
१. पादरीको घर फर्काइ

जङ जियन, चीन

मेरो परिवारले पुस्तौँदेखि क्याथोलिक मान्दै आएका थियो। म २० वर्षको हुँदा, मैले ईसाई सन्यासी बनेर प्रभुको सेवामा आफ्‍नो जीवन सुम्पने निर्णय गरेँ। सेमिनारीमा सात वर्ष विधिवत्‌ धर्मशास्‍त्रीय तालिम लिएपछि, मलाई २७ वर्षको उमेरमा पादरीको रूपमा पवित्रकरण गरियो, र ३० वर्ष पुग्दा, मलाई एउटा इसाई मठको फादरको रूपमा बढुवा गरियो। त्यो बेला, म साह्रै अहङ्कारी थिएँ। मलाई कलिलै उमेरमा मठको फादर बन्‍न सक्षम भएँ भन्‍ने लाग्थ्यो, र पादरी र इसाई सन्यासीहरू सबैले मेरो प्रवचन सुनेर फाइदा पुग्यो भन्थे, त्यसकारण मैले अरूले भन्दा राम्ररी बाइबल बुझेको छु र प्रभुको बारेमा मसँग ज्ञान छ भन्‍ने लाग्थ्यो। सोच्थेँ, प्रभु आउनुहुँदा, मैले अवश्यै उहाँको अनुमोदन पाउनेछु र स्वर्गको राज्यमा प्रवेश गर्न सक्‍नेछु।

जुन २००१ को एक साँझ, डिकन वाङले हतारहतार आएर दुई जना इसाईहरू आएका छन्, र तिनीहरू विश्‍वासको बारेमा औधी गहन रूपमा बोल्छन् भनेर भने। तिनीहरू इसाईहरू हुन् भनेको सुन्दा, मैले तिनीहरूलाई त्यति गम्‍भीर रूपमा लिइनँ। सोचेँ, “क्याथोलिक मण्डली नै साँचो मण्डली हो, र यसमा येशूको मुक्तिको पूर्ण सत्यता छ। मैले धेरै वर्षसम्‍म धर्मशास्‍त्रीय तालिम लिएको छु, र बाइबलको हरेक अध्याय पङ्क्तिपङ्क्ति गरी अध्ययन गरेको छु। म गएर तिनीहरूसँग विश्‍वासको सवालमा छलफल गर्नेछु र तिनीहरूलाई क्याथोलिक विश्‍वासमा आउन विश्‍वस्त तुल्याउनेछु।” त्यसपछि, डिकन वाङले मलाई ती दुई जनासँग भेट्न लगे। तिनीहरू ब्रदर चेङ शि र ब्रदर जियाङ गुवाङ रहेछन्। तिनीहरूले परमेश्‍वरमा विश्‍वास गरेको छ-सात वर्ष मात्रै भयो भन्‍ने थाहा पाउँदा, मैले तिनीहरूलाई झनै कम गम्‍भीर रूपमा लिएँ, तैपनि तिनीहरूलाई क्याथोलिक मण्डलीमा आबद्ध गराउन क्याथोलिक विश्‍वासको इतिहासबारे धैर्यसाथ बताएँ। तिनीहरू साँच्‍चै स्वर्गको राज्यमा प्रवेश गर्न चाहन्छन् भने, तिनीहरू साँचो मण्डली, अर्थात् क्याथोलिक मण्डलीमा प्रवेश गर्नुपर्छ भनेर तिनीहरूलाई आग्रह गरेँ। तर ती दुई ब्रदरहरू विश्‍वासमा आउन चाहनु त परको कुरा, बरु जियाङ गुवाङले उल्टै यसोसमेत भने, “क्याथोलिक विश्‍वास र इसाई जगत दुवैमा अहिले मण्डलीको स्थिति साह्रै उजाड छ। प्रचारकहरूले अन्तर्दृष्टिविनै धर्मशास्‍त्र पढ्छन् र प्रचार गर्छन्, तिनीहरूले कुनै पनि नयाँ वा गहन प्रवचनहरू दिन सक्दैनन्। कैयौँ प्रचारकहरूले सांसारिक कुराहरू पछ्याउन थालेका र सेवाको मार्ग छोडेका छन्। विश्‍वासीहरू त झन् नकारात्मक र कमजोर भएका छन्; तिनीहरूको विश्‍वास सेलाएको छ। भेलाको बेला, तिनीहरूले आफ्‍नो दैनिक जीवन वा पैसा कमाउनेबारेमा छलफल गर्छन्, अनि तिनीहरूले एकअर्कालाई जागिर र जोडी खोजिदिन्छन्। यस्ता धेरै विश्‍वासीहरू पनि छन् जो सांसारिक प्रचलन पछ्याउँछन्, र कति त बाहिरी संसारमा समेत फर्केका छन्। मण्डलीको स्थिति कसरी व्यवस्थाको युगका पछिल्ला दिनहरूको मन्दिरको स्थितिभन्दा फरक छ र? व्यवस्थाको युगको अन्त्यमा, मन्दिर स्पष्ट रूपमै उजाड भएको थियो। मानिसहरूले त्यहाँ पैसा साटिरहेका र गाइगोरु, भेडा, र ढुकुरहरू लेनदेन गरिरहेका थिए—यो चोरहरूको अड्‍डा बनेको थियो। यसले पवित्र आत्‍माले मन्दिरमा काम गरिरहनुभएको थिएन भन्‍ने देखाउँछ। त्यसो भए, पवित्र आत्‍माले कहाँ काम गरिरहनुभएको थियो? त्यो बेला, प्रभु येशूले मन्दिरभन्दा बाहिर पहिल्यैदेखि नयाँ काम गरिरहनुभएको थियो, त्यसैले पवित्र आत्‍माको काम प्रभु येशूको काममा सरेको थियो। यो त जाडो याममा चुलोले कोठा न्यानो बनाउँछ, तर चुला हटाइयो भने, कोठा बिस्तारै सेलाउँछ भनेत्यस्तै हो। यही शैलीमा, जब पवित्र आत्‍माको काम मण्डलीमा हुन्छ, तब ब्रदर-सिस्टरहरूमा विश्‍वास हुन्छ र तिनीहरूले उत्साहसाथ खोजी गर्छन्, तर पवित्र आत्‍माको काम हराएपछि, मण्डली क्रमिक रूपमा उजाड हुँदै जान्छ। सबै ठाउँका मण्डलीहरू व्यवस्थाको युगका पछिल्ला दिनहरूमा मन्दिर जुन अवस्थामा थियो त्यस्तै अवस्थामा छन्। ती सबै उजाड छन्। पवित्र आत्‍माको काम कतै सरेको त छैन भन्‍नेबारेमा तपाईंले कहिल्यै सोच्‍नुभएको छ? आज पवित्र आत्‍माले कहाँ काम गर्नुहुन्छ?” यी शब्‍दहरू सुन्दा म अलिक चकित भएँ। तिनीहरूले व्यवस्थाको युगका पछिल्ला दिनहरूमा आएको मन्दिरको उजाड अवस्थालाई प्रभु येशूको कामसँग जोड्छन् भन्‍ने मैले अपेक्षा गरेको थिइनँ। यो बुझाइ निकै नयाँ र ताजगीपूर्ण थियो। हामीले हाम्रो मण्डलीका कुराहरूलाई त्यसरी कहिल्यै बुझेका थिएनौँ। म तिनीहरूले मण्डलीको स्थितिबारे गरेको मूल्याङ्कनप्रति सहमत भएँ। यी कुराहरूबाहेक, धेरै विश्‍वासयोग्य जनहरूले धर्मशास्‍त्र पढ्ने र प्रभुको दिन मान्‍ने अभ्यास पालना गर्न छोडेका थिए। तिनीहरूले अविश्‍वासीहरूले जस्तै सम्पत्ति र सांसारिक सुख पछ्याइरहेका थिए, र मण्डलीका मानिसहरूको सङ्ख्या घटिरहेको थियो। यी तथ्यहरू थिए। मण्डली साँच्‍चै उजाड अवस्थामा थियो। यी ब्रदरहरूका कुरा तथ्यहरू र बाइबलअनुरूप थियो, र तिनीहरूको बुझाइमा केही गहनता थियो, त्यसकारण मैले सोचेँ, “मैले यतिका वर्ष बाइबल अध्ययन गरेर पनि यो कुरा बुझेको रहेनछु, तर तिनीहरूले केही वर्ष विश्‍वास गरेर पनि यस्तो कुरा गर्न सक्छन्। मैले तिनीहरूलाई कम आँकेछु।” मैले तिनीहरूलाई मनाउन वा तिनीहरूका प्रश्‍नहरूको उत्तर दिन सक्दिनँ भन्‍ने देखेपछि, मैले बस तिनीहरूका केही शब्‍दहरू दोहोर्‍याएँ, र लज्जित हुनबाट जोगिन बहाना बनाउँदै घर गएँ।

त्यो बेला, मैले पवित्र आत्माको काम कतै सरिरहेको त छैन भनेर सोचिरहेँ। तर म पवित्र आत्मा क्याथोलिक मण्डलीको प्राण हुनुहुन्छ भनेर पनि विश्‍वास गर्थेँ, त्यसकारण पवित्र आत्माले त्यहाँ काम गर्नुहुन्‍नथ्यो भने, अरू कहाँ काम गर्न सक्‍नुहुन्थ्यो? मैले यो कुरा बुझ्‍न सकिनँ, त्यसकारण मैले यसबारेमा त्यति धेरै सोचिनँ। त्यसपछि, चेङ शि र जियाङ गुवाङ मलाई भेट्न फेरि दोस्रोपटक आए। तिनीहरूले भने, “प्रभु नयाँ वचनहरू व्यक्त गर्न, मानिसलाई न्याय र शुद्धीकरण गर्ने काम गर्न, हामीलाई पापको बन्धनबाट मुक्त गर्न, र परमेश्‍वरको राज्यमा लैजान देह बन्‍नुभएको छ।” त्यो बेला, ममा एकदमै प्रतिरोध जाग्यो र सोचेँ, “के तिमीहरूले साँच्‍चै बाइबल बुझेका त छौ? प्रभु येशूले छुटकाराको काम पूरा गरिसक्‍नुभएको छ, र आखिरी दिनहरूमा उहाँ मानिसहरूको परिणाम निर्धारित गर्नको लागि आत्माको रूपमा बादलमा ओर्लनुहुनेछ। उहाँले कसरी देह बनेर नयाँ काम गर्न सक्‍नुहुन्छ?” त्यसपछि मलाई कही समयअघि पूर्वीय ज्योतिको प्रचार गर्ने केही मानिसहरूबारे सुनेको कुरा याद आयो। यी मानिसहरूले प्रभु देहधारी भएर आइसक्‍नुभएको छ र उहाँले नयाँ काम गरिरहनुभएको छ भनेर गवाही दिन्थे, र तिनीहरूका प्रवचनहरू निकै गहन हुन्थे। चेङ शि र जियाङ गुवाङले पनि पूर्वीय ज्योतिमा विश्‍वास गर्छन् भन्‍ने लगभग पक्‍का भयो। तर म क्याथोलिक मण्डली नै साँचो मण्डली हो भन्‍ने सोच्थेँ, र मैले त्यसभन्दा पहिले पूर्वीय ज्योतिको बारेमा कहिल्यै सुनेको थिइनँ। तिनीहरू साँचो मण्डलीका होइनन्, त्यसकारण तिनीहरूले प्रचार गर्ने सबै कुरा पक्‍कै गलत हुन् भन्‍ने लाग्यो। मैले तिनीहरूको कुरा सुनिरहनु हुँदैनथ्यो, त्यसकारण मैले तिनीहरूको कुरा रोकेर सोधेँ, “तपाईंहरू पूर्वीय ज्योतिमा विश्‍वास गर्नुहुन्छ, होइन र? तपाईंहरू भन्‍नुहुन्छ, प्रभु फेरि देह बन्‍नुभएको छ र उहाँले नयाँ काम गरिरहनुभएको छ। त्यो असम्‍भव कुरा हो। म त्यो कुरा पत्याउँदिन! यदि तपाईंहरू मलाई त्यो सुसमाचार सुनाउन चाहनुहुन्छ भने, दुःख नगर्नुहोस्!” चेङ शि र जियाङ गुवाङले मसित धैर्यसाथ सङ्गति गरिरहे, तर त्यो बेला मेरा धारणाहरू एकदमै बलिया थिए, र मैले तिनीहरूको कुरा पटक्‍कै सुनिनँ। मैले तिनीहरूलाई रिसाउँदै भनेँ, “तपाईंहरूले प्रचार गरेको कुरा मेरो विश्‍वाससँग बाझिन्छ, र म अब सुन्‍न चाहन्‍नँ!” ममा यस्तो मनोवृत्ति देखेपछि, तिनीहरू बोल्‍न छोडे। त्यसपछि तिनीहरूले मसँग दुईपटक कुरा गरे, तर मैले अत्यन्तै प्रतिरोध गरेँ। तिनीहरूले जे भने पनि, एउटा कानबाट सुनेर अर्को कानबाट उडाइदिन्थेँ। अन्तिममा, तिनीहरूले मलाई वचन देहमा देखा पर्नुहुन्छ नामक पुस्तक दिए र यसबारेमा अनुसन्धान गर्न अनुरोध गरे। तिनीहरू कति गम्भीर छन् भन्‍ने देखेर, मलाई यो इन्कार गर्न अप्ठ्यारो लाग्यो र मैले पुस्तक राखेँ। वचन देहमा देखा पर्नुहुन्छको बाक्‍लो किताब देखेपछि, मलाई अलि जिज्ञासा लाग्यो, र यसमा के लेखिएको रहेछ भनी जान्‍न मन लाग्यो। त्यसकारण, मैले पुस्तकको विषय-सूची हेरेँ, र पेजहरू सरर पल्टाएँ। पुस्तकका केही भागहरू परम्‍परागत शिक्षाभन्दा फरक थिए, जस्तै त्रीएक परमेश्‍वर साँच्‍चै अस्तित्वमा हुनुहुन्छ कि हुन्‍न र मानवजातिको भविष्यको परिणाम र गन्तव्यजस्ता कुराहरू, त्यसकारण मैले पुस्तक बन्द गरेँ र फेरि हेरिनँ। त्यो बेला, इसाई मठको फादरको रूपमा बथानको रक्षा गर्नु नै मेरो कर्तव्य हो, र मैले पादरी र इसाई सन्यासीहरूलाई भ्रममा पर्नबाट रोक्‍नका लागि यो कुरा बताउनुपर्छ भन्‍ने सोचेँ। त्यसकारण, नयाँहरूको एउटा तालिमको बेला, मैले पादरी र इसाई सन्यासीहरूलाई भनेँ, “हामी आखिरी दिनहरूमा छौँ, र धेरै झूटा ख्रीष्टहरू देखा परिरहेका छन्। केही दिनपहिले, मैले पूर्वीय ज्योतिका दुई मानिसहरू भेटेँ। तिनीहरूले प्रभु येशू फर्केर आइसक्‍नुभएको छ, उहाँले देह बनेर नयाँ काम गरिरहनुभएको छ भनेर भन्थे। त्यो कसरी सम्‍भव हुन सक्छ?” मैले वचन देहमा देखा पर्नुहुन्छलाई उठाएँ र आफ्‍नो  कुरा जारी राखेँ, “हेर्नुहोस्, यो तिनीहरूको पुस्तक हो। मैले यसलाई सरर हेरेँ, र यसले सिकाउने कुरा हाम्रो परम्‍परागत आस्थाभन्दा फरक छ। यो परमेश्‍वरबाट आएको होइन भन्‍नेमा म निश्‍चित छु। तपाईंहरू सतर्क हुनैपर्छ। तिनीहरूको पुस्तक नपढ्नुहोस्, तिनीहरूलाई नभेट्नुहोस्, र तिनीहरूको प्रचार नसुन्‍नुहोस्। तपाईंहरूले मण्डली सदस्यहरूलाई तिनीहरूको बहकाउमा पर्नबाट बचाउनुपर्छ!” मेरो कुरा सुनेपछि, पादरी र इसाई सन्यासीहरू सबैले यो आत्मा बचाउने महत्त्वपूर्ण विषय हो, र मण्डली सदस्यहरूलाई रक्षा गरिनैपर्छ भन्‍नेमा सहमति जनाए। सबै जना यति आज्ञाकारी भएका देख्दा, मलाई आफूले अत्यन्तै धर्मी काम गरेको र आफ्‍नो बगाल रक्षा गर्ने इसाई मठको फादरको जिम्‍मेवारी र दायित्व पूरा गरेको छु जस्तो लाग्यो। मैले परमेश्‍वरलाई विरोध गरिरहेको छु भन्‍ने मैले पटक्‍कै महसुस गरिनँ।

यो घटनाको केही दिनपछि, जियाङ गुवाङ मलाई भेट्न आए र मैले सर्वशक्तिमान्‌ परमेश्‍वरका वचनहरू पढेँ कि पढिनँ भनेर सोधे। मैले तिनलाई भनेँ, “सर्वशक्तिमान् परमेश्‍वरका वचनहरू हाम्रो मण्डलीका  परम्‍परागत शिक्षाभन्दा फरक छन्, त्यसकारण म त्यो अनुसन्धान गर्नेछैनँ, र त्यो अनुसन्धान गर्न कसैलाई दिनेछैनँ, किनभने यो आस्थासँग सम्‍बन्धित कुरा हो। हामी तपाईंहरूको प्रचार सुनेर कहिल्यै प्रभुलाई धोका दिनेछैनौँ!” जियाङ गुवाङले मलाई धैर्यसाथ भने, “तपाईंले अझै पनि सर्वशक्तिमान् परमेश्‍वरका वचनहरू पढ्नुभएको छैन रहेछ। तपाईंले ती प्रभुका आवाज र वचनहरू होइनन् भन्‍ने निर्णय गर्नुभएको छ, र त्यसमा भएको एउटा कुरा तपाईंको मण्डलीको परम्‍परागत शिक्षाभन्दा फरक भएकोले यसबारेमा अनुसन्धान गर्न अस्वीकार गर्नुभयो। के त्यो अलिक हतपते कदम भएन र? सर्वशक्तिमान्‌ परमेश्‍वर भन्‍नुहुन्छ: “म तिमीहरूलाई परमेश्‍वरप्रतिको विश्‍वासको बाटो होसियारीपूर्वक हिँड्न सल्लाह दिन्छु। निचोडमा आइनहाल; अझ भन्‍ने हो भने, परमेश्‍वरप्रतिको विश्‍वासमा लापरवाह र असावधान नबन। तिमीहरूले जान्‍नुपर्छ कि परमेश्‍वरमा विश्‍वास गर्नेहरू कम्तीमा पनि नम्र र श्रद्धापूर्ण हुनैपर्छ। सत्यता सुनेका तर यसलाई अस्वीकार गर्नेहरू मूर्ख र अज्ञानीहरू हुन्। सत्यता सुनेका तैपनि लापरवाही रूपमा निचोडमा पुग्‍ने वा यसको निन्दा गर्नेहरू अहङ्कारद्वारा आक्रान्त हुन्छन्। येशूमा विश्‍वास गर्ने कसैले पनि अरूलाई सराप्दैन वा निन्दा गर्दैन। तिमीहरू सबै नै चेतना भएका र सत्यता स्वीकार गर्ने व्यक्तिहरू हुनुपर्छ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नयाँ बनाइसक्‍नुभएको हुनेछ)। प्रभुका विश्‍वासीहरूका रूपमा, हामीमा परमेश्‍वरको डर मान्‍ने हृदय हुनुपर्छ। हामीले परमेश्‍वरका वचनहरू र काम हाम्रा धारणा वा कल्‍पनाहरूसँग नमिल्दा तिनलाई अन्धाधुन्ध दोष दिनु हुँदैन। यदि हामीमा परमेश्‍वरसामु नम्र र खोजी गर्ने मनोवृत्ति छैन भने, यदि हामी परमेश्‍वरका नयाँ काम र वचनहरूलाई सधैँ आफ्‍नै मस्तिष्क र कल्‍पनाहरूअनुसार मूल्याङ्कन गर्छौँ भने, हामीले सहजै परमेश्‍वरलाई दोषारोपण र विरोध गरेर ठूलो पाप गर्न सक्छौँ। यो त प्रभु येशू काम गर्न आउनुभएको घटनाजस्तै हो: फरिसीहरूले उहाँका वचनहरू र कामले व्यवस्थालाई नाघेको देखे, त्यसकारण तिनीहरूले उहाँविरुद्ध प्रयोग गर्न सकिने केही कारणहरू खोजे, उहाँलाई दोष दिए, र अन्तिममा उहाँलाई क्रूसमा टाँग्‍न मानिसहरूलाई बहकाए। तिनीहरूले गम्‍भीर रूपमा परमेश्‍वरको स्वभाव चिढ्याए, र परमेश्‍वरले अन्तिममा तिनीहरूलाई श्राप र दण्ड दिनुभयो। यो रगतद्वारा चुक्ता गरिएको पाठ थियो। आज, हामीले प्रभुको पुनरागमनको विषयलाई कसरी लिन्छौँ त्यसप्रति हामी होसियार हुनुपर्छ, किनभने गलत रूपमा दोषारोपण गर्‍यौँ भने, हामीले पवित्र आत्‍माविरुद्ध ईश्‍वरनिन्दा गर्न सक्छौँ। प्रभु येशूले धेरै पहिले भन्‍नुभएको थियो: ‘मानिसका सबै किसिमका पापहरू र ईश्‍वरनिन्दा क्षमा गरिनेछन्: तर मानिसले पवित्र आत्माको विरुद्ध गरेको ईश्‍वरनिन्दा क्षमा गरिनेछैन’ (मत्ती १२:३१)। यो पाप गर्नु भयानक कुरा हो! सर्वशक्तिमान्‌ परमेश्‍वर देखा परेर काम गर्न थाल्‍नुभएपछि, विभिन्‍न सम्प्रदायका धेरै अगुवाहरूले उहाँको आखिरी दिनहरूको कामलाई अन्धाधुन्ध दोष दिएका छन्। कतिले त सर्वशक्तिमान्‌ परमेश्‍वरको गिल्‍ला र निन्दासमेत गरेका छन्। गम्‍भीर प्रतिरोध गर्ने धेरै मानिसहरूमाथि दण्ड आएको छ। यो विषयलाई होसियारीसाथ लिएनौँ भने, हामीले सहजै आफ्‍नो गन्तव्य गुमाउन सक्छौँ।” त्यो बेला, मैले सोचेँ, “मैले मण्डली सदस्यहरूबारे अनि तिनीहरूलाई छलमा पर्नबाट बचाउनेबारे सोचिरहेको छु। यसले कसरी प्रभुलाई चिढ्याउन सक्छ?” तर यसबारेमा अझ गम्‍भीर रूपमा सोच्दा, तिनले भनेको कुरा ठीकै हो भन्‍ने लाग्यो। मलाई पूर्वीय ज्योतिबारे वास्तवमै त्यति थाहा थिएन, तैपनि मैले तिनीहरूलाई हतारहतार दोष दिएँ, र पादरी र इसाई सन्यासीहरूलाई पनि यही कुरा प्रचार गरेँ। यदि मैले तिनले भनेजस्तै यसलाई गलत रूपमा दोष दिइरहेको थिएँ भने, यसले परमेश्‍वरलाई चिढ्याउने थियो। त्यसका परिणामहरू अशोचनीय हुने थिए। यो सोचेपछि, मैले जियाङ गुवाङलाई भनेँ, “मैले पहिले यस्तो कहिल्यै सोचेको थिइनँ, तर भविष्यमा यस विषयलाई गम्‍भीर रूपमा लिनेछु।” त्यसपछि, हाम्रो मण्डलीमा केही घटनाहरू घटे जसले मलाई सोच्‍न बाध्य तुल्यायो। एकपटक, मैले हाम्रो बिशपलाई भेटेँ, र तिनले मलाई दुःखी हुँदै भने, “यो डायोसिसका धेरै पादरीहरू दशांश-भेटी नबुझाउने बहाना बनाइरहेका छन्, र कतिपय पादरीहरू व्यभिचारमा संलग्‍न छन् र पश्‍चात्ताप गर्न मान्दैनन्। एक वृद्ध पादरीले मलाई आफूले अर्कैको नाममा दशांश-भेटी स्थानान्तर गरेर कारखाना खोलेको छु भनेर गोप्य रूपमा भने…।” यी कुराहरू सुनेपछि, मैले सोचेँ, “पादरी व्यभिचारमा संलग्‍न हुनु वा दशांश-भेटी उडाउनु र हिनामिना गर्नु त प्रभुविरुद्ध ठूलो पाप गर्नु हो। प्रभुले भन्‍नुभयो: ‘प्रायश्‍चित गर्दैनौ भने, तिमीहरू त्यसरी नै सबै नाश हुनेछौ’ (लूका १३:३)। यदि पादरीहरू सबै पापमा जिउँछन् र कहिल्यै पश्‍चात्ताप गर्दैनन् भने, तिनीहरू कसरी स्वर्गको राज्यमा प्रवेश गर्नेछन्?” विगतमा यस्ता समस्याहरू केही पादरीहरूको जीवनमा मात्रै आउँथे। अहिले यति धेरै मानिसहरू नैतिक पतनमा पुगेका छन् भन्‍ने कहिल्यै कल्‍पना गरेको थिइनँ। यी कुराहरूका कारण, म जियाङ गुवाङले व्याख्या गरेको मण्डलीको उजाड अवस्थाबारे नसोची बस्‍न सकिनँ। मैले सोचेँ, “विगतमा, पवित्र आत्माले मण्डलीमा काम गर्नुहुँदा, हामीले गलत काम गर्‍यौँ भने पवित्र आत्माले हामीलाई अनुशासनमा राख्‍नुहुन्थ्यो। तर अहिले यति धेरै पादरीहरूले परमेश्‍वरविरुद्ध पाप गरिरहेका छन्—किन पवित्र आत्‍माले तिनीहरूलाई अनुशासनमा राखिरहनुभएको छैन? के पवित्र आत्‍माले साँच्‍चै हाम्रो मण्डलीमा काम गर्न छोड्नुभएको हो?” त्यो बेला, मैले यो कुरा बुझ्नै सकिनँ।

केही समयपछि, ब्रदर जियाङ गुवाङ र ब्रदर फ्याङ यि मलाई भेट्न आए। त्यो बेला, म अझै पनि केही प्रतिरोधी नै थिएँ। मैले सोचेँ, “तिमीहरू प्रभु नयाँ काम गर्न देहधारी भएर आउनुभएको छ भनेर गवाही दिन्छौ। के यसको कुनै बाइबलीय आधार छ? तिमीहरूसँग कुनै प्रमाण छ जस्तो लाग्दैन! यसपटक, म तिमीहरूलाई सुरुमै केही प्रश्‍नहरू गर्नेछु। तिमीहरूले उत्तर दिन सकेनौ भने, तिमीहरू गयौ।” त्यसकारण, मैले सोधेँ, “आखिरी दिनहरूमा, प्रभु आत्मिक शरीरको रूपमा बादलको सवारीमा आउनुहुनेछ भनेर बाइबलले भन्छ। तैपनि तपाईंहरू उहाँ नयाँ काम गर्न देहधारी भई फर्केर आउनुभएको छ भनी भन्‍नुहुन्छ। तपाईंहरूले कुन आधारमा यसो भन्‍नुभएको हो?” फ्याङ यिले शान्त हुँदै भने, “परमेश्‍वरले धेरै पहिले नै उहाँ आखिरी दिनहरूमा देह भएर आउनुहुनेछ भनेर योजना र बन्दोबस्त गर्नुभएको थियो। प्रभु येशूको आफ्‍नै अगमवाणीमा यो कुराको प्रमाण छ। हामी केही पदहरू हेरौँ। लूका १७:२४–२५ ले भन्छ, “किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२४-२५)। त्यसपछि, “यसकारण, तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ” (मत्ती २४:४४)। साथै, “तर नोआका दिनहरू जस्ता थिए, मानिसको पुत्रको आगमन पनि त्यस्तै हुनेछ” (मत्ती २४:३७)। देखिहाल्‍नुभयो, यी पदहरू सबैले ‘मानिसको पुत्र’ भनेर उल्‍लेख गर्छन्। "मानिसको पुत्र" ले यहाँ केलाई जनाउँछ? हामी सबैलाई थाहा छ, प्रभु येशू मानिसको पुत्र र देहधारी परमेश्‍वर हुनुहुन्छ। यसमा कुनै शङ्का छैन। मानिसको पुत्रले साधारण मानिस बन्‍नको लागि परमेश्‍वरको आत्माले देहधारण गर्नुलाई जनाउँछ—यसको अर्थ देहधारी परमेश्‍वर भन्‍ने हुन्छ। त्यसकारण, प्रभु येशूले ‘मानिसको पुत्रको आगमन’बारे अगमवाणी गर्नुभएको तथ्यले उहाँ फर्केर आउनुहुँदा, देहधारी भएर आउनुहुनेछ भन्‍ने देखाउँछ। यसअलावा, धर्मशास्‍त्रका खण्डहरूले यसो पनि भन्छन्: ‘तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यसको अर्थ के हो? यसको अर्थ प्रभु येशू फर्केर आउनुहुँदा, मानिसहरूले उहाँलाई चिन्‍ने वा पहिचान गर्नेछैनन्, र सम्पूर्ण पुस्ताले उहाँलाई दोष दिने र इन्कार गर्नेछन्। के भन्‍न सकिन्छ भने मानिसको पुत्रको रूपमा देह बनेर मात्रै परमेश्‍वरले धेरै कष्ट भोग्‍न र यो पुस्ताद्वारा इन्कारिन सक्‍नुहुन्छ। यदि प्रभु येशू यहूदी पुरुषको रूपमा, प्रताप र सबै महिमासाथ देखा पर्दै आत्मामा आउनुहुन्थ्यो भने, उहाँलाई देखेर को झुक्दैनथ्यो र अनि को उहाँको आराधना गर्दैनथ्यो र? त्यसरी त कसरी उहाँले ठूलो कष्ट सहनुहुन्थ्यो र? कसरी उहाँलाई यो पुस्ताले इन्कार गर्थ्यो र? त्यसकारण, जब प्रभु आउनुहुन्छ, तब उहाँ देहधारी मानिसको पुत्रको रूपमा आउनुहुनेछ। यसमा कुनै शङ्का छैन।”

फ्याङ यिको सङ्गति सुनेपछि, म चकित नभई बस्‍न सकिनँ। मैले मनमनै सोचेँ: “तिनको कुरा सही हो। यदि प्रभु येशू फेरि आत्मिक शरीरमा महान् महिमासाथ बादलको सवारीमा आउनुभयो भने, मानिसहरूले उहाँलाई देख्‍नेबित्तिकै घुँडा टेक्‍ने थिए। कसले उहाँलाई इन्कार गर्न आँट गर्नेथ्यो र? उहाँले कसरी धेरै कष्ट भोग्‍नुहुनेथ्यो र? भौतिक शरीरले मात्रै पीडा भोग्‍न सक्छ। के यसले प्रभु देहधारी भएर आउनुहुनेछ भन्‍ने कुरा प्रमाणित गर्दैन र? फ्याङ यिको सङ्गति पूर्ण रूपमा मनासिब र तर्कपूर्ण छ! धार्मिक संसारका कुनै पनि ईश्‍वरशास्‍त्री वा आत्मिक व्यक्तित्वहरूले प्रभु येशूको यो अगमवाणी व्याख्या गर्न सकेका थिएनन्। तिनीहरू सबैले यो प्रभुको रहस्य हो र मानवले यसलाई पूर्ण रूपमा बुझ्‍न सक्दैन भनेर भन्थे। मैले यति धेरै वर्षदेखि बाइबल अध्ययन गर्दै आएको थिएँ, तर मैले यो अगमवाणी कहिल्यै बुझ्‍न सकेको थिइनँ। प्रभु आत्मिक रूपमा आउनुहुनेछ त्यसकारण उहाँले किन ठूलो कष्ट भोग्‍नुहुनेछ भन्‍ने मलाई थाहा थिएन। पूर्वीय ज्योतिका मानिसहरूले यो अगमवाणीको रहस्य व्याख्या गर्न सक्‍छन् भनेर मैले कहिल्यै सोचेको थिइनँ। यसले साँच्‍चै ध्यान खिचेको छ! के प्रभु साँच्‍चै देहधारी भएर फर्कन सक्‍नुहुन्छ? तर बाइबलमा प्रभु बादलको सवारीमा आउनुहुन्छ भन्‍नेबारेमा अरू धेरै अगमवाणीहरू छन्।” त्यसकारण मैले ब्रदरहरूलाई सोधेँ, “बाइबलमा त्यस्ता धेरै अगमवाणीहरू छन्, जसमा प्रभु फर्केर आउनुहुँदा, उहाँ बादलको सवारीमा आउनुहुनेछ भनेर भनिएको छ। उदाहरणको लागि, प्रभु येशूले भन्‍नुभयो: “र त्यसपछि स्वर्गमा मानिसको पुत्रको चिन्ह देखा पर्नेछ: र त्यसपछि पृथ्वीका सबै जातिहरूले शोक गर्नेछन्: अनि तिनीहरूले मानिसको पुत्रलाई ठूलो शक्ति र वैभवसाथ स्वर्गको बादलमा आइरहेको देख्‍नेछन्” (मत्ती २४:३०)। “हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्” (प्रकाश १:७)। यदि उहाँ साँच्‍चै देहधारी भएर आउनुभयो भने, यी अगमवाणीहरू कसरी पूरा हुनेछन्?”

फ्याङ यिले यसो भन्दै सङ्गति गरे, “प्रभु येशूले आखिरी दिनहरूमा आत्माको रूपमा बादलको सवारीमा आउँछु र सार्वजनिक रूपमा सबै राष्ट्र र मानिसहरूको न्याय गर्छु भनेर अगमवाणी गर्नुभएको कुरा साँचो हो। यी अगमवाणीहरू अवश्यै पूरा हुनेछन्। तर सुरुमा उहाँ गुप्त रूपमा देह बन्‍नुहुन्छ; पछि उहाँ बादलको सवारीमा सबैसामु खुल्लमखुल्ला देखा पर्नुहुन्छ। अर्को शब्‍दमा, प्रभु येशू दुई किसिमले फर्केर आउनुहुनेछ। पहिलो, उहाँ सत्यता व्यक्त गर्न, मानिसहरूलाई न्याय गर्ने र शुद्ध पार्ने आफ्‍नो काम गर्न, र विजेताहरूको समूह निर्माण गर्न देहमा आउनुहुनेछ। त्यसपछि, ठूलाठूला विपत्तिहरू आउन थाल्‍नेछन्, र देहधारी परमेश्‍वरको गुप्त काम पूरा हुनेछ। विपत्तिहरूपछि, परमेश्‍वर महिमासाथ सबैसामु देखा पर्नुहुनेछ, र असललाई इनाम र दुष्टलाई दण्ड दिनुहुनेछ। त्यसकारण, उहाँको देहधारण र गुप्त कामको अवधिमा परमेश्‍वरलाई पश्‍चातापविहीन रूपमा विरोध गर्ने र दोष दिने सबैले मुक्ति पाउने मौका पूर्ण रूपमा गुमाउनेछन्। तिनीहरू विपत्तिहरूमा पर्नेछन्, अनि रुनेछन् र दाह्रा किट्नेछन्। यसले प्रकाशको पुस्तकको यो अगमवाणी पूरा गर्छ: “हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जसले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्” (प्रकाश १:७)। फेङ यिको सङ्गतिपछि, मेरो हृदय अकस्मात् खुला र स्पष्ट भयो। प्रभुको पुनरागमन हुँदा, उहाँ खुल्लमखुल्ला बादलमा ओर्लनुहुने मात्रै होइन, सुरुमा उहाँ देह बनेर गुप्त रूपमा समेत ओर्लनुहुनेछ। प्रभुको पुनरागमन हुने दुई तरिका यिनै हुन्। विगतमा मलाई एउटा तरिकाको बारेमा मात्रै थाहा थियो—मसँग यसबारेमा अपूरो बुझाइ रहेछ। पूर्वीय ज्योतिले उचित र तार्किक रूपमा बाइबलीय अगमवाणीहरूको रहस्य खुलासा गरेको देख्दा, मलाई यो पक्‍कै पनि परमेश्‍वरबाट आएको हो र यो अनुसन्धान गर्न लायक छ भन्‍ने लाग्यो। त्यसपछि, मेरो मनोवृत्ति पूर्ण रूपमा परिवर्तन भयो, र म कुनै प्रतिरोधविना तिनीहरूको सङ्गति सुन्‍न र सर्वशक्तिमान् परमेश्‍वरका वचनहरू पढ्न तयार भएँ। 

केही समयसम्‍म सर्वशक्तिमान्‌ परमेश्‍वरका वचनहरू पढेपछि, मलाई प्रभु देहधारी भएर आउनुहुनेछ भन्‍नेमा पक्‍का भयो, तर सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भनेर कसरी निर्धारित गर्ने मलाई थाहा थिएन। मलाई क्याथोलिक मण्डली नै साँचो मण्डली हो, र यसमा येशूको मुक्तिको पूर्ण सत्यता छ भन्‍ने लाग्थ्यो। म क्याथोलिक विश्‍वासद्वारा मात्रै हाम्रो आत्माले मुक्ति पाउँछ र स्वर्गको राज्यमा प्रवेश गर्न सक्छ भन्‍ने सोच्थेँ। यदि मैले सर्वशक्तिमान्‌ परमेश्‍वरलाई ग्रहण गरेँ, तर वास्तवमा म आफ्‍नो विश्‍वासबाट बरालिएको रहेछु भने के गर्ने? के मैले प्रभुलाई धोका दिइरहेको हुँदिनँ र? त्यसपछि त म कसरी स्वर्गको राज्यमा प्रवेश गर्न सक्छु र? मैले यो समस्याको उत्तर पत्ता लगाउन नसकेकोले मलाई अझै अप्ठ्यारो लागिरहेको थियो। त्यो बेला, मैले पादरी युआन योङजिनले पनि सर्वशक्तिमान् परमेश्‍वरको आखिरी दिनहरूको काम ग्रहण गरे भन्‍ने सुनेँ। म तिनलाई साँच्‍चै भेट्न चाहन्थेँ, किनभने तिनी पनि क्याथोलिक विश्‍वासबाटै आएका थिए, र हाम्रा शिक्षा र दृष्टिकोणहरू मिल्थे। म तिनले यो समस्यालाई कसरी बुझे भनी हेर्न चाहन्थेँ। केही दिनपछि, हाम्रो भेट भयो र मैले मेरा चिन्ताका विषयहरू राखेँ।

युआन योङजिनले मसित यस्तो सङ्गति गरे, “मलाई पनि कुनै बेला यही कुराको चिन्ता थियो। मलाई सर्वशक्तिमान्‌ परमेश्‍वरलाई ग्रहण गर्नु भनेको प्रभु येशूलाई धोका दिनु हो भन्‍ने चिन्ता लाग्थ्यो। यो समस्या सुल्झाउनको लागि हामीले गर्नुपर्ने मुख्य कुरा सर्वशक्तिमान्‌ परमेश्‍वर र प्रभु येशू एउटै आत्मा हुनुहुन्छ कि हुनुहुन्‍न, र उहाँहरू एउटै परमेश्‍वर हुनुहुन्छ कि हुनुहुन्‍न भनेर चिन्‍नु हो। व्यवस्थाको युगमा, यहोवाले काम गरिरहनुभएको थियो, र अनुग्रहको युगमा प्रभु येशूले काम गरिरहनुभएको थियो। परमेश्‍वरको नाम परिवर्तन भएको र उहाँले गर्नुभएको काम फरक रहेको भए पनि, के प्रभु येशू र यहोवा एउटै परमेश्‍वर हुनुहुन्‍न भनेर भन्‍न सकिन्छ? के प्रभु येशूमा विश्‍वास गर्नु यहोवालाई धोका दिनु हो भनेर भन्‍न सकिन्छ? अवश्यै सकिँदैन। त्यसकारण, उहाँहरूको नामको आधारमा उहाँहरू एउटै परमेश्‍वर हुनुहुन्छ कि हुनुहुन्‍न भनेर निर्धारित गर्न सकिँदैन। सबैभन्दा महत्त्वपूर्ण कुरा सर्वशक्तिमान्‌ परमेश्‍वरले सत्यता व्यक्त गर्न र मानवजातिलाई मुक्ति दिने काम गर्न सक्‍नुहुन्छ कि सक्‍नुहुन्‍न भनेर हेर्नु हो। सर्वशक्तिमान्‌ परमेश्‍वरले सत्यता र परमेश्‍वरको आवाज व्यक्त गर्न सक्‍नुहुन्छ, र मानवजातिलाई मुक्ति दिने काम गर्नुहुन्छ भने, उहाँ परमेश्‍वर स्‍वयम्‌ नै हुनुहुन्छ, र उहाँ, अनि यहोवा र प्रभु येशू एउटै परमेश्‍वर हुनुहुन्छ। हामी सबैलाई थाहा छ, व्यवस्थाको युगमा यहोवाले मानवजातिको जीवन अगुवाइ गर्न व्यवस्था र आज्ञाहरू जारी गर्नुभयो, ताकि मानिसहरूले पाप भनेको के हो, पापको प्रायश्‍चित गर्न कसरी बलिदान चढाउने, र परमेश्‍वरको आराधना कसरी गर्ने भनेर जान्‍न सकून्। व्यवस्थाको युगको अन्त्यमा, मानिसहरूले झन्झन् बढी पाप गरिरहेका थिए, र तिनीहरूको सबै पापको लागि चढाउन पर्याप्त बलिदान थिएन।  मानिसहरू सबै व्यवस्थाद्वारा दोषी ठहरिएर मारिने खतरामा थिए, त्यसकारण यहोवाले अगमवक्ताद्वारा अगमवाणी गर्नुभयो: “हेर, एक जना कन्याको गर्भमा बालक बस्‍नेछ, र तिनीहरूले तिनको नाम इम्‍मानुएल राखिदिनेछन्,” (मत्ती १:२३), “किनकि हाम्रा निम्ति एउटा बालक जन्मेको छ, हामीलाई एउटा पुत्र दिइएको छ: र सरकार उहाँको काँधमा हुनेछ” (यशैया ९:६)। यी वचनहरूले इस्राएलीहरूलाई मसीह आउनुहुनेछ, र उहाँ मानवजातिलाई छुटकारा दिने पापबलि बन्‍नुहुनेछ भनेर बताए। प्रतिज्ञा गरिएझैँ, परमेश्‍वर प्रभु येशूको रूपमा देह बन्‍नुभयो र व्यवस्थाको कामको जगमा रही मानवजातिको छुटकाराको काम गर्नुभयो। प्रभु येशूले धेरै सत्यता व्यक्त गर्नुभयो, मानिसलाई पश्‍चात्तापको मार्ग दिनुभयो, त्यसपछि मानवजातिको निम्ति अनन्त पापबलिको रूपमा क्रूसमा टाँगिएर सारा मानवजातिको छुटकाराको काम पूरा गर्नुभयो। त्यसपछिदेखि, जबसम्म मानिसहरूले येशू ख्रीष्‍टलाई आफ्नो मुक्तिदाताको रूपमा स्विकारेर उहाँको अघि पश्‍चात्ताप गर्छन्, तबसम्म परमेश्‍वरले तिनीहरूको पाप क्षमा गर्नुहुनेछ र व्यवस्था उल्‍लङ्घन गरेको कारण तिनीहरूले मर्नु पर्दैन। मानिसहरू प्रार्थना गर्न र परमेश्‍वरको अनुग्रह र शान्ति पाउन उहाँको अघि आउन योग्य भए। यसरी, प्रभु येशूको कामले पुरानो करारका अगमवाणीहरूलाई पूर्ण रूपमा पूरा गर्‍यो। यसले मानिसहरूलाई व्यवस्थाको बन्धनबाट छुटकारा दियो, व्यवस्थाको युग समाप्त गर्‍यो, र मानवजातिलाई अनुग्रहको युगमा ल्यायो। प्रभु येशू मुक्तिदाता र आउनुभएका मसीह हुनुहुन्छ भनेर प्रमाणित गर्न त्यो नै पर्याप्त छ। प्रभु येशू र यहोवा एउटै आत्मा र एउटै परमेश्‍वर हुनुहुन्छ, र यो प्रभु येशूले भन्‍नुभएको जस्तै हो: ‘के म पितामा छु र पिता ममा हुनुहुन्छ’ (यूहन्‍ना 14:11), ‘म र पिता एक हौँ’ (यूहन्‍ना १०:३०)। प्रभु येशूले छुटकाराको काम पूरा गर्नुभएपछि, प्रभुमा विश्‍वास गर्नेहरूलाई पापक्षमा हुन्छ, तर मानिसको पापी प्रकृति अझै समाधान भएको हुँदैन। मानिसहरूले अझै पाप गर्छन् र प्रभुलाई विरोध गर्छन्, र तिनीहरू पूर्ण रूपमा पापको बन्धनबाट मुक्त भएका हुँदैनन्। केही उदाहरणहरू यसप्रकार छन्: हामी अझै पनि व्यक्तिगत फाइदाको लागि झूट बोल्छौँ र छल गर्छौँ। हामीले अझै पनि डाहा गर्न, अरूलाई घृणा गर्न, अनि शक्तिको लागि संघर्ष गर्न सक्छौँ। जब हामीले रोग वा संकष्टको सामना गर्छौँ, हामी अझै प्रभुलाई दोष दिन्छौँ, र उहाँलाई इन्कार गर्ने र त्याग्‍नेसमेत गर्छौँ। बाइबलमा लेखिएको छ, “पाप गर्ने जो-कोही पापको दास हो। अनि दास घरमा सदासर्वदा बस्दैन: तर पुत्रचाहिँ सदासर्वदा बस्छ” (यूहन्‍ना ८:३४-३५), “तिमीहरू पवित्र बन; किनभने म पवित्र छु” (१ पत्रुस १:१६)। परमेश्‍वर पवित्र हुनुहुन्छ, र उहाँ मानिसहरूले अन्तिममा उहाँका वचनहरूमा समर्पित हुन र पवित्रता प्राप्त गर्न सकून् भन्‍ने चाहनुहुन्छ। तर अहिले हामी अझै पनि पापी, फोहोरी र भ्रष्ट छौँ। हामी पापको बन्धनबाट मुक्त भएका छैनौँ, र हामी स्वर्गको राज्यमा प्रवेश गर्न योग्य छैनौँ। त्यसकारण प्रभु येशूले म आखिरी दिनहरूमा सत्यता व्यक्त गर्न र न्यायको काम गर्न आउनेछु, मानवजातिलाई पाप र शैतानको प्रभावबाट पूर्ण रूपमा मुक्त गर्नेछु, र हामीलाई स्वर्गको राज्यमा लैजानेछु भनेर धेरैपटक अगमवाणी गर्नुभएको छ। उहाँको भविष्यवाणी यस्तो छ, “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ” (यूहन्‍ना १६:१२-१३), “अनि यदि कुनै मानिसले मेरो वचन सुन्छ र पनि विश्‍वास गर्दैन भने, म त्यसको न्याय गर्दिनँ: किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ” (यूहन्‍ना १२:४७-४८)। अनि १ पत्रुस ४:१७ मा यसो भनिएको छ, “किनभने परमेश्‍वरको घरानाबाट न्याय सुरू हुने समय आएको छ।” अनि उहाँले प्रतिज्ञा गर्नुभएजस्तै, प्रभु येशू मानवजातिलाई शुद्ध पार्न र मुक्ति दिन चाहिने सबै सत्यता व्यक्त गर्न आखिरी दिनहरूमा सर्वशक्तिमान्‌ परमेश्‍वरको रूपमा देहधारी भई आउनुभएको छ। प्रभु येशूको कामको जगमा, सर्वशक्तिमान्‌ परमेश्‍वरले मानिसको पापी प्रकृति समाधान गर्न र मानवजातिलाई सारा सत्यतामा डोर्‍याउन परमेश्‍वरको घरबाट सुरु गर्दै न्यायको काम गरिरहनुभएको छ, र यसरी प्रभु येशूका अगमवाणीहरूलाई पूर्ण रूपमा पूरा गर्नुभएको छ।”

त्यसपछि, युआन योङजिनले मलाई सर्वशक्तिमान् परमेश्‍वरको वचनको एउटा खण्ड पढेर सुनाए। सर्वशक्तिमान्‌ परमेश्‍वर भन्‍नुहुन्छ, “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। युआन योङजिनले यसो भन्दै सङ्गति गरे, “अनुग्रहको युगमा, प्रभु येशूले छुटकाराको काम गर्नुभयो र मानिसलाई पापको दोषबाट मुक्त गर्नुभयो, तर त्यो मुक्तिको आधा काम मात्रै हो। सर्वशक्तिमान् परमेश्‍वरको न्यायको कामले मात्रै मानवजातिलाई पूर्ण रूपमा मुक्ति दिन सक्छ। यदि हामीले परमेश्‍वरको आखिरी दिनहरूको न्याय र सजाय स्वीकार गर्‍यौँ भने,  र यदि हामीलाई हाम्रो भ्रष्टताबाट मुक्त पारियो, हामी पापबाट मुक्त भयौँ, र हामी दियाबलसको छल र नियन्त्रणमा पर्न छोड्यौँ भने मात्रै हामी मुक्ति पाउन र स्वर्गको राज्य प्रवेश गर्न योग्य हुन सक्छौँ। यसको अर्थ सर्वशक्तिमान् परमेश्‍वरको आखिरी दिनहरूको न्यायको काम प्रभु येशूको छुटकाराको कामबाटै अघि बढ्छ, र यो युग अन्त्य गर्ने काम हो भन्‍ने हुन्छ। सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ, र उहाँहरू एउटै आत्मा र एउटै परमेश्‍वर हुनुहुन्छ।” बाइबलमा उल्‍लेख गरिएका कामका तीन चरण र तथ्यहरूका बारेमा युआन योङजिनको सङ्गति सुन्दा, मेरो हृदय उज्यालो भयो। प्रभु येशू आखिरी दिनहरूमा हाम्रो पापी प्रकृति समाधान गर्न, र हामीलाई पापको बन्धनबाट मुक्त गर्नको लागि न्यायको काम गर्न फर्केर आउनुभएको छ। हामी अहिले वास्तवमै पापमा जिइरहेका छौँ, र हामी यसबाट आफूलाई मुक्त गर्न नसक्‍ने अवस्थामा छौँ। हामी पाप गर्छौँ, त्यसपछि पापस्वीकार गर्छौँ, र स्वीकार गरेपछि, फेरि पाप गर्छौँ। हामी सधैँ यो अन्त्यहीन चक्रमा फसिरहेका हुन्छौँ। पादरीहरूले समेत आफूलाई पापको बन्धनबाट मुक्त गर्न सक्दैनन्, साधारण विश्‍वासीहरूको त कुरै छोडौँ। यी अखण्डनीय तथ्यहरू हुन्। विगतमा, मैले यसको कारण कहिल्यै बुझेको थिइनँ, तर अहिले बुझेँ। प्रभुले पुनरागमन गर्नुभएर मानिसहरूलाई पूर्ण रूपमा शुद्ध पार्ने र परिवर्तन गर्ने काम गर्नु हाम्रो लागि वास्तवमै जरुरी  थियो। सर्वशक्तिमान् परमेश्‍वरको आखिरी दिनहरूको न्यायको काम परमेश्‍वरबाटै आएको हो भन्‍ने सम्‍भावना धेरै भएजस्तो लाग्यो।

यसपछि, युआन योङजिनले सर्वशक्तिमान् परमेश्‍वरका वचनहरूको अर्को खण्ड सुनाए। सर्वशक्तिमान्‌ परमेश्‍वर भन्‍नुहुन्छ: “आजको कार्यले अनुग्रहको युगको कार्यलाई अगाडि बढाएको छ; अर्थात्, सम्पूर्ण छ हजार वर्षे व्यवस्थापन योजनाको कार्य अघि बढेको छ। अनुग्रहको युग समाप्त भइसकेको भए पनि, परमेश्‍वरको काममा प्रगति भएको छ। कामको यो चरण अनुग्रहको युग र व्यवस्थाको युगको जगमा स्थापित छ भनेर म बारम्‍बार किन भन्छु? किनभने आजको दिनको काम अनुग्रहको युगमा गरिएको कामको निरन्तरता र व्यवस्थाको युगमा गरिएको कार्यको वृद्धि हो। तीन चरणहरू निकटतम रूपमा एकअर्कासँग सम्‍बन्धित छन्, र यो साङ्‍लाको हरेक जोडन अर्कोसँग कसिलो गरी जोडिएको छ। कामको यो चरण येशूले गर्नुभएको कामको जगमा निर्माण हुन्छ भनेर म किन भन्छु? यो चरण येशूले गर्नुभएको कामको जगमा निर्माण भएन भन्‍ने मान्यता राख्दा, यो चरणमा क्रूसीकरणको अर्को घटना घट्नेथ्यो, र अघिल्‍लो चरणको छुटकाराको काम फेरि गरिनुपर्थ्यो। यो अर्थहीन हुनेथ्यो। त्यसकारण, काम पूर्ण रूपमा पूरा भएको छैन, तर युग अघि बढेको छ र कामको स्तर पहिलेको भन्दा माथि उठेको छ। कामको यो चरण व्यवस्थाको युगको जगमा र येशूको कार्यको आधारशिलामाथि निर्माण गरिएको छ भनेर भन्‍न सकिन्छ। परमेश्‍वरको कार्य एकपछि अर्को चरण गर्दै निर्माण हुन्छ, र यो चरण नयाँ सुरुवात होइन। कामका तीन वटा चरणहरूको संयोजनलाई मात्रै छ हजार वर्षे व्यवस्थापन योजनाको रूपमा लिन सकिन्छ। यो चरणको कार्य अनुग्रहको युगको कार्यको जगमा पुरा गरिन्छ। यदि कार्यका यी दुई चरणहरू सम्‍बन्धित थिएनन् भने, यो चरणमा किन क्रूसीकरण दोहोरिएन? म किन मानिसका पापहरू बोक्दिनँ, बरु सीधै मानिसलाई न्याय र सजाय गर्न आउँछु? मानिसलाई न्याय र सजाय गर्ने मेरो काम क्रूसीकरणपछि नआएको भए, मेरो आगमन पवित्र आत्‍माको गर्भधारणद्वारा नभएकोले मानिसलाई न्याय र सजाय गर्नको लागि म योग्य हुनेथिइनँ। म येशूसँग एउटै भएको हुनाले म मानिसलाई सीधै सजाय र न्याय गर्न आउँछु। यो चरणको काम अघिल्‍लो चरणको कामको जगमै पूर्ण रूपमा निर्मित छ। यही कारणले गर्दा, यस प्रकारको कामले मानिसलाई चरणबद्ध रूपमा मुक्तितर्फ ल्याउँछ। येशू र म एउटै आत्माबाट आएका हौं। हाम्रा देहहरूमा हामी सम्‍बन्धित नभए पनि, हाम्रा आत्मा एउटै हुन्; हामीले गर्ने कामको विषयवस्तु र हामीले लिने काम उही नभए पनि, सारमा हामी उस्तै छौं; हाम्रा देहहरूले फरकफरक रूपहरू लिन सक्छन्, तर यो कुरा युगको परिवर्तन र हाम्रो कामका फरकफरक आवश्यकताहरूको कारणले गर्दा भएको हो; हाम्रा सेवकाइहरू उस्तै छैनन्, त्यसकारण हामीले अघि बढाउने काम र मानिसलाई हामीले प्रकट गर्ने स्वभावहरू पनि फरक छन्। यही कारणले गर्दा, यो दिनमा मानिसले जे देख्छ र बुझ्छ त्यो विगतको जस्तो छैन, जसको कारण युगको परिवर्तन नै हो। उहाँहरू लिङ्गमा र उहाँहरूका देहको स्वरूपमा फरक हुनुहुन्छ, र उहाँहरू एउटै परिवारमा न्‍मनुभएको थिएन, उही समयअवधिमा जन्‍मने कुरा त परै जाओस्, तैपनि उहाँहरूका आत्मा एउटै हो। … यहोवाका आत्मा येशूका आत्माका पिता हुनुहुन्‍न र येशूका आत्मा यहोवाका आत्माका पुत्र हुनुहुन्‍न: उहाँहरू एउटै र उही आत्मा हुनुहुन्छ। त्यसै गरी, आजका देहधारी परमेश्‍वर र येशूमा रगतको सम्‍बन्ध छैन, तर उहाँहरू एउटै हुनुहुन्छ, किनभने उहाँहरूका आत्मा एउटै हुनुहुन्छ। परमेश्‍वरले कृपा र प्रेमिलो-दयालुपनको कामका साथै मानिसको धर्मी न्याय र सजाय गर्ने अनि मानिसमा श्राप हालिदिने काम गर्न सक्‍नुहुन्छ; र अन्तिममा, उहाँले संसारलाई नष्ट गर्ने र दुष्टलाई दण्ड दिने काम गर्न सक्‍नुहुन्छ। के उहाँले यो सबै आफै गर्नुहुन्‍न र? के यो परमेश्‍वरको सर्वशक्तिमान्‌ता होइन र?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। युआन योङजिनले यसो भन्दै सङ्गति गरे, “परमेश्‍वरको कामका तीन चरणहरूको विषयवस्तु फरक भए पनि र परमेश्‍वरको नाम हरेक युगमा एउटै नभए पनि, यो काम सबै एउटै आत्मा र एउटै परमेश्‍वरले गर्नुभएको हुन्छ। यी तीन चरणका कामहरू घनिष्ठ रूपमा जोडिएका छन्, र हरेक चरणको काम अघिल्‍लो चरणको काममा निर्मित हुन्छ, हरेक नयाँ काम पहिलेको भन्दा उच्‍च र गहन हुन्छ, र अन्तिममा यो कामले मानिसहरूलाई शैतानको प्रभुत्वबाट मुक्ति दिलाउँछ र तिनीहरूलाई परमेश्‍वरको राज्यमा ल्याउँछ। त्यसकारण, उहाँको नयाँ काम ग्रहण गरेर हामीले प्रभुलाई धोका दिइरहेका हुँदैनौँ, बरु उहाँको कामको गति पछ्याइरहेका हुन्छौँ।” त्यो बेला मेरो हृदय झनै उज्यालो भयो। अब मैले बुझिसकेको थिएँ कि कामका यी तीन चरणहरू घनिष्ठ रूपमा जोडिएका छन्, हरेक काम अघिल्‍लो भन्दा उच्‍च र गहन छ, र कामको कुनै पनि चरण अरूबाट मुक्त छैन। यी एउटै परमेश्‍वरले गर्नुभएका तीन चरणका काम हुन्। यहोवा, प्रभु येशू, र सर्वशक्तिमान्‌ परमेश्‍वर सबै एउटै हुनुहुन्छ। म सधैँ क्याथोलिक मण्डली नै साँचो मण्डली हो, क्याथोलिक विश्‍वासले मात्रै आत्मालाई बचाउन र स्वर्गको राज्यमा लैजान सक्छ, अनि क्याथोलिक विश्‍वास त्याग्‍नु भनेको प्रभुलाई धोका दिनु र मुक्ति पाउने मौका गुमाउनु हो भन्‍ने सोच्थेँ। अहिले मैले के बुझेँ भने, म त प्रभु येशूको छुटकाराको काममा मात्रै अल्झिरहेको रहेछु। यदि मैले सर्वशक्तिमान् परमेश्‍वरको न्यायको काम ग्रहण गरेको भए, थुमाका पाइलाहरू पछ्याइरहेको हुन्थेँ, प्रभुलाई धोका दिइरहेको हुन्‍नथेँ। तर यदि म क्याथोलिक विश्‍वासमै रहन्थेँ र प्रभु येशूको मुक्तिमै अल्झेर बस्थेँ भने, मैले परमेश्‍वरको आखिरी दिनहरूको मुक्ति प्राप्त गर्दिनथेँ, र म स्वर्गको राज्य प्रवेश गर्न पाउदिनथेँ। यो सोचेपछि, म सर्वशक्तिमान् परमेश्‍वरको न्यायको काम परमेश्‍वरको आखिरी दिनहरूको नयाँ काम हो भन्‍नेमा लगभग विश्‍वस्त भएँ। त्यसपछि, युआन योङजिनले मलाई थप सत्यताहरू सङ्गति गरे, जस्तै परमेश्‍वरका नामहरूको अर्थ, बाइबलको भित्री कथा, र परमेश्‍वरले मानवजातिको अन्त्य र गन्तव्यको निर्धारण कसरी गर्नुहुन्छ। युआन योङजिनको सङ्गति सुनेपछि, म भावुक भएँ। मैले परमेश्‍वरमा विश्‍वास गरेको धेरै वर्ष भएको थियो, तर मैले पहिले कहिल्यै यस्तो उत्कृष्ट प्रचार सुनेको थिइनँ। त्यो दिन मैले साँच्‍चै धेरै कुरा बुझेँ—मैले प्रभुमा विश्‍वास गरेको यतिका वर्षमा जति सिकेको थिएँ, त्योभन्दा बढी कुरा सिकेँ!

युआन योङजिनले मलाई सर्वशक्तिमान् परमेश्‍वरका अझै धेरै वचनहरू सुनाए। मैले सर्वशक्तिमान्‌ परमेश्‍वरले धेरै सत्यता र रहस्यहरू खुलासा गर्नुभएको छ भन्‍ने थाहा पाएँ र सर्वशक्तिमान्‌ परमेश्‍वरका वचनहरू परमेश्‍वरको आवाज हुन् भन्‍ने गहन अनुभव भयो। त्यो दिन घर फर्केपछि, मैले सर्वशक्तिमान् परमेश्‍वरका वचनहरूको एउटा खण्ड पढेँ। “यस्तो कुरालाई जाँच्नु त्यत्ति कठिन कार्य होइन, तर यसका निम्ति हामी प्रत्येकले यो एउटा सत्यतालाई जान्नु आवश्यक हुन्छ: जो देहधारी परमेश्‍वर हुनुहुन्छ उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँमा परमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको कार्यलाई अगाडि बढाउनुहुनेछ, र परमेश्‍वर देह बन्नुभएको हुनाले, उहाँ जे हुनुहुन्छ त्यो प्रकट गर्नुहुनेछ, र सत्यतालाई मानिसकहाँ ल्याउन सक्नुहुनेछ, उसलाई जीवन दिनुहुनेछ, र उसका लागि बाटो देखाउनुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले प्रकट गर्ने स्वभाव र उहाँले बोल्ने वचनहरूबाट पुष्टि गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो सत्य बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। त्यसैले, यो देहधारी परमेश्‍वरको शरीर हो कि होइन भनी पहिचान गर्ने मुख्य कुरा बाहिरी स्वरूपभन्दा बरु, उहाँको सारमा लुकेको हुन्छ (उहाँको कार्य, उहाँका वाणीहरू, उहाँको स्वभाव, र अन्य धेरै कुराहरूमा)। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अनभिज्ञ छ भन्ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)। यो खण्डबाट मैले के बुझेँ भने, सर्वशक्तिमान्‌ परमेश्‍वर साँच्‍चै प्रभु येशूको देखापराइ र काम हुनहुन्छ कि हुन्‍न भनेर निर्धारित गर्नको लागि, मैले उहाँले बोल्नुहुने सत्यताहरू र गर्नुहुने कामलाई सिद्धान्तको आधारमा हेर्नुपर्छ। यदि उहाँले सत्यता व्यक्त गर्न र मानिसहरूलाई मुक्ति दिने र शुद्ध पार्ने काम गर्न सक्‍नुहुन्छ भने, उहाँ पक्‍कै पनि प्रभुको देखापराइ र काम हुनुहुन्छ। प्रभु येशूले एकपटक यसो भन्‍नुभएको थियो, “म बाटो, सत्य र जीवन हुँ। मद्वारा बाहेक कुनै पनि मानिस पिताकहाँ आउँदैन” (यूहन्‍ना १४:६)। त्यसकारण, परमेश्‍वर देखा पर्नुभई बोल्‍नुभएको र काम गर्नुभएको बेलामा बाहेक, अरू कसैले सत्यता व्यक्त गर्न सक्दैन। त्यसपछि, मैले हरेक दिन समय निकालेर सर्वशक्तिमान् परमेश्‍वरका वचनहरू पढेँ। दुई महिनाभित्रमा, मैले धेरै कुरा बुझिसकेको थिएँ, जस्तै परमेश्‍वरका देहधारण र नामहरूका रहस्यहरू, परमेश्‍वरको काम र मानिसको कामको भिन्‍नता, साँचो ख्रीष्ट र झूटा ख्रीष्टहरू कसरी छुट्याउने, आदि इत्यादि। मैले सर्वशक्तिमान् परमेश्‍वरका वचनहरू सम्‍पन्‍न र व्यापक रहेको देखेँ, र तिनले साँच्‍चै मेरो आँखा खोलिदिए। मैले मनमनै सोचेँ: फर्कनुभएका प्रभुले बाहेक, कसले यति धेरै सत्यता व्यक्त गर्न र यति धेरै रहस्य खुलासा गर्न सक्छ? प्रभु साँच्‍चै नै फर्केर आउनुभएको छ, र मानवजातिलाई न्याय गर्ने र शुद्ध पार्ने नयाँ काम गरिरहनुभएको छ। म सर्वशक्तिमान्‌ परमेश्‍वरको न्यायको काम नै प्रभुको नयाँ काम हो, र सर्वशक्तिमान्‌ परमेश्‍वर नै फर्कनुभएका प्रभु हुनुहुन्छ भनेर पूर्ण विश्‍वस्त भएँ! त्यो बेला, मलाई साह्रै खुसी लाग्यो। हामीले धेरै वर्षदेखि प्रतीक्षा गरेका प्रभु येशू साँच्‍चै नै फर्केर आउनुभएको छ। परमेश्‍वरको आखिरी दिनहरूको काम ग्रहण गर्न पाउँदा मैले भाग्यमानी महसुस गरेँ। सोचेँ, ती ब्रदरहरूले मलाई सुसमाचार सुनाउँदै आएको लगभग एक वर्ष भएको थियो, र मैले निरन्तर यसको विरोध र इन्कार गरेको थिएँ। परमेश्‍वरको कृपा र मुक्ति नपाएको भए, र ती ब्रदरहरूले मलाई बारम्‍बार सुसमाचार नसुनाएका भए, म परमेश्‍वरको अघि आउन सक्‍ने थिइनँ। यसको लागि, म परमेश्‍वरप्रति अत्यन्तै कृतज्ञ छु। तर त्यसपछि मलाई मैले कसरी परमेश्‍वरको आखिरी दिनहरूको कामको खोजी वा अनुसन्धान नगरी बसेँ, कसरी यसलाई आलोचना गरेँ र दोष दिएँ, र कसरी मण्डलीको ढोका बन्द गरेर मण्डली सदस्यहरूलाई यसबारे खोजी र अनुसन्धान गर्न दिइनँ भन्‍ने याद आयो। यसबारेमा सोच्दा, मलाई साह्रै ग्‍लानि भयो, र परमेश्‍वरलाई चिन्‍नै नसक्‍ने गरी अत्यन्तै अन्धो भएकोमा, ममा परमेश्‍वरको डर मान्‍ने हृदय नभएकोमा, र मैले उहाँको प्रतिरोध गरेकोमा, मलाई आफैप्रति घृणा जाग्यो। के म पनि प्रभु येशूको प्रतिरोध गर्ने फरिसीहरूजस्तै थिइनँ र? मैले वर्षौँदेखि ईश्‍वरशास्‍त्रको अध्ययन गरेको र सधैँ प्रभुको सेवा गरेको थिएँ, त्यसैले मसँग उहाँको बारेमा केही ज्ञान हुनुपर्छ भन्‍ने सोच्थेँ। मैले यसरी प्रभुलाई “भेट्छु” भनेर कहिल्यै सोचेको थिइनँ। त्यो बेला, मैले प्रभुलाई विरोध गरेर ठूलो पाप गरेको छु, र अब उहाँले मलाई कस्तो व्यवहार गर्नुहोला भनेर सोच्दा मलाई साह्रै अप्ठ्यारो लाग्यो। मैले परमेश्‍वरको अघि घुँडा टेकेर आफ्‍नो पाप स्विकार्न प्रार्थना गरेँ, “हे सर्वशक्तिमान्‌ परमेश्‍वर, म साह्रै अहङ्कारी भएछु। मैले तपाईंलाई चिनिनँ, तपाईंको कामको विरोध र आलोचना गरेँ, र मण्डलीको ढोका बन्द गरेर मण्डली सदस्यहरूलाई तपाईंको कामबारे खोजी र अनुसन्धान गर्न दिइनँ। मैले गरेको काम फरिसीहरूको जस्तै थियो, र म साँच्‍चै तपाईंको दण्ड पाउन लायक छु। म साँच्‍चै नै तपाईंको मुक्ति पाउन लायक छैनँ!” ती दिनहरूमा म पछुतो र चिन्ताको स्थितिमा जिएँ। सर्वशक्तिमान् परमेश्‍वरलाई विरोध गर्ने र दोष दिने मानिसहरूलाई खुलासा गर्ने उहाँका वचनहरू पढ्दा, मलाई हरेकपटक नै परमेश्‍वरले मैसँग बोलिरहनुभएजस्तो लाग्थ्यो। मलाई पहिले नै दोषी ठहराइएको छ र परमेश्‍वरले मलाई मुक्ति दिनुहुन्‍न जस्तो लाग्थ्यो।

पछि, मैले आफ्‍नो स्थितिबारे ब्रदर-सिस्टरहरूलाई खुलस्त बताएँ, र तिनीहरूले मलाई परमेश्‍वरको वचनको एउटा खण्ड पढेर सुनाए, जसले मलाई निकै सान्त्वना दियो। परमेश्‍वर भन्‍नुहुन्छ: “प्रत्येक व्यक्ति जो परमेश्‍वरका वचनहरूद्वारा जितिनका निम्ति समर्पित हुन्छन् तिनीहरूले मुक्ति पाउने प्रशस्त मौका पाउनेछन्; यी प्रत्येक मानिसमा आएको परमेश्‍वरको मुक्तिले उहाँको परम उदारतालाई देखाउनेछ। अर्को शब्दमा, तिनीहरूलाई अत्याधिक सहिष्णुता देखाइनेछ। जबसम्म मानिसहरू गलत मार्गबाट फर्कन्छन्, र जबसम्म तिनीहरूले पश्चात्ताप गर्न सक्छन्, परमेश्‍वरले तिनीहरूलाई उहाँको मुक्ति प्राप्त गर्ने मौका दिनुहुनेछ। जब मानिसले पहिलो पटक परमेश्‍वरको विरुद्धमा विद्रोह गऱ्यो, उहाँले तिनीहरूलाई मार्ने कुनै इच्छा गर्नुहुन्‍न; बरु, तिनीहरूलाई बचाउन उहाँले सक्दो कोसिस गर्नुहुन्छ। यदि कसैसँग मुक्तिको लागि कुनै ठाउँ छैन भने, परमेश्‍वरले तिनीहरूलाई पन्छ्याउनुहुनेछ। परमेश्‍वरले केही मानिसहरूलाई दण्ड दिनु ढिलो गर्नुको कारण यो हो कि मुक्ति पाउन निम्ति योग्य सबै मानिसलाई मुक्ति दिने उहाँको चाहना हुन्छ। उहाँले वचनद्वारा मात्रै मानिसहरूलाई न्याय गर्नुहुन्छ, ज्ञान दिनुहुन्छ, र डोऱ्याउनुहुन्छ, र तिनीहरूलाई मार्न उहाँले डन्डा चलाउनुहुन्न। मानिसहरूलाई मुक्तिमा ल्याउनका लागि वचनहरू प्रयोग गर्नु नै अन्तिम चरणको कामको उद्देश्य र महत्त्व हो” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको इच्छालाई बुझ्‍नुपर्छ)। तिनीहरूले परमेश्‍वरका वचनहरू सुनाएपछि, एक ब्रदरले भने, “हामीलाई शैतानले भ्रष्ट तुल्याएको छ, हामी सबैमा भ्रष्ट स्वभाव छ, र हाम्रो हृदयमा परमेश्‍वरप्रति कुनै डर छैन। जब हामी परमेश्‍वरका वचनहरू र काम हाम्रा धारणाहरूसँग नमिलेको देख्छौँ, तब हामी परमेश्‍वरविरुद्ध विद्रोह गर्छौँ र उहाँको विरोध गर्छौँ, र सम्भवतः उहाँलाई इन्कार्छौँ र दोष दिन्छौँ। तर हामीले सत्यता बुझेपछि, यदि सही मार्गमा फर्क्यौँ र साँचो रूपमा परमेश्‍वरसँग पश्‍चात्ताप गर्‍यौँ भने, उहाँले अझै पनि हामीलाई मुक्तिको मौका दिनुहुन्छ। तर जिद्दी, अपश्‍चात्तापी र दृढतासाथ परमेश्‍वरको विरोध गर्नेहरू उहाँद्वारा दोषी ठहरिनेनेछन्, र अन्त्यमा  दण्डित हुनेछन्।” त्यो बेला, म साह्रै भावुक भएँ। मैले सोचेँ, “मैले परमेश्‍वरको विरोध गरेँ र यस्तो ठूलो दुष्कर्म गरेँ, र पनि परमेश्‍वरले अझै मलाई कृपा गर्दै मुक्ति दिनुभयो। परमेश्‍वरको प्रेम अत्यन्तै महान् छ! भविष्यमा, मैले धेरै मानिसहरूलाई सुसमाचार सुनाएर परमेश्‍वरको प्रेमको ऋण तिर्नुपर्छ। मैले मण्डली सदस्यहरूलाई प्रभुको पुनरागमनको सुखद खबर सुनाउनुपर्छ, ताकि तिनीहरूले पनि उहाँको आवाज सुनेर उहाँलाई स्वागत गर्न सकून्।” त्यसैले त्यसपछि, मैले मण्डली सदस्यहरूलाई सुसमाचार सुनाउन थालेँ।

एकपटक, मैले मण्डलीका एक सदस्यलाई सर्वशक्तिमान् परमेश्‍वरको नयाँ कामको गवाही दिएको थिएँ र बिशपले थाहा पाएर मलाई कल गरेर भेट्न बोलाए। म मण्डली पुगेपछि, सुरुमा मैले एक फादरलाई भेटेँ, जो असी वर्षमाथिका थिए। तिनले मलाई कानेखुसी गर्दै, पूर्वीय ज्योतिमाथिको मेरो विश्‍वासप्रति बिशप अत्यन्तै विरोधमा छन् भनेर बताए। ती फादरले मलाई बिशपको अगाडि आफ्‍नो गल्ती स्विकार्न, पश्‍चात्ताप गर्न, र आफूप्रति लचक बन्‍न बिन्ती गर्न मनाउन खोजे। यो सुनेपछि, म साह्रै दुःखी भएँ, त्यसैले मैले परमेश्‍वरसँग प्रार्थना गरेँ, “सर्वशक्तिमान्‌ परमेश्‍वर, यो अवस्था कसरी सामना गर्ने मलाई थाहा छैन। बिन्ती छ मलाई रक्षा गर्नुहोस्, र मलाई विश्‍वास र सङ्कल्‍प दिनुहोस्। यसपछि जे भए पनि, मेरो अनुरोध छ, मलाई अगुवाइ गर्नुहोस्, ताकि म साँचो मार्गमा दह्रिलो गरी खडा हुन सकूँ।” प्रार्थना गरिसकेपछि, मलाई अलिक ढुक्‍क भयो। मैले बिशपलाई भेटेपछि, तिनले मलाई पूर्वीय ज्योतिमा लागेको हो भनी सोधे र मैले हो भनेँ। तिनी धेरै रिसाए र तिनले भने, “तपाईं पूर्वीय ज्योतिका मानिसहरूको सम्पर्कमा आउनुभएको थियो भन्‍ने सुनेको थिएँ, तर मैले यसबारेमा त्यति विचार गरिनँ। तपाईं पादरी हुनुहुन्छ र तपाईंले विशेष धर्मशास्‍त्रीय तालिम प्राप्त गर्नुभएको छ, त्यसकारण तपाईंले पूर्वीय ज्योति कहिल्यै ग्रहण गर्नुहुनेछैन भन्‍ने लागेको थियो। तपाईंले त्यसमा विश्‍वास गर्नुभयो भन्‍ने त पत्याएरै लाग्दैन!” मैले तिनलाई भनेँ, “मैले अन्योलमा परेर पूर्वीय ज्योति ग्रहण गरेको होइनँ। मैले यसबारेमा डेढ वर्षभन्दा बढी अनुसन्धान गरेँ र सर्वशक्तिमान् परमेश्‍वरको धेरै वचन पढेँ। यी वचनहरू सत्यता हुन्,  कुनै पनि मानवले बोल्‍न नसक्‍ने कुरा हुन्, र सर्वशक्तिमान्‌ परमेश्‍वर फर्केर आउनुभएका प्रभु येशू हुनुहुन्छ...।” मेरो कुरै नसकिई, बिशपले अधीर हुँदै भने, “पूर्वीय ज्योति फर्कनुभएका प्रभु हुनुहुन्छ कि हुन्‍न भनेर निर्णय गर्ने काम पोपको हो। विश्‍वासको विषयमा पोप कहिल्यै गलत हुँदैनन्। पोपले यसलाई पहिचान गरे भने, हामी पनि गर्छौँ। यदि तिनले पहिचान गर्दैनन् र पूर्वीय ज्योति झूटो शिक्षा हो भनी भन्छन् भने, हामीले यसमा विश्‍वास गर्नु हुँदैन!” तिनको कुरा सुनेपछि, मैले सोचेँ, “पोप पनि भ्रष्ट मानव नै हुन्। तिनले खोजी गरेनन् भने, तिनले पवित्र आत्‍माको अन्तर्दृष्टि वा ज्योति प्राप्त गर्न, वा प्रभुको नयाँ काम पहिचान गर्न सक्दैनन्। तपाईं प्रभुमा विश्‍वास गर्नुहुन्छ, तर उहाँका वचनहरू सुन्‍नुको सट्टा, अन्धाधुन्ध पोप अर्थात् एउटा मान्छेका शब्‍दहरू पालन गर्नुहुन्छ। यो कसरी प्रभुमा विश्‍वास गरेको भयो र? के यो मान्छेमा विश्‍वास गर्नु होइन र?” मैले बिशपलाई निरन्तर सर्वशक्तिमान् परमेश्‍वरको आखिरी दिनहरूको कामको गवाही दिएँ, तर तिनले पटक्‍कै सुनेनन्। तिनले भने, “यदि पोपले पूर्वीय ज्योति फर्कनुभएका प्रभुको काम हो भनेर भन्दैनन् भने, हामीले यसमा विश्‍वास गर्नु हुँदैन। यो साँचो मार्ग हो कि होइन भन्‍ने कुरा पोपको निर्णयमा भर पर्छ!”

विगतमा, म पनि पोपको उपासना गर्थेँ। म तिनी प्रभुका प्रतिनिधि हुन्, र हामीले सबै कुरामा तिनको कुरा सुन्‍नुपर्छ भन्‍ने सोच्थेँ। तर पछि, मैले सर्वशक्तिमान् परमेश्‍वरका वचनहरू पढेँ र यस विषयमा मेरो दृष्टिकोण परिवर्तन भयो। मलाई एउटा खण्ड याद आयो, जसमा यसो भनिएको छ, “संसारमा धेरै मुख्य धर्महरू छन्, र हरेकको आ-आफ्‍नै प्रमुख वा अगुवा छन्, र अनुयायीहरू संसारका विभिन्‍न देश र क्षेत्रहरूमा छरिएका छन्; ठूलो होस् कि सानो होस्, लगभग हरेक देशभित्र फरक-फरक धर्महरू हुन्छन्। तैपनि, संसारभरि जति धेरै धर्महरू भए तापनि, ब्रह्माण्डभित्रका सारा मानिसहरू आखिरमा एउटै परमेश्‍वरको अगुवाइमा अस्तित्वमा रहन्छन्, र तिनीहरूको अस्तित्वलाई धार्मिक प्रमुख हरू वा अगुवाहरूले अगुवाइ गर्दैनन्। यसो भन्‍नुको अर्थ के हो भने मानवजाति निश्‍चित धर्मको प्रमुख वा अगुवाद्वारा अगुवाइ गरिएको हुँदैन; बरु, सारा मानवजातिलाई सृष्टिकर्ताले नै अगुवाइ गर्नुहुन्छ, जसले स्वर्गहरू र पृथ्वी अनि यावत् थोक सृष्टि गर्नुभयो, र जसले मानवजातिलाई पनि सृष्टि गर्नुभयो—तथ्य यही नै हो। संसारमा धेरै मुख्य धर्महरू भए तापनि, तिनीहरू जति नै ठूलो भए तापनि, तिनीहरू सबै सृष्टिकर्ताको प्रभुत्वमुनि अस्तित्वमा रहन्छन्, र तिनीहरू कसैले पनि यो प्रभुत्वको क्षेत्रलाई नाघ्‍न सक्दैनन्। मानवजातिको विकास, समाजमा पुरानो कुरालाई नयाँ कुराले जित्‍ने काम, प्राकृतिक विज्ञानहरूको विकास—प्रत्येकलाई नै सृष्टिकर्ताको बन्दोबस्तबाट अलग गर्न सकिँदैन, र यो कार्य कुनै पनि निश्‍चित धर्मको प्रमुखले गर्न सक्‍ने कुरा होइन। कुनै धार्मिक प्रमुख निश्‍चित धर्मको अगुवा मात्रै हो, र तिनीहरूले परमेश्‍वरलाई प्रतिनिधित्व गर्न सक्दैनन्, न त तिनीहरूले स्वर्गहरू र पृथ्वी अनि यावत् थोक सृष्टि गर्नुहुनेलाई नै प्रतिनिधित्व गर्न सक्छन्। कुनै धार्मिक प्रमुखले त्यस धर्मका सबैलाई नेतृत्व गर्न सक्छन्, तर तिनीहरूले स्वर्गहरू मुनिका सबै सृष्टिहरूमाथि हुकुम चलाउन सक्दैनन्—यो विश्‍वव्यापी रूपमा स्वीकार्य तथ्य हो। धार्मिक प्रमुख भनेको अगुवा मात्रै हो, र परमेश्‍वर (सृष्टिकर्ता) कै दर्जामा खडा हुन सक्दैन। सबै थोक सृष्टिकर्ताकै हातमा छ, र आखिरमा तिनीहरू सृष्टिकर्ताकै हातमा फर्कनेछन्। मानवजातिलाई परमेश्‍वरले नै बनाउनुभयो, र धर्म जुनसुकै भए तापनि, हरेक व्यक्ति परमेश्‍वरको प्रभुत्वमा फर्कनेछन्—यो अपरिहार्य छ। सबै थोकका बीचमा परमेश्‍वर मात्रै सर्वोच्‍च हुनुहुन्छ, र सबै सृष्टिहरूका बीचमा रहेका उच्‍च शासक पनि उहाँकै प्रभुत्वमा फर्कनुपर्छ। मानिसको हैसियत जति नै उच्‍च भए तापनि, त्यो मानिसले मानवजातिलाई उचित गन्तव्यमा पुर्‍याउन सक्दैन, र कसैले पनि सबै थोकलाई प्रकार अनुसार वर्गीकरण गर्न सक्दैन” (वचन, खण्ड १। परमेश्‍वरको देखापराइ र काम। परमेश्‍वरको कामका तीन चरणहरूलाई जान्नु नै परमेश्‍वरलाई चिन्ने मार्ग हो)। सर्वशक्तिमान् परमेश्‍वरका वचनहरूबाट मैले के बुझेँ भने पोप एक अगुवा, सृष्टि गरिएका प्राणी मात्र हुन्, र तिनले परमेश्‍वरलाई प्रतिनिधित्व गर्न सक्दैनन्। परमेश्‍वर नै सृष्टिकर्ता हुनुहुन्छ। उहाँले नै स्वर्ग र पृथ्वी अनि यावत् थोक, साथै मानिसलाई सृष्टि गर्नुभयो, र मानवजातिलाई आजको दिनसम्‍म डोर्‍याएर ल्याउनुभयो। परमेश्‍वरले मानवजातिको नियतिमाथि शासन गर्नुहुन्छ, र परमेश्‍वरले मात्रै मानिसहरूलाई मुक्ति दिन र हामीलाई सुन्दर गन्तव्यमा पुर्‍याउन सत्यता व्यक्त गर्न सक्‍नुहुन्छ। यो काम कुनै पनि सृष्टि गरिएको प्राणीले गर्न सक्दैन, न त कुनै धार्मिक अगुवाले नै गर्न सक्छ। पोपहरूको हैसियत उच्‍च भए पनि, तिनीहरू पनि भ्रष्ट मानव नै हुन्। तिनीहरूले सत्यता व्यक्त गर्न सक्दैनन्, मानवजातिलाई मुक्ति दिने काम गर्न सक्‍नु त परको कुरा हो, त्यसकारण तिनीहरूको हैसियत जति नै उच्‍च भए पनि, तिनीहरूले परमेश्‍वरको प्रतिनिधित्व गर्न सक्दैनन्। परमेश्‍वरले आफ्‍नो नयाँ काम गर्नुहुँदा तिनीहरूले खोजी गर्दैनन् भने, तिनीहरूलाई पवित्र आत्माले अन्तर्दृष्टि वा ज्योति दिनुहुनेछैन, र अन्त्यमा, परमेश्‍वरले तिनीहरूलाई त्याग्‍नुहुनेछ र हटाउनुहुनेछ। तिनीहरू पनि प्राचीन समयका मुख्य पूजाहारी र फरिसीहरूजस्तै हुन्—तिनीहरूले उच्‍च हैसियत प्राप्त गरेका थिए, तर जब प्रभु येशू काम गर्न आउनुभयो, तब तिनीहरूले खोजी नै गरेनन्। तिनीहरूले प्रभु येशूलाई विरोध गरे र दोष दिए, र परमेश्‍वरले तिनीहरूलाई श्राप र दण्ड दिनुभयो।

त्यसपछि, बिशपले मलाई अबदेखि पूर्वीय ज्योतिका मानिसहरूसँग सम्पर्क नगर्नू भनेर आदेश दिए। मैले सहमति जनाइनँ, त्यसकारण तिनी साह्रै रिसाए र तिनले भने, “त्यसो भए फादरको रूपमा तपाईंको पद खारिज भएको मान्‍नुहोस्। मठका खाताहरू हस्तान्तरण गर्नुहोस् र भुइँतलामा गई आफूले गरेको कुराबारे मनन गर्नुहोस्।” त्यो बेला म अलिक चकित भएँ, र तिनीहरूले मलाई यति चाँडै बर्खास्त गर्छन् भन्‍ने अपेक्षा गरेको थिइनँ। मलाई अलिक अन्योल भयो। मैले फादरको रूपमा सेवा गरेको यतिका वर्षमा, म जहाँ गए पनि पादरी र इसाई सन्यासीहरू मेरो वरिपरि भेला भएर मेरो कुरा सुन्थे र मैले जे भन्यो त्यही मान्थे। अहिले बिशपले मलाई मेरो पदबाट निकालेका थिए, त्यसकारण पादरी र इसाई सन्यासीहरूले अब मलाई त्यसरी सम्‍मान गर्नेछैनन् भन्‍ने थाहा थियो। मैले फादर र पादरीको पद पाउनका लागि कति धेरै काम गरेको थिएँ त्यसबारेमा पनि सोचेँ। मैले सर्वशक्तिमान्‌ परमेश्‍वरलाई पछ्याउने निर्णय गर्नेबित्तिकै, म सम्भवतः फादर र पादरी रहिरहन सक्दिनथेँ। सर्वशक्तिमान्‌ परमेश्‍वरको आखिरी दिनहरूको कामबारे म विश्‍वस्त भइसकेको थिएँ, तर मलाई क्याथोलिक विश्‍वासबाट आफूलाई पूर्ण रूपमा अलग गर्ने साहस अझै थिएन। मैले सोचेँ, “यो निर्णय सानोतिनो होइन। मैले निर्णय गर्नुपहिले राम्ररी सोच्‍नुपर्छ।” म भुइँतला गएँ र पादरी झाओलाई भेटेँ, जसलाई त्यहाँ तिनको व्यभिचारको कारण मनन गर्न राखिएको थियो। मैले सर्वशक्तिमान्‌ परमेश्‍वरको आखिरी दिनहरूको काम स्विकारेको कारण मलाई त्यहाँ पठाइएको हो भनेर मैले तिनलाई भनेँ। तिनी छक्‍क परे र तिनले क्षणिक कमजोरीको कारण मात्र व्यभिचारको पाप गरेको हुनाले प्रभुको अघि पाप स्वीकार गरे तिनलाई मुक्ति मिल्न सक्छ भनेर भने। तर मेरो समस्या अझै गम्‍भीर छ, यो विश्‍वाससँग सम्‍बन्धित कुरा हो, र हामीले हाम्रो विश्‍वास गलत ठाउँमा लगाउनेबित्तिकै, हामीले मुक्ति पाउन र स्वर्गको राज्य प्रवेश गर्न पाउँदैनौँ भनेर भने। त्यो बेला, मलाई तिनका शब्‍दहरूले कुनै प्रभाव पारेन।

दुईतीन दिनपछि, मसँग हिसाबकिताब पुष्टि गर्न पादरी वाङ र कोषाध्यक्ष भुइँतला आए। पादरी वाङले मलाई तिरस्कारको नजरले हेरे, र मलाई हिसाबकिताब सोध्दा, कैदीलाई सोधपुछ गरिरहेको शैलीमा सोधे। मलाई साह्रै अप्ठ्यारो लाग्यो। तिनीहरू गएपछि, म दयनीय र अन्याय महसुस गर्दै दुर्बल रूपमा ओछ्यानमा पल्टिएँ। मैले इसाई मठ सञ्चालन गर्दा कसरी सबैले मलाई आदरसाथ व्यवहार गर्थे भन्‍नेबारेमा सोचेँ। म जहाँ बास बसे पनि, पादरी र इसाई सन्यासीहरू खुसीसाथ मलाई अभिवादन गर्न आउँथे, र बासदाताले फलफूल दिएर मलाई राम्रो सत्कार गर्थे। पादरी र इसाई सन्यासीहरूले सधैँ मेरा प्रवचनहरू सुन्‍ने अपेक्षा गर्थे, र कुनै पनि विषयमा छलफल गर्दा प्राय मेरै निर्णय पर्खन्थे। म प्राय पादरीहरू र इसाई सन्यासीहरूको कामको बाँडफाँट गर्थेँ, र तिनीहरू सबैले मेरो कुरा सुनेर पालना गर्थे। तर अहिले, मलाई मेरो पदबाट हटाइएको हुनाले, तिनीहरू सबैले मलाई हेलाको दृष्टिले हेर्थे। पादरीहरूले मलाई आदर गर्न छोडेका थिए, र म भुइँतलामा हुँदा सबैले मलाई बेवास्ता गरिरहेका थिए। म फादर हुँदाको अवस्थामा भन्दा यो पूर्ण फरक अवस्था थियो! हैसियत नहुँदा यसले साँच्‍चै परिस्थिति बदल्‍ने रहेछ। त्यसपछि मलाई के याद आयो भने, यदि मैले भविष्यमा सर्वशक्तिमान्‌ परमेश्‍वरलाई पछ्याउने निर्णय गरेँ भने, मैले फेरि कहिल्यै पनि फादरको जीवनको आनन्द लिन  पाउनेछैनँ, र मैले प्राप्त गरेका हैसियत र सम्मानपूर्ण व्यवहार हराउनेछ। त्यो सोच्दा मलाई खिन्‍न लाग्यो। तर त्यसपछि सोचेँ, “सर्वशक्तिमान्‌ परमेश्‍वर नै साँच्‍चै फर्कनुभएका प्रभु येशू हुनुहुन्छ। यदि मैले आफ्‍नो हैसियत र आनन्दको लागि सर्वशक्तिमान्‌ परमेश्‍वरलाई पछ्याइनँ भने, के म परमेश्‍वरको साँचो विश्‍वासी हो र? के मलाई परमेश्‍वरले मुक्ति दिन सक्‍नुहुन्छ र?” मैले कुन मार्ग अपनाउने हो थाहै थिएन। मलाई साह्रै पीडा भयो, र अबदेखि हैसियत र प्रतिष्ठाको बन्धनमा नपरूँ, र परमेश्‍वरका पाइलाहरू पछ्याउन सकूँ भन्दै घुँडा टेकेर परमेश्‍वरलाई प्रार्थना गरेँ र अन्तर्दृष्टि र अगुवाइ मागेँ। प्रार्थना गरिसकेपछि, मलाई मेरा ब्रदर-सिस्टरहरूले पढेर सुनाएको सर्वशक्तिमान् परमेश्‍वरका वचनहरूको एउटा खण्ड याद आयो। “परमेश्‍वरले आफूलाई यति स्तरसम्म विनम्र तुल्याउनुभएको छ कि उहाँले यी फोहोरी र भ्रष्ट मानिसहरूमा काम गर्नुहुन्छ र मानिसहरूको यस समूहलाई सिद्ध पार्नुहुन्छ। परमेश्‍वर मानिसहरूको माझमा जिउन र खानपान गर्नका निम्ति, मानिसहरूको गोठालो गर्न र मानिसहरूलाई चाहिने कुराहरू प्रदान गर्नको निम्ति मात्र देह बन्नुभएन। बरु त्योभन्दा महत्त्वपूर्ण कुरा त यो छ कि उहाँले मुक्ति र विजयको आफ्नो शक्तिशाली काम यी असहनीय तवरमा भ्रष्ट रहेका मानिसहरूका निम्ति गर्नुहुन्छ। उहाँ यी अति भ्रष्ट मानिसहरूलाई मुक्त गर्नको लागि ठूलो रातो अजिङ्गरको बास स्थानमा आउनुभयो ताकि सबै मानिसहरूलाई परिवर्तन गर्न र नयाँ बनाउन सकियोस्। परमेश्‍वरले सहनुहुने ठूलो कठिनाइ मात्र देहधारी परमेश्‍वरले भोग्ने कठिनाइ होइन, बरु सबैभन्दा बढी त परमेश्‍वरका आत्माले अत्यधिक अपमान सहनुपर्दछ—उहाँले आफैलाई यति धेरै विनम्र बनाउनुहुन्छ र लुकाउनुहुन्छ कि उहाँ एक साधारण व्यक्ति बन्नुहुन्छ। परमेश्‍वर देहधारी हुनुभयो र देहको रूप लिनुभयो ताकि मानिसहरूले उहाँसँग सामान्य मानव जीवन र सामान्य मानवीय खाँचोहरू रहेछन् भनी देख्न सकून। यो कुरा परमेश्‍वरले आफूलाई हदैसम्म विनम्र तुल्याउनुभएको छ भनी प्रमाणित गर्न पर्याप्त छ। परमेश्‍वरका आत्मा देहमा प्रकट हुनुभएको छ। उहाँको आत्मा यति उच्च र महान् हुनुहुन्छ, तापनि उहाँले उहाँको आत्माको काम गर्नको लागि एक सामान्य मानिसको, एक नगण्य मानिसको रूप धारण गर्नुहुन्छ। तिमीहरू प्रत्येकको योग्यता, अन्तर्दृष्टि, चेतना, मानवता, र जीवनले तिमीहरू परमेश्‍वरको यस प्रकारको कामलाई स्वीकार गर्न साँच्चै लायक छैनौ भन्ने देखाउँछ। तिमीहरू आफ्नो खातिर परमेश्‍वरलाई यस्तो कठिनाइ सहन दिनको लागि साँच्चै लायक छैनौ। परमेश्‍वर अत्यन्तै महान् हुनुहुन्छ। उहाँ अति नै सर्वोच्च हुनुहुन्छ, तर मानिसहरू अति नै तुच्छ छन्, तैपनि उहाँले तिनीहरूमा काम गर्नुहुन्छ। उहाँ केवल मानिसहरूका निम्ति प्रबन्ध गर्न, मानिसहरूसँग बोल्न मात्र देहधारी बन्नुभएको थिएन, बरु उहाँ त मानिसहरू सँगसँगै बस्नुहुन्छ। परमेश्‍वर अत्यन्तै नम्र, अत्यन्तै प्रेमिलो हुनुहुन्छ” (वचन, खण्ड १। परमेश्‍वरको देखापराइ र काम। अभ्यासमा ध्यान केन्द्रित गर्नेहरूलाई मात्र सिद्ध तुल्याउन सकिन्छ)।  यो साँचो हो। चीनले जत्ति चरम रूपमा कुनै पनि देशले परमेश्‍वरको विरोध गर्दैन। परमेश्‍वर बोल्‍न र काम गर्न ठूलो रातो अजिङ्गरको देशमा देहधारी भई आउनुभएको छ, उहाँले कम्युनिस्ट पार्टीको हातबाट सतावट र निन्दा, अनि धार्मिक संसारबाट दोषारोपण र इन्कार सहनुभएको छ। परमेश्‍वर कति सर्वोच्‍च, र आदर्शपूर्ण हुनुहुन्छ, तैपनि उहाँले पृथ्वीमा आएर ठूलो अपमान सहनुभयो, र उहाँले गर्नुहुने सबै कुरा हामीलाई मुक्ति दिनको लागि हो। परमेश्‍वर साँच्‍चै नम्र र प्रेमिलो हुनुहुन्छ! तर मलाई हैसियतका लाभहरूमा आनन्द लिनेबाहेक अरू चाहना थिएन, र मलाई अरूको साथ र भक्ति साह्रै मन पर्थ्यो। म परमेश्‍वरको कामबारे पहिले नै विश्‍वस्त भइसकेको भए पनि, म अझै उहाँलाई पछ्याउनको लागि आफ्‍नो हैसियत त्याग्‍न इच्छुक थिइनँ। के मैले साँचो मार्ग चिनेर पनि जानीजानी विरोध गरिरहेको थिइनँ र? के ममा साँच्‍चै विवेकको कमी थिएन र? यो कुरा महसुस गरेपछि, मलाई अलिक ग्‍लानि र सरम लाग्यो, र मैले आफूलाई आफ्‍नो पद त्याग्‍न तयार गरेँ।

केही दिनपछि, मलाई मनाउन र मनन गर्न लगाउन मेरो बडाको छोरा भुइँतला आए, र यदि मैले मनन गरिनँ भने, बिशपले मलाई मण्डलीबाट निकाल्‍नेछन् भने। यो सुन्दा, म छक्‍क परेँ। हाम्रो मण्डलीबाट कसैलाई बहिष्कार गरिएको मैले कहिल्यै सुनेको थिइनँ। यदि म निष्कासनमा पर्थेँ भने, मैले चिनेजानेका सबै मण्डली सदस्यहरू र सम्पूर्ण डायोसिसका सबैले मलाई इन्कार गर्ने थिए। मेरो बडाको छोरा गएको केही दिनसम्‍म, मैले भित्री रूपमा संघर्ष गरिरहेँ। प्रभुमा विश्‍वास गरेको क्षणदेखि, मलाई बहिष्कृत गरिएला भन्‍ने कहिल्यै लागेको थिइनँ, र मैले सर्वशक्तिमान्‌ परमेश्‍वरलाई विश्‍वास गरेको कारण बिशपले मलाई बहिष्कार गर्लान् भन्‍ने सोचेको थिइनँ। ती दिनहरूमा मैले यी कुराहरूबारे बारम्‍बार सोचिरहेँ। जबजब बाइबलमा म परमेश्‍वरको आखिरी दिनहरूको कामसम्बन्धी अगमवाणीहरू देख्थेँ, तब हरेकपटक नै मलाई ब्रदर-सिस्टरहरूले सर्वशक्तिमान् परमेश्‍वरको कामबारे दिएको गवाही र मैले पढेको परमेश्‍वरको वचनका खण्डहरू याद आउँथ्यो। यी दृश्यहरू चलचित्रजस्तै मेरो मनमा चलिरहन्थे। सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र मैले उहाँलाई पछ्याउन छोड्नु हुँदैनथ्यो। तर जब म क्याथोलिक मण्डलीलाई छोड्ने वा निष्कासित हुनेबारेमा सोच्थेँ, तब म निर्णय लिन सक्दिनथेँ।

पछि, बिशप भुइँतला आए र तिनले मेरो मनन कस्तो हुँदै छ भनी सोधे। मैले सर्वशक्तिमान्‌ परमेश्‍वरमाथिको मेरो विश्‍वास कायमै राखेको छु भन्‍ने देख्दा, तिनी रिसाए र तिनले भने, “तपाईंले पूर्वीय ज्योतिमा विश्‍वास गर्नु सानोतिनो कुरा होइन। तपाईंले आफ्‍नो बारेमा साँच्‍चै मनन गर्नुपर्छ। यदि तपाईंले आफूलाई साँचो रूपमा चिन्‍नुभयो, पश्‍चात्ताप गर्नुभयो, र पूर्वीय ज्योतिलाई इन्कार गर्नुभयो भने, हामी तपाईंको गल्ती बिर्सिदिनेछौँ र तपाईं फादरको पदमा रहन सक्‍नुहुनेछ।” बिशप गएपछि, पादरी झाओले फेरि मलाई मनाउने प्रयास गरे। तिनले भने, “तपाईंले आफ्‍नो मननबाट निकालेका निष्कर्षहरूलाई लेख्‍नुपर्छ। लेख्‍नुभयो भने, तपाईं फादरको रूपमा रहिरहनुहुनेछ। लेख्‍नुभएन भने, बिशपले तपाईंलाई हल्कासँग छोड्नुहुनेछैन!” यो सुनेपछि, मैले सोचेँ, “बिशपले मलाई अन्तिम सर्त दिइसकेका छन्, त्यसकारण मैले आफ्‍नो मननका परिणामहरू लेखिनँ भने, मैले फादरको पद गुमाउनेछु, र मलाई मण्डलीबाट निष्कासन गरिनेछ।” यो सोच्दा मलाई दुःख लाग्यो। मैले सर्वशक्तिमान्‌ परमेश्‍वरलाई पछ्याउने निर्णय लिनुपर्छ भन्‍ने मलाई थाहा भए पनि, म अझै आफ्‍नो पद त्याग्‍न तयार थिइनँ। पीडामा, म परमेश्‍वरको अघि आएँ र गम्भीरतासाथ उहाँलाई पुकारेँ, “हे सर्वशक्तिमान्‌ परमेश्‍वर, अहिले मैले अन्तिम निर्णय गर्नुपर्ने छ। बिन्ती छ, मलाई सहयोग र अगुवाइ गर्नुहोस्, ताकि मैले सही निर्णय लिन सकूँ।” प्रार्थना गरिसकेपछि, मलाई मेरा ब्रदर-सिस्टरहरूले कुनै बेला पढेर सुनाएका परमेश्‍वरका केही वचनहरू याद आयो। परमेश्‍वरका वचनहरूले भन्छन्, “परमेश्‍वरले अवश्य नै अरू कतै फेरि कहिल्यै सुरु गर्नुहुनेछैन। परमेश्‍वरले यो तथ्य पूरा गर्नुहुनेछ: उहाँले ब्रह्माण्डका सारा मानिसहरूलाई उहाँको अघि आएर पृथ्वीमा परमेश्‍वरको आराधना गर्ने तुल्याउनुहुनेछ, अनि अरू ठाउँको उहाँको कार्य अन्त्य हुनेछ, र मानिसहरू साँचो मार्गको खोजी गर्न बाध्य हुनेछन्। यो योसेफजस्तै हुनेछ: सबै जना खानेकुराको लागि तिनीकहाँ आए, र तिनको सामने घुँडा टेके, किनभने तिनीसँग खाने कुराहरू थिए। अनिकालबाट बच्‍नको लागि, मानिसहरू साँचो मार्गको खोजी गर्न बाध्य हुनेछन्। सम्पूर्ण धार्मिक समुदायले प्रचण्ड अनिकाल भोग्‍नेछ, अनि आजका परमेश्‍वर मात्रै मानिसको आनन्दको लागि प्रदान गरिएको सधैँ बगिरहने मूल भएको जिउँदो पानीको मूल हुनुहुन्छ, र मानिसहरू आउनेछन् र उहाँकै भर पर्नेछन्” (वचन, खण्ड १। परमेश्‍वरको देखापराइ र काम। सहस्राब्दीय राज्यको आगमन भएको छ)। यो साँचो हो। अहिले सबै ठाउँका मण्डली उजाड, र पवित्र आत्‍माको कार्यविहीन छन्। बिशप र पादरीहरूको प्रवचनमा कुनै ज्योति हुँदैन, तिनीहरूले केही धर्मशास्‍त्रीय सिद्धान्त र धर्मसिद्धान्तहरूबारे मात्रै प्रचार गर्न सक्छन्, र कडाइसाथ केही धार्मिक विधिविधान र मानव-निर्मित नियमहरू मात्रै पालन गर्न सक्छन्। तर यी कुराहरूमा अल्झिरहँदा यसले मानिसहरूको जीवनमा अलिकति पनि भरणपोषण वा सुधार ल्याउँदैन; सबैजना हरेक दिन पाप गर्ने अनि पाप स्वीकार गर्ने, र फेरि पाप गर्ने चक्रमा बाँचिरहन्छन्। मानिसहरूले जति नै कठिन प्रयास गरे पनि, यो समस्या समाधान गर्न सक्दैनन्। पादरीवर्गसमेत दशांश-भेटी चोर्ने वा व्यभिचार गर्नेजस्ता प्रष्टै देखिने पापबाट अलग बस्‍न सक्दैनन्, जस्तै पादरी झाओ पतनको यति गहिराइमा डुबेका थिए कि यस्तो ठूलो पाप गरेर पनि तिनलाई पटक्‍कै लाज भएन। आजको क्याथोलिक विश्‍वास हिले पोखरीबाहेक अरू केही होइन! सर्वशक्तिमान्‌ परमेश्‍वरको मण्डली फरक छ। जब हामी हरेक भेलामा सर्वशक्तिमान्‌ परमेश्‍वरका वचनहरू सङ्गति गर्छौँ, तब यसले हामीलाई सत्यता बुझ्‍न, र हाम्रो जीवनमा भरणपोषण र सुधार प्राप्त गर्न सहयोग गर्छ। यदि मैले सर्वशक्तिमान् परमेश्‍वरको कामको गति पछ्याउँदिनथेँ र उहाँले आखिरी दिनहरूमा व्यक्त गरिरहनुभएका सत्यताहरू प्राप्त गर्दिनथेँ भने, म पापबाट कहिल्यै पनि मुक्त हुने थिइनँ। म हरेक दिन पापको बन्धनमा परेको हुन्थेँ र आफूलाई मुक्त गर्न सक्दिनथेँ। त्यसपछि त धर्ममा रहेर सबैको साथमा रमाउनुको अर्थ के हुन्थ्यो र? त्यसपछि मलाई फेरि परमेश्‍वरका केही वचनहरू याद आयो, “ख्रीष्‍ट नै आखिरी दिनहरूमा राज्यमा प्रवेश गर्ने मानिसको प्रवेशद्वार हुनुहुन्छ, र उहाँलाई छलेर घुमाउरो बाटोबाट कोही पनि भित्र जान सक्दैन। ख्रीष्‍टद्वारा बाहेक परमेश्‍वरले कसैलाई पनि सिद्ध पार्नुहुन्‍न। तँ परमेश्‍वरमा विश्‍वास गर्छस्, र त्यसकारण तैँले उहाँका वचनहरू स्वीकार गरेर उहाँको बाटो पालन गर्नैपर्छ। सत्यता प्राप्त गर्न असक्षम हुँदाहुँदै र जीवनको प्रावधान स्वीकार गर्न असक्षम हुँदाहुँदै, तैँले आशिष्‌हरू प्राप्त गर्नेबारेमा मात्रै विचार गर्न सक्दैनस्। उहाँमा साँचो रूपमा विश्‍वास गर्नेहरू सबैले जीवन प्राप्त गरून् भनेर ख्रीष्‍ट आखिरी दिनहरूमा आउनुहुन्छ। उहाँको काम पुरानो युगलाई समाप्त गरेर नयाँ युगमा प्रवेश गर्नको खातिर हो, र उहाँको काम नयाँ युगमा प्रवेश गर्ने सबैले हिँड्नैपर्ने मार्ग हो। यदि तैँले उहाँलाई स्वीकार गर्न सक्दैनस्, बरु उहाँलाई दोष दिन्छस्, ईश्‍वरनिन्दा गर्छस्, वा उहाँको खेदोसमेत गर्छस् भने, तँ अवश्य नै अनन्तसम्‍म जल्‍नेछस् र परमेश्‍वरको राज्यमा कहिल्यै प्रवेश गर्नेछैनस्। यही ख्रीष्‍ट स्वयम् नै पवित्र आत्माको अभिव्यक्ति, परमेश्‍वरको अभिव्यक्ति, पृथ्वीमा आफ्‍नो काम गर्नको लागि परमेश्‍वरले जिम्‍मा दिनुभएको व्यक्ति हुनुहुन्छ। त्यसैले म भन्छु, यदि आखिरी दिनहरूका ख्रीष्‍टले गर्नुभएका सबै कुरा तैँले स्वीकार गर्न सक्दैनस् भने, तैँले पवित्र आत्‍माको ईशनिन्दा गर्छस्। पवित्र आत्माको ईशनिन्दा गर्नेहरूले पाउने दण्ड सबैको लागि प्रष्टै छन्। म तँलाई यो पनि भन्छु कि यदि तैँले आखिरी दिनहरूका ख्रीष्‍टको विरोध गरिस् भने, यदि तैँले आखिरी दिनहरूका ख्रीष्‍टको तिरस्कार गरिस् भने, तेरो सट्टामा परिणामहरू भोगिदिने अरू कोही पनि हुनेछैनन्। यसको साथै, यो दिनपश्‍चात तैँले परमेश्‍वरबाट स्वीकृति प्राप्त गर्ने अर्को मौका पाउनेछैनस्; यदि तैँले आफूलाई छुटकारा दिलाउने प्रयास गरिस् भने पनि, तैँले फेरि कहिल्यै पनि परमेश्‍वरको मुहारलाई देख्‍नेछैनस्। किनभने तैँले जसको विरोध गर्छस् त्यो मानिस होइन, तैँले जसलाई तिरस्कार गर्छस् त्यो कुनै तुच्छ अस्तित्व होइन, त्यो त ख्रीष्‍ट हुनुहुन्छ। यसका परिणामहरू के-के हुनेछन् के तँलाई थाहा छ? तैँले सानो गल्ती होइन, घृणित पाप गरेको हुनेछस्। त्यसैले म हरकोहीलाई सल्लाह दिन्छु: सत्यको अघि आफ्‍नो दारा नदेखाओ वा लापरवाही रूपमा आलोचना नगर, किनभने सत्यले मात्रै तँलाई जीवन दिनेछ, र सत्यबाहेक अरू केहीले पनि तँलाई पुनर्जन्‍म पाउने र परमेश्‍वरको मुहारलाई फेरि देख्‍ने तुल्याउन सक्दैन” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। सर्वशक्तिमान्‌ परमेश्‍वरले हामीलाई सत्यता, जीवन र बाटो दिनुहुन्छ। हामी यी सत्यताहरूद्वारा मात्रै शुद्ध र मुक्त हुन सक्छौँ। परमेश्‍वरको अनुग्रह र उत्थानले गर्दा मात्रै मैले सर्वशक्तिमान्‌ परमेश्‍वरले व्यक्त गर्नुभएका सत्यताहरू स्विकार्न र भ्रष्ट स्वभाव परिवर्तन गर्ने उपाय पाउन सकेको थिएँ। यदि म क्याथोलिक विश्‍वासमै बस्‍ने निर्णय गर्थेँ, हैसियत र आनन्दको लोभ गर्थेँ, र परमेश्‍वरको आखिरी दिनहरूको मुक्ति इन्कार गर्थेँ भने, मलाई परमेश्‍वरले सदासर्वदाको लागि दोषी ठहराउनुहुन्थ्यो र मैले मुक्ति पाउने असर पूर्ण रूपमा गुमाउँथेँ। म त मुख्य पूजाहारी र फरिसीहरूजस्तै हुन्थेँ। यहूदीहरूमाझ तिनीहरूले उच्‍च हैसियत पाएका थिए, र तिनीहरू सबैको राम्रो विचार र सहयोगमा रमाउँथे।  जब प्रभु येशू आउनुभयो, तब तिनीहरूले उहाँका प्रवचनहरूमा अख्‍तियार र शक्ति छन् भन्‍ने देख्थे, तर आफ्‍नो हैसियत र आम्दानी रक्षा गर्न, तिनीहरूले उहाँको मुक्ति स्वीकार्न मानेनन्, र उहाँलाई क्रूसमा समेत टाँगे। अन्त्यमा, तिनीहरू सबैलाई परमेश्‍वरले अनन्त श्राप र दण्ड दिनुभयो। मैले तिनीहरूको पाइला पछ्याउनु हुँदैनथ्यो! सर्वशक्तिमान् परमेश्‍वरको नयाँ काम पछ्याएर, उहाँका वचनहरूको मलजल र भरणपोषण प्राप्त गरेर, तीमार्फत आफूलाई चिनेर, आफ्‍नो पापको जड पत्ता लगाएर, र आफ्नो भ्रष्टता कसरी पखाल्ने भन्‍ने बुझेर मात्रै मैले मुक्ति हासिल गर्न र परमेश्‍वरको अनुमोदन प्राप्त गर्न सक्थेँ—के त्यो उच्‍च हैसियत पाउनुभन्दा महत्त्वपूर्ण र अर्थपूर्ण थिएन र? मैले यसबारेमा जति सोचेँ, मेरो हृदय त्यति नै उज्यालो भयो। मैले स्पष्ट रूपमा धर्ममा बस्‍नुको कुनै अर्थ छैन, र म त्यहाँ बसिरहनु आवश्यक छैन भनेर बुझेँ। त्यसकारण, मैले पादरी र फादरको पद त्यागेर दृढतासाथ क्याथोलिक विश्‍वास छोडेँ।

मैले भुइँतलामा बिताएका ती केही दिनमा केही कठिनाइ भोगेको भए पनि, परमेश्‍वरका वचनहरूको अगुवाइ र नेतृत्वले मलाई मैले हैसियत खोजी गर्नु हुँदैन, र यो परमेश्‍वरले अनुमोदन गर्नुहुने कुरा होइन भन्‍ने कुरा बुझायो।  अगाडिको बाटो स्पष्ट थियो। विगतमा, मलाई बाइबलको ज्ञान र धर्मशास्‍त्रीय सिद्धान्तहरू बुझेपछि मैले परमेश्‍वरलाई चिनेको हुन्छु भन्‍ने लाग्थ्यो। तर मैले सिकेका धर्मशास्‍त्रीय सिद्धान्तहरू परमेश्‍वरको बारेमा रहेका धारणा र कल्‍पनाहरू मात्रै रहेछन्, र ती सत्यताअनुरूप पटक्‍कै रहेनछन् भन्‍ने महसुस भएको थिएन। ती मेरो वरिपरि निर्माण गरिएका दह्रिला पर्खालहरू जस्तै थिए, जसले मलाई परमेश्‍वरको बारेमा आफ्‍नै निष्कर्ष निकाल्‍ने र उहाँको कामको विरोध गर्ने तुल्याए। ती कुराले मलाई झन्झन् अहङ्कारी, आत्मधर्मी र हठी पनि बनाउँदै लगेका थिए। परमेश्‍वरप्रति ममा नम्र, खोजी गर्ने, र डर मान्‍ने हृदय थिएन। सर्वशक्तिमान्‌ परमेश्‍वरको कृपा नपाएको भए, मैले उहाँको मुक्ति पाउनु असम्‍भव थियो! यसको साथै, जब मैले हैसियत र आनन्दको लोभ गरिरहेको थिएँ र कस्तो निर्णय गर्ने भन्‍ने जान्दिनथेँ, तब परमेश्‍वरले मलाई आफ्‍ना वचनहरूद्वारा निरन्तर अन्तर्दृष्टि र अगुवाइ दिनुभयो र मलाई आफ्‍नो पद त्यागेर उहाँको कार्य पछ्याउने तुल्याउनुभयो। परमेश्‍वरको भरणपोषण र साथ नपाएको भए, म उहाँको अघि कहिल्यै फर्कने थिइनँ। साँच्‍चै नै परमेश्‍वरको प्रेम अत्यन्तै व्यावहारिक र वास्तविक छ!


२. परमेश्‍वरको राज्यको मार्ग सधैँ सहज हुन्छ भन्‍ने छैन

सेनेन, भारत

मेरो जन्‍म इसाई परिवारमा भएको हो, र प्रभुलाई विश्‍वास गर्ने कार्यमा मैले सानैदेखि मेरो आमाबुबालाई पछ्याएको थिएँ। म बारम्बार मण्डली भेलाहरूमा जान्थेँ र मण्डलीका विभिन्‍न क्रियाकलापहरूमा सहभागी हुन्थेँ। मार्च २०२० को एक दिन, मैले एक जना सिस्टरलाई फेसबुकमा भेटेँ। हामीले प्रभुमाथिको विश्‍वासबारे कुरा गर्‍यौँ, र यी सिस्टरले बताएका कुराहरू निकै नयाँ लाग्यो। उदाहरणको लागि, उनले मलाई स्वर्गको राज्यमा प्रवेश गर्ने मापदण्ड थाहा छ कि छैन भनेर सोधिन्, र यो विषयले तुरुन्तै ममा उत्सुकता जगायो। मैले सोचेँ, “मैले प्रभुमा विश्‍वास गरेको यति धेरै भयो, तर पाष्टर र एल्डरहरूले कहिल्यै पनि स्वर्गको राज्यमा प्रवेश गर्ने मापदण्डबारे छलफल गरेका छैनन्। हामीले गरेको विश्‍वासद्वारा हामी स्वर्गको राज्यमा प्रवेश गर्न सक्छौँ कि सक्दैनौँ भन्‍नेबारे मैले पनि कहिल्यै विचार गरेको छुइनँ।” यस विषयमा मैले सुनेको यो पहिलोपटक थियो, र मलाई यसको उत्तर जान्‍ने जिज्ञासा भयो। पछि, भेलाहरूमा सहभागी भएर अनि सर्वशक्तिमान्‌ परमेश्‍वरका वचनहरू पढेपछि मैले के थाहा पाएँ भने, शैतानद्वारा भ्रष्ट तुल्याइएपछि, हामीभित्र पापी प्रकृति विकास भएको छ, र हामी प्रायजसो पाप गर्ने गर्छौँ। यदि हामीले यो पापी प्रकृतिलाई हटाएनौँ भने, हामी पापबाट उम्‍कन सक्दैनौँ। यस्ता फोहोरी र भ्रष्ट मानिसहरू स्वर्गको राज्यमा प्रवेश गर्न योग्य हुँदैनन्, किनभने परमेश्‍वर धर्मी र पवित्र हुनुहुन्छ, र मानिसहरूले पवित्र नभईकन परमेश्‍वरलाई देख्‍न सक्दैनन्। उनले मलाई यसो पनि भनिन्, “प्रभु येशू धेरै सत्यता व्यक्त गर्न र मानिसहरूलाई न्याय गर्ने र शुद्ध पार्ने काम गर्न सर्वशक्तिमान्‌ परमेश्‍वरको रूपमा फर्किनुभएको छ। हाम्रो पापी प्रकृतिलाई हटाउन र हामीलाई पापबाट पूर्ण रूपमा मुक्त गर्नको लागि उहाँले यो काम गर्नुहुन्छ। परमेश्‍वरको आखिरी दिनहरूको न्यायको कामलाई स्वीकार गरेर र हाम्रो भ्रष्टताबाट शुद्ध भएर मात्रै हामी स्वर्गको राज्यमा प्रवेश गर्न योग्य हुन्छौँ।” उनले मलाई सर्वशक्तिमान्‌ परमेश्‍वरका वचनहरूका दुई वटा खण्डहरू पनि पढेर सुनाइन्: “तैँले येशू आखिरी दिनहरूको अवधिमा ओर्लनुहुनेछ भन्‍ने मात्रै जान्दछस्, तर उहाँ खास कसरी ओर्लनुहुनेछ? भर्खरै छुटकारा पाएको, र परमेश्‍वरद्वारा परिवर्तन भई नसकेको, वा सिद्ध भई नसकेको तिमीहरूजस्तो पापी, के तँ परमेश्‍वरको हृदय अनुसारको बन्‍न सक्छस्? अझै पनि तेरो पुरानो मनुष्यतामा रहेको तेरो विषयमा भन्दा, तँलाई येशूले मुक्ति दिनुभएको थियो, र परमेश्‍वरले दिनुभएको मुक्तिको कारण तँलाई पापीको रूपमा गन्ती गरिँदैन भन्‍ने कुरा साँचो हो, तर तँ पापी छैनस्, र तँ अशुद्ध छैनस् भन्‍ने कुरालाई यसले प्रमाणित गर्दैन। तँ परिवर्तन भएको छैनस् भने तँ कसरी सन्तमय बन्‍न सक्छस्? भित्री रूपमा, तँ अपवित्रता, स्वार्थ र छुद्रले भरिएको छस्, तैपनि तँ अझै येशूसँग अवरोहण गर्न चाहन्छस्—तँ धेरै भाग्यमानी हुनुपर्छ! परमेश्‍वरमाथिको भरोसामा तैँले एउटा कदमलाई चुकाएको छस्: तँलाई छुटकारा मात्रै दिइएको छ, तर तँ परिवर्तन भएको छैनस्। तँ परमेश्‍वरको हृदय अनुसारको बन्‍नको लागि, परमेश्‍वरले तँलाई व्यक्तिगत रूपमै परिवर्तन गर्ने र धुने काम गर्नुपर्छ; यदि तँलाई छुटकारा मात्रै दिइएको हो भने, तैँले पवित्रता प्राप्त गर्न सक्‍नेछैनस्। यसरी तँ परमेश्‍वरको कार्यको असल आशिषहरूमा सहभागी हुन अयोग्य हुनेछस्, किनभने मानिसलाई व्यवस्थापन गर्ने परमेश्‍वरको कार्यको चरणलाई तैँले चुकाएको छस्, जुन परिवर्तन हुने र सिद्ध पारिने कार्यको मुख्य चरण हो। भर्खरै छुटकारा दिइएको पापी, तैँले प्रत्यक्ष रूपमा परमेश्‍वरको उत्तराधिकार प्राप्त गर्न सक्दैनस्” (वचन देहमा देखा पर्नुहुन्छको “पद र पहिचानको सम्‍बन्धमा”)। “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नु भएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिषहरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन देहमा देखा पर्नुहुन्छको प्रस्तावना)। ती सिस्टरले मसित परमेश्‍वरका वचनहरूसम्बन्धी उनको बुझाइबारे पनि सङ्गति गरिन्। त्यो सुनिसकेपछि, मैले मेरा आफ्नै र मेरा ब्रदर-सिस्टरहरूका कार्यहरू र आचरणको बारेमा विचार गरेँ। मैले के कुरा स्वीकार गर्नुपर्‍यो भने, प्रभुमाथिको हाम्रो विश्‍वासमा, हाम्रा पापहरू क्षमा भएका थिए, हामीले प्रचुर मात्रमा प्रभुको अनुग्रह उपभोग गरेका थियौँ, हामीले केही असल कार्यहरू गर्थ्यौँ, हामी दयालु थियौँ, र हामीले अरूलाई कुट्ने वा हप्काउने गर्दैनथ्यौँ, तर हामीले अझै पनि प्रायजसो झूट बोल्‍ने र पाप गर्ने गर्थ्यौँ, हामी अहङ्कारी थियौँ र अरूलाई नीच ठान्थ्यौँ, ख्याति र प्राप्तिको लागि अरूसँग प्रतिस्पर्धा गर्थ्यौँ, र अझै पनि अरूको डाहा गर्ने र अरूलाई घृणा गर्ने गर्थ्यौँ। हामी सबै नै पाप गर्ने अनि स्वीकार गर्ने दुष्चक्रमा फसेका थियौँ, र हामी निरन्तर पापसँग संघर्ष गर्थ्यौँ। सर्वशक्तिमान्‌ परमेश्‍वरका वचनहरू पढिसकेपछि मात्रै मैले हामीभित्र रहेको पापी प्रकृतिलाई नहटाइएको भएर यस्तो भएको भन्‍ने थाहा पाएँ। सर्वशक्तिमान्‌ परमेश्‍वरका वचनहरूबाट, मैले पापबाट उम्‍कने र परमेश्‍वरबाट मुक्ति पाउने मार्ग पनि भेट्टाएँ। त्यो के हो भने, हामीले सर्वशक्तिमान्‌ परमेश्‍वरको आखिरी दिनहरूको न्यायको कामलाई स्वीकार गर्नैपर्छ। हाम्रो भ्रष्ट स्वभाव धोइएपछि मात्रै हामी परमेश्‍वरको राज्यमा प्रवेश गर्न योग्य हुन्छौँ। मलाई सर्वशक्तिमान्‌ परमेश्‍वरका वचनहरू अत्यन्तै असल र व्यावहारिक लाग्यो। उहाँका वचनहरूले मेरो हृदय उज्यालो पारे र मलाई मैले पहिले कहिल्यै नबुझेका सत्यताहरू बुझ्‍न मदत गरे। त्यसपछि, मैले लगनशील भई सर्वशक्तिमान्‌ परमेश्‍वरका वचनहरू पढेँ, सक्रिय रूपमा अनलाइन भेलाहरूमा सहभागी भएँ, परमेश्‍वरको वचनको ज्ञान र बुझाइबारे ब्रदर-सिस्टरहरूसँग सङ्गति गरेँ, र हरेकपटकको भेला मलाई निकै फलदायी र आनन्दपूर्ण लाग्थ्यो। केही समयपछि, मैले पहिले प्रभुमाथि विश्‍वास गर्दाको समयमा बाइबल पढेर नबुझेका धेरै सत्यता र रहस्यहरू बुझेँ, जस्तै देहधारण भनेको के हो, झूटा ख्रीष्‍टहरूबाट साँचो ख्रीष्‍टलाई कसरी छुट्याउने, परमेश्‍वरको नाममा के रहस्य छ, परमेश्‍वरको व्यवस्थापन योजनाको उद्देश्‍य के हो, शैतानले मानवजातिलाई कसरी भ्रष्ट पार्छ, परमेश्‍वरले मानवजातिलाई मुक्ति दिन कसरी चरणबद्ध रूपमा काम गर्नुहुन्छ, पृथ्वीमा परमेश्‍वरको राज्य कसरी साकार हुन्छ, आदि इत्यादि। सर्वशक्तिमान्‌ परमेश्‍वरका वचनहरूमा, पहिले मैले बाइबल पढ्दा मलाई अन्योल गराएका धेरै कुराहरूको उत्तर पनि भेटेँ। मैले यी सत्यता र रहस्यहरूलाई परमेश्‍वर स्‍वयम्‌ले मात्रै प्रकट गर्न सक्‍नुहुन्छ र कुनै पनि मानवमा यी रहस्यहरू खोल्ने सामर्थ्य छैन भन्‍ने महसुस गरेँ। त्यसकारण, मैले सर्वशक्तिमान्‌ परमेश्‍वरको वचन नै सत्यता र परमेश्‍वरको आवाज हो, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने निर्धारित गरेँ। म अत्यन्तै उत्साहित भएँ। मैले धेरै साथीहरूलाई प्रभुको पुनरागमनको शुभ समाचार सुनाएँ, र तिनीहरूलाई सर्वशक्तिमान्‌ परमेश्‍वरको आखिरी दिनहरूको कामबारे अनुसन्धान गर भनेँ।

तर केही समयपछि नै, मेरो क्षेत्रको सबैभन्दा उच्‍च र अख्तियारपूर्ण इसाई मण्डली—उत्तरपूर्व भारतको बप्तिस मण्डलीले—विश्‍वासीहरूमाझ केही यस्ता दस्तावेजहरू फैलाउन थाले, जुन सर्वशक्तिमान्‌ परमेश्‍वरको मण्डलीलाई निन्दा गर्न धार्मिक पाष्टरहरूले कपोलकल्पित रूपमा सिर्जना गरेका थिए। यी दस्तावेजहरू चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई गरेको निन्दा र बदनामीका कुराहरूले भरिएको थियो, र तिनीहरूले अनुयायीहरूलाई मण्डलीका भेलाहरूमा सहभागी हुनबाट निषेध गरे। यो सामग्री भारतका प्रमुख टिभी स्टेसनहरूबाट पनि प्रसारण गरियो। टिभी वा कम्प्युटर खोलेर समाचार हेर्नेबित्तिकै, यस्तो नकारात्मक प्रचारबाजी देख्‍न सकिन्थ्यो। चाँडै नै यो देशभरि फैलियो। धार्मिक संसारका यी पाष्टर र अगुवाहरूले सर्वशक्तिमान्‌ परमेश्‍वरलाई निन्दा र दोषारोपण गर्न जानीजानी तथ्यहरू बङ्ग्याएको, र अफवाह र भ्रमहरू फैलाएको देख्दा, मलाई निकै रिस उठ्यो र दुःख लाग्यो। त्यो बेला, मसँग परमेश्‍वरको आखिरी दिनहरूको कामबारे अनुसन्धान गर्दै गरेका धेरै जना भेला समूहबाट बाहिरिए किनभने तिनीहरू छलमा परेका थिए। कतिले त मलाई समेत भड्काउने प्रयास गर्थे, र भन्थे, “ यो चिनियाँ कम्युनिस्ट पार्टीले दोषी ठहराएको मण्डली हो, र यसमा विश्‍वास गर्नु हुँदैन।“ तिनीहरूले साँचो मार्गलाई त्यागेको देख्दा म खिन्‍न भएँ, र मलाई तिनीहरूप्रति दःख लाग्यो। चिनियाँ कम्युनिस्ट पार्टी एक नास्तिक पार्टी हो। यसले परमेश्‍वरमा विश्‍वास गर्दै गर्दैन, र यसले धार्मिक आस्था राख्‍नेहरूलाई निरन्तर सताउँछ। परमेश्‍वरको आवाज सुन्‍नु वा परमेश्‍वरको कामको अनुसन्धान गर्नुको सट्टा किन यी मानिसहरू एक नास्तिक राजनीतिक पार्टी, चिनियाँ कम्युनिस्ट पार्टीलाई विश्‍वास गर्न चाहन्छन्? तिनीहरू कसरी यति मूर्ख हुन सक्छन्? ठीक त्यही बेला, मेरो गाउँको एक जना साथीले मेरो वाट्स्एपमा रहेको “प्रभु फर्केर आइसक्‍नुभएको छ, र ख्रीष्टको राज्य पृथ्वीमा आएको छ” भन्‍ने पोस्ट देखे र म सर्वशक्तिमान्‌ परमेश्‍वरको मण्डलीका भेलाहरूमा सहभागी हुने गरेको छु कि भनेर सोधे। मैले भनेँ, “हो त।” तिनले मलाई यसमा विश्‍वास गर्नु हुँदैन भनेर भने। तिनले मलाई सर्वशक्तिमान्‌ परमेश्‍वरको मण्डलीबारे निन्दापूर्ण टिप्पणी र भ्रमहरू पनि पठाए, र भने, “पाष्टरले हामीलाई सर्वशक्तिमान्‌ परमेश्‍वरलाई नपछ्याउनू भनेर चेतावनी दिएका छन्। आखिरी दिनहरूमा प्रभुको पुनरागमन देहधारी शरीरमा अवश्य हुन सक्दैन, त्यसैले हामी सर्वशक्तिमान्‌ परमेश्‍वरको मण्डलीका भेलाहरूमा सहभागी हुनु हुँदैन।” मलाई उनका शब्दहरूको त्यति प्रभाव परेन, किनभने त्यो बेला सर्वशक्तिमान्‌ परमेश्‍वरको मण्डलीका ब्रदर-सिस्टरहरूले मसँग देहधारणको सत्यताबारे सङ्गति गरेर आखिरी दिनहरूमा प्रभु देहधारी भई फर्कनुहुनेछ, जुन धेरै पहिले नै परमेश्‍वरले योजना गर्नुभएको हो, र यसलाई प्रभु येशूका अगमवाणीहरूले प्रमाणित गर्छन् भनेर भनेका थिए। प्रभु येशूले भन्‍नुभयो: “जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ” (मत्ती २४:२७)। “किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२४-२५)। “यसकारण, तिमीहरू पनि तयार हौ: किनभने मानिसको पुत्र तिमीहरूले नसोचेको समयमा आउँछ” (मत्ती २४:४४)। प्रभु येशूले आखिरी दिनहरूमा हुने आफ्‍नो पुनरागमनको बारेमा अगमवाणी गर्दा, उहाँले धेरैपटक “मानिसको पुत्रको आगमन,” “मानिसको पुत्र … आउँछ,” र “मानिसको पुत्र पनि उनको दिनमा” भनेर उल्‍लेख गर्नुभयो। यहाँ, “मानिसको पुत्र” ले देहधारी शरीरलाई जनाउँछ। आखिरी दिनहरूमा सर्वशक्तिमान् परमेश्‍वर आउनुभएको छ र धेरै सत्यता व्यक्त गर्नुभएको छ। उहाँ नै मानिसको पुत्रको आगमन, मुक्तिदाताको देखापराइ हुनुहुन्छ, र यसले प्रभु येशू को अगमवाणीलाई पूरा गर्छ। मैले के पनि थाहा पाएँ भने परमेश्‍वर मात्रै सत्यता, बाटो, र जीवन हुनुहुन्छ। यदि कुनै व्यक्तिले सत्यता र परमेश्‍वरका वचनहरू व्यक्त गर्न सक्छ, र आखिरी दिनहरूको परमेश्‍वरको न्याय र शुद्धीकरणको काम गर्न सक्छ भने, यो व्यक्ति पक्‍कै पनि देहधारी परमेश्‍वर हुनुपर्छ। उहाँको स्वरूप जति नै साधारण देखिए पनि, वा उहाँसँग हैसियत वा शक्ति भए पनि नभए पनि, उहाँका वचनहरू र काम नै सबैभन्दा महत्त्वपूर्ण कुरा हुन्। उहाँको पहिचान र हैसियत प्रमाणित गर्ने सर्वोत्तम तरिका यही हो। मैले मेरो साथीलाई आफूले बुझेको कुरा बताउँदै भनेँ, “परमेश्‍वर नै सृष्टिका प्रभु हुनुहुन्छ, उहाँले जे चाहनुहुन्छ त्यही गर्न सक्‍नुहुन्छ। हामी मानवले खोजी गर्नुपर्छ, परमेश्‍वरलाई आलोचना र सीमाङ्कित गर्नु हुँदैन। सर्वशक्तिमान्‌ परमेश्‍वरको मण्डलीका भेलाहरू मेरो लागि अत्यन्तै फाइदाजनक छन्, र ती भेलाहरूले मलाई धेरै सत्यताहरू बुझ्‍न मदत गर्छन्, त्यसकारण म त्यहाँ जान छोड्दिनँ। हामीले परमेश्‍वरमा विश्‍वास गर्दा, परमेश्‍वरको आवाज सुन्‍नुपर्छ, अन्धाधुन्ध रूपमा मानिसहरूको कुरा सुन्‍नु हुँदैन। बाइबलले भन्छ: ‘हामीले मानिसको होइन परमेश्‍वरको आज्ञा मान्‍नुपर्छ’ (प्रेरित ५:२९)।” त्यसपछि, मेरो साथीले अत्यन्तै गम्‍भीर हुँदै भने, “यदि तिमी सर्वशक्तिमान्‌ परमेश्‍वरलाई नै पछ्याइरहन्छौ भने, तिमी गाउँमा आएपछि, सर्वोच्‍च परिषदले तिमीलाई प्रश्‍न गर्नेछ। पाष्टरले तिमीलाई यसमा विश्‍वास गर्न दिनेछैन, र गाउँलेहरूले तिमीलाई इन्कार गर्नेछन्। के तिमीले यी कुराहरू विचार गरेका छौ?” मैले भनेँ, “मानिसहरूद्वारा इन्कार गरिनु डरलाग्दो कुरा होइन। डरलाग्दो कुरा त परमेश्‍वरका पाइलाहरूलाई पछ्याउन नसक्‍नु र परमेश्‍वरद्वारा त्यागिनु हो। यदि सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भने, र हामीले यसलाई स्वीकार गरेनौँ भने, हामी विपत्तिमा पर्नेछौँ, र हामीले रुनु र दाह्रा किट्नुपर्नेछ भनेर सोचेको छौ? प्रभुको पुनरागमन महत्त्वपूर्ण विषय हो, त्यसैले तिमीले किन खोजी र अनुसन्धान गर्दैनौ?” तर, उनले मेरो सल्‍लाहलाई अझै इन्कार गरे।

पछि, सर्वशक्तिमान्‌ परमेश्‍वरमाथिको मेरो विश्‍वासबारे मेरा बुबाआमालाई ती साथीले बताएछन्। त्यसपछिको पूरै हप्ता, मेरा बुबाआमाले मलाई हरेक दिन फोन गर्दै गाली गर्नुहुन्थ्यो, र भन्‍नुहुन्थ्यो, “पाष्टरले हामीलाई तँलाई सर्वशक्तिमान्‌ परमेश्‍वरको मण्डलीको भेलाहरूमा जानबाट रोक्‍नु भनेको छ। तैँले ती भेलाहरूमा जान बन्द गर्नुपर्छ, र त्यो मण्डली छोड्नुपर्छ!” म उहाँहरूलाई भन्थेँ, “सर्वशक्तिमान्‌ परमेश्‍वरको मण्डली पाष्टरले भनेजस्तो होइन। तिनीहरूको भेलाले मलाई मैले पहिले नबुझेका धेरै सत्यता बुझ्‍न मदत गरेको छु। यो साँचो मार्ग हो, र म गलत बाटोमा लागेको छैन।” म उहाँहरूलाई सर्वशक्तिमान्‌ परमेश्‍वरको आखिरी दिनहरूको कामको गवाही दिन चाहन्थेँ, तर उहाँहरू अफवाहहरूको यति बहकाउमा पर्नुभएको थियो कि मलाई थप बोल्‍नै दिनुहुन्‍नथ्यो। पछि, महामारीको कारण, म स्कूलबाट घर फर्केर गएँ। म नियमित रूपमा अनलाइन भेलाहरूमा सहभागी भएको देखेर, मेरा बुबाआमाले मलाई रोक्‍ने प्रयास गर्नुभयो। छरछिमेकीले पनि मेरो बारे कुरा गर्थे, र सर्वशक्तिमान्‌ परमेश्‍वरमा विश्‍वास गरेको र पाष्टरको कुरा नमानेको कारण म पागल भएको छु भनेर भन्थे। यी कुरा सुन्दा मेरा बुबाआमा अझै रिसाउनुभयो। घर आएर उहाँहरूले मलाई हकार्नुभयो, “गाउँलेहरूले तँलाई के भन्छन् थाहा छ? अझै पनि तँ हामीले भनेको मान्दैनस् र ती भेलाहरूमा सहभागी हुन्छस्?” मैले भनेँ, “हो, म अझै भेलाहरूमा सहभागी हुन्छु।” मेरा बुबाआमा अत्यन्तै रिसाउनुभयो, र मलाई रोक्‍न अझै धेरै प्रयास गर्नुभयो। उहाँहरूले मलाई भेलाहरूको बेला प्रायजसो अवरोध गर्नुहुन्थ्यो, जसले गर्दा म शान्तिले सहभागी हुन सक्दिनथेँ। एकपटक, म भेलापछि प्रार्थना गरिरहेको थिएँ, र मैले आँखा खोल्दा, अचानक मेरो छेउमा उभिएर बुबाले मलाई हेरिरहनुभएको देखेँ; म झसङ्ग भएँ र मेरो धड्कन बढ्यो। त्यसपछि उहाँले मलाई चिच्याउँदै भन्‍नुभयो, “अहिले नै इन्टरनेट चुडाएर तेरो भेलासेला छोडिहाल्!” मैले मेरा बुबाआमालाई भनेँ, “प्रभु येशू वास्तवमै सर्वशक्तिमान्‌ परमेश्‍वरको रूपमा फर्किसक्‍नुभएको छ र उहाँले नयाँ काम गर्दै हुनुहुन्छ। यदि हामीले परमेश्‍वरका पाइलाहरू पछ्याएर आखिरी दिनहरूको परमेश्‍वरको न्यायको काम स्वीकार गर्दैनौँ भने, र यदि हामी पापबाट मुक्त हुँदैनौँ भने, हामीले मुक्ति पाउन र परमेश्‍वरको राज्यमा प्रवेश गर्न सक्दैनौँ, र अन्त्यमा, हामी विपत्तिमा पर्नेछौँ र दण्डित हुनेछौँ।” तर उहाँहरूले मैले भनेको कुरा सुन्‍दै सुन्‍नुभएन र पाष्टरले प्रचार गरेकै अफवाह र भ्रमहरू दोहोर्‍याइरहनुभयो। उहाँहरूले परमेश्‍वर स्‍त्रीको रूपमा देहधारी हुनु असम्‍भव छ भनेर भन्‍नुभयो। मैले सोचेँ, “मैले उहाँहरूसँग कसरी सङ्गति गर्न सक्छु?” अनि, मलाई सर्वशक्तिमान्‌ परमेश्‍वरको मण्डलीका ब्रदर-सिस्टरहरूले पढेर सुनाएका सर्वशक्तिमान्‌ परमेश्‍वरको वचनको एउटा खण्ड याद आयो: “परमेश्‍वरले गर्नुभएको कामको हरेक चरणको आफ्‍नै व्यवहारिक महत्त्व छ। त्यो बेला, येशू आउनुहुँदा, उहाँ पुरुषको स्वरूपमा हुनुहुन्थ्यो, र यसपटक परमेश्‍वर आउनुहुँदा, उहाँ महिलाको स्वरूपमा हुनुहुन्छ। यसबाट के देख्‍न सकिन्छ भने परमेश्‍वरले सृष्टि गर्नुभएको पुरुष र स्‍त्री दुवैलाई उहाँको काममा प्रयोग गर्न सकिन्छ, र उहाँको लागि लिङ्गको कुनै भिन्‍नता हुँदैन। जब उहाँको आत्मा आउनुहुन्छ, उहाँले आफूलाई मन लागेको कुनै पनि देह लिन सक्‍नुहुन्छ, र त्यो देहले उहाँलाई प्रतिनिधित्व गर्न सक्छ; चाहे यो पुरुष होस् या स्‍त्री, जबसम्म यो उहाँको देहधारी शरीर हो, तबसम्म यसले परमेश्‍वरलाई प्रतिनिधित्व गर्न सक्छ। यदि उहाँ आउनुहुँदा येशू स्‍त्रीको रूपमा देखा पर्नुभएको भए, अर्को शब्‍दमा भन्दा, यदि पवित्र आत्‍माद्वारा शिशु बालक नभई शिशु बालिका गर्भमा बसेको भए, कामको त्यो चरण उही रूपमा पूरा हुनेथ्यो। यदि त्यस्तो भएको भए, कामको वर्तमान चरण पुरुषद्वारा पूरा गरिनुपर्थ्यो, तर कामचाहिँ उही रूपमा पूरा हुनेथ्यो। हरेक चरणमा गरिएको कामको उत्तिकै महत्त्व छ; कुनै पनि चरणको काम दोहोरिँदैन, न त यो अर्कोसँग बाझिने नै गर्छ” (वचन देहमा देखा पर्नुहुन्छको “दुई देहधारणहरूले देहधारणको महत्त्व पूरा गर्छन्”)। मलाई याद छ, तिनीहरूले मलाई परमेश्‍वरको देहधारण हुनु भनेको देह धारण गरी परमेश्‍वरका आत्मा साधारण व्यक्ति बन्‍नु हो, त्यसकारण उहाँ पुरुष वा स्‍त्री जे भए पनि, उहाँ परमेश्‍वर स्‍वयम्‌ हुनुहुन्छ, र उहाँले सत्यता व्यक्त गर्न र परमेश्‍वरको काम गर्न सक्‍नुहुन्छ भनेर सङ्गति गरेका थिए। प्रभु येशू पुरुष हुनुहुन्थ्यो। उहाँ मानवजातिको लागि क्रूसमा टाँगिनुभयो र मानिसहरूको पाप बोक्‍नुभयो, र यसरी मानवजातिलाई छुटकारा दिने काम पूरा गर्नुभयो। आखिरी दिनहरूमा, परमेश्‍वर महिलाको रूपमा देहधारी हुनुभएको छ, र प्रभु येशूको कामको जगमा रही, उहाँले मानिसहरूलाई मुक्ति दिन चाहिने सबै सत्यता व्यक्त गर्नुहुन्छ, र मानिसहरूलाई न्याय गर्ने र शुद्ध पार्ने काम गर्नुहुन्छ। त्यसकारण, देहधारी परमेश्‍वर पुरुष वा स्‍त्री जे भए पनि, उहाँले व्यक्त गर्नुहुने सत्यता र उहाँले गर्नुहुने काम परमेश्‍वरका आत्माको काम हो, र ती सबैले मानवजातिलाई छुटकारा र मुक्ति दिलाउन सक्छन्। यसको साथै, आखिरी दिनहरूमा, यदि परमेश्‍वर महिलाको रूपमा देहधारी भई आउनुहुन्छ भने, मानिसहरूले परमेश्‍वर पुरुष हुनुहुन्छ र महिला हुन सक्‍नुहुन्‍न भन्‍ने सोच्दै उहाँलाई परिभाषित गर्नेछैनन्। यो सोचेपछि, मैले मेरा बुबाआमासँग यसो भन्दै सङ्गति गरेँ, “परमेश्‍वरले आफ्‍नै स्वरूपमा पुरुष र स्‍त्री सृष्टि गर्नुभयो, त्यसकारण देहधारी परमेश्‍वर स्वाभाविक रूपमै पुरुष वा स्‍त्री हुन सक्‍नुहुन्छ। उहाँको शारीरिक स्वरूपले फरक पार्दैन। उहाँले मानवजातिलाई मुक्ति दिन सत्यता व्यक्त गर्न सक्‍नुहुन्छ, र उहाँ परमेश्‍वरका आत्माको देहधारण, परमेश्‍वर स्‍वयम्‌ हुनुहुन्छ भन्‍ने कुराचाहिँ महत्त्वपूर्ण छ।” मेरा बुबाआमाले मेरो कुरा इन्कार गर्न सक्‍नुभएन, त्यसकारण उहाँहरूले भन्‍नुभयो, “तँ सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भनेर भन्छस्, तर हामीलाई विश्‍वास लागेन। पाष्टर र एल्डरहरूले स्वीकार गरेपछि मात्रै हामी यसलाई स्वीकार गर्नेछौँ। पाष्टरले सर्वशक्तिमान्‌ परमेश्‍वर एक साधारण व्यक्ति हो, साधारण परिवारमा जन्‍मेको व्यक्ति हो भनेर भन्छन्, त्यसकारण यो परमेश्‍वरको देहधारण हुन सक्दैन।” यसको जबाफमा, मैले उहाँहरूलाई भनेँ, “जब प्रभु येशू काम गर्न आउनुभयो, तब यहूदी धर्मका मुख्य पूजाहारीहरू, शास्‍त्रीहरू, र फरिसीहरूले उहाँको सामान्य जन्‍म र स्वरूपको कारण उहाँलाई परमेश्‍वरको रूपमा पहिचान गरेनन्। प्रभु येशूलाई इन्कार गर्दै, तिनीहरू भन्थे, ‘के यिनी सिकर्मीका छोरा होइनन् र? के यसकी आमाको नाम मरियम होइन र?’ यी फरिसीहरूले प्रभु येशू स्वरूपलाई मात्रै हेरे। उहाँका वचनहरू र काम परमेश्‍वरबाट आएका हुन् कि होइनन् भन्‍ने कुरालाई अनुसन्धान गरेनन्। तिनीहरूले आफ्‍नो अहङ्कारी स्वभावद्वारा उहाँ साधारण मानिस हुनुहुन्छ, परमेश्‍वर हुनुहुन्‍न भनेर मूल्याङ्कन गरे। तिनीहरूले अफवाहहरू फैलाए, र प्रभु येशूलाई निन्दा गरे र दोष दिए। यहूदी धर्मका विश्‍वासीहरूले तिनीहरूको आराधना र आज्ञापालन गर्थे, त्यसकारण प्रभुलाई क्रूसमा टाँग्‍ने कार्यमा उनीहरूले तिनीहरूलाई पछ्याए। आखिरमा, तिनीहरूले परमेश्‍वरबाट आउने मुक्ति गुमाए र दण्डित भए। आज पनि यस्तै भइरहेको छ। यी पाष्टर र एल्डरहरूले सर्वशक्तिमान्‌ परमेश्‍वरले व्यक्त गर्नुभएका वचनहरू सत्यता र परमेश्‍वरको आवाज हुन् कि होइनन् भनेर अनुसन्धान गर्दैनन्। तिनीहरूले अन्धाधुन्ध सर्वशक्तिमान्‌ परमेश्‍वरलाई इन्कार गर्ने र दोष दिने मात्र गर्छन्, र उहाँको जन्‍म र पारिवारिक पृष्ठभूमिको बारेमा प्रश्‍न गर्छन्। के यो कार्य फरिसीहरूले प्रभु येशूलाई दोष दिएको जस्तै छैन र?” मलाई मेरा ब्रदर-सिस्टरहरूले पढेर सुनाएको परमेश्‍वरका वचनहरूको एउटा खण्ड याद आयो: “जो देहधारी परमेश्‍वर हुनुहुन्छ उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँमा परमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको कार्यलाई अगाडि बढाउनुहुनेछ, र परमेश्‍वर देह बन्नुभएको हुनाले, उहाँ जे हुनुहुन्छ त्यो प्रकट गर्नुहुनेछ, र सत्यतालाई मानिसकहाँ ल्याउन सक्नुहुनेछ, उसलाई जीवन दिनुहुनेछ, र उसका लागि बाटो देखाउनुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले प्रकट गर्ने स्वभाव र उहाँले बोल्ने वचनहरूबाट पुष्टि गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो सत्य बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। त्यसैले, यो देहधारी परमेश्‍वरको शरीर हो कि होइन भनी पहिचान गर्ने मुख्य कुरा बाहिरी स्वरूपभन्दा बरु, उहाँको सारमा लुकेको हुन्छ (उहाँको कार्य, उहाँका वाणीहरू, उहाँको स्वभाव, र अन्य धेरै कुराहरूमा)। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अनभिज्ञ छ भन्ने देखाउँछ” (वचन देहमा देखा पर्नुहुन्छको प्रस्तावना)। मैले मेरा आमाबुबालाई भनेँ, “सर्वशक्तिमान्‌ परमेश्‍वरको देह परमेश्‍वरको देहधारण हो कि होइन भन्‍ने कुराको हाम्रो निर्धारण उहाँले सत्यता व्यक्त गर्ने र मानवजातिलाई मुक्ति दिने काम गर्न सक्‍नुहुन्छ कि सक्‍नुहुन्‍न भन्‍ने कुरामा आधारित हुनुपर्छ, उहाँको स्वरूप साधारण छ कि छैन भन्‍ने कुरामा होइन। यसबारेमा विचार गर्नुहोस्, के हामीले प्रभु येशूलाई उहाँको देहगत स्वरूपको कारण विश्‍वास गरेका हौँ? होइन। हामी प्रभु येशूमा विश्‍वास गर्छौँ किनभने हामीले बाइबलमा भएका प्रभु येशूका वचनहरू पढेका छौँ, र उहाँका वचनहरू सत्यता हुन्, र उहाँले मानवजातिलाई पापबाट छुटकारा दिन सक्‍नुहुन्छ भनेर देखेका छौँ, र हामीले प्रभुको धेरै अनुग्रह प्राप्त गरेका छौँ। म आज सर्वशक्तिमान्‌ परमेश्‍वरलाई विश्‍वास गर्छु किनभने मैले सर्वशक्तिमान्‌ परमेश्‍वरले व्यक्त गर्नुभएका वचनहरू सत्यता हुन् भन्‍ने देखेको छु। ती वचनमा अख्‍तियार र शक्ति छ, र ती परमेश्‍वरको आवाज हुन्। अनि मैले उहाँ देहधारी परमेश्‍वर, फर्कनुभएका प्रभु येशू हुनुहुन्छ भन्‍ने विश्‍वास गरेँ। तपाईंहरूले पनि सर्वशक्तिमान्‌ परमेश्‍वरका वचनहरू पढ्नुपर्छ। अन्धाधुन्ध पाष्टरको कुरा सुनेर पाष्टरले जे भन्छन् त्यही पत्याउनु हुँदैन। यदि तिनीहरू गलत मार्ग हिँड्छन्, परमेश्‍वरको विरोध गर्छन्, र परमेश्‍वरलाई दोष दिन्छन् भने, के तपाईंहरू परमेश्‍वरलाई विरोध गर्ने र दोष दिने काममा तिनीहरूलाई पछ्याउनुहुनेछ?” मेरो कुरा सुनेपछि, मेरा आमाबुबा अत्यन्तै रिसाउनुभयो, र भन्‍नुभयो, “तैँले पाष्टर र एल्डरहरूको विरोध गर्ने आँट गरिस् भने, तँलाई गाउँलेहरूले लखेट्नेछन्। तेरो त अझै उमेर पनि पुगेको छैन, तँ कहाँ जान्छस्? त्यस्तो भयो भने हामी तँलाई सहयोग गर्न सक्दैनौँ! यस्ता कुराहरू गर्न छोड्, र अरूलाई सर्वशक्तिमान्‌ परमेश्‍वरको गवाही नदे। पाष्टर र एल्डरहरूले स्वीकार गरेपछि, हामी यसलाई स्वीकार गरौँला। अहिलेको लागि, आफूलाई समस्यामा नपार्।” मैले उहाँहरूसँग जसरी सङ्गति गरे पनि, उहाँहरूले पटक्‍कै सुन्‍नुहुन्‍नथ्यो, र मलाई नराम्ररी हकार्नुहुन्थ्यो, र भन्‍नुहुन्थ्यो, “हामीले तेरो पढाइ, अनि खान र लाउनमा कति धेरै खर्च गरेका छौँ, तर तँ कति अटेरी भएको। तँ हाम्रो लागि निराशा बनेको छस्।” त्यो बेला, मेरा दुई दाइहरू पनि आमाबुबाकै पक्षमा थिए। मेरो परिवारका कसैले पनि मेरो सल्‍लाह मानेनन्। मैले तिनीहरूलाई सर्वशक्तिमान्‌ परमेश्‍वरले धेरै सत्यताहरू व्यक्त गर्नुभएको छ भनेर बताउने प्रयास गरेँ, र मैले हासिल गरेका कुराहरू तिनीहरूलाई बताउने प्रयास गरेँ, तर मैले जे भने पनि, तिनीहरूले सुन्‍न मान्दैनथे। मेरा आमाबुबा र गाउँलेहरूले विगतमा मसँग निकै राम्रो व्यवहार गर्नुहुन्थ्यो, तर अहिले मैले सर्वशक्तिमान्‌ परमेश्‍वरलाई विश्‍वास गरेको कारण, मप्रतिको उहाँहरूको मनोवृत्ति बदलिएको थियो। उहाँहरूको नजरमा म खलनायाक र बहिष्कृत व्यक्ति बनेको थिएँ। घरमा समेत, मेरो परिवारले मलाई वास्ता गर्छन् जस्तो लागेन। मलाई एकलो र दयनीय महसुस हुन्थ्यो। तर जेसुकै आइपरे पनि मैले भेलाहरूमा सहभागी हुन छोड्नु हुँदैन भन्‍ने मलाई थाहा थियो, किनभने मैले भेलाहरूमा सहभागिता जनाएर आफूलाई सत्यताले सुसज्‍जित पारिनँ भने, त्यस्तो परिस्थितिको सामना गर्न असम्‍भव हुनेथ्यो। पछि, अनावश्यक कलहबाट जोगिनको लागि, मैले तिनीहरूबाट लुकेर गोप्य रूपमा भेलाहरूमा जानुपर्थ्यो। मैले कुराकानी र सङ्गति गर्न सक्दिनथेँ। ब्रदर-सिस्टरहरूसित चुपचाप टेक्स्टमा मात्रै कुराकानी गर्न सक्थेँ।

एक रात, पाष्टर र तिनका एक सहकर्मी अचानक मेरो घर आए। हेर्नको लागि छरछिमेक र केही गाउँलेहरू पनि आए। पाष्टरले मलाई सोधे, “सर्वशक्तिमान्‌ परमेश्‍वरको मण्डलीका यी भेलाहरूमा तिमीले के विषयमा कुराकानी गर्‍यौ?” मैले भनेँ, “सर्वशक्तिमान्‌ परमेश्‍वरको मण्डलीले प्रभु येशू फर्केर आइसक्‍नुभएको छ, र उहाँ देहधारी सर्वशक्तिमान् परमेश्‍वर हुनुहुन्छ, र उहाँले आखिरी दिनहरूको न्यायको काम गर्दै हुनुहुन्छ भन्‍ने गवाही दिन्छ। हामीले कस्ता मानिसहरू स्वर्गको राज्यमा प्रवेश गर्न सक्छन्, मुक्ति प्राप्त गर्नको लागि कसरी खोजी गर्ने, र यस्तै अन्य विषयहरूमा पनि सङ्गति गर्छौँ।” त्यसपछि, पाष्टरले तिरस्कारपूर्ण भावमा सोधे, “त्यसो भए मलाई भन, कस्ता मानिसहरू स्वर्गको राज्यमा प्रवेश गर्न सक्छन्?” मैले जवाफ दिएँ, “बाइबलले भन्छ, ‘मलाई प्रभु, प्रभु भन्ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पूरा गर्छ जो स्वर्गमा हुनुहुन्छ’ (मत्ती ७:२१)। ‘त्यसकारण तिमीहरू पवित्र हुनुपर्छ, किनकि म पवित्र छु’ (लेवी ११:४५)। यी पदहरूबाट हामी के देख्‍न सक्छौँ भने, यदि हामी स्वर्गको राज्यमा प्रवेश गर्न चाहन्छौं भने, हामी पाप गर्नबाट बच्‍नुपर्छ र भ्रष्ट स्वभावहरूबाट शुद्ध हुनुपर्छ, अनि परमेश्‍वरको इच्‍छा पछ्याउने मानिसहरू बन्‍नुपर्छ। हामी अहिले अझै पनि पापमै जिइरहेका छौँ। हामी बारम्‍बार झूट बोल्छौं र पाप गर्छौं, र हामी परमेश्‍वरका वचनहरू अभ्यास गर्न सक्दैनौं, त्यसकारण हामी स्वर्गको राज्यमा प्रवेश गर्न सक्दैनौँ। पहिले त मलाई हामी किन पाप गर्ने, स्वीकार गर्ने, फेरि पाप गर्ने चक्रमा फसेका छौँ भन्‍नेबारेमा अन्योल हुन्थ्यो। किन हामी पापको बन्धनबाट मुक्त हुन सक्दैनौँ? सर्वशक्तिमान्‌ परमेश्‍वरका वचनहरू पढेपछि मात्रै मैले बल्ल बुझेँ—जब हामी प्रभुमा विश्‍वास गर्छौँ, तब हाम्रा पाप क्षमा हुन्छन्, तर हाम्रो पापी प्रकृति, हाम्रो पापको जड हटेको हुँदैन, त्यसकारण हामी अझै पनि झूट बोलिरहन्छौँ र पाप गरिरहन्छौँ। बाइबलले भन्छ: ‘पवित्रताविना कुनै मानिसले प्रभुलाई देख्‍नेछैन’ (हिब्रू १२:१४)। प्रभु पवित्र हुनुहुन्छ, त्यसकारण यदि हामीले अझै पनि पाप गर्छौँ र परमेश्‍वरको विरोध गर्छौँ भने, हामी परमेश्‍वरको राज्यमा प्रवेश गर्न सक्दैनौँ। अहिले प्रभु येशू आखिरी दिनहरूको न्यायको काम गर्न फर्केर आउनुभएको छ। उहाँले मानवजातिलाई शुद्ध पार्ने र मुक्ति दिने सबै सत्यता व्यक्त गर्नुहुन्छ, र यसले प्रभु येशूको यो अगमवाणी पूरा गर्छ: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। सर्वशक्तिमान्‌ परमेश्‍वरले धेरै सत्यताहरू व्यक्त गर्नुभएको छ। उहाँले परमेश्‍वरको व्यवस्थापन योजनाको रहस्यलाई मात्रै प्रकट गर्नुहुन्‍न, उहाँले त मानवजातिको पापको मूल कारणसमेत खुलासा गर्नुहुन्छ, र अहङ्कार, छल, दुष्टता, आदि इत्यादिजस्ता मानिसहरूको पापी प्रकृतिको न्याय र खुलासा गर्नुहुन्छ। उहाँले परमेश्‍वरमाथिको हाम्रो विश्‍वासका विविध दुषितताहरू र स्वर्गको राज्यमा प्रवेश गर्नको लागि मात्रै परमेश्‍वरमा विश्‍वास गर्नेजस्ता अन्य गलत अभिप्राय र दृष्टिकोणहरू पनि खुलासा गर्नुहुन्छ। सर्वशक्तिमान्‌ परमेश्‍वरको मण्डलीका ब्रदर-सिस्टरहरूले परमेश्‍वरका वचनहरूको न्याय र सजाय अनुभव गर्छन्, क्रमिक रूपमा आफ्नै शैतानी प्रकृति र भ्रष्टताको सत्यता महसुस गर्छन्, साँचो पश्‍चात्ताप गर्छन्, र अन्त्यमा पापको बन्धबाट मुक्त भई आफ्‍नो भ्रष्ट स्वभावलाई शुद्ध पार्न सक्षम हुन्छन्। राज्यको युगमा परमेश्‍वरको वचनले हासिल गर्ने प्रभाव यही हो। यदि हामी स्वर्गको राज्यमा प्रवेश गर्न चाहन्छौँ भने, हामीले सर्वशक्तिमान्‌ परमेश्‍वरको आखिरी दिनहरूको न्यायको कामलाई स्वीकार गर्नैपर्छ, र हाम्रो भ्रष्टता धोइएपछि मात्रै हामी परमेश्‍वरको राज्यमा प्रवेश गर्न योग्य हुन्छौँ।” मेरो कुरा सकिएपछि, पाष्टरले भने, “तिमी सत्यताको तृष्णा गर्छौ भन्‍ने मलाई थाहा छ, तर तिमी अझै सानै छौ। तिमीले बाइबल त्यति धेरै बुझेको छैनौ, त्यसकारण तिमी सहजै धोकामा पर्न सक्छौ। अहिले, तिमीले सर्वशक्तिमान्‌ परमेश्‍वरलाई पछ्याउनु छोडेर, प्रभुको अघि आफ्‍ना पापहरू स्वीकार गर्ने, पश्‍चात्ताप गर्ने, र तिनीहरूको भेलामा सहभागी हुन छोड्ने काम गर्नु जरुरी छ।” पाष्टरले तिनको कुरा मैले वास्ता नगरेको देखे, अनि भने, “तिमी मेरो भेडा हौ। तिमीले कसरी मेरो आज्ञा नमान्‍ने आँट गर्छौ? तिमीले अहिले नै पश्‍चात्ताप गर्नुपर्छ, सर्वशक्तिमान्‌ परमेश्‍वरको मण्डलीलाई छोड्नुपर्छ, र सर्वशक्तिमान्‌ परमेश्‍वरको नाममा प्रार्थना गर्न छोड्नुपर्छ।” मैले तुरुन्तै तिनलाई भने, “म कहिल्यै पनि सर्वशक्तिमान्‌ परमेश्‍वरलाई पछ्याउन छोड्दिनँ।” तिनी अत्यन्तै रिसाए, र मलाई चेतावनी दिए, “मण्डलीको सर्वोच्‍च परिषदले मलाई तिम्रो ‘रेखदेख’ गर्ने जिम्‍मा दिएको छ। यदि तिमीले सर्वशक्तिमान्‌ परमेश्‍वरमाथिको विश्‍वासलाई जारी राख्यौ भने, तिमीलाई सोधपुछको लागि सर्वोच्‍च परिषदमा लगिनेछ। याद गर, त्यस्तो हुनेबित्तिकै, तिम्रो पढाइमा मात्रै असर पर्नेछैन, मण्डलीभित्र तिम्रो प्रतिष्ठामा दागसमेत लाग्‍नेछ। भविष्यमा तिमीले जागिरसमेत नपाउन सक्छौ। किन व्यर्थै समस्यामा पर्ने?” पाष्टरले त्यसो भनेको सुन्दा, मलाई निकै तनाव भयो, किनभने मण्डलीको सर्वोच्‍च परिषदले एकपटक सोधपुछ गरेपछि, तिनीहरूले मलाई कहिल्यै त्यतिकै छोड्नेछैनन् भन्‍ने मलाई थाहा थियो। यदि मैले सर्वशक्तिमान्‌ परमेश्‍वरलाई पछ्याउन छोडिनँ भने, भविष्यमा मलाई प्रमाणपत्र चाहिँदा गाउँ प्रमुखले यसमा हस्ताक्षर गरिदिनेछैनन्, र मैले जागिरसमेत नपाउन सक्छु। पढाइ सकेपछि मैले जागिर पाउन सकूँ भनेर मेरा आमाबुबाले मलाई कलेज पठाउनुभएको थियो। मैले जागिर नै नभेट्ने भएपछि, मेरा आमाबुबाले पक्‍कै पनि मलाई सर्वशक्तिमान् परमेश्‍वरमा विश्‍वास गर्नबाट अझ धेरै बाधा दिने नै थिए। यसबाहेक, मैले भर्खरै सर्वशक्तिमान्‌ परमेश्‍वरमा विश्‍वास गर्न थालेको थिएँ, र मैले थोरै मात्र सत्यता बुझेको थिएँ। यदि मलाई सोधपुछको लागि लगियो, र मैले आफूलाई आक्रमण गर्ने मानिसहरूको समूह सामना गर्नुपर्‍यो भने, के म सामना गर्न सक्छु त? यदि मैले सर्वशक्तिमान्‌ परमेश्‍वरमा विश्‍वास गर्ने जिद्दी गरेँ भने, के तिनीहरूले मलाई स्कूलबाट निकाल्लान्? के तिनीहरूले मलाई इन्कार गर्न अरू सबै विश्‍वासीहरूलाई उक्साउँलान्? यसबारे विचार गर्दा, मलाई निकै चिन्ता लाग्यो, त्यसैले मैले परमेश्‍वरसँग मनमनै प्रार्थना गरेँ, र मलाई अगुवाइ गर्न अनुरोध गरेँ, र म उहाँको लागि दह्रिलो गवाही भई खडा हुन चाहन्छु भनी भनेँ। प्रार्थना गरिसकेपछि, मैले सर्वशक्तिमान्‌ परमेश्‍वरका वचनहरूबारे सोचेँ: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन देहमा देखा पर्नुहुन्छको, प्रारम्‍भमा ख्रीष्‍टका वाणीहरूको “अध्याय १७”)। “शैतान मानिसहरूको हृदयमा भएको मेरो ज्ञान निल्दै, आफ्ना दाह्राहरू किट्दै र त्यसको अन्तिम मृत्युको यातनामा नङ्ग्राहरू गाड्दै सधैँ हाजिर रहन्छ। के तिमीहरू यो समयमा त्यसका धूर्त युक्तिहरूको सिकार बन्न चाहन्छौ? मेरो काम अन्ततः पूरा हुने यो समयमा के तिमीहरू आफ्नो जीवन नाश पार्न चाहन्छौ?” (वचन देहमा देखा पर्नुहुन्छको, सम्पूर्ण ब्रह्माण्डलाई परमेश्‍वरका वचनहरूको “अध्याय ६”)। परमेश्‍वरको वचनबाट मैले के बुझेँ भने ममाथि आइपरेका यी घटनाहरू शैतानका छलहरू हुन्। शैतानले परमेश्‍वरलाई पछ्याउनबाट मलाई बाधा दिन र रोक्‍न चाहन्थ्यो। मेरो कद सानो थियो र मैले थोरै मात्र सत्यता जानेको थिएँ, तर म दह्रिलो गरी खडा भई शैतानलाई लज्‍जित पार्न परमेश्‍वरमा भर पर्न तयार थिएँ। त्यसैले, मैले पाष्टरलाई भनेँ, “म भेलाहरूमा सहभागी हुन छोड्दिनँ। म सर्वशक्तिमान्‌ परमेश्‍वरलाई निरन्तर पछ्याइरहनेछु।” मैले पाष्टरको कुरा नमानेको देख्दा मेरा आमाबाबु अत्यन्तै रिसाउनुभयो। मेरो बुबाले मलाई खाउँलाझैँ गरी हेर्दै चिच्याउनुभयो, “तैँले भनेको नमान्‍ने दुस्साहस कसरी गरिस्? पाष्टर जानुभन्दा पहिले, तैँले सर्वशक्तिमान्‌ परमेश्‍वरमा विश्‍वास गर्न छोड्छु भनेर शपथ खानुपर्छ!” पाष्टरले मलाई धम्की पनि दिए, र मैले एक हप्ताभित्र भेलाहरूमा जान छोडिनँ भने, तिनले मलाई सोधपुछको लागि सर्वोच्‍च परिषदमा लैजानुपर्नेछ भने। तैपनि, मलाई कुनै पछुतो भएन, किनभने मेरो निर्णय सही छ भन्‍ने मलाई राम्ररी थाहा थियो। मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गर्नुभन्दा पहिले, मैले परमेश्‍वरमा विश्‍वास गरेको थिएँ, तर स्वर्गको राज्यमा प्रवेश गर्ने मापदण्डहरू बुझेको थिइनँ। कहिलेकहीँ, मेरो मन काल्‍पनिक कुराहरूले भरिन्थे, र मैले बारम्‍बार पाप गरिरहने हुनाले र म राज्यमा प्रवेश गर्न सक्छु कि सक्दिनँ थाहा नभएको हुनाले, कहिलेकहीँ म निकै दोधारमा हुन्थेँ। अहिले, मैले बल्‍ल बुझेँ। सर्वशक्तिमान्‌ परमेश्‍वरका वचनहरूले मात्रै मलाई यो दुष्ट संसारलाई स्पष्ट रूपमा देख्‍न र शैतानले मानवजातिलाई कसरी भ्रष्ट पार्छ भन्‍ने कुरा बुझ्‍न मदत गरे। यदि मैले सर्वशक्तिमान्‌ परमेश्‍वरका वचनहरू नपढेको भए, मैले पापका बन्धनहरूबाट कसरी उम्कने वा शैतानको भ्रष्टताबाट कसरी उम्कने भन्‍नेबारेमा थोरै पनि ज्ञान पाउँदिनथेँ। त्यसकारण, तिनीहरूले मलाई जसरी बाधा दिए पनि, म कहिल्यै पनि सर्वशक्तिमान्‌ परमेश्‍वरलाई पछ्याउन छोड्नेवाला थिइनँ। पाष्टरले मसित यो कुरा छोड्ने कुनै अभिप्राय छैन भन्‍ने देखे, र उनी रिसाउँदै गए।

मैले पाष्टरको कुरा मानिनँ भनेर मेरा आमाबुबा पनि रिसाउनुभयो, र उहाँहरूले मलाई क्रोधित हुँदै भन्‍नुभयो, “तैँले पाष्टरको कुरासमेत इन्कार गर्ने र मण्डलीले निषेध गरेको कुरा गर्ने आँट गरिस्। प्रचलनअनुसार, तँलाई गाउँबाट निकालिनुपर्छ। गाउँलेहरूले तँलाई इन्कार गरे भने, भविष्यमा तँलाई प्रमाणपत्र निकाल्‍नुपर्दा, गाउँ प्रमुखले त्यसमा हस्ताक्षर गरिदिनेछैन। तैँले जागिर पनि पाउन सक्‍नेछैनस्। के तैँले यी परिणामहरूबारे विचार गरेको छस्? त्यसपछि तँ कहाँ जान्छस्? तँ त विद्यार्थी मात्रै होस्। तेरो कुनै बस्‍ने ठाउँ छैन, र तैँले काम पनि पाउनेछैनस्। तँ कसरी बाँच्‍छस्?” मेरो बुबाले मजस्तो छोरा पाएर लज्‍जित भएँ भनेर पनि बताउनुभयो। मैले उहाँहरूको लागि ठूलो बदनामी ल्याएँ, र त्यसैले भविष्यमा म उहाँहरूको छोरा हुनेछैन भनेर उहाँले भन्‍नुभयो। मेरो सारा जीवनमा, मेरो बुबाले मलाई यसरी गाली गरेको सुनेको यो पहिलोपटक थियो। उहाँले निर्दयतापूर्वक अबउप्रान्त म उहाँको छोरा होइन समेत भन्‍नुभयो। मेरा आमाबुबाले यस्तो कुरा भन्‍नुहुन्छ भनेर मलाई विश्‍वासै लागेको थिएन। मलाई यति दुःख लाग्यो कि मैले केही भन्‍न सकिनँ। त्यसपछि मेरो बुबाले अझै भन्‍नुभयो, “म तँलाई फेरि भन्छु, तैँले सर्वशक्तिमान्‌ परमेश्‍वरमा नै विश्‍वास गरिरहन्छस् भने, मैले तँलाई हुर्काउँदा खर्च गरेको सबै पैसा फिर्ता ले।” जब मेरो बुबाले सबै गाउँलेहरूको अगाडि त्यसो भन्‍नुभयो, तब म निकै अपमानित र दुःखित भएँ। विगतमा मेरा आमाबुबाले मसँग राम्रो व्यवहार गर्नुभएको थियो। दश जना छोराछोरीमध्ये, मेरा आमाबुबाले मलाई नै बढी मन पराउनुहुन्थ्यो र मबाट नै सबैभन्दा धेरै अपेक्षा गर्नुभएको थियो। उहाँहरूले मलाई यस्तो कठोर कुरा कहिल्यै भन्‍नुभएको थिएन, तर अहिले उहाँहरूको मनोवृत्ति पूर्ण रूपमा परिवर्तन भएको थियो। मलाई मेरा आमाबुबाको दयालु व्यवहार याद आयो, र मलाई उहाँहरूसँग नराम्रो सम्‍बन्धमा रहन मन थिएन। मलाई अत्यन्तै कमजोर महसुस भयो, र के गर्ने मलाई थाहा थिएन, त्यसकारण मैले परमेश्‍वरलाई प्रार्थना गरेँ र मलाई यो परिस्थितिको सामना गर्न अगुवाइ गर्नुहोस् भनेर उहाँलाई अनुरोध गरेँ। पछि, मलाई परमेश्‍वरका वचनहरूको एउटा खण्ड याद आयो। “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्‌? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा प्रतिष्ठा हुँदैन; तिनीहरूको अस्तित्वको कुनै अर्थ हुँदैन!” (वचन देहमा देखा पर्नुहुन्छको “पत्रुसका अनुभवहरू: सजाय र न्यायसम्‍बन्धी उनको ज्ञान”)। परमेश्‍वरको वचनले मलाई उत्प्रेरणा दियो। मैले सत्यता प्राप्त गर्नको लागि कष्ट भोग्‍नुपर्छ भन्‍ने कुरा बुझेँ। मेरो परिवारले मेरो विरोध गरे पनि, पाष्टरले मलाई बाधा दिए पनि, र गाउँलेहरूले मेरो आलोचना गरे पनि, र मैले पीडा र अलि कमजोर अनुभूति गरे पनि, र तिनीहरूले जे भने पनि, म सर्वशक्तिमान्‌ परमेश्‍वरलाई पछ्याउन छोड्न सक्दिनथेँ। सर्वशक्तिमान्‌ परमेश्‍वरका वचनहरू पढेर अनि भेलाहरूमा ब्रदर-सिस्टरहरूको सङ्गति सुनेर, मैले धेरै सत्यता र रहस्यहरू बुझेको थिएँ, र मैले हृदयमा सर्वशक्तिमान्‌ परमेश्‍वर नै फर्कनुभएका प्रभु येशू, अर्थात् आखिरी दिनहरूका ख्रीष्‍ट हुनुहुन्छ भन्‍ने निश्‍चित गरिसकेको थिएँ, त्यसकारण म भेलाहरूमा सहभागी हुन छोड्न सक्दिनथेँ। यदि म भेलाहरूमा सहभागी हुन छोडेँ भने, अवस्था शान्त हुनेछ भन्‍ने मलाई थाहा थियो। मेरो परिवारले मलाई विरोध गर्न छोडेर मलाई पहिलेजस्तै व्यवहार गर्नेथ्यो, र मप्रति कोही पनि हाँस्‍नेथिएन, तर मैले सत्यता प्राप्त गर्ने र परमेश्‍वरले दिनुहुने मुक्ति पाउने मौका गुमाउनेथेँ। मैले आफैलाई मैले विश्‍वास त्याग्‍नु हुँदैन, र मेरो परिवारले अस्वीकार गर्‍यो भन्दैमा परमेश्‍वरलाई धोका दिनु हुँदैन भनेर भनेँ। सर्वशक्तिमान्‌ परमेश्‍वरका वचनहरू सत्यता हुन्। शैतानले मानवजातिलाई कसरी भ्रष्ट तुल्याउँछ भन्‍ने कुरा सर्वशक्तिमान्‌ परमेश्‍वरले मात्रै हामीलाई बताउन सक्‍नुहुन्छ, र उहाँले मात्रै हामीलाई पापबाट उम्कने र परमेश्‍वरबाट मुक्ति प्राप्त गर्ने मार्ग औँल्याइदिनुभएको छ। आज मैले सत्यता प्राप्त गर्नको लागि कष्ट भोग्‍न सक्‍नु सार्थक कुरा थियो। त्यसकारण, मैले अबउप्रान्त मेरो परिवारका पावन्दीहरू नसहने अठोट गरेँ। उहाँहरूले अबउप्रान्त मेरो ट्युसनको पैसा नदिनुभए पनि, मलाई गाउँबाट निकालियो र जीवन कठिन भयो भने पनि, म परमेश्‍वरमा विश्‍वास गर्न र सत्यताको खोजी गर्न छोड्नेवाला थिइनँ।

अर्को हप्ता, पाष्टरले दुई जना सहकर्मीलाई हाम्रो घरमा हरेक रात आउने बन्दोबस्त गरेछन्। मलाई भेलाहरूमा सहभागी हुन रोक्‍नको लागि तिनीहरू हरेक दिन एउटै कुरा दोहोर्‍याइरहन्थे। तर तिनीहरूले जे भने पनि, म भेलामा सहभागी भइरहेँ। ती दिनहरूमा, म बारम्बार परमेश्‍वरलाई प्रार्थना गर्थेँ, र मेरो हृदय शान्त पार्नुहोस् र मलाई यी वाधाहरूबाट बचाउनुहोस् भन्दै अनुरोध गर्थेँ। पछि, यो विषयमा एकदमै धेरै हल्‍ला फैलियो भने हाम्रो परिवारलाई सबैले गिल्‍ला गर्नेछन् भन्‍ने डरले, मेरो काका नयाँ उपायको बारेमा छलफल गर्न पाष्टरकहाँ गएछन्। तिनीहरूले मलाई एक जना ईश्‍वरशास्‍त्रीकहाँ लगे, जो ईश्‍वरविज्ञानमा विद्यावारिधी गरेका र बाइबलप्रति एकदमै परिचित व्यक्ति रहेछन्। भेटेपछि, ईश्‍वरशास्‍त्रीले मलाई प्रश्‍न गरे, “तिमी किन सर्वशक्तिमान्‌ परमेश्‍वरमा विश्‍वास गर्छौ? के तिमीलाई सर्वशक्तिमान्‌ परमेश्‍वर एक साधारण व्यक्ति मात्रै हुन् भन्‍ने थाहा छ? तिमीले किन व्यक्तिमा विश्‍वास गर्नुपर्‍यो?” मैले तुरुन्तै जबाफ दिएँ, “सर्वशक्तिमान्‌ परमेश्‍वर देहधारी परमेश्‍वर हुनुहुन्छ। उहाँ साधारण व्यक्ति जस्तो देखिनुहुन्छ, तर उहाँभित्र परमेश्‍वरका आत्मा हुनुहुन्छ, र उहाँ परमेश्‍वरका आत्माको देहधारण हुनुहुन्छ। उहाँमा सामान्य मानवता मात्रै होइन, पूर्ण ईश्‍वरीयता पनि छ। प्रभु येशू जस्तै; बाहिरी रूपमा उहाँ साधारण मानिस हुनुहुन्थ्यो, तर उहाँ वास्तवमा देहधारी मानिसको पुत्र, परमेश्‍वर स्‍वयम्‌ हुनुहुन्थ्यो। उहाँले सत्यता व्यक्त गर्न र मानवजातिलाई छुटकारा र मुक्ति दिने काम गर्न सक्‍नुहुन्थ्यो। आखिरी दिनहरूमा सर्वशक्तिमान् परमेश्‍वर आउनुभएको छ। उहाँले परमेश्‍वरको छ हजार वर्षे व्यवस्थापन योजना, देहधारणको रहस्य र मानिसहरूलाई शुद्ध पार्न र मुक्ति दिन आखिरी दिनहरूमा परमेश्‍वरले कसरी न्यायको काम गर्नुहुन्छ भन्‍नेजस्ता सत्यताका विविध रहस्यहरू प्रकट गर्नुभएको छ। मानवजातिले किन पाप गर्छ त्यसको मूल कारण पनि उहाँले प्रकट गर्नुभएको छ। यदि उहाँ साधारण व्यक्ति हुनुभएको भए, के उहाँले त्यति धेरै सत्यता व्यक्त गर्न सक्‍नुहुन्थ्यो र? परमेश्‍वर सृष्टिका प्रभु हुनुहुन्छ, सत्यताको स्रोत हुनुहुन्छ, र उहाँले मात्र सत्यता व्यक्त गर्न सक्‍नुहुन्छ, संसारको कुनै पनि चर्चित व्यक्ति वा महान् मानिसले यी सत्यताहरू व्यक्त गर्न सक्दैन! परमेश्‍वर स्‍वयम्‌ले मात्रै यी सत्यताहरू व्यक्त गर्न सक्‍नुहुन्छ। परमेश्‍वरले बाहेक अरू कसैले पनि यसलाई व्यक्त गर्न सक्दैन। सर्वशक्तिमान्‌ परमेश्‍वरले व्यक्त गर्नुभएका सबै सत्यताहरू उहाँ देहधारी परमेश्‍वर, अर्थात् परमेश्‍वर स्‍वयम्‌ हुनुहुन्छ भन्‍ने प्रमाणित गर्न काफी छन्।” मैले यी कुरा भनिसक्‍नेबित्तिकै, विद्यावारिधी गरेका ईश्‍वरशास्‍त्रीले मलाई रोके र भने, “तिमीले भनेको कुरा गलत छ। परमेश्‍वरका सबै वचनहरू बाइबलमै छन्, र बाइबलभन्दा बाहिर कुनै पनि नयाँ वचन हुन सक्दैन। सर्वशक्तिमान् परमेश्‍वरका वचनहरू परमेश्‍वरका नयाँ वचनहरू हुन सक्दैनन्।” मैले यसो भन्दै तिनको खण्डन गरेँ, “के तपाईंसँग यसको कुनै बाइबलीय आधार छ? प्रभु येशूका वचनहरूमा कुनै प्रमाण छ? प्रभु येशूले भन्‍नुभयो: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। आखिरी दिनहरूका थुमाले चर्मपत्रको मुट्ठो खोल्‍नुहुनेछ भनेर बाइबलले अगमवाणी गरेको छ। यी सबैले के देखाउँछन् भने आखिरी दिनहरूमा आउनुभएपछि परमेश्‍वरले बोल्‍नुहुनेछ। यदि तपाईंले भन्‍नुभएजस्तै, परमेश्‍वरले बाइबलभन्दा बाहिर कुनै पनि नयाँ वचन बोल्‍नुहुन्‍न भने, के त्यो प्रभुको पुनरागमनमा बोलिने सबै वचन र कामलाई इन्कार गर्नु हुँदैन र?” तिनमा अधैर्यता छायो, र तिनले मेरो कुरै सुनेनन्। तिनले सर्वशक्तिमान्‌ परमेश्‍वरलाई दोष दिने केही कुरा बोले र मलाई पूर्वीय ज्योतिको कुरा सुन्‍न छोड्नू भनेर बारम्‍बार भनिरहे। त्यसपछि तिनले आफ्‍नो ईश्‍वरविज्ञानको डिग्री कति उत्कृष्ट छ, प्रभुको लागि प्रचार गर्न तिनले कति कष्ट भोगे, आदि इत्यादि कुराको धाक लगाउन थाले। तिनले म उमेरले सानो भएकोले बाइबल बुझ्‍न सक्दिनँ र मैले तिनको कुरा सुन्‍नुपर्छ, र सर्वशक्तिमान्‌ परमेश्‍वरको मण्डलीका मानिसहरूसँग भेट्न छोड्नुपर्छ पनि भने। मेरो अङ्कलले पनि सहमति जनाउँदै भने: “धार्मिक संसारले दोष दिने कुरालाई हामीले विश्‍वास गर्नु हुँदैन। उहाँ आफ्नो बाइबलीय ज्ञानको कारण प्रसिद्ध ईश्‍वरशास्‍त्री हुनुहुन्छ, र तैँले भाग्यले मात्र उहाँसँग बोल्‍ने मौका पाएको होस्। आशा छ तैँले उहाँको कुरा मानेर भेलाहरूमा जान छोड्नेछस्।” मैले तिनीहरूलाई भनेँ, “पापमा जिउनेबारेमा मलाई अन्योल थियो। मानिसहरू किन पापबाट मुक्त हुन सक्दैनन् मैले त्यसको कारण भेट्न सकेको थिइनँ। सर्वशक्तिमान्‌ परमेश्‍वरका वचनहरू पढेपछि मात्रै हामीभित्र पापी प्रकृति भएकोले यस्तो भएको हो भन्‍ने मलाई थाहा भयो। यदि हाम्रो पापी प्रकृति हटेन भने, हामी पापको बन्धनबाट कहिल्यै पनि मुक्त हुनेछैनौँ।” मैले तिनीहरूलाई देहधारणको सत्यताबारे पनि गवाही दिएँ। मैले त्यो कुरा बताएपछि, ती ईश्‍वरशास्‍त्रीले मैले भनेको कुराबाट आफूले उत्प्रेरणा प्राप्त गरेको कुरा बताए। तिनले मेरो कुरा अत्यन्तै राम्रो लागेको, र भविष्यमा यसबारेमा छलफल गर्ने आशा गरेको बताए, तर मैले सर्वशक्तिमान् परमेश्‍वरलाई ग्रहण गर्नु हुँदैन भनेर तिनले जोड दिए। ती ईश्‍वरशास्‍त्री बाइबलप्रति परिचित रहेका, ईश्‍वरशास्‍त्र सम्‍बन्धी धेरै ज्ञान भएका, र राम्रो प्रतिष्ठा भएका व्यक्ति भए पनि, वास्तविकतामा तिनी आत्मिक रूपमा गरिब रहेछन् र तिनले कुनै सत्यता बुझेका रहेनछन् भन्‍ने थाहा पाएँ। तिनी अत्यन्तै अहङ्कारी पनि थिए, र तिनले सत्यता स्विकार्न सक्दैनथे, र परमेश्‍वरको आखिरी दिनहरूको कामको बारेमा अनुसन्धान गर्ने कार्यमा कुनै चासो लिँदैनथे। प्रभु येशूलाई विरोध गर्ने फरिसीहरूले जस्तै, तिनले आखिरी दिनहरूमा भएको सर्वशक्तिमान्‌ परमेश्‍वरको देखापराइ र उहाँको कामलाई निन्दा गरिरहे। त्यो कुराकानीले सर्वशक्तिमान्‌ परमेश्‍वरलाई पछ्याउने मेरो संकल्पमा कुनै परिवर्तन ल्याएन। यसको विपरीत, यसले मलाई धार्मिक संसारका यी पाष्टर, एल्डर र ईश्‍वरशास्‍त्रीहरूको वास्तविकता थाहा पाउन सहयोग गर्‍यो। मैले तिनीहरूलाई आदर र सराहना गर्न छोडेँ। यस अवधिमा भेलाहरूमा सहभागी भएर अनि सर्वशक्तिमान्‌ परमेश्‍वरको वचन पढेर, मैले धार्मिक संसारमा रहेका भ्रमहरूको बारेमा पनि केही समझशक्ति प्राप्त गरेँ। यसले मलाई सर्वशक्तिमान्‌ परमेश्‍वरको वचन सत्यता हो र सर्वशक्तिमान्‌ परमेश्‍वर नै एक मात्र साँचो परमेश्‍वरको प्रकटीकरण हुनुहुन्छ भन्‍ने कुरामा अझै धेरै निश्‍चयता प्रदान गर्‍यो। 

एउटा भेलामा, मैले ब्रदर-सिस्टरहरूसँग मेरो हालैका परिस्‍थितिहरूबारे कुरा गरेँ, र तिनीहरूले मसित परमेश्‍वरका केही वचनहरू बाँडे जसले मलाई यो आत्मिक युद्धमा देखा पर्ने झूटा गोठाला र ख्रीष्टविरोधीहरूबारे केही समझ प्रदान गरे। प्रभु येशूले भन्‍नुभयो: “तर शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र जानलाई प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)। परमेश्‍वरका वचनहरू पढेपछि र तिनीहरूको सङ्गति सुनेपछि, मेरो हृदय निकै उज्यालो भयो। मैले देखेँ, धार्मिक संसारका यी पाष्टर र अगुवाहरू त आफूलाई असल व्यक्तिको रूपमा प्रस्तुत गर्न खोजिरहने फरिसीहरूजस्तै रहेछन्। तिनीहरूले सर्वशक्तिमान्‌ परमेश्‍वरको आखिरी दिनहरूको कामलाई इन्कार गर्ने र दोष दिने गर्छन् र परमेश्‍वरको आवाज सुन्‍न र प्रभुलाई स्वागत गर्नबाट मानिसहरूलाई रोक्‍नको लागि सकेजति सबै गर्छन्। परमेश्‍वरको राज्यमा प्रवेश गर्ने मानिसहरूका लागि तिनीहरू ठेस लाग्‍ने ढुङ्गा हुन्। तिनीहरू आफु पनि परमेश्‍वरको राज्यमा प्रवेश गर्दैनन्, साथमा अरूलाई पनि प्रवेश गर्नबाट रोक्छन्। तिनीहरू साँच्‍चै नै दुष्ट छन्! सर्वशक्तिमान्‌ परमेश्‍वर भन्‍नुहुन्छ, “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझेको हुँदैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। उनीहरू सबै जना परमेश्‍वरलाई प्रवचन सुनाउन उचाइमा उभिएका व्यर्थका दुष्ट मानिसहरू हुन्। उनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा विनाश गर्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई रोक्ने प्रमुख दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ का जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्ने कुरा कसरी उनीहरूका अनुयायीहरूले थाहा पाउन सक्छन्? उनीहरू मानव आत्मा विनाश गर्नमा समर्पित जीवित शैतान हुन् भन्ने कुरा कसरी ती अनुयायीहरूले थाहा पाउन सक्छन्?” (वचन देहमा देखा पर्नुहुन्छको “परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्”)। “हरेक सम्प्रदायका अगुवाहरूलाई हेर—ती सबै अहङ्कारी र स्वधर्मी छन् र तिनीहरूले गर्ने बाइबलको व्याख्याहरूमा सन्दर्भको अभाव हुन्छ र ती तिनीहरूका आफ्नै कल्पनाहरूद्वारा निर्देशित हुन्छन्। तिनीहरू सबै आफ्ना काम गर्नको निम्ति वरदानहरू र विद्वत्तममा भर पर्छन्। यदि तिनीहरूले प्रचार गर्न नसक्‍ने हो भने, के मानिसहरूले तिनीहरूलाई पछ्याउलान्? जे भए पनि, तिनीहरूसँग केही ज्ञान छ र तिनीहरूले केही धर्मसिद्धान्तहरूको प्रचार गर्न सक्छन् वा अरूलाई कसरी जित्ने र केही जुक्तिहरूको प्रयोग कसरी गर्ने भन्‍ने तिनीहरूलाई थाहा छ। तिनीहरूले मानिसहरूलाई आफ्नो अगाडि ल्याउन र उनीहरूलाई छल्नको निम्ति यी कुराहरूको प्रयोग गर्छन्। यी मानिसहरूले परमेश्‍वरमा नाममात्रको विश्‍वास गर्छन्, तर वास्तवमा तिनीहरूले आफ्ना अगुवाहरूलाई पछ्याउँछन्। जब साँचो बाटोको प्रचार गर्दै गरेको कोहीसँग तिनीहरूको जम्काभेट हुन्छ, तिनीहरूमध्ये कसैले भन्छन्, ‘हाम्रो विश्‍वासको बारेमा हामीले हाम्रो अगुवासँग परामर्श लिनुपर्छ।’ परमेश्‍वरमाथिको तिनीहरूको विश्‍वासको माध्यम एउटा मानव हो; के यो समस्या होइन र? त्यसो भए ती अगुवाहरू के बनेका छन् त? के तिनीहरू फरिसीहरू, झूटा गोठालाहरू, ख्रीष्ट विरोधीहरू र मानिसहरूले साँचो बाटो स्वीकार गर्ने कुरामा ठेस लाग्‍ने बाधाहरू बनेका छैनन् र? त्यस्ता मानिसहरू पावल जस्तै हुन्” (आखिरी दिनहरूका ख्रीष्टका वार्तालापहरूको “सत्यताको खोजी गर्नु मात्रै साँचो रूपमा परमेश्‍वरमा विश्‍वास गर्नु हो”)। परमेश्‍वरले सत्यतालाई घृणा गर्ने र परमेश्‍वरको विरोध गर्ने धार्मिक अगुवाहरूको सारलाई स्पष्ट रूपमा खुलासा गर्नुभएको छ। सर्वशक्तिमान्‌ परमेश्‍वर देखा पर्नुभएको छ र उहाँले धेरै सत्यता व्यक्त गर्नुभएको छ, तर तिनीहरूले खोजी गर्दै गर्दैनन्। परमेश्‍वरको आवाजलाई सुन्‍नुको सट्टा, तिनीहरू नास्तिक पार्टी, अर्थात् चिनियाँ कम्युनिस्ट पार्टीले फैलाएका अफवाहहरू सुन्छन्, सर्वशक्तिमान्‌ परमेश्‍वरको आखिरी दिनहरूको देखापराइ र कामलाई निन्दा गर्छन्, र विश्‍वासीहरूलाई धोका दिन र हामीलाई प्रभुको आवाज सुनेर उहाँलाई स्वागत गर्नबाट रोक्‍नलाई भ्रमहरू फैलाउँछन्। यो मुक्ति पाउने र स्वर्गको राज्यमा प्रवेश गर्ने हाम्रो मौकालाई बरबाद गर्नु हो। यी पाष्टर र एल्डरहरूले बारम्बार मण्डलीका मानिसहरूलाई बाइबल व्याख्या गरिदिने भए पनि, परमेश्‍वर र उहाँको कामको बारेमा तिनीहरूसँग अलिकति पनि ज्ञान हुँदैन। तिनीहरूले परमेश्‍वरप्रति कुनै डर पनि मान्दैनन्। तिनीहरूको सार र प्रकृति फरिसीहरूको जस्तै हुन्छ। तिनीहरू सबै नै सत्यतालाई घृणा गर्ने र परमेश्‍वरको विरोध गर्ने ख्रीष्टविरोधीहरू हुन्। त्यसपछि मलाई यहूदी धर्मका विश्‍वासीहरूले कसरी अन्धाधुन्ध धार्मिक अगुवाहरूको आराधना गर्थे, र परिणामस्वरूप, तिनीहरूले परमेश्‍वरले दिनुहुने मुक्ति गुमाए भन्‍ने कुरा याद आयो। मेरा आमाबुबाले पनि पाष्टर र एल्डरहरूको आराधना गर्नुहुन्थ्यो। उहाँहरूले प्रभुमा विश्‍वास गर्नुभएको धेरै वर्ष भएको भए पनि, उहाँहरूको हृदयमा परमेश्‍वरको निम्ति कुनै स्थान थिएन। उहाँहरूले सत्यता बुझ्‍नुभएको थिएन र उहाँहरूमा समझशक्तिको कमी थियो। पाष्टर र एल्डरहरूले भनेको मान्‍नेहरूले प्रभुलाई नै पालना गरिरहेका र पछ्याइरहेका हुन्छन् भन्‍ने उहाँहरू सोच्‍नुहुन्थ्यो। पाष्टर र एल्डरहरूले जेसुकै नै भने पनि, मेरा आमाबुबाले मान्‍नुहुन्थ्यो। प्रभुलाई स्वागत गर्नेजस्तो महत्त्वपूर्ण विषयमा, उहाँहरूमा समझशक्तिको पूरै अभाव थियो र उहाँहरू अन्धाधुन्ध पाष्टरको कुरा सुन्‍नुहुन्थ्यो, र मैले सर्वशक्तिमान्‌ परमेश्‍वरका वचनहरूको बारेमा गवाही दिँदा, उहाँहरूले फिटिक्‍कै सुन्‍नुभएन, र सर्वशक्तिमान्‌ परमेश्‍वरलाई दोष दिन त्यही पाष्टर र विद्यावारिधीवाला ईश्‍वरशास्‍त्रीका शब्‍दहरू नै दोहोर्‍याइरहनुभयो। उहाँहरूले यसोसमेत भन्‍नुभयो, “यो साँचो मार्ग नै भए पनि, पाष्टर र एल्डरहरूलेले स्वीकार नगरेसम्‍म हामी यसलाई स्वीकार गर्दैनौँ।” मेरा आमाबुबा अत्यन्तै दयनीय हुनुहुन्छ भन्‍ने थाहा पाएँ। उहाँहरूले कसरी प्रभुमा विश्‍वास गरिरहनुभएको थियो र? के उहाँहरूले पाष्टर र एल्डरहरूमा विश्‍वास गरिरहनुभएको थिएन र? मैले मेरा आमाबुबालाई भनेँ, “तपाईंहरू अनुग्रहको युगमा जन्‍मनुभएको भए, जब प्रभु येशू काम गर्न देखा पर्नुहुन्थ्यो, तब तपाईंहरू पनि विगतको यहूदी धर्मका विश्‍वासीहरूजस्तै भएर प्रभु येशूलाई विरोध गर्ने र दोष दिने कार्यमा फरिसीहरूलाई पछ्याउनुहुनेथ्यो, किनभने तपाईंहरू पाष्टर र एल्डरहरूको कुरा मात्रै मान्‍नुहुन्छ। यदि पाष्टर र एल्डरहरूले कुनै कुरालाई झूटो भनी निन्दा गरे भने, तपाईंहरूले पनि त्यही भन्‍नुहुन्छ, तर तपाईंहरू आफैले भने साँचो मार्गको बारेमा अनुसन्धान गर्दै गर्नुहुन्‍न, न त परमेश्‍वरको आवाज सुन्‍ने प्रयास नै गर्नुहुन्छ। के यो कार्य फरिसीहरूलाई पछ्याएर प्रभु येशूलाई दोष दिनेहरूको कार्यजस्तै छैन र? के तपाईंहरूले यसरी असल परिणाम प्राप्त गर्न सक्‍नुहुन्छ?” ती दिनहरूमा घटेका घटनाहरूको दौरान, मैले मेरा आमाबुबाबारे केही समझ प्राप्त गरेँ, र म अबउप्रान्त मेरा भावनाहरूको बन्धनमा थिइनँ, त्यसकारण मैले परमेश्‍वरको लागि गवाहीको रूपमा खडा हुने सङ्कल्प गरेँ।

त्यो बेला, मैले जे गरे पनि मेरा आमबुबाले मलाई निगरानी गरिरहनुहुन्थ्यो। घरमा म शान्तिले भेलाहरूमा सहभागी हुन पाउँदिनथेँ। त्यो बेला, राती भेलाहरूमा सहभागी हुनको लागि म हाम्रो गाउँको छेउमा रहेको सानो जङ्गलमा लुकेर जानुपर्थ्यो। त्यहाँ धेरै लामखुट्टे र कीराफट्याङ्ग्रा लाग्थ्यो। मलाई लामखुट्टेले नराम्ररी टोक्थ्यो, र बस्‍नको लागि सहज स्थान भेट्टाउन सक्दिनथेँ। कहिलेकहीँ राती अबेरसम्‍म म जङ्गलमै हुन्थेँ। म भेलाहरूमा सहभागी भइरहेको छु भन्‍ने कुरा मेरो आमाबुबालाई थाहा नहोस् भनेर, म सुत्‍नको लागि थाहा नपाउने गरी बिस्तारै घरमा छिर्नुपर्थ्यो, र म राती राम्ररी सुतेँ भनेर देखाउनको लागि सबेरै उहाँहरूभन्दा पहिले नै उठ्नुपर्थ्यो। दिनमा, प्रायजसो म मेरा आमाबुबालाई सघाउन खेत जान्थेँ। केही समयपछि, मलाई थकाइ र निद्रा लाग्थ्यो। म अत्यन्तै लखतरान हुन्थेँ। मलाई अलिक कमजोर महसुस हुन थाल्यो, र यी दिनहरूको अन्त्य कहिले हुन्छ थाहा थिएन। कहिलेकहीँ त मलाई के समेत लाग्थ्यो भने, यदि मैले मेरो आमाबुबाको कुरा सुनेँ र भेलाहरूमा जान छोडेँ भने, मैले त्यति धेरै कष्ट भोग्‍नुपर्दैन, मेरा छरछिमेकीहरू मप्रति हाँस्‍नेछैनन्, र यसले मेरो जागिरको खोजीलाई असर गर्नेछैन। यी कुराहरूको बारेमा विचार गर्दा, म अलिक आत्तिन्थेँ। तर म फेरि हरेक भेलामा मैले केही सत्यता बुझ्‍न सकेको थिएँ, र यी मैले पहिले कहिल्यै नसुनेका सत्यताहरू थिएँ भन्‍नेबारेमा सोच्थेँ। मलाई त्यो कुरा त्याग्‍ने इच्‍छा हुँदैनथ्यो। त्यो बेला, मलाई परमेश्‍वरको वचनको एउटा भजनले निकै प्रोत्साहन दिएको थियो, मैले यो भजन धेरैपटक सुनेँ। “आखिरी दिनहरूको काममा हामीबाट ठूलो विश्‍वास र प्रेमको आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै आज्ञाकारी रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (थुमालाई पछ्याउनुहोस् र नयाँ गीतहरू गाउनुहोस्को “जुन कुरा परमेश्‍वरले सिद्ध पार्नुहुन्छ त्यो विश्‍वास हो”)। यो गीतबाट मैले कष्टको बेला मेरो देह कमजोर र दयनीय हुन सक्छ, तर यस्तो बेला, मैले देहलाई परित्याग गर्न सिक्‍नुपर्छ भन्‍ने कुरा बुझेको थिएँ। यदि मैले मेरो देहलाई पछ्याउँथे भने, म परमेश्‍वरलाई सन्तुष्ट पार्न सक्दिनथेँ, र परमेश्‍वरमाथिको विश्‍वास पनि गुमाउनेथेँ। मलाई हरेक भेला मेरो जीवनको लागि फाइदाजनक छ र मैले प्राप्त गर्ने सत्यता अमूल्य सम्पत्ति हो भन्‍ने राम्ररी थाहा थियो। राती अबेरसम्‍म जङ्गलमा बसेर भेलामा सहभागी हुनु शारीरिक रूपमा थकाइलाग्दो र कठिन भए पनि, यो मेरो लागि म सत्यता प्राप्त गर्न कष्ट भोग्‍न सक्छु कि सक्दिनँ र मसँग परमेश्‍वरमाथिको साँचो विश्‍वास छ कि छैन भन्‍ने कुरा हेर्ने जाँच पनि थियो। मेरा आमाबुबा मैले संसारको ख्याति र सम्पत्तिको पछि लागेर राम्रो जागिर खोजेको, मेरो परिवारलाई सुखी जीवन दिएर गौरवान्वित तुल्याएको चाहनुहुन्थ्यो। उहाँहरूले चाहनुभएको र अपेक्षा गर्नुभएको कुरा यही थियो। तर मैले मेरा आमाबुबाको कुरा सुनेर भेलाहरूमा जान छोडेको भए, मैले यी कुराहरूको कष्ट त भोग्‍नुपर्दैनथ्यो, तर मैले सत्यता प्राप्त गर्नेथिनँ। म पहिले जस्तो थिएँ त्यस्तै हुन्थेँ, मनोरञ्‍जन लिन र देहका कुराहरू पछ्याउनमा मात्रै लागिपर्थेँ, र ती सबै अर्थहीन कुरा हुन्। अहिल म परमेश्‍वरको आखिरी दिनहरूको कामलाई स्वीकार गर्न र परमेश्‍वरबाट आपूर्ति हुने धेरै सत्यताको आनन्द लिन सक्छु, र यो नै मेरो लागि सबैभन्दा ठूलो आशिष्‌ थियो। सत्यता बुझ्‍न पाउने मौकाको तुलनामा मैले भोगेको थोरै कष्ट त केही पनि थिएन। यसबारेमा विचार गरेपछि, म देहका सुखलाई त्याग्‍न र मेरो बारेमा मेरो परिवारले के भन्छन् भन्‍नेबारेमा वास्ता गर्न छोड्न तयार भएँ। मैले यी कठिनाइहरूलाई जित्‍न परमेश्‍वरमा भरोसा गर्न सकूँ भनेर मात्रै कामना गरेँ। पछि, सर्वशक्तिमान्‌ परमेश्‍वरका वचनहरू पढेर, मेरो स्थिति क्रमिक रूपमा सुधार हुँदै गयो। बिस्तारै, मैले के पनि बुझेँ भने त्यो वातावरणको त्यस्तो कठिनाइमा मात्रै मैले परमेश्‍वरको इच्‍छालाई अझै धेरै खोजी गर्न र परमेश्‍वरमा साँचो विश्‍वास गर्न सक्थेँ, र यसको लागि, म परमेश्‍वरप्रति अत्यन्तै कृतज्ञ छु!

मैले जङ्गलमा गएर भेलाहरूमा सहभागी हुने कार्यलाई निरन्तरता दिइरहेँ। तर एकपटक, भेलामा बसिरहेको बेला, कसैले थाहा पाएर मेरो आमाबुबालाई भनिदिएछ। भोलिपल्‍ट बिहानको खाजा खाने समयमा, मेरी आमाले मलाई भन्‍नुभयो, “तैँले ईश्‍वरविज्ञानको डाक्टरलाई भेटेपछि भेलाहरूमा सहभागी हुन छोडिस् भन्‍ने लागेको थियो। तँ रातीराती जङ्गल गएर भेलामा सहभागी हुन्छस् भन्‍ने थाहा थिएन। तँलाई डर लाग्दैन?” यसो भन्‍ने क्रममा, उहाँ रुन थाल्‍नुभयो। मेरो अगाडि मेरी आमालाई रोएको देखेको त्यो पहिलोपटक थियो। के भन्‍ने मलाई थाहै भएन। मेरो आँखामा आँसु छचल्किए। म मेरा आमाबुबालाई दुःखी तुल्याउन चाहन्‍नथेँ, तर म सर्वशक्तिमान्‌ परमेश्‍वरलाई पछ्याउन छोड्न सक्दिनँ भन्‍ने मलाई थाहा थियो। मनभित्र एकदमै धेरै अन्तर्द्वन्द्व चल्यो। त्यो बेला, मलाई सर्वशक्तिमान्‌ परमेश्‍वरका वचनहरूको एउटा खण्ड याद आयो: “परमेश्‍वरले आफ्नो काम गर्नुहुन्छ, परमेश्‍वरले एक व्यक्तिलाई वास्ता गर्नुहुन्छ, यो व्यक्तिलाई हेरचाह गर्नुहुन्छ, र त्यसै समयमा शैतानले उहाँको हरेक पाइलामा समस्या खडा गर्छ। परमेश्‍वरले जसलाई कृपा गर्नुहुन्छ, शैतानले पनि त्यसको पछिपछि लागेर त्यसलाई हेरिरहन्छ। यदि परमेश्‍वरले यो व्यक्तिलाई चाहनुहुन्छ भने शैतानले परमेश्‍वरलाई बाधा दिन आफ्नो भएभरको शक्ति लगाउँछ, परीक्षा गर्न, बाधा दिन र परमेश्‍वरले गर्नुहुने कामलाई बिगार्न विभिन्‍न दुष्‍ट चालहरू प्रयोग गर्छ, त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएको सबैलाई त्यसले आफ्नो बनाउन चाहन्छ, त्यो तिनीहरूमा बास गर्न चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्‍ट कार्य गर्नमा तिनीहरू पनि त्यससँगै सहभागी होऊन्। के यो शैतानको दुष्‍ट आशय होइन र? … परमेश्‍वरसँग युद्ध गर्ने क्रममा, र उहाँको पिछा गर्ने क्रममा, शैतानको उद्देश्य भनेको परमेश्‍वरले गर्न चाहनुभएको सबै कामलाई विनाश गर्नु, परमेश्‍वरले आफ्नो बनाउन चाहनुभएका मानिसहरूलाई कब्‍जा र नियन्त्रण गर्नु, र परमेश्‍वरले प्राप्त गर्न चाहनुभएकाहरूलाई पूर्ण रूपमा नष्ट गर्नु हो। यदि तिनीहरूलाई नष्ट गरिएन भने तिनीहरू शैतानको अधीनमा आउँछन्, शैतानद्वारा प्रयोग गरिन्छन्—त्यसको उद्देश्य यही हो” (वचन देहमा देखा पर्नुहुन्छको “परमेश्‍वर स्वयम् अद्वितीय ४”)। परमेश्‍वरका वचनहरू मनन गरिसकेपछि, मैले यो कुरा बुझेँ। परमेश्‍वरले मानिसहरूलाई मुक्ति दिन काम गर्नुहुन्छ, जबकि शैतानले परमेश्‍वरलाई बाधा दिन र परमेश्‍वरलाई पछ्याउन र परमेश्‍वरको मुक्ति स्वीकार गर्नबाट मानिसहरूलाई रोक्‍न सक्दो प्रयास गर्छ। यति बेला, मैले अय्यूबकी पत्‍नीले उनलाई परमेश्‍वरलाई त्याग्‍न लगाउन परीक्षा गरेको घटना सम्झेँ। यो त शैतानको चलाकी थियो। मैले यो बेला कसरी मेरा साथीहरूले मलाई बाधा दिए, मेरो पाष्टर र परिवारले मलाई अवरोध र धम्की दिए, र मलाई परमेश्‍वरमा विश्‍वास गर्न छोड्न दबाब दिए भनेर सोचेँ। यी सबै शैतानका परीक्षा र चालहरू थिए। मेरो परिवारले मलाई गाउँबाट धपाइनेछ र मेरो जाने ठाउँ कहीँ हुनेछैन भन्‍ने डर लागेको कुरा गर्‍यो। मेरी आमाले पनि उहाँलाई मेरो बारेमा चिन्ता लागेको कुरा गर्नुभयो। यी शब्‍दहरू सुन्दा उहाँलाई मेरो फिक्री भएजस्तो लाग्थ्यो, तर वास्तवमा यो त परमेश्‍वरलाई पछ्याउनबाट मलाई रोक्‍नको लागि शैतानले मेरो परिवारलाई प्रयोग गरेको अवस्था थियो। शैतान चाहन्थ्यो कि मैले यो मार्ग छोडूँ, पाष्टरलाई पछ्याइरहुँ, धर्ममा रहिरहूँ, र परमेश्‍वरले दिनुहुने मुक्ति गुमाऊँ। म शैतानको छलमा पर्नु हुँदैनथ्यो। त्यसपछि, मैले भेलाहरूमा सहभागी हुने र सर्वशक्तिमान्‌ परमेश्‍वरका वचनहरू पढ्ने कार्यलाई जारी राखेँ। आगामी दिनहरूमा, मैले अझै पनि शैतानका परीक्षाहरू र घेराबन्दीको सामना गर्नुपर्ने हुन सक्छ, र मैले धेरै प्रतिरोधहरू भोग्‍नुपर्ने हुन सक्छ, तर मलाई सर्वशक्तिमान्‌ परमेश्‍वरको वचन नै सत्यता हो भन्‍ने कुरा हृदयबाट नै थाहा छ। मैले सर्वशक्तिमान्‌ परमेश्‍वरको वचन पढ्न, परमेश्‍वरको कामको अनुभव गर्न, र सत्यता प्राप्त गर्न पाउनु नै मेरो लागि अत्यन्तै अर्थपूर्ण छ। मैले जति नै कष्ट भोगे पनि, यो कष्टको लायक छ!


३. अन्तत: आफ्नो छलीपन देख्दा

मार्लेन, हङकङ

म मण्डलीमा नयाँ विश्वासीहरूलाई मलजल गर्नका लागि जिम्मेवार थिएँ। केही समयअघि, केही यस्ता नयाँ विश्वासीहरू थिए जसलाई मैले टोली अगुवाका रूपमा संवर्धन गर्न उपयुक्त छ कि छैन भनेर यकिन गर्न सकिनँ। मलाई मैले उनीहरूलाई संवर्धन गरेपछि उनीहरू अयोग्य साबित भए भने समय र ऊर्जा खेर जानेछ भन्ने चिन्ता थियो। तर, यदि मैले उनीहरूलाई संवर्धन नगरेको भए, मेरी सुपरिवेक्षकले म उनीहरूबाट धेरै माग गर्दैछु र उनीहरूको संवर्धनमा पर्याप्त ध्यान दिइरहेकी छैन, वा ममा उनीहरूलाई संवर्धन गर्ने कार्य सामर्थ्यको कमी छ भनेर भन्न सक्थिन्। म अलि कठिनाइमा परेँ र के गर्ने भन्ने मलाई थाहा भएन। मलाई मैले यसबारे मेरी सुपरिवेक्षकलाई सोधेर उनलाई नै निर्णय गर्न दिनुपर्छ भन्ने लाग्यो। त्यसो गर्दा, कुनै विचलनहरू भएमा म एक्लै जिम्मेवार हुने थिइनँ, र ती नयाँ विश्वासीहरू साँच्चै अनुपयुक्त भए पनि मैले काटछाँट भोग्नुपर्ने थिएन। आफ्नी सुपरिवेक्षकसँग सम्पर्क गरेपछि, मैले आफू राम्ररी मान्छेको मूल्याङ्कन गर्न नसक्ने र आफूलाई के गर्ने भन्ने थाहा नभएको भनेर सीधै भनिनँ। बरु, मैले ती नयाँ विश्वासीहरूका विभिन्न परिस्थिति र कठिनाइहरूबारे बकबक गरिरहेँ: फलानोको इन्टरनेट खराब छ अनि ऊसँग सम्पर्क गर्न गाह्रो छ, फलानो काममा व्यस्त छ, अनि फलानो चाहिँ भेलामा धेरै बोल्दैन…। तर, सुपरिवेक्षकले म मानिसहरूलाई सीमित गर्दैछु भन्लिन् भन्ने डरले, मैले थपेँ, “तर उनीहरू भेलाहरूमा सक्रिय छन् र आफ्नो खोजीमा उत्सुक छन्, त्यसैले म उनीहरूलाई संवर्धन गर्न सक्दो प्रयास गर्नेछु।” सुरुमा, मलाई उनले यी नयाँ विश्वासीहरू संवर्धनका लागि उपयुक्त छैनन् भनेर भन्लिन् भन्ने लाग्यो। त्यसो गर्दा यो उनकै निर्णय हुने थियो। म जिम्मेवार हुने थिइनँ र मैले उनीहरूलाई संवर्धन गर्नुको मूल्य चुकाउने जोखिम उठाउनुपर्ने थिएन। त्यसैले उनले कुनै जवाफ नदिई, कडाइका साथ यस्तो सोधेपछि म छक्क परेँ, “तपाईँले भन्न खोजेको के हो? तपाईँको घुमाएर कुरा गर्ने तरिकाले गर्दा बुझ्न गाह्रो हुन्छ। मैले यो कुरा पहिले पनि याद गरेकी छु। पहिले तपाईँ नयाँ विश्वासीहरूहरूका समस्याबारे कुरा गर्नुहुन्छ, जसले गर्दा उनीहरू संवर्धन गर्न लायक छैनन् जस्तो लाग्छ, त्यसपछि तपाईँ उनीहरूमा सक्दो प्रयास लगाउनेछु भनेर भन्नुहुन्छ, ताकि तपाईँ वास्तवमा के सोच्नुहुन्छ भनेर थाहा पाउन असम्भव होस्।” त्यो सुनेर म धेरै दुःखी भएँ: “के उनले म समस्यालाई सीधै सम्बोधन गर्नुको सट्टा सर्प जस्तै बाङ्गोटिङ्गो घिसृन्छु भन्न खोजेकी हुन्? के म साँच्चै त्यति खराब छु? कि उनी खालि खराब मुडमा भएकीले ममाथि रिस पोख्दै छिन्?” मैले यसरी सोच्नु गलत रहेछ; ती सिस्टरले बिलकुलै कुनै कारणविना त त्यसो भन्ने थिइनन् र यसले उनले खासमा कस्तो महसुस गरिछन् भन्ने कुरालाई नै झल्काएको हुनुपर्छ भन्ने महसुस गरेँ। मैले थाहै नपाई आफ्नो एउटा भ्रष्ट स्वभाव प्रकट गरेकी थिएँ, र ती सिस्टरले यो कुरा औँल्याएर मलाई मदत गर्दै थिइन्। त्यसैले मैले उनलाई भनेँ: “तपाईँले बताइरहनुभएका समस्या म राम्ररी बुझ्दिनँ, तर म यो कुरा स्विकार्न र पूर्ण रूपमा आत्मचिन्तन गर्न इच्छुक छु।”

त्यसपछि, मैले मेरी सुपरिवेक्षकले भनेका कुराहरूमा मनन गरिरहेँ, र मैले आफूलाई अझ राम्ररी चिन्न मार्गदर्शन गरिदिनुहुन बिन्ती गर्दै परमेश्‍वरलाई प्रार्थना गरेँ। मैले शैतानका वचनहरू एकदमै कुटिल र अपारदर्शी थिए भन्ने सम्झेँ। यहोवा परमेश्‍वरले शैतानलाई सोध्नुभयो: “तँ कहाँबाट आइस्? तब शैतानले यसो भन्दै यहोवालाई जवाफ दियो, पृथ्वीमा यताउता हिँड्डुल गर्दै र तलमाथि गर्दै आएँ” (अय्यूब १:७)। परमेश्‍वर यहाँ शैतानले बोल्ने तरिकाको खुलासा र चिरफार गर्दै भन्नुहुन्छ: “त्यसो भए, शैतानले यसरी जवाफ दिँदा तिमीहरूलाई कस्तो अनुभूति हुन्छ? (शैतान हास्यास्पद र छली भएको हामी महसुस गर्छौं।) मैले कस्तो महसुस गरिरहेको छु भनी के तिमीहरू बताउन सक्छौ? हरेकपटक जब म शैतानका यी वचनहरूलाई देख्छु, तब मलाई घृणाको महसुस हुन्छ, किनभने शैतान बोल्छ तर यसका वचनहरूमा कुनै सारतत्व हुँदैन। के शैतानले परमेश्‍वरको प्रश्‍नको जवाफ दियो? दिएन, शैतानले बोलेका शब्दहरू जवाफ थिएनन्, ती शब्दहरूको केही अर्थ थिएन। ती परमेश्‍वरको प्रश्‍नको उत्तर थिएनन्। ‘पृथ्वीमा यताउता हिँड्डुल गर्दै र तलमाथि गर्दै आएँ।’ तैँले यी शब्‍दहरूबाट के बुझ्छस्? शैतान कहाँबाट आएको हो? के तिमीहरूले यो प्रश्‍नको जवाफ पाएका छौ त? (छैनौँ।) यही नै शैतानको धूर्त योजनाको ‘विशिष्ट प्रतिभा’ हो—त्यसले वास्तवमा आफूले के भन्‍न खोजेको हो भनी कसैलाई पत्ता लगाउन दिँदैन। तैँले यी शब्दहरू सुनिसकेपछि पनि त्यसले के भन्‍न खोजेको हो भनी अझै छुट्याउन सक्दैनस्, यद्यपि त्यसले जवाफ भने दिइसकेको छ। तैपनि आफूले उत्तम रूपमा जवाफ दिएको छु भनी शैतानले विश्‍वास गर्छ। अनि तँचाहिँ कस्तो महसुस गर्छस् त? घिनाउँछस्? (हो।) अब तँ यी शब्दहरूको प्रत्युत्तरमा घिन महसुस गर्न थाल्छस्। शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो। के तिमीहरूको माझमा पनि प्रायजसो यसरी नै बोल्ने कोही छ? (हो।) त्यसो भए तिमीहरूको उद्देश्य के हो त? के कहिलेकाहीँ तिमीहरूका आफ्नै चाहनाहरूलाई सुरक्षित राख्‍न, कहिलेकाहीँ तिमीहरूको आफ्नै अभिमान, पद र छवि कायम राखिराख्‍न, र तिमीहरूको निजी जीवनका कुराहरू गोप्य राख्‍न हो? उद्देश्य जेसुकै होस्, यो तिमीहरूका रुचिहरूबाट अलग गर्न नसकिने हुन्छ, यो तिमीहरूका रुचिहरूसँग सम्बन्धित हुन्छ। के यो मानिसको प्रकृति होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरका वचनहरूले खुलासा गरेको कुराबाट, मैले शैतान आफ्नो बोलीव्यवहारमा सधैँ गोप्य मनसायहरू र धूर्त चालहरू पाल्छ भन्ने बुझेँ। आफ्ना लज्जाजनक अभिप्रायहारू लुकाउन, यो घुमाउरो पारामा छक्याउने कुरा गर्छ, यसले गर्दा त्यसको अर्थ बुझ्न नसकेर श्रोताहरू चकित पर्छन्। मैले आफू कसरी आफ्ना ब्रदर-सिस्टरहरूसँग शैतानकै जस्तो तरिकाले कुरा गर्दै, आफ्नो घुमाउरो भाषाले उनीहरूलाई चकित पार्ने गर्थेँ भन्नेबारे चिन्तन गरेँ। जब उनीहरू मेरो रेखदेखमा रहेको मण्डलीमा कति जना नयाँ विश्वासीहरूलाई संवर्धन गर्न सकिन्छ, र ती नयाँ विश्वासीहरूले कस्तो प्रगति गरिरहेका छन् भनेर सोध्थे, मैले नयाँ विश्वासीहरूको सङ्ख्या र उनीहरूको स्थितिबारे केही शब्द मात्रै बोले पुग्थ्यो, तर मैले कहिल्यै सीधा जवाफ दिइनँ। म नयाँ विश्वासीहरूको कमजोर प्रदर्शनका उदाहरणहरू छान्थेँ र विभिन्न सान्दर्भिक तथ्यहरू उल्लेख गर्थेँ, ताकि ब्रदर-सिस्टरहरूले मैले नयाँ विश्वासीहरूलाई संवर्धन नगर्नुमा समस्या रहेको नभई, बरु नयाँ विश्वासीहरू नै संवर्धनका लागि उपयुक्त छैनन् भन्ने सोचून्। अनि त्यसपछि म आफ्नो बोली फेर्दै भन्थेँ: “तर नयाँ विश्वासीहरूलाई संवर्धन त गर्नैपर्छ। पहिले प्रयास गरेर हेरौँ न।” म एक क्षणमा उनीहरू समस्याजनक छन् भन्नेबारे कुरा गरिरहेकी हुन्थेँ, अनि अर्को क्षणमै उनीहरूलाई संवर्धन गर्ने काम गर्छु भन्दै हुन्थेँ, त्यो सीधा जवाफ थिएन। यो यस्तो घुमाउरो जवाफ थियो कि मैले के भन्न खोजेकी हुँ भनेर कसैले पत्तै पाउँदैनथ्यो। परमेश्‍वर भन्नुहुन्छ, शैतानले गोप्य मनसाय र धूर्त चालहरू पाल्दै, घुमाउरो भाषा प्रयोग गर्नुको कारण भनेको आफ्नै स्वार्थको रक्षा गर्नका लागि हो। त्यसपछि मैले आफैलाई म ब्रदर-सिस्टरहरूसँग त्यसरी कुरा गरेर के हासिल गर्न खोजिरहेकी थिएँ भन्ने प्रश्न गरेँ। यसबारे सोच्दा, मैले बुझेँ, म सधैँ समस्याहरू प्रस्तुत गरेर कुरा सुरु गर्थेँ, ताकि अरूले यो मैले मानिसहरूलाई संवर्धन गर्नमा ध्यान केन्द्रित नगर्ने मामिला नभई, बरु उनीहरू नै विभिन्न कारणले गर्दा राम्रा उम्मेदवार होइनन् भन्ने थाहा पाऊन्। त्यसपछि मैले नयाँ विश्वासीहरूलाई संवर्धन गर्ने विषयमा उचित जिम्मेवारी लिएको छु र मेरो मनोवृत्ति सकारात्मक छ भनेर ब्रदर-सिस्टरहरूलाई देखाउन म उनीहरूलाई संवर्धन गर्ने प्रयास गर्नेछु र कस्तो हुन्छ हेर्नेछु भनेर कुरा टुङ्ग्याउँथेँ। यसो गर्दा, उनीहरूले म मानिसहरूलाई सीमित गर्दैछु र तिनीहरूलाई संवर्धन गर्नुको मूल्य चुकाउने जोखिम उठाउन चाहन्नँ भनेर भन्ने थिएनन्। यो घुमाउरो पाराले बोल्नुका पछाडि घृणित मनसायहरू लुकेका थिए। म मेरी सुपरिवेक्षकसँग बोल्दा, उनले मैले के भन्न खोजेकी हुँ भनेर यकिन नगरिकनै अनुमान लगाऊन् र अन्ततः उनले नै यी नयाँ विश्वासीहरूलाई संवर्धन गर्ने कि नगर्ने भनेर निर्णय गरून् भन्ने चाहँदै विषयहरू छल्थेँ। यसो गर्दा, परिणाम जेसुकै आए पनि, त्यो मेरै हितमा हुनेथियो। यदि कसैले मलाई उनीहरूलाई किन संवर्धन नगरेकी भनेर सोधपुछ गर्‍यो भने, म दोष सजिलै मेरी सुपरिवेक्षकतिर पन्छाउन सक्थेँ। र यदि नयाँ विश्वासीहरूले प्रगति गरे भने, सबैले म त्यस्ता मानिसहरूलाई संवर्धन गर्न सक्षम छु भन्ने देख्ने थिए, जसले ममा केही कार्य सामर्थ्य छ भन्ने प्रमाणित गर्नेथ्यो र मलाई असल देखाउनेथ्यो। म बोल्ने तरिका ठ्याक्कै शैतान बोल्ने तरिका जस्तै थियो, जसलाई परमेश्‍वरले खुलासा गर्नुभएको छ—आफ्ना अभिप्रायहरू लुकाउने र सर्प जस्तै बाङ्गो टिङ्गो हिँड्ने, ताकि अरूले मेरो मनसाय थाहा नपाईकनै आफ्ना लक्ष्यहरू हासिल गर्न सकूँ। म शैतानजस्तै धूर्त र छली रहेछु। बाहिरबाट हेर्दा म सुपरिवेक्षकसँग नयाँ विश्वासीहरूलाई संवर्धन गर्न सकिन्छ कि सकिँदैन भनेर खोजी गरिरहेकी थिएँ, तर वास्तवमा भने म उनलाई मेरा लागि निर्णय गर्न लगाउन खोजिरहेकी थिएँ, ताकि म जिम्मेवारी पन्छाउन सकूँ। यो मेरो अत्यन्तै कपटपूर्ण कार्य थियो! यस्तो अवस्थामा एक सामान्य व्यक्तिले सिद्धान्तअनुसार कार्य गर्न र मण्डलीको कामको भलाइका लागि नयाँ विश्वासीहरूलाई अझ राम्रोसँग संवर्धन गर्न सान्दर्भिक सिद्धान्तहरू खोज्ने कोसिस गर्छ। तर मेरो उद्देश्य जिम्मेवारी पन्छाउने थियो, ताकि आफ्नो स्वार्थ, हैसियत र प्रतिष्ठाको रक्षा गर्न सकूँ। म कसरी यति धूर्त र कुटिल बन्न सकेँ? मैले बानीले नै आफ्नो छली स्वभावका आधारमा बोल्ने र कार्य गर्ने गरेकी, र कहिल्यै आत्मचिन्तन गर्ने नगरेकी कारणले नै सुपरिवेक्षकले मलाई काटछाँट र खुलासा गरिन्। म परमेश्‍वरका लागि घृणित र अरूका लागि घिनलाग्दी व्यक्ति थिएँ। मैले परमेश्‍वरसामु प्रार्थना गरेँ र त्यस क्षणउप्रान्त, आफूले भन्ने र गर्ने कुरापछाडि रहेका अभिप्राय र लक्ष्यहरू जाँच्नेछु, र म इमानदार हुने कुरालाई व्यवहारमा लागू गर्नेछु भन्ने प्रतिज्ञा गरेँ। पछि, जब मेरा ब्रदर वा सिस्टरहरू मलाई नयाँ विश्वासीहरूबारे सोध्थे, कहिलेकाहीँ मलाई फेरि उनीहरूको समस्याबाटै कुरा सुरु गर्ने चाहना हुन्थ्यो, ताकि उनीहरूलाई संवर्धन गर्न नसकिएको खण्डमा त्यो मेरो जिम्मेवारी हुने थिएन। जब मैले आफू फेरि छली बनिरहेको र आफूले गलत मनसाय अपनाइरहेको महसुस गरेँ, मैले सचेत भई प्रार्थना गरेँ, र आफैविरुद्ध विद्रोह गरेँ, अनि नयाँ विश्वासीहरूबारे निष्पक्ष र वस्तुनिष्ठ ढङ्गले कुरा गरेँ। आफूले सचेत भई इमानदार हुने कुरालाई व्यवहारमा लागू गरेपछि, मैले म कपटी र छली हुन सक्ने धेरै मामिला रहेछन् र मेरा मनसायहरू कहिलेकाहीँ नजरभन्दा टाढा गहिरो गरी गाडिएका हुँदा रहेछन् भन्ने पत्ता लगाएँ।

एक दिन, सुपरिवेक्षकले मैले मलजल गरेको एक नयाँ विश्वासी सिस्टर अलाइनाले सञ्चालन गरेका भेलाहरूमा उपस्थित भइरहेका, र उनलाई ती सिस्टरको सङ्गति मन परेको बताइन्। म त्यसपछि यी नयाँ विश्वासी निकै अहङ्कारी छन्, उनमा विभिन्न धारणा छन्, र उनलाई सांसारिक प्रवृत्तिहरू मन पर्छ भन्ने सोच्न थालेँ। उनी मेरा भेलाहरूमा नियमित रूपमा सहभागी भइरहेका थिएनन्, र उनलाई मलजल गर्नु साँच्चै गाह्रो काम थियो, त्यसैले मैले यदि अलाइनाले उनलाई मलजल गर्न सकिन् भने मेरो बोझ कम हुने थियो भन्ने निर्क्योल गरेँ। यदि मैले सिधै उनलाई अलाइनालाई हस्तान्तरण गर्ने कुरा उठाएँ भने, सुपरिवेक्षकले म धूर्त बनिरहेकी र मलजल गर्न गाह्रो हुने नयाँ विश्वासीहरूलाई पन्छाउन खोजेकी भन्न सक्थिन्। तर सुपरिवेक्षक आफैले उनलाई हस्तान्तरण गर्ने सुझाव दिएमा, म स्वाभाविक रूपमै त्यो बोझ पन्छाउन सक्थेँ। त्यसैले, मैले एउटा साङ्केतिक प्रश्‍न सोधेर जाँचिहेरेँ: “के ती नयाँ विश्वासीले उनलाई अलाइनाको सङ्गति बढी मन पर्ने भनेका हुन्?” सुपरिवेक्षकले उनले त्यही भनेको बताइन्। मैले तुरुन्तै थपेँ: “कुरा त्यस्तै भएको हुनाले, सायद हामीले उनलाई मन परेअनुसार नै गर्नुपर्छ कि? जेहोस्, उनी मेरा भेलाहरूमा खासै उपस्थित हुँदैनन्। तपाईँलाई के लाग्छ?” म उनले ती विश्वासीलाई सरुवा गर्नुपर्छ भन्लिन् भनेर पर्खिरहेकी थिएँ। तर उनले तुरुन्तै निर्णय गरिनन्। पछि, मैले अस्पष्ट असहजताको भाव महसुस गरेँ: के म फेरि गोप्य मनसायहरू राखेर बोलिरहेकी थिइनँ र? ममा सधैँ यस्ता लाजमर्दो नियतहरू किन हुन्छन्? म किन आफ्नो सोचाइबारे खुला र सिधा बन्न सकिनँ?

एक दिन, मैले खान र पिउनका लागि आफ्नो स्थितिसँग सान्दर्भिक परमेश्‍वरका वचनहरू खोजेँ, र मैले उहाँका यी वचनहरू पढेँ: “कतिपय मानिस सधैँ मानिसहरूले बुझ्न नसक्ने किसिमले बोल्छन्। कहिलेकाहीँ तिनीहरूले बोलेको वाक्यको सुरुवात हुन्छ तर अन्त्य हुँदैन, कहिलेकाहीँ अन्त्य हुन्छ तर सुरुवात हुँदैन। तिनीहरूले के भन्‍न लागेका हुन्, तँलाई पटक्‍कै थाहा हुँदैन, तिनीहरूले भनेको कुनै पनि कुराले अर्थ दिँदैन, र तैँले तिनीहरूलाई स्पष्ट पार्न अनुरोध गरिस् भने पनि तिनीहरूले स्पष्‍ट पार्नेछैनन्। तिनीहरूले बोल्दा प्रायजसो सर्वनामहरूको प्रयोग गर्छन्। उदाहरणका लागि, तिनीहरूले कुनै कुराबारे रिपोर्ट गर्दा, ‘फलानोले—अँ, यस्तो सोचिरहेको थियो, त्यसपछि दाजुभाइ-दिदीबहिनीहरू त्यति धेरै …’ तिनीहरूले घण्टौँसम्‍म कुरा गर्न सक्छन् र पनि आफ्‍नो कुरा स्पष्ट रूपमा व्यक्त गर्दैनन्, लर्बराउँदै र अड्कँदै, आफ्‍नो वाक्य पूरा गर्दैनन्, एकअर्कासँग सम्‍बन्धित नरहेका एकल शब्‍दहरू बोल्छन्, र तिनीहरूको कुरा सुनिसकेपछि पनि तैँले पटक्‍कै केही बुझ्दैनस्, बरु चिन्तित चाहिँ हुन सक्छस्। वास्तवमा, तिनीहरूले धेरै अध्ययन गरेका हुन्छन् र तिनीहरू शिक्षित हुन्छन्—र पनि किन तिनीहरू पूरा वाक्य बोल्‍न सक्दैनन्? यो स्वभावसम्‍बन्धी समस्या हो। तिनीहरू यति छली हुन्छन् कि थोरै सत्यता भन्‍नलाई पनि धेरै प्रयास चाहिन्छ। ख्रीष्टविरोधीहरूले भन्‍ने कुनै कुरामा कुनै स्पष्ट केन्द्रबिन्दु हुँदैन, सधैँ सुरुवात हुन्छ तर अन्त्य हुँदैन; तिनीहरूले हडबडीमा आधा वाक्य बोल्छन् र बाँकी निल्छन्, र तिनीहरू सधैँ अरूको प्रतिक्रिया जाँचिरहेका हुन्छन्, किनभने तिनीहरू आफूले भन्‍न खोजेको कुरा तैँले बुझेको चाहँदैनन्, तिनीहरू तैँले अनुमान गरेको चाहन्छन्। यदि तिनीहरूले तँलाई सिधै बताए भने, तिनीहरूले भनेको कुरा तैँले बुझ्छस् र तिनीहरूको वास्तविकता देख्छस्, होइन र? तिनीहरू त्यस्तो भएको चाहँदैनन्। तिनीहरू के चाहन्छन्? तिनीहरू तैँले आफै अनुमान लगाएको चाहन्छन्, र तैँले अनुमान गरेको कुरा सही हो भनेर तिनीहरू खुसीसाथ तँलाई विश्‍वास गर्न दिन्छन्—त्यस्तो अवस्थामा, तिनीहरूले यो कुरा भनेका हुँदैनन्, त्यसकारण तिनीहरू कुनै जिम्‍मेवारी लिँदैनन्। यसबाहेक, तिनीहरूले भन्‍न खोजेको के हो भनी तैँले आफ्नो अनुमान तिनीहरूलाई बताउँदा तिनीहरूले के प्राप्त गर्छन्? तैँले जे भनेको हुन्छस् त्यो तिनीहरूले तँबाट निकाल्‍ने प्रयास गरेको कुरा नै ठ्याक्‍कै हुन्छ, र यसले त्यस विषयमा तेरो विचार र दृष्टिकोण के छ त्यो तिनीहरूलाई बताउँछ। त्यहाँबाट, तिनीहरूले छनौट गरेर बोल्‍नेछन्, के भन्‍ने र के नभन्‍ने, र कसरी भन्‍ने त्यो चुन्‍न सक्छन्, त्यसपछि तिनीहरू आफ्नो योजनाको अर्को चरणमा अघि बढ्नेछन्। हरेक वाक्य एउटा फन्दामा गएर टुङ्गिन्छ, र तैँले तिनीहरूको कुरा सुन्‍ने क्रममा, तिनीहरूको वाक्यलाई पूरा गरिदिइरहिस् भने, तँ पूर्ण रूपमा फन्दामा परेको हुनेछस्। सधैँ यसरी बोल्‍नु के तिनीहरूका लागि थकाइलाग्दो हुन्छ? तिनीहरूको स्वभाव दुष्ट हुन्छ—तिनीहरू थकाइ महसुस गर्दैनन्। तिनीहरूका लागि यो पूर्ण रूपमा स्वाभाविक कुरा हुन्छ। किन तिनीहरूले तेरा लागि यी फन्दाहरू तयार गर्न चाहन्छन्? किनभने तिनीहरूले तेरा विचारहरूलाई स्पष्‍ट रूपमा देख्‍न सकेका हुँदैनन्, र तिनीहरूलाई तैँले तिनीहरूको वास्तविकता देख्लास् भन्‍ने डर हुन्छ। तिनीहरूले तँलाई तिनीहरूको वास्तविकता बुझ्‍नबाट रोक्‍ने प्रयास गरिरहेका हुन्छन्, र त्यही समयमा तँलाई बुझ्‍ने प्रयास पनि गरिरहेका हुन्छन्। तिनीहरूले तेरा दृष्टिकोण, विचार, र विधिहरू झिकाउन चाहन्छन्। तिनीहरू सफल भए भने, तिनीहरूको पासोले काम गरेको हुन्छ। कतिपय मानिस ‘उम्’ र ‘अँ’ भन्दै रोकिन्छन्; तिनीहरू निश्‍चित दृष्टिकोण व्यक्त गर्दैनन्। अरू चाहिँ ‘जस्तै’ र ‘साँच्‍ची …’ भन्दै रोकिन्छन्, र तिनीहरू आफूले भन्‍न चाहेको वास्तविक कुराको सट्टा यस्ता शब्‍दहरू प्रयोग गर्छन्, र तिनीहरूले वास्तवमा के विचार गरिरहेका छन् भन्‍ने कुरालाई ढाकछोप गर्छन्। तिनीहरूको हरेक वाक्यमा धेरैवटा निरर्थक व्याकरणिक शब्‍द, क्रियाविशेषण, र सहायक क्रियापदहरू हुन्छन्। यदि तैँले तिनीहरूका शब्‍दहरूलाई रेकर्ड गरिस् र लेखिस् भने, तैँले कुनै शब्‍दले पनि तिनीहरूको वास्तविक दृष्टिकोण वा मनोवृत्ति खुलासा गर्दैन भन्‍ने पत्ता लगाउनेछस्। तिनीहरूका सबै शब्‍दमा गुप्त पासो, परीक्षा, र प्रलोभनहरू लुकेका हुन्छन्। यो कस्तो स्वभाव हो? (दुष्ट।) अत्यन्तै दुष्ट! के त्यसमा छल समावेश हुन्छ? तिनीहरूले बनाउने यी पासो, परीक्षा, र प्रलोभनहरूलाई नै छल भनिन्छ। यो ख्रीष्टविरोधीहरूको दुष्ट सार भएका मानिसहरूको सामान्य चरित्र हो। यो सामान्य चरित्र कसरी प्रकट हुन्छ? तिनीहरूले असल खबर सुनाउँछन् तर खराब खबर सुनाउँदैनन्, तिनीहरूले जहिल्यै पनि खुसी पार्ने कुराहरू मात्र बोल्छन्, तिनीहरू रोकिँदै बोल्छन्, तिनीहरू आंशिक रूपमा आफ्‍नो आशय लुकाउँछन्, अन्योलपूर्ण तरिकाले र अस्पष्ट रूपमा बोल्छन्, र तिनीहरूका शब्‍दहरूमा परीक्षाहरू लुकेका हुन्छन्। यी सबै कुरा पासोहरू हुन्, र ती सबै छलका माध्यम हुन्” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वर ख्रीष्टविरोधीहरू बोल्दा सधैँ घुमाएर कुरा गर्छन् भन्ने खुलासा गर्नुहुन्छ। उनीहरू अनेकार्थी कुरा गर्छन् जसले गर्दा सुन्नेहरू केही बुझ्दैनन्। उनीहरू आफ्ना लक्ष्यहरू हासिल गर्न अरूलाई आफ्नो पासोमा पार्ने प्रयास गर्दै सधैँ परीक्षा लिने र प्रलोभित बनाउने गर्छन् र अन्ततः जिम्मेवारीबाट पन्छिन्छन्। यो ठ्याक्कै शैतानले हव्वालाई उनले त्यो फल खाएमा उनी मरी नै हाल्छिन् भन्ने होइन भनेजस्तै हो। शैतानका वचनहरू आफ्ना लक्ष्यहरू सीधै प्रकट नगर्ने, तर जिम्मेवारी नलिईकनै अरूलाई पापतिर डोऱ्याउने, परीक्षा र प्रलोभनले भरिएका थिए। जसरी परमेश्‍वरले खुलासा गर्नुभएको छ “हरेक व्यक्तिभित्र शैतानी स्वभाव हुन्छ; तिनीहरूको हृदयमा असङ्ख्य विषहरू हुन्छन्, जसमार्फत शैतानले परमेश्‍वरको परीक्षा लिन्छ र मानिसलाई फुस्ल्याउँछ। कहिलेकाहीँ तिनीहरूको वाणीमा सैतानको आवाज र लवज मिसिएको हुन्छ, र लोभ्याउने र परीक्षा लिने इरादा भएको हुन्छ। मानिसको विचार र सोच सैतानका विषहरूले भरिएका हुन्छन् र तिनीहरूले यसको कडा दुर्गन्ध छोड्छन्। कहिलेकाहीँ, मानिसहरूको हेराइ वा गराइबाट पनि लोभ्याउने र परीक्षा लिने खालको यस्तै दुर्गन्ध आउँछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सही मार्ग चुन्‍नु नै सबैभन्दा महत्त्वपूर्ण कुरा हो)। म पनि त्यस्तै थिएँ, सधैँ ब्रदर-सिस्टरहरूसँग घुमाउरो पाराले बोल्थेँ, आफ्नै घृणित मनसायहरूका लागि परीक्षा र प्रलोभनमा पार्थें। म एक नयाँ विश्वासीमा समय र शक्ति खर्च गर्न चाहन्नथेँ। म यो मौका उसलाई फ्याँक्नका लागि प्रयोग गर्न चाहन्थेँ। तर म सुपरिवेक्षकले मैले नयाँ विश्वासीलाई सीमित गर्दै अस्वीकार गरेको कुरा थाहा नपाउन् भन्ने चाहन्थेँ। नयाँ विश्वासीहरूप्रति लगनशील र मायालु छु भन्ने आफ्नो छवि कायम राख्न, मैले उनलाई हचुवाकै भरमा हामीले नयाँ विश्वासीको भावनालाई ख्याल गर्नुपर्छ र उनले चाहेअनुसार गर्नुपर्छ भन्ने सुझाव दिएँ। म उनलाई ती नयाँ विश्वासीलाई अलाइनाका भेलाहरूतिर सरुवा गर्ने सङ्केत दिन खोजिरहेकी थिएँ, ताकि म आफ्नो लक्ष्य हासिल गर्न सकूँ। मेरो बोल्ने तरिका ठ्याक्कै परमेश्‍वरले प्रकाश गर्नुभएजस्तै थियो: “यदि तैँले तिनीहरूका शब्‍दहरूलाई रेकर्ड गरिस् र लेखिस् भने, तैँले कुनै शब्‍दले पनि तिनीहरूको वास्तविक दृष्टिकोण वा मनोवृत्ति खुलासा गर्दैन भन्‍ने पत्ता लगाउनेछस्। तिनीहरूका सबै शब्‍दमा गुप्त पासो, परीक्षा, र प्रलोभनहरू लुकेका हुन्छन्। यो कस्तो स्वभाव हो? (दुष्ट।) अत्यन्तै दुष्ट!” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। कुनै कुरा आइपर्दा, मेरो मुखबाट निस्कने सबै कुरा जाँच र परीक्षा हुन्थे, र एउटा पनि इमानदार शब्द हुँदैनथ्यो। के त्यो दुष्ट स्वभावको खेल थिएन र? म मानिसहरूलाई मैले वास्तवमा के गर्न खोजिरहेकी छु भनेर बुझ्न दिनुको सट्टा कुरा घुमाउन रुचाउँथेँ। म आफूले चाहेको कुरा सीधै भनेर आफ्ना कमजोरीहरू खुलासा गर्नु मूर्खता हुनेछ भन्ने सोच्थेँ। त्यो त मूर्खहरूले गर्ने काम थियो! म मेरो छलपूर्ण बोल्ने शैली चलाखी हो—म खप्पिस्, बुद्धिमान छु र अरूभन्दा दुई कदम अगाडि सोच्छु—र मेरा स्वार्थ जोगाउने तरिका यही हो भन्ने सोच्थेँ। कपटी र छली हुनुलाई नै मैले आफूलाई आचरणमा ढाल्ने सिद्धान्त थियो, र म बोली र कर्ममा इमानदार र पारदर्शी हुनेजस्ता सकारात्मक कुराहरूलाई उपेक्षा गर्थेँ, जसका बारेमा परमेश्‍वर हामीलाई बताउनुहुन्छ। मैले त्यसरी नै आफूलाई आचरणमा ढालेमा बेफाइदा हुनेछ भन्ने महसुस गरेँ। मेरो दृष्टिकोण धेरै अघिदेखि नै विकृत भइसकेको थियो। मैले हरेक मोडमा छली र धूर्त हुँदै, शैतानका तरिकाहरूलाई आफ्नो व्यवहार र आत्म-आचरणको मानकका रूपमा अपनाएकी थिएँ। यसबारे चिन्तन गरेर म कति अँध्यारो र दुष्ट रहेछु भन्ने देख्नु अलिकति डरलाग्दो थियो। मैले शैतानले मलाई कति गहिरो गरी भ्रष्ट तुल्याएको रहेछ र म अलिकति पनि मान्छे जस्तो रहेनछु भन्ने देखेँ। म आफ्नो दैनिक जीवनमा पनि यसरी नै बोल्ने र काम गर्ने गर्थेँ। एक पटक, मलाई मेरी आन्टीले किनेको एउटा डिजाइनर ह्यान्डब्याग मलाई साँच्चै मन परेको कुरा याद छ। म सीधै माग्न सक्दिनथेँ तर म आफै त्यो किन्नका लागि धेरै पैसा खर्च गर्न चाहन्नथेँ, त्यसैले मैले चिन्तित भएको आवाज निकालेर भनेँ: “यो त प्रयोग पनि हुनेछैन—खेर जानेभयो! तपाईँसँग त्यो ब्रान्डको ब्याग पहिले नै छ। यो किन किन्नुभएको?” मेरी आन्टीको नजरमा, मैले उहाँको ख्याल गरिरहेकी र उहाँले अनावश्यक चीजहरूमा पैसा खर्च नगर्नुहोस् भन्ने चाहेकी जस्तो देखिन्थ्यो। तर मेरो वास्तविक मतलब के थियो भने, त्यो झोला त्यतिकै राख्दा खेर गइरहेको छ, त्यसैले मलाई किन नदिने? अनि साँच्चै नै, उहाँले मलाई त्यो झोला दिनुभयो। केही छोटा शब्दहरूमार्फत् मैले उहाँलाई त्यो झोला मलाई “दिन” लगाएँ। म सधैँ त्यस्तै थिएँ, आफूले चाहेको कुरा सीधै नभन्ने तर मानिसहरूलाई स्वेच्छाले मलाई दिन लगाउने। ती सबै कुरालाई फर्केर हेर्दा, मलाई म कसरी यति छली हुन सकेकी भनेर अचम्म लाग्यो। मलाई समयलाई पछाडि फर्काउन र आफूले भनेका ती घिनलाग्दा कुराहरू फिर्ता लिन पाए हुन्थ्यो भन्ने चाहना हुन्थ्यो। त्यतिबेला मैले, परमेश्‍वरले खुलासा गर्नुभए जस्तै, ख्रीष्टविरोधीहरूको बोल्ने र काम गर्ने तरिका र तिनीहरूको दुष्ट स्वभाव, ममा व्याप्त रहेछ भन्ने महसुस गरेँ। म वर्षौँदेखि त्यस्तै रहेकी थिएँ, र म थाहै नपाई त्यही छली बोल्ने तरिकातिरै चिप्लिहाल्थेँ। मेरो भ्रष्ट स्वभाव एउटा ठूलो समस्या थियो। मैले यसलाई सम्हालेर परिवर्तित नभएमा यो अत्यन्तै खतरनाक हुने थियो।

मैले परमेश्‍वरका वचनहरू पढेँ: “परमेश्‍वरले मानिसहरूलाई इमानदार हुन माग गर्नुहुने कुराले के प्रमाणित गर्छ भने उहाँले वास्तवमै छली मानिसहरूलाई तिरस्कार गर्नुहुन्छ, र तिनीहरूलाई पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूका स्वभाव, साथै तिनीहरूका अभिप्राय, र तिनीहरूले छल गर्ने माध्यमहरूप्रतिको घृणा हो; परमेश्‍वर यी सबै कुरालाई मन पराउनुहुन्न। यदि छली मानिसहरू सत्यतालाई स्वीकार गर्न, आफूमा छली स्वभाव छ भनेर मान्‍न सक्छन्, र तिनीहरू परमेश्‍वरको मुक्ति स्विकार्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ—किनभने परमेश्‍वरले कसैलाई पूर्वाग्रह देखाउनुहुन्न, न त सत्यताले नै त्यसो गर्छ। र त्यसकारण, यदि हामी परमेश्‍वरलाई प्रसन्न बनाउने मानिस बन्‍न चाहन्छौँ भने, हामीले सुरुमा आत्म-आचरणका सिद्धान्तहरूलाई परिवर्तन गर्नैपर्छ, शैतानी दर्शनहरूअनुसार जिउन छोड्नैपर्छ, आफ्नो जीवन जिउनका लागि झूट र छलमा भर पर्न छोड्नैपर्छ, र आफ्ना सबै झूटलाई फालेर इमानदार व्यक्ति बन्ने कोसिस गर्नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, मानिसहरू अरूहरूमाझ जिउँदा सधैँ झूट, ढोँग, र छलमा भर पर्थे, र शैतानी दर्शनहरूलाई आफ्नो अस्तित्वको आधार, आफ्नो जीवन, र आफ्‍नो आचरणको जगका रूपमा लिन्थे। यो परमेश्‍वरले घृणा गर्नुहुने कुरा थियो। गैरविश्‍वासीहरूमाझ, यदि तँ सत्य बोल्छस्, र इमानदार व्यक्ति बन्ने कोसिस गर्छस् भने, तँलाई बदनाम, आलोचना, र अस्वीकार गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झूट बोल्‍न झन्झन्‌ सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न धूर्त माध्यमहरू प्रयोग पनि गर्छस् र यसरी आफ्नो सुरक्षा गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस् त तैँले आफूलाई उम्काउन नै सक्दैनस्। परमेश्‍वरको घरमा, कामकुराहरू ठीक विपरीत हुन्छन्। तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तँ आफ्नो कुरूपता खुलासा गर्दैनस् भने, र यदि तँ आफूलाई उदाङ्गो पार्दैनस् भने, तैँले कहिल्यै पवित्र आत्माको काम वा परमेश्‍वरको अनुमोदन प्राप्त गर्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूले मलाई उहाँ इमानदार मानिसहरू मन पराउनुहुन्छ र छली मानिसहरूदेखि घिन मान्नुहुन्छ भन्ने सिकाए। इमानदार मानिसहरूले मात्र उहाँको मुक्ति प्राप्त गर्न सक्छन्, जबकि छली मानिसहरू प्रकाश गरिएर हटाइनेछन्। आफ्नो आस्थाका वर्षहरूको दौरान मैले जो मानिसहरूलाई मण्डलीबाट पखालिएर हटाइएको देखेको छु, तिनीहरूमध्ये कोही आफ्नो कर्तव्यमा निरन्तर झाराटारुवा हुने र छलीमा संलग्न हुने गर्थे, अनि कोही प्रतिष्ठा र हैसियतका खातिर मुखौटाको पछाडि लुक्थे वा विभिन्न योजना र षड्यन्त्रहरूद्वारा मानिसहरूलाई भ्रमित समेत पार्थे। तर परमेश्‍वर सबै कुराको छानबिन गर्नुहुन्छ, र उहाँ तिनीहरूमध्ये हरेकलाई प्रकट गर्न र हटाउन परिस्थितिहरू खडा गर्नुहुन्छ। छली मानिसहरूले साँच्चै नै परमेश्‍वरको घरमा कुनै स्थान पाउँदैनन्। मैले नयाँ विश्वासीहरूलाई मलजल र संवर्धन गरिरहेको समयबारे फर्केर सोच्दा, मैले व्यवहार गर्ने तरिकामा धेरै विचलन र समस्याहरू थिए, तैपनि म तिनल़िया सम्हाल्न सत्यता खोज्नमा केन्द्रित भइनँ। म आफ्नो भ्रष्टता र कमीकमजोरीहरूलाई ढाकछोप गर्न, कारण र बहानाहरू खोज्दै सधैँ कुटिल र छली भइरहेकी थिएँ, र यसको फलस्वरूप, नयाँ विश्वासीहरूको संवर्धन भइरहेको थिएन। कामकुराहरू यसरी नै चलिरहेमा, म पनि परमेश्‍वरद्वारा तिरस्कृत भई हटाइने थिएँ। आफ्नो वरिपरिका सरल र इमानदार ब्रदर-सिस्टरहरूलाई हेर्दा, म देख्न सक्थेँ, उनीहरूले आफ्नो कर्तव्यमा धेरै कुरा बुझेका थिएनन्, र त्यहाँ विचलनहरू र भूलचुकहरू थिए, तर उनीहरू आफ्नो जिम्मेवारीबाट पन्छिँदैनथे। सत्यता बुझ्न, सिद्धान्तहरू बोध गर्न, र परमेश्‍वर सन्तुष्ट हुने गरी आफ्नो कर्तव्य निर्वाह गर्न उनीहरू व्यक्तिगत घमण्डलाई पन्छाउन, सरल र खुला हुन, आफ्ना असफलता र कमीकमजोरीहरू स्वीकार गर्न, र अरूबाट खोज्न सक्षम थिए। परमेश्‍वरले उनीहरूलाई अन्तर्दृष्टि र मार्गदर्शन दिइरहनुभएको स्पष्टै देखिन्थ्यो। उनीहरू औसत क्षमताका भए पनि वा कहिलेकाहीँ, अलिकति मूर्ख भए पनि, परमेश्‍वर उनीहरूलाई मार्गदर्शन गर्नुहुन्थ्यो, उनीहरूलाई बिस्तारै सत्यता सिद्धान्तहरू सिक्न र आफ्नो कर्तव्यमा सुधार गर्न मदत गर्नुहुन्थ्यो। यसबाट मैले परमेश्‍वर सरल र इमानदारहरूलाई आशिष् दिनुहुँदो रहेछ भन्ने महसुस गरेँ। यो उहाँको धार्मिकता हो। यो कुरा बुझेपछि, मैले सत्य बोल्नु र इमानदार हुनुको अर्थ मानिसहरूले म वास्तवमा को हुँ भनेर देख्नु हुन सक्छ, तर त्यो कुनै नराम्रो कुरा होइन भन्ने महसुस गरेँ। त्यस क्षणमा अलिकति लाजमर्दो हुन सक्छ, तर आफूलाई यसरी आचरणमा ढाल्नु खुला र निष्कपट कुरा हो, र यसले परमेश्‍वरलाई प्रसन्न पार्छ। साथै, सरल र खुला भएर म मेरा आफ्नै समस्याहरू प्रकट गर्न सक्थेँ, तर मेरा ब्रदर-सिस्टरहरूले मलाई त्यसका लागि कहिल्यै हेयको नजरले हेर्ने थिएनन्। उनीहरूले मलाई सुधारहरू गर्न मदत गर्नेथिए, र उनीहरूसँगै मलाई सिद्धान्तहरूमा मार्गदर्शन गर्नेथिए। र यस्तो खालको अभ्यास मेरो कर्तव्यका लागि हानिकारक हुने थिएन। परमेश्‍वरको राज्यको सुसमाचार अहिले अति छिटो फैलिरहेको छ, र यसलाई प्रशस्त नयाँ विश्वासीहरूको सहकार्यको आवश्यकता छ। तर मैले मुस्किलले नयाँ विश्वासीहरूलाई संवर्धन गरेकी थिएँ। के यसले मण्डलीको काममा अडचन र अवरोध पुऱ्याइरहेको थिएन र? म परमेश्‍वरको प्रतिरोध गरिरहेकी थिएँ! परमेश्‍वर भन्‍नुहुन्छ: “तँ झूट बोल्न र छल गर्न जति सिपालु हुन्छस्, परमेश्‍वरका चुनिएका मानिसहरू तँप्रति त्यति नै वितृष्ण हुनेछन् र तिनीहरूले तँलाई अस्वीकार गर्नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शनहरू र तर्कहरूलाई पक्रिरहिस्, र तैँले भेष बदल्न र ढोँग गर्न षड्यन्त्र र जालझेल साथै परिष्कृत रणनीतिहरू पनि प्रयोग गरिरहिस् भने, तँलाई प्रकाश गरिने र हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई तिरस्कार गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरू सबैलाई अन्त्यमा अस्वीकार गरिनेछ र हटाइनेछ। यो कुरा परमेश्‍वरले धेरै पहिले पूर्वनियोजन गर्नुभएको छ।” परमेश्‍वरका वचनहरू कति स्पष्ट छन्। कुनै व्यक्तिले जुनसुकै मार्ग रोजे पनि र ऊ जस्तोसुकै व्यक्ति बन्न खोजे पनि, त्यसले उसको परिणाम र भाग्यमा प्रत्यक्ष असर पार्छ। मैले कसरी, म धेरै अवसरहरूमा, सत्यता नखोजीकन वा आफूलाई अझ राम्ररी चिन्नका लागि आत्मचिन्तन नगरीकन, खालि अव्यवस्थित तरिकाले परिस्थितिहरूबाट गुज्रिएँ भन्नेबारे सोचेँ। म आफ्नो शैतानी प्रकृतिअनुसार जिइरहेकी थिएँ। म इमानदार हुनुको सबैभन्दा आधारभूत सत्यतामा समेत प्रवेश गरिनँ, न त मैले आफ्नो जीवन स्वभावमा परिवर्तन नै गरेँ। म शैतानकी एक छली व्यक्ति रहिरहेँ। म कसरी मुक्ति पाउने आशा गर्न सक्थेँ र? इमानदार व्यक्ति हुने अभ्यास गरेर मात्र म सही मार्गमा हुन सक्थेँ।

पछि, मैले खोजी गर्न जारी राखेँ, र परमेश्‍वरका वचनहरू पढेर इमानदारी अभ्यास गर्ने मेरो मार्ग अलि स्पष्ट भयो। परमेश्‍वरका वचनहरूले भन्छन्: “जब मानिसहरू छलमा संलग्‍न हुन्छन्, यो के-कस्ता अभिप्रायहरूबाट आउँछन्? तिनीहरू के उद्देश्य हासिल गर्न खोजिरहेका हुन्छन्? कुनै अपवाद छैन, यो ख्याति, प्राप्ति र हैसियत प्राप्त गर्नको लागि हो; समग्रमा, यो तिनीहरूको आफ्‍नै हितको लागि हो। अनि, त्यो स्वार्थको खोजीको केन्द्रमा के लुकेको हुन्छ? यसको कारण के हो भने मानिसहरूले तिनीहरूका आफ्‍नै हितहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभाव प्रकट हुन्छ। यो समस्यालाई कसरी समाधान गर्नुपर्छ? सुरुमा तैँले हितहरू के हुन्, तिनले मानिसहरूलाई ठ्याक्कै के दिन्छन्, र तिनको पछि लाग्दा के-कस्ता परिणामहरू आउँछन्, त्यो खुट्ट्याउनु र जान्‍नुपर्छ। यदि तैँले त्यस्तो गर्न सक्दैनस् भने, तिनलाई त्याग्‍ने काम भन्‍न सजिलो तर गर्न गाह्रो हुन्छ। यदि मानिसहरूले सत्यता बुझ्दैनन् भने, तिनीहरूको लागि आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘पशुपक्षीलाई चारो प्यारो, मान्छेलाई पैसा प्यारो’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि जिउँछन्। मानिसहरू सोच्छन्, यदि तिनीहरूको आफ्नो हित भएन वा तिनीहरूले त्यो गुमाए भने, तिनीहरू बाँच्न सक्नेछैनन्, मानौँ तिनीहरूको बचाइ तिनीहरूको आफ्नै हितमा निर्भर छ। त्यसैले धेरैजसो मानिस आफ्नो हितबाहेक अरू सबै कुराप्रति अन्धा हुन्छन्। तिनीहरू आफ्नो हितलाई अरू सबै कुराभन्दा माथि देख्छन्, र केवल आफ्नै हितका लागि जिउँछन्। तिनीहरू आफ्ना लागि केही नभएसम्म एउटा औँलो पनि उठाउँदैनन्, र तिनीहरूलाई आफ्नो हित त्याग् भन्नु त जीवन नै त्याग् भन्नुजस्तै हो। त्यसोभए, मानिसहरू कसरी आफ्ना हितहरू त्याग्न सक्षम हुन सक्छन्? तिनीहरूले सत्यता स्वीकार गर्नैपर्छ। जब तिनीहरूले सत्यता बुझ्छन् तब मात्रै तिनीहरूले स्वार्थको सार छर्लङ्गै देख्न सक्छन् र आफ्ना हितहरू पछ्याउनु भनेको सत्यता पछ्याउनुको विपरीत हो, र त्यसले कहिल्यै व्यक्तिलाई सत्यता र जीवन प्राप्त गर्न वा मुक्ति हासिल गर्न सक्षम बनाउन सक्दैन भनी स्पष्ट रूपमा चिन्न सक्छन्; तब मात्रै तिनीहरूले स्वार्थ त्याग्न र त्यसविरुद्ध विद्रोह गर्न सिक्न सक्छन्, र तिनीहरू आफूले प्रेम गर्ने कुरा त्याग्न सक्षम बन्न सक्छन्। र जब तँ आफूले प्रेम गर्ने कुरा त्याग्छस् र आफ्ना हितहरू छोड्छस्, तब तैँले आफ्नो हृदयमा अझ बढी स्थिर र अझ बढी शान्ति महसुस गर्नेछस्, र त्यसो गर्दा तैँले देहलाई जितेको हुनेछस्। यदि तँ आफ्‍ना हितहरूमै अल्झिरहन्छस् र तिनीहरूलाई त्याग्न अस्वीकार गर्छस्, अनि तैँले थोरै सत्यता पनि स्वीकार गर्दैनस् भने—तैँले मनमा यसो भन्‍न सक्छस्, ‘आफूलाई लाभ पुर्‍याउन कोसिस गर्नु र कुनै पनि घाटा बेहोर्न नमान्‍नुमा के गलत छ र? परमेश्‍वरले त मलाई दण्ड दिनुभएको छैन, मानिसहरूले मलाई के नै गर्न सक्छन् र?’—कसैले पनि तँलाई केही गर्न सक्दैन, तर परमेश्‍वरमा विश्‍वास राखेर, तँ अन्त्यमा सत्यता र जीवन प्राप्त गर्न असफल हुनेछस्। यो तेरो लागि ठूलो घाटा हुनेछ—तैँले मुक्ति प्राप्त गर्न सक्नेछैनस्। योभन्दा ठूलो पछुतो अरू कुनै छ र? आफ्‍नै हितहरूको पछि लाग्दा अन्त्यमा प्राप्त हुने कुरा यही हो। यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ। परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्नेछैनस्। सत्यता स्वीकार गर्नु र आफूलाई चिन्‍नु तेरो जीवनमा हुने वृद्धि र मुक्ति प्राप्त गर्ने मार्ग हो, र यो तेरो लागि परमेश्‍वरको छानबिन, न्याय र सजाय स्विकार्न, अनि सत्यता र जीवन प्राप्त गर्न उहाँको अघि आउने मौका हो। यदि तँ ख्याति र हैसियत, अनि तेरो आफ्‍नै हितलाई पछ्याउनको लागि सत्यता पछ्याउन छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले ख्याति, प्राप्ति र हैसियत अनि तेरा आफ्‍नै हितहरू रोजिरहेको हुन्छस्, तर तैँले जे त्यागिरहेको हुन्छस् त्यो नै सत्यता हो, र तैँले जे गुमाइरहेको हुन्छस् त्यो जीवन, र मुक्ति पाउने मौका हो। कुन धेरै अर्थपूर्ण हुन्छ? यदि तैँले आफ्‍नै हित छनौट गर्छस् र सत्यतालाई त्याग्छस् भने, के यो मूर्ख कुरा होइन र? ठेट शब्दमा भन्नुपर्दा, यो सानो फाइदाको लागि ठूलो घाटा बेहोर्नु हो। ख्याति, प्राप्ति, हैसियत, पैसा, र स्वार्थहरू सबै क्षणिक हुन्, ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले ख्याति, प्राप्ति, र हैसियतको पछि लाग्‍ने तुल्याउने आफ्ना भ्रष्ट स्वभावहरू समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले मानिसहरूबाट सत्यताहरू खोसेर लान सक्दैन, न त अरू कसैले नै यसलाई खोसी लान सक्छन्। तँ तेरा हितहरूलाई त्याग्छस् तर तैँले प्राप्त गर्ने भनेको सत्यता र मुक्ति हुन्; यी परिणामहरू तेरै हुन्, र तिनीहरू तैँले आफ्नै लागि प्राप्त गर्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्। व्यक्तिले के रोज्छ—आफ्नो हित कि सत्यता—भन्‍ने कुराले धेरै खुलासा गरिरहेको हुन्छ। सत्यतालाई प्रेम गर्नेहरूले सत्यतालाई छनौट गर्नेछन्; तिनीहरूले परमेश्‍वरप्रति समर्पित हुने, र उहाँलाई पछ्याउने कार्यको छनौट गर्नेछन्। तिनीहरूले सत्यतालाई पछ्याउन आफ्‍नै हितलाई त्याग्न चाहन्छन्। तिनीहरूले जति नै धेरै कष्ट भोग्‍नु परे पनि, तिनीहरूले परमेश्‍वरलाई सन्तुष्ट तुल्याउने गवाहीमा खरो उत्रिने अठोट गरेका हुन्छन्। सत्यतालाई अभ्यास गर्ने अनि सत्यता वास्तविकतामा प्रवेश गर्ने आधारभूत मार्ग यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। “मानिसहरूको झूटपछाडि प्राय अभिप्रायहरू लुकेका हुन्छन्, तर कतिपय झूटहरूमा कुनै अभिप्राय नै लुकेको हुँदैन, न त ती झूटको जानी-जानी कुनै योजना नै बनाइएको हुन्छ। ती झूटहरू त बस प्राकृतिक रूपमै आफै आउने गर्छन्। त्यस्ता झूटहरू समाधान गर्न सहज हुन्छ; अभिप्राय लुकेका झूटहरू समाधान गर्न गाह्रो हुन्छ। यस्तो किन हुन्छ भने, ती अभिप्रायहरू व्यक्तिको प्रकृतिबाट आएका हुन्छन् र तिनले शैतानको चलाकीलाई प्रतिनिधित्व गर्छन्, र ती मानिसहरूले जानी-जानी छनौट गर्ने अभिप्रायहरू हुन्। यदि कसैले सत्यतालाई प्रेम गर्दैनन् भने, उसले देहविरुद्ध विद्रोह गर्न सक्नेछैन—त्यसकारण उसले परमेश्‍वरलाई प्रार्थना गर्नुपर्छ र उहाँमा भर पर्नुपर्छ, र समस्या समाधान गर्न सत्यता खोजी गर्नुपर्छ। तर झूट बोल्‍ने समस्या एकै पटकमा पूरै समाधान गर्न सकिँदैन। कहिलेकाहीँ वा धेरै पटक पुरानै बानीमा फर्किने समस्या रहनेछ। यो सामान्य अवस्था हो, र तैँले आफूले बोल्‍ने हरेक झूटलाई समाधान गरेसम्म, र यो कार्यलाई कायम राखेसम्म, त्यो दिन पक्‍कै आउनेछ जब तैँले ती सबै झूट समाधान गरिसकेको हुनेछस्। झूट बोल्‍ने समस्या समाधान गर्नु भनेको दीर्घकालीन युद्ध लड्नु हो: जब तँबाट एउटा झूट निस्किन्छ, तब आत्म-चिन्तन गर्, र त्यसपछि परमेश्‍वरलाई प्रार्थना गर्। जब अर्को झूट निस्किन्छ, तब फेरि आत्मचिन्तन गर्, र परमेश्‍वरलाई प्रार्थना गर्। परमेश्‍वरलाई तैँले जति प्रार्थना गर्छस्, तैँले आफ्‍नो भ्रष्ट स्वभावलाई त्यति नै घृणा गर्नेछस्, र तैँले सत्यता अभ्यास गर्ने र सत्यता जिउने त्यति नै तृष्णा गर्नेछस्। त्यसरी, तँसँग झूटहरू त्याग्‍ने सामर्थ्य हुनेछ। केही समयसम्‍म त्यस्तो अनुभव र अभ्यास गरेपछि, तैँले तेरा झूटहरू झन्झन् घटिरहेको, तँ पहिलेभन्दा धेरै सहजतामा जिइरहेको, र तैँले उप्रान्त झूट बोल्‍न वा झूट ढाकछोप गर्न जरुरी नरहेको देख्‍नेछस्। तँ दैनिक रूपमा त्यति धेरै नबोले पनि, हरेक वाक्य तेरो हृदयबाट निस्केको र साँचो हुनेछ, र त्यसमा झूट एकदमै थोरै हुनेछन्। त्यसरी जिउँदा कस्तो महसुस हुनेछ? के यो आजाद र उन्मुक्त अनुभूत गराउने हुनेछैन र? तँलाई अब तेरो भ्रष्ट स्वभावले बाँध्नेछैन र तँ यसको बन्धनमा पर्नेछैनस्, अनि कम्तीमा पनि तैँले इमानदार व्यक्ति बन्नुका नतिजाहरू देख्‍न थाल्‍नेछस्। अवश्‍य नै, विशेष परिस्‍थितिहरू सामना गर्दा, तैँले कहिलेकाहीँ सानो झूट मुखबाट फुत्काउन सक्छस्। कहिलेकाहीँ तैँले खतरा सामना गर्न सक्छस् वा तँलाई कुनै प्रकारको समस्या आइपर्न सक्छ, वा तँ आफ्‍नो सुरक्षा कायम राख्न चाहन सक्छस्, र त्यस्तो बेला झूट नबोली हुँदैन। तैपनि, तैँले यसबारेमा चिन्तन गर्नुपर्छ, यसलाई बुझ्‍नुपर्छ र समस्या समाधान गर्नुपर्छ। तैँले परमेश्‍वरलाई प्रार्थना गरेर यसो भन्‍नुपर्छ: ‘ममा अझै पनि झूट र चालहरू छन्। परमेश्‍वरले मलाई मेरो भ्रष्ट स्वभावबाट सधैँका लागि मुक्त गर्नुहोस्।’ जब व्यक्तिले उद्देश्यपूर्ण रूपमा बुद्धि अभ्यास गरिरहेको हुन्छ, तब यो भ्रष्टताको प्रकटीकरणका रूपमा गनिँदैन। इमानदार व्यक्ति बन्‍नका लागि व्यक्तिले अनुभव गर्नैपर्ने कुरा त्यही हो। यस तरिकाले, अलिअलि गर्दै, तेरा झूटहरू घट्दै जान्छन्। आज तैँले दश वटा झूट बोल्छस्, भोलि तैँले नौ वटा बोल्न सक्छस्, र पर्सी आठ वटा बोल्‍नेछस्। पछि तैँले दुई-तीन वटा झूट मात्रै बोल्‍नेछस्। तैँले झन्झन्‌ धेरै सत्य बोल्दै जानेछस्, र इमानदार व्यक्ति बन्‍ने तेरो अभ्यास पहिलेभन्दा झन्झन् परमेश्‍वरका अभिप्राय, उहाँका सर्तहरू, र उहाँले माग गर्नुभएको मानकहरूको झनै नजिक पुग्‍नेछ—अनि त्यो कति राम्रो हुनेछ! इमानदार व्यक्ति बन्‍ने अभ्यास गर्नका लागि, तँसँग एउटा मार्ग, र एउटा लक्ष्य हुनुपर्छ। सबभन्दा पहिले, झूट बोल्‍ने समस्या समाधान गर्। तैँले यी झूटहरू बोल्‍नुपछाडि लुकेको तेरो सार चिन्नैपर्छ। तैँले तँलाई के-कस्ता अभिप्राय र मनसायले यी झूटहरू बोल्‍न उत्प्रेरित गर्छन्, तँमा किन यस्ता अभिप्रायहरू छन्, र ती अभिप्रायको सार के हो भनेर पनि चिरफार गर्नुपर्छ। जब तैँले यी सबै समस्याहरू स्पष्ट पारेको हुन्छस्, तब तैँले झूट बोल्‍ने समस्यालाई छर्लङ्ग देखिसकेको हुनेछस्, र जब कुनै कुरा तँमाथि आइपर्छ, तँसँग अभ्यासका सिद्धान्तहरू हुनेछन्। यदि तैँले यस्तो अभ्यास र अनुभव अघि बढाइरहन्छस् भने, पक्कै नतिजाहरू देख्नेछस्। एक दिन तैँले यसो भन्‍नेछस्: ‘इमानदार व्यक्ति बन्‍नु सजिलो छ। छली बन्‍नु अत्यन्तै थकाइलाग्दो हुँदो रहेछ! अबउप्रान्त म छली व्यक्ति बन्‍न चाहन्‍नँ, सधैँ के-के झूटहरू बोल्‍ने र आफ्‍ना झूटहरू कसरी ढाकछोप गर्ने भनेर सोचिरहन चाहन्‍नँ। यो त मानसिक रोग भएको व्यक्ति हुनुजस्तै हो, सधैँ विरोधाभासपूर्ण बोली बोल्ने—“मानव” भनेर भन्‍नलायक नै नभएको व्यक्ति हुनु हो! त्यस्तो खालको जीवन अति थकाइलाग्दो हुन्छ, र म अबउप्रान्त त्यसरी जिउन चाहन्‍नँ!’ यस पटक, तँ साँच्चै इमानदार व्यक्ति बन्‍ने आशा हुनेछ, र यसले तैँले इमानदार व्यक्ति बन्‍नेतर्फ प्रगति गर्न थालेको छस् भन्‍ने प्रमाणित गर्नेछ। यो एउटा ठूलो सफलता हो। अवश्य नै, तिमीहरूमध्ये कति जना यस्ता छौ होला, जो अभ्यास गर्न थाल्दै गर्दा, इमानदार शब्‍दहरू बोलेपछि र आफूलाई उदाङ्गो पारेपछि लज्‍जित हुन्छौ। तिमीहरूको अनुहार रातो हुनेछ, तिमीहरूलाई लाज लाग्नेछ, र अरूले तिमीहरूलाई हाँसोमा उडाउलान् भन्‍ने डर लाग्नेछ। त्यस्तो बेला तिमीहरूले के गर्नुपर्छ? अझै पनि, तिमीहरूले परमेश्‍वरलाई प्रार्थना गर्नुपर्छ र उहाँलाई सामर्थ्य माग्‍नुपर्छ। तैँले यसो भन्‍नुपर्छ: ‘हे परमेश्‍वर, म इमानदार व्यक्ति बन्‍न चाहन्छु, तर मैले सत्य बोल्दा मानिसहरू ममाथि हाँस्नेछन् भन्‍ने डर लाग्छ। म तपाईंलाई अनुरोध गर्छु, तपाईं मलाई मेरो शैतानी स्वभावको बन्धनबाट बचाउनुहोस्; मलाई तपाईंका वचनहरूअनुसार जिउन, अनि मलाई आजाद र उन्मुक्त हुने तुल्याउनुहोस्।’ जब तैँले यसरी प्रार्थना गर्छस्, तब तेरो हृदयभित्र अझै धेरै ज्योति हुनेछ, र तैँले मनमनै भन्‍नेछस्: ‘यो अभ्यास गर्नु राम्रो कुरा हो। आज, मैले सत्यता अभ्यास गरेको छु। अन्ततः म एक पटक त इमानदार व्यक्ति बनेको छु।’ तैँले यसरी प्रार्थना गर्दा, परमेश्‍वरले तँलाई अन्तर्दृष्टि दिनुहुनेछ। उहाँले तेरो हृदयमा काम गर्नुहुनेछ, र उहाँले तँलाई उत्प्रेरित गर्नुहुनेछ, र तँलाई वास्तविक व्यक्ति बन्‍दा हुने अनुभवलाई कदर गर्ने तुल्याउनुहुनेछ। यसरी नै सत्यता अभ्यास गरिनुपर्छ। सुरुमा तँसँग कुनै मार्ग हुनेछैन, तर सत्यताको खोजीमार्फत तैँले मार्ग भेट्टाउनेछस्। जब मानिसहरूले सत्यता खोजी गर्न सुरु गर्छन्, तब तिनीहरूसँग आस्था हुन्छ नै भन्‍ने छैन। कुनै मार्ग नहुनु मानिसहरूका लागि गाह्रो कुरा हो, तर तिनीहरूले सत्यता बुझेपछि र अभ्यासको मार्ग पाएपछि, तिनीहरूको हृदयले यसमा आनन्द भेट्टाउँछ। यदि तिनीहरू सत्यता अभ्यास गर्न र सिद्धान्तअनुसार काम गर्न सक्छन् भने, तिनीहरूको हृदयले सान्त्वना पाउनेछ, र तिनीहरूले आजादी र उन्मुक्ति प्राप्त गर्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूमा मैले झूट र छललाई सम्हाल्ने अभ्यासका सिद्धान्तहरू फेला पारेँ। सबैभन्दा पहिले, हामीले व्यक्तिगत स्वार्थहरू त्याग्नैपर्छ। अभ्यासको यो पक्ष एकदमै महत्त्वपूर्ण छ। झूट बोल्नुको लक्ष्य भनेको आफ्ना स्वार्थको रक्षा गर्नु र आफ्ना उद्देश्य हासिल गर्नु हो, र जब यो नै उद्देश्य हो भने, झूट र छलकपटको सहारा लिन पुगिन्छ। त्यसैले, पहिले व्यक्तिगत स्वार्थहरू त्याग्नु एकदमै महत्त्वपूर्ण छ। यसले हृदयमा भएको छलको समस्या समाधान गर्न मद्दत गर्छ। बारम्बार आत्मचिन्तन गर्नु, परमेश्‍वरलाई हाम्रो हरेक वचन र कर्मको छानबिन गर्न दिनु पनि महत्त्वपूर्ण छ। जब हामी आफूलाई छली तरिकाले बोल्न वा काम गर्न चाहेको पाउँछौँ, हामीले आफू के हासिल गर्न खोजिरहेका छौँ भन्ने प्रश्न गर्नैपर्छ। यदि हामीले आफूमा छली अभिप्रायहरू राखेको वा दुष्ट स्वभाव प्रकट गरेको थाहा पायौँ भने, हामी तुरुन्तै प्रार्थना गर्न परमेश्‍वरसामु आउनैपर्छ, र आफूलाई सच्याउनैपर्छ। हामीले सचेत भई इमानदार हुने अभ्यास गर्नैपर्छ र आफ्ना ब्रदर-सिस्टरहरूसँग खुलस्त हुन सिक्नैपर्छ, आफ्ना विचार, दृष्टिकोण, भ्रष्टता र त्रुटिहरूलाई उदाङ्गो पार्नैपर्छ, र तिनलाई समाधान गर्न सत्यता खोज्नैपर्छ। एक छली, दुष्ट, शैतानी स्वभावलाई क्रमिक रूपले पखाल्ने एक मात्र तरिका त्यही हो। यो महसुस गरेपछि, मैले मेरी सुपरिवेक्षकलाई खोजेँ र उनीसँग कुरा गर्दा आफ्ना घिनलाग्दा मनसायहरूबारे खुलेर कुरा गरेँ, र मैले माफी मागेँ। उनले मलाई अस्वीकार त गरिनन् नै—उनी पनि खुलस्त भइन् र हामीले सँगै हाम्रा कर्तव्यहरूमा भएका कमीकमजोरीहरूको लेखाजोखा गर्‍यौँ। यसरी अभ्यास गर्दा मैले सहज महसुस गरेँ। मैले आफू अब छायाँमा जिइरहेकी छैनँ भन्ने महसुस गरेँ, र यसले गर्दा, मलाई आफूलाई आचरणमा ढाल्दा मनशान्ति मिल्यो।

मैले आफ्नो छली, दुष्ट, भ्रष्ट स्वभावलाई पूर्ण रूपमा फालेकी छैन, तर ममा परमेश्‍वरलाई मन पर्ने एक इमानदार व्यक्ति बन्ने, र जीवनमा आफूले भन्ने र गर्ने हरेक कुरामा इमानदार हुन र परमेश्‍वरको छानबिनका निम्ति खुला हुनमा ध्यान केन्द्रित गर्ने आस्था र इच्छाशक्ति छ।


४. व्यावहारिक काम गर्न नसक्‍नुका परिणामहरू

हालै केही ब्रदर-सिस्टरहरूले समूह अगुवा, सिन्यु अहङ्कारी, निरङ्कुश र अरूसँग मिलेर काम गर्न वा सुझाव मान्न नसक्‍ने छिन् भनेर रिपोर्ट गरेका थिए। उनीद्वारा सबैले बन्धनमा परेको महसुस गर्छन् र यसले सुसमाचारको काममा असर गरेको छ। सबैले यो कुरा औँल्याएर उनलाई सहयोग गर्ने प्रयास गरे, तर उनले यो मुखले मात्र स्विकारिन् र मानिन्, तर उनी पटक्‍कै परिवर्तन भइनन्। हामीले यसबारे छलफल गरेर उनलाई पदबाट बर्खास्त गर्ने निर्णय गऱ्यौँ। वास्तवमा, म यसले गर्दा निकै लज्‍जित भएँ, किनभने मैले व्यावहारिक काम गरिरहेकी छैन भन्‍ने यसले देखायो। मैले सिन्युलाई उनका समस्याहरूबारे एक-दुईपटक सङ्गति दिएकी थिएँ, तर अचम्‍मको कुरो, उनका समस्याहरू समाधान हुनुको सट्टा, झन् खराब भए। यसले गर्दा म त्यसको वास्तविक कारण के हो भनेर मनन गर्न र सोच्‍न बाध्य भएँ। मैले पहिलो पटक काम लिएको समयबारे विचार गरेँ। सिन्युको समूह सुसमाचारको काममा सबैभन्दा सफल भएको, र आफ्‍नो कर्तव्यमा साँच्‍चै तनमनले लागिपरेको मैले देखेँ। म तिनीहरूलाई निकै आदर गर्थेँ। विशेष गरी सिन्यु कति सक्षम छिन् भन्‍ने देख्दा मलाई समूह अगुवाको रूपमा उनमा कुनै ठूलो समस्या हुनु हुँदैन भन्‍ने लाग्थ्यो, त्यसैले म तिनीहरूको कामको त्यति अनुगमन गर्दिनथेँ। केही सिस्टरहरूले आफ्‍नो समस्याबारे मलाई रिपोर्ट गरे पनि, मैले गम्‍भीरतासाथ लिइनँ। तिनीहरूले सुसमाचारको काममा राम्रो गरेका हुनाले, केही समस्या भए पनि, त्यो ठूलो कुरा होइन भन्‍ने मलाई लाग्थ्यो। कहिलेकाहीँ तिनीहरूसँग सङ्गति गर्दा, म तिनीहरूलाई केही साधारण कुराहरू मात्र औँल्याइदिन्थेँ, र समस्याहरू समाधान भए कि भएनन् भनेर पछि अनुगमन गर्दिनथेँ। एकपटक हामीले कामबारे छलफल गरिरहेका बेला, मैले सिन्यु र सियाओली असहमत भएको देखेँ। तिनीहरू दुवै अत्यन्तै अहङ्कारी र आफ्‍नै दृष्टिकोणमा दृढ थिए। मैले तिनीहरूको स्थिति सुल्झाउने परमेश्‍वरका केही वचनहरू खोजेर सङ्गति दिएँ, र दुवै जना मनन गर्न र परिवर्तन हुन इच्‍छुक देखेर, समस्या समाधान भएछ भन्‍ने सोचेँ। मलाई लाग्यो, मैले परिस्थिति अनुगमन गरेर तिनीहरू साँच्‍चै परिवर्तन भए कि भएनन् हेर्नुपर्छ। तर त्यसपछि सोचेँ, तिनीहरूसँग थप सङ्गति गर्न, मैले परमेश्‍वरको वचनका खण्डहरू खोजेर तिनीहरूको स्थिति बुझ्‍ने प्रयास गर्नुपर्छ, जुन निकै थकाइलाग्दो कुरा हो। साथै, तिनीहरूले सामान्यरूपमा आफ्‍नो कर्तव्य पूरा गरिरहेका थिए, त्यसैले तिनीहरूको अनुगमन नगर्दा पनि हुन्छ भन्‍ने लाग्यो। त्यसकारण मैले त्यो त्यतिकै छोडिदिएँ। अर्कोपटक मैले सङ्गतिको बेला सिन्यु र अर्की सिस्टर असहमत भएका देखेँ। अर्की सिस्टरले उचित सुझाव दिएकी थिइन्, तर सिन्युले त्यो स्विकार्न मानिनन्, र आफू नै सही भनेर जिद्दी गरिरहिन्। अन्तिममा ती सिस्टरको केही सीप चलेन, तिनी झुक्नुपऱ्यो। सिन्यु कति आत्मधर्मी छिन् भन्‍ने देखेर, म उनको समस्या खुलासा गर्न चाहन्थेँ, तर यसबारे सङ्गति गर्न लाग्‍ने समय र शक्ति, र मैले गर्नुपर्ने अरू कामबारे सोचेँ। तिनीहरूबीच कुनै स्पष्ट झगडा वा फुट भएको थिएन, त्यसकारण यो मैले सोचे जत्तिको खराब होइन होला भन्‍ने लाग्यो। समस्या जति कम उति राम्रो। साथै, सिन्यु समूह अगुवा थिइन्, त्यसकारण उनले केही अहङ्कार प्रकट गरिन् भने, उनले खोजी गरेर त्यो समाधान गर्न सक्‍नुपर्छ। त्यसकारण, मैले उनको समस्या औँल्याइनँ।

यो सबै कुरालाई फर्केर हेर्दा, सिन्यु अहङ्कारी छिन् र उनले अरूसँग मिलेर काम गर्न सक्दिनन् भन्‍ने मलाई थाहा भयो। साथै तिनी अगुवा थिइन्, त्यसकारण त्यस्तो महत्त्वपूर्ण विषयलाई बेवास्ता गरेर, म निकै गैरजिम्‍मेवार बन्दै थिएँ! पछि मैले परमेश्‍वरका वचनहरूमा यो कुरा पढेँ: “एउटा अगुवा र कार्यकर्ताले जुनसुकै महत्त्वपूर्ण काम गरे तापनि, अनि यो कामको प्रकृति जस्तोसुकै भए तापनि, तिनीहरूको पहिलो प्राथमिकता भनेको त्यो काम कस्तो भइरहेको छ, त्यसप्रति तल्‍लीन हुनु हो। तिनीहरू कामकुरालाई अनुगमन गर्न र प्रश्नहरू सोध्न अनि प्रत्यक्ष सूचना प्राप्त गर्न त्यहाँ व्यक्तिगत रूपमा उपस्थित हुनुपर्छ। तिनीहरू केवल सुनेको भरमा चल्ने वा अरूका विवरणहरू सुन्ने मानिसहरू मात्र हुनु हुँदैन; बरु, तिनीहरूले आफ्नै आँखाले कर्मचारीहरूले कसरी काम गर्दैछन्, कामको कस्तो प्रगति भइरहेको छ, र के-कस्ता कठिनाइहरू छन्, माथिका मापदण्डहरूसित कुनै क्षेत्रहरू बेमेलमा छन् कि, विशेषज्ञ कार्यहरूले सिद्धान्तहरूलाई भङ्ग गरेका छन् कि, कुनै विघ्न वा बाधाहरू छन् कि, कुनै निश्चित कार्यको निम्ति आवश्यक उपकरणहरू वा प्रशिक्षणसम्बन्धी सामग्रीहरूको कमी छ कि भन्ने कुराहरूको बारेमा जानकारी लिनुपर्छ—तिनीहरूले यी सबै कुरामाथि निरन्तर निगरानी राखिरहनुपर्छ। तिनीहरूले जति वटा विवरणहरू सुने तापनि वा सुनेको भरमा धेरै कुरा थाहा पाए तापनि, यी कुनै पनि कुरा व्यक्तिगत रूपमा भेटघाट गरे जतिको राम्रो हुँदैन। आफ्नै आँखाले कामकुरा हेर्नु धेरै सही र विश्‍वसनीय हुन्छ; तिनीहरू परिस्थितिप्रति परिचित भइसकेपछि, तिनीहरूलाई के भइरहेको छ भन्ने कुराको राम्रो ज्ञान हुन्छ” (वचन, खण्ड ५। अगुवा र सेवकहरूका जिम्‍मेवारीहरू)। “जुनसुकै कामको निरीक्षण गरिरहेको हुँदा पनि, बोझ लिने अगुवाहरू सधैँ समस्याहरू पहिचान गर्न सक्षम हुन्छन्। कुनै खास व्यावसायिक सीपको ज्ञानसम्बन्धी वा सिद्धान्तहरूको उल्‍लङ्घनसम्‍बन्धी समस्याहरूलाई तिनीहरू पहिचान गर्न, सोधपुछ गर्न र बुझ्‍न सक्षम हुन्छन्, र समस्या पत्ता लागेपछि, तिनीहरूले त्यसलाई तुरुन्तै समाधान गर्छन्। बुद्धिमान अगुवा र सेवकहरूले मण्डलीको काम, व्यावसायिक ज्ञान, र सत्यताका सिद्धान्तहरूसँग सम्‍बन्धित समस्याहरू मात्रै समाधान गर्छन्। तिनीहरूले दैनिक जीवनका सानातिना कुराहरूलाई कुनै ध्यान दिँदैनन्, तर परमेश्‍वरले आज्ञा गर्नुभएको सुसमाचार फैलाउने कामको हरेक पक्षलाई ध्यान दिन्छन्। तिनीहरू आफूले बुझ्‍न वा पत्ता लगाउन सक्‍ने हर समस्याको बारेमा सोध्छन् र निरीक्षण गर्छन्। अनि, उत्तिखेरै समस्या समाधान गर्न सकेनन् भने, तिनीहरूले अरू अगुवा र सेवकहरूलाई भेला गर्छन्, तिनीहरूसँग सङ्गति गर्छन्, सत्यताका सिद्धान्तहरू खोजी गर्छन्, र यसलाई समाधान गर्ने उपायहरू सोच्छन्। यदि तिनीहरूले समाधान गर्न सक्दै नसक्‍ने ठूलो समस्या सामना गरे भने, तुरुन्तै माथिबाट सहयोग माग्छन्, र यसलाई सम्‍हाल्ने र समाधान गर्ने काम माथिको हातमा सुम्पन्छन्। यस्ता अगुवा र सेवकहरू आफ्‍नो काममा सिद्धान्त पालना गर्ने मानिसहरू हुन्। समस्या जे भए पनि, तिनीहरूले यसलाई देखे, सुने वा थाहा पाए भने, यसलाई त्यतिकै छोड्दैनन्, र हरेकलाई समाधान गर्न सक्छन्। यदि यो समस्या राम्ररी समाधान भएन नै भने पनि, तिनीहरूले यो फेरि नदेखिने कुरा सुनिश्‍चित गर्छन्” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरले अगुवा र सेवकहरूबाट के माग गर्नुहुन्छ भन्‍ने देख्दा म निकै लाज्जित भएँ। मैले सुसमाचारको कामको लागि बोझ लिएकी थिइनँ। मैले तुरुन्तै सुसमाचारको कामको अनुगमन गर्न नसकेकी मात्र होइन, तर ब्रदर-सिस्टरहरूको स्थितिलाई विस्तृतरूपमा बुझेकी पनि थिइनँ। जस्तै, सिन्यु समूह अगुवा थिइन् तर उनीसँग काम गर्न गाह्रो थियो—मैले सङ्गतिद्वारा यसलाई समाधान गर्नुपर्थ्यो, तर मैले यसबारे विस्तृतरूपमा बुझ्‍न अरूसँग कुरा नगरी उनको समस्या सरसरती औँल्याइदिएँ। मैले उनको समस्याको प्रकृति वा यसका परिणामहरूलाई पनि खुलासा गरेकी थिइनँ। त्यसपछि, उनी परिवर्तन भइन् कि भइनन् भनेर सोधखोज गरिनँ। यो उनको सारको समस्या हो कि भ्रष्टता प्रकट भएको हो, उनी समूह अगुवा बन्‍न योग्य छन् कि छैनन्, र अरू त्यस्तै कुराबारे मैले मनन गरेकी थिइनँ। त्यसकारण उनका समस्याहरू कहिल्यै समाधान भएनन्, र सुसमाचारको काममा असर पऱ्यो। पछि, सिन्यु अझै अहङ्कारी, आत्म-धर्मी, र निरङ्कुश छिन् भन्‍ने देखेँ, र यसलाई समाधान गर्न उनीसँग सङ्गति गर्नुपर्छ, नत्र यसले काममा ढिलाइ गर्नेछ भन्‍ने मलाई थाहा थियो। तर मैले अझै पनि यसलाई सुल्झाइनँ किनभने म झमेला मोल्न चाहन्‍नथेँ। मैले समस्याहरू समाधान गरेको जस्तो गरेर झारा मात्रै टारिरहेकी थिएँ, सतही काम गर्न, समस्यामात्र बताएर केही नगर्नमै सन्तुष्ट भएँ। समस्या साँच्‍चै समाधान भयो कि भएन भनेर मैले ध्यान दिइनँ। म गैरजिम्‍मेवार बन्दै थिएँ, मैले आफ्‍नो काम वा कुनै व्यावहारिक काम गरिरहेकी थिइनँ। झूटो अगुवाले त्यस्तै व्यवहार गर्छ। मण्डलीले मलाई सुसमाचारको कामको इन्‍चार्ज बनाएको थियो, किनभने म परमेश्‍वरका मापदण्डहरूअनुसार आफ्‍नो कर्तव्य पूरा गर्न सक्छु, आफ्‍नो काममा गम्‍भीर र जिम्‍मेवार हुन्छु, र ब्रदर-सिस्टरहरूका समस्याहरू समाधान गर्न सत्यताका सिद्धान्तहरू प्रयोग गर्न सक्छु, यसरी सुसमाचारको काम सहज रूपमा अघि बढ्न सक्छ भन्‍ने आशा गरेको थियो। तर यसको साटो, समस्याहरू पैदा भएर ती समाधान गर्नुपर्ने हुँदा, मैले केही गरिनँ, जति कम समस्या भयो, उति राम्रो हुन्छ भन्‍ने सोचेँ। मैले साँच्‍चै झूटो अगुवाको व्यवहार गरेर सुसमाचारको कामको प्रगतिमा बाधा दिइरहेकी थिएँ। आफ्‍नो कर्तव्यप्रतिको मेरो मनोवृत्ति परमेश्‍वरको लागि साँच्‍चै घृणास्पद थियो!

त्यसपछि, मैले वास्तविक काम गर्न नसक्‍नुको साँचो जडबारे खोजी र मनन गरेँ। मैले परमेश्‍वरका वचनहरूमा केही कुरा पढेँ। “अगुवा र सेवकहरूले आफ्‍नो काममा परमेश्‍वरको इच्‍छाप्रति ध्यान दिनुपर्छ र उहाँप्रति इमानदार हुनुपर्छ। तिनीहरूको लागि काम गर्ने सबभन्दा राम्रो शैली भनेको सक्रिय भई समस्याहरू पहिचान र समाधान गर्नु हो। तिनीहरू निष्क्रिय हुनु हुँदैन, खास गरी अगुवाइ गर्ने यी व्यावहारिक वचन र सङ्गतिहरू हुँदा, त्यस्तो हुनुहुँदैन। तिनीहरूले सत्यता सङ्गति गरेर व्यावहारिक समस्या र कठिनाइहरू समाधान गर्न पहल गर्नुपर्छ। तिनीहरूले आफ्‍नो काम राम्ररी गर्नुपर्छ, र यसको प्रगतिबारे तुरुन्तै र सक्रिय रूपमा फलोअप गर्नुपर्छ। तिनीहरूले आफूलाई काम गर्न घचघच्याउने माथिको आदेश र प्रोत्साहन पर्खनु हुँदैन। यदि अगुवा र सेवकहरू सधैँ निष्क्रिय र प्रतिक्रियात्मक भएर बस्छन् भने, तिनीहरूले वास्तविक काम गरिरहेका हुँदैनन्, तिनीहरू परमेश्‍वरद्वारा प्रयोग गरिन लायक हुँदैनन्, र तिनीहरूलाई बर्खास्त गरिनुपर्छ र अर्को काम दिइनुपर्छ। अहिले आफ्‍नो काममा निष्क्रिय बन्ने अगुवा र सेवकहरू धेरै छन्। थोरै काम गर्नका लागि पनि तिनीहरूलाई सधैँ माथिबाट आदेश दिइनु र जबरजस्ती गरिनुपर्छ; नत्र, तिनीहरू सुस्त बन्छन् र आलटाल गर्छन्। कतिपय मण्डलीको काम निकै भताभुङ्ग भएको हुन्छ, त्यहाँ कर्तव्य निभाउने कतिपय मानिसहरू अत्यन्तै अल्छी र सुस्त हुन्छन्, र तिनीहरूले कुनै परिणाम प्राप्त गर्दैनन्। यी समस्याहरू अत्यन्तै गम्‍भीर र भयानक प्रकृतिका हुन सक्छन्, तर ती मण्डलीका अगुवा र सेवकहरूले अड्‍डाका मानिसहरूले जस्तो व्यवहार गर्छन्। तिनीहरूले कुनै व्यावहारिक काम गर्न मात्र होइन, समस्याहरू पहिचान वा समाधान गर्नसमेत सक्दैनन्। यसले मण्डलीको काम ठप्‍प पार्छ र गतिरोध उत्पन्‍न हुन्छ। जब मण्डलीको काम भयानक रूपमा भताभुङ्ग भएको हुन्छ र त्यहाँ व्यवस्थितपनको कुनै छनक हुँदैन, तब अवश्य नै त्यहाँ झूटो अगुवाले कार्यभार सम्‍हालिरहेको हुन्छ। झूटो अगुवाको अधीनमा रहेको हरेक मण्डलीमा, मण्डलीको सबै काम भताभुङ्ग र पूर्ण भद्रगोलको अवस्थामा हुन्छ—त्यसमा कुनै शङ्का छैन। … यदि मान्छेले पूरा गरिनुपर्ने काम नै देख्दैनन् भने, त्यहाँ के भइरहेको हुन्छ? (तिनीहरूले बोझ लिइरहेका हुँदैनन्।) तिनीहरूले बोझ लिइरहेका हुँदैनन्, तिनीहरू अल्छी पनि हुन्छन्, तिनीहरू चैन-आराम चाहन्छन्, जहिले सक्यो तहिले विश्राम लिन्छन्, र थप कुनै पनि परिश्रम गर्नबाट टाढा बस्‍ने प्रयास गर्छन्। यी अल्छी मानिसहरूले प्राय यस्तो सोच्‍ने गर्छन्, ‘मैले यसबारेमा किन यति धेरै चिन्ता गर्ने? धेरै चिन्ता गर्दा छिटो बूढो भइन्छ। त्यस्तो काम गरेर, त्यति दौडधूप गरेर, अनि आफूलाई त्यति थकाएर मलाई कसरी फाइदा हुन्छ? अत्यधिक थकानले म बिरामी भएँ भने के हुन्छ? मसँग उपचार गर्ने पैसा छैन। अनि म बूढो भएपछि कसले मेरो हेरचाह गर्छ?’ यी अल्छी मानिसहरू यति निष्क्रिय र पछौटे हुन्छन्। तिनीहरूमा थोरै सत्यता पनि हुँदैन, र तिनीहरूले कुनै पनि कुरा स्पष्ट देख्‍न सक्दैनन्। तिनीहरू भ्रमित मानिसहरू हुन्, होइन र? तिनीहरू सबै दिग्भ्रमितहरू हुन्। तिनीहरू सत्यताप्रति बेखबर रहन्छन्, र तिनीहरूलाई यसप्रति कुनै चासो हुँदैन, अनि तिनीहरूलाई कसरी मुक्ति दिन सकिन्छ र? किन मानिसहरू निद्रामा हिँडिरहेको जस्तो गरी सधैँ अनुशासनहीन र अल्छी हुन्छन्? यो तिनीहरूको प्रकृतिको समस्यासँग जोडिएको छ। मानव प्रकृतिमा एक प्रकारको आलस्य हुन्छ। मानिसहरूले जुनसुकै काम गरिरहेको भए पनि, तिनीहरूलाई आफूलाई निगरानी र प्रोत्साहन गर्ने कोही सधैँ चाहिन्छ। कहिलेकहीँ मानिसहरू देहमा लिप्त हुन्छन्, भौतिक सहजताको तृष्णा गर्छन्, र सधैँ आफ्‍नो लागि आपत्कालीन योजना बनाउँछन्—यी मानिसहरू अत्यन्तै कुटिल हुन्छन् र यिनीहरू साँचो रूपमा असल मानिस होइनन्। तिनीहरूले जुनै महत्त्वपूर्ण कर्तव्य पूरा गरिरहेका भए पनि, सधैँ आफूले सक्‍नेभन्दा कम नै गर्छन्। यो गैरजिम्‍मेवार र अबफादारी हो” (वचन, खण्ड ५। अगुवा र सेवकहरूका जिम्‍मेवारीहरू)। “यी अल्छी झूटा अगुवाहरूले कहिल्यै पनि व्यवहारिक काम गर्दैनन् र तिनीहरूको नेतृत्वको पदलाई कुनै आधिकारिक पदको रूपमा लिएर आफ्‍नो हैसियतका फाइदाहरूमा पूर्ण रूपमा रमाउँछन्। अगुवाले पूरा गर्नुपर्ने कर्तव्य र कामलाई तिनीहरूले घाँडो वा झमेलाको रूपमा लिन्छन्। तिनीहरू आफ्‍नो हृदयमा मण्डलीको कामप्रति अवज्ञाकारी हुन्छन्: तिनीहरूलाई कामको निगरानी गर्न वा तिनमा आएका समस्याहरू पत्ता लगाउन, अनि तिनलाई फलोअप गरेर समाधान गर्न लगाइयो भने, तिनीहरू हिचकिचाहटले भरिन्छन्। यो अगुवा र सेवकहरूले गर्ने काम हो, यो तिनीहरूको जिम्‍मेवारी हो। यदि तँ यो काम गर्दैनस् भने—यदि तँलाई यो काम गर्ने इच्‍छा छैन भने—तँ किन अझै पनि अगुवा वा सेवक बन्‍ने इच्‍छा गर्छस्? तँ परमेश्‍वरको इच्‍छा पूरा गर्न कि पदको फाइदाहरूमा रमाउन आफ्‍नो कर्तव्य पूरा गर्छस्? यदि तँ कुनै आधिकारिक पद हातमा लिनको लागि अगुवा बन्‍न चाहन्छस् भने के यो लाजमर्दो कुरा होइन र? यी मानिसहरूजति नीच चरित्रका अरू कोही छैनन्—यिनीहरूमा कुनै आत्मसम्मान हुँदैन, यिनीहरू लाज पचेका मान्छे हुन्। यदि तँ देहगत सहजतामा रमाउन चाहन्छस् भने, तुरुन्तै संसारमा फर्केर यसैमा लागिपर्, यसलाई समात्, अनि जति सक्छस् यसलाई खोसेर ली। कसैले दखल दिनेछैन। परमेश्‍वरको घर परमेश्‍वरका चुनिएका मानिसहरूले आफ्‍नो कर्तव्य पूरा गर्ने र उहाँको आराधना गर्ने ठाउँ हो; यो मानिसहरू सत्यताको पछि लागेर मुक्ति पाउने ठाउँ हो। यो देहगत सहजतामा रमाउने कुनै स्थान होइन, झन् यो मानिसहरूलाई पुलपुल्याउने ठाउँ हुनु त परको कुरा हो। झूटा अगुवाहरू लाज पचेका मानिसहरू हुन्; तिनीहरू धक नमान्‍ने, बेसरम हुन्, र तिनीहरूमा कुनै समझ हुँदैन। तिनीहरूलाई जस्तोसुकै वास्तविक काम दिइए पनि, तिनीहरूले यसलाई महत्त्वपूर्ण कामको रूपमा लिँदैनन्। तिनीहरूले त्यसलाई दिमागको पछिल्तिर हुत्याउँछन्, र मुखले मिठो जबाफ दिए पनि, तिनीहरूले कुनै वास्तविक काम गर्दैनन्। के यो नैतिकताको कमी होइन र? … कतिपय मानिसहरूले जुन काम गरे पनि वा जुन कर्तव्य निभाए पनि, तिनीहरू यसमा सफल हुन सक्दैनन्, तिनीहरूको लागि यो धेरै गाह्रो हुन्छ, तिनीहरू मानिसहरूले पूरा गर्नुपर्ने कुनै पनि दायित्व वा जिम्‍मेवारी पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानिसहरू भनिन लायक हुन्छन् र? बुद्धू, मानसिक रूपमा अशक्त, र शारीरिक कमजोरी भएकाहरूबाहेक, आफ्‍नो कर्तव्य र जिम्‍मेवारी पूरा गर्नुनपर्ने जीवित मानिस कोही छ र? तर यस्तो व्यक्तिले सधैँ धूर्त र फोहोरी खेल खेलिरहेको हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने यस्ता व्यक्तिहरूले उचित व्यक्तिले जस्तो व्यवहार गर्न चाहँदैनन्। परमेश्‍वरले तिनीहरूलाई क्षमता र वरदान दिनुभयो, तिनीहरूलाई मानव बन्‍ने मौका दिनुभयो, तैपनि तिनीहरूले यी कुरालाई आफ्‍नो कर्तव्य निभाउन प्रयोग गर्न सक्दैनन्। तिनीहरूले केही गर्दैनन्, बस सबै कुराको आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण, कठिन वा सरल जे-जस्तो भए पनि, तिनीहरू सधैँ लापरवाह र झाराटारुवा बन्छन्, सधैँ अल्छी र भर नलाग्‍ने हुन्छन्। समस्याहरू पैदा हुँदा, तिनीहरूले आफ्‍नो जिम्‍मेवारी अरूको काँधमा थुपार्न चाहन्छन्; तिनीहरूले कुनै पनि जिम्‍मेवारी वहन गर्दैनन्, बरु परजीवी जीवन जिइरहन चाहन्छन्। के तिनीहरू बेकारका रद्दी होइनन् र?” (वचन, खण्ड ५। अगुवा र सेवकहरूका जिम्‍मेवारीहरू)। उहाँका वचनहरूले साँच्‍चै मलाई घोचे। त्यो समयभरि, परमेश्‍वरले अगुवाहरूका जिम्‍मेवारीहरूबारे विस्तृत सङ्गति दिइरहनुभएको थियो, तर म यसमा पटक्‍कै प्रवेश गरेकी थिइनँ। म सुस्त, गैरजिम्‍मेवार र देहमा लिप्त भइरहेकी थिएँ र आफ्‍नो कर्तव्यमा कुनै परिणाम प्राप्त गरिरहेकी थिइनँ। म त परमेश्‍वरले खुलासा गर्नुहुने परजीवी र निकम्मा व्यक्ति थिएँ। सिन्युको समस्या सम्‍हाल्‍ने क्रममा, मलाई यो समस्या समाधान भएको छैन भन्‍ने राम्ररी थाहा थियो, तर जुन कुराले मलाई कष्टबाट जोगाउँछ त्यही कुरा मात्र चलाखीपूर्वक गरेँ। मैले के महसुस गरेँ भने म अल्छी बनेकी र आफ्‍नै सहजतालाई मात्रै वास्ता गर्ने भएकीले, आफ्‍नो कर्तव्यमा प्रायः अप्रभावकारी भएकी रहेछु। सुरुमा, अरूलाई सुसमाचार सुनाउने काममा समस्या हुँदा, वा तिनीहरू केही सिद्धान्तहरूबारे निश्‍चित नहुँदा, म यी समस्याहरू समाधान गर्न तिनीहरूसँग सङ्गति गर्थेँ। तर तीमध्ये कतिको सुस्त प्रगति भएकोले वा तिनीहरूमा जटिल समस्याहरू आएकाले, तिनीहरूलाई सहयोग निकै गाह्रो र शक्ति खेर जानु हो भन्‍ने मलाई लाग्यो। मैले खोजी र मनन गर्नुपर्थ्यो, र तिनीहरूसँग धैर्यसाथ सङ्गति गर्नुपर्थ्यो, तसर्थ मैले त्यसबाट जोगिने निर्णय गरेँ, प्रस्टै देखिने समस्याहरू मात्रै समाधान गरेर कठिन समस्यालाई पन्छाएँ। मैले ठूला समस्याहरूलाई सानो बनाएँ र साना समस्याहरूलाई बेवास्ता गरेँ। त्यसैले धेरै समस्या कहिल्यै समाधान भएनन्। म समस्याहरू समाधान नै नगरी देहमा लिप्त भएँ। परिणामस्वरूप, लामो समयदेखि सुसमाचारको काममा प्रगति भएको थिएन। किनभने म प्रकृतिले नै अल्छी थिएँ, देहलाई मोल गर्थेँ र आफ्‍नो कर्तव्यमा समर्पित वा जिम्‍मेवार थिइनँ। मलाई परमेश्‍वरका यी वचनहरू याद आयो: “यो त गम्‍भीर हेल्चेक्र्याइँ हो! तैँले अगुवा वा सेवकको पदमा बस्‍ने व्यक्तिमा कर्तव्यप्रति हुनुपर्ने मनोवृत्ति र जिम्‍मेवारीबोध गुमाइसकेको छस्” (वचन, खण्ड ५। अगुवा र सेवकहरूका जिम्‍मेवारीहरू)। “के त्यस्तो व्यक्ति मानव भनिन लायक हुन्छ?” (वचन, खण्ड ५। अगुवा र सेवकहरूका जिम्‍मेवारीहरू)। अहँ। म अगुवा थिएँ, त्यसकारण मैले भेट्टाएका समस्याहरू समाधान गर्न आफूले सक्‍ने सबै गर्नु मेरो जिम्‍मेवारी थियो। तर म सही मार्गमा हिँड्दिनथेँ—म सधैँ आफ्‍नै सहजताबारे सोचिरहेकी हुन्थेँ। म आफूले वास्तविक कदम चालेर वास्तविक काम गर्नुपर्दा, पछि सर्थेँ। यसले मण्डलीको काम र ब्रदर-सिस्टरहरूको जीवन प्रवेशमा हानि गऱ्यो। त्यसरी आफ्‍नो कर्तव्य पूरा गर्नु गम्भीर लापरवाही थियो! सोच्नुहोस् त, मानिसको भ्रष्टता हटाउन परमेश्‍वरका आखिरी दिनहरूको काममा, उहाँले लाखौँ वचनहरू व्यक्त गर्नुभएको छ, हामी सत्यता बुझ्दैनौँ र प्रवेश गर्न सक्दैनौँ भनेर, उहाँले हामीलाई विस्तृतरूपमा सङ्गति दिन हरेक माध्यम प्रयोग गरेर हामीलाई सम्झाउनुभएको छ, अर्ती दिनुभएको छ, न्याय र सजाय दिनुभएको छ, चेतावनी दिनुभएको छ र खुलासा गर्नुभएको छ। शैतानले अति भ्रष्ट तुल्याएको मानवजातिलाई मुक्ति दिन, उहाँले धेरै चिन्ता गर्नुभएको छ र कष्ट भोग्‍नुभएको छ, धेरै प्रयास गर्नुभएको छ र ठूलो मूल्य चुकाउनुभएको छ। तर परमेश्‍वरबाट धेरै सत्यताको भरणपोषण पाउँदै, मैले उहाँको प्रेमको ऋण तिर्नेबारे नसोची उहाँको घरमा महत्त्वपूर्ण काम लिएँ। मैले आफ्‍नो कर्तव्यको लागि थोरै कष्ट भोग्‍न वा थोरै मूल्य चुकाउन सकिनँ। गम्‍भीर कदम चालेर केही वास्तविक काम गर्नुपर्ने हुनेबित्तिकै, म भाग्थेँ। म थोरै प्रयासको लागि परमेश्‍वरबाट सधैँ इनाम र आशिषहरू चाहन्थेँ। म अत्यन्तै स्वार्थी र नीच रहेछु, र ममा विवेक र समझको कमी थियो। त्यो बेला मलाई बल्‍ल के थाहा भयो भने सधैँ देहबारे सोच्‍नु र सहजताको तृष्णा गर्नु भनेको मर्यादाविना जिउनु र भरोसा लायक नहुनु हो। म अल्छी र झूटो अगुवा थिएँ। त्यसरी आफ्‍नो कर्तव्य पूरा गर्दा क्षणिक सहजता प्राप्त हुन्थ्यो, तर मैले आफ्‍नो अल्छीपनको कारण सत्यता प्राप्त गर्ने मौका गुमाइरहेँ, र परमेश्‍वरले अन्तिममा मलाई हटाउनुहुनेथ्यो। मैले थोरै कुरा बचाएर धेरै कुरा गुमाइरहेकी थिएँ, म साह्रै मूर्ख थिएँ! मलाई बाइबलले भनेको कुरा याद आयो: “अनि मूर्खहरूको उन्‍न्तिले तिनीहरूलाई नष्ट गर्नेछ” (हितोपदेश १:३२)। मैले त्यस्ता केही ब्रदर-सिस्टरहरू चिनेकी छु जसलाई वास्तविक काम नगरी सधैँ देह र सहजताबारे सोचेका कारण बर्खास्त गरिएको थियो। सहजताको लोभ गर्नेलाई परमेश्‍वर घिनाउनुहुन्छ, र यसले मुक्ति पाउने हाम्रो मौकालाई बरबादसमेत गर्न सक्छ। परमेश्‍वर पवित्र र धर्मी हुनुहुन्छ र उहाँले आफ्‍नो कर्तव्यप्रतिका अभिप्रायहरू छानबिन गर्नुहुन्छ। मैले त्यसरी काम गरिरहनु हुँदैनथ्यो। परमेश्‍वरको घर भनेको मैले देहगत सहजताको लोभ गर्ने ठाउँ होइन, यो त मैले कर्तव्य पूरा गर्ने र सत्यता अभ्यास गर्ने ठाउँ हो। मैले त्यो कर्तव्य स्विकारेकी हुनाले, यो राम्ररी पूरा गर्न आफ्‍नो सर्वस्व लगाउनुपर्छ। मैले पश्‍चात्ताप गरेर परमेश्‍वरलाई प्रार्थना गरेँ: “हे परमेश्‍वर, मैले आफ्‍नो कर्तव्यमा देहगत सहजताको लोभ गरेकी छु र म पटक्‍कै जिम्‍मेवार बनेकी छैनँ भनेर देखाउन यो परिस्थिति तय गर्नुभएकोमा धन्यवाद छ। अबदेखि, म आफ्‍नो कर्तव्यमा साँच्‍चै काम गर्न सक्दो प्रयास गर्न चाहन्छु।” त्यसपछि, परमेश्‍वरको वचन पढेर, खोजी र मनन गरेर, मैले अर्को गलत दृष्टिकोण पालेकी रहेछु भन्‍ने मलाई थाहा भयो। सर्वशक्तिमान्‌ परमेश्‍वर भन्‍नुहुन्छ, “अगुवा र सेवकहरूले महत्त्वपूर्ण कामको रेखदेख गर्नेहरू, सुसमाचार प्रचारमा निर्देशन दिनेहरू, अनि हरेक समूह अगुवा, चलचित्र समूह निर्देशक, र अन्य व्यक्तिहरूका बारेमा विभिन्‍न स्रोतहरूबाट बुझ्‍नुपर्छ। यी मानिसहरूका बारेमा पक्‍का हुनका लागि तिनीहरूले उनीहरूका बारेमा अवलोकन र जाँच गर्न तीव्रता दिनुपर्छ। यसरी मानिसहरूलाई होसियारीसाथ कर्तव्य सुम्पेर मात्रै कार्य बन्दोबस्तहरू उचित हुने, र ती मानिसहरू आफ्‍नो कर्तव्यमा प्रभावकारी बन्‍ने पक्‍का हुन्छ। कतिपय मानिसहरूले भन्छन्, ‘अविश्‍वासीहरू सबैले यसो भन्छन्, “आफूले काममा लगाएका मानिसहरूलाई शङ्का नगर्नु, र शङ्का लागेका मानिसहरूलाई काममा नलगाउनु।” परमेश्‍वरको घरले किन भरोसा गर्न नसकेको? तिनीहरू सबै विश्‍वासी हुन्; तिनीहरू कति नै खराब हुन सक्छन् र? के तिनीहरू सबै असल मानिसहरू होइनन् र? किन मण्डलीले तिनीहरूलाई चिन्‍नु, निगरानी गर्नु, र अवलोकन गर्नुपर्‍यो?’ के यी शब्‍दहरू उचित छन्? के ती समस्याग्रस्त छन्? (छन्।) के कसैलाई चिन्‍नु र तिनीहरूका बारेमा गहन अवलोकन गर्नु, र तिनीहरूसँग निकट रही कुराकानी गर्नु सिद्धान्तहरूअनुरूप छ? यो पूर्ण रूपमा सिद्धान्तअनुरूप छ। यो कुन सिद्धान्तअनुरूप छ? (अगुवा र सेवकहरूका जिम्‍मेवारीहरूको चौथो बुँदा: विभिन्‍न कामका सुपरभाइजर र विविध महत्त्वपूर्ण कामका जिम्‍मेवार मानिसहरूको परिस्थितिहरूबारे सुसूचित हुनुपर्छ, र अनुपयुक्त मानिसहरू काममा लगाउँदा हुने क्षतिहरू रोक्‍न वा कम गर्न, र कामको प्रभावकारी र सहज प्रगति सुनिश्‍चित गर्नका लागि, आवश्यक परे तिनीहरूलाई तुरुन्तै स्थानान्तर वा प्रतिस्थापन गर्नुपर्छ।) यो राम्रो सन्दर्भ बुँदा हो, तर त्यसो गर्नुको वास्तविक कारण के हो? त्यो के हो भने, मानिसहरूमा भ्रष्ट स्वभाव रहेको हुन्छ। आज, धेरै मानिसहरूले कर्तव्य निभाउने भए पनि, सत्यता खोजी गर्ने थोरै मात्र छन्। मानिसहरूले आफ्‍नो कर्तव्य निभाउने क्रममा बिरलै मात्र सत्यता खोजी गर्ने र सत्यताको वास्तविकतामा प्रवेश गर्ने गर्छन्; धेरैजसोको कुरा गर्दा, तिनीहरूको काम गर्ने शैलीमा अझै कुनै सिद्धान्त हुँदैन, तिनीहरू अझै पनि साँचो रूपमा परमेश्‍वरको आज्ञापालन गर्ने मानिसहरू होइनन्; तिनीहरूले मुखले मात्र सत्यतालाई प्रेम गर्छु, र सत्यता पछ्याउन इच्‍छुक छु, अनि सत्यताप्रति लागिपर्न इच्‍छुक छु भनी भन्छन्, तैपनि तिनीहरूको सङ्कल्प कति लामो समयसम्‍म टिक्छ थाहा हुँदैन। सत्यता नपछ्याउने मानिसहरूले कुनै पनि समयमा र कुनै पनि स्थानमा भ्रष्ट स्वभाव प्रकट गर्न सक्छन्। सत्यता खोजी नगर्ने मानिसहरूमा आफ्‍नो कर्तव्यको कुनै जिम्‍मेवारीबोध हुँदैन, तिनीहरू लापरवाह र झाराटारुवा हुन्छन्, तिनीहरूले आफ्‍नो इच्‍छाअनुसार काम गर्छन्, र तिनीहरू काटछाँट र निराकरण स्विकार्नसमेत सक्दैनन्। नकारात्मक र कमजोर हुनेबित्तिकै सत्यता खोजी नगर्ने मानिसहरूले हरेस खाने सम्‍भावना हुन्छ—यो प्रायजसो भइरहन्छ, योभन्दा आम कुरा अरू केही छैन; सत्यता खोजी नगर्ने मानिसहरू सबैले व्यवहार गर्ने तरिका यस्तै हुन्छ। त्यसकारण, मानिसहरूले सत्यता अझै प्राप्त गरेका छैनन् भने, तिनीहरू भरोसा र विश्‍वास गर्न नसकिने हुन्छन्। तिनीहरू विश्‍वास गर्न नसकिने हुन्छन् भन्‍नुको अर्थ के हो? यसको अर्थ तिनीहरूले कठिनाइ वा बाधा सामना गर्दा, तिनीहरू पतन हुने, र नकारात्मक र कमजोर बन्‍ने सम्‍भावना धेरै हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँचो रूपमा सत्यता बुझेका मानिसहरूमा अवश्यै परमेश्‍वरको डर मान्‍ने, र उहाँको आज्ञापालन गर्ने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै भरोसालायक मानिसहरू हुन्; परमेश्‍वरको डर मान्‍ने हृदय नभएका मानिसहरू भरोसायोग्य हुँदैनन्। परमेश्‍वरको डर मान्‍ने हृदय नभएका मानिसहरूसँग कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य निभाउँदा तिनीहरूलाई अझ बारम्‍बार जाँच्‍नुपर्छ, र अझ धेरै सहयोग र मार्गदर्शन गर्नुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा पूरा गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काममा साथ दिनु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई भरणपोषण गर्नु, सहयोग गर्नु, अनि निराकरण र काटछाँट गर्नु, तिनीहरूको विचलन सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा कुनै पनि द्वेषपूर्ण कुरा हुँदैन। मानिसहरूको रेखदेख गर्नु, तिनीहरूलाई निगरानी गर्नु, तिनीहरूसित परिचित हुनु—यो सबै तिनीहरूलाई परमेश्‍वरमाथिको विश्‍वासमा सही मार्गमा प्रवेश गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य निभाउन सहयोग गर्नका लागि हो, ताकि तिनीहरूले कुनै पनि बाधा वा व्यवधान नल्याऊन्, ताकि तिनीहरूले समय बरबाद नगरून्। यसो गर्नुको उद्देश्य तिनीहरू र परमेश्‍वरको घरको कामप्रतिको जिम्‍मेवारी पूरा गर्नु हो; यसमा कुनै द्वेषभाव लुकेको हुँदैन” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूले हामीलाई आफ्नो काममा अभ्यास गर्नुपर्ने एउटा सिद्धान्त देखाउँछन्। हामी आफ्नो कार्यक्षेत्र अन्तर्गतका ब्रदर-सिस्टरहरूलाई, विशेष गरी महत्त्वपूर्ण काम गर्नेहरूलाई राम्रो ध्यान दिनुपर्छ, किनभने हरेकमा भ्रष्ट स्वभाव हुन्छ र सत्यताको वास्तविकताको कमी हुन्छ, त्यसैले हामी भ्रष्टताअनुसार नचली बस्‍न सक्दैनौँ। हामीले कसैलाई अन्धाधुन्ध भरोसा गर्नु हुँदैन वा अप्रत्यक्ष शैली अपनाउनु हुँदैन—त्यसबाट हामी आफ्नो काममा गैरजिम्‍मेवार छौँ भन्‍ने देखिन्छ। म ठ्याक्‍कै त्यस्तै रहेछु। कहिलेकाहीँ अरूले मेरा समस्याहरू औँल्याइदिन्छन्, र त्यस बेला, म परिवर्तन हुने अठोट गर्छु, तर यो जोस मात्रै हुन्छ। मैले यसलाई साँच्‍चै व्यवहारमा उतार्दा, म अझै भ्रष्ट स्वभावको बन्धनमा पर्छु, सत्यता अभ्यास गर्न सक्दिनँ। त्यसकारण अभ्यास र अझै राम्ररी प्रवेश गर्न हामीलाई अरूको रेखदेख र सहयोग चाहिन्छ। सबैमा कमीकमजोरीहरू हुन्छन् र सबैले सत्यताका सिद्धान्तहरू बुझ्‍न सक्दैनन्, त्यसैले हाम्रो कर्तव्यमा केही समस्या वा गल्ती त हुन्छै हुन्छ, र कहिलेकाहीँ हामी भ्रष्टता प्रकट गर्छौँ र मनमानी ढङ्गले चल्छौँ। त्यस्तो बेला, अगुवाहरूले रेखदेख र अनुगमन गर्नैपर्छ, मानिसहरूको कर्तव्य कस्तो भइरहेको छ भनेर राम्ररी बुझ्नैपर्छ, समस्याहरू पत्ता लगाउनैपर्छ र विचलनहरू समाधान गर्नैपर्छ, र मण्डलीको काममा आउने हानिहरू रोक्नैपर्छ। तर म साँच्‍चै अन्धो र मूर्ख थिएँ। मैले सिन्यु आफ्‍नो कर्तव्यमा सक्रिय भएकी र उनले सुसमाचारको काम राम्ररी गरेकी जस्तो देखेँ, त्यसैले मैले उनीबारे चिन्ता गरिनँ। मैले उनलाई यस्तो महत्त्वपूर्ण काम दिएँ त्यसपछि यसबारे थप विचार गरिनँ। मेरो सहकर्मीले समूहमा समस्याहरू छन् भनेर बताएकी थिइन्, तर मैले गम्‍भीररूपमा लिइनँ। सिन्यु अहङ्कारी छिन् र अरूसँग मिलेर काम गर्न सक्दिनन् भन्‍ने मलाई थाहा भएपछि, मैले यसलाई राम्ररी जाँचिनँ। उनी समूह अगुवा भएकीले, मैले छोटकरीमा यो कुरा औँल्याइदिएँ र उनले खोजी र प्रवेश गर्नेछिन्, त्यसैले मैले चिन्ता गर्नु पर्दैन भन्‍ने सोचेँ। तर अवस्था मैले कल्‍पना गरेको भन्दा पूर्णतया फरक भयो। मैले सबैभन्दा कम चिन्ता गरेको व्यक्तिमा नै सबैभन्दा गम्‍भीर समस्याहरू थिए। उनको अहङ्कारी स्वभावको कारण, अरू बन्धनमा परे र तिनीहरूले सामान्यरूपमा आफ्‍नो कर्तव्य पूरा गर्न सकेनन्। यो सबै मैले व्यावहारिक काम नगरेको अनि परिस्थिति र मानिसहरूलाई परमेश्‍वरको वचनअनुसार नहेरेको कारणले नै भएको थियो। पछि हामीले त्यो समूहको कामको समीक्षा गऱ्यौँ र यसमा अझै केही समस्या रहेको पायौँ। तिनीहरूले सुसमाचारको कामद्वारा धेरै मानिसहरू ल्याएका थिए, तर ती केही नयाँ विश्‍वासीहरू सिद्धान्तअनुरूपका थिएनन्। कतिमा असल मानवता थिएन र तिनीहरूलाई हटाइनुपर्थ्यो, जसले स्रोतसाधन खेर फालेका मात्रै होइनन्, तर यो मण्डलीको लागि झमेला पनि हुन्थ्यो। मैले तिनीहरूको काम जति अनुगमन गरेँ, त्यति नै निश्‍चित समस्याहरू भेट्टाएँ, र त्यति नै यसभन्दा पहिले व्यावहारिक काम गरिरहेकी रहेनछु भन्‍ने देखेँ। मैले सतहमा मात्रै हेरेँ—काम सहजरूपमा अघि बढिरहेको छ भन्‍ने देख्दा, कसैको कर्तव्यमा समस्या छैन भन्‍ने सोचेँ। मैले परिस्थितिलाई सतहीरूपमा हेरेकी थिएँ। मैले सत्यता नबुझ्‍नु कति दयनीय कुरा हो भन्‍ने थाहा पाएँ, र भविष्यमा मैले परिस्थितिलाई सत्यताअनुसार हेर्नुपर्छ, आफ्‍ना जिम्‍मेवारीहरू पूरा गर्नुपर्छ, मेरो सुपरिवेक्षणमा रहेका मानिसहरूको काम रेखदेख गर्नुपर्छ भनेर आफूलाई होसियार गराएँ। अगुवाहरूले व्यक्तिगतरूपमा विस्तृत काम गर्नुपर्ने परमेश्‍वरको मापदण्ड कति महत्त्वपूर्ण रहेछ भन्‍ने पनि मलाई महसुस भयो। यसले हामीलाई आफ्‍नो कर्तव्य स्वीकार्यरूपमा गर्ने बाटोमा चल्न सहयोग गर्छ। त्यसपछि मैले परमेश्‍वरका थप वचनहरू पढेँ। “यदि तँमा साँच्‍चै केही निश्‍चित हदको क्षमता छ, तैँले रेखदेख गर्ने क्षेत्रभित्रको व्यावसायिक सीपबारे तैँले राम्ररी बुझेको छस्, र तँ तेरो कार्यक्षेत्रभन्दा बाहिरको मान्छे होइनस् भने, तैँले एउटा वाक्यांशको उपलब्धि मात्रै हासिल गर्नुपर्छ, अनि तँ आफ्‍नो कर्तव्यमा निष्ठावान्‌ हुन सक्‍नेछस्। कुन वाक्यांश? ‘आफ्‍नो हृदय लगाउनु।’ यदि तैँले काममा र मानिसहरूमा हृदय लगाउँछस् भने, तँ आफ्‍नो कर्तव्यमा निष्ठावान्‌ र जिम्‍मेवार हुन सक्छस्। के यो वाक्यांश अभ्यास गर्नु सजिलो छ? तैँले यसलाई कसरी अभ्यास गर्छस्? कुनै कुरामा आफ्‍नो हृदय लगाउनु भनेको त्यसलाई सुँघ्‍न नाक वा सुन्‍न कान प्रयोग गर्नु होइन—हृदय प्रयोग गर्नु हो। यदि व्यक्तिले साँच्‍चै कुनै कुरामा हृदय लगाउन सक्छ भने, जब उसको आँखाले कुनै व्यक्तिले केही गरिरहेको, कुनै तरिकाले आफ्‍नो कुरा व्यक्त गरिरहेको, वा कुनै किसिमले कुनै कुराको प्रतिक्रिया दिइरहेको देख्छ, वा जब उसको कानले कतिपय मानिसको शब्‍द, आवाज, वा तर्क सुन्छ, तब यी कुराहरूका बारेमा मनन र विचार गर्नका लागि उसले आफ्‍नो हृदय प्रयोग गर्छ र उसको मनमा केही विचार, दृष्टिकोण, र मनोवृत्ति प्रकट हुन्छन्। यी विचार, दृष्टिकोण, र मनोवृत्तिले गर्दा उसले उक्त व्यक्ति वा वस्तुको बारेमा गहन, वास्तविक र सही बुझाइ प्राप्त गर्छ, र साथमा यसबाट उचित र सही मूल्याङ्कन र सिद्धान्तहरू पनि प्राप्त हुन्छ। यसरी व्यक्तिले कुनै कुरामा आफ्‍नो हृदय लगायो भने मात्रै उसको अभिव्यक्ति आफ्‍नो कर्तव्यमा निष्ठावान्‌ रहने व्यक्तिको जस्तो हुन्छ” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरूले मलाई अभ्यासको मार्ग देखाए। मैले आफ्‍नो कर्तव्य राम्ररी पूरा गर्न होसियार र जिम्‍मेवार हुन सिक्‍नुपर्थ्यो। मैले आफूले देखेका र सुनेका सबै कुरा हृदयमा हाल्न, अनि समस्याहरू पत्ता लगाउन वास्तविक कदम चाल्नुपर्थ्यो। नत्र, म कुनै समस्याप्रति आँखा चिम्लँदै झारा टारिरहेकी हुन्थेँ। मैले आफूले भेट्टाएका समस्याहरू समाधान गर्न, कुनै कुरा सच्याउन नसक्दा माथिकाहरूबाट सहयोग खोज्‍न, आफूले सक्‍ने जति गर्न र हासिल गर्न, आफ्‍ना जिम्‍मेवारीहरू पूरा गर्न, सफा विवेक राख्‍न, र परमेश्‍वरको छानबिन स्विकार्न आफूले सक्‍ने सबै गर्नुपर्थ्यो। मैले आफ्‍नो कर्तव्यमा आफ्ना धारणा र कल्‍पनाहरूमा भरोसा गर्नु हुँदैनथ्यो। समस्याहरू समाधान नभइञ्‍जेल मैले सत्यताका सिद्धान्तहरू र परमेश्‍वरका मापदण्डहरूलाई पछ्याउनुपर्थ्यो। हाम्रो काममा अझै धेरै समस्या भए पनि, मैले ती समाधान गर्न सक्दो गर्नुपर्थ्यो, र त्यो काम जति राम्ररी अघि बढे पनि, मैले सुरुमा यसमा आफ्‍नो हृदय लगाएर आफ्‍ना जिम्‍मेवारीहरू पूरा गर्न सिक्‍नुपर्थ्यो। परमेश्‍वरको घरको लागि सुसमाचारको काम महत्त्वपूर्ण छ, र यो महत्त्वपूर्ण, र अन्तिम समयमा, यदि मैले आफ्‍नो कर्तव्यलाई हल्‍कासित लिइरहेँ, सहजता खोजिरहेँ र आफ्‍नै हितहरूको रक्षा गरिरहेँ भने, त्यो जिउने स्वार्थी र घृणित तरिका हुनेथ्यो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो कद सानो छ र ममा धेरै क्षमता छैन, तर म आफ्‍नो कर्तव्यमा सर्वस्व लगाएर तपाईंका मापदण्डहरूअनुसार अभ्यास गर्न चाहन्छु।”

हालै, मैले मुख्यतः सुसमाचार प्रचारकहरू नयाँ भएकाले र परमेश्‍वरको कामको गवाहीसम्‍बन्धी सत्यताहरू स्पष्ट नभएकाले मण्डलीको सुसमाचारको काम त्यति प्रभावकारी भइरहेको छैन भन्‍ने पत्ता लगाएँ। तसर्थ, मैले तिनीहरूलाई केही व्यावहारिक निर्देशन दिन ली मेईलाई खटाएँ। सुरुमा, म ली मेईसँग सुसमाचार प्रचार गर्न लायक मानिसहरूका धार्मिक धारणाहरू विश्‍लेषण गर्न र सुसमाचार प्रचारकहरूका समस्याहरू बुझ्न समय बिताउँथेँ। तर, मलाई नै कामको चटारो भएपछि, मैले ती सबै समस्या ली मेईको हातमा सुम्पने सोचेँ, ताकि मैले तीबारे त्यति चिन्ता गर्न नपरोस्। त्यो विचार आउँदा, मलाई दोषी महसुस भयो। सुसमाचारको काम राम्रो भइरहेको थिएन, र ली मेईले गएर ती समस्याहरू बुझेपछि मसँग छलफल गर्न चाहन्थिन्, तर म कुनै अधिकारीले जस्तो त्यो गाह्रो काम उनको काँधमा हाल्न चाहन्थेँ। त्यो घृणित कार्य थियो। त्यसकारण मैले परमेश्‍वरलाई प्रार्थना गरेँ र सचेतरूपमा देहलाई त्यागेँ। ली मेईले समस्याहरूबारे प्रतिक्रिया दिँदा, म व्यावहारिक रूपमा संलग्‍न भएँ, ती समस्याहरू समाधान गर्न उनीसँग सङ्गति गरेँ र सत्यता खोजेँ। यो व्यावहारिक सहकार्यद्वारा, मैले समूहको काम बुझ्‍न सकेँ र निकै छिटो प्रगति गर्न सकेँ, र सुसमाचार प्रचारकहरूका समस्या र कठिनाइहरू तुरुन्तै पत्ता लगाएर समाधान गर्न सकेँ। यो व्यावहारिक सहकार्यद्वारा मैले परमेश्‍वरको डोऱ्याइ देखेँ। केही नयाँ सुसमाचार प्रचारकहरूले सिद्धान्तहरू बिस्तारै सिक्दै गए, सुसमाचारको काम अझ फलदायी भयो, र केही नयाँ विश्‍वासीहरूले परमेश्‍वरको नयाँ काम स्विकारेपछि कर्तव्यहरू लिए। मैले आजभोलि निकै समय र शक्ति खर्चिरहेकी भए पनि, आफ्‍नो कर्तव्यमा साँच्चै हृदय लगाउँदा, यो कठिन वा थकाइलाग्दो लाग्दैन। वास्तवमा, म सत्यताका अझै धेरै सिद्धान्तहरूले सुसज्‍जित भएकी छु, र समस्याहरू आइपर्दा शान्त भएर परमेश्‍वरसामु प्रार्थना र खोजी गरेर, म परमेश्‍वरको झन् नजिक भएकी छु र आफ्‍नो कर्तव्यमा अझै ध्यान दिएकी छु। मेरो कर्तव्यमा अझै पनि धेरै कमीकमजोरी छन्। म यसलाई पर्याप्तरूपमा पूरा गर्नबाट अझै धेरै टाढा छु। तर आफ्‍ना अनुभवहरूद्वारा, मैले व्यावहारिक काम नगर्ने आफ्नो समस्याबारे मनन गरेँ र सिकेँ, र भविष्यमा आफ्‍नो कर्तव्य कसरी पूरा गर्ने त्यसबारे मैले मार्गनिर्देशन पाएकी छु। परमेश्‍वरका वचनहरूको अन्तर्दृष्टि र डोऱ्याइद्वारा नै मैले यो सबै प्राप्त गरेकी हुँ।


५. सङ्गति भन्‍ने कुरा मन खोलेर गरिएको हुनुपर्छ

सन् २०२१ को सुरुमा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। मैले सक्रिय भएर भेलाहरूमा सहभागिता जनाउन र परमेश्‍वरको वचन पढ्न थालेँ, र दुई महिना बितेपछि, मैले मलजल गर्ने डिकनको रूपमा काम गर्न थालेँ। त्यो बेला, हामीले आफ्‍नो कर्तव्यमा सामना गरेका समस्या र कठिनाइहरूका बारेमा छलफल गर्न र हामीले के सिकेका छौँ, हामीले कस्तो भ्रष्टता प्रकट गर्‍यौँ, र परमेश्‍वरको वचनद्वारा हामीले कसरी मनन गरेर त्यसलाई बुझ्यौँ भनेर सङ्गति गर्न हरेक सप्ताहन्तमा डिकन बैठक गर्थ्यौँ। हरेक बैठकभन्दा पहिले, म निकै नर्भस हुन्थेँ र लामो समयसम्‍म सोचविचार गर्थेँ, किनभने तिनीहरूलाई के भन्‍ने मलाई थाहा हुँदैनथियो। मलाई आफ्‍नो भ्रष्टता र कमीकमजोरीहरूका बारेमा बोल्‍नुपर्छ भन्‍ने बारेमा चिन्ता लाग्थ्यो, किनभने अरूले मलाई नराम्रो सोच्छन् भन्‍ने डर लाग्थ्यो। उदाहरणको लागि: मैले नयाँ विश्‍वासीहरूलाई मलजल गर्ने काम भर्खरै सुरु गरेकी थिएँ। मलाई धेरै कुरा थाहा थिएन, र ममा अनुभवको कमी थियो। मलाई नयाँ विश्‍वासीहरूले मन पराउँदैनन् र म तिनीहरूलाई राम्ररी मलजल गर्न सक्दिन भन्‍ने सोच्‍नेछन् भन्‍ने चिन्ता लाग्थ्यो, त्यसकारण मलाई यो कर्तव्य पूरा गर्न मन लाग्‍न छोडेको थियो। तर मलाई डिकन बैठकमा मेरो स्थितिको बारेमा मन खोलेर बताउन मन लाग्दैनथियो, किनभने मैले यस्तो कुरा गरेँ भने, तिनीहरूले ममा अरूसँग सङ्गति गर्ने क्षमता छैन भनेर सोच्नेछन् भन्‍ने मलाई चिन्ता लागेको थियो। यसको साथै, म कतिपय नयाँ विश्‍वासीहरूप्रति धैर्य हुन सकेकी थिइनँ, र मलाई यो कुरा भन्‍ने चाहना थिएन, किनभने मैले तिनीहरूलाई यो कुरा बताएँ भने, तिनीहरूले ममा खराब मानवता छ भन्‍ने सोच्छन् भन्‍ने मलाई चिन्ता लागेको थियो। तर मलाई चिन्ता पनि लाग्थ्यो, किनभने मैले बैठकमा केही पनि भनिनँ भने, तिनीहरूले अवश्य नै मलाई म अरू जतिको सक्षम छैन भनेर सोच्‍नेथिए। म आफूलाई लाजमा पार्न वा तिनीहरूबाट हेपिन चाहँदिनथिएँ। यसको बारेमा विचार गरेपछि, मैले बल्‍ल अनुचित केही कुरा बताउने तर धेरै लाजमर्दो कुरा नभन्‍ने निर्णय गर्थेँ, जस्तै म अल्छी छु भन्‍ने, जुन धेरैजसो मानिसहरूमा हुने समस्या हो। त्यसरी, म अरूभन्दा कम क्षमताकी देखिनेथिइनँ।

त्यसकारण, बैठकमा, अगुवाले मलाई यस अवधिमा मैले प्राप्त गरेका अनुभवहरूका बारेमा, र मेरा भ्रष्ट स्वभावहरूबाट मैले के ज्ञान प्राप्त गरेँ भनेर बताउन अनुरोध गरे, र मैले आफ्‍नो योजना अनुसार नै सङ्गति गरेँ। मेरो कुरा सकिएपछि, मैले राहतको सास फेरेँ, तर मलाई अप्ठ्यारो लाग्यो, र मेरो विवेकले मलाई दोष दियो। मैले सत्य कुरा बताएकी छैनँ, र मैले परमेश्‍वरको इच्‍छा विपरीत काम गरेकी छु भन्‍ने मलाई थाहा थियो। मलाई प्रभु येशूका यी वचनहरू याद आयो, “तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। “साँच्चै म तिमीहरूलाई भन्छु, तिमीहरू परिवर्तन भएर साना बालबालिकाहरूजस्तै भएनौ भने, तिमीहरू स्वर्गको राज्यमा प्रवेश गर्नेछैनौ” (मत्ती १८:३)। यी वचनहरूको बारेमा सोच्दा, मलाई निकै ग्‍लानि भयो। झूट शैतानबाट आउँछ, र त्यो दुष्टता हो। परमेश्‍वरले इमानदार मानिसहरू मन पराउनुहुन्छ, र इमानदार मानिसहरू मात्रै स्वर्गको राज्यमा प्रवेश गर्न सक्छन्। ढँटुवा र ढोङ्गीहरू परमेश्‍वरको राज्यमा प्रवेश गर्न सक्दैनन्। त्यस्ता मानिसहरूलाई परमेश्‍वरले घृणा गर्नुहुन्छ, र अन्त्यमा परमेश्‍वरले तिनीहरूलाई अवश्य नै हटाउनुहुनेछ। यो महसुस गरेपछि, मलाई निकै बेचैन भयो, र मलाई परमेश्‍वरले इन्कार गर्नुहुन्छ भन्‍ने डर भयो। मैले परमेश्‍वरसँग प्रार्थना गरेँ र मलाई इमानदार व्यक्ति बन्‍न अगुवाइ गर्नुहोस् भनेर अनुरोध गरेँ। मैले अर्को बैठकमा साँचो कुरा बताउने र मेरो भ्रष्टताको बारेमा मन खोलेर कुरा गर्ने निर्णय गरेँ। तर समय आएपछि, मसँग यो कुरा बताउने साहस थिएन। यदि मैले मेरो भ्रष्टता र कमीकमजोरीहरूका बारेमा बताएँ भने, मेरा ब्रदर-सिस्टरहरूले मलाई म तिनीहरूभन्दा बढी भ्रष्ट छु भन्‍ने सोच्छन् भन्‍ने मलाई डर भयो। तिनीहरूलाई सत्यता बताउन निकै गाह्रो लाग्यो। यो कुरा सोच्दा, मलाई डिकन बैठकहरूमा सहभागिता जनाउन मन लागेन। तर मेरा ब्रदर-सिस्टरहरूले मलाई म किन आइन भनेर सोच्छन्, र के भन्‍ने मलाई थाहा हुँदैन भन्‍ने चिन्ता लागेको थियो। मैले यसको बारेमा जति विचार गरेँ, मलाई त्यति नै दोधार भयो र हैरान लाग्यो। के गर्ने मलाई थाहा थिएन। एउटा भेलामा, ब्रदर-सिस्टरहरूले सधैँ झैँ आफ्‍ना अनुभव र ज्ञानको बारेमा सङ्गति गरे, र के भन्‍ने थाहा नभएकोले, मैले ध्यान दिएर मात्रै सुनिरहेँ। मलाई आफैप्रति खिन्‍न लागेको थियो, म सधैँ आफ्‍नो वास्तविक रूप लुकाउँथेँ र बारम्‍बार सत्यताको अभ्यास गर्न असफल हुन्थेँ। म इमानदार शब्द समेत बोल्‍न सक्दिनथिएँ। म निकै व्याकुल भएँ, त्यसकारण मैले परमेश्‍वरलाई प्रार्थना गरेँ र मलाई यो परिस्थितिबाट मुक्त गर्न अगुवाइ गर्नुहोस् भनी उहाँलाई अनुरोध गरेँ।

पछि, मैले परमेश्‍वरको वचनको यो खण्ड पढेँ, “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट मैले के बुझेँ भने हामीले हाम्रा भ्रष्ट स्थितिहरूका बारेमा कहिल्यै पनि ढाक-छोप गर्नु हुँदैन। हामीले ती कुरालाई परमेश्‍वरको अघि ल्याएर प्रार्थना गर्नुपर्छ, मनन गर्नुपर्छ, र बुझ्‍ने प्रयास गर्नुपर्छ, साथै सत्यताको खोजी गर्नको लागि हाम्रो हृदय खोलेर ब्रदर-सिस्टरहरूको अगाडि हाम्रो भ्रष्टता खुलासा गर्नुपर्छ। यसले हामीलाई आफ्‍नो बारेमा अझै राम्ररी बुझ्‍न र हाम्रा भ्रष्ट स्वभावहरूलाई समाधान गर्न सहायता गर्नेछ। तर, आफ्‍नो इज्‍जत र हैसियतलाई कायम राख्‍न, म आफ्‍नो भ्रष्टता र कठिनाइहरूका बारेमा मन खोलेर बताउन अनिच्छुक भएँ, अनि मैले मेरा ब्रदर-सिस्टरहरूसँग सत्यता पनि खोज्‍न चाहिनँ। म सधैँ मेरो हृदयलाई बन्द गरेर राख्थेँ ताकि कसैले पनि मेरो वास्तविकतालाई देख्‍न नसकून्, र अन्धकारमा जिउँदा मलाई कुनै स्वतन्त्रताको अनुभूति भएन। मलाई म अब यसरी जिउनु हुँदैन, र मैले परमेश्‍वरको वचन अनुसार अभ्यास गर्नुपर्छ, मेरो स्थितिको बारेमा मेरा दाजुभाइ-दिदीबहिनीहरूलाई खुलेर बताउनुपर्छ, अनि तिनीहरूको सहयोग खोज्नुपर्छ भन्‍ने महसुस भयो। बैठक समाप्त हुने बित्तिकै, एक जना सिस्टर आफ्‍नो हालैको अनुभव बताउन मकहाँ आइन्। मलाई यो उनलाई मन खोलेर बताउने मौका हो भन्‍ने लाग्यो, तर मलाई अझै पनि अलिक लाज लागेको थियो, किनभने उनले मलाई के सोच्‍नेछिन् मलाई थाहा थिएन। उनले मलाई अत्यन्तै बेइमान व्यक्ति भनेर भन्‍नेछिन् भन्‍ने मलाई चिन्ता लाग्यो। त्यसकारण, मैले परमेश्‍वरलाई प्रार्थना गरेँ, “हे परमेश्‍वर, म अबदेखि आफूलाई ढाकछोप गर्न चाहन्‍नँ। म अबदेखि मेरो साँचो विचार लुकाउन चाहन्‍नँ। म धेरै थाकेँ। हे परमेश्‍वर, म इमानदार व्यक्ति बन्‍न चाहन्छु, बिन्ती छ मलाई अगुवाइ गर्नुहोस्।” प्रार्थना गरिसकेपछि, मैले बैठकमा खुलेर बताउन नसकेका सबै कुराहरू मेरी सिस्टरलाई बताएँ। बोलिसकेपछि, मलाई निकै ढुक्‍क भयो। सिस्टरले मलाई आफूले बुझेको कुरा बताइन्, र मलाई परमेश्‍वरका वचनहरूको एउटा खण्ड पठाइन्। “छली व्यक्तिको मुख्य विशेषता के हो भने, उसले कहिल्यै कसैसित सङ्गति गर्न पनि आफ्‍नो हृदय खोल्दैन, र आफ्‍नो सबैभन्दा नजिकको मित्रलाई समेत उसले आफ्‍नो हृदयको कुरा खोल्दैन। यस्ता व्यक्तिहरू असाधारण रूपमा रहस्यमय हुन्छन्। खासमा, यस्ता व्यक्तिहरू वृद्ध नै हुन्छन्, वा तिनीहरूले धेरै संसार देखेका हुन्छन् भन्‍ने हुँदैन, र तिनीहरूसँग अनुभवसमेत थोरै मात्रै हुन सक्छ, तैपनि तिनीहरू अत्यन्तै रहस्यमयी हुन्छन्। तिनीहरू उमेरको हिसाबले निकै धूर्त हुन्छन्। के यस्ता व्यक्तिहरू प्रकृतिले नै छली हुँदैनन् र? तिनीहरूले आफूलाई यति गहन रूपमा लुकाएका हुन्छन् कि कसैले तिनीहरूको वास्तविकता देख्‍न सक्दैन। तिनीहरूले जति नै धेरै शब्‍दहरू बोले पनि, कुन साँचो र कुन झूटो हो भन्‍नु गाह्रो हुन्छ, र तिनीहरूले कुन बेला साँचो र कुन बेला झूट बोलिरहेका छन् भनी कसैलाई थाहा हुँदैन। यसको साथै, तिनीहरू वास्तविक रूप लुकाउन र मिथ्या बोध गराउन निकै सिपालु हुन्छन्। तिनीहरूले मानिसहरूलाई भ्रममा पारेर सत्यता लुकाउने गर्छन्, जसले गर्दा मानिसहरूले तिनीहरूको झूटो रूप मात्र देख्छन्। तिनीहरूले आफैलाई उच्‍च, असल, चरित्रवान्, र निष्कपट मानिसहरूको रूपमा, र सबैले मन पराउने र अनुमोदन गर्ने मानिसहरूको रूपमा देखाउँछन्, र अन्त्यमा, सबैले तिनीहरूलाई आराधना र सम्‍मान गर्छन्। त्यस्तो व्यक्तिसँग तैँले जति लामो समय बिताए पनि, उसले के विचार गरिरहेको छ भन्‍ने कुरा तँलाई कहिल्यै थाहा हुँदैन। सबै प्रकारका मानिस, घटना, र वस्तुहरूप्रतिको तिनीहरूको दृष्टिकोण र मनोवृत्तिहरू तिनीहरूको हृदयभित्र लुकेका हुन्छन्। तिनीहरूले कहिल्यै कसैलाई यी कुराहरू बताउँदैनन्। तिनीहरूले आफ्‍नो घनिष्ठ विश्‍वासपात्रसँग समेत यी कुराहरूबारे कहिल्यै सङ्गति गर्दैनन्। परमेश्‍वरलाई प्रार्थना गर्दासमेत, तिनीहरूले आफ्‍नो हृदयको कुरा वा तीबारेको सत्यता व्यक्त नगर्न सक्छन्। यति मात्र होइन, तिनीहरूले आफूलाई असल मानवता भएको व्यक्ति, अत्यन्तै आत्मिक र सत्यताको खोजीमा समर्पित भएको व्यक्तिको रूपमा प्रस्तुत गर्छन्। तिनीहरूमा कस्तो स्वभाव छ र तिनीहरू कस्तो व्यक्ति हुन् भनेर कसैले पनि बुझ्न सक्दैन” (वचन, खण्ड ४। ख्रीष्टविरोधीहरूको खुलासा। विषयवस्तु पन्ध्र: तिनीहरूले परमेश्‍वरको अस्तित्वमा विश्‍वास गर्दैनन्, र तिनीहरूले ख्रीष्टको सारलाई इन्कार गर्छन् (भाग एक))। परमेश्‍वरको वचनबाट, मैले के बुझेँ भने छली मानिसहरूले अरूसँग मनदेखि बोल्दैनन्, न त तिनीहरूले आफ्‍नो वास्तविक स्थितिको बारेमा अरूसँग खुलेर कुरा गर्छन्। बरु, तिनीहरूले प्रायजसो आफूलाई लुकाउने र देखावटी रूप धारण गर्ने गर्छन्। म त परमेश्‍वरले प्रकट गर्नुभएको जस्तै छु भन्‍ने मलाई थाहा भयो। मलजल गर्ने डिकन भएपछि, मैले ममा धेरै कमीकमजोरीहरू छन्, र ममा धेरै भ्रष्ट स्वभावहरू पनि प्रकट हुन्छन्, र नयाँ विश्‍वासीहरूप्रति ममा कुनै प्रेम र धैर्यता छैन भन्‍ने थाहा पाएँ। मैले आफ्‍नो हृदय खोलेर मेरा ब्रदर-सिस्टरहरूसँग यी समस्याहरूको समाधान खोज्‍नु पर्नेथियो। तर मैले साँचो कुरा बताएँ भने, तिनीहरूले मलाई हेप्‍नेछन् र मलाई नीच ठान्‍नेछन् भन्‍ने चिन्ता लाग्यो, त्यसकारण मलाई आफ्‍नो वास्तविक स्थितिको बारेमा तिनीहरूलाई बताउन मन लागेन। म महत्त्वपूर्ण कुराहरूबाट जोगिन्थेँ र महत्त्व नभएका कुराहरू अथवा धेरै मानिसहरूमा हुन्छन् भनी मैले सोचेका कुराहरू बताउँथेँ। म मेरो कालो पक्ष र अन्‍तस्‍करणका विचारहरू लुकाउन यसो गर्थेँ। अरूले मलाई राम्रो ठानून् भनेर, म आफ्‍नो वास्तविक रूप लुकाउँथे र देखावटी रूप धारण गर्थेँ। मैले मेरा ब्रदर-सिस्टरहरूलाई धोका दिइरहेकी थिएँ। म कपटी र ढोङ्गी थिएँ।

पछि, मेरी सिस्टरले मलाई परमेश्‍वरका वचनहरूको अर्को खण्ड पठाइन्, “वास्तवमा, मानिसहरू सबैलाई आफूले किन झूट बोल्छु भनेर थाहा हुन्छ। तिनीहरूले व्यक्तिगत लाभ र घमण्डको खातिर वा आडम्बर र हैसियतको लागि अरूसित प्रतिस्पर्धा गर्न खोज्छन्, र आफूलाई अर्कै व्यक्तित्‍वको रूपमा प्रस्तुत गर्छन्। तर तिनीहरूका झूटहरूलाई अन्त्यमा अरूले प्रकट र खुलासा गरिदिन्छन्, अनि तिनीहरूले आफ्नो इज्‍जतका साथै आफ्नो सम्मान र चरित्र पनि गुमाउँछन्। यो सबै झूटको अत्यधिक मात्राले गराएको हो। तेरा झूटहरू अनगिन्ती भइसकेका छन्। तैँले बोल्ने हरेक शब्द अशुद्ध र बेइमानीपूर्ण छ, तेरो एउटै शब्दलाई पनि साँचो वा इमानदार मान्‍न सकिँदैन। यदि तैँले झूट बोल्दा इज्‍जत गुमाएजस्तो अनुभूति गर्दैनस् नै भने पनि, भित्र कहीँ अन्तरकुन्तरमा तँ आफू कलङ्कित भएको महसुस गर्छस्। तेरो विवेकले तँलाई दोष दिन्छ, र तैँले आफ्नो बारेमा राम्रो विचार राख्दैनस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’ तैँले थकाइलाग्दो जीवन जिउनै पर्दैन। यदि तैँले इमानदार व्यक्ति बन्‍ने अभ्यास गर्न सक्छस् भने, तँ तनावरहित, स्वतन्त्र, र आजाद जीवन जिउन सक्षम हुनेछस्। तर, तैँले झूट बोलेर आफ्नो घमण्ड र आडम्बर कायम गरिरहने विकल्प रोजेको छस्। फलस्वरूप, तँ थकाइलाग्दो र दयनीय जीवन जिउँछस्, र त्यो तेरो स्व-सिर्जित अवस्था हो। व्यक्तिले झूट बोलेर घमण्ड महसुस गर्न सक्छ, तर त्यो घमण्डको अनुभूति भनेको के हो? त्यो बस एक खोक्रो कुरा हो, र त्यो पूर्णतया व्यर्थ कुरा हो। झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन। … यदि तँ सत्यता प्रेम गर्ने व्यक्ति होस् भने, तैँले सत्यता अभ्यास गर्नको निम्ति विभिन्‍न कठिनाइहरू सहनेछस्। तैँले यदि यसको लागि आफ्नो प्रतिष्ठा र हैसियत त्याग्‍नुपर्‍यो भने पनि र अरूको गिल्ला र अपमान सहनुपर्‍यो भने पनि, तैँले नराम्रो मान्‍नेछैनस्—जबसम्म तँ सत्यता अभ्यास गर्न र परमेश्‍वरलाई सन्तुष्ट पार्न सक्षम हुन्छस्, तबसम्म त्यो काफी नै हुनेछ। सत्यता प्रेम गर्ने मानिसहरूले सत्यता अभ्यास गर्न र इमानदार हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? उसले आफ्नो प्रतिष्ठा, हैसियत, इज्जत र चरित्र कायम राखिराख्‍नको लागि झूट प्रयोग गर्न रोज्छ। यसको लागि बरु तिनीहरू छली हुन र परमेश्‍वरद्वारा तिरस्कार र इन्कार गरिन रुचाउँछन्। त्यस्ता मानिसहरूले सत्यता र परमेश्‍वरलाई अस्वीकार गर्छन्। तिनीहरू आफ्नै प्रतिष्ठा र हैसियत रोज्छन्; तिनीहरू छली बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि ठगेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो प्रतिरक्षा गर्न दिमाग खियाउने पीडापूर्ण जीवन जिउन मात्र सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राखिराख्‍न मदत गर्न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो इज्जत र चरित्र कायम राखिराख्‍न नसक्‍ने मात्र होइन, त्योभन्‍दा पनि गम्भीर कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउनेछस्। यदि तँ त्यो बेला आफ्नो प्रतिष्ठा, हैसियत, आडम्बर, र घमण्ड कायम राखिराख्‍न सक्षम भइस् भने पनि, तैँले सत्यता त्याग गरेको र परमेश्‍वरलाई धोका दिएको हुनेछस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुनेछस्, र त्यो सबैभन्दा ठूलो क्षति र जीवनभरको अफसोस हो। यो कुरा छली मानिसहरूले कहिल्यै बुझ्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरको वचन पढेपछि, मैले आफ्‍नै बारेमा मनन गरेँ। आफ्‍नो इज्‍जत र हैसियतलाई कायम राख्‍न र अरूले नहेपून् भनेर, हरेक भेलाभन्दा पहिले, म भेलाको बेला कसरी सङ्गति गर्ने भनेर सोच्‍न दिमाग खियाउँथेँ। यदि मैले मेरो वास्तविक स्थितिको बारेमा मन खोलेर बताएँ भने, ब्रदर-सिस्टरहरूले मलाई नराम्रो सोच्‍नेछन् भन्‍ने मलाई डर लाग्थ्यो। तर मैले केही पनि भनिनँ भने, मेरा ब्रदर-सिस्टरहरूले मलाई म खराब छु भनेर सोच्‍नेछन् र मलाई हेप्‍नेछन् भन्‍ने पनि चिन्ता लाग्थ्यो, हताश भएर, म यो परिस्थितिबाट उम्‍कन चाहन्थेँ। आफ्‍नो इज्‍जत र हैसियत कायम राख्‍नको लागि, मैले आफ्‍नो दिमाग खियाइरहेकी र आफैलाई हैरान तुल्याइरहेकी हुन्थेँ, र पनि मलाई अझै मन खोलेर कुरा गर्न, इमानदार व्यक्ति बन्‍न, र मेरा ब्रदर-सिस्टरहरूलाई मेरो वास्तविक स्थिति र कठिनाइहरूको बारेमा भन्‍न मन लाग्दैनथियो। म कति छली र दुष्ट रहेछु! मैले मानिसहरूको हृदयमा केही समयसम्‍म मेरो छविलाई कायम राखे पनि, मैले मेरो गौरव, इमानदार व्यक्ति बन्‍ने मेरो मौका, र सत्यताको खोजी गर्ने मौका गुमाएकी थिएँ। हरेक भेलामा अत्यन्तै थकान महसुस हुन्थ्यो, र कुनै स्वतन्त्रताको अनुभव हुँदैनथियो। म पूर्ण रूपमा मेरो भ्रष्ट स्वभावको बन्धनमा थिएँ। ब्रदर-सिस्टरहरूले भेलाहरूमा परमेश्‍वरको वचन खानु र पिउनु पर्ने हो, र परमेश्‍वरको वचन सम्‍बन्धी आफ्‍नो अनुभव र ज्ञानको बारेमा सङ्गति गर्नु पर्ने हो। यदि हामीसँग कुनै समस्या वा कठिनाइहरू छन् भने, हामीले एक-अर्कालाई सहयोग गर्न र एक-अर्काको सबल पक्षबाट सिक्‍न सक्छौँ। यसरी, पवित्र आत्‍माको काम प्राप्त गर्न र सत्यता बुझ्‍न सहज हुन्छ। तर भेलाहरूमा, म सधैँ अरूद्वारा नहेपिनको लागि कसरी सङ्गति गर्ने भनेर मात्रै सधैँ विचार गरिरहेकी हुन्थेँ, ताकि अरूले मलाई राम्रो ठानून्। मेरा सबै विचारहरू यसैमा केन्द्रित हुन्थे। यसरी जिउनु अत्यन्तै कठिन र थकाइलाग्दो हुन्छ।

पछि, मैले परमेश्‍वरको वचनको अर्को खण्ड पढेँ, “अरूसँग सङ्गति गर्दा के तिमीहरूले खुलस्त भई साँच्‍चिकै हृदयमा भएको कुरा बताउन सक्छौ? यदि कसैले आफ्‍नो हृदयमा भएको कुरा सधैँ साँचो रूपमा बताउँछ भने, यदि ऊ इमानदार भई साधारण रूपमा बोल्छ, र ऊ इमानदार छ भने, र कर्तव्य निर्वाह गर्दा ऊ कदापि झारा टार्ने गर्दैन भने, र यदि उसले आफूले बुझेको सत्यता अभ्यास गर्न सक्छ भने, यस व्यक्तिले सत्यता प्राप्त गर्ने आशा हुन्छ। यदि कुनै व्यक्तिले उसलाई कसैले पनि स्पष्ट रूपमा नदेखोस् भनेर सधैँ आफूलाई ढाकछोप गर्छ र हृदयको कुरा लुकाउँछ, र अरूलाई छल गर्न झूटो छवि प्रकट गर्छ भने, ऊ गम्भीर खतरामा हुन्छ, ऊ ठूलो समस्यामा हुन्छ, र उसले सत्यता प्राप्त गर्न अत्यन्तै गाह्रो हुन्छ। व्यक्तिको दैनिक जीवन र उसको बोलीवचन र व्यवहारबाट तैँले उसको सम्‍भावना के छ भन्‍ने कुरा स्पष्ट देख्‍न सक्छस्। यदि यो व्यक्तिले सधैँ बहाना बनाइरहेको, सधैँ फाइँफुट्टी लगाइरहेको हुन्छ भने, ऊ सत्यता स्वीकार गर्ने व्यक्ति होइन, र ढिलोचाँडो उसलाई खुलासा गरी हटाइनेछ। … कहिल्यै हृदय खुलस्त नबनाउने, कुरा ढाकछोप गर्ने र लुकाउन खोज्ने, आदरणीय भएको ढोँग गर्ने, अरूले आफ्नो बारेमा उच्च सोचून् भनी चाहने, अरूलाई आफ्नो पूर्ण मापन गर्न नदिने र अरूले आफ्‍नो आदर गरून् भनी चाहने मानिसहरू—के यी मानिसहरू मूर्ख हुँदैनन् र? यी मानिसहरू सबैभन्दा मूर्ख हुन्छन्! किनभने व्यक्तिको वास्तविकता ढिलोचाँडो खुलासा हुनेछ। यस्तो व्यवहार अँगालेर, तिनीहरू कुन मार्ग हिँड्छन्? यो फरिसीहरूको मार्ग हो। के ढोँगीहरू खतरामा हुँदैनन् र? यिनीहरू परमेश्‍वरले सबैभन्दा बढी तिरस्कार गर्नुहुने मानिसहरू हुन्, त्यसैले तिमीहरू के सोच्छौ, के तिनीहरू खतरामा छन्, कि छैनन्? जो फरिसीहरू हुन् तिनीहरू सबै विनाशको बाटो हिँड्छन्!” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूबाट मैले के बुझेँ भने परमेश्‍वरले हामी इमानदार बनेको, सरल र खुलस्त बोलेको, झूट नबोलेको वा छल नगरेको चाहनुहुन्छ, र हामीले भ्रष्टता नै प्रकट गरे पनि, हामीले मन खोलेर यसको बारेमा कुरा गर्न सक्छौँ, ताकि अरूले हाम्रो वास्तविक विचारहरूलाई देख्‍न सकून्। यसरी सत्यताको अभ्यास गरेर, हामी थकित महसुस गर्दैनौँ, र हामी मुक्तिको मार्गमा हिँड्न सक्छौँ। तर सधैँ देखावटी रूप धारण गर्ने, वास्तविक रूप लुकाउने, ढाक-छोप गर्ने, र अरूलाई आफ्‍नो स्थिति देख्‍न नदिनेहरू गलत मार्गमा हिँड्छन्, झन्-झन् ढोङ्गी बन्दै जान्छन्, त्यसकारण तिनीहरूको भ्रष्ट स्वभावलाई कहिल्यै समाधान गर्न सक्दैनन्। यो विनाशको मार्ग हो। मलाई दुई हजार वर्ष पहिलेका फरिसीहरूको याद आयो। बाहिरी रूपमा तिनीहरू भक्त थिए, र सभाघरहरूमा आउनेहरूलाई धर्मशास्‍त्रको अर्थ लगाउँदै दिनहरू बिताउँथे। तिनीहरूले परमेश्‍वरलाई प्रेम गर्छन् भनेर मानिसहरूले भनून् भनी तिनीहरू जानी-जानी चोकहरूमा उभिएर प्रार्थना पनि गर्थे। तर तिनीहरूले परमेश्‍वरको डर मान्दै मान्थेनन्, परमेश्‍वरलाई सबैभन्दा माथि राख्दैनथिए, वा परमेश्‍वरका आज्ञाहरू नै पालना गर्दैनथिए। जब प्रभु येशूले देखा परेर काम गर्न थाल्‍नुभयो, तब तिनीहरूलाई उहाँका वचनहरूमा अख्‍तियार र शक्ति छ, र ती परमेश्‍वरबाट आएका हुन् भन्‍ने तिनीहरूलाई राम्ररी थाहा थियो, तर आफ्‍नो हैसियत र आम्दानीको रक्षा गर्न, तिनीहरूले पागलले झैँ परमेश्‍वरको कामको विरोध र निन्दा गरे र अन्त्यमा प्रभु येशूलाई क्रूसमा टाँगे। फरिसीहरू हेर्दा मात्र भक्त देखिन्थे, तर सारगत रूपमा धूर्त र चतुर थिए भन्‍ने मैले थाहा पाएँ। तिनीहरू देखावटी रूप धारण गर्न र छल गर्न सिपालु थिए। तिनीहरूले गर्ने हरेक कुरा मानिसहरूलाई धोका दिन र नियन्त्रण गर्न, अनि मानिसहरूबाट तिनीहरूको आदर र आराधना चोरी लिनको लागि हुन्थे। तिनीहरू परमेश्‍वरलाई विरोध गर्ने मार्ग अपनाएका थिए। अन्त्यमा, तिनीहरूले परमेश्‍वरको स्वभावलाई उल्‍लङ्घन गरे र परमेश्‍वरले तिनीहरूलाई श्राप र दण्ड दिनुभयो। मैले आफ्‍नै बारेमा मनन गरेँ। अरूको हृदयमा राम्रो छवि बनाउन, र आफ्‍नो छवि र हैसियतलाई कायम राख्‍न, मैले आफ्‍नो भ्रष्टतालाई लुकाउथेँ र सामान्यतया छलफल गरिने अरू बानीबेहोराको बारेमा मात्रै कुरा गर्थेँ। यसले मेरो छविलाई मात्रै रक्षा गर्दैनथियो, तर म खुलेर बोलिरहेकी छु भन्‍ने मानिसहरूलाई भ्रममा पनि पार्थ्यो। के म फरिसीहरू जस्तै छली र दुष्ट थिइनँ र? यो महसुस गरेपछि मलाई निकै डर लाग्यो। मैले उप्रान्त यसो गर्नु हुँदैनथियो। म परमेश्‍वरका मापदण्डहरू अनुसार इमानदार व्यक्ति बन्‍नुपर्थ्यो।

त्यसपछि, मेरी सिस्टरले मलाई परमेश्‍वरको वचनको अर्को खण्ड पठाइन्। “आफूमाथि परिस्थितिहरू आइपर्दा सत्यताको खोजी गर्नमा ध्यान केन्द्रित गर्ने र सत्यताको खोजी गर्न सक्‍ने मानिसहरू अहिले धेरै छन्। यदि तँ आफूभित्रका गलत मनसाय र अस्वाभाविक स्थितिहरूलाई समाधान गर्न चाहन्छस् भने, त्यसो गर्न तैँले सत्यताको खोजी गर्नैपर्छ। सुरुमा, तैँले सङ्गतिमा परमेश्‍वरका वचनहरूको आधारमा आफ्‍नो बारेमा खुलस्त बताउन सिक्‍नुपर्छ। अवश्य नै, खुलस्त रूपमा सङ्गति गर्नको लागि तैँले सही व्यक्तिको छनौट गर्नुपर्छ—कम्तीमा पनि, तैँले सत्यतालाई प्रेम र स्वीकार गर्ने, तुलनात्मक रूपमा असल मानवता भएको, तुलनात्मक रूपमा इमानदार र सीधा व्यक्तिलाई छनौट गर्नुपर्छ। तैँले सत्यता बुझ्‍न सक्‍ने व्यक्तिलाई छनौट गर्न सकिस्, र उसको सङ्गतिबाट सहयोग प्राप्त गर्न सम्भव भयो भने झनै राम्रो। सङ्गतिमा मन खोलेर कुरा गर्न र आफ्‍ना कठिनाइहरू समाधान गर्न यस्तो व्यक्ति भेट्न सकेमा त्यो प्रभावकारी हुन सक्छ। यदि तैँले गलत व्यक्ति, अर्थात् सत्यतालाई प्रेम नगर्ने, तर वरदान वा प्रतिभा मात्रै भएको व्यक्तिलाई छनौट गरिस् भने, त्यो व्यक्तिले तँलाई गिल्‍ला र घृणा गर्नेछ, अनि त्यसले तँलाई पतित पार्नेछ। यो तेरो लागि फाइदाजनक हुँदैन। एक हिसाबले, परमेश्‍वरको अघि आएर उहाँलाई प्रार्थना गर्ने क्रममा व्यक्तिले गर्नुपर्ने काम भनेको मन खोल्नु र आफूलाई उदाङ्गो पार्नु हो; व्यक्तिले अरूसँग सत्यताको बारेमा सङ्गति गर्दा पनि यसै गर्नुपर्छ। कुराहरू लुकाएर नराख्, र ‘मेरा अभिप्राय र कठिनाइहरू छन्। मेरो भित्री स्थिति राम्रो छैन—यो नकारात्मक छ। म कसैलाई भन्दिनँ। म यसलाई लुकाएर राख्छु’ भनेर नसोच्। यदि तैँले यस्ता कुराहरूलाई समाधान नगरी सधैँ लुकाएर राख्छस् भने, तँ झन्झन् बढी नकारात्मक हुँदै जान्छस्, र तेरो स्थिति झन्झन् खराब हुँदै जान्छ। तँलाई परमेश्‍वरसँग प्रार्थना गर्न मन लाग्दैन। यो परिवर्तन गर्न कठिन हुने कुरा हो। त्यसैले, तेरो अवस्था जस्तोसुकै भएता पनि, तँ नकारात्मक भए पनि वा कठिनाइमा भए पनि, तेरा आफ्नै व्यक्तिगत अभिप्रायहरू वा योजनाहरू जस्तै भए पनि, जाँचद्वारा तैँले जेसुकै जानेको वा महसुस गरेको भएता पनि तैँले खुलस्त हुन र सङ्गति गर्न सिक्नुपर्छ, अनि तैँले सङ्गति गर्ने क्रममा पवित्र आत्माले काम गर्नुहुन्छ। अनि, पवित्र आत्माले कसरी काम गर्नुहुन्छ? उहाँले तँलाई अन्तर्दृष्टि र ज्योति दिनुहुन्छ, र समस्याको गम्भीरता जान्‍न मदत गर्नुहुन्छ, उहाँले तँलाई समस्याको जड र सारप्रति सचेत बनाउनुहुन्छ, र त्यसपछि तँलाई सत्यता र उहाँको अभिप्राय अलिअलि गर्दै बुझ्ने बनाउनुहुन्छ, र तँलाई अभ्यासको मार्ग देख्‍न, र सत्यता वास्तविकतामा प्रवेश गर्न दिनुहुन्छ। व्यक्तिले खुलस्त रूपमा सङ्गति गर्न सक्छ भने, यसको अर्थ ऊसँग सत्यताप्रति इमानदार मनोवृत्ति छ भन्‍ने हुन्छ। व्यक्ति इमानदार छ कि छैन भन्‍ने कुरा सत्यताप्रतिको उसको मनोवृत्तिद्वारा नै मापन गरिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन पढिसकेपछि, मेरी सिस्टरले यसो भनेर सङ्गति गरिन्: “यदि हामी हाम्रो गलत स्थितिलाई सुधार गर्न चाहन्छौँ भने, हामी इमानदार मानिसहरू बन्‍नुपर्छ र अरूसँग सङ्गति गर्दा हृदय खोलेर बोल्‍नुपर्छ। यदि हामीले सधैँ वास्तविकता लुकायौँ, ढाकछोप गर्‍यौँ, र मन खोल्‍न इन्कार गर्‍यौँ भने, हामी सधैँ हाम्रो गलत स्थितिको फन्दामा पर्छौँ, मार्गदर्शन गुमाएर, अन्धकारमा पर्छौँ। उदाहरणको लागि, कुनै व्यक्ति बिरामी छ भने, उसले डाक्टरलाई खोज्छ वा अनुभवी मान्छेलाई सोध्छ। त्यसरी, उसले आफ्‍नो स्थिति बुझ्छ, सही औषधि लिएर, समयमा नै रोगलाई नियन्त्रणमा राख्छ। तैपनि कतिपय मानिसहरू, बिरामी छु भन्‍ने जानेर पनि, यसले केही फरक पार्दैन भन्‍ने सोच्छन्, र आफ्‍नो रोगको बारेमा छलफल गर्न चाहँदैनन्। अन्त्यमा, समयमा नै उपचार नभएपछि, अवस्था झन्-झन् खराब हुँदै जान्छ, वा ज्यान समेत खतरामा पर्छ। यदि हामी हाम्रो गलत स्थिति र कठिनाइहरूलाई सुधार गर्न चाहन्छौँ भने, हामीले खुलस्त सङ्गति गर्नुपर्छ र इमानदार मानिसहरू बन्‍नुपर्छ। यो नै अभ्यास गर्ने सही तरिका हो।” परमेश्‍वरको वचनबाट सिस्टरले दिएकी सङ्गतिबाट मैले के बुझेँ भने, इमानदार व्यक्ति बन्‍नु र खुलस्त बन्‍नु अत्यन्तै महत्त्वपूर्ण कुरा हो। मैले लामो समयदेखि परमेश्‍वरमा विश्‍वास गरेकी थिइनँ र सत्यतालाई बुझेकी थिइनँ। मैले भ्रष्ट स्वभाव खुलासा गरेकी छु भन्‍ने मलाई थाहा भएको भए पनि, मैले यसलाई समाधान गर्न सकेकी थिइनँ। मैले इमानदार व्यक्ति बन्‍ने अभ्यास गर्नुपर्छ, मेरो स्थितिको बारेमा खुलस्त बन्‍नुपर्छ, र सत्यताको खोजी गर्नुपर्छ। यसरी मात्रै मैले परमेश्‍वरको अगुवाइ प्राप्त गर्न सक्छु, र यसले मेरो भ्रष्ट स्वभावलाई समाधान गर्न पनि सहयोग गर्नेछ। मैले नयाँ विश्‍वासीहरूलाई मलजल गर्ने काम भर्खरै सुरु गरेकी थिएँ, त्यसकारण मैले धेरै कुराहरू नबुझ्‍नु स्वाभाविकै थियो। आफूले नबुझेको बेला, मैले मेरा ब्रदर-सिस्टरहरूसँग सोधखोज गर्नुपर्छ। त्यसरी, म आफ्‍नो कर्तव्यका सिद्धान्तहरूमा अलि-अलि गर्दै दक्ष हुन र आफ्‍नो कर्तव्य राम्ररी पूरा गर्न सक्‍ने हुन सक्छु। त्यसपछि, यो अवधिमा मेरो स्थिति कस्तो थियो र मेरो कर्तव्यमा के-कस्ता कठिनाइहरू आए भनेर मैले मेरी सिस्टरलाई खुलस्त बताएँ। उनले मलाई नराम्रो नठानेकी मात्र होइन, तर मलाई सहयोग गर्न परमेश्‍वरको वचन पठाइन् र आफ्‍नो अनुभवको बारेमा सङ्गति पनि गरिन्। उनको सहयोगद्वारा, मैले मेरो स्थिति र मैले खुलासा गरेको भ्रष्टताको बारेमा केही ज्ञान प्राप्त गरेँ, र मलाई निकै खुशी लाग्यो र शान्तिको महसुस भयो। त्यसपछि, मैले सक्रिय भएर इमानदार व्यक्ति बन्‍ने र आफ्‍नो स्थितिको बारेमा खुलस्त कुरा गर्ने अभ्यास गर्न थालेँ।

एक दिन राती, मैले एउटा समूह भेला संचालन गरेँ। अगुवाले एक जना समूह अगुवालाई मसँगै संचालन गर्ने बन्दोबस्त गरेका थिए। यस सिस्टरले मैलेभन्दा राम्ररी सत्यता बुझेकी थिइन्। भेलाको बेला, उनले सङ्गति गरिन् र अरूको समस्याहरू प्रभावकारी रूपमा समाधान गरिन्, र मलाई अलिक डाहा लागेको थियो। मलाई अरूले के सोच्लान् भन्‍ने चिन्ता लाग्यो। के तिनीहरूले मलाई उनीभन्दा नजान्‍ने भनेर सोच्‍नेछन्? भेलापछि, अगुवाले मलाई कुनै विचार बाँड्न चाहन्छु कि भनेर सोधे। म इमानदार व्यक्ति बन्‍नुपर्छ, त्यस सिस्टरलाई मेरो भ्रष्टताको बारेमा खुलस्त बताउनुपर्छ, र समाधान खोज्‍नुपर्छ भन्‍ने मलाई थाहा थियो। त्यसकारण, मैले आफ्‍नो हृदयमा जे प्रकट गरेँ त्यो कुरा मेरी सिस्टरलाई बताएँ। उनले मलाई परमेश्‍वरको वचन पठाइन् र आफ्‍नो अनुभवको बारेमा बताइन्। मैले हैसियतलाई महत्त्व दिने गरेकी, ममा अहङ्कारी स्वभाव भएको, र मैले आदर पाउने चाहना गर्ने गरेकीले मलाई मेरी सिस्टरप्रति डाहा लागेको रहेछ भन्‍ने मलाई थाहा भयो। मैले के पनि महसुस गरेँ भने मेरो डाहालाई हटाउनको लागि, मैले अझै बढी परमेश्‍वरसँग प्रार्थना गर्नुपर्छ, परमेश्‍वरको घरको काम र मेरो कर्तव्यलाई ध्यान दिनुपर्छ, र परमेश्‍वरको घरका हितहरूलाई पहिलो प्राथमिकता दिनुपर्छ। यो परमेश्‍वरको इच्‍छा अनुरूप हुन्छ। यसको साथै, मैले मेरा कमीकमजोरी र त्रुटिहरूलाई उचित रूपमा तह लगाउनु र मेरा कमीकमजोरीहरूलाई हटाउन अरूका सबल पक्षबाट अझै बढी सिक्‍नु पनि आवश्यक थियो। त्यसरी, मैले अझै बढी सत्यता बुझ्‍न सक्थेँ। यो कुरा महसुस गर्दा मलाई निकै खुशी लाग्यो। मैले साँच्‍चै के अनुभव गरेँ भने मेरा ब्रदर-सिस्टरहरूसँग खुलस्त कुरा गर्दा, तिनीहरूले मलाई हेप्‍ने होइन, तर सबैले मलाई धेरै सहयोग गर्छन्।

यो कुराको अनुभव गरेपछि, मैले इमानदार व्यक्ति बन्‍नु कति महत्त्वपूर्ण छ भन्‍ने कुरा थाहा पाएँ। इमानदार अनि खुलस्त बनेर मात्रै हामीले पवित्र आत्‍माको कार्य प्राप्त गर्न र सत्यतालाई बुझ्‍न सक्छौँ। मैले के पनि देखेँ भने इमानदार व्यक्ति बन्दा यसले हामीलाई स्वतन्त्रता र सहजता प्रदान गर्छ, र हामीलाई मानव जस्तो जिउने मौका दिन्छ। परमेश्‍वरलाई धन्यवाद होस्!


६. परमेश्वरविरुद्ध प्रतिरक्षात्मक हुनुको परिणाम के हुन्छ

सन् २०१३ मा मैले कर्तव्यमा सिद्धान्तको खोजी नगरेकी, आफ्नो अहङ्कारी स्वभावलाई मेरा कार्यमा हावी हुन दिएकी, यी सबैले मण्डलीको सुसमाचारको काममा बाधा र अवरोध ल्याएको थाहा पाएपछि मलाई झुटो अगुवा ठहर गरी बर्खास्त गरियो। म बर्खास्त भएपछिको समयमा मलाई निकै नकारात्मक र पछुतो महसुस भयो। परमेश्वरका वचन पढेर र आत्मचिन्तन गरेर मैले आफ्नो भ्रष्ट स्वभावबारे केही ज्ञान हासिल गरेँ, तर भित्रभित्रै अझैपनि परमेश्वरप्रति निकै प्रतिरक्षात्मक भइरहेकी थिएँ र सोचेँ, ममा यस्तो भ्रष्ट स्वभाव छ, मैले धेरै गम्भीर अपराध गरेकी छु, त्यसैले मैले भोलिका दिनमा कुनै महत्त्वपूर्ण कर्तव्य निर्वाह गर्नुहुँदैन। फेरि मैले अर्को अपराध गरेँ भने, कम्तीमा म बर्खास्त त हुने नै छु र गम्भीर परिदृश्यमा, मलाई पूर्णतया खुलासा गरी हटाइनेछ र मैले मुक्ति पाउने मौका गुमाउनेछु। विशेष गरी, प्रतिभा र क्षमता भएका, महत्त्वपूर्ण कर्तव्य निर्वाह गरेका मानिसहरू अन्ततः झुटा अगुवा भन्ने खुलासा भई बर्खास्त गरिएका वा ख्रीष्टविरोधी समेत ठहर गरिएका, र सत्यता नखोजेका, निरन्तर हैसियत र प्रतिष्ठा पछ्याएका, अहङ्कारी स्वभावका आधारमा कार्य गरेका, पश्चात्ताप गर्न असफल भएकाले मण्डलीको काममा बाधा र अवरोध ल्याएको भन्दै निष्कासित गरिएको देखेर मेरो सोच सही थियो भनी म झन् निश्चित भएँ। अबदेखि म ठूलो जिम्मेवारी र जोखिम नभएका कर्तव्य मात्र निर्वाह गर्नेछु, यसरी मसँग अझै पनि परमेश्वरको काम समाप्त हुँदा मुक्ति पाउने मौका हुनेछ। पछि, मेरो अगुवाले मलाई मण्डलीको सफाइ काम दिए। मैले मनमनै सोचेँ, “सफाइका काम गर्ने केही सिस्टरहरूलाई आफ्ना भ्रष्ट स्वभावअनुसार कार्य गरेको र सिद्धान्त पालना नगरेको, र त्यसले मण्डलीको काममा बाधा अवरोध गरेको भनी बर्खास्त गरिएको थियो। ममा सत्यताबारे तिनीहरूभन्दा कम ज्ञान छ, त्यसमाथि यति गम्भीर अहङ्कारी स्वभाव छ—यदि मैले अवरोध वा बाधा ल्याउने कुनै कार्य गरेँ भने मैले दुष्कर्म गरेकी हुनेछु!” यसमाथि विचार गरेपछि, मैले त्यो काम नलिने निर्णय गरेँ। त्यसपछि, अगुवाले मलाई लेखापढीको काम दिए, र यो काम पाउँदा म निकै खुसी भएँ। मैले सोचेँ, लेखापढीको काममा मैले मण्डलीका लागि ठूला निर्णय गर्नुपर्ने छैन, यसमा जोखिमपूर्ण परिस्थिति आउनेछैन, त्यसैले मैले खुसीसाथ यसलाई स्वीकार गरेँ। सन् २०१७ मा, मेरो अगुवाले मलाई फेरि खोजे, मण्डलीको सफाइ काममा सेवकहरूको एकदमै खाँचो भएको र मैले परमेश्वरको अभिप्रायलाई ख्याल गरी सफाइ टोलीमा एउटा भूमिका सम्हाल्ने आशा गरेको बताए। मलाई अझै पनि अलिक हिचकिचाहट भयो, तर फेरि सोचेँ, मैले त्यो काम एकपटक अस्वीकार गरिसकेकी छु, फेरि पनि भविष्य र सम्भावनाबारे सोचेर यसलाई अस्वीकार गरेँ भने मैले परमेश्वरलाई धोका दिइरहेको हुनेथ्यो। म यति विवेकहीन हुन सक्दिनथेँ! कष्टको बीच, मैले परमेश्वरलाई प्रार्थना गरी त्यस्तो अनुचित स्थितिबाट निकाल्न मार्गदर्शनको बिन्ती बिसाएँ।

पछि, मैले परमेश्वरका वचनको यो खण्ड भेटेँ: “कतिपय मानिसहरू आफूले जति धेरै भ्रष्ट स्वभावहरू प्रकट गरे पनि, तिनलाई समाधान गर्न सत्यता खोज्दैनन्। फलस्वरूप, परमेश्‍वरमा वर्षौँको विश्‍वासपछि पनि तिनीहरूका स्वभावहरू परिवर्तन भएका हुँदैनन्। तिनीहरू यस्तो सोच्छन्, ‘जब-जब म केही गर्छु, म मेरा भ्रष्ट स्वभावहरू प्रकट गर्छु; यदि मैले आफूलाई केही गर्नबाट रोकेँ भने, मैले भ्रष्ट स्वभाव प्रकट गर्नेछैनँ। के त्यसले उक्त समस्या समाधान गर्दैन र?’ के यो निसास्सिने डरले खान छोड्नु होइन र? यसको परिणाम के हुनेछ? यसले भोकमरी मात्र निम्त्याउन सक्छ। यदि व्यक्तिले भ्रष्ट स्वभावहरू प्रकट गर्छ र तिनलाई समाधान गर्दैन भने, त्यो सत्यतालाई नस्विकार्नु र एक्कासि मर्नुसरह हो। यदि तैँले परमेश्‍वरमा विश्‍वास गर्छस्, तर सत्यता पछ्याउँदैनस् भने त्यसको परिणाम के हुनेछ? तैँले आफ्नो चिहान आफैले खनिरहेको हुनेछस्। भ्रष्ट स्वभावहरू परमेश्‍वरप्रतिको तेरो विश्‍वासका शत्रु हुन्; तिनले तँलाई सत्यता अभ्यास गर्न, परमेश्‍वरको काम अनुभव गर्न, र उहाँप्रति समर्पित हुनमा बाधा पुर्‍याउनेछन्। फलस्वरूप, तैँले अन्त्यमा परमेश्‍वरको मुक्ति प्राप्त गर्नेछैनस्। के त्यो तैँले आफ्नै चिहान खन्‍नु होइन र? शैतानी स्वभावहरूले तँलाई सत्यता स्विकार्न र अभ्यास गर्नमा बाधा पुर्‍याउँछन्। तैँले तिनलाई पन्छाउन सक्दैनस्; तैँले तिनीहरूको सामना गर्नैपर्छ। यदि तैँले तिनलाई पार लगाउँदैनस् भने, तिनले तँलाई नियन्त्रण गर्नेछन्। यदि तैँले तिनलाई पार लगाउन सकिस् भने, तँ तीबाट बाधित हुन छोड्नेछस्, र तँ मुक्त हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनलाई मनन गर्दा म पनि अड्केला भन्ने डरले खाइरहेकी रहेनछु भन्ने बुझेँ। मैले सत्यता नखोजेकी, आफ्नै अहङ्कारी स्वभावअनुसार कार्य गरेकी र मण्डलीको सुसमाचार काममा बाधा अवरोध पुऱ्याएकी भनेर बर्खास्त भएकीले म प्रतिरक्षात्मक भएकी, गलतफहमीले भरिएकी थिएँ। म महत्त्वपूर्ण कर्तव्य लिन तयार भइनँ, र कुनै महत्त्वहीन कर्तव्य निर्वाह गर्नमा खुसी थिएँ—मेरा लागि महत्त्व राख्ने कुरा भनेको मैले कुनै गल्ती नगर्नु वा मलाई कुनै समस्या नहुनु थियो। जब मेरो सामु महत्त्वपूर्ण कर्तव्य आयो, तब थाहै नपाई म आत्मसुरक्षाको मनस्थितिमा पुगेँ। यदि मैले आफ्नो भ्रष्ट स्वभावलाई कार्यमा हावी हुन दिएँ र फेरि मण्डलीको काममा बाधा अवरोध भयो भने, मलाई सम्भवतः बर्खास्त गरी हटाइनेछ भन्ने चिन्ता थियो। म सधैँ काम अस्वीकार गर्न खोज्थेँ, यसो गरेर म आफूलाई जोगाउन सक्छु भन्ने लाग्थ्यो। म सधैँ आफ्नो स्वभावलाई सामना गर्नबाट बच्न खोजेँ, र यसलाई समाधान गर्न सत्यता खोजी गरिनँ। यदि म यसरी नै चलिरहेँ भने मेरो जीवन स्वभाव अलिकति पनि नबदलिने मात्र होइन, मुक्ति पाउने मेरो क्षमता पनि अनिश्चित हुनेथ्यो। परमेश्वरका वचनले मलाई अभ्यासको मार्ग पनि दिए, भ्रष्ट स्वभावलाई सामना गर्नबाट म जोगिनुहुँदैन, र यसलाई हल गर्न सत्यता खोज्नुपर्छ भनेर देखाए।

पछि, मैले कुन भ्रष्ट स्वभावले मलाई सधैँ परमेश्वरप्रति प्रतिरक्षात्मक हुन र दिएको कर्तव्य अस्वीकार गर्न लगाइरहेको छ भन्नेबारे चिन्तन गरेँ। एक दिन, मैले परमेश्वरका वचनको यो खण्ड फेला पारेँ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्विकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्। तँ परमेश्‍वर मानिसजस्तो हुन सक्नुहुन्छ कि सक्‍नुहुन्‍न भनेर अनुमान लगाउँछस्: क्षमा गर्नै नसकिने पापी, क्षुद्र चरित्र भएको, निष्पक्षता र विवेकरहित, न्यायको भावना नभएको, हिंस्रक युक्तिमा लागेको, छलपूर्ण र धूर्त, दुष्ट र अन्धकारद्वारा प्रसन्न, र यस्तै अरू। के मानिसहरूमा परमेश्‍वरको अलिकति पनि ज्ञान नभएको कारण तिनीहरूमा यस्ता विचारहरू आएका होइनन् र? त्यस्तो विश्‍वास पापभन्दा कम होइन!” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्वरका वचनलाई राम्ररी मनन गरेपछि, आफूमा छली र दुष्ट प्रकृति रहेको बुझेँ—मेरा सोच अधर्मी व्यक्तिको जस्तै थियो, म सधैँ परमेश्वरबारे अड्कल लगाउँथेँ, खराब व्यक्तिविरुद्धझैँ उहाँविरुद्ध प्रतिरक्षात्मक हुन्थेँ। म ठान्थेँ, मलाई महत्त्वपूर्ण कर्तव्य दिनु भनेको मलाई खुलासा गरी हटाउनका लागि हो। मलाई पहिल्यै आफ्नो भ्रष्ट स्वभावको आधारमा अपराध गरेको, र मण्डलीको काममा बाधा अवरोध ल्याएको बिल्ला लागिसकेकोले, फेरि अर्को अपराधको बिल्ला लाग्यो भने म हटाइने जोखिममा पर्नेछु भन्ने चिन्ता थियो। र यसैले म परमेश्वरप्रति प्रतिरक्षा र गलतफहमीको स्थितिमा रहें। त्यसैले अगुवाले मण्डलीको सफाइ कामको सुपरिवेक्षण गर्ने काम दिँदा, मबाट मान्छेको बारेमा मूल्याङ्कन गर्ने कुरामा गल्ती होला भन्ने चिन्ता लाग्यो। यदि मैले गल्तीले असल व्यक्तिलाई नराम्रो गरेँ वा खराब व्यक्ति वा ख्रीष्टविरोधीलाई मण्डलीमा रहन दिएँ, अनि मण्डलीमाथि गोप्य खतरा घुमिरह्यो भने त्यसलाई ठूलो अपराध मानिनेछ र मलाई सायद हटाइनेछ। यस्ता कारणहरूले गर्दा मैले आफूलाई दिइएको काम नलिन र अस्वीकार गर्न बहाना बनाएँ। अहिले यसबारे चिन्तन गर्दा, मसँग बर्खास्त भएको अनुभव नहुँदो हो त आफूसँग यस्तो अहङ्कारी स्वभाव थियो भनेर कहिल्यै थाहा पाउने थिइनँ, मैले सत्यता नखोजेकी र काममा मनोमानी ढङ्गले कार्य गरेकी र ख्रीष्टविरोधको मार्गमा हिँडिरहेकी भन्ने कुरा त झन् थाहा पाउने थिइनँ। परमेश्वरले समयमै प्रयोग गर्नुभएको सजाय र ताडनाले मलाई आत्मचिन्तन गर्न लगायो, र आफू हिँडिरहेको गलत मार्गबाट बाहिर ल्यायो। परमेश्वरको कार्य नभएको भए, आफ्नै अहङ्कारी र घमण्डी स्वभावको वशमा परेर मैले कस्तो भयङ्कर दुष्टता गर्नेथिएँ, के थाहा। बर्खास्त भएकीले मैले केही कष्ट भोग्नुपरेको भएपनि यो बर्खासी वास्तवमा परमेश्वरले मलाई रक्षा गर्ने तरिका थियो र यो उहाँको इमानदार अभिप्रायले ओतप्रोत थियो। यो असफलताले ममा गहिरो छाप पाऱ्यो: यसले मलाई अहङ्कारी स्वभावअनुसार काम गर्दा हुने परिणामको गम्भीरता देखायो, र परमेश्वरको धर्मी स्वभावले उल्लङ्घन सहँदैन भन्ने कुराको अनुभव गरायो। अबको मेरो कर्तव्यमा मैले अहङ्कारी स्वभावलाई आफ्नो कार्यमा हावी हुन दिनुहुँदैन, बरु परमेश्वरको डर मान्ने हृदय राख्नुपर्छ भनी आफूलाई सम्झाएँ। मेरोसामु समस्या आउँदा म अरूको सुझाव लिनेछु, र ठूलो गल्ती गर्नबाट बच्न सत्यता सिद्धान्त खोज्नेछु। परमेश्वरको स्वभाव धर्मी र असल छ, उहाँको प्रेम र मुक्ति झुटोपनरहित अनि व्यावहारिक र वास्तविक छन्। मैले आत्मचिन्तन गरी बुझाइ प्राप्त गरेसम्म परमेश्वरले अभ्यास गर्ने मौका दिनुहुनेथ्यो, तर म सधैँ परमेश्वरबारे अड्कल गर्थेँ, उहाँविरुद्ध प्रतिरक्षात्मक रहन्थेँ, र उहाँ समान्य मान्छेजस्तै छुद्र र अविवेकी हुनुहोला, उहाँमा निष्पक्षता र धार्मिकता नहोला भन्ने ठान्थेँ, परमेश्वरले यो कर्तव्य मलाई खुलासा गरी हटाउन मात्र प्रयोग गर्दै हुनुहुन्छ भन्ने लाग्थ्यो—के मैले परमेश्वरको निन्दा गरिरहेकी थिइनँ र? म कति छली रहेछु! परमेश्वरलाई इमानदार मानिस मन पर्छ, र इमानदार मानिसले सत्यतालाई स्वीकार गरी अभ्यास गर्न सक्छन्। जहाँसम्म मेरो कुरा छ, मेरो छली स्वभावले मलाई परमेश्वरमाथि शङ्का गर्ने बनायो, उहाँविरुद्ध प्रतिरक्षात्मक हुने बनायो। मैले बारम्बार आफूलाई दिइएको कर्तव्य सारेँ र खुला र इमानदार हृदयले जिम्मेवारी र कर्तव्य पूरा गर्न असमर्थ भएँ। यदि म यसरी नै चल्दै गएमा, आफैलाई खत्तम पार्ने थिइनँ र? यो बुझेर मलाई निकै पछुतो भयो, र मैले मनमनै परमेश्वरलाई प्रार्थना गरी कर्तव्य निर्वाह गर्ने अवसरको कदर गर्न इच्छुक छु, सफाइको काम राम्ररी गर्न परमेश्वरमा भर पर्छु, दिएको कर्तव्यप्रति प्रतिरोधी हुन र त्यसलाई इन्कार गर्न छोड्नेछु भनेँ।

त्यसपछि, मैले मण्डलीमा सफाइको काम सुरु गरेँ। एक दिन, एउटा निष्कासनको घटनाले मेरो ध्यान खिच्यो। निष्कासनमा पर्ने व्यक्ति सुश्री ली थिइन्, उनी मेरो पूर्व घरबेटी थिइन्। उनले सधैँ घरबेटीको रूपमा सेवा गरेकी थिइन् उनले कम महत्त्वको कर्तव्य गरेको देखेर मलाई डाह समेत भएको थियो किनभने उनले ठूलो अपराध गर्ने सम्भावना कम छ भन्ने म ठान्थेँ—त्यसरी आस्थाको अभ्यास गर्नु कम जोखिमपूर्ण हुनेथियो। तर, वास्तविकताले मेरो धारणाको खण्डन गऱ्यो—महत्त्वपूर्ण कर्तव्य नगरेको भएपनि सुश्री लीको अहङ्कारी स्वभाव कहिल्यै बदलिएन, र आफ्नी मण्डली अगुवा छोरीलाई समेत प्रयोग गरेर र फकाएर मण्डलीमा नियन्त्रण राख्ने व्यर्थ प्रयास गरिरहन्थिन्, जसले मण्डलीमा अराजकता ल्याएको थियो। मलाई के पनि लाग्यो भने, अविश्वासी र दुष्ट मानिस भनेर खुलासा भएका धेरै मानिसले महत्त्वपूर्ण कर्तव्य गरिरहेका थिएनन्, तर सत्यता नपछ्याएको, शैतानी स्वभावअनुसार मनपरी र स्वेच्छाचारी भएर कार्य गरेको, पश्चात्ताप गर्न असफल भएको, हर प्रकारका दुष्टता गरेकाले अन्ततः हटाइएका थिए। यो बुझाइबाट म निकै प्रभावित भएँ र पछि, मैले परमेश्वरका वचनको यो खण्ड भेटेँ: “कतिपय मानिसहरूले सोच्छन्, ‘अगुवाइ गर्ने जोकोही मूर्ख र अज्ञानी हुन्छन्, तिनीहरूले आफ्नै विनाश निम्त्याइरहेका हुन्छन्, किनभने अगुवाको रूपमा काम गर्दा मानिसहरूले अपरिहार्य रूपमै भ्रष्टता प्रकट गर्छन् र परमेश्‍वरले त्यो देख्नुहुन्छ। यदि तिनीहरूले यो काम नगरेका भए त्यहाँ त्यति धेरै भ्रष्टता देखा पर्थ्यो र?’ कस्तो वाहियात विचार! यदि तँ अगुवाको रूपमा कार्य गर्दैनस् भने, के तैँले भ्रष्टता प्रकट गर्दैनस् र? के अगुवा नहुनुको अर्थ, तैँले कम भ्रष्टता देखाए पनि, तैँले मुक्ति पाएको छस् भन्‍ने हुन्छ र? यो तर्कअनुसार, के अगुवाको रूपमा सेवा नगर्नेहरू सबै जीवित रहिरहन सक्ने र मुक्ति पाउनेहरू हुन् र? के यो भनाइ हास्यास्पद छैन र? अगुवाको रूपमा कार्य गर्ने मानिसहरूले परमेश्‍वरका चुनिएका मानिसहरूलाई परमेश्‍वरका वचनहरू खान-पिउन र परमेश्‍वरको कार्य अनुभव गर्न मार्गदर्शन गर्छन्। यो मापदण्ड र मानक उच्च छ, त्यसैले अगुवाहरूले सुरुमा तालिम सुरु गर्दा अपरिहार्य रूपमै केही भ्रष्ट स्थितिहरू देखाउने नै छन्। यो सामान्य कुरा हो र यसको लागि परमेश्‍वरले दण्डाज्ञा दिनुहुन्‍न। परमेश्‍वरले यसमा दण्डाज्ञा नदिनुहुने मात्र होइन, बरु उहाँले त यी मानिसहरूलाई अन्तर्दृष्टि, ज्योति र मार्गदर्शनसमेत प्रदान गर्नुहुन्छ र तिनीहरूमाथि थप बोझ राखिदिनुहुन्छ। तिनीहरूले परमेश्‍वरको मार्गदर्शन र काममा समर्पित हुन सकुन्जेल जीवनमा साधारण मानिसहरूभन्दा छिटो प्रगति पनि गर्नेछन्। यदि तिनीहरू सत्यता पछ्याउने मानिसहरू हुन् भने तिनीहरूले परमेश्‍वरद्वारा सिद्ध पारिने मार्ग हिँड्न सक्नेछन्। परमेश्‍वरले सबभन्दा बढी आशिष् दिनुहुने कुरा यही हो। कतिपय मानिसहरूले यो कुरा देख्न सक्दैनन् र तथ्य बङ्गाउँछन्। मानव बुझाइअनुसार त अगुवा जतिसुकै परिवर्तन भए पनि परमेश्‍वरले वास्ता गर्नुहुन्‍न; अगुवा र सेवकहरूले कति धेरै भ्रष्टता प्रकट गर्छन् भन्‍ने कुरा मात्र उहाँले हेर्नुहुन्छ र यसैको आधारमा तिनीहरूलाई दण्डाज्ञा दिनुहुन्छ। अनि, अगुवा र सेवकहरू नरहेकाहरूको कुरा गर्दा, तिनीहरूले थोरै भ्रष्टता देखाउने हुनाले तिनीहरू परिवर्तन नभए पनि परमेश्‍वरले तिनीहरूलाई दण्डाज्ञा दिनुहुन्‍न। के यो वाहियात कुरा होइन र? के यो परमेश्‍वरविरुद्धको निन्दा होइन र? यदि तैँले हृदयमा परमेश्‍वरलाई यति गम्भीरता रूपले प्रतिरोध गर्छस् भने के तैँले मुक्ति पाउन सक्नेछस् र? तैँले मुक्ति पाउन सक्नेछैनस्। परमेश्‍वरले मानिसहरूको परिणाम मुख्य गरी तिनीहरूसँग सत्यता र साँचो गवाही छ कि छैन भन्‍ने आधारमा निर्धारित गर्नुहुन्छ र यो मुख्य गरी तिनीहरू सत्यता पछ्याउने मानिसहरू हुन् कि होइनन् भन्‍ने कुरामा निर्भर रहन्छ। यदि तिनीहरूले सत्यता पछ्याउँछन् र अपराध गरेकोमा न्याय र सजाय पाएपछि साँचो पश्‍चात्ताप गर्न सक्छन् भने, जबसम्म तिनीहरूले परमेश्‍वरको निन्दा गर्ने शब्द बोल्ने वा कार्य गर्ने गर्दैनन्, तबसम्म तिनीहरू अवश्यै मुक्ति पाउन सक्षम हुनेछन्। तिमीहरूको कल्पनाअनुसार त अन्त्यसम्‍मै परमेश्‍वरलाई पछ्याउने सबै साधारण विश्‍वासीहरूले मुक्ति पाउन सक्छन् र अगुवाको रूपमा काम गर्नेहरू सबैलाई हटाइनुपर्छ। यदि तिमीहरूलाई अगुवा हुन भनिन्थ्यो भने, तिमीहरू यो नगर्नु ठीक नहुने भन्‍ने तिमीहरू सोच्नेथ्यौ, तर तिमीहरूले अगुवाको रूपमा सेवा गर्नुपर्ने भयो भने तिमीहरूले नजानीकनै भ्रष्टता प्रकट गर्नेथ्यौ र त्यो आफैलाई टाउको काट्ने मेसिनमा पठाउनुजस्तै हुन्थ्यो। के यो सबै परमेश्‍वरबारे तिमीहरूको गलत बुझाइको कारण उत्पन्‍न भएको होइन र? यदि मानिसहरूको परिणाम तिनीहरूले प्रकट गरेको भ्रष्टताको आधारमा निर्धारण हुन्थ्यो भने, कसैले पनि मुक्ति पाउने थिएनन्। त्यस्तो अवस्थामा, परमेश्‍वरले मुक्तिको कार्य गर्नुको अर्थ के हुनेथियो र? यदि साँच्‍चै यस्तो अवस्था हुन्थ्यो त, परमेश्‍वरको धार्मिकता कहाँ हुन्थ्यो र? मानवजातिले परमेश्‍वरको धर्मी स्वभाव देख्न सक्दैनथ्यो। तसर्थ, तिमीहरू सबैले परमेश्‍वरको अभिप्रायलाई गलत बुझेका छौ र यसले तिमीहरूसँग परमेश्‍वरको साँचो ज्ञान छैन भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनबाट मैले सिकेँ कि मानिसले के कर्तव्य गर्छन्, कति भ्रष्टता प्रकट गरेका छन् ती कुराका आधारमा परमेश्वरले तिनीहरूको परिणाम निर्धारण गर्नुहुन्न, बरु तिनीहरूले सत्यता पछ्याउँछन् कि पछ्याउँदैनन्, भ्रष्टता प्रकट गरेपछि भ्रष्ट स्वभाव हल गर्न केन्द्रित हुन्छन् हुँदैनन् भन्ने आधारमा गर्नुहुन्छ। परमेश्वरले शैतानबाट भ्रष्ट तुल्याइएकालाई मुक्ति दिनुहुन्छ; परमेश्वरले मानिसको परिणाम तिनीहरूले प्रकट गरेको भ्ष्टताको आधारमा निर्धारण गर्नुहुन्थ्यो त हामी सबै हटाइसकिने थियौँ। अनि मुक्ति चैँ कसले पाउन सक्थ्यो र? मेरो विश्वास निकै हास्यास्पद थियो। मैले महसुस गरेँ कि अगुवा र सुपरिवेक्षकको भ्रष्टता र कमजोरी बारम्बार खुलासा भए पनि, तिनीहरूले सत्यता पछ्याउञ्जेल, बारम्बार आत्मचिन्तन गरुञ्जेल र समस्या हल गर्न सत्यता खोजुञ्जेल, तिनीहरूले झन् धेरै सत्यता बुझ्दै जानेछन्, र तिनीहरूको जीवन प्रवेश पनि धेरै छिटो अघि बढ्नेछ। मैले सोचेँ, खुलासा भएर हटाइएका झुटा अगुवा र ख्रीष्टविरोधीहरूले अगुवा र सुपरिवेक्षक भएर सेवा गरेका कारण त्यो नियति भोगेका थिएनन्, बरु तिनीहरू सबैले सत्यताप्रति वितृष्ण भएका, प्रतिष्ठा र हैसियतको निरन्तर खोजी गरेका, मण्डलीको कामलाई बाधा दिने दुष्कर्म गरेका, र धेरैपटक काँटछाँट हुँदा पनि पश्चात्ताप गर्न असफल भएका कारण भोगेका थिए। मैले सत्यता नपछ्याएकी र सही मार्गमा नहिँडेकी हुनाले त्यसअघि अगुवाको कर्तव्यबाट बर्खास्त गरिएको रहेछ भन्ने नि थाहा पाएँ—महत्त्वपूर्ण कर्तव्य निर्वाह गर्ने कुरासँग यसको सम्बन्ध थिएन। तैपनि म यो तथ्य बुझ्न असफल भएँ मेरो पतन र असफलताको मूल कारणमाथि चिन्तन गरिनँ, अघि बढ्दा सचेत हुनुपर्ने पाठ सिकिनँ, बरु परमेश्वरको बारेमा अड्कल लगाउन र उहाँको मूल्याङ्कन गर्न भ्रामक दृष्टिकोण प्रयोग गरेँ। यो परमेश्वरको निन्दा थिएन र? मैले पत्रुसलाई सम्झेँ, जो परमेश्वरको न्याय र सजायमा रमाउँथे। परमेश्वरको न्याय र सजायले उनको साथ छोडेमा उनी आत्तिन्थे, बेचैन हुन्थे र अब जिउन सक्दिनँ भन्ठान्थे। पत्रुसले सम्पूर्ण हृदयले सत्यतालाई प्रेम गर्थे, सकारात्मक कुराको तृष्णा गर्थे, परमेश्वरको न्याया, सजाय, ताडना र अनुशासनको कदर गर्थे। त्यस वातावरणमा उनले आफ्ना कमीकमजोरीमा विचार गर्न सके, सत्यता खोजी गर्न र परिवर्तन पछ्याउन सके। जहाँसम्म मेरो कुरा छ, असफल भई खुलासा भएपछि म प्रतिरक्षा, गलतफहमी, नकारात्मकता र प्रतिरोधको स्थितिमा धसिएँ। मलाई डर थियो, यदि मैले अर्को महत्त्वपूर्ण कर्तव्य सम्हालेँ भने म फेरि खुलासा हुनेछु, त्यसैले मैले बारम्बार मलाई दिएको काम लिँन मानिनँ। मैले देखेँ, म सत्यताप्रति साँच्चै नै वितृष्ण रहेछु। मैले सधैँ आफ्नो भ्रष्ट स्वभाव लुकाउन चाहेँ, तर यसो गरेर, मैले आत्मज्ञान पाउन सकिनँ, सत्यता खोजेर मेरा समस्या समयमै समाधान गर्न त झन् सक्षम भइनँ। अन्ततः, मेरो स्वभाव कहिल्यै बदलिनेथिएन र मैले मुक्तिको मौका गुमाउनेथेँ। मैले पत्रुसको अनुभवबाट केही अभ्यासका मार्ग पाएँ: जब म भ्रष्टता प्रकट गर्छु, म आफूलाई चिन्न र सत्यता खोजेर यसको समाधान गर्न केन्द्रित हुनुपर्छ, र मैले अरूको असफलताको पाठलाई आफ्नो चेतावनीको रूपमा समेत लिनुपर्छ।

सन् २०२१ को अगस्टमा, ब्रदर-सिस्टरहरूले मलाई मण्डली अगुवा चुने। तर म यो जिम्मेवारी लिन अझै आनाकानी गर्दैथिएँ, त्यसैले मैले परमेश्वरलाई प्रार्थना गरेँ: “हे, परमेश्वर, म यो कर्तव्य सम्हालेर आफूले गर्नुपर्ने योगदान गर्न चाहन्छु, तर धेरै चिन्ता लाग्छ। बिन्ती मलाई मार्गदर्शन र निर्देशित गर्नुहोस्।” प्रार्थनापछि, मैले सम्झेँ, परमेश्वरका वचन खाँदै र पिउँदै गर्दा, मानिसलाई कर्तव्य गर्न लगाउनुको परमेश्वरको उद्देश्य तिनीहरूलाई हटाउन नभएर सत्यता खोज्ने, स्वभाव रूपान्तरण हासिल गर्ने र कर्तव्य निर्वाहको क्रममा मुक्ति पाउने मौका दिनु रहेछ भन्ने थाहा पाएँ। मण्डली अहिले विभाजित भएको अवस्थामा मण्डलीको कामका लागि धेरै हात चाहिएका छन् भन्ने पनि मैले सम्झेँ—त्यस निर्णायक घडीमा, मैले आफ्नै हितबारे मात्र सोच्नुहुँदैन। यसले फेरि आफ्नो कार्यभार अस्वीकार गर्नु मानवताको ठूलो कमी हो भन्ने देखाउनेथ्यो! मैले परमेश्वरको अभिप्रायलाई ख्याल गरी आफूले गर्नुपर्ने कर्तव्य पूरा गर्न जरुरी थियो। पछि, मैले सोचिरहेँ, “मलाई महत्त्वपूर्ण कर्तव्य दिइँदा म किन डरपोक र भयभीत हुन्छु? यसको पछि कस्ता अनुचित अभिप्रायहरू छन्?” मेरो खोजीको क्रममा मैले परमेश्वरका वचनको यो खण्ड भेटेँ: “ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र सेवकहरू, र परमेश्‍वरलाई समेत भरोसा गर्न सकिन्न। म ती कसैलाई भरोसा गर्न सक्दिनँ। तैँले सबभन्दा बढी भरोसा गर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँ छस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना बनाउनुपर्छ र हिसाब लगाउनुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीअरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्। त्यसैले, आफ्नो कर्तव्यमा हेरफेर हुँदा, यदि यो बढुवा हो भने, ख्रीष्टविरोधीले ऊसँग आशिष्‌ पाउने आशा छ भन्‍ने ठान्छ। यदि यो टोली अगुवाबाट सहायक टोली अगुवामा, वा सहायक टोली अगुवाबाट सामान्य समूह सदस्यमा घटुवा गरिएको हो भने, तिनीहरू यो ठूलै समस्या हो भन्‍ने अनुमान गर्छन् र तिनीहरूले आशिष्‌हरू पाउने आशा थोरै छ भन्‍ने सोच्छन्। यो कस्तो दृष्टिकोण हो? के यो उचित दृष्टिकोण हो? अवश्य होइन। यो दृष्टिकोण हास्यास्पद छ!” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्वरका वचनले कसरी ख्रीष्टविरोधी केवल आशिष् पाउन परमेश्वरमा विश्वास गर्छन्, कर्तव्यमा आफ्ना हितलाई उच्च प्राथमिकता दिन्छन्, र आशिष् प्राप्तिलाई अत्यन्त महत्त्व दिन्छन् भनी खुलासा गरे। मेरा आफ्नै व्यवहारबारे चिन्तन गर्दा म पनि ख्रीष्टविरोधी जस्तै रहेछु। मैले सृजित प्राणीका रूपमा आफ्नो कर्तव्य कसरी राम्ररी पूरा गर्ने भन्ने सोचिनँ, बरु आशिष् पाउनुलाई प्राथमिकता दिएँ। कर्तव्यमा म सधैँ डरपोक र सतर्क रहेँ, मबाट चूक भयो र अपराध गरेको बिल्ला आयो भने आशिष् पाउने मौका गुमाउनेछु भनी सधैँ चिन्तित हुन्थेँ। मेरो यस्तो व्यवहार “अरूको होइन आफ्नो दुनो सोझ्याउनुपर्छ” र “योग्यता नखोज, बरु आरोपबाट बच” भन्ने शैतानी दर्शनको नतिजा रहेछ, जुन मेरो हृदयमा गहिरोसँग गडेको थियो र मेरो जीवन सिद्धान्तका रूपमा क्रियाशील थियो। मैले यही मात्र ठानेँ कि मानिसले आफ्नो निम्ति जिउनुपर्छ, र आशिष् पाउन परमेश्वरमा विश्वास गर्नु सही र उचित हो। मण्डलीले कर्तव्य निर्वाहका लागि मलाई खोज्दा मैले आफूलाई कुन कर्तव्यले आशिष् पाउने सबभन्दा राम्रो मौका दिन्छ भनेर तौलिरहेँ, सोही समयमा आफ्नो कमजोरी र भ्रष्टता प्रकट हुने जोखिम लिइनँ, र कुनै ठूलो गल्ती हुनसक्ने परिस्थितिमा जोगिएँ। म यी सर्तहरू पूरा हुने कर्तव्यमात्र गर्न इच्छुक थिएँ। यसको विपरीत, मैले आशिष् नपाउने कुनै पनि कर्तव्यलाई इन्कार र प्रतिरोध गरेँ। आशिष प्राप्तिको चाहना मेरो कर्तव्य निर्वाहको हरेक पक्षमाथि हावी थियो, र कुन कर्तव्य स्विकार्ने भन्नेमा म निकै किचकिचे बनेकी थिएँ—मैले मण्डलीको कामलाई अलिकति पनि ख्याल गरिनँ। परमेश्वरप्रति मेरो समर्पण र बफादारी कहाँ थियो? म संसारसँग व्यवहार गर्ने शैतानी दर्शनअनुसार जिएकी थिएँ, परमेश्वरबाट सट्टामा सधैँ केही पाउन खोज्थेँ, र आफ्नो सम्भावना र गन्तव्यका खातिर आफूलाई दिइएको कर्तव्य अस्वीकार गर्थेँ। मैले परमेश्वरलाई धोका दिइरहेकी थिइनँ र? मैले जति सोचेँ, उति परमेश्वरमाथि विश्वास गर्नुको मेरा अभिप्राय निकै घृणित रहेको पाएँ। यदि मैले यो समस्या हल नगरेकी भए यो व्यवधान बनेर मलाई परमेश्वरमा विश्वासको सही मार्गमा कदम राख्नबाट रोक्नेथियो। वास्तवमा, म यसरी नै चलिरहेँ र मेरो जीवन स्वभाव बदलिएन भने परमेश्वर रुष्ट भई अन्नतः मलाई हटाउनुहुनेथ्यो। मैले पावललाई सम्झेँ, उनले आफ्नो सारा जीवन मुकुट र इनाम पाउनका लागि मात्रै परमेश्वरमा समर्पित गरेका थिए। आफ्नो कामको दौरान उनले सत्यता वा स्वभाव परिवर्तन पछ्याएनन्, र धेरै वर्षसम्म काम गरेपनि, उनको शैतानी स्वभाव जस्ताको तस्तै रह्यो। अन्तमा, उनले परमेश्वरको प्रतिरोध गरेका कारण उहाँबाट दण्ड पाए। म पावल हिँडेकै बाटोमा हिँडिरहेकी थिएँ, र मैले पश्चात्ताप गरिनँ भने, परमेश्वर सत्यता नपछ्याएको भनी मसँग रुष्ट हुनुहुनेथ्यो र म हटाइने थिएँ! मैले परमेश्वरसामु घुँडा टेकेर प्रार्थना गरेँ: “हे परमेश्वर, म कति स्वार्थी र घृणित रहेको रहेछु भन्ने बल्ल बुझेकी छु, आस्थामा प्रवेश गरेदेखि नै मैले आशिषमात्र खोजेकी छु। म यो गलत बाटोमा हिँडिरहन चाहन्नँ। म केवल आफ्नो कर्तव्य राम्ररी पूरा गर्न र सत्यता पछ्याउने मार्गमा हिँड्न चाहन्छु।”

पछि, मैले परमेश्वरका वचनको एउटा खण्ड भेटेँ, जसले मलाई कर्तव्य निर्वाह गर्नुको अर्थ र मूल्य राम्रोसँग सम्झाए। सर्वशक्तिमान्‌ परमेश्‍वर भन्‍नुहुन्छ: “व्यक्तिले जुनसुकै कर्तव्य निर्वाह गरे पनि, यो उसले गर्न सक्‍ने सबैभन्दा उचित कुरा हो, यो मानवजातिमाझको सबैभन्दा सुन्दर र न्यायसङ्गत कुरा हो। मानिसहरूले सृष्टि गरिएका प्राणीहरूको रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृष्टि गरिएका प्राणीहरू सृष्टिकर्ताको प्रभुत्वमा जिउँछन्, र तिनीहरूले परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिमीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृष्टि गरिएको प्राणीको कर्तव्य निर्वाह गर्ने कार्य पृथ्वीमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र नैतिकवान्‌ हुन्छ; मानवजातिमाझ सृष्टि गरिएको प्राणीको कर्तव्य निर्वाह गर्नुभन्दा बढी अर्थपूर्ण वा योग्य अरू कुनै कुरा छैन, र सृष्टि गरिएको व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृष्टि गरिएको प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यो समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गर्नुभएका सत्यताहरू स्विकार्ने, र सृष्टिकर्ताका वचनहरू अनुसार जिउने गर्छन्। यही नै सबैभन्दा साँचो, र सबैभन्दा सानदार गवाही हो, र परमेश्‍वरमाथिको आस्थाको सर्वोत्तम गवाही यही हो। सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा उत्सवयोग्य कुरा अरू केही छैन—यो सकारात्मक कुरा हो। … जब कुनै व्यक्ति सृष्टि गरिएको प्राणीको हैसियतले सृष्टिकर्तासामु आउँछ, तब उसले आफ्नो कर्तव्य निर्वाह गर्नु आवश्यक छ। यो गर्नुपर्ने अत्यन्तै उचित कुरा हो, र उसले यो जिम्मेवारी पूरा गर्नुपर्छ। सृष्टि गरिएका प्राणीहरूले आफ्नो कर्तव्य निर्वाह गरून् भन्‍ने आधारमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, र उहाँले मानिसहरूमाझ कामको थप चरण सम्पन्न गर्नुभएको छ। अनि त्यो काम के हो त? उहाँले मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दै गर्दा उहाँबाट सत्यता हासिल गर्न सक्छन्, अनि यस मार्फत आफ्ना भ्रष्ट स्वभावहरू फाल्न र शुद्ध पारिन सक्छन्। यसरी तिनीहरूले परमेश्‍वरका अभिप्रायहरू सन्तुष्ट पार्न र जीवनमा ठीक बाटो शुभारम्भ गर्न पाउँछन्, अनि अन्ततः तिनीहरू परमेश्‍वरको भय मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। मानवजातिले आफ्ना कर्तव्यहरू निर्वाह गरेर अन्त्यमा हासिल गरून् भनी परमेश्‍वरले चाहनुभएको प्रभाव यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। वास्तवमा, जसरी छोराछोरीको आमाबुबाप्रति कर्तव्यपरायण बन्ने दायित्व र जिम्मेवारी हुन्छ, त्यसरी नै सृजित प्राणीको आफ्नो कर्तव्य निर्वाह गर्ने जिम्मेवारी हुन्छ। कर्तव्य निर्वाह गर्दा कुनै प्रकारको लेनदेन सामेल हुनुहुँदैन। म एउटा सृजित प्राणी हुँ, र परमेश्वरले मलाई जीवन अनि आवश्यक सबै कुरा दिनुभएको छ, र उहाँले अनुग्रहपूर्वक उहाँसामु आएर उहाँका वचनको आपूर्ति लिने र कर्तव्य निर्वाह गर्ने मौका दिनुभयो—यो परमेश्वरको प्रेम र कृपाको प्रतीक हो। परमेश्वरलाई म कर्तव्य गर्ने क्रममा सत्यता खोजी गरेर जीवन प्रवेशलाई पछ्याउनेछु भन्ने आशा छ। मेरा लागि उहाँबाट योजनाबद्ध परिस्थितिको माध्यमबाट मैले आत्मचिन्तन गरी आत्मज्ञान हासिल गर्नेछु, र आफ्नो भ्रष्ट स्वभाव हल गर्नेछु, परमेश्वरको डर मान्ने र दुष्टताबाट अलग बस्ने मार्गतर्फ पाइला बढाउनेछु, आफ्नो भ्रष्टता फालेर उहाँको मुक्ति पाउनेछु भन्ने उहाँको कामना छ। मैले आशिष् पाउने आफ्नो अभिप्राय र चाहनालाई पन्छाउनु, मेरो हृदय परमेश्वरमा अर्पित गर्नु र परमेश्वरको हृदयलाई सान्त्वना दिन आफ्नो जिम्मेवारी र कर्तव्य इमानदारीपूर्वक गर्नु थियो। त्यसपछि, मैले कर्तव्यमा निकै स्वतन्त्र महसुस गरेँ; म अझै पनि परमेश्वरविरुद्ध प्रतिरक्षा र गलतफहमी राख्ने भएपनि, मैले सचेत भई सत्यता खोजी गर्न, आफैविरुद्ध विद्रोह गर्न, मण्डलीका हितलाई प्राथमिकता दिन, सत्यता सिद्धान्तअनुसार कर्तव्य निर्वाह गर्न सुरु गरेँ, र डरपोक र सतर्क हुन छोडेँ। यसरी अभ्यास गर्न थालेपछि मलाई निकै शान्ति र सहज महसुस भयो।

यो पूरै अनुभवबारे फेरि सोच्दा अगुवा हुँदा होस् वा बर्खास्तमा पर्दा, परमेश्वरले सावधानीपूर्वक यी सबै परिस्थिति रच्नुको कारण मलाई आत्मज्ञान दिन र मेरो भ्रष्टता फाल्न नै थियो। परमेश्वरका वचनका अन्तर्दृष्टि र ज्योतिले मलाई आफ्नो भ्रामक विचार, कर्तव्यमा रहेका भ्रष्टता र अशुद्धता चिन्न सहयोग गरे, अनि मानवलाई मुक्ति दिने परमेश्वरको इमानदार अभिप्राय बुझाए, र अन्ततः मलाई आफ्नो गलतफहमी र प्रतिरक्षात्मकताबाट मुक्त हुन सहयोग गरे।


७. दुर्व्यवहार र यातनाका दिनहरू

चेन छिन्जिए, चीन

सन् २००६ को गर्मी यामको एक दिन बिहान ११ बजेतिर, मलाई पाहुना राख्‍ने सिस्टरको घरमा म परमेश्‍वरको वचनका केही भजनहरू सुन्दै बसिरहेकी थिएँ, त्यसै बेला अचानक पुलिसहरू कोठामा प्रवेश गरे, अनि म र मलाई पाहुना राख्‍ने सिस्टर झाओ गुइलान, अनि उनकी छ वर्षकी छोरीलाई समातेर पुलिस चौकीमा लिएर गए।

हामी चौकीमा प्रवेश गर्नेबित्तिकै, केही महिला प्रहरीहरूले हामीलाई जबरजस्ती लुगा खोल्‍न लगाए। मेरो भित्री लुगा मात्रै बाँकी भएपछि, सबै नफुकाल्दिऊन् भनेर मैले तिनीहरूबाट छलिने प्रयास गरेँ। एउटी महिला अफिसर जङ्गिँदै आई, मेरा भित्री लुगाहरू खोली, यसलाई होसियारीसाथ छामछुम गरी, त्यसपछि जाँच गर्ने क्रममा यसलाई च्यातिदिई। तिनीहरूले पूरै शरीर खानतलासी गरेपछि, हामीलाई एउटा कार्यालयमा लगियो। त्यहाँ प्रहरीहरू मेरो साथमा भेटिएको ठेगाना पुस्तिका अल्टाइपल्टाइ गरिरहेका थिए। मेरो ठेगानामा धेरै फोन नम्‍बरहरू देखेर, तिनीहरूले म पक्‍कै पनि अगुवा हुँ भन्‍ने अड्कल काटे, त्यसैले तिनीहरूले मेरो मुद्दा प्रान्तीय सार्वजनिक सुरक्षा कार्यालयमा रिपोर्ट गर्छौँ भने। झु नामको शाखा प्रमुखले मलाई सोध्यो, “कहिलेदेखि सर्वशक्तिमान्‌ परमेश्‍वरमा विश्‍वास गर्न थालिस्? मण्डलीमा तेरो भूमिका के छ?” मैले केही बोलिनँ, त्यसकारण उसले मेरो चिउँडो जोडले अँठ्याउँदै मेरो शिर माथि उठायो—उसले यति कसिलो गरी निचोरिरहेको थियो कि म हलचल गर्नै सकिनँ। उसले अश्‍लील शैलीमा मुस्कुराउँदै भन्यो, “तँ त्यति नराम्री पनि रहिनछस्, र तँ राम्री र जवान रहिछस्। तैँले अरू जे पनि गर्न सक्थिस्, तर तँ परमेश्‍वरमा विश्‍वास गर्न चाहन्छस्!” अरू पुलिसहरू एक छेउमा उभिएर खितखिताइरहेका थिए। मलाई रिस उठ्यो र आक्रोश जाग्यो। सोचेँ, “यो कस्तो किसिमको ‘जनप्रहरी’ हो? यो त डाँकूको जत्था हो, यी पशुहरू हुन्!” प्रमुख झुले मेरो व्यक्तिगत जानकारीका बारेमा अनि मण्डलीको अगुवा को हुन् भनेर बारम्‍बार सोधिरह्यो। मैले तिनीहरूलाई केही नभनेपछि, एउटा पुलिसले मलाई नराम्ररी हिर्काउन थाल्यो। कुटाइले मलाई रिँगटा लाग्यो र आँखा मधुरो भयो; म लडिरहन्थे, र उसले मलाई उठाउँदै हिर्काइरहन्थ्यो। यस क्रममा उसले मलाई चिच्याउँदै यसो भन्यो, “सरकारले धेरै पहिल्यै उर्दी जारी गरेर भनेको छ, तिमीहरूलाई मार्नु अपराध होइन, तिमीहरूलाई कुटेर मारे पनि फरक पर्दैन! तँ मरिस् भने, हामी तँलाई माथि जङ्गलमा लगेर गाड्न सक्छौँ। कसैलाई पनि थाहा हुँदैन!” उसको नीच र अत्यन्तै दुष्ट अनुहार देखेर म आत्तिएँ र डराएँ—तिनीहरूले मलाई साँच्‍चै कुटेर मार्छन् कि भन्‍ने डर लाग्यो। मैले परमेश्‍वरलाई हृदयबाट अटुट रूपमा पुकारिरहेँ, मेरो हृदयको रक्षा गर्नुहोस् भनेर अनुरोध गरिरहेँ। त्यो बेला परमेश्‍वरका वचनहरूको एउटा खण्ड मेरो मनमा आयो: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। यो साँचो हो। सबै कुरामथि परमेश्‍वरको शक्ति हाबी हुन्छ, त्यसकारण पुलिसहरू जति नै क्रूर र निर्दयी भए पनि, त्यो कुरा पनि परमेश्‍वरकै हातमा थियो। यदि परमेश्‍वरले मलाई मर्न अनुमति दिनुभएन भने, शैतानले समेत मेरो ज्यान लिन सक्दैनथ्यो। पुलिसहरूले मलाई कुटेर नै मारे पनि, मेरो प्राण अझै परमेश्‍वरकै हातमा हुने थियो। परमेश्‍वरका वचनहरूले मलाई विश्‍वास र शक्ति दिए, र म बिस्तारै शान्त हुन सक्षम भए। 

आफूले चाहेको उत्तर नपाएपछि, प्रमुख झुले क्रोधित हुँदै भन्यो, “तँलाई राम्रो मुखले भन्दा हुँदैन रहेछ। आज म तेरो मुख खोलेरै छोड्छु। मबाट कोही उम्कन सक्दैन—यो दुई दिनमा मैले अरू दुई जना मानिसहरू झुण्ड्याएर मारिसकेको छु।” त्यसपछि दुई पुलिसहरू आएर मलाई हतकडी लगाइदिए, र मलाई फलामको ढोकामा झुण्ड्याए, र पुरै शरीरको वजन नाडीमा पर्‍यो। त्यसपछि तिनीहरूले गुइलानलाई घिस्याउँदै ल्याए। उनको अनुहार कुटेर सुन्‍निएको थियो र उनको कपाल जगल्टिएको थियो। पुलिसहरूले उनलाई पनि फलामको ढोकामा झुण्ड्याए। हाम्रो पीडा देखेर प्रमुख झुले दुष्ट शैलीमा मुस्कुराउँदै भन्यो, “ल, अब मजा गर्,” त्यसपछि फर्केर बाहिर गयो। समय बित्दै जाँदा, त्यसरी हतकडी लगाइएको कारण मेरो नाडीमा दबाब बढ्दै गयो र झन्झन् पीडा भयो, मेरा पाखुराका जोर्नीहरू चुँडिनै लागेजस्तो भयो। यति पीडा भयो कि मेरो पूरै शरीरमा पसिना आयो। केही समयपछि नै मेरो पूरै शरीर भिज्यो। पीडा कम गर्ने प्रयासमा, मैले मुठ्ठी कसेँ र फलामको ढोकाको बारमा कुर्कुच्‍चा अड्याउने सक्दो प्रयास गरेँ, तर खुट्टा चिप्‍लिरहन्थ्यो। मेरो मुटु ढुकढुक गरिरहेको थियो र मलाई सास फेर्न गाह्रो भइरहेको थियो। मलाई म निस्सासिन लागेको छु जस्तो लाग्यो। प्रमुख झुले विगत दुई दिनमा दुई जना मानिसहरूलाई मर्ने गरी झुण्याएको छु भनेर भनेको सम्झिँदा मलाई निकै डर लाग्यो; मलाई म त्यहीँ मर्छु कि भन्‍ने चिन्ता लाग्यो। मैले परमेश्‍वरलाई प्रार्थना गरिरहेँ, “हे परमेश्‍वर, म अब यो सहन सक्दिनँ। अब धेरै थाम्‍न सक्दिनँ—बिन्ती छ, मलाई बचाउनुहोस्…।” प्रार्थना गरेपछि मलाई परमेश्‍वरका वचनहरूको एउटा भजन याद आयो। परमेश्‍वर भन्नुहुन्छ: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (थुमालाई पछ्याउनुहोस् र नयाँ गीतहरू गाउनुहोस्, तिम्रो कष्ट जति ठूलो भए पनि परमेश्‍वरलाई प्रेम गर्ने प्रयास गर)। परमेश्‍वरका वचनहरूले मलाई तुरुन्तै विश्‍वास र शक्ति दिए। मेरो जीवन र मृत्यु परमेश्‍वरकै हातमा थिए, र परमेश्‍वरको अनुमतिविना म मर्ने थिइनँ। अनि ममा एक मुठी सास बाँकी रहे पनि, म परमेश्‍वरमा समर्पित भएर उहाँप्रतिको मेरो गवाहीमा म दह्रिलो गरी खडा हुनुपर्थ्यो। त्यसकारण, मैले परमेश्‍वरलाई प्रार्थना र भरोसा गरिरहेँ, र थाहै नपाई, म बिस्तारै शान्त हुन सक्षम भएँ र मलाई त्यति धेरै पीडा हुन छोड्यो। शिर फर्काएर हेर्दा, मैले गुइलियानको अनुहारमा सङ्कल्‍पको अभिव्यक्ति देखेँ, र मैले परमेश्‍वरलाई मनमनै धन्यवाद दिएँ। परमेश्‍वरले दिनुभएको शक्ति र विश्‍वासकै कारण हामीले यति धेरै सहन सक्यौँ भन्‍ने मलाई थाहा थियो।

पुलिसहरूले हामीलाई बिहान ४ बजेतिर झारे। हाम्रा हातखुट्टा अचेत थिए, केही थाहा हुँदैनथ्यो, त्यसकारण हामी भूइँमा लड्यौँ, हाम्रो सास मात्रै बाँकी थियो। हामीलाई पीडामा देखेर, प्रमुख झुले आफूप्रति निकै खुसी हुँदै मलाई सोध्यो, “तैँले यसबारेमा केही विचार गरिस्? हतकडीमा झुण्डिँदा मजा आउँदैन होला, होइन?” मैले उसको कुरा बेवास्ता गरेँ। मैले यातना सहन सक्दिनँ र अवश्य नै मेरा ब्रदर-सिस्टरहरूलाई बेचिदिन्छु भन्‍ने अनुमान गर्दै ऊ आफैप्रति अत्यन्तै विश्‍वस्त देखिन्थ्यो। तर तिनीहरूले हामीलाई जति धेरै सताउँथे, त्यति नै धेरै म तिनीहरू कति दुष्ट र जङ्गली छन् भनेर देख्‍न सक्थेँ, कम्युनिस्ट पार्टी परमेश्‍वर विरोधी भूत हो भनेर स्पष्ट बुझ्न सक्थेँ, र म आफ्‍नो गवाहीमा खरो उत्रिएर शैतानलाई लज्‍जित पार्नुपर्छ भन्‍ने मेरो विश्‍वासमा अझ दृढ हुन्थेँ, र यो कुरा उसलाई थाहा थिएन। तिनीहरूले यो क्रम भोलि दिउँसोसम्‍म जारी राखे। त्यसपछि मैले प्रमुख झुले कल उठाएको, र यसो भनेको सुनेँ, “यो आइमाइलाई केही गरे पनि सीप लागेन—न त फकाउँदा न त तर्साउँदा पार लाग्छ। मैले यस्ता मामलाहरू सम्‍हालेको दशकौँ भयो, तर यस्तो कठोर व्यक्ति कहिल्यै देखेको थिइनँ!” फोन राखेपछि, उसले मलाई सराप्‍न थाल्यो, “तिमीहरू सर्वशक्तिमान्‌ परमेश्‍वरका विश्‍वासीहरू ढुङ्गाभन्दा कठोर हुँदा रहेछौ! तर तेरो मुख खोल्‍न सक्दिनँ भन्‍ने कुरामा म विश्‍वास गर्दिनँ। आज म तँलाई अर्कै ठाउँ लानेछु, त्यहाँ तँलाई त्यति सहज हुनेछैन। कसरी तेरो मुख खोल्‍नुपर्छ, मलाई थाहा छ!” त्यसपछि, ऊ र अर्को पुलिस अर्को कोठामा गए। उसले यसो भनेको मैले स्पष्ट सुनेँ, “त्यसलाई सर्पको खाडलमा नाङ्गै फ्याँकिदे। त्यसपछि त्यो बोल्‍न बाध्य हुनेछे!” “सर्पको खाडल” भन्‍ने शब्‍द सुन्दा म तर्सिएँ र मलाई साह्रै डर लाग्यो। सबैतिर सर्प घस्रिएको सम्झिँदा मेरो जिउ सिरिङसिरिङ भयो, त्यसकारण मैले परमेश्‍वरलाई तुरुन्तै प्रार्थना गरेँ, र तिनीहरूले मलाई सर्पको खाडलमा फ्याँके पनि म यहूदा बनेर उहाँलाई धोका नदिऊँ भनी उहाँसित साहस मागेँ। प्रार्थना गरिसकेपछि मलाई सिंहको खोरमा दानिएललाई फालिएको घटना याद आयो; तिनीहरूले तिनलाई टोकेनन्, किनभने परमेश्‍वरले यस्तो कुराको अनुमति दिनुभएन। के म पनि पूर्ण रूपमा परमेश्‍वरको हातमा थिइनँ र? यी कुराहरू सोच्दा म बिस्तारै शान्त भएँ। पछि, प्रमुख झुले एउटा फोन उठाएपछि, एउटा अर्जेन्ट मामला सम्‍हाल्‍न जानु छ भन्दै अर्को प्रहरीसँग हतारहतार निस्कियो। ऊ जानेबित्तिकै, मलाई निगरानी गर्न बसेको प्रहरीलाई उसको परिवारबाट उसको छोरालाई केही भयो, र ऊ नाजुक अवस्थामा छ भन्‍ने कल आयो। उसले मलाई फलामको कुर्सीमा हतकडी लगायो र हतारहतार गयो। परमेश्‍वरले मेरो प्रार्थना सुन्‍नुभएर मलाई उम्‍कने बाटो दिनुभएको हो भन्‍नेमा मलाई कुनै शङ्का भएन। मैले फेरि प्रार्थना गरेँ: “हे परमेश्‍वर, मैले तपाईंका अचम्‍मका कामहरू देखेँ, र म तपाईंलाई धन्यवाद दिन्छु!”

त्यो साँझ, ऊ यति रिसायो कि उसले मलाई सुत्नै दिएन। मलाई साह्रै निद्रा लागिरहेको थियो, तर मैले आफ्‍नो आँखा बन्द गर्नेबित्तिकै, एउटा पुलिसले मेरो काँधमा समातेर नराम्ररी झकझक्याउँथ्यो र भन्थ्यो, “सुत्छस्? सुत्छस्?” म यति तर्सिन्थेँ कि मुटु ढुकढुक गरिरहेको हुन्थ्यो। तिनीहरूले मलाई त्यसरी नै तर्साइरहन्थे र मलाई मण्डलीको जानकारी मागिरहन्थे। पुलिसहरूले मलाई चार दिन, चार रात यातना दिए, र मलाई खान, पिउन, वा सुत्‍न दिएनन्। यातनाले म साह्रै कमजोर भएकी थिएँ, पेटमा छुरी घोपेजस्तो पीडा हुन्थ्यो, सास फेर्न गाह्रो भइरहेको थियो, र मेरो शरीर साह्रै थाकेको थियो। तर तिनीहरूले मलाई जसरी सोधपुछ गरे पनि, मैले तिनीहरूलाई एउटा कुरा पनि भनिनँ। प्रमुख झुले तिनीहरूको कुनै पनि तरिकाले काम नगरिरहेको देखेपछि, ऊ ड्याम्‍म ढोका बजारेर रिसाउँदै गयो। ऊ फर्केर आउँदा, उसले आफूसित केही लेखिएका तीनचार पत्ता कागज ल्यायो। उसले ती कागजहरू टेबलमा बजारेर मलाई स्वीकारपत्रमा हस्ताक्षर गरेर औँठाछाप लगाउन भन्यो। मैले भनेँ, “मैले यस्तो केही भनेकी छैनँ, त्यसकारण म हस्ताक्षर गर्दिनँ।” उसले अरू पुलिसहरूलाई सङ्केत दियो, त्यसपछि तिनीहरू हतारहतार आएर कतिले मेरो पाखुरा समाए, र कतिले मेरो नाडी जोडतोडले निचोरे र मुड्की खोल्‍न बाध्य पारे, अनि जबरजस्ती त्यो नक्‍कली स्वीकारपत्रमा पुरै हत्केलाको छाप लगाउन लगाए। प्रमुख झुले कागज उठाएर खुसी हुँदै भन्यो, “देखिस्! अझै मसँग लडाइँ गर्ने प्रयास गर्छस्? केही नबोली धर पाउँछु भन्‍ने सोच्छस्? म तँलाई अझै दोषी ठहराएर दश वर्षको सजाय दिन सक्छु!”

त्यो रात पुलिसहरूले मलाई एउटा पुरानो कारखानाको खाली भवनमा लगे र मलाई जुत्ता र मोजा खोल्‍न लगाए, त्यसकारण म खाली खुट्टा भएँ। त्यसपछि दुई जना मेरो छेउछेउमा उभिएर दुवैले मेरो पाखुरा पक्रेर, मलाई अँध्यारो भित्री गल्‍लीतिर लगे, र भित्र जाँदा त्यो झन्झन् अँध्यारो हुँदै गयो। म डरले थुरथुर भएँ। तिनीहरूले मलाई फलामका तीन वटा ढोकाबाट अगाडि लगे र एउटा कोठाभित्र हुत्याइदिए। मैले एक पुरुषलाई कुनामा ठूलाठूला साङ्‍लाले बाँधिएको देखेँ, उसका हातखुट्टा फारेर तन्काइएका थिए, र ऊ पीडाले कमजोर भएर ऐयाऐया गरिरहेको थियो। पर्खालमा त्यस्ता धेरै सङ्लाहरू झुण्ड्याइएका थिए, र त्यहाँ इलेक्ट्रिक बेटन र फलामका लौराहरू थिए। मलाई म नर्कमा झरेछु जस्तै लाग्यो। मलाई अत्यन्तै डर लाग्यो र यसपटक म पक्‍कै त्यहीँ मर्छु जस्तो लाग्यो। मैले परमेश्‍वरलाई बारम्‍बार प्रार्थना गरिरहेँ। त्यसपछि एउटा पुलिसले धम्कीको शैलीमा भन्यो, “छिटो गरिस् भने, गल्ती स्विकार्ने अझै समय छ। बोल्छस् कि बोल्दैनस्?” मैले भने, “मैले कुनै पनि कानुन तोडेकी छैनँ। मैले स्विकार्नुपर्ने केही पनि छैन।” उसले मलाई रूखो शैलीमा हेर्‍यो, हात हल्‍लायो, त्यसपछि दुई पुरुष प्रहरीहरू ब्‍वाँसोजस्तै उफ्रिँदै मेरो छेउ आए, र मलाई तुरुन्तै भुइँमा थिचे। मैले सक्दो उम्कने प्रयास गरेँ, तर तिनीहरूले मलाई मेरो खुट्टामा घुँडाले थिचे र मैले रोक्‍ने सक्दो प्रयास गर्दा पनि तिनीहरूले मेरो सट र पाइन्ट च्यातिदिए। तिनीहरूले मेरा सबै लुगाहरू च्यातिदिए, र मलाई उँधोमुन्टो नाङ्गै भूइँमा घोप्ट्याए। त्यसपछि, तिनीहरूले मेरो फिलामा घुँडाले बेस्सरी थिचेर मेरा हातहरू पछाडि बटारे, जसले गर्दा म हलचल गर्नै सकिनँ। अर्को पुलिसले इलेक्ट्रिक बेटन ल्याएर मेरो कम्‍मर, ढाड र चाकभरि उन्माद रूपमा करेन्ट लगाउन थाल्यो। हरेकपटक करेन्ट लगाउँदा करेन्ट लगाइएको ठाउँ सुनिन्थ्यो र मासु लट्टिन्थ्यो, र यस्तो पीडा हुन्थ्यो कि मानौँ घोचेर मेरो हड्डी नै प्वाल पारिएको छ। म अनियन्त्रित रूपमा कामिरहेकी थिएँ र मेरा खुट्टाहरू नराम्ररी भूँइमा ठोक्‍किरहेका थिए। मैले जति संघर्ष गर्थेँ, तिनीहरूले मलाई त्यति नै कसेर पक्रन्थे। एउटा पुलिसले यो परिस्थितिको फाइदा उठाउँदै मेरो चाक समात्यो र केही फोहोरी शब्‍द बोल्दै पागलझैँ हाँस्यो। अर्को पुलिसले करेन्ट लगाउँदै मलाई चिच्याएर भन्यो, “बोल्छस् कि बोल्दैनस्? कस्‍सम, म तँलाई बोल्‍न लगाएरै छाड्छु!” मलाई पाँच-छपटक करेन्ट लगाएपछि, तिनीहरूले मलाई उत्तानो पारेर, मेरा फिलाहरूमा घुँडाले जोरले थिचे, र मेरो छाती, पेट, अनि योनाङ्गको छेउछाउ करेन्ट लगाइरहे। तिनीहरूले मेरो पेटमा झट्का दिँदा मेरो भुँडी र आन्द्रा गुन्टा परेजस्तै लाग्यो—अत्यन्तै पीडा भयो। मेरो छातीमा झट्का लगाउँदा, मेरो मुटु खुम्चेजस्तो लाग्यो र सास फेर्न गाह्रो भयो। तिनीहरूले मेरो योनाङ्ग छेउछाउ झट्का दिँदा तीखातीखा काँटीहरू मेरो जीउमा गाडेजस्तै लाग्यो, र मैले सास फेर्नै सकिनँ। त्यस्तो पीडालाई शब्‍दले व्याख्या गर्नै सकिँदैन।

त्यसपछि म बेहोस भएँ। तिनीहरूले मलाई चीसो पानीले छ्यापेर बिउँझाउनुपहिले कति समय बित्यो मलाई थाहा भएन, त्यसपछि तिनीहरूले मलाई झट्का दिइरहे। एक पुलिसले मेरो स्तनका टुप्‍पाहरूसमेत चिमोट्यो, तान्यो र बेस्सरी थिच्यो, र उसले यो कार्य चारपाँच मिनेट दोहोर्‍याइरह्यो। मलाई त मेरा स्तनका टुप्‍पाहरू चुँडिनै लागेजस्तो लाग्यो—दुखाइ एकदमै बढी थियो। अर्को पुलिसले यस क्रममा मेरा स्तनहरूमा झट्का दिइरहेको थियो। उसले झट्का लगाउँदा हरेकपटक नै, मेरो स्तनको मासु उक्‍काएर निकालिएजस्तो, मेरो मुटु चल्नै छोड्लाजस्तो लाग्थ्यो। मलाई जीउभरि पसिना आइरहेको थियो र जिउ कामेको काम्यै गरिरह्यो। तिनीहरूले मलाई झट्का दिइरहे, मेरो जीउ खेलाइरहे, र पुरै समय घिनलाग्दा कुराहरू बोलिरहे। मलाई त तिनीहरू नर्कका दुष्टात्‍मा र दियाबलसहरू नै हुन् जस्तो लाग्यो, जोसँग आफ्नै मनोरञ्जनका लागि मानिसहरूलाई यातना दिने विशेषज्ञता छ। पछि, मलाई यति पीडा भयो कि मैले आफ्‍नो पिसाब रोक्‍ने क्षमतै गुमाएँ, र फेरि बेहोस भएँ। केही समय बित्यो, र कति समय बित्यो मलाई थाहा भएन, तर तिनीहरूले मलाई फेरि पनि चिसो पानी खन्याएर बिउँझाए र छाती, पेट, र योनाङ्ग छेउछाउ झट्का दिइरहे। मलाई ती सब झट्काले मेरो शरीर जलिरहेजस्तो लाग्यो। एक पुलिसले मलाई जोडले झट्कार्दै भन्यो, “अहिले तेरो परमेश्‍वर कहाँ छ? उसलाई बचाउन आउनू भन्! तेरो परमेश्‍वर मै हुँ!”

बारम्‍बार झट्का दिँदा म बेहोस हुन्थेँ, र तिनीहरूले मलाई बारम्‍बार पानी छ्यापेर ब्युँझाउँथे। अन्तिममा, ममा बल गर्ने वा हल्लिनेसमेत शक्ति थिएन। म दुःख, क्रोध र पीडा सहँदै अधमरो भई भुइँमा लडिरहेँ। तिनीहरूले मलाई थप कतिबेर यातना दिँदै दुर्व्यवहार गर्ने हो मलाई थाहै थिएन। त्यसपछि मैले साँच्‍चै नै सहन सकिनँ र यो कष्टबाट चाँडै उम्‍कन मलाई आफ्‍नै जिब्रो टोकेर आत्महत्या गर्न मन लाग्यो। म ढल्‍नै लागेको बेला, मलाई यो भजन याद आयो: “शैतानले लुटेको छ हदैसम्म मलाई। देखेको छु मैले दियाबलसको अनुहार। भुल्न सक्दिनँ म युगौँको घृणा। शैतानसामु झुक्नुभन्दा मर्नु हो उत्तम! केवल मानिसलाई मुक्ति दिन परमेश्‍वर हुनुभएको छ देह, भोग्नुभएको छ कष्ट र अपमान। गरेको छु मैले परमेश्‍वरको प्रेमको यत्ति धेरै उपभोग, आराम गरूँ म कसरी, त्यसको ऋण नतिरी? मानवको रूपमा म उठ्नैपर्छ र चढाउनैपर्छ आफ्नो जीवन परमेश्‍वरको गवाही दिन। मेरो शरीर खिएर जाला, यद्यपि मुटु झन् बलियो बन्छ। पछुतोविना मर्नेछु म परमेश्‍वरको लागि। यदि एक पटक खुसी पार्न सकेँ भने परमेश्‍वरलाई, मृत्युसम्म समेत हुनेछु खुसीले समर्पित। यदि एक पटक खुसी पार्न सकेँ भने परमेश्‍वरलाई, मृत्युसम्म समेत हुनेछु खुसीले समर्पित।” मैले परमेश्‍वरले कसरी मानवजातिलाई बचाउनकै लागि देहधारण गर्नुभयो र ठूलो अपमान सहनुभयो, अनि कसरी उहाँले हामीलाई मलजल र भरणपोषण गर्न आफ्‍ना वचनहरू प्रदान गर्नुनुहुन्छ भन्‍नेबारेमा सोचेँ। परमेश्‍वरले हाम्रो लागि यस्तो ठूलो मूल्य चुकाउनुभएको छ, र म पक्राउ परेपछि उहाँले सधैँ मेरो साथमा रहेर मलाई अगुवाइ र सुरक्षा दिइरहनुभएको थियो। मैले परमेश्‍वरको धेरै अनुग्रह पाएकी थिएँ, तर मैले उहाँको लागि के गरेकी थिएँ र? वितेका युगहरूका सन्तहरूले आफूलाई बलिदान गर्न र आफ्‍नै रगत बगाउन, र परमेश्‍वरको लागि शहीद बन्‍न सके, तर मैलेचाहिँ थोरै कष्ट भोग्दा नै मृत्युको सहारा लिएर यसबाट उम्‍कन चाहेँ। म कति कायर रहेछु! यो कसरी परमेश्‍वरको गवाही भयो र? के मैले शैतानलाई मप्रति हाँस्‍न दिइरहेकी थिइनँ र? यस्तो सोचेपछि, मैले मनमनै प्रार्थना गरेँ, “परमेश्‍वर, शैतानले मलाई जसरी यातना दिए पनि, म कहिल्यै झुक्‍नेछैनँ। म तपाईंको लागि जिउनेछु।” 

त्यसपछि तिनीहरूले मलाई झट्का दिइरहे, र त्यसपछि मैले आफ्‍नो दाँत बाँधे र केही आवाज निकालिनँ। करेन्ट लागेर अन्तिमपटक म बेहोस भएपछि, मैले आफूलाई एक यस्तो स्थानमा उभिरहेको पाएँ, जहाँबाट पर मैले चीलको चुच्‍चोजस्तो पहाड देख्थेँ, जसको वरिपरि सुकेका रुखहरू, र सुक्‍खा र मरेका बाँस, फूलहरू, र घाँसपातहरू थिए। पहाड मात्रै हरियो थियो। सुक्खा र ओठ फुटेका धेरै मानिसहरू पहाडतर्फ चढिरहेका थिए, र कति मानिसहरू त तिर्खाएर बाटोमै मरे। मलाई पनि साह्रै तिर्खा लागेको थियो, र म पहाडको फेदमा पुगेपछि, मैले यसबाट पानी बगिरहेको आवाज सुनेँ। म हतारहतार पहाड चढ्न थालेँ र सङ्घर्ष गर्दै आधा बाटो पुगेपछि, आफ्‍नो शिर उठाएर चीलको चुच्‍चोबाट झरिरहेको पानी पिउन सक्षम भएँ। यो अत्यन्तै मीठो थियो! पानी पिइरहेको बेला, मैले गीत गाइरहेको सुनेँ। मैले आफ्‍नो शिर फर्काएर हेर्दा, भजन गाइरहेका सेतो वस्‍त्रधारी मानिसहरूको दुइटा पङ्क्ति देखेँ; तिनीहरू स्वर्गदूतहरूजस्तै देखिन्थे। त्यो भजनका शब्‍दहरू यस्ता थिए: “कामको यस चरणमा हामीबाट ठूलो विश्‍वास र प्रेमको आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै आज्ञाकारी रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (थुमालाई पछ्याउनुहोस् र नयाँ गीतहरू गाउनुहोस्, जुन कुरा परमेश्‍वरले सिद्ध पार्नुहुन्छ त्यो विश्‍वास हो)। त्यो भजनको आवाज उपत्यकाभरि गुन्जिरहेको थियो—त्यो स्पष्ट, सुमधुर र सुन्दर थियो। त्यो सुन्दा मलाई औधी आनन्द र प्रेरणादायी लाग्यो। त्यसपछि, म अचानक बिउँझिएँ। म अत्यन्तै धेरै पीडामा थिएँ, तर हृदयमा शान्ति छाएको थियो। मैले एउटा पुलिस थकित भएर स्याँस्याँ गर्दै कुर्सीमा आराम गरिरहेको देखेँ। अर्को पुलिसले भन्यो, “म त छक्‍कै परेँ। यो आइमाई त फलामले बनेकी रहिछे—त्यसलाई केहीले पनि मार्दैन।” यो सुनेपछि मैले परमेश्‍वरप्रति धन्यवाद र प्रशंसा चढाएँ। परमेश्‍वरले नै मलाई अन्तर्दृष्टि र अगुवाइ प्रदान गरिरहनुभएको थियो, मलाई यो दर्शन देखाउनुभएको थियो, मलाई शक्ति दिनुभएको अनि यो कठिन घडीमा डोर्‍याउनुभएको थियो। परमेश्‍वरमाथिको मेरो विश्‍वास झन् बढ्यो। पछि, एउटा पुलिसले मेरो सट र पाइन्ट भुइँमा फ्याँक्यो र उदास हुँदै गयो। म बिजुलीको झट्काले कमजोर भएकी थिएँ र उठ्न नसक्‍ने गरी पीडा भइरहेको थियो। धेरै बल लगाएपछि, मैले घस्रिँदै आफ्‍नो लुगा लगाउन सकेँ, तर मेरो भित्री लुगा कहीँ देखिएन र तिनीहरूले मेरो लुगा धुजाधुजा पारेका थिए। मैले यसद्वारा आफूलाई मुस्किलले मात्रै ढाक्‍न सक्थेँ। मलाई करेन्टको झट्काले मेरो एक तह छाला उक्‍किएको छ जस्तो लाग्यो, र मेरो लुगा टाँसिएर साह्रै दुख्थ्यो। करेन्टको झट्काले मेरो जीउमा लागेको घाउ निको हुन एक वर्षभन्दा बढी लाग्यो, र यसले छोडेका अवशिष्ट लक्षणहरू कहिल्यै निको भएनन्। त्यहाँदेखि नै, मेरो पूरै शरीर प्राय आफै बाउँडेर कामिरहन्छ—म दाँत किट्छु र पूरै शरीर गुम्ल्याएर बस्छु। राती यस्तो भयो भने, म राम्ररी सुत्‍न सक्दिनँ, र भोलिपल्‍ट म थकित र शक्तिहीन हुन्छु।

मेरो पक्राउको पाचौँ दिनमा, पुलिसले मलाई थुनाघर लगे। पाँच दिनसम्‍म केही नखाई र नपिई बस्दा, मेरो घाँटी सुक्खा भएर म केही निल्‍न नसक्‍ने भएकी थिएँ। अरू कैदीहरूले चिसो सुक्खा बासी भात ल्याएर चपस्टिकले मेरो मुख खोलेर जबरजस्ती कोचारिदिए र चिच्याउँदै भने, “छिटो गरेर निलिहाल्, नत्र तेरो हालत के हुनेछ, हेरौँला!” मलाई त काँडा निलेजस्तै भयो—घाँटी यति दुख्यो कि आँसु नै झर्‍यो। त्यहाँ त्यस्तो अपमान र दुर्व्यवहार सामान्य कुरा थियो। एक दिन नाइके कैदीले कहाँबाट एउटा कैँची ल्याएछ, त्यसपछि मलाई भुइँमा सुताएर अरू कैदीहरूलाई कस्तो शैलीमा कपाल काटिदिऊँ भनेर सोध्यो। तिनीहरूमध्ये एक जनाले यसो भन्यो, “त्यो धर्म मान्‍ने आइमाई हो, त्यसको कपाल बोक्सीको जस्तो बनाइदिनुहोस्!” नाइके कैदीले तुरुन्तै मेरो चुल्ठो काटेर फ्याँकिदियो, र अरूचाहिँ मेरो कपाल बिगार्देको देखेर उत्साहित हुँदै हाँस्‍न थाले। तिनीहरूमध्ये एक जनाले यसो भन्यो, “त्यसलाई साधुनीको जस्तो कपाल बनाइदिनुहोस्!” नाइके कैदीले मेरो कपालको धेरै जसो भाग काटेर फ्याँकिदियो जसले गर्दा तालु देखिन थाल्यो, र अरूहरू फेरि पनि मरीमरी हाँस्‍न थाले। यो अपमान मेरो लागि साह्रै असहनीय थियो, र मैले आँसु रोक्‍नै सकिनँ। हतकडीले झुण्ड्याएको र करेन्ट लगाइएकोले मैले आफ्‍नो हातखुट्टा उचाल्‍न सक्दिनथेँ, र हिँड्न खोज्दा साह्रै खुट्टा दुख्थ्यो। तैपनि मैले अरूसँग दैनिक कसरत गर्नुपर्थ्यो, खुट्टा धेरै माथि उठाउँदै र भुइँमा बजार्दै, ठूलोठूलो आवाज निकाल्नुपर्थ्यो। यसरी हलचल गर्दा हरेकपटक नै साह्रै पीडा हुन्थ्यो। मेरो पूरै शरीर कमजोर हुन्थ्यो र जाँगर हराउँथ्यो अनि अरूको चालअनुसार कसरत गर्न सक्दिनथेँ, त्यसकारण नाइके कैदीले मेरो शरीर तानेर डाम बनाइदिन्थ्यो। महिनावारीको बेला अझै असहज हुन्थ्यो। कुनै ट्वाइलेट पेपर थिएन, मसँग कुनै अन्डरवेर थिएन, र नाइके कैदीले मलाई जेलमा लगाउने एउटा पोसाक मात्रै दिएको थियो, जसले गर्दा मेरो पाइन्टमा रगत लागेको थियो र मैले त्यो फेर्न सकिनँ। पोसाकको कपडा पनि निकै खस्रो थियो, त्यसकारण रगत सुकेपछि यो निकै कडा बन्यो। मेरो योनाङ छेउछाउ झट्का लगाइएको घाउ निको भएको थिएन, त्यसकारण हिँड्दा साह्रै दुख्थ्यो र हामीले कसरत गर्दा, लुगाले ती घाउमा पाछ्थ्यो, जुन चक्‍कुले काटेको जस्तै दुख्थ्यो। सबैभन्दा खराब कुरा त टोइलेट पेपर नहुनु नै थियो, मसँग आफूलाई सफा गर्न चिसो पानी प्रयोग गर्नेबाहेक अरू कुनै विकल्‍प हुँदैनथ्यो। विश्‍वास गर्नुभन्दा पहिले मलाई रक्तस्रावको रोग थियो, र चिसो पानीको कारण त्यो बल्झिन्छ कि भन्‍ने मलाई चिन्ता थियो। ती दिनहरूमा, म नरोई बस्न सक्दिनथेँ र म जिउँदै निस्किँदिनँ होला जस्तो लाग्थ्यो। यो सबै कहिले समाप्त हुन्छ मलाई थाहा थिएन, र म त्यो भूतहरूको जेलमा थप एक क्षण पनि बस्‍न चाहँदिनथेँ। मेरो कष्ट निश्‍चित बिन्दुमा पुगेपछि, मैले फेरि मृत्युबारे सोचेँ। अनि, मेरो हृदय परमेश्‍वरबाट टाढा गइरहेको छ भन्‍ने महसुस भयो, र मैले प्रार्थना गरेँ र मलाई आफ्‍नो परिस्थितिबाट पार पाउन अगुवाइ गर्नुहोस् भनी परमेश्‍वरसित अनुरोध गरेँ। त्यसपछि एक दिन, मलाई परमेश्‍वरका वचनहरूको यो खण्ड याद आयो: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूमार्फत मैले के बुझेँ भने, उहाँले मलाई जाँच्‍नका लागि, ममा उहाँप्रति साँचो विश्‍वास छ कि छैन भनेर हेर्नका लागि उहाँले मलाई ठूलो रातो अजिङ्गरको सतावट अनुभव गर्न लगाउनुभएको हो। यसले गर्दा मलाई अय्‍यूब र पत्रुसको बारेमा याद आयो। अय्यूबलाई शैतानले आक्रमण गरेर यातना दिएको थियो—तिनको पूरै जीउभरि खटिरा निस्केको थियो, तिनी अत्यन्तै ग्रसित भए, र तिनी आफ्‍नो जिउ माटोको खपटाले कन्याउँदै खरानीमा नाङ्गै बस्थे। तैपनि, तिनले परमेश्‍वरलाई दोष दिएनन्, बरु उहाँको नाउँको प्रशंसा गरिरहे। परमेश्‍वरको निम्ति पत्रुसलाई उँधोमुन्टो क्रूसमा टाँगियो र तिनी मृत्युसम्‍मै समर्पित हुन सके, यसरी तिनले सानदार गवाही दिए। तिनीहरू दुवैले आफ्‍नो कष्टको माझबाट परमेश्‍वरलाई गवाही दिए। तिनीहरूको तुलनामा, मेरो विश्‍वास साँच्‍चै नै निकै थोरै थियो। मैले यसबारेमा जति विचार गरेँ, म त्यति नै लज्‍जित भएँ, त्यसकारण मैले मनमनै प्रार्थना गरेँ: “हे परमेश्‍वर, कष्ट जति नै भए पनि, म तपाईंलाई नै पछ्याउन चाहन्छु! ठूलो रातो अजिङ्गरले मलाई जति यातना दिन्छ, म त्यति नै तपाईंमा भरोसा गर्न र आफ्‍नो गवाहीमा दह्रिलो गरी खडा हुन अनि शैतानलाई लज्जित पार्न चाहन्छु!”

त्यसपछि एक दिन पुलिसहरूले मेरो श्रीमान बोलाए। तिनीहरूले यातना दिएर मलाई मान्छेजस्तो समेत नदेखिने अवस्थामा पुर्‍याएको देखेर, तिनी त्यही रुन थाले र भने, “तिमीले कसरी यस्तो कष्ट सहन सक्यौ? प्रमुख झुले भन्‍नुभएको, तिमीले आफूलाई थाहा भएको कुरा भन्यौ भने, हामी घर जान पाउछौँ।” अझै नबोलेको देखेर, प्रमुख झुले मेरी छोरीलाई कल गर्‍यो। उसले रुँदै भनी, “आमा, कहाँ हुनुहुन्छ? शिक्षकहरू र स्कूलका अरू बच्‍चाहरूले मलाई पन्थ अगुवाकी छोरी भन्छन्। तिनीहरू सबैले मलाई हेप्छन् र बेवास्ता गर्छन्। म हरेक दिन कक्षाको कुनामा रुँदै लुकेर बस्छु...।” त्यो सुन्‍नै नसकेर मैले कानबाट फोन हटाएँ। मलाई मुटुमा छुरा गाडिएझैँ अनुभव भयो र आँसु रोक्‍नै सकिनँ। प्रमुख झुले यही मौका छोपी भन्यो, “हामीलाई भने पुगिहाल्छ। हामीलाई मण्डलीको पैसा राखेको एउटा घर बता, एउटा मात्र, त्यसपछि तँ आफ्‍नो परिवारसँग भेट्न पाउँछस्।” त्यो बेला मलाई अलिक कमजोर महसुस भइरहेको थियो। यदि मैले कहिल्यै केही भनिनँ भने, मेरो श्रीमान र छोरी पनि मुछिनेछन्, त्यसकारण सायद मैले त्यति महत्त्वपूर्ण नरहेका केही जानकारीहरू दिँदा होला भन्‍ने लाग्यो। तर त्यसपछि मलाई यो त परमेश्‍वरको इच्‍छाअनुरूप छैन भन्‍ने महसुस भयो, मैले तुरुन्तै प्रार्थना गरेँ, र परमेश्‍वरलाई मेरो हृदयको रक्षा गर्न अनुरोध गरेँ ताकि मैले शैतानको यो परीक्षा पार गर्न सकूँ। त्यसपछि मलाई परमेश्‍वरले भन्‍नुभएको कुरा याद आयो: “मेरा मानिसहरू मेरो निम्ति मेरो घरको ढोकाको सुरक्षा गर्दै हर समय शैतानका धूर्त युक्तिहरूप्रति सावधान रहनुपर्छ गर्नुपर्छ … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूको अन्तर्दृष्टि ठीक समयमा आयो। मलाई परमेश्‍वरलाई धोका दिन लगाउन शैतानले मेरो परिवारप्रतिको मेरो प्रेम प्रयोग गर्ने प्रयास गरिरहेको छ भन्‍ने अचानक महसुस भयो। म यसको जालमा पर्नु हुँदैनथ्यो—मैले मेरो परिवारको लागि ब्रदर-सिस्टरहरूलाई धोका दिनु हुँदैनथ्यो। त्यसपछि मलाई परमेश्‍वरका यी वचनहरू याद आयो: “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। जब मैले परमेश्‍वरका वचनहरू मनन गरेँ, मलाई ठूलो पछुतो र आत्मग्‍लानि भयो। मलाई शैतानले अय्यूबलाई गरेको परीक्षा, तिनले आफ्‍ना छोराछोरी र सबै सम्पत्ति गुमाएको, तैपनि तिनले परमेश्‍वरलाई दोष नदिएको घटना याद आयो। तिनले परमेश्‍वरमाथिको आफ्‍नो विश्‍वास कायम राखे र उहाँको लागि सुन्दर र सानदार गवाही दिए। तर प्रहरीबाट भएका परीक्षाहरू सामना गर्दा, म मेरा ब्रदर-सिस्टरहरूलाई बेचेर आफ्‍नो परिवारका हितहरू रक्षा गर्न र परमेश्‍वरलाई पिठ्युँ फर्काउन तयार भएँ। ममा साँच्‍चै विवेकको कमी थियो; म अति स्वार्थी र घृणित थिएँ, र परमेश्‍वरलाई चोट पुर्‍याउने व्यक्ति थिएँ। जबजब म हैरान हुन्थेँ, तबतब परमेश्‍वर मलाई अगुवाइ गर्दै र सुरक्षा दिँदै, आफ्‍ना वचनहरूद्वारा मलाई विश्‍वास र शक्ति दिँदै मेरो साथमा हुनुहुन्थ्यो। मप्रतिको उहाँको प्रेम वास्तविक थियो, र मैले निर्णय गर्ने बेलामा, मेरो श्रीमान र छोरीको लागि अरू मण्डली सदस्यहरूलाई धोका दिनु हुँदैनथ्यो। हरेकको जीवनको नियति परमेश्‍वरले पूर्वनिर्धारित गर्नुभएको हुन्छ, र मेरो श्रीमान र छोरीको नियति परमेश्‍वरको हातमा थियो, शैतानले त्यसको निर्णय गर्न पाउँदैनथ्यो। मैले सबै कुरा परमेश्‍वरलाई सुम्पनुपर्छ भन्‍ने मलाई थाहा थियो। यसबारेमा त्यसरी विचार गर्दा, मेरो परिवारले सामना गरिरहेको कुराले मलाई अशान्ति भएन, र मैले देहलाई पन्छ्याएर परमेश्‍वरको गवाहीमा दह्रिलो गरी खडा हुने अठोट गरेँ।

मलाई पक्राउ गरिएको २८ औँ दिनमा, पुलिसले मलाई र गुइलियानलाई थुनाकेन्द्र पठाए, र हामीलाई यौन रोग लागेका वेश्‍याहरूसँग थुने। त्यो पुलिससमेत नजिक जान मन नगर्ने कोठा थियो। कतिपय कैदीहरूको जीउभरि खटिरा आएको थियो र तिनीहरूको छाला कुहेर झर्न थालेका थिए, र कतिको योनाङ्गमा घाउ भएको थियो जसले गर्दा तिनीहरूलाई सहनै नसकिने पीडा भइरहेको थियो; तिनीहरूले आफैलाई फोहोर तन्‍नाले ढाकेका थिए, र कङ्क्रिटको ओछ्यानमा तलमाथि गरिरहन्थे। कुनै औषधी उपलब्‍ध थिएन, त्यसकारण तिनीहरूले आफ्‍नो पीडा कम गर्न नुन र मञ्‍जन मात्रै प्रयोग गर्न सक्थे। तिनीहरूले धोएर बाहिर सुकाउन राखेका कतिपय अन्डरवेयरहरूका सिउनी भित्रबाट बाहिर गङ्गटो हिँडिरहेका हुन्थे। मैले मनमनै सोचेँ, “यो मान्छे बस्‍ने ठाउँ होइन; यो त रोगको खाडल हो! यदि यहाँ हुँदा मलाई कुनै यौन रोग लाग्यो, वा एड्स भयो भने म कसरी जिउने?” डर लागेको कारण, मैले परमेश्‍वरलाई प्रार्थना गरेँ र मलाई रक्षा र अगुवाइ गर्नुहोस् भनी अनुरोध गरेँ। त्यसपछि मलाई उहाँले भन्‍नुभएको कुरा याद आयो: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। हो, सबै कुरा परमेश्‍वरकै हातमा छन्, र यदि उहाँले अनुमति दिनुभएन भने, यी महिलाहरूसँग बस्दा पनि मलाई सङ्क्रमण हुने थिएन; यदि मलाई साँच्‍चै सङ्क्रमण भयो भने, त्यो मैले अनुभव गर्नैपर्ने कुरा हुने थियो। यी कुराहरू सोचेपछि मेरो डर हटायो र मैले शान्त भएर परिस्थिति सामना गर्न सकेँ। त्यसपछिका छ महिनासम्‍म, मैले यी कैदीहरूसँग सुत्‍ने र खानपान गर्ने गरे पनि, परमेश्‍वरको सुरक्षाले गर्दा मलाई कुनै सङ्क्रमण भएन।

थुनाकेन्‍द्रमा हुँदा, पुलिसहरूले मसँग नजिक भएर मण्डलीको जानकारी लिनका लागि दुई जासूसहरू नियुक्त गरेका थिए। थुनाकेन्द्रमा राखिएको केही समयपछि नै, अर्की कैदीले मसँग आफूलाई नजिक तुल्याउने प्रयास गर्न थाली, उसले आफू पनि विश्‍वासी बन्‍न चाहेको, र मण्डलीका अगुवा वा सेवकहरूलाई निकै आदर गर्छु भनेर भनी, त्यसपछि मलाई म अगुवा हुँ कि भनेर सोधी। त्यस बेला म तुरुन्तै सतर्क भइहालेँ र मैले तुरुन्तै विषय परिवर्तन गरेँ। त्यसपछि, उसले परमेश्‍वरमाथिको विश्‍वासको बारेमा कुरा उठाउनेबित्तिकै, म कुराकानीको विषय बदल्थेँ, त्यसकारण उसले मबाट केही पनि पाइन। त्यसको केही समयपछि नै ऊ थुना केन्‍द्रबाट गइहाली। त्यसको केहीपछि, म पुरुषहरूको कोठा छेउबाट गइरहेको बेला, एउटा कैदीले मतिर एउटा कागजको टुक्रा फाल्यो। यसमा सुसमाचार प्रचार गरेकोले ऊ पक्राउ परेको र डेढ वर्षको जेल सजाय भएको भनी लेखिएको थियो। उसले हामीले एकअर्कालाई सहयोग गर्न सकौँ भन्‍ने आशा गरेको, र मैले उसको पत्रको जबाफ दिने अपेक्षा रहेको पनि भनिएको थियो। मैले ऊ साँच्‍चै विश्‍वासी हो कि होइन भनेर सोचिरहेकी थिएँ। उसको पत्रको जबाफ दिने कि नदिने भनेर हिचकिचाइरहेको बेला, परमेश्‍वरका वचनहरूको एउटा खण्ड मनमा आयो: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्‍वरका वचनहरू मेरो लागि तत्‍कालीन चेतावनीका घण्टी थिए। के यो शैतानको एउटा युक्ति हुन सक्छ? त्यो बेला मैले यस कुरालाई स्पष्ट रूपमा देख्‍न सकिनँ, त्यसकारण मैले परमेश्‍वरलाई बारम्‍बार प्रार्थना गरिरहेँ, र यो कुरा प्रकट गरिदिन अनुरोध गरिरहेँ। एक हप्तापछि सबै जना कैदीहरू आँगनमा भेला भएको बेला, मैले त्यस मानिसलाई देखेँ। उसको कपाल खौरिएको थिएन त्यसकारण म अन्योलमा परेँ—सबै पुरुष कैदीहरूलाई जेल सजाय भएपछि तिनीहरूको कपाल खौरिएको हुन्छ, त्यसकारण किन उसको कपाल अझै बाँकी छ? यस विषयमा मनन गरिरहेको बेला, मेरो छेउकी एक महिला कैदीले मलाई थपथप्याउँदै उसलाई देखाएर प्रसन्‍न शैलीमा भनी, “त्यो मान्छे त प्रहरी हो, उसले पहिले मेरो सेवाको लागि पैसा दिएको थियो।” मलाई तुरुन्तै ऊ पुलिस हो, र मलाई कुरा खोल्न लगाउन मेरो नजिक हुने प्रयास गरिरहेको थियो भन्‍ने थाहा भयो। ठूलो रातो अजिङ्गरसित हरकिसिमका युक्तिहरू रहेछन् भनेर मैले साँच्‍चै देखेँ—यो अत्यन्तै खराब र घृणास्पद छ! मैले परमेश्‍वरलाई उहाँको सुरक्षाको लागि हृदयबाट धन्यवाद दिएँ, जसले गर्दा मैले बारम्‍बार शैतानका चलाकीहरू देख्‍न, र ती चलाकीहरूमा पर्नबाट रोक्‍न सकेकी थिएँ।

सन् २००७ को जनवरीमा, पुलिसले मलाई गुइलियान र लागूऔषधका दोषी अरू तीन जनालाई श्रम शिविर पठाए। त्यस दिन मैले अनुभव गरेको अपमान म कहिल्यै बिर्सिँदिनँ। हामी पुग्दा, मध्यदिन भएको थियो र अलिअलि हिउँ परिरहेको थियो; अरू सयौँ कैदीहरू खानाको लागि श्रम शिविरको आँगनमा लाइन बसिरहेका थिए। पुलिसहरू अँध्यारो अनुहार लिएर हामीकहाँ आए र लागू औषधका दोषीहरूलाई केही खाना लिन जाओ भनी भने, र त्यहाँ गुइलियान र म मात्रै बाँकी भयौँ। त्यसपछि तिनीहरूले हामीलाई सबै लुगा फुकाउन आदेश दिए। ती सबै कैदीहरूले हेरिरहेको बेला तिनीहरूले हाम्रो खानतलासी पो गर्न लागे कि भनेर सोचेँ। मैले लुगा नफुकाएपछि, दुई जना पुलिसहरूले हामीलाई आक्रमण गरे र म र गुइलियान दुवैको जबरजस्ती लुगा फुकाइदिए। मेरो लागि त, ती सबै मानिसहरूका अघि नाङ्गै पारिनु मार्नुभन्दा पनि खराब अवस्था थियो। हरेक आँखाले हामीलाई हेरिरहेका थिए, र मैले शिर निहुराएँ, हातले छाती छोपेँ, र टुक्रुक्‍क बसेँ। एउटा पुलिसले मलाई पक्रेर उठायो र मेरो हात टाउकोपछाडि लगाएर दुबै खुट्टा फारेर सबै कैदीहरूलाई हेर्न, अनि ठिङ्ग्रिएर बस्‍न लगायो। गुइलियानले पनि त्यसै गर्नुपर्‍यो, र मैले उनको पूरै शरीर काँपिरहेको देखेँ। उनी यति दुब्‍ली भइसकेकी थिइन् कि उनको हाड र छाला मात्र बाँकी थियो, र उनको शरीरमा केही खतहरू थिए—उनलाई पनि धेरै यातना दिइएको थियो होला। पुलिसहरूले हामीतिर देखाउँदै अरूलाई चिच्याउँदै भने, “यी दुई जना सर्वशक्तिमान्‌ परमेश्‍वरमा विश्‍वास गर्छन्। यदि तिमीहरू कोही विश्‍वासी बन्यौ भने, तिमीहरूको हालत पनि यस्तै हुनेछ!” यसले गर्दा कैदीहरूमाझ धेरै खासखुस चल्‍न थाल्यो, र तिनीहरूमध्ये कतिले गिल्‍ला गर्दै भने, “तिमीहरूको परमेश्‍वर आएर किन तिमीहरूलाई बचाउँदैन?” हामीले सयौँ मानिसहरूका अगाडि यसरी १० मिनेटसम्‍म ठिङ्ग्रिएर बस्‍नुपर्‍यो। मैले त्यस्तो अपमान पहिले कहिल्यै भोगेकी थिइनँ, र म नरोई बस्‍नै सकिनँ। त्यहाँ पर्खाल भएको भए, म त्यसमा टाउको ठोक्‍काएर आफ्‍नो जीवन अन्त्य गर्न चाहन्थेँ। त्यसपछि मलाई मण्डलीको एउटा भजन याद आयो: “दियाबलसका छलहरू बर्बर, दुष्ट र साँच्‍चै अधम छन्। दियाबलसको अनुहार स्पष्ट रूपमा देखेपछि, म ख्रीष्‍टलाई अझै बढी प्रेम गर्छु। म कहिल्यै पनि शैतानसामु झुक्ने छैन वा व्यर्थको जीवन जिउने छैन। म सबै कष्ट, कठिनाइ र पीडा सहनेछु अनि काला रातहरू भएर गुज्रनेछु। परमेश्‍वरलाई सान्त्वना दिन, म विजयी गवाही दिने छु र शैतानलाई लाजमा पार्ने छु” (थुमालाई पछ्याउनुहोस् र नयाँ गीतहरू गाउनुहोस्, अन्धकार र दमनबीच खडा हुँदा)। भजनका यी शब्‍दहरूबारे सोच्दा, मलाई प्रभु येशू क्रूसमा टाँगिएको घटना याद आयो—रोमी सेनाहरूले उहाँलाई कुटे, अपमान गरे, र उहाँको अनुहारमा थुके। परमेश्‍वर पवित्र हुनुहुन्छ, त्यसकारण उहाँले त्यस्तो कष्ट सहनुनपर्ने हो, तर मानवजातिलाई मुक्ति दिन उहाँले चरम पीडा र अपमान सहनुभयो, र अन्त्यमा हाम्रो लागि उहाँ क्रूसमा टाँगिनुभयो। उहाँले अत्यन्तै ठूलो अपमान र कष्ट सहनुभयो। तर भ्रष्ट मानवको रूपमा, म अपमानित भएको कारण मर्न चाहन्थेँ र मसँग कुनै गवाही थिएन। परमेश्‍वरलाई पछ्याएकोमा मलाई भूतहरू र शैतानले अपमानित गरेका थिए—यो धार्मिकताको लागि गरिएको सतावट थियो, र महिमावान्‌ कुरा थियो! कम्युनिस्ट पार्टीले मलाई जति धेरै अपमानित गर्‍यो र सतायो, त्यति नै मैले यो कति घृणित र दुष्ट छ भनेर देख्‍न सक्थेँ, र त्यति नै यसलाई म इन्कार गर्न र त्याग्‍न सक्थेँ, अनि परमेश्‍वरप्रतिको गवाहीमा दह्रिलो गरी खडा हुने मेरो सङ्कल्पमा अडिग रहन सक्थेँ।

त्यसपछि जेलका दुई पहरेदारहरूले हामीलाई लगेर भर्‍याङको छेउमा उभाउन लगाए, र त्यो बेला अरू दुई कैदीहरू दौडँदै आएर हामीलाई मुक्‍का र लात हान्‍न थाले, मेरो कपाल तानेर पर्खालमा टाउको ठोक्‍काइदिए, जसले गर्दा मेरो कानै झननन भयो। केही छिनपछि नै मैले केही सुन्‍न सकिनँ र मलाई मेरो टाउको चिरा परेजस्तो लाग्यो। गुइलियानको आँखा, नाक, मुख, र कानबाट रगत आइरहेको थियो। कुटपिटपछि, कैदीहरूले हामीलाई बालकुनीमा तान्दै लगेर दण्डस्वरूप उभिन लगाए। त्यो बेला हिउँ धेरै परिरहेको थियो, चिसो बतास चलिरहेको थियो, र राती भएको कारण तापक्रम माइनस सातआठ डिग्रीभन्दा कम भएको थियो। हामीले लामो अन्डरवेयर मात्रै लगाएका थियौँ, त्यसकारण चिसोले कामिरहेका थियौँ। त्यसरी उभिँदा सहनै नसकिने अवस्थामा पुगेपछि मलाई आफू उभिएको शैली बदल्न मन लाग्यो, त्यसकारण मैले मेरो खुट्टा अलिकति सारेकी थिएँ, तर नाइके कैदी झम्टिएर कुटुँलाझैँ गरी आई। भोलिपल्‍ट, चिसोले गर्दा मेरो पूरै शरीर दुखिरहेको थियो र मेरो मुटुले काम नगर्लाजस्तै भएको थियो। खुट्टामा घोचेको जस्तो पीडा हुन्थ्यो। त्यो अनुभव मृत्युभन्दा पनि खराब थियो, र हरेक मिनेट कटाउन निकै कठिन हुन्थ्यो। पीडा चरम अवस्थामा पुगेपछि, मलाई साँच्‍चै बालकुनीबाट हाम फालेर जीवन अन्त्य गर्न मन लाग्यो। तर त्यस बेला मलाई अचानक यसरी सोच्‍नु परमेश्‍वरको इच्‍छाअनुरूप होइन भन्‍ने महसुस भयो, त्यसकारण मैले हतारहतार उहाँलाई पुकारेँ, “हे परमेश्‍वर, म अब सहनै नसक्‍ने अवस्थामा पुगेकी छु। म यो अब साँच्‍चै सहन सक्दिनँ—बिन्ती छ मलाई विश्‍वास दिनुहोस्, ताकि मैले यो कष्ट सहन सकूँ।” प्रार्थना गरेपछि मलाई परमेश्‍वरका वचनहरूको एउटा भजन याद आयो: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (थुमालाई पछ्याउनुहोस् र नयाँ गीतहरू गाउनुहोस्, तिम्रो कष्ट जति ठूलो भए पनि परमेश्‍वरलाई प्रेम गर्ने प्रयास गर)। परमेश्‍वरले मलाई सधैँ अगुवाइ गरिरहनुभएको, वास्ता गरिरहनुभएको, र हेरिरहनुभएको छ भन्‍ने महसुस भयो। आफूले अनुभव गरेको कष्ट र अपमानको बारेमा सोच्दा, मलाई के महसुस भयो भने, परमेश्‍वरले मलाई अगुवाइ नगर्नुभएको भए वा उहाँका वचनहरूले मलाई विश्‍वास र शक्ति नदिएका भए, मैले ती भूतहरूको दुर्व्यवहार सहन सक्दिनथेँ। त्यो दिनसम्‍म कसरी जिउने भनेर परमेश्‍वरले मलाई देखाउनुभएको थियो, र मैले शैतानको अघि उहाँको गवाही दिन सकूँ भन्‍ने उहाँले आशा गर्नुभएको थियो। तर अहिले, आफूलाई थोरै शारीरिक कठिनाइबाट बचाउनका लागि, म आफ्‍नो जीवन समाप्त गर्न चाहन्थेँ। म अत्यन्तै कमजोर थिएँ। यो कसरी परमेश्‍वरको गवाही भयो र? के मर्नुको अर्थ म शैतानका युक्तिहरूमा परेको भन्‍ने हुँदैनथ्यो र? म मर्नु हुँदैनथ्यो, बरु आफ्‍नो गवाहीमा दह्रिलो भई खडा भएर शैतानलाई लज्‍जित पार्नुपर्थ्यो। यसबारेमा यसरी सोच्दा, थाहै नपाई मलाई जाडो लाग्‍न छोड्यो, र पूरै शरीर न्यानो लाग्‍न थाल्यो।

नाइके कैदीले हामीलाई तेस्रो दिनको मध्य दिनपछि मात्रै उभिन छोड्ने अनुमति दिई। गुइलियान र मेरो दुवै जनाको खुट्टा साह्रै सुन्‍निएका थिए र त्यहाँ रगत जमेर ढुङ्गै भएजस्तो लाग्थ्यो। हाम्रो खुट्टाभरि रगतका नसाहरू देखिन्थे र हाम्रो पाइतालामा साह्रै पीडा भइरहेको थियो, तर मैले अझै पनि परमेश्‍वरलाई धन्यवाद दिएँ। त्यस्तो चिसो र हिउँ परेको मौसममा, गुइलियान र म केही पनि खान वा पिउन नपाई दुई दिन, दुई रातसम्‍म बालकुनीमा उभियौँ, तर हामी कठ्याङ्ग्रिएर मरेनौँ, र हामीलाई सर्दीसमेत लागेन। यो परमेश्‍वरको सुरक्षा थियो।

श्रम शिविरमा समय बिताउँदा, हरेक दिन मैले बाह्र घण्टाभन्दा बढी र २२ घण्टासम्‍म कडा परिश्रम गर्नुपर्थ्यो, र मैले आफ्‍नो काम पूरा गर्न नसक्दा मलाई प्राय नाइके कैदीले कुटपिट गर्ने र दण्ड दिने गर्थी। तर परमेश्‍वरले मलाई अन्तर्दृष्टि र मार्गनिर्देशन दिइरहनुभयो, जसले गर्दा मैले नर्कजस्तो कैदी जीवनको डेढ वर्ष पार गर्न सकेँ। यो पूरै समय मलाई हेरचाह र सुरक्षा गर्दै परमेश्‍वर मेरो साथमा रहनुभयो। मलाई धेरैपटक यातना दिइयो र अपमान गरियो, यहाँसम्‍म कि मलाई आफ्‍नो जीवन अन्त्य गर्ने मन भयो, तैपनि परमेश्‍वरका वचनहरूले मलाई विश्‍वास र शक्ति दिइरहे, हरेक आँधीको माझबाट मलाई डोर्‍याइरहे। परमेश्‍वरले मलाई यो जीवन दिनुभएको छ! ठूलो रातो अजिङ्गरको दमन अनुभव गरेर मैले के सिकेँ भने हामीले साँचो रूपमा भरोसा गर्न सक्‍ने भनेको परमेश्‍वर मात्रै हुनुहुन्छ; उहाँले मात्रै मानवजातिलाई साँचो रूपमा प्रेम गर्नुहुन्छ, र उहाँले मात्रै हामीलाई शैतानको भ्रष्टता र विनाशबाट बचाउन, अनि हामीलाई ज्योतिमा जिउन डोर्‍याउन सक्‍नुहुन्छ। म परमेश्‍वरलाई धन्यवाद दिन्छु!


८. मण्डलीहरूको बाँडफाँडबाट सिकिएका पाठहरू

रीज, अमेरिका

२०२१ को सुरुतिर, धेरै नयाँ मण्डलीहरू स्थापना भएकाले, अगुवाले मेरा सहकर्मीहरू र मबीच मण्डलीहरू पुनः बाँडफाँड गर्ने निर्णय गरिन्। सुरुमा त यसबारे मेरो कुनै धारणा थिएन, तर मैले परिस्थितिबारे थप थाहा पाएपछि भने, आफूले सदस्यहरू आस्थामा अझै स्थापित नभइसकेका र अगुवा अनि डिकनहरू अझै छानिने क्रममा रहेका अलि बढी समस्याग्रस्त मण्डलीहरूको रेखदेख गर्नुपर्ने रहेछ भनेर थाहा पाएँ। तर सिस्टर लिलीले जिम्मा लिएका मण्डलीहरूले भने मेरा मण्डलीले भन्दा धेरै राम्रो गरिरहेका थिए। ती मण्डलीहरूमा राम्रो क्षमता भएका नयाँ विश्वासीहरू थिए, जो राम्ररी स्थापित भइसकेका थिए, र तिनमा जिम्मेवार अगुवाहरू र डिकनहरू थिए। मैले उनको ईर्ष्या नगरी रहन सकिनँ। म किन राम्रा मण्डलीहरू उनले पाइन्, जबकि मेरा मण्डलीहरू भने समस्याग्रस्त छन् भन्ने सोचिरहेकी थिएँ। यसले मेरो धेरै प्रयास खर्च गराउनेवाला थियो! यदि मैले कामहरू राम्ररी सञ्चालन गर्न सकिनँ भने, अगुवाले मेरो बारेमा के सोच्लिन्? के उनले ममा कार्य सामर्थ्य छैन र म केही पनि गर्न सक्दिनँ भन्लिन्? उनले पक्कै पनि मलाई त्यति राम्रो मान्ने छैनन्। मलाई एकदम असन्तुष्टि महसुस भयो। पछि, जबजब म ती मण्डलीका भेलाहरूमा सहभागी हुन्थेँ, त्यहाँ धेरै समस्याहरू हुन्थे र तिनलाई समाधान गर्न धेरै समय लाग्थ्यो। यसको मतलब मैले खासै आरामको समय पाइरहेकी थिइनँ, र म आफ्नो कर्तव्यमा सङ्घर्ष गरिरहेकी थिएँ। म, लिलीले एक घण्टामा गर्ने काम सिध्याउन मलाई दुई-तीन घण्टा लागिरहेको हुन्छ भन्ने सोचिरहेकी थिएँ। पहिलो कुरा त मेरो आफ्नै क्षमता र कार्य सामर्थ्य नै सीमित थिए, त्यसमाथि यी मण्डलीहरूमा यति धेरै समस्याहरू थिए। यदि मैले यति धेरै समय र प्रयास लगाएर पनि उल्लेखनीय प्रगति गरिरहेकी छैनँ भने, अगुवाले मेरा परिणामलाई लिलीका परिणामसँग तुलना गर्न पुगेमा, उनले मलाई पक्कै पनि औसत ठान्नेछिन्, र मैले राम्रो गरिरहेकी छैनँ अनि म लिली जत्तिकी छैनँ भन्ने महसुस गर्नेछिन्। ती दिनहरूमा म एकदमै खराब स्थितिमा थिएँ र समस्याहरू आउँदा, म दिक्दार र खिन्न महसुस गर्थेँ। म शारीरिक र भावनात्मक दुवै रूपमा थकित थिएँ। त्यसैले, म प्रार्थना गर्न र खोज्न परमेश्‍वरसामु आएँ, र भनेँ, “हे परमेश्‍वर, मलाई थाहा छ तपाईंले कामका जिम्मेवारीको यो बाँडफाँडलाई अनुमति दिनुभएको छ र मैले तपाईंका योजनाबद्ध कार्यहरूमा समर्पित हुनुपर्छ, तैपनि म प्रतिरोधी महसुस गर्छु। कृपया मलाई तपाईंका अभिप्राय र मेरो आफ्नै भ्रष्टता बुझ्न अन्तर्दृष्टि दिनुहोस्।”

पछि, मैले परमेश्‍वरका वचनहरू देखेँ: “तैँले धेरै कुरा सिकेको छस् र परमेश्‍वरले तँलाई धेरै कुरा दिनुभएको छ, त्यसकारण तँलाई गह्रौँ बोझ दिनु सही हुन्छ। यो तँलाई दुःख दिनका लागि गरिएको हुँदैन, तँलाई दिइएको बोझ तेरो लागि एकदमै सही हुन्छ। यो तेरो कर्तव्य हो, त्यसकारण रोज्‍ने र छान्‍ने, वा इन्कार गर्ने, वा यसबाट पन्छिने प्रयास नगर्। किन तँलाई यो कठिन लाग्छ? वास्तवमा, तैँले यसमा हृदय लगाइस् भने, यसलाई पूरा गर्न सकिहाल्छस्। तँलाई यो कठिन लाग्‍नु, र आफूलाई अनुचित व्यवहार गरिएको, र जानीजानी दुःख दिइएको जस्तो लाग्‍नु भनेको भ्रष्ट स्वभावको प्रकटीकरण हो, यो आफ्‍नो कर्तव्यलाई इन्कार गर्नु, र यसलाई परमेश्‍वरबाट आएको भनी स्वीकार नगर्नु हो; यो सत्यता अभ्यास गर्नु होइन। जब तँ आफ्‍नो कर्तव्यमा रोज्‍ने र छान्‍ने काम गर्छस्, अनि घिउजस्तो र सजिलो, र आफूलाई राम्रो देखाउने काम गर्छस् भने, यो शैतानको भ्रष्ट स्वभाव हो। यदि तँ आफ्‍नो कर्तव्यलाई स्वीकार गर्न, र समर्पित हुन सक्दैनस् भने, यसले तँ अझै पनि परमेश्‍वरप्रति विद्रोहपूर्ण छस्, र तैँले उहाँलाई विरोध गरिरहेको, इन्कारिरहेको र पन्छाइरहेको छस् भन्‍ने प्रमाणित गर्छ—यो एउटा भ्रष्ट स्वभाव हो। त्यसो भए, यो भ्रष्ट स्वभाव हो भन्‍ने तँलाई थाहा भएपछि तैँले के गर्नुपर्छ? जब कसैलाई दिइएको काम पूरा गर्न सजिलो छ, तर तँलाई दिइएको कामले तँलाई लामो समयसम्‍म व्यस्त राख्छ, अनि अनुसन्धान गर्न धेरै समय लाग्छ भन्‍ने तँलाई लाग्छ भने, यसले तँलाई बेखुसी बनाउँछ। के तँलाई बेखुसी महसुस हुनु सही कुरा हो? अवश्य होइन। त्यसो भए, यो कुरा गलत हो भन्‍ने तँलाई बोध भएपछि तैँले के गर्नुपर्छ? यदि तँ प्रतिरोध गर्दै यसो भन्छस् भने, ‘हरेक पटक तिनीहरूले कामको बाँडफाँट गर्दा मलाई गाह्रो, फोहोरी र परिश्रम गर्नुपर्ने काम दिन्छन्, र अरूलाई हलुका, सरल र उच्‍च प्रतिष्ठावाला काम दिन्छन्। के तिनीहरूले मलाई जे पनि गराउँदा हुने व्यक्ति सम्झेको हो? यो काम बाँडफाँट गर्ने निष्पक्ष तरिका होइन!’—यदि तेरो सोच यस्तो हो भने, त्यो गलत छ। तर कामको बाँडफाँटमा तलमाथि जेसुकै भए पनि, वा त्यो बाँडफाँट मनासिब र बेमनासिब जुनसुकै रूपले गरिए पनि, परमेश्‍वरले सूक्ष्म जाँच गर्नुहुने कुराचाहिँ के हो? उहाँले छानबिन गर्नुहुने कुरा व्यक्तिको हृदय हो। उहाँले व्यक्ति हृदयदेखि नै समर्पणकारी छ कि छैन, परमेश्‍वरको लागि उसले केही बोझ बोक्न सक्छ कि सक्दैन र ऊ परमेश्‍वरलाई प्रेम गर्ने व्यक्ति हो कि होइन भनी हेर्नुहुन्छ। परमेश्‍वरको मापदण्डबाट मापन गर्दा, तैँले गरेका बहानाहरू अमान्य छन्, कर्तव्यमा तेरो कार्यसम्पादन मापदण्डअनुरूप छैन र तँसँग सत्यता वास्तविकता छैन। तँसँग समर्पणता बिलकुलै छैन र केही परिश्रमपूर्ण वा सिकसिकलाग्दो काम गर्नुपर्दा तँ गुनासो गर्छस्। यहाँ यो कस्तो समस्या हो? सर्वप्रथम त, तेरो मानसिकता गलत छ। यसको अर्थ के हो? यसको अर्थ कर्तव्यप्रतिको तेरो मनोवृत्ति गलत छ। यदि तँ आफ्नै गर्व र हितबारे सोचिरहन्छस्, परमेश्‍वरका अभिप्रायप्रति विचारशील हुँदैनस्, र कुनै समर्पणता देखाउँदैनस् भने, त्यो तैँले कर्तव्यप्रति राख्नुपर्ने सही मनोवृत्ति होइन। यदि तँ इमानदार भएर परमेश्‍वरको लागि आफूलाई खर्चेको हुन्थिस् र तँसँग परमेश्‍वरलाई प्रेम गर्ने हृदय हुन्थ्यो भने, सिकसिकलाग्दो, परिश्रमपूर्ण र गाह्रो काम तँ कसरी सम्हाल्नेथिस्? तेरो मानसिकता फरक हुनेथ्यो: तैँले कठिन हुने जुनसुकै काम रोज्नेथिस् र काँधमा भारी बोझ उठाउन खोज्नेथिस्। अरू मानिसहरूले गर्न नमानेका काम तैँले लिनेथिस्, अनि तैँले यो काम केवल परमेश्‍वरको प्रेमका खातिर र उहाँलाई सन्तुष्ट बनाउनको लागि गर्नेथिस्। यसो गर्दा तँलाई आनन्द आउनेथ्यो, र तैँले कुनै गुनासो गर्नेथिनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेर, मैले अघिल्ला केही दिनहरूमा आफूले देखाएको आचरणबारे चिन्तन गरेँ। मैले आफूले जिम्मा लिएका मण्डलीका सदस्यहरूको जग खासै राम्रो नभएको, तिनीहरूमध्ये थोरै मात्र कर्तव्य निर्वाह गर्न तयार रहेका देखेपछि, मैले एकदम प्रतिरोधी महसुस गरेँ। सबै पदहरूका लागि अगुवा र डिकनहरू छानिएका थिएनन्, र विभिन्न परियोजनाहरू व्यवस्थापन गर्न गाह्रो थियो। तिनलाई मिलाउन समय र ऊर्जा लाग्थ्यो, तर पनि कामहरू राम्ररी नहुन सक्थे, जुन मेरो लागि राम्रो देखिने थिएन। म त अरूले मलाई सम्मान गरून् भनेर केवल आफूले चिन्ता लिनु नपर्ने र सजिलै परिणामहरू प्राप्त गर्न सकिने राम्रा मण्डलीहरू व्यवस्थापन गर्न चाहन्थेँ। मैले काम पुनः बाँडफाँड गरिएको तरिका निष्पक्ष थिएन, लिलीले सजिलो काम पाइन् जसले गर्दा उनले राम्रो गरेको देखिन्छ जबकि मैले गाह्रो र थकाउने काम पाएँ, र यहाँ म अरूभन्दा विशिष्ट देखिन सक्दिनँ भन्ने सोचिरहेँ। मैले यसबारे प्रतिरोधी महसुस गरेँ र सजिलै समर्पित हुन चाहिनँ। परमेश्‍वरका वचनहरूको प्रकाशद्वारा मैले के देखेँ भने म किचकिच गरिरहेकी थिएँ, र आफूलाई फाइदा नहुने कर्तव्यको विरोध गरिरहेकी थिएँ। म कर्तव्यलाई अस्वीकार गरिरहेकी थिएँ र अलिकति पनि समर्पित थिइनँ। मैले सधैँ आफू आफ्नो कर्तव्यमा इमानदार र जिम्मेवार छु भन्ने सोचेकी थिएँ, र यसरी पूर्ण रूपमा प्रकटित हुनेछु भनेर कहिल्यै सोचेकी थिइनँ। मैले के देखेँ भने म आफ्नो कर्तव्यमा गलत अभिप्राय र दृष्टिकोणहरू ल्याइरहेकी थिएँ। परमेश्‍वरमा समर्पित हुनु र उहाँको प्रेमको बदला चुकाउनुको सट्टा, म अरूबाट प्रशंसा र स्याबासी चाहन्थेँ। आफ्नो कर्तव्यलाई यसरी लिनु परमेश्‍वरको दृष्टिमा घृणास्पद हो

पछि, मैले परमेश्‍वरको वचनको एउटा खण्ड भेट्टाएँ: “यदि तँ सबै कुरामा अर्पित हुन र परमेश्‍वरका अभिप्रायहरू पूरा गर्न चाहन्छस् भने, तैँले एउटा मात्र कर्तव्य निर्वाह गरेर त्यसो गर्न सक्दैनस्; तैँले परमेश्‍वरले तँलाई दिने कुनै पनि आज्ञा स्वीकार गर्नैपर्छ। चाहे त्यो तँलाई चाख लाग्‍ने र तेरा रुचिहरूसित मेल खाने कुरा होस्, वा त्यो तँलाई गर्न आनन्द नलाग्‍ने, वा तैँले पहिले कहिल्यै नगरेको र तँलाई गाह्रो लाग्‍ने कुरा होस्, तैँले त्यो स्वीकार गर्नुपर्छ र त्यसमा समर्पित हुनुपर्छ। तैँले त्यो केवल स्वीकार गर्नुपर्ने मात्रै होइन, बरु सक्रिय रूपमा सहकार्य गर्नैपर्छ, पेसागत सीपहरू सिक्नैपर्छ, अनि अनभुवहरू र प्रवेश पनि प्राप्त गर्नैपर्छ। तैँले कष्ट, थकान, वा बहिष्करण भोगिस् भने पनि, तैँले अर्पणका साथ त्यसो गर्नैपर्छ। यसरी अभ्यास गरेर मात्रै तैँले सबै कुरामा अर्पित हुन र परमेश्‍वरका अभिप्रायहरू पूरा गर्न सक्नेछस्। तैँले यसलाई आफ्नै उद्यमका रूपमा नभई आफूले पूरा गर्नुपर्ने कर्तव्यका रूपमा निर्वाह गर्नुपर्छ। तैँले कर्तव्यहरूलाई कसरी बुझ्नुपर्छ त? सृष्टिकर्ता परमेश्‍वरले कसैलाई दिनुभएको कामको रूपमा हेर्नुपर्छ; मानिसहरूले पाउने कर्तव्य यसरी नै आउँछ। परमेश्‍वरले तँलाई दिनुभएको आज्ञा नै तेरो कर्तव्य हो, र तैँले परमेश्‍वरले मापदण्ड दिनुभएअनुसार आफ्‍नो कर्तव्य निभाउनु पूर्ण रूपमा प्राकृतिक र उचित कुरा हो। यदि तँ यो कर्तव्य परमेश्‍वरको आज्ञा हो, र यो तँमाथि आइरहेको परमेश्‍वरको प्रेम र आशिष् हो भनी स्पष्टसँग देख्‍न सक्छस् भने, तैँले परमेश्‍वरलाई प्रेम गर्ने हृदयले आफ्‍नो कर्तव्य स्वीकार गर्न र आफ्‍नो कर्तव्य निभाउँदा तैँले परमेश्‍वरका अभिप्रायहरूलाई वास्ता गर्न सक्‍नेछस्, र परमेश्‍वरलाई सन्तुष्ट पार्न तैँले सबै कठिनाइहरू पार गर्न सक्‍नेछस्। परमेश्‍वरको लागि साँचो रूपमा आफैलाई समर्पित गर्नेहरूले कहिल्यै पनि परमेश्‍वरको आज्ञालाई इन्कार गर्न सक्दैनन्; तिनीहरूले कहिल्यै पनि कुनै कर्तव्य इन्कार गर्न सक्दैनन्। परमेश्‍वरले तँलाई जे-जस्तो कर्तव्य सुम्पनुभए पनि, यसमा जति नै कठिनाइ आइपर्ने भए पनि, तैँले यसलाई इन्कार गर्नु हुँदैन बरु स्वीकार गर्नुपर्छ। अभ्यासको मार्ग यही हो, जुन परमेश्‍वरलाई सन्तुष्ट पार्न सत्यता अभ्यास गर्नु र सबै कुरामा अर्पित हुनु हो। यहाँ मुख्य कुरा के हो? ‘सबै कुरा’ भन्‍ने शब्द हो। ‘सबै कुरा’ ले तँलाई मन पर्ने वा तँ सिपालु रहेको कुरालाई जनाउँछ भन्‍ने आवश्यक छैन, तँ परिचित रहेका कुराहरूलाई जनाउनु त परको कुरा हो। कहिलेकाहीँ, केही कुराहरू हुन्छन् जसमा तँ सिपालु हुँदैनस्, जुन तैँले सिक्‍नुपर्ने हुन्छ, जुन कठिन हुन्छन् र जसमा तैँले पीडा भोग्नुपर्ने हुन्छ। तैपनि, चाहे कुरा जेसुकै नै होस्, यदि परमेश्‍वरले तँलाई त्यो सुम्पनुभएको छ भने, तैँले त्यो उहाँबाट आएको भनी यसलाई स्विकार्नुपर्छ; तैँले यसलाई स्वीकार गर्नुपर्छ र कर्तव्य राम्रोसित निर्वाह गर्नुपर्छ, र अर्पणका साथ त्यो गर्नुपर्छ र परमेश्‍वरका अभिप्रायहरू पूरा गर्नुपर्छ। अभ्यासको मार्ग भनेको यही हो। जेसुकै आइपरे पनि, तैँले सधैँ सत्यताको खोजी गर्नुपर्छ र कस्तो अभ्यास परमेश्‍वरका अभिप्रायहरू अनुरूप हुन्छ भन्‍ने पत्ता लगाएपछि, तैँले त्यसरी नै अभ्यास गर्नुपर्छ। यसो गरेर मात्रै तँ सत्यता अभ्यास गरिरहेको हुन्छस्, र यसरी मात्रै तँ सत्यता वास्तविकतामा प्रवेश गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। कर्तव्य हाम्रा लागि परमेश्‍वरको आज्ञा हो र यो हाम्रो जिम्मेवारी र दायित्व हो। यो जतिसुकै गाह्रो होस्, वा यसले कुनै महिमा ल्याओस्-नल्याओस्, हामी यसलाई स्विकार्न बाध्य छौँ। हामीले आफ्नो कर्तव्यलाई यही तरिकाले हेर्नुपर्छ, र एक सृजित प्राणीको परमेश्‍वरसामु हुनुपर्ने समझ यही हो। मैले अहिले रेखदेख गरेका मण्डलीहरू मैले चाहेजस्ता थिएनन् र मेरो हैसियतप्रतिको इच्छा पूरा हुने थिएन, तर मैले परमेश्‍वरबाट यो आज्ञा स्वीकार गर्नुपर्थ्यो र आफ्नो कर्तव्यलाई आफ्नाे पछ्याइपछाडि गलत दृष्टिकोण राखेर हेर्न छोड्नुपर्थ्यो। त्यसैले, म, परमेश्‍वरका योजनाबद्ध कार्यहरूमा समर्पित हुने, आफ्नो कर्तव्यमा आफूले सकेजति गर्ने, नयाँ विश्वासीहरूलाई राम्ररी मलजल गर्ने र उनीहरूलाई चाँडै साँचो मार्गमा स्थापित हुन मद्दत गर्ने चाहना राख्दै परमेश्‍वरसामु प्रार्थना गर्न आएँ। प्रार्थना गरेपछि, मैले केही शान्त महसुस गरेँ, र कामको पुनः बाँडफाँडको मामिलाका कारण त्यति दिक्दार भइनँ।

सुसमाचारको विस्तारसँगै, झन्-झन् धेरै मण्डलीहरू स्थापना भए, त्यसैले अगुवाले हाम्रा जिम्मेवारीहरू पुनः बाँडफाँड गरे। मेरो जिम्मेवारीको दायराभित्रका मण्डलीहरूमध्ये, अरूभन्दा अलि राम्रो गरिरहेको एउटा मण्डली, र आफ्नो मलजल गर्ने काममा राम्रो काम गरिरहेकी एउटी सिस्टरलाई, अन्य सहकर्मीहरूको जिम्मामा दिइयो। म यसबारे दुःखी र असन्तुष्ट भएँ। मलाई उनीहरू मैले सबैभन्दा धेरै समस्या भएका मण्डलीहरू जिम्मा लिएको, र मैले पहिल्यैदेखि काममा सङ्घर्ष गरिरहेको मेरो अवस्था राम्ररी बुझ्थे भन्ने लाग्यो। बल्लतल्ल मसँग राम्ररी काम गरिरहेकी एउटी मलजल गर्ने सिस्टर थिइन्, तर अब उनलाई पनि लगिँदै थियो। म आफ्नो कामबाट केही देखाउन कसरी पो सक्थेँ र? मैले खराब परिणामहरू ल्याइरहेँ भने सबैले मेरो बारेमा के सोच्लान्? उनीहरूले मलाई असक्षम र केही काम गर्न नसक्ने ठान्नेछन्। त्यो त अत्यन्त नराम्रो हुनेछ! त्यसपछि म सहकर्मीहरूका सभाहरूमा आफ्नो अनुहार कसरी देखाउन सकूँला? यो कुरा मनमा खेलाउँदा मेरा आँखाबाट आँसु झरे। मैले आफू फेरि कामको पुनः बाँडफाँडप्रति असन्तुष्ट र अनाज्ञाकारी भइरहेको महसुस गरेँ। तुरुन्तै मैले परमेश्‍वरलाई प्रार्थना गरेँ र आफैमा चिन्तन गरेँ। त्यसपछि मैले परमेश्‍वरका वचनहरूको एउटा खण्ड पढेँ: “तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित भएका छन् कि छैनन् भन्‍ने कुरालाई मात्र ख्याल गर्छन्, र आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू करकापमा मात्र काम गर्छन्, आफूलाई मनपर्ने काम मात्र गर्छन् र आफ्नो शक्ति र हैसियतलाई कायम राख्नका निम्ति मात्र काम गर्छन्। तिनीहरूको नजरमा परमेश्‍वरको घरद्वारा प्रबन्ध गरिएको कुनै पनि काम, सुसमाचार फैलाउने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। … ख्रीष्टविरोधीहरूले जुनै कर्तव्य निभाइरहेका भए पनि त्यसले तिनीहरूलाई चर्चामा ल्याउन मदत गर्नेछ कि गर्नेछैन भन्‍ने मात्र सोच्छन्; त्यसले तिनीहरूको प्रतिष्ठा बढाउनेछ भने तिनीहरू यो कसरी गर्ने, कसरी पूरा गर्ने भनी तरिका सिक्न आफ्नो दिमाग खियाउँछन्; यसले तिनीहरूलाई अलग राख्छ कि राख्दैन भन्‍ने कुराको मात्र तिनीहरू वास्ता गर्छन्। तिनीहरूले चाहे जे गरे वा सोचे पनि तिनीहरू आफ्नै ख्याति, प्राप्ति र हैसियतको मात्र चिन्ता गरिरहेका हुन्छन्। तिनीहरूले जुनसुकै कर्तव्य निभाइरहेका भए पनि तिनीहरू को उच्च वा नीच छ, कसले जित्छ र को हार्छ, कसको ठूलो प्रतिष्ठा छ भन्‍ने कुरामा मात्र प्रतिस्पर्धा गर्छन्। तिनीहरू कति जना मानिसले तिनीहरूलाई आराधना गर्छन् र आदरका साथ हेर्छन्, कति जनाले तिनीहरूको आज्ञा पालन गर्छन् र तिनीहरूका कति जना अनुयायीहरू छन् भन्‍ने कुराको मात्र वास्ता गर्छन्। तिनीहरू कहिल्यै सत्यताको सङ्गति गर्दैनन् वा वास्तविक समस्याहरू समाधान गर्दैनन्। तिनीहरू आफ्नो कर्तव्य निभाउँदा कसरी सिद्धान्त अनुसार काम गर्ने भनेर कहिल्यै विचार गर्दैनन्, न त तिनीहरू बफादार भएका छन् कि छैनन्, तिनीहरूले आफ्ना जिम्मेवारीहरू पूरा गरेका छन् कि छैनन्, तिनीहरूका काममा कतै विचलन र चुक भएका छन् कि, वा कुनै समस्याहरू छन् कि भन्‍नेबारेमा चिन्तन नै गर्छन्, तिनीहरू परमेश्‍वरले माग गर्नुभएका कुरा र परमेश्‍वरका अभिप्रायहरू के-के हुन् भन्‍नेबारे त झन् सोच्दैनन्। तिनीहरूले यी कुराहरूमा अलिकति पनि ध्यान दिँदैनन्। तिनीहरूले केवल आफ्नो एकाग्र भएर ख्याति, प्राप्ति र हैसियतका लागि आफ्नै महत्त्वाकाङ्क्षा र चाहनाहरू पूरा गर्नका लागि मात्र काम गर्छन्। यो स्वार्थीपन र दुष्टताको अभिव्यक्ति हो, होइन र? यसले तिनीहरूको हृदय तिनीहरूका आफ्नै महत्त्वाकाङ्क्षा, चाहना र अविवेकी मागहरूले भरिएको छ भनेर पूर्ण रूपमा खुलासा गर्छ; तिनीहरूले जे गर्छन् ती सबै तिनीहरूका महत्त्वाकाङ्क्षा र चाहनाहरूद्वारा सञ्चालित हुन्छन्। तिनीहरूले चाहे जे नै गरे पनि त्यसको प्रेरणा र स्रोत तिनीहरूको आफ्नै महत्त्वाकाङ्क्षा, चाहना र अविवेकी मागहरू हुन्। यो स्वार्थीपन र दुष्टताको ठेट प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनहरूमा ख्रीष्टविरोधीहरू कति स्वार्थी र नीच हुन्छन्, उनीहरूको आफ्नो कर्तव्यमा आफ्नै महत्त्वाकाङ्क्षा र चाहनाहरू हुन्छन्, र उनीहरूको मुख्य चिन्ता सधैँ आफ्नै हितको रक्षा गर्नु हो भन्नेबारे बताइएको छ। आफूले जुनसुकै कर्तव्य निर्वाह गरे पनि, उनीहरू परमेश्‍वरका अभिप्रायप्रति कसरी ध्यान दिने, वा आफ्नो कर्तव्य कसरी राम्ररी निर्वाह गर्ने, वा मण्डलीको काममा कुनै हानि नहोस् भन्ने कुरा कसरी सुनिश्चित गर्ने भन्नेबारे कहिल्यै सोच्दैनन्। उनीहरू मण्डलीको हितको वास्तै नगरी केवल ख्याति र प्राप्तिको बारेमा मात्र सोच्छन्। मैले प्रकट गरेको कुराका सन्दर्भमा, आफ्नो जिम्मामा रहेका मण्डलीहरूमा यति धेरै समस्या देख्दा, परमेश्‍वरमा भर परेर, ती मण्डलीहरूलाई सहयोग गर्न आफूले सकेजति गर्छु भन्ने कुरा सोच्नुको सट्टा, मेरो मनमा सबैभन्दा पहिले आएको कुरा भनेको खराब नतिजा ल्याएका कारण अरूले मलाई हेपे भने त्यो कति डरलाग्दो होला भन्ने विचार थियो। काम पुनः बाँडफाँड गरिएको तरिकाप्रति म प्रतिरोधी र आक्रोशित थिएँ, र मैले आफ्नो कर्तव्य निर्वाह गर्नमा समेत आलटाल गरेँ। मैले आफ्नो कार्यक्षेत्रकी एक सक्षम सिस्टरलाई अर्को मण्डलीमा सारिँदै छ भन्ने कुरा थाहा पाउँदा, मेरो पहिलो प्रतिक्रिया भनेको, अब मसँग एक बलियो सहकर्मीको कमी भयो र परिणामहरू खस्किनेछन्, जसले गर्दा अगुवाले म कामको लागि योग्य छैन भन्ने सोच्नेछिन् भन्ने थियो। म केवल आफ्नै ख्याति, प्राप्ति र हैसियतको रक्षा गर्ने, र कसरी धेरै प्रयासविना नै राम्रो प्रभाव पार्न र प्रशंसा कमाउँदै उम्किन सकिन्छ भन्नेबारे मात्रै सोच्थेँ। मैले मण्डलीको कामको बृहत् चित्र हेरिरहेकी थिइनँ। म स्वार्थी र नीच थिएँ, र यसले ममा भएको ख्रीष्टविरोधीको स्वभावलाई प्रकट गर्‍यो। वास्तवमै यसबारे सोच्दा, मैले मलाई बढी चुनौतीपूर्ण मण्डलीहरूको जिम्मेवारी दिनुमा परमेश्‍वरको अभिप्राय रहेछ भन्ने थाहा पाएँ। धेरै समस्या भएका मण्डलीहरू, र अझै स्थापित नभएका नयाँ विश्वासीहरू—यी कठिनाइहरूले मलाई परमेश्‍वरमा अझ बढी भर पर्न र तिनलाई समाधान गर्न सत्यता खोज्न आवश्यक तुल्याए। मैले नयाँ विश्वासीहरूलाई सहयोग गर्न र मलजल गर्न अझ बढी मूल्य चुकाउनुपर्थ्यो ताकि उनीहरूले चाँडै परमेश्‍वरको कामको सत्यता थाहा पाऊन् र साँचो मार्गमा जग बसालून्। यो मेरो लागि राम्रो अभ्यास थियो। र जति कामकुराहरू कठिन हुँदै गए, म सत्यता खोज्न र समाधानहरू पत्ता लगाउन त्यति नै बाध्य भएँ, र यसरी म धेरै सत्यताहरू प्राप्त गर्न सक्थेँ। यो मेरो जीवन प्रवेशका लागि राम्रो थियो। तब मैले के महसुस गरेँ भने यो कर्तव्य कसैले जानाजानी मेरा लागि कामकुराहरू कठिन बनाउनका लागि दिएको होइन। यसमा परमेश्‍वरको अनुमोदन थियो र यो लाभदायक थियो। मैले यसलाई स्वीकार गर्न र समर्पित हुन, र यसमा आफ्नो हृदय लगाउन आवश्यक थियो। यो बोधले मेरो मनोवृत्ति परिवर्तन गर्न मद्दत गर्‍यो, र मैले कामकुराहरूप्रति त्यति नराम्रो महसुस गरिनँ।

त्यसपछि, मैले परमेश्‍वरका वचनहरूको अर्को खण्ड पढेँ जसले मलाई मेरो समस्या अझ राम्ररी बुझ्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै उद्यममा संलग्न हुने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको मार्ग हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा समेत असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचारको फैलावट र मण्डलीभित्रको परमेश्‍वरको इच्‍छा अघि बढाउनमा रोकावट पैदा गरिरहेका हुन्छन्। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। मानिसहरू आफ्ना हितहरूको पछि लाग्‍नुको त्रुटि भनेको उनीहरूले पछ्याउने लक्ष्यहरू शैतानका लक्ष्यहरू हुन्—र ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ। जब कसैले सत्यताको खोजी गर्छ, उसले परमेश्‍वरका अभिप्राय र उहाँको बोझलाई ख्याल गर्न सक्छ। आफ्‍नो कर्तव्य निर्वाह गर्दा, तिनीहरूले हरेक पक्षबाट मण्डलीको कामलाई समर्थन गर्छन्। तिनीहरूले परमेश्‍वरलाई उचाल्‍न र उहाँको गवाही दिन सक्छन्, र तिनीहरूले दाजुभाइ-दिदीबहिनीहरूलाई फाइदा पुर्‍याउँछन्, र साथ दिन्छन्, र भरणपोषण गर्छन्, अनि परमेश्‍वरले महिमा र गवाही प्राप्त गर्नुहुन्छ, जसले शैतानलाई लज्जित पार्छ। तिनीहरूको खोजीको फलस्वरूप, परमेश्‍वरले साँच्‍चै नै परमेश्‍वरको डर मान्‍ने र दुष्टताबाट अलग बस्‍ने, र परमेश्‍वरको साँचो आराधना गर्न सक्‍ने सृष्टि गरिएको प्राणी प्राप्त गर्नुहुन्छ। तिनीहरूको खोजीको कारण नै परमेश्‍वरको इच्‍छा पूरा हुन्छ, र परमेश्‍वरको काम अघि बढ्न सक्छ। परमेश्‍वरको नजरमा, त्यस्तो खोजी सकारात्मक, र निष्कपट हुन्छ। परमेश्‍वरका चुनिएका मानिसहरूका साथै मण्डलीको कामको लागि यस्तो खोजी औधी नै फाइदाजनक हुन्छ, र यसले सबै कुरा अघि बढाउन सहयोग गर्छ, र परमेश्‍वरले यस्तो कुरालाई अनुमोदन गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूले मलाई मेरो स्वार्थको पछ्याइलाई अझ राम्ररी बुझ्न मद्दत गरे। मैले के महसुस गरेँ भने जब मानिसहरू स्वार्थ पछ्याउँछन्, उनीहरू शैतानको पक्षमा काम गरिरहेका हुन्छन्, र मण्डलीको काममा अवरोध पुऱ्याउने उसको हतियार बनिरहेका हुन्छन्। त्यसअघि, मैले सोचेकी थिएँ स्पष्ट रूपमा मण्डलीको काम र जीवनमा बाधा दिने जस्ता, प्रस्टै देखिने दुष्ट कामकुराहरू गर्दा मात्रै, व्यक्ति शैतानका नोकरको रूपमा कार्य गरिरहेको हुन्छ। तर अब मैले हाम्रो कर्तव्यमा खालि स्वार्थी हितहरू पछ्याउने र मण्डलीका हितलाई बेवास्ता गर्ने कार्यले, मण्डलीको काममा अवरोध र बाधा पुऱ्याएर नकारात्मक प्रभाव पार्छ भन्ने बुझेँ। मैले आफ्नो कर्तव्य पूरा गर्दा कसरी आफ्नै खुलासा गरेकी थिएँ भन्नेबारे सोचेँ। बाहिरबाट हेर्दा मैले कहिल्यै काममा ढिलासुस्ती नगरेकी, दुःख भोग्न र अहोरात्र काम गर्न सकेकी, र कहिल्यै स्पष्ट रूपमा अवरोधपूर्ण केही नगरेकी जस्तो देखिए तापनि, मेरो अभिप्राय गलत थियो। म परमेश्‍वरलाई सन्तुष्ट पार्न राम्रो काम गरिरहेकी थिइनँ, बरु आफूलाई विशिष्ट देखाउन र प्रशंसा पाउनका लागि गरिरहेकी थिएँ। जब मलाई आफ्नो भागमा परेका मण्डलीहरूप्रति असन्तुष्टि भयो, म नकारात्मक भएँ र काममा ढिलासुस्ती गरेँ। मैले केवल समर्पित भएर आफ्नो कर्तव्य कसरी उत्कृष्ट रूपमा पूरा गर्ने भन्नेबारे, वा ब्रदर-सिस्टरलाई कसरी तुरुन्तै सहयोग गर्न सक्छु भन्नेबारे सोच्न सकिनँ। अञ्जानमै, मैले हाम्रो मलजलको काममा बाधा पुर्‍याइसकेकी रहेछु। मेरा सहकर्मीहरूभन्दा मसँग धेरै अनुभव रहेको कुरा सत्य थियो। अन्य कतिपय सिस्टरहरू काममा नयाँ थिए र मण्डलीका धेरै कामहरूसँग अपरिचित थिए, त्यसैले मण्डलीको समग्र दृष्टिकोणबाट हेर्दा—उनीहरूलाई राम्रा मण्डलीहरू र काम गर्ने मानिसहरू जिम्मा लगाउनु सही थियो। तर म स्वार्थी भइरहेकी थिएँ, राम्रा मण्डलीहरू र काम गर्ने मानिसहरू मेरो जिम्मेवारीको दायरामा नै रहुन् भन्ने चाहन्थेँ। तर, मैले चाहेजस्तो, नयाँ सहकर्मीहरूलाई समस्याग्रस्त मण्डलीहरूको जिम्मेवारी दिएर काम गर्दा, त्यसले हाम्रो काममा असर पार्ने थियो र दक्षता घटाउने थियो, र त्यो समग्रमा मण्डलीका लागि हानिकारक हुने थियो। मेरा मण्डलीहरूमा धेरै समस्याहरू थिए, तर यो वास्तवमा मेरो लागि राम्रो प्रशिक्षण थियो। मैले अलिकति बढी प्रयास र सोचाइ लगाएमा, म अझै पनि केही काम गर्न सक्थेँ, र हाम्रा कर्तव्यमा हाम्रो समग्र दक्षता सुधार हुन सक्थ्यो। के त्यो सबैभन्दा उत्तम प्रबन्ध थिएन र? यतिबेला, मैले मण्डलीहरूको पुनः बाँडफाँडको मामिलाले मेरो स्वार्थी, नीच मानसिकतालाई कसरी उदाङ्गो पारेको रहेछ भन्ने कुरा बुझेँ। मैले आफ्नो कर्तव्यमा स्वार्थ समावेश गर्दा त्यसले मण्डलीको काममा अवरोध मात्र पुर्‍याउन सक्ने रहेछ भन्ने बुझेँ। मैले विगतमा कसरी आफूले प्रतिष्ठा र हैसियतको पछि लागेर, र आफ्नो व्यक्तिगत हितको रक्षा गरेर अपराध गरेकी थिएँ भन्नेबारे सोचेँ। मैले परिवर्तन गरिनँ र हठपूर्वक आफ्नै हित पूरा गरिरहेँ भने, मैले फेरि पनि मण्डलीको काममा अवरोध पुर्‍याउनेछु र परमेश्‍वरद्वारा तिरस्कृत हुनेछु भन्ने मलाई थाहा थियो। यो बोधले मलाई डर लाग्यो। मैले पश्चात्ताप गर्दै परमेश्‍वरलाई प्रार्थना गरेँ: “हे परमेश्‍वर, आफ्नो कर्तव्यमा मैले मण्डलीको समग्र कामप्रति कुनै ख्याल नगरी वा तपाईंको अभिप्रायप्रति ध्यान नदिई केवल आफ्नै हितको रक्षा गर्नुबाहेक केही गरेकी छैन। मेरोजस्तो मानवता भएको व्यक्ति कर्तव्य लिन योग्य छैन। हे परमेश्‍वर, म साँच्चै पश्चात्ताप गर्न चाहन्छु।”

त्यसपछि मैले परमेश्‍वरका वचनहरूमा अभ्यासको मार्ग भेट्टाएँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले उद्देश्यहीन, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूपढेर मैले हरेक कुरामा व्यक्तिगत लाभ होइन, मण्डलीको हितलाई पहिलो स्थानमा राख्नुपर्छ भन्ने सिकेँ। ख्याति, प्राप्ति र हैसियत अस्थायी हुन्, र ती कुराहरू पछ्याउनु अर्थहीन छ। परमेश्‍वरको अनुमोदन प्राप्त गर्ने एउटै तरिका भनेको भ्रष्ट स्वभावमा नजिउनु, सत्यता अभ्यास गर्नु, र परमेश्‍वरका अभिप्राय पूरा गर्नु हो। यो कुरा बुझ्नु अन्तर्दृष्टिपूर्ण थियो। जिम्मेवारीहरू जसरी बाँडफाँड गरिए पनि, मैले आफ्नो व्यक्तिगत हित र आफ्नो प्रतिष्ठा अनि हैसियतको रक्षा गर्ने कुरालाई विचार गरिरहन मिल्दैनथ्यो। मैले समर्पित भएर आफ्नो कर्तव्य राम्ररी निर्वाह गर्नुपर्थ्यो। मैले परमेश्‍वरसामु जिउन र उहाँको छानबिन स्विकार्नमा ध्यान केन्द्रित गर्नुपर्थ्यो। अरूले मेरो बारेमा जेसुकै सोचे पनि, मैले आफ्नो कर्तव्यमा आफ्नो हृदय लगाएर आफ्ना जिम्मेवारीहरू पूरा गर्नुपर्छ। यो परमेश्‍वरका अभिप्रायअनुरूप थियो।

त्यसपछिका दिनहरूमा, म आफ्ना हितको बारेमा नसोची आफ्नो कर्तव्यमा तनमनले लागेँ। त्यसो गर्दा, मैले आफूलाई आफ्नो भ्रष्ट स्वभावद्वारा त्यति बाँधिएको र प्रभावित नभएको महसुस गरेँ। एक दिन, एक जना सिस्टरले मसँग कामबारे छलफल गरिरहेका बेला, आफ्नो अंग्रेजी बोलाइ त्यति राम्रो नभएको र उनले आफ्नो एउटा मण्डलीमा जाँच गर्दा दोभाषे चाहिने भएकोले, उनी सङ्घर्ष गरिरहेकी र काम प्रभावित भइरहेको बताइन्। मेरो अंग्रेजी ठीकै भएकोले, मैले सायद हामी मण्डली साटासाट गर्न सक्छौँ र म त्यो मण्डलीको जिम्मा लिन सक्छु भन्ने सोचेँ। तर तुरुन्तै, मेरो मनमा के आयो भने उनको मण्डलीमा धेरै समस्याहरू छन्, र त्यसको जिम्मेवारी लिँदा थोरै प्रगतिका लागि धेरै प्रयास लाग्नेछ। अनि त्यसपछि मानिसहरूले मेरो बारेमा के सोच्लान्? मैले मण्डली साटसाट नगर्नु नै राम्रो भन्ने सोचेँ। तर त्यतिखेरै मैले म फेरि आफ्नो मान-प्रतिष्ठा र हैसियतको बारेमा सोच्दै, हिसाबकिताब गरिरहेकी छु भन्ने महसुस गरेँ, त्यसैले मैले आफैविरुद्ध विद्रोह गर्न तयार भएर परमेश्‍वरलाई प्रार्थना गरेँ। मलाई म पहिले जस्तै केवल आफ्नै हितको बारेमा सोचेर आफ्नो भ्रष्ट स्वभावमा जिइरहन मिल्दैन भन्ने थाहा थियो। यदि यो परिवर्तनले मण्डलीको कामलाई फाइदा पुग्थ्यो भने, मैले त्यसै गर्नुपर्थ्यो। त्यसपछि, मैले अन्य सहकर्मीहरूका जिम्मेवारी क्षेत्रहरूबारे केही सोचविचार गरेँ र ती सिस्टरसँग मण्डली साटासाट गर्नु मेरा लागि साँच्चै उत्तम छ भन्ने निष्कर्ष निकालेँ। मैले आफ्ना विचारहरू अगुवालाई सुनाएँ र त्यस विषयमा केही विचार गरेपछि, उनी र अन्य सहकर्मीहरू सहमत भए। हामीले आवश्यक परिवर्तनहरू गरेपछि म ढुक्क भएँ, र शब्दमा व्यक्त गर्न नसकिने आनन्दको अनुभूति गरेँ। जसरी परमेश्‍वर भन्नुहुन्छ: “यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले उद्देश्यहीन, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)।

त्यसपछि, म आफू जिम्मेवार रहेका मण्डलीहरूप्रति नकारात्मक हुन छोडेँ, र हरेक मण्डलीको कामको रेखदेख गर्न आफूले सक्दो प्रयास गरेँ। मलजल गर्ने व्यक्तिहरूले आफ्नो कामको सङ्घर्षबारे गुनासो गर्दा, म उनीहरूका गलत दृष्टिकोणहरू सच्याउन उनीहरूसँग परमेश्‍वरका वचनहरूमा सङ्गति गर्थेँ, अनि ती कठिनाइहरू समाधान गर्न सँगै परमेश्‍वरमा भर पर्दै र सत्यता खोज्दै अघि बढ्थेँ। जब मैले नयाँ विश्वासीहरूमा धेरै समस्याहरू छन्, र तिनीहरूमध्ये केही नियमित रूपमा भेलामा उपस्थित भइरहेका छैनन् भन्ने देखेँ, मैले कामबारे गुनासो गर्न छोडेँ र बरु ब्रदर-सिस्टरहरूसँग व्यक्तिगत रूपमा कुरा गरेर उनीहरूको सङ्घर्ष बुझ्ने, र उनीहरूसँग परमेश्‍वरका वचनहरूमा सङ्गति गर्ने कुरालाई महत्त्व दिएँ। पर्याप्त अगुवा र डिकनहरूको व्यवस्था नभएको सन्दर्भमा, मैले क्षमतावान् व्यक्तिहरूलाई संवर्धन गर्ने काममा बढी मेहनत गरेँ। मैले राम्रो क्षमता भएका र ती भूमिकाहरू लिनका लागि संवर्धन गर्न उपयुक्त रहेका ब्रदर-सिस्टरहरूसँग कर्तव्य निर्वाह गर्नुको महत्त्व र सिद्धान्तहरूबारे सङ्गति गरेँ, र उनीहरूसँगै काम गर्दै समय बिताएँ। जब मैले मण्डलीहरूमा कतिपय निकै जटिल कामहरू बेवास्ता गरिएका देखेँ, म ती कामहरू जिम्मा लिन अगाडि सरेँ। त्यतिबेला मलाई आफूले ती कामहरू राम्ररी गर्न सक्छु-सक्दिनँ भन्ने थाहा थिएन, तर मेरो हृदयमा भने मलाई मैले कामकुराहरूलाई जस्ताको तस्तै छोड्न मिल्दैन भन्ने थाहा थियो। केवल स्वार्थी भई आफ्नै जिम्मेवारीको दायरा विचार गर्नुको सट्टा, मैले परमेश्‍वरको अभिप्रायको ख्याल गर्दै मण्डलीको समग्र कामलाई सम्हाल्नुपर्थ्यो। केही समयपछि काममा प्रगति भयो, र मैले व्यवस्थापन गरिरहेका सबै मण्डलीहरूका लागि अगुवा र डिकनहरू छानिए। पहिलेभन्दा दोब्बर मानिसहरूले कर्तव्य ग्रहण गरिरहेका थिए, र भर्खरै संवर्धन गरिएका कतिपय सदस्यहरूले आफ्नै जिम्मेवारीको दायरा सम्हाल्न सक्षम भए। पहिले त्यति राम्रो काम नभएका मण्डलीहरूमा, कामको हरेक पक्षमा सुधार हुँदै थियो। मैले काममा परमेश्‍वरको प्रभुत्व वास्तवमै देख्न सकेँ। मैले परमेश्‍वर मानिसहरूबाट हृदय र आज्ञापालन चाहनुहुन्छ, त्यसैले यदि हामी उहाँका अभिप्रायप्रति ध्यान दिन सक्छौँ र आफ्नै हितको सट्टा केवल मण्डलीको कामको बारेमा सोच्छौँ भने, हामी परमेश्‍वरको मार्गदर्शन प्राप्त गर्न सक्छौँ भन्ने साँचो रूपमा अनुभव गरेँ। यो कुराको बुझाइले परमेश्‍वरमाथिको मेरो आस्थालाई बलियो बनायो। सर्वशक्तिमान् परमेश्‍वरलाई धन्यवाद होस्!


९. धर्ममा सत्यता प्राप्त गर्न सकिँदैन

मिली, ताइवान

मैले बच्चैदेखि आमाबुबालाई पछ्याएर प्रभुमा विश्‍वास गरेँ, र आफ्नो विश्‍वासलाई जोसका साथ पछ्याएँ। म मण्डलीका सबै गतिविधिमा भाग लिन्थेँ, चाहे ती जेसुकै होऊन्। म दशांशका रूपमा आफ्नो आम्दानीको दशौँ भाग दिन्थेँ, र मण्डली सेवकाइमा सधैँ आबद्ध हुन्थेँ। यस कारणले, म मण्डली डिकन बनेँ, र ३० वर्षको उमेरमा मण्डली एल्डर बनेँ। तर धेरै वर्षको विश्‍वासपछि पनि, मलाई सधैँ सताउने कुनै कुरा थियो। मैले प्रभु येशूका वचनहरू देखेँ: “मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२१-२३)। यसले मलाई अलमल्ल बनायो। के हामी प्रभुको नाउँमा प्रचार गर्ने र काम गर्ने, अनि “प्रभु, प्रभु” भनी पुकार्ने मानिसहरू होइनौँ र? प्रभुले किन त्यस्ता मानिसहरूलाई उहाँ चिन्नुहुन्न भन्नुभयो, र त्यस्ता मानिसहरू दुष्कर्मी हुन् भन्नुभयो? के हामीले उहाँका लागि यसरी कडा परिश्रम गरौँ भन्ने उहाँको अभिप्राय थिएन र? त्यसोभए प्रभुको अभिप्राय के थियो त? मैले कहिल्यै जवाफ पाउन सकिनँ।

मार्च २०२० को एक दिन, एउटी सिस्टरले मलाई अनलाइन प्रवचन सुन्न निम्तो दिइन्। मैले सोचेँ, “महामारीको बेला मण्डली जान सकिँदैन, त्यसैले यसरी प्रवचन सुन्नु नै राम्रो हुनेछ।” म त्यसो गर्न खुसीसाथ सहमत भएँ। त्यस अनलाइन भेलामा, सिस्टर मौरिनले बुद्धिमती र मूर्ख कन्याहरू भन्नुको अर्थ के हो, ख्रीष्ट को हुनुहुन्छ, स्वर्गको राज्य स्वर्गमा छ कि पृथ्वीमा छ इत्यादिबारे सङ्गति दिनुभयो। उनले यी कुराहरूबारे एकदमै राम्रोसँग बोलिन् भन्ने मैले सोचेँ। यी सबै विषयबारे म आफ्ना प्रवचनहरूमा स्पष्ट रूपमा सङ्गति गर्न सक्दिनथेँ, त्यसैले उनको सङ्गति मलाई एकदमै राम्रो लाग्यो। उनले यसो पनि भनिन्, “प्रभुमा विश्‍वास गर्ने हामी सबै स्वर्गको राज्यमा प्रवेश गर्ने आशा गर्छौँ, तर कस्ता किसिमका मानिसहरू त्यहाँ प्रवेश गर्न सक्छन्?” त्यसपछि उनले यी बाइबल पदहरू पढिन्: “मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२१-२३)। उनले भनिन्, “प्रभुले भन्नुहुन्छ सबै विश्वासीहरू स्वर्गको राज्यमा प्रवेश गर्न सक्दैनन्। परमेश्‍वरको इच्छा पालन गर्नेहरू मात्र प्रवेश गर्न सक्छन्। त्यसोभए परमेश्‍वरको इच्छा पालन गर्नुको अर्थ के हो? धेरै मानिस सोच्छन्, जबसम्म उनीहरूले अझ धेरै सेवाकाइ गर्छन्, बाइबल पढ्छन्, प्रार्थना गर्छन्, र धेरै असल कामहरू गर्छन्, तबसम्म उनीहरूले परमेश्‍वरको इच्छा पालन गरिरहेका हुन्छन्, र जब प्रभु फर्कनुहुन्छ, तब उनीहरू निश्चय नै स्वर्गको राज्यमा उठाइलगिनेछन्। के यो दृष्टिकोण सही छ? के यो परमेश्‍वरको अभिप्रायअनुरूप छ? यहूदी धर्मका फरिसीहरूले सुसमाचार प्रचार गर्न सारा पृथ्वी र समुद्रको यात्रा गरे, र उनीहरूमा धेरै असल व्यवहार थिए, तर जब प्रभु येशू आउनुभयो र उहाँले धेरै सत्यता व्यक्त गर्नुभयो, तब उनीहरूले उहाँलाई प्रभुका रूपमा चिनेनन्। उनीहरूले उन्मत्त भएर उहाँको प्रतिरोध र निन्दा गरे, र उहाँलाई क्रूसमा समेत टाँगे, अनि उनीहरू अन्त्यमा दुष्कर्मी बने। यसबाट, हामी के देख्न सक्छौँ भने स्वर्गमा हुनुहुने पिताको इच्छा पालन गर्नु भनेको कल्पना गरेजस्तो केवल सुसमाचार प्रचार गर्नु, बाइबल पढ्नु, प्रार्थना गर्नु र असल कामहरू गर्नु होइन। यो त एक इसाईले गर्नुपर्ने एउटा पक्ष मात्र हो। त्यसोभए स्वर्गमा हुनुहुने पिताको इच्छा पालन गर्नुको वास्तविक अर्थ के हो त? बाइबल भन्छ: ‘त्यसकारण तिमीहरू पवित्र हुनेछौ, किनकि म पवित्र छु’ (लेवी ११:४५)। ‘पवित्रताविना कुनै मानिसले प्रभुलाई देख्‍नेछैन’ (हिब्रू १२:१४)। यसबाट, हामी के देख्न सक्छौँ भने मानिसहरूबाट परमेश्‍वरले गर्ने माग भनेको पवित्रता हासिल गर्नु र पापबाट मुक्त हुनु हो। यसको अर्थ परमेश्‍वरमा समर्पित हुन सक्नु, उहाँका वचनहरू सुन्न सक्नु, पाप गर्न, उहाँलाई प्रतिरोध वा विश्‍वासघात गर्न छोड्न सक्नु, र मानवीय धारणाहरूसँग मेल नखाँदासमेत उहाँका कामप्रति समर्पित हुन र त्यो स्वीकार गर्न सक्नु हो। यस्तो प्रकारको व्यक्तिले मात्र परमेश्‍वरको इच्छा पालन गर्छ, र परमेश्‍वरको राज्यमा रहनेछ। हामीले प्रभुमा विश्‍वास गर्ने, अनि उहाँका लागि त्याग गर्ने र समर्पण गर्ने भए पनि, हामी अक्सर झूट बोल्छौँ र पाप गर्छौं, सहकर्मीहरूबीच अक्सर ईर्ष्या र झगडा हुन्छ। जब हामी विपत्ति र बिमारको सामना गर्छौं, तब हामी अझै परमेश्‍वरबारे गुनासो गर्छौँ, उहाँको आलोचना गर्छौँ, र उहाँलाई विश्‍वासघातसमेत गर्छौँ। के यो साँच्चै परमेश्‍वरको इच्छा पालन गर्नु हो र?” उनले सङ्गति गरिसकेपछि, मैले अचानक प्रकाश पाएँ: परमेश्‍वरको इच्छा पालन गर्नु भनेको हामी बाहिरी रूपमा कति व्यस्त छौँ भन्ने होइन, यो त हामी उहाँका वचन सुन्छौँ कि सुन्दैनौँ, उहाँमा समर्पित हुन्छौँ कि हुँदैनौँ, अनि पाप गर्न र उहाँको प्रतिरोध गर्न छोड्छौँ कि छोड्दैनौँ भन्ने कुरामा निर्भर हुन्छ। तर हामी अझै अक्सर पाप गर्छौँ, हामी दिनमा पाप गर्ने र राति पाप स्वीकार गर्ने स्थितिमा जिउँछौँ। हामी पापबाट उम्केका छैनौँ र परमेश्‍वरको वचन अभ्यास गर्न सक्दैनौँ, र जब कुनै असन्तोषजनक कुरा हुन्छ, तब हामी प्रभुप्रति रिसाउँछौँ र गुनासो गर्छौँ। हामीले परमेश्‍वरको इच्छा पटक्कै पालन गरिरहेका छैनौँ।

त्यसपछि, मौरिनले हरेक भेलामा मसँग केही वचन बाँड्थिन्। मैले यी वचनहरू राम्रा र ताजा छन्, अनि एकदमै सुस्पष्ट सुनिन्छन् भन्ने सोचेँ। बिस्तारै, मलाई यस्ता भेलाहरू मन पर्न थाल्यो, र म सधैँ अर्को भेलाको प्रतीक्षा गर्थेँ। यही क्षणमा मैले के पत्ता लगाएँ भने मैले कुनै समय प्रचार गरेका प्रवचनहरू, साथै धेरै पाष्टरका प्रवचनहरू, हामीले मानिसहरूलाई प्रोत्साहित गर्न प्रयोग गर्ने गरेका शब्द र धर्मसिद्धान्त मात्र थिए इमानदारीसाथ भन्नुपर्दा, हामीसँग परमेश्‍वर र सत्यताबारे पटक्कै बुझाइ थिएन। तर जब मैले ब्रदर-सिस्टरहरूलाई अनलाइन भेटेँ र उनीहरूको सङ्गति सुनेँ, तब त्यसको साँच्चै आनन्द उठाएँ र भरणपोषण पाएको, साथै स्वतन्त्रता र मुक्त भएको महसुस गरेँ। यदि मैले धर्मशास्त्र बुझिनँ वा कुनै कुरा जानिनँ भने म प्रश्नहरू सोध्न सक्थेँ, र त्यहाँ सधैँ जवाफहरू पाउँथेँ। मैले आफ्ना मण्डली भेलाहरूमा यति धेरै कुरा कहिल्यै पाएकी थिइनँ।

एउटा भेलाको दौरान, मौरिनले मलाई पढ्नका लागि एउटा खण्ड पठाइन्: “मलाई कुनै समय यहोवा भनेर बोलाइन्थ्यो, कुनै समय मानिसहरूले मलाई मसीह भनेर पनि चिन्थे, र कुनै समय मानिसहरूले मलाई प्रेम र आदरसाथ मुक्तिदाता येशू भनी बोलाउँथे। आज, म अब उप्रान्त मानिसहरूले विगतको समयमा चिनेको यहोवा वा येशू होइनँ। बरु म त आखिरी दिनहरूमा फर्केर आएको परमेश्‍वर, युग अन्त्य गर्ने परमेश्‍वर हुँ; म पृथ्वीको पल्लो छेउबाट उदय हुने, मेरो सम्पूर्ण स्वभावले भरिएको, र अख्तियार, आदर र महिमाले भरिपूर्ण परमेश्‍वर स्वयम्‌ हुँ। मानिसहरू कहिल्यै मेरो सम्पर्कमा आएका छैनन्, तिनीहरूले मलाई कहिल्यै चिनेका छैनन्, र तिनीहरू सदैव मेरो स्वभावबारे अनभिज्ञ रहेका छन्। संसारको सृष्टिदेखि अहिलेसम्म, एउटा व्यक्तिले पनि मलाई देखेको छैन। आखिरी दिनहरूमा मानिसहरूकहाँ देखा पर्नुहुने तर उनीहरूमाझ गुप्त रहनुहुने परमेश्‍वर उहाँ नै हुनुहुन्छ। उहाँ मानिसहरूमाझ, साँचो र वास्तविक रूपमा, जलिरहेको सूर्य र दन्किरहेको ज्वालाजस्तै, शक्तिले भरिपूर्ण र अख्तियारले भरिएर बास गर्नुहुन्छ। मेरा वचनहरूद्वारा न्याय नगरिने एक जना व्यक्ति वा वस्तु छैन, र आगोको प्रज्वलनद्वारा शुद्ध नपारिने एक जना व्यक्ति वा वस्तु छैन। अन्ततः, मेरा वचनहरूका कारण असङ्ख्या देशहरू आशिषित हुनेछन्, र मेरा वचनहरूका कारण टुक्रा-टुक्रा पनि पारिनेछन्। यसरी, आखिरी दिनहरूमा सबै मानिसहरूले म फर्केर आएको मुक्तिदाता हुँ, र म सर्वशक्तिमान् परमेश्‍वर हुँ, जसले सारा मानवजातिलाई विजय गर्नुहुन्छ भनी देख्नेछन्। अनि म एक पटक मानिसका निम्ति पापबलि थिएँ, तर आखिरी दिनहरूमा म यावत् थोकलाई जलाउने दन्किँदो सूर्यका ज्वालाहरू, साथै सबै थोकलाई प्रकाश गर्ने धार्मिकताको सूर्य पनि बनेको छु भनी सबैले देख्नेछन्। आखिरी दिनहरूमा मेरो काम यही हो। मैले यो नाउँ धारण गरेँ र म आफूसँग यो स्वभाव बोक्छु, ताकि म धर्मी परमेश्‍वर, जलिरहेको सूर्य, दन्किरहेको ज्वाला हुँ भन्‍ने सबै मानिसहरूले देखून्, र ताकि सबैले म, एक मात्र साँचो परमेश्‍वरको आराधना गरून्, र ताकि तिनीहरूले मेरो साँचो मुहार देख्न सकून्: म इस्राएलीहरूको परमेश्‍वर मात्र होइन, र म उद्धारकर्ता मात्र होइन; बरु म स्वर्गहरू, र पृथ्वी र समुद्रभरिका सबै प्राणीहरूका परमेश्‍वर हुँ” (वचन, खण्ड १। परमेश्‍वरको देखापराइ र काम। मुक्तिदाता पहिले नै “सेतो बादल” मा फर्किसक्नुभएको छ)। मैले यो खण्ड पढिसकेपछि, मौरिनले मलाई सोधिन्, “तपाईँलाई यो कसले भनेको हो भन्ने लाग्छ?” मैले तुरुन्तै फेरि मनमनै पढेँ। मलाई यी वचनहरूमा अख्तियार र शक्ति भएको महसुस भयो, र “म सारा मानवजातिलाई विजय गर्ने सर्वशक्तिमान् परमेश्‍वर हुँ” भन्ने वचनहरूबाट, मैले परमेश्‍वरको प्रताप महसुस गरेँ। म यी वचनहरू परमेश्‍वरले बोल्नुभएको हो, किनभने कुनै पनि मानवले यस्ता कुराहरू भन्न सक्दैन भनेर म निश्चित थिएँ। कुनै पनि प्रसिद्ध व्यक्ति, महान् मानिस, वा धार्मिक अगुवाले यस्ता वचनहरू बोल्न सक्दैनथ्यो। मैले मौरिनलाई भनेँ, “स्पष्ट छ, यो परमेश्‍वरले भन्नुभएको हो, किनभने परमेश्‍वर स्वयमलाई मात्र उहाँले के गर्न लाग्नुभएको छ भन्ने थाहा छ, र कुनै व्यक्तिले यसो भन्ने आँट गर्नेथिएन: ‘मलाई कुनै समय यहोवा भनेर बोलाइन्थ्यो, कुनै समय मानिसहरूले मलाई मसीह भनेर पनि चिन्थे, र कुनै समय मानिसहरूले मलाई प्रेम र आदरसाथ मुक्तिदाता येशू भनी बोलाउँथे।’” मेरो जवाफ सुनेपछि, उनले उत्साहित हुँदै भनिन्, “आमेन! यो परमेश्‍वरको आवाज हो! परमेश्‍वरको आवाज चिन्न सक्नेहरू बुद्धिमती कन्या र आशिषित् हुन्।” मैले बाइबलमा यी वचनहरू कहिल्यै पढेकी थिइनँ, त्यसैले मलाई यी वचनहरू कहाँबाट आएका हुन् भन्ने जिज्ञासा भयो। यही बेला उनले मलाई बताइन् प्रभु येशू सर्वशक्तिमान्‌ परमेश्‍वर, मुक्तिदाताका रूपमा फर्किसक्नुभएको छ। सर्वशक्तिमान्‌ परमेश्‍वरले मुठा खोलिसक्नुभएको छ र सातवटा मोहोर तोडिसक्नुभएको छ, यी वचनहरू त्यही मुठाबाट आएका हुन्, र ती आखिरी दिनहरूमा परमेश्‍वरद्वारा व्यक्त गरिएका सत्यता हुन्। यो सुनेर म एकदमै उत्साहित भएँ, र सोचेँ, “के मुठा खोलिएको छ? त्यसोभए त मैले तुरुन्तै परमेश्‍वरको वचन पढ्नुपर्छ!” उनले आफ्नो सङ्गति जारी राखिन्, “प्रभु येशू आखिरी दिनहरूमा फर्कनुहुन्छ। उहाँ ‘सर्वशक्तिमान्‌ परमेश्‍वर’ को नाउँमा देखा पर्नुहुन्छ र काम गर्नुहुन्छ। उहाँले धेरै सत्यता व्यक्त गर्नुभएको छ, र परमेश्‍वरको घरबाट सुरु गरेर न्यायको काम गर्नुहुन्छ, जुन मानिसहरूलाई पूर्ण रूपमा धुने र मुक्ति दिने काम हो। यदि हामीले परमेश्‍वरको वचनमा भएको न्याय र सजाय स्वीकार गऱ्यौँ भने मात्र पाप र भ्रष्टता फाल्न अनि शुद्ध हुन सक्छौँ। त्यसपछि मात्र हामी मुक्ति पाउन र स्वर्गको राज्यमा प्रवेश गर्न सक्छौँ। आखिरी दिनहरूमा परमेश्‍वरको नयाँ नाउँ, सर्वशक्तिमान्‌ परमेश्‍वरले प्रकाशको पुस्तकका भविष्यवाणीहरू पूरा गर्दछ: ‘म अल्फा र ओमेगा, सुरु र अन्त हुँ, जो छ, जो थियो र जो हुन आउनेछ, सर्वशक्तिमान् हुँ’ (प्रकाश १:८)। ‘हल्लेलूयाह: किनभने सर्वशक्तिमान् परमप्रभु परमेश्‍वरले शासन गर्नुहुन्छ’ (प्रकाश १९:६)। यहोवा, येशू, र सर्वशक्तिमान्‌ परमेश्‍वर परमेश्‍वरका नाउँहरू हुन्। हरेक युगमा परमेश्‍वरको नाउँ फरक भए तापनि, उहाँ एउटै परमेश्‍वर र एउटै आत्मा हुनुहुन्छ।” उहाँको सङ्गति सुनेपछि मात्र मैले के बुझेँ भने कि आखिरी दिनहरूमा हुने परमेश्‍वरको नयाँ नाउँ प्रकाशको पुस्तकमा धेरै पहिले नै भविष्यवाणी गरिएको थियो, तर मैले याद गरेकी थिइनँ। मलाई परमेश्‍वर अन्तर्निहित रूपमा सर्वशक्तिमान् हुनुहुन्छ भन्ने मात्र थाहा थियो। आखिरी दिनहरूमा फर्कनुहुँदा परमेश्‍वरले प्रयोग गर्ने नाउँ “सर्वशक्तिमान्‌ परमेश्‍वर” हो भन्ने मलाई कहिल्यै लागेन। म एकदमै खुसी र उत्साहित भएँ। परमेश्‍वर पहिल्यै फर्किसक्नुभएको छ, र उहाँ सर्वशक्तिमान्‌ परमेश्‍वर हुनुहुन्छ भन्ने स्पष्ट भयो! उनले मलाई यो पनि भनिन्, “सर्वशक्तिमान्‌ परमेश्‍वर ३० वर्षअघि सन् १९९१ मा देखा पर्नुभयो र उहाँले काम थाल्नुभयो। सर्वशक्तिमान्‌ परमेश्‍वरले सत्यताका लाखौँ शब्दहरू व्यक्त गर्नुभयो, ती सबै इन्टरनेटमा सार्वजनिक रूपमा पोस्ट गरिएका छन्। अहिले उहाँका वचनहरू पूर्वदेखि पश्चिमसम्म, संसारका धेरै देशमा फैलिएका छन्। धेरैभन्दा धेरै मानिसले परमेश्‍वरको आवाज सुन्छन् र परमेश्‍वरका आखिरी दिनहरूको काम स्विकार्छन्। यसले प्रभु येशूको भविष्यवाणीलाई पूर्ण रूपमा पूरा गर्दछ: ‘जसरी बिजुली पूर्वबाट चम्किँदा, पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)।” म एकदमै छक्क परेँ। पूर्वीय बिजुली त परमेश्‍वरको देखापराइ र काम हो भन्ने स्पष्ट भयो। केही वर्षअघि, मैले पत्रिकामा पूर्वीय बिजुलीले प्रभुको पुनरागमनको गवाही दियो भनेर भनिएको पढेकी थिएँ। तर त्यसबेला, धेरैजसो पाष्टर र एल्डरले त्यसको निन्दा गरे, र विश्‍वासीहरूलाई पूर्वीय बिजुलीको प्रचार सुन्न दिएनन्, त्यसैले मैले यो साँचो मार्ग होइन भन्ने सोचेँ। मैले यसको खोजी र अनुसन्धान गरिनँ, र मैले निश्चय नै सर्वशक्तिमान्‌ परमेश्‍वरको वचन पढिनँ। मैले सर्वशक्तिमान्‌ परमेश्‍वर नै फर्कनुभएको प्रभु येशू हुनुहुन्छ, र उहाँले देखा परेर ३० वर्षदेखि काम गरिरहनुभएको छ भने कहिल्यै कल्पना गरेकी थिइनँ। म अलि चिन्तित भएँ, र मलाई आफू धेरै पछि परेको महसुस भयो, त्यसैले मैले परमेश्‍वरका थप वचनहरू पढ्न चाहेँ। मौरिनसँग परमेश्‍वरको वचनबारे भेला भई सङ्गति गरेर, केही समयपछि मैले आखिरी दिनहरूमा परमेश्‍वर किन देहधारण गरेर काम गर्न आउनुपर्छ भन्नेबारे केही कुरा बुझ्न थालेँ। मैले परमेश्‍वर न्यायको काम गर्न आफ्ना वचनहरू कसरी प्रयोग गर्नुहुन्छ, हामीले धोइन र स्वर्गको राज्यमा प्रवेश गर्न यो न्याय कसरी अनुभव गर्नैपर्छ भन्ने कुरा र अरू थप कुराहरू पनि सिकेँ। सर्वशक्तिमान्‌ परमेश्‍वरले यी सबै रहस्य प्रकट गर्नुभएको छ, र यति धेरै सत्यता व्यक्त गर्नुभएको छ, जसले प्रभु येशूको यो भविष्यवाणी पूरा गर्दछ: “जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ” (यूहन्‍ना १६:१३)। सर्वशक्तिमान्‌ परमेश्‍वर नै प्रभु येशूको दोस्रो आगमन हुनुहुन्छ भनेर म झन् निश्चित भएँ। त्यसपछि, मेरी सिस्टरले मलाई परमेश्‍वरका वचनहरूको एउटा पुस्तक पठाइन्। मैले हरेक दिन परमेश्‍वरको वचन पढेँ, र मैले आत्मिक भरणपोषण पाएँ।

त्यसपछि, म आफू जान सक्ने हरेक भेलामा लगभग जान्थेँ। तर भेलाका समय म अझै उपस्थित हुने मण्डलीका सेवाहरूसँग अक्सर बाझिन्थ्यो। मैले सोचेँ, “के मैले आफ्नो मण्डली छोड्नुपर्छ?” तर म १८ वर्षदेखि एल्डर थिएँ। हरेक कार्यकाल चार वर्षको हुन्थ्यो, र मेरो वर्तमान कार्यकाल समाप्त हुन अझै एक वर्षभन्दा बढी थियो। यदि मैले कार्यकालको बीचमा मण्डली छोडेँ भने मेरा ब्रदर-सिस्टरहरूले मलाई के सोच्नेछन्? के उनीहरूले मैले यत्तिकै छोडेँ र म प्रभुप्रति बफादार रहेनछु भन्ने सोच्नेछन्? तर त्यसपछि मैले सोचेँ, प्रभु त फर्किसक्नुभएको छ, के म धर्ममा रहनुपर्छ र? मलाई राम्ररी थाहा थियो भने पाष्टरहरूले मञ्चबाट भन्ने कुराले अब विश्‍वासीहरूलाई भरणपोषण गर्न सक्दैन। उनीहरू प्रभु येशूका चिन्ह र चमत्कारहरूबारे बारम्बार छलफल गर्थे, र उनीहरू प्रायः प्रभुको अनुकरण गर्ने, आफ्नो छिमेकीलाई आफूलाई जस्तै प्रेम गर्ने, धैर्यवान् हुने इत्यादिबारे कुरा गर्थे। दशकौँदेखि पाष्टरहरूले यी पुराना, थोत्रा शब्द र धर्मसिद्धान्तहरू प्रचार गर्दै आएका थिए, र म पनि आफ्ना ब्रदर-सिस्टरहरूलाई भरणपोषण गर्न असमर्थ थिएँ। मलाई धार्मिक संसार केही समयदेखि उजाड भएको छ भन्ने राम्ररी थाहा थियो। यो कुरा विचार गर्दै, मैले परमेश्‍वरलाई प्रार्थना गरेँ, “हे परमेश्‍वर, म मण्डली छोड्न चाहन्छु, तर मलाई अझै पनि चिन्ता छ। मेरा ब्रदर-सिस्टरहरूले मेरो कुरा काट्नेछन् भन्ने मलाई चिन्ता छ। हे परमेश्‍वर, मैले के गर्नुपर्छ? कृपया मलाई मार्गदर्शन गर्नुहोस्।” प्रार्थना गर्दा, मैले बाइबलमा भनिएको कुरा सम्झेँ: “ती दिनहरू आउँछन्, म मुलुकभरि अनिकाल ल्याउनेछु, त्यो रोटीको अनिकाल हुनेछैन, न त पानीको हाहाकार नै हुनेछ, तर त्यो यहोवाको वचन सुन्‍न नपाउने अनिकाल हुनेछ” (आमोस ८:११)। “अनि कटनी गर्ने समय तीन महिना बाँकी छँदै मैले तिमीहरूदेखि वर्षा पनि रोकेको छु: र मैले एउटा सहरमा पानी पारेँ र अर्को सहरमा पानी पारिनँ: एक ठाउँमा पानी पर्‍यो र पानी परेको ठाउँ सुकेन” (आमोस ४:७)। मैले इस्राएलको सात वर्षे अनिकाललाई सम्झेँ, जतिबेला त्यहाँ खानेकुरा थिएन, र योसेफका सबै दाजुभाइहरू खानेकुरा माग्न मिश्रमा उनीकहाँ गएका थिए। अहिले सम्पूर्ण धार्मिक संसार अनिकालले पीडित थियो, र पवित्र आत्माको कामको कमी थियो। तर मैले सर्वशक्तिमान्‌ परमेश्‍वरको मण्डलीमा परमेश्‍वरका वर्तमान वचनहरू खाएँ र पिएँ, मैले जे पाएँ त्यो साँचो ज्योति, र पवित्र आत्माको स्पष्ट मार्गदर्शन हो। यदि म चाँडै अगाडि बढिनँ भने, म पवित्र आत्माको कामद्वारा हटाइनेछु। अब, मैले पवित्र आत्माको काम भएको मण्डली भेट्टाएकी थिएँ, मैले परमेश्‍वरको आवाज सुनेकी थिएँ र प्रभुलाई स्वागत गरेकी थिएँ, त्यसैले म त्यो उजाड धर्ममा बस्नुहुँदैनथ्यो। त्यसपछि, मलाई काम गर्न खटाइएको छैन भने म मण्डली जाँदिनथेँ। तर म एल्डर भएकीले, कहिलेकाहीँ त्यहाँ आराधना गर्न जान्थेँ।

एक दिन, छ महिनापछि मैले इन्टरनेटमा एउटा स्टेज नाटक, एउटा बुद्धिमानी निर्णय। त्यस कथाले मलाई गहन रूपमा छोयो। मुख्य पात्र, ली मिङझी नगर सरकारी अधिकारी थिए। उनले सर्वशक्तिमान्‌ परमेश्‍वरका आखिरी दिनहरूको काम स्वीकार गरेपछि, केही सत्यता बुझे। उनले सीसीपीप्रति आफूले गरेको वर्षौँको सेवा र कसरी त्यसलाई पछ्याएर दुष्ट कामहरू गरेँ भन्नेबारे चिन्तन गरे। उनले आफू बर्बादीको मार्गमा हिँडिरहेको रहेछु भन्ने बुझे र ख्रीष्टलाई पछ्याएर अनि परमेश्‍वरका लागि आफूलाई समर्पित गरेर मात्र सत्यता र जीवन पाउन सकिन्छ भन्ने कुरा स्पष्ट रूपमा देखे। उनले परमेश्‍वरलाई प्रार्थना गरे, आफू आफ्नो जागिर छोडेर परमेश्‍वरमा समर्पित हुन कटिबद्ध छु भनी भने। उनकी श्रीमतीले थाहा पाएपछि, कडा विरोध गरिन्, र त्यसपछि उनको परिवारले उनलाई परमेश्‍वरमा विश्वास गर्न छोड्न बाध्य पार्न खोज्यो। यसरी घेराबन्दीमा पर्दा उनले सम्झौता गरेनन्, उनले उनीहरूसँग तर्क गरे, र अन्त्यमा, उनले दृढतापूर्वक आफ्नो जागिर छोडे र परमेश्‍वरलाई पछ्याउने निर्णय गरे। त्यसपछि मैले आफ्ना बारेमा सोचेँ। यदि म धर्ममै बसिरहेकी र परमेश्‍वरलाई पूर्ण हृदयले नपछ्याइएकी भए, मैले कहिल्यै सत्यता पाउनेथिइनँ, र म परमेश्‍वरद्वारा हटाइनेथिएँ। यसबाहेक, यस समय भेला परमेश्‍वरका वचनहरूबारेको सङ्गतिमार्फत, मैले धार्मिक संसारले परमेश्‍वरको प्रतिरोध गरेको तथ्य झन्-झन् स्पष्टसँग देखेँ। परमेश्‍वरले मलाई मार्गदर्शन गरिरहनुभएको छ र मेरा लागि यो धर्म छोड्ने समयगो भन्ने मैले महसुस गरेँ।

केही वर्षअघि सर्वशक्तिमान्‌ परमेश्‍वरका आखिरी दिनहरूको काम ताइवानमा फैलिएको थियो। त्यसबेला, सर्वशक्तिमान्‌ परमेश्‍वरका वचनहरू पत्रिकाहरूमा प्रकाशित भएका थिए, तर ताइवानको धार्मिक संसारले संयुक्त रूपमा पूर्वीय बिजुलीको बहिष्कार गर्ने घोषणा गर्‍यो, जसमा धेरै पाष्टरहरूले सामुहिक हस्ताक्षर गरे। यी पाष्टरहरूलाई प्रभु फर्कनुभएको छ भन्ने धेरैअघि थाहा थियो, तर उनीहरूले खोजी वा अनुसन्धान गरेनन्, न त अरूलाई प्रभु फर्कनुभएको खबर नै सुनाए। उनीहरू परमेश्‍वरको प्रतिरोध गर्न र ताइवानमा परमेश्‍वरको राज्यको सुसमाचार फैलिनबाट रोक्न एकजुटसमेत भए। यसले मलाई दुई हजार वर्षअघिका मुख्य धर्मगुरुहरू, शास्त्रीहरू र फरिसीहरूको याद दिलायो। उनीहरूले प्रभु येशूका वचन र काममा अख्तियार र शक्ति छ भन्ने स्पष्ट रूपमा देखेका थिए, तर उनीहरूले प्रभु येशू नै मसीह हुनुहुन्छ भनेर स्वीकार गरेनन् किनभने उनीहरूलाई सबै विश्‍वासीले उहाँलाई पछ्याउनेछन्, र उनीहरूले आफ्नो हैसियत र आम्दानी गुमाउनेछन् भन्ने चिन्ता थियो। त्यसकारण, उनीहरूले प्रभु येशूलाई आलोचना गर्न र दोष दिन अफवाहहरू रचे। आजको धार्मिक संसारमा पनि त्यस्तै छ। पाष्टरहरूलाई के डर छ भने यदि सबै मानिसले सर्वशक्तिमान्‌ परमेश्‍वरमा विश्‍वास गरे र मण्डली गएनन् भने, कसैले पनि भेटी चढाउनेछैन, र उनीहरूले तलब पाउनेछैनन्, त्यसैले आफ्नो हैसियत र आम्दानी जोगाउन, उनीहरूले संयुक्त रूपमा सर्वशक्तिमान्‌ परमेश्‍वरका आखिरी दिनहरूको कामको निन्दा र प्रतिरोध गरे। यसले मलाई प्रभु येशूले फरिसीहरूलाई सराप्नुहुँदा भनेको कुरा याद दिलायो: “शास्‍त्रीहरू र फरिसीहरू, ढोँगीहरू हो, तिमीहरूलाई धिक्‍कार छ! किनभने तिमीहरूले मानिसहरूसामु स्वर्गको राज्य बन्द गर्छौ: किनभने न त तिमीहरू आफै भित्र जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ। … शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१३-१५)। धार्मिक संसारका यी पाष्टरहरूलाई प्रभु फर्किसक्नुभएको छ र उहाँले धेरै सत्यता व्यक्त गर्नुभएको छ भन्ने स्पष्ट रूपमा थाहा छ, तर उनीहरू त्यो खोजी वा अनुसन्धान गर्दैनन्, र अरूलाई भ्रमित पार्छन् र परमेश्‍वरको नयाँ काम खोजी गर्न प्रतिबन्धित गर्छन्, र विश्वासीहरूलाई प्रभुलाई स्वागत गर्नबाट रोक्छन्। यी धार्मिक अगुवाहरू असाध्यै घृणित छन्! उनीहरू प्रभुका साँचो अनुयायी होइनन्, उनीहरू वर्तमान समयका फरिसी हुन्।

एउटा भेलाको दौरान, मैले सर्वशक्तिमान्‌ परमेश्‍वरका यी वचनहरू पढेँ: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन्, तैपनि उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई चिन्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुन त झनै सक्दैन। उनीहरू सबैजना ‘परमेश्‍वर’ लाई भाषण दिन उचाइमा उभिएका व्यर्थ, नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जसले मान्छेको मासु खाँदै र रगत पिउँदै गर्दा परमेश्‍वरमा विश्‍वास गरेको पर्चा बोक्छन्। त्यस्ता सबै मानिस मान्छेको प्राण निल्ने दुष्ट दियाबलसहरू हुन्, मानिसहरूको सही मार्गमा हिँड्ने थालनीलाई जानीजानी बाधा दिने पिशाचका प्रमुख हुन्, र मानिसहरूको परमेश्‍वरको खोजीमा अवरोध दिने बाधा-अड्चनहरू हुन्। उनीहरू ‘स्वस्थ शारीरिक गठन’ भएका जस्तो लाग्न सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव प्राण निल्न प्रतिबद्ध जीवित दियाबलस हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। परमेश्‍वरको वचन मनन गर्दा, मैले के बुझेँ भने धार्मिक संसारका पाष्टरहरूलाई ब्रदर-सिस्टरहरूले परमेश्‍वरलाई चढाएको भेटीबाट तलब दिइन्छ, तैपनि तिनीहरू मानिसहरूलाई उहाँतिर फर्कनबाट रोक्छन्, र यसरी मानिसहरूको प्रभुलाई स्वागत गर्ने र स्वर्गको राज्यमा प्रवेश गर्ने मौकालाई बर्बाद गर्छन्। के तिनीहरू मानिसहरूको आत्मालाई निल्ने दियाबलस मात्र होइनन् र? मैले महामारीको कारण मण्डलीहरूले कसरी सबै सेवा स्थगित गरेका थिए भनेर पनि सोचेँ। एउटा बैठकको दौरान, पाष्टरहरूले रआफ्नो आमदानी बढाउन मद्दत गर्ने उपायका रूपमा हाम्रो समिति कार्यालयबाहिर ब्रदर-सिस्टरहरूले उमारेको फसल बेच्नेबारे छलफल गरे, र उनीहरूले आफ्नो दशांश तिर्न जारी राख्न सकून्। यो सुन्दा म एकदमै रिसाएँ, र मैले कडा विरोध गरेँ। मैले भनेँ, “पाष्टर भएर तपाईँहरूले मानिसहरूको जीवनको वास्ता गर्नुपर्छ। तपाईँहरू कसरी पैसाको मात्र चिन्ता गर्न सक्नुहुन्छ?” महासचिवले मलाई भने, “जब मण्डलीले भेलाहरू स्थगित गर्छ, तब ब्रदर-सिस्टरहरूबाट आउने भेटी घट्छ, जसले गर्दा मण्डलीको आम्दानी उल्लेखनीय रूपमा घट्छ।” मैले देखेँ, पाष्टरहरू आफ्नो तलब र आम्दानीको मात्र वास्ता गर्थे, ब्रदर-सिस्टरहरूलाई मलजल गर्ने र उनीहरूको आस्थालाई बलियो बनाउने कुराको वास्तवा गर्दैनथे। उनीहरू प्रभु येशूले बताएका पाखण्डी फरिसीहरू थिए। उनीहरू ब्रदर-सिस्टरहरूले परमेश्‍वरलाई चढाएको भेटीमा लिप्त हुन्थे र आफ्नो जीवनबारे वास्ता गर्दैनथे। उनीहरूले मानिसहरूलाई प्रभुलाई स्वागत गर्नबाट पनि रोके, र विश्‍वासीहरूमाथि बलियो पकड बनाउने प्रयास गरे। मैले पाष्टरहरूको साँचो रूप अझ स्पष्ट रूपमा देखेँ। यी धार्मिक पाष्टरहरू परमेश्‍वरलाई इन्कार र प्रतिरोध गर्ने ख्रीष्टविरोधीबाहेक अरू केही थिएनन्। मैले प्रभुमा धेरै वर्ष विश्‍वास गरेपछि, अन्ततः उनीहरूलाई खुट्ट्याएँ। बल्ल म ब्युँझेकी थिएँ। मैले परमेश्‍वरलाई उहाँको कृपाका लागि अनि मलाई उहाँको आवाज सुन्ने र आखिरी दिनहरूमा उहाँको काम स्विकार्ने मौका दिनुभएकामा धन्यवाद दिएँ नत्र त, मैले पाष्टरहरूलाई पछ्याएर दुष्ट काम र परमेश्‍वरको प्रतिरोध गर्नेथिएँ, र मैले मुक्तिको मौका गुमाउनेथिएँ।

पछि, मैले सर्वशक्तिमान्‌ परमेश्‍वरको वचनको एउटा भिडियो पठन हेरेँ: “अहिले, के तिमीहरूले धर्ममा आस्था राख्नु र परमेश्‍वरमा आस्था राख्नु भनेको के हो भनेर साँच्‍चै बुझेका छौ? धर्ममा आस्था राख्नु र परमेश्‍वरमा विश्‍वास गर्नुबीच कुनै भिन्‍नता छ? केमा भिन्‍नता छ? के तिमीहरू यी प्रश्‍नहरूका गहिराइमा पुगेका छौ? सामान्यतया कस्तो प्रकारको व्यक्ति धर्मको विश्‍वासी हो? तिनीहरूको ध्यान केमा हुन्छ? धर्ममा विश्‍वास गर्नुलाई कसरी परिभाषित गरिनुपर्छ? धर्ममा विश्‍वास गर्नु भनेको परमेश्‍वर हुनुहुन्छ भनेर स्वीकार गर्नु हो, र धर्मका विश्‍वासीहरूले आफ्‍ना व्यवहारमा निश्‍चित परिवर्तन ल्याउँछन्: तिनीहरूले मानिसहरूलाई हिर्काउने वा गाली गर्ने गर्दैनन्, तिनीहरूले मानिसहरूलाई हानि गर्ने खराब काम गर्दैनन्, र तिनीहरूले विभिन्‍न अपराध गर्ने वा कानुन तोड्ने गर्दैनन्। सेवाका दिनमा, तिनीहरू मण्डलीमा जान्छन्। यिनीहरू धर्मका विश्‍वासीहरू हुन्। यसको मतलब राम्रो व्यवहार गर्नु र नियमित सेवा-सङ्गतिमा जानु नै कुनै व्यक्तिले धर्ममा विश्‍वास गर्छ भन्‍ने कुराको प्रमाण हो। जब कसैले धर्ममा विश्‍वास गर्छ, तब उसले परमेश्‍वर हुनुहुन्छ भन्‍ने विश्‍वास गर्छ, र तिनीहरू सोच्छन्, परमेश्‍वरमा विश्‍वास गर्नु भनेको असल व्यक्ति बन्‍नु हो; पाप वा खराब काम गरेनन् भने, तिनीहरू मृत्युपछि स्वर्ग जान सक्नेछन् र तिनीहरूको परिणाम राम्रो हुनेछ। तिनीहरूको आस्थाले तिनीहरूलाई आत्मिक स्तरको भरणपोषण प्रदान गर्छ। त्यसकारण, धर्ममा गरिने विश्‍वासलाई यसरी पनि परिभाषित गर्न सकिन्छ: धर्ममा विश्‍वास गर्नु भनेको परमेश्‍वर हुनुहुन्छ भनेर हृदयले स्वीकार गर्नु; मरेपछि स्वर्ग जान सकिनेछ भन्‍ने कुरामा विश्‍वास गर्नु; हृदयमा आत्मिक आड पाउनु; व्यवहारमा अलि परिवर्तन हुनु; अनि असल व्यक्ति बन्‍नु हो। कुरा त्यति नै हो। तिनीहरूले विश्‍वास गरेका परमेश्‍वर अस्तित्वमा हुनुहुन्छ कि हुनुहुन्‍न, उहाँले सत्यता व्यक्त गर्न सक्नुहुन्छ कि सक्नुहुन्‍न, उहाँले तिनीहरूलाई के गर्न लगाउनुहुन्छ भन्‍ने विषयमा, तिनीहरूलाई केही पनि थाहा हुँदैन। तिनीहरूले यी सबै कुरा बाइबलका शिक्षाको आधारमा अनुमान र कल्‍पना गरेका हुन्छन्। धर्ममा विश्‍वास गर्नु भनेको यही हो। धर्ममा विश्‍वास गर्नु भनेको मुख्य रूपमा व्यवहारगत परिवर्तन र आत्मिक भरणपोषणको खोजी गर्नु हो। तर यस्ता मानिसहरूले हिँड्ने मार्ग—आशिष्‌हरूको पछि लाग्‍ने मार्ग—परिवर्तन भएको हुँदैन। परमेश्‍वरप्रतिको आस्थासम्‍बन्धी तिनीहरूको गलत दृष्टिकोण, धारणा र कल्‍पनाहरू परिवर्तन भएको हुँदैन। तिनीहरूको अस्तित्वको जग, र तिनीहरूले आफ्ना जीवनमा पछ्याउने लक्ष्य र दिशा परम्‍परागत संस्कृतिका विचार र दृष्टिकोणहरूमा आधारित हुन्छन्, र ती अलिकति पनि परिवर्तन भएका हुँदैनन्। धर्ममा विश्‍वास गर्ने हरेकको स्थिति यस्तै हुन्छ। त्यसो भए, परमेश्‍वरमा विश्‍वास गर्नु चाहिँ के हो त? परमेश्‍वरमाथिको विश्‍वासबारे परमेश्‍वरको परिभाषा कस्तो छ? (परमेश्‍वरका सार्वभौमिकतामा विश्‍वास गर्नु।) परमेश्‍वरको अस्तित्व र उहाँका सार्वभौमिकतामा विश्‍वास गर्नु—सबैभन्दा आधारभूत कुरा यही हो। परमेश्‍वरमा विश्‍वास गर्नु भनेको परमेश्‍वरका वचनहरूमा चासो राख्नु, र परमेश्‍वरका वचनहरूले भनेबमोजिम अस्तित्वमा रहनु, जिउनु, आफ्‍नो कर्तव्य निभाउनु, र सामान्य मानवताका सबै क्रियाकलापहरूमा सहभागी हुनु हो। यसको आशय के हो भने, परमेश्‍वरमा विश्‍वास गर्नु भनेको परमेश्‍वरलाई पछ्याउनु, परमेश्‍वरले भन्‍नुभएको काम गर्नु, र उहाँले भनेअनुसार जिउनु हो; परमेश्‍वरमा विश्‍वास गर्नु भनेको परमेश्‍वरको मार्ग पछ्याउनु हो। के परमेश्‍वरमा विश्‍वास गर्ने मानिसहरूको जीवनको लक्ष्य र दिशा धर्ममा विश्‍वास गर्ने मानिसहरूको भन्दा पूर्ण रूपमा फरक हुँदैनन् र? परमेश्‍वरमा आस्था राख्ने कार्यमा कुन-कुन कुराहरू सामेल हुन्छन्? त्यसमा मानिसहरू परमेश्‍वरका वचनहरू सुन्‍न, सत्यता स्विकार्न, भ्रष्ट स्वभावहरू फाल्न, सबथोक त्यागेर परमेश्‍वरलाई पछ्याउन, अनि आफ्ना कर्तव्यमा वफादार हुन सक्छन् कि सक्दैनन् भन्‍ने कुराहरू सामेल छन्। यी कुराहरूको तिनीहरूले मुक्ति प्राप्त गर्न सक्छन् कि सक्दैनन् भन्‍ने कुरासित प्रत्यक्ष परस्पर सम्बन्ध हुन्छ। अब तिमीहरूलाई परमेश्‍वरमा आस्था राख्नुको परिभाषा थाहा छ; त्यसोभए, परमेश्‍वरप्रतिको आस्थालाई कसरी अभ्यास गर्नुपर्छ? परमेश्‍वर आफ्ना विश्‍वासीहरूप्रति कस्तो माग गर्नुहुन्छ? (तिनीहरू इमानदार बनेको, र सत्यता, स्वभाव परिवर्तन र परमेश्‍वरसम्बन्धी ज्ञानको पछि लागेको माग गर्नुहुन्छ।) मानिसको बाहिरी व्यवहारका लागि परमेश्‍वरका कस्ता मागहरू छन्? (उहाँ मानिसहरू भक्त बनेको, दुराचारी नबनेको, अनि सामान्य मानवतामा जिएको माग गर्नुहुन्छ।) मानिसहरूमा सन्तको आधारभूत शालीनता हुनुपर्छ र तिनीहरू सामान्य मानवतामा जिउनुपर्छ। त्यसोभए, सामान्य मानवता पाउन व्यक्तिमा के हुनैपर्छ? यो कुरा व्यक्तिले विश्‍वासीका रूपमा अभ्यास गर्नैपर्ने धेरै सत्यताहरूसँग सम्बन्धित छ। यी सबै सत्यता वास्तविकताहरू भएमा मात्र व्यक्तिले सामान्य मानवता प्राप्त गर्छ। यदि कुनै व्यक्तिले सत्यता अभ्यास गर्दैन भने के उसले परमेश्‍वरमा विश्‍वास गर्छ? सत्यता अभ्यास नगर्नुका परिणामहरू के-के हुन्? मानिसले मुक्ति प्राप्त गर्न परमेश्‍वरमा ठ्याक्कै कसरी विश्‍वास गर्नुपर्छ, अनि कसरी परमेश्‍वरप्रति समर्पित हुनुपर्छ र उहाँलाई आराधना गर्नुपर्छ? यी सबै कुरा परमेश्‍वरका वचन र थुप्रै सत्यताहरू अभ्यास गर्नुसित सम्बन्धित छन्। त्यसकारण, व्यक्तिले परमेश्‍वरका वचनहरू र उहाँका मापदण्डहरूअनुसार नै परमेश्‍वरमा विश्‍वास गर्नुपर्छ, अनि, मानिसहरूले उहाँका मापदण्डहरूअनुसार अभ्यास गर्नुपर्छ; यो मात्रै परमेश्‍वरमा साँचो रूपमा विश्‍वास गर्नु हो—यो उक्त मामिलाको गुदीसम्मै पुग्छ। सत्यता अभ्यास गर्नु, परमेश्‍वरका वचनहरू पालना गर्नु, र परमेश्‍वरका वचनहरूअनुसार जिउनु: मानव जीवनको सही मार्ग यही हो; परमेश्‍वरमाथिको विश्‍वास मानव जीवनको मार्गसँग सम्‍बन्धित छ। परमेश्‍वरमाथिको विश्‍वास कैयौँ सत्यताहरूसँग सम्‍बन्धित छ, र परमेश्‍वरलाई पछ्याउनेहरूले यी सत्यताहरू बुझ्‍नैपर्छ। तिनीहरूले सत्यता बुझेनन् र स्विकारेनन् भने परमेश्‍वरलाई कसरी पछ्याउन सक्थे र? धर्ममा विश्‍वास गर्ने मानिसहरूले परमेश्‍वर हुनुहुन्छ भनेर स्विकार्ने, र परमेश्‍वर हुनुहुन्छ भनेर विश्‍वास गर्नेभन्दा बढी केही गर्दैनन्—तर तिनीहरूले यी सत्यताहरू बुझ्दैनन्, न त स्वीकार नै गर्छन्, त्यसकारण धर्ममा विश्‍वास गर्नेहरू परमेश्‍वरलाई पछ्याउने मानिसहरू होइनन्। धर्ममा विश्‍वास गर्नका लागि, बाहिरी रूपमा असल व्यवहार गर्दा, संयमित हुँदा र प्रावधानहरू पालन गर्दा अनि आत्मिक भरणपोषण हुँदा भइहाल्छ। यदि व्यक्तिले असल व्यवहार गर्छ र ऊसित एक मानसिक आड र आफ्नो आत्माको भरणपोषण छ भने के उनीहरूको जीवनको मार्ग परिवर्तन हुन्छ? (हुँदैन।) कतिपय मानिस भन्छन्, धर्ममा विश्‍वास गर्नु र परमेश्‍वरमा आस्था राख्नु एउटै कुरा हो। त्यसोभए के ती मानिसहरू परमेश्‍वरलाई पछ्याउँछन्? के तिनीहरू परमेश्‍वरलाई उहाँका मापदण्डहरूअनुसार विश्‍वास गर्छन्? के तिनीहरूले सत्यता स्वीकार गरेका छन्? यदि कुनै व्यक्तिले यीमध्ये कुनै पनि कुरा गर्दैन भने, ऊ परमेश्‍वरको विश्‍वासी वा अनुयायी होइन। व्यक्तिमा धर्मप्रतिको विश्‍वास प्रकट हुने सबैभन्दा प्रस्ट तरिका परमेश्‍वरको वर्तमान काम र उहाँले व्यक्त गर्ने सत्यता स्वीकार नगर्नु हो। धर्मका विश्‍वासीहरूको विशेषता यही हो; तिनीहरू परमेश्‍वरका अनुयायी बिलकुलै होइनन्” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक समारोहमा सहभागी भएर मुक्ति पाउन सकिँदैन)। परमेश्‍वरका वचनहरू अत्यन्तै साँचो छन्! मैले धर्ममा छँदाको आफूबारे सोचेँ, जहाँ पवित्र आत्माको काम थिएन, र परमेश्‍वरका वर्तमान वचनहरूको मलजल र भरणपोषण थिएन। म केवल धार्मिक नियम र रीतिथितिहरू पालन गर्न, अनि बाहिरी रूपमा केही असल काम गर्न सक्थेँ। कुनै ब्रदर वा सिस्टरलाई नकारात्मक भएको देख्दा, म उनीहरूलाई साथ दिन्थेँ र म अक्सर उनीहरूमाथि हात राखेर प्रार्थना गर्थेँ, र सेवाकाइमा सक्रिय रूपमा भाग लिन्थेँ, यो परमेश्‍वरको अभिप्रायअनुरूप छ भन्ने सोच्थेँ। परमेश्‍वरका वचनहरू पढेपछि मात्र मलाई म परमेश्‍वरमा नभई धर्ममा विश्‍वास गरिरहेकी रहेछु भनेर थाहा भयो। यी केवल बाहिरी असल कामहरू थिए, म परमेश्‍वरका वचनहरू अभ्यास गरिरहेकी र उहाँमा समर्पित भइरहेकी थिइनँ, र यसले मेरो स्वभाव परिवर्तन गर्नेथिएन। मैले कडा परिश्रमलाई राम्रो गन्तव्य र मुक्तिसँग साट्न सक्छौँ भन्ने सोचेँ, तर यो केवल मेरो आफ्नै मनको लड्डु मात्र थियो, र त्यो परमेश्‍वरको अभिप्रायअनुरूप थिएन। मैले म अक्सर मेरा ब्रदर-सिस्टरहरूलाई प्रभुका निम्ति पछ्याउनू र कडा परिश्रम गर्नू, जब हामी स्वर्गमा प्रवेश गर्छौं, तब पाँच वा दश सहरमाथि शासन गर्नेछौँ भन्थेँ भनेर पनि सम्झेँ। अब परमेश्‍वरको वचन पढेपछि, मलाई मेरो प्रचार हास्यस्पद र अवास्तविक लाग्यो। हामीमध्ये कसैले पनि आखिरी दिनहरूमा परमेश्‍वरको न्याय र सजाय अनुभव गरेका थिएनौँ, हाम्रा भ्रष्ट स्वभावहरू शुद्ध पारिएका थिएनन्, र हामी परमेश्‍वरको राज्यमा प्रवेश गर्न बिल्कुलै योग्य थिएनौँ। जब हामी स्वर्गको राज्यमा प्रवेश गर्छौं, तब पाँच वा दश सहरहरूमाथि शासन गर्नेछौँ भन्ने विचार विशुद्ध कल्पना थियो। परमेश्‍वरमा विश्‍वास गर्नेहरूले बाहिरी रूपमा असल कामहरू गरेर पुग्दैन। मुख्य कुरा भनेको परमेश्‍वरको काम र वचनहरू अनुभव गर्नु, स्वभावमा परिवर्तन हासिल गर्नु, अनि उहाँमा समर्पित हुनु र उहाँको आराधना गर्नु हो। यो परमेश्‍वरको अभिप्रायअनुरूप छ। मैले म प्रभुप्रतिको आफ्नो विश्‍वासमा अन्योलमा परेकी छु, र यो परमेश्‍वरले अनुमोदन गर्ने कुरा होइन भन्ने देखेँ। यदि मैले धर्ममा विश्‍वास गर्न र भेला हुन जारी राखेकी भए, कहिल्यै सत्यता प्राप्त गर्नेथिइनँ। तर त्यसपछि मैले सोचेँ, मसँग एल्डरको पद छ, त्यसैले म अझै पनि मण्डली जानुपर्छ। यदि मैले मण्डली छोडेँ भने, मलाई निश्चय नै पन्छाइनेछ र घृणा गरिनेछ, अरूले मलाई आदर गर्नेछैनन् र म प्रभुप्रति बफादार छैनँ भन्ने सोच्नेछन्। जब मैले यो सोचेँ, तब म हिचकिचाएँ। मैले उनीहरूलाई आफूले प्रभुलाई स्वागत गरेकी छु र सर्वशक्तिमान्‌ परमेश्‍वरलाई स्वीकार गरेकी छु भनेर बताएक बारेमा पनि सोचेँ, तर मैले भनेको क्षणमा नै मलाई पाष्टरहरू र अन्य सहकर्मीहरूद्वारा सताइनेछ र रोकावट दिइनेछ भन्ने जानेँ। मैले आफैसँग भित्रभित्रै लडाइँ गरेँ। मलाई ढिलो वा चाँडो म धर्म छोड्नेछु भन्ने थाहा थियो, तर उनीहरूलाई कसरी आफ्नो राजीनामा दिने भन्ने थाहा थिएन। म अक्सर यस विषयमा परमेश्‍वरसँग प्रार्थना र खोजी गर्थेँ।

एक दिन, मैले सर्वशक्तिमान्‌ परमेश्‍वरका वचनहरूको अर्को खण्ड पढेँ: “परमेश्‍वरले उहाँको देखा पराइको तृष्णा गर्नेहरूलाई खोज्नुहुन्छ। उहाँका वचनहरू सुन्‍न सक्‍नेहरू, उहाँका आज्ञालाई नबिर्सेकाहरू र आफ्ना हृदय र शरीर उहाँलाई अर्पण गर्नेहरूलाई उहाँले खोज्नुहुन्छ। उहाँले आफूसामु बालकझैँ समर्पित हुने र उहाँको विरोध नगर्नेहरूलाई खोज्नुहुन्छ। यदि तैँले आफैलाई परमेश्‍वरमा समर्पित गरिस्, कुनै शक्ति वा दबाबद्वारा रोकिएनस् भने, परमेश्‍वरले तँलाई कृपाका साथ हेर्नुहुनेछ, र तँमाथि आशिष खन्याउनुहुनेछ। यदि तँ उच्च स्थान, सम्माननीय प्रतिष्ठामा छस्, तँसँग प्रशस्त ज्ञान छ, प्रशस्त सम्पत्तिका मालिक होस्, धेरै मानिसहरूले तँलाई समर्थन गर्छन्, तर पनि उहाँको बोलावट र उहाँको आज्ञालाई स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि परमेश्‍वरका सामु आउन यी कुनै पनि कुराहरूले तँलाई रोकेनन् भने, तैँले गरेका सबै कुराहरू यस पृथ्वीमा अति अर्थपूर्ण अभियान र मानवजातिका निम्ति सबैभन्दा धर्मी प्रयास हुनेछन्। यदि तैँले ओहोदा र तेरा आफ्ना लक्ष्यहरूका खातिर परमेश्‍वरको बोलावटलाई अस्वीकार गरिस् भने, तैँले गरेका सबै कुराहरू श्रापित हुनेछन् र परमेश्‍वरद्वारा ती घृणित समेत हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। मैले परमेश्‍वरको वचनबाट के बुझेँ भने म मण्डली छोड्नेबारे धेरैपटक हिचकिचाएकी थिएँ किनभने मैले एल्डरका रूपमा आफ्नो पद त्याग्न सकिनँ। मेरो हैसियतको कारण, मेरा ब्रदर-सिस्टरहरूले मलाई मान र आदर गर्थे। उनीहरू मलाई फरक व्यवहार गर्थे, र मलाई फाइदा पुग्न सक्ने कुनै कुरा हुँदा, उनीहरू सधैँ मलाई सम्झन्थे। मैले मण्डली छोड्दा यी सबै गुमाउनेछु भन्ने मलाई चिन्ता थियो। मैले हैसियतको लोभ र त्यसका फाइदाहरूको लालसा गरेँ। यो सही मार्ग थिएन, र यसले परमेश्‍वरलाई अप्रसन्न तुल्यायो। मैले आफूलाई हैसियतको जन्जिरबाट मुक्त गर्नुपर्छ भन्ने मलाई स्पष्टसँग थाहा थियो। यदि मैले कामकुराहरू परिवर्तन नगरेकी भए, म परमेश्‍वरको प्रतिरोध गर्ने बाटोमा हिँड्नेथिएँ। यो मैले चाहेको परिणाम थिएन। म अबउसो आफ्ना ब्रदर-सिस्टरहरूलाई उच्च सम्मान गर्ने तृष्णा गर्न सक्दिनथेँ। अरूले मलाई सम्मान गर्छन् कि गर्दैनन् भन्ने कुराले फरक पार्दैनथ्यो। फरक पार्ने कुरा त म परमेश्‍वरको अनुमोदन पाउन सक्छु कि सक्दिनँ भन्ने हो। मैले हैसियतप्रति होइन, परमेश्‍वरप्रति बफादार हुनुपर्थ्यो। यो थाहा पाएपछि, मण्डली छोड्ने मेरो सङ्कल्प झनै बलियो भयो।

आइतबार, म सदाझैँ मण्डली गएँ, र सेवापछि, मैले सबैलाई म आफ्नो एल्डरको काम छोड्दै छु भनेर बताएँ। यो सुनेर सबै छक्क परे, र उनीहरू सबैले मलाई बस्न विश्‍वस्त पार्ने प्रयास गरे। त्यसपछि, केही पाष्टरहरूले मलाई फोन गरेर एल्डर हुनु भनेको परमेश्‍वरसँगको करार हो जुन तोड्न मिल्दैन भनेर भने मैले सोचेँ, “प्रभु फर्कनुभएको छ, उहाँले धेरै सत्यता व्यक्त गर्नुभएको छ, र नयाँ काम गर्नुभएको छ। के मैले अझै पनि यो करार पालन गरेर प्रभुलाई स्वागत नगर्ने?” मलाई याद आयो, कसरी मुख्य धर्मगुरुहरू, शास्त्रीहरू र फरिसीहरू मन्दिरमा वर्षैभरि परमेश्‍वरको सेवा गर्थे, तर जब प्रभु येशू काम गर्न आउनुभयो, तब उनीहरूले प्रभुको निन्दा र प्रतिरोध गरे, र उहाँलाई क्रूसमा टाँगे। के यो परमेश्‍वरप्रतिको बफादारी थियो? उनीहरू परमेश्‍वरप्रति बिलकुलै बफादार थिएनन्। वास्तवमा उनीहरूले उहाँको प्रतिरोध गरे। आज प्रभु येशू फर्कनुभएको छ, र उहाँले नयाँ वचनहरू व्यक्त गर्नुभएको छ। यदि मैले यो तथाकथित “करार” पालन गरेर मण्डलीमै बसेकी, अनि परमेश्‍वरका वर्तमान वचनहरू र कामसँग तालमेल नमिलाएकी भए, म परमेश्‍वरप्रति बफादार हुनेथिइनँ! प्रभु येशूले कसरी भन्नुभयो भन्ने मैले सम्झेँ: “मेरा भेडाले मेरो आवाज सुन्छन्, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। परमेश्‍वरका भेडाहरूले कुनै हिचकिचाहटविना परमेश्‍वरका वचनहरू सुन्नुपर्छ र उहाँलाई पछ्याउनुपर्छ। त्यसैले, पाष्टरहरूले मलाई जति नै मनाउने प्रयास गरे पनि, म डगमगाइनँ। म परमेश्‍वरप्रति मलाई धर्मबाट बाहिर निस्कन अगुवाइ गर्नुभएकामा, उहाँका हालका वचनहरू खान र पिउन दिनुभएकामा, र पवित्र आत्माको काम प्रदान गर्नुभएकामा एकदमै कृतज्ञ छु, जसले मलाई पहिले कहिल्यै थाहा नभएको जस्तो राहत अनुभव गर्न दिएको छ। मेरो एल्डरको हैसियत गएकाले, मैले तबउसो मञ्चबाट निरस र खोक्रा शब्द तथा धर्मसिद्धान्तहरू बोलिनँ। बरु, मैले सर्वशक्तिमान्‌ परमेश्‍वरको वचनले आफूलाई सुसज्जित पार्नमा ध्यान केन्द्रित गरेँ, र मलाई हरेक दिन एकदमै सन्तुष्ट महसुस भयो र मेरो हृदय आनन्दले भरियो।

केही समय नबित्दै, मैले मण्डली छोडेको खबर फैलियो। दुई महिनापछि, एउटी सिस्टरले धार्मिक समूहमा सर्वशक्तिमान्‌ परमेश्‍वरको मण्डलीको एउटा भिडियो अनलाइन पोस्ट गरिन्, त्यसैले पाष्टरहरूले मण्डली बन्द गर्न थालेका थिए। उनीहरूले कसैले मण्डली छोडेकाले, मण्डलीले पूर्वीय बिजुलीविरुद्ध सावधानी अपनाउनुपरेको छ भनेर सन्देशसमेत जारी गरे। यो खबर सुनेर म दुःखी भएँ, र पाष्टरहरूका लागि दुःख लाग्यो। धार्मिक संसारका अधिकांश पाष्टरहरूलाई सत्यता मन पर्दैन भनेर म झनै निश्चित भएँ। स्वभावले, उनीहरू सत्यप्रति वितृष्णा राख्छन् र सत्यतालाई घृणा गर्छन्। उनीहरू आफूलाई बाइबल र परमेश्‍वर थाहा छ भन्ने सोच्छन्, तर वास्तवमा उनीहरू अन्धोलाई खाडलमा डोऱ्याउने अन्धा नै हुन्। बाहिर भौंतारिरहेका र प्रभुको पुनरागमनलाई स्वागत नगरिरहेका अझै पनि परमेश्‍वरका भेडाहरू धेरै छन्। मैले उनीहरूलाई राज्यको सुसमाचार प्रचार गर्नुपर्थ्यो, आफ्ना जिम्मेवारीहरू पूरा गर्नुपर्थ्यो, र परमेश्‍वरको प्रेम चुकाउनुपर्थ्यो, त्यसैले मैले परमेश्‍वरका आखिरी दिनहरूको सुसमाचार प्रचार गर्न थालेँ। मैले परमेश्‍वरमा साँचो विश्‍वास गर्ने केही मानिसहरू एकपछि अर्को गरी उहाँतर्फ फर्केका देखेकी छु, जसले मलाई एकदमै खुसी र उत्साहित बनाउँछ। मलाई हरेक दिन पूर्ण र अर्थपूर्ण पनि लाग्छ। म परमेश्‍वरलाई मलाई धर्मबाट बाहिर निस्कन अगुवाइ गर्नुभएकामा र उहाँका पदचापहरू पछ्याउन दिनुभएकामा धन्यवाद दिन्छु। यसका लागि, म साँच्चै आशिषित् महसुस गर्छु।


१०. मुक्ति पाउन इमानदार बन्नैपर्छ

एरिएला, फ्रान्स

सन् २०२१ को अगस्टमा, म नयाँ विश्‍वासीहरूलाई मलजल गर्न एउटा मण्डलीमा आएँ। केही समयपछि, मैले एक जना नयाँ विश्‍वासीको स्वभाव अलि अहङ्कारी रहेको, उनले प्रायजसो आफ्नै विचारमा अड्डी कस्‍ने गरेको, अनि आफ्ना ब्रदर-सिस्टरहरूसँग मिलेर काम गर्न नसक्ने कुरा पत्ता लगाएँ। अरूले उनको समस्याबारे सल्लाह दिँदा, उनले सुन्न अस्विकार्नुका साथै मानिस र मामिलाहरूमा बहस गर्ने र खोट खोज्ने समेत गर्थिन्, अनि तिनीहरूको पिठ्यूँपछाडि आलोचना र निन्दा गर्थिन्। यसले ब्रदर-सिस्टरहरूलाई उनीद्वारा बाँधिएको महसुस गरायो र मण्डलीको काममा अवरोध पुग्यो। सिद्धान्तअनुसार, उनलाई बर्खास्त गर्नुपर्थ्यो। यद्यपि, मलाई केही चिन्ता लागिरहेको थियो, किनभने मैले यस विषयमा उनीसँग सङ्गति गर्नुपर्छ भन्ने मलाई थाहा थियो, तर म यसअघि कहिल्यै अगुवा वा कामदार भएकी थिइनँ, यस विषयमा कसैसँग कहिल्यै सङ्गति गरेकी थिइनँ, र मैले यो कसरी गर्ने भनेर मलाई थाहा थिएन। तर म सुपरिवेक्षकलाई सोध्न पनि चाहन्नथेँ, मलाई डर थियो, उनले म यति समस्या पनि समाधान गर्न सक्दिनँ भन्ने थाहा पाइन् यो भने मलाई अयोग्य ठान्नेछिन्, मेरो वास्तविकता थाहा पाउनेछिन्, र पछि मलाई महत्त्व दिने वा मेरो संवर्धन गर्ने छैनन्। मैले ती नयाँ विश्‍वासी फ्रान्सेली हुन्, र मलाई फ्रान्सेली भाषा त्यति राम्ररी बोल्न आउँदैन भन्ने तथ्यबारे पनि सोचेँ। यदि मैले आफ्नो कुरा स्पष्ट रूपमा व्यक्त गरिनँ भने, ती नयाँ विश्‍वासी नकारात्मक र कमजोर हुन सक्थिन् र आफ्नो आस्थाबाट पछि हट्न सक्थिन्, र यो मेरो गल्ती हुनेथियो। मैले बारम्बार यसबारे सोचेँ, र यो मामिला सम्हाल्न मण्डली अगुवा ब्रदर क्लाउडतिर सारिदिएँ। मैले यो क्लाउडका लागि संवर्धन हो, यसले उनलाई कसरी आफैँ समस्याहरू समाधान गर्ने भनी सिकाउँछ भन्ने मीठो तर्क पनि बनाएँ। तर पछि, उनले आफ्नो सङ्गतिमा कुराहरू स्पष्ट रूपमा व्याख्या गर्न नसकेकाले, ती नयाँ विश्‍वासी नकारात्मक भइन् र उनलाई गलतफहमी भयो, अनि उनी पछि हटिन् र विश्वास गर्न छोडिन्। यसकारण, क्लाउड धेरै दिक्दार भए। उनले आफू सङ्गति गर्न नसक्ने एकदमै मूर्ख भएको बताए। मलाई यो मामिला मेरो जिम्मेवारी हो भन्ने थाहा थियो, तर मैले उनीसँग मेरा समस्याहरू खुलेर विश्लेषण गरिनँ। मैले शान्तपूर्वक उनीसँग सङ्गति गरेँ र उनीसँगै विचलनहरूको सारांश निकालेँ। मैले आफ्नो साँचो अवस्था प्रकट नगरेकी मात्र होइन, समस्याहरू समाधान गर्न म धेरै सिपालु छु भन्ने भान पारेँ।

केही दिनपछि एउटा भेलामा, हाम्री अगुवाले आफ्नो सङ्गतिमा मेरो अवस्था औँल्याइन्। उनले एक जना मलजल गर्ने व्यक्तिले जिम्मेवारी नलिई आफ्नो कर्तव्य पूरा गरेको बताइन्। समस्याको सामना हुँदा आफैँले समाधान गर्नुको साटो उनले त्यसलाई नयाँ विश्‍वासी अगुवातिर सारिन्, नतिजास्वरूप समस्या राम्ररी समाधान भएन र एक जना नयाँ विश्‍वासी पछि हटिन्। जब मैले अगुवाले मेरो समस्यालाई यति ठाडै औँल्याएको सुनेँ, मेरो अनुहार रातोपिरो भयो, र मैले आफ्नो ठूलो बेइज्जत भएको महसुस गरेँ। त्यहाँ विभिन्न मण्डलीका सुपरिवेक्षक र मलजल गर्ने व्यक्तिहरू थिए। त्यो सुनेर सबैले मेरो बारेमा के सोच्ने होलान्? तिनीहरूले मलाई पक्कै पनि भरोसायोग्य नभएको ठान्नेछन्। आफ्नो सङ्गति सकेपछि, उनले सबैलाई बोल्न दिइन्। मैले सोचेँ, “अगुवाले यति सीधै भनिन्, र त्यसमा संलग्न मै थिएँ। यदि मैले अहिले सङ्गति गरिनँ भने, के यसले मसँग काटछाँट स्विकार्ने मनोवृत्ति छैन भन्ने देखाउँदैन र? यसले त अगुवामा पक्कै पनि नराम्रो छाप पार्नेछ।” आफ्नो छवि सुधार्न, मैले सबैभन्दा पहिले सङ्गति गरेँ, र हल्का रुन्चे स्वरमा भनेँ, “यस्तो घटना हुन दिएकोमा मलाई धेरै पछुतो लागेको छ। म अहिले आफू धेरै गैर-जिम्मेवार व्यक्ति हुँ भन्ने देख्छु।” आत्मज्ञान देखाएपछि म आफ्नो सफाइ दिन थालेँ, र भनेँ, “पहिले मैले नयाँ विश्‍वासीको अवस्थाबारे बुझ्ने प्रयास गरेकी थिएँ र उनीसँग परमेश्‍वरको वचनमा सङ्गति गरेकी थिएँ, अनि उनलाई मद्दत र साथ-सहयोग दिन धेरै प्रयास गरेकी थिएँ। तर भाषागत समस्याले गर्दा, उनलाई बर्खास्त गर्ने कुरा आउँदा, मैले यो काम क्लाउडलाई सुम्पिदिएँ। मैले यसका परिणामबारे विचार गरिनँ, जसले गर्दा ती नयाँ विश्‍वासी पछि हटिन्।” कुरा गरिसकेपछि, एक जना सिस्टरले मलाई एउटा सन्देश पठाइन् र कुरा नचपाइकन स्पष्टसँग भनिन्, “तपाईँको बोलीको लबज अति नरम, केही हदसम्म चलाखीपूर्ण थियो। सुन्दा असहज लाग्यो, मानौँ मानिसहरूलाई तपाईँले आफू गलत रहेको तपाईँलाई पहिल्यै थाहा छ, र उनीहरूले तपाईँलाई हकारिरहनु पर्दैन भनेर भनिरहनुभएको थियो।” जब मैले त्यो सन्देश पढेँ, मेरो अनुहार रातोपिरो भयो र मलाई साँच्चै लाज लाग्यो। यो धेरै लाजमर्दो थियो, मानौँ कसैले खेलिरहेको चाल पर्दाफास गरिरहेको छ। पछि, मैले ती सिस्टरका कुराहरू सधैँ आफ्नो मनमा राखेँ। मैले सोचेँ, उनले मेरा समस्याहरू ठाडै औँल्याइन्, र यसको पछाडि पक्कै पनि परमेश्‍वरको अभिप्राय हुनुपर्छ। मैले राम्ररी चिन्तन गर्नुपर्छ र आफूलाई अझ राम्रोसँग बुझ्ने प्रयास गर्नुपर्छ। चिन्तन गर्दै गर्दा, मैले यस्तो महसुस गरेँ: जब-जब मेरो काटछाँट हुन्थ्यो, म सधैँ स्वेच्छाले आफ्ना समस्याहरू स्वीकार गर्थेँ र त्यसपछि अरूको सहानुभूति र समझदारी जित्नका लागि दुःखी र पीडित स्वरमा मेरा वास्तविक कठिनाइहरू व्यक्त गर्थेँ, ताकि सबै मप्रति नरम होऊन् र मलाई जवाफदेही नठहराऊन्। साथसाथै, म अरूले मलाई काटछाँट स्विकार्न सक्ने ठानून्, र अरूमा मेरो राम्रो छाप परोस् भन्ने पनि चाहन्थेँ। तब मात्र मैले मेरा शब्दहरू छलकपटले भरिएको महसुस गरेँ। त्यसपछि, मैले यस विषयमा परमेश्‍वरका सान्दर्भिक वचनहरू खोजेर खाएँ र पिएँ।

एक दिन, मैले बाइबलमा परमेश्‍वर र शैतानबीचको संवाद सम्झेँ: “अनि यहोवाले शैतानलाई भन्‍नुभयो, तँ कहाँबाट आइस्? तब शैतानले यसो भन्दै यहोवालाई जवाफ दियो, पृथ्वीमा यताउता हिँड्डुल गर्दै र तलमाथि गर्दै आएँ” (अय्यूब १:७)। परमेश्‍वरले शैतानले बोल्ने तरिकालाई खुलासा र विश्लेषण गर्नुभएको छ: “शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो। के तिमीहरूको माझमा पनि प्रायजसो यसरी नै बोल्ने कोही छ? (हो।) त्यसो भए तिमीहरूको उद्देश्य के हो त? के कहिलेकाहीँ तिमीहरूका आफ्नै चाहनाहरूलाई सुरक्षित राख्‍न, कहिलेकाहीँ तिमीहरूको आफ्नै अभिमान, पद र छवि कायम राखिराख्‍न, र तिमीहरूको निजी जीवनका कुराहरू गोप्य राख्‍न हो? उद्देश्य जेसुकै होस्, यो तिमीहरूका रुचिहरूबाट अलग गर्न नसकिने हुन्छ, यो तिमीहरूका रुचिहरूसँग सम्बन्धित हुन्छ। के यो मानिसको प्रकृति होइन र? यस किसिमको प्रकृति भएको व्यक्ति शैतानसँग नजिकको सम्बन्ध भएको व्यक्ति हुन्छ, होइन भने त्यो त्यसको परिवार हुन्छ। हामी यसलाई यसरी भन्‍न सक्छौँ, के हामी त्यस्तै हुँदैनौँ र? सामान्यतया भन्‍नुपर्दा, यस्तो प्रकटीकरण घृणित र तिरस्कारयोग्य हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। विगतमा, जब मैले परमेश्‍वरले शैतान बहकाउने र गालत दिशातर्फ डोर्‍याउने तरिकाले बोल्छ भनेर भन्नुभएको छ भनी पढ्थेँ, मलाई सधैँ यस्ता चालहरू चल्न सक्ने मानिसहरू सबै षड्यन्त्रकारी र धूर्त हुन्छन् भन्ने लाग्थ्यो। तर जब मैले परमेश्‍वरको वचन पढेँ, तब आफूले पनि यस्तै प्रकारको व्यवहार प्रकट गरेकी रहेछु भन्ने पत्ता लगाएँ। जब अगुवाले मलाई मेरा ब्रदर-सिस्टरहरूको अगाडि खुलासा गरिन्, बाहिरी रूपमा मैले त्यसलाई स्वीकार गरेँ र मैले जिम्मेवारीपूर्वक काम गरेकी छैन भनेर मानेँ। वास्तवमा, मैले यसलाई साँच्चै स्वीकार गरेकी थिइनँ, र अलिकति अन्याय भएको महसुस गरेँ। मलाई लाग्यो, मैले यो कर्तव्य धेरै समयदेखि निर्वाह गरेकी थिइनँ, त्यसैले यी समस्याहरू क्षमायोग्य थिए। उनले भेलामा मेरो अलिकति पनि इज्जत नराखी मलाई यति सीधै किन खुलासा गरिन्? त्यसपछि त, सबैले पक्कै पनि म विश्वास गर्न लायक नभएको र गैर-जिम्मेवार रहेको सोचे होलान्। आफ्नो छवि सुधार्न, ब्रदर-सिस्टरहरूले मलाई काटछाँट स्विकार्न सक्ने सोचून् भनेर, मैले स्वेच्छाले आफ्नो गल्ती स्वीकार गरेँ, र जानेबुझेरै रुन्चे र नरम स्वरमा बोलेँ, किनभने म मानिसहरूलाई भन्न चाहन्थेँ, मलाई आफू गलत छु भनेर पहिल्यै थाहा छ, मलाई पछुतो र धेरै दुःख लागेको छ, र उनीहरूले मलाई अब दोष दिनुहुँदैन; र म आफ्ना गल्तीहरू सच्याउन र सत्यता स्विकार्न सक्ने व्यक्ति हुँ। बाहिरबाट हेर्दा, मैले आफूलाई चिनेको जस्तो देखिन्थ्यो, तर वास्तवमा मैले मानिसहरूको मुख बन्द गर्न र उनीहरूलाई मेरा समस्याहरूबारे कुरा गर्न वा मलाई जवाफदेही बनाउनबाट रोक्न यो तरिका प्रयोग गरेकी थिएँ। यो नै मेरो वास्तविक अभिप्राय थियो। जब मैले यसबारे चिन्तन गरेँ, तब मात्र मैले आफू शैतान जस्तै कपटी र धूर्त रहेको महसुस गरेँ। मेरा शब्द मानिसहरूलाई बहकाउने र भ्रमित पार्ने षडयन्त्रहरूले भरिएका थिए। मैले गैरजिम्मेवार तरिकाले आफ्नो कर्तव्य पूरा गर्दा समस्याहरू उत्पन्न भए र अगुवाले मेरो नाम लिइन्। मैले पश्चात्ताप त गरिनँ नै, उल्टै ब्रदर-सिस्टरहरूको अगाडि आत्मज्ञान भएको नाटक गरेँ, ताकि उनीहरूले मलाई सत्यता स्विकार्न सक्ने व्यक्ति सोचून्। म साँच्चै चतुर र छली थिएँ! खुलेर बोल्नु र आफूलाई चिन्नु सत्यता अभ्यास गर्नुका अभिव्यक्तिहरू हुनुपर्छ, तर मेरो स्पष्ट स्वीकारोक्तिमा चालबाजी थियो, यो जिम्मेवारीबाट पन्छिनका लागि आफूलाई सही ठहराउनु थियो। म साँच्चै धेरै कपटी थिएँ!

त्यसपछि, मैले मानिसहरूको दुष्ट स्वभावलाई खुलासा गर्ने परमेश्‍वरको वचनको अर्को खण्ड देखेँ। परमेश्‍वर भन्‍नुहुन्छ: “सामान्यतया छलीपन बाहिरी रूपमा देख्न सकिन्छ: कुनै व्यक्तिले टालमटोल गर्छ वा आलङ्कारिक भाषा प्रयोग गर्छ, अनि उसले के सोचिरहेको छ भनेर कसैले पनि बुझ्न सक्दैन। त्यो छलीपन हो। दुष्टताको मूल विशेषता के हो? त्यो के हो भने तिनीहरूका शब्दहरू अत्यन्तै मिठा सुनिन्छन्, साथै बाहिरबाट हेर्दा सबथोक सही देखिन्छन्। कुनै समस्या देखिँदैन, र हरेक कोणबाट कामकुराहरू निकै राम्रा देखिन्छन्। जब तिनीहरू केही गर्छन्, तँ तिनीहरूले कुनै विशेष माध्यमहरू प्रयोग गरेको देख्दैनस्, अनि बाहिरबाट हेर्दा कमजोरी वा खोटको कुनै सङ्केत हुँदैन, तैपनि तिनीहरू आफ्नो लक्ष्य हासिल गर्छन्। तिनीहरू अत्यन्तै गोप्य तरिकाले कामकुरा गर्छन्। ख्रीष्टविरोधीहरूले यसरी नै मानिसहरूलाई भ्रममा पार्छन्। यस्ता मानिस र मामलाहरू खुट्ट्याउन सबैभन्दा गाह्रो हुन्छ। कतिपय मानिस प्रायः सही कुराहरू भन्छन्, कर्णप्रिय बहानाहरू बनाउँछन्, अनि मानिसहरूको आँखामा छारो हाल्न मानव स्नेहअनुरूपका निश्चित धर्मसिद्धान्त, भनाइ, वा कार्यहरू प्रयोग गर्छन्। तिनीहरू आफ्ना गोप्य उद्देश्यहरू पूरा गर्नका निम्ति एउटा काम गर्दा अर्को काम गरेको नाटक गर्छन्। यो दुष्टता हो, तर धेरैजसो मानिस यी व्यवहारहरूलाई छलीपन ठान्छन्। मानिसहरूले दुष्टतालाई सीमित मात्रामा बुझेका र विश्लेषण गरेका हुन्छन्। वास्तवमा, छलीपनलाई भन्दा दुष्टतालाई खुट्ट्याउन धेरै गाह्रो हुन्छ किनकि त्यो बढी गोप्य हुन्छ, अनि त्यसका विधि र कार्यहरू बढी परिष्कृत हुन्छन्। यदि कुनै व्यक्तिमा छली स्वभाव छ भने, सामान्यतया अरूले ऊसँग कुरा गरेको दुई-तीन दिनमै उसको छलीपन पत्ता लगाउन सक्छन्, वा तिनीहरूले त्यस व्यक्तिका कार्य र शब्दहरूमा उसको छली स्वभावको प्रकटीकरण देख्न सक्छन्। तर, मानौँ त्यो व्यक्ति दुष्ट छ: यो केही दिनमै खुट्ट्याउन सकिँदैन, किनकि छोटो अवधिमा कुनै ठूला घटना वा विशेष परिस्थिति नआई, उसले बोलेको सुनेर मात्र कुनै पनि कुरा खुट्ट्याउन सजिलो हुँदैन। ऊ सधैँ सही कुराहरू भन्ने र गर्ने गर्छ, अनि एकपछि अर्को सही धर्मसिद्धान्त प्रस्तुत गर्छ। ऊसँग केही दिन अन्तरक्रिया गरेपछि, तँलाई यो व्यक्ति निकै राम्रो छ, उसले कामकुरा त्याग्न र आफूलाई समर्पित गर्न सक्छ, उसमा आत्मिक बुझाइ छ, परमेश्‍वरलाई प्रेम गर्ने हृदय छ, र उसको कार्यशैलीमा विवेक र समझ दुवै छ भन्ने लाग्ला। तर उसले केही मामला सम्हालेपछि, तैँले उसका बोली र व्यवहारमा अति धेरै कुरा, अति धेरै शैतानी अभिप्रायहरू मिसिएका रहेछन् भन्ने देख्छस्। तँलाई यो व्यक्ति इमानदार नभई छली हो—दुष्ट कुरा हो भन्ने महसुस हुन्छ। ऊ बारम्बार सत्यतासँग मिल्दो र मानव स्नेहसहितका सही शब्द र मिठा वाक्यांशहरू प्रयोग गरेर मानिसहरूसँग अन्तरक्रिया गर्छ। एकातिर, ऊ आफूलाई स्थापित गर्छ, र अर्कोतिर, अरूलाई भ्रममा पारेर मानिसहरूमाझ प्रतिष्ठा र हैसियत प्राप्त गर्छ। यस्ता व्यक्तिहरू अत्यन्तै भ्रामक हुन्छन्, अनि तिनीहरूले शक्ति र हैसियत प्राप्त गरेपछि धेरै मानिसलाई भ्रममा पार्न र हानि पुऱ्याउन सक्छन्। दुष्ट स्वभावका मानिसहरू अत्यन्तै खतरनाक हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रण गर्छन्)। परमेश्‍वरको वचनले दुष्ट स्वभाव भएका मानिसहरूको मुख्य विशेषता आफ्नो बोलीव्यवहारमा गोप्य हुनु हो भनी खुलासा गर्छ। आफ्ना अभिप्रायहरू अरूबाट लुकाउन, तिनीहरू सधैँ सही शब्दहरू प्रयोग गर्छन्, र आफ्नो गोप्य उद्देश्य हासिल गर्न मानव संवेदनाअनुरूप र सत्यताअनुरूप देखिने तरिकाहरू अपनाउँछन्। मैले आफूले गरेका ती कुराहरूबारे सोचेँ; त्यो उही चाल थियो: म नयाँ विश्‍वासीका समस्याहरू समाधान गर्न सक्दिनथेँ, त्यसैले सुपरिवेक्षकबाट आफ्नो साँचो कद लुकाउन, मैले त्यो मामिला नयाँ विश्‍वासी अगुवालाई सुम्पिदिएँ। मैले एउटा मीठो बहाना पनि बनाएँ: यो क्लाउडका लागि आफैँ समस्याहरू कसरी समाधान गर्ने भनेर उनलाई सिकाउने संवर्धन हो। अन्तमा, उनले त्यो राम्ररी सम्हालेनन्, र मैले उनीसँग सङ्गति गरेँ र उनका विचलनहरूको सारांश निकालेँ। मैले आफ्नो वास्तविक रूप प्रकट त गरिनँ नै, समस्याहरू सम्हाल्न म सिपालु छु भन्ने भान पार्न उनको अगाडि एउटा राम्रो छवि पनि प्रस्तुत गरेँ। जब मलाई मेरो अगुवाद्वारा खुलासा गरियो, तब सबैको हृदयमा मेरो छवि सुधार्न, मैले अरू मानिसहरूले कुरा नकाटून् भनेर आफ्ना गल्तीहरू स्वीकार गरेँ, र सबैको सहानुभूति र समझदारी जित्न, र उनीहरूमा म सत्यता स्विकार्न सक्छु, आफूलाई चिन्छु, र ममा पश्चात्तापको मनोवृत्ति छ भन्ने सोच भर्न रुन्चे स्वरसमेत प्रयोग गरेँ। यसरी, उनीहरूले मलाई उप्रान्त जिम्मेवार ठहराउने थिएनन्। परमेश्‍वरका वचनहरूको प्रकाशमा मेरा बोलीव्यवहारबारे चिन्तन गरेर हेर्दा, आफूलाई निकै भयङ्कर रहेको देखेँ। मैले आफ्नै घृणित मनसायहरू लुकाउन मानिसहरूको संवेदना र सत्यताअनुरूप देखिने शब्दहरू प्रयोग गरेँ, र त्यसद्वारा मानिसहरूलाई बहकाएँ र अलमलाएँ। म वास्तवमा यस्तो गहिरो धूर्तताले भरिएको कुटिल र छली व्यक्ति रहेछु। पहिले, मानिसहरूको दुष्ट स्वभावलाई खुलासा गर्ने परमेश्‍वरका वचनहरू पढ्दाखेरि म तिनलाई कहिल्यै आफूमा लागू गर्दिनथेँ, म त्यस्तो व्यक्ति होइन भन्ने सोच्थेँ। तथ्यहरूद्वारा खुलासा गरिएपछि, र परमेश्‍वरका वचनहरूमा आधारित भई थप आत्म-परीक्षण गरेपछि, मैले अन्ततः आफ्नो दुष्ट स्वभावबारे थोरै ज्ञान पाएँ।

थप चिन्तन गरेर मैले धेरै क्षेत्रहरूमा आफ्नो दुष्ट स्वभाव प्रकट गरेकी रहेछु भन्ने बुझेँ। मैले सम्झेँ, केही समयअघि, सुपरिवेक्षकले मलाई एउटा काम सिस्टर मरिनालाई सुम्पन र मेरो ठाउँमा त्यो सम्हाल्न दिन भनेकी थिइन्। यो प्रबन्ध सुनेर, म निराश भएँ। म दुई वर्षभन्दा बढी समयदेखि यो कामका लागि एक्लै जिम्मेवार रहेकी थिएँ, र मैले यो कर्तव्यमा मलाई कसैले प्रतिस्थापन गर्न सक्दैन भन्ने सोचेकी थिएँ। मैले यो अरू कसैलाई दिइनेछ भन्ने सोचेकी थिइनँ। म साँच्चै सुपरिवेक्षकलाई आफू यो कामको जिम्मेवारीमा रहिरहन सक्छु कि भनेर सोध्न चाहन्थेँ, तर मलाई सुपरिवेक्षकले मलाई धेरै महत्त्वाकाङ्क्षी र अविवेकी ठान्लिन् भन्ने डर थियो, त्यसैले मैले केही भनिनँ। बाहिरी रूपमा, मैले आज्ञा पालन गरेँ, तर जब मैले काम हस्तान्तरण गरेँ, मैले सुपरिवेक्षक र मरिनाको उपस्थितिको फाइदा उठाई जानीजानी यस कामका केही मुख्य विवरणहरू उल्लेख गरेँ। सुपरिवेक्षकले मलाई यो कर्तव्य निर्वाह गरिरहन देलिन् कि भनेर म उनीहरूलाई मैले यो कर्तव्य निर्वाह गर्दा बटुलेको अनुभव र सिकेका सिद्धान्तहरू केही दिन वा हप्तामै सिक्न सकिँदैन भन्ने देखाउन चाहन्थेँ। नभन्दै, हस्तान्तरणपछि, सुपरिवेक्षकले मलाई अझै केही समयसम्म मरिनालाई सिकाउन सक्नुहुन्छ कि भनेर सोधिन्। यो सुनेर म धेरै खुसी भएँ। म कामका लागि जिम्मेवार रहिरहन नसके पनि, मैले भनेका कुराले मेरो आफ्नै उद्देश्य पूरा गरेको थियो। त्यसपछि, मरिनाले आफ्नो कर्तव्यमा जस्तोसुकै समस्या र कठिनाइहरूको सामना गरे पनि, उनी कामकुराको मूल्याङ्कन र निर्णय गर्न मकहाँ आउँथिन्, र हरेक कामको समीक्षा गर्न पनि अनुरोध गर्थिन्। यसरी, मैले चुपचाप आफ्नै हातमा शक्ति फिर्ता लिएँ। त्यस समयको मेरो व्यवहारलाई विस्तृत रूपमा फर्केर हेर्दा, म स्पष्ट रूपमै अरू कसैले मेरो ठाउँ लिओस् भन्ने चाहन्नथेँ, तर सुपरिवेक्षकले मलाई अहङ्कारी र अविवेकी नठानून् भनेर, मैले काम हस्तान्तरण गर्ने अवसरलाई आफ्नो योग्यता देखाउन प्रयोग गरेँ, र सुपरिवेक्षकको अनुमोदन जितेँ। यसरी, मैले सफलतापूर्वक यो शक्तिलाई आफैमा राखेँ, र “चलाखीपूर्वक” आफ्नै अभिप्रायहरू लुकाएँ। मैले आफ्नो व्यवहारबारे जति धेरै चिन्तन गरेँ, मलाई त्यति नै बढी डर लाग्यो। मैले आफू यस प्रकारको व्यक्ति हुँ भनेर पत्याउने आँट नै गरिनँ।

एउटा भेलाको दौरान, मैले ख्रीष्टविरोधीहरूका दुष्ट स्वभावलाई खुलासा गर्ने परमेश्‍वरका वचनहरूका दुई खण्ड पढेँ जसले मलाई आफ्नो बारेमा थप ज्ञान दियो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूको दुष्टतामा एउटा स्पष्ट विशेषता हुन्छ, र म यसलाई चिन्‍ने रहस्य तिमीहरूलाई बताउनेछु: तिनीहरूको बोली र व्यवहार दुवैमा, तैँले तिनीहरूको मन बुझ्‍न वा तिनीहरूको हृदय बुझ्न सक्दैनस्। तिनीहरूले तँसँग कुरा गर्दा, आफ्नो आँखा सधैँ यताउता घुमाइरहेका हुन्छन्, र तिनीहरूले कस्तो किसिमको षड्यन्त्र बुनिरहेका छन् भन्‍ने कुरा तैँले थाहा पाउन सक्दैनस्। कहिलेकाहीँ, तिनीहरूले तँलाई तिनीहरू बफादार वा निकै निष्कपट छन् भन्‍ने महसुस गराउँछन्, तर वास्तविकता यस्तो हुँदैन—तैँले तिनीहरूको नियत बुझ्‍न सक्दैनस्। तेरो हृदयमा कुनै खास अनुभूति हुन्छ, तिनीहरूको सोचमा गहन सूक्ष्मता, अथाह गहिराइ छ, तिनीहरू छली हुन् भन्‍ने अनुभूति हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। “यहाँ, ‘कुटिल’ को अर्थ कपटी र धूर्त हो, र यसले असामान्य व्यवहारलाई जनाउँछ। यो असामान्यताले गहिरो रूपमा लुकेको र यस्ता मानिसहरूले के सोचिरहेका वा गरिरहेका छन् भनी औसत व्यक्तिले बुझ्न नसक्ने हुनुलाई जनाउँछ। अर्को शब्दमा, यस्तो व्यक्तिका कार्यहरूका विधि, मनसाय, र सुरुवात बुझ्न निकै कठिन हुन्छन्, र कहिलेकाहीँ तिनीहरूको व्यवहार पनि गुपचुपको र गोप्य हुन्छ। छोटकरीमा भन्नुपर्दा, व्यक्तिको कुटिलपनको खास प्रकटीकरण र स्थितिलाई व्याख्या गर्न सक्ने एउटा शब्द छ, त्यो हो ‘पारदर्शिताको कमी,’ जसले गर्दा अरूले तिनीहरूलाई बुझ्न र बोध गर्न सक्दैनन्। ख्रीष्टविरोधीहरूका कार्यहरूको प्रकृति यस्तै हुन्छ—अर्थात्, जब तँलाई तिनीहरूले कुनै काम गर्नुका अभिप्राय स्पष्ट छैन भन्ने महसुस र आभास हुन्छ, तब तँलाई ती निकै डरलाग्दा लाग्छन्, तर छोटो समयमा वा कुनै कारणवश तैँले तिनीहरूका मनसाय र अभिप्रायहरू अझै पनि बुझ्न सक्दैनस्, र थाहै नपाई तँलाई तिनीहरूका कार्यहरू कुटिल छन् भन्ने अनुभूति हुन्छ। किन तँलाई यस्तो अनुभूति हुन्छ? किनभने एकातिर तिनीहरू के भन्छन् वा गर्छन् भनेर कसैले बुझ्न सक्दैन। अर्कोतिर तिनीहरू प्रायजसो घुमाउरो तरिकाले बोल्छन्, तँलाई बहकाउँछन्, र अन्त्यमा तँलाई तिनीहरूका कुन अभिव्यक्तिहरू सही र कुन गलत हुन्, अनि तिनीहरूका शब्दहरूको वास्तविक अर्थ के हुन् भनेर अनिश्चित बनाउँछन्। तिनीहरूले झूट बोल्दा, तँलाई त्यो नै सत्यता हो भन्ने लाग्छ; तँलाई कुन अभिव्यक्ति सही वा गलत हो भनी थाहा हुँदैन, र आफूलाई प्राय: मूर्ख बनाइएको र झुक्याइएको महसुस हुन्छ। यस्तो भावना किन आउँछ? किनभने यस्ता मानिसहरू कहिल्यै पारदर्शी रूपमा काम गर्दैनन्; तैँले तिनीहरू के गरिरहेका छन् वा केमा व्यस्त छन् भनेर प्रस्टसित देख्न सक्दैनस्, जसले गर्दा तँमा तिनीहरूप्रति शङ्का जाग्छै जाग्छ। अन्त्यमा, तैँले तिनीहरूको स्वभाव छली, कपटी, र दुष्ट पनि छ भन्ने देख्छस्” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरका वचनहरूले ख्रीष्टविरोधीहरूका अत्यन्तै दुष्ट स्वभावलाई खुलासा गरे। तिनीहरू जे भन्छन् र जे गर्छन्, त्यसका पछाडि सधैँ गोप्य मनसायहरू हुन्छन्, जसले गर्दा तिनीहरूलाई बुझ्न असम्भव हुन्छ। आफ्ना लक्ष्यहरू प्राप्त गर्न, ख्रीष्टविरोधीहरूले प्रायः भ्रम र धूर्त तरिकाहरू प्रयोग गरेर मानिसहरूलाई छल गर्छन् र बहकाउँछन्। तिनीहरू अरूलाई यस्तो उल्लु बनाउँछन् कि तिनीहरूका कुन शब्दहरू साँचो हुन् र कुन झूटो हुन् भनेर कसैलाई पनि थाहा हुँदैन। मेरो व्यवहार ख्रीष्टविरोधीको जस्तै धूर्त थियो; मैले भनेका र गरेका हरेक कुरामा सधैँ व्यक्तिगत मनसायहरू हुन्थे। जब मलाई आफ्नो कर्तव्य पूरा गर्नमा समस्या हुन्थ्यो, म त्यसबाट बच्ने उपायहरू खोज्न, साथै मेरो सुपरिवेक्षकको अगाडि मेरो साँचो कद खुलासा हुनबाट रोक्न पनि आफ्नो दिमाग खियाउँथेँ। जब मेरो अगुवाले मेरो कर्तव्यमा भएका समस्याहरू खुलासा गरिन्, तब मैले कसरी मानिसहरूलाई म सत्यता स्विकार्ने व्यक्ति हुँ भन्ने महसुस गराउने, र कसरी आफ्नो जिम्मेवारी पन्छाउने भन्नेबारे विचार गरेँ। जब म शक्ति कब्जा गर्न र आफ्नो पद जोगाउन चाहन्थेँ, तब म कसरी आफ्नो महत्त्वाकाङ्क्षा प्रकट नगर्ने, र सुपरिवेक्षकले मलाई काममा संलग्न रहिरहन र अन्तिम निर्णय गर्ने अधिकार दिने कुरा कसरी सुनिश्चित गर्नेबारे लेखाजोखा गर्थेँ। म आफ्ना बोलीव्यवहारका पछाडि यस्ता गोप्य मनसायहरू छन् भनेर कहिल्यै सोच्दिनथेँ! आफ्नो प्रतिष्ठा र पद जोगाउन, आफूलाई कसरी लुकाउने र अरूलाई कसरी छल गर्ने भन्नेबारे मात्रै सोच्थेँ। विशेष गरी मेरो अगुवा र सुपरिवेक्षकको अगाडि, म आफूले बोल्ने हरेक शब्दअघि ध्यान दिएर सोच्थेँ, कुन शब्दले मेरो उद्देश्य पनि पूरा गर्छ र मेरो वास्तविक सोचाइलाई प्रभावकारी रूपमा लुकाउँछ भन्नेबारे सोच्थेँ। यो त ख्रीष्टविरोधी स्वभाव थियो! जब मैले यसबारे चिन्तन गरेँ, म अलिकति डराएँ। परमेश्‍वर हामी इमानदार मानिस बन्नुपर्ने र हामीले आफूले सोचेकै कुरा भन्नुपर्ने, र हामीले प्रकट गर्ने भ्रष्टता, हामीले नबुझेका कुराहरू र हामीले गर्न नसक्ने कुराहरूबारे खुला हुनुपर्ने माग गर्नुहुन्छ। तर म जति बेला पनि कसरी आफ्नो रूप लुकाउने, कसरी मानिसहरूलाई मप्रति आदर गर्ने बनाउने, र कसरी आफ्नो छवि जोगाउने भन्नेबारे मात्रै सोच्थेँ। मैले गरेका सबै कुरा सोचविचारपूर्ण, कुटिल र धूर्त थिए, र म शैतानको छली र दुष्ट स्वभाव मात्रै प्रकट गर्थेँ। यो कुरा महसुस भएपछि, मेरो आँखा अगाडि दृश्यहरू घुम्न थाले। मैले मेरो बाल्यकाल सम्झिएँ—मेरी आमा मलाई सिकाउनुहुन्थ्यो, “तेज घोडालाई कोर्रा चाहिँदैन, चर्को आवाज भएको ढोललाई गह्रौँ ढोलक चाहिँदैन,” त्यसैले मैले सधैँ “तेज घोडा” र “चर्को आवाज भएको ढोल,” अनि एक आज्ञाकारी र शिष्ट बच्चा बन्न कोसिस गरेँ। मबाट केही गलत भइहालेमा, कसैले सम्झाइरहनु नपर्दै तुरुन्तै स्वीकार गर्थेँ। म हुर्कँदै गर्दा मेरा आमाबाबुले मलाई सायदै कहिल्यै गाली गर्नुभयो वा अनुशासनमा राख्नुभयो, त्यसैले मैले आत्म-सचेत भइयो भने र आफ्ना गल्तीहरू स्वीकार गरियो भने धेरै कष्टबाट बच्न सकिँदो रहेछ भन्ने महसुस गरेँ। उदाहरणका लागि, यदि म परीक्षामा अनुत्तीर्ण भएमा, आमाबुबाले दोष दिन वा गाली गर्नबाट जोगिन, उहाँहरू बोल्नुअघि नै म रुन थाल्थेँ, र दुःखी भएको नाटक गर्थेँ। म रुँदा मेरा आमाबाबुले सहन सक्नुहुन्नथ्यो। उहाँहरूलाई म थप दबाब सहन सक्दिनँ कि भन्ने डर लाग्थ्यो, त्यसैले उहाँहरूले मलाई दोष दिन छोड्नुभयो। बरु, उहाँहरू मलाई सान्त्वना दिनुहुन्थ्यो। यसरी म मेरा आमाबाबुको हप्कीबाट बच्थेँ, र मेरो आत्म-सम्मान पनि कायम रहन्थ्यो। परमेश्‍वरमा विश्वास गरेपछि पनि, म उस्तै थिएँ। जब म आफ्नो कर्तव्य राम्ररी पूरा गर्न सक्दिनथेँ र मैले जिम्मेवारी लिनुपर्थ्यो, तब म आफ्नो लापरवाह र गैरजिम्मेवार व्यवहार लुकाउन दुःखी भएको नाटक गर्थेँ र आफ्नो बचाउका लागि तर्क-वितर्क गर्थेँ ताकि कसैले मलाई काटछाँट नगरोस्। संसारसँग व्यवहार गर्ने शैतानी दर्शनअनुसार जिएर म साँच्चै नै झन्-झन् धूर्त र छली बन्दै गएकी थिएँ। म परिस्थितिअनुसार चल्न, धेरै कुटिल चालहरू प्रयोग गर्न निकै सिपालु थिएँ, र शैतानको साक्षात रूप बनेकी थिएँ। सबैभन्दा डरलाग्दो कुरा त के थियो भने, मलाई चालबाजी र ठगी लगभग सामान्य लाग्न थालेको थियो। यदि मेरी सिस्टरले मलाई चेतावनी नदिएकी र खुलासा नगरेकी भए, ममा अलिकति पनि चेतना हुने थिएन वा मलाई अलिकति पनि लाज लाग्ने थिएन। मैले परमेश्‍वरको वचनबारे सोचेँ: “परमेश्‍वरले इमानदार मानिसहरूलाई मुक्ति दिनुहुन्छ, र उहाँले उहाँको राज्यका लागि चाहनुहुने मानिसहरू इमानदार मानिसहरू नै हुन्। यदि तँ झूट बोल्‍न र जालझेल गर्न सक्छस् भने, तँ छली, कुटिल, र कपटी व्यक्ति होस्; तँ इमानदार व्यक्ति होइनस्। यदि तँ इमानदार व्यक्ति होइनस् भने, परमेश्‍वरले तँलाई कुनै पनि हालतमा मुक्ति दिनुहुनेछैन, न त तैँले मुक्ति पाउने सम्‍भावना नै हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। “यदि तेरा शब्दहरू बहानाहरू र मूल्यहीन औचित्यहरूले भरिएका छन् भने, म के भन्छु भने तँ सत्यता अभ्यास गर्न अत्यन्तै अनिच्छुक व्यक्ति होस्। यदि तँसँग भन्नै गाह्रो हुने धेरै निजी मामलाहरू छन् भने, यदि तँ ज्योतिको मार्ग खोजी गर्नका लागि आफ्ना गोप्य कुराहरू, अर्थात् आफ्ना कठिनाइहरू, अरूसामु उदाङ्गो पार्न अत्यन्तै वितृष्ण छस् भने, म के भन्छु भने, तँ त्यस्तो व्यक्ति होस् जसलाई मुक्ति पाउन ठूलो कठिनाइ हुनेछ, र अँध्यारोबाट बाहिर आउन कठिनाइ हुनेछ” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरको वचनबाट हामी देख्न सक्छौँ, परमेश्‍वरले छली मानिसहरूलाई घृणा गर्नुहुन्छ र तिनीहरूदेखि घिन मान्नुहुन्छ। छली मानिसहरूको हृदयमा धेरै अँध्यारा पक्षहरू हुन्छन्। तिनीहरूका बोलीव्यवहारले सधैँ मानिसहरूलाई छल गर्छन् र बहकाउँछन्, र तिनीहरू कहिल्यै परमेश्‍वरको वचन अभ्यास गर्दैनन्। तिनीहरूले जतिसुकै वर्ष परमेश्‍वरमा विश्वास गरे पनि, तिनीहरूका भ्रष्ट स्वभावहरू परिवर्तन हुँदैनन्, र तिनीहरूले कहिल्यै मुक्ति प्राप्त गर्न सक्दैनन्। यो कुरा बुझेपछि, मैले आफू साँच्चै खतरामा परेको महसुस गरेँ। मैले आफू पश्चात्ताप गर्न चाहेको भन्नका लागि परमेश्‍वरलाई प्रार्थना गरेँ, र परमेश्‍वरलाई मलाई मार्गदर्शन गर्न र साँचो परिवर्तन गर्न मद्दत गर्न बिन्ती गरेँ।

एक दिन, मैले परमेश्‍वरको वचनमा पढेँ: “इमानदार व्यक्ति बन्; तेरो हृदयमा भएको छलबाट छुटकारा पाउन परमेश्‍वरलाई प्रार्थना गर्। प्रार्थनाको माध्यमबाट आफूलाई सधैँ स्वच्छ पार्, र प्रार्थनामार्फत परमेश्‍वरका आत्माद्वारा उत्प्रेरित बन्, यसरी, तेरो स्वभाव बिस्तारै परिवर्तन हुनेछ” (वचन, खण्ड १। परमेश्‍वरको देखापराइ र काम। प्रार्थनाको अभ्यासको सम्बन्धमा)। “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्। सङ्गति गर्दा कसरी खुल्ने भनेर सिक्‍नु नै जीवन प्रवेश गर्ने पहिलो कदम हो। त्यसपछि, तैँले आफ्‍ना सोचविचार र कार्यहरूलाई कुन-कुन गलत छन् र कुन-कुनलाई परमेश्‍वरले मन पराउनुहुन्‍न भनी हेर्नको लागि चिरफार गर्न सिक्‍नुपर्छ, र तैँले तिनलाई तुरुन्तै उल्ट्याएर सुधार गर्नु आवश्यक छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई हटाएर तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। पहिले, तैँले सबै कामकुरा तेरो ढाँट्ने र छल्ने कुटिल स्वभावअनुसार गर्थिस्; तँलाई आफूले नढाँटीकन त कुनै काम पूरा गर्नै सक्दिनँ भन्‍ने लाग्थ्यो। अहिले तैँले सत्यता बुझेको छस् र शैतानको काम गर्ने तौरतरिकालाई घिनाउँछस्, तँ अब त्यस तरिकाले कामकुराहरू गर्दैनस्, तँ इमानदारी, शुद्धता, र समर्पणको मानसिकतासाथ काम गर्छस्। यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय झन्-झन् इमानदार हुन्छ, र झन्-झन् परमेश्‍वरमा केन्द्रित हुन्छ भने, र यदि तैँले आफ्नो कर्तव्य पूरा गर्दा परमेश्‍वरको घरका हितहरूतको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो हृदय छोए। वास्तवमा परमेश्‍वरका मागहरू धेरै सरल छन्। ती यसप्रकार छन्: हामी शुद्ध रूपमा र इमानदारीपूर्वक बोलौँ र काम गरौँ, हाम्रो हृदयमा कुनै छल, ढोँग वा कपट नहोस्, हामी परमेश्‍वरप्रति इमानदार हृदय राखौँ, र हामी अरूसँग पनि इमानदार होऔँ। यदि हामीले केही गलत गरेका छौँ वा झूट बोलेका छौँ भने, हामीले त्यो स्विकार्नुपर्छ र आत्मचिन्तन गर्नुपर्छ, अनि साँचो मनोवृत्तिले सत्यता स्विकार्नुपर्छ। केवल यसरी नै हामी बिस्तारै हाम्रा शैतानी स्वभावहरू समाधान गर्न सक्छौँ। मैले काटछाँट गरिएका केही ब्रदर-सिस्टरहरूबारे सोचेँ। उनीहरूले त्यस समयमा लज्जित महसुस गरे पनि, स्विकार्न र समर्पित हुन सके। त्यसपछि, उनीहरूले सत्यता खोज्न, आत्मचिन्तन गर्न, र आफ्नो असफलताको कारण पत्ता लगाउन सके। केही समयपछि उनीहरूले झन्-झन् धेरै प्रगति गरे, आफ्ना कर्तव्यहरूमा अझ राम्रा हुँदै गए, र उनीहरूसँग परमेश्‍वरको मार्गदर्शन थियो। जहाँसम्म मेरो कुरा छ, आफ्नो छवि र पद जोगाउन, मैले सधैँ आफ्ना जिम्मेवारीहरूबाट पन्छिने र काटछाँटबाट बच्ने कदमहरू चालेँ, र मैले चलाखीपूर्ण तरिकाले काम गरिरहेकी छु भनेर मनमनै सोचेँ। परिणाममा मैले के पाएँ? परमेश्‍वरमा वर्षौँसम्म विश्वास गरेपछि, मेरो जीवन स्वभाव परिवर्तन भएको थिएन। म अझै पनि त्यस्तै धूर्त, छली, र दुष्ट थिएँ। मैले सिद्धान्तहरू बोध नगरी आफ्नो कर्तव्य निर्वाह गरेँ, र समस्याहरू सामना गर्दा, मैले तिनलाई समाधान गर्न जानिनँ। तब मात्र मैले महसुस गरेँ, जिम्मेवारीबाट पन्छिन र काटछाँटबाट बच्न घरीघरी चालबाजी गरेर, म वास्तवमा परमेश्‍वरको मुक्तिलाई इन्कार गरिरहेकी रहेछु र सत्यता प्राप्त गर्ने मेरा अवसरहरू बर्बाद गरिरहेकी रहेछु। अनि जब म हरेक पटक जिम्मेवारीबाट पन्छिन चालबाजी गर्थेँ, मैले के भन्ने र कुन बहाना प्रयोग गर्ने भनेर सोच्न आफ्नो दिमाग खियाउनुपर्थ्यो। म एक पटक त त्यसबाट उम्कन सक्थेँ होला, तर अर्को पटक मेरो प्रतिष्ठा र छविमाथि खतरा आइपर्दा, मैले मानिसहरूलाई छल गर्न अर्को तरिका सोच्नुपर्थ्यो। हर दिन यो छली र बेइमान स्थितिमा जिउनु धेरै थकाइलाग्दो थियो, परमेश्‍वर यसलाई घृणा र तिरस्कार गर्नुहुन्छ, र अन्तमा, मैले सत्यता प्राप्त गर्ने र मुक्ति पाउने मेरा अवसरहरू बर्बाद गर्ने थिएँ। यो कसरी चलाखी भयो र? म त अज्ञानी र मूर्ख थिएँ! जब मैले यो महसुस गरेँ, मैले उत्कट रूपमा मेरा छली र दुष्ट स्वभावहरू समाधान गर्न र एक इमानदार व्यक्ति बन्न चाहेँ।

क्लाउडलाई अझै पनि मैले उनलाई नयाँ विश्‍वासीसँग सङ्गति गर्न लगाउनु पछाडिका मेरा घृणित मनसाय थाहा थिएन भन्ने कुरा मलाई याद आयो। यदि मैले उनीसामु खुलेर कुरा गरिनँ भने, उनले मलाई खुट्ट्याउने त थिएनन् नै, उनले मलाई अझै पनि आदर गर्नेथिए, र उनी अझै पनि नकारात्मक स्थितिमा रहनेथिए र आफूले काम गर्न नसक्ने महसुस गर्नेथिए। त्यसैले, म क्लाउडसमक्ष गएँ, उनलाई नयाँ विश्‍वासीसँग सङ्गति गर्न पठाउनु पछाडिका मेरा मनसायबारे खुलेर कुरा गरेँ, र मैले यस मामिलाबाट सिकेको कुरा उनलाई बताएँ। मैले के पनि बताएँ भने, नयाँ विश्‍वासी पछि हट्नुको धेरैजसो दोष मेरै थियो र म स्वार्थी र घृणित थिएँ। केवल आफ्नो इज्जत र स्वार्थ जोगाउन, मैले उनलाई छल गरेकी र उनलाई जिम्मेवारी लिन लगाएकी थिएँ। त्यसपछि उनले मसामु आफ्नो आत्मचिन्तन, ज्ञान, र यस मामिलामा उनाले प्राप्त गरेको कुराबारे खुलेर बताए। उनीसँग सङ्गति गरेपछि, मैले ठूलो राहत महसुस गरेँ। मैले महसुस गरेँ, सत्यता अभ्यास गरेर र इमानदार व्यक्ति बनेर मात्र हामीले मनमा शान्ति महसुस गर्न सक्ने रहेछौँ। त्यसपछि, मेरो सुपरिवेक्षकले हाम्रो काममा भएका विचलन र समस्याहरूको सारांश निकाल्न एउटा बैठक आयोजना गरिन्। त्यो महिना मेरो प्रभावकारिता धेरै घटेको थियो। म यो कामको बैठकबाट भाग्न चाहन्थेँ, तर मलाई स्पष्ट रूपमा थाहा थियो, परमेश्‍वरले म कस्तो व्यवहार गर्छु भनेर हेर्न—म आफ्नो छवि र पद जोगाउन मेरा पुराना चालहरू फेरि अपनाउँछु, र आफ्ना कमीकमजोरी र समस्याहरू लुकाउँछु कि, म आफ्नो कर्तव्यमा भएका समस्याहरूको सामना गर्छु, खुलेर बोल्छु, र एक इमानदार व्यक्ति बन्छु भनेर हेर्न मेरो हरेक बोलीव्यवहारको छानबिन गर्नुहुनेछ। मैले सत्यता अभ्यास गर्नुपर्छ, चाहे त्यसले मेरो छविलाई किन नबिगरोस् भनेर आफैलाई भनेँ। त्यसैले, मैले त्यस अवधिमा आफ्नो काममा कसरी अलमल र चालबाजी गरेँ भन्नेबारे खुलेर कुरा गरेँ, र म मेरा समस्या र विचलनहरूको सारांश निकाल्नेछु, आफ्नो कर्तव्यप्रतिको मनोवृत्ति सच्याउनेछु, र अझ प्रभावकारी हुन लागिपर्नेछु भनेर भनेँ। यो सङ्गतिपछि, मैले ठूलो राहत महसुस गरेँ, र मसँग आफ्नो कर्तव्य राम्ररी निर्वाह गर्ने इच्छा र प्रेरणा थियो। मैले सकिसकेपछि, मेरा ब्रदर-सिस्टरहरूले मलाई हेयको नजरले हेरेनन्। बरु, उनीहरूले मसँग हाम्रा कर्तव्यहरू निर्वाह गर्ने अभ्यासका केही तरिकाहरूबारे छलफल गरे। मैले उनीहरूको सङ्गतिबाट धेरै फाइदा पाएँ, र आफ्ना विचलनहरू सच्याउने थप तरिकाहरू पनि सिकेँ। त्यसपछि, आफ्ना कर्तव्यहरू पूरा गर्दा मैले यी तरिकाहरूलाई व्यवहारमा ढालेँ, र म बिस्तारै आफ्नो काममा अझ प्रभावकारी हुँदै गएँ। म परमेश्‍वरप्रति धेरै आभारी थिएँ।

यो अनुभवबाट, हाम्रा कर्तव्यहरूमा हामीले जस्तोसुकै गल्ती गरे पनि वा जस्तोसुकै भ्रष्टता प्रकट गरे पनि, जबसम्म हामी शान्तपूर्वक कामकुराहरूको सामना गर्न, आफ्नो हृदय खोल्न, र सत्यता खोज्न सक्छौँ, तब कसैले हामीलाई हेयको नजरले नहेर्ने मात्र होइन, हामी आत्मचिन्तन गर्न र आफ्ना कर्तव्यहरू अझ राम्रोसँग पूरा गर्न पनि सक्छौँ भन्ने कुरा मलाई साँच्चै महसुस हुन्छ। मलाई सत्यता अभ्यास गर्ने र इमानदार हुने मानिसहरूको मात्र चरित्र र गरिमा हुन्छ, र उनीहरूले मात्र साँच्चै सहज र स्वतन्त्र महसुस गर्छन् भन्ने कुरा पनि महसुस भयो।


११. के हामीले पारम्परिक सद्गुणहरूअनुसार आफूलाई आचरणमा ढाल्नुपर्छ?

एडविज, फ्रान्स

प्राथमिक विद्यालयमा छँदा, एउटा पाठले ममा गहिरो छाप छोडेको थियो—त्यो थियो, कोङ रोङले नासपाती अरूलाई दिएको कथा। कोङ रोङले सबैभन्दा ठूला नासपातीहरू आफ्ना दाजु र भाइलाई दिए, जबकि आफूले चाहिँ सबैभन्दा सानो लिए, जसले गर्दा उनले आफ्नो बुबाको प्रशंसा पाए। उनको कथालाई तीन चरित्र क्लासिकमा अभिलेख गरिएको थियो। त्यसबेला, मैले उनको नैतिक आचरणको साँच्चै प्रशंसा गरेँ, र आफू पनि त्यस्तै बच्चा बन्नेछु भन्ने अठोट गरेँ। त्यसैले, बाल्यकालदेखि नै, मसँग कुनै अत्यन्तै स्वादिष्ट वा रमाइलो कुरा हुँदा, मलाई त्यसको तीव्र चाहना भए पनि, म कोङ रोङको नक्कल गर्दै आफ्ना दिदी र बहिनीहरूलाई दिन्थेँ, त्यसका लागि कहिल्यै झगडा गर्दिनथेँ। यस कुराका लागि मेरा दिदीबहिनीहरू मलाई धेरै मन पराउँथे, र मेरा ठूलाबडाहरूले त मेरो झनै प्रशंसा गर्दै, अरू बच्चाहरूलाई मबाट सिक्न भन्नुहुन्थ्यो। यसले गर्दा मलाई मानिसहरूमा यस्तै मानवीय गुण हुनुपर्छ भन्ने लाग्यो। परमेश्‍वरमा विश्वास गरेपछि, म आफ्ना ब्रदर-सिस्टरहरूसँग यसरी नै व्यवहार गर्थेँ। मेरो कर्तव्य र जीवन दुवैमा, मैले कहिल्यै चीजहरूका लागि झगडा गरिनँ। हरेक कुरामा, मैले सधैँ अरूलाई पहिलो प्राथमिकता दिएँ। त्यसैले, ब्रदर-सिस्टरहरूले मलाई राम्ररी स्विकारेका थिए, र सबैले म घुलमिल हुन सजिलो, निःस्वार्थी, र अरूको ख्याल गर्ने खालकी छु भन्थे। यसरी व्यवहार गरेकोमा मलाई आफैप्रति धेरै गर्व थियो, र मलाई सधैँ मेरो आफ्नै मानवता असल छ भन्ने लाग्थ्यो। पछि, निश्चित तथ्यहरूद्वारा प्रकाश गरिएपछि, मैले अन्ततः मेरो भ्रामक दृष्टिकोणबारे केही बुझाइ प्राप्त गरेँ।

सन् २०२२ को जनवरीमा, सुसमाचारको कामको आवश्यकताका कारण, धेरै नयाँ सुसमाचार प्रचारक र मलजल गर्ने कामदारहरू खोज्नुपर्ने भयो, त्यसैले मैले मलजल गर्नेहरूका रूपमा संवर्धन गर्न सम्भावित व्यक्तिहरू अथक रूपमा खोजेँ। कहिलेकाहीँ, जब मैले मलजल गर्नका लागि उपयुक्त ब्रदर-सिस्टरहरू भेट्टाउँथेँ, सुसमाचार प्रचारकहरू मभन्दा एक कदम अगाडि तिनीहरूकहाँ पुगिसकेका हुन्थे। यसले गर्दा म निकै दुःखी हुन्थेँ, तर मलाई यो कुरा भन्न निकै लाज लाग्थ्यो, किनभने मलाई सबैले स्वार्थी र प्रतिस्पर्धी ठान्नेछन् भन्ने लाग्थ्यो। त्यसैले, मैले एउटा उपाय निकालेँ। मैले जानाजानी मलजल डिकनलाई एउटा सन्देश पठाएँ, जसमा मलजल गर्नका लागि उपयुक्त मानिसहरूलाई सुसमाचार प्रचारकहरूले लगिरहेका छन् भनेर बताएँ। यसले गर्दा मलजल डिकन सुसमाचार प्रचारकहरूप्रति पूर्वाग्रही भए र उनीहरूबीच सामञ्जस्यपूर्ण सहकार्य असम्भव भयो। जब एक माथिल्लो तहकी अगुवाले यसबारे थाहा पाइन्, उनले मलाई कडा काँटछाँट गरिन् र कलहको बीउ रोप्ने कुराहरू बोलेको र मण्डलीको काममा अवरोध गरेकोमा मेरो खुलासा गर्नुभयो। काँटछाँट गरिएकोमा म दुःखी भएँ, तर मैले कुनै पनि तरिकाले चिन्तन गरिनँ वा आफूलाई चिनिनँ।

पछि, मैले लाइस नाम गरेकी एउटी सिस्टरको क्षमता र बुझाइ राम्रो भएको, त्यसैले मलजलको कामका लागि धेरै उपयुक्त भएको सुनेँ। म नयाँ विश्वासीहरूलाई मलजल गर्नका लागि यी सिस्टरलाई सारिदिन अनुरोध गर्न मण्डली अगुवाकहाँ गएँ। तर सुसमाचार प्रचार गर्नका लागि तुरुन्तै मानिसहरूको आवश्यकता भएकले, मण्डली अगुवाले त्यो कर्तव्य निर्वाह गर्न लाइसलाई पठाइन्। जब मैले यो खबर सुनेँ, मलाई धेरै दुःख लाग्यो, र मण्डली अगुवासँग यसबारे कुरा गर्न चाहेँ, तर मैले सोचेँ, यदि मैले यसो गरेँ भने, मेरा दाजुभाइ दिदीबहिनीहरूले पक्कै पनि मलाई स्वार्थी र झगडालु ठान्नेछन्। मैले आफैलाई भनेँ, “अहँ, म यसो गर्दिनँ। यसरी त म उदार र असल स्वभावकी देखिनेछु।” त्यसैले मैले आफ्नो आफ्नो रिस दबाएँ, र ढोँग गर्दै लाइसका लागि खुसी छु, अनि मलजलको काम र सुसमाचारको काम दुवै मण्डलीका काम हुन् भनेर भनेँ। केही समयपछि नै, मैले मण्डली अगुवाले यसो भनेको सुनेँ, “ब्रदर जेरोमको क्षमता राम्रो छ र उनको बुझाइ शुद्ध छ।” म यो ब्रदर नयाँ विश्वासीहरूलाई मलजल गर्न आऊन् भन्ने चाहन्थेँ, तर अप्रत्याशित रूपमा, मण्डली अगुवाले उनलाई सुसमाचार प्रचारक हुन पठाइसकेको भनिन्। त्यसपछि मैले सहन सकिनँ। पछिल्लो पटक, उनले लाइसलाई सुसमाचार प्रचार गर्न भनेकी थिइन्। उनले जेरोमलाई किन सुसमाचारको काममा पनि खटाइन्? हामीलाई मलजलको काम गर्न मानिसहरू चाहिएको थियो। त्यसैले, मैले मण्डली अगुवालाई स्थितिबारे बताएँ। मेरो कुरा सुनेपछि, उनले भनिन्, “मलजलको काममा उनको बढी आवश्यकता भएकाले, म जेरोमलाई तिमीकहाँ नै छोडिदिन्छु।” तर मैले मण्डली अगुवाले उनलाई सुसमाचारको कामका लागि पठाइसकेकीले, यदि मैले उनलाई लिन जिद्दी गरेँ भने, सुसमाचार प्रचारकहरूले मलाई स्वार्थी र मैले असल मानिसहरूलाई लैजान जिद्दी गरेकी भन्लान् भन्ने महसुस गरेँ। त्यसैले, मैले उनलाई सुसमाचार प्रचार गर्न दिने निर्णय गरेँ। यसले मेरो मानवता असल छ, म स्वार्थी छैनँ, र म अरूको ख्याल गर्न सक्छु भन्ने देखाउँथ्यो। समूहमा, मैले जेरोम एक असल सुसमाचार प्रचारक हुनेछन् भनेर सन्देश पठाएँ, र खुसीयालीपूर्ण र रमाइला इमोजीहरूको एक श्रृंखला पठाएँ। वास्तवमा, यो सबै नाटक थियो। मेरो मनस्थिति एकदमै खराब थियो, र म गुनासोले भरिएको थिएँ। अगुवाले कसरी सुसमाचारको कामलाई मात्र प्रतिभाशाली व्यक्तिहरू चाहिन्छ भनेर सोच्न सकिन्? उनले हाम्रा वास्तविक कठिनाइहरू देखिनन्। मैले जति धेरै सोचेँ, मलाई त्यति नै धेरै दुःख लाग्यो।

केही दिनपछि, अर्को घटना घट्यो—अगुवाले हामीलाई हालसालै संवर्धन गरिएका व्यक्तिहरूबारे रिपोर्ट गर्न भनिन्। मैले सुसमाचार प्रचारकहरूले हामी मलजल गर्ने कामदारहरूभन्दा धेरै मानिसहरूलाई संवर्धन गरिरहेको देखेँ, र मैले त्यसपछि सहनै सकिनँ। मेरो मन तुरुन्तै असन्तुष्टि र गुनासोले भरियो। उनीहरूले यति धेरै मानिसहरूलाई संवर्धन गरिरहेका छन् भन्ने अपेक्षा मैले गरेको थिइनँ। मैले त लाइस र जेरोम पनि उनीहरूलाई नै दिएकी थिएँ। यो धेरै अन्यायपूर्ण थियो! अब, मलजल गर्ने कामदारहरूभन्दा सुसमाचार प्रचारकहरू धेरै थिए। भविष्यमा आउने ठूलो सङ्ख्याका नयाँ विश्वासीहरू, र हामीसँग कति थोरै मलजल गर्नेहरू छन् भन्नेबारे सोच्दा, मैले धेरै दबाब, साथै मेरो अगुवाप्रति पनि पूर्वाग्रह पनि महसुस गरेँ। मलाई उनी सुसमाचारको कामबारे मात्र सोच्छिन्, र मलजलको कामबारे सोच्ने कोही छैन जस्तो लाग्यो। मैले यसबारे जति धेरै सोचेँ, म त्यति नै दुःखी भएँ, र मैले आफूलाई रुनबाट रोक्न सकिनँ। सुसमाचार डिकन र मण्डली अगुवाले समूहका नयाँ विश्वासीहरूबारे उत्साहपूर्वक कुरा गरिरहेको हेर्दा, मैले आफू बाहिरिया भएजस्तो महसुस गरेँ। म यति निराश भएँ कि मैले समूह छोड्न समेत चाहें। त्यो दिन मध्याह्न, म यति दुःखी भएँ कि मैले खाना खान पनि सकिनँ। म ओछ्यानमा एक्लै पल्टिएर भक्कानिएर रोएँ; मलाई लाग्यो, म यसरी नै चलिरहेँ भने, पक्कै बिरामी पर्नेछु। जब एउटी सिस्टरले मेरो स्थिति देखिन्, उनले भनिन्, म सीधै कुरा गर्दिनँ र आफूलाई ढाकछोप गर्छु ताकि अरूले मलाई उदार ठानून् र मलाई उच्च नजरले हेरून्। मेरी सिस्टरले सम्झाएपछि, मैले अन्ततः आत्मचिन्तन गर्न थालेँ। परमेश्‍वरको वचनमा, मैले यी खण्डहरू पढेँ: “वास्तवमा फरिसी के हो भन्‍ने कुरा के तिमीहरूलाई थाहा छ? के तिमीहरूको छेउछाउमा कुनै फरिसीहरू छन्? यी मानिसहरूलाई किन ‘फरिसीहरू’ भनिन्छ? फरिसीहरूलाई कसरी व्याख्या गरिन्छ? तिनीहरू ढोँगी, पूर्ण रूपमा बनावटी मानिसहरू हुन्, र तिनीहरूले आफूले गर्ने हरेक काममा नाटक गर्छन्। तिनीहरूले के नाटक गर्छन्? आफू असल, दयालु, र सकारात्मक भएको नाटक गर्छन्। के तिनीहरू वास्तवमा यस्तै हुन्छन् त? बिलकुलै हुँदैनन्। तिनीहरू ढोँगीहरू भएका हुनाले, तिनीहरूमा देखिने र प्रकट हुने हरेक कुरा झूटो हुन्छ; यो सबै बहाना हो—यो तिनीहरूको साँचो रूप होइन। तिनीहरूको साँचो अनुहार कहाँ लुकेको हुन्छ? यो अरूले कहिल्यै नदेख्‍ने गरी तिनीहरूको हृदयभित्रको गहिराइमा लुकेको हुन्छ। बाहिर देखिने हरेक कुरा नाटक हुन्छ, यो सबै बनावटी हुन्छ, तर तिनीहरूले मानिसहरूलाई मात्र मूर्ख बनाउन सक्छन्; परमेश्‍वरलाई मूर्ख बनाउन सक्दैनन्। … अरूको लागि, यस्ता मानिसहरू अत्यन्तै भक्त र नम्र देखिन सक्छन्, तर यो वास्तवमा देखावटी मात्र हो; तिनीहरू सहनशील, धैर्य, र प्रेमिलो देखिन्छन्, तर यो वास्तवमा बहाना मात्र हो; तिनीहरूले परमेश्‍वरलाई प्रेम गर्छौँ भनी भन्छन्, तर त्यो वास्तवमा नाटक मात्र हो। अरूले यस्ता मानिसहरूलाई पवित्र सोच्छन्, तर यो वास्तवमा नौटङ्की मात्र हुन्छ। साँचो रूपमा पवित्र व्यक्तिलाई कहाँ भेट्न सकिन्छ? मानव पवित्रता सबै देखावटी हो। यो सबै नाटक र बहाना मात्र हो। बाहिरी रूपमा, तिनीहरू परमेश्‍वरप्रति अर्पित देखिन्छन्, तर वास्तवमा तिनीहरूले अरूले देखून् भनेर मात्रै कार्य प्रदर्शन गरिरहेका हुन्छन्। जब कसैले हेरिरहेका हुँदैनन्, तिनीहरू अलिकति पनि अर्पित हुँदैनन्, र तिनीहरूले गर्ने हरेक कुरा झारा टार्ने शैलीका हुन्छन्। सतही रूपमा, तिनीहरूले आफैलाई परमेश्‍वरमा समर्पित गरेका छन्, र आफ्‍ना परिवार र जागिर छोडेका छन्। तर गोप्य रूपमा तिनीहरूले के गरिरहेका हुन्छन्? तिनीहरूले परमेश्‍वरको लागि काम गर्ने नाउँमा गोप्य रूपमा मण्डलीमा आफ्नै कामकारवाहीहरू गरिरहेका र आफ्‍नै उद्यमहरू अघि बढाइरहेका हुन्छन्, र मण्डलीको भरमा बाँचिरहेका र भेटी चोरिरहेका हुन्छन्…। यी मानिसहरू आधुनिक ढोँगी फरिसीहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “यदि तैँले पछ्याउने कुरा सत्यता हो, र तैँले अभ्यास गर्ने कुरा सत्यता हो, र तेरा बोली र कार्यहरू परमेश्‍वरका वचन र सत्यता सिद्धान्तहरूमा आधारित छन् भने, र अरूले तँबाट लाभ र प्राप्ति हासिल गर्न सक्छन् भने, के त्यो पारस्परिक रूपमा लाभदायी हुँदैन र? यदि तँ पारम्परिक संस्कृतिको जन्जिरमा जिउँछस्, र बाहिरी रूपमा तँ शिष्ट छस्, झुक्छस् र चापलुसी गर्छस्, पारम्परिक संस्कृतिले बढावा दिएका असल व्यवहारहरू मात्रै जिउँछस्, तर भित्री रूपमा तेरो हृदय छलीपन, छलकपट, र झूटो स्नेहले भरिएको छ भने—यदि बाहिरबाट हेर्दा, तेरो व्यवहार उचित देखिन्छ, तर त्यो सबै पाखण्डको प्रकटीकरण हो, त्यो छली र भ्रामक छ, र तेरो मुखबाट एउटै साँचो शब्द सुन्न असम्भव छ भने, अरूलाई तैँले अति सजिलै झुक्याउँछस्। तँजस्तो व्यक्तिसँग सङ्गत गर्नुका परिणामहरू के-कस्ता हुन्छन्? तेरो व्यवहार निकै असल देखिन्छ, तर जब अरूले तँसँग अन्तरक्रिया गर्छन् र कामकुराहरूलाई सम्हाल्छन्, तब तिनीहरूले धोका पाउनेछन्, र तिनीहरूले तँप्रति घृणा महसुस गर्नेछन्, तिनीहरू तँबाट टाढा बस्नेछन्, र तिनीहरूले तँलाई अस्वीकार गर्नेछन्। जब मानिसहरू सबै तँबाट टाढा बस्छन् र तँलाई अस्वीकार गर्छन्, तब तैँले के महसुस गर्नेछस् भने तेरो चरित्र र इज्जतको ठूलो बेइज्जत भएको छ। तैँले भित्री रूपमा बस यसलाई सहनुपर्नेछ, र बाहिरी रूपमा शिष्ट, सुशिक्षित र समझदार हुने, र अरूमा सानातिना गल्तीहरू नभेट्टाउने वा तिनीहरूबाट धेरै माग नगर्ने जस्ता पारम्परिक संस्कृतिका असल व्यवहारहरूलाई अझै पनि कायम राख्नुपर्नेछ। तँ अझै पनि त्यो सहनैपर्नेछ र सहनशील हुनुपर्नेछ, मुस्कान छर्दै उदासीन र खुल्ला मनले उदारताको बहाना गर्नुपर्नेछ। यस्तो स्थिति हासिल गर्न कति वर्षको आत्म-संवर्धन चाहिन्छ! यदि तैँले आफूलाई अरूको अगाडि यसरी जिउन दबाब दिन्छस् भने, के तेरो जीवन थकाइलाग्दो हुनेछैन र? स्पष्ट रूपमा, तँसँग यो दया छैन, तैपनि तैँले अरूलाई तेरो दया र महानता देखाउनका लागि बहाना गर्नुपर्छ र तिनीहरूलाई धोका दिनुपर्छ—यस्तो पाखण्डमा संलग्न हुनु साँच्चै नै कठिन हुन्छ। तँलाई झन्-झन् के महसुस हुनेछ भने यसरी आफूलाई आचरणमा ढाल्नु धेरै थकाइलाग्दो हुन्छ, तँ अर्को जुनीमा मानवजातिका रूपमा भन्दा गाई वा घोडा, वा सुँगुर वा कुकुरका रूपमा जन्मन चाहन्छस्, र व्यक्ति हुनुमा धेरै नक्कलीपन र छलीपन संलग्न हुन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरले मानिसहरू परम्परागत सांस्कृतिक विचारहरूमा आधारित भएर ढोँगमा जिउँछन्, जसले केवल पीडा, अवसाद, र आत्म-अलगाव मात्र ल्याउँछ भन्ने कुरा प्रकाश गर्नुभयो। यसले मेरो मनलाई राम्ररी हल्लायो, किनकि यी विचारहरूले मलाई गहिरो हानि पुऱ्याएका थिए। विशेष गरी जब मैले पढेँ: “स्पष्ट रूपमा, तँसँग यो दया छैन, तैपनि तैँले अरूलाई तेरो दया र महानता देखाउनका लागि बहाना गर्नुपर्छ र तिनीहरूलाई धोका दिनुपर्छ—यस्तो पाखण्डमा संलग्न हुनु साँच्चै नै कठिन हुन्छ।” मलाई धेरै लाज लाग्यो—यी शब्दहरूले मेरो वर्णन गरे। स्पष्ट रूपमा, म धेरै उदार थिइनँ, तर म उदार भएको ढोँग गर्थेँ, र म मण्डलीको कामको ख्याल गर्दिनथेँ, तैपनि ख्याल गरेको ढोँग गर्थेँ। जब लाइस र जेरोमलाई सुसमाचार प्रचार गर्न भनियो, म स्पष्ट रूपमा धेरै अनिच्छुक भएकी थिएँ, तर म जबरजस्ती मुस्कुराएकी थिएँ, र मैले उनीहरू सुसमाचार प्रचार गरिरहेकोमा खुसी छु भन्दै सन्देश पनि पठाएँ। म कति झूटी र छद्मभेषी भएकी रहेछु! परमेश्‍वरको वचनले फरिसीहरू सधैँ छद्म भेष धारण गर्ने पाखण्डी थिए भनेर प्रकाश गर्छ। बाहिरबाट हेर्दा, तिनीहरूमा असल मानवता थियो, र तिनीहरू सहनशील र धैर्यवान, नम्र, र भक्त थिए। वास्तवमा, तिनीहरू मानिसहरूलाई बहकाउन र पासोमा पार्न, आफ्नो हैसियत र पदको रक्षा गर्न यी तरिकाहरू प्रयोग गर्थे। तिनीहरूको सार सत्यता र परमेश्‍वरलाई घृणा गर्नु थियो, त्यसैले नै प्रभु येशूले तिनीहरूलाई सर्प भनेर निन्दा गर्नुभयो र तिनीहरूमाथि सन्ताप आइपर्ने घोषणा गर्नुभयो। जब मैले यी कुराहरूबारे मनन गरेँ, मलाई डर लाग्यो। मेरा झूटो नाटकहरू फरिसीहरूको जस्तै थिए। मैले धेरै पटक कर्मचारी नियुक्तिहरूको दौरान म अरूसँग झगडा गर्दिनँ भन्ने देखाएकी थिएँ, र म यसलाई अरूको राम्रो मूल्याङ्कनसँग साट्न चाहन्थेँ। मैले सबै कुरामा मण्डलीको हितलाई पहिलो प्राथमिकता दिनुपर्छ भनेँ, तर वास्तवमा म आफ्नै छविको ख्याल गरिरहेकी थिएँ। मलाई सुसमाचार प्रचारकहरूले मलाई स्वार्थी, मानवता कमजोर भएको, र मण्डलीको कामलाई ख्याल नगर्ने भन्लान् कि भन्ने चिन्ता थियो, त्यसैले मैले आफूलाई रोक्नुपरेको थियो। बाहिरबाट म उदार र विशाल हृदयकी देखिए पनि, म ठूलो पीडामा थिएँ र ममा धेरै रिसराग थियो, र मैले मण्डली अगुवा र सुसमाचार डिकनप्रति पूर्वाग्रहसमेत राखेकी थिएँ। तर मैले यी विचारहरूलाई उनीहरूले देख्न नसक्ने ठाउँमा लुकाएँ, ताकि मेरा ब्रदर-सिस्टरहरूले मेरो मानवता असल छ र म मण्डलीको कामलाई कायम राख्न सक्छु भन्ने सोचून्। मैले आफ्ना अभिप्राय र आफूले प्रकट गरेका कुराहरूबारे चिन्तन गरेँ, र मलाई आफ्नो व्यवहारदेखि घिन लाग्यो। मैले मेरो बाहिरी असल कामहरूद्वारा मानिसहरूलाई बहकाएकी र आफूतिर तानेकी थिएँ र आफ्नै छवि स्थापित गरेकी थिएँ—मैले भनेका र गरेका सबै कुरा परमेश्‍वरका लागि घिनलाग्दो र घृणित थियो।

पछि, मैले धेरै पटक परमेश्‍वरको सङ्गति सुनेँ जसले परम्परागत संस्कृति र सद्गुणको चिरफार गरेको थियो, र मैले आफूबारे र मलाई यति पाखण्डी र यति पीडादायी रूपमा जिउन नियन्त्रण गर्ने परम्परागत सांस्कृतिक विचारहरूको प्रकारबारे चिन्तन गर्न थालेँ। मैले परमेश्‍वरका केही वचनहरू पढेँ: “परम्परागत संस्कृतिका पाठ्यपुस्तकहरूमा, कोङ रोङले ठूला नास्पतीहरू दिएको कथा छ। ल भन त, के यसरी काम गर्न सक्‍नेहरू असल मानिस नै हुन्छन् भन्ने छ त? अनि के यसरी काम गर्न नसक्नेहरू खराब मानिस नै हुन्छन् भन्ने छ त? (छैन।) मानिसहरू यस्तो सोच्थे, कि कोङ रोङले ठूला नास्पतीहरू दिनु महान् चरित्र र दृढ निष्ठाको कार्य थियो, अरूको खातिर आफ्नै हितहरू त्याग गर्ने कार्य थियो, र यसो गर्न सक्‍ने मानिसहरू असल मानिस हुन्। यो ऐतिहासिक कथामा भएको कोङ रोङ पछिका पुस्ताहरूले सिक्नुपर्ने आदर्श बन्यो। के धेरै मानिसहरूको हृदयमा कोङ रोङ पात्रको एक निश्‍चित स्थान छ? (छ।) उसका सोच र अभ्यासहरू, उसको नैतिकता र व्यवहारले मानिसहरूका हृदयमा ठाउँ ओगटेको छ। मानिसहरूले यस्ता अभ्यासहरूलाई उच्च सम्मान गर्छन् र अनुमोदन गर्छन्, र भित्रभित्रै कोङ रोङको नैतिक आचरणको प्रशंसा गर्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१०))। “बौद्धिक वर्गमा परम्परागत संस्कृतिको प्रभाव अत्यन्तै गहन हुन्छ। तिनीहरूले परम्परागत संस्कृति स्विकार्ने मात्र होइन, परम्परागत संस्कृतिका धेरै विचार र दृष्टिकोणहरू हृदयमा ग्रहण गर्ने र तिनलाई सकारात्मक कुराको रूपमा लिनेसमेत गर्छन्, यहाँसम्म कि तिनीहरूले कतिपय चर्चित भनाइहरूलाई आफ्नो आदर्श वाक्य नै बनाउँछन्, र यस क्रममा, तिनीहरू जीवनको गलत मार्गतर्फ लाग्छन्। परम्परागत संस्कृतिलाई कन्फ्यूसियस धर्मसिद्धान्तले प्रतिनिधित्व गर्छ। कन्फ्यूसियस धर्मसिद्धान्तमा वैचारिक सिद्धान्तहरूको एउटा पूरा सेट छ, र यसले मुख्य रूपमा परम्परागत नैतिक संस्कृतिको प्रचार गर्छ, र कन्फ्यूसियस र मेन्सियसलाई सन्तहरूको रूपमा आदर गर्ने इतिहासभरका राजवंशी शासक वर्गहरूले यसलाई आदर गर्थे। कन्फ्यूसियस धर्मसिद्धान्तहरूले वकालत गर्ने कुरा के हो भने, व्यक्तिले परोपकार, धार्मिकता, सद्‌व्यवहार, बुद्धि, र विश्‍वसनीयताका मूल्यमान्यता पालना गर्नुपर्छ, र परिस्थितिहरू आइपर्दा पहिले शान्त, संयमी र सहनशील हुन सिक्‍नुपर्छ, रिस नियन्त्रण गरेर अनि कुरा गरेर विवाद सुल्झाउन अनि विभिन्‍न कुराको लागि झगडा वा खोसाखोस नगर्न सिक्‍नुपर्छ, र शिष्ट व्यवहार गर्न, र सबैबाट आदर प्राप्त गर्न सिक्‍नुपर्छ—यो आफूलाई शिष्ट रूपमा आचरणमा ढाल्नु हो। यी बुद्धिजीवीहरूले आफूलाई सर्वसाधारणहरूभन्दा उच्च ओहोदामा राख्छन्, र तिनीहरूका नजरमा, सबै मानिसहरू तिनीहरूको धैर्यता र सहनशीलताका पात्र हुन्। ज्ञानका ‘प्रभावहरू’ साँच्‍चै ठूला हुन्छन्! यी मानिसहरू नक्‍कली भलाद्मीहरूसँग निकै मिल्दाजुल्दा हुन्छन्, हुँदैनन् र? हदभन्दा धेरै ज्ञान प्राप्त गर्ने मानिसहरू नक्‍कली भलाद्मी बन्छन्। यदि परिष्कृत विद्वानहरूको यो समूहलाई एउटै वाक्यांशमा व्याख्या गर्ने हो भने, यो परिष्कृत विद्वत् शिष्टता हो। … तिनीहरू सज्जनहरूले देखाउने परिष्कृत शिष्टता सिक्न र अनुकरण गर्नमा विशेषज्ञ हुन्छन्। तिनीहरूले कुन भाव र शैलीमा कुराकानी र छलफल गर्छन्? तिनीहरूको अनुहारको हाउभाउ अत्यन्तै भद्र हुन्छ, र तिनीहरू शिष्ट र संयमी रूपमा बोल्छन्। तिनीहरूले आफ्नै दृष्टिकोण मात्रै व्यक्त गर्छन् र अरूको दृष्टिकोण गलत छ भन्‍ने थाहा भए पनि, तिनीहरूले केही भन्दैनन्। तिनीहरूमध्ये कसैले पनि कसैको भावनामा चोट पुर्‍याउँदैन, र तिनीहरूको बोलीवचन अत्यन्तै नरम हुन्छ, मानौँ तिनलाई कसैमाथि चोट वा चिडचिडाहट नहुने गरी नरम कपासमा पोको पारिएको छ, नत्रभने त तिनीहरूको कुरा सुन्दा नै सुन्ने व्यक्तिलाई वाकवाक लाग्छ, तनाव हुन्छ वा रिस उठ्छ। तथ्य त यो हो कि, कसैको दृष्टिकोण स्पष्ट हुँदैन, र कसैले कसैलाई स्विकार्दैन। यस्ता मानिसहरू वास्तविक रूप लुकाउन माहिर हुन्छन्। सानोभन्दा सानो कुरा आइपर्दा पनि, तिनीहरू आफूलाई ढाकछोप गर्छन् र लुकाउँछन्, र तिनीहरू कसैले पनि स्पष्ट व्याख्या गर्दैनन्। साधारण मानिसहरूसामु, तिनीहरू कस्तो शारीरिक हाउभाउ र कस्तो छवि प्रस्तुत गर्न चाहन्छन्? तोकेरै भन्दा, साधारण मानिसहरूलाई तिनीहरू नम्र भलाद्मी हुन् भन्‍ने देखाउन चाहन्छन्। भलाद्मीहरू अरूभन्दा माथि र मानिसहरूको आदर पाउने हुन्छन्। मानिसहरूले तिनीहरूसँग सामान्य मानिसहरूको तुलनामा बढी अन्तर्ज्ञान हुन्छ, र सामान्य मानिसहरूको तुलनामा तिनीहरूमा विभिन्‍न कुराबारे राम्रो बुझाइ हुन्छ भन्‍ने सोच्छन्, त्यसकारण हरेक व्यक्तिले समस्या हुँदा तिनीहरूको परामर्श लिन्छ। यही नै यी बुद्धिजीवीहरूले चाहेको परिणाम हो, तिनीहरू सबैले सन्तको रूपमा आदर पाउने आशा गरेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचनले मेरो समस्यालाई ठ्याक्कै वर्णन गर्‍यो। मैले यी पाखण्डी असल कार्यहरूलाई अनुकरण गर्नुपर्ने सकारात्मक कुराहरूका रूपमा कसरी हेर्न सकेँ? म कोङ रोङले ठूला नासपातीहरू अरूलाई दिएको परम्परागत सांस्कृतिक विचारबाट प्रभावित भएको कारण यस्तो भएको थियो। म बाल्यकालदेखि नै यही विचारअनुसार जिएकी थिएँ। मानिसहरूले मलाई असल बच्चा सोचून् भनेर, मैले मेरा धेरै मनपर्ने खेलौना र खाजाहरू मेरा दिदीबहिनीहरूलाई दिएकी थिएँ। म हुर्किएपछि, म सबै कुरामा उदारता पनि देखाउँथेँ। मैले यो मन नलागी नलागी गरेको भए पनि, मैले सोचेँ, यस्तो व्यक्तिमा मात्र असल मानवता हुन्छ र उसले मात्र शिष्टाचार बुझेको हुन्छ, र अरूको प्रशंसा र सम्मान पाउने एक मात्र तरिका यही हो, त्यसैले मैले मन नलागी-नलागी सहेँ। मैले परमेश्‍वरमा विश्वास गरेपछि पनि यो परम्परागत सोचलाई सत्यताका रूपमा अभ्यास गरिरहेँ। यी दुई व्यक्तिहरूलाई उपलब्ध गराउने कुरामा, मैले आफूलाई त्यसो गर्नबाट रोकेकी थिएँ। स्पष्ट रूपमा मलजल गर्नेहरूको कमी थियो, तर मैले निस्वार्थताको मुखौटो लगाएकी थिएँ र मलजल गर्न उपयुक्त दुई जना मानिसहरूलाई सुसमाचार प्रचार गर्न दिएको थिएँ। यसले मलाई धेरै महान् र उदार देखाएको थियो, तर वास्तवमा, म यति नकारात्मक थिएँ कि मानिसहरूको कमीका कारण म गोप्य रूपमा धेरै पटक रोएँ। मैले मण्डली अगुवाप्रति पूर्वाग्रह राखेकी थिएँ, र अन्ततः, मलजलको काममा ढिलाइ भएको थियो। त्यसरी “दिनु” को के अर्थ थियो र? मेरो असल छविका खातिर, मैले कोङ रोङ जस्तै एक शिष्ट मुद्रा अपनाएकी थिएँ, र मण्डलीको काममा ढिलाइ भए पनि मैले वास्ता गरिनँ। म एक सच्चा पाखण्डी थिएँ। यदि मैले साँच्चै मण्डलीको कामको चिन्ता गरेको भए, मैले मलजलको कामको वास्तविक मागअनुसार मानिसहरूको आवश्यकताको मूल्याङ्कन गर्ने थिएँ, तर मेरो छवि रक्षा गर्न, मैले सिद्धान्तहरू पटक्कै पछ्याएकी थिइनँ। मानिसहरूको कमीले गर्दा मलजलको काम प्रभावित हुँदा पनि, मैले “उदारतापूर्वक” मानिसहरूलाई जान दिन जिद्दी गरेकी थिएँ। मैले मलजलको काममा ढिलाइ गर्ने मूल्यमा अरूको प्रशंसा कमाएकी थिएँ। परमेश्‍वरले यस्ता मानिसहरूलाई पाखण्डी भन्नुहुन्छ भनेर अचम्म मान्नुपर्दैन। मैले मेरो व्यवहार साँच्चै झूटो थियो भन्ने महसुस गरेँ।

पछि, मैले परमेश्‍वरका केही वचनहरू पढेँ जसले मलाई झकझकाए। सर्वशक्तिमान्‌ परमेश्‍वर भन्‍नुहुन्छ: “तिमीहरूले के कुरा स्पष्टसित जान्‍नुपर्छ भने, नैतिक आचरणसम्बन्धी कुनै पनि भनाइ सत्यता होइन, झन् यसले सत्यताको ठाउँ लिने त कुरै नगरौँ। ती सकारात्मक कुरासमेत होइनन्। त्यसोभए वास्तवमा ती के हुन् त? निश्‍चितसाथ यो भन्‍न सकिन्छ कि नैतिक आचरणसम्बन्धी ती भनाइहरू विधर्मी भ्रमहरू हुन्, जसद्वारा शैतानले मानिसहरूलाई बहकाउँछ। ती कुरा मानिसहरूमा हुनुपर्ने सत्यता वास्तविकता होइनन्, न त सामान्य मानवजातिले जिउनुपर्ने सकारात्मक कुरा नै हुन्। नैतिक आचरणसम्बन्धी ती भनाइहरूमा कृत्रिमता, ढोँग, जालसाजी र चालहरू हुन्छन्—ती झूटा व्यवहार हुन्, ती मानिसहरूको विवेक र समझ वा तिनीहरूको सामान्य सोचबाट उत्पन्‍न भएका होइनन्। तसर्थ, नैतिक आचरणसम्बन्धी परम्परागत संस्कृतिका सबै भनाइहरू निराधार र निरर्थक झूटा शिक्षा र भ्रम हुन्। शैतानले अघि सारेका नैतिक आचरणसम्बन्धी भनाइहरूलाई आज यी केही सङ्गतिद्वारा पूरै मृत पारिएको छ। ती सकारात्मक कुरासमेत नहुँदा पनि, कसरी मानिसहरूले तिनलाई स्विकार्न सके? कसरी मानिसहरू ती विचार र दृष्टिकोणअनुसार जिउन सके? यसको कारण के हो भने, नैतिक आचरणसम्बन्धी ती भनाइहरू मानिसहरूका धारणा र कल्पनासँग एकदमै राम्रोसँग मेल खान्छन्। ती भनाइहरूले प्रशंसा र अनुमोदनको भाव पैदा गर्छन्, तसर्थ मानिसहरूले नैतिक आचरणसम्बन्धी ती भनाइहरू मनैदेखि स्विकार्छन्, र ती अभ्यास गर्न नसके पनि, भित्रभित्रै उत्साहसाथ तिनलाई अँगाल्छन् र पूजा गर्छन्। यसरी शैतानले मानिसहरूलाई बहकाउन, तिनीहरूको हृदय र व्यवहार नियन्त्रण गर्न नैतिक आचरणसम्बन्धी विभिन्‍न भनाइहरू प्रयोग गर्छ, किनभने मानिसहरू हृदयमा नैतिक आचरणसम्बन्धी हरप्रकारका भनाइहरूलाई अन्धाधुन्ध पूजा र विश्‍वास गर्छन्, अनि तिनीहरू सबै अझ धेरै मर्यादित, कुलिन र दयालु भएको देखावटी गर्न ती कुरा प्रयोग गर्न, र त्यसरी उच्‍च सम्मान र प्रशंसा पाउने आफ्नो लक्ष्य हासिल गर्न मन पराउँछन्। सङ्क्षेपमा भन्दा, मानिसहरूले कुनै काम गर्दा, नैतिक आचरणसम्बन्धी कुनै न कुनै व्यवहार वा मानव गुण देखाउनुपर्छ भन्‍ने कुरा नैतिक आचरणसम्बन्धी हरप्रकारका भनाइहरूले तोकेका छन्। ती व्यवहार र मानव गुणहरू निकै भव्य देखिन्छन्, र तिनको सम्मान गरिन्छ, त्यसकारण सबै मानिस आफ्नो मनमा एकदमै धेरै तिनैको आकाङ्क्षा राख्छन्। तर तिनीहरूले के विचार गरेका हुँदैनन् भने, नैतिक आचरणसम्बन्धी ती भनाइहरू सामान्य व्यक्तिले आफूलाई व्यवहारमा ढाल्‍न प्रयोग गर्नुपर्ने सिद्धान्त नै होइनन्; बरु, ती त व्यक्तिले बनावटी रूपमा धारण गर्न सक्‍ने विभिन्‍न प्रकारका ढोँगी व्यवहार हुन्। ती विवेक र समझबाट टाढिएका विचलनहरू हुन्, सामान्य मानवताको इच्छाबाट अलग्गिएका कुरा हुन्। शैतानले मानिसहरूलाई बहकाउन, अनि त्यसलाई र ढोँगी सन्त भनाउँदाहरूलाई उपासना गर्न लगाउन नैतिक आचरणसम्बन्धी गलत र बनावटी भनाइहरू प्रयोग गर्छ, र यसरी मानिसहरूलाई सामान्य मानवता र मानव व्यवहारको मापदण्डलाई साधारण, सरल र तुच्छ कुराको रूपमा देखाउँछ। अनि, मानिसहरूले ती कुरालाई तिरस्कार गर्छन् र असाध्यै घृणित ठान्छन्। किनभने शैतान-प्रवर्धित नैतिक आचरणसम्बन्धी ती भनाइहरू हेर्दा अति मनमोहक र मानिसका धारणा र कल्पनाहरूसँग एकदमै मेल खाने हुन्छन्। तर तथ्य के हो भने, नैतिक आचरणसम्बन्धी कुनै पनि भनाइ मानिसहरूले आफूलाई व्यवहारमा ढाल्दा र संसारसँगको व्यवहार गर्दा पालन गर्नुपर्ने सिद्धान्त होइन। यसबारे सोच्—के यो त्यस्तै होइन र? वास्तवमा, नैतिक आचरणसम्बन्धी भनाइहरू मानिसहरूलाई सतही रूपमा अझ मर्यादित र उच्‍च जीवन जिउन लगाउने मापदण्ड मात्र हुन्, जसमार्फत तिनीहरूले अरूलाई आफ्नो पूजा र प्रशंसा गर्ने तर तुच्छ नठान्‍ने तुल्याउन सक्छन्। ती भनाइहरूको सारले के देखाउँछ भने, ती मानिसहरूले असल व्यवहारद्वारा असल नैतिक आचरण देखाऊन् भन्‍ने मापदण्ड मात्र हुन्, र यसरी तिनले भ्रष्ट मानवताका महत्त्वाकाङ्क्षा र असाधारण चाहनाहरूलाई छोप्छन् र रोक्छन्, अनि मानिसको दुष्ट र घिनलाग्दो प्रकृति सार, साथै विभिन्‍न भ्रष्ट स्वभावहरूको प्रकटीकरणलाई ढाकछोप गर्छन्। ती सतही असल व्यवहार र अभ्यासद्वारा व्यक्तिको व्यक्तित्व बढाउन, अरूको नजरमा उसको छवि उच्‍च पार्न र ऊप्रतिको संसारको सम्‍मान अझ व्यापक पार्नका लागि हुन्। यी बुँदाहरूबाट नैतिक आचरणसम्बन्धी भनाइहरू देखावटी व्यवहार र अभ्यासद्वारा मानिसका भित्री सोच, दृष्टिकोण, उद्देश्य र अभिप्रायहरू, तिनीहरूको घृणित चेहरा, अनि तिनीहरूको प्रकृति सार ढाकछोप गर्नका लागि हुन् भन्‍ने देखिन्छ। के ती कुरालाई सफलतापूर्वक ढाकछोप गर्न सकिन्छ? ती कुरालाई ढाकछोप गर्ने प्रयास गर्दा ती झन् बढी देखिँदैनन् र? तर शैतानले यसबारे वास्ता गर्दैन। त्यसको उद्देश्य भ्रष्ट मानवताको घृणित चेहरा ढाक्‍नु, मानिसको भ्रष्टताको सत्यता ढाकछोप गर्नु हो। त्यसकारण, शैतानले मानिसहरूलाई नैतिक आचरणको देखावटी व्यवहार अँगाल्दै भेष बदल्न लगाउँछ, जसको अर्थ यसले नैतिक आचरणका नियम र व्यवहारहरू प्रयोग गरी मानिसको रूपको एउटा चिटिक्‍कको प्याकेज बनाउँछ, जसले व्यक्तिको मानव गुण र व्यक्तित्व सुदृढ़ देखाउँछ ताकि उसले अरूबाट सम्मान र प्रशंसा पाउन सकोस्। मूलतः नैतिक आचरणसम्बन्धी यी भनाइहरूले कुनै व्यक्ति उच्‍च छ कि तुच्छ भनेर उसले देखाएको व्यवहार र नैतिक स्तरको आधारमा निर्धारण गर्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१०))। परमेश्‍वरका वचनहरू पढेपछि मात्र मैले बुझेँ, मैले सधैँ एउटा भ्रामक दृष्टिकोण राखेकी रहेछु, जुन के थियो भने, म परम्परागत संस्कृतिका सद्गुणहरूलाई कुनै व्यक्तिको मानवता राम्रो छ कि नराम्रो छ भनी मापन गर्ने मानकका रूपमा लिन्थेँ। म गल्तीले सद्गुणलाई सत्यताका रूपमा हेर्थेँ, सद्गुण भएका मानिसहरूको मानवता असल हुन्छ भन्ने सोच्थेँ। वास्तवमा, सद्गुण मानिसहरूले पालना गर्नुपर्ने आत्म-आचरणको सिद्धान्त होइन। यो पाखण्डको कार्य हो, र सारमा यो शैतानले मानिसहरूलाई बहकाउन र भ्रष्ट तुल्याउन प्रयोग गर्ने एक चाल र तरिका हो। शैतानले मानिसहरूलाई जिउनका लागि नैतिक मानकहरू बसाल्न परम्परागत संस्कृति प्रयोग गर्दछ। यसरी तिनीहरूले अरूको उच्च सम्मान जित्ने माध्यमका रूपमा आफ्नो भेष बदल्न र आफ्नो भित्री भ्रष्टता र कुरूपता लुकाउन बाहिरी असल कार्यहरू प्रयोग गर्न सक्छन्—जसको परिणामस्वरुप, मानिसहरू झन्-झन् पाखण्डी र छली बन्छन्। मैले म पनि यस्तै रहेको देखेँ। म परम्परागत संस्कृतिका सद्गुणहरूलाई मेरा कार्यको मापदण्ड मान्थेँ। म अरूसँग होडबाजी नगर्ने, र उनीहरूसँग घुलमिल हुन सक्ने जस्तो देखिए पनि, वास्तवमा, म मानिसहरूलाई मलाई असल भन्न लगाउन र उनीहरूको हृदयमा मेरो छवि कायम राख्न असल कार्यहरू गर्न आफूलाई बाध्य पारिरहेको थिएँ। तर मैले मण्डलीको कामको ख्याल गरिरहेकी थिएँ भनेर भनेँ। म कति छली रहेछु!

पछि, मैले परमेश्‍वरको वचनमा पढेँ: “सत्यता बुझ्‍ने व्यक्तिले नैतिक आचरणसम्‍बन्धी परम्‍परागत संस्कृतिका विभिन्‍न दाबी र मापदण्डहरू चिरफार गर्नुपर्छ। तैँले तीमध्ये कुन कुरालाई सबैभन्दा प्रिय ठान्छस्, र सधैँ अङ्गाल्छस्, र मानिसहरू र विभिन्‍न कामकुराहरूलाई हेर्न, र आफूलाई व्यवहारमा ढाल्‍न र काम गर्न आधार र मापदण्डको रूपमा लिन्छस्, त्यो विश्‍लेषण गर्नुपर्छ। त्यसपछि तैँले अङ्गालिराख्‍ने ती कुराहरूलाई परमेश्‍वरका वचन र मापदण्डहरूसँग तुलना गर्नुपर्छ, र परम्‍परागत संस्कृतिका यी पक्षहरू परमेश्‍वरले व्यक्त गर्नुभएका सत्यताहरूसँग विपरीत हुने वा बाझिने गर्छन् कि गर्दैनन् हेर्नुपर्छ। यदि तैँले साँच्‍चै समस्या भेट्टाइस् भने, परम्‍परागत संस्कृतिका यी पक्षहरू वास्तवमा कहाँ गलत र हास्यास्पद छन् भनेर तत्काल चिरफार गर्नुपर्छ। जब तँ यी विषयहरूमा स्पष्ट हुन्छस्, तब तँलाई सत्यता के हो र भ्रम के हो भन्‍ने थाहा हुन्छ; तँसँग अभ्यासको मार्ग हुनेछ, र तैँले आफूले हिँड्नुपर्ने मार्ग छनौट गर्न सक्‍नेछस्। यसरी सत्यता खोजी गर्, अनि तैँले आफ्‍ना मार्गहरू सुधार्न सक्‍नेछस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (५))। परमेश्‍वरको वचनबाट मैले बुझेँ, यदि तिमी यी परम्परागत विचारहरूअनुसार जिउन चाहँदैनौ भने, तिमीले पहिले यी कुराहरूलाई खुट्ट्याउनु र चिरफार गर्नु, तिनका त्रुटिहरू र बेतुके कुराहरू, तिनीहरूले कहाँ सत्यताको उल्लङ्घन गर्छन्, र तीअनुसार जिउँदा कस्ता परिणामहरू आउँछन् भन्ने कुरा उजागर गर्नु आवश्यक छ। जब तिमीले यी कुराहरू स्पष्ट रूपमा देख्छौ, तब मात्र तिमीले तिनलाई त्याग्न र सत्यता स्वीकार गर्न सक्छौ। मैले सोच्न थालेँ: के कोङ रोङले ठूला नासपातीहरू अरूलाई दिनुको “दिनु” सत्यता सिद्धान्तहरूअनुरूप छ? के यो “दिनु” सामान्य मानवताबाट गरिने परमेश्‍वरका मागहरू मध्येको एक हो? के सबै कुरामा सहनशील हुनेहरू साँच्चै असल मानिसहरू हुन्? मेरो आफ्नै अन्धो सहनशीलताले मलजलको काममा मानिसहरूको गम्भीर अभाव निम्त्याएको थियो। सबै कुरामा उदारता देखाउन र सहन गर्न, मैले धेरै पाखण्डी झूट बोलेकी थिएँ। यी परम्परागत विचारहरूअनुसार शिक्षित हुनुले, मलाई असल व्यक्ति बनाउनुको सट्टा, मलाई पाखण्डी र छली बनाएको थियो। अरूको उच्च सम्मान पाउँदा, म खुसी भएकी थिइनँ—बरु म झन्-झन् अवसादग्रस्त र दुःखी भएकी थिएँ। यी परम्परागत संस्कृतिको पूजा गर्नुका परिणामहरू थिए। यदि परम्परागत संस्कृतिको सार प्रकट गर्न परमेश्‍वर नहुनुभएको भए, म जीवनभर अन्धो हुने थिएँ। सत्यता व्यक्त गरेर अनि यी परम्परागत विचारहरूको चिरफार गरेर मलाई जागृत हुन सक्षम बनाउनुभएकोमा मैले परमेश्‍वरलाई धन्यवाद दिइरहेँ।

त्यसपछि, मैले सोचेँ, “कोङ रोङक ठूला नासपातीहरू अरूलाई दिने सद्गुण बाहिरी असल व्यवहार मात्र थियो, र यसको अर्थ उसमा असल मानवता थियो भन्ने थिएन भने, साँचो असल मानवता के हो?” परमेश्‍वरको वचनमा, मैले पढेँ: “असल मानवत्व हुनको लागि एउटा मापदण्ड हुनुपर्छ। यसमा मध्यमार्गी बाटो अपनाउने, सिद्धान्तहरू पालन नगर्ने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? यो परमेश्‍वर र सत्यतामा समर्पित हुन सक्नु हो; यो आफ्नो कर्तव्य र सबै प्रकारका मानिस, घटना, र कामकुराहरूलाई सम्हाल्ने तरिकामा सिद्धान्तहरू हुनु हो, र—आफ्नो कर्तव्यको निर्वाहमा—जिम्मेवार हुनु, छली नहुनु वा ढिलासुस्ती नगर्नु, परमेश्‍वरको घरको हितको सुरक्षा गर्न सक्षम हुनु, र आफ्नै खातिर षड्यन्त्र नरच्नु हो। त्यस्ता प्रकटीकरणहरू सबैले स्पष्ट रूपमा देख्न सक्छन्; सबै जना आफ्नो हृदयमा तीबारे स्पष्ट हुन्छन्। यसबाहेक, परमेश्‍वर प्रत्येक मानिसहरूको हृदयको छानबिन गर्नुहुन्छ र तिनीहरूको साँचो अवस्था जान्नुहुन्छ; तिनीहरू जोसुकै भए पनि, कसैले पनि परमेश्‍वरलाई छल गर्न सक्दैन। कतिपय मानिस आफूमा असल मानवता छ भनी सधैँ घमण्ड गर्छन्—तिनीहरू कहिल्यै अरूको बारेमा नराम्रो बोल्दैनन्, कहिल्यै अरू कसैको हितलाई हानि पुऱ्याउँदैनन्, र कहिल्यै अरू मानिसहरूको सम्पत्तिको लोभ गर्दैनन्, हितहरूबारे विवाद हुँदा अरूको फाइदा उठाउनुभन्दा बरु हानि भोग्न रुचाउँछन्। अनि अरू सबैले तिनीहरूलाई असल मानिस ठान्छन्। तर, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू धूर्त र छली हुन्छन्, र सधैँ आफ्नै लागि षड्यन्त्र रच्छन्। तिनीहरूले परमेश्‍वरको घरका हितहरूको ख्याल गर्ने एउटा पनि कुरा छैन, न त तिनीहरूले परमेश्‍वरको तात्कालिकता बाँड्ने वा परमेश्‍वर के सोच्नुहुन्छ भनी सोच्ने कुनै कुरा छ, न त तिनीहरूले आफ्ना कर्तव्यहरूका खातिर आफ्ना हितलाई पन्छाउन सक्ने कुनै कुरा नै छ। तिनीहरू आफ्ना हितहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको खुलासा गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र प्राप्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र प्राप्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र प्राप्तिप्रतिको प्रेम तिनीहरूले परमेश्‍वरप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्। तिनीहरूको व्यवहारलाई अरूले पनि देख्छन् र परमेश्‍वरले पनि देख्न सक्नुहुन्छ। त्यस्ता व्यक्तिहरूलाई सत्यता प्राप्त गर्न धेरै कठिन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरको वचनबाट, मैले साँच्चै असल मानवता भएको व्यक्तिले सत्यता र सकारात्मक चीजहरूलाई प्रेम गर्छ, आफ्ना कर्तव्यमा जिम्मेवार हुन्छ, सत्यता सिद्धान्तहरूमा अडिग रहन्छ, र मण्डलीको काम कायम राख्छ भन्ने बुझेँ। जो बाहिरबाट कसैलाई चिढ्याउँदैनन्, अन्धाधुन्ध र सिद्धान्तविना सहन्छन्, र जो अरूको फाइदा लिनुभन्दा बरु आफैं घाटा बेहोर्छन्, तिनीहरूको बाहिरी चरित्र असल भए पनि, तिनीहरू आफ्ना कर्तव्यमा सधैँ आफ्नै हितको रक्षा गर्न खोज्छन्, कहिल्यै सत्यता अभ्यास गर्दैनन्, र कहिल्यै मण्डलीको कामको ख्याल गर्दैनन्। यस्ता मानिसहरूमा पटक्कै आसल मानवता हुँदैन। म उप्रान्त परम्परागत संस्कृतिअनुसार जिउन र सतही रूपमा असल व्यक्ति बन्न चाहन्नथेँ। म परमेश्‍वरका मागअनुसार मानव रूपमा जिउन चाहन्थेँ।

परमेश्‍वरको वचन पढ्दै गर्दा, मैले अभ्यासको मार्ग भेट्टाएँ। परमेश्‍वर भन्‍नुहुन्छ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट, मैले अरूलाई झूटो छवि देखाउन आफ्नो भेष बदल्नु हुँदैन भन्ने बुझेँ। बरु, म एक इमानदार, सरल, र खुला व्यक्ति हुनुपर्छ, र मसँग भएका कुनै पनि समस्या वा कठिनाइहरूबारे खुलस्त हुनुपर्छ र संवाद गर्नुपर्छ, ताकि मेरा ब्रदर-सिस्टरले मलाई अझ राम्रोसँग मद्दत गर्न सकून्। जब म बोल्दिनथेँ, जब म अन्धाधुन्ध सहन्थेँ र आफ्नो भेष बदल्थेँ, सबैले मलजल गर्नेहरूको कुनै कमी छैन भन्ने विश्वास गरे र काम राम्रोसँग चलिरहेको छ भन्ने सोचे। तर, वास्तवमा म कष्ट भोगिरहेकी थिएँ, र मण्डलीको काममा हानि भइरहेको थियो। त्यसैले, मैले सचेत रूपमा परमेश्‍वरको वचनअनुसार अभ्यास गरेँ र ब्रदर-सिस्टरहरूसँग स्पष्ट रूपमा कठिनाइहरूबारे संवाद गरेँ। त्यसपछि, उनीहरू सबैले मलजलको काम गर्न सक्ने केही व्यक्तिहरू उपलब्ध गराए। यसले मलाई परमेश्‍वरको वचनअनुसार अभ्यास गर्नु कति सजिलो र आनन्ददायी हुन्छ भन्ने देखायो। परम्परागत संस्कृतिअनुसार जिउँदा, हामी झन्-झन् भ्रष्ट, झन्-झन् झूटो र छली, र झन्-झन् दुःखी मात्र हुन्छौँ। सत्यता अभ्यास गरेर मात्र हामी मानव रूपमा जिउन, साँचो रूपमा असल मानिस बन्न, र वास्तविक शान्ति र हर्ष अनुभव गर्न सक्छौँ। परमेश्‍वरलाई धन्यवाद!


१२. कठिनाइका दुई दशक

म सन् १९९१ मा इसाई बनेँ, अनि त्यसको केही वर्षपछि म मण्डली प्रचारक भएँ। सन् १९९५ मा काउन्टीको सार्वजनिक सुरक्षा ब्युरो मातहतको राजनीतिक सुरक्षा शाखाका प्रहरीले मलाई समाते, उनीहरूले म कहाँ प्रचार गर्दै छु र मेरो अगुवा को हो भनेर सोधपुछ गरे। मैले जवाफ नदिएपछि, मलाई मुक्का र लात्तीले हाने, मेरो शरीरभरि निलडाम हुनेगरी, मलाई चार पाँच घण्टासम्म यातना दिए। त्यसपछि तिनीहरूले मलाई काउन्टी हिरासत गृहमा थुने। प्रहरी र अन्य कैदीले मलाई ४२ दिनसम्म मृत्युको मुखमा पुग्ने गरी यातना दिए। पछि मेरी श्रीमतीले केही सोर्सफोर्स लगाउँदै मलाई छुटाउन झन्डै १० हजार युआन जरिवाना तिरिन्। मैले बुझ्नै सकिनँ। सुसमाचार सुनाउने विश्‍वासी भएकाले हामी अरूलाई प्रभुको शिक्षाको पालना गर्न, असल व्यक्ति र सहनशील हुन अनि आफूजस्तै अरूलाई प्रेम गर्न मार्गदर्शन गर्थ्यौँ। कम्युनिस्ट पार्टीले हामीलाई यति निर्दयी तरिकाले किन सताउँछ? पछि सर्वशक्तिमान् परमेश्‍वरमा विश्‍वास प्राप्त गरेपछि, परमेश्‍वरका वचनको प्रकाश र व्यक्तिगत अनुभवबाट मैले सत्यतालाई घृणा र परमेश्‍वरको विरोध गर्ने सीसीपीको दानवीय सारका बारेमा खुट्याइ प्राप्त गरेँ।

सन् १९९९ डिसेम्बरको एक दिन मेरी श्रीमती र मैले नास्ता खाइरहेका बेला तीन जना अधिकारी अचानक घरभित्र आए। तिनीहरू मध्ये एक जना अधिकारीले मलाई प्रभुमा आस्था राखेका कारण पहिले नै पक्रेका थिए। उनले मलाई केही बेर माथिदेखि तलसम्म हेरे, अनि कठोर आवाजमा भने, “तैँले सर्वशक्तिमान् परमेश्‍वरमा विश्‍वास गरेको र सुसमाचार प्रचार गरेको उजुरी परेको छ। तैँले साँच्चिकै पाठ सिकेको रहेनछस्!” त्यसपछि, तिनीहरूले केही पनि बाँकी नराखी पूरै घर खानतलासी गरे। यो करिब एक घण्टासम्म चल्यो र तिनीहरूले मेरो घर पूरै लथालिङ्ग बनाए, तर आस्थाबारे कुनै पुस्तक वा सामग्री फेला पारेनन्। त्यसपछि, मलाई एउटा कारमा राखेर प्रहरी चौकी लगे। बाटामा, पहिलो पटक पक्राउ परी यातना पाएका दृश्यहरू एकपछि अर्को गर्दै दिमागमा झलक्क आए। म निकै डराएको थिएँ, सोचेँ, “ती राक्षसहरूले विश्‍वासीलाई घृणा गर्छन्, अब मलाई कस्तो यातना दिने हुन्?” मैले मनमनै परमेश्‍वरलाई प्रार्थना गरेँ र उहाँले भनेका केही कुरा सम्झेँ: “जसलाई म मेरो महिमा दिन्छु उसले मेरो गवाही दिनेछ र मेरो निम्ति तिनीहरूको जीवन दिनेछन्। यसलाई मैले उहिले नै निर्धारण गरेको छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। साँचो कुरा—त्यो दिनको मेरो गिरफ्तारी परमेश्‍वरको अनुमतिले भएको थियो, र मैले कति कष्ट भोग्छु, म बाँच्छु कि मर्छु भन्‍ने सबै परमेश्‍वरको हातमा थियो। मैले गवाही दिनु थियो। परमेश्‍वरका वचनले मलाई आस्था र शक्ति दिए, मन शान्ति भयो।

तिनीहरूले मेरो तलासी लिन र सोधपुछ गर्न पहिले प्रहरी चौकी लगे, तर म नबोल्ने देखेर तिनीहरूले मलाई काउन्टी सार्वजनिक सुरक्षा ब्युरो पुर्‍याए। त्यहाँ धेरै अधिकारीहरूले मलाई घेरेर मुक्का र लात्ती बर्साए, केहीले प्रहरी डन्डाले हाने। तिनीहरूको पिटाइले म भुइँमा ढलेँ। मेरो नाक र मुखबाट रगत बगिरहेको थियो, मेरो कपडा च्यातिएको थियो र टाउको घुमिरहेको थियो। ममा उभिने शक्ति पनि थिएन। त्यसपछि, मुख्य अधिकारीले मेरो गर्धनमा समातेर भने, “मैले तँलाई देखाइनँ भने, तँलाई आफू कोसँग निहुँ खोजिरहेको भन्‍ने थाहा हुँदैन! बोल! तेरो नेता को हो? तैँले कसलाई प्रचार गरेको छस्?” म निकै आत्तिएको थिएँ। म नबोल्दा तिनीहरूले मलाई पिटिरहने थिए, र यस्तै भइरह्यो भने त, म कि अपाङ्ग हुन्छु वा मर्छु भन्‍ने ठानेँ। मैले मनमनै परमेश्‍वरलाई प्रार्थना गरेँ, उहाँसँग सुरक्षा र मार्गदर्शन मागेँ। तब मैले परमेश्‍वरका यी वचन सम्झेँ: “यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मैले बुझेँ, मेरो कायरता र डर सैतानबाट आइरहेको थियो, र प्रहरी जतिसुकै क्रूर भए पनि मेरो देहलाई हानि गर्न र यातना दिन मात्र सक्थे, तर मेरो आत्मालाई छुन सक्दैनथे। त्यो दिन तिनीहरूले मलाई कुटेर मारेको भए पनि मेरो आत्मा परमेश्‍वरको हातमा हुनेथ्यो। यो सोचले मलाई आस्था र शक्ति दियो, मैले मर्न परे पनि परमेश्‍वरलाई धोका दिने वा ब्रदर—सिस्टरहरूलाई बेच्ने थिइनँ। म दाँत बाँधेर बसेँ र एक शब्द पनि बोलिनँ। धेरै पटक सोधे पनि मैले जवाफ नदिएकाले तिनीहरूले मलाई लात्तीले हानेर लडाए, प्रहरीको डन्डा ल्याएर सिमेन्टको भुइँमा राखे, र दुई जनाले मलाई तानेर त्यसमाथि जबरजस्ती मेरो घुँडा टेकाए। मेरो पिँडुलाको हड्डीमा दबाबका कारण निकै पीडा भयो, मेरा आँखाबाट आँसु झरिरहे। एउटा अधिकारीले मेरो पिँडुलामा धेरै पटक कुल्चिए, त्यसले यति दुख्यो कि म चिच्याएँ र भकुन्डोजस्तो गुँडुल्की परी भुइँमा ढलेँ। अधिकारीले चिच्याएर भने “उठ्!” तर मैले खुट्टा चलाउनै सकिरहेको थिइनँ—ममा उभिने तागत थिएन। अत्यन्तै दुःखी हुँदै मैले परमेश्‍वरलाई प्रार्थना गरेँ, “हे परमेश्‍वर, म अब सहन सक्दिनँ र मलाई थाहा छैन तिनीहरूले अरू कसरी यातना देलान्। परमेश्‍वर, म तपाइँलाई धोका दिन चाहन्न—बिन्ती मलाई आस्था र शक्ति दिनुहोस्।” त्यही बेला मैले परमेश्‍वरका केही वचन सम्झेँ: “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारको शक्तिको पकडलाई तोड्नेछौ। तिमीहरूले अन्धकारबीच ज्योतिको मार्गदर्शन गुमाउनेछैनौ। तिमीहरू यावत् थोकका मालिक बन्‍नेछौ। तिमीहरू शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा विभिन्न मानिसमाझ उभिनेछौ। सिनिमको देशमा तिमीहरू दृढ र अटल हुनेछौ। तिमीहरूले सहने कष्टहरूमार्फत्, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभरि मेरो महिमाको ज्योतिलाई चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनले मेरा आस्था र शक्तिलाई टेवा दिए। मैले साँच्चिकै परमेश्‍वरमा भर गर्नुपर्ने थियो, र उहाँका वचनको मार्गदर्शनले म पक्कै सैतानलाई जितेर आफ्नो गवाहीमा दृढ हुन सक्थेँ। छ वा सात घण्टाको भयानक यातनापछि, मलाई पिटेर शिथिल बनाइयो र मेरो पिँडुला क्षतविक्षत भएको थियो। म अझै पनि नबोलेकाले प्रहरीले मलाई हिरासत गृह लगे। त्यहाँका कर्मचारीले म नराम्ररी घाइते देखेर मलाई लिन चाहेनन्, र प्रहरीले केही बेरसम्म कुराकानी गरेपछि बल्ल तिनीहरू मलाई राख्न सहमत भए।

तिनीहरूले मलाई एउटा गन्हाउने कोठामा लगे। यो सानो १० वर्ग मिटर जतिको सानो, फोहोरी, गन्हाउने कम्बल र नजिकै गन्ध आउने चर्पी भएको ठाउँ थियो। त्यहाँ पन्ध्र सोह्र जनाले खान्थे, पिउँथे, सुत्थे र दिसा पिसाब गर्थे—ओसिलो र फोहोरी थियो। अन्य कैदीहरूले मलाई डरलाग्दो नजरले हेरे। म निकै भयातुर भई परमेश्‍वरलाई प्रार्थना गरिरहेँ। मैले उहाँका केही वचन सम्झेँ: “नडरा, किनभने मेरा हातले तँलाई साथ दिन्छ, र म तँलाई दुष्टहरूबाट टाढा राख्‍नेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २८)। परमेश्‍वरका वचनले मलाई सान्त्वना दिए, र म भयातुर हुन छाडेँ। भोलिपल्ट, कैदीको मुखियाले जानाजानी निहुँ खोजेर अरूबाट मलाई पिटाए, मलाई भुइँमा लछारपछार गरे। पीडाले म भकुन्डोजसरी गुँडुल्किएँ, हलचल गर्नै सकिनँ। त्यसपछि, प्रहरीले मलाई बेलाबेलामा सोधपुछ गरिरहन्थे, मण्डलीलाई बेच्न भन्थे, तर मबाट केही प्राप्त गर्न नसकेपछि नरम चाल अपनाए। एक पटक, मेरी श्रीमतीका काका मलाई सोधपुछ गर्न आए। उनी सार्वजनिक सुरक्षा ब्युरोको राजनीतिक सुरक्षा शाखामा सामग्रीहरूको प्रबन्ध गर्थे। उनले मप्रति चिन्ता देखाउँदै मलाई सोधे, “तपाइँलाई कुनै कैदीले पिटिरहेका छन्? राम्रोसँग खान पाइरहनुभएको छ?” त्यसपछि उनले अर्को अधिकारीलाई मेरा लागि केही वफ्याइएको रोटी र चुरोटका बट्टा किन्न पठाए। उनले गहिरो सुस्केरा हाले र चिन्तित हुँदै भने, “तपाइँले कबुल गर्नु भएन भने जेल सजाय पनि हुनसक्छ, अनि मैले मद्दत गर्न सक्नेछैन। कबुल्नु भयो भने, नयाँ वर्षका लागि समयमै घर जान सक्नुहुन्छ। यसबारे विचार गर्नुहोला!” उनले त्यसो भनेपछि मैले सोच्न थालेँ, मेरा आमाबुबा ७० कटिसक्नु भएको छ, र श्रीमती एक्लैले तीन लालाबालाको हेरचाह गरिरहेकी छिन्। यदि म साँच्चिकै तीन वा पाँच वर्षका लागि जेल गएँ भने तिनीहरूले कसरी गुजारा गर्लान्? कम्युनिस्ट पार्टीका जेलहरू नर्क समान छन्, अनि कुनै पनि समय यातना दिएर मृत्युमा पुर्‍याउन सक्छन्। म मरेँ भने तिनीहरूले के गर्लान्? यसबारे जति सोचेँ म उति निराश भएँ, अनि मैले परमेश्‍वरलाई प्रार्थना गरी मेरो रक्षा गर्न भनेँ। मैले परमेश्‍वरका यी वचनहरू सम्झेँ: “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ, मेरा निम्ति मेरो घरको ढोकाको प्रतिरक्षा गर्नुपर्छ; तिनीहरूले एक-अर्कालाई सहयोग गर्नुपर्छ र एक-अर्काको लागि प्रबन्ध गर्न सक्नुपर्छ, ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनले मलाई जगाए। प्रहरीले परिवारप्रतिको मेरा स्नेह र देहगत कमजोरी प्रयोग गरेर परमेश्‍वरलाई मबाट धोका दिलाउन चाहन्थ्यो। यो निकै कपटपूर्ण कुरा थियो! म झन्डै फसेको थिएँ। मेरो जीवन परमेश्‍वरकी देन थियो र म जिउने वा मर्ने उहाँमै निर्भर थियो। मेरा आमाबुबा र श्रीमतीको भाग्य पनि परमेश्‍वरको हातमा थियो—अन्तिम निर्णय उहाँकै थियो। मलाई जेल सजाय भयो भने यो परमेश्‍वरकै अनुमतिले हुन्थ्यो। ज्यानै गए पनि म दृढ रहनु पर्ने थियो! त्यसैले मैले उनलाई भनेँ, “मैले भन्नुपर्ने सबै भनिसकेको छु र यसभन्दा अरू म केही जान्दिनँ।” उनको सानो चालले काम नगरेपछि, उनले मलाई घुरेर हेर, त्यसपछि रिसाएर गए।

कारागार प्रहरीले सधैँ अन्य कैदीहरूलाई उकासेर मलाई विभिन्न तरिकाले यातना दिन भन्थे, जस्तै, “डम्पलिङ खाने”, “ऐनामा हेर्ने”, “कुहिनो खाने” र जेलको नियम वाचन गर्ने। “डम्पलिङ खाने” भनेको ओछ्यानमै मलाई बेरेर अरूलाई ममाथि मुक्का र लात्ती बर्साउन लगाउने थियो, जसले म रिङ्गटा लागेर भ्रमित हुन्थेँ। “ऐनामा हेर्नु” भनेको मेरो टाउकोलाई दिसा पिसाब भएको चर्पीमा हाल्नु थियो, र म सावधान नभए निसासिने थिएँ। “कुहिना खानु” भनेको मेरो ढाडमा कुहिनाले हान्नु थियो। साथै, तिनीहरूले मलाई जेलका नियम वाचन गर्न लाउँथे, र मैले शब्द भुलेमा मेरो पाइजामा उतार्थे र पुट्ठामा रातो फोका उठुन्जेल प्लास्टिकको सोल भएको जुत्ताले हान्थे। यसबाहेक, कारागार प्रहरीले मलाई दिनरात काम गराउँथे। चोटको कारण म बिस्तारै काम गर्थेँ र अरू कैदीहरूले मलाई झन् धेरै काम दिइराख्थे। ती काम पूरा नगरे मलाई पिटिन्थ्यो। यस प्रकारका यातना पाउनु मेरा लागि निकै पीडादायी र निराशाजनक थियो। कहिलेकाहीँ म यति कमजोर हुन्थेँ कि त्यो पीडा अन्त्यका लागि मर्न मन लाग्थ्यो। म सधैँ परमेश्‍वरलाई प्रार्थना गरी मेरो हृदयको रक्षा गर्न अनुरोध गर्थेँ। एक दिन अचानक, प्रभु येशूको क्रुसीकरण याद आयो। परमेश्‍वर सर्वोच्च, पवित्र र पापरहित हुनुहुन्छ, उहाँ आफैँ देहधारण गरी मानवलाई मुक्ति दिने काम गर्न आउनुभयो, तर उहाँलाई क्रुसमा उनियो। अब परमेश्‍वर एक पटक फेरि देहधारी भई काम गर्न चीनमा आउनुभएको छ, र ठिक त्यसरी नै उहाँ मानवजातिको अस्वीकृति, बदनामी, दोषारोपण र ईशनिन्दा सहनुहुन्छ। उहाँलाई कम्युनिस्ट पार्टीले पनि खेदो गरेको छ। तर पनि, उहाँले मानवजातिलाई मुक्ति दिन सत्यता व्यक्त गरिरहनुभएको छ। मानिसप्रति परमेश्‍वरको प्रेम कत्ति महान् छ! म मुक्ति पछ्याइरहेको विश्‍वासी हुँ—यति थोरै कष्टको के हिसाब? यसबाहेक, कष्ट सहनु ख्रीष्टको राज्य र उहाँको कठिनाइको हिस्सा बन्नु हो। यो गौरवको कुरा हो। यसमा मूल्य र अर्थ छ। यो बुझाइले मेरो आस्था र शक्तिलाई नवीकरण गर्‍यो, त्यसपछि कैदीहरूले ममाथि जति अत्याचार गरे पनि म त्यस्तो दुःखी हुन छाडेँ।

एक दिन नास्तापछि, केही प्रहरी अधिकारीले मलाई मेरो घरबाट करिब ५.५ माइल नजिकको बजार पुर्‍याए, अनि म र अरू एक दर्जन जति कैदीलाई एउटा मञ्चमा राखे। तिनीहरूले निन्दा र्‍याली निकाल्दै छन् भन्‍ने मैले बुझेँ। काउन्टी सार्वजनिक सुरक्षा ब्युरोका कर्मचारीको एउटा लाइन मञ्चमा बसेको थियो, तल मानिसहरूको घुइँचो थियो। धेरैले कानेखुसी गर्दै मतिर इशारा गर्दै थिए। मेरो अनुहार तातो भयो, मुटुको धड्कन बढ्यो र ममा टाउको उठाउने हिम्मत भएन। म सोचिरहेको थिएँ, त्यस क्षेत्रमा मेरा धेरै आफन्त, साथी र चिनजानका मान्छे छन्, मेरो अघिल्लो सम्प्रदायका सहकर्मी पनि छन्। मलाई अन्य कैदीसँगै घाँटीमा निशान झुन्ड्याएर उभिएको देखेर उनीहरूले के सोच्ने होलान्? त्यसपछि मैले कसरी मुख देखाउने? मैले यसबारे जति सोचेँ, उति नराम्रो लाग्यो, त्यसैले मैले परमेश्‍वरलाई प्रार्थना गरी शक्ति मागेँ। मैले परमेश्‍वरका केही वचन सम्झेँ: “सबै मानिसहरूले ठूलो रातो अजिङ्गरको अघि मेरो लागि बलियो, सानदार गवाही दिन सकून्, तिनीहरूले अन्तिम पटक मेरो लागि आफूलाई अर्पण गर्न सकून्, र अन्तिम एक पटक मेरो मापदण्डहरूलाई पूरा गर्न सकून् भन्‍ने मेरो आशा छ। के तिमीहरूले साँच्‍चै यसो गर्न सक्छौ त?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। परमेश्‍वरका वचनले मलाई आस्था र शक्ति दिए। विश्‍वासीका रूपमा हामी सही मार्गमा छौँ। हामी कानुन तोड्दैनौँ वा खराब काम गर्दैनौँ, त्यसैले लाज मान्नुपर्ने कुरै छैन। मैले सामना गरेको अपमान भनेको धार्मिकताका लागि सतावट सहिएको थियो। मैले गर्व गर्नुपर्छ। यो सोचले मलाई शान्त बनायो। तिनीहरूले आखिरमा मलाई “गैरकानुनी आस्था” र “सामाजिक व्यवस्थामा खलल पुर्‍याएको” आरोप थोपरे, र मलाई श्रम गरी तीन वर्षको पुनर्शिक्षा लिने सजाय दिए। मञ्चमा ती सबै पवित्र, आत्मसन्तुष्ट अनुहार देखेर मैले रौँ-रौँबाट ती राक्षसहरूलाई घृणा गरेँ, र तिनीहरूले तीन वर्षको सट्टा मलाई ३० वर्षकै सजाय दिए पनि म परमेश्‍वरलाई कहिल्यै धोका दिनेछैन, सैतानसामु झुक्नेछैन भनी कसम खाएँ।

निन्दा र्‍यालीको दुई दिनपछि मलाई श्रम शिविर पठाइयो। त्यहाँ, मलाई निर्माण स्थलमा खाडल खन्ने काम दिइयो, र मैले ठेलामा सिमेन्ट र बालुवा लैजानुपर्थ्यो। मैले हरेक दिन यस्तो कठिन श्रम १२ घण्टाभन्दा बढी समय गर्नुपर्थ्यो। मेरो पिँडुलाको चोटले गर्दा कहिलेकाहीँ म सुस्तरी काम गर्थेँ, सुधार अधिकारीले यो देख्ने बित्तिकै मलाई पिट्थे। त्यहाँ तीन वर्षसम्म रहनुपर्छ भन्‍ने सोच्दा म केही कमजोर हुन्थेँ। त्यसबाट कसरी पार पाउने वा जिउँदै त्यहाँबाट निस्कन्छु वा निस्किन्न भन्‍ने मलाई थाहा थिएन। त्यो समयमा, मैले परमेश्‍वरलाई धेरै प्रार्थना गरेँ र उहाँको प्रेमका बारेमा सोचेँ। हामीजस्ता भ्रष्ट मानवजातिलाई मुक्ति दिन उहाँले भोग्नुभएको पीडा र अपमानबारे सोच्नु मेरा लागि मन छुने कुरा थियो। यसले मलाई समर्पित हुन तयार गरायो, र मैले जस्तोसुकै कष्ट सहनु परे पनि अन्तसम्म परमेश्‍वरलाई पछ्याउन चाहेँ।

केही समयपछि, मैले शाङ्ग जिन नामको कैदी भेटेँ, उनी प्रभुका विश्‍वासी थिए, र हामी दुवै इसाई भएकाले मौका मिल्ने बित्तिकै हामी आफ्ना आस्थाबारे कुरा गर्थ्यौँ। मैले ब्रदर शाङ्ग जिनमा असल मानवता देखेँ, उनमा प्रभु फिर्तीको तीव्र अभिलाषा थियो, त्यसैले म उनीसँग परमेश्‍वरका आखिरी दिनहरूका कामबारे कुराकानी गर्न चाहन्थेँ। तर उनको सजाय सकियो र मैले मौका पाउनुअघि नै उनी छुटे। म निकै धिक्कार महसुस गरेँ, र मैले परमेश्‍वरलाई प्रार्थना गरी मार्ग खोलिदिन बिन्ती गरेँ, ताकि मैले शाङ्ग जिनलाई सुसमाचार सुनाउने मौका पाऊँ। उनी छुटेको लगत्तै पछि, म सदा झैँ काम गर्ने ठाउँमा श्रम गरिरहेको थिएँ। एक दिन, मेरो पेट दुख्यो र अघि पछि भन्दा बढ़ी पटक चर्पी जानु पर्‍यो। मैले चर्पीको पर्खाल त्यति अग्लो नभएको पाएँ र त्यसको अर्कोतिर ठुलो कारखाना थियो। म चर्पीमा हुँदा बाहिर एउटा गार्डले पत्रिका पढिरहेको थियो। त्यो परमेश्‍वरले मेरा लागि मार्ग खोलेको हो कि होइन थाहा थिएन, त्यसैले मैले प्रार्थना गरेँ। प्रार्थनापछि, मेरो हृदयमा यो परमेश्‍वरले नै निस्कने बाटो दिनुभएको भन्‍ने लाग्यो, त्यसैले गार्डको ध्यान अन्तै हुँदा म पर्खालमाथि फालहालेर कारखानामा गएँ। मैले जेलको पोसाक खोलेँ, काँधमा हालेँ र मुख्य द्वारबाट बाहिर निस्केँ। मैले सपनामा पनि यस्तो कडा सुरक्षाबिच म उम्कन सक्छु भनेर सोच्ने थिइनँ। म परमेश्‍वरप्रति निकै आभारी भएँ।

तर चाँडै नै मैले मेरो पछाडि साइरनको आवाज सुनेँ। म हतार हतार रुखका झाडीमा लुकेँ र लगातार प्रार्थना गरिरहेँ। रात नपरेसम्म पर्खिरहेँ, त्यसपछि सावधानीपूर्वक झाडीबाट बाहिर निस्केँ। मैले सानो गोरेटो बाटो समातेँ, बाटो सोध्दै शाङ्ग जिनको घरतिर लागेँ। राति अबेरतिर उनको घर जाने राजमार्ग पुग्दा मैले त्यहाँ केही प्रहरी अधिकारीहरूले जाँच चौकी थापेर बसेको देखेँ, अनि त म निकै डराएँ। तिनीहरूले मलाई भेटे भने? मलाई समाते भने त फुत्किन दिने छैनन्। मैले मनमनै परमेश्‍वरलाई प्रार्थना गरेँ। मैले परालको कुन्यु देखेँ र हतार हतार गएर लुकेँ, म त्यहाँ एक घण्टाभन्दा बढी समय बसेँ। प्रहरी कार त्यहाँबाट गएको देखेपछि मात्रै म सतर्क हुँदै बाहिर निस्केँ, त्यसपछि मुस्किलले शाङ्ग जिनको घरतिर लागेँ। केही बेर हिँडेपछि मेरो पिँडुला निकै दुख्यो र हिँड्नै सकिनँ, त्यसैले म बसेँ र विश्राम गरेँ, त्यसपछि फेरि हिँड्न थालेँ। हिँड्दै गर्दा मैले “म परमेश्‍वरको महिमाको दिन देख्‍न चाहन्छु” भन्‍ने भजन गुनगुनाएँ।

१  आज म परमेश्‍वरको न्याय स्वीकार गर्छु अनि भोलि उहाँका आशिष्‌हरू प्राप्त गर्ने छु। परमेश्‍वरको महिमाको दिन हेर्नलाई म मेरो जवानी दिन र मेरो जीवनकाल अर्पण गर्न इच्छुक छु। उहाँले काम गर्नुहुन्छ र सत्यता व्यक्त गर्नुहुन्छ, र मानिसलाई जीवनको मार्ग प्रदान गर्नुहुन्छ। परमेश्‍वरका वचनहरू र परमेश्वरको प्रेमले मेरो हृदयलाई मोहित गरेका छन्। सत्यता प्राप्त गर्नको लागि म तितो कचौराबाट पिउन र कष्ट भोग्‍न इच्छुक छु। म कुनै गुनासो नगरिकन अपमान सहनेछु। म मेरो सारा जीवन परमेश्‍वरको अनुग्रहको ऋण चुकाउँदै बिताउन चाहन्छु।

२  परमेश्‍वरले सुम्पनुभएका कुराहरू मुटुमा हुँदा, म शैतानसामु कहिल्यै घुँडा टेक्नेछैनँ। मेरो शिर छिनिएला र मेरो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो, म मृत्युसम्‍मै उहाँप्रति बफादार र समर्पित हुने छु। म परमेश्‍वरलाई फेरि कहिल्यै रुवाउने छैन वा कहिल्यै चिन्तित तुल्याउने छैन। म मेरो प्रेम र बफादारी परमेश्‍वरलाई अर्पण गर्ने छु र उहाँलाई महिमित तुल्याउन आफ्नो मिसन पूरा गर्ने छु।

…………

—थुमालाई पछ्याउनुहोस् र नयाँ गीतहरू गाउनुहोस्

भजन गुनगुनाउँदै गर्दा मलाई मेरो आस्था बढेको महसुस भयो। भोलिपल्ट मध्यान्हतिर म बल्ल शाङ्ग जिनको घर पुगेँ। एक अर्कासँग भेट हुने बित्तिकै हामी खुसीले रोयौँ। प्रहरी आउन सक्छ भनेर उनले मलाई अर्को व्यक्तिको घरमा राखे। अनुमान गरेजस्तै, तेस्रो दिन मध्यान्हतिर प्रहरी शाङ्ग जिनको घरमा आए। मलाई नभेटेपछि तिनीहरू दिक्क मान्दै गए। त्यसपछि मैले शाङ्ग जिनलाई परमेश्‍वरका आखिरी दिनहरूको सुसमाचार सुनाएँ। परमेश्‍वरको मार्गदर्शनले उनको सम्प्रदायका सयभन्दा धेरै ब्रदर-सिस्टरहरू सर्वशक्तिमान् परमेश्‍वरसामु आए।

श्रम शिविरबाट भागेपछि म खोजीमा रहेको अपराधी भएको थिएँ। म यताउता सुसमाचार सुनाउँदै घुमिरहेँ, घर फर्किने हिम्मत भएन। कति छिटो दश वर्ष बित्यो, त्यसपछि, सेप्टेम्बर २०१० मा म गृह नगर फर्केँ र बहिनीको घर गएँ। मैले श्रीमतीलाई त्यहाँ देखेँ र उनले मलाई श्रम शिविरबाट म भागेपछि प्रहरी हाम्रो घर गएर हाम्रो अनि आफन्तहरूको पनि घर खानतलासी गरेको कुरा बताइन्। तिनीहरूले श्रीमती, आमाबुबा र आफन्तहरूलाई धम्की दिँदै मेरो ठेगाना पत्ता लगाउन फुस्ल्याउने कोसिस गरेछ। प्रहरीले केही दिनसम्म मेरो घर वरपर गोप्य निगरानी पनि गरेछ। ती वर्षहरूमा, प्रहरीले मेरो पिछा गर्न छोडेको रहेनछ। नयाँ वर्ष र मेरा आमाबुबाको जन्म दिनमा तिनीहरू सधैँ मेरो बारेमा सोध्ने र म घर फर्के नफर्केको हेर्ने गर्दा रहेछन्। सन् २००२ मा श्रीमतीलाई उनको आस्थाका कारण पक्राउ गरिएछ, उनलाई बाहिर निकाल्ने हाम्रो परिवारले सोर्सफोर्स लगाउँदै २ हजार युआनभन्दा बढी खर्चनुपरेछ। श्रीमती र म दुवै पक्राउ र जरिवानामा परेकाले हाम्रो परिवारको परिस्थिति निकै कठिन भछ। हाम्रो छोराछोरीले प्राथमिक र मध्यमा पढाइ पूरा गर्न नपाइ विद्यालय छाड्नुपरेछ, अनि जीविका चलाउन त्यो ठाउँ छोडेर अन्यत्र जानुपरेछ। त्यो सुनेर मलाई निकै दुःख लाग्यो। म आएको सुनेर मेरा आमाबुबा बहिनीको घरमा मलाई भेट्न आउनुभयो। मलाई देख्ने बित्तिकै केही नबोली उहाँहरू रुन थाल्नुभयो, तर अरूले सुन्छन् भन्‍ने डरले डाँको छोडेर रुन सक्नुभएन। उहाँहरूले हरसमय मलाई सम्झेर धेरै रोएको बताउनुभयो। मेरा आमाबुबालाई निकै दुर्बल देखेर मैले आँसु थाम्न सकिनँ। केही दिनपछि, आफ्नो बाइकमा चढेर बहिनीको घरमा मलाई भेट्न आउँदा मेरो बुबा लड्नुभएछ र तिघ्राको हड्डी भाँचिएछ। यो सुनेपछि मलाई उहाँको निकै चिन्ता लाग्यो, र मध्यरातमा जोखिम मोल्दै म उहाँलाई भेट्न गएँ। मलाई देख्नसाथ बुबा रुन थाल्नुभयो, र भन्नुभयो, “डाक्टरले मेरो तिघ्राको हड्डी जोड्न सकिएन भन्यो। मैले त केवल मृत्यु कुर्ने हो। हामीले भेट्ने सायद यही नै अन्तिम पटक होला।” मैले आफ्नो आँसु रोकेर उहाँलाई सान्त्वना दिएँ। पक्राउ पर्ने डरले म त्यहाँ धेरै बेर बस्ने आँट गरिनँ, त्यसैले एक घण्टा जतिमा म हिँडे। कम्युनिस्ट पार्टीको गिरफ्तारीका कारण एक दशकभन्दा बढी समयदेखि म भागिरहेको थिएँ, म घर फर्किन सकिनँ, परिवारलाई भेट्न, आमाबुबाप्रतिको धर्म निभाउन, वा श्रीमती र छोराछोरीका लागि श्रीमान् र बुबाको जिम्मेवारी पूरा गर्न सकिनँ, र अब मेरो बुबा बिरामी हुँदा एक दिनसमेत उहाँको हेरचाह गर्न सकिनँ। मैले आमाबुबालाई निराश बनाएको महसुस भयो र हृदयमा पीडा भयो। म तुरुन्त प्रार्थनामा परमेश्‍वरसामु आएँ, मलाई मार्गदर्शन गर्दै आस्था र शक्ति दिन उहाँसँग बिन्ती गरेँ। प्रार्थनापछि, मैले परमेश्‍वरका यी वचन पढेँ: “परमेश्‍वरले हामीलाई डोऱ्याउनुहुने मार्ग सिधा छैन, तर खाल्डा-खुल्डीले भरिएको घुमाउरो बाटो हो; यसबाहेक, परमेश्‍वर भन्नुहुन्छ, कि मार्ग जति धेरै ढुङ्गेनी हुन्छ, त्यत्ति नै बढी त्यसले हाम्रो प्रेमिलो हृदयहरूलाई प्रकट गर्न सक्छ। तर हामीमध्ये कसैले पनि त्यस्तो बाटो खोल्न सक्दैनौं। मेरो अनुभवमा, म धेरै ढुङ्गेनी, धोकेबाज मार्गहरू हिँडेको छु र मैले ठूलो यातना भोगेको छु; कहिलेकहीँ म शोकले यति धेरै ग्रस्त भएको छु कि म रुन चाहन्थें, तर म आजको दिनसम्म यो मार्गमा हिँडेको छु। म विश्‍वास गर्दछु कि यो परमेश्‍वरले डोऱ्याउनुभएको बाटो हो, त्यसैले म सबै दुःखको यातना सहन्छु र अगाडि बढिरहन्छु। किनकि परमेश्‍वरले ठहराउनुभएको यही हो, त्यसकारण त्यसबाट को उम्कन सक्छ र? म कुनै आशिष् पाऊँ भनी माग्दिनँ; म केवल यति मात्र बिन्ती गर्दछु कि मैले जुन बाटोमा हिँड्नुपर्छ त्यसमा म परमेश्‍वरका अभिप्रायहरूअनुसार हिँड्न सकूँ। म अरूले हिँडेको बाटो हिँड्दै अरूको अनुकरण गर्न खोज्दिनँ; म यति मात्रै चाहन्छु कि, मेरो तोकिएको मार्गमा हिँडेर मैले मेरो भक्तिसाथ पूर्ण रूपमा पूरा गर्न सकूँ। … किनकि म सधैँ यो विश्‍वास गर्छु, कि एक व्यक्तिले जति दुःख भोग्नुपर्छ र उनीहरूले आफ्नो मार्गमा जति दूरी हिँड्नु पर्ने हुन्छ त्यो परमेश्‍वरद्वारा तोकिएको हुन्छ, र कसैले पनि अरू कसैलाई वास्तवमा सहायता गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। “तिमीहरूले आज जे प्राप्त गरेका छौ त्यो प्रेरितहरू र युगौँदेखिका अगमवक्ताहरूको भन्दा ठूलो छ अनि मोशा र पत्रुसभन्दा पनि धेरै नै ठूलो छ। आशिष् एक-दुई दिनमा प्राप्त गर्न सकिँदैन; त्यसलाई धेरै मूल्य चुकाएर कमाउनुपर्छ। यसको अर्थ, तिमीहरूसित शोधन गरिएको प्रेम हुनैपर्छ, तिमीहरूमा ठूलो विश्‍वास हुनैपर्छ, अनि तिमीहरूले प्राप्त गरेकै होस् भनी परमेश्‍वरले चाहनुभएका विभिन्‍न सत्यताहरू तिमीहरूमा हुनैपर्छ; अझ भन्नुपर्दा, तिमीहरू धम्की दिने अथवा विश्‍वासघाती नबनी न्यायतर्फ फर्कनैपर्छ, अनि तिमीहरूमा मृत्युसम्‍मै स्थिर रहने परमेश्‍वरलाई प्रेम गर्ने हृदय हुनैपर्छ। तिमीसित अठोट हुनैपर्छ, तिमीहरूको जीवन स्वभावमा परिवर्तनहरू हुनैपर्छ, तिमीहरूको भ्रष्टता निको हुनैपर्छ, तिमीहरूले कुनै पनि गुनासोविना परमेश्‍वरका सबै योजनाहरू स्वीकार गर्नैपर्छ, अनि तिमीहरू मृत्युसम्‍मै समर्पित हुनैपर्छ। तिमीहरूले प्राप्त गर्नुपर्ने कुरा यही नै हो, परमेश्‍वरको कार्यको अन्तिम लक्ष्य यही नै हो, अनि परमेश्‍वरले मानिसहरूको यस समूहलाई गर्न लगाउनुहुने कुरा पनि यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचन अन्तर्दृष्टिपूर्ण थिए। एउटा व्यक्तिले जीवनभर कति कष्ट भोग्नुपर्छ भन्‍ने कुरा परमेश्‍वरले पूर्वनिर्धारित गर्नुभएको हुन्छ। मैले आमाबुबालाई परमेश्‍वरको हातमा छोड्दै उहाँको सार्वभौमिकता र प्रबन्धमा समर्पित हुनुपर्ने थियो। मैले सदियौँदेखिका सन्तहरूलाई पनि सम्झेँ जसले सतावट र कठिनाइका बिच परमेश्‍वरका लागि शानदार गवाही दिएका थिए। मैले परमेश्‍वरका आखिरी दिनहरूको काम स्वीकार गरेँ र उहाँले व्यक्त गरेका सत्यताहरूको आनन्द लिएँ। मैले ती सबै धर्मदूत र अगमवक्ताहरूभन्दा धेरै प्राप्त गरेँ, तर सतावटको सामना हुँदा म दुःखी र कमजोर भएँ—मेरो कद यति सानो रहेछ। त्यसपछि मैले सन्तहरूकै नेतृत्व पछ्याउँदै, आस्थामा दृढ रहने र परमेश्‍वरलाई पछ्याउने सङ्कल्प गरेँ!

सन् २०११ मा, एक ब्रदरले एउटा पत्र ल्याए, पत्रमा प्रहरी मेरो घरमा मेरी श्रीमतीसँग मेरो ठेगाना सोध्न गएको कुरा लेखिएको थियो। त्यस बेलादेखि श्रीमती र मैले सम्पर्क गरेका छैनौँ।

डिसेम्बर २०१२ को एक दिन म पानी परिरहेको बेला केही ब्रदर-सिस्टरहरूसँग एउटा परिवारलाई सुसमाचार सुनाउन गएँ। चार जना अधिकारी आए, कारबाट ओर्लिए र मलाई समाते। विद्युतीय बाइकमा रहेका दुई सिस्टर भागे र तीन जना अधिकारीले कार चढेर तिनीहरूको पिछा गरे। एउटा अधिकारीले मलाई बलियोसँग समातेका थिए र म फुत्किनका लागि बल गरिरहेको थिएँ। एउटा पाको उमेरकी सिस्टरले मलाई बचाउन र भगाउन ती अधिकारीलाई समातिन्। तर म १२ मिटर जति मात्र दौडेको थिएँ, ती अधिकारीले मलाई समातिहाले, त्यति बेलै दुई सिस्टर आएर उसलाई रोके र म फुत्केर भाग्न सकेँ। घर पुगेपछि मुटु जोडतोडले धड्किरहेको थियो र मैले भर्खरै भएको कुराबारे नसोचिरहनै सकिनँ। ती दुई सिस्टरले मलाई बचाउन उक्त अधिकारीलाई समातेकाले मात्र म फुत्किन सकेँ। तिनीहरू पक्राउ परे कि परेनन्, तिनीहरूले यातना पाउने थिए कि थिएनन्, र अन्य ब्रदर-सिस्टरहरू पनि पक्राउ परेका थिए कि थिएनन् भन्‍ने मलाई थाहा भएन। मैले पछिल्लो दुई पटक आफू पक्राउ परेको र यातना पाएको बारेमा सोचेँ। मलाई चीनमा सुसमाचार फैलाउनु निकै खतरनाक रहेछ, जुनसुकै बेला, जुनसुकै ठाउँमा पक्राउ परेर जेलमा पर्न सकिने रहेछ भन्‍ने लाग्यो। म निकै निराश भएँ, त्यसैले परमेश्‍वरसामु आएर प्रार्थना गरेँ। प्रार्थना गरिसकेपछि, मैले आफूसँग भएको परमेश्‍वरका वचनको पुस्तक खोलेँ र यो देखेँ: “सबै मानिसहरूका लागि शोधन धेरै पीडादायक हुन्छ, र यसलाई स्वीकार्न धेरै गाह्रो हुन्छ—तर शोधनको बेला नै परमेश्‍वरले मानिसको निम्ति उहाँको धर्मी स्वभाव स्पष्ट पार्नुहुन्छ, र मानिसका लागि आफ्ना मागहरू सार्वजनिक गर्नुहुन्छ र थप अन्तर्दृष्टि प्रदान गर्नुहुन्छ र थप व्यावहारिक काटछाँट गर्नुहुन्छ; तथ्यहरू र सत्यताबीचको तुलना मार्फत मानिसले आफ्नैबारे र सत्यताबारे अझ धेरै ज्ञान प्राप्त गर्छ, र परमेश्‍वरका अभिप्रायहरूको अझ बढी बुझाइ प्राप्त गर्छ, यसरी मानिस परमेश्‍वरलाई अझ साँचो र अझ शुद्ध प्रेम गर्ने बन्छ। शोधनको काम गर्ने परमेश्‍वरका उद्देश्यहरू यिनै हुन्” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचन पढेपछि मैले आत्मचिन्तन गर्न थालेँ। मैले परमेश्‍वरप्रतिको मेरो प्रेम दूषित रहेको र आफू साँचो रूपमा उहाँप्रति समर्पित नभएको देखेँ। पछिल्लो दुई पटक आफू पक्राउ पर्दा, यातना दिइँदा पनि मैले सैतानसामु घुँडा टेकेको थिइनँ र आफ्नो गवाहीमा दृढ रहेको थिएँ, तसर्थ मैले आफूसँग कद रहेको, परमेश्‍वरप्रति केही आस्था र समर्पण रहेको ठानेँ। तर, समय समयमा सैतानको परीक्षा र आक्रमणमा परेपछि मेरो साँचो कद प्रकटित भयो। पहिले दृढ रहन सक्नु मेरो वास्तविक कद थिएन, यो त परमेश्‍वरका वचनले मलाई दिएका आस्था र हिम्मतका कारणले थियो। यो पटक मैले परमेश्‍वरको बुद्धि वास्तवमा सैतानको चालबाजीका आधारमा प्रयोग हुन्छ भन्‍ने देखेँ। सैतानले मलाई पक्राउ गराई यातना दिलाउन, मलाई पूर्ण रूपमा हराउन र परमेश्‍वरलाई मबाट धोका दिलाउन हर प्रकारका चाल चल्यो, तर, परमेश्‍वरले ती परिस्थितिहरू मलाई आफ्ना दोषहरू देख्न सक्ने बनाउन, मेरा कमीकमजोरी बुझाउनमा प्रयोग गर्नुभयो, र मेरो आस्था र साँचो समर्पण ती दीर्घकालीन परीक्षाहरूबाट सिद्ध भए। परमेश्‍वरको साँचो अभिप्राय बुझेपछि म नकारात्मक वा दुःखी भइनँ, र मैले पत्रुसको उदाहरण पछ्याउँदै हरेक कुरामा परमेश्‍वरको योजनाबद्ध कार्यलाई पछ्याउने, जस्तोसुकै सतावट र कठिनाइको सामना गर्नुपरे पनि आफ्नो कर्तव्य पूरा गर्दै सुसमाचार सुनाउने र परमेश्‍वरको गवाही दिने सङ्कल्प गरेँ।

दुई दशकमा, मलाई कम्युनिस्ट पार्टीले क्रूरतापूर्वक पक्राउ गरी सतायो र यातना दियो, घरबाट भाग्न र परिवार टुटेको हेर्न बाध्य बनायो, र बेलाबेलामा म कमजोर भएको छु। परमेश्‍वरका वचनले समय समयमा मलाई शक्ति दिइरहे, र आजको दिनसम्म आइपुग्ने मौका दिए। यी सतावट र कठिनाइबाट मैले केही शारीरिक कष्टको अनुभव गरेँ, तर म परमेश्‍वरको अझ नजिक आएँ। मैले परमेश्‍वरको बुद्धि, सर्वशक्तिमानता, प्रेम र मुक्तिबारे केही वास्तविक बुझाइ पनि प्राप्त गरेँ। मैले कम्युनिस्ट पार्टी परमेश्‍वरविरोधी सैतानी राक्षस हो भन्‍ने प्रस्टसँग देखेँ। मैले यसविरुद्ध पूर्ण विद्रोह गरेँ, यसलाई त्यागेँ र परमेश्‍वरलाई पछ्याउन दृढ भएँ। मेरा लागि यी सबै व्यवस्था गर्नुभएकोमा, जीवनमा सबभन्दा बहुमूल्य खजाना प्राप्त गर्न दिनुभएकोमा परमेश्‍वरप्रति म हृदयदेखि आभारी छु।


१३. इमानदार भएर गरिएको रिपोर्टको दमन हुँदा

लिलियाना, जर्मनी

म मलजल समूह अगुवा भएको बेला, मेरिलिन मण्डली अगुवा थिइन् जसले मेरो कामको निरीक्षण गर्थिन्। हाम्रा कुराकानी मार्फत्, मैले उनी कुरा धेरै गर्ने अनि काम पूरा गर्ने समयमा भने केही नगर्ने प्रवृत्तिकी भएको पाएँ। उनी परिणाम प्राप्तिमा केन्द्रित हुनुको सट्टा नारा भट्याउँथिन्, अनि वास्तविक समस्या निराकरण गर्न सक्दिनथिन्। उनले हामीलाई हाम्रा कर्तव्यमा आएका समस्या र विचलनको संक्षेपीकरण र हल गर्न अगुवाइ गर्दिनथिन्, अनि परमेश्वरका वचन र सान्दर्भिक सिद्धान्तहरूमाथि सङ्गति गर्ने वा अभ्यासको बाटो देखाउने गर्दिनथिन्। उनले गर्ने भनेको खालि भाषण दिनु र हामीलाई गाली गर्नु मात्र थियो। ब्रदर-सिस्टरहरूले सुझाव दिँदा उनी प्राय: तिनलाई अस्वीकार गर्थिन्। यी व्यवहारले मलाई उनी झुटो अगुवा हुन् कि भन्ने लाग्यो, त्यसैले मैले उनीभन्दा वरिष्ठ, जेसिकासँग सम्पर्क गरी यसबारे कुरा गर्न चाहेँ। तर त्यहीबेला मैले सोचेँ: “जेसिका र मेरिलिन प्राय: भेट्छन्, अनि उनीहरू धेरै काम सँगै गर्छन्। मैले मेरिलिनमा देखेका समस्या जेसिकाले पक्कै देख्न सकेको हुनुपर्छ, अझ, मेरिलिन थुप्रै समूहका कामको लागि उत्तरदायी छिन्, अनि एक दर्जनभन्दा बढी समूह अगुवाहरूको निरीक्षण गर्छिन्। उनीहरूले पनि उनका समस्या देखेका छैनन् र? उनीहरूमध्ये कसैले पनि रिपोर्ट गरेका छैनन् भने म किन बोल्नु पर्‍यो? म गलत रहिछु भने अनि म मेरिलिनप्रति पूर्वाग्राही छु र उनको कमजोरी फेला पार्न लागेकी छु भनेर जेसिकाले भनिन् भने? सायद मैले आफ्नो गर्दन थाप्नु हुन्न, यसो गर्दा म कुनै झमेलामा पर्ने छैन।” तर त्यहीबेला मैले म विगतमा कसरी झुटा अगुवा तथा ख्रीष्टविरोधीद्वारा पीडित भएकी थिएँ भन्नेबारे विचार गरेँ। त्यतिबेला पनि मैले तिनीहरूविरुद्ध तत्कालै रिपोर्ट गरेकी थिइनँ, र तिनीहरूले धेरै मण्डलीका काम बिगारेका थिए, अनि ब्रदर-सिस्टरहरूको जीवन प्रभावित भएको थियो। मैले मेरिलिनका समस्याबारे तत्कालै रिपोर्ट नगर्ने हो भने मण्डली हितको रक्षा गरिरहेकी हुने थिइनँ। जब मेरो मनमा फ्याट्ट यस्तो विचार आयो, मैले असहज महसुस गरेँ, र मैले सोचेँ यसबारेमा अरू ब्रदर-सिस्टरहरूसँग मैले कुरा गर्नुपर्छ अनि उनीहरूले के भन्छन् हेर्नुपर्छ। म ब्रदर जोर्डनकहाँ गएँ, र उनले पनि मेरिलिनले वास्तविक मुद्दाहरू निराकरण नगरेको, कामका बारेमा थप जानकारी नलिएको वा सोधखोज नगरेको, अनि पेशागत सिपका कुरा आउँदा, उनले ब्रदर-सिस्टरहरूलाई सिद्धान्तमा प्रवेश गर्न नसिकाएको वा सहयोग नगरेको आफूले पत्ता लगाएको बताए। उनले मेरिलिन काम बाँडफाँडका बेला तानाशाही र अव्यवस्थित भएको, अनि कामको प्राथमिकता निर्धारण गर्न असफल भएको पनि बताए। यसले गर्दा कार्यकुशलता र कार्यप्रभावकारितामा वास्तवमै नोक्सान पुगेको र कामकुराहरू गम्भीररूपमा ढिला भएका थिए। अरूले यसका बारेमा सावधान गराउँदा उनले यसलाई गम्भीर रूपमा लिन्नथिन्। भेला अवधिमा, उनले आफूले कसरी चिन्तन गरेँ, आफ्नैबारे ज्ञान प्राप्त गरेँ अनि समस्या पर्दा परमेश्वरका वचन अभ्यास गरेँ भन्नेबारे कहिल्यै सङ्गति गरिनन्। उनी खालि वचन र धर्मसिद्धान्त भट्भटाउँथिन्, सुन्दा राम्रा लाग्ने केही केही कुरा भन्थिन् तर वास्तविक काम केही गर्दिनथिन्। मैले देखेकै समस्या जोर्डनले पनि देखेको भन्ने सुनेपछि, म मेरिलिन वास्तविक काम नगर्ने झुटो अगुवा हुन् भन्नेमा निकै विश्वस्त भएँ। उनी यही पदमा रहिरहे यसले मण्डलीको कार्यमा ठुलो हानि पुर्‍याउने थियो। मेरिलिनका समस्या गम्भीर छन् र यिनका बारे जेसिकालाई तुरून्तै रिपोर्ट गर्नुपर्छ भन्ने मैले महसुस गरेँ। तर त्यै बेला, मैले के सम्झेँ भने मेरिलिनले मेरा कामको प्रत्यक्ष निरीक्षण गर्छिन्, त्यसैले मैले कुरा लगाएपछि उनी बर्खास्त भइनन् र मैले रिपोर्ट गरेको उनले थाहा पाइन् भने, उनले मेरो जीवन निकै कठिन बनाउलिन् वा मलाई नै बर्खास्त गर्लिन्। पद प्राप्त गरेको केही समयमै यसलाई गुमाएमा म निकै अपमानित हुने थिएँ। भनिन्छ “सबैभन्दा अग्लो कीलालाई नै पहिले ठोकिन्छ”, त्यसैले मेरिलिनका बारे रिपोर्ट गर्ने म पहिलो व्यक्ति बन्नु हुन्न भन्ने मैले सोचेँ। जोर्डनसँग कुरा गरौँला र बरू उनलाई यो कुरा अगाडि ल्याउन लगाउँला अनि उनको रिपोर्टको समर्थन गरौँला भन्ने मैले निर्णय गरेँ। यसरी म कुनै जोखिममा पर्ने थिइनँ। तर जब मैले उनीसँग कुरा गर्ने प्रयास गरेँ, मैले कुनै शब्दै निकाल्न सकिनँ। मैले के विचार गरेँ भने बरू मैले कुर्नुपर्ला र कुरा कसरी अगाडि बढ्दा रहेछन् हेर्नुपर्ला। तर परमेश्वरले मानिसका हृदय र मन देख्नुहुन्छ, अनि चुप लगेर बस्ने कुराले मलाई असहज महसुस भयो। मैले बिलकुल दोषी र अपराधी महसुस गरेँ, त्यसैले यो विषय मार्फत् आफूलाई बुझ्नका लागि ज्ञान दिन अनुरोध गर्दै मैले परमेश्वरको प्रार्थना गरेँ।

त्यसपछि मैले परमेश्वरका वचनको एउटा अनुच्छेद पढेँ जसले मेरो स्थितिमाथि प्रकाश पारिदियो: परमेश्‍वर भन्‍नुहुन्छ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र छुद्र स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो। यस्ता भ्रष्ट स्वभावहरूले तेरो सोच्ने शैलीलाई सञ्‍चालित गर्छन्, तेरो हातखुट्टा बाँध्छन्, र तेरो बोलीवचन नियन्त्रित गर्छन्। … तैँले भन्‍ने र गर्ने कुरामा तेरो कुनै नियन्त्रण हुँदैन। तैँले चाहे पनि, तैँले सत्यता बताउन वा तैँले वास्तवमा के सोचेको छस् त्यो कुरा भन्‍न सक्दैनस्; तैँले चाहे पनि, तैँले सत्यताको अभ्यास गर्न सक्दैनस्; तैँले चाहे पनि, तैँले आफ्‍ना जिम्‍मेवारीहरूलाई पूरा गर्न सक्दैनस्। तैँले भन्‍ने, गर्ने, र अभ्यास गर्ने सबै कुरा झूट हुन्छ, र तँ बस झाराटारुवा मात्र हुन्छस्। तँ पूर्ण रूपमा तेरो शैतानी स्वभावको बन्धन र नियन्त्रणमा हुन्‍छस्। तैँले सत्यता स्विकार्नु र अभ्यास गर्न चाहन्छस् होला, तर त्यो तेरो हातको कुरा होइन। तँलाई तेरो शैतानी स्वभावले नियन्त्रण गरेपछि, त्यो शैतानी स्वभावले तँलाई जे भन्छ तँ त्यही गर्छस् र त्यही भन्छस्। तँ भ्रष्ट देहको कठपुतलीबाहेक केही पनि होइनस्, तँ शैतानको औजार बनेको छस्। … तँ कहिल्यै सत्यताको खोजी गर्दैनस्, अभ्यास गर्नु त परको कुरा हो। तँ केवल निरन्तर प्रार्थना गर्छस्, सङ्कल्प गर्छस्, आकाङ्क्षा राख्छस् र आफ्नो मनमा प्रतिज्ञा गर्छस्। अनि यसको परिणाम के निस्कन्छ त? तँ चापलुस नै रहन्छस्, आफूले सामना गर्ने समस्याहरूबारे खुलस्त हुँदैनस्, दुष्ट मानिसहरूलाई देखेर पनि वास्ता गर्दैनस्, कसैले दुष्कर्म गर्दा वा बाधा पुर्‍याउँदा केही गर्दैनस्, र आफूलाई व्यक्तिगत रूपमा असर नपरेसम्म तर्केर परै बस्छस्। तँ सोच्छस्, ‘म आफूसँग सरोकार नभएका कुनै पनि कुराको बारेमा कुरा गर्दिनँ। मेरो रुचि, अभिमान र छविलाई असर नगरेसम्म म हरेक कुरालाई बिना अपवाद बेवास्ता गर्छु। म अत्यन्तै चनाखो हुनुपर्छ, थुतुनो निकाल्‍नेलाई नै पहिले प्रहार गरिन्छ। म बेवकुफी गर्नेछैनँ!’ तँ तेरो दुष्ट, छली, कठोर, र सत्यताप्रति प्रतिकूल रहने भ्रष्ट स्वभावहरूद्वारा पूर्ण रूपमा र बलियोसँग नियन्त्रित छस्। तेरा लागि यो वानर राजाले लगाउने कसिलो सुनौलो फेटाभन्दा असहनीय भएको छ। भ्रष्ट स्वभावहरूको नियन्त्रणमा जिउनु अत्यन्तै हैरानीपूर्ण र पीडादायी कुरा हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनले मेरो स्वार्थी र छली भ्रष्ट स्वभावको खुलासा गरिदिए। मेरिलिन आफ्नो कर्तव्यमा अत्यन्त अनुत्तरदायी भएकी मैले देखेकी थिएँ। उनले समस्याको निराकरण गर्न सक्दिनथिन्, वास्तविक काम गर्दैनथिन्, न त सत्यता स्विकार गर्थिन्। उनी आफ्नो कर्तव्यमा तानाशाही थिइन् र हरेक कुरा उनले भनेअनुसारै गर्नुपर्थ्यो। यी सबै व्यवहारले उनी झुटो अगुवा भएको पुष्टि गर्थे। उनी आफ्नो पदमा रहिरहँदा यसले मण्डलीको कार्यमा गम्भीर असर पार्ने थियो अनि ब्रदर-सिस्टरहरूको जीवन प्रवेशलाई बिलम्ब गराउने थियो। यो कुराबारे तत्काल रिपोर्ट गर्नुपर्छ भन्ने मलाई हृदयमा ज्ञात भयो, तर मैले उनलाई रिस उठाएँ भने उनले मलाई त्यसको पछुतो गर्न बाध्य पार्नेछिन् वा मलाई निकालिदिनेछिन् भनेर म डराएकी थिएँ। मेरो आफ्नै स्वार्थ रक्षाका लागि मैले रिपोर्ट गर्नुको सट्टा मण्डलीको कार्यमा हानि हुन दिनु ठीक ठानेँ। मैले छली बन्ने निर्णय गरेँ र अरूलाई अघि सर्न लगाएँ ताकि पछि म उसको पछाडि लाग्न सकूँ। यस तवरले, कोही समस्यामा परे पनि म पर्ने थिइनँ, अनि मैले कुनै खतरा मोल्नुपर्ने थिएन। म “अरूको होइन, आफ्नो दुनो सोझ्याउनुपर्छ” अनि “सबैभन्दा अग्लो कीलालाई नै पहिले ठोकिन्छ” भन्ने शैतानी नियममा जिइरहेकी थिएँ। मैले खालि आफ्नो स्वार्थ जोगाउने बारे मात्र सोचेँ, र न त मण्डलीको हितका बारेमा सोचेँ न ब्रदर-सिस्टरहरूको जीवनले कति दुःख भोग्ला भन्ने बारे नै सोचेँ। म कति स्वार्थी र छली थिएँ! म जहिल्यै ममा न्यायचेतना छ अनि म मण्डली हितको रक्षा गर्न सक्छु भन्ने सोच्थेँ, तर यो अनुभवले मलाई के देखाइदियो भने म त हावा जता बह्यो उतै झुक्ने पिपलपाते स्वार्थी र छली व्यक्ति थिएँ। म शैतानी दर्शनमा जिइरहेकी थिएँ, अनि झुटो अगुवाबारे रिपोर्ट गर्न असफल भएकी थिएँ। म शैतानको पक्षमा उभिएर परमेश्वरका चुनिएका मानिसहरूलाई चोट पुर्‍याइरहेकी थिएँ। म झुटो अगुवाकी मतियार थिएँ। म डरछेरुवा बनिरहन सक्दिनथेँ, मैले देखेका समस्याबारे रिपोर्ट गर्नैपर्थ्यो।

मैले रिपोर्ट गर्ने सङ्कल्प गरेकी मात्र के थिएँ, एकजना अगुवाले हामीलाई मेरिलिन र उनकी सहकर्मीको मूल्याङ्कन लेख्नका लागि अनुरोध गरे। यसको मतलब अगुवाले मेरिलिनका समस्याहरू पहिचान गरेका छन्, भन्ने सोचेर मैले निकै खुसी महसुस गरेँ, अनि उनको व्यवहारबारे विस्तृत रूपमा सबैकुरा लेखिदिएँ। तर अचम्म, बर्खास्तीमा पर्ने उनी नभएर उनकी सहकर्मी थिइन्, र मेरिलिनले भने अगुवा भएर काम गरिरहिन पाइन्। केही दिनपछि, मेरिलिन सङ्गति गर्दा रून थालिन्, भनिन्, “म वास्तविक काम गरिरहेकी छैन, म झुटो अगुवा हुँ र ममा कुनै मानवता छैन। मैले ब्रदर-सिस्टरहरूका समस्या निराकरण गरिरहेकी छैन, अरूलाई दमन समेत गर्छु। अब कोही पनि मलाई सुझाव दिने आँट गर्दैनन्। म गैरजिम्मेवार भएकी छु, अनि परमेश्वरलाई दुःखित तुल्याएकी छु। मैले यति धेरै दुष्टता गरेकी छु, र म मानवताहीन छु। मण्डलीले मलाई आफ्नो कर्तव्य पालन गरिरहन एउटा मौका दिएको छ, त्यसैले मैले प्रायश्चित्त गर्नैपर्छ। तपाईंहरू मध्ये कसैले ममा समस्या देख्नुभयो भने कृपया मलाई भन्नुहोला, र म यो खुसीसाथ स्विकार्ने छु।” उनी बोल्दै गर्दा सार्है नराम्रोसँग रोइन्, अनि साँच्चै हो जस्तो गरिन्। मलाई जान्न मन लाग्यो “के म गलत थिएँ त? आखिरमा उनी सत्यता स्विकार्न नसक्ने पनि त होइनन्। मैले उनीबाट यति धेरै आशा गर्नु हुन्नथ्यो। उनी प्रायश्चित्त गर्न तयार छिन् भने असल काम पनि गर्न सक्छिन्। त्यसो भए केही छैन, उनी बर्खास्तीमा नपरेकी हुँदा उनीसँग काम गर्न मैले भरसक कोसिस गर्नुपर्छ।” त्यसैले मैले उनलाई के भन्दै मेसेज पठाएँ भने, “हामीले तपाईंका सङ्घर्ष बुझेनौँ। अबदेखि सँगै काम गरौँ र आफ्नो कर्तव्यपालन राम्रोसँग गरौँ।” उनले जवाफ पठाइन् र आफूलाई भविष्यमा सुझाव दिइरहन र सहयोग गर्न मलाई अनुरोध गरिन्। म के सोच्दै अति उत्साहित भएँ भने, उनले सत्यता स्विकार गर्न सकिन् र परिस्थितिलाई सुधार गर्न सकिन् भने, उनी असल अगुवा बन्न सक्छिन्।

म वास्तवमै के देखेर छक्क परेँ भने उनले कुनै पनि कुरा परिवर्तन गरिनन्। उनी अझै पनि भेलामा हल्ला मात्र धेरै गरिरहन्थिन् तर वास्तविक समस्याको निराकरण गर्दिनथिन्। त्यही अवधिमा, मण्डलीका साधारण कामकाजमा केही समस्या आइपरे, तर उनले भेलामा खालि केही बाहिरी कुराहरूका बारेमा बोलिन्। उनले त्यस्तो प्रकारको परिस्थितिमा सत्यता खोजी कसरी गर्ने भन्नेबारे सङ्गति नै गरिनन्। यस्तो कुराले सबैलाई चिन्तित बनायो, र कसैले पनि आफ्नो कर्तव्यपालनमा सहज महसुस गरेनन्, जसले गर्दा मण्डली जीवन गम्भीर रूपमा खलबलियो। यो सबै देखिसकेपछि, म उनलाई आफ्ना विचारहरू बताउन गएँ। अचम्म लाग्नेगरी उनले भनिन्, “यहाँ समस्या भएको तपाईं हो, तपाईं बाहेक सबैले मैले जे भन्यो त्यही गर्छन्। बाधा पुर्‍याउने तपाईं हो!” उनले त्यसो भनेको सुनेपछि म नकारात्मक भएँ। आफ्नो कर्तव्यपालन कसरी गर्ने मैले थाहै पाइनँ, अनि म निकै तनावमा परेँ। मैले मेरिलिनलाई वेवास्ता गरेर उनको गाली खान सक्थेँ, वा उनले भनेको मान्न सक्थेँ जसले अरू ब्रदर-सिस्टरहरूका लागि समस्या ल्याउन सक्थ्यो। म साँच्चै निरीह भएकी थिएँ—मलाई निसास्सिएको झैँ भयो। मैले मेरिलिनको समस्याबारे जेसिकालाई बताउने पनि विचार गरेँ, तर फेरि माथिका अगुवाहरूलाई मैले कसरी मेरिलिनका बारेमा बताएकी थिएँ भन्ने सम्झेँ। उनीहरूले उनलाई कत्तिपनि तह लगाएका थिएनन्, झन् उल्टो अर्की वास्तविक कार्य गर्ने अगुवालाई बर्खास्त गरेका थिए। मेरिलिनका बारेमा मैले फेरी बताएँ भने उनीहरूले म चैँ समस्या सिर्जना गर्दैछु भन्लान्, अनि समस्याग्रस्त म हो भन्ने सोच्लान् कि? उनीहरूले मलाई केही आरोप लगाएर बर्खास्त गरे भने के होला? जब म यो स्थितिमा थिएँ, तब मैले अँध्यारो मात्र महसुस गरेँ, अनि हृदय भासिएको अनुभव गरेँ, परमेश्वरको उपस्थिति महसुस गर्नै सकिनँ।

छिट्टै परमेश्वरको घरबाट एउटा कार्य व्यवस्था जारी भयो। यसमा के उल्लेख थियो भने वास्तविक कार्य नगर्ने कोही झुटा अगुवा र कामदारहरू, दुष्ट मानिसहरू वा ख्रीष्टविरोधीहरू मण्डलीभित्र फेला परेमा, मण्डलीको हितरक्षाका निम्ति तिनीहरूको खुलासा गर्नुपर्छ र तिनीहरूको विषयमा रिपोर्ट गर्नुपर्छ। यो नै परमेश्वरका चुनिएका मानिसहरूको उत्तरदायित्व हो। कोही अगुवा वा कामदारले उसको विरुद्ध रिपोर्ट गरेकोमा कुनै ब्रदर वा सिस्टरलाई दमन गर्ने वा सजाय दिने गर्छ भने, त्यो ख्रीष्टविरोधी हो। हरेक अगुवा र कामदारले आफ्नोविरुद्ध रिपोर्ट गर्ने कसैलाई पनि दमन गर्ने छैन भन्ने सपथपत्रमा हस्ताक्षर गर्नुपर्छ। त्यो कार्यव्यवस्था देखेपछि मैले प्रसन्नता र पछुतो दुवै महसुस गरेँ। परमेश्वरले हाम्रो कद कति सानो छ भन्ने जान्नुहुन्छ, साथै उहाँले झुटा अगुवा र ख्रीष्टविरोधीहरूको खुलासा गर्न हामीलाई प्रोत्साहन गरिरहनुभएको छ भनेर मलाई खुसी लाग्यो। मलाई पछुतो पनि लाग्यो किनभने मण्डलीमा झुटा अगुवा र कामदारहरू भएको मलाई थाहा थियो, तर मैले तिनीहरूविरुद्ध रिपोर्ट गरिनँ किनकि म दमनमा या दुर्व्यवहारमा पर्छु भनेर डराएकी थिएँ, अनि मैले मण्डलीको काममा नोक्सान पुग्न दिएँ। म परमेश्वरका चुनिएका मानिसहरू मध्ये एक हुन लायक थिइनँ। त्यसैले, मैले मेरिलिनको मामिला बारेमा अरू दुईजना अगुवाहरूसँग कुरा गरेँ, र उनीहरू मसँग सहमत भए। हामीले झुटा अगुवा र कामदारहरूलाई एकैसाथ पहिचान गर्ने सिद्धान्तका बारेमा सङ्गति गर्‍यौँ र अन्त्यमा मेरिलिन वास्तवमै झुटो अगुवा हुन्, र उनलाई सजाय हुनबाट जोगाउने माथिल्लो तहका अगुवाहरूमा पनि समस्या छ भन्ने टुङ्गो लगायौँ। हामी सबैले तिनीहरूमाथि संयुक्त रिपोर्ट लेख्ने निर्णय गर्यौँ। मैले रिपोर्ट लेखेपछि, अरूहरूले मलाई रिपोर्ट पहिले पठाउनु र उनीहरूलाई नकुर्नु भने। म फेरि मेरिलिनले रिपोर्टका बारेमा थाहा पाइन् भने मलाई अफ्ठ्यारोमा पार्न सक्छिन् भनेर चिन्तित हुन थालेँ। मैले परमेश्वरको प्रार्थना गरेँ र उहाँलाई मेरो आँखा खोलिदिन र आत्मचिन्तन गर्ने मार्गदर्शन गर्न अनुरोध गरेँ। त्यसपश्चात् मैले परमेश्वरका वचनमा यो कुरा पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्वरका प्रश्नले मलाई अक्क न बक्क बनाइदिए। म सधैँ परमेश्वरका अभिप्रायप्रति विचारशील हुने तथा मण्डलीको कार्यको हिफाजत गर्नेबारे कुरा गर्थेँ, तर मेरिलिनले वास्तविक कार्य नगरेको, मानिसहरूलाई धर्मसिद्धान्तले भ्रमित बनाइरहेको, तानाशाही व्यवहार गरेको र आफ्नो कर्तव्यमा बेलगाम रहेको, अनि यसले गर्दा मण्डलीको जीवनमा गम्भीर प्रभाव परेको देख्दा पनि म अतिसावधान र अनिर्णित भइरहेकी थिएँ। मैले उनको बारेमा रिपोर्ट गरेकी थिइनँ किनकि म आफूलाई जोगाउन चाहन्थेँ, अनि मैले अन्धकारका शक्तिहरूविरुद्ध खडा हुने तथा लड्ने साहस गरेकी थिइनँ। मैले मण्डलीकार्यको कत्तिपनि हिफाजत गरेकी थिइनँ। ममा रत्तिभर पनि विवेक र समझ थिएन। मैले परमेश्वरको अगाडि कसरी मुख देखाउँला? परमेश्वरका हरेक वचन मेरो अचेत हृदयका लागि चेतावनीका घन्टी थिए, अनि मैले आफूलाई जोगाउन बन्द गर्ने वाचा गरेँ। मैले उनको खुलासा गर्नै पर्थ्यो चाहे त्यसका कारणले म दमित हुन किन नपरोस्, त्यसैले मैले रिपोर्ट पठाइदिएँ।

केही दिनपछि, सहकर्मीको एउटा भेलामा, मेरिलिन फेरि रुँदै थिइन् अनि “प्रायश्चित्त” को अर्को नाटक गर्दै थिइन्। उनले भनिन्, “म रातदिन काम गर्दैछु, तर कसैको पनि सहयोग पाउन सकेकी छैन, अझ मेरोविरुद्ध रिपोर्ट पनि परेको छ। यो परमेश्वरको मप्रतिको प्रेम हो, र मलाई थाहा छ मैले अडिएर आत्मचिन्तन गर्नुपर्छ। ब्रदर र सिस्टरहरूले मेरोबारे रिपोर्ट गरेर मलाई सहयोग गर्दैछन्, अनि मैले मेरोबारे रिपोर्ट लेख्ने कसैलाई पनि कहिल्यै दमन गर्दिनँ भनेर सपथपत्रमा हस्ताक्षर गरेकी छु…।” पछि, उनी मेरो काममा मलाई कुनै समस्या छ कि अनि मेरो स्थिति कस्तो भनेर सोध्न मकहाँ आइन्, साथै उनी पहिले जस्तो बनावटी पनि देखिन्नथिन्—उनले मेरा लागि खानेकुरा समेत ल्याइन्। सुरुमा ममा विवेकशक्तिको कमी भयो, म सोच्दै थिएँ सायद उनले साँचो प्रायश्चित्त गरेकी छिन्। तर त्यहीबेला मैले सोचेँ, “एकैछिनको शालीनताले म पग्लिनु हुन्न—मैले के हुन्छ पर्खेर हेर्नुपर्छ। अघिल्लोपटक उनी रोइन्, अनि ‘प्रायश्चित्त’ गरिन्, तर पछि केही पनि परिवर्तन आएन। हुनसक्छ मैले रिपोर्ट गरेको उनलाई थाहा छ त्यसैले मसँग राम्रो बन्दैछिन्। हुनसक्छ जतिबेला अगुवाले मेरो रिपोर्ट अनुसन्धान गर्छन् त्यतिबेला आफू परिवर्तन भैसकेको भनेर मलाई बताउन चाहन्छिन्। उनले मलाई भ्रममा पार्दैछिन्, र म शैतानको जालमा पर्नु हुँदैन, अनि उनको छलमा फेरी पर्नु हुँदैन।” जब मेरो मनमा यस्तो विचार आयो, तब तुरून्तै मैले मेरो हृदयको हेरविचार गरिदिन परमेश्वरसँग अनुरोध गर्दै एउटा प्रार्थना गरेँ ताकि अघिल्लोपटक जस्तो म उनको आँशुको भ्रममा नपरूँ। म उनले आफ्नो मुकुण्डो यति छिट्टै उतारेकोमा साह्रै अचम्मित भएँ।

केहीदिनपछि नै हामी मानिसलाई खुट्ट्याउने सत्यताको बारेमा सङ्गति गर्दै थियौँ, उनले यो मौकाको सदुपयोग गर्दै भनिन्, “हामी केवल टाउको झुकाएर आफ्नोबारे थाहा पाउन सक्दैनौँ, हामीले अरूलाई खुट्ट्याउन सिक्नुपर्छ। हालसालै मण्डलीले हामीलाई रिपोर्ट लेख्न प्रोत्साहित गरेको थियो, अनि यसै सिलसिलामा केही दुष्ट मानिसहरूको भण्डाफोर भयो। तिनीहरूले अगुवा तथा कामदारहरूलाई आरोप लगाउने केही कुरा भेटे र त्यसपछि उनीहरूमाथि आक्रमण गर्न त्यसकै प्रयोग गरे। हामीले त्यस्ता दुष्ट मानिसहरू, र उनीहरूको पछिलाग्ने मसिना झिँगाहरूको भण्डाफोर गर्नुपर्छ। हामीले हरेक दुष्ट व्यक्ति र ख्रीष्टविरोधीलाई जवाफदेही बनाउनै पर्छ।” उनले त्यसो भनेको सुन्दा मलाई खुबै रिस उठ्यो। उनका सबै कथित स्व-ज्ञान झुटा भएको मैले देखेँ। उनले आफूलाई कत्तिपनि चिनेकी थिइनन्, अनि उनको बारेमा रिपोर्ट लेख्ने मानिसहरूलाई नै औँला ठड्याइरहेकी थिइन्। यसले मलाई परमेश्वरका वचनको दुइटा खण्ड सम्झायो: “ख्रीष्टविरोधीहरू त पश्चात्ताप गर्नभन्दा मर्न तयार हुन्छन्। तिनीहरूमा कुनै लाजको बोध हुँदैन; त्यस बाहेक, तिनीहरू द्वेषपूर्ण र दुष्ट स्वभावका हुन्छन्, र तिनीहरूमा सत्यताप्रति चरम वितृष्णा हुन्छ। के सत्यताप्रति यति धेरै वितृष्ण व्यक्तिले यसलाई अभ्यास गर्न, वा पश्चात्ताप गर्न सक्छ? त्यो असम्भव हुनेछ। तिनीहरू सत्यताप्रति पूर्णतया वितृष्ण हुनुको अर्थ तिनीहरूले कहिल्यै पनि पश्चात्ताप गर्नेछैनन् भन्‍ने हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। “मलाई भन त, के ख्रीष्टविरोधीहरूले काटछाँट स्विकार्छन्? के तिनीहरूले आफूमा भ्रष्ट स्वभाव भएको कुरा स्विकार्छन्? (अहँ, तिनीहरूले स्विकार्दैनन्।) तिनीहरूले आफूमा भ्रष्ट स्वभाव भएको कुरा स्विकार्दैनन्, तर काटछाँट गरिएपछि पनि तिनीहरू आफूलाई चिन्ने ढोँग गर्छन्। तिनीहरू मानवतारहित र कमजोर क्षमताका दियाबलस र शैतान हौँ, र कामकुरालाई राम्रोसँग ख्याल गर्न सक्दैनौँ, मण्डलीले प्रबन्ध गरेका कार्यहरू गर्न अयोग्य छौँ, र आफ्ना कर्तव्य राम्ररी निर्वाह गरेका छैनौँ भनेर भन्छन्। त्यसपछि, तिनीहरूले अधिकांश मानिसहरूको अगाडि आफ्नो भ्रष्ट स्वभाव स्विकार्छन्, आफू दियाबलस भएको स्विकार्छन्, र अन्त्यमा, यो परमेश्वरले तिनीहरूलाई शोधन गरिरहनुभएको र मुक्ति दिइरहनुभएको, हो भन्छन्, र यसो गरेर मानिसहरूलाई तिनीहरू काटछाँट स्विकार्न कति सक्षम छन् र तिनीहरू सत्यताप्रति कति समर्पित छन् भन्ने कुरा देखाउँछन्। तिनीहरू आफूलाई किन काटछाँट गरिएको हो वा आफ्ना कार्यले मण्डलीको कामलाई कति हानि र नोक्सान पुऱ्याएको छ भन्ने कुरा उल्लेख गर्दैनन्। तिनीहरू मानिसहरूलाई परमेश्वरको घरले आफूमाथि गरेको काटछाँट अनुपयुक्त र अन्यायपूर्ण छ भनी गलत अर्थ लगाउने तुल्याउन यी मामिलाहरूदेखि टाढै बस्छन् र खोक्रा वचन, धर्मसिद्धान्त, कुतर्क, र व्याख्यात्मक टिप्पणीहरू बोल्छन्, मानौँ तिनीहरूले कुनै ठूलो अन्याय भोगेका छन्। काटछाँट गरिएपछि पनि तिनीहरू हृदयमा अडिग रहन्छन्, आफ्ना कुनै पनि विविध दुष्कर्मलाई अलिकति पनि स्विकार्दैनन्। त्यसोभए, आफ्नो भ्रष्ट स्वभाव स्विकार्ने, सत्यता स्विकार्न इच्छुक हुने, र काटछाँटमा समर्पित हुन सक्ने भन्नेबारे तिनीहरूले गरेको सङ्गतिका यी शब्दहरू के हुन् त? के यी तिनीहरूका साँचो भावना हुन्? बिलकुलै होइनन्। ती सब मानिसहरूलाई बहकाउन र प्रलोभनमा पार्नका खातिर बोलिएका झूट, ढोँग, दुष्ट शब्दहरू हुन्। तिनीहरूले मानिसहरूलाई बहकाउनुको उद्देश्य के हो? (मानिसहरूलाई तिनीहरूको आराधना गर्न र तिनीहरूलाई पछ्याउन लगाउनु।) ठ्याक्कै यही हो, यसको उद्देश्य मानिसहरूलाई बहकाउ र प्रलोभनमा पारेर आफूलाई पछ्याउन र सुन्न लगाउनु, र सबैलाई आफू सही र असल भएको सोच्न लगाउनु हो। यसरी, तिनीहरूलाई कसैले पनि छर्लङ्गै देख्न वा तिनीहरूको विरोध गर्न सक्दैन। त्यसविपरित, मानिसहरूले तिनीहरू सत्यता स्विकार्ने, काटछाँट स्विकार्ने, र पश्चात्ताप गर्ने मानिस हुन् भनेर विश्वास गर्छन्। त्यसोभए, तिनीहरूले किन आफ्ना दुष्कर्म वा आफूले परमेश्वरको घरको काममा पुऱ्याएका नोक्सानीलाई स्विकार्दैनन्? तिनीहरूले किन यी मामिलाहरूलाई सङ्गति गर्नका लागि सार्वजनिक गर्दैनन्? (यदि तिनीहरूले यी कुरा भन्ने हो भने, मानिसहरूले तिनीहरूलाई खुट्ट्याउने थिए।) यदि मानिसहरूले तिनीहरूलाई खुट्ट्याउने, छर्लङ्ग देख्ने, र तिनीहरूको मानवता र स्वभाव सार छर्लङ्ग देख्ने हो भने, उनीहरूले तिनीहरूलाई त्याग्ने थिए। के उनीहरू अझै पनि तिनीहरूका छलकपटमा परेर बहकिने थिए त? के उनीहरूले अझै पनि तिनीहरूलाई उच्च सम्मान दिनेथिए त? के उनीहरूले अझै पनि तिनीहरूको उच्च प्रशंसा गर्नेथिए त? के उनीहरूले अझै पनि तिनीहरूको आराधना गर्नेथिए त? उनीहरूले यीमध्ये केही पनि गर्नेथिएनन्। ख्रीष्टविरोधीहरूले आफूलाई चिनेको नाटक गर्छन्, तर वास्तवमा, यो सब मानिसहरूलाई बहकाउन र आफ्ना लागि खडा गराउन रचिएका मिथ्या र आत्म-स्पष्टीकरण हुन्, जुन तिनीहरूको गुप्त मनसाय हो। तिनीहरू मानिसहरूलाई बहकाउन र प्रलोभनमा पार्न, आफूलाई सम्मान र आराधना गर्न लगाउन महत्त्वपूर्ण मामिलाहरूलाई छल्छन् र आफैलाई चिन्ने र काटछाँट स्विकार्ने कुराबारे हल्का रूपमा कुरा गर्छन्। के यो विधि निकै दुष्ट छैन र? कतिपय मानिसहरू साँच्चै यो कुरा पत्याउँछन्, र ख्रीष्टविरोधीहरूद्वारा बहकाइएपछि यसो भन्छन्, ‘त्यो व्यक्ति कस्तो राम्ररी बोल्छ—म निकै उत्प्रेरित भएँ। म धेरै पटक रोएँ।’ त्यतिबेला, यी मानिसहरूले तिनीहरूलाई निकै आराधना र सम्मान गर्छन्, तर अन्त्यमा तिनीहरू ख्रीष्टविरोधी निस्कन्छन्; यो ख्रीष्टविरोधीहरूले अरूलाई बहकाउनु र प्रलोभनमा पार्नुको नतिजा हो” (वचन, खण्ड ४। ख्रीष्टविरोधीहरूको खुलासा। परिशिष्ट पाँच: ख्रीष्टविरोधीहरूको चरित्र र तिनीहरूको स्वभाव सारको सारांश (भाग दुई))। ख्रीष्टविरोधीहरूको प्रकृति नै अत्यन्त अहङ्कारी र अभिमानी हुन्छ, र तिनीहरू कहिल्यै सत्यता स्वीकार गर्दैनन्। उनीहरू सत्यताप्रति वितृष्ण हन्छन्, यसलाई घृणा गर्छन्। जतिनै तितो असफलताको अनुभव गरेपनि उनीहरू प्रायश्चित्त गर्न वा परिवर्तन हुन मान्दैनन्। मानिसलाई भ्रममा पारेर बहकाउन उनीहरू सिपालु हुन्छन्, उनीहरू अत्यन्त कपटी र छली हुन्छन्। यो बुझेपछि म मेरिलिनलाई अझ राम्रोसँग खुट्याउन सक्ने भएँ। उनको बारेमा रिपोर्ट परेपछि, उनी रोइन्, अनि स्व-ज्ञानका बारेमा कुरा गरिन्, रिपोर्ट पर्नु भनेको परमेश्वरको प्रेम हो अनि म आफैँमा चिन्तन गर्नेछु पनि भनिन्। उनले आफूमा मानवता नभएको र परमेश्वरलाई निराश गराएको भनिन् अनि प्रायश्चित गर्ने प्रण गरिन्। उनले अरू रायसुझाव पनि मागिन्। तर त्यो सबै नक्कली थियो, यी सबै मानिसलाई धोखा दिने अभिप्रायले बोलिएका झुठ थिए। सबैले उनी काटछाँट स्वीकार गर्छिन् र उनी सत्यताप्रति समर्पित हुन सक्छिन् भन्ने सोचुन् भनेर हामीलाई भ्रमित पार्नका लागि उनले यी सबै बाहिरी आवरणको प्रयोग गरिन्। तर आफ्नो वास्तविक काम नगर्ने, आफ्नो कर्तव्यपालनमा तानाशाही हुने, अनि मण्डलीको कार्यलाई हानि पुर्‍याउने, जस्ता आफूलाई झुटो अगुवा साबित गराउने व्यवहारहरूलाई भने वास्तविक रूपमा कहिल्यै सम्बोधन गरिनन्। उनले केवल मानवताको कमी रहेकोबारे केही शब्द बोलिन्, तर आफूले कसरी मानवीयताको कमी प्रदर्शन गरेँ भन्नेबारे कहिल्यै विश्लेषण गरिनन्। उनले आफ्नै भ्रष्ट स्वभावबारे आफूले कसरी ज्ञान पाएँ भन्नेबारे कहिल्यै बताइनन्, अनि परमेश्वरको धार्मिकताको गवाही पनि दिइनन्। त्यसैले मानिसहरूले उनलाई आदर गरे र उनीसँग कद छ, आफ्नोविरुद्ध रिपोर्ट गर्नेलाई उनले उचित तरिकाले व्यवहार गर्नेछिन् भन्ने सोच्दै उनीप्रति सहानुभूति प्रकट गरे। उनको सङ्गति कुनै पनि तवरबाट साँचो स्व-ज्ञान थिएन, उनी खालि मानिसलाई भ्रमित पार्न र उनीहरूको समर्थन पाउन चाहन्थिन् ताकि आफ्नो पद कायम राख्न सकुन्। तर त्यो ढोँग धेरै समय टिकेन। मौका पाउने बित्तिकै उनले आफ्नो पश्चातापको पाखण्डी आवरणलाई फाल्दै, आफ्नोविरुद्ध रिपोर्ट गर्नेहरूमाथि खनिइन्। हामीलाई सार्वजनिक रूपमा निन्दा गर्दै र हामीसँग बदला लिँदै तिलको पहाड बनाइन्। यसले पूर्ण रूपमा उनको वास्तविक रूप, सत्यताप्रतिको उनको घृणा, र उनको द्वेषपूर्ण प्रकृतिको खुलासा गरिदियो। उनी एउटी दुष्ट व्यक्ति थिइन् जसको प्रकृति सार सत्यतालाई घृणा गर्ने र सत्यताप्रति वितृष्णा राख्ने थियो। उनी झुटो अगुवा मात्र थिइनन्, उनमा ख्रीष्टविरोधीको सार पनि थियो।

त्यसपछि मैले मेरिलिन र उनको समूहले उनलाई प्राय: सुझाव दिइरहने जोर्डनलाई निकाल्नका लागि सूचनासामग्री तयार गरिरहेको थाहा पाएँ। जब अर्को अगुवाले जोर्डनलाई निकाल्नका लागि मापदण्ड पूरा भएको छैन भनिन्, तब उनीहरूले उनलाई नै झुट्टो अगुवा भन्दै बर्खास्त गरे। उनीहरूले मसँगै मेरिलिनको बारेमा रिपोर्ट गर्ने अरू दुई जना समूह अगुवालाई बर्खास्त गर्ने बहाना पनि भेट्टाए। ब्रदर-सिस्टरहरूले मलाई पदमै राखिरहन मत दिएकाले मात्र म बर्खास्तीमा पर्नबाट जोगिएँ। त्यस लगत्तै मण्डलीले वार्षिक चुनाव गर्‍यो, तर अचम्म ज-जसको बारेमा रिपोर्ट परेको थियो ती सबै नै फेरि अगुवा र कामदार बन्नका लागि चुनिए। मेरिलिनकी बहिनीसहित उनीहरूकै नजिक रहेका, सबैले अगुवाइको भूमिका पाए। म अलि अन्योलमा परेँ अनि कसरी यस्तो हुन पुग्यो बुझ्नै सकिनँ। तिनीहरूले त मण्डलीको कामलाई स्पष्टै रूपमा भद्रगोल पारेका थिए, अनि कसरी तिनीहरू फेरि अगुवा र कामदारका रूपमा चुनिन सके? मैले त मण्डली पनि सम्बन्ध र शक्तिको वरिपरी घुम्ने अधार्मिक जगतजस्तै हो कि क्या हो भनेर शङ्कासमेत गर्न थालेँ। यस्तो सोचेपछि, मेरो हृदय अन्धकारले भरियो अनि मैले आफ्नो कर्तव्यपालनको इच्छाशक्ति नै गुमाएँ। मलाई त कसैले देख्न नसक्ने कुनामा घुस्रेर बसौँ झैँ भयो। मैले त परमेश्वरको धार्मिकताबारे नै शङ्कासमेत गर्न थालेँ। मैले भेलाहरूमा बोल्न र आफ्ना विचार राख्न करिब-करिब छोडिदिएँ। म सबैदेखि सावधान थिएँ अनि आफ्नो कर्तव्य यान्त्रिकरूपले पूरा गर्थेँ। कहिलेकाहीँ “मैले पनि तिनीहरूको चाप्लुसी गर्नुपर्छ कि” भन्ने पनि सोच्थेँ। “मैले म गलत थिएँ भनेर माफी माग्दै कुरा मिलाएँ भने तिनीहरूले रिपोर्टका बारेमा बिर्सेलान्। त्यसो गर्दा कमसेकम मलाई मण्डलीबाट निकालिन्न।”

एकदिन मैले परमेश्वरका वचनको एउटा पाठ सुनेँ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्विकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्। तँ परमेश्‍वर मानिसजस्तो हुन सक्नुहुन्छ कि सक्‍नुहुन्‍न भनेर अनुमान लगाउँछस्: क्षमा गर्नै नसकिने पापी, क्षुद्र चरित्र भएको, निष्पक्षता र विवेकरहित, न्यायको भावना नभएको, हिंस्रक युक्तिमा लागेको, छलपूर्ण र धूर्त, दुष्ट र अन्धकारद्वारा प्रसन्न, र यस्तै अरू। के मानिसहरूमा परमेश्‍वरको अलिकति पनि ज्ञान नभएको कारण तिनीहरूमा यस्ता विचारहरू आएका होइनन् र? त्यस्तो विश्‍वास पापभन्दा कम होइन! केही यस्ता व्यक्तिहरू पनि छन्, जसले मलाई प्रसन्न तुल्याउनेहरू चापलुसी गर्ने र चिप्लो घस्नेहरू हुन्, अनि त्यस्ता सीपको अभाव हुनेहरूलाई परमेश्‍वरको भवनमा स्वागत गरिँदैन र तिनीहरूले त्यहाँ आफ्नो स्थान गुमाउनेछन् भनी विश्‍वास गर्छन्। यतिका वर्षहरूमा तिमीहरूले प्राप्त गरेको ज्ञान के यही मात्र हो? के तिमीहरूले प्राप्त गरेको यही नै हो? अनि मेरो बारेमा तिमीहरूको ज्ञान यी भ्रमहरूमा रोकिँदैन; अनि त्योभन्दा अझ नराम्रो तिमीहरूले गरेका परमेश्‍वरका आत्माको निन्दा र स्वर्गको बदनाम हो। यसैले म भन्छु, कि तिमीहरूको जस्तो विश्‍वासले तिमीहरूलाई मबाट अझ टाढा बनाउँछ र मेरो विरुद्धमा अझ ठूलो विरोधी बनाउँछ। धेरै वर्ष कामको अवधिमा तिमीहरूले धेरै सत्यहरू देख्यौ, तर मेरा कानले के सुनेको छ के तिमीहरूलाई थाहा छ? तिमीहरूमध्ये कति जना सत्यलाई स्वीकार्न इच्छुक छौ? तिमीहरू सबै जना सत्यका निम्ति मूल्य चुकाउन तयार छौ भनी विश्‍वास गर्दछौ, तर तिमीहरूमध्ये कति जनाले सत्यका लागि साँच्चै दुःख भोगेका छौ? तिमीहरूका हृदयमा अधार्मिकता सिवाय केही छैन, जसको कारण मानिसहरू जो भए पनि सबै जना एकसमान रूपमा छली र कुटिल छन् भनी तिमीहरू सोच्छौ—यसको हद यति छ कि तिमीहरू यो समेत विश्‍वास गर्छौ, कि देहधारी परमेश्‍वर एक सामान्य मानिसजस्तै दयालु हृदयरहित वा दयालु प्रेमरहित हुन सक्‍नुहुन्छ। त्योभन्दा बढी, तिमीहरू महान् चरित्र र कृपालु, परोपकारी स्वभाव स्वर्गमा हुनुहुने परमेश्‍वरको मात्र छ भनी विश्‍वास गर्दछौ। तिमीहरू विश्‍वास गर्दछौ, कि त्यस्तो सन्त अस्तित्वमा छैन, पृथ्वीमा अन्धकार र दुष्टले मात्र शासन गर्दछ, जब कि परमेश्‍वर यस्तो व्यक्ति हुनुहुन्छ, जसको साथमा मानिसहरूले आफ्नो भलाइ र सुन्दरताको चाहना सुम्पिन्छन्, उनीहरूले बनाएका कल्पित व्यक्तित्व हुनुहुन्छ। … तिमीहरू ख्रीष्टका सबै कामहरूलाई अधर्मीहरूको नजरबाट हेर्छौ र उहाँका सबै काम, साथै उहाँको पहिचान र सारलाई दियाबलसको दृष्टिकोणबाट मूल्याङ्कन गर्छौ। तिमीहरूले गम्भीर गल्ती गऱ्यौ र जुन तिमीहरूभन्दा अघि आउनेहरूले कहिल्यै गरेनन्। अर्थात्, तिमीहरू शिरमा मुकुट लगाउने स्वर्गमा हुनुहुने उच्च परमेश्‍वरको मात्र सेवा गर्दछौ, र त्यस परमेश्‍वरको सामु कहिल्यै जाँदैनौ, जसलाई तिमीहरू यति तुच्छ ठान्छौ कि उहाँ तिमीहरूका निम्ति अदृश्य हुनुहुन्छ। के यो तिमीहरूको पाप होइन? के यो परमेश्‍वरको स्वभाव विरुद्धको तिमीहरूको उल्‍लङ्घनको उत्कृष्ट उदाहरण होइन र?” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्वरको न्याय सुनेर म लज्जित भएँ। मेरो धारणासँग मेल नखाने कुराहरू भैरहँदा पनि मैले सत्यताको खोजी गरिनँ, बरू परमेश्वरको धार्मिकतामाथि नै शङ्का गरेँ। मैले शक्तिशालीहरूले एकअर्कालाई जोगाउँछन् अनि परमेश्वरको घरमा अन्धकारले राज गर्छ कि भन्ने शङ्का गरेँ। म, मानिसले जस्तै परमेश्वरले पनि दुष्टता र अन्धकारलाई प्रेम गर्नुहुन्छ भन्ने शङ्का गर्दै थिइनँ त? यो कुनै विषयवस्तुलाई हेर्ने अर्थहीन दृष्टिकोण थियो! परमेश्वर पवित्र र धर्मी हुनुहुन्छ, अनि उहाँको घरमा सत्यता र धार्मिकताले शासन गर्छन्। झुट्टा अगुवा र ख्रीष्टविरोधीहरूले केही समयका लागि मण्डलीमा आफूले चाहेजस्तो गर्न सक्लान्, अनि केही मानिसलाई भ्रमित पार्न र नियन्त्रणमा राख्न सक्लान्, तैपनि यहाँ उनीहरूले कहिल्यै वास्तविक पकड जमाउन सक्दैनन्—परमेश्वरले अन्ततः उनीहरूको भण्डाफोर गर्नुहुनेछ र उनीहरूलाई हटाउनु हुनेछ। परमेश्वरले ती मानिसहरूलाई मण्डलीमा उपस्थित हुन दिनुहुन्छ ताकि उहाँका चुनिएका जनहरूले सही सुझबुझ विकास गरी ती मानिसहरू मार्फत् परमेश्वर-विरोधी शैतानको दुष्ट अनुहार राम्रोसँग देखुन्, अनि तिनीहरूलाई अस्वीकार गरून् र तिनीहरूको भ्रम तथा नियन्त्रणबाट मुक्त होउन्। परमेश्वरको कामको बौद्धिकता यही हो। तर मैले झुट्टा अगुवा तथा ख्रीष्टविरोधीहरूले मण्डली नियन्त्रण गरेको अनि अरूलाई दण्ड दिएको र दमन गरेको देखेपछि, तिनीहरूले मलाई पनि दमन गर्लान् भन्ने सोचेर म सावधान र सतर्क भएँ। मैले गलत कुरा भनुँला अनि ख्रीष्टविरोधीहरूले मेराविरुद्ध प्रयोग गर्ने केही कुरा पाउलान् र मलाई बर्खास्त गर्लान् वा हटाउलान् भन्ने भयले म ब्रदर-सिस्टरहरूसँग कुरा गर्न पनि डराएँ। मैले आफूलाई जोगाउनका लागि, सांसारिक लेनदेन गर्ने र तिनीहरूको चाप्लुसी गर्ने अधार्मिक दर्शनको उपयोग गर्ने कुरासमेत सोचेँ। म वास्तवमै डरछेरूवा थिएँ र ममा दृढता बिलकुलै थिएन। म परमेश्वरको धार्मिकतालाई अस्वीकार गर्दै थिएँ, उहाँको घरमा सत्यता र ख्रीष्टको नै शासन हुन्छ भन्ने कुरा मान्न इन्कार गर्दै थिएँ। विशेष गरी परमेश्वरका यी वचनले मेरो हृदयमा साँच्चै गहिरो प्रभाव पारे: “अनि मेरो बारेमा तिमीहरूको ज्ञान यी भ्रमहरूमा रोकिँदैन; अनि त्योभन्दा अझ नराम्रो तिमीहरूले गरेका परमेश्‍वरका आत्माको निन्दा र स्वर्गको बदनाम हो। यसैले म भन्छु, कि तिमीहरूको जस्तो विश्‍वासले तिमीहरूलाई मबाट अझ टाढा बनाउँछ र मेरो विरुद्धमा अझ ठूलो विरोधी बनाउँछ।” म आफ्ना बेतुकका विचारमार्फत् परमेश्वरको निन्दा तथा बदनामी गरिरहेकी थिएँ। मैले मेरो आस्थामा परमेश्वरलाई सही अर्थमा बुझेकी रहिनछु। ती झुट्टा अगुवा तथा ख्रीष्टविरोधीहरूले मलाई दमन गरेपश्चात्, ती ख्रीष्टविरोधीहरूको दुष्ट शक्तिबारे सुझबुझ प्राप्त गर्न वा तिनको सामना गर्न र तीसँग लड्न मैले साँचो सत्यताको खोजी नै गरिनँ, उल्टै परमेश्वरका घरको धार्मिकतामाथि नै शङ्का गरेँ। त्यो मेरो दुष्टता थियो! झुट्टा अगुवा तथा ख्रीष्टविरोधीहरू परमेश्वरको अनुमतिले मात्र मण्डलीमा उपस्थित हुन् पाउँछन्। हामीलाई साँचो पाठ पढाउन उहाँले तिनलाई प्रयोग गर्नुहुन्छ, ताकि हामी सत्यता र सुझबुझ प्राप्त गर्न सकौँ। यो वातावरणको माध्यमबाट मैले सत्यताको खोजी गर्नु र पाठ सिक्नु आवश्यक थियो। यो कुराको अनुभूति भएपछि, मैले घुँडा मारेर परमेश्वरको प्रार्थना गरेँ। मैले भनेँ, “परमेश्वर, म हजुरसामु प्रायश्चित्त गर्न चाहन्छु। कृपया मलाई भरोसा दिनुहोस्। यसभन्दा पछि मैले जस्तोसुकै परिस्थितिको सामना गर्नुपरोस्, त्यसबाट पार पाउनका लागि हजुरकै भर पर्नेछु।” आफ्नो प्रार्थनापछि मैले फुक्का अनुभव गरेँ।

एकदिन मेरिलिनकी बहिनीले मलाई केही ब्रदर-सिस्टरले मेरो बारेमा रिपोर्ट गरेको र मलाई अस्थायी रूपमा निलम्बन गर्नुपर्ने कुरा बताइन्। उनले मेरोविरुद्ध के कुराको रिपोर्ट परेको हो सो बताइनन्, खालि मलाई आत्मचिन्तन गर्नु मात्र भनिन्। उनले मलाई कसैले किन निलम्बनमा परेको भनेर सोधे भने मैले केही भन्न मिल्दैन भनेर पनि भनिन्। यी सबै कुरा यति अचानक भए, के गर्ने-नगर्ने भयो। म पूरै चकित परेँ अनि मेरो दिमाग खाली भयो। म घर गएँ र स्तब्ध भएर बसेँ, सोचि नै रहेँ। के तिनीहरूले मलाई मण्डलीबाट निष्कासन गर्न लागेका हुन्? तिनीहरूले जोर्डनलाई निकाल्दा, पहिले उनलाई कर्तव्यपालन गर्नबाट रोक्न उनको उमेरको बहाना बनाए, अनि पछि उनलाई निकाल्नका लागि चाहिने सूचनासामग्री सङ्कलन गरे। मेरोविरुद्ध पनि तिनीहरूले त्यही रणनीति प्रयोग गरे भने म के गर्ने भन्ने मलाई थाहै भएन। म निक्कै भयभीत थिएँ। कहिलेकाहीँ म अलि आशावादी भएर पनि हेर्थें, सायद मेरोबारे कसैले साँच्चै रिपोर्ट गरेको होला, र उनीहरूले अनुसन्धान गरिसकेपछि, मलाई पुन: भेला हुन र आफ्नो कर्तव्य पूरा गर्न देलान् भन्ने सोच्थेँ। म आशावाद र निराशावादको भूमरीमा घुमिरहेँ। मलाई मेरो टाउको फुट्न लागेजस्तो लाग्थ्यो। म असाध्यै दुःखी थिएँ, यस्तो लाग्थ्यो मानौँ मेरो छातीमा ठूलो भार छ। यो परिस्थितिबाट कसरी उत्रिने मैले थाहा पाउनै सकिनँ, अनि म फेरि परमेश्वरको सार्वभौमिकतामाथि शङ्का गर्दै थिएँ। म कुदेर प्रार्थना गर्न गएँ, परमेश्वरलाई मेरो ख्याल राख्नुहोस् ताकि हजुरमाथिको मेरो भरोसा नटुटोस् अथवा म हजुरका कार्यमा शङ्का नगरुँ भन्दै अनुनय गरेँ। मलाई थाहा थियो परमेश्वरले ममाथि यस्तो हुन दिनुहुँदैथियो, र यो मेरो जीवनका लागि लाभकारी थियो। म शान्त हुन चाहन्थेँ र वास्तवमै सत्यताको खोजी गर्न चाहन्थेँ। त्यो समयावधिमा, मैले परमेश्वरको सार्वभौमिकता बुझ्ने र परीक्षा पास गर्ने बारे उहाँका थुप्रै वचनहरू पढेँ, अनि परमेश्वरले नै यस्तो हुन दिनुहुँदैथियो भन्ने बुझेँ। ख्रीष्टविरोधी वा दुष्ट व्यक्ति जति नै कठोर भए पनि, परमेश्वरको अनुमतिविना मलाई केही गर्न सक्दैनथे। मलाई ती झुट्टा अगुवा र ख्रीष्टविरोधीहरूले के गर्न लाग्दैथिए भन्न सक्दिनथेँ, तर मैले कुर्न र खोजी गर्न सिक्नु जरूरी थियो, र कमसेकम परमेश्वरलाई आरोप लगाउनु वा शैतानलाई मेरो खिल्ली उडाउन दिनु हुँदैनथ्यो। तिनीहरूले मलाई साँच्चै निष्कासन गरेपनि, म मेरो आस्था त्याग्न सक्दिनथेँ, र मैले अझैपनि सुसमाचार फैलाउँदै आफ्नो कर्तव्य पालन गर्नु थियो। मैले यसलाई त्यो रूपले सोचेपछि त्यति कमजोर र भयभीत महसुस गरिनँ।

दुई हप्ता वा त्यस्तै पछि, मेरिलिनकी बहिनीले मलाई सिस्टर जेनका बारेमा मूल्याङ्कन गरेर लेख्न भनिन्, उनले मसँगै मेरिलिनका बारेमा रिपोर्ट गरेकी थिइन्। सायद तिनीहरू उनलाई मण्डलीबाट निष्कासन गर्न सूचनासामग्री तयार पार्दैछन् भन्ने मैले ठानेँ, त्यसैले मैले भएका जति सबै अनि मेरिलिन र अरूले गरेका कुराहरू, विस्तृतमा शान्त भएर स्मरण गरेँ। मलाई म तिनीहरूलाई राम्रोसँग खुट्ट्याउन सक्छु भन्ने लाग्यो। मैले परमेश्वरका वचनको एक खण्ड पढेँ: “ख्रीष्टविरोधीले मतविरोधीहरूलाई आक्रमण र निष्कासन गर्नुको मुख्य उद्देश्य के हो? तिनीहरू मण्डलीमा यस्तो स्थिति बनाउन खोज्छन् जहाँ तिनीहरूका आफ्नै आवाजको विपरीत कुनै आवाज नहोस्, जसमा तिनीहरूको शक्ति, तिनीहरूको नेतृत्वकारी हैसियत, र तिनीहरूका कुराहरू सबै सर्वमान्य होऊन्। सबैले तिनीहरूको कुरामा ध्यान दिनुपर्छ, र तिनीहरूको विचार फरक हुँदा पनि तिनीहरूले यसलाई व्यक्त गर्नु हुँदैन, बरु आफ्‍नो हृदयमै लुकाएर राख्‍नुपर्छ। खुल्लमखुल्ला तिनीहरूसित असहमत हुन आँट गर्ने जोकोही ख्रीष्टविरोधीहरूको शत्रु बन्छन्, र तिनीहरूले उनीहरूलाई समस्यामा पार्न हर उपाय सोच्‍नेछन्, र जतिसक्दो चाँडो उनीहरूलाई विलय गराउन चाहनेछन्। आफ्‍नो हैसियतलाई कायम राख्‍न र आफ्‍नो शक्तिलाई रक्षा गर्न ख्रीष्टविरोधीहरूले आफ्ना मतविरोधीहरूलाई आक्रमण र निष्कासन गर्ने एउटा तरिका यही हो। तिनीहरू सोच्छन्, ‘तिमीले फरक विचार राख्छौ भने त्यो ठीकै छ, तर तिमीले आफ्नो इच्छाअनुसार त्यसको बारेमा कुरा गर्दै हिँड्नु हुँदैन, मेरो शक्ति र प्रतिष्ठाको बारेमा सम्झौता गर्ने कुरा त परै जाओस्। यदि तिमी केही भन्न चाहन्छौ भने, तिमीले मलाई व्यक्तिगत रूपमा भन्न सक्छौ। यदि तिमीले त्यो सबैको सामुन्ने भनेर मेरो अपमान गर्‍यौ भने, तिमी समस्या निम्त्याइरहेका छौ, र मैले तिमीलाई ठीक पार्नुपर्छ!’ यो कस्तो किसिमको स्वभाव हो? ख्रीष्ट विरोधीहरूले अरूलाई स्वतन्त्र रूपमा बोल्‍न दिँदैनन्। यदि तिनीहरूसँग कुनै विचार छ भने—चाहे ख्रीष्ट विरोधीको वा अरू कुनै कुराको बारेमा होस्—तिनीहरूले त्यो कुरा यतिकै उठाउन मिल्दैन; तिनीहरूले ख्रीष्ट विरोधीको इज्‍जतलाई विचार गर्नुपर्छ। होइन भने, ख्रीष्ट विरोधीले तिनीहरूलाई शत्रु ठान्नेछ, र तिनीहरूलाई आक्रमण र निष्कासन गर्नेछ। यो कस्तो किसिमको प्रकृति हो? यो ख्रीष्ट विरोधीको प्रकृति हो। र तिनीहरूले किन यसो गर्छन्? तिनीहरूले मण्डलीमा अरू कुनै वैकल्‍पिक आवाज उठ्न दिँदैनन्, तिनीहरूले मण्डलीमा मतविरोधीहरूलाई रहन दिँदैनन्, तिनीहरूले परमेश्‍वरका चुनिएका जनहरूलाई खुलस्त रूपमा सत्यताको सङ्गति गर्न र मानिसलाई खुट्ट्याउन दिँदैनन्। तिनीहरूलाई मानिसहरूद्वारा आफ्नो खुलासा गरिने र खुट्ट्याइने सबैभन्दा बढी डर हुन्छ; तिनीहरूले आफ्‍नो शक्तिलाई र मानिसहरूको हृदयमा भएको तिनीहरूको हैसियतलाई निरन्तर दह्रिलो पार्ने प्रयास गरिहरेका हुन्छन्, जुन कहिल्यै पनि हल्‍लनु हुँदैन भन्‍ने तिनीहरूलाई लाग्छ। आफ्नो अभिमान, इज्जत वा हैसियत र अगुवाको रूपमा तिनीहरूको महत्त्वलाई जोखिम पुर्‍याउने वा असर गर्ने कुनै पनि कुरा तिनीहरू कहिल्यै सहँदैनन्। के यो ख्रीष्टविरोधीहरूको दुर्भावपूर्ण प्रकृतिको प्रकटीकरण होइन र? तिनीहरूमा पहिलेदेखि नै रहेको शक्तिसँग सन्तुष्ट नभएर तिनीहरू त्यसलाई सुदृढ र सुरक्षित गर्छन् र अनन्त प्रभुत्व पाउन खोज्छन्। तिनीहरूले अरूको व्यवहार नियन्त्रण गर्न मात्र चाहँदैनन्, तर तिनीहरूको हृदय पनि नियन्त्रण गर्न चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। परमेश्वरका वचनद्वारा मैले देखेँ मण्डलीभित्र आफ्नो शक्ति र पदलाई मजबुत बनाउन, ख्रीष्टविरोधीहरू उनीहरूसँग विमति राख्ने र उनीहरूका बारेमा रिपोर्ट गर्ने जो कोहीलाई दमन गर्छन् र सजाय दिन्छन्। मेरिलिन र उनको समूह ठ्याक्कै परमेश्वरले व्याख्या गर्नुभएजस्तै ख्रीष्टविरोधी थिएनन् त? जब केही ब्रदर र सिस्टरहरूले तिनीहरूलाई प्रष्टै देखे अनि रिपोर्ट गरे, तब मेरिलिनको गिरोहले उनीहरूविरुद्ध प्रयोग गर्न केही कुरा फेला पारे अनि उनीहरूलाई बर्खास्त गराए। उनीहरूले आफूलाई खुट्ट्याउने जति सबैलाई निगरानी गरे, र उनीहरूको विरुद्ध लाग्नेलाई दोषी साबित गरी निष्कासित गरे। उनीहरूले आफ्ना नातेदार तथा आफूले महत्त्वपूर्ण ठानेका मानिसहरूलाई अगुवा र कामदारको पद दिलाउने व्यवस्था पनि गरे। उनीहरूले गुटबन्दी गर्नका लागि गिरोह बनाइसकेका थिए। कुरा हामीले रिपोर्ट लेखेको बेलाभन्दा झन् बिग्रेको थियो—तिनीहरू असली ख्रीष्टविरोधी गिरोह थिए! मैले तिनीहरूको दुष्ट कार्यको रिपोर्ट नगर्दा, मण्डलीको काममा नोक्सान हुने मात्रै हैन कि मण्डलीमा भएका सबै ब्रदर-सिस्टरलाई हानि हुने थियो। तर तिनीहरूविरुद्ध फेरि रिपोर्ट गर्ने कुराले म आत्तिएँ। मैले सोचेँ, “तिनीहरू सबै अगुवाको भूमिकामा छन्, मलाई हटाएर भेलामा उपस्थित हुनबाट निलम्बन गरिसकिएको छ, मैले तिनीहरूविरुद्ध फेरि रिपोर्ट गरेँ भने अरूले पत्याउलान्? तिनीहरूले पहिले जस्तैगरी मेरो रिपोर्ट हात पारे भने, यसले केही राम्रो गर्नु त परै जाओस्, तिनीहरूले त मलाई मण्डलीबाटै निकालिदिनेछन्। त्यसपछि त म सकिन्छु!” मण्डलीबाट निकालिने सोचले मेरो मन चिसो भयो। तर त्यतिबेलै मैले तिनीहरूले मण्डलीको कामलाई पहिले नै धेरै बाधा गरिसकेका छन्, अनि तिनीहरू अझै ब्रदर-सिस्टरहरूलाई दमन गर्ने र सजाय दिने उपद्रो मच्चाइनै रहेका छन् भन्नेबारे सोचेँ। मैले तिनीहरूका बारे रिपोर्ट लेख्न अति डराउने र तिनीहरूलाई मनलाग्दी गर्न छोडिदिने हो भने, कति ब्रदर-सिस्टरहरूले कष्ट भोग्नुपर्थ्यो थाहा थिएन। त्यसो गर्नु परमेश्वरका सामु गम्भीर अपराध हुने थियो अनि उहाँले मलाई निश्चय नै घृणा गर्नुहुनेथियो र मलाई त्यागिदिनुहुनेथियो। मैले ती केही दिनमा मुस्किलले खान वा सुत्न सकेँ। पछि, ब्रदर म्याक्सले मलाई फोन गरी, हामीले हाम्रो रिपोर्टमा ठ्याक्कै के लेखेका छौँ र मैले परिस्थितिबारे अहिले के सोचेकी छु भनेर सोधे। मैले भनेँँ, “कुरेर हेरौँ।” उनले जवाफ दिए, “तपाईंले अहिले नै दृढ भएर मेरिलिनका बारेमा रिपोर्ट गर्नुभएन भने उनले तपाईंलाई साँच्चै नै छोड्छिन् जस्तो लाग्छ? यो व्यक्तिगत विषय हैन, यो मण्डलीको कामसँग सम्बन्धित कुरा हो। यसबारे विचार गर्नुहोला।” फोन राखिसकेपछि, मैले उनले भनेका कुराबारे नसोची बस्नै सकिनँ। मलाई अति निसास्सिएको महसुस भयो र के गर्ने भन्ने थाहा भएन। एउटा क्षणमा म लड्न र अर्को रिपोर्ट लेख्न चाहन्थेँ, अर्को क्षणमा, मेरो भविष्य र भाग्यको बारेमा सोच्थेँ, र निष्कासित हुने र आस्थाको जीवनको अन्त्य कसरी हुनसक्ला भन्नेबारे चिन्तित हुन्थेँ। म एकदमै अशान्तिको स्थितिमा थिएँ! त्यसपछि मैले परमेश्वरका वचनको एउटा खण्ड देखेँ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। त्यसमाथि विचार गर्दा, मैले के देखेँ भने मैले आफूलाई घरिघरि जोगाएँ र मेरिलिनका बारेमा रिपोर्ट गर्न डराएँ किनकि म “सबैभन्दा अग्लो कीलालाई नै पहिले ठोकिन्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्” “जुन कुराले आफूलाई असर गर्दैन त्यसको लागि टाउको दुखाउनु हुँदैन” र “अरूको होइन, आफ्नो दुनो सोझ्याउनुपर्छ” भन्ने शैतानी विषअनुसार जिइरहेकी थिएँ। ती शैतानी विषले मेरो हड्डी र रगतमा जरा गाडेका थिए; मैले भन्ने र गर्ने हरेक कुरामा खालि आफ्नैबारे मात्र सोचेँ, अनि म अत्यन्त स्वार्थी र छली थिएँ। म विश्वासी बन्नुभन्दा पहिले, चाहे मेरो काममा होस् या व्यक्तिगत जीवनमा, मैले कहिल्यै कसैको पनि चित्त दुखाउने कुनै काम गर्न चाहिनँ। मण्डलीमा जोडिएपछि पनि म यी शैतानी दर्शनमै जिइरहेँ, सत्यताको अभ्यास गर्नुको सट्टा हरेक मोडमा आफूलाई जोगाइरहेँ। मेरिलिन र अन्य व्यक्तिहरू ख्रीष्टविरोधी गिरोह हुन्, र परमेश्वरको पक्षमा उभिएर मैले तिनीहरूबारे रिपोर्ट गर्नुपर्छ भन्ने मलाई थाहा थियो। तैपनि, मैले आफ्नै भविष्य र भाग्यका बारेमा मात्र सोचेँ, मण्डलीको काम अथवा ब्रदर-सिस्टरहरूको जीवनका बारेमा ध्यानै दिइनँ। यो कसरी परमेश्वरको गवाही दिने काम भयो र? मैले दुष्टता गरिरहेकी थिएँ!

पछि मैले म उनीहरूसँग यतिबिघ्न किन डराएकी थिएँ भनेर विचार गर्न थालेँ। के तिनीहरूले मेरो भाग्य निर्धारण गर्न सक्थे? मेरो भविष्य र भाग्य पूर्णतः परमेश्वरकै हातमा थिएन र? ख्रीष्टविरोधीहरूको दुष्ट शक्तिसँग यतिबिघ्न डराउनु मेरो मूर्खता थिएन? मैले परमेश्वरका वचन सम्झेँ: “परमेश्‍वरले आफ्‍नो क्रोध प्रकट गर्नु भनेको सारा दुष्ट शक्तिहरू अस्तित्वमा रहन छोड्नेछन् भन्‍ने कुराको प्रतीक हो, र यो सारा शत्रुवत् शक्तिहरूलाई नष्ट गरिनेछ भन्‍ने कुराको पनि प्रतीक हो। यो परमेश्‍वरको धर्मी स्वभाव, र परमेश्‍वरको क्रोधको अद्वितीयपन हो। जब परमेश्‍वरको गरिमा र पवित्रतालाई चुनौती दिइन्छ, जब न्यायका शक्तिहरूमा मानिसले बाधा पुर्‍याउँछ र उसले तिनलाई देख्दैन, तब परमेश्‍वरले आफ्‍नो क्रोध बर्साउनुहुनेछ। परमेश्‍वरको सारको कारणले गर्दा, परमेश्‍वरसँग लड्ने, र उहाँसँग संघर्ष गर्ने र होडबाजी गर्ने पृथ्वीका ती सबै शक्तिहरू दुष्ट, भ्रष्ट र अन्यायी हुन्; तिनीहरू शैतानबाट आउँछन् र शैतानकै स्वामित्वमा हुन्छन्। परमेश्‍वर न्यायी हुनुहुन्छ र ज्योतिमय एवं कुनै त्रुटि नभएको पवित्र हुनुहुन्छ, त्यसकारण परमेश्‍वरको क्रोध वर्षिएपछि दुष्ट, भ्रष्ट र शैतानको स्वामित्वमा रहेका सबै कुराहरू लोप हुनेछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्वरको घर अन्य अधार्मिक जगत् जस्तो हैन—यहाँ त परमेश्वरले शासन गर्नुहुन्छ। उहाँ नै सत्यता र उहाँ नै धर्मी हुनुहुन्छ, प्रदीप्त, असल र सुन्दर जे जति छन् उहाँ ती सबैको प्रतीक हुनुहुन्छ। यहाँ शैतानका कुनैपनि अँध्यारो र दुष्ट शक्ति जस्तै, ख्रीष्टविरोधीहरू र दुष्ट मानिसहरूले वास्तविक पकड कायम गर्न सक्दैनन्, ती सबै परमेश्वरद्वारा श्रापित र दण्डित हुन्छन्। मैले यतिबिघ्न डराउनु वा आत्तिनुपर्ने कुनै कारण नै थिएन। झुट्टा अगुवा तथा ख्रीष्टविरोधीहरू पनि परमेश्वरकै हातमा हुन्छन्। मलाई तिनीहरूले निष्कासन नै गरेपनि यो मैले अनुभव गर्नुपर्ने कुरा हुनेथ्यो। अब म तिनीहरूसँग कत्तिपनि डराउनु हुँदैन भन्ने ज्ञात भयो, मैले सत्यताको अभ्यास गर्नु थियो, दृढ भएर तिनीहरूविरुद्ध रिपोर्ट गर्नु थियो। त्यसैले मैले जेनलाई सँगै रिपोर्ट लेख्नेबारे छलफल गर्नका लागि फोन गरेँ, फोनमा उनले मेरिलिन र उनको समूहले मलाई निष्कासन गर्नका लागि सूचनासामग्री सङ्कलन गर्दैछन् भनेर बताइन्। तिनीहरूले सम्भवतः मलाई निष्कासन गर्ने कुनै उपाय फेला पार्लान् भन्ने मलाई पहिले नै थाहा थियो, तर वास्तवमै त्यो कुरा सुन्दा मलाई यस्तो झड्का लाग्यो कि म त असिनपसिन भएँ। त्यो फोनपछि मैले परमेश्वरका वचनको एउटा खण्ड सम्झेँ: “यदि कुनै मण्डलीमा सत्यता अभ्यास गर्न इच्छुक हुने र परमेश्‍वरको गवाही दिनमा दृढ रहन सक्ने कोही छैन भने, त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई तिरस्कार गर्नु भनेको यही हो। यदि एउटा मण्डलीमा धेरै जना स्थानीय बदमासहरू छन्, र तिनीहरूलाई ‘स-साना झिँगोहरू’ ले पछ्याउँछन् जसमा पूर्ण रूपमा विवेकको कमी हुन्छ, र यदि त्यस्तो मण्डलीका मानिसहरूले सत्य देखेर पनि ती बदमासहरूका बन्धनहरू र धूर्तताहरू अस्वीकार गर्न सक्दैनन् भने, तब अन्त्यमा ती सबै मूर्खहरूलाई हटाइनेछ। यी साना झिँगोहरूले कुनै डरलाग्दो काम नगरेको हुन सक्छ, तर तिनीहरू अझ छली हुन्छन्, झन् धेरै चलाख र धोकेबाज हुन्छन्, र यस्तो सबैलाई हटाइनेछ। एउटै पनि बाँकी रहनेछैन! जो शैतानका हुन् उनीहरू शैतानकहाँ फर्किनेछन् भने जो परमेश्‍वरका हुन् उनीहरू निश्चय सत्यको खोजीमा लाग्नेछन्; उनीहरूका प्रकृतिद्वारा यसको निर्णय गरिन्छ। शैतानको पछि लाग्नेहरू सबै नष्ट होऊन्! त्यस्ता मानिसहरूलाई कुनै दया देखाइनेछैन। सत्यको खोजी गर्नेहरूका निम्ति प्रबन्ध गरिन्छ, र उनीहरूले आफ्नो हृदयको सन्तुष्टिका निम्ति परमेश्‍वरको वचनको आनन्द लिन सक्छन्। परमेश्‍वर धर्मी हुनुहुन्छ; उहाँले कसैलाई पक्षपात गर्नुहुन्न। यदि तँ दियाबलस हो भने तँ सत्य प्रयोग गर्न असमर्थ छस्; यदि तँ सत्यको खोजी गर्ने व्यक्ति होस् भने यो निश्चित छ कि तँ शैतानद्वारा बन्दी बनाइनेछैनस्। यस कुरामा कुनै शङ्का छैन” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्वरका वचन पढिसकेपछि, मैले मानिसको चिढ्याइ नसहने परमेश्वरको पवित्र र धर्मी स्वभाव साँच्चै महसुस गर्न सकेँ। परमेश्वरले झुट्टा अगुवा र ख्रीष्टविरोधीहरूलाई मण्डलीको काममा अवरोध ल्याउने वा उहाँका छानिएका जनहरूलाई चोट पुर्‍याउने अनुमति दिनुहुन्न। झुट्टा अगुवा र ख्रीष्टविरोधीहरू देखा पर्दा सत्यताको अभ्यास वा मण्डलीको कामलाई कायम नगर्ने मानिसहरूलाई परमेश्वरले घृणा गर्नुहुन्छ। ती मानिसहरूले प्रायश्चित्त गरेनन् भने तिनीहरू हटाइने वा दण्डित हुने निश्चित छ। मेरिलिनको झुट्टो र ख्रीष्टविरोधी गिरोहको सामना गर्दा म सत्यताको अभ्यास गर्न असफल भएँ, र तिनीहरूको रिपोर्ट गर्न दृढ भइनँ भन्नुको मतलब, म शैतानको पक्ष लिइरहेकी थिएँ र तिनीहरूलाई मण्डलीको काममा अवरोध पुर्‍याउन छुट दिइरहेकी थिएँ भन्ने होइन र? त्यस हुँदा तिनीहरूको दुष्टतामा मेरो पनि सहभागिता हुने थियो! म परमेश्वरले दिनुभएको सत्यताको आनन्द लिइरहेकी थिएँ अनि उहाँले प्रदान गर्नुभएको कुरा खाँदै र पिउँदै थिएँ, तर ख्रीष्टविरोधीहरूले उन्मत्त भएर मण्डलीको कामलाई अवरोध पुर्‍याउँदा र परमेश्वरका चुनिएका जनहरूलाई दमन गर्दा, मैले मण्डलीको कामको रक्षा गरिनँ। म दुश्मनको पक्ष लिइरहेकी थिएँ। त्यो परमेश्वरलाई दिइएको गम्भीर धोका थियो र उहाँले दण्डित गर्ने कार्य थियो। परमेश्वरले भन्नुभए जस्तै: “शैतानको पछि लाग्नेहरू सबै नष्ट होऊन्!” त्यत्तिखेर मात्रै मैले साँचो डरको महसुस गरेँ। मैले प्रायश्चित्त नगरेको भए, म निष्कासित नभए पनि, झुट्टा अगुवा र ख्रीष्टविरोधिहरूसँगै म पनि दण्डित हुने र हटाइने थिएँ। यस्तो महसुस गरेपछि म प्रार्थना गर्नका लागि परमेश्वरका अगाडि आएँ। मैले भनेँ, “परमेश्वर, म हजुरसामु प्रायश्चित्त गर्न चाहन्छु, अनि अतिसावधान हुन र आफैँलाई जोगाउन छोडिदिन्छु। म सत्यता अभ्यास गर्न चाहन्छु, अनि शैतानका काला शक्तिहरूद्वारा नियन्त्रित हुन चाहन्न। म दृढ भएर मण्डलीको कामको रक्षा गर्न चाहन्छु। म निष्कासित हुनुपरे पनि मैले ती ख्रीष्टविरोधीहरूबारे रिपोर्ट गर्नैपर्छ र मलाई थाहा भएका सबैकुरा लेख्नुपर्छ भन्ने मलाई थाहा छ।” त्यसपछि, अर्की सिस्टरले मलाई माथिल्लो तहका एकजना अगुवालाई सिधै रिपोर्ट बुझाउन सहयोग गरिन्। एउटा अनुसन्धान गरियो अनि मेरिलिन र अरूलाई ख्रीष्टविरोधी ठहर गरियो अनि उनीहरूलाई कर्तव्यबाट निलम्बन गरियो। त्यसपछि पनि तिनीहरूले हार मानेनन् अनि अन्तिम व्यग्र प्रयासका लागि गोप्य साँठगाँठ गरे। तिनीहरूले आफ्नो दुष्कर्मको प्रमाण लुकाउन ब्रदर-सिस्टरहरूलाई भ्रमित पार्ने कोशिस गरे, उनीहरूबारेको रिपोर्टको व्यवस्थापन गर्ने सिस्टरमाथि पनि जासुसी गरे। अन्त्यमा, ख्रीष्टविरोधीहरूको त्यो पूरै गिरोह मण्डलीबाट निष्कासित भयो र दमित र दण्डित भएका ब्रदर-सिस्टरहरू सामान्य मण्डली जीवन जिउन र आफ्नो कर्तव्य निर्वाह गर्न सक्ने भए।

यी सबै कुराहरू मार्फत् मैले परमेश्वरको धर्मी तथा चिढ्याउन नमिल्ने स्वभावको साँचो महसुस गरेँ, अनि परमेश्वरको घरमा सत्यता, परमेश्वर र धार्मिकताको शासन रहेको देखेँ। शैतान जतिसुकै कठोर भएपनि वा शक्तिशाली देखिएपनि यो त परमेश्वरले उहाँका चुनिएका जनहरूलाई सिद्ध बनाउन प्रयोग गर्ने साधन मात्र हो। परमेश्‍वरका वचनहरूले भन्छन्: “हामी सधैँ शैतान कति दुष्ट, आक्रामक, र खराब छ, शैतानले सत्यताप्रति वितृष्णा राख्छ र त्यसले सत्यतालाई घृणा गर्छ भनेर भन्छौँ, तर के तँ यो कुरा देख्‍न सक्छस्? शैतानले आत्मिक क्षेत्रमा के गर्छ देख्‍न सक्छस्? यसले कसरी बोल्छ र व्यवहार गर्छ, सत्यता र परमेश्‍वरप्रति यसको मनोवृत्ति के हुन्छ, यसको दुष्टता कहाँ हुन्छ—तैँले यीमध्ये कुनै पनि कुरा देख्‍न सक्दैनस्। त्यसकारण, शैतान दुष्ट छ, यसले परमेश्‍वरको विरोध गर्छ, र यसले सत्यताप्रति वितृष्णा राख्छ भनेर हामीले जसरी भने पनि, तेरो मनमा, यो एउटा अभिव्यक्ति मात्रै हुन्छ। यसको कुनै साँचो प्रतिरूप हुँदैन। यो अत्यन्तै खोक्रो हुन्छ, र यो अव्यवहारिक हुन्छ; यसले व्यवहारिक सन्दर्भको काम गर्न सक्दैन। तर व्यक्ति ख्रीष्टविरोधीको सम्पर्कमा आएपछि, उसले शैतानको दुष्ट, कटु स्वभाव र सत्यताप्रति वितृष्णा राख्‍ने यसको सारलाई अझै स्पष्ट रूपमा देख्छ, र शैतानसम्‍बन्धी उसको बुझाइ अझै स्पष्ट र व्यवहारिक हुन्छ। मानिसहरू सम्पर्कमा आउने र तिनीहरूले देख्‍ने यी वास्तविक सङ्ख्या र उदाहरणहरूविना, सत्यतासम्बन्धी मानिसहरूको तथाकथित बुझाइ अस्पष्ट, खोक्रा, र अव्यावहारिक हुन्छन्। तर जब मानिसहरू यी ख्रीष्टविरोधीहरू र दुष्ट मानिसहरूको वास्तविक सम्पर्कमा आउँछन्, तब तिनीहरूले कसरी दुष्कर्म र परमेश्‍वरको विरोध गर्छन् भन्‍ने कुरा मानिसहरूले देख्छन्, र शैतानको प्रकृति सारलाई पहिचान गर्न सक्छन्। तिनीहरूले यी दुष्ट मानिसहरू र ख्रीष्टविरोधीहरू शैतानका देहधारण हुन्—तिनीहरू जिउँदा शैतानहरू, जिउँदा दियाबलसहरू हुन् भन्‍ने देख्छन्। ख्रीष्टविरोधीहरू र दुष्ट मानिसहरू मानिसहरूसँगको सम्पर्कमा आएपछि यस्तो प्रभाव आउँछ। जब शैतानले दुष्ट व्यक्ति वा ख्रीष्टविरोधीको रूपमा पुनर्जन्म लिन्छ, तब यसको देहगत शरीरका क्षमताहरू त्यति धेरै हुँदैनन्, तैपनि त्यसले धेरै खराब कुराहरू गर्न सक्छ, र धेरै समस्याहरू पैदा गर्न सक्छ, र त्यो आनीबानी र व्यवहारमा अत्यन्तै दुष्ट र धूर्त हुन सक्छ। त्यसकारण, शैतानले आत्मिक क्षेत्रमा गर्ने दुष्टता देहमा जिउने दुष्ट मानिसहरू र ख्रीष्टविरोधीहरू सबैले मिलेर गर्ने कूल दुष्टताभन्दा सय वा हजार गुणा बढी हुन्छ। त्यसकारण, दुष्ट मानिसहरू र ख्रीष्टविरोधीहरूसँगको सम्पर्कमा आएपछि मानिसहरूले सिक्‍ने पाठहरूले तिनीहरूलाई समझशक्ति विकास गर्न र शैतानको अनुहार स्पष्ट देख्‍न मद्दत गर्छन्। यी कुराहरूले मानिसहरूलाई के सकारात्मक छन् र के नकारात्मक छन्, परमेश्‍वरले केलाई घृणा गर्नुहुन्छ र केले उहाँलाई खुशी पार्छ, के सत्यता हो र के भ्रामक कुरा हो, के धर्मी हो र के दुष्ट हो, परमेश्‍वरले ठ्याक्‍कै केलाई घृणा गर्नुहुन्छ र ठ्याक्‍कै केलाई प्रेम गर्नुहुन्छ, र परमेश्‍वरले कस्ता मानिसहरूलाई इन्कार्नुहुन्छ र हटाउनुहुन्छ र कस्ता मानिसहरूलाई अनुमोदन गर्नुहुन्छ र प्राप्त गर्नुहुन्छ भनेर छुट्याउन सिकाउँछन्। यी प्रश्‍नहरूलाई धर्मसिद्धान्तहरूको हिसाबमा मात्रै बुझ्ने प्रयास गर्नु व्यर्थ हुन्छ। व्यक्तिले धेरै कुराहरू अनुभव गर्नुपर्छ, विशेष गरी दुष्ट मानिसहरू र ख्रीष्टविरोधीहरूको बहकाउ र बाधा अनुभव गर्नुपर्छ। व्यक्तिले साँचो समझशक्ति प्राप्त गरेपछि मात्रै उसले यी धेरै सत्यताहरू बुझ्न र परमेश्‍वरले के मापदण्ड दिनुहुन्छ र उहाँले के प्राप्त गर्न चाहनुहुन्छ भन्‍नेबारे अझै गहन र व्यावहारिक बुझाइ प्राप्त गर्न सक्छ। के यसले परमेश्‍वरका अभिप्रायहरूबारे अझै राम्रो बुझाइ प्रदान गर्दैन र? के यसले तँलाई परमेश्‍वर नै सत्यता हुनुहुन्छ र सबैभन्दा प्रेमिलो उहाँ एक हुनुहुन्छ भन्‍ने कुरामा अझै निश्‍चित तुल्याउन सक्दैन र? (सक्छ।) परमेश्‍वरले मानिसहरूलाई परिस्थितिहरू अनुभव गर्ने क्रममा पाठहरू सिक्‍ने र समझशक्ति विकास गर्ने तुल्याउनुहुन्छ, र उहाँले निश्‍चय नै मानिसहरूलाई तालिम दिइरहनुभएको हुन्छ, साथै हरप्रकारका मानिसहरूलाई खुलासा पनि गरिरहनुभएको हुन्छ। जब कतिपय मानिसहरूले दुष्ट व्यक्ति वा ख्रीष्टविरोधीलाई भेट्छन्, तब तिनीहरूले उसलाई खुलासा वा पहिचान गर्ने आँट गर्दैनन्, र तिनीहरूसँग सम्पर्क गर्ने आँट पनि गर्दैनन्। तिनीहरू डराउँछन्, र त्यस्ता मानिसहरूबाट टाढा बस्‍ने प्रयास मात्र गर्छन्, मानौँ तिनीहरूले कुनै विषालु सर्प देखेका छन्। त्यस्ता मानिसहरू पाठहरू सिक्‍नै नसक्‍ने गरी डरपोक हुन्छन्, र तिनीहरूले समझशक्ति विकास गर्दैनन्। दुष्ट व्यक्ति वा ख्रीष्टविरोधी सामना गर्ने कतिपय मानिसहरूले पाठहरू सिक्ने वा समझशक्ति प्राप्त गर्ने कार्यमा ध्यान दिँदैनन्; तिनीहरूले आफ्नो जिद्दीपनको आधारमा तिनीहरूसँग व्यवहार गर्छन्, र जब ख्रीष्टविरोधीलाई खुलासा र पहिचान गर्ने समय आउँछ, तब तिनीहरू उपयोगी हुन वा व्यावहारिक काम गर्न सक्दैनन्। कतिपय मानिसहरूले ख्रीष्टविरोधीले धेरै दुष्कर्म गरेको देख्छन्, र हृदयमा तिनीहरूलाई यसप्रति वितृष्णा हुन्छ, तर तिनीहरूले यसबारे केही गर्न सक्दैनन्, तिनीहरूलाई तिनीहरूको हात बाँधिएको छ जस्तो लाग्छ। परिणामस्वरूप ख्रीष्टविरोधीले तिनीहरूलाई स्वेच्छाचारी रूपमा खेलौना बनाउँछन्, र तिनीहरूले यो कुरा सहिरहन्छन् र यसलाई चुपचाप अङ्गालिरहन्छन्। तिनीहरूले ख्रीष्टविरोधीलाई लापरवाही रूपमा काम गर्न र मण्डलीको काम बिथोल्न दिइरहन्छन्, र तिनीहरूले उसको बारे रिपोर्ट वा खुलासा गर्दैनन्। तिनीहरू मानवको रूपमा आफ्नो जिम्मेवारी र कर्तव्य निभाउन असफल भएका हुन्छन्। छोटकरीमा भन्दा, जब दुष्ट मानिसहरू र ख्रीष्टविरोधीहरूले विनाश निम्त्याउँदै मनलाग्दी गर्छन्, तब यसले हरप्रकारका मानिसहरूलाई खुलासा गर्छ, र अवश्य नै, यसले सत्यता पछ्याउने र न्यायबोध भएकाहरूलाई तालिम दिने, र तिनीहरूलाई समझशक्ति र अन्तर्ज्ञान वृद्धि गर्न, यसबाट केही कुरा सिक्न, र परमेश्‍वरका अभिप्रायहरू बुझ्न मद्दत गर्ने कार्य पनि गर्छ। अन्ततः तिनीहरूले परमेश्‍वरका कुन-कुन अभिप्रायहरू बुझ्छन्? यो कि परमेश्‍वरले ख्रीष्टविरोधीहरूलाई मुक्ति दिनुहुन्न, बरु तिनीहरूलाई सेवाको लागि मात्रै प्रयोग गर्नुहुन्छ, र जब ख्रीष्टविरोधीहरूले आफ्नो सेवा पूरा गरिसकेका हुन्छन्, तब परमेश्‍वरले तिनीहरूलाई खुलासा गर्नुहुन्छ र हटाउनुहुन्छ, र अन्ततः तिनीहरूलाई दण्ड दिनुहुन्छ, किनभने तिनीहरू दुष्ट मानिसहरू हुन् र तिनीहरू शैतानका मानिसहरू हुन्। परमेश्‍वरले मुक्ति दिनुहुने मानिसहरू आफ्‍नो भ्रष्ट स्वभावको बाबजुद पनि सकारात्मक कुराहरूलाई प्रेम गर्ने, र परमेश्‍वर सत्यता हुनुहुन्छ भनेर पहिचान गर्ने, र उहाँको सार्वभौमिकता र बन्दोबस्तहरूमा समर्पित हुने, र अपराध गरेपछि, साँचो रूपमा पश्‍चात्ताप गर्न सक्‍ने समूहका मानिसहरू हुन्। यी मानिसहरूले काटछाँट, न्याय र सजाय स्विकार्न सक्छन्, र अरूले तिनीहरूलाई खुलासा गर्दा वा तिनीहरूका समस्याहरू औँल्याउँदा यसलाई सही रूपमा लिन सक्छन्। परमेश्‍वरले जसरी काम गर्नुभए पनि, यसलाई स्विकार्ने र यसमा समर्पित हुने, र यसबाट केही सिक्न सक्‍ने मानिसहरू नै परमेश्‍वरलाई साँचो रूपमा पछ्याउने, उहाँको काम अनुभव गर्ने, र उहाँद्वारा प्राप्त गरिने समूहका मानिसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। ती ख्रीष्टविरोधीहरूको दमन मार्फत् मैले उनीहरू प्रकृतिगत रूपमै कति दुष्ट र निर्दयी हुन्छन् सही रूपमा देख्न पाएँ। उनीहरू आफूलाई खुट्ट्याउन सक्ने वा उनीहरूले भनेको नसुन्ने, उनीहरूको विरुद्ध रिपोर्ट गर्ने, वा उनीहरूको पद जोखिममा पार्ने जोकोहीलाई दण्ड दिने र हटाउने गर्छन्। अनि, तिनीहरूमा विवेक वा समझ कत्तिपनि हुन्न। तिनीहरू जतिसुकै दुष्टता गरून्, वा जतिसुकै मानिसलाई दमन गरून, जतिसुकै पटक तिनीहरूको काँटछाँट र भण्डाफोर गरियोस्, तिनीहरू रत्तिभर पनि पश्चात्ताप वा प्रायश्चित्त गर्दैनन्। ख्रीष्टविरोधीहरू सारमा सत्यताविरोधी र सत्यतालाई घृणा गर्ने खालका हुन्छन्। तिनीहरू पृथ्वीमा पुनर्जन्म लिएका परमेश्वरविरोधी दुष्टात्माहरू हुन्। मैले व्यक्तिगत रूपमा के पनि अनुभव गरेँ भने तिनीहरूको शक्तिको डर मानेर तिनीहरूको भण्डाफोर र रिपोर्ट गर्ने हिम्मत गरिएन भने, केवल दमित, दण्डित र पीडित बनिन्छ। तपाईं परमेश्वरका पक्षमा उभिएर तिनीहरूसँग लड्न उहाँका वचन तथा सत्यताको प्रयोग गर्नुपर्छ। तपाईंले तिनीहरूबारे रिपोर्ट गर्ने र तिनीहरूको खण्डन गर्ने तथा तिनीहरूलाई मण्डलीबाटै धपाउने गर्नुपर्छ। त्यो नै तिनीहरूको शक्ति र नियन्त्रणबाट जोगिने तथा शैतानमाथि विजय पाउने एकमात्र बाटो हो। यी सबैकुरा मैले प्राप्त गर्नुको सम्पूर्ण श्रेय परमेश्वरका वचनलाई जान्छ! परमेश्वरलाई धन्यवाद!


१४. परमेश्‍वरमा विश्‍वास गर्ने क्रममा व्यक्तिलाई पछ्याएको विषयमा मनन

मेरा सबै अनुभवहरूमध्ये, एउटा अनुभवले मलाई गहन प्रभाव पारेको छ। एक साल, माथिल्‍लो स्तरका अगुवा ली जुवान हाम्रो कामको रेखदेख गर्न हाम्रो मण्डलीमा आइन्। त्यो बेला, एक जना मण्डली सदस्यले अगुवा र सेवकहरूका विरुद्धमा पूर्वाग्रहहरू फैलाइरहेका थिए, र मण्डलीमा बाधा दिन गुटबन्दी गरिरहेका थिए। हामीले तिनीसँग धेरै पटक सङ्गति गऱ्यौँ, तर तिनले पश्‍चात्ताप गरेनन्। हामी तिनलाई ख्रीष्ट-विरोधी ठहर गर्ने कि नगर्ने भनी निश्चित थिएनौँ, त्यसकारण हामीले ली जुवानलाई सोध्यौँ। यस कुराको निर्धारण कसरी गर्ने भन्‍ने बारेमा हामीलाई सङ्गति दिन ली जुवानले ख्रीष्ट-विरोधीलाई कसरी चिन्‍ने भन्‍ने बारेमा सत्यताहरू प्रयोग गरिन्, र हामीलाई अघि बढ्ने बाटो दिइन्। मैले हाम्रो कुराकानीबाट के पनि थाहा पाएँ भने ली जुवान नयाँ अगुवा हुँदा, उनले अरूले दुई महिनामा पनि नसकेको मण्डलीको भताभुङ्ग अवस्थालाई दुई हप्तामा नै समाधान गरिन्। अहिले माथिल्‍लो स्तरका अगुवाका रूपमा, उनले धेरैवटा मण्डलीको कामको रेखदेख र तिनीहरूका धेरै समस्याहरू समाधान गरिसकेकी थिइन्। थाहै नपाई, मैले उनलाई आदर गर्न थालेछु। त्यसपछि, मेरी सहकर्मी र मैले यस्ता समस्याहरूको सामना गर्‍यौँ जसलाई हामीले बुझेका थिएनौँ, त्यसकारण ली जुवान आएर हामीलाई बाटो देखाऊन् भनेर हामी पर्खेर बस्यौँ। एक महिनापछि, उनी बल्‍ल हाम्रो मण्डलीमा आइन्। मैले हामीले सामना गरिरहेका समस्या र कठिनाइहरूका बारेमा बताएँ र उनले फेरि पनि तुरुन्तै ती कुरा समाधान गरिन्। ली जुवानलाई एक-दुई पटक भेटेपछि नै म उनलाई निकै आदर गर्थेँ। मलाई उनी माथिल्‍लो स्तरकी अगुवा हुन योग्य छिन्, उनले सत्यता बुझेकी छिन् र उनमा सम्झशक्ति छ भन्‍ने लाग्थ्यो। मैले पटक्‍कै समाधान गर्न नसक्‍ने समस्याहरू उनले सहजै समाधान गरिदिन्थिन्। मलाई उनी हामीलाई बाटो देखाउन अझै धेरै पटक आऊन् भन्‍ने आशा थियो। अचम्‍मको कुरो, केही महिनापछि ली जुवानलाई आफ्नो कर्तव्यमा अहङ्कारी, निरङ्कुश भएकोमा, मण्डलीको काममा बाधा दिएकोमा, र काट-छाँट र निराकरणलाई स्वीकार नगरेकोमा बर्खास्त गरिएछ। उनलाई बर्खास्त गरिएको घटना मेरो लागि अकल्‍पनीय थियो, तर यो उनको लागि राम्रो कुरा हुन सक्छ भन्‍ने सोचेँ। यदि उनले आफ्‍नो बारेमा सिकेर उनी परिवर्तन हुन सकिन् भने, उनले फेरि महत्त्वपूर्ण काम लिन सक्थिन्। त्यसकारण उनलाई बर्खास्त नै गरिएको भए पनि, उनले मेरो हृदयमा लिएको स्थान परिवर्तन भएको थिएन।

केही महिनापछि, मण्डलीले ली जुवान र मलाई सफाइको कामको जिम्मेवारीमा खटायो। मलाई साह्रै खुशी लाग्यो। म यो मौकाको फाइदा उठाएर उनीबाट धेरै कुरा सिक्‍न चाहन्थेँ। पछि हामीले केही समस्याहरूका बारेमा छलफल गर्दा, उनले सधैँ सङ्गति गर्न सान्दर्भिक सिद्धान्तहरू खोजेर समस्याहरू समाधान गर्न सक्थिन्। उनी विश्‍वासमा आउने बित्तिकै अगुवा बनेकी, कठिन परिश्रमले गर्दा उनको काममा सुधार भएको, उनलाई बर्खास्त गरिएपछि उनले आफ्‍नो बारेमा सिकेको, र उनलाई मण्डलीले फेरि पनि महत्त्वपूर्ण काम दिएको बारे पनि धेरै कुरा गर्थिन्। यी सब कुरा सुन्दा म उनलाई अझै बढी आदर गर्न थालेँ, र म प्रश्‍नहरू लिएर सधैँ उनीकहाँ जान्थेँ। उनीसँग सधैँ उत्तर हुन्थ्यो। समय बित्दै जाँदा, मैले आफ्‍नो कर्तव्यमा प्रार्थना गर्न र परमेश्‍वरलाई खोजी गर्नमा ध्यान दिन छोडेँ, बरु सबै कुराको निम्ति ली जुवानमा भरोसा गर्न थालेँ, किनभने उनले भनेको सबै कुरा सही हुन्छ भन्‍ने म सोच्थेँ। त्यो बेला मैले उनलाई धेरै उच्‍च ठानेकी थिएँ। मैले अन्धाधुन्ध उनको भक्ति गरेँ, र ठूलो दुष्कर्ममा झण्डै उनकै पछि लागेँ।

एक दिन, मलाई के थाहा भयो भने झाङ पिङ पहिले अगुवा हुँदा, उनी आफ्‍नो सहकर्मी विरुद्ध पूर्वाग्रही भएकीले आफ्‍नो सहकर्मीको बारेमा परिवारको अगाडि आलोचनात्मक कुराहरू भनेकी थिइन्। त्यसपछि उनको परिवारले यी कुराहरूलाई समूह भेलामा बताएका थिए। त्यो एउटा कुराको कारण मण्डली अगुवाले झाङ पिङलाई ख्रीष्ट-विरोधीको संज्ञा दिएका थिए। उनको परिवारलाई यसो गर्नु सिद्धान्तहरू अनुरूप होइन भन्‍ने लाग्यो र तिनीहरूले यस कुराको रिपोर्ट गर्न पत्र पठाए। तर मण्डली अगुवाले झाङ पिङको पूरै परिवारलाई ख्रीष्ट-विरोधीहरूको समूहको संज्ञा दिएर तिनीहरूलाई एकल्याइदिए। झाङ पिङलाई बर्खास्त गरिएको दस्तावेजहरू हेर्दा, मैले के देखेँ भने उनले भ्रष्ट स्वभावमा जिएर केही आलोचनात्मक कुराहरू मात्रै भनेकी थिइन्। उनलाई ख्रीष्ट-विरोधीको रूपमा ठहर गर्नु हुँदैनथियो। उनको परिवारले एउटा समस्या औँल्याउनका लागि मात्रै रिपोर्ट गरेका थिए, तिनीहरूले गुटबन्दी गरेका वा मण्डलीको काममा बाधा दिएका थिएनन्। तिनीहरूलाई ख्रीष्ट-विरोधीहरू भनिनु हुँदैनथियो। यसको साथै, मैले केही वर्षअघि झाङ पिङसँग कुराकानी गरेकी थिएँ। उनमा स्वीकार गर्न योग्य मानवत्व थियो र उनी दुष्कर्मी जस्तो देखिँदैनथिइन्। उनलाई ख्रीष्ट-विरोधी भनेर बहिष्कार गरेर अगुवाले गल्ती गरेका थिए कि भन्‍ने जिज्ञासा मलाई जाग्यो। त्यो सानोतिनो समस्या होइन। यस विषयमा पुन: विचार गर्न मलाई ली जुवानको सहयोग लिन मन लाग्यो। तर अचम्‍मको कुरो, उनले अत्यन्तै निर्णयात्मक रूपमा भनिन्, “झाङ पिङले आफ्‍नो सहकर्मीको आलोचना गरिन्, र त्यो दुष्कर्म हो। उनको परिवारले उनको पक्षमा बोलेर रिपोर्ट गरेका थिए, त्यसकारण तिनीहरू ख्रीष्ट-विरोधीहरूको समूह हुन्। हामी तिनीहरूले अरू कुनै दुष्कर्म गरेका थिए कि थिएनन् भनी हेर्न सक्छौँ।” मलाई उनी यति निर्णयात्मक हुनु सही होइन जस्तो लाग्यो, तर सोचेँ, यदि ली जुवानले यति निश्चितताको साथ भन्छिन् भने, उनले पक्‍कै पनि यो कुरालाई राम्ररी बुझेकी हुनुपर्छ। आखिर, उनले माथिल्‍लो स्तरकी अगुवाको रूपमा सेवा गरेकी थिइन्, उनीसँग धेरै अनुभव र राम्रो समझशक्ति थियो। उनलाई पक्‍कै पनि साँचो कुरा थाहा छ र मैले भन्दा राम्ररी बुझेकी छिन्। त्यसकारण मैले यसो भन्दै आफ्‍नो शैली परिवर्तन गरेँ, “मैले झाङ पिङलाई सम्पर्क नगरेको एक-दुई वर्ष भयो। उनले अरू दुष्कर्म पनि गरिन् कि गरिनन् मलाई थाहा छैन। यसको बारेमा खोजी-निधी गरेर पत्ता लगाऊँ।” केही समयपछि नै, हामीले झाङ पिङको बारेमा थप जानकारी भेट्यौँ। उनले अरू कुनै दुष्कर्म गरेकी थिइनन्, र आफ्‍नी सहकर्मीलाई आलोचना गरेपछि उनले आफ्‍नो बारेमा मनन गरेर सिकेकी थिइन्। उनको परिवारले पनि झाङ पिङको पक्षमा बोल्‍न अरू कसैलाई लगाइरहेका थिएनन्। तिनीहरूको व्यवहारको आधारमा हेर्दा, तिनीहरूलाई ख्रीष्ट-विरोधीहरूको संज्ञा दिएर निष्कासन गर्नु हुँदैनथियो। मैले यो कुरा ली जुवानलाई बताएँ, तर उनले निकै तिरस्कारको भाव देखाइन् र झाङ पिङलाई ख्रीष्ट-विरोधी ठान्‍नु गलत थिएन भन्‍ने सोचिन्। उनले भनिन्, “यदि हामीले ख्रीष्ट-विरोधीहरूलाई मण्डलीमा बस्‍न दियौँ र तिनीहरूले दुष्कर्म गरिरहे र बाधा दिइरहे भने, हामी पनि तिनीहरूको दुष्कर्ममा सहभागी भइरहेका हुन्छौँ!” अर्की सिस्टर पनि ली जुवानसँग सहमत थिइनन्। उनले पनि तिनीहरू ख्रीष्ट-विरोधीहरूको समूह थिएनन्, तर केही भ्रष्टता मात्रै प्रकट गरेका थिए, र हामीले तिनीहरूलाई मण्डलीमा फिर्ता लिनुपर्छ भनेर भनिन्। ली जुवानले अझै पनि निर्धक्‍कको साथ भनिन्, “झाङ पिङ ख्रीष्ट-विरोधी होइनन् भने पनि, उनी दुष्कर्मी हुन्। उनले आफ्‍नो परिवारको अघि आफ्‍नो सहकर्मीको अपमान गरिन्, त्यसपछि उनको परिवारले यो कुरा भेलाको बेला बताए र यसको रिपोर्ट गरे। के त्यो मण्डलीको काममा बाधा दिनु होइन र? हामीले तिनीहरूलाई फिर्ता लिनु हुँदैन! हामीले तिनीहरूको दुष्कर्मको बारेमा थप जानकारी लिनुपर्छ।” ली जुवानको कुरा सुनेपछि म अलिक हिचकिचाएँ। झाङ पिङलाई निष्कासन गरिनुपर्छ भन्‍ने बारेमा उनी अत्यन्तै विश्‍वस्त थिइन्। के यसको अर्थ यस विषयमा मेरो दृष्टिकोण सीमित थियो? के झाङ पिङ साँच्‍चै दुष्कर्मी थिइन्? ली जुवानले अगुवाको काम गरेको धेरै भएको थियो, त्यसकारण उनको दृष्टिकोण हाम्रो भन्दा वृहत् हुनुपर्छ। मलाई ममा विवेकको कमी छ र हामीले झाङ पिङले गरेका कुराहरूको बारेमा जानकारी खोजिरहन सक्छौँ भन्‍ने लाग्यो। त्यसकारण, मलाई त्यति सहज नलागे पनि, मैले आफूलाई दह्रिलो पारेर केही ब्रदर-सिस्टरहरूलाई यस विषयमा थप सोधखोज गर्न लगाएँ। यी बन्दोबस्तहरू गरेपछि मलाई निकै अप्ठ्यारो लाग्यो, र मेरो हृदय अँध्यारो भयो। कस्तो अनुभव भयो म त्यसको व्याख्या गर्नै सक्दिनँ। मैले परमेश्‍वरलाई प्रार्थना गरेँ, र यसबाट मलाई आफूलाई चिन्‍न र उहाँको इच्‍छा अनुसार काम गर्न अगुवाइ गर्नुहोस् भनेर अनुरोध गरेँ। प्रार्थनापछि मैले परमेश्‍वरका वचनहरूमा यो कुरा पढेँ: “हरेक मण्डली र हरेक व्यक्तिलाई परमेश्‍वरले अवलोकन हुन्छ। मण्डलीमा जति नै धेरै मानिसहरूले कर्तव्य निर्वाह गरिरहेका वा परमेश्‍वरलाई पछ्याइरहेका भए पनि, तिनीहरू परमेश्‍वरदेखि टाढा गएको क्षण, तिनीहरूले पवित्र आत्माको काम गुमाएको क्षण, तिनीहरूले परमेश्‍वरको काम अनुभव गर्न छोड्छन्, र त्यसैले तिनीहरूले निभाइरहेको कर्तव्यको अनि तिनीहरू आफैको परमेश्‍वरका काममा कुनै सम्बन्ध र कुनै भूमिका हुँदैन, र यो अवस्थामा तिनीहरू धार्मिक समूह बनिसकेका हुन्छन्। मलाई भन, कुनै मण्डली एक धार्मिक समूहमा परिवर्तन भयो भने यसका परिणामहरू के हुन्छन्? के यी मानिसहरू ठूलो खतरामा छन् भनेर तिमीहरू भन्दैनौ र? तिनीहरूले समस्याको सामना गर्दा कहिल्यै पनि सत्यताको खोजी गर्दैनन् र तिनीहरू सत्यता सिद्धान्तअनुसार कार्य गर्दैनन्, बरु तिनीहरू मानवजातिका बन्दोबस्त र चालबाजीमा पर्छन्। अझै धेरै यस्ता पनि छन् जो आफ्ना कर्तव्यहरू निर्वाह गर्दा प्रार्थना गर्ने वा सत्यता सिद्धान्तहरू खोज्ने कहिल्यै गर्दैनन्; तिनीहरूले केवल अरूलाई सोध्ने र अरूले भनेअनुसार गर्ने, र अरूले दिएको इसारामा काम गर्ने गर्छन्। अरूले जे गर्नू भन्छन्, तिनीहरूले त्यही गर्छन्। तिनीहरूलाई आफ्नो समस्याबारे परमेश्‍वरसित प्रार्थना गर्नु र सत्यता खोज्‍नु अस्पष्ट र गाह्रो लाग्छ, त्यसैले तिनीहरू सरल र सजिलो समाधान खोज्छन्। तिनीहरूलाई अरूमा भर पर्नु र अरूले जे भन्छन् त्यो गर्नु सजिलो र सबैभन्दा वास्तविक लाग्छ, त्यसैले तिनीहरूले हरेक कुरामा अरूलाई सोध्दै र अरूले कुरा सुन्दै, अरूले जे भन्यो त्यही गर्छन्। फलस्वरूप, धेरै वर्षसम्म विश्‍वास गरेर पनि, तिनीहरू समस्याको सामना गर्दा एकपटक पनि प्रार्थना गर्न र उहाँका चाहनाहरू र सत्यताको खोजी गर्न, र सत्यताको बुझाइ हासिल गर्न अनि परमेश्‍वरका अभिप्रायहरू अनुसार कार्य र व्यवहार गर्न परमेश्‍वरको अघि आएका हुँदैनन्—तिनीहरूले त्यस्तो अनुभव कहिल्यै गरेका हुँदैनन्। के त्यस्ता मानिसहरूले वास्तवमै परमेश्‍वरमाथिको विश्‍वास अभ्यास गर्छन् त?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको डर मानेर मात्रै मुक्तिको मार्गमा पाइला चाल्‍न सकिन्छ)। परमेश्‍वरका वचनहरूले के देखाउँछन् भने, जब कसैको हृदयमा उहाँको निम्ति ठाउँ हुँदैन र तिनीहरूले सत्यताका सिद्धान्तहरूको खोजी गर्दैनन्, तर अरूको कुरा सुन्‍ने र तिनीहरूकै योजना पछ्याउने निर्णय गर्छन् भने, त्यो परमेश्‍वरमाथिको विश्‍वासको अभ्यास गर्नु होइन; परमेश्‍वरले त्यस्तो विश्‍वासलाई स्वीकार गर्नुहुन्‍न। के मेरो स्थिति पनि ठ्याक्‍कै त्यस्तै थिएन र? झाङ पिङको परिवारको विषयमा, ली जुवानले तिनीहरू ख्रीष्ट-विरोधीहरूको समूह हुन् भन्‍नेमा आफू निश्‍चित रहेको भनेर बताएकी थिइन्। मलाई त्यो तथ्य अनुरूप छैन भन्‍ने लागेको थियो, तर मैले उनलाई यति आदरको नजरले हेरेकी थिएँ कि मैले सत्यताका सिद्धान्तहरूको खोजी गरिनँ। म उनले जे भन्थिन् त्यही मान्थेँ। हाम्रो सोधखोजबाट आएको परिणामहरूद्वारा मैले उनको परिवारलाई गलत आरोप लगाइएको रहेछ भन्‍ने थाहा पाएँ, तर ली जुवान दृढ भएकी देख्दा, मैले आफ्‍ना दृष्टिकोणहरूलाई पूर्ण रूपमा बेवास्ता गरेँ। मलाई अप्ठ्यारो लागे पनि, मैले सत्यताका सिद्धान्तहरू खोजिनँ। मैले आफूलाई ली जुवानले भनेको कुरा मान्‍न बाध्य मात्रै गरेँ। मेरो हृदयमा परमेश्‍वरको निम्ति कुनै ठाउँ थिएन। त्यो कसरी विश्‍वास गरेको भयो र? मैले यसको बारेमा जति विचार गरेँ मलाई त्यति नै नरमाइलो लाग्यो। मैले आफूलाई सधैँ साँचो विश्‍वासी ठान्‍ने गरेकी थिएँ। मैले एउटा व्यक्तिको भक्ति गर्छु र व्यक्तिलाई पछ्याउँछु भनेर कहिल्यै कल्‍पना गरेकी थिइनँ। मलाई अप्ठ्यारो लाग्यो, जसको अर्थ मैले परमेश्वरलाई मलाई घृणा गर्ने तुल्याइसकेको थिएँ। मैले पश्‍चात्ताप गरिनँ भने, मलाई साँच्‍चै नै निष्कासन गर्न सकिनेथियो। यो सोच्दा मलाई डर लाग्यो, त्यसकारण मैले परमेश्‍वरलाई प्रार्थना गरेँ र आफ्‍नो स्थितिलाई परिवर्तन गर्न, सत्यताको खोजी गर्न र झाङ पिङ र उनको परिवारलाई सिद्धान्त अनुसार व्यवहार गर्न सक्‍ने बन्‍न सहयोग गर्नुहोस् भनेर अनुरोध गरेँ।

मैले झाङ पिङको समस्यासँग सम्‍बन्धित सत्यताका सिद्धान्तहरू खोजेँ, र ख्रीष्ट-विरोधी र सामान्य भ्रष्ट स्वभाव भएको व्यक्तिको बीचमा रहेको भिन्‍नताको बारेमा सिकेँ। ख्रीष्ट-विरोधीहरूको मुख्य लक्षण भनेको तिनीहरूले शक्तिलाई जीवनको रूपमा लिन्छन्, र तिनीहरूले सधैँ परमेश्‍वरका चुनिएका जनहरूलाई नियन्त्रण गर्न चाहन्छन्। तिनीहरूले शक्ति पाउन मानिसहरूलाई दण्ड दिन्छन्। तिनीहरूले धेरै दुष्कर्म गर्छन्, र मण्डलीको काममा गम्‍भीर बाधा दिन्छन्। यसको साथै, ख्रीष्ट-विरोधीहरू सत्यताप्रति दिक्‍क हुन्छन्, तिनीहरूले यसलाई घृणा गर्छन्। तिनीहरू सारमा दुष्ट मानिसहरू हुन् र तिनीहरूमा कुनै विवेक वा समझ हुँदैन। तिनीहरूले जति धेरै दुष्कर्म गरे पनि तिनीहरूलाई कुनै पछुतो हुँदैन, र तिनीहरूले पटक्‍कै पश्‍चात्ताप गर्दैनन्। सामान्य भ्रष्ट मानिसहरू ख्याति, प्राप्ति र हैसियतको लागि नबोली र काम नगरी बस्न सक्दैनन्, तर तिनीहरूले सत्यतालाई स्वीकार गर्न र आफ्‍नो बारेमा मनन गर्न सक्छन्। गलत बाटो अपनाएपछि, तिनीहरू आफ्‍नो बारेमा सचेत हुन, र पश्‍चात्ताप गर्न सक्छन्। यो कुरा परमेश्‍वरले भन्‍नुभएको यो वचनसँग मिल्छ: “व्यक्ति जोसुकै भए पनि, उसले जति नै धेरै दुष्कर्म गरे पनि, वा उसको गल्ती जति नै गम्भीर भए पनि, व्यक्ति ख्रीष्टविरोधी हो होइन, वा उसमा ख्रीष्टविरोधी स्वभाव छ छैन भन्‍ने कुरा उसले सत्यता स्विकार्न र काटछाँट हुन स्विकार्न सक्छ सक्दैन, र उसमा साँचो पछुतो छ छैन भन्‍ने कुरामा निर्भर हुन्छ। यदि तिनीहरूले सत्यता स्विकार्न र काटछाँट हुन स्विकार्न सक्छन् भने, यदि तिनीहरूसँग साँचो पछुतो छ भने, र यदि तिनीहरू परमेश्‍वरको लागि आफ्नो सारा जीवन परिश्रम गरेर बिताउन तयार छन् भने, यसले साँच्‍चै केही पश्‍चात्तापको सङ्केत दिन्छ। यस्तो व्यक्तिलाई ख्रीष्टविरोधीको रूपमा वर्गीकरण गर्न सकिँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। मलाई हृदयमा झाङ पिङ ख्रीष्ट-विरोधी होइनन् भन्ने थाहा थियो, र म अनिश्चित भई अन्धाधुन्ध ली जुवानको कुरा पत्याई राख्न सक्दिनथेँ।

मैले निरन्तर खोजी गरिरहेँ। ली जुवान र मैले फरक-फरक दृष्टिकोण राख्दा, मैले किन सिद्धान्तहरूको खोजी गर्दिनथेँ, तर अन्धाधुन्ध उनको कुरा पत्याउथेँ? यो समस्याको जड के थियो? मलाई परमेश्‍वरले भन्‍नुभएको यो कुरा याद आयो: “तैँले सराहना गर्ने कुरा ख्रीष्टको विनम्रता होइन, बरु विख्यात दर्जा भएका झूटा गोठालाहरू हुन्। तैँले ख्रीष्टको प्रेमिलोपन वा बुद्धिलाई होइन बरु संसारका फोहोरमा लडीबडी गर्ने स्वेच्छाचारीहरूलाई श्रद्धा गर्छस्। तँ आफ्‍नो शिर राख्ने ठाउँ नभएका ख्रीष्टको पीडामा हाँस्छस्, तर तँ भेटीहरू खोजी गर्ने र व्यभिचारमा जिउने लासहरूको प्रशंसा गर्छस्। तँ ख्रीष्टसँगै कष्ट भोग्न इच्छुक छैनस्, तर तैँले लापरवाह, ख्रीष्ट विरोधीहरूका हातमा आफूलाई खुशीसाथ सुम्पन्छस्, जबकि तिनीहरूले तँलाई केवल देह, वचनहरू र नियन्त्रण प्रदान गर्छन्। अहिले पनि तेरो हृदय अझै तिनीहरूका ख्यातितर्फ, तिनीहरूका दर्जातर्फ, तिनीहरूका प्रभावतर्फ फर्किन्छ। अनि तँ अझै पनि ख्रीष्टको कामलाई पचाउन गाह्रो मान्‍ने र यसलाई स्विकार्न अनिच्छुक बन्‍ने मनोवृत्ति राखिरहन्छस्। यसकारण म भन्छु, ख्रीष्टलाई स्वीकार गर्नको लागि तँमा विश्‍वासको कमी छ” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। परमेश्‍वरको वचन पढेपछि, मैले के थाहा पाएँ भने मेरो विश्‍वासको प्रमुख व्यक्ति ख्रीष्‍ट हुनुहुन्‍नथियो त्यसकारण म व्यक्तिको भक्ति गर्थेँ र व्यक्तिलाई नै पछ्याउँथेँ; म हैसियत र शक्ति भनेपछि हुरुक्कै हुन्थेँ। ली जुवान माथिल्‍लो स्तरकी अगुवा भएकी र उनले कामको रेखदेख गर्दा केही समस्याका राम्रा समाधान निकालेकी हुनाले, मलाई उनले सत्यता जानेकी छिन् र उनमा विवेक छ भन्‍ने लागेको थियो, त्यसकारण मैले उनलाई आदर र प्रशंसा गर्थेँ। त्यसकारण हामी सहकर्मी हुँदा मेरो आफ्‍नै विचार वा सोचाइ हुँदैनथियो। उनले जे भन्थिन् म त्यही गर्थेँ, यसरी उनको कुरालाई पूर्ण रूपमा सत्यताको रूपमा लिन्थेँ। झाङ पिङ र उनको परिवारलाई बहिष्कार गरिनु पर्छ कि पर्दैन भन्ने जस्तो महत्त्वपूर्ण मामलामा समेत, मैले अन्धाधुन्ध ली जुवानलाई पछ्याएकी थिएँ। यसले गर्दा त्यस परिवारलाई मण्डलीमा फिर्ता लिने कार्यमा र तिनीहरूको जीवन प्रवेशमा ढिलाइ भएको थियो। परमेश्‍वरले हरेक व्यक्तिको जीवन बहुमूल्य ठान्‍नुहुन्छ। झूटा अगुवाहरूको दमनमा परेका मानिसहरूले लामो समयसम्‍म मण्डली जीवन जिउन पाउँदैनन्। तिनीहरू अन्धकारमा जिउँछन्, र विवश र पीडामा हुन्छन्। तर मैले परमेश्‍वरको इच्‍छालाई ध्यान दिइरहेकी थिइनँ; मैले अरूको जीवनको लागि जिम्‍मेवारी लिइरहेकी थिइनँ। झाङ पिङको परिवारको मामलामा, म सधैँ, घरी एउटा कुरा सोच्थेँ घरी अर्को कुरा सोच्थेँ, अनि ली जुवानको कुरा सुन्थेँ। म पूर्ण रूपमा भ्रमित थिएँ! मैले त्यो आत्मिक अन्धकार र पीडा अनुभव नगरेकी भए मेरो होस आउनेथिएन; मैले गलत काम गरिरहेकी हुनेथिएँ। मैले पश्‍चात्ताप गर्दै परमेश्‍वरसँग प्रार्थना गरेँ, “हे परमेश्‍वर! म व्यक्तिको भक्ति गर्ने र उसलाई पछ्याउने काम गरिरहन चाहन्‍नँ। म तपाईंलाई महान् प्रभुको रूपमा सम्‍मान गर्न, र सत्यताका सिद्धान्तहरू अनुसार काम गर्न चाहन्छु।” पछि, मैले ली जुवानलाई आफ्‍नो विचार व्यक्त गरेँ, र उनले रूखो शैलीमा भनिन्, “यसबारे पछि कुरा गरौँला।” त्यसपछि उनले विषय परिवर्तन गरिन्। उनी अझै पनि आफ्‍नै दृष्टिकोणमा लागिरहेकी छिन् र अरूको जीवनको बारेमा उनलाई वास्ता छैन भन्‍ने म देख्‍न सक्थेँ। मलाई रिस उठ्यो। जेसुकै भए पनि, मैले झाङ पिङको परिवारको अवस्थाको बारेमा हाम्रो अगुवालाई बताउनुपर्छ भनेर सङ्कल्प गरेँ। केही दिनपछि अगुवा केही काम गर्न आए र सफाइको काममा ली जुवानले निरङ्कुश व्यवहार गरिरहेकी छिन् भनेर खुलासा गरे। उनले सिद्धान्तहरू पालना नगरी मानिसहरूलाई मनपरी ढङ्गले आरोप लगाइरहेकी थिइन्, र मण्डलीको काममा गम्‍भीर बाधा दिएकी थिइन्। त्यसकारण, अगुवाले ली जुवानलाई बर्खास्त गरे। झाङ पिङको मामलामा, ली जुवानलाई आफू गलत छु भन्‍ने राम्ररी थाहा रहेछ, तर उनले यस कुरालाई स्वीकार गर्न चाहेकी रहेनछिन्। झाङ पिङको गल्ती खोतल्‍नको लागि उनले मानिसहरूलाई उनको बारेमा व्यक्तिगत रूपमा जानकारी लिन लगाएकी रहेछिन्। झाङ पिङ र उनको परिवारलाई ख्रीष्ट-विरोधीहरूका रूपमा बर्खास्त गर्नको लागि उनी लागिपरेकी थिइन्। मलाई अत्यन्तै रिस उठ्यो। उनले आफ्‍नो हैसियतको रक्षा गर्न, ब्रदर-सिस्टरहरूको जीवनको ख्याल गर्दिनथिइन्। उनी अत्यन्तै दुष्ट थिइन्। ली जुवानसँग मैले बिताएको समयको बारेमा सोच्दा महसुस भयो, उनले सधैँ आफ्‍नो परिश्रमको बारेमा कुरा गर्थिन्, त्यसैले मैले उनलाई सत्यताको खोजी गर्ने व्यक्तिको रूपमा हेरेँ। मैले उनको व्यवहारको मनसाय र सारलाई चिरफार गर्न सत्यताको प्रयोग गरिनँ। साँचो रूपमा अनुभव बाँड्नु भनेको परमेश्‍वरको न्यायबाट आफूले आफ्‍नो बारेमा सिकेको कुरा, आफूले सिकेका सत्यताहरूको बारेमा, र परमेश्‍वरलाई सन्तुष्ट पार्न आफूले कसरी सत्यताको अभ्यास गरेँ भन्‍ने बारेमा कुरा गर्नु हो। तर ली जुवानले साँचो बुझाइको बारेमा कुरा गर्न सक्दिनथिइन्। उनले कुरा गरेका ती सबै कठिन परिस्थितिहरू त उनले आफूलाई उचाल्‍न र आफ्‍नो गवाही दिन, अनि प्रशंसा कमाउनको लागि बताएका कुराहरू मात्रै थिए। उनी ख्रीष्ट-विरोधीको मार्गमा थिइन्। यस बेला, मलाई ली जुवानको वास्तविकताको बारेमा केही थाहा भयो र मलाई आफूप्रति अझै धेरै घृणा जाग्यो। मैले विश्‍वास गरेको वर्षौँ भएको थियो, तर म मानिसहरू वा परिस्थितिलाई परमेश्‍वरको वचन अनुसार हेर्दिनथिएँ। म मानिसहरूको वरदान र क्षमतालाई मात्र हेर्थेँ र हैसियत र शक्ति भनेपछि हुरुक्‍कै हुन्थेँ। मैले मानिसहरूलाई गलत रूपमा बहिष्कार गर्ने र सुधार गर्न नसकिने क्षति पुर्याउने काममा लागेर झण्डै ली जुवानसँग दुष्कर्म गरेँ। म कति अन्धो र मूर्ख थिएँ! त्यो विचार गरेपछि मलाई डर लाग्‍न थाल्यो।

पछि, मैले परमेश्‍वरका वचनहरूको अर्को खण्ड पढेँ: “जब दाजुभाइ र दिदीबहिनीहरूले कसैलाई अगुवा बन्न छनौट गर्छन्, वा उसलाई परमेश्‍वरको घरद्वारा कुनै एक निश्चित काम गर्न वा एक निश्चित कर्तव्य निर्वाह गर्नका लागि प्रवर्धन गरिन्छ, तब यसको अर्थ उसको विशेष प्रतिष्ठा वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त कुरै छोडौँ। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र जगेर्ना त सरल अर्थमा प्रवर्धन र जगेर्ना मात्रै हो, र यो उसलाई परमेश्‍वरले पूर्वनिर्धारण र अनुमोदन गर्नुभए बराबर होइन। उसको प्रवर्धन र जगेर्नाको सामान्य अर्थ उसलाई प्रवर्धन गरिएको छ, र ऊ आफ्नो जगेर्ना हुने प्रतीक्षामा छ भन्ने मात्र हो। अनि यो जगेर्नाको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। यसैले, जब मण्डलीमा कसैलाई अगुवा हुनका निम्ति प्रवर्धन र जगेर्ना गरिन्छ, उसलाई सरल अर्थमा प्रवर्धन र जगेर्ना मात्र गरिएको हुन्छ; यसको अर्थ उनीहरू पहिलेदेखि नै मानक पूरा गर्ने र दक्ष अगुवा हुन्, उनीहरू नेतृत्वको काम गर्नपहिल्यैदेखि सक्षम छन्, र वास्तविक काम गर्न सक्छन् भन्‍ने होइन—यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरूले आफ्नै कल्पनाहरूका आधारमा प्रवर्धन गरिएकाहरूलाई आदर गर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका बन्दोबस्त लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? जब तिनीहरूले कुनै समस्याको सामना गर्छन्, त्यस बेला के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के उनीहरू कामकुरा गर्दा आफ्नै इच्छा नपछ्याउन सक्षम हुन्छन्? के तिनीहरूले परमेश्‍वरको खोजी गर्न सक्छन्? उनीहरूले नेतृत्वको काम गरिरहेका बेला के उनीहरू बारम्बार परमेश्‍वरका अभिप्रायहरू खोज्न परमेश्‍वरसामु आउन सक्छन्? के उनीहरूले मानिसहरूलाई सत्यता वास्तविकतामा डोर्‍याउन सक्छन्? तिनीहरू निश्चय नै त्यस्ता कुराहरू गर्न सक्दैनन्। तिनीहरूले तालिम प्राप्त गरेका हुँदैनन् र पर्याप्त अनुभवहरू पाएका हुँदैनन्, त्यसकारण तिनीहरू यी कुराहरू गर्न सक्ने अवस्थामा हुँदैनन्। त्यही कारणले गर्दा कसैलाई प्रोत्साहन र जगेर्ना गर्नुको अर्थ उनीहरूले पहिलेबाटै सत्य बुझेका छन् भन्‍ने होइन, न त यसको अर्थ उनीहरू पहिलेबाटै आफ्नो कर्तव्य मानक पूरा गर्ने रूपमा गर्न सक्षम छन् भन्‍ने नै हो। … मैले यो कुरा भन्‍नुको उद्देश्य के हो? सबैलाई उनीहरूले परमेश्‍वरको घरले प्रोत्साहन र जगेर्ना गर्ने विभिन्‍न प्रकारका प्रतिभावान् मानिसहरूलाई सही ढङ्गले हेर्नुपर्छ, उनीहरूले कठोर भएर यी मानिसहरूमा कडा मापदण्डहरू थोपर्नु हुँदैन, र अवश्यै उनीहरूले उनीहरूबारे अव्यावहारिक राय पनि बोक्नु हुँदैन भनी थाहा दिनु हो। उनीहरूलाई अत्यधिक प्रशंसा गर्नु वा आदरभावले हेर्नु मूर्खता हो, उनीहरूलाई अत्यधिक कठोर मागहरू राख्नु अमानवीय र अव्यावहारिक हुन्छ। त्यसो भए, उनीहरूसित व्यवहार गर्ने सबैभन्दा मनासिब तरिका के हो त? उनीहरूलाई साधारण मानिसहरूको रूपमा लिनु र कुनै समस्याको सम्बन्धमा कोही व्यक्तिकहाँ जान आवश्यक परेमा उनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू अत्यन्तै स्पष्ट छन्। कुनै व्यक्तिलाई अगुवा वा सेवकको रूपमा छनौट गरिएको छ भन्दैमा त्यो व्यक्तिले सत्यता जानेको छ र आफ्‍नो कर्तव्य राम्ररी पूरा गर्न सक्‍छ भन्‍ने हुँदैन। तिनीहरूमा पनि भ्रष्ट स्वभाव हुन्छ। तिनीहरूले आफ्‍नै इच्‍छा र अनुभवको आधारमा कर्तव्य पूरा गर्न सक्छन्, र तिनीहरूले सिद्धान्त उल्‍लङ्घन गर्ने काम गर्न सक्छन्। हामीले मानिसहरूलाई अन्धाधुन्ध पछ्याउनु हुँदैन तिनीहरूलाई सत्यताका सिद्धान्तहरू अनुसार चिन्नुपर्छ। यसको साथै, यदि अगुवाहरूले सत्यतामा दिएको सङ्गति ज्ञानवर्धक छ भने, यो पवित्र आत्‍माबाट आएको अन्तर्दृष्टि र अगुवाइ हो र यसलाई परमेश्‍वरबाट आएको भनी स्वीकार गर्नुपर्छ। हामीले अन्धाधुन्ध व्यक्तिको भक्ति गर्ने र उसलाई पछ्याउने गर्नु हुँदैन। यदि अगुवा वा सेवकको काममा गल्ती वा हेलचेक्र्याइँ भएको छ, वा तिनीहरूले सत्यताका कुनै पनि सिद्धान्तहरू उल्‍लङ्घन गर्छन् भने, यसलाई उचित रूपमा सम्‍हाल्‍नुपर्छ। तिनीहरूलाई प्रेमको साथ गल्ती औँल्याइदिनुपर्छ र सहयोग गर्नुपर्छ ताकि तिनीहरू परिवर्तन हुन सकून् र तिनीहरूले सिद्धान्त अनुसार काम गर्न सकून्। तर म हैसियत र शक्ति भनेपछि हुरुक्कै हुन्थेँ, त्यसकारण मैले ली जुवान माथिल्‍लो स्तरकी अगुवा भएकीले उनले हामीले भन्दा राम्ररी सत्यतालाई जानेकी छिन् भनेर मैले गलत रूपमा सोचेकी थिएँ। मेरो सोचाइ अत्यन्तै निराधार थियो! उनले अगुवाको काम गरेको धेरै वर्ष भएको र उनीसँग कामको केही अनुभव भएको भए पनि, र उनले केही धर्मसिद्धान्तको बारेमा कुरा गर्न र केही समस्याहरू समाधान गर्न सक्‍ने भए पनि, त्यसको अर्थ उनले सत्यतालाई बुझेकी छिन् भन्‍ने थिएन। उनको सङ्गति र बुझाइ प्रायजसो राम्रो सुनिन्थ्यो, र उनले के पनि भन्थिन् भने, हामीले कुरा नबुझ्दा, सत्यताका सिद्धान्तहरूको खोजी गर्नुपर्छ, आफ्‍नै विचारमा लागिरहनु हुँदैन। तर समस्याहरू आइपर्दा, उनी सधैँ आफ्‍नै इच्‍छाले काम गर्थिन्। उनले अरूको सुझाव पटक्‍कै मान्दिनथिइन् र उनमा खोजी गर्ने हृदय थिएन। उनले कुनै वास्तविकताविना धर्मसिद्धान्तको बारेमा मात्रै कुरा गर्थिन्। उनले आफ्‍नो अहङ्कार, शैतानी प्रकृतिको बारेमा कहिल्यै मनन गर्ने वा त्यसलाई बुझ्‍ने गर्दिनथिइन्, र आफ्‍नो हैसियतको रक्षा गर्न सहजै मानिसहरूलाई बर्खास्त गर्न तयार हुन्थिन्। यो सबको आधारमा ली जुवानलाई हेर्दा, उनी झूटा अगुवाहरू र ख्रीष्ट-विरोधीहरूकै वर्गमा पर्छिन् भन्‍ने कुरा स्पष्ट भयो।

त्यसपछि झाङ पिङ र उनको परिवारलाई मण्डलीमा फर्काइयो। तिनीहरूले दुई महिनाभन्दा बढी मण्डली जीवन जिउन नपाएको र तिनीहरूले भोगेको सबै आत्मिक पीडाको बारेमा सोच्दा, मलाई यति नरमाइलो लाग्यो कि म यसको बारेमा व्याख्या गर्नै सक्दिनँ। सत्यताको खोजी नगरेको, तर एउटा व्यक्तिको कुरा सुनेकोमा मलाई आफैप्रति घृणा जाग्यो। यदि मैले सत्यताका सिद्धान्तहरू खोजेर तिनीहरूलाई तुरुन्तै मण्डलीमा फर्काएकी भए, तिनीहरूको जीवन प्रवेशमा यति ढिलाइ हुनेथिएन। त्यो बेला मलाई के महसुस भयो भने, अन्धाधुन्ध कसैको भक्ति गर्दा हामीले सहजै दुष्कर्म गर्न र तिनीहरूको पछि लागेर परमेश्‍वरको विरोध गर्न सक्छौँ। म कति भ्रमित र अन्धो थिएँ, र यति ठूलो दुष्कर्ममा कसैलाई पछ्याएँ, त्यस कुराप्रति मलाई घृणा जाग्यो। पछि, मैले परमेश्‍वरका वचनहरूमा यो कुरा पढेँ: “परमेश्‍वरमाथिको आस्थालाई व्याख्या गर्ने सबैभन्दा सरल तरिका भनेको परमेश्‍वर हुनुहुन्छ भनी विश्‍वास गर्नु हो, अनि यही जगमा, उहाँलाई पछ्याउनु, उहाँप्रति समर्पित हुनु, उहाँको सार्वभौमिकता, योजनाबद्ध कार्यहरू र प्रबन्धहरूलाई स्वीकार गर्नु, उहाँका वचनहरूलाई चासो दिनु, उहाँका वचनहरूअनुरूप जिउनु, सबै कुरा उहाँका वचनहरूअनुसार गर्नु, सृष्टि गरिएको एक सच्‍चा प्राणी बन्‍नु, र उहाँको भय मान्‍नु र खराबीबाट अलग बस्नु हो; यो मात्र परमेश्‍वरमाथिको साँचो आस्था हो। परमेश्‍वरलाई पछ्याउनु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक समारोहमा सहभागी भएर मुक्ति पाउन सकिँदैन)। परमेश्‍वरको वचनले मलाई के देखायो भने परमेश्‍वरको डर मान्‍नु, उहाँलाई महान् भनी आदर गर्नु, र समस्या देखा पर्दा सत्यताका सिद्धान्तहरू खोजी गर्नु भनेको परमेश्‍वरमाथिको विश्‍वासमा हामीले पालना गर्नुपर्ने न्यूनतम कुरा हुन्। व्यक्ति जोसुकै भए पनि, उसले भनेको कुरा सत्यताका सिद्धान्तहरू अनुरूप छ भने, हामीले यसलाई पालना गर्नुपर्छ, र मानव धारणा र कल्‍पनाहरूबाट आउने कुनै पनि कुरालाई दृढतापूर्वक इन्कार गर्नुपर्छ। सबै कुरा परमेश्‍वरको वचन अनुसार गरिनुपर्छ। साँचो विश्‍वास, र साँचो रूपमा परमेश्‍वरलाई पछ्याउनु भनेको त्यही हो। परमेश्‍वर धन्यवाद! परमेश्‍वरलाई पछ्याउने मेरो भविष्यको बाटोको बारेमा म स्पष्ट भएँ।

एक दिन मैले मण्डली अगुवा सिस्टर मिङ्ग्वीसँग मानिसहरूलाई तालिम दिने बारेमा छलफल गरिरहेको बेला, उनले सिस्टर झाओ सुझेनले समस्या आइपर्दा आफूलाई चिन्‍न सक्छिन्, र सत्यता सम्‍बन्धी उनको सङ्गति व्यावहारिक छ, त्यसकारण हामीले उनलाई मलजल कामको सुपरभाइजरको रूपमा विकास गर्नुपर्छ भनेर भनिन्। तर सुझेनसँगको मेरो अन्तरक्रियामा, मैले उनमा क्षमताको कमी छ र उनले सत्यतालाई साँचो रूपमा बुझेकी छैनन् भन्‍ने पत्ता लगाएकी थिएँ। उनी आफ्‍नो कर्तव्यमा निष्क्रिय हुन्थिन् र उनले धेरै महिनासम्‍म निरन्तर असल परिणामहरू प्राप्त गरेकी थिइनन्। उनी असल उम्मेदवार थिइनन्। तर मिङ्ग्वीले उनलाई सिफारिस गरेकी हुनाले, मैले उनको बारेमा स्पष्ट बुझेकी थिइनँ कि भन्‍ने लाग्यो। मिङ्ग्वीले मण्डली अगुवाको काम गरेको वर्षौँ भएको थियो, त्यसकारण उनकोसमझशक्ति मेरो भन्दा राम्रो छ भन्‍ने सोचेँ। मैले उनले भने अनुसार गर्नुपर्छ भन्‍ने सोचेँ। तर यसरी सोच्दा मलाई निकै ग्‍लानि भयो। मैले मिङ्ग्वीको हैसियत र उनले अगुवाको रूपमा सेवा गरेको वर्षौँको अवधिमा ध्यान दिइरहेकी छु भन्‍ने मलाई महसुस भयो। के मैले फेरि पनि हैसियत र शक्तिको भक्ति गरेर व्यक्तिलाई पछ्याइरहेकी थिइनँ र? मैले झाङ पिङ र उनको परिवारको घटनाको बारेमा सोचेँ। शक्तिको भक्ति गरेर सिद्धान्तहरू पालना नगर्नुको परिणामहरूले मलाई हैरान तुल्याएका थिए। मैले फेरि पनि यस्तो परिस्थिति सामना गर्नुमा परमेश्‍वरको इच्‍छा थियो। यदि मैले अझै पनि सिद्धान्तहरूलाई पालन नगरेर अनुचित व्यक्तिलाई सुपरभाइजरको रूपमा बढुवा दिन सहयोग गरेँ भने, त्यसले ब्रदर-सिस्टरहरूको जीवन प्रवेशमा बाधा दिनेथियो। मिङ्ग्वी अगुवा थिइन्, तर त्यसको अर्थ उनले सत्यता जानेकी छिन् वा मानिसहरूलाई पूर्ण रूपमा बुझ्छिन् भन्‍ने थिएन। उनको सुझाव मैले ध्यानमा राख्‍नुपर्ने एउटा विचार मात्रै थियो। सुझेनलाई विकास गर्ने कि नगर्ने भन्‍ने कुरा मैले सिद्धान्तहरूको आधारमा विचार गर्नुपर्थ्यो। पछि, मैले सुझेनको बारेमा केही मूल्याङ्कनहरू बटुलेँ, जसले उनमा क्षमताको कमी छ र उनले व्यावहारिक काम गर्दिनन्, त्यसकारण उनी असल उम्मेदवार होइनन् भन्‍ने कुरा पुष्टि गर्यो। मैले मिङ्ग्वीसँग आफ्‍नो विचार बाँडेँ र उनले सहमति जनाइन्। मैले हृदयमा के महसुस गरेँ भने कसैलाई अन्धाधुन्ध पछ्याउने होइन, तर सत्यताको अभ्यास गर्नु नै शन्तिमा रहने एउटै मात्र उपाय हो।

झाङ पिङ र उनको परिवारको घटना मेरो हृदयमा छापिएको छ। यो बिर्सनै नसकिने घटनाले विश्‍वासमा रहँदा व्यक्तिको भक्ति गर्नु र उसलाई पछ्याउनुका परिणामहरू देखायो। मैले सत्यताको खोजी गर्नु र सत्यता अनुसार काम गर्नु नै परमेश्‍वरलाई पछ्याउने र उहाँको अनुमोदन पाउने एउटै मात्र उपाय हो भन्‍ने अनुभव गरेँ।


१५. परमेश्‍वरप्रतिको मेरा त्यागहरूमा खोटहरू

जियाङ पिङ, चीन

अप्रिल २०२० को एक दिन, मलाई अचानक दाहिनेपट्टि ढाडमा असाध्यै पीडा भयो। मैले त्यो संयोगले सर्कियो होला भन्ने सोचेँ, त्यसैले त्यसलाई गम्भीर रूपमा लिइनँ, मलमपट्टी लगाएपछि ठिक भइहाल्छ भन्ने ठानेँ। तर अचम्म, मेरो ढाड दुखाइ त झन् बढ्यो। त्यो दुखाइ सुईले घोचेजस्तो थियो—मेरो छातीदेखि ढाडसम्मै वारपार तीव्र दुखाइ थियो। जब दुखाइ बढ्यो, तब मलाई मासु र हड्डीहरू नङ्ग्राले चिथोरेजस्तो लाग्यो। पीडा यति तीव्र थियो कि म साँच्चै वर्णन गर्न सक्दिनँ। धेरै रात म त दुखेर सुत्न पनि सकिनँ। मलाई अब यो सहन सक्दिनँ जस्तो लाग्यो र तुरुन्तै डाक्टरकहाँ जान चाहेँ, तर मैले केही मानिसलाई सुसमाचार प्रचार गर्न भेट्ने समय भर्खरै मिलाएकी थिएँ। जँचाउन जाँदा अवश्य नै त्यसमा ढिलाइ हुनेथ्यो। मैले उनीहरूलाई भेटेपछि केही दिनमा जानेछु भन्ने सोचें, र त्यसबाहेक, सबै कुरा परमेश्‍वरका हातमा थियो। मैले केवल आफ्नो कर्तव्य निर्वाह गरिरहनुपर्थ्यो, र केही दिनपछि मलाई राम्रो महसुस हुन सक्थ्यो। त्यसैले, मैले दुखाइ सहन आफूलाई बलियो बनाएँ र सुसमाचार प्रचार गरेपछि अस्पताल गएँ। डाक्टरले मलाई एकदमै गम्भीरतासाथ भने, “तपाईँले अहिलेसम्म किन पर्खनुभएको? यो सानो कुरा होइन। यो भाइरसले गर्दा हुने दाद दाद हो, यदि यो गम्भीर भयो भने घातकसमेत हुन सक्छ।” म एकदमै स्तब्ध भएँ। यो यति गम्भीर हो र उपचार नगरे यसले मेरो ज्यानै लिन सक्छ भनेर मैले कहिल्यै सोचेकी थिइनँ! मैले सक्रिय रूपमा सुसमाचार प्रचार गरिरहेकी र आफ्नो कर्तव्य पूरा गरिरहेकी थिएँ, त्यसोभए मलाई यस्तो गम्भीर रोग कसरी लाग्न सक्यो त? विगतका केही वर्षको दौरान मैले त्यागहरू गरेकी थिएँ र आफूलाई समर्पित गरेकी थिएँ, अनि कष्ट भोगेकी थिएँ र मूल्य चुकाएकी थिएँ। मलाई कम्युनिस्ट पार्टीले पक्रँदा र क्रूर यातना दिँदासमेत मैले कहिल्यै परमेश्‍वरलाई धोका दिएकी थिइनँ, र जेलबाट छुटेपछि पनि मैले आफ्नो कर्तव्य निर्वाह गरिरहेकी थिएँ। त्यसोभए म कसरी बिरामी पर्न सकेँ त? मैले यसबारे जति सोचेँ, म उति नै दुःखी भएँ। मलाई रुन मन लागेजस्तो भयो, र मलाई हृदयमा रित्तोपन महसुस भयो।

त्यतिबेला मण्डलीमा कामकामहरू निकै व्यस्त थिए, त्यसैले मैले उपचार गराउँदै आफ्नो कर्तव्य निर्वाह गरिरहेँ। साइकल चलाउँदा, कुनै ठक्कर लाग्दा असाध्यै पीडा हुन्थ्यो। कहिलेकाहीँ मलाई अचानक पीडा हुन्थ्यो र म स्थिर बस्नसमेत सक्दिनथेँ। आफ्नो कर्तव्यबाट घर फर्केपछि मलाई तुरुन्तै ढल्किन मनपर्थ्यो, शरीरमा अलिकति पनि बल हुँदैनथ्यो र एक शब्द पनि बोल्न मन लाग्दैनथ्यो। यो परमेश्‍वरको अनुमतिले नै मलाई भइरहेको छ भन्ने थाहा थियो। मैले प्रार्थना र खोजी गरिरहेकी थिएँ, र कतै मैले परमेश्‍वरको अभिप्रायअनुरूप नहुने कुरा गरिरहेकी छु कि भनेर चिन्तन गरिरहेकी थिएँ, अनि सोचेँ, यदि म आफ्नो गल्ती देख्छु र आफ्नो कर्तव्य पूरा गरिरहन्छु भने, मेरो बिमार निको हुन सक्छ। तर दुई महिना तुरुन्तै बित्यो, र मेरो हालतमा कुनै सुधार भइरहेको थिएन। यो रोग यति लामो समयदेखि लागिरहेको छ—यदि यो कहिल्यै निको भएन भने मैले के गर्ने? भनेर म चिन्तित भएँ। विगत केही वर्षका दौरान मैले आफ्नो कर्तव्य गर्न कहिल्यै छोडेकी थिइनँ। बिरामी हुँदासमेत मैले सुसमाचार प्रचार गरिरहेकी थिएँ, त्यसोभए म किन निको भइरहेकी थिइनँ त? यसबारे जति सोचेँ, उति नै मलाई झन् बढी अन्याय भएको र दुःखी महसुस भयो। मैले सोचेँ, “यदि म कहिल्यै निको भइनँ भने, मैले अबदेखि कर्तव्यसमेत गर्न नसक्ने र असल कार्यहरू तयार गर्न नसक्ने दिन पनि आउन सक्छ। के त्यसपछि मक्ति पाउन सक्छु? के मैले वर्षौंदेखि दिएका सबै कुरा व्यर्थ भएन? मैले आफ्नो ऊर्जा स्वास्थ्यका लागि जोगाउनुपर्छ र रोग कस्तो हुन्छ हेर्नुपर्छ।” त्यसपछि मैले आफ्नो कर्तव्य त्यति मन लगाइनँ। हाम्रो समूह भेलाहरूमा, म झारा टार्ने हिसाबले सम्भावित सुसमाचार लक्षितहरूबारे सोध्थेँ, र यदि कोही छैन भने, म घर गएर केही आराम गर्थेँ। म आफूलाई थकाएर झनै बढी बिरामी पर्छु कि भनेर साँच्चै डराएँ। त्यस दौरान, म पूर्ण रूपमा आफ्नो रोगमै डुबेकी थिएँ, र मेरो स्थिति एकदमै खराब थियो। मैले परमेश्‍वरका वचनहरूबाट कुनै अन्तर्दृष्टि पाइरहेकी थिइनँ, र भेलाहरूमा मेरो सङ्गति एकदमै सुक्खा हुन्थ्यो। मलाई आफू परमेश्‍वरबाट एकदमै टाढा भएको महसुस भयो। आफ्नो पीडामा, मैले परमेश्‍वरलाई प्रार्थना गरेँ, “हे परमेश्‍वर! यस रोगका कारण म दुःखी छु, मसँग गुनासाहरू छन्, र ममा आफ्नो कर्तव्य निर्वाह गर्ने कुनै जोस छैन। कृपया मलाई तपाईँका अभिप्रायहरू बुझ्न अन्तर्दृष्टि दिनुहोस्। म समर्पित हुन, आत्मचिन्तन गर्न र पाठ सिक्न चाहन्छु।”

मैले आफ्नो खोजीमा परमेश्‍वरका वचनहरू पढेँ: “सर्वप्रथम, जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, प्रेरणा र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देख्‍ने भए पनि, उहाँमाथिको तिनीहरूको विश्‍वासमा अझै पनि ती अभिप्रायहरू हुन्छन्, र उहाँमा विश्‍वास गर्नुको तिनीहरूको अन्तिम लक्ष्य उहाँको आशिष्‌ र आफूले चाहेको कुरा प्राप्त गर्नु रहेको हुन्छ। मानिसहरूले जीवन अनुभवहरू गर्ने क्रममा प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर छोडेको छु, तर उहाँले चाहिँ मलाई के दिनुभएको छ र? मैले यसमा थप्‍नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै थोक दिएको छु, धेरै दौडधूप गरेको छु, र धेरै दुःख भोगेको छु—के त्यसको सट्टामा परमेश्‍वरले मेरो लागि कुनै प्रतिज्ञा गर्नुभएको छ? के उहाँले मेरा असल कामहरू याद गर्नुभएको छ? मेरो अन्त्य कस्तो हुनेछ? के म परमेश्‍वरको आशिष् पाउन सक्छु? …’ प्रत्येक व्यक्तिले निरन्तर आफ्नो हृदयभित्र यस्तो हिसाबकिताब गर्ने गर्छ, र तिनीहरूले आफ्‍ना अभिप्राय, महत्त्वाकाङ्क्षा र लेनदेनको मानसिकताले भरिएका मागहरू परमेश्‍वरसँग गर्छन्। भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू बनाइरहेको हुन्छ, उसको आफ्नै व्यक्तिगत परिणामका लागि निरन्तर परमेश्‍वरसँग बहस गरिरहेको हुन्छ, र परमेश्‍वरबाट अभिव्यक्ति निकाल्ने र उसले चाहेको कुरा परमेश्‍वरले दिन सक्‍नुहुन्छ कि सक्‍नुहुन्‍न भनी हेर्ने कोसिस गरिरहेको हुन्छ। परमेश्‍वरको पछि लाग्‍ने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि उहाँसँग सौदाबाजी गर्ने कोसिस गरेको छ, निरन्तर उहाँसँग मागहरू गरेको छ, र उसलाई औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब दिएको छ। मानिसले परमेश्‍वरसँग सौदाबाजी गर्ने क्रममा उहाँसँग तर्क पनि गर्ने गर्छ, र कति मानिसहरू त यस्ता पनि छन्, जो आफूमाथि परीक्षाहरू आइलाग्दा वा आफूले कुनै विशेष परिस्थितिको सामना गर्नुपर्दा, आफ्नो काममा कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत, र हर समस्याको समाधान ठानेको छ र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौं परमेश्‍वरबाट आशिष्‌ र प्रतिज्ञाहरू प्राप्त गर्न खोज्नु उसको जन्मजात अधिकार र कर्तव्य हो, जबकि परमेश्‍वरले पूरा गर्नुपर्ने जिम्मेवारीहरूचाहिँ मानिसको सुरक्षा गर्नु, ख्याल गर्नु अनि उसका निम्ति आपूर्ति गरिदिनु हुन्। ‘परमेश्‍वरमाथिको विश्‍वास’ बारे उहाँमा विश्‍वास गर्नेहरू सबैको आधारभूत बुझाइ यही हो, र यही नै परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू मनन गर्दा मलाई साँच्चै दोषी महसुस भयो। मैले आफूले आफ्नो आस्थामा परमेश्‍वरलाई परमेश्‍वरका रूपमा व्यवहार गरिरहेकी छैनँ भन्ने बुझेँ। मैले परमेश्‍वरलाई बहुउपयोगी चक्कु, असल कुराहरूको असीम स्रोतजस्तै व्यवहार गरिरहेकी थिएँ, जबसम्म म परमेश्‍वरका लागि आफूलाई समर्पित गरिरहन्छु, तबसम्म उहाँले मलाई निश्चय नै सुरक्षित र सकुशल राख्नुहुन्छ, मैले कहिल्यै रोग वा विपत्ति सामना गर्नु पर्नेछैन, र सबै प्रकारका प्रकोपबाट उम्कनेछु, अनि अन्त्यमा मुक्ति पाउनेछु र राम्रो गन्तव्य प्राप्त गर्नेछु भन्ने सोचेँ। विगता केही वर्षको दौरान म आफ्नो कर्तव्य निर्वाह गर्ने आफ्नो परिवारबाट टाढा गएकी थिएँ र मैले आफ्नो करियर छोडेकी थिएँ, मैले कष्ट भोगेकी थिएँ र धेरै दिएकी थिएँ, र म पक्राउ पर्दा र यातना भोग्दासमेत कहिल्यै पछि हटिनँ। तर जब म बिरामी भएँ, विशेष गरी जब मैले आफ्ना स्वास्थ्य समस्याहरू लम्बिरहेका छन् भन्ने देखेँ, तब परमेश्‍वरलाई गुनासो गरेँ र उहाँसँग बहस गर्न खोजेँ। मैले वर्षौंको दौरान भोगेका सबै कष्टको हिसाब गरिरहेकी थिएँ, र यदि आफूले मुक्ति नपाउने हो भने मैले दिएका सबै कुरा व्यर्थ हुनेछन् भन्ने सोचेँ, अनि म नकारात्मक बनेँ र आफ्नो कर्तव्यमा सुस्त हुन थालेँ। मैले मेरो आस्था सत्यता प्राप्त गर्न र परमेश्‍वरप्रति समर्पित हुनका लागि होइन, तर आफ्नो कष्ट र कडा परिश्रमलाई परमेश्‍वरको अनुग्रह र आशिषहरूसँग साट्नका लागि हो भन्ने बुझेँ। के यो परमेश्‍वरलाई छल्नु र प्रयोग गर्नु थिएन र? मानवजातिलाई मुक्ति दिनका लागि, परमेश्‍वरले हामीलाई मलजल गर्न र भरणपोषण गर्न यति धेरै वचन दिनुभएको छ। तर मैले परमेश्‍वरको प्रेमको मोल चुकाइनँ; बरु, उहाँसँग लेनदेन गर्न खोजेँ। जब उहाँले मैले चाहेको कुरा पूरा गर्नुभएन, तब मैले आफ्नो कर्तव्यमा झारा टार्न थालेँ, र त्यसलाई वास्ता गरिनँ। म परमेश्‍वरप्रति पटक्कै सच्चा भइरहेकी थिइनँ। मसँग साँच्चै कुनै विवेक वा समझ थिएन! मैले परमेश्‍वरसामु आएर प्रार्थना गरेँ, “हे परमेश्‍वर, मैले आफ्नो आस्थामा तपाईँलाई प्रयोग गर्दै र धोका दिँदै आइरहेकी छु। म त मान्छे पनि मुस्किलले हुँ! म तपाईँसामु पश्चात्ताप गर्न चाहन्छु। कृपया मलाई मार्गदर्शन गर्नुहोस्।”

त्यसपछि मैले परमेश्‍वरको वचन पढेँ: “धेरैजसो अवस्थाहरूमा, परमेश्‍वरले दिनुभएका परीक्षाहरू उहाँले मानिसहरूलाई दिनुहुने बोझ हुन्। परमेश्‍वरले तँमाथि जति नै गह्रौँ बोझ दिनुभए पनि, त्यो तैँले बोक्‍नुपर्ने बोझ हो, किनभने परमेश्‍वरले तँलाई बुझ्‍नुहुन्छ, र तैँले यसलाई बोक्‍न सक्छस् भन्‍ने उहाँलाई थाहा छ। परमेश्‍वरले तँलाई दिनुहुने बोझ तेरो कद वा तेरो सहनशीलताको सीमा नाघ्‍ने हदको हुनेछैन, त्यसकारण तैँले यसलाई बोक्‍न सक्छस् भन्‍ने कुरामा कुनै प्रश्‍न उठ्दैन। परमेश्‍वरले तँलाई जे-जस्तो बोझ, जे-जस्तो परीक्षा दिनुभए पनि, एउटा कुरा याद राख्: तैँले परमेश्‍वरका अभिप्रायहरूलाई बुझे पनि नबुझे पनि र तैँले प्रार्थना गरेपछि पवित्र आत्माको अन्तर्दृष्टि र ज्योति प्राप्त गरे पनि नगरे पनि, परमेश्‍वरले तँलाई यो परीक्षाद्वारा अनुशासनमा राखिरहनुभएको भए पनि वा चेतावनी दिइरहनुभएको भए पनि, तैँले यसलाई बुझ्दैनस् भने त्यसको कुनै अर्थ हुनेछैन। जबसम्‍म तैँले आफ्नो कर्तव्यमा बफादारिताको साथ लागिरहन्छस् र विश्‍वासयोग्य भएर कर्तव्यमै लागिपर्छस्, तबसम्‍म परमेश्‍वर सन्तुष्ट हुनुहुनेछ, र तँ तेरो गवाहीमा दह्रिलो गरी खडा हुनेछस्। … यदि, परमेश्‍वरमाथिको तेरो विश्‍वासमा र सत्यको खोजीमा, तँ यसो भन्‍न सक्छस् भने, ‘परमेश्‍वरले ममाथि जुनसुकै बिमारी वा मन नपर्ने घटना आउन दिनुभए पनि—परमेश्‍वरले चाहे जे नै गर्नुभए पनि—मैले समर्पणता देखाउनैपर्छ, र सृष्टि गरिएको एक प्राणीको रूपमा मेरो ठाउँमा रहनुपर्छ। सबै कुराभन्दा पहिले, मैले सत्यको यो पक्ष—समर्पणता—लाई व्यवहारमा उतार्नैपर्छ, मैले यसलाई लागू गर्नैपर्छ र परमेश्‍वरप्रतिको समर्पणताको वास्तविकतामा जिउनुपर्छ। यसबाहेक, परमेश्‍वरले मलाई आज्ञा गर्नुभएको कुरा र मैले गर्नुपर्ने कर्तव्यलाई मैले पन्साउनुहुँदैन। मेरो अन्तिम सासमा पनि, म आफ्नो कर्तव्यमा दृढ हुनैपर्छ,’ के यो गवाही दिनु होइन र? जब तँसँग यस्तो सङ्कल्प र यस्तो स्थिति हुन्छ, के तैँले अझै पनि परमेश्‍वरको बारेमा गुनासो गर्न सक्छस्? अहँ, सक्दैनस्। त्यस्तो बेला, तैँले मनमनै विचार गर्नेछस्, ‘परमेश्‍वरले मलाई यो सास दिनुहुन्छ, उहाँले मलाई यतिका वर्षदेखि भरणपोषण र सुरक्षा गर्दै आउनुभएको छ, मबाट धेरै पीडा हटाउनुभएको छ, मलाई धेरै अनुग्रह, र धेरै सत्यताहरू दिनुभएको छ। मानिसहरूले पुस्तौँ-पुस्तादेखि नजानेका सत्यता र रहस्यहरू मैले बुझेको छु। मैले परमेश्‍वरबाट धेरै कुरा प्राप्त गरेको छु, त्यसकारण मैले परमेश्‍वरको ऋण तिर्नैपर्छ! पहिले, मेरो कद अत्यन्तै सानो थियो, मैले केही पनि बुझेको थिइन, र मैले गर्ने हरेक कुरा परमेश्‍वरलाई चोट पुर्‍याउने किसिमका थिए। मैले भविष्यमा परमेश्‍वरको ऋण तिर्नको लागि अर्को मौका नपाउन सक्छु। मेरो जिउने समय जति नै बाँकी भएको भए पनि, मैले आफूसँग भएको थोरै शक्ति लगाएर परमेश्‍वरको लागि आफूले सक्दो गर्नुपर्छ, ताकि मेरो लागि यतिका वर्षसम्‍म गरिएको भरणपोषण व्यर्थमा गएन, यसले फल फलायो भन्‍ने कुरा परमेश्‍वरले देख्‍न सक्‍नुहोस्। म परमेश्‍वरलाई चैन दिन चाहन्छु, र अबउप्रान्त उहाँलाई चोट पुर्‍याउने वा निराशा तुल्याउने काम गर्नेछैन।’” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढ्दा अनि सत्यता मनन गर्दा मात्र मार्ग प्राप्त हुन्छ)। परमेश्‍वरका वचनहरू मनन गर्दा, मैले उहाँको अभिप्राय बुझ्न सकेँ। मैले जस्तो प्रकारका कठिनाइहरू सामना गरे पनि, त्यो सब परमेश्‍वरलेा अनुमति दिनुभएको हो। यो रोग परमेश्‍वरले मलाई बोक्न दिएको बोझ थियो जसलाई मैले स्विकार्नुपर्छ र त्यसमा म समर्पित हुनुपर्छ, र आफ्नो गवाहीमा दृढ हुनुपर्छ। मैले पत्रुसलाई सम्झेँ। जसले परमेश्‍वरलाई सन्तुष्ट पार्न र उहाँमा समर्पित हुन खोजे। उनले रोग भोगे र अभावमा जिए, तर उनले सधैँ यी कुराहरू स्विकार्न सके र कहिल्यै गुनासो गरेनन्। यी कुराहरूले परमेश्‍वरप्रतिको उनको प्रेमलाई कहिल्यै परिवर्तन गरेन। म सृजित प्राणीको स्थानमा पत्रुसजस्तै खडा हुनुपर्थ्यो, र यस अवस्थाबाट साँच्चै पाठ सिक्नुपर्थ्यो। मैले औषधि सेवन गर्दै आफ्नो कर्तव्य पनि पूरा गरिरहेँ, र मलाई आफ्नो रोगद्वारा त्यति धेरै बाँधिएको महसुस भएन। केही महिनाको क्रमिक सुधारपछि, मेरो रोग हरायो। म परमेश्‍वरप्रति एकदमै आभारी भएँ

सेप्टेम्बरको एक दिन, म सुसमाचार प्रचार गरेर घर फर्केकी थिएँ, र मेरा पतिले मलाई गम्भीर लबजमा उनी अघिल्लो दिन नियमित जाँचका लागि अस्पताल गएका थिए, र डाक्टरले उनलाई भोलिपल्ट एमआरआई गर्न फेरि आउन भनेका छन् भनेर भने। मेरो पतिले यसो भनेको सुन्दा मलाई एकदमै बेचैन भयो, र मैले उनलाई कुनै गम्भीर कुरा भएको हो कि भनेर सोचेँ। त्यो रात म रातभरि कोल्टो फेरिरहेँ र सुत्नै सकिनँ। मैले यो सायद ठूलो कुरा होइन भन्ने सोच्दै, आफूलाई सान्त्वना दिन खोजेँ। उनी पनि विश्वासी थिए, र म घरबाट टाढा आफ्नो कर्तव्य पूरा गरिरहेकी थिएँ, त्यसैले परमेश्‍वरले उनलाई सुरक्षा दिनुपर्छ। भोलिपल्ट म उनीसँगै अस्पताल गएँ। आश्चर्य, उनलाई प्यान्क्रियाटिक क्यान्सर भएको रहेछ। यो खबर सुन्दा म पूर्ण रूपमा स्तब्ध भएँ। मैले यस प्रकारको क्यान्सर उपचार गर्न एकदमै गाह्रो हुन्छ र यदि समयमै उपचार गरिएन भने यो एकदमै चाँडो फैलिन सक्छ, र यदि यो गम्भीर भयो भने केही महिनाभित्रै घातक हुन सक्छ भन्ने सुनेकी थिएँ। मैले उनको जीवन्त देखिन्थे, तर अब उनीसँग धेरै समय बाँकी छैन होला भन्ने सोचेँ। मलाई आकास खसिरहेको छ जस्तो लाग्यो। मैले सोचें, “म भर्खरै मुस्किलले निको भएकी छु र अब मेरा पतिलाई क्यान्सर भएको छ। किन यस्तो भइरहेको छ?” जब-जब म आफ्ना पतिको क्यान्सरबारे सोच्थेँ, तब-तब म रोएको रोएकै गर्थेँ। मैले आफ्नो पीडामा परमेश्‍वरलाई प्रार्थना गरेँ, उहाँलाई मेरो हृदयको सुरक्षा गर्न र उहाँको अभिप्राय बुझ्न मलाई मार्गदर्शन गर्न आग्रह गरेँ।

मैले परमेश्‍वरका वचनहरूमा पढेँ: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुनसुकै पक्षहरूमा मानिसहरूलाई शुद्ध पारिएको छैन र मानिसहरूले भ्रष्टता प्रकट गर्छन्, तिनै पक्षहरूमा तिनीहरूलाई शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण खडा गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्ना योजना र चाहनाहरू त्याग्‍न, अनि परमेश्‍वरको सार्वभौमिकता र प्रबन्धमा समर्पित हुन छोड्न चाहन्छस्, चाहे त्यसको अर्थ मर्नु नै किन नहोस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूको ज्योतिमा आत्मचिन्तन गरेँ। म पहिले बिरामी पर्दा, परमेश्‍वरका वचनहरूको न्याय र प्रकाशमार्फत्, मैले आशिषहरू पछ्याउनबारे आफ्नो गलत दृष्टिकोणलाई चिनेकी थिएँ, र म निको भए पनि वा नभए पनि समर्पित हुन तयार थिएँ। मैले आशिषहरू पछ्याउने आफ्नो उत्साह त्यागिसकेकी छु भन्ने सोचेँ, तर जब मेरो पतिलाई क्यान्सर भयो, तब मैले गुनासो नगरी र परमेश्‍वरलाई गलत नबुझी सक्दै सकिनँ। हामी विश्वासी भएकाले परमेश्‍वरले हामीलाई सुरक्षा दिनुपर्छ जस्तो मलाई लाग्यो। मैले आशिषहरूप्रतिको आफ्नो चाहनाले कति गहिरो जरा गाडेको रहेछ भन्ने देखेँ। यदि परमेश्‍वरले मलाई त्यसरी प्रकट नगर्नुभएको भए, मलाई आफ्नो हृदयमा गहिरो जरो गाडेका आशिष् पाउने अभिप्राय र अत्याधिक चाहनाहरूलाई चिन्न गाह्रो हुनेथ्यो, अनि शुद्ध पारिन र रूपान्तरण हासिल गर्न त मलाई झनै कठिन हुनेथ्यो। त्यसपछि मैले आफ्ना पतिको बिमारबाट मैले सिक्नुपर्ने एउटा पाठ छ, र मैले परमेश्‍वरबारे गुनासो गर्न बन्द गर्नुपर्छ भन्ने बुझेँ।

शान्त भएर, मैले मेरा पतिलाई क्यान्सर हुँदा म किन परमेश्‍वरलाई गुनासो नगरी र गलत नबुझी सक्दै सकिनँ भनेर आत्मचिन्तन गरेँ। मैले परमेश्‍वरको वचनमा पढेँ: “ख्रीष्टविरोधीहरूका नजरमा, र तिनीहरूका सोचविचारमा, परमेश्‍वरलाई पछ्याउनुका केही फाइदाहरू हुनैपर्छ; फाइदा नहुने भए तिनीहरू हलचल पनि गर्नेछैनन्। यदि प्रसिद्धि, लाभ, वा हैसियतको आनन्द उठाउन सकिँदैन भने, यदि तिनीहरूले गर्ने कुनै पनि काम वा निर्वाह गर्ने कुनै पनि कर्तव्यले अरूको प्रशंसा दिलाउँदैन भने, परमेश्‍वरमा विश्‍वास गर्नु र कर्तव्यहरू पूरा गर्नुको कुनै अर्थ रहँदैन। तिनीहरूले प्राप्त गर्नैपर्ने पहिलो लाभ परमेश्‍वरका वचनहरूमा भनिएका प्रतिज्ञा र आशिष्‌हरू हुन्, र तिनीहरूले मण्डलीभित्र प्रसिद्धि, लाभ र हैसियतको आनन्द पनि उठाउनैपर्छ। ख्रीष्टविरोधीहरू कसैले परमेश्‍वरमा विश्‍वास गर्दा, ऊ अरूभन्दा श्रेष्ठ हुनैपर्छ, उसले प्रशंसा पाउनैपर्छ, ऊ विशेष हुनैपर्छ—कम्तीमा पनि, परमेश्‍वरका विश्‍वासीहरूले यी कुराहरूको आनन्द उठाउनैपर्छ भन्ठान्छन्। नत्र भने, तिनीहरूले विश्‍वास गरिरहेको यो परमेश्‍वर नै साँचो परमेश्‍वर हो कि होइन भन्नेबारे केही प्रश्‍न उठ्छ। के ख्रीष्टविरोधीहरूको तर्क तिनीहरूले ‘परमेश्‍वरमा विश्‍वास गर्नेहरूले परमेश्‍वरका आशिष्‌ र अनुग्रहको आनन्द उठाउनैपर्छ’ भन्ने शब्दहरूलाई सत्यताका रूपमा लिन्छन् भन्ने होइन र? ती शब्दहरूलाई विश्‍लेषण गर् त: के ती सत्यता हुन्? (होइनन्।) अब ती शब्दहरू सत्यता होइनन्, ती भ्रम हुन्, ती शैतानका तर्क हुन्, र सत्यतासँग तिनको कुनै सम्बन्ध छैन भन्ने प्रस्ट भयो। के परमेश्‍वरले कहिल्यै ‘यदि मानिसहरूले ममाथि विश्‍वास गर्छन् भने, तिनीहरू निश्‍चित रूपमा आशिषित् हुनेछन्, र कहिल्यै प्रतिकूलता भोग्नेछैनन्’ भनेर भन्नुभएको छ? परमेश्‍वरका वचनहरूको कुन हरफले यसबारे कुरा गर्छ? परमेश्‍वरले कहिल्यै यस्ता वचनहरू बोल्नुभएको वा यसो गर्नुभएको छैन। आशिष् र प्रतिकूलताहरू सम्बन्धमा, एउटा सत्यता खोज्नुपर्छ। मानिसहरूले पालना गर्नुपर्ने बुद्धिमानी भनाइ के हो? अय्यूबले भन्यो, ‘के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?’ (अय्यूब २:१०)। के यी शब्दहरू सत्यता हुन्? यी मानिसका शब्दहरू हुन्; यी कुनै रूपमा सत्यतासँग मिल्ने भए पनि यिनलाई सत्यताको उचाइमा राख्न मिल्दैन। यी कुन रूपमा सत्यतासित मिल्छन्? मानिसहरूले आशिष् पाउनु वा प्रतिकूलता भोग्नु सबै परमेश्‍वरकै हातमा हुन्छ, त्यो सबै परमेश्‍वरको सार्वभौमिकतामा पर्छ। यो सत्यता हो। के ख्रीष्टविरोधीहरू यो विश्‍वास गर्छन्? अहँ, गर्दैनन्। तिनीहरू यो कुरा मान्दैनन्। तिनीहरू किन यो कुरा विश्‍वास गर्दैनन् वा मान्दैनन्? (तिनीहरू आशिषित् हुनकै निम्ति परमेश्‍वरमा विश्‍वास गर्छन्—तिनीहरू आशिषित् हुन मात्र चाहन्छन्।) (किनकि तिनीहरू अत्यन्तै स्वार्थी हुन्छन्, र तिनीहरूले देहगत स्वार्थहरू मात्र पछ्याउँछन्।) ख्रीष्टविरोधीहरू, आफ्नो विश्‍वासमा, आशिषित् हुने चाहना मात्र राख्छन्, तर प्रतिकूलता भोग्न चाहँदैनन्। जब तिनीहरूले आशिष्, लाभ, अनुग्रह, र बढी भौतिक आनन्द र ठूला फाइदाहरू प्राप्त गरेको व्यक्ति देख्छन्, तब तिनीहरू यो परमेश्‍वरले गर्नुभएको हो भनी विश्‍वास गर्छन्; अनि यदि तिनीहरूले यस्ता भौतिक आशिष्‌हरू प्राप्त गरेनन् भने, यो परमेश्‍वरको काम नै होइन भन्ने विश्‍वास गर्छन्। यसको आशय हो: ‘यदि तिमी साँच्चिकै परमेश्‍वर हौ भने, तिमीले मानिसहरूलाई आशिष् मात्र दिनुपर्छ; तिमीले मानिसहरूको प्रतिकूलता हटाएर तिनीहरूलाई कष्ट भोग्न दिनु हुँदैन। त्यसपछि मात्र मानिसहरूले तिमीमाथि विश्‍वास गर्नुको महत्त्व र अर्थ रहन्छ। यदि तिमीलाई पछ्याएपछि पनि मानिसहरू अझै प्रतिकूलताले ग्रसित हुन्छन् भने, र यदि अझै तिनीहरूले कष्ट भोग्छन् भने, तिमीमा विश्‍वास गर्नुको के अर्थ?’ तिनीहरू यावत्‌ थोक र घटनाहरू परमेश्‍वरका हातमा हुन्छन्, र यावत्‌ थोकमाथि परमेश्‍वर सार्वभौम हुनुहुन्छ भनेर मान्दैनन्। अनि, तिनीहरू यो कुरा किन मान्दैनन्? किनकि ख्रीष्टविरोधीहरू प्रतिकूलता भोग्न डराउँछन्। तिनीहरू लाभ प्राप्त गर्न, फाइदा लिन, आशिष्‌हरूको आनन्द उठाउन मात्र चाहन्छन्; तिनीहरू परमेश्‍वरको सार्वभौमिकता वा योजनाबद्ध कार्य स्वीकार नगर्न, र परमेश्‍वरबाट केवल लाभहरू प्राप्त गर्न चाहन्छन्। यो ख्रीष्टविरोधीहरूको स्वार्थी र घृणास्पद दृष्टिकोण हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति अर्पित हुन्छन्, यो अझै पनि इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ सहन सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले आशिष र दुर्भाग्यबारे ख्रीष्टविरोधीहरूको दृष्टिकोणलाई प्रकट गर्छन्। तिनीहरू आफ्नो आस्थामा आशिषको पछि लागिरहेका हुन्छन्, र तिनीहरूलाई आफ्नो आस्थाको कारण आशिष दिनुपर्छ भन्ने सोच्छन्। यदि त्यस्तो भएन भने, तिनीहरू आस्था राख्नु अर्थहीन हो भन्ने सोच्छन्, र तिनीहरूले कुनै पनि बेला परमेश्‍वरलाई धोका दिने र छोड्नेसमेत गर्न सक्छन्। मैले आफूमा आस्थाबारे त्यस्तै दृष्टिकोण छ भन्ने बुझेँ। मैले आफूले यी सबै त्यागहरू गरेकी हुनाले, परमेश्‍वरले मलाई र मेरो परिवारलाई सुरक्षा, रोग र विपत्तिबाट मुक्ति दिएर आशिष दिनुपर्छ भन्ने सोचेँ। त्यसैले चाहे मेरो पति वा म बिरामी पर्दा किन नहोस्, मैले परमेश्‍वरलाई गलत बुझेँ र गुनासो गरेँ। मैले उहाँसँग अनुचित मागहरू पनि गरेँ, उहाँले मेरो भाइरस र मेरा पतिको क्यान्सर निको परिदिनुहोओस् भन्ने चाहेँ। परमेश्‍वरले मेरा चाहनाहरू पूरा नगर्नुभएबित्तिकै, मैले आफ्नो कर्तव्यको लागि आफूलाई समर्पित गर्न चाहिनँ। आस्थाबारे मेरो दृष्टिकोण अत्यन्तै हास्यस्पद थियो! सत्य कुरा के हो भने परमेश्‍वरले विश्वासीहरूलाई खराब कुराहरू हुनेछैनन् भनेर कहिल्यै भन्नुभएको छ। उहाँ सबै कुरामाथि शासन र नियन्त्रण गर्नुहुन्छ। जन्म, मृत्यु, बिमार र स्वास्थ्य सबै उहाँकै हातमा छन्, मानिसहरूले परमेश्‍वरबाट आशिष मात्र पाउँदैनन्, तर दुर्भाग्य पनि पाउँछन्, र विश्वासीहरू अपवाद होइनन्। कर्तव्य निर्वाह गर्नु सृजित प्राणीले गर्नुपर्ने सबैभन्दा उचित र स्वाभाविक कुरा हो र यसको आशिष पाउनु वा नपाउनुसँग कुनै सम्बन्ध छैन। तर म शैतानद्वारा यति गहन रूपमा भ्रष्ट पारिएकी थिएँ कि “अरूको होइन, आफ्नो दुनो सोझ्याउनुपर्छ” र “इनामविना औँलो पनि नउठाउनू” जस्ता शैतानी विषहरूद्वारा जिइरहेकी थिएँ मैले आफ्नै हितहरूबारे मात्र लगातार सोचिरहेकी थिएँ, परमेश्‍वरलाई आफूले प्रयोग गर्ने वस्तुका रूपमा हेरिरहेकी थिएँ। म आफ्नो कष्ट, त्याग र कडा परिश्रमलाई परमेश्‍वरबाट आशिषहरू ठग्न प्रयोग गर्न चाहन्थेँ। जब परमेश्‍वरले मेरा व्यक्तिगत हितहरू सम्झौता हुने कुनै कुरा गर्नुभयो, तब म उहाँप्रति गुनासा र गलत बुझाइले भरिएँ, र मैले उहाँसँग बहससमेत गरेँ र उहाँको विरोध गरेँ। म कस्तो खालको विश्वासी थिएँ र? म अत्यन्तै स्वार्थी र घृणास्पद थिएँ मैले पावललाई सम्झेँ, उनले पनि प्रभुका लागि धेरै कष्ट भोगे, तर उनले सत्यता वा परमेश्‍वरबारे ज्ञान पछ्याएनन्। उनले आफ्ना त्यागहरू, योगदानहरू र कडा परिश्रमलाई केवल इनाम र मुकुटसँग साट्न प्रयोग गरे। उनले भने, “मैले उत्तम लड़ाइँ लड़ेको छु, मैले मेरो दौड पूरा गरेको छु, मैले आस्था कायम राखेको छु: अबउसो मेरा निम्ति धार्मिकताको मुकुट राखिएको छ” (२ तिमोथी ४:७-८)। उनले त्यसो भन्नुको अर्थ के थियो भने यदि परमेश्‍वरले उनलाई मुकुट र इनाम दिनुभएन भने, परमेश्‍वर धर्मी हुनुहुन्न। उनले आफ्नै परिश्रम र कष्टलाई परमेश्‍वरलाई दबाब दिन, परमेश्‍वरको प्रतिरोध गर्न पुँजीका रूपमा प्रयोग गर्न चाहे। अन्ततः परमेश्‍वरले उनलाई दण्ड दिनुभयो। यो बुझेपछि मलाई एकदमै डर लाग्यो। मैले आफूले आफ्नो आस्थामा सत्यता पछ्याउनमा ध्यान केन्द्रित गरिरहेकीकी छैनँ, तर केवल अनुग्रह र आशिषहरू पछ्याइरहेकी छु भन्ने बुझेँ। म परमेश्‍वरविरुद्धको मार्गमा थिएँ। त्यसरी त मैले कहिल्यै सत्यता प्राप्त गर्नेथिइनँ, र मेरो भ्रष्ट स्वभाव परिवर्तन हुनेथिएन। म अन्त्यमा हटाइने मात्रै थिएँ! मैले पछि परमेश्‍वरको वचनको अर्को खण्ड पढेँ: “हुन सक्छ, परमेश्‍वरमा विश्‍वास गर्नु भनेको दुःख भोग्नका निम्ति हो, वा उहाँका निम्ति हरकिसिमका कुराहरू गर्नु हो भन्‍ने तँ ठान्छस् होला; परमेश्‍वरमा विश्‍वास गर्नुको उद्देश्य तेरो शरीर शान्तिमा रहोस् भन्‍ने हो वा तेरो जीवनका सबै कुरा राम्ररी चलोस्, वा सबै कुरामा तँलाई सुविधा र सहज होस् भन्‍ने तँलाई लाग्‍नसक्छ। तापनि मानिसले परमेश्‍वरमा भएको तिनीहरूका विश्‍वासमा यी कुनै पनि उद्देश्यहरूलाई जोड्नुहुँदैन। यदि तँ यी उद्देश्यहरूका निम्ति विश्‍वास गर्छस् भने तेरो दृष्टिकोण गलत छ, अनि तँलाई सिद्ध पारिनु यसै पनि असम्भव हुन्छ। परमेश्‍वरका कामहरू, परमेश्‍वरको धर्मी स्वभाव, उहाँको बुद्धि, उहाँका वचनहरू, उहाँको आश्‍चर्यपन र अज्ञातता, यी सबै कुरा मानिसहरूले बुझ्नुपर्ने कुराहरू हुन्। यो बुझेपछि तैँले आफ्नो हृदयका सबै व्यक्तिगत मागहरू, आशाहरू, र विचारहरूबाट छुटकारा पाउन यसको प्रयोग गर्नुपर्छ। यी कुराहरूलाई हटाएर मात्र तँ परमेश्‍वरले माग गर्नुभएका सर्तहरूलाई पूरा गर्न सक्छस्, र त्यसो गरेर मात्र तैँले जीवन प्राप्त गर्न र परमेश्‍वरलाई सन्तुष्ट पार्न सक्छस्। परमेश्‍वरमा विश्‍वास गर्नुको उद्देश्य उहाँलाई सन्तुष्ट पार्नु र उहाँले माग गर्नुभएको स्वभावअनुसार जिउनु हो, ताकि अयोग्य मानिसहरूको यस झुन्डबाट उहाँको कार्य र महिमा प्रकट हुन सकोस्। यो परमेश्‍वरमा विश्‍वास गर्ने सही दृष्टिकोण हो अनि तैँले खोज्नुपर्ने लक्ष्य पनि यही नै हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरूले मलाई मैले के पछ्याउनुपर्छ भनेर देखाए। मैले आफ्नो आस्थामा आशिष वा कुनै पनि प्रकारको फाइदाको पछि लाग्नु हुँदैन, बरु, मैले परमेश्‍वरलाई जान्न र सन्तुष्ट पार्न खोजी गर्नुपर्छ, परमेश्‍वरसँग कुनै अनुरोध वा माग नगर्ने अय्यूबजस्तै हुनुपर्छ। अय्यूबले आफूसँग भएको सबै कुरा परमेश्‍वरले दिनुभएको हो भनी विश्वास गरे, त्यसैले परमेश्‍वरले दिनुभए पनि वा लिनुभए पनि, उनले आशिष वा दुर्भाग्य पाए पनि, उनी निशर्त परमेश्‍वरप्रति समर्पित भए र उनले उहाँको धार्मिकताको प्रशंसा गरे। त्यसैले जब शैतानले अय्यूबलाई परीक्षा गर्‍यो, जब उनका सबै सम्पत्तिहरू चोरिएका थिए, उनका छोराछोरीहरू मरेका थिए, र उनको शरीरभरि खटिराहरू निस्केका थिए, उनले कहिल्यै परमेश्‍वरलाई गुनासो गरेनन्, र उहाँको नामको प्रशंसा गरिरहे। परमेश्‍वरले जे गर्नुभए पनि, अय्यूब सृजित प्राणीको स्थानमा खडा भए, परमेश्‍वरमा समर्पित भए र उहाँको आराधना गरे। परमेश्‍वरले अय्यूबको आस्थालाई अनुमोदन गर्नुभयो। यस बुझाइले मलाई अभ्यासको मार्ग दियो। मेरा पतिको स्वास्थ्य सुध्रिए पनि वा नसुध्रिए पनि, म परमेश्‍वरप्रति समर्पित हुनुपर्थ्यो र मैले आफ्नो कर्तव्य पूरा गर्नुपर्थ्यो।

मैले पछि परमेश्‍वरका वचनहरूमा यो पढेँ: “परमेश्‍वरले सृष्टि गरिएका सबै प्राणीहरूको उत्पत्ति, आगमन, आयु, परिणाम, साथै तिनीहरूको जीवनको मिसन र तिनीहरूले सम्पूर्ण मानवजातिमा खेल्ने भूमिकाको पूर्ण योजना पहिले नै बनाइसक्‍नुभएको छ। यी कुराहरू कसैले परिवर्तन गर्न सक्दैन; यो सृष्टिकर्ताको अख्तियार हो। सृष्टि गरिएको प्रत्येक प्राणीको आगमन, तिनीहरूको जीवनको मिसन, तिनीहरूको आयु कहिले सक्किन्छ—यी सबै नियमहरू परमेश्‍वरद्वारा धेरै अघि निर्धारित गरिएका छन्, ठ्याक्‍कै त्यसरी नै जसरी परमेश्‍वरले प्रत्येक खगोलीय पिण्डको परिक्रमा कक्ष निर्धारित गर्नुभएको छ; यी खगोलीय पिण्डहरूले कुन कक्ष पछ्याउँछन्, कति वर्षसम्म पछ्याउँछन्, कसरी परिक्रमा गर्छन्, र कुन नियमहरू पालन गर्छन्—यो सबै परमेश्‍वरले धेरै पहिले नै निर्धारित गर्नुभएको थियो, जुन हजारौं, दस हजारौँ, र लाखौँ वर्षदेखि अपरिवर्तित छ। यो परमेश्‍वरद्वारा निर्धारित कुरा हो, र यो उहाँको अख्तियार हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट के बुझेँ भने हाम्रो गन्तव्य, आयु र परिणाम सबै सृष्टिकर्ताका हातमा छन्। हाम्रो जन्म, मृत्यु, बिमार र स्वास्थ्य सबै परमेश्‍वरको सार्वभौमिकता र नियोजनको अधीनमा छन्। परमेश्‍वर हामी कहिले मर्छौँ भनी नियोजन गर्नुहुन्छ, र हामीमध्ये कोही पनि त्यसबाट उम्कन सक्दैनौँ। तर यदि परमेश्‍वरले हाम्रा लागि निर्णय गरेको समय अझै आएको छैन भने, हामीलाई क्यान्सर भए पनि, हामी मर्नेछैनौँ। यो परमेश्‍वरको अख्तियार हो, र कसैले पनि यसलाई परिवर्तन गर्न सक्दैन। त्यो बुझ्दा मलाई अलि आराम मिल्यो। मलाई मेरी पतिको स्वास्थ्य परमेश्‍वरका हातमा छ भन्ने थाहा थियो, र मैले गर्न सक्ने भनेकै परमेश्‍वरले प्रबन्ध गरेको कुरमा समर्पित हुनु र आफ्नो कर्तव्य पूरा गर्नु मात्र थियो।

मेरो पतिले अस्पतालमा केही समय केमोथेरापी गराए, र आश्चर्यलाग्दो कुरा, उनको रगतमा भएका क्यान्सर कोषहरू हराए। सबै सूचकहरू सामान्य थिए। आधाजसो ट्युमर पनि हरायो। डाक्टरले यस्तो केस देख्नु एकदमै दुर्लभ हो भने। हाम्रो छोराले उसको सहकर्मीको बुबालाई पनि त्यही क्यान्सर भएको थियो भनेर भन्यो। उनले एकपटक केमो लिए र त्यो सहन सकेनन्, त्यसपछि उनी केही महिनापछि बिते। मेरा पति यति छिटो निको हुँदा म परमेश्‍वरप्रति एकदमै आभारी भएँ। मलाई सबैभन्दा खुसी के कुराले बनायो भने, मेरा पति सधैँ नाम मात्रको विश्वासी थिए, र सधैँ पैसाको पछि लाग्थे, तर उनले आफूलाई क्यान्सर भएपछि परमेश्‍वरको सर्वशक्तिमान्‌ता र सार्वभौमिकताबारे केही बुझाइ प्राप्त गरे, र त्यसपछि उनले साथीसँगी र आफन्तहरूमाझ सुसमाचार प्रचार गरे र परमेश्‍वरका कार्यहरूबारे गवाही दिए।

यसबाट गुज्रनु मेरा लागि पीडादायी भए पनि, मैले आशिषप्रतिको आफ्नो चाहना र मेरो पछ्याइपछाडिका गलत दृष्टिकोणहरूबारे केही बुझाइ प्राप्त गरेँ, र आस्थामाा आफ्नो पछ्याइका लक्ष्यहरूलाई सच्याएँ। यी सबै मैले यस अनुभवमार्फत् सिकेका पाठहरू हुन्। मैले माननवजातिलाई मुक्ति दिने परमेश्‍वरको काम एकदमै व्यावहारिक छ भन्ने बुझेँ!


१६. धार्मिक पाष्टरहरू दुष्ट नोकरका रूपमा प्रकट भएको देख्दा

टिम, म्यानमार

सन् २०२० को सेप्टेम्बरमा, मैले अनलाइनमा एउटी सिस्टरलाई भेटेँ। उनले प्रभु येशू सर्वशक्तिमान्‌ परमेश्‍वरका रूपमा फर्कनुभएको छ, र उहाँले परमेश्‍वरको घरबाट सुरु गर्दै न्यायको काम गर्न सत्यताहरू व्यक्त गरिरहनुभएको छ भनी गवाही दिइन्। प्रभु फर्कनुभएको सुनेर म अत्यन्तै उत्साहित भएँ अनि अनलाइन भेलाहरूमा उपस्थित हुन र सर्वशक्तिमान्‌ परमेश्‍वरका आखिरी दिनहरूको काम अनुसन्धान गर्न थालेँ। सर्वशक्तिमान्‌ परमेश्‍वरका वचनहरू पढेर, मैले मानिसलाई शैतानले भ्रष्ट तुल्याएको वास्तविकता, मानवजातिलाई मुक्ति दिन परमेश्‍वरले गर्ने कामका तीन चरण, देहधारणका रहस्यहरू, र परमेश्‍वर कसरी आखिरी दिनहरूमा न्यायको काम गर्नुहुन्छ भन्ने कुराजस्ता मैले पहिले कहिल्यै नसुनेका धेरै सत्यता थाहा पाएँ। केही समय खोजी र अनुसन्धान गरेर, सर्वशक्तिमान्‌ परमेश्‍वर नै फर्कनुभएको प्रभु येशू हुनुहुन्छ भनेर निश्चित भएँ, र सर्वशक्तिमान्‌ परमेश्‍वरको मण्डलीमा आबद्ध भएँ। मैले हरेक दिन परमेश्‍वरका वचनहरूको मलजल र आपूर्तिको आनन्द लिएँ, र मेरो आत्माले पहिले कहिल्यै नपाएको आनन्द महसुस गर्‍यो। तुलना गर्दा, हाम्रो स्थानीय मण्डलीका पाष्टरहरूले दिने प्रवचनहरू उही पुराना कुराहरूका बारेमा, नीरस र पट्यारलाग्दो, अनि ज्योतिविनाका हुन्थे। ती पटक्कै शिक्षाप्रद थिएनन्, त्यसैले म मण्डलीको सेवकाइमा जान छोडेँ।

त्यसपछि सन् २०२१ को फेब्रुअरीमा, म्यानमारमा सैन्य विद्रोह भयो, र इन्टरनेट काटियो, त्यसैले म त्यसउप्रान्त ब्रदर-सिस्टरहरूसँग अनलाइन भेलाहरूमा उपस्थित हुन सकिनँ। धेरै समय नबित्दै, दुई जना ब्रदर स्थानीय भेलाहरू आयोजना गर्न मेरो गाउँमा आए, जसमा २० जनाभन्दा बढी उपस्थित थिए। अचम्मको कुरा, केही भेलापछि नै, कसैले स्थानीय पाष्टरहरूलाई हाम्रो रिपोर्ट गरिदिएछ। पाष्टरहरूले मण्डलीका मानिसहरूलाई हामी मण्डलीका सेवकाइहरूमा उपस्थित हुनुको साटो अनलाइन भेलामा गइरहेका छौँ, र हामी उनीहरू वा एल्डरहरूको कुरा सुन्दैनौँ भनेर भन्न थाले। उनीहरूले हामी आफ्नो छुट्टै धार्मिक गुट बनाउँदै छौँ भन्ने अफवाह फैलाए, र उनीहरूले मण्डली जानेहरू सबैलाई हामीलाई इन्कार गर्न भने। हाम्रो गाउँका लगभग सबै जना इसाई थिए, र तिनीहरू सबैले पाष्टरहरूलाई पुज्थे र उनीहरूको कुरा सुन्थे। पाष्टरहरूको आक्रमण र दोषारोपको कारणले, सर्वशक्तिमान्‌ परमेश्‍वरमाथिको हाम्रो विश्वासको खबर गाउँभरि छिट्टै फैलियो, र हाम्रा नातेदार, साथीसँगी र छिमेकीहरूलगायत सबैले, हामीलाई यसो भन्दै हप्काउन थाले, “तिमीहरू मण्डली नजानु र पाष्टरहरूको कुरा नसुन्नु त अति नराम्रो कुरा हो!” म जहाँ जान्थेँ, त्यहाँ गाउँलेहरू मलाई औँला ठड्याउँथे। म निकै व्याकुल भएँ। मेरा साथीभाइ र छिमेकीहरूसँग मेरो सधैँ राम्रो सम्बन्ध थियो, र हामी सधैँ एकअर्कालाई मद्दत गर्थ्यौँ, तर उनीहरूले मलाई आफ्नो आँखाको कसिङ्गगर, शत्रुजस्तै व्यवहार गर्न थालेका थिए। आस्था भनेको व्यक्तिगत स्वतन्त्रताको कुरा हो। हामी केवल आफ्नो आस्था अभ्यास गरिरहेका थियौँ, भेला भइरहेका थियौँ, र परमेश्‍वरका वचनहरू पढिरहेका थियौँ, त्यसोभए पाष्टरहरूले किन हाम्रो आलोचना गरिरहेका र हामीलाई दोषी ठहराइरहेका थिए अनि गाउँलेहरूलाई हामीलाई इन्कार गर्न भनिरहेका थिए? थाहै नपाई, म नकारात्मकतामा डुबेको थिएँ। म प्रार्थनामा परमेश्‍वरसामु आएँ, “हे परमेश्‍वर, पाष्टरहरू हामीमाथि खनिँदैछन् र हाम्रा साथीसँगी र नातेदारहरूसमेत हामीविरुद्ध छन्। म निकै दुःखी छु। हे परमेश्‍वर, उनीहरूले हामीलाई किन यस्तो व्यवहार गरिरहेका छन्, म बुझ्दिनँ। कृपया मलाई यो कुरा अझ राम्ररी बुझ्न अन्तर्दृष्टि दिनुहोस् ताकि म नकारात्मकतामा जिउन छोड्न सकूँ।” त्यसपछि, मैले परमेश्‍वरका वचनहरूको एउटा खण्ड सम्झेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वर काम गर्नुहुन्छ—जब परमेश्वरले कुनै व्यक्तिको हेरचाह गर्नुहुन्छ र उसको छानबिन गर्नुहुन्छ, र जब उहाँले उसलाई योग्य ठान्नुहुन्छ र अनुमोदन गर्नुहुन्छ—तब शैतानले नजिकबाट पछ्याउँछ, र उसलाई बहकाउने र गम्भीर रूपमा हानि गर्ने प्रयास गर्छ। परमेश्‍वर त्यो व्यक्तिलाई प्राप्त गर्न चाहनुहुने हुनाले, शैतानले आफ्नो अवर्णनीय उद्देश्य हासिल गर्नका लागि, बाटो छेक्न आफ्नो भएभरको शक्ति लगाउँछ, र परमेश्‍वरको काममा बाधा दिन र क्षति पुर्‍याउन विभिन्‍न घृणित उपाय प्रयोग गर्छ। यो उद्देश्य के हो त? त्यसले परमेश्‍वरले कुनै पनि व्यक्ति प्राप्‍त गर्नुहोस् भन्ने चाहँदैन; परमेश्‍वरले प्राप्त गर्ने अभिप्राय राख्‍नुभएका सबैलाई त्यसले थुतेर लग्न चाहन्छ, ताकि त्यसले तिनीहरूलाई कब्जा गर्न, नियन्त्रण गर्न, र आफ्नो अधीनमा राख्‍न सकोस्, ताकि तिनीहरूले त्यसको आराधना गरून् अनि परमेश्वरको प्रतिरोध गर्नका निम्ति दुष्टता गर्नमा तिनीहरू त्यससँग हात मिलाऊन्। के यो शैतानको दुष्‍ट आशय होइन र? … परमेश्‍वरसँग युद्ध गर्दा, र उहाँको पछि-पछि लाग्दा, शैतानको उद्देश्य परमेश्‍वरले गर्न चाहेका सबै काम ध्वस्त पार्नु, र परमेश्‍वरले प्राप्त गर्न चाहेकाहरूलाई कब्जा र नियन्त्रण गर्नु हुन्छ। त्यसले परमेश्‍वरले प्राप्त गर्न चाहेकाहरूलाई पूर्ण रूपमा नष्ट गर्न चाहन्छ, वा यदि तिनीहरू नष्ट भएनन् भने तिनीहरूलाई आफ्नो बनाएर प्रयोग गर्न चाहन्छ। यसको उद्देश्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरका वचनहरूमार्फत मैले के बुझेँ भने परमेश्‍वरले साँचो विश्‍वासीहरूको एउटा समूहलाई मुक्ति दिन र प्राप्त गर्न सक्नुहोओस् भनी आखिरी दिनहरूमा मानिसहरूलाई न्याय गर्न र धुन सत्यताहरू व्यक्त गरिरहनुभएको छ। तर शैतान परमेश्‍वरको शत्रु हो, र त्यसले मानिसहरूले परमेश्‍वरलाई छोडून्, उहाँलाई विश्वासघात गरून्, र शैतानको अधीनमा जिऊन् भनेर परमेश्‍वरको काममा रोकावट ल्याउन र त्यसलाई कमजोर पार्न सबै प्रकारका युक्तिहरू प्रयोग गर्छ। यसरी त्यसले तिनीहरूलाई कब्जा र नियन्त्रण गर्न सक्छ, र अन्ततः तिनीहरू नरकमा त्यससँगै दण्डित हुनेछन्। मैले पाष्टर र एल्डरहरूको व्यवहारबारे सोचेँ। तिनीहरूले प्रभुको पुनरागमनको खबर सुने, तर त्यसको पटक्कै अनुसन्धान गरेनन्, र तिनीहरूले अरूलाई पनि त्यसो गर्नबाट रोके। तिनीहरूका प्रवचनहरू आत्मिक रूपमा पोषणदायी थिएनन्, र तिनीहरू मानिसहरूलाई साँचो मार्ग खोज्न दिँदैनथे। जब तिनीहरूले हामीले मण्डली जान र तिनीहरूलाई पछ्याउन छोडेको देखे तिनीहरूले हामी तिनीहरूको मण्डलीमा फर्कौँ, तिनीहरूको आज्ञा मानिरहौँ, तिनीहरूको नियन्त्रणमा रहिरहौँ, र अन्ततः आखिरी दिनहरूको परमेश्‍वरको मुक्ति गुमाऔँ भनेर, हामीलाई सर्वशक्तिमान्‌ परमेश्‍वरलाई विश्वासघात गराउन बाध्य पार्ने आशामा, हामीलाई दोषी ठहराए र निन्दा गरे। के तिनीहरू शैतानका नोकर थिएनन् र? यो बुझेर, मैले म शैतानको चालबाजीमा पर्नु हुँदैन भनेर मनमनै भनेँ। म सर्वशक्तिमान्‌ परमेश्‍वरलाई त्यागेर पाष्टरहरूलाई पछ्याउन सक्दिनथेँ, म बलियो भएर खडा रहिरहनुपर्थ्यो।

त्यसपछि, हाम्रो गाउँका केही नयाँ विश्‍वासी र भर्खरै परमेश्‍वरका आखिरी दिनहरूको काम अनुसन्धान गर्न थालेकाहरू कमजोर भएर पछि हटे। हाम्रो वरपरका मानिसहरूले अझै पनि यसको विरोध गरिरहेका भए पनि, हामी बाँकी रहेकाहरूले भने भेलाहरू आयोजना गर्न छोडेनौँ। पाष्टरहरू यो थाहा पाएपछि रिसले चुर भए र उनीहरूले मण्डलीका केही सहकर्मीलाई मेरो घरमा पठाइरहे, र मलाई एक जना पाष्टरको घरमा बैठकका लागि जान भने। मलाई त्यस कुरामा रिस उठ्यो: “भेला हुनु, परमेश्‍वरका वचनहरू सुन्नु, र सत्यताबारे सङ्गति गर्नु मेरो व्यक्तिगत स्वतन्त्रताको कुरा हो। पाष्टरहरू किन मेरो बाटोमा खडा हुन खोजिरहन्छन्? म गएर उनीहरूको कुरा सुन्छु, र मैले ठ्याक्कै के गल्ती गरेको छु भनी हेर्छु।” त्यसैले, एक साँझ म अरू धेरै ब्रदर-सिस्टरहरूसँगै पाष्टरको घर गएँ, त्यहाँ अन्य केही पाष्टर र एल्डर पनि थिए। एक जना पाष्टरले यसो भने, “तपाईँहरू प्रवचनहरू अनलाइन सुनिरहनुभएको छ भन्ने मैले सुनेको छु। तपाईँहरूका पाष्टर भएका नाताले, तपाईँहरूले प्रभुको प्रवचनबाहेक अरू कुनै प्रवचन स्विकार्नै हुँदैन भनेर तपाईँहरूलाई सम्झाउनु हाम्रो जिम्मेवारी हो!” मैले जवाफ दिएँ: “तर हामी त प्रभुको प्रवचन सुनिरहेका छौँ। प्रभु येशू फर्किनुभएको छ र उहाँले आफ्नो कामको नयाँ चरण गरिरहनुभएको छ।” मैले सिध्याउन नपाउँदै, पाष्टरले रिसाउँदै मलाई बीचमै रोके, “ल, भयो! हामी अब यसबारे थप एक शब्द पनि सुन्नेछैनौँ! आज तपाईँहरूले एउटा छनौट गर्नैपर्छ। तपाईँहरू अर्को परमेश्‍वरमा विश्वास गरिरहनुहुन्छ कि हाम्रो कुरा सुनेर हाम्रो मण्डलीमा फर्कनुहुन्छ?” उनले बोल्दै एउटा नोटबुक निकाले जसमा हाम्रो नाम लेखिएको थियो। पाष्टरले कडा स्वरमा भने, “यदि तपाईँहरू ती प्रवचनहरू अनलाइन सुनिरहने हो भने, आफ्नो नामको पछाडि क्रस चिन्ह लगाउनुहोस्, नत्र भने सही चिन्ह लगाउनुहोस्। यदि हाम्रो कुरा सुन्नुभएन भने तपाईँहरू धेरै समस्यामा पर्नुहुनेछ! हामी तपाईँहरूको परिवारको विवाह, अन्त्येष्टि, जन्म, वा गृह-निर्माणजस्ता कुराहरूमा केही पनि गर्नेछैनौँ, र हामी कुनै पनि बन्दोबस्तहरूमा मद्दत गर्नेछैनौँ।” हामी सबै चुपचाप भयौँ। म अलि हिचकिचाएँ—मैले केही पनि नलेखेको खण्डमा, पाष्टरहरूले अझै पनि मेरो आस्थामा रोकावट हाल्न अरू उपायहरू खोज्नेथिए। मैले सर्वशक्तिमान्‌ परमेश्‍वरमा विश्वास गरिरहने छनौट गरेको खण्डमा, भविष्यमा पाष्टर र एल्डरहरूले मेरो परिवारलाई कुनै पनि बन्दोबस्तहरूमा मद्दत गर्नेथिएनन्। यी हाम्रो गाउँमा चलिआएका पुराना रीतिरिवाजहरू थिए, र यी परम्परागत अनुष्ठानहरू सबैका लागि एकदमै महत्त्वपूर्ण थिए—हामी सबैले ती पालना गर्नुपर्थ्यो। साथै, गाउँका सबैले पाष्टर र एल्डरहरूको कुरा सुन्थे। पाष्टरहरू नआएको खण्डमा, अरू कोही पनि आउने थिएनन्, र तिनीहरूले निश्चय नै मद्दत गर्ने थिएनन्। के यसको मतलब सबैले मलाई इन्कार गर्नेछन् भन्ने थियो? तर, मलाई प्रभु फर्कनुभएको छ भन्ने थाहा थियो, त्यसैले यदि मैले धर्ममा फर्कने छनौट गरेको भए, के मैले परमेश्‍वरलाई इन्कार र विश्वासघात गरिरहेको हुने थिइनँ र? एकछिनका लागि, के गर्ने भनेर मलाई थाहा भएन, त्यसैले मैले परमेश्‍वरको मार्गदर्शनका लागि प्रार्थना गरेँ। त्यसपछि मैले प्रभु येशूले भनेका केही कुरा सम्झेँ: “आफ्‍नो हात हलोमा राख्‍ने, अनि पछि हेर्ने कुनै पनि मानिस परमेश्‍वरको राज्‍यको निम्ति योग्य हुँदैन” (लूका ९:६२)। यो साँचो हो। म परमेश्‍वरको विश्वासी हुँ विश्‍वासीका रूपमा, हामीले परमेश्‍वरलाई नै महान् मानेर सम्मान गर्नुपर्छ, उहाँको काममा समर्पित हुनुपर्छ, र उहाँका पदचापहरूसँग ताल मिलाउनुपर्छ। यदि मैले आफूलाई पाष्टरहरूद्वारा बाँधिन दिएँ र परमेश्‍वरलाई पछ्याउने आँट गरिनँ भने म कसरी आफूलाई विश्‍वासी भन्न सक्छु र? म कसरी परमेश्‍वरको राज्यमा प्रवेश गर्न योग्य हुन सक्छु र? यो कुरा मेरो मनमा आएपछि, मैले प्रार्थना गरेँ, “हे परमेश्‍वर, आज म तपाईँका लागि आफ्नो गवाहीमा दृढ रहन चाहन्छु। भविष्यमा मलाई जे भए पनि, म तपाईँलाई पछ्याउन चाहन्छु।” त्यसपछि मलाई धेरै शान्त महसुस भयो र मैले दृढतापूर्वक आफ्नो नामको पछाडि क्रस चिन्ह लगाएँ, अरूले पनि एकपछि अर्को गर्दै आफ्नो नामपछाडि क्रस चिन्ह लगाए, र एउटी सिस्टरले मात्र सही चिन्ह लगाइन्। पाष्टरले रिसाउँदै भने, “यो तपाईँहरूको छनौट हो—अबदेखि हामी फरक-फरक मार्गमा छौँ। तपाईँहरूलाई जेसुकै होस्, त्यो हाम्रो कुनै सरोकारको विषय हुँदैन।”

घर पुगेपछि, मेरा चिन्ताहरू फेरि देखा परे। जब-जब हाम्रो गाउँका परिवारहरूमा केही केही हुन्थ्यो, हामी पाष्टरहरूलाई हाम्रा लागि प्रार्थना गर्न, त्यसको अध्यक्षता गर्न, र धार्मिक रिवाजहरू सम्पन्न गर्न अनुरोध गर्थ्यौँ। यदि यसपछि पाष्टरहरूले साँच्चै हामीलाई आफ्नो पिठ्यूँ फर्काएका खण्डमा, तीमध्ये कुनै पनि कुराहरू गर्न असम्भव हुनेथियो, र सबैले मलाई तिरस्कार र आक्रमण गर्नेथिए। उनीहरूले हामीलाई हाम्रो आस्था अभ्यास गर्नबाट रोक्न अरू के-कस्ता युक्तिहरू अपनाउनेछन्, वा यो सबै कहिले अन्त्य हुनेछ भन्ने मलाई थाहा थिएन। ती सबै कुराबारे सोच्दा मलाई निकै पीडा भयो र मलाई यसबाट कसरी पार पाउने भन्ने थाहा थिएन। मैले तुरुन्तै प्रार्थना गरेँ, “हे परमेश्‍वर, मेरो कद साँच्चै कति सानो रहेछ भनेर म देख्न सक्छु। मलाई सधैँ सबैद्वारा निन्दित हुनेछु र इन्कार गरिनेछु भन्ने चिन्ता लाग्छ। म यी कुराहरू सामना गर्न डराउँछु र म कमजोर महसुस गरिरहेको छु। कृपया मलाई यो परिस्थितिबाट पार पाउन मार्गदर्शन गर्नुहोस्।” त्यसपछि, मैले अनलाइन हुने तरिका भेट्टाएँ, र आफ्ना कठिनाइहरू बताउन मलाई मलजल गरिरहेकी सिस्टरलाई खोजेँ। उनले मलाई सर्वशक्तिमान्‌ परमेश्‍वरका वचनहरूको एउटा खण्ड पठाइन्: “अय्यूबको जाँच समाप्त भई तिनीबाट गवाही प्राप्त गरेपश्‍चात्, परमेश्‍वरले अय्यूबजस्ता मानिसहरूको एउटा समूह—वा एकभन्दा बढी समूहहरू—प्राप्त गर्ने सङ्कल्प गर्नुभयो, तर शैतानलाई फेरि आफूसित बाजी लगाएर अय्यूबका निम्ति प्रयोग गरिएको युक्तिद्वारा कुनै पनि व्यक्तिलाई परीक्षा, आक्रमण र दुर्व्यवहार गर्न नदिने दृढ सङ्कल्प गर्नुभयो। परमेश्‍वरले शैतानलाई फेरि कहिल्यै पनि मानिसमाथि त्यस्तो गर्ने अनुमति दिनुभएन—मानिस कमजोर, मूर्ख र अनजान छ, त्यसैले शैतानले अय्यूबलाई परीक्षा गर्नु नै काफी थियो! शैतानलाई त्यसले चाहेअनुसार मानिसहरूसित दुर्व्यवहार गर्न नदिनु परमेश्‍वरको कृपा हो। परमेश्‍वरका लागि, अय्यूबले शैतानको परीक्षा र दुर्व्यवहार भोग्‍नु नै काफी थियो। परमेश्‍वरले शैतानलाई फेरि त्यस्तो कुनै पनि कार्य गर्ने अनुमति दिनुभएन, किनकि परमेश्‍वरलाई पछ्याउने सबै मानिसहरूको जीवन र सबै थोकलाई उहाँले नै शासन र योजनाबद्ध गर्नुहुन्छ, र परमेश्‍वरले चुन्‍नुभएका जनहरूलाई आफ्नो इच्छाअनुसार प्रभावित गर्ने अधिकार शैतानसँग छैन—तिमीहरूले यो कुरा स्पष्ट बुझ्नुपर्छ! परमेश्‍वरले मानिसको कमजोरीको वास्ता गर्नुहुन्छ, र उसको मूर्खता र अज्ञानतालाई बुझ्नुहुन्छ। मानिसले पूर्ण रूपमा मुक्ति पाओस् भनेर परमेश्‍वरले उसलाई शैतानको हातमा सुम्पनैपर्छ, तैपनि परमेश्‍वर कहिल्यै पनि शैतानले मानिसलाई मूर्ख बनाएको र दुर्व्यवहार गरेको देख्‍न चाहनुहुन्‍न, र उहाँ मानिसले सधैँ दुःख भोगेको पनि देख्‍न चाहनुहुन्‍न। मान्छेलाई परमेश्‍वरले सृष्टि गर्नुभएको थियो, र परमेश्‍वरले मान्छेका सबै कुरालाई शासन र प्रबन्ध गर्नुहुन्छ भन्‍ने कुरा पूर्णतया स्वाभाविक र न्यायोचित कुरा हो; यो परमेश्‍वरको जिम्मेवारी हो, र यो त्यही अख्तियार हो जसद्वारा परमेश्‍वरले सबै कुरामाथि शासन गर्नुहुन्छ! परमेश्‍वरले शैतानलाई मनलाग्दो किसिमले मानवजातिलाई दुर्व्यवहार र दुरुपयोग गर्ने अनुमति दिनुहुन्‍न, उहाँले मानवजातिलाई बहकाउन शैतानलाई विभिन्‍न युक्तिहरू प्रयोग गर्न दिनुहुन्‍न, र यसबाहेक, उहाँले शैतानलाई मानवजातिमाथि रहेको परमेश्‍वरको सार्वभौमिकतामा हस्तक्षेप गर्ने अनुमति दिनुहुन्‍न, न त त्यसलाई यावत् थोकमाथि परमेश्‍वरले शासन गर्ने ती सबै नियम कुल्चन र नाश गर्न नै दिनुहुन्छ, मानवजातिलाई व्यवस्थापन गर्ने र मुक्ति दिने परमेश्‍वरको महान् कार्य बिथोल्न उहाँले त्यसलाई अनुमति दिनुहुने त प्रश्‍नै उठ्दैन! परमेश्‍वरले जसलाई बचाउन चाहनुहुन्छ, र जसले परमेश्‍वरबारे गवाही दिन सक्छन्, तिनीहरू नै परमेश्‍वरको छ हजार वर्षे व्यवस्थापन योजनाको केन्द्र र सर्वोत्कृष्ट परिणाम हुन्, यसको साथै तिनीहरू उहाँको छ हजार वर्षे कामका प्रयासहरूको मूल्य पनि हुन्। परमेश्‍वरले कसरी तिनीहरूलाई सहजै शैतानको हातमा दिन सक्‍नुहुन्छ र?” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरूबाट, हामीले हरेक दिन सामना गर्ने कुरा परमेश्‍वरको अनुमतिले हुन्छ, र सबै कुरा उहाँको हातमा छ भन्ने कुरा मैले थाहा पाएँ। शैतान जति नै बर्बर भए पनि वा त्यसले हामीलाई जति नै हानि गर्न चाहे पनि, परमेश्‍वरको अनुमतिविना यसले केही गर्न सक्दैन। परमेश्‍वरले मलाई जाँच्न मलाई अवरोध र अड्चन आइपर्न दिइरहनुभएको थियो। उहाँले म अय्यूबजस्तै हुनेछु, र यस परिस्थितिमा उहाँका लागि आफ्नो गवाहीमा दृढ रहनेछु भन्ने आशा गरिरहनुभएको थियो। परमेश्‍वर म उहाँमा भर परूँ र उहाँको काम र वचनहरू अनुभव गरूँ, ताकि मैले उहाँमा साँचो आस्था विकास गर्न सकूँ भन्ने चाहनुहुन्थ्यो। तर म शैतानको जालमा फसेँ। म अरू मानिसहरूसँगको मेरो सम्बन्ध जोगाउन चाहन्थेँ र म इन्कार गरिन र निन्दित हुन चाहन्नथेँ। म आफूलाई नराम्रा कुराहरू हुनेछन् भनेर डराउँथेँ, र मैले परमेश्‍वरको अभिप्राय बुझेको थिइनँ। म शान्त भएँ र प्रार्थना गरेँ, “हे परमेश्‍वर, अब मैले यो सब तपाईँले नै हुन दिइरहनुभएको हो भन्ने बुझेँ। म तपाईँका लागि आफ्नो गवाहीमा दृढ रहन तयार छु। तर मेरो कद अझै एकदमै सानो छ, कृपया मेरो आस्थालाई बलियो बनाइदिनुहोस्, ताकि म यसबाट पार पाउन सकूँ।”

पाष्टरहरूको आक्रमण र दोषारोपणका कारण, अरू गाउँलेहरूले हामीलाई सर्वशक्तिमान्‌ परमेश्‍वरमा विश्वास गर्नबाट रोक्न खोजिरहे। तिनीहरूले हामीलाई हामीले धार्मिक विधिहरूमा संलग्न नभएर गाउँका रीतिरिवाजहरूलाई कमजोर बनाइरहेका छौँ भन्दै हाम्रा परिवारहरूकै अगाडि हाँसोमा उडाए, हाम्रो निन्दा गरे, र कराए। तिनीहरूले भने, यदि हामीले आफ्नो आस्था कायम राख्यौँ भने, तिनीहरूले सरकारलाई हाम्रो रिपोर्ट गर्नेछन् र हामीलाई गिरफ्तार गराउनेछन्। मेरो परिवारले त्यो तनाव सहन सकेन। तिनीहरू हरेक दिन मसँग बहस गर्थे, मलाई मेरो आस्था त्याग्न आग्रह गर्थे। अन्य ब्रदर-सिस्टरहरूलाई पनि तिनीहरूका परिवारहरूले दबाब दिन्थे। कतिपय त घरबाट निकालिए र तिनीहरूलाई आफ्नै घरमा पस्नसमेत दिइएन। पाष्टरहरूले हामीले उनीहरूको कुरा नसुनेकाले वा मण्डली नगएकाले गर्दा नै हाम्रो घरमा यति धेरै समस्याहरू भइरहेका छन् भनेर अफवाह फैलाए। तिनीहरूले के पनि भने भने तिनीहरू हामीलाई मलजल गर्न आएका दुई जना ब्रदरलाई सोधपुछ गर्न चाहन्छन्। यो सुनेर म रिसले चुर भएँ। पाष्टरहरूले साँच्चै सत्यतालाई उल्ट्याइरहेका थिए। यदि तिनीहरूको आक्रमण नभएको भए, हामीलाई कहिल्यै यति धेरै मानिसहरूले इन्कार गर्ने थिएनन्। त्यस दौरान, मेरा ब्रदर-सिस्टरहरू सबैले नकारात्मक र कमजोर महसुस गरे, र उनीहरूमा भेला हुने वा आफ्नो कर्तव्य निर्वाह गर्ने प्रेरणाको कमी थियो। यो सबै भइरहेको देख्दा मलाई पनि कमजोर महसुस भयो। मलाई आफ्ना ब्रदर-सिस्टरहरूलाई कसरी मद्दत गर्ने र साथ दिने भन्ने थाहा थिएन, र मलाई अचानक आस्थाको मार्गमा हिँड्न अत्यन्तै गाह्रो रहेछ जस्तो लाग्यो। मैले यो बुझ्न सकिनँ। हामी केवल परमेश्‍वरमा विश्वास गर्दै थियौँ, भेला हुँदै थियौँ, र परमेश्‍वरका वचनहरू पढ्दै थियौँ। किन उनीहरूले हामीलाई चैनले बस्न दिँदैनथे? किन उनीहरू हामीलाई निकासहीन मार्गमा हिँडाउन बाध्य पार्न सङ्कल्पित थिए? मैले आफ्नो पीडामा परमेश्‍वरलाई पुकारेँ, “हे परमेश्‍वर, मलाई एकदमै कमजोर महसुस भइरहेको छ र म आफ्नो हृदयलाई शान्त पार्न सक्दिनँ। म कसरी आस्थाको मार्गमा रहिरहन सक्छु? कृपया मलाई अन्तर्दृष्टि दिनुहोस् र मार्गदर्शन गर्नुहोस्।” त्यसपछि, मैले प्रभु येशूले भन्नुभएको केही कुरा सम्झिएँ: “यदि संसारले तिमीहरूलाई घृणा गर्छ भने, तिमीहरूलाई घृणा गर्नु अगाडि त्यसले मलाई घृणा गर्‍यो भन्‍ने तिमीहरूलाई थाहा छ। यदि तिमीहरू संसारका थियौ भने संसारले त्यसका आफ्नालाई प्रेम गर्नेथियो: तर तिमीहरू यस संसारका होइनौ तर मैले तिमीहरूलाई यस संसारबाट चुनेको हुनाले, संसारले तिमीहरूलाई घृणा गर्छ” (यूहन्‍ना १५:१८-१९)। यी मानिसहरूले हामीलाई यति धेरै घृणा गर्नु र सताउनुको कारण वास्तवमा तिनीहरूले परमेश्‍वरको आगमनलाई घृणा गर्नु र तिनीहरूले परमेश्‍वरको प्रतिरोध गर्नु रहेछ भन्ने मलाई अचानक स्पष्ट भयो। आखिरी दिनहरूमा, परमेश्‍वर न्यायको काम गर्न सत्यता व्यक्त गर्नुहुन्छ, जसले सबै मानिसलाई प्रकट गर्छ। कतिपय मानिस छन् जो परमेश्‍वरमा विश्वास गर्छौँ भन्छन्, तर सत्यतालाई प्रेम गर्दैनन्—वास्तवमा, तिनीहरू यसलाई घृणा गर्छन्। त्यसैले, अब परमेश्‍वर देहधारी हुनुभएको छ अनि बोल्न, काम गर्न र सत्यता व्यक्त गर्न पृथ्वीमा आउनुभएको छ, त्यसैले तिनीहरू उहाँको आलोचना र निन्दा गर्छन्। यो ठ्याक्कै प्रभु येशू काम गर्न आउनुहुँदा जस्तै हो—यहूदी अगुवाहरूले उहाँले व्यक्त गरेका सत्यताहरू अस्वीकार गरे, र तिनीहरूले उहाँलाई दोषी ठहराउन र निन्दा गर्न सक्दो प्रयास गरे। यहूदी विश्‍वासीहरूले उनीहरूसँगै मिलेर प्रभुलाई इन्कार गरे, र अन्त्यमा तिनीहरूले उहाँलाई क्रूसमा टाँगे। संसार साँच्चै दुष्ट छ! तर संसारले सर्वशक्तिमान्‌ परमेश्‍वरको मार्गलाई जति धेरै इन्कार गर्छ र धार्मिक शक्तिहरूले यसलाई जति धेरै दोषी ठहराउँछन् र खेदो गर्छन्, यो साँचो मार्ग हो, यो परमेश्‍वरको काम हो भन्ने कुरा त्यति नै स्पष्ट हुन्छ, अनि मलाई त्यति नै धेरै यसलाई पछ्याइरहने र हार नमान्ने चाहना हुन्छ!

त्यसको केही समयलगत्तै, केही ब्रदर-सिस्टरले हाम्रो गाउँमा के भइरहेको छ भनेर थाहा पाए, र तिनीहरूले मलाई सर्वशक्तिमान्‌ परमेश्‍वरका वचनहरू पठाए। त्यहाँ एउटा खण्ड थियो जसमा यसो भनिएको थियो: “निराश नबन्, कमजोर नबन्, अनि म तँलाई कामकुराहरू प्रकाश गरिदिनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मेरो सामु बारम्बार घुँडा टेक्दै मेरो आशिष्को भिक माग्छौ? मूर्ख बालकहरू! तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्, तैपनि तिक्तता मेरो आशिष् हो भन्‍ने कहिल्यै विश्‍वास गर्दैनौ। तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो। मेरा वचन खान अनि पिउन र आनन्द लिन नहिचकिचाऊ। अन्धकार बितेर गएपछि प्रकाश प्रवेश गर्नेछ। बिहान हुनुभन्दा अघि पूर्ण अन्धकार हुन्छ; त्यसपछि आकाश बिस्तारै प्रकाशमय बन्दै जान्छ अनि सूर्य उदाउँछ। नडराऊ वा कमजोर नहोऊ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। यो पढ्दा म एकदमै प्रभावित भएँ। हामी परमेश्‍वरका पदचापहरू पछ्याउँदै थियौँ, त्यसैले हामीलाई पाष्टर र एल्डरहरूले रोकटोक गर्नु र अरू गाउँलेहरूले अन्यायपूर्ण व्यवहार गर्नु अपरिहार्य थियो। मानवजातिलाई शैतानले एकदमै गहन रूपमा भ्रष्ट पारेको छ, संसार अत्यन्तै अँध्यारो र दुष्ट छ, र तिनीहरूमध्ये कसैले पनि परमेश्‍वरको आगमनलाई स्वागत गर्दैन, त्यसैले यस्तो हुन्छ। परमेश्‍वरलाई पछ्याउनु सजिलो कुरा होइन। परमेश्‍वरको राज्यमा प्रवेश गर्न र परमेश्‍वरको अनुमोदन प्राप्त गर्न, हामीले यस प्रकारको सतावट र सङ्कष्ट अनुभव गर्नैपर्छ। परमेश्‍वर हाम्रो पछाडि हुनुहुन्छ, हामीलाई साथ दिँदै हुनुहुन्छ, त्यसैले मैले डराउनुपर्ने केही थिएन। मैले केवल प्रार्थना गर्नुपर्थ्यो र यो परिस्थिति अनुभव गर्न परमेश्‍वरमा भर पर्नुपर्थ्यो अनि उहाँले हामीलाई पाष्टरहरूको रोकटोक र अवरोध पार गर्न मार्गदर्शन गर्नुहुनेछ भनेर विश्वास गर्नुपर्थ्यो। मैले चलचित्र र भिडियोहरूमा देखेको मुख्यभूमि चीनका हाम्रा ब्रदर-सिस्टरहरूका अनुभवहरूबारे सोचेँ। उनीहरूलाई चिनियाँ सरकारले सताउँछ, खेदो गर्छ, र निगरानी गर्छ, र उनीहरू कुनै पनि क्षण पक्राउ पर्ने जोखिममा हुन्छन्। उनीहरूका परिवारहरू पनि उनीहरूसँगको सम्बन्धले गर्दा मुछिन्छन्, र तिनीहरूको सम्पत्ति र जागिर खोसिन्छ। धेरै ब्रदर-सिस्टरलाई जेल हालिन्छ र क्रूर यातना दिइन्छ। उनीहरूले धेरै कष्ट भोग्छन्, तर उनीहरू परमेश्‍वरमा भर पर्न र शैतानलाई परास्त गर्ने गवाही दिन सक्षम हुन्छन्। त्यसपछि मैले परमेश्‍वरले उहाँका दुई देहधारणको दौरान कसरी कष्ट भोग्नुभयो भन्ने बारेमा सोचेँ। प्रभु येशूलाई यहूदी मण्डलीले दोषी ठहरायो र निन्दा गर्‍यो, र मानवजातिलाई छुटकारा दिन अन्ततः उहाँ क्रूसमा टाँगिनुभयो। आखिरी दिनहरूमा, परमेश्‍वर फेरि देह बन्नुभएको छ, र उहाँ मानवजातिलाई मुक्ति दिन सत्यता व्यक्त गर्दै हुनुहुन्छ। उहाँलाई शैतानको शासन र धार्मिक संसारका ख्रीष्टविरोधी शक्तिहरूले प्रतिरोध गर्छन्, दोषी ठहराउँछन्, इन्कार्छन्, र निन्दा गर्छन्। परमेश्‍वर मानवजातिलाई मुक्ति दिन धेरै कष्ट भोग्नुहुन्छ—मेरो नगण्य कष्ट त उल्लेख गर्न लायक पनि थिएन। मेरा लागि यो अवस्था अनुभव गर्नु पीडादायी भए पनि, मैले धार्मिक संसारका पाष्टर र एल्डरहरूलाई केही खुट्ट्याएँ र परमेश्‍वरप्रतिको आस्था अझ धेरै प्राप्त गरेँ। परमेश्‍वर मानिसहरूलाई सत्यता प्रदान गर्न र तिनीहरूको आस्थालाई सिद्ध पार्न साँच्चै कठिन वातावरणहरू प्रयोग गर्नुहुन्छ! परमेश्‍वरको अभिप्राय बुझेपछि मलाई एकदमै शान्त महसुस भयो, र म आफ्नो नकारात्मकताको दलदलबाट बाहिर निस्केँ। म मेरा सबै ब्रदर-सिस्टरका लागि भेला आयोजना गर्न हतारिएँ, जो अझै पनि नकारात्मकता र कमजोरीको स्थितिमा फसेका थिए। सङ्गतिमार्फत, सबैले परमेश्‍वरको अभिप्राय बुझ्न र उहाँलाई पछ्याइरहने आस्था भेट्टाउन सके, र उनीहरूलाई नकारात्मक महसुस हुन छोड्यो। हामी सामान्य मण्डली जीवन जिउन, सुसमाचार प्रचार गर्न, र परमेश्‍वरको गवाही दिन थाल्यौँ, र सबैले उत्प्रेरित महसुस गरे।

त्यसपछि, पाष्टर र एल्डरहरूले हामीलाई दबाउन हरसम्भव प्रयास गरे। एक पटक, एउटी सिस्टरका श्रीमान् बिरामी परेर बित्नुहुँदा, उनको सम्पूर्ण परिवारले उनलाई गएर पाष्टरहरूसँग माफी माग्न दबाब दिइरह्यो ताकि उनीहरूले प्रार्थना र अन्तिम संस्कारमा मद्दत गरून्। पाष्टर र एल्डरहरूले यो मौका छोपेर उनलाई सर्वशक्तिमान्‌ परमेश्‍वरमाथिको आफ्नो आस्था त्याग्न र मण्डलीम फर्कन बाध्य पार्न खोजे। मलाई साह्रै रिस उठ्यो। उनी आफ्नो श्रीमान्‌का लागि शोक गरिरहेकी थिइन्, र उनी मण्डलीमा फर्कून् र उनीहरूलाई पछ्याऊन् भनेरै पाष्टर र एल्डरहरूले उनको घाउमा नुनचुक छर्किरहेका थिए, उनलाई आफ्नो आस्था त्याग्न दबाब दिइरहेका थिए। उनीहरू साँच्चै यस्ता घृणित कामहरू गर्न सक्षम थिए! पछि, जब पाष्टरहरू, एल्डरहरू, र शहरका मेयरले हामीले मण्डलीमा फर्कन दृढतापूर्वक अस्वीकार गरिरहेको देखे, तब उनीहरूले यसो भन्दै अन्य गाउँलेहरूलाई हामीदेखि अलग बस्न र हामीलाई एक्ल्याउन उक्साए, “यी मानिसहरूले हाम्रो कुरा सुन्न नमान्ने हुनाले, उनीहरूलाई आफ्नै आस्थामा रहन देऊ। आफ्ना बच्चाहरूमाथि नजर राख, उनीहरूलाई यी मानिसहरूबाट टाढा राख। यदि कसैले उनीहरूसँग सम्पर्क गर्छ वा उनीहरूको आस्थाबारे अनुसन्धान गर्छ भने, उनीहरूको सम्पूर्ण परिवार मुछिनेछ, र हामी भविष्यमा उनीहरूलाई कुनै पनि कुरामा मद्दत गर्नेछैनौँ।” पाष्टर र एल्डरहरूले मुख्यतः हामी सर्वशक्तिमान् परमेश्वरका विश्वासीहरूलाई निगरानी गर्न मण्डलीका युवाहरू मिलाएर एउटा युवा समूहसमेत गठन गरे, जोकोही हाम्रो नजिक आएमा, त्यस व्यक्तिलाई सोधपुछका लागि एक जना पाष्टरको घरमा बोलाइन्थ्यो। यसले मलाई पाष्टर र एल्डरहरूको साँचो, परमेश्‍वर-प्रतिरोधी अनुहार अझ स्पष्ट रूपमा देख्न मद्दत गर्‍यो। उनीहरूले मण्डली जानेहरूलाई कडा नियन्त्रणमा राखेका थिए, तिनीहरू सबै उनीहरूको पञ्जामा थिए, र परमेश्‍वरसामु आउन र उहाँको आवाज सुन्न कसैलाई पनि अनुमति थिएन। मैले फरिसीहरूलाई सम्झेँ। प्रभु येशूको काम र वचनहरू अख्तियारले भरिपूर्ण भए पनि, फरिसीहरूले तिनको खोजी वा अनुसन्धान गरेनन्। विश्‍वासीहरूले प्रभु येशूलाई पछ्याउनेछन् र यसले उनीहरूको हैसियत र जीविकोपार्जनलाई खतरामा पार्नेछ भन्ने डरले, उनीहरूले उहाँलाई दोषी ठहराइरहे, र उहाँलाई क्रूसमा समेत टाँगे। उनीहरूले विश्‍वासीहरूलाई आफ्नो पञ्जामा राखे, मानिसहरूलाई केवल उनीहरूको उपासना गर्न दिए, र परमेश्‍वरका भेडाहरूलाई उहाँकहाँ फर्काउन मानेनन्। के तिनीहरू दुष्ट सेवकहरू थिएनन् र? आजका पाष्टर र एल्डरहरू तिनीहरूभन्दा फरक छैनन्! मैले उनीहरूलाई दोषी ठहराउने प्रभु येशका वचनहरू सम्झेँ: “शास्‍त्रीहरू र फरिसीहरू, ढोँगीहरू हो, तिमीहरूलाई धिक्‍कार छ! किनभने तिमीहरूले मानिसहरूसामु स्वर्गको राज्य बन्द गर्छौ: किनभने न त तिमीहरू आफै भित्र जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)। यी पाष्टरहरू प्रभु येशूको समयका फरिसीहरूजस्तै छन्। तिनीहरू मानिसहरूलाई स्वर्गको राज्यमा प्रवेश गर्नबाट रोक्ने दुष्ट नोकर हुन्। यो ठिक सर्वशक्तिमान्‌ परमेश्‍वरले खुलासा गर्नुभएजस्तै हो: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन्, तैपनि उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई चिन्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुन त झनै सक्दैन। उनीहरू सबैजना ‘परमेश्‍वर’ लाई भाषण दिन उचाइमा उभिएका व्यर्थ, नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जसले मान्छेको मासु खाँदै र रगत पिउँदै गर्दा परमेश्‍वरमा विश्‍वास गरेको पर्चा बोक्छन्। त्यस्ता सबै मानिस मान्छेको प्राण निल्ने दुष्ट दियाबलसहरू हुन्, मानिसहरूको सही मार्गमा हिँड्ने थालनीलाई जानीजानी बाधा दिने पिशाचका प्रमुख हुन्, र मानिसहरूको परमेश्‍वरको खोजीमा अवरोध दिने बाधा-अड्चनहरू हुन्। उनीहरू ‘स्वस्थ शारीरिक गठन’ भएका जस्तो लाग्न सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव प्राण निल्न प्रतिबद्ध जीवित दियाबलस हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। पाष्टर र एल्डरहरूले परमेश्‍वरको आखिरी दिनहरूको काम अनुसन्धान गरेका थिएनन्, र जब-जब उनीहरूले अरू जोकोहीले त्यो अनुसन्धान गरिरहेको पत्ता लगाउँथे, तब-तब उनीहरू तिनीहरूलाई रोकटोक गर्ने उपायहरू खोज्थे। उनीहरूलाई विश्‍वासीहरूले सर्वशक्तिमान्‌ परमेश्‍वरलाई पछ्याउनेछन् र उनीहरूलाई आराधना गर्न र पछ्याउन छोड्नेछन्, वा उनीहरूलाई भेटी दिन छोड्नेछन् भन्ने डर थियो, त्यसैले उनीहरूले मानिसहरूलाई नियन्त्रण गर्न पुराना गाउँका रीतिरिवाजहरू र परम्परागत विधिविधानहरू प्रयोग गरे, तिनीहरूलाई उनीहरूको मण्डलीमा फर्कन बाध्य पार्न खोजे। उनीहरू विश्‍वासी भएको दाबी गर्थे, तर उनीहरूमा परमेश्‍वरको डर मान्‍ने हृदय पटक्कै थिएन। उनीहरू स्वभावैले परमेश्‍वर र सत्यतालाई घृणा गर्थे। उनीहरू स्वर्गको राज्यतर्फको हाम्रो मार्गमा ठेस लाग्ने ढुङ्गा र अड्चन थिए। मैले के बुझेँ भने परमेश्‍वरले हामीलाई खुट्ट्याइ प्राप्त गर्न मद्दत दिनका लागि यो सब सतावट आउन दिनुभएको छ, ताकि हामीले साँच्चै धार्मिक पाष्टरहरूको नियन्त्रणलाई फाल्न सकौँ। पाष्टर र एल्डरहरूका आक्रमणहरूले मलाई नकारात्मक स्थितिमा राख्न सकेका थिएनन्, तिनले वास्तवमा परमेश्‍वरप्रतिको मेरो आस्थालाई बलियो बनाएका थिए। उनीहरूका कार्यहरूले मलाई उनीहरूको नियन्त्रणबाट उम्कन अनि सुसमाचार प्रचार गरिरहन र परमेश्‍वरको गवाही दिइरहन सक्षम बनाए। समय बित्दै जाँदा, मेरा केही साथीसँगी र नातेदारहरूले पाष्टरहरूलाई उनीहरूको व्यवहारमार्फत खुट्ट्याउन थाले, र जब मैले सर्वशक्तिमान् परमेश्‍वरको आखिरी दिनहरूको कामबारे गवाही दिएँ, तब तिनीहरूमध्ये केहीले त्यो स्वीकार गरे। यसले मलाई परमेश्‍वरको बुद्धि शैतानका चालबाजीहरूमा आधारित भएर प्रयोग गरिन्छ भन्ने देखायो। पाष्टरहरूको सतावट र रोकटोकले भेडाहरूलाई बाख्राहरूबाट अलग गर्न मद्दत गर्‍यो। केही मानिसहरूले पाष्टरहरूसँग मिलेर हामीलाई सताए, तर अरूले पाष्टरहरूको व्यवहारमार्फत् उनीहरूको सार खुट्याए र तिनीहरू परमेश्‍वरसामु फर्के। परमेश्‍वरको काम अद्भुत छ! मैले हामीमाथि आइपर्ने हरेक कुराको पछाडि परमेश्‍वरको असल अभिप्राय हुन्छ भन्ने अनुभव गरेँ, र मैले भविष्यमा आफूले जेसुकै सामना गरे पनि, म परमेश्‍वरका बन्दोबस्तहरूमा समर्पित हुन र त्यसबाट पार पाउनका लागि उहाँमा भर पर्न तयार छु भनेर सङ्कल्प पनि गरेँ। सर्वशक्तिमान्‌ परमेश्‍वरलाई धन्यवाद!


१७. हीनताभावका पछाडि के लुकेको हुन्छ?

मैले पहिलो चोटि अगुवाका रूपमा काम गर्न थाल्दा मलाई सिस्टर चेन जियाओको सहकर्मी बनाइयो। मैले चेन जियाओलाई क्षमतावान, हक्की र कामप्रति दृढ पाएँ, तर म भने कम बोल्ने, अरूले भनेको मान्ने व्यक्तित्व भएकी र आफ्नो कामका लागि चाहिने सीपबारे अत्यन्तै आंशिक बुझाइ भएकी थिएँ। म आफूलाई हीन र अगुवा बन्न अयोग्य ठान्थेँ। चेन जियाओले कुशलतापूर्वक सङ्गति गरेको र सबै मामिला सम्हालेको, म आफू भने छेउमा वाल्ल परी बस्नुपरेको देख्दा आफूसँग चाहिने कुरा छैन भन्ने अझ यकिन हुन्थ्यो, र मलाई झन् दिक्दार लाग्थ्यो। कैयौँ महिनासम्म म त्यही स्थितिमा रहेँ। पछि, मैले मण्डली अगुवा भई सेवा जारी राखेँ, तर मलाई ली जू नामकी नयाँ सहकर्मी दिइयो। मैले ली जू सुन्दर, परिष्कृत, सक्षम र अनुभवी रहेकी देखेँ, उनले सफल र व्यावसायिक महिला हाकिमको छाप पारेकी थिइन्, जबकि म आत्मविश्वासबिना बोल्थेँ, ममा सङ्कल्प थिएन, प्राय चिन्तित रहन्थेँ, नचिनेका मानिस वा धेरै मानिस जमघट भएका ठाउँमा पछि हट्थेँ, र ममा अगुवाको अलिकति पनि छनक थिएन, अनि म दिक्दार नभई रहन सकिनँ। हरेक पटक जब ली जू भेलाबाट फर्केपछि आफूले कसरी ब्रदर-सिस्टरको वर्तमान स्थितिबारे सोधखोज गरिन्, र कसरी तिनीहरूको समस्या हल गर्न परमेश्वरका वचनहरूको प्रयोग गरी सङ्गति गरिन्, अनि आफूलाई ब्रदर-सिस्टरहरूले कत्ति सम्मान गर्छन् भनी खुलेर बताउँथिन्। यी कुरा भन्दै गर्दा उनी सधैँ प्रसन्नताले धपक्क बल्थिन्। ली जू अलिक आफ्नै प्रशंसा गर्ने खालकी देखिएपनि उनले बेला बेलामा प्रकट गर्ने भ्रष्टता उनको असल क्षमता, कार्यदक्षता र समस्या हल गर्नसक्ने खुबीको अगाडि ठूलो समस्या होइन भन्ने मलाई लाग्थ्यो। म आफू उनको बराबरी छैन, उनमा भएको दृढता ममा छैन भन्ने सोच्थेँ। त्यहाँपछि, मैले समस्याको सामना गर्दा आफू असक्षम छु भन्ने सोच्दै पछि हट्थेँ, सङ्गति गर्ने हिम्मत गर्दिनथेँ। बिस्तारै, मेरो स्थिति झन्-झन् खराब हुँदै गयो, र आफूमा कमजोर क्षमता रहेको, सत्यता वास्तविकता नरहेको र अगुवा बन्ने योग्यता नभएको जस्तो झनै लाग्थ्यो। म त्यो दिक्दार मनोस्थितिमा डुबिरहेँ, र कर्तव्यमा झाराटारुवा हुन थालेँ। निरन्तर सत्यता खोज्न असफल भएकी र आफूलाई नकारात्मक दलदलबाट बाहिर निकाल्न नसकेकीले म केही समयपछि नै बर्खास्त भएँ। एक वर्षपछि, ब्रदर-सिस्टरले मलाई फेरि अगुवा चुने। सिस्टर वु फान मेरी सहकर्मी भइन् र मैले चाँडै उनको क्षमता र कार्यदक्षता राम्रो रहेको देखेँ, र हामी सँगै काम गर्दा प्रायः हरेक समय मार्गनिर्देशको भूमिका उनले सम्हाल्थिन्। एक पटक हामीले एउटा भेला सहआयोजना गरिरहेको बेला, धेरैजसो सङ्गति वु फानले गरिन् र ब्रदर-सिस्टरहरूले पनि उत्साहपूर्वक आआफ्नो सङ्गति थपे। जहाँसम्म मेरो कुरा छ, म सङ्गति गर्न त चाहन्थेँ, तर प्रभावकारी ढङ्गले सङ्गति गर्न सक्दिनँ होला भनी डराएँ, र लाजमर्दो नहोस् भनेर केही पनि नबोली बसेँ। भेलापछि म निकै दिक्दार भएँ, र म अगुवा बन्न लायक छैन भन्ने लाग्यो। म श्रमिकको रूपमा सामान्य मामिलासँग सम्बन्धित कुनै कर्तव्य मात्र गर्न चाहन्थेँ, अब अगुवा बन्न चाहन्नथेँ।

एक दिन, मैले केही ब्रदर-सिस्टरलाई आफ्नो स्थितिबारे बताएँ, एउटा सिस्टरले स्मरण गराइन् कि मैले आफ्नो स्थिति तुरुन्त समाधान गरिनँ भने निकै खतरनाक हुन सक्छ र मैले साँच्चिकै केही समय चिन्तनमा बिताउनु आवश्यक छ। तब मात्र मैले केही आत्मसचेतना प्राप्त गरेँ: “म किन यति दिक्दार भएकी? ममा सुधारमा लागिपर्ने दृढ सङ्कल्प किन अलिकति पनि छैन?” त्यसपछिका दिनहरूमा, मैले परमेश्वरलाई प्रार्थना गरिरहेँ, मेरो स्थिति बुझ्न र दिक्दारीबाट बाहिर आउन मार्गदर्शन गर्नुहोस् भनी बिन्ती गरेँ। पछि, मैले परमेश्वरका वचनको यो खण्ड भेटेँ: “बच्‍चामा कतिपय मानिसहरू सामान्य देखिने, स्पष्ट बोल्‍न नसक्‍ने, र चतुर व्यवहार गर्न नजान्‍ने हुन्छन्, जसले गर्दा परिवार र समाजले तिनीहरूको नकारात्मक मूल्याङ्कन गर्छन्, र यस्तो भन्छन्: ‘यो बच्‍चा मन्दबुद्धिको, सुस्त, र बोल्न नजान्‍ने छ। अरूका छोराछोरीलाई हेर त, तिनीहरूले अरूलाई औँलामा नचाउँछन्। यो बच्‍चाचाहिँ दिनभरि ओठ लेब्र्याउँदै बस्छ। मान्छेलाई भेट्दा के भन्‍ने, कुनै गल्ती गरेपछि कसरी स्पष्टीकरण दिने वा आफ्‍नो बचाउ गर्ने, यसलाई थाहै छैन, र यसले मान्छेहरूलाई खुसी पार्न सक्दैन। यो बच्‍चा मूर्ख छ।’ आमाबुबाले यसै भन्छन्, आफन्त र साथीहरूले यसै भन्छन्, र तिनीहरूका शिक्षकहरूले पनि यसै भन्छन्। त्यस्ता व्यक्तिहरूमा यस्तो वातावरणले केही निश्‍चित र अदृश्य दबाब दिन्छ। यी वातावरणहरू अनुभव गरेर, तिनीहरूले अचेतन रूपमै निश्‍चित मानसिकता विकास गर्छन्। कस्तो मानसिकता? तिनीहरूले आफू राम्रो छैनँ, आफूलाई अरूले मन पराउँदैनन्, र आफूलाई देख्दा अरू खुसी हुँदैनन् भन्‍ने सोच्छन्। तिनीहरूले आफू पढ्नमा सिपालु छैनँ, र सुस्त छु भन्‍ने सोच्छन्, र अरूको छेउमा मुख खोलेर बोल्‍न सधैँ धकाउँछन्। मानिसहरूले तिनीहरूलाई केही कुरा दिँदा लाजले धन्यवाद पनि भन्दैनन्, र मनमनै सोच्छन्, ‘किन मेरो मुख सधैँ बन्द हुन्छ? अरू मानिसहरू किन यति मीठो बोल्‍न सक्छन्? म त मूर्खै हुँ!’ अवचेतन रूपमा, तिनीहरूले आफूलाई बेकामे ठान्छन्, तर आफू त्यति बेकामे, र त्यति मूर्ख भएको स्वीकार गर्न इच्छुक हुँदैनन्। तिनीहरूले हृदयमा सधैँ आफैलाई सोध्छन्, ‘के म साँच्‍चै त्यति मूर्ख छु? के म साँच्‍चै त्यति अप्रिय छु?’ तिनीहरूका आमाबुबाले तिनीहरूलाई त्यति मन पराउँदैनन्, अनि तिनीहरूका दाजुभाइ-दिदीबहिनीले, शिक्षकहरूले, र कक्षाका साथीहरूले पनि तिनीहरूलाई मन पराउँदैनन्। अनि कहिलेकहीँ तिनीहरूको परिवारका सदस्यहरू, आफन्तहरू र साथीहरूले तिनीहरूबारे यसो भन्छन्, ‘त्यो होचो छ, आँखा-नाक पनि सानो छ, र त्यस्तो रूपले त, ठूलो भएपछि त्यो सफल हुँदैन।’ त्यसकारण, जब तिनीहरूले ऐना हेर्छन्, आफ्‍नो आँखा साँच्‍चै सानो देख्छन्। यस्तो अवस्थामा, तिनीहरूको हृदयको गहिराइमा लुकेर रहेको प्रतिरोध, असन्तुष्टि, अनिच्छा, र अस्वीकार क्रमिक रूपमा आफ्‍नो कमीकमजोरी, त्रुटि, र समस्याहरूको स्वीकार र अङ्गीकारमा परिणत हुन्छ। तर तिनीहरूले यो वास्तविकता स्विकार्न सके पनि, तिनीहरूको हृदयमा एउटा अटुट संवेग पैदा भइरहन्छ। यो संवेग के हो? यो संवेग हीनताबोध हो। आफूलाई अरूभन्दा कमजोर ठान्‍ने मानिसहरूलाई आफ्‍नो सबल पक्ष के हो भन्‍ने नै थाहा हुँदैन। तिनीहरूले सधैँ आफूलाई कसैले मन पराउँदैन भन्‍ने सोच्छन्, आफू मूर्ख भएको महसुस गर्छन्, र परिस्थितिहरू सामना कसरी गर्ने, तिनीहरूलाई थाहै हुँदैन। छोटकरीमा भन्दा, तिनीहरूले म केही गर्न सक्दिनँ, म कुरूप छु, म चलाख छैनँ, र म प्रतिक्रिया दिन सुस्त छु भन्‍ने महसुस गर्छन्। अरूको तुलनामा तिनीहरू अनुल्‍लेखनीय हुन्छन् र पढाइमा राम्रो अङ्क ल्याउँदैनन्। त्यस्तो वातावरणमा हुर्केपछि, हीनताबोधको यो मानसिकताले क्रमिक रूपमा स्थान लिन्छ। यो तेरो हृदयमा गाँजिएको र दिमागमा खाँदिएको एक अटुट संवेगमा परिणत हुन्छ। तँ पहिले नै वयस्क भएर, संसारमा सङ्घर्ष गर्न थालेको, विवाह गरिसकेको र करियरमा अघि बढिसकेको भए पनि नभए पनि, र तेरो सामाजिक हैसियत जे-जस्तो भए पनि, तँ तेरो वातावरणमा हुर्कँदै गर्दा तँभित्र रोपिएको हीनताबोधको यो भावना हटाउनु असम्‍भव हुन्छ। तैँले परमेश्‍वरमा विश्‍वास गरेर मण्डलीमा आबद्ध भएपछि पनि, तैँले अझै पनि आफ्नो रूप त्यति राम्रो छैन, बौद्धिक क्षमता कमजोर छ, स्पष्ट रूपमा बोल्‍न आउँदैन, र केही पनि गर्न सक्दिनँ भन्‍ने लाग्छ। तैँले यस्तो सोच्छस्, ‘म जे सक्छु त्यही गर्छु। मैले अगुवा बन्‍ने आकाङ्क्षा बोक्‍नु हुँदैन, गहन सत्यताहरू खोजिरहनुपर्दैन, म सबैभन्दा सानो बनेर नै सन्तुष्ट हुनेछु, र अरूलाई जसरी मन लाग्छ त्यसरी नै मप्रति व्यवहार गर्न दिनेछु।’ ख्रीष्टविरोधी र झूटा अगुवाहरू देखा पर्दा, तैँले तिनीहरूलाई चिन्‍न वा खुलासा गर्न सक्दैनस्, र त्यसो गर्न आफू योग्य छैनँ भन्‍ने सोच्छस्। तँलाई लाग्छ कि तँ झूटो अगुवा वा ख्रीष्टविरोधी होइनस् भने त्यो काफी छ, तैँले बाधा र अवरोध ल्याइनस् भने पुगिहाल्छ, र तँ आफ्‍नै स्थानमा बस्‍न सकिस् भने त्यो पर्याप्त हुन्छ। हृदयको गहिराइमा, तँलाई यो पनि लाग्छ कि तँ पर्याप्त रूपमा कामलाग्दो र अरूजत्तिको असल छैनस्, सायद अरू मुक्तिका पात्रहरू हुन सक्लान्, तर तँ बढीमा सेवाकर्ता मात्रै होस्, त्यसकारण तँ सत्यता पछ्याउन योग्य नै छैनस्। तैँले जतिसुकै सत्यता बुझ्न सक्‍ने भए पनि, तँलाई अझै लाग्छ कि परमेश्‍वरले तँलाई त्यस्तो क्षमता र त्यस्तो रूप दिन पूर्वनिर्धारित गर्नुभएको हुनाले, सायद उहाँले तँलाई सेवाकर्ता हुन मात्रै पूर्वनिर्धारित गर्नुभएको हो, र सत्यता खोजी गर्ने, अगुवा बन्‍ने, र जिम्‍मेवारीमा रहने वा मुक्ति पाउने व्यक्ति बन्‍ने कार्यसँग तेरो कुनै सम्‍बन्ध छैन; यसको साटो, तँ सबैभन्दा महत्त्वहीन मानिस बन्‍न तयार हुन्छस्” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वरका वचन मनन गरेपछि आफू हीनताभावले बाँधिएकी रहेछु भन्ने थाहा भयो। सानो छँदादेखि नै म आफूलाई सधैँ औसत रूपकी, राम्ररी बोल्न नसक्ने, आज्ञापालक व्यक्तित्व भएकी ठान्थेँ, अनि प्रायः दिक्दार र दमित महसुस गर्थें, र म नराम्रोसँग हीनताभावले ग्रस्त थिएँ। सांसारिक कार्यजीवनको समयमा पनि यही समस्या थियो—मेरा सहकर्मी राम्रोसँग बोल्थे, चापलुसी गर्न सिपालु थिए, कर्मचारी व्यवस्थापनमा दृढ थिए, र केहीलाई त हाकिमले तारिफ पनि गर्थे। तर म बोल्न, विभिन्न विभागसँग असल सम्बन्ध बनाउन नसक्ने, काममा आत्मविश्वास र दृढताको कमी रहेकी थिएँ, उत्पादन लाइनमा समस्या आउँदा अरूले आफ्ना सम्पर्कको प्रयोग गरी समस्या समाधान गर्न सही कुरा भन्थे, तर म त्यस्तो थिइनँ, म अघि सरेर बोल्दिनँथेँ, समस्या जहाँको त्यहीँ रहन्थ्यो, र म बाथरुम पसी रुन्थेँ। आस्थामा जोडिएपछि, मलाई ब्रदर-सिस्टरको डाह लाग्थ्यो, तिनीहरू मभन्दा शिक्षित, असल क्षमताका, र आफ्ना काममा दृढ र साहसी थिए। मलाई लाग्थ्यो, म उनीहरू बराबर हुन सक्दिनँ, र निकै बाँधिएर बस्थेँ। परिणामस्वरूप, म प्रायः नकारात्मक, पछि हट्ने, काम टाल्ने खालकी भएँ, र हीनताको भावनाले ग्रसित रहन्थेँ। चेन जियाओ र ली जूसँग सहकार्य गर्दाको अवस्था यस्तै थिए—तिनीहरू राम्रोसँग बोल्न सक्ने, असल क्षमता र कार्यदक्षताका भएकाले मलाई उनीहरूअघि हीन महसुस हुन्थ्यो। यो समस्या हो भन्ने मैले सोच्दै सोचिनँ, जब मैले ली जूले आफ्नै प्रशंसा गरिरहेको देखेँ, मैले यसलाई कामप्रति उनको दृढताको सङ्केत मानेँ। म हीनताको यो भावनामा डुबेकी थिएँ, मेरो स्थिति लगातार खस्कँदै गएको थियो, मैले कर्तव्य निर्वाह ठीकसँग गरिरहेकी थिइनँ, र अन्तमा म बर्खास्त भएँ। ब्रदर-सिस्टरहरूले फेरि एक पटक मलाई अगुवा चुनेका भएपनि, भित्रबाट मलाई अझैपनि हीन महसुस हुन्थ्यो, र आफ्नो क्षमता कमजोर छ, कुनैपनि कुरा राम्रोसँग गर्न सक्दिनँ भन्ने ठान्थेँ, र म सेवाकर्ता मात्र बन्न लागयक छु र मैले मुक्ति पाउने छैन भन्ने सोचेँ। मलाई आफू हीनताको भावनामा नराम्रोसँग बाँधिएको र जकडिएको महसुस भयो। मैले सम्झेँ, कसरी परमेश्वरले मानवजातिलाई मुक्ति दिन देहधारण गरी हर प्रकारका कष्ट सहनुभएको छ, निरन्तर सत्यता व्यक्त गर्दै मानवजातिलाई मलजल र आपूर्ति गर्नुभएको छ, ताकि धेरैभन्दा धेरै मानिसले उहाँको मुक्तिको अनुग्रह हासिल गर्न, मुक्ति प्राप्त गर्न र विपत्तिबाट बाँच्न सकून्। यदि मानिसले यो अवसर गुमाए भने, तिनीहरूले अपरिहार्य रूपमा भोलिका विपत्ति र अनन्त दण्ड भोग्नेछन्। मैले परमेश्वरको अभिप्राय बुझेकी थिइनँ, नकारात्मकता र गलतफहमीमा डुबेकी थिएँ, मुक्ति नपाउने सोचेर हार मानिसकेकी थिएँ। म सत्यता खोज्न र पछ्याउन पनि चाहन्नथेँ म निकै विद्रोही थिएँ र मेरा कार्य परमेश्वरलाई चोट पुऱ्याउने खालका थिए। यो सबै बुझेपछि मलाई निकै दोषी र परमेश्वरप्रति ऋणी महसुस भयो म दिक्दारीमा डुबिरहन हुँदैन भन्ने लाग्यो, त्यसैले मैले परमेश्वरलाई प्रार्थना गरेँ: “हे परमेश्वर! म तपाईँसामु पश्चात्ताप गर्न तयार छु। बिन्ती मलाई हीनताका यी नकारात्मक भावनाबाट बाहिर निक्लन मार्गदर्शन गर्नुहोस्।”

पछि, मैले परमेश्वरका वचनका यो खण्ड भेटेँ: “अन्तिममा, म तिमीहरूलाई एउटा कुरा भन्‍न चाहन्छु: सानातिना संवेग, वा सरल र महत्त्वहीन संवेगलाई जीवनभरि तँलाई बाँधेर राख्‍न नदे, नत्रभने यसले तैँले मुक्ति पाउने नपाउने कुरामा असर पार्छ र मुक्तिको तेरो आशा माटोमा मिलाइदिन्छ, कुरो बुझिस् नि? (बुझेँ।) तेरो यो संवेग नकारात्मक मात्रै छैन, तर अझै ठीक तरिकाले भन्दा, यो परमेश्‍वर र सत्यताविरुद्ध छ। तँलाई यो सामान्य मानवताको संवेग हो भन्‍ने लाग्छ होला, तर परमेश्‍वरको नजरमा, यो संवेगको सामान्य कुरो मात्रै होइन, यो त परमेश्‍वरको विरोध गर्ने तरिकासमेत हो। यो नकारात्मक संवेगहरूले भरिएको एक तरिका हो जुन मानिसहरूले परमेश्‍वर, परमेश्‍वरका वचनहरू र सत्यताको विरोध गर्न प्रयोग गर्ने गर्छन्। त्यसकारण, तैँले सत्यता खोजी गर्छस् भन्‍ने मान्यता राख्दै म आशा गर्छु कि तैँले आफूलाई राम्रोसित जाँच गर्नेछस् र यी नकारात्मक संवेगहरूलाई अङ्गालिरहेको छस् कि छैनस् र जिद्दी रूपमा, मूर्ख तरिकाले परमेश्‍वरको विरोध र उहाँसँग होड गरिरहेको छस् कि छैनस् भनेर हेर्नेछस्। यदि तैँले त्यसरी जाँचेर उत्तर पत्ता लगाएको छस् भने, यदि तँलाई यो कुरा महसुस भयो र तैँले स्पष्ट चेतना प्राप्त गरिस् भने, म तँलाई भन्दै छु, सुरुमै यी संवेगहरू त्यागिदे। यी कुरालाई प्यारो ठान्‍ने वा पक्रेर बस्‍ने नगर्, किनभने यी कुराले तँलाई नष्ट गर्नेछन्, तेरो गन्तव्यलाई नष्ट गर्नेछन्, र सत्यता खोजी गर्ने र मुक्ति प्राप्त गर्ने तेरो अवसर र आशालाई नष्ट गर्नेछन्” (वचन, खण्ड ६। सत्यताको पछ्याइमा। सत्यता कसरी पछ्याउने (१))। यस खण्डले ममा गहिरो प्रभाव पार्‍यो। मैले विगतमा नकारात्मक भावना गम्भीर समस्या हो भनेर कहिल्यै सोचेकी थिइनँ। परमेश्वरको विश्लेषण पढेपछि नकारात्मक भावनाको स्थितिमा जिउनुको सार परमेश्वर र सत्यताको विरोधमा हुनु हो भन्ने बुझेँ। मैले यो समस्या हल नगरेकी भए मैले मुक्ति पाउने कुनै पनि मौका गुमाउनेथिएँ। मैले हीनताभावमै जिएका आफ्ना विगतका वर्षहरूबारे चिन्तन गरेँ: आफूभन्दा प्रतिभाशाली, धेरै क्षमता र कार्यदक्षता भएका ब्रदर-सिस्टरहरू भेट्दा मलाई हीनता महसुस हुन्थ्यो, म दिक्दारीमा डुब्थेँ, आफ्नो परिस्थितिको वास्तविकताप्रति प्रतिरोधी र असन्तुष्ट हुन्थेँ, आफ्नो परिस्थिति सामना र स्वीकार गर्न इच्छुक हुन्नथेँ र शक्तिहीन महसुस गर्थेँ। मैले अरूको सबल पक्षबाट कसरी सिक्न सक्छु वा आफ्नो कर्तव्य राम्ररी गर्न तिनीहरूसँग कसरी सहकार्य गर्ने भनी सोच्ने कष्ट गरिनँ, बरु, परमेश्वरले मलाई दिनुभएको क्षमता, प्रतिभा र आफूमा रहेको दृढताको कमीलाई लिएर उहाँलाई दोष दिएँ। म लगातारको नकरात्मकताको स्थितिमा जिएँ, चुपचाप परमेश्वरको विरोध गर्थेँ, र कहिलेकाहीँ मेरो कर्तव्य निर्वाह गर्न नै चाहन्नथेँ। म यी वर्षका आफ्नो आस्थामा हीनताको भावनाले बाँधिएकी थिएँ, र प्राय दिक्दारी र निष्क्रियताको अवस्थामा पुग्थेँ। ममा सत्यता पछ्याउने इच्छाशक्ति थिएन, र मात्र केही परिश्रम गर्न र निष्क्रिय रूपमा पछ्याउने कुरामै सन्तुष्ट थिएँ। परिणामस्वरूप, मैले परमेश्वरमा विश्वास गर्दा आफ्नो कर्तव्य सधैँ राम्ररी पूरा गरेकी र अभ्यास गर्ने धेरै अवसर पाएकी भए पनि जीवनमा मेरो प्रगति न्यून थियो। म सधैँ झैँ दयनीय र दरिद्र थिएँ। परमेश्वरको काम समाप्त हुन लागेको थियो र मैले सत्यता प्राप्त गर्ने अनगिन्ती अवसर गुमाएकी थिएँ, यदि मैले आफ्नो स्थिति बदलिनँ भने मुक्ति पाउने जुनसुकै मौका बर्बाद गर्नेथिएँ। त्यसैले मैले परमेश्वरलाई प्रार्थना गरेँ, मेरो हीनताको भावना पछाडि कस्ता भ्रष्ट स्वभाव लुकेका छन् भनेर बुझ्न खोजेँ।

पछि, मैले परमेश्वरका वचनको यो खण्ड भेटेँ: “धेरै जना मानिसहरूसित सत्यताको खोजी गर्नुको साटो आ-आफ्नै ससाना एजेन्डाहरू हुन्छन्। तिनीहरूका लागि आफ्नै स्वार्थ, इज्‍जत, र मानिसहरूको मनमा तिनीहरूले ओगटेको स्थान र प्रतिष्ठा नै धेरै महत्त्वपूर्ण हुन्छन्। तिनीहरूले यिनै कुराहरूलाई मात्रै कदर गर्छन्। तिनीहरू यी कुरालाई जकडेर राख्छन् र यिनैलाई आफ्नो जीवन मान्छन्। परमेश्‍वरले तिनीहरूलाई कसरी हेर्नुहुन्छ वा व्यवहार गर्नुहुन्छ भन्‍ने कुरा तिनीहरूका निम्ति कम महत्त्वको हुन्छ। अहिलेको लागि तिनीहरूले यसलाई बेवास्ता गर्छन्; अहिलेको लागि तिनीहरू त्यो झुन्डको मालिक हुन् कि होइनन्, मानिसहरूले तिनीहरूलाई उच्च मानेर हेर्छन् कि हेर्दैनन् वा आफ्नो कुरामा वजन छ कि छैन भन्‍ने कुरा मात्र विचार गर्छन्। तिनीहरूको प्राथमिक चिन्ता नै ओहोदा ओगट्नु हो। जब मानिसहरू समूहमा हुन्छन्, लगभग सबै मानिसहरूले यस प्रकारको प्रतिष्ठा, यस प्रकारका मौकाहरू खोज्छन्। जब तिनीहरू उच्‍च प्रतिभाका हुन्छन्, निश्‍चय नै तिनीहरू आफ्नो क्षेत्रमा सर्वोत्कृष्ट हुन चाहन्छन्; यदि तिनीहरू मध्यम क्षमताका छन् भने पनि, तिनीहरू समूहमा उच्‍च स्थानमा रहन चाहन्छन्; र यदि तिनीहरू औसत क्षमता र योग्यताका भएर समूहमा निम्‍न स्थानमा छन् भने पनि, अरूले आफूलाई उच्‍च नजरले हेरून् भन्‍ने चाहन्छन्, अरूले आफूलाई नीच नामनून् भन्‍ने चाहन्छन्। यी मानिसहरूले इज्‍जत र मर्यादामै रेखा खिच्छन्: तिनीहरूले यी कुराहरूलाई नै समाति बस्‍नुपर्छ। तिनीहरूसित कुनै निष्ठा हुन सक्दैन, र न त परमेश्‍वरको अनुमोदन न त स्वीकृति पाएका हुन्छन्, तर तिनीहरूले अरूमाझ पछ्याएको इज्‍जत, हैसियत, वा सम्मान गुमाउन सक्दै-सक्दैनन्—जुन शैतानको स्वभाव हो। तर मानिसहरूलाई यसबारे सचेत नै छैनन्। उनीहरू इज्‍जतको टुक्रालाई आखिरीसम्म समातेर राख्‍नुपर्छ भनी विश्‍वास गर्छन्। यी व्यर्थ र सतही कुराहरूलाई पूर्ण रूपमा त्याग्दा र पन्छाउँदा मात्र तिनीहरू वास्तविक व्यक्ति बन्छन् भन्‍ने कुरा उनीहरूलाई थाहा छैन। यदि व्यक्तिले यी त्याग्नुपर्ने कुराहरूलाई जीवन मानेर रक्षा गर्छ भने, उसले जीवन गुमाउँछ। तिनीहरूलाई कुन कुरा खतरामा छ भन्‍ने थाहा हुँदैन। त्यसैले, जब तिनीहरूले कार्य गर्छन्, तिनीहरूले सधैँ केही न केही आफैभित्र रोकेर राख्छन्, तिनीहरू सधैँ आफ्नो इज्‍जत र प्रतिष्ठा जोगाउने कोसिस गर्छन्, तिनीहरू यी कुराहरूलाई पहिलो स्थानमा राख्छन्, केवल आफ्नै उद्देश्य, आफ्नै मिथ्या प्रतिरक्षाको कुरा मात्र गर्छन्। तिनीहरूले गर्ने सबै काम आफ्नै लागि हुन्छ। तिनीहरू हर उज्‍ज्वल कुराको पछि दौडन्छन्, र अरूलाई तिनीहरू त्यसको एउटा हिस्सा थिए भनी देखाउँछन्। वास्तवमा तिनीहरूसँग त्यसको कुनै सरोकार हुँदैन, तर तिनीहरू कहिल्यै पृष्ठभूमिमा धकेलिन चाहँदैनन्, तिनीहरू सधैँ अरू मानिसहरूले तिनीहरूलाई हेला गर्लान् भनी डराउँछन्, तिनीहरू सधैँ अरू मानिसहरूले तिनीहरू केही पनि होइनन्, तिनीहरू केही पनि गर्न असमर्थ छन्, तिनीहरूसँग कुनै सीप छैन भन्लान् भनी डराउँछन्। के यो सबै तिनीहरूको शैतानी स्वभावद्वारा निर्देशित छैन र? जब तँ यी इज्जत र हैसियत जस्ता कुराहरूलाई छोड्न सक्छस्, तब तँ अझ ढुक्‍क र स्वतन्त्र हुनेछस्; तैँले इमानदार हुने बाटोमा पाइला राखेको हुनेछस्। तर धेरैका लागि, यो कुरा हासिल गर्न सजिलो हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचन पढेर मैले बुझेँ कि ममा कमजोर क्षमता भएकाले वा म बोल्न नसक्ने र औसत देखिने भएकीले हीनताको भावनाबाट ग्रसित भएकी होइन रहेछु, यो त शैतानले मेरो पछ्याइबारे केही गलत दृष्टिकोण हालेर मेरो दिमाग भुटेकाले रहेछ। मैले प्रतिष्ठा र हैसियतलाई धेरै महत्त्व दिएकी रहेछु। म अवचेतन रूपमा “मानिस उभोतिर जान खोज्छ; तर खोला तलतिर बग्छ”, र “मानिस आफू जहाँ जहाँ जान्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ” भन्ने शैतानी विषले प्रभावित भएकी रहेछु। प्रतिष्ठा, हैसियत र अरूबाट सम्मान पाउनु जत्तिको महत्त्वपूर्ण मेरा लागि केही थिएन; म सोच्थेँ, यी कुरा प्राप्त गरेर मात्रै म सार्थक र मूल्यवान् जीवन जिइरहेकी हुनेछु। मेरो सांसारिक कार्यजीवनमा, मलाई सधैँ चलाख, तेज, बोलक्कड, र अरूसँग व्यवहार गर्न सिपालु, र हाकिमहरूको तारिफ र प्रशंसा पाउने सहकर्मीहरू देख्दा डाह लाग्थ्यो। म पनि आफ्ना सहकर्मीले जस्तै हाकिमहरूको प्रशंसा पाउन चाहन्थेँ। तर, आफू औसत देखिने, बोल्न नसक्ने र सम्बन्ध बनाउन सिपालु नभएकीले हीनता महसुस हुन्थ्यो। समस्या आइपर्दा, म सहकर्मीलाई भन्दिनँथेँ, बरु बाथरुम पसेर रुन्थेँ। अरूले मेरा समस्या थाहा पाए भने मलाई तुच्छ सम्झनेछन्, सम्मान गर्नेछैनन् भन्ने चिन्ता लाग्थ्यो—त्यो समय मैले साँच्चै नै ठूलो कष्ट भोगेँ। परमेश्वरमा आस्था राखेपछि, म गैरविश्वासीहरूको दृष्टिकोणअनुसार जिइरहेँ, सोच्थेँ, अगुवा वा सुपरभाइजर हुनका लागि व्यक्तिमा अगुवाको व्यक्तित्व हुनुपर्छ, दृढतापूर्वक बोल्न, आफूलाई आकर्षक तरिकाले प्रस्तुत गर्न, अनि प्रबन्ध गर्न सक्षम हुनुपर्छ र राम्रो कार्यदक्षता हुनुपर्छ र यसरी, जहाँ गएपनि सम्मान पाइन्छ, आफ्नो पहिचान बनाउन सकिन्छ र उच्च ठानिन्छ। जब मैले सहकार्य गरेका ब्रदर-सिस्टर मभन्दा सक्षम, दृढ निश्चयका साथ बोल्ने र राम्रो कर्यदक्षता रहेको देख्थेँ, तब म आफूलाई हरेक पक्षबाट व्यर्थ पाउँथेँ। अरूको सम्मान पाउन असफल भएकीले, उच्च नठानिएकीले र प्रतिष्ठा र हैसियतको मेरो अभिलाषा पूरा नभएकाले उप्रान्त म अगुवाको रूपमा काम गर्न चाहन्नथेँ, र त्यो वातावरणबाट पर गएर मानिसहरूको अर्को छुट्टै समूहमा सामेल हुन चाहन्थेँ। म सोच्थेँ, यसो गरेमा म आफ्नो कमजोरी र अक्षमता खुलासा हुनबाट बच्न सक्नेछु, र साथीहरूले मलाई हेयका दृष्टिले हेर्नेछैनन्। यी सबबारे चिन्तन गरेपछि, शैतानको विषले पहिले नै मेरो हृदयको गहिराइमा जरा गाडिसकेको थाहा पाएँ, म हैसियत र अरूको सम्मान र प्रशंसाको पछि लागेँ, ती कुरालाई सकारात्मक कुरा मानेँ। मेरा व्यक्तिगत चाहना सन्तुष्ट नहुनेबित्तिकै मलाई कर्तव्य गर्न मन लागेन, नकारात्मक र विरोधी भएँ, र परमेश्वरको सार्वभौमिकता र बन्दोबस्तप्रति समर्पित हुन असमर्थ भएँ। म शैतानद्वारा गहन रूपमा भ्रष्ट तुल्याइएकी रहेछु, हैसियत र प्रतिष्ठा पाउने मेरो लालसा निकै बलियो रहेछ भन्ने महसुस भयो—यदि यस्तै चलिरह्यो भने परमेश्वरले मलाई घृणा गरेर हटाउनुहुनेथ्यो। म उप्रान्त गलत मार्गमा अघि बढ्न इच्छुक भइनँ, बरु परमेश्वरसामु पश्चात्ताप गर्न, परमेश्वरका मागअनुसार व्यावहारिक रूपमा कर्तव्य निर्वाह गर्दै उहाँको सार्वभौमिकता र बन्दोबस्तप्रति समर्पित हुन तयार भएँ।

पछि, मैले परमेश्वरका वचनको अर्को खण्ड भेटेँ: “जब हीनताबोधको भावनाले तेरो हृदयमा गहिरो जरा गाडेको हुन्छ, त्यसले तँमा गहन असर मात्रै गर्दैन, त्यसले त मानिसहरू र परिस्थितिहरूप्रतिको तेरो दृष्टिकोण, र तेरो व्यवहार अङ्गालाइ र कार्य गराइमा समेत नियन्त्रण कायम गर्छ। अनि, हीनताबोधको भावनाद्वारा नियन्त्रित व्यक्तिहरूले मानिसहरू र परिस्थितिहरूलाई कसरी हेर्छन्? तिनीहरूले अरू मानिसहरूलाई आफूभन्दा असल ठान्छन्, र तिनीहरूले ख्रीष्टविरोधीहरूलाई पनि आफूभन्दा असल ठान्छन्। ख्रीष्टविरोधीहरूमा दुष्ट स्वभाव हुने र तिनीहरूको मानवता खराब हुने भए पनि, यी मानिसहरूले अझै पनि तिनीहरूलाई अनुकरण गर्नुपर्ने र आदर्शको रूपमा लिनुपर्ने मानिसहरूको रूपमा लिन्छन्। तिनीहरूले आफैलाई यस्तोसमेत भन्छन्, ‘हेर्‌ त, तिनीहरूमा खराब स्वभाव र दुष्ट मानवता भए पनि, तिनीहरू वरदानप्राप्त छन् र काममा मभन्दा सिपालु छन्। तिनीहरूले सहजतासाथ अरूसामु आफ्‍नो क्षमता देखाउन सक्छन् र कुनै लाज वा धक नमानी त्यति धेरै मानिसहरूअघि बोल्‍न सक्छन्। तिनीहरूमा साँच्‍चै साहस छ। म त तिनीहरूको स्तरमा पुग्‍नै सक्दिनँ। म पर्याप्त रूपमा साहसी छैनँ।’ केले यस्तो अवस्था पैदा गर्छ? यसको एउटा कारण के हो भनेर भन्‍नैपर्छ भने, तेरो हीनताबोधले मानिसहरूको सारसम्‍बन्धी तेरो मूल्याङ्कन क्षमता, साथै अरू मानिसहरूलाई हेर्ने तेरो दृष्टिकोण र विचार प्रभावित गरेको छ। के कुरा यही होइन र? (हो।)” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्वरका वचन मनन गरेपछि, मैले हीनताको भावनाले मानिस र कामकुराप्रतिको हाम्रो हेराइलाई प्रभावित गर्न सक्छ भन्ने बुझेँ। मैले कसरी आफू हीनताको भावनामा डुबेको बेला मानिसको बाहिरबाट देखिने प्रतिभा, क्षमता, दृढतासाथ बोल्न र कार्य गर्नसक्ने क्षमतामा ध्यान केन्द्रित गर्ने गरेकी थिएँ भन्नेबारे चिन्तन गरेँ। यी गुणहरूलाई मानकको रूपमा लिएर मैले मानिसको क्षमता मूल्याङ्कन् गरेँ, तैपनि तिनीहरूको मानवता, सार र तिनीहरू हिँड्ने मार्ग खुट्याउने कुरामा ध्यान दिन असफल भएँ। मैले सोचेँ, ली जूसँग सहकार्य गर्दा मैले उनी कति स्पष्टवक्ता छिन्, दृढतापूर्वक बोल्छिन् र कार्य गर्छिन् भन्ने मात्र हेरेँ, तर उनको व्यवहार खुट्याउने कुरामा जोड दिन असफल भएँ। म जस्तो होइन, उनमा पुँजी छ, त्यसैले उनले आत्मप्रशंसा गर्नु सामान्य कुरा हो भन्ने समेत मानेँ। म निकै अलमल्ल अवस्थामा थिएँ!

पछि, मैले मानिसको वाक्पटुता, प्रतिभा, बोलीमा दृढता र कार्यदक्षताका अधारमा मानिसको क्षमतालाई मापन गर्नु मापनको सबभन्दा सही तरिका हो त भनेर प्रश्न गर्न थालेँ। त्यसपछि, मैले परमेश्वरका वचनको यो खण्ड भेटेँ: “हामी मानिसहरूको क्षमता कसरी मापन गर्छौँ? सत्यताप्रति आफ्नो मनोवृत्ति कस्तो छ र आफूले सत्यता बुझ्न सक्छ कि सक्दैन भनी हेर्नु नै यसो गर्ने उचित तरिका हो। कतिपय मानिस अति चाँडो केही विशेषज्ञता हासिल गर्छन्, तर जब तिनीहरू सत्यता सुन्छन्, अन्योलमा पर्छन् र उँघ्‍न थाल्छन्। तिनीहरूका हृदयमा अन्योल छाउँछ, तिनीहरू आफूले सुनेको कुनै पनि कुरा सम्झँदैनन्, न त आफूले सुनेका कुरा नै बुझ्‍छन्—कमजोर क्षमता भनेको यही हो। कतिपय मानिसलाई यदि तैँले तिनीहरू कमजोर क्षमताका छन् भनेर भनिस् भने तिनीहरू असहमत हुन्छन्। तिनीहरूले आफू उच्च शिक्षित हुनु र जानकार हुनुको अर्थ असल क्षमताका हुनु हो भन्‍ने सोच्छन्। के असल शिक्षाले उच्च क्षमताको प्रदर्शन गर्छ त? गर्दैन। मानिसहरूको क्षमता कसरी मापन गर्नुपर्छ? यसलाई तिनीहरूले कुन हदसम्म परमेश्‍वरका वचन र सत्यता बुझ्छन् त्यसको आधारमा मापन गर्नुपर्छ। यो नै क्षमता मापन गर्ने सबैभन्दा सही तरिका हो। कतिपय मानिस वाक्पटु, तिक्ष्ण बुद्धिका, र अरू मानिसलाई सम्हाल्न अत्यन्तै सिपालु हुन्छन्—तर जब तिनीहरू प्रवचनहरू सुन्छन्, तब कहिल्यै केही पनि बुझ्न सक्दैनन्, र तिनीहरू परमेश्‍वरका वचनहरू पढ्दा ती बुझ्दैनन्। तिनीहरू आफ्ना अनुभवात्मक गवाहीबारे कुरा गर्दा, सधैँ वचन र धर्मसिद्धान्तहरू बोल्छन्, जसले गर्दा तिनीहरू जाबो अनुभवहीन देखिन्छन्, र अरूलाई तिनीहरूमा आत्मिक बुझाइ रहेनछ भन्‍ने भान हुन्छ। यी कमजोर क्षमताका मानिसहरू हुन्। त्यसोभए, के यस्ता मानिसहरू परमेश्‍वरको घरका निम्ति काम गर्न योग्य हुन्छन्? (हुँदैनन्।) किन हुँदैनन्? (तिनीहरूमा सत्यता सिद्धान्तहरू हुँदैनन्।) ठिक भनिस्, यो तिमीहरूले अहिलेसम्म बुझिसक्नुपर्ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्वरका वचन पढेर, मैले थाहा पाएँ कि हामीले मानिसको क्षमता तिनीहरू कति शिक्षित छन्, तिनीहरूमा बाहिरबाट देखिने कस्ता प्रतिभा छन्, कति तीक्ष्णबुद्धिका छन् वा कति स्पष्टवक्ता छन् भन्ने आधारमा मापन गर्नुहुँदैन बरु तिनीहरूले परमेश्वरका वचनको सही बुझाइ प्राप्त गर्न सक्छन् कि सक्दैनन् र परमेश्वरका वचनको वास्तविकता बुझ्न समर्थ छन् कि छैनन् भन्ने आधारमा गर्नुपर्छ—अर्थात, तिनीहरूले परमेश्वरका वचनबाट उहाँका अभिप्राय बुझ्न सक्छन् कि सक्दैनन् र परमेश्वरका वचनबाट आफ्नो भ्रष्ट स्वभाव र सार चिन्छन् चिन्दैनन् भन्ने हो। ली जूसँग केही खास प्रतिभा, बोल्ने निपुणता र दृढतापूर्वक कार्य गर्ने सक्षमता भएपनि उनी आफूबारेको सही बुझाइबारे चर्चा गर्न वा परमेश्वरका वचनको अनुभवात्मक गवाही दिन असमर्थ थिइन्। ब्रदर-सिस्टरहरूले धेरै पटक उनको आत्मप्रशंसापूर्ण व्यवहारलाई इङ्गित गरेका थिए, तर, यी समस्या स्विकारेर पनि, उनले यस्तो व्यवहारको प्रकृति र गम्भीर परिणामलाई कहिल्यै बुझिनन्। आफ्नो कर्तव्य निर्वाहको क्रममा उनी बारम्बार आफ्नै प्रशंसा गर्थिन्, र अरूलाई तुच्छ पनि देखाउने गर्थिन्, आफू बर्खास्त भएपछि पनि आफूलाई उचाल्थिन्, र यो समस्याबारे चिन्तन गर्ने वा ज्ञान प्राप्त गर्नेतिर लागिनन्। यसबाट मैले ली जूसँग केही खास प्रतिभा त थिए तर उनी असल क्षमता भएकी होइनन् भन्ने देखेँ। मैले परमेश्वरले पावलको व्यक्तित्वको विश्लेषण कसरी गर्नुभएको थियो भन्ने सम्झेँ—पावल प्रतिभावान् थिए, धेरै पत्र लेखे, धेरै मानिसम्म सुसमाचार फैलाए तर उनले सत्यता बुझ्न सकेनन्, र अन्ततः आफ्नो शैतानी, परमेश्वर प्रतिरोधी प्रकृति चिन्न सकेनन्। यसरी, पावल राम्रो क्षमताका थिए भनी मान्न सकिन्न। यो सब बुझेर म अलि प्रष्ट भएँ। मैले पनि सत्यता बुझेकी थिइनँ, अनि सधैँ सुशिक्षित, स्पष्टवक्ता र दृढनिश्चयी हुनु राम्रो क्षमता हुनु हो, र यी गुण नहुनु कमजोर क्षमताको सङ्केत हो भनी सोच्थेँ। परिणामस्वरूप, मैले प्रायः आफूलाई कमजोर क्षमताकी र अगुवा वा सेवकको रूपमा सेवा गर्न योग्य नरहेकी ठानेँ। परमेश्वरका वचन पढेपछि मैले बुझेँ कि कसैको क्षमता मापन गर्दा हामीले मुख्य गरी उक्त व्यक्तिले कति राम्रोसँग परमेश्वरका वचन बुझ्न सक्छ, सत्यता बोध गर्न र सिद्धान्तअनुसार आफ्नो कर्तव्य निर्वाह गर्न सक्छ कि सक्दैन भनी हेर्नुपर्छ। मानिस र कामकुरालाई हेर्ने सबभन्दा सही तरिका भनेको परमेश्वरका वचनअनुसार हो।

पछि, मैले परमेश्वरका दुईवटा खण्ड भेटेँ। सर्वशक्तिमान्‌ परमेश्‍वर भन्‍नुहुन्छ: “त्यसोभए, तैँले आफूलाई सही रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको भावनाबाट मुक्त हुन सक्छस्? तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ। उदाहरणको लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण अहिले तँलाई राम्ररी गाउन आउँदैन भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक जन, ती भ्रमित र औसत मानिसहरूले तेरो बारे गलत मूल्याङ्कन र आलोचना गरेका हुनाले, तेरो मानवताले पाउनुपर्ने अधिकारहरूबाट तँ वञ्चित भइस्, र तेरो प्रतिभा दबियो। परिणामस्वरूप, तँलाई गीत गाउनेसमेत आँट आउँदैन, र कोही नभएको बेला एकलै हुँदा मात्रै तँलाई खुलेर गाउने आँट आउँछ। तँलाई आफूमाथि भयानक दमन गरिएको छ भन्‍ने सामान्य रूपमै महसुस हुने हुनाले, तँ एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ र तँ ठूलो स्वरमा र स्पष्टसित गीत गाउँदै रमाइलो गर्छस्, अनि त्यो कति सुन्दर र स्वतन्त्र समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ। यदि तैँले आफ्‍ना समस्याहरू बुझ्‍न वा तीबारे स्पष्ट ज्ञान प्राप्त गर्न सक्दैनस् भने, समझशक्ति भएका र आफूले चिनेजानेका मानिसहरूलाई तेरो बारे मूल्याङ्कन गर्न अनुरोध गर्। तिनीहरूले भनेको कुरा सही भए पनि नभए पनि, कम्तीमा पनि यसले तँलाई एउटा सन्दर्भको रूपमा प्रयोग र विचार गर्न सकिने आधार दिन्छ र तँलाई आफ्‍नो बारेमा आधारभूत मूल्याङ्कन वा चरित्र चित्रण गर्न सक्षम तुल्याउँछ। अनि, तँ हीनताबोधजस्तो नकारात्मक संवेगको अपरिहार्य समस्या समाधान गर्न, र त्यसबाट क्रमिक रूपमा मुक्त हुन सक्छस्। यदि व्यक्तिले हीनताबोध चिन्‍न र त्यसप्रति सतर्क हुन, अनि सत्यता खोजी गर्न सक्छ भने, त्यस्तो हीनताबोधका भावनाहरू समाधान गर्न सजिलै हुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। “परमेश्‍वर तैँले सत्यता पछ्याउने कार्य त्यागेको हेर्न चाहनुहुन्‍न, न त आफूलाई हारिसकेको मान्छे ठान्‍ने कसैको मनोवृत्ति नै हेर्न चाहनुहुन्छ। उहाँ त तैँले यी सबै साँचो तथ्यहरू बुझेपछि, तैँले परमेश्‍वर एक धर्मी परमेश्‍वर हुनुहुन्छ भनेर स्पष्ट पहिचान गर्दै, अझ दृढ, साहसी र आश्‍वस्त तरिकाले सत्यता पछ्याउन सकेको हेर्न चाहनुहुन्छ। जब तँ बाटोको अन्त्यमा आइपुग्छस्, तब तैँले परमेश्‍वरले तेरो लागि तोक्‍नुभएको मापदण्ड पूरा गरेको छस् भने, र तँ मुक्तिको बाटोमा छस् भने, परमेश्‍वरले तँलाई त्याग्‍नुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (२))। परमेश्वरका वचनमा मैले आफ्नो हीनताको भावना हल गर्ने मार्ग भेटेँ। मैले परमेश्वरका वचनअनुसार वस्तुस्थितिलाई हेर्नुपर्थ्यो, मेरा सबल पक्ष र कमजोरीबारे सही बुझाइ हासिल गर्नुपर्थ्यो, आफूले गर्न सक्षम रहेका कुरा सक्दो राम्रोसँग गर्नुपर्थ्यो, आफूले बोध वा पूरा गर्न असफल भएका कुरालाई सही तरिकाले सम्हाल्दै तिनको हल गर्न सत्यता खोज्नुपर्थ्यो। मैले पहिलो पटक अगुवा र सुपरिवेक्षकका रूपमा सेवा गर्न थालेको समय सम्झेँ: सुरुमा, मैले लगनका साथ सहकार्य गरेर केही वास्तविक काम गर्न सकेकी थिएँ, पछि म नकारात्मक र सुस्त भएकीले, र भ्रष्ट स्वभावमा जिएर कर्तव्यमा कमजोर नतिजा पाएकीले बर्खास्त भएँ। म बर्खास्त हुनुमा मेरो कमजोर क्षमता मात्रै कारण थिएन। वास्तवमा, मेरा ब्रदर-सिस्टरहरू सबैले मेरो औसत क्षमता छ, कमजोर होइन भनेका थिए। ब्रदर-सिस्टरहरूसँग सहकार्य गर्दा लगनशील भएर काम गरेकी भए, मैले अझै केही काम पूरा गर्न सक्थेँ। यो सबै बुझेर, मैले आफूप्रति सही मनोवृत्ति प्राप्त गरेँ—मसँग सर्वोत्तम क्षमता थिएन, र केही विषयका सिद्धान्त बुझ्न सक्दिनँथे, तर मेरा कमीकमजोरी परिपूर्ति गर्न म सधैँ ब्रदर-सिस्टरबाट सहयोग माग्न सक्थेँ, र मेरो क्षमता सुधार्न मेहनत गर्न सक्थेँ। यसरी, मैले केही प्रगति गर्न सकेकी हुनेथिएँ। यो बुझाइपछि, मैले अभ्यासको मार्ग पाएँ र निकै सहजता महसुस भयो। म अब हीनताको भावनाले बाँधिन चाहन्नथेँ, र म आफ्नो कर्तव्य निर्वाह राम्ररी गर्दै परमेश्वरलाई सन्तुष्ट बनाउन सत्यताको अभ्यासमा केन्द्रित हुन तयार थिएँ।

पछि एक पटक, म जियाओए नाम गरेकी लेखापढी कामको सुपरिवेक्षण गर्ने सिस्टरसँग सानो समूह भेलामा थिएँ, जियाओएले परमेश्वरका वचनमा सङ्गति गरेर उहाँको अभिप्रायबारे राम्रोसँग बताउन, र सङ्गतिमा आफ्नो अनुभवका सिकाइहरू हाल्न सकिन्, भेलामा भएका सबैका लागि यी सबै कुरा निकै शिक्षाप्रद थिए। उनले सङ्गति गर्दा सबै ब्रदर-सिस्टरले सहमतिमा शिर हल्लाउँथे, र नोट लेख्थे। यो देखेर, मभित्र फेरि हीनताको भावना प्रवेश गर्न थाल्यो, जियाओए मभन्दा धेरै सक्षम छिन्, अगुवा हुन धेरै योग्य छिन् भन्ने लाग्यो। तर, जसै हीनताका यी भावनाहरू आउन थाले, मैले परमेश्वरका वचनको एउटा खण्ड सम्झेँ: “तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। वास्तवमा, हरेकमा फरक फरक क्षमता र सबल पक्ष हुन्छन्। यो परमेश्वरको सार्वभौमिकता र बन्दोबस्तकै नतिजा हो। मसँग जस्तो प्रकारको क्षमता होस्, मैले सधैँ आफ्ना जिम्मेवारी र कर्तव्य पूरा गर्नुपर्छ। मसँग सर्वोत्तम क्षमता थिएन र अरूजस्तो वाक्पटु थिइनँ, तर परमेश्वरका वचनको केही बुझाइ र अनुभव भएसम्म मैले सही इरादा राख्नुपर्छ र आफ्नो बुझाइबारे सङ्गति गरी आफ्नो जिम्मेवारी पूरा गर्नुपर्छ। मैले गर्नुपर्ने कुरा नै यही हो। यो बुझिसकेपछि, मलाई धेरै निको महसुस भयो, हीनताको भावना आउन छोड्यो, परमेश्वरका वचनअनुसार अभ्यास गर्न, आफूले बुझेका सबै कुरामा सङ्गति गरी आफ्नो जिम्मेवारी पूरा गर्न तयार भएँ। त्यहाँपछि, मैले परमेश्वरका वचनबारे आफ्नो बुझाइ र ज्ञानमा सङ्गति गर्थेँ। जब मैले आफ्नो सङ्गति ब्रदर-सिस्टरका लागि लाभदायक र सहयोगी भएको देखेँ मैले परमेश्वरलाई धन्यवाद दिएँ! यो सबै परमेश्वरका वचनको अन्तर्दृष्टि र मार्गदर्शन थियो जसले मलाई प्रगति र आफूसँग भएको कुरा प्राप्त गर्न सहयोग गर्‍यो।


१८. जब मेरा आमाबाबुलाई मण्डलीबाट निकालियो

एइ यी, चीन

२०१८ को अक्टोबरमा एक दिन, एक अगुवाले मलाई, “तपाईंका आमाबाबुलाई मण्डलीबाट निकालियो” भन्नुभयो। म स्तब्ध भएँ—मलाई यो पत्यारै लागेन। मलाई थाहा थियो मेरा आमाबाबुले अवरोध गर्ने कामहरू गर्नु भएको थियो, तर मण्डलीबाटै निकालिनुपर्ने खालको काम त गर्नु भएको थिएन कि? मेरो अशान्त हृदय लिएर म त्यसै त्यहाँ बसिरहेँ। मेरी दिदीलाई पहिले नै मण्डलीबाट निकालिएको थियो किनभने उनी एउटा ख्रीष्टविरोधीको सहयोगी थिइन् र बारम्बार सङ्गति गर्दा पनि पश्चाताप गर्न अस्वीकार गरेकी थिइन्। मेरा आमाबाबुलाई पनि निकालिएपछि, म हाम्रो परिवारको एक मात्र विश्वासी बचेकी थिएँ। त्यो क्षणमा, मैले एक्लो महसुस गरेँ। हाम्रो परिवार आस्थामा जोडिएको दुई दशकभन्दा बढी भइसकेको थियो, र हामीले त्यो समयभरि चिनियाँ कम्युनिष्ट पार्टीको उत्पीडन सहन गरेका थियौँ। सुसमाचार बाँडेका कारण मेरो बुबालाई दुई पटक पक्राउ गरिएको थियो, र उहाँ पाँच वर्ष जेलमा बस्नुभएको थियो। आमा, दिदी र म एउटै घरमा कहिल्यै बस्न पाएनौँ, पक्राउबाट बच्न यताउता सरिरह्यौँ। हामीले सबै प्रकारका उतारचढावहरू भोग्यौँ, र परमेश्वरको काम लगभग अन्त्य हुँदै थियो। अनि, उहाँहरूलाई मण्डलीबाट कसरी निकाल्न सकियो? उहाँहरूले साँच्चै कठिन समय बिताउनुभएको थियो र धेरै दुःख पाउनुभएको थियो। के यो सबै व्यर्थ थियो? यो सोचेर, मैले आँसु रोक्न सकिनँ। मेरो हृदयमा मैले परमेश्वरसँग तर्क गर्न खोजेँ: मेरा आमाबाबुले ठूलो उपलब्धि नगरेको भए पनि, उहाँहरूले धेरै दुःख पाउनुभएको थियो। उहाँहरूका धेरै वर्षको बलिदानलाई विचार गर्दै, उहाँहरूले पश्चाताप गर्ने अर्को मौका पाउनु पर्ने थिएन र? यसको मतलब श्रमिकहरूको रूपमा बस्न पाएको भए पनि ठीक थियो! मैले जति धेरै यसरी सोचेँ, त्यति नै मलाई पीडादायी र अँध्यारो लाग्यो, र मैले मेरो कर्तव्य निर्वाह गर्ने उत्साह गुमाएँ। मसँग सहकर्मी बनाइएकी सिस्टरले बुद्धिमानी शब्द सुनाइन्: “जब यस्तो केही हुन्छ, तपाईंले यसलाई परमेश्वरबाट भनेर स्विकार्नु पर्छ—तपाईं गुनासो गर्न मिल्दैन। परमेश्वरले जे गर्नुहुन्छ त्यो धर्मी हो।” मैले त्यतिबेला उनको तर्क बुझेकी भए पनि आफ्नो सोचाइ परिवर्तन गर्न सकिनँ।

केही हप्तापछि मैले मेरा आमाबाबुलाई निकालिएको बारेमा कागजातहरू पढेँ। त्यहाँ मेरो बुबालाई एकदमै अहङ्कारी भएको, सिद्धान्तअनुसार आफ्नो कर्तव्य गर्नुको सट्टा सधैँ आफ्नै तरिकाले सामान्य मामिलाहरू सम्हाल्ने गरेको भनिएको थियो। उहाँले ब्रदर-सिस्टरका सुझावहरू स्विकार्नु हुन्नथ्यो, जसले गर्दा मण्डलीलाई ठूलो आर्थिक क्षति पुग्यो। त्यति मात्र होइन, उहाँले विशेष गरी आफूसँग सम्बन्धित सुरक्षा चिन्ताहरू बारे पूर्ण रूपमा सचेत हुँदाहुँदै पनि परमेश्वरका वचनहरूका पुस्तकहरू वितरण गरिरहनुभएको थियो। उहाँले ब्रदर-सिस्टरहरूको सल्लाहलाई बेवास्ता गरेर अघि बढ्नुभयो र त्यसको परिणामस्वरूप उहाँलाई पक्राउ गरियो र जेलमा राखियो र पुस्तकहरू जफत गरियो। यसले मण्डलीलाई हानिकारक परिणामहरू ल्यायो। मेरो दिदीलाई निकालिएको बेला मेरो बुबाले यो केवल अगुवाले उनलाई निशाना बनाएका कारणले मात्र भएको भन्दै कुराहरू बनाउनु भएको थियो। उहाँले अगुवाबाट प्रकट केही भ्रष्टताको बारेमा पनि ठूलो हल्लीखल्ली गर्नुभयो, उनलाई बदनाम गर्ने र तल झार्ने धम्की दिनुभयो। अरूमध्य केही, उहाँको पक्ष लिन बहकिएकाले अगुवाको विरुद्ध पूर्वाग्रही भएका थिए, र यसले अगुवालाई आफ्नो कर्तव्य सामान्य रूपमा गर्नबाट रोकेको थियो। मेरो बुबाका कार्य र आचरणका कारण मण्डलीको काम गम्भीर रूपमा बिथोलिएको थियो, र उहाँले आफूले गरेको दुष्टताको लागि कुनै पश्चाताप वा पछुतो देखाउनु भएको थिएन। अन्ततः उहाँलाई दुष्ट व्यक्ति भनेर वर्गीकृत गरियो र मण्डलीबाट निकालियो। आफ्नो भागका लागि, मेरी आमा निकालिइनु भयो सिद्धान्तअनुसार नै—किनभने उहाँले मेरी दिदीको निष्कासनको विरुद्धमा झगडा गर्न छोड्नुभएन। उहाँले अन्य ब्रदर-सिस्टरहरूको अगाडि अगुवाको बारेमा गुनासो गरिरहेर दुवै पक्षमा अविश्वास उत्पन्न गराउनुभएको थियो, र भेलाहरूको बेला निष्कासनमा परेका धेरै मानिसहरूको लिएर अगुवाले तिनीहरूलाई पनि निकाल्न खोजिरहेको भन्दै तथ्यहरूलाई तोडमोड गर्नुभएको थियो। त्यसले पनि मण्डलीको जीवनलाई गम्भीर रूपमा अवरोध पुर्‍यायो। ब्रदर-सिस्टरहरूले उहाँसँग सङ्गति गर्न धेरै प्रयास गरे तापनि, उहाँले सत्यता स्वीकार गर्न पूर्ण रूपमा अस्वीकार गर्नुभयो। उहाँले सत्यता सिद्धान्तहरू अनुसार कुराहरू देख्नु भएको थिएन, र मण्डलीको कामलाई बाधा पुर्‍याउन दुष्ट मानिसहरूको पक्ष लिनु भएको थियो। पश्चातापको कुनै भावना नभएकाले, उहाँ अन्ततः मण्डलीबाट निकालिइनु भयो। उहाँहरूका सबै दुष्ट कार्यहरूलाई विचार गर्दा, मलाई थाहा थियो सिद्धान्ततः मेरा आमाबाबुलाई निकालिनु सही हो, तर जब मैले यसलाई वास्तवमा भइरहेको बारे सोचेँ, मैले कसरी सम्हाल्ने भन्ने थाहा थिएन। यो धेरै कष्टप्रद थियो। उहाँहरूलाई निकालिएको बारेमा सामग्रीहरू पढ्दा म स्तब्ध भएँ, र मलाई रून आयो। मैले परमेश्वरसँग तर्क गर्न थालेँ: “हे परमेश्वर, तपाईं मानवजातिलाई प्रेम गर्नुहुन्छ। मेरा आमाबाबु २० वर्षभन्दा बढी समयदेखि विश्वासी हुनुहुन्छ र धेरै कठिनाइहरू भोग्नुभएको छ। उहाँहरूले गरेका सबै त्यागका लागि उहाँहरूलाई केही मान्यता दिनु पर्दैन?” म नकारात्मकता र गलत बुझाइमा बाँचिरहेकी थिएँ। मेरो सम्पूर्ण परिवारलाई निकालिएको थियो, म एक मात्र विश्वासी बाँकी थिएँ, मलाई थाहा थिएन म कसरी मार्गमा अघि बढ्न सक्छु। दुई वर्षभन्दा बढी समयसम्म म यो भ्रमित स्थितिमा रहेँ, र अन्ततः मलाई मेरो कर्तव्यमा केही प्राप्त नगरेको कारण बर्खास्त गरियो। मैले निकै पीडा महसुस गरेँ, र आखाँभरि आँसु लिएर बारम्बार प्रार्थना गरेँ, “हे परमेश्वर! मेरा आमाबाबुलाई मण्डलीबाट निकालिएको कारणले म तपाईंसँग रिसाएकी र तपाईंलाई गलत बुझेकी छु। मलाई थाहा छ यो खतरनाक स्थिति हो, तर ममा यसबाट निस्किने शक्ति छैन। हे परमेश्वर, कृपया मलाई मार्गदर्शन गर्नुहोस् र मुक्ति दिनुहोस्।”

त्यसपछि, मेरो भक्तिमा, मैले परमेश्वरका केही वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “मानवजातिलाई परमेश्‍वरले प्रेम गर्नुहुन्छ भन्‍ने कुरा थाहा पाएपछि, तिनीहरूले उहाँलाई प्रेमको प्रतीकको रूपमा परिभाषित गरे; तिनीहरूले के विश्‍वास गर्छन् भने, तिनीहरूले जेसुकै गरे तापनि, तिनीहरूले जे-जस्तो व्यवहार गरे तापनि, तिनीहरूले परमेश्‍वरलाई जे-जस्तो व्यवहार गरे तापनि र तिनीहरू जति नै विद्रोही भए तापनि, यी कुनै पनि कुराले केही फरक पर्दैन किनकि परमेश्‍वरसँग प्रेम छ र उहाँको प्रेम असीमित र अपरिमेय छ; परमेश्‍वरसँग प्रेम छ, त्यसैले उहाँ मानिसहरूप्रति सहनशील हुन सक्नुहुन्छ; र परमेश्‍वरसँग प्रेम छ त्यसैले उहाँ मानिसहरूप्रति कृपालु हुन सक्नुहुन्छ, तिनीहरूको अपरिपक्वताप्रति कृपालु हुन सक्नुहुन्छ, तिनीहरूको अज्ञानताप्रति कृपालु हुन सक्नुहुन्छ, र तिनीहरूको विद्रोहीपनप्रति कृपालु हुन सक्नुहुन्छ। के वास्तवमै हुने भनेको यस्तै होइन त? केही मानिसहरूको हकमा, तिनीहरूले एक पटक वा धेरै पटक परमेश्‍वरको धैर्यता अनुभव गरिसकेपछि, तिनीहरूले यी अनुभवहरूलाई परमेश्‍वरबारे तिनीहरूको आफ्नै बुझाइको महत्त्वपूर्ण कडीको रूपमा लिन्छन् र तिनीहरूले तिनीहरूप्रति उहाँ सधैँ धैर्य र कृपालु रहनुहुनेछ भन्‍ने विश्‍वास गर्छन् र त्यसपछि तिनीहरूले आफ्‍नो जीवनको सिलसिलामा, परमेश्‍वरको यो धैर्यतालाई उहाँले तिनीहरूप्रति गर्ने व्यवहारको मापदण्डको रूपमा लिन्छन्। अन्य यस्ता व्यक्तिहरू पनि छन् जसले एकपल्ट परमेश्‍वरको सहनशीलताको अनुभव गरिसकेपछि सधैँभरि परमेश्‍वरलाई सहनशील भनेर परिभाषित गर्छन्—र तिनीहरूको मस्तिष्कमा, यो सहनशीलता अनिश्चितकालीन, निसर्त र पूर्णतया असैद्धान्तिक समेत हुन्छ। के यस्ता विश्‍वासहरू सही छन् त?” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “हरेक व्यक्तिप्रति व्यवहार गर्ने कुरामा परमेश्‍वर धर्मी हुनुहुन्छ, मानिसहरूलाई जित्ने र मुक्ति दिने कामको बारेको उहाँको विधिमा उहाँ इमान्दार हुनुहुन्छ। यो उहाँको व्यवस्थापन हो। उहाँले हरेक व्यक्तिलाई गम्भीरताका साथ व्यवहार गर्नुहुन्छ, उहाँले खेलाइने पाल्तु जन्तुलाई जस्तो व्यवहार गर्नुहुन्न। मानवप्रतिको परमेश्‍वरको प्रेम पुलपुलाउने वा बिगार्ने किसिमको हुँदैन, न त मानवजातिप्रतिको उहाँको कृपा र सहनशीलता नै आशक्तिपनयुक्त र अविवेकपूर्ण हुन्छन्। यसको विपरीत, मानवप्रतिको परमेश्‍वरको प्रेममा जीवनलाई चाहने, दया गर्ने र आदर गर्ने कुराहरू पर्छन्; उहाँको कृपा र सहनशीलताले तिनीहरूप्रतिको उहाँका अपेक्षाहरू व्यक्त गर्छन् र तिनीहरू मानवजातिलाई बाँच्नको लागि आवश्यक पर्ने कुराहरू हुन्। परमेश्‍वर जीवित हुनुहुन्छ र परमेश्‍वर वास्तविक रूपमै अस्तित्वमा हुनुहुन्छ; मानवजातिप्रतिको उहाँको मनोवृत्ति सिद्धान्तमा आधारित छ, यो बिलकुलै पनि कट्टरपन्थी नियमहरूको सँगालो होइन, र यो परिवर्तन हुन सक्छ। मानवजातिप्रतिको उहाँका आशयहरू तिनीहरू उत्पन्न हुने परिस्थितिमा आधारित भएर अनि हरेक व्यक्तिको मनोवृत्ति परिवर्तनसँगै क्रमिक रूपले परिवर्तन हुँदैछन् र समयसँगै रूपान्तरित हुँदैछन्। त्यसकारण, तैँले तेरो हृदयमा सम्पूर्ण स्पष्टताका साथ थाहा पाउनुपर्छ कि परमेश्‍वरको सार अपरिवर्तनीय छ, र उहाँको स्वभाव विभिन्न समयहरू र विभिन्न परिप्रेक्ष्यहरूमा बाहिर निस्कन्छ। तैँले यो कुरालाई गम्भीर कुरा हो भन्‍ने नठान्न सक्छस् र तैँले परमेश्‍वरले कसरी विभिन्न कुराहरू गर्नुहुन्छ भन्‍ने कुरा कल्पना गर्न आफ्नै व्यक्तिगत धारणाहरू प्रयोग गर्न सक्छस्। तथापि, केही समयहरू यस्ता हुन्छन् जुन बेला तेरो दृष्टिकोणको विपरीत ध्रुव चाहिँ सत्य हुन्छ र परमेश्‍वरलाई मापन गर्ने प्रयासमा तैँले तेरा आफ्नै व्यक्तिगत धारणाहरू प्रयोग गर्दै परमेश्‍वरलाई क्रोधित पारिसकेको हुन्छस्। यस्तो हुन्छ किनभने परमेश्‍वर तैँले सोचेको जस्तो गरी सञ्चालित हुनुहुन्न, न त तैँले भने जस्तो गरी नै उहाँले विभिन्न कुराहरूप्रति व्यवहार गर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्वरका वचनहरू पढेपछि मैले बुझेँ कि परमेश्वर प्रेममय हुनुहुन्छ, तर उहाँको मानिसप्रतिको प्रेम सिद्धान्तमा आधारित छ। यो मानिसहरूको प्रेम जस्तो दृष्टिहीन र सिद्धान्तहीन छैन। परमेश्वर धर्मी परमेश्वर हुनुहुन्छ, र उहाँले हरेक व्यक्तिको आचरण र कार्यहरूप्रति एउटा अडान राख्नुहुन्छ। परमेश्वरसँग सत्यतालाई प्रेम गर्ने तर अपराध गरेकाहरूप्रति प्रेम र कृपा छ। तर दुष्ट मानिसहरू, जसले सत्यताप्रति वितृष्णा राख्छन् र मण्डलीको काममा अवरोध पुर्‍याउँछन्, उहाँले तिनलाई निन्दा गर्नुहुन्छ र हटाउनुहुन्छ। परमेश्वर प्रेममय हुनुहुन्छ भन्दैमा उहाँमा दुष्ट मानिसहरूप्रति करुणा र सहनशीलता छ, र उनीहरूलाई मण्डलीको कामलाई अवरोध पुर्‍याउन अनुमति दिनुहुन्छ भन्ने हुँदैन। मैले परमेश्वरको स्वभाव र सारलाई गलत बुझेकी थिएँ र उहाँलाई आफ्नै धारणाअनुसार परिभाषित गरेकी थिएँ। परमेश्वरले मानिसहरूलाई प्रेम गर्नुहुने भएकाले, यदि हामी उहाँको अनुसरण गर्छौँ र उहाँका लागि बलिदानहरू गर्छौँ भने हामीले जतिसुकै नराम्रो काम गरे तापनि उहाँले हामीलाई पश्चात्ताप गर्ने मौका दिइरहनुहुन्छ भनी मैले अनुमान गरेकी थिएँ। त्यसैले म मेरा आमाबाबुलाई निकालिएको स्वीकार गर्न सकेकी थिइनँ, र परमेश्वरसँग तर्क गर्न र उहाँको विरोध गर्न थालेकी थिएँ। फर्केर सोच्दा, मण्डलीले मेरा आमाबाबुलाई निकाल्नुअघि धेरै मौकाहरू दिएको थियो, र उहाँहरूले कहिल्यै पश्चाताप नगरेकाले मात्रै कुरा त्यो बिन्दुमा पुग्यो। परमेश्वरको स्वभाव धर्मी र पवित्र छ। जबसम्म मानिसहरू अपराध र भ्रष्टाचारका प्रदर्शनहरूको लागि पश्चाताप गर्न इच्छुक हुन्छन्, परमेश्वर अत्यन्तै दयालु र सहनशील हुनुहुन्छ। तर मेरा आमाबाबु जस्ता मानिसहरू, जो धेरै दुष्टता गर्ने, तर साँच्चिकै पश्चात्ताप नगर्ने र झन् दुष्कर्म गर्दै जाने हुन्छन्, साँच्चै नै दुष्ट मानिसहरू हुन्, र परमेश्वर यस्ता मानिसहरूप्रति कृपा र सहनशीलता देखाइरहन सक्नुहुन्न। विशेष गरी, उहाँ उनीहरूप्रति लामो समयदेखि विश्वासी भएकाले र विश्वासका लागि धेरै दुःख पाएकाले मात्रै उदार हुन सक्नुहुन्न।

एक दिन, मैले परमेश्वरको अर्को खण्ड पढेँ: “मानिसहरू के भन्छन् भने, परमेश्‍वर धर्मी परमेश्‍वर हुनुहुन्छ, र जबसम्‍म मानिसले उहाँलाई अन्त्यसम्‍मै पछ्याउँछ, उहाँ मानिसहरूप्रति निश्‍चय नै निष्पक्ष हुनुहुनेछ, किनभने उहाँ सबैभन्दा धर्मी हुनुहुन्छ। यदि मानिसले उहाँलाई अन्तिमसम्‍मै पछ्याउँथ्यो भने, के उहाँले मानिसलाई पन्छाउन सक्‍नुहुन्थ्यो? म सबै मानिसहरूप्रति निष्पक्ष छु, र म सबै मानिसहरूलाई मेरो धर्मी स्वभावद्वारा न्याय गर्छु, तैपनि मानिसको लागि मैले तय गरेका मापदण्डहरूमा उचित सर्तहरू छन्, र उनीहरू जोसुकै भए पनि मैले तय गरेको मापदण्ड सबै मानिसहरूले पूरा गर्नुपर्छ। तेरा योग्यताहरू कति छन् वा कति लामो समयदेखि ती योग्यता तँमा रहेका छन्, म त्यो कुराको वास्ता गर्दिनँ; तँ मेरो मार्ग पछ्याउँछस् कि पछ्याउँदैनस् र तैँले सत्यप्रति प्रेम र तृष्णा गर्छस् कि गर्दैनस् म त्यो कुरालाई मात्रै वास्ता गर्छु। यदि तँमा सत्यताको कमी छ र यसको सट्टा तैँले मेरो नाउँमा सर्म ल्याउँछस् र कुनै वास्ता वा चिन्ता नगरी पछ्याउने काम मात्र गर्छस् तर मेरो मार्गअनुसार काम गर्दैनस् भने, त्यो बेला म तँलाई तेरो दुष्टताको लागि प्रहार गर्नेछु र दण्ड दिनेछु, र त्यसपछि तैँले के भन्‍नेछस्? के तँ परमेश्‍वर धर्मी हुनुहुन्‍नु भनेर भन्‍न सक्‍नेछस्? आज, मैले बोलेका वचनहरूलाई तैँले पालन गरेको छस् भने, तँ मैले स्वीकार गर्ने प्रकारको व्यक्ति होस्। परमेश्‍वरलाई पछ्याउने क्रममा तैँले सधैँ आफूले कष्ट भोगेको छु, आँधीबेरीमा उहाँलाई पछ्याएको छु, र उहाँसँग राम्रा र नराम्रा पलहरू बिताएको छु भनेर भन्छस्, तर परमेश्‍वरले बोल्‍नुभएको वचनमा तँ जिएको छैनस्; तँ उहाँको लागि दौडधूप गर्ने र हरदिन आफूलाई उहाँमा समर्पित गर्न मात्रै चाहन्छस्, तर तैँले अर्थपूर्ण जीवन जिउनेबारेमा कहिल्यै पनि विचार गरेको छैनस्। तँ यो पनि बन्छस्, ‘जेसुकै भए पनि, परमेश्‍वर धर्मी हुनुहुन्छ भन्‍ने म विश्‍वास गर्छु। मैले उहाँका लागि कष्ट भोगेको छु, उहाँको लागि दगुरिहिँडेको छु, र उहाँको लागि आफैलाई समर्पित गरेको छु, अनि कुनै सम्‍मान प्राप्त नगरे पनि कठिन परिश्रम गरेको छु; उहाँले निश्‍चय नै मलाई याद गर्नुहुन्छ।’ परमेश्‍वर धर्मी हुनुहुन्छ भन्‍ने कुरा साँचो हो, तैपनि यो धार्मिकता कुनै पनि अशुद्धताहरूदेखि कलङ्कित छैन: यसमा कुनै पनि मानव इच्‍छा समावेश हुँदैन र यो देह वा मानव लेनदेनहरूद्वारा कलङ्कित छैन। विद्रोही र विरोध गर्नेहरू सबैलाई, उहाँको मार्ग नपछ्याउनेहरू सबैलाई दण्ड दिइनेछ; कसैलाई पनि क्षमा दिइनेछैन र कसैलाई पनि छूट दिइनेछैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले परमेश्वरका वचनहरूबाट सिकेँ कि परमेश्वरको धार्मिकता मैले सोचेजस्तो छैन—हामीले के पाउछौँ, त्यो हामीले कति लगानी गर्छौँ, त्यसमा निर्भर गर्छ। परमेश्वरलाई ती मानिसहरूलाई अनुग्रह गर्न आवश्यक छैन जसले उहाँका निम्ति आफूलाई समर्पित गर्छन्, काम गर्छन् र कष्ट भोग्छन्। परमेश्वरका लागि, “योगदान नगरे पनि कडा मेहनत गरेमा योग्य होइन्छ” भन्ने कुरा हुँदैन। परमेश्वरले कसैको परिणाम कामको लागि भोगेको कष्ट वा वरिष्ठताको आधारमा निर्धारण गर्नुहुन्न। उहाँ उनीहरूले बाहिरी रूपमा कति त्याग गरे भन्ने कुरा हेर्नुहुन्न। उनीहरूले सत्यता पछ्याउने र त्यसलाई व्यवहारमा उतार्ने गरेका छन्-छैनन्, र उनीहरूको जीवनको स्वभावमा परिवर्तन छ-छैन भन्ने कुरा महत्त्वपूर्ण छ। उनीहरूको वरिष्ठता जति ठूलो भए नि वा उनीहरूले कामको लागि जति कष्ट भोगे पनि, परमेश्वरका वचनहरूलाई अभ्यास गर्दैनन् भने उनीहरूले कहिल्यै उहाँको अनुमोदन प्राप्त गर्ने छैनन्। उनीहरूले गरेको दुष्टताका लागि उनीहरूलाई परमेश्वरले धार्मिक रूपमा दण्डित गर्नुहुनेछ। म परमेश्वरको धार्मिकतालाई लेनदेनको मानसिकताले नापिरहेकी थिएँ। मेरा आमाबाबुले आफ्ना विश्वासका वर्षहरूमा धेरै त्यागेका र कष्ट भोगेका कारण, उनीहरूले जति दुष्ट काम गरे पनि, पश्चाताप गर्न र मण्डलीमा रहन थप मौका पाउनुपर्छ भन्ने सोचेकी थिएँ। अन्यथा, यो उहाँहरूप्रति न्यायोचित हुने थिएन। तर मेरो सोच्ने तरिका सबै गलत थियो। मैले पललाई सम्झेँ, जसले प्रभुको सुसमाचार फैलाउन युरोपभरि यात्रा गरेका थिए। उनी धेरै पटक पक्राउ परे र धेरै दुःख पाए, तर जहाँ गए पनि उनी उच्च स्थानमा उभिए र आफ्ना लागि गवाही दिए। अन्ततः उनले आफू ख्रिस्टको रूपमा जिएको, र मर्नु लाभ हुनेछ भनेर भने। नतिजा स्वरूप, उनी दुई हजार वर्षसम्म सम्मानित भए। मानिसहरूको मनमा उनी प्रभु येशूभन्दा उच्च स्थानमा पुगे, र अन्ततः उनलाई परमेश्वरले उहाँको विरोध गरेकोमा दण्डित गर्नुभयो। मैले यसबाट देखेँ कि परमेश्वरले मानिसहरू बाहिरी रूपमा कति काम गर्छन् र कति कष्ट भोग्छन् भन्ने हेर्नुहुन्न। उहाँले दुष्ट काम गर्ने र उहाँको स्वभावलाई चिढ्याउने तर जिद्दी भएर पश्चाताप गर्न अस्वीकार गर्नेहरूलाई तिनीहरूका कर्मअनुसार प्रतिदण्डित गर्नुहुन्छ। उदाहरणका लागि, मेरा आमाबाबुले परमेश्वरका लागि धेरै काम गर्नुभयो, कष्ट भोग्नुभयो र त्याग गर्नुभयो, तर उहाँहरूले कहिल्यै सत्यता स्वीकार गर्नु भएन। उहाँहरूले गरेका सबै कुरा मण्डलीको कामलाई अवरोध पुर्‍याउन र मण्डलीको सामान्य जीवनलाई कमजोर बनाउनका लागि थियो, जसले ब्रदर-सिस्टरहरूको जीवनलाई हानि र मण्डलीको हितलाई क्षति पुर्‍याएको थियो। उहाँहरूलाई मण्डलीबाट निकाल्नु सिद्धान्तअनुसार थियो र परमेश्वरको धार्मिकता थियो। परमेश्वरको धर्मी स्वभाव नबुझेर, म “योगदान नगरे पनि कडा मेहनत गरेमा योग्य होइन्छ” भन्ने लेनदेनको धारणामा अड्किएकी थिएँ। मैले यसको बारेमा परमेश्वरसँग तर्क र झगडा गर्न खोजेकी थिएँ, सधैँ नकारात्मक अवस्थामा जिइरहेकी थिएँ र परमेश्वरप्रति प्रतिरोधी भएकी थिएँ। म धेरै विद्रोही थिएँ! यो बुझेपछि, मलाई निकै नराम्रो र पश्चाताप महसुस भयो, र मैले रुँदै प्रार्थना गरेँ, “हे परमेश्वर! तपाईंलाई चिन्दै नचिनिकन तपाईंमा यत्तिका धेरै वर्षदेखि विश्वास गरेकी रहिछु। मैले सधैँ तपाईंको विरुद्ध गएर र तपाईंसँग तर्क गर्न खोजेर आफ्नै धारणा र कल्पनाअनुसार तपाईंको प्रेम र धार्मिकतालाई नापेकी रहिछु। हे परमेश्वर, अब म देख्न सक्छु कि मेरा आमाबाबु निकालिनु तपाईंको धार्मिकता थियो।” त्यो प्रार्थना गरिसकेपछि मैले धेरै सहज महसुस गरेँ।

पछि, मैले चिन्तन गर्दा आमाबाबुप्रतिको मेरो स्नेहको शक्तिका कारण म मेरा आमाबाबुलाई मण्डलीले निकालेको कुरामा यति दुःखी भएकी रहेछु भन्ने बुझेँ। यसले मलाई परमेश्वरका केही वचनहरू सम्झायो: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी मानिसलाई ल्याउनुभयो। पछि मानिसको आमाबुबा र नातेदारहरू भए, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको विधिभित्र रहनलाई निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई वृद्धि गराएर वयस्कमा पुर्‍याउँछ। यस प्रक्रियामा, मानिस परमेश्‍वरको हेरचाहमा नै वृद्धि भइरहेको छ भन्‍ने कसैले महसुस गर्दैन; बरु, मानिस आफ्ना आमाबुबाको प्रेमपूर्ण हेरचाहमा वृद्धि भइरहेको हुन्छ र उसको वृद्धिलाई उसैको जीवनको अन्तर्निहित शक्तिले निर्देशन गर्छ भन्‍ने तिनीहरू विश्‍वास गर्छन्। यस्तो हुन्छ किनभने उसको जीवन कसले दिएको वा यो कहाँबाट आउँछ भन्‍ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा त परै जाओस्। उसको जीवनलाई निरन्तरता दिने आधार खाना हो र लगनशीलता नै उसको अस्तित्वको स्रोत हो अनि उसको मनमा भएका आस्थाहरू नै उसको अस्तित्वका जगहरू हुन् भन्‍ने मात्र उसले जान्दछ। मानिस परमेश्‍वरको अनुग्रह र उहाँको बन्दोबस्तबारे अनजान हुन्छ र परमेश्‍वरले उसलाई दिनुभएको जीवनलाई लापरवाही रूपमा बिताउँछ…। परमेश्‍वरले दिनरात हेरचाह गर्नुभएको मानवजातिमध्ये एक जनाले पनि उहाँको आराधना गर्न आफैलाई अग्रसर गर्दैन। परमेश्‍वरले मानिसमा काम मात्रै गरिरहनु हुन्छ, जसको निम्ति आफूले योजना बनाएअनुसार उहाँले कुनै पनि अपेक्षा राख्‍नुहुन्‍न। कुनै दिन मानिस उसको सपनाबाट ब्युँझन्छ अनि जीवनको मूल्य र अर्थलाई, उसलाई परमेश्‍वरले दिनुभएको सबै कुराको निम्ति उहाँले चुकाउनुभएको मूल्य र मानिस उहाँतिर फर्कन्छ भनी उहाँले गर्नुभएको उत्सुकता सहितको प्रतीक्षालाई महसुस गर्नेछ भनी अपेक्षाको साथ परमेश्‍वरले यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “केवल एउटा पनि अविश्‍वासीले परमेश्‍वर हुनुहुन्छ, वा उहाँले स्वर्ग र पृथ्वी अनि सबै थोक सृष्टि गर्नुभयो, वा मानिसलाई उहाँले सृष्टि गर्नुभएको हो भनी विश्‍वास गर्दैन। यहाँ त यस्तो भन्‍ने मानिसहरू पनि छन्, ‘मानिसलाई उसका आमाबुबाले जीवन दिन्छन् र उसले उनीहरूको सम्मान गर्नुपर्छ।’ यस्तो विचार वा दृष्टिकोण कहाँबाट आउँछ? के यो शैतानबाट आउँछ? हजारौँ वर्षदेखि परम्परागत संस्कृतिले मानिसलाई यसरी नै शिक्षा दिँदै र भ्रममा पार्दै आएको छ, र तिनीहरूलाई परमेश्‍वरको सृष्टि र सार्वभौमिकता अस्वीकार गर्ने तुल्याएको छ। शैतानको बहकाउ र नियन्त्रण नभएको भए, मानवजातिले परमेश्‍वरको कामबारे अनुसन्धान गर्नेथिए र उहाँका वचनहरू पढ्नेथिए, अनि तिनीहरूलाई आफू परमेश्‍वरद्वारा सृष्टि गरिएको हो, र आफ्नो जीवन परमेश्‍वरले दिनुभएको हो; आफूसँग भएका सबै कुरा परमेश्‍वरले दिनुभएको हो, र आफू परमेश्‍वरप्रति आभारी हुनुपर्छ भन्‍ने थाहा हुनेथियो। कसैले हाम्रो भलो गर्छ भने हामीले त्यसलाई परमेश्‍वरबाट आएको भनी स्विकार्नुपर्छ—विशेष गरी यो कुरा हाम्रा आमाबुबामा लागू हुन्छ जसले हामीलाई जन्माएर हुर्काउनुभयो; यो सबै परमेश्‍वरले नै बन्दोबस्त गर्नुहुन्छ। सबैमाथि परमेश्‍वरको सार्वभौमिकता हुन्छ; मानिस त सेवाको औजार मात्र हो। यदि कसैले परमेश्‍वरप्रति समर्पित हुन आफ्ना आमाबुबा, वा आफ्नो पति (वा पत्नी) र छोरोछोरीलाई छेउ लगाउन सक्छ भने, त्यो व्यक्ति दह्रिलो हुनेछ र ऊसँग परमेश्‍वरसामु अझ बढी न्यायबोध हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्वरका वचनहरूबाट मैले बुझेँ कि परमेश्वर मानव जीवनको स्रोत हुनुहुन्छ, र हामीसँग भएको सबै कुरा हामीलाई परमेश्वरद्वारा दिइएको हो; र हामी आज जहाँ छौँ त्यो परमेश्वरको हेरचाह र संरक्षणद्वारा मात्रै भएको हो, र हामीप्रति दयालु वा सहयोगी हुनेहरू परमेश्वरको बन्दोबस्तकै कारणले भएका हुन्। हामीले यो परमेश्वरबाट स्वीकार गर्नुपर्छ र उहाँको प्रेमको लागि परमेश्वरप्रति कृतज्ञ हुनुपर्छ। मैले बुझेँ कि परमेश्वरका वचनहरूअनुसार नगरी मैले मेरा आमाबाबुले मप्रति देखाउनुभएको राम्रोपनको बारेमा मात्र सोचिरहेकी थिएँ। मैले मेरा आमाबाबुले गरेको सबै कुराका पछाडि परमेश्वरको शासन र बन्दोबस्त थियो, र मलाई आजको दिनसम्म ल्याउने परमेश्वरको हेरचाह, संरक्षण र मार्गदर्शन थियो भनेर देखेको थिइनँ। मैले परमेश्वरको हेरचाह र संरक्षणका लागि उहाँलाई धन्यवाद दिएकी थिइनँ वा उहाँको प्रेम चुक्ता गरेकी थिइनँ। बरु, म परमेश्वरप्रति विद्रोही र प्रतिरोधी थिएँ। मैले यसको बारेमा जति धेरै चिन्तन गरेँ, त्यति नै आफू अनुचित भएको महसुस गरेँ। मैले परमेश्वरलाई निराश पारेकी थिएँ!

मैले पछि परमेश्वरका वचनको अर्को खण्ड पढेँ: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्वरका वचनहरूले मेरो सटीक स्थितिलाई प्रकट गरे। परमेश्वरको माग हामी उहाँले प्रेम गर्ने कुरालाई प्रेम गरौँ र उहाँले घृणा गर्ने कुरालाई घृणा गरौँ भन्ने छ। सत्यतालाई घृणा गर्ने र परमेश्वरको विरोध गर्नेहरू मूलतः दुष्ट मानिसहरू हुन् जसलाई परमेश्वर घृणा गर्नुहुन्छ, त्यसैले हामी पनि उनीहरूलाई घृणा गर्नुपर्छ। मैले परमेश्वरका वचनहरू अनुसार मेरा आमाबाबुको सारलाई पहिचान गरेकी थिइनँ। उहाँहरूले मण्डलीको कामलाई जति हानि गरे पनि, परमेश्वरसँग तर्क गरेर र उहाँको विरोध गरेर म उहाँहरूकै पक्षमा थिएँ। म आफ्नो कर्तव्य निर्वाह गर्न निरुत्साहित भएकी थिएँ। तर अब मैले बुझेँ किन परमेश्वरले यसो भन्नुभयो: “भावना उहाँको शत्रु हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। स्नेहका कारण, मैले दुष्ट मानिसहरूप्रति प्रेम र कृपा राखेकी थिएँ। परमेश्वरले उहाँहरूलाई पश्चाताप गर्न र मण्डलीमा रहन अर्को मौका दिनुहुनेछ भन्ने समेत आशा गरेकी थिएँ। म कत्ति मूर्ख थिएँ! दुष्ट मानिसहरू जे भए पनि कहिल्यै साँचो पश्चाताप गर्दैनन्। यो उनीहरूको सारद्वारा निर्धारित गरिएको हुन्छ। मेरा आमाबाबुलाई मण्डलीमा रहन अनुमति दिनु भनेको उहाँहरूले गरिरहेको दुष्ट कार्य र मण्डलीको कामलाई अवरोध पुर्‍याउने कामलाई समर्थन गर्नु हुनेथ्यो। यो परमेश्वरविरुद्ध दुष्ट मानिसहरूको साथमा उभिनु हुनेथ्यो।

पछि मैले पढेको परमेश्वरका वचनको अर्को खण्डले मलाई केही हदसम्म अन्तर्दृष्टि दियो। परमेश्‍वरका वचनहरूले भन्छन्: “एक दिन, जब तैँले केही सत्यता बुझ्छस्, तब तेरी आमा नै सबैभन्दा उत्तम व्यक्ति हुन्, वा तेरा बुबाआमा सबैभन्दा उत्तम मानिसहरू हुन् भनेर सोच्‍न छोड्नेछस्। तैँले तिनीहरू पनि भ्रष्ट मानवजातिका सदस्य नै हुन्, र तिनीहरूका भ्रष्ट स्वभावहरू सबै उस्तै छन् भन्‍ने महसुस गर्नेछस्। तिनीहरूको भिन्‍नता भनेको तँसँगको भौतिक रगतको सम्‍बन्ध मात्रै हो। यदि तिनीहरू परमेश्‍वरमा विश्‍वास गर्दैनन् भने, गैरविश्‍वासीसरह हुन्। तैँले तिनीहरूलाई परिवारको सदस्य वा तेरो देहको नाताको दृष्टिकोणले हेर्न छोड्नेछस्, तर सत्यताको पाटोबाट हेर्नेछस्। तैँले हेर्नुपर्ने मुख्य पक्षहरू के-के हुन्? तैँले परमेश्‍वरप्रतिको विश्‍वासमा तिनीहरूको दृष्टिकोण, संसारप्रति र परिस्थितिहरू सम्‍हाल्‍नेसम्‍बन्धी तिनीहरूको दृष्टिकोण र सबैभन्दा महत्त्वपूर्ण, परमेश्‍वरप्रति तिनीहरूको मनोवृत्तिलाई हेर्नुपर्छ। यदि तैँले यी पक्षहरूलाई सही रूपमा मूल्याङ्कन गर्छस् भने, तिनीहरू असल मानिस हुन् कि खराब हुन् भनेर स्पष्टसित देख्‍नेछस्। एक दिन तैँले तिनीहरू पनि तँजस्तै भ्रष्ट स्वभाव भएका मानिसहरू हुन् भनेर स्पष्ट देख्‍न सक्‍नेछस्। तिनीहरू तैँले कल्‍पना गरेजस्तो तँलाई साँचो प्रेम गर्ने दयालु हृदयका मानिस होइनन्, र तिनीहरूले तँलाई सत्यतामा वा जीवनको सही मार्गमा डोर्‍याउन सक्दैनन् भन्‍ने कुरा अझ स्पष्ट हुनेछ। तिनीहरूले तँलाई जे गरेका छन् त्यसबाट तँलाई खासै फाइदा पुग्दैन, र तैँले जीवनमा सही मार्ग लिन यसको कुनै काम छैन भन्‍ने कुरा पनि स्पष्टसित देख्‍न सक्‍नेछस्। अनि, तैँले तिनीहरूका धेरैजसो अभ्यास र विचारहरू सत्यताविपरीत छन्, तिनीहरू देहका हुन्, यसले गर्दा तँ तिनीहरूलाई तुच्छ ठान्छस्, र तिनीहरूप्रति तँलाई वाक्‍क लाग्छ र अरुचि हुन्छ भन्‍ने कुरा पनि थाहा पाउनेछस्। यदि तैँले यी कुराहरू देख्‍न सक्छस् भने, त्यसपछि तैँले तेरा आमाबुबालाई हृदयभित्र सही व्यवहार गर्न सक्‍नेछस्, र तँलाई तिनीहरूको त्यति धेरै याद आउने, चिन्ता लाग्‍ने, र अलग हुन नसक्‍ने हुन छोड्नेछ। तिनीहरूले आमाबुबाका रूपमा आफ्‍नो मिसन पूरा गरेका छन्, त्यसैले तैँले तिनीहरूलाई तेरो सबैभन्दा नजिकका मानिस ठान्न वा तिनीहरूलाई आदर्श मान्‍न छोड्नेछस्। बरु, तैँले तिनीहरूलाई सामान्य मानिसका रूपमा लिनेछस्, र त्यो बेला, तँ अनुभूतिहरूको बन्धनबाट पूर्ण रूपमा उम्‍केर आफ्‍नो अनुभूतिहरू र पारिवारिक स्‍नेहबाट साँच्चै मुक्त हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। यो पढ्न धेरै भावुक थियो। मेरा आमाबाबुप्रतिको मेरो स्नेहको शक्तिका कारण, मैले उहाँहरू मप्रति कति राम्रो हुनुहुन्थ्यो भन्ने मात्र देखेकी थिएँ, र सत्यताप्रति र परमेश्वरप्रतिको उहाँहरूको मनोवृत्ति देखेकी थिइनँ। मैले उहाँहरूको सार वा उहाँहरू कुन मार्गमा हुनुहुन्थ्यो भन्ने स्पष्ट रूपमा देख्न सकेकी थिइनँ, र त्यसैले मैले उहाँहरूलाई निकालिएको विषयलाई सही तरिकाले सम्हाल्न सकेकी थिइनँ। स्नेहमा अल्झिएर, मैले परमेश्वरसँग तर्क गर्न खोजेकी थिएँ, र दुई वर्षभन्दा बढी म नकारात्मक र विद्रोही रहेकी थिएँ। मेरो जीवन गम्भीर रूपमा क्षतिग्रस्त भएको थियो, र मैले अपराध गरेकी थिएँ। बिस्तारै बिस्तारै, परमेश्वरका वचनहरूको मलजल र पोषणद्वारा, मेरो कठोर, विद्रोही हृदय जागृत भयो र परमेश्वरप्रतिको मेरो गलत बुझाइ मेटियो। अब म धेरै स्वतन्त्र महसुस गर्छु र मैले आफ्नो कर्तव्य निर्वाह गर्ने उत्साह पुनः प्राप्त गरेकी छु। परमेश्वरलाई उहाँको मुक्तिका लागि धन्यवाद।


१९. मैले किन खुलस्त हुने आँट गरिनँ

२०२१ को मेको मध्यतिर, हाम्रा अगुवा जेनले लाउराको मूल्याङ्कन लेख्‍न लगाइन्। उनले लाउरा अहङ्कारी र आत्म-धर्मी छिन्, अनि सधैँ अगुवा र सेवकहरूको आलोचना गरिरहन्छिन् भनेर भनिन्। तिनी ठिक व्यक्ति होइनन् भनेर उनले भनिन्। लाउराबारे जेनले गरेको मूल्याङ्कन मेरोभन्दा फरक थियो। विगतमा मैले लाउरासँग अन्तरक्रिया गर्दा, उनी जेनले भनेकी जस्तो थिइनन्। तर मैले साँचो कुरा भनेँ भने, जेनले ममा समझशक्तिको कमी रहेछ भन्‍नेछिन् र मलाई खराब सोच्‍नेछिन् भन्‍ने मलाई चिन्ता लाग्यो। त्यसपछि उनले मलाई भविष्यमा महत्त्वपूर्ण कामहरू नदिन सक्थिन्। त्यसकारण मैले जेनको इच्‍छा मान्दै उनको मूल्याङ्कनमा सहमति जनाएँ, र लाउराले अरूलाई मनमानी ढङ्गले आलोचना गरिरहेकी छिन् भनेर भनेँ। केही समयपछि नै, लाउरालाई प्रतिस्थापित गरियो। पछि मलाई के थाहा भयो भने, जेनले व्यावहारिक काम नगरेकोमा र झूटो अगुवा भएकोमा लाउराले उनीबारे रिपोर्ट गरेकी थिइन्, जसले गर्दा जेनले लाउरा अगुवा र सेवकहरूलाई आलोचना गर्छिन् भन्‍ने दाबी गर्दै तिनलाई दमन गरिन् र दण्ड दिइन्। अन्तिममा जेनलाई झूटो अगुवाको रूपमा खुलासा गरेर प्रतिस्थापित गरियो। यो सुनेपछि, मैले मूल्याङ्कन लेखेको आफ्नो व्यवहारबारे सोचेँ र मलाई पछुतो भयो। मैले परमेश्‍वरको वचन पढेर अनि आत्मचिन्तन गरेर के थाहा पाएँ भने म अगुवाको मनमा राम्रो छाप पार्नका लागि झूट बोल्‍न र उनको कुरामा सही थाप्दै लाउरालाई दोष दिन तयार भएकी रहेछु। ममा साँच्‍चै मानवताको कमी थियो। मैले जति मनन गरेँ, मलाई आफूप्रति त्यति नै तिरस्कार र घृणा जाग्यो। मैले यो असफलताबारे निबन्ध लेखेर ब्रदर-सिस्टरहरूलाई चेतावनीको रूपमा दिनेबारे सोचेँ। तर मसँग चिन्ताहरू थिए। मैले सोचेँ, “यदि मैले मूल्याङ्कनको बेलाका मेरा सबै भ्रष्टता र गलत मनसायहरूबारे लेखेँ भने, ब्रदर-सिस्टरहरूले मेरो बारेमा के सोच्‍नेछन्? यदि तिनीहरूले मलाई तुच्छ ठाने र तिरस्कार गरे भने, मेरो प्रतिष्ठा धूलोमा मिल्नेछ, र म लाजले फेरि तिनीहरूलाई आफ्‍नो अनुहार देखाउन सक्‍नेछैनँ।” मलाई के पनि याद आयो भने, लाउरा मसँग निकै नजिक थिइन्, र समस्याहरू पर्दा प्रायजसो मलाई कुरा पोख्थिन्। मैले गरेको मूल्याङ्कन भ्रष्ट स्वभावअनुसार गरिएको थियो भनेर उनले थाहा पाइन् भने के सोच्‍नेछिन्? के उनी मदेखि दुःखी भएर मसँग सम्पर्क तोड्नेछिन्? यदि माथिल्‍लो तहका अगुवावर्गले थाहा पाए भने, के तिनीहरूले ममा खराब चरित्र रहेछ भनेर मलाई फरक कर्तव्यमा खटाउनेछन्? यो सब कुरा सोच्दा, मलाई नरमाइलो लाग्यो। मैले साह्रै लाजमर्दो काम गरेकी थिएँ र यसबारे कुरा गर्न गाह्रो भएको थियो। म आफूले गरेको कामको सामना गर्न चाहन्‍नथेँ; म केवल अघि बढ्न चाहन्थेँ। म यसबारे लेख्‍न चाहन्‍नथेँ।

पछि, मैले यस विषयमा विचार गर्न थालेँ। म किन यो असफलताबारे बताउन इच्छुक भइरहेकी थिइनँ? म किन खुलस्त कुरा गरेर आफूलाई उदाङ्गो पार्न इच्छुक भइरहेकी थिइनँ? कस्तो भ्रष्ट स्वभावले मलाई रोकिरहेको थियो? एक दिन, मैले एउटा गवाही भिडियो हेरिरहेको बेला परमेश्‍वरका वचनहरूको एउटा खण्ड देखेँ: “परिस्थिति जस्तोसुकै भए पनि, ख्रीष्टविरोधीले जे कर्तव्य निर्वाह गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको देखाउने कोसिस गर्छन्, ताकि मानिसहरूले उसको वास्तविक कद वा परमेश्‍वरप्रति वास्तविक मनोवृत्ति कहिल्यै नदेखून्। वास्तवमा, तिनीहरूको हृदयको गहिराइमा, के साँच्चै तिनीहरूले गर्न नसक्ने केही पनि छैन भनी विश्‍वास गर्छन्? के तिनीहरूले साँच्‍चै तिनीहरू कमजोरीपन, नकारात्मकता वा भ्रष्टताको प्रकाशरहित छन् भनी विश्‍वास गर्छन्? बिलकुलै गर्दैनन्। तिनीहरू अभिनय गर्न सिपालु हुन्छन्, चीजहरू लुकाउन बाठा हुन्छन्। तिनीहरू मानिसहरूलाई आफ्नो बलियो र सानदार पक्ष देखाउन मन पराउँछन्; तिनीहरू आफ्नो कमजोर र वास्तविक पाटो अरूले देखेको चाहँदैनन्। तिनीहरूको उद्देश्य स्पष्ट हुन्छ: स्पष्ट रूपमै यो आफ्नो इज्जत बचाउनु, मानिसहरूको हृदयमा आफ्नो स्थान सुरक्षित गर्नु हो। यदि तिनीहरूले आफ्नो नकारात्मकता र कमजोरीहरू अरूको अगाडि प्रकट गरे भने, यदि तिनीहरूले आफ्नो विद्रोही र भ्रष्ट पक्ष प्रकट गरे भने, त्यसले तिनीहरूको हैसियत र प्रतिष्ठाका लागि गम्भीर क्षति गर्नेछ—हुनुपर्ने भन्दा ठूलो समस्या हुनेछ भनी सोच्छन्। त्यसैले तिनीहरू आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छन्। अनि, यदि एक दिन सबैले तिनीहरूको कमजोर र विद्रोही पक्ष देखे भने, र तिनीहरूले आफू भ्रष्ट भएको, र अलिकति पनि नबदलिएको देखे भने, तिनीहरूले अभिनय गर्न जारी राख्‍नेछन्। यदि तिनीहरूले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुमाउनेछन्, सबैको आराधना र श्रद्धा गुमाउनेछन्, र यसरी पूर्ण रूपमा असफल हुनेछन् भनी सोच्छन्। त्यसैले, जे भए पनि, तिनीहरू मानिसहरूको सामु खुलस्त हुँदैनन्; चाहे जे भए पनि, तिनीहरूले आफ्नो शक्ति र हैसियत अरू कसैलाई दिँदैनन्; बरु, तिनीहरूले प्रतिस्पर्धा गर्न सक्दो कोसिस गर्छन्, र कहिल्यै हार मान्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। मैले परमेश्‍वरका वचनहरूबाट के सिकेँ भने ख्रीष्टविरोधीहरू नाटक गर्न सिपालु हुन्छन्। तिनीहरू कसैले तिनीहरूको खराब पक्ष देखेको चाहँदैनन्, र तिनीहरू आफ्‍नो भ्रष्टता र विद्रोहीपनबारे खुलस्त बताउँदैनन्। तिनीहरू आफ्‍नो असफलता र गल्तीहरूबारे कुरा गर्नबाट पनि सधैँ जोगिन्छन्, यसको साटो मानिसहरूको आदर जित्न र तिनीहरूको हृदयमा स्थान पाउन सकारात्मक, दृढ र प्रभावशाली रूप देखाउँछन्। मैले गरेको काम र प्रकट गरेको कुरा ख्रीष्टविरोधीको भन्दा फरक रहेनछ भन्‍ने थाहा पाएँ। लाउरालाई दोष दिने क्रममा झूटो अगुवासँगै लाग्‍नु पछाडिको मेरो भ्रष्ट स्वभावलाई मैले पहिचान गरेकी थिएँ, तर म सबैको अघि खुलस्त हुन तयार थिइनँ, किनभने यो असफलता थियो। यदि मैले त्यस बेला आफ्नो मनसाय र भ्रष्टतालाई सार्वजनिक गरेकी भए, सबैले ममा समझको कमी रहेको र मैले सजिलै कुरा मानेकी देख्‍नेथिए। सबैले मलाई तुच्छ ठान्नेछन् र तिरस्कार गर्नेछन्, र मैले आफ्‍नो कर्तव्यसमेत गुमाउन सक्छु भन्‍ने डर लाग्यो। म सत्यता अभ्यास गर्नु र इमानदार बन्‍नुभन्दा प्रतिष्ठा र हैसियतलाई बढी बहुमूल्य ठान्छु भन्‍ने कुरा मैले देखेँ। म सत्यता वा सकारात्मक कुरालाई पटक्‍कै प्रेम गर्दिनथेँ। बरु, म प्रतिष्ठा र हैसियतलाई प्रेम गर्थेँ, र ख्रीष्टविरोधीजस्तै नाटक गर्न सिपालु थिएँ। म छली व्यक्ति थिएँ।

पछि, मैले परमेश्‍वरका वचनहरूका थप दुईवटा खण्ड भेट्टाएँ: “सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ। बुद्धि नभएकाहरू मूर्ख मानिसहरू हुन् र तिनीहरू पर्दापछाडि गोप्य कुरा गर्दै, सधैँ आफ्ना ससाना गल्तीहरूमा अल्झिरहन्छन्। यो हेर्दै घिन लाग्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई ढाकछोप गर्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र दोषरहित छन् भनी भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई बलियो बनाउने उद्देश्य प्राप्त गर्नु हो। साधारण मानिसहरूमा यस्तो शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र हृदयमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। मैले परमेश्‍वरका वचनहरूबाट के बुझेँ भने सिद्ध कोही छैन; हामी सबैमा कमीकमजोरी हुन्छन्, हामी सबैले गल्ती गर्न, र आफ्‍नो भ्रष्ट स्वभाव प्रकट गर्न सक्छौँ। साँचो मानवता र विवेक भएका मानिसहरू आफ्‍ना कमीकमजोरी र समस्याहरूलाई उचितरूपमा सामना गर्न सक्छन्। तिनीहरू गल्ती गरेपछि आफ्‍ना गल्ती सामना गर्न र आफ्‍नो भ्रष्टता हटाउन सत्यता खोजी गर्न सक्छन्। गल्ती गरेपछि वा भ्रष्टता प्रकट गरेपछि आफ्‍ना समस्याहरू सामना गर्न वा आफ्‍ना त्रुटिहरू स्विकार्न नसक्‍ने, आफ्‍नो साँचो रूपलाई ढाकछोप गर्न सधैँ नाटक गर्ने, अनि आफ्‍नो चरित्र निष्खोट देखाउनेहरू कपटी र छली हुन्। मलाई शैतानले गहनरूपमा भ्रष्ट तुल्याएको थियो र म सबै किसिमका भ्रष्ट स्वभावले ग्रस्त थिएँ। विचलन र भ्रष्टता अनुभव गर्नु सामान्य कुरा हो। यदि म खुलस्त नभएकी भए पनि, ती भ्रष्ट स्वभावहरू मभित्र लुकेका हुनेथिए, त्यसकारण के म अझै पनि भ्रष्ट व्यक्ति नै हुनेथिइनँ र? मैले लाउराको मूल्याङ्कन गर्दा, अगुवाको नजरमा आफ्‍नो छवि कायम राख्न ती झूटो अगुवाको पछि लागेर लाउराको आलोचना र निन्दा गरेँ; यसलाई इन्कार गर्न सकिँदैनथियो। यदि म मानवता र विवेक भएको व्यक्ति भएकी भए, यो समस्या सामना गर्नेथिएँ, आफूले कसरी भ्रष्टता देखाएँ, कसरी मलाई परमेश्‍वरका वचनहरूद्वारा खुलासा र न्याय गरियो, र मैले आफ्‍नो भ्रष्ट स्वभावबाट के सिकेँ भनेर अरूलाई खुलासा गर्नेथिएँ, ताकि सबैले मेरो वास्तविकता देख्‍न सकून्। तर म भ्रष्टता प्रकट गरेपछि अरूको मनमा रहेको मेरो प्रतिष्ठा र छविलाई जोगाउने आशामा सधैँ झूटो रूप धारण गर्थेँ। म कति लाज पचेको र घृणास्पद रहेछु! म सधैँ के सोच्थेँ भने यदि मैले प्रकट गरेको भ्रष्टता सानो समस्या मात्रै हो भने—धेरै मानिसहरूमा हुने स्पष्ट देखिने भ्रष्ट स्वभाव—मैले खुलस्त बताएँ भने पनि, यसले मेरो प्रतिष्ठामा त्यति हानि गर्नेछैन, त्यसकारण म आफूलाई मानिसहरूसामु उदाङ्गो पार्न सक्छु। तर यसपटक, म कसैलाई दोष दिन झूटो अगुवाको पछि लागेकी थिएँ। यो गम्‍भीर अपराध थियो—यो कुरा उठाउन सजिलो थिएन। यसले मानिसहरूलाई ममा खराब चरित्र रहेछ र म अमर्यादित छु भन्‍ने देखाउनेथियो, र मेरो प्रतिष्ठामा गम्भीर हानि हुनेथियो। त्यसकारण म खुलस्त हुन इच्छुक भइनँ। बरु, मैले यसबारे चुप लागेर अरूको मन जित्न चाल चलेँ—म साँच्‍चै छली रहेछु! त्यसपछि मात्रै मलाई के महसुस भयो भने, मैले आफ्‍नो भ्रष्टताबारे खुलस्त बताउन इच्‍छा नगर्नु त मेरो अहम्‌ता र घमण्डको सङ्केत मात्रै थिएन, तर यसले मेरो लुकेको छली र दुष्ट शैतानी स्वभावलाई पनि प्रकट गरेको थियो।

पछि, मैले यो समस्याबारे मनन गरिरहेँ र परमेश्‍वरका वचनहरूको यो खण्ड पढेँ: “केही आइपर्दा, तिनीहरूले केही नबोल्न सक्छन् वा हल्का रूपमा कुनै विचार व्यक्त नगर्न सक्छन्, बरु सधैँ मौन रहिरहन्छन्। यसको मतलब तिनीहरू उचित छन् भन्‍ने होइन; बरु, यसले त के देखाउँछ भने, तिनीहरूले राम्ररी नै भेष बदलेका छन्, तिनीहरूले कुरा लुकाएका छन्, र तिनीहरू साह्रै धूर्त छन्। अनि, यदि तँ अरू कसैसामु खुलस्त हुँदैनस् भने, के तँ परमेश्‍वरसामु खुलस्त हुन सक्छस् त? यदि तँ सच्चा छैनस्, परमेश्‍वरसित समेत सच्चा छैनस्, र उहाँसामु खुलस्त हुन सक्दैनस् भने, के तँ उहाँलाई आफ्नो हृदय सुम्पन सक्छस् त? पक्कै सक्दैनस्। तँ परमेश्‍वरसँग एकै हृदयको हुन सक्दैनस्, बरु तैँले आफ्नो हृदय उहाँको हृदयबाट अलग राख्दै छस्! अरूसँग सङ्गति गर्दा के तिमीहरूले खुलस्त भई साँच्‍चिकै हृदयमा भएको कुरा बताउन सक्छौ? यदि कसैले आफ्‍नो हृदयमा भएको कुरा सधैँ साँचो रूपमा बताउँछ भने, यदि ऊ इमानदार भई साधारण रूपमा बोल्छ, र ऊ इमानदार छ भने, र कर्तव्य निर्वाह गर्दा ऊ कदापि झारा टार्ने गर्दैन भने, र यदि उसले आफूले बुझेको सत्यता अभ्यास गर्न सक्छ भने, यस व्यक्तिले सत्यता प्राप्त गर्ने आशा हुन्छ। यदि कुनै व्यक्तिले उसलाई कसैले पनि स्पष्ट रूपमा नदेखोस् भनेर सधैँ आफूलाई ढाकछोप गर्छ र हृदयको कुरा लुकाउँछ, र अरूलाई छल गर्न झूटो छवि प्रकट गर्छ भने, ऊ गम्भीर खतरामा हुन्छ, ऊ ठूलो समस्यामा हुन्छ, र उसले सत्यता प्राप्त गर्न अत्यन्तै गाह्रो हुन्छ। व्यक्तिको दैनिक जीवन र उसको बोलीवचन र व्यवहारबाट तैँले उसको सम्‍भावना के छ भन्‍ने कुरा स्पष्ट देख्‍न सक्छस्। यदि यो व्यक्तिले सधैँ बहाना बनाइरहेको, सधैँ फाइँफुट्टी लगाइरहेको हुन्छ भने, ऊ सत्यता स्वीकार गर्ने व्यक्ति होइन, र ढिलोचाँडो उसलाई खुलासा गरी हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। झूटो रूप धारण गर्नेहरूले आफ्‍ना समस्याहरू सामना गर्न सक्दैनन्, गल्तीहरू गर्दा खुलस्त बताउँदैनन्, र अरूलाई छल गरेर सधैँ आफूलाई ढाकछोप गर्छन् भनेर परमेश्‍वरले प्रकट गर्नुभएको छ। तिनीहरूको हृदयको ढोका बन्द हुन्छ। त्यस्ता मानिसहरू विशेषरूपमा दुष्ट हुन्छन्—तिनीहरू अत्यन्तै छली हुन्छन्। परमेश्‍वर इमानदार मानिसहरू मन पराउनुहुन्छ र छली मानिसहरूलाई घृणा गर्नुहुन्छ। छली मानिसहरूलाई अन्त्यमा खुलासा गरेर हटाइनेछ। म के सोच्ने गर्थेँ भने झूटो रूप धारण गर्नु भनेको प्रतिष्ठा र हैसियतको लोभ गरेको सङ्केत मात्रै हो, तर यसको अर्थ व्यक्ति दुष्ट काम गर्ने, मण्डलीको काममा बाधा दिने र अरूलाई हानि गर्ने दुष्कर्मी वा ख्रीष्ट-विरोधी हो भन्‍ने होइन। यसले गर्दा हटाइने अवस्थामा पुगिन्छ भन्‍ने मलाई लाग्दैनथियो। तर परमेश्‍वरका वचनहरूबाट मलाई के थाहा भयो भने यी त मेरा धारणा र कल्‍पना मात्रै हुन् र कामकुरालाई हेर्ने मेरो दृष्टिकोण विकृत छ। झूटो अगुवाको पछि लागेर लाउरालाई दोष दिने क्रममा मैले आफ्‍नो विवेकलाई बेवास्ता गरेँ, यसरी दुष्कर्मीलाई साथ दिएँ। परमेश्‍वरलाई मेरो अपराधबारे थाहा भइसकेको थियो, तर मैले पछि यसलाई प्रस्तुत गर्न इच्‍छा गरिनँ, तर अरूको आदर पाउन बहाना गरिरहने प्रयास गरेँ। यसले म सत्यतालाई प्रेम गर्दिनँ र मैले साँचो पश्‍चात्ताप गरेकी छैनँ भन्‍ने कुरा प्रकट गर्‍यो। मैले सत्यता अभ्यास गरिनँ अनि धोका र छललाई समेत प्रयोग गरेँ: मलाई तिरस्कार गर्न परमेश्‍वरलाई केले रोक्‍नेथियो र? यदि मैले यस्तै गरिरहेकी भए, मलाई पक्‍कै पनि खुलासा गरेर हटाइनेथियो। मैले मनन गरेर, इमानदार हुन र खुलस्त हुन नसक्दा परिणाम गम्‍भीर हुन्छ भन्‍ने देखेँ। मलाई निकै डर लाग्यो, त्यसकारण मैले तुरुन्तै यो कुरालाई परिवर्तन गर्न चाहेँ।

पछि, मैले परमेश्‍वरका अझ धेरै वचनहरू भेट्टाएँ: “तैँले आफ्‍नो बारेमा मनन गरेर आफूलाई चिन्‍न सक्‍नुपर्छ। तँसँग दाजुभाइ-दिदीबहिनीहरूको उपस्थितिमा खुलेर कुरा गर्ने र आफूलाई उदाङ्गो पार्ने अनि आफ्‍नो साँचो स्थितिबारे सङ्गति गर्ने साहस हुनुपर्छ। यदि तैँले आफ्‍नो भ्रष्ट स्वभाव उदाङ्गो पार्ने वा चिरफार गर्ने साहस गर्दैनस् भने; यदि तैँले आफ्‍ना गल्तीहरू स्विकार्ने साहस गर्दैनस् भने, तँ सत्यता पछ्याउने कार्यमा लागेको छैनस्, तँ आफूलाई चिन्‍ने व्यक्ति हुनु त परको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। “मानिसहरूले जुनै कर्तव्य निर्वाह गरे पनि वा जे काम गरे पनि, कुन बढी महत्त्वपूर्ण छ—तिनीहरूको अभिमान र घमण्ड कि परमेश्‍वरको महिमा? मानिसहरूले कुन चुन्‍नुपर्छ? (परमेश्‍वरको महिमा।) कुनचाहिँ बढी महत्त्वपूर्ण छन्—तेरा जिम्‍मेवारीहरू कि तेरा आफ्‍नै रुचिहरू? तेरा जिम्‍मेवारीहरू नै सबैभन्दा महत्त्वपूर्ण कुरा हुन्, र ती पूरा गर्नु नै तेरो कर्तव्य हो। … जब तैँले सत्यता सिद्धान्तहरूअनुसार अभ्यास गर्छस्, तब सकारात्मक असर देखा पर्नेछ, र तैँले परमेश्‍वरको गवाही दिनेछस्, जुन शैतानलाई लज्जित तुल्याउने र परमेश्‍वरको गवाही दिने एउटा उपाय हो। परमेश्‍वरको गवाही दिन विभिन्न विधिहरू प्रयोग गर्नु र शैतानलाई त्यस विरुद्ध विद्रोह गर्ने र त्यसलाई अस्वीकार गर्ने तेरो दृढता देखाउनु: यो शैतानलाई लज्जित तुल्याउनु र परमेश्‍वरको गवाही दिनु हो—यो सकारात्मक र परमेश्‍वरका अभिप्रायहरूसँग मिल्ने कुरा हो” (परमेश्‍वरको सङ्गति)। मैले परमेश्‍वरका वचनहरूबाट अभ्यासको मार्ग भेट्टाएँ। हामीले जस्तोसुकै भ्रष्टता प्रकट गरे पनि वा जेजस्तो गल्ती गरे पनि, यी कुरा स्वीकार गर्न, खुलस्त कुरा गर्न, र अरूसँगको सङ्गतिमा आफ्नो भ्रष्ट स्वभावको विश्‍लेषण गर्न हामी एकदमै साहसी हुनुपर्छ। शैतानसँग सम्‍बन्ध तोड्ने, शैतानलाई लाजमा पार्न वास्तविक कार्य गर्ने, र परमेश्‍वरको लागि गवाही दिने तरिका यही हो। यसले साँचो पश्‍चात्ताप गरेको देखाउँछ। हामीले खुलस्त कुरा गरेपछि हाम्रो अहम्, घमण्ड, प्रतिष्ठा र हैसियतमा धक्‍का पुगे पनि या नपुगे पनि, सत्यता अभ्यास गर्न आफूलाई त्याग्‍नुपर्छ र परमेश्‍वरका लागि गवाही दिने कार्यलाई प्राथमिकता दिनुपर्छ। मैले लाउराबारे दिएको मूल्याङ्कनमा, म तथ्यहरूविरुद्ध गएर उनलाई दोष दिन झूटो अगुवाको पछि लागेकी थिएँ। यस अनुभवबाट, मैले आफ्‍नो भ्रष्ट स्वभावलाई केही मात्रामा बुझेँ। मैले ब्रदर-सिस्टरहरूको अघि खुलस्त भएर आफूलाई उदाङ्गो पार्नुपर्छ भन्‍ने मलाई थाहा थियो। मैले त्यसै गर्नुपर्थ्यो। यदि म आफ्‍नो अहम्‌ र प्रतिष्ठा जोगाउन सबैको अघि खुलस्त हुन सकिनँ, अनि परमेश्‍वरको वचन पढेर सिकेका पाठहरूको गवाही दिन सकिनँ भने, म शैतानको षड्यन्त्रमा परिरहेकी हुनेथिएँ र मैले आफ्‍नो गवाही गुमाउनेथिएँ। साथै, यसअघि ममा आफ्‍नो असफलताबारे कुरा गर्नु लाजमर्दो कुरा हो र यो कुनै गवाही होइन भन्ने हास्यास्पद धारणा थियो। पछि, मैले यदि म आफ्‍नो अहम्‌ र घमण्डलाई त्याग्‍न सक्छु, म आफ्‍नो भ्रष्ट स्वभावको बसमा पर्दिनँ, आफ्‍नो असफलताबारे खुलस्त सङ्गति गरेर साँचो पश्‍चात्ताप गर्छु भने, यो वास्तवमा एक प्रकारको गवाही हो भन्ने बुझेँ। यो कुरा बुझेपछि, मेरो सबै चिन्ता हटे।

त्यसपछि, मैले आफ्‍नो अनुभवबारे सङ्गतिमा सबैलाई खुलस्त बताएँ र अचम्‍मको कुरो, ब्रदर-सिस्टरहरूले भने: “तपाईंको अनुभव निकै उपयोगी लाग्यो। हामी पनि प्रायजसो यस्तै भ्रष्ट स्वभाव प्रकट गर्छौँ, तर हामी त्यसलाई तुरुन्तै याद गर्दैनौँ र त्यसमा कसैको ध्यान जाँदैन। तपाईंले परमेश्‍वरका वचनहरूको न्याय र प्रकाशद्वारा कसरी आफ्‍नो भ्रष्टता चिन्‍नुभयो र यसको सारलाई बुझ्‍नुभयो भन्‍ने तपाईंको सङ्गतिले हामीलाई धेरै ज्ञान दिएको छ।” पछि, ब्रदर-सिस्टरहरूले मलाई परमेश्‍वरका वचनहरूका दुइटा खण्डबारे सङ्गति दिए। तिनीहरूले मलाई मैले मानिसहरूलाई निष्‍पक्षरूपमा मूल्याङ्कन नगर्नुको सार र परिणामहरू अझ गहिरोसित बुझ्‍न सहयोग गरे। मानिसहरूलाई निष्पक्षरूपमा मूल्याङ्कन गर्न नसक्‍नु भनेको तिनीहरूलाई झूटो दोष वा झूटो आरोप लगाउनुसरह हो; यो एक प्रकारको बहिष्कार र दमन हो। यदि मैले मनमानी ढङ्गले कसैलाई दोष दिएँ र यसले गर्दा त्यो व्यक्ति निरुत्साहित भयो, वा यदि त्यो दोषारोपणलाई प्रयोग गरेर झूटो अगुवाले उसलाई दण्ड दियो, आफ्‍नो कर्तव्य जारी राख्‍नबाट रोक्यो, र उसको जीवन प्रवेशमा हानि गर्‍यो भने, मैले दुष्कर्म गरेको हुन्छ। मानिसहरूलाई मूल्याङ्कन गर्दा कुन सिद्धान्तहरू अभ्यास गर्नैपर्छ त्यसबारे पनि मैले अझ स्पष्टसित बुझेँ। पछि, लाउराले यो सब कुरा थाहा पाउँदा, मलाई नराम्रो सोचिनन्; म उनलाई प्रश्‍नहरू सोध्‍न गएँ भने, उनी पहिलेजस्तै इमानदारीसाथ उत्तर दिन्थिन्। मण्डलीले मलाई न त अर्को काममा खटायो न त बर्खास्त नै गर्‍यो। यी परिणामहरूले मेरा पहिलेका धारणा र कल्‍पनाहरूलाई पूर्णरूपमा उल्ट्याइदिए। मलाई अत्यन्तै लाज लाग्यो। यो सबले गर्दा मलाई परमेश्‍वरको विश्‍वासिलोपन र धार्मिकताबारे अझै धेरै थाहा भयो। हामीले परमेश्‍वरका वचनहरूअनुसार अभ्यास गर्‍यौँ भने, मार्ग भेट्टाउनेछौँ। परमेश्‍वरलाई धन्यवाद होस्!


२०. ईर्ष्या हड्डीहरूको सडन हो

सु वान, चीन द्वारा

२०२० को नोभेम्बर महिनामा, मलाई मण्डलीको मलजल कार्यको जिम्मेवारी दिई एक टोलीको अगुवाको रूपमा चयन गरियो। त्यो समयमा म धेरै खुसी थिएँ, र मलाई लाग्यो कि टोली अगुवाका रूपमा चुनिनुको मतलब सत्यता बुझ्नु र जीवनमा प्रवेश गर्नुको सन्दर्भमा म अन्य ब्रदर-सिस्टरहरूभन्दा राम्रो थिएँ। मैले मेरो कर्तव्य राम्ररी निभाउन चाहन्थेँ ताकि सबैले मलाई राम्रो मानून्। केही समयपछि, नयाँ विश्वासीहरूलाई मलजल गर्ने प्रयासको केही परिणाम आयो, र अधिकांश नयाँ विश्वासीहरूले नियमित रूपमा भेलामा सहभागिता जनाए र आफ्नो कर्तव्य निभाए। ब्रदर-सिस्टरहरूले भने कि मेरो सत्यताबारेको सङ्गति स्पष्ट थियो, र म केही वास्तविक समस्याहरू समाधान गर्न सक्षम थिएँ। सबैले मेरो प्रशंसा गरेपछि, मलाई आफैँप्रति धेरै खुसी भयो। तर एक महिना पछि, सिस्टर शियांग झेनको आगमनले अप्रत्याशित रूपमा सबै कुरा बदलिदियो।

शियांग झेन पहिले मण्डलीको अगुवा थिइन्, र उनी सत्यताबारे स्पष्ट रूपमा सङ्गति गर्थिन्। उनी एक उच्च क्षमताकी व्यक्ति र सक्षम कामदार थिइन्। उनले आएको केही समयमै हाम्रा काममा केही समस्याहरू र विचलनहरू देखिन्, र सङ्गति गर्न अनि कामकुराहरू समाधान गर्न चाँडै परमेश्‍वरका वचनहरू पत्ता लगाइन्। बिस्तारै, मैले ब्रदर-सिस्टरहरूले आफ्ना समस्याहरूबारे सङ्गति गर्नका लागि शियांग झेनलाई खोज्ने गरेको देखेँ, र मलाई झर्को लाग्न थाल्यो। मैले मनमनै सोचेँ, “म टोलीको अगुवा हुँ, र यदि मेरो सत्यता बारेको सङ्गति र समस्याहरू समाधान गर्ने क्षमता शियांग झेनभन्दा राम्रो नभए, सबैले मेरो बारेमा के सोच्नेछन्? के उनीहरूले म सक्षम समूह अगुवा होइन र समस्याहरू समाधान गर्न सक्दिनँ भन्ने सोच्नेछन्?” त्यसरी सोच्दा, म निकै लज्जित भएँ र शियांग झेनप्रति पूर्वाग्रह राख्न थालेँ। मलाई लाग्थ्यो कि उनी हाम्रा काममा विचलनहरू देखाएर र ब्रदर-सिस्टरहरूका समस्याहरू समाधान गरेर आत्मप्रचार गरिरहेकी छिन्। मलाई उनले मलाई—टोलीको अगुवालाई—सम्मान गर्थिनन् र जानीजानी मलाई लज्जित बनाउँथिन् र अपमान गर्थिन् भन्ने लाग्यो। मैले मनमनै सोचेँ, “तिमी पहिले अगुवा थियौ र तिमीलाई कामको केही अनुभव भए तापनि मेरो क्षमता तिमीभन्दा कम छैन, र म विश्वास गर्छु कि म तिमी जति नै राम्रो छु।” इज्जत बचाउन, मैले भेलाहरूमा परमेश्‍वरका वचनहरू गहिरो गरी मनन प्रयास गरेँ, र उनीभन्दा राम्ररी सङ्गति गर्न चाहेँ। जब ब्रदर-सिस्टरहरूले समस्याहरू र कठिनाइहरू सामना गरे, मैले सङ्गति गर्न र तिनलाई समाधान गर्न परमेश्‍वरका वचनहरू खोज्दै समय बिताएँ, र केही राम्रा अनुभवहरूका बारेमा कसरी कुरा गर्ने भन्नेबारे सोचेँ ताकि ब्रदर-सिस्टरहरूले कोसँग साँचो वास्तविकता छ भन्ने देखून्।

एकपटक, एउटा भेलामा, एक सिस्टरले आफ्नो कर्तव्य गर्ने क्रममा भोगिरहेको कठिनाइका बारेमा भनिन् र यसलाई कसरी समाधान गर्ने भनेर जान्न चाहन्थिन्। मैले मनमा सोचेँ: “मैले सिस्टरको समस्या समाधान गर्न चाँडै परमेश्‍वरका वचनहरूमा केही सान्दर्भिक अंशहरू खोज्नुपर्ने छ। यस पटक, म लयमा फर्किनै पर्छ र शियांग झेनलाई उछिन्नै पर्छ।” तर मैले जति छिटो त्यसो गर्न चाहेँ, उति नै अलमलिएँ। मैले परमेश्‍वरको वचनको कुन खण्ड उपयुक्त हुनेछ भन्ने थाहा नपाई पानाहरू पल्टाइरहेँ। अन्ततः शियांग झेनले उनीसँग सङ्गति गरिन् र उनको समस्या समाधान गरिन्। म निकै दिक्क लाग्यो, र मेरो अनुहार लाजले जलिरहँदा, म बस एउटा दुलोमा पसेर लुकी बस्न चाहन्थेँ। मैले आफूलाई प्रमाणित गर्न जति चाहेँ, आफैँलाई त्यति नै मूर्ख बनाइरहेकी थिएँ। मैले जति नै मेहनत गरे पनि, म कहिल्यै शियांग झेनसँग तुलना गर्न सक्दिनँ भन्ने महसुस गरेँ। मैले साँच्चै कष्ट र अवसाद भोगिरहेकी थिएँ, र आफ्नो कर्तव्य पूरा गर्न खोज्दा, मैले इज्जत गुमाएको महसुस गरेँ। मैले यो पनि महसुस गरेँ कि सबैले म कत्तिको योग्य छु भनेर देखेका छन्, र ब्रदर-सिस्टरहरूले पक्कै शियांग झेनलाई मभन्दा बढी योग्य समूह अगुवा ठानेका छन्। यस्तो अवस्थामा, कम्तीमा इज्जत बचाउन सायद मैले जतिसक्दो चाँडो राजीनामा दिनुपर्थ्यो। म जान्दथेँ कि मैले शियांग झेनको ईर्ष्या गर्नु हुँदैन, तर म यसलाई नियन्त्रण गर्न सक्दिनथेँ। म पीडामा र नकरात्मक थिएँ, र मलाई प्रतिष्ठा र हैसियतको बन्धनबाट कसरी बाहिर निस्कने भनेर थाहा थिएन। मैले आफूलाई नै परिभाषित गरेँ, र मैले सँधै ती कुरा पछ्याउँदै आएका कारण सायद त्यो नै मेरो प्रकृति हो र म त्यसलाई परिवर्तन गर्न सक्दिनँ भनेर महसुस गरेँ। म ब्रदर-सिस्टरहरूसँग आफ्नो मन खोली मेरो समस्याको समाधान खोज्न चाहन्थेँ, तर उनीहरूले मलाई हेयको नजरले हेर्नेछन् कि भनेर डराइरहेकी थिएँ। म ब्रदर-सिस्टरहरूसँग आफू शियांग झेनजति राम्रो छैन भनेर पनि स्वीकार गर्न चाहन्थिनँ। त्यसैले म सधैँ नकारात्मक हुन्थेँ, र शियांग झेनप्रति गहिरो भन्दा गहिरो पूर्वाग्रह राख्न थालेँ। जब मैले उनी भेलाहरूमा कति सक्रिय छिन् भनेर देखेँ, मैले सोचेँ कि उनले देखावटी गर्दैछिन्, हैसियतका लागि मसँग प्रतिस्पर्धा गर्दैछिन्। उनलाई बेवास्ता गर्ने इच्छा झन्-झन् बढ्दै गयो। मैले अर्की सिस्टरसँग आफ्नो असन्तुष्टिबारे मन खोल्ने, उनलाई मेरो पक्ष लिन लगाउने र शियांग झेनको आलोचना गर्ने बारेमा समेत सोचेँ। यसो गर्दा, म शियांग झेनविरुद्ध हूल बाँध्दै थिएँ भनेर अस्पष्ट रूपमा सचेत थिएँ। तर मैले आत्माचिन्तन गरेकी थिइँन। एक साँझ, मैले एक सिस्टरलाई मेरो नकारात्मकता बारे बताएँ। भेलामा प्राय: शियांग झेनले नै हामीलाई परमेश्‍वरका कुन वचनहरूका बारेमा सङ्गति गर्नुपर्छ भनेर सुझाव दिन्थिन्, त्यसैले मलाई लाग्थ्यो कि उनले मलाई सम्मान गर्दिनन्। मलाई बाँधिएको महसुस भयो, र म त्यस उप्रान्त समूह अगुवा बन्न चाहिनँ। मैले सोचेँ कि ती सिस्टरले मेरो पक्ष लिनेछिन्, तर उल्टै उनले मलाई शियांग झेनलाई राम्ररी व्यवहार गर्न र आफ्नैँ समस्यामा मनन गर्न सल्लाह दिइन्। आउँदा दिनहरूमा, मैले देखेँ कि उनी शियांग झेनसँग मजाले मिलिरहेकी थिइन्, र यसले मलाई असजिलो बनायो। मैले मनमनै सोचेँ: “मैले तिमीलाई यति धेरै कुरा बताएँ, त्यसैले तिमी शियांग झेनको विरुद्ध कसरी पक्षपाती हुन सक्दैनौ?” त्यस्तो सोचले मलाई अचम्मित पार्‍यो। “मैले कसरी त्यस्तो सोच्न पनि सकेँ? के मैले एउटा गुट बनाउन र शियांग झेनलाई बहिष्कार गर्ने प्रयास गरिरहेकी छैन?” जति सोचेँ, उति नै म डराउन थालेँ, र आत्मचिन्तन गर्न थालेँ। त्यसपछि मैले परमेश्‍वरका वचनहरू सम्झेँ: “यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरू अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। मैले पहिले परमेश्‍वरका वचनको त्यो खण्ड पढ्दा, ती मेरा लागि लागु हुन्छन् भनेर कहिल्यै सोचिनँ। त्यसपछि मैले अन्ततः परमेश्‍वरका वचनहरूले मेरो आफ्नै स्थिति प्रकट गरेको देखेँ। म यति विश्वासघाती र दुर्भावनापूर्ण हुन सक्छु भनेर मैले कहिल्यै कल्पना गरेकी थिइनँ। शियाङ्ग झेनले सत्यताबारे मभन्दा राम्रो सङ्गति गरी ब्रदर-सिस्टरहरूका वास्तविक समस्याहरू समाधान गरेको देख्दा, यसले मलाई दुखी मात्र बनाएन, मैले उनीप्रति द्वेष र ईर्ष्या पनि पालेँ। मलाई उनको श्रेष्ठताले गर्दा मेरो इज्जत गुमेको जस्तो लाग्यो। आफ्नो इज्जत बचाउन र हैसियत जोगाउन, म निरन्तर उनलाई मात दिने उपायहरूका बारेमा सोच्ने प्रयास गरिरहेकी हुन्थेँ। यसो गर्न नसक्दा, ममा शियांग झेनप्रति पूर्वाग्रह उत्पन्न हुन्थ्यो, र मैले उनले देखावट गर्दै मेरो हैसियत चोर्न खोजेको मूल्याङ्कन गरेँ। मैले शियांग झेनको पछाडि एउटा गुट बनाएर उनीप्रति पूर्वाग्रह फैलाउने प्रयास गरिरहेकी थिएँ ताकि सबैले उनलाई अलग राखून्। म निकै अहङ्काररी थिएँ। म कसैलाई पनि मभन्दा राम्रो हुन दिन सक्दिनँथेँ, र म समूह अगुवाको आफ्नो हैसियत कायम राख्न केही गर्नबाट पछि हट्दिनथेँ। यसो गर्दा, के म हैसियतका लागि मात्र अरूलाई आक्रमण र बहिष्कार गर्ने ख्रीष्टविरोधीहरू भन्दा फरक थिएँ? सत्यताबारे मेरो बुझाइ सतही थियो, र म वास्तविक समस्याहरू समाधान गर्न सक्दिनथेँ। तर म शियांग झेनलाई सङ्गति गर्न र सबैलाई मदत गर्न दिन्नथेँ, अनि के मैले ब्रदर-सिस्टरहरूलाई हानि पुर्‍याइरहेकी थिइनँ? ममा मानवता थिएन! जब मैले त्यो महसुस गरेँ, मलाई ग्लानि भयो। मैले ब्रदर-सिस्टरहरूलाई निराश बनाएकी थिएँ। त्यसपछि मैले हिम्मत जुटाएर शियांग झेनसँग प्रतिष्ठाका लागि मेरो प्रतिस्पर्धाबारे खुलस्त बताएँ र सङ्गति गरेँ र माफी मागेँ। उनले भनिन्, भेलाका क्रममा उनले सङ्गति गर्दा म धेरै खुसी हुन्थिनँ भनेर उनलाई थाहा थियो, त्यसैले उनले बाँधिएको महसुस गरिन् र मलाई असर पुर्‍याउँछ भन्ने डरले धेरै कुरा बाँड्ने आँट गरिनन्। त्यो बेला मैले बुझेँ कि प्रतिष्ठाका लागि मेरो संघर्षले उनलाई हानि पुर्‍यायो, र मैले दोषी महसुस गरेँ।

त्यसपछि मैले अभ्यासको मार्ग खोज्न जारी राखेँ, र मैले परमेश्‍वरका यी वचनहरू पढेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। … सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनबाट मैले बुझेँ कि अगुवाहरू र कामदारहरूले क्षमता भएका व्यक्तिहरूलाई चिन्न र बढावा दिन सिक्नुपर्छ। उनीहरूले आफ्नो प्रतिष्ठा र हैसियत जोगाउनका लागि क्षमता भएका व्यक्तिहरूको ईर्ष्या गर्न वा तिनीहरूलाई दबाउन मिल्दैन, जुन कुरालाई परमेश्‍वरले घृणा गर्नुहुन्छ। शियांग झेनले स्पष्ट रूपमा सत्यताका बारेमा सङ्गति गरिन्, र वास्तविक समस्याहरू समाधान गर्न सकिन्। त्यसले मण्डलीको काममा फाइदा पुर्‍यायो र ब्रदर-सिस्टरहरूलाई जीवनमा प्रवेश गर्न मदत गर्‍यो। मैले परमेश्‍वरका अभिप्रायलाई ध्यानमा राख्नुपर्ने थियो र आफ्नो प्रतिष्ठा र हैसियत त्यागेर शियांग झेनसँग मिलेर काम गर्नुपर्ने थियो र मेरो कर्तव्य राम्ररी निभाउनुपर्ने थियो। समूहको अगुवा चयन हुनु परमेश्‍वरको अनुग्रह थियो, जसले मलाई अभ्यास गर्ने मौका दिएको थियो। यसको अर्थ म सबै कुरा बझ्थेँ, वा त्यो कर्तव्यका लागि योग्य थिएँ भन्ने थिएन। सत्यताको मेरो बुझाइ सतही थियो, र समस्याहरूलाई नबुझ्नु सामान्य कुरा थियो, त्यसैले मैले शियांग झेनबाट सिक्नुपर्थ्यो। तर म सधैँ आफैँलाई समूह अगुवाका रूपमा देख्थेँ, म प्रत्येक समस्यालाई नियालेर समाधान गर्न सक्नुपर्छ, र अरूभन्दा कम सक्षम हुन सक्दिन भन्ने सोच्थेँ। त्यसैले, म सधैँ शियांग झेनसँग सङ्घर्ष र प्रतिस्पर्धा गर्थेँ, र उनीभन्दा राम्रो गर्न नसक्दा, म नकारात्मक हुन्थेँ र कष्ट भोग्थेँ। म असाध्यै मूर्ख थिएँ! परमेश्‍वरले वास्तवमा अगुवाहरू र कामदारहरू प्रत्येक समस्या समाधान गर्न सक्षम हुनुपर्छ भनेर कहिल्यै माग गर्नुभएको छैन। परमेश्‍वर म इमानदार रहूँ, र केवल मैले बुझेका कुरामा मात्रै सङ्गति गरूँ र मैले नबुझेका कुराहरू ब्रदर-सिस्टरहरूसँग मिलेर छलफल गरूँ भन्ने आशा गर्नुहुन्छ। यो अभ्यास परमेश्‍वरको अभिप्रायसँग मेल खाने कुरा हो। परमेश्‍वरको अभिप्राय बुझेपछि, मैले शियांग झेनप्रति धेरै इर्ष्या गर्न छोडेँ, र म उनका कुनै पनि राम्रा विचारहरू स्विकार्न र कार्यान्वयन गर्न सक्षम भएँ। जब ब्रदर-सिस्टरहरूले भेलाहरूमा आफ्ना कठिनाइहरू उठाए, शियांग झेन र मैले सँगै मिलेर सङ्गति गर्‍यौँ र उनीहरूको मदत गर्‍यौँ, र धेरै समस्याहरू समाधान भए।

त्यो अनुभव पछि मैले सोचेँ कि म परिवर्तन भएकी छु, र मैले अब प्रतिष्ठा र हैसियतप्रति ध्यान दिन छोडेकी छु। तर म शैतानद्वारा यति गहिरो रूपमा भ्रष्ट भएकी थिएँ कि सही परिस्थिति पाएपछि म आफ्ना पुराना तौरतरिकमै फर्किएँ। सन् २०२१ को जुलाईमा, म वास्तविक काम गर्न नसकेका कारण बर्खास्त भएँ, र शियांग झेनलाई नयाँ समूहको अगुवा चयन गरियो। यस नतिजाको सामना गर्दै, मैले स्वीकार गरेँ कि उनी वास्तवमै सबै तरिकाले मभन्दा राम्री थिइन्, र उनलाई चयन गर्नु ब्रदर-सिस्टरहरूको जीवनमा प्रवेशका लागि फाइदाजनक हुनेछ। तर केही समयपछि मैले शियांग झेनले आफ्नो कर्तव्य निर्वाह गर्दा भार उठाउँछिन् भन्ने देखेँ। ब्रदर-सिस्टरहरूले कठिनाइ र समस्याहरूको सामना गर्दा, उनी उनीहरूसँग सङ्गति गरेर समयमै समस्याहरू समाधान गर्न सक्थिन्। उनी हाम्रो मण्डली जीवनका विचलनहरूको सारांश दिन पनि सक्षम थिइन्। त्यसले मेरो मनमा केही भावना जगायो: “यदि समूह अगुवाका रूपमा शियांग झेन मभन्दा बढी प्रभावकारी छिन् भने, के यसले मलाई अझ नराम्रो देखाउने छैन? सबैले मेरो बारेमा के सोच्नेछन्?” उनीहरूले पक्कै ममा क्षमता छैन र मेरो स्तर कम छ सोच्नेछन्। त्यो समयमा त्यसरी सोच्दा, मैले मण्डली जीवन सुध्रिने आशा गरिनँ। पहिलेका भेलाहरूमा, चाहे परमेश्‍वरका वचनको ज्ञानबारे सङ्गति गर्दा होस् वा हाम्रो कामका मुद्दाहरूको सारांश दिँदा होस्, म सङ्गति गर्न र सबैलाई त्यस्तै गर्न प्रेरित गर्नका लागि अग्रसर हुन्थेँ। तर त्यस बेलाका भेलाहरूमा, म सधैँ अन्तिममा बोल्ने गर्थेँ। कहिलेकाहीँ जब मैले केही अन्तर्दृष्टि र उज्यालो प्राप्त गर्थेँ, म त्यस बारेमा बोल्न चाहन्नथेँ, र अन्त्यमा अनिच्छापूर्वक थोरै शब्दहरू मात्रै बोल्थेँ। शियांग झेनले मलाई विस्तृत रूपमा व्याख्या गर्न भन्दा, मैले थप केही भन्न चाहिनँ। त्यतिबेला ब्रदर-सिस्टरहरू आफ्नो कर्तव्य निर्वाह गर्दा कठिनाइमा थिए र नकारात्मक स्थितिमा जिइरहेका थिए, तर शियांग झेन काममा यति व्यस्त थिइन् कि समस्याहरू तुरुन्तै समाधान गर्न सकिनन्। मैले मदतको प्रस्ताव नगरेको मात्र होइन, तर वास्तवमा उनको दुर्दशामा आनन्द लिएँ, सोचेँ: “देख्यौ—तिमी साँच्चिकै राम्रो समूह अगुवा होइनौ। तिमी मभन्दा राम्री छैनौ!” मैले ब्रदर-सिस्टरहरूका समस्याहरू तुरुन्तै समाधान नभइरहेको देखेँ, र मण्डली जीवन अप्रभावी थियो। तर मैले शियांग झेनलाई मदत गरिनँ, र त्यस्तो स्थिति रहिरहोस् भन्ने आशा गरेँ। त्यसपछि मैले शियांग झेनले चाँडै आफ्नो तालिका मिलाएको र ती समस्याहरू समाधान गरेको देखेँ। त्यसले मलाई फेरि दुःखी बनायो, र मैले उनको अझै बढी ईर्ष्या गर्न थालेँ। विस्तारै, म उनलाई अझ बढी मन नपराउन थालेँ। अन्ततः म उनले भनेका कुनै कुरा र व्यक्त गरेका कुनै दृष्टिकोण पनि सुन्न चाहन्नथेँ। भेलाहरूमा, उनले सङ्गति गरेको बेलामा म अर्कोतर्फ फर्कन्थेँ। मलाई आफू झन्-झन् ईर्ष्यालु हुँदै गइरहेको, र आफ्नो स्वभाव दुर्भावनापूर्ण भएको थाहा थियो, जसले उनलाई चोट पुर्‍याउँथ्यो र मण्डली जीवनमा असर गर्थ्यो। म त्यो भइरहोस् भन्ने चाहन्नथेँ, तर म मेरो स्थितिबाट मुक्त हुन सकिनँ। पीडामा हुँदा, मैले परमेश्‍वरसँग प्रार्थना गरेँ: “हे परमेश्‍वर! म शियांग झेनको ईर्ष्या गर्न चाहन्नँ, तर म आफूलाई रोक्नै सक्दिनँ। कृपया मलाई मुक्ति दिनुहोस् ताकि म प्रतिष्ठा र हैसियत पछ्याउनुका खतरा र परिणामहरू बुझ्न सकूँ, र मेरो भ्रष्ट स्वभावबाट म अब बाँधिन नपरोस्।” त्यसपछि, मैले ब्रदर-सिस्टरहरूलाई आफ्नो गलत स्थितिबारे खुलेर बताएँ। मैले भनेका कुरा सुनेपछि, शियांग झेनले मैले उनलाई त्यस्तो गर्छु भनेर उनले कहिल्यै कल्पना नगरेकी, र उनलाई चोट पुगेको भनेर भनिन्। जब उनले त्यो भनिन्, मैले अत्यन्तै दोषी महसुस गरेँ। हामीले धेरै समयदेखि एकअर्कालाई चिनेका थियौँ, र मैले प्राय: उनको ईर्ष्या गरेको थिएँ र उनको अनुपस्थितिमा उनको आलोचना गरेको थिएँ तर उनले मसँग बहस गरिनन्। उनले मलाई माफ गरिन्, र मलाई मदत गर्न सत्यतामा सङ्गति गरिन्। ममा बिलकुलै मानवता थिएन र मैले अत्यन्तै दुर्भावनापूर्ण भई उनीसँग त्यसरी व्यवहार गरेकी थिएँ।

एक पटक भेलामा, मैले परमेश्‍वरका यी वचनहरू पढेँ: “ख्रीष्टविरोधीहरूले आफ्नो हैसियत र प्रतिष्ठालाई अरू सबै कुराभन्दा महत्त्वपूर्ण ठान्छन्। यी मानिसहरू छली, कुटिल र दुष्ट मात्र हुँदैनन्, अत्यन्तै दुराशयी पनि हुन्छन्। तिनीहरूका हैसियत जोखिममा परेको देख्दा वा तिनीहरूले मानिसहरूको हृदयमा आफ्नो स्थान गुमाए भने, तिनीहरूले यी मानिसहरूको समर्थन र स्नेह गुमाउँदा, मानिसहरूले उनीहरूलाई आदर नगर्दा र उनीहरूलाई उच्‍च नठान्दा, र तिनीहरू बेइज्जतीमा परेको बेला, तिनीहरूले के गर्छन्? तिनीहरू अचानक शत्रुमा परिवर्तन हुन्छन्। आफ्नो हैसियत गुमाउनेबित्तिकै, तिनीहरू कुनै पनि कर्तव्य निर्वाह गर्न अनिच्छुक बन्छन्, तिनीहरूले गर्ने सबै कुरा झाराटारुवा हुन्छन्, र तिनीहरूलाई कुनै पनि काम गर्ने रुचि हुँदैन। तर यो सबैभन्दा खराब प्रकटीकरण होइन। सबैभन्दा खराब प्रकटीकरण के हो? यी मानिसहरूले आफ्नो हैसियत गुमाउनेबित्तिकै र कसैले पनि तिनीहरूलाई उच्‍च नठानेपछि, र तिनीहरूद्वारा कोही नबहकिएपछि, तिनीहरूबाट घृणा, ईर्ष्या र बदला बाहिर निस्कन्छ। तिनीहरूमा परमेश्‍वरको डर मान्‍ने हृदय नहुने मात्र होइन, रत्तीभर समर्पण पनि हुँदैन। यसअलावा, तिनीहरूले आफ्नो हृदयभित्र परमेश्‍वरको घर, मण्डली, अनि अगुवा र सेवकहरूलाई घृणा गर्ने सम्‍भावना हुन्छ; तिनीहरू मण्डलीको काममा समस्याहरू आऊन् वा ठप्प होस् भन्ने चाहन्छन्; तिनीहरू मण्डलीलाई हेरेर र दाजुभाइ-दिदीबहिनीहरूलाई हेरेर हाँस्न चाहन्छन्। तिनीहरूले सत्यताको पछि लाग्ने र परमेश्‍वरको डर मान्‍ने जो-कसैलाई घृणा पनि गर्छन्। तिनीहरूले आफ्नो कर्तव्यमा बफादार हुन र मूल्य चुकाउन इच्छुक जो-कोहीलाई आक्रमण गर्छन् र गिल्ला गर्छन्। यो ख्रीष्टविरोधीहरूको स्वभाव हो—अनि, के यो क्रूर छैन र? यिनीहरू स्पष्टतः दुष्ट मानिसहरू हुन्; ख्रीष्टविरोधीहरू सारमा दुष्ट मानिसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ख्रीष्टविरोधीहरूको कपट, दुष्टता, र दुष्ट प्रकृतिको खुलासा गर्नुहुन्छ। उनीहरूले आफ्नो हैसियत वा अरूको समर्थन गुमाउने बित्तिकै, उनीहरू ईर्ष्यालु र प्रतिशोधी बन्छन्। उनीहरूले आफ्नो कर्तव्य निर्वाह गर्दा झारा टार्ने मात्र नभई मण्डलीको काममा त्रुटिहरू होओस् भनी आशा पनि गर्छन् ताकि उनीहरूले परमेश्‍वरको घर र ब्रदर-सिस्टरहरूको मजाक उडाउन सकून्। परमेश्‍वरको वचनले मेरो अवस्था प्रकट गर्‍यो। बर्खास्त भएपछि, मैले शियांग झेनले आफ्नो कर्तव्य निर्वाह गर्दा भार वहन गरिरहेकी थिइन्, र उनी सक्रिय रूपमा ब्रदर-सिस्टरहरूका समस्याहरू समाधान गर्न सक्थिन् भनेर देख्न सकेँ। मलाई डर थियो कि यदि उनले राम्रो काम गरिन् र मण्डली जीवन सुध्रियो भने, त्यसले म उनी जत्तिको राम्रो छैन भनेर देखाउनेथ्यो। ब्रदर-सिस्टरहरूको मनमा मेरो हैसियत र छवि सुरक्षित राख्न, म मण्डली जीवन निष्प्रभावी होस् भन्ने चाहन्थेँ। त्यसैले मसँग स्पष्ट रूपमा अन्तर्दृष्टि र ज्योति भए पनि, म तीबारे सङ्गति गर्न चाहन्नथेँ। काममा व्यस्त भएका कारण शियांग झेनले ब्रदर-सिस्टरहरूका समस्याहरू तुरुन्तै समाधान गर्न नसक्दा, म मदत गर्दिनथेँ। बरु, मैले उनको दुर्दशाको आनन्द लिई उनीमाथि हाँस्न पर्खिन्थेँ। मैले उनको ईर्ष्या गर्थेँ, किनकि उनी काममा मभन्दा बढी सक्षम थिइन्। म उनको कुनै कुरा मन पराउँदिनथेँ, र उनलाई पूरै अस्वीकार गर्थेँ। मैले ख्रीष्टविरोधीहरूको दुष्ट स्वभाव देखाउँदै थिएँ! मण्डली जीवनको प्रभावकारिता ब्रदर-सिस्टरहरूको जीवन प्रवेशसँग सिधै सम्बन्धित छ, र जब उनीहरूको परिस्थिति सामान्य हुन्छ र उनीहरू जीवनमा प्रवेश गरेका हुन्छन्, तब मात्र उनीहरूले आफ्नो कर्तव्य राम्रोसँग निर्वाह गर्न सक्छन्। तर मानिसहरूको नजरमा मेरो हैसियत कायम राख्न, म मण्डली जीवनको समर्थन गर्न असफल मात्र भइनँ, मैले ब्रदर-सिस्टरहरूका समस्याहरू नसुल्झिऊन् र उनीहरू आफ्नो कर्तव्यमा अप्रभावी रहून् भन्ने आश पनि गरेँ। म एकदमै विश्वासघाती र दुष्ट थिएँ! परमेश्‍वरको घरले कसैलाई प्रवर्धन गर्छ वा बर्खास्त गर्छ भन्ने कुरा कामको आवश्यकतामा आधारित हुन्छ। मैले मेरो काम गर्न सकिनँ, त्यसैले मलाई बरखास्त गरियो, र त्यसपछि एक झन् उपयुक्त व्यक्तिले त्यसको जिम्मा लिए। मैले शियांग झेनसँग राम्ररी काम नगरेको मात्र नभई, मैले उनलाई पर्दा पछाडि पनि कमजोर बनाएको थिएँ। मैले अवरोध र बाधा उत्पन्न गरेँ, र उनलाई चोट पुर्‍याएँ। के म मानव त थिएँ? त्यो विचारले गर्दा म पछुतोले भरिएँ, र मैले आँसु रोक्न सकिनँ। मैले धेरै दुर्भावनापूर्ण भएकोमा आफैँलाई घृणा गरेँ; म परमेश्‍वरको सामु जिउन योग्य थिइनँ। मैले बाइबलमा यो लेखिएको छ भनेर सम्झिएँ: “डाहा हड्डी मकाउने कुरा हो” (हितोपदेश १४:३०)। त्यो साँच्चै सत्य हो। ईर्ष्याले मानिसलाई घृणा गर्ने, र अव्यावहारिक कार्यहरू गर्ने पनि बनाउन सक्छ।

त्यो रात, मैले परमेश्‍वरका वचनको अर्को खण्ड पढेँ: “यदि तैँले सधैँ परमेश्‍वरले रक्षा गर्न चाहनुहुने कुराहरूलाई बाधा र अवरोध गर्छस्, र जग कमजोर पार्छस् भने, यदि तैँले सधैँ त्यस्ता कुराहरूप्रति अवहेलना प्रदर्शन गर्छस्, र तीप्रति सधैँ धारणा र विचारहरू राख्छस् भने, तैँले परमेश्‍वरलाई खण्डन गरिरहेको र उहाँविरुद्ध खडा भइरहेको हुन्छस्। यदि तैँले परमेश्‍वरको घरको काम र परमेश्‍वरको घरका हितहरूलाई महत्त्वपूर्ण ठान्दैनस्, र सधैँ तिनलाई कमजोर पार्न, र सधैँ विनाश गर्न चाहन्छस्, वा सधैँ तीबाट फाइदा लिन, ठग्न, वा हिनामिना गर्न चाहन्छस् भने, के परमेश्‍वर तँसँग रिसाउनुहुनेछैन र? (रिसाउनुहुनेछ।) अनि, परमेश्‍वरको रिसका परिणामहरू के-के हुन्? (हामीलाई दण्ड दिइनेछ।) यो कुरा निश्‍चित छ। परमेश्‍वरले तँलाई अवश्य नै क्षमा गर्नुहुनेछैन! किनभने तैँले गरिरहेको कुरा मण्डलीको काम तोड्नु र नष्ट गर्नु हो, र यो परमेश्‍वरको घरको काम र हितहरूसँग बाझिन्छ। यो ठूलो दुष्टता हो, यो परमेश्‍वरसँगको प्रतिस्पर्धामा प्रवेश गर्नु हो, र यो परमेश्‍वरको स्वभाव प्रत्यक्ष रूपमा चिढ्याउने कुरा हो। यस्तोमा परमेश्‍वर तँसँग नरिसाई कसरी बस्‍न सक्‍नुहुन्छ र? यदि कतिपय मानिसहरूले कमजोर क्षमता भएर अनि कामसम्बन्धी दक्षता नभएर अनजानमा अवरोध र बाधा पैदा गर्ने कुराहरू गर्छन् भने, त्यो माफ दिन सकिने कुरा हो। तर यदि तँ आफ्नै व्यक्तिगत हितहरूको कारण डाहा र कलहमा संलग्‍न हुन्छस् र जानीजानी परमेश्‍वरको घरको काममा अवरोध, बाधा, र विनाश ल्याउने कुराहरू गर्छस् भने, यो जानीजानी गरिएको उल्लङ्घन हो, र यो परमेश्‍वरको स्वभाव चिढ्याउने मामला हो। अनि, के तँलाई परमेश्‍वरले क्षमा गर्नुहुनेछ र? परमेश्‍वरले आफ्नो ६,००० वर्षे व्यवस्थापन योजनाको काम गरिरहनुभएको छ, र उहाँको सबै रगत-पसिना यसैमा गएको छ। यदि कसैले परमेश्‍वरको विरोध गर्छ, जानीजानी परमेश्‍वरको घरका हितहरूमा हानि गर्छ, र जानीजानी परमेश्‍वरको घरका हितहरूमा हानि हुने गरी आफ्ना व्यक्तिगत हित र व्यक्तिगत प्रतिष्ठा र हैसियत पछ्याउँछ, र मण्डलीको काम तोड्न कति पनि हिच्किचाउँदैन, र यसरी परमेश्‍वरको घरको काममा बाधा र विनाश ल्याउँछ, र परमेश्‍वरको घरलाई ठूलो भौतिक र आर्थिक हानिसमेत पुर्‍याउँछ भने, तिमीहरूलाई के लाग्छ, के त्यस्ता मानिसहरूलाई क्षमा गरिनुपर्छ? (अहँ, तिनीहरूलाई क्षमा गरिनु हुँदैन।)” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचनबाट मैले बुझेँ कि उहाँको स्वभावले अपमान सहन सक्दैन। सबैसँग मेरो हैसियत कायम राख्न, मैले बिना कारण शियांग झेनको विरोध गरेँ, सधैँ उनी लज्जित होऊन् भन्ने आशा गरेँ, जसले मण्डलीको कामलाई प्रभावित गर्‍यो। म आफ्ना उद्देश्य प्राप्त गर्न मण्डलीको हितलाई बलिदान गर्न तयार थिएँ। यो परमेश्‍वरलाई प्रतिरोध गर्नु हो। मैले परमेश्‍वरले कसरी मानवजातिले सत्यता पाउन, आफ्ना जीवन स्वभाव बदल्न, र उहाँको मुक्ति पाउन सकून् भन्ने आशा गर्दै मानवजातिलाई मुक्ति दिन कति ठूलो मूल्य चुकाउनुभएको छ भन्ने बारे सोचेँ। ब्रदर-सिस्टरहरूले राम्रो मण्डली जीवन र अगुवाका रूपमा राम्रा व्यक्ति पाउँदा मात्र, उनीहरूले सत्यता बुझ्न, सत्यता वास्तविकताभित्र प्रवेश गर्न, र परमेश्‍वरको मुक्ति प्राप्त गर्न सक्छन्। तर मैले परमेश्‍वरका अभिप्रायहरूको पर्वाह नै गरिन। मण्डली जीवन निष्प्रभावी भएको देख्दा, मैले आश्चर्यजनक रूपमा खुसी महसुस गरेँ, र त्यो अवस्था निरन्तर चलिरहोस् भनेर नि आशा गरेँ। म यति घृणित र दुर्भावनापूर्ण कसरी हुन सकेँ? शैतानले मानवजातिलाई मुक्ति दिने परमेश्‍वरको काम असफल होओस् र परमेश्‍वरको घरको काम ठप्प होओस भन्ने आशा गर्छ। त्यसले ब्रदर-सिस्टरहरूले परमेश्‍वरको मुक्ति गुमाऊन्, र अन्ततः त्यससँगै नर्कमा गई नष्ट होऊन् भन्ने आशा गर्छ। आज मैले यसरी सोच्नु र व्यवहार गर्न सक्नुको मतलब मण्डलीको काममा अवरोध र बाधा ल्याउँदा, म शैतानसमान भइनँ र? परमेश्‍वरको धर्मी स्वभावले अपमान सहन सक्दैन, र त्यो मार्गमा अगाडि बढिरहेँ र पछुतो मानिनँ भने, मैले पक्कै अझ ठूलो दुष्टता गर्ने थिएँ, परमेश्‍वरको स्वभावलाई अपमान गर्ने थिएँ, र उहाँले मलाई तिरस्कार गरी नष्ट गर्नुहुन्थ्यो। त्यस बेला मैले मनैबाट थाहा पाएँ कि नाम र हैसियत पछ्याउने बाटो राम्रो होइन। मैले परमेश्‍वरका वचन सम्झेँ: “शैतानले मानिसको विचारहरूलाई नियन्त्रण गर्नका लागि ख्याति र प्राप्ति प्रयोग गर्छ, मानिसहरूलाई यी दुई कुराबाहेक अरू केही नसोच्ने बनाउँछ। तिनीहरूले ख्याति र प्राप्तिका लागि सङ्घर्ष गर्छन्, ख्याति र प्राप्तिकै लागि कष्ट भोग्छन्, ख्याति र प्राप्तिकै लागि अपमान सहन्छन् र गह्रौँ बोझहरू वहन गर्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूमाथि अदृश्य साङ्लाहरू राखिदिन्छ, र यी साङ्लो लगाएपछि, त्यसबाट उम्किन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट टाढा पुग्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। पहिले, मैले ख्याति र हैसियत पछ्याउने कुरा गम्भीरतासाथ लिएकी थिइनँ। मलाई सधैँ यस्तो लाग्थ्यो कि म अरूले मलाई उच्च सोचून् भन्ने मात्र चाहन्थेँ, र म कहिल्यै ब्रदर-सिस्टरहरूलाई हानि पुर्‍याउने वा मण्डलीको हितलाई खतरामा पार्नेछैन। तर त्यतिबेला परमेश्‍वरका वचनको खुलासा र तथ्यहरूले कुराहरू मैले सोचेजस्तो साधारण हुँदैन भनेर देखाए। प्रतिष्ठा र हैसियत भनेका शैतानले मानिसहरूलाई हानि र चोट पुर्‍याउनका लागि प्रयोग गर्ने साधनहरू हुन्, मलाई नियन्त्रण गर्न शैतानले लगाएका जंजीरहरू हुन्, ताकि म कुनै पनि समयमा परमेश्‍वरको विरोध र प्रतिकार गर्न सकूँ। यदि मैले सत्यता पछ्याइन र परमेश्‍वरको न्याय र सजाय स्विकारिनँ, तर ती कुरा पछ्याउन जारी राखेँ भने, म बर्बाद हुनेथिएँ। प्राचीन समयदेखि, प्रतिष्ठा र शक्ति पछ्याउनाले राम्रा साथीहरू दुश्मन बनेका छन्, र नजिकका आफन्तहरूलाई एकअर्कामाथि हिसाबकिताब राख्ने र क्रूर बनेका छन्। मैले शियांग झेनसँग त्यस्तै व्यवहार गरेँ। मेरो प्रतिष्ठा र हैसियत जोगाउन, मैले उनलाई कहिल्यै सहन गर्न सकिनँ। मैले उनीसँग खुलेर र गोप्य रूपमा प्रतिस्पर्धा गरेँ, र उनलाई हराउन नसक्दा, म उनको आलोचना गर्न उनको पछाडि गुटहरू बनाउँथेँ। जब मैले मण्डली जीवनले नराम्रो परिणाम दिएको देखेँ, मैले त्यसलाई कायम राख्न प्रयास गरिनँ। मैले अलग्गै दृष्टिकोण अपनाएँ, म शियांग झेन असफल भएको देख्न चाहन्थेँ ताकि उनीमाथि हाँस्न सकूँ। मेरो हैसियतको चाहना पूरा गर्न म मण्डलीको काम प्रभावित भएको देख्न समेत तयार भएँ। मैले देखेँ कि प्रतिष्ठा र हैसियत पछ्याउने मार्गमा हिँड्नु भनेको परमेश्‍वरको विरोध गर्नु हो। म डराएँ, र मलाई यदि मैले पछुतो गरिनँ र प्रतिष्ठा र हैसियत पछ्याइरहेँ, मण्डलीको काममा बाधा र अवरोध ल्याइरहेँ भने, म ख्रीष्टविरोधी बन्न सक्छु र मण्डलीबाट बाहिर निष्कासित हुन सक्छु, र मेरो मुक्ति पाउने अवसर गुमाउनेछु भन्ने थाहा थियो। त्यो देखेपछि म परमेश्‍वरप्रति अति आभारी भएँ। आफ्नै इच्छाविपरीत म सधैँ प्रतिष्ठा र हैसियतको पछाडि दौडिरहेको थिएँ। त्यो समय परमेश्‍वरले मैले ती कुराका लागि प्रतिस्पर्धा गर्नुको कुरूपता देखूँ भनेर वास्तविक परिस्थिति सृजना गर्दै हुनुहुन्थ्यो, र मैले अन्ततः व्यक्तिगत अनुभवबाट प्रतिष्ठा र हैसियत पछ्याउँदाको कष्ट र खतरनाक परिणामहरू बुझेँ। परमेश्‍वरका वचनहरूको न्याय र प्रकाशमार्फत मैले बुझेँ कि उहाँको धर्मी स्वभावले अपमान सहन गर्दैन, र मेरो हृदयमा मैले प्रतिष्ठा र हैसियतको बन्धन तोड्न चाहन्थेँ। मैले पछुताउन र बदलिन चाहन्थेँ। पहिले, मैले सधैँ नकारात्मक र कमजोर महसुस गरेको थिएँ, किनकि म सोच्थेँ कि प्रतिष्ठा र हैसियतको मेरो चाहना परिवर्तन गर्नका लागि धेरै गम्भीर थियो, र म सत्यता पछ्याउनको लागि ममा आत्मविश्वास थिएँन। त्यतिबेला, मैले बुझेँ कि म भ्रष्ट भए पनि, म सत्यता पछ्याउन र बद्लिन इच्छुक भइन्जेलसम्म, परमेश्‍वरले मलाई सत्यता बुझ्न, प्रतिष्ठा र हैसियतका जन्जिरहरू तोड्न, र मुक्तिको मार्गमा अगाडि बढ्न मार्गदर्शन गर्नु हुनेछ।

पछी, मैले परमेश्‍वरका वचनमा यो पढेँ: “सधैँभरी अरू सबैलाई उछिन्‍ने, हरेक कुरा अरूले भन्दा राम्रोसित गर्ने, र हरप्रकारले भीडभन्दा राम्रो देखिने बारेमा नसोच्। त्यो कस्तो स्वभाव हो? (अहङ्कारी स्वभाव।) मानिसहरूमा सधैँ अहङ्कारी स्वभाव हुन्छ, र तिनीहरूले सत्यतामा लागिपर्न र परमेश्‍वरलाई सन्तुष्ट पार्न चाहे पनि, तिनीहरू चुक्छन्। मानिसहरू अहङ्कारी स्वभावद्वारा नियन्त्रित हुँदा पथभ्रष्ट हुने सबैभन्दा बढी सम्भावना हुन्छ। उदाहरणका लागि, कतिपय मानिसहरू सधैँ परमेश्‍वरका मापदण्डहरूको सट्टा आफ्नो असल मनसाय व्यक्त गरेर आडम्बर गर्न चाहन्छन्। के परमेश्‍वर असल मनसायको त्यस्तो अभिव्यक्तिलाई अनुमोदन गर्नुहुन्छ? परमेश्‍वरका अभिप्रायहरूलाई वास्ता गर्नका लागि तैँले उहाँका मापदण्डहरू पालन गर्नैपर्छ र आफ्नो कर्तव्य पूरा गर्न परमेश्‍वरको प्रबन्धहरू पालन गर्नैपर्छ। असल मनसाय व्यक्त गर्ने मानिसहरूले परमेश्‍वरका अभिप्रायहरूलाई वास्ता गर्दैनन् बरु सधैँ नयाँ चालहरू चल्ने प्रयास गर्छन् र भव्य लाग्ने बोली बोल्छन्। परमेश्‍वरले तँलाई यसरी ख्याल गर्नू भनी भन्‍नुहुन्‍न। कतिपयले यसलाई तिनीहरू प्रतिस्पर्धात्मक बन्‍ने कुरा हो भन्छन्। प्रतिस्पर्धात्मक हुनु आफैमा नकारात्मक कुरा हो। यो शैतानको अहङ्कारी स्वभावको प्रकटीकरण—प्रस्फुटीकरण—हो। जब तँसित यस्तो स्वभाव हुन्छ, तब तैँले सधैँ अरूलाई होच्याउने प्रयास गरिरहेको हुन्छस्, सधैँ तिनीहरूलाई उछिन्‍ने कोसिस गरिरहेको हुन्छस्, सधैँ चाल चलिरहेको हुन्छस्, सधैँ अरूबाट लिने कोसिस गरिरहेको हुन्छस्। तँ असाध्यै ईर्ष्यालु बन्छस्, तँ कसैसँग झुक्दैनस्, र आफूलाई भीडमा विशिष्ट देखाउने कोसिस गरिरहेको हुन्छस्। यसले समस्या नित्याउँछ; शैतानले यसरी कार्य गर्छ। यदि तँ साँचो अर्थमा परमेश्‍वरको सृष्टि गरिएको स्वीकारयोग्य प्राणी बन्‍न चाहन्छस् भने, आफ्ना सपनाहरूको पछि नलाग्। आफ्ना लक्ष्यहरू हासिल गर्नका लागि आफू जे हो त्योभन्दा श्रेष्ठ र सक्षम बन्‍ने प्रयास गर्नु खराब कुरा हो। तैँले परमेश्‍वरका योजनाबद्ध कार्य र बन्दोबस्तहरू पालन गर्न सिक्नुपर्छ, र तँ एउटा मानवले ओगट्नुपर्ने ठाउँमा दृढतापूर्वक उभिनुपर्छ; यो मात्र समझको प्रदर्शन हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “तिमीहरूको चालचलनका सिद्धान्तहरू के-के हुन्? तिमीहरूले आफ्नो स्थानअनुसार चालचलन देखाउनुपर्छ, आफ्ना लागि सही स्थान खोज्‍नुपर्छ, र आफूले निर्वाह गर्नुपर्ने कर्तव्य राम्ररी निर्वाह गर्नुपर्छ; यस्तो व्यक्ति मात्र समझ भएको व्यक्ति हो। उदाहरणका रूपमा, कतिपय मानिसहरू निश्‍चित व्यावसायिक सीप भएका सिद्धान्तहरू बुझेका हुन्छन्, र तिनीहरूले त्यो जिम्मेवारी वहन गरी त्यस क्षेत्रमा अन्तिम जाँच गर्नुपर्छ; विचार र अन्तर्दृष्टिहरू प्रदान गर्न सक्ने, अरूलाई उत्प्रेरित गरेर कर्तव्य अझ राम्ररी निभाउन मदत गर्ने मानिसहरू पनि हुन्छन्—त्यसोभए तिनीहरूले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउनर आफ्ना दाजुभाइ-दिदीबहिनीहरूसँग मिलेर काम गर्न सकिस् भने, आफ्नो कर्तव्य पूरा गरिरहेको हुनेछस्—तैँले आफ्‍नो स्थानअनुसार आफूलाई आचरणमा ढाल्नु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनबाट मैले अभ्यासका मार्गहरू पाएँ। परमेश्‍वरले हरेक व्यक्तिलाई भिन्न उपहार र क्षमता दिनुहुन्छ। उहाँले आशा गर्नुहुन्छ कि हामी उहाँको सार्वभौमिकता र प्रबन्धमा समर्पित होऔँ, र हाम्रा सीपहरूलाई हाम्रो स्थानमा पूर्ण रूपले प्रयोग गरौँ। शियांग झेनमा मभन्दा उच्च क्षमता छ, र उनी वास्तविक समस्याहरू समाधान गर्न सक्षम छिन्। उनी समूह अगुवा हुनाले कामलाई लाभ हुन्छ, र यो राम्रो कुरा हो। मैले जीवनमा गहिरो रूपमा प्रवेश गरेको छैन, त्यसैले मैले सुध्रिन कडा मेहनत गर्नुपर्छ, र मेरो कर्तव्य राम्ररी निर्वाह गर्न सक्दो प्रयास गर्नुपर्छ। ममा त्यो समझ हुनुपर्थ्यो। म सधैँ अरूले म अयोग्य र कम क्षमतावान छु भनेर भन्लान् कि भनेर डराउँथेँ। मेरो प्रकृति धेरै अहङ्कारी भएकाले, र मैले र मैले आफैलाई बुझिन, वा सही स्थान अपनाइन। शियांग झेन जीवनमा प्रवेश गर्नमा केन्द्रित थिइन्, र उनमा ब्रदर-सिस्टरहरूप्रति माया थियो। जब उनले मेरा समस्याहरू देखिन्, उनी सल्लाह दिन र मलाई मदत गर्न सक्षम भइन्। मैले उनीसँग काम गर्ने अवसरको कदर गर्नुपर्छ, उनका शक्तिहरूबाट सिक्नुपर्छ, र परमेश्‍वरले उपलब्ध गराउनु भएको वातावरणमा मेरो आफ्नै जीवनको प्रवेशमा ध्यान दिनुपर्छ। त्यो तरिकाले अभ्यास गर्दा मेरो जीवनको प्रवेशमा लाभ हुनेछ। त्यो प्रकारको मानसिकताले गर्दा मैले स्वतन्त्रताको अनुभूति प्राप्त गरेँ। त्यसपछि, मैले शियांग झेनको ईर्ष्या गरिनँ। भेलाहरूमा, म सक्रिय रूपमा उनीसँग सङ्गति र सहकार्य गर्न, मैले जे बुझेँ त्यसबारे सङ्गति गर्न, र ब्रदर-सिस्टरहरूलाई मदत गर्न मैले अधिकतम प्रयास गर्न सक्थेँ। त्यो तरिकाले अभ्यास गरेपछि, मैले पहिले कहिल्यै महसुस नगरेको शान्ति र सहजता महसुस गरेँ।

त्यो अनुभव भोग्नाले मलाई मेरो भ्रष्ट स्वभाव अझ राम्ररी बुझ्न मदत गर्‍यो। मैले देखेँ कि म शैतानद्वारा यति गहिरो रूपमा भ्रष्ट भएकी थिएँ कि म मेरो प्रतिष्ठा र हैसियत बचाउन जेसुकै गर्न तैयार थिएँ, र म साँच्चै दुष्ट र दुर्भावनापूर्ण थिएँ। जब म हैसियतका लागि लडिरहेको थिएँ र अरूको क्षमताको ईर्ष्या गर्थेँ, त्यो साँच्चै पीडादायी थियो। परमेश्‍वरका वचनहरूको न्याय र प्रकाशले मलाई प्रतिष्ठा र हैसियत पछ्याउनुको सार स्पष्ट रूपमा देखायो, र ईर्ष्याका जंजीरहरूबाट मलाई मुक्त गर्‍यो, ताकि म बढी आराम र स्वतन्त्र महसुस गर्न सकूँ। म परमेश्‍वरलाई मेरो हृदयको गहिराइबाट धन्यवाद दिन्छु!


२१. मेरो “आध्यात्मिक अभिभावक” को पर्दाफास

एलिसा, दक्षिण कोरिया

म ११ वर्षदेखि प्रभु येशूकी विश्वासी थिएँ र पहिले पाष्टर बेनको मण्डलीमा मात्रै सङ्गतिमा जान्थेँ। पाष्टर बेन हाम्रो क्षेत्रमा निकै चर्चित प्रचारक हुनुहुन्थ्यो। उहाँ भक्त र दयालु हुनुहुन्थ्यो, उहाँले धेरै वर्षसम्म प्रभुको सेवा गर्नुभयो, र उहाँसँग बाइबलको राम्रो ज्ञान थियो। मण्डलीका सबै बाइबलीय तालिम उहाँले नै सञ्चालन गर्नुहुन्थ्यो, त्यसैले म उहाँको धेरै आदर गर्थेँ। मैले कुनै कुरा नबुझ्दा, म सधैँ उहाँलाई सोध्न जान्थेँ। हाम्रो परिवारमा कुनै कठिनाइ आइपर्दा उहाँले हाम्रा लागि लागि प्रार्थना गरिदिनुहुन्थ्यो। नजानिँदो किसिमले, मैले उहाँलाई आफ्नो आस्थामा आत्मिक पिताका रूपमा हेर्न थालेँ।

सन् २०१७ मा, मैले सर्वशक्तिमान्‌ परमेश्‍वरका आखिरी दिनहरूको सुसमाचार सुनेँ, र सर्वशक्तिमान्‌ परमेश्‍वरका वचनहरूमा, उहाँले मानवजातिलाई मुक्ति दिने परमेश्‍वरको छ हजार-वर्षे व्यवस्थापन योजनाका रहस्यहरू, परमेश्‍वरको कामको तीन चरणको भित्री कथा, परमेश्‍वरको देहधारणका रहस्यहरू, शैतानले मानिसहरूलाई कसरी भ्रष्ट तुल्याउँछ, परमेश्‍वरले मानवतालाई मुक्ति दिन कसरी चरणबद्ध रूपमा काम गर्नुहुन्छ, परमेश्‍वरले कसरी हरेकलाई तिनीहरूको प्रकारअनुसार वर्गीकरण गर्नुहुन्छ, उहाँले हाम्रो परिणाम र गन्तव्य कसरी निर्धारण गर्नुहुन्छ, मुक्ति प्राप्त गर्न र स्वर्गको राज्यमा प्रवेश गर्न हामीमा कस्तो पछ्याइ हुनुपर्छ, इत्यादि कुराहरू प्रकट गर्नुभएको देखेँ। यी सबै सत्यता र रहस्यहरू मैले इसाई भएर बिताएका यतिका वर्षमा कहिल्यै सुनेकी थिइनँ। यसले साँच्चै मेरो आँखा खोलिदियो! सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भनी मेरो हृदयमा म निश्चित भएँ र मैले आफ्ना दुई छोराछोरीलाई पनि परमेश्‍वरको सामु ल्याएँ। मैले पाष्टर बेनका बारेमा सोचेँ, जो धेरै वर्षदेखि प्रचारक हुनुहुन्थ्यो। उहाँले हामीलाई सधैँ जागा रही प्रतीक्षा गर्न, प्रभुद्वारा उठाइ लगिने हाम्रो मौका नगुमाउन भन्नुहुन्थ्यो। यदि उहाँले प्रभु फर्कनुभयो भनी थाहा पाउनुभयो भने, पक्कै पनि खुसीसाथ स्विकार्नु हुनेथ्यो। मैले उहाँलाई सुसमाचार प्रचार गर्न सकूँ भनेर जतिसक्दो चाँडो आफूलाई सत्यताले सुसज्जित गर्ने निर्णय गरेँ। तर धेरै समय नबित्दै, पाष्टर बेन आफैँ मलाई खोज्न आउनुभयो।

त्यस दिन, उहाँ हाम्रो परिवारको फलफूल पसलमा आउनुभयो र मुस्कुराउँदै मलाई सोध्नुभयो, “डिकन एलिसा, धेरै समय भयो है। मैले सुनेँ तपाईं अर्को मण्डलीमा सहभागी हुँदै हुनुहुन्छ, र मलाई तपाईँ कुनै ठूलो मण्डलीमा जानु हुँदैछ भन्ने लागेको थियो। तपाईँ सर्वशक्तिमान्‌ परमेश्‍वरको मण्डलीमा गइरहनुभएकोमा मलाई आश्चर्य लाग्यो। त्यो मण्डलीले प्रभु येशू देहमा फर्कनुभएको छ भनी गवाही दिन्छ। त्यो त असम्भव छ! यो त विधर्म हो, र तपाईँको आस्था गलत छ। तुरुन्तै प्रभुकहाँ फर्कनुहोस् र पश्चात्ताप गर्नुहोस्।” उहाँले यसो भनेको सुनेर म छक्क परेँ। मैले सोचेँ, “तपाईँलाई त्यो मण्डलीका बारेमा केही थाहा छैन र तपाईँले सर्वशक्तिमान्‌ परमेश्‍वरका आखिरी दिनहरूको कामको जाँच पनि गर्नुभएको छैन। तपाईँले कसरी यत्तिकै निन्दा गर्न सक्नुहुन्छ?” तर फेरि मैले सोचेँ, “सायद उहाँले सर्वशक्तिमान्‌ परमेश्‍वरका वचनहरू सुन्नुभएको छैन, त्यसैले उहाँलाई यो साँचो मार्ग हो भनी थाहा छैन होला। उहाँले वर्षौंदेखि प्रभुको सेवा गर्नुभएको छ र उहाँको आगमनको तृष्णा गरिरहनुभएको छ। यदि उहाँले सर्वशक्तिमान्‌ परमेश्‍वरका वचनहरू पढ्नुभयो र ती सबै सत्यता हुन् भन्ने देख्नुभयो भने, उहाँले पक्कै पनि स्विकार्नु हुनेछ।” त्यसैले, मैले उहाँलाई परमेश्‍वरका आखिरी दिनहरूको कामबारे गवाही दिएँ। मैले भनेँ, “पाष्टर बेन, तपाईँले भर्खरै भन्नुभयो कि प्रभु देहमा फर्कन असम्भव छ। के यो प्रभुका वचनहरूमा आधारित छ?” उहाँले आत्मविश्वाससाथ जवाफ दिनुभयो, “मत्ती २४:३० मा यसो भनिएको छ, ‘अनि त्यसपछि स्वर्गमा मानिसको पुत्रको चिन्‍ह देखा पर्नेछ: अनि पृथ्वीका सबै कुलले शोक गर्नेछन्, अनि तिनीहरूले मानिसको पुत्रलाई शक्ति र महान् महिमाका साथमा स्वर्गको बादलमा आइरहनुभएको देख्‍नेछन्।’ प्रभु येशूले प्रस्टसँग भन्नुभएको थियो जब उहाँ फर्कनुहुन्छ, उहाँ सबैले देख्ने गरी बादलमा ठूलो महिमासहित खुल्लमखुल्ला देखा पर्नुहुनेछ। त्यसैले, प्रभु देहधारी रूपमा फर्कनुहुने सम्भावना छैन। म ठोकुवा गरेर भन्छु, प्रभु देहमा आउँदै हुनुहुन्छ भन्ने कुनै पनि प्रचार झूटो मार्ग हो, यो विधर्म हो। म यसमा कहिल्यै विश्वास गर्नेछैन!” मैले हतपत गर्दै जवाफ दिएँ, “पाष्टर, बाइबलमा प्रभुको पुनरागमनबारे धेरै अगमवाणीहरू छन्। प्रभु बादलमा आउनुहुने अगमवाणीहरू छन्, तर प्रभु गुप्तमा आउनुहुनेबारे पनि धेरै अगमवाणी छन्, जस्तै, ‘त्यसकारण तिमीहरू सचेत भएनौ भने त, म तिमीहरूकहाँ चोरजस्तै आउनेछु’ (प्रकाश ३:३), ‘हेर, म चोरजस्तै आउँछु’ (प्रकाश १६:१५), ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। प्रभु येशूले यसो पनि भन्नुभयो: ‘किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ। तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ’ (लूका १७:२४-२५)। ‘जसरी बिजुली पूर्वबाट चम्किँदा, पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। यी पदहरूमा प्रभु ‘चोरजस्तै’ फर्कनुहुने र ‘मानिसको पुत्रको आगमन’ हुने कुरा उल्लेख छ। के खजाना चोर्न आउने चोर खुलेआम, ठूलो तामझामसाथ आउँछ र? पक्कै आउँदैन। तिनीहरू राति लुसुक्क आउँछन् र धेरैजसो मानिसहरूलाई थाहा नै हुँदैन। त्यसैले प्रभु चोरजस्तै आउनुको अर्थ उहाँ गुप्तमा आउनुहुन्छ भन्ने हो, र त्यो भनेको परमेश्‍वर मानिसको पुत्रका रूपमा देहमा आउनु हो। यदि तपाईं प्रभु खुलेआम बादलमा मात्र आउनुहुन्छ भन्ने कुरामा जिद्दी गर्नुहुन्छ भने, उहाँ चोरजस्तै गुप्तमा आउनुहुने अगमवाणीहरू कसरी पूरा हुन्छन् त? यदि प्रभु बादलमा आउनुभयो भने, सबैले उहाँलाई देख्नेछन्। तब कसैले ‘दुलहा आउनुभयो; उहाँलाई भेट्न जाओ’ भनेर कराउनु पर्ने आवश्यकता हुन्छ र? त्यसैले प्रभुका अगमवाणीहरूका आधारमा हामी उहाँको पुनरागमन दुई चरणमा हुनेछ भन्नेमा निश्चित हुन सक्छौँ। पहिले उहाँ देहधारण गरेर गोप्य रूपमा आउनुहुन्छ, त्यसपछि उहाँ खुलेआम देखा पर्नुहुन्छ। यसरी प्रभुको आगमनबारेका यी अगमवाणीहरू एकआपसमा मेल खान्छन्।” मैले यसो भन्दा पाष्टर बेनको अनुहारमा अप्ठ्यारो भाव देखियो। मैले कुरा अगाडि बढाएँ, “पाष्टर, सर्वशक्तिमान्‌ परमेश्‍वरले मानवजातिलाई पखाल्न र मुक्ति दिन सबै सत्यताहरू व्यक्त गर्नुहुन्छ, परमेश्‍वरको घरबाट सुरु गरी न्यायको काम गर्नुहुन्छ, र उहाँले विजेताहरूको एउटा समूह बनाइसक्नुभएको छ। परमेश्‍वरको गोप्य देहधारणको काम समाप्त हुन लागेको छ, त्यसपछि उहाँले महाविपत्तिहरू ल्याउनुहुनेछ, असललाई इनाम र दुष्टलाई दण्ड दिनुहुनेछ, र सबै मानिसहरूमाझ खुलेआम देखा पर्नुहुनेछ। त्यस समयमा, सर्वशक्तिमान्‌ परमेश्‍वरको प्रतिरोध र निन्दा गर्ने सबैजना महाविपत्तिहरूमा पर्नेछन्, र रुँदै दाह्रा किट्नेछन्। यसले प्रकाश १:७ मा भनिएको कुरा पूरा गर्छ, जहाँ यसो भनिएको छ: ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि, जसले उहाँलाई घोचे: र उहाँका कारण पृथ्वीका सब कुलहरूले विलाप गर्नेछन्।’” यो सुनेर, पाष्टर बेनले मलाई तिरस्कारपूर्ण नजरले हेर्नुभयो र भन्नुभयो, “तिमीलाई बाइबलका बारेमा धेरै थाहा छैन, तैपनि मलाई प्रचार गर्दैछौ?” उहाँको यस्तो मनोवृत्ति देखेर म धेरै निराश भएँ। के उहाँ मैले चिनेको पाष्टर बेन नै हुनुहुन्थ्यो र? मैले उहाँलाई सधैँ एक विनम्र व्यक्ति सोचेकी थिएँ। उहाँले हामीलाई अक्सर बुद्धिमती कन्याहरू बन्न र प्रभुको आगमनलाई स्वागत गर्न जागा रहन भन्नुहुन्थ्यो। प्रभुको पुनरागमनको खबर सुनेर उहाँमा खोजी र अनुसन्धान गर्ने इच्छा कसरी हुन सकेन? मैले उहाँलाई सल्लाह दिएँ, “पाष्टर, बाइबलको धेरै ज्ञान हुनु र परमेश्‍वरलाई चिन्नु एउटै कुरा हो र? के यसले कोही व्यक्तिले परमेश्‍वरको प्रतिरोध गर्दैन भन्ने ग्यारेन्टी दिन्छ? यहूदी फरिसीहरूलाई धर्मशास्त्र कण्ठै थियो र आफूहरूले परमेश्‍वरलाई चिनेको सोच्थे। तर जब प्रभु येशू देखा पर्नुभयो र काम गर्नुभयो, तिनीहरूले उहाँका वचनहरूमा शक्ति र अख्तियार छ भनी देखे, तर तिनीहरूले त्यसको खोजी वा अनुसन्धान गरेनन्। तिनीहरू धर्मशास्त्रका शब्दहरूमा टाँसिरहे, र उहाँलाई मसीह नभनिए उहाँ परमेश्‍वर होइन भनी जिद्दी गरे। तिनीहरूले उहाँले बालजिबुबको भरमा भूतहरू धपाउनुहुन्छ भन्दै उहाँको निन्दा समेत गरे। तिनीहरूले आफ्ना धारणाहरूका आधारमा प्रभु येशूको कामको निन्दा र प्रतिरोध गरे र अन्तमा उहाँलाई क्रूसमा टाँगे। तिनीहरूले परमेश्‍वरको स्वभावलाई चिढ्याए र उहाँको दण्ड र श्राप भोगे। पाष्टर बेन, हामीले फरिसीहरूको असफलताबाट पाठ सिक्नैपर्छ।” उहाँ एकछिन निरुत्तर हुनुभयो, त्यसपछि रिसाउँदै भन्नुभयो, “तपाईँ आफ्नो आस्थामा यत्तिका वर्षदेखि एक उत्साही खोजकर्ता भएकाले, म तपाईँका लागि प्रार्थना गर्नेछु। तुरुन्तै सर्वशक्तिमान्‌ परमेश्‍वरको मण्डली छोड्नुहोस्!” त्यसपछि उहाँ क्रोधित हुँदै हिँड्नुभयो।

उहाँ गइसकेपछि, मैले सोचेँ प्रभुको आगमनप्रतिको उहाँको मनोवृत्ति हेर्दा उहाँले साँच्चै यसका लागि तृष्णा गर्नुभएको जस्तो देखिँदैन। उहाँले किन सर्वशक्तिमान्‌ परमेश्‍वरको वचन सुन्ने, त्यसको जाँच गर्ने, र त्यसपछि निष्कर्षमा पुग्ने काम गर्नुभएन? यत्तिका वर्षसम्म, उहाँ एक विश्वासी हुनुहुन्थ्यो, त्याग गर्दै, आफूलाई समर्पित गर्दै, र कडा परिश्रम गर्दै आउनुभएको थियो। यदि उहाँले माथि उठाइ लगिने आफ्नो मौका गुमाउनुभयो भने त्यो धेरै दुःखको कुरा हुनेथियो। मैले अर्को मौकाको प्रतीक्षा गर्ने, र उहाँसँग फेरि परमेश्‍वरका आखिरी दिनहरूको कामका बारेमा कुरा गर्ने निर्णय गरेँ। सङ्गति स्पष्ट भएपछि उहाँले सायद स्वीकार्नुहुनेछ। केही दिनपछि, पाष्टर बेन फेरि हाम्रो फलफूल पसलमा देखा पर्नुभयो। मैले सोचेँ उहाँले पक्कै बाइबल अध्ययन गर्नुभयो र प्रभु कसरी फर्कनुहुन्छ भनी बुझ्नुभयो, र उहाँ अनुसन्धान गर्न तयार हुनुहुन्छ। तर मलाई आश्चर्यचकित पार्दै, उहाँले भन्नुभयो, “डिकन एलिसा, अस्ति तपाईँले प्रभु पहिले देहमा गोप्य रूपमा आउनुहुन्छ, र त्यसपछि खुलेआम देखा पर्नुहुन्छ भन्नुभयो। म असहमत छु। बाइबलले भन्छ: ‘ए गालीलका मानिसहरू हो, तिमीहरू किन स्वर्गतिर हेर्दै उभिरहन्छौ? तिमीहरूबाट स्वर्गमा उठाइएका यही येशू, जसरी उहाँ स्वर्ग जानुभएको तिमीहरूले देख्यौ त्यसरी नै आउनुहुनेछ’ (प्रेरित १:११)। प्रभु येशू एक यहूदी मानिसका रूपमा सेतो बादलमा स्वर्ग जानुभयो, त्यसैले उहाँ एक यहूदी मानिसका रूपमा सेतो बादलमा नै फर्कनुहुनेछ। तपाईँ भ्रममा पर्नुभएको छ। तपाईं फर्केर आउनैपर्छ।” पाष्टर बेन यसरी लगातार बोलिरहनुभयो, मलाई विश्वस्त पार्न कटिबद्ध देखिनुहुन्थ्यो। उहाँलाई प्रभु बादलमा फर्कनुहुन्छ भन्ने विचारमा हठी भई टाँसिरहेको, र सर्वशक्तिमान्‌ परमेश्‍वरको कामको आलोचना र निन्दा गरिरहेको देखेर, मैले साँच्चै बुझ्न सकिनँ। बाइबलमा प्रभु देहधारण गरेर गोप्य रूपमा फर्कनेबारे यति धेरै अगमवाणीहरू छन्। उहाँले किन यसको खोजी वा अनुसन्धान पटक्कै गरिरहनुभएको थिएन? मैले उहाँसँग कसरी सङ्गति गर्ने होला? मैले मनमनै प्रार्थना गरेँ, परमेश्‍वरसँग उहाँको मार्गदर्शन मागेँ। त्यही बेला, मेरो मनमा सर्वशक्तिमान्‌ परमेश्‍वरका वचनहरूको एक खण्ड आयो। मैले त्यो पाष्टर बेनलाई पढेर सुनाएँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्न चाहन्छु कि, जब तिमीहरूले येशू स्वर्गबाट सेतो बादलमा ओर्लनुभएको आफ्नै आँखाले देख्छौ, त्यो सार्वजनिक रूपमा धार्मिकताको सूर्यको देखापराइको समय हुनेछ। सायद त्यो क्षण तेरा निम्ति ठूलो उत्साहको समय हुनेछ, तैपनि तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने समय पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको घोषणाको समय हुनेछ र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू र चिन्हहरू नखोज्नेहरू, अनि यसरी शुद्ध पारिएकाहरू परमेश्‍वरको सिंहासनसामु ल्याइएका र सृष्टिकर्ताको अङ्गालोमा प्रवेश गराइएका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू मात्र अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय व्यक्त गर्नुहुने अनि जीवन र साँचो मार्ग जारी गर्नुहुने येशूलाई मान्दैनन्। यसकारण, सेतो बादलमा येशू खुल्लमखुल्ला फर्कनुहुँदा मात्र उहाँले तिनीहरूलाई निराकरण गर्नुहुनेछ भनेर भन्न सकिन्छ। तिनीहरू अति जिद्दी, आफैमा अति आत्मविश्‍वासी, अति अहङ्कारी छन्। यस्ता पतितहरूले येशूबाट कसरी इनाम पाउन सक्छन्? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको ईशनिन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। यो पढ्दै गर्दा, म के सोचिरहेकी थिएँ भने परमेश्‍वरका वचनहरू यति स्पष्ट छन्। पाष्टर बेनले अब त बुझ्नुपर्छ। तर मैले मेरो कुरा सक्न नपाउँदै, केही बोल्नुअघि नै, उहाँले गम्भीर अनुहार बनाउँदै भन्नुभयो, “जे भए पनि, म केवल प्रभु येशू बादलमा आउनुहुन्छ भन्ने विश्वास गर्छु। त्यो गलत हुन सक्दैन! म एक पाष्टर हुँ र मैले धेरै वर्षदेखि प्रभुको सेवा गरेको छु। के तिमीले साँच्चै मभन्दा धेरै जान्न सक्छ्यौ? यसबाहेक, धार्मिक संसारका सबै पादरीवर्गले सर्वशक्तिमान्‌ परमेश्‍वरको मण्डलीको निन्दा गर्छन्। यसको मतलब सर्वशक्तिमान्‌ परमेश्‍वर फर्केर आउनुभएका प्रभु येशू हुन असम्भव छ। म तिमीलाई तुरुन्तै फर्केर आउन सुझाव दिन्छु!” उहाँलाई खोजी गर्ने कुनै अभिप्राय नभएको यति हठी देखेर मैले चिन्तित हुँदै भनेँ, “पाष्टर बेन, के धार्मिक संसारका पादरीवर्गले परमेश्‍वरको प्रतिनिधित्व गर्छन्? के धार्मिक संसारको हरेक दृष्टिकोण सत्यता हो? जब प्रभु येशू काम गर्न आउनुभयो, उहाँलाई सम्पूर्ण यहूदी धर्मले घोर निन्दा र विरोध गरेको थियो। के तपाईँ उहाँको काम साँचो मार्ग थिएन भन्न सक्नुहुन्छ? प्रभुलाई स्वागत गर्न, हामीले धार्मिक प्रवृत्तिहरूलाई अन्धाधुन्ध पछ्याउनमा नभई उहाँको आवाज सुन्नमा ध्यान केन्द्रित गर्नुपर्छ। तपाईँले सर्वशक्तिमान्‌ परमेश्‍वरका वचनहरू सुन्नुपर्छ र त्यो सत्यता हो कि होइन, परमेश्‍वरको आवाज हो कि होइन भनी हेर्नुपर्छ…।” तर मैले मेरो कुरा सक्न नपाउँदै, उहाँले मलाई बीचमै रोक्नुभयो, र उपेक्षापूर्ण स्वरमा भन्नुभयो, “मैले सर्वशक्तिमान्‌ परमेश्‍वरका वचनहरू धेरै पहिले पढेको हुँ। मलाई लाग्दैन कि ती परमेश्‍वरको आवाज हुन्, र तिमीले पनि अब ती पढ्नु हुँदैन।” उहाँको उपहासपूर्ण हेराइ देख्दा मलाई घृणा लाग्यो। मैले सोचेँ, “सर्वशक्तिमान्‌ परमेश्‍वरले यति धेरै सत्यताहरू व्यक्त गर्नुभएको छ जुन व्यवस्थाको युग र अनुग्रहको युगमा परमेश्‍वरले भन्नुभएका सबै कुराभन्दा धेरै छ। साथै, उहाँका सबै वचनहरू यति अख्तियारपूर्ण छन्—यो परमेश्‍वरको आवाज हो भनेर तुरुन्तै भन्न सकिन्छ। आश्चर्यको कुरा, पाष्टर बेनले यो बुझ्नुहुन्न। के उहाँ साँच्चै परमेश्‍वरका भेडाहरूमध्ये एक हुनुहुन्छ?”

अर्को दुई हप्तासम्म पाष्टर बेन मसँग कुरा गर्न आइरहनुभयो, मलाई सर्वशक्तिमान्‌ परमेश्‍वरको मण्डली छोड्न भनिरहनुभयो। एक दिन, उहाँ क्रोधित हुँदै फलफूल पसलमा आउनुभयो र पहिले जस्तो मलाई डिकन एलिसा भनेर सम्बोधन गर्नुभएन, बरु सीधै आदेशात्मक स्वरमा भन्नुभयो, “तिमीले अबदेखि सर्वशक्तिमान्‌ परमेश्‍वरमा विश्वास नगर्नू, वा आफ्ना दुई छोराछोरीलाई यसमा नल्याउनू! विशेष गरी तिमीले यो कुरा मण्डलीका ब्रदर-सिस्टरलाई प्रचार गर्न पाउँदैनौ। नत्रभए, म मण्डलीमा घोषणा गर्नेछु कि तिमी अब विधर्ममा विश्वास गर्छ्यौ, र म तिमीलाई निष्कासित गर्नेछु। म सबैलाई तिमीबाट अलग बस्न र तिमीलाई इन्कार्न लगाउनेछु!” मलाई साँच्चै रिस उठ्यो। म के सोचिरहेकी थिएँ भने साँचो मार्ग स्विकार्नु मेरो स्वतन्त्रता हो, र उहाँसँग मलाई रोक्ने कुनै अधिकार छैन। हामी विश्वासीहरू सबैले प्रभुको पुनरागमनको आशा गरिरहेका छौँ र अब मैले प्रभुलाई स्वागत गरेको यो अद्भुत समाचार अरूलाई बाँड्नुपर्छ। उहाँ किन मेरो बाटोमा उभिइरहनुभएको थियो? मैले न्यायसङ्गत रूपमा र दृढतापूर्वक उहाँलाई भनेँ, “परमेश्‍वरका भेडाले उहाँको आवाज सुन्छन् र त्यसलाई कसैले रोक्न सक्दैन। मेरा छोराछोरीले सर्वशक्तिमान्‌ परमेश्‍वरका वचनहरू पढेका छन्, परमेश्‍वरको आवाज चिनेका छन् र उहाँलाई पछ्याउन चाहन्छन्। यो उनीहरूको स्वतन्त्रता हो। तपाईँ कुन आधारमा उनीहरूको विश्वासको स्वतन्त्रतालाई सीमित गर्न खोज्दै हुनुहुन्छ?” उहाँ एकछिन निरुत्तर हुनुभयो, त्यसपछि रिसाउँदै मलाई सराप्नुभयो र लुसुक्क हिँड्नुभयो। केही समयपछि, मैले मेरो पुरानो मण्डलीका दुई जना सिस्टरलाई सर्वशक्तिमान्‌ परमेश्‍वरका आखिरी दिनहरूको सुसमाचार प्रचार गरेँ। उनीहरू सर्वशक्तिमान्‌ परमेश्‍वरका वचनहरू सुनेर खुसी भए र मसँग नियमित रूपमा सम्पर्क गरे। धेरै समय नबित्दै, पाष्टर बेनले यसबारे थाहा पाउनुभयो, उहाँले उनीहरूलाई भ्रममा पारेर रोक्नुभयो। उनीहरूले मसँग सम्पर्क गर्न छोडे र मबाट पर हुन थाले। म धेरै दुःखी र क्रोधित भएँ। मैले प्रभु येशूले फरिसीहरूलाई भन्नुभएको कुरा नसम्झी रहन सकिनँ: “शास्‍त्रीहरू र फरिसीहरू, ढोँगीहरू हो, तिमीहरूलाई धिक्‍कार छ! किनभने तिमीहरूले मानिसहरूसामु स्वर्गको राज्य बन्द गर्छौ: किनभने न त तिमीहरू आफै भित्र जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। पाष्टर बेनले परमेश्‍वरका आखिरी दिनहरूको कामको खोजी र जाँच गर्नुभएन र अरूलाई पनि त्यसको जाँच गर्न र प्रभुलाई स्वागत गर्नबाट रोक्न उहाँले सक्दो प्रयास गर्नुभयो। के त्यसले मानिसहरूको स्वर्गको राज्यमा प्रवेश गर्ने मौकालाई बर्बाद गरिरहेको थिएन र? त्यो फरिसीहरूले गरेको कामभन्दा कसरी फरक थियो? मैले यो कुरा पटक्कै बुझ्न सकिरहेकी थिइनँ। पाष्टर बेन लामो समयदेखिका विश्वासी हुनुहुन्थ्यो जो भक्त देखिनुहुन्थ्यो र प्रभुको पुनरागमनको प्रतीक्षा गरिरहनुभएको थियो। उहाँले प्रभुको आगमनको खबर सुन्दा किन पटक्कै खोजी गर्नुभएन, बरु त्यसको प्रतिरोध र निन्दा गर्नुभयो?

पछि, एउटा सङ्गतिमा, मैले ब्रदर-सिस्टरहरूलाई यसबारे बताएँ। तिनीहरूले सर्वशक्तिमान्‌ परमेश्‍वरका वचनहरूका दुइटा खण्ड पढेर सुनाए र त्यसपछि मैले समस्याको जड देख्न सकेँ। सर्वशक्तिमान्‌ परमेश्‍वर भन्‍नुहुन्छ: “के तिमीहरू फरिसीहरूले येशूको विरोध गर्नुको जड जान्‍न चाहन्छौ? के तिमीहरू फरिसीहरूको सार जान्‍न चाहन्छौ? तिनीहरू मसीहका बारेमा कल्पनाहरूले भरिएका थिए। अझ के भने, तिनीहरूले मसीह आउनुहुन्छ भनी विश्‍वास मात्रै गरे, तर जीवन सत्यतालाई भने पछ्याएनन्। त्यसैले, तिनीहरू आज पनि अझै मसीहको प्रतीक्षा गर्छन्, किनभने तिनीहरूसित जीवनको मार्गको कुनै ज्ञान छैन र सत्यताको मार्ग के हो भन्‍ने कुरा तिनीहरूलाई थाहा छैन। तिमीहरूलाई यस्ता मूर्ख, हठी र अज्ञानी मानिसहरूले कसरी परमेश्‍वरको आशिष्‌ प्राप्‍त गर्न सक्थे भन्ने लाग्छ? तिनीहरूले मसीहलाई कसरी देख्‍न सक्थे? तिनीहरूले येशूको विरोध गरे, किनभने तिनीहरूलाई पवित्र आत्माको कामको दिशा थाहा थिएन, र येशूले बोल्नुभएको सत्यताको मार्ग थाहा थिएन, र, किनभने तिनीहरूले मसीहलाई झनै बुझेका थिएनन्। तिनीहरूले मसीहलाई कहिल्यै नदेखेका, र मसीहसँग कहिल्यै सङ्गत नगरेकाका हुनाले, तिनीहरूले मसीहको नाउँमा मात्रै टाँसिने तर मसीहको सारलाई हरसम्भव मध्यमहरूद्वारा विरोध गरिरहने गल्ती गरे। सारमा यी फरिसीहरू हठी र अहङ्कारी थिए र तिनीहरूले सत्यता पालन गर्दैनथे। परमेश्‍वरप्रति तिनीहरूको विश्‍वासको सिद्धान्त यस्तो थियोः तिम्रो प्रचार जति नै गहन भए पनि, तिम्रो अख्तियार जति नै उच्‍च भए पनि, तिमीलाई मसीह नभनिएसम्म तिमी ख्रीष्ट होइनौ। के यो विश्‍वास वाहियात र हास्यास्पद छैन र?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन्, तैपनि उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई चिन्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुन त झनै सक्दैन। उनीहरू सबैजना ‘परमेश्‍वर’ लाई भाषण दिन उचाइमा उभिएका व्यर्थ, नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जसले मान्छेको मासु खाँदै र रगत पिउँदै गर्दा परमेश्‍वरमा विश्‍वास गरेको पर्चा बोक्छन्। त्यस्ता सबै मानिस मान्छेको प्राण निल्ने दुष्ट दियाबलसहरू हुन्, मानिसहरूको सही मार्गमा हिँड्ने थालनीलाई जानीजानी बाधा दिने पिशाचका प्रमुख हुन्, र मानिसहरूको परमेश्‍वरको खोजीमा अवरोध दिने बाधा-अड्चनहरू हुन्। उनीहरू ‘स्वस्थ शारीरिक गठन’ भएका जस्तो लाग्न सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव प्राण निल्न प्रतिबद्ध जीवित दियाबलस हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। सर्वशक्तिमान्‌ परमेश्‍वरका वचनहरू मेरा लागि अन्तर्दृष्टिपूर्ण थिए। पाष्टर र एल्डरहरूले किन यति जोडदार रूपमा परमेश्‍वरका आखिरी दिनहरूको कामको प्रतिरोध र निन्दा गर्छन्? यो मुख्यतया तिनीहरूको प्रकृति नै एकदमै हठी र अहङ्कारी हुनुले हो। तिनीहरूले सत्यतालाई स्वीकार नगर्ने मात्र होइन, त्यसलाई तिरस्कार समेत गर्छन्। यो ठीक ती यहूदी फरिसीहरू जस्तै हो जो सधैँ सभाघरहरूमा धर्मशास्त्रको व्याख्या गर्थे। तर जब प्रभु येशू आउनुभयो र काम गर्नुभयो, तिनीहरूले उहाँका वचनहरूमा अख्तियार र शक्ति छ भनी जाने तापनि त्यसको जाँच गर्न अस्वीकार गरे। तिनीहरू एकोहोरो धर्मशास्त्रका अक्षरहरूमा टाँसिइरहे र पुरानो करारको व्यवस्था प्रयोग गरेर उहाँको निन्दा गरे। आफ्नो हैसियत र जीविका बचाउन, तिनीहरूले प्रभु येशूलाई फसाउन अफवाहहरू बुने र झूटो गवाही दिए र अन्तमा उहाँलाई क्रूसमा टाँगे। मैले पाष्टर बेन ठीक त्यस्तै रहेको देखेँ। उहाँलाई सर्वशक्तिमान्‌ परमेश्‍वरले धेरै सत्यताहरू व्यक्त गर्दै हुनुहुन्छ र न्यायको काम गर्दै हुनुहुन्छ भन्ने थाहा थियो, र उहाँले त्यसको जाँच नगरेको मात्र होइन, त्यसको घोर प्रतिरोध र निन्दा गर्नुभयो। उहाँ बाइबलका वचनहरूमा अनि आफ्नै धारणाहरू र कल्पनाहरूमा टाँसिरहनुभयो। यदि यो प्रभु येशू बादलमा आउनुभएको होइन भने, यो परमेश्‍वरको देखा पराइ र काम होइन भन्ने उहाँको विश्वास थियो। उहाँले विश्वासीहरूलाई साँचो मार्गको खोजी गर्नबाट रोक्न सबै प्रकारका विधर्महरू फैलाउनुभयो। उहाँले विश्वासीहरूलाई कसेर आफ्नै नियन्त्रणमा राख्नुभयो। मैले जति धेरै यसबारे सोचेँ, त्यति नै त्यो डरलाग्दो देखियो। त्यो कस्तो प्रकारको पाष्टर थियो? त्यो कसरी प्रभुको सेवक हुनु थियो? उहाँ आधुनिक-दिनका फरिसी, मानिसहरूलाई स्वर्गको राज्यबाट बाहिर राख्ने जीवित पिशाच हुनुहुन्थ्यो! आखिरी दिनहरूमा सर्वशक्तिमान्‌ परमेश्‍वरको देखापराइ र कामले यी पाष्टर र एल्डरहरूका पाखण्डी अनुहारहरूलाई प्रकट गर्छ। तिनीहरू साँचो विश्वासीहरू पटक्कै होइनन्, न त तिनीहरू प्रभुको देखा पराइलाई स्वागत गर्न प्रतीक्षा गरिरहेका छन्। तिनीहरू नाममा मात्र प्रभु येशूमा विश्वास गर्छन्, केवल ती दुई शब्द “प्रभु येशू” जप्छन्, तर तिनीहरू उहाँको ईश्‍वरीय सारलाई पटक्कै चिन्दैनन्, र उहाँ नै मार्ग, सत्यता, र जीवन हुनुहुन्छ भन्नेमा विश्वास नै गर्दैनन्। त्यसैले तिनीहरूले सत्यताको मार्ग सुन्दा कहिल्यै सत्यतामा समर्पित हुँदैनन् वा खोजी गर्दैनन्। तिनीहरूले सत्यता व्यक्त गर्ने ख्रीष्टलाई समेत घृणा र निन्दा गर्छन्। तिनीहरू परमेश्‍वरका आखिरी दिनहरूको कामद्वारा खुलासा गरिएका फरिसीहरू, ख्रीष्टविरोधीहरू हुन्। पहिले मैले सत्यता बुझेकी थिइनँ र ममा खुट्ट्याउने क्षमता थिएन, त्यसैले म पादरीवर्गको भक्त प्रस्तुतिको भ्रममा परेँ, र मैले उनीहरूलाई मेरो आध्यात्मिक अभिभावकका रूपमा समेत हेरेँ। म कत्ति दृष्टिहीन रहेछु! सर्वशक्तिमान्‌ परमेश्‍वरलाई धन्यवाद छ जसले मलाई उनीहरूको साँचो पाखण्डी रङ्ग, अनि सत्यता र परमेश्‍वरलाई घृणा गर्ने ख्रीष्टविरोधी सार देख्ने मौका दिनुभयो। म अन्ततः धार्मिक संसारका फरिसी र ख्रीष्टविरोधीहरूको भ्रम र बन्धनबाट मुक्त भएँ र म परमेश्‍वरको सिंहासनको सामु फर्कें। सर्वशक्तिमान्‌ परमेश्‍वरलाई उहाँको मुक्तिका लागि धन्यवाद छ!


२२. मेरो खुलासा गर्ने एउटा मूल्याङ्कन

सन् २०२१ मे महिनाको बिचतिर एउटी मण्डली अगुवा अचानक मसँग कुरा गर्न आइन्, र सिस्टर लीलाबारे मलाई धेरै कुरा थाहा छ कि, तिनी अरूप्रति निष्पक्ष छन्-छैनन्, र आलोचना गर्ने खालकी छन्-छैनन् भनेर सोधिन्। उनी निकै कठोर देखिएकीले मैले तत्कालै के भइरहेको हो र भनेर सोधेँ। उनले लीला वास्तवमा अहङ्कारी स्वभाव भएकी र ब्रदर सिस्टरहरूका अगाडि धेरै अगुवाहरूलाई झुटा अगुवा हुन् भन्दै आलोचनात्मक कुरा गरेकी बताइन्। उनले लीला चापलुस वक्ता भएकी, र भेलामा आफ्नो आत्मज्ञानका बारेमा कुरा गर्ने गरेकी तर खासमा आफूलाई बुझ्दै नबुझेकी पनि भनिन्। उनले अधिकांश ब्रदर सिस्टरहरूले लीलाको वास्तविक स्वरूप देख्न सकेनन् र उनको सङ्गति मन पराए भनिन्। मैले त्यतिखेरै अगुवा र सेवकको आलोचना गर्दै यस्तै कुरा गर्ने, मण्डलीबाट निकालिएका केही ख्रीष्ट विरोधीलाई सम्झेँ। यहाँ वा त्यहाँका एउटा अगुवालाई झुटा भन्नु एउटा कुरा हो, तर धेरै अगुवालाई झुटा भन्नु अहङ्कार हो। त्यतिबेला, मैले भनेँ, “तिनले यस्तो कुरा भन्न सक्नु गम्भीर मामिला हो। तिनले गरेका आलोचना ती ख्रीष्टविरोधीले गरेका आलोचना जस्तै छैनन् र?” मैले गएको वर्षको अगुवा चुनावमा लीलाले एक जना सिस्टरसँग एउटा उम्मेदवारबारे सुटुक्क कुरा गरेको पनि सम्झेँ, उनले उक्त उम्मेदवार आफ्नो इज्जत र हैसियतको धेरै ख्याल गर्ने, देखाउनका लागि मात्र गर्ने र कुनै वास्तविक काम नगर्ने भनेकी थिइन्। मैले आफैंलाई लिलाप्रति पूर्वाग्रही हुनबाट रोक्न सकिनँ र उनी साँच्चै आलोचना गर्ने खालकी छिन् भन्ने सोचेँ।

त्यसपछि, अगुवाले मलाई लीलाको मूल्याङ्कन लेख्न आग्रह गरिन्। मैले उनीसँग मेरो हालै भएको कुराकानी सम्झेँ, जतिबेला केही ब्रदर-सिस्टरहरूले कुनै कुरामा उनको व्यवहारको आलोचना गरेका थिए। सुरुमा उनी रक्षात्मक भए पनि पछि आत्मचिन्तन गरी आफूलाई चिनिन्, उनमा केही परिवर्तन र प्रवेश आयो, र सत्यता स्वीकार गर्न सकिन्। उनीसँगको कुराकानीमा उनले आत्मचिन्तन र आत्मज्ञानलाई महत्त्व दिएको मैले देखेँ, उनी प्रार्थना गर्थिन्, सत्यता सिद्धान्तको खोजी गर्थिन् र प्रवेशका लागि परमेश्‍वरका वचन खोज्थिन्। मलाई उनी सत्यता खोज्ने व्यक्ति लाग्थ्यो। तर, अगुवाले लीला अहङ्कारी स्वभावकी, चापलुस वक्ता, मानिसलाई बहकाउन सिपालु, अनि अहिले अगुवा र सेवकहरूको सतहीरूपमा आलोचना गरिरहेकी छिन् भनेको कुरालाई सोच्दा, मैले मूल्याङ्कनमा उनी सत्यता स्विकार्ने र पछ्याउने व्यक्ति हुन् भनेमा, अगुवाले मलाई खुट्याउने क्षमता नभएकी मूर्ख भन्लिन् कि? यदि मैले अगुवामा खराब छाप छोडेँ भने उनले भविष्यमा मलाई केही कर्तव्य निर्वाह गर्न नदिन सक्छिन्। त्यो कुरालाई ध्यानमा राखी, मैले मूल्याङ्कनमा लीलामा अहङ्कारी स्वभाव छ, कहिलेकाहीँ आफ्नै कल्पनाअनुसार मानिसको आलोचना गर्छिन् भनी लेखेँ। मैले उनलाई सत्यता स्विकार्न कठिन हुन्छ, मानिसले उनमा समस्या देखाउँदा आफ्नो सफाइ दिन खोज्छिन् भनेँ। उनले कहिलेकाहीँ दैनिक जीवनमा प्रकट गर्ने केही भ्रष्टता पनि मैले उल्लेख गरेँ। उनले सत्यता पछ्याउने केही तरिकाको बारेमा मैले लेखेको भए पनि उनी वास्तवमा सत्यताको खोजकर्ता हो नै भन्नेमा म विश्वस्त चैँ छैन भन्ने टिप्पणी थपेँ। मूल्याङ्कन लेखेपछि, मलाई अलिक बेचैनी भयो, लीला अगुवाले भनेजस्तै छिन् भन्ने मलाई कहिल्यै लागेन। उनमा अहङ्कारी स्वभाव भए पनि र कहिलेकाहीँ उनले रूखो र ग्रहण गर्नै मुस्किल हुनेगरी बोलेपनि, उनी मनको खराब थिइनन्। समस्या आउँदा उनले मण्डलीका हितको रक्षा गर्थिन्, र अरूले सत्यता सिद्धान्तको उल्लङ्घन गरेको देख्दा त्यसबारे बहादुरीसाथ बोल्थिन्। उदाहरणका लागि, एउटी सिस्टरले सधैँ कर्तव्यमा झारा टारेको र कामको प्रगतिमा असर पारेको देखेपछि, लीलाले आफूहरूबीचको सम्बन्धलाई एकातिर राख्दै अविलम्ब यसबारे औँल्याएर उनलाई सहयोग गर्न सकिन्, अनि अगुवालाई पनि यसबारे बताइन्। लीलाको समग्र व्यवहारलाई हेर्ने हो भने उनी मण्डलीको हितको रक्षा गर्न सक्ने र सही व्यक्ति हुन्, तर अगुवाले अर्कै कुरा भनिन्। मैले अगुवा पूर्वाग्रही भएको त होइन, र उनले सङ्ग्रह गरिरहेका मूल्याङ्कनहरू लीलालाई मण्डलीबाट बर्खास्त वा सफाइ गर्नका लागि त होइन भन्ने सोचेँ। यसबारे जति सोच्थेँ, त्यति बेचैन हुन्थेँ, त्यसैले, मैले लीलाको समस्याबारे उनीसँग सङ्गति गरे नगरेको, अनि ती समस्यालाई कसरी बुझेको भनी अगुवालाई सोधेँ। तर अगुवाले यो प्रश्नलाई छल्दै लीलामा पहिले पनि अगुवा र सेवकको आलोचना गर्ने प्रवृत्ति रहेको, र अहिले फेरि त्यस्तै गरिरहेकी छिन् भनिन्। उनले लीलाको आरोपका कारण एउटा अगुवाले राजीनामा दिन लागेको, त्यसैले उनी पहिल्यै बाधा बनेकी बताइन्। यो सुनेर, मैले अगुवाले मभन्दा राम्रोसँग समस्या बुझेको हुनुपर्छ, र ममा सुझबुझको कमी रहेको र म लीलाको बाहिरी व्यवहारबाट प्रभावित भएकी हुनुपर्छ भन्ने निष्कर्ष निकालेँ। त्यसैले मैले अरू केही भनिनँ।

दुईदिनपछि, एउटी माथिल्लो अगुवाले यो परिस्थितिको छानबिन गरिन्, र के भनिन् भने लीलाले मनमानी ढङ्गले अगुवा र सेवकहरूको आलोचना गरिरहेकी थिइनन्, बरु न्यायबोधका साथ झुटा अगुवाहरूको खुलासा र उजुरी गरिरहेकी थिइन्। ती अगुवाबारे लीलाले उजुरी गरेकी थिइन्, त्यसैले उनले लीला मनोमानी ढङ्गले अगुवा र सेवकहरूको आलोचना गर्दै छिन् भनेर उनलाई दबाउन र दण्डित गर्न खोजेकी हुन्—उनले एकतर्फी हिसाबले लीलाको कर्तव्य पनि रोकेकी थिइन्! लीलाले उजुरी गरेका सबै झुटा अगुवालाई बर्खास्त गरियो, र उनलाई उनको कर्तव्य फिर्ता दिइयो। यो सुनेपछि मेरो हृदय जोडसँग धड्किन थाल्यो—म स्तब्ध भएँ र बेचैनी पनि महसुस भयो। मैले पनि अगुवा सँगसँगै लागेर लीलामा अहङ्कारी स्वभाव रहेको, अगुवाहरूको मनोमानी आलोचना गर्ने र सत्यता राम्ररी नस्विकार्ने भनेकी थिएँ। के म पनि लीलाको निन्दा गरिरहेकी थिइनँ र? यो गम्भीर समस्या थियो! मलाई लाग्यो, यो सानो मामिला होइन र मैले आत्मचिन्तन गरी आफूलाई चिन्नुपर्छ। त्यसैले मैले परमेश्‍वरलाई प्रार्थना गरेँ र आफूलाई चिन्न उहाँको मार्गदर्शन मागेँ। पछि, मैले परमेश्‍वरका वचनमा यो कुरा पढेँ: “परमेश्‍वरमा विश्‍वास गर्न र जीवनको सही मार्गमा हिँड्नका लागि, तैँले कम्तीमा पनि मर्यादा र मानव रूपसाथ जिउनुपर्छ, तँ मानिसहरूको भरोसालायक र मानिसहरूले मूल्यवान्‌ ठान्‍ने हुनुपर्छ, र मानिसहरूलाई तेरो चरित्र र निष्ठामा सारतत्व छ, र तैँले आफूले बोलेको हरेक कुरालाई व्यवहारमा लागु गर्छस् र आफ्नो हरेक वचनमा अटल रहन्छस् भन्‍ने अनुभूति हुनुपर्छ। … मर्यादा भएका सबै मानिसहरूमा अलिअलि व्यक्तित्व हुन्छ, तिनीहरू कहिलेकाहीँ अरूहरूसित राम्ररी घुलमिल हुन सक्दैनन्, तर तिनीहरू इमान्दार हुन्छन्, र तिनीहरूमा कुनै झूटोपन वा छलकपट हुँदैन। अरूहरूले अन्त्यमा तिनीहरूलाई उच्‍च सम्‍मान दिन्छन्, किनकि तिनीहरू सत्यता अभ्यास गर्न सक्छन्, तिनीहरू इमान्दार हुन्छन्, तिनीहरूमा मर्यादा, निष्ठा र चरित्र हुन्छ, तिनीहरूले कहिल्यै पनि अरूबाट फाइदा उठाउँदैनन्, तिनीहरूले समस्यामा परेका मानिसहरूलाई मद्दत गर्छन्, तिनीहरू मानिसहरूसित विवेक र समझसाथ व्यवहार गर्छन्, र तिनीहरूले कहिल्यै पनि अरूबारे हतारमा निर्णय लिँदैनन्। अरू मानिसहरूबारे मूल्याङ्कन्‌ र छलफल गर्दा, तिनीहरूले बोल्ने हरेक कुरा सही हुन्छ, तिनीहरूले आफूलाई थाहा भएको कुरा मात्र बताउँछन् र आफूलाई थाहा नभएको कुराबारे मुख चलाउँदैनन्, तिनीहरूले मिठास थपेर कुरा गर्दैनन् र तिनीहरूका बोलीवचनहरूले प्रमाण वा सन्दर्भको काम गर्न सक्छन्। बोल्दा र काम गर्दा, निष्ठा भएका मानिसहरू तुलनात्मक रूपमा व्यावहारिक र भरोसालायक हुन्छन्। निष्ठा नभएकाहरूलाई कसैले पनि मूल्यवान्‌ ठान्दैन, त्यस्ताले बोल्ने वा गर्ने कुरामा कसैले पनि ध्यान दिँदैन, तिनीहरूका बोली र कार्यहरूलाई कसैले महत्त्वपूर्ण मान्दैन, र कसैले पनि तिनीहरूलाई भरोसा गर्दैन। यस्तो किन हुन्छ भने, तिनीहरूले अत्यन्तै धेरै झूट र अत्यन्तै थोरै इमान्दार शब्दहरू बोल्छन्, र अरूहरूसित अन्तरक्रिया गर्दा वा अरूका लागि काम गर्दा तिनीहरूमा निष्कपटता हुँदैन, तिनीहरूले सबैलाई छल्‍ने र मूर्ख बनाउने प्रयास मात्र गर्छन्, र कसैले पनि तिनीहरूलाई मन पराउँदैन। के तिमीहरूले आफ्नो नजरमा भरोसायोग्य कोही भेट्टाएका छौ? के तिमीहरू आफूलाई अरू मानिसहरूको भरोसालायक ठान्छौ? के अरू मानिसहरूले तिमीहरूलाई भरोसा गर्न सक्छन्? यदि कसैले तँलाई कुनै अर्को व्यक्तिको अवस्थाबारे सोध्छ भने, तैँले तेरो आफ्नै इच्‍छाअनुसार त्यो व्यक्तिको लेखाजोखा र मूल्याङ्कन गर्नु हुँदैन, तेरा शब्दहरू वस्तुपरक, सही र तथ्यहरूअनुरूप हुनुपर्छ। तैँले आफूले बुझेका कुराहरूबारे बोल्‍नुपर्छ, र आफूले भित्री तथ्य नबुझेका कुराहरूबारे बोल्नु हुँदैन। तँ त्यो व्यक्तिप्रति न्यायसङ्गत र निष्पक्ष हुनुपर्छ। त्यो जिम्‍मेवार ढङ्गले व्यवहार गर्नु हो। यदि तैँले सतही तहको घटना मात्र अवलोकन गरेको छस् भने, र तैँले भन्‍न चाहेको कुरा त्यस व्यक्तिबारेको तेरो आफ्नै मूल्याङ्कन्‌ मात्र हो भने, तैँले अन्धाधुन्ध रूपमा त्यो व्यक्तिबारे आफ्नो फैसला सुनाउने काम गर्नु हुँदैन, र तैँले त्यो व्यक्तिको आलोचना त गर्नै हुँदैन। तैँले जे भन्छस् त्योभन्दा पहिले ‘यो बस मेरो आफ्नै मूल्याङ्कन हो’ वा ‘मलाई चाहिँ यस्तो लाग्छ है’ भनेर भन्‍नुपर्छ। यसरी, तेरा शब्दहरू तुलनात्मक रूपमा अलि वस्तुगत हुनेछन्, अनि तैँले भनेको कुरा सुनेपछि, त्यो सुन्‍ने व्यक्तिले तेरा शब्दहरूमा रहेको इमान्दारिता र तेरो निष्पक्ष मनोवृत्ति अनुभूत गर्नेछ, र उसले तँलाई भरोसा गर्न सक्‍नेछ। के तिमीहरू यस्तो कुरा हासिल गर्न सक्‍नेमा पक्‍का छौ?” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनबाट मैले के बुझेँ भने, नैतिक, इमानदार मानिसले अरूको सही र निष्पक्ष मूल्याङ्कन गर्दछन्, र सोचविचार नगरी बोल्दैनन्। तिनीहरू आफूले जानेका कुरा मात्र भन्छन्, थपथाप गर्दैनन्। तिनीहरूमाथि भरोसा गर्न सकिन्छ। तर नैतिकहीन मानिसहरूको मूल्याङ्कनमा व्यक्तिगत स्वार्थ हुन्छ, आफूले कल्पना गरेका कुरा उकेल्छन्, आफ्ना लक्ष्य हासिल गर्न तथ्यहरूलाई तोडमोड गर्छन्, कामकुरा उल्टोपाल्टो पार्छन्। त्यस्ता खालका व्यक्ति अति धेरै झुट बोल्छन्, अति कम सत्यता बोल्छन् र तिनलाई विश्वास गर्न सकिन्न। तिनीहरूमा मर्यादा र निष्ठाको कमी हुन्छ। मैले लीलाबारे गरेको आफ्नो मूल्याङ्कनमा पुनर्विचार गरेँ। अगुवाले उनलाई अहङ्कारी, आत्मधर्मी र आलोचक भनेर दोष दिएको सुन्दा मैले यो तथ्यगत छ कि छैन भन्ने खुट्याउने प्रयास गरिनँ, र लीलाले उजुरी गरेका अगुवाहरू झुटा अगुवा हुन् कि होइनन् भनेर छानबिन गरिनँ। मैले आखाँ चिम्लेर अगुवा सँगसँगै उनलाई दोषी देखाउनतिर लागेँ। मैले लीलाबारे अगुवाको राय मेरो अनुभवसँग मेल नखाएको पाए पनि र मलाई असहज लागेको भए पनि उनले मलाई खुट्याउने क्षमता नभएकी मूर्ख भन्लिन् र मेरो खराब छाप बस्ला, अनि मलाई कुनै पनि महत्त्वपूर्ण जिम्मेवारी नदिइएला भनी डराएँ। त्यसैले मैले लीलाबारे नकारात्मक मूल्याङ्कन लेखेँ। म तथ्यविरुद्ध गई उनलाई दोषी ठहराइरहेकी र अत्याचार गरिरहेकी थिएँ, मैले दुर्भावनापूर्ण स्वभाव प्रकट गरिरहेकी थिएँ। हैसियत र शक्तिको नियन्त्रणमा नपरी झुटा अगुवाबारे उजुरी र खुलासा गर्नु लीलाको इमान्दारी थियो। म उनलाई सहयोग गर्न असफल भएकी मात्र होइन, उनलाई दोषी ठहराउन झुटो अगुवासँग मिलेँ, अनि उनलाई पीडाबाहेक केही दिइनँ। यो दुष्कर्म थियो र म शैतानको सहयोगीको काम गर्दै थिएँ। यो बुझेर, म पछुतो र आत्मग्लानिले भरिएँ। मैले लीलाप्रति ठुलो ऋणी भएको महसुस गरेँ र मैले उनको सामना गर्न सकिनँ। मैले परमेश्‍वरलाई प्रार्थना गरेँ, “परमेश्‍वर, ममा मानवताको कमी छ। म झुटो अगुवाको पछि लागेँ, र लीलालाई अत्याचार गरेँ, दोषी ठहराएँ। मैले तपाईंसामु अपराध गरेको छु। परमेश्‍वर म गलत थिएँ, र प्रायश्चित्त गर्न चाहन्छु।”

मैले परमेश्‍वरका वचनको थप दुईवटा खण्ड पढेँ जसबाट म आफूलाई बुझ्न मद्दत मिल्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू परमेश्‍वरप्रति अन्धा हुन्छन्, र तिनीहरूको हृदयमा उहाँको निम्ति कुनै ठाउँ हुँदैन। ख्रीष्‍टलाई भेट्दा, तिनीहरूले उहाँसँग साधारण व्यक्तिभन्दा फरक व्यवहार गर्दैनन्, उहाँको अभिव्यक्ति र स्वर-शैलीबाट निरन्तर सङ्केत लिन्छन्, परिस्थितिअनुसार आफ्‍नो शैली बदल्छन्, वास्तविक रूपमा भइरहेको कुरा कहिल्यै भन्दैनन्, इमानदार कुरा कहिल्यै बोल्दैनन्, खोक्रा शब्‍दहरू र धर्मसिद्धान्त मात्रै बोल्छन्, तिनीहरूको अगाडि उभिरहनुभएका व्यावहारिक परमेश्‍वरलाई धोका दिने र छल्ने प्रयास गर्छन्। तिनीहरूमा परमेश्‍वरको डर मान्ने हृदय बिलकुलै हुँदैन। तिनीहरू हृदयबाट परमेश्‍वरसँग बोल्‍न र कुनै पनि वास्तविक कुरा भन्‍नसमेत सक्षम हुँदैनन्। तिनीहरू सर्पको घिस्राइजस्तै घुमाउरो र अप्रत्यक्ष तरिकाले कुरा गर्छन्। तिनीहरूका वचनहरूको शैली र दिशा थाङ्ग्रोमा बेरिएर माथितिर गएको लहरोजस्तै हुन्छ। उदाहरणको लागि, जब तैँले कुनै व्यक्ति राम्रो क्षमता भएको व्यक्ति हो र उसको पदोन्‍नति गरिनुपर्छ भनेर भन्छस्, तब तिनीहरू तुरुन्तै ऊ कति असल छ, र उसमा के कुराको प्रकटीकरण र प्रकाश भएको छ भन्‍नेबारे कुरा गर्न थाल्छन्; र यदि तैँले कुनै व्यक्ति खराब हो भनेर भनिस् भने, तिनीहरू तुरुन्तै त्यो मान्छे कति खराब र दुष्ट छ, र उसले मण्डलीमा कति बाधा र अवरोधहरू ल्याएको छ भन्‍नेबारे कुरा गर्न थाल्छन्। जब तैँले केही वास्तविक परिस्थितिहरूबारे सोधपुछ गर्छस्, तिनीहरूसँग भन्‍ने कुरा केही पनि हुँदैन; तिनीहरू घुमाउरो तरिकाले कुरा गरेर तेरो निर्णयको प्रतीक्षा गर्छन्, तेरा वचनहरूमा अर्थ छन् कि भनी राम्ररी सुन्छन्, तेरा अभिप्रायहरू पत्ता लगाउने प्रयास गर्छन्, ताकि तिनीहरूका शब्दहरू तेरो सोचसँग मिलून्। तिनीहरूले भन्‍ने हरेक कुरा मिठो सुनिने, चापलुसी, र खुसामदीका शब्दहरू मात्र हुन्; तिनीहरूको मुखबाट एउटै इमानदार वचन निस्कँदैन” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग दुई))। “ख्रीष्टविरोधीहरूको मानवता बेइमान हुन्छ, जसको अर्थ तिनीहरू अलिकति पनि सत्यवादी हुँदैनन्। तिनीहरूले भन्‍ने र गर्ने हरेक कुरा अशुद्ध हुन्छन्, ती तिनीहरूका आफ्नै अभिप्राय र लक्ष्यहरूद्वारा दूषित भएका हुन्छन्, त्यो सबैमा तिनीहरूका भन्‍न नमिल्ने तथा अकथनीय चाल र योजनाहरू लुकेका हुन्छन्। त्यसकारण ख्रीष्टविरोधीहरूका बोलीवचन तथा कार्यहरू अत्यन्तै धेरै दूषित र ढोँगले भरिएका हुन्छन्। तिनीहरूले जति धेरै बोले पनि तिनीहरूका शब्दहरूमध्ये कुन साँचो, कुन झूटो, कुन सही र कुन गलत हुन् भनी थाहा पाउन असम्भव हुन्छ। किनभने तिनीहरू बेइमान हुन्छन्, तिनीहरूका मन अत्यन्तै जटिल, षड्यन्त्रपूर्ण युक्तिहरूले भरिएका र चलाकीपनले गाँजिएका हुन्छन्। तिनीहरूले भन्‍ने कुनै कुरा पनि सीधा र स्पष्ट हुँदैन। तिनीहरूले एकलाई एक, दुईलाई दुई, होलाई हो अनि होइनलाई होइन भन्दैनन्। त्यसको साटो तिनीहरू सबै मामलाहरूमा घुमाउरो कुरा गर्छन् र परिणामहरूको बारेमा परिकल्पना गर्दै हरेक कोणबाट गुण र दोष तौलँदै मनमस्तिष्कमा कामको बारेमा थुप्रैपटक विचारविमर्श गर्छन्। त्यसपछि तिनीहरूले आफूले भन्‍न चाहेका कुराहरूलाई भाषामार्फत यसरी हेरफेर गर्छन् कि तिनीहरूले भन्‍ने हरेक कुरा भद्दा सुनिन्छ। इमान्दार मानिसहरूले तिनीहरूले भन्‍ने कुरा कहिल्यै बुझ्दैनन् अनि सजिलै तिनीहरूको धोका र छलमा पर्छन्, त्यस्ता मानिसहरूसित बोल्ने र कुराकानी गर्ने जोकोहीले पनि आफ्नो अनुभव पट्यारलाग्दो र कठिन पाउँछन्। तिनीहरूले कहिल्यै एकलाई एक, दुईलाई दुई भन्दैनन्, तिनीहरूले कहिल्यै तिनीहरूले के सोचिरहेका छन् भनेर भन्दैनन् अनि तिनीहरूले कहिल्यै कामकुरा जस्तो छ, त्यस्तै बयान गर्दैनन्। तिनीहरूले भन्‍ने हरेक कुरा बुझ्न नसकिने हुन्छ अनि तिनीहरूका कामहरूका लक्ष्य र अभिप्रायहरू धेरै नै जटिल हुन्छन्। यदि सत्यता बाहिरियो भने—यदि अरू मानिसहरूले तिनीहरूको वास्तविक रूप देखे र तिनीहरूलाई छर्लङ्ग देखे भने—कुरो मिलाउनलाई तिनीहरूले तुरुन्तै अर्को झुट सिर्जना गर्छन्। … यी मानिसहरूले जुन सिद्धान्त र विधिद्वारा आफूलाई आचरणमा ढाल्छन् र संसारसँग व्यवहार गर्छन् त्यो झुटहरूद्वारा मानिसहरूलाई छल्ने हो। तिनीहरू दुई-जिब्रे हुन्छन् अनि आफ्ना श्रोताहरूसित अनुकूल हुने गरी बोल्छन्; परिस्थितिले जस्तो भूमिका माग गर्दछ, तिनीहरूले त्यही भूमिका निर्वाह गर्दछन्। तिनीहरू चाप्लुसीपूर्ण र धूर्त हुन्छन्, तिनीहरूका मुख झुटहरूले भरिएका हुन्छन् र तिनीहरू भरोसा गर्न नसकिने किसिमका हुन्छन्। तिनीहरूसित थोरै समय सम्पर्कमा हुनेहरू भ्रममा पर्छन् वा व्याकुल हुँदै जान्छन् अनि तिनीहरूले कुनै रसद, सहायता वा प्रवर्द्धन प्राप्त गर्न सक्दैनन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्‍वरका वचनले के प्रकाश गरे भने, ख्रीष्टविरोधीहरूको बोली र कार्यमा सधैँ छलकपट लुकेको हुन्छ, तिनीहरू घुमाउरो कुरा गर्छन्, अरूलाई धोका दिन्छन्, र तिनीहरूमा कुनै विश्वसनीयता हुँदैन। तिनीहरू ख्रीष्टको सम्पर्कमा हुँदा पनि उहाँका वचनमा सुराक खोज्छन्, हावा कता बहेको छ हेर्छन् र चापलुस बन्छन्। तिनीहरूमा कुनै कुरा असली हुँदैन। तिनीहरू निकै कपटी, छली र दुष्ट हुन्छन्। म कहिल्यै ख्रीष्टसँग प्रत्यक्ष सम्पर्कमा रहेकी थिइनँ, तर मैले सङ्केतलाई ध्यान दिएँ, माहौलअनुसार चलेँ र अरूले के चाहन्छन् अनुमान गरेँ। मैले ख्रीष्टविरोधीको स्वभाव देखाइरहेकी थिएँ। केही महिना पहिले, अगुवाले लीलाबारेको मेरो मूल्याङ्कन मागेकी थिइन्। त्यति बेला, उनीबारे अगुवामा नकारात्मक राय रहेको मैले सुनिनँ, मैले सोचेँ, उनी लीलालाई बढुवा गर्न चाहन्छिन्। त्यसैले मैले लीलाले समस्या आइपर्दा सत्यता खोज्न र स्विकार्न सक्छिन्, उनमा न्यायबोध छ र मण्डलीका हितको रक्षा गर्न सक्छिन् भनी बताएँ। मैले मूलतः उनको खुबीबारे मात्र लेखेँ, कमजोरीहरू खासै उल्लेख गरिनँ। तर यस पटक अगुवाले उनी सही व्यक्ति नभएको र अरूसँग पनि लीलाको मूल्याङ्कन मागिरहेको भनेको सुनेपछि लीलाबारे मेरो अनुभव उनको भन्दा फरक रहेको मलाई थाहा भयो। तर अगुवाले ममा खुट्याउने क्षमता रहेको भनुन् भनेर म उनीसँगै लागेँ र मैले लीलामा अहङ्कारी स्वभाव छ, आलोचना गर्छिन्, र परिस्थिति आइपर्दा सत्यता स्विकार्न गाह्रो मान्छिन् भनेँ। मैले गरेको दुवै मूल्याङ्कन एउटै व्यक्तिबारे थियो, तर भनिएका कुरा बिलकुलै फरक थिए। म अलिकति पनि निष्पक्ष वा वस्तुनिष्ठ भइरहेकी थिइनँ। मैले प्रभु येशूका वचन सम्झेँ: “तिमीहरूको बोलीवचन होलाई, हो; होइनलाई, होइन भन्‍ने होस्” (मत्ती ५:३७)। तर मैले लीलाबारे लेख्दै गर्दा म अगुवामा राम्रो छाप छोड्न चाहन्थेँ, त्यसैले उनले सुन्न चाहेको कुरा अनुमान गर्न खोजेँ। कुनै राय व्यक्त गर्नुअघि मैले दिमागमा धेरै कुराहरू खेलाउनु पर्थ्यो जसले गर्दा मेरा विचार जटिल बन्न पुग्थे। मैले भनेका र गरेका हरेक कुरा व्यक्तिगत मनसायले दूषित थिए, ती मध्ये एक शब्द पनि वास्तविक वा सत्य थिएनन्। म अत्यन्त धेरै छली र दुष्ट भइरहेकी थिएँ। म आफ्ना बोली र कार्यमा सिद्धान्तनिष्ठ थिइनँ र परमेश्‍वर वा अरू मानिसको भरोसाको लायक थिइनँ। मैले आफ्नो मर्यादा र निष्ठा पूर्ण रूपमा गुमाएकी थिएँ। मलाई आफैप्रति झन्-झन् घृणा लाग्न थाल्यो। पहिले, जब म झुट्टा अगुवा र ख्रीष्टविरोधीहरूले आफ्नो नाम र हैसियत जोगाउन अरूलाई सताउने र दोष लगाउने गरेको देख्थेँ तब म क्रोधित हुन्थेँ। म पनि यस्तै खालको दुष्ट काम गर्छु भनी मैले कहिल्यै कल्पना गरेकी थिइनँ। मैले आफ्ना लक्ष्य प्राप्त गर्न र हितलाई जोगाउन तथ्यहरूलाई तोडमरोड गरेँ। मैले मण्डलीका हितहरूको रक्षा गर्ने न्यायबोध भएकी एक व्यक्तिलाई गलत तरिकाले एउटा आलोचनात्मक व्यक्तिका रूपमा प्रस्तुत गरेँ। म एउटा असल व्यक्तिलाई दोषारोपण र अन्याय गरिरहेकी थिएँ। म लीलालाई दोष लगाउँदै र सताउँदै झुटो अगुवाको पक्षमा उभिएँ।

एक पटक भेलाको समयमा एउटी सिस्टरले अगुवाले लीलाबारे मूल्याङ्कनहरू सङ्कलन गर्न चाहेको सुनेकी तर लीला अगुवाले चित्रित गरेजस्तो आफूलाई बिलकुलै नलागेको बताइन्। यी सिस्टरले आँखै चिम्लेर अगुवाको कुरा सुनिनन्, बरु, अगुवाले भनेका र गरेका कुरा खुट्याइन्। उनले माथिल्ला अगुवाहरूलाई पनि यसबारे बताइन् र लीलाप्रतिको त्यो व्यवहारलाई विराम लगाइन्। मैलेजस्तै परिस्थितिको सामना गर्दा यी सिस्टरले सत्यता खोज्न सकिन्, उनमा परमेश्‍वरको डर मान्ने हृदय थियो, र उनको बोली इमानदार र निष्पक्ष थियो। उनले लीलालाई जोगाइन् र मण्डलीको हितको रक्षा गरिन्। तर मैले झुटो अगुवाको झुट र चालबाजी स्वीकार गरेँ, शैतानको अनुचरजस्तै व्यवहार गरेर उनको बेलगाम दुष्ट्याइँलाई प्रोत्साहित गरेँ। यसका लागि मैले आफूलाई निकै घृणा गरेँ। मैले अगुवाले लीलाबारे ती कुरा भन्दा किन यति सजिलै स्विकारेँ भन्नेबारे चिन्तन गरेँ। मैले आलोचनात्मक हुनु भनेको के हो भन्ने सत्यता पूर्ण रूपमा नबुझेकाले यस्तो भएको थियो। वास्तवमा, कोही आलोचनात्मक छ कि छैन भनेर जान्ने मुख्य कुरा भनेको उनीहरूको बोली भित्रको मनसाय, र तिनीहरूले बताएका समस्या तथ्यगत छन् छैनन् भनी हेर्नु हो। यदि कसैले सिद्धान्तविरुद्ध जाने र वास्तविक काम नगर्ने झुटा अगुवाहरू पत्ता लगाउँछ, अनि सत्यता बुझ्ने ब्रदर-सिस्टरहरूसँग मिलेर सङ्गति गर्ने र खुट्याउने काम गर्छ, र त्यो व्यक्तिको मनसाय मण्डलीका हितको रक्षा गर्नु हो भने ऊ आलोचनात्मक भइरहेको होइन, बरु उसमा न्यायबोध भएको हो। वास्तवमै आलोचनात्मक हुने व्यक्तिहरूको आफ्नै मनसाय हुन्छ; उनीहरू तथ्यलाई तोडमरोड गर्छन् र कुराहरूलाई उल्ट्याउँछन्, मानिसहरूलाई बदनाम र आक्रमण गर्छन्; अरूमाथि हाबी हुने कुरा फेला पार्छन्, वा मानिसहरूले देखाउने भ्रष्टतालाई ठुलो मुद्दा बनाउँछन् र उनीहरूमाथि अन्धाधुन्ध लेबल लगाउँछन् उनीहरू अरूलाई सताउने र दोषी ठहराउने मात्र गर्छन्। आलोचनात्मक हुनु भनेकै यही हो। ममा आलोचनात्मक हुनुको शुद्ध बुझाइ थिएन, त्यसैले मैले के गलत विश्वास गरेँ भने हामीले कुनै अगुवा वा सेवकको समस्या पत्ता लगायौँ भने हामीले तिनीहरूलाई सोझै भन्नुपर्छ वा यसबारे माथिल्लो अगुवामा उजुरी गर्नुपर्छ, र हामीले तिनीहरूको समस्याबारे तिनीहरूको पछाडि अरू ब्रदर सिस्टरसँग छलफल गर्‍यौँ भने त्यो आलोचनात्मक हुनु हो। मैले परिवेश वा परिस्थितिको सारलाई हेरिरहेकी थिइनँ। जब मैले लीलाले केही सिस्टरसँग सुटुक्क कुरा गरेको र केही अगुवाले वास्तविक काम गरिरहेका छैनन् र तिनीहरू झुटा अगुवा हुन् भनेको भन्ने सुनेँ, तब मैले तिनी आलोचनात्मक हुँदै छिन् भन्ने ठानेर उनलाई मनपरी ढङ्गले दोष लगाएँ। उनले भनेका कुराले वास्तविकता दर्साउँछ कि दर्साउँदैन भन्नेबारे विचार गरिनँ। तर अहिले तथ्यहरूले तिनले उजुरी गरेका कुरा साँचो रहेको देखाए। उनले सत्य बोल्ने हिम्मत गरिन् र मण्डलीका हितको रक्षा गरिन्। उनमा न्यायबोध थियो, अनि उनी आलोचनात्मक थिइनन्।

मेरो यस असफलताबाट मैले केही पाठ सिकेँ। भविष्यका मूल्याङ्कनमा, ममा परमेश्‍वरको डर मान्ने हृदय हुनुपर्छ, र अरूमाथि अन्धाधुन्ध भरोसा गर्नु हुँदैन। मैले तथ्य र परमेश्‍वरका वचनका आधारमा कामकुराको सार खुट्याउनुपर्छ। यदि म सत्यता बुझ्दिनँ र कामकुरा स्पष्ट देख्न सक्दिनँ भने म कम्तीमा खुलस्त हुनुपर्छ, कसैको पक्षमा लागेर कुराहरूलाई बङ्ग्याउनु हुँदैन। परमेश्‍वरका वचनहरूले भन्छन्: “मैले ‘परमेश्‍वरको मार्ग पछ्याउनु’ भनेर भन्दा, ‘परमेश्‍वरको मार्ग’ ले केलाई जनाउँछ? त्यसको अर्थ परमेश्‍वरको डर मान्‍नु र दुष्टताबाट अलग बस्‍नु हो। अनि, परमेश्‍वरको डर मान्‍नु र दुष्टताबाट टाढा बस्‍नु भनेको के हो? उदाहरणको लागि, जब तैँले कसैको बारेमा मूल्याङ्कन गर्छस्—यो परमेश्‍वरको डर मान्‍नु र दुष्टताबाट टाढा बस्‍नुसँग सम्‍बन्धित हुन्छ। तैँले तिनीहरूलाई कसरी मूल्याङ्कन गर्छस्? (हामी इमानदार, न्यायसङ्गत, र निष्पक्ष हुनुपर्छ, र हाम्रा शब्‍दहरू हाम्रा भावनाहरूमा आधारित हुनु हुँदैन।) जब तैँले आफूले जे सोच्यो, र आफूले जे देख्यो, त्यही बोल्छस्, तब तँ इमानदार भइरहेको हुन्छस्। सर्वप्रथम, इमानदार व्यक्ति हुने अभ्यास गर्नु परमेश्‍वरको मार्गलाई पछ्याउनुसित मिल्छ। परमेश्‍वरले मानिसहरूलाई यही कुरा सिकाउनुहुन्छ; यही नै परमेश्‍वरको मार्ग हो। परमेश्‍वरको मार्ग भनेको के हो? परमेश्‍वरको डर मान्‍नु र दुष्टताबाट टाढा बस्‍नु। के इमानदार बन्‍नु भनेको परमेश्‍वरको डर मान्‍नु र दुष्टताबाट अलग बस्‍नुकै एक हिस्सा होइन र? के यो परमेश्‍वरको मार्ग पछ्याउनु होइन र? (हो। परमेश्‍वरको मार्ग पछ्याउनु हो।) यदि तँ इमानदार छैनस् भने, तैँले देखेको र सोचेको कुरा र तेरो मुखबाट निस्कने कुरा उस्तै हुँदैनन्। कसैले तँलाई सोध्छ, ‘त्यो व्यक्तिबारे तपाईंको राय के छ? के ऊ मण्डलीको काममा जिम्‍मेवार छ?’ र तैँले यस्तो जवाफ दिन्छस्, ‘ऊ राम्रो छ। ऊ मभन्दा बढी जिम्‍मेवार छ, उसको क्षमता मेरोभन्दा राम्रो छ, र उसको मानवता पनि राम्रो छ। ऊ परिपक्‍व र स्थिर छ।’ तर के तैँले आफ्‍नो हृदयमा यही सोचिरहेको हुन्छस् त? तैँले वास्तवमा के देख्छस् भने, यो व्यक्तिमा क्षमता भए पनि, ऊ भरोसा गर्न लायक छैन, बरु छली, र अत्यन्तै षड्यन्त्रकारी छ। तैँले मनमा वास्तवमा यस्तै सोचिरहेको हुन्छस्, तर बोल्‍ने समयमा, तँलाई लाग्छ, ‘मैले सत्य कुरा भन्‍नु हुँदैन। मैले कसैलाई पनि चिढ्याउनु हुँदैन,’ त्यसकारण तैँले झट्टै अरू नै कुरा भन्छस्, र उसका बारेमा राम्रा कुराहरू भन्‍ने निर्णय गर्छस्, तर तैँले भनेको कुनै पनि कुरा तैँले वास्तवमा सोचेको कुरा हुँदैन; यो सबै झूट र नक्कली कुरा मात्रै हुन्छ। के यसले तैँले परमेश्‍वरको मार्ग पछ्याउँछस् भन्‍ने सङ्केत दिन्छ? दिँदैन। तँ शैतानको मार्ग, भूतहरूको मार्गमा हिँडेको हुन्छस्। परमेश्‍वरको मार्ग भनेको के हो? यो सत्यता हो, यो मानिसहरूको बानीबेहोराको आधार हो, र यो परमेश्‍वरको डर मान्‍ने र दुष्टताबाट अलग बस्‍ने मार्ग हो। तँ कुनै अर्को व्यक्तिसँग बोल्दै छस् भने पनि, परमेश्‍वरले सुनिरहनुभएको हुन्छ; उहाँले तेरो हृदय नियालिरहनुभएको र त्यसलाई जाँचिरहनुभएको हुन्छ। मानिसहरूले तैँले भन्‍ने कुरा सुन्छन्, तर परमेश्‍वरले तेरो हृदय जाँच्‍नुहुन्छ। के मानिसहरू मानवको हृदय जाँच्‍न सक्‍ने हुन्छन्? बढीमा, मानिसहरूले तैँले सत्यता बताइरहेको छैनस् भन्‍नेसम्‍म देख्‍न सक्छन्; तिनीहरूले सतहमा के छ त्यो देख्‍न सक्छन्, तर परमेश्‍वरले मात्रै तेरो हृदयको गहिराइलाई देख्‍न सक्‍नुहुन्छ। परमेश्‍वरले मात्रै तैँले के सोचिरहेको छस्, तैँले के योजना बनाइरहेको छस्, र तेरो हृदयमा के-कस्ता तुच्छ षड्यन्त्र, विश्‍वासघाती तरिका र सक्रिय सोचहरू छन् भनी देख्‍न सक्‍नुहुन्छ। जब तैँले सत्यता बताइरहेको छैनस् भन्‍ने कुरा परमेश्‍वरले देख्नुहुन्छ, तँप्रतिको उहाँको राय र मूल्याङ्कन के हुन्छ? यस मामिलामा तैँले परमेश्‍वरको मार्ग पछ्याएको छैनस्, किनभने तैँले सत्यता बोलिनस् भन्‍ने हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले के बुझेँ भने घटित हुने हरेक कुरा हामी परमेश्‍वरको डर मान्न र दुष्टताबाट अलग बस्न सक्छौँ सक्दैनौँ भन्ने कुरामा निर्भर रहन्छ। परमेश्‍वरले हाम्रो मन र हृदय हेर्नुहुन्छ। परमेश्‍वरले हामीले सोच्ने र गर्ने सबै कुरा पूर्ण रूपमा देख्नुहुन्छ। जब हामी अरूलाई मूल्याङ्कन गर्छौँ, हामीमा परमेश्‍वरको डर मान्ने हृदय हुनुपर्छ। हामी व्यक्तिगत मनसाय वा स्वार्थले नियन्त्रित हुनु हुँदैन, बरु तथ्यगत हुँदै आफूले जानेका कुरा मात्र भन्नुपर्छ, र परमेश्‍वरको मागहरूअनुसार इमानदार हुनुपर्छ। हामीमा कसैको व्यवहार वा कुनै परिस्थितिमा लागू हुने सत्यता सिद्धान्तबारे स्पष्ट बुझाइ छैन भने, हामीले धेरै खोजी र प्रार्थना गर्नुपर्छ, ताकि हामीले मनोमानी कसैलाई आलोचना गर्ने वा लेबल लगाउने नगरौँ। मैले मण्डलीको सफाइको कामबारे पनि सोचेँ। व्यक्तिगत उद्देश्य राख्नाले, र मानिसलाई वस्तुनिष्ठ एवम् तथ्यगत रूपमा मूल्याङ्कन गर्न असफल हुनाले अरूलाई बहकाउन सक्छ। गम्भीर मामिलाहरूमा, कोही निकालिन वा निष्कासित हुन गई तिनीहरूप्रति अन्याय हुन सक्छ। भावनाका आधारमा बोल्नु र कार्य गर्नु, अविश्वासी वा दुष्ट व्यक्तिलाई रक्षा गर्नु भनेको हटाइनु वा निष्कासित गर्नुपर्ने व्यक्तिलाई मण्डलीमा नै राखिनु हो जहाँ तिनीहरूले थप व्यवधान पैदा गर्न सक्छन्। कर्तव्य परिवर्तनमा पनि यस्तै हो। यदि मूल्याङ्कन गलत छ भने, यसले असल मानिसलाई बढुवा र वृद्धि हुनबाट रोक्न सक्छ, जबकि खराब मानिस आफ्नो पदमा रहिरहन्छन्। यसले ब्रदर सिस्टरहरूको जीवन प्रवेशलाई अवरोध गर्ने मात्र होइन, यसले मण्डलीको काममा बाधा व्यवधान पनि ल्याउँछ। यसबाहेक, मैले के बुझेँ भने मूल्याङ्कन समग्र व्यवहारमा आधारित हुनुपर्छ, ती निष्पक्ष र वस्तुनिष्ठ हुनुपर्छ। हामीले मानिसको कमजोरी वा क्षणिक भ्रष्टतामा मात्र केन्द्रित रहेर बढाइचढाइ गर्ने वा तिनीहरूलाई लेबल लगाउने गर्नु हुँदैन। यो बुझेर मैले आफैलाई के सम्झाउन थालेँ भने भविष्यमा अरू मानिसको मूल्याङ्कन गर्दा ममा परमेश्‍वरको डर मान्ने हृदय हुनुपर्छ र यसो गर्दा तथ्यगत, निष्पक्ष र वस्तुनिष्ठ ढङ्गले गर्नुपर्छ। पछि, मैले कर्तव्यका कारण लीलाको अर्को मूल्याङ्कन लेख्नुपर्‍यो। मलाई थाहा थियो, यो मैले सत्यता अभ्यास गर्न, सिद्धान्तमा प्रवेश गर्न र मेरो सिस्टरको निष्पक्ष र वस्तुनिष्ठ तरिकाले मूल्याङ्कन गर्न सक्छु कि सक्दिनँ भनी हेर्ने परीक्षा हो। त्यसैले, मैले परमेश्‍वरसामु आफ्नो हृदयलाई शान्त पारी प्रार्थना गरेँ, परमेश्‍वरलाई मेरो हृदयमा हेर्न अनुरोध गरेँ। म इमानदार हुन चाहन्थेँ। मैले कुटोलाई कुटो भन्नु थियो, र आफ्नै मनसायले बोल्नु हुँदैन थियो। मैले आफूले जानेको मात्र लेख्नु थियो र कुनै कुरा थाहा छैन भने थाहा छैन नै भन्नु थियो। जब मैले यसलाई अभ्यासमा ल्याएँ, मलाई निकै आनन्द महसुस भयो।

लीलाको त्यो मूल्याङ्कनले मलाई आफ्नै धूर्त र छली भ्रष्ट स्वभाव देख्न, र यदि मैले आफ्नै मनसायले बोलेँ र कार्य गरेँ भने अनजानमै दुष्टता गर्नेछु र मानिसलाई हानि पुर्‍याउनेछु भन्ने थाहा पाउन मद्दत गर्‍यो। मैले परमेश्‍वरका वचन र सत्यताअनुसार जिउनु, परमेश्‍वरले सिकाएअनुसार साँचो रूपमा बोल्नु र कार्य गर्नु साँचो मानव रूप जिउने र परमेश्‍वरको अनुमोदन प्राप्त गर्ने एक मात्र तरिका हो भन्ने पनि देखेँ।


२३. सिद्धान्तविना कर्तव्यले फल दिन सक्दैन

शु छिन, चीन

सन् २०२१ मा, म अगुवाका रूपमा चुनिएँ। कामका आवश्यकताले गर्दा, पछि मैले अर्को मण्डलीमा जिम्मेवारी लिएँ। मण्डलीको काम त्यति प्रभावकारी नभएको देखेर, मैले सोचेँ, “मलाई यो मण्डलीमा आउने प्रबन्ध गर्ने अगुवाहरूले पक्कै पनि मलाई उच्च महत्त्व दिएको हुनुपर्छ र मैले यो मण्डलीको कामलाई उकास्न सक्छु भन्ने आशा राखेको हुनुपर्छ, त्यसैले मैले राम्रोसँग काम गर्नुपर्छ र आफूले केही वास्तविक काम गर्न सक्छु भनेर अगुवाहरूलाई देखाउनुपर्छ।” त्यसपछि, म कामको अवस्थाबारे बुझ्न मण्डलीको हरेक समूहमा गएँ र ब्रदर-सिस्टरका कर्तव्यहरूमा भएका कठिनाइ र समस्याहरू समाधान गरेँ। केही ब्रदर-सिस्टरहरू खराब स्थितिमा थिए, त्यसैले मैले प्रेमपूर्वक उनीहरूलाई मदत र सहयोग गरेँ। जब मैले काममा अनुपयुक्त व्यक्तिहरू भेट्टाएँ, मैले सहकार्य गरिरहेका ब्रदर-सिस्टरहरूसँग छलफल गरी सिद्धान्तहरूअनुसार उनीहरूलाई तुरुन्तै सरुवा वा प्रतिस्थापन गरेँ। केही समयपछि, मण्डलीको काममा केही सुधार भयो। म धेरै खुसी भएँ, र मैले यसो नसोची रहन सकिनँ, “मैले केही वास्तविक काम गर्न सक्ने रहेछु। मैले मेहनत गरिरहनुपर्छ र अझ राम्रा नतिजाहरू ल्याउनुपर्छ ताकि मेरा ब्रदर-सिस्टरहरूले मसँग कार्य सामर्थ्य छ भन्ने देखून् र मलाई असल अगुवा भनून्।”

एकदिन, हामीले केही कामको समीक्षा गर्दा, मैले मलजलको कामको प्रभावकारिता उल्लेखनीय रूपमा घटेको देखेँ। धेरै जना नयाँ विश्वासीहरू भेलाहरूमा आइरहेका थिएनन्। मैले सोचेँ, “अरू सबै काम अहिले निकै प्रभावकारी छन्, तर मलजलको कामको प्रभावकारिता घटेको छ। मैले मलजलको कामले समग्र नतिजाहरूमा असर पार्न दिनुहुन्न, नत्र सबैले मलाई अयोग्य अगुवा भन्नेछन्, र पहिले जसरी हेर्नेछैनन्।” त्यसैले, म यसबारे बुझ्न तुरुन्तै मलजल गर्नेहरूकहाँ गएँ। त्यहाँ पुगेर मैले समूह अगुवा, सिस्टर वु वेनले नयाँ विश्वासीहरूका भेला र कर्तव्यहरू मिलाउँदा उनीहरूका वास्तविक कठिनाइहरूलाई ध्यान नदिने गरेको थाहा पाएँ। केही नयाँ विश्वासीहरूले काम गर्नुपर्ने बेलामा उनी भेलाहरू आयोजना गर्थिन्, जसले गर्दा उनीहरू उपस्थित हुन सक्दैनथे। यो सुनेर मलाई अलि रिस उठ्यो। मैले सोचेँ, “मैले उनलाई प्रस्टसँग भनेकी थिएँ हामीले नयाँ विश्वासीहरूका लागि भेला र कर्तव्यहरू मिलाउँदा उनीहरूको अवस्थालाई विचार गर्नुपर्छ। उनले किन कुराहरू राम्ररी बुझेर लचिलो भई लागू गर्न सक्दिनन्? लाग्छ उनीसँग नयाँ विश्वासीहरूलाई मलजल गर्ने क्षमता छैन। उनी समूह अगुवा हुन्, र यदि उनी आफ्नो अभ्यासमा विचलित भइन् भने, यसले पूरै समूहको प्रभावकारितामा असर पार्नेछ। उनलाई तुरुन्तै बर्खास्त गर्नुपर्छ। यदि मैले उनलाई बर्खास्त गरिनँ भने, कामको नतिजा कहिल्यै सुध्रनेछैन। यसले मण्डलीको काममा बाधा मात्र पुऱ्याउने छैन, मेरा वरिष्ठहरू, ब्रदर र सिस्टरहरूले पनि म काम गर्न वा वा वास्तविक समस्याहरू समाधान गर्न अयोग्य छु भनेर पनि सोच्नेछन्। मैले मानिसहरूलाई मेरो कार्य सामर्थ्यमाथि प्रश्न उठाउन दिनुहुँदैन।” त्यसैले, मैले मेरा सहकर्मीहरूसँग वु वेनको बर्खासीबारे कुरा उठाएँ। मलजल गर्ने डिकनले भनिन्, “विगतमा वु वेन नयाँ विश्वासीहरूलाई मलजल गर्नमा प्रभावकारी थिइन्। सायद हिजोआज उनी खराब स्थितिमा होलिन्, र नयाँ विश्वासीहरूलाई संवर्धन गर्दा अलि हतार गरेकी हुन सक्छिन्, जसले गर्दा समस्याहरू आए। हामीले उनको अवस्थाबारे बुझ्नुपर्छ र त्यसपछि सङ्गति गरेर उनलाई मदत गर्नुपर्छ। यदि केही समयपछि पनि उनी बदलिइनन् भने, तब हामीले उनलाई बर्खास्त गर्न सक्छौँ।” तर मैले उनको कुरा वास्तै गरिनँ। मैले केवल सोचेँ, “वु वेनले भर्खरै नयाँ विश्वासीहरूलाई मलजल गर्न थालेकी होइनन्। मैले उनलाई योभन्दा पहिले पनि यसबारे सम्झाएकी छु। मलाई लाग्छ उनले सम्झाएको र मदत गरेको स्वीकार गर्दिनन्। यदि हामीले उनलाई तुरुन्तै बर्खास्त गरेनौँ, र ढिलाइ भयो वा काममा असर पर्‍यो भने, त्यसको जिम्मेवारी मैले नै लिनुपर्नेछ। जे भए पनि, यसपालि मैले उनीहरूलाई मेरो कुरामा सहमत गराउनुपर्छ र वु वेनलाई बर्खास्त गर्नुपर्छ।” त्यसैले, मैले रिसाउँदै भनेँ, “वु वेन आफ्नो कर्तव्यमा अप्रभावकारी छिन्—यसले उनी यो कर्तव्यका लागि अयोग्य र अनुपयुक्त छिन् भन्ने प्रमाणित गर्छ। यदि तपाईँहरूले उनलाई राख्नुभयो, र हाम्रो कामको परिणाम सुध्रिएन भने, तपाईंहरूमध्ये कसले त्यो जिम्मेवारी लिन सक्छ? मविना नै उनलाई मदत गर्नुहोस्!” मेरो त्यस्तो मनोवृत्ति देखेर, मेरा सहकर्मीहरूले केही भनेनन्।

पछि, मैले बर्खास्त भएपछि वु वेन धेरै नकारात्मक भएकी छिन् भन्ने सुनेँ। उनलाई हामीले उनको निरन्तरको व्यवहारको सन्तुलित मूल्याङ्कन गर्नुको सट्टा क्षणिक व्यवहारका आधारमा बर्खास्त गर्‍यौँ, र यस प्रकारको बर्खासी सिद्धान्तविपरीत थियो भन्ने लागेछ। तैपनि, मैले सत्यता खोजेर आत्मचिन्तन नगरेकी मात्र हैन, मलाई वु वेनको कद धेरै सानो छ, र उनले आफूलाई चिन्न वा परिस्थितिहरूबाट पाठ सिक्न सक्दिनन् भन्ने समेत लाग्यो, त्यसैले मैले यसलाई पटक्कै गम्भीरतापूर्वक लिइनँ।

वु वेनलाई बर्खास्त गरिएपछि, हामीले सिस्टर जेन सिनलाई समूह अगुवाका रूपमा चुन्यौँ। मैले खुसी हुँदै सोचेँ, “अब मलजलको काम अझ प्रभावकारी हुनुपर्छ।” तर केही समयपछि, मैले जेन सिनको कार्य सामर्थ्य अलि कमजोर भएको पाएँ, र उनमा वु वेनमा जस्तो जिम्मेवारी बोध थिएन। उनले नयाँ विश्वासीहरूको स्थिति समयमै बुझ्न सकिनन्, र उनीहरूका समस्या समाधान गर्न कसरी सङ्गति गर्ने भनेर उनलाई थाहा थिएन। परिणामस्वरूप, केही समयपछि पनि, मलजलको काममा अझै सुधार भएन। मलाई असहज महसुस हुन थाल्यो, र वु वेनलाई बर्खास्त गर्नु गल्ती थियो कि भनेर सोच्न थालेँ। तर, कुरा यहाँसम्म आइसकेकाले, मैले जेन सिनलाई थप सङ्गति गरेर र मदत दिएर उनको नतिजामा सुधार होला कि भनेर हेर्न निर्णय गरेँ।

मण्डलीमा नयाँ विश्वासीहरू बढ्दै गएपछि, छिटोभन्दा छिटो धेरै मलजल गर्नेहरूलाई संवर्धन गर्नु उच्च प्राथमिकता बन्यो। त्यसैले मैले तुरुन्तै उम्मेदवारहरू खोज्न थालेँ। मैले भर्खरै बर्खास्त भएकी सिस्टर चेन चेनबारे सोचेँ। उनले पहिले सुसमाचार प्रचार गरेकी थिइन् र केही नतिजाहरू ल्याएकी थिइन्। उनी मिलनसार र मानिसहरूसँग कुराकानी गर्न सिपालु थिइन्, त्यसैले हामीले उनलाई संवर्धन गर्‍यौँ भने, मलजलको काममा सुधार हुनेछ, र मेरा वरिष्ठहरूले पक्कै पनि मेरो क्षमता र कार्य सामर्थ्य राम्रो छ भन्नुहुनेछ भन्ने लाग्यो। मैले मलजल गर्ने डिकनलाई चेन चेनलाई संवर्धन गर्नमा ध्यान केन्द्रित गर्न भनेँ। मलजल गर्ने डिकनले अप्ठ्यारो मान्दै भनिन्, “हामीले पनि त्यस्तै व्यवस्था गर्ने सोचेका थियौँ, तर हामीले बर्खास्त भएपछि चेन चेनमा अझै कुनै आत्मज्ञान नभएको देख्यौँ। उनले सुसमाचार प्रचार गर्दा, सधैँ ख्याति र प्राप्तिका लागि प्रतिस्पर्धा गर्थिन्, र डाहा र विवादहरू फैलाउँथिन्, जसले गर्दा अरूलाई सामान्य रूपमा आफ्नो कर्तव्य पूरा गर्न असम्भव हुन्थ्यो। यदि हामीले उनलाई अहिले नयाँ विश्वासीहरूलाई मलजल गर्न संवर्धन गर्‍यौँ भने, के उनले अझ धेरै दुष्टता गर्ने र थप अवरोधहरू खडा गर्ने छैनन् र? मलजल गर्नु सबैभन्दा महत्त्वपूर्ण कामहरूमध्येको एक हो—यसका लागि संवर्धन गरिनेहरूको मानवता असल हुनैपर्छ र उनीहरूले मण्डलीको काममा बाधा पुऱ्याउनै हुँदैन। हामीले सिद्धान्तअनुसार काम गर्नुपर्छ!” उनका कुराहरूले मलाई चिन्तित बनायो। मैले सोचेँ, “चेन चेन मिलनसार छिन् र उनीसँग क्षमता छ। नयाँ विश्वासीहरूलाई मलजल गर्नका लागि उनलाई संवर्धन गर्दा काम छिट्टै अझ प्रभावकारी हुने निश्चित छ। यदि हामीले उनमा साँचो पश्चात्तापको कमी देखिन्छ भनेर अहिले उनलाई संवर्धन नगर्ने निर्णय गर्‍यौँ भने मेरा अगुवाहरूले मेरो कार्य सामर्थ्य देख्न सक्नुहुनेछैन। त्यसो गर्नु राम्रो हुँदैन। मैले उनीहरूलाई मैले चाहेको कुरा गर्न मनाउनुपर्छ। मैले सजिलै हार मान्‍नु हुँदैन।” त्यसैले, मैले मलजल गर्ने डिकनलाई भनेँ, “अहिले आँखा चिम्लेर नियमहरू पछ्याउने बेला हो र? सिद्धान्तहरूले यो पनि भन्छन् कि विगतमा अपराध गर्नेहरूलाई पश्चात्ताप गर्ने मौका दिनुपर्छ। चेन चेन मिलनसार छिन् र उनीसँग नयाँ विश्वासीहरूलाई मलजल गर्ने क्षमता छ, त्यसैले हामीले उनलाई संवर्धन गर्न सक्छौँ। हामीले केवल उनलाई नजिकबाट नियाल्नुपर्छ र बाधा उत्पन्न गर्न दिनुहुँदैन। चेन चेनको क्षमता राम्रो छ र उनी छिटो सिक्छिन्। एउटी अर्की सिपालु मलजल गर्ने व्यक्ति हुँदा मण्डलीका धेरै समस्याहरू समाधान हुनेछन्!” जब मलजल गर्ने डिकनले मेरो हठी मनोवृत्ति देखिन्, तब उनले अरू केही भनिनन्।

तर केही दिनपछि, मलजल गर्ने डिकनले के रिपोर्ट गरिन् भने चेन चेनले नयाँ विश्वासीहरूलाई मलजल गर्नुअघि उनीहरूका धारणाहरू र अन्यौलबारे बुझ्दिनन् र लक्षित सङ्गति र समाधानहरू पनि दिन्नन्। बरु, उनले आफ्नै विचारअनुसार सङ्गति गर्न जिद्दी गर्छिन्। यसले गर्दा दुई जना नयाँ विश्वासीहरू विरोधी, प्रतिरोधी बने र विश्वास गर्न छोडे। मलाई अलि असहज महसुस भयो—चेन चेनको क्षमताअनुसार, उनले यस्तो गर्नुहुँदैनथ्यो। पछि, जब मैले चेन चेनसँग कुरा गरेँ, तब मैले उनी आफ्नो कर्तव्यमा बाह्य रूपमा मात्र सक्रिय रहिछिन् भन्ने महसुस गरेँ। उनीसँग आफ्नो विगतका अपराधहरूको कुनै बुझाइ थिएन, र उनको मलजलको काममा यति ठूलो समस्या आएपछि पनि, उनले आत्मचिन्तन गरेर त्यसबाट पाठ सिकिनन्। उनी भावशून्य थिइन्। बल्ल अहिले मलाई सायद मैले उनलाई संवर्धन गर्न धेरै हतार गरेँ, र सायद उनले चिन्तन गरिरहनु आवश्यक थियो कि भन्ने चेतना भयो। तर फेरि सोचेँ, “चेन चेनको क्षमता राम्रो छ र उनी अगुवा पनि थिइन्, त्यसैले यदि मैले उनलाई अझ मदत गरेँ भने, उनले छिट्टै आफूलाई बुझेर परिस्थितिलाई उल्टाउन सक्नेछिन्। मैले गर्नुपर्ने भनेको उनलाई संवर्धन गर्नु र मलजलको कामको नतिजामा सुधार गर्नु मात्र हो, र मेरा अगुवाहरूले मलाई अनुमोदन गर्नुहुनेछ।”

म राम्रो नतिजाको आशा गरिरहेकी मात्र के थिएँ, एक बिहान मेरी सहकर्मी सिस्टरले मलाई भनिन्, “ब्रदर-सिस्टरहरूले तपाईँले सिद्धान्तअनुसार आफ्नो कर्तव्य पूरा गर्दै आइरहनुभएको छैन भनेर पत्र लेखेका छन्। तपाईँले अलग बसी चिन्तन गरिरहेकी चेन चेनलाई जबर्जस्ती मलजलको काम गर्न लगाउनुभयो। यस अवधिमा, चेन चेनले नयाँ विश्वासीहरूलाई मलजल गर्दा धेरै समस्याहरू खडा गरेकी छिन्, र उनले पटक्कै आत्मचिन्तन गरेकी वा आफूलाई चिनेकी छैनन्। उनको निरन्तरको व्यवहार हेर्दा, उनी संवर्धनका लागि पूर्ण रूपमा अनुपयुक्त छिन्, र उनले आफैलाई अलग राखेर चिन्तन गर्न जारी राख्नुपर्छ भनी सिफारिस गरिएको छ।” जब मैले उनले भनेको कुरा सुनेँ, मेरो मुटु चसक्क भयो। “सकियो। यो साधारण राय मात्र होइन—यो त मैले सिद्धान्तअनुसार आफ्नो कर्तव्य पूरा नगरेको भनेर मेरो रिपोर्ट र खुलासा गर्नु हो। मैले वर्षौंदेखि परमेश्‍वरमा विश्वास गरेकी छु, र मेरो कसैले कहिल्यै रिपोर्ट गरेको छैन। अब मेरा ब्रदर-सिस्टरहरूले मेरो बारेमा के सोच्लान्?” त्यसबेला, म धेरै लज्जित भएँ। मैले आफ्नो कप उठाएर केही घुट्को पानी पिएँ, आफूलाई शान्त पार्ने प्रयास गरेँ, तर मेरो हृदय आँधीबेहरी आएको समुद्रजस्तै अशान्त भयो: “यदि मेरा अगुवाहरूले त्यो पत्रमा भएका कुराबारे थाहा पाउनुभयो भने, उहाँहरूले पक्कै पनि म सिद्धान्तअनुसार आफ्नो कर्तव्य पूरा गर्दिनँ, र मैले मण्डलीको काममा अवरोध पुऱ्याइरहेकी छु भन्नुहुनेछ। के उहाँहरूले यो कुरामा मलाई बर्खास्त गर्नुहुनेछ?” मेरो मनमा उथलपुथल भइरहेको थियो। अन्तमा, म हावा फुस्केको बलजस्तै कुर्सीमा थ्याच्च बसेँ। जब मेरी सहकर्मीले मेरो स्थिति देखिन्, उनले भनिन्, “हाम्रा ब्रदर-सिस्टरहरूद्वारा निगरानी र खुलासा गरिनु हाम्रो लागि लाभदायक हुन्छ। तपाईंले यसलाई परमेश्‍वरबाट आएको भनेर स्वीकार गर्नुपर्छ।” मैले यसलाई परमेश्‍वरबाट आएको भनेर स्वीकार गर्ने वाचा गरेँ, तर मैले आफ्नो मनलाई शान्त पार्न सकिनँ। पूरै दिन, मैले खान-सुत्न सकिनँ। त्यो पत्रमा मेरो व्यवहारको तथ्य कसरी खुलासा गरिएको थियो भन्ने सोचले मेरो हृदय छेड्यो। म घुँडा टेकेर परमेश्‍वरलाई प्रार्थना गर्न थालेँ, “हे परमेश्‍वर! मलाई थाहा छ ममाथि यस्तो हुन दिनुमा तपाईँको असल अभिप्राय छ। कृपया मलाई तपाईँको अभिप्राय बुझ्न र यसबाट पाठ सिक्न मार्गदर्शन गर्नुहोस्।”

जब मैले चिन्तन र खोजी गरेँ, तब मैले परमेश्‍वरका वचनहरू पढेर आफ्नो स्थितिबारे केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले जे गरिरहेका भए पनि तिनीहरूको सधैँ आफ्‍नै उद्देश्य र अभिप्रायहरू हुन्छन्, तिनीहरू सधैँ आफ्‍नै योजनाअनुसार काम गरिरहेका हुन्छन्, र परमेश्‍वरको घरका बन्दोबस्त र कामप्रति तिनीहरूको मनोवृत्ति यस्तो हुन्छ, ‘तपाईंका हजारौँ योजना होलान्, तर मेरो एउटै नियम छ’; यो सबै ख्रीष्टविरोधीहरूको प्रकृतिले निर्धारित गरेको हुन्छ। के ख्रीष्टविरोधीहरूले आफ्‍नो मानसिकता परिवर्तन गरेर सत्यता सिद्धान्तहरू अनुसार काम गर्न सक्छन्? त्यो कुरा असम्भव हुनेछ…। ख्रीष्टविरोधीहरूले जुनसुकै कर्तव्य निभाए पनि तिनीहरू सधैँ एउटै सिद्धान्तमा लागिरहन्छन्: तिनीहरूले प्रतिष्ठा, हैसियत वा आफ्‍ना हितहरूमा केही न केही फाइदा पाउनैपर्छ र तिनीहरूलाई कुनै घाटा हुनु हुँदैन। ख्रीष्टविरोधीहरूलाई तिनीहरूले कुनै कष्ट भोग्‍नु वा मूल्य चुकाउनु नपर्ने, अनि तिनीहरूको प्रतिष्ठा र हैसियतमा फाइदा पुग्‍ने काम सबैभन्दा बढी मन पर्छ। समग्रमा ख्रीष्टविरोधीहरूले जे गरिरहेका भए पनि तिनीहरू सुरुमा आफ्‍नै हितहरूलाई विचार गर्छन् र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक र पूर्ण रूपले सत्यतामा समर्पित हुँदैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात् सत्यता सिद्धान्तहरू, परमेश्‍वरका आज्ञाहरू र परमेश्‍वरको घरको कामलाई कसरी लिने वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि र प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठा हासिल गर्न दिन्छन् वा तिनीहरूको बोली अख्‍तियारपूर्ण बन्छ र अझै धेरै मानिसले तिनीहरूको कुरा मान्छन् भने तिनीहरू त्यो काम त्यसरी गर्ने निर्णय गर्छन्; नत्र तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरको वचनमा प्रकट गरिएको कुराबाट मैले के बुझेँ भने ख्रीष्टविरोधीहरूले जे गर्छन्, त्यो आफ्नै प्रतिष्ठा र हैसियतको रक्षा गर्नका लागि गर्छन्। उनीहरूको प्रतिष्ठा र हैसियत नजोडिने मामिलाहरूमा, उनीहरूले सत्यता सिद्धान्तहरूअनुसार काम गर्न सक्छन्, तर यदि सत्यता सिद्धान्तहरूअनुसार काम गर्दा प्रतिष्ठा र हैसियतमा खतरा हुने भएमा, ख्रीष्टविरोधीहरूले खुलेआम सिद्धान्तहरू उल्लङ्घन गर्नेछन् र आफ्नै विचारअनुसार मनमानी ढङ्गले काम गर्नेछन्। उनीहरू आफ्नै हित सुरक्षित राख्न मण्डलीको हितमा हानि पुऱ्याउन रुचाउनेछन्। मैले अगुवा बनेदेखि यता आफूले गरेका सबै कुराबारे चिन्तन गरेँ, र त्यो त परमेश्‍वरको वचनले प्रकट गरेको ख्रीष्टविरोधीहरूको व्यवहारझैँ रहेको देखेँ। मैले सधैँ केही कुरा छिटो हासिल गर्न चाहेकी थिएँ, ताकि मसँग कार्य सामर्थ्य छ र वास्तविक काम गर्न सक्छु भनेर प्रमाणित गर्न सकूँ—यसरी, मेरा वरिष्ठहरू, ब्रदर र सिस्टरहरूले मलाई अगुवा बनाउनु सही छनोट थियो भनेर देखून्। त्यसैले, जब मैले मानिसहरूलाई छनोट र प्रयोग गरेँ, तब मैले सत्यता सिद्धान्तहरू पटक्कै खोजिनँ, मैले मण्डलीको कामलाई कसरी फाइदा पुऱ्याउने भनेर सोचिनँ, मैले अरूको सल्लाह सुनिनँ, र मैले आफै निर्णय गर्न जिद्दी गरेँ। जब मैले वु वेनले नयाँ विश्वासीहरूको वास्तविक अवस्थाका आधारमा उचित रूपमा भेला र कर्तव्यहरूको व्यवस्था गरिरहेकी थिइनन् भन्ने देखेँ, तब मैले उनको स्थिति र कठिनाइहरूबारे सोधिनँ, न त मैले उनीसँग समस्याको जड पत्ता लगाउन र सिद्धान्तहरूमा प्रवेश गर्न काम नै गरेँ, ताकि उनले उही गल्तीहरू नगर्न सकून्। उनले आफ्नो कर्तव्यमा कुनै नतिजा नल्याएको, र त्यसले मेरो प्रतिष्ठा र हैसियतलाई हानि पुऱ्याउने देखेर, मैले उनलाई अन्यायपूर्वक नराम्रो देखाएँ, बहिष्कार गरेँ, र उनलाई बर्खास्त गर्न चाहेँ। आफ्नो प्रतिष्ठा र हैसियतको रक्षा गर्न, मैले सिद्धान्तहरू र मेरा सहकर्मीहरूको सल्लाहलाई बेवास्ता गरेँ र उनलाई जबर्जस्ती हटाएँ। मैले उनीप्रति कुनै प्रेम वा धैर्य देखाइनँ, र उनलाई मदत गर्न सत्यतामा सङ्गति गरिनँ। मैले उनलाई सीधै बर्खास्त गरिदिएँ। म साँच्चै मानवताहीन थिएँ! उनलाई बर्खास्त गरेपछि, मैले छानेकी नयाँ सिस्टरले काम गर्न सकिनन्, जसले मलजलको कामको नतिजामा सीधै असर गर्‍यो। त्यतिबेला पनि, मैले आत्मचिन्तन गरिनँ। कामको नतिजामा छिटो सुधार ल्याउन, र अगुवाहरूको अनुमोदन पाउन, मैले फेरि सिद्धान्तहरू उल्लङ्घन गरेँ—मण्डलीको काममा बाधा पुऱ्याउने व्यक्तिलाई पदोन्नति र संवर्धन गरेँ। मैले प्रसङ्गबाहिर कुरा लगेकी थिएँ, र बेतुके रूपमा हामीले उनलाई पश्चात्ताप गर्ने मौका दिनुपर्छ भनेकी थिएँ। मैले मलजल गर्ने डिकनलाई अन्धाधुन्ध नियमहरू पछ्याएको भनेर आलोचना गरेँ, मेरो खण्डन गर्न डराउने बनाएँ। फलतः चेन चेन पटक्कै उपयुक्त थिइनन्, र उनले मलजलको कामलाई हानि पुऱ्याइन्। मैले के देखेँ भने आफ्नै प्रतिष्ठा र हैसियतका खातिर, मैले आफ्नो कर्तव्यमा द्रुत सफलता खोजेँ, र परमेश्‍वरको घरका सिद्धान्त र अरूले सम्झाएका कुराहरूलाई बेवास्ता गरेँ। रिपोर्ट र खुलासा गरिएपछि पनि, मैले आफ्नो असफलताका कारणहरूबारे चिन्तन गरिनँ—मैले चिन्ता गरेको कुरा त अगुवाहरूले मलाई कसरी हेर्छन् भन्ने थियो। मैले हठपूर्वक आफ्नो प्रतिष्ठा र हैसियतको रक्षा गरेँ, र आफ्नै हितको रक्षा गर्न मण्डलीको हितमा हानि हुन दिन चाहेँ। मैले जे प्रदर्शन गरेँ त्यो ख्रीष्टविरोधीको स्वभाव थियो!

पछि, मैले परमेश्‍वरको वचनको अर्को खण्ड पढेँ जसले मलाई मेरा कार्यहरूको प्रकृतिबारे केही अन्तर्ज्ञान दियो। परमेश्‍वर भन्‍नुहुन्छ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै उद्यममा संलग्न हुने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचन पढेपछि, मैले के बुझेँ भने जब हामी आफ्नो कर्तव्य पूरा गर्ने आडमा व्यक्तिगत प्रतिष्ठा र हैसियतको पछि लाग्छौँ, तब हामी सारमा शैतानका नोकरहरूका रूपमा काम गरिरहेका हुन्छौँ र मण्डलीको काममा अवरोध पुऱ्याइरहेका हुन्छौँ। परमेश्‍वरको वचनले मेरा कार्यहरूको सारलाई प्रकट गर्‍यो। परमेश्‍वरले मलाई मण्डलीको अगुवा हुने मौका दिएर अनुग्रह देखाउनुभएको छ, र उहाँको आशा थियो म उहाँका अभिप्रायहरूप्रति विचारशील हुनेछु र मेरा ब्रदर-सिस्टरहरूलाई राम्रोसँग मलजल गर्नेछु, उनीहरूको जीवन प्रवेशमा भएका कठिनाइ र समस्याहरू समाधान गर्नेछु, र मण्डलीका विभिन्न कामहरू गर्न उपयुक्त व्यक्तिहरूलाई संवर्धन गरी मण्डलीको काम सामान्य रूपमा अघि बढ्ने सुनिश्चित गर्नेछु। तर मैले परमेश्‍वरका अभिप्राय र मागहरूलाई विचार गरिनँ, र मैले एक अगुवका रूपमा आफ्ना जिम्मेवारी पूरा गरिनँ। जब मैले मानिसहरूलाई छनोट र प्रयोग गरेँ, तब मैले आफ्नै हितलाई मात्र विचार गरेँ। फलस्वरूप, मैले पदोन्नति र संवर्धन गरेकी मलजल गर्ने व्यक्ति कामका लागि उपयुक्त थिइनन्। नयाँ विश्वासीहरूलाई राम्रोसँग मलजल नगरिएको मात्र होइन, मलजलको काममा पनि अड्चन आइपर्यो, जसले गर्दा नयाँ विश्वासीहरू नकारात्मक भएर पछि हटे। यो कसरी मेरो कर्तव्य पूरा गर्नु थियो र? मैले मण्डलीको काम बिथोलिरहेकी थिएँ, र दुष्टता गरिरहेकी थिएँ! यस्तो हुँदा पनि, ममा कुनै सचेतना थिएन—म अति स्वार्थी र अति नै भावशून्य थिएँ! मैले मण्डलीबाट निष्कासित गरिएका ख्रीष्टविरोधी र दुष्ट मानिसहरूका बारेमा सोचेँ। उनीहरू सधैँ आफ्नै फाइदाका लागि षड्यन्त्र गर्थे, उनीहरू आफ्नो ख्याति, प्राप्ति र हैसियत कायम राख्न सत्यता सिद्धान्तहरूलाई बेवास्ता गर्थे, उनीहरू मनमानी रूपमा र जथाभावी आफ्नो कर्तव्य गर्थे, गम्भीर रूपमा मण्डलीको काममा बाधा पुऱ्याउँथे, र अन्तमा, उनीहरूका धेरै दुष्ट कार्यहरका कारण, उनीहरू परमेश्‍वरद्वारा घृणा गरिए र हटाइए। मैले गरेका काम र यी ख्रीष्टविरोधीहरूका कार्यहरूबीच सारमा कुनै भिन्नता थियो र? जब मैले यो कुरा थाहा पाएँ, म भयभीत भएँ, र मैले परमेश्‍वरलाई प्रार्थना गरेँ, “हे परमेश्‍वर, मैले आफ्नो उचित कर्तव्यमा ध्यान दिइनँ। म ख्याति, हैसियत, र द्रुत सफलताको पछि लागेँ, र मैले गलत बाटो लिएँ। हे परमेश्‍वर, म तपाईँसामु पश्चात्ताप गर्न चाहन्छु। कृपया मलाई डोऱ्याउनुहोस् र मार्गदर्शन गर्नुहोस्।”

पछि, चिन्तन र खोजीमार्फत मैले के थाहा पाएँ भने आफ्नो कर्तव्यमा प्रभावकारी हुन, हामीसँग सही अभिप्रायहरू हुनैपर्छ, सत्यता खोज्नमा ध्यान केन्द्रित गर्नैपर्छ, र सिद्धान्तहरूअनुसार काम गर्नैपर्छ। तब मात्र हामीले परमेश्‍वरको मार्गदर्शन प्राप्त गर्न सक्छौँ, र हाम्रा नतिजहरूमा निरन्तर सुधार गर्न सक्छौँ। परमेश्‍वरले भन्नुभएझैँ: “जब तैँले परमेश्‍वरबाट आज्ञा प्राप्त गर्छस् र आफ्नो कर्तव्य पूरा गर्ने र आफ्नो मिसन पूरा गर्ने उद्देश्य राख्छस्, तब तैँले सुरुमा परमेश्‍वरको अभिप्रायलाई बुझ्नुपर्छ। तैँले यो आज्ञा परमेश्‍वरबाट आएको हो, यो उहाँको अभिप्राय हो भन्‍ने जान्‍नुपर्छ, र तैँले यसलाई स्वीकार गर्नुपर्छ, यसलाई ख्याल गर्नुपर्छ, र अझै महत्त्वपूर्ण कुरा, यसमा समर्पित हुनुपर्छ भन्ने कुरा जान्नुपर्छ। दोस्रो, तैँले यो कर्तव्य पूरा गर्नका लागि कुन-कुन सत्यताहरू बुझ्नुपर्छ, कुन-कुन सिद्धान्तहरू पालना गर्नुपर्छ, र परमेश्‍वरका चुनिएका मानिसहरूलाई र परमेश्‍वरको घरको कामलाई फाइदा हुने तरिकाले कसरी अभ्यास गर्ने भनेर खोजी गर्नुपर्छ। अभ्यासका सिद्धान्तहरू यिनै हुन्। परमेश्‍वरको अभिप्राय बुझेपछि, तैँले तुरुन्तै यो कर्तव्य पूरा गर्ने कार्यसँग सम्बन्धित सत्यताहरूलाई खोजी गर्नुपर्छ र बुझ्नुपर्छ र सत्यता बुझेपछि, यी सत्यताहरू अभ्यास गर्ने सिद्धान्त र मार्गलाई सुनिश्‍चित गर्नुपर्छ। ‘सिद्धान्तहरू’ ले केलाई जनाउँछ? निश्‍चित रूपमा भन्दा, सिद्धान्तले सत्यताको अभ्यास गर्दा लक्ष्य हासिल गर्न वा परिणामहरू प्राप्त गर्नका लागि प्रयोग गरिनु नै पर्ने आधारलाई जनाउँछ। … सत्यताको अभ्यास गर्नका लागि व्यक्तिले सिद्धान्तहरू बुझ्नुपर्छ: सिद्धान्तहरू नै प्रमुख, र सबैभन्दा आधारभूत तत्व हुन्। तैँले आफ्नो कर्तव्य निर्वाहका आधारभूत सिद्धान्तहरू बुझेपछि, यसले के देखाउँछ भने तैँले त्यो कर्तव्य पूरा गर्नका लागि माग गरिएका मानकहरू बुझेको छस्। यी सिद्धान्तहरूमा निपुणता प्राप्त गर्नु भनेको सत्यता अभ्यास कसरी गर्ने भन्‍ने जान्नु सरह हो। त्यसोभए, अभ्यास गर्ने यो क्षमता कुन आधारमा स्थापित हुन्छ? यो परमेश्‍वरको अभिप्राय र सत्यतालाई बुझ्ने कार्यको जगमा आधारित हुन्छ। के परमेश्‍वरले माग गर्नुभएका कुराहरूको एउटा वाक्य मात्रै थाहा छ भने यसलाई सत्यता बुझ्नु मानिन्छ? अहँ, मानिँदैन। सत्यता बुझेको मानिनका लागि के-कस्ता मापदण्डहरू पूरा गर्नुपर्ने हुन्छ? तैँले आफ्नो कर्तव्य पूरा गर्नुको अर्थ र मूल्यलाई बुझ्नुपर्छ र, यी दुई पक्षहरूका बारेमा स्पष्ट भएपछि, तैँले आफ्नो कर्तव्य पूरा गर्ने सम्‍बन्धी सत्यतालाई बुझेको हुन्छस्। यसको साथै, सत्यता बुझेपछि, तैँले आफ्नो कर्तव्य पूरा गर्ने सिद्धान्तहरू र अभ्यासका मार्गहरू पनि बुझ्नुपर्छ। तैँले आफ्नो कर्तव्य पूरा गर्ने सम्‍बन्धी सिद्धान्तहरू बुझेर लागू गर्न, र कहिलेकाहीँ थोरै बुद्धि लगाउन सकेपछि, आफ्नो कर्तव्य पूरा गर्ने कार्यको प्रभावकारितालाई सुनिश्‍चित गर्न सक्छस्। यी सिद्धान्तहरू बुझेर र ती अनुसार कार्य गरेर, तँ सत्यता अभ्यास गर्न सक्‍ने अवस्थामा पुग्‍न सक्छस्। यदि तैँले कुनै पनि मानव अभिप्रायहरू नमिसाइ आफ्नो कर्तव्य पूरा गरिस् भने, यदि यो परमेश्‍वरका मापदण्डहरूमा पूर्ण रूपमा समर्पित भएर अनि परमेश्‍वरको घरका कामका बन्दोबस्तहरू अनुसार, पूर्ण रूपमा परमेश्‍वरका वचनहरू अनुरूप गरिएको छ भने, तैँले आफ्नो कर्तव्य मानकअनुरूप पूर्ण रूपमा पूरा गरेको हुन्छस्, र परमेश्‍वरका मापदण्डहरूसँग तुलना गर्दा परिणामहरूमा केही भिन्‍नताहरू भए पनि, यसलाई अझै पनि परमेश्‍वरका मापदण्डहरू हासिल गरेको रूपमा लिइन्छ। यदि तैँले पूर्ण रूपमा सिद्धान्तहरूअनुसार आफ्नो कर्तव्य पूरा गर्छस्, यदि तँ बफादार हुन्छस् र आफ्नो क्षमताले भ्याए अनुसार गर्छस् भने, तेरो कर्तव्य पूरा गर्ने कार्य परमेश्‍वरको अभिप्रायसँग पूर्ण रूपमा मिल्छ। तैँले सृजित प्राणीका रूपमा रहेको आफ्नो कर्तव्यलाई आफ्नो सारा हृदय, मन, र शक्तिले पूरा गरेको छस्, जुन सत्यता अभ्यास गरेर हासिल गरिने परिणाम हो” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरू धेरै प्रस्ट छन्। जब हामी परमेश्‍वरको आज्ञा स्वीकार गर्छौँ, तब हामीले पहिले परमेश्‍वरका अभिप्रायहरू खोज्नुपर्छ, हाम्रो कर्तव्यमा प्रवेश गर्नुपर्ने सिद्धान्तहरू खोज्नुपर्छ, सत्यताको बुझाइमा पुग्नुपर्छ, परमेश्‍वरमा समर्पित हुनुपर्छ, र हाम्रो कर्तव्यमा सत्यता सिद्धान्तहरूलाई कडाइका साथ पालन गर्नुपर्छ। साथै, आफ्नो कर्तव्य पूरा गर्दा, हामीले मण्डलीका हितलाई विचार गर्नुपर्छ, आफूलाई बारम्बार जाँच्नुपर्छ, र व्यक्तिगत लाभको योजना बनाउनुहुँदैन। यसले हाम्रा आफ्नै विचारहरूको मिसावटलाई र हामीबाट कर्तव्यमा हुने भूलहरूलाई कम गर्छ। मैले आफ्नो कर्तव्यमा केवल ख्याति र हैसियतका लागि कसरी काम गरिरहेकी थिएँ भन्ने सोचेँ—मैले बिरलै सत्यता सिद्धान्तहरू खोजेँ, र थोरै थाहा हुँदा पनि, मैले पालन गरिनँ। मलजल गर्नेहरू छनोट गर्दा, आवश्यक मुख्य गुणहरू भनेको सत्यतालाई स्पष्ट रूपमा सङ्गति गर्नु, धैर्य राख्नु र जिम्मेवार हुनु हो। वु वेन आफ्नो कर्तव्यमा जिम्मेवार थिइन्, र नयाँ विश्वासीहरूप्रति प्रेमिलो र धैर्यवान थिइन्। नयाँ विश्वासीहरूका स्थिति वा कठिनाइहरू जस्तोसुकै भए पनि, उनी सक्रिय रूपमा सङ्गति गरेर समस्याहरू समाधान गर्न सक्थिन्। उनले नयाँ विश्वासीहरूलाई मलजल गर्ने केही सिद्धान्तहरू पनि बुझेकी थिइन्। विगतमा, उनी आफ्नो कर्तव्यमा प्रभावकारी थिइन्, र उनले हालै मात्र केही वास्तविक कठिनाइहरू सम्हाल्न नसक्दा केही गल्तीहरू गरेकी थिइन्। यस्तो अवस्थामा, मैले उनलाई लापरवाहीपूर्वक बर्खास्त गरेर अर्को काममा खटाउनुको सट्टा उनलाई प्रेमपूर्वक सङ्गति गर्नुपर्थ्यो र मदत दिनुपर्थ्यो—कि त, उनलाई काटछाँट गर्ने, खुलासा गर्ने, र हप्काउने गर्नुपर्थ्यो। साथै, जब मैले चेन चेन बाहिरबाट उत्साही र मिलनसार रहेको देखेँ, तब मैले उनी संवर्धनका लागि उपयुक्त छिन् भनी कल्पना गरेँ। अब मलाई थाहा भयो यो सिद्धान्तअनुरूप थिएन। आत्मचिन्तनका लागि अलग्याइएकाहरूले बाधा वा अवरोध उत्पन्न गर्दैनन् भने, उनीहरूलाई सुसमाचार प्रचार गर्न र नयाँ विश्वासीहरूलाई मलजल गर्न खटाउन सकिन्छ, तर खराब मानवता भएका, दुष्टता गर्ने र मण्डलीको काममा बाधा पुऱ्याउने मानिसहरूलाई कुनै पनि हालतमा संवर्धन गर्न सकिँदैन। चेन चेनको नाम र हैसियतको चाहना बलियो थियो र उनी विगतमा अक्सर त्यसका लागि लडेकी थिइन्, जसले गर्दा मण्डलीको काममा बाधा पुगेको थियो। बर्खास्त गरिएर आत्मचिन्तनका लागि अलग्याइएपछि, उनले आफ्नो विगतका अपराधहरूको कुनै साँचो बुझाइ कहिल्यै देखाइनन्। यस्ता मानिसहरू संवर्धनका लागि महत्त्वपूर्ण निसानाहरू हुन सक्दैनन्। मैले चेन चेनलाई पदोन्नति र संवर्धन गरेर सिद्धान्त उल्लङ्घन गरेकी थिएँ, जसले मलजलको काममा ढिलाइ गरायो। मैले मानिसहरूलाई बर्खास्त गर्ने र प्रयोग गर्ने सिद्धान्तहरू बुझिनँ, र म ख्याति र हैसियतका लागि काम गरिरहेकी थिएँ। यसले मण्डलीको काममा अवरोध र व्यवधान पुऱ्याएको थियो, र मेरा ब्रदर-सिस्टरहरूको जीवन प्रवेशमा हानि पुऱ्याएको थियो। यो सोचेर, म पछुतोले भरिएँ। पछि, मैले परमेश्‍वरको वचनको एउटा खण्ड पढेँ: “परमेश्‍वरको घरमा, तैँले जे गरे पनि, तँ आफ्‍नै कार्यभारमा संलग्न भइरहेको हुँदैनस्; यो परमेश्‍वरको घरको काम हो, यो परमेश्‍वरको काम हो। तैँले सधैँ यो ज्ञान र सचेतनालाई ध्यान दिएर भन्‍नुपर्छ, ‘यो मेरो आफ्‍नै कामकाज होइन; मैले त आफ्नो कर्तव्य निर्वाह गरिरहेको छु र आफ्नो जिम्‍मेवारी पूरा गरिरहेको छु। म मण्डलीको काम गरिरहेको छु। यो मलाई परमेश्‍वरले सुम्पनुभएको काम हो र मैले उहाँको लागि यो काम गरिरहेको छु। यो मेरो कर्तव्य हो, आफ्‍नै व्यक्तिगत कामकाज होइन।’ मानिसहरूले बुझ्‍नुपर्ने पहिलो कुरा यही हो। यदि तँ कुनै कर्तव्यलाई आफ्नो व्यक्तिगत मामलाका रूपमा लिन्छस्, र काम गर्दा सत्यता सिद्धान्तहरू खोज्दैनस्, अनि यसलाई आफ्‍नै अभिप्राय, दृष्टिकोण, र कार्यसूची अनुसार गर्छस् भने, तैँले गल्ती गर्ने सम्‍भावना धेरै हुन्छ। त्यसोभए, यदि तैँले आफ्‍नो कर्तव्य र व्यक्तिगत मामिलाहरूबीच स्पष्ट भिन्‍नता छुट्याउँछस्, र यो कर्तव्य हो भन्‍ने तँलाई थाहा छ भने तैँले कसरी काम गर्नुपर्छ? (परमेश्‍वरले माग गर्नुहुने कुरा र सिद्धान्तहरू खोजी गर्नुपर्छ।) ठिक भनिस्। यदि तँलाई कुनै कुरा आइपर्छ र तैँले सत्यता बुझ्दैनस्, अनि तँसँग केही विचार छ तर तँलाई अझै कुराहरू स्पष्ट छैन भने, तैँले सङ्गति गर्न सत्यता बुझ्ने ब्रदर-सिस्टरहरू खोज्नैपर्छ; यो सत्यता खोजी गर्नु हो, र अरू सबै कुराभन्दा पहिले, यो तैँले आफ्नो कर्तव्यप्रति राख्नुपर्ने मनोवृत्ति हो। तैँले आफूलाई उचित लाग्ने कुराको आधारमा निर्णय गर्ने, अनि त्यसपछि अन्तिम निर्णय सुनाउँदै मामिला खतम भयो भन्‍ने गर्नु हुँदैन—यसले सहजै समस्याहरू निम्त्याउँछ। कुनै कर्तव्य तेरो व्यक्तिगत मामिला होइन; ठूलो होस् या सानो, परमेश्‍वरको घरका कामकुराहरू कुनै व्यक्तिका व्यक्तिगत मामिला होइनन्। यो कर्तव्यसँग सम्‍बन्धित छ भने, तेरो निजी कुरा होइन, यो तेरो व्यक्तिगत मामिला होइन—यो सत्यतासँग सम्बन्धित छ, र यो सिद्धान्तसँग सम्‍बन्धित छ। त्यसोभए तिमीहरूले गर्नुपर्ने पहिलो कुरा के हो? तिमीहरूले सत्यता खोज्नुपर्छ, र सिद्धान्तहरू खोजी गर्नुपर्छ। अनि यदि तिमीहरूले सत्यता बुझ्दैनौ भने, सुरुमा सिद्धान्तहरू खोजी गर्नैपर्छ; यदि तिमीहरूले सत्यता बुझिसकेका छौ भने, सिद्धान्त पहिचान गर्न सहज हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरको वचनले मलाई अभ्यासको मार्ग दियो। कर्तव्यहरू परमेश्‍वरबाट आएका आज्ञाहरू हुन्, व्यक्तिगत मामिला होइनन्, त्यसैले हामी आफ्नो व्यक्तिगत हित पूरा गर्न मन लागे अनुसार ती कामहरू गर्न सक्दैनौँ। हरेक कुरामा, हामीले सत्यता सिद्धान्तहरू खोज्नुपर्छ र परमेश्‍वरका मागहरूअनुसार अभ्यास गर्नुपर्छ। यदि हामी बुझ्दैनौँ भने, हामीले अरूसँग थप सङ्गति र खोजी गर्नुपर्छ। अरूले जे सोचे पनि, हामीले गर्नुपर्ने भनेको परमेश्‍वरको छानबिन स्विकार्नु र आफ्नो सक्दो प्रयास लगाउनु हो। कहिलेकाहीँ हाम्रो काममा विचलन वा त्रुटिहरू भए पनि, र हामीले छिट्टै राम्रा नतिजा हासिल नगरे पनि, यदि हामी अरूलाई देखाउनको लागि नभई परमेश्‍वरलाई सन्तुष्ट पार्न काम गर्छौँ भने, हामी सही बाटोमा हिँडिरहेका हुन्छौँ, र परमेश्‍वरले हामीलाई मार्गदर्शन गर्नुहुनेछ। पछि, म ब्रदर-सिस्टरहरूसामु आफ्नो बारेमा खुलस्त भएँ, मैले कसरी प्रतिष्ठा र हैसियतका लागि आफ्नो कर्तव्य पूरा गरिरहेकी थिएँ, द्रुत सफलताको मेरो चाहना, मानिसहरू छनोट र प्रयोग गर्दा सिद्धान्तहरूको उल्लङ्घन, साथै मैले कसरी मनमानी काम गरेकी थिएँ र अरूलाई हप्काउन आफ्नो पद प्रयोग गरेकी थिएँ, जसले उनीहरूलाई हानि पुऱ्यायो भन्ने कुरा खुलासा गरेँ। मैले उनीहरूसँग गम्भीरतापूर्वक माफी मागेँ र मलाई अझ धेरै निगरानी गर्न आग्रह गरेँ। जब मैले यसरी अभ्यास गरेँ, तब मेरा ब्रदर-सिस्टरहरूले मलाई हेयको नजरले हेरेनन्, उनीहरूले मलाई प्रोत्साहन दिए, र भने कि हामी एकअर्काको सुपरिवेक्षण गर्न सक्छौँ र आफ्नो कर्तव्य राम्रोसँग पूरा गर्न सँगै काम गर्न सक्छौँ।

धेरै समय नबित्दै, अर्को घटना घट्यो। सुसमाचार डिकन उनको परिवारको अवरोधका कारणले केही समय आफ्नो कर्तव्य पूरा गर्न असमर्थ भइन्। खबर सुनेपछि, म अलि चिन्तित भएँ। मैले सोचेँ, “अहिले, हरेक मण्डलीले सुसमाचार प्रचार गर्न सक्दो प्रयास गरिरहेको छ—यस घडीमा, यदि सुसमाचार डिकनले आफ्नो कर्तव्य निर्वाह गर्न सकिनन् भने, हाम्रो काममा ठूलो असर पर्नेछ! यदि मैले उनलाई समयमै प्रतिस्थापन गरिनँ भने, हाम्रो नतिजा कहिल्यै सुध्रिनेछैन। मेरा वरिष्ठहरूले पक्कै पनि मसँग कार्य सामर्थ्य छैन भन्ने सोच्नुहुनेछ।” त्यसैले, मैले मेरी सहकर्मी सिस्टरसँग सुसमाचार डिकनलाई अर्को काममा खटाएर उनको ठाउँ लिने कोही खोज्ने कि भनी छलफल गरेँ। उनले भनिन्, “सुसमाचार डिकन सधैँ जिम्मेवार र सक्षम कामदार रहेकी छिन्, र सुसमाचारको कामको नतिजा राम्रो रहेको छ। यदि तपाईँले उनलाई केही समयका लागि परिवारको बन्धनबाट मुक्त हुन नसकेकै कारण अर्को काम खटाउनुभयो भने, त्यो सिद्धान्तविपरीत हुनेछ।” जब म आफ्नो तर्क प्रस्तुत गर्नै लागेकी थिएँ, मैले तुरुन्तै आफूले कसरी वु वेनलाई जबर्जस्ती प्रतिस्थापन गरेकी थिएँ भन्ने कुरा सम्झेँ। के म फेरि आफ्नो प्रतिष्ठा र हैसियतको रक्षा गर्नतिर लागिरहेकी थिइनँ र? मेरी सहकर्मीले मलाई सिद्धान्तअनुसार कर्तव्य निर्वाह गर्नुपर्छ भनेर सम्झाइरहेकी थिइन्। मैले झण्डै अर्को ठूलो गल्ती गरेकी थिएँ। मैले मनमनै परमेश्‍वरलाई धन्यवाद दिँदै, उनलाई भनेँ, “मेरा अभिप्रायहरू गलत छन्। म उनलाई सिद्धान्तविना अर्को काममा खटाइरहेकी, फेरि ख्याति र हैसियतका लागि काम गरिरहेकी हुनेछु। उनी साँच्चै जिम्मेवार छिन्, र सही व्यक्ति हुन्। यदि उनी अहिले आफ्नो काम गर्न सक्दिनन् भने, त्यो कमीलाई हामीले पूर्ति गर्नेछौँ र सुसमाचारको काम गर्नेछौँ। हामी उनको अवस्थाबारे अझ धेरै बुझौँ र उनलाई सहयोग र मदत गर्ने प्रयास गरौँ।” मेरो कुरा सुनेपछि, मेरी सहकर्मीले सहमतिमा टाउको हल्लाइन्, र यसरी अभ्यास गर्दा मलाई सहज महसुस भयो।

अब, जब म आफ्नो कर्तव्य पूरा गर्छु, म अक्सर आफैलाई सोध्छु, “के मैले आज आफ्नो कर्तव्य सत्यता सिद्धान्तहरूअनुसार निर्वाह गरेँ? के मैले मानिसहरूसँगको अन्तरक्रियामा भ्रष्ट स्वभावले काम गरेँ?” यदि मैले सिद्धान्त र परमेश्‍वरका अभिप्रायहरूअनुरूप नभएको केही गरेँ भने, म त्यसलाई तुरुन्तै सच्याउन परमेश्‍वरलाई प्रार्थना गर्छु। यसरी अभ्यास गर्दा, म परमेश्‍वरको मार्गदर्शन देख्छु, मण्डलीको काममा केही सुधार हुन्छ, र मेरा ब्रदर-सिस्टरहरूले सक्रिय रूपमा आफ्नो कर्तव्य निर्वाह गर्न सक्छन्। परमेश्‍वरलाई धन्यवाद!


२४. मबाहेक सबैलाई बढुवा गरिएपछि

मार्था, इटाली

सन् २०२१ का जनवरीमा, म जिम्मेवार रहेको परियोजना सकिन लागेको थियो। मेरा ब्रदर-सिस्टरहरू क्रमिक रूपमा अन्य कर्तव्यमा सरुवा भए, काम पूरा गर्न केही सहकर्मी र म मात्रै बाँकी रह्यौँ। त्यतिबेला मलाई आफूले गर्नुपर्ने काम त्यति धेरै नभए पनि, त्यो ध्यान दिएर पूरा गर्नुपर्छ भन्ने लाग्यो। आश्चर्यजनक रूपमा, एक दिन, मैले मेरी एक सहकर्मीलाई सुसमाचारका जिम्मेवारीमा बढुवा गरिएको थाहा पाएँ। यसले गर्दा म बेचैन भएँ, र मन अमिलो भयो। “मलाई किन बढुवा गरिएन? के म पनि सुपरिवेक्षक बन्न सक्दिनँ र?” तर त्यसपछि मैले सोचेँ, “सायद अगुवाहरूलाई उनी अझ बढी क्षमतावान् कामदार हुन् भन्ने लाग्छ, त्यसैले पहिला उनलाई बढुवा गरिएको छ। जे होस्, मेरो यहाँको काम अझै सकिएको छैन—यो काम सकिएपछि सम्भवतः हामीलाई नयाँ कर्तव्य प्रबन्ध गरिनेछ।” तर धेरै समय नबित्दै, अन्य केही सहकर्मीलाई पनि बिस्तारै सुपरिवेक्षकमा बढुवा गरियो र तीमध्ये केहीलाई अगुवा नै चयन गरियो। यो खबर सुन्दा मलाई झनै अप्ठ्यारो लाग्यो। “उनीहरू सबै अगुवा, कामदार र सुपरिवेक्षक बनेका छन्, तर म भने जहीँको तहीँ। उनीहरूले गरिरहेका सबै कुरा समेत मैले नै सम्हाल्नुपर्छ, र यस्तो लाग्छ, अन्त्यसम्मै म नै यो सबका लागि जिम्मेवार हुनेछु। हामी सबैले उही काम गरिरहेका छौँ, त्यसोभए, किन मेरो सट्टा उनीहरू सबैलाई बढुवा गरियो त? के म साँच्चै त्यस्तो खराब छु? अब, म ती सबैभन्दा खराब छु। के मेरा अगुवाहरू म संवर्धनको योग्य छैन भन्ने सोच्छन्? के उनीहरूमा मप्रति केही पूर्वाग्रह छ? म साँच्चै उनीहरूको काम सम्हाल्न चाहन्नँ—म जति धेरै सम्हाल्छु, अन्य प्रकारका काम गर्न त्यति नै कम सक्नेछु। मैले यो काम पूरा गर्दासम्म त, मेरा सहकर्मीहरू आफ्नो कामसँग परिचित र केही सिद्धान्तहरूमा पोख्त भइसकेका हुनेछन्। यदि मलाई पछि सुसमाचार प्रचार गर्न वा नयाँ विश्वासीहरूलाई मलजल गर्न पठाइयो, र मेरी पूर्वसहकर्मी मेरो सुपरिवेक्षक भइन् भने, यस्तो ठूलो अन्तर एकदमै लाजमर्दो हुनेछ!” यसबारे जति धेरै सोचेँ त्यति धेरै दुःखी भएँ। मेरा ब्रदर-सिस्टरहरूले उनीहरूको काम सम्हालिदिनआग्रह गर्दा, मैले निकै विरोध जनाएँ। मभित्र दबाएर राखेको रिस थियो र मलाई त्यो काम गर्न मन थिएन। दुई दिनभन्दा बढीसम्म, मैले उनीहरूले थमाएका काम कसरी गर्ने भनेर सिक्ने प्रयास गरिनँ। मैले आफ्नै कामलाई पनि खासै वास्ता गरिनँ—मैले कामको अनुगमनमा आलटाल गरेँ, र कुन समस्या समाधान गरिनुपर्छ र कामकुरा कसरी राम्ररी गर्ने भन्नेबारे सोचिनँ। त्यसकारण काम एकदमै सुस्त गतिमा अगाडि बढ्यो। मलाई आफू मण्डलीका बन्दोबस्तहरूमा समर्पित हुनुपर्छ भन्ने थाहा भए पनि, थकित, उदास र दिक्दार महसुस भयो। म सधैँ आफ्नो कर्तव्य निर्वाह गर्न अनुत्प्रेरित हुन्थेँ। मलाई आफ्नो स्थिति सही छैन भन्ने थाहा भयो, त्यसैले मैले परमेश्‍वरसामु आएर प्राथना गरेँ, उहाँको अन्तर्दृष्टि र ज्योति मागेँ ताकि, म आफूलाई चिन्न सकूँ।

मैले प्रार्थना गरेपछि परमेश्‍वरका वचनको एउटा खण्ड पढेँ जसले मलाई मेरो स्थितिबारे केही ज्ञान दियो। परमेश्‍वरका वचनहरूले भन्छन्: “अहिले, तिमीहरू सबैले पूर्णकालीन रूपमा कर्तव्य निर्वाह गर्छौ। तिमीहरूलाई परिवार, विवाह, वा सम्पत्तिले बाधा दिने वा बाँध्‍ने गर्दैन। तिमीहरू ती कुराहरूबाट पहिले नै बाहिर निस्किसकेका छौ। तापनि, तिमीहरूको दिमाग भर्ने धारणाहरू, कल्पनाहरू, ज्ञान, र व्यक्तिगत अभिप्राय र चाहनाहरू पूराको पूरा जस्ताको तस्तै छन्। त्यसैले, प्रतिष्ठा, हैसियत, वा चम्कने अवसर समावेश हुने कुनै पनि कुराको हकमा—उदाहरणका लागि, जब तिमीहरूले परमेश्‍वरको घरले विभिन्न किसिमका प्रतिभाशाली व्यक्तिहरूलाई संवर्धन गर्ने योजना बनाउँदैछ भनी सुन्छौ—तब तिमीहरूमध्ये हरेक जना चाहनाले सकसक गर्न थाल्छौ, र नाम कमाउन र चर्चाको केन्द्रमा आउन चाहन्छौ। तिमीहरू सबै जना प्रतिष्ठा र हैसियतका लागि प्रतिस्पर्धा गर्न चाहन्छौ। तिमीहरूलाई यो व्यवहारमा संलग्न हुन लाज लाग्छ, तर तिमीहरू त्यसो नगरी बस्न आफूलाई रोक्न सक्दैनौ। चुनिएका र चर्चाको केन्द्रमा आउने मानिसहरूलाई देख्दा तिमीहरूलाई डाहा लाग्छ, घृणा लाग्छ, र तिमीहरू गुनासो गर्छौ, अनि यो अन्यायपूर्ण छ भन्ने सोच्छौ: ‘म किन अलग देखिन सक्दिनँ? अरू मानिसहरू किन सधैँ चर्चाको केन्द्रमा हुन्छन्? मेरो पालो कहिल्यै किन आउँदैन?’ तिमीहरूलाई हृदयमा रिस उठ्छ, र तिमीहरूले त्यसलाई दबाउने प्रयास गरे पनि, तिमीहरू सक्दैनौ। तिमीहरू परमेश्‍वरलाई प्रार्थना गर्छौ र तिमीहरूको स्थिति केही समयका लागि सुध्रन सक्छ, तर जब तिमीहरूले यस्तो प्रकारको परिस्थिति फेरि सामना गर्छौ, तब तिमीहरूले अझै पनि यसलाई विजय गर्न सक्दैनौ। के यो सानो कदको प्रकटीकरण होइन र? जब तिमीहरू यस्ता स्थितिहरूमा फस्छौ, तब के तिमीहरू शैतानको पासोमा परेका हुँदैनौ र? शैतानी भ्रष्ट प्रकृतिले मानिसहरूलाई यसरी नै बाँध्छ। … तैँले ख्याति, प्राप्ति, र हैसियतका लागि जति धेरै प्रतिस्पर्धा गर्छस्, तेरो हृदय त्यति नै अन्धकारमय हुनेछ। तैँले तिनका लागि जति धेरै प्रतिस्पर्धा गर्छस्, अरूप्रतिको तेरो डाहा र घृणा त्यति नै बढ्दै जानेछ। तँ तिनका लागि झन् धेरै लड्न चाहनेछस्, र जब तैँले ती कुरा प्राप्त गर्न सक्दैनस्, तब तँलाई त्यति नै धेरै घृणा महसुस हुनेछ। तँलाई जति धेरै घृणा महसुस हुन्छ, तँ भित्री रूपमा त्यति नै अन्धकारमय हुनेछस्, तेरो कर्तव्य निर्वाह त्यति नै खराब हुँदै जानेछ, र तेरो कर्तव्य निर्वाह जति खराब हुन्छ, तँलाई परमेश्‍वरको घरले त्यति नै कम प्रयोग गर्न सक्छ। यो एक-आपसमा जोडिएको दुष्चक्र हो। यदि तँ आफ्नो कर्तव्य कहिल्यै राम्ररी पूरा गर्दैनस् भने, तँलाई बिस्तारै हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्वरको वचनले मेरो स्थिति खुलासा गरिदियो। ती दिनहरूमा मलाई धेरै प्रतिरोधी र अनिच्छुक महसुस हुन्थ्यो किनकि हैसियत पाउने मेरो चाहना पूरा भएको थिएन। आफ्ना सहकर्मीहरूको बढुवा भएको देख्दा, मलाई हृदयमा हलचल भयो। मलाई आफू पनि बढुवा हुन सक्छु भन्ने आशा थियो, ताकि म हैसियत र मानिसहरूको उच्च सम्मान पाउन सकूँ। जब मैले मेरा अगुवाहरूको मलाई बढुवा गर्ने मनसाय छैन भन्ने थाहा पाएँ र मलाई सहकर्मीहरूको काम जिम्मा लिन लगाए, तब मलाई ईर्ष्या भयो, र मैले अगुवाहरू मप्रति पूर्वाग्रही छन्, वा मलाई तुच्छ ठान्छन् भन्ने शङ्का गरेँ। जब मैले अगुवाहरूको नजरमा म कसरी सबैभन्दा खराब छु, र मेरा कैयौँ सहकर्मीहरू अगुवा र सुपरिवेक्षकमा बढुवा भइसकेका छन् तर मसँग भने कुनै पद छैन भनेर सम्झेँ, तब म दुःखी र अटेरी भएँ। मैले आफ्नो रिस कर्तव्यमा समेत पोखेँ। मैले आफूलाई दिइएका कामप्रति कुनै चासो देखाइनँ र मेरो आफ्नै काममा मन लगाइनँ। म यस्तो विद्रोही स्थितिमा जिइरहेकी देख्दा परमेश्वरलाई साँच्चै घिन लाग्यो! मैले पहिला आफ्नो कर्तव्य राम्ररी निर्वाह गर्छु भनेर कसरी प्रतिज्ञा गरेकी थिएँ भन्ने सम्झेँ; अहिले अरू बढुवा भएको र हैसियत पाउने आफ्नो चाहना पूरा नभएको देख्नेबित्तिकै, म नकारात्मक भएँ र आफनो कर्तव्यप्रति रुचि गुमाएँ। हैसियत पाउने मेरो चाहना अति धेरै थियो! मैले आफ्नो स्थिति समाधान गर्न तुरुन्तै सत्यता खोज्नुपर्थ्यो।

त्यसपछि मैले बढुवा र संवर्धनलाई कसरी हेर्ने भन्नेबारे परमेश्‍वरका केही वचन पढेँ, र तिनले मलाई आफ्नो स्थिति परिवर्तन गर्न सक्षम बनाए। परमेश्‍वरका वचनहरूले भन्छन्: “यदि तँ आफू अगुवा हुन योग्य भएको, आफूमा अगुवाइका लागि प्रतिभा, क्षमता र मानवता भएको ठान्छस्, तैपनि परमेश्‍वरको घरले तँलाई प्रवर्द्धन गरेको छैन र दाजुभाइ-दिदीबहिनीहरूले तँलाई चुनेका छैनन् भने, तैँले यस मामलालाई कुन रूपमा लिनुपर्छ? यहाँ तैँले पछ्याउन सक्ने एउटा अभ्यासको मार्ग छ। तैँले आफूलाई राम्ररी चिन्नैपर्छ। मुख्य कुरा तेरो मानवतामै समस्या हो कि, वा तेरो भ्रष्ट स्वभावको केही पक्षको प्रकटीकरण मानिसहरूलाई घृणास्पद लागेको हो कि; वा तँसित सत्यता वास्तविकता नभएको र तँ अरूका लागि विश्‍वसनीय नभएको, वा तेरो कर्तव्य निर्वाहले मानक पूरा नगरेको हो कि भनेर हेर्। तैँले यी सारा कुराहरूबारे चिन्तन गरेर तेरो कमीकमजोरी ठ्याक्कै कहाँनेर छ भनेर हेर्नैपर्छ। तैँले केहीबेर चिन्तन गरेर आफ्नो समस्या कहाँ छ भनी पत्ता लगाइसकेपछि, तैँले त्यसलाई समाधान गर्न तत्कालै सत्यता खोज्नुपर्छ, र सत्यता वास्तविकतामा प्रवेश गर्नुपर्छ, अनि परिवर्तन हासिल गर्न र वृद्धि हुन लागिपर्नु पर्छ, ताकि तेरा वरिपरिकाले त्यो देखेपछि यसो भनून्, ‘आजकाल ऊ पहिलेभन्दा धेरै राम्रो भएको छ। उसले दह्रो काम गर्छ र आफ्नो पेसालाई गम्भीर रूपमा लिन्छ, साथै ऊ विशेष गरी सत्यता सिद्धान्तहरूमा केन्द्रित छ। उसले हडबडीमा र झाराटारुवा शैलीमा कामकुरा गर्दैन, र ऊ आफ्नो कामबारे झनै कर्तव्यनिष्ठ र जिम्मेवार छ। उसले बारम्बार ठूला कुरा गर्न मन पराउने, र लगातार सान देखाउने गर्थ्यो, तर अहिले ऊ धेरै नै विनम्र छ र हाबी हुँदैन। ऊ केही कामकुरा गर्न सक्षम भए पनि, उसले त्यसबारे धाक लगाउँदैन, र उसले केही गरिसकेपछि केही गलत पो गरियो कि भन्‍ने डरले त्यसबारे बारम्बार चिन्तन गर्छ। ऊ पहिलेभन्दा धेरै सावधानीपूर्वक र परमेश्‍वरको डर मान्‍ने हृदयले कार्य गर्छ—र सबैभन्दा बढी त उसले केही समस्याहरू समाधान गर्नका लागि सत्यताबारे सङ्गति गर्न सक्छ। ऊ वास्तवमै ठूलो भइसक्यो।’ तँसित केही समय अन्तरक्रिया गरेका तेरा वरपरका मानिसहरूले तँमा स्पष्ट परिवर्तन र वृद्धि भएको पाउँछन्; तेरो मानव जीवन, आचरण र मामलाहरूको व्यवस्थापनमा, अनि आफ्नो कामप्रतिको तेरो मनोवृत्तिमा, र सत्यता सिद्धान्तहरूप्रतिको तेरो व्यवहारमा पनि, तँ पहिलेभन्दा धेरै मेहनत लगाउँछस्, र तैँले आफ्नो बोली र व्यवहारमा अत्यन्तै ध्यान पुर्‍याउँछस्। दाजुभाइ-दिदीबहिनीहरूले यो सबै कुरा देख्छन् र त्यसलाई हृदयमा लिन्छन्। सायद, त्यसपछि तैँले अर्को चुनावमा उम्मेदवारी दिन सक्नेछस्, र तँ अगुवाका रूपमा चुनिने आशा हुनेछ। यदि तैँले साँच्चिकै केही महत्त्वपूर्ण कर्तव्य पूरा गर्न सक्छस् भने, तैँले परमेश्‍वरको आशिष् प्राप्त गर्नेछस्। यदि तँमा साँच्चिकै बोझ र यस्तो जिम्मेवारी बोध छ, र तैँले भार बोक्ने इच्छा गर्छस् भने, चाँडो गरेर तालिम लिई। सत्यता अभ्यास गर्नमा ध्यान दे र सिद्धान्तहरूअनुसार कार्य गर्। तैँले जीवन अनुभव पाएर गवाहीका लेखहरू लेख्न सक्ने भएपछि, तँ साँच्चै परिपक्व भएको हुनेछस्। अनि यदि तैँले परमेश्‍वरका निम्ति गवाही दिन सक्छस् भने, तैँले निश्चय नै पवित्र आत्माको काम पाउन सक्छस्। यदि पवित्र आत्माले तँमा काम गरिरहनुभएको छ भने, यसको मतलब परमेश्‍वरले तँलाई निगाहका साथ हेर्नुहुन्छ, अनि तैँले पवित्र आत्माको मार्गदर्शन पाएपछि, तेरो अवसर चाँडै आउनेछ। अहिले तँसित बोझ होला, तर तेरो कद पर्याप्त छैन र तेरो जीवन अनुभव अति सतही छ, त्यसकारण यदि तँ अगुवा बनिहालिस् भने पनि, तैँले ठेस खाने सम्भावना हुन्छ। तैँले जीवन प्रवेश पछ्याउन, पहिला आफ्ना रवाफी चाहनाहरू सुल्झाउन, इच्छापूर्वक अनुयायी बन्न, र परमेश्‍वरले जे योजनाबद्ध वा प्रबन्ध गर्नुभए पनि त्यसप्रति कुनै गुनासो नगरी उहाँप्रति साँचो रूपमा समर्पित हुन जरुरी छ। जब तँसँग यो कद हुन्छ, तब तेरो अवसर आउनेछ। तैँले गह्रौँ भार बोक्ने इच्छा गर्नु र तँमा यो बोझ हुनु राम्रो कुरा हो। यसले तँमा प्रगति गर्न खोज्ने सक्रिय हृदय छ र तैँले परमेश्‍वरका अभिप्रायहरूको ख्याल राख्न र परमेश्‍वरको इच्छा पछ्याउन चाहन्छस् भन्‍ने देखाउँछ। यो कुनै महत्त्वाकाङ्क्षा नभई साँचो बोझ हो; यो सत्यता पछ्याउनेहरूको जिम्मेवारी र तिनीहरूको पछ्याइको लक्ष्य हो। तँसित कुनै स्वार्थी मनसायहरू छैनन् र तँ आफ्नै निम्ति काम गरिरहेको छैनस्, बरु परमेश्‍वरको गवाही दिन र उहाँलाई सन्तुष्ट पार्न खोजिरहेको छस्—परमेश्‍वरद्वारा सबैभन्दा आशिषित् कुरा यही हो, र उहाँले तेरा लागि उचित प्रबन्धहरू गर्नुहुनेछ। … परमेश्‍वरको अभिप्राय उहाँको गवाही दिन सक्ने अझ धेरै मानिसहरू प्राप्त गर्नु हो; उहाँलाई प्रेम गर्ने सबैलाई सिद्ध पार्नु, र उहाँसँग एउटै हृदय र मन भएका मानिसहरूको एउटा समूहलाई सकेसम्म चाँडो पूर्ण बनाउनु हो। त्यसकारण, परमेश्‍वरका घरमा, सत्यता पछ्याउनेहरू सबैका ठूला सम्भाव्यताहरू छन्, र सच्चा रूपमा परमेश्‍वरलाई प्रेम गर्नेहरूको सम्भाव्यता असीमित छ। सबैले परमेश्‍वरको अभिप्राय बुझ्नुपर्छ। यो बोझ हुनु वास्तवमै सकारात्मक कुरा हो, र यो विवेक र समझ भएकाहरूमा हुनुपर्ने कुरा हो, तर गह्रौँ भार बोक्न सबै जना सक्षम हुनेछन् भन्‍ने छैन। यो अन्तर कहाँबाट आउँछ? तेरा तागत र सामर्थ्यहरू जति नै भए पनि, र तेरो बौद्धिक क्षमता जति उच्च भए पनि, सबैभन्दा महत्त्वपूर्ण कुरा भनेको तेरो पछ्याइ र तैँले हिँड्ने मार्ग हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (६))। परमेश्वरका वचनबाट मैले बुझेँ, हामीलाई बढुवा र संवर्धन गरिने वा नगरिने कुरा हाम्रो पछ्याइ र मार्गमा निर्भर रहन्छ। हामी सत्यता पछ्याउँछौँ, साँचो रूपमा बोझ बोक्छौँ, र हामीसँग केही क्षमता र प्रतिभा छ भने, मण्डलीले हामीलाई बढुवा र संवर्धनको अवसर दिनेछ, र हामीलाई केही कामको सुपरिवेक्षण गर्न दिनेछ। तर हामीले सत्यता पछ्याएनौँ, सधैँ ख्याति र हैसियतको पछि लाग्यौँ, गलत मार्ग लियौँ भने, हामी अगुवा बने पनि लामो समय टिक्नेछैनौँ। मैले परमेश्‍वरका वचन आफैम लागु गरेँ र लज्जित भएँ। मैले आफू पूर्ण रूपमा अविवेकी भइरहेकी थिएँ र आफूलाई चिनेकै थिइनँ भन्ने कुरा बुझेँ। सोच्थेँ, म निकै क्षमतावान् र असल छु, र मेरा सहकर्मी सिस्टरहरूलाई बढुवा गरिन्छ भने, म पनि बढुवा गरिन हकदार छु। मैले आत्मचिन्तन गरेर म साँच्चिकै सत्यता पछ्याउने व्यक्ति हो कि होइन, मेरो मानवता योग्य छ कि छैन र म कामको बोझ साँच्चिकै वहन गर्न सक्छु कि सक्दिनँ भनी बुझ्न पुगिनँ। बरु मैले आँखा चिम्लेर आफूलाई अरूसँग तुलना गरेँ र बढुवाको पछि लागेँ। म सधैँ अरूजत्तिकै राम्रो छु भनेर प्रमाणित गर्न, र उच्च हैसियत प्राप्त गरी अझ धेरै मानिसको अघि आडम्बर गर्न र अरूलाई मेरो आदर गर्न लगाउन चाहन्थेँ। म सधैँ आफ्नै महत्त्वाकाङ्क्षा र चाहनाहरू राखेर कर्तव्य निर्वाह गर्थेँ, त्यसैले अगुवा वा कामदार नै बने पनि, म अझै ख्याति र हैसियतका लागि काम गरिरहेकी हुनेथिएँ, र आफ्नो कर्तव्य राम्ररी पूरा गर्न असम्भव हुने थियो। म अगुवा नुहुनु मेरा लागि सुरक्षा थियो। मैंले सोचेँ, यस्तो परिस्थितिमा साँचो समझ भएको व्यक्तिले कसरी समर्पित हुन, आत्मचिन्तन गरी आफैलाई चिन्न, र आफ्नो कर्तव्या राम्ररी निर्वाह गर्नमै सन्तुष्ट हुन सक्छ। तिनीहरू आफ्ना कमीकमजोरीहरूबारे चिन्तन गर्थे, आफ्ना समस्याहरू समाधान गर्न सत्यता खोज्थे, र प्रगति तथा परिवर्तन गर्न लागिपर्थे। परमेश्वरको वचनका आधारमा आत्मचिन्तन गर्दा, मैले वास्तवमा आफ्नो क्षमता औसत रहेछ र आफू सत्यता पछ्याउने व्यक्ति रहेनछु भन्ने देखेँ। म आफ्ना दैनिक कार्य पूरा गर्नमै सन्तुष्ट थिएँ, म आफ्ना भ्रष्ट स्वभाव बुझ्न र समाधान गर्नतिर ध्यान दिन्नथेँ। वर्षौँसम्म परमेश्‍वरमा विश्वास गरेर पनि म प्रतिस्पर्धात्मक नै थिएँ। म सधैँ प्रतिष्ठा र हैसियत पाउँछु कि गुमाउँछु भन्ने चिन्ता गर्थेँ—जब मैले हैसियत पाइनँ, तब मैले आफ्नो कर्तव्यप्रति नै रिस पोखेँ र कामलाई वेवास्ता गरेँ। कुन अर्थमा मसँग सत्यता वास्तविकता थियो त? यसका बावजुद, म बढुवा हुन चाहन्थेँ। मसँग साँच्चिकै अलिकति पनि आत्म-सचेतना थिएन। मलाई थाहा थियो, म उप्रान्त आँखा चिम्लेर प्रतिष्ठा र हैसियतको पछि लाग्नु हुँदैन। म समर्पित हुनुपर्छ र आफ्नो अहिलेको कर्तव्य व्यावहारिक तरिकाले पूरा गर्नुपर्छ। मसँग हुनुपर्ने मानवता र समझ त्यही थियो। यो बुझेपछि, मलाई यो परिस्थितिको बाधा र बन्धन महसुस हुन छोड्यो, र मैले आफ्नो अहिलेको काममा सामान्य प्रगति गर्न थालेँ। मैले कामलाई कसरी चुस्त-दुरुस्त रूपमा सम्पन्न गर्ने भनेर पनि सोच्न थालेँ, ताकि मैले कुनै पछुतोविना पूरा गर्न सकूँ। यसरी अभ्यास गर्दै जाँदा म धेरै ढुक्क भएँ।

केही समयपछि मण्डलीले मलाई एउटा मण्डलीको मलजलको कामको सुपरिवेक्षण गर्ने प्रबन्ध मिलायो। जब मैले यो प्रबन्धबारे सुनेँ, ममा मिश्रित भावना उत्पन्न भयो। मैले अप्ठेरो र लज्जित महसुस गरेँ—मैले मेरा अगुवाहरूलाई गलत बुझेकी र तिनीहरूले मप्रति पूर्वाग्रह राखेर जानाजान मेरो बढुवा वा संवर्धन गरेका थिएनन् भन्ने अनुमान लगाएकी थिएँ। यो सबै मेरो हैसियतको तीव्र चाहनाको परिणाम थियो। त्यसपछिका दिनहरूमा, जब म आफूले नबुझ्ने कुराहरूको सामना गर्थें, तब म सहकर्मीहरूसँग मिलेर उत्तरहरू खोज्थेँ, र म लगभग मेरा सबै समय मलजलको काममा लगाउँथेँ। तर केही समयपछि काम त्यति प्रभावकारी भएको थिएन। त्यसपछि मात्रै मैले ममा धेरै कमजोरी छन् भन्ने देखेँ। मैले के पनि बुझेँ भने मसँग सत्यता छैन भने, हैसियत भए पनि राम्ररी काम गर्न सम्भव हुँदैन। त्यसैले मलाई अगुवा नै बन्नुपर्छ भन्ने आफ्नो उच्च महत्त्वाकाङ्क्षाप्रति झनै लज्जा महसुस भयो। त्यो समयमा मैले अरूलाई आफ्नो प्रशंसा कसरी गर्न लगाउने भनेर सोच्न नै छाडेँ; म मलजलको काम कसरी राम्ररी गर्ने भन्ने मात्रै सोच्थेँ। मैले आफ्नो कर्तव्यप्रति अझ व्यावहारिक मनोवृत्ति राख्न थालेँ। त्यसैले मलाई थोरै भए पनि परिवर्तन भएकी छु, र म आफ्नो कर्तव्य सजिलै पूरा गर्न र आफ्नो उचित कार्यमा लागिरहन सक्छु भन्ने विश्वास भयो। तर जब म माथि अर्को वातावारण आइपर्यो, तब मेरो हैसियतप्रतिको चाहना फेरि खुलासा भयो।

सन् २०२१ को जुनमा मण्डलीले मेरा लागि अर्को परियोजना सम्हाल्ने प्रबन्ध गर्‍यो, जसमा कार्यभार धेरै थियो, र समयसीमा थोरै थियो। हामीले धेरै समस्याहरू भोगे पनि, हाम्रो संयुक्त प्रयासबाट केही महिनापछि हाम्रो काम बढी प्रभावकारी हुन थाल्यो, र अन्त्यमा हामीले अघिल्लो वर्षको तुलनामा दोब्बर बढी काम पूरा गर्‍यौँ। मलाई धेरै गर्व भयो, र हामीले यी नतिजा हासिल गर्नुमा मेरो पनि भूमिका छ भन्ने लाग्यो—यदि अगुवाहरूले कसैलाई बढुवा गर्न चाहे भने सम्भवतः मलाई सम्झनेछन्। त्यसपछिका केही दिनमा, मैले धेरै पटक अगुवाहरूले मानिसहरूलाई बढुवा र संवर्धन गर्नेबारे छलफल गरिरहेका सुनेँ, र बेलाबेला आफूले चिनेका ब्रदर-सिस्टरहरूको नाम लिइएको सुनेँ। मेरो दिमाग फेरि तरंगित हुन थाल्यो, “म पहिला अगुवा र कामदार भइसकेकी छु, र हालसालै म आफ्नो कर्तव्यमा प्रभावकारी भएको छु, त्यसोभए किन अगुवाहरूले मलाई बढुवा गर्ने विचार गरेका छैनन्? के अगुवाहरूले मलाई छर्लङ्ग देखेर म सत्यता पछ्याउने व्यक्ति होइन भन्ने निर्णय गरेका हुन्? के उनीहरू मलाई बाहिरी कुराहरू मात्र सम्हाल्न सक्ने व्यक्ति ठान्छन्? यदि उनीहरू त्यस्तै सोच्छन् भने, के मैले कहिल्यै बढुवा र संवर्धन गरिने अवसर पाउनेछु?” यो सोच्दा, भविष्य उजाड लाग्यो। मलाई आफूले जति जोडले पछ्याए पनि, सधैँ यस्तै हुनेछ भन्ने लाग्यो—मसँग कहिल्यै बढुवा हुने आशा हुनेछैन। म अगुवाहरूप्रति पूर्वाग्रहीसमेत भएँ। त्यसपछि कहिलेकाहीँ अगुवाहरूले मसँग कुरा गर्दा, म उनीहरूलाई बेवास्ता गर्थेँ। म सकेसम्म कम बोल्थेँ र आफ्ना सिस्टरहरूलाई वरपर देख्नसमेत चाहन्नथेँ। म सधैँ उदास देखिन्थेँ, म धेरै बोल्न चाहन्नथेँ र म सधैँ एक्लै समय बिताउन चाहन्थेँ। मैले अनजानमा नै आफ्नो कर्तव्यको बोझ उठाउन छोडेँ। मलाई लाग्यो, मैले जति नै राम्रो गरे पनि, अगुवाहरूले मेरो प्रयास र परिश्रम देख्न सक्दैनन्, त्यसोभए मैले किन यति धेरै परिश्रम गर्नु? म काम चलाउन सकिने जति मात्र गर्नेछु।

एक दिन, मैलेपरमेश्‍वरको वचनको एउटा खण्ड पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। … के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, प्राप्ति वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरू सधैँ यस्ता कुराहरूलाई महत्त्व दिइरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा खुट्ट्याउन सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले र हृदयमा तिनीहरूले सत्यताप्रति वितृष्ण मान्‍ने हुनाले समस्या तिनीहरूमै हुन्छ, फलस्वरूप तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरको वचनबाट मैले के बुझेँ भने, ख्रीष्टविरोधीहरू विशेष गरी ख्याति र हैसियतको कदर गर्छन्, अनि ती कुरालाई अरू कुनै पनि कुराभन्दा महत्त्वपूर्ण ठान्छन्। हैसियत नपाउँदा, उनीहरूलाई परमेश्‍वरमा विश्सास गर्न थकाइलाग्दो लाग्छ। परमेश्‍वरप्रतिको विश्वास वा कर्तव्यहरूमा तिनीहरूसँग इमानदारी हुँदैन, सत्यता बुझ्न यी कुराहरू त झनै कम गर्छन्। बरु, उनीहरू ती कुरा ख्याति र हैसियत पाउन अनि अझ धेरै मानिसलाई उनीहरूको प्रशंसा गर्न र उनीहरूलाई उच्च नजरले हेर्न लगाउनका लागि गर्छन्। ख्रीष्टविरोधीहरूको स्वभाव एकदमै दुष्ट हुन्छ। मैले आफूबारे सोचेँ-म सधैँ बढुवा र संवर्धन गरिनुको पछि लागेँ, र मेरा महत्त्वाकाङ्क्षा र चाहनाहरू पूरा नहुँदा, म नकारात्मक र अनुत्प्रेरित भएँ। ख्याति र हैसियतको पछ्याइ मेरो नियन्त्रणभन्दा बाहिर गइसकेको थियो; मैले ख्रीष्टविरोधीको जस्तै स्वभाव प्रकट गरेकी थिएँ। मैले स्कूलमा छँदाको समयबारे सोचेँ, जब म “मान्छे उँभो लाग्छ; पानी उँधो बग्छ,” र “सेनापति बन्न नचाहने सिपाही राम्रो सिपाही हुँदैन” भन्ने शैतानी विषहरूलाई कसरी बाँच्ने नियम ठान्थेँ, त्यसैले म सर्वोत्कृष्ट ग्रेड पाउन खोज्थेँ। यदि मैले प्रथम स्थान हासिल गरिनँ भने, कम्तीमा म राम्रो ग्रेड ल्याउने विद्यार्थी हुनुपर्थ्यो र मैले आफ्ना सहपाठी र शिक्षकहरूको प्रशंसा र सम्मान जित्नुपर्थ्यो। परमेश्वरमा विश्वास गरेपछि मैले हैसियतलाई लक्ष्य बनाएर पछ्याएँ, सोचेँ, यदि मसँग उच्च हैसियत भएको भए, मैले मण्डलीमा स्थान पाउन सक्थेँ, म आफ्नो उपस्थिति जनाउन सक्थेँ, र अझ धेरै मानिसलाई मलाई उच्च नजरले हेर्न लगाउन सक्थेँ, अनि म आफ्नो आवाज बुलन्द पार्न सक्थेँ। त्यसैले मण्डलीको काममा तुरुन्तै मानिसहरू चाहिँदा, तर अगुवाहरूले मेरो बढुवा नगर्दा, म नकारात्मक र दुःखी भएँ, ममा कर्तव्य निर्वाह गर्ने कुनै उत्साह भएन, र मलाई परमेश्‍वरप्रतिको विश्वासमा पछ्याउने कुनै दिशा वा उद्देश्य छैन भन्नेसमेत लाग्यो। त्यसपछि मात्र मैले ख्याति र हैसियतको पछ्याइ मेरो प्रकृति बनेको रहेछ भनेर स्पष्टसँग देखेँ। म मानिसहरूको जुनै समूहमा भए पनि, सधैँ अरूले मेरो प्रशंसा र सराहना गरेको चाहन्थेँ, र मलाई आफू पछि परेको पटक्कै मन पर्दैनथ्यो। अगुवाहरूले मेरो कदर गर्दा र मलाई महत्त्वपूर्ण काम गर्न बढुवा गर्दा, म एकदमै सन्तुष्ट भएँ र आफ्नो कर्तव्यमा ऊर्जावान भएँ; उनीहरूको कदर र बढुवाविना म नकारात्मक र विरोधी बनेँ, मैले आफ्ना कर्तव्यमा झारा टारेँ, यताउता बरालिएँ, र सब कुरा त्याग्नसमेत चाहेँ। यदि यसरी नै अघि बढिरहेँ भने म गम्भीर खतरामा हुन्छु भनेर मलाई अचानक महसुस भयो।

त्यसपछि मैले परमेश्‍वरको वचनमा पढेँ: “परमेश्‍वरले सत्यता पछ्याउने मानिसहरूलाई मन पराउनुहुन्छ, र उहाँले सबैभन्दा बढी घृणा गर्ने मानिसहरूको काम भनेको ख्याति, लाभ, र हैसियत पछ्याउनु हो। कतिपय मानिसहरूले हैसियत र प्रतिष्ठालाई वास्तवमै बहुमूल्य ठान्छन्, तिनीहरू ती कुराप्रति गहन रूपमा जोडिएका हुन्छन्, र तिनीहरूले तिनलाई त्याग्‍न सक्दैनन्। तिनीहरूलाई सधैँ हैसियत र प्रतिष्ठाविना जिउनुको कुनै आनन्द वा आशा हुँदैन, तिनीहरूले हैसियत र प्रतिष्ठाको लागि जिउँदा मात्रै यो जीवनमा आशा हुन्छ भन्‍ने लाग्छ, र तिनीहरूसँग थोरै मात्र पनि ख्याति छ भने, तिनीहरूले कहिल्यै हरेस नखाई संघर्ष जारी राख्‍छन्। यदि तेरो सोचाइ र दृष्टिकोण यस्तै हो भने, यदि तेरो हृदय यस्ता कुराहरूले भरिएको छ भने, तँ सत्यतालाई प्रेम गर्न र पछ्याउन समर्थ छैनस्, तँसँग परमेश्‍वरमाथिको विश्‍वासमा सही दिशा र उद्देश्यहरू छैनन्, र तँ आत्मज्ञान पछ्याउन, भ्रष्टता फाल्‍न र मानिसको स्वरूपमा जिउन सक्षम छैनस्; तैँले आफ्नो कर्तव्य निर्वाह गर्दा परिस्थितिहरू बिग्रे पनि हेरेर बस्छस्, तँमा जिम्मेवारीको कुनै बोध छैन, र तँ दुष्कर्म नगर्न, बाधा नदिन, हटाइनेमा नपर्न सक्दा नै सन्तुष्ट हुन्छस्। के त्यस्ता मानिसहरूले मानकअनुरूप आफ्नो कर्तव्य पूरा गर्न सक्छन्? अनि के परमेश्‍वरले तिनीहरूलाई मुक्ति दिन सक्नुहुन्छ? त्यो असम्भव छ। जब तैँले प्रतिष्ठा र हैसियतको खातिर काम गर्छस्, तब तैँले यस्तो समेत सोच्छस्, ‘मैले गर्ने काम दुष्ट कार्य होइन र यसले बाधा पैदा गर्दैन भने, मेरो मनसाय गलत भए नि, कसैले यसलाई देख्‍न वा मलाई दोषी ठहर्याउन सक्दैन।’ तँलाई थाहै छैन, परमेश्‍वरले सबै कुरा छानबिन गर्नुहुन्छ। यदि तैँले सत्यता स्विकार्ने वा अभ्यास गर्ने गर्दैनस्, र परमेश्‍वरले तँलाई तिरस्कार गर्नुहुन्छ भने, तेरो लागि सबै कुरा खतम हुन्छ। परमेश्‍वरको डर मान्ने हृदय नभएका सबै मानिसहरूले आफूलाई चलाख ठान्छन्; वास्तवमा, तिनीहरूलाई आफूले उहाँको विरुद्धमा कहिले पाप गरेँ भन्‍ने समेत थाहा हुँदैन। कतिपय मानिसहरूले यी कुराहरू स्पष्ट रूपमा देख्दैनन्; तिनीहरूले सोच्छन्, ‘म अझै धेरै काम गर्न, अझै धेरै जिम्मेवारी लिनको लागि मात्रै प्रतिष्ठा र हैसियत पछ्याउँछु। यसले मण्डलीको काममा बाधा वा व्यवधान ल्याउँदैन, र यसले अवश्य नै परमेश्‍वरको घरका हितहरूमा हानि गर्दैन। यो ठूलो समस्या होइन। म त बस हैसियतलाई प्रेम गर्छु र आफ्नो हैसियतको रक्षा गर्छु, तर त्यो दुष्ट कार्य होइन।’ झट्ट हेर्दा, यस्तो पछ्याइ दुष्ट कार्य हो जस्तो देखिँदैन, तर यसले अन्त्यमा के ल्याउँछ? के त्यस्ता मानिसहरूले सत्यता प्राप्त गर्नेछन्? के तिनीहरूले मुक्ति प्राप्त गर्नेछन्? बिलकुलै गर्नेछैनन्। त्यसकारण, प्रतिष्ठा र हैसियत पछ्याउनु सही मार्ग होइन—यो सत्यता पछ्याइको ठ्याक्‍कै विपरीत दिशामा अघि बढ्छ। सारांशमा भन्‍नुपर्दा, तेरो पछ्याइको दिशा वा लक्ष्य जेसुकै भए पनि, यदि तैँले तेरो हैसियत र प्रतिष्ठा पछ्याइबारे चिन्तन गर्दैनस्, र यसलाई पन्छाउन तँलाई निकै गाह्रो लाग्छ भने, त्यसले तेरो जीवन प्रवेशमा असर पार्नेछ। जबसम्‍म तेरा हृदयमा हैसियतले स्थान पाउँछ, तबसम्‍म यो तेरो जीवनको दिशा र तेरो पछ्याइको लक्ष्यलाई नियन्त्रित र प्रभावित पार्न पूर्ण रूपमा सक्षम हुनेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्ने बारेमा त कुरै नगरौँ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा त झन् भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई त्याग्न सकिनस् भने, यसले मानकअनुरूप कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई मानकअनुरूपको सृजित प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले दोष दिने कुरा हो, र परमेश्‍वरले न्याय गर्ने र पखाल्ने कुरा पनि यही हो। मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् सृजित साना र महत्त्वहीन प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछ्याइ भनेको बर्बादीको बाटो हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले त्यो कुरा तँलाई दिनुभएन भने, तँ त्यो प्राप्त गर्ने लडाइँमा असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तँलाई प्रकट गरिनेछ र हटाइनेछ—तँ बर्बादीको बाटोमा हुनेछस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचन पढेपछि म भयभीत भएँ, र मलाई यो मेरा लागि परमेश्‍वरको चेतावनी हो भन्ने लाग्यो। यदि मैले अझै हैसियतलाई माया गरेकी भए, अनि हैसियत र महत्त्वपूर्ण भूमिकाविना जीवनमा कुनै आनन्द र आशा हुँदैन भन्ने ठानेकी भए, यस्तो पछ्याइ सृजित प्राणीको स्थानबाट आफूलाई आचरणमा ढाल्नु र आफ्नो कर्तव्य निर्वाह गर्नु नभई, हैसियतका लागि प्रतिस्पर्धा गर्नु र परमेश्‍वरविरुद्ध जानु हुन्थ्यो। यसरी अपश्चातापी भइरहेकी भए, मलाई नरकमा पठाएर दण्ड दिइनेथ्यो! डराउँदै र काम्दै, मैले परमेश्‍वरको वचनको यो खण्ड एकपछि अर्को गर्दै कैयौँ पटक पढेँ, र परमेश्‍वरको धार्मिक स्वभावले कुनै अपराध सहँदैन भनेर मलाई हृदयबाटै महसुस भयो। म के सोच्ने गर्थेँ भने, मानिसमा भ्रष्ट स्वभाव हुन्छ, त्यसैले ख्याति र हैसियत पछ्याउनु एकदमै सामान्य हो—कसले पो आफ्नो स्थान सुधार्न चाहँदैन र? त्यसैले मैले यस क्षेत्रमा मेरो भ्रष्टताका प्रकटीकरणलाई गम्भीरतापूर्वक लिइनँ; मलाई कहिलेकाहीँ नकारात्मक महसुस भए पनि, एक-दुई दिनमा नै म राम्रो महसुस गरिहाल्थेँ। त्यसले गर्दा मेरो काममा त्यति धेरै ढिलाई हुँदैनथ्यो, र म कुनै अनुचित कुरा गर्दिनथेँ, त्यसैले मलाई यो ठूलो समस्या हो भन्ने लागेन। अब मात्र मैले परमेश्‍वरका वचनहरू मनन गरेर केही कुरा बुझेँ। ख्याति, प्राप्ति र हैसियत पछ्याउनु शैतानी स्वभाव हो, त्यो परमेश्‍वरसँग टकराउँछ र त्यो उहाँको प्रतिरोध गर्ने मार्ग हो। यो निकासहीन मार्ग हो! मैले प्रधान स्वर्गदूतबारे सोचेँ, जसको सुरुमा नै पर्याप्त उच्च हैसियत छँदै थियो, तर त्यो अझै सन्तुष्ट थिएन। त्यो परमेश्‍वरको बराबर हुन चाहन्थ्यो, र अन्त्यमा, परमेश्‍वरले त्यसलाई आकाशतिर हुत्याइदिनुभयो। के म पनि यस्तै व्यवहार गरिरहेकी थिइनँ र? मण्डलीका केही काम पहिले नै मेरो जिम्मामा थिए, र पनि म अझै सन्तुष्ट थिइनँ। मैले आफ्ना कर्तव्यमा उत्कृष्ट नतिजा ल्याउने प्रयास गरिनँ। बरु, मैले उच्च हैसियत पाउन, धाक देखाउनका लागि ठूलो कार्य गर्न र मानिसहरूलाई मलाई उच्च नजरले हेर्न लगाउन आफ्नो सारा हृदयले लागिपरेँ, त्यो चाहना पूरा नहुँदा, म नकारात्मक बन्थेँ, आफ्ना काममा सुस्त हुन्थेँ र झारा टार्न थाल्थेँ। कहिलेकाहीँ त म पूर्ण रूपमा पछि हट्न समेत चाहन्थेँ। म मण्डलीका काममा हानि भयो कि भएन भनेर पटक्कै वास्ता गर्दिनथेँ। मेरा महत्त्वाकाङ्क्षा र चाहनाहरू साँच्चै सशक्त थिए—परमेश्वरको डर मान्ने मेरो हृदय कहाँ थियो? के ममा परमेश्‍वरप्रति कुनै भन्नयोग्य समर्पणता थियो? सधैँ ख्याति र हैसियत पछ्याउनाले, आफ्नो कर्तव्यलाई बेवास्ता गर्नाले मेरो आफ्नै जीवन प्रवेशमा ढिलाइ मात्र भएन, त्यसले मण्डलीका काममा हानि पनि गर्‍यो। म परमेश्‍वरको प्रतिरोध गर्ने मार्गमा हिँडिरहेकी थिएँ, त्यसैले परमेश्‍वरले मलाई कसरी घृणा नगर्नुहुन्थ्यो त? यो सोचेर मलाई डर र पछुतो भयो। मैले पश्चात्ताप गर्न तुरुन्तै परमेश्‍वरलाई प्राथना गरेँ, उप्रान्त ख्याति र हैसियत पछ्याउन चाहिनँ।

पछि, मैले परमेश्‍वरका वचनमा ख्याति र हैसियतबाट बच्ने तरिका भेटेँ। परमेश्‍वरका वचनहरूले भन्छन्: “सृजित मानवजातिको एक सदस्यका रूपमा, तँ आफ्नो उचित स्थानमा रहनैपर्छ, र शिष्ट रूपमा आफूलाई आचरणमा ढाल्नैपर्छ। सृष्टिकर्ताले तँलाई सुम्पनुभएको कुरालाई कर्तव्यनिष्ठ भई मजबुत रूपमा पक्रिराख्। हद नाघेर काम नगर्, वा तेरो क्षमताको दायराभन्दा बाहिरका वा परमेश्‍वरलाई घृणित लाग्ने कुराहरू नगर्। महान् व्यक्ति, अतिमानव, वा भव्य व्यक्ति बन्नुको पछि नलाग्, र परमेश्‍वर बन्नुको पछि नलाग्। यी सबै मानिसहरूले राख्न नहुने इच्छाहरू हुन्। महान् व्यक्ति वा अतिमानव बन्नुको पछि लाग्नु बेतुके कुरा हो। परमेश्‍वर बन्नुको पछि लाग्नु त झनै लज्जास्पद छ; यो घिनलाग्दो र घृणित कुरा हो। वास्तवमै बहुमूल्य कुरा, र सृजित प्राणीहरूले अरू सबै कुराभन्दा बढी पक्रिराख्नुपर्ने कुरा भनेको एक साँचो सृजित प्राणी बन्नु हो; सबै मानिसले पछ्याउनुपर्ने एक मात्र लक्ष्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्वरको वचनले स्पष्टसित के भन्छ भने, हैसियतको पछ्याइ, महान् व्यक्ति वा महामानव बन्नुको पछ्याइ परमेश्‍वरले घृणा गर्ने कुरा हो। मानिसमा हुनुपर्ने वास्तविक पछ्याइ त साँचो सृजित प्राणी बन्नु हो। परमेश्वरको वचन पढेपछि मलाई आफूले पछ्याउनुपर्ने कुरा थाहा भयो: म एक सृजित प्राणी हुँ, र म कुन कर्तव्य निर्वाह गर्न सक्छु र कुन काम गर्न सक्छु भन्ने कुरा परमेश्वरलाई नै सबैभन्दा राम्ररी थाहा छ। म जुनै पदमा भए पनि, परमेश्वर मैले उचित रूपमा सत्यता पछ्याउन सकेको र व्यावहारिक तरिकाले सृजित प्राणीको कर्तव्य निर्वाह गर्न सकेको हेर्न चाहनुहुन्छ। मैले आफ्ना महत्त्वाकाङ्क्षा र चाहनाहरू त्याग्नुपर्छ, र मैले जुनै कर्तव्य निर्वाह गरे पनि, म परमेश्‍वरका योजनाबद्ध कार्य र बन्दोबस्तहरूमा समर्पित हुनैपर्छ, इमानदारीतापूर्वक आफ्ना जिम्मेवारीहरू पूरा गरेर यसमार्फत आफ्नो कर्तव्यमा प्रभावकारी हुनैपर्छ। मैले सृजित प्राणीका रूपमा गर्नुपर्ने कुरा यही हो। त्यसपछि, मैले आफू बढुवा हुनेछु कि हुनेछैन भन्ने कुराको ख्याल गर्न छोडेँ। बरु मैले आफ्नो कर्तव्यमा सबैभन्दा राम्रो नतिजा हासिल गर्न कसरी अझ दक्ष हुने भन्नेबारे सचेत रूपमा मनन गरेँ, र मैले परमेश्‍वरलाई प्राथना गरेँ र कठिनाइहरू आइपर्दा परिस्थिति हल गर्न ब्रदर-सिस्टरहरूसँग खोजी गरेँ। केही समयपछि मैले केही कठिनाइबाट पार पाउन मेरा ब्रदर-सिस्टरहरूसँग काम गरेँ, र हाम्रो कामको दक्षतामा सुधार पनि आयो।

त्यसपछिका दिनहरूमा, म अझै पनि कहिलेकाहीँ के सुन्थेँ भने, मेरा पूर्व सहकर्मीहरू सुपरिवेक्षकमा बढुवा गरिएका छन्। अरूले बढुवा पाएर आफ्नो उपस्थिति जनाउन सक्छन्, जबकि म चाहिँ अझै उही स्थानमा अड्किएको छु भन्ने लागेकाले, म अझै अलि निराश भए पनि, मलाई त्यो त फेरि हैसियतको मेरो चाहना काम गरिरहेको हो भनेर तुरुन्तै महसुस भयो। त्यसैले मैले तुरुन्तै परमेश्‍वरलाई प्राथना गरेँ र आफूविरुद्ध विद्रोह गरेँ। मैले परमेश्‍वरको वचन सम्झेँ: “हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् सृजित साना र महत्त्वहीन प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति बनाउनुहुन्‍न” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचनहरू मनन गर्दा, मलाई हृदयमा आफ्ना उद्देश्यहरू स्पष्ट भए। मैले मानिसहरूका लागि हैसियत परमेश्‍वरद्वारा पूर्वनियोजित हुँदैन भन्ने बुझेँ। हाम्रो कर्तव्य जे हुन सक्ने भए पनि, हामीले आफ्नो जिम्मेवारी पूरा गरिरहेका हुन्छौँ। त्यो त आफ्नो सामर्थ्य र कार्यलाई सही स्थानमा प्रयोग गर्नु पनि हो। अन्तत: त्यहाँ कुनै उच्च र निम्न पदहरू हुँदैनन्, अनि अगुवा वा सुपरिवेक्षक हुनुको अर्थ हैसियत हुनु वा अरूभन्दा राम्रो हुनु हो भन्ने होइन। परमेश्वरले हामीबाट माग गर्ने कुरा भनेको, हामी मानकअनुरूपका सृजित प्राणी बनौँ, र उहाँका योजनाबद्ध कार्य र बन्दोबस्तहरूमा समर्पित होऔँ भन्ने हो। यी कुरा मात्रै उचित पछ्याइ हुन्। यदि म परमेश्‍वरमा समर्पित हुन सक्दिनँ, म आफ्नो कर्तव्य पालन गर्न सक्दिनँ, र केवल खुड्किलो चढ्नु र हैसियत पाउनुको पछि लाग्छु भने, यो त लाजमर्दो कुरा हो, र म परमेश्‍वरद्वारा घृणित र श्रापित हुनेछु। प्राथना गरेर र परमेश्‍वरका वचनहरू पढेर म नकारात्मक हुन छोडेँ, र मैले यस मामिलालाई सही तरिकाले सम्हाल्न र उचित रूपमा आफ्नो कर्तव्य निर्वाह गर्न सकेँ।

यी कुराहरूबाट गुज्रेपछि, मैले परमेश्‍वरका श्रमसाध्य अभिप्रायहरू बुझेँ। उहाँले मलाई बढुवा नगरेर मेरो सुरक्षा गरिरहनुभएको थियो। यदि म हैसियतप्रतिको आफ्नो प्रेमसाथ साँच्चै अगुवा वा कामदार बनेकी भए, म अनजानमै ख्रीष्टविरोधीको मार्गमा हिँड्नेथेँ, र अन्त्यमा बर्बाद मात्र हुनेथेँ। अब म आफ्ना कर्तव्यमा समर्पित र व्यावहारिक हुन सक्छु। यो परमेश्वरका वचनहरूको प्रभाव हो!


२५. पारिवारिक सतावट भोग्दाको एक सिकाइ

विलमा, क्यानडा

मैले सन् २०१६ मा सर्वशक्तिमान्‌ परमेश्‍वरका आखिरी दिनहरूको सुसमाचार स्वीकार गरेँ, र मेरो श्रीमान्‌लाई सुसमाचार सुनाएँ। मैले परमेश्‍वरमाथि आस्था पाएपछि, तिनले मेरो सम्पूर्ण व्यवहार परिवर्तन भएको, र म धेरै शान्त स्वभावकी भएको देखे। त्यसैले मेरो श्रीमान्‌लाई परमेश्‍वरमा विश्वास गर्नु साँच्चै राम्रो कुरा हो भन्ने लाग्यो, र तिनले मेरो विश्वासलाई समर्थन गरे। तर तिनले आफूसँग चाहिँ परमेश्‍वरमा विश्वास गर्ने समय नभएको, र आफूले पैसा कमाउन चाहेको बताए। अनि एकदिन कामबाट घर फर्केपछि, तिनले मलाई सोधे, “तिमी ‘पूर्वीय ज्योति’ मा विश्वास गर्छौ, होइन र? आज मैले माइकलाई गाडीमा घरसम्म छाडिदिएँ, बाटामा उसले मलाई उसको मण्डलीका पाष्टर र एल्डरहरू सबैले पूर्वीय ज्योति साँचो मार्ग होइन, यसका प्रवचनहरू उच्च हुन्छन् र सजिलै बहकिन सकिन्छ भन्छन् भनेर सुनायो। माइकले मलाई पूर्वीय ज्योतिका प्रवचनहरू नसुन्नू भनेर तिमीलाई सम्झाउन आग्रह गरेको छ।” माइक मेरो श्रीमान्‌का हाकिम थिए, जो लामो समयदेखि प्रभुमा विश्वास गर्थे, र निकै प्रतिभाशाली पनि थिए। मेरो श्रीमान्‌ले तिनको साह्रै प्रशंसा गर्थे। मेरो श्रीमान्‌ले माइकको कुरामा विश्वास गरेको देखेर, मैले तिनलाई भनेँ, “तपाईँ परमेश्‍वरमाथिको आस्था बुझ्नुहुन्न, त्यसैले तपाईँले अरूले भनेको कुरा जस्ताको तस्तै भन्नु हुँदैन।” तिनी एकछिन हिचकिचाए, र त्यसपछि केही बोलेनन्।

केही समय बितेपछि, एकदिन मेरो श्रीमान्‌ले निकै गम्भीर भएर मलाई भने, “मैले अनलाइनमा केही अनुसन्धान गरेँ, तिमीले विश्वास गर्ने सर्वशक्तिमान्‌ परमेश्‍वर त त्यही पूर्वीय ज्योति पो रहेछ जसमाथि चिनियाँ कम्युनिस्ट पार्टीले कडा कारबाही गरिरहेको छ। सर्वशक्तिमान्‌ परमेश्‍वरबारे अनलाइनमा धेरै रायहरू छन्, उहाँ परमेश्‍वर नभएर एउटा व्यक्ति मात्र हुनुहुन्छ, र तिनीहरूले पैसा कमाउनका लागि मानिसहरूलाई सर्वशक्तिमान्‌ परमेश्‍वरको मण्डलीमा ल्याउँछन् भनिएको छ। त्यसैले अबदेखि, तिमीलाई सर्वशक्तिमान्‌ परमेश्‍वरको मण्डलीका मानिसहरूसँग भेटघाट गर्न अनुमति छैन। मलाई तिमी ठगिन्छौ कि भन्ने डर छ।” मेरो श्रीमान्‌ले त्यसो भनेको सुनेर मलाई साह्रै रिस उठ्यो र मैले भनेँ, “अनलाइनका ती धेरैजसो अफवाह चिनियाँ कम्युनिस्ट पार्टीले बनाएर फैलाएका हुन्। तपाईँले सर्वशक्तिमान्‌ परमेश्‍वरका वचनहरू पढ्नुभएको छैन, अनि तपाईँ सर्वशक्तिमान्‌ परमेश्‍वरको मण्डलीलाई बुझ्नुहुन्न, त्यसैले तपाईँले अनलाइनका अफवाहका आधारमा मनपरी आलोचना गर्नु हुँदैन। तपाईँलाई थाहै छ, सबै इसाईहरू प्रभु येशूमा विश्वास गर्छन् र उहाँ साँचो परमेश्‍वर हुनुहुन्छ भनी स्वीकार गर्छन्। तर दुई हजार वर्ष पहिले जब प्रभु येशू आफ्नो काम गर्न आउनुभयो, धेरै मानिसहरूले उहाँको निन्दा गरे र उहाँलाई इन्कार गरे। तिनीहरूले उहाँ एक साधारण व्यक्ति मात्र हो, सिकर्मीको छोरा हो भने। बाहिरबाट हेर्दा प्रभु येशू एक साधारण व्यक्तिजस्तो देखिनुभए पनि, उहाँमा ईश्‍वरीय सार थियो, साथै सत्यता व्यक्त गर्ने र मानवजातिलाई छुटकारा दिने क्षमता थियो। उहाँ देहमा हुनुभएको परमेश्‍वरको आत्मा, मानवजातिका छुटकारादाता हुनुहुन्थ्यो। चिनियाँ कम्युनिस्ट पार्टीका अनुसार, बाहिरबाट साधारण व्यक्तिजस्तो देखिने कोही पनि परमेश्‍वर होइन। के त्यसले प्रभु येशू ख्रीष्टलाई पनि इन्कार गर्दैन र? प्रभु येशूजस्तै, बाहिरबाट हेर्दा सर्वशक्तिमान्‌ परमेश्‍वर एक साधारण व्यक्ति हुनुहुन्छ, तर उहाँले सत्यता, परमेश्‍वरको आवाज व्यक्त गर्न सक्नुहुन्छ। उहाँ पृथ्वीमा ओर्लनुभएको मुक्तिदाता हुनुहुन्छ। मैले सर्वशक्तिमान्‌ परमेश्‍वरका धेरै वचन पढेकी छु। उहाँले बाइबलका धेरै रहस्यहरू खोल्नुहुन्छ, अनि शैतानले कसरी मानिसहरूलाई भ्रष्ट पार्छ, परमेश्‍वरले कसरी मानवजातिलाई मुक्ति दिनुहुन्छ, संसारको सबै अन्धकार र दुष्टताको जड के हो, र मानवजातिको भ्रष्टताको सत्यता के हो भनी देखाउनुहुन्छ। उहाँको वचनले हामीलाई पापबाट छुटकारा पाउने, परमेश्‍वरको मुक्ति प्राप्त गर्ने, र स्वर्गको राज्यमा प्रवेश गर्ने मार्ग पनि देखाउँछ। कुनै पनि प्रसिद्ध वा महान् व्यक्तिले यी सत्यता र रहस्यहरू व्यक्त गर्न सक्दैन। सम्पूर्ण मानवजातिमध्ये, कसले सत्यता व्यक्त गर्न सक्छ? कसले मानवजातिलाई छुटकारा र मुक्ति दिन सक्छ? कसैले सक्दैन। यसले प्रमाणित गर्छ कि सर्वशक्तिमान्‌ परमेश्‍वर साँच्चै नै मानव संसारमा आउनुभएको परमेश्‍वरको देहधारी आत्मा हुनुहुन्छ, र उहाँ नै एक मात्र साँचो परमेश्‍वर हुनुहुन्छ। अनलाइनमा, कसै-कसैले सर्वशक्तिमान्‌ परमेश्‍वर एक व्यक्ति हुनुहुन्छ, परमेश्‍वर होइन भनिरहेका हुन्छन्। तर त्यस्ता सबै कुरा परमेश्‍वरको निन्दा गर्ने अफवाह र शैतानी कुरा हुन्।” मैले आफ्नो श्रीमान्‌लाई यो पनि भनेँ कि सर्वशक्तिमान्‌ परमेश्‍वरको मण्डलीले कहिल्यै भेटी चढाउन आह्वान गरेको छैन। हामीले पढ्ने परमेश्‍वरका वचनका सबै पुस्तकहरू निःशुल्क वितरण गरिन्छन्। सर्वशक्तिमान्‌ परमेश्‍वरको मण्डलीले मानिसहरूबाट पैसा कमाउँदैछ भन्ने चिनियाँ कम्युनिस्ट पार्टीको दाबी सबै अफवाह र बदनामी मात्र हुन्। मैले तिनलाई त्यो भ्रामक बकबासमा विश्वास नगर्न भनेँ। तर मेरो कुरा सुनिसकेपछि, तिनी एक शब्द नबोली हिँडे।

एक पटक म सुसमाचार प्रचार गरेर घर फर्कँदा, मेरो श्रीमान्‌ले दुःखी भएर मलाई भने, “मैले अनलाइनमा केही अनुसन्धान गरेँ, र सर्वशक्तिमान्‌ परमेश्‍वरमा विश्वास गर्ने मानिसहरूले आफ्नो परिवार त्याग्छन् भन्ने देखेँ। तिमी आजभोलि धेरै बाहिर गइरहेकी छौ। के तिमी घर छोड्ने योजनामा छौ?” मैले भनेँ, “म हाम्रो घरको यति राम्रो हेरचाह गर्छु। म यसलाई कसरी त्याग्न सक्छु र? म त मानिसहरूले मुक्तिदाता आउनुभएको छ भनी थाहा पाऊन् र उहाँको मुक्ति स्वीकार गर्न सकून् भनेर सुसमाचार प्रचार गर्न बाहिर जान्छु। यसको मतलब म आफ्नो परिवार त्याग्न जाँदैछु भन्ने कसरी हुन सक्छ र? तपाईँले देख्नुभएकै छ, मानिसहरू कसरी जतिखेर नि झन्-झन् भ्रष्ट बन्दैछन्, दुष्ट प्रवृत्तिहरू पछ्याउँदैछन् र पापमा जिउँदैछन्। तपाईँका साथीहरूलाई हेर्नुहोस् त—तिनीहरू सबै कि त जुवा खेल्छन् कि त वेश्याकहाँ जान्छन्। संसार यति दुष्ट भइसकेको छ। मानवजातिले परमेश्‍वरलाई इन्कार र प्रतिरोध गर्छ, र भ्रष्टता उच्च बिन्दुमा पुगेको छ। बाइबलले आखिरी दिनहरूमा महाविपत्तिहरू आउनेछन् जसले भ्रष्ट मानवजातिलाई नष्ट गर्नेछन् भनी अगमवाणी गरेको छ। वर्तमान युगमा, प्रकोपहरू झन्-झन् गम्भीर बन्दै गइरहेका छन्। सर्वशक्तिमान्‌ परमेश्‍वरको न्याय र सजायलाई स्विकारेर, अनि पाप र भ्रष्टतालाई फालेर मात्र मानवजातिले परमेश्‍वरको सुरक्षा पाउन, विपत्तिहरूमा बाँच्न, र उहाँको राज्यमा प्रवेश गर्न सक्छ। हामी सर्वशक्तिमान्‌ परमेश्‍वरमा विश्वास गर्नेहरूले मानवजातिलाई मुक्ति दिने उहाँको अत्यावश्यक अभिप्राय बुझ्छौँ; हामी देहसुखहरू त्याग्छौँ, र परमेश्‍वरको राज्यको सुसमाचार प्रसार गर्छौँ र त्यसको गवाही दिन्छौँ। यो सही र न्यायसङ्गत छ! तर चिनियाँ कम्युनिस्ट पार्टीले मानिसहरूलाई परमेश्‍वरमा विश्वास गर्न, सुसमाचार प्रचार गर्न, वा उहाँको गवाही दिन अनुमति दिँदैन। चिनियाँ कम्युनिस्ट पार्टीले पागल जसरी इसाईहरूलाई पक्रने र सताउने गरिरहेको छ, जसले गर्दा धेरै इसाईहरू आफ्नो परिवार छोड्न बाध्य भएका छन्, घर फर्कन सकेका छैनन्, र कतिपयलाई त पक्राउ गरेर जेल हालिएको वा सताएर मारिएको समेत छ। के यो सबै चिनियाँ कम्युनिस्ट पार्टीले इसाईहरूलाई सताएको परिणाम होइन र? तर चिनियाँ कम्युनिस्ट पार्टीले परमेश्‍वरमा विश्वास गर्ने मानिसहरूले आफ्नो परिवार त्यागिरहेका हुन्छन् भन्दै पीडितहरूबारे झूटो आरोप लगाउँछ। के यो तथ्यलाई बङ्ग्याउनु र सत्यलाई उल्टो पार्नु होइन र? चिनियाँ कम्युनिस्ट पार्टी दुष्ट छ, र यसले झूटबाहेक केही बोल्दैन। तपाईँले चिनियाँ कम्युनिस्ट पार्टीलाई घृणा गर्नु त परै जाओस्—तपाईँ तिनका शैतानी कुराहरू समेत विश्वास गर्नुहुन्छ। तपाईँ चिनियाँ कम्युनिस्ट पार्टीसँगै लागेर, हामी परमेश्‍वरमा विश्वास गर्नेहरूले आफ्नो परिवार त्याग्छौँ भन्नुहुन्छ। यो त सही र गलत छुट्याउन नसक्नु हो।” तर मेरो श्रीमान् चिनियाँ कम्युनिस्ट पार्टीका अफवाहहरूको छलमा परेका थिए, र मैले जे भने पनि सुन्दैनथे। तिनले धेरै रिसाएर भने, “मलाई मतलब छैन। तिमी जेमा विश्वास गर्न चाहन्छौ गर, तर तिमीलाई सर्वशक्तिमान्‌ परमेश्‍वरमा विश्वास गर्न अनुमति छैन।” तिनको मनोवृत्ति यति कठोर भएको देखेर म आत्तिएँ। हाम्रो विवाह भएको एक दशकभन्दा बढी भइसकेको थियो, र हामीले सँगै धेरै कष्टहरू भोगेका थियौँ। जे-जस्ता समस्याहरू आइपरे पनि, हामीले सँगै छलफल गर्थ्यौँ, र एकअर्कालाई समर्थन गर्थ्यौँ, हामीबीच कुनै ठूलो विवाद हुँदैनथ्यो। तर अहिले मैले सर्वशक्तिमान्‌ परमेश्‍वरमा आस्था राखेका कारण तिनी मसँग अत्यन्तै रिसाएका थिए। मलाई धेरै दुखित भएँ, र परमेश्‍वरले मलाई उहाँको अभिप्राय बुझ्न डोऱ्याउनुहोला भन्ने आशामा मैले मौन प्रार्थना गरेँ। प्रार्थना गरेपछि, मलाई परमेश्‍वरको वचनमा भनिएको यो कुरा याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरको वचनले मलाई के बुझ्न मदत गर्‍यो भने, बाहिरबाट हेर्दा, परमेश्‍वरमाथिको मेरो विश्वासमा मेरो श्रीमान्‌ले रोकिरहेको जस्तो देखिन्थ्यो। तर वास्तवमा, यो सबैको पछाडि शैतानको बाधा थियो। शैतानले मानिसहरूलाई सधैँभरि शासन गर्न र आफ्नो कब्जामा राख्न चाहन्छ, र त्यसले मलाई परमेश्‍वरमा विश्वास गर्न र उहाँलाई पछ्याउनबाट रोक्न हरसम्भव प्रयास गर्‍यो। शैतानले अफवाह र भ्रमहरू प्रयोग गरेर मेरो श्रीमान्‌लाई बहकायो ताकि तिनले मलाई बाधा दिऊन् र सताऊन्; परिणामस्वरूप, म आफ्नो श्रीमान्‌प्रतिको स्नेहको बन्धनमा परूँ, र मैले साँचो मार्ग त्यागेर परमेश्‍वरलाई धोका दिऊँ। शैतान कति छलीपूर्ण र दुर्भावपूर्ण छ! यो कुरा बुझिसकेपछि, मैले सङ्कल्प गरेँ कि शैतानले जति नै बाधा दिए पनि, म परमेश्‍वरमा विश्वास गर्न र उहाँलाई पछ्याउन प्रतिबद्ध रहनेछु, र शैतानसँग कहिल्यै सम्झौता गर्नेछैन! त्यसैले मैले आफ्नो श्रीमान्‌लाई भनेँ, “म परमेश्‍वरमा विश्वास गर्छु र उहाँलाई पछ्याउँछु। यो जीवनको सही मार्ग हो। यो मेरो रोजाइ हो, र तपाईँलाई हस्तक्षेप गर्ने कुनै अधिकार छैन!” मेरो श्रीमान्‌ले केही भन्न सक्ने अवस्था थिएन। तिनी क्रोधित भए, र बाहिर निस्के।

एकदिन मेरो श्रीमान्‌ले मलाई परमेश्‍वरका वचनका भजनहरू सुनिरहेको देखेपछि तिनले तुरुन्तै अनुहार बिगारे र रिसाउँदै भने, “मैले तिमीलाई सर्वशक्तिमान्‌ परमेश्‍वरमा विश्वास गर्न पाउँदैनौ भनेर भनेको होइन? तिमी किन कहिल्यै सुन्दिनौ? माइकले धेरै वर्षदेखि प्रभुमा विश्वास गरेको छ, र ऊ एक भक्त इसाई हो। तिनले मलाई पूर्वीय ज्योति साँचो मार्ग होइन भनेर भनेका छन्। त्यसैले यदि तिमी परमेश्‍वरमा विश्वास गर्न चाहन्छौ भने, तिमी माइकको मण्डलीमा जान सक्छौ। त्यो ठूलो छ र त्यसले राम्रो ख्याति कमाएको छ। यदि तिमी जान चाहन्छौ भने, म तिम्रो साथी गइदिन सक्छु। हामी हरेक हप्ता सँगै जान सक्छौँ, र माइकले आफ्नो पाष्टरलाई तिमीसँग कुरा गराउन सक्छ।” मैले तिनलाई भनेँ, “तपाईँ किन माइकको कुरा पत्याउनुहुन्छ र त्यो पाष्टरलाई त्यति धेरै श्रद्धा गर्नुहुन्छ? तपाईँ पाष्टरसँग योग्यता छ, र राम्रो ख्याति छ भन्ने मात्र देख्नुहुन्छ, तर तपाईँ तिनीहरूले वास्तवमा के प्रचार गर्छन् भनेर हेर्नुहुन्न। तिनीहरू बाइबलीय ज्ञान र धर्मसिद्धान्तहरूबारे उही पुराना कुरा मात्र गर्छन्। तर जब प्रभुका वचनहरूलाई व्यवहारमा लागू गर्ने वा मानिसहरू पापमा जिउने समस्या समाधान गर्ने कुरा आउँछ, तिनीहरूसँग मूलतः भन्नलाई केही हुँदैन। त्यो मण्डलीमा गएर मैले केही पनि पाउँदिनँ। मैले सर्वशक्तिमान्‌ परमेश्‍वरको मण्डलीका भेलाहरूबाट आनन्द र भरणपोषण पाउँछु, र सत्यताबारे अझ धेरै बुझ्न सक्छु, र सामान्य मानवता कसरी जिउने भनेर थाहा पाउँछु। मैले परमेश्‍वरमा आस्था भेट्टाएपछि म केही परिवर्तन भएको भनेर तपाईँ आफैले भन्नुभएको थियो। त्यसोभए तपाईँ किन तथ्यको आधारमा कुरा गर्नुहुन्न, र अफवाहहरूमा विश्वास गर्न अनि मलाई सर्वशक्तिमान्‌ परमेश्‍वरमा विश्वास गर्नबाट रोक्न छोड्नुहुन्न?” तिनले त्यसविरुद्ध तर्क गर्न सकेनन्, त्यसैले तिनले मलाई यसो भन्दै धम्की मात्र दिए: “म तिमीलाई मनाउने प्रयास गर्छु, तर तिमी सुन्दिनौ। यदि तिमी सर्वशक्तिमान्‌ परमेश्‍वरमा विश्वास गर्न जिद्दी गर्छौ भने, तिम्रो सबै पैसा र बैङ्कको बचत मलाई हस्तान्तरण गर, र तिम्रो नाममा भएको घर मलाई नामसारी गरिदेऊ।” तिनले त्यसो भनेको सुन्दा मेरो मुटुमा छुरा रोपे जस्तै भयो। हाम्रो विवाहको यतिका वर्षमा, म सधैँ मितव्ययी थिएँ र पैसा कमाउन कडा मेहनत गर्थेँ। घर किन्नका लागि पहिलो किस्ता जम्मा गर्न सजिलो थिएन। म त नयाँ लुगा किन्न पनि हिचकिचाउँथेँ। म हाम्रो घरप्रति पूर्ण रूपमा समर्पित थिएँ, र मेरो श्रीमान्‌ले मलाई यस्तो निर्दयी कुरा भन्न सक्छन् भनेर मैले कहिल्यै सोचेकी थिइनँ। मैले परमेश्‍वरमाथि आस्था राखेकै कारण तिनले कसरी हामीले श्रीमान्-श्रीमतीका रूपमा बिताएका यतिका वर्षहरूलाई बेवास्ता गर्न सके? मसँग पैसा वा सम्पत्ति नभएको बेला, यदि तिनले मलाई घरबाट निकालिदिए भने, मैले के गर्ने? जब मैले यी सबै कुराहरू सोचेँ, मेरो मुटुमा छुरा घोपे जस्तै भयो। म सुत्ने कोठामा गएर रुन थालेँ, अनि आँसु झार्दै परमेश्‍वरसँग प्रार्थना गरेँ, “हे परमेश्‍वर, म कमजोर र पीडामा छु। मलाई यस्तो अवस्थाबाट कसरी पार पाउने भन्ने थाहा छैन। कृपया मलाई तपाईँको अभिप्राय बुझ्न मार्गदर्शन गर्नुहोस्।” मैले प्रार्थना गरेपछि, मलाई परमेश्‍वरको वचनमा भनिएको यो कुरा याद आयो: “विगतमा, मानिसहरू सबै तिनीहरूका संकल्प गर्न परमेश्‍वरको सामु आउथे, र तिनीहरू भन्थे: ‘यदि कसैले परमेश्‍वरलाई प्रेम गर्दैन भने पनि मैले उहाँलाई प्रेम गर्नुपर्छ।’ तर अहिले, तपाईंमाथि शोधन आउँछ, अनि यो तेरा विचारहरूसँग नमिल्‍ने हुनाले तैँले परमेश्‍वरमाथिको विश्‍वासलाई गुमाउँछस्। के यो सच्‍चा प्रेम हो? तैँले अय्यूबका कामहरूको बारेमा धेरै चोटि पढेको छस्—के तैँले तिनको बारेमा भुलेको छस्? साँचो प्रेमको आकार भित्रको विश्‍वासबाट मात्र बन्छ। तँ जुन शोधनबाट भएर जान्छस्, त्यसद्वारा परमेश्‍वरको निम्ति साँचो प्रेमको विकास गर्छस्, अनि तेरो विश्‍वासद्वारा तँ आफ्नो व्यावहारिक अनुभवहरूमा परमेश्‍वरका अभिप्रायहरूको विषयमा विचारशील बन्न सक्छस्, अनि विश्‍वासद्वारा नै तँ आफ्नो देहको विरुद्धमा विद्रोह गर्न र जीवनको पछि लाग्न सक्छस्; मानिसले गर्नुपर्ने यही नै हो। यदि तैँले यसो गरिस् भने तैँले परमेश्‍वरका कामहरू देख्न सक्‍नेछस्, तर यदि तँमा विश्‍वासको कमी छ भने तैँले परमेश्‍वरका कार्यहरू देख्न वा उहाँको काम अनुभव गर्न सक्नेछैनस्” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरको वचनले मलाई शक्ति दियो। दमन र सङ्कष्टको सामना गर्दा, परमेश्‍वरले चाहनुहुने कुरा साँचो विश्वास र प्रेम हो। हामी जे-जस्तो अवस्थाबाट गुज्रिरहेका भए पनि, वा हामीले जति नै कष्ट भोग्नुपरे पनि, हामी उहाँबाट टाढा जान हुँदैन। आखिरी दिनहरूमा परमेश्‍वरको आवाज सुन्न पाउँदा, प्रभुको पुनरागमनलाई स्वागत गर्न पाउँदा, परमेश्‍वरको देखापराइको साक्षी हुन पाउँदा, र यति धेरै सत्यताहरूको आपूर्तिको आनन्द लिन पाउँदा, म धेरै भाग्यमानी थिएँ। यो परमेश्‍वरको मुक्ति थियो। ख्रीष्टलाई पछ्याउनका लागि कष्ट भोग्नुको मूल्य र अर्थ छ। यो धार्मिकताका खातिर भोगिने सतावट हो। मैले प्रभु येशूका प्रेरित र चेलाहरूलाई सम्झेँ, जसले परमेश्‍वरलाई पछ्याए र उहाँका लागि गवाही दिए। तिनीहरू रोमी सरकारद्वारा क्रूरतापूर्वक सताइए, धार्मिक अगुवाहरूको निन्दा र दमनमा परे, र आफ्नो जीवनको बलिदान दिएर प्रभुका लागि शहीदसमेत बने। विगतका सन्तहरूको तुलनामा, मेरो आजको कष्ट त उल्लेख गर्न लायक पनि छैन। मैले आफ्ना लागि दुःख मान्नु हुँदैन, बरु तिनीहरूबाट सिक्नुपर्छ, र जति नै ठूलो दुःख भए पनि अन्तसम्म परमेश्‍वरलाई पछ्याउनुपर्छ। यी कुराहरू सोचेर, मैले आफ्नो आँसु पुछेँ, सुत्ने कोठाबाट बाहिर आएँ, र आफ्नो श्रीमान्‌लाई भनेँ: “हाम्रो विवाह भएको एक दशकभन्दा बढी भइसक्यो, र म हाम्रो घरप्रति समर्पित रहिआएको छु। अहिले तपाईँ मेरो सबै पैसा र सम्पत्ति खोस्न, र मलाई आर्थिक रूपमा नियन्त्रण गरेर साँचो मार्ग त्याग्न बाध्य पार्न चाहनुहुन्छ। तर म तपाईँको कुरा सुन्नेछैन। मैले परमेश्‍वरमा विश्वास गर्नैपर्छ!” मैले त्यसो भनेको सुनेपछि, मेरो श्रीमान्‌ रिसले चूर भए, मानौँ तिनले आफ्नो होस गुमाएका थिए। तिनले मेरो एमपीथ्री प्लेयर खोसे, र त्यसपछि मेरा सबै व्यक्तिगत सामानहरू खोतलखातल गरे। तिनले मेरो परिचय खुल्ने सबै कागजातहरू, मेरो सुनचाँदीका गहना, र मेरो बैङ्क कार्ड र नगद सबै लगे। तिनले मेरो फोन पनि खोसेर भुइँमा फ्याँके, र त्यसपछि एउटा मुढा उठाएर फोन कच्याककुचुक हुने गरी हिर्काए। तिनले बाहिरी संसारसँग मेरो सम्पर्क तोड्न त्यसो गरेका थिए। त्यसपछि तिनले मेरा आमाबुबा, दिदीबहिनी, र ज्वाइँलाई हाम्रो घरमा बोलाए, र तिनीहरू सबै मिलेर ममाथि खनिए।

मेरो परिवारका सदस्यहरू नियमित रूपमा चिनियाँ समाचार माध्यमहरू हेर्थे र उनीहरूले चिनियाँ कम्युनिस्ट पार्टीलाई खुट्ट्याउन सकेका थिएनन्। तिनीहरूले चिनियाँ कम्युनिस्ट पार्टीको भाषणबाजीलाई जस्ताको तस्तै स्विकार्थे। मेरा दिदीबहिनीले अनलाइनमा चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई फसाउन र बदनाम गर्न बनाएका धेरै अफवाह फेला पारेका थिए, र मलाई चिनियाँ कम्युनिस्ट पार्टीले रचेको झाओयुआन घटनाबारे कुराहरू देखाए। मैले तिनीहरूलाई भनेँ, “मलाई त्यो सबै थाहा छ। झाओयुआन घटनाको सुनुवाइ चिनियाँ कम्युनिस्ट पार्टीको अदालतमा भएको थियो, र अपराधीहरू सबैले आफू सर्वशक्तिमान्‌ परमेश्‍वरको मण्डलीको हिस्सा भएको कुरा इन्कार गरे। अदालतमा, तिनीहरूले स्पष्टसँग भने कि तिनीहरूको सर्वशक्तिमान्‌ परमेश्‍वरको मण्डलीसँग कहिल्यै कुनै सम्पर्क भएको थिएन, तर चिनियाँ कम्युनिस्ट पार्टीका न्यायाधीशले तिनीहरू मण्डली सदस्य नै हुन् भनी जोड दिए। के यो मण्डलीलाई फसाउनु र दोष दिनु होइन र? के यो चिनियाँ कम्युनिस्ट पार्टीले बनाएको झूटो कानुनी मुद्दा होइन र? तपाईँहरू सबैलाई थाहा छ कि चिनियाँ कम्युनिस्ट पार्टी एक नास्तिक राजनीतिक पार्टी हो, र सत्तामा आएदेखि नै यसले धार्मिक आस्थालाई सताउँदै आएको छ। त्यसोभए तपाईँहरू चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीका विरुद्धमा भनेको कुनै पनि कुरालाई कसरी विश्वास गर्न सक्नुहुन्छ?” तर मेरा दुई दिदीबहिनी चिनियाँ कम्युनिस्ट पार्टीको छलमा परेका थिए, र पार्टीले फैलाएका आधारहीन अफवाह र शैतानी कुराबारे तिनीहरूले कुनै सुझबुझ प्रयोग गरेनन्। तिनीहरूले मलाई भने, “यदि प्रमुख समाचार माध्यमहरूले त्यसो भनिरहेका छन् भने, त्यो कसरी गलत हुन सक्छ?” मैले भनेँ, “सबै चिनियाँ समाचार माध्यमहरू चिनियाँ कम्युनिस्ट पार्टीको सरकारद्वारा नियन्त्रित छन्— तिनीहरू चिनियाँ कम्युनिस्ट पार्टीका मुखपत्र हुन्। चिनियाँ कम्युनिस्ट पार्टीले जे भन्न लगाउँछ, तिनीहरूले त्यही भन्नुपर्छ, र तिनीहरूले वास्तविक तथ्यहरू प्रसारण गर्ने आँट गर्दैनन्। चिनियाँ कम्युनिस्ट पार्टीले केही विदेशी सञ्चार माध्यमहरूलाई पनि किनेको छ, र तिनीहरू पनि चिनियाँ कम्युनिस्ट पार्टीकै पक्षमा बोल्छन्। के यो कुनै पनि कुरा तपाईँहरूलाई प्रस्ट थाहा छैन? शब्दभन्दा तथ्य शक्तिशाली हुन्छ, र म तपाईँहरूलाई आँखा खोल्न र आफूले सुनेका अफवाहहरूमा अन्धाधुन्ध विश्वास गर्न छोड्न आग्रह गर्दछु।” मैले बोलिसकेपछि, तिनीहरूसँग भन्नलाई केही थिएन। मेरी आमाले रिसाएर भनिन्, “हामी यति धेरैले तिमीसँग कुरा गर्ने प्रयास गर्‍यौँ, तर तिमी कुरै सुन्दिनौ। के तिम्रा लागि सर्वशक्तिमान्‌ परमेश्‍वरलाई त्याग्न साँच्चै त्यति गाह्रो छ? तिम्रो विश्वासको कारणले पूरै परिवार तिम्रो बारेमा चिन्तित छ। तिमी किन हाम्रो सल्लाह सुन्न मान्दिनौ?” त्यसपछि उनी रुन थालिन्। मेरी आमालाई यति दुःखी देख्दा मलाई गाह्रो भयो। उनले हामी तीनै जनालाई एक्लै हुर्काइन्, र धेरै कष्ट भोगिन्। अहिले उनी बुढी भइन्, तर म अझै पनि उनलाई चिन्तित तुल्याइरहेकी थिएँ। त्यो सोचले मलाई रुने अवस्थामा पुर्‍यायो। त्यसपछि मेरी बहिनीले भनी, “के तपाईँ हाम्री आमालाई रिसले आगो बनाउन खोज्दै हुनुहुन्छ? तपाईँलाई उहाँ चाहियो, कि सर्वशक्तिमान्‌ परमेश्‍वर?” मेरी दिदीले कठोर भएर भनी, “यदि तिमी सर्वशक्तिमान्‌ परमेश्‍वरमा विश्वास गर्न जिद्दी गर्छौ भने, हामीले तिमीलाई परिवारको सदस्य जस्तो व्यवहार गरेनौँ भनेर हामीलाई दोष नदिनू। हामी पुलिसमा तिम्रो रिपोर्ट गर्छौँ, र तिमीले मानिसहरूलाई ठगेर उनीहरूको पैसा खाएको भनेर भन्छौँ। त्यसपछि तिनीहरूले तिमीलाई चीन फिर्ता पठाउनेछन्। नबिर्स, मैले प्रायोजन गरेको कारणले मात्र तिमीले क्यानडा आउन आवेदन दिन सकेकी थियौ।” त्यो सुन्दा मलाई अत्यन्तै रिस उठ्यो। तिनीहरूले त्यस्ता दुर्भावपूर्ण र घिनलाग्दा युक्तिहरू प्रयोग गरेर मलाई धम्की दिन, र परमेश्‍वरमाथिको मेरो आस्था त्याग्न दबाबमा पार्न सक्छन् भनेर मैले कहिल्यै सोचेकी थिइनँ। तर तिनीहरूले मलाई मूर्ख बनाउन सकेनन्। म क्यानडाको अङ्गीकृत नागरिक भइसकेकी थिएँ, त्यसैले तिनीहरूले ममाथि मनपरी अपराधको आरोप लगाएर मलाई देश निकाला गराउन सक्दैनथे। मेरो आफ्नै परिवारले मलाई सताएको देख्दा अत्यन्तै पीडा भयो र मैले आफ्नो आँसु थाम्न सकिनँ। तर ठीक त्यही बेला, मलाई एउटा मण्डलीको भजन याद आयो, “तपाईं सधैँ मेरै साथमा हुनुहुन्छ”: “तपाईंको वचन र कामले मलाई अगुवाई गर्छ, र तपाईंको प्रेमले मलाई तपाईंलाई पछ्याउन तपाईंतिर तान्छ। म हरेक दिन तपाईंका वचनहरूमा रमाउँछु। तपाईं मेरो सधैँको साथी हुनुहुन्छ। म नकारात्मक र कमजोर हुँदा, मेरो भरणपोषण र शक्ति तपाईंको वचन नै हुन्छ। मैले वाधा-व्यवधान र असफलता भोग्दा, तपाईंको वचनले मलाई सहयोगको हात दिन्छ। मलाई शैतानले पकडमा पारेको बेला, तपाईंको वचनले मलाई साहस र बुद्धि दिन्छ। मैले परीक्षा र शोधनको सामना गर्दा, तपाईंको वचनले मलाई गवाही बन्‍न अगुवाइ गर्छ। तपाईंको वचनले मलाई साथ र अगुवाइ दिन्छ, र मेरो हृदय न्यानो र सहज हुन्छ। तपाईंको प्रेम कति वास्तविक छ, र मेरो हृदय कृतज्ञताले भरिन्छ” (थुमालाई पछ्याउनुहोस् र नयाँ गीतहरू गाउनुहोस्)। मेरो परिवारले मलाई नबुझेको र सताएको भए पनि, परमेश्‍वर सधैँ मेरो साथमा हुनुहुन्थ्यो, आफ्ना वचन प्रयोग गरेर मलाई अन्तर्दृष्टि र मार्गदर्शन दिनुभयो, र शैतानका युक्तिहरू चिन्न मद्दत गर्नुभयो। परमेश्‍वरले आफ्ना वचनहरू प्रयोग गरेर मलाई सान्त्वना, आत्मविश्वास र शक्ति पनि दिनुभयो। त्यसरी सोच्दा, मलाई त्यति दुःखी महसुस भएन। मलाई परमेश्‍वरको वचन पनि याद आयो: “निराश नबन्, कमजोर नबन्, अनि म तँलाई कामकुराहरू प्रकाश गरिदिनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। … तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरको वचनलाई मनन गर्दा मैले के बुझेँ भने स्वर्गको राज्यको मार्ग कठिनाइहरूले भरिएको छ, जसबाट कोही पनि भाग्न सक्दैन। मेरो परिवारको दमन र आक्रमणले मलाई शैतानसामु परमेश्‍वरको गवाही दिने, परमेश्‍वरको मार्गदर्शन र अन्तर्दृष्टि प्राप्त गर्ने, र विश्वास र समझशक्ति पाउने मौका दियो। यी त्यस्ता कुराहरू हुन् जुन मैले आरामदायक वातावरणबाट कहिल्यै पाउने थिइनँ। त्यो कष्टको मूल्य र अर्थ थियो! यो नै साँचो मार्ग हो, र परमेश्‍वरको काम हो भनेर मैले दृढ विश्वास गर्ने भएकीले ममाथि जति नै दमन र कष्ट आइपरे पनि, म उहाँलाई पछ्याउन जारी राख्नेछु।

मैले सम्झौता नगर्ने देखेर, मेरो श्रीमान् रिसले चूर भए। तिनले निकै आक्रामक भएर भने, “मलाई थाहा छ तिम्रो साथीले नै तिमीलाई सर्वशक्तिमान्‌ परमेश्‍वरमा विश्वास गर्न मनाएकी हो। उसले तिमीलाई मण्डलीमा तानेकी हो ताकि तिमीबाट पैसा ठग्न सकियोस्। म उसलाई भित्रैदेखि घृणा गर्छु। पत्याऊ वा नपत्याऊ, जेल जानु परे पनि म उसलाई मारिदिनेछु।” तिनले त्यसो भनेको सुन्दा म स्तब्ध र भयभीत भएँ, र म नचाहँदा-नचाहँदै काँप्न थालेँ। १० वर्षभन्दा बढी समय मसँगै बसेको मान्छे अचानक परिवर्तन भएर यति क्रूर बन्न सक्छ भनेर मैले साँच्चै कहिल्यै कल्पना गरेकी थिइनँ। त्यो कसरी मेरो श्रीमान् हुन सक्छ? तिनी स्पष्ट रूपमा एउटा दियाबलस थिए जसले परमेश्‍वरलाई र सत्यलाई घृणा गर्थे! मलाई परमेश्‍वरमा विश्वास गर्नबाट रोक्न तिनले यस्तो दुर्भावपूर्ण कुराहरूसमेत भन्न सक्थे। मेरो श्रीमान्‌को राक्षसी रूप देखेर, मलाई तिनले साँच्चै मेरो साथीलाई मार्छन् कि भन्ने डर लाग्यो। म सम्हालिन नपाउँदै, मेरी आमाले मलाई भनिन्, “तिमीहरू दुईजना झगडा गर्न लाग्यौ जस्तो छ। केही लुगा लिएर केही दिनका लागि मेरो घरमा बस्न आऊ। बाहिरी मानिसहरूसँग सम्पर्क गर्ने वा काममा जाने नगर। घरमै बस, र आफूले के गरेँ भनेर सोच।” मेरी आमाले त्यसो भनेको सुनेर म चिन्तित भएँ, मेरो श्रीमान् पागल हुँदा तिनले के गर्थे, त्यो भन्न सकिने अवस्था थिएन। मेरो फोन कच्याककुचुक भएर काम नलाग्ने अवस्थामा थियो, र मेरी आमाको घरमा मैले कोहीसँग सम्पर्क गर्न वा काममा जान पनि सक्दिनथेँ। के त्यो मलाई नजरबन्दमा राख्नु होइन र? मैले मेरो साथीलाई कसरी सतर्क गराउने, मण्डलीसँग कसरी सम्पर्क गर्ने, वा मण्डली जीवन कसरी जिउने? मैले तुरुन्तै परमेश्‍वरलाई पुकारेँ, र मलाई मार्गदर्शन गर्न अनुरोध गरेँ। त्यसपछि मलाई पश्चिमी देशहरूमा धार्मिक विश्वासहरूलाई संरक्षण गरिन्छ, मानिसहरूको विश्वासको स्वतन्त्रतामा हस्तक्षेप गरिँदैन भन्ने कुरा याद आयो। मेरो परिवारले मलाई पुलिसमा रिपोर्ट गर्न र बदनाम गर्न चाहेको भनेर भनेको थियो। तर म पनि पुलिसकहाँ गई रिपोर्ट दर्ता गर्न सक्थेँ, जसले गर्दा मेरो साथी सुरक्षित हुनेथिइन्, र पुलिसको संलग्नतापछि मेरो परिवारले कुनै धृष्टता गर्ने आँट गर्नेथिएन। त्यसैले मैले मेरी आमालाई भनेँ, “म तपाईँको घर जान चाहन्नँ। म गएर पुलिस रिपोर्ट दर्ता गर्न चाहन्छु।” मेरो कुरा सुनेर तिनीहरू स्तब्ध भए। म तुरुन्तै बाहिर निस्केर पुलिस स्टेशन गएँ, र परमेश्‍वरमाथिको विश्वासका कारण मेरो परिवारले मलाई सताइरहेको छ भनेर मैले पुलिसलाई बताएँ पुलिसले मेरो कुरा सुनेपछि, उनीहरूले कुनै पश्चिमी देशमा यस्तो कुरा हुन सक्छ भनेर कल्पना पनि गर्न सकेनन्। उनीहरूले सहानुभूति देखाए, र मलाई घर पुर्‍याइदिए। पुलिसले मेरो श्रीमान् र परिवारलाई चेतावनी दिँदै भन्यो, “पश्चिमी देशहरूमा हामीलाई धार्मिक आस्थाको स्वतन्त्रता हुन्छ। तपाईँहरूले उनको आस्थामा हस्तक्षेप गर्न वा उनको व्यक्तिगत स्वतन्त्रतामाथि रोक लगाउन मिल्दैन। यदि उनी काममा जान चाहन्छिन् भने, तपाईँहरूले उनलाई रोक्न मिल्दैन। साथै, परिचय खुल्ने कागजपत्र व्यक्तिगत सम्पत्ति हुन्, र तपाईँहरूले उनलाई फिर्ता दिनुपर्छ।” पुलिसले कुरा सुनेपछि, उनीहरूले मलाई करकाप गर्ने आँट गरेनन्। म परमेश्‍वरप्रति धेरै कृतज्ञ भएँ, र मलाई एउटा बाटो खोलिदिनुभएकोमा मैले उहाँलाई धन्यवाद दिएँ।

मेरो श्रीमान् कानुनी प्रतिबन्धहरूको अधीनमा थिए, त्यसैले तिनले मलाई सीधै करकाप गर्ने वा मलाई परमेश्‍वरमा विश्वास गर्नबाट रोक्ने आँट गरेनन्। तर तिनी आफ्नो जिद्दीमा अडिग थिए, र तिनले मलाई परमेश्‍वरमाथिको मेरो विश्वास त्याग्न बाध्य पार्ने उपायहरू सोचिरहन्थे। दुई दिनपछि, तिनले मलाई घर तिनको नाममा नामसारी गरिदिन दबाब दिए। तिनले त्यसो भन्दा, म केही चिन्तित भएँ। ठीक दुई दिनअघि मात्र, तिनले मेरो सबै नगद र सुन-चाँदीका गहनाहरू खोसेका थिए, र अब तिनी मलाई घर आफ्नो नाममा नामसारी गराउन चाहन्थे। त्यसैले यदि तिनले मलाई हाम्रो घर छोड्न बाध्य पारे भने, मसँग केही पनि हुने थिएन। र मेरा आमाबुबा र दिदीबहिनीले मलाई आश्रय दिने थिएनन्। त्यो सबै सोचेर मलाई सहन गाह्रो भयो, तर त्यसपछि मैले परमेश्‍वरको वचन सम्झेँ: “जब परमेश्‍वर काम गर्नुहुन्छ—जब परमेश्वरले कुनै व्यक्तिको हेरचाह गर्नुहुन्छ र उसको छानबिन गर्नुहुन्छ, र जब उहाँले उसलाई योग्य ठान्नुहुन्छ र अनुमोदन गर्नुहुन्छ—तब शैतानले नजिकबाट पछ्याउँछ, र उसलाई बहकाउने र गम्भीर रूपमा हानि गर्ने प्रयास गर्छ। परमेश्‍वर त्यो व्यक्तिलाई प्राप्त गर्न चाहनुहुने हुनाले, शैतानले आफ्नो अवर्णनीय उद्देश्य हासिल गर्नका लागि, बाटो छेक्न आफ्नो भएभरको शक्ति लगाउँछ, र परमेश्‍वरको काममा बाधा दिन र क्षति पुर्‍याउन विभिन्‍न घृणित उपाय प्रयोग गर्छ। यो उद्देश्य के हो त? त्यसले परमेश्‍वरले कुनै पनि व्यक्ति प्राप्‍त गर्नुहोस् भन्ने चाहँदैन; परमेश्‍वरले प्राप्त गर्ने अभिप्राय राख्‍नुभएका सबैलाई त्यसले थुतेर लग्न चाहन्छ, ताकि त्यसले तिनीहरूलाई कब्जा गर्न, नियन्त्रण गर्न, र आफ्नो अधीनमा राख्‍न सकोस्, ताकि तिनीहरूले त्यसको आराधना गरून् अनि परमेश्वरको प्रतिरोध गर्नका निम्ति दुष्टता गर्नमा तिनीहरू त्यससँग हात मिलाऊन्। के यो शैतानको दुष्‍ट आशय होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। “यदि परमेश्‍वरलाई पछ्याउनेहरू मुक्ति पाउन र परमेश्‍वरद्वारा पूर्ण रूपमा प्राप्त गरिन चाहन्छन् भने, तिनीहरू सबैले शैतानबाट आउने ठूला र साना दुवै किसिमका प्रलोभन र आक्रमणहरूको सामना गर्नैपर्छ। जो यी प्रलोभन र आक्रमणहरू पार गरी बाहिर निस्कन्छन् र शैतानलाई पूर्ण रूपले पराजित गर्न सक्षम हुन्छन्, तिनीहरू नै परमेश्‍वरबाट मुक्ति पाएकाहरू हुन्। भन्‍नुको अर्थ, जसले परमेश्‍वरतर्फको मुक्ति पाएका हुन्छन् तिनीहरू परमेश्‍वरका जाँचहरूमार्फत गुज्रेका, र शैतानका अनगन्ती परीक्षा र आक्रमणमा परेकाहरू हुन्। परमेश्‍वरतर्फको मुक्ति पाएकाहरूले परमेश्‍वरका अभिप्राय र मापदण्डहरू बुझ्छन्, र तिनीहरू परमेश्‍वरको सार्वभौमिकता र बन्दोबस्तहरूप्रति समर्पित हुन सक्छन्, र शैतानका परीक्षाहरूको माझमा पनि तिनीहरूले परमेश्‍वरको डर मान्‍ने र दुष्टताबाट अलग रहने मार्ग छोड्दैनन्। परमेश्‍वरतर्फको मुक्ति पाएकाहरूमा इमानदारिता हुन्छ, तिनीहरू दयालु हृदयका हुन्छन्, तिनीहरूले प्रेम र घृणाबीच भिन्‍नता छुट्याउँछन्, तिनीहरूसँग न्यायको चेतना हुन्छ र तिनीहरू तर्कसङ्गत हुन्छन्, र तिनीहरूले परमेश्‍वरलाई ख्याल गर्न र परमेश्‍वरका सबै थोकलाई मूल्यवान् सम्झेर राख्‍न सक्छन्। त्यस्ता मानिसहरू शैतानको बन्धन, जासुसी, आरोप वा दुर्व्यवहारमा पर्दैनन्; तिनीहरू पूर्ण रूपमा स्वतन्त्र हुन्छन्, तिनीहरूलाई पूर्ण रूपमा मुक्ति र छुटकारा दिइएको हुन्छ। अय्यूब त्यस्तै स्वतन्त्र मानिस थिए, र परमेश्‍वरले तिनलाई शैतानको हातमा सुम्पनुको अर्थ पनि ठीक यही थियो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। अय्यूबमा परमेश्‍वरमाथि साँचो आस्था थियो, तिनी आज्ञाकारी थिए, र उहाँको डर मान्थे, जसले गर्दा तिनी शैतानका परीक्षाहरूमाझ दृढ रहन सके, र तिनले शैतानको बन्धन र आरोपहरूबाट आफूलाई मुक्त गर्न सके। अय्यूबले परमेश्‍वर सबै कुरामाथि सार्वभौम हुनुहुन्छ, र आफूसँग भएको सबै कुरा परमेश्‍वरले नै दिनुभएको हो भनी विश्वास गर्थे। त्यसैले परमेश्‍वरले दिनुभए पनि वा लिनुभए पनि, अय्यूबले स्वीकार गर्न र समर्पित हुन सक्थे। अय्यूबले आफ्नो सम्पत्ति र छोराछोरी गुमाउँदा, र तिनको पूरै शरीरमा खटिराहरू आउँदा पनि, तिनले परमेश्‍वरबारे गुनासो गरेनन्, बरु पहिले जस्तै उहाँको नामको प्रशंसा गरे। अय्यूबकी पत्नीले तिनलाई भनिन्, “के तपाईँ अझै पनि आफ्नो निष्ठा कायम राख्नुहुन्छ? परमेश्‍वरलाई परित्याग गर्नुहोस् र मर्नुहोस्” (अय्यूब २:९)। अनि अय्यूबले तिनलाई हप्काउँदै भने, “तिमी मूर्ख स्‍त्रीले जस्तै कुरा गर्छौ। के? के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। अय्यूबको गवाहीले मलाई साँच्चै प्रेरणा दियो, र म उनीजस्तै बन्न चाहन्थेँ। मेरो श्रीमान्‌ले मलाई जति नै दमन गरे पनि, वा मबाट जति नै सम्पत्ति खोसे पनि, र तिनले मलाई घरबाट निकालेर मसँग केही बाँकी नराखे पनि, म आफ्नो आस्थामा भरोसा गरेर परमेश्‍वरलाई पछ्याउनेथिएँ, आफ्नो गवाहीमा दृढ रहनेथिएँ, र शैतानलाई अपमानित गर्नेथिएँ।

भोलिपल्ट हामी हाम्रो घरको धितो हस्तान्तरण गर्न बैँङ्क जाँदा, बैङ्कका कर्मचारीले हामीलाई हाम्रो धितो नयाँ कर्जाको भएको बताए। त्यसैले यदि हामीले धितो नयाँ बनाउन चाह्यौँ भने, प्रक्रिया धेरै जटिल हुनेथियो र हामीले ठूलो नोक्सानी भोग्नुपर्नेथियो। बैङ्कका कर्मचारीले यदि सम्भव छ भने हामीलाई अरू पाँच वर्ष पर्खनू र मूल धितोको भुक्तानी अवधि समाप्त भएपछि हस्तान्तरण गर्नू भनी सुझाव दिए। मेरो श्रीमान्‌सँग कुनै विकल्प थिएन, त्यसैले तिनले हार माने। त्यसपछि, म फेरि मेरा ब्रदर-सिस्टरहरूको सम्पर्कमा आएँ। जब मेरो श्रीमान्‌ले थाहा पाए, तिनले मलाई सोधे, “के तिमी भेलाहरूमा गइरहनेछौ?” मैले जवाफ दिएँ, “के तपाईँ अझै पनि मलाई भेलाहरूमा जानबाट रोक्न चाहनुहुन्छ? यदि त्यसो हो भने, म बाहिर गएर अन्त कतै बस्न सक्छु। यदि मैले सर्वशक्तिमान्‌ परमेश्‍वरमा विश्वास गरेँ भने कसैले मलाई ठग्नेछ, र मैले आफ्नो परिवार त्याग्नेछु भनेर तपाईँलाई सधैँ चिन्ता लागिरहन्छ, होइन त? म विश्वासी बनेदेखि यता, के सर्वशक्तिमान्‌ परमेश्‍वरको मण्डलीले मबाट कुनै पैसा ठगेको छ र? के विश्वासीहरूबारे चलेका अफवाहहरू जस्तै मैले आफ्नो परिवार त्यागेकी छु र?” मेरो श्रीमान् स्तब्ध भए। एकछिन पछि तिनले भने, “तिमीले ठीक भन्यौ। मैले सर्वशक्तिमान्‌ परमेश्‍वरको मण्डलीले तिमीबाट कुनै पैसा ठगेको देखेको छैन, र तिमीले आफ्नो परिवार पनि त्यागेकी छैनौ। म सजिलै ती अफवाहहरूको छलमा परेँ, र तिमी ठगिन्छौ कि भन्ने डरले मात्र म तिमीलाई रोक्न चाहन्थेँ। अबदेखि, तिमी जेमा विश्वास गर्न मन लाग्छ गर्न सक्छौ।” मेरो श्रीमान्‌ले परमेश्‍वरमाथिको मेरो आस्थालाई कहिल्यै नियन्त्रण नगर्ने वा मलाई फेरि भेलाहरूमा जानबाट नरोक्ने कुराले म निकै खुसी भएँ। पछि, तिनले पैसाको व्यवस्थापन आफ्नो बलबुताले नभ्याउने, र हाम्रो आर्थिक पक्ष सम्हाल्न धेरै समय र मेहनत लाग्ने महसुस गर्न थाले, त्यसैले तिनले हाम्रो सबै रकम हस्तान्तरण गरी मलाई नै सम्हाल्न दिए। र तिनले फेरि कहिल्यै धितो आफ्नो नाममा सार्ने कुरा निकालेनन्।

मेरो परिवारको दमन भोगेपछि, मैले चिनियाँ कम्युनिस्ट पार्टी साँच्चै कति दुष्ट रहेछ भन्ने कुरा देखेँ। चिनियाँ कम्युनिस्ट पार्टीले चीनमा इसाईहरूलाई अन्धाधुन्ध दमन गर्ने, सताउने, र पक्रने काम मात्र गरिरहेको छैन, सर्वशक्तिमान्‌ परमेश्‍वरको मण्डलीलाई बदनाम गर्न अनलाइनमा मनपरी अफवाहहरू पनि रचिरहेको छ। चिनियाँ कम्युनिस्ट पार्टीले सारा संसारलाई भ्रममा पारेर सर्वशक्तिमान्‌ परमेश्‍वरको मण्डलीप्रति शत्रुवत् बनून्, तिनीहरूसँग मिलेर परमेश्‍वरको प्रतिरोध गरून्, र तिनीहरूसँगै दोषी ठहरिएर नरकमा जाऊन् र दण्डित होऊन् भन्ने चाहन्छ। चिनियाँ कम्युनिस्ट पार्टी एउटा पिशाच, एउटा दुष्ट आत्मा हो जसले परमेश्‍वरको प्रतिरोध गर्छ, र मानिसहरूलाई बहकाउँछ र निल्छ। शैतान दुष्ट र घिनलाग्दो भए तापनि, परमेश्‍वरको बुद्धि शैतानको युक्तिहरूका आधारमा प्रयोग गरिन्छ। शैतानले मेरो परिवारको दमन प्रयोग गरेर मबाट परमेश्‍वरलाई धोका होस् र मेरो मुक्ति पाउने मौका गुमोस् भन्ने चाहन्थ्यो, तर मैले त्यो अनुभवलाई सुझबुझ विकास गर्न प्रयोग गर्नेछु, र शैतानको कुरूपता साँच्चिकै देख्नेछु भनेर त्यसले कल्पनै गरेको थिएन। मैले हृदयमा शैतानलाई सरापेकी र त्यागेकी छु, र परमेश्‍वरमाथि मेरो आस्था अझ बलियो भएको छ। परमेश्‍वरलाई धन्यवाद होस्!


२६. सुसमाचार प्रचार गर्नुको चाबी जिम्‍मेवारी नै हो

म आफ्‍नो कर्तव्यलाई त्यति गम्‍भीर रूपमा लिँदिनथिएँ र प्रायजसो सुस्त हुन्थेँ। म प्रायजसो अल्याङटल्याङ गर्थेँ। म सुसमाचार प्रचार गर्न लायक मानिसहरूलाई प्रवचनहरू सुन्‍न बोलाउँथेँ, तर तिनीहरूसँग कुराकानी गर्न वा आफूले सुनेको कुरा तिनीहरूलाई कस्तो लाग्यो भनेर सोध्‍न मन लाग्दैनथियो। धेरैभन्दा धेरै मानिसहरूलाई सुन्‍न बोलाएपछि मैले आफ्‍नो कर्तव्य राम्ररी पूरा गरेको हुन्छु भन्‍ने मलाई लाग्थ्यो। यसको साथै, मलाई यो काम सहज लाग्थ्यो। तिनीहरूसँग कुराकानी गर्न गाह्रो लाग्थ्यो; यसको लागि समय लाग्‍ने मात्र होइन, तिनीहरूको प्रश्‍नको उत्तर दिन धेरै प्रयास पनि लाग्थ्यो, त्यसकारण म तिनीहरूसँग अन्तरक्रिया गर्न चाहँदिनथिएँ। मलाई सुसमाचार सम्‍बन्धी कर्मचारीले तिनीहरूसँग कुराकानी गर्नेछन् र यो नै पर्‍याप्त हुन्छ, र मैले तिनीहरूको परिस्थिति जानिनँ भने पनि त्यसले फरक पार्दैन भन्‍ने लाग्थ्यो। एउटा भेलामा, अगुवाले भने, “जब हामी मानिसहरूलाई प्रवचन सुन्‍न बोलाउँछौँ, तब हामीले तिनीहरूको अवस्था के-कस्तो छ भनेर सेवापछि सोध्‍नुपर्छ, र तिनीहरू भेलाहरूमा आउँछन् कि आउँदैनन्, तिनीहरूले कुरा बुझे कि बुझेनन् भनी सोध्‍नुपर्छ, र तिनीहरूको दृष्टिकोण के छ सुन्‍नुपर्छ। हामीले तिनीहरूलाई प्रेम पूर्वक सहयोग गर्नको लागि सक्दो प्रयास गर्नुपर्छ, र यो हाम्रो जिम्‍मेवारी पनि हो।” तर मैले त्यो बेला यो कुरा बुझेकी थिइनँ। मलाई यो झमेला लाग्दो छ भन्‍ने लाग्थ्यो, त्यसकारण मैले त्यति धेरै बलिदान गरिनँ वा कठिनाइ भोगिनँ। मैले सबैभन्दा सजिलो बाटो रोजेँ, र मैले परिणामहरू हासिल गर्छु-गर्दिनँ भन्‍ने बारेमा विचार गरिनँ। एकपटक, अगुवाले के बताए भने कतिपय मानिसहरूले धेरै जना मानिसहरूलाई सुन्‍न बोलाए, तर तिनीहरूमध्ये थोरैले मात्र साँचो रूपमा खोजी वा अनुसन्धान गरे। मलाई यीमध्ये एक जना म पनि हुँ भन्‍ने थाहा थियो; म सतही काममा मात्रै ध्यान दिन्थेँ, र मैले कुनै पनि वास्तविक परिणामहरू प्राप्त गर्दिनथिएँ। त्यसपछि, अगुवा मेरो काम जाँच गर्न आए, र भने, “अहिले सुसमाचार प्रचार गर्न लायक यी मानिसहरूको अवस्था कस्तो छ?” मलाई लाज लाग्यो, र के भन्‍ने मलाई थाहा भएन। तिनीहरूमध्ये धेरै जनासँग म सम्पर्कमा थिइनँ, र प्रवचन सुन्‍न नआएका कतिपय मानिसहरूलाई सम्पर्क गरेकी थिइनँ। मैले त्यसरी तिनीहरूलाई त्यागेकी थिएँ।

अगुवासँग कुरा गरेपछि मैले मनन गर्न थालेँ। परमेश्‍वरले यसो भन्‍नुभएको रहेछ, “परमेश्‍वरले मानिसहरूलाई गर्नू भनी भन्‍नुभएका सबै कुराहरू र परमेश्‍वरको घरमा हुने विभिन्‍न प्रकारका काम—यी सबै नै मानिसहरूले गर्न आवश्यक छ, ती सबै नै मानिसहरूको कर्तव्यको रूपमा गनिन्छन्। मानिसहरूले जुनसुकै काम गरे पनि, यो उनीहरूले निर्वाह गर्नुपर्ने कर्तव्य हो। कर्तव्यहरूले एकदमै फराकिलो दायरा समेटेका हुन्छन्, र यिनमा थुप्रै क्षेत्रहरू समावेश हुन्छन्—तर तैँले जुनसुकै कर्तव्य निर्वाह गरे पनि, सरल शब्दमा भन्‍नुपर्दा, यो तेरो दायित्व हो, यो तैँले गर्नुपर्ने कुरा हो। तैँले जुनसुकै कर्तव्य निर्वाह गरे पनि, यसलाई राम्रोसँग गरिस् भने, परमेश्‍वरले तेरो प्रशंसा गर्नुहुनेछ, र तँलाई उहाँमा साँचो विश्‍वास गर्ने व्यक्तिको रूपमा स्विकार्नुहुनेछ। तँ जोसुकै भए पनि, यदि तैँले सधैँ आफ्नो कर्तव्यबाट भाग्‍ने वा लुक्‍ने प्रयास गर्छस् भने, त्यहाँ समस्या छ: यसलाई हल्का रूपमा भन्दा, तँ अत्यन्तै अल्छी, अत्यन्तै छली छस्, तँ फोकटमा बस्छस्, तँलाई फुर्सत मन पर्छ र परिश्रम गर्न मन पर्दैन; यसलाई अझै गम्‍भीर रूपमा भन्दा, तँ आफ्‍नो कर्तव्य पूरा गर्न अनिच्‍छुक छस्, तँसँग कुनै प्रतिबद्धता, कुनै आज्ञापालन छैन। यदि तैँले यो सानो काममा पनि प्रयास लगाउन सक्दैनस् भने, तैँले केचाहिँ गर्न सक्छस्? तैँले के कामचाहिँ राम्ररी गर्न सक्छस्? यदि व्यक्ति साँचो रूपमा समर्पित छ भने, र आफ्‍नो कर्तव्यप्रति जिम्‍मेवारी बोध गरेको छ भने, उसले छनौट नगरीकन जे गर्न लगाइएको छ त्यही गर्नेछ, तर त्यो परमेश्‍वरको मापदण्डले मागेको, र परमेश्‍वरको घरलाई चाहिएको कुरा हुनुपर्छ। व्यक्तिले आफूले गर्न सक्‍ने र गर्नुपर्ने कुनै पनि कामको उत्तरदायित्व लिनु र त्यसलाई पूरा गर्नु—के यो कर्तव्य निर्वाह गर्ने एक सिद्धान्त होइन र? (हो।)” (वचन, खण्ड ३। ख्रीष्टविरोधीहरूको खुलासा। विषयवस्तु १०: तिनीहरू सत्यतालाई तिरस्कार गर्छन्, सार्वजानिक रूपमा सिद्धान्तहरू उल्‍लङ्घन गर्छन्, र परमेश्‍वरको घरका प्रबन्धहरूको बेवास्ता गर्छन् (भाग चार))। “यदि तँ आज्ञाकारी र इमानदार छस् भने, तैँले काम गर्दा, तँ लापरवाह र झाराटारुवा हुँदैनस्, र सुस्त हुने उपायहरू खोज्दैनस्, बरु त्यसमा आफ्नो पूरै तनमन लगाउँछस्। मनभित्र गलत स्थिति हुँदा नकारात्मकता पैदा हुन्छ, जसले गर्दा मानिसहरूले उत्साह गुमाउँछन्, र त्यसैले तिनीहरू लापरवाह र असावधान बन्छन्। आफ्नो अवस्था ठीक छैन भनेर हृदयमा राम्ररी थाहा पाएर पनि सत्यता खोजी गरेर अवस्था ठीक पार्ने प्रयास नगर्ने मानिसहरूसित सत्यताप्रति प्रेम हुँदैन, र तिनीहरूले आफ्नो कर्तव्य निर्वाह गर्न अलिअलि मात्र इच्छा गर्छन्; तिनीहरू कुनै पनि प्रयास गर्न वा कठिनाइ भोग्‍न अनिच्छुक हुन्छन्, र सधैँ सुस्त हुने तरिकाहरू खोज्छन्। वास्तवमा, परमेश्‍वरले पहिले नै यो सबै कुरा देखिसक्‍नुभएको हुन्छ—त्यसो भए, तिनीहरूलाई किन उहाँ थोरै पनि ध्यान दिनुहन्‍न? परमेश्‍वर त उहाँका चुनिएका मानिसहरू कहिले ब्यूँझलान् र तिनीहरू वास्तवमा को हुन् भनेर पहिचान गर्लान्, र तिनीहरूलाई खुलासा गरी निष्कासन गर्लान् भनेर मात्र प्रतीक्षा गरिरहनुभएको हुन्छ” (वचन, खण्ड ३। ख्रीष्टविरोधीहरूको खुलासा। विषयवस्तु १०: तिनीहरू सत्यतालाई तिरस्कार गर्छन्, सार्वजानिक रूपमा सिद्धान्तहरू उल्‍लङ्घन गर्छन्, र परमेश्‍वरको घरका प्रबन्धहरूको बेवास्ता गर्छन् (भाग चार))। परमेश्‍वरका वचनहरूमा, मैले के देखेँ भने आफ्‍नो कर्तव्यमा जिम्‍मेवार हुने मानिसहरूलाई काम पूरा गर्न अरूको रेखदेख चाहिँदैन; तिनीहरूले आफ्‍नो कर्तव्यमा आफ्‍नो मन लगाउँछन्। तर आफ्‍नो कर्तव्यप्रति गम्‍भीर नरहेका मानिसहरूले बहाना बनाउँछन् र अल्याङटल्याङ गर्छन्। मानिसहरूले हेर्दा तिनीहरूले धेरै काम गरेका छन् जस्तो देखिए पनि, यो सतही हुन्छ, र कुनै पनि वास्तविक परिणामहरू प्राप्त गरेको हुँदैन। तिनीहरूले मानिसहरूलाई धोका दिइरहेका हुन्छन्। परमेश्‍वरका वचनहरूले मेरो स्थितिलाई खुलासा गरे। सुसमाचार प्रचार गर्न लायक मानिसहरूलाई प्रवचनहरू सुन्‍न बोलाउने काम गर्नमा नै म खुशी थिएँ किनभने मैले कति जना मानिसहरूलाई बोलाएकी छु भनी सबैले देख्दा, तिनीहरूले मलाई जिम्‍मेवार व्यक्ति ठान्‍नेथिए। तर वास्तवमा, पछि तिनीहरूको अवस्था कस्तो छ भनेर मैले जान्‍नु पर्दा, मलाई मूल्य चुकाउन, वा थप समय र प्रयास लगाउन मन लाग्दैनथियो। म यो काम सुसमाचार सुनाउने कर्मचारीको हातमा सुम्‍पन चाहन्थेँ। मलाई सजिलो बाटो लिन मन पर्थ्यो। जुन तरिकामा कम कठिनाइ हुन्थ्यो र सबैभन्दा सहज हुन्थ्यो, म त्यही तरिका अपनाउँथेँ। कठिनाइ आइपर्दा म छिटो-मीठो तरिका अपनाउँथेँ। कुनै कुरा कठिन देखिएमा वा मैले धेरै प्रयास गर्नु परेमा म हरेस खान्थेँ। म कति सुस्त व्यक्ति रहेछु! सुसमाचार प्रचार गर्न लायक मानिसहरूले प्रवचनहरू सुनेपछि तिनीहरूसँग के-कस्ता प्रश्‍नहरू छन्, तिनीहरू भेलाहरूमा आइरहेका छन् कि छैनन्, र आउन छोडेका छन् भने, किन आउन छोडे इत्यादि कुरा पत्ता लगाउने झमेला लिन मलाई मन लाग्दैनथियो। म आफ्‍नो कर्तव्यमा निकै अजिम्‍मेवार थिएँ, र आफूलाई समर्पित गर्न चाहँदिनथिएँ, तैपनि म आफ्‍नो कर्तव्यमा प्रभावकारी छु भन्‍ने देखिन चाहन्थेँ। म कति धूर्त र छली थिएँ, र म भरोसा गर्न लायक थिइनँ। मलाई मेरो विगतको अर्को अनुभव याद आयो। जब म स्कूलमा थिएँ र नराम्रो अङ्क ल्याउँथेँ, तब मैले फेरि कक्षा दोहोर्‍याउनुपर्थ्यो, तर पनि म परिश्रम गरेर पढ्दिनथिएँ। म सधैँ कठिन कामको सट्टा सजिलो काम मन पराउँथेँ, र अल्छी गर्थेँ। यो मेरो प्रकृतिको भाग नै बनेको थियो। यो महसुस गरेपछि, मैले मेरो काममा अझै ध्यान दिन थालेँ, र मेरो शैली बदलेँ, अनि सुसमाचार प्रचार गर्न लायक मानिसहरूसँग कुराकानी गर्न थालेँ। म सुसमाचार सुनाउने कर्मचारीसँग कुराकानी गरेर तिनीहरूको सहयोग पनि लिन्थेँ। यसो गरेपछि, म अलिक प्रभावकारी भएँ।

पछि, मैले साँचो मार्ग स्वीकार गर्न तयार भएका मानिसहरूलाई मलजलकर्ताहरूको हातमा हस्तान्तरण गरेँ, तर भेलाहरूमा आइरहने मानिसहरू अझै पनि त्यति धेरै थिएनन्। एक जना व्यक्ति आफ्‍नो काममा अत्यन्तै व्यस्त भएको कारण भेलाहरूमा आउँदैनथिए। र, उनकी आमा भर्खरै बितेकी थिइन्। उनी शोकमा थिइन्, र संसारबाट अलग बसेकी थिइन्। केही सरल शब्‍दहरू बोल्‍ने बाहेक उनीसँग कसरी सङ्गति गर्ने मलाई थाहा थिएन। र जब कतिपय मानिसहरूलाई समस्या हुन्थ्यो, तब ती समस्या समाधान गर्न सहयोग गर्नको लागि मैले परमेश्‍वरको सही वचन भेट्टाउँदिनथिएँ। यो कुराले गर्दा मलाई गाह्रो भएको थियो। मानिसहरूलाई प्रवचन सुन्‍न बोलाउने काम गर्न नै मलाई मन पर्थ्यो, किनभने यो काम सजिलो थियो। तिनीहरूसँग कुराकानी गर्न मलाई त्यति मन पर्दैनथियो; तिनीहरूले मलाई मैले उत्तर दिन नसक्‍ने प्रश्‍नहरू गर्छन् भन्‍ने डर लाग्यो, त्यसकारण म तिनीहरूदेखि टाढा बस्थेँ वा तिनीहरूलाई त्याग्थेँ। करिब छ महिनापछि, मैले बोलाएका छ जनाले मात्रै परमेश्‍वरको आखिरी दिनहरूको कामलाई स्वीकार गरेका छन् भन्‍ने देखेँ, जब कि अरू ब्रदर-सिस्टरहरूले धेरै जना मानिसहरूलाई विश्‍वासमा ल्याएका थिए। मलाई लाज लाग्यो र म पछुतोले भरिएँ। मैले यी छ महिनाको अवधिमा आफ्‍नो कर्तव्यमा लापरवाही गरिरहेकी थिएँ। यदि म फर्केर त्यो समयमा जान सक्‍ने भए, म लापरवाही हुनेथिइनँ। अरूले यति धेरै मानिसहरूलाई परमेश्‍वरको घरमा ल्याएका थिए भन्‍ने तथ्यले यो कुरा सम्‍भव छ भन्‍ने देखाएको थियो।

सर्वशक्तिमान्‌ परमेश्‍वरका वचनहरूले यसो भन्दा रहेछन्, “सुसमाचार प्रचार गर्ने क्रममा, तैँले आफ्‍नो जिम्‍मेवारी पूरा गर्नैपर्छ र तैँले सुसमाचार सुनाएका हरेक व्यक्तिसँग इमानदारिताको साथ व्यवहार गर्नैपर्छ। परमेश्‍वरले सम्‍भव भएसम्म धेरैभन्दा धेरै मानिसहरूलाई मुक्ति दिनुहुन्छ, र तैँले परमेश्‍वरको इच्‍छालाई ध्यान दिनुपर्छ, अनि साँचो मार्गको बारेमा खोजी र सोचविचार गरिरहेका कुनै पनि व्यक्तिलाई लापरवाही रूपमा छुटाउनु हुँदैन। यति मात्र होइन, सुसमाचार फैलाउने क्रममा, तैँले सिद्धान्तहरू बुझेको हुनुपर्छ। साँचो मार्गको बारेमा सोचविचार गरिरहेको हरेक व्यक्तिको हकमा, तैँले तिनीहरूको धार्मिक पृष्ठभूमि, र तिनीहरूको क्षमताको परिधी, तिनीहरूको मानवताको गुणस्तरजस्ता कुराहरूलाई अवलोकन गर्नु, बुझ्‍नु, र जान्‍नुपर्छ। यदि तैँले सत्यताको तृष्णा गर्ने, परमेश्‍वरका वचनहरू बुझ्‍न सक्‍ने, र सत्यता स्वीकार गर्न सक्‍ने व्यक्ति भेट्टाइस् भने, त्यो व्यक्तिलाई परमेश्‍वरले नै पूर्वनिर्धारित गर्नुभएको हुन्छ। तिनीहरूसँग सत्यता सङ्गति गर्न र तिनीहरूलाई विश्‍वासमा ल्याउनको लागि तैँले सारा शक्तिले प्रयास गर्नुपर्छ—तर तिनीहरू कमजोर मानवता र खराब चरित्रको भने हुनु हुँदैन, र तिनीहरूको तृष्णा बहाना हुनु हुँदैन, र तिनीहरू तर्क गरिरहने, र आफ्‍नै धारणामा लागिरहने हुनु हुँदैन। त्यस्तो अवस्थामा, तैँले तिनीहरूलाई पाखा लगाउनुपर्छ र छोडिदिनुपर्छ। साँचो मार्गको बारेमा सोचविचार गरिरहेका कतिपय मानिसहरू बुझ्‍न सक्‍ने र राम्रो क्षमताका हुन्छन्, तर तिनीहरू अहङ्कारी र आत्मधर्मी हुनुका साथै धार्मिक धारणाहरूमै लागिरहन्छन्, त्यसकारण यसलाई समाधान गर्नको लागि तिनीहरूलाई सत्यता सङ्गति गर्नुपर्छ। तैँले तिनीहरूसँग जसरी सत्यता सङ्गति गरे पनि तिनीहरूले सत्यता स्वीकार गर्दैनन् भने मात्रै तैँले तिनीहरूलाई छोडिदिनुपर्छ, किनभने तैँले आफूले गर्न सक्‍ने र गर्नुपर्ने सबै गरिसकेको हुन्छस्। छोटकरीमा, सत्यता स्वीकार गर्ने र मान्‍ने कुनै पनि व्यक्तिलाई हल्‍कासँग नछोड्। तिनीहरूले साँचो मार्गको बारेमा सोचविचार गर्ने इच्‍छा गर्छन् र सत्यता खोजी गर्न सक्छन् भने, तैँले तिनीहरूलाई अझै धेरै परमेश्‍वरका वचनहरू पढेर सुनाउन र अझै धेरै सत्यता सङ्गति गर्न, अनि परमेश्‍वरको कामको गवाही दिएर तिनीहरूका धारणाहरू समाधान गर्नको लागि तैँले सक्दो प्रयास गर्नुपर्छ, यसरी तैँले तिनीहरूलाई विश्‍वासमा ल्याउन र परमेश्‍वरको अघि ल्याउन सक्‍छस्। यो सुसमाचार प्रचार गर्ने सिद्धान्तअनुरूप छ। त्यसो भए, तिनीहरूलाई कसरी प्राप्त गर्न सकिन्छ? तिनीहरूसँग अन्तरक्रिया गर्ने क्रममा, यदि तैँले तिनीहरू राम्रो क्षमता र असल मानवता भएका मानिसहरू हुन् भन्‍ने पत्ता लगाइस् भने, तैँले आफ्‍नो जिम्मेवारि पूरा गर्न सके जति सबै कुरा गर्नुपर्छ; तैँले निश्‍चित मूल्य चुकाउनुपर्छ, र निश्‍चित तरिका र माध्यमहरू प्रयोग गर्नुपर्छ, र यदि त्यो तिनीहरूलाई प्राप्त गर्नकै लागि हो भने तैँले जुनसुकै तरिका र माध्यमहरू प्रयोग गर्दा हुन्छ। समग्रमा, तिनीहरूलाई प्राप्त गर्नको लागि, तैँले आफ्‍नो जिम्‍मेवारी पूरा गर्नुपर्छ, र प्रेमको प्रयोग गर्नुपर्छ, र आफ्‍नो शक्तिले भ्याएसम्म सबै कुरा गर्नुपर्छ। आफूले बुझेका सबै सत्यता तैँले सङ्गति गर्नुपर्छ र गर्नुपर्ने सबै कुरा गर्नुपर्छ। यो व्यक्ति प्राप्त भएन नै भने पनि, तेरो विवेक सफा हुनेछ। आफूले गर्न सक्‍ने र गर्नुपर्ने सबै कुरा गर्नु भनेको यही हो। यदि तैँले सत्यताको बारेमा स्पष्ट रूपमा सङ्गति गरिनस्, र त्यो व्यक्ति आफ्‍नो धारणामा लागिरहन्छ भने, र यदि तैँले आफ्‍नो धैर्य गुमाइस्, र आफ्‍नै हिसाबले यो व्यक्तिलाई छोडिदिइस् भने, तैँले आफ्‍नो कर्तव्यलाई बेवास्ता गरिरहेको हुन्छस्, र तेरो लागि यो एउटा कलङ्क हुनेछ। कतिपय मानिसहरू भन्छन्, ‘के यो कलङ्क लाग्‍नु भनेको मलाई परमेश्‍वरले दोषी ठहराउनुभएको हो?’ यो मानिसहरूले यी कुरा अनजानमा गरेका हुन् कि जानीजानी गरेका हुन् भन्‍नेमा भर पर्छ। आक्‍कलझुक्‍कल अपराध गर्दा परमेश्‍वरले मानिसहरूलाई दोषी ठहर्‍याउनुहुन्‍न; तिनीहरूले पश्‍चात्ताप मात्रै गरे पुग्छ। तर जब तिनीहरूले जानीजानी गलत काम गरेर पश्‍चात्ताप गर्न मान्दैनन्, तब परमेश्‍वरले तिनीहरूलाई दोषी ठहर्‍याउनुहुन्छ। आफूलाई साँचो मार्गको बारेमा स्पष्ट थाहा हुँदाहुँदै पनि तिनीहरूले जानीजानी पाप गर्छन् भने परमेश्‍वरले तिनीहरूलाई कसरी दोषी ठहर्‍याउनुहुन्‍न र? सत्यताका सिद्धान्तहरूअनुसार हेर्दा, यसो गर्नु भनेको गैरजिम्‍मेवार, लापरवाह र झारातिरुवा हुनु हो; कम्तीमा पनि, तैँले आफ्‍नो जिम्‍मेवारी पूरा गरेको हुँदैनस्, र परमेश्‍वरले त्यसरी नै तेरा गल्तीहरूको मूल्याङ्कन गर्नुहुन्छ; यदि तैँले पश्‍चात्ताप गर्न मानिनस् भने, तँलाई दोषी ठहर्‍याइनेछ। त्यसकारण, त्यस्ता गल्तीहरू कम गर्न वा त्यसबाट बच्‍न, मानिसहरूले आफ्‍नो जिम्मेवारी पूरा गर्न सक्दो गर्नुपर्छ, साँचो मार्गको बारेमा सोचविचार गरिरहेका मानिसहरूसँग भएका सबै प्रश्‍नहरूलाई सम्बोधन गर्न सक्रिय रूपमा प्रयास गर्नुपर्छ, र निश्‍चय नै महत्त्वपूर्ण प्रश्‍नहरूलाई थाती राख्‍ने वा ढिलाइ गर्ने गर्नु हुँदैन” (वचन, खण्ड २। आखिरी दिनहरूका ख्रीष्टका वार्तालापहरू। सुसमाचार फैलाउनु त्यो कर्तव्य हो जसलाई सम्मान गर्न सबै विश्‍वासीहरू बाध्य छन्)। परमेश्‍वरका वचनहरू पढेपछि म सोच्‍न बाध्य भएँ, र यसले मलाई निकै भावुक तुल्यायो। परमेश्‍वरले मानिसहरूलाई कर्तव्य दिनुभएको थियो, र त्यसमा तनमन लगाऊन् भन्‍ने अपेक्षा गर्नुभएको थियो, तर म मानिसहरूलाई परमेश्‍वरकहाँ ल्याउन आफ्‍नो कर्तव्यमा बलिदानहरू गर्न तयार थिइनँ। म अत्यन्तै अल्छी, र आफ्‍नो कर्तव्यमा अत्यन्तै सुस्त थिएँ। मैले परमेश्‍वरले भन्‍नुभए अनुसार गरेर साँचो मार्गको अनुसन्धान गर्ने सबैलाई उत्सुकताको साथ दिइनँ, वा आफ्‍नो जिम्‍मेवारी पूरा गरिनँ। मलाई धेरै जना मानिसहरूलाई सुन्‍न बोलाउनु नै पर्‍याप्त छ, र त्यसपछि गर्नुपर्ने काम मेरो काम होइन भन्‍ने लाग्थ्यो। मेरो नजरमा, त्यो काम मलजलकर्ताको जिम्‍मेवारी हो, र तिनीहरू भेलामा आउनु-नआउनु मेरो समस्या वा मेरो जिम्‍मेवारी होइन भन्‍ने लाग्थ्यो। त्यसकारण जब तिनीहरू भेलामा आउँदैनथिए, तब मैले तिनीहरूलाई सहयोग गर्न परमेश्‍वरका वचनहरू सुनाउने सक्दो प्रयास गर्दिनथिएँ। मलाई तिनीहरूको समस्याहरू समाधान गर्न कठिन हुन्छ भन्‍ने लाग्थ्यो, त्यसकारण म तिनीहरूलाई छोडिदिन चाहन्थेँ। तर वास्तवमा, सुसमाचार प्रचार गर्ने सम्‍बन्धी सिद्धान्तहरू अनुरूप रहेर, मैले तिनीहरूलाई गम्‍भीर रूपमा ध्यान दिनुपर्थ्यो, र तिनीहरूलाई सुन्‍न बोलाउने व्यक्ति म नै हुन्थेँ। साधारण परिस्‍थितिमा, पछि पनि मैले तिनीहरूसँग सम्पर्क कायम गरिरहनु पर्थ्यो, तर मैले त्यसो गरिनँ। मैले तिनीहरूलाई मलजलकर्ताको हातमा सुम्पेँ र त्यतिकै छोडिदिएँ। ममा साँच्‍चै नै जिम्‍मेवारी बोध थिएन, न त परमेश्‍वरको इच्‍छाप्रति ध्यान थियो। मैले मेरो समस्या पहिचान गरेपछि, मैले आफ्‍नो आचरण परिवर्तन गर्ने अठोट गरेँ, तर मैले यो एकलै गर्न सक्दिनँ भन्‍ने मलाई थाहा थियो। मैले प्रार्थना गरेर परमेश्‍वरको सहायता खोज्‍नुपर्थ्यो। त्यसपछि, जब म सुसमाचार प्रचार गर्न लायक व्यक्तिहरू भेट्थेँ, तब म तिनीहरूलाई उहाँकहाँ ल्याउन, र परिश्रम गरेर वास्तविक बलिदानहरू गर्न सहायता गर्नुहोस्, पहिलेजस्तो लापरवाही हुनबाट जोगाउनुहोस् भनेर परमेश्‍वरलाई प्रायजसो प्रार्थना गर्थेँ। मैले मेरो अगुवालाई पनि मानिसहरूलाई कसरी परमेश्‍वरको आखिरी दिनहरूको कामलाई स्वीकार गर्न लगाउने भनेर सोधेँ। उनले मलाई धेरै तरिकाहरू बताइन्, र मैले अझै के कुरा लागू गरेकी छैन भनेर हेर्ने इच्‍छा गर्दै मनन गर्न थालेँ। मैले आफ्‍नो काममा सत्यताको खोजी गरिरहेकी छैन, र मैले मेरा ब्रदर-सिस्टरहरूबाट सिकिरहेकी छैन भन्‍ने थाहा पाएँ। जब कतिपय मानिसहरू भेलामा आउँदैनथिए, मैले किन आएन भनेर जान्‍न चाहिनँ, र म तिनीहरूलाई त्याग्‍न मात्रै चाहन्थेँ। मेरो कर्तव्यप्रतिको मेरो आचरण अत्यन्तै लापरवाही किसिमको रहेछ।

यो कुराले मलाई परमेश्‍वरले भन्‍नुभएको यो वचन याद दिलायो, “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पिनुभएका आज्ञाहरूलाई मानिसहरूले पूरा गर्नुपर्छ भन्ने कुरा स्वर्गद्वारा आदेश दिइएको र धर्तीद्वारा स्वीकार गरिएको कुरा हो; यो तिनीहरूको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिई रहेको हुन्छस्; यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ। मानिसहरूले आफूलाई परमेश्‍वरले के सुम्‍पनुहुन्छ सो कुरालाई कसरी हेर्ने भन्ने बारेमा पूर्ण बुझाइ हासिल गर्नुपर्छ र कम्तीमा पनि उहाँले मानवजातिलाई सुम्पिनुभएका आज्ञाहरू परमेश्‍वरबाट प्राप्त पदोन्नति र विशेष कृपाहरू हुन् भनी बुझ्नुपर्छ; तिनीहरू सबैभन्दा महिमामय कुराहरू हुन्। अन्य सबै कुराहरूलाई त्याग्न सकिन्छ; व्यक्तिले आफ्नो जीवनलाई समेत बलिदान दिनुपर्छ भने पनि, उसले परमेश्‍वरका आज्ञाहरूलाई पूरा गर्नैपर्छ” (वचन, खण्ड २। आखिरी दिनहरूका ख्रीष्टका वार्तालापहरू। मानिसको प्रकृति कसरी जान्ने)। परमेश्‍वरका वचनहरू पढेपछि, मलाई निकै लाज लाग्यो। परमेश्‍वरको सृष्टि भएको हुनाले, मैले आफ्‍नो कर्तव्य राम्ररी पूरा गर्नुपर्छ। यो मेरो मिसन र जिउनुको कारण हो। यदि मैले यो काम गर्न सक्दिनँ भने, मैले म सृष्टि हुनुको उद्देश्यलाई गुमाएको हुन्छु, र म परमेश्‍वरको अघि जिउन योग्य हुनेछैनँ। अन्त्यमा परमेश्‍वरले मलाई घृणा गर्नुहुनेछ र हटाउनुहुनेछ। राज्यको सुसमाचार फैलाउनु नै परमेश्‍वरको सबैभन्दा अत्यावश्यक इच्‍छा हो, र मैले आफ्‍नो कर्तव्यमा सबै कुरा सुम्पनुपर्छ, यसप्रति हेलचेक्रयाइ गर्नु हुँदैन। मलाई परमेश्‍वरले नोआलाई जहाज बनाउन दिनुभएको बोलावटको बारेमा याद आयो। यो अत्यन्तै कठिन काम भए पनि, नोआले हरेस खाएनन्। जहाज कहिले पूरा हुनेछ वा कहिले प्रलय हुन्छ भनेर तिनले परमेश्‍वरलाई सोधेनन्। तिनले परमेश्‍वरका निर्देशनहरूलाई पछ्याएर जहाज बनाउने काम मात्रै गरे। यो महसुस गरेपछि, मैले के चाल पाएँ भने मैले आफ्‍नो कर्तव्यप्रतिको आफ्‍नो आचरणलाई परिवर्तन गर्नुपर्छ, नोआको उदाहरण पछ्याउनुपर्छ, र आफ्‍नो कर्तव्य पूरा गर्ने क्रममा सक्दो प्रयास गर्नुपर्छ। एक पटक भेलाको बेला, अरूले प्रचार सम्‍बन्धी आफ्‍ना अनुभवहरू र सुसमाचार प्रचार गर्न लायक मानिसहरूका समस्याहरू समाधान गर्न कसरी तिनीहरूले परमेश्‍वरको वचन प्रयोग गरिरहेका छन् बाँडिरहेका थिए। तिनीहरूको कुरा सुनेर म निकै भावुक भएँ। मलाई उप्रान्त अल्छी हुन मन लागेन। म जिम्‍मेवार हुन चाहेँ। म मेरो सबै ऊर्जा आफ्‍नो कर्तव्यमा लगाउन चाहन्थेँ।

को-को मानिसहरू भेलामा आएका छैनन् भनेर म निरन्तर अवलोकन गर्थेँ, र नआएकाहरूलाई तुरुन्तै सम्पर्क गर्थेँ, र तिनीहरूलाई परमेश्‍वरका वचनहरूमा सङ्गति दिन्थेँ। जब मैले हरेक व्यक्तिलाई सहभागी गराउन मन लगाएँ, तब तिनीहरूमध्ये धेरै जना नियमित रूपमा सङ्गति आए। मलाई याद छ, एक जना व्यक्ति धेरै दिनदेखि आएका थिएनन्। मैले उनलाई टेक्स्ट मेसेज पठाएँ, तर केही दिनसम्‍म उनले प्रतिक्रिया नदिएपछि, मलाई चिन्ता लाग्‍न थाल्यो। मैले मलजलकर्ता ब्रदर डेर्लीलाई बोलाएँ र यसको बारेमा बुझेँ। तिनले उनको काममा समस्याहरू भइरहेको छ, त्यसकारण तिनले उनीसँग परमेश्‍वरका केही वचनहरू बाँडे भनेर बताए। यो सुनेपछि, मलाई यो पर्‍याप्त छैन भन्‍ने लाग्यो, त्यसकारण मैले ब्रदर डेर्लीलाई उनलाई फोन गरेर फोनमा सङ्गति गर्न अनुरोध गरेँ। अचम्‍मको कुरा के भयो भने, सङ्गतिपछि, उनले त्यही दिनदेखि सहभागिता जनाउन थालिन्, र पहिले नआएकोमा माफी मागिन्। केही समयपछि नै, उनी मण्डलीमा आबद्ध भइन्। मेरो हृदय उल्‍लसित भयो। म परमेश्‍वरप्रति अत्यन्तै आभारी भएँ!

परमेश्‍वरले यसो पनि भन्‍नुभएको रहेछ, “यदि तँमा साँच्‍चै नै विवेक र समझ छ भने, तैँले काम गर्दा त्यसमा अलिक बढी हृदय लगाउँछस्, साथै अलिक बढी दया, जिम्‍मेवारी, र सोचविचार लगाउँछस्, र तँ थप प्रयास लगाउन सक्षम हुन्छस्। जब तँ थप प्रयास लगाउन सक्षम हुन्छस्, तब तैँले निभाउने कर्तव्यका नतिजाहरूमा सुधार आउनेछ। तेरा नतिजाहरू अझ राम्रा हुँदा, यसले अरू मानिसहरू र परमेश्‍वर दुवैलाई सन्तुष्ट तुल्याउनेछ” (वचन, खण्ड २। आखिरी दिनहरूका ख्रीष्टका वार्तालापहरू। भाग तीन)। “तैँले सकारात्मक पक्षबाट प्रवेश लिनुपर्छ। यदि तैँले निष्क्रिय भएर पर्खिस् भने, तँ अझै पनि नकारात्मक नै भइरहेको हुन्छस्। तँ मसँगको सहकार्यमा सक्रिय हुनुपर्छ; परिश्रमी हुनुपर्छ, र कहिल्यै अल्छी हुनु हुँदैन। सधैँ मसँग सङ्गति गर् र मसँग अझ गहन सामीप्य आर्जन गर्। यदि तैँले बुझिनस् भने, शीघ्र परिणामहरूका लागि अधीर नबन्। म तँलाई बताउनेछैन भन्ने होइन; के हो भने, तँ मेरो उपस्थितिमा हुँदा तँ मप्रति निर्भर रहन्छस् कि रहँदैनस्, र मप्रतिको तेरो निर्भरतामा तँ सुनिश्‍चित छस् कि छैनस् भनेर हेर्न मात्रै मलाई इच्छा लागेको हो। तँ सधैँ मेरो नजिक रहनुपर्छ, र सबै कुरा मेरो हातमा छोड्नुपर्छ। व्यर्थमा पछाडि नहट्। केही समयका लागि अवचेतन रूपमा तँ मेरो नजिक आएपछि, मेरा अभिप्रायहरू तेरो लागि खुलासा हुनेछन्। यदि तैँले तिनलाई बुझ्न सकिस् भने, तँ वास्तवमै मेरो सम्मुख आउनेछस्, र तैँले मेरा अनुहारलाई वास्तवमै भेट्टाएको हुनेछस्। तँभित्र अझ धेरै स्पष्टता र दृढता हुनेछ, र तँसँग निर्भर हुने केही कुरा हुनेछ। त्यसपछि तँसँग शक्तिका साथै आत्मविश्‍वास पनि हुनेछ, र तँसँग अगाडि हिँड्ने बाटो हुनेछ। सबै कुराहरू तँकहाँ सजिलै आउनेछन्” (वचन, खण्ड १। परमेश्‍वरको काम र परमेश्‍वरलाई चिन्‍नु। प्रारम्‍भमा ख्रीष्‍टका वाणीहरू, अध्याय ९)। पहिले, म आफ्‍नो कर्तव्य निष्क्रिय हुन्थेँ र ममा अग्रसरताको कमी थियो। म सुसमाचार प्रचार गर्न लायक व्यक्तिहरूलाई लापरवाही रूपमा छोडिदिन्थेँ। परमेश्‍वरका वचनहरूको अगुवाइले मलाई हाम्रो हृदयमा जे छ त्यो अत्यन्तै महत्त्वपूर्ण हुन्छ भन्‍ने स्मरण गरायो। जब हामी मानिसहरूलाई प्रेमको साथ व्यवहार गर्छौँ, र इमानदारी पूर्वक सङ्गति गर्छौँ, तब हामीले परमेश्‍वरको अगुवाइ देख्‍नेछौँ। मैले यो बुझेपछि, परमेश्‍वरलाई प्रार्थना गरेँ, र मलाई आफ्‍नो कर्तव्य राम्ररी पूरा गर्न अनि उहाँका वचनहरू सचेत भई अभ्यास गर्न सहयोग गर्नुहोस् भनी अनुरोध गरेँ। त्यसपछि, म सुसमाचार प्रचार गर्न लायक मानिसहरूसँग बोल्‍न सक्रिय भएर लागिपर्न थालेँ। यदि तिनीहरूले प्रचार गर्ने सिद्धान्तहरू पूरा गरे भने, म तिनीहरूले परमेश्‍वरको कामलाई स्वीकार गरिञ्‍जेलसम्‍म तिनीहरूको परिस्थितिको बारेमा बुझिरहन्थेँ। यसो गर्न थालेपछि, परमेश्‍वरले मलाई अलि-अलि गर्दै अगुवाइ गरिरहनुभएको छ, र आफ्‍नो कर्तव्य कसरी पूरा गर्ने भनेर बुझ्‍न मलाई सहयोग गरिरहनुभएको छ भन्‍ने अनुभव भयो, र मलाई हृदयमा अत्यन्तै ढुक्‍क लाग्यो। परमेश्‍वरलाई धन्यवाद होस्!


२७. काट-छाँट र निराकरण हुँदा मैले के सिकेँ

भियोला, इटाली

मैले मण्डलीमा भिडियो बनाउने कामको रेखदेख गरिरहेकी थिएँ। कामको बोझको कारण हरेक दिन म साह्रै तनावमा हुन्थेँ। सबै प्रकारका समस्या समाधान गर्न र अरूको काम अनुगमन गर्नमा म व्यस्त हुन्थेँ। म सास फेर्न पाउँदिनथेँ। केही समय बितेपछि, सिस्टर जेनिफरले प्रायः हाम्रा भिडियोहरूको आलोचना गर्थिन्, र हामीले प्रयास नगरेको कारण यी समस्याहरू आएका हुन् भनी भन्थिन्। उनीबाट यी मेसेजहरू पाउँदा मलाई धेरै प्रतिरोध गर्न मन लाग्थ्यो। हामीले आफ्ना गल्तीहरू कम गर्न सक्दो प्रयास गरिरहेकै थियौँ, र काममा त्यति धेरै उपलब्धि हासिल गर्नु धेरै राम्रो कुरा थियो। के तिनले सानातिना कुराहरू कोट्याएर प्रक्रियामा ढिलाइ मात्रै गरिरहेकी थिइनन् र? तिनले सानातिना कुरालाई ठूलो बनाएर हाम्रो काममा ढिलाइ गरिरहेकी छिन् भन्‍ने सोचेर मैले कहिल्यै तिनका सुझावहरूलाई गम्भीरतासाथ लिइनँ। एक दिन, मैले जेनिफरसँग कुरा गर्ने समय मिलाएँ। तिनले सानातिना कुरा कोट्याउँदा हाम्रो कामको प्रगतिमा कसरी असर परिरहेको छ भन्‍नेबारे सङ्गति गर्न मैले केही सिद्धान्तहरू मिलान गरेँ। सङ्गति गरिसकेपछि तुरुन्तै तिनले रूखो शैलीमा यसो भनेको सुन्दा म छक्‍क परेँ, “त्यो यस विषयको सिद्धान्तको एउटा पक्ष हो। तर याद गर्नुहोस्—तपाईंले यी सिद्धान्तहरूलाई आफ्‍नो कर्तव्यमा गर्ने सुस्त र गैरजिम्‍मेवार व्यवहारलाई ढाक्ने बहानाको रूपमा चलाउँछु भनेर नसोचे हुन्छ। यी दुई फरक कुरा हुन्। त्यसमा नझुक्‍किनुहोस्।” तिनले यसो भनेको सुन्दा, मैले केही नबोले पनि, मनमा झोँक चल्यो। मैले सोचेँ, “के तिमीले म आफ्‍नो कर्तव्यमा सुस्त र गैरजिम्‍मेवार छु भनिरहेकी होइनौ त? स्पष्टै छ, तिमीले सानातिना कुरा कोट्याएर काममा ढिलाइ गरिरहेकी छ्यौ, अझ मलाई नै आलोचना गर्छौ? सानातिना समस्याहरू आउँदैमा के बित्यास पर्छ र? तिनले भिडियोको गुणस्तरमा पटक्‍कै असर गर्दैनन्, र हामीले हासिल गरेको परिणाम निकै असल छँदै छ। हाम्रो कामको बोझ कति ठूलो छ तिमीलाई थाहा छैन, तर तिमी सानातिना समस्याहरू कोट्याएर मकहाँ यसो भन्दै आउँछौ। तिमी साह्रै अहङ्कारी रहिछौ!” त्यसपछि मैले जेनिफरसँग कुराकानी गर्न मानिनँ। तिनले समस्या औँल्याइन् भने, म विरोध गर्थेँ, र समस्याहरू समाधान गर्दा भावनामा बग्थेँ।

यसपछि लगभग हरेक पन्ध्र दिनमा, जेनिफरले हाम्रो कामका समस्याहरूबारे प्रतिक्रिया सारांश तयारी गर्थिन्। एकपटक, तिनले यो प्रतिक्रिया अगुवालाई समेत दिइन्। यो सुन्दा, मलाई साह्रै रिस उठ्यो र मैले सोचेँ, “हामीले केही गल्ती गर्‍यौँ, तर हरेक महिना यति धेरै कामको बोझ हुँदा, सानातिना कुराहरू ठिकसित नगरिनु सामान्य होइन र? के त्यो कुरा अगुवालाई भन्‍नु साँच्चै आवश्यक थियो र? तिमी सानातिना कुराहरूमा नाटीकुटी गरिरहन्छौ र तिम्रो मापदण्ड साह्रै उच्‍च छ। के तिमीले हामी ब्रदर-सिस्टरहरूलाई मेसिनलाई जस्तो व्यवहार गरिरहेकी छौ? के हामीले कहिल्यै गल्ती गर्न नहुने?” यसबारे जति विचार गरेँ, मलाई त्यति नै रिस उठ्यो। अगुवा मसँग कुरा गर्न आउँदा, मैले जेनिफर अत्यन्तै अहङ्कारी छिन् भन्दै सिधै तिनलाई दोष लगाएँ। तिनी आफ्नो आङको भैँसी नदेखी हाम्रो आङको जुम्रा मात्रै औँल्याउँथिन्। अगुवाले ममा आत्म-चेतना रहेनछ भन्‍ने देखिन्, र मैले जेनिफरसँग उचित व्यवहार गर्नुपर्छ भनेर सङ्गति दिइन्। उनले मलाई आत्म-चिन्तन गर्न र पाठ सिक्‍न अनुरोध गरिन्। तर अगुवाको कुरा मैले एउटा कानले सुनेर अर्को कानले उडाइदिएँ। जेनिफरले आफ्‍नो प्रतिक्रियामा उल्‍लेख गरेका समस्याहरूलाई मैले समाधान गर्न छोडेँ, र भविष्यमा त्यस्तै समस्याहरू कसरी हुन नदिने भन्‍नेबारे सोच्‍ने प्रयास गरिनँ। म सही स्थितिमा छैनँ भन्‍ने मलाई कता-कता लाग्यो, त्यसकारण मैले प्रार्थना गरेर परमेश्‍वरलाई खोजी गरेँ र यस विषयमा पाठ सिकेर आत्म-चेतना प्राप्त गर्न उहाँलाई अगुवाइ मागेँ।

एक दिन मैले आफ्नो भक्तिको समयमा, परमेश्‍वरका केही वचन पढेँ जसले मलाई आफ्‍नो स्थिति बुझ्न सहयोग गरे। परमेश्‍वरका वचनहरूले भन्छन्, “सही र गलतबारे तर्क गर्न मन पर्नु भनेको, हरेक मामलामा सही के हो वा गलत के हो भनेर स्पष्ट पार्ने प्रयास गर्नु, र मामला स्पष्ट नभएसम्म र को सही हो र को गलत हो भनेर नबुझेसम्म नरोकिनु, र कुराहरू औँल्याउने कार्यमा जिद्दीपूर्वक एकोहोरो लाग्‍नु हो। यसरी व्यवहार गर्नुको के अर्थ? के आखिरमा सही र गलतको बारेमा तर्क गर्नु सही हुन्छ? (हुँदैन।) गल्ती कहाँ छ? के सत्यता अभ्यास गर्नुसँग यसको कुनै सम्बन्ध छ? (कुनै सम्बन्ध छैन।) किन कुनै सम्बन्ध छैन भनेर भन्छस्? सही र गलतको बारेमा तर्क गर्नु भनेको सत्यता सिद्धान्तहरू पालन गर्नु होइन, यो सत्यता सिद्धान्तहरूबारे छलफल वा सङ्गति गर्नु होइन; बरु, मानिसहरूले सधैँ को सही हो र को गलत हो, को ठीक हो र को बेठीक हो, को सही पक्षमा छ र को छैन, कोसँग राम्रो कारण छ, र कोसँग छैन, र कसले उच्च सिद्धान्त व्यक्त गर्छ भन्नेबारे कुरा गर्छन्; तिनीहरू यही कुरामा लागिपर्छन्। जब परमेश्‍वरले मानिसहरूलाई परीक्षाहरूको सामना गराउनुहुन्छ, तब तिनीहरूले सधैँ परमेश्‍वरसँग तर्क गर्ने प्रयास गर्छन्, तिनीहरू सधैँ कुनै न कुनै कारण लिएर आउँछन्। के परमेश्‍वरले तँसँग त्यस्ता कुराहरूका बारेमा छलफल गर्नुहुन्छ? के परमेश्‍वरले प्रसङ्ग के हो भनेर सोध्नुहुन्छ? के परमेश्‍वरले तेरो कारण र अभिप्रायहरू के-के हुन् भनेर सोध्नुहुन्छ? सोध्‍नुहुन्‍न। परमेश्‍वरले तँलाई जाँच्दा तँमा समर्पणको मनोवृत्ति छ कि प्रतिरोधको मनोवृत्ति छ भनेर सोध्नुहुन्छ। परमेश्‍वरले तैँले सत्यता बुझ्छस् कि बुझ्दैनस्, तँ समर्पित छस् कि छैनस् भनेर सोध्नुहुन्छ। परमेश्‍वरले माग गर्नुहुने यति हो, अरू केही छैन। परमेश्‍वरले तँलाई तेरो समर्पणको कमीको कारण के हो भनेर सोध्नुहुन्न, तँसँग असल समझ छ कि छैन भनेर हेर्नुहुन्न—उहाँले यस्ता कुराहरूका बारेमा बिलकुलै सोचविचार गर्नुहुन्न। परमेश्‍वरले तँ समर्पित छस् कि छैनस् भन्‍ने कुरा मात्रै हेर्नुहुन्छ। तेरो जिउने वातावरण र प्रसङ्ग जस्तोसुकै भए पनि, परमेश्‍वरले तेरो हृदयमा समर्पण छ कि छैन, तँमा समर्पणको मनोवृत्ति छ कि छैन भनेर मात्रै जाँच्नुहुन्छ। परमेश्‍वरले तँसँग सही र गलतको बारेमा बहस गर्नुहुन्न; परमेश्वरले तेरा तर्कहरू के हुन् भन्‍नेबारे चासो राख्नुहुन्न। परमेश्वरले त तँ साँच्‍चै समर्पित छस् कि छैनस् भन्‍ने कुराबारे मात्रै चासो राख्नुहुन्छ—परमेश्‍वरले तँलाई यति मात्र माग्नुहुन्छ। के यो सत्यता सिद्धान्त होइन र? सही र गलतको बारेमा तर्क गर्न, साथै भनाभनमा संलग्‍न हुन मन पराउने मानिसहरू—के तिनीहरूको हृदयमा सत्यता सिद्धान्तहरू हुन्छ? (हुँदैन।) किन हुँदैन? के तिनीहरूले कहिल्यै सत्यता सिद्धान्तहरूमा ध्यान दिएका हुन्छन्? के तिनीहरूले कहिल्यै तिनलाई पछ्याएका हुन्छन्? के तिनीहरूले कहिल्यै तिनलाई खोजेका हुन्छन्? तिनीहरूले कहिल्यै पनि तिनलाई ध्यान दिएका पछ्याएका वा खोजी गरेका हुँदैनन्, र ती कुराहरू तिनीहरूको हृदयमा हुँदै हुँदैनन्। फलस्वरूप, तिनीहरू मानव धारणाहरूमा मात्रै जिउन सक्छन्, तिनीहरूको हृदयमा सही र गलत, ठीक र बेठीक, निहुँ, कारण, कुतर्क, र तर्कहरू मात्र हुन्छन्, त्यसपछि चाँडै तिनीहरूले एक-अर्कालाई आक्रमण गर्छन्, आलोचना गर्छन्, र दोष दिन्छन्। यस्ता मानिसहरूको स्वभाव कस्तो हुन्छ भने तिनीहरू सही र गलतबारे बहस गर्न र मानिसहरूको आलोचना र दोष दिन मन पराउँछन्। यस्ता मानिसहरूसँग सत्यताप्रति कुनै प्रेम वा स्वीकारोक्ति हुँदैन, तिनीहरूले परमेश्‍वरलाई जाँच्ने र उहाँसँग तर्क गर्ने, परमेश्‍वरको आलोचना र अवज्ञा गर्नेसमेत सम्भावना हुन्छ। अन्त्यमा, तिनीहरू दण्डित हुन पुग्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१५))। मैले परमेश्‍वरको प्रकाशबाट के देखेँ भने कुनै पनि परिस्थितिमा सधैँ सही र गलतको कुरा गर्ने मानिसहरूले सुरुमा यी कुरको राम्ररी अनुसन्धान गर्नेछन्: को गलत, को सही, को तर्कसङ्गत छ। यदि तिनीहरू अरूबारे घुमाईफिराई कुरा गर्न सक्छन् भने, आफ्‍नै पक्षमा तर्क गर्न थाल्छन्, अरूलाई मात्र हेरिबस्छन्, अटेर गर्छन्, विरोध गर्छन्, र सत्यता नखोजी वा आफ्‍ना समस्याहरूबारे मनन नगरी अरूलाई आक्रमणसमेत गर्छन्। परमेश्‍वरले तिनीहरूका लागि तय गरिदिनुभएका परिस्थितिहरूमा तिनीहरू समर्पित हुँदैनन्। मैले कसरी यस्तै व्यवहार गरिरहेकी छु भन्‍नेबारे सोचेँ। जब जेनिफरले हाम्रो कामका केही समस्याहरू औँल्याइदिइन्, तब यी समस्याहरू छन् भन्‍ने मलाई थाहा थियो, तर हाम्रो कार्यभारलाई विचार गर्दा हाम्रो कामको मापदण्ड पहिले नै ठिकै छ, र सानातिना समस्याहरू त हुन्छै हुन्छ भन्‍ने सोच्दै मैले आफूलाई सही साबित गर्ने कारण र बहाना खोजेँ। मैले तिनका अपेक्षाहरू अत्यन्तै बढी छन्, र समस्याहरू नगण्य हुन् र ती समाधान नगरिए पनि फरक पर्दैन भन्‍ने सोच्दै, तिनलाई समस्याहरू औँल्याउन रोक्‍नका लागि सिद्धान्तहरू चलाएर तिनको खण्डन गर्नेसमेत प्रयास गरेँ। जेनिफरले मलाई सुस्त र गैरजिम्‍मेवार भएकोमा आलोचना गर्दा, मैले यसलाई परमेश्‍वरबाट आएको भनी स्वीकार नगरेकी मात्र होइन, तर तिनीविरुद्ध पूर्वाग्रह पनि विकास गरेँ र तिनी सानातिना गल्ती खोतलिरहेकी छिन् भन्‍ने सोचेँ। तिनले मसँग कठोरतासाथ बोल्दा र तिनका शब्‍दहरूले मेरो स्वाभिमानमा चोट पुऱ्याउँदा, मैले तिनको स्वभावलाई अहङ्कारी भनेँ, र अगुवालाई मेरो पक्ष लिन र तिनलाई नराम्रो नजरले हेर्न लगाउन युक्ति गर्दै अगुवासामु तिनको आलोचनासमेत गरेँ। अगुवाले मलाई सहयोग गर्दा, मैले सुन्‍न मानिनँ। मैले परमेश्‍वरबाट आएको परिस्थितिलाई स्वीकार गरिनँ वा आफ्‍नो समस्याबारे मनन गरिनँ। बरु, मैले आफूलाई निर्दोष साबित गर्न खोजेँ, बहाना बनाएँ, र को सही र को गलत भनी विवाद गरेँ। मैले आज्ञापालनको मनोवृत्ति अलिकति पनि नदेखाई तातो रिस मात्रै देखाएँ। म कसरी आफूलाई विश्‍वासी भन्‍न सक्थेँ र? मैले त गैरविश्‍वासीजस्तो व्यवहार गरिरहेकी थिएँ।

पछि, मैले परमेश्‍वरका वचनहरूको अर्को खण्ड पढेँ जसले मलाई परमेश्‍वरको इच्‍छा थप बुझ्‍न सहयोग गर्‍यो। परमेश्‍वरका वचनहरूले भन्छन्, “मानिसले गर्ने हरेक काम सत्यता खोजी गर्ने र त्यसलाई व्यवहारमा लागू गर्नेसँग सम्बन्धित हुन्छ; सत्यतासँग सम्बन्धित हुने जुनै पनि कुरा मानिसहरूको मानवताको गुणस्तर र तिनीहरूले कामकुरा गर्दा राख्ने मनोवृत्तिसँग सम्बन्धित हुन्छ। प्रायजसो, यदि मानिसहरूले सिद्धान्तपरक तरिकाले कामहरू गर्दैनन् भने, त्यसको कारण तिनीहरूले तिनका पछाडिका सिद्धान्तहरू नबुझ्नु हो। तर धेरैजसो, मानिसहरूले सिद्धान्तहरू नबुझ्ने मात्र नभई तिनीहरू ती बुझ्ने इच्छासमेत गर्दैनन्। तिनीहरूलाई तिनका बारेमा अलिअलि थाहा भए पनि, तिनीहरू अझै राम्रो गर्ने इच्छा गर्दैनन्। तिनीहरूको हृदयमा यो मानक र यो मापदण्ड छैनन्। त्यसैले, तिनीहरूलाई राम्ररी कामकुरा गर्न निकै कठिन हुन्छ, तिनीहरूलाई सत्यताअनुरूप र परमेश्‍वरलाई सन्तुष्ट तुल्याउने किसिमले कामकुरा गर्न निकै कठिन हुन्छ। मानिसहरूले आफ्ना कर्तव्यहरू स्वीकार्य रूपमा निर्वाह गर्न सक्छन् कि सक्दैनन् भन्‍ने कुरा तिनीहरू केका लागि लागिपर्छन्, तिनीहरूले सत्यता पछ्याउँछन् कि पछ्याउँदैनन्, र तिनीहरूले सकारात्मक कुराहरूलाई प्रेम गर्छन् कि गर्दैनन् भन्‍नेमा भर पर्छ। यदि मानिसहरूले सकारात्मक कुराहरूलाई प्रेम गर्दैनन् भने, तिनीहरूलाई सत्यता स्विकार्न सजिलो हुँदैन, जुन निकै समस्याजनक कुरो हो—तिनीहरूले कुनै कर्तव्य निभाए पनि, तिनीहरूले श्रम मात्र गर्छन्। तैँले सत्यता बुझे पनि वा नबुझे पनि, र तैँले सिद्धान्तहरू बोध गर्न सके पनि वा नसके पनि, यदि तैँले तेरो विवेकका आधारमा आफ्नो कर्तव्य निभाइस् भने, तैँले कम्तीमा पनि औसत नतिजा हासिल गर्नेछस्। यो मात्र स्वीकार्य हुन्छ। यदि तैँले त्यसपछि सत्यता खोज्न र सत्यता सिद्धान्तहरूअनुसार कामकुरा गर्न सकिस् भने, तैँले परमेश्‍वरका मागहरू पूर्ण रूपमा पूरा गर्न र परमेश्‍वरका अभिप्रायहरू बमोजिमको हुन सक्नेछस्। परमेश्‍वरका मागहरू के-के हुन्? (कर्तव्य निर्वाहमा मानिसहरूले तिनीहरूका सारा हृदय र शक्ति दिऊन्।) ‘तिनीहरूका सारा हृदय र शक्ति दिऊन्’ लाई कसरी बुझ्नुपर्छ? यदि मानिसहरूले आफ्नो कर्तव्य निर्वाह तिनीहरूको सारा मन समर्पित गर्छन् भने, तिनीहरूले सारा हृदय लगाइरहेका हुन्छन्। यदि तिनीहरूले आफ्नो भएभरको शक्ति आफ्नो कर्तव्य निर्वाह गर्नमा प्रयोग गर्छन् भने, तिनीहरूले तिनीहरूको सारा शक्ति लगाइरहेका हुन्छन्। के तेरो सारा हृदय र शक्ति लगाउनु सजिलो छ र? विवेक र समझविना यो हासिल गर्न सजिलो छैन। यदि कुनै व्यक्तिमा हृदय छैन, यदि उसमा बौद्धिकता छैन र उसले मनन गर्न सक्दैन, र कुनै समस्या सामना गर्नुपर्दा सत्यता खोज्न जान्दैन र ऊसँग त्यसो गर्ने तरिका वा स्रोतसाधन छैन भने, के उसले आफ्नो सारा हृदय लगाउन सक्छ? पक्कै पनि सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो)। मैले परमेश्‍वरका वचनहरू मनन गरेपछि उहाँको इच्‍छा बुझेँ। परमेश्‍वर मानिसहरूले आफ्‍नो कर्तव्यमा सिद्धता प्राप्त गरेको माग गर्नुहुन्‍न, तर तिनीहरूले सक्दो गरे कि गरेनन्, र तिनीहरूको मनोवृत्ति आफ्‍नो कर्तव्यमा सुधार गर्न प्रयास गर्ने किसिमको छ कि छैन त्यो हेर्नुहुन्छ। परमेश्‍वर मानिसहरूको हृदय जाँच्नुहुन्छ। मैले परमेश्‍वरका वचनहरूको तुलनामा आफ्‍नो कर्तव्यप्रति मेरो मनोवृत्तिबारे मनन गरेँ। मलाई सधैँ आफ्नो कामको बोझ बढी छ र मैले धेरै कुरा विचार गर्नुपर्छ र धेरै कुरालाई ध्यान दिनुपर्छ, र काममा सानातिना समस्याहरू आउनु सामान्य हो भन्‍ने लाग्थ्यो। कहिलेकाहीँ, ती समस्याहरू रोक्‍न सकिन्छ भन्‍ने थाहा हुँदा पनि, म काममा सुधार गर्ने प्रयास गर्न चाहन्‍नथेँ, जसले गर्दा समस्याहरू थन्को लागेर बसे र ती समाधान भएनन्। तर वास्तवमा, मैले आफ्‍नो कर्तव्यमा कहिल्यै गल्ती गर्नु हुँदैन भनेर परमेश्‍वर माग गर्नुहुन्‍न। उहाँ मेरो सुस्त र गैरजिम्‍मेवार मनोवृत्तिलाई मात्र घृणा गर्नुहुन्छ। जेनिफरले मेरो समस्या औँल्याएर यसतिर मेरो ध्यानाकर्षण गरी त्यसलाई समयमा नै समाधान गर्न र आफ्‍नो कर्तव्य राम्ररी पूरा गर्न मलाई सहयोग गरिरहेकी थिइन्। यो महसुस गरेपछि, मेरो स्थितिमा अलिक सुधार आयो। त्यसपछि, मैले अरूसँग सङ्गति र सारसङ्क्षेप गरेँ, अनि कसरी परिवर्तन गर्ने भनेर सोचेँ। अर्कोपटक कसैले मेरो समस्या औँल्याइदिँदा म प्रतिरोध गर्दिनथेँ र यसबारे झारा टार्दिनथेँ, तर सबैसँग मिलेर यसलाई समाधान गर्थेँ।

पछि, मैले आत्मचिन्तन गरेँ। मैले किन जेनिफरका सुझावहरूलाई यति विरोध गरेँ? त्यसपछि मैले परमेश्‍वरका वचनहरूको अर्को खण्ड पढेँ, र केही आत्म-चेतना प्राप्त गरेँ। परमेश्‍वर भन्‍नुहुन्छ, “काटछाँटप्रति ख्रीष्टविरोधीहरूको चिरपरिचित मनोवृत्ति भनेको यसको तीव्र अस्वीकार वा इन्कार गर्नु हो। तिनीहरूले जतिसुकै दुष्कर्म गरे पनि वा परमेश्‍वरको घरको काम र दाजुभाइ-दिदीबहिनीहरूको जीवन प्रवेशमा जति नै धेरै हानि गरे पनि, तिनीहरूले अलिकति पनि पछुतो वा आफू केही ऋणी भएको अनुभूति गर्दैनन्। यस दृष्टिकोणबाट हेर्दा, के ख्रीष्टविरोधीहरूसँग मानवता हुन्छ त? पटक्‍कै हुँदैन। तिनीहरूले परमेश्‍वरका चुनिएका मानिसहरूलाई हरप्रकारले हानि गर्छन्, र मण्डलीको काममा क्षति पुर्‍याउँछन्—परमेश्‍वरका चुनिएका मानिसहरूले यो कुरा सङ्लो पानीझैँ छर्लङ्ग देख्‍न सक्छन्, र तिनीहरूले ख्रीष्टविरोधीका दुष्कर्महरूको श्रृङ्खला देख्‍न सक्छन्। तर पनि ख्रीष्टविरोधीहरूले यो तथ्यलाई स्वीकार गर्दैनन्; तिनीहरू जिद्दी भई यस मामलामा आफू गलत छु वा आफू उत्तरदायी छु भनेर मान्‍न अस्वीकार गर्छन्। के यो तिनीहरू सत्यताप्रति वितृष्ण भइसकेका हुन्छन् भन्‍ने कुराको सङ्केत होइन र? ख्रीष्टविरोधीहरू सत्यताप्रति यति हदसम्म वितृष्ण भइसकेका हुन्छन् कि तिनीहरूले जति धेरै दुष्टता गरेको भए पनि, तिनीहरू यसलाई जिद्दी भई स्वीकार गर्न मान्दैनन्, र अन्त्यसम्‍मै तिनीहरू झुक्दैनन्। यसले ख्रीष्टविरोधीहरूले कहिल्यै पनि परमेश्‍वरको घरको कामलाई गम्‍भीर रूपमा लिँदैनन् वा सत्यता स्वीकार गर्दैनन् भन्‍ने कुरा पर्याप्त रूपले प्रमाणित गर्छ। तिनीहरू परमेश्‍वरमा विश्‍वास गर्न आएका हुँदैनन्; तिनीहरू शैतानका चाकरहरू हुन्, जो परमेश्‍वरको घरको काममा बाधा र व्यवधान ल्याउन आएका हुन्छन्। ख्रीष्टविरोधीहरूको हृदयमा प्रतिष्ठा र हैसियत मात्रै हुन्छ। तिनीहरूलाई यो विश्‍वास हुन्छ कि, यदि तिनीहरूले आफ्‍नो गल्ती स्वीकार गर्थे भने, तिनीहरूले उत्तरदायित्व स्वीकार गर्नुपर्थ्यो, र त्यसपछि तिनीहरूको हैसियत र प्रतिष्ठामा गम्भीर असर पर्थ्यो। फलस्वरूप, तिनीहरूले ‘मरे पनि नस्विकार्ने’ मनोवृत्तिका साथ प्रतिरोध गर्छन्। मानिसहरूले तिनीहरूलाई जेजसरी खुलासा वा चिरफार गरे पनि, तिनीहरूले ती कुरा इन्कार गर्न सक्दो गर्छन्। छोटकरीमा भन्दा, तिनीहरूको इन्कार जानाजान गरिएको भए पनि नभए पनि, एक हिसाब यी व्यवहारहरूले सत्यताप्रति वितृष्ण बन्‍ने र सत्यतालाई घृणा गर्ने ख्रीष्टविरोधीहरूको प्रकृति सार खुलासा गर्छन्। यसले अर्को हिसाबमा ख्रीष्टविरोधीहरूले आफ्नो हैसियत, प्रतिष्ठा र हितलाई कति मूल्यवान् ठान्छन् भन्‍ने तथ्यलाई देखाउँछ। यस क्रममा, मण्डलीको काम र हितप्रतिचाहिँ तिनीहरूको मनोवृत्ति कस्तो हुन्छ? यो अवहेलना र गैरजिम्मेवारीपूर्ण हुन्छ। तिनीहरूमा विवेक र समझको पूरै अभाव हुन्छ। के ख्रीष्टविरोधीहरू उत्तरदायित्वबाट पन्छिएको कुराले यी समस्याहरूलाई प्रदर्शन गर्दैन र? एक हिसाबमा, जिम्मेवारीबाट पन्छिनुले सत्यताप्रति वितृष्ण बन्‍ने र सत्यतालाई घृणा गर्ने तिनीहरूको प्रकृति सारलाई प्रमाणित गर्छ भने, अर्को हिसाबमा, तिनीहरूमा विवेक, समझ र मानवताको कमी छ भन्‍ने देखाउँछ। तिनीहरूको बाधा र दुष्कर्मले दाजुभाइ-दिदीबहिनीहरूको जीवन प्रवेशमा जति नै हानि पुगे पनि, तिनीहरूले धिक्‍कार अनुभूति गर्दैनन् र तिनीहरूलाई यो कुराले कति पनि चिन्तित गराउँदैन। यो कस्तो प्रकारको प्राणी हो? आफ्नो गल्तीको थोरै भाग मात्र स्वीकार गरे पनि तिनीहरूमा थोरै विवेक र समझ छ भन्‍ने देखिन्थ्यो, तर यी ख्रीष्टविरोधीहरूसँग अलिकति पनि मानवता हुँदैन। त्यसकारण, तिमीहरू तिनीहरू के हुन् भनी भन्छौ? ख्रीष्टविरोधीहरू सारमा दियाबलसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले के प्रकट गर्छन् भने, ख्रीष्टविरोधीहरू सत्यता स्वीकार गर्दैनन्। तिनीहरू सत्यतादेखि दिक्‍क मान्छन् र स्वभावैले सत्यतालाई घृणा गर्छन्। निराकरण र खुलासा गरिँदा, तिनीहरू बहाना बनाउन लागिपर्छन्, र काममा गम्‍भीर हानि गरे पनि तिनीहरूलाई कुनै पछुतो हुँदैन। तिनीहरू आफ्‍ना गल्तीहरू स्वीकारसमेत गर्न सक्दैनन् र अत्यन्तै हठी हुन्छन्। मैले आफूलाई परमेश्‍वरका वचनहरूसँग तुलना गरेपछि मनन गरेँ। म प्रस्टै आफ्‍नो कर्तव्यमा सुस्त रहेछु, र धेरै भूलचूक र समस्याहरू थिए, तर मलाई कुनै ग्‍लानि वा पछुतो हुँदैनथ्यो। मलाई काटछाँट र निराकरण गरिँदा, र सम्झाइँदा म त्यो स्विकार्दिनथेँ। म सधैँ आफूलाई सही साबित गर्ने र यसलाई पन्छाउने कारणहरू खोज्थेँ। म आफ्‍ना गल्तीहरू स्वीकार गर्न इच्छुक थिइनँ। म सोच्थेँ, आफ्‍ना गल्तीहरू स्वीकार गर्दा म खराब देखिनेछु, र मेरो प्रतिष्ठा, हैसियत, र छविमा हानि हुनेछ, जसले गर्दा अरूले मलाई तुच्छ ठान्नेछन्। म पूर्णरूपमा अविवेकी थिएँ। मैले सत्यतादेखि दिक्‍क हुने स्वभाव प्रकट गरिरहेकी थिएँ। अरूले मलाई मेरो कर्तव्यमा कमी भइरहेको तौरतरिकालाई देख्‍न सहयोग गर्नका लागि सुझाव दिन्थे, ताकि मैले समयमा नै समस्याहरू समाधान गरेर आफ्‍नो कर्तव्य अझै राम्ररी पूरा गर्न सकूँ। तर मैले यसलाई परमेश्‍वरबाट आएको भनी कहिल्यै स्वीकार गरिनँ, न त आत्मचिन्तन नै गरेँ। त्यसकारण, आफ्‍नो कर्तव्यमा सुस्त हुने मेरो समस्या कहिल्यै समाधान भएन, र मैले सुपरभाइजरको रूपमा आफ्‍नो भूमिका कहिल्यै पूरा गरिनँ, जसले गर्दा अरू पनि आफ्‍नो कर्तव्यमा सुस्त भए र तिनीहरूले गल्ती गरे। यस बेला, मैले बल्‍ल के देखेँ भने सत्यताप्रति दिक्‍क मान्‍ने यो शैतानी स्वभावलाई समाधान नगरेको कारण मलाई सत्यता र अरूको सुझाव स्वीकार गर्न गाह्रो भएकोले रहेछ। यदि मैले निरन्तर पश्‍चात्ताप नगरेकी वा यो भ्रष्ट स्वभावलाई नहटाएकी भए, मेरो कर्तव्यका समस्या र कमीकमजोरीहरू बढ्नेथिए, र अन्तिममा म दुष्कर्म गर्न पुग्नेथिएँ, परमेश्‍वरलाई विरोध गर्नेथिएँ अनि उहाँले मलाई घृणा गरेर हटाउनुहुनेथ्यो। यो थाहा पाएर म निकै व्याकुल भएँ, र मैले पश्‍चात्ताप गर्दै परमेश्‍वरलाई प्रार्थना गरेँ र अबदेखि आफ्‍नो कर्तव्यमा सत्यता अभ्यास गर्न, र भ्रष्टतामा निजिउन इच्छुक भएँ।

पछि, मैले परमेश्‍वरका वचनहरूको अर्को खण्ड पढेँ, जसले मलाई सत्यताप्रति दिक्‍क मान्‍ने स्वभाव हटाउने बाटो दियो। परमेश्‍वरका वचनहरूले भन्छन्, “तैँले सत्यता नबुझ्दा, यदि कसैले तँलाई सल्लाह दिन्छ र सत्यताअनुसार कसरी काम गर्ने भनेर बताउँछ भने, तैँले सर्वप्रथम यो स्वीकार गर्नुपर्छ अनि सबैलाई यसमा सङ्गति गर्न दिनुपर्छ, अनि यो मार्ग सही हो कि होइन, र यो सत्यता सिद्धान्तअनुरूप छ कि छैन भनेर हेर्नुपर्छ। यदि यो सत्यताअनुसार रहेछ भनेर तँ पक्‍का भइस् भने, त्यसरी नै अभ्यास गर्; यदि यो सत्यताअनुसार छैन भनेर तैँले निर्धारित गरिस् भने, त्यसरी अभ्यास नगर्। यो त्यस्तो सरल छ। तैँले सत्यता खोज्दा, धेरै मानिसहरूबाट खोज्नुपर्छ। यदि जो कसैले केही कुरा भन्छ भने, तैँले उसको कुरा सुन्‍नुपर्छ, उसका सबै शब्दहरू गम्भीरतापूर्वक लिनुपर्छ। तिनलाई बेवास्ता नगर् वा तुच्छ नठान् किनकि यो तेरो कर्तव्यको दायराभित्रका मामिलासँग सम्बन्धित छ, र तैँले यसलाई गम्भीरतापूर्वक लिनैपर्छ। यो नै सही मनोवृत्ति र सही स्थिति हो। यदि तँ सही स्थितिमा छस्, र तँ सत्यताप्रति वितृष्णा राख्ने र सत्यतालाई घृणा गर्ने स्वभाव प्रकट गर्दैनस् भने, यसरी अभ्यास गर्नुले तेरो भ्रष्ट स्वभावको स्थान लिनेछ। यो नै सत्यता अभ्यास हो। यदि तैँले यसरी सत्यता अभ्यास गरिस् भने, कस्तो फल फल्नेछ? (हामीलाई पवित्र आत्माको मार्गदर्शन मिल्नेछ।) पवित्र आत्माको मार्गदर्शन पाउनु एउटा पक्ष हो। कहिलेकाहीँ, मामिला एकदमै सरल हुनेछ, र तैँले आफ्नै दिमाग प्रयोग गरेर त्यो प्राप्त गर्न सक्नेछस्; अरूले तँलाई सुझाव दिइसकेपछि र तैँले बुझिसकेपछि, तँ परिस्थितिहरू ठिक गर्न र सिद्धान्तअनुसार कार्य गर्न सक्षम हुनेछस्। मानिसहरूलाई यो सानो कुरा लाग्ला, तर परमेश्‍वरका लागि यो ठूलो कुरा हो। किन म यसो भन्छु? किनभने तैँले यसरी अभ्यास गर्दा, परमेश्‍वरका लागि तँ सत्यता अभ्यास गर्न सक्ने, सत्यतालाई प्रेम गर्ने र सत्यताप्रति वितृष्णा नराख्ने व्यक्ति हुन्छस्—परमेश्‍वरले तेरो हृदय जाँच्नुहुँदा, तेरो स्वभाव पनि हेर्नुहुन्छ, यो ठूलो कुरा हो। अर्को शब्दमा भन्‍नुपर्दा, तैँले परमेश्‍वरसामु आफ्नो कर्तव्य निभाउँदा र काम गर्दा, तैँले जिउने र प्रकट गर्ने सबै कुरा मानिसहरूमा हुनुपर्ने सत्यता वास्तविकता हुन्। तैँले गर्ने हरेक कुरामा तँमा हुने मनोवृत्ति, सोच, र स्थिति परमेश्‍वरका लागि सबैभन्दा महत्त्वपूर्ण कुरा हुन्, र परमेश्‍वर तिनको छानबीन गर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूले अभ्यासको मार्ग देखाए। जब ब्रदर-सिस्टरहरूले मलाई सुझाव दिन्छन् वा मेरो आलोचना गर्छन्, तब सुरुमा ममा स्वीकार र आज्ञापालन गर्ने मनोवृत्ति हुनुपर्छ। यसलाई कसरी लागू गर्ने थाहा नहुँदा, मैले यसलाई घृणा वा विरोध गर्नु हुँदैन, तर सुरुमा यसलाई स्वीकार गर्नुपर्छ, त्यसपछि सत्यता बुझेका व्यक्तिलाई सङ्गति माग्नुपर्छ, र सिद्धान्तहरू राम्ररी बुझेपछि ती अभ्यास गर्नुपर्छ। परमेश्‍वरको इच्‍छाअनुसार आफ्‍नो कर्तव्य पूरा गर्नु भनेको यही हो। जब अरूले मेरो काममा समस्या वा कमीकमजोरी देखेर औँल्याइदिन्छ, जब तिनीहरूले मलाई सुझाव दिन्छन् र निराकरण गर्छन्, तब कसरी तिनीहरू पूर्णरूपमा मण्डलीको कामप्रति जिम्‍मेवार भइरहेका हुन्छन्, मलाई आलोचना गर्ने वा समस्यामा पार्ने गरिरहेका हुँदैनन् भनेर सम्झेँ। मैले यसलाई परमेश्‍वरबाट आएको ठानी ग्रहण गर्नुपर्छ र आज्ञाकारी भएर स्विकार्नुपर्छ, आफ्‍ना समस्याहरूबारे मनन गरेर ती समयमै परिवर्तन र समाधान गर्नुपर्छ। मेरो काम अलिअलि गर्दै सुधार गर्ने, र मण्डलीको काममा भ्रष्ट स्वभावलाई बाधा पार्न नदिने एकमात्र तरिका त्यही हो।

एक दिन, जेनिफरले हाम्रा भिडियोहरूमा भएका केही समस्याहरू औँल्याउँदै मेसेज पठाइन्। यो देख्दा, मलाई एक छिन विरोध गर्न मन लागेको थियो। मैले यी समस्याहरूबारे अरूसँग पहिल्यै छलफल गरेर समाधान खोजिसकेकी थिएँ। तिनी किन यी समस्याहरू फेरि उठाइरहेकी थिइन्? मलाई आफ्नो प्रतिरक्षा गर्दै केही भन्‍न मन लागेको थियो, तर उनले यो कुरा औँल्याइन् भने, पक्‍कै पनि काममा अवश्यै केही भूलचूक वा कमीकमजोरी भएका हुनुपर्छ भन्‍ने सोचेँ। त्यसकारण, म जेनिफरलाई यसबारे सोध्‍न अग्रसर भएँ। गहनरूपमा बुझेपछि, मलाई बल्‍ल के थाहा भयो भने मैले यी समस्याहरूबारे ब्रदर-सिस्टरहरूसँग छलफल मात्रै गरेकी रहेछु, तर पछि मैले तिनीहरूको काम समयमै अनुगमन गरेकी रहेनछु। मैले के पनि थाहा पाएँ भने म आफ्‍नो कामप्रति सक्रिय र जिम्‍मेवार भएकी थिइनँ, तर समस्याहरू समाधान गर्नुअघि अरूले नै औँल्याइदिऊन् भनेर निष्क्रियरूपमा प्रतीक्षा गरिरहेकी थिएँ। त्यसकारण, मैले अग्रसर भएर अरूलाई हाम्रा भिडियोहरूमा के-कस्ता समस्याहरू छन् भनेर सोधेँ, र तीबारे समयमा नै सङ्गति गरेर समाधान गरेँ। केही समयपछि, समस्याहरू घट्दै गएको प्रस्ट भयो, र मलाई आफ्‍नो कर्तव्यमा शान्ति र ढुक्‍क लाग्यो। अरूको सुझाव लिन, सत्यता खोजी गर्न र आफ्‍ना समस्याहरू समाधान गर्न सक्यौँ भने मात्रै हामीले आफ्‍नो कर्तव्य राम्ररी पूरा गर्न सक्छौँ भन्‍ने पनि मलाई हृदयदेखि महसुस भयो। परमेश्‍वरलाई धन्यवाद होस्!


२८. ईर्ष्यालाई आफूमाथि हाबी हुन नदिनु

ली फाङ, चीन

सन् २०१७ को गृष्ममा म मण्डली अगुवा भएर सेवा गरिरहेकी थिएँ। कामको आवश्यकताका कारण माथिल्लो तहको अगुवाले सिस्टर याङ्ग गुआङ्ग र सिस्टर चेङ्ग शिनलाई मसँग काम गर्ने प्रबन्ध मिलाइन्, र तिनीहरूलाई मद्दत गर्नु भनी मलाई अह्राइन्। केही समयपछि, ती दुई सिस्टरले आफ्ना कर्तव्यमा बोझ उठाउँदै छिटो प्रगति गरिरहेको मैले देखेँ। केही कामकुराबारे मैले चिन्ता गर्नुपरेन—ती सिस्टरहरू त्यसउपर छलफल गर्न र आफै उचित तरिकाले सम्हाल्न सक्षम थिए। सुरुमा, म त्यसबारे निकै खुसी थिएँ, तर समयसँगै, मलाई नमिठो लाग्न थाल्यो। मैले मनमनै सोचेँ, “म अगुवा हुँ, त्यसैले तर्कसङ्गत कुरा भनेको मण्डलीका ठुला-साना सबै मामिलाहरूबारे पहिले मसँग छलफल गर्नुपर्छ। तर अहिले, यी दुई सिस्टरहरू मसँग सल्लाह नगरी केही कामकुरा प्रबन्ध गरिरहेका छन्। तिनीहरूले मलाई गम्भीरतापूर्वक लिइरहेका छैनन्! यस्तै चलिरह्यो भने, के म नाम मात्रको अगुवा रहनेछैनँ र?”

एउटा भेलामा, मलजल डिकनले याङ्ग गुआङ्ग र चेङ्ग शिनको नाम उल्लेख गरिन्। उनले भनिन्, “तिनीहरूले आफ्ना कर्तव्यमा साँच्चिकै बोझ उठाउँछन्। पहिले हामीसँग सधैँ मलजलकर्ताको कमी हुन्थ्यो, तर तिनीहरू आएदेखि स्थानान्तरण छिटो भइरहेको मात्र होइन, मलजलको काम पनि निकै प्रभावकारी भएको छ…।” यो सुनेपछि, मैले बाहिरबाट परमेश्‍वरलाई धन्यवाद दिएँ, तर मनमनै त्यति खुसी थिइनँ र मेरो अनुहार रातो भइरहेको म महसुस गर्न सक्थेँ। मैले मनमनै सोचेँ, “अरूले मलाईभन्दा ती दुई सिस्टरलाई उच्च सम्झन्छन्। म कैयौँ वर्षदेखि अगुवा रहेकी छु, र ती सिस्टरले केही दिनदेखि मात्र यो गरिरहेका छन्। के तिनीहरू मभन्दा बढी असल छन्?” म यसलाई स्विकार्न चाहन्नथेँ, र त्यस पछि मैले मलजल डिकनले भनेका कुनै पनि कुरा सुनिनँ। भेलापछि म लत्रक्क परेर घर गएँ। त्यो रात मैले ओछ्यानमा यताउता पल्टँदै बिताएँ, निदाउनै सकिनँ। हरेकपल्ट मलजल डिकनले भनेका कुराबारे सोच्दा म निकै निराश हुन्थेँ। म वर्षौँदेखि अगुवा रहेकी थिएँ, तर भर्खर प्रशिक्षण सुरु गरेका दुई सिस्टर बराबरी पनि थिइनँ। माथिल्लो तहकी अगुवाले थाहा पाइन् भने मेरो बारेमा के सोच्नेथिइन्? के उनले म अक्षम छु र अगुवा बन्न लायक छैन भन्‍नेथिइन्? अरूले मलाई आदर गर्थे, अब के तिनीहरूले मभन्दा ती दुई सिस्टर असल छन् भन्‍ने सोच्नेथिए? भोलिका दिनमा तिनीहरूले मलाई छोडेर तिनीहरूलाई समर्थन गर्नेथिए? मलाई लाग्यो याङ्ग गुआङ्ग र चेङ्ग शिनले मेरो चमक चोरेका छन्, र म तिनीहरूप्रति ईर्ष्या र आक्रोशले भरिएँ। त्यो बेला मेरो पद सुरक्षित छैन भन्‍ने डरले मेरो कल्पना अनियन्त्रित भइरहेको थियो। मैले चुपचाप आफूलाई राम्रो काम गर्न, हाम्रा सबै परियोजनामा अझ राम्रो गर्ने प्रयास गर्न र अरूलाई म ती सिस्टरहरूभन्दा कम छैन भन्‍ने देखाउन प्रोत्साहित गरेँ। त्यसपछि, म हरेक दिन सबेरै उठ्थेँ र अबेरसम्म जागा रहन्थेँ, म सबै महत्त्वपूर्ण परियोजनामा अगाडि रहन्थेँ र देखिएका कुनै पनि समस्यालाई तुरुन्त हल गर्थेँ, मभन्दा पहिले ती सिस्टरहरू त्यहाँ पुग्लान् भन्‍ने मलाई डर थियो। कहिलेकाहीँ तिनीहरूले गडबडी गरुन् र आफैलाई लज्जित बनाउन् भन्‍ने आशा समेत गर्थेँ। एक दिन मण्डलीका पुस्तकहरू जाँच गर्दैगर्दा हामीले पठाएका र प्राप्त गरेका सङ्ख्याबिच बेमेल पायौँ। पुस्तकहरू वितरण गर्ने र प्राप्त गर्ने काम ती सिस्टरहरूले सम्हालिरहेका थिए र तिनीहरूले चिन्तित हुँदै कारण खोजिरहँदा मैले मद्दत नगरेकी मात्र होइन, तिनीहरूको दुर्भाग्यमा रमाइरहेकी थिएँ, मैले सोचेँ “म तिमीहरूलाई निकै सक्षम ठान्थेँ—अब तिमीहरू के गर्नेछौ?” हप्काइको स्वरमा मैले तिनीहरूलाई भनेँ, मण्डलीका पुस्तकसम्बन्धी कुनै समस्या छन् भने त्यो निकै ठुलो कुरा हो। त्यसले तिनीहरूलाई झन् चिन्तित बनायो र तिनीहरूको स्थितिमा असर पर्‍यो। म भित्रभित्रै निकै खुसी भइरहेकी थिएँ, “अब तिमीहरूले यति ठुलो गल्ती गरेका छौ, हेरौँ माथिल्लो अगुवाले अझै पनि तिमीहरूलाई मभन्दा असल सोच्छिन् कि सोच्दिनन्! यदि तिमीहरू यो नकारात्मक स्थितिमा रह्यौ भने मैले मेरो पद जोखिममा पर्ने चिन्ता गर्नुपर्नेछैन।” त्यो बेला मलाई अलिक दोषी महसुस भयो र आफूले सीमा नाघ्दै छु भन्‍ने लाग्यो, तर, मैले वास्तवमा यसमाथि थप चिन्तन गरिनँ।

पछि, केही कारणले चेङ्ग शिनको कर्तव्य समायोजन गरियो, सँगै काम गर्ने म र याङ्ग गुआङ्ग मात्र भयौँ। एक दिन कामको छलफलको क्रममा, माथिल्लो अगुवाले सधैँ याङ्ग गुआङ्गको राय मागिरहेको देखेँ, जबकि म अपमानित महसुस गर्दै एउटा छेउमा बस्थेँ। मैले सोच्न थालेँ, अगुवाले उनलाई जवान र राम्रो क्षमता भएकाले प्रशिक्षित गर्न ध्यान केन्द्रित गरिरहेकी पो होलिन् कि। म निकै निराश भएँ। अगुवाले पहिले सधैँ मसँग कामकुराबारे छलफल गर्थिन्, तर अहिले याङ्ग गुआङ्गलाई धेरै कदर गर्छिन्। के त्यसले याङ्ग गुआङ्ग मभन्दा झन् असल रहेको देखाउँदैन र? मेरो ईर्ष्या फेरि बाहिर आइरहेको थियो। त्यो समयमा, जबजब म याङ्ग गुआङ्गको काममा विचलन देख्थेँ, म उनलाई गाली गर्थेँ र कहिलेकाहीँ उनलाई उपेक्षा गर्थेँ। म हरेक भेलाको अध्यक्षता गर्न र अरूको समस्या हल गर्न दौडन्थेँ, उनलाई सङ्गति गर्ने मौकै दिन्नथेँ। उनको स्थिति खराब हुँदै गयो र उनले मण्डलीको काममा बोझ उठाउन छाडिन्, उनले कतिपय कार्यलाई शीघ्रतासाथ गरिनन् र यसले मण्डलीको काममा केही हानि पुग्यो। त्यो बेला, मलाई अलि दोषी महसुस भयो। मलाई उनको नकारात्मक स्थितिमा मेरो धेरै योगदान छ भन्‍ने लाग्यो, तर मैले आत्मचिन्तन गरिनँ। परमेश्‍वरको ताडना नपाएसम्म मैले आफ्नै स्थितिबारे केही बुझेकी थिइनँ।

एक दिन म अचानक बिरामी परेँ, ज्वरो आयो र त्यसपछि खोकी लाग्यो। मलाई लाग्यो, मेरो दमको बिमारीले फेरि दुःख दिँदै छ, तर पछि, मेरो खोकी झन् बढ्दै गयो र कुनै औषधिले काम गरिरहेको थिएन। मैले जति चाहे पनि भेलामा सङ्गति गर्न सकिनँ। म डाक्टरकहाँ जाँच गराउन गएँ, र मलाई गम्भीर ब्रोन्किइक्टेसिस र क्षयरोग भएको बताइयो। डाक्टरले यो निकै गम्भीर रोग हो र नियन्त्रणमा आउन एक वर्षभन्दा धेरै औषधि खानुपर्ने बताए। त्यो सुनेर म स्तब्ध भई त्यही बसेँ, निकै दुःखी महसुस भइरह्यो। पहिले पनि मलाई क्षयरोग भइसकेको थियो र यसलाई निको पार्न साँच्चिकै गाह्रो भएको थियो। यो फेरि कसरी बल्झियो र यो पटक किन यति गम्भीर केस भयो? क्षयरोग सरुवा रोग भएकाले ब्रदर-सिस्टरहरूसँग मेरो कुनै सम्पर्क हुन पाएन। त्यसको अर्थ म आफ्नो कर्तव्य पूरा गर्न नपाउने भएकी थिएँ। आस्थाको यतिका वर्ष मैले सधैँ कर्तव्य पूरा गरेँ। आफूलाई समर्पित गर्न परिवार र जागिर समेत छाडेँ। विशेष गरी त्यो समयमा मण्डलीको काम निकै व्यस्त थियो र म ती सबमा अगाडि हुन्थेँ। मलाई कसरी यति गम्भीर रोग लाग्यो? परमेश्‍वरको अभिप्राय के थियो? यसबारे मैले जति सोचेँ, उति नराम्रो लाग्यो र म प्रायः सिरकभित्र रुँदै बस्थेँ। एक पटक, मैले रुँदै परमेश्‍वरलाई प्रार्थना गरेँ, “परमेश्‍वर! म निकै पीडामा छु। यसबाट कसरी पार पाउने थाहा छैन? बिन्ती मलाई तपाईँको अभिप्राय बुझ्न अन्तर्दृष्टि दिनुहोस् ताकि म यो बिमारीबाट पाठ सिक्न सकूँ।”

एक दिन मैले आफ्नो भक्तिमा परमेश्‍वरका यी वचन पढेँ। परमेश्‍वर भन्‍नुहुन्छ: “सामान्यतया, जब तैँले कुनै गम्भीर वा अनौठो रोग सामना गर्छस् र जब त्यसले तँलाई नराम्रोसँग कष्ट दिन्छ, त्यो संयोगवश हुँदैन। तँ बिरामी वा स्वस्थ जे-जस्तो भए पनि, त्यो परमेश्‍वरको अभिप्राय हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। यसलाई मनन गरेर मैले के बुझेँ भने परमेश्‍वरले मलाई गम्भीर बिमार हुन दिनु संयोग थिएन, यसमा पक्कै परमेश्‍वरको अभिप्राय थियो। मैले आफूलाई गम्भीरतापूर्वक जाँच्नु थियो। मैले बारम्बार प्रार्थना गरी परमेश्‍वरसँग बिन्ती गरेँ। चिन्तनको क्रममा मैले अचानक के बुझेँ भने यो अवधिमा याङ्ग गुआङ्गप्रति मेरो निरन्तरको ईर्ष्या र व्यक्तिगत ख्याति र प्राप्तिप्रतिको मेरो अटुट सङ्घर्षले उनलाई बन्धनमा पारेको थियो र यसको असर मण्डलीको काममा परेको थियो। जब मैले यो जानेँ, तब मलाई दोषी महसुस भयो र पछुतोले भरिएँ। मैले परमेश्‍वरका वचनमा यो पढेँ: “निर्दयी मानवजाति! गुप्त योजना र षड्यन्त्र, एक-अर्काबाट खोस्ने र हडप्ने, प्रसिद्धि र सम्पत्तिको निम्ति लुछाचुँडी गर्ने, पारस्परिक हत्या गर्ने—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवार, छोराछोरीहरूको खातिर, आफ्नो जीविकोपार्जन, भविष्य, प्रत्याशाहरू, ओहदा, महत्त्वाकाङ्क्षा, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै स्वार्थअनुसार काम नगर्ने मानिसहरू कति छन्? कति जनाले आफ्नो ओहदा सुरक्षित राख्‍न अरूलाई थिचोमिचो गर्दैनन् वा बहिष्‍कार गर्दैनन्?” (वचन, खण्ड १। परमेश्‍वरको देखापराइ र काम। दुष्टलाई निश्‍चय नै दण्ड दिइनेछ)। “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरले ठ्याक्कै मेरो स्थिति प्रकाश गर्नुभएको थियो। जबदेखि मैले ती दुई सिस्टरहरूलाई कर्तव्य कुशलतापूर्वक निर्वाह गरेको, छिटो प्रगति गरेको र केही कामकुरा मसँग सल्लाह नगरी सम्हालेको देखेँ, मलाई असहज भयो र तिनीहरूले मेरो आदर नगरेको जस्तो लाग्यो। मलजल डिकनले तिनीहरूलाई कर्तव्यमा प्रभावकारी भइरहेको भनी प्रशंसा गरेपछि मलाई झन् तिनीहरू मेरो पदका लागि खतरा हुन् र मेरो चमक चोरेका छन् भन्‍ने लाग्यो। तिनीहरूभन्दा म योग्य रहेको प्रमाणित गर्न र आफ्नो पद सुरक्षित गर्न म भेलाहरूमा सङ्गति गर्न र अरूको समस्या हल गर्न तिनीहरूभन्दा अगाडि जान्थेँ र तिनीहरूलाई सङ्गति गर्ने मौका नै दिन्नथेँ। मण्डलीका पुस्तकको सङ्ख्या नमिल्दा, यसको कारण खोज्न तिनीहरूलाई सहयोग गर्नुको सट्टा म तिनीहरूको दुःखमा रमाएँ र व्यङ्ग्यात्मक टिप्पणीहरू गरेँ, जसका कारण तिनीहरू नकारात्मकतामा जिउन थाले। म निकै दुर्भावनायुक्त थिएँ। यो सोचले, मलाई दोषी र पछुतो महसुस गरायो, मैले रुँदै परमेश्‍वरलाई प्रार्थना गरेँ, “हे परमेश्‍वर! तपाईँकै अनुग्रहबाट मैले मण्डलीको काम सुपरिवेक्षण गर्न सकेकी छु, तर म निकै विद्रोही भएकी छु। मैले आफ्नो कर्तव्य राम्ररी पूरा गर्न र तपाईँको प्रेम चुकाउन नसकेकी मात्र होइन, म बढी क्षमता भएकाहरूको ईर्ष्या गर्ने, र व्यक्तिगत ख्याति र लाभका लागि सङ्घर्ष गर्ने भएकी छु। मेरो व्यवहार तपाईँका लागि घृणित र मन नपर्ने रहेको छ। परमेश्‍वर, म पश्चात्ताप गरी बदलिन चाहन्छु।”

त्यसपछि, मैले परमेश्‍वरका यी वचन पढेँ: “समस्या सामना गर्दा, केही मानिसहरू अरूबाट जवाफ खोज्छन्, तर अर्को व्यक्ति सत्यताअनुसार बोल्दा, त्यसलाई स्विकार्दैनन्, तिनीहरू त्यो पालन गर्न सक्षम हुँदैनन्, र हृदयमा यस्तो सोच्छन्, ‘म सामान्यतया ऊभन्दा असल छु। यदि मैले योचोटि उसको सुझाव सुनेँ भने, के ऊ मभन्दा उच्च देखिनेछैन र? अहँ, म यस विषयमा उसको कुरा सुन्न सक्दिनँ। म बस यसलाई आफ्नै तरिकाले गर्नेछु।’ त्यसपछि तिनीहरूले त्यो अर्को व्यक्तिको दृष्टिकोण काट्ने कारण र बहाना खोज्छन्। यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरूमा अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको भय मान्ने हृदय पटक्कै हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको भय मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै हैसियत र प्रतिष्ठाको लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको भय मान्ने हृदय हुँदैन? के तिनीहरू अहङ्कारी होइनन्? के तिनीहरू शैतान होइनन्? अनि कोसँग परमेश्‍वरको भय मान्ने हृदयको सबैभन्दा कमी हुन्छ? पशुहरूबाहेक, दियाबलस र ख्रीष्टविरोधीहरू, दियाबलस र शैतानका नोकरहरूमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको भय मान्ने हृदय हुँदै हुँदैन। तिनीहरूले जुनसुकै दुष्ट काम गर्न सक्छन्; तिनीहरू परमेश्‍वरका शत्रुहरू हुन्, र उहाँका चुनिएका मानिसहरूका पनि शत्रुहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरले मेरो सामुन्ने रही मलाई न्याय गर्दै रहेको जस्तो लाग्यो। म सोच्थेँ, धेरै वर्षसम्म अगुवा रहेपछि, म अरूभन्दा श्रेष्ठ र असल हुनुपर्छ, त्यसैले मैले आफूभन्दा बढी सक्षम जो कोहीलाई ईर्ष्या र अस्वीकार गरेँ। मलाई थाहा थियो, ती दुई सिस्टरमा क्षमता छ, तिनीहरूले बोझ उठाउँछन् र कर्तव्यमा प्रभावकारी छन्—मण्डलीको काम र ब्रदर-सिस्टरको जीवन प्रवेशका लागि यो राम्रो थियो। तर मैले त्यो कुनै पनि विचार गरिनँ, मैले केवल आफ्नै प्रतिष्ठा र हैसियतको ख्याल गरेँ। मैले भित्रभित्रै तिनीहरूसँग युद्ध गरेँ, तिनीहरूलाई निराश र लज्जित बनाउन तिनीहरूको काममा विचलन र त्रुटि खोजेँ। यसले तिनीहरूलाई खराब स्थितिमा पुर्‍यायो र तिनीहरूले कर्तव्यमा बोझ उठाउन छाडे, जसले मण्डलीको काममा समेत हानि भयो। आफ्नो हैसियत कायम राख्न, आफूभन्दा बढी प्रतिभाशालीको डाह गर्दै, मैले वास्तविक कार्य गर्न सक्ने ती दुई सिस्टरलाई नकारात्मक हुने गरी बाँधे। त्यसो गरेर, मैले मण्डलीको कामलाई अवरोध गरिरहेकी र मण्डलीका हितलाई हानि पुर्‍याइरहेकी थिएँ। ममा कुनै मानवता थिएन। मैले प्रकट गरिरहेका सबै कुरा सैतानी स्वभाव थिए। मानिसले राम्रो गरिरहेको सैतानले सहँदैन र तिनीहरूलाई नकारात्मक, पतित र परमेश्‍वरलाई धोका दिने बनाउन मरिहत्ते गर्छ। मैले सैतानको नोकर भएर कार्य गर्दै, मण्डलीको काममा अवरोध गरिरहेकी थिएँ। मण्डली अगुवाको रूपमा, मैले परमेश्‍वरको अभिप्रायलाई ख्याल गर्नुपर्थ्यो, मानिसलाई मण्डलीका लागि जगेर्ना गर्नुपर्थ्यो, ताकि ब्रदर-सिस्टरहरूले कर्तव्य निर्वाह गर्न सकुन्। तर मैले प्रतिभाशाली मानिसको जगेर्ना गर्न नसकेको मात्र होइन, मैले ईर्ष्या गर्दै तिनीहरूलाई दबाएँ। त्यो कसरी मेरो कर्तव्य पूरा गरेको भयो र? म त केवल दुष्कर्म र परमेश्‍वरको विरोध गर्दै थिएँ।

एक दिन, मैले एउटी सिस्टरसँग खुलेर कुरा गरेँ र आफ्नो ईर्ष्यालु स्थितिबारे सङ्गति गरेँ। उनले मेरो कुरा सुनिन् र त्यसपछि शाऊलले दाऊदप्रति गरेको ईर्ष्याको उदाहरण दिइन्। उनले भनिन्, “जब शाऊलले परमेश्‍वरले युद्ध जित्न दाऊदलाई प्रयोग गरिरहनुभएको र सारा इस्रायलीहरूले उनको समर्थन गरेको देखे, उनी दाऊदको ईर्ष्या गर्न लागे र उनलाई मार्ने प्रयत्न गरिरहे। अन्तमा, शाऊललाई परमेश्‍वरले तिरस्कार गर्नुभयो र दण्ड दिनुभयो।” यो सुनेर मेरो जिउ सिरिङ्ग भयो। मैले आफ्ना हालैका सबै व्यवहारको बारेमा सोचेँ। ती दुई सिस्टरले आफ्ना कर्तव्यमा केही नतिजा प्राप्त गरिरहँदा म तिनीहरूप्रति ईर्ष्यालु भएँ, र हरेक मोडमा तिनीहरूलाई बाँधे र दबाएँ। मैले तिनीहरूका लागि कठिनाइ मात्र सिर्जना गरिरहेकी होइन, आफूलाई परमेश्‍वरको शत्रु पनि बनाइरहेकी थिएँ। के म शाऊल जस्तै थिइनँ र? यो सोचेर, मलाई अलिक डर लाग्यो, र मलाई मेरो दुष्कर्म गर्ने बाटोमा रोक्न यो परमेश्‍वरले दिनुभएको सामयिक ताडना र अनुशासन हो भन्‍ने महसुस गरेँ। यदि मैले त्यसरी नै कार्य गरिरहेँ भने, परिणाम अकल्पनीय हुने थियो। पछि, मैले बारम्बार सोचेँ: परमेश्‍वरले ईर्ष्या मन पराउनुहुन्न भन्‍ने राम्ररी जान्दाजान्दै किन मैले अरू मानिसलाई पाखा लगाउने कामकुरा गर्नबाट आफूलाई रोक्न सकिनँ? मैले परमेश्‍वरका वचनको यो खण्ड पढेँ: “ख्रीष्टविरोधीको सबैभन्दा स्पष्ट देखिने एक विशेषता भनेको तिनीहरू शक्तिमा एकाधिकार राख्छन् र आफ्नै तानासाह सञ्चालन गर्छन्: तिनीहरूले कसैको कुरा सुन्दैनन्, कसैलाई पनि सम्मान् गर्दैनन्, र मानिसहरूको सामर्थ्य जस्तोसुकै भए पनि, वा तिनीहरूले जुनसुकै सही दृष्टिकोण र बौद्धिक राय व्यक्त गर्न सक्ने भए पनि, वा तिनीहरूले जति नै उपयुक्त विधिहरू अगाडि सार्ने भए पनि, ख्रीष्टविरोधीहरूले ती कुराहरूमा कुनै चासो दिँदैनन्; यस्तो लाग्छ मानौँ तिनीहरूसँग सहकार्य गर्न वा तिनीहरूले गर्ने कुनै काममा सहभागी हुन कोही पनि योग्य छैन। ख्रीष्टविरोधीहरूसित यस्तो स्वभाव हुन्छ। कतिपय मानिसहरू यो खराब मानवताको हुनु हो भन्छन्—यो कसरी साधारण खराब मानवता मात्र हुन सक्छ र? यो पूर्णतया शैतानी स्वभाव हो, र यस्तो स्वभाव अत्यन्तै उग्र हुन्छ। म किन तिनीहरूको स्वभाव अत्यन्तै उग्र हुन्छ भनेर भन्दै छु त? ख्रीष्टविरोधीहरूले परमेश्‍वरको घरको सब थोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। … जब कसैले थोरै कामद्वारा आफूलाई पृथक तुल्याउँछ, वा जब कसैले साँचो गवाहीबारे बोल्न सक्छ, र त्यसबाट परमेश्वरका चुनिएका मानिसहरूले लाभ, सुधार, र सहयोग प्राप्त गर्छन्, र त्यसका कारण सबैबाट ठूलो प्रशंसा मिल्छ, तब ख्रीष्टविरोधीहरूको हृदयमा डाहा र घृणा बढ्छ, र तिनीहरूले त्यस व्यक्तिलाई बहिष्कार गर्ने र दबाउने कोसिस गर्छन्। तिनीहरू त्यस्ता मानिसहरूलाई आफ्‍नो हैसियतमा चुनौती दिनबाट रोक्‍नलाई कुनै पनि हालतमा कुनै पनि काम गर्न दिँदैनन्। … ख्रीष्टविरोधीहरूले मनमनै सोच्छन्, ‘मैले कुनै हालतमा यो कुरा सहनेवाला छैन। तँ मेरो क्षेत्रभित्र भूमिका खोज्न र मसँग प्रतिस्पर्धा गर्न चाहन्छस्। त्यो असम्भव छ; त्यसको बारेमा सोच्दै नसोच्। तँ मभन्दा शिक्षित छस्, मभन्दा वाक्पटु छस्, मभन्दा चर्चित छस्, र तँ मैले भन्दा ठूलो बौद्धिकताद्वारा सत्यता पछ्याउँछस्। यदि मैले तँसँग सहकार्य गर्नुपर्यो र मैले गर्नुपर्ने काम तैँले मभन्दा पहिल्यै गरिस् भने त्यसपछि मैले के गर्ने?’ के तिनीहरू परमेश्‍वरको घरको हितबारे सोच्छन्? सोच्दैनन्। तिनीहरू केको बारेमा सोच्छन्? तिनीहरू आफ्‍नो हैसियत कसरी कायम राख्‍ने त्यो मात्रै सोच्छन्। ख्रीष्टविरोधीहरू आफूले वास्तविक काम गर्न नसक्‍ने कुरा थाहा भएर पनि, सत्यताको खोजी गर्ने राम्रो क्षमता भएका मानिसहरूलाई जगेर्ना वा प्रवर्धन गर्ने गर्दैनन्; तिनीहरूले प्रवर्धन गर्ने मानिसहरू त केवल तिनीहरूको चापलुसी गर्ने, अरूको आराधना गर्न तयार हुने, हृदयदेखि तिनीहरूलाई अनुमोदन र प्रशंसा गर्ने, चिप्‍लो घस्‍ने, सत्यताको बुझाइ नभएका र खुट्टयाउने क्षमता नभएकाहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर प्रकाश गर्नुहुन्छ-ख्रीष्टविरोधीले मण्डलीको कामलाई ख्याल गर्दैनन्, तिनीहरू सत्तामा एकाधिकार जमाउन मात्र खोज्छन्। तिनीहरू मण्डलीलाई आफ्नो नियन्त्रणमा ल्याउँछन् र अरू कसैलाई यसमा सामेल हुन दिँदैनन्। तिनीहरूको हैसियतमा खतरा बन्ने जो कोहीलाई अलग गर्छन् र दबाउँछन्, र अरूका सबल पक्ष र खुबीलाई छोप्न लागिपर्छन्। म बिलकुल एउटा ख्रीष्टविरोधीले जस्तै व्यवहार गरिरहेकी थिएँ। मेरो हैसियत बलियो बनाउन सत्तामा एकाधिकार जमाउन र मण्डलीमा निर्णय गर्ने एक मात्र व्यक्ति बन्न चाहिरहेँ। मैले “महापुरुष एक जना मात्रै हुन सक्छ” र “समस्त ब्रह्माण्डमा सर्वोच्च शासन गर्ने म मात्र हुँ” जस्ता विचार अँगालिरहेकी थिएँ, र म कसैलाई पनि आफूभन्दा अगाडि जान दिन्नथेँ। जब दुई सिस्टरले केही मामिलाहरू सम्हालिरहेका थिए र मसँग त्यसबारे छलफल गरेनन्, तब तिनीहरूले मलाई गम्भीरतापूर्वक नलिइरहेको, र म अगुवा भएकीले मण्डलीका मामिला पहिले मेरो सामु आउनुपर्छ भन्‍ने लाग्यो। जब तिनीहरूको कर्तव्यमा समस्या देखिए, मैले त्यो विषयलाई बढाइचढाइ गरी तिनीहरूको आलोचना गरेँ र जानिबुझी तिनीहरूलाई मूर्ख बन्न दिएँ। म आफै भेलाको आयोजना गर्थेँ र ती सिस्टरहरूलाई सङ्गति गर्ने मौका दिन्नथेँ। मैले तिनीहरूको पछाडि तिनीहरूलाई गिराउने कुराहरू पनि गरेँ ताकि सुपरभाइजरले तिनीहरू सङ्गतिमा रुचि राख्दैनन् र भेलामा सधैँ अनौठो मौनता रहन्छ, अनि भेलाहरू आयोजना गर्ने सधैँ म मात्र हुन्छु भन्‍ने सोचुन्, मानौँ, सारा श्रेय मेरो मात्रै थियो। मेरो स्वभाव छली र द्वेषपूर्ण थियो, र म ख्रीष्टविरोधीको मार्गमा हिँड्दै थिएँ। त्यो क्षणमा मलाई अनुभूत भयो कि परमेश्‍वरको ताडना र अनुशासन, अनि उहाँका वचनको न्याय र प्रकाश नभएको भए, मेरा कार्यको प्रकृति कति गम्भीर थियो भन्‍ने मैले कहिल्यै देख्ने थिइनँ। मेरा सहकर्मी रहेका ती सिस्टरहरूलाई मैले दबाएकी र हानि गरेकी मात्र होइन, मैले अपराध र दुष्कर्म पनि गरेकी थिएँ। त्यो समयमा, मलाई निक्कै आत्मग्लानि र पछुतो भयो। दुष्कर्म गरेकोमा आफैप्रति घृणा जाग्यो, आफ्नो कर्तव्य ठिकसँग पूरा नगरेकोमा पछुतो भयो र परमेश्‍वरप्रति निकै ऋणी रहेको अनुभूत भयो।

त्यसपछि, मैले परमेश्‍वरका थप वचन पढेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। … यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनबाट मैले के सिकेँ भने अगुवा र सेवकहरूले प्रतिभावान् मानिस खोजेर तिनीहरूलाई जगेर्ना गर्ने कुरामा ध्यान दिनुपर्छ। आफ्नै स्वार्थका लागि तिनीहरूलाई दबाउनु, तिनीहरूको ईर्ष्या गर्नु परमेश्‍वरले घृणा गर्ने कुरा हुन्। ती दुई सिस्टरसँग काम गर्दा आएको पछुतोका बारेमा सोचेँ, र एउटा सङ्कल्प गरेँ। भविष्यमा जोसुकैसँग काम गरे पनि, म मण्डलीको हितलाई पहिले राख्नेछु, मैले खोजेका प्रतिभाशाली मानिसलाई तुरुन्त सिफारिस गर्नेछु, र मेरा जिम्मेवारीहरू पूरा गर्नेछु। पछि, मैले एउटा भेलामा अरूका सामु मेरो भ्रष्टताको खुलासा गरी विश्लेषण गरेँ, र सबैसँग काम गर्दा म आफूलाई तिनीहरूसँग सहकार्य गर्नुपर्छ, तिनीहरूको सबल पक्षबाट सिक्नुपर्छ र मण्डलीको काममा बाधा दिने कुनै पनि कुरा गर्नुहुँदैन भनी सम्झाइरहन्थेँ।

केही समय बितेपछि, म आफ्नो बिमारीबाट अलि निको भएँ र मण्डलीले मेरा लागि भिडियो निर्माणको काम मिलायो। त्यसको केही समयपछि, मण्डलीले मलाई अर्को सिस्टरलाई केही प्राविधिक प्रशिक्षण दिन भन्यो। उनको क्षमता राम्रो थियो र सिक्नमा तेज थिइन्। मैले सोचेँ, “यदि उनले यी सब तरिका सिकिन् भने के तिनले मेरो ठाउँ लिनेछिन्? अगुवाले यो सिस्टर मभन्दा छिटो सिक्छिन् भनेर देखिन् भने के मलाई हेयका दृष्टिले हेर्दिनन्?” त्यो सोचेर, मैले उनलाई लगनशील भएर प्रशिक्षण दिन चाहिनँ। तब, मलाई आफू सही स्थितिमा नरहेको अनुभूत भयो, त्यसैले म हतारिँदै प्रार्थना गर्न गएँ र परमेश्‍वरलाई मेरो हृदयको देखरेख गर्न बिन्ती गरेँ। मैले परमेश्‍वरका वचनबाट यी कुरा सम्झेँ: “तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचन मेरा लागि सामयिक सम्झौटो थियो, र मैले आफ्नो गलत सोचसँग विद्रोह गरेँ र उक्त सिस्टरलाई प्रशिक्षित गर्न सक्दो गरेँ। केही दिनपछि, उनले आफै भिडियो बनाउन सक्ने भइन्। सँगै काम गर्दा, हाम्रा कर्तव्य अलिक बढी उत्पादनशील भए। यसको अनुभवपछि, मैले सामञ्जस्य सहकार्यले हाम्रो हृदयमा खुसी र शान्ति ल्याउने महसुस गरेँ। सामञ्जस्य सहकार्यले मात्रै हामीले पवित्र आत्माको अन्तर्दृष्टि र मार्गदर्शन पाउन र कर्तव्यमा असल नतिजाहरू हासिल गर्न सक्ने सम्भावना हुन्छ। ममा आएको यो परिवर्तन परमेश्‍वरका वचनबाट हासिल भएका हुन्। परमेश्‍वरलाई धन्यवाद!


२९. म किन सधैँ ढोँग गरिरहेकी हुन्छु?

क्रिस्टिन, फिलिपिन्स

सन् २०२१ को अगस्टमा, मैले नयाँ विश्वासीहरूलाई मलजल गर्ने तालिम लिन थालेँ। मेरो अङ्ग्रेजी उच्चारण त्यति राम्रो नभएकाले, उनीहरूसँग सङ्गति गर्दा उनीहरूले मलाई हेप्छन् कि भन्ने डर लाग्थ्यो, त्यसैले सामान्यतया म उनीहरूसँग टाइप गरिएका सन्देशमार्फत मात्र कुराकानी गर्थेँ। तर, यसो गर्दा मलजल गर्ने कामको प्रगतिमा असर पुग्यो। एउटा भेलाको क्रममा, एक जना सिस्टरले आफ्नो अङ्ग्रेजी त्यति राम्रो नभए तापनि नयाँ विश्वासीहरूसँग बोलेर सङ्गति गर्न र उनीहरूका विभिन्न धारणा र कठिनाइहरूलाई समयमै सम्बोधन गर्न चाहेकाले, अनुवाद गर्ने सफ्टवेयरको सहायता लिएको कुरा बताइन्। यस प्रकार उनी सकेसम्म उनीहरूसँग बोलेर सङ्गति गर्न सक्थिन्। यसलाई आफ्नो कर्तव्यप्रतिको मेरो मनोवृत्तिसँग दाँज्दा मलाई साह्रै लाज लाग्यो। उनले राम्ररी अङ्ग्रेजी बोल्न नसके तापनि नयाँ विश्वासीहरूसँग बोलेरै कुराकानी गर्ने तरिका खोज्न उनी सफल भइन्। मेरो एउटै समस्या भनेको मेरो उच्चारण राम्रो नहुनु मात्र थियो। म दैनिक कुराकानीमा त ठीकै थिएँ, तर नयाँ विश्वासीहरूले मेरो अङ्ग्रेजी खराब छ भन्लान् कि भन्ने डरले म उनीहरूसँग बोलेर कुराकानी गर्न इच्छुक थिइनँ। यसले गर्दा मेरो मलजल गर्ने कामको नतिजामा प्रत्यक्ष असर पुग्यो। परमेश्‍वरका आखिरी दिनहरूको काम स्वीकार गर्ने नयाँ विश्वासीहरू झन्-झन् बढिरहेका थिए, त्यसैले हामीले हाम्रो मलजल गर्ने कामलाई तीव्र बनाएर उनीहरूलाई सकेसम्म चाँडो साँचो मार्गमा जग बसाल्न मद्दत गर्न आवश्यक थियो। तर म नयाँ विश्वासीहरूलाई कसरी तुरुन्तै मलजल गर्ने भन्नेबारे नसोची, केवल आफ्नो प्रतिष्ठा र हैसियतका बारेमा मात्र सोचिरहेकी थिएँ। मैले परमेश्‍वरको अभिप्रायबारे अलिकति पनि विचार गरिनँ! त्यसैले मैले प्रार्थना गरेँ, र परमेश्‍वरमा भर परेर नयाँ विश्वासीहरूसँग बोलेर कुराकानी गर्ने प्रयास गर्न तयार भएँ। त्यसपछि, मैले पहिलेदेखि चिनेका नयाँ विश्वासीहरूसँग सुरु गरेर आफ्नो बोलचालको अङ्ग्रेजी अभ्यास गर्न थालेँ। केही समयपछि, मलाई बोलेर कुराकानी गर्न त्यति डर लाग्न छोड्यो। मलाई याद छ, एक पटक म एक जना नयाँ विश्वासीसँग कुराकानी गरिरहेकी थिएँ, र मैले आफ्नो कुरा धाराप्रवाह राख्न सकेकी मात्र होइन, उनको समस्या समाधान समेत भयो। यो विश्वास गर्नै गाह्रो छ—मैले एक पटकको मौखिक छलफल केही दिनको मेसेज आदानप्रदानभन्दा बढी प्रभावकारी हुन सक्छ भनेर कहिल्यै सोचेकी थिइनँ।

जब मण्डलीमा झन्-झन् धेरै नयाँ सदस्यहरू सामेल हुन थाले, अगुवाले सिस्टर मेभिस र मलाई सहकार्य गरेर मलजल गर्ने कामको जिम्मा लिन लगाउनुभयो। यो प्रबन्धबारे सुन्दा म साँच्चै छक्क परेँ। मैले भर्खरै नयाँ विश्वासीहरूलाई मलजल गर्ने अभ्यास सुरु गरेकी थिएँ, परमेश्‍वरको कामसम्बन्धी मैले बुझ्न बाँकी सत्यताहरू धेरै थिए, र मेरो अङ्ग्रेजीको स्तर पनि सामान्य थियो। मैले त्यस्तो जिम्मेवारी कसरी लिन सक्थेँ र? मेभिसले मभन्दा लामो समयदेखि नयाँ विश्वासीहरूलाई मलजल गरिरहेकी थिइन्, त्यसैले उनीसँग हरेक हिसाबले बढी अनुभव थियो। उनी अङ्ग्रेजी पनि निकै राम्रो बोल्थिन्। यदि मैले उनीसँग मिलेर काम गरेँ भने, मेरो वास्तविक सामर्थ्य विचार गर्दा, मैले मुख खोल्ने बित्तिकै मेरो वास्तविकताको खुलासा हुने थिएन र? उनले सत्यतामाथिको मेरो सङ्गति स्पष्ट छैन, म त्यो कर्तव्यका लागि उपयुक्त छैन भन्न सक्थिन्। म यस्तै चिन्ता गरिरहेको बेला, मेभिस मसँग कामका बारेमा छलफल गर्न आइन् र मेरो अङ्ग्रेजी कस्तो छ भनेर सोधिन्। एकछिन पनि नसोची, मैले भनेँ, “मेरो अङ्ग्रेजी खासै राम्रो छैन। म बुझ्न त सक्छु, तर राम्ररी बोल्न सक्दिनँ। लेखेर कुराकानी गर्नचाहिँ ठीकै छ।” उनले जवाफ दिइन्, “त्यसोभए तिमी नयाँ विश्वासीहरूसँग भेलाको समय मिलाउने जिम्मेवारी लेऊ, र म उनीहरूसँग सङ्गति गर्ने जिम्मेवारी लिन्छु। हामी सँगै काम गर्न सक्छौँ।” मेभिसले यसो भनेको सुनेपछि, मैले सोचेँ मेरो अङ्ग्रेजी राम्रो छैन भन्नु एउटा राम्रो बहाना हो, र भेलाहरूमा मैले केही पनि बोल्नुपर्ने छैन। म चुपचाप बसुन्जेल, मेरा कमीकमजोरीहरू कहिल्यै देखिने थिएनन्। अनि मेभिसले नयाँ विश्वासीहरूलाई मलजल गर्दै गर्दा, म त्यहाँ बसेर सुन्न र सिक्न सक्थेँ, र केही समयपछि, जब म कुराहरू बुझ्न थाल्थेँ, तब म उनीहरूसँग बोलेर कुराकानी गर्न सक्थेँ। यसरी उनीहरूले मेरो वास्तविकता थाहा पाउनेथिएनन्।

पहिलो पटक मेभिस र मैले सँगै नयाँ विश्वासीहरूलाई मलजल गर्दा, उनले तिनीहरूसँग धाराप्रवाह अङ्ग्रेजीमा कुराकानी गरिरहेकी मैले देखेँ, तर मैले “Hello!” बाहेक अरू केही बोल्ने आँट गरिनँ। भेला सकिएपछि, नयाँ विश्वासीहरूका समस्या र सङ्घर्षहरू बुझ्न र चाँडोभन्दा चाँडो तिनको समाधान गर्न, म उनीहरूसँग कुरा गर्नेछु भनेर हामीबीच सहमति भएको थियो, तर म हिचकिचाइरहेकी थिएँ। मेभिससँगको पहिलो कुराकानीमै, उनीहरूले उनको अङ्ग्रेजी कति राम्रो छ र उनले सत्यतामाथि कत्ति स्पष्टसँग सङ्गति गर्न सक्छिन् भनेर देखिसकेका थिए। यदि त्यसपछि उनीहरूले मसँग कुरा गरे र मेरो बोली भकभकाएको सुने भने, भिन्नता कति स्पष्ट छ भनेर उनीहरूले थाहा पाउने थिए। तब उनीहरूले मेरो बारेमा के सोच्थे होलान्? मैले बारम्बार यसबारे सोचेँ, र टाइप गरेरै संवाद जारी राख्ने निर्णय गरेँ। त्यसपछि, म राम्ररी चिनेका केही नयाँ विश्वासीहरूसँग बोलेर कुराकानी गर्नुबाहेक, अरू नयाँ विश्वासीहरूसँग टाइप गरेरै कुराकानी गर्थेँ। तर, त्यो कुराकानी गर्ने ढिलो तरिका थियो। प्रायः मैले नयाँ विश्वासीलाई मेसेज पठाउँदा उनीहरू अनलाइन हुँदैनथे, अनि उनीहरूले जवाफ दिँदा, म थाहा पाउँदिनथेँ। केही मिनेटमै बोलेर समाधान हुन सक्ने कतिपय समस्याहरू, टाइप गरेर कुराकानी गर्दा दुई दिनमा पनि समाधान हुँदैनथे। हामीले गरेको कामको समीक्षा गरेपछि मात्र मैले आफूले जिम्मा लिएका लगभग आधा नयाँ विश्वासीहरू नियमित रूपमा भेलामा उपस्थित भइरहेका रहेनछन् भन्ने थाहा पाएँ। म स्तब्ध भएँ। यस्तो कसरी हुन सक्छ? मेभिसले मलाई सोधिन्, “तिमीले किन सधैँ नयाँ विश्वासीहरूलाई मेसेज मात्र गरिरहेकी? किन उनीहरूसँग सीधै बोल्दिनौ?” म हिचकिचाएँ, उनलाई बताउन चाहन्नथेँ। मलाई थाहा थियो मैले उनीहरूका समस्या र कठिनाइहरू समाधान गर्न उनीहरूसँग सीधै कुरा गरेकी भए, उनीहरूमध्ये केहीले नियमित रूपमा भेलामा उपस्थित हुन सुरू गर्ने थिए। तर म आफ्ना कमजोरीहरू देखाउन डराएकी थिएँ र मेसेजमा भर परिरहेकी थिएँ, जसले गर्दा यस्तो नतिजा आयो।

त्यो रात म ओछ्यानमा यताउता पल्टिरहेँ, म सुत्नै सकिनँ। म जति धेरै सोच्थेँ, मलाई त्यति नै नराम्रो लाग्थ्यो। यदि नयाँ विश्वासीहरूका अलमल र विभिन्न धारणाहरू तुरुन्तै समाधान नगर्ने हो भने, उनीहरू जुनसुकै बेला आफ्नो आस्थाबाट फिर्ता जान सक्थे। यो त कर्तव्यमा गरिएको गम्भीर लापरवाही थियो! तीन मिनेटको कुराकानीमा समाधान हुन सक्ने कुराका निम्ति मैले किन मेसेज गर्न जिद्दी गरेँ? म अङ्ग्रेजी बोल्न नसक्ने होइन। मैले केही समयअघि त बोलेर कुराकानी गर्न सकेकी थिएँ, त्यसोभए अहिले किन त्यसो गरिरहेकी थिइनँ? मैले राम्ररी मलजल नगरेकाले केही नयाँ विश्वासीहरू नियमित रूपमा भेलामा उपस्थित नभएको कुराबारे विचार गर्दा, मलाई आफैलाई दोष दिन मन लाग्यो। म यति धेरै दुःखी भएँ कि मैले परमेश्‍वरलाई प्रार्थना गरेँ, र आफैलाई बुझ्न उहाँसँग मार्गदर्शन मागेँ। त्यसपछि, मैले परमेश्‍वरका वचनहरूको यो खण्ड पढेँ: “मानिसहरू आफै सृजित प्राणी हुन्। के सृजित प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा छर्लङ्ग बुझ्न, र सबै कुराका लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू हुन्छन् र एउटा घातक कमजोरी पनि हुन्छ: तिनीहरूलाई आफूले कुनै सीप वा पेसा सिक्नेबित्तिकै आफू सक्षम छु, आफू हैसियत र महत्त्व भएको मानिस हुँ, र आफू पेसेवार हुँ भन्‍ने लाग्छ। तिनीहरू जति नै मामुली भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली वा कुनै महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको तेजस्वी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र हीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ नाटक गर्न चाहन्छन्। कतिपय मानिसहरूलाई जब कुनै काम गर्न लगाइन्छ, तब उनीहरूले त्यो कसरी गर्नुपर्छ सो जान्दछौं भनी भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसको बारेमा खोजी गर्छन् र त्यो कसरी गर्ने भनी सिक्‍ने कोसिस गर्छन्, तर धेरै दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। तिनीहरूले त्यो कसरी गर्दै छन् भनी सोध्दा, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यसो गर्नबाट टाढै छु, मैले केही बुझेको छैन, के गर्ने मलाई थाहा छैन! मैले मेरो भित्री कुरा फुत्काउनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिस बन्‍न चाहँदैनन्, बरु महामानव, असाधारण व्यक्ति, वा अत्यन्तै सक्षम बन्न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि नक्कली रूप धारण गरिरहने गर्छन्। … के त्यस्ता मानिसहरू यथार्थबाहिर गएर बाँचिरहेका हुँदैनन् र? के तिनीहरूले दिवासपना देखिरहेका हुँदैनन्? तिनीहरूले आफू को हुन् भनेर आफै चिन्दैनन्, न त तिनीहरूले सामान्य मानवतामा कसरी जिउने भनेर नै जान्दछन्। तिनीहरूले कहिल्यै पनि व्यावहारिक मानिसले जस्तो व्यवहार गरेका हुँदैनन्। यदि तँ सधैँ यथार्थबाहिर गई, लटरपटर गर्दै, कुनै पनि काम व्यावहारिकताअनुसार नगरेर अनि सधैँ कल्पनामा जिएर दिन बिताउँछस् भने, त्यो समस्याजनक कुरा हो। तैँले जीवनमा चुनेको मार्ग सही हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरूमाथि विचार गर्दा, मैले नाटक गर्दै र आफूलाई ढाकछोप गर्दै आएकी रहेछु भन्ने देखेँ। म मेरो अङ्ग्रेजी बोलाइ राम्रो नभएकाले नयाँ विश्वासीहरूले मलाई हेप्छन् कि भनेर डराएँ, त्यसैले मैले उनीहरूसँग कुराकानी गर्ने आँट गरिनँ। मेभिस र मैले सँगै काम गर्न थालेपछि, मैले उनको अङ्ग्रेजी साँच्चै राम्रो भएको र सत्यतामाथिको उनको सङ्गति मेरोभन्दा स्पष्ट भएको देखेँ। मलाई के चिन्ता थियो भने मेरा ब्रदर-सिस्टरहरूले मलाई उनीभन्दा व्यर्थको ठान्लान्, र मेभिसले मेरो वास्तविकता थाहा पाउँछिन् कि भन्ने डरले, मैले झन् धेरै ढोँग गर्न थालेँ। जब मेभिसले मेरो अङ्ग्रेजी कस्तो छ भनेर सोधिन्, मैले जानाजानी यो राम्रो छैन भनेँ, र बोलेर सङ्गति गर्नु नपर्ने बहाना खोजेँ। हामी दुवै जनाले सँगै मलजलको काम गर्दा म बोल्दिनथेँ। म आफ्नो कर्तव्य पूरा गरिरहेकी थिइनँ। नयाँ विश्वासीहरूलाई मलजल गर्दा, म उनीहरूसँग सीधै कुराकानी गर्नुको सट्टा मेसेज गर्थेँ, जसको मतलब धेरै नयाँ विश्वासीहरूका समस्याहरू जति चाँडो समाधान हुनुपर्ने हो, त्यति चाँडो भएनन्, त्यसैले उनीहरूको नकारात्मकता रहिरह्यो र उनीहरू भेलामा उपस्थित भएनन्। म हाम्रो काममा बाधा पुऱ्याइरहेकी थिएँ। म आफ्ना कमजोरीहरू प्रकट होलान् कि भन्ने डरले सधैँ आफूलाई ढाकछोप गरिरहेकी थिएँ। म पर्दा पछाडि बसेर कुराहरू सिक्न र पछि आएर सबैलाई चकित पार्न चाहन्थेँ। म कत्ति अहङ्कारी! म आफ्ना त्रुटि र कमीकमजोरीहरूलाई ठीकसँग सामना गर्न सक्दिनथेँ, तर उत्कृष्ट र अरूभन्दा फरक देखिन चाहन्थेँ। यो परमेश्‍वरले प्रकाश गर्नुभएको कुरा जस्तै हो: “तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिस बन्‍न चाहँदैनन्, बरु महामानव, असाधारण व्यक्ति, वा अत्यन्तै सक्षम बन्न चाहन्छन्। यो निकै ठूलो समस्या हो!” मेरो अङ्ग्रेजी बोल्ने सीप राम्रो थिएन, र मैले नयाँ विश्वासीहरूलाई मलजल गर्न थालेको केही समय मात्र भएको थियो। मसँग मलजल गर्ने कामको धेरै अनुभव थिएन। मण्डलीले मलाई विदेशी नयाँ विश्वासीहरूलाई मलजल गर्ने प्रबन्ध मिलायो र यो मेरा लागि अभ्यास गर्ने एउटा ठूलो मौका थियो जसलाई मैले कदर गर्नुपर्थ्यो। तर आफ्नो कर्तव्य राम्ररी गर्नुको सट्टा, म सधैँ आफ्ना त्रुटिहरू लुकाउन चाहन्थेँ र आफूले जे पनि गर्न सक्छु जस्तो व्यवहार गर्न चाहन्थेँ ताकि अरूले मलाई सम्मान गरून् र मेरो प्रशंसा गरून्। मसँग कुनै समझ वा आत्म-सचेतना नै थिएन। मैले ढोँग गर्न र आफूलाई ढाकछोप गर्न बन्द गर्नुपर्छ भन्ने मलाई थाहा थियो। अरूले जेसुकै सोचे पनि, मैले आफ्नो मिथ्याभिमानलाई त्यागेर, आफ्नो कर्तव्य र जिम्मेवारीहरू पूरा गर्नुपर्थ्यो। मैले अभ्यास गर्नुपर्ने कुरा यही थियो।

मैले परमेश्‍वरका वचनहरूका अरू दुईवटा खण्डहरू पढेँ जसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा कमजोरीहरू, तेरा कमीहरू, तेरा खराबीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दै छस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै नक्कली रूप धारण गरेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले तँलाई छानबिन गर्नुहुन्छ मात्र होइन, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वरको उपस्थितिमा तैँले जस्तो देखावटी रूप धारण गरे पनि, आफूलाई जसरी ढाक-छोप गरे पनि, वा आफ्‍नो लागि जति जालसाजी गरे पनि, परमेश्‍वरले तेरा सबै वास्तविक सोचाइ र तैँले आफ्‍नो सबैभन्दा गहिराइमा, र अन्‍तस्‍करणमा लुकाएर राखेका सबै कुरा स्पष्ट रूपमा बुझ्‍न सक्‍नुहुन्छ; कुनै पनि व्यक्तिका गुप्त र भित्री कुराहरू परमेश्‍वरको छानबिनबाट उम्‍कन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूमा मनन गर्दा, मैले मेरो भ्रष्ट स्वभाव समाधान गर्ने पहिलो कदम भनेको आफूलाई खुलस्त पार्न सिक्नु, ढोँग र बहाना गर्न छोड्नु, र मैले प्रकट गरेका मेरा अपर्याप्तता, कमजोरी र भ्रष्टतालाई प्रकाशमा ल्याउनु हो भनेर महसुस गरेँ। म मेरा ब्रदर-सिस्टरहरू र परमेश्‍वरका सामु एक सरल, इमानदार, र व्यवहारिक व्यक्ति बन्नुपर्थ्यो। तब म आफ्नो कर्तव्यमा निश्चिन्त र स्वतन्त्र हुन सक्थेँ। यो बुझेपछि मलाई सत्यता अभ्यास गर्ने आत्मविश्वास र साहस मिल्यो, र त्यसैले मैले अगुवा र मेभिसलाई खोजेँ, र उनीहरूलाई मेरो स्थिति र बुझाइका बारेमा खुलेर बताएँ। उनीहरूले मलाई हेपेनन्, बरु धैर्यपूर्वक आफ्ना अनुभवहरू सङ्गति गरेर मेरो समस्या बुझ्नमा मलाई मद्दत गरे। त्यसपछि मैले नयाँ विश्वासीहरूलाई मलजल गर्दा, म व्यर्थ छु भन्ने डरले बाँधिन छोडेँ। म उनीहरूका अलमल छिटो हटाउन सकियोस् भनेर उनीहरूसँगको मौखिक कुराकानीमा केन्द्रित हुन थालेँ। आफूले नजानेको वा उच्चारण गर्न नसक्ने शब्द भेट्टाउँदा, म तुरुन्तै शब्दकोश हेर्थेँ वा अनुवाद सफ्टवेयर प्रयोग गर्थेँ। समय बित्दै जाँदा, मेरो अङ्ग्रेजी बोलाइमा सुधार आयो। मलाई ब्रदर-सिस्टरहरूसँग खुलेर सङ्गति गरी, आफूलाई ढाकछोप नगरी वा झूटो नबनी, आफ्ना भ्रष्टता र कमजोरीहरूबारे सिक्न सक्छु र मेरो खराब स्थितिलाई तुरुन्तै सुधार्न सक्छु भन्ने महसुस भयो। जसरी परमेश्‍वर भन्नुहुन्छ: “आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले सोचेकी थिएँ कि यी सबैबाट गुज्रिएपछि म आफूलाई खोल्न र परिवर्तन हुन सक्ने भएकी छु। तर, पछि फेरि अर्को परिस्थितिद्वारा मेरो खुलासा भयो।

एक पटक, केही नयाँ विश्वासीहरूले परिवारका सदस्य र साथीहरूलाई सुसमाचार सुनाउन चाहे, त्यसैले टोली अगुवा र मैले उनीहरूलाई त्यसो गर्ने सिद्धान्तहरू बतायौँ। मैले आफ्नो परिचय दिइसकेकी मात्र थिएँ, एक जना नयाँ विश्वासीले मैले भनेको कुरा नबुझेको बताइन्। टोली अगुवाले हतारहतार मेरो अङ्ग्रेजी उच्चारण राम्रो छैन भन्दै बुझाउन मद्दत गरिन्, र त्यसपछि नयाँ विश्वासीहरूसँग कुरा गर्न थालिन्। उनीहरूले धाराप्रवाह कुरा गरिरहेको सुन्दा मलाई आफू बाहिरी मान्छे जस्तो लाग्यो—मेरो अनुहार रातोपिरो भइरहेको थियो। यो साँच्चै लाजमर्दो थियो। सुरुमा त, मैले टोली अगुवाले मबाट सिक्ने र केही अभ्यास गर्ने मौका पाउन् भन्ने चाहेकी थिएँ, तर मैले आफ्नो परिचय समेत राम्ररी दिन सकिनँ—टोली अगुवा र ती नयाँ विश्वासीहरूले मेरो बारेमा के सोचे होलान्? के उनीहरूले मेरो अङ्ग्रेजी खराब छ, त्यसैले म काममा पनि असक्षम छु भनी सोचे होलान्? त्यसपछि मैले कामकुराको अनुगमन गर्दा कसले मेरो कुरा सुन्ला र? यी सोचाइहरूले बयान गर्नै नसकिने असफलताको अनुभूति गराए, र म साह्रै खिन्न भएँ। त्यतिबेला, मण्डलीकी अगुवा पनि त्यो समूहमा थिइन्। मलाई उनी अनलाइन आउलिन्, भइरहेको कुरा देख्लिन्, मेरो अङ्ग्रेजी कमजोर छ र मैले काम गर्न सक्दिनँ भन्ने सोच्लिन्, अनि मलाई बर्खास्त गर्लिन् भन्ने डर थियो। म उनीहरूले मेरो वास्तविकता थाहा पाऊन् भन्ने चाहन्नथेँ, त्यसैले मैले फेरि आफ्ना कमजोरीहरू लुकाउन थालेँ, मुखले बोल्नुको सट्टा टाइप गरेर कुराकानी गर्न थालेँ, र समूहको छलफललाई एक-एक जनासँगको निजी च्याटमा बदलेँ। केही समयपछि, मलाई एकदमै थकित महसुस हुन थाल्यो। मलाई सबैले वास्तविकता थाहा पाएर मलाई हेप्छन् कि भन्ने डर थियो। म हरेक दिन त्यही स्थितिमा बाँचे र आफ्नो कर्तव्य कसरी राम्ररी पूरा गर्ने भनेर सोच्ने समय वा ऊर्जा नै थिएन। मैले आफ्नो हृदयमा झन्-झन् अन्धकार महसुस गरेँ र परमेश्‍वरको मार्गदर्शन महसुस गर्नै सकिनँ। आफ्नो कर्तव्यमा पनि मेरो कुनै दिशा पनि थिएन। म खतरनाक स्थितिमा छु भन्ने मलाई थाहा थियो, तर म त्यसबाट बाहिर निस्कन सकिनँ। त्यसैले, मैले मनमनै प्रार्थना गरेँ, र परमेश्‍वरसँग मलाई त्यसबाट निस्किन मार्गदर्शन गर्नुहोस् भन्ने अनुरोध गरेँ।

एक दिन मैले “बहनाबाजीको पछाडि” भन्ने शीर्षकको एउटा गवाही भिडियो हेरेँ, र त्यसमा देखिएका परमेश्‍वरका केही वचनहरूले ममा गहिरो छाप छोडे। सर्वशक्तिमान्‌ परमेश्‍वर भन्‍नुहुन्छ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई ढाकछोप गर्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र दोषरहित छन् भनी भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई बलियो बनाउने उद्देश्य प्राप्त गर्नु हो। साधारण मानिसहरूमा यस्तो शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र हृदयमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। … गल्ती गर्नु वा देखावटी रूप धारण गर्नु: यीमध्ये कुन चाहिँ स्वभावसँग सम्बन्धित छ? देखावटी रूप धारण गर्नु स्वभावसित सम्बन्धित कुरा हो, यसमा घमण्डी स्वभाव, दुष्टता र छलीपन सामेल छन्; र परमेश्‍वरले यसलाई विशेष रूपमा तुच्छ ठान्‍नुहुन्छ। … यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ। बुद्धि नभएकाहरू मूर्ख मानिसहरू हुन् र तिनीहरू पर्दापछाडि गोप्य कुरा गर्दै, सधैँ आफ्ना ससाना गल्तीहरूमा अल्झिरहन्छन्। यो हेर्दै घिन लाग्छ। वास्तवमा, तैँले जे गरिरहेको हुन्छस् त्यो अरू मानिसहरूले तुरुन्तै स्पष्ट रूपमा देख्छन्, तैपनि तँ अझै निर्लज्ज बनी देखावटी गर्छस्। अरूलाई, यो जोकरको काम जस्तो लाग्छ। के यो मूर्खता होइन? यो साँच्चै मूर्खता हो। मूर्ख मानिसहरूसँग कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, तिनीहरू अरू सबैभन्दा फरक छन्, र अरूभन्दा बढी इज्‍जतदार छन् भनी सोच्छन्, यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? जुन विषयहरूमा तँ मूर्ख र निर्बुद्धि हुन्छस् ती त्यस्ता विषयहरू हुन् जसका बारेमा तँसित कुनै आत्मिक समझ हुँदैन, र तैँले सजिलैसँग सत्यतालाई बुझ्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। मैले परमेश्‍वरका वचनहरूबारे केही विचार गरेँ—यो मेरा लागि एउटा साँच्चैको झट्का थियो। बहनाबाजी गर्नु र गल्ती गर्नुको प्रकृति फरक-फरक हुन्छ। मेरो अङ्ग्रेजी राम्रो थिएन, त्यसैले मैले गल्ती गर्दा, म सिक्न र अभ्यास गर्न सक्थेँ। तर म सधैँ आफूलाई ढाकछोप गर्थेँ ताकि अरूले मेरो वास्तविक रूप देख्न नसकून्। त्यसको पछाडि मेरो अहङ्कार, छलीपन, र दुष्टताको भ्रष्ट स्वभाव लुकेको थियो। त्यो परमेश्‍वरका लागि घिनलाग्दो र आपत्तिजनक कुरा हो। म अझै पनि त्यो कर्तव्य कसरी निर्वाह गर्ने भनेर अभ्यास गरिरहेकी थिएँ, त्यसैले त्रुटि, भुलचुक र भ्रष्टताका अभिव्यक्तिहरू अपरिहार्य थिए। ती लाज मान्नुपर्ने कुराहरू थिएनन्, र सत्यता खोजेर तिनको समाधान गर्न सकिन्थ्यो। तर मैले मलजल गर्ने कामको जिम्मेवारी लिएदेखि, मैले आफूलाई एक जना जिम्मेवार व्यक्तिको स्थानमा राखेकी थिएँ, र म सामान्य व्यक्तिभन्दा राम्रो हुनुपर्छ, नत्र नयाँ विश्वासीहरूले मलाई हेप्छन् भन्ने सोच्थेँ। जब ती नयाँ विश्वासीले मैले भनेको कुरा बुझ्न नसकेको बताइन्, मलाई मेरो अपर्याप्तताको खुलासा भयो अनि मेरो छविमा क्षति पुग्यो, र नयाँ विश्वासीहरूले मलाई हेप्छन् र मेरो कुरा सुन्दैनन् भन्ने लाग्यो। मलाई झन् बढी चिन्ता त अगुवाले मेरो कमी देखेर म त्यो कामका लागि योग्य छैन भन्ने सोच्लिन्, र मलाई बर्खास्त गर्लिन् भन्ने थियो। आफ्नो हैसियत र छवि बचाउनका लागि, मैले आफ्ना कमीहरू लुकाउने उपाय सोचेँ, यहाँसम्म कि मण्डलीको काममा समेत बाधा पुऱ्याएँ। मैले मौखिक कुराकानीलाई लिखित संवादमा बदलेँ, र कामका बारेमा छलफल गर्न समूह बैठकको सट्टा निजी च्याट प्रयोग गरेँ, जसले हाम्रो मलजल गर्ने काममा ढिलाइ गर्‍यो। म रक्षात्मक स्थितिमा थिएँ र परमेश्‍वरबाट झन्-झन् टाढा हुँदै गइरहेकी थिएँ। यो सबै मेरो एकदम छली काम थियो! परमेश्‍वरका वचनहरूमा शैतानी प्रकृतिको न्याय र खुलासा गर्ने अंश पढ्दा मलाई काँप छुट्यो। परमेश्‍वर भन्नुहुन्छ शैतानी प्रकृतिको सबैभन्दा प्रमुख पक्ष छल र कपट हो, र त्यो विशेष गरी दुष्ट हुन्छ। ठूलो रातो अजिङ्गर ढोँग गर्न र धोका दिनमा विशेष सिपालु छ। यसले आफ्नो तानाशाही सत्ता सुरक्षित गर्ने प्रयासमा, मानिसहरूलाई आफ्नो आराधना गर्ने र पछ्याउने बनाउन सधैँ आफ्नो “महान्, गौरवशाली र सही” छविका बारेमा कुरा गरिरहेको हुन्छ, यसले आफूले पर्दा पछाडि गर्ने सबै दुष्ट कामहरू लुकाउन हरसम्भव प्रयास गर्छ, यसरी संसारका मानिसहरूलाई भ्रमित पार्छ र छल गर्छ। आफ्नो व्यवहारमाथि चिन्तन गर्दा, अरूको मनमा सकारात्मक छवि बनोस्, र उनीहरूले मेरो राम्रो पक्ष मात्र देखून् भन्नका लागि म बहनाबाजी गरिरहेकी थिएँ। म छली र दुष्ट स्वभाव देखाइरहेकी थिएँ! के यो स्वभाव ठूलो रातो अजिङ्गरको जस्तै थिएन र? छल र बहनाबाजी गरेर अरूको सम्मान र प्रशंसा जित्नुको के फाइदा छ र? आफ्ना कमीकमजोरी र अपर्याप्तताहरू लुकाएर, परमेश्‍वर र अरू मानिसहरूलाई धोका दिन चाल चलेर, मैले कुनै प्रगति त गरिनँ नै, नयाँ विश्वासीहरूलाई मलजल गर्ने काममा समेत ढिलाइ गरेँ। के त्यो मूर्खता थिएन र? धेरै नयाँ विश्वासीहरू परमेश्‍वरका वचनहरू पढ्दै मानवजातिलाई मुक्ति दिने उहाँको अभिप्रायबारे सिकिरहेका थिए। उनीहरू प्रकोपहरू बढ्दै गएका र महामारी झन्-झन् खराब हुँदै गएका देख्न सक्थे, र उनीहरूलाई थाहा थियो परमेश्‍वरका आखिरी दिनहरूको काम स्वीकार गर्नु नै मानिसहरूका निम्ति एकमात्र बच्ने मार्ग हो। उनीहरू आफ्ना साथीहरू र परिवारलाई सुसमाचार सुनाउन, उनीहरूलाई परमेश्‍वरको सामु ल्याउन इच्छुक थिए, ताकि तिनीहरूले परमेश्‍वरको मुक्ति प्राप्त गर्न सकून्। तर म उनीहरूको जीवन प्रवेशका बारेमा अलिकति पनि चिन्तित थिइनँ। आफ्नो बेकारको मिथ्याभिमान जोगाउन, मैले ब्रदर-सिस्टरहरूका सुसमाचार सुनाउनेबारेका प्रश्नहरूलाई तुरुन्तै सम्बोधन गरिरहेकी थिइनँ। त्यसले धेरै मानिसहरूलाई साँचो मार्गको खोजी गर्न र परमेश्‍वरतर्फ फर्कन ढिलाइ गरायो। के त्यसले मलाई सुसमाचारको कामका निम्ति एक अवरोध, एउटा बाधा बनाएन र? यसबारे चिन्तन गर्दैगर्दा, मलाई म आफ्नो भ्रष्ट स्वभावअनुसार बाँचिरहेकी छु, र बाहिरबाट हेर्दा आफ्नो कर्तव्य पूरा गरेजस्तो देखिए तापनि, मैले वास्तवमा परमेश्‍वरको प्रतिरोध गरिरहेकी, मण्डलीको काममा बाधा पुऱ्याइरहेकी, र ब्रदर-सिस्टरहरूलाई हानि गरिरहेकी छु भन्ने महसुस भयो। मैले आफैलाई घृणा गरेँ र मलाई आफ्नो हृदयको गहिराइबाटै आफूदेखि वाक्क लाग्यो। मलाई म परमेश्‍वरप्रति धेरै ऋणी छु र मैले मेरा ब्रदर-सिस्टरहरूलाई पनि धोका दिएकी छु भन्ने लाग्यो। मैले म पश्चात्ताप गर्न तयार छु र म दृढतापूर्वक सत्यताको खोजी गर्न, अनि आफ्नो कर्तव्य पूरा गर्न चाहन्छु भन्दै परमेश्‍वरलाई प्रार्थना गरेँ।

एक पटक आफ्नो आत्मिक भक्तिमा मैले परमेश्‍वरका वचनहरूको यो खण्ड पढेँ: “तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्। सङ्गति गर्दा कसरी खुल्ने भनेर सिक्‍नु नै जीवन प्रवेश गर्ने पहिलो कदम हो। त्यसपछि, तैँले आफ्‍ना सोचविचार र कार्यहरूलाई कुन-कुन गलत छन् र कुन-कुनलाई परमेश्‍वरले मन पराउनुहुन्‍न भनी हेर्नको लागि चिरफार गर्न सिक्‍नुपर्छ, र तैँले तिनलाई तुरुन्तै उल्ट्याएर सुधार गर्नु आवश्यक छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई हटाएर तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। पहिले, तैँले सबै कामकुरा तेरो ढाँट्ने र छल्ने कुटिल स्वभावअनुसार गर्थिस्; तँलाई आफूले नढाँटीकन त कुनै काम पूरा गर्नै सक्दिनँ भन्‍ने लाग्थ्यो। अहिले तैँले सत्यता बुझेको छस् र शैतानको काम गर्ने तौरतरिकालाई घिनाउँछस्, तँ अब त्यस तरिकाले कामकुराहरू गर्दैनस्, तँ इमानदारी, शुद्धता, र समर्पणको मानसिकतासाथ काम गर्छस्। यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय झन्-झन् इमानदार हुन्छ, र झन्-झन् परमेश्‍वरमा केन्द्रित हुन्छ भने, र यदि तैँले आफ्नो कर्तव्य पूरा गर्दा परमेश्‍वरको घरका हितहरूतको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको विशेष मार्ग दिए। मैले शुद्ध, इमानदार हृदयले आफ्नो कर्तव्य पूरा गर्नुपर्थ्यो, र मेरो कद जतिसुकै ठूलो वा सानो भए पनि, वा ममा जस्तोसुकै त्रुटि र कमीकमजोरीहरू भए पनि, मैले देखावटी गर्न मिल्दैनथ्यो। मैले सबैलाई आफ्नो वास्तविक रूप देखाउनुपर्थ्यो, र गल्ती गरे पनि आफ्नो बारेमा खुलस्त हुनुपर्थ्यो। यसरी जिउँदा थकाइ लाग्ने थिएन, र परमेश्‍वरले यसलाई अनुमोदन गर्नुहुन्छ। वास्तवमा, मेरा समस्याहरू र कमीकमजोरीहरू मैले लुकाउन खोज्दैमा हराएर जाने थिएनन्, त्यसैले मैले तिनीहरूको शान्तिपूर्वक सामना गर्नुपर्थ्यो, आफूमा भएको कमी स्वीकार गर्नुपर्थ्यो, र आफूलाई खोल्न र खुलस्त हुन सक्ने व्यक्ति बन्नुपर्थ्यो। यदि मैले केही बुझिनँ भने, मैले प्रश्नहरू सोध्नुपर्थ्यो र थप सिक्नुपर्थ्यो ताकि म बिस्तारै आफ्नो काममा सुधार गर्न सकूँ। त्यसका साथै, अगुवाले मलाई जिम्मेवारी लिन गर्नुभएको प्रबन्धलाई मैले हैसियतका रूपमा नभई परमेश्‍वरबाट आएको एउटा जिम्मेवारीका रूपमा स्वीकार गर्नुपर्थ्यो। मैले जिम्मेवार व्यक्तिको पहिचानलाई त्यागेर आफ्नो कर्तव्यलाई पहिलो स्थानमा राख्नुपर्थ्यो। अरू मानिसहरूले जे सोचे पनि वा भने पनि, मैले आफ्नो मनसाय सच्याउनुपर्थ्यो, आफ्नो स्थान चिन्नुपर्थ्यो, र एक सृजित प्राणीको कर्तव्य पूरा गर्नुपर्थ्यो।

त्यस बेलादेखि, मैले आफ्नो घमण्डलाई त्यागेर, नयाँ विश्वासीहरूलाई उनीहरूका कर्तव्यमा आइपरेका कठिनाइ र समस्याहरूको समाधानमा मद्दत गर्न उनीहरूसँग सक्रिय रूपमा मौखिक कुराकानी गर्न थालेँ मैले आफ्नो अङ्ग्रेजी बोल्ने सीपको पनि धेरै अभ्यास गरेँ र आफ्नो उच्चारण सुधार्न काम गरेँ, र जब म आफूले नबुझेका कुराहरूको सामना गर्थेँ, म अरू ब्रदर-सिस्टरहरूलाई सोध्थेँ र उनीहरूका सबल पक्षहरूबाट सिक्थेँ। एक पटक, म केही नयाँ विश्वासीहरूसँग अनलाइन भेलामा सहभागी भइरहेकी थिएँ, र हामीले एक-अर्कालाई अभिवादन गर्न थाल्दै गर्दा, एक जनाको नाममा म अक्मकिएँ। ती नयाँ विश्वासीले मेरो उच्चारण बारम्बार सच्याइदिइन्। म अलि लाज मानिरहेकी थिएँ, र उनले यसलाई किन यति गम्भीर रूपमा लिएकी होलिन् भनेर सोचिरहेकी थिएँ। यति धेरै मानिसहरूले सुनिरहेको बेला त एक पटक सच्याइदिए पुग्ने हो! तब मैले परमेश्‍वरले भन्नुभएको केही कुरा सम्झेँ: “तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले मनमनै सोचेँ, “यो साँचो हो—म गलत छु भने त म गलतै हुँ नि। म किन सधैँ यसलाई लुकाउन खोज्छु? आफ्नो मनलाई कर्तव्यमा राख्नुको सट्टा, यसलाई म आफ्नो मिथ्याभिमानमा राखिरहेकी छु, र त्यस्तो बोझ बोकेर मेरो कर्तव्य राम्ररी पूरा गर्ने कुनै उपाय छैन।” त्यसैले, मैले आफूलाई शान्त पारी प्रार्थना गरेँ, अनि आफ्नो घमण्ड त्याग्न र कर्तव्यमा ध्यान केन्द्रित गर्नमा मार्गदर्शन गर्न परमेश्‍वरलाई अनुरोध गरेँ। प्रार्थना गरेपछि, मलाई लाज लाग्न छोड्यो, र मलाई आफ्नो निम्नस्तरको उच्चारणद्वारा त्यति बाँधिएको महसुस भएन। मैले ती नयाँ विश्वासीलाई मेरो उच्चारण सच्याउन मद्दत गर्न अनुरोध गरेँ। केही समयपछि, पहिले मसँग सहकार्य गरिसकेकी एक जना सिस्टरले भनिन्, “तिमी सामान्यतया आफ्नो अङ्ग्रेजी अभ्यास गर्न के गर्छ्यौ? तिमी नयाँ विश्वासीहरूसँग साह्रै सहज रूपमा कुराकानी गर्छ्यौ। हामीले पछिल्लो पटक भेटेदेखिको केही महिनामा तिमीले धेरै प्रगति गरेकी रहिछ्यौ!” यो सुनेर म साँच्चै प्रभावित भएँ, र यो पूर्ण रूपमा परमेश्‍वरको मार्गदर्शन र अनुग्रह हो भन्ने मलाई थाहा थियो। जति धेरै म यस्ता अनुभवहरू प्राप्त गर्छु, त्यति नै मलाई के महसुस हुन्छ भने आफ्नो वास्तविक अवस्थाबारे खुलस्त हुनु, आफूलाई ढाकछोप वा बहनाबाजी नगर्नु, र लगनशीलतापूर्वक आफ्नो कर्तव्य पूरा गर्नु एउटा यस्तो अभ्यास हो जसले मेरो हृदयमा शान्ति ल्याउँछ। परमेश्‍वरलाई धन्यवाद!


३०. के मिलनसारिता असल मानवताको उचित मापदण्ड हो?

फ्रयाङ्क, फिलिपिन्स

म सानो छँदा, वरपरका मानिसहरूले मलाई सधैँ ज्ञानी र आज्ञाकारी अर्थात् असल बालक भन्थे। म अरूसँग विरलै रिसाउँथेँ र कहिल्यै कुनै समस्या खडा गर्दैनथेँ। आस्थामा प्रवेश गरेपछि पनि, म अरू ब्रदर-सिस्टरहरूसँग निकै मिलनसार थिएँ। म सहनशील, धैर्यवान् र मायालु थिएँ। मलाई याद छ, एक समय मैले केही पाका उमेरका सदस्यहरूलाई कम्प्युटर चलाउन सिकाउँदै थिएँ। मैले उनीहरूलाई धैर्यतासाथ बारम्बार सिकाएँ। कहिलेकाहीँ उनीहरूले सिकाइमा सुस्त हुँदा मलाई छटपटी भए तापनि, अरूले ममा प्रेमपूर्ण दयालुपन छैन भन्लान् कि भन्ने डरले म आफ्नो अधीरता नदेखाउन निकै कोसिस गर्थेँ। परिणामस्वरूप, ब्रदर-सिस्टरहरूले अक्सर मेरो मानवता असल छ भन्थे, र मेरो अगुवाले मलाई नयाँ विश्वासीहरूलाई मलजल गर्न छान्नुभयो, र यो कर्तव्य दया र धैर्यता भएका मानिसहरूले मात्र राम्ररी पूरा गर्न सक्छन् भन्नुभयो। यो सुनेर म मनमनै मख्ख परेँ, र मिलनसार र दयालु हुनु नै असल मानवताको सङ्केत हो भन्‍ने कुरामा म अझै पक्का भएँ।

पछि, ब्रदर ली मिङ र मैले मण्डलीको अगुवाका रूपमा सँगै सहकार्य गर्न थाल्यौँ। केही समय सँगै काम गरेपछि, मैले ली मिङ आफ्नै इच्छाअनुसार काम गर्न खोज्ने र अलि रिसाहा स्वभावको देखेँ। यदि कुनै कुरा उनका अनुसार भएन भने, उनी गरम मिजास देखाउँथे। साथै, उनी आफ्नो काममा पारदर्शी थिएनन् र अक्सर छली व्यवहार गर्थे। उनले सिद्धान्तअनुसार काम गर्दैनथे र मण्डलीको कामको रक्षा गर्दैनथे। केही समयसम्म, उनले ब्रदर-सिस्टरहरूलाई सम्पर्क गर्न आफ्नो मोबाइल फोन प्रयोग गरिरहे। मलाई थाहा थियो कि यसो गर्दा पुलिसले निगरानी गर्न सक्थ्यो र मण्डलीका लागि समस्या खडा हुन सक्थ्यो, अनि मैले उनलाई धेरै पटक रोक्ने विचार गरेँ, तर जब मैले भन्नै लागेको हुन्थेँ, तब म रोकिन्थेँ। मलाई लाग्थ्यो, यदि मैले उनको समस्या सीधै औँल्याइदिएँ भने, उनले मलाई बाहिरबाट हेर्दा म निष्कपट देखिए तापनि, बोली र व्यवहारमा निर्दयी छु, र त्यसैले मसँग घुलमिल हुन गाह्रो छ भनी सोच्न सक्छन्। धेरै सोचविचार गरेपछि, मैले सम्झौता गर्ने निधो गरेँ र उनले अरू ब्रदर-सिस्टरहरूलाई सम्पर्क गर्न आफ्नो मोबाइल फोन प्रयोग गरिरहेका छन् कि छैनन् भनेर मात्र सोधेँ। जब उनले गरिरहेको भनेर स्विकारेनन्, उनी झूट बोल्दै छन् भन्ने मलाई थाहा थियो, तर मैले उनको खुलासा गरिनँ र उनलाई रोकिनँ, किनकि यसो गर्दा हाम्रो सम्बन्धमा फाटो आउला र उनले मलाई नराम्रो सोच्नेछन् भन्ने मलाई डर थियो। पछि, मैले ली मिङका समस्याहरू झन्-झन् गम्भीर हुँदै गएको देखेँ। एक पटक, केही ब्रदर-सिस्टरले मलाई उनकी श्रीमतीले भेलाहरूमा आफूलाई देखाउन सधैँ भनाइ र धर्मसिद्धान्तहरू बोल्छिन्, वास्तविक समस्याहरू समाधान गर्दिनन्, र केवल अरूको प्रशंसा बटुल्न आफ्नो कर्तव्यमा कति कष्ट भोगेँ र त्याग गरेँ भनेर बताउँछिन् भन्ने कुरा सुनाए। छानबिनपछि, उनी अगुवा हुन उपयुक्त छैनन् र उनलाई बर्खास्त गरिनुपर्छ भनेर निधो गरियो। जब मैले ली मिङलाई यसबारे बताएँ, उनी निकै चिढिए, र ब्रदर-सिस्टरहरूको मूल्याङ्कन झूटो र आफ्नी श्रीमतीप्रति अन्यायपूर्ण भएको बताए। उनले त हामीले किन समस्या रिपोर्ट गर्नेहरूको छानबिन नगरी आफ्नी श्रीमतीको मात्र छानबिन गर्‍यौँ भनेर पनि प्रश्‍न गरे। म छक्क परेँ—मैले ली मिङको यस्तो नराम्रो मनोवृत्ति होला भनेर कहिल्यै सोचेको थिइनँ। वातावरणलाई शान्त पार्न, मैले उनलाई भनेँ, “आफ्नो हृदय शान्त पारेर यस मामिलामा परमेश्‍वरको अभिप्राय खोज्नुहोस्। आफ्नो भावनालाई आफूमाथि हावी हुन नदिनुहोस्।” तर उनले मेरो कुरा पटक्कै सुनेनन् र मान्दै मानेनन्। ली मिङको जानीजानी गरेको अवरोधको कारणले, उनकी श्रीमतीको समस्या समाधान हुन सकेन। त्यसपछि, ली मिङले एउटा भेलाको समयमा ब्रदर-सिस्टरहरूलाई हप्काए र आफ्नो हप्कीदप्कीले एउटी सिस्टरलाई रुवाए पनि। मलाई ली मिङको समस्या निकै गम्भीर हुँदै गइरहेको छ भन्ने महसुस भयो। अरूले तिनकी श्रीमतीको वस्तुनिष्ठ र निष्पक्ष रूपमा मूल्याङ्कन गरेका थिए, र तथ्यहरू मात्र प्रस्तुत गरेका थिए, तर यसले उनको स्वार्थमा चोट पुगेकोले उनी रिसाए र तिनीहरूमाथि खनिए। उसको मानवता दुष्ट थियो! मैले उनको समस्याबारे हाम्रो माथिल्लो अगुवालाई रिपोर्ट गर्न चाहेँ, तर फेरि सोचेँ: “के यो चुगली गर्नु र पछाडिबाट छुरा घोप्नु जस्तो भएन र? अनि, मैले रिपोर्ट गरेँ भने ती अगुवाले उनलाई सङ्गतिका लागि पक्कै बोलाउनुहुनेछ— यदि उनले मैले नै रिपोर्ट गरेको हो भनेर थाहा पाए भने, उनले मेरा बारेमा के सोच्लान्? के उनले मैले उनलाई उनको पछाडि होच्याइरहेको छु र मेरो मानवता खराब छ भन्दैनन् होला र?” यो कुरा महसुस गरेपछि, मैले उनको रिपोर्ट गरिनँ, तर मैले मनमा दबिएको र पीडा महसुस गरेँ।

पछि, अरू मानिसहरूले ली मिङको समस्या रिपोर्ट गरेकाले, उनलाई अन्ततः बर्खास्त गरियो। त्यसपछि, माथिल्लो अगुवाले मलाई यसरी खुलासा गर्नुभयो: “बाहिरबाट हेर्दा तिमी सबैसँग राम्ररी घुलमिल हुन्छौ जस्तो देखिन्छ, तर तिमीमा परमेश्‍वरप्रति साँचो बफादारी छैन। ली मिङको समस्या देखेका बेला तिमीले किन उसलाई खुलासा गरेनौ र रोकेनौ? यस्तो महत्त्वपूर्ण विषय पनि रिपोर्ट नगर्ने? तिमी मण्डलीको कामको रक्षा गर्न चाहन्छौ कि चाहँदैनौ?” मेरो अगुवाद्वारा काटछाँट गरिएपछि मात्र म ब्युँझिएँ र परमेश्‍वरलाई प्रार्थना गर्न अनि चिन्तन गर्न थालेँ। मैले परमेश्‍वरका वचनहरूको एउटा खण्ड पढेँ जसमा यसो भनिएको छ: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र सम्पत्तिप्रतिको प्रेम तिनीहरूले परमेश्‍वप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूमार्फत, मैले के महसुस गरेँ भने, कुनै व्यक्तिको मानवताको मूल्याङ्कन बाहिरी विशेषताहरू जस्तै उसको स्वभाव नरम छ कि छैन, वा ऊ अरूसँग सौहार्दपूर्ण तरिकाले घुलमिल गर्न सक्छ कि सक्दैन भन्ने आधारमा गर्न सकिँदैन, बरु परमेश्‍वर र सत्यताप्रतिको उसको मनोवृत्ति, आफ्नो कर्तव्यमा ऊ जिम्मेवार छ कि छैन, र समस्याहरूको सामना गर्दा ऊ परमेश्‍वरको पक्षमा उभिन्छ कि उभिँदैन र सत्यता सिद्धान्तहरूअनुसार काम गर्छ कि गर्दैन भन्ने आधारमा गरिन्छ। विगतमा, मैले आफ्नो मानवता ठिकैको छ भन्ने सोचेको थिएँ। म बाहिरबाट दयालु थिएँ र मेरो व्यक्तित्व राम्रो थियो, तर जब मैले ली मिङले ब्रदर-सिस्टरहरूलाई सम्पर्क गर्न आफ्नो मोबाइल फोन प्रयोग गरिरहेको देखेँ, जसले मण्डलीको सुरक्षामा सम्झौता गरिरहेको थियो, मलाई यसबारे उसलाई सीधै भन्दा हाम्रो सम्बन्ध बिग्रन्छ कि भन्ने चिन्ता लाग्यो, र त्यसैले मैले उनलाई केवल चतुर्याइँपूर्वक, हल्का तरिकाले सम्झाएँ। उनले आफ्नो व्यवहार स्वीकार नगर्दा, मैले उनलाई खुलासा गरिनँ वा रोकिनँ। मैले मनमनै सोचेँ, “यदि केही गडबड भइहाल्यो भने, उनले मैले सम्झाएको थिइनँ भन्न पाउँदैनन्।” मलाई लाग्यो यसरी अभ्यास गर्दा मेरो छविलाई क्षति पुग्ने छैन र केही गल्ती भएमा मलाई जिम्मेवारीबाट पनि मुक्त गर्छ। मैले केवल आफ्नै स्वार्थ, हैसियत र छविको बारेमा मात्र सोचिरहेको थिएँ, तर मण्डलीको काम वा ब्रदर-सिस्टरहरूको सुरक्षाको कुनै वास्ता गरिरहेको थिइनँ। म कत्ति स्वार्थी र छली रहेछु! जब मैले ली मिङले आफ्नी श्रीमतीप्रतिको स्नेहको कारणले, श्रीमतीको विषयलाई लिएर अरूमाथि खनिएको देखेँ, मैले यो कुरा तुरुन्तै हाम्रो माथिल्लो अगुवालाई रिपोर्ट गर्नुपर्थ्यो, तर मलाई उनले म पछाडिबाट छुरा घोप्दैछु भनी सोच्नेछन् कि भन्ने चिन्ता लाग्यो, त्यसैले म मौन रहेँ। म पछि हटेँ र ली मिङलाई मनमानी गर्न दिएँ, जसले मण्डलीको काममा नकारात्मक असर पाऱ्यो, र ब्रदर-सिस्टरहरूमाथि आक्रमण र हानि ल्यायो। मेरो मानवता कहाँ थियो? परमेश्‍वरका न्याय र खुलासाका वचनहरूको प्रकाशमा आफ्ना कार्यहरूलाई विचार गर्दा, मैले धेरै दोषी महसुस गरेँ। मैले सधैँ आफ्नो मानवता असल छ भन्ने सोचेको थिएँ, तर परमेश्‍वरका वचनहरूको खुलासा र तथ्यहरूद्वारा प्रकट भएपछि, आफूप्रतिको मेरो धारणा पूर्ण रूपमा बदलियो। बाहिरबाट, म दयालु थिएँ, तर त्यो दयाको पछाडि एक घृणित अभिप्राय थियो। मैले केवल आफ्नो व्यक्तिगत स्वार्थको वास्ता गरेँ र मण्डलीको कामको पटक्कै रक्षा गरिनँ। मैले झूटो दया देखाएँ र मान्छे खुसी पार्न खोजेँ। म झूटो रूपमा भक्त र छली व्यक्ति थिएँ। मैले उपरान्त आफूलाई असल मानवता भएको व्यक्तिका रूपमा चित्रण गर्ने हिम्मत गरिनँ। पछि, मैले परमेश्‍वरका वचनहरूको अर्को खण्ड पढेँ: “व्यवहार गर्न सजिलो र मिलनसारजस्ता असल व्यवहारपछाडि रहेको सारलाई एउटै शब्‍दमा व्याख्या गर्न सकिन्छ: बहाना। त्यस्तो असल व्यवहार परमेश्‍वरको वचनबाट उत्पन्न हुँदैन, न त त्यो सत्यता अभ्यास वा सिद्धान्तअनुसार कार्य गर्नुको परिणाम नै हो। यसलाई केले पैदा गर्छ? यो मानिसहरूका मनसाय, षडयन्त्र, तिनीहरूको ढोंग गर्ने, आफूलाई सजाउने, र छली गर्ने व्यवहारबाट आउँछ। जब मानिसहरू यी असल व्यवहारहरूमा टाँसिन्छन्, तब तिनीहरूको अभिप्राय र लक्ष्य के हुन्छ? त्यो भनेको आफ्नो आडम्बर पूरा गर्नु र केही मानिसहरूबाट प्रशंसा पाउनु हो; नत्रभने, तिनीहरू कहिल्यै आफ्नै इच्छाविपरीत जिउनेथिएनन्। आफ्नै इच्छाविपरीत जिउनु भन्नुको अर्थ के हो? यसको अर्थ हो, आफ्नो हृदय र साँचो प्रकृतिमा, मानिसहरू अरूले कल्पना गरेजस्तो नम्र, सरल र निष्कपट, कोमल, दयालु, र सद्गुणी हुँदैनन्, तर तिनीहरू आडम्बरी हुने र अरू मानिसहरूको अनुमोदन र प्रशंसा चाहने हुनाले, तिनीहरूले एउटा मुखौटो लगाउन र मानिसहरूको निगाह जित्न सकियोस् भनेर आफ्नै इच्छाविपरीतका केही झूटा व्यवहारहरू प्रदर्शन गर्न बाध्य महसुस गर्छन्। यो विवेक र समझअनुसार जिउनु होइन, यो त आफ्नै मागहरू पूरा गर्न आफ्नै महत्त्वाकाङ्क्षा र चाहनाहरूअनुसार जिउनु हो। हरेक व्यक्तिको साँचो प्रकृति अन्योलग्रस्त हुन्छ। परमेश्‍वरले प्रदान गरेको व्यवस्था र आज्ञाविना मानिसहरूलाई पाप के हो भन्‍ने थाहा हुनेथिएन। के मानवजाति पहिले यस्तै थिएन र? परमेश्‍वरले व्यवस्था र आज्ञाहरू दिनुभएपछि मात्रै मानिसहरूले पापको धारणा केही मात्रामा पाए। तर अझै तिनीहरूले सही र गलत, वा सकारात्मक र नकारात्मक कुराहरूको अवधारणा पाएका थिएनन्। यस्तो अवस्था हुँदा, के तिनीहरूलाई बोल्‍ने र व्यवहार गर्नेबारे सही सिद्धान्तहरू थाहा हुन सक्थ्यो र? के तिनीहरूले सामान्य मानवतामा काम गर्ने कुन शैली, कस्तो असल व्यवहार हुनुपर्छ भनेर जान्‍न सक्थे? के तिनीहरूले साँच्चै असल व्यवहार कुन आधारमा उत्पन्न हुन्छ, र मानव रूपमा जिउनका लागि तिनीहरूले कस्तो प्रकारको मार्ग पछ्याउनुपर्छ भनी जान्न सक्थे र? मानिसहरूलाई यी कुराहरू थाहा थिएन; तिनीहरू आफ्नै प्रकृति र नैसर्गिक प्रवृत्तिअनुसार मात्रै जिउन सक्थे, र तिनीहरूले केवल ढोंगका भरमा आफूलाई सजाउन र आफूले सभ्य तरिकाले र सम्मानका साथ जिएको देखाउन मात्र सक्थे—जसले गर्दा सुशिक्षित र समझदार, भद्र र परिष्कृत, शिष्ट हुने, ठूलोलाई आदर र सानालाई ख्याल गर्ने, अनि मिलनसार र व्यवहार गर्न सजिलो बन्नेजस्ता छलहरू पैदा भए; यसरी छलका यी चाल र तरकिबहरू पैदा भए। अनि यी कुरा पैदा भएपछि, मानिसहरू यी छलहरूमध्ये एउटा वा केही छानेर तिनैमा टाँसिन्छन्। कतिपयले मिलनसार र पहुँचयोग्य हुन रोज्छन्, कतिले सुशिक्षित र समझदार अनि भद्र र परिष्कृत हुन रोज्छन्, कतिले शिष्ट हुन, ठूलालाई आदर र सानालाई ख्याल गर्न रोज्छन्, कतिपयले चाहिँ यी सबै बन्न रोज्छन्। तैपनि म यस्तो असल व्यवहार भएका मानिसहरूलाई एउटै अभिव्यक्तिले परिभाषित गर्छु। त्यो अभिव्यक्ति के हो? ‘चिल्‍ला ढुङ्गाहरू।’ चिल्‍ला ढुङ्गाहरू भनेको के हुन्? यी ढुङ्गाहरू धेरै वर्ष पानीको बहावले गर्दा रगडिएर चिल्‍ला भएका चिल्‍ला ढुङ्गा हुन्। तिनमा टेक्दा नदुख्ला, तैपनि होसियार भइएन भने मानिसहरू तिनमा चिप्‍लन सक्छन्। हेर्नमा र आकारमा ती ढुङ्गाहरू एकदमै सुन्दर देखिन्छन्, तर ती कामै लाग्दैनन्—‘चिल्‍लो ढुङ्गा’ यस्तै हुन्छ। मेरा लागि, यस्ता असल व्यवहार भएको देखिने मानिसहरू तातो न चिसो हुन्छन्। तिनीहरू बाहिर असल भएको बहाना गर्छन्, तर पटक्कै सत्यता स्विकार्दैनन्, तिनीहरू मिठो कुरा गर्छन्, तर कुनै वास्तविक कुरा गर्दैनन्। तिनीहरू केवल चिल्‍ला ढुङ्गा हुन्। यदि तैँले तिनीहरूलाई सत्यता र सिद्धान्तबारे सङ्गति दिइस् भने, तिनीहरूले तँलाई भद्र र परिष्कृत, अनि शिष्ट बन्‍नेबारे बताउनेछन्। यदि तैँले तिनीहरूलाई ख्रीष्टविरोधीहरू चिन्‍नेबारे कुरा गरिस् भने, तिनीहरूले तँलाई ठूलालाई आदर र सानालाई ख्याल गर्ने, अनि सुशिक्षित र समझदार बन्‍नेबारे बताउनेछन्। यदि तैँले तिनीहरूलाई व्यक्तिको आत्म-आचरणका सिद्धान्तहरू हुनुपर्छ, आफ्‍नो कर्तव्यमा सिद्धान्तहरू खोजी गर्नुपर्छ र मनमानी ढङ्गले काम गर्नु हुँदैन भनेर भनिस् भने, तिनीहरूको मनोवृत्ति कस्तो हुन्छ? तिनीहरूले भन्‍नेछन्, ‘सत्यता सिद्धान्तहरूअनुसार काम गर्नु फरक कुरा हो। म सुशिक्षित र समझदार भएँ, र मैले ठूलालाई आदर र सानालाई ख्याल गरेँ, र अरूको अनुमोदन प्राप्त गरेँ भने, त्यो नै पर्याप्त हुन्छ।’ तिनीहरूले असल व्यवहारबारे मात्रै वास्ता गर्छन्, सत्यता अभ्यास गर्नमा ध्यान दिँदैनन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूमार्फत मैले के महसुस गरेँ भने, परम्परागत संस्कृतिमा असल मानिने मिलनसार र सरल व्यवहारहरू सारमा केवल एक देखावाटी हुन्। यस्तो व्यवहार गर्नेहरूले आफूलाई आकर्षक देखाउन झूटो आवरणमा प्रस्तुत गर्छन् यो मानिसहरूको प्रशंसा पाउन र उनीहरूलाई छल गरी आफूलाई आदर र प्रशंसा गराउनका लागि हो। यो सबै षड्यन्त्र, चालबाजी र छल हो। मैले यो पनि महसुस गरेँ कि, यति वर्षसम्म असल व्यवहारको पछि लाग्दा पनि म किन यति स्वार्थी र छली भइरनुको कारण, यी सबैको पछाडि दुष्ट अभिप्रायहरू रहनु थियो। म मानिसहरूले मेरो आदर र प्रशंसा गरून् भनेर उनीहरूमा राम्रो छाप छोड्न चाहन्थेँ। मलाई सानैदेखि परम्परागत संस्कृतिद्वारा असल आचरणलाई महत्त्व दिन सिकाइएको र बानी पारिएको थियो। मलाई असल आचरण राख्दा आफू वरपरका मानिसहरूको प्रशंसा कमाउन सकिन्छ भन्ने लाग्थ्यो। आस्थामा प्रवेश गरेपछि, मैले मिलनसार र सरल व्यक्ति बन्ने र ब्रदर-सिस्टरहरूमाझ असल छवि र हैसियत कायम राख्ने कोसिस गरिरहेँ, विशेष गरी जब म ली मिङको सहकर्मी भएको थिएँ। मैले उनले धेरै पटक सिद्धान्तहरू उल्लङ्घन गर्दै ब्रदर-सिस्टरहरूलाई सम्पर्क गर्न आफ्नो फोन प्रयोग गरेको, ब्रदर-सिस्टरहरूलाई खतरामा पारेको, र मण्डलीको हितलाई बेवास्ता गरेको देखेँ, र मैले उनलाई खुलासा गरेर रोक्नुपर्थ्यो, तर मलाई उनले मेरो नराम्रो छाप बनाउलान् कि भन्ने चिन्ता लाग्यो, त्यसैले मैले त्यसलाई नजरअन्दाज गरिदिएँ। मैले ली मिङले आफ्नी श्रीमतीको रक्षा गरिरहेको र ब्रदर-सिस्टरहरूलाई दमन तथा यातनासमेत दिइरहेको स्पष्ट रूपमा देखेँ, र यो केवल भ्रष्टताको सामान्य प्रकटीकरण मात्र थिएन— उनको मानवता दुष्ट थियो, उनी अगुवाका लागि उपयुक्त थिएनन्, र उनीबारे तुरुन्तै रिपोर्ट गरिनुपर्थ्यो। तर यसको सट्टा मैले आफ्नो हैसियत र छवि बचाउन फेरि एक पटक मौन बस्ने निर्णय गरेँ। आफ्नो छवि बचाउन, मैले जसले खुवायो उसैको हात टोकेँ। मैले मण्डलीको हितको पटक्कै रक्षा गरिनँ। मैले गहिरो रूपमा के अनुभव गरेँ भने, मिलनसार र सरल हुन खोज्दा यसले मेरो भ्रष्ट स्वभाव परिवर्तन गर्न मद्दत नगरेको मात्र होइन, बरु मलाई झन्-झन् स्वार्थी र छली बनायो। मैले सत्यता अभ्यास गर्नुको सट्टा असल व्यवहारलाई लक्ष्य बनाएँ, आफ्नो घृणित अभिप्राय लुकाउन झूटो छवि प्रस्तुत गरेँ र सबैलाई ममा सत्यता वास्तविकता छ, म मायालु र दयालु छु भनी सोच्ने बनाएँ, र उनीहरूलाई मूर्ख बनाउँदै ममाथि भरोसा गर्ने र मलाई आदर एवं अनुमोदन गर्ने तुल्याएँ। म झुटा भक्त फरिसीहरूको मार्गमा थिएँ र परमेश्‍वरको प्रतिरोध गरिरहेको थिएँ। यदि म यसरी नै लागिरहेको भए, म परमेश्‍वरद्वारा दोषी ठहराइने र हटाइने थिएँ।

पछि, मैले परमेश्‍वरका वचनहरूका अरू दुई खण्ड पढेँ जसमा यसो भनिएको थियो: “अनि जब मानिसहरूले सधैँ आफ्‍नै हितहरूका बारेमा विचार गर्छन्, जब सधैँ आफ्‍नै गर्व र आडम्बरको रक्षा गर्ने प्रयास गरिरहन्छन्, जब तिनीहरूले भ्रष्ट स्वभाव प्रकट गर्छन् र पनि त्यसलाई समाधान गर्न सत्यताको खोजी गर्दैनन्, तब परिणाम के हुन्छ? परिणाम यो हुन्छ कि तिनीहरूले कुनै जीवन प्रवेश पाउँदैनन्, तिनीहरूमा साँचो अनुभव गवाहीको कमी हुन्छ। अनि यो खतरनाक हुन्छ, होइन र? यदि तैँले कहिल्यै पनि सत्यताको अभ्यास गर्दैनस् भने, यदि तँसँग कुनै अनुभव गवाही छैन भने, समय आएपछि तँलाई खुलासा गरिनेछ र हटाइनेछ। परमेश्‍वरको घरमा अनुभव गवाही नभएका मानिसहरूको के काम हुन्छ र? तिनीहरूले अवश्य नै कुनै कर्तव्य पनि राम्ररी पूरा गर्दैनन्, र कुनै काम पनि उचित रूपमा गर्न सक्षम हुँदैनन्। के तिनीहरू फोहोर होइनन् र? परमेश्‍वरलाई वर्षौँसम्‍म विश्‍वास गरेर पनि यदि मानिसहरूले कहिल्यै पनि सत्यता अभ्यास गर्दैनन् भने, तिनीहरू अविश्‍वासीहरू हुन्; तिनीहरू दुष्ट मानिसहरू हुन्। यदि तैँले सत्यताको अभ्यास कहिल्यै गर्दैनस् र यदि तेरा अपराधहरू झन्झन् धेरै हुँदै गए भने, तेरो परिणाम निश्‍चित हुन्छ। यो स्पष्ट छ कि तेरा सबै अपराधहरू, तैँले हिँड्ने गलत मार्ग, र पश्‍चात्ताप गर्न तैँले गर्ने इन्कार—यी सबै कुरा जोडिएर दुष्ट कार्यहरूको थुप्रो बन्छ; त्यसैले तेरो परिणाम के हुन्छ भने, तँ नरक जानेछस्—तँलाई दण्डित गरिनेछ। के तँलाई यो सानोतिनो कुरा हो भन्‍ने लाग्छ? यदि तँलाई दण्ड भएको छैन भने, यो कति भयानक हुन्छ भन्‍ने बोधसमेत तँमा हुनेछैन। जब त्यो दिन आउँछ जहाँ तैँले साँच्‍चै नै सङ्कटको सामना गर्छस्, र तँ मृत्युको सम्‍मुख हुन्छस्, तब पछुतो गर्नको लागि धेरै ढिला भइसकेको हुनेछ। यदि तैँले परमेश्‍वरमाथिको आफ्‍नो विश्‍वासमा सत्यता स्वीकार गर्दैनस्, र यदि तैँले परमेश्‍वरमा विश्‍वास गरेको वर्षौँ भयो, र पनि तँमा कुनै परिवर्तन आएको छैन भने, अन्तिम परिणाम के हुन्छ भने तँलाई हटाइनेछ र त्यागिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वरका वचनहरूअनुसार कार्य गर्दा र आफूलाई आचरणमा ढाल्दा मात्रै मानिसहरूमा साँचो जग हुन्छ। यदि तिनीहरूले परमेश्‍वरका वचनहरू अनुसार आफूलाई आचरणमा ढाल्दैनन्, बरु राम्रो व्यवहार गरेको बहाना गर्नमा मात्रै ध्यान दिन्छन् भने, के तिनीहरू असल मानिस बन्‍न सक्छन्? अवश्य सक्दैनन्। असल धर्मसिद्धान्त र व्यवहारले मानिसहरूको भ्रष्ट स्वभाव र सारलाई परिवर्तन गर्न सक्दैन। सत्यता र परमेश्‍वरका वचनहरूले मात्रै मानिसहरूको भ्रष्ट स्वभाव, विचार, र दृष्टिकोणलाई परिवर्तन गर्न सक्छन्, र ती मात्रै तिनीहरूको जीवन बन्‍न सक्छन्। … मानिसहरूको बोलीवचन र कार्यहरूको आधार के हुनुपर्छ? परमेश्‍वरका वचनहरू। त्यसो भए, मानिसहरूका बोलीवचन र कार्यहरूका लागि परमेश्‍वरले तय गर्नुभएका आवश्यक मानकहरू के-के हुन्? (ती कुराहरू मानिसहरूका लागि शिक्षाप्रद हुनुपर्छ।) ठिक भनिस्। सबैभन्दा आधारभूत कुरा भनेको तैँले सत्य कुरा भन्नैपर्छ, इमानदारीपूर्वक बोल्नैपर्छ, र अरूलाई फाइदा पुर्‍याउनैपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्धनमा पार्ने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन। यो सामान्य मानवताको अभिव्यक्ति हो। यो मानवजातिको सद्‌गुण हो। … यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताबारे बुझाइ र पश्‍चात्ताप गर्ने हृदय प्राप्त गरून्। त्यसपछि मात्रै नतिजाहरू हासिल गर्न सकिन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यसले तिनीहरूलाई वास्तवमै मदत गर्छ, र यो तिनीहरूका लागि शिक्षाप्रद हुन्छ, होइन र?” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूले मलाई झस्कायो, र मलाई डर लाग्यो। यदि कसैले परिस्थितिपिच्छे आफ्नै स्वार्थको रक्षा गर्ने छनौट गर्छ र सत्यता अभ्यास कहिल्यै गर्दैन भने, उसले धेरैभन्दा धेरै अपराधहरू जम्मा गर्नेछ, र अन्ततः परमेश्‍वरद्वारा पूर्ण रूपमा प्रकट गरी हटाइनेछ। मैले आफ्नो बारेमा सोचेँ—जब मैले मेरा ब्रदर-सिस्टरहरूको सुरक्षा खतरामा परेको र मण्डलीको काम प्रभावित भइरहेको देखेँ, मैले सिद्धान्तहरूलाई कायम राखिनँ र मण्डलीको कामको रक्षा गरिनँ, बरु सधैँ एक तथाकथित असल व्यक्ति बन्न खोजेँ। मैले अरूको आदर र अनुमोदन कमाए पनि, परमेश्‍वरको नजरमा म एक दुष्कर्मी थिएँ र अन्ततः उहाँद्वारा तिरस्कृत भई दण्डित हुने थिएँ। यी परिणामहरू महसुस गर्दा मलाई साह्रै डर लाग्यो र म आफ्नो गलत पछ्याइलाई सुधार्न तयार भएँ। परमेश्‍वरका वचनहरूले पनि मलाई अभ्यासको सही मार्ग देखाए। परमेश्‍वरका वचनहरूअनुसार काम गरेर र बोलेर मात्र हामीले अरूलाई फाइदा र उन्नति दिन सक्छौँ। हामी कसरी बोल्छौँ भन्ने कुराले फरक पार्दैन, चाहे कडा वा नरम स्वरमा बोलौँ, वा हाम्रा शब्दहरू जति नै चतुऱ्याइँपूर्ण हुन्। सबैभन्दा महत्त्वपूर्ण कुरा ब्रदर-सिस्टरहरूका लागि उन्नतिदायी हुने तरिकाले बोल्नु हो। जबसम्म तिनीहरू सही व्यक्ति हुन्, अर्थात् सत्यता स्वीकार गर्न सक्ने व्यक्ति हुन्, हामीले उनीहरूलाई प्रेमले मदत गर्नुपर्छ। यदि तिनीहरूले सत्यता बुझ्दैनन् र कामलाई नोक्सान पुऱ्याउँछन् भने, हामी उनीहरूलाई मार्गदर्शन र सहयोग प्रदान गर्न सङ्गति गर्न सक्छौँ। यदि सङ्गतिपछि पनि कुनै वास्तविक सुधार भएन भने, हामी उनीहरूको समस्याको सारलाई खुलासा गर्दै उनीहरूलाई काटछाँट गर्न सक्छौँ। यो कठोर सुनिए तापनि वा उनीहरूको भावनालाई बेवास्ता गरेजस्तो देखिए तापनि, यसरी काम गर्दा उनीहरूलाई साँच्चै फाइदा र सहयोग पुग्न सक्छ। यदि तिनीहरू मण्डलीको काममा अवरोध गरिरहेका ख्रीष्ट विरोधी वा दुष्ट व्यक्ति हुन् भने, हामीले उनीहरूलाई खुलासा गर्न, रोक्न वा हाम्रा माथिल्ला अगुवाहरूसमक्ष रिपोर्ट गर्न खडा भई मण्डलीको कामको रक्षा गर्नुपर्छ र ब्रदर-सिस्टरहरूलाई बाधा र भ्रमबाट जोगाउनुपर्छ। यसो गरेर मात्र हामी साँच्चै सत्यता अभ्यास गरिरहेका हुन्छौँ, र साँचो मानवता र दया प्रदर्शन गरिरहेका हुन्छौँ। परमेश्‍वरका वचनहरूले मेरो एक भ्रामक दृष्टिकोणलाई पनि सच्याए। म सोच्थेँ सिद्धान्तहरू उल्लङ्घन गरेकोमा कसैलाई रिपोर्ट गर्नु भनेको चुगली गर्नु, पछाडिबाट छुरा घोप्नु वा बेइमान हुनु हो। यो एक गलत दृष्टिकोण थियो। यसो गर्दा वास्तवमा मण्डलीको कामको रक्षा हुन्छ र यो एक असल कार्य हो। ली मिङमा गम्भीर समस्या थियो जसले मण्डलीको कामलाई असर गरिरहेको थियो र ब्रदर-सिस्टरहरूलाई बाँधिरहेको र हानि पुऱ्याइरहेको थियो, र यो मण्डलीको कामसँग सम्बन्धित सिद्धान्तको विषय थियो, मैले तुरुन्तै माथिल्लो अगुवाइसमक्ष यो कुरा बताउनुपर्थ्यो वा उनीबारे रिपोर्टसमेत गर्नुपर्थ्यो। यो पछाडिबाट छुरा घोप्नु हुने थिएन; यो त मण्डलीको कामको रक्षा गर्नु हुने थियो। यो महसुस गरेपछि, मेरा धेरै चिन्ताहरू हटेर गए र मैले निकै हल्का महसुस गरेँ।

एक पटक, कसैले रिपोर्ट गरे कि एक जना ब्रदर आफ्नो कर्तव्य पूरा गर्दा लगातार कामचोर गर्थे र कुनै पनि कठिनाइबाट पन्छिन्थे, र अरूले यो कुरा औँल्याएपछि, र धेरै पटक काटछाँट गरेपछि पनि, उनले पटक्कै स्वीकार गर्न मानेनन्। सिद्धान्तहरूको आधारमा, हामीले उनलाई बर्खास्त गर्नुपर्छ भन्ने निर्णय गर्‍यौँ, र उनले आत्मचिन्तन गर्न सकून् भनेर हामीले उनका समस्याहरू स्पष्ट रूपमा चिरफार गर्नुपर्छ। त्यसबेला, मैले सोचेँ, “कसैको समस्या चिरफार गर्नु भनेको चित्त दुखाउने कुरा हो। बरु मेरो सहकर्मीलाई सङ्गति गर्न लगाउँछु, म चाहिँ यसबाट अलग बस्छु। नत्र मैले उसलाई नराम्रो छाप छोड्न सक्छु।” तर त्यसपछि, मैले अचानक महसुस गरेँ कि म फेरि आफ्नो हैसियत र छवि बचाउन खोज्दै थिएँ। मैले परमेश्‍वरका वचनहरू सम्झिएँ, जसमा भनिएको छ: “आफ्‍नो कर्तव्य निर्वाह गर्नेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई अभ्यासको एउटा मार्ग देखाए। समस्याहरूको सामना गर्दा, हामीले आफ्ना इच्छाहरू र प्रतिष्ठालाई पन्छाएर, मण्डलीको हितलाई प्राथमिकता दिनुपर्छ र परमेश्‍वरका अभिप्रायहरूलाई विचार गर्नुपर्छ। यसरी व्यवहार गर्ने तरिका नै स्पष्ट तरिका हो र यो परमेश्‍वरद्वारा अनुमोदन गरिनेछ। परमेश्‍वरका मागहरू बुझेपछि, म उत्प्रेरित भएँ, र त्यसैले मैले परमेश्‍वरका वचनअनुसार ती ब्रदरको व्यवहारलाई विस्तृत रूपमा चिरफार गरेँ। यसरी अभ्यास गरेपछि मैले मनमा निकै सहजता अनुभूति गरेँ। मलाई सत्यता अभ्यास गरेर मात्र हामी साँचो शान्ति र आनन्द प्राप्त गर्न सक्छौँ भन्ने महसुस भयो।

यो अनुभवपछि, मेरो हृदय परमेश्‍वरप्रति कृतज्ञताले भरियो। परमेश्‍वरका वचनले नै मलाई परम्परागत संस्कृतिले वकालत गर्ने मिलनसार र सरल हुनु कति निरर्थक छ र यसले मानिसहरूलाई कस्तो हानि पुऱ्याउँछ भनेर देख्न मद्दत गर्‍यो। यसले मलाई परम्परागत संस्कृतिका बाधा-बन्धनहरूबाट तोडेर फुक्का हुँदाको स्वतन्त्रता र राहतको अनुभव पनि दिलायो। परमेश्‍वरलाई उहाँको मुक्तिका लागि धन्यवाद!


३१. मलाई तपाईँहरूको सुपरिवेक्षण आवश्यक छैन

मिल्ड्रेड, मलेशिया

आखिरी दिनहरूमा सर्वशक्तिमान् परमेश्‍वरको काम स्विकारेको केही समयपछि, पाष्टर लीलाई थाहा भयो। एक दिन, उनले फोन गरेर मलाई मण्डली बोलाए। मलाई लाग्यो उनी बाइबलको ज्ञाता छन्, धेरै वर्षदेखि प्रभुको सेवा गरेका छन्, र उनको जीवन भक्तिपूर्ण छ। त्यसमाथि, उनी सधैँ हामीलाई चनाखो भई प्रभुको पुनरागमन पर्खन भनिरहन्थे, र म उनलाई सुसमाचार सुनाउन, प्रभु येशू फर्कनुभएको छ भनेर बताउन चाहन्थेँ। मलाई लाग्यो यो राम्रो अवसर हो। तर जब हामी भेट्यौँ, म छक्क हुने गरी उनले मलाई तिरष्कृत नजरले हेर्दै सोधखोज गरे, “मिल्ड्रेड, तपाईं डिकन भएर पनि कसरी सर्वशक्तिमान् परमेश्‍वरमा विश्वास गर्न सक्नुभयो? यो स्वीकार गर्नुअघि मसँग सल्लाह किन लिनुभएन? तपाईंका लागि म यसको जाँच गर्न सक्थेँ! तपाईंमा बाइबलीय ज्ञानको कमी छ, र हामीले निगरानी नगरेको खण्डमा, तपाईं धेरै सजिलै भ्रमित हुन सक्नुहुन्छ।” पाष्टर लीको यो कुराले मलाई साँच्चै असहज बनायो। मैले सोचेँ, “साँचो मार्गको अनुसन्धान गर्नु मेरो व्यक्तिगत स्वतन्त्रता हो—किन त्यसमा तपाईंको अनुमोदन वा सुपरिवेक्षण चाहिने? त्यसबाहेक, मैले दुई दशकभन्दा बढी समयदेखि प्रभुमा विश्वास गरेकी छु, र यद्यपि म तपाईं जत्तिकै बाइबलको बारेमा जान्दिनँ, मसँग आफ्नै विचार र राय नभएको होइन! मैले तीन महिनादेखि यसको गहन अनुसन्धान गरिरहेकी छु, मैले सर्वशक्तिमान् परमेश्‍वरका धेरै वचन पढेकी छु, र एक पटक मात्र उहाँका वचन परमेश्‍वरको आवाज हो भनेर मैले निश्चित भएर स्वीकारेँ।” त्यसपछि मैले जवाफ दिएँ: “पाष्टर ली, सर्वशक्तिमान् परमेश्‍वर फर्कनुभएका प्रभु येशू हो कि होइन भनेर थाहा पाउन सर्वशक्तिमान् परमेश्‍वरका वचनहरू मात्र पढ्नु पर्छ।” त्यसपछि मैले मेरो फोनमा सर्वशक्तिमान् परमेश्‍वरको मण्डलीको एप खोलेँ र सर्वशक्तिमान् परमेश्‍वरका वचनहरूको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “सारा ब्रह्माण्डभरि म मेरो काम गरिरहेको छु र पूर्वमा मेघ गर्जन असीम रूपमा देखा पर्छ, जसले सबै देश र सम्प्रदायहरूलाई हल्लाइदिन्छ। सारा मानिसहरूलाई वर्तमानमा डोर्‍याएको मेरै वाणीहरूले हो। म सबै मानिसहरूलाई मेरा वाणीद्वारा जितिने, यही प्रवाहमा पार्ने, र मेरो सामु आत्मसमर्पण गर्ने तुल्याउनेछु, किनभने मैले मेरो महिमालाई उहिले नै सारा पृथ्वीबाट फिर्ता लिएको छु र यसलाई पूर्वमा नयाँ रूपमा जारी गरेको छु। मेरो महिमा देख्ने अभिलाषा कसलाई हुँदैन? कसले व्यग्रतापूर्वक मेरो पुनरागमनको प्रतीक्षा गर्दैन? मेरो पुन: देखापराइको तृष्णा कसले गर्दैन? मेरो प्रेमिलो स्वभावका निम्ति को लालायित हुँदैन? ज्योतिमा कोचाहिँ आउँदैन? कनानको सम्‍पन्‍नतालाई कसले हेर्दैन? उद्धारकको आगमनलाई कसले चाह गर्दैन? महाशक्ति भएकोलाई कसले प्रशंसा गर्दैन? मेरा वाणीहरू पृथ्वीभरि प्रचार गरिनेछन्; शक्तिशाली मेघगर्जनहरूले पहाड़ र नदीहरू थर्काएझैँ, म मेरा चुनिएका मानिसहरूमाझ अझ धेरै वचन व्यक्त गर्नेछु र बोल्नेछु। म मेरा वचनहरू सारा ब्रह्माण्ड र मानवजातिलाई सुनाउँछु। यसकारण, मेरो मुखबाट निस्कने वचनहरू मानिसहरूको खजाना बनेका छन् र सबै मानिसहरूले मेरा वचनहरूलाई प्रिय ठान्छन्। बिजुली पूर्वदेखि पश्‍चिमसम्म नै चम्कन्छ। मेरा वचनहरू यस्ता छन् कि मानिस तीबाट अलग हुन अनिच्छुक हुन्छन्, अनि ती वचन मानिसलाई अथाह लाग्छ, र त्यसभन्दा पनि बढी, तिनले मानिसलाई आनन्दित हुने तुल्याउँछन्। भर्खरै जन्‍मेका शिशुझैँ, सबै मानिसहरू खुसी र आनन्दित महसुस गर्छन्, र मेरो आगमनको उत्सव मनाउँछन्। मेरा वाणीहरूको माध्यमले म सबै मानिसहरूलाई मेरो सामु ल्याउनेछु। त्यसपछि, म मानिसहरूमाझ औपचारिक रूपमा प्रवेश गर्नेछु, र तिनीहरूलाई मलाई श्रद्धा गर्न आउने तुल्याउनेछु। मैले जगमगाउने मेरो महिमा र मेरो मुखका वचनहरूसँगै, म यसलाई यस्तो बनाइदिनेछु कि सबै मानिसहरू मेरो सामु आउनेछन् र तिनीहरूले बिजुली पूर्वबाट चम्केको, म पूर्वको ‘जैतूनको डाँड़ामा’ ओर्लेको, म पृथ्वीमा लामो समयअघि नै आएको, र म अबउप्रान्त यहूदीको छोरा नभई पूर्वको ज्योति भएको देख्नेछन्। किनभने म उहिले नै बौरी उठेको छु र म मानवजातिको माझबाट प्रस्थान गरेको छु, र मानिसहरू माझ महिमासहित फेरि देखा परेको छु। आजभन्दा कैयौँ युगहरू अघिदेखि आराधना गरिएको म नै हुँ, र कैयौँ वर्षअघि इस्राएलीहरूद्वारा त्यागिएको बालक पनि म नै हुँ। यसभन्दा पनि बढी, म हालको युगको महा-महिमित सर्वशक्तिमान् परमेश्‍वर हुँ” (वचन, खण्ड १। परमेश्‍वरको देखापराइ र काम। सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। उनले म बोलेर नसक्दै, बीचमै, अधैर्य हुँदै भने, “अझै भन्न जरुरी छैन। मैले यो एप धेरै समयअघि डाउनलोड गरेको थिएँ र सर्वशक्तिमान् परमेश्‍वरका वचनहरू पढेको छु। तिनले उहाँका वचनहरू परमेश्‍वरका वचन हुन् भनी गवाही दिन्छन्, तर त्यो सम्भव छैन! परमेश्‍वरका सबै वचन बाइबलमा छन्। त्यसबाहिर परमेश्‍वरबाट अन्य कुनै वाणी हुन सक्दैन। सर्वशक्तिमान् परमेश्‍वरका वचनहरूमा अख्तियार छ भने पनि, म अझै उहाँमा विश्वास गर्ने छैन!” उनले यसो भनेको सुनेर म निकै आश्चर्यचकित भएँ। पाष्टर भएर नि सर्वशक्तिमान् परमेश्‍वरका वचनमा अख्तियार भए पनि विश्वास गर्दिनँ भनेर कसरी भन्न सकेको? उनी विश्वासी थिएनन् र? मैले प्रतिवाद गर्दै भनेँ, “पाष्टर ली, के तपाईं निश्चित भएर परमेश्‍वरका सबै वचनहरू बाइबलमा छन् भनी हिम्मत गर्न सक्नुहुन्छ? तपाईं आफैँले धेरै पटक यूहन्ना २१:२५ बताउनु भएको छ, ‘येशूले अरू धेरै कुराहरू पनि गर्नुभयो, जसलाई एक-एक गरीलेखिएमा, मलाई लाग्छ कि लेखिनुपर्ने पुस्तकहरू संसारभरिमा पनि अटाउन सक्दैनथियो’ (यूहन्‍ना २१:२५)। प्रभु येशूले पृथ्वीमा साढे तीन वर्षसम्म काम गर्नुभयो र उपदेश दिनुभयो। उहाँले हरेक दिन कति बोल्नुभयो होला? उहाँले हरेक उपदेशमा कति बोल्नुभयो होला? ती साढे तीन वर्षमा, प्रभु येशूले धेरै उपदेश दिनुभएको, धेरै कुरा भन्नुभएको हुनुपर्छ—ती असङ्ख्य होलान्! चार सुसमाचारमा अभिलिखित कुराहरू सानो, सीमित अंश, हिमशिखरको टुप्पो मात्र हो। त्यसैले बाइबलबाहिर परमेश्‍वरका कुनै वचन छैनन् भन्नु वास्तविकतासँग असंगत छ। त्यसबाहेक, प्रभु येशूले धेरै समयअघि अगमवाणी गर्नुभएको थियो: ‘अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ’ (यूहन्‍ना १६:१२-१३)। आखिरी दिनहरूमा प्रभु फर्कनुहुनेछ र चर्मपत्र खोल्नुहुनेछ, उहाँ मण्डलीहरूसँग बोल्नुहुनेछ भनेर प्रकाशको पुस्तकमा पनि अगमवाणी गरिएको छ। यी सबै आखिरी दिनहरूमा परमेश्‍वरद्वारा उच्चारित नयाँ वचनहरू हुनेछन्, र यी पहिले नै बाइबलमा लेखिएका हुन सक्दैनन्। त्यसोभए, बाइबल बाहिर परमेश्‍वरको कुनै काम वा वचन नभएको भए, ती अगमवाणी कसरी पूरा हुन सक्थे? आखिरी दिनहरूमा, सर्वशक्तिमान् परमेश्‍वरले मानवजातिलाई शुद्ध पार्ने र मुक्ति दिने सबै सत्यताहरू व्यक्त गर्नुभएको छ, र यो नै त्यो चर्मपत्र हो, जुन थुमाद्वारा खोलिनेछ भनेर प्रकाशको पुस्तकले अगमवाणी गरेको थियो। त्यही कुरालाई यसरी उल्लेख गरिएको थियो, ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश २:७)। हामीले खुला हृदयले खोजी गर्नुपर्छ। यो नै प्रभुको पुनरागमनलाई स्वागत गर्ने एक मात्र उपाय हो।” म बोलेर सकिनासाथ, पाष्टर लीले तिरस्कारपूर्वक भने, “तपाईंसँग यो विषयमा राम्रो ज्ञान छ, र तपाईंले सर्वशक्तिमान् परमेश्‍वरका धेरै वचन पढ्नुभएको जस्तो देखिन्छ! तर हाम्रो आस्थामा बाइबलबाट हामी विचलित हुन सक्दैनौँ। यदि तपाईं त्यसो गर्नुहुन्छ भने, अझै पनि कसरी आफूलाई प्रभु्को विश्वासी भन्न सक्नुहुन्छ? सर्वशक्तिमान् परमेश्‍वरका वचनहरू जति नै अद्भुत भए पनि, तिनीहरू सत्य नै भए पनि, म कहिल्यै बाइबलभन्दा बाहिरको केही मान्ने वा स्वीकार्ने छैन। म तपाईंलाई सर्वशक्तिमान् परमेश्‍वरप्रति विश्वास त्याग्न आग्रह गर्दछु। अन्यथा, मण्डलीमा सेवा गर्ने तपाईंको अनुमति खारेज गरिनेछ र तपाईंलाई पछुतो हुनेछ!” अनि, मैले भनेँ, “पाष्टर ली, हामी विश्वासीहरू प्रभु आउनुहुनेछ र हामीलाई लिनुहुनेछ भनेर पर्खिरहेका छैनौँ र? अब जब प्रभु फर्कनुभएको छ र धेरै सत्यताहरू व्यक्त गर्नुभएको छ, हामीले यसलाई गहन रूपमा हेर्नु पर्दैन र? यदि हामी खुला मनले खोजी गरेनौँ र केवल आफ्नै धारणा र कल्पनामा टाँसिएर बस्यौँ, र प्रभुको पुनरागमनलाई स्वागत गर्ने अवसर गुमायौँ भने, पछुतो गर्न ढिलो हुनेछ!” अचम्म, उनले रिसाउँदै जवाफ दिए, “बस्! म सर्वशक्तिमान् परमेश्‍वरमा विश्वास गर्ने छैन। म तपाईंलाई सोच्नका लागि अलि बढी समय दिन्छु, र यदि तपाईं सर्वशक्तिमान् परमेश्‍वरमा विश्वास कायम राख्नुहुन्छ भने, म तपाईंलाई मण्डलीबाट निकाल्नेछु।” त्यसपछि उहाँ हिँड्नुभयो र पछाडि फर्केर हेर्नुभएन। पाष्टरले यस्तो व्यवहार गरेको देखेर म साँच्चै स्तब्ध भएँ। उनी हामीलाई सधैँ भन्ने गर्थे, कि खुला मनले खोजी गर्नेहरू मात्र प्रभुद्वारा स्वीकार हुनेछन्। मैले कहिल्यै सोचेकी थिइनँ कि प्रभुको आगमन जस्तो महत्त्वपूर्ण कुराको सामना गर्दा, उनले खोजी नगर्ने मात्र होइन, हामीलाई अनुसन्धान गर्नबाट पनि रोक्नेछन्, र मलाई मण्डलीबाट निकाल्ने धम्की समेत दिनेछन्। के एउटा कुरा भन्नु र अर्को गर्नु, पाखण्डी हुनु होइन? यो प्रभुको प्रकटनको चाहना गर्ने व्यक्ति होइन!

आइतबार म मण्डली गएँ, र पाष्टर हङले म भएठाउँ आएर भने, “तपाईं सर्वशक्तिमान् परमेश्‍वरको मण्डलीको जाँचबुझ गर्दै हुनुहुन्छ अरे? उनीहरूले उपदेश दिने तरिका बाइबल बाहिर छ र हाम्रो आस्था पवित्रशास्त्रमा आधारित छ। बाइबलबाट विचलित हुनु भनेको प्रभुलाई धोका दिनु हो। तपाईंले सर्वशक्तिमान् परमेश्‍वरप्रतिको आफ्नो आस्था त्याग्नुपर्छ!” त्यसैले मैले सोधेँ, “जब प्रभु येशू काम गर्न आउनुभयो, उहाँले पुरानो करार पालना गर्नुभयो? उहाँले पश्चातापको मार्गबारे उपदेश दिनुभयो, बिरामीलाई निको पार्नुभयो, र भूत भगाउनुभयो। उहाँ मानवजातिको पापबलिको रूपमा क्रूसमा चढाइनुभयो। प्रभु येशूले भन्नुभएको र गर्नुभएको यी सबै कुराहरू पवित्रशास्त्रभन्दा बाहिर थिए र पुरानो करारमा समावेश थिएनन्। के तपाईं प्रभु येशू साँचो परमेश्‍वर हुनुहुन्न, उहाँको काम साँचो मार्ग होइन भन्नुहुन्छ? के तपाईं प्रभु येशूमा विश्वास गर्नु भनेको यहोवा परमेश्‍वरलाई धोका दिनु हो भन्नुहुन्छ? के तपाईं परमेश्‍वरका काम र वचनहरू बाइबलभन्दा बाहिर जान सक्दैनन् भनी दाबी गर्ने हिम्मत गर्नुहुन्छ? के यो बाइबलको प्रयोग गरेर परमेश्‍वरलाई नसीमित गर्न र विरोध गर्न खोज्नु होइन?” उनले रिसाएर मलाई बीचमै काटे: “बस्! यदि तपाईं सर्वशक्तिमान् परमेश्‍वरमा विश्वास गर्न जोड दिनुहुन्छ भने, पछुतो नगर्नुहोला।” त्यसपछि, उनी तिरस्कारपूर्वक हाँसे र रिसाएर गए। उनको अनुहारको भाव देखेर मलाई अलिकति डर लाग्यो—मलाई थाहा थिएन उनले अब के गर्छन्। आश्चर्य, सेवा सुरु भएपछि, पाष्टर हङले सर्वशक्तिमान् परमेश्‍वरको मण्डलीको बदनाम गर्ने केही भिडियोहरू चलाए—यी झूठले भरिएका निराधार भिडियोहरूले मलाई रिस उठायो। पाष्टरहरू र एल्डरहरू धेरै वर्षदेखि प्रभुको सेवा गर्दै आएका थिए, र उनीहरू सामान्यतया साँच्चै भक्तिपूर्ण देखिन्थे, तर मैले कहिल्यै उनीहरूमा परमेश्‍वरको डर मान्ने हृदय समेत हुँदैन भनेर सोचेकी थिइनँ। त्त्यो कसरी आस्थावान हुनु भयो र? सर्वशक्तिमान् परमेश्‍वरले धेरै सत्यताहरू व्यक्त गर्नुभएको छ र ती सबै सार्वजनिक रूपमा अनलाइन उपलब्ध छन्, जुन सबैलाई खोजी गर्न र अनुसन्धान गर्न प्रदान गरिएको हो। व्यक्तिले ती वचन स्वीकार गरोस्-नगरोस्, तर कहिल्यै निन्दा वा झूटा दाबी गर्नु हुँदैन, र विशेष गरी अरूलाई साँचो मार्गको अनुसन्धान गर्नबाट रोक्नु हुँदैन। पाष्टरहरूको व्यवहार अतीतमा प्रभु येशूलाई विरोध गर्ने फरिसीहरूको भन्दा कसरी फरक थियो र? भिडियोहरू पछि, पास्टर हङले मञ्चमा उभिएर बाइबलबाट पावलका भनाइहरूको खण्ड पढेर सुनाए: “तिमीहरूलाई ख्रीष्‍टको अनुग्रहमा बोलाउनुहुनेबाट तिमीहरू त्यति चाँडै अलग भएर अर्को सुसमाचारमा जान्छौ भन्‍नेप्रति मलाई आश्‍चर्य लाग्छ: जुन अर्को सुसमाचार होइन; तर तिमीहरूलाई समस्या दिने, र ख्रीष्‍टको सुसमाचारलाई बिगार्ने केही छन्। तर हामीले तिमीहरूलाई प्रचार गरेको सुसमाचारभन्दा फरक सुसमाचार हामीले, वा स्वर्गका दूतले तिमीहरूलाई प्रचार गर्छ भने, ऊ श्रापित होस्” (गलाती १:६-८)। त्यसपछि उनले भने, “हामी प्रभु येशूका विश्वासीहरू हौँ, र हामी प्रभुको नाम र उहाँको मार्गप्रति साँचो रहनुपर्छ। हामी बाहिर गएर प्रचार गरिएको जुनसुकै पुराना कुरालाई सुन्न सक्दैनौँ, र त्यसमाथि, हामी अर्को सुसमाचार स्वीकार गर्न सक्दैनौँ। अहिले, हामी सर्वशक्तिमान् परमेश्‍वरको मण्डलीले प्रभु येशू पहिले नै फर्कनुभएको कुराको गवाही दिइरहेको कुरा सुन्न सक्दैनौँ। यो हाम्रो आस्थाबाट विचलित हुनु र आस्थाविरुद्ध जानु हो। जसलाई सर्वशक्तिमान् परमेश्‍वरलाई स्वीकार गरेको पाइन्छ उसलाई तुरुन्तै मण्डलीबाट निकालिनेछ! कसैले तपाईंसँग सर्वशक्तिमान् परमेश्‍वरको सुसमाचार बताएमा मलाई तुरुन्तै रिपोर्ट गर्नुहोस्, अन्यथा तपाईं प्रभुलाई धोका दिइरहनुभएको छ!” उनले त्यो सबै भनेपछि मलाई घुरेर हेरे। उनी आफैँमा धेरै खुसी भएको देखेर, मैले मन्दिरका फरिसीहरूलाई सम्झेँ, जसले विश्वासीहरूलाई भ्रमित पारेर प्रभु येशूलाई अस्वीकार गर्न उक्साउने गरेका थिए। त्यहाँका सबैजना पाष्टर हङले भनेको कुराबाट डराएको देखेर मलाई निकै रिस उठ्यो। पाष्टर हङ बाइबल राम्रोसँग जान्दथे—के उनलाई पावलले यसो भन्नुको पछाडि के थियो भनेर थाहै थिएन र? वास्तविकता यो हो कि पावलले अनुग्रहको युगका लागि एउटा मात्र सुसमाचार थियो भन्दै थिए, जुन प्रभु येशूको छुटकाराको कामको सुसमाचार थियो। अनुग्रहको युगमा अन्य सुसमाचार सुन्नु भनेको प्रभुलाई धोका दिनु हो। तर जब पावलले यो भने, परमेश्‍वरले अन्तिम दिनहरूमा आफ्नो काम गर्नुभएको थिएन र कसैले पनि राज्यको सुसमाचार बताएका थिएनन्। त्यसैले यहाँ “अर्को सुसमाचार” भन्नुको अर्थ आखिरी दिनहरूमा प्रभुको पुनरागमनको सुसमाचार हुन सक्दैन। पावलले कहिल्यै प्रभु फर्कनुहुँदा राज्यको सुसमाचार प्रचार गर्नु गलत हो भनेनन्, र त्यसमाथि, उनले कहिल्यै प्रभु येशूको पुनरागमनको सुसमाचार स्वीकार गर्नु प्रभुलाई धोका दिनु हो भन्न आँट गरेनन्। पावलले भनेका कुरालाई पाष्टर हङले सर्वशक्तिमान् परमेश्‍वरको आखिरी दिनहरूको काममा मनपरी ढङ्गले लागू गरिरहनुभएको थियो। के यो उक्त खण्डलाई सन्दर्भ बाहिर लगेर बाइबललाई गलत व्याख्या गरी मानिसहरूलाई भ्रमित पार्नु होइन र? सेवा पछि, पाष्टर हङले मलाई फेरि ब्रदर-सिस्टरहरूसँग सर्वशक्तिमान् परमेश्‍वरको सुसमाचार नबाँड्न चेतावनी दिनुभयो। मैले सोचेँ, “सबै ब्रदर-सिस्टरहरू परमेश्‍वरको झुण्डका हुन्, र परमेश्‍वरका भेडा उहाँको आवाज सुन्छन्। पाष्टर हङले मलाई उनीहरूसँग सुसमाचार नबाँड्न भनिरहेका छ, उनीहरूलाई परमेश्‍वरको आवाज सुन्नबाट र परमेश्‍वरतर्फ फर्किनबाट रोक्न सक्दो प्रयास गरिरहेका छ। के यो स्वर्गको राज्यमा प्रवेश गर्ने उनीहरूको मार्ग रोक्नु होइन र?” यसले मलाई प्रभु येशूले भन्नुभएको कुरा सम्झायो, जसमा उहाँले फरिसीहरूको निन्दा गर्नुभएको थियो: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै भित्र जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)। प्रभुको पुनरागमनको गवाही सुनेर, पादरीवर्गले आफैले खोजी नगरेका मात्र होइनन्, तिनीहरूले परमेश्‍वरका भेडालाई उहाँको आवाज सुन्न र प्रभुलाई स्वागत गर्नबाट रोके। तिनीहरू पूर्ण रूपमा फरिसीहरू जस्तै थिए—तिनीहरू सबै अरूलाई स्वर्गको राज्यमा प्रवेश गर्नबाट रोक्ने दुष्ट सेवकहरू थिए। म पाष्टरहरूद्वारा बाँधिएर रहन सक्दिनँ, मैले ब्रदर-्सिस्टरहरूसँग सुसमाचार बताउने कुनै पनि मौकालाई हात पार्नुपर्थ्यो, र उनीहरूलाई पाष्टरहरूद्वारा थप भ्रमित हुनबाट र प्रभुको पुनरागमनलाई स्वागत गर्ने मौका गुमाउनबाट जोगाउनुपर्थ्यो।

त्यसको केही समयपछि, पाष्टर लीले एक्कासी फोन गरेर मलाई मण्डली बोलाए। जब म आएँ, त्यहाँ उनीसहित डिकन र प्रशासकहरू गरेर अन्य पाँच जना थिए। पाष्टर लीले मलाई मुस्कुराउँदै सोधे, “त्यसोभए तपाईंले विचार गर्नुभयो?” मैले इमानदार भएर जवाफ दिएँ, “सर्वशक्तिमान् परमेश्‍वरले धेरै सत्यता व्यक्त गर्नुभएको छ र आखिरी दिनहरूको न्यायको काम गरिरहनुभएको छ। मैले उहाँका वचनहरू पढेर उहाँ नै प्रभु येशूको पुनरागमन हुनुहुन्छ भनेर निर्धारण गरिसकेकी छु। पापको बन्धनबाट मुक्त हुने र शुद्ध हुने एक मात्र उपाय भनेको परमेश्‍वरको आखिरी दिनहरूको न्यायको काम स्वीकार गर्नु हो। त्यसपछि मात्र हामी स्वर्गको राज्यमा प्रवेश गर्न योग्य हुनेछौँ। जे भए पनि म सधैं सर्वशक्तिमान् परमेश्‍वरमा विश्वास गर्नेछु।” मेरो मुखबाट यी शब्दहरू निस्किएलगत्तै एक डिकन उठेर मतिर रिसाएर देखाउँदै भने, “सर्वशक्तिमान् परमेश्‍वरको विश्वासी भएकाले, भोलिदेखि तपाईंलाई सन्डे स्कूल पढाउने वा मण्डली आर्थिक जिम्मेवारी लिने अनुमति छैन!” पाष्टर ली त्यो डिकनतिर फर्किए र हात हल्लाए, त्यसपछि मलाई भने, “प्रभु येशूमा आस्थाका कारण हाम्रा पापहरू पहिले नै क्षमा गरिएका छन्। प्रभुले मानवजातिको न्याय र शुद्धीकरणको काम गर्नु कुनै आवश्यक छैन। उहाँ आएपछि हामीलाई सिधै स्वर्गको राज्यमा लैजानुहुनेछ।” मैले जवाफ दिएँ, “क्रूसमा चढ्दा प्रभु येशूले हाम्रा पापहरू क्षमा गर्नुभयो भन्ने सत्य हो, तर के हाम्रा पापहरू क्षमा हुनुको अर्थ हामी अब पाप गर्दैनौँ, हामी शुद्ध भइसकेका छौँ भन्ने हो? पापहरूको क्षमा भनेको प्रभु येशूको छुटकारा प्राप्त गर्नु हो ताकि हामी अब कानून अन्तर्गत दोषी छैनौँ। यसको मतलब हामी अब पाप गर्दैनौँ वा स्वर्गको राज्यमा प्रवेश गर्न योग्य छौँ भन्ने होइन। हामी प्रभुमा र पापहरूको क्षमामा विश्वास गर्छौँ, तर हाम्रो पापी प्रकृति हटाइएको छैन—अर्थात् हामी अझै पनि निरन्तर पाप गर्छौं, स्वीकार गर्छौं, र फेरि पाप गर्छौँ, अहङ्कार र छल जस्ता शैतानी स्वभाव प्रकट गर्छौँ, प्रसिद्धि र भाग्यको लागि लड्छौँ, शक्ति हासिल गर्न संघर्ष गर्छौँ, र परमेश्‍वरको विरुद्ध विद्रोह र प्रतिरोध गर्छौँ। हामी पापको बन्धनबाट उम्कन असमर्थ छौँ। बाइबल भन्छ: ‘पवित्रताविना कुनै मानिसले प्रभुलाई देख्‍नेछैन’ (हिब्रू १२:१४)। प्रभु पवित्र हुनुहुन्छ, हामी घिनलाग्दोपनले भरिएकाले र प्रभुको अनुहार देख्न पूर्ण रूपमा अयोग्य भएकाले, हामी स्वर्गको राज्यको योग्य कसरी हुन सक्छौँ? त्यसैले प्रभु येशूले हामीलाई प्रतिज्ञा गर्नुभयो कि उहाँ सत्यताहरू व्यक्त गर्न, र मानवजातिको न्याय र शुद्धीकरण गर्ने अर्को चरणको काम गर्न आखिरी दिनहरूमा फर्कनुहुनेछ। जबसम्म हामी आखिरी दिनहरूमा परमेश्‍वरको न्याय स्वीकार गर्दैनौँ र हाम्रो भ्रष्टाचार शुद्ध हुँदैन, हामी परमेश्‍वरको राज्यमा प्रवेश गर्न योग्य छैनौँ।” त्यसपछि पाष्टर लीले तिरस्कारपूर्वक भने, “हामी हातमा किलाका चिन्ह भएका प्रभु येशूको प्रतीक्षा गरिरहेका छौँ, जो हामीलाई स्वर्गको राज्यमा लैजान बादलमा आउनुहुन्छ। सर्वशक्तिमान् परमेश्‍वरले भन्नुभएको सबै कुरा सत्यता हुन् भने पनि, म अझै स्वीकार गर्ने छैन!” डिकनहरूले पनि स्वर मिलाउँदै भने, “हो, प्रभु येशू बादलमा ओर्लिएर हामीलाई स्वर्गको राज्यमा लैजानुहुनेछ भनेर हामी पर्खिरहेका छौँ।” त्यसपछि उनीहरूले सर्वशक्तिमान् परमेश्‍वरको निन्दा र अपमान गर्ने केही कुरा भने। उनीहरू कठोर र जिद्दी बनेको देखेर मलाई साँच्चै रिस उठ्यो। मैले भनेँ, “तपाईंहरू मण्डलीका अगुवाहरू हुनुहुन्छ, तर जब तपाईंहरूले प्रभु फर्कनुभएको गवाही सुन्नुहुन्छ, तपाईंहरू खुला मनले खोजी र अनुसन्धान गर्न इन्कार त गर्नु हुन्छ नै, उल्टै झूटा कुराहरू फैलाउन, र सर्वशक्तिमान् परमेश्‍वरको कामको विरोध र निन्दा गर्ने हिम्मत समेत गर्नुहुन्छ। तपाईंहरूले साँचो मार्गको जाँच र स्वीकार गर्नबाट रोक्न सक्दो गरिरहनुभएको छ। के तपाईंहरूले यस व्यवहारको प्रकृति, परिणाम र नतिजाहरू बारेमा सोच्नुभएको छ? फरिसीहरू आफ्नै धारणा र कल्पनामा टाँसिएका थिए, उन्मत्त भएर प्रभु येशूको विरोध र निन्दा गरेका थिए। उनीहरूले उहाँलाई क्रूसमा टाँगिन बाध्य बारे, परमेश्‍वरको स्वभावलाई चिढ्याए, र त्यसैले परमेश्‍वरद्वारा शापित र दण्डित भए। फरिसीहरूको असफलताबाट यो पाठले साँच्चै तपाईंहरूलाई चेतावनी दिँदैन? निर्णयमा पुग्नु अघि कम्तीमा सर्वशक्तिमान् परमेश्‍वरका वचनहरू सुन्नुहोस्!” त्यसपछि मैले उनीहरूलाई सर्वशक्तिमान् परमेश्‍वरका वचनहरूको खण्ड पढेर सुनाएँ: “ख्रीष्‍टले बोल्‍नुभएको सत्यतामा भर नपरीकन जीवन प्राप्त गर्न चाहनेहरू पृथ्वीका सबैभन्दा हास्यास्पद मानिसहरू हुन्, र ख्रीष्‍टले ल्याउनुभएको जीवनको मार्गलाई स्वीकार नगर्नेहरू स्वैरकल्‍पनामा हराएका छन्। त्यसैले म भन्छु, आखिरी दिनहरूका ख्रीष्‍टलाई स्वीकार नगर्नेहरूलाई परमेश्‍वरले सदासर्वदा नै घिनाउनुहुनेछ। ख्रीष्‍ट नै आखिरी दिनहरूमा राज्यमा प्रवेश गर्ने मानिसको प्रवेशद्वार हुनुहुन्छ, र उहाँलाई छलेर घुमाउरो बाटोबाट कोही पनि भित्र जान सक्दैन। ख्रीष्‍टमार्फत बाहेक परमेश्‍वरद्वारा कोही पनि सिद्ध पारिँदैनन्। तँ परमेश्‍वरमा विश्‍वास गर्छस्, त्यसकारण उहाँका वचनहरू स्विकारेर उहाँको वचनप्रति समर्पित हुनैपर्छ। सत्यतालाई स्वीकार नगरी र र जीवनको आपूर्तिलाई स्वीकार नगरी, तैँले आशिष्‌हरू प्राप्त गर्नेबारेमा मात्रै विचार गर्न सक्दैनस्। ख्रीष्ट आखिरी दिनहरूमा आउनुहुन्छ, ताकि उहाँले उहाँमा इमानदारीसाथ विश्‍वास गर्नेहरू सबैलाई जीवन प्रदान गर्न सक्नुहोओस्। यो काम पुरानो युगलाई समाप्त गरेर नयाँ युगमा प्रवेश गर्नका खातिर अस्तित्वमा हुन्छ, र यो काम नयाँ युगमा प्रवेश गर्ने सबैले हिँड्नैपर्ने मार्ग हो। यदि तैँले ख्रीष्टलाई स्विकार्दैनस्, त्यसमाथि उहाँको भर्त्सना, ईश्‍वरनिन्दा गर्छस्, वा उहाँलाई सताउँछस् भने, तँ अवश्यम्भावी रूपमा अनन्तकालसम्‍म जल्‍न जल्नेछस् र परमेश्‍वरको राज्यमा कहिल्यै प्रवेश गर्नेछैनस्। यस्तो किन हुन्छ भने, यी ख्रीष्‍ट स्वयम् नै पवित्र आत्माको अभिव्यक्ति, परमेश्‍वरको अभिव्यक्ति, पृथ्वीमा आफ्‍नो काम गर्नका लागि परमेश्‍वरले जिम्‍मा दिनुभएको जन हुनुहुन्छ, त्यसैले म भन्छु कि यदि आखिरी दिनहरूका ख्रीष्‍टले गर्नुभएका सबै कुरालाई तैँले स्वीकार गर्न सक्दैनस् भने, तैँले पवित्र आत्‍माको ईशनिन्दा गर्छस्। पवित्र आत्माको ईशनिन्दा गर्नेहरूले पाउनुपर्ने दण्ड सबैका लागि प्रष्टै छन्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। मैले पढेर नसक्दै, एक प्रशासक उठेर मतिर चिच्याए, रिसले उनको अनुहार रातो भयो, “बस्! सर्वशक्तिमान् परमेश्‍वरका वचनहरूमा जति सत्यता भए पनि म कहिल्यै स्वीकार गर्ने छैन!” मैले भनेँ, “तपाईंहरू सबै अत्यन्तै अहङ्कारी हुनुहुन्छ! यी सबै पवित्र आत्माका वचनहरू हुन्, परमेश्‍वर आफैँको मुखबाट आएका वचनहरू हुन्। तपाईंहरूलाई थाहा छैन? के तपाईंहरू परमेश्‍वरको आवाज चिन्न साँच्चै सक्षम हुनुहुन्छ? के तपाईंहरू साँच्चै परमेश्‍वरका भेडा हुनुहुन्छ?” पाष्टर लीले पहिले जस्तै तिरस्कारर्पूण जवाफ दिए, “म प्रभु येशू बाहेक अरूमा विश्वास गर्दिनँ!” उनीहरू सबै कति अविवेकी थिए भनेर मैले देखेँ, र म उनीहरूसँग अरू केही भन्न चाहन्नथेँ। म जान तयार हुँदै गर्दा, पाष्टर लीले मलाई धम्काए: “म तपाईंलाई अझै एक महिना पुनर्विचार गर्न दिन्छु। यदि तपाईं अझै पनि सर्वशक्तिमान् परमेश्‍वरमा विश्वास गर्नुहुन्छ भने, तपाईंलाई निकालिनेछ!” मैले रिसाएर भनेँ, “अर्को महिना पर्खनु पर्दैन—तपाईंले मलाई अहिले नै निकाल्न सक्नुहुन्छ। म मण्डलीबाट हटाइने कुराबाट डराउँदिन। मलाई डर लाग्ने कुरा भनेको परमेश्‍वरको आवाज नसुन्नु वा प्रभुको प्रकटन नदेख्नु हो, प्रभुलाई स्वागत गर्न नसक्नु हो, र अनन्तकालको लागि स्वर्गको राज्यमा प्रवेश गर्ने आशिष् गुमाउनु हो। मैले अब परमेश्‍वरको आवाज सुनेको छु र परमेश्‍वरको सिंहासन सामु लगिएको छु, र थुमाको विवाह भोजमा सहभागी भइरहेको छु। तपाईं मलाई निकाल्नुहुन्न भने पनि, म फेरि कहिल्यै यहाँ सेवामा आउने छैन!” म आश्चर्य हुने गरी, पाष्टर ली रुखो हाँसो हाँसे र भने, “हामी तपाईंलाई अहिले हटाउन सक्दैनौँ, अन्यथा हामी तपाईंसँग प्रेमपूर्वक व्यवहार गरिरहेका छैनौँ भनेर ब्रदर-सिस्टरहरूले भन्नेछन्। अर्को महिनापछि, हामी उनीहरूलाई भन्नेछौँ कि तपाईंले प्रभुलाई धोका दिनुभएको छ र मण्डली छोड्न दृढ हुनुहुन्छ, हामी तपाईंलाई सल्लाह दिन कडा परिश्रम गरिरहेका छौँ, तर तपाईं अझै पनि सर्वशक्तिमान् परमेश्‍वरमा विश्वास गर्न जिद्दी हुनुहुन्छ। हामी भन्नेछौँ कि हामीसँग तपाईंलाई मण्डलीबाट निकाल्नुबाहेक अरू विकल्प छैन।” यो सुनेपछि म रिसाएँ। उनी कति पाखण्डी थिए! सामान्यतया उनी आफ्ना इलाकावासीप्रति धेरै ख्याल गर्थे, तर यो सबै नाटक रहेछ। उनले आफ्नो छवि कायम राख्न, आफ्नो पद मजबुत बनाउन र आफ्नो नक्कली छवि सिर्जना गर्न मात्र त्यसो गरेका थिए। यसले मलाई प्रभु येशूले भन्नुभएको कुरा सम्झायो, जसमा उहाँले फरिसीहरूलाई श्राप दिनुभएको थियो: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरू त सेतो रङ्ग पोतिएका चिहानहरू जस्तै छौ, जो बाहिरी रूपमा वास्तवमै सुन्दर देखिन्छन्, तर भित्र भने मरेका मानिसहरूका हाडहरू, र सबै अशुद्धताहरूले भरिएका हुन्छन्। त्यसरी नै तिमीहरू पनि बाहिरी रूपमा मानिसहरूका अघि धर्मी देखिन्छौ, तर भित्री रूपमा तिमीहरू ढोङ्गीपन र अधर्मले भरिएका छौ” (मत्ती २३:२७-२८)। मैले सोचेँ कि कसरी ब्रदर-सिस्टरहरू वर्षौँदेखि विश्वासी थिए, प्रभुको पुनरागमनको स्वागत गर्न सधैँ पर्खिरहेका थिए, तर उनीहरू पाष्टरहरूद्वारा बहकिएका र धोका खाइरहेका थिए। तिनीहरूका अफवाह र शैतानी शब्दहरूलाई विश्वास गर्दै, प्रभुको पुनरागमनको स्वागत गर्ने मौका गुमाइरहेका थिए। यो साँच्चै दुःखद थियो। कसैले पनि सोचेको थिएन कि ती पादरीवर्ग जसले हामीलाई निरन्तर झूटा ख्रीष्ट र ख्रीष्टविरोधीहरूविरुद्ध होसियार रहन भनिरहेका थिए तिनीहरू नै वास्तविक ख्रीष्टविरोधी हुनेछन्, र मानिसहरूलाई पथभ्रष्ट गराउनेहरू हुनेछन्। तिनीहरू “चोर” भन्दै कराउने चोरहरू जस्तै हुन्—कत्ति घृणित! यो सोचेर मलाई उनीहरूसँग अरू विवाद गर्न मन लागेन, र म निस्किएँ। पाष्टर लीले फेरि चेतावनी दिँदै भने, “तपाईं सर्वशक्तिमान् परमेश्‍वरमा विश्वास गर्न चाहनुहुन्छ भने त्यो तपाईंको मामिला हो, तर म तपाईंलाई अन्य ब्रदर-सिस्टरहरूलाई यो सुसमाचार सुनाउन दिने छैन।”

जब म पहिले सँगै सेवा गरेका ब्रदर-सिस्टरहरूलाई भेट्थेँ, उनीहरू मप्रति निकै रुखो हुन्थे र केहीले मलाई बेवास्ता गर्न खोज्थे। यो देखेर मलाई निकै दुःख लाग्थ्यो, तर यो सबै पाष्टरहरूले उनीहरूलाई भ्रमित पारेर, उक्साएर र उचालेर भएको भन्ने मलाई थाहा थियो। मैले पहिलेको भेलामा पढेको परमेश्‍वरको वचनको खण्ड सम्झेँ: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन् तर उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुने बारेमा त कुरै नगरौँ। उनीहरू सबैजना ‘परमेश्‍वर’ लाई भाषण दिन उचाइमा उभिएका व्यर्थका नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जो परमेश्‍वरमा विश्‍वास गरेको पर्चा बोक्छन् जबकि मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई बाधा दिने पिशाचका प्रमुख हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ भएका जस्तो लाग्न सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। यसले मलाई पाष्टर र एल्डरहरूको बारेमा सोच्न लगायो। उनीहरू बाइबलसँग परिचित छन्, बाहिरबाट भक्तिपूर्ण र प्रेममय देखिन्छन्, र चनाखो रहँदै प्रभुको आगमनको तृष्णा गरिरहेको जस्तो देखिन्छन्। तर जब उनीहरूले प्रभु फर्कनुभएको बारे कसैले गवाही दिइरहेको सुन्छन्, उनीहरूले खोजी गर्न र अनुसन्धान गर्न अस्वीकार मात्र गर्दैँनन्, जिद्दी भएर आफ्नो धार्मिक धारणामा अडिग रहनुहुन्छ र शास्त्रलाई विकृत पार्छन्। उनीहरूलाई राम्ररी थाहा छ कि सर्वशक्तिमान् परमेश्‍वरले सबै प्रकारका सत्यताहरू व्यक्त गर्नुभएको छ, तर अझै पनि परमेश्‍वरलाई स्वीकार गर्न अस्वीकार गर्छन्, बरु जानजानी विरोध र निन्दा गर्छन्, यहाँसम्म कि सबै प्रकारका विधर्म र भ्रमहरू फैलाउँछन्। उनीहरू बाइबललाई उच्च बनाउन र गवाही दिन सक्दो गर्छन्, परमेश्‍वरका सबै काम र वचनहरू यसमा समावेश छन्, अरू कुनै पनि कुरा विधर्म हो र प्रभुलाई धोखा हो भन्दै, मानिसहरूलाई अन्धाधुन्ध आराधना गर्न र बाइबललाई आदर्श बनाउन लगाउँछन्। यो बाइबल प्रयोग गरेर विश्वासीहरूलाई दृढतापूर्वक आफ्नो नियन्त्रणमा राख्ने प्रयास हो। उनीहरू सधैँ विश्वासीहरूको जीवनका लागि जिम्मेवार भएको हल्ला गर्छन्, जबकि विश्वासीलाई सर्वशक्तिमान् परमेश्‍वरको आखिरी दिनहरूको कामको खोजी र अनुसन्धान गर्नबाट रोक्न सक्दो गरिरहन्छन्। उनीहरू हामीलाई सेवा गर्नबाट रोक्ने, मण्डलीबाट लात हानेर निकाल्ने भनी धम्की दिने, तर्साएर साँचो मार्ग त्याग्न दबाब दिने जस्ता घृणित रणनीतिहरू प्रयोग गरिरहेका छन्। उनीहरू मानिसहरूलाई पवित्र आत्माको काम बिना धार्मिक उजाड भूमिमै अलपत्र पारेर, भेटी र चन्दा दिएर, र प्रभुको पुनरागमनको स्वागत गर्ने मौका बर्बाद बनाउन चाहन्छन्। उनीहरू मानिसहरूलाई सर्वशक्तिमान् परमेश्‍वरका वचनहरू पढ्न, परमेश्‍वरको आवाज सुन्न वा परमेश्‍वरतिर फर्किन दिदैँनन्। यो अत्यन्त दुष्ट कार्य हो! उनीहरू परमेश्‍वरको आखिरी दिनहरूको कामद्वारा खुलासा भएका दुष्ट सेवकहरू, ख्रीष्टविरोधीहरू, र आधुनिक समयका फरिसीहरू हुन्। उनीहरू स्वर्गको राज्यमा मानिसहरूको प्रवेश मार्गमा तगारो बनेका भूतहरू हुन्। मैले उनीहरूको पाखण्डपनको साँचो अनुहार देखेँ र एक संकल्प गरेँ: उनीहरूले बाधा पुर्‍याउन वा मलाई अवरोध गर्न जे गरे पनि, म कहिल्यै उनीहरूद्वारा बाँधिएको हुने छैन, र म परमेश्‍वरलाई प्रार्थना गरिरहनेछु, उहाँमा भर परिरहनेछु, र प्रभुमा साँचो विश्वास गर्ने ब्रदर-सिस्टरहरूलाई सुसमाचार सुनाउने हरेक मौका खोजिरहनेछु। यसरी परमेश्‍वरका भेडाहरूले उहाँको आवाज चाँडै सुन्न सक्छन्, धार्मिक संसारका ख्रीष्टविरोधीहरूको भ्रम र नियन्त्रणबाट मुक्त हुन सक्छन्, र थुमाले पछ्याएको पाइला पछ्याउन सक्छन्।


३२. सत्यताप्रति वफादार रहनुहोस्, स्नेहप्रति होइन

जियामिङ्ग, चीन

जुलाई २०१७ मा एक दिन मलाई मेरो मण्डली अगुवाबाट एउटा पत्र प्राप्त भयो जसमा मण्डलीले अविश्वासीहरूको सफाइ गरिरहेको थियो, र मेरो दाइको व्यवहारको मूल्याङ्कन लेख्न मलाई भनिएको थियो। म छक्क परेँ, र केही आत्तिएँ। के मण्डली मेरो दाइलाई निकाल्न लागेको थियो? अन्यथा, किन उनको व्यवहारको बारेमा लेख्न भन्थे र? मलाई थाहा थियो कि उनी आफ्नो खाली समयमा परमेश्वरको वचन पढ्दैनथे वा भेलामा जाँदैनथे, बरु सधैँ साथीहरूसँग रमाइलो गर्दै, सांसारिक प्रवृत्तिहरू पछ्याउँदै, र आस्थाका विषयहरूमा कुनै चासो देखाउँदैनथे। उनले आफू जस्तै मलाई पनि आस्थामा धेरै केन्द्रित नहुन, बरु बाहिरी दुनियाँमा धेरै निस्कन भने। मैले उनीसँग परमेश्वरको वचनमा सङ्गति गर्न खोजेँ, तर उनले सुनेनन् र रिसाउँदै भने, “बस्! अब तैँले मलाई यी सबै कुरा भन्नुको कुनै अर्थ छैन। मलाई चासो छैन!” त्यसपछि उनी सुत्न गए। ब्रदर-सिस्टरहरूले उनलाई धेरै पटक सङ्गतिको प्रस्ताव गरे, परमेश्वरको वचन पढ्न र भेलामा जान सल्लाह दिए, तर उनले स्वीकारेनन्। उनले भने, परमेश्वरमा विश्वास गर्नु अत्यन्त सीमित हुनु हो, उनले सधैँ भेलामा जान समय निकाल्नुपर्थ्यो, र पहिलो स्थानमा मण्डलीमा सामेल हुनु उनको रोजाइ पनि थिएन—उनले हाम्रो आमा खुसी पार्न मात्र यसो गरेका थिए। उनी सधैँ यस्तै थिए। त्यसबाट हेर्दा, उनी साँच्चै अविश्वासी थिए, र यदि उनलाई मण्डलीबाट निकालिइयो भने, यो सिद्धान्त अनुरूप हुनेथ्यो। तर हामी सधैँ मिल्थ्यौँ। सानैदेखि, मिठो खानेकुरा पाउँदा उनले सधैँ मेरो लागि केही राख्थे, र मानिसले उनलाई कुनै पैसा दिँदा आधा मलाई दिन्थे। एक पटक, एक शिक्षकले मलाई स्कूलपछि थुनेर राखे, र मेरो दाइ यति दुःखी भए कि उनी रोए। गाउँका धेरैजसो सहोदरहरू हामीजस्तो मिल्दैनथे। त्यो सबै सम्झँदा, म उनका समस्याहरूका बारेमा लेख्न सक्दिनथेँ; म हाम्रो बन्धन तोड्न चाहन्नथेँ। यदि मैले उनको व्यवहारको बारेमा इमानदारीपूर्वक लेखेँँ र मण्डलीले उनलाई निकालिदियो भने, त्यसपछि उनलाई मुक्तिको कुनै मौका हुन्थ्यो र? के त्यो म क्रूर र निर्दयी भएको हुन्थेन र? यदि मैले उनको बारेमा लेखेँको कुरा थाहा पाए र मसँग कहिल्यै बोलेनन् भने? मैले सकारात्मक कुरा लेख्ने निर्णय गरेँ, उनी कहिलेकाहीँ परमेश्वरको वचन पढ्छन्, र भेलामा नगए पनि, उनको हृदयमा उनी अझै पनि परमेश्वरमा विश्वास गर्छन् भन्न मन लाग्यो। त्यसले उनलाई केही छुट दिनेथ्यो। जब अगुवाले यो पढे, तिनले उनीसँग थप सङ्गति गर्न सक्थिन् र सायद उनी ननिकालिन सक्थे। तर, यदि म उनको व्यवहारको बारेमा इमानदार भइनँ भने, त्यो झूट बोल्नु र सत्यतालाई ढाकछोप गर्नु हुनेथ्यो। त्यसले हाम्रा ब्रदर-सिस्टरलाई भ्रमित पारी मण्डलीको कामलाई बिथोल्नेथ्यो। एकातिर मण्डलीको काम थियो, र अर्कातिर मेरो दाइ थिए। मलाई कुन पक्ष रोज्ने थाहा थिएन। म निकै निराश थिएँ, र शान्त भएर कर्तव्य पूरा गर्न सकिनँ। उनको व्यवहारको बारेमा कलम चलाउने विचारले मेरो दिमाग खाली भयो; मलाई कहाँबाट सुरु गर्ने थाहा थिएन। मैले यसबारे जति सोचेँ, त्यति नै आफू हराएको पाएँ, त्यसैले मैले चुपचाप प्रार्थना गरेँ, “हे परमेश्वर, म मेरो दाइको मूल्याङ्कनमा निष्पक्ष हुन चाहन्छु, तर म स्नेहद्वारा बाँधिएकोले यसो गर्न सक्दिनँ। कृपया मलाई मेरो तौरतरिकामा स्नेहद्वारा शासित नहुन, बरु तपाईंको वचन पालन गर्न मार्गदर्शन गर्नुहोस्।”

प्रार्थनापछि मैले परमेश्वरको वचनको यो खण्ड पढेँ: “उनीहरूका पूर्ण रूपमा गैरविश्‍वासी बालबालिकाहरू र नातेदारहरूलाई मण्डलीतिर खिँचेर लानेहरू अत्यन्त स्वार्थीहरू हुन् र उनीहरूले केवल दया देखाइरहेका हुन्छन्। उनीहरूले विश्‍वास गरे पनि नगरे पनि, यो परमेश्‍वरको अभिप्राय होस् वा नहोस्, यी मानिसहरू प्रेमिलो हुने कुरामा मात्र केन्द्रित हुन्छन्। केहीले आफ्ना पत्‍नीहरूलाई परमेश्‍वरको सामु ल्याउँछन्, वा आफ्ना आमाबुबाहरूलाई परमेश्‍वरको सामु खिँचेर ल्याउँछन् अनि पवित्र आत्मा यसमा सहमत हुनुभएको छ वा छैन, वा उनीहरूमा काम गरिरहनुभएको छ वा छैन, उनीहरूले ‘प्रतिभाशाली मानिसहरूलाई’ परमेश्‍वरको निम्ति अन्धाधुन्ध रूपमा अपनाई रहन्छन्। यी अविश्‍वासीहरूप्रति दया अघि सारेर के फाइदा लिन सकिन्छ? ती पवित्र आत्माको उपस्थिति नभएकाहरूले परमेश्‍वरलाई पछ्याउने संघर्ष गरे तापनि, कसैले विश्‍वास गरेजस्तो उनीहरूलाई अझै मुक्त गर्न सकिँदैन। उनीहरू जसले मुक्ति पाउन सक्छन्, वास्तवमा उनीहरूलाई पाउन त्यत्ति सजिलो छैन। ती मानिसहरू जो पवित्र आत्माको काम र जाँचहरू भएर गुज्रेका छैनन् र देहधारी परमेश्‍वरद्वारा सिद्ध तुल्याइएको छैनन्, उनीहरूलाई पूर्ण बनाइन सर्वथा अयोग्य हुन्छन्। यसकारण, उनीहरूले नामधारी रूपमा मात्र परमेश्‍वरलाई पछ्याउन सुरु गरेदेखि नै, ती मानिसहरूमा पवित्र आत्माको उपस्थितिको कमी हुन्छ। उनीहरूको अवस्थाहरू र वास्तविक स्थितिहरूको प्रकाशमा, उनीहरूलाई केवल पूर्ण बनाउन सकिँदैन। त्यस्तै, पवित्र आत्माले उनीहरूमाथि धेरै सामर्थ्य नखर्चने निर्णय गर्नुहुन्छ, न त उहाँले उनीहरूलाई कुनै किसिमको अन्तर्ज्ञान वा मार्गदर्शन प्रदान गर्नुहुन्छ; उहाँले उनीहरूलाई केवल पछ्याउन मात्र दिनुहुन्छ र अन्तमा उनीहरूका परिणामहरू प्रकट गर्नुहुनेछ—यो नै पर्याप्‍त छ” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्वरको वचन पढेर, मैले बुझेँ मेरो दाइलाई मण्डलीमा राख्न र मुक्तिको मौका दिन उनको बारेमा राम्रा कुराहरू भन्न चाहनु मेरो आफ्नै इच्छित सोच थियो। परमेश्वरको वचनले हामीलाई प्रस्टसँग भन्छ कि जो साँच्चै परमेश्वरको पछि लाग्दैनन्, तर उहाँमा नाम मात्रको विश्वास गर्छन्, उनीहरू मुक्ति पाउन सक्दैनन्। परमेश्वरले केवल ती मानिसहरूलाई मुक्ति दिनुहुन्छ जसले सत्यतालाई प्रेम र स्वीकार गर्छन्। त्यस्तै व्यक्तिले मात्र पवित्र आत्माको उपस्थिति र काम प्राप्त गर्न सक्छ, सत्यता बुझ्न र प्राप्त गर्न सक्छ, र अन्ततः परमेश्वरद्वारा मुक्ति पाउन र विपत्तिहरूबाट बाँच्न सक्छ। सारमा, अविश्वासीहरू सत्यताप्रति वितृष्ण हुन्छन्। तिनीहरू कहिल्यै सत्यता स्वीकार गर्न सक्दैनन्, र जति लामो समयसम्म विश्वास गरे पनि, तिनीहरूको दृष्टिकोण, जीवनप्रतिको हेराइ र मूल्यहरू कहिल्यै परिवर्तन हुँदैन। तिनीहरू गैरविश्वासीहरू जस्तै हुन्। परमेश्वरले तिनीहरूलाई स्वीकार गर्नुहुन्न, र तिनीहरूले कहिल्यै पवित्र आत्माको अन्तर्दृष्टि वा मार्गदर्शन प्राप्त गर्ने छैनन्। तिनीहरूले अन्तसम्म पछ्याउन सक्छन्, तर कहिल्यै आफ्नो जीवन स्वभाव परिवर्तन गर्ने छैनन्—तिनीहरूले मुक्ति पाउन सक्दैनन्। मेरो दाइको व्यवहारको बारेमा सोच्दा, उनले सत्यतालाई प्रेम गर्थेनन्, उनी त्यसप्रति वितृष्ण थिए। उनले गैरविश्वासी जस्तै, परमेश्वरको वचन नपढेर वा भेलामा नगएर, गैरविश्वासी जस्तै सांसारिक सुखलाई महत्त्व दिन्थे। उनले प्रायः भन्थे, “परमेश्वरमा विश्वास गर्नु व्यर्थ छ। तपाईं विश्वास गर्नुहुन्छ वा गर्नुहुन्न, यसले फरक पार्दैन।” उनी कसैको सङ्गति सुन्दैनथे, र अति हुँदा उनी चिढिन्थे। मेरो दाइको समग्र व्यवहार हेर्दा, उनी एक अविश्वासी थिए, र परमेश्वरले उनलाई कसैगरी स्विकार्नु हुन्थेन उनले कहिल्यै पवित्र आत्माको काम वा सत्यताको बुझाइ प्राप्त गर्ने थिएनन्। मैले उनलाई मण्डलीमा राख्न जति राम्रोसँग लेखेँ पनि, उनले कहिल्यै मुक्ति पाउने थिएनन्। यो बिन्दुमा मैले पहिले नै उनी एक अविश्वासी हुन् भनेर निर्धारण गरिसकेकाले, यदि मैले स्नेहमा फसेर उनलाई मण्डलीमा टिकाउनका लागि ढाकछोप गरेँ भने, मैले स्पष्ट रूपमा सिद्धान्तहरूको उल्लङ्घन गरिरहेको हुने थिएन र? यदि मैले तथ्यहरूको आधारमा मेरो दाइको मूल्याङ्कन निष्पक्ष र सही रूपमा लेखिनँ, बरु मण्डलीबाट सफाइ गरिनुपर्ने व्यक्तिलाई मण्डलीमा राख्न मेरा ब्रदर-सिस्टरहरूलाई भ्रमित पारेँ भने, त्यसले मण्डलीको कामलाई अवरोध गरेको हुने थिएन र? परिणाम कति गम्भीर हुनेछ भनेर बुझेपछि, मलाई थाहा थियो कि म मेरो स्नेहलाई छाड्नुपर्छ, सिद्धान्तहरू पालना गर्नुपर्छ, र मण्डलीलाई मेरो दाइको बारेमा सही जानकारी दिनुपर्छ-त्यो मात्र परमेश्वरको अभिप्राय अनुरूप हुनेछ। यो थाहा पाएर, मैले मेरो दाइको मूल्याङ्कन लेखेँं र अगुवालाई बुझाएँ, अन्ततः मैले सही काम गरेको महसुस गरेँ। अन्तमा, सिद्धान्तअनुसार, मण्डलीले उनलाई बाहिर निकाल्यो, र म शान्त भई त्यो परिणाम स्वीकार गर्न सक्षम भएँ। परमेश्वरको वचनको मार्गदर्शनको कारण, मैले मेरो स्नेहअनुसार काम गरिनँ र मेरो दाइलाई संरक्षण गरिनँ, तर सट्टामा मैले उनको निष्पक्ष र वस्तुनिष्ठ मूल्याङ्कन गरेँ। म परमेश्वरप्रति धेरै आभारी थिएँ।

त्यसपछि, जुलाई २०२१ मा, मण्डली अगुवाले मलाई मेरी आमाको मूल्याङ्कन लेख्न भन्नुभयो। मैले सम्झेँ, पछिल्लो समय उहाँ सिद्धान्तअनुसार सुसमाचार बाँडिरहनुभएको थिएन, जसकारण भण्डै केही ब्रदर-सिस्टरहरू पक्राउ परेका थिए। अरूले उहाँको समस्या औँल्याउदा, उहाँले त्यसलाई स्वीकार गर्नुभएन, बरु वास्तवमा के भयो भन्ने कुरालाई लिएर निरन्तर झगडा गर्नुभयो। त्यसपछि ब्रदर-सिस्टरहरू उहाँको कुनै पनि समस्या उठाउन डराउँथे। वास्तवमा, मेरी आमाले बखेडा गरेको त्यो पहिलो वा दोस्रो पटक थिएन। एकपटक, एक भेलाको क्रममा, एक अगुवाले अर्की मेरी आमाको सट्टा सिस्टरलाई परमेश्वरको वचन पढ्न भन्नुभयो। मेरी आमाले उक्त अगुवाले आफूलाई दमन गरिरहेको र ऊ झूटो अगुवा हो भन्न थाल्नुभयो। एक सिस्टरले उहाँलाई चर्को बोल्दै गरेको देखेर आवाज सानो गर्न र वातावरणको ख्याल राख्न भनिन्। मेरी आमाले ती सिस्टरलाई आफूमा दोष खोज्ने प्रयास गरिरहेको आरोप लगाउनुभयो, र अर्को पटक नआउन भन्नुभयो। उहाँ सानोतिनो कुरामा पनि निरन्तर झगडा गर्नुहुन्थ्यो र भेलाहरूमा समस्या उत्पन्न गर्ने व्यक्ति हुनुहुन्थ्यो। उहाँ मण्डली जीवनका लागि बाधा बन्नुभएको थियो। उहाँले आत्मचिन्तन र पश्चाताप गर्नुहोला भन्ने आशामा, ब्रदर-सिस्टरहरूले उहाँसँग सङ्गति गरे, र उहाँलाई धेरै पटक काटछाँट गरे, तर उहाँले स्वीकार गर्नुभएन। उहाँले तथ्यहरूलाई तोडमोड पनि गर्नुभयो, आफूले केवल एउटा सानो कुरा गलत भनेको र मानिसहरूले त्यसलाई ठूलो बनाइरहेका भन्नुभयो। उहाँ सत्यता स्वीकार गर्नुहुन्नथ्यो। सिद्धान्तअनुसार, ब्रदर-सिस्टरहरूको भेलामा अवरोध पुर्‍याउन र असर पार्नबाट रोक्न, यस्तो व्यवहार गर्ने व्यक्तिलाई आत्मचिन्तनको लागि अलग गरिनुपर्छ। मलाई थाहा थियो कि मैले सकेसम्म चाँडो मण्डलीका लागि उहाँको व्यवहारको बारेमा सही रूपमा लेख्नुपर्छ, तर त्यसपछि उहाँ इज्जत गुमेको मन नपराउने र उहाँको विस्फोटक रिसबारे सोचेँ। उहाँ आफूलाई आलोचना गर्ने जो कोहीलाई बेवास्ता गर्ने गर्नुहुन्थ्यो। यदि मैले उहाँका समस्याहरूको बारेमा लेखेको उहाँलाई थाहा भयो भने, के त्यसलाई सहन सक्नुहुन्थ्यो? मैले उहाँको बारेमा ती कुराहरू भनेको उहाँलाई थाहा भयो भने के त्यो उहाँको लागि अपमानजनक हुने थिएन? के उहाँ नकारात्मक भएर आफ्नो विश्वास त्याग्नुहुन्थ्यो? मैले यसबारे जति सोचेँ, उति दुःखी भएँ, र उहाँले मलाई अतीतमा कसरी माया र हेरचाह गर्नुभएको थियो भनेर सोचिरहेँ। एकपटक, म सानो हुँदा मध्यरातमा धेरै ज्वरो आएको थियो, उहाँले मलाई बोकेर छिमेकी गाउँको डाक्टरकहाँ लैजानुभयो। मेरो ज्वरो यति धेरै थियो कि डाक्टर पनि मलाई हेर्न डराए, र त्यसै रात मेरी आमाले मलाई अझ टाढा सहरको अस्पतालमा लैजानुभयो। उहाँले स-साना कुराको ख्याल गर्दै मेरो जीवनका सबै कुरामा मलाई मद्दत गर्नुभयो। उहाँले मलाई जन्म दिनुभयो र हुर्काउनुभयो, मलाई सुसमाचार बाँड्नुभयो, मलाई परमेश्वरसमक्ष ल्याउनुभयो, र मेरो कर्तव्यमा समर्थन गर्नुभयो। उहाँ मप्रति निकै असल हुनुहुन्थ्यो-यदि मैले उहाँलाई खुलासा गरेँ भने, के त्यो निर्दयी हुने थिएन र? के त्यो उहाँको लागि दुखदायक हुने थिएन र? यदि अरूले मैले व्यक्तिगत रूपमा मण्डली जीवनमा उहाँको अवरोध खुलासा गरेको थाहा पाए भने, के उनीहरूले मलाई आफ्नै आमाप्रति धेरै क्रूर र निर्दयी भएको भनेर आलोचना गर्नेथिए? के उनीहरूले म कृतघ्न दुष्ट छोरा थिएँ भनेर भन्नेथिए? मलाई थाहा थियो, मेरी आमा सत्यता स्वीकार गर्ने व्यक्ति हुनुहुन्थिएन, तर मेरो धेरै ख्याल गर्नुहुन्थ्यो। आखिर उहाँ मेरी आफ्नै आमा हुनुहुन्थ्यो। त्यसैले, अगुवाले मलाई उहाँको मूल्याङ्कन लेख्न भनिरहँदा पनि, मैले त्यसलाई स्थगित गरिरहेँ। अतीतमा, हामी विश्वासीहरूको परिवार थियौँ। हामी भजन गाउँथ्यौँ र सँगै प्रार्थना गर्थ्यौँ, परमेश्वरको वचन पढ्थ्यौँ र हाम्रा भावनाहरूका बारेमा कुरा गर्थ्यौँ। त्यो धेरै खुशीको समय थियो, र कहिलेकाहीँ ती सम्झनाहरू मेरो दिमागमा आउँथे। तर अहिले, मेरो दाइलाई निकालिएको थियो, र मेरी आमालाई आत्मचिन्तन गर्न भनेर अलग्याइन खोजिँदै थियो। म दुःखी थिएँ र यस अवस्थालाई कसरी सामना गर्ने मलाई थाहा थिएन। म मेरो कर्तव्य गर्नको मूडमा थिइनँ, र मेरा ब्रदर-सिस्टरहरूलाई उनीहरूको समस्यामा मद्दत गर्न सत्यता खोज्ने बोझ महसुस गरिनँ। म भेलाहरूमा केवल झारा टारिरहेको थिएँ, ध्यान कहीँ कतै थिएन र कुनै विषयमा सङ्गति गर्न असमर्थ थिएँ। म जसोतसो दिनहरू काटिरहेको थिएँ, साँच्चै दुःख भोगिरहेको थिएँ। मलाई थाहा थियो म राम्रो स्थितिमा थिइनँ, त्यसैले म परमेश्वरसमक्ष गएर प्रार्थना गरेँ, उहाँलाई म स्नेहद्वारा नबाँधिन मलाई मेरो नकारात्मकताबाट बाहिर निकाल्न मार्गदर्शन गर्न भनेँ।

पछि, मैले परमेश्वरको वचन पढेँ: “कस्ता मामलाहरू भावनाहरूसँग सम्बन्धित हुन्छन्? पहिलो त, तैँले आफ्नै परिवारका सदस्यहरूलाई कसरी मूल्याङ्कन गर्छस्, र तिनीहरूले गर्ने कामकुराहरूलाई कसरी लिन्छस् भन्‍ने हो। यहाँ “तिनीहरूले गर्ने कामकुरा” मा तिनीहरूले मण्डलीको काममा अवरोध र बाधा दिने, पिठ्यूँपछाडि मानिसहरूको आलोचना गर्ने, तिनीहरू अविश्‍वासीहरूका केही अभ्यासहरूमा संलग्न हुने, इत्यादि कुराहरू स्वत: समावेश हुन्छन्। के तँ यी कामकुराहरूलाई निष्पक्ष रूपमा हेर्न सक्छस्? तैँले तेरो परिवारका सदस्यहरूको मूल्याङ्कन लेख्नुपर्ने हुँदा, के तैँले आफ्ना भावनाहरू पन्छाएर वस्तुगत र निष्पक्ष रूपमा लेख्न सक्छस्? यो तैँले तेरो परिवारका सदस्यहरूलाई कसरी लिन्छस् भन्‍ने कुरासित सम्बन्धित छ। यसका साथै, के तँ, तँसँग मिल्ने वा तँलाई पहिला मदत गरेका मानिसहरूप्रति पूर्वाग्रही भावनाहरू पाल्छस्? के तैँले तिनीहरूका क्रियाकलाप र आचरणलाई वस्तुगत, निष्पक्ष, र सही रूपमा हेर्न सक्छस्? यदि तिनीहरूले मण्डलीको काममा अवरोध र बाधा पुऱ्याउँछन् भने, के तैँले त्यो कुरा थाहा पाएपछि, तुरुन्तै तिनीहरूको रिपोर्ट वा खुलासा गर्न सक्नेछस्?” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (२))। “उदाहरणको लागि, मानौँ तेरा आफन्त वा आमाबुबा परमेश्‍वरका विश्‍वासी हुन्, तर दुष्कर्म गरेको र बाधा पुऱ्याएको वा सत्यता अलिकति पनि नस्विकारेको कारण, तिनीहरूलाई हटाइन्छ। तर तँ तिनीहरूलाई चिन्दैनस्, तिनीहरूलाई हटाउनुको कारण थाहा पाउँदैनस्, तँ निकै व्याकुल हुन्छस्, अनि परमेश्‍वरको घरमा प्रेम छैन र यो मानिसहरूप्रति निष्पक्ष छैन भनेर सधैँ गुनासो गर्छस्। तैँले परमेश्‍वरसँग प्रार्थना गरी सत्यताको खोजी गर्नुपर्छ, त्यसपछि यी आफन्तहरू कस्ता मानिसहरू हुन् भनेर परमेश्‍वरका वचनहरूको आधारमा मूल्याङ्कन गर्नुपर्छ। यदि तैँले साँचो रूपमा सत्यता बुझिस् भने, तिनलाई सही रूपमा परिभाषित गर्न सक्‍नेछस्, र परमेश्‍वरले गर्ने हरकुरा सही हुन्छ, र उहाँ धर्मी परमेश्‍वर हुनुहुन्छ भनेर देख्‍नेछस्। त्यसपछि, तँमा कुनै गुनासो हुनेछैन, तँ परमेश्‍वरका बन्दोबस्तहरूमा समर्पित हुन सक्‍नेछस्, अनि तैँले आफन्त वा आमाबुबाको बचाउ गर्ने प्रयास गर्नेछैनस्। यो तिमीहरूको सम्बन्ध तोड्ने कुरा होइन; यो त बस तिनीहरू कस्ता मानिस हुन् भनेर परिभाषित गर्नलाई हो, र तैँले तिनीहरूलाई चिन्‍न र तिनीहरूलाई किन हटाइयो भनेर जान्‍न सक्‍ने अवस्था सिर्जना गर्नलाई हो। यदि तेरो हृदयमा यी कुराहरू साँच्‍चै स्पष्ट छन् र तेरो दृष्टिकोण सही र सत्यताअनुरूप छ भने, तँ परमेश्‍वरकै पक्षमा खडा हुन सक्‍नेछस्, अनि यो मामिलाप्रतिको तेरो दृष्टिकोण परमेश्‍वरको वचनसँग पूर्ण रूपले मेल खानेछ। यदि तँ सत्यता स्विकार्न वा परमेश्‍वरको वचनअनुसार मानिसहरूलाई हेर्न सक्दैनस्, र मानिसहरूलाई हेर्दा अझै पनि दैहिक सम्बन्ध र दृष्टिकोणको पक्ष लिन्छस् भने, तैँले कहिल्यै पनि दैहिक सम्बन्ध त्याग्‍न सक्‍नेछैनस्, अनि तैँले यी मानिसहरूलाई अझै पनि आफ्नाजनकै रूपमा व्यवहार गर्नेछस्—तैँले तिनीहरूलाई मण्डलीका दाजुभाइ-दिदीबहिनीहरूभन्दा पनि घनिष्ठ ठान्‍नेछस्, र त्यो स्थितिमा यो मामिलाबारे परमेश्‍वरको वचन र परिवारप्रतिको तेरो दृष्टिकोण बाझिनेछन्—द्वन्द्व हुनेछ, र यस्तो परिस्थितिमा तँलाई परमेश्‍वरको पक्षमा खडा हुनसमेत असम्भव हुनेछ, अनि तैँले परमेश्‍वरबारे धारणा र गलतफहमी पाल्‍नेछस्। तसर्थ, यदि मानिसहरूलाई परमेश्‍वरअनुरूप हुनु छ भने, सर्वप्रथम यस्ता मामलाहरूबारे तिनीहरूको दृष्टिकोण परमेश्‍वरका वचनहरू अनुरूप हुनैपर्छ; तिनीहरूले मानिस र परिस्थितिलाई परमेश्‍वरका वचनहरू अनुसार हेर्न, परमेश्‍वरका वचन सत्यता हुन् भनेर स्विकार्न, र मानिसहरूका परम्‍परागत धारणाहरूलाई पन्छ्याउन सक्‍नैपर्छ। तैँले जुनै व्यक्ति वा मामिलाको सामना गरे पनि, परमेश्‍वरको जस्तै दृष्टिकोण र सोच कायम राख्‍न सक्‍नैपर्छ, अनि तेरो दृष्टिकोण र विचार सत्यताअनुरूप हुनैपर्छ। यसरी, तेरो विचार र मानिसहरूसँग व्यवहार गर्ने शैली परमेश्‍वरविरोधी हुनेछैन, र तँ परमेश्‍वरप्रति समर्पित बन्‍न र परमेश्‍वरअनुरूप हुन सक्‍नेछस्। त्यस्ता मानिसहरूले सम्भवतः फेरि कहिल्यै परमेश्‍वरको विरोध गर्न सक्‍नेछैनन्; परमेश्‍वरले प्राप्त गर्न चाहने मानिसहरू तिनीहरू नै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। पावलको प्रकृति सार कसरी पहिचान गर्ने)। परमेश्वरको वचनले मलाई हामी संवेदनाको दृष्टिकोणबाट कामकुरा वा मानिसहरूको मूल्याङ्कन गर्न सक्दैनौँ भनी बुझ्न मद्दत गर्‍यो। हामीले कसैको प्रकृतिको सार र उनीहरू कस्तो व्यक्ति हुन् भनेर पहिचान गर्न परमेश्वरको वचनको सत्यतालाई पालन गर्नुपर्छ। हामी स्नेहको शिकार नहुने सुनिश्चित गर्दै कसैको मूल्याङ्कन गर्ने यो उचित तरिका हो। मैले सधैँ संवेदनाको दृष्टिकोणबाट मेरी आमासँगको अवस्थालाई विश्लेषण गरिरहेको थिएँ, उहाँले मलाई जन्म दिनुभएको, माया गर्नुभएको र मेरो ख्याल गर्नुभएको कुरा सोचेँ। यसले मलाई कलम उठाउन र साँचो मूल्याङ्कन लेख्न धेरै गाह्रो बनायो। तर परमेश्वर भन्नुहुन्छ हामीले मानिसहरूलाई उनीहरूको प्रकृति सारको आधारमा खुट्याउनुपर्छ; उनीहरूको प्रकृति सार बुझ्न सक्षम हुनु स्नेहबाट मुक्त हुने र उनीहरूलाई निष्पक्ष र सिद्धान्तअनुसार व्यवहार गर्ने एक मात्र तरिका हो। मेरी आमा वास्तवमा कस्तो व्यक्ति हुनुहुन्थ्यो? उहाँ आफ्नो दैनिक जीवनमा अरूप्रति उत्साही र ख्याल राख्ने हुनुहुन्थ्यो, तर यसको मतलब केवल उहाँ हृदयवान हुनुहुन्थ्यो। उहाँले मेरो धेरै ख्याल राख्नुभयो, तर यसको मतलब केवल उहाँले आमाको जिम्मेवारी पूरा गर्नुभएको हो। तर, प्रकृतिले उहाँ अहङ्कारी हुनुहुन्थ्यो र सत्यता स्वीकार गर्नुहुन्नथ्यो। उहाँ आफ्ना समस्याहरू औँल्याउने वा उहाँलाई काटछाँट गर्ने जो कोहीप्रति आलोचनात्मक र प्रतिरोधी बन्नुहुन्थ्यो, र त्यसमा रिसाउनुहुन्थ्यो। जब अवस्था खराब हुन्थ्यो, उहाँ अरूसँग झगडा पनि गर्नुहुन्थ्यो र उनीहरूलाई निरन्तर सताउनुहुन्थ्यो, जसले अरूलाई सङ्कुचित गराउँथ्यो। उहाँको व्यवहारको आधारमा, यदि उहाँ ब्रदर-सिस्टरहरूसँग भेला भइरहनुभयो भने, उहाँले निश्चित रूपमा मण्डली जीवनमा अवरोध गर्दै अरूको जीवन प्रवेशलाई रोक्नुहुनेथियो। सिद्धान्तअनुसार, यदि उहाँलाई आत्मचिन्तनको लागि अलग गरिएको भए, सबैले फेरि उचित भेला गर्न सक्थे, र त्यो प्रबन्ध उहाँलाई चेतावनी हुने थियो। यदि उहाँले साँच्चै आत्मचिन्तन गरेर आफ्नै बारेमा सिक्नुभएमा, यो उहाँको जीवनको लागि फाइदाजनक हुनेथ्यो। तर यदि उहाँले विरोध गर्नुहुन्थ्यो र अस्वीकार गर्नुहुन्थ्यो, वा आफ्नो आस्था पनि त्याग्नुहुन्थ्यो भने, उहाँलाई खुलासा गरिनेथ्यो र निकालिनेथ्यो। त्यसपछि म उहाँको प्रकृति सारलाई स्पष्ट रूपमा देख्नेथिएँ, उहाँ झारपात हो कि गहुँ हो भन्ने एक नजरमै स्पष्ट हुनेथ्यो, र मैले उहाँलाई मण्डलीमा राख्न प्रयास गर्ने कुनै कारण हुनेथिएन। त्यो समयमा मैले परमेश्वरको अभिप्राय बुझेँ। परमेश्वरले यो परिस्थिति मैले समझशक्ति प्राप्त गर्ने र उहाँको वचनअनुसार मानिसहरूको प्रकृति सार देख्न सिक्ने आशामा तयार गर्नुभयो, ताकि म मेरो कार्यमा स्नेहलाई छोड्न सकूँ र मानिसहरूलाई सिद्धान्त अनुसार व्यवहार गर्न सकूँ।

यसपछि, मैले परमेश्वरको वचनको अर्को खण्ड पढेँ: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्वरको वचनले मेरो सटीक स्थिति प्रकट गर्‍यो। मलाई थाहा थियो मेरी आमाले वर्षौंदेखि परमेश्वरमा विश्वास गर्नुभएको थियो तर सत्य स्वीकार गर्नुहुन्नथ्यो, र अरूले उहाँका समस्याहरूमा मद्दत गर्न खोज्दा, उहाँलाई काटछाँट गर्न खोज्दा, उहाँले त्यो परमेश्वरबाट आएको भनी स्विकार्न सक्नुभएन। उहाँ सधैँ सानोतिनो कुरामा झगडा गर्दै र मण्डली जीवनलाई बिथोल्दै, शैतानको सेवकको रूपमा काम गरिरहनुभएको थियो। तर म खडा भएर उहाँलाई खुलासा गरिनँ, म केवल यस्ता कुरालाई ढाकछोप गरिरहेँ र उहाँलाई जोगाइरहेँ। मैले सोचेँ उहाँलाई खुलासा नगर्नु वा सत्य मूल्याङ्कन नलेख्नु विवेकशील काम थियो। मैले सोचेँ उहाँलाई खुलासा नगर्नु वा सत्य मूल्याङ्कन नलेख्नु विवेकशील काम थियो। मण्डलीको काम वा मेरा ब्रदर-सिस्टरहरूको जीवन प्रवेशमा हानि हुन सक्छ भनेर पटक्कै सोचिरहेको थिइनँ। म शैतानको पक्ष लिइरहेको थिएँ र शैतानको तर्फबाट बोल्दै थिएँ। के यसैलाई परमेश्‍वरले “जानी-जानी परमेश्‍वरको प्रतिरोध गर्नु” भन्‍नुभएको होइन र? मेरो प्रेम सिद्धान्तहीन थियो, र मलाई सही र गलत थाहा थिएन-यो भ्रमित प्रेम थियो। म मेरी आमालाई जोगाइरहेको, उहाँलाई मण्डली जीवनलाई बिथोल्न सक्षम बनाइरहेको थिएँ। मैले उहाँको दुष्टतामा भूमिका खेलेँ। यसरी व्यवहार गरेर मैले अरूलाई र आफैलाई चोट पुर्‍याइरहेको थिएन? म स्नेहले अन्धो, हलचल गर्न नसक्ने भएको थिएँ। अगुवाले मेरी आमाको मूल्याङ्कन लेख्न मलाई धेरै पटक आग्रह गरे, तर मैले त्यसलाई स्थगित गरिरहेँ र मण्डलीको काममा ढिलाइ गरिरहेँ। यो बुझेर, मेरो हृदय दोषले भरियो। मलाई थाहा थिएन म यो अवस्थाको सामना गर्दा किन स्नेहद्वारा बाँधिएको थिएँ। वास्तविक समस्या के थियो? म परमेश्वरसमक्ष प्रार्थना र खोजी गर्न आएँ, उहाँलाई मलाई मेरा समस्याहरू बुझ्न मार्गदर्शन गर्न भनेँ।

मैले परमेश्वरको वचनको एउटा खण्ड पढेँ, जसले मलाई आफूबारे थप बुझ्न मद्दत गर्‍यो। परमेश्‍वरका वचनहरूले भन्छन्: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … यदि कुनै व्यक्ति परमेश्‍वरलाई इन्कार र विरोध गर्ने व्यक्ति हो, र ऊ परमेश्‍वरद्वारा श्रापित भएको छ, तर ऊ तेरो आमा वा बुबा, वा आफन्त हो, र तँलाई ऊ दुष्ट व्यक्ति होइन भन्‍ने लाग्छ, र उसले तँलाई राम्रो व्यवहार गर्छ भने, त्यो व्यक्तिलाई घृणा गर्न तँलाई गाह्रो पर्न सक्छ, र तँ ऊसित निकटतम सम्पर्कमै रहिरहन सक्छस्, र ऊसँगको तेरो सम्बन्ध नबदलिन सक्छ। परमेश्‍वरले त्यस्ता व्यक्तिहरूलाई घृणा गर्नुहुन्छ भन्‍ने सुनेर तँ विचलित हुनेछस्, र तँ परमेश्‍वरको पक्षमा उभिन र तिनीहरूलाई निर्दयतापूर्वक अस्वीकार गर्न सक्‍नेछैनस्। तँ सधैँ भावनाको बन्धनमा हुन्छस्, र तँ तिनीहरूलाई पूर्ण रूपमा त्याग्‍न सक्दैनस्। यसको कारण के हो? तेरो भावना अत्यन्तै प्रगाढ भएको हुनाले यस्तो हुन्छ, र यसले तँलाई सत्यता अभ्यास गर्नबाट रोक्छ। त्यस व्यक्तिले तँसँग राम्रो व्यवहार गर्छ, त्यसकारण तैँले उसलाई घृणा गर्नै सक्दैनस्। उसले तँलाई चोट पुर्‍याएको छ भने मात्रै तैँले उसलाई घृणा गर्न सक्छस्। के त्यो घृणा सत्यता सिद्धान्तहरूअनुरूप हुन्छ? यसको साथै, तँ परम्‍परागत धारणाहरूको बन्धनमा हुन्छस्, र तिनीहरू तेरा बुबाआमा वा आफन्त हुन्, त्यसकारण तैँले तिनीहरूलाई घृणा गरिस् भने, तँलाई समाजले गाली गर्नेछ र जनमतले तेरो निन्दा गर्नेछ र आमाबुबाप्रति भक्तिभाव नराख्ने, विवेक नभएको, र मानवसमेत बन्‍न नसकेको भनी दोष लाउनेछ भन्‍ने सोच्छस्। तँलाई आफू दैवद्वारा दोषी ठहरिएर दण्डित हुनेछु भन्‍ने लाग्छ। तैँले तिनीहरूलाई घृणा गर्न चाहिस् नै भने पनि तेरो विवेकले तँलाई त्यसो गर्न दिँदैन। किन तेरो विवेकले यसरी काम गर्छ? किनकि तँभित्र तँ बालकै छँदादेखि तेरो परिवारको विरासतद्वारा, तैँले आमाबुबाबाट पाएको शिक्षाद्वारा, र परम्परागत संस्कृतिको सिकाइद्वारा एउटा सोच्ने तरिकाको बीजारोपण भएको हुन्छ। यसरी सोच्ने तरिकाले तेरो हृदयमा निकै गहिरो जरा गाडेको हुन्छ, र यसले गर्दा तँ पितृभक्ति पूर्णतया प्राकृतिक र उचित कुरा हो, र आफ्‍ना पितापुर्खाबाट आएका जुनसुकै कुरा पनि सधैँ असल हुन्छ भन्‍ने गलत विश्‍वास गर्छस्। तैँले सुरुमा यही कुरा सिकेको थिइस् र यही नै तँमा हाबी रहन्छ, जसले तेरो विश्‍वासमा र सत्यता स्वीकार गर्ने कार्यमा ठूलो बाधा र रोकावट पैदा गर्छ, र तँ परमेश्‍वरका वचनहरूलाई अभ्यास गर्न, अनि परमेश्‍वरले प्रेम गर्नुहुने कुरालाई प्रेम गर्न, र परमेश्‍वरले घृणा गर्नुहुने कुरालाई घृणा गर्न असमर्थ हुन्छस्। तेरो जीवन परमेश्‍वरबाट आएको हो, तेरा आमाबुबाबाट होइन भन्‍ने कुरा तँलाई हृदयमा थाहा हुन्छ, र तैँले तेरा आमाबुबाले परमेश्‍वरमा विश्‍वास नगर्ने मात्र होइन, परमेश्‍वरको विरोधसमेत गर्छन्, र परमेश्‍वरले तिनीहरूलाई घृणा गर्नुहुन्छ भन्‍ने कुरा जान्दछस् र तँ परमेश्‍वरमा समर्पित हुनुपर्छ, उहाँको पक्षमा उभिनुपर्छ भन्‍ने तँलाई थाहा छ, तर तैँले तिनीहरूलाई चाहेर पनि घृणा गर्न सक्दैनस्। तँ यो कठिनाइ पार गर्न सक्दैनस्, तँ आफ्नो हृदय कठोर बनाउन सक्दैनस्, र तँ सत्यता अभ्यास गर्न सक्दैनस्। यसको मूल कारण के हो? शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी मानिसहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजको दोषारोपण सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। के मानिस दयनीय छैन र? के तिनीहरूलाई परमेश्‍वरको मुक्तिको खाँचो छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्वरको वचनबाट मैले बुझेँ हामीले पनि उहाँले माया गर्नेलाई माया गरौँ र उहाँले घृणा गर्नेलाई घृणा गरौँ भन्ने चाहनुहुन्छ। प्रभु येशूले पनि एकपटक भन्नुभयो: “मेरी आमा को हुन्? र मेरा दाजुभाइहरू को हुन्? … जसले स्वर्गमा हुनुहुने मेरो पिताको इच्छालाई पछ्याउँछन्, तिनीहरू नै मेरा दाजुभाइ, दिदीबहिनी, र आमा हुन्” (मत्ती १२:४८-५०)। परमेश्वरले सत्यता पछ्याउने र स्वीकार गर्न सक्नेहरूलाई माया गर्नुहुन्छ। यस्ता मानिसहरूलाई मात्र मैले ब्रदर-सिस्टर भन्नुपर्छ; यस्तालाई मात्र मैले माया गर्नुपर्छ र मायाले मद्दत गर्नुपर्छ। सत्यताप्रति वितृष्ण रहने र कहिल्यै सत्यता अभ्यास नगर्नेहरू सबै अविश्वासी हुन्, ब्रदर-सिस्टर होइनन्। तिनीहरू हाम्रा आमाबाबु वा आफन्त भए पनि, हामीले सिद्धान्तअनुसार तिनीहरूलाई पहिचान गर्न र खुलासा गर्नुपर्छ। यसको मतलब हामी आमाबाबुप्रति कर्तव्यपरायण हुनु हुँदैन वा भविष्यमा उहाँहरूको ख्याल राख्ने छैनौँ भन्ने होइन, तर यसको मतलब हामीले उहाँहरूको प्रकृति सार अनुसार उहाँहरूलाई तर्कसङ्गत र निष्पक्ष व्यवहार गर्नुपर्छ। तर “रगत पानीभन्दा गाढा हुन्छ” र “मानिस निर्जीव छैन; ऊ संवेदनाबाट कसरी मुक्त हुन सक्छ र?” जस्ता शैतानी विष मा म डुबेको थिएँ। म मानिसहरूसँग व्यवहार गर्दा सिद्धान्तवान थिइन, र मैले सधैँ स्नेहको आधारमा मेरो परिवारलाई संरक्षण गरेँ र पक्ष लिएँ। मैले दाइको मूल्याङ्कन लेख्दै गर्दा, मलाई थाहा थियो कि उनले पहिले नै आफूलाई अविश्वासी भएको खुलासा गरिसकेका थिए र उनी मण्डलीबाट बाहिर निकालिनुपर्थ्यो, तर म मेरो स्नेहमा फसेको थिएँ र साँचो कुरा लेख्न चाहन्नथेँ। म तथ्यहरूलाई लुकाउन र मेरा ब्रदर-सिस्टरहरूलाई धोका दिन चाहन्थेँ। अगुवाले मलाई मेरी आमाको मूल्याङ्कन लेख्न आग्रह गर्दा, मलाई थाहा थियो उहाँ मण्डली जीवनलाई अवरोध गर्ने व्यक्ति हो र उहाँलाई खुलासा गर्ने र प्रतिबन्ध लगाउने कुरामा अगुवालाई मद्दत गर्न मैले सही, वस्तुनिष्ठ मूल्याङ्कन लेख्नुपर्छ। तर उहाँलाई मेरी आमाको रूपमा सोच्दा, र उहाँ मेरो लागि कति असल हुनुहुन्थ्यो भनेर सोच्दा मैले उहाँको व्यवहारको बारेमा इमानदारीपूर्वक लेखेँं भने मलाई सधैँ दोषी महसुस हुनेछ र म यो दोष बोकेर जिउन सक्ने छैन भनी डराएँ। अरूले मलाई क्रूर र निर्दयी सोच्नेछन् भन्ने पनि डर थियो। शङ्का र डरले भरिएकाले मैले त्यसलाई स्थगित गरिरहेँ। मैले यी शैतानी विषहरू मेरो हृदयमा गहिरो गरी जरा गाडिएका, तिनले मलाई मेरो स्नेहमा जकडेर राखेको पाएँ। ती विषले मलाई अरूसँगको व्यवहारमा सिद्धान्तहीन बनाएको, र मलाई मण्डलीको कामलाई कायम राख्नबाट रोकेको थियो। म शैतानको पक्षमा उभिएर परमेश्वरविरुद्ध विद्रोह र प्रतिरोध गरिरहेको थिएँ। तथ्य कुरा मेरी आमा र दाइ दुवै अविश्वासी थिए, र उनीहरूको व्यवहारलाई खुलासा गर्नु न्यायपूर्ण काम थियो। यो मण्डलीको कामको रक्षा गर्नु र परमेश्वरका माग पालना गर्नु थियो। यो परमेश्वरले माया गर्नेलाई माया गर्नु र परमेश्वरले घृणा गर्नेलाई घृणा गर्नु थियो, अनि सत्यता अभ्यासको गवाही थियो। तर मैले सत्यता अभ्यास र शैतानलाई खुलासा गर्नुलाई नकारात्मक देखेँ; मैले यसलाई निर्दयी, अविवेकी र विश्वासघाती देखेँ। म कति भ्रमित थिएँ! मैले कालोलाई सेतो, राम्रोलाई नराम्रो भन्ने गल्ती गरेँ। म मेरो स्नेहले बाँधिएको थिएँ र त्यसकारण नकारात्मकताले ग्रस्त थिएँ, जसले गर्दा कर्तव्य पूरा गर्ने प्रेरणा नै थिएन। परमेश्वरको समयमै अन्तर्दृष्टि र मार्गदर्शन नभएको भए, मेरो स्नेहले मलाई समाप्त पार्ने थियो। रो स्नेहभित्र बाँच्नु भण्डै मेरो अन्त्य थियो। म साँच्चै आगोसँग खेल्दै थिएँ।

पछि, मैले थप आत्मचिन्तन गरेँ, मेरी आमाबारे लेख्न हिचकिचाहट हुनु अर्को गलत धारणाबाट उत्पन्न भएको रहेछ भन्ने बुझेँ—अर्थात्, उहाँले मलाई त्यस्तो दयाका साथ हुर्काउनु भएकाले उहाँलाई खुलासा गर्नु मेरो तर्फबाट निर्दयी हुने थियो। मैले परमेश्वरको वचनको एउटा खण्ड पढेँ जसले यसबारे मेरो दृष्टिकोण परिवर्तन गर्‍यो। परमेश्‍वरका वचनहरूले भन्छन्: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी मानिसलाई ल्याउनुभयो। पछि मानिसको आमाबुबा र नातेदारहरू भए, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको विधिभित्र रहनलाई निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई वृद्धि गराएर वयस्कमा पुर्‍याउँछ। यस प्रक्रियामा, मानिस परमेश्‍वरको हेरचाहमा नै वृद्धि भइरहेको छ भन्‍ने कसैले महसुस गर्दैन; बरु, मानिस आफ्ना आमाबुबाको प्रेमपूर्ण हेरचाहमा वृद्धि भइरहेको हुन्छ र उसको वृद्धिलाई उसैको जीवनको अन्तर्निहित शक्तिले निर्देशन गर्छ भन्‍ने तिनीहरू विश्‍वास गर्छन्। यस्तो हुन्छ किनभने उसको जीवन कसले दिएको वा यो कहाँबाट आउँछ भन्‍ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा त परै जाओस्। उसको जीवनलाई निरन्तरता दिने आधार खाना हो र लगनशीलता नै उसको अस्तित्वको स्रोत हो अनि उसको मनमा भएका आस्थाहरू नै उसको अस्तित्वका जगहरू हुन् भन्‍ने मात्र उसले जान्दछ। मानिस परमेश्‍वरको अनुग्रह र उहाँको बन्दोबस्तबारे अनजान हुन्छ र परमेश्‍वरले उसलाई दिनुभएको जीवनलाई लापरवाही रूपमा बिताउँछ…। परमेश्‍वरले दिनरात हेरचाह गर्नुभएको मानवजातिमध्ये एक जनाले पनि उहाँको आराधना गर्न आफैलाई अग्रसर गर्दैन। परमेश्‍वरले मानिसमा काम मात्रै गरिरहनु हुन्छ, जसको निम्ति आफूले योजना बनाएअनुसार उहाँले कुनै पनि अपेक्षा राख्‍नुहुन्‍न। कुनै दिन मानिस उसको सपनाबाट ब्युँझन्छ अनि जीवनको मूल्य र अर्थलाई, उसलाई परमेश्‍वरले दिनुभएको सबै कुराको निम्ति उहाँले चुकाउनुभएको मूल्य र मानिस उहाँतिर फर्कन्छ भनी उहाँले गर्नुभएको उत्सुकता सहितको प्रतीक्षालाई महसुस गर्नेछ भनी अपेक्षाको साथ परमेश्‍वरले यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्वरको वचनबाट मैले जानेँ कि बाहिरबाट हेर्दा, मेरी आमाले मलाई जन्म दिनुभयो र हुर्काउनुभयो, र उहाँ मेरो जीवनमा मेरो ख्याल गर्ने व्यक्ति हुनुहुन्थ्यो। तर वास्तविकतामा, मानव जीवनको स्रोत परमेश्वर हनुहुन्छ, र मैले जे जति पाएको चू, त्यो सबै परमेश्वरले दिनुभएको हो। परमेश्वरले मलाई जीवन दिनुभयो, र मेरो परिवार र घरको प्रबन्ध गर्नुभयो। मलाई उहाँको आवाज सुन्न र उहाँसमक्ष आउन दिने कुरा पनि परमेश्वरको प्रबन्ध थियो। मैले परमेश्वरलाई धन्यवाद दिनुपर्छ, अनि परमेश्वरलाई सन्तुष्ट पार्न र उहाँको प्रेम चुकाउन मेरो अगाडि आउने सबै कुरामा सत्यता अभ्यास गर्नुपर्छ। म आफ्नो परिवारको पक्षमा उभिएर शैतानका लागि काम गर्नु, मण्डलीको काममा बाधा पुर्‍याउनु हुँदैन। यो बुझ्नु मेरो लागि चेतावनीको घण्टी जस्तै भयो। मैले परमेश्वरसमक्ष पश्चाताप गर्नुपर्थ्यो, र मैले आफ्नो मेरो स्नेह पछ्याइरहन मिल्दैनथ्यो। त्यसपछि, मैले मेरी आमाको मण्डली जीवनलाई बिथोल्ने व्यवहारलाई सही रूपमा खुलासा गरेँ।

एक महिनापछि, म मण्डली अगुवा चुनिएँ। केही मण्डली सदस्यले अझै मेरी आमाको व्यवहारलाई अझै पूर्ण रूपमा नखुट्याएको मैले थाहा पाएँ। मैले सोचेँ, “मेरी आमाले कसरी मण्डली जीवनलाई बिथोल्नुभएको थियो भनेर मैले उनीहरूसँग कुरा गर्नुपर्छ, ताकि उनीहरूले सत्यता सिद्धान्तअनुसार उहाँलाई पहिचान गर्न र व्यवहार गर्न सिक्न सकून्।” तर त्यसो गर्नै लाग्दा आफूभित्र द्वन्द्व महसुस गरेँ। यदि, सङ्गति र विश्लेषणको क्रममा, ब्रदर-सिस्टरहरूले मेरी आमाको व्यवहारबारे समझशक्ति पाए भने, के उनीहरूले मेरी आमालाई त्याग्ने थिए? के यसले मेरी आमालाई दुःखी बनाउने थियो? मलाई लाग्यो म केही भन्न सक्दिनँ। अनि म फेरि स्नेहले बाँधिदै छु भन्ने लाग्यो र मैले पहिले पढेको परमेश्वरको वचन सम्झेँ-कि मैले परमेश्वरले माया गर्नेलाई माया गर्नुपर्छ र घृणा गर्नेलाई घृणा गर्नुपर्छ। मेरी आमाले मण्डली जीवनमा समस्या निम्त्याउनुभयो, र त्यो परमेश्वरले घृणा गर्ने कुरा हो। म स्नेहमा परेर उहाँलाई जोगाइरहन सक्दिनथेँ। सत्यता सिद्धान्तअनुसार अवस्थालाई खुलासा गर्ने र चिरफार गरेर ब्रदर-सिस्टरहरूले समझशक्ति दिलाउनु मेरो जिम्मेवारी थियो। त्यसैले, मैले मेरी आमाले कसरी मण्डली जीवनलाई बिथोल्नुभएको थियो भनेर सङ्गति र चिरफार गरेँ, र अरूले केही समझशक्ति प्राप्त गरे र केही पाठ सिके। उहाँलाई आत्मचिन्तनको लागि अलग गरिनुपर्छ भनेर अधिकांश मानिसहरू सहमत भए। यसलाई व्यवहारमा लागू गरेपछि, मैले सहज र शान्त महसुस गरेँ। म हृदयको गहिराइबाट सत्यता बुझ्न र अभ्यास गर्न सिद्धान्तहरू फेला पार्न, र मेरो परिवारका सदस्यहरूलाई कसरी व्यवहार गर्ने भनेर बुझ्न उहाँको वचनको मार्गदर्शन र अन्तर्दृष्टि दिनुभएकोमा परमेश्वरलाई धन्यवाद दिन्छु। त्यो नभएको भए म अझै पनि स्नेहले बाँधिएर परमेश्वरको प्रतिरोध गर्ने काम गर्दै हुन्थेँ। यी अनुभवहरूले मलाई मानिसहरूलाई व्यवहार गर्दा र मण्डलीभित्र परिस्थितिहरू सम्हाल्दा, सबै सत्यता सिद्धान्तअनुसार गरिनुपर्छ भनेर देखाएको छ। यही मात्र परमेश्वरको अभिप्राय अनुरूप छ। यो मात्र स्वतन्त्र महसुस गर्ने र आन्तरिक शान्तिको भाव प्राप्त गर्ने तरिका हो। परमेश्वरलाई धन्यवाद!


३३. कोविड लाग्दा म खुलासा भएँ

जियांग पिङ, चीन

विगत केही वर्ष कोरोना महामारी संसारभरि फैलँदा, झन्-झन् धेरै मानिस यस भाइरसबाट सङ्क्रमित भए, तीमध्ये धेरैको त्यसबाट मृत्यु भयो। मैले मनमनै सोचेँ, “परमेश्वरको काम समाप्त भएपछि महा विपत्ति आउनेछ, अनि दुष्टता गर्ने र परमेश्वरको प्रतिरोध गर्ने सबै विपत्ति र विनाशमा पर्नेछन्। परमेश्वरका वचनको न्याय र सजाय स्विकारेर शुद्ध हुनेहरूले मात्र परमेश्वरको सुरक्षा पाउन र उहाँका राज्यमा प्रवेश गर्न सक्छन्। मैले सुसमाचार प्रचार र आफ्नो कर्तव्य निर्वाह अझै बढाउनुपर्छ र अझ धेरै सुकर्म तयार गर्नुपर्छ। त्यसपछि मात्र मैले राम्रो नतिजा र गन्तव्य पाउनेछु।” यस्तो पनि सोचेँ, “मैले परमेश्वरका आखिरी दिनहरूको काम स्विकारेपछि, सुसमाचार सुनाउन आफ्नो काम त्यागेँ। म कैयौँपटक पक्राउ परेँ, तर मैले कहिल्यै ब्रदर-सिस्टरहरू वा मण्डलीलाई विश्वासघात गरिनँ। पछि, मैले पहिलेझैँ सुसमाचार सुनाइरहेँ, र मैले यी वर्षहरूमा निकै मानिसहरू प्राप्त गरेकी छु। म ७० वर्ष पुगिसकेकी भए पनि, अझै पनि कैयौँ मण्डलीको सुसमाचार कामको इन्चार्ज हुँ, र तिनको परिणाम नराम्रो छैन। मैले आफ्नो कर्तव्य उचित रूपमा गरिरहेँ भने, परमेश्वरले भविष्यमा मलाई अवश्य नै मुक्ति दिनुहुनेछ भन्ने भरोसा गर्छु!” यो सोच्दा, मलाई हृदयमा खुसी लाग्यो, र म आफ्ना कर्तव्यमा एकदमै सक्रिय भएँ।

डिसेम्बर २०२२ को एक दिन, बिहान उठ्दा मलाई अलि ज्वरो आइरहेको थियो, घाँटी खसखस भइरहेको र खोकी लागिरहेको थियो। म हालसालै कोविड लागेको व्यक्तिको सम्पर्कमा आएकी थिएँ, त्यसैले, मलाई आफू पनि कोविड सङ्क्रमित भएको शङ्का लाग्यो। तथापि, त्यतिबेला मेरो लक्षण त्यति गम्भीर थिएन, र म त्यो अझै सहन सक्थेँ, त्यसैले, मैले त्यसलाई त्यति गम्भीर रूपमा लिइनँ। केही दिन घरमा आराम गरेपछि, मलाई अलि बिसेक महसुस भयो। त्यो बेला म निकै खुसी भएँ, मैले यतिका वर्ष परमेश्वरमा विश्वास गर्दै आएकीले र मण्डलीमा आफ्नो कर्तव्य निभाइरहेकी हुनाले, परमेश्वरले मलाई चाँडै निको हुन मद्दत गर्नुभएको छ, त्यसैले मैले विशेष गरी सुसमाचार प्रचार्नुपर्छ र अझ धेरै सुकर्म तयार पार्नुपर्छ भन्ने सोचेँ। तर अप्रत्याशित रूपमा, पछि गएर मेरो बिमार झन् गम्भीर भयो। एक दिन, म सुसमाचार सुनाएर घर फर्केको मात्र के थिएँ, अचानक मलाई सारा शरीर कमजोर महसुस भयो, अनि हनहन ज्वरो आयो र रिँगटा लाग्यो। भोलिपल्ट पनि मलाई अझै हनहन ज्वरो थियो, त्यो घटेन। त्यो बेला म अलि आत्तिएँ, र सोचेँ, “बिमार पर्दा, मैले गुनासो गरिनँ र आफ्नो कर्तव्य सदाझैँ निभाइरहेँ। मैले परमेश्वरको सुरक्षा पाउनुपर्थ्यो, त्यसोभए किन अचानक मेरो अवस्था खराब हुँदै छ त? कोरोना भाइरस फैलिएदेखि, संसारभरि धेरै मानिस मरेका छन्, तीमध्ये धेरै त पाका उमेरका हुन्। यदि मेरो अवस्था खराब हुँदै गयो भने, के म पनि मर्नेछु?” ती केही दिनको दौरान, मैले ज्वरो झार्न केही औषधि लिएँ, तर ज्वरो झरेन। मलाई थकित महसुस भयो र लगातार खोकी लाग्यो। विशेष गरी, मैले चिनेका वृद्ध मानिसहरू कोविडले मरेका सुन्दा, मलाई अलि डर र चिन्ता लाग्यो, र सोचेँ, “परमेश्वरक काम चाँडै समाप्त हुनेछ। यदि म अहिले मरेँ भने पनि मुक्ति पाउन सक्छु? के मैले यतिका वर्ष परिश्रम गरेको व्यर्थ हुनेछ? मण्डलीमा कतिपय मानिस कुनै कर्तव्य निभाउँदैनन्; तिनीहरू कसरी अझै सङ्क्रमित भएका छैनन्? यसबीच, मैले आफ्नो परिवार र करियर त्यागेकी छु, सधैँ आफ्नो कर्तव्य निभाएकी छु, धेरै कष्ट भोगेकी छु र निकै मूल्य चिकाएकी छु। किन परमेश्वरले मेरो रक्षा गर्नुभएको छैन?” यो सोच्दा, म उदास नभई बस्नै सकिनँ। मैले केही नभनी आफ्नो कर्तव्य निभाइरहे पनि, मेरा हृदयमा जोसजाँगर गुमेको थियो, मेरा हृदयमा जोसजाँगर गुमेको थियो, अगुवाले मसँग मलाई अन्य केही मण्डलीको सुसमाचार कामको इन्चार्जमा खटाउनेबारे कुरा गर्दा, म त्यसबारे अलि बेखुस भएँ। सोचेँ, आफूलाई स्वस्थ राख्नु अझ महत्त्वपूर्ण छ। यदि मैले अति धेरै कुराबारे चिन्ता लिनुपऱ्यो भने, मेरो जीउले सहन सक्दैन। साथै, म अझै कोविड सङ्क्रणबाट राम्ररी निको भइसकेकी छैनँ। फेरि सङ्क्रित भएँ भने, म बाँच्नेछैनँ। त्यसपछि कर्तव्य निभाउँदा चिसो र खोकी लाग्दैपिच्छे, अवस्था बिग्रिएला भनेर मलाई डर लाग्थ्यो, र म प्रायः चिन्तित र भयभित हुन्थेँ। मलाई आफ्नो स्थिति ठिक छैन भन्ने महसुस हुन्थ्यो, र म परमेश्वरलाई प्रार्थना गर्थेँ, “हे परमेश्वर! तपाईंले मलाई यो बिमार लाग्न अनुमति दिनुभो, तर म तपाईंबाट माग चाहिँ गरिरहेकी छु तर म कहिल्यै समर्पित हुन सक्दिनँ। बिन्ती छ मलाई तपाईंका योजनाबद्ध कार्य र बन्दोबस्तहरूमा समर्पित हुन अनि सत्यता खोज्न र त्यसबाट पाठ सिक्न मार्गदर्शन गर्नुहोस्!”

प्रार्थना गरेपछि, मैले परमेश्वरका केही वचन पढेँ: “जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। भोलि वा पर्सिको दिन कस्तो हुनेछ, वा केही वर्षको अवधिमा अवस्था कस्तो हुनेछ, वा तिनीहरूको भविष्य कस्तो हुनेछ भन्‍ने तिनीहरूलाई थाहा हुँदैन, त्यसकारण तिनीहरूलाई हरेक कुराबारे हैरानी, बेचैनी र चिन्ता महसुस हुन्छ। कुन प्रसङ्गमा मानिसहरूले हरकिसिमका कुराहरूप्रति हैरानी, बेचैनी र चिन्ता महसुस गर्छन्? तिनीहरूले परमेश्‍वरको सार्वभौमिकतामा विश्‍वास नगर्ने हुनाले यस्तो हुन्छ—अर्थात्, तिनीहरूले परमेश्‍वरको सार्वभौमिकतामा विश्‍वास गर्न र यसलाई भित्रसम्म देख्‍न नबुझ्ने हुनाले यस्तो हुन्छ। तिनीहरूले यो कुरालाई आफ्‍नै आँखाले देखे पनि यसलाई बुझ्दैनन् वा विश्‍वास गर्दैनन्। तिनीहरूलाई परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको जीवन परमेश्‍वरको हातमा छ भन्‍ने कुरामा विश्‍वास लाग्दैन, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा शङ्का उत्पन्‍न हुन्छ, र त्यसपछि दोषारोपण पैदा हुन्छ, र तिनीहरू समर्पित हुन सक्दैनन्” (वचन, खण्ड ६। सत्यताको पछ्याइमा। सत्यता कसरी पछ्याउने (३))। “रोग लागेका मानिसहरूले प्रायजसो यस्तो सोच्‍ने गर्छन्, ‘अहो, मैले आफ्‍नो कर्तव्य राम्ररी पूरा गर्ने सङ्कल्‍प गरेको छु, तर मलाई यो रोग लागेको छ। म परमेश्‍वरलाई अनुरोध गर्छु, मलाई हानिबाट जोगाउनुहोस्, र परमेश्‍वरको सुरक्षा छ भने मैले डराउनु पर्दैन। तर यदि कर्तव्य पूरा गर्दा म थकित भए भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन, त्यसकारण मैले उपचारको लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले पूरा गरेको कर्तव्य सम्झनुहुनेछ? के मैले असल कर्म गरेको छु भनेर मानिनेछ? के मैले मुक्ति पाउनेछु?’ … जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्यपालन कहिल्यै नरोके पनि र आफूले गर्नुपर्ने कुरा सधैँ गरे पनि, तिनीहरूले सधैँ आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षित राख्‍नुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनीहरूको जिम्‍मेवारी कसैले लिनेछ कि छैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (३))। मानिसहरू परमेश्वरको सर्वशक्तिमानता र सार्वभौमिकतालाई साँचो रूपमा बुझ्दैनन् र सधैँ मृत्युदेखि डराउँछन् भनेर परमेश्वरले खुलासा गर्नुभयो। यसले गर्दा, तिनीहरू चिन्ता गर्ने र चिन्तित हुने नकारात्मक संवेगमा जिउँछन्। मेरो स्थिति ठ्याक्कै परमेश्वरले खुलासा गरेकोजस्तै थियो। कोविड लागेपछि, पहिले त म चाँडै ठिक भइहालेँ, त्यसैले म खुसी भएँ र परमेश्वरलाई उहाँको ख्याल र सुरक्षाका लागि धन्यवाद दिएँ। पछि, मेरो अवस्था गम्भीर हुँदा, र मलाई हनहन ज्वरो आउँदा, म भयभित भएँ, आफू बुढी भएकीले, यदि यो बिमार झन् खराब भयो भने म मर्न सक्छु भनेर चिन्तित भएँ। म उदासीमा जिएँ, कर्तव्य निर्वाह गर्दा ममा ऊर्जा थिएन। विशेष गरी, अगुवाले मलाई अन्य केही मण्डलीका सुसमाचार कामको इन्चार्जमा खटाउन चाहँदा, यदि मेरा कर्तव्य एकदमै श्रमसाध्य भयो भने, मेरो अवस्था बिग्रनेछ, र म कोविडले मर्नेछु भनेर डराएँ, त्यसैले, मैले त्यो स्विकार्ने आँट गरिनँ। म प्रायः यो बिमारबीच चिन्ता र डरमा जिएँ, आफूले गर्नुपर्ने कर्तव्य निभाउने सही मनस्थितिमा समेत थिइनँ। परमेश्वर सबथोकमाथि सार्वभौमिकता र नियन्त्रण राख्नुहुने सृष्टिकर्ता हुनुहुन्छ। म बिमार पर्नु, म निको हुनु, मेरो जीवन समाप्त हुनु—यी सबै कुरा परमेश्वरका हातमा हुन्छन्, र म उहाँका योजनाबद्ध कार्य र बन्दबस्तहरूमा समर्पित हुनुपर्छ। तथापि, ममा परमेश्वरको सार्वभोमिकताप्रति विश्वास थिएन वा मैले उहाँले नै सबै कुरा नियन्त्रण गर्नुहुन्छ भनेर विश्वास गरिनँ, म सधैँ चिन्ता र डरमा जिएँ। म असाध्यै मूर्ख थिएँ! परमेश्वरले मलाई यो बिमार भोग्न अनुमति दिनुभो, र मैले सत्यता खोज्नुपर्छ र त्यसबाट पाठ सिक्नुपर्छ। यदि म सधैँ यस नकारात्मक संवेगमा जिएकी भए, आफूले एक दिन साँच्चै मृत्युलाई सामुन्ने देख्दा अझै परमेश्वरलाई गुनासो गर्नेथेँ, गलत बुझ्नेथेँ र दोष दिनेथेँ, त्यतिमात्र होइन उहाँको प्रतिरोध गर्ने शब्दहरूसमेत बोल्नेथेँ, जसलाई उहाँले घृणा र निन्दा गर्नुहुनेथ्यो। यो सोचेर, म डराएँ, र मलाई आतुरी बोध पनि भयो, सत्यता खोज्न र यो स्थिति हटाउन चाहेँ।

खोजीका क्रममा, मैले परमेश्वरको वचनको एउटा खण्ड पढेँ: “सृष्टि गरिएको प्राणीको रूपमा तैँले कुन आधारमा परमेश्‍वरसँग मागहरू राख्छस्? मानिसहरू परमेश्‍वरसँग सर्त राख्न योग्य छैनन्। परमेश्‍वरसँग सर्तहरू राख्नु जत्तिको अनुचित कुरा अरू केही छैन। उहाँले आफूले गर्नुपर्ने काम गर्नुहुनेछ, र उहाँको स्वभाव धर्मी छ। धार्मिकता कुनै पनि हिसाबले निष्पक्षता वा व्यावहारिकता होइन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन, यो त निष्पक्ष र समझदार हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई हटाउनुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। तर, वास्तवमा, मानिसहरू भ्रष्ट भए पनि नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले तय गरेका नियमहरू बताउनैपर्छ र? त्यसको आवश्यकता छैन। परमेश्‍वरको नजरमा भ्रष्ट र परमेश्‍वरको विरोध गर्न सक्‍ने व्यक्ति बेकम्मा हो; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र सबै कुरा परमेश्‍वरका बन्दोबस्तहरू नै हुन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो पनि उहाँको धार्मिकता नै हुनेथियो त? … परमेश्‍वरले गर्नुहुने सबै कुरा धर्मी हुन्छन्। मानिसहरूले परमेश्‍वरको धार्मिकता बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन् भने, र त्यसले तिनीहरूलाई उहाँ धर्मी हुनुहुन्‍न भन्‍ने बनाउँछ भने, तिनीहरू सबैभन्दा अविवेकी भइरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरको वचन मनन गरेर, मलाई आफूले विगतमा परमेश्वरको धर्मी स्वभाव साँचो रूपमा बुझेकी रहेनछु भन्ने थाहा भयो। म सधैँ आफूले कर्तव्य निभाउँदा परमेश्वरका लागि आफूलाई समर्पित गरेकी हुनाले, मैले उहाँको ख्याल र सुरक्षा पाउनुपर्छ अनि बिमार वा मृत्युसमेत सामना गर्नु हुँदैन भन्ठान्थेँ। म यो परमेश्वरको धर्मीपन हो भन्ने सोच्थेँ। यो गलत दृष्टिकोणका प्रभावमा, म सधैँ आफूले धेरै वर्षदेखि परमेश्वरमा विश्वास गर्दै आएकीले, धेरै कष्ट भोगेकी र निकै मूल्य चुकाएकी हुनाले र कोविड लागेपछि समेत आफ्नो कर्तव्य कायम राखेकी हुनाले, परमेश्वरले मलाई सुरक्षित राख्नुपर्छ वा बिमारबाट जतिसक्दो चाँडो निको हुन मद्दत गर्नुपर्छ भन्ने सोच्थेँ। तथापि, परिस्थिति मैले चाहेको जस्तो नहुँदा, मैले परमेश्वरलाई गलत बुझेँ र उहाँबारे गुनासो गरेँ, आफ्नो कर्तव्य निर्वाहमा ममा ऊर्जा रहेन। विशेष गरी, मैले सधैँ उत्साहपूर्वक आफूलाई समर्पित गर्दा र आफ्नो कर्तव्य निभाउँदा पनि मलाई कोविड लागेको तर कुनै कर्तव्य ननिभाउने कतिपय ब्रदर-सिस्टरलाई भने कोविड नलागेको देख्दा, मलाई यो अन्यायपूर्ण र परमेश्वर अधर्मी हुनुहुन्छ भन्ने लाग्यो, आफ्ना कर्तव्यमा आफूलाई समर्पित गर्न छोडेँ र मण्डलीका केही थप कामको सुपरिवेक्षण गर्न इच्छुकसमेत भइनँ। सुरुमा त, मलाई वर्षौँ परमेश्वरमा विश्वास गरेपछि र सधैँ आफ्नो कर्तव्य कायम राखेपछि, म परमेश्वरप्रति अलि समर्पित भएकी छु भन्ने लाग्यो, तर सामुन्ने मृत्यु देखेपछि, मेरो विद्रोहीपन र प्रतिरोध प्रकट भयो र ममा पटक्कै समर्पण थिएन। मैले परमेश्वरका वचनबाट धेरै मलजल र भरणपोषण पाएकी थिएँ; मैले गर्नुपर्ने कुरा भनेको अलि आफ्नो कर्तव्य निभाउनु र आफूलाई समर्पित गर्नु थियो। तथापि, म ती कुरालाई परमेश्वरसँग मोलतोल र लेनदेन गर्ने पूँजीका रूपमा प्रयोग गर्ने हदसम्म पुगेँ, आफ्नो चाहना पूरा नहुँदा उहाँबारे गुनासो गरेँ। म साँच्चै एकदमै असमझदार थिएँ! परमेश्वर सृष्टिकर्ता हुनुहुन्छ; परमेश्वरले जेसुकै गर्नुभए पनि र उहाँले मानिसहरूलाई जसरी व्यवहार गर्नुभए पनि, त्यो सब धार्मिक हुन्छ त्यो सबमा उहाँको अभिप्राय हुन्छ। मैले परमेश्वरले गर्ने कामकुरालाई आफ्ना धारणा र कल्पनाका आधारमा आलोचना गर्नै हुँदैन। मैले परमेश्वरको वचनको एउटा खण्ड सम्झेँ: “के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरूले चुपचाप आज्ञापालन गर्नुपर्छ र आफ्‍नो रक्षाका लागि परमेश्‍वरलाई समर्पित हुनुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ र गुनासो वा परमेश्‍वरविरुद्ध विद्रोह गर्नु हुँदैन, वा उहाँको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरू सृष्टि गरिएका प्राणीका रूपमा उभिनुपर्छ र परमेश्‍वरबाट आउने सबै कुरालाई अनुभव गर्नुपर्छ र कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (४))। परमेश्वरका वचन मनन गर्दा मलाई झनै आत्मग्लानि र लज्जित महसुस भयो। म परमेश्वरका मागहरू पूरा गर्नदेखि एकदमै टाढा थिएँ। मेरो स्वास्थ्य, मेरो मृत्यु र मेरा अन्य सबै कुरा परमेश्वरद्वारा योजनाबद्ध गरिएका थिए। यदि कोविडले मेरो ज्यान लिएको भए, यो परमेश्वरले अनुमति दिएको कुरा हुनेथ्यो, र म बाँचेको भए पनि वा मरेको भए पनि, म उहाँको सार्वभौमिकता र बन्दोबस्तहरूप्रति समर्पित हुनुपर्थ्यो। यो त सृजित प्राणीमा हुनुपर्ने न्यूनतम मात्राको समझ थियो। त्यसैले, मैले घुँडा टेकेर परमेश्वरलाई प्रार्थना गरेँ, “हे परमेश्वर, म साह्रै विद्रोही छु! मेरो बिमार ठिक भए पनि वा नभए पनि, म तपाईंका बन्दोबस्तहरूमा समर्पित हुन इच्छुक छ। अबदेखि म तपाईंबारे गुनासो गर्नेछैनँ, र तपाईंबाट अनुचित मागहरू गर्नेछैनँ।”

पछि, मैले आत्मचिन्तन गरेँ, र सोचेँ, “म आफूले बिमार वा विपत्ति सामना गर्न नपर्दा, आफ्ना कर्तव्यमा सक्रिय हुन सक्छु अनि हामीलाई जे आइपरे पनि, हामी परमेश्वरका योजनाबद्ध कार्य र बन्दोबस्तहरूमा सधैँ समर्पित हुनैपर्छ भनेर ब्रदर-सिस्टरहरूसँग बारम्बार सङ्गति गर्न सक्छु। त्यसोभए किन मैले आफ्नो बिमार अझ खराब हुँदा परमेश्वरलाई गलत बुझेँ र उहाँबारे गुनासो गरेँ, आफ्नो कर्तव्य निभाउने ऊर्जासमेत गुमाएँ? किन मैले यो विद्रोहीपन र प्रतिरोध प्रकट गरेकी छु?” खोजीका क्रममा, मैले परमेश्वरका केही वचन पढेँ: “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुपहिले, हृदयको गहिराइभित्र आफ्ना सम्‍भाव्यताहरू, आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू पूर्ण विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले तोक्‍नुहुने इमानदारिता, साँचो विश्‍वास र बफादारिता हुन्छ त? यो विन्दुमा, अझै पनि तिनीहरूको साँचो बफादारिता, विश्‍वास, वा इमानदारिता देख्‍न सकिँदैन, किनभने हरेकले आफ्नो कर्तव्य निर्वाह गर्नुपहिले पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र इच्छाहरूको पूर्वसर्तको आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु भन्‍ने हुन्छ। यो भन्‍न सकिन्छ कि तिनीहरूले कर्तव्य निर्वाह गर्नको लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिको लागि तयार गरिएको छ भनेर भनेका सबै आशिष्‌ र फाइदाहरू प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र इच्छाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही इमानदारिता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारिता हुँदैन; त्यसमा त्यस हदको उत्साह मात्र हुन्छ। यसलाई इमानदारिता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्य प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रतिको तिनीहरूका इच्छाहरूले भरिएको हुन्छ। त्यसकारण, बाहिरबाट हेर्दा यो देखिन्छ कि, धेरै ख्रीष्टविरोधीहरूले निष्कासित हुनुभन्दा पहिले, आफ्नो कर्तव्य निर्वाह गरिरहेका हुन्छन् र तिनीहरूले औसत व्यक्तिले भन्दा बढी त्याग गरेका र कष्ट भोगेका हुन्छन्। तिनीहरूले समर्पित गर्ने कुरा र चुकाउने मूल्य पावलको जस्तै हुन्छ, र तिनीहरूले पावलले भन्दा कम दौडधूप गर्दैनन्। यो कुरा सबैले देख्‍न सक्‍ने कुरा हो। तिनीहरूको व्यवहार र कष्ट भोग्‍ने र मूल्य चुकाउने तिनीहरूको इच्छाको हिसाबमा हेर्दा त, तिनीहरूले केही पनि प्राप्त नगर्ने भन्‍ने त नहुनुपर्ने हो। तर परमेश्‍वरले कुनै व्यक्तिलाई उसको बाहिरी व्यवहारको आधारमा होइन, उसको सार, उसको स्वभाव, उसले प्रकट गर्ने कुरा, र उसले गर्ने हरेक कुराको प्रकृति र सारको आधारमा हेर्नुहुन्छ। मानिसहरूले अरूको मूल्याङ्कन गर्दा र अरूसित व्यवहार गर्दा, तिनीहरू को हुन्, तिनीहरूले कति कष्ट भोग्छन्, र तिनीहरूले कति मूल्य चुकाउँछन् भन्‍ने कुरा पूराको पूरा बाहिरी व्यवहारको आधारमा निर्धारित गर्ने गर्छन्, र यो एउटा गम्भीर गल्ती हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्वरले खुलासा गरेको कुराबाट मैले अन्त्यमा के बुझेँ भने, मैले यी वर्षहरूमा आफ्नो कर्तव्य निभाउँदा र आफूलाई जोसका साथ समर्पित गर्दा, परमेश्वरका अभिप्रायलाई साँचो रूपमा विचार गरिरहेकी र सृजित प्राणीका रूपमा आफ्नो कर्तव्य निभाइरहेकी थिइनँ, न त त्यो परमेश्वरप्रतिको मेरो सच्चापन वा बफादारीबाट नै आएको थियो। बरु, मैले आफ्नो कर्तव्य निर्वाहलाई आशिष् पाउने आफ्नो चाहना पूरा गर्न चलाइने औजार र सौदाको माध्यम बनाएकी थिएँ, यसो गरेर म भविष्यमा बच्न र अनन्त आशिष् पाउन सक्थेँ। एकपछि अर्का विपत्तिहरू आइरहेका र परमेश्वरको काम लगभग समाप्त भएको देखेर, मैले आफूलाई बधाई दिएँ, मैले परमेश्वरको खातिर आफूलाई त्यागेकी र समर्पित गरेकी अनि आफ्नो कर्तव्य निभएकी हुनाले, निश्चय नै उहाँको सुरक्षा पाउनेछु र बच्नेछु भनेर सोचेँ। तथापि, मलाई कोविड लाग्दा र मेरो अवस्था खराब हुँदा, आफू बुढी भएकीले यो भाइरसले मर्छु होला भनेर चिन्तित भएँ, त्यसैले, म हतोत्साहित र निराश भएँ अनि आफ्नो विश्वास गुमाएँ। मैले परमेश्वरसँग तर्क गर्न आफ्नो तथाकथित पूँजी प्रयोग गर्नसमेत थालेँ, मैले आफ्ना कर्तव्यमा यति धेरै कष्ट भोगेकी र सुसमाचार सुनाउँदा परिणाहरू निकालेकी हुनाले, परमेश्वरले मलाई रक्षा गर्नुपर्छ भन्ने सोचेँ। मेरा अत्यधिक चाहना पूरा नहुँदा, परमेश्वरले मेरो रक्षा गरिरहनुभएको छैन र मलाई अन्यायी व्यवहार गरिरहनुभएको छ भन्ने सोचेँ, र ममा आफ्नो कर्तव्य निभाउँदा ऊर्जा थिएन। तथ्यहरू खुलासा हुँदा, मैले परमेश्वरमा विश्वास गर्न थालेदेखि नै, त्यो त आशिष् पाउन गरिरहेकी रहेछु भनेर बुझेँ। मैले म परमेश्वरमा विश्वास गर्छु, कर्तव्य निभाउनु एकदमै स्वाभाविक र न्यायोचित हो भनेर बारम्बार भनेँ, तर वास्तवमा, मैले परमेश्वरलाई प्रयोग गरिरहेकी र ठगिरहेकी थिएँ। म साँच्चै एकदमै स्वार्थी र छली थिएँ! मैले पावललाई सम्झेँ, जसले अनुग्रहको युगको दौरान सुसमाचार प्रचार गर्दै, युरोपका धेरैजसो ठाउँका यात्रा गरेका थिए, उनले धेरै कष्ट भोगे र धेरै मानिसलाई विश्वासमा ल्याए। तथापि, उसको सब समर्पण र कष्ट स्वर्गका राज्यमा प्रवेश गर्न र इनाम पाउन सक्नका लागि थियो। त्यो लेनदेन र ठगी थियो, र परमेश्वरले उसको समर्पणलाई अनुमोदन नगर्नुभएको मात्र होइन, तर त्यसलाई एकदमै तिरस्कार पनि गर्नुभयो। अन्त्यमा, पावल परमेश्वरद्वारा आशिषित हुनुको सट्टा दण्डित भए। परमेश्वरको स्वभाव धर्मी र पवित्र छ, र जब उहाँ हाम्रो परिणाम र गन्तव्य निर्धारण गर्नुहुन्छ, तब हामी बाहिरी रूपमा कति कष्ट भोग्छौँ र काम गर्छौँ, वा कति राम्रो व्यवहार देखाउँछौँ भन्ने आधारमा न्याय गर्नुहुन्न। बरु, हामीले सत्यता प्राप्त गरेका छौँ कि छैनौँ र हाम्रो स्वभाव बदलिएको छ कि छैन भन्ने आधारमा न्याय गर्नुहुन्छ। यदि मैले दौजधूप र आफूलाई समर्पित गरेका बद्लामा सधैँ असल नतिजा पाउन चाहेकी भए, सत्यता नपछ्याएकी वा आफ्नो भ्रष्टता नहटाएकी भए, मेरो नतिजा पनि पावलको जस्तै हुनेथ्यो; म परमेश्वरद्वारा हटाइनेथिएँ र दण्डित हुनेथेँ। पावलको विफलताले मेरा लागि सम्झौटो र चेतावनीका रूपमा काम गर्छ! त्यसपछि, मैले परमेश्वर कसरी मानवजातिलाई मुक्ति दिनमा आफ्नो सारा हृदय लगाउनुहुन्छ, सारा प्रयास खर्चिनुहुन्छ, सारा मूल्य चुकाउनुहुन्छ, तर हामीबाट कहिल्यै कुनै कुरा माग गर्नुहुन्न वा माग्नुहुन्न भनेर सम्झेँ। परमेश्वर असाध्यै निस्वार्थी हुनुहुन्छ! यसबीच, मैले परमेश्वरले मलाई दिएका सबथोक उहाँका अभिप्रायलाई कहिल्यै विचारसमेत नगरी पाएकी थिएँ। मैले असल गन्तव्य पाउने उद्देश्यले आफ्नो कर्तव्य निभाउँदा, परमेश्वरसँग लेनदेनसमेत गरेकी थिएँ। म साँच्चै एकदमै स्वार्थी र घृणित थिएँ! मैले परमेश्वरलाई प्रयोग गरिने र ठग्नुपर्ने व्यक्ति ठानेँ। मैले आफूलाई समर्पित गरेको तरिकालाई विचार गर्दा, किन पो परमेश्वरले मलाई तिरस्कार र घृणा नगर्नुहोस् र? यो कुरा बुझेर, मलाई आत्मग्लानि र परमेश्वरप्रति ऋणी महसुस भयो, र मैले परमेश्वरलाई हृदयबाट प्रार्थना गरेँ, अबउसो आशिष पाउन उहाँसँग लेनदेन गर्न चाहन्नँ, बरु उचित रूपमा सत्यता पछ्याउन, सृजित प्राणीका रूपमा आफ्नो कर्तव्य निभाउन, र उहाँलाई सन्तुष्ट तुल्याउन चाहन्छु भनेर भनेँ।

पछि, मैले परमेश्वरको वचनको अर्को खण्ड पढेँ, जसले मेरो मन निकै छोयो। सर्वशक्तिमान्‌ परमेश्‍वर भन्‍नुहुन्छ: “व्यक्तिले जुनसुकै कर्तव्य निर्वाह गरे पनि, यो उसले गर्न सक्‍ने सबैभन्दा उचित कुरा हो, यो मानवजातिमाझको सबैभन्दा सुन्दर र न्यायसङ्गत कुरा हो। मानिसहरूले सृष्टि गरिएका प्राणीहरूको रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृष्टि गरिएका प्राणीहरू सृष्टिकर्ताको प्रभुत्वमा जिउँछन्, र तिनीहरूले परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिमीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृष्टि गरिएको प्राणीको कर्तव्य निर्वाह गर्ने कार्य पृथ्वीमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र नैतिकवान्‌ हुन्छ; मानवजातिमाझ सृष्टि गरिएको प्राणीको कर्तव्य निर्वाह गर्नुभन्दा बढी अर्थपूर्ण वा योग्य अरू कुनै कुरा छैन, र सृष्टि गरिएको व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृष्टि गरिएको प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यो समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गर्नुभएका सत्यताहरू स्विकार्ने, र सृष्टिकर्ताका वचनहरू अनुसार जिउने गर्छन्। यही नै सबैभन्दा साँचो, र सबैभन्दा सानदार गवाही हो, र परमेश्‍वरमाथिको आस्थाको सर्वोत्तम गवाही यही हो। सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा उत्सवयोग्य कुरा अरू केही छैन—यो सकारात्मक कुरा हो। … जब कुनै व्यक्ति सृष्टि गरिएको प्राणीको हैसियतले सृष्टिकर्तासामु आउँछ, तब उसले आफ्नो कर्तव्य निर्वाह गर्नु आवश्यक छ। यो गर्नुपर्ने अत्यन्तै उचित कुरा हो, र उसले यो जिम्मेवारी पूरा गर्नुपर्छ। सृष्टि गरिएका प्राणीहरूले आफ्नो कर्तव्य निर्वाह गरून् भन्‍ने आधारमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, र उहाँले मानिसहरूमाझ कामको थप चरण सम्पन्न गर्नुभएको छ। अनि त्यो काम के हो त? उहाँले मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दै गर्दा उहाँबाट सत्यता हासिल गर्न सक्छन्, अनि यस मार्फत आफ्ना भ्रष्ट स्वभावहरू फाल्न र शुद्ध पारिन सक्छन्। यसरी तिनीहरूले परमेश्‍वरका अभिप्रायहरू सन्तुष्ट पार्न र जीवनमा ठीक बाटो शुभारम्भ गर्न पाउँछन्, अनि अन्ततः तिनीहरू परमेश्‍वरको भय मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। मानवजातिले आफ्ना कर्तव्यहरू निर्वाह गरेर अन्त्यमा हासिल गरून् भनी परमेश्‍वरले चाहनुभएको प्रभाव यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्वरको वचन पढेपछि, मैले के बुझेँ भने, सृजित प्राणीले सृष्टिकर्तासामु आफ्नो कर्तव्य निभाउनु सबैभन्दा अर्थपूर्ण र सबैभन्दा राम्रो कुरा हो। त्यो त छोराछोरीले आमाबुबाप्रति छोराछोरीको धर्म निभाउनुजस्तै हो; त्यो मानिसहरूले कुनै लेनदैन वा पट्क्कै माग नगरी पूरा गर्नुपर्ने जिम्मेवारी र दायित्व हो। अझ महत्त्वूर्ण त, आफ्नो कर्तव्य निभाउने क्रममा, परमेश्वर हाम्रा भ्रष्टता र कमीकमजोरी प्रकाश गर्ने विभिन्न परिस्थिति प्रस्तुत गर्नुहुन्छ, हामीलाई सत्यता खोज्न, आफूलाई बुझ्न, आफ्ना भ्रष्ट स्वभाव हटाउन, उहाँको वचनका आधारमा मानिसहरू र परिस्थितिको मूल्याङ्कन गर्न, अबदेखि शैतानको भ्रष्टता र हानीको कष्ट नभोग्न, र अन्ततः मुक्ति पाउन मद्दत गर्नुहुन्छ; यो परमेश्वरको अभिप्राय हो। वर्षौँको दौरान, मलाई प्रहरीले धेरैपटक गिरफ्तार गरेको थियो, र म पीडामा हुँदा, परमेश्वरका वचनले नै मलाई अन्तर्दृष्टि र मार्गदर्शन दिए, विश्वास र बल दिए अनि ती पिशाचहरूको क्रूरतालाई जित्न मद्दत गरे। साथै, मैले आफ्ना कर्तव्यमा आफूलाई उच्च पार्दा र धाक देखाउँदा, अहङ्कारी स्वभाव प्रकट गर्दा, परमेश्वरले मलाई ताडना दिन र अनुशासनमा राख्न परिस्थितिहरू सिर्जना गर्नुभयो। उहाँको वचनले खुलासा गरेको कुरामार्फत्, मैले आफूलाई केही मात्रामा बुझेँ र उहाँसामु तुरुन्तै पश्चात्ताप गर्न सकेँ। यो सब परमेश्वरको मुक्ति थियो! परमेश्वरले ममाथि एकदमै धेरै प्रयास खर्चनुभयो, तैपनि मैले सत्यता पछ्याइनँ वा उहाँको प्रेमको ऋण तिरिनँ, कर्तव्य निभाउँदा आशिषमा मात्र ध्यान लगाएँ। ममा साँच्चै पटक्कै विवेक थिएन। यसपटक म बिमार पर्दा, सत्यता खोजेपछि र आत्मचिन्तन गरेपछि, मैले अन्त्यमा यतिका वर्ष आशिष् पाउन मात्र कर्तव्य निभाउने आफ्नो घृणित मनसायलाई प्रस्टसित देखेँ, मैले अन्त्यमा यतिका वर्ष आशिष् पाउन मात्र कर्तव्य निभाउने आफ्नो घृणित मनसायलाई प्रस्टसित देखेँ, यो सब परमेश्वरले मलाई मुक्ति दिइरहनुभएको थियो। अहिले, परमेश्वरले मलाई सास र जिउन दिनुभएको थियो, अनि यो उहाँको कृपा र अनुग्रह थियो। मैले आशिष पाउने आफ्नो अभिप्राय त्याग्नुपर्थ्यो र आफ्नो कर्तव्य राम्ररी निभाउनुपर्थ्यो।

पछि, मैले अझ धेरै परमेश्वरको वचन पढेँ: “यस संसारमा जन्‍मने कुनै पनि व्यक्तिको लागि, जन्‍म अत्यावश्यक र मृत्यु अपरिहार्य छ; यी घटनाक्रमहरूभन्दा माथि कोही पनि उठ्न सक्दैन। यदि व्यक्तिले यो संसारबाट पीडारहित रूपमा बिदा हुन चाहन्छ भने, यदि ऊ जीवनको अन्तिम बिन्दुलाई अनिच्‍छा वा चिन्तारहित रूपमै सामना गर्न सक्‍ने हुन चाहन्छ भने, यसको एउटै मात्र तरिका भनेको कुनै पनि अफसोस नराख्‍नु हो। अनि कुनै अफसोसविना बिदा हुने एउटै तरिका भनेको सृष्टिकर्ताको सार्वभौमिकतालाई जान्‍नु, उहाँको अख्‍तियारलाई जान्‍नु, र तिनमा समर्पित हुनु हो। यसरी मात्रै व्यक्ति मानव कलह, दुष्टता र शैतानको बन्धनबाट टाढा बस्‍न सक्छ, र यसरी मात्रै उसले अय्यूबको जस्तो सृष्टिकर्ताद्वारा मार्गनिर्देशित र आशिषित, मुक्त र स्वतन्त्र जीवन, मूल्यवान् र अर्थपूर्ण जीवन, इमानदार र खुला हृदय भएको जीवन जिउन सक्छ। यसरी मात्रै व्यक्ति सृष्टिकर्ताले दिनुभएको परीक्षा र अभावरूपी कष्टहरू र सृष्टिकर्ताको योजनाबद्ध कार्य र बन्दोबस्तहरूमा समर्पित हुन सक्छ। यसरी मात्रै व्यक्तिले आफ्‍नो जीवनभरि अय्यूबले जस्तै सृष्टिकर्ताको आराधना गर्न र उहाँको अनुमोदन हासिल गर्न सक्छ, र उहाँको आवाजलाई सुन्‍न र उहाँ प्रकट हुनुभएको देख्‍न सक्छ। यसरी मात्रै हामी अय्यूबजस्तै कुनै पनि पीडा, चिन्ता, पछुतोविना नै खुशीसाथ जिउन र मर्न सक्छौं। यसरी मात्रै व्यक्ति अय्यूबजस्तै ज्योतिमा जिउन, र ज्योतिमा आफ्‍नो जीवनको हर मोड पार गर्न, ज्योतिमा आफ्‍नो यात्रा सहजसाथ पूरा गर्न, सफलतापूर्वक आफ्‍नो मिसन पूरा गर्न—सृष्टि गरिएको प्राणीको रूपमा सृष्टिकर्ताको सार्वभौमिकतालाई अनुभव गर्न, सिक्‍न, र जान्‍न—अनि ज्योतिमै बितेर जान, र सृष्टि गरिएको मानवजातिको रूपमा, उहाँको अनुमोदन पाएर सदासर्वदाको लागि सृष्टिकर्ताको छेउमा खडा हुन सक्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्वरको वचन पढेपछि, मेरो हृदय निकै उज्यालो भयो। पहिले, म आफू बुढी भएकीले र मेरो बिमार झन्-झन् गम्भीर हुँदै गएकाले, म आफ्नो जीवन कुनै पनि समय गुमाउने खतरामा छु, अनि यदि म कोविडले मरेँ भने, मैले राम्रो परिणाम वा गन्तव्य पाउनेछैनँ भनेर सधैँ सोच्थेँ। मैले परमेश्वरको वचनबाट के बुझेँ भने, वास्तवमा, प्रत्येक व्यक्ति मर्नेछ, तर मानिसहरूका मृत्युहरू फरक-फरक प्रकृतिका हुन्छन्। कतिपय मानिसको मृत्युले के देखाउँछ भने, तिनीहरू परमेश्वरद्वारा खुलासा भएका र हटाइएका छन्, जबकि अरूको शरीर बाहिरी रूपमा मृत होला, तर तिनीहरूको प्राण बाँचेको हुन्छ। उदाहरणका लागि अय्यूबलाई लिऊँ, जससित परमेश्वरप्रति साँचो विश्वास थियो र उनले परीक्षाबीच समेत परमेश्वरको नामको प्रशंसा गर्न र उहाँसामु साँचो गवाही दिन सके, सृजित प्राणीका रूपमा आफ्नो मिसन पूरा गरे। अय्यूबको मृत्यु हुँदा, उनमा कुनै चिन्ता व डर थिएन, र बरु उनले सन्तुष्ट र कृतज्ञ भई संसार छोडे। उनको शरीर मऱ्यो, तर उनको प्राण बाँच्यो। पत्रुस पनि थिए, जसले आफ्नो जीवनभरि परमेश्वरलाई प्रेम गरिरहे र सन्तुष्ट तुल्याइरहे अनि उनी परीक्षा र सङ्कष्टसामु मृत्युसम्मै समर्पित हुन सके। अन्त्यमा, उनी परमेश्वरका निम्ति उँधोमन्टो क्रूसमा लट्किए, उनले असल गवाही दिए र परमेश्वरको अनुमोदन पाए। अब, मैले के बुझेँ भने, कसैको शरीरको मृत्यु हुनुको अर्थ उसले खराब परिणाम र गन्तव्य पाउनेछ भन्ने होइन। महत्त्वपूर्ण कुरा त उसले आफ्ना जीवनकालमा सत्यता पछ्याउन र सृजित प्राणीका रूपमा आफ्नो कर्तव्य पूरा गर्न सक्छ कि सक्दैन भन्ने हो। अन्त्यमा कसैसित असल नतिजा र गन्तव्य छ कि छैन भनेर निर्धारित गर्ने वास्तविक कडी यही हो। मैले गर्नुपर्ने कुरा भनेको आफ्ना स्थानमा सृजित प्राणीका रूपमा दृढ रहनु अनि परमेश्वरका सार्वभौमिकता र बन्दोबस्तहरूमा समर्पित हुनु थियो। मैले आफू जीवित होउन्जेल, परमेश्वरमा भर पर्नुपर्थ्यो र आफ्नो कर्तव्य राम्ररी निभाउनुपर्थ्यो, आफ्नो कर्तव्य निभाउने क्रममा सत्यता पछ्याउनुपर्थ्यो र सिद्धान्तअनुसार कामकुरा गर्नुपर्थ्यो, त्यसरी आफ्नो कर्तव्य पर्याप्त रूपमा निभाउनुपर्थ्यो र परमेश्वरको हृदयलाई सान्त्वना दिनुपर्थ्यो। यो कुरा बुझेर, मलाई निकै ढुक्क लाग्यो, र म आफ्नो बिमारले सीमित हुन छोडेँ। मैले के आशा गरेकी थिइनँ भने, केही दिनपछि मेरो अवस्था सुध्रियो।

कोविड लागेको यस अनुभवले मलाई के बुझ्न मद्दत गऱ्यो भने, ममा आफ्ना विश्वासमा गलत दृष्टिकोण थियो, मैले हरकुरा आशिष् पाउन र परमेश्वरसँग लेनदेन गर्नका लागि गरिरहेकी थिएँ। मैले आशिष् पाउने आफ्ना केही चाहना त्याग्न सक्नु र कर्तव्य निभाउनका लागि आफ्नो अभिप्राय ठिक गर्न सक्नु यो सब परमेश्वरले मलाई मुक्ति दिने तरिका हो।


३४. कर्तव्यमा हुने नकारात्मकता र ढिलासुस्ती पछाडि के कारण हुन्छ?

अगुवाले मलाई केही समूह भेलाहरूको जिम्मा दिइन् केही अभ्यासपछि, मैले केही सिद्धान्तहरू बुझें र मानिसहरूले भोग्‍ने केही स्थिति चिन्‍न सिकें। यो कर्तव्यले मलाई कैयौँ सत्यता सिक्न र छिट्टै प्रगति गर्न मद्दत गरिरहेको महसुस गरेँ। तर पछि प्रहरीले सामान्य मामिलाकी डिकनलाई निगरानी गर्न थाल्यो र उनले अरूसँग सम्पर्क गर्न सकिनन्, त्यसैले अगुवाले मलाई सामान्य मामिलाहरू सम्हाल्ने काममा लगाइन्। त्यो बेला ब्रदर-सिस्टरहरू एकपछि अर्को गर्दै पक्राउ परिरहेका थिए। किताबहरू ओसार्ने, ब्रदर-सिस्टरहरूलाई सुरक्षित राख्‍न नयाँ पाहुना घरहरू खोज्‍नेजस्ता धेरै कुराहरू हेर्नुपर्ने थियो। म यी सबै कुराहरू मिलाउन लगभग हरेक दिन दौडधुप गरिरहेकी हुन्थेँ। केही समयपछि, एक किसिमको चिड़चिड़ाहट र असन्तुष्टि महसुस गरें। मलाई लाग्यो, यो त दौडधुप गर्ने काम मात्र रहेछ, र मेरो सबै समय दौडधुपमै खर्च गरेर म सत्यता प्राप्त गर्न सक्दिनथेँ। के म यसरी मुक्ति पाउन सक्थें र? म सामान्य मामिलासम्बन्धी कामको विरोधी भएँ, र अब त्यो गर्न चाहन्‍नथेँ।

धेरैपटक, पाहुना घरहरूमा सामान छोड्न जाँदा, ब्रदर-सिस्टरहरू भेला भई सङ्गति गरिरहेको देख्थेँ। ममाथि साँच्चै गलत भएको ठान्थें र अगुवाप्रति रिस पनि उठ्थ्यो। उनले मलाई किन सामान्य मामिलाको जिम्मेवारी दिइन्? तिनीहरू सँगै सत्यता सङ्गति गर्दै, धेरै सिक्दै र छिट्टै अघि बढ्दै थिए, तर म काममा दौडधुप मात्र गरिरहेकी थिएँ—मैले कसरी सत्यता प्राप्त गर्न सक्थें र? सत्यताविना ममा जीवन हुने थिएन, र मुक्ति पाउँदिनथें। मैले मौका गुमाइरहेकी थिइनँ र? यसबारे सोच्दा म झन्झन् चिन्तित भएँ, र आफ्नो कर्तव्य निभाउन कुनै उत्साह भएन। एकपटक मैले एक सिस्टरको घरमा सुरक्षा जोखिम रहेको थाहा पाएँ, र त्यहाँ रहेका पुस्तकहरू जतिसक्दो चाँडो सुरक्षित स्थानमा सार्नुपर्ने भयो। मैले सोचेँ, “किन सामान्य मामिलाका काम यति धेरै छन्? यसले समय र ऊर्जा खाइदिन्छ, तर म सत्यता प्राप्त गर्न सक्दिनँ। के मैले यो सबै व्यर्थमा गरिरहेकी छैन र?” यसरी सोच्दा मलाई यो काम गर्न मन लागेन। तर स्थिति जरुरी भएकाले मैले पुस्तकहरू सार्न मद्दत गर्नुपर्थ्यो। त्यो सकेपछि, एक्कासी पुस्तकहरू राखिएको अर्को घरमा समस्या आयो। ती किताबहरू सार्नु भनेको उही मिलाउने र प्याक गर्ने प्रक्रिया पट्ट्यारलाग्दो काम थियो, र दिनभरको कामपछि म गुनासोहरूले भरिएँ। म थकित भएर घर पुग्दा, अगुवा र मलजल डिकन छलफल गरिरहेका थिए। अगुवाले मलाई सोधिन्, “तपाईंले एक सिस्टरलाई नयाँ पाहुना घरमा पुर्‍याउनुभएको मात्र होइन? किन दिनभर लाग्यो?” उनको कुरा सुनेर मलाई साँच्चै नराम्रो लाग्यो। म बाहिर दौडधुप गरिरहँदा तिनीहरू सबै बसेर सत्यता र सिद्धान्तहरू सङ्गति गर्दै थिए। सामान्य मामिला रेखरेख गरेर मैले के प्राप्त गर्न सक्थें र? मैले जति गरे पनि के म सेवाकर्ताको रूपमा मात्रै सिमित हुन्थिनँ र? मैले भित्र बसेर परमेश्‍वरका वचन पढ्न, भेलामा सबैसँग सङ्गति गर्न, र कामको छलफल गर्न पाएकी भए, के त्यो धेरै राम्रो हुन्थेन र? त्यो धेरै सजिलो हुने थियो, मैले सत्यता प्राप्त गर्न सक्थेँ र भविष्यमा मुक्ति पाउने थिएँ। यसबारे जति धेरै सोचेँ, उति रिस उठ्न थाल्यो, र म निराश र पूरै थकित हुन पुगें। मैले यो कुरा मनमा खेलाइरहें: मलाई किन सामान्य मामिलाको जिम्मा दिइयो? के परमेश्‍वरले मलाई सेवाकर्ता भएको हेर्न चाहनुहुन्छ? यस्तै भैराखेको भए, के म सधैं यही दौडधुपको मात्र लायक मात्र हुन्‍नथेँ र? मैले के पाउन सक्थें र?

अर्को दिन मैले सम्हाल्नुपर्ने सामान्य मामिलाका काम धेरै थिए, र मैले गुनासो नगरी बस्‍न सकिनँ। अगुवाले म त्यति राम्रो स्थितिमा नभएको देखिन् र यसबाट सिक्न र आत्मचिन्तन गर्न सम्झाइन्। त्यो मेरो लागि चेतावनीको घण्टी थियो। त्यो बेला सामान्य मामिलाको काम गरिराख्दा, म काम त गरिरहेकी हुन्थेँ, तर भित्र विरोध महसुस हुन्थ्यो। म असन्तुष्ट थिएँ, र आफ्नो कर्तव्य रोजेर लिन चाहन्थेँ। परमेश्‍वरले मलाई अन्याय गर्नुभएझैँ पनि लाग्थ्यो। मलाई म खतरापूर्ण स्थितिमा छु भन्‍ने लाग्यो। म त्यति प्रतिरोधी भैरहन सक्दिनँथें। मैले सत्यता खोज्दै परमेश्‍वरसामु पश्‍चात्ताप गर्नुपर्थ्यो।

मैले परमेश्‍वरका वचनमा केही पढें। “तैँले जुनसुकै कर्तव्य निर्वाह गरिरहेको भए पनि, तैँले बुझ्‍नुपर्ने सिद्धान्तहरू र तैँले अभ्यास गर्नुपर्ने सत्यताहरू एउटै हुन्छन्। तँलाई अगुवा बन्‍न अनुरोध गरिए पनि वा सेवक बन्‍न अनुरोध गरिए पनि, वा घरधनी वा मेजबानको रूपमा तैँले भाँडा माझे पनि वा तँलाई केही बाह्य कामकाज सम्‍हाल्‍न लगाइए पनि वा कुनै शारीरिक परिश्रम गर्न लगाइए पनि, यी विभिन्‍न कर्तव्यहरू निभाउँदा पालन गर्नुपर्ने सत्यताका सिद्धान्तहरू उही हुन्छन्, र ती सबै कर्तव्यहरू सत्यता र परमेश्‍वरका वचनहरूमा आधारित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताका सिद्धान्तहरूको खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। “धेरै मानिसहरूलाई मुक्ति पाउनु भनेको के हो भन्‍नेबारे स्पष्ट रूपमा थाहा छैन। कतिपय मानिसहरूले परमेश्‍वरलाई जति धेरै वर्ष विश्‍वास गर्‍यो, मुक्ति पाउने सम्‍भावना त्यति नै धेरै हुन्छ भन्‍ने विश्‍वास गर्छन्। कतिपयले जति धेरै आत्मिक सिद्धान्त बुझ्यो, मुक्ति पाउने सम्‍भावना त्यति नै धेरै हुन्छ भन्‍ने सोच्छन्, र कतिले चाहिँ अगुवा र सेवकहरूले अवश्य मुक्ति पाउनेछन् भन्‍ने ठान्छन्। यी सबै मानव धारणा र कल्‍पनाहरू हुन्। मुख्य कुरा त मानिसहरूले मुक्ति भनेको के हो त्यो बुझ्नुपर्छ। मुक्ति पाउनु भनेको मुख्य रूपमा पापबाट मुक्त हुनु, शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र परमेश्‍वरको आज्ञापालन गर्नु हो। पाप र शैतानको प्रभावबाट मुक्त हुनको लागि तिमीहरूमा के हुनुपर्छ? सत्यता। यदि मानिसहरूले सत्यता प्राप्त गर्न चाहन्छन् भने, तिनीहरू परमेश्‍वरका धेरै वचनहरूले सुसज्‍जित हुनुपर्छ, तिनीहरूले ती वचन अनुभव र अभ्यास गर्न सक्‍नुपर्छ, ताकि तिनीहरूले सत्यता बुझ्‍न र सत्यताको वास्तविकतामा प्रवेश गर्न सकून्। त्यसपछि मात्रै तिनीहरूले मुक्ति पाउन सक्छन्। कुनै व्यक्तिले मुक्ति पाउँछ कि पाउँदैन भन्‍ने कुरा उसले परमेश्‍वरमा कति लामो समय विश्‍वास गरेको छ, ऊसँग कति धेरै ज्ञान छ, ऊसँग वरदान वा सबल पक्षहरू छ कि छैन, वा उसले कति धेरै कष्ट भोग्छ भन्‍ने कुरासँग सम्‍बन्धित हुँदैन। मुक्तिसँग प्रत्यक्ष सम्‍बन्ध भएको एकमात्र कुरा भनेको व्यक्तिले सत्यता प्राप्त गर्न सक्छ कि सक्दैन भन्‍ने हो। त्यसो भए, आज तैँले कति वटा सत्यता साँचो रूपमा बुझेको छस्? अनि परमेश्‍वरका कति वटा वचनहरू तेरो जीवन बनेका छन्? परमेश्‍वरका सबै मापदण्डहरूमध्ये, तैँले कुन-कुनमा प्रवेश हासिल गरेको छस्? परमेश्‍वरमाथि विश्‍वास गरेका वर्षहरूमा, तैँले परमेश्‍वरको वचनको सत्यतामा कति धेरै प्रवेश हासिल गरेको छस्? यदि तँलाई थाहा छैन भने, वा तैँले परमेश्‍वरको वचनको वास्तविकतामा प्रवेश हासिल गरेको छैनस् भने, खुलस्त रूपमा भन्‍ने हो भने, तँसँग मुक्ति पाउने कुनै आशा छैन। तैँले सम्भवतः मुक्ति पाउनेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू पढेर मैले बुझें, मण्डलीमा मलजलको काम होस् वा सामान्य मामिलाको, ती मानिसले गर्नैपर्ने कर्तव्य हुन्। हामीले कर्तव्य निभाउँदा सत्यता पछ्याउनेछौं र केही जीवन प्रवेश पाउनेछौं भन्‍ने परमेश्‍वरले आशा गर्नुहुन्छ। हाम्रो कर्तव्य फरक भए पनि, हामीले कर्तव्यमा अभ्यास गर्ने सत्यताका सिद्धान्त एकै हुन्। जुनसुकै कर्तव्य गर्दा पनि, हामी सबैले भ्रष्टता देखाउँछौं। जबसम्म हामी भ्रष्टता देखाउँदा सत्यता खोज्छौं, पश्‍चात्ताप गर्छौं र बदलिन्छौँ, तबसम्म हामी जीवनमा प्रगति गर्न सक्छौं। अनि हामीले सत्यता प्राप्त गरी मुक्ति पाउन सक्छौं। तर जब केही हुँदा हामीले कुनै पाठ सिक्दैनौं, वा हामीले गर्ने काम सत्यता अभ्यास वा स्वभाव बदल्ने कार्यसँग सम्बन्धित हुँदैन, तब परमेश्‍वरले यसलाई काम मात्र देख्नुहुन्छ, अनि परमेश्‍वरको मुक्ति त परको कुरा, हामी सत्यतासमेत प्राप्त गर्न सक्दैनौं। तर मैले सामान्य मामिला सम्हालेर सत्यता प्राप्त गर्न सक्दिनँ र मैले जति काम गरे पनि, सेवाकर्ता मात्र हुनेछु भन्‍ने गलत विश्‍वास गरें। मैले सोच्थेँ, अगुवा वा समूह अगुवा भएर, सत्यता सङ्गति गरेर र अरूलाई सहयोग गरेर, हरेक दिन परमेश्‍वरका वचन पढेर र यसबारे सङ्गति गरेर जीवनमा छिट्टै प्रगति गर्न, र सत्यता प्राप्त गरी मुक्ति पाउन सकिन्छ। के त्यो मेरो मुर्खता थिएन र? वास्तवमा, सत्यता पछ्याउने व्यक्तिले जुनसुकै कर्तव्य गरिरहे पनि आफूले सामना गर्ने कुराहरूबाट सिक्न, र त्यसपछि वास्तविक, व्यावहारिक लाभहरू प्राप्त गर्न सक्छन्। यो मैले हेरेको गवाही भिडियोहरूमा भएजस्तै हो। केही ब्रदर-सिस्टरले सामान्य मामिलाहरू सम्हाल्छन्, तर तिनीहरू परमेश्‍वरका वचनहरूलाई व्यवहारमा उतार्न, सत्यता खोज्‍न र भ्रष्टता देखिएपछि त्यसको समाधान गर्न सक्षम हुन्छन्। तिनीहरू एउटा अनुभवपछि परिवर्तन हुन र आफ्नै वास्तविक गवाही बताउन सक्छन्। अनि केही अगुवाहरू पनि छन् जो प्रायः अरूलाई परमेश्‍वरका वचनहरू पढिसुनाउँछन् र समस्या सुल्झाउन मद्दत गर्छन्, तर जे प्रचार गर्छन् व्यवहारमा उतार्दैनन्, केवल धर्मसिद्धान्त भट्याउँछन्, र अन्ततः खुलासा भएर निकालिन्छन्। यी कुराहरू साँच्चै हुन्छन्, होइन र? मानिसहरूले फरकफरक कर्तव्य निभाएको कारण परमेश्‍वरले पक्षपात गर्नुहुन्‍न। सत्यता नपछ्याउनेहरू सेवा मात्र पुर्‍याउने मानिसहरू हुन्। सत्यता पछ्याउनेले भने जुनसुकै कर्तव्यबाट इनाम पाउनेछ। परमेश्‍वर धर्मी हुनुहुन्छ र कसैको पक्ष लिनुहुन्‍न। तर म मेरा भ्रामक विचारहरूमा फसेकी थिएँ, र कर्तव्यहरू छानेर लिन चाहन्थेँ। म सामान्य मामिलासम्बन्धी कामको विरोधी भएँ—म यो गर्न चाहन्‍नथेँ। मलाई त्यस्तो काम दिएकोमा रिसाउँदै अगुवाबारे पनि द्वेष पाल्न थालेँ। मैले सत्यता पछ्याइरहेकी थिइनँ। मैले भ्रष्टता देखाएँ तर आत्मचिन्तन वा समाधान गरिनँ। बरु नकारात्मक बनेँ, गुनासो गरें र यो सबैको दोष अरूलाई दिएँ। परमेश्‍वरले मलाई सेवा मात्र गराउनुभएजस्तो लाग्यो। म उहाँलाई गलत बुझ्दै थिएँ। म एकदम व्यावहारिक वातावरणमा थिएँ, तर पाठ सिक्न सकिनँ। केवल गुनासोले भरिएँ। कति अव्यावहारिक। यदि म त्यस्तै भैराख्थेँ, र कुनै पनि सत्यता प्राप्त गर्दिनथेँ भने, म साँच्चै सेवाकर्ता मात्र बन्‍ने थिएँ। केही सामान्य मामिला मेरो बाटोमा आएका थिए, तर मैले परमेश्‍वरबाट आएको भनी स्विकार्न र समर्पित हुन सकिनँ। अरू ब्रदर-सिस्टरहरूको समस्या त परको कुरा, मैले आफ्नो समस्या पनि सुल्झाउन सकिनँ। अनि त्यो अवस्थामा म मलजलको काम गर्न चाहन्थेँ! त्यो अव्यावहारिक थिएन र? मैले परमेश्‍वरले भन्‍नुभएको कुरा सोचें: “अन्त्यमा, मानिसहरूले मुक्ति प्राप्त गर्न सक्छन कि सक्दैनन् भन्‍ने कुरा तिनीहरूले पूरा गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र सृष्टि गरिएको योग्य प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मापदण्ड यही हो। यो मापदण्ड अपरिवर्तनीय छ र तैँले यसलाई स्मरण गर्नुपर्छ। यो मापदण्डलाई दिमागमा खोपेर राख्, र कुनै अवास्तविक कुरालाई पछ्याउन अर्को बाटो पत्ता लगाउनेबारेमा नसोच्। मुक्ति प्राप्त गर्न चाहने सबैलाई परमेश्‍वरले दिनुभएका सर्त र मापदण्डहरू कहिले पनि परिवर्तन हुँदैनन्। तिमीहरू जोसुकै भए तापनि ती उस्तै रहन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन पढेर मैले सामान्य मामिलाहरू सम्हाले पनि वा अगुवाको रूपमा सेवा गरे पनि, मूल कुरा भनेको कर्तव्य निभाउँदा सत्यता पछ्याउनु हो भन्‍ने बुझें। परमेश्‍वरद्वारा स्थापित वातावरणमा सत्यता खोज्‍न, आफूलाई बुझ्‍न, पश्‍चात्ताप गर्न र बदलिन सक्नेहरू नै मुक्ति पाउन सक्ने मानिसहरू हुन्। यो बुझेर मेरो मन उज्यालो भयो।

पछि, मैले फेरि दोहोर्‍याएर सोच्‍न थालें। मलाई सामान्य मामिलाको जिम्मा दिइँदा म किन यति दुःखी र काम गर्न अनिच्छुक भएँ? मैले परमेश्‍वरका वचनमा यो पढें: “परमेश्‍वरमाथिको मानवजातिको विश्‍वासको सबैभन्दा दुःखलाग्दो कुरा यो हो कि परमेश्‍वरको कामको बीचमा मानिसले आफ्‍नै व्यवस्थापन संचालन गर्छ, तैपनि परमेश्‍वरको व्यवस्थापनमा कुनै ध्यान दिँदैन। मानिसको सबैभन्दा ठूलो असफलता यसैमा छ कि उही समयमा जब मानिसले परमेश्‍वरमा समर्पित हुने र उहाँको आराधना गर्ने प्रयास गरिरहेको हुन्छ, उसको आफ्‍नै काल्‍पनिक गन्तव्यको निर्माण गरिरहेको हुन्छ र सबैभन्दा ठूलो आशिष र सबैभन्दा उत्तम गन्तव्य कसरी प्राप्त गर्ने हो त्यसको षड्यन्त्र गरिरहेको हुन्छ। तिनीहरू कति दयनीय, घृणास्पद, र बिचरा छन् भन्‍ने कुरा कसैले बुझे तापनि, कति जनाले आफ्‍ना कल्‍पना र आशाहरूलाई सहजतापूर्वक त्याग्‍न सक्छन्? अनि आफ्‍नै पाइलाहरूलाई रोकेर आफ्‍नै बारेमा मात्रै सोच्‍न छोड्न सक्‍ने को छन्? परमेश्‍वरलाई उहाँको व्यवस्थापन पूरा गर्नको लागि उहाँसँग नजिकबाट सहकार्य गर्नेहरूको खाँचो छ। उहाँलाई उहाँको व्यवस्थापन कार्यको निम्ति आफ्‍नो सम्पूर्ण मन र शरीर अर्पण गरेर उहाँमा समर्पित हुनेहरूको खाँचो छ। उहाँलाई हरेक दिन आफ्‍ना हातहरू पसारेर माग्‍ने मानिसहरूको खाँचो छैन, थोरै दिएर इनामको प्रतीक्षा गर्नेहरूको कुरा त परै जाओस्। थोरै योगदान दिएर आफ्‍ना हात बाँधेर बस्‍नेहरूलाई परमेश्‍वर घृणा गर्नुहुन्छ। उहाँको व्यवस्थापनको कार्यलाई घृणा गर्ने, अनि स्वर्ग जाने र आशिषहरू प्राप्त गर्ने बारेमा मात्रै कुरा गर्न चाहने चीसो-रगत भएका मानिसहरूलाई उहाँ घृणा गर्नुहुन्छ। मानवजातिलाई मुक्त गर्ने क्रममा उहाँले गर्नुहुने कामले प्रस्तुत गर्ने अवसरको फाइदा लिनेहरूप्रति उहाँको घृणा अझै ठूलो छ। त्यो यसैले हो कि किनभने यी मानिसहरूले आफ्‍नो व्यवस्थापन कार्यद्वारा परमेश्‍वरले के हासिल गर्न र प्राप्त गर्न चाहनुहुन्छ भन्‍ने बारेमा कहिल्यै वास्ता गरेका छैनन्। परमेश्‍वरको कामले प्रदान गरेको अवसरलाई आशिषहरू प्राप्त गर्नको लागि कसरी प्रयोग गर्न सकिन्छ त्यसप्रति मात्रै तिनीहरूलाई चासो छ। तिनीहरू आफ्‍नै अपेक्षाहरू र भाग्यद्वारा पूर्ण रूपमा तल्‍लीन भएका हुनाले, तिनीहरूले परमेश्‍वरको हृदयको बारेमा वास्ता गर्दैनन्। परमेश्‍वरको व्यवस्थापनको कामलाई घृणा गर्ने अनि परमेश्‍वरले मानवजातिलाई कसरी मुक्त गर्नुहुन्छ त्यस कुरामा र उहाँको इच्‍छाको बारेमा अलिकति पनि चासो नदिनेहरूले परमेश्‍वरको व्यवस्थापनको कार्यबाट अलग रहेर तिनीहरूलाई प्रसन्‍न पार्ने कुराहरू मात्रै गर्छन्। तिनीहरूको आचरणलाई न त परमेश्‍वरले स्मरण गर्नुहुन्छ न त स्वीकार नै—परमेश्‍वरले यसलाई निगाहको साथ हेर्ने कुरा त परै जाओस्” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। परमेश्‍वरको वचनले मेरो आफ्नै अवस्था देखायो। म सामान्य मामिलाहरू सम्हाल्न अनिच्छुक थिएँ किनभने मसँग कर्तव्य निभाउने सही प्रेरणा थिएन। मैले त्यो सधैं मनमा नाफानोक्सान हिसाब गर्दै, आशिष् पाउन सकूँ भनेर गरिरहेकी थिएँ। फाइदा हुने भए, म उत्सुकतापूर्वक जुनसुकै मूल्य चुकाउँथेँ, तर मलाई सामान्य मामिलामा खटाइएको र म सेवाकर्ता मात्र हुन्छु भन्‍ने थाहा हुनेबित्तिकै, मलाई यो ठूलो घाटा हो जस्तो लाग्यो। मैले अनुहार बिगारेर गनगन गरें, र केही काम गरे पनि, म यसबारे असन्तुष्ट हुन्थेँ। म शैतानी दर्शनअनुसार, जस्तै “अरूको होइन, आफ्नो दुनो सोझ्याउनुपर्छ,” “सधैँ नाफा कमाउनुपर्छ,” र “इनामविना औँलो पनि नउठाउनू” भन्दै बाँचिरहेकी थिएँ। “इनाम” सधैं पहिला आउँथ्यो, र मैले आफूलाई परमेश्‍वरमा अर्पित गरेको पनि उहाँसँग कारोबार गर्नलाई थियो। सुरुदेखि अन्त्यसम्म, मैले कर्तव्य कसरी राम्ररी निर्वाह गर्ने भनेर सोचेकी थिइनँ। ती कठोर परिस्थितिहरूमा पनि, मेरो पहिलो सोच ब्रदर-सिस्टर र मण्डलीको सम्पत्ति जोगाउने र ती सबैलाई छिट्टो सुरक्षित ठाउँमा सार्ने हुँदैनथ्यो, बरु त्यो काम गर्न लायक छ छैन, मेरो गन्तव्यका लागि लाभदायक हुन्छ हुँदैन भन्‍ने हुन्थ्यो। शैतानले मलाई भ्रष्ट पारी यति स्वार्थी र नीच अनि विवेक वा समझहीन पारेछ भन्‍ने बुझेँ। म आफ्नो लागि मात्र सोच्‍ने, अति चिसो मनकी थिएँ। म मण्डली सदस्य भएकीले जुनसुकै परियोजना गर्न आवश्यक भए पनि, मैले मण्डलीको हित रक्षा गर्न सहयोग गर्नुपर्थ्यो। तर म आफूले गर्ने हरेक कुरामा साँच्चै लक्ष्य-उन्मुख थिएँ। यति मेहनत गरेर पनि आशिष् नपाएमा मैले साँच्चै केही गुमाउँछु जस्तो लाग्यो। मेरो दिमाग म कसरी आशिष् पाउन र अगाडि आउन सक्छु भन्‍ने सोचले भरिएको थियो। यो सबैले मलाई विश्‍वासमा मेरो वर्षौंको प्रयासको प्रेरणा आशिष्‌को चाहना मात्र थियो भन्‍ने देखायो। यसले मलाई परमेश्‍वरले भन्‍नुभएको कुरा याद दिलायो: “अरूलाई दया देखाउने मानिसहरूलाई पुनः चुक्ता गरिए पनि, र तिमीहरूका बीचमा त्यस्तो काम गर्नुहुने, ख्रीष्टले न त मानिसको प्रेम, न त उहाँको प्रतिफल र समर्पण नै पाउनुभयो। के यो हृदय विदारक कुरा होइन र?” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। परमेश्‍वरका वचनहरूले गर्दा मलाई झन् पछुतो र डर महसुस भयो। मैले परमेश्‍वरका धेरै वचन पढें, परमेश्‍वरको अनुग्रह र आशिष्‌को धेरै आनन्द उठाएँ, तर कर्तव्य राम्ररी निभाएर परमेश्‍वरको प्रेमको ऋण तिर्नेबारे कहिल्यै सोचिनँ। म लिने कुरामा मात्र केन्द्रित भएँ। म परमेश्‍वरको आशिष्‌को भोको थिएँ, उहाँले मलाई राम्रो गन्तव्य दिनुहोओस् भन्‍ने चाहन्थेँ। त्यो नपाउँदा म आक्रोशित थिएँ, र थोरै काम गर्नुपर्दा पनि गुनासोले भरिएकी थिएँ। मेरो विवेक र समझ पुरै शून्य भएको थियो, र यो परमेश्‍वरलाई चोट दिने कुरा थियो। यसबारे सोच्दा मैले झन् ऋणी र दोषी महसुस गरें। विवेक र मानवताहीन भएकीले मैले आफैंलाई घृणा गरेँ।

मैले पछि परमेश्‍वरको वचनमा अरू केही पढें। “परमेश्‍वरको घरमा, जब तँलाई कुनै काम गर्न दिइन्छ, तब चाहे यो कठिन वा थकाइलाग्दो भए पनि, र तँलाई यो मन परे पनि नपरे पनि, यो तेरो कर्तव्य हो। यदि तैँले यसलाई परमेश्‍वरले तँलाई दिनुभएको आज्ञा र जिम्‍मेवारीको रूपमा हेर्न सक्छस् भने, तँ मानिसलाई मुक्ति दिने उहाँको कामको लागि सान्दर्भिक छस्। अनि यदि तैँले गर्ने काम र तैँले निभाउने कर्तव्य मानिसलाई मुक्ति दिने परमेश्‍वरको कामको निम्ति सान्दर्भिक छ, र परमेश्‍वरले तँलाई दिनुभएको कामलाई तैँले निष्कपट र इमानदारीसाथ स्विकार्न सक्छस् भने, उहाँले तँलाई कसरी हेर्नुहुनेछ? उहाँले तँलाई आफ्‍नो परिवारको सदस्यको रूपमा हेर्नुहुनेछ। त्यो आशिष्‌ हो कि श्राप? (आशिष्‌।) यो महान्‌ आशिष्‌ हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। यो खण्ड मेरो लागि साँच्चै मनछुने थियो। कोही कर्तव्य निभाउन इच्छुक भएसम्म, परमेश्‍वरले उसलाई मौका दिनुहुनेछ। मण्डलीका सबै कामहरू, प्रभावहीन देखिने कामसमेत अर्थपूर्ण हुन्छन्। ती सबैलाई स्विकार्नुपर्छ, आफ्नो कर्तव्य र जिम्मेवारीको रूपमा लिनुपर्छ। यदि हामीले कर्तव्यमा सत्यता पछ्याउने प्रयास गर्छौं, र परमेश्‍वरले चाहनुभएअनुरूप ठीकसँग गर्छौं भने, हामीले मुक्तिको मौका पाउनेछौँ। यदि तपाईं आफ्नो कर्तव्यलाई लेनदेनजस्तै व्यवहार गर्नुहुन्छ, आशिष्‌ साट्ने पूँजी वा परमेश्‍वरको राज्य प्रवेश गर्ने माध्यमजस्तै ठान्‍नुहुन्छ भने, जतिसुकै कडा परिश्रम गरे पनि सत्यतामा प्रवेश गर्न सक्नुहुन्‍न, किनकि तपाईको खोजीको दृष्टिकोण र हिँड्ने बाटो गलत छन्। कर्तव्य निभाउन, र परमेश्‍वरको काममा सेवा प्रदान गर्ने मौका पाउनु, परमेश्‍वरले दिनुभएको उचाइ र ठूलो आशिष् हो। म कसरी मेरो कर्तव्यबारे छनौट गर्न सक्थें र? मैले यसलाई स्विकारेर समर्पित हुनुपर्थ्यो। मैले सृष्टि गरिएको प्राणीको रूपमा त्यो गर्नुपर्थ्यो। तर म वरिपरि रहेका आशिष्‌हरूदेखि अनभिज्ञ थिएँ, र कर्तव्यको माध्यमबाट सत्यता पछ्याउने मौकाको कदर गरिरहेकी थिइनँ। म मेरो कर्तव्यलाई कडा परिश्रम र परमेश्‍वरसँग लेनदेन गर्ने गोटीजस्तै मानिरहेकी थिएँ। मैले परमेश्‍वरलाई गलत बुझेर दोष पनि दिएँ। म एकदम अन्धी थिएँ। यो बुझेपछि, मलाई सामान्य मामिलाहरूप्रति विरोध महसुस भएन। यसलाई स्विकार्न र कर्तव्य राम्रोसँग निभाउनमा मैले साँचो सन्तुष्टि महसुस गरें।

मैले अर्को खण्ड पढेकी थिएँ। “आफ्‍नो कर्तव्य निभाउने क्रममा, मानिसहरूले परमेश्‍वरको कामको अनुभव गर्न, सत्यतालाई क्रमिक रूपमा बुझ्‍न र स्वीकार गर्न, अनि सत्यताको अभ्यास गर्नको लागि सत्यताको खोजीलाई प्रयोग गर्छन्। त्यसपछि तिनीहरू आफ्‍नो भ्रष्ट स्वभावलाई त्याग्‍न सक्‍ने, र शैतानको भ्रष्ट स्वभावका बन्धन र नियन्त्रणबाट मुक्त हुन सक्‍ने स्थितिमा पुग्छन्, र यसरी तिनीहरू सत्यताको वास्तविकता र सामान्य मानवता भएका मानिसहरू बन्छन्। तँमा सामान्य मानवता छ भने मात्रै तेरो कर्तव्यपालन र तेरो कार्य-व्यवहारले मानिसहरूलाई सुधार गर्छ र परमेश्‍वरलाई सन्तुष्ट पार्छ। अनि परमेश्‍वरले मानिसहरूलाई तिनीहरूको कर्तव्यपालनको निम्ति स्याबासी दिनुभएपछि मात्रै तिनीहरू परमेश्‍वरको निम्ति स्वीकार्य सृष्टि बन्छन्। त्यसकारण, तिमीहरूको कर्तव्यपालनको कुरा गर्दा, तिमीहरूले अहिले अर्पण गर्ने र भक्तिमा ल्याउने कुराहरू तिमीहरूले बटुलेका विभिन्‍न सीप र सिकाइ अनि ज्ञान भए पनि, यिनै कुराहरूले तिमीहरूलाई आफ्‍नो कर्तव्य निभाउँदा सत्यता बुझ्‍न, अनि कर्तव्य निभाउनु भनेको के हो, परमेश्‍वरको अघि आउनु भनेको के हो, र पूर्ण हृदयले परमेश्‍वरमा अर्पित हुनु भनेको के हो भनेर बुझ्‍न मदत गर्ने माध्यम प्रदान गर्छन्। यही माध्यममार्फत, तिमीहरूले कसरी आफ्‍नो भ्रष्ट स्वभाव त्याग्‍ने, र कसरी आफूलाई त्याग्‍ने, अहङ्कारी र आत्मधर्मी नबन्‍ने, अनि सत्यता र परमेश्‍वरको आज्ञा पालन गर्ने भन्‍ने कुरा जान्‍नेछौ। त्यसरी मात्रै तिमीहरूले मुक्ति हासिल गर्न सक्छौ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि वरपरका मानिसहरू, मामला र स्थितिहरूबाट सिक्‍नुपर्छ)। मैले परमेश्‍वरको वचनबाट के सिकें भने कर्तव्य गर्नु भनेको आफ्नो स्वभाव परिवर्तन गर्ने र सत्यता प्राप्त गर्ने मार्ग हो। यसको आशिष्‌ वा लाभ प्राप्तिसँग कुनै सम्बन्ध छैन। जुनसुकै कर्तव्य गरे पनि, सत्यता पछ्याउनु र स्वभाव परिवर्तनमा केन्द्रित हुनु मात्र सही बाटो हो। सामान्य मामिलाको कामबाट मैले केही सिक्न नसकेको कारण भनेको मैले सत्यता पछ्याइरहेकी वा जीवन प्रवेशमा काम गरिरहेकी थिइनँ। मेरो कर्तव्यसँग यसको कुनै सरोकार थिएन। मलाई सामान्य मामिलाको काम परिश्रम गर्नु मात्र हो जस्तो लाग्थ्यो। जब मैले भ्रष्टता देखाएँ, मैले सत्यता खोज्‍न र त्यो भ्रष्टता हटाउन ध्यान दिइनँ। म मेरो कर्तव्यमा उदासीन र सुस्त थिएँ, र मैले काम गरे पनि, मैले केही प्राप्त गरिनँ, र मेरो स्वभाव कहिल्यै परिवर्तन भएन। यदि यस्तै नै भैराखेको भए मैले मुक्ति पाउने कुनै उपाय थिएन। त्यो बुझाइले मलाई अभ्यासको बाटो दियो। चाहे त्यो सामान्य मामिलाहरू सम्हाल्ने होस् वा ब्रदर-सिस्टरहरूलाई मलजल र सहयोग गर्ने, मैले यसलाई कार्यको रूपमा व्यवहार गर्न सक्दिनथेँ। मैले प्रार्थना गर्न र सत्यका सिद्धान्तहरू खोज्‍नमा ध्यान केन्द्रित गर्नुपर्थ्यो, र जब मैले भ्रष्टता देखाएँ, तब आत्मचिन्तन गरी यसको समाधान गर्न सत्यको खोजी गर्नुपर्थ्यो। केहीबेर यसरी अभ्यास गरेपछि, छिट्टै नै, मैले आफैलाई राम्रोसँग बुझें र सत्यताको अझ व्यावहारिक बुझाइ प्राप्त गरें।

म सम्झन्छु त्यहाँ एउटी सिस्टर थिइन् जो मलाई सधैं आफूले योजना गरेको हर काममा सामेल हुन आग्रह गर्थिन्। उनले आफूले गर्न सक्ने साधारण कुराहरूमा समेत मद्दत गर्न भन्थिन्। जब उनले मलाई फेरि आग्रह गरिन्, मैले मेरो मानसिकता सच्याएँ, र जति धेरै काम गर्नुपर्ने भए पनि प्रतिरोध गरिनँ। हामीले सँगै काम गर्दा, उनी आफ्नो कर्तव्यमा वास्तविक बोझ नबोक्ने र आरामको लोभी रहेको देखेँ। म उनलाई यो औंल्याउन चाहन्थेँ, तर उनले म मिलनसार नरहेको सोच्लिन् भन्‍ने डर लाग्यो, त्यसैले उनको देहसुखप्रति लचिलो भएँ। मैले सोचेँ, उनले अल्छी गरे नि काम गर्न सक्छु—र उनलाई केही भनिनँ, केही सङ्गति गरिनँ। पछि, परमेश्‍वरका वचनहरू पढेर आत्मचिन्तन गरेपछि, मैले महसुस गरें कि म अरूलाई खुसी पार्ने भएकी छु। लाग्थ्यो, म विवेकशील र समझदार भैराखेकी छु, तर वास्तवमा, मेरो आफ्नै मनसाय थियो, र त्यो उनमा मेरो राम्रो छाप छोड्नु थियो। यसले उनलाई फाइदा पुर्‍याउँदैनथ्यो र उनलाई सधैं ममा भरपर्ने बनाउन सक्थ्यो। त्यति नै बेला मैले उनलाई मेरो भ्रष्टताबारे खुलेर बताएँ, र उनका समस्या पनि औँल्याएँ। त्यसपछि उनले आफूमा केही परिवर्तन गरिन्, आफ्नो कर्तव्यमा बढी सक्रिय र ममा कम निर्भर भइन्। यी अनुभवले मलाई के सिकायो भने जुनसुकै कर्तव्य गरे पनि सत्यता सिक्न र त्यसमा प्रवेश गर्न सकिन्छ। परमेश्‍वरले साँच्चै कसैको पक्ष लिनुहुन्‍न। मैले के पनि महसुस गरें भने मैले जस्तोसुकै काम गरे पनि वा जस्तोसुकै परिस्थिति सामना गरेपनि, सत्यता खोजी गर्न र व्यवहारमा उतार्न सक्षम हुनु महत्त्वपूर्ण कुरा हो।


३५. म किन अत्यन्तै अहङ्कारी थिएँ

एक दिन केही मण्डली अगुवाहरूले मसँग एउटा समस्या उठाए। तिनीहरूले सुसमाचार कार्यकी इन्‍चार्ज इजबेलाले सिद्धान्तहरूअनुसार काम गर्दिनन् र मण्डली अगुवाहरूसँग कामको छलफल गर्दिनन् भनेर भने। उनले सुसमाचार सुनाउने काममा जसलाई पायो त्यसलाई लगाउने गर्छिन्, जसले गर्दा त्यो बेला ब्रदर-सिस्टरहरूले गरिरहेका काममा असर परेको र मण्डलीको काममा बाधा पुगेको छ भनी तिनीहरूले भने। अलिकति पनि नसोची मैले भनेँ, “इजबेलाले पक्‍कै पनि कामका आवश्यकताअनुसार मानिसहरूको कर्तव्यमा हेरफेर गरेकी होलिन्।” एक अगुवाले भने, “इजबेलामा क्षमताको कमी छ र उनी आफ्‍नो काममा दक्ष छैनन्। कर्मचारी हेरफेर गर्ने काम उचित रूपमा भएको छैन र अरू यो कुरामा खुशी छैनन्। यसले गर्दा कतिपय मानिसहरू नकारात्मक स्थितिमा परेका छन् र यसले हाम्रो सुसमाचार कार्यमा असर पुगेको छ। के उनी यो कामको व्यवस्थापन गर्न अयोग्य होइनन् र?” तिनीहरूले उनलाई प्रतिस्थापन गर्न चाहेको सुन्दा मलाई निकै झर्को लाग्यो, र मैले भनेँ, “के कुरा गर्नुभएको? यदि इजबेला सुसमाचार कार्यको इन्‍चार्ज हुन लायक छैनन् भने, के तपाईंहरूले अरू कोही योग्य व्यक्ति भेट्न सक्‍नुहुन्छ? के हामीसँग कुनै उपयुक्त व्यक्ति छ? तपाईंहरूले उल्‍लेख गर्नुभएका समस्याहरू पक्‍कै छन्, तर ती ठूला समस्या होइनन्। उनले सुसमाचार कार्यमा परिणामहरू हासिल गर्छिन्—त्यस्ता सानातिना कुराको लागि हामीले उनलाई बर्खास्त गर्नु हुँदैन! हामीले मण्डलीको काम रक्षा गर्नुपर्छ।” मैले मण्डली अगुवाहरूको खण्डन गर्दा, तिनीहरूले सानोतिनो गल्ती खोतलिरहेका छन् र कोही पनि सिद्ध हुँदैन भनेर सोचिरहेकी थिएँ। हामी सबै भ्रष्ट र त्रुटिपूर्ण छौँ, त्यसकारण कसैले कुनै काम ठ्याक्‍कै सही हुने गरी गरेन भन्दैमा के उसको आलोचना गर्नु सही हुन्छ र? किन तिनीहरूले कामको परिणामलाई पहिलो प्राथमिकता दिँदैनन्? यदि हामीले उनलाई बर्खास्त गर्‍यौँ र सुसमाचार कार्यको परिणाममा असर पुग्यो भने के गर्ने? त्यसले त मलाई व्यावहारिक काम गर्न नसक्‍ने, झूटो अगुवाजस्तो देखाउनेछ। त्यसपछि अरूले मलाई के सोच्लान्? अनि यो कुरा थाहा पाएपछि हाम्रो माथिल्ला अगुवाले मलाई प्रतिस्थापन गर्नेछैनन् र? मेरो जबाफ सुनेर मसँग कुरा गरिरहेका दुई मण्डली अगुवाहरू छक्‍क परे। अन्तिममा, तिनीहरूमध्ये एकले यसो भने, “ठीकै छ, अहिलेको लागि उनलाई राखौँ न त।” केही दिनपछि, एक माथिल्ला अगुवाले मलाई सम्पर्क गरेर इजबेलाले आफ्‍नो कर्तव्य कसरी पूरा गरिरहेकी छिन् भनेर सोधे। मैले भनेँ, “उनले राम्रै गरिरहेकी छिन्। उनले आफ्‍नो काममा केही उपलब्धि हासिल गरिरहेकी छिन्, उनी साँच्‍चै काम पूरा गर्ने व्यक्ति हुन्।” त्यसपछि अगुवाले मलाई सोधे, “त्यसो भए तपाईंले भन्‍नुभएका यी उपलब्धिहरू के-के हुन्? उनले सुसमाचार कार्यबाट कति मानिसहरू ल्याएकी छिन् त्यसबारेमा जाँच्‍नुभएको छ? उनले ढाकछोप गर्दै आफ्‍नो गन्ती बढाइरहेकी छिन् भन्‍ने तपाईंलाई थाहा छ? उनको क्षमता कमजोर छ र उनमा काम गर्ने क्षमताको कमी छ। उनले समस्याहरू सुल्झाउन सक्दिनन्। के तपाईंलाई यो कुरा थाहा छ? उनले सिद्धान्तहरू पालना नगरी मानिसहरू खटाउँदै सुसमाचार कार्यमा बाधा दिइरहेकी छिन् भन्‍ने के तपाईंलाई थाहा छ?” एकपछि अर्को प्रश्‍नको सामना गर्दा, मेरो मुटु ढुकढुक गरिरहेको थियो र मेरो दिमाग खाली भएको थियो। मैले एउटै प्रश्‍नको उत्तर दिन नसकेको देखेर, अगुवाले भने: “तपाईं सही हुनुहुन्छ भन्‍नेमा तपाईं विश्‍वस्त हुनुहुन्छ! यस्ता मानिसहरूमा आत्मसचेतनाको कमी हुन्छ। यदि तपाईंले आफूलाई साँच्‍चै चिन्‍नुभएको भए, किन आत्मत्याग गर्नुहुन्‍न? किन आफूलाई इन्कार गर्नुहुन्‍न? अरूले यो समस्या स्पष्ट रूपमा उठाएका छन्, तर तपाईंले यसलाई स्विकार्नुभएन। यो त अहङ्कार भयो नि, होइन र? के तपाईंसँग सत्यताको वास्तविकता छ? साँच्‍चै सत्यताको वास्तविकता भएको व्यक्तिले सधैँ आफू सही हुँ भन्‍ने विश्‍वास गर्दैन। अरू मान्छे सही छन् भने उसले तिनीहरूको कुरा सुन्‍न सक्छ। तिनीहरू सत्यता स्विकार्न र त्यसमा समर्पित हुन सक्छन्। सामान्य मानवता भएको व्यक्ति त्यही हो। तर अत्यन्तै अहङ्कारी व्यक्तिहरूले के गर्छन्? के तिनीहरूले सत्यता स्विकार्न सक्छन्? अहङ्कारी मानिसहरूले सत्यता स्विकार्न सक्दैनन् र तिनीहरू सत्यतामा कहिल्यै समर्पित हुँदैनन्। तिनीहरूले आफूलाई चिन्दैनन्, आफूलाई त्याग्‍न सक्दैनन्, र सत्यता अभ्यास गर्न वा सत्यताका सिद्धान्तहरू परिपालन गर्न वास्तवमै सक्दैनन्। तिनीहरूले अरूसँग मिलेर काम गर्न सक्दैनन्। तिनीहरू स्वभाव परिवर्तन नभएका मानिसहरू हुन्। यसबाट हामी के देख्‍न सक्छौँ भने, हामी अहङ्कारी मानिसहरू अपरिवर्तित पुराना शैतान हुन्। तपाईंले तपाईं त्यस्तो व्यक्ति हुनुहुन्छ कि हुन्‍न भनेर मनन गर्नु आवश्यक छ।” त्यो बेला म स्तब्ध भएँ, त्यसपछि तिनले भनेका कुराहरू मनमा सोच्दै बसिरहेँ: तिनीहरूले सत्यता स्विकार्दैनन्, तिनीहरू सत्यतामा कहिल्यै समर्पित हुँदैनन्, तिनीहरूले अरूसँग मिलेर काम गर्न सक्दैनन्, तिनीहरूको स्वभाव परिवर्तन भएको हुँदैन, र तिनीहरू अवरिवर्तित पुराना शैतान हुन्। मैले यसबारेमा जति विचार गरेँ मलाई त्यति नै नरमाइलो लाग्यो, र आँसु बगिरह्यो। पीडामा, मैले आँसुसँगै प्रार्थना गरेँ, “हे परमेश्‍वर! म यस्तो अहङ्कारी, र सत्यता स्वीकार नगर्ने व्यक्ति हुँ भनेर मैले कहिल्यै सोचेकी थिइनँ। बिन्ती छ, मलाई आत्मचिन्तन गर्न र आफूलाई चिन्‍न अगुवाइ गर्नुहोस्।”

अनि एकदिन मैले भक्तिको समयमा परमेश्‍वरका वचनहरूमा यो कुरा पढेँ: “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले अरू सबैलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्, र तिनीहरूमा परमेश्‍वरको भय मान्‍ने हृदय हुँदैन। मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन। यदि मानिसहरू आफूमा परमेश्‍वरको भय मान्‍ने हृदय हुने अवस्थासम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभाव हटाउँछस्, तँमा परमेश्‍वरको भय मान्‍ने हृदय त्यति नै बढी हुनेछ, र तब मात्र तैँले उहाँमा समर्पित हुन, सत्य प्राप्त गर्न र उहाँलाई चिन्‍न सक्छस्। सत्यता प्राप्त गर्नेहरू मात्रै साँचो रूपमा मानव हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मेरो लागि निकै अन्तर्दृष्टिपूर्ण थिए। त्यो साँचो हो। अहङ्कार नै भ्रष्टताको जड हो। अहङ्कारी भएकीले, म आफूलाई अरूभन्दा राम्रो ठान्थेँ, र त्योभन्दा पनि खराब कुरा त, म परमेश्‍वरलाई नदेख्‍ने अन्धी थिएँ। समस्याहरू आइपर्दा म परमेश्‍वरसामु आएर उहाँको इच्‍छा खोज्दिनथेँ, न त सत्यताका सिद्धान्तहरू नै खोज्थेँ, बरु घमण्डसाथ सबैलाई मेरो कुरा सुन्‍न आदेश दिन्थेँ। इजबेलाको समस्याबारे मण्डली अगुवाहरूले मलाई दिएका सुझावहरूबारे मैले सोचेँ। तिनीहरूले भनेका कुरालाई मैले अलिकति पनि विचार नगरी सबै खण्डन गरेकी थिएँ। इजबेलाले सिद्धान्तहीन काम गर्छिन्, मण्डलीका अगुवाहरूसँग कुरा नगरी मानिसहरूलाई जथाभाबी खटाउँछिन्, र उनले बाधा पैदा गरेको कारण मानिसहरू कुन कर्तव्य निभाउने भनेरसमेत थाहा नहुने अवस्थामा पुगेका छन् भनेर तिनीहरूले भनेका थिए। मैले यो समस्यालाई पूर्ण रूपमा इन्कार गरेँ, तिनीहरूको कुरा सुन्दै सुनिनँ। मैले इजबेलाको पूर्ण प्रतिरक्षा गरेँ, र सुसमाचार कार्यमा तत्कालै मानिसहरू चाहिएकोले उनले त्यसो गरिन्, र उनले त्यसो गर्नु स्वाभाविक हो भनेर भनेँ। उनको क्षमता कमजोर छ र उनीसँग कामको लागि चाहिने क्षमता छैन, र हाम्रो सुसमाचार कार्यको रेखदेख गर्न योग्य छैनन् भनेर मण्डली अगुवाहरूले भनेका थिए। मैले वास्तविक अवस्था पत्ता लगाउने वा सिद्धान्तअनुसार उनलाई स्थानान्तर गर्नुपर्छ कि पर्दैन भनेर सोच्ने गरिनँ। बरु, मैले सुझाव इन्कार गरेँ र झर्को मानेँ। इजबेला किन इन्‍चार्ज हुनु हुँदैन भनेर सोधेँ, र मण्डली अगुवाहरूलाई तिनीहरूले उनीभन्दा राम्रो सुपरभाइजर भेट्टाउन सक्छन् कि भनेर सोधेँ, अनि तिनीहरूको मुख टालिदिएँ। यो समस्या उठाएर, मण्डली अगुवाहरूले जिम्‍मेवार व्यवहार गर्दै मण्डलीको काम परिपालन गरिरहेका थिए, तर मैले भने सधैँ तिनीहरूले भन्दा राम्ररी सत्यता बुझेजस्तो अनुभव गर्थेँ। मैले भित्री रूपमा कुरा बुझेकी छु तर तिनीहरूको सत्यतासम्बन्धी बुझाइ सतही छ र तिनीहरूले अवस्थालाई सही रूपमा हेरिरहेका छैनन्, त्यसैले मैले तिनीहरूको कुरा सुन्‍नु पर्दैन भन्‍ने लाग्थ्यो। कस्तो अहङ्कार र घमण्ड! मैले सत्यता स्विकार्न इन्कार गर्दै आफ्नै कुरामा जिद्दी गरेँ—एउटा सही अभिव्यक्तिसमेत स्विकारिनँ। मैले तिनीहरूले भनेको हरेक कुरा खण्डन गरेँ, र तिनीहरूले आफ्‍नो विचार व्यक्त गर्न छोडुञ्‍जेल तर्क गरिरहेँ। म पूर्ण रूपमा अहङ्कारी थिएँ र ममा परमेश्‍वरप्रति कुनै श्रद्धा थिएन। मैले मानिसहरूलाई सिद्धान्तअनुसार प्रयोग गरिरहेकी थिइनँ र मण्डलीको काममा हानि गरिसकेकी थिएँ। मैले आफ्‍नो गल्ती स्विकार्न नसकेकी मात्र होइन, अगुवाहरूलाई इजबेलासँग गल्ती खोतलेर अनुचित व्यवहार गरेको आरोप लगाउँदै तिनीहरूमाथि जाइलागेँ। के म अलिकति पनि स्वभाव परिवर्तन नभएको अपरिवर्तित पुरानो शैतान थिइनँ र? म कसरी स्वभाविक रूपमा अरूसँग मिलेर सद्‌भावपूर्ण सहकार्य गर्न सक्थेँ र? यसबारेमा यसरी विचार गर्दा मलाई साह्रै नरमाइलो लाग्यो, र पश्‍चात्ताप गर्ने र इजबेलाको परिस्थिति तुरुन्तै सम्हाल्ने इच्‍छा गर्दै मैले परमेश्‍वरलाई प्रार्थना गरेँ। परिस्थितिबारे साँच्‍चै बुझ्दा थाहा भयो, इजबेलाले आफ्‍नो रिपोर्टमा छल गर्ने र कुराहरू बनाएर लेख्‍ने गरेकी रहेछिन्, र उनले मलजलकर्ताहरू नखटाएकी हुनाले धेरै नयाँ विश्‍वासीहरू नियमित रूपमा भेलामा सहभागी भइरहेका रहेनछन्। इजबेलाको क्षमता पनि कमजोर नै रहेछ, र उनी अहङ्कारी र तानाशाही पनि रहेछिन्, र उनले कसैसँग पनि आफ्‍नो कामबारे छलफल गर्दिनथिन्। समस्याहरू देखा पर्दा उनले तिनलाई सुल्झाउन सक्दिनथिन् र अरूको सुझाव लिँदिनथिन्, जसले गर्दा कैयौँ समस्याहरू लामो समयसम्‍म समाधान भएनन्, र सुसमाचार कार्यको प्रगतिमा पनि बाधा पुग्यो। यी तथ्यहरूको सामना गर्दा मैले बल्‍ल आफूले गलत व्यक्तिलाई छनौट गरेछु भनेर स्वीकार गरेँ। मण्डली अगुवाहरूले उनलाई प्रतिस्थापन गर्ने प्रस्ताव गर्दा म असहमत भएँ र तिनीहरूलाई मैले भनेको कुरा मान्‍न बाध्य गरेँ। मैले यसबारेमा जति विचार गरेँ मलाई त्यति नै नरमाइलो लाग्यो, र यति अहङ्कारी भएकोमा र सधैँ आफू सही छु भन्‍ने अनुमान गरेकोमा आफैप्रति घृणा जाग्यो। अनि, प्रार्थनामा परमेश्‍वरको अघि आएँ र मलाई आफ्‍नो समस्याको सार बुझ्‍न अगुवाइ गर्नुहोस् भनेर उहाँलाई अनुरोध गरेँ।

त्यसपछि, मैले परमेश्‍वरको वचनको अर्को खण्ड पढेँ जसले मेरो अहङ्कारको समस्यालाई सम्बोधन गर्‍यो। सर्वशक्तिमान्‌ परमेश्‍वर भन्‍नुहुन्छ: “अहङ्कारी र आत्मधर्मी हुनु मानिसहरूको सबैभन्दा स्पष्ट शैतानी स्वभाव हो, र यदि मानिसहरू सत्यता स्विकार्दैनन् भने, तिनीहरू कदापि शुद्ध हुने छैनन्। सबै मानिसहरूमा अहङ्कारी र आत्मधर्मी स्वभाव हुन्छ, र तिनीहरू सधैँ घमण्डी हुन्छन्। तिनीहरूले जे सोचे पनि वा जे भने पनि वा कामकुरालाई जसरी हेरे पनि, तिनीहरू सधैँ आफ्‍नो दृष्टिकोण र मनोवृत्ति सही छन्, र अरूको कुरा आफ्नो जत्तिको असल वा सही छैन भन्‍ने सोच्छन्। तिनीहरू सधैँ आफ्‍नै रायमा झुण्डिरहन्छन्, र जोसुकैले भने पनि, उसको कुरा सुन्‍ने छैनन्। अरूले भनेको कुरा सही छ वा सत्यताअनुरूप छ भने पनि, तिनीहरूले त्ये स्वीकार गर्नेछैनन्; तिनीहरूले सतही तवरमा मात्रै सुनिरहेको जस्तो देखिन्छ, तर त्यो विचारलाई फिटिक्कै अपनाउनेछैनन्, र काम गर्ने बेलामा, तिनीहरू अझै पनि आफ्‍नै तरिकाले काम गर्नेछन्, सधैँ आफूले भन्‍ने कुरा सही र उचित ठान्छन्। तैँले भन्‍ने कुरा वास्तवमा सही र उचित हुन सक्छ, वा तैँले गरिसकेको कुरा सही र दोषरहित हुन सक्छ, तर तैँले कस्तो प्रकारको स्वभाव देखाएको छस्? के यो अहङ्कार र आत्म-धार्मिकतामध्ये एक होइन र? यदि तैँले यो अहङ्कारी र आत्मधर्मी स्वभावलाई हटाउँदैनस् भने, के यसले तेरो कर्तव्य निर्वाहमा असर गर्नेछैन र? के यसले तेरो सत्यता अभ्यासमा असर गर्नेछैन र? यदि तैँले आफ्नो अहङ्कारी र आत्मधर्मी स्वभाव हटाइनस् भने, के यसले तँलाई भविष्यमा गम्भीर रोकावटहरू ल्याउनेछैन र? तैँले निश्चय नै रोकावटहरू अनुभव गर्नेछस्, यो हुन्छै हुन्छ। मलाई बता, के परमेश्‍वरले मानिसको यस्तो व्यवहार देख्न सक्नुहुन्छ? परमेश्‍वरले देख्ने नसक्ने कुरै छैन! परमेश्‍वरले मानिसका हृदयको गहिराइ मात्र छानबीन गर्नुहुन्न, तिनीहरूको हर समय र हर स्थानका हरेक शब्द र कार्यको अवलोकन पनि गर्नुहुन्छ। परमेश्‍वरले तेरो यस्तो व्यवहार देखेपछि के भन्‍नुहुनेछ? उहाँले यसो भन्‍नुहुनेछ: ‘तँ हठी छस्! तैँले आफू गलत छु भनी थाहा नपाउँदा आफ्ना विचारमा झुण्डिनु स्वाभाविक हो, तर आफू गलत छु भन्‍ने स्पष्ट हुँदाहुँदै पनि आफ्नो विचारमा झुण्डिन्छ्स्, पश्चात्ताप गर्दैनस् भने तँ जिद्दी मूर्ख होस्, र तँ समस्यामा पर्छस्। जसले सुझाव दिए पनि यदि तँ सधैँ त्यसप्रति नकारात्मक, प्रतिरोधी मनोवृत्ति राख्छ्स्, र अलिकति पनि सत्यता स्विकार्दैनस्, अनि तेरो हृदय पूर्णतया प्रतिरोधी, एकलकाँटे र उपेक्षा गर्ने खालको छ भने तँ निकै हास्यास्पद अनि मूर्ख र असमझदार व्यक्ति होस्! तँसँग व्यवहार गर्न असाध्यै गाह्रो हुन्छ!’ कुन तरिकामा तँसँग व्यवहार गर्नु गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली होइन, न त गलत व्यवहार नै हो। यो त तेरो स्वभावको प्रकटीकरण हो। कुन स्वभावको प्रकटीकरण भएको? त्यो स्वभाव जसमा तँ सत्यताप्रति वितृष्णा राख्छस्, र सत्यतालाई घृणा गर्छस्। तँ सत्यतालाई घृणा गर्ने व्यक्ति भनेर चिनिएपछि परमेश्‍वरका दृष्टिमा तँ समस्यामा पर्छस्, र उहाँले तँलाई तिरस्कार र बेवास्ता गर्नुहुनेछ। मानिसहरूको दृष्टिकोणबाट हेर्दा, बढीमा उनीहरूले भन्‍नेछन्: ‘यस व्यक्तिको स्वभाव खराब छ, ऊ अति जिद्दी, हठी र अहङ्कारी छ! यस व्यक्तिसँग ठ्याक मिलाउनै गाह्रो छ र ऊ सत्यतालाई प्रेम गर्दैन। उसले कहिल्यै सत्यता स्विकारेको छैन र ऊ सत्यता अभ्यास गर्दैन।’ धेरैभन्दा धेरै, सबैले तँलाई यो मूल्याङ्कन गर्नेछन् तर के यो मूल्याङ्कनले तेरो भाग्य निर्धारित गर्न सक्छ? मानिसहरूले तँलाई गर्ने मूल्याङ्कनले तेरो भाग्य निर्धारण गर्न सक्दैन, तर तैँले एउटा कुरा भने बिर्सनै हुँदैन: परमेश्‍वर मानिसको हृदय छानबीन गर्नुहुन्छ, र साथै उहाँ तिनीहरूको हरेक शब्द र कार्य अवलोकन गर्नुहुन्छ। यदि परमेश्‍वरले यसरी तँलाई परिभाषित गर्नुहुन्छ र तँ सत्यतालाई घृणा गर्छस् भनेर भन्‍नुहुन्छ, यदि उहाँले तँमा थोरै भ्रष्ट स्वभाव छ वा तँ थोरै अनाज्ञाकारी मात्र छस् भन्‍नुहुन्‍न भने के यो निकै गम्भीर समस्या होइन? (यो गम्भीर समस्या हो।) यो त सङ्कट हो, र यो सङ्कट मानिसहरूले तँलाई कसरी हेर्छन् वा कसरी मूल्याङ्कन गर्छन् भन्‍ने कुरामा नभई, परमेश्‍वरले सत्यता घृणा गर्ने तेरो भ्रष्ट स्वभावलाई कसरी हेर्नुहुन्छ भन्‍ने कुरामा आधारित हुन्छ। त्यसोभए, परमेश्‍वर त्यसलाई कसरी हेर्नुहुन्छ? के परमेश्‍वरले तँ सत्यतालाई घृणा गर्छस्, प्रेम गर्दैनस् भनेर मात्र निर्धारण गर्नुभएको छ? अनि त्यति नै हो त? कुरा त्यति सरल छ? सत्यता कहाँबाट आउँछ? सत्यताले कसको प्रतिनिधित्व गर्छ? (यसले परमेश्‍वरको प्रतिनिधित्व गर्छ।) यसमाथि मनन गर्: यदि कुनै व्यक्तिले सत्यतालाई घृणा गर्छ भने परमेश्‍वरले आफ्नो नजरबाट उसलाई कसरी हेर्नुहुन्छ? (उहाँको शत्रुका रूपमा हेर्नुहुन्छ।) के यो गम्भीर समस्या होइन? जब कुनै व्यक्तिले सत्यतालाई घृणा गर्छ, तब उसले परमेश्‍वरलाई घृणा गर्छ!” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूको प्रकाशले मलाई ठूलो प्रभाव पार्‍यो। मैले आफ्‍नो अहङ्कारको कुरूप भ्रष्टता देखेँ। मैले छानेको व्यक्तिबारे एकदुई सिस्टरहरूले मलाई सुझाव दिएका थिए, तर मैले स्विकारिनँ—किनभने मलाई म सही छु भन्‍ने लाग्यो। मैले तिनीहरूलाई बोल्‍नेसमेत मौका दिइनँ, बरु गाली गरिरहेँ र धम्की मात्रै दिइरहेँ। मैले कैयौँ अहङ्कारी कुराहरू बोलेँ, र अन्तिममा तिनीहरू पछि हट्न बाध्य भए। त्यो मेरो शैली र व्यवहारको गल्ती मात्रै थिएन। यो त सत्यताप्रति दिक्‍क र घिन मान्‍ने शैतानी स्वभावबाट आएको थियो। ती अगुवाहरूविरुद्ध प्रतिरक्षा गर्दा मैले बोलेको र व्यवहार गरेको बारेमा सोच्दा, साह्रै नरमाइलो लाग्यो—घिनलाग्दो कुरा निलेजस्तो भयो। अत्यन्तै लाज लाग्यो, र आफू घटिया मूर्ख भएको अनुभव भयो। परमेश्‍वरको नजरमा त, सत्यताप्रति दिक्‍क र घिन मान्‍नु भनेको परमेश्‍वरलाई घृणा गर्नु र उहाँको शत्रु हुनुसरह हो, र परमेश्‍वरका सबै शत्रु दियाबलसहरू हुन्। माथिल्ला अगुवाले मलाई अपरिवर्तित पुरानो शैतानको रूपमा खुलासा गरेको कुरा पूर्ण रूपमा सही थियो। त्यो मेरो प्रकृति र सार थियो। समस्याहरूलाई प्रतिरोध र इन्कारद्वारा सामना गर्नु, सत्यता स्वीकार नगर्नु, आफ्‍नो भ्रष्ट र शैतानी स्वभावअनुसार कर्तव्य निभाउनु। यो कसरी परमेश्‍वरलाई इन्कार गरेसरह नहुन सक्थ्यो र, अनि यसको लागि मलाई कसरी निराकरण नहुन सक्थ्यो र? त्यस बेला मलाई त्यसरी काटछाँट र निराकरणमा पर्नु भनेको परमेश्‍वरको धार्मिकता हो भन्‍ने महसुस भयो। खुलासा र आलोचनामा पर्दा, मेरो अहङ्कारमा चोट परेको र मलाई सहन गाह्रो भएको भए पनि, यसले मलाई मेरो अहङ्कारी प्रकृति देख्‍न सहयोग गर्‍यो, र यसले ममा परमेश्‍वरप्रतिको आदरभाव पनि जगायो।

पछि, मैले परमेश्‍वरको अझै धेरै वचन पढेँ जसले मलाई आफ्‍नो स्थितिको बारेमा अझ राम्रो बुझाइ र सूक्ष्म ज्ञान प्राप्त गर्न मदत गर्‍यो। सर्वशक्तिमान्‌ परमेश्‍वर भन्‍नुहुन्छ, “ख्रीष्टविरोधीहरूले जे गरिरहेको भए पनि, तिनीहरूको सधैँ आफ्‍नै उद्देश्य र अभिप्रायहरू हुन्छन्, तिनीहरू सधैँ आफ्‍नै योजनाअनुसार काम गरिरहेका हुन्छन्, र परमेश्‍वरको घरका बन्दोबस्त र कामप्रति तिनीहरूको मनोवृत्ति यस्तो हुन्छ, ‘तपाईंका हजारौँ योजना होलान्, तर मेरो एउटै नियम छ’; यो सबै ख्रीष्टविरोधीहरूको प्रकृतिले निर्धारित गरेको हुन्छ। के ख्रीष्टविरोधीहरूले आफ्‍नो मानसिकता परिवर्तन गरेर सत्यता सिद्धान्तहरू अनुसार काम गर्न सक्छन्? त्यो पूर्ण रूपमा असम्‍भव हुन्छ, माथिबाट प्रत्यक्ष रूपमा तिनीहरूलाई त्यसो गर्न लगाइएको अवस्थामा, बाध्यतावश तिनीहरूले मन नलागी-नलागी केही मात्रामा त्यसो गर्न सक्छन्, नत्रभने त्यो कुरा असम्भव हुनेछ। तिनीहरूले केही गरेनन् भने त तिनीहरूलाई खुलासा गरेर बर्खास्त गरिन्छ। त्यसैले यी परिस्थितिहरूमा मात्रै तिनीहरूले थोरै वास्तविक काम गर्न सक्छन्। कर्तव्य निभाउनुप्रति ख्रीष्टविरोधीहरूको मनोवृत्ति यस्तै हुन्छ; सत्यता अभ्यास गर्नुप्रति पनि तिनीहरूको मनोवृत्ति यस्तै हुन्छ: सत्यता अभ्यास गर्दा तिनीहरूलाई फाइदा हुन्छ भने, तिनीहरूलाई सबैले अनुमोदन र आदर गर्छन् भने, तिनीहरू अवश्यै आज्ञापालन पर्छन्, र अरूलाई लगभग स्वीकार्य लाग्‍ने गरी केही प्रयास गरेजस्तो गर्छन्। यदि सत्यता अभ्यास गर्दा तिनीहरूलाई कुनै फाइदा हुँदैन, कसैले देख्दैन, र माथिल्‍लो स्तरका अगुवाहरूले देख्दैनन् भने, त्यस्तो बेला तिनीहरूले सत्यता अभ्यास गर्ने कुरै हुँदैन। तिनीहरूको सत्यता अभ्यास प्रसङ्ग र परिस्थितिमा निर्भर हुन्छ, र तिनीहरूले अरूले देख्‍ने तरिकाले कसरी यो काम गर्न सकिन्छ, र फाइदाहरू कति ठूला हुनेछन् भनेर विचार गर्छन्; तिनीहरूमा यी कुराहरूबारे उत्कृष्ट बुझाइ हुन्छ, र तिनीहरूले फरक-फरक परिस्थितिमा आफूलाई समायोजित गराउँछन्। तिनीहरूले सधैँ आफ्नो ख्याति, लाभ र हैसियतबारे विचार गरिरहेका हुन्छन्, र परमेश्‍वरका अभिप्रायहरूप्रति कति पनि ख्याल पुर्‍याइरहेका हुँदैनन्, र यहीँनेर तिनीहरू सत्यता अभ्यास गर्न र सिद्धान्तहरू पालना गर्न चुक्छन्। ख्रीष्टविरोधीहरू आफ्नो ख्याति, लाभ, हैसियत, र व्यक्तिगत हितहरूप्रति मात्रै ध्यान दिन्छन्, र तिनीहरूलाई आफूले कुनै फाइदा नपाउनु वा आफ्नो प्रदर्शन गर्न नपाउनु स्वीकार्य हुँदैन, र सत्यता अभ्यास गर्नु तिनीहरूको लागि समस्याको कुरा हुन्छ। यदि तिनीहरूको प्रयासलाई पहिचान गरिएन भने, र यदि तिनीहरूले अरूको अघि काम गरिरहेका भएर पनि तिनीहरूको कामलाई देखिएन भने, तिनीहरूले सत्यता अभ्यास पटक्‍कै गर्दैनन्। यदि काम परमेश्‍वरको घरले प्रत्यक्ष रूपमा बन्दोबस्त गरेको हो, र यो काम गर्नेबाहेक तिनीहरूसँग कुनै विकल्‍प छैन भने पनि अझै तिनीहरूले यसबाट तिनीहरूको हैसियत र प्रतिष्ठामा फाइदा हुन्छ कि हुँदैन भन्‍ने कुरा विचार गर्छन्। यदि यो तिनीहरूको हैसियतको लागि राम्रो हो र यसले तिनीहरूको प्रतिष्ठा बढाउन सक्छ भने, तिनीहरूले यो काममा आफ्‍नो सर्वस्व सुम्पन्छन् र राम्ररी काम गर्छन्; तिनीहरूलाई आफूले एक पन्थ दुई काज गरिरहेको छु जस्तो लाग्छ। यदि यसले तिनीहरूको ख्याति, लाभ र हैसियतमा कुनै फाइदा पुग्दैन, र यो काम नराम्ररी गरिएमा तिनीहरूको विश्‍वसनीयता गुम्‍न सक्छ भने, तिनीहरू यसबाट उम्‍कने उपाय वा बहानाको बारेमा सोच्छन्। ख्रीष्टविरोधीहरूले जुनसुकै कर्तव्य निभाए पनि, तिनीहरू सधैँ एउटै सिद्धान्तमा लागिरहन्छन्: तिनीहरूले प्रतिष्ठा, हैसियत, वा आफ्‍ना हितहरूमा केही न केही फाइदा पाउनैपर्छ, र तिनीहरूलाई कुनै घाटा हुनु हुँदैन। ख्रीष्टविरोधीहरूलाई तिनीहरूले कुनै कष्ट भोग्‍नु वा मूल्य चुकाउनु नपर्ने, अनि तिनीहरूको प्रतिष्ठा र हैसियतमा फाइदा पुग्‍ने काम सबैभन्दा बढी मन पर्छ। समग्रमा, ख्रीष्टविरोधीहरूले जे गरिरहेका भए पनि, तिनीहरू सुरुमा आफ्‍नै हितहरूलाई विचार गर्छन्, र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक, र पूर्ण रूपले सत्यतामा समर्पित हुँदैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात्, सत्यता सिद्धान्तहरू, परमेश्‍वरका आज्ञाहरू, र परमेश्‍वरको घरको कामलाई कसरी लिने, वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने, वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि, र कतै तिनीहरूको प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसहरूले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने, तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसहरूले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठा हासिल गर्न दिन्छन्, वा तिनीहरूको बोली अख्‍तियारपूर्ण बन्छ र अझै धेरै मानिसहरूले तिनीहरूको कुरा मान्छन् भने, तिनीहरू त्यो काम त्यसरी गर्ने निर्णय गर्छन्; नत्र, तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरको वचनले मलाई के देखायो भने, अरूले इजबेलाका समस्याहरू बताउँदा त्यसको प्रतिरोध गर्नु र त्यसप्रति झिजो मान्‍नु, र उनलाई बर्खास्त गर्न नमान्‍नु अहङ्कारी स्वभाव मात्रै थिएन। यसको पछाडि मेरो स्वार्थी र खराब मनसाय पनि लुकेको थियो। मैले मण्डलीमा आफ्‍नो स्थान रक्षा गर्न सकूँ भनेर मैले ती दुई अगुवाहरूको सुझाव स्विकार्न मानेकी थिइनँ। तर तिनीहरू इजबेलाका समस्याहरूका बारेमा सही थिए। उनी सुपरभाइजर बन्‍न सुयोग्य थिइनन् र उनले हाम्रो सुसमाचार कार्यमा पहिल्यै बाधा पुर्‍याइसकेकी थिइन्। मैले उनलाई तुरुन्तै बर्खास्त गर्नुपर्थ्यो, तर मैले आफ्‍नो हैसियत कायम राख्‍न सकूँ भनेर त्यो कारबाही नगर्न हर कारण खोजी गरेँ। त्यसले गर्दा, ती दुई मण्डली अगुवाहरूलाई कामकुरा कसरी मिलाउने थाहा भएन, र यसले हाम्रो सुसमाचार कार्यमा थप बाधा पुग्यो। मेरो अहङ्कर अनि मैले मण्डलीको काम रक्षा गर्न नसकेको, र मैले आफ्‍नै हैसियतमा प्राथमिकता दिएको कारण हाम्रो सुसमाचार कार्य र ब्रदर-सिस्टरहरूको जीवनप्रवेशमा असर पुग्यो। मैले मण्डलीको काम बिथोलिरहेकी थिएँ। मैले मण्डलीको काम परिपालन गर्ने बहाना मात्रै गरिरहेकी थिएँ, तर वास्तवमा, यो सब आफ्‍नै हैसियत दह्रिलो बनाउनको लागि थियो। मैले मण्डलीमा आफ्‍नो स्थान सुरक्षित गर्न पाउँथेँ भने, मैले छानेको व्यक्तिमा समस्या भए पनि र मण्डलीको काममा बाधा पुगे पनि, म देखेको नदेखेजस्तो गर्थेँ। म आफ्‍नो हैसियत रक्षा गर्न सक्थेँ भने मण्डलीका हितहरूमा हानि भएको हेर्न पनि तयार हुन्थेँ। के त्यो ख्रीष्टविरोधी व्यवहार होइन र? परमेश्‍वरको वचनको न्याय र प्रकाशबाट मैले मेरो परमेश्‍वरविरोधी प्रकृति र सार देखेँ, र आफ्‍नै खराब मनसायहरू स्पष्ट देखेँ। त्यो बेला मलाई अलि डर लाग्यो, र परमेश्‍वरसामु पश्‍चात्ताप गर्न अनि दुष्कर्म गर्न र अहङ्कारी भई उहाँको प्रतिरोध गर्न छोड्न तयार भएँ।

एकपटक भक्तिको समयमा, मैले परमेश्‍वरको वचनको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ, “जब अरू मानिसहरूले असहमतिको रायहरू दिन्छन्, स्वेच्छाचारी र अविवेकी हुनबाट जोगिनको निम्ति तैँले कसरी अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। त्यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरका अभिप्रायहरू पूरा गर्ने मनोवृत्तिलाई देखाउँछ। तँमा यस्तो मनोवृत्ति आइसकेपछि, साथै तेरा आफ्नै रायहरूमा अडिग हुन छोडेपछि, तँले प्रार्थना गर्नुपर्छ, परमेश्‍वरबाट सत्यताको खोजी गर्नुपर्छ, अनि परमेश्‍वरका वचनहरूमा आधार खोज्‍नुपर्छ—परमेश्‍वरका वचनहरूमा आधारित भएर कसरी काम गर्ने भनी निर्धारण गर्नुपर्छ। यो सबैभन्दा उचित र सही अभ्यास हो। जब मानिसहरूले सत्यताको खोजी गर्छन् र सबैसामु समस्या उजागर गर्दै त्यसमाथि सँगै सङ्गति र खोजी गर्छन्, त्यसै बेला पवित्र आत्माले अन्तर्दृष्टि दिनुहुन्छ। परमेश्‍वरले मानिसहरूलाई सिद्धान्तहरूअनुसार अन्तर्दृष्टि दिनुहुन्छ—उहाँले तेरो मनोवृत्तिको हेर्नुहुन्छ। आफ्नो सही वा गलत दृष्टिकोणको परवाह नगरी, यदि तँ आफ्‍नै कुरामा जिद्दी गर्छस् भने, परमेश्‍वरले तँबाट आफ्‍नो अनुहार लुकाउनुहुन्छ र तँलाई बेवास्ता गर्नुहुन्छ; उहाँले तँलाई ठक्‍कर खान लगाउनुहुन्छ, र तेरो प्रकट गरेर तेरो कुरूप स्थिति खुलासा गरिदिनुहुन्छ। तर यसको विपरीत, यदि तेरो मनोवृत्ति सही छ भने, तँ आफ्नै तरिकालाई जोड दिँदैनस् भने र तँ आत्म-धर्मी, स्वेच्छाचारी र अविवेकी छैनस् भने, बरु सत्यताको खोजी गर्ने र त्यसलाई स्वीकार गर्ने मनोवृत्तिको छस् भने, यदि तैँले सबैसँग सङ्गति गर्छस् भने, पवित्र आत्माले तिमीहरूमा काम गर्न थाल्नुहुनेछ, र सायद कसैका वचनहरूमार्फत उहाँले तँलाई अगुवाइ गर्नुहुनेछ। कहिलेकहीँ, जब पवित्र आत्‍माले तँलाई अन्तर्दृष्टि दिनुहुन्छ, उहाँले तँलाई केही शब्‍द वा वाक्यहरूद्वारा वा तँलाई कुनै उपाय दिएर मामलाको निचोड बुझ्‍न अगुवाइ गर्नुहुन्छ। त्यही क्षण, तैँले जुन कुरामा अडान राख्दै आइरहेको छस् त्यो गलत छ भन्‍ने थाहा पाउँछस्, र त्यही क्षणमा नै, काम गर्ने सबैभन्दा उचित तरिकालाई बुझ्छस्। त्यो स्तरमा पुगेपछि, के तँ दुष्कर्म गर्न, र गल्तीका परिणामहरू भोग्नबाट सफलतापूर्वक जोगिन सकेको छैनस् र? के यो परमेश्‍वरको सुरक्षा होइन र? (हो।) यस्तो कुरा कसरी हासिल गरिन्छ? यस्तो कुरा तब मात्र हासिल हुन्छ, जब तँसँग परमेश्‍वरको भय मान्‍ने हृदय हुन्छ, र तैँले समर्पित हृदयले सत्यताको खोजी गर्छस्। तैँले पवित्र आत्‍माको अन्तर्दृष्टि प्राप्त गरेर अभ्यासका सिद्धान्तहरू निर्धारित गरेपछि, तेरो अभ्यास सत्यताअनुरूप हुनेछ, र तैँले परमेश्‍वरका अभिप्रायहरू पूरा गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले मलाई अभ्यासको मार्ग दियो। आफ्‍नो कर्तव्यमा कुनै दुष्कर्म नगर्न वा मण्डलीको काम नबिथोल्नको लागि, मुख्य कुरा भनेको समस्याहरू आइपर्दा सत्यता खोजी गर्ने र परमेश्‍वरको आदर गर्ने मनोवृत्ति राख्‍नु, र अरूसँग मिलेर काम गर्न सक्‍नु, र फरकफरक विचारहरू सुन्दा, आफूलाई पन्छाएर प्रार्थना र खोजी गर्नु हो। पवित्र आत्‍माको कार्य प्राप्त गर्ने, सही तरिकाले काम गर्ने, र गल्तीहरू न्यून गर्ने एउटै तरिका त्यही हो। यो कुरा बुझ्‍नु मेरो लागि अन्तर्दृष्टिपूर्ण थियो, र कसरी अघि बढ्ने थाहा भयो। त्यसपछि मैले इजबेलालाई बर्खास्त गरेँ र नयाँ सुपरभाइजर छनौट गरेँ। केही समयपछि, सुसमाचार कार्यमा निकै सुधार आयो। यी परिणामहरू देख्दा मलाई झनै ग्‍लानि भयो। मैले पहिले देखाएको अहङ्कारप्रति मलाई घृणा जाग्यो; मैले त इजबेलालाई स्वेच्‍छाचारी ढङ्गले राखेर मण्डलीको काममा बाधा दिएकी र अपराध गरेकी थिएँ। मैले म सबै कुरामा सत्यता खोजी गर्न अनि मेरो पुरानो घमण्डी शैलीमा काम गर्न र त्यस्तो अहङ्कारी स्वभावमा जिउन छोड्न तयार छु भनेर प्रार्थना गरेँ।

केही समयपछि नै मैले अर्को परिस्थिति सामना गरेँ। धेरैजना सुसमाचार डिकनहरूसँगको कामसम्‍बन्धी छलफलमा, मैले केही सुझावहरू प्रस्तुत गरेँ जसलाई सबैले तुरुन्तै इन्कार गरे। मलाई अलिक अपमानित भएको अनुभव भयो र मैले भनेको कुरा पूर्ण रूपमा निराधार थियो कि भनेर सोचेँ। के अरूले भनेको सबै कुरा सही थियो त? मेरा दृष्टिकोणहरू पूर्ण रूपमा इन्कार गरिँदा, अरूले मलाई कस्तो अगुवा भन्‍लान्? तिनीहरूले पक्‍कै पनि मलाई सत्यता नबुझ्‍ने र वास्तविकता नभएको भन्‍ने ठान्लान्। के त्यसपछि तिनीहरूले मेरो कुरा सुन्लान्? के मानिसहरूको नजरमा ममा अगुवाको हैसियत बाँकी रहला? यो सोचेपछि, मलाई फेरि पनि आफ्‍नो इज्‍जत बचाउन अरूले भनेको कुरा खण्डन गर्ने मन भयो। त्यसपछि म सही स्थितिमा छुइनँ भन्‍ने महसुस भयो र मलाई ग्‍लानि भयो। मैले परमेश्‍वरलाई मनमनै प्रार्थना गरेँ, “हे परमेश्‍वर, तिनीहरूले भनेको कुरा सही हो भन्‍ने थाहा छ, तर मलाई मेरो अभिमानमा चोट पुगेको महसुस हुन्छ र फेरि पनि आफ्‍नो स्थान रक्षा गरूँजस्तो लाग्छ। बिन्ती छ मलाई रक्षा गर्नुहोस् र मेरा ब्रदर-सिस्टरहरूको सही सुझाव स्विकार्न, सत्यता अभ्यास गर्न र भ्रष्टतामा नजिउन सहयोग गर्नुहोस्।” प्रार्थना गरिसकेपछि, मैले परमेश्‍वरका यी वचनहरू पढेँ: “व्यक्तिले आफूले गर्ने हरेक कुरा अरूसँग छलफल गर्नुपर्छ। अरू सबैले के भन्छन् पहिले त्यो सुन्। यदि बहुसङ्ख्यक मानिसहरूको दृष्टिकोण सही छ र सत्यताअनुरूप छ भने, तैँले यसलाई मान्‍नुपर्छ र तँ यसलाई पालन गर्नुपर्छ। तैँले जे गरे पनि, ठूलाठूला कुरा गर्नु हुँदैन। कुनै पनि मानिसको समूहमा ठूलाठूला कुरा गर्नु राम्रो होइन। … तैँले सुझावहरू दिँदै र आफ्‍ना दृष्टिकोणहरू व्यक्त गर्दै बारम्बार अरूसँग सङ्गति गर्ने गर्नुपर्छ—यो तेरो कर्तव्य र तेरो स्वतन्त्रता हो। तर अन्त्यमा, जब निर्णय गर्नुपर्ने हुन्छ, तब यदि तैँले मात्रै अन्तिम निर्णय गर्छस्, र अरू सबैलाई तैँले भनेको जस्तो गर्न र तेरो इच्छाअनुसार चल्न लगाउँछस् भने, तैँले सिद्धान्तहरू उल्‍लङ्घन गरिरहेको हुन्छस्। … यदि कुनै पनि कुरा तैँले स्पष्ट बुझेको छैनस् र तेरो आफ्नो विचार छैन भने सुन्न र आज्ञापालन गर्न अनि सत्यता खोज्न सिक्। तैँले पूरा गर्नुपर्ने कर्तव्य यही हो; यो नै असल-आचरणयुक्त मनोवृत्ति हो। यदि तेरो आफ्नै विचार छैन र मूर्ख देखिन्छु होला, आफूलाई अलग्गै देखाउन सक्दिनँ, र अपमानित हुन्छु होला भनेर सधैँ डराउँछस् भने—यदि तँ अरूले तिरस्कार गर्लान् र तिनीहरूको हृदयमा तेरो स्थान नहोला भनेर डराउँछस् र त्यसैले आफूलाई सधैँ आकर्षणको केन्द्रमा ल्याउन र ठूलाठूला कुरा गर्न चाहन्छस्, र वास्तविकतासँग मेल नखाने बेढङ्गको दाबी प्रस्तुत गर्छस् र त्यो कुरा अरूलाई स्वीकार गर्न लगाउँछस् भने—के तैँले आफ्नो कर्तव्य गरिरहेको छस् त? (छैन।) अनि, तैँले के गरिरहेको छस् त? तँ विनाशकारी भइरहेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू अन्तर्दृष्टिपूर्ण थिए। अरूसँग सङ्गति गर्नु र विचार र सुझावहरू व्यक्त गर्नु मेरो कर्तव्य र जिम्‍मेवारीका भाग थिए, तर सबैलाई मैले भनेझैँ गर्न र मेरो कुरा मान्‍न लगाउनु पूर्ण रूपमा अहङ्कार थियो। कामसम्‍बन्धी छलफलमा, सबैले आफ्‍नो विचार व्यक्त गर्ने अधिकार पाउँछ, र हामीले सत्यताका सिद्धान्तअनुसारका र मण्डलीको काममा फाइदा दिने सुझावहरू अपनाउनुपर्छ। त्यो सत्यता स्विकार्ने मनोवृत्ति हो। त्यसपछि मैले सत्यता अभ्यास गर्ने कार्यमा ध्यान दिन थालेँ, र कामको छलफलमा फरकफरक विचार व्यक्त हुँदा, हामीले लागू गर्न सक्‍ने निर्णयमा पुग्‍नको लागि म मानिसहरूका विचारहरूबारे थप सोधखोज गर्थेँ। मलाई याद छ, एकपटक मैले आफ्‍नै हिसाबले काम सकाएँ र मलाई अलिक अप्ठ्यारो लाग्यो। प्रार्थना र मननपछि, मलाई सहमतिमा पुग्‍नको लागि मैले मेरा सहकर्मीहरूसँग कुरा गरेकी छैनँ, र यो सही तरिका होइन भन्‍ने महसुस भयो। मैले सङ्गतिमा सबैको अघि म अहङ्कारी छु, मैले निर्णय गर्नुअघि अरूसित छलफल गरिनँ, र यसरी मैले अनुचित व्यवहार गरेँ भनेर सबैको अघि खुलस्त बताएँ। मैले म परिवर्तन हुन्छु र यसरी काम गर्न छोड्छु भनेर भनेँ। मैले सबैलाई मेरो निगरानी गर्न पनि अनुरोध गरेँ। यसरी आफूलाई पन्छाउँदा र सत्यता अभ्यास गर्दा मलाई शान्ति अनुभव भयो।

त्यसपछिका कामसम्‍बन्धी केही छलफलमा पनि मैले त्यही अभ्यास गरेँ र मैले कामहरू पहिलेभन्दा राम्ररी सम्‍हालिरहेकी छु र कुनै निश्‍चित समस्या आएको छैन भन्‍ने थाहा पाएँ। म परमेश्‍वरप्रति अत्यन्तै आभारी भएँ। यस कुराबाट मैले के अनुभव गरेँ भने कर्तव्यमा अहङ्कारी नभई अरूसँग सहकार्य गर्दा, हामीले पवित्र आत्माको काम प्राप्त गर्न सक्छौँ र हामीले काम पूरा गर्ने सम्‍भावना बढी हुन्छ। अहिले मैले आफ्‍नो भ्रष्ट स्वभावबारे केही बुझाइ हासिल गरेकी छु। म सत्यता अभ्यास गर्न सक्छु र केही परिवर्तन भएकी छु। यो परमेश्‍वरको वचनको फल हो।


३६. पुस्तक पुर्‍याउँदा भोगेको यातना

गुओ कियाङ, चीन

सन् २०१५ को हिउँदको एक राती अबेर म परमेश्‍वरका वचनहरूका केही पुस्तकहरू पुर्‍याउन सवारी चलाइरहेको थिएँ। पहाडको सडकको घुम्तीमा, पुलिसले एक किलो मिटर अगाडि सवारी जाँच गरिरहेको र तिनीहरूका छेउमा तीन वटा पुलिसका कारहरू रहेको देखेँ। मेरो मुटुको धड्कन रोकियो: “अहो! ट्रकमा सयभन्दा बढी पुस्तक छन्। पुलिसले भेटे भने, बरबाद हुन्छ त।” तर राती हेडलाइट स्पष्ट देखिने भएकोले, म रोकिएर त्यहीँबाट फर्किँदा, पुलिस पक्‍कै पनि मलाई जाँच्‍न आउने थिए। त्यो बेला हिउँ पनि परिरहेको थियो; पहाडको बाटो चिप्‍लो थियो, र बाटो साँघुरो भएकोले गाडी फर्काउन पनि कठिन हुन्थ्यो—मसँग अघि बढ्नेबाहेक अरू कुनै विकल्‍प थिएन। निकै नर्भस हुँदै, मैले तुरुन्तै परमेश्‍वरसँग प्रार्थना गरेँ, र उहाँलाई मेरो हृदय रक्षा गर्न र मलाई शान्त हुन मदत गर्न अनुरोध गरेँ। मलाई अचानक मेरो फोनमा केही ब्रदर-सिस्टरहरूका फोन नम्‍बरहरू छन् भन्‍ने याद आयो, त्यसकारण मैले गाडीको गति कम गरेर तुरुन्तै मेरो सेलफोन र सिम कार्ड नष्ट गरेँ, र झ्यालबाट फ्याँकेँ। पुलिस भएको ठाउँमा पुगेपछि, एक जनाले ट्रकमा के छ भनी सोधे। मैले भनेँ, “आलु।” ठीक त्यही बेला दुई जना पुलिस आएर ट्रकको पछाडि चढे। पछाडि हेर्ने ऐनाबाट हेर्दा, मैले तिनीहरूले एकपछि अर्को आलुको झोला उचालेको, तीमुनि लुकाइका बाकसहरू पत्ता लगाएको, र त्यहाँबाट धेरै पुस्तकहरू निकालेको देखेँ। मेरो दिमाग घुम्‍न थाल्यो, र मैले सोचेँ, “ल, खत्तम भो। यसपटक म पक्राउ परेँ। परमेश्‍वरको वचनका यी पुस्तकहरू अत्यन्तै महत्त्वपूर्ण छन्, सत्यतासम्‍बन्धी हाम्रो खोजीको लागि औधी मूल्‍यवान्‌ छन्। चाहे मेरो ज्यान नै किन नजाओस्, मैले यी पुस्तक जोगाउनुपर्छ—पुलिसको हातमा पर्न दिनु हुँदैन।” त्यसकारण मैले कारलाई गेयरमा लगाएर त्यहाँबाट निस्कन गाडी तयार गरेँ। तर हिउँले सडक चिप्‍लो भएकोले, चक्‍का चिप्‍लियो र गाडी अड्कियो। त्यसपछि, एक पुलिसले कारबाट केही सामान निकालेर हाने र मेरो विन्डसिल्ड फुटाए। ट्रकको दुबैतिर उभिरहेका दुई पुलिसहरूले ढोका तानेर दुबै झ्यालहरू फुटाए, ढोका खोले, र मेरो टाउको र शरीरभरि बहुलाले जस्तै लट्ठीले हिर्काउन थाले र मलाई सवारीबाट बाहिर निकाल्‍ने प्रयास गरे। एक जना भित्र पसेर मलाई लात्तले हानेर भुइँमा लडाए, हतकडीले दुबै हात खुट्टामा बाँधे, र मलाई नराम्ररी कुटे। यो हिउँदको महिना भएकोले, पुलिसहरू सबैले निकै कडा, बाक्‍लो बुट लगाएका थिए। तिनीहरूले मलाई लात्तले हान्दा, मेरो मासु चुँडाएर निकालिएजस्तो लाग्यो। त्यसपछि तिनीहरूले मलाई पुलिसको कारमा कोचे र मेरो हातखुट्टा अझै पनि हतकडीले बाँधिएको थियो, त्यसपछि तिनीहरूले मलाई मेरो शिर भुइँतिर पर्ने गरी अगाडि र पछाडिको सिटहरूको बीच भागमा राखे। मलाई मेरो घाँटी नै भाँचिन लागेजस्तो लाग्यो—मलाई यति पीडा भइरहेको थियो कि मेरो पुरै शरीर पसिनाले भिज्यो।

मलाई भित्रभित्रै कोलाहल भइरहेको थियो। मलाई पुलिसले कस्तो यातना दिने हो, थाहै थिएन। तिनीहरूले मलाई कुटेर मार्ने हो कि अपाङ्ग बनाउने हो? कतै तिनीहरूले मलाई जेल सजाय पो दिने हुन् कि? के मैले मेरो परिवारलाई फेरि कहिल्यै भेट्न त पाउनेछु? मैले यसबारेमा जति विचार गरेँ मलाई त्यति नै डर लाग्यो। यो सब कुरा सोचिरहेको बेला, मलाई अचानक के महसुस भयो भने, यस्तो दमन र कठिनाइ सामना गर्दा, मैले परमेश्‍वरलाई सन्तुष्ट पार्न कसरी आफ्‍नो गवाहीमा दह्रिलो गरी खडा हुने भनेर सोचिरहेको छैन, केवल आफ्नै देह र सुरक्षाबारे मात्रै सोचिरहेको छु। मैले तुरुन्तै प्रार्थना गरेँ: “हे परमेश्‍वर, मलाई कुटपिट गरिएला र जेल पठाइएला भन्‍ने डर लागेको छ। बिन्ती छ मलाई विश्‍वास दिनुहोस्। म तपाईंप्रतिको गवाहीमा दह्रिलो गरी खडा हुन चाहन्छु।” प्रार्थना गरेपछि मलाई परमेश्‍वरका वचनहरूको एउटा भजन याद आयो।

जाँचहरूले विश्‍वास माग गर्छन्

१  जाँचहरू भोग्दा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर समग्रमा, तँमा परमेश्‍वरको कामप्रति आस्था हुनैपर्छ, अनि जसरी अय्यूबले परमेश्‍वरलाई इन्कार गरेनन्, तैँले पनि गर्नु हुँदैन। …

२  … मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ।

—वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ

त्यसपछि मैले म अय्यूबको उदाहरण पछ्याउँदै सबै कुरा परमेश्‍वरको हातमा छोड्छु भनेर सोचेँ। म पुलिसको पकडमा परेको भए पनि, परमेश्‍वरको अनुमतिविना, तिनीहरूले मेरो ज्यान लिन सक्दैनथे। मैले परमेश्‍वरमा विश्‍वास गर्नुपर्थ्यो, र मेरो कष्ट जति नै धेरै भए पनि र म मर्नु नै परे पनि, मैले परमेश्‍वरको गवाहीमा दह्रिलो गरी खडा भएर शैतानलाई लज्‍जित पार्नुपर्थ्यो।

तिनीहरूले मलाई प्रहरी चौकीमा लगे, जहाँ दुई पुलिसहरूले मलाई मेरो एकएक खुट्टाबाट तान्दै घिस्याएर लगे। मेरो डाढ पुरै भुइँमा थियो र मेरो सम्पूर्ण शरीरको बोझ हतकडीमा परेको थियो जसले गर्दा हतकडी मेरो नाडी र गोलीगाँठोमा भास्‍सिँदै थियो। मलाई त मेरा नाडीहरू बल परेर चुँडिन लागेजस्तो लाग्यो। तिनीहरूले मलाई एउटा कोठामा घिस्याएर लगे र मलाई बोरा फालेझैँ एक कुनामा फालिदिए। मेरो शरीरको हरेक भागमा पीडा भइरहेको थियो, सास फेर्न पनि सङ्घर्ष गरिरहेको थियो। केही समयपछि दुई पुलिसहरू आए र मेरो टाउकोमा जथाभाबी लात्तले हान्‍ने र मलाई कुल्चिने गर्न थाले, र एउटाले जङ्गिँदै भन्यो, “तैँले आफूलाई को सम्झेर धर्मको पुस्तक ओसारपसार गर्ने आँट गरिस्? तँलाई म कुटेरै मार्दिन्छु!” त्यसपछिका घण्टाहरूमा, पुलिसहरू आउँदै जाँदै गरिरहे र मलाई मनपरी गाली गर्दै मुड्की र लात हानिरहे। प्रहरीको बुट बाक्लो भएकोले, हरेक प्रहार निकै पीडादायी हुन्थ्यो। मेरो हातखुट्टा हतकडीले बाँधिएका हुनाले, मसित तीबाट जोगिने कुनै उपाय हुँदैनथ्यो—मैले चुपचाप सहनुपर्थ्यो। मलाई बाइबलको यो कुरा याद आयो: “तैँले यी आखिरी दिनहरू हुन् भन्‍ने कुरालाई जान्‍नुपर्छ। गर्जने सिंहजस्तै दियाबलसहरू र शैतान मानिसहरूलाई निल्‍नको लागि खोजी गर्दै यता-उता घुम्छ र ढुक्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २८)। चिनियाँ संविधानले स्पष्ट रूपमै धार्मिक स्वतन्त्रता प्रदान गरेको छ, र मैले परमेश्‍वरको वचनका पुस्तकहरू पुर्‍याउने काम मात्रै गरिरहेको थिएँ। मैले कुनै नियम उल्‍लङ्घन गरेको थिइनँ, तर पुलिसले मलाई पक्रेर कुटपिट गर्दै ज्यान मार्ने धम्की दिइरहेका थिए। कम्युनिस्ट पार्टी साँच्‍चै नै परमेश्‍वरको विरोध गर्ने दुष्ट भूत हो! मैले यहूदा बनी परमेश्‍वरलाई धोका दिऊँ भनेर तिनीहरूले त्यसरी मलाई कुटिरहेका थिए—म शैतानको चलाकीमा पर्नु हुँदैनथ्यो। मैले जति नै कष्ट भोगे पनि, मैले परमेश्‍वरमा भरोसा गर्नुपर्थ्यो, परमेश्‍वरप्रतिको गवाहीमा दह्रिलो गरी खडा भएर, शैतानलाई लज्‍जित पार्नुपर्थ्यो।

मलाई यति कुटपिट गरिएको थियो कि म प्रायजसो अधमरो स्थितिमा हुन्थेँ। पुलिसले मेरो हतकडी कहिले खोलिदियो मलाई थाहै भएन, तर होस आउँदा मेरो देब्रे हात र देब्रे खुट्टा, अनि दाहिने हात र दाहिने खुट्टा सँगै बाँधिएको थियो। मेरो घाँटीबाट बाँधेर मेरो फिलामा धेरैपटक दोहोर्‍याएर अर्को डोरी पनि बाँधिएको थियो। तिनीहरूले मलाई गाँठोजस्तै डल्‍लो बनाई बाँधेर कुनामा राखेका थिए। मेरो पूरै शरीर दुखिरहेको थियो, मलाई सास फेर्न गाह्रो भइरहेको थियो, र मेरो टाउको सुन्‍निएर साह्रै दुखिरहेको थियो। पुलिसहरूले अझै पनि मलाई कुनै दयामाया नगरी आउँदै कुटिरहेका थिए। कहिलेकहीँ दुई जना विपरीत दिशामा उभिएर फुटबललाई जस्तै पालैपालो लात्तले हान्थे। मेरो होस थिएन। तिनीहरूले हल्का रूपमा कुट्दा त मलाई थाहै हुँदैनथ्यो। तिनीहरूले साह्रो हिर्काउँदा वा पहिले नै घाउ भएको ठाउँमा हर्काउँदा, मलाई अलिकति सिरिङ्ग हुन्थ्यो, अर्थात् शरीरमा करेन्ट बगेजस्तो हुन्थ्यो। घरीघरी होस आउँदा, मेरो पूरै शरीरको हरेक भागमा पीडा भइरहेको महसुस हुन्थ्यो। बरफजस्तो चिसो भुँइमा, तिर्खाउँदै र भोकै अनि पूरै जिउ दुखेर पस्रिरहेको बेला, पुलिसले यो अटुट कुटपिटको अन्त्य कहिले गर्ला भनेर सोचिरहन्थेँ। यस्तो कष्टभन्दा त मृत्यु नै असल हुन्छ जस्तो लाग्थ्यो, किनभने कम्तीमा मैले पीडा त भोग्‍नु पर्दैनथ्यो। मेरो अर्धहोसे र अन्योल अवस्थामा, “ख्रीख्रीष्टलाई पछ्याउनु परमेश्‍वरद्वारा नियोजित छ” नामक भजन स्पष्टसित मेरो मनमा आयो: “हामीले ख्रीष्टलाई पछ्याउनुपर्छ र परीक्षा र सङ्कष्टहरूबाट गुज्रनुपर्छ भनी परमेश्‍वरले नियोजन गर्नुभएको छ। यदि हामी परमेश्‍वरलाई साँच्चै प्रेम गर्छौँ भने, हामी उहाँको सार्वभौमिकता र बन्दोबस्तहरूप्रति समर्पित हुनुपर्छ। परीक्षा र सङ्कष्टहरूबाट गुज्रनु भनेको परमेश्‍वरबाट आशिषित हुनु हो, अनि परमेश्‍वर भन्नुहुन्छ, हामी हिँड्ने बाटो जति धेरै कठिन हुन्छ, त्यसले हाम्रो आस्था र प्रेमलाई त्यति नै बढी देखाउन सक्छ। आज हामी यो बाटोमा हिँड्न सक्षम हुनु परमेश्‍वरद्वारा पूर्वनियोजित थियो। आखिरी दिनहरूका ख्रीष्टलाई पछ्याउनु नै सबैभन्दा ठूलो आशिष्‌ हो।” (थुमालाई पछ्याउनुहोस् र नयाँ गीतहरू गाउनुहोस्)। त्यो सही हो। हामीले यो जीवनमा कति वटा मार्ग हिँड्नुपर्छ र कति धेरै पीडा सहनुपर्छ यो सब परमेश्‍वरले नै पूर्वनिर्धारित गर्नुभएको हुन्छ—यसबाट कोही पनि उम्‍कन सक्दैन। यस्तो दमन र कठिनाइ सामना गर्नु बाहिरबाट नराम्रो देखिए पनि, वास्तवमा, यो मेरो जीवनवृद्धिको लागि फाइदाजनक थियो र यसले मेरो विश्‍वास सिद्ध पार्न सहयोग गर्न सक्थ्यो। म पहिले पनि धेरै वटा खतरनाक परिस्थितिहरूबाट गुज्रेको थिएँ, त्यसकारण मैले ममा कद र विश्‍वास पहिल्यै आइसकेको छ, र परमेश्‍वरको लागि म कष्ट भोग्‍न र आफूलाई अर्पित गर्न सक्‍ने भएको छु भन्‍ने सोचेको थिएँ। तर पुलिसको क्रूर यातना सामना गर्दा, मलाई कुटेर मारिन्छ वा कुँजो बनाइन्छ, र मलाई जेल सजाय हुन्छ भन्‍ने डर लाग्यो। मैले आफ्‍नै देहगत हितहरू र आफ्‍नै सुरक्षाबारे मात्रै विचार गरेँ। जब अत्यन्तै पीडा भयो, मैले मृत्युको सहारा लिएर यसबाट उम्‍कनेसमेत चाहना गरेँ। यस बिन्दुमा मलाई महसुस भयो कि मेरो विश्‍वास त दयनीय स्तरको पो रहेछ, र ममा साँचो कदको कमी अनि परमेश्‍वरप्रतिको प्रेमको अझै धेरै कमी रहेछ। यो कठिनाइ र दमनले मलाई ठूलो रातो अजिङ्गरको दुष्ट र क्रूर पैशाचिक प्रकृति अझै स्पष्ट रूपमा देख्‍न सहयोग गर्‍यो। विदेशीहरूका अघि कम्युनिस्ट पार्टीले गर्वसाथ धार्मिक स्वतन्त्रता दिइएको कुरा गर्छ, तर वास्तवमा यसले विश्‍वासीहरूलाई उन्माद रूपमा पक्राउ गर्छ र सताउँछ, र तिनीहरूलाई शत्रुजस्तो व्यवहार गर्छ। हामी सबैलाई परमेश्‍वरले सृष्टि गर्नुभएको हो, त्यसकारण परमेश्‍वरलाई विश्‍वास र आराधना गर्नु सही र स्वाभाविक कुरा हो, तैपनि ती पुलिसहरूले विश्‍वासीहरूलाई पक्राउ गर्छन् र हामीलाई मृत्युको मुखमा पुर्‍याउँछन्। कम्युनिस्ट पार्टी साँच्‍चै नै परमेश्‍वरको विरोध गर्ने दुष्ट भूत हो! मैले कम्युनिस्ट पार्टीको सारबारे अझै स्पष्ट रूपमा थाहा पाएँ। मलाई परमेश्‍वरले भन्‍नुभएको यो कुरा याद आयो: “अनुग्रहको युगमा भन्दा हजारौँ गुणा बढी साहस गरेर परमेश्‍वर आफ्‍नो सारा वास्ता र फिक्री समर्पित गर्दै, विपन्‍न मानिसहरूको यो समूह, गोबरको थुप्रोमा फसेका मानिसहरूको यो समूहलाई छुटकारा दिने आफ्‍नो काम गर्नको लागि ठूलो रातो अजिङ्गर बास गर्ने भूमिमा आउनुभयो” (वचन, खण्ड १। परमेश्‍वरको देखापराइ र काम। काम र प्रवेश (४))। मैले यो कुरा पहिले पनि पढेको थिएँ, तर मैले यसलाई व्यावहारिक रूपमा बुझेको थिइनँ। यो पक्राउपछि मात्रै मैले मानिसको मुक्तिको लागि परमेश्‍वरले चीनमा काम गर्नु कति विघ्‍न गाह्रो थियो भनेर व्यक्तिगत रूपमा बुझेँ। परमेश्‍वरलाई पछ्याउने र आफ्‍नो कर्तव्य निभाउने विश्‍वासी मात्र हुँदा त, कम्युनिस्ट पार्टीले मलाई यस्तो निर्दयी दुर्व्यवहार गरेको थियो—देहधारी परमेश्‍वरको विरुद्धमा त झन् पिशाचहरूको यो समूह कति हदसम्‍म जान्छ होला? तर यस्तो खतरनाक वातावरणमा पनि, परमेश्‍वरले सत्यता व्यक्त गर्ने कार्यलाई जारी राख्‍नुहुन्छ, र मानवजातिको मुक्तिको लागि सक्दो गर्नुहुन्छ। हामीप्रतिको उहाँको प्रेम कति महान् छ! परमेश्‍वरको प्रेमबारे सोच्दा म भावुक भएँ र ममा उत्साह जाग्यो। मैले मनमनै सङ्कल्प गरेँ, मलाई ठूलो रातो अजिङ्गरले यातना दिन जुनसुकै युक्ति प्रयोग गरे पनि, म परमेश्‍वरमा भरोसा गर्नेछु र दह्रिलो रूपमा खडा हुनेछु; यदि कुनै दिन जिउँदै निस्कन पाएँ भने, म परमेश्‍वरलाई नै पछ्याइरहनेछु र उहाँलाई सन्तुष्ट पार्न आफ्‍नो कर्तव्य पूरा गर्नेछु। परमेश्‍वरका वचनहरूले दिएको विश्‍वास र शक्तिको कारण म निकै शान्त भएँ। म काबुबाहिर गई कल्पना गर्न छोडेँ, र शारीरिक रूपमा मैले कष्ट भोगिरहेको भए पनि, मेरो मनमा शन्ति थियो।

केही समयपछि—तर कति पछि थाहै भएन—एउटा पुलिस आएर म जिउँदै छु कि छैन भनी हेर्न दुईपटक लात्तले हान्यो। म अझै पनि बाँधिएको र कुनामा कोचिएको थिएँ, र मैले आफ्‍नो शिरसमेत उठाउन सक्दिनथेँ। मैले उसको खुट्टा मात्रै देख्‍न सक्थेँ। त्यो पुलिसले मलाई सोध्यो, “तैँले कस्तो पुस्तक बोकिरहेको थिइस्, तँलाई थाहा थियो?” मैले भनेँ, “थाहा थियो।” त्यसपछि उसले भन्यो, “तँ विश्‍वासी होस्?” मैले भनेँ, “हो।” त्यसपछि उसले मलाई ती पुस्तक कहाँबाट आएका हुन्, मैले कहाँ लगिरहेको थिएँ, म अरूलाई कसरी सम्पर्क गर्छु, मैले कतिपटक पुस्तक ओसारेको छु, आदि इत्यादि कुराहरू बारम्‍बार सोधिरह्यो। मैले केही बोल्‍न नमानेको देख्दा, उसले नजिक आएर मलाई एक-दुईपटक लात्तले हिर्कायो र भन्यो, “तँ बोलेकै राम्रो! हामीलाई सबै कुरा बता त्यसपछि तँलाई जान दिनेछौँ—तेरो कुटाइ हुनेछैन!” त्यसपछिका केही दिनसम्‍म, तिनीहरूले निरन्तर ती प्रश्‍नहरूद्वारा केरकार गरिरहे, र तिनीहरूले कुनै उत्तर नपाउँदा, मलाई बारम्‍बार कुटपिट गरे। मलाई याद छ, एकपटक तिनीहरूले मलाई सोधपुछ गरिरहेका बेला, तिनीहरू कस्ता देखिन्छन् भनेर हेर्न मैले शिर उठाएँ। फलस्वरूप, एउटा पुलिसले मलाई अनुहारमा मुक्‍काले हान्यो, त्यसपछि टेबलमा राखिएको लौरो उठायो र मेरो घाँटीमा हिर्कायो। म त्यहीँ बेहोस भएँ। म त्यहाँ हुँदा कतिपटक बेहोस भएँ मलाई थाहा छैन। तिनीहरूले मलाई कुट्ने मात्र गरेनन्, मलाई शौचालय जान नदिएर अपमानित पनि गरे। एकपटक मैले तिनीहरूलाई शौचालय जान दिन अनुरोध गरेँ, तर यसको सट्टा मलाई ड्याम् कि ड्याम् मुक्‍का मात्रै हानियो। एउटा अफिसरले घृणाको शैलीमा भन्यो, “आफ्‍नै पाइन्टमा हग्! आफ्‍नै पाइन्टमा मुत्!” त्यसपछि ऊ गयो। मसँग रोक्‍नेबाहेक कुनै विकल्‍प थिएन। मेरो पेट सुन्‍निएको र दुखिरहेको थियो, अनि पछि यो छोएको पनि थाहा नपाउने अवस्थामा पुग्यो। मैले कहिले पिसाबमाथि नियन्त्रण गुमाएँ थाहै भएन—मलाई शरीरको तल्‍लो भाग भिजेर बरफजस्तै चिसो भएको मात्रै थाहा भयो। यो अत्यन्तै अपमानजनक र औधी लाजमर्दो अवस्था थियो।

तिनीहरूले मलाई लगेपछि खानको लागि केही पनि दिएनन्। सुरुमा त मलाई साह्रै भोक लागेको थियो, तर पछि मलाई खाने मन भएन—मलाई पीडा र असहजता मात्रै अनुभव भयो। मेरो आँखा यति सुन्‍नियो कि खोल्‍नै नहुने भयो, तर मलाई कसैले मेरो मुख खोलेर चिसो पानी खन्याइरहेको थाहा भयो। सुरुमा त मलाई तिर्खा लागेको थियो, तर केही समयपछि मैले पानी निल्‍नै सकिनँ, त्यसकारण तिनीहरूले मेरो मुखमा जबरजस्ती पानी हालिरहेका थिए। ममा कुनै बल थिएन र मैले जबरजस्ती आँखा खोल्‍न खोज्दा मैले एउटा पुलिसलाई अलिअलि देखेँ। उसले मलाई छातीमा मुक्‍काले हान्यो र जङ्गिँदै भन्यो, “बोल्छस् कि बोल्दैनस्?” मैले भनेँ, “मैले भन्‍नुपर्ने सबै कुरा तपाईंलाई भनिसकेँ। मैले अरू के भन्‍नु छ र?” त्यसपछि उसले मलाई कस्‍सेर मुक्‍का र लात हान्‍न थाल्यो। मलाई मेरो जीउका मासुहरू लुछिएर निस्किरहेजस्तो लाग्यो। मलाई दश-बाह्रपटक हानेपछि, उसले मलाई छातीमा लात हान्यो—मलाई कसैले मेरो मुटु नै अँठ्याएजस्तो लाग्यो, र यति दुख्यो कि मैले सास फेर्नै सकिनँ। त्यसपछि उसले मेरो कलरमा समातेर कुनामा चेप्ट्यायो, र मलाई मेरो टाउको, छाती, र पेटमा कस्सेर हानिरह्यो। उसले कतिपटक वा कति लामो समयसम्‍म हान्यो थाहै भएन। समय साह्रै ढिलो बितिरहेको छ जस्तो मात्रै लाग्यो। म घरीघरी बेहोस भइरहँदा ऊ रिसले झन्झन् पागल हुन्थ्यो, र अन्त्यमा मलाई दुखेको थाहा हुनै छोड्यो। मलाई पेटबाट केही आएजस्तो महसुस भयो र अन्तिममा थाम्‍न नसकेर बान्ता गर्न थालेँ। पुलिसले यसो भनेको मैले अलिअलि सुनेँ, “कोही झट्टै यहाँ आओ, यसले त रगत पो छाद्‍न थाल्यो!” त्यसपछि म बेहोस भएँ, र के भयो मलाई थाहै छैन। होस आएपछि, मैले मेरो लुगाभरि रगत लागेको देखेँ। मेरो होस अलिअलि मात्रै थियो र म फेरि कहिले बेहोस भएछु थाहै भएन। होस आउँदा, मसँग हलचल गर्ने शक्ति नै थिएन—म टुक्राटुक्रा हुन लागेजस्तो लाग्यो। म सायद बाँच्दिनँ होला जस्तो लाग्यो, र त्यो सोचले मलाई निकै व्याकुल बनायो। ठीक त्यही बेला, परमेश्‍वरका वचनहरूको एउटा खण्ड स्पष्टसित मेरो मनमा आयो। परमेश्‍वर भन्‍नुहुन्छ, “म तेरो टेको र ढाल हुँ, र सबै कुरा मेरो हातमा छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९)। हो। सबै कुरा परमेश्‍वरकै हातमा छन्, र म बाँच्‍छु कि मर्छु भन्‍ने कुरा परमेश्‍वरले नै निर्णय गर्नुहुन्छ। मैले सम्झेँ, जब अय्यूबलाई परीक्षा गरियो, तब शैतानले तिनलाई आक्रमण गरेर तिनको सम्पूर्ण शरीरमा औधी दुख्‍ने खटिरा आयो, तर परमेश्‍वरले शैतानलाई अय्यूबको ज्यान लिने अनुमति दिनुभएन, र शैतानले हद पार गर्ने आँट गरेन। मैले मेरो पक्राउ भएपछिका दिनहरूबारे विचार गरेँ। पुलिसले मलाई निरन्तर कुटिरहेका थिए र म कतिपटक बेहोस भएँ मलाई थाहै छैन, तैपनि परमेश्‍वरको वास्ता र सुरक्षाकै कारण म अझै जीवितै थिएँ। हाम्रो जीवन र मृत्यु पूर्ण रूपमा परमेश्‍वरकै हातमा छन्, र परमेश्‍वरले अनुमति दिनुभएन भने, शैतानले हाम्रो ज्यान लिन सक्दैन भन्‍ने कुरा मैले वास्तविक रूपमा र साँच्‍चै देखेँ। परमेश्‍वरका वचनहरूले मलाई विश्‍वास र शक्ति दिए, र मैले मनमनै प्रार्थना गरेँ, “हे परमेश्‍वर, म मेरो जीवन तपाईंको हातमा राख्‍न र तपाईंका योजनाबद्ध कार्य र बन्दोबस्तहरूमा समर्पित हुन तयार छु।”

ती दिनहरूमा म जीवन र मृत्युको दोसाँधमा यता र उता गरिरहेको थिएँ। सम्भावित मृत्यु सामना गर्दा मलाई सबैभन्दा बढी मेरी श्रीमती र बच्‍चाको चिन्ता लाग्यो। सन् २०१२ मा, पुलिस मेरो विश्‍वासको कारण मलाई पक्रन मेरो घर गएका थिए, तर भाग्यले, त्यो दिन म घरमा थिइनँ। त्यहाँदेखि नै, मैले फर्केर जाने आँट गरेको थिइनँ, र मैले तिनीहरूलाई नभेटेको तीन वर्ष भइसकेको थियो। म मरेँ भने, म तिनीहरूलाई फेरि कहिल्यै भेट्न पाउनेछैन भन्‍ने सोच आयो। म तिनीहरूलाई हेरचाह गर्न घर जान नसकेको वर्षौं भएको थियो। तिनीहरूको अवस्था कस्तो छ भनेर मलाई थाहै थिएन र मेरी छोरी त झन् बिरामी थिई। भविष्यमा तिनीहरू कसरी बाँच्लान्? यो सोच्दा मलाई रुन मन लाग्यो, तर मसँग रुने शक्तिसमेत थिएन। पछि, मलाई मैले प्रायजसो गाउने गरेको एउटा भजन याद आयो, “उजाड र दुःखद संसारका लागि एउटा विलाप” भन्‍ने भजन: “मानिसहरूका आफ्ना वासस्थान छन्, तर परमेश्‍वरसँग आफ्नो शिर अडाउन कतै ठाउँ छैन। कतिले आफूसँग भएको सबै कुरा अर्पण गर्छन्? परमेश्‍वरले संसारको निष्ठुरता पर्याप्त रूपमा चाख्नुभएको छ, र संसारका सबै कष्टसहनुभएको छ, तैपनि उहाँलाई मानिसको सहानुभूति प्राप्त गर्न धेरै गाह्रो छ। मानवजातिको बीचमा हिँड्दै, परमेश्‍वर मानिसबारे निरन्तर चिन्तित हुनुहुन्छ। उहाँको सुरक्षाका लागि कसले चासो देखाउँछ? उहाँ परिवर्तन भइरहने मौसमहरूमा अथक रूपमा काम गर्नुहुन्छ, मानवजातिका लागि सबै कुरा त्याग्नुहुन्छ। कसैले पनि कहिल्यै परमेश्‍वरको आरामका लागि चासो देखाएको छैन। मानिसहरू परमेश्‍वरबाट माग्न मात्र जान्दछन्, तर परमेश्‍वरका अभिप्रायहरूबारे अलिकति बढी सोच्न इच्छुक छैनन्। मानवजातिले पारिवारिक सुखको आनन्द लिन्छ, त्यसोभए किन तिनीहरू सधैँ परमेश्‍वरलाई आँसु बगाउन लगाउँछन्?” (थुमालाई पछ्याउनुहोस् र नयाँ गीतहरू गाउनुहोस्)। यो भजनले मलाई निकै भावुक तुल्यायो, र म परमेश्‍वरप्रति कति ऋणी छु भन्‍ने अनुभव गरायो। हाम्रो मुक्तिको लागि, परमेश्‍वर यो ठूलो रातो अजिङ्गरको देशमा देह बनेर देखा पर्नुभयो र काम गर्नुभयो। उहाँलाई कम्युनिस्ट पार्टीले दमन र खेदो गर्‍यो, यो पुस्ताले इन्कार गर्‍यो र उहाँको शिर लुकाउने ठाउँ कहीँ छैन। परमेश्‍वर सृष्टिका प्रभु हुनुहुन्छ—उहाँ सर्वोच्‍च र सम्‍माननीय हुनुहुन्छ, तैपनि हाम्रो मुक्तिको लागि असाधारण अपमान सहँदै हाम्रो लागि यति ठूलो मूल्य चुकाउनुहुन्छ। मानवजातिप्रतिको उहाँको प्रेम अत्यन्तै महान् छ! मैले विश्‍वास गरेको यतिका वर्ष भएको थियो र मैले उहाँका वचनहरूको धेरै मलजल र भरणपोषण प्राप्त गरेको थिएँ, तर जब मलाई दमन र कठिनाइ आइपर्‍यो, तब मेरो हृदयमा परमेश्‍वरको निम्ति कुनै ठाउँ थिएन। मैले परमेश्‍वरको लागि आफ्‍नो गवाहीमा कसरी दह्रिलो भएर शैतानलाई लज्‍जित तुल्याउन सक्छु भनेर विचार गरिरहेको थिइनँ, बरु आफ्‍नो देह र परिवारको बारेमा मात्रै विचार गरिरहेको थिएँ। यो कष्टमा परेकोमा मलाई अन्याय भयो जस्तो समेत लाग्यो। ममा परमेश्‍वरको इच्‍छाप्रति कुनै वास्ता थिएन, र म साँच्‍चै स्वार्थी र घृणित रहेछु भन्‍ने मैले देखेँ। वास्तवमा, यो कठिनाइ मेरो जीवनको लागि फाइदाजनक थियो, यसले मलाई मेरो आफ्‍नै भ्रष्टता र कमीकमजोरीहरू देख्‍न सहयोग गर्थ्यो। परमेश्‍वरको प्रेमबारे मनन गर्ने क्रममा, म भावविभोर भएँ र मलाई उत्साह मिल्यो, र म यो जीवन परमेश्‍वरको निम्ति, र परमेश्‍वरलाई सन्तुष्ट पार्नको निम्ति जिउनेछु भनेर शपथ खाएँ। मैले जति नै धेरै कष्ट भोग्‍नु परे पनि, म मर्नु नै परे पनि, म परमेश्‍वरमै भरोसा गर्दै उहाँप्रतिको गवाहीमा दह्रिलो गरी खडा हुनेवाला थिएँ।

पुलिसहरूले मबाट केही जानकारी लिने प्रयासमा कडा र नरम दुवै रणनीति प्रयोग गरे। मलाई याद छ, एक दिन मलाई एक पुलिसले आधा बटुका भात ल्याएर दियो, र अर्को आधा बटुका गोलभेडा दियो, र भन्यो, “तैँले केही नखाएको पनि धेरै दिन भइसक्यो। यति धेरै कष्ट र कुटाइ केको लागि सहेको? तैँले कसैलाई मारेको वा कहीँ आगो लगाएको पनि त होइन। तैँले धेरै कुटाइ खाइस्—यो सब गर्नु सार्थक छैन। अहिले तँ सडकको भिखारीभन्दा नराम्ररी गन्‍हाउँछस्। तँलाई थाहा भएको कुरा भन् अनि तैँले फेरि कष्ट भोग्‍नु पर्दैन। तैँले घर फर्कन र तेरी श्रीमती र बच्‍चासँग बस्‍न पाउनेछस्।” उसले त्यसपछि यसो भन्यो, “ती किताबहरू कहाँबाट ल्याइस्? कहाँ लगिरहेको थिइस्? यदि तैँले यीमध्ये एउटा प्रश्‍नको मात्र जवाफ दिइस् भने पनि, हामी तँलाई तुरुन्तै जान दिनेछौँ।” मैले एक शब्‍द पनि बोलिनँ, त्यसकारण उसलले एक-दुईपटक लात्तले हान्यो र चिच्याउँदै भन्यो, “तँ साला, फोहोरको डङ्गुर! तँलाई कुटाइ नपुगेको रहेछ! अहिले बल्‍ल अलिअलि बोल्‍न सक्‍ने भएर पनि अझै कुरा लुकाउँदैछस्।” मैले त्यो बेला के सोचिरहेको थिएँ भने, चाहे जेसुकै होस्, मैले अरू ब्रदर-सिस्टरहरूलाई कदापि बेच्‍नु हुँदैन। म यसरी यहूदा बन्‍न र परमेश्‍वरलाई धोका दिन सक्दिनँ। मबाट केही जानकारी नपाउने देखेर ऊ चुपचाप फर्केर गयो। मेरा हातखुट्टा अझै पनि बाँधिएकै अवस्थामा थिए; म कुनामा कुम्‍लिएर तिनीहरूको अपमान र कुटाइ खाइरहेको थिएँ। केही समयपछि मलाई साह्रै दयनीय र कमजोर अनुभव भयो। कुटपिटद्वारा म गम्भीर घाइते भएको थिएँ र बारम्‍बार होस जान्थ्यो। होसमा हुँदा, म परमेश्‍वरलाई प्रार्थना गर्थेँ र प्रायजसो परमेश्‍वरका वचनहरूबाट एक-दुईवटा खण्डहरू याद गर्न सक्थेँ। त्यो बेला मलाई परमेश्‍वरको वचनका दुइटा खण्डहरूले निकै गहिरो प्रभाव पारेका थिए। परमेश्‍वर भन्‍नुहुन्छ: “परमेश्‍वरले हामीलाई डोऱ्याउनुहुने मार्ग सिधा छैन, तर खाल्डा-खुल्डीले भरिएको घुमाउरो बाटो हो; यसबाहेक, परमेश्‍वर भन्नुहुन्छ, कि मार्ग जति धेरै ढुङ्गेनी हुन्छ, त्यत्ति नै बढी त्यसले हाम्रो प्रेमिलो हृदयहरूलाई प्रकट गर्न सक्छ” (वचन, खण्ड १। परमेश्‍वरको देखापराइ र काम। मार्ग … (६))। “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। जब मैले परमेश्‍वरका वचनहरूबारे सोचेँ, उहाँले मलाई मेरो साथमै रहेर अगुवाइ गरिरहनुभएजस्तो लाग्यो। मलाई विश्‍वास र शक्ति दिने, अनि मलाई अघि बढिरहन मदत गर्ने परमेश्‍वरका वचनहरू नै थिए। मैले मनमनै प्रार्थना गरेँ: “हे परमेश्‍वर! तपाईंको हेरचाह र सुरक्षाले गर्दा नै म अझै जीवितै छु। म तपाईंलाई धन्यवाद दिन्छु!”

भोलिपल्‍ट, पुलिसहरूले म अन्तिम चरणमा पुगेको छु भन्‍ने थाहा पाए, त्यसकारण तिनीहरूले मलाई एउटा कोठामा लगे, पानीको पाइपले मलाई पखाले, र त्यसपछि मलाई हस्ताक्षर गराउन एउटा कागज ल्याए। मेरो आँखा मधुरो भएको थियो, र मैले एउटा हरफ मात्रै पढ्न सकेँ। तिनीहरूले मलाई लगाएका अपराधका आरोपहरू यस्ता थिए: निषेधित वस्तुको ओसारपसार, पन्थमा विश्‍वास गर्ने, र सामाजिक सुव्यवस्था बिथोल्‍ने। मैले यसमा हस्ताक्षर गर्न नमान्दा, एक अफिसरले मेरो हात पक्रेर मलाई जबरजस्ती औँठाछाप हाल्‍न लगायो। केही समयपछि, ठ्याक्‍कै कति पछि थाहा भएन, तर केही पछि तिनीहरूले मेरो शिर कपडाले छोपिदिए, र मलाई पुलिसको कारमा जबरजस्ती हाले, अनि अर्कै ठाउँमा लगेर कारबाट बाहिर फालिदिए। म उठेर मेरो शिरको कपडा हटाउँदा, पुलिसको कार पर पुगिसकेको रहेछ। मैले एक-दुई कदम चालेँ तर थप अघि बढ्न ममा कुनै शक्ति बाँकी थिएन। मसँग सडकको छेउमा बस्‍नेबाहेक केही उपाय थिएन। धेरै संघर्षपछि, म आफू बसेको सहरमा आइपुगेँ। हिँड्न मलाई अत्यन्तै गाह्रो हुन्थ्यो, र कारमा चढ्दा म अलिअलि गर्दै बिस्तारै चढ्नुपर्थ्यो। मेरो दारी पनि लामो भएको रहेछ, त्यसकारण ड्राइभरले मलाई वृद्ध मानिस ठानेर मलाई हातमा समाएर चढाए। पछि मैले क्यालेन्डर हेर्दा, मलाई पुलिस चौकीमा आठ दिन यातना दिइएको रहेछ भन्‍ने थाहा भयो। परमेश्‍वरको सुरक्षा नभएको भए, म कुनै पनि हालतमा बाँच्‍ने थिइनँ। म बसेको ठाउँमा पुगेपछि, म ओछ्यानमा सुतिरहन मात्रै सक्थेँ—मेरो पूरै शरीर पीडाले ग्रस्त थियो। मेरो शरीरभरि नीलो र बैजनी रङका टुटुल्‍काहरू थिए जसमा छाम्दा ती ट्युमरजस्ता लाग्थे। यी टुटुल्‍काहरूमा अलिकति थिच्दा पनि साह्रै दुख्थ्यो। म चुपचाप त्यहाँ पल्टिरहेँ, र दशौँ दिनमा मात्रै म उठेर हिँड्न सक्‍ने भएँ, र पन्ध्रौँ दिनमा मात्रै मैले परमेश्‍वरका वचनहरूको पुस्तक उठाएर पढ्न सक्‍ने भएँ। सुरुमा त, म एक पेज पनि पढेर सकाउन सक्दिनथेँ किनभने बस्दा मेरो ढाड दुख्थ्यो, र पल्टेको बेला किताब समात्‍ने शक्ति थिएन। एकपटकमा म तीन-चार मिनेट मात्रै पढ्न सक्थेँ।

मेरो रिहाइपछि मलाई निरन्तर निगरानीमा राखिएको थियो र पुलिसले मलाई कल गरेर धम्की दिइरहन्थ्यो। मलाई याद छ, एकपटक मेरी आमा बिरामी हुनुभयो र म उहाँलाई भेट्न मेरो गृहनगर गएँ। फलस्वरूप, भोलिपल्‍ट पुलिसहरूले मलाई कल गरेर म किन घर गएको थिएँ भनेर सोधे। म अति गम्‍भीर रूपमा घाइते भएको थिएँ, अनि मैले कुनै पनि ब्रदर-सिस्टरहरूलाई सम्पर्क गर्न वा कुनै पनि कर्तव्य निभाउन सक्दिनँ भन्‍ने सोच्दा मलाई निकै गाह्रो हुन्थ्यो। त्यसरी म कसरी अघि बढ्न सक्छु मलाई थाहै थिएन। म साह्रै हैरान भइरहेको बेला, मैले परमेश्‍वरका वचनहरूमा यो कुरा पढेँ। सर्वशक्तिमान्‌ परमेश्‍वर भन्‍नुहुन्छ, “परमेश्‍वर ज-जसलाई ‘विजेताहरू’ भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्दा पनि अर्थात् आफूलाई अन्धकारको शक्तिमाझ पाउँदा पनि अझै तिनीहरू गवाहीमा दृढ हुन सक्छन् र परमेश्‍वरमाथिको आफ्नो सुरुको आत्मविश्‍वास र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई ‘विजेता’ हुनु भनी भन्‍नुहुन्छ। … परमेश्‍वरलाई पवित्र आत्मिक शरीर र शुद्ध कुमारीत्व चढाउनु भनेको परमेश्‍वरको अगाडि इमानदार हृदय राख्नु हो। मानवजातिका लागि, इमानदारीता भनेको शुद्धता हो र परमेश्‍वरप्रति इमानदार हुन सक्ने क्षमता हुनु भनेको शुद्धता कायम राख्नु हो। तैँले अभ्यास गर्नुपर्ने कुरा यही हो। जब तैँले प्रार्थना गर्नुपर्छ, तब प्रार्थना गर्; जब तँ सङ्गतिमा भेला हुनुपर्छ, तैँले त्यसै गर्नुपर्छ; जब तैँले भजन गाउनुपर्छ, भजनहरू गा; जब तैँले देहको विरुद्धमा विद्रोह गर्नुपर्छ, देहको विरुद्धमा विद्रोह गर्। तैँले आफ्नो कर्तव्य पूरा गर्दा, त्यसमा अलमल गर्नु हुँदैन; तैँले परीक्षाहरूको सामना गर्नुपर्दा, तँ दृढ भई खडा हुनू। परमेश्‍वरप्रतिको भक्ति यही हो” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। परमेश्‍वरका वचनहरूले मलाई विश्‍वास र शक्ति दिए र मेरो हृदय उज्यालो बनाए। ठूलो रातो अजिङ्गरले मलाई जसरी सताए पनि, मैले अरू मण्डली सदस्यहरूलाई सम्पर्क गर्न वा कर्तव्य निभाउन नपाए पनि, र मेरो परिणाम जे-जस्तो भए पनि, म परमेश्‍वरलाई अन्तिमसम्‍मै पछ्याउनेवाला थिएँ।

पुलिसहरूको निर्दयी यातनाको कारण ममा धेरै स्वास्थ्य समस्याहरू देखा परे। डाक्टरले मेरो मुटुको भल्बमा क्षति पुगेको, मेरो मुटुमा रगतको बहाव कम भएको, र मेरो कलेजो, पित्त थैली, फियो र मृगौलामा समस्या भएको बताए। म वास्तवमा टुक्राटुक्रा भएजस्तै छु भनेर तिनले भने। पहिले मेरो स्वास्थ्य स्थिति राम्रो थियो, तर अहिले केही नबोकी खुड्किलामा एक पाइला सार्दा पनि म स्याँस्याँ हुन्छु र मेरो मुटु दुख्छ। सुरुमा तिनीहरूले मलाई रिहाइ गर्दा, मेरो शिरको तालु उक्‍काएर फालिएको छ जस्तै लाग्थ्यो। साह्रै दुख्थ्यो र अलिकति केही कुराले छोयो भने पनि झन् साह्रै दुख्थ्यो। ८० प्याकेट चिनियाँ औषधि पिएपछि, मेरो टाउको दुख्‍ने समस्या अलिक कम भयो। मलाई सधैँ पखाला लाग्थ्यो, र मलाई मेरो पेटै झर्न लागेजस्तो हुन्थ्यो। साह्रै दुख्थ्यो, र दुई दिनसम्‍म पिसाबबाट रगत गइरह्यो। त्यो बेला, डाक्टरलाई भेट्नका लागि मसँग कुनै पैसा थिएन, र मलाई म बाँच्दिनँ जस्तो लागेको थियो, त्यसकारण मैले परमेश्‍वरलाई प्रार्थना गरेँ: “हे परमेश्‍वर, म मर्छु कि बाँच्छु त्यो पूर्ण रूपमा तपाईंकै हातमा छ। म बाँचे पनि मरे पनि म तपाईंलाई धन्यवाद दिन्छु।” तर अचम्‍मको कुरा, तीन दिनसम्‍म सुन्‍निन रोक्‍ने औषधि खाएपछि म निको भएँ।

कम्युनिस्ट पार्टीले पक्राउ गरेर यातना दिएपछि मैले कष्ट भोग्‍नु परेको भए पनि, यसबाट मैले धेरै कुरा सिकेँ। नर्कमा बिताएको त्यो आठ दिनको अवधिले मलाई कम्युनिस्ट पार्टी साँच्‍चै नै परमेश्‍वरको विरोध गर्ने दुष्ट भूत हो भन्‍ने देखायो। म त नियम पालना गर्ने र आफ्‍नै सुरमा काम गर्ने साधारण र सीधा इसाई मात्र हुँ। म आफ्‍नो विश्‍वासको अभ्यास गर्न, सत्यता खोजी गर्न, परमेश्‍वरको मुक्ति पाउन, र आफ्‍नो क्षमताले भ्याउञ्‍जेल सृष्टि गरिएको प्राणीको कर्तव्य निभाउन मात्रै चाहन्छु। तैपनि, कम्युनिस्ट पार्टीले मलाई पक्राउ गरेर झण्डै मार्‍यो। कम्युनिस्ट पार्टीले विश्‍वासीहरूलाई तर्साउनका लागि हिंसा र निर्दयी सतावट प्रयोग गर्छ, ताकि मानिसहरूले परमेश्‍वरमा विश्‍वास गर्न र उहाँलाई पछ्याउन आँट नगरून्, यसरी तिनीहरूले परमेश्‍वरको मुक्तिको काम बरबाद पार्ने प्रयास गर्छन्। तर यसले जति यस्तो सतावट प्रयोग गर्छ, त्यति नै हामीले यसको दुष्टता र क्रूरता देख्छौँ, र यसलाई घृणा र इन्कार गर्छौँ, अनि त्यति नै हामी ज्योतिको निम्ति, परमेश्‍वरको राज्यको आगमनको निम्ति, र पृथ्वीमा निष्पक्षता र न्यायले शासन गर्ने दिनको निम्ति तृषित हुन्छौँ। यसबाट, मैले परमेश्‍वरको प्रेम पनि अनुभव गरेँ। परमेश्‍वरको सुरक्षा र उहाँका वचनहरूको अगुवाइ नपाएको भए, म त्यो दुष्ट भूतहरूको अखडाबाट कुनै पनि हालतमा जिउँदै निस्‍कन सक्दिनथेँ। म परमेश्‍वरप्रति हृदयदेखि नै कृतज्ञ छु, र म परमेश्‍वरको प्रेमको ऋण तिर्नको लागि सत्यता खोजी गर्न र आफ्‍नो कर्तव्य राम्ररी निभाउन चाहन्छु।


३७. चिप्ले र छली हुँदा सिकिएको एउटा पीडादायी पाठ

मारियाना, इटाली

सन् २०२० मा म मण्डलीमा डिजाइन, र मुख्यगरी चित्र बनाउने काम गर्थेँ। केही समयपछि, मैले चित्र बनाउने काम अरू कामभन्दा सुस्त गतिमा हुने रहेछ भन्ने थाहा पाएँ। मेरी सुपरभाइजर अरू कामको पनि निरीक्षण गर्थिन्, त्यसैले उनी हाम्रो कामलाई त्यति नजिकबाट नियालिरहेकी थिइनन्। म अल्छी गर्न थालेँ। मलाई कसैले हतारमा काम नगराउने भएकोले, मैले केवल सामान्य रूपमा गरिने कर्तव्यहरू मात्र निर्वाह गरेँ। मैले के सोचेँ भने मैले अल्छी नगरिकन हरेक दिन केही चित्रहरू पूरा गरेँ भने पुग्छ। जे होस्, यो आरामदायी काम थियो। मैले हतार गर्नुपर्ने वा शारीरिक रूपमा कुनै कष्ट भोग्नुपर्ने थिएन। म चित्र बनाउन सिपालु थिएँ; म सबै सिद्धान्त र पेसागत सीपहरूसँग परिचित थिएँ। त्यसैले मैले मलाई यही कर्तव्यमा राखिने निश्चित छ, र अन्तमा मैले मुक्ति पाउनेछु। त्यस्तो दृष्टिकोण राखेकोले, आफ्नो कर्तव्यमा मेरा कुनै दैनिक लक्ष्य वा योजना थिएनन्। म आफूले सकेजति मात्र गर्थेँ र जति गर्थेँ त्यो आफूलाई ठीकै लाग्थ्यो। म कहिल्यै अल्छी देखिइनँ, तर म पूर्ण रूपमा तनावमुक्त थिएँ। आफूले चित्र कोर्दै गर्दा मलाई ध्यान केन्द्रित गर्न साह्रै गाह्रो हुन्थ्यो। मेरो च्याटिङ सफ्टवेयरमा कुनै सन्देश देखिनेबित्तिकै म तुरुन्तै जाँच गर्थेँ, महत्त्व वा जरुरीपनको वास्ता नगरी प्रतिक्रिया दिने र ती कुराहरू सम्हाल्ने गर्थेँ। म थाहै नपाई धेरै समय खेर फाल्थेँ। कहिलेकाहीँ हाम्रा बिहानी भेलाहरू हुन्थे, र मैले त्यो दिन आफ्नो समय राम्ररी प्रयोग गरेमा म तीनवटा चित्र पूरा गर्न सक्थेँ, तर पहिलो चित्र पूरा गरेपछि मलाई एकदम फोस्रो सन्तुष्टि हुन्थ्यो, र म सोच्थेँ, बिहानी भेलाका कारण आधा दिन सकिइसकेकोले दुईवटा चित्र बनाउनु नै पर्याप्त छ। त्यसैले म ढिलासुस्ती गर्थेँ र अन्तमा दुईवटा मात्र पूरा गर्थेँ। यति मात्र होइन, म आफ्नो खाली समय समाचार हेर्न प्रयोग गर्थेँ। म आफ्नो जीवन प्रवेशबारे सोच्दिनथेँ वा आफ्नो कर्तव्यमा के समस्याहरू हुन सक्छन् भनी विचार गर्दिनथेँ। त्यो अवधिमा, म आफ्नो कर्तव्यमा केवल परिश्रम मात्र गरिरहेकी थिएँ, परमेश्‍वरका वचनहरू पढ्न वा आत्म-चिन्तनमा ध्यान केन्द्रित गरिरहेकी थिइनँ। मैले भ्रष्टता प्रकट गरेँ तर त्यसलाई समाधान गर्न सत्यता खोजिनँ। मैले के सोचेँ भने मेरो पेसागत सीपमा कुनै खास कठिनाइ छैन र मैले राम्रै सङ्ख्यामा डिजाइनहरू पूरा गरेकी छु, त्यसैले म आफ्नो कर्तव्यमा राम्रै गरिरहेकी छु।

कामको बोझ बढ्दै गयो, तर हाम्रो चित्र कोर्ने गति साह्रै सुस्त थियो, त्यसैले काम थुप्रिँदै गयो। एउटा डिजाइन त पूरै एक महिनासम्म रोकेर राखिएको थियो। सुपरभाइजरले यो कुरा थाहा पाइन् र हाम्रो दैनिक कामको परिणाम छानबिन गरिन्, उनले हाम्रो उत्पादकत्व कति न्यून रहेछ भन्ने बुझिन् र आफ्नो कर्तव्यमा अल्छी र लापरवाह भएकोमा हामीलाई साह्रै कठोरतासाथ काटछाँट गरिन्। उनले काम यति धेरै थुप्रिएको देख्दा पनि हामीमा कुनै जरुरीपनको महसुस नभएको, र कसैले यसबारे रिपोर्ट नगरेको, र हामी लापरवाह भएका, बोझ नउठाएका, र आफ्नो कर्तव्यमा ढिलासुस्ती गरेका, जुन सुसमाचारको काममा बाधा हो भन्ने कुरा गरिन्। सुपरभाइजरले त्यसो भनेको सुनेर म साह्रै छक्क परेँ। मलाई सामान्यतया आफू निकै व्यस्त रहेकी र धेरै काम गरेको महसुस हुन्थ्यो, त्यसोभए होसियारीपूर्वक हिसाब गर्दा यो यति थोरै किन भयो त? के यसले मलाई मण्डलीको भरमा बाँच्ने परजीवी बनाएन र? यस्तै चलिरहने हो भने त मलाई बर्खास्त गरिनेछ र हटाइनेछ। त्यसपछि, सुपरभाइजरको निगरानीमा आफ्नो कर्तव्यमा मेरो दक्षता केही हदसम्म सुधार भयो। तर सबै बाँकी डिजाइनहरू देख्दा मलाई चिन्ता लाग्थ्यो। विशेष गरी, सुपरभाइजरले अझ नजिकबाट काम अनुगमन गरिरहेकी थिइन्, कहिलेकाहीँ विस्तृत प्रश्नहरू सोध्थिन् र हामी केमा सङ्घर्ष गरिरहेका छौँ भनेर जाँच गर्थिन्। उनी हामीलाई झाराटारुवा तरिकाले काम गरिरहेको देखे, हामीसँग अझ कठोर स्वरमा बोल्थिन्। मलाई दिक्क लाग्थ्यो। उनलाई आलोचना गर्न त सजिलो थियो, तर त्यो त बढी अपेक्षा गरिएको थियो। के उनलाई यी डिजाइनहरू बनाउन सजिलो छ भन्ने लाग्थ्यो? म पहिल्यैदेखि कडा मेहनत गरिरहेकी थिएँ। उनले आफूलाई इच्छा लागेजति अपेक्षा राख्न सक्थिन्, तर म कुनै अलौकिक मान्छे त थिइनँ नि! म प्रतिरोधी स्थितिमा थिएँ, त्यसैले मैले अझ धेरै कष्ट भोग्न वा मूल्य चुकाउने तत्परता महसुस गरिनँ। हतार गर्ने मेरो बनावटी प्रयास केवल सुपरभाइजरलाई देखाउनका लागि थियो। म आफू एकदमै ढिला भएँ भने मलाई काटछाँट गरिएला कि भनेर डराउँथेँ। म आफूलाई कसैले घिसारिरहेजस्तो महसुस गर्थेँ र म हरेक दिन साह्रै थकित हुन्थेँ। म प्राय: यदि मैले एकै क्षणमा सबै चित्रहरू पूरा गर्न सकेँ भने कति राम्रो हुन्थ्यो होला! भन्ने कल्पना गर्थेँ। अनि मैले अरू सिस्टरहरूको कर्तव्य कति आरामदायी छ, मैले जस्तो हरेक दिन अनन्त डिजाइनहरू बनाउनुपर्ने छैन भन्ने सोच्दै उनीहरूको ईर्ष्या पनि गरेँ। यो दिक्कलाग्दो र थकाइलाग्दो थियो, र मैले ढिलो काम गरेँ भने मलाई काटछाँट गरिन्थ्यो। यो काम त राम्रो रहेनछ भन्ने मलाई लाग्यो। म सही स्थितिमा नभएकीले, केही समयसम्म मलाई निरन्तर निद्रा लाग्ने भइरह्यो। म राति पर्याप्त सुतेकी हुन्थेँ, तर दिनमा म आधा-निद्रामै हुन्थेँ। मैले डिजाइनमा काम गर्न आफ्नो ऊर्जा जुटाउनुपर्थ्यो। त्यसपछि मैले आफूसँग काम गर्ने दुई सिस्टरहरूको काममा केही समस्याहरू भएको देखेँ। तिनीहरू मध्ये एउटी सिद्धान्तहरू बुझ्दिनथिइन् र उनी सानातिना कुरामा अल्झिरहँदा हाम्रो प्रगति रोकिइरहेको थियो। अर्कीचाहिँ सधैँ झारा टार्थिन्, तर मैले उनीहरूलाई यी कुराहरू यसो सामान्य रूपमा औँल्याइदिएँ तर त्यसपछि सोधखोज गरिनँ वा हाम्रो अगुवालाई यसबारे बताइनँ। अन्ततः हाम्रो टोली अगुवाले यी समस्याहरू थाहा पाएर तिनको समाधान गरिन्, तर त्यतिबेलासम्म हाम्रो काममा पहिल्यै ढिलाइ भइसकेको थियो।

एक दिन अगुवाले अप्रत्याशित रूपमा मलाई खोजिन् र भनिन्, “तपाईं आफ्नो कर्तव्यमा झाराटारुवा, चिप्ले र गैरजिम्मेवार बनिरहनुभएको छ। कसैले बाध्य पारेपछि मात्र तपाईं प्रयास गर्नुहुन्छ। तपाईं साँचो रूपमा परमेश्‍वरप्रति आफूलाई समर्पित गरिरहनुभएको छैन। तपाईंको व्यवहारका आधारमा, तपाईंलाई बर्खास्त गरिएको छ। तपाईं आंशिक डिजाइनको काम गर्न सक्नुहुन्छ, तर पश्चात्ताप नगरे भविष्यमा तपाईंको आवश्यकता पर्नेछैन।” म अगुवाले मेरो खुलासा गरेको कुराले नि: शब्द भएँ। म आफ्नो कर्तव्य वास्तवमा त्यसरी नै गरिरहेकी निर्वाह थिएँ, तर मलाई त्यो परिस्थिति एकदमै आकस्मिक लाग्यो। मैले त्यो वास्तविकतालाई तुरुन्तै स्वीकार गर्न सकिनँ। मैले आफूले मण्डलीको काममा ढिलाइ गरेकी र त्यसले साँच्चै हानि पुऱ्याएको भन्ने कुरा स्विकारेँ। म असाध्यै दुःखी अनि पश्चात्ताप र आत्म-ग्लानिले भरिएकी थिएँ, अनि मैले परमेश्‍वरको धर्मी स्वभावले मानिसको कुनै पनि उल्लङ्घन सहन गर्दैन भन्ने महसुस गर्न सकेँ। परमेश्‍वरले कसैलाई हेर्दा, उनीहरूले बाहिरी रूपमा कति राम्रो व्यवहार गर्छन्, कति व्यस्त देखिन्छन् भनेर हेर्नुहुन्न। उहाँ सत्यता र उनीहरूको आफ्नो कर्तव्यप्रतिको मनोवृत्तिलाई हेर्नुहुन्छ। तर आफ्नो कर्तव्यप्रति मेरो झाराटारुवा प्रयास गर्ने र ढिलासुस्ती गर्ने, साह्रै लापरवाह मनोवृत्ति थियो, र मलाई सधैँ अरूले बाध्य पार्नुपर्थ्यो। मलाई काटछाँट गरिएपछि पनि मैले कुनै परिवर्तन गरिनँ र मैले धेरै पहिले नै परमेश्‍वरलाई घृणा गर्ने बनाइसकेकी थिएँ। बर्खास्त हुनु परमेश्‍वरको ताडना र अनुशासन थियो। दोषी मबाहेक अरू कोही थिएन—मैले जे रोपेकी थिएँ, त्यही कटनी गरिरहेकी थिएँ। म समर्पित हुन र साँच्चै आत्म-चिन्तन गर्न अनि आफ्ना विगतका अपराधहरूको पूर्ति गर्न पश्चात्ताप गर्न तयार भएँ। तर मैले नबुझेको कुरा के थियो भने, सुरुमा त मैले राम्रो काम गर्न चाहेकी थिएँ, त्यसोभए किन म आफ्नो कर्तव्य त्यो तरिकाले निर्वाह गर्न पुगेँ त? त्यसको कारण के थियो? मैले आफ्नो अलमलमा परमेश्‍वरलाई प्रार्थना गरेँ, र मेरो समस्या बुझ्न मलाई अन्तर्दृष्टि दिन उहाँलाई बिन्ती गरेँ।

त्यसपछि मैले एक पटक आफ्नो आत्मिक भक्तिको समयमा परमेश्‍वरका वचनहरूको यो खण्ड पढेँ: “यदि तिमीहरूले होसियारीसाथ र जिम्‍मेवारीपूर्वक आफ्‍नो कर्तव्य पूरा गरेका भए, आफ्‍ना अनुभवहरू बताउन र परमेश्‍वरको गवाही दिन सक्‍ने बन्‍न पाँच-छ वर्ष पनि लाग्‍दैनथियो, अनि विभिन्‍न काम निकै प्रभावकारी रूपमा पूरा हुनेथियो—तर तिमीहरू परमेश्‍वरका अभिप्रायहरूलाई वास्ता गर्न इच्‍छुक हुँदैनौ, न त सत्यताप्रति नै तिमीहरू लागिपर्छौ। तिमीहरूलाई कतिपय कुराहरू कसरी गर्नुपर्छ भन्‍ने थाहा छैन, त्यसैले म तिमीहरूलाई सही-सही निर्देशनहरू दिन्छु। तिमीहरूले सोचविचार गर्नुपर्दैन, तिमीहरूले केवल सुन्‍नु र त्यसलाई कार्यान्वयन मात्र गर्नुपर्छ। तिमीहरूले लिनैपर्ने थोरै जिम्मेवारी यो मात्रै हो—तर त्यो पनि तिमीहरूले गर्न सक्‍नेभन्दा परको कुरा हो। तिमीहरूको बफादारीता कहाँ छ? त्यो कहीँ पनि देखिँदैन! तिमीहरू मिठा-मिठा कुरा मात्रै गर्छौ। तिमीहरूलाई आफूले के गर्नुपर्छ भन्‍ने मनमा थाहा हुन्छ, तर तिमीहरू सत्यता अभ्यास नै गर्दैनौ। यो परमेश्‍वरविरुद्ध विद्रोह हो, र मुख्यतः यो सत्यताप्रति प्रेम नहुनु हो। सत्यताअनुसार कसरी काम गर्ने त्यो तिमीहरूलाई मनमा एकदमै राम्ररी थाहा छ—तिमीहरू यसलाई अभ्यास मात्रै गर्दैनौ। यो गम्‍भीर समस्या हो; तिमीहरू सत्यता अभ्यास नगरी यसलाई हेरी मात्रै रहेका छौ। तिमीहरू परमेश्‍वरमा समर्पित हुने मानिसहरू हुँदै होइनौ। तिमीहरूले परमेश्‍वरको घरमा कर्तव्य पूरा गर्न कम्तीमा पनि सत्यता खोजी र अभ्यास गर्नैपर्छ अनि सिद्धान्तहरूअनुसार काम गर्नैपर्छ। तैँले आफ्‍नो कर्तव्य पूरा गर्दा सत्यता अभ्यास गर्न सक्दैनस् भने, यसको अभ्यास कहाँ गर्न सक्छस् र? अनि यदि तैँले कुनै पनि सत्यता अभ्यास गर्दैनस् भने, तँ अविश्‍वासी होस्। तँ सत्यता स्विकार्दैनस्—यसलाई अभ्यास गर्नु त कता हो कता—र परमेश्‍वरको घरमा अल्याङटल्याङ गर्छस् भने तेरो उद्देश्य वास्तवमा के हो? के तँ परमेश्‍वरको घरलाई तेरो अवकाश-गृह वा दानशाला बनाउन चाहन्छस्? यदि त्यस्तो हो भने, तँ गलत छस्—परमेश्‍वरको घरले फाइदा लुट्ने वा भतुवा मानिसहरूलाई हेरचाह गर्दैन। कमजोर मानवता भएको, आफ्‍नो कर्तव्य खुसीसाथ पूरा नगर्ने, कर्तव्य पूरा गर्न अयोग्य सबैलाई हटाइनैपर्छ; सत्यता पटक्‍कै स्वीकार नगर्ने सबै अविश्‍वासीहरूलाई हटाइनैपर्छ। कतिपय मानिसहरू सत्यता बुझ्छन् तर आफ्‍नो कर्तव्य निर्वाह गर्दा यसको अभ्यास गर्न सक्दैनन्। कुनै समस्या देख्दा, तिनीहरू त्यसलाई समाधान गर्दैनन्, अनि त्यो आफ्नो जिम्‍मेवारी हो भन्‍ने थाहा हुँदा पनि, तिनीहरू त्यो काम तनमनले गर्दैनन्। तैँले गर्न सक्‍ने जिम्‍मेवारीहरूसमेत पूरा गर्दैनस् भने, आफ्‍नो कर्तव्य पूरा गर्दा के-कस्ता मूल्य वा परिणाम निस्कन सक्छन् र? यसरी परमेश्‍वरमा विश्‍वास गर्नु अर्थपूर्ण हुन्छ र? सत्यता बुझ्‍ने तर यसलाई अभ्यास गर्न नसक्‍ने, आफूले भोग्‍नुपर्ने कष्ट भोग्‍न नसक्‍ने व्यक्ति कर्तव्य निर्वाहको लायक हुँदैन। कर्तव्य पूरा गर्ने कतिपय मानिसहरू पेट भर्न मात्रै त्यसो गर्छन्। तिनीहरू भिखारी हुन्। तिनीहरू आफूले परमेश्‍वरको घरमा केही काम गरे भने, आफ्नो गाँसबासको व्यवस्था हुनेछ, काम नगरी खान पाइनेछ भन्‍ने विचार गर्छन्। के त्यस्तो मोलमोलाइ पनि हुन्छ र? परमेश्‍वरको घरले भतुवाहरूलाई पाल्दैन। यदि कसैले अलिकति पनि सत्यता अभ्यास गर्दैन, र जो आफ्‍नो कर्तव्यमा निरन्तर झाराटारुवा हुन्छ, अनि परमेश्‍वरमा विश्‍वास गर्छु भनी भन्छ भने, के परमेश्‍वर उसलाई स्वीकार गर्नुहुन्छ? त्यस्ता सबै मानिसहरू अविश्‍वासी हुन् र परमेश्‍वरको नजरमा तिनीहरू दुष्कर्मी हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनहरूमाथि विचार गर्दा, मैले उहाँले मेरो सामुन्ने मेरो खुलासा गरिरहनुभएजस्तो महसुस गरेँ। मैले आफ्नो कर्तव्य कसरी निर्वाह गरेँ भनेर उहाँले ठ्याक्कै वर्णन गर्नुभयो। मैले घटेका घटनाहरूलाई एकपछि अर्को गर्दै फर्केर सोचेँ। जब मैले सुपरभाइजर कामको त्यति धेरै अनुगमन गर्दिनन् भन्ने देखेँ, म धूर्त र चलाख बन्दै त्यसको फाइदा उठाउन थालेँ। म अल्छी त देखिइनँ, तर धेरै काम पनि गरिनँ। मेरो फुर्सदको समयमा, म आफ्नो कर्तव्यमा भएका समस्याहरूबारे वा आफ्नो जीवन प्रवेशबारे सोचिरहेकी थिइनँ, बरु म जिज्ञासावश समाचार हेर्थेँ—मेरो हृदयमा कुनै उचित कुरा थिएन। मैले हाम्रो कामको प्रगतिमा कसरी ढिलाइ गरिरहेकी थिएँ भन्नेबारे म पूर्ण रूपमा अनभिज्ञ थिएँ। हाम्री सुपरभाइजरद्वारा काटछाँट गरिएपछि मेरो कामको दक्षता अलिकति सुधार त भयो, तर म बर्खास्त नहुनको लागि मात्रै आफूलाई प्रयास गर्न बाध्य पारिरहेकी थिएँ। मैले उनको निगरानी र सुपरिवेक्षणप्रति प्रतिरोधी बन्दै गुनासो गरेँ, र आफ्नो कर्तव्य निर्वाह गर्दा दिक्क समेत मानेँ। मलाई यो एउटा जस नपाइने, कठिन कामजस्तो लाग्यो। मलाई आफूसँग काम गर्ने एक जना सिस्टर झारा टारिरहेकी र काममा बाधा पुऱ्याइरहेकी छन् भनी थाहा थियो, तर मैले नदेखेझैँ गरेँ। मैले आफ्नो कर्तव्यप्रति मेरो कुनै इमानदारी थिएन भन्ने बुझेँ। म सत्यता अभ्यास बिलकुलै गरिरहेकी थिइनँ, न त परमेश्‍वरका अभिप्रायलाई नै ख्याल गरिरहेकी थिएँ। मैले केवल आफ्नो शारीरिक सुख र आरामको मात्र वास्ता गरेँ। म मण्डलीमा सित्तैमा खान खोज्ने परजीवी थिएँ। ममा कुनै विवेक वा समझ थिएन! मेरो व्यवहार पेटभरि खान र आशिष् पाउन मात्रै चासो राख्ने ती अविश्‍वासीहरूको भन्दा फरक थिएन। मैले आफ्नो कर्तव्य त्यसरी निर्वाह गरिरहेकी पेसागत सीपहरू नबुझेर वा सही सीपहरू नभएका कारणले थिएन। यो त ममा मानवताको कमी भएकोले र मैले सत्यता नखोजेकी, अनि मैले देहको सुखभोगको लालसा गरेका कारणले थियो। म मण्डलीमा कर्तव्य निर्वाह गर्न बिलकुलै योग्य थिइनँ।

मैले आफ्नो आत्म-चिन्तनको क्रममा परमेश्‍वरका केही वचनहरू पढेँ: “परमेश्‍वरका चुनिएका सबै मानिसहरूले अहिले आफ्‍नो कर्तव्य पूरा गर्ने अभ्यास गरिरहेका छन्, र परमेश्‍वरले मानिसहरूको कर्तव्य निर्वाहलाई मानिसहरूको एउटा समूहलाई सिद्ध पार्न र अर्को समूहलाई हटाउन प्रयोग गर्नुहुन्छ। त्यसकारण, कर्तव्य पूरा गर्दा नै हरेक प्रकारको व्यक्ति प्रकट हुन्छ, र तिनीहरूको कर्तव्य निर्वाहमा नै हरप्रकारको छली व्यक्ति, अविश्‍वासी, र दुष्ट व्यक्ति प्रकट भएर हटाइन्छ। बफादार रूपमा आफ्‍नो कर्तव्य पूरा गर्नेहरू इमानदार मानिस हुन्; निरन्तर झारा टार्नेहरू छली, छट्टु मानिस हुन्, र तिनीहरू अविश्‍वासी हुन्; अनि आफ्‍नो कर्तव्यमा बाधा र व्यवधानहरू पैदा गर्नेहरू दुष्ट मानिसहरू हुन्, र तिनीहरू ख्रीष्टविरोधीहरू हुन्। … आफ्‍नो कर्तव्य पूरा गर्ने क्रममा सबै मानिसहरू खुलासा हुन्छन्—व्यक्तिलाई कर्तव्यमा लगाउनु मात्रै पर्छ, त्यसपछि ऊ इमानदार हो कि छली व्यक्ति हो र ऊ सत्यतालाई प्रेम गर्ने व्यक्ति हो कि होइन भनेर चाँडै प्रकट भइहाल्छ। सत्यतालाई प्रेम गर्नेहरूले निष्कपट रूपमा आफ्‍नो कर्तव्य पूरा गर्न र परमेश्‍वरको घरको काममा साथ दिन सक्छन्; सत्यतालाई प्रेम नगर्नेहरूले परमेश्‍वरको घरको काम अलिकति पनि कायम राख्दैनन्, र तिनीहरू आफ्‍नो कर्तव्य निर्वाहमा गैरजिम्‍मेवार हुन्छन्। दृष्टि तीक्ष्ण भएका जोकोहीलाई यो कुरा तुरुन्तै स्पष्ट हुन्छ। आफ्‍नो कर्तव्य राम्ररी पूरा नगर्ने कोही पनि सत्यतालाई प्रेम गर्ने वा इमानदार व्यक्ति होइन; त्यस्ता सबै मानिसहरू प्रकाश भएर हटाइनेछन्। आफ्‍नो कर्तव्य राम्ररी पूरा गर्न, मानिसहरूमा जिम्‍मेवारी र बोझको बोध हुनैपर्छ। यस तरिकाले, काम निश्‍चय नै उचित रूपमा हुनेछ। यदि व्यक्तिमा बोझ वा जिम्‍मेवारीबोध हुँदैन भने, उसलाई सबै कुरामा प्रेरित गर्नुपर्छ भने, र यदि ऊ सधैँ झाराटारुवा हुन्छ अनि समस्याहरू आउँदा उसले अरूमाथि दोष थोपर्ने प्रयास गरेर ती समस्याहरू हल हुन ढिलाइ हुन्छ भने, यो केवल चिन्ता मात्र ल्याउने कुरा हो। के त्यसपछि काम अझै पनि राम्ररी गर्न सकिनेछ र? अनि के त्यस्ता व्यक्तिहरूको कर्तव्य निर्वाहले कुनै नतिजा निकाल्न सक्छ र? तिनीहरू आफ्नो निम्ति बन्दोबस्त गरिएको कुनै पनि काम गर्न चाहँदैनन्, र अरूलाई काममा सहयोग चाहिएको देख्दा तिनीहरूले बेवास्ता गर्छन्। तिनीहरूलाई आदेश दिइँदा, तिनीहरूले गर्नैपर्ने हुँदा अनि तिनीहरूसँग कुनै विकल्‍प नहुँदा मात्रै तिनीहरूले अलिअलि काम गर्छन्। यो कर्तव्य निर्वाह गर्नु होइन—यो त ज्यालादारी काम हो! ज्यालादारले रोजगारदाताको लागि काम गर्छ, दैनिक ज्यालाको लागि दिनभरि काम गर्छ, एक घण्टाको ज्यालाको लागि एक घण्टा काम गर्छ; तिनीहरू ज्याला पर्खिरहेका हुन्छन्। तिनीहरूलाई आफ्नो मालिकले नदेख्‍ने कुनै काम गर्छु कि, आफूले गरेको कामको इनाम पाउँदिनँ कि भन्‍ने डर हुन्छ, र तिनीहरू देखाउनका लागि मात्रै काम गर्छन्—जसको अर्थ तिनीहरूमा बफादारिता हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। “परमेश्‍वरमा विश्‍वास गर्नु भनेको जीवनमा सही मार्गमा हिँड्नु हो, र व्यक्तिले सत्यता पछ्याउनैपर्छ। यो आत्मा र जीवनको मामला हो, र यो गैरविश्‍वासीहरूको सम्पत्ति र महिमाको पछ्याइ, आफ्ना लागि अमेट्य नाम कमाउने पछ्याइभन्दा फरक कुरा हो। यी फरक मार्गहरू हुन्। गैरविश्‍वासीहरूले आफ्‍नो काममा, कसरी थोरै काम गरेर धेरै पैसा कमाउने, अझै धेरै कमाउन कसरी शङ्कास्पद चालहरू चल्न सकिन्छ भनेर सोच्छन्। तिनीहरू कसरी धनी बन्‍ने र आफ्‍नो परिवारको लागि सम्पत्ति कमाउने भनेर दिनभरि सोच्छन्, र आफ्‍नो उद्देश्य हासिल गर्न तिनीहरू बेइमान उपायहरूसमेत निकाल्छन्। यो दुष्टको मार्ग, शैतानको मार्ग हो, र यो गैरविश्‍वासीहरू हिँड्ने मार्ग हो। परमेश्‍वरका विश्वासीहरू हिँड्ने मार्ग भनेको सत्यता पछ्याउने र जीवन प्राप्त गर्ने मार्ग हो; यो परमेश्‍वरलाई पछ्याउने र सत्यता प्राप्त गर्ने मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। मैले परमेश्‍वरका वचनहरूबाट के देखेँ भने गैरविश्‍वासीहरू कर्मचारीको मानसिकताले काम गर्छन्। उनीहरू थोरै काम गरेर धेरै पैसा चाहन्छन्, वा त्यो भन्दा बढी त, हातै नचलाई पैसा पाउन चाहन्छन्। कोही उनीहरूको जाँच गर्न आउँदा, उनीहरू अभिनय गर्दै केही काम गर्छन्, तर कसैले नहेर्दा भने उनीहरू चिप्ले र छली हुन्छन्। आफूले समयमै तलब पाउँदासम्म काम जस्तोसुकै भइरहेको भए पनि, उनीहरूलाई कुनै ठूलो जरुरीपन महसुस हुँदैन। मैले के बुझेँ भने म ठ्याक्कै उस्तै थिएँ। आफ्नो कर्तव्यमा कुनै दबाब वा कठिनाइ भएन, आफूले कष्ट भोग्नु वा मूल्य चुकाउनु परेन भने, मलाई त्यो कर्तव्य वास्तवमा नराम्रो छैन भन्ने लाग्थ्यो। मैले के सोचेँ भने जबसम्म म काम नगरी बस्दिनँ र केही कामहरू पूरा गर्न सक्छु, मलाई हटाइनेछैन, म मण्डलीमा बस्न योग्य हुनेछु र अन्तमा मैले मुक्ति पाउनेछु, यसरी एउटै ढुङ्गाले दुई चरा मार्नेछु। म खासै अल्छी देखिइनँ र अरूले कुनै समस्या देखेनन्, तर मैले आफ्नो सम्पूर्ण शक्ति लगाइरहेकी थिइनँ—म थोरै काममा गरेरै सन्तुष्ट थिएँ। मैले आफ्नो बाँकी समय अति सामान्य सन्देशहरूको जवाफ दिएर, इन्टरनेटमा अप्रासंगिक सामग्रीहरू खोजी गरेर, केही नयाँ कुराहरू थाहा पाउन महत्त्वहीन कुराहरू पढेर बर्बाद गरेँ। म निरन्तर अलमल गरिरहन्थेँ। जब हाम्रो काममा ढिलाइ भयो, मैले यो कुनै ठूलो कुरा नभए झैँ व्यवहार गर्दै अघिपछि जस्तै शान्त भएर काम गरिरहेँ। जब मलाई काटछाँट गरियो र मेरो खुलासा गरियो, मैले आफ्नो लाज बचाउन र बर्खास्त हुनबाट जोगिन अलिकति बढी प्रयास गरेँ, तर जब मापदण्डहरू बढाइए, मैले प्रतिरोध गरेँ र गुनासो गरेँ, र अझ सजिलो, आरामदायी कर्तव्यमा जान चाहेँ। मैले आफ्नो कर्तव्य निर्वाह गरिरहे जस्तो त देखिन्थ्यो, तर म केवल सुपरभाइजरलाई देखाउनका लागि कुनै काम पूरा गरिरहेकी हुन्थेँ। आफ्नो कर्तव्यप्रति वा परमेश्‍वरप्रति ममा कुनै इमानदारी थिएन। म स्वर्गको राज्यको आशिष्‌को बदलामा सानो मूल्य चुकाउन चाहन्थेँ। त्यो त परमेश्‍वरसँग लेनदेन गर्ने प्रयास गर्नु थियो। मैले म यस्तो चिप्ले, धूर्त व्यक्ति रहेछु भन्ने कहिल्यै महसुस गरिनँ। मैले परमेश्‍वरले मलाई दिनुभएका सबै कुरा र उहाँका वचनहरूको भरणपोषणको आनन्द लिएकी थिएँ, तर मैले आफ्नो कर्तव्यमा केवल सहजता र आराम मात्र खोजेँ, मण्डलीको काम वा परमेश्‍वरको जरुरी इच्छालाई बिलकुलै विचार नगरी कष्ट भोग्नबाट जोगाउने खालका काम मात्र गरेँ। ममा परमेश्‍वरको डर थिएन। त्यो कर्तव्य निर्वाह गर्नु कसरी भयो त? म स्पष्ट रूपमा मण्डलीको काममा ढिलाइ गरिरहेकी थिएँ, र म मण्डलीमा सित्तैमा खान पल्केकी मौकापरस्त व्यक्ति थिएँ। आफ्नो चिन्तनमा मैले के बुझेँ भने म यति धेरै स्वार्थी र घृणित भएकी त मैले “अरूको होइन, आफ्नो दुनो सोझ्याउनुपर्छ,” “खान र लाउनका लागि पद प्राप्त गर्न अथक प्रयास गर्नु,” र “मद्यको स्वाद लिँदै र सङ्गीतको आनन्द लिँदै, जीवनले साँच्चै कति समय प्रदान गर्छ र?” जस्ता शैतानी दर्शनहरूलाई पालन गरिरहेका कारणले पो रहेछ। यी कुराहरू मेरो प्रकृति बनिसकेका थिए। यी कुराहरूअनुसार जिउँदा, मैले आफ्ना कार्यहरूमा केवल आफ्नै दैहिक स्वार्थहरूलाई मात्र विचार गरेँ। मलाई लाग्यो हाम्रो जीवनमा, हामी आफैप्रति दयालु हुनुपर्छ, आफूलाई थकाउनु र धेरै कडा मेहनत गर्नु आवश्यक छैन। स्वतन्त्र र सहज हुनु राम्रो हो, र चिन्ता गर्नु र थाक्नु त घाटाको स्थिति हो। आफ्नो कर्तव्यप्रति मेरो सधैँ झाराटारुवा र अल्छी मनोवृत्ति थियो, जसले अन्ततः मण्डलीको काममा ढिलाइ गर्‍यो र मेरो आफ्नै चरित्रलाई बर्बाद गर्‍यो। म एक विश्‍वासी थिएँ, तर परमेश्‍वरका वचनहरू अभ्यास गरिरहेकी थिइनँ, बरु शैतानका दुष्ट वचनहरूअनुसार जिउँदै, र झन्-झन् स्वार्थी, धूर्त र पतित हुँदै गएँ। ममा कुनै चरित्र वा स्वाभिमान थिएन र म भरोसाको योग्य थिइनँ। काममा भएको कुनै गैरविश्‍वासीले पनि, यदि त्यस्तो मौकापरस्त मानसिकताले काम गर्‍यो भने, केही समयको लागि त उम्कन सक्ला तर अन्ततः ऊ पत्ता लाग्नेछ। अझ महत्त्वपूर्ण कुरा, म मण्डलीमा कर्तव्य निर्वाह गरिरहेकी थिएँ, र परमेश्‍वरले मेरा खेल र चालहरूलाई स्पष्ट रूपमा छानबिन गर्नुभएको थियो। उहाँले म साँचो रूपमा उहाँका लागि आफूलाई समर्पित गरिरहेकी थिइनँ, बरु केवल काम चलाउ मात्र गरिरहेकी थिएँ भन्ने देख्नुभयो। त्यस बिन्दुमा मलाई अचानक मेरो मनमा— त्यसैले पो म काम गर्दा सधैँ निदाउने, अल्छी हुने, र परमेश्‍वरको उपस्थिति अनुभूति गर्न नसक्ने रहेछु भन्ने लाग्यो। यो त म चिप्ले र छली भइरहेकीले रहेछ, जुन परमेश्‍वरका लागि घृणित र दिक्कलाग्दो कुरा थियो। उहाँले धेरै पहिले नै मबाट आफ्नो मुहार लुकाउनुभएको रहेछ। पवित्र आत्माको कामविना, म एकदम चेतनाविहीन भएँ, त्यसैले आफूले जतिसुकै राम्रोसँग पेसागत सीपहरू जानेकी भए पनि वा आफू जतिसुकै अनुभवी भए पनि, म राम्रो काम गर्न सक्दिनथेँ।

पछि मैले परमेश्‍वरका थप वचनहरू पढेँ जसले कर्तव्यमा झाराटारुवा हुनुको प्रकृति मलाई स्पष्ट पारिदिए, र मैले परमेश्‍वरको स्वभाव उल्लङ्घन गर्न नसकिने रहेछ भन्ने पनि बुझेँ। परमेश्‍वर भन्‍नुहुन्छ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नु पूर्ण रूपमा प्राकृतिक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। यसमा, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नैपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र उहाँले मानिसलाई देखाउनुभएको विशेष अनुग्रह, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “एकपटक, मैले कसैलाई काम गर्न जिम्‍मा दिएँ। मैले तिनलाई कामबारे बताउँदा, तिनले ध्यान दिएर आफ्‍नो कपीमा लेखे। त्यो लेख्‍न तिनी कति ध्यान दिइरहेका छन् भनेर मैले देखेँ—तिनमा कामप्रति बोझको बोध रहेछ, र तिनमा होसियार र जिम्‍मेवार मनोवृत्ति रहेछ भन्‍ने देखिन्थ्यो। तिनलाई कामबारे बताएपछि, म तिनीबाट नयाँ खबर पाउने प्रतीक्षामा बसेँ; दुई हप्ता बित्यो, र पनि तिनले खबर पठाएनन्। त्यसकारण, म आफै गएर तिनलाई भेटेँ, र मैले तिनलाई दिएको काम कस्तो भइरहेको छ भनेर सोधेँ। तिनले भने, ‘अहो—मैले त भुसुक्‍कै बिर्सेछु! के पो थियो, फेरि भन्‍नुहोस् त।’ तिनको उत्तर तिमीहरूलाई कस्तो लाग्यो? काम गर्दा तिनको त्यस्तो मनोवृत्ति थियो। मैले सोचेँ, ‘यो व्यक्ति साँच्‍चै भरपर्दो रहेनछ। तुरुन्तै गइहाल्! म तँलाई फेरि हेर्न चाहन्‍नँ!’ मलाई त्यस्तो लाग्यो। त्यसकारण, म तिमीहरूलाई एउटा तथ्य बताउनेछु: तिमीहरूले परमेश्‍वरका वचनहरूलाई कहिल्यै ठगका झूटहरूसँग जोड्नु हुँदैन—त्यसो गर्नु परमेश्‍वरको लागि घृणास्पद कुरा हो। कतिपय मानिसहरू बोलेको कुरा पुऱ्याउँछु, र बोली नै मेरो तमसुक हो भनी भन्छन्। यदि त्यसो हो भने, परमेश्‍वरका वचनहरूको हकमा, के तिनीहरू ती वचन सुनेपछि ती वचनले भनेअनुसार गर्न सक्छन्? के तिनीहरू ती वचनहरूलाई आफ्‍ना व्यक्तिगत मामिलाहरूलाई जस्तै होसियारीका साथ लागु गर्न सक्छन्? परमेश्‍वरको हरेक वाक्य महत्त्वपूर्ण हुन्छ। उहाँले ठट्टा कुरा गर्नुहुन्‍न। उहाँले जे भन्‍नुहुन्छ, त्यसलाई मानिसहरूले लागु गरेर काममा उतार्नैपर्छ। जब परमेश्‍वर बोल्‍नुहुन्छ, के उहाँ मानिसहरूसँग परामर्श लिइरहनुभएको हुन्छ? अवश्य नै हुँदैन। के उहाँले तँलाई बहु-वैकल्‍पिक प्रश्‍नहरू सोधिरहनुभएको हुन्छ? अवश्य नै हुँदैन। यदि तैँले परमेश्‍वरका वचन र आज्ञाहरू आदेश हुन्, मानिसले ती वचनमा भनिएअनुसार गर्नैपर्छ र तिनलाई लागु गर्नैपर्छ भन्‍ने महसुस गर्न सक्छस् भने, तँसित तिनलाई लागु गरेर काममा उतार्ने दायित्व हुन्छ। यदि तँ परमेश्‍वरका वचनहरू ठट्टा मात्र हुन्, आफूलाई मन परे गर्न सकिने नत्र नगर्ने सामान्य टिप्पणी मात्र हुन् भनेर सोच्छस्, र तिनलाई त्यसरी लिन्छस् भने, तँमा समझको निकै कमी छ र तँ व्यक्ति कहलिन लायक छैनस्। परमेश्‍वर तँसँग फेरि कहिल्यै बोल्‍नुहुनेछैन। परमेश्‍वरका मागहरू, उहाँका आदेश र आज्ञाहरूको विषयमा व्यक्तिले सधैँ आफ्‍नै छनौटहरू गरिरहेको हुन्छ, र ती कुराप्रति झाराटारुवा मनोवृत्ति राखिरहेको हुन्छ भने, ऊ परमेश्‍वरले तिरस्कार गर्ने खालको व्यक्ति हो। मैले तँलाई सिधै अह्राउने र सुम्पने कुराहरूमा, यदि तँलाई सधैँ मेरो सुपरिवेक्षण र प्रोत्साहन चाहिन्छ, मैले अनुगमन गर्नुपर्छ, मैले सधैँ चिन्ता गर्नुपर्छ र सोधखोज गर्नुपर्छ, हरेक मोडमा तेरो निम्ति सबथोक जाँच्नुपर्छ भने, तँलाई हटाइनुपर्छ” (वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई))। मैले परमेश्‍वरका वचनहरूबाट के सिकेँ भने उहाँ जे भन्नुहुन्छ, उहाँ जे माग गर्नुहुन्छ, एउटा सृजित प्राणीद्वारा त्यसलाई अवश्य पूरा गरिनुपर्छ, त्यसको पालना गरिनुपर्छ। यदि हामी परमेश्‍वरका वचनहरूलाई गम्भीर रूपमा लिँदैनौँ, केवल हामीलाई काममा सधैँ अरूले निगरानी गर्ने र सम्झाउने गर्नुपर्छ, वा कसैले हामीलाई बाध्य पार्दा मात्र हामी अनिच्छापूर्वक थोरै काम गर्छौँ भने, त्यो सारमा परमेश्‍वरलाई धोका दिनु र छल्नु हो, जुन उहाँको लागि घृणित र दिक्कलाग्दो हुन्छ। त्यस्तो व्यक्ति परमेश्‍वरका वचनहरू सुन्न वा मण्डलीमा बस्न योग्य हुँदैन, बरु उसलाई हटाइनुपर्छ। मैले परमेश्‍वरका वचनहरूमाथि र विशेष गरी उहाँले यसो भन्नुभएको खण्डमाथि विचार गर्दा, मलाई साह्रै डर लाग्यो: “यो व्यक्ति साँच्‍चै भरपर्दो रहेनछ। तुरुन्तै गइहाल्! म तँलाई फेरि हेर्न चाहन्‍नँ!” कर्तव्य पूरा गर्दा गरेका विगतका अपराधहरूका लागि म पश्चात्तापी र दोषी थिएँ, र मेरा आँखाबाट आँसु झरिरहे। आफ्नो कर्तव्यप्रतिको मेरो मनोवृत्तिलाई फर्केर हेर्दा, यो ठ्याक्कै परमेश्‍वरले खुलासा गर्नुभएजस्तै थियो; यो अविश्वसनीय रूपमा गैरजिम्मेवार थियो। यो राज्यको सुसमाचार फैलाउने महत्त्वपूर्ण अवधि हो र अरू ब्रदर-सिस्टरहरू सबै कर्तव्य निर्वाह गर्न मरिहत्ते गरिरहेका छन्। तर म भने आफ्नो दैहिक सुखभोगमा लिप्त थिएँ, आफ्नो कर्तव्यमा सुस्त र झाराटारुवा बन्थेँ, र कुशल हुन प्रयास नगरी केवल श्रम गर्नमा सन्तुष्ट थिएँ, जसले मेरो कामको परिणाममा असर पार्‍यो। म एउटी कामचोर, आफ्नो कर्तव्यमा लापरवाह, यताउता बरालिएर बस्ने, केवल आराममा लिप्त हुने व्यक्ति थिएँ। मण्डलीले मलाई एउटा महत्त्वपूर्ण काम सुम्पेको थियो र मैले त्यसमा आफूले बुताले भ्याएजति गर्नुपर्थ्यो, मैले आफ्नो जिम्मेवारी पूरा गर्नुपर्थ्यो। बरु, मैले त्यसलाई पुँजीको रूपमा, मण्डलीको भरमा बाँच्न प्रयोग गर्न सक्ने मोलतोलको माध्यमको रूपमा व्यवहार गरेँ, र कुनै कष्ट भोग्ने वा मूल्य चुकाउने वा आफ्नो काम कसरी सुधार्ने भनेर सोच्ने काम गरिनँ। मैले केवल न्यूनतम काम मात्रै गरिरहेकी थिएँ। मलाई आफ्नो कार्यप्रगति कति ढिलो छ वा परमेश्‍वर कति चिन्तित हुनुहुन्छ भन्ने मतलब थिएन। मैले केवल आफूलाई नथकाउने कुराको मात्र वास्ता गरेँ। म आफ्नो कर्तव्यमा केवल जसोतसो टार्न चाहने, र जहाँ सम्भव हुन्छ त्यहाँ ढिलासुस्ती गर्ने, लापरवाह र असावधान थिएँ। मेरो हृदयमा परमेश्‍वरका लागि कुनै स्थान थिएन, र ममा परमेश्‍वरको डर मान्‍ने हृदय बिलकुलै थिएन। आफ्नो कर्तव्यप्रति यति लापरवाह हुनुले के मलाई कुकुरभन्दा पनि तुच्छ बनाएन र? कुकुरहरू आफ्ना मालिकप्रति बफादार हुन्छन्। तिनीहरूको मालिक छेउमा होस् वा नहोस्, तिनीहरू आफ्नो जिम्मेवारी पूरा गर्छन् र आफ्नो मालिकको घरको हेरचाह गर्छन्। मैले गरेको व्यवहारको आधारमा, म कर्तव्य निर्वाह गरिरहन योग्य थिइनँ। मैले, त्यस दिनदेखि म पश्चात्ताप गर्नेछु र आफूले तिर्नुपर्ने सबै चुक्ता गर्नेछु भनेर आफैसँग कसम खाएँ।

त्यसपछि आफ्नो आत्मिक भक्तिको समयमा, मैले परमेश्‍वरका वचनहरूको एउटा खण्ड पढेँ जसले मलाई भविष्यमा कसरी आफ्नो कर्तव्य निर्वाह गर्ने भन्ने बाटो देखायो। परमेश्‍वरका वचनहरूले भन्छन्: “परमेश्‍वरले जहाज बनाउने आदेश दिइसक्नुभएपछि नोआले मनमा के सोचे? तिनले सोचे, ‘आजदेखि, ठूलो जहाज बनाउनु जत्तिको अर्थपूर्ण कुरा अरू हुनेछैन, योभन्दा महत्त्वपूर्ण र अत्यावश्यक अरू कुनै कुरा हुनेछैन। मैले सृष्टिकर्ताको हृदयका वचनहरू सुनेको छु, मैले उहाँको जरुरी अभिप्राय थाहा पाएको छु, त्यसकारण मैले ढिलाइ गर्नु हुँदैन; परमेश्‍वरले भन्‍नुभएको र बनाउन लगाउनुभएको ठूलो जहाज मैले हतारोसाथ निर्माण गर्नुपर्छ।’ नोआको मनोवृत्ति कस्तो थियो? लापरवाह हुन आँट नगर्ने मनोवृत्ति। अनि, उनले जहाज निर्माण गर्ने काम कसरी पूरा गरे? ढिलाइ नगरीकन पूरा गरे। उनले परमेश्‍वरले भन्‍नुभएको र निर्देशन दिनुभएको हरेक विवरणलाई लापरवाह वा झाराटारुवा नबनी कुनै ढिलासुस्ती नगरी, र आफ्‍नो सारा शक्तिले पालन गरेर पूरा गरे। समग्रमा भन्दा, नोआले सृष्टिकर्ताको आज्ञाप्रति समर्पणको मनोवृत्ति राखेका थिए। यसबारे तिनी बेपरवाह थिएनन्, र तिनको हृदयमा प्रतिरोध थिएन, न त उदासीनता नै थियो। बरु, उनले हरेक कुरालाई याद गर्ने क्रममा लगनशील भई सृष्टिकर्ताको अभिप्रायलाई बुझ्‍ने प्रयास गरे। उनले परमेश्‍वरको जरुरी अभिप्रायलाई बुझेपछि चाँडो अघि बढ्ने, परमेश्‍वरले उनलाई भन्नुभएको काम तुरुन्तातुरुन्ती पूरा गरिहाल्ने निर्णय गरे। ‘तुरुन्तातुरुन्तै’ भन्नुको अर्थ के हो? यसको अर्थ पहिले एक महिना लाग्‍ने कामलाई जतिसक्दो कम समयमा पूरा गर्नु, फिटिक्कै लसकमसक नगरी वा अलिकति पनि आलटाल नगरी, पूरै परियोजनालाई सकेजति अघि बढाएर तोकिएको मितिभन्दा तीन वा पाँच दिनपहिले नै पूरा गर्नु हो। स्वभाविकतः, तिनी हरेक काम गर्दा, हानि र गल्तीहरूलाई कम गर्न र दोहोर्‍याउनुपर्ने गरी कुनै काम नगर्न सक्दो प्रयास गर्थे; तिनले हरेक काम र प्रक्रियालाई गुणस्तर सुनिश्‍चित गरेर तोकिएको समयमा नै राम्ररी पूरा गर्थे। यो लसकमसक नगर्ने कार्यको साँचो प्रकटीकरण थियो। त्यसोभए, तिनले लसकमसक नगरी काम गर्न सक्नुको पूर्व शर्त के थियो? (तिनले परमेश्‍वरको आज्ञा सुनेका थिए।) हो, यसको पूर्वसर्त र प्रसङ्ग त्यही थियो। अब, नोआले किन लसकमसक नगरी काम गर्न सके? कतिपय मानिसहरू नोआमा साँचो समर्पण थियो भनेर भन्छन्। त्यसकारण तिनमा त्यस्तो के थियो जसले गर्दा तिनले त्यस्तो साँचो समर्पण हासिल गर्न सके? (उनले परमेश्‍वरको हृदयबारे सोच्थे।) सही हो! हृदय हुनु भनेको यही हो! हृदय भएका मानिसहरूले परमेश्‍वरको हृदयबारे सोच्न सक्छन्; हृदय नभएका मानिसहरू रित्तो खबटा, मूर्ख हुन्, तिनीहरू परमेश्‍वरको हृदयबारे सोच्न जान्दैनन्। तिनीहरूको मानसिकता यस्तो हुन्छ: ‘परमेश्‍वरका लागि यो जति नै आतुरी भए पनि, म वास्ता गर्दिनँ, म जसरी मन लाग्छ त्यसरी नै गर्नेछु—आखिर, म जाँगरमरुवा वा अल्छी होइन।’ यस्तो मनोवृत्ति, यस्तो नकारात्मकता, सक्रियताको पूर्ण अभाव—यो परमेश्‍वरको हृदयबारे विचार गर्ने व्यक्ति होइन, न त उसले परमेश्‍वरको हृदयबारे सोच्ने तरिका नै बुझ्छ। त्यस्तो अवस्थामा, के तिनीहरूमा साँचो विश्‍वास हुन्छ? अवश्य नै हुँदैन। नोआले परमेश्‍वरको हृदयबारे सोच्थे, तिनमा साँचो विश्‍वास थियो, त्यसकारण तिनले परमेश्‍वरको आज्ञा पूरा गर्न सके। त्यसैले, परमेश्‍वरको आज्ञा स्वीकार गरेर केही प्रयास गर्न इच्‍छुक हुनु मात्रै पर्याप्त हुँदैन। तैँले परमेश्‍वरका अभिप्रायहरूबारे पनि सोचविचार गर्नैपर्छ, आफ्‍नो सर्वस्व सुम्पनुपर्छ र बफादार हुनैपर्छ—जसको लागि तँसँग विवेक र समझ हुनुपर्छ; मानिसहरूमा हुनुपर्ने कुरा यही हो, र नोआमा यही कुरा थियो” (वचन, खण्ड ४। ख्रीष्टविरोधीहरूको खुलासा। परिशिष्ट तीन: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग दुई))। मैले परमेश्‍वरका वचनहरूबाट, नोहले परमेश्‍वरको अनुमोदन प्राप्त गरेको त उनको परमेश्‍वरमाथि साँचो आस्था रहेको र उनी उहाँको इच्छाप्रति विचारशील रहेका कारणले पो रहेछ भन्ने बुझेँ। उनले परमेश्‍वरको आज्ञा प्राप्त गरेपछि, जहाज बनाउनुलाई आफ्नो प्राथमिकता बनाए। उनले आफ्नो शारीरिक कष्ट वा यो कति गाह्रो होला भनेर सोचेनन्। त्यो पूर्व-औद्योगिक युगमा, यति ठूलो जहाज बनाउन पक्कै धेरै शारीरिक र मानसिक प्रयास आवश्यक पऱ्याे होला, साथै उनले अरूको उपहास पनि सहनुपरेको थियो। यी परिस्थितिहरूमा, नोह परमेश्‍वरको आज्ञा पूरा गर्न १२० वर्षसम्म दृढ रहे, र अन्ततः परमेश्‍वरको हृदयलाई सान्त्वना दिए। नोहले साँचो रूपमा परमेश्‍वरका लागि आफूलाई समर्पित गरे र परमेश्‍वरको भरोसाको योग्य भए। तर म भने, आफूलाई कसैले बाध्य नपार्दा र निरीक्षण नगर्दा, अल्छी र धूर्त हुन पाउने मौकाको फाइदा उठाउँथेँ, आफ्नो दैहिक सुखभोगमा लिप्त हुन्थेँ, आफ्नो काममा ढिलासुस्ती गर्थेँ, र मैले कति धेरै काम रोकिरहेकी छु भन्नेबारे कहिल्यै चिन्तित भइनँ। ममा साँच्चै कुनै मानवता थिएन र म परमेश्‍वरको मुक्तिको योग्य थिइनँ। अब मैले के थाहा पाएँ भने कर्तव्य निर्वाह गर्नु भनेको नोहले जहाज बनाएजस्तै हुनुपर्छ, त्यसमा साँचो कार्यको आवश्यकता पर्छ। अगाडि बढ्नको लागि, अझ बढी कुशलतापूर्वक काम गर्नको लागि मैले हरेक सेकेन्डको सदुपयोग गर्नुपर्छ। कसैले मलाई बाध्य पार्दै वा जाँच गर्दै नगरे पनि, म जिम्मेवार हुनुपर्छ र आफूले गर्नसक्ने सबैकुरा गर्नुपर्छ। विवेक र मानवतापूर्ण आचरण गर्ने यही मात्र एउटा तरिका हो।

त्यसपछि मैले आफ्नो समय तालिका बनाउन थालेँ। आफू डिजाइनको काम गरिरहेकी नभएमा, म आफ्नो खाली समयलाई अर्को कर्तव्यमा मद्दत गर्न सदुपयोग गर्थेँ र मैले आफ्नो स्थितिलाई नजिकबाट नियालिरहेँ। मेरो तालिका हरेक दिन एकदमै व्यस्त हुन्थ्यो, तर म निकै शान्त महसुस गर्थेँ, र म आफ्नो कर्तव्यमा पहिलेभन्दा बढी लागि पर्थेँ। कहिलेकाहीँ कुनै काम सकिनै लाग्दा र आफूलाई फेरि अल्छी गर्ने इच्छा हुँदा, वा आफूले आफ्नो समय तालिका राम्ररी मिलाउन नसक्दा चित्र कोर्ने काममा ढिलाइ हुँदा, म आफैलाई छुट दिने चाह गर्थेँ, र सोच्थेँ, म टोलीको सदस्य होइन र कसैले मलाई अगाडि बाध्य पारिरहेको छैन, साथै म अर्को काममा पनि मद्दत गरिरहेकी छु, त्यसैले डिजाइनको काममा अलिकति ढिलो हुनु उचित नै होला। त्यसो सोच्दा, म आफ्नो स्थिति सही छैन भन्ने महसुस गर्थेँ र त्यसलाई समाधान गर्न हतार-हतार सत्यता खोज्थेँ। मैले परमेश्‍वरका वचनहरूमा यो पढेँ: “जब मानिसहरूले आफ्‍नो कर्तव्य पूरा गर्छन्, तब तिनीहरूले वास्तवमा आफूले जे गर्नुपर्ने हो त्यही गरिरहेका हुन्छन्। यदि तैँले यो कार्य परमेश्‍वरको अघि गर्छस् भने, यदि तैँले आफ्‍नो कर्तव्य इमानदारिताको मनोवृत्तिसहित हृदयबाटै गर्छस् र तँ परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी तेरो दैनिक जीवनमा लागू गर्नुपर्छ त? तैँले ‘परमेश्‍वरलाई हृदय र इमानदारिताका साथ आराधना गर्ने’ कार्यलाई तेरो वास्तविकता बनाउनुपर्छ। जब-जब तँ सुस्त हुन र झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भड्किन्छ वा तैँले आफै मस्ती गरिरहेको हुन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यसले मेरो हृदयलाई कर्तव्य पूरा गर्नमा लगाइरहेको छ? यसो गरेर, के म अर्पित हुन असफल भइरहेको छु? के म परमेश्‍वरले मलाई सुम्‍पनुभएको आज्ञा पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले आफू कर्तव्यमा सधैँ झाराटारुवा भएको, अर्पित नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘मलाई त्यो बेला केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई लापरवाहीसाथ ढाकछोप गर्न खोजेँ। अहिले मात्रै मलाई म साँच्‍चै झाराटारुवा बनेँ, र आफ्‍नो जिम्‍मेवारीको स्तरमा जिइनँ भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण अब, तैँले आफूलाई परिवर्तन गर्नुपर्छ! कर्तव्य निभाउनेबारे तेरो मनोवृत्ति गलत थियो। अतिरिक्त काम गरेजस्तै तँ यो काममा लापरवाह थिइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निर्वाह गर्दा तँमा यस्तो सङ्कल्प हुनैपर्छ। त्यसपछि मात्रै तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निभाउनेबारे तेरो मनोवृत्ति रूपान्तरित हुन्छ भने मात्रै तैँले आफूलाई परिवर्तन गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढेर अनि सत्यता मनन गरेर मात्र पछ्याउने मार्ग प्राप्त गर्न सकिन्छ)। परमेश्‍वरका वचनहरू पढेर मैले अभ्यासको मार्गबारे थप स्पष्टता पाएँ। कर्तव्य भनेको हामीलाई परमेश्‍वरद्वारा दिइएको एउटा आज्ञा हो। कसैले हाम्रो निगरानी गरिरहेको होस् वा नहोस्, हामीले परमेश्‍वरको छानबिन स्वीकार गर्नुपर्छ र त्यसमा आफ्नो सम्पूर्ण शक्ति लगाउनुपर्छ। थोरै काम गर्नका लागि पनि सधैँ कसैले बाध्य पार्नु पर्ने आवश्यकता हुनु भनेको बफादारीको कमी हुनु थियो, र अरूलाई पनि त्यो अपमानजनक हुन्थ्यो। मैले त्यसरी आचरण गरिरहन मिल्दैनथ्यो, बरु ममा परमेश्‍वरको डर मान्‍ने हृदय हुनुपर्थ्यो र उहाँको छानबिन स्वीकार गर्नुपर्थ्यो। अरूले मलाई आग्रह गर्नुपर्ने आवश्यकताविना नै म आफ्नो कर्तव्यमा सक्रिय हुनुपर्थ्यो। जब दुवै काममा व्यस्तता हुन्थ्यो र मैले मूल्य चुकाउनुपर्ने हुन्थ्यो, म आफ्नो समय तालिका पहिल्यै मिलाउँथेँ र आफ्नो काममा झाराटारुवा नबन्ने कोशिस गर्दै आफ्नो पूर्ण प्रयास लगाउँथेँ। जब मैले त्यसरी काम गर्न थालेँ, केही समयपछि मैले आफ्नो कर्तव्यमा केही परिणामहरू देख्न थालेँ। म पहिलेभन्दा बढी लगनशील हुनुपर्थ्यो र म केही ऊर्जा खर्च गर्थेँ, तर मलाई बिलकुलै थकित महसुस हुँदैनथ्यो—म शान्त र आनन्दित महसुस गर्थेँ। आफ्नो कर्तव्यमा कठिनाइहरूको सामना गर्दा, म सत्यता खोजेर, थप लाभहरू प्राप्त गर्थेँ। मैले आफ्नो पेसागत सीपहरूका साथै आफ्नो जीवन प्रवेशमा प्रगति गरेँ।

सन् २०२१ को जुन महिनाको एक दिन, अगुवा मसँग कुरा गर्न आइन् र मलाई टोलीमा फेरि खटाउन लागेको बताइन्। म यति उत्साहित भएँ कि मैले के भन्ने नै थाहा पाइनँ, र मैले हृदयदेखि नै परमेश्‍वरलाई धन्यवाद दिएँ। त्यो अनुभवले म कति अल्छी, स्वार्थी र नीच रहेछु भन्ने देखाएको थियो। मैले साँच्चै आफैलाई घृणा गरेँ, र अब कर्तव्य निर्वाह गर्ने अवसरको कदर गर्न जानेँ। ममा अलिकति परमेश्‍वरको डर मान्‍ने हृदय पनि थियो। मलाई अझै पनि कहिलेकाहीँ अल्छी लाग्थ्यो, तर त्यतिबेला म परमेश्‍वरलाई प्रार्थना गर्थेँ र उहाँलाई मेरो हृदयको छानबिन गर्न बिन्ती गर्थेँ। जब म झाराटारुवा, धूर्त र चलाख बन्थेँ, म परमेश्‍वरलाई तुरुन्तै मेरो खुलासा गरिदिनुहोस्, मलाई ताडना र अनुशासन दिनुहोस् भनी बिन्ती गर्थेँ। त्यस्तो अभ्यासमा गरेदेखि म पहिलेभन्दा धेरै कम छली र कामचोर भएकी थिएँ, र आफ्नो कर्तव्यमा अझ राम्रो परिणामहरू हासिल गरेकी थिएँ, जसले मलाई साँच्चै सन्तुष्ट महसुस गरायो। पछि अगुवाले मलाई मैले पहिलेभन्दा धेरै राम्रोसँग आफ्नो कर्तव्य निर्वाह गरिरहेको कुरा बताइन्। यो सुनेर म धेरै प्रभावित र उत्साहित भएँ। मलाई मैले अझै पर्याप्त मिहीनेत गरिरहेकी छैन र मैले कडा मेहनत गरिरहनुपर्छ भन्ने थाहा थियो। मलाई परमेश्‍वरले ताडना र अनुशासन दिनुभएकोमा म आभारी छु, जसले मलाई आफ्नो कर्तव्यप्रतिको मेरो मनोवृत्ति परिवर्तन गर्न मद्दत गरेको छ।


३८. असफलताहरूबाट सिकेका पाठहरू

जियाङ पिङ, चीन

पहिले, प्रभु येशूमा विश्वास गर्दा, म प्रायः बाइबल पढ्थेँ र प्रभुको सुसमाचार प्रचार गर्थें। सर्वशक्तिमान् परमेश्‍वरमा विश्‍वास गरेपछि, र उहाँका वचनहरू पढेपछि, सर्वशक्तिमान् परमेश्‍वरले मानिसहरूको न्याय गर्ने काम गर्न—तिनीहरूलाई धुन र मुक्ति दिन—आखिरी दिनहरूमा सत्यता व्यक्त गर्नुहुन्छ भन्‍ने मैले सिकेँ। त्यसैले, म सुसमाचार प्रचार गर्ने आफ्नो कर्तव्यमा अझ बढी सक्रिय भएँ। अभ्यासको माध्यमबाट, म परमेश्वरको कामको गवाही दिने सत्यताको बारेमा अझ स्पष्ट भएँ, सुसमाचार प्रचार गर्ने सिद्धान्तहरू बोध गरेँ र केही अनुभव प्राप्त गरेँ, त्यसैले मेरो प्रचार एकदमै प्रभावकारी थियो। मेरा ब्रदर-सिस्टरहरू सबैले म यसमा दक्ष, अनि सुसमाचारका उम्मेद्वारहरूको धारणालाई बोध गर्न र तिनको समाधानको निम्ति सङ्‍गति गर्न सक्ने रहेको बताए। उनीहरूलाई कठिन लाग्ने समस्याहरू मेरा लागि धेरै चुनौतीपूर्ण थिएनन्। पछि, मैले सुसमाचार प्रचार गर्दैगर्दा, प्रहरीले मलाई पक्राउ गर्‍यो र एक वर्षको जेल सजाय सुनायो। म बाहिर आएपछि, मैले तुरुन्तै पुनः सुसमाचार प्रचार गर्न थालेँ। मेरा धेरै ब्रदर-सिस्टरले भर्खरै सुसमाचार प्रचार गर्न सिकेका थिए, र उनीहरूले राम्रो नतिजाहरू हासिल गरिरहेका थिएनन्, त्यसैले अगुवाले मलाई सुसमाचारको कामको प्रभारी बनाइन्। मेरा ब्रदर-सिस्टरहरूसँग मिलेर मैले सुसमाचारका उम्मेद्वारहरूले प्रायजसो राख्‍ने केही धारणाहरूको विश्लेषण गरेँ, र सङ्गतिद्वारा तिनलाई कसरी समाधान गर्न सकिन्छ भनेर व्याख्या गरेँ। कहिलेकाहीँ हामीले धेरै धार्मिक धारणाहरू भएका सुसमाचारका उम्मेद्वारहरूको सामना गर्थ्यौँ, अनि ब्रदर-सिस्टरहरूले तिनीहरूसँग धेरै पटक सङ्गति गर्थे तर त्यसको कुनै प्रभाव पर्दैनथ्यो। तर जब मैले तिनीहरूसँग सङ्गति गर्थेँ, मैले तुरुन्तै तिनीहरूका धारणाहरूको समाधान गर्थेँ। समय बित्दै जाँदा, हाम्रो मण्डलीको सुसमाचारको कामले झन् झन् राम्रा नजिताहरू प्राप्त गर्‍यो। अनि, बिस्तारै, मैले आफ्नै प्रशंसा गर्न थालेँ। मैले सोचेँ, मसँग वास्तवमै उच्च क्षमता छ, र अरू ब्रदर-सित्रहरूले हल गर्न नसकेका समस्याहरू म सजिलैसँग हल गर्न सक्छु। मलाई लाग्यो, म एक दुर्लभ प्रतिभा हुँ। मैले आफैँलाई झन् झन् उच्च ठान्‍न थालेँ, र अरूलाई असावधानी र कमजोर क्षमता देखाएकोमा खिसी गरेँ।

एक पटक, नयाँ विश्वासीहरूलाई मलजल गर्ने एक जना सिस्टर मकहाँ आइन्। तिनले एक नयाँ विश्वासीले केही प्रश्नहरू उठाएको बताउँदै मैले उनीसँगै गएर सङ्गति गरिदिए हुन्थ्यो भनिन्। म उनीसँग धेरै चिढिएँ। मैले सोचेँ, “तिमी किन यति साधारण समस्या समाधान गर्न सक्दिनौ? के तिमी आफ्नो कर्तव्यमा यति लापरवाह, यति भारमुक्त छौ? के तिम्रो क्षमता यति खराब छ कि तिमी एक नयाँ विश्वासीका धारणाहरूसमेत समाधान गर्न सक्दिनौ?” त्यसैले मैले तिनलाई यसो भन्दै हप्काएँ, “यदि तपाईं एउटा नयाँ विश्वासीलाई राम्रोसँग मलजल गर्न सक्नुहुन्न भने, तपाईंको के काम?” मेरो सिस्टरले आफ्नो टाउको झुकाइन् मात्रै, अनि केही भनिनन्। तिनका आँखाबाट आँसु खस्यो। त्यसो भन्नु ठिक थिएन भन्‍ने मलाई थाहा थियो। तर मैले सोचेँ, “यदि म तिनीसँग कठोर भइनँ भने, तिनले यसलाई मनमा लिनेछैनन्, र तिनी सुध्रिनेछैनन्।” त्यसपछि, तिनलाई समस्या भएको बेला तिनले मकहाँ आउने आँट गरिनन्। तिनी नकारात्मक भइन्, र बन्धनमा परिन्। तिनले कर्तव्य निभाउन र नयाँ विश्वासीलाई मलजल गर्न आफ्नो क्षमता अत्यन्तै खराब रहेको अनुभूत गरिन्। तिनलाई कस्तो अनुभूति भएको छ भन्‍ने मलाई थाहा थियो, तर मैले आत्मचिन्तन गरिनँ। मैले सङ्‍गति गरिनँ, न तिनलाई मद्दत गर्ने प्रयास गरेँ। मैले मनमनै तिनलाई होच्याएँ: यति सामान्य समस्याहरू हल गर्न नसक्ने तिनलाई यो काम लगाउँदा कामकुरा ढिलो गराइरहेको छैन र? त्यसैले, त्यसपछि, मैले तिनलाई उक्त नयाँ विश्वासीलाई मलजल गर्नबाट रोकेँ। अर्को पटक, मण्डलीका अगुवा र मैले नयाँ विश्वासीहरूका लागि भेला राख्यौँ। तर अगुवाको सङ्गतिपछि, नयाँ विश्वासीहरूका समस्याहरू समाधान भएनन्। मैले सोचेँ, “तिमी अगुवा हो, तर नयाँ विश्वासीहरूलाई मलजल गर्नसमेत सक्दैनौ।” त्यसैले, मैले पहल गरेर तिनीहरूलाई सोधेँ, “के तपाईंहरू सबैले अहिले भर्खरै सिस्टरले भनेका कुरा बुझ्नुभयो?” तिनीहरूले टाउको हल्लाउँदै आफूहरू अझै पनि प्रस्ट नभएको बताए। त्यसपछि, मैले तिनीहरूसँग परमेश्‍वरको कामका तीन चरणहरूको बारेमा लामो कुरा गरेँ। तिनीहरूले खुशीसाथ सुने, अनि तिनीहरूमध्ये धेरैले भने, “अब तपाईंले यसलाई यसरी भन्नुभएपछि, हामीले बुझ्यौँ।” तिनीहरूले मप्रति यस्तो मनोवृत्ति राखेको देखेर मलाई धेरै खुसी लाग्यो। सुसमाचार प्रचार गर्ने र मलजल गर्ने कुरामा म अगुवाभन्दा बढी योग्य रहेको अनुभूति गरेँ।

त्यसपछि, मैले लगातार आफूलाई प्रदर्शन गरेँ र अरूलाई होच्याएँ। मेरो स्वभाव झन् झन् अहङ्कारी हुँदै गयो। मैले कामसँग सम्बन्धित साना-ठूला सबै मामिलामा, आफ्नो इच्छालाई जबरजस्ती लादेँ। मलाई लाग्यो, म मेरा ब्रदर-सिस्टरभन्दा योग्य छु, र मैले तिनीहरूसँग कामकुराबारे छलफल गरे पनि, यो सबै मैमाथि निर्भर हुनेथ्यो, त्यसैले मैले नै निर्णयहरू गरी समय खेर फाल्नबाट बच्‍नुपर्छ होला। प्रचार र मलजलको कामसँगै, मलाई अरू सबै ममुनि छन्, र सबै कुरा मैले नै गर्नु ठीक होला भन्‍ने भयो। त्यसैले, मैले प्रचार र मलजल सँगसँगै गर्न थालेँ। सबै प्रकारका कामहरू म आफैँले गर्न थालेँ। म यति व्यस्त थिएँ कि मेरा खुट्टाले जमिनमा मुस्किलले मात्र टेक्थे। तर पछि अगुवाले मैले कसैलाई पनि प्रशिक्षण दिइरहेको छैन, अरूलाई अभ्यास गर्न दिइरहेको छैन भन्ने थाहा पाइन्, अनि मलाई काटछाँट गरिन्। तिनले भनिन्, “तपाईंले सबथोक आफैँले सम्हाल्दै हुनुहुन्छ। के यो अहङ्कार हो भन्‍ने लाग्दैन?” काटछाँट र निन्दाको सामना गर्दासमेत, मैले यसलाई ठूलो कुरा ठानिनँ। मलाई लाग्यो, म हरेक दिन बिहानदेखि बेलुकासम्म नयाँ विश्वासीहरूलाई प्रचार गर्न र मलजल गर्नमा व्यस्त छु, यसले म आफ्नो कर्तव्यका लागि बोझ बोक्दै छु भन्‍ने देखाउँथ्यो। मैले यो पनि सोचेँ, मेरा क्षमता र कार्यदक्षता राम्रा छन्, अनि, मैले नतिजाहरू प्राप्त गरुन्जेल, मेरो अहङ्कार समस्या हुन्न। त्यसपछि, मैले आफ्नै तरिकाले काम गरिरहेँ। जुनसुकै मामला उठे पनि, अरूसँग कुरा नगरी म आफैँले सम्हाल्थेँ। मेरा केही ब्रदर-सिस्टरले बाँधिएको महसुस गरे। उनीहरूले आफूलाई त्यति असल नरहेको सोचे, र नकारात्मकतामा जिए। अरू विशेष रूपमा ममा निर्भर भए। उनीहरूले आफ्नो कर्तव्यमा कुनै बोझ लिएनन्, सधैँ मेरो निर्देशनको पर्खाइमा बसे, र यसले सुसमाचारको काम र मलजलको कामलाई असर गर्‍यो। यो सब भएको धेरै समय नबित्दै, मेरा आँखाबाट लगातार आँसु बग्‍न थाल्यो। कहिलेकाहीँ त यति धेरै हुन्थ्यो कि म देख्‍नै सक्दिनथेँ। डाक्टरले भने, मेरो आँसुका नलीहरू अवरुद्ध छन्, र मैले शल्यक्रिया गर्नुपर्छ। घर जाँदै गर्दा, मैले सोच्‍न थालेँ, “अचानक आँखाको यो रोग लाग्नु पछाडि परमेश्‍वरको अभिप्राय हुनुपर्छ। के मैले परमेश्वरलाई कुनै तरिकाले चिढ्याएको छु?” त्यति बेला मैले आफ्नो कर्तव्य निभाउँदाको स्थितिप्रति चिन्तन गर्न थालेँ। मैले मनमनै परमेश्वरलाई प्रार्थना गरेँ, आफ्नो समस्या बुझ्न मलाई अन्तर्दृष्टि दिन बिन्ती गरेँ।

घर पुगेपछि, मैले परमेश्‍वरका यी वचनहरू पढेँ: “अलिअलि काम गरेर मण्डलीको नेतृत्व राम्ररी गरेका कतिपय मानिसहरूले आफूलाई अरूभन्दा वरिष्ठ ठान्छन्, र प्रायजसो यस्ता कुराहरू फैलाउँछन्: ‘परमेश्‍वरले मलाई किन महत्त्वपूर्ण पदमा राख्‍नुभयो? उहाँले किन मेरो नाम उल्‍लेख गरिरहनुहुन्छ? उहाँ किन मसँग बोलिरहनुहुन्छ? परमेश्‍वरले मेरो बारेमा राम्रो सोच्‍नुहुन्छ किनकि ममा क्षमता छ र म सर्वसाधारणभन्दा माथि छु। परमेश्‍वरले मसँग राम्रो व्यवहार गर्नुभएकोमा तिमीहरू डाहासमेत गर्छौ। डाहा गर्नलाई तिमीहरूमा के नै छ र? मैले कति काम गर्छु र कति त्याग गर्छु, के तिमीहरू देख्‍न सक्दैनौ? परमेश्‍वरले मलाई दिनुहुने जुनसुकै असल कुराप्रति तिमीहरूले डाहा गर्नु हुँदैन, किनभने म ती पाउन लायक छु। मैले धेरै वर्ष काम गरेको छु र धेरै कष्ट भोगेको छु। म श्रेय पाउन लायक छु र म सुयोग्य छु।’ अनि, यसो भन्‍ने अरू मानिसहरू पनि छन्: ‘परमेश्‍वरले मलाई सहकर्मी भेलामा सहभागी हुन र उहाँको सङ्गति सुन्‍न दिनुभएको छ। मसँग यो योग्यता छ—के तिमीहरूसँग त्यस्तो योग्यता छ? पहिलो कुरा त, मेरो क्षमता नै उच्‍च छ, र म तिमीहरूले भन्दा बढी सत्यता पछ्याउँछु। यति मात्र होइन, म तिमीहरूले भन्दा बढी मेहनत गर्छु, र म मण्डलीको काम पूरा गर्न सक्छु—तिमीहरू सक्छौ त?’ यो अहङ्कार हो। मानिसहरूले कर्तव्य निभाउँदा र काम गर्दा आउने परिणाम फरकफरक हुन्छ। कतिले असल परिणाम पाउँछन्, कतिले खराब परिणाम पाउँछन्। कति जना असल क्षमता लिएर जन्‍मेका हुन्छन् र सत्यता खोजी पनि गर्न सक्छन्, त्यसकारण तिनीहरूको कर्तव्यको परिणाममा चाँडै सुधार हुन्छ। यो तिनीहरूको असल क्षमताले गर्दा भएको हो, र यो कुरा परमेश्‍वरले नै पूर्वनिर्धारित गर्नुभएको हुन्छ। तर कर्तव्य निभाउँदा खराब परिणामहरू आउने समस्या कसरी समाधान गर्ने? तिमीहरूले निरन्तर सत्यता खोजी गर्नुपर्छ र कठिन परिश्रम गर्नुपर्छ, त्यसपछि तिमीहरूले पनि क्रमिक रूपमा असल परिणामहरू हासिल गर्दै जानेछौ। जबसम्म तिमीहरू सत्यतामा लागिपर्छौ र आफ्‍नो क्षमताको क्षमताको हदसम्म हासिल गर्छौ, तबसम्म परमेश्‍वरले अनुमोदन गर्नुहुनेछ। तर तिमीहरूको कामको नतिजा असल भए नि नभए नि, तिमीहरूमा भ्रमपूर्ण सोच हुनु हुँदैन। तैँले ‘म परमेश्‍वरको बराबर हुन योग्य छु,’ ‘म परमेश्‍वरले मलाई दिनुभएको कुराको आनन्द लिन योग्य छु,’ ‘म परमेश्‍वरको स्याबासी पाउन लायक छु,’ ‘म अरूलाई नेतृत्व गर्न लायक छु,’ वा ‘म अरूलाई प्रवचन दिन योग्य छु’ भनेर नसोच। आफूलाई योग्य छु भनेर नभन्। मानिसहरूमा यस्ता विचारहरू हुनु हुँदैन। यदि तँमा यी विचारहरू छन् भने, यसले तँ सही स्थानमा छैनस्, र तँमा मानवमा हुनुपर्ने आधारभूत समझशक्ति पनि छैन भन्‍ने प्रमाणित गर्छ। अनि, तैँले आफ्‍नो अहङ्कारी स्वभाव कसरी त्याग्न सक्छस्? त्यो त गर्नै सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको विरोधको जड हो)। परमेश्‍वरका वचनहरूले मेरो स्थितिको खुलासा गरे। मेरो व्यवहारमाथि मेरो अहङ्कारी प्रकृति हावी भएको पाएँ। प्रचार र मलजलको कामबाट मैले नतिजा प्राप्त गर्दा, मैले उत्साहित अनुभूत गरेको थिएँ। मलाई लाग्यो कि मेरा दक्षता र क्षमता धेरै असल थिए, म सुसमाचारको कामका लागि अपरिहार्य थिएँ। मैले यी सिपहरूलाई पूँजीको रूपमा लिएँ। म यति अहङ्कारी थिएँ कि मैले अरू सबैलाई बेवास्ता गरेँ। मैले आफूलाई अरूभन्दा माथि भएको जस्तो व्यवहार गरेँ, तिनीहरूको आलोचना गरेँ र तिनीहरूलाई बन्धनमा पारेँ। मेरो सिस्टरलाई नयाँ विश्ववासीहरूलाई मलजल गर्न कठिनाइ हुँदा, मैले तिनलाई समस्या समाधान गर्न मद्दत गरिनँ—मैले तिनलाई हप्काउन मेरो हैसियतको प्रयोग मात्र गरेँ। अनि अगुवा र मैले नयाँ विश्वासीहरूलाई सँगै मलजल गर्दा, र अगुवाबाट तिनीहरूको समस्या हल नहुँदा, मैले सङ्गतिमा सहयोग गरिनँ। बरु, मैले अगुवालाई हेपेँ, र जानाजानी नयाँ विश्वासीहरूको अगाडि तिनको अपमान गरेँ। काममा समस्याहरू देखिँदा, मैले सत्यता सिद्धान्तको खोजी गरिनँँ, न ब्रदर-सिस्टरहरूसँग कुरा गरेँ। मैले सोचेँ, मसँग कामकुरा स्पष्ट रूपमा बुझ्‍ने अनुभव छ, म आफै निर्णय गर्न र सबै कुरा सम्हाल्न सक्छु। मैले अरू कसैलाई अभ्यास गर्ने मौका दिइनँ, र मेरो काटछाँट गरिँदासमेत, मैले यसलाई समस्याको रूपमा लिइनँ। म सोच्थेँ, म आफ्नो कर्तव्यको बोझ उठाइरहेकी छु। म वरिष्ठ हुन खोजेँ र काटछाँटलाई स्वीकार गरिनँ। म वास्तवमै धेरै अहङ्कारी थिएँ। आफ्नो हृदयमा, मैले परमेश्वरको भय मानिनँ वा उहाँमा समर्पित भइनँ। म सुसमाचारको कामको जिम्मेवार व्यक्ति थिएँ। मैले ब्रदर-सिस्टरहरूलाई सुसमाचार प्रचार गर्ने तालिम पनि दिइरहनुपर्थ्यो। तर यसको सट्टामा, मैले तिनीहरूको खिसी गरेँ र होच्याएँं, र सबै कुरा आफैँले सम्हालेँ। फलस्वरूप, तिनीहरूले मबाट बाँधिएको महसुस गरे, र कतिपय मैमाथि निर्भर भए, आफ्नो कर्तव्यको बोझ बोक्न असमर्थ थिए, अनि सुसमाचारको काम प्रभावित भयो। यो मेरो कर्तव्य पूरा गर्नु थिएन—यो त दुष्टता गर्नु र सुसमाचारको कामलाई बाधा पुर्‍याउनु थियो। पहिलेे, मैले सबै कुरा आफैँ गरेर आफ्नो कर्तव्यको बोझ उठाइरहेको थिएँ भन्‍ने सोच्थेँ। तर वास्तवमा, म त केवल अहङ्कारी हुँदै थिएँ। मैले आफूलाई अरूभन्दा माथि राख्दै, तिनीहरूलाई महत्वहीन ठान्दै र सबै कुराको जिम्मा लिँदै, परमेश्वर वा अन्य मानिसहरूको पर्बाह नगरी आफ्नो अहङ्कारी स्वभावले जानाजानी र लापरवाहीपूर्वक काम गर्दै आएको थिएँ। के यो प्रधान स्वर्गदूतको स्वभाव थिएन र? यदि मैले पश्चात्ताप गरिनँ भने, मलाई परमेश्वरले काटछाँट र तिरस्कार गर्नुहुनेछ। यो सोच्दै, परमेश्वरले मलाई यस रोगद्वारा ताडना दिइरहनुभएको र अनुशासित गरिरहनुभएको थियो भनी मैले महसुस गरेँ। यदि परमेश्‍वरले मेरा लागि यो परिस्थिति तय नगर्नुभएको भए, मैले आफ्नो अहङ्कारी स्वभावमा रहेर काम गरिरहने थिएँ। मैले दुष्ट कामहरू गरिरहने, परमेश्वरको स्वभावलाई ठेस पुर्‍याइरहने, र दण्डको सामना गरिरहने थिएँ। जब मैले यो महसुस गरेँ, तब म रोएँ र परमेश्वरलाई प्रार्थना गरेँ, “हे परमेश्‍वर! म यति अहङ्कारी छु कि मसँग कुनै मानवता वा समझ छैन। म तपाईंको अगाडि जिउन योग्य छैनँ। परमेश्‍वर! म तपाईंको विरुद्धमा प्रतिरोध वा विद्रोह गर्न चाहन्‍नँ। म पश्चात्ताप गर्न चाहन्छु!” त्यसपछि, मैले आफ्नो स्थिति ब्रदर-सिस्टरहरूलाई खुलस्त बताएँ। मैले आफ्नो अहङ्कारी स्वभावको कारण तिनीहरूलाई कसरी चोट पुर्‍याएको थिएँ भनेर खुलासा र विश्लेषण गरेँ, र माफी मागेँ। त्यसपछि, म आफ्नो कर्तव्य निभाउने कार्यमा अझ नम्र भएँ। मैले मेरा ब्रदर-सिस्टरहरूसँग सबै कुरा छलफल गरेंँ र मेरो रोग चाँडै निको भयो। मैले हृदयको गहिराइबाट परमेश्वरलाई धन्यवाद दिएँ।

केही समयपछि, सुसमाचारको कामको आवश्यकताको कारण, मण्डलीले मलाई अर्को ठाउँमा सुसमाचार प्रचारका लागि खटायो। मैले फेरि आफ्नै प्रशंसा नगरी रहन सकिनँ, मैले सुसमाचार प्रचार गर्दा राम्रै गरेँ जस्तो लाग्यो। अन्यथा, मलाई सुसमाचार प्रचारका लागि अन्यत्र किन पठाउँथे? एक दिन, म दुई धार्मिक विश्वासीहरूलाई सुसमाचार प्रचार गर्न गएँ। यो कठिन होला भन्‍ने मैले ठानिनँ, त्यसैले मैले तिनीहरूको अवस्था वा तिनीहरूको मुख्य धारणाहरू पहिल्यै बुझ्ने प्रयास गरिनँ। बरु, मैले पहिले गरेझैँ, मैले परमेश्‍वरको कार्यका तीन चरणहरूको सिधै गवाही दिएँ। यो सुन्ने बित्तिकै तिनीहरूले म सर्वशक्तिमान परमेश्वरमा विश्वास गर्ने व्यक्ति हुँ भन्‍ने थाहा पाए, र त्यसैले तिनीहरू सावधान भए। तिनीहरूले अरू केही सुन्न चाहेनन्। त्यस बेला, म छक्क परेँ। म यति टाढाबाट यहाँ आएको थिएँ, र म चाँडै सुसमाचारको काम विस्तार गर्न सक्छु भन्‍ने सोचेको थिएँ। म यति चाँडो असफल हुनेछु भनेर कहिल्यै सोचेको थिइनँ। अब मैले कसरी सुसमाचारको काम विस्तार गर्ने? अझै पनि, म हार मान्न तयार थिइनँ। सायद यो केवल एक पटकको समस्या मात्र थियो, र मैले यस पटक मात्रै काम बिगारेको हुनसक्छ। मैले यति धेरै वर्षदेखि सुसमाचार प्रचार गर्दै आएको छु, त्यसैले मानिसहरूलाई प्राप्त गर्न सक्छु भन्ने कुरामा म निश्चित थिएँ। तर म जहाँ जहाँ गएँ, असफल नै भएँ। मैले असाध्यै निराश भएँ, र दिक्दारीको स्थितिमा थिएँ। त्यसपछि, मलाई पदमुक्त गरियो। मेरो प्रचार यति अप्रभावी थियो भनेर सोच्दा मलाई पीडा भयो। मलाई आफू बेकार भएको महसुस भयो। यदि यो जारी रह्यो भने, के म हटाइने थिइनँ र? मैले ती दिनहरू सम्झेँ, जुनबेला मैले जोसका साथ सुसमाचार प्रचार गरिरहेको हुन्थेँ। काम कठिन र थकाउने खालको भए पनि, राम्रो परिणाम पाउँदा म खुसी भएको हुन्थेँ। तर मैले अहिले किन ती परिणामहरू प्राप्त गर्न सकिनँ? यो सोचेर, मैले हृदयमा असह्य पीडा महसुस गरेँ। पीडामा, मैले परमेश्वरलाई बारम्बार प्रार्थना गरेँ, “हे परमेश्‍वर! मैले यस अवस्थाबाट के पाठहरू सिक्न आवश्यक छ? कृपया, मलाई अनतर्दृष्टि दिनुहोस्, र मलाई आफैँलाई बुझ्न मार्गदर्शन गर्नुहोस्।”

खोजी गर्दा, मैले परमेश्‍वरका वचनहरूको यो खण्ड देखेँ: “कुनै व्यक्तिमा वरदान र प्रतिभा छ भने, यसको मतलब ऊ कुनै कुरामा भित्रैदेखि राम्रो छ वा कुनै रूपमा अरूको तुलनामा अलि उत्कृष्ट छ। उदाहरणको लागि, तैँले अरूले भन्दा अलि चाँडो प्रतिक्रिया जनाउँलास्, अरूले भन्दा अलि छिटो कुरा बुझ्लास्, निश्‍चित व्यावसायिक सीपहरूमा दक्षता हासिल गरेको होलास्, वा तँ कुशल वक्ता होलास्, र तँमा यस्तै अन्य क्षमता होला। यी कुरा व्यक्तिमा हुन सक्ने वरदान र प्रतिभाहरू हुन्। यदि तँसित केही निश्‍चित प्रतिभा र सबल पक्षहरू छन् भने, तैँले तिनलाई कसरी बुझ्छस् र सम्हाल्छस् भन्‍ने कुरा निकै महत्त्वपूर्ण हुन्छ। यदि तँ आफूसित भएका प्रतिभा र वरदानहरू अरू कसैसँग नभएकाले, तेरो स्थान कसैले ओगट्न सक्दैन भन्‍ने सोच्छस् भने, र यदि तँ आफ्नो कर्तव्य निर्वाह गर्न आफ्ना वरदान र प्रतिभाहरू प्रयोग गर्छस् भने, तँ सत्यता अभ्यास गरिरहेको छस् भन्ठान्छस् भने, के यो दृष्टिकोण सही हो कि गलत हो? (गलत।) तँ किन यो गलत हो भन्छस्? प्रतिभा र वरदानहरू भनेका ठ्याक्कै के हुन्? तैँले तिनलाई कसरी बुझ्ने, प्रयोग गर्ने र सम्हाल्ने गर्नुपर्छ? तथ्य के हो भने, तँसित जे वरदान वा प्रतिभा भए पनि, त्यसको मतलब यो होइन कि तँसित सत्यता र जीवन छ। यदि मानिसहरूमा केही वरदान र प्रतिभाहरू छन् भने, तिनीहरूले यी वरदान र प्रतिभाहरूको उपयोग हुने कुनै कर्तव्य निर्वाह गर्दा उचित हुन्छ, तर त्यसको मतलब यो होइन कि तिनीहरू सत्यता अभ्यास गरिरहेका छन्, वा सिद्धान्तहरूअनुसार कामकुरा गरिरहेका छन्। उदाहरणको लागि, यदि तँ गायन प्रतिभा बोकेर जन्मेको छस् भने, के तेरो गायन क्षमताले सत्यता अभ्यास जनाउँछ र? के त्यसको मतलब तँ सिद्धान्तहरूअनुसार गाउँछस् भन्‍ने हुन्छ र? हुँदैन। उदाहरणको लागि, मानौँ तँसित भाषा प्रयोग गर्ने जन्मसिद्ध प्रतिभा छ र तँ लेखनमा राम्रो छस् रे। तर यदि तँ सत्यता बुझ्दैनस् भने, के तेरो लेखन सत्यताबमोजिम हुन सक्छ र? के त्यसले तँसित अनुभवात्मक गवाही छ नै भन्‍ने हुन्छ र? (अहँ, हुँदैन।) यसर्थ, वरदान र प्रतिभाहरू सत्यताभन्दा फरक हुन् र तिनलाई तुलना गर्न मिल्दैन। तँसित जे-जस्तो वरदान भए पनि, यदि तँ सत्यता पछ्याउँदैनस् भने, तैँले आफ्नो कर्तव्य राम्ररी निर्वाह गर्नेछैनस्। कतिपय मानिसहरू प्राय आफ्ना वरदानहरूको सान देखाउँछन् र सामान्यतया आफू अरूभन्दा राम्रो भएको अनुभूति गर्छन्, त्यसैले तिनीहरू अरू मानिसहरूलाई हेयको दृष्टिले हेर्छन् र आफ्नो कर्तव्य निर्वाह गर्दा अरूसँग सहकार्य गर्न अनिच्छुक हुन्छन्। तिनीहरू सधैँ शक्तिमा रहन चाहन्छन्, र फलस्वरूप तिनीहरूले कर्तव्य निर्वाह गर्ने क्रममा प्राय सिद्धान्तहरू उल्लङ्घन गर्छन्, र तिनीहरूको कार्यदक्षता पनि निकै कम हुन्छ। वरदानहरूले तिनीहरूलाई अहङ्कारी र आत्मधर्मी बनाएका हुन्छन्, अरूलाई हेयको दृष्टिले हेर्ने बनाएका हुन्छन्, र सधैँ आफू अरू मानिसहरूभन्दा राम्रो भएको र अरू कोही पनि आफूजति राम्रो नभएको अनुभूति गराउँछन्, जसको कारणले तिनीहरू दम्भी बन्छन्। के यी मानिसहरूलाई तिनीहरूका वरदानहरूले बिगारेका छैनन् र? वास्तवमै बिगारेका छन्। वरदान भएका र प्रतिभाशाली मानिसहरू अहङ्कारी र आत्मधर्मी हुने सम्भावना धेरै हुन्छ। यदि तिनीहरू सत्यता पछ्याउँदैनन् र सधैँ आफ्ना वरदानहरूद्वारा जिउँछन् भने, त्यो निकै खतरनाक कुरा हो। परमेश्‍वरको घरमा कुनै व्यक्तिले जे कर्तव्य निर्वाह गरे पनि, उसमा जे-जस्तो प्रतिभा भए पनि, यदि उसले सत्यता पछ्याउँदैन भने, ऊ निश्‍चय नै आफ्नो कर्तव्य पूरा गर्न असफल हुनेछ। व्यक्तिमा जे-जस्ता वरदान र प्रतिभाहरू भए पनि, उसले त्यस्तो कर्तव्य राम्ररी निर्वाह गर्नुपर्छ। यदि उसले सत्यता बुझ्न र सिद्धान्तअनुसार कामकुरा गर्न पनि सक्छ भने, उक्त कर्तव्यको कार्य-सम्पादनमा उसका वरदान र प्रतिभाहरूले पनि भूमिका खेल्नेछन्। जो मानिसहरू सत्यता स्विकार्दैनन्, र सत्यता सिद्धान्तहरू खोज्दैनन्, र आफ्ना वरदानहरूमा मात्र भरोसा गर्छन्, तिनीहरूले आफ्नो कर्तव्यपालनबाट कुनै नतिजाहरू दिनेछैनन्, र तिनीहरू हटाइने जोखिममा हुन्छन्। … वरदान भएका र प्रतिभाशाली मानिसहरूले आफू चलाख छु, र आफूले सबथोक बुझ्छु भन्ठान्छन्—तर तिनीहरूलाई थाहा हुन्‍न कि वरदान र प्रतिभाहरूले सत्यता जनाउँदैनन्, र यी कुराहरूको सत्यतासँग कुनै सम्बन्ध हुँदैन। जब मानिसहरू आफ्ना कार्यहरूमा आफ्नै वरदान र कल्पनाहरूमा भरोसा गर्छन्, तब तिनीहरूका सोच र रायहरू प्राय सत्यताविपरीत हुन जान्छन्—तर तिनीहरू यो कुरा बुझ्न सक्दैनन्, तिनीहरू अझै यस्तो सोच्छन्, ‘हेर त, म कति बुद्धिमान् छु; मैले यति राम्रा चुनाउहरू गरेको छु! कति बुद्धिमान् निर्णयहरू! तिमीहरू कोही पनि मेरो तुलनामा आउँदैनौ।’ तिनीहरू सधैंभरि आत्ममोहमा र आत्म-प्रशंसामा जिउँछन्। तिनीहरूलाई आफ्नो हृदयलाई शान्त पार्न र परमेश्‍वरले तिनीहरूलाई भन्‍नुहुने कुराहरू, सत्यता के हो र सत्यता सिद्धान्तहरू के-के हुन् भन्‍ने कुराहरू विचार गर्न गाह्रो पर्छ। त्यसैले तिनीहरूलाई सत्यता बुझ्न गाह्रो पर्छ, र तिनीहरूले कर्तव्यहरू निर्वाह गरे पनि, तिनीहरू सत्यता अभ्यास गर्न सक्षम हुँदैनन्, र त्यसैले गर्दा तिनीहरूलाई सत्यता वास्तविकताभित्र प्रवेश गर्न पनि निकै कठिन हुन्छ। छोटकरीमा भन्दा, यदि कुनै व्यक्तिले सत्यता पछ्याउन र स्विकार्न सक्दैन भने, उसमा जे-जस्ता वरदान र प्रतिभाहरू भए पनि, ऊ आफ्नो कर्तव्य राम्ररी निर्वाह गर्न सक्षम हुनेछैन—यसमा रत्ती पनि शङ्का छैन” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले जिउनको लागि वास्तवमा केमा भरोसा गर्छन्?)। परमेश्‍वरका वचनहरूलाई मनन गरेपछि, मैले बुझेँ कि विशेष प्रतिभा र वरदानहरू हुनुको मतलब तपाईंसँग सत्यता छ भन्‍ने होइन। यदि तपाईं सत्यता बुझ्नुहुन्न, वा सिद्धान्तहरू नखोजी आफ्नो कर्तव्य पूरा गर्नुहुन्छ, र जहिले पनि आफ्नो प्रतिभा र वरदानहरूलाई पूँजीको रूपमा प्रयोग गर्नुहुन्छ भने, समय बित्दै जाँदा तपाईं अझ घमण्डी हुनुहुनेछ। मैले महसुस गरेँ कि, मैले आफ्नो कर्तव्य सुरु गरेदेखि, म आफ्ना वरदानहरूद्वारा बाँच्दै आएको छु। मलाई बाइबल राम्रोसँग थाहा थियो, र मसँग सुसमाचार प्रचार गरेको अनुभव थियो, त्यसैले, मैले यी कुरालाई पूँजीको रूपमा लिएर झन् झन् अहङ्कारी हुँदै गएको थिएँ। मैले अरू सबैलाई हेपेँ। मैले तिनीहरू सबैसँग यस्तो व्यवहार गरेँ मानौँ कि तिनीहरूको कुनै महत्त्व नै छैन। अगुवाले मेरो अहङ्कारको कारण मेरो काटछाँट गरिनँ, तर मैले यसलाई स्वीकार गरिनँ। मैले अझै पनि मेरा वरदानलाई पूँजीको रूपमा प्रयोग गरेँ, र उनका सुझावहरूलाई अस्वीकार गरेँ। अन्यत्र प्रचार गर्दा, मैले सत्यता सिद्धान्तहरूको खोजी गरिनँ। म आफ्ना वरदान र अनुभवमा भर परेँ, महान कुराहरू हासिल गर्ने प्रयास गरेँ। र, फलस्वरूप, म पटक पटक असफल भएँ। तर त्यसबेला समेत, मैले आफ्नो मनोवृत्तिलाई समस्या ठानिनँ। मैले चिन्तन गरिनँ। मैले निर्लज्जतापूर्वक सोचेँ कि मसँग वरदान र अनुभव भएकाले, म आफ्नो कर्तव्य राम्ररी निभाउन सक्छु। म एकदमै अहङ्कारी र अविवेकी थिएँ। मैले पावलको बारेमा सोचेँ, जो प्रतिभाशाली, बुद्धिमान र वाक्पटु थिए। तिनीसँग धर्मशास्त्रको गहन ज्ञान थियो, र सुसमाचार प्रचार गर्न र मानिसहरूलाई धर्मान्तरण गर्नमा उत्कृष्ट थिए। तर तिनले ती सबैलाई पूँजीको रूपमा प्रयोग गरे। तिनको स्वभाव झन् झन् अहङ्कारी हुँदै गयो। र तिनले अन्य मानिसहरूलाई बेवास्ता गरे। तिनले आफू प्रेरितहरूको पछि नलागेको, अनि इनाम र मुकुटको खातिर मात्र काम गरेको दाबी गरे। तिनले आफ्नो निम्ति जिउनु ख्रीष्ट हो भनेर दाबीसमेत गरे। अनि, अन्तमा, तिनलाई परमेश्वरले दण्ड दिनुभयो। तिनको कथाले देखाउँछ कि वरदानहरू हुनुको अर्थ तपाईंसँग सत्यता वास्तविकता छ भन्ने होइन। यदि तपाईंले सत्यतालाई पछ्याउनु भएन भने, तपाईंको भ्रष्ट स्वभाव परिवर्तन हुनेछैन, र तपाईंको खुलासा हुनेछ र हटाइनुहुनेछ। पछि, मैले परमेश्‍वरका वचनहरूको अर्को खण्ड देखेँ, जसले मलाई केही स्पष्टता दियो। सर्वशक्तिमान्‌ परमेश्‍वर भन्‍नुहुन्छ: “के तिमीहरू आफ्नो कर्तव्य निर्वाह गर्ने क्रममा परमेश्‍वरको अगुवाइ र पवित्र आत्‍माको अन्तर्दृष्टि महसुस गर्न सक्छौ? (सक्छौँ।) यदि तिमीहरू पवित्र आत्‍माको काम महसुस गर्न सक्छौ, तर अझै पनि आफूलाई उच्‍च ठान्छौ र आफूसँग वास्तविकता छ भन्‍ने सोच्छौ भने यहाँ के भइरहेको छ? (जब हाम्रो कर्तव्यले केही फल फलाउँछ, तब हामी परमेश्‍वरले आधा मात्रै श्रेय पाउनुहुन्छ, र आधा श्रेय हाम्रो हुन्छ भन्‍ने सोच्छौँ। हामी हाम्रो सहकार्यलाई असीमित रूपमा ठूलो पार्छौँ, हाम्रो सहकार्यभन्दा अरू केही पनि महत्त्वपूर्ण छैन, र योबिना परमेश्‍वरको अन्तर्दृष्टि सम्‍भव हुनेथिएन भन्‍ने सोच्छौँ।) त्यसोभए, परमेश्‍वरले किन तँलाई अन्तर्दृष्टि दिनुभयो? के परमेश्‍वरले अरूलाई पनि अन्तर्दृष्टि दिन सक्‍नुहुन्छ? (सक्‍नुहुन्छ।) जब परमेश्‍वरले कसैलाई अन्तर्दृष्टि दिनुहुन्छ, तब त्यो परमेश्‍वरको अनुग्रहद्वारा हुन्छ। अनि तैँले आफ्‍नो पक्षबाट पूरा गरेको त्यो थोरै सहकार्य के हो? के यसका लागि तैँले श्रेय पाउनुपर्छ, कि यो तेरो कर्तव्य र जिम्‍मेवारी हो? (यो हाम्रो कर्तव्य र जिम्‍मेवारी हो।) जब तँ यसलाई आफ्नो कर्तव्य र जिम्‍मेवारीका रूपमा पहिचान गर्छस्, तब तँसँग सही मनस्थिति हुन्छ र तैँले यसको श्रेय लिन खोज्नेबारे सोच्नेछैनस्। यदि तँ सधैँ ‘यो मेरो योगदान हो। के मेरो सहकार्यविना परमेश्‍वरको अन्तर्दृष्टि सम्‍भव हुनेथ्यो? यस कामका लागि मानिसको सहकार्य आवश्यक हुन्छ; धेरैजसो भाग हाम्रो सहकार्यले नै पूरा हुन्छ’ भन्‍ने सोच्छस् भने, तँ गलत छस्। पवित्र आत्‍माले तँलाई अन्तर्दृष्टि नदिनुभएको भए, र कसैले पनि तँलाई सत्यता सिद्धान्तहरूबारे सङ्गति नगरेको भए, तैँले कसरी सहकार्य गर्न सक्थिस्? परमेश्‍वरले के गराउन चाहनुहुन्छ भन्‍ने कुरा तैँले जान्‍नेथिइनस्, न त तँलाई अभ्यासको मार्ग नै थाहा हुनेथ्यो। तैँले परमेश्‍वरमा समर्पित हुन र परमेश्‍वरका काममा सहकार्य गर्न चाहे पनि, कसरी गर्ने तँलाई थाहा हुनेथिएनन। के तेरो यो ‘सहकार्य’ खोक्रो शब्‍द मात्र होइन र? साँचो सहकार्यविना, तैँले आफ्‍नै विचारहरूअनुसार मात्रै काम गरिरहेको हुन्छस्—त्यस्तो अवस्थामा, के तैँले पूरा गर्ने कर्तव्य मापदण्डअनुरूप हुन सक्थ्यो? बिलकुलै सक्दैनथ्यो, जसले हालको समस्यालाई सङ्केत गर्छ। त्यो समस्या के हो? कुनै व्यक्तिले जुनसुकै कर्तव्य निर्वाह गरे तापनि, उसले नतिजा हासिल गर्छ कि गर्दैन, मापदण्डअनुसार कर्तव्य निर्वाह गर्छ कि गर्दैन, र परमेश्‍वरको स्वीकृति प्राप्त गर्छ कि गर्दैन भन्‍ने कुरा परमेश्‍वरका कार्यहरूमा निर्भर हुन्छ। तैँले तेरा जिम्मेवारी र कर्तव्यहरू पूरा गरिस् भने पनि, यदि परमेश्‍वरले कार्य गर्नुहुन्‍न, उहाँले तँलाई अन्तर्दृष्टि र मार्गदर्शन दिनुहुन्‍न भने, तँलाई तेरो मार्ग, तेरो दिशा वा तेरा लक्ष्यहरू थाहा हुनेछैन। आखिर त्यसबाट के आउँछ? तैँले हर समय मेहनत गरेपछि, आफ्नो कर्तव्य उचित रूपमा निर्वाह गरेको हुनेछैनस्, न त सत्यता र जीवन नै प्राप्त गरेको हुनेछस्—त्यो सब व्यर्थ भएको हुनेछ। त्यसैले, तैँले मापदण्डअनुसार आफ्नो कर्तव्य निर्वाह गर्नु, दाजुभाइ र दिदीबहिनीहरूलाई सुधार गर्नु र परमेश्‍वरको स्वीकृति प्राप्त गर्नु पुरै परमेश्‍वरमै निर्भर हुन्छ! मानिसहरूले ती कुरा मात्र गर्न सक्छन् जुन गर्न तिनीहरू सक्षम छन्, जुन कुरा तिनीहरूले गर्नुपर्छ र जुन कुरा तिनीहरूका अन्तर्निहित क्षमताभित्र छ—योभन्दा बढी होइन। त्यसपछि आखिरमा तैँले आफ्नो कर्तव्य प्रभावकारी शैलीमा निर्वाह गर्ने कुरा परमेश्‍वरका वचनहरूको मार्गदर्शन र पवित्र आत्माको अन्तर्दृष्टि अनि अगुवाइमा निर्भर हुन्छ, त्यसपछि मात्र तैँले सत्यता बुझ्न र परमेश्‍वरले प्रदान गरेको मार्ग र उहाँले तय गरेको सिद्धान्तअनुसार उहाँको आज्ञा पूरा गर्न सक्छस्। यो त परमेश्‍वरको अनुग्रह र आशिष्‌ हो, अनि यदि मानिसहरूले यसलाई देख्‍न सक्दैनन् भने, तिनीहरू अन्धा हुन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेर, मैले बुझेँ सुसमाचार प्रचार गर्दा र नयाँ विश्वासीहरूलाई मलजल गर्दा मैले हासिल गरेका परिणामहरू, मेरा श्रेय र पूँजी थिएनन्। यो परमेश्वरको अनुग्रह र पवित्र आत्माको मार्गदर्शन थियो। यदि परमेश्‍वरका वचनहरूले सत्यता सिद्धान्तका सबै पक्षमा हामीलाई निर्देशन र अभ्यासको मार्ग प्रदान गर्न सङ्गति नगरेका भए, मैले के बुझ्नेथिएँ? पवित्र आत्माको अन्तर्दृष्टि, र परमेश्‍वरका वचनहरूको मार्गदर्शनविना, म जतिसुकै वाक्पटु, उच्च-क्षमताको वा बाइबलसँग परिचित भए तापनि, मैले ती धार्मिक मानिसहरूका धारणाहरू कहिल्यै समाधान गर्नेथिइनँ। तथ्यहरूको प्रकाशमा, मैले देखेँ कि पवित्र आत्माकोअन्तर्दृष्टिविना, म कुनै समस्या समाधान गर्न नसक्ने, एउटा व्यक्तिलाई पनि विश्वासमा ल्याउन नसक्ने, एक मूर्ख मात्र थिएँ। आफ्नो कर्तव्यमा परिणामहरू प्राप्त गर्नुको अर्थ मेरो क्षमता राम्रो छ, म सक्षम छु भन्‍ने हो भनेर मैले सधैँ सोचेको थिएँ। तर वास्तवमा, मैले परमेश्वरको काम बुझिनँ, न आफ्नै स्तर थाहा पाएँ। म सधैँ यी कुराहरूलाई देखाउनका लागि पूँजीको रूपमा प्रयोग गरिरहेको थिएँ। म यसबारे एकदमै निर्लज्ज थिएँ।

पछि, मैले परमेश्‍वरका थप वचनहरू पढेँ: “परमेश्‍वरले मानवजातिलाई प्रेम गर्नुहुन्छ र मानवजातिको हेरचाह गर्नुहुन्छ, र मानवजातिको निम्ति चासो देखाउनुहुन्छ, साथै उहाँले निरन्तर र अटुट रूपमा मानवजातिको भरणपोषण गर्नुहुन्छ। उहाँले आफ्नो हृदयमा यसलाई थप काम वा धेरै श्रेय लिनुपर्ने कुरा हो भन्‍ने महसुस गर्नुहुन्‍न। न त उहाँले मानवजातिलाई बचाउने, तिनीहरूको निम्ति आपूर्ति गर्ने र तिनीहरूलाई सबै कुरा प्रदान गर्ने कुराले मानवजातिको निम्ति ठूलो योगदान गरिरहेको छ भन्‍ने नै ठान्‍नुहुन्छ। उहाँले चुपचाप शान्तिसाथ उहाँको आफ्नै तरिकाले र उहाँको आफ्नै सार र उहाँसँग जे छ र उहाँ जो हुनुहुन्छ त्यस मार्फत मानवजातिको भरणपोषण गर्नुहुन्छ। मानवजातिले उहाँबाट जति भरणपोषण र जति सहायता पाए पनि परमेश्‍वरले कहिल्यै पनि त्यसको श्रेय लिने बारेमा सोच्‍नुहुन्‍न वा श्रेय लिने कोसिस गर्नुहुन्‍न। यसको निर्धारण परमेश्‍वरको सारले गर्छ र ठ्याक्कै यही नै परमेश्‍वरको स्वभावको साँचो अभिव्यक्ति हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरका वचनहरू पढेर, म भावविभोर भएँ। परमेश्‍वरको स्वभाव धेरै असल र सुन्दर छ! शैतानद्वारा गहिरो रूपमा भ्रष्ट बनाइएका हामीलाई मुक्ति दिन, परमेश्‍वर दुई पटक देहधारी हुनुभयो। उहाँले धेरै काम गर्नुभएको छ, र धेरै भन्नुभएको छ, अनि ठूलो अपमान र पीडा सहनु भएको छ। तर परमेश्वरले कहिल्यै मानवजातिलाई यो व्यक्त गर्नुभएको छैन। उहाँले यसलाई कहिल्यै धेरै श्रेयको योग्य ठान्नुभएन। परमेश्वरको सारले कुनै अहङ्कार र प्रदर्शनको कुनै सङ्‍केत प्रकाश गर्दैन। यसको साटो, आफ्नो काम पूरा गर्न उहाँले चुपचाप काम गर्नुहुन्छ। परमेश्वरको नम्रता र गुप्तता प्रशंसनीय छ। म त कमिला जति पनि असल छैन। मैले आफ्नो कर्तव्यमा केही असल परिणामहरू प्राप्त गरेँ र आफू अद्भुत छु भन्‍ने महसुस गरेँ। मलाई लाग्यो मैले धेरै हासिल गरेको छु, अनि मैले सबैलाई तुच्छ ठान्न थालेँ। जब मैले अरू मानिसहरूलाई उपदेश दिँदा र होच्याउँदा मेरो स्वर, र मेरो आचरणद्वारा मैले कसरी व्यवहार गरेको थिएँ भनेर सम्झेँ, मलाई घृणा महसुस भयो। यदि परमेश्वरले मलाई प्रकाश गर्न र काटछाँट गर्न यी सबै व्यवस्था गर्नु नभएको भए, मेरो अहङ्कारी स्वभावले मण्डलीको कामलाई बाधा दिने र अवरोध गर्ने थियो। तर परमेश्वरले मलाई त्यो दुष्ट बाटोमा जानबाट रोक्नुभयो, र मलाई पश्चात्ताप गर्ने र परिवर्तन हुने अनुमति दिनुभयो। परमेश्वरले मलाई मुक्ति दिँदै हुनुहुन्थ्यो। म उहाँप्रति एकदमै कृतज्ञ थिएँ! त्यसैले, मैले परमेश्वरलाई प्रार्थना गरेँ, “परमेश्‍वर! म मेरो अहङ्कारी स्वभावमा जिउन चाहन्‍नँ। तपाईंले मलाई मार्गदर्शन गर्नुहोस् र मुक्ति दिनुहोस्, र मलाई मानवको रूपमा जिउन मद्दत गर्नुहोस्।”

केही समयपछि, मेरो स्थितिमा अलिकति सुधार आएको थियो। अगुवाले मलाई फेरि नयाँ विश्वासीहरूलाई मलजल गर्ने काम दिइन्। एक पटक, एक सिस्टरलाई नयाँ विश्वासीलाई मलजल गर्न समस्या भइरहेको थियो, र के गर्ने भन्ने थाहा थिएन। त्यसैले तिनी सङ्गति खोज्दै मकहाँ आइन्। यो थाहा भयो कि तिनले उक्त नयाँ विश्वासीका समस्याहरूको जडलाई राम्ररी बोध गरेकी थिइनन्, अनि मैले तिनीप्रति घृणा महसुस गर्न थालेँ। मैले सोचेँ, “तिम्रो क्षमता धेरै कम छ। तिमीले नयाँ विश्वासीका समस्याहरू देख्नसमेत सक्दिनौ। यदि सबैले तिमीले जस्तै नयाँ विश्वासीहरूलाई मलजल गर्ने हो भने, के मण्डलीको काम रोकिने छैन र?” तर, यस पटक, मैले आफ्नो अहङ्कारी स्वभाव प्रकट गर्दै थिएँ भन्‍ने कुरामा म सचेत थिएँ। त्यसैले मैले आफ्नै विरुद्धमा विद्रोह गर्दै परमेश्वरलाई प्रार्थना गरेँ। पछि, मैले परमेश्‍वरका यी वचनहरू पढेँ: “तैँले व्यावसायिक ज्ञानमा निपुण व्यक्तिको रूपमा, गमक्क फुल्ने वा आफ्नो योग्यताको धाक लगाउने पटक्कै गर्नु हुँदैन; तैँले सक्रिय भएर आफ्ना सीप र ज्ञान नयाँ विश्‍वासीहरूलाई सिकाउनुपर्छ, ताकि सबैले मिलेर आफ्ना कर्तव्यहरू राम्रोसँग पूरा गर्न सकून्। हुन सक्छ तँ आफ्नो पेसामा सबैभन्दा जानकार र सिपमा उत्कृष्ट छस्, तर यो तँलाई परमेश्‍वरले दिएको उपहार हो, र तैँले यसलाई आफ्नो कर्तव्य पूरा गर्नमा र आफ्नो शक्ति उपयोग गर्नमा प्रयोग गर्नुपर्छ। तँ जति नै दक्ष वा प्रतिभावान् भए पनि, एकलै काम गर्न सक्दैनस्; यदि सबैले पेसागत सीप र ज्ञान बुझ्न सकेमा कर्तव्य अझ प्रभावकारी रूपमा पूरा गर्न सकिन्छ। भनाइ नै छ, एक सक्षम मानिसलाई अरू तीन व्यक्तिको साथ चाहिन्छ। अरू सबैको सहयोगविना एक व्यक्ति जति नै सक्षम भए पनि यो पर्याप्‍त हुँदैन। तसर्थ, कोही पनि अहङ्कारी हुनु हुँदैन र कसैले पनि आफूखुसी काम गर्नु वा निर्णय लिनु हुँदैन। मानिसहरूले देहविरुद्ध विद्रोह गर्नुपर्छ, आफ्नो विचार र रायलाई पन्छाउनुपर्छ अनि अरू सबैसँग मिलेर काम गर्नुपर्छ। व्यावसायिक ज्ञान हुने जोसुकैले अरूलाई प्रेमपूर्वक मद्दत गर्नुपर्छ, ताकि उनीहरू पनि यी सीप र ज्ञानमा निपुण हुन सकून्। कर्तव्य पालनका लागि यो लाभदायक हुन्छ। … यदि तैँले परमेश्‍वरका अभिप्रायहरूलाई ख्याल गर्छस् र उहाँको घरको कामप्रति बफादार हुन इच्छुक छस् भने, तैँले आफ्ना सबै शक्ति र सीप अर्पण गर्नुपर्छ, ताकि अरूले ती सिक्न र बुझ्न अनि आफ्नो कर्तव्य अझ राम्रोसँग निर्वाह गर्न सकून्। यो नै परमेश्‍वरका अभिप्रायहरूअनुरूप हो; यस्ता मानिसहरूसँग मात्र मानवता हुन्छ, र उनीहरूलाई परमेश्‍वर प्रेम गर्नुहुन्छ र आशिष् दिनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरका वचनहरूले मलाई अभ्यासको मार्ग देखाए। मेरो सिस्टरले भर्खरै नयाँ विश्वासीहरूलाई मलजल गर्ने तालिम लिइरहेकी थिइन्। तिनले केही समस्याहरू बुझ्न वा समाधान गर्न नसक्नु स्वाभाविक थियो। मैले तिनलाई मद्दत गर्न सक्दो प्रयास गर्नुपर्छ र तिनलाई ती समस्याहरू कसरी समाधान गर्न सकिन्छ भनेर सिकाउनुपर्छ। त्यसैले, मैले तिनीसँग सङ्गति गरेँ, र हामीले सँगै परमेश्‍वरका वचनहरूका सान्दर्भिक खण्डहरू भेट्टायौँ। पछि, ती नयाँ विश्वासीको समस्याहरू समाधान भए, र उनी सुसमाचार प्रचार गर्न तयार भए। मेरो सिस्टर र म धेरै खुसी थियौँ। त्यसपछि, मैले मेरा ब्रदर-सिस्टरहरूसँग काम गर्दा, म अझ नम्र भएँ। कहिलेकाहीँ, सुसमाचार प्रचार गर्दा र नयाँ विश्वासीहरूलाई मलजल गर्दा, तिनीहरू सुसमाचारका उम्मेदवार र नयाँ विश्वासीहरूका समस्याहरू समाधान गर्न सक्दैनन्। तर अब म तिनीहरूलाई होच्याउँदिनँँ। बरु, हामी सङ्गति गर्छौं र सँगै सिद्धान्तहरू खोज्छौँ। जब तिनीहरूले वैकल्पिक सुझावहरू दिन्छन्, म सचेत भएर आफैँलाई इन्कार गर्छु, र तिनीहरूलाई सुन्छु। अब म तिनीहरूलाई आदेश दिन्नँ वा तिनीहरूलाई तुच्छ ठान्दिनँ। यसो गर्नाले मलाई मेरो हृदयमा शान्ति र स्वतन्त्रता मिल्यो।


३९. मूल्य चुकाउनुपछाडिको लेनदेन

ली यिङ, चीन

सन् २०१९ को अन्त्यतिर एक दिन, मेरी नातिनीले अचानक खुट्टा दुख्यो भनिन्। मैले एक्स-रे गराउन उनलाई अस्पताल लगेँ, तर केही नदेखिएकाले त्यसलाई गम्भीर ठानिनँ। भोलिपल्ट पनि उनले खुट्टा अझै दुखिरहेको छ भनिन्। उनी पीडाले रोइरहेको देखेर मलाई पनि रुन आयो। रातिसम्म पनि उनको खुट्टा बारम्बार दुखिरहेको थियो र उनी निदाउनै सकिनन्। मैले उनको खुट्टा मालिस गर्दै परमेश्‍वरलाई प्रार्थना गरिरहेँ, र उनको बिमारी उहाँलाई सुम्पेँ। तेस्रो दिन बिहान, छोरा र बुहारीले नातिनीलाई जिल्ला अस्पताल लगे।

अस्पताल भर्ना भएपछि उनलाई उच्च ज्वरो आइरह्यो। ज्वरो १०४ डिग्री थियो, घट्दै घटेन। शल्य चिकित्सा विभाग र आन्तरिक चिकित्सा विभागमा उनको जाँच गरियो, तर केही पत्ता लागेन, र डाक्टरसँग त्यसको कुनै उपचार थिएन। असहाय भएर मेरो छोराले उनलाई प्रान्तीय अस्पताल लगे। विशेषज्ञहरूसँग परामर्श गर्दा पहिले लुपस र त्यसपछि फेरि सेप्सिस पनि भएको निदान भयो। मेरी बुहारीका आमाबुबाले अस्पतालबाट फर्केर मलाई नातिनीको अवस्थाबारे बताउँदा, म एकदमै चिन्तित भएँ। लुपस र सेप्सिस दुवै घातक रोग थिए। निदानलाई छोडेर हेर्दा पनि, नातिनीलाई अझै १०४ ज्वरो थियो, जुन निकै लामो समयसम्म आइरह्यो भने उनका स्वास्थ्यमा ठुलो क्षति पुग्न सक्थ्यो। उनको अवस्था राम्रो देखिइरहेको थिएन। यसबारे जति सोच्थेँ, त्यति नै निराश हुन्थेँ। नातिनीलाई मैले नै हुर्काएकी थिएँ, र उनलाई केही भएको म हेर्न सक्दिनथेँ। मैले यस्तो सोच्दै बारम्बार आफूलाई सान्त्वना दिने प्रयास गरेँ: “उनी ठिक हुनेछिन्। परमेश्‍वर सर्वशक्तिमान् हुनुहुन्छ। उहाँले मेरी नातिनीको रक्षा गर्नुहुनेछ।” उहाँले उनलाई मर्न दिनुहुनेछैन। नातिनीको बिमारीबारे सम्झँदा म सधैँ पीडाले रुन्थेँ। सानै उमेरमा उनले यस्तो पीडा भोग्नुपऱ्यो। मैले मलाई नै यो बिमारी लागोस्, ताकि उनको साटो म नै पीडा भोग्न सकूँ भन्‍ने कामना गरेँ। मलाई “म परमेश्‍वरमा विश्‍वास गर्छु, तर मेरै परिवारलाई यस्तो किन भइरहेको छ?” भन्‍ने सोचाइ पनि आयो। तर त्यसपछि फेरि सोचेँ, “वास्तवमा यो अवस्था परमेश्‍वरकै अनुमतिले आएको हुनुपर्छ। सायद परमेश्‍वरले मेरो आस्थाको परीक्षा लिँदै हुनुहुन्छ। मैले परमेश्‍वरलाई दोष दिन मिल्दैन। मैसे आफ्नो कर्तव्य निर्वाह गरिरहेँ भने, मेरी नातिनीको बिमारी निको हुनेछ।” त्यसपछि, मैले सदाझैँ परमेश्‍वरका वचन खाएँ-पिएँ, र आफ्नो कर्तव्य निर्वाह गरिरहेँ। मैले मेरा ब्रदर-सिस्टरहरूको अतिथि सत्कार गर्दा, आफूले गर्न सक्ने सबै गरेँ। मेरा ब्रदर-सिस्टरहरूले मलाई मद्दत गर्न चाहन्थे, तर मैले मानिनँ। सोचेँ, यदि मैले सक्दो कर्तव्य निर्वाह गरेँ भने, परमेश्‍वरले मप्रति अनुग्रह देखाउनुहुनेछ, र मेरी नातिनी निको हुँदै जानेछिन्।

करिब छ महिनापछि, छोराले मलाई फोन गरेर नातिनीलाई सेप्सिस नै भएको, उच्च ज्वरो आउने-जाने भइरहेको, मुटुवरिपरिका झिल्लीमा ट्युमर पलाएको, जुन घातक हुन सक्ने बताए। यो खबर सुनेपछि मेरो मुटुको धड्कन रोकिएझैँ लाग्यो। मैले यो कुरा स्विकार्नै सकिनँ, त्यसैले परमेश्‍वरसँग माग गरेँ, “मेरी नातिनी बिमार छिन्, तर म आफ्नो कर्तव्य निर्वाह गरिरहेकी छु, त्यसैले उनी निको हुनुपर्ने हो! तर अहिले, उनका रोगमा सुधार नआएको मात्र होइन, झनै खराब भएको छ। के साँच्चै उनको रोग निको पार्न असम्भव छ?” एक दिन, मेरो श्रीमान् रुँदै मनेर आएर भन्नुभो, “हाम्री नातिनी बाँच्दैनन् होला। अस्पताल उनलाई घातक रोग लागेको छ भन्छ, र डाक्टरहरू पनि केही गर्न सक्दैनौँ, उनलाई घर लैजानु भन्छन्।” मेरो श्रीमानका कुरा अप्रत्याशित झट्काजस्तै थिए। मैले त्यो पत्याउनै सकिनँ; मैले त्यो स्विकार्नै सकिनँ। मेरो दिमाग नातिनीसँगको मेरा जीवन चित्रहरूले भरिए। उनीो कति प्यारी छिन् भनेर सम्झँदा आँसु नै थाम्न सकिनँ। बारम्बार, मैले रुँदै मेरो हृदयको रक्षा गर्न र मलाई समर्पित हुन अगुवाइ गर्नुहोस् भनी परमेश्‍वरलाई पुकारेँ। मेरा फोनमा उनको फोटो हेर्दा पूरै अनुहार सुनिएको थियो, र मैले अघि बढ्ने सारा इच्छा गुमाएँ। मलाई परमेश्‍वरको वचन पढ्न मन लागेन र कर्तव्य निर्वाह गर्ने कुनै उत्प्रेरणा आएन। मलाई केवल नातिनीको बिमारीको मात्र वास्ता भयो। पछि, मेरो ज्वाइँले नातिनीको रिपोर्ट सङ्घाईको ठुलो अस्पतालमा देखाउन लग्नुभयो, तर त्यहाँका विशेषज्ञहरूले पनि केही गर्न नसकिने भन्दै आशा मारेको कुरामा पैसा खर्च नगर्न सुझाए। यसले मलाई अत्यन्तै दुःखी बनायो, “मैले यतिका वर्षदेखि परमेश्‍वरमा विश्‍वास गरेकी छु, कर्तव्य निर्वाह गर्न कहिल्यै छोडिनँ, र मण्डलीले दिएको कुनै पनि काम गर्न सधैँ सक्दो प्रयास गरेँ। नातिनी बिरामी हुँदासमेत, कर्तव्य निभाउन छोडिनँ। ब्रदर-सिस्टरहरूको अतिथि सत्कार गरिरहेँ। यत्रो मूल्य चुकाउँदा पनि, मेरी नातिनीलाई यो भयानक रोग किन लाग्यो?” यसबारे जति सोचेँ, त्यति दुःखी भएँ। म नरोई बस्नै सकिनँ। पीडामा मैले परमेश्‍वरलाई प्रार्थना गरेँ, “परमेश्‍वर, मेरी नातिनी मर्दै छिन्। म दुःखी र कमजोर छु। के गर्ने भनेर मलाई थाहा छैन, र अझै पनि तपाईँसँग मेरो गुनासो छ। बिन्ती, तपाईँको अभिप्राय बुझ्न मलाई मार्गदर्शन गर्नुहोस्।”

पीडामा, मैले परमेश्‍वरको वचन सम्झेँ:

४. तैँले मेरो लागि खर्च गरेपछि यदि मैले तेरा एक-दुईवटा माग पूरा गरिनँ भने, के तँ मसँग निरुत्साहित र निराश हुनेछस् वा अझ क्रोधित भएर गाली गर्नेछस्?

५. यदि तँ मप्रति धेरै प्रेम राख्दै सधैँ निष्ठावान् रहिआएको छस्, तथापि तैँले बिरामी, आर्थिक दबाब र तेरा मित्र तथा आफन्तहरूबाट त्यागिएको पीडाको कष्ट भोग्छस् वा तैँले जीवनमा अन्य दुर्गतिहरू सहिस् भने, के मप्रतिको तेरो निष्ठा र प्रेम अझ पनि निरन्तर रहनेछ?

—वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२)

परमेश्‍वरका यी प्रश्नहरूले म साह्रै लज्जित भएँ। मेरी नातिनीको बिमारी मेरा लागि म परमेश्‍वरप्रति निष्ठावान् र समर्पित छु कि छैनँ भनी हेर्ने वास्तविक परीक्षा थियो। विगतमा, म सधैँ सोच्थेँ, म परमेश्‍वरका लागि प्रयास र कर्तव्य निर्वाह गरिरहेकी छु, र यो म परमेश्‍वरप्रति बफादार रहनु हो। तर, जब मेरी नातिनीलाई सेप्सिस भयो, उनको अवस्था बिग्रँदै गयो, म नकारात्मक भएँ र गुनासो गरेँ। तब म नकारात्मक भएँ र गुनासो गरेँ। मलाई परमेश्‍वरको वचन पढ्ने इच्छा हुन छोड्यो र कर्तव्यमा उत्प्रेरणा भएन। मैले आफूलाई परमेश्‍वरप्रति वास्तवमा समर्पित वा बफादार नरहेको पाएँ। मेरी नातिनीको बिमारीको मामिलाबाट पाठ सिक्न र साँचो रूपमा समर्पित हुन मार्गदर्शन मागेँ। मैले परमेश्‍वरको वचन सम्झेँ: “तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? … तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरको सामना गर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनले मेरो स्थितिलाई देखायो। परमेश्‍वरमा विश्‍वास थालेदेखि नै, म सोच्थेँ, परमेश्‍वरका लागि प्रयास र आफ्नो कर्तव्य निर्वाह गरेँ भने, उहाँले मेरो परिवारलाई शान्ति र समृद्धिको आशिष् दिनुहुनेछ, सबै जना रोग र विपत्तिबाट मुक्त रहनेछन्। त्यसैले, परमेश्‍वरमा विश्‍वास गर्न थालेदेखि नै, म सधैँ कर्तव्य निर्वाहमा उत्साहित रहन्थेँ। परमेश्‍वर मप्रति एकदमै अनुग्रही हुनुहुन्थ्यो। थाहै नपाई मेरा कतिपय रोग निको भए र मेरो पछ्याइ झन् मजबुत भयो। कम्युनिस्ट पार्टीले मलाई पक्राउ गरे पनि, छुटेपछि मैले कर्तव्य निर्वाहलाई जारी राखेँ। तर जब मेरी नातिनीलाई यो भयानक रोग लाग्यो, तब मैले मनमनै परमेश्‍वरले उनलाई रक्षा नगर्नुभएको गुनासो गरेँ। मैले कर्तव्य निर्वाह जारी राखेकी भए पनि, परमेश्‍वरले मेरी नातिनीको बिमार निको पारेर उनको रक्षा गर्नुभएको मात्र चाहेँ। मैले आफ्नो बाहिरी प्रयास र बलिदानलाई परमेश्‍वरको आशिषसँग साट्न चाहेँ। जब मेरी नातिनीका बिमारीमा सुधार आएन, उनको जीवन खतरामा पर्‍यो, र अस्पतालले उपचार गर्न छाड्यो, तब म पूर्ण रूपमा टुटेँ। मैले परमेश्‍वरलाई गलत बुझेँ, उहाँसँग गुनासो गरेँ, परमेश्‍वर अधर्मी हुनुहुन्छ भन्‍ने सोचेँ, र उहाँप्रति नकारात्मक र प्रतिरोधी बनेँ। मैले अनुग्रह र आशिष् पाउन मात्र परमेश्‍वरमा विश्‍वास गरेकी रहेछु, मैले सत्यताको साटो जीवनमा सहजता, र शारीरिक सुरक्षालाई पछ्याएकी रहेछु, र मेरा त्याग र प्रयास परमेश्‍वरप्रति साँचो समर्पण होइन रहेछ, बरु अत्य़धिक चाहना र परमेश्‍वरसँगको मागले भरिएका रहेछन् भन्‍ने देखेँ। यो त परमेश्‍वरलाई धोका दिनु र उहाँसँग लेनदेन गर्ने प्रयास गर्नु थियो। पछि, मैले परमेश्‍वरको वचनको एउटा खण्ड पढेँ: “परमेश्‍वरले आफूले गर्नुपर्ने काम गर्नुहुनेछ, र उहाँको स्वभाव धर्मी छ। धार्मिकता कुनै पनि हिसाबले निष्पक्षता वा व्यावहारिकता होइन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन, यो त निष्पक्ष र समझदार हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई हटाउनुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। तर, वास्तवमा, मानिसहरू भ्रष्ट भए पनि नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले तय गरेका नियमहरू बताउनैपर्छ र? त्यसको आवश्यकता छैन। परमेश्‍वरको नजरमा भ्रष्ट र परमेश्‍वरको विरोध गर्न सक्‍ने व्यक्ति बेकम्मा हो; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र सबै कुरा परमेश्‍वरका बन्दोबस्तहरू नै हुन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो पनि उहाँको धार्मिकता नै हुनेथियो त? हुनेथियो। तैँले तथ्यहरूबाट अहिले यसलाई पहिचान गर्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। तिमीहरू के भन्छौ—के परमेश्‍वरले शैतानको विनाश गर्नु उहाँको धार्मिकताको प्रकटीकरण हो? (हो।) उहाँले शैतानलाई रहन दिनुभयो भने के हुन्छ? तिमीहरू भन्‍ने आँट गर्दैनौ, होइन त? परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया दिए? ‘मानवजाति तपाईंले गर्नुहुने काम बुझ्न असमर्थ छ, तर तपाईंले गर्नुहुने सबै कार्यमा तपाईंको भलो इच्छा सामेल छ; ती सबैमा धार्मिकता छ। तपाईंको बुद्धि र कार्यहरूका लागि म तपाईंको प्रशंसा नगरी बस्‍न कसरी सक्छु र?’ … परमेश्‍वरले गर्नुहुने सबै कुरा धर्मी हुन्छन्। मानिसहरूले परमेश्‍वरको धार्मिकता बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन् भने, र त्यसले तिनीहरूलाई उहाँ धर्मी हुनुहुन्‍न भन्‍ने बनाउँछ भने, तिनीहरू सबैभन्दा अविवेकी भइरहेका हुन्छन्। तैँले देख्छस् कि पत्रुसले बुझ्न नसकिने केही कुरा भेट्टाए, तर तिनमा परमेश्वरको बुद्धि उपस्थित छ र ती कुरामा उहाँको असल इच्छा छ भनी तिनी निश्चित थिए। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। यसैले, परमेश्‍वरको स्वभाव जान्‍नु कुनै सजिलो कुरा होइन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन मनन गरेपछि, मैले बुझेँ, परमेश्‍वरको धार्मिकता मैले कल्पना गरेजस्तो होइन रहेछ। मैले यो त निश्चित मात्रामा काम गर्नु र त्यस बराबरको मूल्य पाउनु, वा प्रयास गर्नु र बदलामा इनाम पाउनु हो भनेर कल्पना गरेकी थिएँ। यो मेरा आफ्नै धारणा र कल्पना थियो। परमेश्‍वर सत्यता हुनुहुन्छ र उहाँको सार धर्मी छ। परमेश्‍वरले जे गर्नुभए पनि, त्यो मानव धारणाअनुरूप भए पनि नभए पनि, परमेश्‍वरले गर्ने कार्य धर्मी हुन्छ। मैले लेनदेन वा सौदा गर्ने दृष्टिकोणबाट परमेश्‍वरको धार्मिकतालाई मूल्याङ्कन गरेँ। म ठान्थेँ, मैले प्रयास र धेरै त्याग गरेँ भने परमेश्‍वरको आशिष् पाउनेछु। म सोच्थेँ, यदि मैले कर्तव्य निर्वाह गर्न मेहनत गरेँ भने परमेश्‍वरले मेरो परिवारको रक्षा गर्नुपर्छ, अनि मेरी नातिनीलाई बिमारी र विपत्तिबाट बचाउनुपर्छ। त्यसैले, उनी सिकिस्त बिमार हुँदा, मैले परमेश्‍वरसँग तर्क गरेँ, उहाँसँग गुनासो गरेँ, र परमेश्‍वर अधर्मी हुनुहुन्छ भन्‍ने ठानेँ। मेरो विचार हास्यास्पद थियो। म अन्धो थिएँ, मैले परमेश्‍वरलाई बिलकुलै चिनिनँ। म सृजित प्राणी हुँ, त्यसैले कर्तव्य निर्वाह गर्नु र परमेश्‍वरको प्रेमको मूल्य चुकाउनु स्वाभाविक र सही हो, यो मेरो कर्तव्य र जिम्मेवारी हो। मैले परमेश्‍वरसँग सौदाबाजी गर्ने कोसिस गर्नु हुँदैनथ्यो। जसरी छोराछोरीले आमाबुबाप्रतिको धर्म निभाउनुपर्छ, त्यसरी नै म पनि नि:शर्त उहाँका योजनाबद्ध कार्य र बन्दोबस्तप्रति समर्पित हुनुपर्छ, चाहे उहाँले मलाई अनुग्रह र आशिष् दिनुहोओस् वा विपत्ति भोग्न लगाउनुहोओस्, किनभने परमेश्‍वर धर्मी हुनुहुन्छ। अन्यथा, म मानव कहलाउन योग्य हुने छैन। परमेश्‍वरमा विश्‍वास नगर्ने मानिसहरूले जन्म, बुढ्यौली, बिमारी, मृत्यु, विपत्ति, आशिष् र दुर्भाग्य भोग्छन्, र परमेश्‍वरमा विश्‍वास गर्नेहरूले पनि यसबाट छुट पाउँदैनन्। विश्‍वासीहरू सधैँ सुरक्षित रहन्छन् भनेर परमेश्‍वरले कहिल्यै दाबी भन्नुभएन। बरु, हामीमाथि जे परिस्थिति आए पनि, परमेश्‍वर हामीले साँचो आस्था राखेको र समर्पण गरेको, अनि सृजित प्राणीको कर्तव्य पूरा गरेको माग गर्नुहुन्छ। तर मैले आशिष् माग्न मात्र परमेश्‍वरमा विश्‍वास गरेँ। मैले परमेश्‍वरसँग मेरो परिवारलाई सुरक्षित, अनि बिमारी र विपत्तिबाट मुक्त राख्न माग गरेँ, तर सत्यता खोजिनँ, उहाँप्रति समर्पित भइनँ। मेरो केवल धार्मिक विश्‍वास थियो, जसलाई म पेट भर्न मात्र खोजी गर्थेँ। परमेश्‍वरे यस्तो विश्‍वासलाई मान्यता दिनुहुन्न। यी तथ्यहरूको प्रकटीकरणविना, मैले आशिष् पाउनका लागि मात्र परमेश्‍वरमा विश्‍वास गर्ने आफ्नो गलत विचारलाई कहिल्यै चिन्ने थिइनँ। त्यसरी मैले कहिल्यै साँचो विश्‍वास प्राप्त गर्ने थिइनँ, बरु परमेश्‍वरबाट हटाइने मात्र थिएँ। परमेश्‍वरले उहाँप्रतिको विश्‍वासमा आशिष् पाउने मेरो चाहनालाई शुद्ध पार्न, मेरो दूषितपन र भ्रष्टता धुन, अनि मलाई बदल्न र मुक्ति दिन परमेश्‍वरले ममाथि मेरा धारणाअनुरूप नभएको परिस्थिति आउन दिनुभयो। यो परमेश्‍वरको प्रेम थियो! यो सोचेपछि मलाई अलि राहत भयो।

त्यसपछि, मैले कुन प्रकृतिले निर्देशित भएर लेनदेन गर्न परमेश्‍वरमा विश्‍वास गरेँ भनेर चिन्तन गरिरहेँ। मैले परमेश्‍वरको वचन पढेँ: “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति बफादार हुन्छन्, यो अझै पनि इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ सहन सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वर मानिसहरूले उहाँलाई परमेश्‍वरको रूपमा व्यवहार गरून् भन्‍ने माग गर्नुहुन्छ, किनभने मानवजाति अत्यन्तै गहन रूपमा भ्रष्ट भएका छन् र मानिसहरू उहाँलाई परमेश्‍वरको रूपमा नभई व्यक्तिको रूपमा व्यवहार गर्छन्। मानिसहरूले परमेश्‍वरसँग सधैँ माग गर्नु कस्तो समस्या हो? अनि तिनीहरूले परमेश्‍वरबारे सधैँ धारणा राख्नु कस्तो समस्या हो? मानिसको प्रकृतिमा के छ? मैले के पत्ता लगाएको छु भने, चाहे मानिसहरूलाई जे नै होस्, वा तिनीहरूले जे सम्हालिरहेका हुन्, तिनीहरू सधैँ आफ्नो हितको रक्षा गर्छन् र आफ्नै देहको चिन्ता गर्छन्, अनि सधैँ आफूलाई फाइदा हुने कारण वा बहानाहरू खोज्छन्। तिनीहरू अलिकति पनि सत्यता खोज्दैनन् वा सत्यता स्वीकार गर्दैनन्, र सबै कुरा आफ्नै देहको रक्षा गर्न र आफ्नै सम्भावनाको खातिर योजना बुन्ने गर्छन्। तिनीहरू सबै परमेश्‍वरबाट अनुग्रह माग्छन्, आफूले पाउन सक्ने जति फाइदाहरू पाउन चाहन्छन्। किन मानिसहरू परमेश्‍वरसँग यति धेरै माग गर्छन्? यसले मानिसहरू प्राकृतिक तवरमै लोभी हुन्छन्, र परमेश्‍वरसामु तिनीहरूमा कुनै समझ हुँदैन भन्‍ने प्रमाणित गर्छ। मानिसहरूले गर्ने हरेक कुरामा—तिनीहरूले चाहे प्रार्थना गरिरहेका हुन् वा सङ्गति दिइरहेका वा सुसमाचार सुनाइरहेका हुन्—तिनीहरूको पछ्याइ, सोच र आकाङ्क्षाहरू, यी सबै कुरा परमेश्‍वरसँग माग गर्ने र उहाँबाट चीजहरू माग्ने प्रयास हुन्, मानिसहरू ती सबै कुरा परमेश्‍वरबाट केही पाउने आशामा गर्छन्। कतिपय मानिस भन्छन्, ‘यो मानव प्रकृति हो,’ जुन सही कुरा हो! यसबाहेक, मानिसहरूले परमेश्‍वरसँग अत्यन्त धेरै माग गर्नु र अत्यधिक धेरै इच्छाहरू राख्नुले तिनीहरूमा साँच्ची नै विवेक र समझको कमी छ भन्‍ने प्रमाणित गर्छ। तिनीहरू सबै आफ्नै लागि चीजहरूको माग र अनुरोध गर्छन्, वा तर्क गर्ने र बहानाहरू खोज्ने प्रयास गर्छन्—तिनीहरू यो सबै आफ्नै लागि गर्छन्। धेरै कुरामा के देख्न सकिन्छ भने मानिसहरूले गर्ने कुरा पूर्णतया समझहीन हुन्छ, जुन ‘अरूको होइन, आफ्नो दुनो सोझ्याउनुपर्छ’ भन्‍ने शैतानी तर्क मानिसको प्रकृति बनिसकेको छ भन्‍ने कुराको पूर्ण प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। मैले परमेश्‍वरको वचन मनन गरेर, के बुझेँ भने, “अरूको होइन आफ्नो दुनो सोझ्याउनुपर्छ,” र “इनामविना औँलो पनि नउठाउनु” भन्‍ने जस्ता सैतानी विषहरूले म नियन्त्रित भएकाले आशिष् र लाभ खोज्न परमेश्‍वरमा विश्‍वास गरेकी रहेछु। यी सैतानी विषअनुसार जिउँदा म विशेष गरी स्वार्थी र छली बनेँ। मैले केवल लाभ खोजेँ, कर्तव्य निर्वाहमा परमेश्‍वरसँग लेनदेन गर्ने कोसिस गरेँ। परमेश्‍वरप्रति यति वर्षका विश्‍वासमा मैले धेरै प्रयास गरेकी र मूल्य चुकाएकी भए पनि, यो सब आशिष् र लाभ पाउन गरेकी थिएँ। मैले परमेश्‍वरका महान् आशिषसँग आफूले चुकाएको सानो मूल्य साट्न चाहेँ। म परमेश्‍वरप्रति समर्पित र बफादार भइरहेकी थिइनँ। परिणामस्वरूप, जब मेरी नातिनी सिकिस्त बिमार भइन् र आशिष् पाउने मेरो महत्त्वाकाङ्क्षा चकनाचूर भयो, तब म दुःखी भएँ र परमेश्‍वरविरुद्ध गुनासो गरेँ, र कर्तव्य निर्वाह गर्न उत्प्रेरणा जागेन। मैले आफूले गरेको सानो प्रयास र चुकाएको मूल्यलाई परमेश्‍वरसँग तर्क गर्न र उहाँको विरोध गर्न पुँजीका रूपमा प्रयोग गरेँ। मैले देखेँ, कर्तव्य निर्वाहमा मैले परमेश्‍वरलाई धोका दिइरहेकी थिएँ, उहाँसँग माग गरिरहेकी र उहाँसँग सौदा गर्ने प्रयास गरिरहेकी थिएँ। म सैतानद्वारा अति गहन रूपमा भ्रष्ट पारिएकी थिएँ, अनि म एकदमै स्वार्थी र छली थिएँ। मैले पावललाई सम्झेँ, जसले प्रचार, काम, त्याग र प्रयास गरे, धेरै कष्ट भोगे, यहाँसम्म कि सहिद भए। तर, उनले सत्यता पछ्याएनन् वा प्रभु येशूका वचन अभ्यास गरेनन्। उनले सारा त्याग र प्रयास इनाम र मुकुट पाउन गरेका थिए। उनी आफूले लडाइँ लडेको छु र आफ्नो मार्ग पूरा गरेको छु, र आफ्ना लागि मुकुट राखिएको छ भन्थे। उनको भनाइको अर्थ परमेश्‍वरले उनलाई इनाम र मुकुट दिएमा मात्र उहाँ धर्मी हुनुहुन्छ, र इनाम वा मुकुट दिनुभएन भने धर्मी हुनुहुन्न भन्‍ने थियो। यसबाट हामी के देख्न सक्छौँ भने, पावलले परमेश्‍वरमाथिको विश्‍वासमा भोगका कष्ट र गरेका प्रयास सबै उहाँसँग लेनदेनका लागि थिए। अन्त्यमा, उनले परमेश्‍वरको स्वभावलाई चिढ्याए र उहाँद्वारा दण्डित भए। म पनि त्यस्तै थिएँ। मैले अनुग्रह र आशिष् पाउन मात्र परमेश्‍वरमा विश्‍वास गरेँ, अनि आफ्नो त्याग र प्रयासलाई आशिष् पाउने विधि र पुँजी ठानेँ। यदि मैले पछ्याइको आफ्नो गलत दृष्टिकोण नबदलेकी भए, जति प्रयास गरेकी भए पनि, परमेश्‍वरको अनुमोदन कहिल्यै पाउने थिइनँ। म पावलजस्तै परमेश्‍वरबाट खुलासा भएर हटाइने थिएँ। त्यसपछि, मैले परमेश्‍वरको वचनको अर्को खण्ड पढेँ: “सृष्टि गरिएको प्राणीको रूपमा, मानिसले सृष्टि गरिएको प्राणीको कर्तव्य निभाउने प्रयास गर्नुपर्छ, र अरू कुनै छनौटहरू नगरीकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोज्नेहरूले कुनै पनि व्यक्तिगत लाभहरूको खोजी गर्ने वा आफूले व्यक्तिगत रूपमा तृष्णा गर्ने कुराहरूको खोजी गर्ने गर्नु हुँदैन; खोजी गर्ने सबैभन्दा सही माध्यम यही हो। यदि तैँले सत्यताको खोजी गर्छस् भने, यदि तैँले सत्यता अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सही छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। मैले परमेश्‍वरको वचन पढेपछि आफू सृजित प्राणी हुँ, परमेश्‍वरले दिएको खानेकुरा, पानी र प्रचुर जीवनको आनन्द उठाउँछु भनेर बुझेँ। मैले सत्यता पछ्याउनुपर्छ, आफ्नो कर्तव्य राम्ररी निर्वाह गर्नुपर्छ अनि परमेश्‍वरप्रति समर्पण र प्रेम पछ्याउनुपर्छ। यो नै सृजित प्राणीमा हुनुपर्ने विवेक र समझ हो। मैले कसरी परमेश्‍वरले मानवजातिलाई मुक्ति दिन दुईपटक देहधारण गर्नुभयो, कसरी संसारको उपहास, निन्दा र इन्कार, साथै कम्युनिस्ट पार्टी र धार्मिक जगतको सतावट र निन्दा भोग्नुभयो भनेर सम्झेँ। यस्तो हुँदा पनि, उहाँले हामीलाई मलजल र भरणपोषण गर्न चुपचाप सत्यता व्यक्त गर्नुभयो। उहाँले हाम्रो भ्रष्टता प्रकट गर्न, हामीलाई शुद्ध पार्न र बदल्न विभिन्न परिस्थिति पनि मिलाउनुभयो। ममा अझै पनि निकै विद्रोहीपन र भ्रष्टता भए पनि, आफूले भनजस्तो नहुँदा मैले परमेश्‍वरलाई गलत बुझ्न र उहाँविरुद्ध गुनासो गर्न सक्ने भए पनि, परमेश्‍वरले मलाई मुक्ति दिन कहिल्यै छोड्नुभएन। उहाँले मलाई न्याय र खुलासा गर्न, सम्झाउन, अर्ती, सान्त्वना र प्रोत्साहन दिन आफ्ना वचन प्रयोग गर्नुभयो, त्यससँगसँगै मैले आफ्नो बाटो सुधार्छु भनेर पर्खनुभयो। परमेश्‍वरको प्रेम असाध्यै निस्वार्थ छ, उहाँ असाध्यै प्रेमिलो हुनुहुन्छ! तर, मैले आशिष् र लाभ पाउन मात्रै परमेश्‍वरमा विश्‍वास गरेकी थिएँ। मैले परमेश्‍वरप्रतिको प्रेम र समर्पणलाई पछ्याइनँ। मसँग वास्तवमै विवेक वा समझ थिएन। यो बुझेपछि मलाई साह्रै ग्लानि र पछुतो भयो, मलाई परमेश्‍वरप्रति अत्यन्त ऋणी महसुस भयो।

केही दिनपछि, अस्पतालले मेरी नातिनी एकदमै सिकिस्त बिमार छ भनेर अर्को सूचना पठायो, अन्य बिरामीका लागि बेड खाली गर्न उनलाई डिस्चार्ज गर्‍यो। यो कुरा सुनेपछि, मलाई साह्रै दुःख लाग्यो, त्यसैले परमेश्‍वरलाई प्रार्थना गरेँ, “परमेश्‍वर, तपाईँले मेरी नातिनीलाई सास दिनुभयो। तपाईँले जे काम वा व्यवस्था गर्नुहुन्छ, त्यो उचित र धर्मी हुन्छ। उनको मृत्यु भए पनि, म गुनासो गर्नेछैनँ। अझै पनि तपाईंमा विश्‍वास गर्ने छु, तपाईँलाई पछ्याउने छु।” त्यसपछि, मेरो छोराले उनलाई उपचारका लागि प्रान्तीय राजधानीको अर्का अस्पतालमा लगे। डाक्टरले मेरी नातिनीको मेडिकल रेकर्ड हेरेर यो बिमारी निको पार्न नसकिने भएकाले उनलाई उपचार गर्न मानेन्, त्यसैले छोरा उनलाई अस्पताल भर्ना नगरी फर्किए। यो समय, मैले सोचेँ, “यदि परमेश्‍वरले मेरी नातिनीको मृत्यु लेख्नुभएको छ भने कसैले बचाउन सक्दैन। यदि परमेश्‍वर उनको मृत्यु चाहनुहुन्न भने, एक मुठी सास रहेसम्म, उनलाई केही हुँदैन। सबै कुरा परमेश्‍वरका हातमा छ। म परमेश्‍वरको सार्वभौमिकता र बन्दोबस्तप्रति समर्पित हुनेछु।” यसबारे मैले यसरी सोचेपछि, मलाई पहिलेजस्तो नराम्रो महसुस भएन। केही दिनपछि, म नातिनीलाई हेर्न जाँदा, मैले उनलाई पीडामा छटपटाइरहेको देखेँ। उनको अनुहार यति दुब्लो थियो कि चिन्नै गाह्रो भो। मेरो मन भक्कानियो, र आँशु थाम्नै सकिनँ। मेरी नातिनी मर्नेछिन् भन्‍ने सोचले म अझै पनि दुःखी थिएँ, यसबारे सोच्न चाहन्नथेँ। मैले मनमनै परमेश्‍वरलाई प्रार्थना गरेँ, “परमेश्‍वर, म एक्लै यो परिस्थितिबाट निस्कन सक्दिनँ। कृपया मेरो हृदयको रक्षा गर्नुहोस् र तपाईंप्रति समर्पित हुन मलाई मार्गदर्शन गर्नुहोस्।” यो बेला, मैले अब्राहमले इसहाकलाई अर्पित गर्दाको अनुभव सम्झेँ। परमेश्‍वरले अब्राहमलाई होमबलिका रूपमा छोरा अर्पित गर्ने माग गर्नुभयो। त्यो बेला, अब्राहम पनि धेरै दुःखी थिए, तर पनि उनले इसहाकलाई परमेश्‍वरको मागअनुसार वेदीमा राखे। जब छोरालाई मार्न उनले चक्कु उठाए, तब परमेश्‍वरले अब्राहमको इमानदारी र समर्पण देख्नुभयो, र उनलाई रोक्नुभयो। अब्राहममा परमेश्‍वरप्रति साँचो आस्था र समर्पण थियो, उनी परीक्षासामु मेश्‍वरप्रतिको गवाहीमा दृढ रहे, त्यसका लागि उनले परमेश्‍वरको अनुमोदन र आशिष् पाए। अब्राहमको अनुभवले मलाई प्रोत्साहित गर्‍यो। आफैबारे सोचेँ, मेरी नातिनी मृत्युका मुखमा हुँदा, मैले परमेश्‍वरको सार्वभौमिकता र बन्दोबस्तमा समर्पित हुने छु भनेर भनेँ, तर अझै त्यो स्थितिलाई त्याग्न सकिनँ। उनलाई पीडामा देख्दा, मैले अझै पनि त्यसबारे सोच्न चाहिनँ। म अझै पनि परमेश्‍वरले मेरी नातिनीलाई निको पारेर खुसी जीवन जिउन दिनुहुन्छ भन्‍ने चमत्कारको आसमा थिएँ। मैले आफ्ना हृदयमा बारम्बार परमेश्‍वरसँग माग गरेँ, र ममा कुनै समझ वा समर्पण नै थिएन। मैले परमेश्‍वरको वचन सम्झेँ: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र? धेरै मानिसहरूले चिच्याएर मृत्युलाई बोलाउँछन्, तर यो तिनीहरूबाट धेरै टाढा हुन्छ; धेरै मानिसहरू जीवनमा बलिया रहेका व्यक्तिहरूजस्तो बन्न चाहन्छन् र मृत्युदेखि डराउँछन्, तर तिनीहरूलाई थाहै नभई तिनीहरूको मृत्युको दिन नजिक आउँछ र तिनीहरूलाई मृत्य-कुण्डमा धकेल्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। हो, मानिसको जीवन र मृत्यु, सौभाग्य र दुर्भाग्य सबै परमेश्‍वरका हातमा हुन्छन्। मानिस कहिले जन्मन्छन् र कहिले मर्छन् भन्‍ने कुरा परमेश्‍वरद्वारा पूर्वनिर्धारित छ। मानिससँग यस मामिलामा कुनै विकल्प छैन। मेरी नातिनीको बिमारी निको हुने नहुने, उनी कहिलेसम्म बाँच्ने यी सबै परमेश्‍वरका हातमा थिए। यसमा कुनै मानव प्रभाव हुने थिएन। यो सोचेर, मैले परमेश्‍वरलाई प्रार्थना गरेँ। मेरी नातिनीको बिमार निको भए पनि नभए पनि, म परमेश्‍वरको सार्वभौमिकता र बन्दोबस्तमा समर्पित हुन तयार थिएँ।

एक दिन, एक जना सिस्टरले घरेलु उपचारबारे बताइन्। सिस्टरले बताएको विधिअनुसार मैले नातिनीका लागि औषधि तयार गरेँ। यसले उनलाई निको पार्छ पार्दैन भन्‍ने थाहा थिएन, तर कोसिस गरेर केही बिग्रँदैन भन्‍ने लाग्यो। अप्रत्याशित रूपमा, नातिनीका बिमारीमा दिनदिनै सुधार आउन थाल्यो, ज्वरो घट्दै गयो, र छिटै खतराबाट बाहिर भइन्। चाँडै, हामीले अर्को उपचार भेट्टायौँ, केही समय प्रयोग गरेपछि, मेरी नातिनीको खुट्टा दुख्न छोड्यो! म परमेश्‍वरप्रति एकदमै कृतज्ञ भएँ। केही महिनापछि, मेरी नातिनी सहाराका लागि केही समातेर केही पाइला हिँड्न सकिन् र उनका बिमारीमा बिस्तारै सुधार आयो। एक वर्षपछि, उनी सामान्य तरिकाले जिउन र हिँड्न सक्षम भइन्, उनको मुटुको समस्या निको भयो। पछि, प्रान्तीय राजधानीस्थित अस्पतालले मेरी नातिनी नमरेकी मात्र होइन तर पूरै निको भएकी थाहा पाउँदा तिनीहरूले विश्‍वास नै गर्न सकेनन्। हामीले त्यस अस्पतालमा उनको रोगका उपचारमा धेरै पैसा खर्च गरेका थियौँ, तर तिनीहरूले उनलाई निको पार्न सकेनन्। कैयौँ ठुला अस्पतालहरूले मेरी नातिनीलाई माया मारेका थिए, तर जब मैले आशिष् पाउने चाहना छोडेँ, म परमेश्‍वरको सार्वभौमिकता र बन्दोबस्तमा समर्पण हुन इच्छुक भएँ, र नातिनीलाई परमेश्‍वरका हातमा सुम्पेँ, तब केही सस्तो घरेलु उपचारले नै उनको बिमारी अप्रत्याशित रूपमा ठिक भयो। मैले साँच्चै परमेश्‍वरको सर्वशक्तिमानता र सार्वभौमिकता देखेँ। अहिले हल्का खोच्याउनु र मुटुको धडकन अलि छिटो हुनुबाहेक मेरी नातिनीलाई कुनै समस्या छैन। उनको रोग थाहा पाउनेहरूले उनी निको हुनु चमत्कार हो भन्छन्।

परमेश्‍वरका वचनले भन्छन्: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुन पक्षहरूमा तिमीहरूलाई शुद्ध पारिएको छैन र तिमीहरूले भ्रष्टता प्रकट गर्छौ, तिनै पक्षहरूमा तिमीहरू शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्नो मनसायहरू र चाहनाहरू त्याग्न, अनि परमेश्‍वरको सार्वभौमिकता र प्रबन्धमा समर्पित हुनका लागि मर्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यस अनुभवमार्फत मैले आशिष् पाउने चाहना र परमेश्‍वरप्रतिको आफ्ना विश्‍वासमा रहेको अशुद्धताबारे केही बुझ्न पाएँ। आस्थाप्रतिको मेरो दृष्टिकोण बदलियो, र मैले परमेश्‍वरको सर्वशक्तिमान् सार्वभौमिकता र धर्मी स्वभावबारे वास्तविक बुझाइ पाएकी छु। मलाई लाग्यो यी कठिनाइहरू अनुभव गर्नु राम्रो कुरा हो, र यो परमेश्‍वरले मलाई धुनु र मुक्ति दिनु हो।


४०. जन्जिर

सन् २००४ मा, मैले सर्वशक्तिमान् परमेश्‍वरका आखिरी दिनहरूको काम स्विकारेँ, र त्यसको तुरुन्तैपछि सुमाचार सुनाएकामा मेरो रिपोर्ट गरियो। त्यो दिन, म अस्पतालमा काम गरिरहेकी थिएँ, र मेरी सहकर्मीले मलाई अस्पतालका निर्देशकले खोजिरहेका छन् भनेर बताइन्। म निर्देशकको कार्यालयमा गएँ र त्यहाँ वर्दीमा दुई जना अग्ला-अग्ला पुलिस अफिसरहरू उभिरहेका देखेँ। तिनीहरूले मलाई यसो भने, “तपाईं पूर्वीय ज्योतिमा विश्वास गर्नुहुन्छ र सुसमाचार प्रचार गरिरहनुभएको छ भनेर कसैले रिपोर्ट गरेको छ। पूर्वीय ज्योतिलाई राष्ट्रले कारबाहीको मुख्य निशाना बनाएको छ, र यसका विश्वासीहरू सबै राजनीतिक अपराधी हुन् जसलाई जेलसजाय हुनेछ!” तिनीहरूले मलाई यदि मैले परमेश्‍वरमा विश्वास गरिरहेँ भने, तिनीहरूले चाहेको कुनै पनि समयमा मलाई जागिरमा प्रतिबन्ध लगाउन सक्नेछन्, र म काममा गए पनि पैसा नपाउन सक्छु भनेर धम्की पनि दिए। मेरा श्रीमानको काम, र मेरो छोरोको विश्वविद्यालयमा भर्ना हुने, सेनामा भर्ती हुने वा विदेश जाने योग्यतामा समेत असर पर्नेछ। तिनीहरूले मलाई प्रचार गर्दै गरेको भेटेमा, जेल हालिनेछ भनेर भने। यसले गर्दा म चिन्तित भएँ, र सोचेँ, “यदि मैले आफ्नो आस्था त्यागिनँ भने, प्रहरीले दुःख दिन छोड्नेछैन। यदि मेरो जागिर गुम्यो र श्रीमानको व्यापारमा असर पऱ्यो भने, कसरी हामीले जीवन धान्ने? यदि मलाई पक्रेर जेल हालियो भने, मेरो कलिलो छोरोको हेरचाह कसले गर्नेछ? यदि मेरो आस्थाले गर्दा उसका सम्भावनाहरूमा असर पऱ्यो भने, म त एकदमै दुःखी आमा बन्नेछु।” त्यसबारे जति धेरै सोचेँ, उति नै दुःखी भएँ। मैले तुरुन्तै परमेश्‍वरलाई पुकारेर मेरो हृदयको रक्षा गर्नुहोस् भनेँ। त्यो क्षण, मैले परमेश्‍वरका वचनको एउटा खण्ड सम्झेँ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको निर्धारणका खातिर तैँले आफ्नो भूमिका खेल्छस् र तैँले आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि सबै थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले परमेश्‍वरको वचन मनन गरेपछि के बुझेँ भने, सबैको नियति परमश्वरको शासनको अधीनमा हुन्छ। हाम्रो परिवारमा आइपर्ने जुनसुकै कुरा परमश्वरका हातमा थिए, र त्यो कुनै व्यक्तिले निर्णय गर्ने कुरा थिएन। परमेश्‍वर सृष्टिकर्ता हुनुहुन्छ, र मानिसहरूले परमेश्‍वरमा विश्वास गर्नु र उहाँलाई आराधना गर्नु स्वाभाविक र सही कुरा हो। तर अहिले प्रहरीले मलाई धम्क्याउन, अनि साँचो मार्ग त्याग्न र परमेश्‍वरलाई विश्वासघात गर्न बाध्य बनाउन मेरो र मेरा श्रीमानको जागिर अनि मेरो छोराको भविष्यलाई प्रयोग गरिरहेको थियो कति साह्रो घृणास्पद! तुरुन्तै मैले के मन बनाएँ भने, मेरा जीवनमा जेजस्तो आइपरे पनि, म शैतानसँग सम्झौता गर्नेछैनँ। प्रहरीले मलाई मेरा ब्रदर-सिस्टरहरूको रिपोर्ट गर्ने माग गऱ्यो, तर मैले त्यसलाई बेवास्ता गरेँ, र अन्त्यमा तिनीहरू गए।

त्यसपछि, तिनीहरू प्रायजसो अस्पतालमा आएर म अझै परमेश्‍वरमा विश्वास गर्छु कि गर्दिनँ र सुसमाचार प्रचार गरिरहेको छु कि छैन भनेर सोध्थे। कहिलेकाहीँ मैले शल्यक्रिया गर्दागर्दै त्यो जति नै अर्जेन्ट भए पनि त्यसलाई बीचैमा रोक्नुपर्थ्यो। त्यसले गर्दा मलाई रिस उठ्न थालेको थियो। सोच्थेँ, मैले केही खराब गरेकी छैनँ, मैले परमेश्‍वरमा विश्वास गरिरहेकी र सही मार्ग पछ्याइरहेकी मात्र छु, तर किन प्रहरीले मलाई दुःख दिइरहेको छ र मलाई आफ्नो काम शान्तिसित गर्न दिइरहेको छैन? ममाथि लगातार अनुसन्धान गरिएको कुराले गर्दा अस्पतालमा होहल्ला मच्चियो। सहकर्मीहरूले मलाई खतरनाक व्यक्ति ठाने। कतिपयले पिठ्यूँपछाडि मेरो कुरा गर्थे, र कतिपयले त सिधै सोधे, “तिमी परमेश्‍वरमा विश्वास गरेर के गरिरहेकी छौ? किन प्रहरीले तिमीमाथि सधैँ अनुसन्धान गरिरहेको छ? तिम्रो आस्थाले गर्दा प्रहरी हाम्रो ढोकामै आइपुगेको छ। यो निकै गम्भीर कुरा हो।” मप्रति निर्देशकको मनोवृत्ति पनि बद्लियो। उनी मलाई सधैँ सम्मान गर्थे, तर त्यस घटनापछि, उनले मलाई देख्दैपिच्छे, यसरी सोध्थे, “तिमी प्रचार गर्न गएकी छैनौ नि, हैन त?” उनले मलाई चौबिसै घण्टा फोन अन राख्नू भनेर पनि भने, ताकि मलाई जहिले पनि सम्पर्क गर्न सकियोस्। एकपटक, निर्देशकले मलाई यसो भने, “परमेश्‍वरप्रतिको तिम्रो विश्वासका कारण प्रहरी धेरैपटक यहाँ आइसकेको छ। तिमीले विश्वास गर्न छोड्नुपर्छ। तिमीले सधैँ आफ्नो काम राम्ररी गरेकी छौ, र सबैले तिम्रो इज्जत गर्छन्। आस्थाले गर्दा आफ्नो भविष्य बरबाद नगर। त्यसो गर्नु उचित होइन। यदि तिमीलाई पक्राउ गरियो वा त्योभन्दा खराब भयो भने, तिम्रो हाकिमको नाताले मलाई पनि ठूलो समस्या हुनेछ।” मेरा निर्देशकले निरन्तर निगरानी गर्ने र सहकर्मीहरूले सतर्कको नजरले हेर्ने त्यस अवधिभरि म दुःखित र निराश भएँ, मैले परमेश्‍वरलाई आस्था र शक्तिका लागि प्रार्थना गरेँ, र यी कठिन परिस्थितिहरूमा दह्रिलो रहन उहाँसँग मद्दत मागेँ। त्यसपछि, मैले परमेश्‍वरको वचनको एउटा खण्ड पढेँ: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्…। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरूतुरुन्तै पूरा हुन सक्दैनन्; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनबाट मैले उहाँको अभिप्राय बुझेँ। चीनमा कम्युनिस्ट पार्टीको शासन छ, र त्यहाँ परमेश्‍वरको सबैभन्दा तीव्र प्रतिरोध हुन्छ। चीनमा आस्थाका मानिसहरू नसताइने र अपमानित नहुने त कुरै छैन, तर परमेश्‍वर कम्युनिस्ट पार्टीको सतावटलाई हाम्रो विश्वास सिद्ध पार्ने माध्यमका रूपमा प्रयोग गर्नुहुन्छ, त्यसद्वारा उहाँले विजेताहरूको समूह बनाउनुहुन्छ। परमेश्‍वरको बुद्धि यस्तो हुन्छ। मैले परमेश्‍वरमा विश्वास गरेकी र सही मार्गमा हिँडेकी कारण, म प्रहरीको उत्पीडन र निगरानी सँगसँगै सहकर्मी र साथीहरूको अपमान र आलोचना खेप्दै थिएँ। अनि यो सबको पछाडि एउटा उद्देश्य थियो। यो बुझेपछि मलाई त्यति नराम्रो लागेन। कम्युनिस्ट पार्टीले मलाई जति नै सताउने र अवरोध पुऱ्याउने प्रयास गरे पनि, म अन्त्यसम्मै परमेश्‍वरलाई पछ्याउनेछु भनेर मनमनै प्रतिज्ञा गरेँ।

त्यो बेला मेरा श्रीमान् व्यापारका सिलसिलामा बाहिर गएका थिए, र मैले उनलाई प्रहरी अनुसन्धानबारे बताइनँ किनभने म उनलाई चिन्तित बनाउन चाहन्नथेँ। उनी जनवरी २००५ मा यात्राबाट फर्के, र के भएको थियो भन्ने थाहा पाएपछि उनी छाँगोबाट खसेझैँ भए। उनले एकदमै कठोरतासाथ मलाई, सर्वशक्तिमान् परमेश्‍वरका विश्वासीहरू राजनीतिक अपराधी भएको जो कुनै पनि बेला पक्राउ र जेल पर्न सक्ने अनि हिरासतमा मरणासन्न हुनेगरी कुटिन सक्ने कुरा आफूले थाहा पाएको बताए। उनले हाम्रो छोराको भविष्य र हाम्रा आफन्तहरूको जागिरमा असर पर्ने बताए, र मलाई सर्वशक्तिमान् परमेश्‍वरमा विश्वास गर्न छोड्नू भनेर भने। सोचेँ, “मेरा श्रीमानको प्रभुमाथिको विश्वास नाम मात्रको छ। उनले वास्तवमा केही बुझेका छैनन्। उनमा यस्ता चिन्ता हुनु सामान्य हो। कम्युनिस्ट पार्टीले हामी विश्वासीहरूलाई असाध्यै सताउँछ, हाम्रा परिवारका सदस्यहरूको समेत पछि लाग्छ। कसलाई पो डर लाग्दैन र?” मैले कसरी उनी सारा समय व्यापारका सिलसिलामा बाहिरै रहेका कारण, त्यसको अर्थ मैले उनलाई सर्वशक्तिमान् परमेश्‍वरका आखिरी दिनहरूको कामबारे गवाही दिने मौका पाएकी छैनँ भनेर पनि सम्झेँ। हामीलाई उचित कुराकानी गर्न यो अवसर चाहिएको थियो, त्यसैले मैले उनीसँग धेरै सङ्गति गरेँ, तर उनले पटक्कै सुनेनन्। उनले जीवन राम्रोसँग चलिरहेको छ र हामीले केवल प्रभु येशूको अनुग्रहमा रमाउनुपर्छ र न्यायको काम स्विकार्नु आवश्यक छैन भन्दै त्यतिकै कुरा टकटकाए। उनलाई यदि म पक्राउ परेँ भने हाम्रो परिवार त्यसमा मुछिन्छ भन्ने डर थियो, त्यसैले उनले मलाई परमेश्‍वरमा विश्वास गर्नदेखि रोक्ने कोसिस गर्न थाले। त्यसपछि, उनले मलाई एकदमै निगरानी गर्न थाले। यदि म कामपछि समयमा घर आइपुगिनँ भने, उनले मलाई कहाँ छु भनेर फोन गर्थे र घर आउनू भन्थे, अनि उनी साँझमा पहिले जस्तो आफ्ना साथीहरूलाई भेट्न जान छोडे। बरु, उनी मलाई निगरानी गर्दै घरमै बस्थे। जब म भेलामा सहभागी हुने समय हुन्थ्यो, तब उनले मलाई उनका लागि अन्य कुरा गर्न लगाउँथे। उनले मलाई परमेश्‍वरमा विश्वास गर्न वा कर्तव्य निभाउनदेखि रोक्न हरसम्भव प्रयास गरे। सुरुमा त मलाई एकदमै बन्धनमा परेको महसुस भयो, तर पछि, मैले परमेश्‍वरको वचनको एउटा खण्ड सम्झेँ: “तँभित्र मेरो साहस हुनुपर्छ, र विश्‍वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिप्रति समर्पित हुनु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। मैले परमेश्‍वरको वचन मनन गर्दा के बुझेँ भने, यसो हेर्दा त मेरा श्रीमानले मलाई परमेश्‍वरमा विश्वास गर्न रोक्ने प्रयास गरिरहेको जस्तो देखिन्थ्यो, तर पर्दापछाडि भने शैतानले परिस्थिति हेरफेर गरिरहेको र अवरोध पुऱ्याइरहेको थियो, मलाई परमेश्‍वरलाई विश्वासघात गर्न र इन्कार गर्न लगाउन चालहरू प्रयोग गरिरहेको थियो। म शैतानसामु झुक्नु हुँदैनथ्यो। पछि, मैले मेरा श्रीमानको निगरानीबाट उम्कने बहाना भेट्टाएँ, र म भेलाहरूमा गएँ र गोप्य रूपमा आफ्ना कर्तव्यहरू पूरा गरेँ। मैले मेरा श्रीमान् कम्युनिस्ट पार्टीको सतावटदेखि डराउनेछैनन् र सर्वशक्तिमान् परमेश्‍वरको काम जाँच्ने कोसिस गर्नेछन् भन्ने आशामा उनीसँग कुरा गर्ने मौका पनि खोजिरहेकी थिएँ। तर मेरा श्रीमान् सधैँ पादरी र ननहरूले विश्वास गर्न थालेपछि विश्वास गर्छु भनेर बहाना बनाउँथे। उनले म पक्राउ परेर जेल नपरूँ भनी मलाई भेलामा वा सुसमाचार सुनाउन पनि नजानू भने। मैले मेरा श्रीमानले सत्यताप्रति पटक्कै चासो नराखेको वा प्रभुको आगमन नस्विकारेको देखेँ, त्यसैले मैले उनीसँग त्यसबारे कुरै गर्न छोडेँ। सोचेँ, “जे भए पनि, मैले परमेश्‍वरमा विश्वास गर्नुपर्छ र आफ्नो कर्तव्य निभाउनुपर्छ। म उनीबाट बन्धनमा पर्नु हुँदैन।”

त्यो वर्ष वसन्त उत्सवपछि, मेरा श्रीमान् व्यापारका सिलसिलामा यात्रामा निस्कनुको साटो मेरो निगरानी गर्न घरमै बसे। एक दिन, उनले रुँदै घुँडा टेके र मलाई बिन्ती गरे, “तिमी सधैँ भेलाका लागि र सुसमाचार सुनाउन बाहिर जान्छौ। यदि तिमी पक्राउ भएर जेल पऱ्यौ भने भविष्यमा कसरी हामीले जीवन धान्ने? यस परिवारलाई के हुनेछ, हाम्रो छोरालाई के हुनेछ? तिमीले हाम्रो परिवारबारे, र हाम्रो छोराको भविष्यबारे सोच्नुपर्छ।” इमानदारीसाथ भन्नुपर्दा, मैले हामी सँगै बसेका यतिका वर्षमा मेरो श्रीमान् रोएको कहिल्यै देखेकी थिइनँ। उनलाई यसरी घुँडा टेकेर मलाई बिन्ती गरेको देख्दा मलाई नराम्रो लाग्यो, र म पनि रुन थालेँ। मैले उनलाई सान्त्वना दिन यसो भनेँ, “सबै कुरा परमेश्‍वरकै हातमा छन्। म पक्राउ पर्नेनपर्ने, र भविष्यमा हाम्रो छोरालाई के होला—यो सबै परमेश्‍वरद्वारा निर्धारित छ। हामीले गर्न सक्ने भनेको परमेश्‍वरमा भर पर्नु र यो अनुभव जिउनु हो। हामीले यी कुराबारे चिन्ता गर्नु पर्दैन।” मेरा श्रीमानले आँखाभरि आँसु पारेर मन्टो हल्लाए र भने, “प्रहरी तिम्रो पछि लागिसकेको छ। यदि तिमीले यसरी विश्वास गरिरह्यौ भने, ढिलो-चाँडो पक्राउ पर्नेछौ, र त्यसपछि सबै कुरा बरबाद हुनेछ।” आफ्ना श्रीमानलाई यस्ता पीडामा देखेर, मलाई साह्रै दुःख लाग्यो। यो सब कम्युनिस्ट पार्टीको काम थियो! हामी परमेश्‍वरमा विश्वास गर्छौँ र सुसमाचार सुनाउँछौँ ताकि मानिसहरूले परमेश्‍वरका आखिरी दिनहरूको मुक्ति स्विकार्न र विपत्तिबाट बच्न सकून्। यो मानिसहरूलाई मुक्ति दिनु हो, योभन्दा उचित कुरा अरू छैन, तर कम्युनिस्ट पार्टीले उन्मत्त भई हामीलाई अवरोध र बाधा पुऱ्याउने प्रयास गर्छ। त्यो परमेश्‍वरविरोधी शैतान र पिशाचबाहेक अरू केही होइन! परमेश्‍वरका वचनले भन्छ: “प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? न्यानोपन कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु?” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टीले धार्मिक स्वतन्त्रतालाई बढावा दिएजस्तो देखिन्छ, तर वास्तवमा त्यसले विश्वासीहरूलाई दबाउँछ र पक्राउ गर्छ, अनि मानिसहरूको जागिर र परिवारलाई प्रयोग गरेर तिनीहरूलाई परमेश्‍वरलाई नकार्न र विश्वासघात गर्न बाध्य पार्छ। असाध्यै घृणास्पद! यदि कम्युनिस्ट पार्टीको सतावट नभएको भए, म र मेरा श्रीमानबीच यो परिस्थिति कहिल्यै खडा हुनेथिएन र मेरा श्रीमान् यति भयभीत हुनेथिएनन्। कम्युनिस्ट पार्टीको दुष्ट हात जहाँ पर्छ, त्यसले त्यहाँ विपत्ति ल्याउँछ। मेरा श्रीमान् डराएका थिए, उनी आफ्नो जागिर र परिवार जोगाउन चाहन्थे, र त्यही कारण उनले मलाई आस्था त्याग्न कर गर्दै कम्युनिस्ट पार्टीसँगै लागिरहेका थिए। तर म उनले भनेझैँ गर्न गइरहेकी थिइनँ। म त आफ्नो आस्थालाई बलियो बनाएर परमेश्‍वरसँगै जानु थियो।

त्यसपछि, मेरा श्रीमानले अनलाइनमा सर्वशक्तिमान् परमेश्‍वरको मण्डलीविरुद्ध कम्युनिस्ट पार्टीले गरेको थुप्रै निन्दा पढे, अनि उनी आफ्नो व्यापार यात्रामा जानुभन्दा मेरो निगरानी गरेर घरमै बस्थे। उनी म आफ्नो विश्वासमार्फत् कोकोसँग सम्पर्कमा रहेँ र मैले कसलाई फोन गरेँ भनेर यताउता सोधखोज पनि गर्थे। उनले टेलिकम कम्पनीमा गएर मेरो छ महिनाको कल रेकर्ड प्रिन्टसमेत गराएर ल्याए, र त्यसपछि मलाई ती नम्बरहरूबारे एक-एक गर्दै सोधे। मेरो निगरानी गर्न, उनले मलाई हरेक दिन काममा पुऱ्याउँथे र कामबाट ल्याउँथे। उनले म जहाँ गयो त्यहीँ पिछा गर्थे र मलाई एक्लै घरबाहिर जान दिँदैनथे। मलाई पटक्कै स्वतन्त्रता थिएन—त्यो जन्जिरले बाँधिएजस्तो थियो। म मण्डली जीवन जिउन र आफ्नो कर्तव्य निभाउन सक्दिनथेँ, जसले गर्दा मलाई साह्रै नराम्रो लाग्थ्यो, त्यसैले म मेरो श्रीमानको असावधानीको फाइदा उठाउँदै खुसुक्कै निस्केर सुसमाचार सुनाउँथेँ। एकपटक, उनले मलाई रिसाउँदै भने, “यदि तिमी अझै मैले हरसमय निगरानी गर्दासमेत बाहिर गएर प्रचार गर्दै छौ भने, मैले गर्न सक्ने साँच्चै केही छैन। अहिले कम्युनिस्ट पार्टीको शासन छ, र त्यसले तिमीलाई तिम्रो आस्था पछ्याउन दिनेछैन। यदि तिमीले यसै गरिरह्यौ भने, तिमी ढिलो या चाँडो पक्राउ पर्नेछौ र हाम्रो परिवार टुट्नेछ। त्यसैले सम्बन्धविच्छेद गरौँ। हाम्रो सम्बन्धविच्छेद भएपछि तिमी जे चाहन्छौ त्यही विश्वास गर्न सक्छौ, हाम्रो छोरा वा अरू कसैलाई पनि असर पर्दैन।” उनले सम्बन्धविच्छेद चाहेको सुन्दा मलाई विश्वासै लागेन। मैले त परमेश्‍वरमा विश्वास मात्र गरिरहेकी थिएँ। यो कसरी हुन गयो? के हामी यतिका वर्ष सँगै बसेको व्यर्थ भयो? मेरो एकदमै राम्रो परिवारलाई कम्युनिस्ट पार्टीले टुक्राउने कुरा सोच्दा, एकदमै दुःख लाग्यो। यो मेरा लागि असह्य कुरा थियो। मैले परमेश्‍वरलाई प्रार्थना गरेँ, “हे परमेश्‍वर, कृपया मलाई आस्था र शक्ति दिनुहोस्, ताकि म यी कठिन परिस्थितिहरूमा दह्रो रहन सकूँ।” प्रार्थना गरेपछि, मैले परमेश्‍वरको वचनको यो खण्ड सम्झेँ: “कामको यस चरणमा हामीबाट निकै ठूलो आस्था र प्रेम आवश्यक हुन्छ। थोरै लापरवाहीको कारण हामी लड्खडाउन खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई आस्थामा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौँ शोधनहरू सहिसकेका हुन्छन् र तिनीहरूसँग अय्यूबको भन्दा ठूलो आस्था हुन्छ, जसका लागि तिनीहरूले कहिल्यै परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहनुपर्छ। जब तिनीहरू मृत्युसम्मै समर्पित हुन्छन्, र तिनीहरूसँग परमेश्‍वरमाथिको ठूलो आस्था हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। मैले परमेश्‍वरको वचन मनन गरेपछि के बुझेँ भने, परमेश्‍वर आफ्ना अखिरी दिनहरूको काममा, मानिसहरूको आस्था र प्रेमलाई सिद्ध पार्न आफ्ना वचन अनि विभिन्न परीक्षा र शोधनहरू प्रयोग गर्नुहुन्छ। मैले शैतानले अय्यूबलाई गरेको परीक्षा सम्झेँ। उनले एकै रातमा आफ्नो छोराछोरी र सम्पत्ति गुमाए, अनि त्यसपछि उनको जीउभरि खटिरा आयो। यस्तो ठूलो सङ्कष्टबीच, अय्यूबले कहिल्यै गुनासो गरेनन्, बरु परमेश्‍वरको नामको प्रशंसा गरिरहे। उनी आफ्नो सारा परीक्षाभरि परमेश्‍वरका गवाहीमा दृढ रहे। त्यसपछि मैले आफूबारे सोचेँ। मेरो परिवार कम्युनिस्ट पार्टीको सतावटका कारण टुक्रिँदै थियो, र मैले पहिल्यै गुनासो गर्दै थिएँ। मैले आफू एकदमै सानो कद भएको र ममा पटक्कै गवाही नभएको देखेँ। मलाई साह्रै पछुतो भयो, त्यसैले मैले परमेश्‍वरलाई प्रार्थना गरेँ, र मेरा श्रीमानले सम्बन्धविच्छेद गरे पनि, म देह र परिवारका खातिर सत्यता त्याग्नेछैनँ भनेर प्रतिज्ञा गरेँ।

केही दिनपछि, मेरा श्रीमानले अप्रत्याशित रूपमा मलाई माफी मागे र आफू गलत भएको बताए। उनले आफूले सम्बन्धविच्छेदको कुरा गर्नुहुन्थेन, र त्यो केवल कम्युनिस्ट पार्टीको उग्र दबाबको कारण भएको थियो भनेर भने। केही क्षणपछि उनले अचानक यसो भने, “यदि म तिमीलाई मनाउन सक्दिनँ भने, सर्वशक्तिमान् परमेश्‍वरप्रतिको विश्वासमा म नै तिमीसँग आबद्ध हुनेछु।” यो अचानकको बदलाबले म चकित भएँ तर मलाई उनले राम्ररी विचार गरेको हुनुपर्छ भन्ने लाग्यो, त्यसैले हामी दुईले मिलेर सँगै घरमा परमेश्‍वरको वचन पढ्यौँ। एक हप्तापछि, उनले मलाई भेलामा लैजान आग्रह गरे। मलाई उनको व्यवहार अलि अनौठो लाग्यो, त्यसैले म मानिनँ। उनले मतिर फर्केर यसो भन्दा म छक्क परेँ, “यदि तिमी मलाई भेलामा लाँदैनौ भने, म फिटिक्कै विश्वास गर्नेछैनँ।” उनले मलाई मेरो मन बदल्न मनाउनका लागि यसो गरेको भनेर पनि भने। त्यसपछि मात्र मलाई मेरा श्रीमानले सर्वशक्तिमान् परमेश्‍वरमा विश्वास गरेको नाटक गरिरहेका रहेछन्, र उनको उद्देश्य हाम्रो भेला कहाँ हुन्छ भनेर पत्ता लगाएर मलाई अझ राम्ररी निगरानी र नियन्त्रण गर्न सकियोस् भन्ने रहेछ भनेर थाहा भयो। उनले त्यस्तो हास्यास्पद कुनै कुरा गर्लान् भन्ने मैले सोचेकी थिइनँ। त्यहाँदेखि हामीबीच शीत युद्ध चल्यो। एक दिन, म घरमा परमेश्‍वरो वचन पढिरहेकी थिएँ, मेरा श्रीमानले ढोका ढकढकाउँदै भने, “हामी यसरी बस्न सक्दैनौँ।” मैले ढोका खोल्नासाथ उनले पागलले जस्तो आक्रमण गरेर मेरो घाँटी अँठ्याउँदै कराए, “तिमीले किन सर्वशक्तिमान् परमेश्‍वरमा विश्वास गर्नुपर्‍यो? के तिम्रा लागि उहाँ परिवार र छोराभन्दा पनि महत्त्वपूर्ण हुनुहुन्छ?” उनको अँठ्याइ यति कसिलो थियो कि मलाई पीडा भयो र सास फेर्नै सकिनँ, त्यसैले मैले तुरुन्तै परमेश्‍वरलाई पुकारेर मलाई बचाउन भनेँ। मैले बल गरेँ र उनले छोडिदिए। त्यो घटनाले म एकदमै बेचैन र असाध्यै दुःखी भएँ। पछि, मैले परमेश्‍वरको वचनको एउटा खण्ड पढेँ: “पतिले उसको पत्‍नीलाई किन प्रेम गर्छ? पत्‍नीले उनको पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठा हुन्छन्? किन बुबाआमाहरू आफ्ना छोराछोरीहरूप्रति स्नेही हुन्छन्? वास्तवमा मानिसहरूले कस्ता किसिमका अभिप्रायहरू मनमा राख्छन्? के उनीहरूको मनसाय उनीहरूका आफ्नै योजनाहरू र स्वार्थी चाहनाहरू तृप्‍त पार्नु होइन र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मैले परमेश्‍वरको वचन मनन गर्दा, मेरा श्रीमानले मलाई साँच्चै प्रेम गर्छन् कि गर्दैनन् भनेर आफैलाई सोधेँ। मैले हाम्रो विवाहको यतिका वर्षबारे फर्केर सोचेँ। मैले हाम्रो परिवारका लागि गरेका त्यागहरूबारे मेरा श्रीमानलाई जतिको स्पष्ट थाहा अरू कसैलाई थिएन, र मैले बच्चैदेखि प्रभुमा विश्वास गरेको र प्रभुको आगमनलाई पर्खेको उनलाई थाहा थियो। तर मैले प्रभुलाई स्वागत गर्दा, उनले मलाई साथ दिएनन्। वास्तवमा, उनले मविरुद्ध कम्युनिस्ट पार्टीको पक्ष लिए, सम्बन्धविच्छेद गर्ने धम्की दिए र मलाई घाँटी निमोठेर मार्ने प्रयाससमेत गरे। त्यो सब उनको आफ्नै स्वार्थ जोगाउनका लागि थियो। त्यसमा श्रीमान् र श्रीमतीलाई बाँध्नुपर्ने आदर अलिकति पनि थिएन। कसरी यसलाई प्रेम भन्न सकिन्थ्यो र? मैले के पनि सम्झेँ भने, मेरा श्रीमानले प्रभु येशूमा विश्वास गरे पनि, अनुग्रह पाउन मात्र विश्वास गरेका थिए। उनले प्रभुको आगमनलाई पटक्कै पर्खेका थिएनन्। उनलाई कम्युनिस्ट पार्टीद्वारा पक्राउ होइन्छ भन्ने र शैतानको शासनदेखि यस्तो डर थियो कि उनले परमेश्‍वर सत्यता व्यक्त गर्न र मुक्तिको काम गर्न आउनुहुँदा उहाँक आखिरी दिनहरूको काम स्विकारेनन्। अनि उनले मलाई विश्वासबाट तर्काउने प्रयास गर्दै कम्युनिस्ट पार्टीको पक्ष लिए। मैले मेरा श्रीमान् परमेश्‍वरको साँचो विश्वासी पटक्कै होइनन् भन्ने बुझेँ। उनी अविश्वासी थिए। परमेश्‍वरका वचनहरूले भन्छन्: “विश्‍वासी र गैरविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। म र मेरा श्रीमान् एउटै मार्गमा फिटिक्कै थिएनौँ, त्यसैले मैले उनलाई मलाई नियन्त्रित गर्न दिनु हुन्थेन। त्यसपछि, मैले आफ्नो आस्था नत्याग्ने देखेपछि मेरा श्रीमानले धेरैपटक सम्बन्धविच्छेद गर्ने धम्की दिए। मलाई आफ्नो परिवार वास्तवमै गुमाउने विचार असह्य हुन्थ्यो, त्यसैले मैले हरेक दिन परमेश्‍वरलाई प्रार्थना गरेर मार्गदर्शन मागेँ।

एक दिन, मैले परमेश्‍वरको वचनको एउटा खण्ड देखेँ: “सामान्य व्यक्ति, र परमेश्‍वरप्रतिको प्रेम पछ्याउने व्यक्तिका रूपमा, परमेश्‍वरका मानिसहरूमध्ये एक बन्‍न राज्यमा प्रवेश गर्नु तेरो साँचो भविष्य, र सबैभन्दा मूल्यवान् र अर्थपूर्ण जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। म के सोच्ने गर्थेँ भने, सुखी परिवार पाउनु, आफ्ना श्रीमानसँग प्रेमिलो सम्बन्ध बनाउनु र आफ्नो भौतिक आवश्यकता पूरा गर्नु, सुखीपनको परिभाषा हो, र त्यसरी जिउनु अर्थपूर्ण हो। तर अहिले, त्यो तथाकथित वैवाहिक प्रेम कमजोर रहेछ भन्ने देखेँ। भनाइ नै छ: पति र पत्नी एकै गुँडका दुई चरा हुन्; विपत्ति आउँदा ती आ-आफ्नो बाटो लाग्छन्। विगतमा, मैले आफ्नो परिवार र श्रीमानका लागि कडा परिश्रम गर्दा, उनले मेरो खुबै ख्याल गर्थे, तर अहिले ममा आस्था भएपछि, उनलाई कम्युनिस्ट पार्टीले विश्वासीहरूलाई सताउँदा उनका आफ्नै हित खतरामा पर्छ भन्ने लाग्यो, त्यसैले उनी मलाई सताउनतिर लागे र सम्बन्धविच्छेदको माग गरे। सोझै भन्नुपर्दा, पति र पत्नीका रूपमा हाम्रो “प्रेम” दुई व्यक्तिले एकअर्कालाई प्रयोग गर्नु मात्र थियो। यस्ता जीवनमा खुसी कहाँ हुन्छ र? उनले अघिल्ला महिनाहरूभरि मेरो निगरानी गरेको अनि मलाई भेलामा जान र आफ्नो कर्तव्य निभाउन नदिएको सम्झेँ। मैले सत्यतामा सङ्गति गर्न आफ्ना ब्रदर-सिस्टिरहरूसँग भेट गर्न पाइनँ, मलाई घरमा बसेर परमेश्‍वरको वचन पढ्दा हृदयमा शान्ति भएन, र मैले सुसमाचार सुनाउन बाहिर जाँदा आफ्ना श्रीमानलाई सम्हाल्ने तरिकाहरूबारे सोच्नुपऱ्यो। मसँग आस्था राख्ने स्वतन्त्रता पटक्कै थिएन, मानौँ म अदृश्य डोरीले बाँधिएकी छु जसले मेरो जीवन निचोडिरहेको थियो। यदि यस्तै भइरहेमा, मेरो जीवनले दुःख पाउनेथ्यो र मैले सत्यता र मुक्ति पाउने मौका पनि गुमाउनेथेँ। त्यो उचित कुरा थिएन। यसै बेला मलाई वैवाहिक प्रेमसहितको पारिवारिक जीवन साँचो खुसी थिएन भनेर झन्-झन् प्रस्ट थाहा भयो। मैले सत्यता पछ्याएर र सृजित प्राणीको कर्तव्य निभाएर मात्र अर्थपूर्ण जीवन जिउन सक्थेँ। मैले प्रभु येशूका वचनहरू पनि सम्झेँ: “मलाईभन्दा बढी आफ्ना बुबा वा आमालाई प्रेम गर्ने मेरो लायक हुँदैन: अनि मलाईभन्दा बढी छोरा वा छोरीलाई माया गर्ने मेरो लायक हुँदैन। र आफ्नो क्रूस बोकेर मेरो पछि नलाग्‍ने, मेरो योग्य हुँदैन” (मत्ती १०:३७-३८)। मलाई युगानु युगका सन्तहरू र उनीहरूले कसरी परमेश्‍वरको आज्ञा पूरा गरे भनेर याद आयो, उनीहरूले आफ्नो घरबार र जीविका त्यागेका थिए अनि सुसमाचार सुनाउन र परमेश्‍वरको गवाही दिन सागरहरू पार गरेका थिए, उनीहरूले कष्टहरू भोगेका र आफ्नो जीवनसमेत त्यागेका थिए। उनीहरूको गवाहीले परमेश्‍वरको अनुमोदन पायो। र अहिले परमेश्‍वर मप्रति अनुग्रही भइरहनुभएको थियो, मलाई आखिरी दिनहरूको मुक्ति पाउन उहाँसामु ल्याइरहनुभएको थियो। यो एकपटक मात्र मिल्ने अवसर थियो! यदि मैले आफ्ना श्रीमानको बन्धनका कारण आफ्नो कर्तव्य उचितसित निभाउन नसकेकी भए, म परमेश्‍वरसामु निर्दयी व्यक्ति र अयोग्य हुनेथेँ! मैले त्यो जानेर अघिका सन्तहरूले जस्तै गर्नेछु, सबै कुरा त्याग्नेछु, परमेश्‍वरलाई पछ्याउनेछु, अनि सृजित प्राणीको कर्तव्य निभाउनेछु भनी प्रतिज्ञा गरेँ। यसरी म सार्थक जीवन जिउनेथिएँ।

एक साँझ म भेलाबाट घर आएर ढोका खोल्दा अवाक् भएँ। भित्र मानिसहरू टनाटन थिए। त्यहाँ मेरा श्रीमानका आफन्तहरूलगायत मेरा सहकर्मी र साथीसँगी थिए, अनि तिनीहरूले मलाई देख्नेबित्तिकै मलाई आस्था त्याग्न मनाउने प्रयास गर्दै एकैसाथ बोल्न थाले। कतिपयले आफूले समाचारमा सर्वशक्तिमान् परमेश्‍वरका धेरै विश्वासीलाई भर्खरै कम्युनिस्ट पार्टीले पक्रेको, र कतिपयलाई कम्तीमा १० वर्ष जेलसजाय दिइएको देखेको कुरा बताए। अरूले चाहिँ त्यो पक्रेर जेल हाल्ने कुरा मात्र होइन; सर्वशक्तिमान् परमेश्‍वरका धेरै विश्वीसीलाई हिरासतमा अपाङ्ग बनाइएको वा मारिएको छ, अनि तिनीहरूका परिवारहरूलाई पनि मुछेको छ भनेर भने। कतिपयले चाहिँ कम्युनिस्ट पार्टीले निन्दात्मक भ्रमहरू र मण्डलीबारेका हल्लाहरू पनि दोहोऱ्याए, र परमेश्‍वरका विश्वासीहरूले आफ्नो परिवार त्याग्छन् भनेर भने। यो सब सुनेर मलाई साह्रै रिस उठ्यो। सोचेँ, “यदि कम्युनिस्ट पार्टीको सतावट नहुनु हो भने, मेरो परिवारले मलाई यसरी विरोध र आक्रमण गर्नेथिएन। कम्युनिस्ट पार्टीले तथ्यहरू बङ्ग्याउँछ र हल्लाहरू फैलाउँछ ताकि सत्यता नजान्ने मानिसहरू परमेश्‍वरको विरोधमा त्योसँग आबद्ध होऊन्। त्योसँगै तिनीहरू परमेश्‍वरद्वारा दोषी ठहराइन्छन्, र त्योसँगै तिनीहरू अन्त्यमा नष्ट हुनेछन्। यो पूर्ण दुष्टता छ!” मैले यसो भन्दै तिनीहरूको कुरा खण्डन गरेँ, “यदि तपाईंहरू आस्था हुनु भनेको के हो भनेर बुझ्नुहुन्न भने, बकवास कुरा नगर्नुहोस्। यी सब जोखिमका बाबजुद किन म परमेश्‍वरमा विश्वास गर्न जिद् कस्छु? किनभने मुक्तिदाता आउनुभएको छ, र मानवजातिलाई शैतानको प्रभावबाट मुक्ति दिन र विपत्तिबाट बचाउन धेरै सत्यता व्यक्ति गर्नुभएको छ। यो एकपटक मात्र मिल्ने अवसर हो! तर कम्युनिस्ट पार्टीले परमेश्‍वरमा आस्था राख्न दिँदैन। त्यसले परमेश्‍वरमा विश्वास गर्ने मानिसहरूलाई उन्मत्त भै थिचोमिचो गर्छ र सताउँछ, तिनीहरूमध्ये धेरैलाई पक्रन्छ र थुन्छ। धेरै मानिस घर फर्कन सक्दैनन्, धेरै जनालाई अपाङ्ग बनाइएको छ र कुटेर मारिएको छ, अनि धेरै इसाई परिवार टुक्रिएका छन्। के त्यो सब कम्युनिस्ट पार्टीको काम होइन र? स्पष्टतया आस्थाका मानिसहरूलाई सताउने र इसाई परिवारहरू टुक्राउने कम्युनिस्ट पार्टी नै हो, तर त्यसले कुरा बङ्ग्याउँछ र परमेश्‍वरका विश्वासीहरूले आफ्नो परिवार त्यागिरहेका छन् भनेर भन्छ। के त्यो सत्यलाई उल्टाउनु होइन र? तपाईंहरू चिनियाँ कम्युनिस्ट पार्टीलाई घृणा गर्नुहुन्न तर मलाई परमेश्‍वरमा विश्वास गर्नदेखि रोक्न चाहनुहुन्छ। के तपाईंहरू सही र गलत छुट्याउन सक्नुहुन्न? आस्थाको मार्ग मेरो आफ्नौ छनौट हो। म जेल गएँ भने पनि, सर्वशक्तिमान् परमेश्‍वरलाई पछ्याउन सङ्कल्पित छु।” तिनीहरूले मलाई मनाउन नसक्ने देखे, र अन्त्यमा तिनीहरू सबै गए। मेरा श्रीमानले कठोरतासाथ भने, “कसैले पनि तिम्रो मन बदल्न सक्दैन जस्तो देखिन्छ, त्यसैले सम्बन्धविच्छेद गरौँ। तिमी सर्वशक्तिमान् परमेश्‍वरमा विश्वास गर्छौ, जसको अर्थ राज्यले तिमीलाई आक्रमण गर्नेछ र पक्रनेछ। जब त्यो हुन्छ, तब तिमीले आफ्नो जागिर, हाम्रो परिवार र सायद तिम्रो जीवनसमेत गुमाउनेछौ। तर बाँकी हामी बाँच्न चाहन्छौँ, त्यसैले सम्बन्धविच्छेद नै एकमात्र उपाय हो। कम्युनिस्ट पार्टीले मानिसहरूलाई असम्भव परिस्थितिमा धकेल्छ।” यो कुराले मेरो मन चसक्क दुख्यो, तर निर्णय गर्ने समय आएको छ भनेर मलाई निश्चित रूपमा थाहा भयो। मैले विश्वास गर्ने र परमेश्‍वरलाई पछ्याउने, अनि सत्यता र जीवनको पछि लाग्ने निर्णय गरेँ, जबकि मेरा श्रीमानले आफ्नो जागिर र भविष्यका लागि कम्युनिस्ट पार्टीको पक्ष लिने निर्णय गरे। त्यसैले, हामी आ-आफ्नो अलग मार्गमा लाग्नुपऱ्यो। त्यो बेला, मैले परमेश्‍वरलाई प्रार्थना गरेँ, “हे परमेश्‍वर, जे भए पनि म अन्तसम्म तपाईंलाई पछ्याउनेछु।” भोलिपल्ट बिहान, म र मेरा श्रीमान् सम्बन्धविच्छेदको प्रक्रिया पूरा गर्न नागरिक मामिला ब्युरोमा गयौँ, र बाह्र वर्षको वैवाहिक जीवनलाई टुङ्गायौँ। त्यहाँदेखि, मैले सामान्य रूपमा भेलाहरूमा जान र आफ्नो कर्तव्य निभाउन सकेकी छु, र मलाई एकदमै शान्ति महसुस भएको छ। मलाई लाग्छ, सृजित प्राणीको कर्तव्य निभाउनु नै अर्थपूर्ण जीवन जिउने एकमात्र तरिका हो।


४१. ईर्ष्या घृणित कुरा हो

सुन चान, चीन

सन् २०२१ को जुनमा, मैले नयाँ विश्‍वासीहरूलाई मलजल गर्ने तालिम लिन थालेँ। ममा धेरै कमीकमजोरीहरू छन् भन्‍ने मलाई थाहा थियो, त्यसैले म प्राय परमेश्‍वरलाई प्रार्थना गरिरहन्थेँ र परमेश्‍वरका वचनहरू खाँदै-पिउँदै समय बिताउँथेँ। केही समयपछि, मैले सत्यताका केही सिद्धान्तहरू बुझेँ र सङ्गति गर्दा समस्याहरूबारे अलिअलि प्रकाश पार्न सक्‍ने भएँ। सबै ब्रदर-सिस्टरहरूले मैले राम्ररी सङ्गति गर्छु र मेरो विचार प्रक्रिया स्पष्ट छ भनेर भन्थे। तर मैले “परमेश्‍वरलाई धन्यवाद होस्! यो सबै परमेश्‍वरकै अन्तर्दृष्टि हो” भनेर भने पनि मलाई आफैप्रति भित्रैभित्रै निकै खुशी लाग्यो। हरेक भेलामा मतिर नै सबैभन्दा बढी ध्यान केन्द्रित हुन्थ्यो र अरू सबैले मलाई आदरसाथ हेर्थे—यसले मलाई सत्यता पछ्याउन अझै ठूलो उत्प्रेरणा प्रदान गर्‍यो। पछि, म र ब्रदर जियाङ मिङ सँगै काम गर्नुपर्ने भयो। तिनी विश्‍वासमा नयाँ थिए र सत्यता सङ्गति गर्ने विषयमा तिनमा धेरै कुराको कमी थियो, त्यसकारण सुरुमा नयाँ विश्‍वासीहरूलाई मलजल गर्ने तालिम लिन थाल्दा तिनलाई निकै गाह्रो भएको थियो, तर सत्यता पछ्याउने कार्यमा तिनी समर्पित थिए र तिनले चाँडै प्रगति गरे। तिनी सीधा कुरा गर्ने व्यक्ति पनि थिए र तिनले भ्रष्टताका लक्षणहरू देखाउँदा खुलस्त कुरा गरेर आफूलाई उदाङ्गो पार्थे, र समस्याहरूमा पर्दा तिनले सत्यता खोजी गर्न र आफ्‍नो बारेमा मनन गर्न ध्यान केन्द्रित गर्थे। ब्रदर-सिस्टरहरू सबैले तिनलाई सत्यता पछ्याउने व्यक्ति ठान्थे। यो कुरा देख्दा, मलाई अलिक खतरामा परेजस्तो अनुभूति भयो: “जियाङ मिङ साँच्‍चै लागिपर्ने व्यक्ति हुन्—यदि यस्तै भइरह्यो भने, तिनले चाँडै मलाई भेट्नेछन्। त्यसपछि मलाई कसले आदर गर्ला र? यसरी हुँदैन, मैले तुरुन्तै आफूलाई सत्यताले सुसज्‍जित पार्नुपर्छ। मैले तिनलाई मलाई उछिन्‍न दिनु हुँदैन।” त्यसपछि, म पहिलेभन्दा धेरै मेहनत गर्न थालेँ।

एकपटक, जियाङ मिङले मलाई भने: “मैले ब्रदर-सिस्टरहरूका साथमा आफ्‍नो कर्तव्य निभाउँदा धेरै सत्यताहरू सिकेको छु, र मलाई निकै खुशी र स्वतन्त्र अनुभव हुन्छ। मलाई साँच्‍चै नै आफ्‍नो जागिर छोडेर पूर्णकालीन रूपमा आफ्‍नो कर्तव्य निभाउन थाल्‍न मन लागेको छ, तर केही बाधाहरू छन् र कसरी अघि बढ्ने मलाई थाहै छैन।” यो कुरा सुनेपछि, मैले तुरुन्तै सोचेँ: “यदि तिनले पूर्णकालीन रूपमा आफ्‍नो कर्तव्य निभाउन थाले भने, तिनले अझै छिटो प्रगति गर्नेछन् र चाँडै नै मलाई भेट्नेछन्। यदि अरूले तिनलाई आदर गर्न थाले र म पछि परेँ भने के गर्ने? तिनले जागिर छोड्नुभन्दा पहिले अलिक लामो समय प्रतीक्षा गरे राम्रो हुन्थ्यो।” त्यसकारण मैले तिनलाई भनेँ: “हामीले समर्पित हुन र प्रतीक्षा गर्न सिक्‍नुपर्छ। परमेश्‍वरलाई प्रार्थना गर्नुहोस् र उहाँले तपाईंको लागि उचित समय मिलाउनुहुनेछ।” तर यो भन्‍नेबित्तिकै, मलाई अलिक ग्‍लानि भयो। मैले सोचेँ: “के मैले जियाङ मिङलाई सत्यता पछ्याउनबाट रोकिरहेको छैनँ र?” तर मलाई अझै पनि तिनले मेरो हैसियत खतरामा पार्न सक्‍नेछन् भन्‍ने चिन्ता लाग्यो, त्यसकारण मैले अरू केही भनिनँ। त्यसपछि, जियाङ मिङले परमेश्‍वरमा भरोसा गर्दै आफ्‍ना समस्याहरू समाधान गर्न सके र एक हप्तापछि नै आफ्‍नो जागिर छोडेँ। यो सुन्दा, मलाई जियाङ मिङप्रति खुसी नभएको मात्र होइन, वास्तवमै नरमाइलोसमेत लाग्यो। जियाङ मिङले मेरो सम्‍मान खोसिलानेछन् भन्‍ने चिन्ता लागेको कारण, तिनीसँग सहकार्य गर्दा म कति कुराहरू लुकाउँथेँ। भक्तिको समयमा तिनको स्थितिसँग मिल्‍ने परमेश्‍वरको वचनका खण्डहरू भेट्दा, म विगतमा जस्तै त्यो वचन तिनलाई बताउँदिनथेँ। तिनले आफ्ना समस्याहरूबारे प्रश्‍नहरू लिएर आउँदा, म तिनलाई मेरा अन्तर्ज्ञानहरू बताउँदिनथेँ, किनभने म सोच्थेँ: “यी एकदुई वटा अन्तर्ज्ञानहरू प्राप्त गर्न मलाई दुई वर्ष लाग्यो। यदि मैले तिनलाई सबै कुरा बताएँ भने, तिनले चाँडै प्रगति गर्नेछन् र सबै ब्रदर-सिस्टरहरूले तिनलाई आदर गर्नेछन्। त्यस्तो भयो भने मैले के गर्ने?” केही समयपछि, जियाङ मिङ र मेरो दूरी बढ्यो। हामी एकअर्कासँग खुलेर बोल्‍न छोड्यौँ र एकअर्कालाई सहयोग गर्न छोड्यौँ। हाम्रो कर्तव्यमा अन्तरक्रिया गर्नुपर्दाबाहेक, हामी अरू बेला बिरलै कुराकानी गर्थ्यौँ। मेरो स्थिति अझै खराब भयो र परमेश्‍वरका वचनहरू खाँदा-पिउँदा मलाई कुनै स्पष्ट अन्तर्दृष्टि प्राप्त हुँदैनथ्यो। तैपनि त्यो बेला मेरो स्थितिमा कुनै खराबी छ भन्‍ने मलाई लागेन र खोजी र मनन गर्न म परमेश्‍वरको अघि आइनँ।

पछि, कामका आवश्यकताहरूका कारण, जियाङ मिङ र म छुट्टिनुपर्‍यो र हामीले आ-आफै नयाँ विश्‍वासीहरूलाई मलजल गर्न थाल्यौँ। हामी छुट्टिन लागेका छौँ भन्‍ने सुन्दा, म मनमनै खुशी भएँ: “अबदेखि, मैले तिनीसँग भेलाहरूका लागि विषयवस्तु तयारी गरिरहनु पर्दैन। स्वाभाविक रूपमै, मेरो सहयोगविना, तिनले त्यति चाँडै प्रगति गर्नेछैनन्। मैले बस यसैमा लाग्‍नु र आफ्‍ना परिणामहरू सुधार्नु जरुरी छ र मैले तिनलाई मेरो स्तरमा आइपुग्‍न दिनु हुँदैन। अनि सबैले तिनी असक्षम छन् भनेर देख्‍नेछन् र सत्यता पछ्याउनमा तिनले लगाउने सबै प्रयास व्यर्थ हुनेछ।” एकपटक, भेलापछि, घर फर्कँदै गर्दा जियाङ मिङ र मैले नयाँ विश्‍वासीहरूसँगका हाम्रा भेलाहरू कस्ता भइरहेका छन् भनेर कुरा गरिरहेका थियौँ। तिनले आफू जिम्‍मेवार रहेका कतिपय नयाँ विश्‍वासीहरू भेलाहरूमा सहभागी नभइरहेका र तिनीहरूलाई प्रभावकारी रूपमा मलजल गर्न नसकेको कारण आफू निकै निराश भइरहेको कुरा बताए। यो सुनेपछि, मैले सोचेँ: “तिनले केही समस्याहरू सामना गरिरहेका रहेछन् र तिनी नकारात्मक भएका छन्, त्यसकारण मैले तिनलाई तुरुन्तै सहयोग गर्नुपर्छ।” तर सँगसँगै मलाई मनमनै निकै खुसी पनि लाग्यो र सोचेँ: “आज मेरो भेला निकै राम्रो भयो, र अगुवाले पनि मैले राम्ररी सङ्गति गरेँ भनेर भने।” त्यसपछि जियाङ मिङले मलाई मेरो भेला कस्तो भयो भनेर सोधे। मलाई लाग्यो कि मैले तिनलाई राम्रो भयो भनेर भनेँ भने, तिनी नकारात्मक बन्‍नेछन्, तैपनि धाक नलगाई बस्‍न सकिनँ। म तिनलाई म तिनीभन्दा कति अगाडि छु भनेर देखाउन र तिनको उत्साह सेलाइदिन चाहन्थेँ। त्यसैले, आफूप्रति सन्तुष्ट भएको शैलीमा, मैले तिनलाई भनेँ, “वास्तवमा, मेरो भेला निकै राम्रो भयो।” यो सुनेपछि, जियाङ मिङ अझै निराश देखिए र थप केही बोलेनन्। तिनको उदास भाव देख्दा, मलाई अलिक ग्‍लानि भयो र सोचेँ: “मैले किन मेरो मुखमा बुजो लगाउन नसकेको? के यसले आफ्‍नो कामप्रति जियाङ मिङको जोसमा असर गर्नेछैन र? कति नराम्रो मेरो व्यवहार!” म घरमा पुगेपछि, हामीले थप सङ्गति गर्‍यौँ, तर जियाङ मिङको स्थितिमा अझै सुधार आएन। मैले सोचेँ: “मैले तिनीसँग आफूले सकेजति राम्ररी सङ्गति गरेँ, त्यसकारण तिनको स्थिति अझै खराब छ भने त्यो मेरो समस्या होइन।”

केही दिनपछि, हाम्रो भेलाबाट हामी घर फर्किरहेका बेला, मैले जियाङ मिङलाई तिनको भेला कस्तो भयो भनेर सोधेँ। तिनले नयाँ विश्‍वासीहरू भेलामा सहभागी हुन नचाहने समस्याको विषयमा परमेश्‍वरका वचनहरूबाट सङ्गति गरेको र सङ्गति राम्रो भएको बताए। यो सुन्दा, मलाई अलिक नरमाइलो लाग्यो। आफ्नो सफल भेलालाई तिनको अलिक कम प्रभावकारी सङ्गतिसँग तुलना गर्न नसक्‍ने भएँ भन्‍ने लाग्यो। त्यसकारण, मैले सीधै तिनको सङ्गतिका समस्याहरू औँल्याइदिएँ। फलस्वरूप, तिनले अन्तिममा केही सुधार गरेपछि पनि तिनको स्थिति फेरि नकारात्मकतामै फर्कियो। जियाङ मिङले जवाफ दिए: “अहिले मलाई यति नै थाहा छ, र मैले नयाँ विश्‍वासीहरूसँग आफूलाई जे थाहा छ त्यही विषयमा मात्रै सङ्गति दिन सक्छु।” तिनले यसो भन्दा, मलाई अलिक पछुतो लाग्यो, र सोचेँ: “मैले फेरि जियाङ मिङको जोस चिस्याउने प्रयास गरिरहेको छु! विश्‍वासमा तिनी अलिक नयाँ नै भएको आधारमा हेर्दा त, भेलाहरूबाट केही परिणामहरू प्राप्त गर्नु प्रगतिको लक्षण हो। मैले त तिनलाई प्रोत्साहन दिनुपर्ने हो।” मलाई तिनीसँग साँच्‍चै माफी माग्‍ने मन थियो, तर मलाई अलिक अप्ठ्यारो लाग्यो र तिनले के भन्लान् भन्‍ने चिन्ता लाग्यो। के मैले यसो भनेँ भने के तिनले मलाई क्रूर व्यक्ति ठान्‍नेछैनन् र? यस विषयमा बारम्बार सोचिसकेपछि, मैले अन्तिममा तिनलाई केही नभन्‍ने निर्णय गरेँ। हामी घर जाँदै गर्दा, मैले मनमनै सोचेँ: “म किन यसरी कसैको उत्साह मारिदिन्छु?” मलाई महसुस भयो, म अरू कोही सफल भएको देख्‍न सक्दिनँ रहेछु र ममा जियाङ मिङप्रति डाहा पलाएको रहेछ। तिनले आफ्‍नो स्थिति परिवर्तन गरेर राम्रा नतिजाहरू प्राप्त गर्न थाले भने, ब्रदर-सिस्टरहरूले तिनलाई आदरसाथ हेर्न र प्रशंसा गर्न थाल्‍नेछन् र मलाई पुरै बिर्सनेछन् भन्‍ने चिन्ता लाग्थ्यो। तिनले आफूलाई विशिष्ट नतुल्याऊन् भनेर, मैले तिनलाई आक्रमण गरेँ र नकारात्मक बनाएँ। यो महसुस गरेपछि, मलाई निकै नरमाइलो लाग्यो र ग्‍लानि भयो। म घरमा पुग्‍नेबित्तिकै, परमेश्‍वरलाई प्रार्थना गरेँ र म पश्‍चात्ताप गर्न र परिवर्तन हुन तयार छु भनेर बताएँ, अनि मलाई मेरो भ्रष्ट स्वभाव चिन्‍न अगुवाइ गर्नुहोस् भनेर अनुरोध गरेँ।

खोजी गर्ने क्रममा, मैले परमेश्‍वरका केही वचनहरू भेट्टाएँ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? … मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूले मेरो वर्तमान स्थितिलाई एकदमै सही रूपमा खुलासा गरे। जियाङ मिङले जीवनमा चाँडो प्रगति गरेको र ब्रदर-सिस्टरहरू सबैले तिनलाई आदरको नजरले हेर्न थालेको देख्दा, मलाई तिनले मेरो आदर चोर्नेछन् र अरूले मलाई गर्ने प्रशंसा खोस्नेछन् भन्‍ने चिन्ता लाग्यो, त्यसकारण म जानीजानी तिनीबाट टाढा भएँ। परमेश्‍वरका वचनहरू खाएर-पिएर अन्तर्दृष्टि प्राप्त गर्दा, म तिनलाई त्यो बाँड्न चाहँदिनथेँ। तिनले आफ्‍नो कर्तव्यमा पूर्णकालीन रूपमा लागिपर्ने आफ्‍नो इच्‍छा व्यक्त गर्दा, तिनलाई बाधा दिनका लागि मैले जानीजानी केही कुराहरू बताएँ। तिनले आफ्‍नो कर्तव्यमा कठिनाइहरू सामना गर्दा, असल नतिजाहरू प्राप्त नगर्दा, र नकारात्मक बन्दा, मैले तिनको अघि मेरो काम कति राम्रो छ भनेर धाकसमेत लगाएँ, जसले गर्दा तिनी अझै उदास भए। त्यसपछि, जब तिनले अन्तिममा आफ्‍नो स्थिति परिवर्तन गरेर प्रगति गर्न थाले, मैले तिनको सङ्गतिमा देखिएका कमीकमजोरीहरू कोट्याउँदै जानीजानी तिनलाई आक्रमण गरेँ। के परमेश्‍वरका वचनहरूले खुलासा गरेजस्तै प्रतिभावान् व्यक्तिप्रति मैले डाहा गरिरहेको थिइनँ र? म आफ्‍नै प्रतिष्ठा र हैसियतबारे मात्रै चिन्ता गर्थेँ, त्यसैले जियाङ मिङ नकारात्मकतामा जिउँदा त्यसले तिनको मलजलको काममा असर गर्नेछ र नयाँ विश्‍वासीहरूलाई आफ्‍नो जीवनमा प्रगति गर्नबाट रोक्‍नेछ भन्‍ने महसुस गरिनँ। मलजलको काम कति महत्त्वपूर्ण छ भनेर मलाई राम्ररी थाहा थियो, तैपनि मैले जियाङ मिङलाई आक्रमण गरेँ। के मैले शैतानको दासजस्तो व्यवहार गर्दै मण्डलीको काम बिथोलिरहेको र नष्ट गरिरहेको थिइनँ र? म कति स्वार्थी, घृणित र क्रूर रहेछु! हामीले एकअर्काको सबलता र कमीकमजोरी परिपूर्ति गरेर नयाँ विश्‍वासीहरूलाई राम्ररी मलजल गर्न सकौँ भनेर मण्डलीले म र जियाङ मिङलाई कामको साझेदारी गर्न लगाएको थियो। तर मैले जियाङ मिङको सबलताबाट सिक्‍न नसकेको र एकअर्कालाई सहयोग गर्न र सँगै प्रवेश गर्नबाट रोकेको मात्र थिइनँ, म त तिनीप्रति डाहा र अप्रसन्‍नताले समेत भरिएको थिएँ र तिनले मलाई उछिन्लान् भन्‍ने डरले आफूलाई थाहा भएको सत्यता पनि तिनीसँग बाँड्दिनथेँ। म डाही, स्वार्थी र घृणित स्थितिमा अल्झिएको थिएँ। मेरो हृदय अँध्यारो र निराश बन्‍नु र मैले परमेश्‍वरका वचनहरू खाएर-पिएर कुनै स्पष्ट अन्तर्दृष्टि नपाउनु आश्‍चर्य थिएन। परमेश्‍वरले मलाई पिठ्यूँ फर्काउनुभएको थियो। म साँच्‍चै नै अनिश्‍चित स्थितिमा थिएँ र मैले सक्दो चाँडो परमेश्‍वरको अघि पश्‍चात्ताप गर्नुपर्थ्यो।

पछि, मैले परमेश्‍वरका केही वचनहरू भेट्टाएँ: “ख्रीष्टविरोधीहरूले सार्वजनिक रूपमै मानिसहरूलाई गर्ने दमन, निष्कासन, आक्रमण, र मानिसका समस्याहरू खुलासा गर्ने कार्यहरू सबै लक्षित हुन्छन्। निःसन्देह नै, तिनीहरूले सत्यता खोजी गर्ने र तिनीहरूलाई चिन्‍न सक्‍ने मानिसहरूलाई निसाना बनाउन यस्ता विधिहरू प्रयोग गर्छन्। यी मानिसहरूलाई जितेर, तिनीहरूले आफ्‍नै स्थान दह्रिलो बनाउने उद्देश्य हासिल गर्छन्। यसरी मानिसहरूलाई आक्रमण र निष्कासन गर्नु खराब प्रकृति हो। तिनीहरूको भाषा र बोल्ने शैलीमा आक्रामकता अर्थात् खुलासा गर्ने, दोष लगाउने, निन्दा गर्ने, र दुष्ट लाञ्छना लगाउने प्रवृत्ति हुन्छ। तिनीहरूले तथ्य बङ्ग्याएर सकारात्मकलाई नकारात्मक अनि नकारात्मकलाई सकारात्मकसमेत बताउँछन्। यसरी कालोलाई सेतो र सेतोलाई कालो भन्दै सही र गलतलाई उल्टोपाल्टो पार्दा मानिसहरूलाई जित्‍ने र तिनीहरूको बदनाम गर्ने ख्रीष्टविरोधीहरूको उद्देश्य पूरा हुन्छ। मतविरोधीहरूलाई यसरी आक्रमण र निष्कासन गर्ने यो कार्य कस्तो मानसिकताबाट उत्पन्न हुन्छ? धेरैजसो यो ईर्ष्यालु मानसिकताबाट आएको हुन्छ। दुराशयी स्वभावमा, डाहले कठोर घृणा बोकेको हुन्छ; अनि डाहका कारण ख्रीष्टविरोधीहरूले मानिसहरूलाई आक्रमण र निष्कासन गर्ने गर्छन्। यस्तो परिस्थितिमा, यदि ख्रीष्टविरोधीहरूलाई खुलासा र रिपोर्ट गरियो, तिनीहरूले आफ्‍नो हैसियत गुमाए, र तिनीहरूलाई आघात भयो भने, तिनीहरू यस कुरालाई न त स्विकार्छन् न यसप्रति खुसी नै हुन्छन्, र बदलाको कठोर मानसिकता विकास गर्नु तिनीहरूलाई झन् सजिलो हुन्छ। बदला एक प्रकारको मानसिकता हो, र यो भ्रष्ट स्वभावको प्रकार पनि हो। जब ख्रीष्टविरोधीहरूले कसैले तिनीहरूलाई हानि गर्ने काम गरेको, अरू तिनीहरूभन्दा सक्षम रहेको, वा कसैको अभिव्यक्ति र सुझाव तिनीहरूको भन्दा असल वा बुद्धिमानी रहेको, र सबैजना त्यस व्यक्तिको अभिव्यक्ति र सुझावमा सहमत भएको देख्छन्, तब तिनीहरूलाई तिनीहरूको पद खतरामा परेझैँ लाग्छ, तिनीहरूको हृदयमा डाह र घृणा पैदा हुन्छ, र तिनीहरूले आक्रमण गर्छन् र बदला लिन्छन्। बदला लिने क्रममा, ख्रीष्टविरोधीहरूले प्राय: आफ्नो निसानालाई पहिले नै प्रहार गरिहाल्छन्। जबसम्‍म अर्को पक्षले भनेको मान्दैन, तबसम्‍म तिनीहरूले पूर्वसक्रिय रूपमै मान्छेलाई आक्रमण गर्ने र तोड्ने काम गर्छन्। त्यसपछि मात्रै तिनीहरूलाई आफ्नो मनको बोझ हल्का भए झैँ लाग्छ। मानिसहरूलाई आक्रमण र निष्कासन गर्ने कार्यका अन्य प्रकटीकरणहरू के-के हुन्? (अरूलाई होच्याउनु।) अरूलाई होच्याउने कार्य पनि यो प्रकट हुने एउटा तरिका हो; तैँले जति नै राम्ररी काम गरे पनि, तँ नकारात्मक र कमजोर भएर सहनै नसक्‍ने अवस्थामा नपुगुन्जेल, ख्रीष्टविरोधीहरूले तँलाई होच्याउने छन् वा दोष दिनेछन्। त्यसपछि तिनीहरू खुसी हुनेछन्, र तिनीहरूले आफ्‍नो उद्देश्य पूरा गरेका हुनेछन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। “ख्रीष्टविरोधीहरूले गर्ने सबै कुरा मानिसहरूको हृदय जित्न, विरोधीहरूलाई आक्रमण गर्न र बहिष्कार गर्न, तिनीहरूको हैसियतलाई दह्रिलो बनाउन, शक्ति कब्जा गर्न, र मानिसहरूलाई नियन्त्रण गर्नका लागि हुन्छ। यी कार्यहरूको प्रकृति के हो? के तिनीहरूले सत्यता अभ्यास गरिरहेका हुन्छन्? के तिनीहरूले परमेश्‍वरका चुनिएका मानिसहरूलाई परमेश्‍वरका वचनहरूमा प्रवेश गर्न र परमेश्‍वरको अघि आउन अगुवाइ गरिरहेका हुन्छन्? (हुँदैनन्।) त्यसोभए तिनीहरूले के गरिरहेका हुन्छन्? तिनीहरूले परमेश्‍वरसँग उहाँको चुनिएका मानिसहरूका लागि प्रतिस्पर्धा गरिरहेका हुन्छन्, मानिसहरूको हृदयका लागि प्रतिस्पर्धा गरिरहेका हुन्छन्, र आफ्नै स्वतन्त्र राज्य स्थापना गर्ने प्रयास गरिरहेका हुन्छन्। मानिसहरूको हृदयमा कसका लागि स्थान हुनुपर्छ? परमेश्‍वरका लागि स्थान हुनुपर्छ। तर ख्रीष्टविरोधीहरूले गर्ने सबै कुरा यसको ठीक विपरीत हुन्छ। तिनीहरूले मानिसहरूको हृदयमा परमेश्‍वर वा सत्यतालाई स्थान लिन दिँदैनन्; बरु, तिनीहरूले मानिस, अर्थात् अगुवाका रूपमा रहेको आफूलाई, र शैतानलाई मानिसहरूको हृदयमा स्थान लिन दिन चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरूमार्फत मैले ख्रीष्टविरोधीहरूले आफूभन्दा प्रतिभावान् मानिसहरूप्रति डाहा गर्छन् भन्‍ने थाहा भयो। आफ्‍नो हैसियत रक्षा गर्न र सुदृढ पार्नको लागि, तिनीहरूले अरूलाई आक्रमण र बहिष्कार गर्छन्। सारगत रूपमा, तिनीहरूले सबैको हृदयमा स्थान पाउन चाहन्छन् र मानिसहरूका लागि परमेश्‍वरसँग होड गरिरहेका हुन्छन्। के मैले जियाङ मिङप्रति त्यस्तै व्यवहार गरिनँ र? तिनले आफ्‍नो कर्तव्यमा केही नतिजाहरू प्राप्त गर्न र नकारात्मक नहुन थालेका मात्र के थिए, मैले जानीजानी तिनको कामका गल्तीहरू कोट्याएँ र तिनलाई क्षमताभन्दा माथिको मापदण्ड पूरा गर्न लगाएँ। मलजलको काम गाह्रो छ र तिनी काम गर्न सक्षम छैनन् भन्‍ने सोच्‍न लगाएर, मैले तिनलाई नकारात्मकतामै फर्काएँ। मैले जियाङ मिङलाई कसरी आक्रमण गरेँ भन्‍नेबारेमा मनन गर्दा महसुस भयो कि म त सबै ब्रदर-सिस्टरहरूले मलाई नै आदर गरून् र मेरै पूजा गरून् भन्‍ने चाहने रहेछु। कसैले तिनीहरूलाई काममा सबैभन्दा प्रभावकारी र सत्यता खोजी गर्नमा सबैभन्दा लगनशील को हो भनेर सोध्दा तिनीहरूले मेरो बारेमा सोचून् भन्‍ने चाहन्थेँ। मलाई हरेक ब्रदर-सिस्टरको हृदयमा स्थान लिने ठूलो इच्‍छा थियो। राज्यको युगमा परमेश्‍वरले जारी गर्नुभएका प्रशासनिक आदेशहरूमा, उहाँले मानिसले परमेश्‍वरको मात्रै बढाइ गर्नुपर्छ भनेर आदेश दिनुभएको छ, तैपनि मैले सबैलाई मेरो आदर र आराधना गर्न लगाउने प्रयास गरिरहेँ। के मैले परमेश्‍वरलाई विरोध गरिरहेको थिइनँ र? जियाङ मिङ आफै नयाँ विश्‍वासी थिए र तिनले गहिरो जग बसालेका थिएनन्—यदि तिनी मेरा आक्रमणहरूका कारण लामो समय नकारात्मता बन्थे भने, यसले परमेश्‍वरमाथिको तिनको विश्‍वास र तिनको कर्तव्यमा असर गर्नेथ्यो। तिनले मण्डली छोड्नेबारेमा समेत सोच्‍न सक्थे। तिनी आफ्‍नो विश्‍वासमा दह्रिलो नै भएको भए पनि, मेरा आक्रमणहरूको कारण तिनको जीवनप्रवेशमा बाधा पुगेर नयाँ विश्‍वासीहरूको जीवनको प्रगतिमा असर पर्नेथ्यो। परमेश्‍वरको काम समाप्त हुन लागेको छ र सत्यता पछ्याउनका लागि मानिसहरूसँग त्यति धेरै समय बाँकी छैन। यदि मैले मेरा ब्रदर-सिस्टरहरूलाई आफ्‍नो कर्तव्य निभाउन सहयोग गरिनँ, र यसप्रतिको तिनीहरूको जोसलाई समेत मारेँ भने, के यसले तिनीहरूको जीवनप्रवेशमा ढिलाइ र असर गर्नेछैन र? शैतानले हामीलाई नियालिरहेको हुन्छ र हामी प्रत्येकले नकारात्मकता र कमजोरीमा परेर परमेश्‍वरबाट टाढा होऔँ र उहाँलाई धोका दिऔँ भन्‍ने चाहन्छ। तैपनि मैले शैतानको भूमिका खेलेर यसको दासझैँ व्यवहार गरिरहेको थिएँ—म कति खत्तम रहेछु! मेरो व्यवहारले मेरो ख्रीष्टविरोधी स्वभावको स्पष्ट खुलासा गरिसकेको थियो। म ख्रीष्टविरोधी मार्गमा हिँडिरहेको थिएँ र मैले चाँडै पश्‍चात्ताप गर्थिनँ भने, परमेश्‍वरले मलाई घृणा र इन्कार गर्नुहुनेथ्यो। यो महसुस गरेपछि, मलाई अलिक डर लाग्यो, त्यसकारण मैले तुरुन्तै परमेश्‍वरलाई प्रार्थना गरेँ: “हे परमेश्‍वर! म स्वार्थी र घृणित बनेको छु, र प्रसिद्धि र हैसियतप्रति साह्रै मरिहत्ते गर्ने भएको छु। म आफूलाई त्यागेर तपाईंका वचनहरूअनुसार जिउन तयार छु। बिन्ती छ मलाई अगुवाइ गर्नुहोस्।”

प्रार्थना गरेपछि, मैले परमेश्‍वरका वचनहरूका यी खण्डहरू भेट्टाएँ: “जब तँमा आफ्नै नाफाप्रतिका स्वार्थीपन र षड्यन्त्रहरू देखा पर्छन्, र तैँले यो कुरा महसुस गर्छस्, तब तैँले परमेश्‍वरलाई प्रार्थना गर्नुपर्छ र यसलाई समाधान गर्न सत्यता खोजी गर्नुपर्छ। तँलाई थाहा हुनुपर्ने पहिलो कुरा के हो भने, यसरी व्यवहार गर्नु भनेको सारगत रूपमा सत्यता सिद्धान्तहरूको उल्लङ्घन गर्नु हो, यो मण्डलीको कामको लागि हानिकारक हुन्छ, यो स्वार्थी र घृणित व्यवहार हो, र यो विवेक र समझ भएको मानिसहरूले गर्न हुने कुरा होइन। तैँले आफ्‍ना हितहरू र स्वार्थ पन्छ्याउनुपर्छ, र मण्डलीको कामबारे सोच्‍नुपर्छ—यसो गर्नु परमेश्‍वरका अभिप्रायहरूअनुरूप हुन्छ। प्रार्थना र आत्मचिन्तन गरिसकेपछि, यदि तैँले साँच्‍चै नै त्यसरी व्यवहार गर्नु स्वार्थी र घृणित कार्य हो भनेर महसुस गरिस् भने, तँलाई आफ्‍नो स्वार्थ पन्छ्याउन सहज हुनेछ। जब तैँले आफ्नै नाफाप्रतिका स्वार्थीपन र षड्यन्त्रहरू पन्छ्याउँछस्, तब तँलाई आफू स्थिर भएको महसुस हुनेछ, तँ शान्त र आनन्दित हुनेछस्, र तैँले विवेक र समझ भएको मानिसले मण्डलीको कामबारे सोच्नुपर्छ, आफ्नै व्यक्तिगत हितहरूबारे सोचिरहनुहुँदैन, त्यसो गर्नु अति स्वार्थी, घृणित, अनि विवेक र समझहीन कुरा हुनेछ भनी महसुस गर्नेछस्। निःस्वार्थ काम गर्नु, मण्डलीको कामबारे सोच्‍नु, परमेश्‍वरलाई सन्तुष्ट पार्न काम गर्नु न्यायोचित र सम्‍मानजनक कार्य हो, र यसले मात्र तेरो अस्तित्वमा मोल थप्‍नेछ। पृथ्वीमा यस प्रकारले जिएर, तँ खुला र इमानदार भइरहेको हुनेछस्, तँ सामान्य मानवतामा, अनि मान्छेको साँचो स्वरूपमा जिइरहेको हुनेछस्, र तँमा शुद्ध विवेक हुनुका साथै तँ परमेश्‍वरले तँलाई प्रदान गर्नुभएका सबै कुराहरूको निम्ति योग्य हुनेछस्। तैँले जति धेरै यस प्रकारले जिउँछस्, त्यति नै बढी स्थिर भएको महसुस गर्नेछस्, त्यति नै बढी शान्त र हर्षित बन्‍नेछस्, र त्यति नै बढी प्रफुल्लित अनुभूति गर्नेछस्। के यसरी तैँले परमेश्‍वरमाथिको विश्‍वासमा सही मार्गमा पाइला टेकेको हुँदैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। “यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूले मलाई अभ्यासको मार्ग दिए: मैले आफ्‍नो स्वार्थ पछ्याउन छोड्नुपर्थ्यो, परमेश्‍वरको इच्‍छालाई ध्यान दिएर मण्डलीको काम रक्षा गर्नुपर्थ्यो। जियाङ मिङमा क्षमता थियो, त्यसकारण मैले तिनलाई अझै बढी सहयोग गर्नुपर्थ्यो ताकि तिनले सक्दो चाँडो नयाँ विश्‍वासीलाई मलजल गर्ने कार्यमा काँध हाल्‍न सकून्। मानवता भएको व्यक्तिले गर्नुपर्ने यही थियो। मलाई परमेश्‍वरका यी वचनहरू याद आयो: “कार्यहरू उस्तै छैनन्। एउटा शरीर छ। यसरी नै प्रत्येकले आ-आफ्नो स्थानमा आफ्नो कर्तव्य उत्तम तरिकाले पालना गर्छ—प्रत्येक झिल्कामा एउटा प्रकाशको चमक हुन्छ—र जीवनमा परिपक्वता फैलाउँछ। यसो गरेमा म सन्तुष्ट हुनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २१)। परमेश्‍वरले हामीहरू प्रत्येकलाई फरकफरक प्रतिभा र सीपहरू दिनुभएको हुन्छ ताकि मण्डलीमा हामीले आ-आफ्नो कर्तव्य राम्ररी निभाउन ती प्रयोग गर्न सकौँ। सृष्टि गरिएको प्राणीको रूपमा हामीले यही गर्नुपर्थ्यो। जियाङ मिङ र म दुवैले मण्डलीमा निश्‍चित भूमिका पाएका थियौँ, त्यसकारण मैले तिनको डाहा गर्नु र तिनलाई बहिष्कार गर्नु हुँदैनथ्यो। मैले तिनीसँग मैत्रीपूर्ण रूपमा सहकार्य गर्नुपर्थ्यो र कर्तव्य पूरा गर्न मिलेर काम गर्नुपर्थ्यो र परमेश्‍वरको गवाही दिनुपर्थ्यो—यसरी काम गर्नुको मात्रै मूल्य हुन्थ्यो।

पछि, मैले त्यो अवधिको आफ्‍नो स्थितिको बारेमा र आफ्‍नो विषयमा के बुझेँ भन्‍नेबारेमा जियाङ मिङसँग खुलस्त सङ्गति गरेँ। हाम्रो सङ्गतिपछि, मलाई निकै शान्ति र ढुक्‍क लाग्यो। मलाई म फेरि पनि ज्योतिमा जिइरहेको छु, लामो समय स्याँस्याँ र फ्याँफ्याँ गरेपछि ताजा हावाको लामो सास फेर्न पाएको छु जस्तो लाग्यो। मलाई बल्‍ल सहज महसुस भयो र जियाङ मिङ र म धेरै नजिक बन्यौँ। त्यसपछि, हामीले नयाँ विश्‍वासीहरूलाई मलजल गर्न मिलेर सहकार्य गर्ने पारस्परिक सङ्कल्‍प गर्‍यौँ। त्यहाँदेखि, हामी प्राय आफ्‍नो वर्तमान स्थितिबारे एकअर्कासँग खुलस्त कुरा गर्थ्यौँ र नयाँ विश्‍वासीलाई मलजल गर्ने विषयमा हामीले भेट्टाएका विभिन्‍न अभ्यासका मार्गहरू एकअर्कासित बाँड्थ्यौँ। जियाङ मिङलाई समस्याहरू आइपर्दा, म तिनलाई सहयोग गर्नलाई सत्यताबारे सङ्गति गर्न सक्दो गर्थेँ। मैले जियाङ मिङका सबल पक्षहरूबाट पनि फाइदा लिएँ। उदाहरणको लागि, मैले तिनले सङ्गतिमा बाँडेका निश्‍चित अन्तर्दृष्टिहरूबाट धेरै कुरा सिकेँ, जसको बारेमा मैले पहिले कहिल्यै सोचेको थिइनँ। यसबाट, मैले के महसुस गरेँ भने, आफ्‍नो अनुभव र आफूले सिकेका कुराहरूबारे अरूसित खुलेर बताउनु र सङ्गति गर्नु अरूलाई भरणपोषण गर्ने कार्य मात्र होइन। सत्यता अभ्यास गरेर, सङ्गति गर्दा यसले हाम्रो आफ्‍नै कमजोरी सुधार्न र पवित्र आत्माको अझै धेरै काम प्राप्त गर्न पनि सहयोग गर्छ। वास्तवमा, सही अभिप्राय राख्दा, हाम्रा कमजोरीहरू परिपूर्ति गर्न अरूका सबल पक्षहरूबाट सिक्दा, अनि परमेश्‍वरका वचनहरूअनुसार अभ्यास गर्दा, हामी सबैलाई फाइदा हुन्छ र हामीले आफ्‍नो जीवनमा प्रगति गर्न सक्छौँ।


४२. दुष्ट व्यक्तिलाई खुट्याउँदा मैले के प्राप्त गरेँ

नील, जापान

सन् २०१५ को अगस्टमा, सिस्टर निकोललाई बर्खास्त गरिएको कुरा मैले थाहा पाएँ, मुख्य कारणचाहिँ तिनले वास्तविक काम नगर्नु, ख्याति र हैसियतको लागि अरूसँग प्रतिस्पर्धा गर्नु, साथै अन्य ब्रदर-सिस्टरका अगाडि आफ्नो सहकर्मीको आलोचना गर्नु थियो, जसले मण्डलीको काममा अवरोध पुर्‍याएको थियो। निकोललाई बर्खास्त गरिएपछि, सङ्गति र काटछाँट पाएर तिनले आफ्ना अपराध र भ्रष्ट स्वभावहरूबारे केही हदसम्म बुझिन्। तिनले ठूलो पछुतो मान्दै आफैलाई दोष दिइन्, र पश्चात्ताप गर्न इच्छुक भइन्। मेरा एक सहकर्मी आलिना, पहिले निकोलकी सहकर्मी रहिसकेकी थिइन्। जब तिनले निकोललाई झूटो अगुवाको रूपमा चित्रण गरिएको सुनिन्, तब तिनले यसो भनिन्, “निकोल अगुवा बनेपछि, तिनले आफूलाई सबैभन्दा माथि राखिन्। तिनले मलाई वास्तै गर्दैनथिन्, घमन्डी र धेरै अहङ्कारी थिइन्। तिनले हैसियत पाउनका लागि गुट बनाउने र डाहपूर्ण विवादहरूमा लाग्ने काम पनि गरिन्। यस्ता काम त ख्रीष्टविरोधीले मात्र गर्न सक्छ। तिनलाई झूटो अगुवा भन्नु पर्याप्त छैन; तिनलाई त ख्रीष्टविरोधीको रूपमा चित्रण गरिनुपर्छ।” तिनले निकोललाई पुन: वर्गीकरण गर्न माथिल्लो तहका अगुवाहरूलाई अनुरोध गर्ने योजना पनि बनाइन्। अर्की सहकर्मी रेचलले आलिनाको कुरा सुनेर सहमति जनाइन्। त्यस बेला, मैले सोचेँ, “निकोल आत्म-महत्त्व दिने र अरूसँग नबोल्ने खालकी छिन् र तिनमा एकदमै अहङ्कारी स्वभाव छ, तर तिनले कुनै ठूलो दुष्ट काम गरेकी छैनन्, न त तिनले निरन्तर अवरोध र बाधा नै पुर्‍याएकी छिन्, अनि तिनले आफूलाई बर्खास्त गरिएपछि पश्चात्ताप र चिन्तन गर्न, अनि आत्म-ज्ञान हासिल गर्न सकेकी छिन्। तिनी सत्यता बिलकुलै स्वीकार नगर्नेहरूमध्येकी होइनन्। यदि हामीले तिनले प्रकट गरेका सीमित भ्रष्टता र एक-दुई क्षणिक अपराधको आधारमा तिनलाई ख्रीष्टविरोधी भनेर चित्रण गर्‍यौँ भने, के त्यो अलि बढी हुँदैन र? तिनलाई गलत तरिकाले चित्रण गर्नु भनेको एक असल व्यक्तिमाथि अन्याय गर्नु हो।” त्यसैले, मैले मेरा विचारहरू व्यक्त गरेँ। तर आलिनाले यो स्वीकार नगर्नुका साथै यसो भनिन्: “तिमीले निकोलका केही व्यवहारहरू बुझ्दैनौ। हामी सिद्धान्तहरूमा अडिग रहनुपर्छ। हामीले कुनै पनि ख्रीष्टविरोधीलाई छोड्नु हुँदैन।” त्यति बेला, मलाई अलिकति असहज महसुस भयो, तर आलिनाले त्यसपछि जे गरिन्, त्यसले मलाई झनै चकित बनायो।

एक दिन आलिनाले रेचललाई निकोलबारे अरूको मूल्याङ्कन सङ्कलन गर्न लगाइन्, र माथिल्लो तहका अगुवाहरूसँग परामर्श नगरीकनै तिनले निकोललाई खुट्याउन र चिरफार गर्न ब्रदर-सिस्टरहरूको गुप्त भेला आयोजना गरिन्। भेलामा, आलिनाले निकोलले पहिले कसरी अहङ्कारी व्यवहार गरेकी थिइन् भनी लम्बे भाषण दिइन्, र विशेष गरी निकोलले मनमानी ढङ्गले काम गरेको कुरामा जोड दिइन्, तर यो बानी नै परेको व्यवहार थियो कि क्षणिक भ्रष्टताको प्रकटीकरण थियो भन्ने कुरा तिनले भनिनन्। न त तिनले निकोलले पछि सत्यता स्वीकार गर्न सकेकी थिइन् कि थिइनन्, र त्यसपछि पश्चात्ताप गरिन् कि गरिनन् भन्ने कुरा नै उल्लेख गरिन्। एक सिस्टरलाई त्यो भेला निकोललाई दबाउने र दोषी ठहराउने जस्तो लाग्यो, र त्यसपछि तिनले रेचललाई सचेत गराइन्: “तिमीहरूले यसो गरेर वास्तवमा के हासिल गर्न खोजिरहेका छौ? के यो परमेश्‍वरको अभिप्रायअनुरूप छ र? पर्याप्त प्रमाणविना अरूलाई त्यसै चित्रण गर्न मिल्दैन। यसो गर्दा परमेश्‍वरलाई चिढ्याउन सकिन्छ।” यो सुनेपछि रेचल अलि डराइन्, र तिनलाई निकोललाई यसरी व्यवहार गर्नु अलि बढी नै भयो कि जस्तो पनि लाग्यो, त्यसैले तिनले मसँग र आलिनासँग आफ्ना शङ्काहरूबारे कुरा गरिन्। आलिनाले रिसाउँदै जवाफ दिइन्, “हरेक पटक जब हामी सत्यता अभ्यास गर्न खोज्छौँ, शैतानले अवरोध गर्छ।” अन्तमा, तिनले फेरि निकोलको व्यवहारको चिरफार गरिन्, र निकोल आफ्नो सहकर्मीसँग डाह गर्ने भएकीले, तिनले गुट बनाएर त्यो सहकर्मीलाई आलोचना गरेकी र दबाएकी थिइन् भनेर जोड दिइन्। तिनले यो पनि भनिन् कि निकोलले मनमानी ढङ्गले र अरूसँग परामर्श नगरी काम गरेकी, र मनपरी ढङ्गले मानिसहरूलाई बर्खास्त गरेकी थिइन्। आलिनाले भनेका व्यवहारहरूको गम्भीरता देखेर, रेचल विश्वस्त भइन्, र फेरि आलिनाको पक्ष लिइन्। यस बेला, म पनि अलि अनिश्चित भएँ। के आलिना र रेचलको दृष्टिकोण सही थियो र? जब मैले आलिनालाई ख्रीष्टविरोधीहरूले गुट बनाउने कुरा खुलासा गरिएको परमेश्‍वरका वचनहरूमाथि जोडदार रूपमा सङ्गति गरेको सुनेँ, म झनै अलमल्ल परेँ र तिनको विश्लेषण सही हुन सक्छ भन्ने महसुस गरेँ। कतै माथिल्लो तहका अगुवाहरूले निकोललाई राम्ररी चिन्न नसकेर, ख्रीष्टविरोधीलाई झूटो अगुवा भनेर गल्ती गरी तिनलाई रहन दिएका त होइनन्? यदि त्यसो हो भने, के म ख्रीष्टविरोधीलाई नचिनेरै उसको पक्षमा बोल्ने व्यक्ति बनेको थिइनँ र? यस्तो अवस्थामा, मैले आफ्नो पद गुमाउन सक्छु। ममाथि ख्रीष्टविरोधीलाई संरक्षण गरेको आरोप लाग्न सक्छ र अन्तमा पूर्ण रूपमा बदनाम हुन सक्छु। सायद मैले आलिना र रेचलकै पक्ष लिनु राम्रो होला। यसो गर्दा, यदि म गलत भएँ भने पनि, त्यो मेरो एक्लो गल्ती हुनेछैन। अन्तमा गलत ठहरिएर एक्लै सबै दोष लिनुभन्दा त यो नै राम्रो हुन्छ। जब म तिनीहरूको दृष्टिकोणमा सहमत हुन लागेको थिएँ, मैले अलिकति असहज महसुस गरेँ। मैले सोचेँ, कुराहरू अझै स्पष्ट नभएकाले, मैले त्यसै अरू कसैको राय स्वीकार गर्न मिल्दैन। यदि निकोल ख्रीष्टविरोधी होइनन्, र मैले अन्धाधुन्ध अरूको पछि लागेर तिनलाई त्यस्तो चित्रण गरेँ भने, मैले मनमानी ढङ्गले कसैलाई दोषी ठहराइरहेको हुनेछु, जुन परमेश्‍वरलाई चिढ्याउने काम हो। यस्तो अपराध एक पटक गरिसकेपछि कहिल्यै मेटाउन सकिँदैन। विवेकले घोचेको कारणले, मैले आलिनासँग सहमत नहुने निर्णय गरेँ।

त्यसपछि, मैले ख्रीष्टविरोधीहरूलाई कसरी खुट्याउने भन्नेबारे सत्यता खोजेँ। परमेश्‍वरको वचनमा मैले पढेँ: “ख्रीष्टविरोधीको स्वभाव मात्र भएको व्यक्तिलाई सारमा ख्रीष्टविरोधीका रूपमा चित्रण गर्न मिल्दैन। ख्रीष्टविरोधीको प्रकृति सार भएकाहरू मात्र साँचो रूपमा ख्रीष्टविरोधी हुन्। ती दुईबीचका मानवतामा भिन्नताहरू हुन्छन्, अनि त्यसैगरी, भिन्न प्रकारका मानवताको शासनमा रहँदै गर्दा, सत्यताप्रति ती मानिसहरूले राख्ने मनोवृत्ति पनि उही हुँदैनन्—अनि जब सत्यताप्रति मानिसहरूले राख्ने मनोवृत्ति उही हुँदैन, तब तिनीहरूले छनोट गर्ने बाटो पनि फरक हुन्छन्; अनि जब मानिसहरूले छनोट गर्ने बाटो फरक हुन्छन्, तब त्यसको परिणामस्वरूप निस्कने सिद्धान्तहरू र तिनीहरूका कार्यका परिणामहरूमा पनि भिन्नता हुन्छन्। ख्रीष्टविरोधीको स्वभाव मात्र भएको व्यक्तिको विवेकले काम गरिरहने हुनाले, र उसमा समझ र सम्मानबोध हुने हुनाले, र तुलनात्मक रूपमा भन्नुपर्दा, उसले सत्यतालाई प्रेम गर्ने हुनाले, उसले आफ्नो भ्रष्ट स्वभाव प्रकट गर्दा, उसको हृदयमा त्यसप्रतिको हप्की हुन्छ। त्यस्ता बेला, उसले आत्मचिन्तन गर्न र आफूलाई चिन्न सक्छ, र आफ्नो भ्रष्ट स्वभाव र भ्रष्टताको प्रकटीकरणलाई स्विकार्न सक्छ, जसले उसलाई देह र आफ्नो भ्रष्ट स्वभावविरुद्ध विद्रोह गर्ने, अनि सत्यता अभ्यास गर्ने र परमेश्‍वरमा समर्पित हुने तुल्याउँछ। तर, ख्रीष्टविरोधीका हकमा भने यस्तो हुँदैन। उसको विवेकले काम नगर्ने र उसमा विवेकशील चेतना नहुने हुनाले, र उसमा सम्मानबोध त झनै नहुने हुनाले, उसले आफ्नो भ्रष्ट स्वभाव प्रकट गर्दा, उसको प्रकटीकरण सही हो कि गलत, अथवा आफूमा भ्रष्ट स्वभाव छ कि सामान्य मानवता छ, वा त्यो सत्यताअनुरूप छ कि छैन भनेर परमेश्‍वरका वचनअनुसार मापन गर्दैन। उसले कहिल्यै यी कुराहरूबारे चिन्तन गर्दैन। त्यसोभए, उसले कस्तो व्यवहार गर्छ? ऊ सधैँ आफूले प्रकट गर्ने भ्रष्ट स्वभाव र छनोट गर्ने बाटो सही हुन् भन्ने कुरामा कायम रहिरहन्छ। ऊ आफूले गर्ने जे पनि सही हो, आफूले बोल्ने जे पनि सही हो भन्ने सोच्छ; ऊ आफ्नै विचारमा अडिग रहन कम्मर कस्छ। अनि त्यसैले, उसले जतिसुकै ठूलो गल्ती गरे पनि, उसले जतिसुकै गम्भीर भ्रष्ट स्वभाव प्रकट गरे पनि, उसले मामिलाको गम्भीरतालाई बुझ्नेछैन, र आफूले प्रकट गरेको भ्रष्ट स्वभावलाई निश्चय नै बुझ्नेछैन। अनि उसले निश्चय नै आफ्ना चाहनालाई पन्छाउनेछैन, र आफ्नै महत्त्वाकाङ्क्षा वा भ्रष्ट स्वभावविरुद्ध विद्रोह गर्दै परमेश्‍वर र सत्यताप्रतिको समर्पणको बाटो छनोट गर्नेछैन। यी दुई परिणामबाट के देख्न सकिन्छ भने, यदि ख्रीष्टविरोधीको स्वभाव भएको मानिसले हृदयमा सत्यतालाई प्रेम गर्छ भने, ऊसँग त्यसको बुझाइ प्राप्त गर्ने र त्यसलाई अभ्यास गर्ने, अनि मुक्ति पाउने अवसर हुन्छ, जबकि ख्रीष्टविरोधीको सार हुने खालको व्यक्तिले सत्यता बुझ्न वा त्यसलाई अभ्यास गर्न सक्दैन, न त उसले मुक्ति नै पाउन सक्छ। यी दुईबीचको भिन्नता यही नै हो” (वचन, खण्ड ४। ख्रीष्टविरोधीहरूको खुलासा। परिशिष्ट पाँच: ख्रीष्टविरोधीहरूको चरित्र र तिनीहरूको स्वभाव सारको सारांश (भाग दुई))। “विगतमा कतिपय अगुवा र कामदारहरूले बारम्बार ख्रीष्टविरोधीका स्वभावहरू प्रकट गर्थे: तिनीहरू बेकाबु र स्वेच्छाचारी थिए, र कुराहरू सधैँ तिनीहरूले भनेकै जस्तो हुनुपर्थ्यो। तर तिनीहरूले कुनै स्पष्ट दुष्टता गरेनन् र तिनीहरूको मानवता भयानक थिएन। काटछाँटमा परेपछि, दाजुभाइ-दिदीबहिनीहरूले तिनीहरूलाई सहयोग गरेपछि, आफ्नो कर्तव्य हेरफेर भएपछि वा आफू बर्खास्त भएपछि, केही समयसम्म नकारात्मक भएपछि, तिनीहरू आफूले पहिले प्रकट गरेका कुराहरू भ्रष्ट स्वभाव हुन् भनेर बल्‍ल सचेत बन्छन्, तिनीहरू पश्चात्ताप गर्न तयार हुन्छन्, र सोच्छन्, ‘सबैभन्दा महत्त्वपूर्ण कुरा भनेको जेसुकै भए पनि आफ्नो कर्तव्यमा लागिरहनु हो। म ख्रीष्टविरोधीको मार्गमा हिँडिरहेको भए पनि, मलाई ख्रीष्टविरोधीका रूपमा चित्रण गरिएन। यो परमेश्‍वरको कृपा हो, त्यसकारण मैले मेरो विश्‍वास र पछ्याइमा मेहनत गर्नैपर्छ। सत्यता पछ्याउने मार्गमा केही पनि गलत छैन।’ बिस्तारै, तिनीहरूले आफूलाई फर्काउँछन्, र त्यसपछि पश्चात्ताप गर्छन्। तिनीहरूमा असल प्रकटीकरणहरू हुन्छन्, तिनीहरूले आफ्ना कर्तव्य पूरा गर्दा सत्यता सिद्धान्तहरू खोजी गर्न सक्छन्, र अरूसँग अन्तरक्रिया गर्दा पनि सत्यता सिद्धान्तहरू खोजी गर्छन्। हरेक हिसाबमा, तिनीहरू सकारात्मक दिशामा प्रवेश गरिरहेका हुन्छन्। के त्यसपछि तिनीहरू परिवर्तन भएका हुँदैनन् र? तिनीहरू ख्रीष्टविरोधीहरूको मार्गमा हिँड्नेबाट परिवर्तन भएर सत्यता अभ्यास गर्ने पछ्याउने मार्गमा हिँड्न थालेका हुन्छन्। तिनीहरूले मुक्ति पाउने आशा र मौका हुन्छ। के त्यस्ता मानिसहरूले कुनै बेला ख्रीष्टविरोधीका केही प्रकटीकरणहरू प्रदर्शन गरेका वा तिनीहरू ख्रीष्टविरोधीहरूको मार्गमा हिँडेका हुनाले तैँले तिनीहरूलाई ख्रीष्टविरोधीका रूपमा चित्रण गर्न मिल्छ? मिल्दैन। ख्रीष्टविरोधीहरू त पश्चात्ताप गर्नभन्दा मर्न तयार हुन्छन्। तिनीहरूमा कुनै लाजको बोध हुँदैन; त्यस बाहेक, तिनीहरू क्रूर र दुष्ट स्वभावका हुन्छन्, र तिनीहरूमा सत्यताप्रति चरम वितृष्णा हुन्छ। के सत्यताप्रति यति धेरै वितृष्ण व्यक्तिले यसलाई अभ्यास गर्न, वा पश्चात्ताप गर्न सक्छ? त्यो असम्भव हुनेछ। तिनीहरू सत्यताप्रति पूर्णतया वितृष्ण हुनुको अर्थ तिनीहरूले कहिल्यै पनि पश्चात्ताप गर्नेछैनन् भन्‍ने हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। साँचो ख्रीष्टविरोधीहरूको स्वभाव क्रूर हुन्छ, प्रकृति दुर्भावनापूर्ण हुन्छ, र तिनीहरू दुष्ट व्यक्ति हुन्। तिनीहरूमा विवेक, समझ र लाज हुँदैन, र तिनीहरूले जति नै दुष्ट काम गरे पनि, वा मण्डलीको काम वा ब्रदर-सिस्टरहरूको जीवन प्रवेशमा जति नै हानि पुर्‍याए पनि, तिनीहरूको विवेकले केही महसुस गर्दैन। यसबाहेक, तिनीहरू सत्यताप्रति गहिरो वितृष्णा राख्छन् र त्यसलाई घृणा गर्छन्। तिनीहरूले कहिल्यै अलिकति पनि सत्यता स्वीकार गर्दैनन्, र जति नै दुष्ट काम गरे पनि, कहिल्यै आफ्ना गल्तीहरू स्वीकार गर्दैनन्, न पश्चात्ताप गर्छन्। तर ख्रीष्टविरोधी स्वभाव भएका मानिसहरूको प्रकृति दुष्ट हुँदैन; तिनीहरू सारमा दुष्ट व्यक्तिहरू होइनन्। तिनीहरूले कहिलेकाहीँ ख्रीष्टविरोधी व्यवहार देखाउँछन्, जस्तै मनमानी र जथाभाबी गर्ने, दबदबापूर्ण तरिकाले काम गर्ने र आफूसँग असहमत हुनेहरूलाई बहिष्कार गर्ने, तर काटछाँट, बर्खास्ती वा काममा हेरफेरको माध्यमबाट, तिनीहरूले सत्यता खोज्न र आत्मचिन्तन गर्न सक्छन्, आफ्ना दुष्ट कार्यहरूका लागि पछुतो मान्न सक्छन्, र त्यसपछि, साँचो रूपमा पश्चात्ताप गरेर परिवर्तन हुन सक्छन्। जसरी केही झूटा अगुवाहरू, धेरै पटकको बर्खास्तीपछि आत्मचिन्तन गरेर, अन्ततः सत्यता पछ्याउने मार्गमा हिँड्न सक्षम हुन्छन्। कसैलाई उसका केही व्यहार ख्रीष्टविरोधीको जस्तै देखिएका कारण ख्रीष्टविरोधी भनी चित्रण गर्दा ऊप्रति अन्याय हुन सक्छ। त्यसपछि, मैले आलिना र अरूले निकोलको व्यवहारबारे सङ्कलन गरेका कुराहरू फेरि पढेँ, र मैले पाएँ कि धेरैजसो व्यवहारहरूले भ्रष्टता प्रकट गर्थे, जस्तै अहङ्कारी स्वभाव, अरूलाई हेप्ने, मनमानी ढङ्गले काम गर्ने, सहकर्मीहरूसँग परामर्श नगरी मानिसहरूलाई नयाँ काममा खटाउने, इत्यादि। तिनले आफ्नो सहकर्मीको आलोचना गर्न अन्य ब्रदर-सिस्टरलाई पनि उक्साएकी थिइन्, जसले मण्डली जीवनमा अवरोध पुर्‍यायो। यो साँच्चै नै एक दुष्ट कार्य थियो, तर यसो गर्ने तिनको बानी नै भने थिएन। विगतमा, तिनले कहिल्यै अरूलाई दबाएकी वा आलोचना गरेकी थिइनन्। बर्खास्तीपछि, तिनले आफ्ना अपराधहरू र भ्रष्ट स्वभावमाथि चिन्तन गरी ती कुरा चिन्न सकिन्, र तिनले आफूलाई घृणा गरिन् र पश्चात्ताप गरिन्। यसबाट यो देख्न सकिन्छ कि तिनी सत्यतालाई इन्कार गर्ने वा कहिल्यै पश्चात्ताप नगर्ने व्यक्ति थिइनन्। यसरी हेर्दा, तिनमा केही ख्रीष्टविरोधी व्यवहार थियो तर तिनी सारमा ख्रीष्टविरोधी थिइनन्। यस्ता अपराधहरूका कारण तिनलाई ख्रीष्टविरोधी भनेर चित्रण गर्नु हदभन्दा बढी हुन्थ्यो, र सत्यताका सिद्धान्तहरूविपरीत हुन्थ्यो। यो त तिनलाई दबाउनु र दोषी ठहराउनु हुन्थ्यो, जुन एक दुष्ट काम थियो।

पछि, माथिल्लो तहका अगुवाहरूले हामीसँग भ्रष्टताको प्रकटीकरण र प्रकृति सारबीचको भिन्नताबारे सङ्गति गर्नुभयो। मैले सोचेँ, “अब आलिनाले बुझ्नुपर्छ, र यो विषयमा अबदेखि कराइरहनेछैनन्।” अप्रत्याशित रूपमा, भेलापछि आलिनाले हामीलाई भनिन्, “माथिल्लो तहका अगुवाहरूले निकोललाई जोगाइरहेका छन्। तिनीहरूले निकोलको व्यवहारको सारअनुसार समस्यालाई हेरिरहेका छैनन्। मलाई थाहा छैन, कतै तिनीहरूले निकोलमा केही क्षमता देखेर तिनलाई जोगारहेका त होइनन्।” मैले सोचेँ, “आलिनाले किन निकोलको एउटै अपराधलाई समातेर छोडिरहेकी छैनन्? के अगुवाहरूले एकदमै स्पष्ट रूपमा सङ्गति गर्नुभएको थिएन र? निकोलको व्यवहार केवल भ्रष्टताको प्रकटीकरण थियो। यो एक अस्थायी अपराध थियो। तिनलाई साँच्चै ख्रीष्टविरोधी भनेर चित्रण गर्न मिल्दैन।” तर आलिना र अरूले यो स्वीकार गरेनन् र यदि अगुवाहरूले निकोललाई कारबाही गरेनन् भने आफूहरू अझ माथिल्लो तहमा जाने बताए। आलिनाको मनोवृत्ति यति हठी थियो, र अन्य दुई सहकर्मी पनि तिनकै पक्षमा थिए। म मात्रै तिनको कुरामा असहमत थिएँ। म धेरै विचलित भएँ। यदि मैले अगुवाहरूको परिस्थिति सम्हाल्ने तरिकालाई अनुमोदन गरिरहेँ भने, के आलिना र अरूले म हैसियतको पूजा गर्छु, खुट्याउने क्षमता छैन, र अगुवाहरूले जे भन्छन् त्यही भन्छु भन्लान् कि? तर यदि मैले तिनीहरूको दृष्टिकोणमा सहमति जनाएँ भने, के यो मनपरी ढङ्गले कसैलाई दोषी ठहराएको हुँदैन र? सायद मैले खुट्याउन जान्दिनँ भन्नुपर्छ होला। यसो गर्दा, तिनीहरूले मेरो वास्तविक विचार थाहा पाउनेछैनन्, र ममा खुट्याउने क्षमता छैन वा म ख्रीष्टविरोधीको पक्षमा उभिएको छु पनि भन्नेछैनन्। त्यसैले, मैले धेरै हिचकिचाउँदै भनेँ, “मलाई निकोलको व्यवहारबारे पर्याप्त थाहा छैन, त्यसैले तिनलाई कसरी चित्रण गर्ने मलाई थाहा छैन।” जब आलिनाले म तिनको पक्षमा नभएको देखिन्, तिनको अनुहारको भाव तुरुन्तै बदलियो। त्यसपछि, तिनीहरूले निकोललाई दोष लगाउने विषयमा छलफल गर्दा जानाजानी मलाई बेवास्ता गरे। मलाई एक्लो पारिएजस्तो महसुस भयो, जसले गर्दा मनमा नराम्रो लाग्यो, “के मैले केही गलत गरेँ? तिनीहरूले मलाई किन यस्तो व्यवहार गरिरहेका छन्?” यो कुराले मलाई विचलित बनायो, र म आफ्नो कर्तव्य निर्वाह गर्दा पनि शान्त हुन सकिनँ। मैले ले शङ्का गरेँ भने मेरो पछाडि तिनीहरूले मैले सत्यतालाई साह्रै सतही रूपमा बुझेको छु र ममा खुट्याउने क्षमता छैन भन्लान्। के अबदेखि तिनीहरूले मलाई बहिष्कार गरिरहनेछन्? म झनै दिक्दार भएँ, र मैले सोचेँ, “ठीक छ, यदि तिनीहरूले मेरो सुझाव सुन्दैनन् र म संलग्न भएको चाहँदैनन् भने, म आफूलाई धेरै झन्झटबाट बचाउनेछु र तिनीहरूलाई ठेस पुर्‍याउनबाट जोगिनेछु ताकि तिनीहरूले ममाथि आरोप लगाएर मलाई नहटाऊन्। तिनीहरू जे गर्न चाहन्छन्, त्यही गरुन्; आखिर यो मेरो सरोकारको विषय होइन।” तर मैले त्यो निर्णय गरेपछि, आफैँलाई धिक्कारेँ: “के म भागिरहेको छैन र? मैले मण्डलीको कामलाई कायम राखिरहेको छैन।” पछि, मैले आफ्नो अवस्थाबारे अगुवाहरूसँग खुलेर सङ्गति गरेँ, र उहाँहरूले मलाई परमेश्‍वरको अभिप्राय खोज्न र मण्डलीको कामको रक्षा गर्न सम्झाउनुभयो, र के पनि भन्नुभयो भने यदि आलिना र अरूले मलाई एक्लो पारेको कारणले म नकारात्मक भएँ र पछि हटेँ वा भाग्ने विचार गरेँ भने, म आफ्नो जिम्मेवारीबाट पन्छिरहेको हुनेछु। अगुवाहरूले भनेको सुनेर, मलाई आफ्नै व्यक्तिगत स्वार्थहरूलाई मात्र विचार गरिरहेको रहेछु भन्ने महसुस भयो। मैले परमेश्‍वरका चुनिएका मानिसहरूमध्ये एक जना दबाइँदै गरेको देखेँ, तर यो मेरो सरोकारको विषय नभएजस्तो गरी व्यवहार गरिरहेको थिएँ। बहिष्कार हुनबाट बच्नका लागि म भाग्नसमेत चाहेँ। म कति स्वार्थी र घृणास्पद रहेछु!

पछि, मैले परमेश्‍वरका वचनहरूको एउटा खण्ड पढेँ, र त्यसपछि मात्र मैले आफ्नो प्रकृति सारलाई अलि स्पष्ट रूपमा देखेँ। परमेश्‍वर भन्‍नुहुन्छ: “मानिसहरूले आफ्‍नो कर्तव्यप्रति कुनै जिम्‍मेवारी लिँदैनन्, झारा टार्ने किसिमले कर्तव्य निभाउँछन्, सधैँ हुन्छ मानिसलाई रिझाउने शैलीमा काम गर्छन्, र परमेश्‍वरको घरका हितहरूको रक्षा गर्दैनन् भने, त्यो कस्तो स्वभाव हो? यो धूर्तता हो, शैतानको स्वभाव हो। मानिसको संसारसँग व्यवहार गर्ने दर्शनको सबैभन्दा प्रमुख पक्ष भनेको धूर्तता हो। मानिसहरूलाई के लाग्छ भने यदि तिनीहरू धूर्त बनेनन् भने, तिनीहरूले अरूलाई रिस उठाउने सम्‍भावना हुन्छ र तिनीहरूले आफूलाई रक्षा गर्न सक्दैनन्; तिनीहरू अरू कसैलाई चोट पुर्‍याउने वा चिढ्याउने कार्य नगर्ने हदसम्‍मको धूर्त हुनुपर्छ, यसरी तिनीहरूले आफूलाई सुरक्षित राख्‍न, आफ्‍नो रोजी-रोटीलाई सुरक्षा गर्न, र अरू मानिसहरूमाझ दह्रिलो आधार बनाउन सक्छन् भन्‍ने तिनीहरूलाई लाग्छ। गैरविश्‍वासीहरू सबै नै शैतानका दर्शनहरूअनुसार जिउँछन्। तिनीहरू सबै अरूलाई रिझाउने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्, तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ अरूलाई रिझाउने व्यक्ति भएको छस्? सधैँ अरूलाई रिझाउने व्यक्तिहरूले आफ्‍नै हित रक्षा गर्छन्, मण्डलीका हित रक्षा गर्दैनन्। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ अरूलाई रिझाउने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ। कतिपय मानिसहरू आफ्‍नै अभिमान र गौरवको रक्षा गर्न, र आफ्‍नो ख्याति र हैसियत कायम राख्न जति नै मूल्य परे पनि खुसीसाथ अरूलाई सहयोग गर्छन् र आफ्‍ना मित्रहरूका लागि त्याग गर्छन्। तर जब तिनीहरूले परमेश्‍वरको घरका हित, सत्यता, र न्यायको रक्षा गर्नुपर्ने हुन्छ, तब तिनीहरूका त्यस्ता असल अभिप्रायहरू हराउँछन्, ती पूर्ण रूपमा हराएका हुन्छन्। सत्यता अभ्यास गर्नुपर्ने बेला तिनीहरूले बिलकुलै अभ्यास गर्दैनन्। के भइरहेको छ? तिनीहरूले आफ्नो मर्यादा र गौरवको रक्षा गर्न, कुनै पनि मूल्य चुकाउनेछन् र जुनसुकै कष्ट सहनेछन्। तर जब तिनीहरूले वास्तविक काम गर्नुपर्ने र व्यावहारिक मामिलाहरू सम्हाल्नुपर्ने हुन्छ, अनि मण्डलीको काम र सकारात्मक कुराहरूको रक्षा गर्नुपर्छ, अनि परमेश्‍वरका चुनिएका मानिसहरूको रक्षा र भरणपोषण गर्नुपर्छ, तब किन तिनीहरूसँग मूल्य चुकाउने र कुनै कष्ट सहने सामर्थ्य हुँदैन? यो अकल्‍पनीय कुरा हो। वास्तवमा, तिनीहरूमा सत्यतादेखि वितृष्ण हुने एक प्रकारको स्वभाव हुन्छ। म किन तिनीहरूको स्वभाव सत्यतादेखि वितृष्ण हुने किसिमको छ भन्छु? किनभने, जब कुनै कुरामा परमेश्‍वरको गवाही दिने, सत्यता अभ्यास गर्ने, परमेश्‍वरका चुनिएका मानिसहरूको रक्षा गर्ने, शैतानका षड्यन्त्रहरूविरुद्ध लडाइ गर्ने, वा मण्डलीको कामको रक्षा गर्ने कार्य समावेश हुन्छ, तब तिनीहरू भाग्छन् र लुक्छन्, र उचित उचित मामिलाहरूलाई ध्यान दिँदैनन्। तिनीहरूको कष्ट सहने बहादुरी र भावना खै त? तिनीहरूले यी कुराहरू कहाँ लागू गर्छन्? यो सजिलै देख्न सकिन्छ। कसैले तिनीहरूलाई स्वार्थी र नीच हुनु हुँदैन, आफ्नै बचाउ गर्नु हुँदैन र तिनीहरूले परमेश्‍वरको घरको कामको सुरक्षा गर्नुपर्छ भनी हप्काए पनि, तिनीहरू मतलबै गर्दैनन्। तिनीहरू मनमनै यसो भन्छन्, ‘म ती कामहरू गर्दिनँ, र तिनको मसँग कुनै सरोकार छैन। मेरो ख्याति, लाभ र हैसियतको खोजीमा त्यस्तो व्यवहारले मलाई के नै राम्रो गर्ला र?’ तिनीहरू सत्यता पछ्याउने व्यक्ति होइनन्। तिनीहरू ख्याति, लाभ र हैसियत खोज्न मात्र मन पराउँछन्, र तिनीहरू परमेश्‍वरले तिनीहरूलाई सुम्पनुभएको काम बिलकुलै गर्दैनन्। त्यसैले, जब तिनीहरूले मण्डलीको काम गर्नुपर्ने हुन्छ, तिनीहरू खुरुक्क भाग्ने विकल्प रोज्छन्। यसको मतलब के हो भने, तिनीहरू हृदयदेखि नै सकारात्मक कुराहरू मन पराउँदैनन्, र सत्यताप्रति कुनै रुचि राख्दैनन्। यो सत्यतादेखि वितृष्ण हुने कुराको प्रस्ट प्रकटीकरण हो। सत्यतालाई प्रेम गर्ने र सत्यताको वास्तविकता भएकाहरू मात्रै परमेश्‍वरको घरको काम र चुनिएका मानिसहरूलाई आवश्यक पर्दा अघि आउन सक्छन्, तिनीहरू मात्रै साहससाथ र कर्तव्यनिष्ठ भई परमेश्‍वरको गवाही दिन र सत्यता सङ्गति गर्न खडा हुन सक्छन्, र यसरी परमेश्‍वरका चुनिएका मानिसहरूलाई सही मार्गमा डोर्‍याउन र परमेश्‍वरको काममा समर्पण हासिल गर्न सक्षम तुल्याउन सक्छन्। यो मात्रै जिम्‍मेवारीको मनोवृत्ति र परमेश्‍वरका अभिप्रायको ख्याल गर्नुको एउटा प्रकटीकरण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूसँग तुलना गरेर मात्र मैले आफू विशेष गरी चतुर र छली भएको देखेँ। आलिना र अरूले निकोललाई ख्रीष्टविरोधी भनेर चित्रण गर्न चाहे। म स्पष्ट रूपमा तिनीहरूसँग सहमत थिइनँ, र मलाई यो पनि थाहा थियो कि तिनीहरूले मनमानी ढङ्गले दोषी ठहराएर निकोलमाथि अन्याय गरिरहेका थिए, तर म तिनीहरूलाई ठेस पुर्‍याउनेछु, अनि मलाई दोषी ठहराएर बर्खास्त गर्नेछन् भनेर डराइरहेको थिएँ। आफ्नो हैसियत, ख्याति र प्राप्तिलाई जोगाउन, मैले आफूले साँच्चै सोचेको कुरा व्यक्त गर्नबाट पन्छिएँ र अस्पष्ट कुरा भनेँ। ममा सही दृष्टिकोणमा अडिग रहने साहस थिएन। मैले सधैँ आफ्नै स्वार्थहरूलाई विचार गरेँ र आत्म-संरक्षणलाई पहिलो स्थान दिएँ, र मण्डलीको हितको रक्षा गर्न बिलकुलै केही गरिनँ। न त मैले यसो गर्दा तिनीहरूले मण्डलीको काममा कति समस्या ल्याउँछन् भन्नेबारे नै विचार गरेँ। मण्डलीको काम र ब्रदर-सिस्टरहरूको जीवन प्रवेश जस्तो महत्त्वपूर्ण मामिलामा, मैले नबुझेको जस्तो गरेँ ताकि कसैलाई ठेस नपुगोस् वा चोट नलागोस्, र आफ्नो पद जोगाउन म प्रवाहसँगै बगेँ र सिद्धान्तहरूविपरीत बोलेँ। म साँच्चै नै धेरै चतुर थिएँ। म चतुर मात्र होइन, सत्यताप्रति वितृष्ण पनि थिएँ। मैले बुझेको थिएँ कि सत्यता अभ्यास गर्नु र मण्डलीको कामको रक्षा गर्नु एक न्यायपूर्ण र सकारात्मक कुरा हो, तर जब मैले आफ्नै स्वार्थमा हानि पुग्न सक्छ भन्ने सोचेँ, तब मैले त्यसलाई अभ्यास गरिनँ। मैले सही कुराको रक्षा गर्दा कष्ट भोग्नुपर्छ कि भन्नेसमेत सोचेँ। के यसले मलाई सकारात्मक कुराहरू मन पर्दैन र म सत्यताप्रति वितृष्ण छु भन्ने देखाएन र? मैले धेरै पछुतो र दोषी महसुस गरेँ।

त्यसपछि, माथिल्लो तहका अगुवाहरूले मलाई सम्झाउनुभयो कि यस पटक निकोललाई बर्खास्त गरिएपछि, आलिनाले तिनलाई ख्रीष्टविरोधी भनेर रिपोर्ट गरिरहिन्, र निकोललाई निष्कासित नगरुन्जेल रोकिइनन्। यो अब सामान्य भ्रष्टताको प्रकटीकरण थिएन। यदि आलिनाको अभिप्राय साँच्चै नै ख्रीष्टविरोधीलाई खुट्याएर मण्डलीको कामको रक्षा गर्नु थियो, तर सही ढङ्गले खुट्याउन नसकेकी मात्र थियो भने, अगुवाहरूले सत्यताका सिद्धान्तहरूअनुसार सङ्गति गरेपछि, तिनले आफ्ना गल्तीहरू देख्न सक्ने थिइन् र निकोलको अपराधलाई सही ढङ्गले व्यवहार गर्न सक्ने थिइन्। तर तिनले सङ्गतिलाई बिलकुलै स्वीकार गरिनन्, आफ्नै कुरामा अडिग रहिन् र छोडिनन्, जसमा कसैलाई दबाउने र यातना दिने आभास थियो। अगुवाहरूले मलाई आलिनाबारे छानबिन गर्न र सत्यतथ्य पत्ता लगाउन भन्नुभयो, र म सहमत भएँ। तर जब म यसबारे अरूलाई सोध्न जाँदै थिएँ, म फेरि पछि हट्न थालेँ। “अब आलिनालाई नखुट्याउने रेचल मात्र होइन। मण्डलीका केही ब्रदर-सिस्टरहरू समेत तिनको पक्ष लिइरहेका छन्। यदि मैले गोप्य रूपमा सत्यतथ्य पत्ता लगाउने प्रयास गरेँ, र तिनीहरूले यसबारे आलिनालाई भनिदिए भने, के आलिना र अरूले मलाई बर्खास्त गराउलान् कि?” जब मैले यसबारे सोचेँ, मभित्र फेरि द्वन्द्व चल्न थाल्यो। पछि, मैले परमेश्‍वरका वचनहरू सम्झेँ: “तिमीहरू सबैले परमेश्‍वरको भारलाई ख्याल गर्छु र मण्डलीको गवाहीको प्रतिरक्षा गर्छु भनेर भन्छौ, तर तिमीहरूमध्ये कसले परमेश्‍वरको बोझलाई साँच्‍चै ख्याल गरेका छौ? आफैलाई सोध्: के तँ उहाँको बोझलाई ख्याल गर्ने व्यक्ति होस्? के तैँले उहाँका निम्ति धार्मिकता अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तैँले दृढताको साथ सत्यता अभ्यास गर्न सक्छस्? के तँ शैतानका सारा कार्यहरूका विरुद्धमा लड्न सक्‍नेगरी साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तैँले मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा निर्णायक क्षणहरूमा आफ्‍नो हृदय अर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूले मेरो हृदयलाई हलचल गरायो। परमेश्‍वरका प्रश्नहरूको सामु, मैले आफूलाई डरपोक र कायर भइरहेको, समस्यादेखि डराइरहेको पाएँ। म सधैँ समस्याबाट भाग्न चाहन्थेँ। मैले परमेश्‍वरको बोझको अलिकति पनि ख्याल गरिनँ। मैले मण्डलीको कामको रक्षा गरिनँ किनकि यसो गर्दा अरूलाई ठेस पुग्छ र मेरो अहित हुन्छ भन्ने डर थियो। म कति स्वार्थी र घृणास्पद रहेछु! परमेश्‍वरका वचनहरूले मलाई जगाए। अहिले आलिनाको व्यवहारले मण्डली जीवनमा अवरोध पुर्‍याइरहेको थियो। यदि म अहिले खडा नभए, आलिनाले मण्डलीको काममा अझ ठूलो हानि पुर्‍याउँदा धेरै ढिलो हुनेथ्यो। मेरो डरपोकपन र भय परमेश्‍वरमाथिको विश्‍वासको कमी थियो। मैले सबै कुरा परमेश्‍वरको हातमा छ भनेर विश्‍वास गरिनँ, त्यसैले मलाई सधैँ अरूद्वारा दबाइने डर हुन्थ्यो। परमेश्‍वर धर्मी हुनुहुन्छ, परमेश्‍वरको घरमा सत्यताले शासन गर्छ। अन्तमा नकारात्मक मानिस र दुष्ट मानिसहरू यहाँ खुट्टा टेक्न सक्दैनन्, तर मेरो विश्‍वास साह्रै सानो थियो। त्यसैले, म परमेश्‍वरको सामु आएँ र प्रार्थना गरेँ, “हे परमेश्‍वर, मेरो हृदयमा डर र डरपोकपन छ। कृपया मलाई खडा हुन र मण्डलीको कामको रक्षा गर्न आस्था दिनुहोस्।” मैले प्रार्थना गरेपछि, मैले एक समूह अगुवालाई सम्झेँ, जो इमानदार थिए र केही खुट्याउने क्षमता राख्थे। त्यसैले मैले तिनलाई खोजेँ र यो मामिलाको छानबिनमा मसँग सहकार्य गर्न भनेँ। आलिनाले निकोलमाथि लगाएका ख्रीष्टविरोधी व्यवहारसम्बन्धी रिपोर्टहरू जाँच गर्दा, हामी छक्कै पर्‍यौँ। हामीले पायौँ कि केही आरोपहरू असत्य थिए, र अरू व्यवहारहरूले केवल भ्रष्टता प्रकट गर्थे र तात्विक समस्याहरू थिएनन्। यस्ता व्यवहारहरूको आधारमा निकोललाई ख्रीष्टविरोधी भनेर दोषी ठहराएर, के आलिनाले निकोललाई दबाउन तथ्यलाई बङ्ग्याइरहेकी थिइनन् र? साधारण मामिलाका डिकनले पनि आलिना निकोलप्रति निरन्तर लागिरहेको देखेका थिए, र तिनलाई दुष्ट काम नगर्न चेतावनी दिएका थिए, तर आलिना अलिकति पनि हलचल भइनन् र अझै पनि निकोललाई ख्रीष्टविरोधी भनेर दोषी ठहराउन चिच्याइरहेकी थिइन्। हामीले देख्यौँ कि आलिना निकोलप्रति विशेष घृणा गर्थिन् र तिनलाई निष्कासित गराउन कटिबद्ध थिइन्। हामीले आलिना र निकोल सहकर्मी हुँदाको अवस्थाबारे थाहा पायौँ, र के पत्ता लगायौँ भने त्यसबेला माथिल्लो तहका अगुवाहरूले निकोललाई धेरै महत्त्वपूर्ण काम दिएका थिए किनकि तिनको क्षमता र कार्य सामर्थ्य आलिनाको भन्दा उत्तम थियो। आलिनाले सोचिन् कि निकोलले तिनको प्रसिद्धि खोसिरहेकी छिन्, र परिणाम स्वरूप तिनी डाही र असन्तुष्ट भइन्। साथै, निकोलले अक्सर तिनको काममा भएका समस्याहरू औँल्याउँथिन्, त्यसैले आलिनालाई लाग्यो कि निकोलले तिनलाई हेप्छिन्। आलिनाले निकोलप्रति मनमा ईख लिइन् र सधैँ बदला लिने मौका खोजिरहेकी थिइन्। यस अवसरमा, जब निकोलले सिद्धान्तहरू उल्लङ्घन गरिन् र झूटो अगुवा भनेर प्रकट भइन्, आलिनाले निकोललाई ख्रीष्टविरोधी भनेर चित्रण गरी निष्कासित गर्न यस मौकाको फाइदा उठाउन चाहिन्। सुरुमा, मलाई लाग्यो कि तिनले निकोललाई तिनले दोषी ठहराउनुको कारण निकोलले सत्यता नबुझेकीले हो। अब, मैले आलिनाको बदलाको चाहना धेरै बलियो भएकाले आफ्नो व्यक्तिगत प्रतिशोध पूरा गर्न, तिनले अरूलाई भ्रमित पारेर निकोललाई दोषी देखाउने कार्यमा सामेल गराउन तथ्यहरूलाई बङ्ग्याएको देखेँ। यसको प्रकृति अत्यन्तै घृणित थियो!

एक दिन, परमेश्‍वरको वचनको खुलासामार्फत, मैले आलिनाको सारलाई अझ स्पष्ट रूपमा देखेँ। परमेश्‍वर भन्‍नुहुन्छ: “मतविरोधी भनेको के हो? ख्रीष्टविरोधीले मतविरोधीहरूका रूपमा हेर्ने मानिसहरू को हुन्? कम्तीमा पनि, तिनीहरू ख्रीष्टविरोधीलाई अगुवाका रूपमा गम्‍भीरतासाथ नलिने मानिसहरू हुन् अर्थात् तिनीहरू ख्रीष्टविरोधीहरूलाई आदर वा आराधना नगर्ने, बरू तिनीहरूलाई साधारण व्यक्तिको रूपमा हेर्ने मानिसहरू हुन्। त्यो एउटा प्रकार हो। त्यसपछि सत्यतालाई प्रेम गर्ने, सत्यताको खोजी गर्ने, आफ्‍नो स्वभाव परिवर्तन गर्न खोज्‍ने, र परमेश्‍वरप्रतिको प्रेमको खोजी गर्ने मानिसहरू छन्; तिनीहरू ख्रीष्टविरोधीको भन्दा फरक मार्ग अपनाउँछन्, र ख्रीष्टविरोधीको नजरमा तिनीहरू मतविरोधीहरू बन्छन्। अरू कोही छन्? (ख्रीष्टविरोधीहरूलाई सधैँ सुझाव दिने, र तिनीहरूको खुलासा गर्ने आँट गर्ने मानिसहरू।) ख्रीष्टविरोधीलाई सुझाव दिन र तिनीहरूलाई खुलासा गर्न आँट गर्ने, वा तिनीहरूको भन्दा फरक विचार राख्‍ने मानिसहरूलाई ख्रीष्टविरोधीले मतविरोधीहरूको रूपमा हेर्छ। अनि अर्को प्रकारका मानिसहरू पनि हुन्छन्: जो क्षमता र सीपमा ख्रीष्टविरोधी जत्तिकै हुन्छन्, जसको बोलीवचन र व्यवहार क्षमता ख्रीष्टविरोधीहरूको जत्तिकै हुन्छ, वा जसलाई ख्रीष्टविरोधीले आफूभन्दा उच्‍च र उनीहरूलाई चिन्‍न सक्‍ने मानिसहरूका रूपमा ठान्छ। ख्रीष्टविरोधीका लागि, यो असह्य, र उसको हैसियतका निम्ति खतरायुक्त हुन्छ। यस्ता मानिसहरू ख्रीष्टविरोधीका सबैभन्दा ठूला मतविरोधीहरू हुन्। ख्रीष्टविरोधीले यस्ता मानिसहरूलाई कम आँक्ने वा थोरै लापरवाह बन्‍ने पनि आँट गर्दैनन्। तिनीहरू यस्ता मानिसहरूलाई काँडाको रूपमा हेर्छन्, सधैँ झिज्याउने कुराका रूपमा हेर्छन्, यस्ता मानिसहरूका विरुद्धमा सधैँ सचेत र सतर्क रहन्छन्, र आफूले गर्ने हरेक कुरामा तिनीहरू यस्ता मानिसहरूबाट टाढा बस्छन्। विशेष गरी जब ख्रीष्टविरोधीले कुनै मतविरोधीले उसलाई पहिचान र खुलासा गर्न लागेको देख्छ, तब तिनीहरू एकदमै अत्तालिन्छन्; यस्तो व्यक्तिलाई बहिष्कार र आक्रमण गर्न उसलाई यति तीव्र इच्‍छा हुन्छ कि त्यस मतविरोधीलाई मण्डलीबाट सफाइ गरेर ननिकालेसम्‍म उसलाई चित्त बुझ्दैन। … ख्रीष्टविरोधीका लागि, मतविरोधी नै तिनीहरूको हैसियत र शक्तिका लागि खतरा हुन्छ। तिनीहरूको हैसियत र शक्तिलाई चुनौती दिने जोकोही व्यक्तिलाई ‘तह लगाउन’ जुनै पनि हदसम्म ख्रीष्ट विरोधीहरू जानेछन्। यदि यी मानिसहरूलाई साँच्चै अधीनमा ल्याउन वा भर्ती गर्न सकिएन भने, ख्रीष्टविरोधीहरूले तिनीहरूलाई ढलाउनेछन् वा निकाल्‍नेछन्। अन्त्यमा, ख्रीष्ट विरोधीहरूले पूर्ण शक्ति प्राप्त गर्ने र तिनीहरू आफै नै कानुन बन्ने आफ्नो लक्ष्य हासिल गर्नेछन्। ख्रीष्टविरोधीहरूले आफ्नो हैसियत र शक्ति कायम राख्न सधैँ प्रयोग गर्ने विधिहरूमध्ये एउटा यही हो—तिनीहरूले मतविरोधीहरूलाई आक्रमण गर्छन् र बहिष्कार गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण गर्छन् र बहिष्कार गर्छन्)। “जब कुनै क्रूर व्यक्तिलाई राम्रो अभिप्रायले अर्ती दिइन्छ, आरोप लगाइन्छ, शिक्षा वा सहयोग प्रदान गरिन्छ, तब उसको मनोवृत्ति कृतज्ञ हुने वा यसलाई नम्रतापूर्वक स्विकार्ने हुँदैन, बरु लाजले क्रोधित हुने, चरम शत्रुता र घृणा महसुस गर्ने, र प्रतिकारसमेत गर्ने हुन्छ। … जब तिनीहरूले घृणाको कारण अर्को व्यक्तिलाई प्रतिकार गर्छन्, तब त्यो अवश्य नै तिनीहरूसँग त्यस व्यक्तिप्रति घृणा भएकोले वा त्यस व्यक्तिसँग पुरानो ईख भएकोले होइन, तिनीहरूले त त्यो व्यक्तिले तिनीहरूको गल्ती खुलासा गरेकोले यसो गर्छन्। यसले देखाउँछ कि ख्रीष्टविरोधीलाई खुलासा गर्ने काम जसले गरे पनि, र ख्रीष्टविरोधीसँग त्यो व्यक्तिको सम्बन्ध जे भए पनि, त्यो खुलासाले नै तिनीहरूमा घृणा पैदा गर्न र तिनीहरूको बदलाको सिकार बन्‍न सक्छ। त्यो व्यक्ति जोसुकै भए पनि, उसले सत्यता बुझेको भए पनि नभए पनि, ऊ अगुवा वा कामदार वा परमेश्‍वरका चुनिएका मानिसहरूको एक साधारण सदस्य भए पनि, उसले ख्रीष्टविरोधीलाई खुलासा र काटछाँट गर्‍यो भने, ख्रीष्टविरोधीले त्यो व्यक्तिलाई शत्रुकै रूपमा व्यवहार गर्नेछ। तिनीहरूले खुलेआम यसोसमेत भन्‍नेछन्, ‘जसले मलाई काटछाँट गर्छ ऊप्रति म कठोर हुनेछु। जसले मलाई काटछाँट गर्छ, मेरो भित्री कुरा खुलासा गर्छ, मलाई परमेश्‍वरको घरबाट निष्कासित गराउँछ, वा मेरो भागको आशिष्‌ लुट्छ, म उसलाई त्यतिकै कहिल्यै छोड्‍नेछैन। बाहिरी संसारमा म यस्तै छु: मलाई कष्ट दिने आँट कसैले गर्दैन। मलाई झिज्याउन आँट गर्ने व्यक्ति अहिलेसम्म जन्मेको छैन!’ काटछाँट सामना गर्दा ख्रीष्टविरोधीहरूले फलाक्ने निर्मम शब्दहरू यिनै हुन्। जब तिनीहरूले यी निर्मम शब्दहरू फलाक्छन्, तब यो अरूलाई डर देखाउन बोलिएको हुँदैन, न त तिनीहरूले आफ्नो रक्षा गर्नलाई नै यी आवेगहरू पोखाइरहेका हुन्छन्। तिनीहरू त साँच्‍चै नै दुष्ट काम गर्न सक्षम हुन्छन्, र तिनीहरूले हदैसम्म गिरेर आफूसँग भएको कुनै पनि उपायसमेत प्रयोग गर्नेछन्। ख्रीष्टविरोधीहरूको क्रूर स्वभाव यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरको वचनको खुलासामार्फत नै मैले आलिनाको मनसाय स्पष्ट रूपमा देखेँ। तिनले मण्डलीको कामको रक्षा गर्न चाहन्छु र कुनै पनि ख्रीष्टविरोधीलाई छोड्न सक्दिनँ भनेर भनिरहिन्, जबकि वास्तविकतामा तिनले व्यक्तिगत दुश्मनी साँधिरहेकी थिइन्। यसको कारण केवल निकोलले तिनको कामका विचलनहरू औँल्याएकीले तिनको मनमा पलाएको ईख थियो। तिनले निकोलको बर्खास्तीलाई लिएर ठूलो मुद्दा बनाइन्, र निकोलको क्षणिक अपराधलाई समातेर तिनलाई ख्रीष्टविरोधी भनेर चित्रण गरिन्। हाम्रा अगुवाहरूले भ्रष्टताको प्रकटीकरण र दुष्ट कामबीचको भिन्नताबारे स्पष्ट रूपमा सङ्गति गरेपछि पनि, तिनले त्यसलाई छोडिनन्, र निकोलबारे एकतर्फी जानकारी प्रस्तुत गर्न हरसम्भव प्रयास गरिरहिन्। तिनले बढाइचढाइ गरिएका आरोपहरू लगाइन् र निकोललाई दोषी देखाउन ब्रदर-सिस्टरहरूलाई भ्रमित गरी सामेल गराइन्, यो उनको फरक विचार राख्नेहरूलाई हटाउने प्रयास थियो। जब अगुवाहरूले तिनले चाहेजसरी निकोललाई कारबाही गरेनन्, तिनी असन्तुष्ट भइन् र सहकर्मीहरूलाई अगुवाहरूले निकोललाई जोगाइरहेका छन् भनिन्, जसले तिनीहरूलाई भ्रमित पारी तिनको पक्ष लिने र अगुवाहरूविरुद्ध पूर्वाग्रही बनायो। जब मैले निकोलको मामिलामा फरक दृष्टिकोण राखेँ, तिनले मलाई बहिष्कार गरी एक्लो पारिन्। जब केही ब्रदर-सिस्टरहरूले तिनले गरिरहेकी कुरामा सचेत गराए, तिनले त्यसलाई स्विकार्न इन्कार गरिन् र यो शैतानको अवरोध हो भनिन्। यी तथ्यहरूबाट, हामी के देख्न सक्छौँ भने आलिना सत्यतालाई घृणा गर्थिन् र तिनको स्वभाव अत्यन्तै क्रूर थियो। यदि कसैले तिनलाई खुट्यायो वा तिनको हैसियतमा खतरा उत्पन्न गर्‍यो भने, तिनले तिनीहरूलाई बदलामा आक्रमण गर्ने, बहिष्कार गर्ने र प्रतिसोध साँधेर यातना दिने व्यवहार गर्थिन्। आलिना एक दुष्ट व्यक्ति थिइन्। त्यसपछि, मैले थाहा पाएका तथ्यहरू अगुवाहरूलाई रिपोर्ट गरेँ। त्यसपछि उहाँहरूले आलिनालाई बर्खास्त गरी एक्ल्याउनुभयो, र तिनको व्यवहारको निगरानी गर्नुभयो ताकि तिनले थप अवरोध पुर्‍याइन् भने तिनलाई निष्कासित गरिने थियो। सङ्गतिमार्फत, रेचलले पनि आलिनाबारे सुझबुझ प्राप्त गरिन्। जब तिनले आफू दुष्ट काम गर्नमा आलिनासँग मिलेको देखिन्, तिनी धेरै पछुताइन् र आफैँलाई घृणा गरिन्।

यो घटना धेरै पहिले भए तापनि, मलाई सोच्दा पनि लाज लाग्छ कि, कसरी मैले त्यस अवधिभर, र आफ्नै स्वार्थमा, मण्डलीको कामलाई हानि भए पनि अलिकति पनि वास्ता गरेको थिइनँ। यदि परमेश्‍वरका वचनहरूको अन्तर्दृष्टि र मार्गदर्शन नभएको भए, मसँग मण्डलीको कामको रक्षा गर्ने साहससमेत हुने थिएन। परमेश्‍वरको वचनले नै मलाई अभ्यासको सिद्धान्त दियो। मैले जति नै सत्यता बुझे पनि, जब मण्डलीको हितको कुरा आउँछ, मैले त्यसको रक्षामा खडा हुनुपर्छ। यो एक नडगमगाउने जिम्मेवारी हो।


४३. म परमेश्‍वरमा विश्‍वास गर्छु: मानिसहरूको आराधना किन गर्नु?

लोराइन, दक्षिण कोरिया

पहिलो पटक मलाई मण्डलीमा सुसमाचार कामको प्रभारी बनाइँदा, मैले राम्रो नतिजाहरू ल्याइरहेकी थिइनँ, र यसले मलाई धेरै चिन्तित बनाएको थियो। त्यही समयतिर, एनीलाई हाम्रो मण्डलीमा सरुवा गरिएको थियो। मैले सुनेँ, उनी २० वर्षभन्दा बढी समयदेखि विश्‍वासी छिन्, काम गर्न र आफूलाई समर्पित गर्न सबै त्यागेकी छिन्, धेरै ठाउँमा प्रचार गरेकी छिन्, कहिल्यै हार नमानी ठुला खतरा र विपत्ति भोगेकी छिन्। यसले गर्दा, मैले उनलाई आदरसाथ हेरेँ, र अगुवाले सुसमाचार कामका लागि एनीलाई मेरो सहकर्मी बनाउने प्रबन्ध गर्दा, म रोमाञ्चित भएँ। हामीसँगको पहिलो भेलामा एनीले सुसमाचार सुनाउँदाको समयमा विघ्नकारी धार्मिक नेताहरूसँग सामना गरेको, र उनीहरूसँग सङ्गति र बहस गरेर बोल्नै नसक्ने बनाइदिएको बताइन्। उनले सुसमाचार स्विकार्ने सम्भावना भएका तर बलियो धार्मिक धारणा र व्यापक बाइबलीय ज्ञान भएकाहरूसँग कसरी सत्यताबारे सङ्गति गरिन् र अन्ततः उनीहरूको अन्योलता हल गरिन् भनेर सुनाइन्। उनले सुसमाचार फैलाउँदा सामना गरेका धेरै कठिनाइबारे र विभिन्न ठाउँमा सुसमाचार फैलाउँदा उनले र अन्य ब्रदर-सिस्टरहरूले कसरी मूल्य चुकाउनुपर्‍यो भनेर चर्चा गरिन्। उनले माथिल्ला अगुवाहरूबाट पाएको कदर र जगेर्ना, अनि महत्त्वपूर्ण कर्तव्यहरूबारे पनि बताइन्। म सबभन्दा प्रभावित भएको कुरा चाहिँ, उनले मानवजातिप्रति परमेश्‍वरको प्रेमबारे सङ्गति गर्दा उनका आँखाभरि आँसु थिए। उनले भनिन्, हामीले परमेश्‍वरका अभिप्रायलाई ख्याल गर्नुपर्छ, जति कष्ट सामना गरे पनि, उहाँको आखिरी दिनहरूको सुसमाचार फैलाउनुपर्छ। त्यो समयमा, मलाई एनी परमेश्‍वरप्रतिको प्रेमले भरिएकी छिन् भन्‍ने लाग्यो, र तत्काल उनीप्रति ममा सम्मानको भाव आयो। मैले सोचेँ, “एनीले लामो समयदेखि परमेश्‍वरमा विश्‍वास गरेकी छिन्, र हामीभन्दा उनको कद ठुलो छ। मैले उनीबाट सिक्नुपर्छ।” पछि, हामीले सँगै कर्तव्य निर्वाह गरिरहेको बेला, एनीले कठिनाइहरू साँच्चिकै सहन गर्न, अबेरसम्म जागेर कामको अनुगमन गरी समस्या हल गर्न सक्षम रहेको देखेँ। उनले मेरो काममा रहेको विचलन र भूल पनि देखाइदिन्छिन्, र मसँग अभ्यासको मार्गबारे सङ्गति गर्थिन्। सुसमाचार स्विकार्ने सम्भावना भएकालाई सुसमाचार सुनाउँदा उनी उदाहरण दिँदै, रूपक प्रयोग गर्दै सुझबुझका साथ बोल्थिन्, र उनीहरूको अन्योलता हल गर्न सक्थिन्। भेलाहरूको समयमा उनले कर्तव्य पूरा गर्न उनी कसरी असफल भइन् भन्‍ने कुरा बताउँदा आफू परमेश्‍वरको अत्यन्त ऋणी रहेको भन्दै प्रायः रुन थालिहाल्थिन्। कहिलेकाहीँ मलजलकर्ताहरू हल गर्नुपर्ने समस्या लिएर उनीकहाँ आउँथे, र उनले तुरुन्त उनीहरूलाई मद्दत गर्ने समय निकाल्थिन्। उनले मलाई शारीरिक रूपमा अस्वस्थ देखेमा निकै ख्याल पनि गर्थिन्। यो सबै कुराले मलाई उनी झन् मन पर्न थालिन्। पछि, उनी मण्डली अगुवा चुनिँदा, उनी सत्यता बुझ्छिन् र उनीसँग वास्तविकता छ भन्‍नेमा म झनै निश्चित भएँ। मैले उनलाई अझ आदर गर्न र उच्च सम्मान दिन थालेँ। म उनलाई निकै व्यस्त देख्थेँ, ब्रदर-सिस्टरहरूको समस्या हल गर्न यताउता दौडिरहन्थिन्, र यसले मण्डलीमा उनको निकै महत्त्वपूर्ण भूमिका छ, र उनीविना हामीले केही नै गर्न सक्दैनौँ भन्‍ने महसुस गरायो। जब म समस्या वा कठिनाइमा पर्थेँ, सङ्गतिका लागि म उनलाई खोज्थेँ। उनका विचार र धारणा उत्सुकतापूर्वक टिप्थेँ, र उनका सुझावहरू कार्यान्वयन गर्थेँ। मैले त उनका केही व्यवहार पनि अनुकरण गरेकी थिएँ। जस्तै, उनले राति अबेरसम्म काम गरेको देखेपछि, मैले यसलाई कर्तव्य पूरा गर्दा बफादार हुनु र कठिनाइ सहनुको सङ्केत मानेँ, र म पनि अबेरसम्म बस्थेँ। गर्नुपर्ने जरुरी काम नहुँदा र छिटै सुत्दा हुने अवस्थामा पनि एनी सुत्न गएकी छैनन् भन्‍ने देखेमा म पनि जागा नै रहन चाहन्थेँ। उनलाई बलियो खडा रहेकी, काटछाँटपछि पनि कर्तव्यमा व्यस्त रहिरहेकी देख्दा, मैले यसलाई उनमा कद र वास्तविकता रहेको मानेँ। त्यसैले, म काटछाँटमा परेपछि, म निकै निराश भए पनि र चिन्तन गर्न केही समय लिन चाहे पनि, एनीको व्यवहारबारे सोच्ने बित्तिकै म चिन्तन गर्ने र आफूबारे ज्ञान प्राप्त गर्ने कुरामा केन्द्रित नभई कर्तव्यमा दौडिहाल्थेँ। म व्यक्तिलाई सम्मान र आराधना गर्ने स्थितिमा जिइरहेकी छु भन्‍नेबारे पूरै अनजान थिएँ। म यसरी नै रहेकी थिएँ, अनि एउटा घटना घट्यो, जसले बिस्तारै मलाई एनीलाई खुट्याउने क्षमता दियो।

एनीले मण्डली अगुवाको नाताले हरेक कुरामा व्यावहारिक दृष्टिकोण अपनाउँथिन्, र कष्ट सहन र मूल्य चुकाउन साँच्चिकै सक्षम थिइन्, तर पनि एकपछि अर्को समस्या आइरहेका थिए, र मण्डलीको कामको प्रभावकारिता बिस्तारै घट्न थाल्यो। एक दिन, मलजल डिकन, सिस्टर लैलाले आफूले एनीको काममा केही विचलन फेला पारेको भनी मलाई सुनाइन्। उनले एनी सबै कुराको जिम्मेवारी आफै लिइरहेकी र ब्रदर-सिस्टरहरूलाई अभ्यासको मौका नदिइरहेकी, र अरूको जगेर्नामा केन्द्रित नभएकी बताइन्। लैलाले भनिन्, डिकन र टोली अगुवाहरू सबैको काम एनीले नै गरिरहेकी छिन्, यसको अर्थ अरू कसैले अभ्यास गर्न पाएका थिएनन्, र बिस्तारै सबैले बेकार महसुस गर्न थालेका थिए, तर एनीको आदर गर्थे। यो व्यक्तिले कर्तव्य पूरा गर्ने अनुकूल वातावरण होइन। लैलाले भनिन्, उनी एनीलाई केही सल्लाह दिन, अरूलाई अभ्यास गर्ने धेरै मौका दिनु भन्न चाहन्छिन्, ताकि तिनीहरूले आफ्ना कमीकमजोरीबारे सिकेर छिटो प्रगति गर्न सकुन्। यसरी सबै आफ्नो प्रतिभाको उपयोग गर्न सक्षम हुने थिए, र कर्तव्यमा झन्-झन् प्रभावकारी हुँदै जाने थिए। मैले लैलाको विचारलाई समर्थन गरेँ, र उनीसँगै एनीसँग कुरा गर्न गएँ। अचम्म, एनी हाम्रो सल्लाहले निकै बेखुस भइन्, र निधार खुम्च्याउँदै हामीसँग असहमत भइन्। उनले भनिन्, ब्रदर-सिस्टरहरूमा धेरै कमी छन्, उनीहरूलाई सिकाउनु धेरै गाह्रो हुनेछ र यसले कामकुरामा ढिलाइ गराउनेछ। उनले भनिन्, आफैले काम गर्नु नै धेरै प्रभावकारी र कुशल हुन्छ। उनले यति मज्जाले यो कुरा भनेको सुनेर, म अलिक अन्योलमा परेँ। तर पछि यसबारे सोच्दा, एनीले त्यसरी काम गर्नु उचित होइन भन्‍ने मलाई लाग्यो। अरूले प्रशिक्षण नै पाउने थिएनन्, र सबै कुरा उनीमाथि नै छोड्दा काम राम्ररी पूरा हुने पनि थिएन। तर, फेरि सोचेँ, हामीले सत्यता बुझेका छैनौँ, त्यसैले समस्या हल गर्न उनीसँग मिलेर काम गर्ने कोसिस गरेमा हामी बेकार हुनेछौँ र काममा अवरोध मात्र गर्नेछौँ। एनीले सत्यता राम्रोसँग बुझेकीले हामीले उनलाई नै कामकुरा सम्हाल्न दिनुपर्छ भन्‍ने मलाई लाग्यो। परिणामस्वरूप, एनी हरेक दिन निकै व्यस्त भए पनि धेरै समस्या अझै पनि बाँकी रहे। ब्रदर-सिस्टरहरू कर्तव्यमा धेरै निष्क्रिय थिए र समस्याहरूको समाधानका लागि उनलाई नै पर्खन्थे। धेरै मानिसहरू दमित र दिक्दार स्थितिमा जिइरहेका थिए। पछि, एक जना उच्च अगुवाले हाम्रो मण्डलीमा धेरै समस्या रहेको थाहा पाइन्। त्यसैले, उनले ब्रदर-सिस्टरहरूबाट एनीको मूल्याङ्कन सङ्कलन गरिन, र यसबाट एनी अहङ्कारी, अभिमानी, नियन्त्रणकारी र सुझाव खारेज गर्ने खालकी रहेकी, र सधैँ आफूलाई उचाल्ने, प्रदर्शन गर्ने र सबैलाई आफूसामु ल्याउने गरेकी उनले जानिन्। यो थाहा पाएपछि, अगुवाले उनलाई तुरुन्त बर्खास्त गरिन्। उनले हामीमा खुट्याउने क्षमता नरहेको, एनीलाई अन्धाधुन्ध आदर र आराधना गरेको पनि भनिन्। उनले हाम्रो कर्तव्यमा हामीले कसरी सत्यता सिद्धान्त खोजी गर्नुपर्छ, अरू मानिसलाई आदर गर्नु वा तिनको पालन गर्नु हुँदैन भन्‍नेबारे सङ्गति गरिन्। यो सुनेर, मैले आफू पनि व्यक्तिको आराधना गर्ने दीर्घ स्थितिमा जिरहेकी रहेछु, र परमेश्‍वरसँग मेरो सम्बन्ध लामो समयदेखि सामान्य थिएन रहेछ भन्‍ने बुझेँ। मैले, “परमेश्‍वरले चुन्नु भएका मानिसहरूले राज्यको युगमा पालन गर्नै पर्ने दश प्रशासनिक आदेश” ले भनेका कुरा सम्झेँ: “परमेश्‍वरमा विश्‍वास गर्ने मानिसहरूले उहाँमा समर्पण र उहाँको आराधना गर्नुपर्छ। कुनै व्यक्तिलाई ठूलो बनाउने वा उच्‍च ठान्‍ने नगर्; परमेश्‍वरलाई पहिलो स्थानमा, तैँले उच्‍च ठान्‍ने मानिसहरूलाई दोस्रोमा र तँ आफैलाई तेस्रो स्थानमा नराख्। कुनै व्यक्तिले तेरो हृदयमा स्थान पाउनु हुँदैन, र तैँले मानिसहरूलाई—विशेष गरी तैँले श्रद्धा गर्ने मानिसहरूलाई परमेश्‍वर समान वा उहाँको बराबर ठान्‍नु हुँदैन। यो परमेश्‍वरको निम्ति असहनीय हुन्छ” (वचन, खण्ड १। परमेश्‍वरको देखापराइ र काम)। मलाई अलिक डर लाग्यो। मैले एनीलाई भेटेयता उनलाई कसरी आदर गरेकी थिएँ, र कसरी कर्तव्यमा सत्यता सिद्धान्त खोज्नमा केन्द्रित नभएर केवल उनमा भर परेकी थिएँ भन्‍नेबारे सोचेँ। मलाई समस्या पर्दा म उनलाई नै खोज्थेँ र उनले जे भन्थिन्, त्यही गर्थेँ। मैले उनलाई साँच्चिकै आदर गरेकी थिएँ र हृदयमा परमेश्‍वरका लागि ठाउँ राखेकी थिइनँ। मलाई उनीविना मण्डलीमा हाम्रो काम पूरा हुन सक्दैन भन्‍ने लागेको थियो, मानौँ, हामी परमेश्‍वरको मार्गदर्शन वा सत्यता सिद्धान्तविना पनि ठिकठाक रहन सक्ने थियौँ। के म विश्‍वासी त थिएँ? के मैले केवल अर्को व्यक्तिलाई आराधना गर्ने र पछ्याउने गरिरहेकी थिइनँ? यस्तो व्यवहार परमेश्‍वरका लागि साँच्चिकै घृणित छ! अभ्यास गरेपछि पनि कुनै प्रगति नदेखिनु कुनै आश्चर्यको कुरा थिएन। र यति लामो समयसम्म अभ्यास गरेपछि पनि कुनै प्रगति देखिएको थिएन। मैले परमेश्‍वरलाई प्रार्थना गरेँ, आफ्नो स्थिति परिवर्तन गर्न र अरू मानिसलाई आदर गर्न छाड्न चाहेँ।

त्यसपछि, केही कुरा भए जसले मलाई वास्तविक एनी देखाए। उनी बर्खास्त भएपछि, धेरै ब्रदर-सिस्टरले उनलाई आदर गर्थे भन्‍ने राम्ररी थाहा पाएर पनि, उनी अझै पनि भेलाका समयमा आफूलाई विश्लेषण गर्ने वा चिन्ने कोसिस गर्थिनन्। बरु, आफू अन्यायमा परेजस्तो गरिन्, आफूले सहकर्मी सिस्टर भेरालाई आदर गरेको, र कर्तव्य गर्दा, भेराले गर्नु भनेको सबथोक मात्रै गरेको बताइन्। उनले भेरातिर दोष सारेको देखेर म छक्क परेँ, र सोचेँ, “अगुवाले एनीका समस्या प्रस्टसँग खुलासा र विश्लेषण गरिन्, तैपनि उनमा किन कुनै आत्म-बुझाइ छैन र किन जिम्मेवारी लिन्नन्? त्यो सत्यता स्विकारेको अभिव्यक्ति होइन!” पछि, अगुवाले फेरि सुसमाचार काम गर्न एनीलाई मेरो सहकर्मी बनाइन्, र मैले उनलाई पहिलेजस्तो उच्च नमाने पनि, म अझै पनि खुसी नै थिएँ। एउटा भनाइ छ, “कमजोर भालु अझै पनि हरिणभन्दा बलियो नै हुन्छ,” र मलाई एनी आफ्ना तमाम समस्याको बाबजुद अझै पनि मभन्दा धेरै असल छिन् भन्‍ने लाग्यो। तैपनि, उनीसँग काम गर्दा खेरी, उनी पहिलेजस्तो सहज र सरल थिइनन्, निकै प्रखर भएकी थिइन्। हामीले कामबारे छलफल गर्दा, मेरो कुनै विचार सुन्थिनन् र प्रायः सिधै इन्कार गर्थिन्। धेरै पटक, उनी मसँग कुरा गर्नबाट पन्छिन्थिन्, र बरु पहिले सँगै काम गरेकी सिस्टरसँग कामकुरा छलफल गर्न जान्थिन्। यसले मलाई बाँधिएको र अस्वीकृत भएको महसुस गरायो। त्यो बेला, हामीले हाम्रो कर्तव्यमा कुनै नतिजा पाइरहेका थिएनौँ, त्यसैले म हामीले सँगै काम गर्दा देखिएका समस्या लिएर उनीसँग सङ्गति गर्न गएँ। अचम्म, उनले कुनै पनि स्विकारिनन्, र आफूमा कुनै समस्या छैन भनेजस्तो गरिनन्। उनले मलाई सोझो जवाफ दिइन्, “म सोझो कुरा गर्छु, नरिसाउनु है। मलाई तपाईँसँग काम गर्न बानी परेको छैन। मलाई तपाईँले काम गर्ने तरिका मन पर्दैन, यसले मलाई अधीर बनाउँछ।” यो सुनेर म झन् नकारात्मक भएँ, र मैले उनलाई अवरोध गरिरहेको जस्तो लाग्यो।

पछि, अगुवाले हाम्रो समस्याबारे सुनिछन्, र एनीलाई अहङ्कारी, आत्मधर्मी र सत्यता नस्विकार्ने भएकोमा काटछाँट गरिन्। एउटा भेलामा, एनीले सबैलाई उनी काटछाँटमा पर्नु परमेश्‍वरको प्रेम थियो भनिन्। कर्तव्य राम्ररी पूरा नगरेर आफूले परमेश्‍वरलाई निराश बनाएको स्वीकार गर्दै रोइन्। आफूलाई साँच्चिकै चिने झैँ गरी उनी निकै निष्कपट देखिइन्। तैपनि, हाम्रो निजी कुराकानीमा भने उनले केवल नकारात्मकता फैलाइन्, आफूलाई पुगिसकेको, कर्तव्य गर्न अलिकति नि मन नभएको बताउँथिन्। मैले उनीसँग सङ्गति गर्ने कोसिस गरेँ, तर कुरा सुनिनन्। अगुवाले कुनै ब्रदर-सिस्टरले गरेका प्रगति, र तिनीहरूले कर्तव्य कति राम्ररी पूरा गरिरहेका छन् भन्‍नेबारे बताउँदा अगुवाले आफूलाई भन्दा अरूलाई धेरै महत्त्व दिएको सोचेर एनी झन् नकारात्मक हुन्थिन्। उनी सधैँ मलाई उनको पछाडि अरूले उनको खिसी गर्छन् कि भनेर सोधिरहन्थिन्। उनले स्पष्ट रूपमा नकारात्मक महसुस गर्दै थिइन्, शारीरिक र मानसिक रूपमा टुटिरहेकी थिइन्, तर भेलामा एकदमै बलियो रहेको अभिनय गर्थिन्, र सत्यता स्विकारेको र परमेश्‍वरका अभिप्रायलाई ख्याल गरेकोजस्तो गर्थिन्। उनलाई देख्दा नै मलाई थकित महसुस हुन्थ्यो। कहिलेकाहीँ, म आफैलाई सोध्थेँ, “के यो त्यही व्यक्ति हो जसलाई म आदर र सम्मान गर्थेँ? उनी सत्यता वास्तविकता भएको व्यक्ति जस्तो देखिन्नन् त!” मलाई उनी प्रतिष्ठा र हैसियतप्रति बढी केन्द्रित थिइन्, सत्यतालाई बिलकुलै स्विकार्थिनन् भन्‍ने अनुभूत भयो। उनीमाथि समस्या आइपर्दा पनि आफूलाई चिन्न कोसिस गरिनन्, र प्रायः देखावटी गरिरहन्थिन्। उनी सही व्यक्ति थिइनन्। पछि, उनको स्थिति खस्कँदै जान थाल्यो। अगुवाले उनीसँग कैयौँ पटक सङ्गति गरिन्, त्यो बेला उनले यसलाई स्विकारेजस्तो देखिए पनि, वास्तवमा उनी बिलकुलै बदलिइनन्। उनले ब्रदर-सिस्टरलाई पनि घृणा गर्थिन्, र तिनीहरूलाई विषालु आँखाले हेर्थिन्। अगुवाले उनलाई काटछाँट र उनका समस्याहरू खुलासा गरेपछि उनले परमेश्‍वरलाई घृणा गरिन्, दोष दिइन्। उनले भएका सबै खराब कुराको जिम्मेवारी परमेश्‍वरको काँधमा हाल्नबाट आफूलाई रोक्न सकिनन्। उनको प्रकृति द्वेषपूर्ण रहेको मैले देखेँ, उनी परमेश्‍वर र सत्यतालाई घृणा गर्थिन्। उनी राक्षस, ख्रीष्टविरोधी थिइन्। पछि, उनलाई मण्डली जीवन जिउन वा कर्तव्य निर्वाह गर्न अनुमति दिइएन।

एनी गइसकेपछि म अलिकबेरसम्म शान्त हुन सकिनँ। मैले सोचेँ, किन मैले उनलाई यति धेरै आराधना र आदर किन गरेँ, उनीजस्तै बन्न समेत चाहेँ। म कसरी बोल्नमा सिपालु, ठुलो कष्ट झेल्न सक्ने, परमेश्‍वरप्रति आफूलाई समर्पित गर्न सबथोक त्याग्न सक्ने मानिस, अनि पक्राउ र यातनामा परेर पनि परमेश्‍वरलाई धोका नदिएका मानिसहरूको सधैँ प्रशंसा गर्थेँ भनेर पनि सोचेँ। किन म यी मानिसलाई यति धेरै आराधना र आदर गर्थेँ? म कुन विचारले शासित भइरहेकी थिएँ? त्यसपछि, एक दिन मैले परमेश्‍वरका वचनका यी दुई खण्ड भेटेँ: “केही मानिसहरूले कठिनाइ सहन सक्छन्, मूल्य चुकाउन सक्छन्, तिनीहरू बाह्य रूपमा एकदमै राम्रो व्यवहारका हुन्छन्, तिनीहरूलाई निकै राम्रो सम्मान गरिन्छ, र तिनीहरूले अन्य व्यक्तिहरूबाट प्राप्त हुने प्रशंसाको आनन्द उठाउँछन्। के तिमीहरू यस प्रकारको बाह्य व्यवहारलाई सत्यताको अभ्यास गरेको मान्न सकिन्छ भनेर भन्छौ? के त्यस्ता मानिसहरूले परमेश्‍वरका अभिप्रायहरू पूरा गरेका छन् भनेर कसैले निर्क्योल गर्न सक्छ? किन होला बारम्बार मानिसहरूले त्यस्ता व्यक्तिहरूलाई हेर्छन् र तिनीहरूले परमेश्‍वरको इच्छा पूरा गरिरहेका छन्, तिनीहरू सत्यताको अभ्यास गर्ने मार्गमा हिँडिरहेका छन् अनि तिनीहरू परमेश्‍वरको मार्ग पछ्याइरहेका छन् भनी सोच्छन्? किन केही मानिसहरूले यसरी सोच्ने गर्छन्? यसको एउटै मात्र स्पष्टीकरण छ। त्यो स्पष्टीकरण के हो त? त्यो हो—धेरै मानिसहरूका लागि केही निश्चित प्रश्नहरू जस्तै सत्यताको अभ्यास गर्नु भनेको के हो, परमेश्‍वरलाई सन्तुष्ट पार्नु भनेको के हो र साँच्चै नै सत्यता वास्तविकता धारण गर्नु भनेको के हो भन्‍ने कुराहरू स्पष्ट छैनन्। यसरी, केही मानिसहरू बाह्य रूपमा आत्मिक, सज्जन, उच्च र महान देखिने व्यक्तिहरूबाट भ्रममा पारिन्छन्। जहाँसम्म शब्द र धर्मसिद्धान्तहरू धाराप्रवाह रूपमा बोल्न सक्ने अनि बोली र कार्य प्रशंसनीय भएका मानिसहरूको सवाल छ, तिनीहरूको बहकाउमा पर्नेहरूले तिनीहरूको कार्यको सार, तिनीहरूको कार्यपछाडिको सिद्धान्त वा तिनीहरूको उद्देश्यलाई कहिल्यै पनि हेरेका हुँदैनन्। अझ भन्‍ने हो भने, तिनीहरूले यी मानिसहरू परमेश्‍वरप्रति साँच्चै नै समर्पित छन् कि छैनन् भन्‍ने कुरा कहिल्यै हेरेका हुँदैनन्, न त कहिल्यै तिनीहरूले यी मानिसहरूले साँच्चै नै परमेश्‍वरको डर मान्छन् कि मान्दैनन् अनि यिनीहरू दुष्टताबाट अलग रहन्छन् कि रहँदैनन् भन्‍ने कुरा नै निर्क्योल गरेका हुन्छन्। तिनीहरूले कहिल्यै पनि यी मानिसहरूको मानवता सारलाई देखेका हुँदैनन्। बरु, यिनीहरूसँग चिनजान हुने पहिलो कदमदेखि नै, तिनीहरूले अलिअलि गर्दै यिनीहरूलाई सराहना र आदर गर्न थालेका हुन्छन् र अन्त्यमा यी मानिसहरू तिनीहरूको मूर्ति बन्छन्। यस बाहेक, केही व्यक्तिहरूको विचारमा, तिनीहरूले आराधना गर्ने मूर्तिहरू—अनि तिनीहरूले आफ्ना परिवारहरू, जागिरहरू त्याग गर्न सक्ने भनी विश्‍वास गरेका व्यक्तिहरू र सतही रूपमा मूल्य चुकाउन सक्षम देखिने व्यक्तिहरू नै ती व्यक्तिहरू हुन् जसले सच्चा रूपमा परमेश्‍वरलाई सन्तुष्ट पारिरहेका छन् र जसले वास्तविक रूपमा असल प्रतिफलहरू र असल गन्तव्यहरू हासिल गर्न सक्छन्। उनीहरूको मनमा, यी आदर्श पात्रहरू नै ती व्यक्तिहरू हुन् जसलाई परमेश्‍वरले स्याबासी दिनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “मानिसहरूलाई यस्ता अज्ञानी कार्यहरू र दृष्टिकोणहरू अँगाल्ने वा एकपक्षीय विचारहरू र अभ्यासहरू अपनाउने तुल्याउने मूल कारण एउटा मात्र छ—र आज म तिमीहरूलाई यसको बारेमा बताउनेछु: त्यो कारण भनेको मानिसहरूले परमेश्‍वरलाई पछ्याए पनि, हरेक दिन उहाँ समक्ष प्रार्थना गरे पनि, र हरेक दिन उहाँका वाणीहरूलाई पढे पनि, तिनीहरूले वास्तविक रूपमा उहाँका अभिप्रायहरू नबुझ्नु नै हो। समस्याको जरा यसैमा हुन्छ। यदि कुनै व्यक्तिले परमेश्‍वरको हृदयलाई बुझ्थ्यो वा उहाँले के मन पराउनुहुन्छ, उहाँले कुन कुरालाई घृणा गर्नुहुन्छ, उहाँले के चाहनुहुन्छ, उहाँले कुन कुरालाई अस्वीकार गर्नुहुन्छ, उहाँले कस्तो प्रकारको मानिसलाई मन पराउनुहुन्छ, उहाँले कस्तो प्रकारको मानिसलाई घृणा गर्नुहुन्छ, मानिसहरूले पूरा गर्नैपर्छ भनी माग गर्दा उहाँले कस्तो प्रकारको मापदण्ड प्रयोग गर्नुहुन्छ अनि तिनीहरूलाई सिद्ध तुल्याउनको लागि उहाँले कस्तो पद्धति प्रयोग गर्नुहुन्छ भन्‍ने कुरा जान्दथ्यो भने, के त्यस्तो व्यक्तिसँग अझै पनि आफ्नै व्यक्तिगत विचारहरू हुन्थ्यो होला त? के त्यस्तो व्यक्तिले त्यसै गएर अरू कसैको आराधना गर्थ्यो त? के आम मानव तिनको मूर्ति हुन सक्थ्यो त? परमेश्‍वरका अभिप्रायहरू बुझ्ने व्यक्तिमा त्योभन्दा बढी विवेकपूर्ण दृष्टिकोण हुन्छ। तिनीहरूले मनोमानी ढङ्गले कुनै भ्रष्ट व्यक्तिलाई मूर्ति बनाउनेछैनन्, न त तिनीहरूले सत्यताको अभ्यास गर्ने क्रममा केही सामान्य नियमहरू र सिद्धान्तहरूलाई अन्धाधुन्ध रूपमा पालना गर्दैमा त्यो सत्यताको अभ्यास गर्नु बराबर हुन्छ भनेर नै विश्‍वास गर्नेछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचनले मेरो स्थितिलाई ठ्याक्कै प्रहार गरे। यतिका वर्षसम्म मेरो आस्थामा मैले गलत दृष्टिकोण राखेकी रहेछु, सोच्थेँ, कसैले लामो समयसम्म परमेश्‍वरमा विश्‍वास गर्छ, आफूलाई उत्साहपूर्वक समर्पित गर्छ, कष्ट भोग्छ, मूल्य चुकाउँछ र धेरै काम गर्छ भने उसले सत्यता अभ्यास गर्छ र ऊसँग सत्यता वास्तविकता छ, अनि ऊ परमेश्‍वरलाई खुसी पार्ने र मण्डलीमा स्थान भएको व्यक्ति हो भन्‍ने हुन्छ। त्यसैले, मैले एनी लामो समयदेखिको विश्‍वासी हुन्, कैयौँ बलिदान गरेकी छिन्, सुसमाचार फैलाउन धेरै कष्ट भोगेकी छिन्, प्रचार र सङ्गतिमा स्पष्ट छिन् भन्‍ने देखेपछि म उनको भव्य छवि र असल व्यवहारले बहकिएँ, र उनलाई आदर र आराधना गर्न थालेँ। परमेश्‍वरका ती खण्डहरू पढेपछि मात्रै आफू कति मूर्ख र अनजान रहेकी र बेतुके विचारसँग टाँसिएकी रहेछु भन्‍ने देखेँ। जब कुनै व्यक्तिले बलिदान दिन्छ र आफूलाई समर्पित गर्छ, कर्तव्यमा कष्ट भोग्छ र मूल्य चुकाउँछ, ती त केवल सतही असल व्यवहार हुन्छन्। यसले ऊसँग असल मानवता छ, वा सत्यतालाई प्रेम गर्छ भन्‍ने होइन, र उसमा सत्यता वास्तविकता छ भन्‍ने पक्कै होइन। एनी प्रतिभाशाली वक्ता भए पनि, २० वर्षसम्म निरन्तर त्याग र समर्पण गरेकी विश्‍वासी भए पनि, उनले ती कुरालाई व्यक्तिगत पुँजीको रूपमा लिइन्, र सधैँ यसलाई प्रदर्शन गर्न, शान देखाउन र मानिसलाई आफूअघि ल्याउन प्रयोग गरिन्। उनी सत्यता स्विकार्न वा अभ्यास गर्न बिलकुल सक्षम थिइनन्। उनी जति पटक काटछाँटमा परे पनि, जति असफल भए पनि, वा गलत कदम चाले पनि उनले स्वयम्लाई चिन्न चिन्तन गरिनन्, र पक्कै पनि साँचो पश्चात्ताप गरिनन्। उनले अरूबाट कदर पाउँदा, उनीसँग उच्च हैसियत हुँदा उनीसँग कर्तव्यका लागि प्रशस्त ऊर्जा थियो, अबेरसम्म जागा रहन, र यसमा सबथोक खन्याउन सक्थिन्। तर उनी बर्खास्त भएपछि, कर्तव्य पूरा गर्ने सबै इच्छा गुमाइन्, प्रतिरोधी र क्रोधी भइन्। निजी रूपमा नकारात्मकता फैलाइन्, तर सतहमा, परमेश्‍वरको ऋणी छु भन्थिन् र साँच्चिकै पश्चात्ताप गरेजस्तो देखिन्थिन्। यसबाट अरूले उनी परमेश्‍वरको अभिप्रायलाई ख्याल गर्छिन्, उनमा कद छ, वास्तविकता छ भन्‍ने ठाने, त्यसैले सबैले उनलाई आदर र आराधना गरे। काटछाँटमा परेपछि, उनले सबैलाई यो परमेश्‍वरको प्रेम हो भनिन्, तर गुप्त रूपमा परमेश्‍वरलाई दोष दिन्थिन् र घृणा गर्थिन्। के उनी सत्यता र परमेश्‍वरलाई तिरस्कार गर्ने ख्रीष्टविरोधी थिइनन् र? मैले बल्ल बुझेँ, परमेश्‍वरमा लामो समयदेखि विश्‍वास गरेको र बलिदान गर्न सक्ने, बोल्नमा सिपालु, अनुभवी र अरूले कदर गरेको हुँदैमा व्यक्तिसँग सत्यता वास्तविकता छ भन्‍ने हुँदैन, र परमेश्‍वरलाई खुसी पार्छन् भन्‍ने पक्कै हुँदैन। व्यक्तिले जति समयसम्म विश्‍वास गरे पनि, वा जति मेहनत गरे पनि, सत्यताको अभ्यास बिलकुलै गर्दैन, शैतानी स्वभाव परिवर्तन गरेको छैन भने उसले अझै पनि सारमा परमेश्‍वरलाई प्रतिरोध गर्न सक्छ, र अन्ततः खुलासा भएर हटाइन्छ। यसले प्रभु येशूका वचन पूरा गर्छ: “त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२२-२३)। पछि मैले परमेश्‍वरका वचन सम्झेँ: “तेरो कडा मेहनत कति सराहनीय छ, तेरा योग्यताहरू कति प्रभावशाली छन्, कति नजिकबाट तैँले मलाई पछ्याउँदैछस्, तँ कति प्रख्यात छस्, वा तैँले आफ्नो मनोवृत्तिमा कति सुधार गरिस् भन्‍ने कुरामा म ध्यान दिँदिन; जबसम्म तैँले मेरा मागहरू पूरा गरेको हुँदैनस्, तबसम्म तैँले कहिल्यै पनि मेरो प्रशंसा प्राप्त गर्न सक्नेछैनस्। जतिसक्दो चाँडो तिमीहरूका ती सबै विचारहरू र आकलनहरूलाई महत्त्व दिन छोडिदेऊ र मेरा आवश्यकताहरूलाई गम्भीरताका साथ लिन थाल; होइन भने, म मेरो कामको अन्त्य गर्न सबैलाई खरानी पारिदिनेछु र अझै खराब कुरा त, मेरो वर्षौंको काम र कष्टलाई शून्यमा बदलिदिन्छु, किनभने म मेरा शत्रुहरूलाई अनि ती व्यक्तिहरू जसबाट दुष्टताको गन्ध आउँछ र जसमा अझै शैतानको पुरानो रूप छ तिनीहरूलाई मेरो राज्यमा ल्याउन वा अर्को चरणमा लैजान सक्दिनँ” (वचन, खण्ड १। परमेश्‍वरको देखापराइ र काम। अपराधले मानिसलाई नर्कतर्फ डोर्याउनेछ)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनले साँच्चिकै हृदय छोए। परमेश्‍वरले कसैको परिणाम वा गन्तव्यको निर्धारण उसले कति परिश्रम र योगदान गरेको छ, कति राम्रोसँग व्यवहार गरेको छ, वा कति धेरै काम गरेको छ भन्‍ने आधारमा गर्नुहुन्न, ऊसँग सत्यता छ-छैन भन्‍ने आधारमा गर्नुहुन्छ। परमेश्‍वरले सतहलाई हेरेर मानिसको मूल्याङ्कन गर्नुहुन्न, तिनीहरूको सार हेरेर गर्नुहुन्छ। उहाँले तिनीहरू सत्यतालाई प्रेम गर्छन्-गर्दैनन्, अभ्यास गर्न सक्छन्-सक्दैनन्, उहाँमा समर्पित भई उहाँको इच्छा पछ्याउन सक्छन्-सक्दैनन् भन्‍ने हेर्नुहुन्छ। मैले परमेश्‍वरसँग साँच्चिकै धर्मी, पवित्र स्वभाव छ भन्‍ने देखेँ। उहाँसँग मानिसलाई न्याय गर्ने मानक छन्, व्यवहार गर्ने भन्‍ने सिद्धान्त छन्, त्यसमा देहगत भावनाको हस्तक्षेप नै हुँदैन। कसैले अलिकति उत्साह देखाउँदैमा, वा थोरै योगदान गर्दैमा वा कष्ट भोग्दैमा ऊ धर्मी छ भनी परमेश्‍वरले निर्धारण गर्नुहुनेछैन। यसको विपरीत, कसैले परमेश्‍वरमा जति लामो समयदेखि विश्‍वास गरेको होस्, जतिसुकै काम गरेको होस्, उसको प्रतिष्ठा जति राम्रो होस्, ऊ सत्यता अभ्यास गर्दैन, र आफ्नो स्वभाव परिवर्तन गर्दैन भने परमेश्‍वरबाट अन्ततः हटाइनेछ। मैले यो बुझेपछि, आफू झन् अज्ञानी र दयनीय रहेको लाग्यो। आस्थाको यतिका वर्षमा, मैले सत्यता पछ्याएकी वा परमेश्‍वरका अभिप्राय बुझेकी थिइनँ। मैले मेरो विश्‍वासलाई केवल आफ्नै धारणा र कल्पनामा आधारित गरेँ, र निरन्तर अरू मानिसको आराधना गर्दै आएँ। म कति दृष्टिहीन र अज्ञानी थिएछु! मैले परमेश्‍वरको वचन सम्झेँ: “सारा मानवजातिमा, अरूका लागि नमुनाका रूपमा काम गर्न सक्‍ने कोही छैन, किनभने सबै मानिस आधारभूत रूपमा उस्तै छन् र तिनीहरू एकअर्काबाट फरक छैनन् अर्थात् तिनीहरूलाई एकअर्कामा छुट्ट्याउने कुरा नगन्य छ। यसकारण, आज पनि मानिसहरू मेरा कार्यहरूको बारेमा पूर्ण रूपमा जान्‍न असमर्थ छन्। मेरो सजाय सारा मानवजातिमाथि परेपछि मात्रै तिनीहरू थाहा नपाई मेरा कार्यहरूको बारेमा सचेत हुन्छन्, र मैले केही नगरीकनै वा कसैलाई बाध्य नपारीकनै, मानिसले मलाई चिन्‍नेछ, अनि मेरा कार्यहरूलाई देख्‍नेछ। यही नै मेरो योजना हो, यही नै मेरा कार्यहरूको प्रकट गरिने पक्ष हो, र यही नै मानिसहरूले जान्‍नुपर्ने कुरा हो” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २६)। परमेश्‍वरको वचन पूर्णतः स्पष्ट थियो। मानिसहरू शैतानद्वारा भ्रष्ट तुल्याइएका छन् र तिनमा शैतानको सार छ। हामीले शैतानी स्वभावबाहेक केही प्रकाश गर्दैनौँ। हामी कोही पनि आराधनाको योग्य छैनौँ। मैले यो पहिल्यै बुझेकी भए, म व्यक्तिलाई आराधना वा आदर गर्ने थिइनँ।

त्यसपछि छिटै, लामो समयदेखि कर्तव्यमा केही हासिल नगरेको कारणले म बर्खास्त भएँ। त्यस समय, मैले धेरै सोचेँ, र असफल किन भएँ भन्‍नेबारे चिन्तन गरेँ। मैले सम्झेँ, म कसरी एनीलाई आराधना र आदर गर्ने स्थितिमा अड्केकी थिएँ, र कसरी लामो समयदेखिको विश्‍वासी भएकी, धेरै वर्षदेखि सुसमाचार प्रचार गरेकी, धेरै कष्ट भोगेकीले र प्रशस्त कार्यानुभव भएकाले उनी सत्यता बुझ्छिन्, र र उनमा वास्तविकता छ भन्‍ने ठानेकी थिएँ। मैले प्रायः उनको व्यवहारको अनुकरण गरेकी, र मेरा समस्या लिएर उनीकहाँ गएकी थिएँ। उनले जे विचार व्यक्त गरे नि म केही नसोची तुरुन्त स्विकार्थेँ, र उनले जे भन्थिन् त्यही गर्थेँ। मेरो हृदयमा परमेश्‍वरका लागि ठाउँ नै राखेकी थिइनँ। समस्या सामना गर्दा मैले सत्यता खोजिनँ, र मेरा कार्यमा कुनै सिद्धान्त थिएनन्। म केवल व्यक्तिलाई सुनिरहेकी थिएँ—एनीलाई। त्यो परमेश्‍वरमा विश्‍वास गरेको कसरी भयो? के मैले व्यक्तिलाई पछ्याइरहेकी थिइनँ र? यो ठ्याक्कै परमेश्‍वरले भनेजस्तै हो: “तैँले सराहना गर्ने कुरा ख्रीष्टको विनम्रता होइन, बरु विख्यात दर्जा भएका झूटा गोठालाहरू हुन्। तैँले ख्रीष्टको प्रेमिलोपन वा बुद्धिलाई होइन बरु संसारका फोहोरमा लडीबडी गर्ने स्वेच्छाचारीहरूलाई श्रद्धा गर्छस्। तँ आफ्‍नो शिर राख्ने ठाउँ नभएका ख्रीष्टको पीडामा हाँस्छस्, तर तँ भेटीहरू खोजी गर्ने र व्यभिचारमा जिउने लासहरूको प्रशंसा गर्छस्। तँ ख्रीष्टसँगै कष्ट भोग्न इच्छुक छैनस्, तर तैँले लापरवाह, ख्रीष्ट विरोधीहरूका हातमा आफूलाई खुशीसाथ सुम्पन्छस्, जबकि तिनीहरूले तँलाई केवल देह, वचनहरू र नियन्त्रण प्रदान गर्छन्। अहिले पनि तेरो हृदय अझै तिनीहरूका ख्यातितर्फ, तिनीहरूका दर्जातर्फ, तिनीहरूका प्रभावतर्फ फर्किन्छ। अनि तँ अझै पनि ख्रीष्टको कामलाई पचाउन गाह्रो मान्‍ने र यसलाई स्विकार्न अनिच्छुक बन्‍ने मनोवृत्ति राखिरहन्छस्। यसकारण म भन्छु, ख्रीष्टलाई स्वीकार गर्नको लागि तँमा विश्‍वासको कमी छ। तैँले आजको दिनसम्म उहाँलाई पछ्याउनुको कारण तँसँग अन्य कुनै विकल्प नभएकोले गर्दा हो। गौरवपूर्ण तस्वीरहरूले सधैँ तेरो हृदयमा अग्लो स्तम्भ बनाइरहेको हुन्छ; तैँले तिनीहरूका कुनै पनि शब्द र कामलाई बिर्सन सक्दैनस्, न त तिनीहरूका प्रभावमय शब्द र हातहरूलाई नै बिर्सन सक्छस्। तेरो हृदयमा तिनीहरू सदा सर्वोच्च र सदा नायकहरू हुन्छन्। तर यो कुरा आजको ख्रीष्टको हकमा लागू हुँदैन। तेरो हृदयमा उहाँ सदा नै कम महत्त्वको हुनुहुन्छ, र सदा नै डरको अयोग्य हुनुहुन्छ। किनकि उहाँ अत्यन्तै सामान्य हुनुहुन्छ, उहाँको प्रभाव अत्यन्तै कम छ र उहाँ भव्यताबाट टाढा हुनुहुन्छ” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। परमेश्‍वरका वचनले मेरो साँचो स्थिति प्रकाश गरे। जब मैले मेरो वर्षौँको आस्थालाई सम्झेँ, त्यहाँ मैले प्रशंसा गरेका सबै मानिसमा क्षमता र प्रतिभा थिए, र अरूले समर्थन र कदर गर्थे, र मैले तिनीहरूका प्रत्येक शब्द र कार्यलाई अनुकरणीय कुराको रूपमा हेरेँ। मैले परमेश्‍वरको अभिप्राय के थियो, मेरा कार्य परमेश्‍वरले चाहेअनुसार वा सत्यता सिद्धान्तअनुसार छन्-छैनन् भनेर आफूलाई कहिल्यै सोधिनँ, मैले केवल आँखा चिम्लेर अरूलाई आराधना गरेँ, पछ्याएँ, अनि तिनीहरूजस्तै हुन समेत चाहेँ। म त्यो पूरै समय गलत मार्गमा रहेकी थिएँ, धेरै कष्ट र काम पछ्याउने, कर्तव्य निर्वाह गर्दा क्षमता र अनुभवमा भर पर्ने गर्थेँ। मैले सत्यता सिद्धान्त खोज्न ध्यान केन्द्रित गरेकी थिइनँ, र आफ्नै जीवन प्रवेशमा झन् कम जोड दिएकी थिएँ। परिणामस्वरूप, मैले मेरो आस्थाका यतिका वर्षमा धेरै सत्यता बुझेकी थिइनँ, र मेरो जीवनलाई हानि पुगेको थियो। मैले आफू निकै अज्ञानी र दयनीय रहेछु भन्‍ने थाहा पाएँ। परमेश्‍वरले हामीले धेरै वचन दिनुभएको छ, र मैले सायदै तीमध्ये कुनै याद गरेकी थिएँ। तर म एनीले भनेका सबै कुरा, तिनले व्यक्त गरेका सबै विचार, प्रस्टसँग सम्झन सक्थेँ, र तिनलाई पूरा गर्न सधैँ हतार गर्थेँ। कर्तव्यमा म सधैँ उनमा भर परेकी थिएँ, र परमेश्‍वरका लागि मेरा हृदयमा ठाउँ नै राखेकी थिइनँ। एनीसँग भएको कुराले मलाई पूरै खुलासा गरिदियो। विशेष गरी, उनको बर्खास्तपछि, जब उनका अधिकांश समस्या प्रकाश भइसकेका थिए, र हामीले फेरि काम गर्न सुरु गर्‍यौँ, मेरो मनमा अझै पनि उनको यो भव्य छवि थियो। मेरो कर्तव्यमा म उनमा भर परिरहेँ, “कमजोर भालु अझै पनि हरिणभन्दा बलियो नै हुन्छ,” भन्‍ने उखानबारे सोचिरहेँ, र एनीमा केही समस्या भए पनि मभन्दा अझै कुशल नै रहेको ठानेँ। यो पूर्णतः शैतानी हेराइ थियो। मैले उनलाई धेरै आराधना गरेँ, हामीबीचको अन्तरक्रियामा मैले सत्यता सिद्धान्त खोजिनँ र मसँग खुट्याउने क्षमताको पूरै कमी थियो। मैले कामकुरालाई निरन्तर शैतानको दुष्ट शब्दहरूअनुसार हेरिरहेकी थिएँ। र पछि, एनीको धेरैभन्दा धेरै समस्या बाहिर आएपछि पनि, मैले अझै उनलाई खुट्याइनँ वा खुलासा गरिनँ। मैले केवल उनलाई पछ्याइरहेँ, उनीद्वारा बाँधिइरहेँ, र नकारात्मकता र दुःखको स्थितिमा जिइरहेँ। मैले जे पाएँ, म साँच्चिकै त्यसकै हकदार थिएँ! मैले एनीलाई आदर गरिरहेकी र कर्तव्य निर्वाहमा उनीमाथि नै भर परिरहेकी थिएँ, तर उनले मलाई कहिले के दिएकी थिइन्? बहकाउने, नियन्त्रण र अस्वीकार गर्ने। उनले मलाई दुःखी र दमित महसुस गराएकी थिइन्, मुक्त हुने कुनै आशा विना, र म परमेश्‍वरबाट झन् झन् टाढा भएकी थिएँ। मैले परमेश्‍वरमा विश्‍वास गरेकी भए पनि, उहाँमा भर परेकी वा उहाँलाई आदर गरेकी, र सत्यता पछ्याएकी थिइनँ। मैले केवल मानिसलाई आराधना गरेँ, पछ्याएँ। म खुट्याउने क्षमता नभएकी मूर्ख थिएँ। त्यसरी असफल भएर ढल्नु साँचो रूपमा परमेश्‍वरको धार्मिकता र मुक्ति थियो। यो कुराको प्रकटीकरणपछि, मैले आफू रहेको गलत बाटोलाई ध्यानपूर्वक हेर्न, आफूले पालेका बेतुके सोचको परीक्षण गर्न र आफ्ना समस्या हल गर्न सत्यता खोज्न सफल भएँ। सोही समयमा, सत्यता पछ्याउनुको महत्त्वको पनि अनुभूत भयो। परमेश्‍वरले भन्नुभयो, “सत्यताको पछि नलाग्‍ने मानिसहरू अन्त्यसम्म पछि लाग्न सक्दैनन्” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ), र यो एकदम साँचो थियो। सत्यता नपछ्याउनेहरू परमेश्‍वरबाट खुलासा भएर हटाइने थिए। मैले आदर गरेको व्यक्तिको असफलता—र मेरा आफ्नै असफलता पनि—यसको उत्कृष्ट प्रमाण थिए।

एक-दुई महिनापछि, सुसमाचार कामका लागि सारालाई मेरो जोडी बनाइयो। मैले सुनेँ, परमेश्‍वरमा विश्‍वास गर्न थालेपछि, उनले कर्तव्य पूरा गर्न राम्रो जागिर छोडेकी छिन्, कठिनाइ सहन साँच्चिकै सक्षम छिन्, ठुलो क्षमता छ, र सुसमाचार फैलाएको अनुभव छ। मैले उनलाई केही समय यता चिनेकी र, उनले मण्डलीको कामलाई ख्याल गरेको देखेकी थिएँ। उनी भेलाहरूमा सक्रिय भएर सङ्गति गर्थिन्, परिस्थिति जस्तोसुकै होस्, जतिसुकै मानिस हुन्, उनले कहिल्यै बाँधिएको महसुस गरिनन्, र अत्यन्त शान्त र निर्भीक भएर बोल्थिन्। ब्रदर-सिस्टरहरू समस्यामा पर्दा सङ्गति र मद्दत गर्थिन्, र सबैले उनलाई साँच्चिकै अनुमोदन गर्थे। मलाई लाग्यो, उनी सत्यता पछ्याउने व्यक्ति हुन्, र उनलाई धेरै सम्मान गरेँ। उनीसँग काम गर्ने अवसर पाउँदा एकातिर म खुसी थिएँ, अर्कोतिर, मेरो पहिलेको असफलता, अनि अरूको क्षमता र वरदानलाई कदर गर्दा कसरी तिनीहरूलाई आराधना गर्न र पछ्याउन थालेँ भनी सम्झेँ। यसले गर्दा मैले गलत बाटो लिएकी थिएँ, यो मेरो जीवनका लागि हानिकारक भएको थियो। म जान्दथेँ, सारासँग अन्तरक्रिया गर्दा मैले कामकुरालाई त्यस्तो भ्रामक दृष्टिकोणले हेर्नु हुँदैन, र उनीसँग मैले सत्यता सिद्धान्तअनुसार कुरा गर्नु पर्छ । सारासँग सुसमाचार सुनाउने असल क्षमता र अनुभव थियो, त्यसैले मैले उनीबाट सिकेर आफ्ना कमी भर्नुपर्थ्यो। तर, उनी भ्रष्ट स्वभाव, कमीकमजोरी भएकी भ्रष्ट व्यक्ति पनि थिइन्। मैले उनलाई आराधना गर्नु र उनमा भर पर्नु मिल्दैनथ्यो। यदि उनको कर्तव्यमा समस्या वा विचलन छ भने, मैले आँखा चिम्लेर उनलाई पछ्याउनु मिल्दैनथ्यो। मैले खुट्याउनु पर्थ्यो र उनलाई सत्यता सिद्धान्तअनुसार व्यवहार गर्नुपर्थ्यो। पछि, हाम्रो कामसम्बन्धी छलफलमा, साराको अधिकांश सुझाव त्यति व्यवहारिक थिएनन्। केही अन्य सिस्टरहरू र मैले ती सुझावले काम नगर्ने पायौँ, तर साराले ती सुझावमा नै जोड् दिन्थिन्। उनको विचारको अनुमोदन नहुँदा, हामी यसैमा अड्किन्थ्यौँ, र लामो समयसम्म गतिरोध रहन्थ्यो, जसले हाम्रो काममा साँच्चिकै ढिलाइ गर्थ्यो। बिस्तारै, मैले सारा अहङ्कारी, आत्मधर्मी र जिद्दी रहेको देखेँ, र उनको सुझाव नअपनाउँदा उनी अप्रसन्न हुन्थिन्। उनी रिसाउँथिन्, र यो अरू मानिसलाई बाँध्ने कुरा थियो। उनले हाम्रो समूहमा सकारात्मक भूमिका निभाइरहेकी थिइनन्, र उनले कामको प्रगतिमा बाधा अवरोध गरिन्, त्यसैले मैले उनको यो लगातारको व्यवहारबारे अगुवालाई बताएँ। परिस्थिति बुझेपछि, अगुवाले साराको समस्या खुलासा र विश्लेषण गरिन्, अनि उनलाई मद्दत गर्न खोजिन्, तर साराले यो स्विकार्न मानिनन्, त्यसैले अगुवाले उनलाई बर्खास्त गरिन्। त्यो अनुभव गरेर, मेरो मनमा शान्ति छायो। मलाई लाग्यो, बल्ल मैले आफ्नो भ्रामक विचार बदलेकी छु, र मैले पहिलेजस्तो मानिसलाई आराधना गर्न र पछ्याउन छाडेकी छु। खुट्याउने क्षमता पाउन र पाठ सिक्नका लागि मद्दत गर्न ती परिस्थिति खडा गर्नु भएकोमा म परमेश्‍वरप्रति निकै आभारी भएँ।


४४. मैले थुनामा बिताएका दिनहरू

जुलाई २००६ मा, मैले सर्वशक्तिमान्‌ परमेश्‍वरको आखिरी दिनहरूको काम स्विकारेँ। परमेश्‍वरमाथिको मेरो विश्‍वासलाई मेरो श्रीमानले पनि समर्थन गरे, र हाम्रो घरमा आउने ब्रदर-सिस्टरहरूलाई तिनले खुशीसाथ स्वागत गर्थे। पछि तिनले सर्वशक्तिमान्‌ परमेश्‍वरका विश्‍वासीहरूले सरकारको दमन र पक्राउ भोग्‍न सक्छन् भन्‍ने सुनेछन्, र तिनी वकिल कार्यालयमा काम गर्ने मेरो मामाको छोरालाई सोध्‍न गएछन्। घर आएपछि तिनले मलाई भने, “तिम्रो मामाको छोराले भनेको, सरकारले धार्मिक आस्थामाथि कारबाही गरिरहेको छ, खास गरी सर्वशक्तिमान्‌ परमेश्‍वरका विश्‍वासीहरूमाथि। अनि, एउटा विश्‍वासीको कारण उसको सिङ्गो परिवार मुछिनेछ। अबदेखि सर्वशक्तिमान्‌ परमेश्‍वरमा विश्‍वास नगर। विश्‍वासै गर्नु छ भने, थ्री-सेल्फ चर्च जाऊ।” मेरो श्रीमानले विश्‍वासका कुराहरू बुझेका छैनन् भन्‍ने मलाई थाहा भयो। मैले तिनलाई भनेँ, “थ्री-सेल्फ चर्च कम्युनिस्ट पार्टीले स्थापना गरेको हो। “तिनीहरूले देशभक्ति र पार्टीप्रेमलाई पहिलो प्राथमिकता दिन्छन्, त्यसपछि परमेश्‍वरप्रतिको प्रेम आउँछ। तिनीहरूले पार्टीलाई परमेश्‍वरभन्दा ठूलो ठान्छन्। त्यो विश्‍वास होइन। म थ्री-सेल्फ चर्च जान सक्दिनँ।” तिनले भने, “सर्वशक्तिमान्‌ परमेश्‍वरमा विश्‍वास गर्नु राम्रो हो, तर तिमीले परिस्थितिलाई स्पष्‍टसित हेर्नुपर्छ। अहिले यो कम्युनिस्ट पार्टीको संसार हो, र तिमीले विश्‍वास कायम राख्यौ भने, हामीले जागिर गुमाउन सक्छौँ। के तिमी अस्पतालको जागिर त्याग्‍न तयार छौ? यति मात्र होइन, हाम्रो बन्धकी ऋण छ र हाम्री छोरीलाई हुर्काउन पैसा चाहिन्छ। पैसाविना हामी कसरी बाँच्‍न सक्छौँ? यदि तिमीलाई जेल भयो भने, मानिसहरूले मलाई हेला गर्नेछन् र छोरीलाई कक्षाका साथीहरूले गिल्‍ला गर्नेछन्। तिमीले हाम्रो बारेमा पनि सोच्‍नुपर्छ! तिमीले विश्‍वास गर्न छोड।” अविश्‍वासी भएकोले मेरो श्रीमानलाई यी कुराहरूको चिन्ता हुन्छ भन्‍ने थाहा थियो,  त्यसकारण मैले तिनलाई भनेँ, “कम्युनिस्ट पार्टी नास्तिक हो र यसले परमेश्‍वरमा विश्‍वास गर्नेहरूलाई सधैँ सताएको छ।  पार्टीको सतावटको कारण म आफ्‍नो विश्‍वास छोड्नेछैनँ। डरपोकहरू स्वर्गको राज्यमा प्रवेश गर्न सक्दैनन्—तपाईंलाई थाहा छैन र? अहिले विपत्तिहरू झन्झन् खराब हुँदै गइरहेका छन्। मुक्तिदाता सर्वशक्तिमान्‌ परमेश्‍वरले सत्यता व्यक्त गर्नुभएको छ र आखिरी दिनहरूको न्यायको काम गर्नुभएको छ, जुन मानवजातिलाई पूर्ण रूपमा शुद्ध पार्न र मुक्ति दिनको लागि हो ताकि हामी महाविपत्तिमा बाँच्‍न सकौँ र परमेश्‍वरको राज्यमा लगिन सकौँ।  यो फेरि कहिल्यै नआउने अवसर हो! परमेश्‍वरमा विश्‍वास गर्नुको अर्थ केही क्षणिक कष्ट र खतरा आउनेछन्, तर यसमार्फत हामीले सत्यता र परमेश्‍वरको मुक्ति प्राप्त गर्न सक्छौँ। महत्त्वपूर्ण कुरा त्यही हो।” मेरो श्रीमानले भने, “परमेश्‍वरको राज्यमा प्रवेश गर्नु त धेरै टाढाको कुरा हो। अहिलेलाई सबभन्दा वास्तविक कुरा भनेको सुखी जीवन जिउनु हो। भविष्यमा के होला मलाई त्यसको चिन्ता छैन, र म त्यसबारेमा सोच्‍न पनि चाहन्‍नँ।” पछि, म अझै पनि भेलाहरूमा गइरहने र कर्तव्य निभाउने गरिरहेको छु भन्‍ने देखेर तिनले मसँग झगडा गरे। तिनले भने: “सधैँ यसरी खतरामा जिउनुको अर्थ हुँदैन। यदि तिमीले विश्‍वास गरिरह्यौ भने, हाम्रो परिवार तोडिनेछ।” मैले सोचेँ: “सायद मैले आफ्‍नो विश्‍वासमा जिद्दी गरेँ भने परिवार साँच्‍चै तोडिनेछ। मेरी छोरी भर्खर नौ वर्षकी भई, र उसको साथमा सबै परिवार भएन भने उसलाई धेरै चोट पुग्‍नेछ।” त्यो बेला म आफ्‍नो परिवार गुमाउन चाहन्‍नथेँ, तर श्रीमानले मेरो विश्‍वासमा बाधा पुर्‍याइरहेका थिए, र अवस्था यस्तै भइरहे, मैले कसरी कर्तव्य निभाउन सक्थेँ र? मेरी छोरी, मेरो परिवार, र परमेश्‍वर—म कसैलाई पनि त्याग्‍न तयार थिइनँ। यो द्विविधामा संघर्ष गरिरहेको बेला, मलाई प्रभु येशूको यो वचन याद आयो: “मलाईभन्दा बढी आफ्ना बुबा वा आमालाई प्रेम गर्ने मेरो लायक हुँदैन: अनि मलाईभन्दा बढी छोरा वा छोरीलाई माया गर्ने मेरो लायक हुँदैन। र आफ्नो क्रूस बोकेर मेरो पछि नलाग्‍ने, मेरो लायक हुँदैन” (मत्ती १०:३७-३८)। मैले युगौँयुगका ती सबै सन्तहरूबारे सोचेँ, जसले सुसमाचार प्रचार गर्दै र परमेश्‍वरको गवाही दिँदै परमेश्‍वरको आज्ञा पूरा गर्न सबथोक त्यागेका थिए, र परमेश्‍वरबाट आएका धेरै सत्यताबाट भरणपोषण पाएकीले, मैले पनि परमेश्‍वरको इच्‍छाप्रति ध्यान दिनुपर्थ्यो र परिवार रक्षा गर्नकै लागि विश्‍वास र कर्तव्य त्याग्‍नु हुँदैनथ्यो। मैले परमेश्‍वरबारे सोचेँ, जो हामीलाई शैतानको शक्तिबाट बचाउनको लागि देहधारी बनेर आउनुभयो, अनि ठूलो रातो अजिङ्गरको दमन, पक्राउ, निन्दा र दोषारोपण, साथै धार्मिक समुदायको इन्कार र गाली सहँदै हामीलाई मलजल र भरणपोषण गर्न चुपचाप सत्यता व्यक्त गरिरहनुभयो। मानवजातिप्रतिको परमेश्‍वरको प्रेम कति महान् छ! परमेश्‍वरबाट मैले धेरै कुरा प्राप्त गरेकी थिएँ, तर यस क्रममा मैले परिवार र छोरीलाई महत्त्‍व दिइरहेकी थिएँ, परमेश्‍वरको प्रेमको ऋण कसरी तिर्ने भन्‍नेबारेमा सोचिरहेकी थिइनँ। मेरो विवेक कहाँ थियो र? यो सोचेपछि, मलाई परमेश्‍वरप्रति धेरै ऋणी भएको अनुभव भयो, अनि मेरो श्रीमानले मलाई जसरी बाधा वा दबाब दिए पनि, म परमेश्‍वरलाई नै पछ्याउनेछु, सुसमाचार प्रचार गर्नेछु र परमेश्‍वरको गवाही दिनेछु भनेर सङ्कल्प गरेँ।

त्यसपछि, मण्डलीमाथि कम्युनिस्ट पार्टीको दमन झन्झन् कठोर बन्यो र मेरो श्रीमानको विरोध अझै तीव्र भयो। सन् २००७ को दोस्रो उत्तरार्धमा, ओलम्पिक खेलको लागि स्थिरता कायम गर्ने नाममा, पार्टीले धार्मिक आस्थामाथि कारबाही चलायो र मण्डलीहरूलाई दमन गर्‍यो, र कैयौँ ब्रदर-सिस्टरहरू पक्राउ परे। सेप्टेम्‍बरको एक बिहान म सुसमाचार सुनाउन बाहिर जान तयार भइरहेको बेला, मेरो श्रीमानले मलाई रोके र मलाई एक्लै छोड्दै छोडेनन्। तिनले मेरो जेठा दाजुलाई बोलाए, र मलाई भने, “केही दिन पहिले तिम्रो मामाको छोराले भनेका थिए कि राजनीतिक तथा कानुनी मामला समितिले सुरक्षा र न्याय निकायहरूको संयुक्त कारबाही चलाएको छ, र व्यापक रूपमा सर्वशक्तिमान्‌ परमेश्‍वरका विश्‍वासीहरूलाई पक्रर्न कैयौँ अधिकारीहरू खटाएको छ। तिनीहरूलाई पक्राउ गरिएपछि, जेल सजाय दिइन्छ। त्यसकारण परमेश्‍वरमा विश्‍वास गर्न छोड न, हुन्‍न?।” मेरो दाजुले पनि मलाई अनुरोध गरे, “विश्‍वास गर्नु राम्रो कुरा हो मलाई थाहा छ, तर पार्टीले मानिसहरूलाई परमेश्‍वरमा विश्‍वास गर्न दिँदैन। हामीसँग तिनीहरूसँग लड्ने शक्ति छैन, त्यसकारण तैँले आफ्‍नो विश्‍वास अभ्यास गर्न चाहन्छस् भने, घरमै गर्। बाहिर गएर सुसमाचार सुनाउन छोड्। पक्राउ परिस् भने के गर्छस्?” मैले भनेँ: “मलाई थाहा छ, तपाईंहरूले मेरो हित चाहनुहुन्छ, तर सबैभन्दा धर्मी कुरा भनेको परमेश्‍वरमा विश्‍वास गर्नु र सुसमाचार सुनाउनु हो, ताकि अझै धेरै मानिसहरूलाई परमेश्‍वरले मुक्ति दिन सक्‍नुहोओस्। यो सम्‍भव हुने सबभन्दा ठूलो असल काम हो। के मैले आफ्‍नो रक्षा गर्नकै लागि सुसमाचार सुनाउन छोड्नु अत्यन्तै स्वार्थी काम हुँदैन र?” त्यो सुनेर मेरो श्रीमानले घुँडा टेक्दै भने, “म तिमीलाई बिन्ती गर्छु। हाम्रो घर र बच्‍चाको लागि परमेश्‍वरमा विश्‍वास गर्न छोड। विश्‍वास गर्‍यौ भने, हाम्री छोरीले विश्‍वविद्यालय जान वा राम्रो जागिर खान पाउनेछैन। उसको भविष्य बरबाद हुनेछ! हाम्रो एउटै मात्र सन्तान छ—तिमीले उसको बारेमा सोच्‍नुपर्छ! यदि तिमी पक्राउ पर्‍यौ भने म बाहिर जाँदा मानिसहरूले मेरो कुरा काट्नेछन्। मलाई भन, मसँग कुन इज्‍जत बाँकी हुन्छ र?” मेरो श्रीमानलाई त्यस्तो अवस्थामा देखेर, के गर्ने मलाई साँच्‍चै थाहा भएन। तिनी सधैँ अभिमानी थिए, तर अहिले मेरो दाजुको अगाडि मलाई घुँडा टेकेर बिन्ती गरिरहेका थिए। मैले विश्‍वास गर्न जोड दिन्थेँ भने तिनलाई चोट पुग्‍थ्यो। अनि मेरो विश्‍वासको कारण पार्टीले अन्तिममा मेरी छोरीलाई विश्‍वविद्यालयमा भर्ना हुन दिएन, र यसले गर्दा उसले राम्रो जागिर र राम्रो भविष्य पाइन भने के होला? मेरो दाजुसमेत मेरो विश्‍वासको विरुद्धमा थिए। मेरो विश्‍वासको कारण म र मेरो श्रीमानको सम्‍बन्धमा आँच आएको मेरो परिवारले थाहा पाएमा तिनीहरूले पक्‍कै मेरो विश्‍वासमा बाधा दिने थिए। त्यसरी मेरो लागि विश्‍वासको बाटो अझै कठिन हुने थियो। तर यदि मैले मेरो श्रीमानको कुरा मानेर विश्‍वास त्याग्‍ने वाचा गर्थेँ भने, के त्यो परमेश्‍वरलाई त्याग्‍नु हुँदैनथ्यो र? मैले यसबारेमा जति विचार गरेँ, मलाई त्यति चिन्ता लाग्यो, त्यसकारण मेरो हृदयको रक्षा गर्न अनुरोध गर्दै मैले मनमनै परमेश्‍वरलाई प्रार्थना गरेँ। त्यस बेला मैले पहिले पढेको परमेश्‍वरका वचनहरूको एउटा खण्ड याद गरेँ: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)।  वास्तवमै हो! बाहिरी रूपमा मेरो परिवारले मलाई बाधा दिइरहेजस्तो देखिन्थ्यो, तर वास्तवमा मलाई शैतानले जाँचिरहेको थियो। परमेश्‍वरमा विश्‍वास गर्दै र आफ्‍नो कर्तव्य निभाउँदै, म सही मार्गमा थिएँ। शैतानले मलाई बाधा दिन र परमेश्‍वरलाई त्याग्‍न लगाउनको लागि मेरो परिवार प्रयोग गरिरहेको थियो। म शैतानको छलमा पर्नु हुँदैनथ्यो, बरु दह्रिलो भएर खडा हुनुपर्थ्यो, र गवाही दिँदै शैतानलाई लज्‍जित पार्नुपर्थ्यो। यो सोचेपछि, मैले गम्‍भीरतासाथ तिनीहरूलाई भनेँ, “परमेश्‍वरले नै सबै कुराको निर्णय गर्नुहुन्छ। हाम्रो काम र भविष्य सबै परमेश्‍वरले नै तय गर्नुहुन्छ, चाहे कम्युनिस्ट पार्टीले जेसुकै भनोस्। देश र राजनीतिक पार्टीहरूको उदय र विलय, र एउटा मामुली व्यक्तिको भविष्य सबै परमेश्‍वरकै हातमा छन्। तपाईंहरू दुवैलाई थाहा छ, म विश्‍वासी हुनुअघि म कति रोगी थिएँ, र परमेश्‍वरले नबचाउनुभएको भए म धेरैपहिले मरिसक्थेँ। परमेश्‍वरले मलाई यो जीवन दिनुभयो र मैले उहाँबाट धेरै कुरा प्राप्त गरेको छु। मेरो लागि विश्‍वास नगर्नु वा कर्तव्य ननिभाउनु लाजमर्दो कुरा हुनेछ। के म मानवसमेत रहनेछु र? के मेरो जीवनको कुनै अर्थ हुनेछ र?” मेरो दाजुले आँखा तर्दै भन्‍नुभयो, “साँचो हो, विश्‍वास गरेपछि तँ निको भइस्। तर अहिले हामी कम्युनिस्ट पार्टीको अधीनमा जिइरहेका छौँ, र तिनीहरू विश्‍वासीहरूलाई पक्रर्न चाहन्छन्। के सुसमाचार प्रचार गर्न जानु आफूलाई आगोमा हाल्‍नुसरह हुँदैन र?” मेरो श्रीमान पनि हो त भन्दै तिनको पक्षमा उभिए। तर तिनीहरूले जे भने पनि मैले आफ्‍नो विश्‍वासमा जोड दिएँ। म परिवर्तन हुनेछैन भन्‍ने देखेर, तिनीहरूले कठोर युक्ति अपनाए। करिब एक महिनापछि, एक दिन म भेलाबाट घर पुग्‍नेबित्तिकै, मेरो श्रीमानले मलाई थप्‍पडले हानेर रिसाउँदै भने, “पार्टीले उन्माद रूपमा विश्‍वासीहरूलाई पक्राउ गरिरहेको छ तर तँ अझै पनि भेलाहरूमा गइरहेकी छस्। म तँलाई विश्‍वास गर्न दिनेछैन! मैले तँलाई यतिका वर्षसम्‍म सम्‍मान गरेँ, र कहिल्यै तँमाथि हात उठाइनँ। तेरो दाजु-भाउजूले तँलाई मैले नै पुलपुल्याएको हुँ, त्यसैले तँलाई ठीक ठाउँमा ल्याउनुपर्छ, र परमेश्‍वरमा विश्‍वास गर्ने अवसर दिनु हुँदैन भनेका छन्।” तिनको व्यवहार देखेर छक्‍क पर्दै मैले तिनलाई एकटक लगाएर हेरेँ। मलाई आँखामा हेर्न डराएर तिनले शिर झुकाएर भने, “म साँच्‍चै तँलाई कुट्न चाहन्‍नँ। तर तेरो विश्‍वासको कारण तँ पक्राउ परी जेल पर् भन्‍ने चाहन्‍नँ। यो तेरो आफ्‍नै भलाइको लागि हो।” तिनको मुखबाट यो कुरा सुन्दा साह्रै व्याकुल भएँ। मेरो श्रीमानले मसँग सधैँ राम्रो व्यवहार गर्दै आएका थिए, तर सतावटको डरले तिनी कम्युनिस्ट पार्टीको औजार बने। तिनले मलाई परमेश्‍वर त्याग्‍न लगाउन खोजिरहेका थिए। त्यो कसरी मेरो आफ्‍नै भलाइको लागि थियो र? पछि, म विश्‍वास कायम राख्‍न कति दृढ छु भन्‍ने देखेर, तिनी काममा जानै छोडे। तिनले मलाई पछ्याइरहन्थे, परमेश्‍वरको वचन पढ्न, भेलामा जान, वा कर्तव्य निभाउन दिँदैनथे। त्यो बेला मण्डलीमा धेरै काम थियो, तर तिनले मलाई नजरबन्दी गरेर राखेका थिए र मैले आफ्‍नो कर्तव्य निभाउन पाउँदिनथेँ। मैले तिनलाई मेरो विश्‍वासमा बाधा नदिन अनुरोध गरेँ। मैले भनेँ, “पहिले तपाईंले मेरो विश्‍वासमा समर्थन गर्दा परमेश्‍वरले तपाईंलाई कार दुर्घटनाबाट धेरैपटक बचाउनुभयो। परमेश्‍वरले हामीलाई यति धेरै अनुग्रह गर्नुभएको छ, र पनि कसरी तपाईं उहाँको विरोध र इन्कार गर्न सक्‍नुहुन्छ?” तिनले भने, “विगतमा, परमेश्‍वरमाथिको तिम्रो विश्‍वास फाइदाजनक थियो, तर अहिले अवस्था यस्तो छैन। तिमीले जबसम्‍म परमेश्‍वरमा विश्‍वास गर्छौ, तबसम्‍म पार्टीले तिमीलाई छोड्नेछैन र हाम्रो परिवारमा समस्या आउनेछ। के हामी विश्‍वासले बाँच्‍न सक्छौँ?” पछि, आफू पनि मुछिने डरले, तिनले डिभोर्स गरौँ भने। यो कुराले मलाई साह्रै धक्‍का पुग्यो, तर ठूलो रातो अजिङ्गरप्रतिको मेरो घृणा अझै ठूलो थियो। तिनले मलाई अत्याचार र कुटपिट गरिरहेका थिए र अहिले तिनी डिभोर्स गर्न चाहन्थे। यो सबै कम्युनिस्ट पार्टीको दमनबाट आएको थियो। मलाई परमेश्‍वरका वचनहरूको यो खण्ड याद आयो: “समय अहिले नै हो: त्यस भूतको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसतिर आफ्नो पिठिउँ फर्काउने अनुमति दिनका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ। परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? स्नेह कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु?” (वचन, खण्ड १। परमेश्‍वरको देखापराइ र काम। काम र प्रवेश (८))। पार्टी परमेश्‍वरविरोधी र परमेश्‍वरलाई घृणा गर्ने पिशाच हो। यसले परमेश्‍वरको कामलाई अवरोध र नाश गर्न विश्‍वासीहरूलाई पक्राउ गर्छ र सताउँछ। यसले परमेश्‍वरको कामको निन्दा गर्न र मानिसहरूलाई मूर्ख बनाउन हरकिसिमका अफवाहहरू फैलाउँछ, ताकि तिनीहरूले परमेश्‍वरको विरोध गरून् र अन्तिममा नष्ट होऊन्। यसले इसाईहरूका परिवारलाई समेत दबाउँछ र सताउँछ, ताकि एक जना व्यक्तिको विश्‍वासले गर्दा पूरै परिवारलाई कष्ट होस्। सुरुमा मेरो परिवारले मेरो विश्‍वासलाई समर्थन गरेको थियो, तर पार्टीको सतावट र अफवाहले गर्दा तिनीहरू परमेश्‍वरको विरोध गर्ने गिरोह बने। यो पार्टी अत्यन्तै दुष्ट छ! मलाई परमेश्‍वरका वचनहरूको अर्को खण्ड याद आयो: “परमेश्‍वरको प्रेमलाई खोजी गर्ने एक सामान्य व्यक्तिको रूपमा परमेश्‍वरका मानिसमध्ये एक बन्‍न राज्य प्रवेश गर्नु तिमीहरूको साँचो भविष्य, र सबैभन्दा मूल्यवान् र महत्त्वको जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहको लागि जिउँछन्, र तिनीहरू शैतानको लागि जिउँछन्, तर आज तिमीहरू परमेश्‍वरको लागि जिउँछौ, र परमेश्‍वरको इच्‍छालाई पूरा गर्नको लागि जिउँछौ। यही कारणले गर्दा नै तिमीहरूको जीवन सबैभन्दा महत्त्वपूर्ण छ भनेर म भन्छु। परमेश्‍वरले चुन्‍नुभएका मानिसहरूको यो समूहले मात्रै सबैभन्दा महत्त्वको जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैनन्” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। परमेश्‍वरका वचनहरू मनन गर्दा मलाई ज्योति मिल्यो। मैले परमेश्‍वरको आखिरी दिनहरूको काम स्विकारेकी थिएँ। उहाँका वचनहरूबाट धेरै मलजल र भरणपोषण प्राप्त गर्दै, सृष्टि गरिएको प्राणीको रूपमा आफ्‍नो कर्तव्य निभाउँदै, सुसमाचार सुनाउँदै र परमेश्‍वरको लागि गवाही दिँदै, र धेरै मानिसहरूलाई परमेश्‍वरको अघि आएर मुक्ति पाउन मदत गर्दै आइरहेकी थिएँ। यो सबैभन्दा धर्मी, र सबैभन्दा मूल्यवान् कार्य थियो, र मैले परिवारको रक्षा गर्न आफ्‍नो विश्‍वास र कर्तव्य त्याग्‍न सक्दिनथेँ। मैले परमेश्‍वरलाई अन्त्यसम्‍मै पछ्याउनुपर्थ्यो, चाहे त्यसको लागि डिभोर्स नै किन गर्नु नपरोस्। त्यसैले मैले मेरो श्रीमानलाई भनेँ, “मैले यो मार्ग लिने सङ्कल्‍प गरेकी छु। तर तपाईंले डिभोर्स गर्ने जिद्दी गर्नुभएको छ, म सहमत छु।”

त्यही दिन हामी प्रक्रिया पूरा गर्न नागरिक मामला ब्यूरो गयौँ। मैले हस्ताक्षर गर्न लागेको बेला, मेरो दाजु र भाउजू दौडिँदै आइपुगे र मलाई केही नभनी कारमा तान्दै लगेर तिनीहरूको पसलमा पुर्‍याए। मेरो बुबा त्यहाँ आइसक्‍नुभएको रहेछ, र मलाई देख्‍नेबित्तिकै उहाँले मलाई हिर्काउन हात उठाउनुभयो। कर्मचारीले हतारहतार उहाँलाई रोके। उहाँ चिच्याउनुभयो, “मलाई त सरकारले तेरो विश्‍वासमा समर्थन गर्छ भन्‍ने लागेको थियो। तँ पक्राउ पर्न सक्छस् र तेरो परिवार पनि मुछिनेछ भन्‍ने थाहा थिएन। तैँले अब परमेश्‍वरमा विश्‍वास गर्न पाउँदैनस्। विश्‍वास गरिस् भने, तँ मेरो छोरी होइनस्!” मैले भनेँ, “बुबा, हामीलाई परमेश्‍वरले सृष्टि गर्नुभएको हो, र उहाँले नै सबैथोकमाथि शासन गर्नुहुन्छ। मानिसहरूले उहाँलाई विश्‍वास र आराधना गर्नुपर्छ।” मैले बोलिसक्‍नुपहिले नै मेरो दाजु कराए, “तँ परिवार गुमाउनुपरे पनि विश्‍वास गर्न चाहन्छस्?” मैले जोड दिएर भनेँ, “मेरो विश्‍वासमा केही गल्ती छैन। तिनले नै डिभोर्स चाहेका हुन्—परिवारबाट टाढा जाने म होइनँ।” मेरो दाजु फेरि चिच्याए, “सरकारी काम गर्ने मेरो साथीले भनेको, सरकारले सर्वशक्तिमान्‌ परमेश्‍वरका विश्‍वासीहरूलाई दमनको मुख्य निसाना घोषणा गर्दै एउटा दस्तावेज जारी गरेको छ। उसले हामीलाई तेरो निगरानी गर्नू र तँलाई विश्‍वास गर्नबाट रोक्‍नू भनेर भनेको छ, ताकि हामी पनि तँसँग मुछिन नपरोस्।” अनि, तिनले बाँसको चोयाले मलाई आँखामा हाने र चिच्याउँदै भने, “यति कुरा नि देख्‍न नसक्‍ने तँलाई म अब सिकाउँछु!” मेरो परिवारले यस्तो व्यवहार गर्दा साह्रै मन दुख्यो। तिनीहरूबाट उम्कन मैले आफ्‍नो सारा शक्ति प्रयोग गरेँ र बाहिर भागेँ। घर फर्कँदा म बाटोभरि रोएँ। मलाई साह्रै विवश र एकलो महसुस भयो, र यो मार्गमा कसरी रहने मलाई साँच्‍चै थाहा थिएन। आँसु झार्दै, मैले परमेश्‍वरलाई प्रार्थना गरेँ, “हे परमेश्‍वर, अहिले मेरो पूरै परिवार मेरो विरुद्धमा छन्, मलाई बाधा दिन्छन् र मैले विश्‍वास गर्नु हुँदैन भन्छन्। मलाई साह्रै गाह्रो भइरहेको छ। परमेश्‍वर, बिन्ती छ, मलाई तपाईंको इच्‍छा बुझ्‍न र यो परिस्थितिबाट पार पाउन अगुवाइ गर्नुहोस्।” प्रार्थना गरिसकेपछि, मलाई परमेश्‍वरका वचनहरूको एउटा खण्ड याद आयो: “सायद, तिमीहरू सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रो निम्ति अझै अत्याधिक र अनन्त महिमाको काम गर्छ।‘ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू उपहास र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने यही देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरैजसो वचनहरू पूरा हुन समय लाग्छ; यसर्थ, मानिसहरू परमेश्‍वरको वचनको कारण विशुद्ध गरिन्छन्, जो कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि यसलाई मानिसहरूको यो समूहलाई पूर्ण बनाउने मौकाको रूपमा प्रयोग गर्दै, उहाँको कार्यको एउटा चरण पूरा गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)।  परमेश्‍वरका वचनहरूबाट मैले के बुझेँ भने, परमेश्‍वरले आखिरी दिनहरूमा ठूलो रातो अजिङ्गरको देशमा काम गरिरहनुभएको छ, जहाँ उहाँलाई तीव्र विरोध गरिन्छ, र हामी उहाँलाई पछ्याउनेहरूले अवश्य नै दमन र बहिष्कार सहनुपर्छ। परमेश्‍वरले यसरी काम गर्नुको कारण हामीले ठूलो रातो अजिङ्गर र यसको दुष्ट, परमेश्‍वरविरोधी सार देख्‍न सकौँ र यसको बहकाउमा पर्न छोडौँ भनेर हो। यो हाम्रो विश्‍वासलाई सिद्ध पार्नको लागि पनि हो, ताकि हामीले कठिनाइमा परमेश्‍वरको भरोसा गर्न र शैतानका शक्तिहरूको बाधामा नपरी परमेश्‍वरलाई पछ्याउन, र उहाँमा साँचो विश्‍वास गर्न सकौँ। तर थोरै कष्ट भोगेपछि नै मलाई विश्‍वास गर्नु गाह्रो रहेछ भन्‍ने लाग्यो। म नकारात्मकतामा जिइरहेकी थिएँ र यो परिस्थितिबाट भाग्‍न चाहन्थेँ। ममा साँच्‍चै विश्‍वासको कमी थियो। यी कठिनाइहरू सामना गर्दा, मलाई थाहा थियो, मैले यी परमेश्‍वरबाट आएका हुन् भनी स्विकार्नुपर्थ्यो। मैले प्रार्थना गर्नुपर्थ्यो र सत्यता खोजी गर्नुपर्थ्यो, अनि परमेश्‍वरको गवाही दिनुपर्थ्यो। सृष्टि गरिएको प्राणीको रूपमा, मैले गर्नुपर्ने त्यही थियो। परमेश्‍वरको इच्‍छा बुझेपछि मलाई हैरानीको महसुस  हुन छोड्यो। पछि थाहा भयो, मेरो श्रीमानले साँच्‍चै डिभोर्स चाहेका रहेनछन्, तर मेरो परिवारसँग कुराचाहिँ गरेका रहेछन् र मेरो विश्‍वास छोडाउन मदत मिल्छ भनेर तिनीहरूले यसो गरेका रहेछन्।

त्यसको केही समयपछि नै, मेरो श्रीमानले हामीलाई सपिङ गर्न कारमा लगिरहेको बेला, तिनले अचानक कार हाइवेतिर लगे, र सीधै मानसिक अस्पताल पुर्‍याए। तिनले मलाई घिस्साउँदै परामर्श कोठामा लगेर डाक्टरलाई भने, “यसले सर्वशक्तिमान्‌ परमेश्‍वरमा विश्‍वास गर्छे र प्रचार गर्दै आइरहेकी छे। तपाईंले यसलाई थुनेर अरू विश्‍वासीहरूबाट अलग राख्‍नुपर्‍यो। त्यो एडिक्टहरूलाई जस्तै। विश्‍वास र प्रचारमोह मुक्त भएपछि त्यो बाहिर आउन सक्छे।” त्यो साह्रै मन दुख्‍ने कुरा थियो। मलाई परमेश्‍वरमा विश्‍वास गर्नबाट रोक्‍न तिनले मलाई मानसिक रोगीहरूसँग राख्‍न चाहन्थे। त्यहाँ थुनिँदा मान्छे पागल हुन सक्थ्यो! मैले डाक्टरलाई तुरुन्तै भनेँ, “म पनि डाक्टर नै हुँ। मलाई भर्ना गर्नुभन्दा पहिले ममा मानसिक समस्या छ कि छैन भनेर निर्धारित गर्नुहोस्।” त्यसपछि मैले विगत केही वर्षदेखि मैले घरका मामलाहरू कसरी सम्‍हालेँ भन्‍नेबारेमा क्रमबद्ध रूपमा बताएँ। मेरो कुरा सुनेपछि, डाक्टरले मेरो श्रीमानलाई भने, “उहाँ मानसिक रोगी हुनुहुन्‍न। हामी उहाँलाई भर्ना गर्न सक्दैनौँ। तपाईंले जिद्दी गरेर यहाँ छोड्न चाहनुहुन्छ भने हामी उहाँको सुरक्षाको ग्यारेन्टी दिन सक्दैनौँ।” मेरो श्रीमानले मलाई त्यहाँ राख्‍न डाक्टरलाई जिद्दी गरिरहे। मैले भनेँ, “यहाँ थुन्‍नुभयो भने, म यहीँ आत्‍महत्या गर्छु।” यो तिनको जिम्‍मेवारीमा आइपर्नेछ भन्‍ने डरले, डाक्टरले मलाई राख्‍न मानेनन्। मेरो श्रीमानसँग मलाई घर लैजानेबाहेक अर्को विकल्‍प थिएन।

त्यस घटनाबाट मैले स्पष्ट रूपमा के थाहा पाएँ भने, मेरो श्रीमानले सधैँ सबै कुरा मेरो भलाइको लागि गरिरहेको दाबी गरे पनि, यो त देखावटी व्यवहार मात्रै रहेछ। एकपछि अर्को गर्दै तिनले आफ्‍नै हितहरू रक्षा गरिरहेका थिए, र यस क्रममा मलाई चोट दिइरहेका र अपमान गरिरहेका थिए। तिनले मलाई मानसिक अस्पतालमा समेत राख्‍न चाहे। मलाई विश्‍वासबाट रोक्‍नका लागि तिनी जे गर्न पनि तयार थिए। तिनले पार्टीको पक्ष लिएर परमेश्‍वरको विरोध गरेको कुराले, तिनले दुष्टतालाई प्रेम गर्छन्, शक्तिलाई पूजा गर्छन् र सत्यतालाई घृणा गर्छन् भन्‍ने देखाएको थियो। परमेश्‍वरका वचनहरूले भन्छन्, “विश्‍वासी र अविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। हामी दुई फरक बाटोमा थियौँ। म तिनीदेखि निराश थिएँ, तर हाम्रो बच्‍चाको लागि मात्रै मैले डिभोर्स गरिनँ। त्यसपछि, तिनले मसँग तर्क गर्ने र मलाई हकार्ने, र मैले विश्‍वास छोड्नुपर्छ भनेर भन्‍न कहिल्यै छोडेनन्। विशेष गरी ओलम्पिक हुन आँट्दाको समयमा, मेरो मामाको छोराले सरकारले सर्वशक्तिमान्‌ परमेश्‍वरका विश्‍वासीहरूलाई पक्राउ गर्ने कार्यमा जोड दिएको छ, र विश्‍वासीहरूलाई निर्दयी रूपमा दण्ड दिइँदै छ र कसैले पनि तिनीहरूलाई जमानतमा निकाल्‍न सक्दैनन् भनेको सुनेपछि, मेरो श्रीमानले मलाई निगरानीमा राखे र हरक्षण मलाई पछ्याइरहे। तिनले मलाई ११ दिन नजरबन्द गरेजसरी राखे। घरमा बसेर मैले कुनै पनि हालतमा विश्‍वास अभ्यास गर्न पाउँदिनथेँ। त्यसो गर्न, र कर्तव्य निभाउनको लागि, मैले परिवार छोड्नुपर्थ्यो। तर म मेरी छोरीलाई छोडेर साँच्‍चै जान सक्दिनथेँ। मैले उनलाई छोड्दा उनलाई निकै गाह्रो हुने थियो! यदि म उनको साथमा नहुँदा र उनलाई कसैले पनि हेरचाह नगरेर, उनले बाटो बिराए के हुने थियो? यस्तो सोच्दा मेरो आँसु झर्थ्यो। अत्यन्तै हैरानी महसुस गरेको बेला, मलाई परमेश्‍वरका वचनहरूको एउटा खण्ड याद आयो: “तैँले सत्यताको लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताको लागि अपमान सहनैपर्छ र अझै बढी सत्यता प्राप्त गर्नको लागि तैँले अझै बढी कष्टमार्फत गुज्रनैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्‌? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा प्रतिष्ठा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढिसकेपछि, मैले मेरो विश्‍वासका वर्षहरूलाई फर्केर हेरेँ। मलाई दमन गर्न र हैरानीमा पार्न, परमेश्‍वरबाट टाढा लैजान र उहाँलाई त्याग्‍न लगाउन शैतानले सधैँ मेरा आफन्तहरू प्रयोग गरिरहेको थियो। म मेरो परिवारको साथमा त थिएँ तर खुशी थिइनँ, र मेरो श्रीमानले मलाई परमेश्‍वरका वचनहरू पढ्न वा सुसमाचार सुनाउन र आफ्‍नो कर्तव्य पूरा गर्न दिँदैनथे। यो पीडादायी जीवन थियो। परमेश्‍वरले मलाई आखिरी दिनहरूमा जन्‍मेर उहाँको सुसमाचार सुनाउने बन्दोबस्त मिलाउनुभएको थियो, ताकि मैले सत्यता खोजी गर्न, मुक्ति पाउन र सृष्टि गरिएको प्राणीको रूपमा आफ्‍नो कर्तव्य  पूरा गर्न सकूँ। मैले खोजी गर्नुपर्ने कुरा त्यही थियो। मैले परमेश्‍वरका यी वचनहरूबारे सोचेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। यो साँचो हो। यो संसारमा आउने हरेक व्यक्तिको लागि, उसले कुन मार्ग लिनेछ र उसले कति कष्ट भोग्‍नेछ भनेर परमेश्‍वरले धेरै पहिले नै निर्धारित गरिसक्‍नुभएको छ। कसैले कसैलाई मदत गर्न सक्दैन। मैले मेरी छोरी जन्‍माएँ, तर उनको भाग्य परमेश्‍वरकै हातमा थियो। उसले कति कष्ट भोग्छे भनेर परमेश्‍वरले धेरै पहिले नै निर्धारित गर्नुभएको छ। म उसको साथमै भए पनि, उसले भोग्‍नुपर्ने कुनै पनि दुःख मैले भोगिदिन सक्दिनँ। मैले आफ्‍नै भाग्य त नियन्त्रण गर्न सक्दिनँ, उसको भाग्यलाई के गर्न सक्छु र! मैले मेरी छोरीलाई परमेश्‍वरको हातमा सुम्पेर म उहाँको नियममा समर्पित हुनुपर्थ्यो। त्यसपछि एक दिन, मेरो श्रीमान सुतिरहेको बेला, म घरबाट सुटुक्‍क निस्किएँ।

अचम्‍मको कुरो, केही हप्तापछि नै, एक अगुवाले मलाई मेरो श्रीमानले ब्रदर-सिस्टरहरूलाई हरेक दिन झिज्याइरहेका छन् र म घर फर्केर गइनँ भने तिनले तिनीहरूका बारेमा पुलिसलाई रिपोर्ट गर्ने कुरा गरिरहेका छन् भनेर बताए। तिनीहरू समस्यामा नपरून् भनेर म घर जानुपर्‍यो। त्यो बेला, मेरो श्रीमानले मलाई अझै कडाइसाथ निगरानीमा राखे। तिनले मलाई घरभित्र थुनेर राख्थे र चाबी लुकाइदिन्थे, र तिनी सधैँ मबाट केही फिट टाढा मात्रै हुन्थे। मैले खाना पकाउँदा र बाथरूम जाँदा पनि तिनले मलाई हेरिरहेका हुन्थे। तिनले मलाई हरदिन बिहानदेखि बेलुकासम्‍म टिभी खोलेर समाचार र देशभक्तिका चलचित्र हेर्न लगाउँथे र तिनले मेरो दिमाग सफाइ गर्न चाहन्छु भन्थे। तिनलाई मेरो मामाको छोराले मलाई प्रार्थना गर्न वा परमेश्‍वरको वचन पढ्न कुनै मौका नदिनू, र मलाई विश्‍वास त्याग्‍न लगाउन टिभीमा जे देखाउँछ त्यो देखाइरहनू, ताकि मलाई धर्मको कुरा सोच्‍ने फुर्सत नहोस् भनेर भनेका रहेछन्। तिनले के पनि बताए भने, तिनले एकछिन पनि मलाई शान्तिले बस्‍न दिनु हुँदैन, किनभने मैले प्रार्थना गर्नेबित्तिकै, परमेश्‍वरले मलाई उम्‍कने बाटो दिनुहुनेछ, र म फेरि पनि भेला जानेछु र सुसमाचार सुनाउन थाल्नेछु। मैले रिसाउँदै तिनलाई भनेँ, “विश्‍वास गर्नु मेरो स्वतन्त्रता हो। किन तपाईं कम्युनिस्ट पार्टीको पछि लागेर मलाई दमन गर्दै मेरो अधिकार खोस्दै हुनुहुन्छ? मेरो विश्‍वासको कारण तपाईंले पनि परमेश्‍वरको धेरै अनुग्रह पाउनुभएको छ, र परमेश्‍वरले के गर्न सक्‍नुहुन्छ त्यो तपाईंले देख्‍नुभएको छ। अहिले तपाईं मेरो विश्‍वासमा बाधा दिँदै मलाई दमन गर्दै हुनुहुन्छ। यो केवल मलाई दमन गरेको होइन—यो त परमेश्‍वरको विरुद्धमा जानु हो!” अचम्‍मको कुरो, तिनले मलाई चिच्याउँदै भने, “म परमेश्‍वरको विरुद्धमा जाँदै छु, त्यसकारण मलाई दण्ड दिनको लागि उहाँलाई पुकार्!” म अत्यन्तै चकित भएँ। तिनले कसरी  यस्तो कुरा बोल्‍न सके? तिनले सबै समझ गुमाइसकेका रहेछन्। तिनले मलाई यसरी एक हप्ताजति थुनेर राखे, जसले गर्दा म बाहिर निस्कनसमेत पाउँदिनथेँ। मैले परमेश्‍वरको वचन पढ्न, भेलामा जान, वा आफ्‍नो कर्तव्य निभाउन पाउँदिनथेँ। साह्रै कष्टपूर्ण अवस्था थियो। मलाई न खान मन लाग्थ्यो न निद्रा पर्थ्यो। सबै जनाले कर्तव्य निभाइरहेको बेला, मलाई भने श्रीमानले घरमा थुनेर प्रार्थना गर्ने अधिकारसमेत खोसेर राखेका थिए र म यसैबारे सोचिरहन्थेँ। यस्तै भइरहेको भए के म परमेश्‍वरबाट झन्झन् टाढा हुनेथिइनँ र? यति मात्र होइन, मेरो परिवारका सदस्यहरू सबै मेरो श्रीमानको पक्षमा थिए र मलाई दमन गर्थे। मलाई यो कुरा अब सहन गाह्रो भयो! मैले यसबारेमा जति विचार गरेँ त्यति नै मलाई नरमाइलो लाग्यो। म एकलो र दुर्बल थिएँ।

एक दिन साँझ मेरो श्रीमान सुतिरहेको बेला, मैले परमेश्‍वरलाई मनमनै प्रार्थना गरेँ। मैले भनेँ, “परमेश्‍वर, म तपाईंका वचनहरू पढ्न सक्दिनँ। मलाई भित्री रूपमा साह्रै कमजोर अनुभव हुन्छ। हे परमेश्‍वर, मेरो कद साह्रै सानो छ। बिन्ती छ मलाई विश्‍वास र शक्ति दिनुहोस्।” प्रार्थना गरिसकेपछि मलाई उहाँको वचनको एउटा खण्ड याद आयो: “परमेश्‍वरले जस-जसलाई “विजेताहरू” भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्छन् अर्थात् आफैलाई अन्धकारको शक्ति बीचमा पाउँदा पनि तिनीहरू गवाही बनी खडा हुन सक्छन् र परमेश्‍वरमाथिको आफ्नो निश्‍चयता र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई “विजेता” हुनु भनी भन्‍नुहुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। परमेश्‍वरका वचनहरूले मलाई के देखाए भने, आखिरी दिनहरूमा उहाँले मानिसहरूलाई सिद्ध पारेर विजेताहरूको एक समूह बनाउन चाहनुहुन्छ, जो शैतानको आक्रमण र सतावटमा पर्दा पनि अन्धकारका शक्तिहरूको अघि झुक्‍नेछैनन्। बरु, तिनीहरू आफ्‍नो विश्‍वास र भक्तिमा दह्रिलो हुनेछन्, र परमेश्‍वरको लागि सुन्दर गवाही दिनेछन्। मलाई उत्प्रेरणा मिल्यो, र म समर्पित भएर पाठ सिक्‍न तयार भएँ। मेरो श्रीमानले मलाई जसरी बाधा दिए पनि र दमन गरे पनि, मैले दह्रिलोसित खडा भई परमेश्‍वरलाई सन्तुष्ट पार्नेवाला थिएँ। पछि, मेरो श्रीमान सुतेको बेला, मैले परमेश्‍वरका वचनहरू मनन गर्थेँ, मनमनै प्रार्थना गर्थेँ वा भजन गीत गाउँथेँ, र यसले मलाई केही आनन्द मिल्थ्यो। मलाई नजरबन्द राखिएको उन्‍नाइसौँ दिनमा, मेरो श्रीमानले मसँग झगडा गर्दैगर्दा खेरी अचानक तिनलाई टाउको, घाँटी र ढाड दुख्‍न थाल्यो। तिनी जति रिसाउँथे, तिनलाई त्यति नै पीडा हुन्थ्यो, यहाँसम्‍म कि तिनी पीडाले कराउँथे र तिनले मसँग झगडा गर्ने आँट गरेनन्। अन्तिममा तिनले भने: “अब म सहन सक्दिनँ! मैले तँलाई जति थुनेर राख्छु तँ त्यति दह्रिलो हुन्छस्। मैले उल्टै आफूलाई बिरामी पारिरहेको छु।” भोलिपल्ट तिनी मलाई घरमा थुनेर काममा गए। एक दिन मैले चाबी भेट्टाएँ, र तिनी नभएको बेला घरबाट बाहिर भागेँ। मलाई उम्‍कने बाटो प्रदान गर्नुभएकोमा, र मैले बल्‍ल भेलामा सहभागी हुन र आफ्‍नो कर्तव्य निभाउन पाएकोमा म परमेश्‍वरप्रति अत्यन्तै कृतज्ञ भएँ।

त्यसपछि मेरो श्रीमानले मलाई यति धेरै निगरानी गर्न छोडे। जब तिनले मलाई कडाइ गर्ने प्रयास गर्थे, तिनी बिरामी हुन्थे र तिनको घाँटीमा भयानक पीडा हुन्थ्यो। मार्च २०१२ मा एक दिन, तिनले मलाई भने, “यतिका वर्षदेखि तिमीले परिवार र विश्‍वासमध्ये एउटा रोज भन्‍ने चाहन्थेँ। तिमीले विश्‍वास छोडेकी छैनौ। आज हामी यो कुरालाई समाप्त गरौँ। अब तिम्रो लागि दुई वटा बाटो छ। घरमा बस्‍न चाहन्छौ भने, परमेश्‍वरलाई पछ्याउन पाउँदैनौ, र परमेश्‍वरलाई पछ्याउँछौ भने, तिमी कहिल्यै पनि यो घरमा फर्केर आउन पाउँदैनौ।” मैले तिनलाई दृढतासाथ भनेँ, “मैले परमेश्‍वरमा विश्‍वास गर्ने मार्ग चुनेको छु, र म कहिल्यै फर्केर आउनेछैन।” त्यसपछि मैले आफ्‍ना झोलाहरू तयार गरेँ, र घर छोडेँ, र कर्तव्य निभाउनेहरूको समूहमा मिसिएँ। सर्वशक्तिमान् परमेश्‍वरलाई धन्यवाद होस्!


४५. जिम्‍मेवारीको डर मान्‍नुपछाडि लुकेका कारणहरू

म मण्डलीमा मलजल गर्ने कामको इन्‍चार्ज थिएँ। धेरैभन्दा धेरै मानिसहरूले सर्वशक्तिमान्‌ परमेश्‍वरको आखिरी दिनहरूको काम स्विकार्न थालेपछि, हाम्रो मण्डली तीन वटा मण्डलीमा विभाजित भयो, र मलाई एउटा मण्डलीको इन्‍चार्ज बनाइयो। विभाजनपछि, नियमित रूपमा भेलामा सहभागी नहुने धेरैजसो नयाँ विश्‍वासीहरूलाई मेरो मण्डलीमा हालिएको रहेछ। मैले सोचेँ, हामीसँग मलजलकर्ताको कमी भएकोले, नियमित रूपमा भेला नहुने ती सबै मानिसहरूलाई सहयोग गर्नको लागि धेरै समय र ऊर्जा लाग्छ। मलजल राम्ररी नपाएर तिनीहरूले छोडे भने, ब्रदर-सिस्टरहरूले मलाई म सक्षम छैन र मेरो क्षमता कमजोर छ भनी भन्न सक्छन्। त्यो निकै लाजमर्दो कुरा हुनेछ। त्यसपछि मलाई काँटछाँट र निराकरण गरिनेछ वा तिनीहरू पछि हटेकोमा मलाई जिम्‍मेवार तुल्याइनेछ। म इन्‍चार्जको सट्टा, मलजलकर्ता भएकी भए, मैले त्यो जिम्‍मेवारी लिनुपर्ने थिएन। मलाई धेरै तनाव भयो, मानौँ मलाई ठूलो भारी बोकाइएको छ, र मेरो हृदय भारी भयो। अगुवाले मलजलकर्ताको कमीलाई समाधान गर्न हामीले धेरै मानिसहरूलाई तालिम दिएको चाहन्थे। तर कति जना नयाँ विश्‍वासीहरू नियमित भेला नभएको देख्दा, म कठिनाइदेखि अत्तालिएँ। म मानिसहरूलाई चाँडै तालिम दिन सक्दिनँ भन्‍ने सोचेर निरुत्साहित भएँ। त्यसपछि, म काममा साह्रै निष्क्रिय हुन थालेँ। मैले जसलाई तालिम र मलजल गर्नुपर्थ्यो तिनीहरूलाई तालिम वा मलजल गरिरहेकी थिइनँ, जसले हाम्रो काममा हानि भयो। निकै व्याकुल र दोषी महसुस गरेर, मैले परमेश्‍वरलाई प्रार्थना गरेँ, “हे परमेश्‍वर, ममा कदको कमी छ। यो नयाँ मण्डलीमा धेरै समस्या र कठिनाइ देखेर, मलाई भाग्‍न मन लागेको थियो। त्यो तपाईंको इच्‍छा होइन भन्‍ने थाहा छ। मलाई आत्मचिन्तन गर्न र आफ्‍नो गलत स्थितिलाई सुधार गर्न अगुवाइ गर्नुहोस् ताकि मैले यो काम लिन सकूँ।”

मैले भक्तिको समयमा परमेश्‍वरका वचनको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ, “कतिपय मानिसहरू आफ्‍नो कर्तव्य निभाउँदा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निभाउनको लागि तिनीहरूका सर्त यस्तो हुन्छः पहिलो, यो साधारण काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने अवस्था हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिँदैनन्। रूखबाट पात खस्दा आकाश खस्यो भनेर डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरूको काम के हुन्छ र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले झन् धेरै जिम्‍मेवारी लिनु पर्दैन र? तैँले सुसमाचार फैलाउँछस्, गवाही दिन्छस्, भिडियो बनाउँछस्, र त्यस्तै अन्य काम गर्छस्। वास्तवमा, काम जेसुकै भए पनि, तैँले गर्ने काम सत्यताका सिद्धान्तहरूसँग सम्बन्धित छ भने, यसमा अवश्य नै जिम्‍मेवारी हुन्छ। यदि तेरो कर्तव्य निभाउने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य पूरा गर्न सक्दैनस्। आफ्‍नो कर्तव्य निभाउँदा जिम्‍मेवारी लिन डराउने व्यक्ति कायर हुन्छ कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। साँचो कुरा के हो भने, यो कायरताको समस्या होइन। यदि त्यो व्यक्ति सम्पत्तिको पछि लागेको वा आफ्‍नै हितको काम गरिरहेको हुन्थ्यो भने, त्यो व्यक्ति कसरी त्यति साहसी हुन सक्थ्यो? त्यस्ताहरूले जुनसुकै खतरा मोल्‍न सक्थे। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै खतरा मोल्दैनन्। त्यस्ता मानिसहरू स्वार्थी र घृणित हुन्छन्, र सबैभन्दा विश्‍वासघाती हुन्छन्। आफ्‍नो कर्तव्य निभाउँदा जिम्‍मेवारी नलिने कुनै पनि व्यक्ति परमेश्‍वरप्रति रतीभर इमानदार हुँदैनन्, तिनीहरूको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको महत्त्वपूर्ण क्षणमा नेतृत्व गर्दै साहससाथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा न्याय वा जिम्‍मेवारीको कुनै बोध हुँदैन। तिनीहरू स्वार्थी र खराब मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्। तिनीहरूले थोरै पनि सत्यता स्विकार्दैनन्, र यिनै कारणहरूले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने व्यक्तिले सत्यता अभ्यास गर्न सक्छ? तिनीहरूले अवश्य नै सक्दैनन्, तिनीहरूले सत्यता प्राप्त गर्छन् भनेर भन्‍नु झन् बेकार छ। तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरूलाई अपमान, बेइज्‍जति र आलोचनाको डर हुन्छ। तिनीहरूले सत्यता अभ्यास गर्ने आँट गर्दैनन्, र त्यसैले सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ (भाग एक))। परमेश्‍वरको वचनमा प्रकट गरिएको कुरा हेर्दा मलाई अप्ठ्यारो लाग्यो। आफ्‍नो कर्तव्यमा जिम्‍मेवारी लिन डराउने मानिसहरू सबैभन्दा स्वार्थी, खराब, र छली हुन्छन् भनेर परमेश्‍वर भन्नुहुन्छ। तिनीहरूले सत्यता अभ्यास गर्न र सम्भवतः मुक्ति हासिल गर्न पनि सक्दैनन्। मैले पनि त्यस्तै गरिरहेकी थिएँ। जब मैले धेरै नयाँ विश्‍वासीहरू नियमित भेलामा नआइरहेको र तालिम लिने उम्मेदवारहरू थोरै रहेको देखेँ, मैले परमेश्‍वरको इच्‍छालाई कसरी ख्याल गर्ने, नयाँ विश्‍वासीहरूले साँचो मार्गमा चाँडै जरा गाड्न सकून भनी उचित व्यक्तिहरूलाई कसरी तालिम दिने र नयाँ विश्‍वासीहरूलाई कसरी राम्ररी मलजल गर्ने भनेर सोचिरहेकी थिइनँ। मैले त तिनीहरूलाई बोझको रूपमा लिइरहेकी थिएँ। तिनीहरूलाई सहयोग गर्न कति धेरै समय र ऊर्जा लाग्छ, र मैले राम्रो काम गरिनँ भने अरूले मलाई नीच ठान्छन् भन्‍ने सोचेँ। मलाई काँटछाँट र निराकरण गरिने थियो, र गम्‍भीर अवस्थामा जिम्‍मेवार ठहराइने थियो। यो कुनै परिणाम नल्याउने थकाइलाग्दो काम जस्तो लाग्यो र मनमा प्रतिरोध जाग्यो। मैले जबरजस्ती काम गरे पनि, म यसमा निष्क्रिय थिएँ। म गैरजिम्‍मेवार भएकीले, तालिम पाउनुपर्नेले तालिम पाएका थिएनन्, र कति त नियमित रूपमा आउनै छोडे। परमेश्‍वरको आखिरी दिनहरूको सुसमाचार अहिले तीव्र रूपमा फैलिरहेको छ, र धेरै मानिसहरू परमेश्‍वरकहाँ फर्किरहेका छन्। नयाँ विश्‍वासीहरूलाई राम्ररी मलजल र सहयोग गर्नु परमेश्‍वरको अत्यन्त जरुरी इच्‍छा हो, तर मैले परमेश्‍वरको इच्‍छाको सट्टा आफ्‍नै हितहरू मात्रै विचार गरेँ। मैले नयाँ विश्‍वासीहरूको जीवनको बारेमा पनि सोचिनँ। म अत्यन्तै स्वार्थी थिएँ र परमेश्‍वरलाई खिन्‍न पारेँ। अनि अरू नयाँ मण्डलीहरूमा, अरूले आफ्‍नो व्यक्तिगत नाफा-घाटाको विचार नगरी मण्डलीको काम कायम राख्न सकेका मैले देखेँ। जति नै गाह्रो भए पनि तिनीहरूले नयाँ विश्‍वासीहरूलाई मलजल गर्न सक्दो गर्थे। तिनीहरू आ-आफ्ना कर्तव्यमा समर्पित साँचो विश्‍वासी थिए। म लज्‍जित र अपमानित भएँ। मैले आफ्‍नो हितबारे मात्रै सोच्‍न र मण्डलीको काममा ढिलाइ गराउन छोड्नुपर्थ्यो। मैले यो जिम्‍मेवारी उठाएर नयाँ विश्‍वासीहरूलाई राम्रोसँग मलजल गर्न सर्वस्व सुम्पनुपर्थ्यो। त्यसपछि मैले सक्रिय रूपमा सहकार्य गर्न थालेँ र वृद्धिविकास गर्न लायक केही मानिसहरूलाई मलजल गर्न लागिपर्न थालेँ। परमेश्‍वरको इच्‍छा बुझेपछि तिनीहरू पनि आफ्‍नो कर्तव्यमा सक्रिय हुन थाले। हामीले आफ्‍नो काम गर्न र नयाँ विश्‍वासीहरूलाई मिलेर सहयोग गर्न सँगै काम गर्न थाल्यौँ। केही समय बितेपछि, धेरै नयाँ विश्‍वासीहरू नियमित रूपमा भेला हुन थाले। म निकै खुशी थिएँ र परमेश्‍वरप्रति कृतज्ञ भएँ।

तर केही समयपछि, म फेरि त्यस्तै अवस्थामा पुगेँ। एक दिन, अगुवाले मलाई भने, “सुइयुआन चर्च भर्खरै स्थापना भएको हो। धेरै नयाँ विश्‍वासीहरू नियमित भेलामा आइरहेका छैनन् र तिनीहरूलाई राम्रो मलजलकर्ताको खाँचो छ। काम निकै ढिलो भइरहेको छ। त्यो मण्डलीको काम तपाईं आफ्नो हातमा लिनुहोस्।” अगुवाले यसो भनेपछि, यो परिस्थितिको पछाडि परमेश्‍वरको इच्‍छा छ भन्‍ने महसुस भयो। यसभन्दा पहिले मण्डली विभाजन गरिँदा, मलाई जिम्‍मेवारी लिन डर लागेको थियो, जसले गर्दा मण्डलीको काममा ढिलाइ भयो। यसपटक मैले समर्पित भएर आफ्‍नो कर्तव्य राम्ररी पूरा गर्नुपर्थ्यो। तर सुइयुआन मण्डलीको हालको अवस्थालाई फेरि हेर्दा मलाई डर लाग्यो। मैले जिम्‍मा लिएको मण्डलीले भर्खरै प्रगति गर्न सुरु गरेको थियो र काम धेरै बाँकी थियो। अर्को मण्डलीको काम लिँदा धेरै समय र ऊर्जा लाग्‍ने थियो। मैले सुइयुआनलाई राम्ररी सहयोग गर्न सकिनँ र अहिलेको मण्डलीको काम रेखदेख गर्न सकिनँ भने, अरूले मलाई के सोच्थे? एउटा मात्र मण्डलीको व्यवस्थापन गर्नु त्यति गाह्रो हुँदैनथ्यो, र मैले आफ्‍नो काम राम्ररी गर्न ध्यान दिन सक्थेँ। त्यसपछि सबैले मलाई नयाँ नजरले हेर्ने थिए र मैले बढुवासमेत पाउन सक्थेँ। यो सोचेपछि, मलाई सुइयुआनको मण्डलीमा धेरै मेहनत लाग्छ जस्तो लाग्यो। जे भए पनि, यसले मलाई फाइदा गर्ने थिएन, र मलाई यो काम स्वीकार गर्न मन लागेन। तर मैले यो काम इन्कार गरेँ र अरू कसैले लिएन भने, यसले मण्डलीको काममा असर गर्ने थियो। मलाई दोधार भयो। अगुवाले म कस्तो स्थितिमा छु भन्‍ने देखेर परमेश्‍वरका वचनहरूको एउटा खण्ड पठाइन्: “यदि तँ निश्‍चित प्रकारको व्यावसायिक काममा निकै दक्ष छस्, र तैँले यो काम अरूले भन्दा अलि लामो समयदेखि गर्दै आएको छस् भने, कठिन कामहरू तँलाई दिइनुपर्छ। तैँले यस कुरालाई परमेश्‍वरबाट आएको हो भनेर स्वीकार र पालना गर्नुपर्छ। छानेर लिने र गनगन गर्ने नगर, र यसो नभन्, ‘किन मानिसहरूले सधैँ मेरो लागि अवस्था कठिन बनाइदिन्छन्? तिनीहरूले अरूलाई सजिलो काम, र मलाईचाहिँ गाह्रो काम दिन्छन्। के तिनीहरूले मेरो जीवन कठिन बनाउन खोज्दै छैनन् र?’ ‘तेरो जीवन कठिन बनाउन खोज्नु’ को अर्थ के हो? कार्य बन्दोबस्त हर व्यक्तिको अवस्थासित मिल्ने गरी तय गरिन्छ—सक्‍नेहरूले धेरै काम गर्नुपर्छ। तैँले धेरै कुरा सिकेको छस् र परमेश्‍वरले तँलाई धेरै कुरा दिनुभएको छ, त्यसकारण तँलाई गह्रौँ बोझ दिनु सही हुन्छ। यो तँलाई दुःख दिनको लागि गरिएको हुँदैन, तँलाई दिइएको बोझ तेरो लागि एकदमै सही हुन्छ: यो तेरो कर्तव्य हो, त्यसकारण रोज्‍ने र छान्‍ने, वा इन्कार गर्ने, वा यसबाट पन्छिने प्रयास नगर्। किन तँलाई यो कठिन लाग्छ? वास्तवमा, तैँले यसमा हृदय लगाइस् भने, यसलाई पूरा गर्न सकिहाल्छस्। तँलाई यो कठिन लाग्‍नु, र आफूलाई अनुचित व्यवहार गरिएको, र जानीजानी दुःख दिइएको जस्तो लाग्‍नु भनेको भ्रष्ट स्वभावको प्रकटीकरण हो, यो आफ्‍नो कर्तव्यलाई इन्कार गर्नु, र यसलाई परमेश्‍वरबाट आएको भनी स्वीकार नगर्नु हो; यो सत्यता अभ्यास गर्नु होइन। जब तँ आफ्‍नो कर्तव्यमा रोज्‍ने र छान्‍ने काम गर्छस्, अनि घिउजस्तो र सजिलो, र आफूलाई राम्रो देखाउने काम गर्छस् भने, यो शैतानको भ्रष्ट स्वभाव हो। यदि तँ आफ्‍नो कर्तव्यलाई स्वीकार गर्न, र समर्पित हुन सक्दैनस् भने, यसले तँ अझै पनि परमेश्‍वरप्रति विद्रोही छस्, तैँले प्रतिवाद गरिरहेको छस्, इन्कार्ने र उम्‍कने प्रयास गरिरहेको छस् भन्‍ने प्रमाणित गर्छ—यो एउटा भ्रष्ट स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो खण्डले मेरो मन छोयो। अगुवाले मलाई अर्को मण्डलीको काम दिएर मलाई समस्यामा पार्ने प्रयास गरिरहेकी थिइनन्। मैले मलजलको काम गरेको निकै समय भएको थियो, त्यसकारण मैले अलिक बढी परित्याग गर्थेँ भने यो काम गर्न सक्थेँ। आफ्‍नै हितहरूका बारेमा सोच्दै र थप परित्याग गर्न अनिच्‍छुक हुँदै म स्वार्थी भइरहेकी थिएँ। मलाई मैले राम्रो काम गरिनँ भने म नराम्रो देखिनेछु भन्‍ने चिन्ता पनि थियो त्यसकारण म यो काम लिन चाहन्‍नथेँ, र यसलाई इन्कार गरिदिएँ—म आज्ञाकारी थिइनँ। मण्डलीले मलाई नयाँ विश्‍वासीहरूलाई मलजल गर्नेजस्तो महत्त्वपूर्ण काम सुम्पिनु परमेश्‍वरको अनुग्रह र उत्थान थियो। मैले यसलाई निसर्त स्वीकार गरेर सक्दो गर्नुपर्थ्यो। विवेक र समझ भएको व्यक्तिले त्यसै गर्ने थियो। परमेश्‍वरमा भरोसा गरेर अनि साँच्‍चै उहासँग सहकार्य गरेर, मैले काम राम्ररी गर्न परमेश्‍वरको अगुवाइ पाउँछु भन्‍ने मलाई थाहा थियो। त्यसपछि मैले हृदयदेखि परमेश्‍वरलाई प्रार्थना गरेँ, र आफ्‍ना चिन्ताहरूलाई त्यागेर जिम्‍मेवारी लिन तयार भएँ।

पछि मैले केही मनन र खोजी गरेँ। मैले किन सधैँ कर्तव्य इन्कार गर्न र बोझ कहिल्यै वहन नगर्न चाहेँ? मैले परमेश्‍वरको यो वचन पढेँ। “ख्रीष्टविरोधीहरूले जे गरिरहेका भए पनि, तिनीहरू सुरुमा आफ्‍नै हितहरूलाई विचार गर्छन्, र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक, र पूर्ण रूपमा सत्यता पालना गर्दैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात्, सत्यताका सिद्धान्तहरू, परमेश्‍वरका आज्ञाहरू, र परमेश्‍वरको घरको कामलाई कसरी लिने, वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरको इच्‍छा कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने, वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि, र कतै तिनीहरूको प्रतिष्ठा पो घट्ने हो कि भनेर विचार गर्छन्। यदि सत्यताका सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसहरूले तिनीहरूको साँचो कद अनि तिनीहरूमा कस्तो प्रकृति र सार छ भन्‍ने कुरा थाहा पाउँछन् भने, तिनीहरूले अवश्य नै सत्यताका सिद्धान्तहरूअनुसार काम गर्नेछैनन्। यदि व्यावहारिक काम गर्दा अझ धेरै मानिसहरूले तिनीहरूको इज्जत गर्छन्, आदर र प्रशंसा गर्छन्, वा तिनीहरूको बोली अख्‍तियारपूर्ण बन्छ र अझै धेरै मानिसहरूले तिनीहरूको कुरा मान्छन् भने, तिनीहरू त्यो काम त्यसरी गर्ने निर्णय गर्छन्; नत्र, तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति र सार यही हो। के यो स्वार्थी र दुष्ट कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “मानिसहरूले परमेश्‍वरको कामको अनुभव गरेर सत्यता बुझुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मनिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति, भ्रष्ट मानवजातिको शैतानी प्रकृतिको साँचो चित्रण भइसकेका छन्, र यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ; भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। मैले यसको उत्तर परमेश्‍वरका वचनहरूमा भेटेँ। म स्वार्थी र छली हुँदै ख्रीष्टविरोधी स्वभावअनुसार जिइरहेको कारण मैले गह्रौँ बोझ लिन चाहेकी थिइनँ। म आफूले गर्ने हरेक कुरालाई आफ्‍ना हितहरूसँग जोड्थेँ, र यसले मेरो हितमा हानि गर्नु हुँदैन भन्‍ने पूर्व सर्त राख्थेँ। मैले परमेश्‍वरको हितलाई ख्याल गरिरहेकी वा मण्डलीको कामलाई कायम राखिरहेकी थिइनँ। मेरो नयाँ मण्डलीमा धेरै विश्‍वासीहरू नियमित रूपमा भेला भइरहेका छैनन् भन्‍ने देख्दा, मैले मेरो कर्तव्यको सफलतामा असर पुग्‍नेछ, र मेरो प्रतिष्ठामा हानि हुनेछ भन्‍ने डर मानेँ। अगुवाले मलाई सुइयुआन मण्डलीको काम जिम्‍मा लिन अनुरोध गर्दा, त्यहाँका नयाँ विश्‍वासीहरूलाई चाँडै मलजल गरिएन भने, तिनीहरू धर्मका पाष्टरहरूको बाधामा परेर छोडिजानेछन् भन्‍ने मलाई थाहा थियो। तर म त्यहाँको मलजलको काम लिन चाहँदिनथेँ। मैले आफ्‍नै लागि नाफा-घाटा तुलना गरिरहेकी थिएँ, र मैले पहिले नै जिम्मा लिएको काम कसरी पूरा गर्ने भनेर मात्रै सोचेँ। त्यसरी, मलाई अत्यधिक तनाव र धेरै दुःख हुने थिएन। मैले अन्त्यमा कुनै कुरा हासिल गर्थेँ भने अरूको स्वीकृति पाउने थिएँ र राम्रो छवि बनाउने थिएँ। म “अरूको होइन, आफ्नो दुनो सोझ्याउनुपर्छ” जस्तो शैतानी विषको आधारमा जिइरहेकी थिएँ। कुनै कुराको सामना गर्दा, म सुरुमा यो आफ्‍नो प्रतिष्ठाको लागि फाइदाजनक छ कि छैन भनेर सोच्थेँ। यदि मेरो हितमा हानि हुने रहेछ भने, मण्डलीको कामको लागि राम्रो भए पनि, म त्यो काम गर्न चाहन्‍नथेँ। म प्रतिरोध र इन्कार गर्थेँ, र परमेश्‍वरप्रति पटक्‍कै सच्‍चा वा समर्पित हुँदिनथेँ। भर्खरै परमेश्‍वरको आखिरी दिनहरूको कामलाई स्वीकार गरेकाहरूलाई सत्यता थाहा भइसकेको हुँदैन। तिनीहरू पाष्टरले हस्तक्षेप गर्दा छलमा परेर पछि हट्न सक्थे, त्यसकारण मण्डलीले मलाई तिनीहरूलाई मलजल र सहयोग गर्ने काम दिएको थियो। यस्तो मुख्य काम पाउँदा, मैले जिम्‍मेवारी लिएर कर्तव्य पुरा गरिनँ, तर मैले राम्रो काम गरिनँ भने मेरो प्रतिष्ठामा आँच आउनेछ भनेर डराएँ। त्यो त ख्रीष्टविरोधीको जस्तै स्वभाव हो—स्वार्थी, घृणित, र आत्मकेन्द्रित। मलाई पछुतो र ग्‍लानि भयो। मलाई साँच्‍चै परमेश्‍वरप्रति ऋणी अनुभव भयो र म उहाँसँग पश्‍चात्ताप गर्न चाहन्थेँ।

त्यसपछि मैले परमेश्‍वरका अझै धेरै वचनहरू पढेँ। “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा उसका विचारहरू, शब्दहरू, र व्यवहारहरूमा ऊसँग सत्यता अभ्यास गर्ने र सत्यताको वास्तविकतामा जिउने गवाही छ कि छैन भन्‍ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्कर्मी होस् भन्‍ने कुरामा कुनै शङ्का छैन। दुष्ट काम गर्नेहरूलाई परमेश्‍वरले कसरी हेर्नुहुन्छ? तेरा विचारहरू र बाहिरी कार्यहरूले परमेश्‍वरको साक्षी दिँदैन, न त तिनले शैतानलाई सर्ममा पार्छन् वा यसलाई हराउँछन्; यसको साटो, ती कुराले परमेश्‍वरलाई सर्ममा पार्छन्, र परमेश्‍वरलाई लज्जित पार्ने दागहरूले भरिएका छन्। तैँले परमेश्‍वरको लागि गवाही दिइरहेको हुँदैनस्, आफैलाई परमेश्‍वरको लागि समर्पित गरिरहेको पनि हुँदैनस्, न त तैँले परमेश्‍वरप्रतिको आफ्नो जिम्मेवारी र दायित्वहरूलाई पूरा गरिरहेको हुन्छस्; बरु, तैँले आफ्नै लागि मात्रै काम गरिरहेको हुन्छस्। वास्तवमा, ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्‍ने हो भने, यसको अर्थ हो: शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा तैँले राम्रा कामहरू गरेको छैनस्, बरु तेरो व्यवहार बदलेर दुष्ट बनेको छ। यसले परमेश्‍वरको स्वीकृति प्राप्त नगर्ने मात्र होइन—यसलाई दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के प्राप्त गर्न खोज्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू अत्यन्तै स्पष्ट छन्। हामीले कति कष्ट भोग्छौँ परमेश्‍वरले त्यसलाई होइन तर हाम्रो हृदयमा के छ र कर्तव्य पूरा गर्दा हामी के प्रकट गर्छौँ, र हामीसँग सत्यता अभ्यास गरेको गवाही छ कि छैन भनी हेर्नुहुन्छ। यदि कर्तव्यमा व्यक्तिको उद्देश्य परमेश्‍वरलाई सन्तुष्ट पार्ने हुँदैन, र उसले सत्यता अभ्यास गर्दै छैन भने, उसले जति नै धेरै दिए पनि, परमेश्‍वरले यसलाई दुष्कर्म गरेको र उहाँ विरुद्ध काम गरेको रूपमा हेर्नुहुन्छ। मेरो मानसिकताले त्यो अवधिमा प्रकट गरेको कुरालाई सोच्दा थाहा भयो, मैले सधैँ आफ्‍नै हितहरूमा केन्द्रित भई सोचिरहेकी र योजना गरिरहेकी हुन्थेँ, र कर्तव्यबाट भाग्‍न चाहिरहेकी हुन्थेँ। मैले मन नलागीनलागी स्वीकार गरे पनि, म जिम्‍मेवार भइरहेकी थिइनँ मैले तालिम दिइनुपर्नेलाई तालिम दिइनँ, र मैले समयमा मलजल नगरेको कारण कति जना नयाँ विश्‍वासीहरू नियमित भेलामा आइरहेका थिएनन्। मेरो मनसाय र व्यवहार परमेश्‍वरको लागि घिनलाग्दो थियो। परमेश्‍वरको नजरमा, मैले दुष्कर्म गरेर उहाँलाई विरोध गरिरहेकी थिएँ। मैले विश्‍वास गरेको वर्षौं भएको थियो र परमेश्‍वरको सत्यताबाट धेरै भरणपोषणको आनन्द प्राप्त गरेकी थिएँ, तर परमेश्‍वरको प्रेमको ऋण तिर्नेबारेमा कहिल्यै सोचिनँ। मण्डलीको काममा सबैभन्दा धेरै सहयोग चाहिएको बेला, मैले गह्रौँ बोझ लिन चाहिनँ। मैले कर्तव्य निभाएर परमेश्‍वरलाई सन्तुष्ट तुल्याइरहेकी थिइनँ। ममा वास्तवमै कुनै विवेक वा मानवता थिएन। मैले मनमनै प्रार्थना गरेँ, “हे परमेश्‍वर, मैले कर्तव्यमा मण्डलीको काम नगरी नाम र हैसियत मात्रै पछ्याइरहेकी रहेछु। म कति स्वार्थी छु। मैले आफ्‍नो कर्तव्य राम्ररी गरेकी छैन, र म तपाईंप्रति धेरै ऋणी छु। परमेश्‍वर, मलाई अर्को मौका दिनुभएकोमा, धन्यवाद। म पश्‍चात्ताप गरेर यो बोझ लिन चाहन्छु, र विगतका अपराधलाई पूर्ति गर्न कर्तव्यमा सक्दो लागिपर्न चाहन्छु।”

पछि, मैले परमेश्‍वरको वचनको अर्को खण्ड पढेँ जसले मलाई अभ्यासको मार्ग दियो। परमेश्‍वर भन्नुहुन्छ, “आफ्‍नो कर्तव्य पूरा गर्ने सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यताको वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितको बारेमा विचार गर्नु, र स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियतलाई त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य पूरा गर्दै गरेको व्यक्तिले यति पनि गर्न सक्दैन भने, उसले आफ्नो कर्तव्य पूरा गरिरहेको छ भनेर कसरी भन्न सकिन्छ र? यो त आफ्नो कर्तव्य पूरा गरेको कुरै भएन। तैँले सर्वप्रथम परमेश्‍वरको घरको हितको बारेमा सोच्नुपर्छ, परमेश्‍वरको इच्छाको ख्याल राख्‍नुपर्छ, अनि मण्डलीको कामको बारेमा सोच्नुपर्छ र यी कुराहरूलाई नै सबैभन्दा सुरुमा र पहिलो प्राथमिकतामा राख्‍नुपर्छ; त्यसपछि मात्र तैँले तेरो हैसियतको स्थिरता वा अरूले तँलाई कसरी हेर्छन् सो बारेमा सोच्न सक्छस्। जब यसलाई तिमीहरूले यी चरणहरूमा विभाजन गर्छौ र केही सम्झौता गर्छौ तब मात्र तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न गाह्रो छैन रहेछ भन्ने महसुस गर्नेछस्। यसको साथै, तैँले आफ्ना उत्तरदायित्वहरूलाई पूरा गर्न, आफ्ना दायित्वहरू र कर्तव्यहरू निभाउन, आफ्ना स्वार्थी चाहनाहरूलाई पन्छाउन, आफ्ना आशयहरू र अभिप्रायहरूलाई पन्छाउन, परमेश्‍वरको इच्छाको बारेमा सोचविचार गर्न, र परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍न सक्‍नुपर्छ। तैँले केही समय यसलाई अनुभव गरिसकेपछि, यो नै व्यवहार गर्ने राम्रो शैली हो भन्ने कुरा तैँले महसुस गर्नेछस्। यो भनेको तुच्छ व्यक्ति वा बेकामे नबनीकन सोझो हिसाबले र इमानदार तरिकाले जिउनु हो, र घृणित वा निर्दयी बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा जिउनु र कार्य गर्नुपर्छ भन्ने तैँले महसुस गर्नेछस्। तेरा आफ्ना चासोहरू सन्तुष्ट पार्ने तेरो हृदय भित्रको चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले अभ्यासको मार्ग भेट्टाएँ। कुनै कुरा आइपर्दा, मैले आफ्ना हितलाई त्यागेर मण्डलीको हितलाई पहिलो प्राथमिकता दिनुपर्थ्यो। म परमेश्‍वरका वचन मान्‍न, मेरो हितमा बाधा पुगे पनि नपुगे पनि त्यसलाई विचार गर्न छोड्न र अरूले मलाई के सोच्छन् भनी सोच्‍न छोड्न चाहन्थेँ। मैले आफ्‍नो जिम्‍मेवारी पूरा गरेर यो काम लिनुपर्थ्यो। मलाई यो पनि थाहा भयो कि म कहिल्यै चुनौतीपूर्ण काम गर्न चाहन्‍नथेँ, र काम राम्ररी गरिनँ भने अरूले नीच ठान्छन् वा मलाई निराकरण गरिन्छ भन्‍ने डर मान्थेँ। मानिसलाई मुक्ति दिने परमेश्‍वरको अभिप्रायलाई मैले बुझेकी थिइनँ। मलाई अझै गाह्रो काम दिनु परमेश्‍वरको अनुग्रह थियो। मलाई परमेश्‍वरमा आड लिन र समस्या हल गर्नहेतु सत्यता खोजी गर्न सिकाउनलाई परमेश्‍वरले यो चुनौती प्रयोग गरिरहनुभएको थियो। आफ्‍नो कर्तव्य पूरा गर्ने क्रममा, गह्रौँ बोझ बोक्‍नु, र कठिनाइको बेला काटछाँट र निराकरण, वा खुलासामा पर्नु सबै असल कुरा हुन्। यी कुराले मलाई मेरो त्रुटि र कमीकमजोरीहरू अझ राम्रोसँग देख्ने मौका दिन्छन् ताकि मैलेआफ्‍नो कमजोरीलाई हटाउनको निम्ति सत्यता खोजी गर्न र त्यसद्वारा सुसज्‍जित हुन अझै ध्यान दिन सकूँ। सत्यतासम्‍बन्धी बुझाइ र जीवनमा प्रगतिको लागि त्यो फाइदाजनक छ। यो परमेश्‍वरको प्रेम हो।

परमेश्‍वरको इच्‍छा बुझेपछि, आफ्‍नो कर्तव्यप्रतिको मेरो मनोवृत्ति परिवर्तन भयो। मैले देखेँ कि दुई वटा मण्डलीको काम रेखदेख गर्न, म आफ्‍नै क्षमतामा मात्रै भर पर्न सक्दिनँ। मैले गर्न सक्‍ने कुरा सीमित थिए, त्यसकारण मैले मानिसहरूलाई तालिम दिनमा ध्यान दिनुपर्थ्यो। अझै धेरै ब्रदर-सिस्टरहरूले परमेश्‍वरको इच्‍छा बुझेपछि, तिनीहरूले कर्तव्य लिन सक्थे र काम सहज हुने थियो। त्यसपछि मैले आफ्नो उर्जा महत्त्वपूर्ण काममा लगाउन सक्थेँ। त्यसकारण, मैले मलजलकर्तासँग छलफल गरेर तालिम पाउने मानिसहरू निश्चित गरेँ, अनि तिनीहरूको वास्तविक समस्या र कठिनाइ समाधान गर्न भेलाहरू गराएर परमेश्‍वरको वचनमा सङ्गति गरेँ। केही ब्रदर-सिस्टरहरूले परमेश्‍वरको कामको बारेमा बुझेर विश्‍वास पाएको, र कर्तव्य पूरा गर्न चाहेको देख्दा म छक्‍क परेँ। जब हामीले मिलेर काम गर्‍यौँ, म आफ्‍नो कर्तव्यमा अझै प्रभावकारी भएँ, र कतिपय प्रोजेक्ट चाँडै पूरा भए। तिनीहरूले केही अभ्यास पनि गरे र कर्तव्य निभाउनको लागि थप उर्जा पाए। केही समयसम्‍म मलजल र सहयोग पाएपछि, धेरै नयाँ विश्‍वासीले परमेश्‍वरको कामको बारेमा केही बुझे, साँचो मार्गमा जग बसाले, र सक्रिय रूपमा भेलामा आउन थाले। यो सब देख्दा म निकै उत्प्रेरित हुन्थेँ। मैले आफ्‍नो हितलाई त्यागेर बोझ लिई आफ्‍नो कर्तव्य पूरा गर्न सक्दो गर्न थालेपछि, थाहै नपाई मैले केही प्रगति गर्दै कर्तव्यमा धेरै काम पूरा गरिरहेकी थिएँ। अहिले, मलाई जिम्‍मेवारी लिन डर लाग्दैन, र म सत्यता अभ्यास गरेर परमेश्‍वरलाई सन्तुष्ट पार्न कर्तव्य पूरा गर्न चाहन्छु।


४६. स्वेच्छाचारिताले अरूलाई अनि आफैलाई हानि गर्छ

लिन, अष्ट्रेलिया द्वारा

म सन् २०२० अप्रिलमा मलजल कामको मुख्य जिम्मेवारीसहित मण्डली अगुवा चुनिएँ। केही महिनाअघि, केही नयाँ विश्वासी भेलामा नियमित उपस्थित नभइरहेका, ढिलो आउने र छिटै जाने गरिरहेका देखेकी थिएँ। केही स्कुल वा काममा व्यस्त थिए, र फुर्सद हुने बित्तिकै आउँछु भन्थे। केही भने सीसीपी र धार्मिक संसारको अफवाह र मिथ्या कुराले भ्रममा परी आएका थिएनन्। हामीले तिनीहरूसँग कुरा गर्ने कोसिस गर्‍यौँ, तर केहीले फोन नै उठाएनन्—तिनीहरू गायब नै भएजस्तो थियो। मैले सोचेँ, हामीले सम्पर्क गर्ने कोसिस गरेकै हो, तिनीहरू नै भेलामा आउन चाहँदैनन् भने यो हाम्रो जिम्मेवारी होइन, हामीले तिनीहरूलाई जान दिनुपर्छ। यसबाहेक, परमेश्‍वरले उत्कृष्ट मानिस चाहनुहुन्छ, धेरै मानिस होइन। उहाँले साँचो आस्था भएका र सत्यतालाई प्रेम गर्नेलाई मात्र मुक्ति दिनुहुन्छ। तिनीहरूसँग साँचो आस्था छैन भने, हामीले जति प्रयास गरे पनि केही हुँदैन। त्यसैले, मैले प्रार्थना, खोजी वा यसबारे मेरा अगुवासँग छलफल गरिनँ, र आफैले ती नयाँ विश्वासीलाई छाड्ने निर्णय लिएँ। यस समय अवधिमा, मैले तीमध्ये केहीलाई सम्पर्क गरेकी थिएँ, तर तिनीहरूले भेलामा आउने इच्छा देखाएनन्, अनि, मेरो निर्णय सही थियो भन्नेमा म झन् ढुक्क भएँ। पछि, मसँगै काम गर्ने सिस्टरले मैले लगातार दुई मैले धेरै नयाँ विश्वासीलाई जान दिएको देखेपछि त्यसो गर्नु साँच्चिकै उपयुक्त हो त भनेर सोधिन्। उनले अगुवासँग सङ्गति गरेर सिद्धान्त सिक्न सुझाइन्। मैले सोचेँ, “हामीले विगतमा पनि यस्ता कुरालाई यसरी नै सम्हालेका थियौँ। हामीले नयाँ विश्वासीसँग कुरा गर्न नखोजेको पनि होइन, तीमध्ये केहीलाई चाहिँ हामीले सम्पर्क गर्नै सकेनौँ, र अरूले भने विश्वास गर्न रुचि गुमाए। मैले सिद्धान्त खोज्नु आवश्यक छैन।” त्यसैले मैले उनको सुझाव इन्कारेँ। मलाई पछि केही असहज लाग्यो, र के यो गर्नु सही नै थियो त भन्ने सोचेँ। तर, फेरि सोचेँ, मैले गरेको गलत हुन सक्दैन, किनभने हामीले सहयोग गर्न खोजेकै हौँ, तर, तिनीहरू नै भेलामा आउँदैनन् भने हाम्रो गल्ती होइन। मुख्य कुरा तिनीहरू परमेश्‍वरका साँचो विश्वासी होइनन्। त्यसैले, मैले प्रार्थना वा खोजी गरिनँ, र हरेक महिना मैले केही नयाँ विश्वासीलाई जान दिएँ।

पछि मेरो अगुवाले मैले नयाँ विश्वासी छाड्ने कुरामा सिद्धान्तको पालना नगरिरहेको पाइन्, र कठोरतापूर्वक मेरो काटछाँट गरिन्, मैले सिद्धान्त नजानेको र तिनको खोजी नगरेको, जे चाह्यो त्यही गरेको भनिन्। उनले के पनि भनिन् भने हरेक नयाँ विश्वासीलाई परमेश्‍वरसामु आउन कठिन हुन्छ, अरू ब्रदर-सिस्टरले तिनीहरूलाई सहयोग गर्न सब थोक लगाइरहेका छन्, तर मैले भने त्यत्तिकै तीमध्ये केहीलाई पन्छाइरहेकी छु। मैले प्रेमपूर्ण सहयोग नगरी तिनीहरूलाई खारेज गर्दै छु र यो निकै गैरजिम्मेवार हुनु हो। त्यसपछि, उनले मलाई सोधिन्, “नयाँ विश्वासीहरू भेलामा किन आइरहेका छैनन्? तिनीहरूमा कस्ता प्रकारका धारणा र समस्या छन्? तिनको समाधान गर्न तपाईँले सङ्गति गर्नुभयो? नयाँ विश्वासीलाई मद्दत गर्ने अन्य तरिका पनि सोच्दै हुनुहुन्छ?” प्रश्नहरूको वर्षाले म अवाक् भएँ, मैले नयाँ विश्वासीलाई छाडेको दृश्य एकपछि अर्को गर्दै मेरा दिमागमा घुमिरहे। तब मात्र, बल्ल बुझेँ कि मैले नयाँ विश्वासीहरूप्रति जिम्मेवारीपूर्वक व्यवहार गरेकी रहेनछु, मैले तिनीहरूलाई प्रेमपूर्वक मद्दत र सहयोग गरेकी नै रहेनछु। तिनीहरूको नसुल्झिएका धारणा के थिए वा तिनीहरू भेलामा किन आइरहेका छैनन् भन्नेमा मैले स्पष्टता प्राप्त गरेकी थिइनँ। तिनीहरू केही समय भेलामा नआउँदा मैले तिनीहरूले विश्वास गर्न छोडेका छन् भन्ने ठानेँ, र मैले तिनीहरूमा ध्यान दिइनँ। मैले देखेँ, नयाँ विश्वासीप्रतिको आफ्नो जिम्मेवारीमा म साँच्चिकै असफल भएकी छु र तिनीलाई त्यसै त्यागेर म सिद्धान्तविरुद्ध गइरहेकी छु। ममा साँच्चिकै मानवता थिएन! त्यसैले, मैले परमेश्‍वरसामु आई प्रार्थना गरेँ, मलाई अन्तर्दृष्टि प्रदान गर्न बिन्ती गरेँ, ताकि म उहाँको अभिप्राय बुझ्न र आत्मचिन्तन गरी आफूलाई चिन्न सकूँ।

त्यसपछि, मैले परमेश्‍वरका यी वचन देखेँ: “तैँले साँचो मार्ग अनुसन्धान गरिरहेका मानिसहरूसँग व्यवहार गर्दा होसियारी र समझदारी अपनाउनुपर्छ र प्रेममा भर पर्नुपर्छ, किनभने साँचो मार्ग अनुसन्धान गर्ने हरेक व्यक्ति गैरविश्‍वासी हुन्छन्—तिनीहरूमाझ रहेका धार्मिक व्यक्तिहरूसेमत करिबकरिब गैरविश्‍वासी नै हुन्छन्—र तिनीहरू सबै नाजुक हुन्छन्: आफ्ना धारणासँग मेल नखाने कुनै पनि कुरालाई तिनीहरूले सजिलै विरोध गर्न सक्छन्, र आफ्नो इच्छाअनरूप नभएको कुनै पनि भनाइप्रति तिनीहरूले सजिलै विवाद खडा गर्न सक्छन्। तसर्थ, तिनीहरूलाई सुसमाचार सुनाउँदा हामी सहनशील र धैर्य हुनुपर्छ। यसका लागि हामीमा असीम प्रेम हुनुपर्छ, र हामीलाई केही निश्‍चित विधि र व्यवहार-शैलीहरू जरुरी पर्छ। तैपनि, महत्त्वपूर्ण कुरा भनेको तिनीहरूलाई परमेश्‍वरका वचनहरू पढेर सुनाउनु, मानिसलाई मुक्ति दिन परमेश्‍वरले व्यक्त गर्नुहुने सबै सत्यता तिनीहरूलाई बताउनु, अनि तिनीहरूलाई परमेश्‍वरको आवाज र सृष्टिकर्ताका वचनहरू सुन्‍न दिनु हो। यसरी तिनीहरूले लाभहरू प्राप्त गर्नेछन्। सुसमाचार सुनाउने सबैभन्दा महत्त्वपूर्ण सिद्धान्त भनेको परमेश्‍वरको देखापराइको तृष्णा गर्ने र सत्यतालाई प्रेम गर्नेहरूलाई परमेश्‍वरका वचन पढ्न र उहाँको स्वर सुन्‍न दिनु हो। त्यसकारण, तिनीहरूलाई मानिसका कुराहरू कम बताऊ र परमेश्‍वरका वचन धेरै पढेर सुना। तैँले पढेर सुनाइसकेपछि, सत्यतामा सङ्गति गर् ताकि तिनीहरूले परमेश्‍वरको स्वर सुन्‍न र सत्यताबारे केही बुझ्न सकून्। त्यसपछि, तिनीहरू सम्भवतः परमेश्‍वरतिर फर्कनेछन्। सुसमाचार सुनाउनु हरव्यक्तिको जिम्मेवारी र दायित्व हो। यो दायित्व जसलाई आए पनि, त्यसबाट भाग्‍नु वा कुनै बहाना बनाएर वा कारण देखाएर अस्वीकार गर्नु पटक्कै हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। “कतिपय मानिसहरू छन् जो भर्खरै परमेश्‍वरमा विश्‍वास गर्न थालेका छन् र प्रायजसो नकारात्मक र कमजोर हुन्छन्। यसको कारण के हो भने, तिनीहरू सत्यता बुझ्दैनन्, तिनीहरूको कद अत्यन्तै सानो छ, तिनीहरूमा परमेश्‍वरमाथिको आस्थासम्‍बन्धी विविध सत्यताहरूबारे कुनै बुझाइ हुँदैन। त्यसकारण तिनीहरूले आफूलाई कम क्षमताको, अघि बढ्न नसक्‍ने, र तिनीहरूसँग धेरै कठिनाइहरू भएको ठान्छन्—जसले गर्दा नकारात्मकता ल्याउँछ, र तिनीहरूले हरेससमेत खान्छन्: तिनीहरूले अब प्रयास नगर्ने, र सत्यता पछ्याउन छोड्ने निर्णय गर्छन्। तिनीहरूले आफैलाई हटाउँछन्। तिनीहरूले यस्तो सोच्छन्, ‘जेसुकै भए पनि, परमेश्‍वरले उहाँमाथिको मेरो विश्‍वासको कारण मलाई अनुमोदन गर्नुहुनेछैन। परमेश्‍वरले मलाई मन पनि पराउनुहुन्‍न, र भेलाहरूमा जानको लागि मसँग त्यति धेरै समय छैन। मेरो पारिवारिक जीवन कठिन छ र मैले पैसा कमाउनुपर्छ,’ आदि इत्यादि। यी सबै कुरा तिनीहरू भेलाहरूमा जान नसक्‍नुका कारणहरू बन्छन्। यदि तैँले तुरुन्तै के भइरहेको छ भनेर पत्ता लगाइनस् भने, तैँले तिनीहरूलाई सत्यतालाई प्रेम नगर्ने, र परमेश्‍वरमा साँचो रूपमा विश्‍वास नगर्ने मानिसहरू भनेर वर्गीकृत गर्ने सम्‍भावना हुन्छ, या त तैँले तिनीहरूलाई देहको सुखसयलको लालसा गर्ने, संसारको पछि लाग्‍ने र सांसारिक कुराहरूलाई त्याग्‍न नसक्‍ने मानिसहरूको रूपमा वर्गीकृत गर्नेछस्—यसको कारण, तैँले तिनीहरूलाई त्याग्‍नेछस्। के यो सत्यता सिद्धान्तअनुरूप हुन्छ? के यी कारणहरूले साँचो रूपमा तिनीहरूको प्रकृति र सारलाई प्रतिनिधित्व गर्छन्? वास्तवमा, तिनीहरू तिनीहरूका कठिनाइ र उल्झनहरूका कारण नकारात्मक भएका हुन्छन्; तैँले यी समस्याहरू समाधान गर्न सक्छस् भने, तिनीहरू त्यति नकारात्मक हुनेछैनन्, र तिनीहरूले परमेश्‍वरलाई पछ्याउन सक्‍नेछन्। तिनीहरू कमजोर र नकारात्मक हुँदा, तिनीहरूलाई मानिसहरूको सहयोग चाहिन्छ। यदि तैँले तिनीहरूलाई सहयोग गरिस् भने, तिनीहरू आफ्‍नो खुट्टामा उभिन सक्‍नेछन्। तर तैँले तिनीहरूलाई बेवास्ता गरिस् भने, तिनीहरूले नकारात्मकताको कारण सजिलै हरेस खानेछन्। यो कुरा मण्डलीको काम गर्ने मानिसहरूसँग प्रेम छ कि छैन, र तिनीहरूले यो बोझ लिन्छन् कि लिँदैनन् भन्‍ने कुरामा निर्भर हुन्छ। कतिपय मानिसहरू नियमित रूपमा भेलाहरूमा आउँदैनन्, तर यसको अर्थ तिनीहरूले साँचो रूपमा परमेश्‍वरमा विश्‍वास गर्दैनन् भन्‍ने हुँदैन, यो सत्यता मन नपराउनुसरह होइन, यसको अर्थ तिनीहरूले देहका सुख चाहन्छन्, र आफ्‍नो परिवार र कामलाई पन्छ्याउन सक्दैनन् भन्‍ने हुँदैन—न त तिनीहरूलाई अत्यन्तै भावनात्मक वा पैसाको प्रेममा मग्‍न भनेर नै भन्‍न सकिन्छ। यति मात्रै हो कि यी मामलाहरूमा, मानिसहरूको कद र आकांक्षा फरक-फरक हुन्छ। कतिले सत्यतालाई प्रेम गर्छन् र सत्यताको खोजी गर्न सक्छन्; तिनीहरू कष्ट भोग्‍न, यी कुराहरूलाई त्याग्‍न तयार हुन्छन्। कतिपय मानिसहरूको विश्‍वास सानो हुन्छ, र वास्तविक कठिनाइहरूको सामना गर्दा तिनीहरू शक्तिहीन हुन्छन्, र ती कठिनाइलाई जित्‍न सक्दैनन्। यदि कसैले पनि तिनीहरूलाई सहयोग वा साथ दिएन भने, तिनीहरूले हरेस खान्छन् र आफूमा विश्‍वास गुमाउँछन्; त्यस्तो बेला, तिनीहरूलाई मानिसहरूको सहयोग, वास्ता, र साथ चाहिन्छ। तर यदि तिनीहरू अविश्‍वासी हुन्, र तिनीहरूमा सत्यताप्रति प्रेम छैन, अनि तिनीहरू असल व्यक्ति होइनन् भने कुरा फरक हुन्छ—त्यस्तो अवस्थामा तिनीहरूलाई बेवास्ता गर्न सकिन्छ। यदि तिनीहरू परमेश्‍वरलाई साँचो रूपमा विश्‍वास गर्ने व्यक्ति हुन्, र एकदुई वटा वास्तविक कठिनाइहरूको कारण प्रायः भेलाहरूमा जाँदैनन् भने, तिनीहरूलाई त्याग्‍नु हुँदैन, बरु प्रेमसहितको सहयोग र साथ दिइनुपर्छ। यदि तिनीहरू असल व्यक्ति हुन्, र तिनीहरूमा बुझ्ने क्षमता छ, अनि तिनीहरू राम्रो क्षमताका छन् भने, तिनीहरू अझै धेरै सहयोग र साथको हकदार हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन मनन गर्दा म निकै लज्जित भएँ। परमेश्‍वर आखिरी दिनहरूमा देहधारण गरी हाम्रो मुक्तिका लागि हामीमाझ बोल्न र काम गर्न आउनुभएको छ। परमेश्‍वरले धेरै अपमान सहनुहुन्छ, र अत्यन्त धैर्यसाथ मानवतालाई सकेसम्म मुक्ति दिनुहुन्छ। जबसम्म व्यक्तिले परमेश्‍वरको आवाज सुन्न र सत्यता स्विकार्न सक्छ, परमेश्‍वरले उसलाई मुक्ति दिनुहुन्छ र कसैलाई त्याग्नुहुन्न। मानिसले अपराध गरे पनि, परमेश्‍वरले बारम्बार क्षमा दिनुहुन्छ। तपाईँको हृदयमा थोरै पश्चात्ताप रहेसम्म उहाँले तपाईँलाई मौका दिनुहुनेछ। यसबाट हामी परमेश्‍वरमा मानवका लागि दया र सहनशीलता भरपुर रहेको देख्न सक्छौँ—हामीप्रतिको उहाँको प्रेम धेरै महान् छ। नयाँ विश्वासीहरू नवजात शिशुजस्तै हुन्, सत्यता बुझिसकेका हुँदैनन्, र साँचो मार्गमा जग बसिसकेको हुँदैन। परमेश्‍वरले हामीलाई यी नयाँ विश्वासीप्रति प्रचुर प्रेम र सहनशीलताका साथ व्यवहार गर्नु भन्नुहुन्छ। जबसम्म तिनीहरूमा असल मानवता हुन्छ, परमेश्‍वरमा साँचो विश्वास गर्छन्, तबसम्म तिनीहरू कमजोर, धार्मिक धारणा भएका वा भेलामा आउन नपाउने गरी व्यस्त भए पनि हामीले तिनीहरूलाई यत्तिकै छाड्नुहुँदैन, र तिनीहरूलाई पूर्णतः खारेज त झनै गर्नुहुँदैन। यदि हामीलाई तिनीहरू साँचो विश्वासी होइनन् भन्ने लाग्छ, र हामीले केही पटक मात्र सहयोग गरे पछि, तिनीहरू भेलामा आउन छाडे भनेर तिनीहरूलाई त्याग्छौँ भने यसको जिम्मेवार हामी नै हुन्छौँ। जब म आस्थामा नयाँ थिएँ, घरमा व्यस्त हुनाले म नियमित भेला भइरहेकी हुन्नथेँ। मेरा ब्रदर-सिस्टरहरू निकै बुज्झकी थिए, र मेरो तालिका मिलाउन भेलाको समय बदल्थे, र मसँग अथक सङ्गति गर्थे। तिनीहरूको मद्दत र सहयोगले मैले सत्यता पछ्याउनुको महत्त्व बुझ्न पाएँ, र, मप्रति परमेश्‍वरको प्रेम र सहनशीलता महसुस गर्न सकेँ। त्यसपछि, मैले नियमित रूपमा भेलामा उपस्थित हुन र कर्तव्य सम्हाल्न सकेँ। त्यो बेला ब्रदर-सिस्टरहरूले मलाई इन्कारेका भए, र मलाई सत्यतालाई प्रेम नगर्ने, अविश्वासी ठानेका भए तिनीहरूले धेरैअघि मलाई छाडेका हुनेथे, र म यहाँ कहिल्यै हुने थिइनँ! मैले परमेश्‍वरको अभिप्रायलाई बिलकुलै ख्याल गरिरहेकी थिइनँ, न नयाँ विश्वासीहरूको सङ्घर्षलाई नै ध्यान दिइरहेकी थिएँ। म तिनीहरूसँग असन्तुष्ट थिएँ, तिनीहरू अति व्यस्त र अत्यन्त धेरै धारणा भएका छन् भन्ने सोचेँ। त्यसैले मैले तिनीहरूलाई खारेज गरी जान दिएँ, तिनीहरूलाई मद्दत गर्न धेरै मूल्य चुकाउन चाहिनँ। मेरो मानवता निकै दुर्भावनापूर्ण थियो, मैले यी नयाँ विश्वासीका लागि रतिभर पनि जिम्मेवारी लिएकी थिइनँ। मैले परमेश्‍वरलाई प्रार्थना गरेँ, “परमेश्‍वर, म तपाईँसामु पश्चात्ताप गर्न चाहन्छु। जति चाँडो हुनसक्छ मेरा गल्ती सुधार्न र यी नयाँ विश्वासीलाई प्रेमपूर्वक सहयोग गर्न इच्छुक छु।”

त्यसपछि, म अरू ब्रदर-सिस्टरहरूसँगै यी नयाँ विश्वासीलाई सहयोग गर्न जान थालेँ। हामीले तिनीहरूको सङ्घर्षबारे जान्यौँ, धैर्यपूर्वक तिनीहरूसँग सङ्गति गर्‍यौँ, र केही फेरि भेलामा आउन थाले। एक जना काममा धेरै व्यस्त भएकीले भेलामा आउन सकिरहेकी थिइनन्, उनले भनिन्, “जबसम्म म हृदयमा विश्वास गर्छु, परमेश्‍वरले मलाई निकाल्नुहुने छैन।” सुरु-सुरुमा, उनी केवल पैसा कमाउने ध्याउन्नमा रहन्छिन्, उनमा साँचो आस्था छैन भन्ने सोचेकी थिएँ, तर उनको बारेमा बुझेपछि, उनलाई अनुकूल हुने गरी हामीले भेलाको समय नमिलाएकाले उनी उपस्थित हुन नसकेको थाहा पाएँ। त्यसैले, हामीले उनलाई अनुकूल हुने गरी भेलाको समय मिलायौँ, र उनीसँग यो सङ्गति गर्‍यौँ, “आखिरी दिनहरूमा, परमेश्‍वरले मानिसलाई पखाल्न र मुक्ति दिन सत्यताको प्रयोग गर्नुहुन्छ। साँचो विश्वासीहरूले भेला भएर परमेश्‍वरका वचनमा सङ्गति गर्नुपर्छ, सत्यता पछ्याउनुपर्छ, आफ्ना भ्रष्ट स्वभाव फाल्नुपर्छ र जीवन स्वभाव बदल्नुपर्छ। यही नै परमेश्‍वरबाट मुक्ति पाउने र उहाँको राज्यमा प्रवेश गर्ने एक मात्र उपाय हो। यदि हामीसँग आस्था छ, तर भेलामा सहभागी हुँदैनौँ भने, बोलीमा मात्र परमेश्‍वरलाई स्विकार्छौँ, हृदयमा मात्र विश्वास गर्छौँ, हाम्रो विश्वासलाई सोखको रूपमा लिन्छौँ भने यसले हामीलाई परमेश्‍वरको नजरमा गैरविश्वासीझैँ बनाउँछ। यसरी हामीले उहाँलाई अन्तसम्मै विश्वास गरे पनि, हामीले उहाँको अनुमोदन कहिल्यै पाउनेछैनौँ।” सङ्गतिमार्फत, यस नयाँ विश्वासीले आफूमा गलत दृष्टिकोण रहेको बुझिन् र भेलामा सहभागी हुन चाहिन्। यो नयाँ विश्वासी एकपछि अर्को भेलामा आउन तयार भएको देख्दा मेरो हृदय पछुतोले भरियो। मैले आफ्नै विचारले तिनीहरूलाई खारेज गरिरहेकी थिएँ। यसो गरेर के मैले तिनीहरूलाई हानि गरिरहेकी थिइनँ र? मैले साँच्चिकै ठुलो दुष्टता गरेकी थिएँ!

एक दिन, मेरो अगुवाले मलाई सोधिन्, “मलजलको काम सम्हालेदेखि तपाईँको गैरजिम्मेवारीका कारण कति जना नयाँ विश्वासीलाई जान दिनुभयो? तिनीहरूलाई त्याग्दै गर्दा, तपाईँले सत्यता सिद्धान्त खोज्नुभयो?” त्यो बेला, उनलाई के भन्ने भनेर सोच्नै सकिनँ। त्यसपछि, उनले मलाई परमेश्‍वरका वचनको एउटा खण्ड पठाइन्: “धेरै मानिसहरूले आफूले जे गरे पनि आफ्‍नै विचारहरू पछ्याउने गर्छन्, र सबै कुरालाई अत्यन्तै सरल रूपमा लिन्छन्, र सत्यताको खोजी पनि गर्दैनन्। तिनीहरूमा सिद्धान्त भन्‍ने कुरा हुँदै हुँदैन, र तिनीहरूले आफ्‍नो हृदयमा परमेश्‍वरले कसरी काम गर्न लगाउनुभएको छ वा परमेश्‍वरलाई कसरी सन्तुष्ट पार्ने भन्‍नेबारेमा कुनै ध्यान दिँदैनन्, र तिनीहरूले एकोहोरो आफ्‍नो इच्‍छा पछ्याउन मात्रै जानेका हुन्छन्। यस्ता मानिसहरूको हृदयमा परमेश्‍वरको निम्ति कुनै ठाउँ हुँदैन। कतिपय मानिसहरू भन्छन्, ‘कठिनाइको सामना गर्दा मात्रै म परमेश्‍वरलाई प्रार्थना गर्छु, तर अझै पनि यसले कुनै प्रभाव पार्दैन जस्तो लाग्छ—त्यसकारण सामान्यतया समस्याहरू आइपर्दा म अचेल परमेश्‍वरलाई प्रार्थना गर्दिनँ, किनभने परमेश्‍वरलाई प्रार्थना गर्नुको कुनै अर्थ छैन।’ त्यस्ता मानिसहरूको हृदयबाट परमेश्‍वर पूर्ण रूपमा टाढा हुनुभएको हुन्छ। तिनीहरूले साधारण समयहरूमा जे गरे पनि सत्यता खोजी गर्दैनन्; तिनीहरूले आफ्‍नै विचारहरू मात्र पछ्याउने गर्छन्। त्यसो भए, के तिनीहरूको कार्य-व्यवहारमा सिद्धान्तहरू हुन्छन् त? अवश्‍य नै हुँदैनन्। तिनीहरूले सबै कुरा सरल तरिकाले हेर्छन्। मानिसहरूले तिनीहरूलाई सत्यता सिद्धान्तहरू सङ्गति गर्दासमेत, तिनीहरूले ती सिद्धान्तहरू स्विकार्न सक्दैनन्, किनभने तिनीहरूको कार्य-व्यवहारमा कहिल्यै कुनै सिद्धान्त लागू गरिएकै हुँदैन, तिनीहरूको हृदयमा परमेश्‍वरको निम्ति कुनै ठाउँ हुँदैन, र तिनीहरूको हृदयमा तिनीहरू आफैबाहेक अरू कोही पनि हुँदैन। तिनीहरूलाई आफ्ना अभिप्राय असल छन्, आफूले कुनै दुष्कर्म गरिरहेको छैन, र आफूलाई सत्यता उल्लङ्घन गरिरहेको भनेर भन्‍न सकिँदैन भन्‍ने लाग्छ, र तिनीहरू आफ्‍नै अभिप्रायहरूअनुसार काम गर्नुलाई नै सत्यता अभ्यास गर्नु हो, र त्यसरी काम गर्नु नै परमेश्‍वरप्रति समर्पित हुनु हो भन्ठान्छन्। वास्तवमा, यस विषयमा तिनीहरूले साँचो रूपमा परमेश्‍वरसित खोजी वा प्रार्थना गरिरहेका हुँदैनन्, बरु आफ्‍नै जोसपूर्ण अभिप्रायहरूका आधारमा आवेगसाथ काम गरिरहेका हुन्छन्, तिनीहरूले परमेश्‍वरले भन्‍नुभए जसरी आफ्‍नो कर्तव्य निभाइरहेका हुँदैनन्, तिनीहरूसँग परमेश्‍वरप्रति समर्पित हृदय हुँदैन, र तिनीहरूमा यो कुराको चाहना नै हुँदैन। मानिसहरूको अभ्यासमा हुने सबैभन्दा ठूलो गल्ती यही हो। यदि तैँले परमेश्‍वरमा विश्‍वास त गर्छस्, तैपनि तेरो हृदयमा उहाँ हुनुहुन्‍न भने, के तैँले परमेश्‍वरलाई छल गर्ने प्रयास गरिरहेको हुँदैनस् र? अनि परमेश्‍वरमाथिको यस्तो विश्‍वासले कस्तो प्रभाव ल्याउन सक्छ? तैँले आखिर के प्राप्त गर्न सक्छस्? अनि परमेश्‍वरमाथिको यस्तो विश्‍वासको अर्थ के हुन्छ र?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले ठ्याक्कै मेरा स्थिति र व्यवहारलाई प्रकट गरे। मैले ती नयाँ विश्वासीलाई त्याग्दाको समयमा मैले प्रार्थना गरिनँ, सत्यता खोजिनँ, न त मेरो अगुवासँग यसबारे छलफल गरेँ। मैले आँखा चिम्लेर अनुभवअनुसार काम गरेँ, विगतमा पनि हामीले मलजल गरेका केही विश्वासीले महिनौँसम्म भेला छाड्ने गरेका र हामीले तिनीहरूलाई सम्पर्क गर्न नसकेपछि छाडिदिएको कुरालाई आधार बनाएँ। मैले सोचेँ, अहिले पनि नयाँ विश्वासी फर्केर आएनन् भने त्यही नै गर्नुपर्छ। मैले के पनि सोचेँ भने, सत्यताको खोजकर्ता को हो, अविश्वासी को हो भनी म प्रस्ट देख्न सक्छु, त्यसैले तिनीहरूलाई खारेज गरेर त्यागिदिन्छु। बेलाबेलामा मलाई असहज लागे पनि, मैले कुनै खोजी गरिनँ। जब मेरो सहकर्मीले यो कुरा निकालिन्, मैले उनको सुझावलाई गम्भीरतापूर्वक लिइनँ, आफूले जे चाहेँ त्यही गरेँ। मैले आफ्ना विचारलाई सत्यता सिद्धान्तझैँ लिएँ, आफू गलत हुन सक्दिनँ भन्ने सोचेँ। के त्यो अहङ्कारी र अभिमानी हुनु थिएन? मैले अरू मानिसको बारेमा केही सोचिनँ, र परमेश्‍वरलाई हृदयमा राखिरहेकी थिइनँ। म अत्यन्त स्वेच्छाचारी थिएँ! नयाँ विश्वासीहरू भेलामा आए-नआएको हेरेर तिनीहरूमा साँचो आस्था छ कि छैन भनी तय गर्थेँ, सोच्थेँ, तिनीहरू केही समय आएनन्, सम्पर्क गर्न सकेनौँ भने तिनीहरूलाई हामी छाड्न सक्छौँ। वास्तवमा, भेलामा नआएकै आधारमा तिनीहरू अविश्वासी हुन् भन्ने हुँदैन। को साँचो विश्वासी हुन् र को अविश्वासी हुन् भन्ने कुराको निर्धारण गर्न तिनीहरूको वास्तविक परिस्थिति बुझ्नुपर्छ—तिनीहरूलाई फरक तरिकाले व्यवहार गरिनुपर्छ। भेलामा नजानेहरूमध्ये केही परिवारका सदस्यसँग अनिच्छापूर्वक आएका हुन्छन्। परिवारका सदस्यले विश्वासी बन्लान् भनेर ल्याएका हुन्छन्। तर तिनीहरू त परमेश्‍वरको अस्तित्वमा समेत विश्वास गर्दैनन्, उहाँका वचन पढ्न वा भेलामा सहभागी हुन मन गर्दैनन्। मैले त्यागेकामध्ये केहीले सांसारिक कुरा, ख्याति वा दुष्ट प्रवृत्ति पछ्याइरहेका छन्, र परमेश्‍वरलाई पछ्याउने वा भेलामा जाने कुरामा पटक्कै रुचि राख्दैनन्। तिनीहरू परमेश्‍वरका वचनको कुनै पनि सङ्गतिप्रति वितृष्णा राख्ने र प्रतिरोध गर्ने गर्छन्। यी मानिसहरूको प्रकृति नै सत्यताप्रति वितृष्णा राख्नु हुन्छ, तसर्थ, तिनीहरू जन्मजातै अविश्वासी हुन्। यदि तिनीहरू भेलामा उपस्थित हुन चाहँदैनन् भने हामी तिनीहरूलाई पूर्ण रूपमा जान दिन सक्छौँ। तर, केही नयाँ विश्वासीमा असल मानवता र परमेश्‍वरप्रतिको साँचो आस्था हुन्छ, तर, भर्खरै सुरु गरेका हुनाले सत्यता वा भेलाको महत्त्व बुझ्दैनन्। तिनीहरू हृदयमा परमेश्‍वरलाई स्विकारे पुग्छ, र भेलामा आए-नआए पनि फरक पर्दैन भन्ने सोच्छन्। त्यसैले तिनीहरूले यसबारे धेरै सोच्दैनन् र आउन मन लाग्दा मात्र आउँछन्। र, कतिपयलाई वास्तविक कठिनाइ हुन्छ, तिनीहरू काम र भेलाको समय नमिलेर आउन इच्छुक हुँदैनन्। हामीले तिनीहरूको समस्यामा प्रेमपूर्वक मद्दत र सहयोग गर्नुपर्छ, तिनीहरूको धारणा र कठिनाइ हल गर्न सत्यता प्रयोग गर्नुपर्छ, मानिसलाई मुक्ति दिने परमेश्‍वरको अभिप्रायबारे बुझाउनुपर्छ। साथै, तिनीहरूलाई अनुकूल हुने गरी भेलाको समय मिलाउनुपर्छ। तर मैले नयाँ विश्वासीहरूलाई तिनीहरूको वास्तविक परिस्थितिअनुसार व्यवहार गरिरहेकी थिइनँ, वा कर्तव्यमा सिद्धान्तवादी भएकी थिइनँ। मैले सत्यता बुझेकी थिइनँ, आफ्नै तरिकाले जिद्दी भएर कामकुरा गरेँ, भेलामा नआइरहेका केही नयाँ विश्वासीलाई अविश्वासीझैँ मानेँ, र लापरबाहीपूर्वक पन्छाएँ।

परमेश्‍वरले पर्दापछाडि धेरै काम गर्नुभएको छ, आखिरी दिनहरूमा उहाँको काम स्वीकार गर्ने हरेक विश्वासीका लागि धेरै प्रबन्ध गर्नुभएको र अविश्वसनीय मूल्य चुकाउनुभएको छ। ब्रदर-सिस्टरले धेरै पटक तिनीहरूलाई धैर्य र प्रेमपूर्वक भई सुसमाचार सुनाएका छन्। तर मैले भने सिद्धान्तसमेत नखोजी, केही नयाँ विश्वासीलाई परमेश्‍वरले मुक्ति नदिने मानिस भनेर खारेज गरेकी थिएँ। म साँच्चिकै अनुचित रूपमा अहङ्कारी थिएँ। भेलामा नआउनु तिनीहरूको दोष थिएन, उनीहरूले के कुराको सामना गरिरहेका छन् भन्ने थाहा नहुनु र आफूले गर्नुपर्ने मद्दत र सहयोग नगर्नु मेरो दोष दियो। मैले तिनीहरूलाई त्याग्ने बहानाका रूपमा “परमेश्‍वरले उत्कृष्ट मानिस चाहनुहुन्छ, धेरै मानिस होइन” भन्ने भनाइ पनि प्रयोग गरिरहेकी थिएँ। तर त्यसको वास्तविक अर्थ भने परमेश्‍वरको राज्यलाई साँचो आस्था र सत्यताप्रति प्रेम भएका मानिस चाहिन्छ, र परमेश्‍वरले अविश्वासी, दुष्ट मानिस र ख्रीष्टविरोधीलाई मुक्ति दिनुहुनेछैन भन्ने थियो। तर, मैले भेला छोड्ने सबै नयाँ विश्वासीलाई परमेश्‍वरले मुक्ति नदिने मानिस मानेकी थिएँ। मैले परमेश्‍वरका वचनको गलत व्याख्या गरिरहेकी थिएँ। मैले तिनीहरूलाई वास्तविक सङ्गति वा सहयोग प्रदान गरिनँ, न मूल्य चुकाएँ, न आफ्ना जिम्मेवारी पूरा गरेँ। मसँग तिनीहरू सत्यतालाई ख्याल गर्छन्-गर्दैनन्, वा साँच्चै अविश्वासी हुन्-होइनन् भन्ने बुझाइ पनि थिएन। मैले आँखा चिम्लेर तिनीहरूलाई खारेज गरेँ र आफ्नै विचारका आधारमा त्यागेँ। यदि मेरो अगुवाले मलाई काटछाँट नगरेकी भए, कति जना नयाँ विश्वासीलाई चोट पुर्‍याउँथेँ भन्ने मलाई थाहा नै छैन। मेरो व्यवहार निकै घृणित रहेको मैले देखेँ। मलाई सत्यता सिद्धान्त थाहा थिएन र मैले खोजी गरिनँ पनि, बरु खालि आफ्नै शैतानी स्वभावअनुसार काम गरेँ। ती अपराध थिए! म जान्दथेँ, मैले पश्चात्ताप गरिनँ वा बदलिनँ भने परमेश्‍वरले पक्कै मलाई इन्कार्नुहुने छ।

मण्डली अगुवा भएको नाताले, मेरा लागि परमेश्‍वरको अभिप्राय आस्थामा नयाँ रहेका ब्रदर-सिस्टरलाई मलजल र सहयोग गर्नु हो, तिनीहरूका धारणा र समस्या हल गर्न मद्दत गर्नु हो, ताकि तिनीहरूले उहाँका कामबारे जान्न सकुन् र सक्दो चाँडो साँचो मार्गमा जरा गाडुन्। तर, मैले मनोमानी गरेँ र जथाभाबी दुष्कर्म गरिरहेँ। म आँखा चिम्लेर आफ्नै बाटोमा हिँडिरहेकी मात्र नभएर अरूलाई पनि पथभ्रष्ट गराइरहेकी थिएँ। परिणामस्वरूप, मेरा ब्रदर-सिस्टरहरूले पनि नयाँ विश्वासीहरूलाई त्यागिरहेका थिए। म दुष्टता गर्दै थिएँ। यसको परिणामहरू कति गम्भीर थिए भन्ने बुझेर, मलाई डर लाग्यो र आफैसँग रिस उठ्यो। किन मैले त्यो समयमा परमेश्‍वरलाई प्रार्थना गरिनँ वा सत्यता खोजिनँ? मैले किन अगुवाको सहयोग लिइनँ, बरु भेलामा नआउनेहरूलाई यत्तिकै जान दिएँ? यस्तो दुस्साहस गर्न मलाई केले प्रेरित गर्‍यो? मैले परमेश्‍वरलाई प्रार्थना गरेँ, र त्यसपछि परमेश्‍वरका वचनको एउटा खण्ड पढेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। मैले यी वचनहरू धेरै पटक पढेकी थिएँ, तर यो अनुभवपछि मात्र यसले गहिरोसँग छोयो। मैले धेरै लामो समयसम्म मण्डली अगुवाको रूपमा काम गरेकी थिइनँ र मसँग कुनै सत्यता वास्तविकता थिएन। मैले नबुझेका सत्यता सिद्धान्त धेरै थिए, तर पनि मैले सबै कुरा बुझे झैँ आफूलाई उच्च ठानेँ। नयाँ विश्वासीको कुरामा, भेलामा नआउने सबलाई मैले अविश्वासी भनी खारेज गरेँ, तिनीहरूको वास्तविक परिस्थितिअनुसार फरक तरिकाले व्यवहार गरिनँ। म यति आत्मधर्मी थिएँ कि मैले प्रार्थना गरिनँ, खोजी गरिनँ, अगुवासँग कुरा गरिनँ, अनि, मेरो सहकर्मीको सल्लाह पनि मानिनँ। म अत्यन्त अहङ्कारी थिएँ! वास्तवमा, नयाँ विश्वासीलाई कसरी व्यवहार गर्ने भन्नेबारे धेरै सत्यता सिद्धान्त छन्, जस्तै, मानिसलाई प्रेमपूर्वक मद्दत गर्ने सिद्धान्त, मानिसलाई उचित व्यवहार गर्ने सिद्धान्त, नयाँ विश्वासीका धारणाहरू हल गर्नेबारे सत्यता सिद्धान्त, इत्यादि। यदि मसँग थोरै भए पनि परमेश्‍वरको डर मान्ने हृदय रहेको भए, यति अहङ्कारी र आत्मधर्मी नभएकी भए, यी सिद्धान्तहरूलाई साँच्चिकै ख्याल गरेकी भए, म कहिल्यै यति हठी र हाम्रो काममा अवरोधकारी हुने थिइनँ होला। मैले बुझेँ, अहङ्कारी स्वभावअनुसार जिउनुको अर्थ मैले दुष्टता गर्नु र परमेश्‍वरको प्रतिरोध गर्नु हो। मैले साँच्चिकै आफूलाई घृणा गरेँ, म साँच्चिकै परमेश्‍वरबाट श्रापित हुन लायक छु भन्ने लाग्यो। मैले कसम खाएँ, म आफ्नो अहङ्कारी स्वभाव हल गर्नका लागि सत्यता खोज्नेछु।

त्यसपछि, मैले परमेश्‍वरको वचनको दुई खण्ड पढेँ: “मण्डलीका अगुवा र कामदारहरूले आफ्नो काम गर्दा दुई वटा सिद्धान्तमा ध्यान दिनुपर्छ: एउटा हो, कामको बन्दोबस्तहरूद्वारा निर्धारित गरिएका सिद्धान्तहरूअनुसार दुरुस्त रूपमा काम गर्नु, ती सिद्धान्तहरू कहिल्यै पनि उल्लङ्घन नगर्नु र तिनीहरूले गरेका कल्पना वा तिनीहरूका आफ्‍नै विचारलाई तिनीहरूका कामको आधार नबनाउनु। तिनीहरूले गर्ने सबै कुरामा, तिनीहरूले मण्डलीको काममा चासो देखाउनुपर्छ, र सधैँ परमेश्‍वरको घरको हितलाई पहिलो स्थानमा राख्नुपर्छ। अर्को कुरा—यो सबैभन्दा महत्त्वपूर्ण छ—सबै कुरामा तिनीहरूले पवित्र आत्माको मार्गनिर्देशनलाई पछ्याउने कार्यमा ध्यान दिनुपर्छ, र परमेश्‍वरको वचन कडाइका साथ पालन गर्दै सबै कुरा गर्नुपर्छ। यदि तिनीहरू अझै पनि पवित्र आत्माको मार्गनिर्देशनको विरुद्धमा छन् भने, वा यदि तिनीहरू हठी बन्दै आफ्नै विचारहरूमा चल्छन्, र आफ्नै कल्‍पनाहरूअनुसार कार्यहरू गर्छन् भने, तिनीहरूका कार्यहरू परमेश्‍वरको विरुद्ध अति गम्भीर प्रतिरोध बन्‍नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “जब तैँले सत्यता सिद्धान्तहरू उल्लङ्घन गर्ने र परमेश्‍वरलाई घिन लाग्‍ने कुनै कार्य गर्छस्, तब तैँले कसरी आत्मचिन्तन गर्नु र आफैलाई चिन्‍ने प्रयास गर्नुपर्छ? जब तँ त्यो कार्य गर्न लागेको थिइस्, के तैँले उहाँसँग प्रार्थना गरिस्? के तैँले कहिल्यै यस्तो विचार गरिस्, ‘के यसरी काम गर्नु सत्यताअनुरूप हुन्छ? यो विषयलाई परमेश्‍वरको सामु ल्याइयो भने, उहाँले यसलाई कसरी हेर्नुहुनेथियो होला? यदि उहाँले यस विषयमा थाहा पाउनुभयो भने, उहाँ खुसी हुनुहुनेथियो वा दिक्‍क मान्‍नुहुनेथियो? के उहाँले त्यसलाई घृणा वा तिरस्कार गर्नुहुनेथियो?’ तैँले यसको खोजी गरिनस्, गरिस् त? अरूले तँलाई सम्झाउँदा पनि, तैँले यो कुनै ठूलो विषय होइन, र यो कुनै पनि सिद्धान्तको विरुद्धमा छैन र यो पाप होइन भन्‍ने सोचिस्। फलस्वरूप, तैँले परमेश्‍वरको स्वभावलाई चिढ्याइस् र उहाँमा ठूलो क्रोध उत्पन्‍न गराइस्, यहाँसम्म कि उहाँले तँलाई घृणासमेत गर्नुभयो। यो मानिसहरूको विद्रोहीपनबाट आउने कुरा हो। त्यसकारण, तैँले सबै कुरामा सत्यताको खोजी गर्नुपर्छ। तैँले पछ्याउनुपर्ने कुरा यही हो। यदि तँ इमानदारीसाथ पहिले नै परमेश्‍वरको अघि प्रार्थना गर्न आउन सक्छस्, र त्यसपछि परमेश्‍वरका वचनहरूअनुसार सत्यताको खोजी गर्न सक्छस् भने, तँ गलत हुनेछैनस्। तैँले सत्यता अभ्यास गर्दा अलिअलि विचलन गर्न सक्छस्, तर यस्तो हुन नदिन कठिन नै हुन्छ, र तैँले केही अनुभव प्राप्त गरेपछि सही तरिकाले अभ्यास गर्न सक्‍नेछस्। तैपनि, तँलाई सत्यताअनुसार कसरी काम गर्ने भन्‍ने थाहा छ, र पनि तैँले अभ्यास गर्दैनस् भने, यसमा समस्या भनेको तैँले सत्यतालाई मन नपराउनु हो। सत्यतालाई प्रेम नगर्नेहरूले कहिल्यै पनि यसको खोजी गर्नेछैनन्, चाहे तिनीहरूमाथि जेसुकै नै किन आइनपरोस्। सत्यतालाई प्रेम गर्नेहरूसँग मात्रै परमेश्‍वरको डर मान्‍ने हृदय हुन्छ, र तिनीहरूले नबुझेका कुनै कुरा भइपरी आउँदा, तिनीहरूले सत्यताको खोजी गर्न सक्छन्। यदि तैँले परमेश्‍वरका अभिप्राय बुझ्‍न सक्दैनस् र कसरी अभ्यास गर्ने तँलाई थाहा छैन भने, तैँले सत्यता बुझ्ने कतिपय मानिसहरूसँग सङ्गति गरेर सत्यता खोजी गर्नुपर्छ। यदि तैँले सत्यता बुझ्‍ने व्यक्तिहरू भेट्टाउन सक्दैनस् भने, तैँले विशुद्ध बुझाइ भएका केही मानिसहरू खोजेर एउटै मन र एउटै हृदयको भएर परमेश्‍वरसँग प्रार्थना गर्नुपर्छ, परमेश्‍वरसित खोजी गर्नुपर्छ, परमेश्‍वरको समय पर्खनुपर्छ, र परमेश्‍वरले तेरो लागि ढोका खोलिदिनुहुने समयको प्रतीक्षा गर्नुपर्छ। तिमीहरू सबैले सत्यताको तृष्णा, सत्यताको खोजी, र सँगै मिलेर सत्यताको बारेमा सङ्गति गरेसम्म, कुनै दिन तिमीहरूमध्ये कसै न कसैले राम्रो समाधान भेट्टाउन सक्‍नेछ। यदि तिमीहरू सबैले समाधान उपयुक्त भएको र असल तरिका भएको महसुस गर्‍यौ भने, यो पवित्र आत्‍माको अन्तर्दृष्टि र ज्योतिको कारण आएको हुन सक्छ। त्यसपछि तिमीहरूले अझै सही अभ्यासको मार्ग भेट्टाउनको लागि सँगै मिलेर सङ्गति गरिरह्यौ भने, यो अवश्य नै सत्यता सिद्धान्तहरूअनुरूप हुनेछ। आफ्‍नो अभ्यासमा, तिमीहरूले आफ्नो अभ्यासको तरिका अझै अलि अनुचित छ भन्‍ने पत्ता लगायौ भने, तिमीहरूले यसलाई तुरुन्तै सुधार गर्नुपर्छ। यदि तिमीहरूले सानो गल्ती गर्‍यौ भने, परमेश्‍वरले तिमीहरूलाई दोषी ठहर्‍याउनुहुनेछैन, किनभने आफूले गर्ने कामप्रति तिमीहरूको अभिप्राय सही हुन्छ, र तिमीहरूले सत्यताअनुरूप अभ्यास गरिरहेका हुन्छौ। तिमीहरू केवल सिद्धान्तहरूका बारेमा अलि अन्योल भएका हुन्छौ र अभ्यासमा सानो गल्ती गरेका हुन्छौ, जुन क्षमायोग्य नै हुन्छ। तर जब धेरैजसो मानिसहरूले कामकुरा गर्छन्, तब तिनीहरूले कल्पना गरे अनुसार ती काम गर्छन्। तिनीहरूले सत्यताअनुसार कसरी अभ्यास गर्ने वा परमेश्‍वरको अनुमोदन कसरी प्राप्त गर्ने भन्‍ने विषयमा चिन्तन गर्ने आधारको रूपमा परमेश्‍वरका वचनहरूलाई प्रयोग गर्दैनन्। बरु, तिनीहरूले आफूलाई कसरी फाइदा पुर्‍याउने, र अरूलाई कसरी आफूलाई उच्‍च नजरले हेर्न र आफ्नो श्रद्धा गर्न लगाउने भन्‍नेबारेमा मात्रै विचार गरिरहेका हुन्छन्। तिनीहरूले पूर्ण रूपमा आफ्‍नै विचारहरूको आधारमा र आफूलाई सन्तुष्ट पार्नको लागि नै कामकुरा गर्छन्, जुन समस्यापूर्ण कुरा हो। त्यस्ता मानिसहरूले कहिल्यै पनि सत्यता अनुसार कामकुरा गर्दैनन्, र परमेश्‍वरले तिनीहरूलाई सधैँ घिनाउनुहुनेछ। यदि तँ साँच्‍चै नै विवेक र समझ भएको व्यक्ति होस् भने, जेसुकै आइपरे पनि, तँ प्रार्थना र खोजी गर्न परमेश्‍वरको अघि आउन सक्‍नुपर्छ, तेरा कार्य-व्यवहारका मनसाय र अशुद्धताहरूलाई गम्‍भीर रूपमा जाँच्‍न, परमेश्‍वरका वचनहरू र मापदण्डहरूअनुसार उचित कुरा के हो सो निर्धारित गर्न, र के-कस्ता कामलाई परमेश्‍वरले मन पराउनुहुन्छ, के-कस्ता कामलाई परमेश्‍वरले घृणा गर्नुहुन्छ, र के-कस्ता कामलाई परमेश्‍वरले अनुमोदन गर्नुहुन्छ भनेर बारम्‍बार मूल्याङ्कन र चिन्तन गर्न सक्‍नुपर्छ। तैँले यी कुराहरूको बारेमा स्पष्ट नबुझेसम्‍म बारम्‍बार मनमा सोचिरहनुपर्छ। यदि कामकुरा गर्नुको पछाडि तेरा आफ्‍नै मनसायहरू छन् भन्‍ने तँलाई थाहा भयो भने, तैँले तेरा अभिप्रायहरू के हुन्, यो तँलाई सन्तुष्ट पार्नको लागि हो कि परमेश्‍वरलाई सन्तुष्ट पार्नको लागि हो, यो तेरो लागि फाइदाजनक छ कि परमेश्‍वरका चुनिएका मानिसहरूका लागि फाइदाजनक छ, र यसले के-कस्ता परिणामहरू ल्याउँछ भन्‍नेबारेमा मनन गर्नुपर्छ…। यदि तैँले आफ्‍ना प्रार्थनाहरूमा यसरी नै अझै खोजी र मनन गरिस्, र सत्यता खोजी गर्न आफैलाई यस्ता धेरै प्रश्‍नहरू गरिस् भने, तेरो काममा आउने विचलनहरू झन्झन् साना हुँदै जानेछन्। यसरी सत्यताको खोजी गर्न सक्‍ने मानिसहरू मात्रै परमेश्‍वरको अभिप्रायलाई ख्याल गर्ने र उहाँको डर मान्‍ने मानिसहरू हुन्, किनभने यसरी तैँले परमेश्‍वरका वचनहरूका मापदण्डहरूअनुसार र समर्पित हृदयले खोजी गरिरहेको हुन्छस्, र यसरी तैँले निकाल्‍ने निष्कर्षहरू सत्यता सिद्धान्तहरू अनुरूप हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मलाई अभ्यासको मार्ग दिए। अगुवा र सेवकहरूले सत्यता सिद्धान्त र परमेश्‍वरका घरको बन्दोबस्तअनुसार कडाइका साथ काम गर्नुपर्छ, र सधैँ पवित्र आत्माका मार्गदर्शन पालना गर्नुपर्छ। हामीले आफ्ना कर्तव्यमा अक्सर प्रार्थना र खोजी गर्नु र परमेश्‍वरको डर मान्ने हृदय राख्नु पनि आवश्यक छ। हामीले कहिल्यै आफ्नै विचार र अनुभव, वा कल्पना र धारणा पछ्याउनु हुँदैन, जे चाह्यो त्यही गर्नु हुँदैन। हामीले आँखा चिम्लेर आफैलाई विश्वास त झनै गर्नुहुँदैन। हामीले सत्यता सिद्धान्त खोज्नुपर्छ। कुनै कुरा नबुझेको बेला हामीले ब्रदर-सिस्टरहरूसँग खोजी वा सङ्गति गर्न सक्छौँ, ताकि कार्य गर्नुअघि सिद्धान्तमा हाम्रो दह्रो पकड होस्। परमेश्‍वरको अभिप्रायअनुसार हुने गरी हामीले यसरी नै कर्तव्य पूरा गर्नुपर्छ। यो अनुभवले साँच्चिकै मलाई पाठ सिकायो। यदि परमेश्‍वरले परिस्थिति तय गरेर अगुवाबाट मेरो काटछाँट नगराउनुभएको भए, आफ्नै विचारका आधारमा काम गर्नुको परिणामहरू कति गम्भीर हुने थिए भन्नेबारे मैले अझै पनि बुझेकी हुने थिइनँ। मैले आफैलाई भनेँ, अबदेखि मैले सत्यता खोज्नुपर्छ र सिद्धान्तअनुसार कर्तव्य पूरा गर्नुपर्छ। पछि, दुई नयाँ सदस्य भेलामा आउन छाडे, र मैले आफ्नो अहङ्कारी स्वभाव पछ्याउने, दम्भी भएर आकलन गर्ने र तिनलाई त्याग्ने हिम्मत गरिनँ। पछि, एक जनालाई धेरै पटक भेटेर परिस्थिति बुझेपछि, सहयोग र मद्दत गरेपछि, र उनको अवस्थाबारे हाम्रो अगुवासँग सङ्गति गरेपछि, हामीले अन्ततः ऊ अविश्वासी रहेको निर्क्योल गर्‍यौँ र छाडिदियौँ। तर अर्को सिस्टर थिइन्, परमेश्‍वरमा विश्वास गरेको दुई वर्षजति पनि भएको थिए, उनलाई परमेश्‍वरको वचन पढ्न मन पर्थ्यो, आफ्नो कर्तव्यमा सक्दो गर्थिन्। तर, उनले मानिसको भ्रष्टतालाई न्याय र खुलासा गर्ने परमेश्‍वरको वचन पढ्दा, आफूलाई त्यससँग तुलना गरिन्, र आफू गहिरोसँग भ्रष्ट भएको देखिन्। उनले आफूलाई आशाहीन ठानिन्, र आफैसँग हार मान्न सुरु गरिन्। अरू र मैले उनीसँग परमेश्‍वरका वचनमा सङ्गति गर्‍यौँ, ताकि, उनले परमेश्‍वरको मुक्ति शैतानद्वारा गहन रूपमा भ्रष्ट तुल्याइएका सबै मानवजातिका लागि हो भन्ने देख्न सकुन्। परमेश्‍वरले हाम्रो कठिनाइ, कमजोरी र आवश्यकता बुझ्नुहुन्छ, हामीले सत्यता पछ्याउन नछाडेसम्म परमेश्‍वरले हामीलाई सजिलै त्याग्नुहुनेछैन, किनभने उहाँले सकेसम्म मानिसलाई मुक्ति दिने प्रयास गर्नुहुन्छ भनेर सङ्गति गर्‍यौँ। ती सिस्टरको आँखामा आँसु आए, उनले परमेश्‍वरको प्रेम अनुभूत गर्न सकिन्। हामीले उनलाई केही पटक मद्दत र सहयोग गर्‍यौँ, अहिले उनी फेरि नियमित भेला हुन थालेकी छिन्।

यो अनुभवले मलाई साँच्चिकै भ्रष्ट मानवजातिको मुक्तिमा परमेश्‍वरको अभिप्राय र अविश्वसनीय प्रेमलाई देखायो। साथै, परमेश्‍वरका वचनको न्याय र प्रकाशका माध्यमबाट मैले आफ्नो अहङ्कारी स्वभावबारे केही बुझाइ पाएकी छु, र आफ्नै तरिकाले कर्तव्य गर्नुको हानि र परिणामहरू देखेकी छु। बल्ल ममा अलिकति परमेश्‍वरको डर मान्ने हृदय आएको छ। अब म आफ्नो कर्तव्य सिद्धान्तअनुरूप पूरा गर्न सक्छु, र यो परमेश्‍वरका वचनबाटै हासिल भएको हो। परमेश्‍वरलाई धन्यवाद!


४७. मैले मेरो पाष्टरको वास्तविक रङ्ग देखेको छु

मलाई याद छ, जब म सुरुमा ख्रीष्टियन बनेँ, हाम्रो मण्डलीको पाष्टर चेन र उनकी पत्नीले मलाई निकै उच्‍च नजरले हेर्थे। तिनीहरूले मलाई प्रशंसा झुण्डको अगुवा र बाल सङ्गतिको शिक्षक बनाए अनि मलाई सधैँ वास्तवमै वास्ता गर्थे। जब-जब मलाई समस्या हुन्थ्यो वा केही कमजोरीको अनुभूति हुन्थ्यो, उनीहरूले मेरो लागि प्रार्थना गरिदिन्थे। उनीहरूले मण्डलीका अरू सदस्यहरूलाई पनि वास्ता गर्थे। जब-जब कोही व्यक्ति निराश वा कमजोर हुन्थ्यो तिनीहरूलाई सहायता गर्नको लागि उनीहरूले बाइबलबाट सङ्गति गर्थे। मैले अनुभूति गरेँ तिनीहरू दुवै साँच्चै प्रेमिलो थिए र उनीहरूलाई पाउँदा हामी भाग्यमानी थियौं। मेरो हृदयभित्र, मलाई सधैँ तिनीहरू विश्‍वासमा मेरा आत्मिक बाबुआमा हुन् भन्‍ने लाग्थ्यो।

त्यसपछि २०१८ मा, मैले सर्वशक्तिमान्‌ परमेश्‍वरको मण्डलीका केही दाजुभाइ-दिदीबहिनीहरूलाई अनलाइन भेटेँ। उनीहरूको गवाही सुनिसकेपछि, मैले प्रभु येशू फर्किसक्‍नुभएको छ, सर्वशक्तिमान्‌ परमेश्‍वरको रूपमा देहधारी हुनुभएको छ भन्‍ने थाहा पाएँ। उहाँले आखिरी दिनहरूमा मानवजातिलाई न्याय गर्न र शुद्ध पार्न सत्यताहरू व्यक्त गर्दैहुनुहुन्छ, यस क्रममा १ पत्रुस ४:१७ को यसो भन्‍ने अगमवाणी पूरा हुन्छ: “किनभने परमेश्‍वरको घरानाबाट न्याय सुरु हुने समय आएको छ।” म निकै उत्साहित थिएँ, अनि मेरो परिवार र मैले मिलेर सर्वशक्तिमान्‌ परमेश्‍वरका आखिरी दिनहरूको कामबारे एकसाथ खोजी गर्‍यौं। सर्वशक्तिमान्‌ परमेश्‍वरको वचन पढेर हामी सबै सुनिश्‍चित भयौं, ती परमेश्‍वरका आवाज हुन् र सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ। हामी सबैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गर्‍यौं। त्यसपछि, मैले पाष्टर चेनलाई सम्झेँ। उनले हामीलाई सधैँ प्रभुको आगमनप्रति जागा रहनुपर्छ भनी भन्थे, प्रभु फर्किसक्‍नुभएको छ भन्‍ने सुन्दा तिनी उल्‍लसित हुनेछन् भन्‍ने मलाई लाग्यो। मैले उनलाई यो शुभ समाचार सुनाउने निर्णय गरेँ।

एक पटक भेलाको बेला, पाष्टर चेनले भने, “हामी आखिरी दिनहरूमा छौं र प्रभु जुनसुकै बेला फर्केर आउन सक्‍नुहुन्छ। हामीले प्रार्थना गर्नुपर्छ र हामी जागा रहनुपर्छ।” उनले यसो भनेको सुन्दा म अत्यन्तै उत्साहित भएँ, त्यसकारण मैले तुरुन्तै यसो भनिहालेँ, “भर्खरै मैले केही दाजुभाइ-दिदीबहिनीहरूलाई अनलाइन भेटे जसले प्रभु फर्किसक्‍नुभएको छ भनेर गवाही दिन्छन्। म उनीहरूको भेलामा सहभागी हुँदै आइरहेको छु, जुन अत्यन्तै ज्ञानवर्दक रहेको छ।” उनको प्रतिक्रिया यस्तो थियो, “अनलाइन भेलाहरू एकदम राम्रो हो र तिनले हामीलाई प्रभुको वचन अझै राम्ररी बुझ्‍न सहायता गर्न सक्छ।” त्यसपछि उनले आफ्‍नो प्रवचनलाई जारी राखे। म यसो सोच्दै, निकै खुशी भएँ, “पाष्टर चेन साँच्‍चै सत्यको खोजी गर्ने व्यक्ति हुनुहुन्छ। मैले उनलाई तुरुन्तै आखिरी दिनहरूको परमेश्‍वरको सुसमाचार बाँडी हाल्‍नुपर्छ।” आश्‍चर्यजनक रूपमा, केही दिनपछि पाष्टर चेन र उनकी पत्नी मेरो घर आए। उनीहरू आइपुग्‍ने बित्तिकै पाष्टर चेनले मलाई रिसाएको अनुहारमा मलाई सोधे, “तपाईंले अनलाइन भेलाहरूको बारेमा उल्‍लेख गर्नुभयो। के तपाईं अर्को मण्डलीमा आबद्ध हुनुभयो?” उनी कति बेखुसी थिए त्यो देखेर म अलिक अवाक् भएँ। मैले प्रतिक्रिया दिनुभन्दा पहिले, मेरी आमाले खुशी हुँदै भन्‍नुभयो, “हजुर, पाष्टर ज्यू। हामीले सर्वशक्तिमान्‌ परमेश्‍वरको मण्डलीको बारेमा विचार गर्दैछौं। त्यसरी हामीले प्रभु फर्किसक्‍नुभएको छ भन्‍ने पत्ता लगाएका हौँ। उहाँले धेरै सत्यताहरू व्यक्त गर्दैहुनुहुन्छ र परमेश्‍वरको घरबाट सुरु गरेर न्यायको काम गर्दैहुनुहुन्छ।” पाष्टर चेनले कडाइका साथ प्रतिक्रिया दिए, “प्रभु फर्किसक्‍नुभएको छ? असम्‍भव कुरा! बाइबलले स्पष्टै भविष्यवाणी गर्छ: ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्’ (प्रकाश १:७)। आखिरी दिनहरूमा प्रभु सबैले देख्‍ने गरी बादलमा आउनुहुनेछ। यदि उहाँ पहिले नै फर्किसक्‍नुभएको छ भने, हामीले किन उहाँलाई देखेका छैनौ त?” मेरी आमाले भन्‍नुभयो, “प्रभुको पुनरागमन सम्‍बन्धी बाइबलीय भविष्यवाणीहरू धेरै छन्। उहाँ खुला रूपमा बादलमा आउनुहुन्छ भन्‍ने बाहेक, उहाँ गोप्य रूपमा आउनुहुन्छ भन्‍ने बारेमा पनि धेरै पदहरू छन्, जस्तै प्रकाश १६:१५, ‘हेर, म चोरजस्तै आउँछु,’ प्रकाश ३:३, ‘त्यसकारण तिमीहरू सचेत भएनौ भने त, म तिमीहरूकहाँ चोरजस्तै आउनेछु,’ अनि मत्ती २५:६, ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ।’ उहाँ चोरजस्तै आउनुहुन्छ भन्‍नुको अर्थ उहाँ कसैले थाहा नपाइकन फर्कनुहुन्छ भन्‍ने हुन्छ। यदि प्रभु बादलमा खुला रूपमा आउनुभएको भए, सबैले उहाँलाई देख्‍नेथिए। त्यो कसरी चोरजस्तो आएको हुनेथियो र, अनि दुलहा आइसक्‍नुभएको छ भनेर को रुनु पर्थ्यो?” क्रोधित हुँदै, पाष्टर चेनले भने, “के प्रभु गुप्त रूपमा आउनुहुन्छ भन्‍ने तपाईंको दाबी उहाँ बादलमा आउनुहुन्छ भन्‍ने अगमवाणीसँग बाझिँदैन र? यो बाइबल अनुरूप छैन। प्रभु बादलमा आउनुभएको हामीले देखेका छैनौं, र यसले उहाँ फर्कनुभएको छैन भन्‍ने प्रमाणित गर्छ। हामी यसमा विश्‍वास गर्नेछैनौं!”

उनले वास्तवमा कुरा बुझेका छैनन् भन्‍ने जस्तो देखिन्थ्यो, त्यसकारण मैले भनेँ, “पाष्टर चेन, उहाँ देहमा गुप्तमा आउनुहुन्छ र उहाँ खुला रूपमा बादलमा आउनुहुन्छ भन्‍ने अगमवाणीहरू वास्तवमा विरोधाभासपूर्ण छैनन्। उहाँको आगमन दुई चरणमा हुन्छ। सुरुमा, उहाँ गुप्तमा देहमा आउनुहुन्छ, मानवजातिलाई न्याय गर्न र शुद्ध पार्न सत्यताहरू व्यक्त गर्नुहुन्छ, र विपत्तिहरूभन्दा पहिले विजेताहरूको समूह निर्माण गर्नुहुन्छ। त्यो काम सकिएपछि, गुप्तमा हुने उहाँको काम पूरा हुन्छ त्यसपछि उहाँले विपत्तिहरू पठाउनुहुनेछ, असललाई इनाम र दुष्टलाई दण्ड दिनुहुनेछ। उहाँले परमेश्‍वरका सबै शत्रुलाई, शैतानको स्वामित्वमा रहेका सबैलाई नष्ट गर्नुहुनेछ। ठूला-ठूला विपत्तिहरू सकिएपछि मात्रै उहाँ सबै राष्ट्र र मानिसहरूकहाँ खुला रूपमा देखा पर्नुहुनेछ। उहाँले यहाँ गुप्तमा काम गरिरहनुभएको बेला परमेश्‍वरको आवाजलाई सुन्‍नेहरू र उहाँको कामलाई हेर्नेहरू सबै परमेश्‍वरको सिंहासनको अघि आउँछन्, आखिरी दिनहरूमा उहाँको न्यायलाई स्वीकार गर्छन्, र उनीहरूको भ्रष्टतालाई धोइन्छ। तिनीहरूलाई आखिरमा परमेश्‍वरको राज्यमा ल्याइन्छ। बाइबलले भविष्यवाणी गरेका बुद्धिमती कन्याहरू तिनीहरू नै हुन्। उहाँले यहाँ गुप्तमा काम गरिरहनुभएको बेला परमेश्‍वरको आवाजलाई नसुन्‍नेहरू र सर्वशक्तिमान्‌ परमेश्‍वरलाई निन्‍दा र इन्कार समेत गर्नेहरू निर्बुद्धि कन्याहरू हुन्। तिनीहरू अविश्‍वासीहरू, ख्रीष्ट विरोधीहरू, र दुष्ट काम गर्नेहरू हुन्, जसलाई आखिरी दिनहरूका परमेश्वारका कामद्वारा खुलासा गरिन्छ। जब प्रभु बादलमा खुला रूपमा आउनुहुन्छ, तिनीहरूले विरोध गरेका सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने तिनीहरूले देख्‍नेछन्, तर तिनीहरूले पछुतो गर्दा धेरै ढीला भइसकेको हुनेछ। तिनीहरूलाई विपत्तिहरूमा पारिनेछ, र दण्ड दिइँदा तिनीहरू रुनेछन्। प्रभुले भन्‍नुभएको यो कुरालाई यसले पूरा गर्नेछ: ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्’ (प्रकाश १:७)। प्रभु गुप्तमा आउनुहुन्छ र खुला रूपमा आउनुहुन्छ भन्‍ने दुवै अगमवाणीहरू यसरी नै पूरा हुनेछन्।” त्यसपछि मेरी आमाले आग्रहपूर्वक भन्‍नुभयो, “पाष्टर ज्यू, उसले भनेको कुरा सहि हो। मानिसको पुत्र आउनुहुन्छ भन्‍ने बारेमा बाइबलले धेरै पटक उल्‍लेख गर्छ। उदाहरणको लागि: ‘किनभने जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। ‘किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरुमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ (लूका १७:२४-२५)। जसरी प्रभु येशू मानिसको पुत्र हुनुहुन्थ्यो त्यसरी नै ‘मानिसको पुत्र’ ले देहधारी परमेश्‍वरलाई जनाउँछ। उहाँ मानिसबाट जन्‍मनुभएको थियो र उहाँमा सामान्य मानवता थियो। यदि प्रभु उहाँको आत्माको रूपमा फर्कनुभएको भए, उहाँलाई मानिसको पुत्र भनिने थिएन। यदि प्रभु आत्मामा परमेश्‍वरको रूपमा फर्किनुभएको भए, उहाँलाई कसले इन्कार गर्ने वा विरोध गर्ने आँट गर्थ्यो? कसरी उहाँले ‘सुरुमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’? प्रभु येशू पहिले नै सर्वशक्तिमान्‌ देहधारी परमेश्‍वरको रूपमा फर्केर आइसक्‍नुभएको छ। तपाईंले सर्वशक्तिमान्‌ परमेश्‍वरका वचनहरूलाई हेर्नुपर्छ।” मेरी आमाले बोल्दै गर्दा, उहाँले पाष्टरको लागि सर्वशक्तिमान्‌ परमेश्‍वरका वचनहरूको एउटा प्रतिलिपि निकाल्‍नुभयो। तिनले यसलाई हेर्न इन्कार मात्र गरेनन्, तर रिसाउँदै यसलाई लतारेर फ्याँके र चिच्याए, “यो परमेश्‍वरको वचन हुँदै-होइन। परमेश्‍वरका वचनहरू सबै बाइबलमा नै छन् र त्योभन्दा बाहिर केही पनि छैन!”

पाष्टर चेनले त्यसरी चरित्रभन्दा बाहिर रहेर व्यवहार गरेको देख्दा म छक्‍कै परेँ र उनको अनुहार समेत रिसले रातो भएको थियो। तिनी सधैँ दयालु थिए—तिनी अचानक पूर्ण रूपमा फरक व्यक्तिजस्तो देखिए। मलाई अलिक डर लाग्‍न थाल्यो, त्यसकारण मैले तुरुन्तै मनमनै परमेश्‍वरलाई प्रार्थना गरेँ मलाई विश्‍वास दिन र मलाई सङ्गति गरिरहन सहायता गर्न उहाँलाई अनुरोध गरेँ। त्यसले मलाई अलिक शान्त बनायो। मैले तिनलाई अत्यन्तै नरम भएर भनेँ, “पाष्टर चेन, परमेश्‍वरका सबै वचनहरू बाइबलमा छन् र अरू कहीँ पनि छैनन् भन्‍ने तपाईंको दाबीमा कुनै बाइबलीय आधार छैन। त्यो तथ्यहरू अनुरूप छैन। यूहन्‍नाको सुसमाचारमा यसो भनिएको छ, ‘येशूले अरू धेरै कुराहरू पनि गर्नुभयो, जसलाई एक-एक गरीलेखिएमा, मलाई लाग्छ कि लेखिएका पुस्तकहरू संसारभरिमा पनि अटाउन सक्दैनथियो’ (यूहन्‍ना २१:२५)। प्रभु येशूले उहाँले पृथ्वीमा काम गर्नुभएको र प्रचार गर्नुभएको साढे तीन वर्षको अवधिमा धेरै कुरा भन्‍नुभयो, तर सुसमाचारका चार पुस्तकहरूमा दिइएको विवरण बताउन केही घण्टा मात्रै लाग्छ। यसले प्रभु येशूको सबै वचनहरू बाइबलमा लेखिने कुनै उपाय थिएन भन्‍ने देखाउँछ। यसको अतिरिक्त, बाइबललाई एकट्ठा गर्ने मानिसहरूले छोडेका कुराहरू पनि छन्, त्यसकारण कतिपय अगमवक्ताहरूको भविष्यवाणीहरू बाइबलमा समावेश भएन। त्यसमा एज्रा अगमवक्ताले व्यक्त गरेका परमेश्‍वरका केही वचनहरू पर्छ जसलाई बाइबलमा समावेश गरिएन। त्यसको अर्थ हुन्छ बाइबलभन्दा बाहिर परमेश्‍वरको कुनै वचन छैन भन्‍ने अभिव्यक्ति साँचो हुँदै-होइन!”

मेरी आमाले आग्रहपूर्वक यो पनि भन्‍नुभयो, “बाइबलमा परमेश्‍वरका केही वचनहरूलाई छुटाइएको मात्रै थिएन, तर आखिरी दिनहरूका परमेश्‍वरका वचनहरू पनि छन्! प्रभु येशूले भविष्यवाणी गर्नुभयो: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। यसलाई प्रकाशको पुस्तकमा पनि धेरै पटक भविष्यवाणी गरिएको छ: ‘आत्माले मण्डलीहरूलाई के भन्‍नुहुन्छ सो, जसको कान छ उसले सुनोस्’ (प्रकाश अध्याय २,३)। थुमाले चर्मपत्रको मुट्ठो खोल्‍नुहुने बारेमा पनि यसले उल्‍लेख गर्छ। यी सबै उहाँ फर्किनु भएपछि प्रभुले बोल्नुहुने अझै धेरै वचनहरू सम्‍बन्धी भविष्यवाणीहरू हुन्। यदि बाइबलभन्दा बाहिर परमेश्‍वरको कुनै वचन हुन सक्दैन थियो भने, यी अगमवाणीहरू कसरी पूरा हुनेथिए? सर्वशक्तिमान्‌ परमेश्‍वरले न्यायको काम गरिरहनुभएको छ, मानवजातिलाई धुने र पूर्ण रूपमा मुक्त गर्ने सम्पूर्ण सत्यताहरू व्यक्त गरिरहनुभएको छ। उहाँले परमेश्‍वरको व्यवस्थापन योजनाका सबै रहस्यहरू प्रकट गर्नुभयो, मानिसको भ्रष्टताको सत्यता र परमेश्‍वरप्रतिको मानिसको विरोधको जरालाई खुलासा गर्नुभयो र न्याय गर्नुभयो। उहाँले हामीलाई साँचो पश्‍चात्ताप र राज्यमा प्रवेश गर्ने मार्ग दिनुभएको छ। प्रकाशको पुस्तकमा पवित्र आत्‍माले मण्डलीहरूसँग बोल्‍नुहुने र थुमाले चर्मपत्रको मुट्ठो खोल्‍नुहुने बारेमा जे भविष्यवाणी गरिएको छ त्यसले सर्वशक्तिमान्‌ परमेश्‍वरको वचनलाई जनाउँछ। बाइबलमा यी नयाँ वचनहरूलाई कसरी अग्रिम रूपमा लेख्‍न सकिन्थ्यो र? के परमेश्‍वरको कुनै पनि वचनहरू बाइबल बाहिर हुँदैन भन्‍ने दाबी अत्यन्तै स्वेच्‍छाचारी छैन र? परमेश्‍वर सृष्टिका प्रभु हुनुहुन्छ र जिउँदो पानीको सदा-बगिरहने मूल हुनुहुन्छ। तर बाइबलमा अभिलेख राखिएका परमेश्‍वरको काम र वचनहरू अत्यन्तै सीमित छन्। हाम्रा आफ्‍नै धारणाहरूका आधारमा हामीले परमेश्‍वरलाई बाइबलको क्षेत्रभित्र सीमांकन गर्न सक्दैनौं। त्यो त सत्यलाई इन्कार गर्नु, परमेश्‍वरको आफ्‍नै काम र वचनहरूलाई इन्कार गर्नु हुनेथियो!”

यसले पाष्टर चेनलाई अत्यन्तै रिस उठायो, तर उनले यसलाई नकार्न सकेन। उनले यो मात्रै भने, “तपाईंहरूको भलाइकै लागि यसको खोजी गर्न नदिएको हो। तपाईंहरू जीवनमा अपरिपक्‍व हुनुहुन्छ र भ्रममा पर्न सक्‍नुहुन्छ। तुरुन्तै प्रभुमा स्वीकार गर्नुहोस् र पश्‍चात्ताप गर्नुहोस्!” मैले तुरुन्तै प्रतिक्रिया दिएँ, “पाष्टर चेन, उत्सुकताको साथ खोजी गरेर र सर्वशक्तिमान्‌ परमेश्‍वरको धेरै वचनहरू पढेर मात्रै हामीले सर्वशक्तिमान्‌ परमेश्‍वर नै फर्किआउनुभएका प्रभु येशू हुनुहुन्छ भन्‍ने निष्कर्ष निकालेका छौं। तपाईंले उहाँका वचनहरू पढ्नुभएको छैन, त्यसकारण केही शङ्का र धारणाहरू हुनु सामान्य नै हो। प्रभु येशूले भन्नुभयो, ‘माग, अनि त्यो तिमीहरूलाई दिइनेछ; खोज, अनि तिमीहरूले भेट्टाउनेछौ; ढकढक्याओ, अनि त्यो तिमीहरूको निम्ति खोलिनेछ’ (मत्ती ७:७)। तपाईं खोजी गर्न, र सर्वशक्तिमान्‌ परमेश्‍वरका वचनहरू पढ्न तयार हुनुहुन्छ भने, तपाईंका अन्योलताहरूलाई हटाउन सकिन्छ।” मेरो कुरा भुइँमा खस्‍न नपाउँदै उनकी पत्नीले मण्डलीका दाजुभाइ-दिदीबहिनीहरूको सम्पर्क विवरण मागिन् र यसको बारेमा पछि खोजी गर्नेछु भनेर भनिन्। उनको कुरालाई पत्याएर, मैले यो तिनीहरूलाई दिएँ। तिनीहरूले यो लिए र हतारमा हिँडिहाले।

तिनीहरू दुई जना गएपछि मलाई केही समयसम्‍म खटपट भइरह्यो। मलाई सधैँ तिनीहरू असल, नम्र मानिसहरू हुन् भन्‍ने लाग्थ्यो। तिनीहरूले सधैँ हामीलाई प्रभुको पुनरागमनप्रति जागारहनुपर्छ भनी भन्थे, तर जब तिनीहरूले प्रभुको पुनरागमनको बारेमा खबर सुने तिनीहरूलाई यसको कुनै चासो थिएन। तिनीहरू जिद्दी भएर बाइबलका वचनहरूमा नै टाँसिरहे। किन तिनीहरूले आफूले प्रचार गरेको कुरालाई अभ्यास गरेनन्? म साँच्‍चै निराश र व्याकुल भएँ, तर तिनीहरूले सर्वशक्तिमान्‌ परमेश्‍वरका आखिरी दिनहरूको कामलाई अनुसन्धान गर्नेछन् भन्ने आशामा मैले तिनीहरूको लागि मनमनै प्रार्थना गरेँ। मैले तिनीहरूलाई “बाइबल सम्बून्धी रहस्यको खुलासा” नामक सुसमाचार चलचित्रको लिङ्क पनि पठाएँ, यसले तिनीहरूलाई आफ्‍ना धारणाहरू त्याग्‍न र सर्वशक्तिमान्‌ परमेश्‍वरको कामलाई हेर्न र प्रभुलाई चाँडै स्वागत गर्न सहायता गर्ने तुल्याउनेछ भन्ने आशा राखेँ। म अपेक्षाले भरिएको थिएँ, तर कुनै अनपेक्षित घटना घट्यो। तिनीहरूले सर्वशक्तिमान्‌ परमेश्‍वरको मण्डलीको निन्दाको बारेमा अनेक किसिमका अफवाहहरू यसबाट मलाई टाढा राख्नको लागि पठाए। त्यसले मलाई प्रभाव नपारेको देख्दा, तिनीहरूले सर्वशक्तिमान्‌ परमेश्‍वरको मण्डलीका सदस्यहरूलाई दुर्व्यवहारपूर्ण सन्देशहरू पठाए। तिनीहरू फेसबुकमा पनि गए र साँचो मार्गको अनुसन्धान गर्नबाट अरूलाई भ्रममा पार्न र टाढा राख्नको लागि सर्वशक्तिमान्‌ परमेश्‍वरको मण्डलीको बारेमा अनेक निन्दा र आक्रमण गर्दै अफवाहहरू पोष्ट गरे। अनि तिनीहरू त्यहाँ रोकिएनन्। मलाई दोषी ठहराउँदै र मेरो बारेमा नराम्रो कुरा फैलाउँदै तिनीहरू घर-घर गए र दाजुभाइ-दिदीबहिनीहरूलाई मसँग कुनै सम्‍बन्ध नराख्‍न चेतावनी दिए। धेरै मानिसहरूलाई गलत प्रभाव पार्‍यो र तिनीहरूले मबाट दूरी कायम राखे। कतिले मलाई अभियोगात्मक सन्देशहरू पठाए र अरू बाटोमा भेट्दा मसँग बोल्‍न इन्कार गरे। कतिपयले त म उनीहरूलाई भेट्न जाँदा ढोका समेत खोलेनन्। मेरो लागि यो अत्यन्तै निराशलाग्दो थियो। विगतमा यी दाजुभाइ-दिदीबहिनीहरूसँग म नजिक थिएँ, तर अहिले पाष्टरका झूटहरूलाई पत्याएर तिनीहरू मबाट टाढा भए र मलाई तिरस्कार गरे। यो सबै मैले कुनै बेला आदरको साथ हेर्ने पाष्टरले गरेको हो भनेर विश्‍वास गर्न मैले सकेको थिइनँ। मलाई कष्ट भइरहेको थियो र मैले भित्री रूपमा कमजोर महसुस गरेँ। मैले यो पत्ता लगाउन सकिनँ। मैले कुनै गलत कुरा गरेको थिइनँ। मैले त सर्वशक्तिमान्‌ परमेश्‍वरका आखिरी दिनहरूको कामलाई स्वीकार मात्रै गरेको थिएँ। किन पाष्टरले मसँग त्यसरी व्यवहार गर्‍यो?

जब सर्वशक्तिमान्‌ परमेश्‍वरको मण्डलीको सिस्टरले यसको बारेमा पत्ता लगाउनुभयो, उहाँले मलाई सहायता र समर्थन प्रदान गर्नुभयो अनि मेरो लागि परमेश्‍वरका वचनहरूको अनुच्‍छेद पढ्नुभयो। सर्वशक्तिमान् परमेश्‍वर भन्नुहुन्छ, “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूको कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो” (वचन देहमा देखा पर्नुहुन्छको “परमेश्‍वरलाई प्रेम गर्नु मात्रै परमेश्‍वरमा साँचो रूपमा विश्‍वास गर्नु हो”)। त्यसपछि मैले बुझेँ कि पाष्टरले बाधा दिनु र मण्डलीका अरू सदस्यहरूले मलाई अलग राख्नु सबै नै शैतानको परीक्षा थियो। मैले साँचो मार्गलाई त्यागेर परमेश्‍वरलाई धोका दिएको र उहाँको आखिरी दिनहरूको मुक्तिलाई गुमाएको शैतान चाहन्थ्यो। शैतान अत्यन्तै तुच्‍छ छ! मैले विचार गरेँ, “सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भन्‍नेमा म पहिले नै निश्‍चित भइसकेको हुनाले, मैले जे-जस्ता कठिनाइहरू भोगे पनि मैले उहाँलाई अन्त्यसम्‍मै नडगमगाइकन पछ्याउनुपर्छ।”

त्यसपछि सिस्टरले यो सङ्गति बाँड्नुभयो: “परमेश्‍वरले हामीलाई अरूको पहिचान गर्न सिकाउनको लागि यस्ता परिस्थितिहरूको प्रयोग गर्नुहुन्छ। प्रभुको आगमनलाई मानिसहरूले कसरी लिन्छन् त्यसले सत्यता र परमेश्‍वरप्रति तिनीहरूको मनोवृत्तिलाई देखाउँछ, र तिनीहरूको सारलाई प्रकट गर्छ।” त्यसपछि उहाँले परमेश्‍वरका वचनहरूको अर्को अनुच्‍छेद पढ्नुभयो। सर्वशक्तिमान् परमेश्‍वर भन्नुहुन्छ, “फरिसीहरूले येशूको विरोध किन गरे भनी के तिमीहरू यसको जड जान्न चाहन्छौ? के तिमीहरू फरिसीहरूको सार जान्न चाहन्छौ? तिनीहरू मसीहका बारेमा कल्पनाहरूले भरिएका थिए। यसको अतिरिक्त, तिनीहरूले मसीह आउनुहुन्छ भनी विश्वास मात्र गरे, तैपनि जीवनको सत्यताको खोजी गरेनन्। त्यसैले, तिनीहरूले आज पनि अझै मसीहको प्रतीक्षा गर्छन्, किनभने तिनीहरूसित जीवनको मार्गको कुनै ज्ञान छैन र सत्यताको मार्ग के हो सो जान्दैनन्। यस्ता मूर्ख, हट्ठी र निर्बुद्धि मानिसहरूले परमेश्‍वरका आशिष्‌ कसरी प्राप्‍त गर्न सक्थे भनी तिमीहरू भन्छौ? तिनीहरूले मसीहलाई कसरी देख्न सक्थे? तिनीहरूले येशूको विरोध गरे, किनभने तिनीहरूले पवित्र आत्माको कार्यको दिशा थाहा गर्न सकेनन्, किनभने तिनीहरूले येशूले बोल्नुभएको सत्यता जानेनन्; यसका अतिरिक्त, तिनीहरूले मसीहलाई पनि बुझेनन्। तिनीहरूले मसीहलाई कहिल्यै नदेखेका, र तिनीहरू मसीहका साथमा नरहेका हुनाले, तिनीहरूले मसीहको सारलाई सम्भावित कुनै पनि साधनहरूले विरोध गरिरहँदा मसीहको नाउँमा व्यर्थमा टाँसिरहने गल्ती गरे। वस्तुतः यी फरिसीहरू हट्ठी र अहङ्कारी थिए र सत्यताको पालन गर्दैनथे। परमेश्‍वरप्रति तिनीहरूको विश्वासको सिद्धान्त यस्तो थियोः तिम्रो प्रचार जति नै गहन भए पनि, तिम्रो अधिकार जति नै उच्च भए पनि, तिमीलाई मसीह नभनिएसम्म तिमी ख्रीष्ट होइनौं। के यी विचारहरू उपहासपूर्ण र हाँस्यस्पद छैनन्?” (वचन देहमा देखा पर्नुहुन्छको “तपाईंले येशूको आत्मिक शरीरलाई हेर्दासम्ममा परमेश्‍वरले स्वर्ग र पृथ्वीलाई नयाँ बनाइसक्नुभएको हुनेछ”)। त्यसपछि परमेश्‍वरका यी वचनहरूलाई ध्यानमा राख्दै उहाँले थप सङ्गति बाँड्नुभयो र पादरीको आचरणको बारेमा केही कुरा उजागर गर्नुभयो। मलाई सधैँ के लाग्थ्यो भने तिनीहरूले बाइबललाई राम्ररी बुझेका छन्, वर्षौंदेखि प्रभुको सेवा गर्न कडा मेहनत गरेका छन्, मण्डली परिवारप्रति प्रेमिलो छन्, र तिनीहरूले हामीलाई सधैँ प्रभुको पुनरागमनप्रति जागा रहनुपर्छ भन्थे, त्यसको अर्थ तिनीहरूले सत्यतालाई प्रेम गरे र प्रभुको आगमनको तृष्णा गरे भन्‍ने हुन्छ। तर वास्तविकताले मलाई के देखायो भने मैले जे सोचेको थिएँ यो त्यस्तो थिएन। तिनीहरूको नम्र, प्रेमिलो हाउभाउ त मानिसहरूलाई मूर्ख बनाउने र झुक्काउने देखावटी व्यवहार मात्रै थियो र तिनीहरू पाखण्डी फरिसीहरूभन्दा फरक थिएनन्। फरिसीहरू पनि निकै भक्त देखिन्थे। तिनीहरूले सभाघरहरूमा हरेक दिन धर्मशास्‍त्रका व्याख्या गर्थे, अरूले यसो गरेको देखून् भनेर तिनीहरूले सडकमा प्रार्थना गर्थे। तिनीहरू सबैले मसीह आउनुहुनेछ भनेर प्रतीक्षा गरिरहेका थिए, तर जब प्रभु येशू देखा पर्नुभयो र उहाँले सत्यताहरूलाई व्यक्त गर्नुभयो, अनि धेरै चिन्‍ह र अचम्‍मका कामहरू देखाउनुभयो, जुन सबै स्पष्ट रूपले परमेश्‍वरबाट आएका थिए, फरिसीहरूले यसको बारेमा जान्‍न चाहेनन्। तिनीहरूले जिद्दी भई शास्‍त्रका नियमहरूलाई समर्थन गरे र परमेश्‍वरको कामलाई दोष दिन शास्‍त्रका वचनहरू प्रयोग गरे। तिनीहरूले प्रभु येशूलाई क्रूसमा टाँग्‍न लगाउन सहयोग गरे र परमेश्‍वरद्वारा दण्डित भए। मेरो पाष्टर पनि ठ्याक्‍कै त्यस्तै थियो। उनले नम्रतापूर्वक प्रभुको सेवा गरिरहेको र उहाँको पुनरागमनको प्रतीक्षा गरिरहेको जस्तो देखिन्थ्यो, तर सर्वशक्तिमान्‌ परमेश्‍वरले सत्यतालाई व्यक्त गरिरहनुभएको छ र न्यायको काम गरिरहनुभएको भन्‍ने राम्रोसँग जानेर पनि, उनले यसलाई ध्यानै दिएनन्। ऊ आफ्नै धारणाहरू र बाइबलका शाब्दिक वचनहरूमा टाँसिए र, परमेश्‍वरको नयाँ कार्यलाई विरोध र निन्‍दा गरे। उनले भने, यदि उहाँ बादलमा आउनुभएन भने, उहाँ प्रभु येशू नै हुनुहुन्‍न, र बाइबलमा नलेखिएको कुनै पनि कुरा परमेश्‍वरको काम हुन सक्दैन, र यस्तै इत्यादि। अरूलाई साँचो मार्ग अनुसन्धान गर्नबाट रोक्‍नको लागि उनले आफूले सक्‍ने जेसुकै गरे। तिनी र तिनकी पत्नी प्रभुको आगमनको लागि साँचो रूपमा तृष्णा गरिरहेका थिएनन्, तर तिनीहरू आधुनिक फरिसीहरू थिए जसले सत्यतालाई घृणा गर्थे, र परमेश्‍वरको देखा पर्ने घटना र कामलाई घृणा गर्थे। यसले मलाई प्रभु येशूले फरिसीहरूलाई यसो भन्दै दोषी ठहराउनुभएको बारे याद दिलायो, “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरू त सेता कब्र-स्थानहरू जस्तै छौ, जो बाहिरी रूपमा वास्तवमै सुन्दर देखिन्छन्, तर भित्र भने मरेका मानिसहरूका हाडहरू, र सबै अशुद्धताहरूले भरिएका हुन्छन्। त्यसरी नै तिमीहरू पनि बाहिरी रूपमा मानिसहरूका अघि धर्मी देखिन्छौ, तर भित्री रूपमा तिमीहरू ढोङ्गीपन र अधर्मले भरिएका छौ” (मत्ती २३:२७-२८)। यो सबै कुरा बुझिसकेपछि यसले मलाई पादरीले गरेको व्यवहारबारे केही बुझाइ प्रदान गर्‍यो। तर त्यसपछि जे भयो त्यसले वास्तवमै तिनीहरूको साँचो रङ्ग मलाई देखायो।

एक दिन दिउँसो, मेरो पहिलेको मण्डलीको एल्डर वाङ्ग र दुई जना सिस्टरहरू मेरो घरमा आए र एक शब्‍द नबोली मलाई रूखो नजरले हेरिरहे। त्यसपछि एल्डर वाङ्गले आफ्‍नो फोन निकालेर नम्बर डायल गरे, र फोन मलाई दिए। जब मैले लिएँ, पाष्टर चेनले रिसाउँदै विभिन्‍न किसिमका नराम्रा शब्‍दहरू बोलिरहेको सुनेँ त्यसपछि तिनले मलाई चेतावनी दिए, “हाम्रो मण्डलीका सदस्यहरूसँग सम्पर्क गर्न र हाम्रो मण्डलीमा सर्वशक्तिमान्‌ परमेश्‍वरको सुसमाचार फैलाउन तिमीलाई निषेध छ। मेरो भेडालाई नचोर!” मलाई रिस उठ्यो र मैले उनलाई भनेँ, “प्रभुको पुनरागमनको सुन्दर समाचार मैले किन बाँड्नु हुँदैन? किन तपाईंले मानिसहरूलाई साँचो मार्ग खोज्‍नबाट रोक्‍न खोजिरहनुभएको छ? तिनीहरू परमेश्‍वरका भेडा हुन्। किन तपाईं तिनीहरूलाई परमेश्‍वरको आवाज सुन्‍न दिनुहुन्‍न?” फोन राखेपछि, एल्‍डर वाङ्ग र अरूले मलाई भाषण दिए अनि त्यहाँबाट गए। त्यसपछि पाष्टरले मेरो परिवारलाई सताइरह्‍यो अनि मण्डलीमा खुलेआम हाम्रो नामको बदनाम पनि गर्‍यो। मेरो परिवार दुर्व्यवहार सहन नसकेर अलिक कमजोर र नकारात्मक बन्यो। पाष्टरको दुष्ट कार्यहरूले मलाई अत्यन्तै रिस उठायो। मैले सर्वशक्तिमान्‌ परमेश्‍वरका अझै धेरै वचनहरू पढेँ। सर्वशक्तिमान् परमेश्‍वर भन्नुहुन्छ, “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर तिनीहरूमध्ये एक जनाले पनि परमेश्‍वरको कार्यको उद्देश्य बुझेका हुँदैनन्। तिनीहरूमध्ये एक जना पनि परमेश्‍वरलाई जान्न सक्षम छैन, तिनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। तिनीहरू सबै जना परमेश्‍वरलाई प्रवचन सुनाउन उचाइमा उभिएका व्यर्थका, दुष्ट मानिसहरू हुन्। तिनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै तिनीहरूले मान्छेको मासु खान्छन् र रगत पिउँछन्। त्यस्ता सबै मानिसहरू मान्छेको आत्मा विनाश गर्ने दियाबलसहरूको मालिक हो, सही मार्गमा हिँड्ने प्रयास गरिरहेका व्यक्तिहरूको बाटोमा जानाजान आउने दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधाअड्चनहरू हुन्। तिनीहरू ‘स्वस्थ विधान’ का जस्तो लाग्न सक्छन् तर ‍तिनीहरू मानिसहरूलाई परमेश्‍वर विरुद्ध उभिन अगुवाइ गर्ने ख्रीष्ट विरोधीहरू बाहेक केही होइनन् भन्ने कुरा कसरी तिनीहरूका अनुयायीहरूले थाहा पाउन सक्छन्? तिनीहरू मानव आत्मा विनाश गर्नमा समर्पित जीवित शैतानहरू हुन् भन्ने कुरा कसरी तिनीहरूका अनुयायीहरूले थाहा पाउन सक्छन्?” (वचन देहमा देखा पर्नुहुन्छको “परमेश्‍वरलाई नचिन्‍ने सबै मानिसहरू परमेश्‍वरको विरोध गर्ने मानिसहरू हुन्”)। सर्वशक्तिमान्‌ परमेश्‍वरका वचनहरूले मलाई पादरीको साँचो रङ्ग र तिनीहरूले परमेश्‍वरलाई गर्ने विरोधको बारेमा मलाई अझै स्पष्टता प्रदान गर्‍यो। हामीलाई परमेश्‍वरको सुसमाचार तथ्य नदिएर तिनीहरूले परमेश्‍वरको बथानलाई सुरक्षित गरिरहेका छन् जस्तै गर्छन् तर यथार्थमा, सबैले सर्वशक्तिमान्‌ परमेश्‍वरलाई पछ्याउनेछन् र कसैले पनि तिनीहरूको कुरा सुन्‍नेछैनन् भनेर तिनीहरू डराएका छन्। त्यसपछि तिनीहरूले आफ्‍नो हैसियत गुमाउनेछन्। त्यही कारणले गर्दा तिनीहरूले विश्‍वासीहरूलाई साँचो मार्गको अनुसन्धान गर्नबाट रोक्‍न आफूले सक्‍ने सबै गर्छन्। यसले मलाई प्रभु येशूका वचनहरूको बारेमा याद दिलायो: “तर शास्‍त्रीहरू र फरिसीहरू, तिमीहरूलाई धिक्कार, पाखण्डीहरू! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र जानलाई प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)। पादरीले आफै साँचो मार्ग खोजी गर्न इन्कार मात्रै गरेन, तर सर्वशक्तिमान्‌ परमेश्‍वरका आखिरी दिनहरूका कामलाई बदनाम गर्न र दोष दिन अनि विश्‍वासीहरूलाई भ्रममा पार्न सबै कुरा गरे। तथ्यहरू नजान्‍ने धेरै मानिसहरूले तिनीहरूसँगै सर्वशक्तिमान्‌ परमेश्‍वरलाई दोष दिन्छन्। के तिनीहरूले एकसाथ दण्डित हुन ती मानिसहरूलाई तिनीहरूजस्तै नरकका छोराहरूमा परिवर्तन गरिरहेका छैनन् र? तिनीहरू साँच्‍चै भित्रैदेखि दुर्भावनापूर्ण छन्। धार्मिक संसारका पादरीहरूले सत्यतालाई घृणा गर्छन्। तिनीहरूले आखिरी दिनहरूका परमेश्‍वरको कामलाई विरोध गर्छन् र दोष दिन्छन् अनि परमेश्‍वरसँग उहाँका चुनिएका मानिसहरूको निम्ति लडाइँ गर्दै लाजै नमानी परमेश्‍वरका भेडाहरूलाई तिनीहरूका आफ्‍नै गोठमा थुनेर राख्छन्। तिनीहरू २,००० वर्ष पहिले प्रभु येशूले श्राप दिनुभएका फरिसीहरू जस्तै छन्। तिनीहरू परमेश्‍वरले आखिरी दिनहरूको आफ्‍नो काममा खुलासा गर्नुभएका दुष्ट सेवकहरू, ख्रीष्ट विरोधीहरू हुन्! मैले तिनीहरूको दुष्ट, परमेश्‍वरलाई विरोध गर्ने प्रकृति र सत्यताप्रतिको तिनीहरूको घृणालाई पूर्ण र स्पष्ट रूपमा देखेँ। तिनीहरू त्यो मार्गमा जसरी खडा हुने प्रयास गरे तापनि मैले सर्वशक्तिमान्‌ परमेश्‍वरलाई नै निर्धक्‍क भएर पछ्याउने सङ्कल्‍प गरेँ! सर्वशक्तिमान्‌ परमेश्‍वरका वचनहरू पढेर मेरो परिवारका अरू सबैले पनि यस्तो कुरा पहिचान गर्ने क्षमता प्राप्त गर्‍यो र तिनीहरूद्वारा बाधा भएको अनुभव गर्न छोड्यो।

तिनीहरूले मलाई दुर्व्यवहार गरिरहेको र मेरो बदनाम गरिरहेको त्यो समयलाई फर्केर सम्झिँदा, मैले अलि-अलि कष्ट भोगेको भए तापनि, यसले मलाई पादरी कस्तो रहेछ भन्‍ने यसले मलाई विवेक दिए। मैले तिनीहरूको साँचो रङ्ग देखेँ—तिनीहरूले सत्यतालाई घृणा गर्छन् र परमेश्‍वरको विरोध गर्छन्। म तिनीहरूद्वारा कहिल्यै बहकिने वा बन्धित हुनेछैन। मैले के पनि सिकेँ भने फरिसीहरू र ख्रीष्ट विरोधीहरूसँगको आत्मिक युद्धमा, यदि हामी प्रार्थना गर्छौं र परमेश्‍वरमा भरोसा गर्छौ भनेँ, उहाँले हामीलाई सत्यता बुझ्‍न र शैतानका परीक्षाहरूमाथि विजय प्राप्त गर्न डोर्‍याउनको लागि आफ्‍नो वचनहरूको प्रयोग गर्नुहुनेछ। त्यस अनुभवले गर्दा मेरो विश्‍वास बढ्यो। सर्वशक्तिमान्‌ परमेश्‍वरलाई धन्यवाद होस्!


४८. हराएपछिको चिन्तन

सिन्झी, चीन

२०१९ को अगस्टमा एक दिन मेरा अगुवाले मलाई सहरबाहिरकी एउटी सिस्टरलाई लिन जानु भनेर चिठी पठाए। मैले ती सिस्टरको घरको ठेगाना छिमेकी मण्डलीको इलाकामा पर्ने रहेछ भन्ने देखेँ। मैले सोचेँ, “उनलाई किन हाम्रो मण्डलीमा सारिँदै छ? नजिकको मण्डलीमा किन नजाने?” तर अर्को मनले लाग्यो, सबै प्रकारका कामका लागि हाम्रो मण्डलीमा थप सहयोगीहरू चाहिन्थ्यो, त्यसैले मैले उनलाई लिएरहेर्ने निर्णय गरेँ। उनले जेजस्तो कर्तव्य निर्वाह गर्न सक्ने भए पनि, हामी अतिरिक्त सहयोग उपयोग गर्न सक्थ्यौँ। त्यसपछि मैले उक्त पत्रमा ती सिस्टरको नाम झु युन भएको देखेँ, र अचानक सम्झेँ, “मैले सिस्टर झु युनलाई केही वर्षअघि भेटेकी थिएँ। उनी चालिसको दशकमा थिइन् र सत्यता राम्ररी बुझेकी थिइन्। यदि उनी नै हुन् भने हाम्रो मण्डलीमा अगुवा वा कामदार बन्न सक्छिन्। उनी थप सहयोगी बन्नेछिन्।” यो सोच्दा मलाई साह्रै खुसी लाग्यो। मैले उनी टाढा बस्छिन् भन्ने कुरा वास्तै गरिनँ, उनलाई तुरुन्तै मण्डलीमा ल्याउन मात्र चाहेँ!

मैले पत्रमा भएको ठेगानामार्फत झु युनको घर भेटाएँ र ढोका ढक्ढक्याएँ, तर ढोका खोल्ने व्यक्ति धेरै पाको देखिन्थिन्। उनी मैले चिनेकी झु युन थिइनन्। मैले झट्टै भनेँ, “माफ गर्नुहोला, मैले गलत ढोका ढकढक्याएछु!” म फनक्क फर्केर हिँड्नलाग्दा, उनले मलाई पछ्याउँदै आएर उत्सुक हुँदै सोधिन्, “तपाईंकसलाई खोज्दै हुनुहुन्छ?” मैले म झु युनलाई खोज्दै छु भनेर भनेँ। उनले झट्टै भनिन्, “त्यो म नै हुँ!” म उनको पछिपछि घरभित्र गएँ। कुराकानीको क्रममा, उनलाई चिनियाँ कम्युनिस्ट पार्टीले पक्राउ गरेको रहेछ र उनले कारागारमा तीन वर्षभन्दा बढी समय बिताएकी रहिछिन् भन्ने मैले थाहा पाएँ। जेलबाट रिहा भएछि पनि उनलाई प्रहरीले निगरानी गरिरहेको थियो, त्यसैले उनी आफ्नो गृहनगरका भेलाहरूमा भाग लिन पाउँदिनथिइन्। मण्डली जीवन पुनः जिउन सक्न उनीसँग आफ्नो छोराको घरमा जानुबाहेक कुनै विकल्प थिएन। उनको अवस्था थाहा पाएपछि, म विक्षिप्त भएँ। मैले सोचेँ, “मैले चिनेको झु युन उनी नै भैदिएको भए त। यदि उनी हाम्रो मण्डलीमा आबद्ध भइन् भने, मलाई ठूलो सहयोग हुन्थ्यो। तर यी झु युनलाई त प्रहरीले निगरानी गरिरहेको छ। त्यसको मतलब उन कुनै कर्तव्य निभाउन सक्दिनन्। मण्डलीमा मलजलकर्ताको कमी त छँदै छ, र अब उनीसँग कोही न कोहीप्रत्यक्ष भेला हुनुपर्छ। यदि प्रहरीले उनीसँग सम्पर्कमा रहेका ब्रदर-सिस्टरहरूलाई पनि लक्षित गरे भने नोक्सान भयानक हुनेछ! अहँ, उनी हाम्रो मण्डलीमा आउनु हुँदैन। म फर्केपछि झु युनलाई नजिकको मण्डलीमा सार्न भनी अगुवालाई चिठी लेख्नेछु।” उनको अवस्था थाहा पाएपछि, म त्यहाँबाट फर्कन तयार भएँ। मैले उनलाई कस्ता समस्या वा अप्ठ्याराहरू छन् भनेर सोधिनँ। झु युनले मलाई झट्टै सोधिन्, “तपाईं फेरि कहिले आउनुहुन्छ?” मैले लापरवाहीसँग भनेँ, “यहीँ पर्खनुहोस्। म केही कुराहरू छलफल गरेपछि तपाईंलाई भेट्छु।”

फर्किँदै गर्दा बाटोमा हिँड्दै मैले मनमनै दुखेसो पोखेँ, “उनी के गर्दै छिन् भन्ने कुरा अगुवालाई थाहा छैन। झु युन छिमेकी मण्डलीको एकदमै नजिक छिन्। किन त्यो मण्डलीका कसैले उनलाई लिएनन्? हामीलाई त निकै टाढा पर्छ। भविष्यमा हामी उनीसँग भेला हुन जाँदा धेरै समय बरबाद हुनेछ…।” म उत्तरतर्फ निरन्तर हिँड्दै मनमनै गनगनाएँ, र जाँदा-जाँदा मलाई मैले बाटो बिराएको थाहा भयो। बाटो सोध्दा, म नगरबाहिर उल्टो दिशामा गएकी रहेछु भन्ने थाहा पाएँ। म निकै अलमल्ल परेँ, “म यो बाटो पहिले हिँडेकी छु। म कसरी हराएँ?” त्यो बेला मैले त्यसबारे त्यति सोचिनँ। घर पुगेपछि, मैले झु युनलाई नजिकैको मण्डलीमा सार्ने सुझावसहित अगुवालाई चिठी लेखेँ।

मैले चिठी पठाएपछिका दिनहरूमा मलाई सधैँ असहज महसुस भइरह्यो, मानौँ केही गलत भएको छ। मैले शान्त भेर परमेश्वरको वचन पढ्न सकिनँ, न त प्रवचन वा सङगतिमा नै ध्यान दिन सकेँ। मैले परमेश्वरको इच्छाविपरीत सायद केही गरेको हुन सक्छु भन्ने महसुस भयो, त्यसैले तुरुन्तै परमेश्वरलाई प्रार्थना गरेर आफूलाई चिन्न अन्तर्दृष्टि र मार्गदर्शन मागेँ। प्रार्थना गरेपछि मैले त्यो दिन हराएको अचानक सम्झेँ। मैले झु युनलाई मण्डलीमा लिने विषयमा आफ्नो स्वार्थ मात्र सोचेँ। म आफूलाई राम्रो हुने भए गर्थेँ तर राम्रो नहुने भए अस्वीकार र गुनासो गर्थेँ। मैले मेरी सिस्टरको जीवनबारे बिलकुलै ध्यान दिइनँ। परमेश्वरका वचनहरूका केही खण्ड पढेपछि मात्र मैले आफ्नो समस्यालाई केही बुझेँ। परमेश्‍वरका वचनहरूले भन्छन्: “व्यक्तिका हितहरूसँग सम्‍बन्धित कुराहरूले नै तिनीहरूलाई सबैभन्दा बढी प्रकाश गर्छन्। हितहरू हरेक व्यक्तिको जीवनसँग घनिष्ट रूपमा जोडिएका हुन्छन्, र हरेक दिन व्यक्तिको सम्पर्कमा आउने हरेक कुरा उसका हितहरूसँग सम्‍बन्धित हुन्छन्। उदाहरणको लागि, जब तैँले कुनै कुरा भन्छस् वा कुनै विषयमा कुरा गर्छस्, तब के-कस्ता हितहरू संलग्‍न हुन्छन्? जब दुई मानिसहरूले कुनै विषयमा छलफल गर्छन्, तब यो बोल्‍न को सिपालु छ र को सिपालु छैन, र अरूले कसलाई उच्‍च आदर गर्छन् र कसलाई हेयको दृष्टिले हेर्छन् भन्‍नेसँग सम्बन्धित कुरा हो…। मानिसहरूले पछ्याउने यी हितहरू अरू कुन-कुन पक्षहरूसँग पनि सम्बन्धित हुन्छन्? आफ्नो कामकाज गर्ने क्रममा, मानिसहरूले निरन्तर कुराहरू तौलने, हिसाबकिताब गर्ने, र मनमस्तिष्कमा मनन गर्ने गर्छन्, र यसरी कुन-कुन कार्यहरू तिनीहरूको हितमा छन्, कुन-कुन कार्यहरू तिनीहरूको हितमा छैनन्, कुन-कुन कार्यहरूले तिनीहरूको हित अघि बढाउन सक्छन्, कुन-कुन कार्यले कम्तीमा पनि तिनीहरूको हितमा हानि गर्दैनन्, र कुन-कुन कार्यले तिनीहरूलाई सबैभन्दा बढी वैभव र सबैभन्दा बढी भौतिक लाभहरू दिलाउन, र तिनीहरूलाई सबैभन्दा ठूलो हितग्राही बनाउन सक्छन् भनेर सोच्न दिमाग खियाउँछन्। मानिसहरूले कुनै मामिलाहरू आइपर्दा यी दुई वटा हितहरूको लागि नै लडाइँ गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्वरको वचनले मेरो अवस्था खुलासा गऱ्यो। मैले आफू स्वार्थी र घृणित भएको देखेँ। सबै थोकमा मैले आफ्नै हितबारे मात्र सोचिरहेकी र आफ्नो फाइदा बढाउने तरिकाहरू मात्र खोजिरहेकी थिएँ। मैले मेरा ब्रदर-सिस्टरहरूबारे बिलकुलै सोचिनँ, मण्डलीको कामबारे सोच्ने त कुरै छाडौँ। जब अगुवाले मलाई सिस्टर झु युनलाई ल्याउन अह्राउनुभयो, उनले मण्डलीका लागि काम गर्न सक्छिन्, र मसँग मेरो बोझ हल्का पारिदिने अर्को सहयोगी हुनेछिन् र मेरो काम बढी प्रभावकारी हुनेछ, जसले मलाई राम्रो देखाउनेछ भन्ने मैले सोचेँ, त्यसैले, म उनलाई मण्डलीमा स्वागत गर्न आतुर भएँ। तर उनी मैले चिनेकी सिस्टर होइनन र उनी सुरक्षाका लागि खतरा छिन् भन्ने थाहा पाउँदा, उनी कुनै कर्तव्य निभाउन सक्षम नहुने मात्र नभई कोही न कोहीले उनीसँग भेला हुनुपर्छ भनेर म सतर्क भएँ। मलाई लाग्यो, उनले हाम्रो कामको उत्पादनशीलता नसुधार्ने वा मलाई राम्रो देखिने नबनाउने मात्र होइन, हाम्रो सुरक्षालाई जोखिममा पनि पार्न सक्छिन्। म त्यसको विरुद्धमा थिएँ, र अगुवाको प्रबन्ध अनुचित छ भनी मैले गुनासो गरेँ, त्यसैले, उनलाई हतारपतार छिमेकी मण्डलीमा पन्छाएर पठाउन खोजेँ। “अरूको होइन, आफ्नो दुनो सोझ्याउनुपर्छ” भन्ने शैतानी विषअनुसार जिउँदा मैले आफू झन्-झन् बढी स्वार्थी र घृणित बन्दै गएकी देखेँ। मेरो हृदयमा आफ्नै स्वार्थहरू मात्र थिए, र म आफूबारे मात्र सोच्थेँ। परमेश्वर हाम्रो हृदयको कुरा देख्नुहुन्छ। परमेश्वरले मेरा सोचाइहरूलाई कसरी घृणा नगरून् त? सिस्टर झु युनलाई कसरी छिमेकी मण्डलीमा सारिएको थियो भनेर सोच्दा, मलाई साह्रै पछुतो भयो, अनि अबउसो मैले परमेश्वरको वचनअनुसार अभ्यास गर्नुपर्छ र आफ्नै स्वार्थबारे आइन्दा सोच्नु हुँदैन भन्ने मलाई थाहा भयो।

केही समयपछि, मैले अगुवाबाट अर्को पत्र प्राप्त गरेँ। केही ब्रदर-सिस्टरहरू चिनियाँ कम्युनिस्ट पार्टीदेखि भागिरहेका रहेछन्, र हामीले उनीहरूलाई हाम्रो मण्डलीमा आउन प्रबन्ध मिलाउनुपर्थ्यो। त्यो पत्र पढेर मनमनै सोचेँ, “यसपटक मैले आफनो हितलाई पटक्कै विचार गर्नु हुँदैन। उनीहरूले कर्तव्य निभाउन सकून् या नसकून्, म उनीहरूलाई स्वीकार गर्न तयार छु ताकि उनीहरूले मण्डली जीवन जिउन सकून्।” त्यसैले, म अगुवाले दिएको ठेगानामा गएँ, उनीहरूलाई हाम्रो मण्डलीमा स्वागत गरेँ, र आवश्यक प्रबन्ध मिलाएँ। यसरी अभ्यास गरेपछि मलाई धेरै शान्ति र ढुक्क महसुस भयो।

पछि, प्रहरीले मलाई पनि निगरानी गरिरहेको थियो, त्यसैले मेरो सुरक्षा खतरामा पऱ्यो र म अरूसँग सम्पर्क गर्न सक्दिनथेँ। म भेलाहरूमा जान र आफ्ना कर्तव्यहरू निभाउन सक्दिनथेँ। त्यो मेरो लागि कठिन समय थियो। मलाई ब्रदर-सिस्टरहरूसँग भेला हुन र आफ्ना कर्तव्यहरू पूरा गर्न सकेका दिनहरूको प्रायः याद आउँथ्यो। म मेरा ब्रदर-सिस्टरहरूलाई फेरि भेट्ने, सत्यताबारे सँगै सङगति गर्ने, र हृदयको कुरा पोखाउने मौका पर्खेर बसेँ। मलाई मण्डली जीवन र ब्रदर-सिस्टरहरूप्रतिको तृष्णाले सतायो। त्यसपछि मात्र चिनियाँ कम्युनिस्ट पार्टीको खेदोमा परेका ब्रदर-सिस्टरहरूले मण्डली जीवन जिउन र आफ्ना ब्रदर-सिस्टरहरूसँग सम्पर्क गर्न नसक्दा कस्तो महसुस गरेका रहेछन् भन्ने मैले बुझेँ। मैले सिस्टर झु युनलाई सम्झेँ, जसलाई मैले छिमेकी मण्डलीमा पठाएकी थिएँ। त्यस बेला, उनले कर्तव्यहरू पूरा गर्न नसक्ने हुनाले मण्डलीको काममा उनले सहयोग गर्न सक्दिनन् भनेर मात्र मैले सोचेँ। तर उनलाई चिनियाँ कम्युनिस्ट पार्टीले तीन वर्षभन्दा बढी समयसम्म कारागारमा राखेको, रिहा भएपछि पनि प्रहरीको निगरानीमै रहेकी, र आफ्ना ब्रदर-सिस्टरहरूलाई सम्पर्क गर्न वा मण्डली जीवन जिउन नसकेको कारण उनी कत्ति कष्ट र पीडामा परेकी हुनुपर्छ भनेर मैले सोचिनँ। भेलाहरूमा भाग लिन उनी आफ्नो गृहनगरबाट हाम्रो मण्डलीमा आउन बाध्य थिइन्। उनले ब्रदर-सिस्टरहरूसँग सम्पर्क गर्न यसो गरेकी थिइन्, तर मैले सान्त्वनाको एक शब्द नबोली वा अलिकति पनि सहानुभूति नदेखाई उनलाई इन्कार गरेँ। यसबारे जति सोचेँ, मलाई उति नै दोषी महसुस भयो। म किन त्यति भावशून्य र निर्दय बनेँ? एक दिन मैले ख्रीष्टविरोधीहरूको खुलासा गर्ने परमेश्वरका वचनहरू पढेँ, जसले मलाई मेरा समस्याहरू अझ प्रस्टसित बुझ्न सहयोग गरे। परमेश्‍वरका वचनहरूले भन्छन्: “ख्रीष्टविरोधीहरूको अन्तर्घात र निर्दयताको मूल प्रकटीकरण के हो भने तिनीहरूले गर्ने सबथोकको एउटा अत्यन्तै प्रस्ट उद्देश्य हुन्छ। तिनीहरूले सोच्ने पहिलो कुरा तिनीहरूका आफ्नै हितहरू हो; साथै तिनीहरूका विधिहरू घृणास्पद, कच्चा, घिनलाग्दा, तुच्छ र शङ्कास्पद हुन्छन्। तिनीहरूको कामकुरा गर्ने तरिकामा, तिनीहरूले मानिसहरूलाई व्यवहार गर्ने तरिकामा र उनीहरूलाई व्यवहार गर्ने सिद्धान्तहरूमा कुनै सच्चाइ हुँदैन। तिनीहरू जुन तरिकाले मानिसहरूसित व्यवहार गर्छन् त्यो उनीहरूबाट फाइदा लिनु र उनीहरूसित खेलबाड गर्नु हो, अनि जब तिनीहरूका लागि मानिसहरूको उपयोगी मूल्य हुँदैन, तिनीहरूले उनीहरूलाई पाखा लगाउँछन्। यदि तिनीहरूका लागि तेरो कुनै उपयोगी मूल्य छ भने तिनीहरूले तेरो बारेमा चासो राखेको बहाना बनाउँछन्: ‘तिमीलाई कस्तो छ? तिमीलाई केही गाह्रोसाह्रो भयो? म तिमीलाई तिम्रा कठिनाइहरू समाधान गर्न मदत गर्न सक्छु। तिमीलाई केही समस्या छ भने मलाई भन। तिम्रा लागि म छु। यस्तो राम्रो सम्बन्ध हुनु हामी कति भाग्यमानी छौँ!’ तिनीहरूले अत्यन्तै ध्यान दिइरहेको देखिन्छ। तर यदि त्यस्तो कुनै दिन तिनीहरूका लागि तेरो कुनै उपयोगी मूल्य बाँकी रहेन भने तिनीहरूले तँलाई परित्याग गर्नेछन्, कुनातिर फालिदिनेछन् र बेवास्ता गर्नेछन्, मानौँ तिनीहरूले तँलाई यसअघि कहिल्यै भेटेका पनि थिएनन्। जब तँलाई साँच्चिकै समस्या आइपरेको हुन्छ र तँ तिनीहरूकहाँ मदत खोज्दै जान्छस्, तब तिनीहरूको मनोवृत्ति अचानक परिवर्तन हुन्छ, तिनीहरूका शब्दहरू अब तिनीहरूले पहिलोपटक सहयोगको वाचा गर्ने बेला जति मिठा सुनिँदैनन्—अनि यस्तोचाहिँ किन हुन्छ? किनभने तिनीहरूका लागि तेरो कुनै उपयोगी मूल्य छैन। अन्तत: तिनीहरूले तँप्रति ध्यान दिनै छाड्नेछन्। त्यति मात्र होइन: यदि तिनीहरूले तैँले केही गलत गरेको छस् भनेर थाहा पाएमा वा आफ्नो फाइदाका लागि प्रयोग गर्न सक्ने केही फेला पारेमा, तिनीहरू कठोर रूपमा तँप्रति अनाकर्षित हुन्छन् र तिनीहरूले तँलाई निन्दासमेत गर्न सक्छन्। तँलाई यो विधिबारे के लाग्छ? के यो दया र सच्चाइको प्रकटीकरण हो? जब ख्रीष्टविरोधीहरूले अरूप्रति व्यवहार गर्दा यस्तो अन्तर्घात र निर्दयता प्रकट गर्छन्, के त्यसमा मानवताको कुनै छनक हुन्छ? के तिनीहरूमा मानिसहरूप्रति अलिकति पनि सच्चाइ हुन्छ? कदापि हुँदैन। तिनीहरूले गर्ने सबथोक आफ्नै नाफा, गौरव र प्रतिष्ठाका लागि, अरूमाझ आफूलाई हैसियत र ख्याति दिनका लागि हुन्छ। यदि तिनीहरूले भेट्ने हरेक व्यक्तिबाट फाइदा लिन सक्ने भए फाइदा लिनेछन्। तिनीहरूले जोबाट फाइदा लिन सक्दैनन्, उनीहरूलाई तिरस्कार गर्छन् र कुनै चासो दिँदैनन्; तँ आफैले तिनीहरूसँग कुरा गर्ने प्रयास गरे पनि तिनीहरूले तँलाई बेवास्ता गर्छन् र तँलाई हेर्नसमेत हेर्दैनन्। तर यदि कुनै दिन तिनीहरूलाई तेरो आवश्यकता पर्‍यो भने तँप्रति तिनीहरूको मनोवृत्ति अचानक बदलिन्छ र तिनीहरू अत्यन्तै सचेत र मिलनसार बन्छन्, जसले तँलाई अलमल्ल पार्छ। तँप्रति तिनीहरूको मनोवृत्ति किन बदलिएको हो? (किनभने अब तँसित तिनीहरूका लागि उपयोगी मूल्य छ।) ठिक भनिस्: जब तिनीहरूले तँसित उपयोगी मूल्य भएको देख्छन्, तब तिनीहरूको मनोवृत्ति बदलिन्छ” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। परमेश्वरको वचनले प्रकट गरेका कुरा देख्दा, मलाई दुःखी र दोषी महसुस भयो। मेरा कामकुराहरू ख्रीष्टविरोधीका जस्तै थिए। प्रत्येक परिस्थितिमा मसँग अभिप्राय हुन्थ्यो, र म आफ्नो हितलाई मात्र विचार गर्थेँ। म सधैँ अन्तरक्रिया गर्दा मानिसहरूलाई जोखेर प्रयोग गर्थेँ। ममा मेरा ब्रदर-सिस्टरहरूप्रति माया थिएन, इमानदारी वा दया थिएन। सिस्टर झु युन लामो समयदेखि चिनियाँ कम्युनिस्ट पार्टीको निगरानीमा थिइन् र मण्डली जीवन पाउन सकेकी थिइनन्। मैले उनको अवस्था बुझ्नुपर्थ्यो, सम्भव भएसम्म चाँडो उनलाई भेलाहरूमा भाग लिने र उनले पूरा गर्न सक्ने कर्तव्य मिलाएर प्रेमपूर्वक साथ र सहयोग गर्नुपर्थ्यो। तर मलाई उनले ल्याएको सुरक्षा जोखिमबारे चिन्ता थियो। उनलाई मण्डलीमा स्वीकार गर्दा मण्डलीको काममा कुनै सहयोग पुग्दैन, र हामीले उनलाई सहयोग गर्न थप शक्ति खर्च गर्नुपर्छ र मूल्य चुकाउनुपर्छ भनेर मैले सोचेँ। सबैभन्दा नराम्रो त उनले अन्य ब्रदर-सिस्टरहरूको सुरक्षालाई जोखिममा पार्नेथिइन्, जसले मण्डलीको कार्यमा असर पार्थ्यो। त्यसकारण, उनले मण्डली जीवन पाउन सकून् या नसकून् मैले वास्तै गरिनँ, अनि उनको अवस्था वा कठिनाइबारे एक वचन सोधिनँ। म उनीबाट मुक्त हुन मात्र चाहन्थेँ, उनलाई मण्डलीमा लिन चाहन्नथेँ। म उदासीन र स्वार्थी थिएँ। मैले आफूलाई नसोधी सक्दै सकिनँ, “मैले यो सानो कुरामा आफ्नी सिस्टरबारे सोच्न सकिनँ। ममा प्रेम र करुणा छैन। त्यसैले मैले पहिला मेरा ब्रदर-सिस्टरहरूलाई दिएको सहयोग कसरी निष्कपट हुन सक्छ?” मैले चिन्तनमार्फत, आफू मण्डलीका अगुवा भएकीले धेरैपटक मेरा ब्रदर-सिस्टरहरूलाई सहयोग गरेकी रहेछु भनेर थाहा पाएँ। उनीहरूलाई उचित साथ दिएर र सबैको अवस्था सामान्य भएको सुनिश्चित गरेर म आफ्नो कर्तव्यमा परिणाम प्राप्त गर्न सक्छु, जसले गर्दा मेरो राम्रो छवि प्रस्तुत हुने निश्चित हुन्छ भन्ने मलाई लाग्यो। मैले परमेश्वरको इच्छालाई विचार गरिनँ, र अगुवाको रूपमा आफ्नो कर्तव्य पूरा गरिरहेकी थिइनँ भन्ने मलाई अहिले मात्र महसुस भयो। बरु, मैले आफ्नो ख्याति र हैसियत जोगाइरहेकी थिएँ। यसो हेर्दा, म आफ्नो कर्तव्य पूरा गरिरहेकी थिएँ, तर वास्तवमा आफ्नो कर्तव्य पूरा गर्ने निहुँमा व्यक्तिगत हित खोजिरहेकी थिएँ, र मैले आफ्नो ख्याति र प्रतिष्ठाको खोजीमा अरूलाई टेक्ने खुड्किलोको रूपमा प्रयोग गरेँ। मैले जे गरेँ त्यो परमेश्वरका लागि घृणित कुरा थियो, र म परमेश्वरविरोधी मार्गमा हिँडिरहेकी थिएँ। यदि मैले मण्डली जीवन जिउन नपाउनुको पीडा अनुभव नगरेकी भए, भेलाहरू र मण्डली जीवनविना मेरा ब्रदर-सिस्टरहरूले भोगको पीडा र कष्ट कहिल्यै थाहा पाउदिनथेँ। मैले आफ्नो ध्रूर्त र दुष्ट ख्रीष्टविरोधी स्वभाव कहिल्यै चिन्दिनथेँ।

मैले परमेश्वरको वचनको अर्को खण्ड पढेँ। “मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्वरका वचनहरूको यो प्रकाशले मलाई के महसुस गरायो भने, यदि हामीले सत्यता अभ्यास नगरी आफ्नो कर्तव्य पूरा गऱ्यौँ, अनि आफ्नो ख्याति र हैसियत जोगायौँ भने, हामीले जति ठूलो मूल्य तिरे पनि हामी मण्डलीमा सधैँ नकारात्मक भूमिका खेल्नेछौँ र शैतानको लागि माध्यम बन्नेछौँ। हामीले मण्डलीको काममा अवरोध र बाधा मात्र पुऱ्याउनेछौँ अनि ब्रदर-सिस्टरहरूको जीवन प्रवेशमा क्षति गर्नेछौँ। मैले सिस्टर झु युनलाई आफ्नो गृहनगरबाट मण्डली जीवनमा भाग लिन हामीकहाँ आउन बाध्य तुल्याइएको कुरा सम्झेँ। उनी परमेश्वरमा सच्चा विश्वास र परमेश्वरको वचनको तृष्णा गर्थिन्। यदि ममा थोरै मात्र पनि मानवता भएको भए म उनलाई त्यस्तो व्यवहार गर्दिनथेँ। म मण्डली अगुवा थिएँ, तर सिस्टर झु युन सङ्कटमा हुँदा, उनलाई सहयोग गर्न असक्षम भएँ, मैले उदासीन र निष्ठुर बन्दै उनलाई अर्को मण्डलीमा पठाउन खोजेँ। मैले जे गरेँ त्यसबारे जति सोचेँ, आफूप्रति उति नै घृणा जाग्यो। मलाई मेरी सिस्टरप्रति ऋणी महसुस भयो, र परमेश्वरप्रति अझ बढी ऋणी महसुस भयो। म परमेश्वरसामु आएर प्राथना गरेँ, “हे परमेश्वर! म कामकुरा गर्दा आफ्नै हितलाई विचार गर्छु, र ममा मेरा ब्रदर-सिस्टरहरूप्रति प्रेम छैन। म अति स्वार्थी र दुष्ट छु! हे परमेश्वर! म पश्चात्ताप गर्न चाहन्छु…।”

पछि, मैले परमेश्वरको वचनको अर्को खण्ड पढेँ। मैले मानवजातिका लागि परमेश्वरको निस्वार्थ प्रबन्ध र हेरचाह देखेँ, र मलाई आफ्नो स्वार्थीपन र दुष्टताले गर्दा झनै बढी लाज लाग्यो। परमेश्‍वरका वचनहरूले भन्छन्: “तैँले परमेश्‍वरको जति वचन सुनेको भए पनि, जति सत्यता स्विकार्न सक्ने वा बुझेको भए पनि, जति वास्तविकता जिएको भए पनि, वा जति नतिजाहरू प्राप्त गरेको भए पनि, तैँले बुझ्नैपर्ने एउटा तथ्य छ: सत्यता, मार्ग र परमेश्‍वरको जीवन प्रत्येक व्यक्तिलाई निःशुल्क प्रदान गरिन्छ, र यो सबैका लागि निष्पक्ष हुन्छ। परमेश्‍वरले कहिल्यै पनि मानिसहरूले परमेश्‍वरमा कति समय विश्‍वास गरेका छन् वा कति कष्ट भोगेका छन् भन्‍ने आधारमा कसैप्रति पूर्वाग्रह राख्नुहुनेछैन, र कसैले उहाँमा लामो समयदेखि विश्‍वास गरेको वा धेरै कष्ट भोगेकै भरमा उहाँले उसलाई कहिल्यै उसको पक्ष लिनुहुनेछैन वा उसलाई आशिष् दिनुहुनेछैन। न त परमेश्‍वरले कसैलाई उसको उमेर, रूप, लिङ्ग, पारिवारिक पृष्ठभूमि, आदिका आधारमा फरक व्यवहार नै गर्नुहुन्छ। हरेक व्यक्तिले परमेश्‍वरबाट उही कुरा प्राप्त गर्छ। उहाँले कसैलाई पनि कम वा बढी प्राप्त गर्न दिनुहुन्न। परमेश्‍वर हरेक व्यक्तिका लागि निष्पक्ष र न्यायोचित हुनुहुन्छ। उहाँले मानिसहरूलाई तिनीहरूलाई आवश्यक परेकै कुरा, आवश्यक परेकै बेलामा दिनुहुन्छ, उहाँ तिनीहरूलाई भोक, जाडो वा तिर्खामा छोड्नुहुन्न, र उहाँले मान्छेका हृदयका सम्पूर्ण आवश्यकताहरू पूरा गरिदिनुहुन्छ। परमेश्‍वरले यी कुराहरू गर्नुहुँदा, उहाँ मानिसहरूले के गरून् भन्‍ने माग गर्नुहुन्छ? परमेश्‍वरले मानिसहरूलाई यी कुराहरू प्रदान गर्नुहुन्छ, त्यसोभए के परमेश्‍वरका केही स्वार्थी मनसायहरू छन्? (छैनन्।) परमेश्‍वरका कुनै स्वार्थी मनसायहरू छैनन्। परमेश्‍वरका सबै वचनहरू र काम मानवजातिकै लागि हुन्, र तिनको उद्देश्य मानिसहरूका सम्पूर्ण दुःख र कठिनाइहरू समाधान गर्नु हो, ताकि तिनीहरूले उहाँबाट वास्तविक जीवन प्राप्त गर्न सकून्। यो तथ्य हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो)। परमेश्वर सबैलाई निस्वार्थरूपमा साँचो विश्वास प्रदान गर्नुहुन्छ। उहाँले हामी प्रत्येकका लागि ठूलो मूल्य चुकाउनुभएको छ र बदलामा कहिल्यै केही अपेक्षा गर्नुहुन्न, केवल हामीले सत्यता पछ्याएको, आफ्नो स्वाभाव परिवर्तन गरेको, र साँचो मानव स्वरूपमा जिएको आशा गर्नुहुन्छ। तर मैले ब्रदर-सिस्टरहरूलाई उनीहरू उपयोगी छन् कि छैनन् भन्ने आधारमा व्यवहार गरेँ। यदि उनीहरू उपयोगी भएमा म मूल्य चुकाउन तयार हुन्थेँ। यदि उपयोगी भएनन् भने, म उनीहरूलाई वास्तै गर्दिनथेँ। कुनै फाइदा नभएको खण्डमा म टाउको दुखाउन चाहन्नथेँ। प्रभु येशूले भन्‍नुभयो: “साँच्चै म तिमीहरूलाई भन्छु, तिमीहरूले यी मेरा भाइहरूमध्‍ये सबैभन्‍दा सानोलाई जे-जति गरेका हुन्छौ, त्‍यो तिमीहरूले मलाई नै गरेका हुन्छौ” (मत्ती २५:४०)। यो साँचो हो। यदि मण्डलीका सबैभन्दा कम ध्यान जाने ब्रदर-सिस्टरहरू निष्कपट भई परमेश्वरमा विश्वास गर्छन्, अनि दुष्कर्मी, ख्रीष्टविरोधी, वा गैरविश्वासी होइनन् भने, उनीहरूलाई समेत सहयोग गर्नुपर्छ। प्रेमपूर्वक उनीहरूलाई सहयोग गर्न सक्नु भनेको परमेश्वरको इच्छालाई विचार गर्नु हो, र यसलाई परमेश्वर अनुमोदन गर्नुहुन्छ। हामीले विशेष गरी ती ब्रदर-सिस्टरहरू जसलाई चिनियाँ कम्युनिस्ट पार्टीले खेदो गरिरहेका र खोजिरहेका छन्, जो घर फर्कन सक्दैनन्, उनीहरूलाई राम्रो व्यवहार र उनीहरू सुरक्षित भएको सुनिश्चितता गर्नुपर्छ। यो अझ बढी असल कार्य हो। यी ब्रदर-सिस्टरहरूप्रति व्यक्तिको मनोवृतिले उसको मानवता देखाउँछ। मलाई पश्चातापको गहिरो समझ महसुस भयो। यदि मलाई आफ्नो कर्तव्य पूरा गर्ने अर्को मौका भएको भए म त्यति स्वार्थी र घृणित बन्न सक्दिनथेँ, व आफ्ना ब्रदर-सिस्टरहरूसँग अन्तरक्रिया गर्दा आफ्ना हितलाई मात्र ध्यान दिन सक्दिनथेँ। मैले आफ्ना ब्रदर-सिस्टरहरूलाई सक्दो सहयोग गर्नुपर्थ्यो, अनि मानवता र समझ भएको व्यक्ति बन्नुपर्थ्यो।

केही महिनापछि, मैले अर्को कर्तव्य सुरु गरेँ। मेरो अगुवाले मलाई सुरक्षा खतरामा परेकी एउटी सिस्टरलाई साथ दिन खटाउनुभयो। मैले सोचेँ, “मैले यी सबै भोगिसकेपछि, बल्ल मैले एउटा कर्तव्य पाएकी छु। यी बहिनीसँग सम्पर्क भयो र म मुछिएँ भने नि?” यस मोडमा मलाई आफू सही अवस्थामा छैनँ भन्ने महसुस भयो, र मैले आफूलाई त्याग्छु, मेरी सिस्टरलाई सक्दो सहयोग र साथ दिन चाहन्छु भन्दै तुरुन्तै प्रार्थना गरेँ। उनीसँग भेला भएर र परमेश्वरको वचनमा सङगति गरेर उनको नकारात्मक अवस्था क्रमिक रूपले परिवर्तन भयो, र उनले परमेश्वरको गवाही दिने एउटा लेख लेख्न चाहिन्। मैले मेरी सिस्टरलाई सक्दो सहयोग गर्दा, मलाई एकदमै शान्ति महसुस भयो।

विगतमा मलाई ममा राम्रो मानवता छ, आफ्नो कर्तव्यमा म कठिनाइ सहन सक्छु, र ममा मेरा ब्रदर-सिस्टरहरूप्रति प्रेम छ भन्ने सधैँ लाग्थ्यो। तथ्यहरूले देखाएको कुरा अनि परमेश्वरको वचनको न्याय र प्रकाशमार्फत मैले आफूले फाइदा मात्र खोजेकी रहेछु भनेर बल्ल बुझेँ। म स्वार्थी र उदासीन थिएँ। मलाई शैतानले अमानवीय बन्ने हदसम्म भ्रष्ट तुल्याएको थियो! परमेश्वरको वचनले मलाई आफ्ना ब्रदर-सिस्टरहरूलाई कसरी मानवता र समझसहित व्यवहार गर्ने भन्ने कुरा बुझायो। यसले मलाई सधैँ आफ्नो हित नखोजी अरूसँग घुलमिल हुन, र ब्रदर-सिस्टरहरूलाई निष्कपटसाथ र सहयोग गर्न मदत गऱ्यो। परमेश्वरलाई धन्यावाद होस्!


४९. आफ्नो कर्तव्यप्रति उचित मनोवृत्ति

मेलानी, फिलिपिन्स

पहिले म मण्डलीमा नयाँ विश्‍वासीहरूलाई मलजल गर्थेँ, तर मेरो क्षमता अलि कमजोर भएकाले, मैले धेरै सत्यताहरू स्पष्ट रूपमा सङ्गति गर्न सकिनँ, र नयाँ विश्‍वासीहरूका समस्याहरू समाधान गर्न सकिनँ। यसबाहेक, म सधैँ आफ्नो छवि र हैसियतको सुरक्षा गरिरहेकी हुन्थेँ। मलाई कुराहरू स्पष्ट नहुँदा, अरूसँग मद्दत माग्न लाज लाग्थ्यो। फलस्वरूप, मैले नयाँ विश्‍वासीहरूलाई मलजल गर्ने काम राम्ररी गर्न सकिनँ र त्यसैकारण मलाई बर्खास्त गरियो। त्यसपछि, अगुवाले मलाई सामान्य मामिलाको काम गर्ने प्रबन्ध मिलाइन्। कर्तव्यमा भएको यो समायोजन सामना गर्दा म एकदमै दुःखी भएँ। मैले त्यो विशेष गरी अझ धेरै मानिसहरूले परमेश्‍वरका आखिरी दिनहरूको काम स्विकारिरहेका, र तिनीहरूलाई तुरुन्तै मलजल गर्नुपर्ने देख्दा स्वीकार गर्नै सकिनँ। ठिक त्यही बेला मेरो कर्तव्य परिवर्तन हुनुले कतै म खुलासा भएँ कि भनेर सोच्न लगायो। अरूले थाहा पाए भने मलाई के सोच्नेछन्, तिनीहरूले ममा क्षमताको कमी छ र म तुच्छ ठानिने थकाइलाग्दो र झिनामसिना काम मात्र गर्न सक्छु भनी सोच्नेछन् भनेर म चिन्तित भएँ। सुरुमा त मैले अरूसँगै नयाँ विश्‍वासीहरूलाई मलजल गरिरहेकी थिएँ, तर अहिले म सामान्य मामिलाहरू, झिनामसिना कामहरू सम्हाल्दै थिएँ, त्यस्तो कर्तव्यको के अर्थ थियो र? मैले जति राम्रो गरे पनि, म श्रमिक मात्र हुनेथिएँ र अन्त्यमा हटाइनेथिएँ। यसबारे जति धेरै सोचेँ, म त्यति नै दुःखी भएँ। मैले आफ्ना कामहरू राम्ररी पूरा गरिरहेकी थिइनँ, बरु तिनमा मन नलगाई केवल झारा टारेर सन्तुष्ट थिएँ। कहिलेकाहीँ साँझमा धेरै कामहरू गर्नुपर्ने हुन्थ्यो, तर म चाँडै नै झुल्न थाल्थेँ। एकपटक, मलजल कामको रेखदेख गर्ने सिस्टरले मलाई सन्देश पठाएर, पहिलेका केही कार्यसम्बन्धी कागजातहरू मिलाउन मदत मागिन्। त्यो पढ्दा मलाई साँच्चै प्रतिरोध महसुस भयो। “मैले अब मलजलको काम गरिरहेकी थिइनँ, उनले किन मलाई त्यो काम गर्न अनुरोध गर्नुपऱ्यो र?” यद्दपि मैले इन्कार गर्न सकिनँ, त्यसैले मन नलागी-नलागी हुन्छ भनेँ। भोलिपल्ट, मलजल गर्ने अर्की सिस्टरले मलाई कुनै काममा मदत मागिन्। म एकदमै अनिच्छुक थिएँ, र सोचेँ “सामान्य मामिलाहरू त साँच्चै झिनामसिना काम हुन्, र जोकोहीले मलाई के गर्ने भनेर बताउन सक्छ। यो वास्तवमा मेरो काम होइन, त्यसोभए उनले मलाई किन मदत गर्न लगाउनुपऱ्यो र?” मैले इन्कार गरेँ भने उनले मैले मण्डलीको कामलाई साथ दिइरहेकी छैनँ भनी सोच्नेछिन् भन्ने मलाई डर लाग्यो। विवश भएर, मैले उनलाई म त्यो गर्छु भनेँ।

केही दिनसम्म, मैले पटक्कै आत्मचिन्तन गरिनँ। मैले परमेश्‍वरबाटको कर्तव्य परिवर्तनलाई स्वीकार गर्न सकिनँ र म अगुवाप्रति प्रतिरोधी भएँ, उनले मेरा लागि परिस्थिति गाह्रो बनाइरहेकी छिन् भन्ने मलाई लाग्यो। मैले पहिले सँगै काम गरेकी सिस्टरलाई अलि जानाजानी भनेँ, “मैले मलजलको काम गर्दा एकछिन फुर्सद पाइनँ र आफूले गर्नुपर्ने सबै कुरा गरेँ। समस्याहरू आउँदा, अगुवाले मलाई कहिल्यै मदत गरिनन्, बरु उनले मलाई तुरुन्तै बर्खास्त गरिन्। खैर, जेसुकै होस्! म बर्खास्त भएकाले, यसमा मेरा लागि पक्कै कुनै पाठ हुनैपर्छ।” त्यो सुनेपछि, ती सिस्टरलाई पनि अगुवा मप्रति निष्पक्ष छैनन् जस्तो लाग्यो। त्यसबेला, मैले साँच्चै अन्यायमा परेको महसुस गरेँ। “मलाई किन सामान्य मामिलाहरू सम्हाल्न खटाइयो? के म झिनामसिना कामहरू गर्न मात्र सक्षम थिएँ? के म संवर्धन गर्न लायक थिइनँ? मलाई अब आफू बेकम्मा हुनेछु, र मैले अन्त्यसम्म आफ्नो विश्‍वास कायम राखे पनि म हटाइनेछु जस्तो लाग्यो।” यी विचारहरूले मलाई झन्-झन् दुःखी बनाए। मैले आफ्नो स्थिति ठिक छैन भन्ने बुझेँ, त्यसैले म तुरुन्तै प्रार्थनामा परमेश्‍वरसामु आएँ र भनेँ, “हे परमेश्‍वर, मलाई के भयो? यो पनि एउटा कर्तव्य हो, त्यसोभए म किन सामान्य मामिलाहरू सम्हाल्न यस्तो असन्तुष्ट छु? हे परमेश्‍वर, कृपया मलाई आफूलाई बुझ्न र भ्रष्टतामा जिउन छोड्न अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मैले कर्तव्य परिवर्तनप्रति ख्रीष्टविरोधीहरूको मनोवृत्तिबारे परमेश्‍वरका वचनहरू सम्झेँ। परमेश्‍वरका वचनहरूले भन्छन्: “तँलाई कुन कर्तव्य उचित हुन्छ भन्‍ने कुरा तेरा आफ्‍नै सबलताहरूमा आधारित हुनुपर्छ। यदि कहिलेकाहीँ मण्डलीले तेरा लागि मिलाएको कर्तव्य तैँले राम्रोसित गर्न सक्‍ने काम होइन वा तँलाई गर्न मनपर्ने काम होइन भने, तैँले कुराकानीमार्फत यो कुरा उठाउन र समाधान गर्न सक्छस्। तर यदि तँ त्यो कर्तव्य पूरा गर्न सक्छस्, र यो तैँले पूरा गर्नुपर्ने कर्तव्य हो, अनि कष्ट भोग्‍नुपर्छ भन्‍ने डरले मात्रै तँ यो कर्तव्य निर्वाह गर्न चाहँदैनस् भने, तँमा समस्या छ। यदि तँ आज्ञापालन गर्न र आफ्‍नो देहविरुद्ध विद्रोह गर्न तयार छस् भने, तँलाई तुलनात्मक रूपमा समझदार भनेर भन्‍न सकिन्छ। तर यदि तँ सधैँ यो वा त्यो कर्तव्य बढी प्रतिष्‍ठित छ भनेर हिसाबकिताब गर्छस्, र कुनै निश्‍चित कर्तव्य निर्वाह गर्दा तँलाई अरूले हेप्छन् भन्‍ने ठान्छस् भने, यसले तँमा भ्रष्ट स्वभाव छ भन्‍ने प्रमाणित गर्छ। कर्तव्यसम्‍बन्धी बुझाइमा तँ किन यति पूर्वाग्रही हुन्छस्? के आफ्‍नो विचारअनुसार कर्तव्य छनौट गरियो भने त्यो राम्ररी पूरा गर्न सकिन्छ त? यस्तै हुन्छ भन्‍ने छैन। यहाँ सबैभन्दा महत्त्वपूर्ण कुरा भनेको आफ्नो भ्रष्ट स्वभावलाई समाधान गर्नु हो, र यदि तैँले आफ्नो भ्रष्ट स्वभाव समाधान गरिनस् भने, आफ्‍नो कर्तव्य राम्ररी पूरा गर्न सक्दैनस्, चाहे त्यो कर्तव्य तँलाई मनपर्ने नै किन नहोस्। कतिपय मानिसले सिद्धान्तहरू पालना नगरी आफ्‍नो कर्तव्य निर्वाह गर्छन्, र तिनीहरूको कर्तव्य निर्वाह सधैँ तिनीहरूकै रुचिमा आधारित हुन्छ, त्यसकारण तिनीहरूले कहिल्यै पनि कठिनाइहरू समाधान गर्न सक्दैनन्, तिनीहरू आफूले निभाउने कर्तव्यमा सधैँ अल्याङटल्याङ गर्छन्, र अन्त्यमा तिनीहरू हटाइन्छन्। के यस्ता मानिसहरूले मुक्ति पाउन सक्छन्? … दुष्ट मानिसहरू र ख्रीष्टविरोधीहरूसँग आफ्ना कर्तव्यमा कहिल्यै सही मनोवृत्ति हुँदैन। तिनीहरूका कर्तव्य अह्रावटहरू समायोजित गरिँदा तिनीहरू के सोच्छन्? ‘के तपाईंलाई म सेवाकर्ता मात्र हुँ भन्ने लाग्छ? जब तपाईं मलाई प्रयोग गर्नुहुन्छ, तब मलाई तपाईंका लागि सेवा गर्न लगाउनुहुन्छ, अनि जब मसँग तपाईंको काम सकिन्छ, तब तपाईं मलाई खेदाउनुहुन्छ। तर, म त्यस्तो सेवा गर्नेछैनँ! म अगुवा वा कामदार बन्‍न चाहन्छु, किनभने यहाँ आदर पाउने एउटै मात्र काम त्यही हो। यदि तपाईं मलाई अगुवा वा कामदार बन्‍न दिनुहुन्‍न र अझै पनि मैले परिश्रम गरेको चाहनुहुन्छ भने, त्यो कुरा बिर्सिदिनुभए हुन्छ!’ यो कस्तो प्रकारको मनोवृत्ति हो? के तिनीहरू समर्पित छन्? आफ्नो कर्तव्य अह्रावट समायोजित हुनुलाई तिनीहरूले कसरी लिन्छन्? उग्रता, तिनीहरूको आफ्‍नै विचार, र तिनीहरूको भ्रष्ट स्वभावको आधारले हेर्छन्, होइन त? अनि, यसलाई यसरी लिनुका परिणामहरू के-के हुन्? सर्वप्रथम, के तिनीहरू नयाँ कर्तव्यमा बफादार र सच्चा हुन सक्छन्? अहँ, सक्दैनन्। के तिनीहरूमा सकारात्मक मनोवृत्ति हुनेछ? तिनीहरू कस्ता स्थितिमा हुनेछन्? (दिक्दार स्थितिमा।) दिक्दारीको सार के हो? यो वैरभाव हो। अनि वैरी र दिक्दार मनस्थितिको अन्तिम परिणाम के हुन्छ? के त्यस्तो महसुस गर्ने व्यक्तिले आफ्‍नो कर्तव्य राम्ररी पूरा गर्न सक्छ? (सक्दैन।) यदि कुनै व्यक्ति सधैँ नकारात्मक र वैरी हुन्छ भने, के ऊ कर्तव्य निर्वाह गर्न योग्य हुन्छ? उसले जुनसुकै कर्तव्य निर्वाह गरे पनि, त्यो राम्ररी पूरा गर्न सक्दैन। यो एक दुष्चक्र हो, र यसको परिणाम राम्रो हुँदैन। किन त्यसो हुन्छ? त्यस्ता मानिसहरू असल मार्गमा हुँदैनन्; तिनीहरू सत्यताको खोजी गर्दैनन्, तिनीहरू समर्पणकारी हुँदैनन्, र परमेश्‍वरको घरले तिनीहरूप्रति राख्‍ने मनोवृत्ति र व्यवहार गर्ने शैलीलाई तिनीहरूले राम्रोसँग बुझ्न सक्दैनन्। यो समस्या हो, होइन र? यो कर्तव्य अह्रावटमा गरिएको पूर्ण रूपमा उचित समायोजन हो, तर ख्रीष्टविरोधीहरू के भन्छन् भने यो तिनीहरूलाई सताउनका लागि गरिएको हो, तिनीहरूलाई मानवजस्तो व्यवहार गरिएको छैन, परमेश्‍वरका घरमा प्रेमको कमी छ, तिनीहरूलाई मेसिनजस्तो व्यवहार गरिएको छ, र तिनीहरूलाई चाहेको बेला बोलाउने, नचाहेको बेला खेदाउने गरिएको छ। के त्यो बङ्ग्याइएको तर्क होइन र? के यस्तो कुरा भन्‍ने व्यक्तिमा विवेक वा समझ हुन्छ? तिनीहरूमा कुनै मानवता हुँदैन! तिनीहरू पूर्ण रूपमा उचित विषयलाई विकृत पार्छन्; तिनीहरू पूर्ण रूपले उचित अभ्यासलाई बङ्ग्याएर नकारात्मक बनाउँछन्—के यो ख्रीष्टविरोधीको दुष्टता होइन र? के यस्तो दुष्ट व्यक्तिले सत्यता बुझ्‍न सक्छ? अवश्य सक्दैन। यो ख्रीष्टविरोधीको समस्या हो; तिनीहरूले आफूलाई जेसुकै आइपरे पनि त्यसबारे बाङ्गो पाराले सोच्नेछन्। तिनीहरू किन बाङ्गो पारामा सोच्छन्? किनभने तिनीहरूको प्रकृति सार अत्यन्तै दुष्ट हुन्छ। ख्रीष्टविरोधीको प्रकृति सार मूलतः दुष्ट हुन्छ, त्यसपछि क्रूर हुन्छ, र तिनीहरूका मुख्य चरित्र यिनै हुन्। ख्रीष्टविरोधीहरूको दुष्ट प्रकृतिले तिनीहरूलाई कुनै पनि कुरा सही रूपमा बुझ्‍न दिँदैन, बरु त्यसको साटो, तिनीहरू सबै कुरा विकृत पार्छन्, तिनीहरू चरम हदसम्‍म पुग्छन्, नाटीकुटी गर्छन्, र तिनीहरूले परिस्थितिलाई उचित रूपमा सम्‍हाल्‍न वा सत्यता खोजी गर्न सक्दैनन्। त्यसपछि, तिनीहरू सक्रिय रूपमा प्रत्याक्रमण गर्छन् र बदला लिन खोज्छन्, मण्डलीका काममा बाधा दिन अरूलाई उक्साउँदै र आफ्ना पक्षमा ल्याउँदै धारणा फैलाउँछन् र नकारात्मकता व्यक्त गर्छन्। तिनीहरू गुप्त रूपमा केही गुनासा फैलाउँछन्, परमेश्‍वरको घरले मानिसहरूलाई व्यवहार गर्ने तरिका, यसका कतिपय प्रशासनिक नियम, केही निश्‍चित अगुवाहरूको काम गर्ने तरिकाहरूबारे टीकाटिप्पणी गर्छन्, र ती अगुवाहरूको निन्दा गर्छन्। यो कस्तो प्रकारको स्वभाव हो? यो क्रूर स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनबाट मैले के बुझेँ भने कुनै कुरा सामना गर्दा, ख्रीष्ट विरोधीहरूले परमेश्‍वरका अभिप्रायलाई उचित रूपमा बुझ्न सक्दैनन्, बरु सधैँ कामकुरालाई गलत रूपमा लिन्छन्। तिनीहरू कर्तव्यमा भएको सामान्य परिवर्तनलाई आफूलाई पद घटुवा गरिएको ठान्छन्, आफ्ना लागि परिस्थिति गाह्रो बनाइँदै छ भन्ने सोच्छन्। तिनीहरू नकारात्मक र प्रतिरोधी बन्छन्, र मण्डलीको कामलाई बेवास्ता गर्दै कुनै पनि बेला आफ्नो कर्तव्य त्याग्न सक्छन्। ख्रीष्ट विरोधीहरूमा यस्तो दुष्ट प्रकृति हुन्छ! मैले आफूले पनि ठ्याक्कै त्यस्तै व्यवहार गरिरहेकी छु भन्ने देखेँ। मैले आफू बर्खास्त भएपछि कसरी असफल भएकी छु भनेर चिन्तन गर्नुपर्थ्यो, र यस नयाँ कर्तव्यको अवसरलाई अनमोल ठान्नुपर्थ्यो। तर मैले चिन्तनसमेत गरिनँ। मलाई अगुवा नै मप्रति कठोर भइरहेकी छिन्, सामान्य मामिलाहरू सम्हाल्नु अपमानजनक र लाजमर्दो हुन्छ, म झिनामसिना काम गर्दै छु र श्रमिक हुँदै छु, र संवर्धन गर्न लायक छैनँ जस्तो लाग्यो। म त्यसमा समर्पित हुनै सकिनँ, बरु मैले ठूलो अन्याय भोगेको महसुससेत गरेँ, र यस कर्तव्यप्रति एकदमै प्रतिरोधी भएँ। म सधैँ सुस्त भइरहेकी थिएँ, झारा टारिरहेकी थिएँ, यत्तिकै जीवन बिताउँदै थिएँ। म परमेश्‍वरविरुद्ध खडा भइरहेकी थिएँ र यस्तो प्रकारको नकारात्मकता प्रयोग गरेर परमेश्‍वरविरुद्ध गइरहेकी थिएँ। मलजल गर्ने सिस्टरहरू मदत माग्न मकहाँ आउँदा, मैले सहकार्य गर्न चाहिनँ, बरु गुनासाहरूले भरिएँ। मैले सोचेँ, तिनीहरूले मलाई आदेश दिँदै छन्, मलाई परिश्रम र झिनामसिना कामहरू गराउँदै छन्। मैले अन्यायमा परेको आफ्ना भावना पोख्न चाहेँ, त्यसैले मैले आफ्ना गुनासाहरू मेरी पूर्व सहकर्मीलाई सुनाएँ, अगुवाका बारेमा गुनासो गरेँ। त्यसले उनलाई असर गर्‍यो र अन्त्यमा उनी अगुवाप्रति पूर्वाग्रही भइन्। त्यो कर्तव्य परिवर्तनले मलाई पूर्ण रूपमा खुलासा गर्‍यो। मैले आफ्नो कर्तव्य पूर्णतया व्यक्तिगत रुचिका आधारमा निर्वाह गरेँ, आफूलाई राम्रो देखाउने कर्तव्य मात्र निर्वाह गर्न चाहेँ। हैसियत कम भएकाले, मलाई अरूले मेरो सम्मान गर्दैनन् र मसँग आशिषको आशा छैन भन्ने लाग्यो, त्यसैले म नकारात्मक भएँ र आलटाल गरेँ, परमेश्‍वरविरुद्ध गएँ, यहाँसम्म कि आफ्नो कर्तव्यमा रिस पोखेँ। मैले आफ्नै पूर्वाग्रह र धारणाहरू फैलाएँ, र अर्को व्यक्तिलाई मेरा लागि लड्न लगाएँ। त्यो ख्रीष्टविरोधीभन्दा कसरी फरक थियो र? ममा साँच्चै कुनै सामान्य मानवता वा समझ थिएन!

त्यसपछि मैले परमेश्‍वरका केही वचन पढेँ: “कतिपय मानिसहरू आफ्‍ना कर्तव्य राम्ररी निर्वाह गर्दैनन्, तिनीहरूले सधैँ झारातिरुवा शैलीमा काम गर्छन्, र बाधा वा अवरोध खडा गर्छन्, र अन्त्यमा, तिनीहरूलाई प्रतिस्थापन गरिन्छ। तर तिनीहरूलाई मण्डलीबाट निष्कासन भने गरिँदैन, र त्यो तिनीहरूलाई पश्‍चात्ताप गर्ने मौका दिइएको हो। हरेक व्यक्तिमा भ्रष्ट स्वभाव हुन्छ, र हरेक व्यक्ति कुनै बेला अलमल र दोधारमा पर्छ, र कुनै बेला तिनीहरूको कद सानो हुन्छ। तँलाई मौका दिइनुको उद्देश्य तैँले यो सबै कुरा सुल्टाउन सक् भन्‍ने हो। अनि तैँले कसरी यसलाई सुल्टाउन सक्छस्? तैँले चिन्तन गर्नुपर्छ र आफ्‍ना विगतका गल्तीहरू चिन्‍नुपर्छ; बहानाहरू बनाउने नगर्, र धारणाहरू फैलाउँदै नहिँड्। यदि तैँले परमेश्‍वरलाई गलत बुझ्छस् र अरूले पनि तँसँगै परमेश्‍वरलाई गलत बुझून् भनेर तैँले केहीजस्तो नमानी यी गलत बुझाइहरू अरूकहाँ फैलाउँछस् भने, र यदि तँसँग धारणाहरू छन् र सबैमा तेरा जस्तै धारणा हुन् र तँसँगै परमेश्‍वरसँग तर्क गरून् भनी ती धारणा फैलाउँदै हिँड्छस् भने, के तैँले मानिसहरूलाई उक्साइरहेको हुँदैनस् र? के यो परमेश्‍वरलाई विरोध गर्नु होइन र? अनि के परमेश्‍वरको विरोध गर्दा कुनै असल कुरा आउन सक्छ? के तैँले अझै मुक्ति पाउन सक्छस्? तँ परमेश्‍वरले तँलाई मुक्ति दिनुहुनेछ भन्‍ने आशा गर्छस्, तर पनि तँ उहाँको काम स्विकार्न मान्दैनस्, र तैँले परमेश्‍वरको प्रतिरोध र विरोध गर्छस्, त्यसोभए के परमेश्‍वरले अझै तँलाई मुक्ति दिनुहुनेछ र? यी कुराको आशा गर्न छोड्। तैँले गल्ती गर्दा, परमेश्‍वरले तँलाई जवाफदेही तुल्याउनुभएन, न त यो एउटा गल्तीको कारण तँलाई हटाउनु नै भयो। परमेश्‍वरको घरले तँलाई मौका दियो र कर्तव्य निर्वाह गरिरहन, अनि पश्‍चात्ताप गर्ने मौका दियो, र यो परमेश्‍वरले तँलाई दिनुभएको अवसर हो; यदि तँसँग विवेक र समझ छ भने, तैँले यसलाई कदर गर्नुपर्छ। कतिपय मानिसहरू आफ्‍ना कर्तव्य निर्वाह गर्दा सधैँ झारातिरुवा शैलीमा काम गर्छन्, र तिनीहरूलाई प्रतिस्थापन गरिन्छ; कतिपयलाई स्थानान्तर गरिन्छ। के यसको अर्थ तिनीहरूलाई हटाइएको छ भन्‍ने हुन्छ? परमेश्‍वरले त्यसो भन्‍नुभएको होइन; तँसँग अझै पनि मौका हुन्छ। त्यसो भए, तैँले के गर्नुपर्छ? तैँले मनन गरेर आफूलाई चिन्‍नुपर्छ, र साँचो पश्‍चात्ताप हासिल गर्नुपर्छ; मार्ग यही हो। तर कतिपय मानिसहरूले त्यसो गर्दैनन्। तिनीहरूले प्रतिकार गर्छन्, र यसो भन्छन्, ‘मैले गलत कुरा भनेकोले र कसैलाई चिढ्याएकोले मलाई यो कर्तव्य निर्वाह गर्न दिइएन।’ तिनीहरूले आफूभित्र समस्या नियाल्दैनन्, मनन गर्दैनन्, सत्यता खोजी गर्दैनन्, परमेश्‍वरका बन्दोबस्त र योजनाबद्ध कार्यहरूप्रति समर्पित हुँदैनन्, र धारणाहरू फैलाएर परमेश्‍वरको विरोध गर्छन्। के तिनीहरू शैतान नै बनिसकेका हुँदैनन् र? जब तैँले शैतानले गर्ने काम गर्छस्, त्यसउप्रान्त तँ परमेश्‍वरको अनुयायी रहँदैनस्। तँ परमेश्‍वरको शत्रु बनिसकेको हुन्छस्—के परमेश्‍वरले आफ्‍नो शत्रुलाई मुक्ति दिनुहुन्छ? दिनुहुन्‍न। परमेश्‍वरले भ्रष्ट स्वभाव भएका र वास्तविक मानिसहरूलाई मुक्ति दिनुहुन्छ—दियाबलस, र उहाँका शत्रुहरूलाई होइन। जब तँ परमेश्‍वरको विरुद्धमा जान्छस्, र परमेश्‍वरको बारेमा गुनासो गर्छस्, अनि परमेश्‍वरको गलत अर्थ लगाउँछस् अनि उहाँको आलोचना गर्दै परमेश्‍वरको बारेमा धारणाहरू फैलाउँछस्, तब तँ पूर्ण रूपमा परमेश्‍वरको विरुद्धमा हुन्छस्; तैँले परमेश्‍वरको विरुद्धमा कोहोलो मच्चाइरहेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। म परमेश्‍वरका वचनहरूद्वारा गहन रूपमा प्रभावित भएँ। मलाई बर्खास्त गरिएको भए पनि, मण्डलीले मलाई अझै कर्तव्य निर्वाह गर्ने मौका दियो। त्यसले म सत्यता पछ्याउन सक्दिनँ, मलाई हटाइनेछ भनेर भनेन। मलाई अर्को कर्तव्य लिन खटाइएको थियो, जसले मलाई साँच्चै आत्मचिन्तन गर्ने र आफूलाई बुझ्ने मौका दियो। तर परमेश्‍वरको अभिप्राय नबुझेर, मैले बर्खास्त गरिनुलाई हैसियत र इज्जत गुमाउनु हो भन्ने सोचेँ। म नकारात्मक र प्रतिरोधी भएँ। म अत्यन्तै विद्रोही र असमझदार थिएँ! जब म नयाँ विश्‍वासीहरूलाई मलजल गरिरहेकी हुन्थेँ, तब मेरो क्षमता राम्रो नभएकाले, सत्यताबारे स्पष्ट रूपमा सङ्गति गर्न सक्दिनथेँ, र नयाँ विश्‍वासीहरूका प्रश्नहरू समयमै समाधान हुँदैनथे। अरूले मलाई तुच्छ ठान्लान् भन्ने डरले, म सधैँ नाटक गर्थेँ र आफूले सामना गरेका कठिनाइहरूबारे कहिल्यै खुलस्त हुँदिनथेँ र मद्दत खोज्दिनथेँ। अगुवाले मलाई त्यस कर्तव्यका लागि सिद्धान्त र विधिहरूबारे सङ्गति गरिन्, तर म केवल तीबारे जानेर नै सन्तुष्ट भएँ, र पछि मैले ती कसरी अभ्यास र लागू गर्ने भनेर सोचिनँ। त्यसैले, मैले धेरैपटकको सङ्गतिपछि पनि धेरै सिद्धान्तहरू बुझिनँ र मेरो मलजलको कामले कहिल्यै राम्रो परिणाम दिएन। ममा कमजोर क्षमता मात्र थिएन, तर म अत्यन्तै अहङ्कारी पनि थिएँ र ममा सत्यता खोज्ने इच्छा थिएन। मैले साँच्चै आफ्ना सीप सुधारिरहेकी थिइनँ, र मेरो काममा कुनै प्रगति थिएन। त्यसैले मलाई अर्को कर्तव्यमा सार्नु आवश्यक थियो। तर मैले आफ्नो भ्रष्टता र दोषहरू स्वीकार गरिनँ। म आफ्नो स्थानान्तरणप्रति रुष्ट भएँ र त्यो स्विकार्न मानिनँ। मैले त परमेश्‍वर मलाई खुलासा गर्दै हुनुहुन्छ, मलाई नराम्रो देखाउँदै हुनुहुन्छ, उहाँले मलाई हटाउन लाग्नुभएको छ भनी गलत बुझेँ। त्यो मेरो पूर्णतया हास्यास्पद कुरा र असमझदारी थियो। मेरो कमजोर क्षमता र नयाँ विश्‍वासीहरूको मलजलमा उपलब्धिको कमीले गर्दा, म प्रायः नकारात्मक महसुस गर्थेँ। यदि मैले त्यो कर्तव्य गरिरहेकी भए, त्यसले मेरो आफ्नै जीवनलाई हानि मात्र पुऱ्याउनेथिएन, तर मण्डलीको काममा पनि रोकावट ल्याउनेथियो। मेरो क्षमता र सबलताका आधारमा, अगुवाले मलाई मैले गर्न सक्ने कर्तव्य दिइन्। त्यो सिद्धान्त पछ्याउनु, र आफ्नो जीवनप्रति जिम्मेवार हुनु थियो। तर मलाई आफ्ना लागि के राम्रो हुन्छ भन्ने थाहा थिएन। मैले आफूलाई चिन्न आत्मचिन्तन गरिनँ, बरु प्रतिआक्रमण गरेँ, अगुवालाई उनको पिठ्यूँपछाडि आलोचना गरेँ, नकारात्मकता फैलाएँ। बाहिरबाट हेर्दा, मैले केवल उनमा गल्ती खोजिरहेकी जस्तो देखिन्थ्यो, तर वास्तवमा मैले परमेश्‍वरको विरोध गरिरहेकी थिएँ, म उहाँविरुद्ध गइरहेकी थिएँ। यसरी खुलासा हुँदा, मैले देखेँ, ममा क्षमताको कमी मात्र भएको होइन, तर गम्भीर रूपमा भ्रष्ट स्वभाव पनि थियो। यदि म जसरी समर्पित हुनुपर्ने हो त्यसरी समर्पित नभएकी र मैले गम्भीरतापूर्वक आफ्नो कर्तव्य नगरेकी भए, म खुलासा हुनेथिएँ र हटाइनेथिएँ!

चिन्तन गर्दा, मैले आफूमा भएको भ्रामक दृष्टिकोण पनि पत्ता लगाएँ। मैले सोचेँ, कर्तव्यहरू विभिन्न दर्जाका हुन्छन्, निम्न र उच्च दर्जाका हुन्छन्, र केवल अगुवाइ गर्नु वा मलजलको काम मात्र वास्तविक कर्तव्य हो, जबकि सामान्य मामिलाको काम कर्तव्यमा गनिँदैन। मैले त्यो निम्न स्तरको काम हो, यस्ता कर्तव्यहरू निर्वाह गर्नु भनेको श्रम गर्नु मात्र हो, र मैले श्रम गरेपछि मलाई हटाइनेछ भन्ने सोचेँ। त्यसैले, मलाई सामान्य मामिलाहरू सम्हाल्न खटाइँदै छ भन्ने सुन्दा, हीनताबोध भयो, र मेसिनजस्तो व्यवहार गरिएको महसुस भयो। म यसप्रति साँच्चै प्रतिरोधी भएँ र ममा आफ्नो कर्तव्य निर्वाह गर्ने उत्साहसमेत थिएन। तर मण्डलीमा, सबै कर्तव्य मानवजातिलाई मुक्ति दिने परमेश्‍वरको व्यवस्थापन योजनाका लागि हुन्। चाहे अगुवा हुनु होस्, मलजलकर्ता होस्, वा सामान्य मामिलाको काम गर्नु होस्, त्यो सब कर्तव्य निर्वाह गर्नु हो, र सबैले राम्रोसँग सहकार्य गर्न आवश्यक छ। यो एउटा मेसिनजस्तै हो, हरेक पुर्जाको आफ्नै उद्देश्य हुन्छ, त्यसैले कर्तव्यमा ठूलो वा सानो, उच्च वा निम्न, महान् वा तुच्छ भन्ने हुँदैन, केवल फरक-फरक कार्यहरू हुन्छन्। जे कर्तव्य निर्वाह गरिहेका भए पनि, सबैले सिक्नुपर्ने पाठहरू, र उनीहरूले अभ्यास गर्नुपर्ने र प्रवेश गर्नुपर्ने सत्यताका सिद्धान्तहरू हुन्छन्। जबसम्म हामी सत्यता पछ्याउँछौँ, तबसम्म हामी सबैले परमेश्‍वरबाट मुक्ति पाउन सक्छौँ। तर म सधैँ कामकुराबारे गलत सोचिरहेकी हुन्थेँ। मैले सामान्य मामिलाहरू सम्हाल्नु भनेको केवल श्रम र झिनामसिना कामहरू गर्नु हो भन्ने सोचेँ। मैले त्यो विकृत दृष्टिकोणलाई आफ्नो कर्तव्य परिवर्तनमा लागू गरेँ र परमेश्‍वरको अभिप्रायलाई गलत बुझेँ। त्यो परमेश्‍वरका लागि साँच्चै घृणित र अप्रिय कुरा हो। त्यसले मलाई परमेश्‍वरका केही वचनको सम्झना दिलायो: “परमेश्‍वरको चाहना हरेक व्यक्ति सिद्ध बनोस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका वा कम क्षमताका छौ भनेर भने पनि नभने पनि—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरको वचन पढेर, म साँच्चै प्रभावित भएँ, तर सँगसँगै लज्जित पनि भएँ। मैले परमेश्‍वरको अभिप्राय नबुझी उहाँलाई गलत बुझेँ र दोष लगाएँ। मैले सोचेँ, मलाई कमजोर क्षमताको कारण सामान्य मामिलाको काममा खटाइएको छ, र मेरो श्रम सकिएपछि मलाई हटाइनेछ। वास्तवमा, परमेश्‍वरले कमजोर क्षमता भएका मानिसहरूलाई मुक्ति दिनुहुन्न भनेर कहिल्यै भन्नुभएको छैन, र उहाँ मानिसहरूलाई तिनीहरूको क्षमता वा तिनीहरू कस्तो कर्तव्य निर्वाह गर्छन् भन्ने आधारमा व्यवहार गर्नुहुन्न। उहाँ तिनीहरूले सत्यतालाई प्रेम गर्छन् कि गर्दैनन् र सत्यता पछ्याउँछन् कि भनेर हेर्नुहुन्छ। तिनीहरूले मुक्ति पाउन सक्छन् कि सक्दैनन् भन्ने कुराको चाबी त्यही हो। मैले पहिले मण्डलीले निकालेकी एउटी दुष्ट व्यक्तिलाई सम्झेँ। उनी क्षमतावान् देखिन्थिन् र उनको कर्तव्यले प्रशंसा कमाउँथ्यो, तर उनी सधैँ हैसियत पछ्याउँथिन्, अरूलाई दमन गर्थिन् र फरक विचार राख्नेहरूलाई पाखा लगाउँथिन्। उनलाई बारम्बार काटछाँट गरिएको थियो, तर उनले पश्चात्ताप गरिनन्। अन्त्यमा, उनलाई मण्डलीबाट निकालियो। र हालका वर्षहरूमा खुलासा गरिएका र हटाइएका अधिकांश झूटा अगुवाहरू र ख्रीष्टविरोधीहरूमा बाहिरबाट हेर्दा क्षमता र प्रतिभा भएको देखिन्छ, तर तिनीहरूले सत्यता पछ्याएनन्। तिनीहरू सबैले नाम र हैसियतका लागि धेरै दुष्टता गरे, र तिनीहरू परमेश्‍वरविरुद्धको मार्गमा थिए। कसैको क्षमता जति नै ठूलो देखिए पनि, उसको हैसियत जति नै उच्च भए पनि, यदि ऊ सत्यता पछ्याउँदैन भने, परमेश्‍वरद्वारा खुलासा गरिनु र हटाइनु केवल समयको कुरा हो। मैले कर्तव्यहरू उल्लेखनीय नहुने औसत क्षमताका केही ब्रदर-सिस्टरहरूबारे पनि सोचेँ, तर तिनीहरूले सृजित प्राणीको स्थानमा खडा भएर आफ्नो हृदय त्यसमा लगाउन सक्छन्। जब तिनीहरूले भ्रष्टता प्रकट गर्छन्, तब तिनीहरू प्रार्थना गर्न र खोज्न, आत्मचिन्तन गर्न अनि परमेश्‍वरका वचनहरूमार्फत आफूलाई चिन्न परमेश्‍वरसामु आउँछन्। समयसँगै तिनीहरूका भ्रष्ट स्वभावहरू परिवर्तन हुन्छन्। परमेश्‍वरको स्वभाव एकदमै धर्मी छ। परमेश्‍वरले कसैलाई पनि अन्याय गर्नुहुन्न। हाम्रो क्षमताको गुणस्तर जस्तोसुकै भए पनि, हामीले जुनसुकै कर्तव्य गरे पनि, परमेश्‍वर सबैलाई समान रूपमा पालनपोषण र मलजल गर्नुहुन्छ, अनि हाम्रा लागि परमेश्‍वरका वचनहरू अनुभव गर्न र सत्यता वास्तविकतामा प्रवेश गर्न परिस्थितिहरू मिलाउनुहुन्छ। मानिसलाई मुक्ति दिने परमेश्‍वरको काम एकदमै व्यावहारिक छ! परमेश्‍वरको अभिप्राय बुझेपछि, म आफ्नो हालको कर्तव्यप्रति त्यति प्रतिरोधी भइनँ, बरु मैले समर्पित हुन र त्यसलाई राम्रोसँग निर्वाह गर्न चाहेँ।

मैले पछि परमेश्‍वरका केही वचन पढेँ: “चाहे तिमीहरूको कर्तव्य ठूलो होस् वा सानो, भौतिक होस् वा मानसिक, बाह्य मामलाहरू सम्हाल्ने कुरा होस् वा भित्री काम, तिमीहरूले आज परमेश्‍वरको घरमा आफ्नो कर्तव्य निभाउन सक्छौ, र कसैले पनि आफ्नो कर्तव्य संयोगवश निभाइरहेको छैन। यो तेरो रोजाइ कसरी हुन सक्छ? यो सबैको अगुवाइ परमेश्‍वरले नै गर्नुहुन्छ। परमेश्‍वरले तँलाई आज्ञा दिनुभएको कारण मात्र तँ यसरी उत्प्रेरित भएको छस्, तँमा मिसन र जिम्मेवारीको यो समझ छ, र तँ यो कर्तव्य निभाउन सक्छस्। गैरविश्‍वासीहरूमध्ये कति धेरै जनामा सुन्दर रूप, ज्ञान वा प्रतिभा हुन्छ, तर के परमेश्‍वरले तिनीहरूलाई रुचाउनुहुन्छ त? अहँ, रुचाउनुहुन्‍न। परमेश्‍वरले तिनीहरूलाई चुन्‍नुभएन, र उहाँ तिमीहरूलाई मात्र रुचाउनुहुन्छ। उहाँले आफ्नो व्यवस्थापन योजनामा तिमीहरू सबैलाई हरेक प्रकारको भूमिका निर्वाह गर्न, हरेक प्रकारको कर्तव्य निर्वाह गर्न, र विभिन्‍न प्रकारका जिम्मेवारी वहन गर्न लगाउनुभएको छ। जब अन्ततः परमेश्‍वरको व्यवस्थापन योजना सक्किन्छ र हासिल हुन्छ, यो कत्रो महिमा र गौरवको कुरा हुनेछ! त्यसैले, मानिसहरूले आज आफ्नो कर्तव्य निभाउने क्रममा अलिकति कठिनाइ भोग्दा; केही कुराहरू त्याग गर्नुपर्दा, आफूलाई अलिकति समर्पित गर्दा, र निश्चित मूल्य चुकाउँदा; संसारमा आफ्नो हैसियत अनि प्रसिद्धि र प्राप्ति गुमाउँदा; र यी सबै कुराहरू बिलाउँदा, परमेश्‍वरले तिनीहरूबाट यी सबै कुराहरू लैजानुभए जस्तै देखिन्छ, तर तिनीहरूले अझ बढी बहुमूल्य र मूल्यवान् कुरा प्राप्त गरेका छन्। मानिसहरूले परमेश्‍वरबाट के प्राप्त गरेका छन्? तिनीहरूले आफ्नो कर्तव्य निभाएर सत्यता र जीवन प्राप्त गरेका छन्। तैँले आफ्नो कर्तव्य निर्वाह गरिसकेपछि मात्रै परमेश्‍वरको आज्ञा पूरा गरेको हुन्छस्, तँ आफ्नो पूरै जीवन आफ्नो मिसन र परमेश्‍वरले तँलाई दिनुभएको आज्ञाका निम्ति जिउँछस्, तँसँग सुन्दर गवाही हुन्छ, र तँ मूल्यवान् जीवन जिउँछस्—तब मात्र तँ वास्तविक व्यक्ति बन्छस्! अनि म किन तँलाई वास्तविक व्यक्ति भन्छु? किनभने परमेश्‍वरले तँलाई चुन्नुभएको छ र उहाँको व्यवस्थापनअन्तर्गत तँलाई सृजित प्राणीका रूपमा आफ्नो कर्तव्य निभाउने तुल्याउनुभएको छ। यो तेरो जीवनको सबैभन्दा ठूलो मूल्य र अर्थ हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तैँले परमेश्‍वरसामु के भन्छस् वा के प्रतिज्ञा गर्छस्, परमेश्‍वर त्यो हेर्नुहुन्‍न। उहाँ त तैँले गर्ने कार्यमा सत्यता वास्तविकता छ कि छैन भनेर हेर्नुहुन्छ। साथै, परमेश्‍वर तेरा कार्यहरू कति उच्‍च, गहन, वा शक्तिशाली छन् भनेर वास्ता गर्नुहुन्‍न, र तैँले कुनै सानो कुरा नै गरे पनि, यदि परमेश्‍वरले तेरो हरेक चालमा इमानदारिता देख्‍नुभयो भने, उहाँले यसो भन्‍नुहुनेछ, ‘यो व्यक्तिले इमान्दारितासाथ ममा विश्‍वास गर्छ। उसले कहिल्यै घमण्ड गरेको छैन। उसले आफ्‍नो स्थानअनुसार आचरण गर्छ। उसले परमेश्‍वरको घरमा ठूलो योगदान नदिएको भए पनि र ऊ कमजोर क्षमताको भए पनि, आफूले गर्ने हरेक काममा ऊ दृढ र इमानदार छ।’ यो ‘इमानदारीता’ मा के कुरा समावेश हुन्छ? यसमा परमेश्‍वरप्रतिको डर र समर्पण, साथै साँचो विश्‍वास र प्रेम समावेश हुन्छ; यसमा परमेश्‍वरले हेर्न चाहनुहुने सबै कुरा समावेश हुन्छ। त्यस्ता मानिसहरू अरूको नजरमा उल्‍लेखनीय नदेखिन सक्छ, अनी तिनीहरू खाना पकाउने वा सरसफाइ गर्ने, अर्थात् साधारण कर्तव्य पूरा गर्ने व्यक्तिसमेत हुन सक्छन्। त्यस्ता मानिसहरू अरूको लागि उल्‍लेखनीय हुँदैनन्, तिनीहरूले ठूलो उपलब्धि केही पनि हासिल गरेका हुँदैनन्, र तिनीहरूमा कुनै पनि आदरणीय, प्रशंसनीय वा डाहा गर्नलायक कुरा हुँदैन—तिनीहरू केवल साधारण मानिसहरू हुन्छन्। तैपनि, परमेश्‍वरले तोक्‍नुभएका सबै कुरा तिनीहरूमा पाइन्छ, र तिनीहरू ती मापदण्डअनुसार नै जिउँछन्, र तिनीहरूले परमेश्‍वरलाई सर्वस्व दिएका हुन्छन्। ल मलाई भन त, तिमीहरूलाई परमेश्‍वरले योभन्दा बढी के चाहनुहुन्छ जस्तो लाग्छ? उहाँ तिनीहरूसँग सन्तुष्ट हुनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई के देखाए भने मैले जुनै कर्तव्य पाए पनि, त्यो परमेश्‍वरको प्रभुत्व र बन्दोबस्तबाट हो। म समर्पित हुनुपर्छ र मैले यो सबलाई आफ्नो हृदयले लिनुपर्छ। मेरो क्षमता जस्तो भए पनि वा म जति गर्न सक्षम भए पनि, मैले आफूसँग भएको सबै कुरा लगाउनुपर्छ, त्यसमा आफ्नो सबै दिनुपर्छ। त्यो परमेश्‍वरको अभिप्राय हो, र मैले आफ्नो कर्तव्य निर्वाह गर्नु भनेको वास्तवमा त्यही हो।

त्यसपछि, मैले सही मनोवृत्ति अपनाएँ र सामान्य मामिलाको काम लगनशील भई गरेँ, र केही समयपछि, मैले त्यो आफूले कल्पना गरेजस्तो पट्यारलाग्दो बिलकुलै थिएन। त्यस कर्तव्यमा बुझ्न र प्रवेश गर्नका लागि धेरै सिद्धान्त छन्, र यो निर्वाह गर्ने क्रममा साँचो, सत्यता खोज्ने हृदयको आवश्यकता पर्दछ। अभ्यासको एक अवधिमार्फत, मैले सामान्य मामिलाहरू सम्हालेर धेरै कुरा प्राप्त गरेँ। मैले केही सीप सिकेँ र केही सिद्धान्त बुझेँ, अनि परमेश्‍वरद्वारा मानवजातिको मुक्ति गरिनु कत्ति व्यावहारिक छ भनेर पनि अनुभव गरेँ। यो कर्तव्य परिवर्तनले कर्तव्यप्रतिको मेरो गलत दृष्टिकोणलाई बदल्यो र म परमेश्‍वरका बन्दोबस्तहरूमा समर्पित हुन र आफ्नो कर्तव्यमा सक्दो गर्न इच्छुक भएँ। परमेश्‍वरलाई धन्यवाद होस्!


५०. अगुवा बन्न अस्वीकार गर्नुको पछि के कारण होला

सन् २०२२ जनवरीमा, मलाई मण्डली अगुवा चुनियो र भिडियो निर्माणको सुपरिवेक्षण गर्ने प्रभारी बनाइयो। त्यो बेला मलाई के गरूँ-गरूँ भयो: एकातिर आफूसँग प्राविधिक सीप थिएन, त्यसैले गर्छु भनेर पनि काम राम्रो गर्न सकिनँ भने खुलासा भई बरखास्त भइएला भन्ने चिन्ता भयो। अर्कोतिर यो कर्तव्य गर्न मानिनँ भने आफैलाई दोषी पाउँथे। त्यसैले, मैले परमेश्वरलाई प्रार्थना गरी उहाँको अभिप्राय बुझ्न मार्गदर्शन मागेँ। त्यो दिन, मेरो भेट एक जना ब्रदरसँग भयो जसले मेरो स्थितिबारे सुनेपछि मसँग यसरी सङ्गति गरे: “तपाईँले अगुवा भएर काम गर्न मन नगर्नुको मुख्य कारण आफ्नो सम्भावना र नियतिलाई विचार गरेर हो। तपाईं वास्तविक काम गर्न सक्दिनँ अनि खुलासा भएर बरखास्त हुनेछ भनेर चिन्तित हुनुहुन्छ तपाईँमा अगुवा हुनु खतरनाक कुरा हो, किनकि अगुवाहरू खुलासा भएर हटाइने सम्भावना हुन्छ भन्ने भ्रामक दृष्टिकोण पनि छ। तपाईं परमेश्वरदेखि सावधान भइरहनुभएको छ, उहाँलाई गलत बुझ्दै हुनुहुन्छ। वास्तवमा, धेरै अगुवा खुलासा भएर हटाइनुको कारण उनीहरू त्यस पदमा रहेकाले होइन, बरु उनीहरू सत्यता पछ्याउन र सही मार्गमा हिँड्न असफल भएकाले, र सधैँ हैसियत खोज्दै जथाभाबी खराब काम गर्नाले हो।” यी ब्रदरको सङ्गतिले मेरो सोच्ने तरिका ठ्याक्कै पहिचान गऱ्यो र मलाई आफ्नो स्थितिबारे केही मात्रामा बुझ्न सहयोग गऱ्यो। त्यसपछि, मैले खान र पिउनका लागि आफ्नो स्थितिसँग मिल्दो परमेश्वरका वचन खोज्न थालेँ।

एक दिन, मैले परमेश्वरका वचनका दुईवटा खण्ड भेटेँ: “आफ्‍नो कर्तव्यमा सानोतिनो हेरफेर गरिँदा, मानिसहरूले आज्ञापालनको मनोवृत्तिसाथ यसलाई स्वीकार गर्नुपर्छ, परमेश्‍वरको घरले भनेबमोजिम गर्नुपर्छ, र आफ्‍नो क्षमताले भ्याउन्जेल गर्नुपर्छ, अनि तिनीहरूले जेसुकै गरे पनि, तिनीहरूको शक्तिले भ्याउन्जेलसम्‍म आफ्‍नो सारा हृदय र सामर्थ्यले त्यो काम गर्नुपर्छ। परमेश्‍वरले जे गर्नुभएको छ त्यो गलत छैन। यस्तो सरल सत्यता थोरै विवेक र समझ भएका मानिसहरूले अभ्यास गर्न सक्छन्, तर यो ख्रीष्टविरोधीहरूको क्षमताभन्दा बाहिरको कुरा हो। जब कर्तव्य हेरफेरको कुरा आउँछ, तब ख्रीष्टविरोधीहरूले तुरुन्तै तर्कवितर्क, वाक्छल, र अवज्ञा प्रस्तुत गर्छन्, र हृदयका गहिराइमा तिनीहरूले यसलाई स्वीकार गर्न मान्दैनन्। तिनीहरूको हृदयमा वास्तवमा के हुन्छ? अविश्‍वास र शङ्‍का, अनि तिनीहरूले अनेक तरिकाहरू अपनाएर अरूलाई जाँच गर्छन्। … किन तिनीहरू सामान्य कुरालाई यति जटिल बनाउँछन्? त्यसको एउटै कारण छ: ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र सेवकहरू, र परमेश्‍वरलाई समेत भरोसा गर्न सकिन्न। म ती कसैलाई भरोसा गर्न सक्दिनँ। तैँले सबभन्दा बढी भरोसा गर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँ छस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना बनाउनुपर्छ र हिसाब लगाउनुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीअरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। “जब कुनै व्यक्ति सृष्टि गरिएको प्राणीको हैसियतले सृष्टिकर्तासामु आउँछ, तब उसले आफ्नो कर्तव्य निर्वाह गर्नु आवश्यक छ। यो गर्नुपर्ने अत्यन्तै उचित कुरा हो, र उसले यो जिम्मेवारी पूरा गर्नुपर्छ। सृष्टि गरिएका प्राणीहरूले आफ्नो कर्तव्य निर्वाह गरून् भन्‍ने आधारमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, र उहाँले मानिसहरूमाझ कामको थप चरण सम्पन्न गर्नुभएको छ। अनि त्यो काम के हो त? उहाँले मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दै गर्दा उहाँबाट सत्यता हासिल गर्न सक्छन्, अनि यस मार्फत आफ्ना भ्रष्ट स्वभावहरू फाल्न र शुद्ध पारिन सक्छन्। यसरी तिनीहरूले परमेश्‍वरका अभिप्रायहरू सन्तुष्ट पार्न र जीवनमा ठीक बाटो शुभारम्भ गर्न पाउँछन्, अनि अन्ततः तिनीहरू परमेश्‍वरको भय मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। मानवजातिले आफ्ना कर्तव्यहरू निर्वाह गरेर अन्त्यमा हासिल गरून् भनी परमेश्‍वरले चाहनुभएको प्रभाव यही हो। … यस्तो सुन्दर र यस्तो महान् चीजलाई ख्रीष्टविरोधीहरूको वर्गले लेनदेनमा मोडेको छ, र यसमा तिनीहरू सृष्टिकर्ताको हातबाट मुकुट र इनामहरू माग्‍ने गर्छन्। यस्तो लेनदेनले सबैभन्दा सुन्दर र न्यायोचित चीजलाई सबैभन्दा कुरूप र दुष्ट चीजमा परिणत गर्छ। के ख्रीष्टविरोधीहरूले यस्तै गर्दैनन् र? यसबाट मूल्याङ्कन गर्दा, के ख्रीष्टविरोधीहरू दुष्ट हुँदैनन् र? तिनीहरू वास्तवमा निकै धेरै दुष्ट हुन्छन्! यो तिनीहरूको दुष्टताको एउटा पक्षको प्रकटीकरण हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्वरका वचनले कसरी ख्रीष्टविरोधीहरू आशिष् पाउनका लागि मात्र परमेश्वरमा विश्वास गर्छन् भन्ने खुलासा गरे। तिनीहरू आफूलाई जे परिस्थिति आए पनि, त्यसलाई आफ्नो गन्तव्य र आशिषलाई ध्यानमा दिँदै विचार गर्छन्। कर्तव्यमा समायोजन गर्नुजस्तो सामान्य कुरा आउँदासमेत, तिनीहरू पूर्ण रूपमा समर्पित हुन सक्दैनन्, बरु यो निर्णयले आफ्ना भावी सम्भावनालाई कसरी प्रभावित गर्नेछ भनेर विचार र लेखाजोखा गर्छन्। समायोजनले आफ्नो हित हुने र आशिष् पाइने भो भने, तिनीहरू त्यो स्विकार्छन्, तर समायोजनले आफ्नो सम्भावना र नियतिलाई खतरामा पार्ने भएमा, तिनीहरू यसबाट उम्कने उपाय खोज्छन्, आफूले गलत कदम चालेमा खुलासा भएर हटाइएला र आशिष् पाउने आशा हुँदैन भनेर डराउँछन्। मैले ख्रीष्टविरोधीहरूको प्रकृति सार साँच्चिकै दुष्ट र छली रहेछ भन्ने देखेँ! मैले आफ्नो कर्तव्य समायोजित गर्नेप्रति आफ्नो मनोवृत्ति कसरी ठ्याक्कै ख्रीष्टविरोधीको जस्तै छ भनेर चिन्तन गरेँ। मैले आफूलाई मण्डली अगुवाका रूपमा चुनिएको छ भनेर सुन्दा सबभन्दा पहिले आफ्नो भावी सम्भावना, परिणाम र गन्तव्यबारे सोचेँ। मैले त्यो कर्तव्य आफ्ना लागि फाइदाजनक छ कि छैन भनी हेर्न विश्लेषण गरेँ, र अगुवाका रूपमा सेवा थाल्नुअघि नै, आफ्नो कर्तव्य राम्ररी निभाउन नसक्दाका सबै सम्भावित परिणामबारे पहिल्यै विचार गरिसकेकी थिएँ। म परमेश्वरप्रतिको सावधानी र सन्देहले भरिएकी थिएँ, म अलिकति पनि समर्पित भइनँ, मैले यो कर्तव्यबाट उम्कन केही प्रभावकारी लाग्ने बहानाहरूसमेत सोचेँ—आफूमा अगुवा बन्ने क्षमता छैन र आफूले काममा ढिलाइ गर्नेछु भनेर भनेँ। यसो हेर्दा, मैले हैसियत नपछ्याएको र आफू निकै समझदार रहेको देखिन सक्थ्यो, तर यो सबैको पछि व्यक्त गर्न नसकिने मनसाय थियोः म अगुवाको जिम्मेवारी लिएर त्यो राम्ररी ननिभएमा खुलासा भएर हटाइनेछु भनी डराएकी थिएँ। यसरी, म आफ्ना भावी सम्भावना सुनिश्चित गर्न कर्तव्यबाट उम्कन चाहन्थेँ। परमेश्वरको अभिप्राय हामीलाई कर्तव्य निर्वाह अभ्यास गर्ने अवसर दिई सत्यता बुझ्न, वास्तविकतामा प्रवेश गर्न, आफ्नो भ्रष्ट स्वभाव हटाउन र मुक्ति पाउन मद्दत दिनु हो। म भने यस्तो राम्रो अवसर दिइँदा पनि, परमेश्वरको अनुग्रहका लागि आभारी हुन नसकेकी मात्र होइन, मैले वास्तवमा परमेश्वरलाई गलत बुझेँ र उहाँदेखि सावधान भएँ र आफूलाई दिइएको कर्तव्यबाट उम्कन र त्यो अस्वीकार गर्न चाहेँ। म साँच्चै स्वार्थी र छली थिएँ!

त्यसपछि, मैले आफ्नो भ्रामक दृष्टिकोणसँग सम्बन्धित परमेश्वरका वचनका अरू खण्डहरू खोजेँ। मैले यी खण्डहरू भेट्टाएँ: “मलाई बताओ त, भ्रष्ट मानिसहरू जोसुकै भए पनि, के हैसियत प्राप्त गरेपछि तिनीहरू ख्रीष्टविरोधी बन्दैनन् र? के यो निरपेक्ष कुरा हो? (यदि तिनीहरूले सत्यताको खोजी गर्दैनन् भने, तिनीहरू ख्रीष्टविरोधी बन्‍नेछन्, तर तिनीहरूले सत्यताको खोजी गर्छन् भने, तिनीहरू ख्रीष्टविरोधी बन्‍नेछैनन्।) यो पूर्ण रूपमा सही छ: यदि मानिसहरू सत्यताको पछि लाग्दैनन् भने, तिनीहरू निश्‍चित रूपमा ख्रीष्टविरोधीहरू हुनेछन्। के ख्रीष्टविरोधीहरूका मार्गमा हिँड्ने सबैले हैसियतका निम्ति यसै गर्छन्? होइन, यो मुख्य रूपले तिनीहरूमा सत्यताप्रति प्रेम नभएकोले, तिनीहरू सही मानिसहरू नभएकोले गर्दा हो। चाहे तिनीहरूको हैसियत होस् वा नहोस्, सत्यको पछि नलाग्‍नेहरू सबै ख्रीष्टविरोधीहरूका मार्गमा हिँड्छन्। जतिसुकै प्रवचनहरू सुने पनि त्यस्ता मानिसहरूले सत्य स्वीकार गर्दैनन्, तिनीहरू सही मार्गमा हिँड्दैनन् र बरु बाङ्गो मार्ग हिँड्न दृढ हुन्छन्। यो त मानिसहरूको खाने बानी जस्तै हो: कतिपयले आफ्‍नो शरीरलाई पोषण दिने र सामान्य जीवन जिउन सहयोग गर्ने खाने कुराहरू खाँदैनन्, बरु आफूलाई हानि गर्ने कुराहरू खान्छन्, र यसरी तिनीहरूले आफ्‍नै खुट्टामा बन्चरो हान्छन्। के यो तिनीहरूको आफ्‍नै निर्णय होइन र? हटाइपछि, कतिपय अगुवाहरू र सेवकहरूले यसो भन्दै गलत धारणाहरू फैलाउँछन्, ‘अगुवा नबन, र हैसियत प्राप्त नगर। कुनै हैसियत प्राप्त गर्नेबित्तिकै मानिसहरू खतरामा हुन्छन्, र परमेश्‍वरले तिनीहरूलाई प्रकट गर्नुहुनेछ! तिनीहरू प्रकट भएपछि, तिनीहरू साधारण विश्‍वासी हुनसमेत योग्य हुँदैनन्, र तिनीहरूले कदापि आशिष्‌ पाउनेछैनन्।’ त्यो कस्तो प्रकारको भनाइ हो? सबैभन्दा राम्रा अवस्थामा पनि यसले परमेश्‍वरको गलत बुझाइलाई प्रतिनिधित्व गर्छ; सबैभन्दा नराम्रो अवस्थामा त यो उहाँविरुद्धको ईश्‍वर निन्दा नै हो। यदि तँ सही मार्गमा हिँड्दैनस्, सत्यताको खोजी गर्दैनस्, र परमेश्‍वरको मार्गलाई पछ्याउँदैनस्, बरु ख्रीष्टविरोधीहरूका मार्गमा हिँड्न जिद्दी गर्दै पावलको मार्गमा हिँड्न पुग्छस्, अनि अन्तिममा पावलको जस्तै परिणाम, तिनको जस्तै अन्त्य प्राप्त गरेर परमेश्‍वरको बारेमा गनगन गर्ने र परमेश्‍वरलाई अधर्मी भनेर आलोचना गर्ने गर्छस् भने, के तँ ख्रीष्टविरोधीको सच्‍चा उदाहरण होइनस् र? त्यस्तो बानीबेहोरा श्रापित हुन्छ!” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। “कतिपय मानिसहरूले सोच्छन्, ‘अगुवाइ गर्ने जोकोही मूर्ख र अज्ञानी हुन्छन्, तिनीहरूले आफ्नै विनाश निम्त्याइरहेका हुन्छन्, किनभने अगुवाको रूपमा काम गर्दा मानिसहरूले अपरिहार्य रूपमै भ्रष्टता प्रकट गर्छन् र परमेश्‍वरले त्यो देख्नुहुन्छ। यदि तिनीहरूले यो काम नगरेका भए त्यहाँ त्यति धेरै भ्रष्टता देखा पर्थ्यो र?’ कस्तो वाहियात विचार! यदि तँ अगुवाको रूपमा कार्य गर्दैनस् भने, के तैँले भ्रष्टता प्रकट गर्दैनस् र? के अगुवा नहुनुको अर्थ, तैँले कम भ्रष्टता देखाए पनि, तैँले मुक्ति पाएको छस् भन्‍ने हुन्छ र? यो तर्कअनुसार, के अगुवाको रूपमा सेवा नगर्नेहरू सबै जीवित रहिरहन सक्ने र मुक्ति पाउनेहरू हुन् र? के यो भनाइ हास्यास्पद छैन र? अगुवाको रूपमा कार्य गर्ने मानिसहरूले परमेश्‍वरका चुनिएका मानिसहरूलाई परमेश्‍वरका वचनहरू खान-पिउन र परमेश्‍वरको कार्य अनुभव गर्न मार्गदर्शन गर्छन्। यो मापदण्ड र मानक उच्च छ, त्यसैले अगुवाहरूले सुरुमा तालिम सुरु गर्दा अपरिहार्य रूपमै केही भ्रष्ट स्थितिहरू देखाउने नै छन्। यो सामान्य कुरा हो र यसको लागि परमेश्‍वरले दण्डाज्ञा दिनुहुन्‍न। परमेश्‍वरले यसमा दण्डाज्ञा नदिनुहुने मात्र होइन, बरु उहाँले त यी मानिसहरूलाई अन्तर्दृष्टि, ज्योति र मार्गदर्शनसमेत प्रदान गर्नुहुन्छ र तिनीहरूमाथि थप बोझ राखिदिनुहुन्छ। तिनीहरूले परमेश्‍वरको मार्गदर्शन र काममा समर्पित हुन सकुन्जेल जीवनमा साधारण मानिसहरूभन्दा छिटो प्रगति पनि गर्नेछन्। यदि तिनीहरू सत्यता पछ्याउने मानिसहरू हुन् भने तिनीहरूले परमेश्‍वरद्वारा सिद्ध पारिने मार्ग हिँड्न सक्नेछन्। परमेश्‍वरले सबभन्दा बढी आशिष् दिनुहुने कुरा यही हो। कतिपय मानिसहरूले यो कुरा देख्न सक्दैनन् र तथ्य बङ्गाउँछन्। मानव बुझाइअनुसार त अगुवा जतिसुकै परिवर्तन भए पनि परमेश्‍वरले वास्ता गर्नुहुन्‍न; अगुवा र सेवकहरूले कति धेरै भ्रष्टता प्रकट गर्छन् भन्‍ने कुरा मात्र उहाँले हेर्नुहुन्छ र यसैको आधारमा तिनीहरूलाई दण्डाज्ञा दिनुहुन्छ। अनि, अगुवा र सेवकहरू नरहेकाहरूको कुरा गर्दा, तिनीहरूले थोरै भ्रष्टता देखाउने हुनाले तिनीहरू परिवर्तन नभए पनि परमेश्‍वरले तिनीहरूलाई दण्डाज्ञा दिनुहुन्‍न। के यो वाहियात कुरा होइन र? के यो परमेश्‍वरविरुद्धको निन्दा होइन र? यदि तैँले हृदयमा परमेश्‍वरलाई यति गम्भीरता रूपले प्रतिरोध गर्छस् भने के तैँले मुक्ति पाउन सक्नेछस् र? तैँले मुक्ति पाउन सक्नेछैनस्। परमेश्‍वरले मानिसहरूको परिणाम मुख्य गरी तिनीहरूसँग सत्यता र साँचो गवाही छ कि छैन भन्‍ने आधारमा निर्धारित गर्नुहुन्छ र यो मुख्य गरी तिनीहरू सत्यता पछ्याउने मानिसहरू हुन् कि होइनन् भन्‍ने कुरामा निर्भर रहन्छ। यदि तिनीहरूले सत्यता पछ्याउँछन् र अपराध गरेकोमा न्याय र सजाय पाएपछि साँचो पश्‍चात्ताप गर्न सक्छन् भने, जबसम्म तिनीहरूले परमेश्‍वरको निन्दा गर्ने शब्द बोल्ने वा कार्य गर्ने गर्दैनन्, तबसम्म तिनीहरू अवश्यै मुक्ति पाउन सक्षम हुनेछन्। तिमीहरूको कल्पनाअनुसार त अन्त्यसम्‍मै परमेश्‍वरलाई पछ्याउने सबै साधारण विश्‍वासीहरूले मुक्ति पाउन सक्छन् र अगुवाको रूपमा काम गर्नेहरू सबैलाई हटाइनुपर्छ। यदि तिमीहरूलाई अगुवा हुन भनिन्थ्यो भने, तिमीहरू यो नगर्नु ठीक नहुने भन्‍ने तिमीहरू सोच्नेथ्यौ, तर तिमीहरूले अगुवाको रूपमा सेवा गर्नुपर्ने भयो भने तिमीहरूले नजानीकनै भ्रष्टता प्रकट गर्नेथ्यौ र त्यो आफैलाई टाउको काट्ने मेसिनमा पठाउनुजस्तै हुन्थ्यो। के यो सबै परमेश्‍वरबारे तिमीहरूको गलत बुझाइको कारण उत्पन्‍न भएको होइन र? यदि मानिसहरूको परिणाम तिनीहरूले प्रकट गरेको भ्रष्टताको आधारमा निर्धारण हुन्थ्यो भने, कसैले पनि मुक्ति पाउने थिएनन्। त्यस्तो अवस्थामा, परमेश्‍वरले मुक्तिको कार्य गर्नुको अर्थ के हुनेथियो र? यदि साँच्‍चै यस्तो अवस्था हुन्थ्यो त, परमेश्‍वरको धार्मिकता कहाँ हुन्थ्यो र? मानवजातिले परमेश्‍वरको धर्मी स्वभाव देख्न सक्दैनथ्यो। तसर्थ, तिमीहरू सबैले परमेश्‍वरको अभिप्रायलाई गलत बुझेका छौ र यसले तिमीहरूसँग परमेश्‍वरको साँचो ज्ञान छैन भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्वरका वचनबाट के सिकेँ भने झुटा अगुवा र ख्रीष्टविरोधीहरूलाई अगुवा भएकै कारण खुलासा गरी हटाइएको थिएन, बरु तिनीहरूलाई पद पाएपछि सत्यता पछ्याउन र सही मार्गमा हिँड्न नसकेका कारण हटाइएको थिए। त्यसबाहेक, तिनीहरूले मण्डलीका काममा अवरोध र बाधा पुऱ्याएका थिए, तिनीहरू अरूले जसरी काटछाँट गरे पनि पश्चात्ताप गर्दैनथे—तिनीहरूलाई खुलासा गरी हटाउनुको वास्तविक कारण यही थियो। परमेश्वर एउटा भ्रष्टता प्रकट भएका वा एउटा गल्तीका आधारमा मानिसहरूलाई दोषी ठहराउनुहुन्न, उहाँ तिनीहरूको प्रकृति सार र तिनीहरू हिँड्ने मार्गलाई ध्यानमा राख्नुहुन्छ। हामीले कर्तव्य निभाउने क्रममा आफ्ना भ्रष्ट स्वभावहरू धेरैपटक प्रकट गर्ने, र निश्चित अपराध गर्ने भए पनि, सत्यता खोज्यौँ र साँचो पश्चाताप गऱ्यौँ भने परमेश्वरले हामीलाई अर्को मौका दिनुहुनेछ। परमेश्वरले सत्यताप्रति अरूचि राख्ने, सत्यतालाई घृणा गर्ने र जति नै अपराध गरे पनि पश्चात्ताप नगर्ने ख्रीष्टविरोधी र दुष्ट मानिसहरूलाई मात्र हटाउनुहुन्छ। मैले विगतमा परमेश्वरद्वारा खुलासा भई हटाइएका झुटा अगुवा र ख्रीष्टविरोधीहरूलाई सम्झेँ। कतिपयले केवल वचन र धर्मसिद्धान्त बोल्थे अनि आदेश दिन्थे तर वास्तविक समस्या हल गर्न सकेनन् र आफ्नो हैसियतबाट लाभ उठाउन मात्र खोजे। अन्ततः तिनीहरूलाई झुटा अगुवा करार गरी बरखास्त गरियो। अरूले कामका दौरान केवल हैसियत र प्रतिष्ठा खोजे, अरूसँग ख्याति र प्राप्तिका लागि होड गरे, मनोमानी ढङ्गले मानिसहरूलाई दमन गरे र यातना दिए, कार्य बन्दोबस्तविरुद्ध गएर आफ्नै योजना पछ्याए, “स्वतन्त्र राज्य” स्थापना गरे, मानिसहरूलाई जालमा पारे, पश्चात्ताप गर्न बिलकुलै मानेनन्, र अन्ततः ख्रीष्टविरोधी पिशाचका रूपमा खुलासा भई हटाइए। खुलासा भई हटाइने यस्तै खालका मानिस हुन्। यो अनुभूतिबाट मैले के बुझेँ भने मानिसहरू तिनीहरूले निभाउने कर्तव्यका आधारमा नभई तिनीहरूले सत्यता पछ्याउँछन् कि पछ्याउँदैनन्, र तिनीहरूको मानवताको सार असल छ कि खराब छ भन्ने आधारमा खुलासा भई हटाइन्छन्। यदि कसैले सत्यता पछ्याउँदैन, र ऊसँग खराब मानवता छ भने, उसले आफू अगुवा नभए पनि आफ्नो कर्तव्य राम्ररी निभाउँदैन; ऊ सधैँ सुस्त ढङ्गमा काम गर्छ, लापरवाही तरिकाले कार्य गर्छ र स्वीकार्य श्रमसमेत गर्दैन भने, उसलाई अन्ततः अवश्यै हटाइनेछ। मैले मण्डलीले मानिसहरूलाई एकदमै सैद्धान्तिक ढङ्गमा सम्हाल्छ र मिलाउँछ, परमेश्वरको स्वभाव धर्मी छ, अनि मण्डलीलाई सत्यता र धार्मिकताले शासन गर्छ भन्ने बुझेँ। तर, मैले यो तथ्य स्पष्ट रूपमा देखेकी थिइनँ र आफू अगुवा भएमा समाप्त होइन्छ भन्ने भ्रामक सोच बोकेकी थिएँ। मेरो दृष्टिकोण एकदमै हास्यास्पद थियो!

एकपटक, मैले भक्तिको दौरान परमेश्वरका वचनको यो खण्ड भेट्टाएँ: “मानिसको दायित्व र ऊ आशिषित भएको छ कि श्रापित भएको छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ। आफ्नो दायित्व पूरा गर्ने कार्यमा आलटाल गर्ने र सत्यतालाई नखोज्‍नेहरू अन्त्यमा हटाइनेछन्‌, किनकि त्यस्ता मानिसहरूले सत्यताको अभ्यासमा आफ्नो कर्तव्य पूरा गर्दैनन्, र आफ्नो कर्तव्य निभाउँदा सत्यतालाई अभ्यास गर्दैनन्। तिनीहरू ती हुन्‌ जो अपरिवर्तित रहन्छन्‌ र श्रापित हुनेछन्‌। तिनीहरूको अभिव्यक्तिहरू अशुद्ध मात्रै छैनन्, तर तिनीहरूले अभिव्यक्त गर्ने हरेक कुरा नै दुष्ट छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्वरका वचन पढेर म झन् प्रस्ट भएँ। व्यक्तिले निभाउने कर्तव्य र उसले आशिष् पाउँछ कि सराप पाउँछ भन्ने कुराबीच परस्पर सम्बन्ध हुँदैन। हामी सृजित प्राणी भएकाले हामीले आफ्नो कर्तव्य पूरा गर्नुपर्छ। यदि कसैले आफ्नो कर्तव्य पूरा गर्न सक्दैन भने उसलाई सृजित प्राणी भन्न मिल्दैन। यो छोराछोरीले आमाबुबाप्रति छोराछोरीको धर्म निभाउनु जस्तै सही र उचित हो; आमाबुबाले छोराछोरीलाई आफ्नो सम्पत्तिको अधिकार दिए पनि वा नदिए पनि, छोराछोरीले आफ्नो जिम्मेवारी र दायित्व पूरा गर्नुपर्छ। जहाँसम्म मेरो कुरा छ, कर्तव्यप्रति मेरो मनोवृत्ति कस्तो प्रकारको थियो? जब मैले अगुवा भएपछि आफूले धेरै जिम्मेवारी निभाउनुपर्छ र त्यो राम्रोसँग निभाइनँ भने मेरो सम्भावना र नियति खतरामा पर्नेछ भनेर सोचेँ, तब मैले कर्तव्यबाट उम्कन र त्यो अस्वीकार गर्न बहाना खोज्न चाहेँ। मैले कर्तव्यलाई अलिकति पनि आफूले पूरा गर्नुपर्ने जिम्मेवारी वा दायित्व मानिनँ। बरु, मैले कर्तव्यलाई एक प्रकारको लेनदेनका रूपमा हेरेँ, र त्यसबाट आफूले आशिष् वा सराप के पाइन्छ भन्ने आधारमा ती छनोट गरेँ। ममा सृष्टि गरिएका प्राणीमा आफ्नो कर्तव्यका सम्बन्धमा हुनुपर्ने समझ अलिकति पनि थिएन। त्यसबाहेक, मैले भ्रमित भएर के विश्वास गरेँ भने, आफू भिडियो निर्माणमा पेसेवार नभएकी र आफूमा प्राविधिक सिप नभएकाले, मैले आफ्नो काम राम्ररी गर्न सक्नेछैनँ। तर, परमेश्वर प्रस्टसँग भन्नुहुन्छ: “वास्तवमा, अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नुपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनको लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरूलाई पहिचान गर्न सक्छस्, त्यसरी तैँले कामको अनुगमन गर्न सक्‍नेछस्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (४))। परमेश्वरका वचनले सिधै मेरा धारणाहरूलाई खण्डन गरे—परमेश्वरले हामी अगुवा हुन कुनै क्षेत्रका सबै प्राविधिक सिपमा दक्ष हुनुपर्छ भन्ने माग कहिल्यै गर्नुभएको छैन। कुनै क्षेत्रमा हामीसँग पेसेवार सिप नभए पनि, हामी सधैँ प्राविधिक ज्ञान भएका ब्रदर-सिस्टरहरूलाई खोजेर सहकार्य गर्न, र यस तरिकाले सिद्धान्त खोज्न सक्छौँ। त्यसरी हामी त्यो काम अझै गर्न सक्छौँ, र यदि हामीले साँच्चै कुनै कुरा पत्ता लगाउन सकेनौँ भने माथिल्लो नेतृत्वलाई सहयोग माग्न सक्छौँ। यदि मैले साँच्चै आफ्नो सारा हृदय यसमा लगाएकी र सक्दो प्रयास गरेकी भए, तर मेरो कद एकदमै सानो भएको, ममा क्षमता नभएको वा म यो कामको योग्य नभएको भए, मैले राजीनामा दिएर अर्को कर्तव्य लिन सक्थेँ। परमेश्वरको अभिप्राय बुझेर मलाई त्यस विषयमा अझ धेरै प्रस्ट भयो अनि मैले आफ्नो चिन्ता र सुर्तालाई पन्छाएँ।

पछि, मैले परमेश्वरका वचनका अर्का दुइटा खण्ड भेटेँ, जसले भन्छन्: “नोआले परमेश्‍वरले भनेबमोजिम गर्दा उसलाई परमेश्‍वरको अभिप्रायको बारेमा थाहा थिएन। परमेश्‍वरले के कुरा हासिल गर्न खोज्‍नुभयो भन्‍ने कुरा उसलाई थाहा थिएन। परमेश्‍वरले उसलाई आज्ञा मात्र दिनुभएको थियो र उसलाई केही कुरा गर्ने निर्देशन दिनुभयो र उक्त कामको बारेमा धेरै व्याख्याविना नै नोआले अगाडि बढेर त्यो गर्‍यो। उसले गुप्त रूपमा परमेश्‍वरका चाहनाहरूबारे थाहा पाउने कोसिस गरेन, न त उसले परमेश्‍वरको प्रतिरोध नै गर्‍यो वा बेइमानी नै देखायो। उसले गएर शुद्ध र सरल हृदयले भनेबमोजिम त्यो काम गर्‍यो। परमेश्‍वरले गर्न लगाउनुभएको कुरा उसले गर्‍यो र परमेश्‍वरको वचनप्रति समर्पित हुने र त्यसलाई सुन्‍ने कार्यले उसले गर्ने कामको विश्‍वासमा टेवा दियो। परमेश्‍वरले सुम्पिनुभएको कामलाई उसले सिधा र सरल तरिकाले व्यवहार गर्‍यो। उसको सार—उसका कार्यहरूको सार नै समर्पण थियो, द्वितीय-अनुमान थिएन, प्रतिरोध थिएन, र योभन्दा बढी त, उसको आफ्नै चाहनाहरू वा आफ्ना फाइदा र बेफाइदाहरूको बारेमा उसले सोचेन। थप कुरा त, परमेश्‍वरले संसारलाई जलप्रलयद्वारा नष्ट गर्नेछु भन्दा नोआले कहिल्यै हुन्छ भनेर सोधेन र के हुन्छ भनेर सोधेन, र उसले परमेश्‍वरले कसरी संसारलाई नष्ट गर्दै हुनुहुन्छ भनेर निश्‍चय नै सोधेन। उसले परमेश्‍वरले निर्देशन दिए बमोजिम मात्र गर्‍यो। तथापि परमेश्‍वरले त्यो बनाइनुपर्छ र त्यो केबाट बनिनुपर्छ भन्‍ने चाहनुभयो, परमेश्‍वरले अह्राएबमोजिम उसले गर्‍यो र तत्कालै काम सुरु गर्‍यो। उसले परमेश्‍वरको निर्देशनहरूबमोजिम परमेश्‍वरलाई सन्तुष्ट पार्ने मनोवृत्तिका साथ काम गर्‍यो। के उसले विपत्तिबाट आफूलाई बचाउनको निम्ति यसो गर्‍यो? होइन। के उसले परमेश्‍वरलाई संसारको विनाश हुनुभन्दा अघि कति लामो समय हुनेथियो भनी सोध्यो? सोधेन। के उसले जहाज बनाउनको निम्ति कति समय लाग्छ भनेर परमेश्‍वरलाई सोध्यो वा के उसलाई यो थाहा थियो? उसलाई त्यो पनि थाहा थिएन। उसले त समर्पण गर्‍यो, सुन्यो र त्यस बमोजिम गर्‍यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई तेरो दिमागको पछाडिको भागमा धकेलेर राख्छस् र जे मन लाग्यो त्यही गर्छस् भने, के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? अवश्य होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा बफादार भएर लाग्‍नुपर्छ, र परमेश्‍वरका अभिप्रायहरूलाई सन्तुष्ट पार्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्वरका वचनबाट के सिकेँ भने नोआले परमेश्वरका धेरै वचन सुनेका थिएनन्, र पहिले कहिल्यै कुनै जहाज बनाएका थिएनन्, तर परमेश्वरको आज्ञा आउँदा, उनले यसको विश्लेषण वा जाँच गरेनन्, र परमेश्वरको अभिप्राय अनुमान गर्ने कोसिस गरेनन्। बरु, केवल आज्ञापालन गरे, समर्पण गरे अनि त्यसले आफ्ना हितमा कसरी असर गर्छ भन्ने विचार नगरी परमेश्वरले गर्नू भनेको कुरा गरे। नोआको सरलता र इमानदारीले ममा गहिरो प्रभाव पाऱ्यो, र मलाई निकै सरम र लाज लाग्यो। मैले ब्रदर-सिस्टरहरूले मलाई आफ्ना अगुवा चुनेका थिए भनेर सम्झेँ, तर यस्तो महत्त्वपूर्ण कर्तव्य आइपर्दा, केवल आफ्नो हितबारे मात्र सोच्न सकेँ र मैले ती सम्भावित परिणामलाई समेत विचार गरेँ जुन मैले यो कर्तव्य लिएकी भए ममाथि आउन सक्थे। मैले आफू निकै छली रहेछु भन्ने देखेँ—नोआजस्तो व्यक्तिसँग मेरो मानवताको कुनै तुलना हुँदैनथ्यो। यस्तो मनोवृत्तिले म कसरी आफ्नो कर्तव्य राम्ररी निभाउन सक्थेँ र? मैले परमेश्वरका वचनको एउटा खण्ड सम्झेँ, जसले भन्छ: “कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण क्षणमा नेतृत्व गर्दै साहसका साथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगानेथिए (भाग एक))। परमेश्वरको वचनले मलाई गहन रूपमा उत्प्रेरित गऱ्यो—मलाई आफूले भावी सम्भावनाबारे विचार गर्न छोड्नुपर्छ भन्ने महससु भयो। म अगुवा चुनिएकी थिएँ, त्यसैले मैले परमेश्वरको अभिप्रायलाई विचार गर्नुपर्थ्यो, यो ठूलो जिम्मेवारी लिन आँट गर्नुपर्थ्यो, अनि इमानदारी र शुद्ध हृदयले आफ्नो कर्तव्य सम्हाल्न नोआको अनुकरण गर्नुपर्थ्यो। सुरुमा, मलाई कर्तव्यमा कहाँबाट सुरु गर्ने भनेर थाहा भएन, त्यसैले म प्रायः परमेश्वरलाई प्रार्थना गर्थेँ र मैले आफ्नी सहकर्मी सिस्टरबाट धैर्यपूर्ण सहयोग र अन्य ब्रदर-सिस्टरबाट प्रोत्साहन पनि पाउँथेँ। कहिलेकाहीँ, मलाई कठिनाइ आइपर्दा आफ्ना काममा राम्रो नतिजा हासिल गरेका ब्रदर सिस्टरको सहयोग खोज्थेँ, र तिनीहरूले आफूले बुझेका सिद्धान्त र आफूले प्रयोग गरेका प्रभावकारी विधि मलाई उदार भई बताउँथे। यसले मेरो हृदय गहन रूपमा छोयो। बिस्तारै, मैले निश्चित सिद्धान्त र अभ्यासका मार्ग बुझ्न थालेँ, र कर्तव्यमाअझ प्रभावकारी भएँ। मैले साँच्चै परमेश्वरको मार्गदर्शन महसुस गरेँ र म परमेश्वरप्रति अत्यन्तै कृतज्ञ भएँ। ममा अझै धेरै कमीकमजोरी भए पनि र मलाई म ठूलो जिम्मेवारी वहन गर्छु भन्ने थाहा भए पनि, अब म पछि हट्न चाहन्नँ—म सुधार गर्ने प्रयास गर्न परमेश्वरमा भर पर्नेछु!


५१. होडबाजीको जीवनलाई बिदाइ

मैले दुई वर्षअघि मण्डलीमा नयाँ विश्‍वासीहरूलाई मलजल गर्न थालेकी थिएँ। मलाई यो निकै महत्त्वपूर्ण कर्तव्य हो भन्‍ने थाहा थियो, त्यसैले मैले के प्रतिज्ञा गरेँ भनेँ, म सत्यता पछ्याउन अझै धेरै प्रयास गर्नेछु, नयाँ विश्‍वासीहरूलाई राम्रोसँग मलजल गर्नेछु, र उनीहरूलाई चाँडै साँचो मार्गमा पकड पाउन सहयोग गर्नेछु। साधारणतया, म आफूलाई दर्शनहरूका सत्यताले सुसज्जित पार्न समय हुँदा परमेश्‍वरका वचन पढ्ने गर्थेँ। भेलाहरूमा, म नयाँ विश्‍वासीहरूका समस्या र कठिनाइहरूलाई गम्भीर रूपमा विचार गर्थेँ, अनि तिनमा सङ्गति गर्न र ती समाधान गर्न परमेश्‍वरका वचनको सहायता लिन्थेँ। कुनै कुरा बुझ्न वा समाधान गर्न नसक्दा, अन्य ब्रदर-सिस्टरहरूसँग खोजी गर्थेँ। समयसँगै, नयाँ विश्‍वासी ब्रदर-सिस्टरहरूले समस्या वा कठिनाइहरू आइपर्दा सङ्‍गतिका लागि मलाई खोज्न थाले। मलाई निकै खुसी लाग्यो किनभने मैले भर्खरै कर्तव्य निभाउन थालेकी भए पनि, सबैले मलाई मान गरिरहेका थिए। मैले ठिकै गरिरहेकी जस्तो लाग्यो, त्यसैले ममा कर्तव्यप्रति झनै उत्साह बढ्यो।

पछि, अगुवाले सिस्टर नतालीलाई मेरा साथमा काम गर्न खटाए। मैले केही समयमै, उनले आफ्ना कर्तव्यमा धेरै जिम्मेवारी लिएकी छिन् र उनी हाम्रा कार्यमा समस्या र विचलनहरू पत्ता लगाउन उत्कृष्ट छिन्, र केही समस्याहरू समाधान गर्न सक्षम छिन् भन्‍ने थाहा पाएँ। सबैले उनलाई साह्रै मन पराए र समस्या पर्दा सङ्‍गतिका लागि प्रायः उनैलाई खोज्थे। यो सबै देखेर मलाई चिन्ता लाग्यो: “नताली निकै नयाँ छिन्, तर अरूले उनलाई धेरै सम्मान दिएका छन्। समस्या पर्दा के उनीहरूले मलाई नभई उनलाई मात्र खोज्न थाल्नेछन्? के उनीहरूले म उनको बराबर छैनँ भनेर सोच्नेछन्? होइन। मैले अझै मेहनत गर्नुपर्छ ताकि सबैले नताली मभन्दा राम्रो छैनन् भन्‍ने देखून्। सबैका हृदयमा आफ्नो स्थान कायम राख्ने यो नै एकमात्र तरिका हो।” त्यसपछि, हरेक भेलाअघि म पहिले ब्रदर-सिस्टरहरूका स्थिति र कठिनाइहरू बुझ्ने गर्थेँ, त्यसपछि परमेश्‍वरका वचनहरू खोज्ने र तिनमा टिपोट लेख्ने काम गर्थेँ। भेलाहरूमा, सबैले म बढी सक्षम छु भन्‍ने ठानून् भनेर नतालीभन्दा राम्रो सङ्‍गति कसरी दिने भनेर सोच्ने धुनमै हुन्थेँ। अचम्मको कुरा, एक दिन अगुवाले हामीलाई के भन्नुभयो भने अधिकांश ब्रदर-सिस्टरहरू नतालीले समूह अगुवाका रूपमा सेवा गर्ने र समूहको कामको जिम्मेवारी लिने कुरामा सहमत भएका छन्। म अचम्ममा परेँ, र सोचेँ, “के मैले गलत सुनेँ? नतालीलाई समूह अगुवाका रूपमा चयन गरिएको छ? मैले यो कर्तव्य उनले भन्दा अघिदेखि गरिरहेकी छु तर म चयन भइनँ। यो थाहा पाएपछि ब्रदर-सिस्टरहरूले के सोच्नेछन्? के उनीहरूले उनलाई मभन्दा राम्रो ठान्नेछन्? म आफ्नो अनुहार कसरी देखाउनु?” मैले त्यो कुरा स्विकार्नै सकिनँ, र अत्यन्तै दुःखी भएँ। यसरी सोच्नु हुँदैन भन्‍ने मलाई थाहा थियो। तर म नाम र हैसियत पछ्याउने स्थितिमा जिइरहेकी थिएँ, र मैले आफूलाई नियन्त्रण गर्न सकिनँ। आफूलाई सान्त्वना दिने प्रयास मात्र गर्न सकेँ, “यो पनि ठिकै छ, मैले गर्नुपर्ने भनेकै आफ्नो कर्तव्य राम्ररी निभाउनु र धेरै चिन्ता नगर्नु हो।” त्यो बेला, मैले साँच्चै सत्यता खोजिनँ वा यसबारे आत्मचिन्तन गरिनँ।

त्यसपछि एक दिन, मैले सिस्टर सेइडी खराब स्थितिमा छिन्, र भेलामा आइरहेकी छैनन् भन्‍ने थाहा पाएँ। उनीसँग सङ्‍गति गर्ने आशा गर्दै उनलाई सम्पर्क गरेँ, तर तिनले आफू नतालीसँग सम्पर्कमा छु र उनले यसबारे सङ्‍गति गरिसकेकी छिन् भनेर भनिन्। यो सुनेर म दुःखी भएँ। “सेइडी सधैँ आफ्नो समस्या लिएर मकहाँ आउँथिन्, तर अब उनी सिधै नतालीकहाँ गइरहेकी छिन्। के तिनी मलाई नताली जत्ति राम्रो छैन भन्‍ने सोच्छिन्? यदि यस्तै भइरह्यो भने, के सबैले मलाई बिर्सनेछन्?” यो सोच्दा, म एकदमै निराश भएँ, र मैले नतालीप्रति पूर्वाग्रह राखेँ, उनले मेरो श्रेय चोरेकी छिन् भन्‍ने ठानेँ। त्यसपछि मैले उनीसँग काम गर्न चाहिनँ। उनले कामबारे छलफल गर्न मलाई खोज्दा, म उनलाई बेवास्ता गर्थेँ, र कहिलेकाहीँ झारा टार्न मात्र उनीसँग बोल्थेँ। एकपटक, हामी अनलाइन भेलामा हुँदा, नतालीले एक सिस्टरको प्रश्नका उत्तरमा सङ्‍गति दिईन्, र उनले मलाई ओझेलमा पार्छिन् भनेर यति चिन्तित भएँ कि मैले त्यो सङ्गतिको कुनै कुरा लिन सकिनँ। म कसरी उनलाई सङ्‍गति गर्नमा उछिन्ने, र ब्रदर-सिस्टरहरूलाई म पनि उनले जत्तिकै समस्या सुल्झाउन सक्छु भनेर देखाउनेबारे मात्र सोचिरहन्थेँ। नतालीले कुरा सकाएपछि, प्रश्न सोध्ने सिस्टरले आफूले अझै अभ्यासको विशेष मार्ग त्यति बुझिनँ भनेर भनिन्। यो सुनेर म खुसी भएँ, सोचेँ, “तिमीले वास्तविक समस्या समाधान नगरी धेरै सङ्‍गति गर्‍यौ। अब तिम्रो बेइज्जत भएको छ। मैले राम्रो प्रस्तुति दिने यो मौका छोप्नुपर्छ ताकि सबैले म तिमीभन्दा राम्रो छु, र मेरो सङ्‍गति तिम्रो भन्दा राम्रो छ भनेर देख्न सकून्।” मैले तुरुन्तै सङ्‍गति दिन थालेँ। मैले सङ्‍गति सकाएपछि, मैले ती सिस्टरको प्रश्न बिलकुलै नबुझेको र मेरो जवाफ एकदमै गलत रहेको प्रस्ट भयो। उनले त मलाई मेसेज गरेर मेरो सङ्‍गति विषयबाहिर गएको थियो भनेरसमेत बताइन्। त्यस बेला मलाई आफू मूर्खजस्तो लाग्यो र कतै दूलो खोजेर मन्टो लुकाउन मन लाग्यो। त्यसै बखत केही जरुरी कुरा आइपरेकाले मैले फोन काटेँ। पछि, मैले उनीहरूलाई अझै पनि अनलाइन भेलामा देखेँ र मेरा मनमा दुर्भावनापूर्ण विचार आयो: “यदि नतालीले यसरी नै कुरा गरिरहिन् भने उनले कतिबेरसम्म बोल्छिन् कसलाई थाहा? यदि म भेलामा हुन सक्दिनँ भने, कोही पनि हुन सक्दैन्, अन्यथा नताली मात्र आकर्षणको केन्द्रबिन्दु हुनेछिन्।” त्यसैले, खासै कुनै विचार नगरी मैले यो मेसेज पठाएँ: “भेलाको समय सकिएको छ, कुरा लम्ब्याउन आवश्यक छैन। हामी कुनै पनि समस्या पछि छलफल गर्न सक्छौँ।” केही मिनेटपछि, भेला समाप्त भएको थियो। म कम्प्युटरअगाडि बिसन्चो मन लिएर बसेँ। म आफूले गरेको सङ्‍गतिबारे एकदमै लज्जित थिएँ, र नतालीले समस्या सुल्झाउन नसकेकामा म रमाएको कुरा सोच्दा मलाई ग्लानी भयो। मैले मनमनै भनेँ, “म के गरिरहेकी छु? उनीसँग मिलेर कसरी हाम्रो कर्तव्य राम्रोसँग निभाउने भनेर सोच्नुको सट्टा, म खुल्ला र गोप्य दुवै रूपमा ईर्ष्यालु भएकी छु, र उनलाई कमजोर पार्न खोजिरहेकी छु। के यो आफ्नो कर्तव्य निभाउनु हो?” मैले परमेश्‍वरसामु आएर प्रार्थना गरेँ: “हे परमेश्‍वर, म सधैँ नतालीसँग प्रतिस्पर्धा र तुलना गर्दै अनि अरूबाट प्रशंसा खोज्दै, नाम र हैसियतका लागि होड गर्ने स्थितिमा जिइरहेकी छ। यो स्थिति गलत हो भन्‍ने मलाई थाहा छ, तर म यसबाट उम्कन सक्दिनँ। परमेश्‍वर, कृपया मलाई आफूलाई चिन्न मार्गदर्शन गर्नुहोस्।”

मैले एउटा भेलामा, परमेश्‍वरका यी वचनहरू देखेँ: “जब ख्रीष्टविरोधीहरूले कर्तव्य निर्वाह गर्छन्, यो जे भए पनि र तिनीहरू जुनै समूहमा रहे पनि, तिनीहरूले फरक किसिमको व्यवहार देखाउँछन्, अर्थात् सबै कुरामा, तिनीहरू सधैँ फरक देखिन र आफूलाई प्रदर्शन गर्न चाहन्छन्, तिनीहरू सधैँ मानिसहरूलाई बाध्यतामा पार्न र नियन्त्रण गर्न चाहन्छन्, तिनीहरू सधैँ मानिसहरूलाई नेतृत्व गर्न र आफै अन्तिम निर्णय गर्न चाहन्छन्, सधैँ चर्चाको शिखरमा रहन चाहन्छन्, सधैँ मानिसहरूको आँखा र ध्यान आफूतिर आकर्षित गर्न चाहन्छन्, र सबैको आदर पाउन चाहन्छन्। जब ख्रीष्टविरोधीहरू कुनै समूहमा आबद्ध हुन्छन्, तब यसको सदस्य सङ्ख्या जति भए नि, समूहका सदस्यहरू जोसुकै भए नि, वा तिनीहरूको पेसा वा पहिचान जेसुकै भए नि, ख्रीष्टविरोधीहरूले सुरुमा को शानदार र उत्कृष्ट छ, को बोल्‍न सिपालु छ, को प्रभावशाली छ, र को योग्य छ वा को प्रतिष्ठित छ भनेर हेर्न परिस्थिति मूल्याङ्कन गर्छन्। तिनीहरूले कसलाई हराउन सकिन्छ र कसलाई हराउन सकिँदैन, साथै को तिनीहरूभन्दा माथि छन् र को नीच छन् भनेर मूल्याङ्कन गर्छन्। तिनीहरूले हेर्ने पहिला कुराहरू यिनै हुन्। तुरुन्तै परिस्थिति मूल्याङ्कन गरेपछि, तिनीहरूले कार्य गर्न थाल्छन्, र तत्कालको लागि आफूभन्दा तल्‍लो स्तरकाहरूलाई पन्छाउँछन् र बेवास्ता गर्छन्। तिनीहरू सबभन्दा पहिले आफूभन्दा श्रेष्ठ, र केही प्रतिष्ठा र हैसियत, वा वरदान र प्रतिभा भएका भन्‍ने लागेका मानिसहरूकहाँ जान्छन्। तिनीहरूले सुरुमा आफूसँग तुलना गर्ने मानिसहरू यिनै हुन्। यदि यीमध्ये कुनै कसैलाई विश्‍वासी दाजुभाइ-दिदीबहिनीहरूले आदर गर्छन् भने, वा तिनीहरूले लामो समयदेखि परमेश्‍वरमा विश्‍वास गरेका छन् र तिनीहरूको स्थिति राम्रो छ भने, तिनीहरू ख्रीष्टविरोधीहरूको ईर्ष्याको पात्र बन्छन्, र अवश्य नै प्रतिस्पर्धाको रूपमा पनि हेरिन्छन्। त्यसपछि, ख्रीष्टविरोधीहरूले आफूलाई प्रतिष्ठा भएका, हैसियत भएका, र विश्‍वासी दाजुभाइ-दिदीबहिनीहरूको आदर पाउने यी मानिसहरूसँग चुपचाप तुलना गर्छन्। तिनीहरू त्यस्ता मानिसहरूबारे मनन गर्न थाल्छन्, र ती मानिसहरूले के गर्न सक्छन् र तिनीहरू के कुरामा पोख्त छन्, र केही मानिसहरूले किन तिनीहरूलाई आदर गर्छन् भनेर जाँच्न थाल्छन्। अनि नियाल्दै र अवलोकन गर्दै, ख्रीष्टविरोधीहरूले यी मानिसहरू निश्‍चित पेसाका विज्ञहरू हुन्, साथै तिनीहरूले परमेश्‍वरमा विश्‍वास गरेको लामो समय भएको हुनाले, र तिनीहरूले केही अनुभव गवाही बाँड्न सक्‍ने हुनाले सबैले तिनीहरूलाई उच्च आदर गर्छन् भन्‍ने कुरा महसुस गर्छन्। ख्रीष्टविरोधीहरूले त्यस्ता मानिसहरूलाई ‘शिकार’ को रूपमा हेर्छन् र तिनीहरूलाई विरोधीहरूको रूपमा पहिचान गर्छन्, र त्यसपछि तिनीहरूले कार्ययोजना बनाउँछन्। कस्तो कार्ययोजना? तिनीहरूले ती विरोधीहरूसँग आफ्‍नो नमिल्ने पक्षहरू हेर्छन्, र त्यसपछि ती पक्षहरूमा काम गर्न थाल्छन्। उदाहरणको लागि, यदि तिनीहरू निश्‍चित पेसामा तिनीहरू जति सिपालु छैनन् भने, तिनीहरूले त्यो पेसा अध्ययन गर्छन्, अझै धेरै पुस्तकहरू पढ्छन्, हरप्रकारका जानकारीहरू खोज्छन्, र अरूलाई थप निर्देशन दिन विनम्रतासाथ अनुरोध गर्छन्। तिनीहरूले त्यो पेसासँग सम्बन्धित हरप्रकारका काममा सहभागिता जनाउँछन्, र बिस्तारै अनुभव जम्मा गर्दै आफ्नो शक्ति वृद्धि गर्छन्। अनि जब तिनीहरूले विरोधीहरूसँग प्रतिस्पर्धा गर्ने पूँजी आफूले पाइसकेको विश्‍वास गर्छन्, तब तिनीहरू प्रायजसो आफ्ना ‘उत्कृष्ट दृष्टिकोणहरू’ व्यक्त गर्न अगाडि आउँछन्, र प्रायजसो जानी-जानी विरोधीहरूलाई खण्डन र हेला गर्छन्, तिनीहरूलाई लज्‍जित र बदनाम गर्छन्, र यसरी तिनीहरू कति चलाख र असाधारण छन् भन्‍ने कुरामा जोड दिन्छन्, र विरोधीहरूलाई दमन गर्छन्। स्पष्ट दृष्टि भएका मानिसहरूले यी सबै कुरा देख्‍न सक्छन्, मूर्ख, अज्ञानी र समझहीन मानिसहरूले मात्रै देख्‍न सक्दैनन्। धेरैजसो मानिसहरूले ख्रीष्टविरोधीहरूको जोश, तिनीहरूको पछ्याइ, तिनीहरूको कष्ट, मूल्य चुकाइ, र बाह्य असल व्यवहार मात्रै देख्‍छन्, तर वास्तविक अवस्था ख्रीष्टविरोधीहरूको हृदयको गहिराइमा लुकेको हुन्छ। तिनीहरूको मूल उद्देश्य के हुन्छ? हैसियत प्राप्त गर्नु। तिनीहरूको सबै काम, सबै परिश्रम, र तिनीहरूले चुकाउने सबै मूल्य तिनीहरूले हृदयमा सबैभन्दा बढी आराधना गर्ने कुरामा केन्द्रित हुन्छ, र त्यो हो, हैसियत र शक्ति” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। जब मैले परमेश्‍वरको वचन पढेँ, मलाई लाग्यो, परमेश्‍वर मेरो विचार र भावना स्पष्ट रूपमा देख्न सक्नुहुन्छ। मैले मलजलको काम सुरु गरेदेखि, यसलाई कसरी आफ्नो प्रदर्शन गर्ने अवसरका रूपमा लिएकी थिएँ भनेर मनन गरेँ। मैले अरूको प्रशंसा र अनुमोदन पाउनका लागि अरूको समस्याहरू समाधान गर्न चाहेकी थिएँ। अगुवाले नतालीलाई मसँग काम गर्न खटाएपछि, हामी कसरी सँगै हाम्रो कर्तव्य राम्ररी निभाउन सक्छौँ भनेर मैले सोचेकी थिइनँ, बरु म सधैँ उनीसँग प्रतिस्पर्धा र आफूलाई तुलना गरिरहेकी हुन्थेँ। म ब्रदर-सिस्टरहरू सहयोगका लागि कसलाई खोज्छन्, हामीमध्ये कसको बढी प्रतिष्ठा छ वा कसको बढी इज्जत छ भन्‍ने कुरामा एकसुर भएकी थिएँ। सबैले नतालीलाई सम्मान गरेको देख्दा म भयभीत भएँ आफूलाई बेवास्ता गरिएको महसुस गरेँ, त्यसैले मैले उनलाई प्रतिस्पर्धीका रूपमा हेर्न थालेँ। म आफूले भनेका र गरेका सबै कुरामा उनलाई जित्न र उछिन्न चाहन्थेँ, र ब्रदर-सिस्टरले मलाई नै राम्रो ठानून् भनेर सक्दो प्रयास गरेँ। मैले आफ्नो कर्तव्य निभाइरहेकी जस्तो देखिन्थ्यो, तर त्यो कसरी राम्ररी गर्ने भेलाहरूबाट कसरी सक्दो बढी लाभ लिन सकिन्छ, वा मेरा ब्रदर-सिस्टरहरूका कठिनाइ र समस्याहरू समाधान भएका छन् कि छैनन् भनेर सोचिरहेकी थिइनँ। मैले गरेका प्रत्येक कुरा प्रतिष्ठा र हैसियतका लागि थिए। के त्यो ख्रीष्टविरोधीको स्वभाव होइन र? ख्रीष्टविरोधीहरू हैसियत र प्रतिष्ठालाई सबै कुराभन्दा माथि राख्छन्। उनीहरू आफूभन्दा राम्रो जोकोहीसँग ईर्ष्या गर्छन्, लडाइँ गर्छन् र आफूलाई दाँज्छन्। उनीहरू हैसियत पाउन, आफूलाई उच्च पार्न र आफ्नो प्रदर्शन गर्न, कसैलाई पनि कुल्चन, होच्याउन र बदनाम गर्न कुनै कसर बाँकी छोड्दैनन्। मैले गरिरहेको प्रत्येक कुरामा, के मेरा भित्री मनसायहरू ख्रीष्टविरोधीका जस्तै थिएनन् र? त्यस्तो अभिप्रायले आफ्नो कर्तव्य निभाउनु भनेको ख्रीष्टविरोधीका मार्गमा हिँड्नु र परमेश्‍वरको प्रतिरोध गर्नु थियो। यो बुझेर मलाई साह्रै पश्चlत्ताप भयो। म त्यस मार्गमा अघि बढिरहन चाहन्नथेँ, र साँच्चै सत्यता खोज्न र आफ्नो भ्रष्ट स्वभाव हटाउन चाहन्थेँ।

पछि मैले परमेश्‍वरका यी वचनहरू पढेँ: “शैतानका खेमामा, चाहे समाजमा होस् वा सरकारी वृत्तमा, कस्तो वातावरण प्रचलित छ? कुन अभ्यासहरू लोकप्रिय छन्? तिमीहरूले यीबारे केही बुझेको हुनुपर्छ। तिनीहरूका कार्यहरूका सिद्धान्त र दिशानिर्देशन केके हुन्? प्रत्येक आफ्नै लागि एउटा कानुन हो; प्रत्येक आफ्नै बाटोमा लाग्छ। तिनीहरू आफ्नै हितमा काम गर्छन् र आफ्नै रोजाइअनुसार गर्छन्। जोसँग अधिकार हुन्छ त्यसैले अन्तिम निर्णय लिन्छ। तिनीहरूले अरूबारे क्षणिक विचारसमेत गर्दैनन्। तिनीहरू केवल आफ्नो इच्छाअनुसार गर्छन्, प्रसिद्धि, प्राप्ति र हैसियतका लागि लागिपर्छन्, अनि पूर्णतया आफ्नो प्राथमिकताअनुसार कार्य गर्छन्। तिनीहरूले शक्ति प्राप्त गर्नेबित्तिकै यो शक्ति तुरुन्तै अरूमाथि प्रयोग गर्छन्। यदि तैँले तिनीहरूलाई चिढाइस् भने, तिनीहरूले तँलाई निकै दुःख दिन खोज्छन्, र तैँले तिनीहरूलाई उपहार दिनेबाहेक केही गर्न सक्दैनस्। तिनीहरू बिच्छीजस्तै भयानक हुन्छन्, कानुन, सरकारी नियम उल्लङ्घन गर्न र अपराधसमेत गर्न इच्छुक हुन्छन्। यी सबै कुरा तिनीहरू गर्न सक्छन्। शैतानका खेमामा यस्तै अन्धकार र दुष्टता हुन्छ। अब, परमेश्‍वर मानवजातिलाई मुक्ति दिन, मानिसहरूलाई सत्यता स्वीकार गर्न, सत्यता बुझ्न र शैतानको बन्धन र शक्तिबाट मुक्त हुन सहयोग गर्नका लागि आउनुभएको छ। यदि तिमीहरू सत्यता स्वीकार गर्दैनौ र सत्यता अभ्यास गर्दैनौ भने, के तिमीहरू अझै पनि शैतानको शक्तिमा जिइरहेका छैनौ र? त्यस अवस्थामा, तिमीहरूको वर्तमान दियाबलसहरू र दियाबलस शैतानको स्थितिबीच के भिन्नता रह्यो र? तिमीहरू पनि गैरविश्‍वासीहरूले जस्तै होड गर्नेछौ। तिमीहरू त्यसरी नै लड्नेछौ जसरी गैरविश्‍वासीहरू लड्छन्। बिहानदेखि रातिसम्म, तिमीहरू षड्यन्त्र गर्छौ, चाल चल्छौ, ईर्ष्या गर्छौ र विवादमा मुछिन्छौ। यो समस्याको जड के हो? यो त मानिसहरूमा भ्रष्ट स्वभाव भएकाले र तिनीहरू यी भ्रष्ट स्वभावअनुसार जिउनाले गर्दा हो। भ्रष्ट स्वभावको शासन शैतानको शासन हो; भ्रष्ट भएको मानवता शैतानी स्वभावभित्र बास गर्दछ, र यसबाट केही पनि अछुत छैन। त्यसकारण, तैँले शक्ति र प्राप्तिको संघर्षमा होमिनका लागि आफूलाई हदै राम्रो, हदै नम्र, वा हदै इमानदार ठान्नु हुँदैन। यदि तँ सत्यता बुझ्दैनस् र परमेश्‍वरद्वारा डोरिएको छैनस् भने, तँ पक्कै पनि अछुत छैनस्, र तैँले कुनै पनि हालतमा तेरो निस्कपटता वा दयाको कारण वा तेरो युवास्थाको कारण आफूलाई प्रसिद्धि र प्राप्तिको संघर्षमा होमिनबाट आफूलाई जोगाउन सक्दैनस्। वास्तवमा, तैँले पनि मौका पाइस् र परिस्थितिले दियो भने प्रसिद्धि, प्राप्ति र हैसियत खोज्नेछस्। ख्याति र प्राप्तिको लालच गर्नु भनेको मान्छेमा देखिने खास व्यवहार हो, जसमा शैतानको दुष्ट प्रकृति हुन्छ। यसबाट कोही अछुत छैन। सबै भ्रष्ट मानवजाति ख्याति, प्राप्ति र हैसियतका लागि जिउँछन्, यी कुराका लागि संघर्ष गर्न जुनै मूल्य पनि चुकाउँछन्। शैतानको शक्तिअन्तर्गत जिउने सबैका हकमा पनि यही कुरा लागू हुन्छ। त्यसकारण, सत्यता स्वीकार नगर्ने वा नबुझ्‍ने, सिद्धान्तअनुसार काम नगर्ने व्यक्ति शैतानी स्वभावमा जिउने मान्छे हो। शैतानी स्वभावले तेरा सोचहरू काबुमा पारिसकेको र तेरो व्यवहार नियन्त्रण गरिसकेको छ; शैतानले तँलाई पूर्ण रूपमा आफ्‍नो नियन्त्रण र बन्धनमा पारेको छ, र यदि तैँले सत्यता स्विकारेर शैतानका विरुद्धमा विद्रोह गर्दैनस् भने, तँ उम्‍कन सक्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरको वचन पढेपछि, मैले प्रतिष्ठा र व्यक्तिगत लाभका लागि लड्न आफूलाई रोक्न नसक्नुको कारण बुझेँ। त्यसको कारण म शैतानी दृष्टिकोण र विषमा डुब्नु र तीद्वारा भ्रष्ट हुनु थियो। सानैदेखि, मलाई घर र विद्यालयमा “अरूको होइन, आफ्नो दुनो सोझ्याउनुपर्छ” “मानिस उँभोतिर जान खोज्छ, खोला उँधोतिर बग्छ” र “अब्बल हुनका लागि ठूलो कष्ट सहनैपर्छ” जस्ता विचारधारा सिकाइएको थियो र ममा ती हालिएको थियो। त्यसैले म जुनै समूहमा भए पनि अरूबाट प्रशंसा चाहन्थेँ, अनि प्रशंसा र अनुमोदन पाउने अनुभूतिमा रमाउँथेँ। सोच्थेँ, यो नै एकमात्र मर्यादित र मूल्यवान् जीवन हो। मण्डलीमा आफ्नो कर्तव्य निभाउँदा, म यी शैतानी विचार र दृष्टिकोणअनुसार जिइरहेकी थिएँ। अरूको प्रशंसाको पछि लाग्दा, मैले नतालीलाई आफ्नो विरोधी ठानेकी थिएँ, उनलाई कसरी मात दिने भन्‍ने धुनमा थिएँ। मैले भेलाहरूमा उनका सङ्‍गतिमा अवरोध पुऱ्याउन धूर्त माध्यमहरू प्रयोग गरेर निर्दय कुराहरूको सहरासमेत लिएँ। म सधैँ सोच्थेँ, दर्जा बढाउनु र प्रशंसा पाउनु नै मर्यादित जिउने तरिका हो। तथ्यहरूले मलाई के देखाएका थिए भने म यी शैतानी विषहरूअनुसार जिउँदा, मेरो व्यवहार घृणित नभइन्जेल र विशेष गरी परमेश्‍वरलाई त्यो घृणा नलागिन्जेल, मेरो महत्त्वाकाङ्क्षा र चाहना बढ्दै गयो, र मेरो सोच झन् साँघुरिँदै गयो। यसरी जिउनुमा कुनै इज्जत थिएन। अन्ततः मैले आफू शैतानद्वारा कत्ति गहन रूपमा भ्रष्ट पारिएकी रहेछु भनेर देखेँ। म सकारात्मक र नकारात्मक कुराबीचको फरक बताउन सक्दिनँथेँ, र मैले आफ्नो विवेक र समझ गुमाएकी थिएँ। यदि परमेश्‍वरको वचनको न्याय र प्रकाश नभएको भए, मैले आत्मचिन्तन गर्नेथिइनँ र आफूलाई चिन्नेथिइनँ, न त ख्याति र हैसियत खोज्नुको परिणाम र खतरा नै स्पष्टसित देख्नेथिएँ। म केवल शैतानी विषहरूअनुसार जिइरहेकी हुनेथेँ, र मैले कस्तो प्रकारको दुष्टता गरेकी हुन्थेँ भनेर कसलाई थाहा? मैले हृदयबाट परमेश्‍वरलाई उहाँको मार्गदर्शनका लागि र मलाई आफूबारे केही ज्ञान दिनुभएकामा धन्यवाद दिएँ।

पछि मैले परमेश्‍वरको वचनको अर्को खण्ड पढेँ, र त्यसमा मैले ख्याति र हैसियतको बन्धनबाट आफूलाई मुक्त गर्ने व्यावहारिक मार्ग भेट्टाएँ। परमेश्‍वरका वचनहरूले भन्छन्: “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो, मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। तँ सधैँ महानता, कुलीनता र हैसियत खोज्छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। तैँले आत्मचिन्तन गरी पश्‍चात्ताप गर्दैनस् भने, परमेश्‍वरले तँलाई घृणा गर्नुहुनेछ र त्याग्‍नुहुनेछ। परमेश्‍वरलाई घिनलाग्‍ने व्यक्ति बन्‍नदेखि जोगी! परमेश्‍वरले प्रेम गर्ने व्यक्ति बन्। त्यसोभए, परमेश्‍वरको प्रेम कसरी प्राप्त गर्न सकिन्छ त? आज्ञाकारी भई सत्यता स्वीकार गरेर, सृष्टि गरिएको प्राणीको स्थानमा उभिएर, आफ्नो कर्तव्य उचितसित निर्वाह गरेर, इमानदार व्यक्ति बनेर, र मानव स्वरूपमा जिएर प्राप्त गर्न सकिन्छ। यति नै काफी छ, परमेश्‍वर सन्तुष्ट हुनुहुनेछ। मानिसहरूले महत्त्वाकाङ्क्षा नपाल्ने वा अल्छे सपनाहरूमा नभुल्ने, प्रसिद्धि, लाभ, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। अझ, तिनीहरूले महान्‌ व्यक्ति वा महामानव, मानिसहरूमाझ श्रेष्ठ बन्‍ने र अरूलाई आफ्नो भक्ति गर्न लगाउने कोसिस गर्नै हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। यदि मानिसहरू पश्‍चात्ताप नगरी निरन्तर प्रसिद्धि, लाभ, र हैसियतको पछि लाग्छन् भने, तिनीहरूका लागि कुनै उपचार छैन, र एउटै मात्र परिणाम हुन्छ: हटाइन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। मैले परमेश्‍वरका वचनहरूमार्फत के महसुस गरेँ भने उहाँ मानिसहरूलाई प्रसिद्ध वा महान् हुनू भन्नुहुन्न। उहाँ तिनीहरूले कुनै असाधारण कुरा हासिल गरून् भन्‍ने माग गर्नुहुन्न। परमेश्‍वर केवल हामीले उहाँका वचनअनुसार इमानदारीपूर्वक अभ्यास गरौँ, अनि सिर्जित प्राणीका रूपमा आफ्ना कर्तव्य र जिम्मेवारीहरू पूरा गरौँ भन्‍ने चाहनुहुन्छ। यस्तो व्यक्ति परमेश्‍वरका नजरमा साँच्चै सम्मानित हुन्छ र उसले उहाँलाई खुसी तुल्याउँछ। मानिसले परमेश्‍वरलाई पुज्नुपर्छ र महान् ठान्नुपर्छ। तर म सधैँ मानिसहरूका हृदयमा स्थान खोजिरहेकी अनि उनीहरूलाई मेरो सम्मान र श्रद्धा गर्न लगाउने कोसिस गरिरहेकी थिएँ। यसो गर्दा, के म परमेश्‍वरका मापदण्डविरुद्ध गएर उहाँको प्रतिरोध गर्ने मार्गमा हिँडिरहेकी थिइनँ र? ममा सत्यता वास्तविकता थिएन। मैले बुझ्न वा सुल्झाउन नसकेका धेरै कुरा थिए, र म केवल केही सिद्धान्त भन्न सक्थेँ, तर म सधैँ आफूलाई उच्च महत्त्व दिन्थेँ। म अरूले मलाई आदर र भक्ति गरून् भन्‍ने निर्लज्ज चाहना गर्थेँ, र त्यसो नहुँदा म त्यसका लागि सङ्घर्ष गर्थेँ। म आफूलाई बिलकुलै चिन्दिनथेँ, र मलाई कुनै लाज थिएन! परमेश्‍वर सृष्टिको प्रभु हुनुहुन्छ, र उहाँ सर्वोच्च र महान् हुनुहुन्छ। उहाँ देहधारी हुनुभएको छ अनि सत्यता व्यक्त गर्न र मानवजातिलाई मुक्ति दिन पृथ्वीमा आउनुभएको छ। उहाँले यस्तो विशाल कार्य गर्नुभएको छ, तर पनि उहाँ प्रदर्शन गर्नुहुन्न वा आफूलाई परमेश्‍वरका रूपमा राख्नुहुन्न। उहाँ गुप्त र विनम्र हुनुहुन्छ। परमेश्‍वरको यस्तो सुन्दर सार देखेर मलाई झन् लज्जित र दोषी महसुस भयो। मैले आफ्नो देहविरुद्ध विद्रोह गर्ने र सत्यता अभ्यास गर्ने सङ्कल्प गरेँ। मैले परमेश्‍वरसामु आएर प्रार्थना गरेँ: “हे परमेश्‍वर, म सधैँ आफ्नो कर्तव्य निभाउँदा अरूसँग होड र तुलना गरिरहेकी हुन्छु, र अरूले मलाई सम्मान गरून् भनेर हैसियत खोज्छु। यो तपाईंलाई घृणित लाग्छ, र म अब यसरी जिउन चाहन्नँ। म ख्याति र हैसियत पन्साउन, अनि आफ्नो कर्तव्य निभाउँदा समझदार हुन चाहन्छु। कृपया मलाई मार्गदर्शन गर्नुहोस्।” त्यसपछि, मैले नतालीलाई खोजेँ अनि आफ्नो स्थिति र भ्रष्टाताबारे उनलाई खुलस्त बताएँ। हामीले मित्रैलो सहयोगको महत्त्वबारे सङ्‍गति गर्‍यौँ। त्यो बेला, मलाई एकदमै स्थिर र शान्त महसुस भयो।

त्यसपछि पनि ममा नतालीसँग काम गर्दा प्रतिस्पर्धा गर्ने चाहना पलाउँथ्यो, तर यी विचारहरू आउँदा, म तुरुन्तै प्रार्थना गर्थेँ र आफूविरुद्ध विद्रोह गर्थेँ। मलाई सम्झना छ, एकपटक भेला सञ्चालन गर्ने पालो नतालीको थियो, मैले उनी तयारी गर्नमा अति व्यस्त भएकी देखेँ, त्यसैले मैले अरूका समस्याहरू समाधान गर्ने परमेश्‍वरका केही सम्बन्धित वचनहरू भेटेँ। सोचेँ, “यी खण्डहरू मैले भेटेकी हुँ। यदि भेला राम्रोसँग चलेछ भने, के ब्रदर-सिस्टरहरूले सबै काम नतालीले गरेकी हुन् भन्ठान्नेछिन्? के उनीहरूले मैलेभन्दा उनले बढी भार लिन्छिन् भन्‍ने ठान्नेछन्? सायद यो सभा म नै सञ्चालन गर्नुपर्ला।” मैले ठिक यसबारे सोच्दै गर्दा, मलाई फेरि प्रतिष्ठा र व्यक्तिगत लाभका लागि लड्दै छु भन्‍ने महसुस भयो। त्यसपछि परमेश्‍वरका यी वचनहरू सम्झेँ: “तैँले यी कुराहरूलाई छोड्न र पन्छाउन, अरूहरूलाई सिफारिस गर्न, र तिनीहरूलाई माथि उठ्न दिन सिक्नुपर्छ। तैँले माथि उठ्ने वा चम्कने अवसर भेट्नेबित्तिकै फाइदा लिन संघर्ष वा हतार नगर्। तैँले यी कुराहरू पन्छ्याउन सक्‍नुपर्छ, र कर्तव्य निर्वाह गर्न ढिलाइ पनि गर्नु हुँदैन। तँ यस्तो व्यक्ति बन् जो चुपचाप गुमनामीमा काम गर्छ, र निष्ठापूर्वक कर्तव्य निभाउँदा अरूलाई धाक देखाइहिँड्दैन। तैँले आफ्नो घमण्ड र हैसियत जति धेरै छोड्छस्, र तैँले आफ्ना हितहरू जति धेरै त्याग्छस्, तँ त्यति नै धेरै शान्ति महसुस गर्नेछस्, तेरो हृदयभित्र त्यति नै धेरै ज्योति हुनेछ, र तेरो स्थिति त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ मलाई विश्‍वास गर्दैनस् भने, प्रयास गरेर हेर्! यदि तँ यसप्रकारको भ्रष्ट अवस्था सुल्ट्याउन चाहन्छस्, र यी कुराहरूबाट नियन्त्रित हुन चाहँदैनस् भने, तैँले सत्यता खोजी गर्नुपर्छ, र यी कुराहरूको सार स्पष्टसित बुझ्नुपर्छ, र त्यसपछि तिनलाई पन्छाउनु र परित्याग गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूले मलाई अभ्यासको मार्ग दिए। हामीले त्याग्न, आफूलाई प्रदर्शन गर्ने अवसरहरू छोड्न, र अरू मानिसलाई ध्यान खिच्न दिन सिक्नुपर्छ। यसबारे विचार गर्दै, मैले यसो भनेर उनलाई मेसेज पठाएँ, “भोलि तिमीले नै भेला सञ्चालन गर है, म सङ्‍गतिमा सहयोग गर्नेछु।” भोलिपल्ट भेलामा, म आफू कस्तो देखिन्छु भनेर सोचिरहेकी थिइनँ, बरु कसरी परमेश्‍वरका वचनहरूमा सङ्‍गति गरेर मानिसहरूका समस्या सुल्झाउने भनेर सोचिरहेकी थिएँ। नताली र मैले एकअर्काको पूरक बनेर सँगै मिलेर सङ्‍गति गर्‍यौँ। पछि, सबैले भेला उनीहरूका लागि एकदमै लाभदायक भएको बताए। मैले यसका लागि परमेश्‍वरलाई धन्यवाद दिएँ अनि सत्यता अभ्यास गर्दा निश्चितता र शान्ति महसुस गरेँ।


५२. बर्खास्ती: मलाई चाहिएको चेतावनीको घण्टी

मैले सन् २००८ मा सर्वशक्तिमान्‌ परमेश्‍वरको आखिरी दिनहरूको काम ग्रहण गरेँ। परमेश्‍वरको वचन पढेर, भेलामा सहभागी भएर अनि सङ्गति गरेर, मैले के थाहा पाएँ भने, मुक्ति पाउन र सुन्दर गन्तव्य हासिल गर्नको लागि, हामीले सत्यता खोजी गर्ने मात्रै होइन, सृष्टि गरिएको प्राणीको रूपमा आफ्‍नो कर्तव्य पनि पूरा गर्नुपर्छ। त्यसकारण, मैले सत्यता खोजी गर्ने र आफ्‍नो कर्तव्य पूरा गर्ने मनमनै शपथ खाएँ। मैले मण्डली अगुवा वा समूह अगुवाहरूको रूपमा सेवा गर्ने केही निश्‍चित ब्रदर-सिस्टरहरूले भेलाहरूमा समस्याहरू समाधान गर्न प्रायजसो परमेश्‍वरका वचनहरू सङ्गति गरेको, र मण्डलीको काममा सधैँ व्यस्त भई जिएको देख्थेँ। तिनीहरूले यस्ता महत्त्वपूर्ण कर्तव्यहरू पाएको हुँदा, तिनीहरूलाई पक्‍कै पनि परमेश्‍वरले स्याबासी दिनुभएको छ र तिनीहरू सत्यता खोजी गर्ने मानिसहरू हुन् भन्‍ने लाग्थ्यो, त्यसकारण म तिनीहरूलाई निकै आदर गर्थेँ। तर अर्कोतर्फ, समस्याहरू समाधान गर्न सत्यता सङ्गति गर्नुनपर्ने कामहरू—अरू ब्रदर-सिस्टरहरूलाई पाहुना राख्‍ने, वा अरू साधारण कामकाज गर्ने—जस्ता साधारण कर्तव्यहरू निभाउने मानिसहरूले अरूको आदर कमाउँदैनन्, र भविष्यमा तिनीहरूले मुक्ति पाउने सम्‍भावना पनि थोरै हुन्छ भन्‍ने लाग्थ्यो। पछि, मैले एक मण्डली अगुवालाई बास दिँदा, उनले ब्रदर-सिस्टरहरूका समस्याहरू समाधान गर्न प्रायजसो परमेश्‍वरका वचनहरू सङ्गति गरेको देखेँ, त्यसकारण उनले पक्‍कै पनि धेरै सत्यता बुझेकी हुनुपर्छ भन्‍ने लाग्यो। परमेश्‍वरका वचनहरू सङ्गति गर्नका लागि माथिल्‍लो स्तरका अगुवाहरू पनि प्रायजसो उनीसँग भेला भएको देख्दा, मैले मण्डलीले पक्‍कै पनि उनलाई तालिम दिइरहेको हुनुपर्छ र उनले मुक्ति पाउने राम्रो अवसर पाएकी छिन् भन्‍ने लाग्यो। अनि ईर्ष्याले भरिएर, मेरो अगुवा बन्‍ने इच्‍छा झन्झन् बढ्दै गयो र भविष्यमा म महत्त्वपूर्ण कर्तव्य लिनेछु भनेर मनमनै सङ्कल्‍प गरेँ।

पछि, म मलजल समूह अगुवा बनेँ र मैले धेरै समूहको काम रेखदेख गर्नुपर्ने भयो। यसप्रति मलाई साह्रै खुसी लाग्यो र मैले मनमनै सोचेँ, “अगुवाद्वारा मलाई यो महत्त्वपूर्ण कर्तव्यमा खटाइएको छ, यसको अर्थ ममा पक्‍कै पनि सत्यताको केही वास्तविकता छ र म पक्‍कै सत्यता खोजी गर्ने व्यक्ति हुँ। अन्ततः, मलाई मुक्ति पाउने मौका मिलेजस्तो देखिन्छ।।” यस्तो महसुस गरेपछि, मैले परमेश्‍वरलाई निरन्तर धन्यवाद दिएँ। त्यसपछि, नयाँ विश्‍वासीहरूले जतिसक्दो चाँडो साँचो मार्गमा दह्रिलो जग बसालून् भन्‍ने सुनिश्‍चित गर्न म हरदिन मण्डलीमा दौडधूप गर्दै काम गर्दै व्यस्त हुन थालेँ। तर मेरो सङ्गतिमा अन्तर्ज्ञानको कमी हुन्थ्यो, त्यसैले हामीले हाम्रो मलजलको काममा परिणामहरू प्राप्त गर्न निरन्तर असफल भयौँ, र कैयौँ नयाँ विश्‍वासीहरूले भेलामा नियमित सहभागिता जनाइरहेका थिएनन्। अर्को समूह अगुवाअन्तर्गत रहेका धेरैजसो नयाँ विश्‍वासीहरूले भेलामा नियमित सहभागिता जनाइरहेको र सक्रिय रूपमा आफ्‍नो कर्तव्य पूरा गरिरहेको देख्दा म झनै चिन्तित भएँ। मैले सोचेँ, “मैले आफ्‍नो कर्तव्यमा कुनै असल परिणामहरू प्राप्त नगरेको देखेमा, अगुवाले कतै ममा सत्यताको वास्तविकता छैन र म व्यावहारिक काम गर्न सक्दिनँ भनेर पो सोच्‍नेहुन् कि? मलाई बर्खास्त गरियो भने, मैले कहिले यस्तो महत्त्वपूर्ण कर्तव्य पूरा गर्न पाउँछु होला र? यदि अगुवाले मलाई कुनै महत्तवहीन साधारण मामलाहरूमा खटाइन् भने के मेरो लागि सबै कुरा समाप्त हुन्‍न र? ब्रदर-सिस्टरहरूले मलाई आदरसाथ हेरेनन् भने त्यो ठूलो कुरा नहोला, तर मैले सुन्दर गन्तव्य र परिणाम पाउने मौकै गुमाएँ भने, त्यो गम्‍भीर समस्या हुनेछ! यसरी त हुँदैन—मैले सबै मलजलकर्ताहरू भेला गरेर जतिसक्दो चाँडो यो समस्या सुल्झाउने उपाय खोज्‍नुपर्छ!” त्यसपछि, मैले हरेक मलजल टोलीलाई भेलाहरूमा सहभागी नभइरहेका सबै नयाँ विश्‍वासीहरूलाई साथ-सहयोग दिँदै आगामी दुई हप्ताभित्र नियमित रूपमा भेलामा सहभागी गराउन निर्देशन दिँदै सङ्गति गर्न थालेँ। तर पहिलो कुरा त मैले मलजलको काममा हामीले सामना गरिरहेका वास्तविक समस्या र कठिनाइहरू कसरी समाधान गर्ने भन्‍नेबारेमा उचित रूपमा सङ्गति गरिरहेकी थिइनँ। पछि, एक सिस्टरले रुँदै मेरो सङ्गतिले अभ्यासको मार्ग दिएन र उनलाई मद्वारा बाँधिएको महसुस हुन्छ भन्दै गरेको सुनेँ। तर उनले यसो भनेको सुनेपछि, मैले समय निकालेर कुनै आत्मचिन्तन गरिनँ, बरु उल्टै म सही मार्गमा छु भनेर सोचिरहेँ। तीन महिनापछि पनि, मैले रेखदेख गरेका समूहहरूले राम्रा परिणामहरू अझै प्राप्त गरिरहेका थिएनन्, र अब अगुवाले मलाई बर्खास्त गर्नेछिन् भन्‍ने चिन्ता लाग्यो। मलाई बर्खास्त गरिनेबित्तिकै, मेरो सबै कुरा सकिनेछ भन्‍ने लाग्यो। परमेश्‍वरको काम समाप्त हुन लागेको छ भन्‍ने स्पष्ट थियो—यदि मलाई बर्खास्त गरियो र हटाइयो भने, मैले कसरी उचित गन्तव्य र परिणाम प्राप्त गर्न सक्थेँ र? के मलाई अझै मुक्ति मिल्न सक्थ्यो र? के मेरो वर्षौँको विश्‍वास व्यर्थ हुने हो? यसबारेमा मैले जति विचार गरेँ, म त्यत्ति नै आत्तिएँ; मैले के गर्ने मलाई थाहा थिएन। अन्त्यमा, म कामको लागि उपयुक्त नभएकोले मलाई बर्खास्त गरियो। मण्डलीको वर्तमान आवश्यकताहरूको आधारमा अगुवाले मलाई ब्रदर-सिस्टरहरूलाई पाहुना राख्‍ने काममा खटाइन्।

अगुवाले मलाई नयाँ जिम्मेवारी दिएको खबर पाउनेबित्तिकै म सोचशून्य भएँ। “ब्रदर-सिस्टरहरूलाई पाहुना राख्‍ने? के म त्यति खराब छु? मैले मलजलको काम उत्कृष्ट रूपमा गरेकी थिइनँ होला, तर मेरो काम मलाई पाहुना राख्‍ने काममा लगाउनेजत्तिको खराब पनि हुन सक्दैन। ब्रदर-सिस्टरहरूले मेरो बारेमा के सोच्लान्?” मलाई विगतमा एक सिस्टरलाई पाहुना राख्‍ने काम दिइएको र सात वर्षदेखि उनलाई बढुवा नदिएको कुरा याद आयो, र मलाई लाग्यो, मैले यस्तो साधारण कर्तव्यमा आफूलाई पृथक देखाउने मौका पाउनेछैन, र मलाई कहिल्यै मुक्ति मिल्नेछैन, अनि ममा झनै प्रतिरोधको भावना जाग्यो। मैले विश्‍वासीको रूपमा बिताएका वर्षहरूमा कति परिश्रम गरेँ, कष्ट भोगेँ, र त्याग गरेँ भनेर हेर्दा, मैले पाहुना राख्‍ने काम गर्नुपर्ला भनेर कहिल्यै सोचेकी थिइनँ। मेरो भविष्यमा आशा गर्न लायक के कुरा हुन सक्थ्यो र? तर मैले आफ्‍नो कार्यभार इन्कार गर्नु पूर्ण रूपमा अनुचित हुन्थ्यो, त्यसकारण मैले यो कुरा पालना गर्नैपर्थ्यो। तैपनि म साह्रै निष्क्रिय भएँ—भाडामा अपार्टमेन्ट खोज्‍ने बेला आएपछि, मलाई खुट्टा सार्न पनि गाह्रो भयो। कष्टको बेला, मैले परमेश्‍वरलाई धेरैपटक प्रार्थना गरेँ, “प्रिय परमेश्‍वर! मण्डलीले तपाईंकै अनुमतिमा मलाई ब्रदर-सिस्टरहरूलाई पाहुना राख्‍ने काम दिएको हो भन्‍ने मलाई थाहा छ, तर मैले पालना गर्नै सकेकी छैनँ। मलाई अझै यो कर्तव्य निभाउन मन छैन र मलाई कमजोर र नकारात्मक अनुभव भइरहेको छ। हे परमेश्‍वर! मलाई थाहा छ, म नाजुक स्थितिमा छु, बिन्ती छ मलाई बचाउनुहोस्! म यस्तै भइरहन चाहन्‍नँ।” प्रार्थना सकेपछि, मैले परमेश्‍वरका केही वचनहरू पढेँ, “आजभोलि, धेरैजसो मानिसहरू यस्तै प्रकारको अवस्थामा छन्: “आशिष्‌हरू प्राप्त गर्नको लागि, मैले आफूलाई परमेश्‍वरमा समर्पित गर्नुपर्दछ र उहाँको निम्ति मूल्य चुकाउनुपर्छ। आशिष्‌हरू प्राप्त गर्नका लागि, मैले सबै कुरा परमेश्‍वरको लागि त्याग्नुपर्छ; मैले उहाँले मलाई सुम्पनुभएको काम पूरा गर्नुपर्छ र मेरो कर्तव्य राम्रोसँग पूरा गर्नुपर्दछ।” यसमाथि आशिष्‌हरू पाउने अभिप्रायको प्रभुत्व हुन्छ, जुन परमेश्‍वरबाट इनाम र मुकुट प्राप्त गर्ने उद्देश्यले आफूलाई पूर्णतया उहाँमा अर्पण गर्नुको एउटा उदाहरण हो। त्यस्ता मानिसहरूको हृदयमा सत्यता हुँदैन, र निश्‍चय उनीहरूको बुझाइमा सिद्धान्तका केही शब्द मात्र समावेश हुन्छन्, जसलाई उनीहरूले जहाँ गए पनि देखाउँछन्। उनीहरूको मार्ग पावलको मार्ग हो। त्यस्ता मानिसहरूको विश्‍वास भनेको निरन्तर परिश्रम गर्ने कार्य हो, र तिनीहरूले आफ्‍नो हृदयको गहिराइमा के सोचेका हुन्छन् भने, उनीहरूले जति धेरै परिश्रम गर्छन् त्यसले परमेश्‍वरप्रतिको उनीहरूको बफादारीतालाई त्यतिकै प्रमाणित गर्छ; उनीहरूले जति धेरै परिश्रम गर्छन्, उहाँ त्यति नै धेरै निश्‍चित रूपमा सन्तुष्ट हुनुहुनेछ; र उनीहरूले जति धेरै परिश्रम गर्छन्, उनीहरू त्यति नै बढी परमेश्‍वरद्वारा मुकुट प्राप्त गर्ने योग्यका हुनेछन्, र उनीहरूले पाउने आशिष्‌हरू त्यति नै ठूला हुनेछन्। उनीहरूलाई के लाग्छ भने, यदि उनीहरूले कष्ट भोग्न, प्रचार गर्न र ख्रीष्टको लागि ज्यान दिन सके भने, यदि उनीहरूले आफ्नै जीवन बलिदान दिन सके भने, र यदि परमेश्‍वरले आफूलाई सुम्पनुभएका सबै जिम्मेवारीहरू उनीहरूले पूरा गर्न सके भने, उनीहरू परमेश्‍वरद्वारा सबैभन्दा बढी आशिषित हुने मानिसहरूमध्येमा पर्नेछन्, र उनीहरूले मुकुटहरू पाउने निश्‍चित हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। “ख्रीष्टविरोधीले आशिष्‌ पाउने कुरालाई स्वर्गभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न पनि योग्य नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई परमेश्‍वरबाट आशिष्‌ पाएको रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्। त्यसैले, आफ्नो कर्तव्यमा हेरफेर हुँदा, यदि यो बढुवा हो भने, ख्रीष्टविरोधीले ऊसँग आशिष्‌ पाउने आशा छ भन्‍ने ठान्छ। यदि यो टोली अगुवाबाट सहायक टोली अगुवामा, वा सहायक टोली अगुवाबाट सामान्य समूह सदस्यमा घटुवा गरिएको हो, वा तिनीहरूलाई कुनै कर्तव्य नै दिइएको छैन भने, तिनीहरूलाई यो ठूलो समस्या हो भन्‍ने लाग्छ र तिनीहरूले आशिष्‌ पाउने आशा थोरै छ भन्‍ने सोच्छन्। यो कस्तो दृष्टिकोण हो? के यो उचित दृष्टिकोण हो? अवश्य होइन। यो दृष्टिकोण हास्यास्पद छ” (वचन, खण्ड ४। ख्रीष्टविरोधीहरूको खुलासा। विषयवस्तु १२: जब कुनै पद हुँदैन र आशिष्‌हरू प्राप्त गर्ने कुनै आशा हुँदैन तब तिनीहरू पछि हट्न चाहन्छन्)। परमेश्‍वरको वचनको खुलासाबाट, मैले के महसुस गरेँ भने, मैले त आशिष्‌हरू पाउनको लागि मात्रै जिइरहेकी र खोजी गरिरहेकी रहेछु। आशिष्‌हरू पाउनकै लागि मात्र मैले परमेश्‍वरमा आफूलाई अर्पित गरेकी र कुनै कसर नछोडी आफ्‍नो कर्तव्य पूरा गरेकी रहेछु। मेरो विश्‍वास ख्रीष्टविरोधीको भन्दा फरक थिएन—म सोच्थेँ, अगुवा भएँ भने मैले आशिष्‌हरू पाउने राम्रो मौका पाउँछु, तर मलाई महत्त्वपूर्ण कर्तव्यबाट अर्को महत्त्वहीन काममा सारियो भने, मसित आशिष्‌हरू पाउने मौका नै थोरै हुनेछ। मैले परमेश्‍वरमा विश्‍वास गर्न थालेको समयलाई फर्केर हेर्दा थाहा भयो, म अगुवाहरूलाई साह्रै डाहा गर्थेँ किनभने म तिनीहरू सबैले महत्त्वपूर्ण कर्तव्य निभाइरहेका छन्, तिनीहरूको क्षमता राम्रो छ र तिनीहरूले सत्यता खोजी गर्छन् भन्‍ने सोच्थेँ। तिनीहरूलाई परमेश्‍वरले मुक्ति दिनुहुनेछ र सिद्ध पार्नुहुनेछ र भविष्यमा तिनीहरूले अवश्‍यै ठूल्ठूला आशिष्‌हरू पाउनेछन् भन्‍ने लाग्थ्यो। महत्त्वहीन कर्तव्य निभाउनेहरूमा सत्यताको वास्तविकता हुँदैन र तिनीहरूले मुक्ति र आशिष्‌हरू पाउने मौका बिरलै पाउँछन् भन्‍ने सोच्थेँ। मेरा सचहरू यही विचारको नियन्त्रणमा रहेकाले, मैले निरन्तर अगुवा बन्‍ने प्रयास गरिरहेँ। समूह अगुवाको रूपमा, मैले आफ्‍नो कर्तव्यमा परिणामहरू प्राप्त गर्न नसक्दा, आत्मचिन्तन गरिनँ, बरु बर्खास्त हुन्छु भन्‍ने चिन्ता गरेँ। आफ्‍नो पद कायम राख्‍न र छिटो सफलता हासिल गर्न, मैले ब्रदर-सिस्टरहरूलाई दबाबमा राख्‍न आफ्‍नो अख्‍तियारसमेत प्रयोग गरेँ। मेरो बर्खास्तीपछि मण्डलीले मलाई ब्रदर-सिस्टरहरूलाई पाहुना राख्‍ने काम दिँदा, म त्यो निर्णयको पूर्ण विमुख भएँ। यस्तो भूमिका लिएछि मेरा भावी आशाहरू फिका हुनेछन् भन्‍ने सोच्दै म नकारात्मक बनेँ र कर्तव्यमा सुस्त भएँ। यी हरेक परिस्थितिले आशिष्‌ पाउने मेरो आसक्तिलाई प्रष्टैसित उदाङ्गो पारे। आशिष्‌ पाउनकै लागि मात्र मैले परमेश्‍वरमा विश्‍वास गरेकी, त्यागहरू गरेकी र आफूलाई समर्पित गरेकी रहेछु भन्‍ने महसुस भयो। म परमेश्‍वरमा समर्पित थिइनँ र सृष्टि गरिएको प्राणीको रूपमा मैले थोरै पनि कर्तव्य पूरा गरेकी थिइनँ। कर्तव्यमा परमेश्‍वरसँगको मेरो सम्‍बन्ध पूरै लेनदेनमा आधारित थियो र म ख्रीष्टविरोधीको मार्ग हिँडिरहेकी थिएँ।

पछि, मैले परमेश्‍वरको केही वचन भेटेँ, “परमेश्‍वरको घरमा, परमेश्‍वरको आज्ञा र उचित रूपमा कर्तव्य निभाउनेबारेमा बारम्‍बार उल्‍लेख गरिन्छ। कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिको बीचमा परमेश्‍वरको व्यवस्थापन कार्य अघि बढ्ने क्रममा, विविध कार्यहरू देखा पर्छन्, र त्यसको लागि सहकार्य गर्न र तिनलाई पूरा गर्न मानिसहरूको आवश्यकता पर्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्। परमेश्‍वरको घरमा मानिसहरूको सहकार्यको आवश्यकता पर्ने विभिन्‍न कार्यहरू नै तिनीहरूले पूरा गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको मापदण्ड हुन्छ, र जबसम्म त्यो परमेश्‍वरको सुसमाचार प्रचारमा आवश्यक पर्छ, तबसम्म त्यो व्यक्तिको कर्तव्य हुन्छ। कर्तव्यको मूल र परिभाषा नै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिको बीचमा सबैभन्दा सुन्दर कुरा हो, र मानवजातिको बीचमा उत्सव मनाइनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुभएको कुनै पनि कुरालाई तिनीहरूले निसर्त रूपमा स्वीकार गर्नुपर्छ; मानवजातिको लागि, यो आशिषित् र महिमित कुरा हो, अनि सृष्टि गरिएको प्राणीको कर्तव्यलाई पूरा गर्ने सबैको लागि, योभन्दा सुन्दर वा उत्सवको योग्य केही छैन—यो सकारात्मक कुरा हो। सृष्टिकर्ताले सृष्टि गरिएको प्राणीको कर्तव्य पूरा गर्नेहरूसँग कसरी व्यवहार गर्नुहुन्छ, र उहाँले तिनीहरूलाई के दिने प्रतिज्ञा गर्नुहुन्छ, त्यसको बारेमा कुरा गर्दा, त्यो त सृष्टिकर्ताको मामला हो, अनि त्यससँग सृष्टि गरिएको मानिसको कुनै सरोकार हुँदैन। यसलाई सरल र सामान्य तरिकाले भन्दा, यो त परमेश्‍वरकै हातको कुरा हो, र यसमा दखलअन्दाजी गर्ने अधिकार मानिससित हुँदैन। परमेश्‍वरले जे दिनुहुन्छ तैँले त्यही पाउनेछस्, अनि यदि उहाँले तँलाई केही पनि दिनुभएन भने, तैँले यसको बारेमा केही पनि भन्‍न सक्दैनस्। जब सृष्टि गरिएको प्राणीले परमेश्‍वरको आज्ञालाई स्वीकार गर्छ र आफ्‍ना कर्तव्य पूरा गर्न र आफूले गर्न सक्‍ने कार्य गर्न सृष्टिकर्तासँग सहकार्य गर्छ, यो कुनै कारोबार वा लेनदेन होइन; मानिसहरूले परमेश्‍वरसित आशिष्‌हरू वा प्रतिज्ञाहरू साट्नको लागि कुनै पनि आचरण वा वस्तुको प्रयोग गर्ने प्रयास गर्नु हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु ९ (भाग सात))। परमेश्‍वरको वचनबाट, मैले कर्तव्यहरू परमेश्‍वरले मानिसहरूलाई सुम्पनुभएका काम हुन् भन्‍ने महसुस गरेँ। मण्डलीले मानिसहरूलाई मण्डलीको वर्तमान आवश्यकता, साथै हरेक व्यक्तिको क्षमता र प्रतिभाको आधारमा कर्तव्य दिन्छ। हरेक कर्तव्य महत्त्वपूर्ण छ, किनभने हरेक कर्तव्यले परमेश्‍वरको आखिरी दिनहरूको कामको प्रचार गर्ने र गवाही दिने काममा भूमिका खेल्छ। कसैको कर्तव्य पनि अरूको भन्दा महत्त्वपूर्ण हुँदैन—हरेक कर्तव्य मण्डलीको कामको लागि अपरिहार्य हुन्छ। त्यसकारण, मैले आफ्‍नो कर्तव्यलाई बिनासर्त स्विकारेर आफ्‍नो क्षमताले भ्याउञ्‍जेल उत्कृष्ट रूपमा पूरा गर्नुपर्छ। सृष्टि गरिएको प्राणीमा हुनुपर्ने विवेक र समझ यही हो। परमेश्‍वरले मलाई अनुग्रह गर्नुभई कर्तव्य निभाउने अवसर दिनुभएको थियो ताकि मैले कर्तव्य निभाउँदै सत्यता खोजी गर्न सकूँ, परमेश्‍वरको वचन र काम अनुभव गर्न सकूँ, मेरो भ्रष्ट स्वभाव पहिचान र समाधान गर्न सकूँ, र अन्त्यमा म मेरो शैतानी स्वभावका बन्धन र विध्वंसात्मक प्रभावमा नपरी परमेश्‍वरलाई आदर गर्न र उहाँमा समर्पित हुन सकूँ। तैपनि, मैले परमेश्‍वरको इच्‍छा बुझेकी थिइनँ, त्यसकारण म कर्तव्यलाई राम्रो वा नराम्रो भनी वर्गीकरण गर्थेँ र आफ्‍नो कर्तव्यलाई आशिष्‌हरू पाउने माध्यमको रूपमा हेर्थेँ। आफूले कर्तव्य पूरा गरेको सट्टामा आशिष्‌हरू पाउँछु भन्‍ने कल्‍पना गर्दै मैले परमेश्‍वरलाई धोका दिने र प्रयोग गर्ने प्रयास गरेँ। म कति स्वार्थी र घृणित रहेछु! मैले खोजीसम्‍बन्धी मेरो गलत दृष्टिकोण सच्याइनँ, र मेरो भ्रष्ट स्वभाव समाधान गरिनँ भने, मेरो कर्तव्य जति नै महत्त्वपूर्ण भए पनि, वा मैले जति नै समर्पण र त्याग गरे पनि, मैले कहिल्यै पनि परमेश्‍वरको स्याबासी पाउनेछैनँ र अन्त्यमा म हटाइनेछु र दण्डित हुनेछु भन्‍ने कुरा स्पष्ट देखेँ। यो सब कुरा पहिचान गरिसकेपछि, मैले आफू कस्तो खतरनाक स्थितिमा रहेछु भन्‍ने महसुस गरेँ र आफ्ना अभिप्रायहरू सुधारेर राम्रोसित कर्तव्य पूरा गर्न तयार भएँ।

पछि, मैले परमेश्‍वरको वचनका निम्‍न खण्डहरू पढेँ, “मानिसको दायित्व र ऊ आशिषित भएको छ कि श्रापित भएको छ भन्ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिष्‌हरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌ पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। “म प्रत्येक व्यक्तिको गन्तव्य निर्धारण निजको उमेर, वरिष्ठता, भोगाइको परिमाणका आधारमा गर्दिनँ, र उनीहरूले गर्ने कारुणिक आह्‍वानका आधारमा त झनै होइन्, तर उनीहरूसँग सत्य छ वा छैन भन्ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरको वचनले मलाई के सिकायो भने हामीले पूरा गर्ने कर्तव्यले हामीले आशिष्‌ पाउँछौँ कि दुर्भाग्य भोग्छौँ भन्‍ने कुरा निर्धारित गर्दैन। कर्तव्य भनेको परमेश्‍वरबाट आउने आज्ञा हो, र यो मानिसको जिम्‍मेवारी हो—व्यक्तिले आफ्‍नो कर्तव्य पूरा गर्नुपर्छ भन्‍ने कुरा स्वर्गले तोकेको र पृथ्वीले स्विकारेको कुरा हो। मुक्ति पाउने चाबी भनेकै सत्यता खोजी गर्नु, सत्यता प्राप्त गर्नु र स्वभाव परिवर्तन गर्नु हो। व्यक्तिले निर्वाह गर्ने कर्तव्यसँग यसको कुनै सम्‍बन्ध छैन। महत्त्वपूर्ण कर्तव्य पूरा गर्दैमा र उच्‍च हैसियत प्राप्त गर्दैमा तपाईंसँग सत्यताको वास्तविकता हुन्छ भन्‍ने हुँदैन। यदि तपाईंले सत्यता खोजी गर्नुहुन्‍न, आफ्‍नो स्वभाव परिवर्तन गर्नुहुन्‍न, बरु आशिष्‌हरू प्राप्त गर्न उहाँसँग लेनदेनसमेत गर्नुहुन्छ, उहाँलाई ठग्‍नुहुन्छ, उहाँलाई प्रयोग गर्नुहुन्छ र मण्डलीको काममा बाधा दिनुहुन्छ भने, तपाईंलाई खुलासा गरेर हटाइनेछ, र तपाईंलाई परमेश्‍वरले कहिल्यै मुक्ति दिनुहुनेछैन। तपाईंलाई बाहिरी रूपमा महत्त्वहीन कर्तव्य दिइएको छ भने पनि, तपाईंले परिश्रम गर्नुभयो, सत्यता खोजी गर्नुभयो र स्वभाव परिवर्तन हासिल गर्नुभयो भने, तपाईंले मुक्ति पाउनुहुनेछ। मलाई खुलासा र बर्खास्त भएका विभिन्‍न झूटा अगुवाहरूको याद आयो—तिनीहरूले महत्तवपूर्ण कर्तव्य निभाउँथे, भेला हुन्थे र सङ्गति गर्थे, आफैलाई खर्चन्थे, कष्ट भोग्थे, र सबै ब्रदर-सिस्टरहरूबाट आदर प्राप्त गर्थे। तर तिनीहरू सत्यता खोजी गर्दैनथे, केवल मानिसहरूलाई धर्मसिद्धान्तको ज्ञान दिन्थे। तिनीहरूले अलिकति पनि परमेश्‍वरको वचनको अभ्यास वा अनुभव गर्दैनथे; तिनीहरूले आशिष्‌हरू पाउन र आफ्‍नो हैसियत र प्रसिद्धि जोगाउनका लागि मात्रै आफूलाई खर्चन्थे र त्याग गर्थे। परमेश्‍वरमा विश्‍वास गरेको वर्षौँ भए पनि, तिनीहरूले अझै आफूलाई चिनेका वा स्वभाव परिवर्तन गरेका थिएनन्, फलस्वरूप तिनीहरू गलत मार्ग हिँडे र तिनीहरूलाई बर्खास्त गरियो।  अनि मलाई कष्ट भोग्‍ने, आफूलाई खर्चने, उच्‍च स्थान लिने, र महत्त्वपूर्ण कर्तव्य निभाउने मानिसहरूले मुक्ति पाउनेछन् र सुन्दर गन्तव्य र परिणाम हासिल गर्नेछन्, तर सामान्य, महत्त्वहीन कर्तव्य निभाउने मानिसहरूले चाहिँ मुक्ति वा आशिष्‌हरू पाउने सम्‍भावना एकदमै कम हुन्छ भनेर सोच्‍नु हास्यास्पद र परमेश्‍वरको वचनविपरीत कुरा हो भन्‍ने महसुस भयो। मलाई पावलको याद आयो, तिनले मण्डलीमा उच्‍च स्थान पाएका थिए, तिनी टाढाटाढा गएर सुसमाचार सुनाउने र धेरै कष्ट भोग्‍ने गर्थे र तिनले सबैको आदर र सम्‍मान पाएका थिए, र आधुनिक धार्मिक संसारले तिनलाई अनुकरणयोग्य उदाहरणको रूपमा समेत लिएको छ। तैपनि पावलले सत्यता कहिल्यै खोजी गरेनन्, आफ्‍नो स्वभाव रूपान्तरण गर्न लागिपर्नु त परको कुरा हो, तिनले त आशिष्‌ र मुकुट पाउनको लागि मात्रै आफूलाई खर्चिए। तिनी परमेश्‍वरको विरोध गर्ने मार्गमा हिँडे र अन्त्यमा उहाँद्वारा दण्डित भए। यसको विपरीत, पत्रुसको काम बाहिरी रूपमा पावलको जत्तिको प्रभावशाली थिएनन्, तर तिनले आफ्‍नो कर्तव्यमा सत्यता खोज्थे र परमेश्‍वरलाई प्रेम गर्थे, अनि परमेश्‍वरले तिनलाई न्याय र सजाय गर्नुहुँदा आफूलाई र परमेश्‍वरलाई चिन्‍ने कार्यलाई महत्त्व दिन्थे। अन्त्यमा, तिनलाई परमेश्‍वरको लागि उँधोमुन्टो क्रूसमा टाँगियो र तिनले मृत्युसम्‍मै परमेश्‍वरप्रतिको समर्पण र प्रेम हासिल गरे, र यसमार्फत उहाँले तिनलाई सिद्ध तुल्याउनुभयो। परमेश्‍वर पवित्र र धर्मी हुनुहुन्छ—उहाँले उहाँसँग लेनदेन गर्ने, उहाँलाई ठग्‍ने र विरोध गर्ने मानिसहरूलाई राज्यमा भित्रयाउनुहुन्‍न, भ्रष्ट स्वभावले भरिएका शैतान कोटिका मानिसहरूलाई उहाँले रहन दिनु त परको कुरा हो। सत्यता र स्वभाव परिवर्तनको खोजी गर्नेहरू, र सत्यता र परमेश्‍वरप्रति समर्पण हासिल गरेर उहाँको इच्‍छा पछ्याउनेहरू मात्रै परमेश्‍वरको राज्यमा प्रवेश गर्न सक्छन्। यो महसुस गरेपछि, मलाई निकै मुक्त भएको अनुभव भयो र म परमेश्‍वरमा समर्पित भएर ब्रदर-सिस्टरहरूलाई पाहुना राख्‍ने काम सक्‍दो उत्कृष्ट रूपमा गर्न तयार भएँ। तैपनि पाहुना राख्‍ने कामको तयारी गर्दैगर्दा, मलाई अगुवाले एउटा मेसेज पठाइन् र मलाई अर्को मण्डलीमा नयाँ विश्‍वासीहरूलाई मलजल गर्ने काममा खटाइएको जानकारी दिइन्। यो मेसेज पाएपछि, म परमेश्‍वरलाई धन्यवाद नदिई बस्‍न सकिनँ। मैले परमेश्‍वरलाई प्रार्थना गरेँ र म दृढ भएर सत्यता खोजी गर्न, आफ्‍नो स्वभाव परिवर्तन गर्ने कार्यमा ध्यान दिन, र लगनसाथ आफ्‍नो कर्तव्य पूरा गर्न तयार छु भनेर भनेँ।

आज, मैले आशिष्‌हरू पाउने मेरो इच्‍छा र परमेश्‍वरसँगको मेरो लेनदेन-केन्द्रित सम्‍बन्धको बारेमा केही जानेकी छु। म कति स्वार्थी र घृणित रहेछु भन्‍ने मैले देखेकी छु, र अब म समर्पित भएर सृष्टि गरिएको प्राणीको रूपमा आफ्‍नो कर्तव्य मन लगाएर गर्न तयार भएकी छु। यो सबै परमेश्‍वरको मुक्तिको कारण भएको हो, र म परमेश्‍वरलाई मुरीमुरी धन्यवाद दिन्छु।


५३. परमेश्‍वरको वचनले मेरो रक्षात्मकता र गलत बुझाइ हटाइदियो

लि जिनद्वारा

सन् २०१४ मा, म मण्डली अगुवा हुँदा, कर्तव्य निर्वाहमा केही हदसम्म प्रभावकारी थिएँ, केही अनुभव बटुलेकी थिएँ, र सत्यता बुझेकी छु जस्तो लाग्थ्यो। समस्यामा पर्दा म सत्यता सिद्धान्त खोज्थिनँथेँ, प्रायः आफूखुसी गर्थेँ। त्यस समयमा, कसैले दुई मण्डलीका अगुवाहरूमा खराब मानवता छ, र उनीहरू अरूलाई दबाउने र सीमित पार्ने गर्छन् भनेर उजुरी गऱ्यो। म पूर्वाग्रही भएँ, र वास्तविक परिस्थितिलाई राम्रोसँग नबुझी सुनेको कुरा पत्याएँ। त्यसैले, मैले वास्तविक काम गर्न सक्ने एक अगुवालाई बर्खास्त गरेँ, र अर्को अगुवालाई पनि निष्कासन गर्ने गल्ती झन्डै गरेँ। त्यसले दुवै मण्डलीको काममा गम्भीर प्रभाव पार्‍यो। माथिल्ला अगुवाहरूले कर्तव्य निर्वाहमा म लापरवाह र हठी भएकोमा, सत्यता सिद्धान्तअनुसार कामकुरा नसम्हालेकोमा, र मनमानी ढङ्गमा मानिसलाई बर्खास्त र निष्कासित गरेकोमा कडासँग मेरो काटछाँट गरे। तर मैले आफूलाई चिनेकी नै थिइनँ, र तिनीहरूसँग तर्क गर्दै आफूलाई सही ठहर्‍याउने कोसिस गरेँ। आखिर, आफ्नो कर्तव्य निर्वाह गर्दा, कसले गल्ती गर्दैन र? मैले सत्यता नस्विकारेकाले, प्रायः काममा सिद्धान्त उल्लङ्घन गरेकाले, लापरवाह र हठी भएकाले र मण्डलीको काममा अवरोध र बाधा ल्याएकाले माथिल्ला अगुवाहरूले मलाई बर्खास्त गरे। म बर्खास्त भएपछि, माथिल्ला अगुवाहरूले मेरा लागि कुनै कर्तव्य निर्वाहको व्यवस्था गरेनन्, र मलाई आत्मचिन्तन गर्न दिए। त्यो बेला, मैले परमेश्‍वरको अभिप्राय बुझेकी थिइनँ, र म एकदमै नकारात्मक थिएँ। मलाई लाग्यो, परमेश्‍वरमा विश्वास गरेको यतिका वर्षमा मैले परिवार र करियर छोडेकी थिएँ, बिरामी हुँदा पनि प्रायः कर्तव्य निर्वाह गर्थेँ। मैले धेरै योगदान गरिनँ होला, तर धेरै मेहनत पक्कै गरेकी थिएँ। बर्खास्त हुनु एउटा कुरा थियो, तर कर्तव्य निर्वाह गर्न चाहिँ किन दिइएन? मैले दुइटा मात्र गल्ती गरेकी थिएँ, त्यसैले मलाई त्यस्तो व्यवहार गर्नु अति कठोर थिएन र? विशेष गरी, कहिल्यै अगुवा नबनेका ब्रदर-सिस्टरहरूले अझै पनि आफ्नो कर्तव्य निर्वाह गरिरहेको देख्दा, अनि, म, पहिलेको अगुवासँग निर्वाह गर्ने कुनै कर्तव्य नहुँदा, मैले सोचेँ, “यस्तो लाग्छ म अगुवा बन्न सक्दिनँ। अगुवा बन्दा उच्च मानक र कडा मापदण्डहरू पूरा गर्नुपर्छ। कुनै दिन थोरै मात्र लापरवाह भइयो भने परमेश्‍वरको विश्वासी जीवन सकिन सक्छ। त्यसले कसरी कुनै राम्रो अन्त र गन्तव्यमा पुर्‍याउन सक्छ र? कुनै पनि हालतमा, म फेरि कहिल्यै अगुवा बन्नेछैनँ।” अरू केही वर्षसम्म, मैले सधैँ मण्डलीमा लेखन-पठनको काम गरेँ, र अगुवा वा कामदारका रूपमा चुनावमा खडा हुने मौका हुँदा पनि, म सधैँ सहभागी हुनबाट पर हुन्थेँ। त्यो बेला, मलाई आफ्ना समस्याबारे थाहा थिएन, र त्यही गर्नु बुद्धिमानी हो भन्ने ठानेँ।

सन् २०२०, मे महिनामा, मण्डलीले अगुवाहरूको चुनाव गर्दै थियो। मेरा हृदयमा खलबली थियो: “लेखन-पठनको मेरो काम धेरै राम्रो थियो, र म चुनावमा सहभागी हुन चाहन्नथेँ। यदि म अगुवा चुनिएँ भने, त्यो नराम्रो कुरा हुने थियो। अगुवा बन्नु कठिन र जस नपाउने काम हो। यसलाई राम्रोसँग गर्ने अपेक्षा गरिन्छ, र, मण्डलीका काममा ढिलाइ भयो भने, अगुवाले नै जिम्मेवारी लिनुपर्छ। त्यसैले, ‘सबैले फाइदा लिन्छन्, तर दोष पाउने एक जना मात्र हुन्छ’ भन्ने कुरा एकदमै सही हो। पहिले, मैले आफू अगुवा हुँदा, केही अपराध गरेकी थिएँ। यदि म फेरि अगुवा भएँ र सिद्धान्त उल्लङ्घन हुने काम गरेँ, अनि मण्डलीका काममा ठुलो हानि पुर्‍याएँ भने, राम्रोमा म बर्खास्त हुनेछु। नराम्रोमा, मलाई निष्कासित गरिनेछ, र मैले मुक्ति पाउने मौका गुमाउनेछु।” मनमा यी विचार आएपछि, मैले बहाना भेट्टाएँ र हालै ममा मुटुसम्बन्धी समस्या बढेकाले म चुनावमा भाग लिन सक्दिनँ भनिदिएँ। त्यो बेला, मलाई अलिक दोषी महसुस भयो। “के यो चुनावबाट भाग्न खोजेको होइन र?” तर मैले सोचेँ, म वास्तवमा अगुवा बन्ने योग्य छैनँ, र हालै मुटुमा साँच्चै केही असहज भएको थियो, त्यसैले मसँग नजाने कारण थियो। त्यसरी सोच्दा, ममा भएको बेचैनी र ग्लानि गायब भयो। पछि, अर्को चुनाव हुँदा पनि म सहभागी हुन चाहिनँ, अगुवा हुनु खतरनाक हो भन्ने लाग्यो! काम धेरै थियो, सम्पहाल्नुपर्ने धेरै समस्या थियो, र म कुनै पनि समय खुलासा हुन सक्थेँ। मेरा छेउछाउका केही ब्रदर-सिस्टर अगुवा नहुँदा कुनै समस्यामा परेका थिएनन्। तर, अगुवा भएपछि केही झुटा अगुवाका रूपमा खुलासा भएर बर्खास्त भए, केही भने दुष्ट र खीष्टविरोधीका रूपमा खुलासा भएर निकालिए वा निष्कासित भए। हैसियतले मानिसहरू वास्तवमा को हुन् भन्ने कुरा खुलासा गरेकोजस्तो देखिन्थ्यो! आखिरमा, म पछि हटेँ र चुनावमा खडा भइनँ।

घर पुगेको केही समयपछि नै म अचानक बिमारी भएँ। मलाई झाडापखाला र ज्वरोले सतायो, औषधिले पनि काम गरेन। निकै दिन कष्ट भोगेपछि म बल्ल ठिक भएँ। तर मेरा पाखुरा र घाँटीभरि ससाना रातो डाबर निस्कियो। मेरो अवस्था झन् झन् खराब भयो, र मलाई पसिना आउन थाल्नेबित्तिकै, पूरै शरीर पोलेको महसुस हुन्थ्यो। केही दिनपछि, आफ्नो बिमारीसँग लड्दा लड्दा म हत्तोहैरान भएकी थिएँ, र मेरो बिरामी कुनै संयोग होइन भन्ने बुझेँ। यो परमेश्‍वरको ताडना थियो। तर मलाई चिन्तन र बुझाइका लागि कुन बाटो लागूँ भन्ने थाहा थिएन। मैले परमेश्‍वरलाई प्रार्थना गरेँ, आफूलाई चिन्न र पाठ सिक्न मार्गदर्शन मागेँ।

म बिमारी छ भनेर मेरो अगुवाले थाहा पाएपछि उनले चुनावप्रतिको मेरो मनोवृत्तिबारे चिन्तन गर्न स्मरण गराइन्, र मेरो स्थितिसँग सम्बन्धित परमेश्‍वरका वचनको एउटा खण्ड फेला पारिन्: “आफ्नो शैतानी स्वभावमार्फत हैसियत प्राप्त गरेपछि, मानिसहरू खतरामा हुन्छन्। त्यसोभए, के गरिनुपर्छ? के तिनीहरूसँग पछ्याउने कुनै मार्ग हुँदैन? त्यस्तो खतरनाक परिस्थितिमा परिसकेपछि, के तिनीहरूका लागि फर्कने कुनै उपाय हुँदैन? मलाई बताओ त, भ्रष्ट मानिसहरू जोसुकै भए पनि, के हैसियत प्राप्त गरेपछि तिनीहरू ख्रीष्टविरोधी बन्दैनन् र? के यो निरपेक्ष कुरा हो? (यदि तिनीहरूले सत्यताको खोजी गर्दैनन् भने, तिनीहरू ख्रीष्टविरोधी बन्‍नेछन्, तर तिनीहरूले सत्यताको खोजी गर्छन् भने, तिनीहरू ख्रीष्टविरोधी बन्‍नेछैनन्।) यो पूर्ण रूपमा सही छ: यदि मानिसहरू सत्यताको पछि लाग्दैनन् भने, तिनीहरू निश्‍चित रूपमा ख्रीष्टविरोधीहरू हुनेछन्। के ख्रीष्टविरोधीहरूका मार्गमा हिँड्ने सबैले हैसियतका निम्ति यसै गर्छन्? होइन, यो मुख्य रूपले तिनीहरूमा सत्यताप्रति प्रेम नभएकोले, तिनीहरू सही मानिसहरू नभएकोले गर्दा हो। चाहे तिनीहरूको हैसियत होस् वा नहोस्, सत्यको पछि नलाग्‍नेहरू सबै ख्रीष्टविरोधीहरूका मार्गमा हिँड्छन्। जतिसुकै प्रवचनहरू सुने पनि त्यस्ता मानिसहरूले सत्य स्वीकार गर्दैनन्, तिनीहरू सही मार्गमा हिँड्दैनन् र बरु बाङ्गो मार्ग हिँड्न दृढ हुन्छन्। यो त मानिसहरूको खाने बानी जस्तै हो: कतिपयले आफ्‍नो शरीरलाई पोषण दिने र सामान्य जीवन जिउन सहयोग गर्ने खाने कुराहरू खाँदैनन्, बरु आफूलाई हानि गर्ने कुराहरू खान्छन्, र यसरी तिनीहरूले आफ्‍नै खुट्टामा बन्चरो हान्छन्। के यो तिनीहरूको आफ्‍नै निर्णय होइन र? हटाइएपछि, कतिपय अगुवाहरू र सेवकहरूले यसो भन्दै गलत धारणाहरू फैलाउँछन्, ‘अगुवा नबन, र हैसियत प्राप्त नगर। कुनै हैसियत प्राप्त गर्नेबित्तिकै मानिसहरू खतरामा हुन्छन्, र परमेश्‍वरले तिनीहरूलाई प्रकट गर्नुहुनेछ! तिनीहरू प्रकट भएपछि, तिनीहरू साधारण विश्‍वासी हुनसमेत योग्य हुँदैनन्, र तिनीहरूले कदापि आशिष्‌ पाउनेछैनन्।’ त्यो कस्तो प्रकारको भनाइ हो? सबैभन्दा राम्रा अवस्थामा पनि यसले परमेश्‍वरको गलत बुझाइलाई प्रतिनिधित्व गर्छ; सबैभन्दा नराम्रो अवस्थामा त यो उहाँविरुद्धको ईश्‍वर निन्दा नै हो। यदि तँ सही मार्गमा हिँड्दैनस्, सत्यताको खोजी गर्दैनस्, र परमेश्‍वरको मार्गलाई पछ्याउँदैनस्, बरु ख्रीष्टविरोधीहरूका मार्गमा हिँड्न जिद्दी गर्दै पावलको मार्गमा हिँड्न पुग्छस्, अनि अन्तिममा पावलको जस्तै परिणाम, तिनको जस्तै अन्त्य प्राप्त गरेर परमेश्‍वरको बारेमा गनगन गर्ने र परमेश्‍वरलाई अधर्मी भनेर आलोचना गर्ने गर्छस् भने, के तँ ख्रीष्टविरोधीको सच्‍चा उदाहरण होइनस् र? त्यस्तो बानीबेहोरा श्रापित हुन्छ! जब मानिसहरूले सत्यता बुझेका हुँदैनन्, तब तिनीहरू सधैँ आफ्‍नो धारणा र कल्‍पनाअनुसार जिउँछन्, र बारम्बार परमेश्‍वरलाई गलत अर्थ्याउँछन्, अनि तिनीहरूले परमेश्‍वरका कार्यहरू तिनीहरूका धारणाविपरीत रहेको अनुभव गर्छन्, जसले गर्दा तिनीहरूमा नकारात्मक भावनाहरू पैदा हुन्छन्; मानिसहरूमा भ्रष्ट स्वभाव हुने भएकाले यस्तो हुने गर्छ। तिनीहरूको विश्‍वास अत्यन्तै सानो, तिनीहरूको कद अत्यन्तै कमजोर हुने भएकाले, र तिनीहरूले अत्यन्तै कम सत्यता बुझेका हुनाले तिनीहरूले नकारात्मक कुरा भन्छन् र गुनासो गर्छन्, तर ती सबै कुरा क्षमायोग्य हुन्छन्, र परमेश्‍वरले ती स्मरण गर्नुहुन्‍न। तैपनि, सही मार्गमा नहिँड्ने, र खास गरी परमेश्‍वरलाई छल्‍ने, विरोध गर्ने, धोका दिने, र उहाँसँग लड्ने मार्गमा हिँड्ने मानिसहरू पनि छन्। परमेश्‍वरले यी मानिसहरूलाई आखिरमा दण्ड र श्राप दिनुहुन्छ, र अनन्त विनाश र विध्वंशमा पार्नुहुन्छ। तिनीहरू कसरी यस्तो अवस्थामा पुग्छन्? तिनीहरूले आफ्‍नो बारेमा कहिल्यै मनन नगरेका र आफूलाई नचिनेका हुनाले, तिनीहरूले सत्यता पटक्‍कै स्वीकार नगरेका हुनाले, र तिनीहरू लापरवाह र स्वेच्‍छाचारी हुने हुनाले, अनि तिनीहरूलाई प्रकट गरेर हटाइएपछि परमेश्‍वर धर्मी हुनुहुन्‍न भन्दै जिद्दी गर्दै पश्‍चात्ताप गर्न इन्कार गर्ने, र परमेश्‍वरका विरुद्धमा गुनासोसमेत गर्ने हुनाले यस्तो हुन्छ। के त्यस्ता मानिसहरूले मुक्ति पाउन सक्छन्? (सक्दैनन्।) तिनीहरूले सक्दैनन्। त्यसकारण, प्रकट भएर हटाइएका व्यक्तिहरू सबै नै मुक्तिको पहुँचभन्दा बाहिर हुन्छन् भन्‍ने कुरा साँचो हो? तिनीहरू छुटकाराको पहुँचभन्दा पूरै बाहिर हुन्छन् भनेर भन्‍न मिल्दैन। कतिपय मानिसहरूले अत्यन्तै थोरै सत्यता बुझेका हुन्छन्, र तिनीहरू जवान र अनुभवहीन हुन्छन्—र तिनीहरू अगुवा वा सेवक बनेर हैसियत पाउनेबित्तिकै आफ्‍नो भ्रष्ट स्वभावबाट निर्देशित हुन्छन्, र हैसियतको पछि लाग्छन्, र हैसियतकै आनन्द लिन्छन्, र यसरी प्राकृतिक तवरबाटै तिनीहरू ख्रीष्टविरोधीको मार्गमा हिँड्छन्। यदि खुलासा र न्याय गरिएपछि, तिनीहरूले आफ्‍ना बारेमा मनन गरेर साँचो रूपमा पश्‍चात्ताप गर्न सक्छन्, निनवेका मानिसहरूले जस्तै दुष्टतालाई त्याग्छन्, त्यसउप्रान्त तिनीहरू पहिलेजस्तो दुष्टताको मार्ग पछ्याउन छोड्छन् भने, तिनीहरूले अझै पनि मुक्ति पाउने मौका पाउँछन्। तर त्यस्तो अवसरका सर्तहरू के-के हुन्? तिनीहरू पश्‍चात्ताप गर्ने र सत्यता स्विकार्न सक्‍ने हुनुपर्छ। यदि तिनीहरू त्यसो गर्न सक्छन् भने, तिनीहरूसँग अझै पनि केही आशा हुन्छ। यदि तिनीहरूले आफ्‍ना बारेमा मनन गर्न सक्दैनन्, सत्यता बिलकुलै स्विकार्दैनन् र साँचो रूपमा पश्‍चात्ताप गर्ने अभिप्राय राख्दैनन् भने, तिनीहरूलाई पूर्ण रूपमा हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्‍वरका वचन पढेपछि, अगुवाले मलाई सम्झाइन्: “सधैँ तपाईँ अगुवा भएपछि सजिलै खुलासा, बर्खास्त होइन्छ वा हटाइन्छ भन्ने सोच्नुहुन्छ। के त्यो सही दृष्टिकोण हो? मानिस खुलासा हुने र हटाइने कुरा तिनीहरूले सत्यता पछ्याउँछन्-पछ्याउँदैनन्, र कुन मार्ग लिन्छन् भन्नेमा निर्भर रहन्छ। तिनीहरू अगुवा हुनुसँग यसको कुनै सम्बन्ध हुँदैन। यदि कुनै व्यक्ति अगुवा हो, तर सत्यता पछ्याउँदैन वा सही मार्गमा हिँड्दैन, यदि उसले दुष्ट काम गर्छ, मण्डलीका काममा बाधा र अवरोध पुऱ्याउँछ, पश्चात्ताप गर्न मान्दैन भने तिनीहरूलाई निश्चित रूपमा खुलासा गरी हटाइनेछ। कतिपय अगुवाले कर्तव्य निर्वाहबाट विचलित भई अपराध गरे पनि, सत्यता स्विकार्न, आत्मचिन्तन गरी आफूलाई चिन्न र साँचो पश्चात्ताप गर्न सक्छन् भने, मण्डलीले तिनीहरूलाई अभ्यास गरिरहने अवसर दिनेछ। तिनीहरू कम क्षमताको भए पनि र अगुवा बन्न योग्य नभए पनि, तिनीहरूलाई उचित कर्तव्य निर्वाहका लागि सरुवा गरिनेछ। मण्डलीमा धेरै अगुवा हुने कुरालाई विचार गर्दा, किन केहीले झन्-झन् धेरै सत्यता बुझ्छन्, र आफ्नो कर्तव्य झन्-झन् राम्रो गर्दै जान्छन्? किन केहीले दुष्ट कामकुरा बारम्बार गर्छन्, झुटा अगुवा र ख्रीष्टविरोधीका रूपमा खुलासा हुन्छन्, र अन्ततः हटाइन्छन्? के तिनीहरूको असफलताको अगुवा हुनुसँग कुनै सम्बन्ध छ? मण्डलीले धेरै दुष्ट मानिसलाई हटाएको छ, त्यसमा कैयौँ मानिस अगुवा थिएनन्। तिनीहरूको प्रकृतिले सत्यताप्रति वितृष्णा राख्ने र विरोध गर्ने, तिनीहरू सही मार्गमा नहिँड्ने, कर्तव्य निर्वाहमा लापरबाही भई दुष्कर्म गर्ने, बाधा र अवरोध पुऱ्याउने भएकाले हटाइएका थिए। के त्यसको अगुवा हुनुसँग कुनै सम्बन्ध छ?”

अगुवाको सङ्गति सुनेपछि, म प्रभावित भएँ। उनी सही थिइन्—कोही अगुवा बन्दैमा र उसको हैसियत हुँदैमा खुलासा भएर हटाइनेछन् भन्ने होइन। त्यसो हुनुको कारण मानिस हैसियत प्राप्त गरेपछि सही मार्गमा नहिँड्नु, र सत्यता नपछ्याउनु हो। तिनीहरू केवल हैसियतबाट पाइने लाभको लालसा गर्छन्, आफूखुसी गर्छन्, लापरवाह भई दुष्कर्म गर्छन् अनि बाधा र अवरोध पुऱ्याउँछन्। त्यसले तिनीहरूलाई झुटो अगुवा र ख्रीष्टविरोधी बनाउँछ, जो बर्खास्त भएर हटाइन्छन्। मैले केही समयअघि बर्खास्त गरिएका ब्रदर फाङ सुनलाई सम्झेँ। अगुवा भएर उनी सधैँ देखावटी गर्थे, आफूसँग काम गर्ने ब्रदरहरूलाई होच्याउँथे, पाखा लगाउँथे। त्यसले तिनीहरूलाई बाँधिएको महसुस गराउँथ्यो, त्यसैले तिनीहरू आफ्नो कर्तव्य सामान्य तरिकाले निर्वाह गर्न सक्दैनथे। अगुवाहरूले फाङ सुनसँग धेरैपटक सङ्गति गरे। तर उनी कहिल्यै बदलिएनन्, त्यसैले पछि उनी बर्खास्त भए। जब म अगुवाको पदबाट बर्खास्त भएकी थिएँ, यो म प्रायः लापरवाह र स्वेच्छाचारी भएकीले थियो। ब्रदर-सिस्टरहरूले दुइटा मण्डलीका अगुवामा समस्या छ भनी उजुरी गर्दा, मैले सिद्धान्त पछ्याएर ती उजुरीको छानबिन र पुस्ट्याइँ गरिनँ। बरु, आँखा चिम्लेर तिनीहरूको निन्दा गरेँ, एउटालाई बर्खास्त र अर्कोलाई झन्डै निष्कासितसमेत गरेँ। परिणामस्वरूप, मैले दुवै अगुवालाई हानि गरेँ, मण्डली लथालिङ्ग पारेँ। अहिले त्यसबारे सम्झँदा, मैले गरेका सबै कुरा दुष्ट थिए, जसले मण्डलीका काममा अवरोध पुऱ्याए, र ब्रदर-सिस्टरलाई हानि गरे। भाग्यवश, ती दुई गल्तीलाई पत्ता लगाएर उल्टाइयो। अन्यथा, परिणाम विनाशकारी हुनेथ्यो! मैले मेरो बर्खास्तको हैसियत हुनु वा अगुवा बन्नुसँग कुनै सम्बन्ध रहनेछ भन्ने बुझेँ। म बर्खास्त हुनुको कारण मेरो स्वभाव एकदमै अहङ्कारी हुनु थियो, समस्या आउँदा सत्यता खोजिनँ, सिद्धान्तअनुसार कामकुरा गरिनँ। बरु, मनोमानी ढङ्गले काम गरेँ, लापरबाह भई दुष्कर्म गरेँ, मण्डलीका काममा बाधा पुऱ्याएँ। मेरो काटछाँट गरिँदा, मैले आत्मचिन्तन गरिनँ। मेरो बर्खास्त सिद्धान्तअनुरूप छ, र यसले परमेश्‍वरको धार्मिकता देखाउँछ। तर पूरै समय, मैले आफूलाई चिनिनँ। म सधैँ परमेश्‍वरप्रति प्रतिरक्षात्मक भएँ, उहाँलाई गलत बुझेँ, र आफू अगुवा भएकीले खुलासा गरिएकी हुँ भन्ने ठानेँ। म धेरै मूर्ख र नासमझ थिएँ! अहिले आएर मात्रै के बुझेँ भने, त्यो बेला, मलाई तुरुन्तै बर्खास्त गरी दुष्टता गर्नबाट नरोकेको भए, मेरो अहङ्कारी स्वभावलाई हेर्दा, मैले अझ ठुलो दुष्टता गर्नेथेँ होला! मेरो बर्खास्त परमेश्‍वरले मेरो रक्षा गर्ने तरिका थियो, र आत्मचिन्तन गरी आफूलाई चिन्ने राम्रो अवसर पनि थियो। मैले पहिले सहकार्य गरेकी सिस्टर वाङ रुईलाई पनि सम्झेँ। उनलाई पनि बर्खास्त गरिएको थियो, तर, आफ्नो असफलतापछि उनले आत्मचिन्तन गर्न, आफूलाई चिन्न, पाठ सिक्न र परमेश्‍वरसामु पश्चात्ताप गर्न सकिन्। पछि, उनी फेरि अगुवा भएपछि उनले सत्यता खोज्न र सिद्धान्तका आधारमा काम गर्न सकिन्, प्रस्ट रूपमा प्रगति गरिन्। यी कुराहरू मनन गरेपछि, मैले बुझेँ, व्यक्तिको हैसियतले गर्दा ऊ खुलासा भएर हटाइँदैन—तिनीहरू आफ्नै भ्रष्ट स्वभावको सिकार हुन्छन्। यदि भ्रष्ट स्वभाव हल गरिएन भने, व्यक्ति अगुवा नभए पनि र उसले अगुवाका हैसियतमा दुष्टता नगरे पनि, सत्यता नपछ्याउँदा पनि उसलाई हटाइनेछ। मैले यो कुरा बुझेपछि मेरो स्थिति अलि बदलियो, तर ममा अझै पनि केही चिन्ता थिए: “सत्यताबारे मेरो बुझाइ सतही थियो। मण्डलीमा अगुवाहरूले निर्णय लिनुपर्ने धेरै समस्या हुन्छन्, र यदि कामकुरा राम्ररी व्यवस्थापन गरिएन अनि मण्डलीमा बाधा र अवरोध आयो भने, अपराध हुन सक्छ। यदि व्यक्ति अगुवा होइन, त्यस्तो काममा संलग्न छैन भने त्यस कामले तिनीहरूलाई दुष्टता वा परमेश्‍वरको विरोध गराउनेछैन। त्यसैले म चुनावमा खडा नभएकै राम्रो हो।” त्यसपछि, अगुवाले मलाई परमेश्‍वरका वचनको अर्को खण्ड देखाइन्: “म कसैले पनि परमेश्‍वरले तिनीहरूलाई चिसोमा छोडेर जानुभएको, परमेश्‍वरले तिनीहरूलाई त्याग्‍नुभएको वा तिरस्कार गर्नुभएको जस्तो महसुस गरेको हेर्न चाहन्न। म के मात्र हेर्न चाहन्छु भने, सबै जना सत्यता पछ्याउने र परमेश्‍वरलाई चिन्न खोज्ने मार्गमा लागून्, नहिचकिचाई वा पछाडि नफर्की, कुनै पनि फिक्री वा भारविना नै दृढतापूर्वक अघि बढून्। तैँले जस्तोसुकै गल्तीहरू गरेको भए पनि, तैँले जुनसुकै गलत मोड लिएको भए पनि वा तैँले जसरीसुकै अपराध गरेको भए पनि, परमेश्‍वर सम्बन्धी ज्ञानको खोजीमा तिनलाई तैँले बोक्नुपर्ने भारी वा भारीमाथि सुपारी बन्‍न नदे। निरन्तर अघि बढिराख्। हर समयमा, मानिसलाई मुक्ति दिने परमेश्‍वरको अभिप्राय कहिल्यै परिवर्तन हुँदैन। परमेश्‍वरको सारको सबैभन्दा बहुमूल्‍य पक्ष यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनले म साह्रै प्रभावित भएँ। मानिसको क्षणिक असफलता वा अपराधका कारण परमेश्‍वरले तिनीहरूलाई मुक्ति दिन छाड्नुहुने छैन। बरु, उहाँ तिनीहरूलाई पश्चात्ताप गर्ने मौका दिनुहुन्छ। मानिसहरू आफूले कर्तव्य निर्वाहमा गर्ने गल्ती र अपराधका लागि डराउनु पर्दैन। मानिस बदलिन सक्छ भने, परमेश्‍वरले तिनीहरूलाई मार्गदर्शन गरिरहनुहुनेछ। मैले केही अपराध गरेकी भए पनि, मण्डलीले मलाई आत्मचिन्तन र पश्चात्ताप गर्ने मौका दियो। त्यसले मलाई ती अपराधका लागि दोष दिएन र हटाएन। तर मैले आत्मचिन्तन गरिनँ, परमेश्‍वरप्रति प्रतिरक्षात्मक भएँ र उहाँलाई गलत बुझेँ, र अगुवा वा सेवक हुन तयार थिइनँ। म निकै जिद्दी थिएँ! यो बुझेपछि मलाई पछुतो र ग्लानि महसुस भयो, त्यसैले मैले परमेश्‍वरलाई प्रार्थना गरेँ: “हे परमेश्‍वर! म एकदमै विद्रोही छु। म अब तपाईंलाई गलत बुझ्न र तपाईंप्रति प्रतिरक्षात्मक हुन चाहन्नँ। म पश्चात्ताप गर्न इच्छुक छु। बिन्ती, मलाई मार्गदर्शन गर्नुहोस्, म गलत रहेको ठाउँमा सच्च्याउनुहोस्।”

त्यसपछि मैले सोचेँ, मैले किन परमेश्‍वरलाई गलत बुझेँ, पूरै समय उहाँप्रति प्रतिरक्षात्मक बनेँ। मूल कारण के थियो? त्यो बेला, मेरो अगुवाले परमेश्‍वरको वचनको एउटा खण्ड पढेर सुनाइन्, जसले मलाई धेरै फाइदा गर्‍यो। सर्वशक्तिमान्‌ परमेश्‍वर भन्‍नुहुन्छ: “यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्विकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्। तँ परमेश्‍वर मानिसजस्तो हुन सक्नुहुन्छ कि सक्‍नुहुन्‍न भनेर अनुमान लगाउँछस्: क्षमा गर्नै नसकिने पापी, क्षुद्र चरित्र भएको, निष्पक्षता र विवेकरहित, न्यायको भावना नभएको, हिंस्रक युक्तिमा लागेको, छलपूर्ण र धूर्त, दुष्ट र अन्धकारद्वारा प्रसन्न, र यस्तै अरू। के मानिसहरूमा परमेश्‍वरको अलिकति पनि ज्ञान नभएको कारण तिनीहरूमा यस्ता विचारहरू आएका होइनन् र? त्यस्तो विश्‍वास पापभन्दा कम होइन!” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्‍वरका वचनले मलाई के बुझायो भने मेरो प्रकृति साह्रै छली भएकाले ममा परमेश्‍वरप्रति केही प्रतिरक्षात्मक थिएँ र मैले उहाँलाई गलत बुझेँ। एकपटक बर्खास्त भएपछि, मैले आफूलाई असफलतातिर डोर्‍याउने आफ्नो पूर्वमार्गबारे आत्मचिन्तन गरिनँ, न त उही गल्ती दोहोर्‍याउनबाट जोगिन पाठ नै सिकेँ। बरु सोचेँ, अगुवा हुनु भनेको सजिलै खुलासा हुनु र हटाइनु हो, त्यसैले “अगुवा” पदवीले मलाई पीडित बनाएको थियो। मैले परमेश्‍वरलाई सांसारिक शासकजस्तै हो भन्ने कल्पनासमेत गरेँ, जसले सानो गल्तीमा मानिसलाई मृत्युदण्ड दिन्छ। त्यसैले, कसैले चुनावको कुरा गर्नेबित्तिकै म तर्सन्थेँ, र आफू अगुवा भइयो भने सानो लापरबाहीले पनि मेरो खुलासा हुन्छ र असल गन्तव्य पाइनेछैन भन्ने डर लाग्थ्यो। त्यसैले मैले होसियारीसाथ निगरानी गरेँ र आफ्नो बचाउ गरिरहेँ। मैले यस परिस्थितिबाट बच्न बहानामाथि बहाना बनाएँ, र चुनावमा खडा हुन मानिनँ। म साह्रै छली थिएँ! मण्डलीले अगुवा र कामदारहरूलाई अभ्यासको अवसर दिन तालिम दिन्छ, ताकि तिनीहरूले सत्यता बुझ्न सकुन् र सम्भव भएसम्म छिटो वास्तविकतामा प्रवेश गरुन्। तर मैले भने परमेश्‍वर मलाई खुलासा गरेर हटाउन चाहनुहुन्छ भन्ने सोचेँ। के यो परमेश्‍वरलाई गलत बुझ्न र निन्दा गर्नु थिएन र? मैले परमेश्‍वरमा विश्वास गरेँ, तर उहाँलाई सधैँ अधर्मी नजरले हेरेँ, शङ्का गरेँ र उहाँप्रति प्रतिरक्षात्मक बनेँ, र आफ्नो सैतानी स्वभाव देखाएँ। परमेश्‍वरप्रति यस प्रकारको विश्वास उहाँको प्रतिरोध गर्नुजस्तै होइन र?

पछि, मैले परमेश्‍वरका थप वचन पढेपछि, उहाँको अभिप्राय केही हदसम्म बुझेँ। परमेश्‍वरका वचनहरूले भन्छन्: “कहिलेकहीँ, परमेश्‍वरले तेरो खुलासा गर्न वा तँलाई अनुशासनमा राख्‍न निश्‍चित मामला प्रयोग गर्नुहुन्छ। के यसको अर्थ तँलाई हटाइएको छ भन्‍ने हुन्छ? के यसको अर्थ तेरो अन्त्य आएको छ भन्‍ने हुन्छ? हुँदैन। … वास्तवमा, धेरैजसो अवस्थामा, मानिसहरूको चिन्ता तिनीहरूका आफ्‍नै स्वार्थबाट पैदा भएका हुन्छन्। सामान्य शब्दमा भन्दा, यो आफूलाई कुनै परिणाम हात नलाग्ला कि भन्‍ने तिनीहरूको डर हो। तिनीहरूले सधैँ यस्तो सोचिरहन्छन्, ‘यदि परमेश्‍वरले मेरो खुलासा गर्नुभयो, र मलाई हटाउनुभयो, र इन्कार्नुभयो भने के गर्ने?’ यो तैँले परमेश्‍वरलाई गलत अर्थ्याएको हो; यी तेरा एकतर्फी अनुमानहरू मात्रै हुन्। तैँले परमेश्‍वरको अभिप्राय के हो त्यो पत्ता लगाउनुपर्छ। जब उहाँले मानिसहरूको खुलासा गर्नुहुन्छ, त्यो तिनीहरूलाई हटाउन गरिएको हुँदैन। तिनीहरूका कमीकमजोरी, गल्ती, अनि तिनीहरूको प्रकृति सार पर्दाफास गर्न, तिनीहरूले आफैलाई चिनेर, र साँचो पश्‍चात्ताप गर्न सक्‍ने तुल्याउन तिनीहरूको खुलासा गरिन्छ; यसकारण, मानिसहरूको खुलासा गर्नु भनेको तिनीहरूको जीवनलाई वृद्धि हुन सहयोग गर्नको लागि हो। साँचो समझविना, मानिसहरूले परमेश्‍वरलाई गलत अर्थ्याउने र नकारात्मक र कमजोर बन्‍ने सम्‍भावना हुन्छ। तिनीहरू निराशसमेत हुन सक्छन्। वास्तवमा, परमेश्‍वरद्वारा खुलासा गरिनुको अर्थ तँलाई हटाइनेछ भन्‍ने हुँदैन। यो त तँलाई तेरो आफ्नो भ्रष्टता चिन्‍न मदत गर्न, र तँलाई पश्‍चात्ताप गर्न लगाउनको लागि गरिन्छ। मानिसहरू विद्रोही हुने भएकाले, र तिनीहरूको भ्रष्टता प्रकट हुँदा तिनीहरूले सत्यतामा समाधान नखोज्ने भएकाले, प्रायजसो परमेश्‍वरले अनुशासन प्रयोग गर्नुपर्ने हुन्छ। त्यसकारण कहिलेकाहीँ, उहाँले मानिसहरूको खुलासा गर्नुहुन्छ, अनि तिनीहरूको कुरूपता र दयनीय अवस्था पर्दाफास गरिदिनुहुन्छ, तिनीहरूलाई आफैलाई चिन्‍ने तुल्याउनुहुन्छ, जसले तिनीहरूको जीवन वृद्धि हुन सहयोग पुर्‍याउँछ। मानिसहरूको खुलासा गर्नुका दुई फरक आशयहरू हुन्छन्: दुष्टहरूको हकमा, खुलासा गरिनुको अर्थ तिनीहरूलाई हटाइनु भन्‍ने हुन्छ। सत्यता स्विकार्न सक्‍ने मानिसहरूको हकमा, यो ताकिता र चेतावनी हुन्छ; र तिनीहरूलाई आफ्‍नो बारे मनन गर्न, आफ्‍नो साँचो स्थिति देख्‍न, र बाटो बिराउन र लापरवाही हुन रोक्न लगाइन्छ, किनभने यसरी अघि बढ्नु खतरनाक हुनेछ। मानिसहरूको यसरी खुलासा गर्नुको उद्देश्य तिनीहरूलाई सम्झाउनको लागि हो, नत्र आफ्‍नो कर्तव्य निर्वाह गर्दा, तिनीहरू झाराटारुवा र लापरवाह बन्छन्, कामकुरालाई गम्भीर रूपमा लिँदैनन्, एक-दुईवटा नतिजा प्राप्त गर्दा नै सन्तुष्ट हुन्छन्, र आफ्नो कर्तव्य निर्वाह मानकअनुरूप छ भन्ने सोच्छन्, जबकि वास्तवमा परमेश्‍वरले मागअनुसार मापन गर्दा, तिनीहरू धेरै चुकेका हुन्छन्, तर अझै पनि तिनीहरू आत्मसन्तुष्ट बन्छन्, र आफूले ठिकै काम गरिरहेको ठान्छन्। त्यस्तो परिस्‍थितिमा, परमेश्‍वरले मानिसहरूलाई अनुशासनमा राख्नुहुन्छ, चेतावनी दिनुहुन्छ, र सम्झाउनुहुन्छ। कहिलेकहीँ, परमेश्‍वरले तिनीहरूको कुरूपता खुलासा गर्नुहुन्छ—र यसले ताकिताको रूपमा काम गर्नुपर्छ। त्यस्तो बेला तैँले आफ्‍नो बारेमा मनन गर्नुपर्छ: यसरी तैँले आफ्‍नो कर्तव्य निर्वाह गर्नु मानकअनुरूप हुँदैन, तँभित्र विद्रोहीपन छ, अत्यन्तै धेरै नकारात्मक तत्त्वहरू छन्, तैँले गर्ने हरेक कुरा लापरवाह रूपमा गरिएको छ, र तैँले अझै पनि पश्‍चात्ताप गरिनस् भने, तँ दण्डित हुनुपर्छ। परमेश्‍वरले तँलाई कहिलेकाहीँ, ताडना दिनुहुँदा, वा उदाङ्गो पार्नुहुँदा, यसको अर्थ तँलाई हटाइनेछ भन्‍ने नै हुँदैन। यो विषयलाई सही तरिकाले हेरिनुपर्छ। तँलाई हटाइयो नै भने पनि, तैँले यसलाई स्विकार्नुपर्छ र यसमा समर्पित हुनुपर्छ, र तुरुन्तै मनन गरेर पश्‍चात्ताप गरिहाल्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर र परमेश्‍वरप्रति समर्पित भएर मात्रै स्वभाव परिवर्तन हासिल गर्न सकिन्छ)। परमेश्‍वरको वचन पढेर म निकै प्रभावित भएँ, र मलाई एकदमै लज्जित र दोषी महसुस भयो। परमेश्‍वर मानिसलाई खुलासा, काटछाँट र अनुशासित गर्नुहुन्छ, ताकि तिनीहरूले आफूलाई बुझ्न, पश्चात्ताप गर्न र परिवर्तित हुन सकून्। मलाई काटछाँट गरिँदा, मैले हताश र असफल अनुभव गर्दा, मैले मानवजातिलाई मुक्ति दिने परमेश्‍वरको असल अभिप्राय बुझेकी थिइनँ। म बस “जति ठुलो छ, त्यति नै जोडसँग लड्छ” र “माथि पुगेपछि एक्लो होइन्छ” जस्ता सैतानका झूट र दुष्ट शब्दहरूमा टाँसिरहेकी थिएँ, म कल्पना गर्थेँ, मण्डलीमा अगुवा हुनु भनेको बाहिरी संसारको अधिकारी हुनुजस्तै हो, र जति ठुलो पद, त्यति ठुलो जोखिम, जति अधिक अगुवा होइन्छ, त्यति नै छिटो खुलासा भएर हटाइन्छ। विगत केही वर्षमा, मैले सधैँ परमेश्‍वरलाई गलत बुझेँ, उहाँप्रति प्रतिरोधी भएँ, र मेरो हृदय परमेश्‍वरका लागि सधैँ बन्द थियो। मैले अगुवाका चुनावमा खडा हुन बारम्बार मानिनँ। मैले आफ्नो कर्तव्य निर्वाह गरिरहेकी भए पनि, मेरा मनमा शङ्का थियो, त्यसैले आफ्नो सब थोक दिन सकिनँ, र सधैँ सत्यता पछ्याउने कुरामा सधैँ उदासीन मनोवृत्ति हुन्थ्यो। म शैतानका जालमा परकी थिएँ, र त्यसको हातमा कष्ट भोगेँ, र त्यसले मेरो जीवनलाई कति हानि गरिरहेको छ भन्ने समेत मलाई थाहा थिएन। अब म जोखिममा थिएँ, र परमेश्‍वरलाई गलत बुझ्न र हानि पुर्‍याउन सक्दिनथेँ। मैले मनमनै परमेश्‍वरलाई प्रार्थना गरेँ, “हे परमेश्‍वर, म तपाईँसामु पश्चात्ताप गर्न, र चुनावलाई सही रूपमा लिन चाहन्छु। म चुनिए पनि नचुनिएपछि, म तपाईँको बन्दोबस्तमा समर्पित हुनेछु।”

निर्वाचनको समय आउँदा, म अझै पनि असमञ्जसमा थिएँ: “यसपटक तिनीहरूले मलाई चुने भने मैले त्यो पद स्वीकार गर्नुपर्छ। तर, जागिर गर्ने मेरो सामर्थ्य र मेरो क्षमता औसत छ, त्यसैले मैले राम्रो गरिनँ भने नि? त्यो अरू कसैलाई दिनु नै राम्रो हो। त्यसरी, म फेरि खुलासा हुने छैनँ।” यस दुबिधामा, मैले परमेश्‍वरको वचन सम्झेँ: “राज्यमा परमेश्‍वरका जनहरूले आफ्नो कर्तव्य निर्वाह गर्दा अनि सृष्टिकर्तासामु सृजित प्राणीहरूले आफ्नो कर्तव्य निर्वाह गर्दा, तिनीहरू शान्त रूपमा, परमेश्‍वरको डर मान्‍ने हृदयका साथ अघि बढ्नुपर्छ। तिनीहरूले अल्याङटल्याङ गर्ने, पछि हट्ने वा अति सावधान हुने गर्नुहुन्‍न। यदि तँलाई यो स्थिति गलत हो भन्‍ने थाहा छ र यदि तँ यसलाई समाधान गर्नहेतु सत्यता खोज्नुको सट्टा निरन्तर यसबारे चिन्ता गरिरहन्छस् भने, तँलाई त्यसले बाधा पुर्‍याइरहेको र बाँधिरहेको छ, र तैँले आफ्नो कर्तव्य निभाउन सक्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले सम्झौटोको काम गर्‍यो। म सधैँ चुनावबारे चिन्तित भइरहेकी थिएँ, र महत्त्वपूर्ण क्षणमा म फेरि पछि हट्न र उम्कन चाहेँ। सृजित प्राणीका लागि, आफ्ना कर्तव्य निर्वाह गर्नु सही र उचित कुरा हो—यो एउटा सम्मान हो। तर वास्तवमा, म जिम्मेवारीबाट भागेँ, कायर, प्रतिरक्षात्मक र शङ्कालु भएँ। यो एकदमै मूर्ख र दयनीय कुरा थियो! म परमेश्‍वरतर्फ फर्कनुपर्थ्यो, सरल र इमानदार व्यक्ति बन्नुपर्थ्यो, मैले आफ्नो भविष्य र अन्तिम गन्तव्यबारे चिन्ता गर्न छोड्नुपर्थ्यो र उहाँलाई आफ्नो हृदय दिनुपर्थ्यो। म चुनिए पनि नचुनिए पनि, भाग्न र लुक्न मिल्दैनथ्यो। म निर्वाचित भएकी भए, त्यो स्वीकार गरी राम्ररी कर्तव्य निर्वाह गर्नुपर्थ्यो। मैले यस्तो मानसिकता बनाएपछि, मेरो मनबाट ठुलो भारी हटेजस्तो भयो र म भारमुक्त भएँ।

यसपटक चुनावको परिणाम आउँदा, म र अर्की सिस्टर चुनियौँ। म अब परमेश्‍वरप्रति गलतफहमीमा र प्रतिरक्षात्मक रहिनँ, आफ्नो कर्तव्य राम्ररी निर्वाह नगरेमा हटाइने डर पनि रहेन। बरु, म यस अवसरको कदर गर्न, आफ्नो कर्तव्य सक्दो राम्ररी निर्वाह गर्न र परमेश्‍वरप्रतिको ऋण तिर्न चाहन्थेँ। पछि, मैले परमेश्‍वरको वचन पढेँ: “के तिमीहरूलाई ख्रीष्टविरोधीहरूको मार्गमा हिँड्न डर लाग्छ? (लाग्छ।) के डर आफैमा उपयोगी हुन्छ? हुँदैन—डरले मात्रै समस्या समाधान गर्न सक्दैन। ख्रीष्टविरोधीहरूका मार्गमा हिँड्न डराउनु सामान्य कुरा हो। यसले ऊ सत्यतालाई प्रेम गर्ने, सत्यताका निम्ति लागिपर्ने र सत्यता पछ्याउन इच्‍छुक व्यक्ति हो भन्‍ने देखाउँछ। यदि तँ हृदयमा डर मान्छस् भने, तैँले सत्यताको खोजी गर्नुपर्छ र अभ्यासको मार्ग भेट्टाउनुपर्छ। तैँले अरूसँग सद्भावपूर्ण सहकार्य गर्न सिकेर सुरुवात गर्नैपर्छ। यदि समस्या छ भने, सङ्गति र छलफलद्वारा समाधान गर्, ताकि हरेकले सिद्धान्तहरूका साथै समाधानसम्बन्धी निश्‍चित तर्क र कार्यक्रमहरू जान्‍न सकून्। के यसले तँलाई स्वेच्छाचारी र एकतर्फी रूपमा काम गर्नबाट रोक्दैन र? यसको साथै, यदि तँसँग परमेश्‍वरको डर मान्‍ने हृदय छ भने, तैँले स्वाभाविक रूपमै परमेश्‍वरको छानबिन स्वीकार गर्न सक्छस्, तर तैँले परमेश्‍वरका चुनिएका मानिसहरूको रेखदेखलाई पनि स्विकार्न सिक्‍नुपर्छ, जसको लागि तँमा सहनशीलता र स्वीकार क्षमता हुनुपर्छ। … रेखदेख स्वीकार गर्नु अवश्य नै अत्यावश्यक कुरा हो, तर मुख्य कुरा भनेको परमेश्‍वरलाई प्रार्थना गर्नु र उहाँमा भरोसा गर्नु, अनि निरन्तर आत्मजाँच गर्नु हो। विशेष गरी जब तैँले गलत मार्ग लिएको हुन्छस् वा कुनै गलत काम गरेको हुन्छस्, वा जब तैँले स्वेच्छाचारी र एकतर्फी रूपमा काम गर्न लागेको हुन्छस्, अनि तेरो नजिक रहेको कसैले तँलाई यो कुरा औँल्याउँछ र चेतावनी दिन्छ, तब तैँले त्यो कुरा स्वीकार गरेर तुरुन्तै आत्मचिन्तन गर्नुपर्छ, र आफ्‍नो गल्ती स्वीकार गरेर सुधार गर्नुपर्छ। यसले तँलाई ख्रीष्टविरोधीहरूका मार्गमा कदम चाल्‍नबाट रोक्‍न सक्छ। यदि कसैले तँलाई यसरी सहयोग गरिरहेको र चेतावनी दिइरहेको छ भने, के तैँले थाहै नपाई सुरक्षा पाइरहेको हुँदैनस् र? हुन्छस्—त्यो तेरो सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनले गलत मार्ग लिनबाट जोगिन सहयोग गर्ने अभ्यासको सिद्धान्त देखाउँछ: जे समस्या आए पनि सत्यता खोज, ब्रदर-सिस्टरहरूसँग मिलेर कामकुराबारे छलफल गर, सौहार्दपूर्ण सहकार्य गर, अनि सत्यता सिद्धान्तअनुसार आफ्नो कर्तव्य निर्वाह गर; आफ्नो अहङ्कारी स्वभावका आधारमा मनमानी तरिकाले काम नगर र एकपक्षीय निर्णय नगर, र कर्तव्य निर्वाह गर्दा ब्रदर-सिस्टरहरूको सुपरिवेक्षण स्विकार। यदि तिमी ख्रीष्टविरोधका मार्गमा हिँड्ने र खुलासा हुने डरकै कारण आफ्नो कर्तव्य गर्दैनौ भने, त्यसले गर्दा समस्या हल गर्न नसकिने मात्र होइन, तर सत्यता प्राप्त गर्ने र मुक्ति पाउने मौका पनि गुम्नेछ। के यो खाना अड्किन्छ भनेर खानै छोड्नुजस्तो होइन र? त्यसपछि मैले आफ्नो पहिलेका असफलताबाट पाठ सिकेँ, र कर्तव्य निर्वाह गर्दा मेरो मनोवृत्ति निकै सही हुँदै गयो। समस्यामा परेमा, होसियारीसाथ सबैसँग छलफल गर्न, मिलेर सहकार्य गर्न, र एकसाथ सत्यता सिद्धान्त खोज्न सक्थेँ। केही समयपछि, मैले परमेश्‍वरको मार्गदर्शन देखेँ, र आफ्नो कर्तव्य प्रभावकारी रूपमा निर्वाह गरेँ।

यस अनुभवले मलाई आत्मचिन्तन गर्न र आफ्नो भ्रष्ट स्वभाव चिन्न बाध्य पाऱ्यो, जसले मलाई परमेश्‍वरको अभिप्राय बुझ्न, परमेश्‍वरप्रतिको गलतफहमी र प्रतिरक्षात्मक भावना हटाउन, अनि आफ्नो कर्तव्य सहजतापूर्वक निर्वाह गर्न सहयोग गर्‍यो। परमेश्‍वरलाई धन्यवाद होस्!


५४. खतराको माझमा

ली सिन, चीन

२०११ को डिसेम्बरमा, केही मण्डलीका ब्रदर-सिस्टरहरू एकपछि अर्को गर्दै पक्राउ परे। हाम्रो मण्डलीले सिस्टर चेन सी, सिस्टर लियाङ सिन र मलाई घटनापछिको परिस्थिति सम्हाल्न छुट्टाछुट्टै खटायो। २५ तारिख, मैले दिउँसोको खाना खाइसक्नेबित्तिकै, फोन आयो। फोनमा एकदमै आतुरी परेको आवाज भन्यो, “ली सिन, नराम्रो खबर छ!” त्यो चेन सीको आवाज हो भनेर सुनेपछि, मेरो मुटु बेस्सरी धड्कियो। उनले मलाई त्यो बिहान लियाङ सिनलाई प्रहरीले पक्राउ गरेको छ भनेर कूट भाषामा बताइन्, जसले मण्डलीको पैसा पनि जफत गरेको थियो। चेन सीले आफ्नो पनि पिछा भइरहेको हुन सक्ने बताइन्, र मलाई घटनापछिको परिस्थिति सम्हालेर चाँडै त्यहाँबाट भाग्ने उपाय खोज्न भनिन्।

म सोफामा थ्याच्च बसेँ र सोचेँ, “प्रहरीले केही समयदेखि हाम्रो पिछा र निगरानी गरिरहेको हुनुपर्छ, र तिनीहरू तयारीका साथ आएका थिए। मलाई मण्डलीका पुस्तकहरू र सम्पत्ति भण्डारण गरिएको एउटा ठाउँ थाहा छ। चेन सी र लिआङ सिन दुवै त्यहाँ गएका छन्। मैले यी सामानहरू तुरुन्तै सुरक्षित ठाउँमा सार्नुपर्छ, नत्र प्रहरीले कुनै पनि क्षण ती जफत गर्न सक्छ।” तर त्यसपछि मैले मनमनै सोचेँ, “त्यो ठाउँ पनि प्रहरीले पत्ता लगाइसकेको हुन सक्छ, यदि म अहिले गएँ भने, के म आफैँ खतराको मुखमा गइरहेकी हुनेछैन र? यदि म पक्राउ परेँ भने, प्रहरीले मलाई पक्कै यातना दिनेछ। यदि मैले यातना सहन नसकेर परमेश्‍वरलाई धोका दिएँ भने, मैले असल अन्त र गन्तव्य पाउनेछैनँ, होइन र?” मैले त्यसबारे जति धेरै सोचेँ, म त्यति नै डराएँ। मैले म जहाँ थिएँ त्यहीँ बसेर परिस्थिति शान्त हुन पर्खनु नै राम्रो होला भन्ने सोचेँ। तर मलाई एकदमै असहज महसुस भयो, किनभने अहिले मण्डलीका हितमा नोक्सान भएको थियो, र तिनको सुरक्षा गर्ने मेरो जिम्मेवारी थियो। यसबेला म कसरी डरपोक बन्न सक्थेँ र? म आफ्नै सुरक्षा र मण्डलीका हितबीच अलमलमा परेँ, र के गर्ने भनेर मलाई थाहा थिएन। तर त्यसपछि, मैले परमेश्‍वरका वचनहरूको एउटा खण्ड सम्झेँ: “जब तैँले आफ्‍नो कर्तव्य निभाउँछस्, तैँले आफ्‍नै हितहरू, आफ्‍नै व्यक्तिगत सुरक्षा, आफ्नै परिवारका सदस्यहरूको बारेमा सोचिरहन्छस्। तैँले मेरो लागि कहिले के गरेको छस्? तैँले कहिले मेरो बारेमा विचार गरेको छस्? कहिले तैँले आफूलाई हरहालतमा मेरो लागि र मेरो कामको लागि समर्पित गरेको छस्? मप्रति तेरो अनुकूलताको प्रमाण कहाँ छ? मप्रति तेरो वफादारिताको वास्तविकता कहाँ छ?” (वचन, खण्ड १। परमेश्‍वरको देखापराइ र काम। तैँले ख्रीष्‍टसँग अनुकूल हुने मार्ग खोजी गर्नुपर्छ)। परमेश्‍वरका वचनले मेरो स्थितिलाई ठ्याक्कै प्रकट गर्‍यो। ठूलो रातो अजिङ्गरद्वारा पक्राउ र सतावट गरिने कुराको सामना गर्दा, मैले सोचेको कुरा परमेश्‍वरका अभिप्रायहरूबारे विचारशील हुनु वा मण्डलीको कामको सुरक्षा गर्नु थिएन। बरु, मैले आफ्नै हितबारे मात्र सोचेँ। म पक्राउ पर्ने र यातना पाउने कुराले त्रसित थिएँ, र यातनाले मलाई तोड्नेछ, म यहूदा बन्नेछु, र त्यसरी मैले कहिल्यै असल अन्त र गन्तव्य पाउनेछैनँ भनेर म झनै डराएँ। मेरा सबै डर आफ्नै हितको रक्षा गर्नका लागि थिए। यस महत्त्वपूर्ण क्षणमा, मैले आफ्नो सुरक्षा गर्न मण्डलीका हितलाई बेवास्ता गरेँ र आफ्नो कर्तव्यबाट पन्छिन चाहेँ। म एकदमै स्वार्थी र घृणित थिएँ! प्रहरी जति नै क्रूर भए पनि, तिनीहरू अझै परमेश्‍वरका हातमा थिए, र परमेश्‍वरको अनुमतिविना, तिनीहरूले मेरो शीरको एउटा केश पनि हल्लाउन सक्दैनथे। यो सोच्दा, मलाई अझ शान्त र कम भय महसुस भयो। मैले कसरी प्रभु येशू सारा मानवजातिका लागि छुटकाराको काम पूरा गर्न क्रूसमा टाँगिनुभयो भनेर सम्झेँ। प्रभु येशूले परमेश्‍वरको आज्ञा पूरा गर्न किन आफ्नो जीवनलाई अटल रूपमा अर्पण गर्न सक्नुभयो? मैले परमेश्‍वरका वचनका सान्दर्भिक भागहरू खोजेर पढेँ, जसमा भनिएको छ: “येशूले परमेश्‍वरको आज्ञा पूरा गर्न—अर्थात् सारा मानवजातिको छुटकाराको काम गर्न सक्षम हुनुहुन्थ्यो—किनकि उहाँले आफ्नै निम्ति कुनै योजनाहरू वा बन्दोबस्तहरू नगरी परमेश्‍वरका अभिप्रायहरूलाई ख्याल गर्नुभयो। त्यसै पनि, उहाँ परमेश्‍वर, अर्थात् परमेश्‍वर स्वयम्‌सँग अति घनिष्ठ हुनुहुन्थ्यो, जुन कुरा तिमीहरू सबैले राम्ररी बुझ्दछौ। (वास्तवमा, उहाँ परमेश्‍वर स्वयम्‌ हुनुहुन्थ्यो, जुन कुराको साक्षी परमेश्‍वरले दिनुभयो। मैले यस विषयमा उदाहरण दिनका निम्ति येशूका तथ्यहरू प्रयोग गर्न यहाँ यो कुरा भन्दैछु।) उहाँले परमेश्‍वरको व्यवस्थापन योजनालाई केन्द्रमा राख्न सक्‍नुहुन्थ्यो, अनि सधैँ स्वर्गमा हुनुहुने पितासँग प्रार्थना गर्नुभयो र उहाँको इच्छा खोज्नुभयो। उहाँले प्रार्थना गर्दै भन्नुभयो: ‘हे परमेश्‍वर पिता! तपाईंको इच्छा जे छ त्यो पूरा गर्नुहोस्, अनि मेरा इच्छाहरू अनुसार होइन, तर तपाईंको योजनाअनुसार काम गर्नुहोस्। मानिस कमजोर हुन सक्छ, तर तपाईं त्यसको किन वास्ता गर्नुहुन्छ? मानिस तपाईंको वास्ता पाउने योग्यको कसरी बन्न सक्छ? अर्थात् मानिस, जो तपाईंको हातमा एउटा कमिला जस्तो छ? मेरो हृदयमा, म तपाईंको इच्छा मात्र पूरा गर्न चाहन्छु, अनि तपाईंले आफ्नो इच्छाअनुसार ममा जे गर्न चाहनुहुन्छ त्यो गर्नुहोस् भन्‍ने म चाहन्छु।’ यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। परमेश्‍वरका वचनहरूको यो खण्ड पढेपछि, म निकै प्रभावित भएँ। शैतानको शक्तिको अधीनमा जिएका मानवजातिलाई छुटकारा दिन, प्रभु येशूले आफूलाई क्रूसमा टाँगिन दिनुभयो र उहाँ मानवजातिका लागि पापबलि बन्नुभयो, उहाँले एकदमै धेरै पीडा र अपमान सहनुभयो। उहाँले कुनै सर्त वा बहानाविना, र आफ्नो प्राप्ति वा हानिलाई वास्ता नगरी परमेश्‍वरको आज्ञा पूरा गर्नुलाई सबैभन्दा माथि प्राथमिकता दिनुभयो। यसबीच, ममाथि कुनै कर्तव्य आउँदा, मैले परमेश्‍वरका अभिप्रायहरूलाई विचार गर्ने वा आफ्नो जिम्मेवारी पूरा गर्ने प्रयास गरिनँ। मैले आफ्नै सुरक्षा र अन्तिम गन्तव्यबारे मात्र सोचेँ। त्यस क्षणमा, मलाई आफैदेखि लाज लाग्यो, र विशेष गरी पछुतो र परमेश्‍वरप्रति ऋणी महसुस भयो। मैले तुरुन्तै घुँडा टेकेर पश्चात्ताप गर्न परमेश्‍वरलाई प्रार्थना गरेँ।

त्यस क्षणमा, मैले पत्रुसले आफ्नो परीक्षाको दौरान आफू चरम कष्टमा हुँदा गरेको प्रार्थना सम्झेँ: “मैले के गर्न सक्छु त्यो तपाईंलाई थाहा छ, र मैले कुन भूमिका निर्वाह गर्न सक्छु त्यो पनि तपाईंले जान्‍नुहुन्छ। म तपाईंको योजनाबद्ध कार्यको कृपामा हुन चाहन्छु, र मसँग भएको सबै कुरा तपाईंमा समर्पित गर्नेछु। मैले तपाईंको लागि के गर्न सक्छु त्यो तपाईंलाई मात्र थाहा छ। शैतानले मलाई धेरै झुक्‍काएको भए तापनि र मैले तपाईँको विरुद्ध विद्रोह गरेको भए तापनि, म यस कारणले गर्दा तपाईँ मेरा अपराधहरू याद गर्नुहुन्‍न र तपाईँ मप्रतिको व्यवहारका निम्ति त्यसलाई आधार बनाउनुहुन्‍न भन्‍ने विश्‍वास गर्छु। म मेरो सम्पूर्ण जीवन तपाईंमा नै समर्पित गर्न चाहन्छु। म केही कुरा पनि माग्दिन, नत मसँग अरू आशा वा योजना नै छ; तपाईंको अभिप्राय अनुसार काम गर्ने र तपाईंका अभिप्रायहरूलाई पछ्याउने मात्रै मेरो चाहना छ। तपाईंको तीतो कचौराबाट म पिउनेछु, र आज्ञा गर्नलाई म तपाईंकै हुँ” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। पत्रुसको प्रार्थनाले मेरो मन छोयो र मलाई प्रेरणा दियो। परमेश्‍वरलाई मेरो कद र मैले कुन कर्तव्यहरू पूरा गर्न सक्छु भन्‍ने थाहा थियो, र यो कर्तव्य ममाथि आएको हुनाले, मलाई आफूले यो विना हिचकिचाहट पूरा गर्नुपर्छ भन्‍ने थाहा भयो। यही बेला मैले आफ्ना व्यक्तिगत हित पन्छाउने परमेश्‍वरका अभिप्रायहरूलाई विचार गर्न सङ्कल्प पाएँ। भोलिपल्ट, म हतारहतार किताबहरू र सम्पत्ति सार्न गएँ। त्यसबेला म धेरै चिन्तित थिएँ। बाटोमा केही गडबड होला कि भन्ने मलाई डर लाग्यो, त्यसैले, मैले निरन्तर परमेश्‍वरलाई प्रार्थना गरेँ। मैले परमेश्‍वरको वचन सम्झेँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका यी वचनहरूले मलाई तुरुन्तै विश्‍वास दिए। म पूर्ण रूपमा परमेश्‍वरका हातमा थिएँ, र बाटोमा खतरा हुन्छ कि हुँदैन भन्‍ने कुरा परमेश्‍वरकै हातमा थियो। मेरो काम आफ्नो क्षमताले भ्याएसम्म आफ्नो काम पूरा गर्नु र आफूले सक्ने कुरा गर्नु थियो। मलाई परमेश्‍वरको साथ मिलेकाले, मैले डराउनुपर्ने कुनै कुरा थिएन। पछि, जब पुस्तकहरू र सम्पत्ति सुरक्षित ठाउँमा सारियो, मेरो मन बल्ल शान्त भयो।

एक वर्षपछि, २०१२ को डिसेम्बरमा, मैले आफूलाई सुसमाचार प्रचुर मात्रामा फैलिरहेको, र देशभरका धेरै मानिसले सर्वशक्तिमान् परमेश्‍वरको काम स्विकारिरहेको समयमा पाएँ। कम्युनिस्ट पार्टी क्रोधित थियो। त्यसले आफ्ना मिडिया मुखपत्रहरू प्रयोग गरेर सर्वशक्तिमान् परमेश्‍वरको मण्डलीलाई आक्रमण र बदनाम गऱ्यो, र ब्रदर-सिस्टरहरूलाई पागलझैँ दमन र पक्राउ गर्‍यो। म बसेको सहरमा, दशभन्दा बढी ब्रदर-सिस्टर पक्राउ परे। एक दिन, म भेलाका लागि सहरबाहिर थिएँ, मलाई अचानक सिस्टर टियान हुईको फोन आयो। उनले घबराएर भनिन्, “नराम्रो खबर छ, केही भयो…।” सायद उनले फोनमा स्पष्टसँग बताउन सक्दिनन् भन्ने मैले बुझेँ, त्यसैले मैले फोन राखेँ र हतारिँदै फर्केँ। मैले टियान हुईलाई भेटेपछि, के थाहा पाएँ भने प्रहरीले सुसमाचार फैलाइरहेका दुई सिस्टरलाई खोजिरहेको रहेछ। प्रहरीले प्रचार पाटी, टेलिफोन खम्बा, कारखानाका गेट, र सडक गल्लीहरूमा उनीहरूको वान्टेड नोटिस टाँसेको थियो। उनीहरूले आउजाउ गर्ने गाडी र पैदलयात्रीहरूलाई एक-एक गरी जाँच्न काउन्टी चोकहरूमा उनीहरूको फोटो पनि प्रयोग गरे। टियान हुईले मलाई के बताइन् भने ब्रदर-सिस्टरहरूले ती दुई सिस्टरलाई लुक्ने अस्थायी ठाउँ भेट्टाउन मद्दत गरेका थिए। तर, हाम्रा धेरै ब्रदर-सिस्टरका परिवारका सदस्यहरूले सरकारले विश्वासीहरूलाई तीव्र रूपमा पक्राउ गरिरहेको खबर सुने, र उनीहरू आफ्नो परिवारका सदस्यहरू पनि पक्राउ पर्लान् भनेर एकदमै चिन्तित भए, त्यसैले उनीहरूले ब्रदर-सिस्टरहरूलाई घरमै राखे र भेलाका लागि बाहिर निस्कन दिएनन्। मैले टियान हुईसँग के गर्ने भनेर छलफल गरेँ, र हामीले ब्रदर-सिस्टरहरूलाई छुट्टाछुट्टै मलजल गर्ने र साथ दिने निर्णय गर्‍यौँ, ताकि सबैले सत्यता बुझ्न सकून्, ठूलो रातो अजिङ्गरको अन्धकार शक्तिहरूद्वारा नियन्त्रित नहून्, र यस्तो वातावरणमा दृढ रहन सकून्।

एक दिन, म एउटी सिस्टरलाई साथ दिन गएँ, र हाम्रो सङ्गति सकिँदा मध्यरात नाघिसकेको थियो। म सुनसान र खाली सडकमा एक्लै हिँड्दै थिएँ, मनमनै सोच्दै थिएँ, “मैले यी सिस्टरलाई यति राती अबेरसम्म साथ दिनुपर्‍यो, र अझै पनि धेरै ब्रदर-सिस्टरलाई मलजल र साथको आवश्यकता छ। अहिले वातावरण कठोर छ, त्यसैले यदि म यसरी घर-घर दौडिरहेँ, र पक्राउ परेँ भने, प्रहरीले मलाई कस्तो प्रकारको यातना दिने हो, मलाई थाहा छैन। के कम्युनिस्ट पार्टीले परमेश्‍वरका विश्‍वासीहरूलाई घृणा गर्ने भएकाले मलाई कुटेर मार्नेछ? यदि मलाई कुटेर मारियो भने, मैले राज्यको सुन्दरता साकार भएको देख्न पाउनेछैनँ, पाउनेछु र? यो कर्तव्य पूरा गर्नु असाध्यै खतरनाक छ! अहिले मलाई मेरा ब्रदर-सिस्टरहरूलाई साथ दिन कसैले स्पष्ट रूपमा खटाएको छैन, त्यसैले म यो जोखिम किन उठाइरहेकी छु?” मैले त्यसबारे जति धेरै सोचेँ, म त्यति नै डराएँ। जब म घर पुगेँ, तब मैले एउटी सिस्टरबाटपत्र पाएँ। उनी र एक दर्जनभन्दा बढी ब्रदर-सिस्टरहरू सुसमाचार प्रचार गरेकामा पक्राउ परेका थिए। उनी भर्खरै रिहा भएकी थिइन्। उनले पत्रमा जेलका ब्रदर-सिस्टरहरूले हामीलाई उनीहरूको चिन्ता नगर्न भनेका छन् भनेर भनेकी रहेछिन्। उनीहरू पक्राउ परेका, जेल परेका र केही कठिनाइ भोगिरहेका भए पनि, उनीहरूलाई सुसमाचार प्रचार गरेकामा सतावट भोग्नु सम्मानको कुरा हो भन्ने लागेको थियो। ती सिस्टरले के पनि भनिन् भने केही समयपछि, उनलाई प्रहरीले आफ्नो पिछा र निगरानी गर्न छाडेको कुरा निश्चित भएपछि, उनी फेरि सुसमाचार प्रचार गर्न जारी राख्नेछिन्। उनको पत्र पढेपछि, मलाई एकदमै दोषी महसुस भयो। यी ब्रदर-सिस्टरहरू जेलमा कष्ट भोगिरहेका थिए, तर गुनासो गर्नुको सट्टा, उनीहरूले सुसमाचार प्रचार गरेकामा सतावट भोग्नुलाई गौरवका रूपमा हेरे। त्यसपछि मैले आफूबारे सोचेँ। मैले केवल मेरा ब्रदर-सिस्टरहरूलाई साथ दिइरहेकी थिएँ र पक्राउको लहरपछिका परिस्थिति सम्हाल्न केही काम गरिरहेकी थिएँ, तर म सधैँ पक्राउ पर्नेछु र कुटेर मारिनेछु भनेर चिन्तित थिएँ। मैले आफ्नै हित, अन्त्य, र गन्तव्यबारे मात्र सोचेँ। मैले त्यसबारे जति सोचेँ, त्यति नै पछुतो र दोषी महसुस गरेँ। म एकदमै स्वार्थी र घृणित, अनि परमेश्‍वरको मलजल र भरणपोषणको अयोग्य थिएँ। यही बेला मैले परमेश्‍वरको वचनको एउटा खण्ड सम्झेँ: “म पहाडमा फुल्‍ने लिली फूलहरूप्रति सराहना गर्छु; भिरालो भूमिभरि फूलहरू र घाँस फैलिएका छन्, तर वसन्त आउनुभन्दा पहिले लिली फूलहरूले पृथ्वीमा मेरो महिमामा शोभा थप्छन्—के मानिसले त्यस्ता कुराहरू हासिल गर्न सक्छ? के उसले मेरो पुनरागमनभन्दा पहिले पृथ्वीमा मेरो गवाही दिन सक्छ? के ठूलो रातो अजिङ्गरको देशमा उसले मेरो नामको खातिर आफूलाई समर्पित गर्न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। मैले अर्को खण्ड पनि पढेँ: “परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरूतुरुन्तै पूरा हुन सक्दैनन्; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूमा मनन गरेपछि, मैले परमेश्‍वरको अभिप्रायबारे केही बुझेँ। परमेश्‍वरले हाम्रो विश्‍वास र समर्पणलाई सिद्ध पार्न ठूलो रातो अजिङ्गरलाई हामीलाई सताउन अनुमति दिनुहुन्छ। आखिरी दिनहरूमा, परमेश्‍वर मानिसहरूको एउटा समूहलाई विजेताहरू हुने गरी सिद्ध पार्नुहुन्छ, जो परिस्थिति जतिसुकै खतरनाक वा भयानक भए पनि, आफ्ना कर्तव्य कायम राख्न, सत्यता अभ्यास गर्न, र गवाहीमा दृढ रहनसक्छन्। म परमेश्‍वरका लागि गवाहीमा दृढ रहनुपर्ने समय यही हो, तर आफ्नै सुरक्षाका लागि, मैले आफ्नो कर्तव्य त्यागेर यस परिस्थितिबाट भाग्न चाहेँ। म साँच्चै स्वार्थी र घृणित थिएँ! मैले बाटो छेउछाउका फूल र बोटबिरुवाहरूबारे सोचेँ। जतिसुकै तीव्र जाडो वा गर्मी भए पनि, वातावरण जतिसुकै कठोर भए पनि, जबसम्म यो परमेश्‍वरले तिनीहरूलाई बढ्नका लागि निर्धारित गरेको ऋतु हो, तबसम्म तिनीहरू बढ्छन् र फुल्छन्, सृष्टिकर्ताका कार्यहरूको गवाही दिन्छन्। त्यसोभए, परिस्थिति अलिकति कठिन हुँदैमा किन म पीडित र कमजोर बनेँ? किन मैले सृजित प्राणीको अलिकति पनि कर्तव्य पूरा गर्न सकिनँ? म साँच्चै बाटो छेउछाउका फूल र बोटबिरुवाहरूभन्दा पनि तुच्छ थिएँ। म परमेश्‍वरको उपस्थितिमा जिउन कसरी योग्य हुन सक्थेँ र? मलाई एकदमै पछुतो लाग्यो, त्यसैले मैले आत्मचिन्तन गरेँ: मैले हरेकपटक ठूलो रातो अजिङ्गरको पक्राउ र सतावट सामना गर्दा र आफ्नो कर्तव्य पूरा गर्नुपर्दा, किन सधैँ आफ्नै हितलाई मात्र विचार गरेँ र म मण्डलीको कामको रक्षा गर्न खडा हुन असफल भएँ?

पछि, मैले परमेश्‍वरको वचनको एउटा खण्ड पढेँ: “परमेश्‍वर सदासर्वदा सर्वोच्‍च हुनुहुन्छ र उहाँ सदासर्वदा आदरयोग्य हुनुहुन्छ भने, मानिसचाहिँ सदैव तुच्छ, र सदैव मूल्यहीन छ। किनभने परमेश्‍वरले सदासर्वदा मानवजातिका लागि आफैलाई अर्पित गर्नुहुन्छ र समर्पित गर्नुहुन्छ, जबकि मानिसले चाहिँ सधैँ केवल आफ्नो निम्ति माग गर्छ र आफ्नै निम्ति लागिपर्छ। परमेश्‍वरले सधैँ मानवजातिको अस्तित्वका लागि धेरै मेहनत गर्नुहुन्छ, तैपनि मानिसले कहिल्यै इन्साफ वा ज्योतिका खातिर कुनै योगदान गर्दैन, र मानिसले केही अस्थायी प्रयास गरे पनि, त्यसले एउटै प्रहार पनि सहन सक्दैन, किनभने मानिसको प्रयास सधैँ तिनीहरूकै निम्ति मात्र हुन्छ, अरूका लागि हुँदैन। मानिस सदासर्वदा स्वार्थी हुन्छ, जबकि परमेश्‍वर सदासर्वदा स्वार्थरहित हुनुहुन्छ। परमेश्‍वर सबै इन्साफ, असल र सुन्दर कुराहरूको मूल हुनुहुन्छ, जबकि मानिस त्यो हो, जसले सबै कुरूपता र दुष्टताको उत्तराधिकार लिन्छ र तिनलाई व्यक्त गर्छ। परमेश्‍वरले इन्साफ र सुन्दरताको आफ्नो सार कहिल्यै अदलबदल गर्नुहुनेछैन, तैपनि मानिस कुनै पनि समयमा र कुनै पनि परिस्थितिमा इन्साफलाई धोका दिएर परमेश्‍वरदेखि टाढा जान सक्छ” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्त्वपूर्ण हुन्छ)। परमेश्‍वरका वचनहरूको यो खण्ड पढेपछि, म गहन रूपमा प्रभावित भएँ। मानवजातिलाई शैतानको शक्तिबाट मुक्ति दिन, परमेश्‍वर दुईपटक देह बन्नुभयो, र उहाँले जतिसुकै अपमान वा कष्ट सहनुभए तापनि, परमेश्‍वरले सधैँ सत्यता व्यक्त गर्नुभएको छ र मानिसहरूको मुक्तिका लागि काम गर्नुभएको छ, र उहाँले मानिसहरूलाई मुक्ति दिने आफ्नो उद्देश्यलाई कहिल्यै त्याग्नुभएको छैन। उहाँको सार निस्वार्थ र असल छ। यसबीच, म भने “अरूको होइन, आफ्नो दुनो सोझ्याउनुपर्छ” र “इनामविना औँलो पनि नउठाउनू” जस्ता शैतानी दर्शनहरूद्वारा जिएँ, मैले सधैँ हरेक कुरामा आफ्नै हितलाई पहिले विचार गरेँ, र मण्डलीको कामलाई पटक्कै विचार गर्न सकिनँ। जब कुनै ठूलो कष्ट भोग्नु पर्दैनथ्यो, र मेरो भविष्य र गन्तव्य संलग्न हुँदैनथ्यो, म अलिकति आफूलाई समर्पित गर्न वा त्याग गर्न सक्थेँ। म आफू पक्राउ र सतावटको खतरा सामना गर्नेबित्तिकै, पक्राउ पर्ने, कुटेर मारिने, अनि कहिल्यै असल अन्त्य र गन्तव्य प्राप्त गर्न नसकिने हो कि भनेर निरन्तर डराउँथेँ। बारम्बार, मैले आफ्नो कर्तव्य त्याग्न चाहेँ। मैले मेरा ब्रदर-सिस्टरहरूको नकारात्मकता र कमजोरीबारे सोचिनँ, न त परमेश्‍वरका चिन्ताहरूबारे नै सोचेँ। मैले आफ्नै हितलाई मात्र विचार गरेँ। ममा विवेक छ भनेर कसरी भन्न सकिन्थ्यो र? यो सोच्दा, मलाई विशेष गरी लाज लाग्यो, त्यसैले मैले घुँडा टेकेर परमेश्‍वरलाई प्रार्थना गरेँ, “हे परमेश्‍वर! म स्वार्थी, घृणित छु, र ममा कुनै मानवता छैन। म तपाईँसमक्ष पश्चात्ताप गर्न, अनि मेरा ब्रदर-सिस्टरहरूलाई मलजल गर्न र साथ दिन चाहन्छु।” प्रार्थना गरेपछि, मैले परमेश्‍वरको वचनको अर्को भजन सम्झेँ:

सत्यताको लागि सबै त्याग्‍नुपर्छ

१  मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न सक्नुपर्छ—तैँले आफैलाई परमेश्‍वरमा कसरी अर्पण गर्नुपर्छ, परमेश्‍वरमा तैँले कसरी अझै अर्थपूर्ण विश्‍वास राख्‍नुपर्छ, र परमेश्‍वरलाई तैँले प्रेम गर्ने हुनाले उहाँलाई अझै शुद्ध, अझै सुन्दर, अझै असल तरिकाले तैँले कसरी प्रेम गर्नुपर्छ भन्‍नेबारे ख्याल गर्नुपर्छ। आज तँलाई जसरी विजय गरिएको छ त्यसप्रति मात्रै तँ सन्तुष्ट हुन सक्दैनस्, तैँले तेरो अगाडि रहेको मार्गमा कसरी हिँड्नुपर्छ भन्‍ने बारेमा पनि विचार गर्नैपर्छ। तँसँग सिद्ध पारिनका लागि सङ्कल्प र साहस हुनैपर्छ। तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो।

२  पारिवारिक सौहार्दको आनन्द उठाउनका खातिर तैँले सत्यतालाई फ्याँक्‍नु हुँदैन र अल्पकालिक आनन्दका खातिर तैँले जीवनभरको मर्यादा र निष्ठा गुमाउनु हुँदैन। तैँले सुन्दर र असल सबै कुरा पछ्याउनुपर्छ, र तैँले जीवनमा अझै अर्थपूर्ण रहेको मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्, र तँसँग पछ्याउनका लागि कुनै पनि लक्ष्यहरू छैनन् भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै निष्ठा वा मर्यादा हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

परमेश्‍वरका वचनहरूलाई मनन गर्दा, म गहन रूपमा प्रभावित भएँ। कुनै दिन म साँच्चै पक्राउ परेर जेल परेँ, वा यातना दिएर मारिएँ भने पनि, त्यो सृजित प्राणीको कर्तव्य निर्वाहमा सहिदको मृत्यु हुनेथ्यो, जुन सम्मानजनक कुरा हो। मृत्युको बन्धनबाट पार पाउन र सृजित प्राणीको कर्तव्य पूरा गर्न सक्नु शक्तिशाली र प्रभावशाली गवाही हो, जुन आफ्नो भ्रष्ट स्वभावमा फसेर जिउनु र नीच अस्तित्वमा रहनुभन्दा सयगुणा उत्तम हो। यी कुराहरू बुझेपछि, मलाई छुटकाराको गहन बोध भयो।

भोलिपल्ट, हामीले केही ब्रदर-सिस्टरलाई एकसाथ भेला हुन बोलायौँ। परमेश्‍वरका वचनहरूमाथिको सङ्गतिमार्फत, सबैले के बुझे भने परमेश्‍वरको बुद्धि शैतानको चालका आधारमा प्रयोग गरिन्छ, परमेश्‍वर हाम्रो विश्‍वासलाई सिद्ध पार्न सतावट र सङ्कष्टहरू आउन दिनुहुन्छ, र ठूलो रातो अजिङ्गर परमेश्‍वरको काममा केवल सेवा गर्ने वस्तु मात्र हो। यो सङ्गतिपछि, सबै जना अन्य ब्रदर-सिस्टरहरूलाई साथ दिनका लागि आफ्ना कर्तव्य पूरा गर्न इच्छुक भए। जब मैले ब्रदर-सिस्टरहरूलाई आफ्नो नकारात्मकता र कमजोरीबाट बाहिर निस्केर अझ बलियो भएका देखेँ, तब म एकदमै प्रभावित भएँ। मैले कुनै पनि शत्रुवत् शक्तिले परमेश्‍वरका वचनहरूको अख्तियार र शक्तिलाई दबाउन सक्दैन भन्ने देखेँ। यस सतावट र पक्राउको लहर अनुभव गरेपछि, सबैमा परमेश्‍वरप्रति अझ धेरै विश्‍वास भयो, र यो परमेश्‍वरको अनुग्रहद्वारा भएको हो भन्ने मलाई थाहा भयो। मैले परमेश्‍वरको वचन सम्झेँ: “परमेश्‍वरका मानिसहरू अझ परिपक्व हुँदै जाँदा, त्यसले ठूलो रातो अजिङ्गरको थप पतन भइरहेको प्रमाणित गर्छ; मानिसले यो प्रस्ट रूपमा देख्‍न सक्छ। परमेश्‍वरका मानिसहरूको परिपक्‍वता शत्रुको विनाशको पूर्वसङ्केत हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय १०)। परमेश्‍वरले आफ्ना चुनिएका मानिसहरूलाई सिद्ध पार्न ठूलो रातो अजिङ्गरको उन्मत्त पक्राउलाई आफ्नो सेवामा प्रयोग गर्नुभयो। यसको सतावटमार्फत, परमेश्‍वरले मेरा ब्रदर-सिस्टरहरूको विश्‍वास र समर्पणालाई सिद्ध पार्नुभयो, र सबैले आफ्नो जीवनमा प्रगति गरे। परमेश्‍वरको कामले हासिल गर्ने लक्ष्य राखेको नतिजा ठ्याक्कै यही हो। परमेश्‍वरका वचनहरू पूरा भएको देख्दा, मेरो आस्था बढ्यो, र कर्तव्य पूरा गर्ने मेरो प्रेरणा पहिलेभन्दा अझ बढी भयो।

यस घटनाको केही समयपछि, मैले के खबर पाएँ भने प्रहरीले टेलिफोन निगरानीमार्फत दुई वान्टेड सिस्टरहरूलाई लुकिरहेको पत्ता लगाएको छ र तिनीहरू उनीहरूलाई खोज्न घर-घर गइरहेका छन्। प्रहरीले सडकहुँदो खोजी चेकपोइन्टहरू पनि स्थापना गरेको थियो। केही ब्रदर-सिस्टरले जोखिम मोलेर ती दुई सिस्टरलाई सहरबाहिरको एउटा ओडारमा लगे। ती दुई दिन मौसम धेरै चिसो थियो, ती दुई सिस्टर लुकेर भाग्दै जिउँदा थकित भएका थिए, र उनीहरूले केही खान पाएका थिएनन्, त्यसैले उनीहरूलाई ओडारमा लामो समयसम्म बस्न असम्भव थियो। हामीले उनीहरूलाई उद्धार गर्न आवश्यक थियो। मैले सोचेँ, “मेरा सिस्टरहरूका लागि वान्टेड नोटिसहरू सडकभरि टाँसिएका छन्, र प्रहरीले आवतजावत गरिरहेका गाडीहरू जाँच गरिरहेको छ। यदि हामीले सिस्टरहरूलाई गाडीमा राखेर बाहिर निस्कने प्रयास गर्‍यौँ र प्रहरीद्वारा पक्राउ पर्‍यौँ भने, हामीलाई निश्चित रूपमा भगौडाहरूलाई आश्रय दिएको आरोप लगाइनेछ। प्रहरीले हामीलाई पक्रेपछि, मरणासन्न हुने गरी कुट्नेछ, र यदि मलाई कुटेर मारियो भने, मैले कसरी सत्यता पछ्याउनेछु र मुक्ति पाउनेछु?” जब त्यो सोच मेरो मनमा आयो, तब मैले आफू फेरि स्वार्थी, घृणित हुँदै छु र आफ्नै बारेमा मात्र सोच्दै छु भनेर बुझेँ, त्यसैले मैले तुरुन्तै परमेश्‍वरलाई मनमनै प्रार्थना गरेँ र व्यक्तिगत हितलाई विचार नगरीकन उहाँको पक्षमा खडा हुन सक्न मेरो हृदयको सुरक्षा गर्न उहाँलाई अनुरोध गरेँ। त्यस क्षणमा, मैले परमेश्‍वरका वचनको एउटा खण्ड सम्झेँ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा कारणहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। आफ्नो कर्तव्य पूरा गर्नु सृजित प्राणीको बोलावट हो, र हामीले यो गर्दा कुनै सर्त राख्नु हुँदैन। वातावरण जतिसुकै खतरनाक भए पनि, वा हाम्रो अन्त्य र गन्तव्य असल होस् वा नहोस्, हामीले आफ्नो कर्तव्य पूरा गर्नुपर्छ। सृजित प्राणीमा हुनुपर्ने समझ यही हो। मेरा सिस्टरहरूको सुरक्षा गर्नु मेरो कर्तव्य थियो। म सिस्टरहरूलाई लैजाँदै गर्दा पक्राउ परेँ र कुटेर मारिएँ भने पनि, सृजित प्राणीका रूपमा आफ्नो कर्तव्य निर्वाहको खातिर मर्नेछु, जुन एक गौरवमय कुरा हो! परमेश्‍वरको अभिप्राय बुझिसकेपछि, म अरूसँगै ती दुई सिस्टरलाई उद्धार गर्न बाहिर गएँ। हामीले उनीहरूलाई गाडीको डिक्कीमा लुकायौँ, र प्रहरीले हामीलाई पत्ता लगाउने डरले, हामीले मुख्य सडक छोडेर जङ्गलको सानो सडक समात्यौँ। यात्राभरि, मैले निरन्तर परमेश्‍वरलाई प्रार्थना गरेँ र उहाँको सुरक्षा मागेँ। यस्तै करिब एक घण्टापछि, हामीले हाम्रा सिस्टरहरूलाई उनीहरूको गन्तव्यमा सफलतापूर्वक पुर्‍यायौँ, र मलाई ठूलो बोझ हटेको जस्तो महसुस भयो। हामी हतारहतार काउन्टी फर्कँदै गर्दा, हाम्रो गाडीलाई प्रहरीले रोक्यो, तर गाडीमा आफूले खोजिरहेको कोही नभएकाले, तिनीहरूले हामीलाई जान दिए। बालबाल बचियो!

मैले आफ्नो अनुभवमार्फत, के देखेँ भने परमेश्‍वरको काम ध्वस्त पार्न, परमेश्‍वरका विश्‍वासीहरूलाई दमन र पक्राउ गर्न, कम्युनिस्ट पार्टी पागलपनको हदमा पुगेको छ, तर यो जति नै उन्मत्त बने पनि, अझै परमेश्‍वरको सार्वभौमिकता र बन्दोबस्तहरूको अधीनमा छ, र यो परमेश्‍वरको हातमा केवल सेवा गर्ने वस्तु मात्र हो। मैले अन्ततः परमेश्‍वरले यसो भन्‍नुको अर्थ के हो भनेर पनि बुझेँ: “मेरा सबै योजनाहरूमा, त्यो ठूलो रातो अजिङ्गर मेरो प्रतिभार हो, मेरो शत्रु र मेरो नोकर पनि हो; त्यसैले, मैले त्यसबाट मेरा ‘मागहरू’ कहिल्यै खुकुलो पारेको छैन। यसैकारण मेरो देहधारणको कामको अन्तिम चरण त्यसको घरमा पूरा हुन्छ—ठूलो रातो अजिङ्गरलाई राम्रोसँग मेरो सेवा गर्न यो अझ बढी अनुकूल हुन्छ, जसको माध्यमबाट म त्यसलाई जित्‍नेछु र मेरो योजना पूरा गर्नेछु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २९)। आखिरी दिनहरूमा, परमेश्‍वरले चीनमा, ठूलो रातो अजिङ्गरको गुफामा आफ्नो काम पूरा गर्नु ठूलो महत्त्वको कुरा हो। परमेश्‍वर हाम्रो विश्‍वासलाई सिद्ध पार्न र मानिसहरूको एउटा समूहलाई विजेताहरू हुने गरी सिद्ध पार्न ठूलो रातो अजिङ्गरको सेवा प्रयोग गर्नुहुन्छ परमेश्‍वर साँच्चै बुद्धिमान् हुनुहुन्छ! सर्वशक्तिमान्‌ परमेश्‍वरलाई धन्यवाद होस्!


५५. मानिसहरूलाई खुसी पार्न खोज्नेहरूपछाडिको वास्तविकता

सु जी, चीन

अक्टोबर २०२० मा, मलाई वाङ लीसँगै भिडियो कामको सुपरिवेक्षण गर्न छानियो, वाङ लीसँग मैले पहिले काम गरेकी थिएँ। उनी आफ्नो प्रतिष्ठा र हैसियतमा अलि डुब्छिन्, र कसैले उनलाई चिढ्याएमा झगडा गर्छिन् भन्ने मलाई थाहा थियो। तर हाम्रो तालमेल राम्रो मिल्थ्यो, कुनै ठूलो विवाद थिएन। पछि, मैले उनले समूहकी एउटी सिस्टर, सिन चेङप्रति पूर्वाग्रह विकास गरेकी छिन् भन्ने थाहा पाएँ। वाङ लीले समूह सदस्यहरूका अवस्थाबारे बताउँदा, तिरस्कारपूर्ण लबजमा भनिन्: “सिन चेङको मानवता राम्रो छैन र उनी असाध्यै अहङ्कारी छिन्। मैले उनलाई सुझाव दिँदा, उनी त्यो स्विकार्न मान्दिनन्, बरु मेरै समस्याबारे कुरा गर्न थाल्छिन्। उनी टोलीमा सकारात्मक भूमिका खेल्दिनन्। मैले अगुवालाई उनको समस्या रिपोर्ट गर्दै पत्र लेखिसकेकी छु र अरूबाट मूल्याङ्कनहरू जम्मा गरेकी छु, हामी उनलाई बर्खास्त गर्ने तयारी गर्दै छौँ।” मैले मूल्याङ्कनहरू पढेँ, र धेरैजसो ब्रदर-सिस्टरले सिन चेङ आफ्नो कर्तव्यमा प्रतिभाशाली छिन् र उनमा राम्रो क्षमता छ, तर उनको स्वभाव अलि अहङ्कारी छ भनेका थिए। उनीहरूले कामबारे छलफल गर्दा उनी कहिलेकाहीँ आफ्नै रायमा अडिग रहन्छिन्, तर यदि तपाईँले उनीसँग स्पष्ट रूपमा सङ्गति गर्नुभयो भने, उनले त्यो स्विकार्न सक्छिन् भनेर भनेका थिए। समग्रमा, उनलाई अझै संवर्धन गर्न सकिन्थ्यो। म सोच्दै थिएँ: “उनीप्रतिको वाङ लीको मूल्याङ्कन वस्तुपरक वा निष्पक्ष थिएन, र यसले गर्दा सिन चेङलाई बर्खास्त गर्नु हुँदैन। के सिन चेङले वाङलाई लज्जित पार्ने तरिकामा उनका विचारको खण्डन गरेकी हुन्, त्यसैले वाङ ली उनीप्रति पूर्वाग्रही बनिन् र उनलाई बर्खास्त गर्न चाहिन्? यदि त्यसो हो भने, वाङ लीले आत्मचिन्तन गर्नुपर्छ।” यो सोचेर मैले उनको यो समस्या औँल्याइदिन चाहेँ, तर त्यसपछि सोचेँ, “उनी इज्जत बचाउनेबारे धेरै ख्याल गर्छिन्—मैले त्यसो गरेपछि के उनले मलाई मन पराउनेछैनन्? यदि हाम्रो सम्बन्ध बिग्रियो भने हामी कसरी मिल्ने होला?” त्यसैले मैले उनलाई कौशलतापूर्वक भनेँ: “सिन चेङ आस्थामा नयाँ हुन्, र उनी अलि जिद्दी छिन्, तर उनका समस्याहरू उनलाई बर्खास्त गर्नुपर्ने जत्तिको गम्भीर छैनन्। हामी उनलाई सङ्गतिद्वारा मदत गरौँ।” यो सुनेर वाङ लीको अनुहारको भाव पूरै बदलियो, र उनले झर्किंदै भनिन्: “सिन चेङको समस्या उनी जिद्दी छिन् भन्ने नभई उनको स्वभाव खराब छ भन्ने हो। पहिले म पनि तपाईँले जस्तै सोच्थेँ, तर अब म कामकुरा स्पष्टसित खुट्ट्याउन सक्छु। मद्दत गर्न मन छ भने गर्नुहोस् न त। अबदेखि उनको कामको जिम्मेवारी तपाईँ लिन सक्नुहुन्छ।” यो सुन्दा के गर्ने भनेर मलाई साँच्चै थाहा भएन। मैले सोचेँ, “म भर्खर टोलीमा आबद्ध भएकी छु र म अझै कामकुरासँग परिचित छैनँ। वाङ लीले आफ्नो जिम्मेवारी ममाथि थोपरिन्, र यसले हाम्रो काममा ढिलाइ हुन सक्छ। त्यो त निकै गैरजिम्मेवार काम थियो।” म उनीसँग मेरा थप सोचहरू बाँड्न चाहन्थेँ, तर उनी कति अमित्रैलो बन्दै छिन् भन्ने देखेर, मलाई थप विवादले हाम्रो सम्बन्ध बिग्रन्छ भन्ने डर भयो, त्यसैले म चुप लागेँ।

केही दिनपछि, हाम्रो कामका आवश्यकताले गर्दा, हामीले ठाउँ सर्ने तयारी गरिरहेका थियौँ। वाङ लीले अचानक मलाई भनिन्: “यसपाली सिन चेङलाई नलैजाऔँ। उनले यहीणँ बसेर चिन्तन गर्नुपर्छ।” म एकदमै छक्क परेँ। उनलाई यहाँ बस्न लगाउनु उनलाई बर्खास्त गर्नुभन्दा कसरी फरक थियो र? यसो गर्दा हाम्रो काममा ढिलाइ र उनीप्रति अन्याय हुन्थ्यो। वाङ लीले आफ्नो भ्रष्ट स्वभावअनुसार काम गरिरहेकी देख्दा म चिन्तित भएँ, र म उनले सिन चेङलाई बहिष्कार र दमन गर्न आफ्नो शक्ति दुरुपयोग गरेकामा उनको खुलासा गर्न चाहन्थेँ। तर केही दिनअघि हामीले सिन चेङबारे छलफल गर्दा, उनी कति धेरै प्रतिरोधी भएकी थिइन् र उनले मप्रति खराब मनोवृत्ति राखेकी थिइन् भनेर मैले सम्झेँ, त्यसैले यदि मैले चिरफार गरेर उनका कामहरूको सार सिधै उनलाई खुलासा गरेकी भए, उनले म सिन चेङको सुरक्षा गरिरहेकी छु र उनलाई गाह्रो बनाउँदै छु भन्न सक्थिन्। यदि यसले हाम्रो सम्बन्ध बिगाऱ्यो अनि उनले मसँग रिसाएर मलाई पाखा लगाइन् भने, हामी कसरी सँगै काम गर्न सक्थ्यौँ र? म हिचकिचाएँ, र भन्न लागेको कुरा भित्रै दबाएँ। मैले सोचेँ, “भैगो। मैले उनलाई सिधै खुलासा गर्नु हुँदैन। म यसलाई यत्तिकै छोडिदिन्छु।” त्यसैले मैले भकभकाउँदै भनेँ: “अगुवाले उनको कर्तव्यमा कुनै परिवर्तन भएको पुष्टि गरेका छैनन्। के हामीले उनलाई यहाँ छोड्नु उचित हो? के हामीले उनलाई बर्खास्त गर्नुअघि अगुवाको अनुमोदन पर्खनु पर्दैन र? उनलाई हामीसँग आउन दिऔँ। यसले कामको अनुगमन गर्न पनि सजिलो बनाउनेछ।” मैले त्यसो भनेपछि वाङ लीले थप जिद्दी गरिनन्। मैले उनको समस्या स्पष्ट रूपमा सम्बोधन गरेकी थिइनँ, र उनले सिन चेङलाई निशाना बनाइरहेकी छिन् भन्ने मलाई थाहा थियो। मलाई यसबारे दोषी महसुस भयो, तर त्यसपछि सोचेँ: “हामी सहकर्मी भएकाले, म उनीमाथि नजिकबाट नजर राख्नेछु र उनलाई कुनै ठूलो गल्ती गर्नबाट रोक्नेछु।” त्यसपछि, उनले जानाजानी सिन चङलाई पाखा लगाइरहिन्। एकपटक, एक व्यावसायिक तालिमको अवसर थियो, र सिन चेङ छिटो सिक्ने भएकीले, सबैभन्दा राम्रो विकल्प उनलाई तालिमका लागि पठाउनु र त्यसपछि फर्केर आएपछि उनलाई अरूलाई सिकाउन लगाउनु थियो। तर वाङ लीले कामको त्यो क्षेत्र राम्ररी थाहा नभएकी अर्की सिस्टरलाई पठाउन जिद्दी गरिन्। मैले अरूबाट के पनि थाहा पाएँ भने सिन चेङले धेरैपटक वाङ लीको विचारसित नमिल्ने विचार व्यक्त गरेकी थिइन्, र सबैलाई सिन चेङका विचारहरू राम्रो लागेको थियो, तर वाङ लीले ती स्वीकार गर्न मानिनन्, र सिन चङले उनको कुरा सुन्नुपर्छ भनी जिद्दी गरिन्। सिन चेङले भेलामा आफ्ना समस्याहरू उठाएपछि, वाङ ली रिसाइन् र उनलाई बेवास्ता गरिन्। वाङ लीले सिन चेङको कर्तव्यमा समस्याहरू छन् भन्ने देख्दा, ती समाधान गर्न तिनलाई मद्दत गर्दिनथिइन्, जसले गर्दा सिन चेङसित आफ्नो काममा पछ्याउने कुनै मार्ग भएन, र उनका लागि परिस्थिति गाह्रो भयो। यो सबै थाहा पाउँदा मलाई एकदमै असहज भयो। वाङ ली सधैँ सिन चेङप्रति पूर्वाग्रही, पाखा लगाउने र दमनकारी भएकी थिइन्। यो निकै गम्भीर समस्या थियो। यो पहिले नै काममा अवरोध र रोकावट बनिरहेको थियो। मलाई मैले वाङ लीसँग कुरा गर्नुपर्छ भन्ने थाहा थियो। त्यस दिन, मैले केही साहस बटुलेर भनेँ: “तपाईँले सिन चेङप्रतिको आफ्नो पूर्वाग्रह त्याग्नुभएको छैन, होइन त? सिन चेङ नयाँ प्रविधिहरू सिक्नमा सिपालु छिन्। उनलाई जान नदिएर, तपाईँ पूर्वाग्रही भइरहनुभएको छ।” मैले यसो भन्ने बित्तिकै उनको अनुहार अँध्यारो भयो र उनले रिसाउँदै भनिन्: “मैले उनीप्रतिको आफ्नो पूर्वाग्रह त्यागिसकेकी छु, तर अब ममा तपाईँप्रति पूर्वाग्रह छ। सिन चेङ जिम्मेवार भएको परियोजनाले कुनै कुरा हासिल गरिरहेको छैन, र यो उनको समस्या हो। मैले तपाईँलाई धेरैअघि नै उनलाई बर्खास्त गर्नुपर्छ भनेकी थिएँ, तर तपाईँ मान्नुभएन।” मैले वाङ लीमा आत्म-ज्ञान छैन भन्ने बुझेँ। सुपरिवेक्षकका रूपमा, काम राम्रोसँग नहुँदा उनले आत्मचिन्तन गरिनन्, र केवल जिम्मेवारीबाट पन्छिन्। मलाई निकै रिस उठ्यो, र म साँच्चै उनका कामहरूको सार सिधै खुलासा गर्न चाहन्थेँ। तर उनी कति प्रतिरोधी छिन् भन्ने देखेर, म पछि हटेँ। मलाई अलि बाँधिएको महसुस भयो, मैले सोचेँ: “मैले उनलाई सत्यताका केही शब्द मात्र भनेकी छु, तर उनले मप्रति यस्तो कठोर राय बनाइसकेकी छिन्। यदि मैले उनका सबै समस्या उदाङ्गो पारेकी भए, उनी क्रोधित हुनेथिइन्। त्यसले निश्चय नै हाम्रो सम्बन्ध बिगार्नेथ्यो। थप केही नभन्नु नै बेस होला, र त्यसबाहेक, मैले उनलाई अलि हप्की दिइसकेकी छु। उनले त्यो नस्विकार्ने भएकीले, म त्यो यत्तिकै छोडिदिन्छु।” त्यसपछि, काम केही हेरफेर भएकाले, म मुख्यतया अन्य कामको इन्चार्ज भएँ र वाङ लीसँग कमै भेट हुन्थ्यो।

अचम्मको कुरा, करिब तीन हप्तापछि, वाङ लीको कामले अझै परिणामहरू ल्याएको थिएन, र टोली सदस्यहरूले कमजोर र निराश महसुस गरिरहेका थिए। उनीहरूले के रिपोर्ट गरे भने वाङ लीले उनीहरूलाई आफ्नो कर्तव्यमा राम्रो नगरिरहेका देख्दा, हप्काउने मात्र गर्थिन्, तर उनीहरूलाई सङ्गति वा मार्गदर्शन गर्दिनथिइन्। उनीहरू सबै उनीबाट नियन्त्रित महसुस गर्थे, र यति नकारात्मक महसुस गर्थे कि उनीहरूलाई आफ्नो कर्तव्य कसरी गर्ने भन्ने नै थाहा थिएन। उनले सिन चेङको कामलाई महिनौँदेखि मार्गदर्शन गरेकी छैनन् भनेर पनि उनीहरूले बताए। उनीहरूले मलाई यो बताउँदा उनीहरू सबैका आँखामा आँसु थियो। म अब शान्त रहन सकिनँ। मैले वाङ लीका समस्याहरू धेरै पहिले देखेकी थिएँ, तर मैले उनलाई यी समस्याहरूको प्रकृति औँल्याएकी थिइनँ। उनले आफ्नै भ्रष्ट स्वभावहरूबारे बुझेकी थिइनन्, र उनले आफ्नो पूर्वाग्रहको कारण काम लगभग ठप्पै हुने हदमा मानिसहरूलाई बहिष्कार गरिरहिन् र अरूको सल्लाह सुन्न अस्वीकार गरिरहिन्। मलाई असाध्यै दोषी महसुस भयो। घर पुगेपछि, मैले ख्रीष्ट विरोधीहरूलाई खुलासा गर्ने परमेश्‍वरका वचनहरूको एउटा खण्ड पढेँ: “सबैले देख्दा, ख्रीष्टविरोधीका वचनहरू अत्यन्तै दयालु, सभ्य र विशिष्ट देखिन्छन्। चाहे जसले सिद्धान्त उल्लङ्घन गर्ने वा मण्डलीको काममा अवरोध गर्ने र बाधा दिने काम गरे ख्रीष्टविरोधीले यी मानिसहरूलाई खुलासा वा आलोचना गर्दैन; उसले आँखा चिम्लिन्छ, र मानिसहरूलाई आफू हर मामिलामा उदार भएको सोच्ने तुल्याउँछ। मानिसहरूले जस्तोसुकै भ्रष्टताहरू प्रकाश गर्ने र दुष्ट कार्यहरू गर्ने भए पनि, ख्रीष्टविरोधी बुझकी र सहनशील हुन्छ। ऊ क्रोधित हुँदैन, वा झनक्‍कै रिसाउँदैन, उसले केही गलत काम गर्दा र परमेश्‍वरको घरका हितलाई हानि पुऱ्याउँदा, ऊ झर्कँदैन र मानिसहरूलाई दोष दिँदैन। जोसुकैले दुष्कर्म गरेको र मण्डलीको काममा बाधा दिएको भए पनि, उसले आफूसँग यसको कुनै सरोकार छैनझैँ गरी यसलाई कुनै वास्ता गर्दैन, र यस विषयको खातिर उसले मानिसहरूलाई कहिल्यै चिढ्याउनेछैन। ख्रीष्टविरोधीहरूले सबैभन्दा धेरै केको चिन्ता गर्छन्? कति जना मानिसहरूले तिनीहरूलाई उच्च मान्छन्, र तिनीहरूले कष्ट भोग्दा कति मानिसहरूले देख्छन्, र यसका लागि प्रशंसा गर्छन् भन्‍ने कुरालाई लिएर तिनीहरू सबैभन्दा धेरै चिन्तित हुन्छन्। ख्रीष्टविरोधीहरू कष्ट व्यर्थमा कहिल्यै भोग्नु हुँदैन भन्‍ने विश्‍वास गर्छन्; तिनीहरूले जुनसुकै कठिनाइ सहे पनि, तिनीहरूले जुनसुकै मूल्य चुकाए पनि, तिनीहरूले जुनसुकै असल काम गरे पनि, तिनीहरू अरूप्रति जति नै हेरचाह गर्ने, विचारशील र प्रेमिलो भए पनि, ती सबै व्यवहार अरूको अगाडि नै गरिनुपर्छ, ताकि त्यो कुरा अझ धेरै मानिसहरूले देख्न सकून्। अनि, तिनीहरूले यसरी व्यवहार गर्नुको लक्ष्य के हो? मानिसहरूको निगाह पाउनु, अझ धेरै मानिसहरूलाई हृदयमा तिनीहरूका कार्यहरू, आचरण, र चरित्रको अनुमोदन र स्वीकृति महसुस गराउनु। कतिपय ख्रीष्टविरोधीहरूले यो बाहिरी रूपमा असल देखिने व्यवहारद्वारा आफूलाई ‘एक असल व्यक्ति’ का रूपमा स्थापित गर्ने प्रयाससमेत गर्छन्, ताकि सहयोग माग्दै अझै बढी मानिसहरू तिनीहरूकहाँ आऊन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। ख्रीष्ट विरोधीहरूले अरूमाझ आफ्नो राम्रो छवि स्थापित गर्न सकून् भनेर, मण्डलीको काममा अवरोध पुऱ्याउने मानिसहरूलाई देख्दा हस्तक्षेप गर्नेछैनन्—उनीहरू साँच्चै स्वार्थी र घृणास्पद हुन्छन्। आफ्नै व्यवहारबारे फर्केर सोच्दा, मैले ठ्याक्कै ख्रीष्ट विरोधीले जस्तै व्यवहार गरिरहेकी रहेछु भन्ने बुझेँ। मण्डलीले मलाई वाङ लीसँग काम गर्न बन्दोबस्त मिलाएको थियो, ताकि हामीले एकअर्काका कमजोरीहरू पूर्ति गर्न सकौँ, एकअर्कामाथि नजर राख्न सकौँ, र सँगै मण्डलीको कामको सुरक्षा गर्न सकौँ। तर वाङ लीसँगको मेरो “सद्भावपूर्ण” सम्बन्धको सुरक्षा गर्न, र उनीसामु आफ्नो “असल व्यक्ति” को छवि कायम राख्न, मैले सिन चेङप्रति उनले गरेको पाखा लगाउने, दमनकारी व्यवहार खुलासा गर्ने आँट गरिनँ। मैले उनको अरूप्रतिको व्यवहार उनको भ्रष्ट स्वभावमा आधारित भएको र त्यसले कामलाई असर गरिरहेको देखेँ, तर मैले सत्यता सिद्धान्तहरूमा अडिग रहेर हस्तक्षेप गरिनँ वा अगुवालाई त्यो रिपोर्ट गरिनँ। उनले मलाई मन पराउने छैनन् र यसले हाम्रो बीचमा फाटो ल्याउनेछ भनेर म डराएँ। मैले उनीलाई सङ्गतिमा केही भन्ने साहस बटुल्दासमेत, म पछि हटेँ, उनका व्यवहारको सारलाई सिधै र स्पष्ट रूपमा औँल्याइनँ। मैले सधैँ उनलाई छूट दिएँ। उनले ब्रदर-सिस्टरहरूलाई पाखा लगाएकी र दमन गरेकी मैले टुलुटुलु हेरेँ, जसले उनीहरूको जीवन प्रवेशलाई हानि गऱ्यो र मण्डलीको काममा गम्भीर रूपमा रोकावट ल्यायो, तैपनि मैले मद्दत गर्न एउटा औँला उठाइनँ। अन्ततः मैले स्पष्ट रूपमा के देखेँ भने मानिसहरूलाई खुसी पार्न खोज्नेहरू बाहिरबाट हेर्दा असल मान्छे देखिएलान् र कसैलाई चिढ्याउँदैनन्, तर वास्तवमा तिनीहरू अझ धेरै धूर्त र छली हुन्छन्। उनीहरू सबै कुरा आफ्नो सुरक्षा गर्न, आफ्नो नाम र हैसियत कायम राख्न गर्छन्। उनीहरू मानिसहरूको मन जित्न र उनीहरूलाई आफ्नो पक्षमा तान्न सतही दयालुपन देखाउँछन्। उनीहरू ख्रीष्ट विरोधीको जस्तै दुष्ट स्वभाव प्रकट गर्छन्। आफ्ना कार्य र आचरणबारे चिन्तन गर्दा, मलाई साँच्चै दोषी महसुस भयो, र मैले आफूलाई घृणा गरेँ। म कसरी यत्तिको धूर्त, यत्तिको छली हुन सकेकी छु? मैले यस्तो महत्त्वपूर्ण कर्तव्य निर्वाह गरिरहेकी थिएँ, तर म गैरजिम्मेवार थिएँ र समस्या देख्दा सिद्धान्तहरूमा अडिग रहिनँ, मैले मण्डलीको कामलाई हानि गरेँ र अरूको जीवनमा रोकावट ल्याएँ। यसो गरेर के मैले मण्डलीकाहितलाई हानि पुऱ्याइरहेकी थिइनँ र? ममा साँच्चै विवेक थिएन! मैले म विद्रोही हुन र परमेश्‍वरलाई चोट पुऱ्याउन छोड्न चाहन्छु, अनि सत्यता अभ्यास गर्न र मण्डलीको कामको सुरक्षा गर्न चाहन्छु भनेर उहाँलाई प्रार्थना र पछुतो गरेँ।

भोलिपल्ट, मैले सिन चेङ जिम्मेवार रहेको कामको कुरा उठाउनेबित्तिकै, वाङ लीको अनुहार तुरुन्तै अँध्यारो भयो र उनले सिन चेङले अरूलाई नकारात्मकतामा ल्याएकी छिन् भनेर गुनासो गर्न थालिन्। उनले पटक्कै आत्मचिन्तन गरिरहेकी छैनन्, र सबै दोष सिन चेङमाथि थुपारिरहेकी छिन् भन्ने मैले देखेँ। मैले सोचेँ: “मैले सुरु मात्र गरेकी छु र उनी रिसाइसकेकी छिन्। यदि मैले उनका सबै कामका समस्याहरू उठाएँ भने, उनी निश्चय मै मसँग रिसाउनेछिन्। के मैले कुरा गरिरहनुपर्छ?” म हिचकिचाएँ र मलाई अलि बाँधिएको महसुस भयो, त्यसैले मैले मनमनै प्रार्थना गरेँ र परमेश्‍वर हामी इमानदार हौँ र परमेश्‍वरको घरका हितको सुरक्षा गरौँ भन्ने कसरी माग गर्नुहुन्छ भन्नेबारे सोचेँ। यसले मलाई केही साहस दियो। उनले जे सोचे पनि, मैले आफ्नो इमानदार राय बाँड्नुपर्छ भन्ने मलाई थाहा थियो। त्यसैले, मैले कसरी उनले सिन चेङलाई दमन गरिरहेकी र सास्ती दिइरहेकी थिइन् भनेर सख्त र न्यायोचित ढङ्गमा खुलासा गरेँ। तर उनले त्यो कुनै पनि स्विकारिनन्। उनले को सही र को गलत भन्नेबारे बहस मात्र गरिरहिन्। उनले बिल्कुलै सत्यता स्विकार्न वा आफूलाई चिन्न मानिनन्। मैले उनको समस्या कति गम्भीर छ र उनी त्यस कर्तव्यमा रहन सक्दिनन् भन्ने देखेँ, त्यसैले मैले यो कुरा हाम्रो अगुवालाई रिपोर्ट गरेँ। अगुवाले बताइन्, उनले वाङ लीलाई यसबारे पहिले धेरैपटक सङ्गति गरेर मद्दत गर्ने प्रयास गरेकी थिइन्, तर उनी अझै परिवर्तन भएकी थिइनन्। उनको व्यवहारले उनको मानवता राम्रो छैन र उनले सत्यता स्विकार्दिनन्, र उनी कामका लागि अयोग्य छिन् भन्ने देखायो। त्यसकारण उनलाई सकेसम्म चाँडो बर्खास्त गर्नुपर्थ्यो। त्यसबाहेक, अगुवा मैले यो काम गरूँ भन्ने चाहिन्थिन्। मलाई हृदयमा घबराहट भयो, र सोचेँ, “मैले उनका समस्याहरू खुलासा गरेदेखि नै मप्रति उनको मनोवृत्ति फरक भएको छ। यदि मैले गएर व्यक्तिगत रूपमा उनलाई बर्खास्त गरेँ भने, त्यसले उनलाई गम्भीर रूपमा चिढ्याउनेछ। के त्यसपछि उनले मलाई घृणा गर्नेछिन्? के उनले मैले उनलाई निशाना बनाइरहेकी छु भनेर सोच्नेछिन्?” म अन्योलमा परेँ र उनलाई कसरी सामना गर्ने भन्ने मलाई थाहा भएन। म यसबारे चिन्ता भइरहेकी बेला, मैले परमेश्‍वरका वचनहरू पढेँ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र नीच स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो। … तैँले भन्‍ने र गर्ने कुरामा तेरो कुनै नियन्त्रण हुँदैन। तैँले चाहे पनि, तैँले सत्यता बताउन वा तैँले वास्तवमा के सोचेको छस् त्यो कुरा भन्‍न सक्दैनस्; तैँले चाहे पनि, तैँले सत्यताको अभ्यास गर्न सक्दैनस्; तैँले चाहे पनि, तैँले आफ्‍ना जिम्‍मेवारीहरूलाई पूरा गर्न सक्दैनस्। तैँले भन्‍ने, गर्ने, र अभ्यास गर्ने सबै कुरा झूट हुन्छ, र तँ बस झाराटारुवा मात्र हुन्छस्। तँ पूर्ण रूपमा तेरो शैतानी स्वभावको बन्धन र नियन्त्रणमा हुन्‍छस्। तैँले सत्यता स्विकार्नु र अभ्यास गर्न चाहन्छस् होला, तर त्यो तेरो हातको कुरा होइन। तँलाई तेरो शैतानी स्वभावले नियन्त्रण गरेपछि, त्यो शैतानी स्वभावले तँलाई जे भन्छ तँ त्यही गर्छस् र त्यही भन्छस्। तँ भ्रष्ट देहको कठपुतलीबाहेक केही पनि होइनस्, तँ शैतानको औजार बनेको छस्। पछि, तैँले फेरि भ्रष्ट देहलाई पछ्याएकोमा र तँ कसरी सत्यता अभ्यास गर्न असफल हुन सक्थिस् भनेर पछुतो महसुस गर्छस्। तँ मनमनै सोच्छस्, ‘म आफैँ यो देहलाई परास्त गर्न सक्दिनँ र मैले परमेश्‍वरलाई प्रार्थना गर्नैपर्छ। म मण्डलीको काममा बाधा पुर्‍याउनेहरूलाई रोक्न खडा भइनँ, र म मेरो विवेकको भार महसुस गरिरहेको छु। मैले अब फेरि यस्तो भयो भने, म कर्तव्य निर्वाहमा कुकर्म गर्ने र मण्डलीको काममा बाधा पुर्‍याउनेहरूविरुद्ध खडा भएर तिनीहरूलाई काँटछाँट गर्नैपर्छ भन्‍ने निर्णय गरिसकेँ, ताकि तिनीहरूले आफूलाई सम्हालून् र बेपरवाह ढङ्गले काम गर्न छोडून्।’ तैँले अन्ततः जसोतसो बोल्ने साहस जुटाएपछि, अर्को कुनै व्यक्ति रिसाएर टेबल ठटाउनेबित्तिकै डराएर पछि हट्छस्। के तँ परिस्थितिलाई आफ्नो नियन्त्रणमा राख्न सक्छस्? दृढ सङ्कल्प र इच्छाशक्तिको के काम? ती दुवै बेकार कुरा हुन्। तिमीहरूले यस्ता थुप्रै घटनाहरूको सामना गरेको हुनुपर्छ: जब तिमीहरू अप्ठ्यारोमा पर्छौ अनि हार मान्छौ, तिमीहरूलाई आफू केही गर्न सक्दिनँ जस्तो लाग्छ र हताश हुन्छौ, तिमीहरू निराशामा डुब्छौ र अब कुनै आस बाँकी नरहेको र यसपालि तिमीहरूलाई पूर्ण रूपमा हटाइएको निष्कर्षमा पुग्छौ। तँ सत्यता पछ्याउँदैनस् भनेर स्वीकार गर्छस्, त्यसोभए किन पछुतो गर्दैनस् त? के तैँले सत्यता अभ्यास गरेको छस्? तैँले पक्कै पनि वर्षौँसम्म प्रवचनमा सहभागी भएर पनि केही पनि नबुझेको त छैनस् होला। तँ किन फिटिक्कै सत्यता अभ्यास गर्दैनस्? तँ कहिल्यै सत्यताको खोजी गर्दैनस्, अभ्यास गर्नु त परको कुरा हो। तँ केवल निरन्तर प्रार्थना गर्छस्, सङ्कल्प गर्छस्, आकाङ्क्षा राख्छस् र आफ्नो मनमा प्रतिज्ञा गर्छस्। अनि यसको परिणाम के निस्कन्छ त? तँ मान्छे खुसी पारिहिँड्ने व्यक्ति नै रहन्छस्, आफूले सामना गर्ने समस्याहरूबारे खुलस्त हुँदैनस्, दुष्ट मानिसहरूलाई देखेर पनि वास्ता गर्दैनस्, कसैले दुष्कर्म गर्दा वा बाधा पुर्‍याउँदा केही गर्दैनस्, र आफूलाई व्यक्तिगत रूपमा असर नपरेसम्म तर्केर परै बस्छस्। तँ सोच्छस्, ‘म आफूसँग सरोकार नभएका कुनै पनि कुराको बारेमा कुरा गर्दिनँ। मेरो रुचि, अभिमान र छविलाई असर नगरेसम्म म हरेक कुरालाई बिना अपवाद बेवास्ता गर्छु। म अत्यन्तै चनाखो हुनुपर्छ, थुतुनो निकाल्‍नेलाई नै पहिले प्रहार गरिन्छ। म बेवकुफी गर्नेछैनँ!’ तँ तेरो दुष्ट, छली, कठोर, र सत्यताप्रति वितृष्णा रहने भ्रष्ट स्वभावहरूद्वारा पूर्ण रूपमा र बलियोसँग नियन्त्रित छस्। तेरा लागि यो वानर राजाले लगाउने कसिलो सुनौलो फेटाभन्दा असहनीय भएको छ। भ्रष्ट स्वभावहरूको नियन्त्रणमा जिउनु अत्यन्तै हैरानीपूर्ण र पीडादायी कुरा हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो हृदय छुराले जस्तै छेडे। मैले म कसरी सधैँ वाङ लीलाई चिढ्याउँछु कि भनी डराउँथेँ अनि सत्यता अभ्यास गर्ने र तथ्यहरू खुलासा गर्ने आँट गर्दिनथेँ भन्नेबारे चिन्तन गरेँ। म दुष्ट, छली, र सत्यताप्रति वितृष्णा राख्ने यी शैतानी स्वभावहरूद्वारा नियन्त्रित थिएँ। मैले “मैत्रीभाव सम्पत्ति हो भने धैर्यता चमक हो,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “कुनै कुरा गलत छ भन्‍ने थाहा छ भने, त्यो नभनेकै बेस,” र “स्पष्ट बोल्दा अरूलाई रिस उठाउँछ” जस्ता सांसारिक व्यवहारका लागि शैतानी दर्शनहरूलाई जिउने नियमका रूपमा व्यवहार गरिरहेकी थिएँ। मैले आफूले देखेका समस्याहरूबारे बोल्ने, सिद्धान्तहरूमा अडिग रहने, वा मण्डलीको कामको सुरक्षा गर्ने आँट गरिनँ। म कायरतापूर्ण जीवन जिइरहेकी थिएँ। जब अगुवाले मैले वाङ लीलाई बर्खास्त गरूँ भन्ने चाहिन्, तब मलाई के कुरा एकदमै स्पष्ट भयो भने, त्यो तुरुन्तै गर्नुपर्छ, नत्र मण्डलीको काममा ढिलाइ हुनेछ। तर उनलाई चिढ्याउँछु कि भन्ने डरले मैले आफ्नो मुख खोल्न सकिनँ। बाहिरबाट हेर्दा, म असल र कसैलाई चोट पुऱ्याउन नचाहनेजस्तो देखिन्थेँ, तर वास्तवमा मैले अरूको हृदयमा सकारात्मक छवि कायम राख्नको बदलामा मण्डलीका हितहरूलाई धोका दिइरहेकी थिएँ मैले हरेक मोडमा वाङ लीलाई जोगाएँ, उनलाई मण्डलीको काममा अवरोध पुऱ्याउन दिएँ। म शैतानको लागि ढालजस्तै थिएँ, मैले त्यसलाई मण्डलीमा जथाभावी चल्न दिएँ। म एक पाखण्डी, छली व्यक्ति थिएँ! ती शैतानी दर्शनहरू मानिसहरूलाई भ्रमित पार्ने र चोट पुऱ्याउने भ्रम मात्र हुन्! वर्तमान समाज एकदमै अन्धकार र दुष्ट छ, किनकि मानिसहरू तिनैअनुसार जिउँछन्। तिनीहरू कायर र घृणित बन्छन्, र ज्योतिलाई घृणा गर्छन्। कसैले पनि खडा हुने, न्याय कायम राख्ने र सत्यता खुलासा गर्ने आँट गर्दैन। तर खुसामद गर्नेहरू समृद्ध हुन्छन् र शक्ति प्राप्त गर्छन्। यसमा न्याय वा धार्मिकता छैन। सबैले कुनै इमानदारीविना एकअर्कालाई धोका दिइरहेका छन्। शैतानद्वारा भ्रष्ट पारिएका मानिसहरू त्यस्तै बन्छन्। अन्ततः मैले स्पष्ट रूपमा के देखेँ भने यी शैतानी दर्शनहरू मानव धारणाअनुरूप देखिन्छन्, तर वास्तवमा यी शैतानले मानिसहरूलाई भ्रमित र भ्रष्ट पार्न प्रयोग गर्ने दुष्ट शब्दहरू हुन्। तीअनुसार जिउँदा हामी झन्-झन् स्वार्थी, दुष्ट, र छली मात्र बन्छौँ। यो त मानवताको नामोनिसान नभएको दुष्ट, फोहोर तरिकाले जिउनु हो।

पछि, मैले परमेश्‍वरका वचनहरूको एउटा खण्ड पढेँ: “यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय झन्-झन् इमानदार हुन्छ, र झन्-झन् परमेश्‍वरमा केन्द्रित हुन्छ भने, र यदि तैँले आफ्नो कर्तव्य पूरा गर्दा परमेश्‍वरको घरका हितहरूतको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो। सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। … यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई पर्दाफास गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो पढ्दा मलाई दोषी र उत्प्रेरित दुवै महसुस भयो। आस्थाका ती सबै वर्षहरूपछि, परमेश्‍वरले दिने सत्यताको आनन्द उठाउँदा, मैले अझै सिद्धान्तहरू कायम राख्न वा मण्डलीको कामको सुरक्षा गर्न सकिनँ। ममा साँच्चै विवेक थिएन! मैले मानिसहरूलाई खुसी पार्ने मेरो मुखौटो फुकाल्नुपर्थ्यो। म आफ्नो दुष्ट, छलपूर्ण भ्रष्ट स्वभावअनुसार जिइरहन सकिनँ। म सत्यता अभ्यास गर्न र मण्डलीको कामको सुरक्षा गर्न खडा हुनुपर्थ्यो। त्यसपछि, म वाङ लीसँग कुरा गर्न गएँ र उनलाई बर्खास्त गरेँ। मैले उनीसँग सङ्गतिमा खुलस्त कुरा पनि गरेँ, सत्यता स्विकार्न नमान्ने, मानिसहरूलाई दमन गर्ने, र मण्डलीको काममा अवरोध पुऱ्याउने उनका व्यवहारहरू एक-एक गरी खुलासा गरेँ। मैले उनलाई धोका दिन उनलाई चोट नपुग्ने राम्रा कुराहरू भन्न छोडेँ। म साँच्चै उनलाई मद्दत गर्न र उनका समस्याहरू खुलासा गर्न चाहन्थेँ, ताकि उनले आफ्नो भ्रष्ट स्वभाव बुझ्न र साँचो रूपमा पश्चात्ताप गर्न सकून्। मैले भनी सकाउँदा, उनी यति दुःखी भइन् कि रोइन्, र आफू मण्डलीको बन्दोबस्त स्वीकार गर्न, फर्केर गई साँचो रूपमा चिन्तन गर्न र पाठ सिक्न तयार छु भनेर भनिन्। त्यसपछि ब्रदर-सिस्टरहरूका स्थितिहरू बिस्तारै पहिलेका स्थितिमा आए, र कामले बिस्तारै परिणाम ल्याउन थाल्यो। मैले सत्यता अभ्यास गर्दा आउने शान्ति र सहजता साँचो रूपमा महसुस गरेँ। ज्योतिमा जिउने यही एकमात्र तरिका हो।

पछि केही काम हेरफेर भए, त्यसैले मैले अन्य केही सिस्टरहरूसँगै नयाँ विश्‍वासीहरूलाई मलजल गर्न थालेँ। मैले सिस्टर चेन सीलाई आफ्नो कर्तव्यमा त्यति बोझ छैन, र उनी लापरवाह र गैरजिम्मेवार छिन् भन्ने देखेँ, जसले मलजल कामलाई असर गरेको थियो। म त्यसबारे चिन्तित भएँ र मैले उनको समस्या औँल्याइदिन चाहेँ ताकि उनी सकेसम्म चाँडो परिवर्तन हुन सकून्। तर हामीले भर्खरै एकअर्कालाई चिनेका थियौँ र हाम्रो एकदमै राम्रो तालमेल मिलिरहेको थियो, त्यसैले मैले सोचेँ, यदि मैले कर्तव्यप्रतिको उनको गैरजिम्मेवारी सिधै बताएँ भने, के उनी मसँग रिसाउनेछिन्? त्यसपछि मैले म मानिसहरूलाई खुसी पार्न खोज्ने व्यक्तिले जस्तै सोचिरहेकी छु भनेर बुझेँ, त्यसैले मैले तुरुन्तै प्रार्थना गरेँ। त्यसपछि मैले परमेश्‍वरको वचन पढेँ: “‘अनि यहोवा परमेश्‍वरले मानिसलाई आज्ञा गर्दै भन्‍नुभयो, तैँले बगैँचाको हरेक रूखबाट स्वतन्त्र रूपमा खान सक्छस्: तर असल र खराबको ज्ञानको रूखबाट तैँले खानु हुँदैन: किनभने तैँले त्यसबाट खाएको दिन तँ निश्‍चय नै मर्नेछस्।’ … परमेश्‍वरले बोल्‍नुभएका यी संक्षिप्‍त वचनहरूमा, के तँ परमेश्‍वरको स्वभावको कुनै कुरा देख्‍न सक्छस्? के परमेश्‍वरका यी वचनहरू सत्य छन्? के यिनमा कुनै छल छ? कुनै झूट छ? कुनै धाकधम्की छ? (छैन।) परमेश्‍वरले इमानदारीसाथ, सत्यतापूर्वक र सच्‍चा रूपले मानिसलाई उसले के खानु हुन्छ र के खानु हुँदैन भनी बताउनुभयो। परमेश्‍वरले स्पष्‍ट र सरल रूपमा बोल्‍नुभयो। के यी वचनहरूमा कुनै गुप्‍त अर्थ छन्? के यी वचनहरू सीधा छैनन्? के अनुमान गर्नुपर्ने कुनै आवश्यकता छ? अनुमान गर्नुपर्ने आवश्यकता छैन। तिनीहरूको अर्थ एक झलकमै स्पष्‍ट हुन्छ। ती पढेपछि तिनीहरूको अर्थ पूर्णतया स्पष्‍ट भएको महसुस गर्न सकिन्छ। त्यसैले, परमेश्‍वरले भन्‍न चाहनुभएको र उहाँले व्यक्त गर्न चाहनुभएको कुरा उहाँको हृदयबाट आउँछ। परमेश्‍वरले व्यक्त गर्नुहुने कुराहरू सफा, सीधा र स्पष्‍ट छन्। तिनमा कुनै गुप्‍त मनसायहरू हुँदैनन्, न त कुनै गुप्त अर्थहरू नै हुन्छन्। उहाँ मानिससँग सीधा रूपमा बोल्‍नुहुन्छ, उसले के खानु हुन्छ र के खानु हुँदैन भनी उसलाई बताउनुहुन्छ। भन्‍नुको अर्थ, परमेश्‍वरका यी वचनहरूमार्फत, परमेश्‍वरको हृदय पारदर्शी र सत्य छ भनी मानिसले देख्‍न सक्छ। यहाँ झूटको कुनै पनि निसान छैन; खानयोग्य खानेकुरा तैँले खानु हुँदैन भनी तँलाई बताउन खोजिएको होइन, वा तैँले खान नहुने खानेकुरा ‘खा अनि के हुन्छ हेर्’ भनी तँलाई बताउन खोजिएको होइन। परमेश्‍वरले यस्तो भन्‍न चाहनुभएको होइन। परमेश्‍वरले आफ्नो हृदयमा जे कुरा सोच्‍नुहुन्छ, उहाँले त्यही कुरा बताउनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरले आदम र हव्वालाई भनेको कुरा पूर्ण रूपमा स्पष्ट र सोझो थियो भन्ने मैले बुझेँ। उहाँ मानिसहरूप्रति इमानदार हुनुहुन्छ र केही पनि लुकाउनुहुन्न। परमेश्‍वरको सार एकदमै पवित्र छ। आखिरी दिनहरूमा, परमेश्‍वर मानिसलाई न्याय गर्न र सजाय दिन सत्यता व्यक्त गर्नुहुन्छ। उहाँका वचनहरूले मानिसको प्रकृति सारलाई सिधै खुलासा र चिरफार गर्छन्, र हाम्रो भित्री कुरूपता र अधार्मिकतालाई प्रकट गर्छन्। उहाँका वचनहरू एकदमै स्पष्ट छन् र तिनमा केही पनि लुकेका हुँदैनन्। ती कठोर होलान्, तर ती हाम्रो मुक्ति हुन्। तिनको उद्देश्य हामीलाई धुनु र रूपान्तरण गर्नु हो, ताकि हामीले आफूलाई चिन्न, शैतानविरुद्ध विद्रोह गर्न र साँचो मानव रूपमा जिउन सकौँ। शैतान ठिक उल्टो छ: यो अनिष्टकारी र दुष्ट छ, र घुमाउरो पाराले कुरा गर्छ, आफूले चाहेको कुरा कहिल्यै सिधै भन्दैन। यसले आदम र हव्वालाई लोभ्याउन र भ्रमित पार्न सुरुमा पत्यारिलो लाग्ने राम्रा, झूटा कुराहरू भन्यो ताकि उनीहरूले पाप गरून् र परमेश्‍वरलाई धोका दिऊन्। म शैतानी दर्शनहरूअनुसार जिइरहेकी थिएँ, शैतानले जस्तै दुष्ट र छली स्वभाव प्रकट गरिरहेकी थिएँ। म अरूसँगको आफ्नो सम्बन्धको सुरक्षा गर्न र अरूको नजरमा आफ्नो छवि जोगाउन, एउटा कुरा सोचे र अर्को कुरा भन्थेँ। म सर्पजस्तो कुटिल थिएँ, र यति बहुअर्थी र अस्पष्ट थिएँ कि अरूले मेरा शब्दहरूको सही अर्थ बुझ्न सक्दैनथे। यो मेरा लागि अत्यन्तै धूर्त र छली कुरा थियो। म मानवजस्तो नभई, शैतानको छविमा जिइरहेकी थिएँ। यो बुझेपछि, मलाई आफैप्रति घृणा लाग्यो र मैले अबउसो मानिसहरूलाई खुसी पार्न खोज्ने र छली व्यक्ति बन्न चाहिनँ। म सत्यता अभ्यास गर्न र मण्डलीको कामको सुरक्षा गर्ने इमानदार व्यक्ति बन्न चाहन्थेँ। भोलिपल्टको भेलामा, मैले चेन सीमा देखेका समस्याहरूबारे खुलस्त कुरा गरेँ, र हामीले सँगै सङ्गति गरेपछि उनले पनि आफ्ना समस्याहरू चिन्न सकिन्। त्यसपछि मैले उनको स्थिति बिस्तारै सुध्रिन थालेको देखेँ, र मलाई अझ धेरै स्वतन्त्र महसुस भयो।

यी अनुभवहरूले मलाई के देखाएका छन् भने कि हामीले शैतानी दर्शनहरूअनुसार जिउनु र एकअर्कालाई छल्नु हुँदैन। हामी एकअर्कालाई व्यवहार गर्दा सरल, खुला र इमानदार हुनुपर्छ। यही मात्र साँचो प्रेम हो र यसले सबैलाई फाइदा गर्छ। मैले के पनि देखेँ भने हामीले मानवता प्राप्त गर्न अनि शान्ति र आनन्द महसुस गर्न, परमेश्‍वरका आवश्यकताहरूअनुसार इमानदार हुने अभ्यास गर्नैपर्छ। मानव रूपमा जिउने एकमात्र तरिका त्यही हो। परमेश्‍वरलाई धन्यवाद होस्!


५६. निर्णय लिनुपर्दा

म गाउँले किसानको परिवारमा जन्‍मेर हुर्केको हुँ। मेरा आमाबुबा सरल सोचका किसानहरू हुनुहुन्थ्यो जसलाई प्राय अरूले हेप्‍ने गर्थे। बच्‍चा हुँदा नै मैले ठूलो भएपछि नाम कमाउनेछु र अरू गाउँलेहरूलाई हामीलाई नयाँ दृष्टिले हेर्न अनि हामीमाथि हेला र अत्याचार गर्न छोड्न लगाउनेछु भनेर सङ्कल्‍प गरेँ। ११ वर्षको हुँदा मैले मार्सल आर्ट सिक्‍न थालेँ; यो थकाइलाग्दो थियो र मलाई कहिलेकहीँ चोट लाग्थ्यो, तर जति नै गाह्रो हुँदा पनि मैले यसलाई कहिल्यै छोडिनँ। पछि, व्यापार सुरु गरेर भीडबाट माथि उठ्ने चाहनामा, म ऋण लिँदै उपहार दिँदै, र सम्‍बन्धहरू निर्माण गर्दै हिँड्न थालेँ। सन् १९९९ मा, मैले अन्ततः मार्सल आर्ट स्कूल दर्ता गर्न सकेँ।

स्कूल खोलेपछि, मेरो लगनशील व्यवस्थापनले यो फस्टायो र नाफा झन्झन् बढ्दै गयो। यसले स्थानीयहरूको आदर कमाएको थियो र मेरा आमाबुबा मैले हाम्रो परिवारमा इज्‍जत ल्याएको छु भनेर मप्रति गर्व गर्थे। विद्यार्थी र तिनीहरूका आमाबुबाले मसँग चापलुसी व्यवहार गर्थे, र नगर खेलकुद ब्यूरो र नगरका मेयरले मलाई निकै गन्थे र सधैँ मुस्कुराएर बोल्थे। सबैले आदर गरेको देख्दा मलाई आफू महत्त्वपूर्ण र सम्मानित भएको महसुस हुन्थ्यो, र हैसियत पाउने मेरो इच्‍छा पूर्ण रूपमा सन्तुष्ट भयो। म अत्यन्तै खुशी थिएँ, र मलाई मैले अन्ततः जीवनमा केही गरेँजस्तो लाग्थ्यो। स्कूलको स्थिति अझै दह्रिलो होस् भनेर म धेरै सामाजिक कार्यक्रमहरूमा भाग लिन्थेँ, विभिन्‍न विभागहरूमा घुस बाँड्थेँ र चाडपर्वमा नेताहरूलाई उपहार पठाउँथेँ, ताकि तिनीहरूले मलाई श्रेष्ठताको प्रमाणपत्र दिएर मेरो स्कूलको प्रवर्धन गरून्। तिनीहरूको चापलुसी गर्न, मैले आफ्‍नै विवेकविरुद्ध धेरै कुराहरू बोलेँ र गरेँ, किनभने अधिकारीहरूसँग कुरा मिलेन भने, मैले यति मेहनत गरी खडा गरेको व्यवसाय, प्रतिष्ठा र हैसियत एकैछिनमा बिलाउनेछ भन्‍ने डर लाग्थ्यो। सधैँ चिन्ता भइरहन्थ्यो र कहिल्यै ढुक्कले बस्‍न सक्दिनथेँ। त्यो शारीरिक र मानसिक दुवै रूपमा थकाइलाग्दो थियो—कठिन र गलाउने जीवनशैली थियो। त्यो बेला, म अन्योल भई सोच्थेँ: मेरो व्यापार सफल छ र मैले नाम र नाफा दुवै कमाएँ, र पनि किन जीवन यति कठिन र थकाइलाग्दो छ?

त्यसपछि, मे २०१२ मा मैले सर्वशक्तिमान् परमेश्‍वरको आखिरी दिनहरूको सुसमाचार ग्रहण गरेँ। सर्वशक्तिमान्‌ परमेश्‍वरको मण्डलीका ब्रदर-सिस्टरहरूसँग भेला हुँदा र छलफल गर्दा, मैले यो छलरहित, शक्ति र पैसाको लेनदेनरहित स्थान रहेछ भन्‍ने थाहा पाएँ। सबै जना सत्यता खोजी गर्नमै मात्र केन्द्रित थिए। आफूले भ्रष्ट स्वभाव प्रकट गर्दा, तिनीहरू आत्मज्ञानको बारेमा खुलस्त सङ्गति गर्थे, र आफ्‍ना समस्याहरू समाधान गर्न सत्यता खोजी गर्थे। त्यो मैले बाहिर समाजमा नदेखेको कुरा थियो। मलाई विश्‍वासको मार्ग नै जीवनको सही मार्ग हो भन्‍ने अनुभव भयो। परमेश्‍वरको वचन पढेर, मैले के सिकेँ भने, आखिरी दिनहरूमा, परमेश्‍वरले असललाई इनाम र दुष्टलाई दण्ड दिने काम गर्नुहुन्छ। परमेश्‍वरमा साँचो विश्‍वास गर्ने र सत्यता खोजी गर्नेहरूले मात्रै परमेश्‍वरको वास्ता र सुरक्षा पाउँछन्, र अन्तिममा मुक्ति पाएर विपत्तिहरूमा बाँच्छन्। विश्‍वास नगर्ने वा सत्यता खोजी नगर्नेहरूले जति राम्रो व्यापार चलाए पनि, वा जति धेरै पैसा कमाए पनि, अन्त्यमा यसको केही अर्थ हुँदैन, र यसले तिनीहरूको जीवन बचाउन सक्दैन। यो सब कुरा बुझेपछि, मैले स्कूलको विकासमा ध्यान दिन छोडेँ। बरु, खाली समयमा म बाहिर गएर सुसमाचार प्रचार गर्थेँ।

सुरुमा मेरो परिवारले मेरो विश्‍वासमा समर्थन जनाएको थियो। तर, पछि मेरो जेठो छोराले समाचारमा सरकारले विश्‍वासीहरूलाई दमन र पक्राउ गरिरहेको छ भन्‍ने देखेछ। मेरो विश्‍वासको कारण स्कूल खतरामा पर्छ भन्‍ने डरले, उसले मेरो विश्‍वासको विरोध गर्न थाल्यो, र मेरो बारेमा पुलिसलाई रिपोर्ट गर्छु भनेरसमेत धम्की दियो। मसँग राम्रो सम्‍बन्ध भएका एक सरकारी अधिकारीले पनि मलाई यस्तो सल्‍लाह दिए, “यो देशमा आस्थाको अनुमति दिइएको छैन। तपाईंले नि आफ्नो आस्था छोड्नुपर्छ। तपाईं पक्राउ पर्नुभयो भने, तपाईंलाई जेल मात्रै हुनेछैन, सायद तपाईंको स्कूल पनि बन्द हुनेछ। के यसले तपाईंको परिवार नष्ट गर्नेछैन र?” मैले तिनलाई मेरो विश्‍वास साँचो मार्ग हो र मैले अन्त्यसम्‍मै विश्‍वास गर्ने सङ्कल्‍प गरेको छु भनेर बताएँ। मलाई मनाउन नसकेपछि, तिनले मेरी श्रीमतीलाई सर्वशक्तिमान्‌ परमेश्‍वरको मण्डलीलाई निन्दा गर्ने कम्युनिस्ट पार्टीका केही झूटहरू बताइदिए। तिनले “पूर्वीय ज्योति” का विश्‍वासीहरू सरकारको पक्राउका प्रमुख निसाना हुन्, र तिनीहरूका सन्ततिहरूले नकारात्मक असर भोग्‍नेछन्, तिनीहरूका छोराछोरीले कलेज जान, सेनामा भर्ती हुन वा सरकारी कर्मचारी हुन पाउनेछैनन् भनेर पनि बताइदिए। यो सुनेपछि मेरी श्रीमतीले मेरो विश्‍वासले हाम्रा छोराछोरीलाई नकारात्मक असर गर्नेछ भनेर डर मान्‍न थालिन्। तिनले मसँग ठूलो झगडा गर्न थालिन्, र मलाई डिभोर्स दिनेसमेत धम्की दिइन्। यो सब मेरो लागि पीडादायी थियो: “मेरो माइलो छोराले मास्टर्स डिग्री सकेपछि राम्रो जागिर पाएको थियो। मेरो विश्‍वासको कारण उसले त्यो सबै गुमाउँथ्यो भने, ऊ पक्‍कै मसँग जुध्‍न आउँथ्यो। यसको साथै, मैले औधी मेहनत गरेर स्थापना गरेको स्कूल अहिले फाइदामै गइरहेको थियो। मैले परमेश्‍वरमा विश्‍वास गरेको कारण यो बन्द हुन्थ्यो भने, के यतिका वर्षको मेहनत व्यर्थ हुन्‍नथ्यो र? मेरा छरछिमेकले मलाई के सोच्थे?” त्यो बेला, मलाई न खान मन लाग्थ्यो न त सुत्‍न नै। मलाई यति पीडा भयो कि मैले विश्‍वास छोड्नेसमेत विचार गरेँ, तर मुक्ति पाउने एउटै बाटो विश्‍वास हो भन्‍ने थाहा थियो, त्यसकारण म विश्‍वास नगरी बस्‍न सकिनँ।

मैले एउटा भेलामा आफ्‍नो स्थितिको बारेमा खुलस्त बताएँ। अगुवाले मलाई परमेश्‍वरका धेरै वचनहरूमा सङ्गति दिइन्, र त्यसमध्ये एउटा खण्ड यो पनि हो: “तँ यस संसारमा रुँदै आएको क्षणदेखि नै तैँले आफ्नो कर्तव्य पूरा गर्न थाल्छस्। परमेश्‍वरको योजना र उहाँको विधिको लागि तैँले आफ्नो भूमिका खेल्छस् र तैँले आफ्नो जीवन यात्रा सुरुआत गर्छस्। तेरो पृष्‍ठभूमि जस्तोसुकै होस् र तेरो अगाडि जस्तोसुकै यात्रा भए तापनि स्वर्गको व्यवस्थापन र प्रबन्धबाट कोही पनि उम्कन सक्दैन, अनि तिनीहरूको गन्तव्य आफ्नै वशमा हुँदैन, किनकि सबै थोकमाथि शासन गर्नुहुने उहाँ मात्र यस्तो कार्य गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। उनले यसो भन्दै सङ्गति दिइन्: "हाम्रो नियति सबै परमेश्‍वरकै हातमा छन्। हामी प्रत्येकको जन्‍म भएको क्षणदेखि, यो जीवनमा हामीले अनुभव गर्ने सबै कुरा, हामीले सामना गर्ने बाधा र कठिनाइहरू सबै परमेश्‍वरले नै पूर्वनिर्धारित गर्नुभएको हुन्छ। हामीले अहिले विश्‍वास गरेर परमेश्‍वरको मुक्ति स्विकार्न सक्छौँ भन्‍ने कुरा पनि उहाँले नै पूर्वनिर्धारित गर्नुभएको थियो। हामी चीनमा हुनु र हामीले हाम्रो विश्‍वासको लागि यस्तो दमन र कठिनाइ सहनुमा परमेश्‍वरको अनुमति छ, र उहाँले यो दमन प्रयोग गरेर परमेश्‍वरका चुनिएका मानिसहरूको विश्‍वास र भक्ति सिद्ध पार्नुहुन्छ। तपाईं पक्राउ पर्नुहुन्छ कि हुन्‍न, तपाईंको स्कूल बन्छ हुन्छ कि हुन्‍न, तपाईंका छोराछोरीको भविष्य कस्तो हुनेछ, यी सबै पूर्ण रूपमा परमेश्‍वरको हातमा छन्। कुनै पनि मानिसले यी कुराहरू निर्धारण गर्न सक्दैनन्, र सरकारले पनि यसको अन्तिम निर्णय गर्न सक्दैन।” परमेश्‍वरका वचनहरू र अगुवाको सङ्गति मेरो लागि अन्तर्दृष्टिपूर्ण थिए: “यो साँचो हो। मैले आफ्‍नो आधा जीवन बिताइसकेको थिएँ र धेरै कुरा अनुभव गरेको थिएँ, अनि अहिलेसम्‍म घटेको कुनै पनि घटना साँच्‍चिकै मेरो नियन्त्रणमा थिएनन् भन्‍ने महसुस भयो। उदाहरणको लागि, म सेनामा हुँदा मैले धेरै परिश्रम गरेँ र राम्रो कार्यप्रस्तुति देखाएँ। म अफिसरको पदमा पुग्‍नुपर्थ्यो, तर अन्तिममा मलाई अर्कैले उछिन्यो। अर्कोतर्फ, स्कूल स्थापना गर्दा मैले अनेक किसिमका कठिनाइहरू अनुभव गरेँ, तर अन्त्यमा मैले यसलाई सम्हाल्दै सहजसाथ सञ्चालन गरेँ, र अहिले यो राम्रो भइरहेको थियो। यी सफलता र असफलताहरू मानव नियन्त्रणभन्दा बाहिरका कुरा थिए।” यो सबबारे विचार गर्दा, मलाई के महसुस भयो भने, हामीले जीवनमा अनुभव गर्ने सबै कुरा परमेश्‍वरको नियमले निर्धारित गरेको हुन्छ, र हामीले यसको निर्णय गर्न सक्दैनौँ। म पक्राउ पर्नु-नपर्नुको बारेमा चिन्ता गर्नु व्यर्थ थियो। त्यो त परमेश्‍वरले नै धेरै पहिले निर्धारित गरिसक्‍नुभएको थियो, त्यसकारण मैले सबै कुरा परमेश्‍वरकै हातमा समर्पित गरेर उहाँका बन्दोबस्तहरूमा समर्पित हुनुपर्थ्यो। त्यसपछि अगुवाले मलाई अर्को कुरा सङ्गति गरिन्: “प्राचीनकालदेखि नै साँचो मार्गलाई दमन गरिँदै आइएको छ। यो जति साँचो मार्ग हो, शैतानका शक्तिहरूले यसलाई त्यति नै क्रूर रूपमा सताउँछन्। परमेश्‍वरले मानिसहरूलाई मुक्ति दिनुभएको देख्दा शैतान कसरी चुप बस्‍न सक्थ्यो र? जब प्रभु येशू काम गर्न आउनुभयो, तब रोमी सरकार र धार्मिक संसारले उहाँलाई नराम्ररी विरोध गरे र सताए, र उहाँलाई पछ्याउनेहरूलाई पनि त्यसै गरे। आज, हामीले साँचो परमेश्‍वरमा विश्‍वास गर्छौँ, त्यसैले हामीलाई शैतानी कम्युनिस्ट पार्टीको शासनले पक्राउ गर्नु र सताउनु अपरिहार्य कुरा हो। परमेश्‍वरले हामीलाई समझशक्ति पाउन मदत गर्नको लागि यो सतावट प्रयोग गर्नुहुन्छ, ताकि हामीले यो पार्टीको शैतानी, र परमेश्‍वरविरोधी सार स्पष्ट देख्‍न सकौँ।”

पछि, मैले परमेश्‍वरका वचनहरूको यो खण्ड पढेँ: “हजारौं वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई थाहै नपाई पक्रनुहुनेछ र ती सबैलाई मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको शहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको मायालु र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरको उत्सुक इच्छालाई बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई मूर्ख बनाएका छन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरूले मलाई कम्युनिस्ट पार्टी नास्तिक पार्टी हो, र परमेश्‍वरको अस्तित्व रहन नदिने परमेश्‍वरको शत्रु हो भन्‍ने देखाए। यसले धार्मिक स्वतन्त्रताको अनुमति दिएको दाबी गर्छ, तर त्यो भ्रामक झूट मात्रै हो। यसलाई डर छ, यदि मानिसहरूले विश्‍वास गरे, परमेश्‍वरका वचनहरू पढे, र सत्यता जाने भने, तिनीहरूले त्यो पार्टी मानिसहरूलाई चोट पुर्‍याउने शैतान हो भनेर थाहा पाउनेछन्, र यसलाई त्याग्‍ने र इन्कार गर्नेछन्। त्यसपछि त, मानिसहरूलाई सदासर्वदा नियन्त्रणमा राख्‍ने यसको महत्त्वाकाङ्क्षा र उद्देश्य अपूरो रहनेछ। त्यसकारण मानिसहरूलाई परमेश्‍वरमा विश्‍वास गर्न र उहाँलाई पछ्याउनबाट रोक्‍नको लागि, यसले परमेश्‍वरका चुनिएका मानिसहरूलाई उन्माद रूपले पक्राउ गर्छ र सताउँछ र सर्वशक्तिमान्‌ परमेश्‍वरको मण्डलीको बदनाम र निन्दा गर्न मिडिया प्रयोग गर्छ। यसले विश्‍वासीको परिवारलाई समेत धम्की दिन्छ, र तिनीहरूलाई तबसम्म विश्‍वासीहरूलाई दमन र इन्कार गर्न लगाउँछ, जबसम्‍म तिनीहरूले विश्‍वास त्याग्दैनन्, परमेश्‍वरको मुक्ति गुमाउँदैनन्, र त्यही पार्टीसँग नरकमा नष्ट हुँदैनन्। कम्युनिस्ट पार्टी अत्यन्तै खराब र दुष्ट छ! मेरो परिवारलाई यसले भ्रममा पारेको थियो र तिनीहरूले मलाई दमन गर्न थाले। यदि म मेरो परिवारको दमनमा झुक्थेँ भने, शैतानको चलाकीमा परिरहेको हुन्थेँ। म त्यसको अघि झुक्‍नु हुँदैनथ्यो। मेरो परिवारले मलाई जति नै बाधा दिए पनि, मैले आफ्‍नो विश्‍वास कायम राखेर कर्तव्य निभाउन जारी राख्‍नुपर्छ भन्‍ने मलाई थाहा थियो।

परमेश्‍वरलाई पछ्याउन म कति दृढ छु भन्‍ने देखेर, मेरो जेठो छोराले सतावटलाई अझै तीव्र पार्‍यो। एक दिन, उसले मलाई मेरा विद्यार्थीहरूकै अगाडि स्कूलबाट बाहिर लखेट्यो। मसँग रिसाउँदै चिच्यायो, “सरकारले धर्म मान्‍न दिँदैन, तर तपाईं धर्म मान्‍ने जिद्दी गर्नुहुन्छ! तपाईं पक्राउ पर्नुभयो भने, पूरै परिवारमा असर पुग्‍नछ, र मेरा छोराछोरीलाई समेत गाह्रो हुनेछ। यस्तो कुरा कसरी स्विकार्ने? तपाईंले आफ्‍नो विश्‍वास कायम राख्‍ने हो भने स्कूल छोड्नुहोस्, र हामीलाई यो समस्यामा नघिस्याउनुहोस्।” मेरो आफ्‍नै छोराले यस्तो निर्दयी कुरा भन्‍नेछ, परमेश्‍वरलाई विश्‍वास गरेकै कारण मलाई लखेट्नेछ भनेर मलाई पत्याउनै गाह्रो भयो। साह्रै मन दुख्यो: “मलाई मेरो स्कूलबाट निकालिन्थ्यो भने, के मेरो जीवनभरिको रगत, पसिना, र आँसु व्यर्थ हुन्थेन र? कसले मलाई ‘हेडमास्टर’ भन्थ्यो र कसले मलाई आदर गर्थ्यो? मैले यस्ता सम्मान पाउँदिनथेँ। म फेरि पनि सामान्य किसान बन्थेँ। मैले कसरी मेरा साथीभाइ र चिनेजानेका मानिसहरूको अनुहार हेर्न सक्थेँ?” यी कुराहरू सोच्दा मलाई साह्रै पिर पर्‍यो। “मेरो छोराले मलाई खेदायो भने म कहाँ जाने? कि म उसको कुरा चुपचाप मानूँ?” यो सब सोच्दा, मलाई परमेश्‍वरका यी वचनहरू याद आयो: “यदि मानिसहरूमा अलिकति पनि आत्मविश्‍वास छैन भने, तिनीहरूलाई त्यो बाटोमा अगि बढिरहन सहज हुँदैन। परमेश्‍वरको काम मानिसहरूका धारणा र कल्‍पनाहरूसँग अलिकति पनि मिल्दैन भनेर अहिले सबै जनाले देख्न सक्छन्। परमेश्‍वरले धेरै काम गर्नुभएको छ र धेरै वचनहरू बोल्नुभएको छ, अनि मानिसहरूले ती सत्यता हुन् भनेर स्वीकार गर्न सके पनि, तिनीहरूमा परमेश्‍वर सम्‍बन्धी धारणाहरू फैदा हुने सम्‍भावना अझै हुन्छन्। यदि मानिसहरूले सत्यता बुझेर यसलाई प्राप्त गर्न चाहन्छन् भने, तिनीहरूले पहिले नै जे देखेका छन् र तिनीहरूका अनुभवबाट जे प्राप्त गरेका छन् त्यसमा खडा हुन तिनीहरूमा आत्मविश्‍वास र इच्‍छाशक्ति हुनुपर्दछ। परमेश्‍वरले मानिसहरूमा जे गर्नुभए पनि, तिनीहरूमा जे छ त्यसलाई तिनीहरूले थामेर राख्नुपर्छ अनि परमेश्‍वरसामु इमानदार हुनुपर्छ र अन्त्यसम्मै उहाँप्रति समर्पित रहनुपर्छ। यही नै मानवजातिको कर्तव्य हो। मानिसहरूले जे गर्नुपर्छ त्यसलाई कायम राख्‍नुपर्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले कठिन परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूले मलाई शान्त हुन मदत गरे। यो साँचो हो कि विश्‍वासको बाटो सजिलो छैन। हामीले केही कठिनाइहरू सामना गर्नुपर्छ, र आत्मविश्‍वासविना त्यो मार्गमा रहिरहन गाह्रो हुन्छ। यदि म यो दमनको कारण नकारात्मक भएर पछि हट्थेँ भने, मेरो आत्मविश्‍वास कहाँ हुन्थ्यो? परमेश्‍वरलाई विश्‍वास गर्नुअघि, सफल हुनको लागि वर्षौँ संसारमा संघर्ष गर्दा, यो जिउने शैली निकै कठिन, थकानपूर्ण, र निराशलाग्दो थियो। अहिले, सौभाग्यले मैले जीवनमा एकपटक पाइने अवसर पाएको थिएँ—परमेश्‍वर मानवजातिलाई मुक्ति दिन आउनुभएको थियो। मैले कसरी यसलाई त्यतिकै छोड्‍न सक्थेँ र? त्यसो गर्दा त परमेश्‍वरले मलाई कसरी मुक्ति दिन सक्‍नुहुन्थ्यो र? प्रभु येशूले भन्नुभयो, “आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२६)। परमेश्‍वरले आकाशका पन्छीहरू सृष्टि गर्नुभयो, तिनीहरूले न बिउ छर्छन् न कटनी गर्छन्, र पनि उहाँले तिनीहरूलाई बाँच्‍न दिनुहुन्छ। अहिले मैले परमेश्‍वरमा विश्‍वास गरेर कर्तव्य निभाउन थालेको थिएँ, त्यसैले परमेश्‍वरले मेरो लागि मार्ग खोलिदिनुहुने नै थियो। मेरो छोराले मलाई घरबाट निकाले पनि, परमेश्‍वरले मलाई डोर्‍याउनुहुनेछ भन्‍ने विश्‍वास थियो, र मैले चिन्ता गर्नुपर्ने केही थिएन। यो सोचले मेरो आत्मविश्‍वास जगायो र मैले उसको बाधामा महसुस गर्न छोडेँ। म आफ्‍नो विश्‍वासमा दृढ रहेको देखेर, उसले मलाई रिसाउँदै प्रवेशद्वारतिर घचेट्न थाल्यो। मसित स्कूल छोडेर मेरो आमाबुबाको घर गई बस्‍नेबाहेक कुनै विकल्‍प थिएन।

त्यो साँझ, आफ्‍नो दुर्दशाको बारेमा सोच्दा, मलाई साह्रै दुःख लाग्यो। मैले परमेश्‍वरलाई प्रार्थना गरेँ: “परमेश्‍वर, यसमा तपाईंको इच्‍छा के छ मलाई थाहा छैन। तपाईंमा विश्‍वास गरेर म सही मार्ग हिँड्दै छु भन्‍ने मलाई थाहा छ, र पनि किन मेरो छोराले मसँग यस्तो व्यवहार गर्दै छ? बिन्ती छ तपाईंको इच्‍छा बुझ्‍न मलाई अगुवाइ गर्नुहोस्।” त्यसपछि, मलाई केही ब्रदर-सिस्टरहरूले मसँग बाँडेका परमेश्‍वरको वचनको एउटा खण्ड याद आयो: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरू बीचको अन्तरक्रिया जस्तो देखिन्छ, मानवको बन्दोबस्त वा हस्तक्षेपहरूबाट जन्मेको जस्तो देखिन्छ। तर पर्दा पछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग बाजी थाप्‍ने कार्य हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दा पछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग बाजी थापेको हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू मनन गर्दा मैले के देखेँ भने, झट्ट हेर्दा यो समस्या कम्युनिस्ट पार्टीका झूटहरूद्वारा भ्रमित भएर मेरो छोराले मेरो विश्‍वासको दमन गरिरहेको र बाधा दिइरहेको, अनि मलाई स्कूलबाट निकालिरहेको जस्तो देखिन्थ्यो। तर वास्तवमा, मलाई बाधा दिने र यस्तो परिस्थिति ल्याउने त शैतान थियो र त्यसले हेर्न चाहन्थ्यो कि आखिर म के छनौट गर्छु—के मैले आफ्‍नो पारिवारिक सम्‍बन्ध कायम गरेर, आफ्‍नो नाम र हैसियत रक्षा गर्दै, परमेश्‍वरलाई धोका दिनेछु? कि यी व्यक्तिगत हितहरू त्यागेर म परमेश्‍वरलाई नै पछ्याइरहनेछु? मेरो परिस्थितिले मलाई चिन्तित तुल्यायो, किनभने ममा परमेश्‍वरमाथिको साँचो विश्‍वासको कमी थियो, र मसँग उहाँको लागि सबै कुरा त्याग्‍ने अठोट थिएन। शैतानले मलाई परमेश्‍वरलाई धोका दिन र उहाँलाई त्याग्‍न लगाउन मेरा कमजोरीहरू, अर्थात् प्रतिष्ठा र हैसियतप्रतिको मेरो इच्‍छा र परिवारप्रतिको मेरो चिन्तालाई निसाना बनाइरहेको थियो। त्यसरी, अन्तिममा त्यसले मलाई बरबाद गर्ने र निल्‍ने थियो। शैतान अत्यन्तै अनिष्टकर र दुष्ट छ! यो बुझेपछि मलाई अलिक ढुक्‍क लाग्यो। मलाई रोक्‍न मेरो परिवारले जे गरे पनि र मैले जीवनमा पछि जे-जस्ता कठिनाइहरू सामना गर्नु परे पनि, म आफ्‍नो विश्‍वासमा दह्रिलो रहेर अन्तिमसम्‍मै परमेश्‍वरलाई पछ्याउनेछु र शैतानलाई लज्‍जित पार्नेछु भनेर मैले सङ्कल्प गरेँ।

म मेरो आमाबुबाको घरमा लामो समय बस्‍न सक्दिनथेँ, त्यसकारण म स्कूल फर्केर जानुपर्‍यो। म फर्केर गएपछि, मैले भेलामा सहभागी हुने र सुसमाचार सुनाउने कार्यलाई जारी राखेँ। मैले विश्‍वास त्यागेको छैन भन्‍ने थाहा पाएपछि मेरो जेठा छोरा र बुहारीले ममाथिको दमनलाई अझै बढाए। तिनीहरूले प्राय ममाथि अपशब्‍द प्रयोग गर्थे, सराप्थे र गइहाल् भन्थे। तिनीहरूले स्कूलको पैसा पनि हातमा लिए र मलाई एक पैसा पनि दिएनन्। केही समयसम्‍म, मलाई सधैँ रिस उठिरहन्थ्यो र खान मन लाग्दैनथ्यो, त्यसैले मेरो स्वास्थ्य स्थिति खराब भयो। हिँड्दा आँखा अँध्यारो हुन्थ्यो, र धेरैपटक म झण्डैझण्डै बेहोस् भएँ। मलाई ग्यास्टिक भएछ, र साँझतिर मलाई साह्रै पेट दुख्थ्यो र पेटमा सिरानी चेपेर बसेपछि मात्रै पीडा अलिक कम भएजस्तो हुन्थ्यो। राती सुत्‍न नसक्दा म स्कूल ग्राउन्डमा गएर भवन, कार्यालय, चमेनागृह र सुत्‍ने कोठाहरू हेर्थेँ। मैले यति मेहनत गरेर बनाएको स्कूललाई हेर्दा मन भारी हुन्थ्यो। मैले यो स्कूल बनाउनकै लागि कति बाटो हिँडे, कतिसँग हात जोडेँ, र कति दुःख गरेँ भनेर सोच्थेँ। अहिले मैले केही सफलता पाएपछि, मेरो आफ्‍नै छोराले यो खोसिरहेको थियो। यो मेरो जीवनभरिको काम थियो। अहिले, मैले विश्‍वास रोज्थेँ भने, मैले यो सब गुमाउने खतरामा पर्थेँ। यस्तो सोच्दा हृदयमा छुरी घोपेझैँ भयो। त्यो बेला म एकदमै कमजोर भएको थिएँ र राती कसैले थाहा नपाउने गरी रोइरहन्थेँ। एकदिन मैले आँसु झार्दै परमेश्‍वरलाई प्रार्थना गरेँ, “हे परमेश्‍वर, मैले जीवनभर दुःख गरेर बनाएको यो व्यवसाय गुमाउँदै छु, र म यसलाई छोड्नुपर्ने अवस्था सहनै सक्दिनँ। यो परिस्थितिबाट पार पाउन अगुवाइ गर्नुहोस्।”

पछि मेरा ब्रदर-सिस्टरहरूले मसित परमेश्‍वरका केही वचनहरू बाँडे जसले मलाई अभ्यासको मार्ग दिए। परमेश्‍वरका वचनहरूले भन्छ, “अब पत्रुसले हिँडेको त्यही मार्गलाई तैँले स्पष्ट रूपमा देख्‍न सक्‍नुपर्छ। यदि तैँले पत्रुसको मार्गलाई स्पष्ट रूपमा देख्‍न सक्छस् भने, आज गरिने कामको बारेमा तँ निश्‍चित हुनेछस्, ताकि तैँले कुनै गुनासो गर्ने छैनस्, वा निष्क्रिय बस्ने छैनस्, वा कुनै कुराको तृष्णा गर्नेछैनस्। त्यो समयको पत्रुसको भावनालाई तैँले अनुभव गर्नुपर्छ: तिनी शोकले ग्रस्त थिए; तिनले भविष्य वा आशीषहरूको लागि अनुरोध गर्न छाडे। तिनले संसारमा लाभ, खुशी, ख्याति, वा सम्पत्तिको खोजी गरेनन्; तिनले सबैभन्दा अर्थपूण जीवन मात्रै जिउन खोजे, जुन परमेश्‍वरको प्रेमको ऋण तिर्नु र आफूले सबैभन्दा बहुमूल्य ठानेको कुरा परमेश्‍वरलाई सुम्पनु थियो। त्यसपछि तिनी आफ्‍नो हृदयमा सन्तुष्ट हुन्थे” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। परमेश्‍वरका वचनहरू मनन गर्दा मेरो आँखा खुल्यो। त्यो बेला, पत्रुसले पनि आफ्‍नो विश्‍वासको लागि परिवारबाट दमन भोगेका थिए। तिनले आफ्‍नो नाम र परिवारको इज्‍जत राखेको तिनको परिवार चाहन्थ्यो, तर तिनी तिनीहरूको बन्धनमा परेनन्। प्रभु येशूले बोलाएपछि, तिनले प्रभुलाई पछ्याउन र अर्थपूर्ण जीवन जिउन सबै कुरा त्यागे। पत्रुसको अनुभव मेरो लागि अन्तर्दृष्टिपूर्ण थियो। परमेश्‍वरमाथि पत्रुसको विश्‍वास साँचो थियो र तिनी उहाँलाई पछ्याउन सबै कुरा त्याग्‍न सक्षम थिए। तिनले सत्यता पछ्याए, र परमेश्‍वरलाई चिने र प्रेम गरे, अनि अन्तिममा परमेश्‍वरको अनुमोदन पाए। मैले विश्‍वास गरेको त्यति धेरै भएको थिएन र सत्यतासम्‍बन्धी मेरो बुझाइ सतही थियो, तर नाम र हैसियत खोजी गर्दा विगतमा मैले भोगेको कष्टबारे सोच्दा, र पत्रुसले हिँडेको मार्ग, जसद्वारा तिनले परमेश्‍वरको अनुमोदन पाए, त्यसलाई हेर्दा मलाई साँच्‍चै उत्प्रेरणा मिल्यो। म पनि पत्रुसको उदाहरण पछ्याएर, नाम र प्रतिष्ठा त्याग्‍न, र सत्यता पछ्याउन चाहन्थेँ। पछि मैले स्कूल छोडेर आफ्‍नो विश्‍वासको अभ्यास गरिरहने र कर्तव्य निभाइरहने निर्णय गरेँ।

केही दिनपछि, मेरो छोराले मलाई स्कूलबाट निकालेको थाहा पाएपछि मेरा केही सेना साथीहरू निकै रिसाए, र त्यो स्कूल फिर्ता लिन अनेक सोचविचारहरू गरे। इष्टमित्र र आफन्तहरूले यो अन्यायको विरोध गरे, र गाउँपालिकाका सचिवले मलाई स्कूलको मालिक म हुँ, र यसमा कसैको अधिकार लाग्दैन भनेर आधिकारिक प्रमाणपत्र दिएर मलाई सहयोग गरे। तिनीहरू सबैको कुरा सुन्दा, मैले सोचेँ: “अब, मसँग यो प्रमाणपत्र छ, त्यसैले मेरा सेना साथीहरूले मलाई स्कूल फिर्ता लिन मद्दत गरे भने, मैले गुमेको सबै प्रतिष्ठा फिर्ता पाउनेछु।” मलाई फेरि नाम र हैसियत पछ्याउने इच्‍छा भएको छ भन्‍ने महसुस भयो, त्यसकारण मैले मनमनै परमेश्‍वरलाई प्रार्थना गरेँ र दैहिकता पछ्याउन मद्दत गर्नुहोस् भनेर उहाँलाई अनुरोध गरेँ। प्रार्थनापछि मैले अय्यूबको अनुभवबारे सोचेँ। तिनको सारा सम्पत्ति रातारात खोसियो, र यो कुरा अत्यन्तै पीडादायी भए पनि, तिनले ती कुरा फिर्ता लिन आफ्‍नै बलको प्रयोग गरेनन्। बरु, तिनले प्रार्थना गरे र परमेश्‍वरका बन्दोबस्तहरूमा समर्पित भए। अय्यूबको धनको तुलनामा त मेरो सम्‍पत्ति केही पनि थिएन, तर यदि मैले यो परिस्थितिमा परमेश्‍वरलाई प्रार्थना र खोजी गरिनँ, बरु स्कूल फिर्ता लिने चाहना गरेँ भने, त्यो कसरी परमेश्‍वरमा समर्पित भएको भयो र? यसको साथै, मैले स्कूल फिर्ता पाएँ र यसलाई सञ्‍चालन गर्न दिनभरि मेहनत गर्नुपर्‍यो भने, मसँग विश्‍वास अभ्यास गर्ने र कर्तव्य निभाउने ऊर्जा बाँकी हुने थिएन। अहिले मेरो छोराले मबाट स्कूल लिएको हुनाले, मैले आफ्‍नो विश्‍वास अभ्यास गरेर पूर्ण हृदयले कर्तव्य निभाउन सक्थेँ। त्यो राम्रो कुरा थियो। यो विचारले मेरो हृदय निकै उज्यालो बनायो। अनि, म अत्यन्तै गहन रूपमा भ्रष्ट भएकोले र मैले प्रतिष्ठा र हैसियतको धेरै वास्ता गरेकोले मैले कहिल्यै स्कूल त्याग्‍न सकेको रहेनछु भन्‍ने महसुस भयो।

पछि मैले परमेश्‍वरका वचनहरूको यो खण्ड पढेँ: “यस्तो फोहोरी भूमिमा जन्म लिएर, मानिस समाजद्वारा प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, जीवनयापनको घृणित दर्शनशास्‍त्र, पूर्णतया मूल्यहीन अस्तित्व, र भ्रष्‍ट जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी क्रूर बन्दैछ, र परमेश्‍वरको निम्ति स्वेच्छाले कुनै कुरा त्याग्‍न इच्छुक व्यक्ति एक जना पनि छैन, परमेश्‍वरको आज्ञापालन गर्न इच्छुक व्यक्ति एक जना पनि छैन, न त यसबाहेक, परमेश्‍वरको स्वरूपलाई खोज्‍न इच्छुक व्यक्ति नै छ। बरु, शैतानको क्षेत्र अन्तर्गत रहेर, हिलोको भूमिमा शरीरको भ्रष्टतामा आफैलाई सुम्पँदै, सुख विलासको पछि लाग्ने बाहेक मानिसले अरू केही पनि गर्दैन। अन्धकारमा जिउनेहरूले सत्यतालाई सुनेर पनि त्यसलाई अभ्यासमा लगाउने विचारै गर्दैनन्, न त उहाँको स्वरूपलाई देखेर पनि परमेश्‍वरको खोजी गर्न तिनीहरू बाध्य हुन्छन्। कसरी यति धेरै भ्रष्‍ट मानवजातिले मुक्तिको कुनै मौका हासिल गर्नसक्छ र? यति धेरै पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। परमेश्‍वरका वचनहरूले मेरो स्थितिलाई ठ्याक्‍कै खुलासा गरिदिए। म सानै हुँदादेखि मेरा आमाबुबा र शिक्षकहरूले मलाई “ मानिस उभोतिर जान खोज्छ, तर खोला तलतिर बग्छ,” “दुःख नगरी सुख मिल्दैन,” “अरूभन्दा असल बन,” र “पुर्खाको नाम राख” जस्ता कुराहरू सिकाउँथे। यी शैतानी दर्शनहरूले मेरो हृदयमा गहिरो जरा गाडेका थिए, र मभित्र जीवन र यसका मूल्य-मान्यताहरूबारे विकृत दृष्टिकोण विकास गरेका थिए। म सोच्थेँ, सफल हुनु, अरूभन्दा असल हुनु, प्रतिष्ठा र हैसियत प्राप्त गर्नु मात्रै निष्ठा र मूल्यको जीवन हो। म आफ्‍नो नाम राख्‍न कुनै पनि कठिनाइ भोग्‍न तयार हुन्थेँ। मार्सल आर्ट स्कूल सञ्‍चालन गर्दा, हरेक दिन साह्रै थकाइलाग्दो हुन्थ्यो। सरकारी अधिकारीहरूको चापलुसी गर्न, जीउजीउ गर्न र चम्चागिरी गर्न म पसिनाले कमाएको रकम प्रयोग गर्थेँ, यसरी म निष्ठाहीन जीवन जिउँथेँ। अलिकति गलत कदम चालेँ भने पनि समस्यामा पर्छु भन्‍ने डरले मैले सरकारी नेताहरूलाई अग्रिम रूपमै चाडपर्वको उपहार पठाउनुपर्थ्यो। त्यस्ता जटिल सम्‍बन्धहरू कायम राख्‍नु मानसिक र शारीरिक रूपमा थकाइलाग्दो हुन्थ्यो, तर म यसको दलदलमा नराम्ररी फसेको थिएँ र म उम्‍कन सकिरहेको थिइनँ। नाम र हैसियत कमाएपछि मैले चिनेका मानिसहरूले हरकिसिमका निर्लज्ज काम गर्थे, भ्रष्टचार र घूसखोरीमा मस्त हुन्थे, वेश्‍यावृत्ति गर्थे अनि जुवातास खेल्थे—तिनीहरूको कुनै सीमा थिएन। शैतानले त्यसरी नै मानिसहरूलाई भ्रष्ट तुल्याउँछ र हानि गर्छ। मेरो छोराले मैले आफ्‍नै हातले बनाएको स्कूल कब्जा गर्नुको कारण पनि ऊ ख्याति र हैसियतको लोभमा पर्नु थियो। उसले त्यो पाउनको लागि बाबु-छोराको प्रेम लत्यायो। यसले मलाई प्राचीन सम्राट परिवारहरूको याद दिलायो, जहाँ दाजुभाइहरू, बाबु-छोराहरूले सिंहासन हत्याउन एकअर्काको हत्या गर्थे। मानिसहरूलाई सबै मानवता र समझ गुमाउने गरी भ्रष्ट पार्ने  शैतानका भ्रम र झूट त्यही हुन्। त्यो बेला मैले प्रतिष्ठा र हैसियत शैतानले मानवजातिलाई बाँध्‍ने साङ्ला हुन् भन्‍ने देखेँ। यदि हामी शैतानका दर्शनहरूअनुसार जिउँछौँ, प्रतिष्ठा र हैसियत खोजिहिँड्छौँ भने, हामी झन्झन् भ्रष्ट हुनेछौँ र जीवन झन्झन् पीडादायी हुनेछ। परमेश्‍वरले मलाई अबदेखि शैतानको भ्रष्टतामा परेको हेर्न चाहनुहुन्‍नथ्यो, र यसैले म प्रतिष्ठा र हैसियतको दलदलमा फसेको बेला, परमेश्‍वरका वचनहरूले मलाई सत्यता पछ्याउनु नै सही मार्ग हो, र अर्थपूर्ण जीवन जिउने एउटै तरिका हो भन्‍ने कुरा देखाए। म शैतानी दर्शनहरूको बन्धन र बाधामा परेको थिएँ, त्यसकारण जब मैले पैसा, प्रतिष्ठा, र हैसियतको आनन्द गुमाएँ, तब मलाई त्यो भुल्न गाह्रो भयो, र म दयनीय भएँ। मलाई ती कुराहरू फिर्ता लिन मुद्दासमेत हाल्‍न मन लागेको थियो। म अत्यन्तै मूर्ख थिएछु। यदि मैले त्यही बाटो हिँडिरहेको भए, मैले शैतानलाई मेरो हानि गर्न दिइरहने थिएँ, र अन्तिममा योसँग म नष्ट हुने थिएँ।  प्रभु येशूले भन्नुभयो, “किनकि यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। यो साँचो हो। कसैसँग जति नै धेरै पैसा वा प्रतिष्ठा भए पनि, यसले सत्यता वा जीवन किन्‍न सक्दैन! आज, मैले आफ्‍नो जीवनभरमा आर्जेको सम्पत्ति, प्रतिष्ठा र हैसियत गुमाको छु, तर यो अनुभवबाट मैले यी कुराहरूले कसरी मानिसहरूलाई हानि गर्छन्, र तिनको पछि लाग्दा कति डरलाग्दा परिणामहरू आउँछन् भन्‍ने कुरा सिकेको छु। मैले सत्यता पछ्याउनुको अर्थ र मूल्य पनि सिकेको छु, र परमेश्‍वरलाई पछ्याउन र आफ्‍नो कर्तव्य निभाउन भौतिक सम्पत्ति त्याग्‍न सक्‍ने भएको छु। यो मेरो लागि परमेश्‍वरको ठूलो मुक्ति हो। मैले परमेश्‍वरको इच्‍छा बुझेपछि, मलाई मेरो छोरासँग लड्न वा उसलाई मुद्दा हाल्‍न मन लागेन। मलाई परमेश्‍वरको नियममा समर्पित हुने, सत्यता पछ्याउने, र आफ्‍नो कर्तव्य निभाउने मात्रै चिन्ता थियो।

त्यहाँदेखि, मैले मण्डलीमा सुसमाचार सुनाउँदै र आफ्‍नो कर्तव्य निभाउँदै आएको छु। अहिले मलाई अरूले सम्‍मान नगरे पनि, मलाई पहिले कहिल्यै नमिलेको शान्ति मिलेको छ, र हरदिन सन्तुष्टिपूर्ण भएको छ। परमेश्‍वरलाई विश्‍वास गर्नु र पछ्याउनु नै सबैभन्दा उत्कृष्ट विकल्प र सबैभन्दा अर्थपूर्ण जिउने तरिका हो भन्‍ने कुरामा म हृदयमा निश्‍चित भएको छु। परमेश्‍वर धन्यवाद!


५७. मैले अन्ततः गलत कार्यबारे रिपोर्ट गर्ने आँट गरेँ

लियू यि, चीन

अगुवाको रूपमा सेवा गर्ने क्रममा, मैले निष्कासन गरिहाल्नु नहुने एक सिस्टरलाई कर्तव्यमा जिम्‍मेवारी नलिएको अनि सिद्धान्तहरू पालना नगरेको भनी अन्यायपूर्ण दोष लगाउँदै मण्डलीबाट निष्कासन गरेँ। पछि, ती सिस्टरलाई मण्डलीमा फर्काइयो र मलाई झूटो अगुवा ठहराइयो र व्यावहारिक काम नगरेकोमा मलाई पदबाट बर्खास्त गरियो। मण्डलीले मलाई केही समय मनन गर्न निर्देशन दियो र म आत्मचिन्तनद्वारा आफूलाई बुझ्‍न र साँचो रूपमा पश्‍चात्ताप गर्न एकदमै इच्छुक थिएँ। त्यो बेला, म सिस्टर किन् केनसँग बसिरहेकी थिएँ। ली जिङ नामकी एक मण्डली अगुवा किन् केनको कर्तव्यका विभिन्‍न पक्षहरूबारे सोध्‍न प्राय आइरहन्थिन्। उनले किन् केनलाई आफूले अरू ब्रदर-सिस्टरहरूमा देखेका कमीकमजोरीहरू र तिनीहरूलाई कसरी काटछाँट र निराकरण गरिन् भनेर पनि बताउँथिन्। सुरुमा त, मैले यसबारेमा त्यति सोचिनँ, तर समय बित्दै जाँदा पनि उनले यसरी नै कुरा गरिरहेको देख्दा, मैले सोच्‍न थालेँ: “के तिमीले धाक लगाउन मानिसहरूको पिठ्यूँपछाडि तिनीहरूको आलोचना र निन्दा गरिरहेकी छैनौ र? ब्रदर-सिस्टरहरू समस्यामा पर्दा, तिनीहरूको समस्या सुल्झाउन सत्यता सङ्गति गर्नुको सट्टा हप्काएर मात्रै, के  तिमीले साँच्‍चै नतिजा प्राप्त गर्न सक्छौ?” मैले यो कुरा ली जिङसँग उठाउनेबारेमा सोचेँ, तर त्यसपछि के लाग्यो भने: “बर्खास्त गरिएपछि मैले मनन अवधिमा बस्‍नुपर्ने हो—उनले मेरो प्रतिक्रिया स्विकारिनन् र मैले आफ्‍नो मनन अवधिमा जसरी व्यवहार गर्नुपर्ने हो त्यसरी व्यवहार गरिरहेकी छैनँ भनी भनिन् भने के गर्ने? यदि उच्‍च अगुवाले मेरो स्थिति हेरे र ली जिङले म परिवर्तन भएको छैन भनेर भनिन् भने, मलाई फेरि नयाँ कर्तव्य दिइन कति समय लाग्छ कसलाई के थाहा? होस्, मैले केही नबोलेकै जाती हुन्छ।” तर त्यसपछि, मलाई अझै पनि खटपट भइरह्यो। मैले ली जिङमा देखेको यो समस्या बेवास्ता गर्नु बेफिक्र हुनुसरह थियो। पछि, फेरि पनि ली जिङले ब्रदर-सिस्टरहरूलाई आलोचना र हेला गरिरहेको र फेरि धाक लगाइरहेको देखेपछि, मैले यो कुरा उनलाई औँल्याइदिएँ। बाहिरी रूपमा, उनले मेरो आलोचना स्विकारेजस्तो देखिन्थ्यो, तर उनको त्यस्तै व्यवहार दोहोरिरह्यो। मैले उनलाई धेरैपटक समस्या औँल्याइदिएँ, तर उनले आफ्‍ना शैलीहरू परिवर्तन गरिनन्। मैले मनमनै सोचेँ: “उनले आफ्‍ना समस्याहरू पहिचान गरेजस्तो देखिन्छ, तर उनले कहिल्यै पनि आफ्‍नो व्यवहार परिवर्तन गर्दिनन्। उनले सत्यता स्विकारिरहेकी छैनन्। सायद मैले उनलाई भेटेर सत्यता स्विकार्न नसक्‍ने उनको अवस्थाबारे विश्‍लेषण र सङ्गति गर्नुपर्छ। यो उनको लागि उपयोगी हुनेछ।” तर त्यसपछि मैले सोचेँ: “मैले उनलाई यो कुरा धेरैपटक बताइसकेँ। मैले फेरि यही कुरा उठाएँ, र उनले यो कुरा स्वीकार गर्नुको सट्टा उल्टै मलाई दोष दिइन् भने के गर्ने? अहिले मैले मनन गर्दै समय बिताउनुपर्ने हो—मलाई निष्कासित गरियो भने के मैले अझै मुक्ति पाउने मौका पाउनेछु? होस्, म आफू राम्रो भएर चुपचाप बस्‍नु नै ठीक होला।” 

पछि, मैले दुई सिस्टरहरू किन् केन र जिया युलाई पाहुना राख्‍न थालेँ। एक बिहान, मैले ली जिङले तिनीहरूलाई मण्डली सफाइ गर्ने काम ढिलो गरेको भनेर गाली गरिरहेको र यसले गर्दा अगुवाले तिनलाई नराम्रो सोच्‍नेछन् भनेर भनिरहेको सुनेँ। ती दुई सिस्टरहरूले यसो भन्दै जवाफ दिए: “मण्डली सदस्यलाई निकाल्‍ने कार्य ठूलो विषय हो। यस्तो कदम चाल्नुपहिले हामीले परिस्थितिका सबै पक्षहरू पुष्टि गर्नु र बुझ्‍नुपर्छ। हामीले हतार गर्‍यौँ भने, हामीले गलत रूपमा मानिसहरूलाई दोष लगाउने सम्‍भावना हुन्छ।” तर ली जिङले यो कुरा स्विकारिनन् र उनले सिस्टर चाङ जिङलाई दुष्कर्मीको रूपमा दोष दिने र निकाल्‍ने योजना छ भनेर भनिन्। वास्तवमा, चाङ जिङको स्वभाव अहङ्कारी मात्रै थियो—सुसमाचार डिकनको रूपमा सेवा गर्दा, उनले समस्याहरू समाधान गर्नका लागि सत्यता सङ्गति गर्न सक्दिनथिन् र सधैँ मानिसहरूलाई हप्काउने र बाध्य पारिएको महसुस गराउने गर्थिन्। तर उनमा दुष्कर्मीको सार थिएन र बहिस्कार गर्ने सर्तहरू उनमा पूरा लागू हुँदैनथ्यो। त्यो बेला, किन् केन र जिया युले ली जिङसँग असहमति जनाए र चेङ जिङको व्यवहारले निष्कासनका मापदण्ड पूरा गर्दैन भनेर तर्क गरे। तिनीहरूले चाङ जिङले आत्मचिन्तन गरेर आफ्‍नो विगतका अपराधहरूबारे केही बुझाइ प्राप्त गरेकी छिन् भनेर पनि उल्लेख गरे। तैपनि, ली जिङले तिनीहरूको तर्क इन्कार मात्र गरिनन्, तिनीहरूले चाङ जिङलाई निष्कासित नगरेर दुष्कर्मीलाई रक्षा गरिरहेका छन् र मण्डलीको सफाइ कार्यमा ढिलाइ गरिरहेका छन् भन्दै तिनीहरूलाई गालीसमेत गरिन्। यो सुन्दा, मैले सोचेँ: “मण्डली सफाइ गर्ने काम अत्यन्तै महत्त्वपूर्ण छ, र यसलाई सिद्धान्तअनुसार अघि बढाइनुपर्छ। ली जिङले आफ्‍नै प्रतिष्ठा र हैसियत रक्षा गर्नका लागि निष्कासनका मापदण्डहरू पूरा नगर्ने व्यक्तिलाई स्वेच्‍छाचारी रूपमा दोष दिँदै र निष्कासन गर्दै दुष्कर्म गरिरहेकी छिन्!” मैले यो कुरा ली जिङलाई औँल्याइदिनेबारेमा सोचेँ, तर यस्तो सोच आयो: “म मेरा ब्रदर-सिस्टरहरूलाई बास दिने व्यक्ति मात्र हुँ र मेरा शब्‍दहरूको त्यति मूल्य हुँदैनन्। मैले उनलाई यो कुरा बताएँ नै भने पनि, उनले मेरो आलोचना स्वीकार नगर्न सक्छिन्। म यसबाट टाढा बस्‍नु नै उचित हुन्छ।” यस्तो सोचेपछि, म मुख बाँधेर बसेँ। त्यस दिन दिउँसो, मैले ली जिङले चाङ जिङलाई निष्कासन गर्ने तयारीको लागि उनका बारेमा सबै जानकारी बटुल्‍न दुई जना सिस्टर लगाएकी छिन् भन्‍ने सुनेँ। ती दुई सिस्टरले फेरि पनि चाङ जिङको व्यवहारले निष्कासनका सर्तहरू पूरा गर्दैन भनेर चिन्ता व्यक्त गरे र ली जिङलाई थप खोजी गर्न अनुरोध गरे। तर ली जिङले तिनीहरूको कुरा सुनिनन् र फेरि पनि सफाइको काममा बाधा दिएको र दुष्कर्मीलाई रक्षा गरेको भन्दै ती सिस्टरहरूलाई दोष दिइन्। उनले यस्तो कुरा भनेपछि, उनी कोठाबाट रिसाउँदै निस्केर गइन्। मलाई म आफैले सिद्धान्तअनुसार आफ्‍नो कर्तव्य पूरा नगरेको, र मण्डलीका एक सदस्यलाई तिनको बारेमा विस्तृत जानकारी पुष्टि नगरी गलत रूपमा दोष दिएको मेरो आफ्‍नै विगत याद आयो। जब म निष्कासित भएकी सिस्टरसित माफी माग्‍न गएँ, तब उनले यस घटनाले गर्दा उनलाई ठूलो पीडा र कष्ट भएको र उनी भेलामा जान नसक्‍ने वा परमेश्‍वरका वचनहरू पढ्न नसक्‍ने अवस्थामा पुगेको बताइन्। यसले गर्दा मलाई अत्यन्तै ग्‍लानि र पछुतो भएको थियो। मैले ती सिस्टरलाई गरेको हानि र उनको जीवनमा पुर्‍याएको नोक्‍सानी सच्याउन नसकिने थियो, र त्यस घटनाले मेरो विश्‍वासी जीवनमा स्थायी दाग छोडेको थियो। यदि चाङ जिङलाई निष्कासित गर्ने यो मामलालाई सिद्धान्तहरूअनुसार मूल्याङ्कन गरिन्थ्यो भने, चाङ जिङको व्यवहार निष्कासित नै गर्नुपर्ने गरी गम्‍भीर थिएन। तैपनि ली जिङ आफ्‍नै प्रतिष्ठा र हैसियत रक्षा गर्नको लागि उनलाई निष्कासित गर्न दृढ भएकी थिइन्। यो दुष्कर्म थियो! त्यो रात, म सुत्‍न नसकेर कोल्टे फेर्दै पल्टिरहेँ—मैले ती दुई सिस्टरहरूले सङ्गति गर्दा ली जिङले स्विकार्न नमानेको र स्वेच्‍छाचारी ढङ्गले तिनीहरूलाई दोष दिएकोबारेमा सोचिरहेँ। के तिनले तिनीहरूलाई दमन गर्न र बाध्यतामा पार्नका लागि आफ्‍नो हैसियत प्रयोग गरिरहेकी थिइनन् र? मैले मण्डलीको काम रक्षा गर्नको लागि ली जिङलाई भेटेर उनीसँग सङ्गति गर्नुपर्छ भन्‍ने सोचेँ। तर त्यसपछि मलाई मैले केही समयपहिले ली जिङलाई सुझाव दिँदा, उनले स्वीकार नगरेको कुरा सम्झेँ। मैले यो कुरा फेरि उठाउँदा उनले मलाई सफाइको काममा अवरोध गरेको र बाधा दिएको आरोप लगाइन् भने मैले के गर्ने? मेरो अपराधको कारण मलाई पहिल्यै बर्खास्त गरिसकिएको थियो र म अझै पनि मनन अवधिमा थिएँ। ती आरोपहरूको आधारमा मलाई मण्डलीबाट निष्कासित गरियो भने मैले के गर्ने? यो सोच आएपछि, म हिचकिचाउन थालेँ। 

त्यसपछि, म खोजी र प्रार्थना गर्नको लागि परमेश्‍वरको अघि आएँ, र उहाँको वचनको यो खण्ड पढेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध: के तँ उहाँको बोझलाई बुझ्‍ने व्यक्ति होस्? के तैँले उहाँको निम्ति धार्मिकतालाई अभ्यास गर्न सक्छस्? के तँ मेरो लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरा अभिप्रायहरूलाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्‍छा पूरा गर्ने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको वचनको न्यायले मलाई लाजले भरिदियो र म सरमले लुक्‍न चाहन्थेँ। बर्खास्त भएपछि, मैले म आफ्‍नो बारेमा मनन गरेर पश्‍चात्ताप गर्न चाहन्छु भनेर भनिरहेँ, तर मेरो व्यवहारमा कुनै पश्‍चात्ताप झल्‍केको थिएन। ली जिङ आफ्‍नो हैसियत र प्रतिष्ठा कायम राख्‍न सफाइको काममा सिद्धान्तविपरीत अघि बढिरहेकी छिन्, र उनले ब्रदर-सिस्टरहरूको जीवन प्रवेश र मण्डलीको काममा क्षति गर्नेछिन् भन्‍ने मलाई राम्ररी थाहा थियो। तर मैले उनीसँग सङ्गति गरेँ भने उनले यसलाई स्वीकार गर्नेछैनन् र उनले मलाई मण्डली सफाइको काममा अवरोध गरेको र बाधा दिएको दोष लगाएर निष्कासित गर्लिन् भन्‍ने चिन्ता लागेको थियो। आफूलाई रक्षा गर्नका लागि, मैले स्पष्ट रूपमा समस्या देख्दा पनि केही बोल्‍ने आँट गरिनँ। ममा न्यायबोधको पूर्ण अभाव रहेछ। मैले के महसुस गरेँ भने यदि ली जिङले साँच्‍चै नै चाङ जिङलाई निष्कासित गरिन् भने, यसले चाङ जिङलाई मात्रै चोट पुर्‍याउँदैन, लि जिङ आफैमा समेत अपराधको कलङ्क लाग्‍नेछ। मैले मान्छे खुसी पार्दै हिँड्ने व्यवहार छोड्नुपर्छ भन्‍ने मलाई थाहा थियो। मैले आफूले पहिले हिँडेको असफलताको मार्गमै अहिले ली जिङलाई देखेकी हुनाले, मैले उनको समस्या औँल्याएर उनको कार्यका परिणामहरू कति गम्‍भीर हुनेछन् भन्‍नेबारेमा उनलाई सचेत तुल्याउनुपर्थ्यो। त्यसपछि, मैले ली जिङलाई भेटेँ र आफूले पहिले सिद्धान्तहरूका आधारमा निष्कासन गर्ने काम नगरेको कारण कसैलाई गलत रूपमा दोष लगाएको आफ्‍नै अनुभवबारे उनीसित सङ्गति गरेँ। तर ली जिङले मैले भनेको कुरा स्वीकार गरिनन् र मैले ब्रदर-सिस्टरहरूलाई बास दिने काममा मात्रै ध्यान दिनुपर्छ र सफाइको काममा संलग्‍न हुनु हुँदैन किनभने म अझै पनि बर्खास्त भएर मनन अवधिमा छु भनेर मलाई भनिन्। उनले यसो भन्दा मलाई अलिक खिन्‍न लाग्यो र मैले सोचेँ: “के म आफ्‍नो हद नाघिरहेकी छु? यदि मैले फेरि यो कुरा उनको अघि उठाएँ भने, कतै उनले मलाई योभन्दा बढी घृणा गर्नेहुन् कि? मैले उनलाई साँच्‍चै नै चिढ्याएँ भने, उनले मेरो जीवनमा समस्या ल्याउने प्रयास पो गर्नेहुन् कि? तर ली जिङको व्यवहारको सार निकै गम्‍भीर छ, र उनी यसरी अघि बढ्नु निकै खतरनाक हुनेछ!” यो महसुस गरेपछि, मैले परमेश्‍वरलाई प्रार्थना गरेँ र यस विषयमा मलाई अगुवाइ गर्नुहोस् भनी अनुरोध गरेँ। 

दुई दिनपछि, ली जिङ हाम्रो निवासमा आइन् र मलाई एकातिर बोलाएर किन् केनले आफ्‍नो भावनाको आदरमा आफ्‍नो कर्तव्य निभाएको र सफाइको काममा ढिलाइ गरेको कारण उनलाई बर्खास्त गर्ने उनको योजना कस्तो लाग्यो भनेर सोधिन्। मैले भनेँ: “किन् केनले आफ्‍नो कर्तव्यको लागि ठूलो बोझ लिन्छिन् र उनले चाङ जिङको मामलालाई सिद्धान्तअनुसार लिएकी छिन्। उनले सफाइको काममा कसरी ढिलाइ गरिन् मैले त केही देखिनँ।” तर चाङ जिङ एक दुष्कर्मी हुन् र उनलाई निष्कासित गरिनुपर्छ भनेर ली जिङले जिद्दी गरिन्। सफाइको काममा कुनै प्रगति नहुनुको कारण किन् केनले चाङ जिङलाई रक्षा गरेको कारणले हो भनेर पनि उनले दाबी गरिन्। उनले यसो भनेको सुन्दा म एकदमै चकित भएँ—चाङ जिङको निष्कासनप्रति विरोध जनाएर किन् केनले सिद्धान्तहरूअनुसार काम गरिरहेकी थिइन्। ली जिङले कसरी उनलाई यति मनोमानी ढङ्गले बर्खास्त गर्न सक्थिन्? मैले तुरुन्तै जबाफ दिएँ: “हामीले मनोमानी ढङ्गले मानिसहरूलाई निष्कासन वा बर्खास्त गर्न सक्दैनौँ, र हामीले आफ्‍नै इज्‍जत र प्रतिष्ठा रक्षा गर्न चाहेको कारण हाम्रा ब्रदर-सिस्टरहरूको जीवनलाई गम्‍भीरतासाथ नलिने गर्नु हुँदैन! मैले सिद्धान्तहरूअनुसार आफ्‍नो कर्तव्य पूरा नगरेर विगतमा अपराध गरेँ—कृपया, मैले जसरी असफलताको त्यही मार्गमा नहिँड्नुहोला! हामीले आफ्‍नो कर्तव्य कडाइसाथ सिद्धान्तहरू पालन गरेर पूरा गर्नुपर्छ।” ली जिङले रिसाउँदै भनिन्: “ठीकै छ, मैले किन् केनलाई बर्खास्त गर्ने निर्णय गरिसकेँ, अब तपाईंले जे भने पनि मेरो मन परिवर्तन हुन सक्दैन।” यो सुनेपछि, मलाई रिस उठ्यो र विवश अनुभव भयो। मैले सोचेँ: “म तिमीलाई चिढ्याउन सक्दिनँ, त्यसकारण चुप लागेर बस्‍नेछु। जे भए पनि, मैले आफ्‍नो विचार बताइसकेँ र यसलाई स्वीकार गर्नु-नगर्नु तिम्रो आफ्नै विचार हो।” त्यसपछि, म आफ्‍नो मुख थुनेर बसेँ। अन्तिममा, ली जिङले किन् केनलाई बर्खास्त गरिछोडिन् र मलाई आफ्‍नो कर्तव्य निभाउन विकट ठाउँमा पठाइन्। उनले यो मेरो सुरक्षाको लागि गरिएको हो भनेर भनिन्—चिनियाँ कम्युनिस्ट पार्टीले दमन र पक्राउ अभियान तीव्र पारिरहेको छ र म यसभन्दा पहिले अगुवा थिएँ र मलाई मण्डलीको बारेमा धेरै थाहा छ, त्यसकारण मैले ब्रदर-सिस्टरहरूसँग प्रत्यक्ष सम्पर्क नगरेको राम्रो हुन्छ भनेर भनिन्। उनले मलाई के पनि भनिन् भने, अबदेखि मैले पठाउने वा मलाई पठाइने कुनै पनि पत्र उनको मातहतबाट मात्रै पठाइनेछ। मैले जबाफ पनि दिन नपाई, उनले मेरो कुरा काटेर भनिन्, “अब मेरो अरू काम छ,” त्यसपछि उनी हतारहतार आफ्‍नो बाइक चढेर गइन्। म मेरो घरको सङ्घारमा उभिएर उनलाई बाइकमा गइरहेको हेरिरहेँ, र आँखाबाट आँसु झरिरहेका थिए। मैले सोचेँ: “त्यसो भए, अब तिमी मलाई निषेध र नियन्त्रण गर्दै छ्यौ?” मैले यसबारेमा जति विचार गरेँ, त्यति नै मलाई उकुसमुकस भएर आयो। मैले त्यो अवधिमा ली जिङले गरेको व्यवहारबारे सोचेँ: मैले उनलाई सुझाव दिँदा, उनले स्वीकार गर्दिनथिन् र मलाई ब्रदर-सिस्टरहरूलाई बास दिने काममा लागिरहनू र आफ्‍नो हद ननाघ्‍नू भनेर धम्कीसमेत दिएकी थिइन्। त्यसपछि, उनका दुष्कर्महरू खुलासा हुनेछन् भन्‍ने चिन्ताले, उनले मलाई रक्षा गर्ने प्रयास गरेको बहाना बनाउँदै मलाई विकट ठाउँमा पठाइन् र अरू ब्रदर-सिस्टरहरूलाई सम्पर्क गर्न दिइनन्। उनले अत्यन्तै दुष्ट र छली व्यवहार गरिरहेकी थिइन्! आफ्‍नै हैसियत र प्रतिष्ठा रक्षा गर्न, उनले उनका आदेशहरू नमान्‍ने जोकोहीलाई दमन गर्थिन् र दोष दिन्थिन्, र यसरी “मैले भनेको मान्‍नेहरूले उन्‍नति गरून् र मलाई विरोध गर्नेहरू नाश होऊन्” भन्‍ने शैतानको नियम पालना गर्थिन्। के उनले ख्रीष्टविरोधीको जस्तो व्यवहार गरिरहेकी थिइनन् र? मैले सम्झौता गर्नु हुँदैन, र ली जिङको बारेमा रिपोर्ट गरेर उनका दुष्कर्महरू खुलासा गर्नुपर्छ भन्‍ने मलाई थाहा थियो। तर समस्या के थियो भने मैले लेखेको जुनसुकै कुरा पनि उनीबाट भएर जानुपर्थ्यो। मैले उनको बारेमा रिपोर्ट गर्दै पत्र लेखेकी छु भन्‍ने उनले थाहा पाउँथिन् भने, उनले मलाई अझै बढी दमन गर्ने सम्‍भावना हुन्थ्यो। उनले मेरो विरुद्ध दोष लगाएर मलाई मण्डलीबाट निकाल्थिन् भने, मैले मुक्ति पाउने के मौका रहन्थ्यो र? यो सोच आएपछि, म लुरुक्‍क भएँ र भित्रभित्रै निकै कष्ट भयो। 

त्यसपछिका केही दिनसम्‍म, मेरो मनमा ली जिङसँग पहिले मैले गरेका अन्तरक्रियाहरू नै खेलिरहे र मलाई आफ्‍नो कर्तव्य निभाउन मन लागेन। एक रात, मैले बल्‍ल ली जिङको बारेमा रिपोर्ट गर्न पत्र लेख्‍ने निर्णय गरेँ, तर लेख्‍ने क्रममा, मनमा यस्तो सोच आयो:  “यदि मैले उनलाई रिपोर्ट गरेँ भने, कतै अरू ब्रदर-सिस्टरहरूले मैले मनन अवधिमा जस्तो व्यवहार गर्नुपर्ने हो त्यस्तो गरिरहेकी छैन भनेर सोच्‍नेहुन् कि? जब किन् केनलाई बर्खास्त गरियो, त्यो बेला उनले ली जिङको बारेमा रिपोर्ट गरेको मैले सुनेकी थिइनँ। मैले उनको बारेमा रिपोर्ट गरेँ भने कतै मैले धाक देखाइरहेजस्तो त देखिने होइन? सुरुमा, मैले ली जिङलाई केही सुझाव दिएँ र अहिले मैले उनको बारेमा रिपोर्ट गरिरहेकी छु। कतै उनले मैले उनमा देखेको समस्या बिर्सनै सक्दिनँ भनेर सोच्‍नेहुन् कि?” यो सब महसुस गरिसकेपछि मैले त्यो पत्र डिलिट गरेँ, तर पत्र डिलिट गरेकोमा ग्‍लानि भयो। ली जिङले मलाई कसरी दमन गरिरहेकी थिइन्, त्यो आधारमा हेर्दा त, यदि मैले उनलाई रिपोर्ट गर्थिनँ भने, भविष्यमा उनले क-कसलाई दमन गर्थिन् कसलाई के थाहा। त्यो रात मलाई निद्रै परेन। म प्रार्थनामा परमेश्‍वरको अघि आएँ र भनेँ: “हे परमेश्‍वर, म ली जिङको बारेमा रिपोर्ट गर्न चाहन्छु, तर उनले त्यो थाहा पाइन् भने मलाई अझै बढी दमन गर्लिन् भन्‍ने मलाई डर लागेको छ। हे परमेश्‍वर, यो परिस्थितिबाट कसरी अघि बढ्ने मलाई थाहा छैन, बिन्ती मलाई अगुवाइ गर्नुहोस्।”

पछि, मलाई परमेश्‍वरका वचनहरूको यो खण्ड याद आयो: “तैँले सकारात्मकताको पक्षबाट प्रवेश गर्नैपर्छ; सक्रिय होऊ, निष्क्रिय होइन। तँ कुनै पनि परिस्थितिमा, कुनै पनि व्यक्ति वा वस्तुद्वारा पटक्कै अस्थिर हुनु हुँदैन अनि तँ कसैको बोलीबाट प्रभावित हुनै हुँदैन। तँसँग स्थिर स्वभाव हुनैपर्दछ; मानिसहरूले जेसुकै भने तापनि तैँले जानेको सत्य कुरालाई झट्टै व्यवहारमा उतार्नैपर्छ। कामको बेला सधैँ मेरा वचन तेरो मनभित्र हुनैपर्छ, तैँले जोसुकैको सामना गरे तापनि, मेरो गवाही दिनमा तँ दृढ हुनैपर्छ अनि मेरा बोझहरूप्रति विचारशील हुनैपर्छ। आफ्नो राय नै नराखी तैँले अरूको कुरामा अन्धाधुन्ध सहमति जनाउनु हुँदैन; बरु सत्यतासित मेल नखाएका ती सबै कुराविरुद्ध खडा हुने र विरोध गर्ने आँट तँसँग हुनैपर्छ। यदि कुनै कुरा गलत छ भन्ने तँलाई प्रष्ट थाहा छ, तर पनि तँमा त्यसको पर्दाफास गर्ने साहस छैन भने, तँ सत्यता अभ्यास गर्ने व्यक्ति होइनस्। तँ केही भन्‍न चाहन्छस्, तर शब्दमा व्यक्त गर्ने आँट गर्दैनस्, त्यसैले तँ घुमाउरो कुरा गर्छस्, र त्यसपछि कुराको विषय नै बदलिदिन्छस्; शैतानले तँभित्रै रहेर तँलाई पछाडितिर तानिरहेको छ, कुनै प्रभावविना बोल्ने र अन्त्यसम्मै दृढ रहन नसक्‍ने बनाएको छ। तँ अझै पनि आफ्नो हृदयमा भय बोकिहिड्छस्, र के यो तेरो हृदय अझै पनि शैतानकै विचारहरूले भरिएको कारणले भएको होइन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२)। परमेश्‍वरका वचनहरूबाट, मैले मण्डलीको काम रक्षा गर्नेहरूलाई परमेश्‍वरले प्रेम गर्नुहुन्छ भन्‍ने थाहा पाएँ। जब तिनीहरूले सिद्धान्तहरू उल्लङ्घन गर्ने र मण्डलीका हितहरूमा हानि पुर्‍याउने कुनै कुरा भइरहेको देख्छन्, तिनीहरूले मण्डलीको काम रक्षा गर्नलाई सत्यता अभ्यास गर्न सक्छन्। यसको विपरीत, आफ्‍नै हितहरू रक्षा गर्नका लागि अरूसँग अन्धाधुन्ध सहमत हुने र स्वार्थी र घृणित व्यवहार गर्ने मानिसहरूलाई परमेश्‍वरले घृणा गर्नुहुन्छ। मण्डलीको काममा हानि भएको देख्दा तिनीहरू उदासीन भएर बस्छन्। त्यो बेलाको मेरो व्यवहारलाई मनन गर्ने क्रममा, मलाई के महसुस भयो भने, ली जिङले अरूलाई तिनीहरूका पिठ्युँपछाडि मनोमानी ढङ्गले आलोचना गर्नु र धाक लगाउनु अनुचित हो भन्‍ने मलाई थाहा भएर पनि, मैले यस्तो कुरा उठाइरहेँ भने, उनलाई चिढ्याउनेछु भन्‍ने मलाई चिन्ता लागेको थियो। त्यसकारण, आफ्‍नै हितहरू रक्षा गर्नका लागि, मैले समस्याबारे उनलाई बताउँदा त्यो जति गम्‍भीर थियो त्यस्तै रूपमा बताएकी थिइनँ। आफ्‍नै प्रतिष्ठा र हैसियत रक्षा गर्नका लागि, ली जिङले चाङ जिङलाई दुष्कर्मी भन्दै उनलाई निष्कासित गर्न जिद्दी गर्ने, किन् केन र जिया युलाई सफाइको काममा ढिलाइ गरेको आरोप लगाउने र किन् केनलाई बर्खास्त गर्ने काम गरेकी थिइन्। मलाई यी कार्यहरूले सिद्धान्तहरू उल्‍लङ्घन गरेका छन्, र उनले दुष्कर्म गरेर परमेश्‍वरको विरोध गरिरहेकी छिन् भन्‍ने थाहा थियो। तर मैले उनले गरेको कामको सारलाई सीधै औँल्याएँ भने, उनले मेरो जीवन कठिन बनाउनेछिन्, र मैले मण्डली सफाइको काममा अवरोध गरिरहेकी र बाधा दिइरहेकी छु भन्‍ने दाबीको आधारमा मलाई निष्कासन गर्नेछिन् भन्‍ने डर लागेको थियो। त्यसकारण मैले उनलाई केही सल्‍लाह दिँदै उनलाई आफ्‍नो व्यवहार परिवर्तन गर्न प्रोत्साहन मात्र दिएँ, जसले गर्दा उनले निर्धक्‍क दुष्कर्म जारी राख्‍ने मौका पाइन्। मैले ली जिङका कार्यहरूबारे रिपोर्ट गर्छु भन्‍ने चिन्ताले, उनले मलाई एकान्तमा पुर्‍याइन् र मलाई अरू ब्रदर-सिस्टरहरूसँग अन्तरक्रिया गर्ने अनुमति दिइनन्। उनले आफ्‍ना दुष्ट कार्यहरूलाई ढाकछोप गर्न खोजिरहेकी छिन् भन्‍ने मैले स्पष्ट देखेँ। मैले खडा भएर उनको बारेमा खुलासा र रिपोर्ट गर्नुपर्थ्यो, तर मलाई उनलाई चिढ्याउँछु भन्‍ने डर लागेको थियो र मसँग उजुरपत्र लेख्‍ने साहस पनि थिएन। म नीच जीवन जिइरहेकी थिएँ, र म सत्यता अभ्यास गर्न आँट नगर्ने कायर थिएँ। मैले मण्डलीको कामबारे विचार गरिरहेकी वा ब्रदर-सिस्टरहरूको जीवनमा हुन सक्‍ने हानिबारे वास्ता गरिरहेकी थिइनँ। ममा थोरै पनि न्यायको बोध थिएन र म अत्यन्तै स्वार्थी र घृणित थिएँ!

मैले आफ्‍नो खोजी जारी राख्‍ने क्रममा, परमेश्‍वरको वचनका यी खण्डहरू भेट्टाएँ: “विवेक र तर्कशक्ति दुवै व्यक्तिको मानवताको तत्वहरू हुनुपर्छ। यी दुवै सबैभन्दा आधारभूत र सबैभन्दा महत्त्वपूर्ण हुन्। अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवताको कमी भएको, अत्यन्तै कमजोर मानवता भएको एक व्यक्ति हो। यसलाई अलि विस्तारमा हेर्दा, यस व्यक्तिले पतित मानवताका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू देखाउँछन् भनेर विश्‍लेषण गरी हेर्। (तिनीहरू स्वार्थी र तुच्छ हुन्छन्।) स्वार्थी र तुच्छ मानिसहरू आफ्ना कार्यहरूमा लापरवाही हुन्छन् र तिनीहरूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको भवनको हित विचार गर्दैनन्, न त तिनीहरूले परमेश्‍वरका इच्छाको बारेमा वास्ता नै राख्छन्। तिनीहरूले परमेश्‍वरको बारेमा गवाही दिने वा तिनीहरूका कर्तव्यहरू पूरा गर्ने भार बोक्दैनन्, र तिनीहरूमा जिम्मेवारीको कुनै बोध हुँदैन। … आफूले जुनसुकै कर्तव्य निर्वाह गरिरहेको भए पनि, कतिपय मानिसहरूले कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई रिपोर्ट पनि गर्दैनन्। मानिसहरूबाट हस्तक्षेप र अवरोध भइरहेको देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा, तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूलाई अलिकति पनि ध्यान दिँदैनन्, न त आफ्नो कर्तव्य र जिम्मेवारी के हुन् भनेर नै ध्यान दिन्छन्। यस्ता मानिसहरूले आफ्ना कर्तव्य निर्वाह गर्दा कुनै वास्तविक कार्य गर्दैनन्; तिनीहरू आरामको लालसा गर्ने चापलुसहरू हुन्; तिनीहरू आफ्नै रवाफ, इज्‍जत, हैसियत र हितका लागि मात्र बोल्छन् र काम गर्छन्, अनि आफूलाई फाइदा हुने कुनै पनि कुरामा समय र प्रयास अवश्यै लगाउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरलाई आफ्नो साँचो हृदय दिँदा, सत्यता प्राप्त गर्न सकिन्छ)। “मानिसहरूले परमेश्‍वरको कामको अनुभव गरेर सत्यता बुझुञ्‍जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुशी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मनिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जबाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति, भ्रष्ट मानवजातिको शैतानी प्रकृतिको साँचो चित्रण भइसकेका छन्, र यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ; भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूको प्रकाशद्वारा, मैले के महसुस गरेँ भने म त शैतानी विषहरूको आधारमा जिइरहेकी रहेछु, जस्तै “अरूको होइन, आफ्नो दुनो सोझ्याउनुपर्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” “राजाले गाउँगाउँमा हुकुम दिँदै हिँड्न सक्दैन” अनि “भिखारीले रोज्‍न पाउँदैन।” म अत्यन्तै स्वार्थी र छली भएकी थिएँ र म सधैँ आफ्‍नै हितहरूबारे मात्रै विचार गर्थेँ। झूटो अगुवाले दुष्कर्म गरेर मण्डलीका हितहरूमा हानि गरिरहेको देख्दा पनि मैले केही बोल्‍ने आँट गरिनँ। मैले सृष्टि गरिएको प्राणीको रूपमा आफ्‍नो विवेक र समझ गुमाएकी थिएँ, र म साँचो मानवको स्वरूपमा पटक्‍कै जिइरहेकी थिइनँ। मैले ली जिङले चाङ जिङलाई निष्कासन गरेको बारेमा सोचेँ। चाङ जिङको व्यवहार उनलाई निष्कासन नै गर्नुपर्ने गरी गम्‍भीर छैन र निष्कासित हुँदा उनलाई आत्मिक कष्ट हुन्छ र उनको जीवनमा चरम हानि हुन्छ भन्‍ने मलाई थाहा थियो। तैपनि, आफ्‍नै हितहरू रक्षा गर्न, मैले तिनलाई मनोमानी ढङ्गले निष्कासित गर्नबाट ली जिङलाई रोकिनँ। म कति स्वार्थी र मानवताहीन व्यक्ति रहेछु! ली जिङले किन् केनलाई बर्खास्त गर्दा, मैले ली जिङलाई चिढ्याएँ भने मेरो कर्तव्य खोसिनेछ भन्‍ने चिन्ता लागेको थियो, त्यसकारण मैले सिद्धान्तहरू पालना गरेर यो दुष्ट कार्यलाई रोक्‍ने आँट गरिनँ। मैले व्यक्तिगत रूपमै यी अपराधहरू गरेकी त थिइनँ, तर ली जिङले दुष्कर्म गर्दा हात बाँधेर बसेँ र उनलाई मण्डलीको काम बिथोल्ने र नष्ट गर्ने अनि मेरा सिस्टरहरूलाई दमन र दण्डित गर्ने मौका दिएँ। के मैले शैतानको पक्षमा उभिएर दुष्टलाई दुष्कर्म गर्न सहयोग गरिरहेकी थिइनँ र? यो महसुस गरेपछि मलाई आफूप्रति घृणा जाग्यो। परमेश्‍वरको स्वभाव धर्मी र चिढ्याउन नसकिने छ। उहाँले नीच जीवन जिउने, आफ्‍नै मात्र वास्ता गर्ने, र सत्यता अभ्यास नगर्ने मानिसहरूलाई घृणा गर्नुहुन्छ। यदि म ली जिङका दुष्ट कार्यहरूलाई खुलासा गर्न कहिल्यै खडा नभई उनलाई मण्डलीमा बाधा दिन र दुष्ट कार्य गर्न दिइरहन्थेँ भने, मैले उनका दुष्ट कार्यहरू रक्षा गरिरहेकी हुन्थेँ र परमेश्‍वरले मलाई घृणा र इन्कार गर्नुहुने थियो। मैले परमेश्‍वरका वचनहरूको अर्को खण्ड भेटेँ: “मण्डलीमा, मप्रतिको साक्षीमा दृढ़ होऊ, सत्यलाई समर्थन गर; सही कुरो सही नै हो अनि गलत कुरो गलत नै हो। कालो अनि सेतोमा नअलमलिओ। तिमीहरू शैतानसँग लड्नु पर्नेछ अनि तिमीहरूले त्यसलाई पूर्ण रूपले पराजित गर्नुपर्नेछ, ताकि त्यो फेरि कहिले पनि नउठोस्। तिमीहरूले मेरो साक्षीको सुरक्षा गर्न तिमीहरूमा भएको सबै कुरो अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूले मलाई अभ्यासको मार्ग दिए। मैले सिद्धान्तहरूअनुरूप नभएका कुराहरू देख्दा, मैले आफ्‍ना हितहरू पन्छाएर सत्यताका सिद्धान्तहरू पालन गर्नु र मण्डलीको काम रक्षा गर्नुपर्थ्यो। सृष्टि गरिएको प्राणीको रूपमा मैले पूरा गर्नुपर्ने जिम्‍मेवारी यही थियो र यही नै सबै विश्‍वासीहरूले गर्नुपर्ने व्यवहारको सिद्धान्त हो। मैले आफ्‍नै सम्‍भाव्यता र नियतिबारे चिन्ता गरिरहन, र आफ्‍ना हितहरू रक्षा गर्नका लागि मात्रै नीच जीवन जिउन हुँदैनथ्यो। मैले सत्यता अभ्यास गर्दै मण्डलीको काम रक्षा गर्नुपर्थ्यो—मैले खडा भएर ली जिङका दुष्ट कार्यहरू खुलासा गर्दै रिपोर्ट गर्नुपर्थ्यो। 

त्यसपछि, मैले किन ली जिङको बारेमा रिपोर्ट गर्दा त्यसले मेरो सम्‍भाव्यता र नियतिमा असर गर्छ भनेर चिन्ता गरिरहेँ भनेर मनन गरेँ। मैले केही गलत विचारहरू बोकेको महसुस भयो। बर्खास्त भएपछि म अझै पनि मनन अवधिमा थिएँ, त्यसकारण मैले अगुवालाई समस्याबारे बताएँ भने, मानिसहरूले मलाई मैले मननको बेला जस्तो व्यवहार गर्नुपर्ने हो त्यस्तो व्यवहार गरिरहेकी छैन भनेर भन्‍नेछन् भन्‍ने सोचेँ। मलाई लाग्यो कि म बास दिने व्यक्ति मात्रै हुँ, र ममा कद र हैसियत छैन र मेरो कुराको कुनै मूल्य हुँदैन, त्यसकारण ली जिङले स्वेच्‍छाचारी ढङ्गले मानिसहरूलाई निष्कासन र बर्खास्त गरेको देख्दा पनि मैले उनलाई औँल्याउने आँट गरिनँ। ली जिङ अगुवा थिइन्, त्यसैले मैले उनलाई चिढ्याएँ भने, उनले मेरो जीवनमा समस्या ल्याउनेछिन् र मैले आफ्‍नो कर्तव्य पूरा गर्न सक्‍नेछैनँ भन्‍ने सोचेँ। मैले के पनि सोचेँ भने मलाई निष्कासन गरियो भने, मैले मुक्ति पाउने सबै मौका पूर्ण रूपमा गुमाउनेछु। मेरो नियति ली जिङकै हातमा छ र मैले आफ्‍नो कर्तव्य निभाउन र मुक्ति पाउन सक्छु कि सक्दिनँ भन्‍ने कुरा पूर्ण रूपमा उनमै भर पर्छ भन्‍ने गलत विश्‍वास गरेँ। मैले परमेश्‍वरको घरमा परमेश्‍वर र सत्यताको राज चल्छ भनेर विश्‍वास गरिनँ। यस्तो विचार ईश्‍वरनिन्दा गर्ने र परमेश्‍वरलाई गलत बुझ्‍ने किसिमको हुन्छ। मेरो नियति परमेश्‍वरको हातमा छ र कुनै पनि व्यक्तिले यसबारेमा निर्णय गर्न पाउँदैन, कुनै पनि अगुवाले यसको निर्णय गर्न सक्‍नु त परको कुरा हो। विगतमा, घमण्डी र तानाशाही ख्रीष्टविरोधीहरूले दुष्कर्म गरे र मण्डलीमा बाधा दिए, कतिले मण्डलीलाई आफ्‍नो नियन्त्रणमा लिएर आफ्‍नै स्वतन्त्र राज्य स्थापना गर्ने प्रयास गरे, तर अन्तिममा तिनीहरू सबै निष्कासित भए। परमेश्‍वरको घरमा सत्यता र पवित्र आत्‍माको शासन चल्छ। कुनै पनि दुष्कर्मी वा ख्रीष्टविरोधीले मण्डलीमा जरा गाड्न सक्दैन र तिनीहरू सबैलाई परमेश्‍वरले अन्त्यमा खुलासा गरेर हटाउनुहुनेछ। यदि झूटा अगुवालाई खुलासा गरेर रिपोर्ट गरेकोमा मलाई दमन गरियो, दण्ड दिइयो, वा निष्कासनसमेत गरियो भने, यो क्षणिक मात्रै हुन्थ्यो र यसको अर्थ मैले कहिल्यै मुक्ति पाउँदिनँ भन्‍ने हुँदैनथ्यो। मण्डलीको सदस्यको रूपमा, मैले जुनसुकै कर्तव्य निभाए पनि, मैले अपराधहरू गरे पनि, वा मलाई विगतमा बर्खास्त गरिएको भए पनि, यदि मैले झूटा अगुवा वा ख्रीष्टविरोधीले दुष्कर्म गरिरहेको, मण्डलीको काममा बाधा दिइरहेको, र परमेश्‍वरका चुनिएका मानिसहरूलाई दमन गरिरहेको देख्दा, मैले खडा भएर त्यस्तो व्यवहारको बारेमा रिपोर्ट र खुलासा गर्नुपर्थ्यो। त्यो मेरो जिम्‍मेवारी र दायित्व थियो। 

मैले आफ्‍नो रिपोर्टमा के लेख्‍ने भनेर विचार गरिरहेको बेला, मैले जिया युलाई भेटेँ। उनले आँसु झार्दै मलाई के भनिन् भने, ली जिङले मण्डली सफाइको काममा सिद्धान्तहरू पालना गर्न नसकेको देखेर उनले उनलाई केही सुझावहरू दिएकी थिइन्। उनले ली जिङले उनको सल्‍लाह मानिनन् र उनलाई बर्खास्त गरिन् भनेर भनिन्। जिया युले आँसु झार्दै बताएको कुराले मलाई झूटा अगुवा र ख्रीष्टविरोधीहरूले जब मण्डलीमा शक्ति चलाउँछन्, तब त्यो ब्रदर-सिस्टरहरूका लागि मात्र हानिकारक हुने नभई यसले मण्डलीको काममा बाधा र व्यवधान पनि ल्याउँछ भनेर अझै स्पष्ट रूपमा देखायो। मैले जतिसक्दो चाँडो ली जिङलाई खुलासा र रिपोर्ट नगरे, यसले मण्डलीको काममा अझै ठूलो नोक्‍सानी मात्रै हुने थियो। मैले त्यही रात ली जिङका दुष्ट कार्यहरूको खुलासा गर्दै पत्र लेख्‍ने र केही ब्रदर-सिस्टरहरूलाई त्यो पत्र माथिल्‍लो तहका अगुवाहरूकहाँ पठाउन अनुरोध गर्ने निर्णय गरेँ। अचम्‍मको कुरो, म घर फर्किएपछि माथिल्‍लो स्तरका अगुवाहरूले मलाई भेट्न बोलाएको एउटा मेसेज पाएँ। मेरो लागि परमेश्‍वरले बाटो खोलिदिनुभएछ भन्‍ने मलाई थाहा भयो। हामी भेटेपछि, मैले ली जिङका सबै दुष्ट कार्यहरूबारे तिनीहरूलाई बताएँ। तिनीहरूले ली जिङको बारेमा रिपोर्ट गरिएका धेरै मेसेजहरू प्राप्त गरेका छौँ र यसबारेमा अनुसन्धान गरेर आरोपहरू पुष्टि गरेपछि तुरुन्तै सिद्धान्तअनुसार यो मामला सम्‍हाल्‍नेछौँ भने। यो सुनेपछि, मलाई मैले बल्‍ल केही सत्यता अभ्यास गर्न सकेँ र मेरो हृदय दमनबाट बल्‍ल मुक्त भयो भनेर खुसी लाग्यो।

केही दिनपछि, माथिल्‍लो स्तरका अगुवाहरूले मलाई मेसेज पठाएछन् र उक्त मेसेजमा अनुसन्धानपछि ली जिङ ख्रीष्टविरोधी मार्गमा हिँड्ने झूटा अगुवा हुन् भन्‍ने पत्ता लाग्यो भन्‍ने उल्‍लेख गरिएको रहेछ। यो मामला निकै गम्‍भीर थियो, त्यसकारण तिनीहरूले उनलाई बर्खास्त गरेर कारबाही अघि बढाए। उनले पश्‍चात्ताप नगरे उनलाई ख्रीष्टविरोधीको रूपमा निराकरण गरिनेवाला थियो। यो सुनेपछि, मैले साँच्‍चै नै परमेश्‍वरको घरमा ख्रीष्‍ट र सत्यताको शासन चल्छ भन्‍ने अनुभव गरेँ। मण्डलीको विषयमा कुनै पनि व्यक्तिले अन्तिम निर्णय गर्न पाउँदैन र परमेश्‍वरको घरमा कुनै पनि दुष्कर्मीले स्थान पाउँदैन। मैले के पनि महसुस गरेँ भने सत्यता अभ्यास गरेर अनि मण्डलीको काम रक्षा गरेर मात्रै हामी परमेश्‍वरको इच्‍छाअनुरूप बन्‍न सक्छौँ। परमेश्‍वरलाई धन्यवाद होस्!


५८. पिशाचहरूको अखडाबाट उम्‍कँदा

जियाओ क्याङ, चीन

म पक्राउ परेको दिन, म दुई जना सिस्टरहरूसँग भेलामा थिएँ, त्यस बेला अचानक २० जनाभन्दा बढी प्रहरीहरू भित्र पसे। तिनीहरूले हामीलाई चिच्याउँदै भने, “कोही पनि हलचल नगर्, भुईँमा बस्!” त्यसपछि तिनीहरूले हामी तीन जनाको फोटो लिए र डाँकुहरूले झैँ पूरै घर अल्टाइ-पल्टाइ गरे। एक जना प्रहरीले मेरो पर्समा मण्डलीको रकम २००,००० युआनको रसिद भेट्टाए। मेरो मुटु ढुकढुक भयो र मैले सोचेँ: “अब तिनीहरूले यो रसिद भेट्टाए, त्यसकारण तिनीहरूले पक्‍कै पनि मण्डलीको रकम कहाँ छ भनेर सोध्‍नेछन्।” मैले हतार-हतार परमेश्‍वरलाई प्रार्थना गरेँ, र यहूदाले जस्तो उहाँलाई धोका नदिन र उहाँको गवाहीमा दह्रिलो हुन सहायता मागेँ। त्यसपछि एक जना प्रहरीले मलाई सोधे: “यो तेरो पर्स हो?” मैले जवाफ नदिँदा, तिनले मेरो अनुहारमा थप्‍पड हाने र धेरैपटक लात हाने। त्यसपछि तिनीहरूले हामीलाई जबरजस्ती तिनीहरूका कारमा हाले। 

सार्वजनिक सुरक्षा ब्यूरोमा पुगेपछि, हामीलाई अलग गरेर सोधपुछको लागि लगियो। राष्ट्रिय सुरक्षा ब्रिगेडका क्याप्टेनले मलाई म नेतृत्वको कुन तहको पदमा छु र म प्रायः कोसँग भेला हुन्छु भनेर सोधे। मैले जवाफ नदिँदा, तिनले एउटा पुस्तक उठाए अनि अनुहार र टाउकोमा धेरैपटक हाने, जसले गर्दा मेरो अनुहारमा साह्रै पीडा भयो। मैले मनमनै सोचेँ, “तिनीहरूले मबाट त्यो २००,००० युआन लिन मलाई कस्तो यातना दिने हुन्? के म त्यो सहन सक्‍नेछु? यदि मैले सहन सकिनँ र यहूदाले जस्तै परमेश्‍वरलाई धोका दिएँ भने के गर्ने?” यी सोचाइहरू आएपछि, मलाई तुरुन्तै चिन्ता लाग्यो र मैले परमेश्वरलाई विश्‍वास र शक्ति मागेँ। त्यसपछि मलाई परमेश्‍वरका यी वचनहरू याद आयो: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। मैले सोचेँ, “ठिक भन्‍नुभयो। यी प्रहरीहरू जति नै भयानक भए पनि, ती सबै परमेश्‍वरकै हातमा छन्। परमेश्‍वरको अनुमतिविना, तिनीहरूले ममाथि औँला पनि उठाउन सक्दैनन्। मैले परमेश्‍वरमा विश्‍वास गर्नुपर्छ र आफूलाई उहाँको हातमा सुम्पनुपर्छ। प्रहरीले मलाई जस्तो व्यवहार गरे पनि, मैले परमेश्‍वरमा भरोसा गरेर उहाँको गवाहीमा म दह्रिलो हुनैपर्छ।” मैले रिसाउँदै तिनीहरूलाई सोधेँ, “तपाईंहरूले कुन आधारमा हामीलाई पक्राउ गरेर कुट्‍नुभएको? हामीले कुन कानुन तोडेका छौँ?” अर्को प्रहरीले जङ्गिदै भने: “अझै आफूलाई दोषी मान्दैनस्? सर्वशक्तिमान्‌ परमेश्‍वरमा विश्‍वास गर्नु कानुन, पार्टी र देशविरुद्ध कार्य हो!” मैले यसो भन्दै जवाफ दिएँ: “हामी आफ्नो विश्‍वासमा भेला हुने र परमेश्‍वरका वचनहरू पढ्ने मात्र गर्छौँ। हामी राजनीतिमा कहिल्यै सहभागी हुँदैनौँ, त्यसकारण हामी कसरी पार्टी र देशविरुद्ध काम गर्न सक्छौँ? तपाईंहरूले कारणविना हामीलाई पक्राउ र कुटपिट गरेर जानाजानी कानुन तोडिरहनुभएको छ।” तिनी यति रिसाए कि मलाई हिर्काउन लागेका थिए, तर ठिक त्यही बेला अर्को प्रहरी आएर खाना खान जानू र त्यो रात केही समयपछि सोधपुछ जारी राख्‍नू भनी भने।

त्यस साँझ, तिनीहरूले मलाई एउटा होटेलमा लगे र मण्डलीको २००,००० युआन कसले राखेको छ र त्यो मानिस कहाँ छ भनेर कडा केरकार गरे। मैले जवाफ नदिँदा एक जना प्रहरीले मलाई यति जोडले थप्‍पड हाने कि मैले तारा मण्डल देखेँ र गाला भतभत पोलेर दुख्यो। राष्ट्रिय सुरक्षा ब्रिगेडका क्याप्टेनले मलाई यसो भन्दै तर्साउन खोजे: “केही दिनपहिले, हामीले तिमीहरूका धेरै जना उच्‍च नेताहरू पक्रेका छौँ। हामीले तँलाई पछ्याएको केही समय भयो र तँ नेता होस् भन्‍ने हामीलाई थाहा छ। तँ हामीले भनेको मान्, नत्र तँलाई कुटेर मार्नेछौँ!” मैले तिनको कुरा बेवास्ता गरेँ र मनमनै परमेश्‍वरलाई प्रार्थना गर्दै साहस र बुद्धि मागिरहेँ ताकि शैतानको डर नमानूँ। त्यसपछि, अर्का प्रहरीले जबर्जस्ती मुस्कुराउँदै भने: “तैँले आफूलाई थाहा भएको जति कुरा भने पुग्छ, त्यसपछि तँ घर जान सक्छेस्। तेरो बच्‍चा अझै सानै छ र तेरा आमाबुबालाई हेरचाह गर्ने अरू कोही छैन। तँ घरमा भइनस् भने तिनीहरू कसरी जिउँछन्? तँलाई जे थाहा छ हामीलाई भन् नत्र तँ जेल जानेछस्!” यो सुन्दा, मैले सोचेँ: “मेरा आमाबुबा दुवै जना सत्तरीको दशकमा हुनुहुन्छ र मेरी छोरी अझै सानै छिन्। मलाई जेल सजाय भयो भने तिनीहरूलाई कसले हेरचाह गर्नेछन्?” यो सोच्दा, म नरोई सकिनँ। ठिक त्यही बेला, मलाई परमेश्‍वरका यी वचनहरू याद आयो जसमा यसो भनिएको छ: “मेरा मानिसहरू मेरो निम्ति मेरो घरको ढोकाको सुरक्षा गर्दै हर समय शैतानका धूर्त युक्तिहरूप्रति सावधान रहनुपर्छ गर्नुपर्छ; तिनीहरूले एक-अर्कालाई सहयोग गर्नुपर्छ र एक-अर्काको लागि प्रबन्ध गर्न सक्नुपर्छ, ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूले मलाई के याद दिलाए भने शैतानले मलाई प्रलोभनमा पारेर परमेश्‍वरलाई धोका दिन लगाउन परिवारप्रतिको मेरो चिन्तालाई प्रयोग गर्ने प्रयास गरिरहेको छ। म यसको जालमा पर्नु हुँदैनथ्यो। मलाई परमेश्‍वरका वचनहरूको अर्को खण्ड याद आयो, जसले भन्छ: “किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्? किन तँ तेरो देहको परिवारको बारेमा सधैँ चिन्ता गर्छस्? तँ किन तेरा प्रियजनहरूको लागि लालायित हुन्छस्! के तेरो हृदयमा मेरो निम्ति निश्चित ठाउँ छ?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। वास्तवमा, मेरी छोरी र मेरा आमाबुबाको भाग्य परमेश्‍वरको हातमा थियो र उहाँले नै ती नियन्त्रण गर्नुहुन्थ्यो र मिलाउनुहुन्थ्यो, त्यसकारण मैले त्यसबारे किन चिन्ता लिनुपऱ्यो र? मैले ती परमेश्‍वरलाई सुम्पनुपर्थ्यो र आफ्‍नो परिवारको चिन्ता गरेर आफ्ना ब्रदर-सिस्टरहरूलाई धोका दिनु हुँदैनथ्यो। मैले मनमनै यस्तो शपथ खाएँ: “मैले मेरा बाँकी दिनहरू जेलमा काट्नुपरे पनि, म मेरा ब्रदर-सिस्टरहरूको कहिल्यै पोल खोल्नेछैनँ वा परमेश्‍वरलाई कहिल्यै धोका दिनेछैनँ!” ठिक त्यही बेला, अर्को प्रहरी आएर अरू दुई जना सिस्टरलाई केरकार गर्नुपर्छ भनेर भने, त्यसपछि तिनीहरू अर्को कोठामा गए, र मलाई गार्ड गर्न दुई जना प्रहरी मात्र त्यहाँ रहे। त्यसको केही समयपछि, मैले सिस्टरहरू आङै सिरिङ्ग हुनेगरी बारम्‍बार चिच्याइरहेको सुनेँ। मलाई साह्रै रिस उठ्यो—हामी परमेश्‍वरका विश्‍वासी र अनुयायीहरूका रूपमा सही मार्गमा हिँडिरहेका थियौँ र कुनै नियम तोडेका थिएनौँ, तैपनि चिनियाँ कम्युनिस्ट पार्टीले हामीलाई पक्राउ गरेर अत्याचार गरिरहेको थियो! मलाई परमेश्‍वरका यी वचनहरू याद आयो, जसले भन्छन्: “हजारौँ वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई  कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहेको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? … प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। चिनियाँ कम्युनिस्ट पार्टी परमेश्‍वरलाई घृणा र विरोध गर्ने दियाबलस हो। परमेश्‍वरको देहधारण र मानवजातिको मुक्ति साँच्‍चै आनन्दमय क्षण हो, तर चिनियाँ कम्युनिस्ट पार्टीले परमेश्‍वरलाई पृथ्वीमा आउन अनुमति दिँदैन। तिनीहरू हामीलाई परमेश्‍वरमा विश्‍वास गर्न, उहाँलाई पछ्याउन र सही मार्गमा हिँड्न दिँदैनन्। तिनीहरू क्रोधित भएर ख्रीष्‍टको खेदो गर्छन् र परमेश्‍वरका अनुयायीहरूलाई उग्र व्यवहार गर्छन्। तिनीहरू अनन्त सार्वभौमिकता हासिल गर्न र मानवजातिलाई नियन्त्रण गर्ने आफ्नो उग्र महत्त्वाकाङ्क्षा पूरा गर्नका लागि  हामी सबैलाई जरैदेखि उखेल्‍न, उन्मूलन गर्न र परमेश्‍वरको कामलाई दमन गर्न लागिपरेका छन्; मलाई यो चिनियाँ कम्युनिस्ट पार्टी, यो बूढो पिशाचप्रति हृदयदेखि नै घृणा जाग्यो, र तिनीहरूले मलाई जति सताउँथे, परमेश्‍वरलाई पछ्याउने मेरो चाहना त्यति नै बढ्थ्यो। मैले जति नै कष्ट भोग्‍नुपरे पनि, म शैतानलाई लाजमा पार्न परमेश्‍वरको गवाहीमा दह्रिलो हुन इच्छुक भएँ। 

पछि, बिहान चार बजेको केही समयपछि, गार्डहरू ओछ्यानमा पल्टेर सुते। मलाई त्यहाँबाट भागेर जाने ठूलो इच्‍छा भएको थियो, तर म सफल भइनँ र मलाई फेरि पक्रेर ल्याइयो भने प्रहरीले ममा अझै कडा यातनाहरू दिन्छन् भन्‍ने पनि मलाई चिन्ता लाग्यो। मैले परमेश्‍वरलाई तुरुन्तै प्रार्थना गरेँ: “हे परमेश्‍वर! यदि तपाईंले मेरो लागि यो मार्ग खोलिदिनुभएको हो भने, बिन्ती छ ममा यो सिंहको खोरबाट निस्कन चाहिने विश्‍वास, साहस र बुद्धि भरिदिनुहोस्।” प्रार्थना गरेपछि, मलाई परमेश्‍वरका यी वचनहरू याद आयो, जसले भन्छन्: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्‍वरका वचनहरूले मलाई सामर्थ्य दिए: परमेश्‍वर सर्वशक्तिमान् हुनुहुन्छ र सबै थोकमाथि सार्वभौम शासन गर्नुहुन्छ। शैतान पनि परमेश्‍वरकै पकडभित्र छ। मोशाले इस्राएलीहरूलाई मिश्रबाट डोऱ्याएर लैजाँदै गर्दा पछाडिबाट रथहरूले खेदाइरहेका र अगाडि लाल समुद्र आइपुगेको बेला, कसरी तिनले तुरुन्तै यहोवा परमेश्‍वरलाई पुकारे र परमेश्‍वरले तिनीहरूका लागि लाल समुद्रको पानी दुई भाग गरेर बीचमा सुक्‍खा जमिन बनाएर तिनीहरूका निम्ति बाटो खोलिदिनुभयो भनेर मलाई याद आयो। इस्राएलीहरू लाल समुद्र तरेपछि, परमेश्‍वरले तुरुन्तै दुई भाग भएको पानीलाई जोड्नुभयो र खेद्दै आएका मिश्रीहरू डुबे। सबै कुरा परमेश्‍वरकै सार्वभौमिकताको अधीनमा छन् भन्‍ने महसुस गरेपछि, मलाई त्यति डर लागेन अनि भाग्‍ने साहस र विश्‍वास मिल्यो। मैले बिस्तारै ढोका खोलेँ र निस्कँदै त्यो हल्कासित बन्द गरेँ अनि चप्पल हातमा बोकेर चाल मारेर पहिलो तल्‍लामा ओर्लिएँ। अगाडिको टेबलमा कोही थिएन, तर भवनको प्रवेशद्वारमा पुगेपछि त्यो बन्द गरिएको देखेँ। मैले सोचेँ: “अब म उम्‍कन सक्दिनँ। फर्कनु नै असल हुन्छ। प्रहरीले मेरो कर्तुत थाहा पायो भने, मलाई अवश्य नराम्ररी कुट्‍नेछ।” म साह्रै घबराएँ र मेरो मुटु फुट्लै जस्तो ढुकढुक गरिरहेको थियो। तैपनि, अचम्‍मको कुरो, दोस्रो तल्‍लामा फर्केर जाने क्रममा, मैले अचानक पछाडिको ढोका देखेँ। त्यसकारण म त्यहाँ बिस्तारै हेर्न गएँ, तर त्यो ढोका पनि बन्द गरिएको रहेछ—अर्को निराशा। मैले सोचेँ: “हे परमेश्‍वर! तपाईंले अनुमति दिनुभएन भने म उम्‍कने प्रयास गर्नेछैनँ। म तपाईंका योजनाबद्ध कार्य र बन्दोबस्तहरूमा समर्पित हुन इच्छुक छु। यदि मैले तपाईंको अनुमति पाएको छु भने, बिन्ती छ मेरो लागि बाटो खोलिदिनुहोस्।” मैले होसियारीसाथ ताल्चा तानेँ र अचम्‍मको कुरो, यो तुरुन्तै खोलियो! मलाई अत्यन्तै खुसी लाग्यो र म पछाडिको ढोकाबाट जतिसक्दो चाँडो दौडेर निस्केँ। म भएभरको बल लगाए दौडिएँ, र थकाइलाग्दो यात्रापछि बल्ल म लगभग चार किलोमिटर टाढा रहेको मेरी काकीको घर पुगेँ। 

म मेरी काकीको घरमा बसेकी मात्र थिएँ, सडकमा पुलिसको चर्को साइरन बजेको सुनेँ—त्यो तिनीहरूले खुँखार अपराधीहरूलाई खेद्दा बजाउने साइरन थियो। ती प्रहरीहरूको डरलाग्दा अनुहार र यातना दिने विभिन्‍न युक्तिहरूबारे सोच्दा मात्रै पनि, म आत्तिएँ र तिनीहरूले मलाई कुनै पनि बेला समात्‍नेछन् भन्‍ने चिन्ता लाग्यो। ठिक त्यही बेला, परमेश्‍वरका वचनहरूले मलाई फेरि प्रोत्साहन दिए: “नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूले मलाई तुरुन्तै धेरै साहस र विश्‍वास दिए। परमेश्‍वर मेरो साथमा हुनुहुन्छ, मैले केको डर मान्‍ने? के परमेश्‍वरले मलाई पहिले नै सिंहको खोरबाट छुटकारा दिइसक्नुभएको थिएन र? मैले परमेश्‍वरमा विश्‍वास गर्नुपर्थ्यो र आफूलाई पूर्णरूपमा उहाँको हातमा सुम्पनुपर्थ्यो। म कति कष्ट भोग्नेछु भनेर परमेश्वरले पूर्वनिर्धारित गरिसक्नुभएको थियो, र यदि म फेरि पक्राउ परेँ भने, यो उहाँको अनुमतिद्वारा मात्रै हुनेथ्यो। यो सोचेपछि, म अलिक शान्त भएँ, तर त्यसपछि मेरी काकीले परमेश्‍वरमा विश्‍वास गरेकोमा उहाँको छोराबुहारी दुवैले विरोध गर्ने गरेका र उहाँलाई निकैपटक प्रहरी चौकीमा पठाउन चाहेको कुरा मलाई याद आयो। चिनियाँ कम्युनिस्ट पार्टीले मेरो खोजी गरिरहेको छ भन्‍ने थाहा पाए भने तिनीहरूले के गर्नेथिए मलाई थाहा थिएन, त्यसकारण म त्यहाँबाट जतिसक्दो चाँडो निस्कनुपर्छ भन्‍ने मलाई थाहा भयो। 

मलाई नचिनोस् भनेर, मैले कपाल छोटो काटेँ र लुगा बद्लेँ। त्यसपछि, काकीको घरमा बसेको तेस्रो दिन बिहान लगभग चार बजेतिर घरबाट सुटुक्‍क निस्केँ र साइकलमा भित्री बाटो हुँदै लगभग २० किलोमिटर जति टाढा सिस्टर डोङ एनको घर गएँ। मैले हरेक दिन दिउँसोतिर केही सिस्टरहरूलाई च्याट गर्ने चाँजो मिलाएकी थिएँ, तर तिनीहरूलाई म पक्राउ परेकी छु र मेरो फोन पुलिससँग छ भन्‍ने थाहा थिएन—तिनीहरूले मलाई कल गरे भने, तिनीहरूलाई निगरानी गरेर अन्तिममा पक्राउ गरिनेथ्यो। त्यसकारण मैले नयाँ सिम कार्ड लिएँ र तिनीहरूलाई तुरुन्तै आफ्‍नो फोन बन्द गर्नू भनी बताउन फोन गरेँ। दुःखको कुरा, प्रहरीले तिनीहरूको कल पहिल्यैदेखि निगरानी गरिरहेको रहेछ र मैले तिनीहरूलाई सम्पर्क गर्नेबित्तिकै प्रहरीले मेरो स्थान पत्ता लगाइहाल्यो। केही दिनपछि साँझ ७ बजेतिर, मलाई डोङ एनको गाउँमा खोज्न र पक्राउ गर्न चिनियाँ कम्युनिस्ट पार्टीले सार्वजनिक सुरक्षा ब्यूरोका अधिकारीहरू, सशस्त्र प्रहरी, विशेष हतियार तथा रणनीतिसहितको प्रहरी समूहलाई परिचालन गऱ्यो। डोङ एनको श्रीमानले थाहा पाउनेबित्तिकै, मलाई पुलिसले गाउँ घेरेको छ र तिनीहरू पक्‍कै पनि मलाई पक्रन आएका हुन् भनेर भने। त्यो बेला, डरले मेरो मुटु छाती फुटाउलाजस्तो गरी ढुकढुक भयो र मैले चप्‍पलसमेत नफेरी तल्‍लो तलातिर हतार-पतार झरेँ। पहिलो तल्‍लामा पुगेपछि, मलाई तुरुन्तै सिस्टर लीयू यीले अभिवादन गरिन्, जो त्यही गाउँमा बस्थिन्। उनले मलाई हातमा पक्रिन् र हामी दुवै जना हतार-हतार लगभग पचास मिटर पर रहेको भटमास बारीमा दौडेर गयौँ। हामी त्यहाँ पुगेर लुकेका मात्र थियौँ सात-आठ जना प्रहरीहरूले डोङ एनको घरमा पसेर फ्‍लासलाइट बालेर हरेक तल्‍लामा खोज्‍न थाले। तिनीहरूले आधा घण्टासम्‍म खोज्दा पनि मलाई नभेट्टाएपछि, डोङ एनका श्रीमानलाई लगेर गए। लीयू यी र म भटमास बारीमा राती ११ बजेसम्‍म लुक्यौँ, त्यसपछि उनले प्रहरी गइसकेको छ भन्‍ने ठानेर डोङ एनको घरको स्थिति बुझ्न जाने निर्णय गरिन्। उनी गएको धेरै बेर भइसकेको थियो, र मलाई उनको साह्रै चिन्ता लाग्यो, तर मैले हतारमा केही गर्ने आँट गरिनँ। त्यसपछि अचानक, पुलिसको कार घरअगाडि रोकियो र केही क्षणपछि तिनीहरूले लीयू यीलाई कारमा हाल्दा म विवश भएर हेर्न बाध्य भएँ। मैले आँसु रोक्‍नै सकिनँ र लीयू यीलाई त्यो घरमा फर्केर जान दिएकोमा मलाई आफूप्रति घृणा जाग्यो, तर त्यो बेला म उनको लागि मनमनै प्रार्थना गर्नेबाहेक केही गर्न सक्दिनथेँ।

त्यो बेला, मैले अरू कुनै ब्रदर-सिस्टरहरूको घरमा जाने आँट गरिनँ र म भागेर कहाँ जाने मलाई थाहा थिएन, त्यसकारण म भौँतारिँदै दक्षिणतिर लागेँ। तर गाउँका केही कुकुरहरूले मलाई खेद्‍न र भुक्‍न छोडेनन्। प्रहरीले कुकुर भुकेको सुन्यो भने मलाई खोज्दै आउँछ भनेर मलाई डर लाग्यो, त्यसकारण म तुरुन्तै मकैबारीमा लुकेँ। केही समयपछि नै, त्यस इलाकामा स्कुटर यताउता गरेको आवाज सुनेँ र मलाई साह्रै डर लाग्यो। मैले मनमनै सोचेँ: “यहाँ यति धेरै प्रहरीले मलाई खोजिरहेका बेला म कुनै हालतमा उम्‍कन सक्‍नेछैनँ। तिनीहरूलाई म अगुवा हुँ भन्‍ने थाहा छ र तिनीहरूसँग त्यो रसिद छ—तिनीहरूले मलाई फेरि पक्रे भने, अवश्य मार्नेछन्। के म यस्तो जवान उमेरमा चिनियाँ कम्युनिस्ट पार्टीको हातमा मर्नु लेखेको छ त?” यो महसुस गरेपछि, म अलिक निराश भएँ, तर त्यतिखेरै मलाई परमेश्‍वरका यी वचनहरू याद आयो: “सर्वशक्तिमान्‌को नजरमा, पूरै मानवजातिको कसलाई चाहिँ वास्ता गरिएको छैन र? सर्वशक्तिमान्‌को पूर्वनिर्धारित प्रबन्धमाझ कोचाहिँ जिउँदैन र? के मानिसको जीवन र मृत्यु उसको आफ्नै रोजाइमा हुन्छ र? के मानिसले आफ्नो भवितव्य आफैले नियन्त्रण गर्न सक्छ र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ११)। वास्तवमा, मेरो भाग्य परमेश्‍वरको हातमा थियो, र म बाँच्छु कि मर्छु भनेर अन्तिम निर्णय उहाँले नै गर्नुहुनेथ्यो। यदि परमेश्‍वरले म चिनियाँ कम्युनिस्ट पार्टीको हातमा पक्राउ परेर यातनाद्वारा मारिन्छु भनेर अनुमति दिनुभएन भने, प्रहरीले अवश्य मेरो ज्यान लिन सक्‍नेथिएन। जब शैतानले अय्यूबलाई आक्रमण गऱ्यो र प्रलोभनमा पाऱ्यो, तब त्यसले अय्यूबलाई मार्ने अनुमति परमेश्‍वरबाट पाएको थिएन, त्यसकारण त्यसले तिनको शरीरमा मात्रै हानि गऱ्यो र तिनको ज्यान लिन सकेन। मलाई परमेश्‍वरका वचनहरूको अर्को खण्ड याद आयो, जसले भन्छ: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दु:ख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई भरपूर विश्‍वास दिए। मैले आफूलाई परमेश्‍वरको हातमा सुम्पनुपर्छ र उहाँका योजनाबद्ध कार्य र बन्दोबस्तहरूमा समर्पित हुनुपर्छ भन्‍ने मलाई थाहा थियो। ममा एक मुठी सास बाँकी रहुञ्जेल, म परमेश्‍वरप्रति वफादार हुनुपर्थ्यो र उहाँलाई कहिल्यै धोका दिनु हुँदैनथ्यो। मलाई पत्रुसको याद आयो, जो सबै किसिमका सतावट र कठिनाइहरू भोगेपछि परमेश्‍वरप्रति आफ्नो प्रेमको गवाही दिन उँधोमुन्टो क्रूसमा झुण्डिन इच्छुक भए। युगौँयुगसम्‍म, अनगिन्ती सन्तहरूले सुसमाचार फैलाउन आफ्‍नो जीवन बलिदान दिएका छन्,  शैतानलाई विफल र लाजमा पार्नका लागि दृढ र सानदार गवाही दिएका छन्। यो सतावट र कठिनाइ अनुभव गर्न सक्‍नु अनि परमेश्‍वरको लागि गवाही दिने मौका पाउनु त वास्तवमा आशिष नै थियो। यो महसुस भएपछि, मैले नयाँ साहस पाएँ, त्यसकारण परमेश्‍वरलाई प्रार्थना गरेँ, ज्यानको खतरा मोल्‍नुपरे पनि शैतानको अघि म उहाँको गवाही दिनेछु भनेर उहाँसामु शपथ खाएँ। प्रार्थना गरेपछि, म त्यति आत्तिनँ र त्यहाँबाट उम्कन कसरी परमेश्‍वरमा भरोसा गर्न सक्छु भनेर सोच्‍न थालेँ। म मुख्य सडक भएर जानु हुँदैन भन्‍ने मलाई थाहा थियो, त्यसकारण गाउँको बाहिरी इलाकाको जङ्गल हुँदै घुमेर गएँ, र  कहिलेकहीँ खोलाको किनारै-किनार दगुरेँ। परमेश्‍वरको सुरक्षाद्वारा म बल्‍ल गाउँबाट सकुशल उम्कन सकेँ। 

म जङ्गलबाट निस्कँदा राती अबेर भइसकेको थियो, र कहाँ जाने मलाई थाहा थिएन, त्यसकारण म लगभग १० किलोमिटर टाढा मेरी बहिनीको घरमा जाने निर्णय गरेँ। मैले मुख्य सडकमा स्कुटरहरू चलेको सुनेँ र प्रहरीले अझै पनि मलाई घेरेर रोक्ने चेष्टामा लागेका छन् भन्‍ने थाहा पाएँ, त्यसकारण म निर्जन क्षेत्रको सानो बाटो भएर खाली खुट्टा नै दौडिएँ। करिब दुई-तीन किलोमिटर दौडिएपछि, म खेतमा आइपुगेँ र टाइलले मेरो खुट्टा काट्यो, तर दुखाइलाई याद गरिरहने समय थिएन—म जतिसक्दो चाँडो दौडिरहेँ। अन्तिममा म कच्ची सडकमा आइपुगेँ, जुन मेरी बहिनीको घर पुग्‍ने एकमात्र बाटो थियो। रोडाले मेरो काटेको खुट्टा घोच्यो र साह्रै दुख्यो, तर म दाँत बाँधेर हिँड्नुपऱ्यो, किनभने मलाई रोकिने आँट थिएन। म इलेक्ट्रिक पम्पछेउ आइपुग्‍न लाग्दा, मैले मेरो पछाडि एउटा स्कुटर आइरहेको सुनेँ, त्यसकारण म सडकछेउको घारीमा हतार-हतार लुकेँ। स्कुटर स्टेशनमा रोकियो र त्यहाँ काम गर्ने बूढो मानिसलाई प्रहरीले एउटी महिला हिँड्दै आएको देखिस् भनेर सोध्यो। बूढो मानिसले कोही देखिनँ भनी भन्यो। मैले मनमनै सोचेँ: “म यो कच्ची बाटो हिँड्नु हुँदैन। म खेत वा भित्री बाटोमा नै फर्केर जानुपर्छ; त्यसरी म प्रहरीलाई छल्‍न सक्छु होला।” फेरि लगभग आधा किलोमिटर हिँडेपछि, रिमरिम साँझ पर्नलागेको देखेर मैले रातभरि मलाई खोजेपछि सायद पुलिसले खोज्न छोडेको हुन सक्छ त्यसकारण म मुख्य सडकमा जान सक्छु भन्‍ने मलाई लाग्यो। तर अचम्‍म, मैले केही कदम मात्र पर राष्ट्रिय सुरक्षा ब्रिगेडका क्याप्टेन र दुई जना प्रहरी एक जना स्कुटरमा बसिरहेको र अर्को स्कुटरको छेउमा उभिरहेको र अर्कोचाहिँ भुईँमा टुसुक्क बसिरहेको देखेँ। मलाई यति डर लाग्यो कि मेरो मुटु छाती फुटाउलाजस्तो ढुकढुक भयो। मैले मनमनै सोचेँ, “अब खतम भइयो, म अब कुनै हालतमा उम्‍कन सक्दिनँ। म रातभरि भागेँ, र पनि तिनीहरूको पकडबाट उम्‍कन सकिनँ।” मैले परमेश्‍वरलाई तुरुन्तै प्रार्थना गरेँ: “हे परमेश्‍वर! सबै कुरा तपाईंकै हातमा छन्। यदि तपाईं मलाई प्रहरीको हातमा पक्राउ पर्न दिनुहुन्छ भने, म समर्पित भएर सबै कुरा तपाईंकै योजनाबद्ध कार्यहरूअनुसार हुन दिन चाहन्छु।” प्रार्थना गरिसकेपछि, मलाई अलिक ढुक्‍क भयो, त्यसपछि कपाल मिलाएँ र म एकछिन उभिएँ त्यसपछि अघि कदम चालेँ। तिनीहरूले मलाई पक्रन चाहेका भए, ठिक त्यही बेला सजिलै पक्रन सक्थे, तर अचम्‍म, तिनीहरू जहाँको त्यहीँ काठको मूर्तिजस्तो हलचल नगरी उभिरहे। तिनीहरूले मलाई नचिनेको जस्तो लाग्यो किनभने मैले कपाल काटेकी र लुगा फेरेकी थिएँ, र तिनीहरूले मलाई पहिला पक्रिँदाको भन्दा म पूर्णरूपमा अर्कै देखिन्थेँ। तिनीहरूले मलाई देखेर केही प्रतिक्रिया नदिएको देखेर, मलाई अलिक आँट आयो र आत्मविश्‍वास बढ्यो र म अघि बढिरहेँ। म तिनीहरूको नजिक भएर जाँदा, मैले घबराउँदै सास रोकिरहेकी थिएँ; मेरो वरिपरि हावा चल्न बन्द भएजस्तो लाग्यो। मैले पूर्वतिर जाने सानो बाटो देखेँ, त्यसकारण म बिस्तारै त्यतैतिर लागेँ, तर ती तीन जना प्रहरीहरू हलचल गरेका थिएनन्। मैले फेरि परमेश्‍वरको सर्वशक्तिमान् सार्वभौमिकतालाई देखेँ। म तिनीहरूबाट १० मिटर जति टाढा पुगेपछि, मेरो पछाडि क्याप्टेनले यसो भन्दै चिच्याएको मैले सुनेँ,  “जियाओ काङ, जियाओ काङ, ए तँ जियाओ काङ होस्?” तिनले पक्‍कै पनि मलाई चार-पाँचपटक चिच्याएर बोलाएको हुनुपर्छ। तिनले मेरो नाम चिच्याउँदै बोलाएको सुन्दा, मेरो मुटु ढुकढुक भएर छाती फुटाउलाजस्तै भयो, र मलाई चिसो पसिना आयो। म सुइँकुच्चा ठोक्न चाहन्थेँ, तर मेरो खुट्टाले मेरो मष्तिष्कको आज्ञा मानिरहेको थिएन। मलाई लाग्यो, यदि म भागेँ भने, तिनीहरूले म नै हुँ भनेर थाहा पाउनेछन् र मलाई खेद्दै आउनेछन्। मैले तुरुन्तै परमेश्‍वरलाई प्रार्थना गरेर शान्त हुन र नआत्तिन मद्दत मागेँ। प्रार्थना गरिसकेपछि, मलाई अलिक ढुक्‍क लाग्यो र प्रहरीले मलाई जति नै बोलाए पनि, मैले बेवास्ता गरेँ र म हिँडिरहेँ। कुनै प्रहरी मलाई खेद्दै आएन, परमेश्‍वरको सुरक्षाद्वारा, म तिनीहरूकै अगाडिबाट उम्केँ।

यो अत्यन्तै जोखिमपूर्ण उम्काइले मलाई परमेश्‍वरका वचनहरूको एउटा खण्ड याद दिलायो: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालन गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। मैले परमेश्‍वर सर्वशक्तिमान् हुनुहुन्छ, उहाँले सबै थोकमाथि सार्वभौम शासन गर्नुहुन्छ र उहाँसँग सर्वोच्च र परम अख्‍तियार छ भन्‍ने देखेँ। प्रहरीहरूलाई परमेश्‍वरले नै अन्धो तुल्याउनुभएको थियो, जसले गर्दा तिनीहरूले थाहै नपाई म उम्कन सकेँ। चिनियाँ कम्युनिस्ट पार्टीको दमन र पक्राउका ती दुई घटनाबारे सोच्दा, परमेश्‍वरको शक्ति नपुग्ने ठाउँ कहीँ छैन भनेर मैले थाहा पाएँ। म पक्राउ पर्दा, परमेश्‍वरले मेरो लागि उम्‍कने बाटो खोलिदिनुभयो र म सकुशल उम्‍कन सकेँ। प्रहरीले मलाई खोजेर पक्रन व्यापक परिचालन अभियान चलायो, म बसेको घर र गाउँ घेऱ्यो, तर पनि तिनीहरूले मलाई पक्रन सकेनन्। त्यसपछि तिनीहरूले मलाई खेदेर पक्रने अनि सडकमा रोक्ने प्रयास गरे, तर तिनीहरूकै अगाडिबाट जाँदा तिनीहरूले कसो गरेर मलाई चिनेनन्। मैले यसबारे जति सोचेँ मलाई उति नै के लाग्यो भने परमेश्‍वर साँच्‍चै सर्वशक्तिमान् हुनुहुन्छ, र शैतानले जति नै निर्दयी व्यवहार गरे पनि उहाँको अनुमतिविना ममाथि औँलासमेत उठाउन सक्दैन। 

पछि, चिनियाँ कम्युनिस्ट पार्टीले मेरो फोटो राखेर “सामाजिक सुव्यवस्था चरमरूपमा भङ्ग गर्ने व्यक्ति” भनेर लेखिएको वान्टेड साइनहरू देशभरि टाँसेका छन् भनेर केही ब्रदर-सिस्टरहरूले मलाई बताए। प्रहरीहरूले मेरो फोटो बोकेर सार्वजनिक बसहरूमा पनि कसैलाई मेरो बारेमा थाहा छ कि भनेर सोध्‍ने गरिरहेका रहेछन्। प्रहरीले अझै पनि मलाई खोजिरहेको हुनाले, म आफ्‍नो कर्तव्य पूरा गर्न जान सक्दिनथिएँ र म मलाई बास दिने परिवारको घरमा लुकेर बस्‍नुपर्थ्यो, र मलाई निरन्तर घबराहट हुन्थ्यो। त्यसपछि, म एक वर्षसम्‍म बाहिर निस्किनँ, र मलाई साह्रै दमनमा परेको र उदास महसुस हुन्थ्यो। कहिलेकहीँ मलाई ठूलो रातो अजिङ्गरको देशमा परमेश्‍वरलाई विश्‍वास गर्नु साह्रै गाह्रो र पीडादायी रहेछ जस्तो लाग्थ्यो। मैले परमेश्‍वरका वचनहरूको एउटा खण्ड भेट्टाएँ, जसले यसो भन्छ: “परमेश्‍वरलाई विरोध गर्ने यही देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरैजसो वचनहरू पूरा हुन समय लाग्छ; यसर्थ, मानिसहरू परमेश्‍वरको वचनको कारण विशुद्ध गरिन्छन्, जो कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि यसलाई मानिसहरूको यो समूहलाई पूर्ण बनाउने मौकाको रूपमा प्रयोग गर्दै, उहाँको कार्यको एउटा चरण पूरा गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। मैले के महसुस गरेँ भने परमेश्वर मानिसहरूलाई जानाजानी कष्ट भोग्‍न लगाउनुहुन्‍न, बरु उहाँले चिनियाँ कम्युनिस्ट पार्टीले विश्‍वासीहरूलाई पक्राउ गरेर र सतावट दिएर पैदा गरेका प्रतिकूल परिस्‍थितिहरू प्रयोग गरेर मानिसहरूको विश्‍वास र प्रेमलाई सिद्ध पारिरहनुभएको अनि विजेताहरूको समूह निर्माण गरिरहनुभएको थियो।

यो सम्पूर्ण अनुभव—पक्राउ परेको, उम्केको र अहिलेसम्‍मको समय—लाई फर्केर हेर्दा, मैले निकै कठिनाइ भोगेकी छु, तर यसले मलाई परमेश्‍वरलाई विरोध गर्ने चिनियाँ कम्युनिस्ट पार्टीको शैतानी सारलाई स्पष्टरूपमा पहिचान गर्न सहायता गरेको छ। चिनियाँ कम्युनिस्ट पार्टीले मलाई अबदेखि छल गर्न सक्दैन र मैले यसलाई पूर्णरूपमा त्यागेकी छु। यसको साथै, परमेश्‍वर मेरो हरेक पाइलामा मेरै साथमा हुनुहुन्छ र मलाई चाहिएको बेला सहयोग गर्नुहुन्छ र मेरो लागि बारम्‍बार ढोका खोलिदिनुहुन्छ भन्‍ने कुरा मैले नजिकबाट अनि व्यक्तिगतरूपमा देखेकी छु। परमेश्‍वरका वचनहरूले मलाई विश्‍वास र शक्ति दिएका छन् र बारम्‍बार मलाई सिंहको खोरबाट डोऱ्याएर बाहिर निकालेका छन्। मैले परमेश्‍वरको सर्वशक्तिमान् सार्वभौमिकता देखेकी छु र यसले गर्दा म परमेश्‍वरमाथिको विश्‍वासमा गहिरिएको छु। म यसबारे जति विचार गर्छु मलाई आफूले कठिनाइ र सतावटबाट धेरै सिकेकी छु भन्ने त्यति नै महसुस हुन्छ। यो कुरा सोच्दा, मलाई दुःख पटक्‍कै लाग्दैन, तर परमेश्वरले मलाई यो कठिन परिस्थितिद्वारा उहाँको काम अनुभव गर्न दिएर अनुग्रह र निगाह देखाउनुभएको छ भन्ने महसुस हुन्छ। चिनियाँ कम्युनिस्ट पार्टीले मलाई जसरी खेदो गरे पनि र सताए पनि, म सत्यता पछ्याइरहनेछु, आफ्‍नो कर्तव्य पूरा गरेर परमेश्‍वरको प्रेमको ऋण तिर्नेछु!


५९. आफ्नो कर्तव्यमा सही मनोवृत्ति हुनुको महत्त्व

एला, फिलिपिन्स

अक्टोबर २०२० मा, मैले सर्वशक्तिमान्‌ परमेश्‍वरका आखिरी दिनहरूको काम स्विकारेँ। मैले सक्रिय रूपमा भेलाहरूमा सहभागिता जनाएँ र परमेश्‍वरका वचनहरूको आफ्नो बुझाइबारे सङ्गति गरेँ, अनि दुई महिनापछि, म एउटा भेला समूहको अगुवा बनेँ। मलाई आफूले पहिलोपटक भेला सञ्चालन गरेको याद छ, म उत्साहित र घबराएकी दुवै थिएँ। म आफ्नो कर्तव्य निर्वाह गर्न उत्साहित थिएँ, तर म यदि आफूले राम्रोसँग सञ्चालन गर्न सकिनँ भने, मेरा ब्रदर-सिस्टरहरूले मलाई तुच्छ ठान्लान भन्ने डरले घबराएकी थिएँ। मैले हाम्रो मण्डली अगुवाले भेला सञ्चालन गर्ने तरिका एकदमै राम्रो छ भन्ने सोचेँ, त्यसैले मैले उनकै तरिकामा सञ्चालन गरेँ भने, भेला राम्रोसँग सञ्चालन गर्न सक्छु भन्नेमा म पक्का थिएँ। त्यसपछि, मण्डली अगुवाले मेरो प्रशंसा गर्नेथिए, र मेरा ब्रदर-सिस्टरहरूले मलाई मान गर्नेथिए। त्यसैले, मैले हाम्रो मण्डली अगुवाको नक्कल गरेर भेला सञ्चालन गरेँ। मैले मेरा ब्रदर-सिस्टरहरूलाई प्रश्नहरू सोध्दा, उनीहरूले मसँग अन्तरक्रिया गरे, अनि मैले सङ्गति गर्दा, उहाँहरूले सहमतिमा “आमेन” भने। भेलापछि, मण्डली अगुवाले मैले राम्रोसँग सञ्चालन गरेँ भनेर भने। अगुवाले प्रशंसा गरेको सुन्दा मलाई एकदमै खुसी र गर्व महसुस भयो। त्यसको केही समयपछि नै, मलाई मलजल डिकनका रूपमा छानियो। म एकदमै उत्साहित थिएँ, र आफ्नो क्षमता राम्रो भएकाले मलाई त्यस पदका लागि छानिएको हो भन्ने मैले सोचेँ। सुरुमा, मलाई काम कसरी गर्ने भन्ने थाहा थिएन, तर म मेरा ब्रदर-सिस्टरहरू मदेखि निराश होऊन् भन्ने चाहन्नथेँ। त्यसैले, हरेक भेलामा, मैले परमेश्‍वरका वचनहरूमा छलफल गरिएका महत्त्वपूर्ण तत्वहरू खोज्नमा ध्यान केन्द्रित गरेँ। त्यसरी, मेरो सङ्गति स्पष्ट हुनेथ्यो र मुख्य बुँदाहरूलाई समेटिनेथ्यो, र मेरा ब्रदर-सिस्टरहरूले ममा राम्रो बुझाइ छ भनी सोच्नेथिए र मेरो आदर गर्नेथिए। तर, मैले सङ्गति गरिसकेपछि, जब अरूको सङ्गति सुनेँ, तब आफूले बताएको कुरा त्यति स्पष्ट भएको छैन भन्ने याद गरेँ। म अत्यन्तै चिन्तित भएँ र सोचेँ, “म राम्रो सङ्गति गर्छु भनेर कसैले सोच्नेछैन, र सबैको ध्यान मैले भन्दा राम्रो सङ्गति गर्नेहरूमाथि हुनेछ।” मेरा ब्रदर-सिस्टरहरूले मलाई तुच्छ ठान्लान् भनेर म डराएँ, त्यसैले मैले सधैँ अझ राम्रो सङ्गति गर्ने प्रयास गरेँ। तर मैले परमेश्‍वरका वचनहरू मनन गर्न आफूलाई शान्त पार्न सकिनँ। मैले जति धेरै राम्ररी सङ्गति गर्न चाहेँ, उति नै मेरो सङ्गति खराब बन्यो। मैले सोचेँ, “मेरा ब्रदर-सिस्टरहरूले मलाई के सोच्नेछन्? के मण्डली अगुवा मदेखि निराश हुनेछन्? मेरो सङ्गति अरूको जस्तो स्पष्ट किन छैन? किन उनीहरू यति राम्रो सङ्गति गर्छन् तर म गर्न सक्दिनँ?” म हार स्वीकार गर्न अनिच्छुक थिएँ र अरूलाई उछिन्‍न मैले अझ कडा परिश्रम गर्नुपर्छ भन्ने सोचेँ।

केही महिनापछि, मण्डलीको कार्य आवश्यकताले गर्दा, मलाई सुसमाचार प्रचार गर्न पठाइयो। त्यहाँ पुगेपछि, मैले समूह अगुवाहरू को हुन् र मण्डली अगुवा को हुन् भनेर सोधेँ। मैले सोचेँ, जबसम्म म सक्दो गर्छु, तबसम्म म मण्डली अगुवाको अनुमोदन पाउन सक्छु र सम्भवतः समूह अगुवा बनाइन सक्छु। त्यसरी, मेरा ब्रदर-सिस्टरहरूले मलाई मान गर्नेथिए। सुसमाचार सुनाउँदा, आफूले नबुझेका वा गर्न नसकेका कुराहरूमा म अक्सर परमेश्‍वरलाई प्रार्थना गर्थेँ र उहाँमा भर पर्थेँ। केही समयपछि, मैले आफ्नो कर्तव्य निर्वाहमा केही राम्रा परिणाम पाएँ, र यसले मलाई एकदमै खुसी बनायो। तर मलाई दोषी पनि महसुस भयो किनभने मलाई आफूमा गलत मानसिकता छ भन्ने थाहा थियो। मैले आफूले आफ्नो कर्तव्य राम्रोसँग पूरा गर्न चाहेकाले गर्दा नभई अरूले मलाई मान गरून् भन्ने चाहेकीले गर्दा कडा परिश्रम गरिरहेकी थिएँ। परमेश्‍वरले मेरो मन छानबिन गरिरहनुभएको थियो, र उहाँले मेरो पछ्याइलाई निश्चय नै घृणा गर्नुभयो। मैले परमेश्‍वरसामु आएर प्रार्थना गरेँ; म आफ्नो गलत अभिप्रायविरुद्ध विद्रोह गर्न इच्छुक थिएँ। प्रार्थना गरेपछि, मलाई अलि राम्रो महसुस भयो। तर, म अझै अक्सर अरूलाई मेरो मान गर्न लगाउने प्रयास नगरी सक्दै सक्दिनथेँ। अरूले आफ्नो कर्तव्य निर्वाहबाट राम्रा परिणामहरू प्राप्त गरेको देख्दा, म उनीहरूलाई उछिन्‍न चाहन्थेँ। यसरी सोच्नु गलत हो भन्ने मलाई थाहा थियो, तर मैले आफूलाई नियन्त्रण गर्न सकिनँ। म आफ्नो कर्तव्य पूरा गर्न आफूलाई शान्त पार्न सकिनँ। मेरो स्थिति झन्-झन् खराब हुँदै गयो, र म आफ्नो कर्तव्य पूरा गर्नमा प्रभावहीन बनेँ। त्यसैले मैले परमेश्‍वरलाई प्रार्थना गरेँ, आफूलाई चिन्न उहाँलाई सहायता मार्गदर्शन मागेँ।

एक दिन, मैले एउटा अनुभवात्मक गवाही भिडियोमा परमेश्‍वरका वचनहरूको एउटा खण्ड देखेँ जसले मलाई आफ्ना बारेमा थोरै ज्ञान दियो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू आशिष्‌हरू प्राप्त गर्नका लागि मन नलागी-नलागी आफ्‍नो कर्तव्य निर्वाह गर्छन्। तिनीहरू कर्तव्य निर्वाह गरेर आफूलाई प्रख्यात बनाउन र मानिसहरूको श्रद्धा पाउन सकिन्छ कि सकिन्‍न, र आफूले कर्तव्य निर्वाह गरेको कुरा माथिलाई वा परमेश्‍वरलाई थाहा हुन्छ कि हुँदैन भनेर समेत जिज्ञासु भई सोध्छन्। कर्तव्य पूरा गर्ने क्रममा तिनीहरूले विचार गर्ने कुराहरू यी मात्र हुन्। तिनीहरू सर्वप्रथम कर्तव्य निर्वाह गरेर के-कस्ता लाभहरू पाइन्छन् र आफूलाई आशिष्‌ प्राप्त हुन्छ कि हुँदैन भन्‍ने कुरा निर्धारित गर्न चाहन्छन्। तिनीहरूका लागि सबैभन्दा महत्त्वपूर्ण कुरा यही हो। तिनीहरू कसरी परमेश्‍वरका अभिप्रायहरू ख्याल गर्ने र परमेश्‍वरको प्रेमको ऋण तिर्ने, र मानिसहरूले परमेश्‍वरको मुक्ति र खुसी प्राप्त गर्न सकून् भनेर कसरी सुसमाचार प्रचार गर्ने र परमेश्‍वरको गवाही दिनेबारे कहिल्यै विचार गर्दैनन्, तिनीहरूले सत्यता बुझ्‍ने, वा आफ्‍नो भ्रष्ट स्वभाव समाधान गरेर मानव रूपमा कसरी जिउने भनेर खोजी गर्नु त झन् परको कुरा हो। तिनीहरू यी कुराहरूबारे कहिल्यै सोच्दैनन्। तिनीहरू आशिष्‌ पाउन र लाभहरू प्राप्त गर्न सकिन्छ कि सकिँदैन, कसरी स्थिर पकड प्राप्त गर्ने, कसरी हैसियत पाउने, कसरी मानिसहरूबाट आदर पाउने, अनि मण्डली र भीडमा कसरी पृथक बन्‍ने र उत्कृष्ट बन्‍ने भनेर मात्रै विचार गर्छन्। तिनीहरू साधारण अनुयायी बन्‍न पटक्‍कै इच्छुक हुँदैनन्। तिनीहरू मण्डलीमा सधैँ प्रथम बन्‍न, अन्तिम निर्णय आफै गर्न, अगुवाहरू बन्‍न, र सबैलाई आफ्‍नो कुरा सुन्‍ने बनाउन चाहन्छन्। त्यसपछि मात्रै तिनीहरू सन्तुष्ट हुन्छन्। तिमीहरू ख्रीष्टविरोधीहरूको हृदय यस्ता कुराहरूले भरिएको हुन्छ भन्‍ने कुरा देख्‍न सक्छौ। के तिनीहरू साँचो रूपमा परमेश्‍वरमा समर्पित हुन्छन्? के तिनीहरूले सृजित प्राणीका रूपमा आफ्‍नो कर्तव्य सच्‍चा तरिकाले निर्वाह गर्छन्? (गर्दैनन्।) त्यसोभए, तिनीहरू के गर्न चाहन्छन्? (शक्ति हात पार्न।) ठिक भन्यौ। तिनीहरू भन्छन्, ‘म त बाहिरी संसारमा सबैलाई जित्‍न चाहन्छु। कुनै पनि समूहमा म नै पहिलो हुनुपर्छ। म दोस्रोमा आउन इन्कार गर्छु, र म कहिले पनि कसैलाई पछ्याउने व्यक्ति बन्‍न चाहन्‍नँ। म अगुवा बन्‍न चाहन्छु र म रहेको मानिसहरूको समूहमा अन्तिम निर्णय आफै गर्न चाहन्छु। यदि मैले अन्तिम निर्णय गर्न पाउँदिनँ भने, म तिमीहरू सबैलाई मनाउने, तिमीहरू सबैलाई मेरो आदर गर्ने, र मलाई अगुवाका रूपमा छनौट गर्ने बनाउन सम्भव भएका सबै उपाय प्रयोग गरी हेर्नेछु। हैसियत पाएपछि, मैले नै अन्तिम निर्णय गर्न पाउँछु, र सबै जनाले मेरो कुरा सुन्‍नुपर्छ। तिमीहरूले मैले भनेबमोजिम काम गर्नुपर्छ, र तिमीहरू मेरो नियन्त्रणमा बस्‍नुपर्छ।’ ख्रीष्टविरोधीहरूले जे-जस्तो कर्तव्य निर्वाह गरे पनि, तिनीहरू आफूलाई उच्‍च पदमा, वरिष्ठताको पदमा राख्‍ने प्रयास गर्छन्। तिनीहरू साधारण अनुयायीका रूपमा रहेको आफ्‍नो स्थानप्रति सन्तुष्ट बन्‍न सक्दैनन्। अनि, तिनीहरू के कुरामा सबैभन्दा बढी उत्साहित हुन्छन्? मानिसहरूको अगाडि बसेर आदेश दिँदै र तिनीहरूलाई घुर्की लगाउँदै, उनीहरूलाई आफूले भनेअनुसार काम गर्न लगाउँदा। आफ्‍नो कर्तव्य कसरी उचित रूपमा निर्वाह गर्ने भनेर तिनीहरू कहिल्यै विचार गर्दैनन्—आफ्‍नो कर्तव्य निर्वाह गर्ने क्रममा, सत्यता अभ्यास गर्न र परमेश्‍वरलाई सन्तुष्ट तुल्याउन सत्यता सिद्धान्तहरू खोजी गर्नु त झन् परको कुरा हो। बरु, तिनीहरू आफूलाई पृथक देखाउन, अगुवाहरूको नजरमा उच्‍च बन्‍न र बढुवा पाउनका लागि उपायहरू खोज्दै दिमाग खियाउँछन्, ताकि तिनीहरू आफै अगुवा वा सेवक बन्‍न सकून्, र अरूलाई नेतृत्व गर्न सकून्। तिनीहरूले सारा दिन यस्तै कुरा सोचिरहेका र आशा गरिरहेका हुन्छन्। ख्रीष्टविरोधीहरू अरूको नेतृत्वमा हिँड्न इच्छुक हुँदैनन्, न त तिनीहरू साधारण अनुयायी हुन नै इच्‍छुक हुन्छन्, झन् तिनीहरूले प्रसिद्धिविना आफ्‍नो कर्तव्य चुपचाप निर्वाह गर्न चाहनु त परको कुरा हो। तिनीहरूको कर्तव्य जे भए पनि, यदि तिनीहरू अगाडि र केन्द्रमा पर्न सक्दैनन् भने, यदि तिनीहरूले अरूभन्दा माथि पुगेर अरूलाई अगुवाइ गर्न सक्दैनन् भने, तिनीहरूलाई आफ्‍नो कर्तव्य निर्वाह गर्नु न्यास्रो लाग्छ, र तिनीहरू नकारात्मक बनेर सुस्त बन्‍न थाल्छन्। अरूको प्रशंसा वा आराधनाविना, तिनीहरूलाई काम त्यति रोचक लाग्दैन, र कर्तव्य निर्वाह गर्ने तिनीहरूको इच्‍छा घटेर जान्छ। यदि कर्तव्य निर्वाह गर्ने क्रममा तिनीहरूले अगाडि र केन्द्रमा रहन र अन्तिम निर्णय गर्न पाउँछन् भने, तिनीहरू सशक्त महसुस गर्छन्, र कुनै पनि कष्ट भोग्नेछन्। कर्तव्यपालनको दौरान तिनीहरूले सधैँ व्यक्तिगत अभिप्रायहरू बोकेका हुन्छन्, र अरूलाई जित्‍ने आफ्‍नो जरुरत पूरा गर्न तिनीहरू सधैँ आफूलाई पृथक देखाउन, र आफ्‍नो इच्‍छा र महत्त्वाकाङ्क्षा पूरा गर्न चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरू पढेपछि, मैले आफूले गरेका सबै कुराबारे तुरुन्तै सोचेँ, मलाई मेरा सबै विचार र कार्य उज्यालोमा खुलासा गरिएका छन् जस्तो महसुस भयो। परमेश्‍वरका वचनहरूले के प्रकट गरे भने ख्रीष्टविरोधीहरू आफ्नो कर्तव्य राम्रोसँग पूरा गर्न सत्यता कसरी पछ्याउने भनेर कहिल्यै सोच्दैनन्। बरु, तिनीहरू उच्च हैसियत पछ्याउँछन् र अरूलाई अगुवाइ गर्न चाहन्छन्। तिनीहरू अरूलाई आफूभन्दा माथि उठ्न दिँदैनन्, र तिनीहरू परमेश्‍वरको प्रतिरोध गर्ने मार्गमा हिँड्छन्। मैले मेरा विभिन्न व्यवहार कसरी ख्रीष्टविरोधीहरूका जस्तै थिए भनेर फर्केर सोचेँ: मैले आफ्नो कर्तव्य सुरु गर्नासाथ, अरू सबैले मलाई मान गरून् भन्ने चाहेँ। मैले भेलाहरू सञ्चालन गर्दा मण्डली अगुवाको नक्कल गरेँ। मैले भेलाको समयमा परमेश्‍वरका वचनहरू मनन गर्न धेरै परिश्रम गरेँ, स्पष्टसित र व्यवस्थित तरिकाले सङ्गति गर्ने आशा गरेँ। मेरो अभिप्राय भेलाहरूबाट राम्रा परिणामहरू हासिल गर्नु थिएन, बरु म राम्रो र स्पष्ट तरिकाले सङ्गति गर्छु भनेर सबैलाई देखाउनु थियो। त्यो मेरा ब्रदर-सिस्टरहरूको प्रशंसा पाउनका लागि थियो। सुसमाचार फैलाउन गएपछि, मैले परमेश्‍वरलाई सन्तुष्ट पार्न आफ्नो कर्तव्य कसरी पूरा गर्ने भनेर सोचिनँ। बरु, मैले पहिले समूह अगुवाहरू र मण्डली अगुवा को हुन् भनेर सोधेँ, म आफ्नो परिश्रमद्वारा समूह अगुवाका रूपमा छानिनेछु भन्ने आशा गरेँ। मैले मेरा ब्रदर-सिस्टरहरूको अगाडि देखावटी गर्न सक्दो प्रयास गरेँ र आफूलाई उनीहरूसँग तुलना गरेँ। अरूले आफ्नो कर्तव्य निर्वाहबाट राम्रा परिणामहरू प्राप्त गरेको देख्दा, म ईर्ष्यालु भएँ, र म सधैँ उनीहरूलाई उछिनेर सर्वश्रेष्ठ बन्न चाहन्थेँ। मैले गरेको हरेक कुरा आफ्नो प्रतिष्ठा र हैसियतका लागि थियो, र यो सब मेरो प्रतिस्पर्धात्मक चाहना पूरा गर्ने प्रयासमा थियो। परमेश्‍वरले मेरो पछ्याइलाई कसरी पो घृणा नगर्नुहुन्थ्यो र? कर्तव्य परमेश्‍वरबाटको आज्ञा हो, र यो हामीले पूरा गर्नुपर्ने दायित्व र जिम्मेवारी हो, तर मैले यसलाई आफ्नै करियरजस्तो ठानेँ। मैले हैसियत पछ्याउन र मानिसहरूलाई मेरो मान गर्न लगाउने आफ्नो उद्देश्य हासिल गर्न आफ्नो कर्तव्य प्रयोग गरेँ। आफ्नो कर्तव्य निर्वाहमा यस्तो अनुचित अभिप्राय राख्नु कसरी परमेश्‍वरको अभिप्रायअनुरूप हुन सक्थ्यो र? मैले आफूलाई यति भ्रष्ट भएकामा घृणा गरेँ। मैले अब उप्रान्त यसरी जिउन चाहिनँ। मैले सकेसम्म चाँडो परिवर्तन हुन चाहेँ।

केही दिनपछि, मलाई सुसमाचार फैलाउन अर्को समूहमा सारियो। जब मैले पहिलो पटक सुरु गरेँ, तब म केवल सुसमाचार काममा ध्यान केन्द्रित गर्न र आफ्नो कर्तव्य राम्रोसँग पूरा गर्न चाहन्थेँ। मैले त्यहाँका ब्रदर-सिस्टरहरूले आफ्ना कर्तव्य एकदमै राम्रोसँग पूरा गरेका देखेँ। सुसमाचार प्रचार गर्दा, उहाँहरू परमेश्‍वरको कामको सत्यताबारे एकदमै स्पष्ट रूपमा सङ्गति गर्थे, र सुसमाचार सुन्नेहरूमध्ये धेरै जना त्यो खोज्न र अनुसन्धान गर्न इच्छुक थिए। जब मैले कसरी मेरो आफ्नै प्रचार अप्रभावकारी छ र सत्यताबारे मेरो सङ्गति अस्पष्ट छ भन्नेबारे सोचेँ, तब मलाई आफू एकदमै निराशाजनक छु भन्ने लाग्यो। त्यो बेला, मेरो अहङ्कार बिस्तारै हराएर गयो। मैले अब उप्रान्त आफूलाई त्यस्तो उच्च ठान्ने आँट गरिनँ, र मैले अरूलाई मेरो मान गर्न लगाउने प्रयास गर्न चाहिनँ। सुरुमा, मैले केही परिवर्तन हासिल गरेकी छु भन्ने सोचेँ, तर मेरा ब्रदर-सिस्टरहरूले आफ्ना कर्तव्य राम्रोसँग पूरा गरेकामा प्रशंसा पाएको देख्दा, आफू ओझेलमा पर्न चाहिनँ। सुसमाचार फैलाउँदा, म उत्तेजित हुँदै मानिसहरूलाई प्रवचन सुन्न आमन्त्रित गर्थेँ, तर मैले उनीहरू साँच्चै परमेश्‍वरमा विश्‍वास गर्छन् कि गर्दैनन् वा उनीहरूले सुसमाचार प्रचारका लागि मागहरू पूरा गर्छन् कि गर्दैनन् भनेर पत्ता लगाउने प्रयास गरिनँ। परिणामस्वरूप, मैले केही अविश्‍वासीहरूलाई प्रवचनमा निम्त्याएँ, र केही समयपछि नै, उनीहरूले भेला समूह छोडे। म धेरै दुःखी भएँ र सोचेँ, “किन यस्तो भएको? मैले आफ्नो कर्तव्य प्रभावहीन ढङ्गमा निर्वाह गरेँ। मेरा ब्रदर-सिस्टरहरूले मलाई के सोच्नेछन्? के उनीहरूले मलाई आफूभन्दा खराब ठान्नेछन्?” ती दिनहरूमा, मलाई एकदमै नकारात्मक महसुस हुन्थ्यो, र मलाई भेलाको समयमा रुन मन लाग्थ्यो, तर म सधैँ परमेश्‍वरका वचनहरूको एउटा खण्ड सम्झन्थेँ: “के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूले मलाई मैले आफ्नो कर्तव्य निर्वाहमा आफूमा गलत अभिप्राय छ कि छैन भनेर थप चिन्तन र जाँच गर्नुपर्छ भनेर सम्झाए। चिन्तनद्वारा, मैले मेरो पुरानो समस्या फर्किएको छ भन्ने बुझेँ: म आफ्नो कर्तव्य राम्रोसँग पूरा गरेर मानिसहरूको ध्यान र उच्च सम्मान प्राप्त गर्न चाहन्थेँ। जब मैले यो बुझेँ, तब म एकदमै व्याकुल भएँ। हैसियतका लागि मेरो चाहना यति बलियो र मेरो भ्रष्टता यति गहिरो किन थियो? अझ खराब त, म यसप्रति भावशून्य थिएँ। मलाई आफ्नो अनुचित स्थिति थाहासमेत भएन।

एकपटक, मैले एउटी सिस्टरसँग आफ्नो स्थितिबारे छलफल गर्दै गर्दा, उनले मलाई परमेश्‍वरका वचनहरूको एउटा खण्ड पठाइन्। त्यो पढेपछि मैले बल्ल आफूबारे केही ज्ञान पाएँ। परमेश्‍वरका वचनहरूले भन्छन्: “केही मानिसहरूले विशेष गरी पावललाई आदर्श मान्छन्। तिनीहरू बाहिरी रूपमा भाषण दिन र काम गर्न मन पराउँछन्, भेलाहरू आयोजना गर्न र प्रचार गर्न मन पराउँछन्, अनि तिनीहरू मानिसहरूले तिनीहरूलाई सुनेको, आदर्श मानेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरू आफूले प्रस्तुत गर्ने छविलाई अरूले महत्त्व दिएको मन पराउँछन्। अब यी व्यवहारहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरूले साँच्चै यसरी नै व्यवहार गर्छन् भने, तिनीहरू अहङ्कारी र अभिमानी छन्, तिनीहरूले परमेश्‍वरको आराधना पटक्कै गर्दैनन्, र तिनीहरूले अझ उच्च हैसियत पछ्याउँछन् र अरूमाथि अख्तियार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन् भन्‍ने कुरा देखाउन यो नै पर्याप्त छ। यो शैतानको चिरपरिचित प्रतिरूप हो। तिनीहरूको प्रकृतिका सहजै देख्न सकिने पक्षहरू भनेका के हुन् भने, तिनीहरू अहङ्कारी र अभिमानी हुन्छन्, तिनीहरूले परमेश्‍वरको आराधना गर्दैनन्, र तिनीहरू अरूलाई आफ्नो आराधना गराउने प्रयास गर्छन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरू पढेपछि, मैले आत्मचिन्तन गर्न थालेँ। परमेश्‍वर भन्नुहुन्छ, पावल मानिसहरूले तिनको आराधना गरेको र तिनको वरिपरि घुमेको मन पराउँथे, तिनलाई अरूको मनमा आफ्नो हैसियत बसाल्न मन पर्थ्यो, र तिनी आफूले प्रस्तुत गरेको छविलाई अरूले महत्त्व दिँदा त्यसको कदर गर्थे। म पनि मेरा ब्रदर-सिस्टरहरूले मलाई मान गरून् भन्ने चाहन्थेँ। भेलाहरूमा, म अरूले भन्दा राम्रो सङ्गति दिन चाहन्थेँ। आफ्नो कर्तव्य पूरा गर्दा, जब म अरूले आफ्नो कामबाट मैले भन्दा राम्रा परिणामहरू हासिल गरेको देख्थेँ, तब मेरो प्रतिस्पर्धात्मक प्रकृति देखा पर्थ्यो। म उनीहरूभन्दा राम्रो गर्न र उनीहरूलाई उछिन्न चाहन्थेँ। मैले भनेका र गरेका सबै कुरा महत्त्वाकाङ्क्षा र चाहनाले भरिएका थिए, र मेरो स्वभाव अत्यन्तै अहङ्कारी थियो। मेरो अभिप्राय र व्यवहार पावलको जस्तै थियो। पावलको प्रकृति घमण्डी र अहङ्कारी थियो। तिनले परमेश्‍वरको आराधना गरेनन्, तिनले चारैतिर देखावटी गरे र आफ्ना बारेमा गवाही दिए, तिनले अरूलाई तिनको मान र आराधना गर्न लगाउने प्रयास गरे, र तिनले अरू मानिसहरूको मनमा स्थान पाउन चाहे। म त्यस्तै थिएँ। मैले जुनै कर्तव्य निर्वाह गरे पनि, सबै कुरा परमेश्‍वरलाई सन्तुष्ट पार्न आफ्नो कर्तव्य पूरा गर्नका लागि नभई ख्याति र हैसियतका लागि गरेकी थिएँ, मेरो पछ्याइमा, म परमेश्‍वरको प्रतिरोध गर्दै थिएँ र उहाँद्वारा दोषी ठहरिने थिएँ। किनभने हैसियतको पछ्याइ भनेको ओहोदा वा उपाधि पाउनु मात्र होइन; त्यसको अर्थ मानिसहरूका मनमा स्थान पाउनु र अरूलाई तपाईँको आराधना गर्न लगाउनु हो। ठिक परमेश्‍वरले भन्नुभए जस्तै: “यो शैतानको चिरपरिचित प्रतिरूप हो।” यो साँच्चै एकदमै डरलाग्दो कुरा हो! अरूको सममान जित्न, मैले आफ्नो कर्तव्य निर्वाहमा छिटो सफलतालाई पछ्याएँ, र सिद्धान्तविना सुसमाचार प्रचार गरेँ, जसले गर्दा केही अविश्‍वासी भेला समूहमा आए र सुसमाचार कामदारहरूको समय र शक्ति खेर गयो। यदि यी मानिसहरू त्यसपछि मण्डलीमा प्रवेश गरेका भए, अवस्था अझ बढी खराब हुनेथ्यो, र उनीहरूले मण्डलीको काममा बाधा पुऱ्याउन सक्थे। यस समस्याको प्रकृति अत्यन्तै गम्भीर थियो! यदि मैले पश्चात्ताप नगरेकी र म परिवर्तन नभएकी भए, परमेश्‍वरले मलाई निश्चय नै घृणा गर्नुहुनेथ्यो, त्यसैले मैले तबउसो हैसियत र अरूको सम्मान पछ्याउन चाहिनँ।

त्यसपछिका भेलाहरूमा, मैले मेरा ब्रदर-सिस्टरहरूको सङ्गति ध्यान दिएर सुनेँ र सबैले लगनशील भई आफ्नो कर्तव्य पूरा गरिरहेका देखेँ। एउटी सिस्टरको अनुभव मेरा लागि विशेष गरी मन छुने थियो। उनले आफ्नो कर्तव्य निर्वाहमा आउने कठिनाइहरूलाई जित्न उनी कसरी परमेश्‍वरमा भर परिन् र उनले कसरी सुसमाचार फैलाइन् भनेर सङ्गति दिइन्। यो सुनेपछि, मैले मनमनै सोधेँ, “के मैले आफ्नो कर्तव्यलाई गम्भीरतापूर्वक लिएकी छु? के म परमेश्‍वरका वचनहरूअनुसार अभ्यास गर्दै छु? अरू सबैसँग विभिन्न वातावरणमा सत्यता अभ्यास गरेको वास्तविक अनुभव र गवाही छ। मसँग किन छैन? किन मेरो अभिप्राय आफ्नो कर्तव्य राम्रोसँग पूरा गर्नु होइन?” मलाई एकदमै दोषी महसुस भयो। मैले आफ्नो कर्तव्य निष्ठापूर्वक निर्वाह गरिनँ। मैले उचित रूपामा काम गर्नुको सट्टा, पूरै हृदयले मानिसहरूको सम्मान पछ्याएँ। म साँच्चै कुनै पनि कर्तव्य पाउन योग्य थिइनँ। त्यस समयमा, मैले गम्भीरतापूर्वक आत्मचिन्तन गरेँ, र पत्रुसको अनुभव सम्झेँ। पत्रुसले कहिल्यै देखावटी गरेनन् वा अरूको सम्मान खोजेनन्। तिनले हरेक कुरामा सत्यता खोज्न, आफ्नो भ्रष्टताबारे चिन्तन गर्न र त्यसलाई बुझ्न, अनि आफ्नो जीवन स्वभाव परिवर्तन गर्ने प्रयासमा ध्यान केन्द्रित गरे। तिनी परमेश्‍वरमाथिको विश्वासको सफल मार्गमा हिँडे। म आफ्नो स्वभाव परिवर्तन गर्न पनि चाहन्थेँ, त्यसैले म अक्सर परमेश्‍वरलाई प्रार्थना गर्थेँ, आफूलाई चिन्न उहाँलाई मार्गदर्शन माग्थेँ। जब-जब म आफ्नो कर्तव्य निर्वाहमा मानिसहरूको सम्मान पछ्याउन चाहन्थेँ, तब-तब म जानाजानी आफ्नो गलत अभिप्रायविरुद्ध विद्रोह गर्थेँ। म सकेसम्म चाँडो आफ्नो भ्रष्ट स्वभाव फाल्न र आफ्नो कर्तव्य राम्रोसँग निर्वाह गर्न चाहन्थेँ।

एकदिन, मैले परमेश्‍वरका वचनहरूको एउटा खण्ड पढेँ र अभ्यासको मार्ग भेट्टाएँ। परमेश्‍वरका वचनहरूले भन्छन्: “यदि परमेश्‍वरले तँलाई मूर्ख बनाउनुभएको हो भने, तेरा मूर्खतामा अर्थ लुकेको छ; यदि उहाँले तँलाई तेज दिमागवाला बनाउनुभएको छ भने, तेरो तेज दिमागको पनि अर्थ छ। परमेश्‍वरले तँलाई जुनसुकै प्रतिभा दिनुभए पनि, तेरा सबल पक्षहरू जेसुकै भए पनि, तेरो बौद्धिक स्तर जेजस्तो भए पनि, परमेश्‍वरका लागि ती सबैको उद्देश्य हुन्छ। यी सबै कुरा परमेश्‍वरले पूर्वनिर्धारित गर्नुभएको हुन्छ। तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरू आफूमा नभएको सबल पक्ष अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी प्रतिभा र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले त्यही कुरामा प्रयास गर्नुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रबाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। तैँले सधैँ अरूको स्थान लिने र आफूलाई प्रदर्शन गर्ने इच्छा गर्दै सबै कुरा राम्ररी गर्न सक्छु वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। आफूले कुनै पनि काम राम्ररी गर्न सक्दिनँ, र आफूसँग कुनै सीपै छैन भनेर सोच्ने मानिसहरू पनि हुन्छन्। यदि त्यस्तो अवस्था छ भने, तँ व्यावहारिक तरिकामा सुन्‍ने र समर्पित हुने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, म एकदमै प्रभावित भएँ। मैले आफ्नो शक्ति आफ्नो कर्तव्य निर्वाहमा नलगाएकीले गर्दा म एकदमै थकित छु र यत्तिका धेरै सास्तीबाट गुज्रेकी छु भनेर बुझेँ। बरु, मैले आफ्नो शक्ति प्रतिष्ठा र हैसियत पछ्याउनमा प्रयोग गरेँ। परमेश्‍वर व्यक्तिको क्षमता उच्च छ कि निम्न, उसमा कस्तो प्रकारको प्रतिभा र वरदानहरू छन्, र उसले कस्तो कार्य पूरा गर्न सक्छ भनेर पूर्वनियोजन गर्नुहुन्छ। परमेश्‍वर हामीले आफ्नो क्षमताको सीमाभित्र सक्दो गरेको चाहनुहुन्छ। उहाँ हामीले भिडमा उत्कृष्ट देखिने र अरूभन्दा श्रेष्ठ हुने प्रयास गरौँ भन्ने माग गर्नुहुन्न। म जन्मनुभन्दा पनि पहिले नै, परमेश्‍वरले मेरा लागि सबै कुरा बन्दोबस्त गर्नुभएको थियो। परमेश्‍वरले ममा कस्तो क्षमता, प्रतिभा, र वरदानहरू हुनेछन्; म कस्ता कर्तव्यहरू निर्वाह गर्न उपयुक्त हुनेछु; र अरू सबै कुरा पूर्वनियोजित गर्नुभएको थियो। म परमेश्‍वरको सार्वभौमिकता र बन्दोबस्तहरूप्रति समर्पित हुनु थियो, आफ्नो स्थानमा रहनु थियो, मैले व्यवहारिक तरिकामा आफ्ना क्षमता प्रयोग गर्नु थियो, र आफ्नो कर्तव्य राम्रोसँग निर्वाह गर्नु थियो। ध्यानपूर्वक सोचेपछि, मैले आफूमा कुनै विशेष सीपहरू छैनन् भन्ने बुझेँ, त्यसैले मैले केवल परमेश्‍वरका वचनहरू सुन्न आवश्यक थियो: “तँ व्यावहारिक तरिकामा सुन्‍ने र समर्पित हुने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ।” म परमेश्‍वरका वचनहरूअनुसार अभ्यास गर्न र इमानदारीपूर्वक आफ्नो भूमिका निर्वाह गर्न इच्छुक थिएँ।

मैले एउटी सिस्टरले आफ्नो कर्तव्य एकदमै प्रभावकारी रूपमा गरेकी देखेँ। म एकदमै ईर्ष्यालु र अलि डाही भएँ। मैले सोचेँ, “उनी यो कसरी गर्छिन्?” मलाई फेरि उनलाई उछिन्ने मन भयो, तर म आफ्नो भ्रष्टता खुलासा गरिरहेको छु भन्ने मैले बुझेँ, त्यसैले मैले आफूविरुद्ध विद्रोह गर्न परमेश्‍वरलाई प्रार्थना गरेँ। प्रार्थना गरेपछि, मैले सोचेँ, “हामी सबैसँग फरक-फरक कार्यहरू छन्, ठिक त्यस्तै जस्तै कुनै मेसिनमा विभिन्न पुर्जाहरू हुन्छन् र हरेक पुर्जाको फरक-फरक कार्य हुन्छ। मेरी सिस्टरसँग सबल पक्षहरू छन् र उनी आफ्नो कर्तव्य निर्वाहमा राम्रा परिणामहरू हासिल गर्छिन्। यो राम्रो कुरा हो। मैले आफूलाई उनीसँग तुलना गर्नु हुँदैन; मैले उनीबाट सिक्नुपर्छ।” त्यसपछि, जब-जब मेरी सिस्टरले आफ्नो कर्तव्य निर्वाहमा आफ्नो मार्ग र प्राप्तिहरूबारे सङ्गति गर्थिन्, तब-तब म ध्यान दिएर सुन्थेँ र टिपोट लिन्थेँ। म अरू ब्रदर-सिस्टरहरूबाट पनि सुसमाचार काममा उनीहरूको अनुभव खोज्थेँ। भेलाहरूको दौरान, मैले आफूलाई शान्त पारेँ र परमेश्‍वरका वचनहरू मनन गरेँ, उहाँका वचनहरूको मैले बुझेको कुराबारे सङ्गति गरेँ, र अरूको सम्मान पछ्याउन छोडेँ। जब मैले यसरी अभ्यास गरेँ, तब हैसियत र प्रतिष्ठाका लागि मेरो चाहना बिस्तारै कम हुँदै गयो। मलाई पहिले जस्तो ईर्ष्या लागेन, र मैले अझ धेरै तनावमुक्त र स्वतन्त्र महसुस गरेँ।


६०. पाखण्ड साह्रै पीडादायी हुन्छ

सु वान, चीन

सन् २०२० को अगस्टमा, मैले कुनै वास्तविक काम नगरी आफ्नो कर्तव्यमा झारा टारिरहेकीले मलाई बर्खास्त गरियो। त्यसपछि, मलाई निकै नराम्रो लाग्यो र म पछुतोले भरिएँ, अनि मैले पश्चात्ताप गर्न र भविष्यमा आफ्नो कर्तव्य राम्ररी निर्वाह गर्न चाहेँ।

पछि, मलाई अरू केही सिस्टरसँग मिलेर भिडियोहरू बनाउने काममा खटाइयो। एक दिन मैले सिस्टर याङ फानसँग बर्खास्त भएपछि आफूले प्राप्त गरेका केही चिन्तन र बुझाइबारे कुरा गरेँ। मैले भनेका कुराले उनलाई गहिरो असर गऱ्यो, तबउसो मप्रतिको उनको मनोवृत्ति बदलिएको मैले याद गरेँ। मैले भेलाहरूमा आफ्ना अनुभवहरूबारे बोल्दा, उनी एकदमै ध्यान दिएर सुन्थिन् र टाउको हल्लाइरहन्थिन्, अनि प्रायजसो मेरा रायहरूसँग सहमत हुन्थिन्। उनले मप्रति दिनदिनै अझ बढी ख्याल गरेकी जस्तो देखिन्थ्यो। मैले मनमनै सोचेँ: “उनी मलाई सम्मान गर्छिन् जस्तो देखिन्छ। मैले आफूले सिकेको कुराबारे कुरा गरेकी छु र साँचो पश्चात्ताप व्यक्त गरेकी छु, त्यसैले मैले त्यसलाई व्यवहारमा उतार्नुपर्छ। यदि उनले ममा कुनै परिवर्तन देखिनन् भने के सोच्लिन्? के उनले म कुरा मात्रै गर्छु र सत्यता अभ्यास गर्दिनँ भन्ने सोच्लिन्? के मप्रतिको उनको राम्रो छवि हराउनेछ?” यो सोच्दा म अलि व्याकुल र चिन्तित भएँ, र मैले अब आफ्नो कर्तव्य राम्रोसँग निर्वाह गर्न मात्र चाहिनँ। कहिलेकाहीँ म लामो समयसम्म बसेर भिडियो बनाउँथेँ, र मेरो ढाड दुख्थ्यो। मलाई अलि आराम गर्न मन लाग्थ्यो, तर म मेरा सिस्टरहरूले म अल्छी भइरहेकी छु भनी सोच्लान् भनेर डराउँथेँ। मैले मनमनै सोचेँ: “म आफ्नो कर्तव्य राम्ररी निर्वाह गर्नेछु र अबउसो सुस्त हुनेछैनँ भनेर मैले भनेकी छु, मैले आफ्ना शब्दलाई व्यवहारमा उतारेको उनीहरूलाई हेर्न दिनैपर्छ।” त्यसैले म थाक्दा आराम गर्ने आँट गर्दिनथेँ, उनीहरूले म दैहिक आवश्यकताहरूलाई ध्यान दिइरहेकी छु र ममा आफ्नो कर्तव्यप्रति कुनै बोझ छैन भन्ने सोच्लान् भनेर डराउँथेँ। म निद्रा लाग्दा चाँडै सुत्ने आँट गर्दिनथेँ। मैले आफ्नो काम सिध्याइसकेकी भए पनि, म आफूलाई निरन्तर काम गर्न बाध्य पार्थेँ र राती ११:३० वा १२ नबजीकन आफ्नो कम्प्युटर बन्द गर्दिनथेँ। कहिलेकाहीँ म राती अबेरसम्म बस्थेँ र बिहान उठ्नै गाह्रो हुन्थ्यो, तर मेरा सिस्टरहरू चाँडै उठेको देख्थेँ, र उनीहरूमा आफ्नो नराम्रो छाप पर्ला भन्ने डरले म ढिलासम्म सुत्ने आँट गर्दिनथेँ। एकपटक, मैले याङ फानले दुइटा भिडियो काम गर्नुपर्ने रहेछ भन्ने देखेँ, तर मैले उनलाई मद्दत गर्ने योजना बनाइनँ किनभने ती गाह्रा थिए, र म त्यसको झन्झट लिन चाहन्नथेँ। तर त्यसपछि मैले सोचेँ, मसँग आफ्नै कुनै परियोजनाहरू छैनन्, त्यसैले यदि मैले मद्दत गर्ने प्रस्ताव राखिनँ भने, उनले निश्चय नै म सत्यता नपछ्याई, कुरा मात्रै गर्छु, अनि केवल शब्द र धर्मसिद्धान्तहरू मात्र फलाक्छु भन्ने सोच्नेछिन्। त्यसैले म याङ फानलाई भिडियोहरूमा मद्दत गर्न गएँ।

त्यतिखेर, मैले आफूलाई कर्तव्यमा समर्पित गरिरहेकी जस्तो देखिए पनि, मलाई आफ्नो हृदयमा यो सब आफ्नो छवि र हैसियतको सुरक्षा गर्नका लागि हो भन्ने थाहा थियो। यसले मलाई एकदमै बेचैन बनायो र मैले आफ्ना सिस्टरहरूसँग आफ्नो स्थितिबारे खुलेर बताउन चाहेँ, तर, त्यस पूरै समयमा ममा गुप्त मनसाय थियो भन्ने उनीहरूले थाहा पाउलान् र उनीहरूले मैले वास्तवमा पश्चात्ताप गरेकै छैनँ र म सत्यता अभ्यास नै गर्दिनँ भन्ने सोच्लान कि भनेर म डराएँ। उनीहरूले सायद मलाई छली पाखण्डीका रूपमा हेर्नेछन् र मैले आफ्नो बर्खास्तीपछि सिकेकी छु भनेका सबै कुरालाई बेवास्तासमेत गर्नेछन्। यी विचारहरूले मलाई सबैसामु खुलस्त हुन अनिच्छुक बनाए। भेलाहरूमा म सबैले अक्सर प्रकट गर्ने भ्रष्टताहरू, साथै केही सकारात्मक अनुभवात्मक ज्ञानबारे मात्र कुरा गर्थेँ, जबकि आफ्ना विचारहरूलाई आफूभित्र गहिराइमा लुकाएर राख्थेँ। मैले सकारात्मक अनुभवहरूबारे मात्र सङ्गति गरिरहेकीले, मेरा सिस्टरहरूले मलाई अझ बढी सम्मान गरे, र एउटा भेलामा याङ फानले मलाई सत्यता अभ्यास गर्न सकेकामा र एकदमै स्पष्ट रूपमा सत्यता सङ्गति गरेकामा मेरो प्रशंसा गरिन्। पछि मैले अरू केही सिस्टरले म सत्यता पछ्याउँछु, आफ्नो भ्रष्टताबारे खुलस्त रूपमा बताउँछु, र आफ्नो कर्तव्यमा निकै सक्रियतासाथ संलग्न हुन्छु भनेका रहेछन् भन्ने सुनेँ। मलाई अलि खुसी लाग्यो, तर त्योभन्दा बढी, लाज र असहज महसुस भयो, किनभने उनीहरूले भनिरहेको कुरा वास्तविकताको नजिकसमेत छैन भन्ने मलाई थाहा थियो। म पटक्कै खुलस्त थिइनँ, मैले आफूभित्रको भ्रष्टताबारे कहिल्यै खुलस्त बताएकी थिइनँ र आफ्नो कर्तव्यप्रतिको मेरो उत्साहपछाडि अरू मनसायहरू थिए। मैले मनमनै सोचेँ: “यो एकदमै नराम्रो हो। सबैजना मेरो देखावटी रूपद्वारा सबै भ्रमित भएका छन्—मैले के गर्नुपर्ने?” मलाई साँच्चै दोषी महसुस भयो र आफ्ना सिस्टरहरूलाई खुलस्त बताउन, उनीहरूलाई मुर्ख बनाउन छोड्न चाहेँ, तर यदि मैले त्यसो गरेकी भए, उनीहरूले मेरा ती सोच र मनसायहरू थाहा पाउनेथिए, र उनीहरूले म छली व्यक्ति हुँ भनी सोच्नेथिए। मेरो राम्रो छवि मेटिनेथ्यो र कसैले पनि मलाई मान गर्नेथिएन। जब मैले यसबारे सोचेँ, तब मैले अरूलाई खुलस्त बताउने हिम्मत हारेँ।

पछि, मैले परमेश्‍वरका वचनहरूको एउटा खण्ड पढेँ: “वास्तवमा फरिसी के हो भन्‍ने कुरा के तिमीहरूलाई थाहा छ? के तिमीहरूको छेउछाउमा कुनै फरिसीहरू छन्? यी मानिसहरूलाई किन ‘फरिसीहरू’ भनिन्छ? फरिसीहरूलाई कसरी व्याख्या गरिन्छ? तिनीहरू ढोँगी, पूर्ण रूपमा बनावटी मानिसहरू हुन्, र तिनीहरूले आफूले गर्ने हरेक काममा नाटक गर्छन्। तिनीहरूले के नाटक गर्छन्? आफू असल, दयालु, र सकारात्मक भएको नाटक गर्छन्। के तिनीहरू वास्तवमा यस्तै हुन्छन् त? बिलकुलै हुँदैनन्। तिनीहरू ढोँगीहरू भएका हुनाले, तिनीहरूमा देखिने र प्रकट हुने हरेक कुरा झूटो हुन्छ; यो सबै बहाना हो—यो तिनीहरूको साँचो रूप होइन। तिनीहरूको साँचो अनुहार कहाँ लुकेको हुन्छ? यो अरूले कहिल्यै नदेख्‍ने गरी तिनीहरूको हृदयभित्रको गहिराइमा लुकेको हुन्छ। बाहिर देखिने हरेक कुरा नाटक हुन्छ, यो सबै बनावटी हुन्छ, तर तिनीहरूले मानिसहरूलाई मात्र मूर्ख बनाउन सक्छन्; परमेश्‍वरलाई मूर्ख बनाउन सक्दैनन्। यदि मानिसहरूले सत्यताको खोजी गर्दैनन् भने, यदि तिनीहरूले साँचो रूपमा परमेश्‍वरका वचनहरू अभ्यास र अनुभव गर्दैनन् भने, तिनीहरूले साँचो रूपमा सत्यता बुझ्न सक्दैनन्, र तिनीहरूका वचनहरू सुन्दा जति नै मीठा लागे पनि, ती वचनहरू सत्यता वास्तविकता होइनन्, केवल शब्‍दहरू र धर्मसिद्धान्तहरू हुन्। केही मानिसहरूले शब्‍दहरू र धर्मसिद्धान्तहरूलाई सुगारटाइ गर्नमा मात्र ध्यान दिन्छन्, तिनीहरूले उच्‍च प्रवचन दिने जोकोहीको नक्‍कल गर्छन्, र नतिजास्वरूप केही वर्षभित्रमै तिनीहरूको शब्‍दहरू र धर्मसिद्धान्त वाचन कला झन्-झन् व्यापक बन्दै जान्छ र तिनीहरूलाई धेरै मानिसहरूले आदर र श्रद्धा गर्छन्, र त्यसपछि त तिनीहरूले छलावरण धारण गर्न थाल्छन्, अनि आफूले भन्‍ने र गर्ने कुरामा एकदमै धेरै ध्यान दिन र आफूलाई विशेष रूपमा धर्मी र आत्मिक देखाउन थाल्छन्। तिनीहरूले छलावरण धारण गर्नका लागि यी तथाकथित आत्मिक सिद्धान्तहरूको प्रयोग गर्छन्। तिनीहरू जहाँ-जहाँ जान्छन्, तिनीहरूले बोल्ने कुरा यही हो, जुन बाहिरबाट हेर्दा आकर्षक हुन्छन् र ती मानिसहरूका धारणाहरूसित मिल्छन्, तर तिनमा सत्यता वास्तविकता हुँदैन। यी कुराहरूको प्रवचनमार्फत—मानिसहरूका धारणा र रुचिसँग मिल्दा यी कुराहरूमार्फत—तिनीहरूले धेरै मानिसहरूलाई बहकाउँछन्। अरूको लागि, यस्ता मानिसहरू अत्यन्तै भक्त र नम्र देखिन सक्छन्, तर यो वास्तवमा देखावटी मात्र हो; तिनीहरू सहनशील, धैर्य, र प्रेमिलो देखिन्छन्, तर यो वास्तवमा बहाना मात्र हो; तिनीहरूले परमेश्‍वरलाई प्रेम गर्छौँ भनी भन्छन्, तर त्यो वास्तवमा नाटक मात्र हो। अरूले यस्ता मानिसहरूलाई पवित्र सोच्छन्, तर यो वास्तवमा नौटङ्की मात्र हुन्छ। साँचो रूपमा पवित्र व्यक्तिलाई कहाँ भेट्न सकिन्छ? मानव पवित्रता सबै देखावटी हो। यो सबै नाटक र बहाना मात्र हो। बाहिरी रूपमा, तिनीहरू परमेश्‍वरप्रति निष्ठावान् देखिन्छन्, तर वास्तवमा तिनीहरूले अरूले देखून् भनेर मात्रै कार्य प्रदर्शन गरिरहेका हुन्छन्। जब कसैले हेरिरहेका हुँदैनन्, तिनीहरू अलिकति पनि निष्ठावान् हुँदैनन्, र तिनीहरूले गर्ने हरेक कुरा झारा टार्ने शैलीका हुन्छन्। सतही रूपमा, तिनीहरूले आफैलाई परमेश्‍वरमा समर्पित गरेका छन्, र आफ्‍ना परिवार र जागिर छोडेका छन्। तर गोप्य रूपमा तिनीहरूले के गरिरहेका हुन्छन्? तिनीहरूले परमेश्‍वरको लागि काम गर्ने नाउँमा गोप्य रूपमा मण्डलीमा आफ्नै उद्यम सञ्‍चालन गरिरहेका र आफ्‍नै कारोबार अघि बढाइरहेका हुन्छन्, र मण्डलीबाट लाभ लिइरहेका र भेटी चोरिरहेका हुन्छन्…। यी मानिसहरू आधुनिक ढोँगी फरिसीहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। मैले परमेश्‍वरको वचनमा मनन गर्दा, मैले फरिसीहरू कसरी एकदमै भक्त, नम्र र प्रेमिलो देखिन्थे भनी सम्झेँ। तिनीहरू सधैँ सडकमा उभिएर प्रार्थना गर्थे र सभाघरहरूमा धर्मशास्त्रको व्याख्या गर्थे, तर तिनीहरूले साँचो रूपमा परमेश्‍वरका वचनहरू पालन गरिरहेका थिएनन्। तिनीहरू छद्मवेश धारण गर्न र भेष बदल्न बाहिरबाट सद्गुणी व्यवहार गर्थे। तिनीहरू मानिसहरूलाई धोका दिन र उनीहरूमा झूटो छाप पार्न केही विधि र युक्तिहरू प्रयोग गर्थे, ताकि उनीहरूको पूजा र सम्मान होस्। आफ्नै व्यवहारलाई तुलना गर्दा, के म ती फरिसीहरूजस्तै पाखण्डी थिइनँ र? मैले मेरा सिस्टरहरूलाई आफूले साँच्चै पश्चात्ताप गरेकी छु, म कुरा मात्रै गर्दिनँ भनेर सोच्न लगाउन, र आफ्नो राम्रो छवि जोगाउन, मैले सधैँ आफ्नो साँचो रूपलाई लुकाउन र छोप्न नाटक गरेकी थिएँ। म आफ्नो कर्तव्यले थाक्दा आराम गर्ने वा राती थकित हुँदा सुत्ने आँट गर्दिनथेँ, र पर्याप्त आराम नगरीकन आफूलाई ओछ्यानबाट उठ्न बाध्य पार्थेँ। म स्पष्ट रूपमा याङ फानलाई भिडियो बनाउनमा मद्दत गर्न चाहन्नथेँ, तर म उनले मलाई आदर गरून् भन्ने चाहन्थेँ, त्यसैले मैले मन नलागी-नलागी उनलाई सहयोग गरेँ। तर वास्तवमा, ममा यस कर्तव्यका लागि साँचो बोझ थिएन। बाहिरबाट मैले सक्रिय र अग्रसर भएको नाटक गरेँ, र मलाई आफ्नो कर्तव्यमा गलत अभिप्रायहरू छन्, मैले अरूलाई ठगिरहेकी छु, र मैले उनीहरूलाई खुलस्त बताउनुपर्छ भन्ने स्पष्ट रूपमा थाहा भए पनि, मैले ती सबै घृणित मनसायहरू लुकाएँ र आफ्नो छविको सुरक्षा गर्न ती कुराबारे कसैलाई बताइनँ। यसले गर्दा मेरा सिस्टरहरूले मलाई अलि सम्मान गरे। के यो मेरो छली र भ्रामक काम थिएन र? म साँच्चै छली थिएँ र म पाखण्डी फरिसीहरूकै मार्गमा थिएँ। म हरसमय नाटक गरिरहेकी थिएँ। त्यसरी जिउनु थकाइलाग्दो मात्र थिएन, यसले मलाई दोषी महसुस गरायो, र यसले परमेश्‍वरमा घृणा र विरक्ति उत्पन्न गरायो। यो कति गम्भीर समस्या रहेछ भन्ने बुझेपछि, मैले एउटा भेलामा, त्यस अवधिमा मेरा कार्यपछाडिका मनसायहरू के थिए र मेरो पाखण्ड कसरी प्रकट भएको थियो भन्नेबारे आफ्ना सिस्टरहरूलाई खुलस्त बताउने हिम्मत जुटाएँ। त्यसपछि मैले त्यस्तो राहतको महसुस गरेँ, र मेरो अवस्था अझ राम्रो भयो। तर मलाई आफूले आफ्नो कर्तव्यपछाडि राखेका अभिप्रायहरूलाई सच्याउन एकदमै गाह्रो हुनेछ भन्ने पनि लाग्यो, त्यसैले म प्रार्थनामा परमेश्‍वरसामु आएँ, र उहाँलाई यो समस्या समाधान गर्न अनि शुद्ध र इमानदार हृदयले आफ्नो कर्तव्य पूरा गर्नमा मार्गदर्शन मागेँ।

त्यसपछि एक दिन, मैले परमेश्‍वरका केही वचन पढेँ: “परमेश्‍वरले तिनीहरूलाई सिद्ध पार्नुहुन्‍न जो छली छन्। यदि तेरो हृदय इमानदार छैन भने—यदि तँ इमानदार व्यक्ति होइनस् भने—तँलाई परमेश्‍वरले प्राप्त गर्नुहुनेछैन। त्यसरी नै, तैँले सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। यो पढ्नु साँच्चै पीड़ादायी थियो। म एकदमै छली थिएँ, मेरो दिमाग सत्यता अभ्यास कसरी गर्ने, र आफ्नो कर्तव्य कसरी उचित तवरले निर्वाह गर्ने भन्ने कुराले नभई, बरु कसरी प्रशंसा पाउने, र अरूमाथि कसरी राम्रो छाप पार्ने भन्ने कुटिल विचारहरूले भरिएको थियो। म कहिले सुत्ने भन्नेबारे समेत निरन्तर चिन्ता र हिसाब गरिरहेकी हुन्थेँ। परमेश्‍वरलाई सरल र इमानदार मानिसहरू मन पर्छ, र इमानदार मानिसहरूले मात्र उहाँको अनुमोदन पाउन सक्छन् र उहाँको मुक्तिको योग्य हुन्छन्। तर मेरो अभिप्राय सधैँ छली थियो। मैले त्यसलाई जति नै राम्ररी ढाकछोप गरे पनि, वा सबैको सम्मान र आराधना पाउन सके पनि, मैले परमेश्‍वरद्वारा मुक्ति पाउनेथिइनँ। अन्त्यमा म ती पाखण्डी फरिसीहरूजस्तै परमेश्‍वरद्वारा घृणित र श्रापित हुनेथिएँ। जब मैले यो सोचेँ, म आफैदेखि निकै निराश भएँ। आस्थाका ती सबै वर्षहरूमा, मैले इमानदारीजस्तो आधारभूत सत्यता वास्तविकतामा प्रवेश गरेकी थिइनँ, र म सदाझैँ छली नै थिएँ। मैले आफू साँच्चै परमेश्‍वरले माग गरेको कुराबाट धेरै टाढा छु भन्ने बुझेँ।

मैले परमेश्‍वरका वचनहरूको अर्को खण्ड पनि पढेँ: “सबै विषयमा, तैँले सबै कुरा परमेश्‍वरको अघि उदाङ्गो पार्नुपर्छ र तँ खुलस्त हुनुपर्छ—यो एकमात्र सर्त र अवस्था हो जुन परमेश्‍वरको अगाडि कायम राखिनुपर्छ। तँ खुलस्त नहुँदा पनि, तँ परमेश्‍वरको अगाडि खुला हुन्छस्। परमेश्‍वरको दृष्टिकोणबाट हेर्दा, तँ यसबारे खुलस्त हुन्छस् कि हुँदैनस् भन्ने कुरा उहाँलाई थाहा हुन्छ। यदि तँ त्यसको वास्तविकतालाई देख्‍न सक्दैनस् भने के अत्यन्तै मूर्ख छैनस् र? त्यसोभए, तँ कसरी बाठो व्यक्ति हुन सक्छस् त? परमेश्‍वरको अघि आफूलाई उदाङ्गो पारेर। तँलाई थाहा छ, परमेश्‍वर सबै कुरा छानबीन गर्नुहुन्छ र सबै कुरा जान्‍नुहुन्छ, त्यसैले आफूलाई चलाख नठान्, अनि उहाँले थाहा पाउनुहुन्‍न होला भन्‍ने नसोच्; परमेश्‍वरले गोप्य रूपमा मानिसहरूको हृदय नियाल्नुहुने हुनाले, बाठा मानिसहरू अझ खुलस्त, अझ शुद्ध र इमानदार हुनुपर्छ—यसो गर्नु बुद्धिमानी काम हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। हो, ठीक हो। परमेश्‍वर हाम्रो हृदय र मन बुझ्नुहुन्छ, त्यसैले उहाँलाई मेरा मनसायहरू र म ठ्याक्कै कस्तो प्रकारको व्यक्ति हुँ भन्ने थाहा छ। मैले आफ्नो भ्रष्टता सबैबाट जसरी लुकाए पनि, परमेश्‍वरलाई त्यो सबबारे थाहा हुनेथियो। परमेश्‍वरलाई त्यो सबबारे थाहा हुनेथियो। मैले परमेश्‍वरमा विश्वास गरेँ तर मैले उहाँको छानबिन स्विकार्न सकिनँ। मैले अरूको सम्मान र प्रशंसा पाउन सत्यता पछ्याउने र साँचो पश्चात्ताप गर्ने व्यक्ति भएको नाटक गरेकी थिएँ। मैले आफूलाई थकित हुने हदसम्म सास्ती दिएकी थिएँ, म साह्रै मूर्ख र दयनीय थिएँ! वास्तवमा, जबसम्म हामी छली वा देहमा लिप्त भइरहेका हुँदैनौँ, तबसम्म हामालाई थकाइ वा निद्रा लाग्दा आरामको आवश्यकता पर्नु सामान्य हो, तर मैले मानव काम र आरामका यी नियमहरूलाई समेत इन्कार गरेकी थिएँ। मैले सबै कुरा मानिसहरूलाई मेरो सम्मान गर्न लगाउन मात्र गरेकी थिएँ। यसरी जिउनु साह्रै थकाइलाग्दो थियो। परमेश्‍वर भन्नुहुन्छ, बुद्धिमान मानिसहरूले खुला हृदयको हुन, परमेश्‍वरको छानबिन स्विकार्न अनि सरल र इमानदार बन्न सिक्नुपर्छ। यसरी जिएर मात्र आफूलाई मुक्त गर्न सकिन्छ। यो जानेर, मैले अबउसो नाटक गर्न चाहिनँ। त्यसपछि, म आफ्नो कर्तव्यबाट थाकेको बेला आराम गर्थें, र राति, म कामपछि निद्रा लाग्दा सुत्न जान्थेँ। म भेलाहरूमा आफ्नो वास्तविक स्थितिबारे खुलस्त बताउँथेँ र सङ्गति गर्थेँ। र आफ्नो कर्तव्यमा सक्रिय रूपमा आफ्ना जिम्मेवारीहरू पूरा गर्थेँ। परिस्थिति कठिन हुँदा, म आफूलाई यो मेरो कर्तव्य हो र म यो अरू कसैलाई देखाउन गरिरहेकी छैनँ भनेर भन्थेँ। जब-जब मलाई नाटक गर्ने इच्छा हुन्थ्यो, तब-तब म परमेश्‍वरका यी वचनहरू सम्झन्थेँ: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका यी वचनहरूले मलाई अझ शुद्ध हुन र परमेश्‍वरको छानबिन स्विकार्न तयार हुन मद्दत गर्थे।

केही समयपछि, म याङ फानलाई एउटा नयाँ सीप सिकाइरहेकी थिएँ। सुरुमा म उनीसँग धैर्यशील हुन सकेँ, तर जब मैले उनी ढिलो सिक्ने व्यक्ति हुन् र धेरै गल्तीहरू गर्छिन् भन्ने देखेँ, तब मलाई झोँक चल्न थाल्यो र मैले उनलाई तिरस्कार गर्न र तुच्छ ठान्न थालेँ। उनले म प्रेमिलो छैनँ भन्लिन्भनेर डराएँ, त्यसैले मैले आफ्नो रिसलाई काबुमा राखेँ र सिकाउन जारी राखेँ। मेरो रिसको पारो चढ्दै छ भन्ने मलाई थाहा थियो। तर मैले भेलाहरूमा आफ्ना वास्तविक भावनाहरूबारे धेरै खुलस्त बताइनँ, किनभने मैले केही भनेँ भने, मेरा सिस्टरहरूले ममा प्रेम र धैर्यको कमी छ भनी सोच्लान् र त्यसले मेरो छवि बिगार्ला भन्ने मलाई चिन्ता भयो। साथै, जब म मेरा सिस्टरहरूले भ्रष्टता देखाइरहेका वा उनीहरू नकारात्मक र कमजोर बनिरहेका देख्थेँ, तब मैले ख्याल गर्ने र बुझकी भएको बहाना गरे पनि, मलाई उनीहरूप्रति केही तिरस्कार लाग्थ्यो र म उनीहरूलाई स्विकार्न चाहँदिनथेँ। मैले उनीहरूले ममा करुणाको कमी छ र मसँग घुलमिल हुन गाह्रो छ भन्लान् भन्ने डरले ती सबै कुरा बताउने कहिल्यै योजना बनाएकी थिइनँ।

नोभेम्बरको एक दिन, एक जना अगुवाले मलाई अरू कतै कर्तव्य पूरा गर्ने प्रबन्ध मिलाए। मेरा सिस्टरहरूले म गएको देख्दा उनीहरूलाई दुःख लागेको बताए। सिस्टर ली झीले सत्यताबारे मेरो सङ्गति उनका लागि निकै शिक्षाप्रद र सहयोगी थियो, म अरूसँग निष्पक्ष थिएँ र मैले मानिसहरूलाई कहिल्यै तुच्छ ठानिनँ, अनि सत्यता बुझ्ने र पछ्याउनेहरूलाई जहाँ पनि स्वागत गरिन्छ भनेर बताइन्। उनीबाट यस्तो उच्च प्रशंसा सुन्दा मलाई अलि असहज भयो। मैले उनलाई अरूको प्रशंसा वा आराधना नगर्नु, त्यो उनीहरूका लागि राम्रो होइन भनेँ। याङ फानले सिधै मेरो प्रशंसा नगरिरहेकी भए पनि, उनले मलाई ली झीकै नजरले हेर्छिन् भन्ने कुरा म उनको आवाजमा सुन्न सक्थेँ। मलाई आफ्नो हृदयमा गह्रौँ बोझ छ जस्तो लाग्यो। मैले उनीहरूलाई भ्रमिता पारेँ कि र आफूमा कुनै समस्या छ कि भनेर सोचेँ। तर त्यसलाई अर्को तरिकाले हेर्दा, ममा भ्रष्ट स्वभाव भए पनि, मैले आत्मचिन्तन गर्न ध्यान दिएँ, र मैले समस्याहरू सामना गर्दा, ती समाधान गर्न सत्यता खोजेँ। सायद म साँच्चै उनीहरूभन्दा राम्रो थिएँ, त्यसैले उनीहरू मेरो सम्मान गर्थे। त्यो सोचेर, मैले ती चिन्ताहरूलाई आफ्नो दिमागबाट हटाएँ र त्यसबारे फेरि सोचिनँ।

पछि, मैले एउटा गवाही भिडियो हेरेँ, एक ढोङ्गीको पश्‍चात्ताप, जसमा कुनै सिस्टरले भेलाहरूमा उनी कसरी आफ्नो सङ्गतिमा केवल सकारात्मक अनुभवहरू मात्र बताउँथिन्, र कसरी अरू सबैले उनलाई साँच्चै सम्मान गर्थिन् भनेर बताइन्। उनलाई उनको पदबाट बर्खास्त गरियो, तर जिम्मेवारी लिन अर्को व्यक्ति चुन्ने समय आउँदा, ब्रदर-सिस्टरहरूले अझै सर्वसम्मतिले उनलाई नै जिम्मेवारी लिन मतदान गरे, उनीविना काम गर्न सकिँदैन जस्तो महसुस गरे। उनीहरू उनको यति धेरै आराधना र सम्मान गर्थे कि तिनीहरूमध्ये केहीले त लगभग उनलाई परमेश्‍वरजस्तै व्यवहार गर्थे। यसले मलाई साँच्चै जगायो: यो एउटा गम्भीर समस्या थियो। मैले हाल अरूले मलाई कत्ति धेरै सम्मान र प्रशंसा गरिरहेका छन् भन्नेबारे सोचेँ र मैले म सधैँ सकारात्मक प्रवेशबारे कुरा गर्ने ठ्याक्कै ती सिस्टरजस्तो हुन सक्छु र मैले सायद चिन्तन गर्नुपर्छ कि भन्ने सोचेँ। त्यसपछि मैले परमेश्‍वरका वचनहरूको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू अरूमाझ हुँदा ढोँग गर्न निकै सिपालु हुन्छन्। फरिसीहरूजस्तै, तिनीहरू बाहिरी रूपमा मानिसहरूप्रति अत्यन्तै सहनशील र धैर्य, नम्र र असल प्रकृतिका देखिन्छन्—तिनीहरू सबैसँग अत्यन्तै उदार र सहनशील देखिन्छन्। समस्याहरू सम्हाल्दा, तिनीहरूले सधैँ आफ्नो हैसियतबाट मानिसहरूप्रति आफू कति सहनशील छन् भन्‍ने कुरा देखाउँछन्, र हरेक पक्षमा तिनीहरू उदार र फराकिलो सोचका, र अरूको सानोतिनो कुरा किचकिच नगर्ने किसिमका देखिन्छन्, र तिनीहरू मानिसहरूलाई आफू कति महान् र दयालु छन् भन्‍ने कुरा देखाउँछन्। वास्तवमा, के ख्रीष्टविरोधीहरूसँग साँच्चै यी सारहरू हुन्छन् त? तिनीहरूले अरूलाई दयापूर्वक व्यवहार गर्छन्, तिनीहरू मानिसहरूप्रति सहनशील हुन्छन्, र तिनीहरूले सबै परिस्थितिमा मानिसहरूलाई सहयोग गर्न सक्छन्, तर यी कुराहरू गर्नुपछाडि तिनीहरूको गुप्त मनसाय के हुन्छ? यदि तिनीहरूले मानिसहरूलाई आफ्नो पक्षमा पार्ने र मानिसहरूको निगाह किन्ने प्रयास नगरिरहेका भए के तिनीहरूले अझै पनि यी कुराहरू गर्नेथिए त? के बन्द कोठाभित्र ख्रीष्टविरोधीहरू साँच्‍चै यस्तै हुन्छन् त? के तिनीहरू अरूमाझ हुँदा जस्तो देखिन्छन् त्यस्तै—नम्र र धैर्य, अरूप्रति सहनशील, र अरूलाई प्रेमले सहयोग गर्ने हुन्छन् त? के तिनीहरूसँग त्यस्तो सार र त्यस्तो स्वभाव हुन्छ त? के तिनीहरूको चरित्र यस्तै हुन्छ त? पटक्‍कै हुँदैन। तिनीहरूले गर्ने सबै कुरा ढोँग मात्रै हुन्छ र त्यो सब मानिसहरूलाई बहकाउन र मानिसहरूको निगाह किन्नका लागि गरिएको हुन्छ ताकि अझै धेरै मानिसहरूको हृदयमा तिनीहरूले सकारात्मक छाप पार्न सकून्, र आफूलाई समस्या पर्दा मानिसहरूले पहिले तिनीहरूबारे सोचून् र तिनीहरूकै सहयोग खोजून्। यो उद्देश्य हासिल गर्नका लागि, ख्रीष्टविरोधीहरूले जानीजानी अरूको अगाडि देखावटी गर्ने, सही कुराहरू बोल्ने र गर्ने षड्यन्त्र गर्छन्। तिनीहरूले बोल्नुभन्दा पहिले, आफ्नो मनमा कति पटक शब्दहरू छान्ने वा हेरफेर गर्ने गर्छन् कसलाई पो थाहा हुन्छ र। तिनीहरूले जानीजानी आफ्नो शब्दशैली, अभिव्यक्ति, स्वरको भाव, र आवाजबारे, र मानिसहरूप्रति देखाउने आफ्नो हेराइ र बोल्ने शैलीबारे पनि सोचविचार गर्न जानाजान युक्ति रच्छन् र दिमाग खियाउँछन्। तिनीहरूले आफूले कुरा गरिरहेको व्यक्ति को हो, त्यो व्यक्ति वृद्ध छ कि जवान, त्यो व्यक्तिको हैसियत आफ्‍नो भन्दा उच्च छ कि निचो, त्यो व्यक्तिले तिनीहरूलाई उच्च मान्छ कि मान्दैन, त्यो व्यक्तिले तिनीहरूलाई सुटुक्क घृणा गर्छ कि गर्दैन, त्यो व्यक्तिको व्यक्तित्व तिनीहरूको व्यक्तित्वसँग मिल्छ कि मिल्दैन, त्यो व्यक्तिले के कर्तव्य गर्छ, र मण्डलीमा र दाजुभाइ-दिदीबहिनीहरूका हृदयमा उसको स्थान के छ भन्‍नेबारे सोचविचार गर्छन्। तिनीहरूले ध्यान दिएर यी कुराहरू अवलोकन र मनन गर्छन्, र यी कुराहरू मनन गरिसकेपछि, तिनीहरूले हरप्रकारका मानिसहरूलाई व्यवहार गर्ने तरिकाहरू निकाल्छन्। ख्रीष्टविरोधीहरूले विभिन्‍न प्रकारका मानिसहरूलाई जुनसुकै तरिकाले व्यवहार गरे पनि, तिनीहरूको उद्देश्य मानिसहरूलाई तिनीहरूलाई उच्‍च मान्न लगाउनु, तिनीहरूलाई आफूसरह होइन बरु आफूभन्दा उच्‍च नजरले हेर्न लगाउनु, तिनीहरूले बोल्दा अझै धेरै मानिसहरूलाई सम्‍मान गर्न र उच्‍च नजरले हेर्न लगाउनु, तिनीहरूले कामकुरा गर्दा तिनीहरूलाई समर्थन गर्न र पछ्याउन लगाउनु, तिनीहरूले गल्ती गर्दा तिनीहरूलाई दोषमुक्त गर्न र प्रतिरक्षा गर्न लगाउनु, र तिनीहरूलाई प्रकट र इन्कार गरिँदा अझै धेरै मानिसहरूलाई तिनीहरूको बचाउ गर्न लगाउनु, तिनीहरूको पक्षमा रोइकराइ गर्दै गुनासो गर्न लगाउनु, र परमेश्‍वरसँग बहस गर्न र उहाँको विरोध गर्न अडान लिन लगाउनु बाहेक अरू केही हुँदैन। जब तिनीहरू शक्तिबाट च्युत हुन्छन्, तब तिनीहरूले धेरै मानिसहरूलाई आफूलाई सहयोग गर्न, समर्थन व्यक्त गर्न, र आफ्नो पक्षमा खडा हुन लगाउन सक्छन्, जसले के देखाउँछ भने, ख्रीष्टविरोधीहरूले उद्देश्यपूर्ण रूपले मण्डलीमा षड्यन्त्र गरेर जगेर्ना गरेको हैसियत र शक्तिले मानिसहरूका हृदयमा गहिरो जरा गाडिसकेको छ, र तिनीहरूको ‘श्रमसाध्य प्रयास’ व्यर्थ भएको छैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। ख्रीष्ट विरोधीहरूबारे परमेश्‍वरको प्रकाशद्वारा, मैले के सिकेँ भने तिनीहरूले अरूको आराधना र सम्मान पाउन, नम्रता, धैर्य र प्रेमको नाटक गर्छन्, र यसरी ख्रीष्टविरोधीहरूले उनीहरूलाई भ्रममा पार्छन् र उनीहरूको हृदय जित्छन्। मैले ठ्याक्कै ख्रीष्टविरोधीले जस्तै नाटक गरिरहेकी थिएँ। मैले याङ फानलाई तालिम दिइरहेका बेला, आफूलाई दिक्क लागे पनि, मैले अरूको सम्मान पाउन धैर्यवान् भएको नाटक गरेँ। मैले मेरा सिस्टरहरूले भ्रष्टता प्रकट गरेका देख्दा, भित्रभित्रै उनीहरूलाई तिरस्कार गरेँ र स्वीकार गर्न चाहिनँ, तर मैले उनीहरूमा बसेको मेरो राम्रो छवि बिग्रिएला भन्ने डरले अझै ख्याल गर्ने र बुझकी भएको नाटक गरेँ, र उनीहरूमध्ये कसैसँग पनि कहिल्यै साँचो रूपमा खुलस्त भइनँ। मैले उनीहरूलाई अन्धो बनाएकी थिएँ र धोका दिएकी थिएँ ताकि उनीहरूले मेरो निरन्तर प्रशंसा र सम्मान गरून्। मैले आफू कत्ति छली रहेछु भन्ने बुझ्न सकेँ।

मैले म किन नाटक गर्न छोड्न सक्दिनँ भनेर सोच्न थालेँ। यो कस्तो स्वभाव थियो? मैले परमेश्‍वरका वचनहरूको एउटा खण्ड पढेँ: “सामान्यतया छलीपन बाहिरी रूपमा देख्न सकिन्छ: कुनै व्यक्तिले टालमटोल गर्छ वा आलङ्कारिक भाषा प्रयोग गर्छ, अनि उसले के सोचिरहेको छ भनेर कसैले पनि बुझ्न सक्दैन। त्यो छलीपन हो। दुष्टताको मूल विशेषता के हो? त्यो के हो भने तिनीहरूका शब्दहरू अत्यन्तै मिठा सुनिन्छन्, साथै बाहिरबाट हेर्दा सबथोक सही देखिन्छन्। कुनै समस्या देखिँदैन, र हरेक कोणबाट कामकुराहरू निकै राम्रा देखिन्छन्। जब तिनीहरू केही गर्छन्, तँ तिनीहरूले कुनै विशेष माध्यमहरू प्रयोग गरेको देख्दैनस्, अनि बाहिरबाट हेर्दा कमजोरी वा खोटको कुनै सङ्केत हुँदैन, तैपनि तिनीहरू आफ्नो लक्ष्य हासिल गर्छन्। तिनीहरू अत्यन्तै गोप्य तरिकाले कामकुरा गर्छन्। ख्रीष्टविरोधीहरूले यसरी नै मानिसहरूलाई भ्रममा पार्छन्। यस्ता मानिस र मामलाहरू खुट्ट्याउन सबैभन्दा गाह्रो हुन्छ। कतिपय मानिस प्रायः सही कुराहरू भन्छन्, कर्णप्रिय बहानाहरू बनाउँछन्, अनि मानिसहरूको आँखामा छारो हाल्न मानव स्नेहअनुरूपका निश्चित धर्मसिद्धान्त, भनाइ, वा कार्यहरू प्रयोग गर्छन्। तिनीहरू आफ्ना गोप्य उद्देश्यहरू पूरा गर्नका निम्ति एउटा काम गर्दा अर्को काम गरेको नाटक गर्छन्। यो दुष्टता हो, तर धेरैजसो मानिस यी व्यवहारहरूलाई छलीपन ठान्छन्। मानिसहरूले दुष्टतालाई सीमित मात्रामा बुझेका र विश्लेषण गरेका हुन्छन्। वास्तवमा, छलीपनलाई भन्दा दुष्टतालाई खुट्ट्याउन धेरै गाह्रो हुन्छ किनकि त्यो बढी गोप्य हुन्छ, अनि त्यसका विधि र कार्यहरू बढी परिष्कृत हुन्छन्। यदि कुनै व्यक्तिमा छली स्वभाव छ भने, सामान्यतया अरूले ऊसँग कुरा गरेको दुई-तीन दिनमै उसको छलीपन पत्ता लगाउन सक्छन्, वा तिनीहरूले त्यस व्यक्तिका कार्य र शब्दहरूमा उसको छली स्वभावको प्रकटीकरण देख्न सक्छन्। तर, मानौँ त्यो व्यक्ति दुष्ट छ: यो केही दिनमै खुट्ट्याउन सकिँदैन, किनकि छोटो अवधिमा कुनै ठूला घटना वा विशेष परिस्थिति नआई, उसले बोलेको सुनेर मात्र कुनै पनि कुरा खुट्ट्याउन सजिलो हुँदैन। ऊ सधैँ सही कुराहरू भन्ने र गर्ने गर्छ, अनि एकपछि अर्को सही धर्मसिद्धान्त प्रस्तुत गर्छ। ऊसँग केही दिन अन्तरक्रिया गरेपछि, तँलाई यो व्यक्ति निकै राम्रो छ, उसले कामकुरा त्याग्न र आफूलाई समर्पित गर्न सक्छ, उसमा आत्मिक बुझाइ छ, परमेश्‍वरलाई प्रेम गर्ने हृदय छ, र उसको कार्यशैलीमा विवेक र समझ दुवै छ भन्ने लाग्ला। तर उसले केही मामला सम्हालेपछि, तैँले उसका बोली र व्यवहारमा अति धेरै कुरा, अति धेरै शैतानी अभिप्रायहरू मिसिएका रहेछन् भन्ने देख्छस्। तँलाई यो व्यक्ति इमानदार नभई छली हो—दुष्ट कुरा हो भन्ने महसुस हुन्छ। ऊ बारम्बार सत्यतासँग मिल्दो र मानव स्नेहसहितका सही शब्द र मिठा वाक्यांशहरू प्रयोग गरेर मानिसहरूसँग अन्तरक्रिया गर्छ। एकातिर, ऊ आफूलाई स्थापित गर्छ, र अर्कोतिर, अरूलाई भ्रममा पारेर मानिसहरूमाझ प्रतिष्ठा र हैसियत प्राप्त गर्छ। यस्ता व्यक्तिहरू अत्यन्तै भ्रामक हुन्छन्, अनि तिनीहरूले शक्ति र हैसियत प्राप्त गरेपछि धेरै मानिसलाई भ्रममा पार्न र हानि पुऱ्याउन सक्छन्। दुष्ट स्वभावका मानिसहरू अत्यन्तै खतरनाक हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रण गर्छन्)। मैले परमेश्‍वरका वचनहरू पढेपछि यो ढोँगपछाडि, छली स्वभावभन्दा देख्न गाह्रो एउटा दुष्ट स्वभावले मलाई नियन्त्रण गरिरहेको छ भनेर बुझेँ। दुष्ट स्वभावका मानिसहरू आफ्नै गुप्त मनसायहरूका लागि मानिसहरूलाई भ्रममा पार्न र उनीहरूको हृदय जित्न असल र सत्यताअनुरूप देखिने कामकुरा गर्ने प्रयास गर्छन्, र मानिसहरू अनजानमा यसद्वारा भ्रमित हुन्छन्। म ठ्याक्कै त्यस्तै थिएँ। मलाई मेरा ब्रदर-सिस्टरहरूलाई सत्यता पछ्याउने र प्रेमिलो मानिसहरू मन पर्छ, यी मानिसहरूलाई मण्डलीमा सम्मान र प्रशंसा गरिन्छ भन्ने थाहा थियो, त्यसैले मैले त्यस्तै प्रकारको व्यक्ति भएको नाटक गरेँ। म कष्ट भोग्न, मूल्य चुकाउन, सक्रिय रूपमा आफ्नो कर्तव्य पूरा गर्न, र अरूप्रति प्रेमिलो हुन तयार देखिन्थेँ, र मैले बाहिरी रूपमा सत्यताअनुरूप काम गरेजस्तो व्यवहार गरेँ। तर मेरो उद्देश्य त सत्यता अभ्यास गर्नु नभई, अरूबाट सम्मान पाउनु र उनीहरूको हृदय जित्नु थियो। म साँच्चै दुष्ट र घृणित थिएँ। यदि परमेश्‍वरका वचनहरूको न्याय र प्रकाश नभएको भए, मैले मुखुण्डो लगाएर म अलि छली मात्र भइरहेकी छु भनी सोच्नेथिएँ, तर ममा दुष्ट स्वभाव हाबी भएको छ वा त्यसरी मानिसहरूलाई भ्रममा पार्नु र उनीहरूको हृदय जित्नु भनेको म परमेश्‍वरविरुद्धको मार्गमा हिँडिरहेकी छु भन्ने हो भनेर सोच्नेथिइनँ। हामी परमेश्‍वरका सृष्टि हौँ र परमेश्‍वर मात्र आराधनाको योग्य हुनुहुन्छ, तर म शैतानद्वारा अत्यन्तै गहन रूपमा भ्रष्ट पारिएकी थिएँ, र तैपनि म सधैँ मेरा ब्रदर-सिस्टरहरूमाझ उच्च पदमा रहन अनि सम्मान र आराधना पाउन चाहन्थेँ। के म प्रधान स्वर्गदूतले जस्तै अभिनय गरिरहेकी थिइनँ र? परमेश्‍वरको धर्मी स्वभावले मानिसद्वारा चिढ्याइएको सहनेछैन, त्यसैले यदि मैले पश्चात्ताप गरिनँ भने, म अन्ततः फारसीहरूजस्तै परमेश्‍वरद्वारा श्रापित र घृणित हुनेथिएँ। यसले गर्दा मलाई डर लाग्यो। यदि मैले त्यसै गरिरहेँ भने, परिणामहरू एकदमै गम्भीर हुनेछन् भन्ने मलाई थाहा थियो। मैले देहविरुद्ध विद्रोह गर्ने र सरल, इमानदार व्यक्ति बन्ने सङ्कल्प गरेँ।

त्यसपछि, मैले आफूविरुद्ध विद्रोह गर्न काम गरेँ, र म अरूसँग खुलस्त हुन थालेँ। एकपटक, मैले एउटा भिडियो बनाउँदा पर्याप्त ध्यान दिएकी थिइनँ जसको अर्थ त्यसमा धेरै समस्या आए र त्यसलाई दोहोऱ्याएर गर्दा हाम्रो काममा धेरै ढिलाइ भयो। एउटी सिस्टरले म गैरजिम्मेवार भएकी छु र ममा भर पर्न सकिँदैन भनेर भन्दा, मलाई असन्तुष्ट, प्रतिरोध महसुस भयो र मैले बहस गर्न चाहेँ। पछि एउटा भेलामा एक जना अगुवाले मेरो स्थितिबारे सोधे, र मैले सोचेँ: “यदि मैले साँच्चै सबै कुरा बताएँ भने, ब्रदर-सिस्टरहरूले म सत्यता स्विकार्न सक्दिनँ, म आफ्नो बचाउ मात्र गरिरहन्छु भनेर सोच्न सक्छन्। त्यतिबेला सबैले मलाई के सोच्न्लान्? मैले नबोल्नु नै राम्रो हुन्छ।” त्यसपछि मैले आफूले फेरि नाटक गर्नेबारे सोचिरहेकी छु भन्ने स्पष्ट रूपमा बुझेँ, त्यसैले मैले प्रार्थना गरेँ, र परमेश्‍वरका वचनहरूको एउटा खण्ड मेरो दिमागमा आयो। परमेश्‍वर भन्‍नुहुन्छ: “तैँले हरेक पटक कुनै काम सक्दा, चाहे तँलाई त्यो काम सही रूपमा गरिएजस्तो लागे पनि, त्यो काम सत्यताअनुरूप नहुन सक्छ। यसको पनि चिरफार गरिनैपर्छ, र यसलाई परमेश्‍वरका वचनहरूअनुसार तुलना, पुष्टि र खुट्ट्याउने गरिनुपर्छ। यस तरिकाले, त्यो सही थियो कि गलत थियो भन्‍ने कुरा स्पष्ट हुन्छ। यसको साथै, तैँले गलत गरेँ भनी लागेको कुरालाई पनि चिरफार गरिनैपर्छ। यसका लागि दाजुभाइ-दिदीबहिनीहरूले सङ्गति गर्दै, खोजी गर्दै, र एकअर्कालाई सहयोग गर्दै थप समय बिताउनुपर्छ। तैँले जति धेरै सङ्गति गर्छस्, तेरो हृदय त्यति नै बढी उज्यालो हुनेछ, र तैँले त्यति नै बढी सत्यता सिद्धान्तहरू बुझ्नेछस्। यो परमेश्‍वरको आशिष् हो। यदि तिमीहरूमध्ये कसैले पनि आफ्नो हृदय खोल्दैनौ, र अरूका नजरमा राम्रो छाप छोड्न र आफूलाई अरूले उच्‍च मानून् र आफ्नो खिल्‍ली नउडाऊन् भन्‍ने उद्देश्यले, तिमीहरू सबैले आफूलाई ढाकछोप गर्छौ भने, तिमीहरूले साँचो वृद्धि अनुभव गर्नेछैनौ। यदि तैँले सधैँ भेष बदल्छस् र सङ्गतिमा कहिल्यै खुल्दैनस् भने, तैँले पवित्र आत्माको अन्तर्दृष्टि प्राप्त गर्नेछैनस्, र तँ सत्यता बुझ्न सक्षम हुनेछैनस्। अनि, यसको परिणाम के हुनेछ? तँ सदासर्वदा अन्धकारमै जिउनेछस्, र तँलाई मुक्ति दिइनेछैन। यदि तँ सत्यता प्राप्त गर्न र आफ्नो स्वभाव परिवर्तन गर्न चाहन्छस् भने, तैँले सत्यता प्राप्त गर्न र सत्यता अभ्यास गर्नलाई मूल्य चुकाउनैपर्छ, र तैँले आफ्नो हृदय खोलेर अरूसित सङ्गति गर्नैपर्छ। यो तेरो जीवन प्रवेश र तेरो स्वभावगत परिवर्तन दुवैका लागि फाइदाजनक हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूले मलाई अभ्यासको मार्ग दिए। मैले परमेश्‍वरको छानबिन स्विकार्नुपर्थ्यो, र अरू मानिसूले मेरा बारेमा जे सोचे पनि, मैले खुलस्त हुनुपर्थ्यो र सत्यता अभ्यास गर्नुपर्थ्यो। मेरो समस्या समाधान गर्न सकिने एकमात्र तरिका यही थियो। त्यसबेला मैले सबैलाई आफ्नो स्थितिबारे खुलस्तसित बताउन र आफ्नो भ्रष्टता प्रकट गर्न हिम्मत जुटाएँ। त्यसो गरेपछि मैले धेरै स्वतन्त्र महसुस गरेँ, र अरूसँग सङ्गति गर्दा मलाई आफ्नै समस्या बुझ्न सहयोग मिल्यो।

त्यतिखेर प्रकट भएका तथ्यहरूले मलाई ममा छली, दुष्ट स्वभाव छ भन्ने देखाए। मैले अरूबाट प्रशंसा र आराधना पाउन सधैँ नाटक गरिरहेकी थिएँ। परमेश्‍वरका वचनहरूको न्याय र प्रकाशविना, मैले आफूलाई पटक्कै चिन्न सक्नेथिइनँ र म परिवर्तन हुन सक्नेथिइनँ। अब म के पनि बुझ्छु भने कामकुरा गर्दा हाम्रा मनसाय धेरै महत्त्वपूर्ण हुन्छन्, र परमेश्‍वरको छानबिन स्विकार्न र आफ्ना कर्तव्यमा आफ्ना मनसाय सच्याउन सक्नु, अनि खुलस्त र इमानदार हुनु नै परमेश्‍वरको अनुमोदन पाउने र उहाँलाई खुसी तुल्याउने एकमात्र तरिका हो।


६१. दुनियाँ रिझाउँदाको परिणाम

पहिले मेरो मान्छे रिझाउने बानी थियो। कुनै ब्रदर वा सिस्टरले भ्रष्टता प्रकट गरेको वा लापरवाहीपूर्वक आफ्नो कर्तव्य पूरा गरेको देख्दा, उनीहरूको प्रतिष्ठा खराब गर्ने र उनीहरूमा मेरो नराम्रो छाप छोड्ने डरले उनीहरूलाई त्यो औँल्याउने हिम्मत गर्दिनथिएँ, ब्रदर-सिस्टरहरूसँग अन्तर्क्रिया गर्दा म शैतानको, “बोल्‍नुभन्दा पहिले सोच्नू र कुरा गर्दा पेट नरित्याउनू” भन्ने दर्शनअनुरूप चल्थेँ, कसैलाई सहयोग गर्न कुराहरू औँल्याउँदा, परिस्थितिलाई हल्का बनाउने दुई-चार साधारण शब्द छिराउँथेँ। कहिलेकाहीँ, ब्रदर सिस्टरहरूले मलाई मिलनसार भनेको सुन्दा, मेरो मुटु खुसीले उड्थ्यो। उनीहरू मलाई मन पराउँछन्, त्यसकारण परमेश्वरले पनि मलाई पक्कै मन पराउनुहुन्छ भन्ने लाग्थ्यो। काटछाँट गरिएपछि, असफल भएपछि र ठेस लागेपछि मात्र आफूलाई अलिकति बुझ्न, र मानिसलाई रिझाउने व्यक्ति हुनुका प्रकृति, हानि र परिणामहरू स्पष्ट रूपमा देख्न सकेँ।

म २०१८ मा मण्डली अगुवा चुनिएँ। अगुवाका रूपमा सेवा गर्नुको सबैभन्दा महत्त्वपूर्ण पक्षहरूमध्ये एक सत्यताको सङ्गति गर्नु र अरूको जीवन प्रवेशका कठिनाइहरू समाधान गर्न, र मण्डली जीवनको सुरक्षा गर्नु हो भन्ने मलाई थाहा थियो। तर मलाई कोही चिढिएला कि भन्ने डर थियो, त्यसैले कुनै समस्या पत्ता लगाउँदा, म त्यसलाई सम्हाल्न सधैँ दयालु र नम्र सुझाव दिने रणनीति अपनाउँथेँ। त्यो समयमा, मैले मलजल गर्ने डिकन, ब्रदर लिउ लिया आफ्नो कर्तव्यमा लापरवाह भइरहेको, उनले आफ्नो कर्तव्यमा बोझ नउठाएको, र नव-विश्वासीहरू समस्यामा पर्दा उनले समाधान निकाल्न तत्कालै सङ्गति नगर्ने गरेको, जसले गर्दा तिनीहरूमध्ये केही नकारात्मक र कमजोर बनको देखेँ। मलाई यो समस्याको प्रकृति कति गम्भीर छ, र मैले उनीसँग सङ्गति गरेर उनी कसरी कर्तव्यमा लापरवाह भइरहेका थिए भनेर विश्लेषण गर्नुपर्छ भन्ने थाहा थियो। कुनै पश्चात्ताप बिना उनी यसरी नै अघि बढिरहेमा त्यसलाई निश्चय नै परमेश्वरले घिनाउनुहुनेथ्यो। तर लिउ लियांगलाई देख्ने बित्तिकै म पछि हट्न खोजेँ। मैले सोचेँ, “उनी आफ्नो प्रतिष्ठालाई साँच्चै महत्त्व दिन्छन्, त्यसैले मैले यी समस्याहरू औँल्याएर उनको भावनामा चोट पुर्‍याएँ भने, उनले मेरो बारे पक्कै राम्रो सोच्ने छैनन्। यदि उनले यसलाई अस्वीकार गरी मप्रति एक प्रकारको द्वेष वा दूरी विकास गरे भने, यो मेरा लागि लाजमर्दो मात्र हैन, त्यसपछि उनीसँग मिलिजुली रहन गाह्रो हुनेछ। यदि ब्रदर-सिस्टरहरूले अगुवा बनेपछि मैले मानिसहरूलाई हकार्न र गाली गर्न थालेकी छु भन्ने सोचे भने, के तिनीहरूले मलाई अझै राम्रो सोच्लान्? भयो, म उनीसँग सङ्गति वा उनका समस्याहरूको विश्लेषण नै गर्दिनँ।” त्यसैले, मैले उनलाई नम्र तरिकाले सल्लाह दिँदै मामिलालाई हल्का बनाएँ। “आफ्नो कर्तव्यमा हामीले बढी मन लगाउनु पर्छ, भार वहन गर्नुपर्छ…।” परिणामस्वरूप, लिउ लियांगले आफ्नो कर्तव्यमा रहेको लापरवाह तौरतरिकाको सार बुझेनन्, र सधैँझैँ गैर-जिम्मेवार शैलीमा अगाडि बढिरहे। यो देखेर म बेचैन भएँ। मण्डलीको अगुवाका रूपमा, मैले एउटा ब्रदरले आफ्नो कर्तव्यमा झारा टारिरहेको र मण्डलीको काममा असर गरेको देखिरहेकी थिएँ, तर म सत्यतामा सङ्गतिमार्फत यसलाई समाधान गरिरहेकी थिइन। यो कसरी वास्तविक काम गर्नु थियो र? यो गम्भीर कर्तव्यविमुखता थियो। यो बारे जति सोच्यो त्यति नराम्रो लाग्न थाल्यो, तैपनि मैले उनको खुलासा गर्न मुख खोल्न सकिन। उनको खुलासा र काटछाँट गरेँ भने, उनले ममा करुणा छैन भन्ने सोच्लान, र उनी नकारात्मक भए, उनले हार माने र आफ्नो कर्तव्य नै त्यागे भने, अन्य ब्रदर-सिस्टरहरूले म काम गर्न असक्षम छु भनेर सोच्लान् भन्ने चिन्ता थियो। यसले हाम्रो सामान्य सम्बन्धलाई प्रभावित गर्ने मात्र नभई मेरो प्रतिष्ठामा आँच पनि पुर्याउनेथियो। मैले सोचेँ, “छोड, मैले यसै पनि लिउ लियांगलाई केही भनिसकेकी नै छु, त्यसैले उनलाई समयसँगै यसमा चिन्तन गर्न छोडिदिन्छु।” यसरी, मैले कहिल्यै उनको समस्याको खुलासा वा चिरफार गरिनँ।

पछि, म सँगै काम गर्ने दुई अन्य ब्रदरहरूका बीच कामकुराबारे भिन्न विचारका कारण सधैँ मतभेद हुने गरेको मैले देखेँ। दुवै पछि हट्दैनथे र उनीहरूबिच कामबारे हुने छलफल कहिल्यै फलदायी हुन्थेन। कहिलेकाहीँ बहस गरिसकेपछि उनीहरूको एकअर्काबाट टाढिन्थे, जसले मण्डलीको काममा असर गर्थ्यो। विषयको गाम्भीर्य मलाई थाहा थियो, र मैले उनीहरूको घमन्ड, आत्म-धार्मिकता, र जिद्दीपनका प्रकटीकरण, प्रकृति, र परिणामहरू खुलासा गर्न समय खेर फाल्नुहुन्न भन्ने सोचेँ। तर फेरी उनीहरूलाई देख्नेबित्तिकै आफ्नो पुच्छर लुकाउँथेँ। मैले सोचेँ, “उनीहरू दुवै वर्षौँदेखि अगुवा रहिआएका छन्, त्यसैले मैले उल्लेख नगरीकनै उनीहरूलाई यो समस्याबारे थाहा हुनुपर्ने हो। साथै, दुवै मसँग राम्रो व्यवहार गर्छन्, त्यसैले, मैले उनीहरूको समस्याका प्रकृति र गम्भीर परिणामहरूबारे सङ्गति गरेँ भने, मैले उनीहरूमा खोट निकाल्न मात्र खोजिरहेको छु भनेर सोच्न सक्छन्। त्यसपछि उनीहरूसँग मिलजुल गर्न गाह्रो हुनेछ। भयो, यसलाई बिर्स। उनीहरू यसै पनि प्रायः परमेश्वरका वचनहरू पढ्ने गर्छन्, त्यसैले समयसँगै उनीहरूले यसमा आफैँ विचार गर्न सक्छन्।” त्यसैले, उनीहरू फेरि झगडा गरिरहेको देखेपछि मैले थोरै सल्लाह मात्र दिएँ, उनीहरूका समस्या ठाडै खुलासा नगरी शान्त हुन आग्रह गरेँ।

एक दिन, एक सिस्टरले मलाई भनिन्, “हाम्रो मण्डलीका काम राम्रोसँग भइरहेको छैन। केही ब्रदर सिस्टरहरूको कर्तव्यमा स्पष्ट समस्या छन् र तिनलाई समाधान गर्न तपाईँहरूले सङ्गति गरिरहनुभएको छैन। यसरी वास्तविक काम गर्न नसक्नुले तपाईंहरूलाई झुटा अगुवा बनाउँदैन र?” उनको यस्ता कुरा सुन्दा निकै दुःख लाग्यो। मलाई आफू केही ब्रदर-सिस्टरहरूका समस्याबारे चुपचाप बसिरहेकी छु भनेर स्पष्टसँग थाहा थियो। म एक अगुवाको जिम्मेवारी पटक्कै पूरा गरिरहेकी थिइनँ। म झूटो अगुवा बनिरहेकी थिइन र? म सत्यता अभ्यास गर्न असफल भइरहेँ भने, परमेश्वरले मलाई तिरस्कार गरी हटाउनुहुनेछ भन्ने मलाई थाहा थियो। यो सम्भावनाले मलाई त्रसित बनायो र मैले एउटा प्रार्थना गरेँ: “परमेश्वर, मैले केही ब्रदर सिस्टरहरू आफ्नो भ्रष्ट स्वभावमा जिइरहेको देखेकी छु, र हाम्रो मण्डली जीवन र मण्डलीका कामका विभिन्न पक्ष गम्भीर रूपले प्रभावित भएका छन्, तर म यो समाधान गर्न सत्यता अभ्यास गर्न सक्दिनँ। परमेश्वर, कृपया आफूलाई नै जान्नका लागि मलाइ मार्गदर्शन गर्नुहोस्।”

मेरो प्रार्थनापछि मैले परमेश्वरका वचनमा यो पढेँ: “सत्यता अभ्यास गर्नु भनेको खोक्रा कुराहरू भन्‍नु वा नाराहरू भट्ट्याउनु होइन। बरु यो, मानिसहरूले जीवनमा जेसुकै सामना गर्नु परे पनि, जबसम्म त्यसमा मानव आचरणका सिद्धान्त, परिस्थितिबारे तिनीहरूको दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म कसरी तिनीहरूले नै निर्णय गर्नुपर्ने परिस्थिति आइपर्छ, अनि सत्यता खोज्नुपर्छ, र परमेश्‍वरका वचनहरूमा आधार र सिद्धान्तहरू खोज्‍नुपर्छ, र त्यसपछि अभ्यासको मार्ग खोज्‍नुपर्छ भन्‍ने कुरा हो। यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको सत्यता खोजी गर्ने पत्रुसको मार्गमा हिँड्नु हो। उदाहरणको लागि: अरूसँग अन्तरक्रिया गर्दा कस्तो सिद्धान्त पालना गर्नुपर्छ? ‘सद्भाव खजाना हो; धैर्यता सान हो’, त्यसैले तैँले सबैसित राम्रो सम्बन्ध कायम राख्नुपर्छ, अरूको इज्‍जतमा धक्‍का पुऱ्याउनु हुँदैन, र कसैलाई पनि चिढ्याउनु हुँदैन, र त्यसरी अरूसँग सुमधुर सम्बन्ध बनाउनुपर्छ भन्‍ने तेरो आफ्नै दृष्टिकोण हुन सक्छ। यस दृष्टिकोणद्वारा बाँधिएर तँ अरूले खराब कामहरू गरिरहेको वा सिद्धान्तहरू उल्‍लङ्घन गरिरहेको देख्दा चुप रहन्छस्। तँ कसैलाई चिढ्याउनुभन्दा बरु मण्डलीको काममा क्षति हुन दिन्छस्। तँ हर व्यक्तिसामु राम्रो छवि बनाउन खोज्छस्, चाहे ऊ जोसुकै होस्। तँ बोल्दाखेरी मानव भावनाहरू र इज्जत जोगाउनेबारे मात्र सोच्छस्, र अरूलाई खुसी तुल्याउन सधैँ मिठा शब्दहरू बोल्छस्। तैँले कुनै व्यक्तिमा समस्याहरू छन् भन्‍ने थाहा पाए पनि, तँ ती सहन रोज्छस्, र बस उसको पिठ्युँ पछाडि कुरा काट्छस्, तर उसलाई भेट्दा तँ शान्त रहन्छस् र आफ्नो सम्बन्धलाई कायम राख्छस्। यस्तो आचरणबारे तँलाई के लाग्छ? के यो मानिसहरूलाई खुसी पारिहिँड्ने व्यक्तिको आचरण होइन र? के यो अलिक धूर्त होइन र? यसले मानव आचरणका सिद्धान्तहरू उल्लङ्घन गर्छ। के आफूलाई यस्तो आचरणमा ढाल्नु अपमानजनक कुरा होइन र? यस्तो व्यवहार गर्नेहरू असल मानिस होइनन्। यो आफूलाई आचरणमा ढाल्ने शिष्ट तरिका होइन। तैँले जतिसुकै कष्ट भोगेको र जतिसुकै मूल्य तिरेको भए पनि, यदि तँ सिद्धान्तविना आचरण पालन गर्छस् भने, तँ यस अर्थमा चुकेको छस्, र तेरो आचरणलाई परमेश्‍वरसामु चिनिने, सम्झिने वा स्विकारिने छैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निभाउनका लागि, व्यक्तिमा कम्तीमा पनि विवेक र समझ हुनुपर्छ)। मानिसहरूलाई रिझाउनेहरूको खुलासा गर्ने परमेश्वरका वचन पढ्दा मलाई निकै तनाव भयो। मैले स्पष्ट देख्न नसकेर मण्डलीका समस्याहरू समाधान नगरिरहेकी थिइनँ, तर कसैलाई चिढ्याउन नचाहेर र अरूले मलाई नराम्रो ठान्लान् भन्ने डरले त्यसो गरिरहेकी थिएँ। म आफ्नै छवि र हैसियत जोगाउन प्रयास गरिरहेकी थिएँ। परमेश्वरले मजस्ता सिद्धान्तअनुसार कार्य नगर्ने, वा सत्यता अभ्यास नगर्ने स्वार्थी र कपटी मानिसहरू मन पराउनुहुन्न। मैले आफूले गर्दै आइरहेको व्यवहारबारे मनन गरेँ। मैले लिउ लियाङ्गले आफ्नो कर्तव्यमा सधैँ लापरवाही गरेको र उनले गर्दा हाम्रो मलजल कार्यमा ढिलाइ भइरहेको देखेकी थिएँ, त्यसैले मैले उनको व्यवहारको प्रकृति खुलासा र विश्लेषण गर्नुपर्थ्यो। तर म सबैले मलाई नराम्रो सोच्लान्, अगुवा भएपछि मैले मानिसहरूलाई गाली गर्ने र उनीहरूमा खोट निकाल्ने गरेको भनेर भन्लान् भनेर डराउँथेँ, त्यसैले, आफ्नो छवि जोगाउन, मैले कहिल्यै लिउ लियाङ्गको समस्याको प्रकृतिको विश्लेषण गरिनँ। मैले मद्दत गर्न केही नगरी समस्यालाई हल्का रूपमा छुने केही करा मात्र भनेँ। अनि मैले कहिल्यै मिल्न नसक्ने ती दुई ब्रदरहरू, र त्यसले हाम्रो मण्डलीको काममा पारेको गम्भीर असर देख्दा पनि, मैले कहिल्यै उनीहरूलाई आफूलाई बुझ्न सहयोग गर्न यस विषयको खुलासा वा विश्लेषण गरिनँ। परिणामस्वरूप, मण्डलको काम प्रभावित भयो। म “सद्भाव खजाना हो; सहनशीलता नै प्रभा हो,” “असल साथीहरूका कमजोरीमा मौन रहनुले मित्रतालाई दीर्घकालीन र उत्तम बनाउँछ,” र “एउटा थप साथी भनेको एउटा थप मार्ग हो” भन्ने जस्ता शैतानी दर्शनअनुसार जिइरहेको थिएँ। आफ्नो प्रतिष्ठा र हैसियत जोगाउने र सबैको नजरमा राम्रो मान्छे देखिने चाहनाले, कामकुरा स्पष्ट देखे पनि आफ्नो विचार पूर्ण रूपमा बताइनँ। यसले अरू ब्रदर-सिस्टरहरूलाई हानि पुर्‍याउनुका साथै मण्डलीका काममा पनि ढिलाइ गर्‍यो। मैले आफूमा पूर्ण रूपमा विवेक र समझ, अनि परमेश्वरप्रतिको भक्ति फिटिक्कै नभएको देखेँ। यो राम्रो व्यक्ति हुनु कसरी भयो? बाहिरी रूपमा सबैसँग मिलजुल गरे पनि, र अरू सबले म राम्रो मान्छे हो भनेर भने पनि र तिनीहरूमा मेरो राम्रो छाप भए पनि, परमेश्वरसामु म कुनै कर्तव्य पूरा गरिरहेकी थिइनँ। परमेश्वरका नजरमा म एक निष्ठाहीन, विश्वास गर्न नसकिने व्यक्ति थिएँ। म परमेश्वरका लागि घिनलाग्दो बनिरहेकी थिएँ। यो महसुस गरी मैले झट्टै परमेश्वरसामु पश्चात्ताप गरेँ। मलाई म यसरी नै चलिरहन सक्दिनँ, र मेरो यो समस्या समाधान गर्न मैले सत्यताको खोजी गर्नैपर्छ भन्ने थाहा थियो।

त्यसपछि, मैले परमेश्वरका वचनहरूमा यो पढेँ: “तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। भन्‍नुको मतलब, मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। मैले परमेश्वरको वचनमा देखेँ कि, आफ्नै स्वार्थ जोगाउने र सत्यता अभ्यास नगर्ने मानिस रिझाउ व्यक्ति हुनुका प्रकृति र परिणाम भनेको परमेश्वरको घरको काममा अवरोध र अन्तरध्वंस गर्नु र शैतानको चाकर बन्नु हो। यदि म त्यसरी नै पश्चात्ताप नगरी बसिरहेँ भने, परमेश्वरले मलाई तिरस्कार गर्नुहुनेछ र हटाउनुहुनेछ। मण्डलीको अगुवाका रूपमा मेरो जिम्मेवारी भनेको ब्रदर-सिस्टहरूको जीवन प्रवेशमा आउने समस्या र कठिनाइहरू सुल्झाउन सत्यतामा सङ्गति गर्नु र मण्डली जीवनको हेरचाह गर्नु हो। तर यसको सट्टा, मानिसहरूका समस्या देख्दा, मैले तिनीहरूलाई बदलिन मद्दत, अनि तिनीहरूको व्यवहारको खुलासा र विश्लेषण गरिरहेकी थिइनँ, बरु, म आफ्नो हैसियत र प्रतिष्ठा जोगाउन मानिस रिझाउने व्यक्ति बनिरहेकी थिएँ, शैतानको सेवक बनिरहेकी थिएँ, र मण्डलीको काम र ब्रदर-सिस्टरहरूको जीवनमा हानि पुर्‍याइरहेकी थिएँ। म आफ्नो भ्रष्ट स्वभावको दह्रिलो नियन्त्रणमा थिएँ, सत्यता अभ्यास र न्याय कायम गर्न अत्यन्तै कायर थिएँ। म शैतानको सेवक, दुर्बल र असक्षम थिएँ, एकदमै घिनलाग्दो र दयनीय जीवन जिइरहेकी थिएँ। मैले सत्यता अभ्यास गर्न र आफूविरुद्ध विद्रोह गर्न सुरु नगरेमा, म साँच्चिकै परमेश्वरसामु जिउन योग्य हुनेथिइनँ! परमेश्वरका वचनहरूको न्याया र खुलासाबिना, मैले कहिल्यै आफ्नो भ्रष्टता थाहा पाउनेथिइनँ, वा मानिसलाई रिझाउने व्यक्ति बन्नु र सत्यता अभ्यास नगर्नुका खतरा र परिणाम जान्नेथिइनँ। म आफूविरुद्ध विद्रोह गर्न र अरूलाई रिझाउने व्यक्ति बन्न छोड्न तयार भएँ।

मैले पछि परमेश्वरको वचनका केही खण्ड पढेँ, जसले मलाई अभ्यासका केही मार्गहरू दिए। परमेश्वरका वचनले भन्छन्: “सारमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, त्यसैले परमेश्‍वरले उहाँप्रति एकदम इमानदार हुनेलाई मन पराउनुहुन्छ” (वचन, खण्ड १। परमेश्‍वरको देखापराइ र काम। तीन अर्तीहरू)। “यदि तँसँग ‘अरूलाई रिझा उने व्यक्ति’ का उत्प्रेरणा र दृष्टिकोणहरू छन् भने, सबै कुरामा तँ सत्यताको अभ्यास र सिद्धान्त पालना गर्न असमर्थ हुनेछस्, अनि तँ सधैँ असफल हुनेछस् र लड्नेछस्। यदि तँ ब्युँझिँदैनस् र सत्यता खोजी गर्दैनस् भने, तँ अविश्‍वासी होस्, र तैँले सत्यता र जीवन कहिल्यै पाउनेछैनस्। त्यसो भए तैँले के गर्नुपर्छ त? त्यस्ता कुराहरूको सामना गर्दा, तैँले म परमेश्‍वरलाई प्रार्थना गर्नुपर्छ र, मुक्तिको लागि बिन्ती गर्दै र उहाँसित आफूलाई सिद्धान्तहरू पालन गर्न, गर्नुपर्ने कुरा गर्न, सिद्धान्तहरूअनुसार कामकुरा सम्‍हाल्‍न, आफू खडा हुनुपर्ने स्थानमा दृढ भएर खडा हुन, परमेश्‍वरको घरका हितहरूको रक्षा गर्न, र परमेश्‍वरको घरको काममा कुनै हानि आउन नदिन थप विश्‍वास र सामर्थ्य दिनुहोस् भनी अनुरोध गर्दै उहाँलाई पुकार्नुपर्छ। यदि तैँले आफ्‍नो आत्म-हित, घमण्ड, र ‘अरूलाई रिझाउने व्यक्ति’ को दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार, र एकाग्र हृदयले गर्छस् भने, तैँले शैतानलाई जितेको हुनेछस्, अनि सत्यताको यो पक्ष हासिल गरेको हुनेछस्। यदि तँ अरूसँगका तेरा सम्‍बन्धहरू बचाउँदै, कहिल्यै सत्यता अभ्यास नगरी, सिद्धान्तहरू पालन गर्ने आँट नगरी, सधैँ शैतानको दर्शनअनुसार जिउने जिद्दी गर्छस् भने, के तैँले अरू मामलाहरूमा सत्यता अभ्यास गर्न सक्छस्? तँसँग अझै कुनै विश्‍वास वा शक्ति हुनेछैन। यदि तैँले कहिल्यै सत्यता खोजी गर्न वा सत्यता स्वीकार गर्न सक्दैनस् भने, के परमेश्‍वरमाथिको त्यस्तो विश्‍वासले तँलाई सत्यता हासिल गर्न दिन्छ? (दिँदैन।) अनि यदि तैँले सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, र तँमा सत्यता वास्तविकता छँदै छैन भने, तैँले कहिल्यै मुक्ति पाउन सक्दैनस्। सत्यता प्राप्त गर्नु मुक्ति पाउनका लागि पूरा गर्नैपर्ने अनिवार्य सर्त हो भन्‍ने कुरा तँलाई स्पष्ट हुनुपर्छ। त्यसो भए तैँले कसरी सत्यता प्राप्त गर्न सक्छस्? यदि तैँले सत्यता अभ्यास गर्न सक्छस् भने, यदि तँ सत्यताअनुसार जिउन सक्छस्, र सत्यता तेरो जीवनको आधार बन्छ भने, तैँले सत्यता र जीवन पाउनेछस्, र तँ मुक्ति पाउनेहरूमध्येको एक हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो पढेर मैले परमेश्वर इमानदार मानिसहरूलाई मन पराउनुहुन्छ भन्ने बुझेँ। इमानदार मानिसहरू अरूसँगको सम्बन्ध जोगाउनमा केन्द्रित हुँदैनन् र उनीहरूलाई अरूले आफूलाई कसरी हेर्छन् भन्ने चिन्ता पनि हुँदैन, तर उनीहरूको हृदयमा परमेश्वरका लागि स्थान हुन्छ। उनीहरूले सबै कुरामा सिद्धान्त पालन गर्छन्, तिनीहरूमा न्यायबोध हुन्छ, र तिनीहरू परमेश्वरप्रति निष्ठावान् हुन्छन्। तर आफूबारे पुनः सोच्दा, मैले आफू अन्तर्वैयक्तिक सम्बन्ध, प्रतिष्ठा, र हैसियतबारे धेरै चिन्तित भएको देखेँ। मण्डलीका हितको सुरक्षा र सत्यता अभ्यास गर्नुपर्ने आवश्यकता हुने कामकुरा आइपर्दा, मैले सत्यता सिद्धान्त पालन गर्ने आँट नगरी सधैँ शैतानको पक्ष लिएँ; मैले सधैँ परमेश्वरविरुद्ध विद्रोह र उहाँलाई प्रतिकार गरेँ, उहाँलाई चोट पुर्याएँ र निराश पारेँ। वास्तवमा, सत्य बोल्नु र कसैको समस्या औँल्याउनु उसलाई लज्जित पार्नका लागि होइन। त्यसो गर्नु साँच्चै फाइदाजनक हुन्छ, चाहे त्यो ब्रदर वा सिस्टरका बारेमा होस्, वा मण्डलीको कामका बारेमा। मैले कसैले आफ्नो भ्रष्टता प्रकट गरेको देखेर पनि त्यस्तो कार्यको प्रकृति वा परिणामबारे सुसूचित गरिनँ भने, उनीहरूले कहिल्यै आफ्ना समस्याको गाम्भीर्य बुझ्न सक्नेछैनन्, र उनीहरूले आफूलाई बदल्न पनि सक्नेछैनन्। यसले तिनीहरूको जीवन प्रवेशलाई बाधा पुर्याउने मात्र नभई मण्डलीको काममा पनि असर गर्छ, र परमेश्वरले यसलाई घिनाउनुहुन्छ, किनकि म भ्रष्ट स्वभावभित्र जिइरहेकी छु र मण्डलीको कामको सुरक्षा गरिरहेकी छैन। म सधैँ आफ्नो प्रतिष्ठा र हैसियतबारे मग्न हुन्थेँ, परमेश्वरका धारणालाई प्राथमिकता नदिई सधैँ अरूका धारणाको मात्र चिन्ता गर्थेँ। मैले सत्यताअनुरूप कसरी व्यवहार गर्ने भन्नेबारे ख्याल गरिरहेकी थिइनँ। म सधैँ आफ्नै भ्रष्ट स्वभावले बाँधिएकी हुन्थेँ—म निकै मूर्ख थिएँ। मैले आफ्नो भ्रष्ट स्वभावलाई अगुवाइ गर्न दिइरहन मिल्दैनथ्यो म शैतानको कमजोर हाँस्यपात्र बन्न चाहन्नथेँ। म परमेश्वरलाई खुसी पार्ने न्यायबोध भएको एक इमानदार व्यक्ति हुनुपर्थ्यो। यो बुझ्दै, मैले सत्यता अभ्यास गर्ने र देहविरुद्ध विद्रोह गर्ने दृढ सङ्कल्प पाएँ। अरूले मलाई जसरी हेरे पनि, मैले सिद्धान्तहरू परिपालन गर्ने र मण्डलीको काम जोगाउन परमेश्वरको पक्षमा उभिने निधो गरेँ। अर्को दिन मैले ती दुई ब्रदरहरूलाई खोजेर उनीहरूको समस्या औँल्याउने तयारी मात्र के गर्दै थिएँ, मैले यस्तो सोच्दै चिन्ता गर्न थालेँ, “उनीहरूले आफ्नो खुलासा र काटछाँट स्वीकार गर्न नसकी उल्टै ममाथि रिस पोखे भने के गर्ने? त्यसपछि मैले आफ्नो अनुहार कसरी देखाउने?” मैले आफू आफ्नो भ्रष्ट स्वभावद्वारा बाँधिइरहेकी छु भन्ने बुझेँ, त्यसैले मैले परमेश्वरसँग सत्यता अभ्यास गर्न मद्दत माग्दै प्रार्थना गरेँ। त्यसपछि मलाई परमेश्वरले भनेको केही सम्झना आयो: “मेरा गवाही र चासोहरूलाई समर्थन गर्न नसक्नु विश्‍वासघात हो। हृदयमा मदेखि धेरै टाढा रहेर झूटा मुस्कानहरू प्रस्तुत गर्नु विश्‍वासघात हो” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (१))। परमेश्वरका शब्दहरूबाट मैले बुझेँ कि, यदि म मान्छेलाई रिझाउने व्यक्ति भइरहेँ र सत्यता अभ्यास वा मण्डलीको हितको रक्षा गरिनँ भने, मैले परमेश्वरलाई विश्वासघात गरेको हुनेछु। मलाई थाहा थियो कि मैले अन्तर्वैयक्तिक सम्बन्धहरूको रक्षा गर्न बन्द गर्नुपर्छ, मैले उनीहरूको समस्याबारे बोलेपछि उनीहरूले मबारे जे सोचे पनि, मैले परमेश्वरको सामना र सत्यता अभ्यास गर्नैपर्छ। त्यसैले, मैले उनीहरूको अहङ्कार र असहयोगी व्यवहार, र यी कुराहरूको सार र परिणामको खुलासा गरेँ। मैले उनीहरूलाई पढेर सुनाउन परमेश्वरका केही वचन पनि भेटेँ। त्यो सुनेपछि उनीहरू आत्मचिन्तन गर्न र परमेश्वरका वचनहरूको ज्योतिमा आफैलाई चिन्न सक्षम भए अनि पश्चात्ताप गर्न र बदलिन चाहे। उनीहरूले आफूलाई चिन्न सकेको देख्दा म अत्यन्त खुसी भएँ, तर अलिअलि दोषी महसुस पनि गरेँ। यदि मैले सत्यता अभ्यास गर्न र पहिल्यै उनीहरूको समस्या कति गम्भीर थियो भनेर उनीहरूलाई बुझ्न मद्दत गर्न सकेको भए, उनीहरूले कामकुरालै चाँडै सुधार्न सक्नेथिए। उनीहरू शैतानको हानि भोगी र खेलबाडमा परी भ्रष्टतामा जिइरहने थिएनन्, र खास गरी उनीहरूले मण्डलीको कामलाई रोक्ने थिएनन्। म सधैँ मैले अरूका समस्या औँल्याएँ भने उनीहरू चिढिएर मेविरुद्ध द्वेष पाल्लान् भनेर डराउने गर्थेँ। तर वास्तवमा त्यो सब मेरो सोचाइ मात्र रहेछ। व्यक्तिले सत्यता स्विकार्न सकुन्जेल उसले कुनै पूवाग्रह राख्नेछैन, तर उसले पाठ सिक्न सक्नेछ। अभ्यासको यो तरिका अरू र म स्वयम्का लागि फाइदाजनक छ।

त्यसपछि मलाई सत्यता अभ्यास गर्न र इमानदार व्यक्ति बन्न थप आत्मविश्वास मिल्यो। म पहिले जस्तो हैसियत र प्रतिष्ठाका सोचद्वारा बाँधिइनँ। मैले ब्रदर सिस्टरहरूका समस्या देख्दा म उनीहरूसँग सङ्गति गरी तुरुन्तै मद्दत गर्दै उनीहरूका समस्याहरू खुलासा र विश्लेषण गर्न सक्थेँ। यी अनुभवहरूबाट मैले परमेश्वरको प्रेम र मुक्ति महसुस गरेँ। परमेश्वरका वचनको न्याय र खुलासाले नै मेरो मान्छे रिझाउने मानसिकता परिवर्तन गर्‍यो। मलाई सत्यता अभ्यास गर्नु धेरै आरामदायी भएको र त्यसले वास्तविक मनोशान्ति दिएको महसुस भयो, र यो अरूको अपमान होला भन्ने डरले सधैँ आफ्नो हड्डी घोट्नुभन्दा धेरै राम्रो थियो। म अलिकति मानव रूपमा जिउन पनि सकेँ। मैले केवल परमेश्वरका वचनहरू सत्यता हुन्, र तिनले हामीलाई हामी के गर्छौँ र हामी को हौँ भन्ने कुराका लागि दिशा र मार्ग दिन सक्छन् भन्ने देखेँ। परमेश्वरका वचनअनुसार इमानदार व्यक्तिका रूपमा जिउनु नै राम्रो व्यक्ति बन्ने एक मात्र तरिका हो।


६२. मैले ख्रीष्टविरोधीबारे कसरी रिपोर्ट गरेँ

वेन जिङ्ग, चीन

केही वर्षअघि, म आफ्नो कर्तव्य निर्वाह गर्न बाहिरबाट आफ्नो स्थानीय मण्डलीमा फर्केँ। जब मैले अगुवा झाङ्ग शिनले शाओ लिउ मलजल डिकन भएको कुरा गरेको सुनेँ, तब म छक्क परेँ। मलाई थाहा थियो, शाओ लिउले विवादको बीउ रोप्ने, साथै मानिसहरूलाई दमन गर्ने र सजाय दिने गर्थिन्। मण्डलीमा शक्ति प्राप्त गर्नको लागि, उनले केही दुष्ट मानिसहरूसँग मिलेर अगुवा र कामदारहरू झूटा हुन् भनी दाबी गर्दै अराजकता मच्चाइन्। त्यतिबेला, ब्रदर-सिस्टरहरूले उनको व्यवहारका आधारमा उनलाई दुष्ट व्यक्तिका रूपमा चिनेका थिए र उनलाई निष्कासित गर्नका लागि सामग्रीहरू तयार गर्दै थिए। उनी अहिले कसरी मलजल गर्ने डिकन भइन् त? मैले झाङ्ग शिनलाई सोध्दा, उनले शाओ लिउ अहिले परिवर्तन भएकी र आफ्नो कर्तव्यमा बोझ बोकेकी, अनि मैले उनलाई विकासको दृष्टिकोणबाट प्रेमपूर्वक हेर्नुपर्ने बताइन्। मलाई शङ्का लागे तापनि, म भर्खरै फर्केकी थिएँ, त्यसैले के भइरहेको छ भन्ने मलाई थाहा थिएन, अनि मैले सोचेँ एक अगुवाको रूपमा, झाङ्ग शिनले मानिसहरू छान्दा सिद्धान्तविपरीत काम गर्नेछैनन्, त्यसैले मैले थप सोधिनँ। झाङ्ग शिनले फङ्ग लिङ्ग सिस्टरको बारेमा पनि उल्लेख गरिन्, जो पहिले उनीसँगै अगुवाको रूपमा सहकार्य गर्थिन्, बर्खास्त भएदेखि न त कर्तव्य निर्वाह गरेकी थिइन् न त भेलाहरूमा नै उपस्थित भएकी थिइन्, र पटक-पटक सङ्गति गर्दा पनि आफ्नो मार्ग परिवर्तन गरेकी थिइनन्। त्यसैले, उनलाई निकाल्नैपर्ने थियो, र झाङ्ग शिनले मलाई फङ्ग लिङ्गका दुष्कर्मका उदाहरणहरू दिन भनिन्। यसले गर्दा मलाई अलि शङ्का लाग्यो। फङ्ग लिङ्गले आफ्नो कर्तव्यमा बोझ नबोकेकी मात्रै थिइन् र उनी वास्तविक काम नगर्ने एक झूटा अगुवा थिइन्। तर बर्खास्त भएपछि, उनले अझै पनि सुसमाचार प्रचार गरिन्, साधारण कामहरू गरिन्, र कुनै दुष्कर्म गरिनन्। उनलाई किन निकाल्नुपर्ने भयो त? मैले जति यसबारे सोचेँ, त्यति नै यो गलत लाग्यो। मैले सम्झेँ, विगतमा झाङ्ग शिनसँग सम्पर्कमा रहँदा, उनी निकै प्रतिशोधी रहेकी थिइन्। फङ्ग लिङ्गले एकपटक माथिल्लो तहका अगुवाहरूलाई झाङ्ग शिन आफ्नो कर्तव्यमा बोझ बोक्दिनन् भनेर रिपोर्ट गरेकी थिइन्। कतै उनले यही घटनाको रिस साँधेर फङ्ग लिङ्गसँग बदला लिन खोजेकी त होइनन्? यदि त्यसो हो भने, झाङ्ग शिनले फङ्ग लिङ्गलाई सजाय दिइरहेकी थिइन्, र त्यो त दुष्कर्म गरिँदै थियो! तर मैले के पनि बुझेँ भने मलाई फङ्ग लिङ्गको हालको व्यवहारबारे थाहा थिएन, त्यसैले झाङ्ग शिनमा केही गडबडी छ भन्नेमा म विश्वस्त हुन सकिनँ। मैले आफू यकिन नभएसम्म पर्खने निर्णय गरेँ।

पछि, मैले सुनेँ झाङ्ग शिनले भेलाको समयमा तथ्यलाई बङ्ग्याएर फङ्ग लिङ्गको न्याय गरेकी थिइन्, र एउटी सिस्टरले उनको खण्डन गर्दा, उनले ती सिस्टर र फङ्ग लिङ्ग मिलेर अगुवाइमाथि आक्रमण गर्न गुटबन्दी गरेको आरोप लगाइन् र ती सिस्टरलाई एक्लै बसेर आत्मचिन्तन गर्ने प्रबन्ध गरिन्। अर्की एउटी सिस्टरले फङ्ग लिङ्ग अरूसँग प्रेमपूर्वक व्यवहार गर्छिन् भनेकीले, झाङ्ग शिनले ती सिस्टरको सुरक्षा खतरामा रहेको भन्ने झूट बोलिन्, र उनलाई तीन महिनासम्म भेलामा उपस्थित हुनबाट रोकिन्। साधारण मामिलाको जिम्मा लिने अर्की एउटी सिस्टर पनि थिइन्, जसलाई झाङ्ग शिनले केवल आफूलाई सल्लाह दिएकै कारण उनको कर्तव्य निर्वाह गर्नबाट रोकिन्। यसले मलाई साँच्चै स्तब्ध बनायो। झाङ्ग शिनमा परमेश्‍वरको पटक्कै डर नमान्‍ने हृदय कसरी हुन सक्यो? उनले मानिसहरूलाई दमन गर्न यति धेरै दुष्ट कामहरू गरिन्। अनि उनले दमन गरेकाहरू मण्डलीमा सत्यता पछ्याउने मानिसहरू थिए। झाङ्ग शिनमा पक्कै पनि समस्या थियो। म सङ्गति गर्न र समस्या खुट्ट्याउन नयाँ विश्वासीहरूलाई मलजल गर्ने सिस्टर लि शिनरुईकहाँ गएँ। उनले मलाई भनिन्, “शाओ लिउ बिलकुलै पश्चात्ताप देखाउँदिनन्। उनी अझै पनि आफूमाथि भएको अन्यायबारे गुनासो गरिरहन्छिन् र आफू उपस्थित हुने हरेक भेलामा को गलत थियो र को सही थियो भनी बहस गरिरहन्छिन्, जसले मण्डलीको जीवनमा अवरोध पुऱ्याइरहेको छ। फङ्ग लिङ्ग अगुवा हुँदा, उनले शाओ लिउको दुष्ट व्यवहारको जाँचपड्ताल गरेकी थिइन्, त्यसैले शाओ लिउले निर्लज्जतापूर्वक उनीसँग बदला लिन चाहेको बताएकी छिन्।” म आक्रोशित भएँ। झाङ्ग शिनले त खासमा शाओ लिउले पश्चात्ताप गरेकी भनेकी थिइन्। उनले स्पष्ट रूपमा मण्डलीमा बाधा दिइरहेकी एउटी दुष्ट व्यक्तिलाई प्रश्रय दिइरहेकी थिइन्। के यो एउटा झूटा अगुवाको सङ्केत थिएन र? यदि झाङ्ग शिनले तुरुन्तै आफ्नो मार्ग परिवर्तन गरिनन् भने, उनले मण्डलीको काममा ढिलाइ गर्नेछिन् भनी मैले सोचेँ, त्यसैले मैले पहिले उनलाई यी समस्याहरू औँल्याउने निर्णय गरेँ। झाङ्ग शिनलाई भेटेपछि, मैले उनलाई भनेँ उनले ती सिस्टरहरूलाई उनीहरूको कर्तव्य निर्वाह गर्नबाट रोकेर सिद्धान्तहरू उल्लङ्घन गरिन्। अचम्मको कुरा, उनी ममाथि चिच्याइन्, “कतिपय मानिसहरू मेरो आज्ञा मान्न अस्वीकार गर्छन्, र मेरो ढाडपछाडि कुरा काट्छन्! कसको मनमा मेरो बारेमा यस्ता विचारहरू छन् भन्ने मलाई राम्ररी थाहा छ। यदि तिनीहरूले मेरो आज्ञा मान्दैनन् भने, गएर माथिल्लो तहका अगुवाहरूलाई रिपोर्ट गरून्! मैले गर्ने सबै कुरा उचित र सही छ। कसैले मेरो बारेमा के भन्छ भन्ने मलाई डर लाग्दैन।” उनको क्रूर जवाफले मलाई डर लाग्यो। अब, मण्डलीमा उनैको अन्तिम निर्णय चल्थ्यो, र उनको कुरा नसुन्ने जो-कोहीलाई पनि उनी दमन गर्थिन् र यातना दिन्थिन्। अवस्था बिलकुल उनको पूर्ण नियन्त्रणको विन्दुमा पुग्यो। मैले उनलाई एउटा कुरा मात्र भनेकी थिएँ, र उनी यति क्रूर भइन् भने यदि मैले कुराहरू औँल्याउन र उनको खुलासा गर्न जारी राखेँ भने, उनले मलाई मेरो कर्तव्य निर्वाह गर्नबाट रोक्नेछिन् भनेर म डराएँ। यदि त्यसो भयो भने मेरो जीवन प्रवेशमा हानि पुग्नेछ। आफूले त्यो सोच्ने बित्तिकै, मैले उनका समस्याहरू औँल्याउन छोडेँ। घर पुगेपछि, मलाई साह्रै दोषी महसुस भयो। एउटी दुष्ट व्यक्तिले मण्डलीमा बाधा दिइरहेकी थिइन्, र मेरा ब्रदर-सिस्टरहरूलाई दमन गरिँदै थियो। यो मामिलालाई सम्हाल्नुको सट्टा, झाङ्ग शिनले मानिसहरूलाई दमन गरिरहेकी थिइन्, र जब मैले उनको समस्या औँल्याएँ, उनले स्वीकार गरिनन्। मैले यो अवस्था माथिल्लो तहका अगुवाहरूलाई रिपोर्ट गर्नुपर्छ भन्ने मलाई थाहा थियो। त्यसपछि, म शिनरुईलाई भेट्न गएँ। हामीले रिपोर्ट पत्र लेख्ने सिद्धान्तहरूबारे छलफल गर्‍यौँ र झाङ्ग शिनबारे रिपोर्ट गर्ने तयारी गर्‍यौँ। तर जब हामीले उनका दुष्ट व्यवहारहरू लेखिसक्यौँ र बुझाउने तयारी गर्‍यौँ, म हिचकिचाएँ। यदि झाङ्ग शिनले हाम्रो रिपोर्ट पत्रबारे थाहा पाइन्, हामीमाथि दोषारोपण गरिन्, हामीलाई फसाइन्, र हामीलाई निष्कासित गराइन् भने हामी के गर्ने? यदि मलाई निष्कासित गरिएको भए मैले कसरी मुक्ति पाउन सक्थेँ र? यसबारेमा सोचेपछि, मैले लामो समयसम्म पत्र बुझाइनँ। तर मण्डलीमा अराजकता देखेर, रिपोर्ट नगरेकोमा मलाई दोषी महसुस भयो। ती केही दिन, जब-जब म यो मामिलाबारे सोच्थेँ, मलाई साह्रै दुःख लाग्थ्यो।

एक रात, म शिनरुईको घर गएका बेला, झाङ्ग शिन अचानक आइन्, र आक्रामक रूपमा शिनरुईलाई मण्डलीमा उनको खुलासा गरेको आरोप लगाइन्। उनको उद्धत व्यवहार देखेर, मलाई साह्रै नै रिस उठ्यो। उनी साँच्चै नै धेरै अभिमानी थिइन्। उनले लापरवाहीपूर्वक दुष्कर्म गरिन्, तर अरूलाई उनको खुलासा गर्नबाट रोकिन्। मानिसहरूलाई बोल्ने अधिकारसमेत थिएन, र पूरै मण्डली उनको नियन्त्रणमा थियो। मैले न्यायको लागि खडा हुनुपर्थ्यो र मण्डलीको कामको रक्षा गर्न झाङ्ग शिनको खुलासा गर्नुपर्थ्यो। तर उनी कति घमण्डी थिइन्, कसैको कुरा सुन्दिनथिन् र साह्रै प्रतिशोधी थिइन् भन्ने कुरा विचार गर्दा, यदि मैले उनलाई उक्साएँ भने, उनले सजाय दिने अर्को व्यक्ति मै हुन सक्छु भन्ने लाग्यो। उनले मलाई निष्कासित गराउन कुनै झुठो आरोप लगाउन सक्थिन्। मभित्र साह्रै अन्तर्द्वन्द्व चल्यो, त्यसैले मैले चुपचाप परमेश्‍वरलाई मलाई साहस र आत्मविश्वास दिनुहोस् भनी पुकारेँ। मैले परमेश्‍वरको वचन सम्झेँ: “प्रत्येक मण्डलीमा त्यस्ता व्यक्तिहरू हुन्छन् जसले मण्डलीमा बाधा उत्पन्न गर्छन् वा परमेश्‍वरको काममा अवरोध पुऱ्याउँछन्। तिनीहरू सबै शैतानहरू हुन् जो छली-भेसमा परमेश्‍वरको घरमा पसेका छन्। … यस्ता मानिसहरू मण्डलीमा उन्मादपूर्ण रूपमा हुन्छन्, तिनीहरूले आफ्नो नकारात्मकता फैलाउँछन्, मृत्यु पोखाउँछन्, उनीहरूलाई जे मन लाग्छ त्यही गर्छन्, जे मन लाग्छ त्यही बोल्छन् र उनीहरूलाई रोक्ने हिम्मत कसैले पनि गर्दैन। तिनीहरू शैतानको स्वभावले भरिन्छन्। तिनीहरूले गडबडी गरेका लगत्तै मण्डलीमा मृत्युको हावा प्रवेश गरिहाल्छ। मण्डलीभित्र सत्यता अभ्यास गर्नेहरूलाई इन्कार गरिन्छ, र उनीहरू सबै कुरा दिन असमर्थ हुन्छन् भने मण्डलीमा बाधा दिने र मृत्यु फैलाउनेहरू जताततै दगुर्छन्—अनि, यति मात्र होइन, धेरैजसो मानिसहरूले उनीहरूलाई पछ्याउँछन्। त्यस्ता मण्डलीहरूमा शैतानले नै शासन गर्छ, जुन स्पष्ट र सरल कुरा हो; शैतान तिनीहरूको राजा हो। यदि त्यस्ता मण्डलीमा मानिसहरू खडा भएर प्रमुख भूतात्माहरूलाई इन्कार गर्दैनन् भने, तिनीहरू पनि ढिलो वा छिटो नाश हुनेछन्। अबदेखि उसो, त्यस्ता मण्डलीहरूको विरुद्धमा कारबाही गर्नुपर्छ। यदि थोरै सत्य अभ्यास गर्न सक्षम व्यक्तिहरूले खोजी गरेनन् भने त्यो मण्डलीलाई हटाइनेछ। यदि कुनै मण्डलीमा सत्यता अभ्यास गर्न इच्छुक हुने र परमेश्‍वरको गवाही दिनमा दृढ रहन सक्ने कोही छैन भने, त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई इन्कार गर्नु भनेको यही हो” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरको वचनले मलाई साहस र बल दियो, र मलाई अब डर लाग्न छोड्यो। परमेश्‍वरको धर्मी स्वभावले उल्लङ्घन सहँदैन, र सबै प्रकारका दुष्ट कामहरू गर्ने ती दुष्ट मानिसहरू र ख्रीष्टविरोधीहरूप्रति परमेश्‍वरभित्र अत्यन्तै घृणा र वितृष्णा हुन्छ। तिनीहरूले केही समयका लागि शक्ति हातमा लिएर उदण्ड मच्चाए तापनि, अन्तमा तिनीहरू प्रकटित भई हटाइनेछन्। परमेश्‍वरको वचन एकदमै स्पष्ट छ; जब दुष्ट मानिसहरू र ख्रीष्टविरोधीहरूले मण्डलीलाई नियन्त्रण गर्छन्, यदि कसैले पनि सत्यता अभ्यास गर्दैन भने, तिनीहरूले यी दुष्ट शक्तिहरूलाई मण्डलीमा उदण्ड मच्चाउन छुट दिइरहेका हुन्छन्। यस्तो मण्डली शैतानद्वारा शासित हुन्छ, र यदि सदस्यहरूले पश्चात्ताप गर्दैनन् भने, तिनीहरू सबै परमेश्‍वरद्वारा परित्यक्त हुँदै हटाइनेछन्। मलाई यसले साँच्चै नै छोयो। झाङ्ग शिनले मण्डलीमा मेरा ब्रदर-सिस्टरहरूलाई आक्रमण गर्दै र यातना दिँदै निरङ्कुश शासन चलाइरहेकी थिइन्। तर आफूलाई बचाउनका लागि, मैले उनको खुलासा गर्न र उनलाई रोक्न कदम चालिनँ, उनलाई र शाओ लिउलाई दुष्ट काम गर्न र मण्डलीको काममा बाधा दिन छोडिदिएँ। म शैतानको पक्षमा उभिएर परमेश्‍वरको प्रतिरोध गर्दै थिएँ, र म पनि तिनीहरूको दुष्टतामा सहभागी थिएँ। यो कुरा बुझेपछि, मैले एउटी दुष्ट व्यक्तिलाई संरक्षण गरेको, अरूलाई दण्ड दिन आफ्नो पदको दुरुपयोग गरेको, र ख्रीष्टविरोधीको मार्गमा हिँडेकोमा झाङ्ग शिनको खुलासा गर्ने साहस प्राप्त गरेँ। झाङ्ग शिनले यो सुनेपछि, उनी निःशब्द भइन्। उनले तुरुन्तै विषय परिवर्तन गरिन्, फङ्ग लिङ्गलाई मण्डलीमा फिर्ता ल्याउन सहमत भइन्, र त्यसपछि उनी छोडेर गइन्।

त्यसपछि, परमेश्‍वरका वचनका केही खण्डहरूले मलाई केही स्पष्टता दिए, र मैले झाङ्ग शिनको सारलाई अझ बढी बुझ्न सकेँ। परमेश्‍वरका वचनहरूले भन्छन्: “ख्रीष्टविरोधीको सारको सबैभन्दा स्पष्ट देखिने एक विशेषता भनेको तिनीहरू शक्तिमा एकाधिकार राख्छन् र आफ्नै तानासाह सञ्चालन गर्छन्: तिनीहरूले कसैको कुरा सुन्दैनन्, कसैलाई पनि सम्मान गर्दैनन्, र मानिसहरूको सामर्थ्य जस्तोसुकै भए पनि, वा तिनीहरूले जुनसुकै सही दृष्टिकोण र बौद्धिक राय व्यक्त गर्न सक्ने भए पनि, वा तिनीहरूले जति नै उपयुक्त विधिहरू अगाडि सार्ने भए पनि, ख्रीष्टविरोधीहरूले ती कुराहरूमा कुनै चासो दिँदैनन्; यस्तो लाग्छ मानौँ तिनीहरूसँग सहकार्य गर्न वा तिनीहरूले गर्ने कुनै काममा सहभागी हुन कोही पनि योग्य छैन। ख्रीष्टविरोधीहरूसित यस्तो स्वभाव हुन्छ। कतिपय मानिसहरू यो खराब मानवताको हुनु हो भन्छन्—यो कसरी साधारण खराब मानवता मात्र हुन सक्छ र? यो पूर्णतया शैतानी स्वभाव हो, र यस्तो स्वभाव अत्यन्तै क्रूर हुन्छ। म किन तिनीहरूको स्वभाव अत्यन्तै क्रूर हुन्छ भनेर भन्दै छु त? ख्रीष्टविरोधीहरूले परमेश्‍वरको घरको सब थोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। त्यसकारण, तिनीहरूले अनुभवात्मक गवाहीबारे बोल्न सक्‍ने, र सत्यता सङ्गति गर्न र परमेश्‍वरका चुनिएका मानिसहरूलाई भरणपोषण गर्न सक्‍नेहरूलाई प्रतिस्पर्धीहरू ठानी दबाउने र बहिष्कार गर्ने कोसिस गर्छन्, र तिनीहरू ती मानिसहरूलाई अरू सबैबाट पूर्ण रूपमा अलग्याउने, तिनीहरूको नाममाथि पूरै हिलो छयाप्‍ने, र तिनीहरूलाई लडाउने उन्माद प्रयास गर्छन्। त्यसपछि मात्रै ख्रीष्टविरोधीहरूले शान्ति महसुस गर्छन्। … के तिनीहरू परमेश्‍वरको घरको हितबारे सोच्छन्? सोच्दैनन्। तिनीहरू केको बारेमा सोच्छन्? तिनीहरू आफ्‍नो हैसियत कसरी कायम राख्‍ने त्यो मात्रै सोच्छन्। ख्रीष्टविरोधीहरू आफूले वास्तविक काम गर्न नसक्‍ने कुरा थाहा भएर पनि, सत्यताको खोजी गर्ने राम्रो क्षमता भएका मानिसहरूलाई संवर्धन वा प्रवर्धन गर्ने गर्दैनन्; तिनीहरूले प्रवर्धन गर्ने मानिसहरू त केवल तिनीहरूको चापलुसी गर्ने, अरूको आराधना गर्न तयार हुने, हृदयदेखि तिनीहरूलाई अनुमोदन र प्रशंसा गर्ने, चिप्‍लो घस्‍ने, सत्यताको बुझाइ नभएका र खुट्टयाउने क्षमता नभएकाहरू हुन्। ख्रीष्टविरोधीहरूले आफ्नो सेवा गराउन, आफ्‍नो लागि दौडधूप गराउन, हरेक दिन आफ्‍नो अघिपछि लाग्‍न यी मानिसहरूलाई आफ्‍नो पक्षमा बढुवा गर्छन्। यसले ख्रीष्टविरोधीहरूलाई मण्डलीमा शक्ति दिन्छ, र धेरै मानिसहरूलाई तिनीहरूको नजिक जाने, र तिनीहरूलाई पछ्याउने तुल्याउँछ, र कसैले पनि तिनीहरूलाई चिढ्याउने आँट गर्दैन। ख्रीष्टविरोधीहरूले संवर्धन गर्ने ती सबै मानिसहरू सत्यता नपछ्याउने मानिसहरू हुन्छन्। यिनीहरूमध्ये धेरैजसोमा आत्मिक बुझाइको कमी हुन्छ र नियम पालना गर्ने बाहेक यिनीहरूलाई केही आउँदैन। यिनीहरू प्रचलन र शासकहरूको पछि लाग्‍न मन पराउँछन्। यिनीहरू मालिक शक्तिशाली भएपछि साहस पाउनेहरू, अर्थात् अन्योलमा परेका मानिसहरूको झुण्ड हुन्। गैरविश्‍वासीहरूको त्यो भनाइ कस्तो पो छ? खराब मानिसको पूज्य पूर्वज बन्‍नुभन्दा असल मानिसको नोकर बन्‍नु नै राम्रो हुन्छ। ख्रीष्टविरोधीहरूले यसको ठ्याक्कै उल्टो काम गर्छन्—तिनीहरू त्यस्ता मानिसहरूको पूज्य पूर्वजझैँ व्यवहार गर्छन्, र उनीहरूलाई तिनीहरूको झन्डा फहराउने र जयजयकार गर्ने मानिसका रूपमा संवर्धन गर्ने प्रयास गर्छन्। जबजब मण्डलीमा ख्रीष्टविरोधीले शक्ति पाउँछ, तबतब उसले सधैँ अन्योलमा परेका मानिसहरू र अन्धो भएर यताउती गर्नेहरूलाई आफ्नो सहयोगीको रूपमा आकर्षित गर्छ, जबकि सत्यता बुझ्‍न र अभ्यास गर्न सक्‍ने, र कामको जिम्मा लिन सक्‍ने क्षमतावान् मानिसहरूलाई, विशेष गरी वास्तविक काम गर्न सक्‍ने अगुवा र कामदारहरूलाई भने बहिष्कार र दमन गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। “ख्रीष्टविरोधीले मतविरोधीहरूका रूपमा हेर्ने मानिसहरू को हुन्? कम्तीमा पनि, तिनीहरू ख्रीष्टविरोधीलाई अगुवाका रूपमा गम्‍भीरतासाथ नलिने मानिसहरू हुन् अर्थात् तिनीहरू ख्रीष्टविरोधीहरूलाई आदर वा आराधना नगर्ने, बरू तिनीहरूलाई साधारण व्यक्तिको रूपमा हेर्ने मानिसहरू हुन्। त्यो एउटा प्रकार हो। त्यसपछि सत्यतालाई प्रेम गर्ने, सत्यताको खोजी गर्ने, आफ्‍नो स्वभाव परिवर्तन गर्न खोज्‍ने, र परमेश्‍वरप्रतिको प्रेमको खोजी गर्ने मानिसहरू छन्; तिनीहरू ख्रीष्टविरोधीको भन्दा फरक मार्ग अपनाउँछन्, र ख्रीष्टविरोधीको नजरमा तिनीहरू मतविरोधीहरू बन्छन्। अरू कोही छन्? (ख्रीष्टविरोधीहरूलाई सधैँ सुझाव दिने, र तिनीहरूको खुलासा गर्ने आँट गर्ने मानिसहरू।) ख्रीष्टविरोधीलाई सुझाव दिन र तिनीहरूलाई खुलासा गर्न आँट गर्ने, वा तिनीहरूको भन्दा फरक विचार राख्‍ने मानिसहरूलाई ख्रीष्टविरोधीले मतविरोधीहरूको रूपमा हेर्छ। अनि अर्को प्रकारका मानिसहरू पनि हुन्छन्: जो क्षमता र सीपमा ख्रीष्टविरोधी जत्तिकै हुन्छन्, जसको बोलीवचन र व्यवहार क्षमता ख्रीष्टविरोधीहरूको जत्तिकै हुन्छ, वा जसलाई ख्रीष्टविरोधीले आफूभन्दा उच्‍च र उनीहरूलाई चिन्‍न सक्‍ने मानिसहरूका रूपमा ठान्छ। ख्रीष्टविरोधीका लागि, यो असह्य, र उसको हैसियतका निम्ति खतरायुक्त हुन्छ। यस्ता मानिसहरू ख्रीष्टविरोधीका सबैभन्दा ठूला मतविरोधीहरू हुन्। ख्रीष्टविरोधीले यस्ता मानिसहरूलाई कम आँक्ने वा थोरै लापरवाह बन्‍ने पनि आँट गर्दैनन्। तिनीहरू यस्ता मानिसहरूलाई काँडाको रूपमा हेर्छन्, सधैँ झिज्याउने कुराका रूपमा हेर्छन्, यस्ता मानिसहरूका विरुद्धमा सधैँ सचेत र सतर्क रहन्छन्, र आफूले गर्ने हरेक कुरामा तिनीहरू यस्ता मानिसहरूबाट टाढा बस्छन्। विशेष गरी जब ख्रीष्टविरोधीले कुनै मतविरोधीले उसलाई पहिचान र खुलासा गर्न लागेको देख्छ, तब तिनीहरू एकदमै अत्तालिन्छन्; यस्तो व्यक्तिलाई बहिष्कार र आक्रमण गर्न उसलाई यति तीव्र इच्‍छा हुन्छ कि त्यस मतविरोधीलाई मण्डलीबाट सफाइ गरेर ननिकालेसम्‍म उसलाई चित्त बुझ्दैन। यस्तो मानसिकता र यस्ता कुराहरूले भरिएको हृदय लिएर, तिनीहरूले के-के गर्न सक्छन् त? के तिनीहरूले दाजुभाइ-दिदीबहिनीहरूलाई शत्रुको रूपमा हेर्ने, र तिनीहरूलाई खसाल्‍ने र निकाल्‍ने उपायहरू सोच्‍ने गर्छन्? अवश्य नै गर्छन्। तिनीहरूले मतविरोधीहरूलाई काबुमा राख्ने उपायहरू सोच्दै दिमाग खियाउँछन् र तिनीहरूलाई हराउनका लागि जुनसुकै हदसम्म जान्छन्, होइन र? मतविरोधीहरूलाई काबुमा राख्नुको अर्थ के हो भने, ख्रीष्टविरोधीले सबैलाई आफ्नो कुरा सुन्‍न लगाउँछ, ताकि कसैले पनि अरू केही बोल्ने वा फरक विचार राख्‍ने हिम्मत नै नगरून्, उसको खुलासा गर्नु त परै जाओस्। मतविरोधीलाई हराउनुको अर्थ ख्रीष्टविरोधीले उसलाई फसाउँछ र निन्दा गर्छ, केही झूटा कुरा खडा गरेर त्यस मतविरोधीलाई मूर्खजस्तो देखिने बनाउँछ र काँटछाँटमा पार्छ, जसले गर्दा त्यस व्यक्तिको प्रतिष्ठा भूईंमै गिर्छ। के यस्तो काम गर्नु दुष्ट कार्यको सबैभन्दा ठूलो रूप होइन र? के यसले परमेश्‍वरको स्वभावलाई चिढ्याउँदैन र?” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण गर्छन् र बहिष्कार गर्छन्)। ख्रीष्टविरोधीहरूको प्रकृति विशेषगरी दुराशयपूर्ण र क्रूर हुन्छ। शक्तिमा एकाधिकार जमाउन र एउटा स्वतन्त्र राज्य स्थापना गर्न, तिनीहरू आफूलाई मन पर्ने मानिसहरूलाई आफ्नो दाहिने हात बनाउन पदोन्नति गर्छन्, र यदि कसैले तिनीहरूका कमीकमजोरीहरू औँल्याउँछ, तिनीहरूको खुलासा गर्छ, वा तिनीहरूको हैसियतलाई खतरामा पार्छ भने, तिनीहरू उसलाई आफ्नो आँखाको कसिंगर ठान्छन्, आफूले सक्नेजति हर तरिकाले आक्रमण गर्छन् र बहिष्कार गर्छन्, र तिनिहरूलाई मण्डलीबाट समेत निकालिदिन्छन्। ख्रीष्टविरोधीहरूको सार दुष्ट मानिसहरूको जस्तै हुन्छ। तिनीहरू सत्यताप्रति वितृष्ण हुन्छन् र तिनीहरूमा विवेक वा समझ हुँदैन, र आफूले अरूलाई जतिसुकै दण्ड दिए पनि, तिनीहरूलाई दोषी महसुस हुँदैन। झाङ्ग शिनको व्यवहारलाई हेर्दा, एक अगुवाका रूपमा, उनले मण्डलीको कामलाई पटक्कै समर्थन गरिनन्, र उनले आफ्नो शक्ति मण्डली नियन्त्रण र असन्तुष्टहरूलाई आक्रमण अनि बहिष्कार गर्न आफ्ना अनुयायीहरूको संवर्धन गर्नमा प्रयोग गरिन्। शाओ लिउ एउटी दुष्ट व्यक्ति थिइन् र उनलाई निष्कासित गर्नु आवश्यक थियो, तर उनले झाङ्ग शिनको पक्ष लिएकोले, झाङ्ग शिनले उनलाई पदोन्नति गरिन् र उनलाई उनको दोषबाट मुक्त गर्न विभिन्न कारणहरू फेला पारिन्। फङ्ग लिङ्गमा इन्साफको बोध थियो, र जब उनले झाङ्ग शिनका समस्याहरू औँल्याइन्, झाङ्ग शिनले मनमा रिस लिईन्। जब फङ्ग लिङ्गलाई बर्खास्त गरियो, झाङ्ग शिनले बदला लिने मौका देखिन्, त्यसैले उनले फङ्ग लिङ्गलाई मण्डलीबाट निकाल्न हरसम्भव प्रयास गरिन्। जब अन्य कतिपय सिस्टरहरू फङ्ग लिङ्गको निन्दा गर्न उनको पछि लागेनन्, उनले तिनीहरूलाई दमन गरिन् र दण्ड दिइन्। झाङ्ग शिन दुराशयपूर्ण र क्रूर थिइन्; उनको हैसियतलाई खतरामा पार्ने वा उनको आज्ञा नमान्ने जो-सुकैलाई पनि उनी यातना दिन्थिन्, र उनले मण्डलीमा निरङ्कुश शासन चलाउँदै मनमानी गर्दै हिँडिन्, र अलिकति पनि पछुतो मानिनन्। उनी साँचो ख्रीष्टविरोधी थिइन्। झाङ्ग शिनको बारेमा यो कुरा पहिचान गरिसकेपछि, हामीले रिपोर्ट पत्र बुझायौँ।

झाङ्ग शिनले हामीसँग बदला लिन धेरै समय नै लागेन। उनले मलाई सुरक्षाको निम्ति खतरा भएको बहाना बनाएर भेलामा आउनबाट रोकिन्। सिस्टर लि शिनरुई र युआन सियुले झाङ्ग शिनको वास्तविकता पहिचान गरेकाले, उनले तिनीहरूलाई पनि भेलामा जानबाट रोकिन्। त्यसैले हामीले सँगै भेला गर्ने सहमति गर्‍यौँ। केही समयपछि, झाङ्ग शिनले म र शिनरुईलाई अगुवा पदको लागि होडबाजी गरेको, मण्डलीमा अराजकता मच्चाएको, र दुष्ट मानिस भएको झूटा आरोप लगाइन्, र ब्रदर-सिस्टरहरूलाई हामीलाई तिरस्कार गर्न भनिन्। कसै-कसैले विना कुनै खुट्याइ झाङ्ग शिनको कुरा पत्याए र मलाई बाटोमा देख्दा रूखो व्यवहार गर्दै वेवास्ता गर्थे। यस्तो हुँदा, मलाई दुःखी र अन्यायमा परेको महसुस भयो। किन सत्यता अभ्यास गरेपछि, हामीलाई यी दुष्ट शक्तिहरूद्वारा दमन गरिँदै, दण्ड दिइँदै र झूटा आरोप लगाइँदै थियो? दुष्ट काम गर्दागर्दै पनि झाङ्ग शिन किन मण्डलीमा फस्टाइरहेकी थिइन्? हाम्रा ब्रदर-सिस्टरहरूले हामीलाई किन गलत बुझे र तिरस्कार गरे? म यति धेरै पीडामा थिएँ, भविष्यमा आफ्नो बाटो कसरी हिँड्ने भन्ने मलाई थाहा थिएन, र म नकारात्मकतामा फसेकी थिएँ। ती दिनहरूमा भेला हुँदा, जब सिस्टरहरूले झाङ्ग शिनको व्यवहारलाई खुट्ट्याउँथे, मलाई बोल्न मन लाग्दैनथ्यो। मैले सोचेँ, “मैले झाङ्ग शिनको खुलासा गर्न कदम चालेँ, र मलाई दमन मात्र गरिएन, मेरा ब्रदर-सिस्टरहरूले मैले अगुवा पदका लागि होडबाजी गरेको भनेर गलत समेत बुझे। अब मलाई दमन गरिएको छ र एक्ल्याइएको छ। मेरो लागि को बोलिदेला र? ठीकै छ, छोडिदिऊँ, ती मण्डलीका मामिलाहरूसँग मेरो कुनै सरोकार छैन।” मलाई साह्रै कमजोर महसुस भइरहेको थियो, र म गहिरो आत्मिक अन्धकारमा थिएँ। आफ्नो पीडामा, मैले आँखामा आँसु लिएर परमेश्‍वरका अगाडि घुँडा टेकेँ र उहाँलाई बारम्बार भनेँ, “हे परमेश्‍वर! यी कुराहरू अनुभव गरेपछि म धेरै दुःख भोगिरहेकी छु। मण्डलीको हितको रक्षा गर्न सत्यता अभ्यास गर्दा मलाई किन दमन र तिरस्कार गरिँदै छ? हे परमेश्‍वर, कृपया मलाई मार्गदर्शन गर्नुहोस्, मलाई तपाईंको अभिप्राय बुझ्न मद्दत गर्नुहोस्।”

पछि, मैले परमेश्‍वरको वचनमा पढेँ: “वास्तविक जीवनका समस्याहरू सामना गर्ने क्रममा, तैँले परमेश्‍वरको अख्तियार र उहाँको सार्वभौमिकतालाई कसरी जान्‍नु र बुझ्‍नुपर्छ? जब तैँले यी समस्याहरू सामना गर्छस् र तिनलाई कसरी बुझ्‍ने, सम्हाल्ने, र अनुभव गर्ने भन्‍ने तँलाई थाहा हुँदैन, तब तँसँग परमेश्‍वरको सार्वभौमिकता र प्रबन्धहरूमा समर्पित हुने अभिप्राय र चाहना छ भनेर प्रदर्शन गर्न, अनि यस समर्पणको वास्तविकता प्रदर्शन गर्न तैँले कस्तो मनोवृत्ति अपनाउनुपर्छ? पहिले, तैँले प्रतीक्षा गर्न सिक्‍नुपर्छ; त्यसपछि तैँले खोजी गर्न सिक्‍नुपर्छ; र त्यसपछि तैँले समर्पित हुन सिक्‍नुपर्छ। ‘प्रतीक्षा गर्नु’ भनेको परमेश्‍वरको समय प्रतीक्षा गर्नु हो, उहाँले तेरो निम्ति बन्दोबस्त गर्नुभएका मानिसहरू, घटनाहरू र कामकुराहरू प्रतीक्षा गर्नु हो, उहाँका अभिप्रायहरू तँकहाँ क्रमिक रूपमा प्रकट हुने प्रतीक्षा गर्नु हो। ‘खोजी गर्नु’ भनेको परमेश्‍वरले योजनाबद्ध गर्नुभएका मानिस, घटना, र कामकुराहरूमार्फत तँप्रति उहाँका श्रमसाध्य अभिप्रायहरूलाई जाँच गर्नु र बुझ्‍नु हो, तिनीहरूसित सम्बन्धित सत्यता बुझ्‍नु हो, मानिसहरूले हासिल गर्नैपर्ने कुराहरू र तिनीहरूले पालना गर्नैपर्ने मार्गहरूलाई बुझ्‍नु हो, र परमेश्‍वरले मानिसहरूमा के-कस्ता नतिजाहरू प्राप्त गर्न र तिनीहरूमा के-कस्ता उपलब्धिहरू हासिल गर्न चाहनुहुन्छ भनेर बुझ्‍नु हो। ‘समर्पित हुनु’ ले चाहिँ अवश्य नै परमेश्‍वरले योजनाबद्ध गर्नुभएका मानिसहरू, घटनाहरू, र कामकुराहरू स्वीकार गर्नुलाई जनाउँछ, उहाँको सार्वभौमिकता स्वीकार गर्नु र यसमार्फत, सृष्टिकर्ताले कसरी मानिसको नियतिमाथि सार्वभौमिकता राख्नुहुन्छ, उहाँले कसरी मानिसलाई उहाँको जीवन आपूर्ति गर्नुहुन्छ, र मानिसभित्र उहाँले कसरी सत्यताको काम गर्नुहुन्छ भनेर अनुभव गर्नुलाई जनाउँछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचन मनन गरेपछि, मैले अचानक बुझेँ, जब आफूले नबुझ्ने कामकुराहरू हुन्छन्, मैले समर्पणको मनोवृत्ति राख्नुपर्छ, परमेश्‍वरका अभिप्रायहरू खोज्न सिक्नुपर्छ, र परमेश्‍वरको समयअनुसार कामकुराहरू अघि बढ्न प्रतीक्षा गर्नुपर्छ। मैले बुझेँ हामीले रिपोर्ट पत्र बुझाएपछि, माथिल्लो तहका अगुवाहरूले यसलाई सम्हाल्ने एउटा प्रक्रिया थियो। उनीहरूले यसलाई सम्हाल्नुअघि, झाङ्ग शिनले निश्चित रूपमा दुष्ट कामगराइ, असन्तुष्टहरूमाथिको आक्रमण गर्न र बहिष्कार जारी राख्नेथिइन्, यो उनको दुष्ट प्रकृति प्रकट भइरहेको थियो। यो अवधिमा, हामीले धैर्य गर्दै र प्रतीक्षा गर्नुपर्थ्यो। यो प्रक्रियाको एक आवश्यक हिस्सा थियो। तर मसँग समर्पण गर्ने र प्रतीक्षा गर्ने हृदय थिएन, र मैले यो वातावरणमा पाठ सिक्न खोजिनँ। जब मैले झाङ्ग शिनलाई नसम्हालिएको, र बरु मलाई नै निन्दा र तिरस्कार गरिएको देखेँ, मैले परमेश्‍वरबारे गुनासो गरेँ र उहाँलाई गलत बुझेँ, उहाँको धार्मिकतालाई इन्कार गरेँ, र उहाँबाट निराश महसुस गरेँ। म कति अविवेकी थिएँ!

त्यसपछि, मैले परमेश्‍वरलाई प्रार्थना गरेँ र उहाँलाई मलाई उहाँको धर्मी स्वभाव बुझ्नमा मार्गदर्शन गर्न आग्रह गरेँ। त्यसपछि, मैले परमेश्‍वरको वचनको यो खण्ड पढेँ: “मानिसहरूले परमेश्‍वरको धर्मी स्वभावलाई कसरी जान्‍ने र बुझ्ने गर्छन्? धर्मीजनले उहाँको आशिष् पाउँछन् र दुष्टले उहाँबाट सराप पाउँछन्। यो परमेश्‍वरको धार्मिकता हो। परमेश्‍वरले असल मानिसलाई इनाम र दुष्टलाई दण्ड दिनुहुन्छ, र उहाँले प्रत्येक मानिसलाई उसका कामहरूअनुसार प्रतिफल दिनुहुन्छ। यो सही कुरा हो, तर वर्तमान समयका कतिपय घटनाहरू मानव धारणाहरूसँग मिल्दैनन्, जस्तै—परमेश्‍वरमा विश्‍वास गर्ने र उहाँको आराधना गर्ने कतिपय मानिस मारिन्छन् वा तिनीहरूले उहाँको सराप पाउँछन्, वा तिनीहरूलाई उहाँले कहिल्यै आशिष् दिनुभएको छैन, वा वास्ता गर्नुभएको छैन; तिनीहरूले जति धेरै उहाँको आराधना गरे पनि, उहाँ तिनीहरूलाई बेवास्ता गर्नुहुन्छ। केही दुष्ट मानिस छन् जसलाई परमेश्‍वर न त आशिष्‌ दिनुहुन्छ, न दण्ड नै दिनुहुन्छ, तैपनि तिनीहरू धनी हुन्छन् र तिनीहरूका धेरै सन्तानहरू हुन्छन्, र तिनीहरूका सबै कुरा राम्ररी चलिरहेको हुन्छ; तिनीहरू सबै कुरामा सफल हुन्छन्। के यो परमेश्‍वरको धार्मिकता हो? कतिपय मानिसहरूले भन्छन्, ‘हामीले परमेश्‍वरको आराधना गर्छौँ, र पनि हामीले उहाँबाट आशिष्‌हरू पाएका छैनौँ, जबकि परमेश्‍वरको आराधना नगर्ने बरु उहाँको विरोध गर्ने दुष्ट मानिसहरूले हामीभन्दा अझै राम्रो र समृद्ध जीवन बिताइरहेका छन्। परमेश्‍वर धर्मी हुनुहुन्‍न!’ यसले तिमीहरूलाई के देखाउँदछ? मैले भर्खर तिमीहरूलाई दुई वटा उदाहरण दिएँ। तीमध्ये कुन चाहिँले परमेश्‍वरको धार्मिकताको बारेमा बताउँछ? कतिपय मानिसहरू भन्छन्, ‘ती दुवै परमेश्‍वरको धार्मिकताका प्रकटीकरण हुन्!’ किन तिनीहरूले यसो भन्छन्? परमेश्‍वरका कार्यहरूको पछाडि सिद्धान्तहरू हुन्छन्—यति मात्रै हो कि मानिसहरू ती सिद्धान्तहरू स्पष्ट रूपमा देख्‍न सक्दैनन्, र तिनलाई स्पष्ट देख्‍न असमर्थ हुन्छन्, त्यसैले तिनीहरूले परमेश्‍वर धर्मी हुनुहुन्‍न भनेर भन्‍न मिल्दैन। मानिसहरूले बाहिरी रूपमा जे छ त्यसलाई मात्रै देख्‍न सक्छन्; तिनीहरूले भित्रसम्म र वास्तविक रूप देख्‍न सक्दैनन्। त्यसकारण, परमेश्‍वरले जे गर्नुहुन्छ त्यो धर्मी हुन्छ, चाहे त्यो मानिसका धारणा र कल्‍पनाहरूसँग मिलोस् वा नमिलोस्। धेरै मानिसले परमेश्‍वर धर्मी हुनुहुन्‍न भनेर निरन्तर गुनासो गर्छन्, किनभने तिनीहरूले परिस्थिति के हो भनेर बुझ्दैनन्। यदि तिनीहरूले सधैँ धारणा र कल्‍पनाहरूको आधारमा परिस्थितिलाई हेरिरहेका हुन्छन् भने सहजै गल्ती गर्न सक्छन्। मानिसहरूको ज्ञान तिनीहरूका आफ्ना विचार र दृष्टिकोण, आफ्नो विचारको लेनदेन, वा असल र खराब, सही र गलतसम्‍बन्धी तिनीहरूको दृष्टिकोण, वा तर्कमा रहेको हुन्छ। जब कसैले यस्तो दृष्टिकोणले हेर्छ, तब उसले सजिलै परमेश्‍वरलाई गलत रूपमा बुझ्‍न र धारणाहरू बनाउन सक्छ, र त्यस व्यक्तिले उहाँको विरोध र उहाँको बारेमा गुनासो गर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तिमीहरू के भन्छौ—के परमेश्‍वरले शैतानको विनाश गर्नु उहाँको धार्मिकताको प्रकटीकरण हो? (हो।) उहाँले शैतानलाई रहन दिनुभयो भने के हुन्छ? तिमीहरू भन्‍ने आँट गर्दैनौ, होइन त? परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया दिए? ‘मानवजाति तपाईंले गर्नुहुने काम बुझ्न असमर्थ छ, तर तपाईंले गर्नुहुने सबै कार्यमा तपाईंको भलो इच्छा सामेल छ; ती सबैमा धार्मिकता छ। तपाईंको बुद्धि र कार्यहरूका लागि म तपाईंको प्रशंसा नगरी बस्‍न कसरी सक्छु र?’ अब त तिमीहरूले देख्‍नुपर्ने हो, परमेश्‍वरले मानिसलाई मुक्ति दिनुहुने समयमा शैतानलाई नष्ट नगर्नुको कारण भनेकै शैतानले मानिसहरूलाई कसरी भ्रष्ट तुल्याएको छ र यसले तिनीहरूलाई कति हदसम्‍म भ्रष्ट तुल्याएको छ भनेर स्पष्ट रूपमा देख्‍न सकून्, अनि परमेश्‍वरले कसरी तिनीहरूलाई शुद्ध पार्नुहुन्छ र मुक्ति दिनुहुन्छ भनेर देख्‍न सकून् भन्‍ने हो। अन्तिममा, जब मानिसहरूले सत्यता बुझिसकेका र शैतानको घिनलाग्दो अनुहार स्पष्टसित देखिसकेका हुन्छन्, अनि शैतानले तिनीहरूलाई भ्रष्ट पारेको राक्षसी पाप देखिसकेका हुन्छन्, तब परमेश्‍वरले शैतानलाई नष्ट गर्नुहुनेछ, र तिनीहरूलाई उहाँको धार्मिकता देखाउनुहुनेछ। परमेश्‍वरले जुन बेला शैतानलाई नष्ट गर्नुहुन्छ, त्यो समय निर्धारणमा परमेश्‍वरको स्वभाव र बुद्धि भरिएको हुन्छ। परमेश्‍वरले गर्नुहुने सबै कुरा धर्मी हुन्छन्। मानिसहरूले परमेश्‍वरको धार्मिकता बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन् भने, र त्यसले तिनीहरूलाई उहाँ धर्मी हुनुहुन्‍न भन्‍ने बनाउँछ भने, तिनीहरू सबैभन्दा अविवेकी भइरहेका हुन्छन्। तैँले देख्छस् कि पत्रुसले बुझ्न नसकिने केही कुरा भेट्टाए, तर तिनमा परमेश्‍वरको बुद्धि उपस्थित छ र ती कुरामा उहाँको असल इच्छा छ भनी तिनी निश्चित थिए। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन मनन गर्दा, आफूमा धार्मिकता भनेको निष्पक्षता र तर्कयुक्तता हो भन्ने धारणा आएछ भन्ने मैले बुझेँ। एक दुष्ट व्यक्ति र ख्रीष्टविरोधीले मण्डलीको काममा अवरोध पुऱ्याइ, र हामीले त्यसको खुलासा र रिपोर्ट गर्न खडा भएर मण्डलीको हितको रक्षा गरेकाले, परमेश्‍वरले हामीलाई हेरचाह र सुरक्षा दिनुपर्थ्यो, र हामीलाई दमनमा पर्न दिनुहुँदैनथ्यो, अनि दुष्ट व्यक्ति र ख्रीष्टविरोधीलाई तुरुन्तै निष्कासित गरिनुपर्थ्यो। मैले यही नै परमेश्‍वरको धार्मिकता हो भन्ने सोचेँ। हामीले रिपोर्ट पत्र लेखेपछि र मैले ख्रीष्टविरोधी र दुष्ट व्यक्तिलाई नसम्हालिएको, अझै पनि मण्डलीमा उच्च पदमा रहेको, र हामीलाई एक्ल्याएको र निन्दा गरेको देखेपछि, मैले परमेश्‍वरको धार्मिकतामाथि शङ्का गर्न थालेँ, र अविवेकी भई परमेश्‍वरको धार्मिकता कहाँ छ भनेर सोध्न पुगेँ। म कति अहङ्कारी थिएँ! मैले सोचेँ, जब पत्रुस परीक्षामा परे, उनी पीडादायी शोधनबाट गुज्रिए। परमेश्‍वरले के गरिरहनुभएको हो भन्ने उनले बुझ्न नसके तापनि, परमेश्‍वरले जे गर्नुभए पनि उहाँ धर्मी हुनुहुन्छ, र त्यसमा परमेश्‍वरको बुद्धि हुन्छ भन्ने विश्वास गरे। त्यसैले त उनी परमेश्‍वरमा समर्पित हुन सके, र अन्तमा, उनले परमेश्‍वरलाई अत्यन्तै प्रेम गरे, मृत्युसम्मै उहाँमा समर्पित भए, र सुन्दर गवाही दिए। तर मैले सत्यता बुझिनँ र आफूले अगाडि देखेका थोरै कुराका आधारमा लेनदेनको दृष्टिकोणबाट परमेश्‍वरको धार्मिकतालाई मूल्याङ्कन गरेँ। जब परमेश्‍वरले मेरा धारणाहरू अनुरूप, मलाई फाइदा हुने कामहरू गर्नुहुन्थ्यो, तब म परमेश्‍वरलाई धर्मी ठान्थेँ, र म परमेश्‍वरको प्रशंसा गर्न सक्थेँ। जब मलाई एक ख्रीष्टविरोधीद्वारा दमन गरियो, र मेरो भविष्य र गन्तव्य खतरामा पर्‍यो, मैले परमेश्‍वरमाथिको आस्था गुमाएँ, र परमेश्‍वर धर्मी हुनुहुन्छ भन्नेमा समेत शङ्का गरेँ र मण्डली सत्यता र धार्मिकताद्वारा शासित हुन्छ भन्ने कुरा इन्कार गरेँ। मैले परमेश्‍वरको धार्मिकतालाई पूर्ण रूपमा उहाँका कार्यहरूबाट मलाई लाभ भयो कि भएन भन्ने आधारमा मूल्याङ्कन गरेँ। यो सरासर मूर्खता थियो। परमेश्‍वर सृष्टिकर्ता हुनुहुन्छ, परमेश्‍वरको सार धार्मिकता हो, र परमेश्‍वरले दुष्टतालाई घृणा गर्नुहुन्छ, यो उहाँको सारले निर्धारण गर्छ। मण्डलीले ख्रीष्टविरोधी र दुष्ट व्यक्तिलाई तत्कालका लागि निष्कासित गरेको थिएन तैपनि, यसको मतलब परमेश्‍वर तिनीहरूको कार्यदेखि घिनाउनुहुन्नथ्यो भन्ने होइन, यसको मतलब परमेश्‍वरले दुष्टतालाई घृणा गर्नुहुन्नथ्यो भन्ने होइन, र यसको मतलब मण्डली सत्यताद्वारा शासित थिएन भन्ने होइन। यसमा परमेश्‍वरको बुद्धि र असल अभिप्रायहरू थिए, मैले मात्रै त्यो कुरा बुझिनँ। म विवेकी हुनुपर्थ्यो, एक सृजित प्राणीको रूपमा आफ्नो स्थान लिनुपर्थ्यो, परमेश्‍वरको सार्वभौमिकता र बन्दोबस्तमा समर्पित हुनुपर्थ्यो, परमेश्‍वरलाई प्रार्थना गर्नुपर्थ्यो र खोज्नुपर्थ्यो, र उहाँको अन्तर्दृष्टि र मार्गदर्शनको प्रतीक्षा गर्नुपर्थ्यो। जब मैले यो कुरा बुझेँ, मेरो हृदय उज्यालो भयो, र परमेश्‍वरप्रतिको मेरो गलतफहमी हट्यो। मैले के पनि बुझेँ भने मण्डलीका केही ब्रदर-सिस्टरहरूले अझै पनि झाङ्ग शिनको वास्तविकता देखेका थिएनन्। यी कुराहरूद्वारा, बिस्तारै बिस्तारै, तिनीहरू सबैले झाङ्ग शिनको सार देख्ने थिए। तिनीहरूले उनलाई तिरस्कार गर्नुअघि सबैले उनको वास्तविकता देख्नुपर्थ्यो। यसले हामीलाई हाम्रो खुट्ट्याउने क्षमता विकास गर्न साँच्चै मद्दत गर्नेथियो। यो बुझेपछि, मैले परमेश्‍वरलाई प्रार्थना गरेँ र म उहाँको योजनाबद्ध कार्य र बन्दोबस्तमा समर्पित हुन चाहन्छु, र यो वातावरणमा पाठ सिक्न चाहन्छु भनेँ।

पछि, मैले परमेश्‍वरको वचनमा पढेँ: “यदि तँ मुक्ति पाउन चाहन्छस् भने, तैँले ठूलो रातो अजिङ्गरको अवरोधलाई मात्र पार गर्नुपर्ने होइन, र तैँले ठूलो रातो अजिङ्गरलाई छर्लङ्ग देख्‍न, यसको घिनलाग्दो अनुहारलाई देखेर यसविरुद्ध पूर्ण रूपमा विद्रोह गर्न सक्षम मात्र हुनुपर्ने होइन—तैँले ख्रीष्टविरोधीहरूको अवरोधलाई पनि पार गर्नुपर्ने हुन्छ। मण्डलीमा, ख्रीष्टविरोधी परमेश्‍वरको मात्रै शत्रु हुँदैन, परमेश्‍वरका चुनिएका मानिसहरूको पनि शत्रु हुन्छ। यदि तिमीहरूले ख्रीष्टविरोधीलाई खुट्ट्याउन सक्दैनौ भने, तिमीहरू बहकाउमा पर्ने र जितिने, ख्रीष्टविरोधीको मार्गमा हिँड्ने, र परमेश्‍वरद्वारा श्रापित र दण्डित हुने सम्‍भावना हुन्छ। यदि त्यस्तो भयो भने, परमेश्‍वरमाथिको तिमीहरूको विश्‍वास पूर्ण रूपमा असफल हुनेछ। मुक्ति पाउनको लागि मानिसहरूमा के हुनुपर्छ? पहिलो, तिनीहरूले धेरै सत्यता बुझेको हुनुपर्छ, र ख्रीष्टविरोधीको सार, स्वभाव, र मार्गलाई खुट्ट्याउन सक्‍नुपर्छ। परमेश्‍वरमा विश्‍वास गर्दा मानिसहरूलाई पुज्ने वा पछ्याउने अवस्थाबाट निश्‍चित रूपमा बच्‍ने, र परमेश्‍वरलाई अन्त्यसम्‍मै पछ्याउने एक मात्र उपाय यही हो। ख्रीष्टविरोधीलाई खुट्ट्याउन सक्ने मानिसहरूले मात्रै साँचो रूपमा परमेश्‍वरमा विश्‍वास गर्न, उहाँलाई पछ्याउन, र उहाँको लागि गवाही दिन सक्छन्। त्यसपछि कसै-कसैले भन्लान्, ‘यदि अहिले मसँग यसका लागि सत्यता छैन भने, म के गरूँ?’ तैँले अविलम्ब आफूलाई सत्यताले सुसज्जित गर्नैपर्छ; तैँले मानिसहरू र चीजहरूलाई सूक्ष्म रूपमा चिन्‍न सिक्नैपर्छ। ख्रीष्टविरोधीलाई खुट्ट्याउनु चानचुने कुरा होइन, र यसका लागि तिनीहरूको सारलाई स्पष्ट रूपमा देख्‍ने, र तिनीहरूको हरेक कार्यपछाडि लुकेका षड्यन्त्र, चलाकी, र मनसाय र उद्देश्यहरूलाई बुझ्ने क्षमता चाहिन्छ। त्यसरी तँ तिनीहरूको बहकाउ वा नियन्त्रणमा पर्दैनस्, र तँ दह्रिलो गरी खडा हुन, सत्यतालाई सुरक्षित र बलियो रूपमा पछ्याउन, र सत्यता पछ्याउने र मुक्ति पाउने मार्गमा दृढ भएर लागिपर्न सक्छस्। यदि तैँले ख्रीष्टविरोधीका तगारोहरू पार गर्न सक्दैनस् भने तँ ठूलो खतरामा छस् भनेर भन्‍न सकिन्छ, र तैँले ख्रीष्टविरोधीको बहकाउ र पकडमा परी शैतानको प्रभावमा जिउने सम्भावना हुन्छ। … यसकारण, यदि तँ मुक्ति पाउने स्थानमा पुग्न चाहन्छस् भने तैँले पार गर्नुपर्ने पहिलो जाँच भनेको शैतानलाई बुझ्नु र छर्लङ्ग देख्न सक्ने हुनु हो, साथै तँमा खडा भएर शैतानलाई खुलासा गर्ने र त्याग्ने साहस पनि हुनैपर्छ। त्यसोभए शैतान कहाँ छ? शैतान तेरो छेउमा छ र तेरो वरिपरि छ; त्यसले तेरो हृदयभित्र पनि बास गरिरहेको हुन सक्छ। यदि तँ शैतानको स्वभावभित्र जिइरहेको छस् भने, तँ शैतानको होस् भनेर भन्‍न सकिन्छ। तैँले आत्मिक क्षेत्रको शैतान वा दुष्टात्माहरूलाई देख्न वा छुन सक्दैनस्, तर वास्तविक जीवनमा अस्तित्वमा रहने शैतानहरू र जीवित दियाबलसहरू सबैतिर छन्। सत्यताप्रति वितृष्ण हुने कुनै पनि व्यक्ति दुष्ट हो, र सत्यतालाई स्वीकार नगर्ने कुनै पनि अगुवा वा कामदार ख्रीष्टविरोधी वा झूटो अगुवा हो। के त्यस्ता व्यक्तिहरू शैतान र जिउँदा दियाबलसहरू होइनन् र? तैँले पूजा गर्ने र भर पर्ने मानिसहरू तिनै हुन सक्छन्; तिनीहरू तँलाई डोऱ्याउने मानिसहरू वा तैँले लामो समयदेखि आफ्नो हृदयमा आदर गरेका, विश्‍वास गरेका वा आशा लिएका मानिसहरू हुन सक्छन्। तापनि, वास्तवमा, तिनीहरू तेरो बाटो छेक्ने र तँलाई सत्यता खोजी गर्न र मुक्ति प्राप्त गर्नबाट रोक्ने बाधाहरू हुन्; तिनीहरू झूटा अगुवा र ख्रीष्टविरोधीहरू हुन्। तिनीहरूले तेरो जीवनलाई र तँ हिँड्ने मार्गलाई नियन्त्रण गर्न सक्छन्, र तिनीहरूले मुक्ति पाउने तेरो मौकालाई नाश पार्न सक्छन्। यदि तँ तिनीहरूलाई खुट्ट्याउन र तिनीहरूलाई छर्लङ्ग देख्न असफल भइस् भने, कुनै पनि क्षण अचानक तँ तिनीहरूको बहकाउमा पर्न र पकडमा आउन सक्छस्। यसैले, तँ ठूलो खतरामा छस्। यदि तैँले आफूलाई यो खतराबाट मुक्त गर्न सक्दैनस् भने, तँ शैतानको बलि हुन्छस्। जेहोस्, ख्रीष्टविरोधीको बहकाउ र नियन्त्रणमा परेका, र ख्रीष्टविरोधीको अनुयायी बनेका मानिसहरूले कहिल्यै पनि मुक्ति पाउन सक्दैनन्। तिनीहरूले सत्यतालाई प्रेम वा खोजी नगर्ने हुनाले, परिणामस्वरूप, तिनीहरू ख्रीष्टविरोधीको बहकाउमा पर्नु र तिनीहरूले तिनलाई पछ्याउनु अवश्यम्भावी हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरूले सत्यता पछ्याउनेहरूलाई बहिष्कार र आक्रमण गर्छन्)। परमेश्‍वरको वचन मनन गरेपछि, मैले उहाँको अभिप्राय बुझेँ। परमेश्‍वर मण्डलीमा ख्रीष्टविरोधीहरू र दुष्ट मानिसहरूलाई देखा पर्न दिनुहुन्छ, र यसको पछाडि उहाँको बुद्धि हुन्छ। परमेश्‍वरले मानिसहरूलाई खुट्ट्याउने क्षमता दिन तिनीहरूको बाधा र बहकाउलाई माध्यमको रूपमा प्रयोग गरिरहनुभएको छ ताकि तिनीहरूले शैतानको अँध्यारो प्रभावबाट आफूलाई मुक्त गर्न र मुक्ति प्राप्त गर्न सकून्। मैले कसरी झाङ्ग शिनले मलाई दमन र दण्ड दिइन्, र मेरा ब्रदर-सिस्टरहरूले मलाई गलत बुझे र तिरस्कार गरे भन्ने बारे सोचेँ। यसका कारण मलाई केही दुःख भए पनि, यो प्रक्रियाको दौडान, मैले ख्रीष्टविरोधीहरूले कसरी मानिसहरूलाई बहकाउँछन् र हानि गर्छन् भन्ने एउटा वास्तविक उदाहरण देखेँ, मैले ज्ञान र खुट्ट्याइ प्राप्त गरेँ, र मैले झाङ्ग शिन एक ख्रीष्टविरोधी हुन्, जसको सार सत्यतालाई घृणा गर्ने र परमेश्‍वरप्रति शत्रुतापूर्ण छ भन्ने प्रष्ट बुझेँ। मैले अब उनीद्वारा बाँधिएको र नियन्त्रित भएको महसुस गरिनँ, र मैले उनको असफलताबाट सिकेँ र गलत बाटो लिनबाट जोगिन सकेँ। के यी वास्तविक लाभहरू थिएनन् र? के यो सबै परमेश्‍वरको प्रेम र मुक्ति थिएन र? मैले यसबारे जति धेरै सोचेँ, त्यति नै मैले परमेश्‍वर कति बुद्धिमान् र धर्मी हुनुहुन्छ भन्ने महसुस गरेँ, र उहाँको धर्मी स्वभावलाई नचिनेकोमा त्यति नै पछुतो मानेँ। जब मलाई दमन गरियो, मैले त्यो सबै अन्यायको दोष परमेश्‍वरमाथि थोपरेँ, र उहाँलाई गलत बुझेँ र उहाँबारे गुनासो गरेँ। म यति विद्रोही रहेछु! जब मैले यो कुरा बुझेँ, मैले परमेश्‍वरप्रति ऋणी महसुस गरेँ, र मैले पश्चात्ताप गर्न चाहेँ। झूटा अगुवाहरू र ख्रीष्टविरोधीहरूको खुलासा गर्नु एक असल र धर्मी कार्य हो, र यो मेरो जिम्मेवारी र दायित्व थियो। यदि दुष्ट मानिसहरूको खुलासा गर्न र निष्कासित गर्न सकियो भने, मेरा ब्रदर-सिस्टरहरूले राम्रो मण्डली जीवन बिताउन सक्नेथिए। मेरा ब्रदर-सिस्टरहरूले मलाई गलत बुझे पनि, वा मलाई ख्रीष्टविरोधीद्वारा निष्कासित गरिए पनि, पछुताउनुपर्ने केही थिएन। मैले परमेश्‍वरको वचनको अर्को खण्डको बारेमा सोचेँ: “दुष्ट मानिसहरू सधैँ दुष्ट नै हुन्छन्, र तिनीहरू कहिल्यै पनि दण्डको दिनबाट उम्कनेछैनन्। असल मानिसहरू सधैँ असल नै हुन्छन् र परमेश्‍वरको कामको अन्त्य हुँदा तिनीहरूलाई प्रकाश गरिनेछ। दुष्टहरूमध्धे एक जनालाई पनि धर्मी मानिनेछैन, न त एक जना पनि धर्मीलाई नै दुष्ट मानिनेछ। के मैले कुनै मानिसलाई गलत रूपमा आरोपित हुन दिनेछु र?” (वचन, खण्ड १। परमेश्‍वरको देखापराइ र काम। सच्चा हृदयका साथ परमेश्‍वरप्रति समर्पित हुनेहरूलाई अवश्य पनि परमेश्‍वरले प्राप्त गर्नुहुनेछ)। परमेश्‍वरको वचन एकदमै स्पष्ट थियो। परमेश्‍वर धर्मी हुनुहुन्छ, उहाँले साँचो रूपमा उहाँलाई प्रेम गर्नेहरूलाई कृपा र मुक्ति दिनुहुन्छ, र उहाँले दुष्ट मानिसहरू र ख्रीष्टविरोधीहरूलाई श्राप दिनुहुन्छ र दण्ड दिनुहुन्छ। यो परमेश्‍वरको धर्मी स्वभावद्वारा निर्धारित हुन्छ। मैले मुक्ति पाउँछु-पाउँदिनँ भन्ने कुरा परमेश्‍वरको हातमा छ, ख्रीष्टविरोधीहरूको होइन। हाम्रो मण्डली ख्रीष्टविरोधीद्वारा नियन्त्रित थियो, र हामीलाई दमन गरिएको थियो, तैपनि यो केवल अस्थायी थियो। परमेश्‍वरले सबै कुरा देख्नुहुन्छ, पवित्र आत्माले सबै कुरा प्रकट गर्नुहुन्छ, र ढिलो-चाँडो, ख्रीष्टविरोधी प्रकटित भई हटाइनेछन्। ती दिनहरूमा, म अक्सर परमेश्‍वरको वचन मनन गर्थेँ, र बिस्तारै, मैले मेरो हृदयमा मुक्त महसुस गरेँ, र मैले परमेश्‍वरको काममा आत्मविश्वास प्राप्त गरेँ।

एक दिन, माथिल्लो तहका अगुवाहरूले हाम्रो मण्डलीको अराजकता समाधान गर्न दुई सिस्टरहरूलाई व्यवस्था मिलाउनुभयो। हामी धेरै उत्साहित भयौँ, र हामीले परमेश्‍वरलाई पटक-पटक धन्यवाद दियौँ। अचम्मको कुरा, हामीले झाङ्ग शिनको दुष्ट व्यवहारबारे सत्यतापूर्वक रिपोर्ट गरेपछि, उनलाई झूटा अगुवा भएकोले मात्र बर्खास्त गरिइन्। हामी सबैले मण्डली जीवन पुनः सुरु गरेपनि, मेरो मन बेचैन रहिरह्यो। झाङ्ग शिन स्वभावैले दुष्ट थिइन्। उनले आफ्नो हैसियतका लागि दृढतापूर्वक मानिसहरूलाई दण्ड दिएकी र दमन गरेकी थिइन्, र दुष्ट मानिसहरूलाई आफ्नो पक्षमा तानिन् र तिनीहरूको रक्षा गरिन्। उनले सत्यतालाई पनि पटक्कै स्वीकार गरिनन्, र उनले पश्चात्ताप गर्न अस्वीकार गरिन्। उनी झूटा अगुवा थिइनन्, उनी साँचो ख्रीष्टविरोधी थिइन्। तर त्यसपछि मैले सोचेँ, “यदि मैले यो कुरा उठाएँ भने, के ब्रदर-सिस्टरहरूले म हठी भएर उनको मामिला नछोडेको भन्लान् कि? त्यसोभए छोडिदिऊँ, यो मेरो सरोकारको विषय होइन। जे भए पनि, अब उनले मलाई केही गर्नेछैनन्।” यो कुरा मनमा राखेर, मैले यी कुराहरू अबदेखि उल्लेख नगर्ने निर्णय गरेँ। मेरो भक्ति साधनाको समयमा, मैले परमेश्‍वरको वचनमा पढेँ: “ख्रीष्टविरोधीहरूले कहिल्यै सत्यता स्विकार्नेछैनन्; तिनीहरू अन्त्यसम्मै आफ्ना गल्तीहरूमा अडिग रहनेछन्, कहिल्यै बाटो बदल्दैनन् वा पश्‍चात्ताप गर्दैनन्” (वचन, खण्ड ४। ख्रीष्टविरोधीहरूको खुलासा। परिशिष्ट छ: ख्रीष्टविरोधीहरूको चरित्र र तिनीहरूको स्वभाव सारको सारांश (भाग तीन))। झाङ्ग शिनमा ख्रीष्टविरोधीको सार छ, र यदि उनलाई निष्कासित गरिएन भने, उनले मण्डलीको जीवनमा बाधा दिन र अराजकता मच्चाउन कुनै पनि मौका खोज्नेछिन्, र त्यसपछि मेरा ब्रदर-सिस्टरहरूले फेरि उनको हातबाट दुःख भोग्नेछन् भन्ने मलाई थाहा थियो। मैले खडा भएर झाङ्ग शिनको खुलासा गर्नुपर्थ्यो। मैले आफूलाई बचाइरहन मिल्दैनथ्यो। मैले परमेश्‍वरको वचनमा पढेँ: “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र अवरोध पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा बाधा पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। मण्डलीका कार्य र परमेश्‍वरको घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक अविश्‍वासी, एक श्रमिक बनाउँछ। तँ परमेश्‍वरबाट आउने कुरा खान्छस्, परमेश्‍वरबाट आउने कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको ढोँग गर्छस्, र तँ परमेश्‍वरको घरमा मुफ्तखोरी गर्न चाहन्छस्। तँ मानवजातिको जीवन जिइरहेको छैनस्, तँ मान्छे होइन पिशाचजस्तो छस्, र तँ स्पष्ट रूपमै अविश्‍वासी होस्। यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई पर्दाफास गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन पढेर, मैले बुझेँ उहाँको अन्तर्दृष्टि र मार्गदर्शनद्वारा नै मैले झाङ्ग शिन र शाओ लिउका दुष्ट कामहरूबारे केही खुट्ट्याइ प्राप्त गरेकी थिएँ। यदि म खडा भएर तिनीहरूको खुलासा गरिनँ भने, ममा विवेक हुने थिएन र म मण्डलीको कामको रक्षा गर्न असफल हुनेथिएँ। मैले अबदेखि देखेको नदेख्यै गरेर स्वार्थी र नीच बन्न मिल्दैनथ्यो। मैले राज्यको युगको प्रशासनिक आदेशहरूमा लेखिएको कुरा सम्झेँ: “परमेश्‍वरको कामका निम्ति फाइदाजनक सबै कुरा गर्नू र परमेश्‍वरको कामको हितका निम्ति हानिकारक केही नगर्नू। परमेश्‍वरको नाउँ, उहाँको गवाही र उहाँको कामको प्रतिरक्षा गर्नू” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। मैले परमेश्‍वरका मागहरू बुझेँ। म मण्डलीकी सदस्य थिएँ, त्यसैले मण्डलीको कामको सवाल भएको अवस्थामा, खडा भएर त्यसको रक्षा गर्नु मेरो जिम्मेवारी थियो। पछि, माथिल्लो तहका अगुवाहरू अवस्थाबारे बुझ्न आए। मैले झाङ्ग शिन र शाओ लिउको दुष्ट व्यवहारबारे रिपोर्ट गरेँ र माथिल्लो तहका अगुवाहरूले यसलाई प्रमाणित गर्न फेरि जाँचबुझ गर्न थाले। ख्रीष्टविरोधीहरूलाई पहिचान गर्ने सम्बन्धमा सत्यताबारे भेलामा सङ्गति गरेर, सबै ब्रदर-सिस्टरहरूले खुट्ट्याइ प्राप्त गरे। एक-एक गरी, तिनीहरूले झाङ्ग शिन र शाओ लिउका दुष्ट कामहरूको खुलासा र रिपोर्ट गरे। अन्तमा, झाङ्ग शिन एक साँचो ख्रीष्टविरोधी, एउटी दुष्ट दियाबलस हुन् भन्ने निर्धारण गरियो, र उनलाई मण्डलीबाट निष्कासित गरियो। शाओ लिउले, आफ्ना दुष्ट कामहरूका लागि पश्चात्ताप गर्न अस्वीकार गरेपछि, ख्रीष्टविरोधीको सहयोगी भएकोले निष्कासित भइन्। झाङ्ग शिनद्वारा बहकाइएका केही ब्रदर-सिस्टरहरू होसमा आए, र तिनीहरू सबैले झाङ्ग शिनलाई तिरस्कार गरे र उनलाई पछ्याउन छोडे। त्यसपछि, मण्डली जीवन सामान्य अवस्थामा फर्कियो।

यो ख्रीष्टविरोधीबारे रिपोर्ट गर्दा उतार-चढावहरू आए, तर उनीद्वारा दमनमा पर्दा मलाई ख्रीष्टविरोधीहरूबारेको केही खुट्ट्याइ प्राप्त गर्न, मेरो अन्तर्दृष्टि विकास गर्न र परमेश्‍वरको धर्मी स्वभावको केही वास्तविक अनुभव र ज्ञान प्राप्त गर्न मद्दत मिल्यो, र परमेश्‍वरमा मेरो आस्था अझ बढ्यो। सम्पूर्ण धन्यवाद परमेश्‍वरमै जाओस्!


६३. रिपोर्ट गर्दाको प्राप्ति

सन् २०१९ को ग्रीष्मयाममा, मैले एक जना मण्डली अगुवा सिस्टर जोसेलिनले ब्रदर इलाइलाई मलजल गर्ने कामको सुपरिवेक्षक नियुक्त गरेकी र उनको क्षमता धेरै राम्रो भएको अनि भेलामा उनको सङ्गति अन्तर्दृष्टिपूर्ण हुन्छ भनेको सुनेँ। यो खबर सुनेर म अलि चकित परेँ। मैले पहिले पनि मेरो कर्तव्यमा उनीसँगै काम गरेकी थिएँ, त्यसैले मलाई उनका बारेमा केही कुरा थाहा थियो। यो साँचो हो कि उनी एक राम्रो वक्ता थिए र भेलामा सङ्गति गर्दा नरोकिई बोल्थे, तर उनीसँग भन्नलाई धेरैजसो शब्द र धर्मसिद्धान्तहरू मात्र हुन्थे र त्यसले साँच्चिकै वास्तविक समस्याहरू समाधान गर्दैनथ्यो। उनी निकै अहङ्कारी पनि थिए र आफ्नै तरिकाले काम गर्थे, अनि अरूसँग छलफल नगरी आफैँ कामको निर्णय लिन्थे। यसले गर्दा केही समस्याहरू निम्तिएका थिए जसले मण्डलीको कामलाई हानि पुर्‍याएको थियो। एउटा सिस्टर र मैले पटक-पटक यी समस्याहरू उनलाई भनेका थियौँ, तर उनी विवाद गरिरहन्थे, स्वीकार गर्दैनथे, कहिल्यै आत्मचिन्तन गर्दैनथे, र अन्ततः उनले कहिल्यै आफूलाई परिवर्तन गरेनन्। केही समयपछि, मैले महसुस गरेँ कि उनी सधैँ शब्द र धर्मसिद्धान्तहरू फलाक्ने तर सत्यता स्वीकार गर्न नसक्ने व्यक्ति रहेछन्। मण्डलीमा अगुवा र कामदारहरू छनौट गर्ने सिद्धान्त के हो भने व्यक्तिसँग सत्यताको शुद्ध बुझाइ हुनुपर्छ, ऊ सत्यता स्वीकार गर्न सक्ने हुनुपर्छ, उनीहरूमा बोझको बोध हुनुपर्छ र राम्रो क्षमता हुनुपर्छ। अझ, मलजल गर्ने कामको सुपरिवेक्षक त सत्यतामा सङ्गति गरेर समस्याहरू समाधान गर्न सिपालु हुनुपर्छ र केही वास्तविक काम गर्न सक्षम हुनुपर्छ। जोसेलिनले इलाइसँग केवल थोरै क्षमता र वाक्पटुता भएका कारणले मात्र मलजल गर्ने कामको सुपरिवेक्षक बनाएकी थिइन्। त्यो सिद्धान्तअनुरूप थिएन। यस बारेमा जति सोच्थेँ, मलाई त्यति नै बेचैनी हुन्थ्यो, र म गएर जोसेलिनलाई आफ्ना विचारहरू बताउन चाहन्थेँ, तर म हिचकिचाएँ। मैले मनमनै सोचेँ, “म भर्खरै मलजल गर्ने कामको सुपरिवेक्षकको कर्तव्यबाट बर्खास्त भएकी छु। यदि मैले अगुवाद्वारा भर्खरै छानिएको व्यक्तिप्रति आपत्ति जनाएँ भने, त्यसले मलाई कस्तो देखाउँछ होला? के मानिसहरूले म भर्खरै त्यो कर्तव्यबाट बर्खास्त भएकीले त्यस पद पाउने व्यक्तिप्रति ईर्ष्यालु भएकी हुँ, र म जानाजानी उसमा गल्ती खोज्दै छु भन्नेछन्? यदि उनीहरूले मलाई मण्डलीको काममा अवरोध पुर्‍याइरहेकी भने भने के गर्ने? जे सुकै होस्, समस्या निम्त्याउनुभन्दा कुरालाई सामान्य राख्नु नै बेस।” त्यसैले मुखमै आएका शब्दहरूलाई मैले निलेँ। पछि, मैले सुनेँ कि केही ब्रदर-सिस्टरहरूले पनि पहिले इलाइसँग काम गरेका रहेछन्, र उनीहरूलाई पनि इलाइले आफ्नो कर्तव्यका लागि कहिल्यै बोझ उठाउँदैनन्, र उनी सुपरिवेक्षकका रूपमा सेवा गर्न उपयुक्त छैनन् भन्ने लागेको रहेछ। यो सुनेर, म उनका बारेमा सही थिएँ भन्नेमा म अझ निश्चित भएँ र मैले सोचेँ, “मैले जोसेलिनसँग जतिसक्दो चाँडो कुरा गर्नुपर्छ ताकि गलत व्यक्तिको हातमा काम परेर मण्डलीको काममा ढिलाइ नहोस्। तर इलाइलाई नियुक्त गर्ने उनी नै थिइन्, त्यसैले यदि मैले उनीसँग यो कुरा गरेँ भने, के यो त उनको मुखेन्जी उनकै गल्ती देखाएजस्तो हुँदैन र? पहिले उनीसँग काम गर्दा, मैले उनलाई निकै अहङ्कारी, आत्मधर्मी र हुकुम चलाउने खालकी पाएकी छु। मैले उनीसँग यी कुराहरू गरेकी थिएँ, तर उनले स्वीकार गर्न अस्वीकार मात्र गरिनन्, मलाई बेसरी हप्काएकी पनि थिइन्। त्यसैले अहिले उनले पदोन्नति गरेको व्यक्तिमा समस्या छ भनेर मैले उल्लेख गरेँ भने, उनले मलाई उनीसँग निहुँ खोजिरहेकी र उनलाई असफल बनाउन खोजीरहेकी भनेर सोच्न सक्छिन्। त्यसपछि यदि उनले मलाई गाह्रो पारिन् भने मैले के गर्ने होला? मलाई याद छ, केही वर्षअघि एउटा सिस्टर र मैले एक जना अगुवाका केही गल्तीहरू औँल्याउँदा, ती अगुवाले हामीलाई मिलेर उनीमाथि आक्रमण गरेको आरोप लगाएका थिए। त्यसै कारणले मैले मेरो कर्तव्य गुमाएकी थिएँ। पछि ती अगुवा ख्रीष्टविरोधी भएको खुलासा भए र निष्कासित गरिए, तर म तिनै ख्रीष्टविरोधीको दमनमा परेर लामो समयसम्म मैले कुनै कर्तव्य पाएकी थिइनँ। मलाई डर छ, जोसेलिनले मैले उठाएको समस्या स्वीकार नगर्न सक्छिन्, र त्यसपछि मबाट मेरो कर्तव्य खोस्ने बहाना खोज्नेछिन्। तब म के गर्ने? अहिले कर्तव्य निर्वाह गर्ने सबैभन्दा महत्त्वपूर्ण समय हो। यदि यस्तो समयमा मैले कर्तव्य गर्न र सुकर्महरू तयार गर्न सकिनँ भने, मलाई डर छ, मैले मुक्ति पाउने मौका गुमाउनेछु। त्यसो हुँदा म पूर्ण रूपमा घाटामा पर्नेछैनँ र?” यस्तो विचार आएपछि, मैले समस्या बताउने सोच दिमागबाट हटाएँ।

त्यसपछि, मैले केही ब्रदर-सिस्टरहरूले के भनेको सुनेँ भने इलाइ मलजल गर्ने कामको सुपरिवेक्षक बनेदेखि नै उनी भेलाहरूमा केवल शब्द र धर्मसिद्धान्तहरू फलाक्ने र जथाभावी बोल्ने गरिरहेका छन्, र मानिसहरूका वास्तविक समस्याहरूमा कत्ति पनि मद्दत गरिरहेका छैनन्। उनले आफ्नो कर्तव्यमा पनि कुनै बोझ उठाइरहेका थिएनन्, र उनले जिम्मेवारी लिएका नयाँ सदस्यहरूमध्ये धेरै जना कम्युनिस्ट पार्टीका अफवाहहरूद्वारा भ्रममा पारेर भेलामा आउन छोडेका थिए। उनले समयमै उनीहरूलाई सङ्गति र सहयोग प्रदान नगरेकाले, उनीहरूमध्ये केहीले आस्था त्यागेका थिए। यो सुनेर समस्या कति गम्भीर रहेछ भन्ने मैले महसुस गरेँ। यदि उनी सुपरिवेक्षकका रूपमा रहिरहेमा, यसले मण्डलीको काममा अझ बढी हानि पुर्‍याउने थियो, र मैले तुरुन्तै जोसेलिनलाई यो कुरा रिपोर्ट गर्नुपर्छ भन्ने मलाई थाहा थियो। तर म उनलाई चिढ्याउने र आफैँ समस्यामा पर्ने डरले निकै दोधारमा परेँ: “मैले रिपोर्ट गरूँ, कि नगरूँ? यदि गरेँ भने, यसले ममाथि पार्ने असरदेखि मलाई डर लाग्छ, नगर्दा, मलाई दोषी महसुस हुनेछ। म कसरी यो कुरा राख्न सक्छु होला जसले गर्दा म पनि सुरक्षित रहूँ र केही गडबड नहुने पनि पक्का होस्?” माकुराको जालोमा फसेजस्तै म यी विचारहरूमा अल्झिएँ, जसले मलाई बेचैन र अशान्त बनायो।

एकपटक एउटा भेलामा, हाम्रो टोली अगुवाले हामीलाई इलाइको पदोन्नतिबारे केही राय छ कि भनेर सोधे, र यदि छ भने, हामीले उनलाई ती रायबारे लेखेर पठाउनुपर्छ भने। यो सुनेर म निकै उत्साहित भएँ र सोचेँ, “यो त गजबको मौका हो। उनी अगाडि हुनेछन्, र उनले हाम्रा रायहरू सङ्कलन गरेर अगुवासँग साझा गर्नेछन्, त्यसपछि कसले के लेख्यो भन्ने कुरा अगुवालाई थाहा हुनेछैन। यदि उनले साँच्चै खोतल्न खोजिन् भने पनि, टोली अगुवा ढाल बनेर अगाडि हुनेछन्।” त्यसैले मैले आफूले देखेका समस्याहरू लेखेँ र टोली अगुवालाई दिएँ। भोलिपल्ट बिहान, मलाई चकित पार्दै, उनले मैले लेखेको कुरा सिधै अगुवालाई पठाइसकेको बताए। उनले सिधै मेरो कुरा अगुवालाई पठाएको सुन्नेबित्तिकै म निकै आत्तिएँ, किनकि उनले त्यो हाम्रो समूहको साझा पृष्ठपोषणका रूपमा पठाएका थिएनन्। मैले सोधेँ, “तपाईँले किन मेरो सन्देश सिधै जोसेलिनलाई पठाउनुभएको?” मेरो कडा प्रतिक्रिया देखेर उनले भने, “तपाईँको सँगै सबैका विचारहरू अगुवालाई पठाइएको हो र हामी सबै आफ्नो रायमा इमानदार हुनुपर्छ। यसमा डराउनुपर्ने के छ र?” यसको जवाफमा के भन्ने मलाई थाहै भएन। म छक्क परेँ र अलि लजाएँ, अनि सोचेँ, “हो त नि, म समस्याका बारेमा खुलेर कुरा गर्न किन यति डराएकी?” म मार्गदर्शन खोज्दै र आत्मचिन्तन गर्दै प्रार्थनामा परमेश्‍वरको सामु आएँ।

चिन्तन गर्दै गर्दा, मैले परमेश्‍वरका वचनको एउटा खण्ड पढेँ: “विवेक नभएको र सामान्य मानवताको समझ नभएको व्यक्ति कस्तो प्रकारको व्यक्ति हो? सामान्य रूपमा भन्नुपर्दा, ऊ मानवता नभएको व्यक्ति, र साँच्चै खराब मानवता भएको व्यक्ति हो। अझ विशेष रूपमा भन्दा, यस्ता मानिसहरूमा कस्ता विशेषताहरू भेटिन्छन्? तिनीहरूमा मानवताविहीन हुनुका कस्ता विशिष्ट प्रकटीकरणहरू हुन्छन्? (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र जुन कुराले आफूलाई असर गर्दैन तिनीहरूले त्यसको लागि टाउको दुखाउँदैनन्। तिनीहरूले परमेश्‍वरको घरका हितहरूका बारेमा सोच्दैनन्, न त तिनीहरूले परमेश्‍वरका अभिप्रायहरूको ख्याल नै गर्छन्। आफ्नो कर्तव्य पूरा गर्ने वा परमेश्‍वरको गवाही दिने सन्दर्भमा तिनीहरूमा कुनै बोझ वा जिम्मेवारीको बोध हुँदैन। … कतिपय मानिसहरू यस्ता हुन्छन् जसले जुनसुकै कर्तव्य निर्वाह गर्दा पनि कुनै जिम्मेवारी लिँदैनन्। तिनीहरू आफूले पत्ता लगाएका समस्याहरू तुरुन्तै माथिल्लो तहमा रिपोर्ट गर्दैनन्। मानिसहरूले अवरोध र बाधाहरू सिर्जना गरिरहेको देख्दा, तिनीहरूले आँखा चिम्लिदिन्छन्। दुष्ट मानिसहरूले दुष्टता गरिरहेको देख्दा, तिनीहरूले तिनीहरूलाई रोक्ने प्रयास गर्दैनन्। तिनीहरूले परमेश्‍वरको घरका हितहरूको पटक्कै सुरक्षा गर्दैनन्, वा आफ्नो कर्तव्य र जिम्मेवारी के हो भनी अलिकति पनि ख्याल गर्दैनन्। यस्ता मानिसहरूले आफ्नो कर्तव्य पूरा गर्दा, तिनीहरूले कुनै वास्तविक काम गर्दैनन् र तिनीहरू आराममा लिप्त हुन्छन्; तिनीहरू मान्छे खुसी पारिहिँड्ने मानिस हुन्, तिनीहरू केवल आफ्नै आडम्बर, इज्जत, हैसियत, र हितका लागि बोल्छन् र काम गर्छन्, र आफूलाई फाइदा हुने कुराहरूमा मात्रै केही मेहनत र ऊर्जा लगाउन इच्छुक हुन्छन्। यस्तो व्यक्तिको कार्य र नियत सबैले प्रस्ट देख्छन्: चर्चामा आउने वा केही आशिष्‌ प्राप्त गर्ने अवसर आउनेबित्तिकै तिनीहरू देखा पर्छन्। तर जब चर्चामा आउने अवसर हुँदैन, वा जब कष्ट भोग्ने समय आउँछ, तब तिनीहरू कछुवाले आफ्नो टाउको लुकाएझैँ गायब हुन्छन्। के यस्तो व्यक्तिसँग विवेक र समझ हुन्छ? (हुँदैन।) के विवेक र समझ नभएको व्यक्तिले यसरी काम गरेकोमा आत्म-ग्लानि महसुस गर्छ? तिनीहरूले आत्म-ग्लानि महसुस गर्दैनन्; यस्तो व्यक्तिको विवेकले कुनै काम गर्दैन। यस्ताहरूले कहिल्यै पनि आफ्नो विवेकबाट स्व-निन्दा महसुस गरेका हुँदैनन्, त्यसैले के तिनीहरूले पवित्र आत्माले गर्नुहुने हप्काइ वा ताडना महसुस गर्न सक्छन् त? अहँ, तिनीहरूले सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूले म जुन स्थितिमा थिएँ, ठ्याक्कै त्यसको वर्णन गरेका थिए। मलाई थाहा थियो, अगुवाले सिद्धान्तअनुसार मानिसहरू नियुक्त गरिरहेकी थिइनन्, र मैले देखेकी थिएँ, इलाइले सुपरिवेक्षकका रूपमा वास्तविक काम गरिरहेका थिएनन्, र उनले ब्रदर-सिस्टरहरूको जीवन प्रवेशमा बाधा पुर्‍याइरहेका थिए। मण्डलीको कामको रक्षा गर्नका लागि मैले उठेर समस्या रिपोर्ट गर्नुपर्थ्यो। परमेश्‍वरका चुनिएका जनहरूमध्ये एक भएकाले यो मेरो परम कर्तव्य हो। तर यसको सट्टा, म जोसेलिनलाई चिढ्याउँला, अनि दमनमा परूँला र कर्तव्य गुमाउँला कि भनेर डराएँ, त्यसैले मैले आफ्नो खोलभित्र लुक्ने निर्णय गरेँ र समस्याप्रति आँखा चिम्लिएँ। यद्यपि मैले लिखित रूपमा टोली अगुवालाई आफ्नो राय बुझाएँ, तर त्यो लेख्ने मै हुँ भन्ने कुरा जोसेलिनले थाहा पाऊन् भन्ने म चाहन्नथेँ, र यसले मलाई समस्यामा पार्छ भन्ने मलाई डर थियो। मैले महसुस गरेँ कि म हरेक कुरामा केवल आफ्नो व्यक्तिगत स्वार्थका बारेमा मात्र सोचिरहेकी थिएँ, मण्डलीको हित कसरी रक्षा गर्ने भन्ने बारेमा त रत्तिभर पनि सोचेकी थिइनँ। ममा विवेक र समझको कति अभाव थियो। मैले परमेश्‍वरका वचनको मलजल र आपूर्तिको यति धेरै आनन्द लिएकी थिएँ, तर जब मण्डलीको कामले नोक्सान बेहोरिरहेको थियो, मैले केवल आफूलाई जोगाउने बारेमा मात्र सोचेँ। ममा परमेश्‍वरप्रति कुनै बफादारी थिएन। मलाई जसले खुवाएको थियो, उसैको हात टोकिरहेकी थिएँ। ममा रत्तिभर पनि मानवता थिएन। यस बारेमा जति सोच्थेँ मलाई त्यति नै दोषी महसुस हुन्थ्यो, र मैले मनमनै सोचेँ: “यस्तो समस्या आइपर्दा म किन डरले थुरथुर भएँ, किन यति धेरै आत्तिएँ? एउटा इमानदार शब्द बोल्नु पनि मेरा लागि यति गाह्रो किन भयो—म कस्तो प्रकारको स्वभावद्वारा नियन्त्रित भइरहेकी थिएँ?”

पछि मैले परमेश्‍वरका वचनको एउटा खण्ड पढेँ जसले मेरा लागि सबै कुरा छर्लङ्ग पारिदियो। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता पछ्याउन इच्छुक हुन्छन् र सत्यता अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र चाहना मात्रै हुन्छ; तर, भित्रबाट, सत्यता तिनीहरूको जीवन बनेको हुँदैन। त्यसैले जब तैँले दुष्ट शक्तिहरूले मण्डलीको काममा बाधा दिने र अन्तर्ध्वंस गर्ने कार्यको सामना गर्छस्—उदाहरणका लागि, जब तैँले झूटा अगुवाहरूले सिद्धान्तहरूको उल्लङ्घन गर्दै मामिलाहरूलाई सम्हाल्ने र वास्तविक काम नगर्ने, वा दुष्ट मानिसहरू र ख्रीष्टविरोधीहरूले दुष्टता गर्ने र मण्डलीको काममा बाधा दिने र त्यसकारण परमेश्‍वरका चुनिएका मानिसहरूलाई हानि पुऱ्याउने कुराको सामना गर्छस्—तब तँसँग उठेर बोल्ने साहस हुँदैन। तँसँग यो साहस किन हुँदैन? के यो तँ डरपोक भएकाले वा स्पष्टवक्ता नभएकाले भएको हो, कि तैँले कामकुराहरू स्पष्ट रूपमा देख्न नसक्ने भएकाले बोल्ने आँट नगर्ने हुनाले भएको हो? यो यीमध्ये कुनै पनि कुराको कारणले भएको होइन; यो मुख्यतया तँ आफ्ना भ्रष्ट स्वभावहरूद्वारा बाँधिएको परिणाम हो। तैँले प्रकट गर्ने भ्रष्ट स्वभावहरूमध्येको एक छली स्वभाव हो: जब केही हुन्छ, तब तैँले विचार गर्ने पहिलो कुरा तेरा आफ्नै हित, तेरा कार्यहरूका परिणाम, र ती तेरा लागि लाभदायक हुनेछन् कि छैनन् भन्‍ने कुरा हो। यो छली स्वभाव हो, होइन र? अर्को भनेको स्वार्थी र नीच स्वभाव हो। तँ सोच्छस्, ‘तिनीहरूले परमेश्‍वरको घरको हितलाई हानि पुऱ्याउनुसँग मेरो के सरोकार छ र? म अगुवा होइन, त्यसैले म किन संलग्न हुनुपर्‍यो र? यसको मसित कुनै सरोकार छैन, र यो मेरो जिम्मेवारी होइन।’ यस्ता विचार र शब्दहरू तैँले जानाजानी सोचेका कुराहरू होइनन्, बरु तैँले अनजानमा उत्पन्न गरेका कुराहरू हुन्—यी तिनै भ्रष्ट स्वभावहरू हुन्, जुन मानिसहरूले कुनै समस्याको सामना गर्दा प्रकट गर्छन्। तेरा विचारहरू यिनै भ्रष्ट स्वभावहरूको अधीनमा हुन्छन्, तिनले तेरा हात-खुट्टाहरू बाँध्छन्, र तैँले भन्‍ने कुरालाई नियन्त्रण गर्छन्। तेरो हृदयमा, तँ उठेर बोल्न चाहन्छस्, तर तँलाई शङ्का लाग्छ, र यदि तैँले बोलिस् भने पनि, तँ घुमाउरो पाराले कुरा गर्छस् र आफ्नो लागि उम्कने ठाउँ छोड्छस्, वा तँ टालटुले कुरा गर्छस् र सत्य बोल्दै बोल्दैनस्। खुट्ट्याउन सक्ने मानिसहरूले यो देख्न सक्छन्, र वास्तवमा, तेरो हृदयमा तँलाई आफूले भन्नुपर्ने सबै कुरा भनेको छैनँ, आफूले नतिजाहरू हासिल गरेको छैनँ, आफूले केवल झारा टारिरहेको थिएँ, र समस्या समाधान भएको छैन भन्ने पनि थाहा हुन्छ। तैँले आफ्नो जिम्मेवारी पूरा गरेको छैनस्, तैपनि तँ आत्म-धर्मी भएर आफूले पूरा गरेको छु भनी भन्छस्, वा आफूले त्यतिबेला कुराहरू स्पष्ट रूपमा नदेखेको दाबी गर्छस्। के यी दाबीहरू तथ्यहरूसँग मेल खान्छन्? के तँ साँच्चै यही सोच्छस्? के तँ पूर्ण रूपमा तेरा शैतानी स्वभावहरूको नियन्त्रणमा छैनस् र? तैँले भनेका केही कुरा तथ्यहरूसँग मेल खाए पनि, मुख्य ठाउँहरूमा र अत्यन्तै महत्त्वपूर्ण मुद्दाहरूमा, तँ झूट बोल्छस् र मानिसहरूलाई छल गर्छस्। यो कुरा तँ एक झूटो व्यक्ति होस्, र आफ्ना शैतानी स्वभावहरूअनुसार जिउने व्यक्ति होस् भनी प्रमाणित गर्न पर्याप्त छ। तैँले भन्ने र सोच्ने सबै कुरा मानसिक चाल्नीबाट गुज्रिन्छन्। फलस्वरूप, तैँले भन्ने कुराहरू सबै झूट, खोक्रा शब्दहरू, र असत्य कुराहरू हुन्—वास्तवमा, ती सबै तथ्यहरूको विपरीत, कुतर्क प्रयोग गरेर आफूलाई सही ठहराउन बोलिएका शब्दहरू, तेरा आफ्नै फाइदाका लागि बोलिएका शब्दहरू हुन्। जब तैँले सबैलाई भ्रमित पारेको र तिनीहरूलाई आफूमाथि विश्वास दिलाएको हुन्छस्, तब तँलाई आफूले आफ्नो लक्ष्य हासिल गरेको महसुस हुन्छ। तैँले बोल्ने तरिका यही हो, र यसले तेरो स्वभावलाई पनि प्रतिनिधित्व गर्छ। तँ पूर्ण रूपमा तेरा शैतानी स्वभावहरूद्वारा नियन्त्रित छस्। तैँले भन्ने र गर्ने कुरा तेरो नियन्त्रणमा छैन। तँ आफूले चाहे पनि, आफूलाई साँच्चै लागेको कुरा भन्न वा सत्य बोल्न सक्दैनस्; तँ आफूले चाहे पनि सत्यता अभ्यास गर्न सक्दैनस्; तँ आफूले चाहे पनि आफूले पूरा गर्नुपर्ने जिम्मेवारीहरू पूरा गर्न सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेर, मैले के बुझेँ भने म सत्यताको अभ्यास गरिरहेकी थिइनँ वा मण्डलीको कामको रक्षा गरिरहेकी थिइनँ किनकि मेरो प्रकृति नै छली, स्वार्थी र घृणास्पद थियो। मैले सम्झेँ, जोसेलिनले इलाइलाई नियुक्ति गर्दा सिद्धान्तहरू पालना नगरिरहेकी कुरा र त्यसपछि इलाइले कुनै वास्तविक काम नगरेर मण्डलीको काममा कसरी असर पारिरहेका थिए भन्ने कुरा मलाई थाहा थियो। मैले यो सबै कुरा छर्लङ्ग देखेकी थिएँ र मलाई थाहा थियो, मैले यी कुराहरू औँल्याउनुपर्छ, यो मण्डलीको कामका लागि सहयोगी हुनेछ, र यसले सबैको जीवन प्रवेशलाई फाइदा पुर्‍याउनेछ, तर मैले उठेर केही भन्ने साहस कहिल्यै जुटाउन सकिनँ। त्यसपछि, जब मेरो समूह अगुवाले पहल गरे, तब मैले अन्ततः आफ्ना विचारहरू लिखित रूपमा दिएँ, तर जब मलाई उनले त्यो सिधै अगुवालाई पठाएको थाहा पाएँ, तब उनले मलाई खुलासा गरिदिएको भनेर मैले गुनासो गरेँ। मैले आफूलाई कसरी सुरक्षित राख्ने भनेर हिसाब-किताब गर्दै धेरै दिमाग खियाइरहेकी थिएँ ताकि मैले केही पनि गुमाउनु नपरोस्। म “अरूको होइन, आफ्नो दुनो सोझ्याउनुपर्छ,” “जुन कुराले आफूलाई असर गर्दैन त्यसका लागि टाउको दुखाउनु हुँदैन,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” र “सबैभन्दा अग्लो कीलालाई नै पहिले ठोकिन्छ” भन्नेजस्ता शैतानी दर्शनअनुसार चलिरहेकी थिएँ। यी कुराले मेरा विचारहरूलाई नियन्त्रण गरिरहेका थिए, मलाई वशमा राखिरहेका थिए, र मलाई धूर्त र छली बनाइरहेका थिए। ममा आस्था रहेको र मैले परमेश्‍वरका वचनहरू पढ्ने गरेकी भए पनि, मेरो हृदयमा परमेश्‍वरका लागि ठाउँ नै थिएन। म सायद नै एउटा इमानदार कुरा भन्न सक्थेँ वा वास्तविक परिस्थितिमा प्रकाश पार्न सक्थेँ। म शैतानको झोले भएकी थिएँ, र दयनीय अस्तित्व जिइरहेकी थिएँ। म स्वार्थी, घृणास्पद थिएँ, र ममा मानवताको एक अंश पनि थिएन। यसले वास्तवमै परमेश्‍वरलाई मप्रति घृणा र तिरस्कार जाग्ने बनाएको थियो। मलाई एकदमै पछुतो लाग्यो र मैले मनमनै परमेश्‍वरलाई प्रार्थना गरेँ: “हे परमेश्‍वर, म कति स्वार्थी र छली छु। समस्या देख्दा पनि मैले कुनै जिम्मेवारी लिइनँ र मैले सत्यताको अभ्यास वा मण्डलीको कामको रक्षा गरिरहेकी थिइनँ। म यस्तो दयनीय तरिकाले जिइरहेकी छु। हे परमेश्‍वर, म अब यसरी जिउन चाहन्नँ। म सत्यताको अभ्यास गर्न र तपाईँलाई सन्तुष्ट पार्न चाहन्छु।” प्रार्थना गरेपछि ममा अलि बढी आत्मविश्वास आयो र जोसेलिनले मेरो रिपोर्ट पढेपछि मलाई दमन गर्लिन् कि भनी चिन्ता गर्न छोडेँ।

मलाई लागेको थियो, जोसेलिनले आफ्ना समस्याबारे हामीले गरेका रिपोर्टहरू पढेपछि आफूले इलाइलाई नियुक्त गर्दा सिद्धान्तहरू उल्लङ्घन गरिरहेकी थिएँ भन्ने बुझ्नेछिन्, तर उनले आत्मचिन्तन गरिनन् र इलाइलाई तुरुन्तै बर्खास्त पनि गरिनन्। साथै, उनले परियोजनाहरू सुस्त हुनु वा प्रभावहीन हुनुका समस्याहरूको सम्बोधन पनि नगरिरहेकी मैले पत्ता लगाएँ। मैले सोचेँ: “उनी सत्यता स्विकार्न वा कुनै वास्तविक काम गर्न सक्दिनन्, त्यसैले झूटा अगुवाहरूलाई खुट्याउने सिद्धान्तहरूको आधारमा हेर्दा, उनी ठ्याक्कै त्यस्तै छिन् भन्ने धेरै सम्भावना देखिन्छ।” म यो कुरा माथिल्लो तहका अगुवाहरूलाई रिपोर्ट गर्न चाहन्थेँ, तर फेरि, म हिचकिचाएँ र सोचेँ, “यदि उनले थाहा पाइन् भने मेरो बारेमा के सोच्लिन्? यदि उनी बर्खास्त भइनन् तर अगुवाकै रूपमा रहिरहिन् भने, के उनले मलाई दमन गर्ने बहाना खोज्लिन्? जे सुकै होस्। परिवर्तन हुन वा वास्तविक काम गर्न अस्वीकार गर्नु उनको समस्या हो, त्यसैले मैले मेरो आफ्नै कर्तव्य राम्रोसँग निर्वाह गर्नुपर्छ र हेर्दै जाउँ के हुन्छ।” त्यसैले मैले त्यो कुरालाई त्यत्तिकै छोडिदिएँ।

केही समयपछि, मैले अर्को एउटा मण्डलीका अगुवा ख्रीष्टविरोधी भएको खुलासा भएर निष्कासित भएको खबर सुनेँ। अगुवा छँदा उनले निकै दुष्टता गरेका थिए, र सबैले यो देखेका थिए, तर कसैले पनि बोल्ने आँट गरेनन्। सम्पूर्ण मण्डलीमा एक जनाले पनि उनका बारेमा रिपोर्ट गरेनन्, र उनी खुलासा भएर निष्कासित भएपछि पनि, उनीहरूले उनले गरेका दुष्ट कामहरूलाई प्रकाशमा ल्याएनन्। उनीहरूले अन्जान भएको दाबी गर्दै दोष पन्छाउने काम मात्र गरे। उनीहरू सबैले त्यो ख्रीष्टविरोधीलाई ढाकछोप गरिरहेका थिए र उसको पक्ष लििरहेका थिए, शैतानका मतियार बनेर परमेश्‍वरको विरोध गरिरहेका थिए, जसले वास्तवमै परमेश्‍वरको स्वभावलाई चिढ्यायो। परिणामस्वरूप, उनीहरूले आत्मचिन्तन गर्न सकून् भनेर सम्पूर्ण मण्डलीलाई अलग राखियो। यसले ममा ठुलो प्रभाव पार्‍यो, र यसले मलाई परमेश्‍वरका केही वचनहरूको याद दिलायो: “यदि कुनै मण्डलीमा सत्यता अभ्यास गर्न इच्छुक हुने र परमेश्‍वरको गवाही दिनमा दृढ रहन सक्ने कोही छैन भने, त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई इन्कार गर्नु भनेको यही हो। यदि एउटा मण्डलीमा धेरै जना स्थानीय बदमासहरू छन्, र तिनीहरूलाई ‘स-साना झिँगोहरू’ ले पछ्याउँछन् जसमा पूर्ण रूपमा विवेकको कमी हुन्छ, र यदि त्यस्तो मण्डलीका मानिसहरूले सत्य देखेर पनि ती बदमासहरूका बन्धनहरू र चालबाजीहरू अस्वीकार गर्न सक्दैनन् भने, तब अन्त्यमा ती सबै मूर्खहरूलाई हटाइनेछ। यी साना झिँगोहरूले कुनै डरलाग्दो काम नगरेको हुन सक्छ, तर तिनीहरू अझ छली हुन्छन्, झन् धेरै चलाख हुन्छन्, र यस्तो सबैलाई हटाइनेछ। एउटै पनि बाँकी रहनेछैन! जो शैतानका हुन् उनीहरू शैतानकहाँ फर्किनेछन् भने जो परमेश्‍वरका हुन् उनीहरू निश्चय सत्यको खोजीमा लाग्नेछन्; उनीहरूका प्रकृतिद्वारा यसको निर्णय गरिन्छ। शैतानको पछि लाग्नेहरू सबै नष्ट होऊन्! त्यस्ता मानिसहरूलाई कुनै दया देखाइनेछैन। सत्यको खोजी गर्नेहरूका निम्ति प्रबन्ध गरिन्छ, र उनीहरूले आफ्नो हृदयको सन्तुष्टिका निम्ति परमेश्‍वरको वचनको आनन्द लिन सक्छन्। परमेश्‍वर धर्मी हुनुहुन्छ; उहाँले कसैलाई पक्षपात गर्नुहुन्न। यदि तँ दियाबलस हो भने तँ सत्य प्रयोग गर्न असमर्थ छस्; यदि तँ सत्यको खोजी गर्ने व्यक्ति होस् भने यो निश्चित छ कि तँ शैतानद्वारा बन्दी बनाइनेछैनस्। यस कुरामा कुनै शङ्का छैन” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरूबाट, मैले उहाँको उल्लङ्घन नसहने प्रतापी र धर्मी स्वभाव, र सत्यतालाई व्यवहारमा लागू नगर्नेहरूप्रति उहाँको क्रोधको बोध गरेँ। यद्यपि बाहिरबाट हेर्दा उनीहरूले कुनै साँच्चिकै दुष्ट काम गरेजस्तो देखिँदैनथ्यो, तर ख्रीष्टविरोधीले दुष्ट काम गरिरहँदा उनीहरू रमिते बनेर हेरिरहे र उसलाई रिपोर्ट गर्न वा खुलासा गर्न केही पनि गरेनन्। उनीहरूले ख्रीष्टविरोधीलाई हालीमुहाली गर्न दिए, मण्डलीको काम बर्बाद हुन दिए, तर एउटा औँला पनि उठाएनन्। उनीहरू ख्रीष्टविरोधीलाई ढाकछोप गरिरहेका थिए र शैतानका मतियार थिए। यो ख्रीष्टविरोधीको दुष्टतामा सहभागी हुनु थियो र यसले गम्भीर रूपमा परमेश्‍वरको स्वभावलाई चिढ्यायो। के म पनि ठ्याक्कै त्यस्तै थिइनँ र? मैले परमेश्‍वरका धेरै वचन पढेकी थिएँ र केही खुट्याइ क्षमता प्राप्त गरेकी थिएँ। मैले देखेकी थिएँ, अगुवाले कर्मचारी छनौट गर्दा सिद्धान्तहरू पालना गरिरहेकी छैनन्, सत्यता स्वीकार गर्न सक्दिनन्, र अझ भन्नुपर्दा, उनले वास्तविक काम गरिरहेकी छैनन्, जुन मण्डलीको काममा बाधक बनिसकेको थियो। मैले उनी एक झूटा अगुवा हुन् भन्ने देखेँ, तर म उनलाई चिढ्याउनेछु, र उनले मलाई दमन गर्नेछिन् भन्ने डरले, मैले यसलाई त्यत्तिकै छोडिदिएँ किनकि यसले मलाई व्यक्तिगत रूपमा असर गरेको थिएन। मलाई लाग्थ्यो, उनी परिवर्तन हुन् वा नहुन्, यो उनको कुरा हो, र यसको मसँग कुनै सरोकार छैन। मैले परमेश्‍वरबाट धेरै आपूर्ति पाएकी थिएँ, तर पनि मैले जसले खुवायो उसैको हात टोकेँ र शैतानको पक्षमा उभिएँ। मैले मण्डलीको हितमा सम्झौता भइरहेको देखेँ, तर पनि मैले केही गरिनँ। के म पनि शैतानजस्तै थिइनँ र? यद्यपि म कर्तव्य निर्वाह गरिरहेकी थिएँ, तर परमेश्‍वरले मैले गरेको हरेक सानो कामलाई स्पष्ट रूपमा छानबीन गरिरहनुभएको थियो। मलाई थाहा थियो, यदि मैले पश्चात्ताप गरिनँ भने, म उहाँले मलाई घृणा गर्नुहुनेछ र हटाउनुहुनेछ। यो विचारले मलाई तर्सायो। मैले तुरुन्तै परमेश्‍वरसामु प्रार्थना र पश्चात्ताप गरेँ: “हे परमेश्‍वर, मैले एक जना झूटा अगुवालाई सिद्धान्तसँग नमिल्ने काम गरिरहेकी र मण्डलीको काममा अवरोध पुर्‍याइरहेकी देखेँ तर मैले केवल आफूलाई जोगाउनका लागि उनलाई खुलासा र रिपोर्ट गरिनँ। म शैतानको मतियार बनेकी छु। म कति विद्रोही र घृणास्पद छु। हे परमेश्‍वर, म तपाईँसामु पश्चात्ताप गर्न चाहन्छु।”

त्यसपछि, मैले मनमनै सोचेँ, “म अगुवाका समस्याहरू रिपोर्ट गर्न किन यति डराएकी थिएँ? मलाई साँच्चिकै के कुराको डर थियो?” मेरो प्रार्थना र खोजीको माध्यमबाट, मैले परमेश्‍वरका वचनका दुईवटा खण्डहरू पढेँ जसले मलाई यो समस्या अझ राम्रोसँग बुझ्न मद्दत गर्‍यो। परमेश्‍वरका वचनहरूले भन्छन्: “अगुवा वा कामदारलाई कसरी व्यवहार गर्ने भन्‍ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा कामदारले गर्ने काम सही र सत्यताबमोजिम छ भने तैँले तिनीहरूको पालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पालन गर्नु हुँदैन र तैँले तिनीहरूको खुलासा गर्न, विरोध गर्न र फरक राय अघि सार्न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा कामदार, वा ख्रीष्टविरोधीका रूपमा प्रकट भएका छन् भने, तैँले तिनीहरूलाई खुट्ट्याउन, खुलासा गर्न र रिपोर्ट गर्न सक्छस्। तर, केही परमेश्‍वरका चुनिएका मानिस सत्यता बुझ्दैनन् र अत्यन्तै कायर हुन्छन्; तिनीहरू झूटा अगुवा र ख्रीष्टविरोधीहरूले दबाउलान् र सास्ती देलान् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई निष्कासित गर्यो भने म सकिन्छु; यदि उसले सबैलाई मेरो खुलासा गर्न र मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मलाई मण्डलीबाट निष्कासित गरियो भने, परमेश्‍वरले मलाई चाहनुहुनेछैन र मलाई मुक्ति दिनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ हाँसउठ्दो होइन र? के यस्ता मानिसमा परमेश्‍वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्‍वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई सास्ती दिनु र निष्कासित गर्नु भनेको शैतानको काम हो, र यसको परमेश्‍वरसित कुनै सम्बन्ध छैन; मानिसहरू मण्डलीबाट निकालिँदा वा उनीहरूलाई निष्कासित गरिँदा, त्यो तब मात्र परमेश्‍वरको अभिप्रायबमोजिम हुन्छ जब मण्डली र परमेश्‍वरका चुनिएका सबै जनबीच संयुक्त निर्णय हुन्छ, अनि निकालिने वा निष्कासन गर्ने काम पूर्णतया परमेश्‍वरको घरको कामका बन्दोबस्त र परमेश्‍वरको वचनका सत्यता सिद्धान्तबमोजिम हुन्छन्। झूटो अगुवा वा ख्रीष्टविरोधीद्वारा निष्कासित हुँदैमा कसरी तँलाई मुक्ति दिन सकिँदैन भन्‍ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्‍वरको मुक्ति प्राप्त गर्नेछैनस् भन्‍ने होइन। तैँले मुक्ति प्राप्त गर्न सक्नु नसक्नु परमेश्‍वरमा भर पर्छ। कुनै मानव तैँले परमेश्‍वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्‍वरद्वारा निष्कासन गरिएको ठान्नु—के यो परमेश्‍वरको अपव्याख्या गर्नु होइन र? हो। अनि यो परमेश्‍वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्‍वरको निन्दा पनि हो। के यसरी परमेश्‍वरको अपव्याख्या गर्नु अज्ञानता र मूर्खता होइन र? कुनै झूटो अगुवा वा ख्रीष्टविरोधीले तँलाई निष्कासन गर्दा किन तँ सत्यता खोज्दैनस्? किन तँ केही खुट्ट्याउने क्षमता प्राप्त गर्न सत्यता बुझ्ने व्यक्ति खोज्दैनस्? अनि तैँले यो कुरा माथिकाहरूलाई किन रिपोर्ट गर्दैनस्? यसले के प्रमाणित गर्छ भने तँ परमेश्‍वरको घरमा सत्यताको राज चल्छ भनेर विश्‍वास गर्दैनस्, यसले तँमा परमेश्‍वरप्रति साँचो आस्था छैन, तँ परमेश्‍वरमा साँचो विश्‍वास गर्ने व्यक्ति होइनस् भनेर देखाउँछ। यदि तँ परमेश्‍वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग मेल खाँदैनन् भनी पत्ता लगाइस् भने, सत्यता बुझ्ने परमेश्‍वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको चाकर होस् भन्ने प्रमाणित गर्छ। झूटो अगुवा वा ख्रीष्टविरोधीले धम्की दिँदा, यदि तँ माथिकालाई तिनीहरूको रिपोर्ट गर्ने हिम्मत गर्दैनस् भने, यसले तँ शैतानको बन्धनमा परिसकेको छस् र तँ तिनीहरूसँग एकै हृदयको होस् भन्‍ने कुरा देखाउँछ; के यो शैतानलाई पछ्याउनु होइन र? यस्तो व्यक्ति कसरी परमेश्‍वरका चुनिएका मानिसहरूमध्येको एक हुन सक्छ र? शुद्ध र सरल ढङ्गमा भन्नुपर्दा, तिनीहरू मैला हुन्” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरूले सत्यता पछ्याउनेहरूलाई बहिष्कार र आक्रमण गर्छन्)। “मानवजातिको गन्तव्यसँग सम्बन्धित परमेश्‍वरको सबै काम र वचनहरूले नै हरेक व्यक्तिको सार बमोजिम उचित रूपमा निराकरण गर्नेछ; हल्का त्रुटि पनि हुनेछैन, र अझ बढी त, एउटा गल्ती पनि गरिनेछैन। मानिसहरूले काम गर्दा मात्र मानव भावना वा आशय परस्पर संसर्गमा आउँछन्। परमेश्‍वरले गर्नुहुने काम नै सबैभन्दा उपयुक्त हुन्छ; उहाँले निश्‍चय नै कुनै पनि सृष्टि गरिएको प्राणीविरुद्ध झूटो दाबीहरू गर्नुहुन्न” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। यो पढेपछि, मैले के देखेँ भने मैले अगुवाको समस्या रिपोर्ट गर्ने आँट नगर्नुको कारण मेरो दृष्टिकोण पूर्ण रूपमा भ्रमपूर्ण हुनु थियो। म के सोचिरहेकी थिएँ भने अगुवाले मेरो भविष्य र भाग्य निर्धारण गर्न सक्छन्, त्यसैले यदि मैले अगुवालाई चिढ्याएँ र उनले मलाई दमन गरे, र मलाई कर्तव्य निर्वाह गर्नबाट रोके भने, मैले मुक्तिको सबै आशा गुमाउनेछु। मैले अगुवाहरूलाई परमेश्‍वरभन्दा पनि माथि ठानेकी थिएँ। कुन अर्थमा म विश्वासी थिएँ? मानिसको भाग्य परमेश्‍वरको हातमा हुन्छ। मेरो अन्तिम परिणाम के हुन्छ, र मैले मुक्ति पाउन सक्छु कि सक्दिनँ भन्ने कुरा पूर्णतया परमेश्‍वरमा निर्भर छ। यो कुनै पनि मानिसले निर्णय गर्ने कुरा होइन। यद्यपि विगतमा अगुवाको काममा रहेका समस्याहरू औँल्याउँदा मलाई दमन गरिएको थियो, तर पछि ब्रदर-सिस्टरहरूले उनी ख्रीष्टविरोधी हुन् भन्ने थाहा पाए र उनलाई मण्डलीबाट निष्कासित गरियो। ख्रीष्टविरोधीको अन्यायपूर्ण दमनबाट केही समय कष्ट भोगेका कारणले मैले मुक्ति पाउने मौका गुमाएकी थिइनँ, बरु मैले ख्रीष्टविरोधीहरूलाई खुट्याउने क्षमता विकास गरेँ र केही पाठहरू सिकेँ। केही ब्रदर-सिस्टरहरूले मण्डलीको कामको रक्षा गर्नका लागि झूटा अगुवा र ख्रीष्टविरोधीहरूलाई खुलासा र रिपोर्ट गर्छन्, र त्यसपछि ती झूटा अगुवा र ख्रीष्टविरोधीहरूले उनीहरूलाई दमन गर्छन् र सास्ती दिन्छन्। केहीलाई त मण्डलीबाट बाहिरसमेत निकालिन्छ, तर उनीहरूसँग साँचो आस्था भएकाले र उनीहरूले सुसमाचार सुनाउने र आफ्नो कर्तव्य निर्वाह गर्ने काम जारी राख्ने हुनाले, उनीहरूसँग अझै पनि पवित्र आत्माको काम र परमेश्‍वरको मार्गदर्शन हुन्छ। उनीहरूले अझै पनि असल कार्यहरू तयार गर्न र मुक्ति पाउन सक्छन्। जब ख्रीष्टविरोधीहरू खुलासा भई निष्कासित हुन्छन्, तब उनीहरूलाई मण्डलीमा फर्कन दिइन्छ। यसले मलाई के देखायो भने परमेश्‍वर धर्मी हुनुहुन्छ र परमेश्‍वरको घरमा सत्यताको शासन चल्छ। परमेश्‍वरले सबथोकमाथि सार्वभौमिकता राख्नुहुन्छ। मैले फेरि त्यो मण्डलीका बारेमा सोचेँ जहाँ एक जनाले पनि ख्रीष्टविरोधीलाई खुलासा गरेनन् र सबैले उसका दुष्ट कामहरूप्रति आँखा चिम्लिए, आफूलाई व्यक्तिगत रूपमा असर नगर्ने कुराहरूलाई बेवास्ता गरे, र ख्रीष्टविरोधीलाई मण्डलीमा अवरोध पुर्‍याउन छुट दिए। यद्यपि उनीहरू दमनमा परेका थिएनन् र मण्डलीमा आफ्नो कर्तव्य निर्वाह गरिरहन सक्थे, तर उनीहरू ख्रीष्टविरोधीलाई बचाउ र ढाकछोप गरिरहेका थिए, र परमेश्‍वर विरुद्ध उभिएका थिए। अन्तमा सम्पूर्ण मण्डलीलाई परमेश्‍वरले घृणा र तिरस्कार गर्नुभयो। यसबारे सोच्दा, म के कुरामा विश्वस्त भएँ भने झूटा अगुवा र ख्रीष्टविरोधीहरूको रिपोर्ट नगर्नु भनेको शैतानलाई जोगाउनु र र परमेश्‍वरका चुनिएका जनहरूलाई हानि पुर्‍याउनु हो, र उनीहरूले मण्डलीको काममा बाधा पुर्‍याउँदा रिपोर्ट नगर्नुले परमेश्‍वरको स्वभावलाई चिढ्याउँछ। मलाई अलिकति डर लाग्यो, र आफैँप्रति निकै घृणा लाग्यो। यसले मलाई सत्यता व्यवहारमा लागू गर्ने प्रेरणा दियो।

मैले परमेश्‍वरका वचनको यो खण्ड सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई अभ्यास गर्ने बाटो देखाए। यो मामिलाको सामना गर्दा मैले मण्डलीको हितलाई पहिलो स्थानमा राख्नुपर्थ्यो, मैले त्यसलाई प्राथमिकता दिनुपर्थ्यो र सचेत भई आफ्ना गलत मनसायहरू विरुद्ध विद्रोह गर्नुपर्थ्यो। मैले आफ्ना व्यक्तिगत स्वार्थलाई पहिलो स्थानमा राख्न छोड्नुपर्थ्यो। त्यसैले मैले देखेका समस्याहरू लेखेँ र माथिल्लो अगुवालाई रिपोर्ट गर्न तयार भएँ। त्यही बेला, केही अन्य सिस्टरहरूले मलाई उनीहरूले पनि जोसेलिनले वास्तविक काम नगरेकी, मण्डलीमा लामो समयदेखि रहेका समस्याहरू समाधान नगरेकी, आफ्नो इच्छाअनुसार मानिसहरूलाई पदोन्नति गरेकी, र उपयुक्त उम्मेद्वारहरू भेट्टाउन नसकेको बहाना बनाएर काममा असक्षम र लामो समयदेखि आफ्नो कर्तव्यमा झाराटारुवा रहेका कमजोर क्षमता भएका केही मानिसहरूको काम हेरफेर गर्न अस्वीकार गरिरहेको कुरा याद गरेको बताए। यसले मण्डलीको काममा धेरै क्षति पुर्‍याएको थियो। सिद्धान्तअनुसार, जोसेलिन एक झूटा अगुवा थिइन्। त्यसैले हामीले सँगै मिलेर उनका बारेमा रिपोर्ट गर्ने एउटा पत्र लेख्यौँ, र एक जना अगुवालाई बुझायौँ।

पछि, माथिल्ला अगुवाहरूले अवस्थाको छानबिन गरे, र उनीहरूले जोसेलिनले कहिल्यै वास्तविक काम नगरेकी, हुकुम चलाउने कार्यशैली अपनाएकी, र अरूलाई बाँध्न आफ्नो हैसियत प्रयोग गरेकी पत्ता लगाए। उनलाई झूटा अगुवाका रूपमा पहिचान गरियो र पदबाट हटाइयो। इलाइ पनि मलजल गर्ने कामको सुपरिवेक्षक रहन अनुपयुक्त पाइए, त्यसैले उनलाई अर्को कर्तव्यमा खटाइयो। नतिजा यस्तो आएको देख्दा मेरो मनमा अनेकौँ भावनाहरू उर्लिए। मैले परमेश्‍वरको घरमा, साँच्चै नै ख्रीष्ट र सत्यताको शासन चल्छ भन्ने देखेँ, र मलाई सत्यता व्यवहारमा लागू गर्न थप आत्मविश्वास महसुस भयो। म परमेश्‍वरप्रति कृतज्ञताले ओतप्रोत भएँ। म परमेश्‍वरका वचनहरूको अन्तर्दृष्टि र मार्गदर्शनका लागि धेरै आभारी छु जसले मलाई ती शैतानी दर्शनहरूको नियन्त्रण र बन्धनबाट बिस्तारै मुक्त हुन, र सत्यताको अभ्यास गर्ने, झूटा अगुवाको रिपोर्ट गर्ने, र केही मर्यादाका साथ जिउने साहस जुटाउन मद्दत गर्‍यो!


६४. के सम्पूर्ण बाइबल परमेश्‍वरको प्रेरणाद्वारा दिइएको हो?

झाओ गुआङ, चीन

सन् १९९८ मा, मेरो कजन, याङ, मलाई प्रभु येशूको सुसमाचार सुनाउन आउनुभयो। उहाँले मेरो लागि बाइबलको एउटा प्रति ल्याउनुभयो, र मलाई भन्नुभयो कि सम्पूर्ण बाइबल परमेश्‍वरद्वारा प्रेरित छ, कि यसभित्र भएको हरेक कुरा परमेश्‍वरको वचन हो, र यसभित्र परमेश्‍वरको राज्य र अनन्त जीवनको मार्ग छ। अनन्त जीवन प्राप्त गर्न सक्छु भन्ने सुनेर मेरो जिज्ञासा तुरुन्तै जाग्यो, र त्यसपछि, मैले समय पाउँदा बाइबल पढ्न थालेँ। मैले चाँडै नै प्रभु येशू मानवजातिको उद्धारक हुनुहुन्छ भनी थाहा पाएँ, र उहाँलाई स्वीकार गरेँ। आफ्नो खोजीमा म जोसिलो भएकोले, पछि म एक सहकर्मी बनेँ र मण्डलीमा सुसमाचार प्रचार गर्न र प्रचार-प्रवचन दिन थालेँ। मैले बाइबल नै मेरो विश्वासको जग र मार्गदर्शक हो भनी दृढतासाथ विश्वास गरेँ।

केही वर्षपछि, मण्डली उजाड भयो र पवित्र आत्माको काम महसुस गर्न झन्-झन् गाह्रो हुन थाल्यो। धेरैजसो विश्वासीहरू नकारात्मक र कमजोर भए, तिनीहरूको विश्वास चिसो भइसकेको थियो, र धेरैजना त सांसारिक संसारमा समेत फर्किए। यो सबैको सामना गर्दा मैले चिन्तित र असहाय महसुस गरेँ, र मेरो हृदयमा कमजोरी थियो। के प्रभुले हामीलाई त्याग्नुभएको हो त? तर जब-जब मैले प्रभुले भन्नुभएको कुरा सम्झन्थेँ, “अन्त्यसम्‍मै थेग्न सक्‍नेले मुक्ति पाउनेछ” (मत्ती १०:२२)। मेरो हृदय अझ स्थिर हुन्थ्यो। मैले विश्वास गरेँ कि प्रभुले उहाँलाई साँचो हृदयले पछ्याउनेहरूलाई दुर्व्यवहार गर्नुहुनेछैन, र प्रभुको लागि आफूलाई समर्पित गरिरहेँ। मैले अक्सर हृदयमा प्रार्थना गर्थेँ र हाम्रो विश्वासलाई बलियो बनाइदिनुहोस् भनी प्रभुसँग माग्थेँ। यही समयमा पूर्वीय बिजुली नामक एक मण्डली देखा पर्‍यो। तिनीहरूले प्रभु फर्किसक्नुभएको, सत्यताहरू व्यक्त गरिरहनुभएको, र आखिरी दिनहरूमा न्यायको काम गरिरहनुभएको छ भनी गवाही दिए। प्रभुमा रहेका धेरै भाइ-बहिनीहरू पूर्वीय बिजुलीमा लागे, र यसले मलाई दुःखी बनायो। मैले स्वीकार गर्न विशेष गरी गाह्रो मानेको कुरा के थियो भने, पूर्वीय बिजुलीका मानिसहरूले बाइबलमा परमेश्‍वर र मानिस दुवैका वचनहरू समावेश छन् भन्थे। मैले सोचेँ, “बाइबलले स्पष्ट रूपमा बताउँछ, ‘सम्पूर्ण धर्मशास्त्र परमेश्‍वरको प्रेरणाबाट दिइएको हो’ (२ तिमोथी ३:१६)। बाइबलमा भएका सबै कुरा परमेश्‍वरको वचन हो, पास्टर र एल्डरहरूले सधैँ यही भन्छन्। त्यसोभए के पूर्वीय बिजुलीले भनेको कुराले बाइबलको खण्डन गर्नु र प्रभुलाई धोका दिनु होइन र?” यसकारण, म पूर्वीय बिजुलीप्रति धेरै प्रतिरोधी र सतर्क थिएँ। त्यसबेलादेखि, हाम्रा अधिकांश भेलाहरू कसरी पूर्वीय बिजुली विरुद्ध सतर्क रहने र त्यसलाई रोक्ने, र कसरी मण्डलीलाई आफ्नो बगाल गुमाउनबाट जोगाउने भन्नेबारे छलफलमा बित्थ्यो। पूर्वीय बिजुलीका मानिसहरूलाई हाम्रा भेडाहरू चोर्नबाट रोक्नको लागि, मैले मेरा भाइ-बहिनीहरूलाई भनेँ: “बाइबल पूर्ण रूपमा परमेश्‍वरद्वारा प्रेरित छ, र परमेश्‍वरका सबै वचनहरू यसैमा छन्। यदि हामी परमेश्‍वरमा विश्वास गर्छौं भने, हामी बाइबलबाट अलग हुन सक्दैनौं। त्यसो गर्नु विधर्म हुनेछ।” यसो गरेर, मैले तिनीहरूलाई सर्वशक्तिमान् परमेश्‍वरका आखिरी दिनहरूको कामको खोजी गर्नबाट रोक्ने आशा गरेको थिएँ, तर तिनीहरूले सर्वशक्तिमान् परमेश्‍वरलाई स्वीकार गरिरहे।

एक पटक, मण्डलीको भेलाबाट घर फर्केपछि, मैले मेरी श्रीमतीले आँटा मुछिरहेको देखेँ, र उहाँको छेउमा साठी वर्षजतिकी एक महिला बसेर उहाँसँग सङ्गति गरिरहनुभएको थियो। उहाँ सर्वशक्तिमान् परमेश्‍वरमा विश्वास गर्नुहुन्छ होला भनी मैले अनुमान गरेँ, र मेरो अनुहार अँध्यारो भयो, अनि मैले भनेँ, “तिमीहरूले बाइबललाई इन्कार गर्‍यौ र त्याग्यौ, तैपनि आफूलाई परमेश्‍वरमा विश्वास गर्ने दाबी गर्छौ? यहाँबाट गइहाल्नुस्!” ती सिस्टरले धैर्यतापूर्वक मलाई भन्नुभयो, “भाइ, नरिसाउनुहोस्। अन्धाधुन्ध निष्कर्षमा नपुग्नुहोस्। हामी पनि पहिले बाइबल पढ्थ्यौं र त्यो पदलाई ‘सम्पूर्ण धर्मशास्त्र परमेश्‍वरको प्रेरणाबाट दिइएको हो’ (२ तिमोथी ३:१६)। बाइबलका सबै वचनहरू परमेश्‍वरका वचन हुन् भनी बुझ्दथ्यौँ। पछि मात्र हामीले यो व्याख्या सही छैन भन्ने महसुस गर्‍यौँ।” “तिम्रो के प्रमाण छ?” मैले तिरस्कारपूर्वक सोधेँ। ती सिस्टरले भन्नुभयो, “उदाहरणको लागि, लूकाको सुसमाचारमा यसो भनिएको छ: ‘हाम्रो माझमा सबैभन्दा निश्‍चित रूपमा विश्‍वास गरिएका ती कुराहरूलाई उपयुक्त रूपमा घोषणा गर्ने काम धेरैले जिम्मा लिएका छन्, र सुरुदेखि नै प्रत्यक्ष साक्षी र वचनका सेवक रहेकाहरूले ती कुराहरू हाम्रा हातमा सुम्पिदिएका छन्’ (लूका १:१-२)। के यसको मतलब लूकाको सुसमाचार लूकाले आफ्नो अनुभव र अनुसन्धानबाट लेखेका हुन् भन्ने होइन र? लूकाले त्यस समयमा देखेका र सुनेका केही तथ्यहरू मात्र लेखे। यो मानिसले लेखेको पुस्तक हो, त्यसोभए हामी कसरी यो सबै परमेश्‍वरको वचन हो भन्न सक्छौँ र? परमेश्‍वरद्वारा प्रेरित कुराहरू मानिसद्वारा अनुभव गरिनु वा मानवीय विचारहरूसँग मिसिनु आवश्यक हुँदैन। यी दुई स्पष्ट रूपमा फरक छन्।” ती सिस्टरका कुराहरू केही हदसम्म तार्किक थिए। मैले एक सास लिएँ र ती सिस्टरलाई आँखाको कुनाबाट हेरेँ, सोच्दै: “उहाँ वृद्ध हुनुहुन्छ र खासै शिक्षित देखिनुहुन्न, तैपनि उहाँसँग यस्तो अन्तर्दृष्टि छ। अविश्वसनीय!” एकछिनको लागि मैले उहाँले भनेको कुराको जवाफ सोच्न सकिनँ, र मेरो अनुहार रातो भयो। मैले उहाँको कुरा सुनिरहेँ भने मलाई बहकाइन्छ कि भन्ने चिन्ता लाग्यो, त्यसैले मैले खोकेर भनेँ: “भयो, हाम्रो विश्वास फरक छ। फेरि यहाँ नआउनुहोस्।” यसो भन्दै मैले ती सिस्टरलाई ढोका बाहिर धकेलिदिएँ। उहाँले मलाई प्रभु फर्कनुभएको हो कि होइन भनी निर्धारण गर्न सर्वशक्तिमान् परमेश्‍वरका वचनहरू पढ्न बारम्बार सल्लाह दिनुभयो, तर मैले आफ्नो हृदय उहाँको लागि बन्द गरेँ। म सुन्न चाहन्नथेँ। आँखामा आँसु लिएर उहाँले निकै गम्भीरतापूर्वक भन्नुभयो, “भाइ, कृपया यसबारे फेरि सोच्नुहोस्!…” उहाँका शब्दहरूको निष्कपटता सुनेर, उहाँका आँखामा साँचो भाव र जाडोको हावामा उहाँको कमजोर शरीर देखेर, मेरो हृदयमा छुराले घोचेजस्तो भयो, र मलाई यो कस्तो अनुभूति हो भन्ने थाहा भएन। तर मैले सम्झेँ कि बाइबलका सबै वचनहरू परमेश्‍वरका हुन्, र यसबाट विचलित हुनु परमेश्‍वरमा विश्वास गर्नु होइन। तिनीहरूले प्रचार गरेको कुरा बाइबलभन्दा बाहिर थियो, तैपनि तिनीहरू भेडा चोर्न हाम्रो मण्डलीमा आएका थिए। मैले तिनीहरूले प्रचार गरेको कुरा सुन्न सक्दिनथेँ, र मैले आफ्नो अडानमा दृढ रहनुपर्छ। त्यसपछि, म अझै पनि आफ्नो सोचाइ र कामहरूप्रति ढुक्क थिएँ, र बगाललाई “जोगाउन” कुनै कसर बाँकी राखिनँ। तैपनि, जब-जब सर्वशक्तिमान् परमेश्‍वरको मण्डलीको कसैको कुरा उठ्थ्यो, मलाई डर लाग्थ्यो। तिनीहरूको सङ्गति तर्कसङ्गत हुन्थ्यो र खण्डन गर्न गाह्रो हुन्थ्यो। हामीसँग कडा नीति अपनाउनुबाहेक अरू कुनै उपाय थिएन, र तिनीहरूको कुरा नसुन्ने, तिनीहरूका किताबहरू नपढ्ने, वा तिनीहरूसँग अन्तरक्रिया नगर्ने नीति लागू गर्‍यौं।

देख्दादेख्दै सन् २००४ को शरद ऋतुको सुरुतिरको कुरा हो। मेरो कजन, याङले मलाई फोन गरेर जरुरी काम परेको कुरा बताउनुभयो। म हतारिएर गएँ, र मेरो कजनले मलाई भाइ वाङ छुवान्याङसँग परिचय गराइदिनुभयो। उहाँले छुवान्याङ एक प्रचारक हुनुहुन्छ भन्नुभयो, र हामीलाई प्रभुको बारेमा हाम्रो बुझाइलाई लिएर कुराकानी गर्न भन्नुभयो। म साँच्चै खुसी थिएँ, र अभिवादनपछि, मेरो कजनले मलाई एउटा बाइबल दिनुभयो र दुईवटा मोटा हार्डकभर किताबहरू निकाल्नुभयो। मैले हेरेँ, र आवरणमा लेखिएको थियो: वचन देहमा देखा पर्नुहुन्छ। यो त पूर्वीय बिजुलीको किताब पो रहेछ! म जुरुक्क उठेँ, र भनेँ: “याङ, तिमीले पूर्वीय बिजुलीलाई स्वीकार गर्‍यौ?” मेरो कजन मुसुक्क हाँस्नुभयो र भन्नुभयो: “हो। मैले आज तपाईंलाई यहाँ बोलाउनुको कारण तपाईंहरूसँग सङ्गति गर्न चाहन्थेँ। म आशा गर्छु कि तपाईंले सर्वशक्तिमान् परमेश्‍वरका आखिरी दिनहरूको कामबारे खोजी-अनुसन्धान गर्नुहुनेछ।” त्यसबेला, मैले पास्टर र एल्डरहरूले सधैँ भन्ने गरेको कुरा सम्झेँ कि बाइबल पूर्ण रूपमा परमेश्‍वरद्वारा प्रेरित छ, र परमेश्‍वरका सबै वचनहरू यसैमा छन्। पूर्वीय बिजुलीका शिक्षाहरू बाइबलभन्दा बाहिर थिए, तिनीहरू प्रभुका शिक्षाहरूबाट अलग भए। कुनै पनि हालतमा हामीले तिनीहरूलाई सुन्नु हुँदैन। हाम्रो सबैभन्दा उत्तम उपाय तिनीहरूबाट तर्कनु थियो। त्यसैले मैले घरमा केही काम छ भनेर बहाना बनाएँ। मेरो कजनले शान्त भावमा भन्नुभयो, “तपाईं किन सर्वशक्तिमान् परमेश्‍वरमा विश्वास गर्ने कसैलाई देख्नेबित्तिकै भाग्नुहुन्छ? यदि तपाईंसँग सत्यता छ भने, बहकिनुहुन्छ कि भनेर किन डराउनुहुन्छ? जब तपाईं यहाँ आइसक्नुभयो भने, किन आफ्नो हृदयलाई शान्त पारेर अलिकति खोजी नगर्ने त?” मसँग आफ्नो सिटमा फर्कनुबाहेक अरू कुनै उपाय थिएन, तर मेरो मनमा उथलपुथल मच्चियो: “आज यो परिस्थितिलाई मैले कसरी सामना गर्ने होला?” मैले आफ्नो हृदयमा प्रभुलाई मनमनै प्रार्थना गरेँ: “हे प्रभु! म यो परिस्थिति तपाईंलाई सुम्पन्छु। कृपया मलाई सुरक्षा दिनुहोस् र डोऱ्याउनुहोस्।” त्यसपछि, मेरो कजनले ‘वचन देहमा देखा पर्नुहुन्छ’ उठाउनुभयो र सर्वशक्तिमान् परमेश्‍वरको वचनको एक खण्ड पढ्नुभयो: “म तिमीहरूलाई परमेश्‍वरप्रतिको विश्‍वासको बाटो होसियारीपूर्वक हिँड्न सल्लाह दिन्छु। स्वेच्छाचारी रूपमा निचोडमा नपुग; त्योभन्दा पनि, परमेश्‍वरमाथिको विश्‍वासमा लापरवाह र असावधान नबन। तिमीहरूले जान्‍नुपर्छ कि परमेश्‍वरमा विश्‍वास गर्नेहरूमा कम्तीमा पनि विनम्र र परमेश्‍वरको डर मान्ने हृदय हुनैपर्छ। सत्यता सुनेका तैपनि यसलाई अवहेलना गर्नेहरू मूर्ख र अज्ञानीहरू हुन्। सत्यता सुनेका तैपनि लापरवाही रूपमा निचोडमा पुग्‍ने वा यसको निन्दा गर्नेहरू अहङ्कारी मानिस हुन्। येशूमा विश्‍वास गर्ने कोही पनि अरूलाई सराप्न वा निन्दा गर्न योग्य भएका हुँदैनन्। तिमीहरू सबै नै समझ भएका र सत्यतालाई स्विकार्ने व्यक्ति हुनुपर्छ। सायद, सत्यताको मार्ग सुनेर र जीवनको वचन पढेर, तँ यी १०,००० वचनहरूमध्ये एउटा मात्र तेरो दृष्टिकोण र बाइबलअनुरूप छ भनेर विश्वास गर्छस् भने, तैँले त्यो एक भागमा निरन्तर खोजी गरिरहनुपर्छ। अझै पनि म तँलाई विनम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तैँले आफूमा भएको परमेश्‍वरको अलिकति डर मान्ने हृदयद्वारा ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक चिन्तन गर्छस् भने, ती सत्यता हुन् वा होइनन्, र ती जीवन हुन् वा होइनन् भनी तैँले बुझ्नेछस्” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। म बाहिरबाट हेर्दा अविचलित जस्तो देखिएर बसेँ, तर वास्तवमा त्यस किताबका शब्दहरूले मेरो मनमा छाप पारेका थिए। यी सबै मागहरू प्रभु येशूका वचनहरू अनुरूप थिए। प्रभुले भन्‍नुभयो: “आत्मामा गरिब हुनेहरू आशिषित हुन्: किनभने स्वर्गको राज्य तिनीहरूकै हो” (मत्ती ५:३)। परमेश्‍वरमा विश्वास गर्नेहरूको मनोवृत्ति नम्रता र खोजीको हुनुपर्छ। मैले खोजी वा अनुसन्धान नगरी अन्धाधुन्ध पूर्वीय बिजुलीलाई दोषी ठहराएँ र न्याय गरेँ। म साँच्चै अहङ्कारी र आत्म-धर्मी थिएँ। मैले दोषी महसुस गरेँ, र मनमनै सोचेँ: “यी वचनहरू केही विशेष छन्, तिनीहरू प्रभुका शिक्षाहरूजस्तै छन्। के यी साँच्चै फर्कनुभएका प्रभुले बोल्नुभएका वचनहरू हुन सक्छन् त?” मैले सर्वशक्तिमान् परमेश्‍वरको मण्डलीका मानिसहरूसँग अन्तरक्रिया गरेका सबै क्षणहरू पनि सम्झेँ: तिनीहरू मर्यादित र इमानदार थिए, तिनीहरूले प्रेमपूर्वक सुसमाचार फैलाउँथे, धैर्यवान् थिए, र प्रश्नहरूको जवाफ दिँदा तिनीहरूका स्पष्टीकरणहरू विशेष गरी तर्कपूर्ण र चित्तबुझ्दो हुन्थे। पवित्र आत्माको कामविना तिनीहरूले आफै यो कसरी हासिल गर्न सक्थे र? यसले सर्वशक्तिमान् परमेश्‍वरको मार्ग निश्चय नै विशेष थियो भनी देखाउँथ्यो। यदि सर्वशक्तिमान् परमेश्‍वर साँच्चै फर्कनुभएका प्रभु येशू हुनुहुन्थ्यो भने, र मैले खोजी वा अनुसन्धान गरिनँ भने, के म प्रभुको आगमनलाई स्वागत गर्ने मौका गुमाइरहेको र अन्तमा उहाँद्वारा त्यागिएको हुनेछुइनँ र? मैले सोचेँ: “मैले हठी हुन छोड्नुपर्छ। प्रभु साँच्चै आउनुभएको छ कि छैन भनेर आज खोजी किन नगर्ने त? तब म स्पष्ट हुनेछु।” मैले एकछिन सोचेँ, अनि दृढतापूर्वक भनेँ: “तपाईंले पढ्नुभएका वचनहरू निश्चय नै राम्रा र धेरै विशेष थिए। तर मैले बुझिनँ। बाइबल इसाई धर्मको धर्मशास्त्र हो। दुई हजार वर्षभन्दा बढी समयदेखि, धार्मिक संसारले सधैँ विश्वास गर्दै आएको छ कि बाइबल पूर्ण रूपमा परमेश्‍वरद्वारा प्रेरित छ, र बाइबलमा लेखिएका सबै कुरा परमेश्‍वरको वचन हो, र त्यसैले बाइबलले प्रभुको प्रतिनिधित्व गर्छ। मैले इसाई भएको यतिका वर्षसम्म यसलाई सत्य मानेँ, तर अब तपाईंहरू बाइबलमा परमेश्‍वर र मानिस दुवैका वचनहरू छन् भन्नुहुन्छ। के यो बाइबललाई इन्कार गर्नु होइन र? यो त प्रभुलाई इन्कार गर्नु, उहाँलाई धोका दिनु, र घृणित ईश्वर-निन्दा हो!” छुवान्याङले धैर्यतापूर्वक भन्नुभयो: “बाइबल पूर्ण रूपमा परमेश्‍वरद्वारा प्रेरित छ भन्नु वास्तविकतासँग मेल खान्छ त? प्रमाणको रूपमा हामीसँग प्रभुका कुन वचनहरू छन्? प्रभु येशूले कहिल-यै पनि बाइबल पूर्ण रूपमा परमेश्‍वरद्वारा प्रेरित छ भन्नुभएन, र पवित्र आत्माले पनि यस्तो गवाही दिनुभएन। पावलले भनेको कुराले बाइबलप्रतिको उनको आफ्नै बुझाइलाई मात्र प्रतिनिधित्व गर्छ, र परमेश्‍वरको प्रतिनिधित्व कदापि गर्दैन।” म स्तब्ध भएँ। उहाँले भन्नुभएको कुरामा दम थियो—मैले यो कुरा किन कहिल्यै बुझिनँ होला? त्यसपछि, छुवान्याङले सोध्नुभयो: “पावलले भने, ‘सम्पूर्ण धर्मशास्त्र परमेश्‍वरको प्रेरणाबाट दिइएको हो’ (२ तिमोथी ३:१६)। जब उनले ‘धर्मशास्त्र’ भन्छन्, के उनले वास्तवमा सम्पूर्ण बाइबललाई जनाइरहेका छन्, वा केवल त्यसको एउटा अंशलाई?” मैले पूर्ण विश्वस्त भएर भनेँ, “उनको मतलब सम्पूर्ण बाइबल नै हो।” छुवान्याङले भन्दै जानुभयो: “वास्तवमा, पावलले २ तिमोथी प्रभु आउनुभएको ६० वर्षपछि लेखेका थिए, र त्यस समयमा, नयाँ करार सङ्कलन भइसकेको थिएन, केवल पुरानो करार थियो। प्रभु आउनुभएको ९० वर्षपछि, यूहन्नाले पात्मोस टापुमा देखेका दर्शनहरू लेखे, जुन पछि प्रकाशको पुस्तक बन्यो। प्रभु आउनुभएको ३०० वर्षपछि, नाइसियाको एउटा सभामा, विभिन्न देशका धार्मिक अगुवाहरूले चेलाहरूका धेरै पत्रहरूमध्येबाट चार सुसमाचार र केही अन्य पत्रहरू छाने, र यूहन्नाको प्रकाशको पुस्तकसँगै, तिनीहरूलाई नयाँ करारको रूपमा सङ्कलन गरे। त्यसपछि, तिनीहरूले पुरानो र नयाँ करारलाई एउटै पुस्तकमा मिलाए, जुन आज हामीले पढ्ने सम्पूर्ण पुरानो र नयाँ करार हो। नयाँ करार ईस्वी सम्बत् ३०० पछि सङ्कलन गरिएको थियो, र पावलले २ तिमोथी ईस्वी सम्बत् ६० पछि लेखेका थिए, जुन नयाँ करार सङ्कलन हुनुभन्दा २०० वर्षभन्दा बढी समयअघिको कुरा हो। यसबाट, हामी देख्न सक्छौँ कि जब पावलले भने, ‘सम्पूर्ण धर्मशास्त्र परमेश्‍वरको प्रेरणाबाट दिइएको हो,’ उनले जनाइरहेको धर्मशास्त्रमा नयाँ करार समावेश थिएन।” यो सुनेपछि, मेरो टाउको अनायासै हल्लियो र मैले भनेँ: “यदि पावलले भनिरहेको धर्मशास्त्रमा नयाँ करार समावेश थिएन भने, त्यसोभए उहाँको मतलब पुरानो करार नै हुनुपर्छ।” छुवान्याङले भन्नुभयो: “हो, तर पुरानो करार पनि पूर्ण रूपमा परमेश्‍वरद्वारा प्रेरित थिएन। हामीले सर्वशक्तिमान् परमेश्‍वरका वचनहरू पढेपछि यो स्पष्ट हुनेछ।”

सर्वशक्तिमान्‌ परमेश्‍वर भन्‍नुहुन्छ: “बाइबलमा कति भागहरू छन् तँलाई थाहा हुनुपर्दछ; पुरानो नियममा उत्पत्ति, प्रस्थान…, आदि छन् र त्यहाँ अगमवाणीहरूका पुस्तकहरू पनि छन् जुन अगमवक्ताहरूले लेखेका थिए। अन्त्यमा, पुरानो नियम मलाकीको पुस्तकमा गएर समाप्त हुन्छ। … अगमवाणीका यी पुस्तकहरू बाइबलका अन्य पुस्तकहरू भन्दा बिलकुलै भिन्न थिए; तिनीहरू त अगमवाणीको आत्मा दिइएका व्यक्तिहरूद्वारा—यहोवाबाट दर्शन वा आवाज पाएका व्यक्तिहरूद्वारा—बोलिएका वा लेखिएका वचनहरू थिए। अगमवाणीका पुस्तकहरूबाहेक, पुरानो नियमका अरू सबै कुराहरू यहोवाले आफ्नो काम पूरा गरिसक्नुभएपछि मानिसहरूद्वारा तयार पारेका अभिलेखहरूले भरिएका छन्। उत्पत्ति र प्रस्थानका पुस्तकहरूको तुलना यशैया र दानिएलका पुस्तकहरूसँग गर्न नसकिएझैं, यी पुस्तकहरूले यहोवाले खडा गर्नुभएका अगमवक्ताहरूले बोलेका भविष्यवाणीको स्थान लिन सक्दैनन्। ती अगमवाणीहरू काम पूरा हुनुभन्दा अघि बोलिएका थिए; अन्य पुस्तकहरू भने काम समाप्त भएपछि लेखिएका थिए, जुन कुरा लेख्न मानिसहरू सक्षम थिए” (वचन, खण्ड १। परमेश्‍वरको देखापराइ र काम। बाइबल सम्बन्धमा (१))। “बाइबलमा भएका सबै कुरा परमेश्‍वरले व्यक्तिगत रूपमा बोल्नुभएका वचनहरूको अभिलेख होइनन्। बाइबलमा परमेश्‍वरको कार्यको अघिल्ला दुई चरणहरूको अभिलेख राखिएको छ, जसमा एउटा अंश अगमवक्ताहरूको अगमवाणीको अभिलेख हो, र अर्को अंश परमेश्‍वरले सबै युगहरूमा प्रयोग गर्नुभएका मानिसहरूद्वारा लेखिएका अनुभव र ज्ञान हुन्। मानवीय अनुभवहरू मानवीय धारणा र ज्ञानद्वारा प्रभावित भएका हुन्छन् र यो टार्न नसकिने कुरा हो। बाइबलका धेरैजसो पुस्तकहरूमा मानवीय धारणा, मानवीय पूर्वाग्रह, र मानवका विकृत बुझाइहरू छन्। अवश्य नै, धेरैजसो वचनहरू पवित्र आत्माको अन्तर्ज्ञान र ज्योतिका परिणाम हुन्, र ती सही बुझाइहरू हुन्—तर पनि ती सत्यताको पूर्णतः सही अभिव्यक्ति हुन् भनेर भन्न सकिँदैन। कुनै चीजको बारेमा तिनीहरूको दृष्टिकोण व्यक्तिगत अनुभवबाट प्राप्त ज्ञान, वा पवित्र आत्माको अन्तर्ज्ञानबाहेक अरू केही हुँदैन। अगमवक्ताहरूका अगमवाणीहरूलाई व्यक्तिगत तवरमा परमेश्‍वरले निर्देशित गर्नुभएको थियो: यशैया, दानियल, एज्रा, यर्मिया र इजकिएललगायतका भविष्यवाणीहरू पवित्र आत्माको प्रत्यक्ष निर्देशनबाट आएका हुन्; यी व्यक्तिहरू द्रष्टा थिए, तिनीहरूले भविष्यवाणी गर्ने आत्मा पाएका थिए, र तिनीहरू सबै पुरानो करारका अगमवक्ताहरू थिए। व्यवस्थाको युगको दौरान, यहोवाको प्रेरणा पाएका यी व्यक्तिहरूले थुप्रै भविष्यवाणी बोले, जसलाई यहोवाले प्रत्यक्ष निर्देशन दिनुभएको थियो” (वचन, खण्ड १। परमेश्‍वरको देखापराइ र काम। बाइबल सम्बन्धमा (३))। त्यसपछि, छुवान्याङले सङ्गति गर्नुभयो: “सर्वशक्तिमान् परमेश्‍वरका वचनहरू एकदमै स्पष्ट छन्। अगमवक्ताहरूका भविष्यवाणीहरू पवित्र आत्माद्वारा व्यक्तिगत रूपमा निर्देशित थिए, र अगमवक्ताहरूद्वारा सुनाइएका थिए। यी परमेश्‍वरका वचनहरू हुन्, र यिनले परमेश्‍वरको ठीक-ठीक अर्थ बताउँछन्। परमेश्‍वरद्वारा प्रेरित वचनहरू बाइबलमा सधैँ स्पष्ट रूपमा चिन्ह लगाइएका हुन्छन्; उदाहरणको लागि, यशैयाको सुरुमा यसो भनिएको छ, ‘आमोजको छोरा यशैयाले पाएको दर्शन’ (यशैया १:१)। यर्मियाको सुरुमा यसो भनिएको छ, ‘जसकहाँ यहोवाको वचन आयो’ (यर्मिया १:२)। मानिसहरूले कुन वचनहरू परमेश्‍वरद्वारा प्रेरित हुन् भनी निश्चित हुनको लागि केवल ध्यान दिए पुग्छ। परमेश्‍वरका वचनहरू र अगमवक्ताहरूका भविष्यवाणीहरूबाहेक, पुरानो करारको बाँकी अंशहरू मानिसहरूले परमेश्‍वरको काम अनुभव गरेपछि लेखेका विवरणहरू हुन्। यीमध्ये धेरैजसो स्मरणका अभिलेखहरू हुन्, र यी अनुभवहरू र वचनहरू सबै मानिसहरूबाट आएका हुन्, हामी तिनीहरूलाई परमेश्‍वरका वचनहरू भन्न सक्दैनौं, त्यसैले तिनीहरूमा मानवीय विचारहरू मिसिनु स्वाभाविकै हो। जस्तै २ शमूएल २४:१ मा यसो भनिएको छ, ‘र फेरि इस्राएलविरुद्ध यहोवाको रिस दन्कियो, र उहाँले दाऊदलाई तिनीहरूविरुद्ध उक्‍साउनुभयो, अनि तिनले इस्राएल र यहूदाको जनगणना गर्न जाओ भनेर भने।’ तैपनि, १ इतिहास २१:१ मा यसो भनिएको छ: ‘अनि शैतान इस्राएलविरुद्ध खडा भयो, र दाऊदलाई इस्राएलको जनगणना गर्न उक्सायो।’ यी दुवै पदहरूले दाऊदले इस्राएलको गणना गरेको कुराको अभिलेख राख्छन्। एक ठाउँमा यहोवा परमेश्‍वरले दाऊदलाई इस्राएलको गणना गर्न उक्साउनुभयो भनिएको छ, र अर्को ठाउँमा शैतानले दाऊदलाई उक्सायो भनिएको छ। यदि यो परमेश्‍वरद्वारा प्रेरित थियो भने, यति ठूलो भिन्नता कसरी हुन सक्छ? यदि सम्पूर्ण पुरानो करार परमेश्‍वरद्वारा प्रेरित थियो भने, के परमेश्‍वरले एउटै घटनाको कथालाई प्रेरणा दिँदा गल्ती गर्नुहुन्थ्यो होला र?” छुवान्याङका कुराहरू सुनेपछि, मेरो मन निकै खुल्यो, र मेरो हठी मानसिक प्रतिरक्षा भत्किन थाल्यो। मैले भनेँ: “यदि पुरानो करार पूर्ण रूपमा परमेश्‍वरद्वारा प्रेरित थिएन भने, त्यसोभए हामीले नयाँ करारलाई पनि पूर्ण रूपमा परमेश्‍वरको वचन मान्न सक्दैनौं, किनभने ती सबै प्रेरितहरूका अभिलेखहरू हुन्।” छुवान्याङले खुसी हुँदै भन्नुभयो: “परमेश्‍वरलाई धन्यवाद, तपाईंको बुझाइ सही छ। वास्तवमा, नयाँ करारमा, केवल प्रभु येशूका वचनहरू र प्रकाशको पुस्तकमा भएको भविष्यवाणी मात्र परमेश्‍वरका वचनहरू हुन्। बाँकी चेलाहरू, फरिसीहरू, साधारण मानिसहरू, सिपाहीहरू, र दियाबलसका वचनहरू छन्। के बाइबलमा भएको हरेक कुरा परमेश्‍वरको वचन हो भन्नु हाँस्यास्पद होइन र? के यो ईश्वर-निन्दा होइन र?”

त्यसपछि, छुवान्याङले मलाई सर्वशक्तिमान् परमेश्‍वरको वचनको अर्को खण्ड पढेर सुनाउनुभयो: “आज, मानिसहरू बाइबल नै परमेश्‍वर हुनुहुन्छ र परमेश्‍वर नै बाइबल हुनुहुन्छ भनेर विश्‍वास गर्छन्। साथै, तिनीहरू बाइबलका सबै वचनहरू मात्र परमेश्‍वरले बोल्नुभएका वचनहरू थिए र ती सबै परमेश्‍वरले भन्नुभएको थियो भनेर विश्‍वास गर्छन्। परमेश्‍वरमा विश्‍वास गर्नेहरूले यो समेत सोच्छन् कि, पुरानो र नयाँ करारका सबै छैसठ्ठी पुस्तकहरू मानिसहरूले लेखेका भए पनि, ती सबै परमेश्‍वरका प्रेरणाद्वारा दिइएका थिए, र पवित्र आत्माका वाणीहरूको अभिलेख थिए। यो मानिसको विकृत बुझाइ हो, र यो कुरा तथ्यहरूसँग पूर्ण रूपमा मेल खाँदैन। वास्तवमा, अगमवाणीका पुस्तकहरूबाहेक पुरानो करारको अधिकांश भाग एक ऐतिहासिक अभिलेख हो। नयाँ करारका केही पत्रहरू मानिसका अनुभवहरूबाट आएका हुन्, र केही पवित्र आत्माको अन्तर्दृष्टिबाट आएका हुन्; उदाहरणका लागि, पावलका पत्रहरू मानिसकै कामबाट उत्पन्न भएका थिए, ती सबै पवित्र आत्माको अन्तर्दृष्टिका परिणाम हुन्, र ती मण्डलीहरूका लागि लेखिएका थिए, र मण्डलीहरूका दाजुभाइ तथा दिदीबहिनीहरूका लागि उपदेश र प्रोत्साहनका शब्दहरू थिए। ती पवित्र आत्माले बोलेका वचनहरू थिएनन्—पावल पवित्र आत्माको तर्फबाट बोल्न सक्दैनथे, न त तिनी अगमवक्ता नै थिए, तिनले यूहन्नाले देखेका दर्शनहरू देख्ने कुरा त परै जाओस्। तिनका पत्रहरू एफिसस, कोरिन्थ, गलातिया र त्यो समयका अन्य मण्डलीहरूका लागि लेखिएका थिए। … यदि मानिसहरूले पावलका जस्ता पत्रहरू र शब्दहरूलाई पवित्र आत्माका वाणीहरूका रूपमा हेर्छन्, र तिनलाई परमेश्‍वरका रूपमा आराधना गर्छन् भने, तिनीहरूमा खुट्ट्याइको अत्यन्तै कमी छ भनेर मात्र भन्न सकिन्छ। अझै गम्भीर रूपमा भन्दा, के यो केवल ईश्‍वरनिन्दा होइन र? कुनै मानिसले कसरी परमेश्‍वरको तर्फबाट बोल्न सक्थ्यो र? अनि कसरी मानिसहरू एउटा मान्छेका पत्रहरू र उसले बोलेका शब्दहरूका अभिलेखहरूसामु ती पवित्र पुस्तक वा स्वर्गीय पुस्तक भएझैँ गरी झुक्न सक्थे र? के कुनै मानिसले परमेश्‍वरका वचनहरूलाई यत्तिकै बोल्न सक्छ त? कुनै मानिसले कसरी परमेश्‍वरको तर्फबाट बोल्न सक्छ र?” (वचन, खण्ड १। परमेश्‍वरको देखापराइ र काम। बाइबल सम्बन्धमा (३))। मैले जति सुनेँ त्यति नै बुझ्दै गएँ। मैले पछुतो मान्दै भनेँ: “पहिले, पावलले यी वचनहरू कुन सन्दर्भमा बोलेका थिए भन्ने मैले बुझेको थिइनँ। मैले सोचेको थिएँ कि बाइबल पूर्ण रूपमा परमेश्‍वरद्वारा प्रेरित छ, र यसका वचनहरू सबै परमेश्‍वरका हुन्, र बाइबलमा विश्वास गर्नु नै परमेश्‍वरमा विश्वास गर्नु हो। यो व्याख्या कत्ति विकृत रहेछ! मैले बाइबलमा भएका मानिसहरूका वचनहरूलाई परमेश्‍वरको वचनको रूपमा लिने जिद्दी गरेँ, र मैले यिनैलाई आफ्नो विश्वासको आधार बनाएँ। के यो प्रभुको मार्गबाट भड्किनु होइन र?”

त्यसपछि छुवान्याङले सङ्गति गर्नुभयो, “बाइबल परमेश्‍वरको कामको गवाही मात्र हो। यो एउटा ऐतिहासिक पुस्तक र व्यवस्थाको युग र अनुग्रहको युगको दौडान परमेश्‍वरको कामको अभिलेख हो। यसलाई परमेश्‍वरसँग बराबरीमा कसरी राख्न सकिन्छ र? त्यसैले प्रभु येशूले फरिसीहरूलाई हप्काउनुहुँदै भन्नुभयो: ‘शास्‍त्रहरूमा खोजी गर्दछौ; किनकि तिनमा नै तिमीहरूले अनन्त जीवन पाउँछौ भन्‍ने तिमीहरू सोच्दछौ: अनि मेरो गवाही दिने तिनै हुन्। अनि तिमीहरूले जीवन पाउन सक भनी तिमीहरू मकहाँ आउँदैनौं’ (यूहन्‍ना ५:३९-४०)। बाइबल परमेश्‍वरको गवाही मात्र हो, यसमा अनन्त जीवन छैन। केवल परमेश्‍वरले मात्र मानिसहरूलाई अनन्त जीवन दिन सक्नुहुन्छ!” मेरो कजनले यो पनि सङ्गति गर्नुभएको थियो भन्ने मलाई याद छ कि बाइबल पढेर, हामी व्यवस्थाको युग र अनुग्रहको युगमा परमेश्‍वरको कामलाई बुझ्छौं, हामीलाई थाहा हुन्छ कि ब्रह्माण्डका सबै थोक परमेश्‍वरले सृष्टि गर्नुभएको हो, परमेश्‍वरले कसरी मानवजातिलाई डोऱ्याउन व्यवस्था जारी गर्नुभयो, र हामीले पृथ्वीमा कसरी जिउनुपर्छ र परमेश्‍वरको आराधना गर्नुपर्छ। हामीलाई पाप के हो, र परमेश्‍वरले कस्ता मानिसहरूलाई आशिष् वा श्राप दिनुहुन्छ भनी थाहा हुन्छ। हामीले हाम्रा पापहरू कसरी स्वीकार गर्ने र प्रभुमा पश्चात्ताप गर्ने, कसरी नम्र, धैर्यवान, क्षमाशील हुने, र आफ्नो क्रूस उठाएर प्रभुलाई कसरी पछ्याउने भनेर पनि जान्दछौं। हामी प्रभु येशूको हामीप्रतिको असीम करुणा र प्रेम देख्छौं, र बुझ्छौं कि प्रभु येशूमा विश्वास गरेर र उहाँको सामु आएर मात्र हामी परमेश्‍वरको प्रचुर अनुग्रह र सत्यताको आनन्द लिन सक्छौं। तर आखिरी दिनहरूमा परमेश्‍वरले कुन सत्यताहरू व्यक्त गर्नुहुनेछ, र परमेश्‍वरले मानिसको भ्रष्टतालाई कसरी न्याय र शुद्ध गर्नुहुनेछ, र हाम्रो पापको जडलाई कसरी समाधान गर्नुहुनेछ भन्नेबारेमा, हामीलाई अलिकति पनि थाहा छैन किनभने यी सत्यताहरू बाइबलमा लेखिएका थिएनन्। प्रभु येशूको छुटकाराको कामको जगमा, आखिरी दिनहरूका सर्वशक्तिमान् परमेश्‍वरले परमेश्‍वरको घरबाट सुरु हुने न्यायको काम गर्नुभएको छ, मानवतालाई शुद्ध गर्ने बारे सबै सत्यता व्यक्त गर्नुभएको छ, र भ्रष्ट मानवताको शैतानी स्वभाव र प्रकृतिलाई प्रकाश पार्नुभएको छ, ताकि हाम्रो भ्रष्टता शुद्ध होस् र हामी परमेश्‍वरलाई प्रेम गर्ने र उहाँमा समर्पित हुने मानिसहरू बनौं, र हामीलाई परमेश्‍वरको स्वभाव पवित्र, धर्मी र अपराध नसहने छ भनी चिनाइएको छ। यी वचनहरू अनन्त जीवनको साँचो मार्ग हुन् र तिनीहरूले प्रभु येशूको भविष्यवाणीलाई पूर्ण रूपमा पूरा गर्छन्: “अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ” (यूहन्‍ना १६:१२-१३)। यो पुस्तक, ‘वचन देहमा देखा पर्नुहुन्छ’, प्रकाशको पुस्तकमा भविष्यवाणी गरिएको वचन हो जुन पवित्र आत्माले सबै मण्डलीहरूलाई बोल्नुहुन्छ। यो थुमाले खोल्नुभएको मुठा हो। सर्वशक्तिमान् परमेश्‍वरका वचनहरू पढेर, धार्मिक संसारका परमेश्‍वरमा साँचो विश्वास गर्नेहरूले परमेश्‍वरको आवाजलाई चिनेका छन्, सर्वशक्तिमान् परमेश्‍वरतर्फ फर्केका छन्, र थुमाका पदचापहरूलाई पछ्याएका छन्।

मेरो कजनले यसो भन्नुभएपछि, छुवान्याङले सर्वशक्तिमान् परमेश्‍वरको वचनको अर्को खण्ड पढ्नुभयो: “आखिरी दिनहरूका ख्रीष्‍टले जीवन ल्याउनुहुन्छ, अनि चिरस्थायी र अनन्‍त सत्यताको मार्ग ल्याउनुहुन्छ। यही सत्यता नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र ऊ परमेश्‍वरद्वारा अनुमोदित हुनेछ। यदि तँ आखिरी दिनहरूका ख्रीष्‍टले प्रदान गर्नुभएको जीवनको मार्गको खोजी गर्दैनस् भने, तैँले कहिल्यै येशूको अनुमोदन प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। प्रावधानहरू, शब्दहरू, र इतिहासको जन्जिरद्वारा नियन्त्रित हुनेहरूले कहिल्यै जीवन प्राप्त गर्न सक्‍नेछैनन् न त तिनीहरूले चिरस्थायी जीवनको मार्ग नै पाउन सक्‍नेछन्। यस्तो किन हुन्छ भने, तिनीहरूसँग सिंहासनबाट बग्‍ने जीवनको पानी नभई धमिलो पानी मात्रै छ, जसलाई तिनीहरूले हजारौँ वर्षदेखि पक्रेर बसेका छन्। जीवनको पानीको आपूर्ति नपाएकाहरू सदासर्वदा नै लासहरू, शैतानका खेलौनाहरू, र नरकका पुत्रहरू भएर रहनेछन्। त्यसोभए, कसरी तिनीहरूले परमेश्‍वरलाई देख्‍न सक्छन्? तँ विगतलाई मात्रै पक्रिराख्‍न खोज्छस्, ठिङ्ग उभिएर परिस्थितिलाई जस्ताको तस्तै राख्‍न मात्रै खोज्छस्, र यथास्थितिलाई परिवर्तन गर्न र इतिहासलाई फाल्न खोज्दैनस्, त्यसकारण के तँ सधैँ परमेश्‍वरप्रति शत्रुवत् हुनेछैनस् र? परमेश्‍वरको कामका कदमहरू उर्लिरहने छालहरू र थर्किरहने चट्याङहरूजस्तै विशाल र शक्तिशाली छन्—तैपनि तँ आफ्‍नो मूर्खतामा अल्झिँदै र केही पनि नगरी, विनाशको प्रतीक्षा गर्दै निष्क्रिय रूपमा बस्छस्। यसरी, तँलाई थुमाका पदचापहरू पछ्याउने व्यक्ति कसरी मान्न सकिन्छ? तैँले पक्रेर बसेको परमेश्‍वर सधैँ नयाँ र कहिल्यै पुरानो नहुने परमेश्‍वर हुनुहुन्छ भनेर तैँले कसरी पुष्टि गर्न सक्छस् र? अनि तेरा पहेँलो भइसकेका पुस्तकका अक्षरहरूले तँलाई कसरी नयाँ युगमा पुर्‍याउन सक्छन् र? तिनले कसरी तँलाई परमेश्‍वरको कामका कदमहरूको खोजी गर्नका निम्ति अगुवाइ गर्न सक्छन् र? अनि, तिनले कसरी तँलाई स्वर्गमा लैजान सक्छन् र? तैँले आफ्नो हातमा जे लिएको छस् ती तँलाई अस्थायी सान्त्वना दिने शब्दहरू मात्र हुन्, तँलाई जीवन दिन सक्‍ने सत्यताहरू होइनन्। तैँले पढ्ने धर्मशास्‍त्रका शब्दहरूले तेरो जिब्रोलाई मात्रै समृद्ध तुल्याउन सक्छन् तर ती मानव जीवनको बारेमा जान्‍न तँलाई सहयोग गर्न सक्‍ने दर्शनशास्‍त्रका शब्‍दहरू होइनन्, ती तँलाई सिद्ध पार्ने मार्ग त झनै होइनन्। के यो विसङ्गतिले तँलाई सचिन्तन गर्ने कारण दिँदैन र? के यसले तँलाई त्यसभित्र रहेका रहस्यहरूलाई बोध गर्ने तुल्याउँदैन र? के तँ परमेश्‍वरलाई भेट्नको लागि आफूले आफैलाई स्वर्गमा पठाउन सक्छस्? परमेश्‍वरको आगमनविना, के तँ परमेश्‍वरसँग पारिवारिक खुसीको आनन्द लिन आफैलाई स्वर्ग लैजान सक्छस्? के तँ अहिले पनि सपना देखिरहेको छस्? त्यसो भए, मेरो सुझाव छ, तँ सपना देख्‍न छोड्, अनि अहिले कसले काम गरिरहनुभएको छ हेर्—अहिले आखिरी दिनहरूमा मानिसलाई मुक्ति दिने काम कसले गर्दै हुनुहुन्छ, हेर्। यदि तँ त्यसो गर्दैनस् भने, तैँले कहिल्यै सत्यता प्राप्त गर्नेछैनस्, र कहिल्यै जीवन प्राप्त गर्नेछैनस्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। यी वचनहरू सुनेपछि, मेरो हृदय निकै हल्लियो। परमेश्‍वरको काम सधैँ अगाडि बढिरहन्छ, र परमेश्‍वरको वचन असीमित छ। परमेश्‍वरका वचनहरू र उहाँको कामलाई बाइबलद्वारा सीमित गर्न सकिँदैन। यदि मैले आफ्नै धार्मिक धारणाहरूलाई पक्रिराखेको भए, अन्तमा घाटामा पर्ने मै हुने थिएँ। मैले सोचेँ कि एक इसाईको रूपमा यतिका वर्षमा मैले कत्ति धेरै बाइबल ज्ञान जम्मा गरेको थिएँ, तापनि मसँग सत्यता वा परमेश्‍वरको बारेमा अलिकति पनि बुझाइ थिएन। यसको विपरीत, म झन्-झन् अहङ्कारी बनिरहेको थिएँ। प्रभु फर्किसक्नुभएको थियो, तर मैले खोजी-अनुसन्धान नगर्नुका साथै, बाइबलका शब्दहरू प्रयोग गरेर सर्वशक्तिमान् परमेश्‍वरको देखापराइ र कामको प्रतिरोध र न्यायसमेत गरेँ। म ठ्याक्कै प्रभु येशूको प्रतिरोध गर्ने फरिसीहरू जस्तै थिएँ। म साँच्चै अन्धो रहेछु र परमेश्‍वरलाई चिनेको रहेनछु! मैले आफ्ना धारणाहरूलाई पक्रिराख्नु मात्र होइन, अरूलाई खोजी गर्नबाट समेत रोकेँ। के यो अवरोध र बाधा पुऱ्याउनु थिएन र? यदि अरूले प्रभुलाई स्वागत गर्न वा उहाँको नयाँ कामलाई पछ्याउन सकेनन् भने, तिनीहरूले परमेश्‍वरको राज्यमा प्रवेश गर्ने मौका गुमाउने थिए। म अरूलाई नरकमा तानिरहेको थिएँ र परमेश्‍वरको प्रतिरोध गरिरहेको थिएँ! मैले यस्तो ठूलो दुष्टता गरेको थिएँ, तैपनि परमेश्‍वरले मलाई दया देखाउनुभयो र उहाँको आवाज सुन्न दिनुभयो। यो साँच्चै परमेश्‍वरको मुक्ति थियो! त्यसपछि, हामीले बाइबलको बारेमा सङ्गति गरिरह्यौं। हामीले अनुग्रहको युगको मण्डली किन उजाड भयो, परमेश्‍वरले मानवतालाई बचाउन तीन चरणको काम कसरी गर्नुहुन्छ, र अन्य धेरै विषयहरूमा पनि कुरा गर्‍यौं।

त्यसपछिको समयमा, मैले सर्वशक्तिमान् परमेश्‍वरका धेरै वचनहरू पढेँ। मैले जति धेरै पढेँ, म त्यति नै विश्वस्त भएँ कि यो परमेश्‍वरको आवाज हो, कि सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ, र उहाँ नै आखिरी दिनहरूका ख्रीष्ट हुनुहुन्छ। वास्तवमा, स्वर्गको राज्यमा प्रवेश गर्ने मार्ग बाइबलमा पाइँदैन—केवल सर्वशक्तिमान् परमेश्‍वरले मात्र मानिसलाई अनन्त जीवनको मार्ग दिन सक्नुहुन्छ। मैले खुसीसाथ सर्वशक्तिमान् परमेश्‍वरका आखिरी दिनहरूको कामलाई स्वीकार गरेँ। पछि, मेरी श्रीमतीले पनि यसलाई स्वीकार गर्नुभयो। हामीले सँगै सुसमाचार प्रचार गर्‍यौं र हाम्रो मण्डलीका केही इमानदार सदस्यहरूलाई परमेश्‍वरको घरमा ल्यायौं। परमेश्‍वरलाई धन्यवाद!


६५. कर्तव्य भनेको आशिषका लागि मोलतोलको सामग्री होइन

म सधैँ बिमार परिरहन्छु। एघार वर्ष हुँदा ममा एप्लास्टिक एनिमिया रोग देखियो, त्यसैले मेरो रोग प्रतिरोधक प्रणाली एकदमै कमजोर छ। म शारीरिक रूपमा कमजोर छु, र शरीरमै शक्ति छैन, र अलि परसम्म हिँड्नेबित्तिकै थकित हुन्छु। मेरो अवस्था गम्भीर हुँदा म ओछ्यानमै थल्लिन्छु। मेरो डाक्टर भन्थे, त्यो बेला मेरो रोग प्रतिरोधक क्षमता कम भएकाले मलाई सङ्क्रमण हुन सक्छ, जसले गर्दा लामो समयसम्म ज्वरो आउन सक्छ। उनले मलाई चोटपटक लागेमा रक्तस्राव नरोकिन सक्छ र जीवन खतरामा पर्न सक्छ भनेर नि भने। सर्वशक्तिमान् परमेश्‍वरका आखिरी दिनहरूको काम स्विकारेपछि मेरो स्वास्थ्य सुध्रियो, र मैले मण्डलीमा एउटा कर्तव्य पनि लिएँ। धेरै वर्ष बित्यो, तर ममा रोगको कुनै लक्षण देखिएन। म परमेश्‍वरप्रति अत्यन्तै कृतज्ञ थिएँ।

पछि, मैले भिडियो निर्माणको काम गर्न थालेँ। मैले धेरै सम्मानित महसुस गरेँ, किनकि मण्डलीका चलचित्र र भिडियोहरूले परमेश्‍वरको कामको गवाही दिइरहेका थिए, र यो काम गर्नु विशेष अर्थपूर्ण थियो। साथै, सोचेँ, यदि म परिश्रमपूर्वक परमेश्‍वरप्रति समर्पित भएँ र परमेश्‍वरको गवाही दिने राम्रा भिडियोहरू बनाएँ भने, यी महत्त्वपूर्ण पुण्य कार्यहरूमा मेरो हिस्सेदारी हुनेछ। यसरी मैले परमेश्‍वरको सुरक्षा प्राप्त गर्नेछु र निश्चय नै महाविपत्तिहरूबाट बाँच्नेछु। त्यसैले, मैले आफ्ना व्यवसायिक सीप र सिद्धान्तहरूमा कडा मिहिनेत गरेँ, र परमेश्‍वरको गवाही हुने धेरै भिडियोहरू निर्माण गर्न प्रयास गरेँ। हरेकपटक एउटा भिडियो तयार हुँदा र मैले बनाउन सहयोग गरेको खण्डलाई हेर्दा, म अत्यन्तै खुसी हुन्थेँ र मेरो कर्तव्य पूरा गर्न अझै प्रेरित महसुस गर्थेँ। अझ राम्रो काम निर्माण गर्न, मैले आफूलाई अनुसन्धान र आफ्नो सीपको विकासमा समर्पित गरेँ, र आफ्ना ब्रदर-सिस्टरहरूसँग कामकुराबारे छलफल गरेँ, कहिलेकाहीं त रातको तीन बजेसम्म चल्थ्यो। कमजोर भएकाले, राति ढिलोसम्म जागा रहनु मेरो शरीरका लागि हानिकारक थियो। तर म फेरि सोच्थेँ, “केही वर्षदेखि मेरो स्वास्थ्यमा कुनै समस्या देखिएको छैन, र म आफ्नो कर्तव्य राम्रोसँग पूरा गर्न मात्रै यसरी ढिलोसम्म जागा बसिरहेको छु। साथै, म पर्याप्त मात्रामा प्रभावकारी हुँदै आएको छु, त्यसैले म विश्वस्त छु परमेश्‍वरले मलाई सुरक्षित राख्नुहुनेछ। जबसम्म मैले राम्रो परिणाम हासिल गर्छु र आफ्नो कर्तव्यमा ठूलो योगदान गर्छु, मसँग मुक्तिको धेरै आशा रहन्छ। त्यसका लागि अझै बढी कष्ट झेल्नु पर्छ भने पनि मलाई मान्य छ।”

एक दिन, मेरो सुपरभाइजरले मलाई भने, “श्याओचेन्, तपाईँको स्वास्थ्य राम्रो छैन। अहिले हाम्रो कामको भार निकै धेरै छ, र तपाईंले यस्तै गरिरहनुभो भने तपाईँको समस्या बल्झेला कि भन्ने हामीलाई चिन्ता लाग्छ। किन अस्पताल गएर जाँच गराउनुहुँदैन? यदि सबै कुरा ठीक भए, तपाईँ आफ्नो कर्तव्य निरन्तर गर्न सक्नुहुन्छ। तर यदि केही समस्या छ भने, स्वास्थ्यलाभ गर्न केही समय लिनू र उपचारको क्रममा पनि आफूले सकेको गर्नू।” यो सुनेर म अस्थिर स्थितिमा थिएँ। मैले सोचेँ, “यो हाम्रा लागि एउटा महत्वपूर्ण समय हो, र मेरा ब्रदर-सिस्टरहरूआफ्ना कर्तव्यमा व्यस्त छन्। यदि मलाई गम्भीर स्वास्थ्य समस्या भएको रहेछ भने, तबदेखि म आफ्नो कर्तव्य निर्वाह गर्न सक्दिनँ। के म अझै मुक्ति पाउन सक्थेँ होला?” यो सोचेर म केही नकारात्मक हुन पुगेँ। त्यसकारण मैले परमेश्‍वरलाई प्रार्थना गरेँ, र उहाँसँग अन्तर्दृष्टि मागेँ ताकि म उहाँको अभिप्राय थाहा पाउन, आफ्नो भ्रष्ट स्वभावलाई बुझ्न सकूँ, र उहाँको योजनाबद्ध कार्य र बन्दोबस्तप्रति समर्पित हुन सकूँ।

मैले परमेश्‍वरका यी वचनहरू पढेँ: “आजभोलि, धेरैजसो मानिसहरू यस्तै प्रकारको अवस्थामा छन्: आशिष्‌हरू प्राप्त गर्नको लागि, मैले आफूलाई परमेश्‍वरमा समर्पित गर्नुपर्दछ र उहाँको निम्ति मूल्य चुकाउनुपर्छ। आशिष्‌हरू प्राप्त गर्नका लागि, मैले परमेश्‍वरका लागि सबै कुरा त्याग्‍नैपर्छ; मैले उहाँले मलाई सुम्पनुभएको काम पूरा गर्नुपर्छ र मैले मेरो कर्तव्य राम्रोसँग निर्वाह गर्नुपर्छ। यस्तो स्थिति आशिष्‌हरू पाउने अभिप्रायको प्रभुत्वमा हुन्छ, जुन परमेश्‍वरबाट इनाम र मुकुट प्राप्त गर्ने उद्देश्यले आफूलाई पूर्णतया उहाँमा अर्पण गर्नुको एउटा उदाहरण हो। त्यस्ता मानिसहरूको हृदयमा सत्यता हुँदैन, र यो निश्‍चित छ कि उनीहरूको बुझाइमा केही वचन र धर्मसिद्धान्त मात्र हुन्छ, जसलाई उनीहरूले जहाँ गए पनि देखाउँदै हिँड्छन्। उनीहरूको मार्ग पावलको मार्ग हो। त्यस्ता मानिसहरूको विश्‍वास भनेको निरन्तर परिश्रम गर्ने कार्य हो, र तिनीहरूले आफ्‍नो हृदयको गहिराइमा के सोचेका हुन्छन् भने, उनीहरूले जति धेरै परिश्रम गर्छन् त्यसले परमेश्‍वरप्रतिको उनीहरूको बफादारितालाई त्यतिकै प्रमाणित गर्छ; उनीहरूले जति धेरै परिश्रम गर्छन्, उहाँ त्यति नै धेरै निश्‍चित रूपमा सन्तुष्ट हुनुहुनेछ; र उनीहरूले जति धेरै परिश्रम गर्छन्, उनीहरू त्यति नै बढी परमेश्‍वरबाट मुकुट प्राप्त गर्ने योग्यका हुनेछन्, र उनीहरूले पाउने आशिष्‌हरू त्यति नै ठूला हुनेछन्। उनीहरूलाई के लाग्छ भने, यदि उनीहरूले कष्ट भोग्‍न, प्रचार गर्न र ख्रीष्टको लागि ज्यान दिन सके भने, यदि उनीहरूले आफ्नै जीवन बलिदान दिन सके भने, र यदि परमेश्‍वरले आफूलाई सुम्पनुभएका सबै जिम्मेवारीहरू उनीहरूले पूरा गर्न सके भने, उनीहरू परमेश्‍वरद्वारा सबैभन्दा बढी आशिषित हुने मानिसहरूमध्येमा पर्नेछन्, र उनीहरूले मुकुटहरू पाउने निश्‍चित हुनेछ। पावलले ठ्याक्कै यही कल्पना गरेका थिए र यही कुरा पछ्याएका थिए। तिनले हिँडेको मार्ग ठीक यही थियो, र यस्तै विचारहरूको मार्गदर्शनमा तिनले परमेश्‍वरको सेवा गर्ने काम गरे। के त्यस्ता विचार र उद्देश्यहरू शैतानी स्वभावबाट उत्पन्‍न हुँदैनन् र? यो त पृथ्वीमा हुँदा आफू ज्ञानको पछि लाग्‍नुपर्छ, र त्यो प्राप्त गरेपछि भीडबाट माथि उठ्न, अधिकृतहरू बन्‍न र प्रतिष्ठा पाउन सकिन्छ भन्‍ने कुरामा विश्‍वास गर्ने सांसारिक मानिसहरू जस्तै हो। उनीहरूलाई के लाग्छ भने, प्रतिष्ठा प्राप्त गरेपछि उनीहरूले आफ्नो महत्त्वाकाङ्क्षा पूरा गर्न र आफ्‍ना व्यवसायहरू र पारिवारिक अभ्यासलाई समृद्धिको एक निश्‍चित तहसम्म ल्याउन सक्छन्। के सबै गैरविश्‍वासीहरू यही मार्गमा हिँड्दैनन् र? यो शैतानी स्वभावको प्रभुत्वमा परेका मानिसहरू आफ्नो विश्‍वासमा पावलजस्तो मात्र हुन सक्छन्। उनीहरू सोच्छन्: ‘मैले आफैलाई परमेश्‍वरप्रति समर्पित गर्न सबै कुरा त्याग्‍नैपर्छ। म परमेश्‍वरसामु अर्पित हुनैपर्छ र आखिरमा, मैले अवश्य नै ठूला इनाम र ठूला मुकुट पाउनेछु।’ सांसारिक थोकहरूको पछि लाग्‍ने सांसारिक मानिसहरूको मनोवृत्ति पनि यस्तै हुन्छ। उनीहरू कुनै पनि हालतमा फरक हुँदैनन्, र उनीहरू उस्तै प्रकृतिको अधीनमा हुन्छन्। जब संसारमा मानिसहरूसित यस प्रकारको शैतानी स्वभाव हुन्छ, तब उनीहरूले ज्ञान, शिक्षा प्राप्त गर्न खोज्छन्, प्रतिष्ठा, र भीडभन्दा अलग हुन खोज्छन्। उनीहरूले परमेश्‍वरमा विश्‍वास गरे भने, ठूला मुकुट र ठूला आशिष्‌हरू पाउने कोसिस गर्नेछन्। परमेश्‍वरमा विश्‍वास गरेपछि, यदि मानिसहरूले सत्यताको खोजी गर्दैनन् भने, निश्‍चय नै उनीहरूले यही मार्ग लिनेछन्। यो अपरिवर्तनीय तथ्य हो, र यो प्राकृतिक नियम हो। सत्यता नपछ्याउने मानिसहरूले हिँड्ने मार्ग पत्रुसको भन्दा बिलकुलै विपरीत मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरूले मेरो अवस्था सही रूपमा प्रकट गरे। मैले सोचेँ कि कष्ट सहनु, राम्रा गुणस्तरीय भिडियोहरू बनाउन मूल्य चुकाउनु, र राज्यको सुसमाचार प्रचारमा मेरो योगदान गर्नुले, मलाई परमेश्‍वरबाट प्रशंसा र आशिष मिल्नेछ, र अन्त्यमा मैले इनाम र मुक्ति प्राप्त गर्नेछु। यसका निम्ति, म अबेर रातिसम्म कुनै गुनासो नगरी बस्थेँ, तर जब स्वास्थ्य समस्याका कारण यसो गरिरहन नसकिने देखियो, मेरो आशिष् पाउने चाहना चकनाचुर भयो, त्यसैले मैले कर्तव्य निर्वाह गर्ने इच्छाशक्ति गुमाएँ—बढी प्रयास गर्न चाहिनँ। परमेश्‍वरमाथिको मेरो विश्वास सधैं लेनदेनजस्तो थियो। मैले मिहिनेत गरेर राम्रा भिडियोहरू बनाएँ ताकि मण्डलीले मलाई महत्त्वपूर्ण भूमिका देओस्, र मैले परमेश्‍वरसँग अनुग्रह र आशिष् माग्न सकूँ। म सधैँ भन्थेँ म परमेश्‍वरका निम्ति कष्ट सहन र आफैलाई समर्पित गर्न इच्छुक छु, तर यो केवल उहाँको आशिष् प्राप्त गर्नका लागि थियो। मैले परमेश्‍वरलाई धोका दिइरहेको र प्रयोग गरिरहेको थिएँ। मेरा अभिप्रायहरू घृणास्पद थिए! यो सोच्दा, मैले महसुस गरेँ कि अब म यस अवस्थालाई प्रतिरोध गरिरहन हुँदैन, म समर्पित हुन आवश्यक छ। मैले सत्यता खोजेर परमेश्‍वरमाथिको मेरो विश्वासमा रहेका भ्रष्ट स्वभाव र अशुद्धताहरूलाई समाधान गर्नुपर्ने थियो।

त्यसपछि, म अस्पतालमा परीक्षणको लागि गएँ। रक्त परीक्षणहरूले विभिन्न सूचकहरू हुनुपर्नेभन्दा कम देखाए, र मेरो प्लेटलेट्सको सङ्ख्या सामान्यभन्दा निकै कम थियो। डाक्टरले उचित हेरचाह नगर्दा सानो घाउले पनि गम्भीर रक्तस्राव निम्त्याउन सक्छ भन्नुभयो। मेरा सुपरभाइजर र ब्रदर-सिस्टरहरूले मलाई केही समय आराम गर्न र स्वास्थ्य सुधार भएपछि मेरो कर्तव्यलाई जारी राख्न सुझाव दिए। त्यसैले, म उपचारको लागि घर गएँ, र थप चेकजाँचका लागि नियमित रूपमा आउने गर्थेँ। केही महिना बितिसक्दा पनि स्वास्थ्यमा सुधार आएको थिएन, र म चिन्तित हुँदै गएँ, त्यसैले म औषधिका लागि एउटा बुढो चाइनिज वैद्यलाई भेट्न गएँ। उनले भने, “तपाईंको निको हुने प्रक्रिया ढिलो हुनेछ। तपाईंको स्वास्थ्य कमजोर छ, र ठिक हुन धेरै समय लाग्नेछ।” यो कुरा मेरा लागि अत्यन्त निराशाजनक थियो। सोचेको थिएँ घर गएर उपचार भएपछि मेरो अवस्था सुधार हुनेछ, र म भिडियोको काममा फर्कन सक्नेछु। मैले उपचार गराएको झण्डै एक वर्ष भइसकेको थियो, तर पनि म किन निको भइरहेको थिइनँ? त्यस वर्ष, परमेश्‍वरको घरले धेरै चलचित्र र भिडियोहरू निर्माण गर्‍यो, तर मेरो स्वास्थ्यको कारणले म सहभागी हुन सकिनँ। भविष्यमा यो कर्तव्य गर्न सक्दिनँ होला भन्ने मलाई डर लाग्यो। पर्याप्त असल कर्मबिना, जब परमेश्‍वरको काम समाप्त हुन्छ, के म त्यसबखत पनि मुक्ति पाउन सक्छु? यसबारे जतिसोचेँ, म त्यति नै नकारात्मक भएँ। घर जाने बाटोमा, मैले आफूलाई असहाय र एक्लो महसुस गरेँ, र गुनासो नगरी रहन सकिनँ, “मेरा ब्रदर-सिस्टरहरू स्वस्थ रहँदा, म चाहिँ किन यसरी बिरामी परिरहेको छु?” मलाई ठूलो अन्याय भएको महसुस भयो। घर पुगेपछि केही कुराले पनि मेरो मनोबल बढाउन सकेन। मैले सोचेँ, “यो मेरो शरीरको अवस्था यस्तै हो। मैले जति नै प्रयास गरे पनि म यो अवस्थालाई परिवर्तन गर्न सक्दिनँ। यदि म महत्त्वपूर्ण काममा सहभागी हुन सक्दिनँ भने, मैले मुक्ति पाउने के आशा रह्यो र?” मैले आफैँमा पूर्ण रूपले हार मान्न थालेँ। हरेक दिन, मैले धर्मनिरपेक्ष चलचित्र र टिभी हेर्दै र अनलाइन मानिसहरूसँग कुरा गर्दै समय बिताएँ। परमेश्‍वरसँगको मेरो सम्बन्ध टाढा हुँदै गयो, र मेरो मन झन् अन्धकार र खाली हुँदै गयो। एकदिन, मैले अचानक महसुस गरेँ “के यो स्थिति म गैरविश्वासी भएको जस्तै त होइन? यो कसरी विश्वासी भएको जस्तो हो र? यदि म यसै बाटोमा अगाडि बढिरहेँ भने म अझ भ्रष्ट हुँदै जानेछु, र अन्ततः परमेश्‍वरले मलाई हटाउनु हुनेछ।” यस विचारले अन्ततः मेरो मनमा केही डर उत्पन्न गर्‍यो। म अब यसरी अगाडि बढ्न सक्दिनँ भन्ने मलाई थाहा थियो, तर आफ्ना समस्याहरू समाधान गर्न, मैले सही रूपमा आत्मचिन्तन र सत्यताको खोजी गर्नु आवश्यक थियो।

मेरो खोजीमा, मैले परमेश्‍वरका वचनको एउटा खण्ड पढेँ: “जब मानिसहरूले सत्यता स्वीकार गर्न सक्दैनन्, तब यो सबैभन्दा विद्रोही कुरा हुन्छ, र तिनीहरू सबैभन्दा बढी खतरामा हुन्छन्। यदि तिनीहरूले कहिल्यै सत्यता स्वीकार गर्न सक्दैनन् भने, तिनीहरू अविश्‍वासी हुन्। यदि यस्तो व्यक्तिको आशिष् पाउने इच्छा चकनाचुर भयो भने, उसले परमेश्‍वरलाई छोड्‍नेछ। किन यस्तो हुन्छ? (किनभने तिनीहरूले पछ्याउने कुरा भनेको आशिष् र अनुग्रह उपभोग गर्न हो।) तिनीहरू परमेश्‍वरमा विश्‍वास त गर्छन् तर सत्यता पछ्याउँदैनन्। तिनीहरूका लागि, मुक्ति त आभूषण र राम्रो सुनिने शब्द मात्र हो। तिनीहरूको हृदयले इनाम, मुकुट, र मनपर्दा वस्तुहरू पछ्याउँछ—तिनीहरू यो जुनीमा सयगुणा र आउँदो संसारमा अनन्त जीवन प्राप्त गर्न चाहन्छन्। यदि तिनीहरूले यी कुराहरू प्राप्त गर्न सकेनन् भने, विश्‍वास गर्नेछैनन्; तिनीहरूको साँचो अनुहार देखा पर्नेछ, र तिनीहरूले परमेश्‍वरलाई छोड्नेछन्। तिनीहरूले हृदयमा विश्‍वास गर्ने कुरा परमेश्‍वरको काम होइन, न त यो परमेश्‍वरले व्यक्त गर्ने सत्यता नै हो, र तिनीहरूले पछ्याउने कुरा मुक्ति होइन, झन् सृजित प्राणीका रूपमा राम्रोसित कर्तव्य निभाउने हुनु त परै जाओस्; बरु, यो त पावलको जस्तै कुरा हो—प्रचुर आशिष् पाउनु, ठूलो शक्ति प्राप्त गर्नु, ठूलो मुकुट लगाउनु, र परमेश्‍वरकै स्तरमा हुनु हो। यी कुराहरू तिनीहरूका महत्त्वाकाङ्क्षा र चाहना हुन्। त्यसकारण, परमेश्‍वरको घरमा कुनै फाइदा वा मनपर्दा वस्तुहुँदैपिच्छे, तिनीहरू त्यो प्राप्त गर्न संघर्ष गर्छन्, योग्यता र वरिष्ठताअनुसार मानिसहरूलाई श्रेणीबद्ध गर्न थाल्छन्, र मनमनै सोच्छन्, ‘म योग्य छु। मैले पनि यसको हिस्सा पाउनुपर्छ। मैले यो प्राप्त गर्न संघर्ष गर्नैपर्छ।’ तिनीहरू आफूलाई परमेश्‍वरको घरको अग्रणी स्थानमा राख्छन्, र त्यसपछि परमेश्‍वरको घरका यी फाइदाहरू उपभोग गर्नु मात्रै उचित कुरा हो भन्‍ने सोच्छन्। … स्पष्टै छ, उसको हृदय पहिले नै उसले पछ्याएका यी कुराहरूले भरिएको थियो, र उसले पछ्याएका कुराहरू सत्यतासँग पूर्ण रूपमा मिल्दैनन् भन्‍ने कुरा देखाउन यही नै पर्याप्त छ। उसले जति धेरै काम गरे पनि, उसको उद्देश्य र अभिप्राय मुकुट प्राप्त गर्नुबाहेक अरू केही थिएन—त्यो पावलको उद्देश्य र अभिप्रायजस्तै थियो—र ऊ यसैमा चिपिक्क टाँसिरहन्थ्यो र यसलाई कहिल्यै छोड्थेन। उसलाई सत्यता जसरी सङ्गति गरिए पनि, उसलाई जसरी काटछाँट, खुलासा र चिरफार गरिए पनि, ऊ अझै पनि आशिष् पाउने अभिप्रायमै जिद्कसिरहन्थ्यो र त्यसलाई त्याग्दैनथ्यो। उसले परमेश्‍वरको अनुमोदन प्राप्त नगरेपछि र आशिष् पाउने आफ्‍नो इच्छा चकनाचुर भएको देखेपछि, ऊ नकारात्मक बन्यो र पछि हट्यो, अनि कर्तव्य त्याग्यो र भाग्यो। उसले साँचो रूपमा कर्तव्य पूरा गरेको वा राज्यको सुसमाचार प्रचारमा राम्रो सेवा गरेको थिएन, र यसले उसमा परमेश्‍वरप्रति साँचो विश्‍वास थिएन, ऊ साँचो रूपमा समर्पित भएको थिएन, र ऊसँग साँचो अनुभवात्मक गवाहीको अंश पनि थिएन भन्‍ने कुरा पूर्ण रूपमा खुलासा गर्छ—ऊ त भेडाको भेसमा भेडाको बगामा घुसेको ब्वाँसो मात्रै थियो। अन्ततः भित्रैदेखि अविश्‍वासी रहेको यस व्यक्तिलाई पूर्ण रूपमा खुलासा गरियो र हटाइयो, अनि विश्‍वासीका रूपमा रहेको उसको जीवन समाप्त भयो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग पाँच))। परमेश्‍वरका वचनहरूले मभित्रका घृणित अभिप्रायहरूलाई पूर्ण रूपमा प्रकट गरे। म घर गएर स्वास्थ्यलाभ गर्न राजी भए पनि, मनमा भने अझै पनि चाँडो निको भएर फेरि भिडियो निर्माणमा सहभागी हुन चाहन्थेँ। सोचेँ, यदि मैले मुक्तिको सम्भावना बढाउनु छ भने आफ्नो कर्तव्य अझै बढी गर्नु आवश्यक छ। कैयौँ उपचारपछि पनि मैले आफ्नो इच्छित नतिजा प्राप्त नगरेपछि मलाई अब आफूले महत्त्वपूर्ण कर्तव्य निभाउने मौका पाउँदिनँ, र आशिष पाउने आशा पूर्णतया चकनाचूर भयो भन्ने लाग्यो, र ममा परमेश्‍वरमा विश्वास गर्ने प्रेरणा नै रहेन। मलाई लाग्यो, परमेश्‍वरले मलाई अन्याय गरिरहनुभएको छ; म अरकच्च परेँ र असन्तुलित भएँ, त्यसैले मैले हार मान्न थालेँ। म अब परमेश्‍वरका वचन खान वा पिउन चाहन्नथेँ, र प्रार्थनामा मलाई रुचि थिएन। मैले संसारिक प्रवृत्तिहरू पछ्याएर परमेश्‍वरलाई असन्तुष्टि पोखेँ। मैले बुझेँ, ममा विश्वास थियो र मैले आशिष् पाउन मात्र आफ्नो कर्तव्य निभाएको थिएँ। आशिष् नपाउँदा, मैले परमेश्‍वरप्रति वैरभाव राखेँ र शैतानी स्वभाव मात्र देखाएँ। ममा विवेक वा समझ थिएन। यसले मेरो पहिलाको सबै प्रयास झुठो र परमेश्‍वरलाई धोका दिनका लागि थियो भन्ने प्रमाणित गऱ्यो। मेरो विश्वासको यतिका वर्षमा, परमेश्‍वरले मलाई एकदमै धेरै सत्यता र अनुग्रह दिनुभएको थियो। परमेश्‍वरको सुरक्षाविना, मेरो स्वास्थ्य धेरै अघि खस्किसकेको हुनेथ्यो, तर मैले परमेश्‍वरलाई धन्यवाद दिन र उहाँको ऋण चुकाउन मात्र असफल भइन, गुनासो पनि गरेँ। म पूर्ण रूपमा अनुचित र मानवताहीन थिएँ! यसबारे सोच्दा म पछुतो र आत्मघृणाले भरिएँ। म आशिष् पाउने आफ्नो अभिप्राय साँच्चै हटाउन र आफूलाई परमेश्‍वरविरुद्ध जान रोक्न चाहन्थेँ, त्यसैले मैले प्रार्थना गरी आफूलाई चिन्न परमेश्‍वरलाई अन्तर्दृष्टि मागेँ।

त्यसपछि मैले परमेश्‍वरका वचनको यो खण्ड पढेँ: “आशिषित हुनु मानिसहरूका लागि पछ्याउने उचित उद्देश्य नभएकाले, उचित उद्देश्यचाहिँ के हो त? सत्यता पछ्याउनु, स्वभाव परिवर्तन पछ्याउनु, र परमेश्‍वरका सबै योजनाबद्ध कार्य र प्रबन्धहरूमा समर्पित हुन सक्षम हुनु: मानिसहरूले पछ्याउनुपर्ने उद्देश्यहरू यिनै हुन्। उदाहरणका लागि, मानौँ तँलाई काटछाँट गरिएकाले तँमा धारणा र गलतफहमीहरू पैदा हुन्छन्, र तँ समर्पित हुन असमर्थ बन्छस्। तँ किन समर्पित हुन सक्दैनस्? किनभने तँलाई तेरो गन्तव्य वा आशिषित हुने तेरो सपनामा चुनौती खडा भएको छ भन्‍ने लाग्छ। तँ नकारात्मक र उद्विग्न बन्छस्, र आफ्‍नो कामबाट विमुख हुन र कर्तव्य त्याग्न चाहन्छस्। यसको कारण के हो? तेरो पछ्याइमा समस्या छ। त्यसोभए यसलाई कसरी समाधान गर्नुपर्छ? तैँले यी गलत विचारहरूलाई तुरुन्तै त्याग्‍नु जरुरी छ, र तेरो भ्रष्ट स्वभावको समस्या समाधान गर्न तुरुन्तै सत्यता खोजी गर्नु अनिवार्य छ। तैँले आफूलाई यसो भन्‍नुपर्छ, ‘म आफ्नो कामबाट बिमुख हुनुहुँदैन, मैले अझै पनि सृजित प्राणीले गर्नुपर्ने कर्तव्य राम्रोसँग पूरा गर्नुपर्छ, र आशिषित हुने मेरो चाहनालाई पन्छ्याउनुपर्छ।’ जब तैँले आशिषित हुने चाहना त्याग्छस्, र तँ सत्यता पछ्याउने मार्गमा हिँड्छस्, तेरो काँधबाट बोझ हट्छ। अनि के तँ अझै पनि नकारात्मकता हुन सक्नेछस् त? कहिलेकहीँ तँ अझै पनि नकारात्मक हुने भए पनि, तँ यसले आफूलाई बाँध्न दिँदैनस्, र हृदयमा, तँ प्रार्थना गरिरहन्छस् र लडिरहन्छस्, आशिषित हुने र गन्तव्य पाउने तेरो पछ्याइको उद्देश्यलाई सत्यताको पछ्याइमा परिणत गर्छस्, र तँ मनमनै सोच्छस्, ‘सत्यता पछ्याइ सृजित प्राणीको कर्तव्य हो। आज निश्‍चित सत्यताहरू बुझ्‍नुजत्तिको महान् फसल अरू कुनै हुँदैन, यो नै सबैभन्दा ठूलो आशिष्‌ हो। यदि परमेश्‍वरले मलाई चाहनुहुन्‍न, र मैले राम्रो गन्तव्य पाउँदिनँ, अनि आशिषित हुने मेरो आशा चकनाचुर हुन्छ भने पनि, मैले अझै आफ्‍नो कर्तव्य राम्ररी पूरा गर्नेछु, यसो गर्नु मेरो दायित्व हो। कारण जेसुकै भए पनि, म यसलाई मेरो उचित कर्तव्य निर्वाहमा असर गर्न दिनेछैनँ, म यसलाई परमेश्‍वरको आज्ञा पूरा गर्नमा असर गर्न दिनेछैनँ; म यही सिद्धान्तअनुसार आफूलाई आचरणमा ढाल्छु।’ अनि के यसरी, तैँले देहका बन्धनहरूलाई पार गरेको हुँदैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको अभ्यासमा मात्र जीवन प्रवेश हुन्छ)। यो पढेर मैले किन गुनासो गरेँ, किन नकारात्मक भएँ, र आशिष पाउने आशा टुट्दा किन हार मानेँ भनी बुझ्न पाएँ। पछ्याइप्रतिको मेरो गलत दृष्टिकोण नै समस्याको जड थियो। म आशिष र राम्रो गन्तव्य पछ्याइरहेको थिएँ, त्यसैले त्यो पाउने आशा गुम्नेबित्तिकै अघि बढ्नै नसक्ने गरी असाध्यै नकारात्मक भएँ। आशिष पाउने मेरो चाहना अत्यन्तै बलियो थियो। तर म एक सृजित प्राणी हुँ, र मैले आशिष वा राम्रो गन्तव्य प्राप्त गरे नि नगरे नि, आफ्नो कर्तव्य निभाउनुपर्छ। मैले आशिष पाइनँ भने पनि, आफ्नो जिम्मेवारी र कर्तव्य पूरा गरेँ भने, कम्तीमा मलाई कुनै पछुतो हुनेछैन। यो विचार मेरा लागि अन्तर्दृष्टि दिने थियो। मैले परमेश्‍वरका वचनमा देखाइएको बाटोअनुसार अभ्यास गर्नुपर्थ्यो, आशिष् पाउने आफ्नो चाहना त्याग्नुपर्थ्यो र पछ्याइप्रतिको गलत दृष्टिकोण बदल्नुपर्थ्यो, र आफूले सक्ने कुनै पनि कर्तव्य पूरा गर्नुपर्थ्यो। कुनै दिन मेरो स्वास्थ्य बिग्रिएको भए पनि, मैले परमेश्‍वरलाई दोष दिन मिल्दैनथ्यो। यो नै सृजित प्राणीमा हुनुपर्ने समझ हो। म अहिले अरू कर्तव्य निभाउन सक्दिनथेँ, तर घरमा लेख लेख्ने अभ्यास गर्न, आफ्नो अनुभव र ज्ञानबारे लेखेर भेलामा ब्रदर-सिस्टरसँग बाँड्न सक्थेँ। त्यसरी, मैले आफ्नो भागको काम गरिरहेको थिएँ। यसो गर्दा मैले अत्यन्तै राहत महसुस गरेँ।

एक वर्षपछि, म केही औषधि लिन अस्पताल जाँदा, डाक्टरले भने, “तपाईं निको हुनुभयो र अब औषधि लिन आवश्यक छैन। आफ्नो स्वास्थ्यलाई नै अझ बढी ख्याल गर्नुहोस् र धपेडी नगर्नुहोस्।” डाक्टरले त्यसो भनेको सुनेर म एकदमै उत्साहित भएँ, र परमेश्‍वरलाई बारम्बार धन्यवाद दिएँ। यसपछि, मैले परमेश्‍वरका वचनमा यो पढेँः “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, उनीहरू कति दयनीय छन् भन्ने कुराका आधारमा त झनै गर्दिनँ, बरु उनीहरूसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। ठ्याक्कै! परमेश्‍वर मानिसको परिणाम तिनीहरूसँग सत्यता छ कि छैन भन्ने आधारमा निर्धारण गर्नुहुन्छ, र अन्ततः सत्यता प्राप्त गर्न नसक्नेहरूले मुक्ति प्राप्त गर्न सक्दैनन्। यदि मैले आफ्नो आस्थामा सत्यता पछ्याइनँ वा स्वभाव परिवर्तन गरिनँ, र अन्त्यमा मेरो भ्रष्ट स्वभाव शुद्ध भएन भने, जति नै धेरै योगदान गरे पनि वा आफूलाई जति नै समर्पित गरे पनि म मुक्ति प्राप्त गर्न सक्दिनँ। तर म मिहिनेतको सहायताले परमेश्‍वरलाई धोका दिएर आशिष र अनुग्रह पाउन चाहन्थेँ। के यो बकम्फुसे कुरा होइन? यो केवल मेरो इच्छावादी सोच मात्र थियो! बाहिरबाट हेर्दा, रोगका कारण मैले मेरो कर्तव्य पूरा गर्ने अवसर गुमाएको जस्तो देखिन्थ्यो, तर मेरो रोगी स्वास्थ्यले मेरो गलत दृष्टिकोण र भ्रष्ट स्वभावलाई प्रकट गर्‍यो, जसले मलाई विगतमा फर्कन र सत्यताका पछ्याइमा ध्यान केन्द्रित गर्न मदत गर्‍यो। यो मेरा लागि परमेश्‍वरको महान सुरक्षा र मुक्ति थियो। यसले मलाई ठूलो पछुतो र ऋणको भावनाले भर्‍यो, त्यसैले मैले प्रार्थना गरेँ, “परमेश्‍वर! म मेरो लक्ष्यप्राप्तिको गलत दृष्टिकोणलाई बदल्न चाहन्छु। म अब आशिष र इनामहरूको पछि लाग्न चाहन्न। भविष्यमा म जुनसुकै कर्तव्य गरूँ, म सत्यता पछ्याउन, स्वभाव परिवर्तनमा लाग्न, र तपाईंलाई सन्तुष्ट पार्ने मेरो कर्तव्य पूरा गर्न चाहन्छु।”

त्यसपछि, मैले आफ्नो कर्तव्यलाई कसरी लिने भन्नेबारे परमेश्‍वरका केही वचन पढेँ जसले मेरो आँखा खोलिदिए। परमेश्‍वरका वचनहरूले भन्छन्: “तेरो कर्तव्य मानकअनुरूप तरिकाले निर्वाह गर्नका निम्ति, तैँले परमेश्‍वरमा कति वर्षदेखि विश्‍वास गरेको छस्, तैँले कति वटा कर्तव्यहरू निर्वाह गरेको छस् भन्‍ने कुराको कुनै महत्त्व हुँदैन, न त तैँले परमेश्‍वरको घरमा कति योगदान दिएको छस् भन्‍ने कुराको नै महत्त्व हुन्छ, तँ आफ्नो कर्तव्यमा कतिको अनुभवी छस् भन्‍ने कुरा त परै जाओस्। परमेश्‍वरले हेर्नुहुने मुख्य कुरा भनेको, व्यक्तिले कुन बाटो लिन्छ भन्‍ने तथ्य हो। अर्को शब्दमा, उहाँले सत्यताप्रतिको व्यक्तिको आचरण र व्यक्तिका कार्यहरूको पछाडिका सिद्धान्तहरू, दिशा, मूल र सुरुवाती बिन्दुलाई हेर्नुहुन्छ। परमेश्‍वरले यी कुराहरूमा ध्यान केन्द्रित गर्नुहुन्छ; तिनै कुराहरूले तँ हिँड्ने बाटो निर्धारित गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “परमेश्‍वरको निम्ति योगदान दिने सबैले इनाम प्राप्त गर्नुपर्छ भनेर मानिसले सोच्छ, र योगदान जति ठूलो हुन्छ, त्यति नै बढी तिनीहरूले परमेश्‍वरको निगाह प्राप्त गर्नुपर्छ भनेर भन्‍ने गरिन्छ। मानिसको दृष्टिकोणको सार लेनदेनमा आधारित छ, र सृष्टि गरिएको प्राणीको रूपमा उसले आफ्‍नो कर्तव्य सक्रिय रूपमा निर्वाह गर्ने प्रयास गर्दैन। परमेश्‍वरका लागि, मानिसहरूले जति बढी परमेश्‍वरप्रति साँचो प्रेम र परमेश्‍वरप्रति पूर्ण समर्पण गर्न खोज्छन्—अर्थात्, सृष्टि गरिएको प्राणीको रूपमा तिनीहरूले आफ्नो कर्तव्य पूरा गर्न खोज्छन् भने—तिनीहरूले त्यति नै बढी परमेश्‍वरको अनुमोदन प्राप्त गर्न सक्छन्। परमेश्‍वरको दृष्टिकोण भनेको मानिसलाई उसको मूल कर्तव्य र प्रतिष्ठालाई पुनर्प्राप्त गर्न लगाउनु हो। मानिस सृष्टि गरिएको प्राणी हो, र त्यसकारण मानिसले परमेश्‍वरबाट कुनै पनि मागहरू गरेर आफैलाई नाघ्‍नु हुँदैन, र सृष्टि गरिएको प्राणीको रूपमा आफ्‍नो कर्तव्यलाई पूरा गर्नेबाहेक अरू केही पनि गर्नु हुँदैन। पावल र पत्रुसको गन्तव्यको मापन सृष्टि गरिएका प्राणीको रूपमा तिनीहरूले आफ्नो कर्तव्य पूरा गर्न सके कि सकेनन् भन्‍ने कुराअनुसार गरियो, तिनीहरूका योगदानको आकारअनुसार गरिएन; तिनीहरूले सुरुदेखि नै जे कुराको खोजी गरे त्यसअनुसार तिनीहरूको गन्तव्य निर्धारित भयो, तिनीहरूले कति धेरै काम गरे, वा अरू मानिसहरूले तिनीहरूको मुल्याङ्कन कसरी गरे त्यसअनुसार निर्धारित भएन। त्यसकारण, सृष्टि गरिएको प्राणीको रूपमा आफ्‍नो कर्तव्य सक्रियताको साथ पूरा गर्न खोज्‍नु नै सफलताको मार्ग हो; परमेश्‍वरप्रतिको साँचो प्रेमको मार्ग खोज्‍नु नै सबैभन्दा सही मार्ग हो; आफ्‍नो पुरानो स्वभाव परिवर्तन गर्न खोज्‍नु, र परमेश्‍वरप्रतिको चोखो प्रेमको खोजी गर्नु नै सफलताको मार्ग हो। सफलताको त्यस्तो मार्ग नै सृष्टि गरिएको प्राणीको मूल कर्तव्य साथै मूल स्वरूप पुनर्प्राप्त गर्ने मार्ग हो। पुनर्प्राप्तिको मार्ग यही हो, र सुरुदेखि अन्त्यसम्‍मै परमेश्‍वरको सम्पूर्ण कार्यको उद्देश्य पनि यही नै हो” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचन पढेपछि, मैले देखेँ कि मानिसका कर्तव्यहरूमा साच्चै नै उच्च वा निम्नको भेद छैन। मानिसहरूले मुक्ति पाउन सक्छन् कि सक्दैनन् भन्ने कुरा उनीहरूले के कर्तव्य निभाउँछन् वा कति ठूलो काम गर्छन् भन्नेमा निर्भर गर्दैन। जबसम्म मानिसले सत्यता पछ्याउँछ, सृजित प्राणीको कर्तव्य पूरा गर्दछ, र जीवन स्वभावमा परिवर्तन ल्याउँछ, उसले परमेश्‍वरबाट मुक्ति पाउन सक्छ। कर्तव्य पूरा गर्नु सृजित प्राणीहरूको जिम्मेवारी हो। यो प्रत्येक व्यक्तिले गर्नुपर्ने कुरा हो। यो व्यक्तिगत फाइदा लिने साधन होइन, न त इनामका लागि सौदाबाजी गर्ने साधन नै हो। मैले आशिष पाए पनि नपाए पनि, मैले मेरो कर्तव्य पूरा गर्नुपर्छ। त्यसपछि, मेरो शारीरिक अवस्थाको आधारमा मण्डलीले मलाई उपयुक्त कर्तव्यको व्यवस्था गर्‍यो।

अब, म आफ्नो भविष्य र गन्तव्य राम्रो हुन्छ कि हुँदैन भनेर चिन्तित भइरहन्न। मलाई थाहा छ कि मैले जे कर्तव्य गरेपनि, सत्यता बुझ्नु र प्राप्त गर्नु सबैभन्दा महत्त्वपूर्ण कुरा हो। भविष्यमा मेरो परिणाम राम्रो भए नि नभए पनि, जबसम्म म आफ्नो कर्तव्यमा जिम्मेवारी पूरा गर्न सक्छु, तबसम्म म सहज र शान्त महसुस गर्नेछु। परमेश्‍वरलाई धन्यवाद!


६६. एक जना डाक्टरको पश्‍चात्ताप

याङ्ग फान, चीन

मैले चिकित्सा क्षेत्रमा अभ्यास गर्न थालेपछि, सधैँ दयालु र व्यावसायिक व्यक्ति बन्‍न लागिपरेँ। यसको साथै, म मानिसहरूसँग राम्रो व्यवहार गर्थेँ, र रोगको सटीक निदान गर्थेँ। केही समयपछि नै, मैले हाम्रो ठाउँका सबैको भरोसा जितेँ। वर्षौँपछि, मैले मेरा समकक्षीहरू सबैले कार किनेका छन् र तिनीहरू ठूला-ठूला घरमा बस्छन्, तर मेरो परिवार अझै पनि पुरानो बङ्गलामा बस्छ, र म अझै पनि साइकल चढेर हिँड्छु भन्‍ने देखेँ। मेरा जुम्‍ल्याहा छोराहरू चाँडै बढिरहेका थिए र खर्च धेरै हुन्थ्यो, तर मसँग अझै पनि पर्याप्त पैसा हुँदैनथियो। हाम्रो आर्थिक स्थितिको बारेमा सोच्दा, मलाई भोक-निद्रा लाग्दैनथियो। सोच्थेँ: “किन मलाई खान-लाउन पनि राम्ररी पुगेको छैन, तर अरू सबै डाक्टरले यति धेरै पैसा कमाइरहेका छन्?”

एक पटक, म केही सहकर्मी र मित्रहरूसँग गफ गरिरहेको थिएँ। मैले तिनीहरूलाई कसरी त्यति धेरै पैसा कमायौ भनेर सोधेँ। डाक्टर सुनले भने, “केन्द्रीय अधिकारीहरूले यसो भनेका छन्: ‘बिरालो कालो होस् कि सेतो, मुसा मारे भैगो नि।’ आजको समाजमा पैसा नै सबथोक हो। पैसा कमाउनु पनि आफैमा एउटा सीप हो। तर विवेकको पछि लागियो भने, जीवनभरि गरिब भइन्छ!” अर्का डाक्टर लीले भने: “बढी पैसा कमाउन चाहनुहुन्छ भने, बिरामीहरूलाई हातमा राख्‍नुहोस्। उपचार गर्दा, तिनीहरूलाई केही हार्मोनहरू दिनुहोस्। यसले चाँडै निको पार्छ, र बिरामीहरू सन्तुष्ट हुनेछन्। तपाईंको नाम चल्छ, र अझै धेरै बिरामीहरू आउनेछन् अनि तपाईंले धेरै पैसा कमाउनुहुनेछ।” डाक्टर जिनले भने: “अर्को उपाय पनि छ: सानातिना रोगको ठूलो उपचार गर्नु। यदि कुनै व्यक्ति रुघा लागेर आयो भने, सामान्य उपचारले पैसा कमिदैन। यसलाई निमोनियालाई जस्तो उपचार गर्नुपर्छ। उपचारले काम गर्नेछ, तपाईंले अझै बढी पैसा कमाउनुहुनेछ, र बिरामी पनि सन्तुष्ट हुनेछ। सबै खुसी हुनेछन्।” तिनीहरू सबैको पैसा कमाउने उपायहरू सुन्दा, म त झस्किएँ। के विवेकलाई ध्यान नदिई बिरामीहरूबाट त्यसरी पैसा कमाउनु चिकित्साको हिसाबमा नैतिक कुरा हो? के डाक्टरहरूको व्यवहार यस्तै हुनुपर्छ? के यो नीच व्यवहार होइन र? तर मैले तिनीहरू बस्‍ने ठूला-ठूला घरहरू, तिनीहरूले चलाउने राम्रा कारहरू, र तिनीहरू कति निर्धक्‍कतासाथ बोल्छन् भन्‍ने कुरा पनि सोचेँ। जब कि म अझै साइकल चलाउँथेँ, र गरिब नै थिएँ। तिनीहरूले भने जस्तो गरिनँ भने, मैले कसरी थप पैसा कमाउनेथिएँ र? मैले मेरो परिवारलाई कहिले सुखी जीवन दिनेथिएँ? यसको साथै, सबै जना यस्तै छन् भन्‍ने लाग्थ्यो। मैले नैतिक रूपमा नै चिकित्साको अभ्यास गरे पनि, समाज परिवर्तन गर्न सक्दिनथिएँ। धेरै पैसा कमाउने आशामा, मैले आफ्‍नो विवेकलाई बेवास्ता गरेर मेरा सङ्गीहरूले सिकाएका विधिहरू प्रयोग गरी हेर्ने निर्णय गरेँ। म पैसा कमाउन बिरामीहरूलाई चाहिनेभन्दा बढी उपचार गर्थेँ र धेरै औषधी बेच्थेँ।

एक दिन, एक जना बिरामी दाँत दुख्‍ने समस्या लिएर आए। गिजामा सङ्क्रमण भएको रहेछ, जसको उपचार सस्तो औषधिले गर्न सकिन्थ्यो। तर डाक्टर जीनले भनेको यो कुरा मलाई याद आयो: “सानातिना रोगको ठूलो उपचार गर्नु।” त्यसकारण, मैले पश्चिमी र परम्‍परागत चिनियाँ औषधि दुवै दिएँ, र केही सुईहरू लगाइदिएँ। बिरामीले यति धेरै औषधि इन्कार गर्नेछन् भन्‍ने मलाई डर लागेको थियो, त्यसकारण मैले दया देखाएको नाटक गर्दै भनेँ: “औषधि धेरै छ, तर यसले तपाईंको समस्याको जडलाई निको पार्छ।” बिरामीले मुस्कुराएजस्तो गर्दै सहमति जनाए, र पैसा तिरेर केही नबोली गए। तिनी गएको देख्दा, मेरो मनमा भएको चिन्ता हट्दै गयो। मलाई अलिक अप्ठ्यारो लागे पनि, मैले सामान्यभन्दा निकै बढी पैसा कमाएको थिएँ, र त्यो भावना चाँडै हराएर गयो। अर्को पटक, एक जना आमा पाँच वर्षको छोरा लिएर आइन्। उसलाई चिसो लागेर खोकी लागेको रहेछ, त्यसकारण केही दिनको सस्तो औषधि मात्रै भए पुग्थ्यो। तर यस्तो उपचारले धेरै पैसा कमाइँदैन भन्‍ने कुरा सम्झेँ। त्यसकारण, मैले बच्‍चाकी आमालाई भनेँ: “तपाईंको छोराको स्वासनलीमा सङ्क्रमण भएको रहेछ। तुरुन्तै नसाबाट औषधी दिनुपर्छ, नत्र निमोनिया हुन्छ।” तिनी छक्‍क परिन्, तर मैले भनेको सबै कुरा निसङ्कोच पत्याइन्, र मैले तिनको छोरालाई चार दिनसम्‍म नसाबाट औषधी दिएर राखेँ। यसरी त मैले पहिलेभन्दा धेरै गुणा बढी पैसा कमाउने रहेछु भन्‍ने देखेँ। मलाई अप्ठ्यारो लाग्यो, तर पनि, अरू डाक्टरहरूले यसो भनेको सम्झेँ, “विवेकले बिल तिर्दैन वा खान दिँदैन। यसको कुरा सुन्‍नुभयो भने, सधैँ गरिब नै रहनुहुनेछ।” तिनीहरूले भनेको कुरा सम्झँदा, मेरो अप्ठ्यारोपन हरायो। यो समाजमा, धनी बन्‍न मान्छेलाई ठग्‍नु नै पर्ने रहेछ। मसँग अरू कुनै विकल्‍प थिएन। पछि, फोक्सो नलीमा दीर्घकालीन समस्या भएको एक जना बिरामी मलाई भेट्न आए। उनको रोगको कारण उनले निरन्तर केही सामान्य औषधि खाइरहनुपर्थ्यो। तर अवश्य नै, त्यसरी मैले धेरै पैसा कमाउदिनथिएँ। त्यसकारण, मैले उनलाई भनेँ: “तपाईंलाई नसाबाट औषधी दिनुपर्छ, नत्र तपाईंलाई दमको रोग लाग्‍नेछ, र त्यो पनि बिग्रियो भने मुटुरोग हुन्छ।” मैले भनेपछि, उनी खुसीसाथ सात दिन नसाबाट औषधी लिएर बस्‍न तयार भइन्। उपचारको अन्तिम दिन, उनले मेरो हात समाउँदै यसो भनेकी थिइन्: “धन्यवाद, डाक्टर साब। तपाईंले गर्दा समयमा नै यसको उपचार भयो। अहिले मलाई निकै सन्चो भएको छ। यदि यो दमरोग वा मुटुरोगमा परिणत भएको भए साह्रै गाह्रो हुनेथियो।” यो सुन्दा मेरो विवेकलाई घोच्यो, र मेरो अनुहार रातो भयो। तर फेरि सोचेँ: “यो समाजमा, झूट नबोल्‍ने वा नठग्‍ने को छ र? पैसा कमाउनु आफैमा पनि सीप हो।” यो सोचेपछि, मेरो अप्ठेरोपन हराएर गयो। यसरी, म धनको मोहमा झन्-झन् डुब्दै गएँ। केही वर्षपछि, मैले धेरै पैसा कमाएँ। मैले ठूलो घर बनाएँ, छोरा-छोरीले विवाह गरे, र जीवन सुखी थियो। तर मलाई प्रायजसो पीडा र ग्‍लानि भइरहन्थ्यो। मलाई निरन्तर चिन्ता हुन्थ्यो। कसैले मैले गरेको यो काम थाहा पाएर मेरो पिठ्युँपछाडि सबैलाई भनिरहेका छन् कि भन्‍ने मलाई चिन्ता लाग्थ्यो। यो सोच्दा सहनै गाह्रो हुन्थ्यो।

एक दिन, हाम्रो गाउँकी एक जना सिस्टरले मलाई सर्वशक्तिमान् परमेश्‍वरको राज्यको सुसमाचार सुनाइन्, र मैले परमेश्‍वरका वचनहरू नियमित पढ्न थालेँ। एक पटक, भेलामा, हामीले इमानदार व्यक्ति बन्‍ने बारे परमेश्‍वरका वचनहरूको एउटा खण्ड पढ्यौँ: “परमेश्‍वरले इमानदार हुनेहरूलाई मन पराउनुहुन्छ भन्‍ने कुरा तिमीहरूलाई थाहा हुनुपर्छ। परमेश्‍वरसँग विश्वासयोग्यताको सार छ, र त्यसैले उहाँका वचनहरूलाई सधैँ विश्‍वास गर्न सकिन्छ; यसबाहेक, उहाँका कार्यहरू त्रुटिरहित र निर्विवाद छन्, जसका कारण परमेश्‍वर उहाँसँग पूर्ण रूपमा इमानदार हुनेहरूलाई मन पराउनुहुन्छ। इमानदारी भनेको तेरो हृदय परमेश्‍वरलाई दिनु, कुनै पनि कुरामा परमेश्‍वरप्रति झूटो नहुनु, सबै कुरामा उहाँसँग खुलस्त हुनु, तथ्यहरू कहिल्यै नलुकाउनु, आफूभन्दा माथिका र तलकालाई कहिल्यै छल गर्ने प्रयास नगर्नु, र परमेश्‍वरको चापलुसी गर्ने प्रयासका मात्र कामकुरा नगर्नु हो। छोटकरीमा भन्दा, इमानदार हुनु भनेको आफ्नो बोली-व्यवहारमा विशुद्ध हुनु हो, र परमेश्‍वर वा मानिस कसैलाई पनि छल नगर्नु हो। म जे भन्छु त्यो एकदमै सरल छ, तर तिमीहरूका लागि त्यो अत्यन्तै कठिन छ। धेरै मानिसहरू इमानदारीपूर्वक बोल्नु र कार्य गर्नुभन्दा बरु नर्क जान रुचाउँछन्। बेइमानहरूका निम्ति मसँग अर्कै इलाज छ भन्‍ने कुरा त्यत्ति आश्‍चर्यजनक कुरा होइन। … आखिरमा व्यक्तिको नियति कसरी तय हुन्छ भन्‍ने कुरा उनीहरूसँग इमानदार र रगत झैं रातो हृदय छ कि छैन र उनीहरूसँग विशुद्ध आत्मा छ कि छैन भन्‍ने कुरामा निर्भर रहन्छ। यदि तँ त्यस्तो व्यक्ति होस् जो एकदमै बेइमान छ, त्यस्तो व्यक्ति जोसँग कपटी हृदय छ, त्यस्तो व्यक्ति जोसँग अशुद्ध प्राण छ भने तँ त्यो ठाउँमा पुग्ने कुरा निश्चित छ जहाँ तेरो नियतिको विवरणमा लेखिए अनुरूप तँलाई दण्ड दिइन्छ। यदि तँ आफू एकदमै इमानदार छु भनेर दाबी गर्छस् तर कहिल्यै पनि सत्य अनुरूप व्यवहार गर्न सक्दैनस् वा सत्यको वचन बोल्न सक्दैनस् भने के तैँले अझै परमेश्‍वरबाट इनाम पाउन प्रतीक्षा गरिरहेको छस्? के तँ अझै परमेश्‍वरले तँलाई उहाँको आँखाको नानीझैं राख्नुहुन्छ भन्‍ने आशा गर्छस्? के यस्ता सोचहरू निरर्थक छैनन् र? तैँले सबै कुराहरूमा परमेश्‍वरलाई धोका दिन्छस्; अनि अपवित्र हातहरू भएका तँ जस्तालाई परमेश्‍वरको घरले कसरी अटाउन सक्थ्यो?” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरू पढेपछि, मैले परमेश्‍वरको सार विश्‍वासयोग्य छ, र उहाँलाई इमानदार मानिसहरू मन पर्छ भन्‍ने कुरा बुझेँ। हामीले हाम्रो बोली-वचन र व्यवहारमा परमेश्‍वरको छानबिनलाई स्वीकार गर्नुपर्छ, र परमेश्‍वर वा अरूसँग झूट बोल्‍नु हुँदैन भनेर उहाँले हामीलाई माग गर्नुभएको छ। हामी इमानदार र विश्वसनीय मानिस बन्‍नुपर्छ, किनभने त्यस्ता मानिसहरूले मात्रै मुक्ति पाउन र परमेश्‍वरको राज्यमा प्रवेश पाउन सक्छन्। परमेश्‍वरले हामीबाट माग गर्नुभएका कुराहरू सोच्दा, मैले डाक्टरको रूपमा मेरा बिरामीहरूको उपचार गर्ने वा तिनीहरूको कष्ट कम गर्ने बारेमा सोचिनँ, तर आफ्‍नो लागि अझै बढी पैसा कसरी कमाउने भन्‍ने बारेमा मात्रै सोचेँ भन्‍ने कुरा याद आयो। पैसा कमाउन, म बिरामीको उपचार गर्दा तिनीहरूलाई छल गर्थेँ। म मानिसहरूको डरलाई प्रयोग गरेर सानातिना समस्यालाई गम्‍भीर बनाउथेँ र महँगा औषधी र लामो उपचार दिन्थेँ। म तिनीहरूको पैसा बर्बाद गराउँथेँ, तर पनि तिनीहरूले मलाई धन्यवाद दिन्थे। यो घृणित र लाजमर्दो व्यवहार थियो! यसो गरेर मेरो जीवन सहज भएको भए पनि, म सधैँ छटपटी र तनावमा हुन्थेँ, कहिल्यै ढुक्‍कले बस्‍न सक्दिनथिएँ। मैले अलिकति नि विवेक नराखी व्यवहार गरेको थिएँ। परमेश्‍वरका वचनहरूले मलाई के देखाए भने अरूलाई झूट बोल्‍ने र छल गर्ने मानिसहरूलाई परमेश्‍वरले घृणा गर्नुहुन्छ, र यी मानिसहरूले असल अन्त्य पाउँदैनन्। इमानदार मानिसहरूले मात्रै परमेश्‍वरको स्याबासी र मुक्ति प्राप्त गर्न सक्छन्। त्यहाँदेखि, मलाई इमानदार व्यक्ति बन्‍न मन लाग्यो। मैले म अबदेखि कसैलाई धोका दिँदिनँ र बिरामीहरूबाट पैसा ठग्दिनँ भनेर निर्णय गरेँ। म सम्‍मान र इमान्दारीपूर्वक चिकित्सा अभ्यास गर्न चाहन्थेँ।

केही समयपछि, मैले बिरामीहरूलाई छल्‍न र बढी उपचार दिन छोडेको हुनाले, मेरो आम्दानी निकै घटेको छ भन्‍ने थाहा पाएँ। त्यो बेला, मूल अस्पतालको कार्यसम्पादन हाम्रो क्‍लिनिकको औषधि बिक्रीसँग जोडिएको थियो। एक दिन, अस्पतालले कार्यसम्पादन मूल्याङ्कन भेला बोलायो। प्रमुखले मलाई अस्पताललाई पतनउन्मुख गराएको आरोप लगाए, र हामीलाई “उन्नत क्‍लिनिक” भनी नाम दिएको कदरपत्र हटाए। अस्पतालले यसका कर्मचारीहरूलाई प्रोत्साहन रकम दिन थालेको थियो। उदाहरणको लागि, यदि कुनै डाक्टरले मासिक कोटाभन्दा बढी औषधि बिक्री गराए भने, अतिरिक्त आम्दानीको पचास प्रतिशत तिनलाई नाफाको रूपमा दिइन्थ्यो। यदि मैले बिरामीहरूलाई बढी उपचार गर्न थालेँ भने, मैले हरेक महिना थप ४,००० युआन कमाउनेथिएँ, जसको अर्थ मैले हरेक वर्ष फाल्टो ५०,००० युआन कमाउनेथिएँ। तर, मैले बिरामीहरूलाई बढी उपचार दिने कार्यलाई निरन्तरता दिइनँ भने, हामीलाई दिइएको लक्ष्य म कहिल्यै पुर्‍याउनेथिइनँ, र मलाई धेरै पैसा घाटा हुनेथियो। यसको बारेमा जति सोचेँ, उतिनै मलाई मेरो कामको क्षेत्रमा इमानदार व्यक्ति बन्‍नु असम्‍भव छ, र मानिसलाई नछले मैले पैसा कमाउनेछैन भन्‍ने लाग्यो। यसपछि, म परमेश्‍वरको मापदण्ड विपरीत गएँ। म मेरो विवेकलाई बेवास्ता गरेर मेरो पुरानो शैलीमा फर्किएँ।

एक दिन, एक विवाहित दम्पतीले आफ्‍नो छोरा देखाउन लिएर आए। उसलाई चिसो लागेर स्वासप्रस्वासमा सङ्क्रमण भएको थियो, र केही औषधि दिएर यसको उपचार हुन सक्थ्यो। चिन्तित भएको नाटक गर्दै, मैले स्टेथोस्कोप लिएँ र बच्‍चाको छाती र ढाड जाँचेँ। यो देखावटी जाँच गरेपछि, मैले आमाबुबालाई कडाइका साथ भनेँ: “तपाईंहरूको बच्‍चालाई निमोनिया भएछ। फैलिसकेको छ। तपाईंहरू अलिक चाँडै आउनुपर्थ्यो! एक दिन ढिलो भएको भए उसलाई साह्रै समस्या हुनेथियो! धन्‍न, थोरै भए पनि समय छ। हामी उसलाई केही दिनसम्‍म नसाबाट औषधी दिनेछौँ, र तिनलाई निको हुनेछ।” त्यसरी, म फेरि बिरामीहरूबाट पैसा ठग्‍ने काममा फर्केँ। मैले जानी-जानी यो बच्‍चाको रोग गम्‍भीर देखाएको थिएँ। पछि, मलाई आफैप्रति धिक्‍कार लाग्यो। मैले गरेको कामको खुलासा हुनेछ भन्‍ने मलाई साह्रै डर लाग्थ्यो, त्यसकारण हरेक दिन म तनावमा नै जिउँथेँ। कहिलेकहीँ, म आफूलाई यो अन्तिम पटक हो, र त्यसपछि म छोड्नेछु भनी भन्थेँ। तर म पैसाको प्रलोभनलाई रोक्‍नै सक्दिनथिएँ, र यी पापहरू गर्नबाट आफूलाई कहिल्यै रोक्‍न सकिनँ। मेरो जीवन एउटा सङ्घर्ष बनेको थियो। परमेश्‍वरले हामीलाई इमानदार व्यक्ति बन्‍न माग गर्नुभएको छ भन्‍ने मलाई थाहा थियो, तर मैले आफूलाई काबुमा राख्‍न वा बिरामीहरू ठग्नबाट रोक्‍न सकेको थिइनँ।

पछि, मैले सर्वशक्तिमान् परमेश्‍वरका वचनहरू पढेँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, जीवनबारे नीच दृष्टिकोण, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुराहरू मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएको छ। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी निर्दयी बन्छ, र परमेश्‍वरको निम्ति स्वेच्छाले कुनै कुरा त्याग्न इच्छुक व्यक्ति एक जना पनि छैन, परमेश्‍वरमा समर्पित हुन इच्छुक व्यक्ति एक जना पनि छैन, परमेश्‍वरको देखा पराइलाई इच्छापूर्वक खोज्ने व्यक्ति त झन् छँदै छैन। बरु, मानिसले शैतानको सत्ताअन्तर्गत रहेर धीत मरुन्जेल आनन्द पछ्याउँछ र आफ्नो देहलाई लापरवाह रूपमा दलदलमा भ्रष्ट तुल्याउँछ। अन्धकारमा जिउनेहरू सत्यता सुनेर पनि त्यसलाई अभ्यास गर्ने चाहना राख्दैनन्, र परमेश्‍वर देखा परिसक्नुभएको छ भन्ने देख्दादेख्दै पनि तिनीहरूको झुकाव खोजी गर्नेतिर हुँदैन। यस्तो चरित्रभ्रष्‍ट मानवजातिका लागि कसरी मुक्तिको कुनै सम्भावना हुन सक्छ र? यस्तो पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। “हजारौँ वर्षको भ्रष्‍टतापछि, मानिस सुन्‍न नसक्‍ने र सुस्त भएको छ; ऊ परमेश्‍वरको विरोध गर्ने भूत बनेको छ, यतिसम्म कि परमेश्‍वरप्रति मानिसको विद्रोह इतिहासका पुस्तकहरूमा उल्लेख गरिएका छन्, र मानिस स्वयम पनि आफ्नो विद्रोही आचरणको पूर्ण विवरण दिन असक्षम छ—किनकि मानिस शैतानद्वारा गहन रूपमा भ्रष्‍ट पारिएको छ, र शैतानले उसलाई गलत बाटोमा डोर्‍याएकोले गर्दा आफू कतातिर जाने भनेर उसलाई थाहै छैन। आज पनि, मानिसले अझै परमेश्‍वरलाई धोका दिन्छ: जब मानिसले परमेश्‍वरलाई देख्छ, उसले उहाँलाई धोका दिन्छ, र जब उसले परमेश्‍वरलाई देख्दैन, तब पनि उसले उहाँलाई धोका दिन्छ। परमेश्‍वरको श्रापहरू र परमेश्‍वरको क्रोध अनुभव गरेर पनि अझै उहाँलाई धोखा दिनेहरू पनि छन्। त्यसैले म भन्छु कि मानिसको चेतनाले आफ्नो मौलिक कार्यगत गुण नै गुमाएको छ, र मानिसको विवेकले पनि, आफ्नो मौलिक कार्यगत गुण गुमाएको छ” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। परमेश्‍वरका वचनहरूले मलाई के प्रकट गरे भने हामी बस्‍ने समाजलाई शैतानले भ्रष्ट तुल्याएको छ। “चलाकीविनाको धन हुँदैन” “पैसा नै पहिलो कुरा हो” र “अरूको होइन, आफ्नो दुनो सोझ्याउनुपर्छ”—समाजमा प्रचलित सांसारिक लेनदेनका यी दर्शनहरू सबै शैतानबाट आएका हुन्। यी विचारहरूले प्रभावित भएर अनि विषाक्त भएर, हाम्रो दृष्टिकोण, र जीवनका मूल्य-मान्यताहरू बिग्रिएका हुन्छन्। हामी पैसालाई नै सबैभन्दा पहिलो स्थानमा राख्छौँ। हामी हाम्रा फाइदाहरूलाई बढाउन विवेक र नैतिकतालाई त्याग्छौँ। हामी झूट बोल्छौँ र धोका दिन्छौँ, यसरी झन्-झन् स्वार्थी, छली, लोभी र घातक बन्दै जान्छौँ, र हाम्रो मानवता झन्-झन् बढी गुमाउँदै जान्छौँ। डाक्टरको कर्तव्य भनेका आफ्‍ना बिरामीहरूलाई उपचार गर्नु र चिकित्सा क्षेत्रका नैतिकताहरूको अभ्यास गर्नु हो, र उसले मानव विवेकलाई गुमाउनु हुँदैन। तर, पैसाको जालमा परेर, धेरैजसो डाक्टरहरूले बिरामीहरूलाई बढी उपचार र औषधि दिन्छन्, र तिनीहरूलाई छलेर हार्मोनहरू लिन बाध्य गर्छन्। बिरामीहरूले सुरुमा खतरा नदेखे पनि, धेरै समयसम्‍म धेरै औषधि प्रयोग र हार्मोन उपचार गरियो भने यसले तिनीहरूको शरीरलाई गम्भीर हानि गर्न सक्छ। औषधिका विषहरू तिनीहरूको शरीरमा जम्‍मा हुनेछन्, र प्रायजसो तिनीहरूलाई दीर्घ रोग लाग्‍नेछ। यो एक किसिमको बिस्तारै गरिने हत्या नै हो। यसको बारेमा जति सोचेँ, मलाई त्यति नै डर लाग्यो। चिकित्सा क्षेत्रमा अध्ययन गर्दा, सुरुमा म साधारण मानिसहरूलाई सहयोग गर्न चाहन्थेँ। तर म “अरूको होइन, आफ्नो दुनो सोझ्याउनुपर्छ” “पैसा नै पहिलो कुरा हो” र “बिरालो कालो होस् कि सेतो, मुसा मारे भैगो नि” जस्ता शैतानी दृष्टिकोणहरूको नियन्त्रणमा परेँ, र मरिहत्ते गर्दै पैसाको पछि लाग्‍न थालेँ। म पैसा कमाउनकै लागि तीन दिनमा निको हुने रोगलाई पाँच दिन उपचार गर्थेँ। म बिरामीलाई चाहिनेभन्दा बढी महँगा औषधी दिन्थेँ। शैतानले मलाई साँच्‍चै यतिसम्‍म भ्रष्ट तुल्याएको थियो कि मैले मेरो सबै विवेक र समझ गुमाएको थिएँ। परमेश्‍वरको आखिरी दिनहरूको कामलाई स्विकारेपछि, हामी इमानदार मानिस बनौँ भन्ने परमेश्‍वरको माग हो भन्ने मैले थाहा पाएको थिएँ। तर मैले अझै पनि पैसा वा व्यक्तिगत लाभको प्रलोभनलाई इन्कार्न सकिनँ, र फेरि पनि, मेरा बिरामीहरूलाई ठग्‍ने कामलाई जारी राखेँ। शैतानका विषहरू मेरो प्रकृतिको भाग नै बनेका थिए। मैले परमेश्‍वरका वचनहरू नपढेका र मेरा झूट कति घृणास्पद र खतरनाक छन् भन्‍ने नदेखेका भए, म ठगको रूपमा नै जिइरहनेथिएँ। म मेरो सारा जीवनभरि चिन्ता र ग्‍लानिले भरिनेथिएँ, र मेरो दुष्ट व्यवहारको कारण म नरक जानेथिएँ र दण्डित हुनेथिएँ। परमेश्‍वरले हामीलाई इमानदार बन्‍न भन्नु कति महत्त्वपूर्ण छ भन्‍ने कुरा मैले बल्‍ल बुझेँ। इमानदार बन्दा र इमानदार कार्य गर्दा यसले हामीलाई इज्‍जत र गरिमा दिन्छ। इमानदार व्यक्ति बन्‍नु मात्रै परमेश्‍वरको स्याबासी पाउने र हृदयले विश्राम पाउने एउटा मात्र उपाय हो। परमेश्‍वरको अभिप्राय बुझेपछि, मैले उहाँलाई प्रार्थना गरेँ। म नयाँ तरिकाले सुरुवात गर्न, आफूविरुद्ध विद्रोह गर्न, सत्यताको अभ्यास गर्न, र इमानदार व्यक्ति बन्‍न तयार भएँ।

एक दिन, अर्को गाउँका एक जना बिरामी मलाई भेट्न आए। ध्यान दिएर जाँचेपछि, मैले तिनलाई खुट्टाको अल्सर भएको रहेछ भन्‍ने निर्क्यौल निकालेँ। यसलाई प्रायजसो “खुट्टा कुहिने रोग” भनिन्छ। यो निकै अजीर र उपचार गर्न गाह्रो रोग हो, तर मलाई थोरै पैसामा नै निको पार्ने गोप्य उपचार थाहा थियो। बिरामीले मलाई काउन्टीका डाक्टरहरू, साथै केही परम्‍परागत बैद्यहरूलाई पनि देखाएको र हजारौँ युआन खर्च भएको तर निको नभएको कुरा बताए। यो सुनेपछि, मैले सोचेँ: “तिनले पहिले नै हजारौँ युआन खर्च गर्दा पनि निको भएको रहेनछ, त्यसकारण मैले उपचारको लागि तिनलाई २-४ सय माग्दा, केही फरक पर्दैन, होइन र? यो पैसा त्यतिकै खेर जान दिनु लाजमर्दो कुरा हुनेछ।” यो सोच्दा, मेरो हृदय बुरुक्क उफ्रियो। “म यो एक जना अन्तिम व्यक्तिलाई ठग्‍नेछु, अनि त्यहाँदेखि इमानदार हुनेछु।” तर, मैले तिनका लागि औषधि लेखिदिने तयारी गर्दा, मैले परमेश्‍वरको अघि गरेको सङ्कल्‍प सम्झेँ। मैले परमेश्‍वरलाई प्रार्थना गर्न थालेँ: “प्रिय परमेश्‍वर, मलाई अझै झूट बोल्‍ने इच्छा हुन्छ। मैले आफ्‍नो प्रतिज्ञा तोडेर तपाईंलाई निराश तुल्याइरहनु हुँदैन भन्‍ने मलाई थाहा छ। हे परमेश्‍वर, बिन्ती छ, आफ्‍ना व्यक्तिगत हितहरूलाई पन्छाएर इमानदार व्यक्ति बन्‍न मलाई सहयोग गर्नुहोस्।” त्यसपछि मलाई परमेश्‍वरका वचनहरूको एउटा खण्ड याद आयो: “परमेश्‍वरमा साँचो रूपमा विश्‍वास गर्ने मानिसहरूले सधैँ परमेश्‍वरलाई उनीहरूको हृदयमा राख्छन्, र उनीहरूले आफूभित्र सधैँ परमेश्‍वरको डर मान्ने, परमेश्‍वरलाई प्रेम गर्ने हृदय बोक्छन्। परमेश्‍वरमा विश्‍वास गर्नेहरूले सावधानीपूर्वक र विवेकी रूपमा कामहरू गर्नुपर्दछ, र तिनीहरूले गर्ने सबै कुरा परमेश्‍वरका आवश्यकताहरू अनुरूप हुनुपर्दछ र तिनले उहाँको हृदय सन्तुष्ट पार्न सक्षम हुनुपर्दछ। तिनीहरू आफूलाई जे मन लाग्छ त्यही गर्ने हठी हुनुहुँदैन; त्यो सन्तको मर्यादा सुहाउँदो हुँदैन” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरूको यो खण्डले मलाई साँचो विश्‍वासीहरूमा परमेश्‍वरको डर मान्ने हृदय हुन्छ, तिनीहरू इमानदार र भरोसा गर्न लायक हुन्छन् भन्‍ने देखायो। तिनीहरूले खुलस्त रूपमा काम गर्छन्, परमेश्‍वरको छानबिन स्वीकार गर्छन्, र अरूलाई छल्दैनन्। तिनीहरूले सबै कुरा सन्तको शैलीमा गर्छन्, र परमेश्‍वरका मागअनुसार व्यवहार गर्छन्। तिनीहरूले परमेश्‍वरलाई अनादर तुल्याउने काम गर्दैनन्। परमेश्‍वरको अगुवाइ र अन्तर्दृष्टिप्रति म अत्यन्तै कृतज्ञ भएँ, र मैले परमेश्‍वरलाई मनमनै फेरि प्रार्थना गरेँ: “हे परमेश्‍वर! पहिले, मैले पैसाको लागि झूट बोलेँ र धोका दिएँ, र शैतानरूपी जीवन जिएँ। तर आजदेखि, म इमानदार व्यक्ति बन्‍न, र शैतानलाई लाजमा पार्न चाहन्छु।” प्रार्थना गरिसकेपछि, मैले बिरामीलाई इमानदारिताको साथ भनेँ: “यो रोग उपचार गर्न गाह्रो भए पनि, म यस्तो औषधी दिन्छु जसले तपाईंको रोग अवश्य नै निको हुनेछ। अनि यसको लागि कति पनि पैसा लाग्दैन।” यदि यो बिरामी पहिले आएको भए, यस्तो उपचारका लागि योभन्दा धेरै बढी पैसा लाग्थ्यो। तर अहिले परमेश्‍वरका वचनहरूले मलाई सत्यताको अभ्यास गर्ने, इमानदार र समझदार व्यक्ति बन्‍ने आत्मविश्‍वास दिएका थिए। म अबदेखि मानिसहरूको पैसा ठग्‍नेथिइनँ। बिरामी आफ्‍नो औषधि लिएर गएपछि, मलाई साह्रै खुसी र भित्री शान्तिको अनुभव भयो। दश दिनपछि, बिरामी फर्केर आए, र कृतज्ञताको साथ भने: “यो रोगको उपचार गर्न म सबै ठाउँ गएको थिएँ, तर कहीँ निको भएन। मैले तपाईंले दिनुभएको सबै औषधि प्रयोग नगर्दै मेरो घाउ निको भयो! यो त चमत्कारी उपचार हो! धेरै-धेरै धन्यवाद! म चिनेका सबैलाई तपाईंको बारेमा भन्‍नेछु। तपाईं एकदमै दक्ष मात्रै हुनुहुन्‍न, तपाईंको सेवा सस्तो पनि छ।” यी शब्‍दहरू सुन्दा, परमेश्‍वरप्रति म अत्यन्तै कृतज्ञ भएँ, र परमेश्‍वरका वचनहरूले मलाई अगुवाइ गरेका हुनाले ममा यो सानो परिवर्तन आएको छ भन्‍ने मलाई थाहा थियो।

मैले पहिले म यसरी सोच्थेँ भन्ने सम्झेँ: “पैसा नै पहिलो कुरा हो” “चलाकीविनाको धन हुँदैन” र “अरूको होइन, आफ्नो दुनो सोझ्याउनुपर्छ।” यी विषहरूको दास बनेर, मैले मेरो विवेक, इज्‍जत, र नैतिकतालाई गुमाएको थिएँ। म कालो मनको मान्छे थिएँ। परमेश्‍वरका वचनहरू र मुक्तिले मेरो विवेक र समझलाई पुनर्स्थापित गरेर मलाई व्यवहारका सिद्धान्तहरू खोज्‍न सहयोग गरेका थिए। त्यहाँदेखि, मलाई भेट्न आउने हरेक बिरामीलाई मैले इमान्दारपूर्वक उपचार गर्न थालेँ। म तिनीहरूलाई चाहिएको औषधि मात्रै दिन्थेँ, र तिनीहरूको अवस्थाको बारेमा इमानदारसाथ भन्थेँ। मैले इमानदार बन्‍ने मेरो मापदण्डलाई कायम राखेँ। केही समयसम्‍म यसरी अभ्यास गरेपछि, मलाई साँच्‍चै स्थिरता, शान्ति, र चिन्तामुक्त भएको अनुभव भयो। यसको साथै, अहिले निको भइसकेका धेरै बिरामीहरूले मसँगको तिनीहरूको अनुभवका बारेमा अरूलाई बताएका छन्। वरिपरिका गाउँका सबै मानिसहरू मसँग उपचार गर्न चाहन्छन्। मैले के सिकेँ भने साँचो कुरा भन्नु अनि इमानदार बन्नुले मात्रै व्यक्तिलाई साँचो मानवको रूपको बनाउँछ। झूटहरूलाई इन्कार गर्नु र सत्य कुरा बताउनु नै इमानदार व्यक्ति बन्‍ने पहिलो कदम थियो, र मैले परमेश्‍वरका मागअनुसार अझै धेरै परिश्रम गर्नुपर्छ, र साँचो इमानदार व्यक्ति बन्‍ने प्रयास गर्नुपर्छ भन्‍ने मलाई थाहा छ।


६७. सुसमाचार सुनाउँदाका कठिनाइहरूको सामना कसरी गर्ने

केल्भिन, पेरु

मेरो पूरै परिवार क्याथोलिक थियो र हाम्रो गाउँका अरू धेरैजसो मानिसहरू पनि क्याथोलिक नै थिए, तर त्यहाँको क्याथोलिक मण्डलीमा अध्यक्षता गर्ने कुनै पादरी नभएकोले, लामो समयसम्म कोही पनि बाइबल अध्ययन गर्न मण्डली गएनन्। मे २२, २०२० मा, मैले इन्टरनेटमा सर्वशक्तिमान् परमेश्‍वरका वचनहरू पढेँ, र उहाँका वचनहरूद्वारा, प्रभु येशू फर्कनुभएको छ, उहाँ आखिरी दिनहरूका ख्रीष्ट, सर्वशक्तिमान् परमेश्‍वर हुनुहुन्छ भन्ने कुरामा म पक्का भएँ, र मैले खुसीसाथ उहाँका आखिरी दिनहरूको कामलाई स्विकारेँ। पछि, मैले सर्वशक्तिमान् परमेश्‍वरका वचनहरूमा यो पढेँ: “मानिसले परमेश्‍वरमा विश्‍वास गर्ने हुँदा, उसले परमेश्‍वरका हरेक पदचापलाई नजिकबाट पछ्याउनैपर्छ; उसले ‘थुमालाई उहाँ जता जानुहुन्छ त्यतै पछ्याउनुपर्छ।’ साँचो मार्गको साँच्चै खोजी गर्ने मानिसहरू यिनीहरू मात्रै हुन्, पवित्र आत्माको कामलाई चिन्नेहरू तिनीहरू मात्रै हुन्” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। विश्वासीहरूका रूपमा हामीले परमेश्‍वरको कामलाई चिन्नुपर्छ र परमेश्‍वरका पदचापहरूलाई पछ्याउनुपर्छ भनी मलाई थाहा भयो। गाउँमा धेरै विश्वासीहरू थिए, तर तिनीहरूमध्ये कसैले पनि परमेश्‍वरको आवाज सुनेका थिएनन् वा प्रभु येशूको पुनरागमनलाई स्वागत गरेका थिएनन्, त्यसैले मैले साँच्चै नै यो अविश्वसनीय खबर तिनीहरूलाई बताउन चाहेँ। तर मलाई अलि डर लाग्यो। म जवान भएकोले र सुसमाचार कसरी बताउने भनी थाहा नभएकोले, तिनीहरूले मेरो कुरा पक्कै सुन्दैनन् होला भन्ने मलाई लाग्यो। म तिनीहरूले मलाई हेप्छन् कि र, “तिमी यति सानै छौ। स्कुल जानु वा काम गर्नुको सट्टा किन सुसमाचार प्रचार गर्दै हिँडेको?” भन्छन् कि भन्नेमा चिन्तित थिएँ। यसबाहेक, तिनीहरू वर्षौंदेखिका विश्वासीहरू थिए, के तिनीहरूले प्रभु येशूको पुनरागमनबारेको मेरो गवाही सुन्लान् त? तिनीहरूले मलाई कस्तो व्यवहार गर्लान्? तिनीहरूमा हुन सक्ने कुनै पनि धारणा वा अलमललाई समाधान गर्न मैले कसरी सङ्गति गर्न होला? यदि तिनीहरूले मैले सर्वशक्तिमान् परमेश्‍वरमा विश्वास गरेको र सुसमाचार फैलाएकोमा विरोध गरे भने मैले के गर्ने? मैले धेरै सोचेँ, तर सुसमाचार फैलाउनु परमेश्‍वरको अभिप्राय हो भन्ने मलाई थाहा थियो। मैले तिनीहरूलाई सुसमाचार सुनाउनै पर्थ्यो र परमेश्‍वरको गवाही दिनै पर्थ्यो।

त्यसैले मैले परमेश्‍वरलाई प्रार्थना गरेँ, र सर्वशक्तिमान् परमेश्‍वरका वचनहरू पढेर मेरो आस्था बलियो बन्यो। मैले उहाँका वचनहरूमा यो पढेँ: “के तेरा काँधका बोझहरू, तेरो कार्यभार, र तेरो जिम्‍मेवारीबारे तँलाई थाहा छ? ऐतिहासिक मिसनको तेरो आभास कहाँ छ? अर्को युगको मालिकका रूपमा तैँले कसरी उचित रूपमा सेवा गर्नेछस्? के तँमा मालिक हुने बलियो आभास छ? यावत् थोकका मालिकलाई कसरी व्याख्या गर्नुपर्छ? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूलाई गोठालो हुन प्रतीक्षा गरिरहेका छन्? के तेरो काम बोझमय छ? तिनीहरू गरिब, दयनीय, अन्धाहरू हुन्, र तिनीहरू असमञ्जसमा छन्, अन्धकारमा बिलौना गरिरहेका छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्काझैँ अचानक ज्योति तल झरेर हटाओस् भनी ती मानिसहरु कति तड्पिन्छन्। तिनीहरू यसका लागि उत्सुकताका साथ दिन-रात आशा गर्छन्, र विलाप गर्छन्—यो कुरा कसले पूर्ण रूपमा जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? तिनीहरूको दयनीय स्थिति कसले देखेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ? आखिर, मानवजाति विष खुवाइएका पीडितहरू नै त हुन्। मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विष खुवाएको छ भन्‍ने कसलाई थाहा हुनेथियो र? के तँ पीडितहरूमध्ये एक होस् भन्‍ने तैँले बिर्सिस्? के परमेश्‍वरप्रतिको तेरो प्रेमको कारण, सबै यी बाँचेकाहरूलाई मुक्ति दिने प्रयास गर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरको ऋण तिर्न आफ्‍नो सारा सामर्थ्य अर्पण गर्न इच्‍छुक छैनस्? तेरो असाधारण जीवन जिउनका लागि परमेश्‍वरद्वारा प्रयोग गरिनुलाई तँ ठ्याक्कै कसरी बोध गर्छस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आस्था साँच्‍चै छ त?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनलाई कसरी लिनुपर्छ?)। मैले बुझेँ सुसमाचार सुनाउनु हाम्रो कर्तव्य हो। धेरै मानिसहरूले अझै पनि परमेश्‍वरको आवाज सुनेका छैनन् र प्रभु फर्कनुभएको छ अनि उहाँले मानिसहरूलाई न्याय गर्ने र शुद्ध पार्ने काम गरिरहनुभएको छ भन्ने कुरा त झनै थाहा छैन। तिनीहरू अझै पनि शैतानको भ्रष्टता र दुःखमा बाँचिरहेका छन्। परमेश्‍वर हामी सबैले उहाँको अभिप्रायलाई ख्याल गर्न र खडा भएर उहाँसँग सहकार्य गर्न सकौँ भन्ने आशा गर्नुहुन्छ। हामीले जस्तोसुकै समस्या वा कठिनाइहरूको सामना गरे पनि, हामी अझ धेरै प्रार्थना गर्न र परमेश्‍वरमा भर पर्न सक्छौँ, र राज्यको सुसमाचार फैलाउन सक्दो सबै गर्न सक्छौँ। तर मैले परमेश्‍वरको अभिप्राय बुझिनँ—मलाई यति जवान भएकोले सुसमाचार बाँड्न सक्दिनँ भन्ने लाग्यो। म गाउँलेहरूले मेरो कुरा सुन्दैनन् र मलाई हेप्छन् कि भनेर डराएँ, त्यसैले म यी कठिनाइहरू र मेरो आफ्नै कल्पनाको बीचमा फसेको थिएँ, चिन्ताले भरिएको थिएँ। मैले परमेश्‍वरको अभिप्रायलाई ख्याल नगरी आफ्नै कठिनाइहरूका बारेमा मात्र सोचेँ, र मैले आफ्नो कर्तव्य र जिम्मेवारी पूरा गर्न यी सङ्घर्षहरूमा प्रार्थना गर्ने र परमेश्‍वरमा भर पर्ने कुरा सोचिनँ। धेरै मानिसहरू प्रभुको पुनरागमन र अन्धकारबाट मुक्त हुने कुराको तीव्र लालसा गरिरहेका छन् भनी सोच्दा, मलाई हतारो महसुस भयो। मैले परमेश्‍वरको आखिरी दिनहरूको सुसमाचार फैलाउन र त्यसको गवाही दिन सकेको सबैथोक गर्ने र मेरो सबै समय र शक्ति यस काममा लगाउने सङ्कल्प गरेँ।

त्यसपछि, मैले मेरो गाउँका मानिसहरूलाई सुसमाचार कसरी सुनाउने भनेर योजना बनाउन थालेँ। सुरुमा, म दश वटा परिवारलाई मेरो घरमा प्रवचन सुन्ने निम्तो दिन केही निमन्त्रणा पत्रहरू छाप्न फोटोकपी पसलमा गएँ। तिनीहरू सबै निकै छक्क परे, र मैले गरिरहेको कामको प्रशंसा गरे। म धेरै खुसी भएँ। पछि, मैले सोचेँ, “यदि आज साँझ धेरै मानिसहरू आए भने, प्रवचन सुन्दै गर्दा सबैले मेरो सानो मोबाइलबाट मात्र परमेश्‍वरका वचनहरू पढ्न गाह्रो हुनेछ।” त्यसैले, म एक जना साथीकहाँ उसको ल्यापटप सापटी माग्न गएँ। त्यो साँझ, प्रवचन सुन्न १३ जना आए, र भेलाको समयमा तिनीहरू सबै परमेश्‍वरका वचनहरू पढ्दा रमाए, जसले पढ्न चाहन्थ्यो ऊ स्वयंसेवक भएर उठ्थ्यो। त्यसपछि सबै जना धेरै खुसी भए। तिनीहरूले परमेश्‍वरका वचनहरू अद्भुत रहेका र ती पढेर आफूहरूले धेरै कुरा पाएको बताए। तिनीहरूले ती वचनहरू पढ्न एकसाथ भेला हुन पाउनु ठूलो कुरा हो भने र भोलिपल्ट आफ्ना परिवारका सदस्यहरूलाई पनि उहाँका वचनहरू सुन्न ल्याउन चाहेको बताए। सबैले परमेश्‍वरका वचनहरूको कत्ति धेरै तृष्णा गरेका रहेछन् भन्ने देखेर मलाई साँच्चै खुसी लाग्यो। तर त्यसपछि मैले मेरो साथीको ल्यापटप सापटी मागिरहनु सम्भव छैन भन्ने महसुस गरेँ। म आफैँले एउटा किन्न चाहेँ तर जब मैले आफ्नो सबै पैसा जम्मा गरेँ, त्यो अझै पनि पर्याप्त भएन। म अलिकति दुविधामा परेँ। वरपर सोधखोज गरेपछि, मैले प्रोजेक्टरहरू कम्प्युटरभन्दा अलि सस्तो हुन्छन् भन्ने थाहा पाएँ र मैले एउटा किन्न ऋण लिने निर्णय गरेँ ताकि अन्य गाउँलेहरूले त्यो उपायद्वारा परमेश्‍वरका वचनहरू पढ्न सकून्। म ऋण लिन सहर गएँ, र मैले एउटा प्रोजेक्टर किनेँ। मैले अर्को भेला सुरु गर्नुअघि सबै कुरा तयार पारेँ र केही समयपछि नै गाउँलेहरू आउन थाले। १९ जना उपस्थित भए, र पूरै कोठा भरियो। त्यस क्षणमा मैले यो सबै परमेश्‍वरले बन्दोबस्त गर्नुभएको हो भनी देखेँ, र म धेरै उत्साहित भएँ। सबैले परमेश्‍वरका वचनहरू सुन्न सकून् भनेर म हतार-हतार एउटा स्पिकर खोज्न गएँ। हामीले प्रभुको पुनरागमनका अगमवाणीहरू कसरी पूरा भएका छन्, उहाँलाई कसरी स्वागत गर्ने, प्रभु येशू फर्कनुभएको छ भनी कसरी पक्का हुने, र आखिरी दिनहरूको परमेश्‍वरको न्यायको कामले हरेक प्रकारका मानिसलाई कसरी प्रकट गर्नेछ भन्ने बारे सत्यता सङ्गति गर्‍यौँ। उपस्थित मानिसहरू सबैले परमेश्‍वरका वचनहरू पढ्न उत्साहपूर्वक भाग लिए, र कतिपय केटाकेटीहरू पनि ती वचनहरू पढ्न उत्साहित थिए। तिनीहरूले परमेश्‍वरका वचनहरूको यति धेरै तृष्णा गरेका देखेर, यो सबै उहाँकै काम हो भन्ने मलाई थाहा भयो। कतिपय मानिसहरू भेला सकिएपछि केहीबेर त्यहीँ बसे, र आफूहरूलाई सुन्न साँच्चै आनन्द लागेको बताए। गाउँप्रमुख लगायत केही मानिसहरू धेरै प्रभावित भएका थिए, र प्रमुखले सबै गाउँलेहरूलाई आएर परमेश्‍वरका वचनहरू सुन्न लगाउने विषयमा कुरा गर्न चाहे। यो एकदमै सुखद आश्चर्य थियो। यो परिणामले मेरा धारणाहरू र कल्पनाहरूलाई पूर्ण रूपमा चकनाचुर पारिदियो र मैले लज्जित महसुस गरेँ। मैले साँच्चै नै परमेश्‍वरको काम र मार्गदर्शनलाई प्रत्यक्ष देखेको थिएँ, र सुसमाचार बाँड्ने आत्मविश्वास झन्-झन् बढ्दै गयो। त्यसपछि मैले हरेक दिन गाउँलेहरूलाई प्रवचन सुन्न निम्तो दिएँ, र धेरैभन्दा धेरै मानिसहरू आउन थाले। तिनीहरू सबै रोमाञ्चित थिए, र भने, “मैले यस्तो कुरा पहिले कहिल्यै पढेको छैनँ। परमेश्‍वर अब देह बन्नुभएर फर्कनुभएको छ र हामी उहाँसँग आमनेसामने भएका छौँ। प्रभुलाई स्वागत गर्न पाउँदा हामी धेरै आशिषित् छौँ।” तिनीहरूले वरपरका नगरहरूबाट थप मानिसहरूलाई भेलामा निम्तो दिन एउटा कार्यक्रम गर्ने योजना पनि बनाए। तिनीहरूले मलाई भने, “तिमी यति जवान छौ, तर तिमीले गाउँलेहरूका लागि यो काम गरिरहेका छौ, सबैलाई परमेश्‍वरका वचनहरू सुन्न मद्दत गरिरहेका छौ र यसमा यति कर्तव्यनिष्ठ बनिरहेका छौ। पहिले कसैले पनि हाम्रा लागि यस्तो काम गरेको थिएन। तिमीजस्तो जवान मानिसले यसो गर्न सक्छौ भनेर हामीले कहिल्यै सोचेका थिएनौँ—यो अद्भुत छ।” यो सबै परमेश्‍वरको काम हो भनी मलाई थाहा भयो, यसले मलाई उत्साहित बनायो र सुसमाचार फैलाउन थप विश्वस्त बनायो।

तर मैले यी नयाँ विश्वासीहरूलाई मलजल गर्दा सबै प्रकारका कठिनाइहरूको सामना गरेँ। कहिलेकाहीँ मेरो इन्टरनेट राम्रो चल्दैनथ्यो, र मैले भेलाहरू सञ्चालन गर्न घर-घर जानुपर्थ्यो। अझ नराम्रो कुरा त धेरै पानी पर्थ्यो, र बाटाहरू हिलाम्मे हुन्थे, जसले गर्दा हिँड्न गाह्रो हुन्थ्यो। जब म नवागन्तुकहरूलाई मलजल गर्न बाहिर जान्थेँ, मैले घर-घर दौडिनुपर्थ्यो। कहिलेकाहीँ म पानी पर्नुअघि नै नयाँ विश्वासीको घरमा हतार-हतार पुग्थेँ, र कहिलेकाहीँ तिनीहरू घर फर्किसकेका नहुने हुँदा मैले पर्खनुपर्थ्यो। त्यसपछि, जब भेलाहरू सकिन्थे, पानीले भिजेको बाटोमा घर हिँड्न सजिलो हुँदैनथ्यो। कहिलेकाहीँ म लखतरान हुँदा अलिकति नकारात्मक र कमजोर महसुस गर्थेँ, त्यसैले म प्रार्थना गर्थेँ र परमेश्‍वरका वचनहरू पढ्थेँ। त्यस समयमा, मैले सर्वशक्तिमान्‌ परमेश्‍वरका वचनहरूमा यो पढेँ: “निराश नबन्, कमजोर नबन्, अनि म तँलाई कामकुराहरू प्रकाश गरिदिनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मेरो सामु बारम्बार घुँडा टेक्दै मेरो आशिष्को भिक माग्छौ? मूर्ख बालकहरू! तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्, तैपनि तिक्तता मेरो आशिष् हो भन्‍ने कहिल्यै विश्‍वास गर्दैनौ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। … तेरो वास्तविक कद जे भए पनि तँमा सुरुमा कठिनाइ सहने इच्छा र साँचो आस्था, दुवै हुनुपर्छ, अनि तँमा देहको विरुद्ध विद्रोह गर्ने इच्छा पनि हुनुपर्छ। परमेश्‍वरका अभिप्रायहरू पूरा गर्न तँ व्यक्तिगत रूपमा कठिनाइहरू सहन र तेरा व्यक्तिगत रुचिहरू गुमाउन इच्छुक हुनुपर्छ। तँ आफ्नो हृदयमा आफ्नै बारेमा पछुतो गर्न सक्ने पनि हुनुपर्छ: विगतमा तँ परमेश्‍वरलाई सन्तुष्ट पार्न असक्षम थिइस्, र अहिले तैँले आफै पछुतो गर्न सक्छस्। तँमा यी कुनै पनि कुराको कमी हुनु हुँदैन—यिनै कुराहरूद्वारा परमेश्‍वरले तँलाई सिद्ध पार्नुहुनेछ। यदि तँ यी मापदण्डहरू पूरा गर्न सक्दैनस् भने, तँलाई सिद्ध पार्न सकिँदैन” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरूले मलाई हृदय नगुमाउन वा कमजोर नहुन प्रोत्साहित गरे र सान्त्वना दिए, र परमेश्‍वरले मलाई मार्गदर्शन र मद्दत गर्नुहुनेछ भन्ने कुरा बताए। मैले सुसमाचार सुनाउन केही शारीरिक असुविधा भोगेको थिएँ र अलिकति मूल्य चुकाएको थिएँ, तर यो अर्थपूर्ण र मूल्यवान् थियो। यो गर्नुपर्ने सबैभन्दा न्यायसंगत काम थियो, र परमेश्‍वरको सबैभन्दा बढी अनुमोदन प्राप्त गर्ने काम पनि यही थियो। मैले सुसमाचार फैलाउन धेरै कष्ट भोग्ने पत्रुस, मत्ती, र प्रभु येशूका अन्य प्रेरितहरूका बारेमा सोचेँ। कतिपय त यो सुनाउने प्रयासमा मरे पनि, तर तिनीहरू दृढ रहे र कहिल्यै पछि हटेनन्। तिनीहरूको तुलनामा, मैले भोगेको थोरै कष्ट त उल्लेख गर्न लायक पनि थिएन। मैले परमेश्‍वरको आखिरी दिनहरूको काम स्वीकार गर्ने सौभाग्य पाएको थिएँ, र राज्यको सुसमाचार फैलाएर आफ्नो कर्तव्य पूरा गर्न सकेको थिएँ, यो उहाँको अनुग्रह थियो। मैले आफ्नै देहको ख्याल गरिरहन र अलिकति कठिनाइदेखि डराइरहन मिल्दैनथ्यो। म कष्ट भोग्न तयार हुनुपर्थ्यो। म कुनै पनि कठिनाइहरूको सामना गर्दा निराश हुन मिल्दैनथ्यो। मैले शारीरिक असुविधा भोगे पनि, अझै सुसमाचार सुनाउनु, परमेश्‍वरको गवाही दिनु, र उहाँलाई सन्तुष्ट पार्न आफ्नो कर्तव्य पूरा गर्नुपर्थ्यो।

एक पटक, म बिरामी भएँ, र मलाई धेरै दिनसम्म रुघा लाग्यो। साँझमा मलाई ज्वरो आउँथ्यो, टाउको र पेट दुख्थ्यो। म बोल्न समेत सक्दिनथेँ। एक जना सिस्टरले मेरो अवस्था गम्भीर देखेर मलाई भनिन्, “तिमी आज रातिको भेलामा नजाऊ।” मैले त्यतिबेला हुन्छ भनेँ। तर पछि, नयाँ विश्वासीहरूलाई मात्रै भेला गर्न छोड्ने सोचले मेरो मन बेचैन भयो। म सोचिरहेको थिएँ बिरामी हुनु मेरो लागि एउटा परीक्षा हो, र मैले अझै पनि आफ्नो कर्तव्य राम्ररी पूरा गर्नुपर्छ। मलाई याद आयो, पहिले बिरामी हुँदा वा खुट्टामा चोट लाग्दा पनि म फुटबल खेल्न जान्थेँ। त्यसोभए अहिले आफ्नो कर्तव्य किन पूरा गर्न सक्दिनँ र? यो सोचेर, म आफ्नो मोटरसाइकल चढेँ र भेलामा गएँ। आश्चर्यजनक रूपमा, जब म त्यहाँ पुगेँ, मैले त्यति गाह्रो महसुस गरिनँ। म साँच्चै खुसी भएँ र केही दिनमै निको भएँ।

एक महिनाभन्दा बढी समयसम्म सुसमाचार फैलाउन कडा मेहनत गरेपछि, नगरबाहिर काम गर्नेहरूबाहेक अधिकांश गाउँलेहरूले सर्वशक्तिमान्‌ परमेश्‍वरको आखिरी दिनहरूको सुसमाचार स्वीकार गरेका थिए। म चाहन्थेँ धेरै मानिसहरूले परमेश्‍वरको आवाज सुनून्, किनभने अझै पनि धेरै मानिसहरूलाई प्रभु येशू फर्कनुभएको छ, धेरै सत्यताहरू व्यक्त गरिरहनुभएको छ, र मानवजातिलाई शुद्ध पार्ने र मुक्ति दिने काम गरिरहनुभएको छ भन्ने थाहा छैन। त्यसैले मैले अन्य गाउँहरूमा गएर सुसमाचार सुनाउने निर्णय गरेँ। मैले आफ्नो हृदयमा प्रार्थना गरेँ, “हे सर्वशक्तिमान्‌ परमेश्‍वर, कृपया मलाई मार्गदर्शन गर्नुहोस् ताकि मैले आस्था नगुमाऊँ र म अगाडि बढिरहन सकूँ। मैले सामना गर्ने जस्तोसुकै कठिनाइहरू पनि तपाईंले समाधान गर्न मद्दत गर्नुहुनेछ भन्नेमा म विश्वस्त छु।” त्यसपछि, म सुसमाचार सुनाउन छिमेकी गाउँमा गएँ। म तिनीहरूलाई सुसमाचार प्रचार गर्न हिलो बाटोमा ३० मिनेट ओरालो हिँडेँ, तर सुरुका तीनवटै घरपरिवारले अहिले समय छैन भनी शिष्टतापूर्वक मलाई फर्काइदिए। म साँच्चै निराश र केही हतोत्साहित भएँ। त्यो रात म धेरै ढिलो घर पुगेँ। सिस्टर एनीले मलाई फोन गरेर मेरो सुसमाचार सुनाउने काम कस्तो भयो भनेर सोधिन्, र मलाई प्रोत्साहित र मद्दत गर्दै मसँग परमेश्‍वरका वचनहरूमा सङ्गति पनि गरिन्। मैले सर्वशक्तिमान्‌ परमेश्‍वरका वचनहरूमा केही कुरा पढेँ: “मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो। मैले मेरो कामको अर्को चरण सुरु गर्न अघि, तैँले मेरो निम्ति कसरी साक्षी दिनेछस्? तँ मप्रति कसरी बफादार र समर्पित हुनेछस्? के तँ आफ्‍ना सबै बफादारीता आफ्नै काममा अर्पण गर्छस् कि हरेस खान्छस्? तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्? तँ मेरो साक्षी दिने बन्, मप्रति बफादार र समर्पित बन् भनेर म तँलाई सजाय दिन्छु। यति मात्र कहाँ हो र, हालको सजाय मेरो कामको अर्को चरण प्रकट गर्नु र कामलाई निर्बाध रूपमा अघि बढ्न दिनको लागि हो। त्यसैले, म तँलाई बुद्धिमान बन् अनि आफ्नो जीवनलाई अनि आफ्नो अस्तित्वलाई निकम्मा बालुवाको रूपमा व्यवहार नगर् भन्‍ने उत्साह दिन्छु। आउनेवाला मेरो काम ठ्याक्कै कस्तो हुनेछ भनी के तैँले जान्न सक्छस्? आउने दिनमा म कसरी काम गर्नेछु र मेरो काम कसरी प्रकट हुनेछ भन्‍ने के तँ जान्दछस्? तैँले मेरो कामप्रतिको तेरो अनुभवको महत्त्व र मप्रति तेरो विश्‍वासको महत्त्वलाई जान्नुपर्छ। मैले यति धेरै गरेको छु; तैँले कल्पना गरेजस्तो म कसरी बीचैमा छोड्न सक्थेँ? मैले यति व्यापक काम गरेको छु; म यसलाई कसरी नष्ट गर्न सक्थेँ? वास्तवमा, म यो युगलाई अन्त गर्न आएको हुँ। यो सत्य हो, तर मैले नयाँ युग सुरु गर्नुपर्छ, नयाँ काम सुरु गर्नुपर्छ र सबैभन्दा मुख्य कुरा, राज्यको सुसमाचार फैलाउनुपर्छ भन्‍ने तैँले जान्नुपर्छ। त्यसैले हालको कामचाहिँ नयाँ युग ल्याउन, आउने समयमा सुसमाचार फैलाउन र भविष्यमा युगलाई अन्त गर्नको निम्ति जग बसाल्नलाई मात्र हो भन्‍ने तैँले जान्नुपर्छ। मेरो काम तैँले सोचेजस्तो सरल छैन, न त तैँले विश्‍वास गरेजस्तो यो निकम्मा वा व्यर्थ नै छ। यसकारण, मैले अझ पनि तँलाई भन्नुपर्छ: तैँले आफ्नो जीवन मेरो कामको निम्ति दिनुपर्छ, र यस बाहेक, तैँले आफूलाई मेरो महिमाको निम्ति अर्पण गर्नुपर्छ। मैले जति लामो समयदेखि तैँले मेरो निम्ति गवाही दिओस् भन्‍ने उत्कट इच्छा गरेको छु, तैँले मेरो सुसमाचार फैलाएको होस् भन्‍ने कुरालाई मैले त्योभन्दा बढी चाहेको छु। मेरो हृदयमा के छ सो तैँले बुझ्नुपर्छ” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरूमा यो पढेपछि मलाई केही शक्ति मिल्यो। मलाई परमेश्‍वरले मैले उहाँमाथि विश्वास गर्नुपर्छ भनिरहनुभएको जस्तो लाग्यो, र मैले जस्तोसुकै कठिनाइहरूको सामना गरे पनि, म कमजोर वा नकारात्मक हुन, हतोत्साहित वा दुःखी हुन मिल्दैनथ्यो, किनभने परमेश्‍वरले हामीलाई मार्गदर्शन गरिरहनुभएको हुन्छ। जबसम्म मैले परमेश्‍वरको अभिप्रायलाई ख्याल गर्थेँ र उहाँको राज्यको सुसमाचार फैलाउन बाहिर जान्थेँ, उहाँले मेरो लागि बाटो खोलिदिनुहुनेथियो। परमेश्‍वरका वचनहरूद्वारा मैले देखेँ सुसमाचार सुनाउनु सजिलो बाटो होइन, यसका लागि कष्ट भोग्नु र मूल्य चुकाउनु आवश्यक हुन्छ। नोहले १२० वर्षसम्म सुसमाचार प्रचार गरे र मानिसहरूले उनको खिल्ली उडाए, निन्दा गरे, र अपमान गरे। उनले धेरै कष्ट भोगे, र उनले कसैको पनि धर्म परिवर्तन गराएनन्, तैपनि उनले हरेस खाएनन् वा कमजोर भएनन्—उनले सुसमाचार सुनाइरहे। नोह परमेश्‍वरप्रतिको आफ्नो भक्ति र समर्पणमा दृढ रहे। उनले एक सृजित प्राणीको रूपमा आफ्नो कर्तव्य पूरा गरे र परमेश्‍वरको अनुमोदन र आशिष् प्राप्त गरे। जब परमेश्‍वरले संसारलाई नष्ट गर्न जलप्रलय पठाउनुभयो, नोहको आठ जनाको परिवार परमेश्‍वरद्वारा मुक्त गरिए र बाँचे। अनि मैले आफ्नो बारेमा सोचेँ। मैले भर्खरै तीन परिवारलाई सुसमाचार सुनाएको थिएँ र तिनीहरूले स्वीकार नगर्दा हताश भएँ। ममा परमेश्‍वरप्रति साँचो आस्था थिएन। वास्तवमा, परमेश्‍वरले मेरो आस्था र उहाँप्रतिको मेरो भक्तिलाई सिद्ध पार्न यो स्थिति र यी कठिनाइहरू ममाथि आउन दिनुभएको थियो। त्यसैले तिनीहरूले सुसमाचार स्वीकार गरे पनि वा नगरे पनि, मैले गएर प्रचार गर्नैपर्थ्यो। त्यो मेरो कर्तव्य थियो।

परमेश्‍वरका वचनहरूले मलाई शक्ति दिए। म भोलिपल्ट सुसमाचार सुनाउन अर्को गाउँमा गएँ। मैले परमेश्‍वरलाई प्रार्थना गर्दै सम्भावित सुसमाचार ग्रहणकर्ताहरूलाई उहाँका वचनहरू बुझ्न अन्तर्दृष्टि दिनुहोस् भन्ने अनुरोध पनि गरेँ। त्यो साँझ, मैले सुसमाचार सुन्न इच्छुक एक जना व्यक्ति भेट्टाएँ, र मैले उहाँलाई परमेश्‍वरको देखापराइ र कामको बारेमा सङ्गति गरेँ र गवाही दिएँ, त्यसपछि मैले सुसमाचार सुनाउन अरू व्यक्तिहरू भेट्टाइरहेँ, र त्यो रात छ जनालाई धर्म परिवर्तन गराएँ। म छक्कै परेँ किनभने केही सुसमाचार ग्रहणकर्ताहरू क्याथोलिकहरू थिए र तिनीहरूमा धेरै धारणाहरू थिए, तर मैले तिनीहरूसँग परमेश्‍वरका वचनहरूमा सङ्गति गरेपछि तिनीहरूले बुझ्न सके, र तिनीहरूले सर्वशक्तिमान्‌ परमेश्‍वरको आखिरी दिनहरूको सुसमाचार स्वीकार गरे। त्यसपछि म अर्को ठाउँमा गएँ, र हरेक पटक सुसमाचार सुनाउन बाहिर जाँदा म प्रार्थना गर्थेँ, र परमेश्‍वरलाई अन्तर्दृष्टि दिन र मार्गदर्शन गर्न अनुरोध गर्थेँ ताकि मैले उहाँका वचनहरू कसरी प्रचार गर्ने र गवाही दिने भनेर जान्न सकूँ। धेरैभन्दा धेरै मानिसहरूले परमेश्‍वरको सुसमाचार स्वीकार गरेकाले मेरो आस्था बढ्यो। कहिलेकाहीँ जब म अपरिचितहरूलाई प्रचार गर्न अन्य गाउँहरूमा जान्थेँ, म अलिकति लजालु र डराएको महसुस गर्थेँ, तर परमेश्‍वरका वचनहरूको मार्गदर्शनले मलाई त्यसको सामना गर्ने आत्मविश्वास र साहस दिन्थ्यो। मलाई थाहा थियो यो मेरो कर्तव्य हो, र यदि मैले सुसमाचार सुनाइनँ भने, मैले थप अभ्यास पाउने छैनँ, र मैले थप सत्यताहरू सिक्ने र प्राप्त गर्ने छैनँ। त्यसपछि, निरन्तर सुसमाचार सुनाउने अभ्यास गरेर, म त्यति धेरै नर्भस हुन र डराउन छोडेँ र दर्शनहरूको सत्यतालाई अझ स्पष्ट रूपमा बुझ्न थालेँ। मैले साँच्चै हल्का र स्वतन्त्र महसुस गरेँ। मैले सुसमाचार सुनाउने यो प्रक्रियामार्फत साँच्चै धेरै कुरा प्राप्त गरेँ।

सुसमाचार सुनाउने क्रममा, मैले धेरै कुराको अनुभव गरेँ, र धेरै कठिनाइहरूको सामना गरेँ। तर मैले यी समयमा परमेश्‍वरमा भर पर्न र उहाँप्रति श्रद्धा राख्न सिकेँ, उहाँको सर्वशक्तिमान् सार्वभौमिकतालाई चिनेँ र आफ्नो कर्तव्य पूरा गर्नुको महत्त्व पनि बुझेँ।


६८. कारागारभित्रको यातना

चेन हाओ, चीन

सन् २००४ को नोभेम्बर महिनाको एक बिहान, म भेलामा सहभागी हुन एउटा सिस्टरको घर गएको थिएँ। मैले ढोका ढकढक्याउनै लागेको थिएँ कि ढोका अचानक खुल्यो, र दुई हातहरूले मलाई समाते र भित्र ताने। मेरो आँखामा आँखा जुधाउँदै गहिरो र चर्को स्वरमा एकजनाले धम्की दिँदै भने, “बोली हेर्लास्!” अर्को व्यक्तिले मेरो घाँटी समात्यो र मेरो खुट्टामा लत्ताले हान्दै म त्यहाँ के गर्दै थिएँ र कति जना मानिसहरू आउँदै थिए भनेर सोध्यो। मैले बुझेँ यी मानिसहरू प्रहरी थिए, र अलि आत्तिदै मैले भनेँ, “म त यहाँ केवल पानी पुर्‍याउन र पानीको बिल सङ्कलन गर्न आएको हुँ।” तीमध्ये एकजनाले सोधे, “तँ चेन हाओ होस्, हैन?” म अचम्ममा परेँ—उनीहरूले मेरो नाम कसरी थाहा पाए? मैले प्रतिक्रिया जनाउने मौका पाउनु अघि नै, उनीहरूले मेरो तलासी लिए, खल्तीबाट एउटा नोटबुक र ६०० युआन जफत गरे, र मलाई हतकडी लगाइदिए। “अन्ततः यो ठाउँमा एक महिनासम्मको निगरानी खेर गएन।” मैले कसैले भनिरहेको सुनेँ, मलाई बुझेँ कि उनीहरूले यो घरलाई धेरै समयदेखि निगरानी गरिरहेका थिए। करिब पाँच मिनेटपछि, तीनजना सादा पोशाक लगाएका प्रहरी अधिकारीहरू आए। “तिमी यहाँ के गर्दै छौ? यी मानिसहरूसँग किन?” तीमध्ये एकजनाले मलाई अचम्म मानेर हेर्‍यो र भन्यो, यस व्यक्तिको नाम लियू थियो र उसकी बहिनी मेरो सहकर्मी थिइन् जब म प्रभु येशूमाथि विसास गर्थेँ। र मलाई लैजान उसले आफू तलका प्रहरीलाई आदेश दियो। ऊ एकदमै निर्दयी र कपटी थियो, मैले सम्झेँ, अन्य ब्रदर-सिस्टरहरू पहिले पक्राउ हुँदा, तिनीहरूलाई अनेक किसिमका यातना दिइन्थ्यो र केहीलाई त मृत्युसम्म पुर्‍याइन्थ्यो। म निकै डराएँ। मलाई प्रहरीले मलाई यातना दिने हुन् वा मार्ने हुन् थाहा थिएन, त्यसैले मैले परमेश्‍वरलाई, मेरो रक्षा गर्न र उहाँप्रति मेरो गवाहीमा दृढ रहनको लागि मलाई आस्था र शक्ति दिनुहोस् भन्दै प्रार्थना गरेँ। त्यसपछि मैले प्रभु येशूले यसरी भन्नुभएको कुरा सम्झेँ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। हो, प्रहरीले मेरो शरीरलाई मात्र नष्ट गर्न सक्छन्, तर मेरो आत्मा तिनीहरूले खोस्न सक्दैनन्। परमेश्‍वरका वचनहरूको मार्गदर्शनले मेरो डर केही हदसम्म कम भयो।

त्यसपछि, तिनीहरूले मलाई स्थानीय प्रहरी चौकीमा ल्याए। आफूलाई इमान्दार देखाउन खोज्दै, लियू नाम गरेका व्यक्तिले मलाई भित्र ल्याएका प्रहरीहरूलाई भने, “उहाँलाई धेरै कडा नगर्नुहोस्। उहाँ इमान्दार व्यक्ति हुनुहुन्छ, र हाम्रो पुरानो चिनजान छ।” त्यसपछि, नक्कली इमान्दारीका साथ, उनले मलाई भने, “तपाईंले थाहा पाएको कुरा मात्र बताउनुहोस्। अलिकति धार्मिक अभ्यास गर्नुलाई ठूलो कुरा मानिदैन। यदि तपाईं सत्य बताउनुहुन्छ भने, घर जान पाउनुहुन्छ। तपाईं अन्तिम पटक घर गएको पनि एक वर्षभन्दा बढी भयो, हैन र? यस विषयमा राम्रोसँग विचार गर्नुहोस्। समय आएपछि, तपाईंले हामीलाई चाहिएको कुरा बताउनुहोस्, म वचन दिन्छु कि तपाईं सुरक्षित हुनुहुनेछ।” उसको यो कुरा सुन्दा, म अलिकति डगमगाएँ र मैले सोचेँ: “हाम्रो राम्रो चिनजान छ, र ऊ विशेष अनुसन्धान टोलीको प्रमुख पनि हो, सायद, मैले कम महत्त्वका कुरा बताएर उसको विसास जित्न सकेँ भने, उसले मलाई जान दिनेछ।” यसबारे सोच्दै गर्दा, मैले अचानक परमेश्‍वरका वचनहरू सम्झिएँ: “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। मैले आफू शैतानको धूर्त षड्यन्त्रमा झन्डै फसेको थिएँ भनेर बुझेँ। यो अधिकारी लिउ धूर्त र कुटिल व्यक्ति थियो—उसको भनाइ म कसरी विश्वास गर्न सक्थेँ? उसले मबाट केवल मण्डलीबारे जानकारी पाउन र मलाई परमेश्‍वरलाई धोका दिन लगाउन चाहन्थ्यो। यो कुरा बुझेर, मैले मुख बन्द राखेँ। त्यसपछि अर्को अधिकारीले मलाई सोधे, “तँ कहाँ सुसमाचार प्रचार गर्दै छस्? तँ को-कोसँग भेला भइरहेको छस्? तेरो अगुवा को हो? मण्डलीले आफ्नो पैसा कहाँ राख्छ?” तर, उसले जति सोधपुछ गरे पनि, म एक शब्द बोलिनँ।

त्यही दिन लगभग ३ बजेतिर, तिनीहरूले मलाई काउन्टी हिरासतगृहमा लगे। एक जना अधिकारीले मलाई एउटा कोठरीमा लगेर सबै लुगा खोल्न, हात माथि उठाउन र घुम्न आदेश दियो। र तीनपटक कुखुरा बनेर उठबस गर्न भन्यो। मैले घुम्न नमानेपछि, उसले मलाई लात्तीले हान्यो मलाई अत्यन्त रिस उठ्यो र अपमानित महसुस भयो। त्यसपछि, मलाई ३० भन्दा बढी कैदीहरू भएको २० वर्ग मिटरभन्दा साँघुरो कोठरीमा राखियो। म कोठरीमा छिर्नेबित्तिकै, दुई कैदीले मेरो हात ढाडपछाडि लगेर बटार्दै माथि ताने र घचेड्दै कोठा वरिपरि परेड गराए, अनि लात्तीले हानेर भुइँमा लडाए। मेरो निधार भुइँमा बज्रियो र रगत बग्न थाल्यो। कैदीहरू हाँसे र एउटाले भन्यो, “जहाजले ब्रेक लगाउन बिर्से जस्तो छ।” अर्कोले भन्यो, “हामीसँग तँलाई सिकाउन धेरै कुरा छ। समयको दौरान तैँले सिक्नेछस्।” मैले मनमनै सोचेँ: “म त यहाँ भर्खर मात्र आएको हुँ, र पनि तिनीहरूले मलाई यत्रो यातना दिइरहेका छन्। म यहाँ कसरी बाँचूँला? के म यो सहन सकूँला?” मनमनै, मैले परमेश्‍वरलाई प्रार्थना गरेँ, मेरो हृदयको रक्षा गर्नुहोस् ताकि म गवाहीमा दृढ रहन सकूँ भनी बिन्ती गरेँ। त्यही बेला, मैले परमेश्‍वरका यी वचनहरू सम्झेँ: “त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहका निम्ति परमेश्‍वरले गर्नुभएका सबै बलिदानको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। मैले परमेश्‍वर हाम्रो आस्थालाई सिद्ध पार्न यस वातावरणलाई उपयोग गर्दै हुनुहुन्छ भन्ने बुझेँ। परमेश्‍वरका वचनहरू मनन गर्दा, मलाई प्रहरीले पक्राउ गर्नु र यातना दिनु परमेश्‍वरकै अनुमतिले भएको थियो। उहाँले म आफ्ना गवाहीमा अडिग रहेर शैतानलाई लज्जित बनाउनेछु भन्ने आशा गर्नुभएको थियो। परमेश्‍वरका लागि गवाही दिने अवसर पाउनु वास्तवमा ठूलो सम्मानको कुरा थियो। मैले कसरी प्रभु येशू मानवजातिलाई छुटकारा दिन क्रुसीकरण हुनुभएको थियो, र कसरी परमेश्‍वरले हामीलाई मुक्ति दिन आखिरी दिनहरूमा देहधारण गरिसकेपछि सत्ताधारी पार्टीको खेदो र सतावट, धर्मको संसारको निन्दा र अस्वीकारको सामना गर्नुपर्‍यो, र सबै प्रकारका कष्ट र अपमान सहनुभयो। त्यसको बाबजुद, परमेश्‍वर सत्यता व्यक्त गर्नुहुन्छ र हामीलाई भरणपोषण गर्नुहुन्छ। परमेश्‍वरको पछि लाग्ने, सत्यता पछ्याउने र उहाँबाट मुक्ति पाउने अवसरसँग तुलना गर्दा, यो सानो कष्ट के नै थियो र? यो बुुझेपछि, मलाई अलि दह्रिलो महसुस भयो र सोचेँ: “उनीहरूले मलाई जसरी यातना दिए पनि, मैले मण्डलीको कुनै पनि जानकारी खुलासा गर्नै हुँदैन र परमेश्‍वरलाई धोका दिनै हुँदैन।”

चौथो दिनको बिहान, प्रहरी फेरि मलाई सोधपुछ गर्न आयो र मण्डलीबारे विभिन्न कुरा सोध्यो, र विभिन्न व्यक्तिको फोटो देखाउँदै यी व्यक्तिले तँलाई चिनेको भनिसकेका छन्, यी व्यक्तिहरू को हुन् भनी सोध्यो। यो उनीहरूको अर्को चाल हो भन्ने मलाई थाहा भयो—उनीहरू छलले मबाट ब्रदर-सिस्टरहरूको पोल खुलाउन चाहन्थे—त्यसैले मैले उनीहरूको कुरा बेवास्ता गरेँ। अन्ततः, मैले केही पनि नभन्ने देखेपछि, उनीहरूले मलाई फर्काएर अर्को कोठरीमा राखे। कोठरीमा प्रवेश गर्दैगर्दा, मैले त्यस अधिकारीले अरू कैदीहरूलाई “यो विश्वासी हो। यसको ‘राम्रो खातिरदारी गर्नू’ भनेको सुनेँ।” त्यसपछि, एक जवान कैदी मेरो नजिक आयो र “मेरा कान सफा गर्दिन्छु” भन्यो। ऊ र अर्को कैदीले मेरा दुवै कान दुईतिर ताने। मैले तिनीहरूलाई धकेल्न खोजेँ, तर उनीहरूले मलाई अचानक छोडे र म जमिनमा लडेँ। म उठ्नै लाग्दा, कसैले मेरो काँधमा थिच्यो, मलाई उठ्नै दिएन। त्यसपछि अर्को कैदी मकहाँ आएर “रुखको बोक्रा उप्काउँछु” भन्यो। उसले मेरो पाइन्ट माथि सुर्काइदियो, र त्यसपछि एक हातले मेरो खुट्टा जोडले दबाउँदै लुगा धुने पाउडरको झोलाले छोपिएको अर्को हातले मेरो नली खु्ट्टाको छाला जोरसँग घोट्यो। उसले यति छिटो घोट्यो कि चाँडै मेरो खुट्टा रातो भयो, र दुखाइले पोल्न थाल्यो। मलाई भुइँमा थिचिरहेको अर्को कैदीले मेरो कान निमोठिरहेको थियो। उनीहरूले त्यसरी मलाई बीस मिनेटभन्दा बढी यातना दिए। मेरा कानमा असह्य पीडा भयो र मेरो नली खुट्टा नराम्ररी पिल्सिएको थियो र त्यसबाट रगत बगिरहेको थियो। त्यसपछि, त्यो जवान कैदीले मलाई पछाडि जोरसँग लात हान्यो, र म अगाडि हुत्तिएँ। त्यसपछि उसले मलाई पेटमा यति जोडले लात हान्यो कि दुखाइले मेरो ढाड कुप्रियो। मेरा भित्री अङ्गहरू फुट्लाजस्तो भयो। अर्को कैदी आएर पछाडिबाट लात्तीले हान्यो, र म लड्खडाउँदै भुइँमा लडेँ, र त्यसपछि उनीहरूले मलाई कम्बलले छोपेर लात्ती र मुड्कीले हान्न थाले। मेरो पूरै शरीर दुःखिरहेको थियो—मेरो निधार काटिएको थियो र नाकबाट रगत बगिरहेको थियो। उनीहरूले मेरो कपालमा लुगा धुने पाउडर दले, जबर्जस्ती मेरा सबै लुगा फुकाल्न लगाएर चिसो पानीमा नुहाउन लगाए। त्यति बेला डिसेम्बर महिना थियो र बाहिर हिउँ परिरहेको थियो। कोठरीको पानी ट्याङ्कीको बरफ पग्लिएर आएको, हड्डी जम्ने चिसो थियो। चिसो पानीले म कठ्याङ्ग्रिएको थिएँ र पूरै शरीर काँपिरहेको थियो। त्यसपछि, एक कैदीले लुगा धुने पाउडर घोलेको आधा गिलास पानी ल्याएर भन्यो, “तँ कठ्याङ्ग्रिरहेको जस्तो छ। तेरा लागि आधा गिलास ‘बियर’ राखेका छौँ। ला, खा।” जब मैले खान मानिनँ, उसले भन्यो, “के? थोरै भयो?” र अनि अरू चिसो पानी हाल्यो। डिटर्जेन्टको फिँज गिलासबाहिरबाट चुहिन थाल्यो। मैले अझै पनि खान नमानेको देखेर, उसले भन्यो, “तैँले यो खाइनस् भने, हामीले कसरी तेरो ‘पट्का पड्काउने’?” त्यसपछि दुई जना कैदीले मलाई ओछ्यानमा लडाएर मेरो नाक थुने र जबर्जस्ती त्यो पानी खुवाए। उनीहरूले “पट्का पड्काउने” भनेको सरफ पानी जबर्जस्ती खुवाउनु र त्यसपछि त्यो व्यक्तिलाई कुटेर उल्टी गराउनु हो। मैले निकै सङ्घर्ष गर्दै चिच्याएँ, “के तँ मलाई मार्न खोज्दैछस्? यहाँ कानून लाग्दैन?” एउटा उभिएको प्रहरीले म चिच्याइरहेको सुन्यो र कराउँदै भन्यो: “तँ किन चिच्याइरहेको? उनीहरूले तँलाई हल्का नुहाइरहेका त हुन्—यसले तँलाई मार्दैन! फेरि चिच्याइस् भने, भोलि तँलाई बिजुलीको लाठी हानिन्छ!” उसका कुरा सुनेर मलाई एकदमै रिस उठ्यो। मेरो सम्पूर्ण शरीर चिसो पानीले गर्दा काँपिरहेको थियो र मेरो छाला चिसोले सुन्निएको थियो। म लुगा उठाएर लगाउनको लागि काँपेको हात अघि बढाउँदै मात्र के थिएँ, एउटा कैदीले मलाई लात्ताले हानेर भुइँमा लडायो। पीडाले कुप्रिँदै म उभिने प्रयास गर्दैगर्दा अरू दुई कैदीले तुरुन्तै मलाई भित्तामा च्यापे, त्यसपछि तेह्र जना कैदीले मतिर दौडेर आए र मलाई मुक्काले भकुर्न थाले। मृत्युदण्डको सजाय पाएको एक कैदीले चिच्याउँदै भन्यो, “ल, हरेकले यसलाई दश मुक्का हान।” त्यसपछि ऊ एकातिर उभिएर सबै कैदीका मुक्का प्रहारहरू गन्न थाल्यो। म यति कष्टमा थिएँ कि मेरो ढाड कुप्रेको थियो, मेरो छाती र पेट अत्यन्त दुखिरहेका थिए र मलाई सास लिन मुस्किल भइरहेको थिइनँ। त्यसपछि अर्को कैदी मेरो नजिक आयो र मेरो टाउकोको पछाडि हत्कडीले दुई पटक कडा प्रहार गर्‍यो। मलाई चक्कर र वाकवाकी लाग्न थाल्यो, कोठा घुम्न थाल्यो, मेरो कान बज्न थाले र त्यसपछि मलाई धेरै बेरसम्म बान्ता भयो। अन्तमा, पहेँलो पानी मात्र बान्ता हुन थाल्यो। मैले आफ्नो छाती समाएँ, सास फेर्दा समेत दुख्ने भएकाले गहिरो सास लिन सक्दिनँथेँ। अन्ततः खोक्दा रगत बग्न थाल्यो र मलाई मेरो शरीर टुक्रिरहेको जस्तो लाग्यो। मैले मनमनै सोचेँ, “यी कैदीहरूले मलाई कुटेर मार्नेछन् अनि न मेरो परिवारलाई म पक्राउ परेको थाहा छ, न त मेरा ब्रदर-सिस्टरहरू मलाई कहाँ लगिएको छ भन्ने थाहा छ। यदि यिनीहरुले साँच्चिकै मलाई मारे र प्रहरीले मेरो लाशलाई एकान्तमा लगेर गाड्यो भने, कसैलाई पनि यो घटना कहिल्यै थाहा हुने छैन।” यो बुझेपछि म निकै डराएँ र कमजोर भएँ, त्यसैले मैले परमेश्‍वरलाई प्रार्थना गरेँ: “हे परमेश्‍वर! म अब सहन सक्दिनँ। यस्तै चलिरह्यो भने, तिनीहरूले मलाई यातना दिएर मार्नेछन्। मेरो सुरक्षा गर्नुहोस्, ताकि म यस पीडा र यातनालाई सहन सकूँ।” त्यही बेला, मैले परमेश्‍वरका यी वचन सम्झेँ: “अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? सत्य बाटो खोज्नका निम्ति एकदमै धेरै मानिसले आफूलाई बलिदान गरेका छन्, आफ्नो जीवन दिएका छन् र रगत बगाएका छन्। के तिमीहरूले त्यो मूल्य चुकाएका छौ?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। यी प्रश्नहरू सामना गर्दा, म लाजले भरिए। मैले युगौँयुगभरिका सन्तहरूका बारेमा सोचेँ। तिनीहरूले सुसमाचार फैलाएकाले र परमेश्‍वरलाई गवाही दिएकाले, तिनीहरूमध्ये कसैलाई ढुङ्गाले हानेर मारियो, कसैलाई टुक्रा-टुक्रा पारियो, र कसैलाई घोडाले घिसारेर मारियो। उनीहरूले आफ्नो बहुमूल्य जीवन परमेश्‍वरको गवाहीमा दृढ खडा रहनाका लागि समर्पण गरे। तर जब मलाई पक्राउ गरियो, कुटियो, यातना दिइयो र मेरो ज्यान लिइने धम्की दिइयो, म कमजोर, नकरात्मक र मृत्युको डरले कायरतापूर्वक जीवनसँग झुन्डिएँ। म कति डरपोक थिएँ! मैले परमेश्‍वरका वचनहरूको पानी र पोषणबाट धेरै लाभ उठाएर पनि यस महत्वपूर्ण क्षणमा परमेश्‍वरको गवाहिमा दृढ भइ उभिन नसक्नु कति अनुचित कुरा थियो भन्ने सोचेँ। मैले गहिरो आरोपको अनुभूति गरेँ र म कहिल्यै शैतानको प्रलोभनमा नपरी, जस्तै यातना भए पनि टुट्ने छैन भन्दै शपथ लिएँ। म जमिनमा अचल अवस्थामा लडेको देखेर मात्र कैदीहरूले मलाई कुट्न रोके।

करिब एक हप्ता पछि, अधिकारी लियू फेरि मलाई सोधपुछ गर्न आयो। उसले झूटो निष्ठाको स्वर अपनाउँदै मलाई भन्यो: “पुरानो साथी, हामीले तेरो रेकर्डहरू हेरिसकेका छौँ र तेरो कुनै अवैध क्रियाकलापको इतिहास छैन। तेरा आमाबाबु अब बूढो हुँदै गएका छन् र तेरोको बच्चा तेरा लागि रोइरहेको छ। तिनीहरू सबै तँ नयाँ वर्षको उत्सवको लागि घर फर्कने आशा गर्दैछन्। अरू केही सोच्। यदि तैँले हामीलाई मण्डलीको बारेमा थाहा पाउन चाहेका कुरा भनिस भने, हामी तँलाई तुरुन्तै जान दिन्छौँ।” मैले जवाफ नदिँदा, उसले आफ्ना तरिका परिवर्तन गर्दै भन्यो, “तँलाई थाहा छ, यदि तैँले हामीलाई केही भनेनस् भने पनि हामी तँलाई ३-५ वर्षको सजाय दिन सक्छौँ। तैँले थाहा पाउनु पर्छ कि यो यस्तै हो—यति जिद्दी नभइ।” मैले उसलाई बेवास्ता गर्न जारी राख्दा, उसले मलाई फेरि कोठरीमा पठाएर आफ्नो प्रस्ताव बारे सोच्न भन्यो। कोठरीमा फर्केपछि मैले मेरी आमाको उमेर कति बढिसकेको छ र उनको स्वास्थ्य राम्रो छैन भनेर सोचेँ। यदि मलाई साँच्चै ३-५ वर्षको सजाय भयो भने र म जेल भित्र मरेँ भने, मेरी आमाको हेरचाह कसले गर्नेथ्यो? मैले यस बारेमा जति सोचेँ, म त्यति नै दुःखी भएँ। अन्ततः मैले सोचेँ कि सायद मैले केही महत्त्वहीन कुराको खुलासा गर्न सक्थेँ जसले मलाई जेल जानबाट बचाउन सक्थ्यो। ठिक त्यही समयमा, मैले परमेश्‍वरका वचनहरू सम्झेँ, जसले भन्छन्: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनबाट मैले परमेश्‍वरको धार्मिक स्वभावले कुनै पनि अपराधलाई सहन गर्दैन भन्ने देखेँ। परमेश्‍वरले यहूदा बनेर मण्डलीलाई बेच्ने र उहाँलाई धोका दिने व्यक्तिहरूलाई पूर्ण रूपमा घृणा गर्नुहुन्छ, र उहाँ यस्ता व्यक्तिहरूलाई कहिल्यै माफ गर्नुहुन्न। मैले स्पष्ट रूपमा बुझेँ, अधिकारी लियू धूर्त र कपटी थियो, र मैले थोरै जानकारी मात्रै दिएको भए, उसले मलाई अझ धेरै जानकारी दिन बाध्य पार्ने थियो। अझै पनि, मैले उसका दुष्ट शब्दहरूमा विश्वास गर्दै थिएँ। म कति मूर्ख थिएँ! मेरो परिवारको चिन्ताले गर्दा, मैले परमेश्‍वरलाई धोका दिने सोच बनाएको थिएँ। मैले मेरो परमेश्‍वरमाथिको आस्था साँच्चै कमजोर देखेँ। हाम्रो सबै भाग्य परमेश्‍वरकै हातमा छ। म यातनाबाट मर्नेछु कि बाँच्नेछु र मेरो परिवारको भविष्य के हुनेछ भन्ने अन्तिम निर्णय परमेश्‍वरकै हुनेछ। मैले सबै कुरा परमेश्‍वरको हातमा छोड्नुपर्छ। र यो कठिन परीक्षा पार गर्न परमेश्‍वरमाथि भर पर्नुपर्छ। जब म समर्पित हुन इच्छुक भएँ, कोठरी ८ का कैदीहरूले मलाई कुट्न छोडे। कैदीहरूले मप्रति आफ्नो दृष्टिकोण परिवर्तन गरेको देखेर, अधिकारीहरूले मलाई कोठरी १० मा स्थानान्तरण गरे।

कोठरी १० का कैदीहरूले मलाई कोठरी ८ का कैदीहरूले जसरी नै कुटे। मैले कुनै प्रतिक्रिया दिने मौका पाउनुअघि, उनीहरूले मलाई कम्बल ओढाएर लात र मुक्का हान्न थाले। उनीहरूले यसलाई “म:म: बनाउने” भन्थे। जबजब कैदीहरू खराब मनस्थितिमा हुन्थे, उनीहरूले आफ्नो क्रोध ममाथि निकाल्थे। त्यो वातावरणमा मैले धेरै कष्ट भोगेँ र गहिरो दमन महसुस गरेँ। हरेक दिन पार गर्न मात्र पनि सङ्घर्ष थियो, त्यसैले मैले परमेश्‍वरलाई प्रार्थना गरी मार्गदर्शन र आस्था मागेँ। एक हप्ता पछि, मृत्युदण्ड सजाय पाएका एक कैदीले मलाई भने: “प्रभुमाथिको तेरो आस्थाका बारेमा मलाई भन् र तेरा भजन गाएर सुना। यदि मैले भनेको गरिनस् भने, म यी हत्कडीले तेरो टाउकोमा हान्नेछु। रोकिएलास्, तेरो काम अहिले केवल बोल्ने र गाउने हो।” त्यसैले मैले जे मनमा आयो त्यही गाएँ, र केही पनि नसोची मैले परमेश्‍वरका वचनहरूको “तिमीहरूप्रति परमेश्‍वरका आशाहरू महसुस गरेका छौ?” भन्ने भजन गाउन थालेँ: “तिमीहरूमध्ये अय्यूब को हो? पत्रुस को हो? किन मैले अय्यूबलाई बारम्बार उल्लेख गरेको छु? किन मैले पत्रुसलाई यति धेरैपटक उल्लेख गरेको छु? के तिमीहरूले तिमीहरूका लागि मेरा आशाहरू के हुन्‌ भनी कहिल्यै बोध गरेका छौ? तिमीहरूले यस्ता कुराहरूमा मनन‌ गर्न अझ बढी समय खर्च गर्नुपर्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ८)। गाइरहँदा, म भावुक हुन थालेँ। मैले कसरी अय्युबले सबै सम्पत्ति गुमाएपछि र शरीरभरि घाउ आउँदा पनि परमेश्‍वरको नामको स्तुति गरिरहेको कुरा सम्झेँ। मैले पत्रुसलाइ सम्झेँ, जसले आफ्नो सम्पूर्ण जीवन परमेश्‍वरलाई माया गर्न खर्चिए र अनगिन्ती शोधन र कठिनाइहरू भोगे, अन्ततः क्रूसमा उल्टो टाँगिए। उनले परमेश्‍वरलाई अत्यन्त माया गरे र मृत्युसम्म उहाँमा समर्पित भए। उनीहरू दुवैले परमेश्‍वरका लागि सुन्दर गवाही दिए र उहाँको प्रशंसा प्राप्त गरे। परमेश्‍वर भन्‍नुहुन्छ: “तिमीहरूमध्ये अय्यूब को हो? पत्रुस को हो?” परमेश्‍वरका वचनबाट मैले उहाँका अपेक्षाहरूको बोध गरेँ। मैले सोचेँ: “म अय्युब र पत्रुसजस्तै भएर परमेश्‍वरको गवाही दिनुपर्छ।” त्यो भजनले मलाई ताजा प्रेरणा दियो। परमेश्‍वर मेरो साथमा हुनुहुन्छ भन्ने महसुस गरायो, र मैले सबै कष्ट सहन रआफ्नो गवाहीमा दृढ रहन नयाँ प्रकारले दृढ सङ्कल्प महसुस गरेँ। त्यसपछि मैले त्यो कैदीलाई परमेश्‍वरको सार्वभौम शासनको कुरा, कसरी उहाँले दुष्टलाई दण्ड र असललाई इनाम दिनुहुन्छ भन्ने कुरा बताउँदै परमेश्‍वरको धर्मी स्वभावको गवाही दिएँ। मैले उसलाई लाजारस र धनाढ्यको कथा पनि सुनाएँ। मैले उसलाई दुष्कर्म गर्नेले कठोर सजाय भोग्नेछन् र मृत्युपछि नरकमा जाकिनेछन् भनी बताएँ। परमेश्‍वर सत्यता व्यक्त गर्न र मानव जातिको मुक्तिको काम गर्न आइसक्नुभएको छ, र मानिसहरूले पापमुक्त भई शुद्ध भएर स्वर्गको राज्यमा प्रवेश गर्न सत्यता स्वीकार स्वीकार्नुपर्छ। ती सबै कुरा सुनेपछि, त्यो कैदीले लामो सास फेर्‍यो र भन्यो, “अब त धेरै ढिला भइसक्यो! तँजस्तो कोही मैले पहिले नै भेटेको भए, म यो अवस्थासम्म पुग्ने थिइनँ।” अर्को कैदी अवकाशप्राप्त शिक्षक थियो र उसले पनि स्विकार्दै भन्यो: “मैले तपाईंजस्ता विश्वासीलाई पहिले पनि भेटेको छु। मैले कहिल्यै उनीहरूले अवैध काम गरेको सुनेको छैन।” त्यसपछि उसले रिसाउँदै भन्यो, “चीनमा न्याय वा कानूनी शासन भन्ने कुनै चीज नै छैन।” त्यसपछि, उक्त कोठरीका कैदीहरूले मलाई कुट्न छोडे। मलाई यो परमेश्‍वरको कृपाको सङ्केत थियो र उहाँले मेरो कमजोरीमा सहानुभूति देखाउनुभएको थियो भनेर थाहा थियो। परमेश्‍वरको सर्वशक्तिमानता र सार्वभौमिकता क्रियाशील भएको देखेर, मेरो आस्था दोब्बर भयो।

सन् २००४ को डिसेम्बरमा, चिनियाँ कम्युनिष्ट पार्टीले मलाई “अवैध धर्म प्रचार गरी सामाजिक व्यवस्थामा खलल पुर्‍याएको” आरोपमा दोषी ठहर गर्दै तीन वर्षको श्रम सुधारको सजाय सुनायो। मेरो सजाय सुनाइँदा, म धेरै क्रोधित भएँ—एक विश्वासीको रूपमा, म सही मार्गमा हिँडिरहेको थिएँ र मैले कुनै अवैध काम गरेको थिइनँ, तर पनि चिनियाँ कम्युनिष्ट पार्टीले मलाई जबरजस्ती तीन वर्षको सजाय दियो। उनीहरू साँच्चै दुष्ट छन्! पछि, परमेश्‍वरका शब्दहरूको एउटा खण्ड मेरो मनमा आयो: “यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू आक्रमण गर्छन् र लुट्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई अचेत होउन्जेल लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। चिनियाँ कम्युनिष्ट पार्टीले धर्मको स्वतन्त्रताको प्रवर्द्धन गर्ने दाबी गर्छ, तर गोप्य रूपमा इसाईहरूलाई दमन र उत्पीडन गर्छ, परमेश्‍वरका विश्वासीहरूलाई पिट्ने, यातना दिने, र जेलमा हाल्ने काम गर्छ। तिनीहरू छलकपटको माध्यमबाट ख्याति कमाउन खोज्छन् र पूर्ण रूपमा दुष्ट छन्! मैले चिनियाँ कम्युनिष्ट पार्टीद्वारा पक्राउ र सतावटको व्यक्तिगत रूपमा अनुभव गरेर, तिनीहरूको राक्षसी र परमेश्‍वरको विरोधी सारलाई चिन्न सकेँ। यसले अन्तिम क्षणसम्म परमेश्‍वरलाई पछ्याउने मेरो दृढ अठोटलाई अझ बलियो बनायो।

सन् २००५ को जनवरीमा, मलाई श्रम शिविरमा पठाइयो र प्रिन्टिङ कार्यशालामा काम गर्न लगाइयो। हामीले दिनमा झन्डै १५ घण्टा काम गर्नुपर्थ्यो र प्रायः ३–४ घण्टा मात्र आराम गर्न पाउँथ्यौँ। हरेक महिना हामीले १०–१५ दिनसम्म ओभरटाइम गर्नुपर्थ्यो र कहिलेकाहीँ रातभर काम गर्नुपर्थ्यो। समयसँगै, हाम्रो प्रिन्टिङ कोटा ३,००० बाट १५,००० पानाभन्दा माथि पुग्यो। यसकारण, मैले दिनभरि प्रिन्टिङ प्लेटहरू ओसारपसार गर्नुपर्थ्यो र प्रायः दैनिक १० किलोमिटरदेखि दर्जनौँ किलोमिटरसम्म हिँड्नुपर्थ्यो। म मेरो बाँया हातमा रङ्ग समात्दै दाहिने हातले लगातार ब्रस गरिरहन्थेँ। रङ्गको गन्धले गर्दा मलाई चक्कर आउँथ्यो, आँखा पोल्थ्यो, दृष्टि धमिलो हुन्थ्यो, र सास फेर्न गाह्रो हुन्थ्यो। दिनभर म मेरो हात, खुट्टा र काँधमा निरन्तर र असहनीय दुखाइ सहन्थेँ, र म यति थाकेको हुन्थेँ कि उभिएरै निदाउन सक्थेँ। म एक पटक मलाई ज्वरो र रुघाखोकी लागेको थियो, र चक्कर लागेर म झण्डै लडेको थिएँ। जब प्रबन्धक सुपरिवेक्षकले यो देखे, उनले म कामबाट पन्छिन खोजेको आरोप लगाउँदै भने, “मैले करेन्टको झट्का दिए भने तैँले कामको गति बढाउनेछस्।” मैले १७ वर्षे केटालाई सम्झिएँ, जसलाई कठोर श्रम गर्न नसकेकाले झट्का दिइएको थियो। उसका कान धेरै ठाउँमा जलेका थिए, र अन्य जलनका कारण छालाका विभिन्न भाग कालो भएका थिए। अन्ततः उसले सहन नसक्ने भयो, र उसले कीलाहरू निलेर आत्महत्या गर्ने प्रयास गर्‍यो, तर ऊ मरेन, र उसलाई थप एक महिना श्रमको सजाय दिइयो। मलाई थाहा थियो यी मानिसहरू राक्षस थिए, जो हामीलाई आँखा नझप्काई मार्न सक्थे र कहिल्यै विश्राम गर्न दिन्नथे, त्यसैले म दाँत किटेर अगाडि बढ्नुपर्थ्यो। कामको अत्याधिक बोझका कारण, मेरा औँलाहरू विकृत भए, र मेरो कुहिनोमा अण्डाको पहेँलो भाग जत्रो मासुका डल्लाहरू उठे। मलाई गम्भीर राइनाइटिसको समस्या पनि भयो, र प्रायः चक्कर लाग्ने र सास फेर्न गाह्रो हुने महसुस गर्थेँ। अत्याधिक काम र निन्द्राको कमीले मलाई यति चक्कर लाग्थ्यो कि म हिँड्दा लड्खडाउँथेँ र मलाई म कुनै पनि क्षणमा लड्न सक्छु जस्तो लाग्थ्यो। हाम्रो काम बाहेक, हामीलाई हरेक महिना दुईपटक चिनियाँ कम्युनिष्ट पार्टी-प्रायोजित मस्तिष्क धुलाइका सत्रमा सहभागी हुन बाध्य पारिन्थ्यो। मैले चिनियाँ कम्युनिष्ट पार्टीका भ्रम र विधर्मी विचारहरू घृणायोग्य पाएँ र ममा तिनलाई सुन्ने चाहना थिएन। मैले त्यो श्रम शिविरमा अत्यन्त दुःख भोगेँ र म ब्रदर-सिस्टरहरूसँग भेलामा सहभागी हुने र परमेश्‍वरका वचन पढ्ने दिनहरू सम्झिन्थेँ। म त्यो नरकीय, अमानवीय अवस्थाबाट सकेसम्म चाँडो निस्कन चाहन्थेँ। मैले परमेश्‍वरलाई प्रार्थना गरेँ, त्यो वातावरणमाथि बिजय पाउन उहाँसँग शक्ति र मद्दत मागेँ। पछि, परमेश्‍वरका वचनहरूको एउटा भजन “कसरी सिद्ध पारिने” मनमा आयो: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। मैले त्यो भजन गाउँदै जाँदा, परमेश्‍वरको अभिप्रायलाई बुझेँ र गहिरो प्रेरणा महसुस गरेँ र यस कठिन परिस्थितिमा समर्पित हुन तयार भएँ र परमेश्‍वर र मेरो आस्थामा निर्भर भएर यसलाई पार गर्न चाहन्थेँ। दुई वर्ष भन्दा बढी श्रम शिविरमा बिताउँदा, मैले राइनाइटिस, ब्रोङ्काइटिस, रुमेटोइड आर्थ्राइटिस, हर्निया र पेटका समस्या भोगेँ। एक पटक, जब मेरो हर्निया दुख्न थाल्यो र श्रम शिविरको एक अधिकारीले मलाई मेडिकल क्लिनिकमा पुर्‍याए, त्यहाँ मैले डाक्टरले एक कैदीको पिठ्युँमा सुई भाँचेको र त्यसपछि रगत रोक्ने औजार प्रयोग गरी त्यसलाई बाहिर निकाल्दै गरेको देखेँ। त्यो देखेर म निकै डराएँ र त्यस क्लिनिकमा फर्किने साहस गरिनँ। त्यो समयमा, एक-दुई पाइला हिँड्ने बित्तिकै मेरो तलको पेटमा असह्य दुखाइ हुन्थ्यो। जब मैले दुखाइ सहेर काम गर्न कोसिस गरेँ, मलाई म निसास्सिन्छु जस्तो लाग्यो। जेलका अधिकारीहरूलाई म मरेको खण्डमा उनीहरूलाई जिम्मेवार ठहराइने डर थियो, त्यसैले उनीहरूले थप स्वास्थ्य जाँचका लागि मलाई शहरको श्रम शिविरमा लगे। स्वास्थ्य जाँच पूरा भएपछि, चिकित्सकले अचम्मित पारामा भने: “तपाईंले कुन प्रकारको श्रम गरिरहनुभएको छ? यति बेलासम्म स्वास्थ्य जाँच नगराइकन कसरी बस्नुभयो! तपाईंको हर्नियाको शल्यक्रिया आवश्यक छ। साथै, तपाईंको कलेजो र पित्त थैली केही सुन्निएका छन्, त्यसैले तपाईं अब शारीरिक श्रम गर्न योग्य हुनुहुन्न। यदि तपाईंले काम जारी राख्नुभयो भने, तपाईं मर्नुहुनेछ।” तर, अधिकारीहरूले मेरा लागि केही औषधि मात्र लिए र मलाई श्रम शिविरमा फर्काइदिए। त्यो समयमा म निकै चिन्तित थिएँ किनकि मेरो सजाय अझै एक वर्ष बाँकी थियो र म त्यो समयसम्म बाँच्न सक्छु कि सक्दिनँ भन्नेमा म निश्चित थिइनँ। त्यसपछि मैले सोचेँ: “दुई वर्षको बन्दी जीवनमा, मलाई प्रहरीले यातना दियो र कैदीहरूले कुटेर झण्डै मारेँ, तर सबै कष्टमा पनि, मैले एक पटक पनि परमेश्‍वरलाई धोका दिइनँ। त्यसोभए, म यस्तो गम्भीर रोगी कसरी भएँ? के यसै श्रम शिविरमा मर्नुपर्ने नै मेरो भाग्य हुन सक्छ र?” मेरो कष्टको बीचमा, मैले परमेश्‍वरलाई प्रार्थना गरेँ: “हे परमेश्‍वर! अब म के गरौँ? कृपया मलाई मार्गदर्शन गर्नुहोस्।” केही समयपछि, परमेश्‍वरका वचनहरूको एउटा खण्ड मेरो मनमा आयो: “तैँले तँमा साँचो विश्‍वास र साँचो बफादारीता छ कि छैन, तँमा परमेश्‍वरको लागि कष्ट भोगेको अभिलेख छ कि छैन र तँ सम्पूर्ण रूपले परमेश्‍वरप्रति समर्पण भएको छस् कि छैनस् भनेर थाहा पाउनुपर्छ। यदि तँसँग यी कुराहरूको कमी छ भने तँभित्र विद्रोहीपन, छल, लोभ र गुनासो छन्। तेरो हृदय इमानदारीदेखि दूर भएकोले तैँले परमेश्‍वरबाट कहिल्यै पनि मान्यता प्राप्त गरेको छैनस् र प्रकाशमा कहिल्यै पनि बसेको छैनस्” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचन मनन अर्दै मैले आत्मचिन्तन गरेँ। रोग र पीडामा परेका बेला, म नकरात्मक र कमजोर भएँ र परमेश्‍वरसँग तर्क गर्न खोजेँ। मैले मेरो शपथ तोडेको थिएँ र म गुनासो र विद्रोह गर्दै थिएँ। मेरो समर्पण कहाँ थियो? मेरो गवाही कहाँ थियो? मैले सम्झेँ, जब म चिनियाँ कम्युनिष्ट पार्टीको सताइ र यातना भोगिरहेको थिएँ, र पीडामा र कमजोर थिएँ, त्यो समयमा परमेश्‍वरका वचनले मलाई मार्गदर्शन गरेका र आस्था र शक्ति दिएका थिए। परमेश्‍वरले मानिस, परिस्थिति, र वस्तुहरू मार्फत मेरा लागि एउटा मार्ग खोल्ने काम गर्नुभएको थियो। उहाँ सधैँ मेरो साथमा रही, मेरो हेरचाह र रक्षा गरिरहनुभएको थियो। मेरा लागि उहाँको माया धेरै ठूलो थियो र मलाई थाहा थियो मैले उहाँलाई गलत बुझ्न र गुनासो गर्न छोड्नु पर्छ। जस्तोसुकै यातना वा पीडा आए पनि, चाहे म जिए नि मरे नि, अगाडि बढ्नका लागि म परमेश्‍वरमा भर पर्नुपर्थ्यो! एक महिना पछि, प्रहरीले मलाई अर्को काममा लगाए जहाँ मैले धेरै हिँड्नुपर्ने थिएन र मेरो स्वास्थ्यमा उल्लेखनीय सुधार आएको थियो। मैले परमेश्‍वरलाई उहाँको मायाका लागि हृदयदेखि धन्यवाद दिएँ।

श्रम शिविरमा हुँदा, म प्रायः मनमनै भजनहरू गाउने गर्थेँ। ममा विशेष रूपमा गहिरो प्रभाव पारेको एउटा भजन “तपाईंले परमेश्‍वरमा के समर्पित गर्नुभएको छ?” भन्ने शीर्षकमा थियो। यसले भन्छ: “अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? सत्य बाटो खोज्नका निम्ति एकदमै धेरै मानिसले आफूलाई बलिदान गरेका छन्, आफ्नो जीवन दिएका छन् र रगत बगाएका छन्। के तिमीहरूले त्यो मूल्य चुकाएका छौ? तुलना गर्दा, त्यस्तो महान् अनुग्रह पाउन तिमीहरू बिलकुल योग्य छैनौ। आज तिमीहरू मोआबका सन्तान हौ भनेर भन्दा के तिमीहरूलाई अन्याय हुन्छ? तिमीहरू आफूलाई ज्यादै ठूलो नठान। तिमीहरूसित घमन्ड गर्ने केही कुरा छैन। तिमीहरूलाई त्यस्तो ठूलो मुक्ति, त्यस्तो ठूलो अनुग्रह सित्तैमा दिइएको छ। तिमीहरूले केही पनि अर्पण गरेका छैनौ, तापनि तिमीहरूले सित्तैमा अनुग्रह पाउँछौ। के तिमीहरूलाई लाज लाग्दैन?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। हरेक पटक यो भजन गाएर सक्दा, म कृतज्ञताले भरिएको महसुस गर्थेँ। मेरो दुर्दशा युगौँदेखिका सन्तहरूको दुर्दशाका तुलनामा केही पनि थिएन। परमेश्‍वरको कामको अनुभव गर्दै, उनीहरू सबैले परमेश्‍वरका बारेमा सुन्दर गवाही दिए र उहाँको अनुमोदन प्राप्त गरे। परमेश्‍वरले अहिले मलाई गवाही दिने त्यस्तै अवसर दिनुभएको थियो—यो उहाँको मेरा लागि माया थियो! परमेश्‍वरका वचनले नै मलाई निरन्तर प्रेरणा दिए र मलाई श्रम शिविरको लामो र कठिन कारावासका बेला मार्गदर्शन गरे। यस्ता भयानक परिस्थितिमा परमेश्‍वरका वचनको मार्गदर्शन बिना म केही गर्न सक्दिनथेँ।

सन् २००७ को सेप्टेम्बर महिनामा, म मेरो सजाय पूरा गरी श्रम शिविरबाट छुटेँ। म बाहिर निस्कँदै गर्दा, उनीहरूले मलाई घर फर्केपछि मेरो स्थानीय प्रहरी चौकीमा रिपोर्ट गर्न निर्देशन दिए, अन्यथा मेरो आवासीय दर्ता अमान्य हुनेथ्यो। उनीहरूले मलाई, यदि म फेरि पक्राउ परेमा, मलाई अझ कडा सजाय दिइनेछ भनेर धम्की दिए। छुटेपछि, म परमेश्‍वरमा विश्वास गर्न र मेरो कर्तव्य निर्वाह गर्न जारी राख्न सकूँ भनेर मैले घर छोडेँ। चिनियाँ कम्युनिष्ट पार्टीद्वारा पक्राउ र सतावटको माध्यमबाट, मैले तिनीहरूको राक्षसी परमेश्‍वर-विरोधी सारलाई स्पष्ट रूपमा चिनेँ। उनीहरूले मलाई जति धेरै सताए, म त्यति नै परमेश्‍वरलाई पछ्याउन, सृजित प्राणीको रूपमा आफ्नो जिम्मेवारी पूरा गर्न र परमेश्‍वरको माया चुक्ता गर्न कर्तव्य राम्ररी निर्वाह गर्ने सङ्कल्प गरेँ। परमेश्‍वरलाई धन्यवाद!


६९. म कसरी झूटो अगुवा बनेँ

सोनिया, दक्षिण कोरिया

सन् २०१९ को अन्त्यतिर, मलाई मण्डलीमा भिडियो बनाउने कामको इन्‍चार्ज बनाइयो। मलाई साह्रै तनाव भयो किनभने यसमा मैले पहिले कहिल्यै नसिकेको सीपको आवश्यकता थियो। यो अपरिचित कामको तनावले मलाई छाती गह्रौँ भारीले थिचेजस्तो भयो। जब म कामको अनुगमन गर्थेँ, तब समूह अगुवाहरूले प्रायजसो प्राविधिक समस्याहरूबारे छलफल गर्थे, र म तिनीहरूले भनेको कुरा आधा जति मात्रै बुझिरहेकी हुन्थेँ। यदि तिनीहरू कुनै कुरामा असहमत हुँदा, मेरो दृष्टिकोण र सुझाव माग्थे र त्यतिबेला म साह्रै घबराउथेँ, किनभने समस्या के हो म बताउन सक्दिनथेँ। कहिलेकहीँ म आवेगको भरमा केही सुझाव दिन्थेँ, तर ती लागू हुँदैनथिए। यस्तो हुँदा मलाई लाज लाग्थ्यो। म मण्डली अगुवा थिएँ, त्यसकारण मैले यी समस्याहरू देख्‍न सकिनँ वा ती समाधान गर्ने कुनै उपाय बताउन सकिनँ भने ब्रदर-सिस्टरहरूले मलाई के ठान्‍नेछन्? एक-दुईपटक यस्तो घटना भएपछि, मलाई कामको छलफलमा सहभागी हुन मन लागेन: मैले सोचेँ, “म यस्ता प्राविधिक समस्याहरू पटक्कै बुझ्दिनँ, र अहिले सिक्‍नको लागि धेरै ढिला भइसक्यो। भिडियोहरू बनाउने तिनीहरू नै हुन्, त्यसकारण म तिनीहरूलाई कामको त्यो भागबारे छलफल गर्नमा प्रयास गर्न दिनेछु। म तिनीहरूलाई यस क्षेत्रमा डोऱ्याउन सक्दिनँ, तर तिनीहरूको जीवन प्रवेशमा अझ बढी सहयोग गर्न सक्छु। यदि तिनीहरूको स्थिति सामान्य छ र तिनीहरूले प्राविधिक पक्ष सम्‍हाल्‍न सक्छन् भने, के मैले अझै पनि आफ्‍नो कर्तव्य पूरा गरिरहेकी हुँदिनँ र? यसरी, म तिनीहरूको अगाडि लज्‍जित हुनु पर्नेछैन।” मैले मनमा यी विचारहरू राखेर तिनीहरूलाई कामको छलफल गर्न दिएँ, तर म सहभागी भइनँ।

केही समयपछि, मैले भिडियो प्रडक्सनको प्रगति सुस्त भइरहेको, सिद्धान्तसम्‍बन्धी केही समस्याहरू पनि देखा परेका, र ब्रदर-सिस्टरहरूले मिलेर काम नगरिरहेका थाहा पाएँ। धेरै जना सिस्टरले समूह अगुवा सिस्टर साराबारे एकपछि अर्को गर्दै मलाई रिपोर्ट गरेर उनी हैकम जमाउँछिन् र कामको छलफलमा अरूलाई उनकै कुरा सुन्‍न बाध्य पार्छिन्, जसले गर्दा भिडियोलाई दोहोऱ्याएर बनाइरहनुपर्छ भनेर बताए। मैले सोचेँ, “साराको क्षमता राम्रो छ। उनको स्वभाव अलिक अहङ्कारी भए पनि, उनी निकै सिपालु छिन्। अलिक प्रतिभा भएका मानिसहरू अहङ्कारी हुनु सामान्य कुरा हो, मैले उनीसँग सङ्गति मात्रै गर्नुपर्छ।” त्यसकारण मैले परमेश्‍वरको वचनबाट उनलाई अरूसँग कसरी सहकार्य गर्ने र उनले के-कस्ता पाठहरू सिक्‍नुपर्छ भनेर सङ्गति दिएँ। साराले मेरो कुरा स्वीकार गर्ने र परिवर्तन हुने इच्‍छा व्यक्त गरिन्। तैपनि, त्यसको केही समयपछि नै, सिस्टर एल्सी मकहाँ आइन् र उनले एउटा भिडियो बनाउन समय र मेहनत लगाएकी, तर साराले एक झलक हेरेर भिडियोसम्‍बन्धी उनको अवधारणालाई इन्कार गरिन्, उनलाई आफ्‍नो कुरा राख्ने मौकै दिइनन् भनेर भनिन्। एल्सी निकै खिन्न थिइन् र यसबाट कसरी पार पाउने भनेर मलाई सोधिन्। मैले सोचेँ, “उनको भिडियोको अवधारणा इन्कार गरियो, त्यसोभए त्यसको अर्थ उनको आइडिया उपयुक्त थिएन कि साराले अहङ्कारी स्वभावअनुसार कामकुरा सम्हालिरहेकी छिन्?” म एल्सीले त्यो अवधारणा बारे मलाई बताएको चाहन्थेँ, ताकि ठ्याकै समस्या के हो भनेर मैले थाहा पाउन सकूँ, तर कामको त्यो भागबारे म परिचित छैनँ भन्‍ने मलाई याद आयो। यदि उनले मलाई बताइन् र मैले समस्या बुझ्‍न सकिनँ भने, उनले मलाई के सोच्‍नेछिन्? मैले सोचेँ, “होस्, म तिनीहरूलाई आफै छलफल गर्न दिनेछु। मैले एल्सीलाई उनको अवस्थाबारे सङ्गति मात्रै दिएर यसलाई काटछाँट र निराकरणको रूपमा लिनू भनेँ भने पुगिलहाल्यो नि। यदि उनले यस कुरालाई सहीरूपमा लिन सकिन् भने, सारासँग काम गर्दाका समस्या हल हुनेछ।” त्यसकारण, मैले एल्सीलाई सङ्गति दिएँ र अरूको सल्‍लाह लिनुपर्छ, घमण्डको बसमा पर्नु हुँदैन, पहिले सत्यता अभ्यास गर्नुपर्छ र अरूसँग सक्रियरूपमा सहकार्य गर्नुपर्छ भनेर बताएँ। यो सुनेपछि पनि एल्सी अझै खिन्‍न थिइन्, र हताश हुँदै गइन्। म पनि निकै व्याकुल थिएँ, किनभने उनको समस्या समाधान नै भएको छैन भनेर मलाई थाहा थियो। एल्सीको भिडियोमा के समस्या रहेछ भनेर हेर्न चाहेकी थिएँ, तर म समस्या पत्ता लगाउन सक्दिनँ र अयोग्य देखिनेछु भन्‍ने मलाई चिन्ता लाग्यो। मैले सोचेँ, “होस्, म तिनीहरूलाई नै यो समस्याबारे कुरा गर्न दिनेछु।” त्यसपछि, म साराको स्थिति सुधार गर्न तिनीसँग सङ्गति गर्न गएँ। मैले उनलाई उनको स्वभाव अहङ्कारी छ भनेर औँल्याइदिएँ, र उनलाई अरूसँग मिलेर काम गर्नुपर्छ र एकअर्काको सबल पक्षबाट सिक्‍नुपर्छ, अनि उनका सुझावहरू राम्रा नै भए पनि, अरूसँग त्यसबारे छलफल गर्नुपर्छ भनेर सम्झाएँ। साराले परिवर्तन हुन ध्यान दिनेछु भनेर वचन त दिइन्, तर पछि पनि उनी अझै निकै अहङ्कारी भइन् र सधैँ आफ्ना विचारहरू अरूका भन्दा राम्रा छन् भन्ठान्थिन्। उनी आफूलाई सिपालु र अनुभवी अनि अरूलाई उनीभन्दा कमसल ठान्थिन्, र तिनीहरूसँग काम गर्दा सधैँ अन्तिम निर्णय गर्न चाहन्थिन्। यदि ब्रदर-सिस्टरहरू उनले चाहेको भन्दा फरक प्रडक्सन योजनामा सहमत भए भने, उनी त्यसलाई इन्कार गर्थिन् र त्यो उनका मापदण्डहरूअनुसार फेरि बनाउन माग गर्थिन्। यदि अरूले उनको योजना अनुपयुक्त लागेर सल्‍लाह दिए भने, उनी कहिल्यै स्वीकार गर्दिनथिइन्, र तिनीहरूको सल्‍लाहलाई काम नलाग्‍ने भनेर खारेज गर्थिन्। ब्रदर-सिस्टरहरूले उनीसँग कुराकानी गर्न सक्दैनथिए, र प्रायजसो तिनीहरूको काम दोहोर्‍याएर गर्नुपर्थ्यो। सबैको स्थिति झन्-झन् खराब हुँदै गइरहेको थियो र तिनीहरू नकारात्मकतामा जिइरहेका थिए। सारा अहङ्कारी, आत्म-धर्मी, र नियम तोक्ने व्यक्ति भएकी, अनि उनले कामको प्रगतिमा गम्भीर असर पारिरहेकी देखेर, मलाई साह्रै बेचैन भयो, तर मैले यी प्राविधिक समस्याहरू बुझ्‍न सकिनँ। त्यो बेला, मलाई साराले सत्यता स्वीकार गर्दिनन् र पश्‍चात्ताप गरेकी र परिवर्तन भएकी छैनन्, अनि सायद उनी यो कर्तव्यको लागि उपयुक्त व्यक्ति होइनन् भन्‍ने कता-कता लागेको थियो। तर मैले उनी यो काममा अरूभन्दा सिपालु छिन् र यदि उनलाई बर्खास्त गरियो भने, अरूले उनको काम सम्हाल्न सक्छन् कि सक्दैनन् भनेर सोचेँ। मलाई पक्‍का भएन, र म यो कुरा माथिल्‍लो तहका अगुवाहरूलाई रिपोर्ट गर्न चाहन्थेँ, तर तिनीहरूले मैले हाम्रो काममा ल्याएको गडबडी देखे भने मलाई निराकरण गरेर बर्खास्त गर्नेछन् भन्‍ने मलाई चिन्ता लाग्यो। आफैसँग सङ्घर्ष गरिसकेपछि, मैले सारासँग फेरि सङ्गति गर्ने निर्णय गरेँ। त्यसकारण, मैले उनलाई गएर उनको अहङ्कारी स्वभाव औँल्याइदिएँ, यस्तो उत्पीडक भएकोमा र अन्तिम निर्णय गर्न चाहेकोमा उनको खुलासा गरेँ, र उनी ख्रीष्टविरोधीको मार्गमा हिँडिरहेकी छिन् भनेर बताएँ। यो सुनेपछि उनले एक शब्‍द पनि बोलिनन्, तर प्रतिरोध गरिरहेकी छिन् भन्‍ने स्पष्ट थियो। त्यसपछि पनि, उनले आफ्‍नै तरिकामा कामकुरा गरिन्, र प्रायजसो आफूलाई देखाउने र अरूलाई होच्याउने गर्थिन्। धेरैजसो ब्रदर-सिस्टरहरूले बन्धनमा परेको महसुस गरे र उनीसँग काम गर्न चाहेनन्। उनको बाधा र व्यवधानको कारण, भिडियो काममा ढिलाइ भयो, र अन्त्यमा, मसँग माथिल्‍लो तहका अगुवाहरूलाई यसबारे रिपोर्ट गर्नुबाहेक कुनै विकल्‍प रहेन। तिनीहरूले अनुसन्धान गरिसकेपछि, सारालाई समूह अगुवाको पदबाट र मलाई व्यावहारिक काम नगरेको वा वास्तविक समस्याहरू समाधान नगरेकोमा बर्खास्त गरियो।

मलाई बर्खास्त गरिएपछि, मैले मेरो क्षमता कमजोर थियो, कामको त्यो क्षेत्रलाई बुझेकी थिइनँ, र मैले व्यावहारिक काम गर्न सकिनँ भनेर मात्रै स्वीकार गरेँ। मैले आफ्नै समस्याहरूलाई वास्तवमा बुझेकी थिइनँ। पछि, मैले झूटा अगुवाहरूको फरक-फरक प्रकटीकरण चिन्‍नेबारे परमेश्‍वरको सङ्गति पढेपछि, मनन गर्न थालेँ र वास्तवमा के गरेकी रहेछु भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “झूटा अगुवाहरू देखावटी काममा माहिर हुन्छन्, तर तिनीहरू कहिल्यै वास्तविक काम गर्दैनन्। तिनीहरू विभिन्‍न व्यावसायिक कामको निरीक्षण, रेखदेख गर्न, वा डोऱ्याइ दिन जाँदैनन्, वा विभिन्‍न टोलीहरूको काम कसरी अगाडि बढिरहेको छ, के-कस्ता समस्याहरू छन्, टोलीका सुपरभाइजरहरू आफ्ना काममा योग्य छन् कि छैनन्, र दाजुभाइ-दिदीबहिनीहरूले कसरी सुपरभाइजरहरूका बारेमा रिपोर्ट वा मूल्याङ्कन गर्छन् भन्‍ने कुराको निरीक्षण गर्दै ती टोलीमा के भइरहेको छ भन्ने कुरा समयमै पत्ता लगाउँदैनन्। तिनीहरूले टोली अगुवा वा सुपरभाइजरहरूद्वारा कोही बाँधिएको पो छ कि, मानिसहरूले दिएका सही सुझावहरू अवलम्बन गरिँदै छन् कि छैनन्, कुनै प्रतिभाशाली वा सत्यता पछ्याउने व्यक्ति दमन वा बहिष्करणमा पो परिरहेको छ कि, कुनै निष्कपट मानिसहरू हेपाइमा पो परिरहेका छन् कि, झूटा अगुवाहरूको खुलासा र रिपोर्ट गर्ने मानिसहरूमाथि आक्रमण पो भइरहेको छ कि, प्रतिशोध लिइँदै छ कि, उनीहरू निकालिँदै र निष्कासित हुँदै पो छन् कि, टोली अगुवा र सुपरभाइजरहरू दुष्ट मानिस पो हुन् कि, र कोही उत्पीडनमा पो परिरहेको छ कि भनी हेर्न जाँचबुझ गर्दैनन्। यदि झूटा अगुवाहरूले यीमध्ये कुनै पनि ठोस काम गर्दैनन् भने, तिनीहरूलाई बरखास्त गर्नुपर्छ। उदाहरणका लागि, मानौँ, कुनै व्यक्तिले एक जना सुपरभाइजरले मानिसहरूलाई बारम्बार बाँध्छ र दमन गर्छ भनेर एक जना झूटो अगुवालाई रिपोर्ट गर्छ। उक्त सुपरभाइजरले केही गलत कामहरू गरेको छ, तर उसले दाजुभाइ-दिदीबहिनीहरूलाई कुनै पनि सुझावहरू प्रदान गर्न दिँदैन, र आफूलाई सही ठहराउन र आफ्नो बचाव गर्न बहानाहरू खोज्छ, र आफ्ना गल्तीहरू कहिल्यै स्विकार्दैन। के यस्तो सुपरभाइजरलाई तत्कालै बरखास्त गर्नुपर्दैन र? अगुवाहरूले समयमै समाधान गर्नुपर्ने समस्याहरू हुन्छन्। कतिपय झूटा अगुवाहरू आफूले नियुक्त गरेका सुपरभाइजरहरूको काममा जस्तोसुकै समस्याहरू आएका भए पनि तिनीहरूको खुलासा हुन दिँदैनन्, र निश्चय नै माथिल्लो तहका मानिसहरूकहाँ तिनीहरूको रिपोर्ट गर्ने अनुमति दिँदैनन्—तिनीहरूले मानिसहरूलाई समर्पित हुन सिक्न समेत भन्छन्। यदि कसैले कुनै सुपरभाइजरका समस्याहरू खुलासा गरेमा, यी झूटा अगुवाहरूले तिनीहरूलाई बचाउने वा साँचो तथ्यहरू छोप्ने कोसिस गर्छन्, र यसो भन्छन्, ‘यो सुपरभाइजरको जीवन प्रवेशसम्बन्धी समस्या हो। तिनीहरूमा अहङ्कारी स्वभाव हुनु सामान्य हो—अलिकति क्षमता भएको जोकोही अहङ्कारी हुन्छ। यो ठूलो कुरा होइन, मैले तिनीहरूसित थोरै सङ्गति मात्र गर्नुपर्छ।’ सुपरभाइजरले सङ्गतिमार्फत यसो भन्दै आफ्नो अडान राख्छ, ‘म अहङ्कारी छु भन्‍ने कुरा स्विकार्छु। म स्विकार्छु कि कहिलेकाहीँ म मेरो आफ्नै आडम्बर, गौरव, र हैसियतप्रति चासो राख्छु, र अरू मानिसहरूका सुझावहरू स्विकार्दिनँ। तर अरू मानिसहरू यो पेशामा निपुण हुँदैनन्, तिनीहरू प्रायः बेकारका सुझावहरू दिन्छन्, त्यसकारण मैले तिनीहरूको कुरा नसुन्‍नुको कारण छ।’ झूटा अगुवाहरूले परिस्थितिलाई राम्रोसँग बुझ्ने कोसिस गर्दैनन्, सुपरभाइजरको कामका नतिजाहरू हेर्दैनन्, तिनीहरूको मानवता, स्वभाव, र पछ्याइ कस्ता छन् भनेर त झनै हेर्दैनन्। तिनीहरूले यसो भन्दै कामकुरालाई सानो मात्र बनाउँछन्, ‘यो कुरा मलाई रिपोर्ट गरियो, त्यसैले मैले तिमीलाई निगरानीमा राखिरहेको छु। म तिमीलाई अर्को मौका दिँदै छु।’ तिनीहरूको कुराकानीपछि, सुपरभाइजरले आफू पश्चात्ताप गर्न इच्छुक रहेको भन्छ, तर उसले त्यसपछि साँच्चै पश्चात्ताप गरोस् कि ढाँटोस् र धोका देओस्, झूटा अगुवाहरूले यसप्रति कुनै चासो राख्दैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। “झूटा अगुवाहरू अत्यन्तै नीरस र सतही रूपमा काम गर्छन्: तिनीहरू मानिसहरूलाई कुराकानीका लागि बोलाउँछन्, मानिसहरूलाई आफ्नौ सोचाइअनुसार सल्लाह दिने थोरै काम गर्छन्, मानिसहरूलाई थोरै अर्ती दिन्छन्, र यो नै वास्तविक काम गर्नु हो भन्ठान्छन्। यो देखावटी कुरा हो, होइन र? अनि यस देखावटीपनको पछाडि के लुकेको हुन्छ? के त्यो भोलापन होइन र? झूटा अगुवाहरू अत्यन्तै भोलाभाला हुन्छन्, र तिनीहरूले मानिस र कामकुराहरूलाई पनि अत्यन्तै भोलाभाला तरिकाले हेर्छन्। मानिसहरूका भ्रष्ट स्वभावहरू समाधान गर्नजतिको गाह्रो केही पनि हुँदैन—नानीदेखि लागेको बानी बदल्न सकिँदैन। झूटा अगुवाहरूले यो कुरा छर्लङ्ग देख्न सक्दै सक्दैनन्। त्यसकारण, निरन्तर बाधाहरू सिर्जना गरिरहने, सधैँ मानिसहरूलाई बाँध्ने र सताउने मण्डलीका त्यस्ता सुपरभाइजरहरूको कुरा आउँदा, झूटा अगुवाहरू उनीहरूसँग कुरा गरेर तिनीहरूलाई एकदुई वचन सुनाएर काटछाँट गर्नुबाहेक केही गर्दैनन्, अनि त्यतिमै सकिन्छ। तिनीहरू उनीहरूलाई तुरुन्तै अर्का काममा खटाउने र बरखास्त गर्ने गर्दैनन्। झूटा अगुवाहरूको यो शैलीले मण्डलीको काममा ठूलो हानि पुर्‍याउँछ, र प्रायः मण्डलीको काम रोकिने, त्यसमा ढिलाइ हुने, क्षति पुग्ने, र केही दुष्ट मानिसहरूका बाधाहरूका कारण सामान्य, सहज, र कुशल रूपमा अघि बढ्नबाट रोकिने अवस्था सिर्जना गर्छ—यो सबै झूटा अगुवाहरूले आफ्ना भावनाहरूका आधारमा कार्य गर्नु, सत्यता सिद्धान्तहरू उल्लङ्घन गर्नु, र गलत मानिसहरू प्रयोग गर्नुका गम्भीर परिणामहरू हुन्। बाहिरबाट हेर्दा, झूटा अगुवाहरू ख्रीष्टविरोधीहरूझैँ जानाजान अनेकौँ दुष्टताहरू गरिरहेका वा आफ्नै तरिकाले कामकुरा गरिरहेका र तिनीहरूका आफ्नै स्वतन्त्र राज्य स्थापना गरिरहेका हुँदैनन्। तर झूटा अगुवाहरू मण्डलीको काममा उत्पन्‍न हुने विभिन्‍न समस्याहरूलाई तत्कालै समाधान गर्न सक्षम हुँदैनन्, अनि जब विभिन्‍न टोलीका सुपरभाइजरहरूमा समस्याहरू देखिन्छन् र जब ती सुपरभाइजरहरूले आफ्नो कामको जिम्मेवारी लिन सक्दैनन्, तब झूटा अगुवाहरूले तुरन्तै तिनीहरूको कर्तव्य फेर्ने वा तिनीहरूलाई बरखास्त गर्न सक्दैनन्, जसले मण्डलीका काममा गम्भीर नोक्सानहरू पुर्‍याउँछ। अनि यो सबै झूटा अगुवाहरू जिम्मेवारीबाट विमुख हुनुले गर्दा निम्तिएको हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरका यी वचनहरू पढेपछि, मलाई साह्रै दुःख लाग्यो र चित्त दुख्यो। परमेश्‍वरले बताइरहनुभएको झूटो अगुवा त म पो रहेछु भन्‍ने मलाई महसुस भयो। परमेश्‍वर के प्रकट गर्नुहुन्छ भने, झूटा अगुवाहरू व्यावहारिक काम गर्दैनन्, कामको कहिल्यै निरीक्षण र रेखदेख गर्दैनन्, वा त्यसमा निर्देशन दिँदैनन्, र कहिल्यै आफै समस्याहरू बुझ्‍न निश्‍चित कामहरूको अनुगमन गर्ने गर्दैनन्। कसैले सुपरभाइजरलाई समस्याको रिपोर्ट गर्दा, तिनीहरू कहिल्यै रामम्ररी अनुसन्धान गर्दैनन्, वा सुपरभाइजरको सार र तिनीहरूको कामको परिणाम थाहा पाउँदैनन्। तिनीहरूले गर्ने भनेकै उनीहरूलाई सङ्गति दिन्छन् र थोरै वैचारिक काम गर्छन् र यसले समस्या समाधान हुनेछ भन्‍ने सोच्छन्। यसको अर्थ तिनीहरूले अनुचित सुपरभाइजरहरूलाई तुरुन्तै सरुवा गर्दैनन्, जसले गर्दा काममा गम्‍भीर हानि हुन्छ। परमेश्‍वरले मेरो व्यवहार ठ्याक्कै प्रकट गरिदिनुभएको थियो। म काममा बिरलै संलग्‍न हुन्थेँ, र यो कसरी अघि बढिरहेको छ भनेर कहिल्यै सोधपुछ गर्ने वा मार्गदर्शन दिने गर्दिनथेँ। भिडियो प्रडक्सन ढिलो भइरहेको छ भन्‍ने मलाई थाहा थियो, र मानिसहरूले सारा अहङ्कारी छिन्, आफ्‍नै तरिकामा जोड दिन्छिन् र यसले काममा असर पुर्‍याएको छ भनेर रिपोर्ट गरेका थिए, तर मैले उनको स्थितिबारे सङ्गति मात्रै गरेँ। भिडियो प्रडक्सन प्रक्रियाबारे तिनीहरूमा आएको विवाद वा समस्याको स्रोत के हो भनेर मैले अनुसन्धान गरिनँ, तिनीहरूले आफ्‍नो भ्रष्ट स्वभाव चिन्‍नुपर्छ र पाठ सिक्‍नुपर्छ भनेर मात्रै सङ्गति दिएँ। मैले सङ्गति गर्नु र वैचारिक काम गर्नु भनेको समस्या समाधान गर्नु र व्यावहारिक काम गर्नु हो भन्‍ने सोचेँ, र कामको प्रगतिलाई रोकिरहेका वास्तविक समस्याहरूबारे सोधिनँ वा ती समाधान गरिनँ। बाधा र व्यवधान ल्याउने समूह अगुवालाई मैले सरुवा गरिनँ वा सम्‍हालिनँ, तिनलाई भिडियो बनाउने काममा बाधा दिन मात्र दिएँ। के म परमेश्‍वरको वचनमा प्रकट गरिएको झूटो अगुवा थिइनँ र? त्यो अवधिमा, एक जनाभन्दा बढी व्यक्तिले मलाई साराद्वारा आफू बन्धनमा परेको कुरा बताएका थिए। सबै भिडियो प्रडक्सनका अवधारणा र योजनाहरू उनले अनुमोदन गर्नुपर्थ्यो र अरूले उनीविना निर्णय गरे भने, उनी त्यो खारेज गर्थिन्। तिनीहरूले जोसुकै छलफल गरे पनि, ब्रदर-सिस्टरहरूले उनको विचार पर्खिनुपर्थ्यो, जसले गर्दा काममा साह्रै ढिलाइ हुन्थ्यो। वास्तवमा, उनले समूहमा शक्ति जमाइसकेकी थिइन् र अन्तिम निर्णय गर्थिन्। अरूले उनका समस्याहरूबारे निरन्तर रिपोर्ट गरे, तर म अन्धो र अनजान बनेँ र कामबारे राम्ररी बिरलै बुझेँ, त्यसकारण मैले यी समस्याहरूलाई सतहीरूपमा मात्रै हेरेँ र साराको अत्यन्तै गम्‍भीर समस्याहरू चिन्न सकिनँ। मैले अझै पनि तिनी सिपालु छिन्, तर उनको स्वभाव अलिक अहङ्कारी मात्रै छ, अनि अलिकति सङ्गति दियो भने, उनले आत्मचिन्तन गरेर केही आत्मज्ञान प्राप्त गर्न सक्छिन् भन्‍ने सोचेँ। तिनले के गरिरहेकी छिन् भन्‍ने कुराको प्रकृतिलाई मैले स्पष्टसित देख्‍न नसकेकीले, तिनलाई जति नै सङ्गति दिए पनि, मैले त सिद्धान्तहरू मात्रै भट्ट्याइरहेकी हुन्थेँ, र वास्तविक समस्या पटक्‍कै समाधान गरिरहेकी हुन्थिनँ। परिणामस्वरूप, छ महिनासम्‍म धेरै मानिसहरू उनको बन्धनमा परे, नकारात्मक र कमजोर महसुस गरे, प्रडक्सन प्रभावकारी भएन, र भिडियो काममा गम्‍भीर बाधा र व्यवधान आयो। त्यसपछि मात्रै, मैले व्यावहारिक काम नगरेकीले वा अनुचित समूह अगुवालाई समयमै सरुवा नगरेकीले काममा ठूलो हानि भएको रहेछ भन्‍ने स्पष्ट देखेँ। म खास झूटो अगुवा थिएँ। सुरुमा त, ममा कमजोर क्षमता भएकोले र मैले कामको त्यो क्षेत्रबारे नबुझेकीले मात्रै म आफ्‍नो काममा असफल भएकी हुँ भन्‍ने लाग्थ्यो। आफूलाई परमेश्‍वरको वचनअनुसार जाँच गरेपछि मात्रै मैले समस्याहरूलाई आफै बुझ्‍ने वा वास्तविक समस्याहरू समाधान गर्ने प्रयाससमेत गरेकी रहेनछु भन्‍ने थाहा पाएँ। यो कमजोर क्षमताको कुरा मात्रै थिएन, तर यो त व्यावहारिक काम नगर्ने समस्या थियो।

मैले आत्मचिन्तन गरिरहेँ, “मलाई किन यस कामबारे अझ सिक्‍न मन लाग्दैन?” पहिलेका आफ्ना केही विचार र व्यवहारलाई सम्झेपछि मात्रै मलाई म सधैँ अति गलत दृष्टिकोण लिएर हिँडेकी रहेछु भन्‍ने महसुस भयो। मलाई आफूले कामको त्यो क्षेत्र बुझेकी छैनँ भन्‍ने लागेको थियो, त्यसकारण म यससँग सम्‍बन्धित समस्याहरूबाट टाढा बस्‍न चाहन्थेँ, र म यसबारे अनुसन्धान वा अध्ययन गर्न चाहन्‍नथेँ। यदि मैले यी समस्याहरूबारे यो क्षेत्र राम्ररी बुझेका मानिसहरूसँग छलफल गरेँ भने, म कति अज्ञानी छु भन्‍ने कुरा प्रकट हुनेछ भन्‍ने मलाई डर भयो। त्यसैले त्यो काम मैले जिम्‍मेवारी नै लिनुपर्ने कुरा भए पनि, म त्यस लाई बेवास्ता गर्न चाहन्थेँ। पछि, मैले परमेश्‍वरको वचनमा यो कुरा पढेँ, “झूटा अगुवाहरूको कामको प्रमुख विशेषता भनेको धर्मसिद्धान्तहरूबारे बकबक गरिरहने र नाराहरू भट्याइरहने हो। तिनीहरूले आफ्‍ना आदेशहरू जारी गरिसकेपछि, त्यस मामलाबाट हात झिक्छन्। तिनीहरूले कामको त्यसपछिको विकास बारे प्रश्‍नहरू सोध्दैनन्; तिनीहरूले कुनै समस्या, विचलन, वा कठिनाइहरू उत्पन्‍न भए कि भनेर सोध्दैनन्। तिनीहरूले काम अह्राउनेबित्तिकै आफ्नो काम सकिएको मान्छन्। वास्तवमा, अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नुपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनको लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरूलाई पहिचान गर्न सक्छस्, त्यसरी तैँले कामको अनुगमन गर्न सक्‍नेछस्। सम्‍बन्धित पेसासित तँ परिचित भए पनि वा नभए पनि वा तैँले त्यसलाई बुझे पनि वा नबुझे पनि, तैँले कम्तीमा पनि उक्त कामको जिम्‍मेवारी लिनुपर्छ, यसको लेखा राख्‍नुपर्छ, अनि निरन्तर रूपमा यसको प्रगति बारे सोधपुछ र प्रश्‍नहरू गर्नुपर्छ। त्यस्ता विषयहरूको बारेमा बुझ्‍ने कार्यलाई तैँले जारी राख्‍नुपर्छ; यो तेरो जिम्‍मेवारी हो, यो तेरो कामकै पाटो हो। कामको अनुगमन नगर्नु, काम अह्राइसकेपछि थप केही नगर्नु—यसबाट हात झिक्नु—यो झूटा अगुवाहरूको कामकुरा गर्ने तरिका हो। कामको अनुगमन नगर्नु वा त्यस सम्बन्धमा निर्देशन प्रदान नगर्नु, देखा पर्ने समस्याहरूबारे सोधपुछ नगर्नु वा तिनलाई समाधान नगर्नु, अनि कामको प्रगति वा कौशलता बोध नगर्नु—यी पनि झूटा अगुवाहरूका प्रकटीकरण नै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। मैले परमेश्‍वरको वचनबाट के बुझेँ भने, कुनै क्षेत्रबारे बुझेको छैन भन्‍ने आधारमा निश्‍चित कामबारे अनुगमन नगर्नु अनि कामका व्यावहारिक समस्याहरू समाधान नगर्नु भनेको गैरजिम्‍मेवार र आफ्‍नो दायित्वबाट पछि हट्ने झूटो अगुवाको प्रकटीकरण हो। अगुवाको रूपमा, हामीले कम्तीमा पनि कामको नेतृत्व गरेर त्यसको अनुगमन गर्नुपर्छ, यसको प्रगतिबारे सोध्‍नुपर्छ, र यसका समस्याहरू पत्ता लगाएर समाधान गर्नुपर्छ। हामीले कुनै क्षेत्र राम्ररी बुझेका छैनौँ भने पनि, आफ्‍ना कमजोरीहरू परिपूर्ति गर्न त्यो क्षेत्र बुझेकाहरूलाई जाँच गरिमाग्न र सुझाव माग्न, अनि तिनीहरूसँग काम गर्न सक्छौँ। त्यसरी हामी अझै पनि राम्रो काम गर्न सक्छौँ। तर मैले प्राविधिक कामसँग सम्‍बन्धित कुनै पनि कुराबाट जोगिने प्रयास गरेँ र म आफूले निश्चित कामहरू बुझेकी छैनँ भन्‍ने आधारमा ती काममा संलग्‍न भइनँ। मैले यो आफ्‍ना कमीकमजोरी र त्रुटिहरू ढाकछोप गर्न, आफ्‍नो छवि र हैसियत कायम राख्‍न अनि मैले ब्रदर-सिस्टरहरूलाई अगुवाइ गर्न सकिनँ भने तिनीहरूले मलाई तुच्छ ठान्नेछन् भन्‍ने डर लागेको कारण गरेकी थिएँ। प्रडक्सनमा समस्याहरू आइपर्दा, कुनै विषयमा ब्रदर-सिस्टरहरू असहमत हुँदा, सहकार्य गर्न नसक्दा, र प्रगति ठप्‍प हुँदा, मैले वास्तवमा कामकुरा समाधान गर्नुको सट्टा, संलग्न नहुने शैली अपनाएँ। के परमेश्‍वरको वचनमा प्रकट गरिएको झूटो अगुवा ठ्याक्‍कै म नै थिइनँ र? वास्तवमा, मण्डलीका सबै काममा सत्यताका सिद्धान्तहरू मुछिएका हुन्छन्, त्यसकारण राम्रो काम गर्नको लागि विशेष ज्ञानमा पोख्त हुनु मात्रै पर्याप्त हुँदैन। अगुवाको रूपमा, हामीले कुनै कामको क्षेत्र बुझेनौँ भने पनि, सत्यताका सान्दर्भिक सिद्धान्तहरू जान्नुपर्छ ताकि त्यसमा डोऱ्याइ दिन र त्यसलाई जाँच्‍न सकौँ। कतिपय अगुवाहरूले सुरुमा कामको क्षेत्र बुझ्दैनन्, तर दह्रो अध्ययन गर्छन् र सत्यताका सान्दर्भिक सिद्धान्तहरू सिक्छन्, त्यसपछि व्यावहारिकरूपमा यसको अगुवाइ र जाँच गर्न सक्छन्, र काममा सुधार भइरहन्छ। मैले मनमनै सोधेँ, “म सधैँ कामको यो क्षेत्र बुझेकी छैनँ भन्थेँ, तर के यसलाई अध्ययन गर्न मैले कहिल्यै कडा परिश्रम गरेँ? के मैले प्रयास गरेँ वा मूल्य चुकाएँ? कामकुरा कसरी जाँच्ने भन्‍ने थाहा नहुँदा, के मैले सत्यताका सिद्धान्तहरू खोजी गरेँ?” मैले यीमध्ये कुनै पनि गरेकी थिइनँ। म आफ्‍नो कर्तव्यमा सुस्त भएँ, प्रगति गर्ने प्रयास गरिनँ, र कामकुरा नबुझ्दा अरूबाट सिक्‍ने प्रयास गरिनँ, सत्यताका सिद्धान्तहरू खोजी गर्नु त परको कुरा हो। त्यो कामको क्षेत्रबारे आफूलाई थाहा नहुनुलाई मैले आफ्‍नो नाम र हैसियत जोगाउने बहानाको रूपमा प्रयोग गरेँ, जसको अर्थ अरूले आफ्‍नो कर्तव्य पूरा गर्ने क्रममा आएका धेरै व्यावहारिक समस्या र कठिनाइहरू तुरुन्तै समाधान भएनन्, र यसले भिडियो कामका परिणामहरूमा गम्‍भीर असर गऱ्यो। मैले नाराहरू भट्ट्याएको तर व्यावहारिक काम वा व्यावहारिक समस्याहरू समाधान नगरेका परिणामहरू यिनै हुन्।

त्यसपछि, मैले परमेश्‍वरको वचनमा यो पनि पढेँ, “जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा समेत असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूमा मनन गर्ने क्रममा मैले के देखेँ भने, मैले आफ्‍नो कर्तव्यमा आफ्‍नो छवि र हैसियतको रक्षा मात्रै गरेँ, र मण्डलीको कामको रक्षा पटक्‍कै गरिनँ, जसले गर्दा यसमा हानि पुग्यो। मैले त शैतानको नोकरको भूमिका खेलेर मण्डलीको काममा बाधा र व्यवधान ल्याइरहेकी थिएँ। यदि मैले कामको क्षेत्र बुझिनँ भने अरूले मलाई तुच्छ ठान्नेछन् भन्‍ने डरले, म कामको छलफलमा सहभागी हुँदिनथेँ, न त निश्‍चित कामहरूको अनुगमन नै गर्थेँ। समूह अगुवाले नियम आफ्‍नो हातमा लिएर काममा बाधा दिइरहेकी, र म यो समाधान गर्न सक्दिनँ भन्‍ने देख्दा, मलाई माथिल्‍लो तहका अगुवाहरूले म व्यावहारिक काम गर्दिनँ भनेर थाहा पाउनेछन् र मलाई बर्खास्त गर्नेछन् भन्‍ने डर लाग्यो, त्यसकारण मैले यो कुराको माथि रिपोर्ट गर्ने वा समाधान खोज्‍ने गरिनँ, तर मण्डलीको काममा हानि पुगेको हात बाँधेर हेरिरहेँ। मैले जानाजानी तथ्यहरू ढाकछोप गरिरहेकी थिएँ, मभन्दा माथिका र मुनिकाहरूलाई छल गरिरहेकी थिएँ, मैले रेखदेख गरेको काममा कुनै समस्या छैन र यो सामान्यरूपमा अघि बढिरहेको छ भनेर सबैलाई विश्वस्त बनाइरहेकी थिएँ, ताकि मैले आफ्‍नो नेतृत्व पद जोगाउन सकूँ। मैले आफ्‍नो छवि र हैसियत जोगाउन सक्दो प्रयास गर्दा, मेरा ब्रदर-सिस्टरहरू बन्धनमा परेका थिए र आफ्‍नो कर्तव्यमा अघि बढ्ने बाटो पाएका थिएनन्। तिनीहरू पीडा र दुःखमा जिए, तिनीहरूलै आफ्नो जीवन प्रवेशको सन्दर्भमा कष्ट भोगे, र काममा गम्‍भीर रोकावट आयो, तर मैले यो कुनै कुराको वास्ता गरिनँ। के यो झूटो नेतृत्वको प्रकटीकरण थिएन र? यी कुराहरूबारे मनन गर्ने क्रममा, मलाई अलिक डर लाग्यो, ग्‍लानि र पछुतो भयो। यति स्वार्थी र छली भएकोमा मलाई आफैप्रति घृणा जाग्यो। मेरो विवेक केही थाहा नपाउने भएको रहेछ! भिडियो बनाउने कामले सुसमाचार सुनाउने काममा महत्त्वपूर्ण भूमिका खेल्छ। मैले यस्तो महत्त्वपूर्ण कर्तव्य निर्वाह गरेकी थिएँ, र पनि परमेश्‍वरको इच्‍छालाई वास्ता गरिनँ, म सबै कुरामा आफ्‍नै छवि र हैसियत कायम राख्थेँ, अनि मैले मण्डलीको काममा बाधा र व्यवधान ल्याएँ। मैले आफ्‍नो कर्तव्यमा व्यवहार गरेको तरिका र मण्डलीको काममा पुऱ्याएको हानिबारे सम्झिँदा मुटुमा छुरा रोपिएको जस्तै पीडा हुन्थ्यो। मलाई अत्यन्तै लाज लाग्यो। पछुतोमा आँसु झार्दै मैले परमेश्‍वरलाई प्रार्थना गरेँ, “हे परमेश्‍वर, म आफ्‍नो कर्तव्यमा धूर्त र छली थिएँ, मैले व्यावहारिक काम गरिनँ र मैले मण्डलीको काममा पुर्‍याएको हानिलाई सच्याउन ढिलो भइसकेको छ। म आफ्नो भावी कर्तव्यद्वारा तपाईंसामु पश्‍चात्ताप गर्न चाहन्छु, र मलाई छानबिन गर्नुहोस् भनी म बिन्ती गर्छु।”

पछि, मैले परमेश्‍वरको वचनमा अभ्यासका केही मार्ग र प्रवेश प्राप्त गरेँ। सर्वशक्तिमान्‌ परमेश्‍वर भन्‍नुहुन्छ, “तिमीहरू कसरी साधारण र सामान्य मानिसहरू बन्न सक्छौ? परमेश्‍वरले भन्‍नुभएजस्तै गरी, तिमीहरूले कसरी सृष्टि गरिएको प्राणीको उचित स्थान लिन सक्छौ—तिमीहरूले कसरी महामानव वा कुनै महान् व्यक्ति बन्‍ने प्रयास नगर्न सक्छौ? तिमीहरूले साधारण र सामान्य व्यक्ति बन्‍नलाई कसरी अभ्यास गर्नुपर्छ? यो काम कसरी गर्न सकिन्छ? … सबभन्दा पहिले त, तैँले आफूलाई कुनै मानपदवी नदे, र ‘म अगुवा हुँ, म टोली प्रमुख हुँ, म सुपरभाइजर हुँ, मैले जत्ति यो काम अरू कसैले पनि जानेको छैन, यी सीपहरू मलाई जत्ति अरू कसैलाई थाहा छैन’ भन्दै त्यसमा नबाँधिई। आफैले बनाएको पदवीमा लिप्त नबन्। तैँले यसो गर्नेबित्तिकै, यसले तेरो हातखुट्टा बाँध्‍नेछ, र तैँले भन्‍ने र गर्ने कुरालाई प्रभावित पार्नेछ। तेरो सामान्य सोचाइ र मूल्याङ्कन पनि प्रभावित हुनेछ। तैँले आफूलाई यो हैसियतको बन्धनबाट मुक्त गर्नुपर्छ। पहिले, तैँले यो तेरो आधिकारिक मानपदवी र स्थानबाट आफैलाई तल झार् र साधारण व्यक्तिको स्थानमा खडा हू। त्यसो गरे, तेरो मानसिकता अलि सामान्य बन्नेछ। तैँले यो कुरा स्वीकार गरेर यसो पनि भन्नैपर्छ, ‘यो कसरी गर्ने मलाई थाहा छैन, र मैले त्यो पनि बुझेको छैन—मैले केही अनुसन्धान र अध्ययन गर्नुपर्छ,’ वा ‘मैले यस्तो कुरा कहिल्यै अनुभव गरेको छैनँ, त्यसकारण के गर्ने मलाई थाहा छैन।’ जब तँ आफूले साँच्चै सोचेको कुरा भन्‍न सक्‍ने र इमान्दारीपूर्वक बोल्‍न सक्‍ने हुन्छस्, तब तँसँग सामान्य समझ हुनेछ। अरूले वास्तविक तँलाई जान्‍नेछन्, तसर्थ तिनीहरूमा तँप्रतिको दृष्टिकोण सामान्य हुनेछ, र तैँले देखावटी व्यवहार गर्नुपर्नेछैन, न त तँमाथि कुनै ठूलो दबाब नै हुनेछ, त्यसकारण तैँले मानिसहरूसँग सामान्य रूपमा संवाद गर्न सक्‍नेछस्। यसरी जिउनु स्वतन्त्र र सहज हुन्छ; यदि कसैलाई जिउने काम थकाइलाग्दो लाग्छ भने, ऊ आफैले गर्दा त्यस्तो भएको हुन्छ। बहाना बनाउने वा देखावटी व्यवहार गर्ने नगर्। पहिले, तैँले आफ्‍नो हृदयमा के सोचिरहेको छस् त्यसबारेमा, र तेरा वास्तविक विचारहरूबारेमा खुलस्त बता, ताकि सबैले ती कुराहरू थाहा पाऊन् र बुझून्। यसको फलस्वरूप, तेरा चिन्ताहरू अनि तँ र अरूबीचका पर्खाल र शङ्काहरू हट्नेछन्। अनि, तँ अर्को कुनै कुराले पनि ढलपल हुन्छस्। तैँले सधैँ आफूलाई टोली प्रमुख, अगुवा, सेवक, वा पदवी, हैसियत र प्रभाव भएको व्यक्ति ठान्छस्: यदि तैँले कुनै कुरा बुझ्दिनँ, वा गर्न सक्दिनँ भनेर भनिस् भने, के तैँले आफ्‍नै बदनाम गरिरहेको त हुँदैनस्? जब तैँले तेरो हृदयका यी बन्धनहरू पन्छाउँछस्, जब तैँले आफूलाई अगुवा वा सेवक सोच्न छोड्छस्, र जब तैँले आफूलाई अरूभन्दा असल ठान्‍न छोड्छस् र बरु तँ पनि अरूजस्तै साधारण व्यक्ति होस्, र कतिपय क्षेत्रमा तँ अरूभन्दा तल छस् भन्‍ने अनुभव गर्छस्—जब तैँले सत्यताबारे र कामसम्‍बन्धी विषयहरूबारे यस्तो मनोवृत्तिले सङ्गति गर्छस्, तब प्रभाव फरक हुन्छ, र माहौल पनि फरक हुन्छ। यदि तैँले आफ्‍नो हृदयमा सधैँ आशङ्का पाल्छस् भने, यदि सधैँ तनाव र ढलपल भएको अनुभव गर्छस् भने, र यदि तैँले यी कुराहरूबाट आफूलाई मुक्त बनाउन चाहन्छस् तर सक्दैनस् भने, तैँले परमेश्‍वरलाई गम्‍भीर रूपमा प्रार्थना गर्नुपर्छ, आत्मचिन्तन गर्नुपर्छ, आफ्‍ना कमीकमजोरीहरू हेर्नुपर्छ, अनि सत्यताप्रति लागिपर्नुपर्छ। यदि तैँले सत्यता अभ्यास गर्न सकिस् भने, तैँले फल प्राप्त गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरू पढेपछि, मेरो हृदय निकै प्रसन्न भयो। मैले आफूलाई सधैँ अगुवाको स्थानमा राखेकी थिएँ। म सधैँ अरूले मलाई आदर गरून् भनेर सबै कुरा जानेको बहाना गर्न चाहन्थेँ, र अरूले मेरो वास्तविक रूप नदेखून् भन्ने चाहन्थेँ। अगुवा बन्‍नको लागि म अरूभन्दा माथि र कुनै पनि कुरा गर्न सक्‍ने हुनुपर्छ भन्‍ने विश्‍वास गर्थेँ, तर म गलत थिएँ। वास्तवमा, म अरूभन्दा असल थिइनँ। मेरो भ्रष्ट स्वभाव ब्रदर-सिस्टरहरूको जस्तै थियो, र धेरै कुरा मैले स्पष्टरूपमा देख्‍न वा बुझ्‍न सकेकी थिइनँ। अगुवा बन्‍नु भनेको अभ्यास गर्ने मौका मात्रै हो। मैले आफ्नो पदलाई पन्छाउनुपर्छ, इमानदार बन्‍नुपर्छ, आफ्‍नो वास्तविक रूपबारे अरूलाई खुलस्त बताउनुपर्छ, र कर्तव्य पूरा गर्दा आफूलाई अरूकै बराबरीमा राखेर सबैसँग काम गर्नुपर्छ। मैले कुनै कुरा बुझिनँ भने, त्यो स्वीकार गर्नुपर्छ र बुझेकाहरूलाई थप सङ्गति दिन अनुरोध गर्नुपर्छ। त्यसरी, मैले कामका समस्याहरू तुरुन्तै समाधान गर्न मात्रै सक्दिनँ, तर आफ्‍नै कमजोरीहरूसमेत परिपूर्ति गर्न सक्छु। यदि मैले पत्ता लगाउन वा समाधान गर्न नसक्‍ने समस्या आइपर्‍यो भने, पछि हुने गम्‍भीर समस्याहरूलाई रोक्‍न मैले यसबारे तुरुन्तै माथि रिपोर्ट गरिहाल्नुपर्छ।

अहिले, मलाई फेरि मण्डली अगुवाको रूपमा काम गर्न छनौट गरिएको छ। म अत्यन्तै कृतज्ञ छु, र मैले पश्‍चात्ताप गर्न सकूँ भनेर परमेश्‍वरले यो मौका दिनुभएको हो भन्‍ने मलाई थाहा छ। म मेरा विगतका अपराधहरूलाई परिपूर्ति गर्न सक्दिनँ, त्यसकारण म भविष्यमा आफ्‍नो कर्तव्य पूरा गर्दा सक्दो गर्न चाहन्छु। मैले मनमनै यो शपथ खाएँ: “हे परमेश्‍वर, म यो कर्तव्य राम्ररी पूरा गर्न आफूले सक्‍ने र गर्नुपर्ने सबै गर्न तयार छु। यदि म फेरि आफ्‍नो कर्तव्यमा आफ्‍नो भ्रष्ट स्वभावमाथि भर परेँ र गैरजिम्‍मेवार बनेँ भने, तपाईंले मलाई दण्ड र अनुशासन दिनुहुनेछ भन्‍ने मलाई आशा छ।” अहिले मेरो कर्तव्यमा मलाई थाहा नभएका धेरै कामहरू छन्। कहिलेकाहीँ, ब्रदर-सिस्टरहरू मकहाँ कामको छलफल गर्न आउँदा, र म तीमध्ये कति कुरा राम्ररी बुझ्दिनँ, र अझै पनि मलाई यस्तो कुराबाट टाढा बस्‍न र त्यसमा सहभागी नहुन मन लाग्छ। तर जब म मेरा अघिल्‍ला असफलताहरूबाट सिकेका पाठहरूबारे सोच्छु, तब मलाई अलिक डर लाग्छ र म तुरुन्तै परमेश्‍वरलाई प्रार्थना गर्छु। म शान्त हुन, ध्यान दिएर सुन्‍न र यी समस्याहरू समाधान गर्ने उपाय खोज्‍न ब्रदर-सिस्टरहरूसँग मिलेर काम गर्न उहाँलाई मदत माग्छु। जब म बोझ लिन्छु र यी कामहरूमा साँच्‍चै सहभागी हुन्छु, तब समस्या के हो भनेर बुझ्न सक्ने मात्रै होइन, कहिलेकाहीँ म केही उचित सुझाव पनि दिन सक्छु। मैले स्पष्टरूपमा बुझ्‍न वा समाधान गर्न नसक्‍ने सिद्धान्तसम्‍बन्धी समस्याहरू आइपर्दा, म तीबारे माथिल्‍लो तहका अगुवाहरूलाई रिपोर्ट गर्छु र सहयोग माग्छु। यसरी काममा ढिलाइ हुँदैन, र समस्या तुरुन्तै समाधान हुन्छ।


७०. म किन सिद्धान्तहरूमा अडिग रहन सक्दिनँ?

इजाबेला, फ्रान्स

सन् २०२१ को अगस्टमा, मैले मण्डली अगुवाको रूपमा अभ्यास गर्न थालेँ। सुसमाचारको कामकी इन्चार्ज लिलियनसँगको अन्तरक्रियामा, मैले तिनले अक्सर मानिसहरूका सानातिना समस्यालाई ठूलो बनाएर सबैलाई सुनाउने गरेकी देखेँ। तिनी अरूसँग राम्ररी काम गर्न सक्दिनथिन् र सधैँ तथ्यविपरीत कुरा गर्थिन्। एक पटक भेलामा, तिनले अघिल्लो मण्डली अगुवाले सुसमाचारको काममा ध्यान नदिएको र आफ्नो काम कस्तो भइरहेको छ भनेर कहिल्यै नसोधेको बताइन्। तर वास्तवमा, ती अगुवा तिनको कामको बारेमा निरन्तर सोधखोज गरिरहन्थे। साथै, तिनी हाम्रो अगुवालाई काम धेरै राम्रोसँग भइरहेको भनेर रिपोर्ट गर्थिन्, जसले गर्दा सबै कुरा सामान्य रूपमा अघि बढिरहेको छ भन्ने छाप पर्थ्यो। तर वास्तवमा, तिनले कुनै व्यावहारिक काम गराएकी थिइनन्। एउटा भेलामा, तिनले सुसमाचार फैलाउनेहरू राम्रा नभएका भन्दै, आफ्नो काममा भएका कठिनाइहरूमाथि जोड दिइरहिन्, तर मैले विस्तृत विवरणहरू जाँचबुझ गर्दा, तिनले नै धेरै कामहरू नगरेकी हुनाले तिनले त्यसो भन्नुको कुनै आधार छैन भन्ने थाहा पाएँ। मैले तिनलाई व्यावहारिक काम नगरेको र अरूमाथि दोष थोपरेकोमा आलोचना गरेँ। तिनले जवाफमा केही बोलिनन्। मैले सोचेँ तिनले आफ्नो बारेमा आत्म-चिन्तन गर्नेछिन्, तर अचम्मको कुरा, तिनले मेरी सहकर्मी, मायालाई एउटा मेसेज पठाइछन् जसमा तिनले अब उप्रान्त मेरो कुनै मतलबै गर्न नचाहने, मैले समस्या देख्नेबित्तिकै विना आधार तिनलाई काटछाँट गरेकी र तिनको वास्तविक कठिनाइ नबुझेकी भनेकी रहिछन्। तिनले त तिनी म जस्तो हुन नसक्ने, तर ब्रदर-सिस्टरहरूसँग प्रेम र धैर्यतासाथ व्यवहार गर्नुपर्छ पनि भनेकी रहिछन्। यो पढेपछि, म एकैछिन त अवाक् भएँ। तिनको कर्तव्यमा यति धेरै समस्याहरू थिए। मैले त केवल ती कुराहरू औँल्याइदिएकी मात्र थिएँ—त्यो त काटछाँट गर्नुको छेउछाऊ पनि थिएन। तिनले कसरी मैले विना आधार तिनलाई काटछाँट गरेँ भन्न सकिन्? भएको त्यस्तो थिएन। तिनी कसरी यति धेरै धूर्त र छली हुन सकेकी? मैले मायालाई सबै कुरा प्रस्ट पार्न चाहेँ, तर उनलाई आधा मेसेज लेखेपछि म हिचकिचाएँ। यदि मैले लिलियनका समस्याहरू व्याख्या वा वर्णन गर्दै मेसेज पठाएँ भने, मायाले समस्याको सामना गर्दा ममा आत्म-सचेतनाको कमी छ, र म मानिसहरूलाई सही तरिकाले व्यवहार गर्दिनँ भन्ने सोच्लिन्। यस्तो सोचेर मैले त्यो मेसेज पठाइनँ। पछि मैले सुनेँ लिलियनले अरूको अगाडि खुलस्त हुने बहाना बनाएर, मैले पृष्ठभूमि नै नबुझी विना आधार तिनलाई काटछाँट गरेकी, र त्यसले गर्दा तिनी नकारात्मक भएकी भनेकी रहिछन्। यो सुनेर मलाई साह्रै दुःख लाग्यो। भविष्यमा तिनको कामको जाँच कसरी गर्ने मलाई थाहा भएन, र मलाई तिनीसँग व्यवहार गर्न पक्कै गाह्रो छ जस्तो लाग्यो। केही दिनपछि, कामको आवश्यकता अनुसार, हामीले लिलियनको जिम्मेवारीको दायरामा रहेका केही मानिसहरूलाई मलजल गर्ने काममा सार्न चाह्यौँ। अचम्मको कुरा, मैले तिनलाई भन्नेबित्तिकै, तिनले अमिलो मुख लगाएर भनिन्: “उनीहरूलाई सार्न चाहनुहुन्छ भने सार्नुहोस् न। मलाई कुनै आपत्ति छैन। जेहोस्, मेरो कामको नतिजा त पक्कै पनि राम्रो हुनेछैन।” पछि तिनले मसँग खुलेरै आफू मलजल गर्ने कामको जिम्मेवारीमा रहेकी सिस्टरप्रति पूर्वाग्रही रहेकी, र त्यसैले गर्दा मानिसहरू सार्न सहमत नभएकी बताइन्। तिनले के पनि भनिन् भने यदि ती सिस्टरले थप समस्या खडा गरिन् भने तिनिमाथि कडा व्यवहार गरेकोमा कसैले दोष दिन पाउनेछैन। तिनका शब्दहरूमा धम्की सुनेर, मलाई के लाग्यो भने तिनीसँग व्यवहार गर्न मात्र गाह्रो होइन, तिनमा त मानवताको कमी समेत छ, र मैले तिनको कामको जाँच गर्दा होसियार हुनुपर्छ, नत्र तिनले मेरो विरुद्धमा प्रयोग गर्ने कुनै निहुँ भेट्टाउनेछिन्।

एक पटक, माथिल्लो तहका अगुवाले हामीलाई मण्डलीमा दुष्ट व्यक्तिहरू वा ख्रीष्टविरोधीहरू छन् कि छैनन् भनेर अनुसन्धान गरी पत्ता लगाउन र यदि कोही प्रकाशमा आएमा, तिनीहरूलाई मण्डलीबाट निष्कासित गर्न सफाइको काम सुम्पनुभयो। मेरो दिमागमा लिलियनको याद आयो। तिनको मानवता कमजोर थियो र तिनी सत्यतालाई स्वीकार गर्न इन्कार गर्थिन्। तिनी आफ्ना समस्या औँल्याइदिनेप्रति मनमा इबी राख्थिन्, र उनीहरूका पछाडि कुरा बङ्ग्याउने, कालोलाई सेतो बनाउने र आफ्नो पूर्वाग्रह फैलाउने गर्थिन्। मैले तिनको सामान्य व्यवहारबारे अनुसन्धान गर्नुपर्छ भन्ने सोचेँ। तर त्यसपछि मैले, लिलियन मैले तिनको कामको जाँच गरेकोमा कति प्रतिरोधी थिइन्, र तिनले मेरो पछाडि मैले विना आधार तिनलाई काटछाँट गरेँ भनेकी थिइन् भन्ने बारे सोचेँ। यदि म यस पटक तिनको बारेमा मूल्याङ्कन सङ्कलन गर्न गएँ भने, के ब्रदर-सिस्टरहरूले मैले उनीसँग बदल लिन यो मौकाको फाइदा उठाउँदैछु भन्ने सोच्लान्? के मेरी सहकर्मीले म हैसियतलाई धेरै माया गर्ने, र मेरा समस्या औँल्याउनेलाई मूल्य चुकाउन बाध्य पार्न मौका खोज्ने भन्ने सोच्लिन्? त्यसो भयो भने त, सबैजना मसँग डराउनेछन् र मदेखि तर्किनेछन्, र यदि तिनीहरूले मेरा समस्या खुट्याउन खोजे र मलाई झूटो अगुवा भनेर रिपोर्ट गरे भने त्यो ठूलो समस्या हुनेछ। मैले सोचेँ, छोडिदिऊँ। अरू कसैले तिनका समस्याहरू खुट्याएपछि म यसलाई समाधान गरूँला। नत्र, यदि म नै यो विषयमा बोल्ने पहिलो व्यक्ति भएँ भने, मानिसहरूले गलत बुझ्न सक्छन्। त्यसैले, मैले यो विषय उठाइनँ। धेरै समय नबित्दै, मायाले लिलियनको मानवता कमजोर भएको र तिनको व्यवहारबारे अनुसन्धान गर्न चाहेको बताइन्। तिनले त्यसो भन्दा मलाई खुसी र अलिकति दोषी दुवै महसुस भयो। मलाई लिलियनको बारेमा पहिल्यै थाहा थियो, र मैले तुरुन्तै तिनको व्यवहारको अनुसन्धान गर्नुपर्थ्यो, तर मानिसहरूले म तिनीसँग बदला लिइरहेकी छु भन्ने सोच्लान् भन्ने डरले मैले यसलाई समाधान गरिनँ। म मण्डलीको कामको रक्षा गरिरहेकी थिइनँ। तर कमसेकम अरू कसैले त केही भनेको थियो, त्यसैले मैले अब यसबारे चिन्ता लिनु पर्दैनथ्यो। लिलियनको बारेमा मूल्याङ्कन सङ्कलन गरेपछि, हामीले के देख्यौँ भने मूल्याङ्कन लेख्ने अधिकांश मानिसहरूले तिनलाई राम्ररी चिनेका रहेनछन् र एकदमै थोरै जानकारी दिएका थिए। केही मानिसहरूले मात्र तिनका समस्याहरू देखे। यस्तो परिस्थितिमा गर्ने सही कुरा भनेको लामो समयदेखि तिनीसँग अन्तरक्रिया गरेका मानिसहरूलाई खोजेर बुझ्नु हो भन्ने मलाई थाहा थियो, तर अरूले म व्यक्तिगत ईबीले गर्दा तिनलाई निशाना बनाइरहेकी छु भन्लान् भन्ने चिन्ताका कारण, मैले केही भन्न चाहिनँ। त्यति नै बेला, मायाले हामीले परिस्थिति कस्तो हुन्छ हेर्दै गर्नुपर्छ भनिन्, र मैले थप केही भनिनँ।

पछि मैले अरू ब्रदर-सिस्टरहरूले लिलियनलाई सुझाव दिएका तर तिनले ती स्वीकार नगर्नुका साथै, उल्टै झूटो आरोप लगाइकी थाहा पाएँ। एक पटक, एक जना मलजल गर्ने व्यक्तिले लिलियनलाई सुसमाचार फैलाउनेहरूले सुसमाचार सुनाएका केही मानिसहरू सिद्धान्तअनुसारका नभएका र तिनीहरूमा मानवताको कमी भएको प्रतिक्रिया दिए। लिलियनले त्यो स्वीकार्न गर्न नमान्ने मात्र होइन, सुसमाचार फैलाउनेहरूका अगाडि ती मलजल गर्ने व्यक्तिप्रति आफ्नो पूर्वाग्रह र गुनासो समेत पोखिन्। तिनले उनीहरू सबैले आफ्नो कर्तव्यमा सिद्धान्तहरू पछ्याइरहेका बताइन्, तर सुसमाचार फैलाउनेहरूले यति धेरै मेहनत गरेर धर्म परिवर्तन गराएका मानिसहरूसँग मलजल गर्नेहरूले सत्यताको बारेमा स्पष्ट रूपमा सङ्गति नगरेकाले, केही नयाँ विश्वासीहरूले अफवाहका कारण भ्रमित भएर छोडेका थिए। एउटा भेलामा, माया र मैले लिलियनको व्यवहार सम्बन्धमा यस समस्याको सारमाथि सङ्गति गर्दै त्यसको चिरफार गर्‍यौँ। हामीले त्यसपछि पनि तिनिसँग धेरै पटक सङ्गति गर्‍यौँ। मैले सोचेँ तिनले आत्म-चिन्तन गर्नेछिन्, तर तिनी टसको मस भइनन्, र मलजल गर्नेहरूविरुद्ध आफ्नो पूर्वाग्रह फैलाइरहिन्। तिनले आफू नकारात्मक महसुस गरिरहेकी र तिनलाई आफ्नो काम कसरी गर्ने भनेर थाहा नभएको बताइन्। तिनले रोपेको कलहको बीउले गर्दा, केही सुसमाचार फैलाउनेहरू र मलजल गर्नेहरू एकअर्कालाई गुनासो गरिरहेका थिए, र सामञ्जस्यपूर्ण सहकार्य थिएन। लिलियन अब सुपरीवेक्षकका रूपमा उपयुक्त छैनन् र तिनलाई तुरुन्तै हटाउनुपर्छ भन्ने मलाई थाहा भयो। सुरुमै छिट्टै अनुसन्धान गरेर तिनलाई नहटाएकोमा मलाई साह्रै पछुतो लाग्यो। तिनमा मानवताको कमी छ भन्ने मलाई थाहा थियो, तर मैले तिनलाई मण्डलीको काममा बाधा पुर्‍याइरहने थप मौकाहरू दिएँ। मलाई धेरै नराम्रो लाग्यो। मैले परमेश्‍वरलाई प्रार्थना गरेँ, र आत्म-चिन्तन गर्न अनि आफैँलाई चिन्नको लागि मार्गदर्शन दिनुहोस् भनी उहाँसँग बिन्ती गरेँ।

खोज्ने क्रममा, मैले परमेश्‍वरका वचनहरूले यसो भनेको बुझेँ: “मानिसहरूले आफ्‍नो कर्तव्यप्रति कुनै जिम्‍मेवारी लिँदैनन्, झारा टार्ने किसिमले कर्तव्य निभाउँछन्, सधैँ हुन्छ मानिसलाई रिझाउने शैलीमा काम गर्छन्, र परमेश्‍वरको घरका हितहरूको रक्षा गर्दैनन् भने, त्यो कस्तो स्वभाव हो? यो धूर्तता हो, शैतानको स्वभाव हो। मानिसको संसारसँग व्यवहार गर्ने दर्शनको सबैभन्दा प्रमुख पक्ष भनेको धूर्तता हो। मानिसहरूलाई के लाग्छ भने यदि तिनीहरू धूर्त बनेनन् भने, तिनीहरूले अरूलाई रिस उठाउने सम्‍भावना हुन्छ र तिनीहरूले आफूलाई रक्षा गर्न सक्दैनन्; तिनीहरू अरू कसैलाई चोट पुर्‍याउने वा चिढ्याउने कार्य नगर्ने हदसम्‍मको धूर्त हुनुपर्छ, यसरी तिनीहरूले आफूलाई सुरक्षित राख्‍न, आफ्‍नो रोजी-रोटीलाई सुरक्षा गर्न, र अरू मानिसहरूमाझ दह्रिलो आधार बनाउन सक्छन् भन्‍ने तिनीहरूलाई लाग्छ। गैरविश्‍वासीहरू सबै नै शैतानका दर्शनहरूअनुसार जिउँछन्। तिनीहरू सबै अरूलाई रिझाउने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्, तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ अरूलाई रिझाउने व्यक्ति भएको छस्? सधैँ अरूलाई रिझाउने व्यक्तिहरूले आफ्‍नै हित रक्षा गर्छन्, मण्डलीका हित रक्षा गर्दैनन्। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ अरूलाई रिझाउने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूको प्रकाशबाट मैले बुझेँ म आफ्नो छवि र हैसियत जोगाउने प्रयासमा लिलियनलाई अप्रसन्न तुल्याउनबाट पन्छिएकी रहेछु, र तिनले मण्डलीको काममा बाधा पुर्‍याइरहेकी देख्दा पनि म मण्डलीको पक्षमा खडा भइनँ। बरु, म आँखा चिम्लेर मान्छे खुसी पारिहिँड्ने व्यक्ति बन्न खोजिरहेकी थिएँ। त्यो गैरजिम्मेवार, धूर्त व्यवहार थियो। गैरविश्‍वासीहरू आफ्नै हितको रक्षा गर्न शैतानी दर्शनहरूअनुसार जिउँछन्। तिनीहरू बोल्दा अरूलाई होसियारीसाथ नियाल्छन् र हावा कुन दिशातिर बहँदैछ भनेर हेर्छन्—त्यसरूपले तिनीहरू धूर्त र छली हुन्छन्। आफ्नो कर्तव्यमा, मेरो मनोवृत्ति पनि एक गैरविश्‍वासीको जस्तै थियो। लिलियनको मानवता राम्रो छैन र तिनले पहिल्यै मण्डलीको काममा बाधा पुर्‍याइसकेकी छिन् भन्ने मैले स्पष्ट रूपमा देखेकी थिएँ। तिनलाई बर्खास्त गर्नुपर्थ्यो। तर अरूले म तिनीसँग बदला लिइरहेकी भनी सोचून् भन्ने म चाहन्नथेँ, त्यसैले शङ्का उत्पन्न गर्न सक्ने कुनै पनि काम नगर्ने प्रयास गर्दै म यो मुद्दाबाट पन्छिएँ, र मैले लिलियनलाई सम्हाल्ने कुरा स्थगित गरेँ। म अरू ब्रदर-सिस्टरहरूले तिनलाई खुट्याउने बेलासम्म पर्खिन चाहन्थेँ। आफ्नो प्रतिष्ठा र हैसियतको रक्षा गर्न चाहँदै, र तिनले मण्डलीको काममा बाधा पुर्‍याइरहेकी छिन् भन्ने थाहा हुँदाहुँदै पनि, मैले सिद्धान्तहरू पालना गर्नुको सट्टा तिनलाई खुलासा नगरी, र परिस्थितिलाई उचित रूपमा नसम्हाली मण्डलीको हितलाई हानि हुन दिन नै रुचाइरहेँ। म साँच्चै धूर्त, स्वार्थी र नीच थिएँ। यो सोचेर मलाई पछुतो र दोषी महसुस भयो। मलाई थाहा थियो मैले अब आँखा चिम्लिरहनु हुँदैन। मैले मण्डलीको सिद्धान्तअनुसार लिलियनको मुद्दालाई सम्हाल्नुपर्थ्यो, र आफ्नै हितको मात्रै रक्षा गर्न छोड्नुपर्थ्यो।

त्यसपछि माया र म लिलियनसँग कुरा गर्न गयौँ, तिनले कसरी कुरा बंग्याउँछिन् र मनपरी ढंगले अरूको बारेमा आफ्नो पूर्वाग्रह फैलाउँछिन्, ब्रदर-सिस्टरहरू बीचको सम्बन्धलाई बिगार्छिन्, र त्यसले मण्डलीको काममा बाधा पुर्‍याएको छ भनी खुलासा गऱ्यौँ। अचम्मको कुरा, तिनले यो केही पनि स्वीकार गरिनन् बरु उल्टै गाली गरिन्, र क्रोधित हुँदै भनिन्, “मैले तिमीहरूलाई समस्याहरू बताएँ, तर तिमीहरूले तिनलाई समाधान गर्नुको सट्टा मेरो गल्ती खोज्न तिनको प्रयोग गऱ्यौ। मैले देख्दैछु तिमीहरू कुनै पनि वास्तविक काम गर्दैनौ।” तिनी बिलकुलै कुनै आत्म-सचेतनाविहीन र यति दमनकारी बनिरहेकी देखेर, हामीले परमेश्‍वरका सान्दर्भिक वचनहरूलाई आधार बनाएर तिनिसँग तिनका शब्द र कार्यहरूको प्रकृति र परिणामहरूबारे चिरफार गऱ्यौँ। तर तिनले यस्ता कुनै पनि कुरा सुनिनन्—तिनले तर्क गरिरहिन् र आफ्नो सफाइ दिइरहिन्।

पछि, मैले परमेश्‍वरका वचनका दुई खण्ड पढेँ जसले मलाई लिलियनको सार बुझ्न मद्दत गरे। परमेश्‍वरका वचनहरूले भन्छन्: “मण्डली जीवन र परमेश्‍वरका चुनिएका मानिसहरूको जीवन प्रवेशमा प्रायजसो बाधा दिने जोकोही व्यक्ति अविश्‍वासी र दुष्ट व्यक्ति हो र उसलाई मण्डलीबाट हटाइनु नै पर्छ। व्यक्ति जो भए पनि वा उसले विगतमा जस्तो कार्य गरेको भए पनि, यदि उसले मण्डलीको काम र मण्डली जीवनमा प्रायजसो बाधा दिन्छ, काटछाँट हुन इन्कार गर्छ, र सधैँ गलत तर्कद्वारा आत्मरक्षा गर्छ भने, उसलाई मण्डलीबाट हटाइनु नै पर्छ। यो शैली पूर्ण रूपमा मण्डलीको कामको सामान्य प्रगतिलाई कायम राख्‍न र परमेश्‍वरका चुनिएका मानिसहरूका हितहरूको रक्षा गर्नका लागि, सत्यता सिद्धान्तहरू र परमेश्‍वरका अभिप्रायहरूसँग पूर्ण रूपमा मिलाउने उद्देश्यका लागि हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। “तिनीहरूले जे-जस्ता गल्तीहरू वा जे-जस्ता खराब कामहरू गरेका भए पनि, ती क्रूर स्वभावका मानिसहरूले कसैलाई पनि तिनीहरूको खुलासा गर्न वा तिनीहरूलाई काटछाँट गर्न दिनेछैनन्। यदि कसैले तिनीहरूको खुलासा गर्‍यो र तिनीहरूलाई चिढ्यायो भने, तिनीहरू रिसाउनेछन्, तिनीहरूले प्रतिशोध लिनेछन्, र मामलालाई कहिल्यै जान दिनेछैनन्। तिनीहरूसँग अरू मानिसहरूप्रति कुनै धैर्यता र सहनशीलता हुँदैन, र तिनीहरूले सहनशीलताको अभ्यास गर्दैनन्। तिनीहरूको आत्म-आचरण कुन सिद्धान्तमा आधारित हुन्छ? ‘धोका खानुभन्दा त धोका दिनु बेस।’ अर्को शब्दमा भन्दा, कसैले तिनीहरूलाई चिढ्याएमा तिनीहरूले त्यो सहँदैनन्। के यो दुष्ट मानिसहरूको तर्क होइन र? यो ठ्याक्कै दुष्ट मानिसहरूको तर्क नै हो। कसैले पनि तिनीहरूलाई चिढ्याउन पाइँदैन। कसैले तिनीहरूलाई अलिकति पनि चलाएमा तिनीहरूका लागि त्यो स्वीकार्य हुँदैन, र त्यसो गर्ने जोसुकैलाई तिनीहरूले घृणा गर्छन्। तिनीहरूले त्यस व्यक्तिलाई खेदो गरिरहनेछन् र यो कुरालाई कहिल्यै जान दिनेछैनन्—दुष्ट मानिसहरू यस्तै हुन्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनहरूबाट मैले के देखेँ भने दुष्ट व्यक्तिहरूको स्वभाव क्रूर हुन्छ र तिनीहरू सत्यतालाई अलिकति पनि स्वीकार गर्दैनन्। तिनीहरू तिनीहरूका समस्यालाई खुलासा गर्ने र औँल्याउनेहरूलाई घृणा गर्छन्, उसलाई शत्रुको रूपमा हेर्छन्, र तिनीहरूले बदलामा आक्रमण पनि गर्न सक्छन्। मैले लिलियनलाई त्यससँग दाँजेँ। समस्याहरूको सामना गर्दा तिनले कहिल्यै आत्म-चिन्तन गरिनन् वा आफ्नो बारेमा सिकिनन्, र तिनलाई सुझाव दिनेलाई घृणा गर्थिन्, उसलाई आफ्नो शत्रुको रूपमा हेर्थिन्। त्यति मात्र होइन, तिनी सत्यलाई बङ्ग्याउँथिन्, कालोलाई सेतो बनाउँथिन् र अरूका बारेमा पूर्वाग्रह र गुनासो फैलाउँथिन्, ब्रदर-सिस्टरहरूबिचको सम्बन्धमा समस्याहरू सृजना गर्थिन्। यसले असामञ्जस्यता निम्त्यायो, जसले सुसमाचारको काममा बाधा र अवरोध पुर्‍यायो। अरूले तिनलाई धेरै पटक सल्लाह दिए र मद्दत गरे, तर तिनले उनीहरूले भनेको कुरा स्वीकार गरिनन्। तिनले शत्रुतासाथ जवाफ दिइन् र अलिकति पनि पछुतोविना झूटो आरोप लगाइन्। स्वभावत: तिनी सत्यतालाई घृणा गर्थिन् र सत्यताप्रति तिनमा वितृष्णा थियो। तिनी एक दुष्ट व्यक्तिका रूपमा प्रमाणित भैसकेकी थिइन्, र यदि हामीले तिनलाई मण्डलीमा रहन दियौँ भने, त्यसले मण्डलीको काममा थप समस्या मात्र ल्याउने थियो। र यसैले, माया र मैले सिद्धान्तअनुसार लिलियनको व्यवहारबारेको हाम्रो खुट्याइसम्बन्धमा ब्रदर-सिस्टरहरूसँग सङ्गति गर्‍यौँ, र मतदानपछि तिनलाई बर्खास्त गर्‍यौँ। हामीले तिनलाई एक्लै बसेर आत्म-चिन्तन गर्न लगायौँ, र यदि थप कुनै बाधा पुर्‍याएमा उनलाई निकालिदिने बतायौँ।

पछि, एकपछि अर्को गर्दै ब्रदर-सिस्टरहरूले लिलियनसँग काम गर्दा साँच्चै बाँधिएको महसुस भएको बताए। तिनी सधैँ माथिबाट मानिसहरूलाई हप्काउँथिन्, र धेरै मानिसहरू तिनीसँग डराउँथे। तिनी उनीहरूको कामको जाँच गर्न आउँदा, सबैजना पहिल्यै तयारी गर्थे, आफूले राम्ररी प्रस्टीकरण दिन नसकेको कुनै कुराका लागि हप्काइ खानुपर्ला भनेर चिन्तित हुन्थे। मलाई साह्रै असहज महसुस भयो। लिलियनले यति धेरै दुष्टता गरेकी थिइन्, ब्रदर-सिस्टरहरूलाई यति धेरै चोट पुर्‍याएकी थिइन्। म मण्डली अगुवा थिएँ, तर एक दुष्ट व्यक्ति पत्ता लगाएर पनि मैले त्यसलाई समाधान गर्न असफल भएँ। यस्तो अवस्थामा, म केका लागि थिएँ त? मैले कुनै वास्तविक काम गरिरहेकी थिइनँ। केही दिनसम्म मैले सोचिरहेँ, म किन अरू दुष्ट व्यक्तिहरू र ख्रीष्टविरोधीहरूलाई त ठीकसँग समाधान गर्न सक्छु, तर लिलियनको मामिलालाई भने बेवास्ता गरेँ र समाधान गर्न चाहिनँ। मैले परमेश्‍वरका केही वचनहरू पढेँ: “ख्रीष्टविरोधीहरूले जे गरिरहेका भए पनि तिनीहरू सुरुमा आफ्‍नै हितहरूलाई विचार गर्छन् र यो सबै विचार गरेपछि मात्रै तिनीहरू काम गर्छन्; तिनीहरू सम्झौता नगरी साँचो रूपमा, इमानदारीपूर्वक र पूर्ण रूपले सत्यतामा समर्पित हुँदैनन्, तर छनौट गरेर अनि सर्तमा मात्रै सो गर्छन्। यो कस्तो सर्त हो? यो तिनीहरूको हैसियत र प्रतिष्ठालाई रक्षा गरिनैपर्छ, र कुनै घाटा हुनै हुँदैन भन्ने सर्त हो। यो सर्त पूरा भएपछि मात्रै तिनीहरू के गर्ने भनेर निर्णय र छनौट गर्छन्। अर्थात् सत्यता सिद्धान्तहरू, परमेश्‍वरका आज्ञाहरू र परमेश्‍वरको घरको कामलाई कसरी लिने वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि र प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठा हासिल गर्न दिन्छन् वा तिनीहरूको बोली अख्‍तियारपूर्ण बन्छ र अझै धेरै मानिसले तिनीहरूको कुरा मान्छन् भने तिनीहरू त्यो काम त्यसरी गर्ने निर्णय गर्छन्; नत्र तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो। के यो स्वार्थी र घृणास्पद कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै उद्यममा संलग्न हुने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूले के प्रकट गर्छन् भने ख्रीष्टविरोधीहरू आफ्नो काममा केवल आफ्नै प्रतिष्ठा र हैसियतलाई मात्र विचार गर्छन्। यदि तिनीहरू आफ्नो प्रतिष्ठा बढाउने कुनै काम गर्न सक्छन् भने, ख्रीष्टविरोधीले ठ्याक्कै त्यही गर्नेछ। यदि सिद्धान्तअनुसार काम गर्दा आफ्नो प्रतिष्ठा वा हैसियतमा हानि पुग्न सक्छ भने, ख्रीष्टविरोधीले सिद्धान्तहरूलाई एकातिर पन्छाउनेछ र केवल आफ्नो व्यक्तिगत स्वार्थको रक्षा गर्ने, आफूलाई फाइदा पुर्‍याउने कुरा मात्र सोच्नेछ। तिनीहरू विशेष गरी स्वार्थी र नीच हुन्छन्। अनि, के म पनि ख्रीष्टविरोधीले जस्तै काम गरिरहेकी थिइनँ र? मैले लिलियन कमजोर मानवता भएकी व्यक्ति हुन्, र तिनी सत्यतालाई पछ्याउँदिनन् भन्ने धेरै अघि नै थाहा पाएकी थिएँ। तिनी आफूलाई सुझाव दिने जोकोहीलाई घृणा गर्थिन्, तिनीहरूको गल्ती खोज्थिन् र त्यसैलाई प्रयोग गरेर तिनीहरूलाई न्याय र आक्रमण गर्थिन्, र यदि तुरुन्तै प्रतिस्थापन नगरिएमा तिनले मण्डलीको काममा बाधा पुर्‍याइरहने थिइन्। तर उनमा म विरुद्ध कतिपय कुरा भएकोले, म ब्रदर-सिस्टरहरूले मैले तिनको अनुसन्धान गरेर तिनलाई केवल दुःख दिइरहेकी छु भनी सोच्लान् भनेर डराएँ। तिनीहरूले मलाई झूटो अगुवा पनि सोच्न सक्थे। मैले आफ्नो पद खतरामा पर्ला भन्ने महसुस गरेँ। र लिलियनको स्वभावका कारण, म यदि मैले तिनलाई बर्खास्त गरेँ भने, तिनले मेरो पछाडि मेरो बदनाम गर्नेछिन् वा मलाई निन्दा गर्ने वा रिपोर्ट गर्ने कुनै बहाना खोज्नेछिन् भनेर डराएँ। तिनलाई समाधान गर्नु मेरा लागि हानिकारक मात्र हुन सक्छ, र मेरो प्रतिष्ठा र पदमा सजिलै असर पार्न सक्छ भन्ने मलाई लाग्यो, त्यसैले मैले पर्ख र हेरको मनोवृत्ति अपनाएँ र केही पनि गरिनँ। म साँच्चै धूर्त र स्वार्थी थिएँ! जब मैले पहिले सफाइको कामको दौरान निकालिनु पर्ने वा निष्कासित गरिनु पर्ने मानिसहरू पत्ता लगाएकी थिएँ, मैले त्यसलाई सिद्धान्तअनुसार समाधान गर्न सकेकी थिएँ। त्यो मैले तिनीहरूमध्ये धेरैजसोलाई नचिनेका कारणले थियो। सबैभन्दा महत्त्वपूर्ण कुरा, तिनीहरूले मेरो प्रतिष्ठा र हैसियतका लागि कुनै खतरा खडा गरेका थिएनन्। यदि मैले तिनीहरूलाई मण्डलीबाट निकालेँ वा निष्कासित गरेँ भने, ब्रदर-सिस्टरहरूले मलाई सत्य बुझ्ने र खुट्याइ भएकी, र वास्तविक काम गर्ने अगुवाका रूपमा विचार गर्ने थिए। तर मेरो आफ्नै पदलाई सीधै असर गर्ने समस्या, लिलियनलाई समाधान गर्दा भने, मैले आफ्नो स्वार्थको रक्षा गर्ने कोशिस गर्दै वास्तविकताबाट एकदम मुख लुकाएँ। पहिले, म सिद्धान्तहरूमा अडिग रहेको मैले साँच्चै मण्डलीको काम राम्रोसँग गर्न चाहेकोले नभई मेरो व्यक्तिगत स्वार्थ खतरामा नपरेका कारणले थियो। मैले परमेश्‍वरका वचनहरूबाट बुझेँ व्यक्तिगत प्रतिष्ठा र हैसियतको रक्षा गर्न काम गर्नु मूलतः मण्डलीको कामलाई बिगार्नु र बाधा दिनु हो। यसले कामको सामान्य प्रगतिमा बाधा पुर्‍याउँछ। आफ्नो प्रतिष्ठा र पदको रक्षा गर्न चाहँदा, मैले एक दुष्ट व्यक्तिलाई तुरुन्तै समाधान गर्न सकिनँ। त्यो समस्याको प्रकृति साँच्चै गम्भीर छ। यो केवल भ्रष्टता प्रकट गर्ने सानो उदाहरण होइन, यो वास्तवमा एक दुष्ट व्यक्तिलाई आश्रय दिनु हो, तिनलाई मण्डलीको काममा बाधा पुर्‍याउन छुट दिनु हो। त्यो शैतानको नोकरका रूपमा काम गर्नु हो र दुष्टता गर्नु पनि हो। परमेश्‍वरका यी वचनहरू विशेष गरी मार्मिक थिए: “तैँले दुष्ट मानिसहरूमा दुष्ट मानिसहरूको सार छ भन्‍ने थाहा पाउनेबित्तिकै, तिनीहरूले कुनै ठूलो दुष्टता गर्नुभन्दा पहिले नै, तिनीहरूलाई अलग गर्नुपर्छ वा निकाल्नुपर्छ। यसले तिनीहरूले गर्ने क्षतिलाई न्यूनीकरण गर्नेछ; यो नै बुद्धिमानी निर्णय हो। यदि अगुवाहरू र कामदारहरू कुनै दुष्ट व्यक्तिले केही विपत्ति नल्याएसम्म उसलाई तह लगाउँदैनन् भने, तिनीहरू निष्क्रिय भइरहेका छन्। त्यसले अगुवाहरू र कामदारहरू अत्यन्तै मूर्ख छन्, र तिनीहरूको व्यवहारमा कुनै सिद्धान्तहरू छैनन् भन्‍ने कुरालाई प्रमाणित गर्नेछ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनहरूमाथि विचार गर्दा मलाई धेरै नराम्रो र धेरै दोषी महसुस भयो। एक अगुवाका रूपमा, मेरो काम परमेश्‍वरका चुनिएका मानिसहरूलाई दुष्ट व्यक्तिहरूको दमन र बाधाबाट जोगाउनु, र मण्डलीको सामान्य जीवनको रक्षा गर्नु थियो ताकि यसको काम उचित र व्यवस्थित तरिकाले अगाडि बढ्न सकोस्। तर जब मण्डलीमा एक दुष्ट व्यक्ति देखा परी, मैले आलटाल गरेँ र केही पनि गरिनँ। मैले अगुवाका जिम्मेवारीहरू पूरा गरिरहेकी थिइनँ, जसले गर्दा ब्रदर-सिस्टरहरू दुष्ट व्यक्तिद्वारा बन्धन र आक्रमणमा परे, अनि तिनीहरूको जीवन प्रवेशमा हानि पुग्यो। मण्डलीको काममा पनि बाधा पुग्यो। मैले गरेको कुरा परमेश्‍वरका निम्ति घृणित थियो!

पछि, मैले कुराहरू मनमा खेलाइरहेँ। मलाई थाहा थियो जब एक दुष्ट व्यक्तिले मण्डलीको काममा बाधा पुर्‍याइरहेको हुन्छ, तब त्यस मामिलालाई छिट्टै समाधान गर्नु सिद्धान्तअनुरूप हुन्छ। त्यसोभए म किन अरूले अवस्थालाई गलत बुझ्लान् र मैले तिनलाई सताइरहेकी भन्लान् भनेर डराइरहेकी थिएँ? र वास्तवमा कसैलाई सताउनु भनेको के हो? मैले परमेश्‍वरका वचनहरूमा यो पढेँ: “ख्रीष्टविरोधीहरूले काम गर्दा देखापर्ने अरू साझा प्रकटीकरणहरू के-के हुन्? (ख्रीष्टविरोधीहरूले आफ्नै हैसियतका खातिर मानिसहरूलाई दमन गर्छन् र सास्ती दिन्छन्।) ख्रीष्टविरोधीहरूका लागि अरू मानिसहरूलाई सास्ती दिनु सबैभन्दा सामान्य काम हो, र यो तिनीहरूको ठोस प्रकटीकरणहरूमध्ये एक हो। आफ्‍नो हैसियत कायम राख्‍नका लागि, ख्रीष्टविरोधीहरूले सधैँ सबैलाई, तिनीहरूलाई पालन गर्न र तिनीहरूको कुरा सुन्‍न माग गरिरहेका हुन्छन्। यदि तिनीहरूले कसैले तिनीहरूको कुरा नसुन्‍ने वा तिनीहरूप्रति विरोधी वा प्रतिरोधी भएको भेटे भने, तिनीहरू त्यस व्यक्तिलाई काबुमा ल्याउन दमन गर्ने र सास्ती दिने चाल चल्छन्। ख्रीष्टविरोधीहरूले आफ्‍नो भन्दा फरक विचार राख्‍नेहरूलाई प्राय दमन गर्छन्। तिनीहरूले सत्यता खोजी गर्ने र बफादारीपूर्वक आफ्‍नो कर्तव्य निर्वाह गर्ने मानिसहरूलाई प्राय दमन गर्छन्। तुलनात्मक रूपमा शिष्ट र सोझा जो तिनीहरूको चापलुसी वा लोलोपोतो नगर्ने मानिसहरूलाई तिनीहरूले प्राय दमन गर्छन्। तिनीहरूसँग नमिल्‍ने वा तिनीहरूको अधीनमा नआउने मानिसहरूलाई तिनीहरूले दमन गर्छन्। ख्रीष्टविरोधीहरूले अरूलाई सत्यताका सिद्धान्तहरूका आधारमा व्यवहार गर्दैनन्। तिनीहरूले मानिसहरूसँग निष्पक्ष व्यवहार गर्न सक्दैनन्। जब तिनीहरूले कसैलाई मन पराउँदैनन्, जब कोही हृदयबाट तिनीहरूको अधीनमा आएको छैन जस्तो देखिन्छ, तब तिनीहरूले त्यस व्यक्तिलाई आक्रमण गर्न र सास्ती दिन मौका र बहाना खोज्छन्, र विभिन्न अत्तो थाप्नेसमेत गर्छन्, यहाँसम्‍म कि त्यस व्यक्तिलाई दमन गर्नको लागि मण्डलीको काम गरेको झण्डासमेत बोक्छन्। मानिसहरू नमनशील नभएसम्म र तिनीहरूलाई नाइँ भन्‍ने आँट गर्न नसक्‍ने अवस्थामा नपुगेसम्‍म तिनीहरू लागिपर्न छोड्दैनन्; मानिसहरूले तिनीहरूको हैसियत र शक्ति स्वीकार गरेर, तिनीहरूलाई मुस्कुराउँदै नमस्कार गर्ने, तिनीहरूप्रति समर्थन र अनुपालन व्यक्त गर्ने, र तिनीहरूबारे कुनै जोखाना गर्ने आँट नै नगर्ने अवस्थामा नपुगेसम्‍म तिनीहरू लागिपर्न छोड्दैनन्। कुनै पनि परिस्थितिमा, कुनै पनि समूहमा, ख्रीष्टविरोधीहरूले अरूसँग गर्ने व्यवहारमा ‘निष्पक्ष’ भन्‍ने शब्‍द अवस्थित हुँदैन, र परमेश्‍वरमा साँचो रूपमा विश्वास गर्ने दाजुभाइ-दिदीबहिनीहरूप्रति तिनीहरूले गर्ने व्यवहारमा ‘प्रेमपूर्ण’ भन्‍ने शब्‍द अवस्थित हुँदैन। तिनीहरूको हैसियतलाई चुनौती दिने जोकोहीलाई तिनीहरूले आफ्‍नो आँखाको कसिङ्गर र शरीरको काँडा ठान्छन्, र उसलाई सास्ती दिन तिनीहरूले मौका र बहाना खोज्छन्। यदि त्यो व्यक्ति अधीनमा आउन मान्दैन भने, उसलाई सास्ती दिन्छन्, र त्यो व्यक्ति काबुमा नआएसम्‍म तिनीहरू रोकिँदैनन्। ख्रीष्टविरोधीहरूको यस्तो व्यवहार सत्यताका सिद्धान्तहरूसँग एकदमै नमिल्दो र सत्यतासँग शत्रुवत् हुन्छ, त्यसकारण, के तिनीहरूलाई काटछाँट गरिनुपर्छ? यति मात्र होइन—तिनीहरूलाई खुलासा गर्ने, खुट्टयाउने, र चित्रण गर्नेबाहेक कुनै पनि कारबाही पर्याप्त हुनेछैन। ख्रीष्टविरोधीले सबैलाई उसको आफ्नै प्राथमिकता, अभिप्राय र लक्ष्‍यअनुसार व्यवहार गर्छ। तिनीहरूको अख्‍तियारअन्तर्गत, इन्साफको बोध भएकाहरू, न्यायोचित रूपमा बोल्‍न सक्‍नेहरू, अन्यायसँग लड्ने आँट गर्नेहरू, सत्यताका सिद्धान्तहरू पालना गर्नेहरू, साँचो रूपमा प्रतिभावान् र शिक्षितहरू, परमेश्‍वरको गवाही दिन सक्‍नेहरू—त्यस्ता सबै मानिसहरूले ख्रीष्टविरोधीको डाहा सहनुपर्नेछ, दमन र बहिस्कार भोग्‍नुपर्नेछ, र फेरि उठ्न नसक्ने अवस्थामा पुग्ने गरी ख्रीष्टविरोधीको पैतालामुनि समेत कुल्चिइनुपर्छ। असल मानिसहरू र सत्यता पछ्याउने मानिसहरूलाई ख्रीष्टविरोधीले यस्तो घृणाको साथ व्यवहार गर्छ। ख्रीष्टविरोधीले डाहा महसुस गर्ने र दमन गर्ने लगभग अधिकांश मानिसहरू सकारात्मक व्यक्तित्त्वहरू र असल मानिसहरू नै हुन्छन् भन्न सकिन्छ। तिनीहरूमध्ये धेरैजसो मानिसहरू परमेश्‍वरले मुक्ति दिनुहुने, परमेश्‍वरले प्रयोग गर्न सक्‍नुहुने, र परमेश्‍वरले सिद्ध तुल्याउनुहुने मानिसहरू हुन्छन्। परमेश्‍वरले मुक्ति दिनुहुने र प्रयोग गर्नुहुने अनि सिद्ध तुल्याउनुहुने मानिसहरूविरुद्ध त्यस्तो दमन र बहिष्कारको रणनीति अपनाउँदा, के ख्रीष्टविरोधीहरू परमेश्‍वरविरोधी हुँदैनन् र? के तिनीहरूले परमेश्‍वरको प्रतिरोध गरिरहेका हुँदैनन् र?” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्‍वरका वचनहरूमाथि मनन गर्दा, मैले बुझेँ कसैलाई सताउनु र सिद्धान्तहरूमा अडिग रहनु दुई फरक कुराहरू हुन्। हामीले आफ्नो कार्य पछाडिको मनसायलाई विचार गर्नुपर्छ, र हामीले कसैसँग गर्ने व्यवहार परमेश्‍वरका वचनहरूमा आधारित छ कि छैन भनेर पनि विचार गर्नुपर्छ। यदि हामीले सत्यता सिद्धान्तहरूका आधारमा कसैलाई दुष्ट व्यक्ति वा ख्रीष्टविरोधी बनिरहेको भनेर पहिचान गर्छौँ भने, तिनीहरूलाई निकाल्नु वा निष्कासित गर्नु सिद्धान्तअनुसार मण्डलीलाई विपत्तिबाट मुक्त गर्नु हो। यो सताउनु होइन। तर जब ख्रीष्टविरोधीहरू र दुष्ट व्यक्तिहरूले अरूलाई दबाउँछन् र सताउँछन्, त्यो पूर्ण रूपमा तिनीहरूको क्रूर मनसायबाट पैदा हुन्छ। तिनीहरू सत्यता पछ्याउने र इन्साफको बोध भएकाहरूप्रति ईर्ष्या गर्छन्। तिनीहरू आफूलाई खुट्याउन सक्ने र आफूलाई खुलासा गर्न आँट गर्नेहरूलाई घृणा गर्छन्। तिनीहरू आफ्नो शक्ति र हैसियत जोगाउन विरोधीहरूलाई हटाउँछन्। तिनीहरू अरूको सानोभन्दा सानो मुद्दामा उफ्रन्छन् र त्यसलाई ठूलो बनाउँछन्। तिनीहरू तथ्यहरू बङ्ग्याउँछन् र अरूको निन्दा गर्छन्, उनीहरूलाई निकाल्न वा निष्कासित गर्नका लागि सबै प्रकारका आरोपहरू लगाउँछन्। तिनीहरूका मनसाय र अभिप्रायहरू पूर्ण रूपमा सत्यता र परमेश्‍वरका विरुद्धमा हुन्छन्। तिनीहरू परमेश्‍वरद्वारा निन्दित र श्रापित हुन्छन्। म परमेश्‍वरका वचनअनुसार, आफूले लिलियनलाई एक दुष्ट व्यक्तिको रूपमा खुट्याएका आधारमा उनलाई खुलासा र बर्खास्त गरिरहेकी थिएँ। यो व्यक्तिगत इबीका कारणले थिएन, र मैले तिनलाई सताइरहेकी थिइनँ। म कुराहरूलाई सतही रूपमा हेरिरहेकी थिएँ र सताउनु वास्तवमा के हो भनेर बुझिनँ। मलाई लाग्यो मप्रति इबी राख्ने कसैसँग सम्बन्धित मुद्दा सम्हाल्नु भनेको उनीहरूलाई सताउनु हो। मैले तिनी दुष्ट व्यक्ति थिइन् कि थिइनन् र तिनले मण्डलीमा कस्तो भूमिका खेलिरहेकी थिइन् भनेर विचार गरिनँ। म आफ्नो गलत दृष्टिकोणको परिणाम स्वरूप, निष्क्रिय भएँ। कति मूर्ख! यो सबै कुरा बुझेपछि ठूलो छुटकारा महसुस भयो।

त्यसपछि, मैले उद्देश्यपूर्वक सिद्धान्तअनुसार आफ्नो कर्तव्य निभाउने अभ्यास गरेँ। विशेष गरी सफाइको कामका सन्दर्भमा, यदि कोही व्यक्ति निकालिनु वा निष्कासित गरिनुपर्ने उम्मेदवार हो भनेर निश्चित भयो भने, चाहे उनीहरूले मप्रति इबी राखेका होऊन् वा नहोऊन्, म त्यसलाई सिद्धान्तअनुसार नै समाधान गर्थेँ। जब मैले त्यसलाई व्यवहारमा लागू गरेँ, मैले मनमा धेरै शान्ति महसुस गरेँ। मैले व्यक्तिगत रूपमा अनुभव गरेकी छु कर्तव्य पूरा गर्दा, हामीले प्रतिष्ठा र हैसियतको चिन्तालाई पन्छाउनुपर्छ, सिद्धान्तहरूलाई कायम राख्नुपर्छ र मण्डलीको कामको रक्षा गर्नुपर्छ, र यसरी शान्ति र आनन्द महसुस गर्नुपर्छ।


७१. ज्ञानको कमीलाई बहाना बनाउन मिल्दैन

सन् २०२१ मे महिनामा, म मण्डली अगुवा चुनिएँ र मुख्यगरी भिडियोको कामको प्रभारी बनाइएँ। यो कर्तव्य निर्वाह गर्नेबारे म अलिक चिन्तित भएँ र मनमनै सोचेँ, “मैले विगतमा केही भिडियो निर्माण गरेकी छु, तर यस क्षेत्रसम्बन्धी मेरा सीपहरूमा अझै पनि कमी छ। के म साँच्चै राम्ररी यो कामको सुपरिवेक्षण गर्न सक्नेछु? मैले राम्रो प्रदर्शन गरिनँ र मलाई प्रतिस्थापन गरियो भने, मेरा ब्रदर-सिस्टरहरूले मेरो बारेमा के सोच्नेछन्? साथै, मैले सुपरिवेक्षण गरिरहेका सबै मानिससँग मभन्दा राम्रो प्राविधिक ज्ञान छ—मैले तिनीहरूको कर्तव्यमा रहेका समस्या पहिचान गरिनँ र ठोस सुझावहरू दिन सकिनँ भने, तिनीहरूले पक्कै पनि मलाई अप्रभावकारी सुपरिवेक्षक, र अगुवा हुन अयोग्य सिकारु ठान्नेछन्।” तर मलाई आफूले पहिले यो नयाँ कर्तव्य स्विकार्नुपर्छ र मण्डलीका प्रबन्धप्रति समर्पित हुनुपर्छ भन्‍ने थाहा थियो।

जतिसक्दो चाँडो कामलाई तीव्रता दिन, म ब्रदर-सिस्टरहरूले कामका बारेमा गर्ने जुनसुकै छलफलमा बस्थेँ। सुरुमा, म ध्यान दिएर सुन्थेँ, तर, बिस्तारै मैले आफूले त्यहाँ प्रयोग भइरहेका धेरै पेसागत सीप नबुझ्ने र एकदुई शब्द पनि बोल्न नसक्ने कुरा थाहा पाउन थालेँ। मलाई चिन्ता लाग्थ्यो, यदि ब्रदर-सिस्टरहरूले मेरो दृष्टिकोण सोधे र मैले कुनै ठोस सुझाव दिइनँ भने तिनीहरूले म आफ्नो क्षमता ज्यादा आँकिरहेकी छु, र म आफै राम्रोसँग बुझ्दै नबुझ्ने हुनाले तिनीहरूको कामको जाँच गर्न योग्य छैन भन्‍ने सोच्लान्। के तिनीहरूले मलाई तुच्छ ठान्नेछन्? अगुवाको छवि बनाइराख्न परमेश्‍वरका वचनबारे आफ्नो बुझाइ बताउने बाहेक, म हाम्रो छलफलमा र भेलाको बेला कामबारे गरिने समीक्षामा एउटा कुरा पनि बोल्दिनँथेँ। म भिडियो निर्माणको पेसागत पक्षसँग सम्बन्धित छलफलमा भाग लिन वा त्यसमा ध्यान दिन चाहन्नथेँ। मैले थोरै बोझ वहन गर्न पनि छोडेँ, र म सधैँ सोच्थेँ, “म त्यसै पनि कामकुराको प्राविधिक पक्ष बुझ्दिनँ, त्यसैले म मुख्य गरी तिनीहरूको जीवन प्रवेशमा देखिएका समस्या मात्र समाधान गर्नेछु। प्राविधिक समस्याहरूको हकमा, तिनीहरूलाई परमेश्‍वरमा भर पर्न, प्रार्थना गर्न र आफैमाझ छलफल गर्न छोड्दिनेछु।” मलाई याद छ, एक पटक एउटा सिस्टरले सुझाव माग्दै आफूले काम गरिरहेको एउटा भिडियो समूहमा पठाएकी थिइन्। त्यतिबेला मैले सोचेँ, म निर्माणको प्राविधिक पक्ष नबुझ्ने भएकाले, म त्यो भिडियोमा कुनै समस्या पत्ता लगाउन सक्नेछैन, र त्योभन्दा बढी त, मैले सबैसामु केही गलत बोलिहालेँ भने मेरो पूरै बेइज्जत हुनेछ, त्यसैले मैले कुनै सुझाव दिने योजना बनाइनँ, भिडियो पनि ध्यान दिएर हेरिनँ। पछि, एक जना समूह अगुवाले ती सिस्टरको भिडियोमा एउटा समस्या पाए, र मैले त्यो देखे नदेखेको बारेमा सोधे। म लाजले रातोपिरो भएँ, किनभने मैले त्यो भिडियो ध्यान दिएर हेरेकी थिइनँ। पोल नखुलोस् भनेर, म आफ्नो समीक्षा प्रदान गर्न र अरूले भनेका कुराको सारांश निकाल्न हरेक छलफलको अन्तिमसम्म पर्खन्थेँ, वा “यहाँ भनिएका कुरामा म धेरै हदसम्म सहमत छु, मसँग यसमा थप्नुपर्ने कुनै कुरा छैन” भन्ने जस्तो छोटो, झाराटारुवा टिप्पणी गर्थेँ। पूरै भेलाको दौरान मैले मुस्किलले केही भनेकी हुन्थेँ, र मलाई निकै लज्जा र कष्ट महसुस हुन्थ्यो—म त्यहाँ हुनु आवश्यक नै छैन भन्‍ने समेत लाग्थ्यो। त्यहाँपछि, म कामका प्राविधिक पक्षबाट झनै बच्न थालेँ, र समूह अगुवाको कामको जाँच बिरलै गर्थेँ। भेलाहरूको दौरान, म केवल मानिसको वर्तमान स्थितिको अन्दाज लगाउँथेँ, तिनीहरूले कर्तव्यमा बोझ उठाइरहेका छन् कि झारा मात्र टारिरहेका छन् भनी हेर्थेँ। जहाँसम्म तिनीहरूको भिडियो निर्माणसँग सम्बन्धित समस्या र कठिनाइहरूको कुरा छ, म तिनीहरूसँग विवरणको गहिराइमा जाने कष्ट गर्दिनँथेँ, सोच्थेँ, समूह अगुवाले यो सम्हाल्न सक्छन् र मैले पनि उचित प्राविधिक सीप भएका मानिसलाई नै यी समस्या हल गर्न दिनुपर्छ। यसले मैले तिनीहरूको समस्या हल गर्न नसकेमा म काम नलाग्ने व्यक्तिका रूपमा खुलासा गरिनबाट पनि रोक्नेथ्यो। म अझै पनि केही वास्तविक काम गर्न सक्ने जस्तो देखियोस् भनेर, जब म कोही खराब स्थितिमा रहेको वा नकारात्मक भएको देख्थेँ वा सुन्थेँ, तब म तुरुन्त परमेश्‍वरका वचन खोजेर तिनीहरूसँग सङ्गति गरेर सहयोग गर्थेँ। तर, तिनीहरूले आफूले काममा झेलिरहेको समस्या लिएर आउनेबित्तिकै म झाराटारुवा तरिकाले भन्थेँ, “जब हामी आफ्नो स्थिति सच्याउँछौँ र परमेश्‍वरमा भर पर्छौँ, तब परमेश्‍वरले यी समस्या हल गर्न हामीलाई अगुवाइ गर्नुहुनेछ।” मैले यसो भन्दा तिनीहरूको स्थितिमा अस्थायी सुधार हुन्थ्यो, तर तिनीहरूको कर्तव्यमा अर्को समस्या आइपर्नेबित्तिकै र तिनीहरूका समस्या नसुल्झिँदा, तिनीहरू फेरि नकारात्मक भइहाल्थे। म वास्तविक समस्या हल गर्न असफल भएकी, र मैले कामको जाँच तथा सुपरिवेक्षण नगरेकीले भिडियो निर्माणको काममा धेरै समस्या उत्पन्न भए, ब्रदर-सिस्टरहरूको प्राविधिक सीपमा पनि उल्लेखनीय सुधार भइरहेको थिएन, तिनीहरूले कर्तव्यमा सान्दर्भिक सिद्धान्त बोध गरेका थिएनन्, एउटै गल्ती बारम्बार गर्थे, र परिणामस्वरूप, कामको गुणस्तर खस्कियो। मेरा माथिल्लो अगुवाले यो समस्या औँल्याएर मलाई सहयोग गर्न खोजेका भए पनि, मसँग आफूबारे वास्तविक ज्ञान थिएन। त्यसको केही समयपछि नै, आफ्नो कर्तव्यमा वास्तविक काम गर्न नसकेकोमा मलाई प्रतिस्थापन गरियो।

अचानक प्रतिस्थापित भएपछि मलाई निकै नराम्रो लाग्यो, र मैले सोचिरहेँ, “हरेक दिन आफ्नो कर्तव्यमा व्यस्त भएर पनि म किन वास्तविक काम नगर्ने झुटो अगुवा हुन पुगेँ? मेरो असफलताको कारण के थियो?” त्यस समयमा, मैले झुटा अगुवाहरूलाई खुट्ट्याउनेबारे धेरै सत्यता पढेँ, र परमेश्‍वरले विश्लेषण गर्नुभएजस्तै वास्तविक काम गर्न असफल हुने झुटा अगुवाहरूका लगभग सबै व्यवहार म आफैले गरेका कुराहरूसँग मिल्थे। मानौँ, परमेश्‍वरले मेरो व्यक्तिगत रूपमै खुलासा गरिरहनुभएको छ। यो कुरा निम्न खण्डहरूको हकमा विशेष गरी साँचो छ: “झूटा अगुवाहरूको एउटा विशेषता भनेको सत्यता सिद्धान्तहरूसँग सम्बन्धित कुनै पनि समस्याहरू राम्रोसँग व्याख्या गर्न वा प्रस्ट पार्न नसक्नु हो। यदि कसैले तिनीहरूबाट खोजी गरेमा, तिनीहरूले उसलाई केही खोक्रा शब्द र धर्मसिद्धान्तहरू मात्र बताउन सक्छन्। समाधान गर्न आवश्यक समस्याहरू सामना गर्नुपर्दा, तिनीहरूले बारम्बार जवाफमा यस्तो वाक्य फर्काउँछन्, ‘तिमीहरू सबै जना यो कर्तव्य निर्वाह गर्नमा निपुण छौ। यदि तिमीहरूलाई समस्याहरू छ भने, तिमीहरू आफैले तिनको समाधान पत्ता लगाउनुपर्छ। मलाई नसोध; म कुनै विज्ञ होइन, र म बुझ्दिनँ। त्यसलाई तिमीहरू आफैले सम्बोधन गर।’ … झूटा अगुवाहरू मानिसहरूलाई टार्न र प्रश्नहरू छल्न प्रायः ‘म बुझ्दिनँ, मैले यो कुरा कहिल्यै सिकिनँ, म कुनै विज्ञ होइन’ भन्‍ने जस्ता कारण र बहानाहरू प्रयोग गर्छन्। तिनीहरू अत्यन्तै विनम्र देखिएलान्; तर, यसले झूटा अगुवाहरूको एउटा गम्भीर समस्या खुलासा गर्छ—तिनीहरूसँग निश्चित कार्यहरूमा पेशागत ज्ञानसम्बन्धी समस्याहरूबारे कुनै बुझाइ हुँदैन, तिनीहरू निरीह महसुस गर्छन् र अत्यन्तै अप्ठ्यारो र लज्जित महसुस गरिरहेको देखिन्छन्। त्यसोभए तिनीहरूले के गर्छन्? तिनीहरूले भेलाहरूका दौरान सबैसँग सङ्गति गर्न परमेश्‍वरका वचनका कैयौँ खण्डहरू जम्मा गर्न, र मानिसहरूलाई अर्ती दिन केही धर्मसिद्धान्तहरूबारे कुरा गर्न मात्र सक्छन्। अलिकति दया भएका अगुवाहरूले मानिसहरूप्रति चासो देखाउन र बेलाबेलामा उनीहरूलाई यस्तो सोध्न सक्छन्, ‘के तिमीहरूले आफ्नो जीवनमा हालसालै कुनै कठिनाइहरू सामना गरेका छौ? के तिमीहरूसँग लगाउनका लागि पर्याप्त कपडाहरू छन्? के तिमीहरूमध्ये कसैले चकचक गर्दै आएका छौ?’ यदि सबैले उनीहरूलाई ती समस्याहरू छैनन् भनेमा, तिनीहरूले ‘त्यसोभए कुनै समस्या छैन। आ-आफ्नो काम जारी राख; मैले अरू मामलाहरूमा सम्हाल्नु छ’ भनेर जवाफ दिन्छन्, र कसैले प्रश्नहरू सोध्ला र तिनलाई समाधान गर्न भन्ला, र तिनीहरूलाई लाजमर्दो परिस्थितिमा पार्ला भन्‍ने डरले हतारहतार त्यहाँबाट जान्छन्। झूटा अगुवाहरूले यसरी नै काम गर्छन्—तिनीहरूले कुनै पनि वास्तविक समस्याहरू समाधान गर्न सक्दैनन्। तिनीहरूले कसरी मण्डलीको काम प्रभावकारी रूपमा कार्यान्वयन गर्न सक्छन् त? फलस्वरूप, समाधान नभएका समस्याहरूको थुप्रोले अन्ततः मण्डलीको कामलाई रोकावट पैदा गर्छ। यो झूटा अगुवाहरूले काम गर्ने तरिकाको सुस्पष्ट विशेषता र प्रकटीकरण हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। “अवश्य नै, एउटा अगुवा हुनु भनेको, व्यक्तिले हरप्रकारको पेशा बुझ्नैपर्छ भन्‍ने होइन, तर उसले समस्याहरू समाधान गर्न आवश्यक सत्यता सिद्धान्तहरू प्रस्ट रूपमा सङ्गति गर्नुपर्छ, चाहे ती समस्याहरू जस्तोसुकै पेशासँग सम्बन्धित होऊन्। जबसम्म मानिसहरूले सत्यता सिद्धान्तहरू बुझ्छन्, समस्याहरूलाई सोही अनुसार समाधान गर्न सकिन्छ। झूटा अगुवाहरूले ‘म यो कुरामा भुइँमान्छे हुँ; म यो पेशा बुझ्दिनँ’ भन्‍ने कारण प्रयोग गरेर समस्याहरू समाधान गर्नका लागि सत्यता सिद्धान्तहरू सङ्गति गर्नबाट पन्छिन्छन्। यो वास्तविक काम गर्नु होइन। यदि झूटा अगुवाहरूले निरन्तर ‘म यो कुरामा भुइँमान्छे हुँ; म यो पेशा बुझ्दिनँ’ भन्‍ने भनाइलाई समस्याहरू समाधान गर्नबाट पन्छिने कारणका रूपमा प्रयोग गर्छन् भने, तिनीहरू अगुवाइको कामका लागि उपयुक्त छैनन्। तिनीहरूले गर्नुपर्ने सर्वोत्तम काम राजीनामा दिनु र अरू कसैलाई आफ्नो ठाउँ लिन दिनु हो। तर के झूटा अगुवाहरूमा यस्तो समझ हुन्छ? के तिनीहरूले राजीनामा दिन सक्नेछन्? सक्नेछैनन्। तिनीहरूले यस्तो समेत सोच्छन्, ‘उनीहरू किन मैले कुनै काम गरिरहेको छैन भनेर भन्छन्? म हरदिन भेलाहरू राख्छु, र म यति व्यस्त हुन्छु कि समयमा खाना समेत खान पाउँदिनँ, र मेरो निद्रा पुगिरहेको छैन। समस्याहरू समाधान भइरहेका छैनन् भनेर कसले भन्छ? म भेलाहरू राख्छु र उनीहरूसँगै सङ्गति गर्छु, र म उनीहरूका लागि परमेश्‍वरका वचनका खण्डहरू खोज्छु।’ … देखिस् नि, झूटा अगुवाहरू वास्तविक काम गर्न सक्दैनन् तैपनि धेरै बहाना बनाउँछन्। त्यो साँच्चिकै निर्लज्ज र घिनलाग्दो कुरा हो! तेरो क्षमता अत्यन्तै कमजोर छ, तँ कुनै पेशाहरू बुझ्दैनस्, र तँ कुनै पनि पेशागत कामको हरेक पक्षमा संलग्न हुने सत्यता सिद्धान्तहरू बुझ्दैनस्—तँलाई अगुवाका रूपमा पाएर के काम? तँ बस मूर्ख र निकम्मा होस्! तैँले कुनै वास्तविक काम गर्न नसक्ने हुनाले, किन तँ अझै मण्डली अगुवाका रूपमा सेवा गरिरहेको छस् त? तँमा समझ छँदैछैन। तँमा आत्म-सचेतना नभएको हुनाले, तैँले परमेश्‍वरका चुनिएका मानिसहरूको प्रतिक्रिया सुन्‍नुपर्छ र आफूले अगुवा हुने मानक पूरा गर्छु कि गर्दिनँ भनेर मूल्याङ्कन गर्नुपर्छ। तैपनि, झूटा अगुवाहरूले यी कुराहरूबारे कहिल्यै ख्याल गर्दैनन्। मण्डलीका काममा जतिसुकै ढिलाइ भएको भए पनि, र तिनीहरूले कैयौँ वर्ष अगुवाका रूपमा सेवा गर्दा परमेश्‍वरका चुनिएका मानिसहरूको जीवन प्रवेशमा जतिसुकै क्षति पुगेको भए पनि, तिनीहरूले त्यसबारे वास्ता गर्दैनन्। यो खाँटी झूटा अगुवाहरूको कुरूप मुहार हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरका वचनले मेरो मनलाई घोच्यो। परमेश्‍वरले खुलासा गरेका झुटा अगुवाहरूको व्यवहार र विशेषता पूर्ण रूपमा मेरो वास्तविक स्थितिसँग मिल्थ्यो। परमेश्‍वर भन्नुहुन्छ, झुटा अगुवाहरूले आफ्नो प्राविधिक ज्ञानको कमीलाई कामका सबै पक्षको सुपरिवेक्षण र जाँच गर्ने काममा वास्तविक रूपमा संलग्न नहुनका लागि, र ब्रदर-सिस्टरहरूको कर्तव्यमा रहेका वास्तविक समस्या र कठिनाइहरू हल नगर्नुको बहानाका रूपमा प्रयोग गर्छन्। तिनीहरू शब्द र धर्मसिद्धान्त बोलेर सन्तुष्ट हुन्छन्, र खास, वास्तविक समस्या हल गर्नबाट बच्छन् वा भाग्छन्। म पनि ठ्याक्कै यस्तै व्यवहार गर्थेँ। अगुवा चुनिएदेखि नै आफूसँग भिडियो निर्माणको प्राविधिक ज्ञान नभएकाले मलाई यो कामको जाँच गर्दा मेरा कमीहरू खुलासा हुनेछन् भन्ने चिन्ता थियो। म ब्रदर-सिस्टरहरूले मलाई छर्लङ्ग देख्नेछन् र म सबैसामु लज्जित हुनेछु भनेर डराउँथेँ। मेरो आफ्नै हैसियत र प्रतिष्ठा जोगाइराख्न म आफ्नो प्राविधिक ज्ञानको कमीलाई कामका छलफलमा सहभागी नहुने बहानाका रूपमा प्रयोग गर्थेँ। म ब्रदर-सिस्टरहरूलाई तिनीहरूका समस्या र कठिनाइबारे बिरलै सोध्ने कष्ट गर्थेँ, मलाई तिनीहरूका समस्या हल गर्न नसकेर त्यस क्रममा मेरो इज्जत गुम्नेछ भन्‍ने डर थियो। कहिलेकाहीँ तिनीहरूले मलाई प्रश्न सोध्दा म केवल केही शब्द र धर्मसिद्धान्त बोलेर टार्ने गर्थेँ। के म तिनीहरूलाई छल गरिरहेकी थिइनँ र? बाहिरबाट म निकै व्यस्त देखिन्थेँ—भेला, सङ्गति गर्नमा व्यस्त भएजस्तो र मानिसहरूका समस्या हल गरेजस्तो र वास्तविक काम गरिरहेको जस्तो देखिन्थेँ—तर वास्तवमा म केवल आफ्नो प्रतिष्ठा बढाउन काम गरिरहेकी थिएँ र केही शब्द र धर्मसिद्धान्त मात्रै बोल्थेँ। म मानिसहरूसामु देखावटी रूप प्रस्तुत गरिरहेकी थिएँ, वास्तवमा, म सकेसम्म ब्रदर-सिस्टरहरूका सबभन्दा वास्तविक समस्याहरू सम्हाल्नबाट बच्ने गर्थेँ। ब्रदर-सिस्टरहरू समस्यासँग जुझिरहेको र त्यसले उनीहरूको स्थितिलाई प्रभावित पारिरहेको र तिनीहरूको कर्तव्यको नतिजामा असर गरिरहेको देखेर पनि मसँग तिनीहरूको समस्या हल गर्ने बोझको बोध थिएन। यसको साटो, मैले आफ्नो प्राविधिक ज्ञानको कमीलाई समस्या टाल्ने र पन्छाउने वा जिम्मेवारी समूह अगुवालाई सुम्पेर तिनीहरूलाई नै त्यसलाई सम्हाल्न लगाउने बहानाका रूपमा प्रयोग गरेँ। आफ्नो व्यवहारबारे चिन्तन गर्दा मैले आफूले बिलकुलै वास्तविक काम नगरिरहेको देखेँ। म केवल झाराटारुवा तरिकाले कार्य गरिरहेकी थिएँ, काम गरेजस्तो गरिरहेकी र छली भइरहेकी थिएँ। अगुवाका रूपमा, म परमेश्‍वरले भनेजस्तै “स्वाँठ” र “केही-न-कामको” थिइनँ र? मैले अगुवाको पदवी धारण त गरेकी थिएँ, तर ममा अलिकति पनि जिम्मेवारीबोध थिएन, म केवल आफ्नै प्रतिष्ठा र हैसियत जोगाउन काम गर्थेँ, अगुवा भएर गर्नुपर्ने कुनै पनि वास्तविक काम गर्दिनथेँ, मैले पूरा गर्नुपर्ने कुनै पनि जिम्मेवारी पूरा गर्दिनथेँ, यी सबैले भिडियोको कामलाई नराम्ररी प्रभावित गर्‍यो। म पूर्णतः झुटो अगुवा थिएँ र म कुनै पनि तरिकाले भरोसा योग्य थिइनँ। यो सबै महसुसु गरेपछि, मलाई निकै पछुतो भयो र पश्चात्तापमा मैले परमेश्‍वरलाई प्रार्थना गरेँ, “हे परमेश्‍वर, मलाई थाहा छ मेरा कार्यले तपाईँलाई चोट पुर्‍याएको छ, र तपाईँलाई तीदेखि घिन लागेको छ। म पश्चात्ताप गर्न इच्छुक छु र म बस मेरा भ्रष्ट स्वभाव र विद्रोहबारे थाहा पाउन मलाई मार्गदर्शन र अन्तर्दृष्टि प्रदान गर्नुहोस् भनी बिन्ती गर्छु।”

पछि, मैले परमेश्‍वरका वचनको यो खण्ड देखेँ, जसमा भनिएको थियो: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको पर्याप्त प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले ख्रीष्टविरोधीहरू प्रतिष्ठा र हैसियतलाई धेरै महत्त्व दिन्छन् र यसलाई आफ्नो जीवनरक्तका रूपमा हेर्छन् भनी प्रकाश गर्नुभएको छ। आफूलाई जुनसुकै परिस्थितिमा पाए पनि, वा आफूले जे गरिरहेको भए पनि तिनीहरूको मनसाय र सुरुआती बिन्दु सधैँ प्रतिष्ठा र हैसियतको वरिपरि केन्द्रित हुन्छ। आत्मचिन्तन गरेर मैले आफू पनि फरक नरहेकी पाएँ। म अगुवा चुनिएपछि, मैले कामको महत्त्वबारे, वा मैले परमेश्‍वरका अभिप्रायलाई कसरी ख्याल गर्ने वा काम कसरी राम्रोसँग गर्ने भनेर विचार गरिनँ, बरु आफ्नै प्रतिष्ठा र हैसियतबारे ख्याल गरेँ। म अरू ब्रदर सिस्टरहरूले म कामको प्राविधिक पक्ष बुझ्दिनँ र आफ्नो काम राम्रोसँग गर्न सक्दिनँ भन्ने देख्लान् भनेर चिन्ता गर्थेँ। मलाई आफू प्रकाश भएर प्रतिस्थापित हुनेछु भन्‍ने समेत डर थियो। अगुवाको कार्यकालभरि, मैले आफ्नो प्रतिष्ठा र हैसियत जोगाउनकै लागि काम गरिरहेँ, र आफ्ना कमीहरू लुकाउन म सधैँ प्राविधिक कामबाट बच्थेँ, र त्यसबारे सोधपुछ गर्दिनथेँ। मलाई मानिसले मेरा वास्तविक प्राविधिक क्षमताहरू देख्नेछन्, र म कामको सुपरिवेक्षण गर्न सक्षम छैन र अगुवा हुन लायक छैन भन्‍ने सोच्नेछन् भन्‍ने चिन्ता थियो। यसबाहेक, म वास्तविक काम गरिरहेकी छैन भन्‍ने तथ्यलाई लुकाउन र अुगवाको हैसियत जोगाइराख्न म भेलाहरू आयोजना गर्न, आफ्नो प्रतिष्ठा बलियो बनाउने खालका काम गर्नमा मात्र व्यस्त भएँ, म धर्मसिद्धान्तबारे मात्र बोल्थेँ, नारा लगाउँथेँ, र झाराटारुवा तरिकाले काम गर्थेँ। मैले ब्रदर-सिस्टरहरूलाई बहकाउन, र तिनीहरूलाई चलाखी गरेर म वास्तविक काम गर्दैछु भन्‍ने विश्‍वास दिलाउन म बाहिरबाट हेर्दा व्यस्त भएजस्तो र जिम्मेवारीबोध भएजस्तो देखाउने प्रयास गर्थेँ। म यो कपटपूर्ण, छली व्यवहारमा मात्र लाग्थेँ, र परिणामस्वरूप, भिडियोको काममा ढिलाइ भयो। मलाई आफू शैतानद्वारा गहिरोसँग भ्रष्ट तुल्याइएकी रहेछु भन्‍ने महसुस भयो। “रुखलाई बोक्रा चाहिएझैँ मानिसलाई इज्जत चाहिन्छ” र “हाँस जता-जता उडे पनि त्यसले त्यता-त्यता आफ्नो आवाज छोडिगएझैँ, मानिस जहाँ-जहाँ बस्छ त्यहाँ-त्यहाँ आफ्नो नाम छोडिजान्छ” भन्‍ने जस्ता शैतानी विष मेरो प्रकृति भएका थिए। म यस्ता विषअनुसार जिएकी थिएँ, र परमेश्‍वरमाथिको विश्‍वासमा कर्तव्य निर्वाह गर्दा आफ्नै प्रतिष्ठा र हैसियतलाई मात्र ख्याल गर्थेँ। मलाई मण्डलीको काम वा मेरा ब्रदर-सिस्टरहरूको जीवन प्रवेशको अलिकति पनि परवाह थिएन। म आफूलाई आफूले गर्नुपर्छ भनेर थाहा भएका कर्तव्यबाट पनि पछि हट्थेँ—म कत्ति स्वार्थी, घृणित, छली र धूर्त थिएँ!

मण्डली अगुवा भएको नाताले आफूसँग भिडियो निर्माणको प्राविधिक ज्ञान नभए पनि, मैले ब्रदर-सिस्टरसँग मिलेर काम गरी हामीले हाम्रो काममा सामना गरेका वास्तविक समस्याहरू हल गर्नुपर्थ्यो। त्यो मेरो जिम्मेवारी थियो र मेरो कर्तव्यअन्तर्गत कम्तीमा पनि गर्नुपर्ने काम थियो। तैपनि, मैले परमेश्‍वरका अभिप्रायलाई अलिकति पनि ख्याल गरिनँ, मैले केवल आफ्नो प्रतिष्ठा र हैसियत कायम राख्नेबारे ख्याल गरेँ। म सधैँ आफ्नो ज्ञानको कमीलाई वास्तविक काम टाल्ने, छल्ने र कार्यान्वयन नगर्ने बहानाका रूपमा प्रयोग गर्थेँ, जसले ब्रदर-सिस्टरहरूका समस्याको समाधानमा ढिलाइ गरायो, तिनीहरूलाई अभ्यासको मार्ग भेट्टाउनबाट रोक्यो र भिडियोको कामलाई नकारात्मक असर गऱ्यो। यी सबै मेरा अपराध थिए। मैले परमेश्‍वरको धर्मी स्वभावलाई रिस उठाउन सकिँदो रहेनछ भन्‍ने बुझेँ—मलाई प्रतिस्थापित गरिनु पूर्ण रूपमा मैले प्रतिष्ठा र हैसियत खोज्नु र ख्रीष्टविरोधीको मार्गमा हिँड्नुको परिणाम थियो। यदि म पश्चात्ताप गरेर रूपान्तरित भइनँ भने म पक्कै पनि प्रकाश गरिएर हटाइनेथिएँ।

पछि, मैले परमेश्‍वरका वचनको यो खण्ड देखेँ: “वास्तवमा, अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नैपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनका लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरू पहिचान गर्न सक्छस्, र त्यसरी तैँले कामको अनुगमन गर्न सक्‍नेछस्। सम्‍बन्धित पेसासित तँ परिचित भए पनि नभए पनि वा तैँले त्यसलाई बुझे पनि नबुझे पनि, तैँले कम्तीमा पनि उक्त कामको नेतृत्व लिनुपर्छ, यसको अनुगमन गर्नुपर्छ, र निरन्तर रूपमा यसको प्रगतिबारे सोधपुछ गर्नुपर्छ र प्रश्‍नहरू सोध्नुपर्छ। तैँले यस्ता मामलाहरूको बोध कायम राख्‍नुपर्छ; यो तेरो जिम्‍मेवारी हो, यो तेरो कामकै पाटो हो। कामको अनुगमन नगर्नु, काम अह्राइसकेपछि थप केही नगर्नु, यसबाट हात झिक्नु—यो झूटा अगुवाहरूको कामकुरा गर्ने तरिका हो। कामको अनुगमन नगर्नु वा त्यस सम्बन्धमा निर्देशन प्रदान नगर्नु, उत्पन्न भएका समस्याहरूबारे सोधपुछ नगर्नु वा तिनलाई समाधान नगर्नु, र कामको प्रगति वा प्रभावकारिता बोध नगर्नु—यी पनि झूटा अगुवाहरूका प्रकटीकरण नै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनले मलाई मण्डली अगुवा हुनका लागि कसैले सबै कुरा बुझ्नु र सब थोक गर्न सक्षम हुनु पर्दैन भन्‍ने बुझ्न मद्दत गर्‍यो। अगुवा र सेवकहरूसँग प्राविधिक ज्ञान भए पनि वा नभए पनि, तिनीहरूले अझै पनि काममा सक्रिय सहभागिता जनाउनुपर्छ, प्रगतिको लेखाजोखा राख्नुपर्छ र सुपरिवेक्षण गर्नुपर्छ, र समस्यालाई समयमै पत्ता लगाएर हल गर्नुपर्छ। कर्तव्यप्रति उनीहरूको मनोवृत्ति यस्तो हुनुपर्छ र परमेश्‍वरले अगुवा र कामदारहरूबाट यही माग गर्नुहुन्छ। मैले मण्डलीमा रहेका निश्चित अगुवा र कामदारबारे सोचेँ, जो प्राविधिक सीपहरू चाहिने निश्चित क्षेत्रका प्रभारी थिए—तिनीहरूमा केही कमीकमजोरी भए पनि, तिनीहरूले आफ्नो काममा बोझ उठाए समयबद्ध तरिकाले कामको प्रगतिको सुपरिवेक्षण गरी त्यसको अनुगमन गर्न सके, तिनीहरू सिद्धान्तअनुसार ब्रदर-सिस्टरहरूलाई आफ्नो कर्तव्य पूरा गर्न मार्गदर्शन गर्थे, र ब्रदर-सिस्टरहरूसँग मिलेर काम गरी एकअर्काका सबल पक्ष र कमजोरीको परिपूर्ति गर्थे। बिस्तारै, तिनीहरू निश्चित प्राविधिक सीपका साथै सत्यता सिद्धान्तहरू सिक्न थाल्थे, र तिनीहरूले आफ्नो कर्तव्यमा हासिल गर्ने नतिजामा क्रमिक सुधार हुन थाल्थ्यो। यसबाट मलाई नोआको कथा याद आयो। जब नोआले जहाज बनाउन थाले, उनले वास्तवमा पहिले कहिल्यै जहाज बनाएका थिएनन्, र उनलाई जहाज कस्तो देखिन्छ भन्‍ने पनि थाहा थिएन। तैपनि, उनी शुद्ध हृदयका थिए, उनी बोझ उठाउँथे र परमेश्‍वरका अभिप्रायलाई ख्याल गर्थे। जब परमेश्‍वरले उनलाई केही गर्न भन्नुहुन्थ्यो, उनी उहाँका मागअनुसार काम गर्थे। अन्तमा, अलिअलि गर्दै जहाज निर्माण भयो र नोआले सफलतापूर्वक परमेश्‍वरको आज्ञा पूरा गरे। जहाँसम्म मेरो कुरा छ, मैले आफ्नो कर्तव्यलाई कसरी लिएँ? मण्डली अगुवाका रूपमा मैले परमेश्‍वरका अभिप्रायलाई कसरी ख्याल गर्ने, कसरी मण्डलीको काम राम्ररी पूरा गर्ने र आफ्नो कर्तव्य पूरा गर्ने भन्‍ने विचार गरिनँ, बरु अगुवाको पदमा बसिरहेँ, र सधैँ आफूलाई अरूभन्दा राम्रो र सक्षम देखाउने तरिकाहरू खोजिरहेँ। मलाई आफूले प्राविधिक काममा भाग लिएँ भने आफ्ना कमीकमजोरी प्रकट हुनेछन्, र ब्रदर-सिस्टरहरूले मलाई हेयको नजरले हेर्नेछन् भन्‍ने डरले गर्दा, मैले सधैँ भिडियो निर्माणका प्राविधिक पक्षमा रहेको आफ्नो ज्ञानको कमीलाई सहभागी नहुने बहानाका रूपमा प्रयोग गरेँ—म कति अहङ्कारी पाखण्डी रहेछु! तबमात्र मलाई महसुस भयो, अगुवाका रूपमा उपाधि वा हैसियत नभई, बरु जिम्मेवारी र बोझ धारण गरिँदो रहेछ। मैले आफ्नो कमी कमजोरीलाई उचित रूपमा सामना गर्नुपर्थ्यो, र अगुवाको उपाधि र हैसियतप्रतिको मेरो लगावलाई हटाउनुपर्थ्यो। मैले परमेश्‍वरका अभिप्रायलाई ख्याल गरी मण्डलीको कामको बोझ लिनुपर्थ्यो, ब्रदर-सिस्टरसँग सौहार्दपूर्ण ढङ्गले सहकार्य गरी एकअर्काका सबल पक्ष र कमजोरीको परिपूर्ति गर्नुपर्थ्यो र मण्डलीको काम राम्ररी पूरा गर्नुपर्थ्यो। म कामका केही प्राविधिक पक्षसँग परिचित थिइनँ, तर तीसँग परिचित ब्रदर-सिस्टर खोजेर उनीहरूसँगै मिलेर खोजी र छलफल गर्न सक्थेँ। म उनीहरूलाई अझ धेरै सुझाव र विचार प्रदान गरिदिन भन्न सक्थेँ, र अभ्यासको मार्ग खोज्न र हाम्रा समस्याहरू समाधान गर्न सबैलाई मिलेर काम गर्न लगाउन सक्थेँ। यसरी काम गर्दा कामका सबै पक्ष सामान्य ढङ्गले अघि बढ्न सक्थ्यो। यदि खोजी र छलफल गरेर हामीले अझै पनि समस्या समाधान गर्न नसकेमा माथिल्ला अगुवाबाट मद्दत माग्न सक्थ्यौँ—यसले हाम्रो कामका कुनै पनि समस्या समयमै पहिचान हुने र समाधान हुने सुनिश्चित गर्थ्यो र मण्डलीको काममा ढिलाइ हुने थिएन। मैले यही गर्नुपर्थ्यो र म यही गर्न पूर्ण रूपमा सक्षम थिएँ। ममा मण्डलीको कामबारे जिम्मेवार मनोवृत्ति हुनुपर्छ, र आफू सक्षम रहेको काम हासिल गर्न आफूले सक्ने हरकुरा गर्नुपर्छ। यसो गरेर मात्रै मैले आफ्नो कर्तव्य र जिम्मेवारी पूरा गरिरहेको हुनेथिएँ। मलाई विगतमा आफूले प्रतिष्ठा र हैसियतमा अति धेरै जोड दिने गरेकी रहेछु भन्ने महसुस भयो। मैले सधैँ आफ्नो प्राविधिक ज्ञानको कमीलाई एउटा बहानाका रूपमा प्रयोग गरेँ, आफ्नो प्रतिष्ठा र हैसियत जोगाउन सक्रिय भई काम गरेँ, र अन्ततः मण्डलीको भिडियोको काममा ढिलाइ गराएँ।

पछि, मैले परमेश्‍वरका वचनको यो खण्ड भेटेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले उद्देश्यहीन, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनलाई मनन गरेर मैले बुझेँ, हामीले जुन कर्तव्य निर्वाह गरिहेका भए पनि, सधैँ सही अभिप्राय राख्नुपर्छ, व्यक्तिगत चाहना वा प्रतिष्ठा र हैसियतको आकाङ्क्षा पन्छाउनुपर्छ र मण्डलीको काम कायम राख्ने प्रयास गर्नुपर्छ। हामीले अरूले हाम्रोबारे के सोच्छन् भन्‍ने कुराको चिन्ता गर्नुहुँदैन, बरु परमेश्‍वरको छानबिन स्विकार्न र आफ्ना जिम्मेवारीहरू पूरा गर्न सक्षम हुनुपर्छ—यसो गरेर मात्र हामी सीधा र इमानदारीसँग जिउन सक्छौँ। मैले सोचेँ, अगुवाका रूपमा चुनिनु मेरो लागि अभ्यास गर्ने एउटा अवसर मात्र थियो, र यसको अर्थ म यस पदका लागि पूर्ण रूपमा योग्य छु भन्‍ने थिएन। मैले अझै पनि कर्तव्य निर्वाह गर्ने क्रममा निरन्तर सत्यताको खोजी गर्नुथियो, र आफ्नो कर्तव्य राम्ररी निर्वाह गर्न ब्रदर-सिस्टरहरूसँग मिलेर काम गर्नुथियो। तैपनि, म निकै विद्रोही थिएँ, मैले आफ्नो हैसियत र प्रतिष्ठालाई मात्र ख्याल गरेँ, वास्तविक काम गर्न असफल भएँ, यी सबै कुराले गर्दा मण्डलीको काममा हानि भयो र मलाई प्रतिस्थापन गरियो। परमेश्‍वरका अभिप्राय बुझेपछि मैले अबदेखि कर्तव्य निर्वाह गर्दा परमेश्‍वरका वचनअनुसार कार्य गर्ने, आफ्नो प्रतिष्ठा र हैसियतलाई ख्याल गर्न छोड्ने र परमेश्‍वरलाई सन्तुष्ट पार्न आफ्नो कर्तव्य पूरा गर्ने सङ्कल्प गरेँ।

त्यसको केही समय लगत्तै, मण्डलीले मलाई नयाँ विश्‍वासीलाई मलजल गर्ने काम तोक्यो, र केही महिनापछि मलाई समूह अगुवामा बढुवा गरियो। एक पटक फेरि, मलाई चिन्ता हुन थाल्योः “मैले लामो समयदेखि नयाँ विश्‍वासीलाई मलजल गरेकी छैनँ, मसँग अनुभवको कमी छ र नयाँ विश्‍वासीलाई मलजल गर्ने मेरो क्षमता अरू ब्रदर-सिस्टरहरूको भन्दा राम्रो छैन। के म साँच्चिकै प्रभावकारी समूह अगुवाका रूपमा सेवा गर्न सक्नेछु? मैले आफ्नो काम राम्ररी गरिनँ भने र मेराब्रदर-सिस्टरहरूका लागि अभ्यासक वास्तविक मार्गहरू सुझाउन सकिनँ भने के तिनीहरूले म समूह अगुवाका रूपमा सेवा गर्न अयोग्य छु भनी सोच्नेछन्? के मेरा अगुवाले ममा क्षमता र कार्य सामर्थ्यको कमी छ भनी सोच्नेछन्?” मलाई म फेरि आफ्नो प्रतिष्ठा र हैसियत कायम राख्न खोज्दैछु भन्ने आभास भयो। मैले विगतको असफलताबाट सिकेको पाठ सम्झेँ र हतार गरी प्रार्थनामा परमेश्‍वरसामु आएँ। प्रार्थना सकेपछि, मैले परमेश्‍वरका वचनको यो खण्ड देखेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेर म प्रष्ट भएँ र यसले मलाई अभ्यासको मार्ग दियो। मैले प्रतिष्ठा र हैसियतका निम्ति आफ्नो कमी कमजोरी छोप्नु र लुकाउनु हुँदैन। बरु आफ्नो कमजोरीप्रति उचित मनोवृत्ति राखी इमानदार व्यक्ति बन्ने अभ्यास गर्नुपर्छ, आफूले बुझेजति कार्यान्वयन गर्नुपर्छ र आफ्नो कर्तव्य र जिम्मेवारी पूरा गर्नुपर्छ। त्यसपछि मैले सक्रियतासाथ कामको प्रगति विवरण राख्न थालेँ, र जब म त्यस्ता समस्या सामना गर्थेँ, जसबारे ममा ज्ञानको कमी हुन्थ्यो वा जसलाई म आफैले सम्हाल्न सक्दिनथेँ, तब म समस्या समाधान गर्न मेरा ब्रदर-सिस्टरहरूसँगै खोजी गर्थेँ। प्रत्येक पटक छलफलका लागि ब्रदर-सिस्टरहरूले भेला आयोजना गर्दा म लगनशील भएर तिनीहरूबाट सिक्थेँ र तिनीहरूले बताएका अभ्यासका उपयोगी मार्गहरू आत्मसात गर्थेँ। म आफूलाई अक्सर दर्शनको सत्यताले सुसज्जित पनि गर्थेँ। केही समयसम्म यसरी अभ्यास गरेपछि मैले क्रमिक रूपमा केही सिद्धान्त बुझ्दै गएँ, कर्तव्यमा मेरो कार्यसम्पादन सुधार हुँदै गयो, र मलाई शान्ति र सहज महसुस हुन थाल्यो।

बर्खास्त गरिएको यस अनुभवमाथिको मेरो चिन्तनमा परमेश्‍वरका वचनले मलाई अन्तर्दृष्टि र मार्गदर्शन प्रदान गरेका छन्, प्रतिष्ठा र हैसियतका लागि मैले गरेका प्रयास र त्यस्ता कार्यहरूका परिणामबारे सत्यताको ज्ञान मभित्र हालेका छन्। उहाँका वचनले मेरो गलत दृष्टिकोण सच्याउन पनि मद्दत गरेका छन्। यो सब परमेश्‍वरको प्रेम र मुक्ति हो!


७२. स्वर्गको राज्य प्रवेश गर्ने मार्ग

मार्सेलिटा, फिलिपिन्स्

स्वर्गको राज्य प्रवेश गर्ने विषयमा, धेरै मानिसहरूले यस्तो सोच्छन्, “हामी प्रभुमा विश्‍वास गर्छौँ र हाम्रो पाप क्षमा भएको छ, त्यसकारण जब प्रभु आउनुहुन्छ, उहाँले हामीलाई सीधै आफ्‍नो राज्यमा उठाइलैजानुहुनेछ।” त्यसै गरी, पवित्र मानिसहरूले मात्रै प्रभुलाई देख्‍न सक्छन् भन्‍ने विश्‍वास गर्नेहरू पनि छन्, र तिनीहरू सोच्छन्, “हामी अझै पनि निरन्तर पाप नगरी बस्‍न सक्दैनौँ—हामीले पापका बन्धनहरू त्यागेका छैनौँ, त्यसकारण के हामी साँच्‍चै स्वर्गको राज्य प्रवेश गर्न सक्छौँ त?” यो प्रश्‍न सुन्दा, धेरैले यसो भन्‍न सक्छन्, “हाम्रो पापीपनको बाबजुद पनि, प्रभु येशू नै हाम्रो अनन्त पापबलि हुनुहुन्छ, त्यसकारण जबसम्‍म हामीले उहाँसँग हाम्रो पाप स्वीकार गर्छौँ, तबसम्‍म उहाँले हामीलाई क्षमा दिनुहुनेछ। त्यसपछि उहाँले हामीलाई पापीको रूपमा हेर्नुहुनेछैन, र हामी उहाँको राज्य प्रवेश गर्न सक्‍नेछौँ।” तर म यस्तो सोच्दिनँ, किनभने बाइबलले यसो भन्छ, “किनभने यदि हामीले सत्यको ज्ञान प्राप्त गरिसकेपछि पनि जानीजानी पाप गर्छौं भने, त्यसउप्रान्त पापहरूको निम्ति कुनै बलिदान बाँकी रहँदैन” (हिब्रू १०:२६)। यसले पापबलि सीमित छ भन्‍ने कुरा प्रमाणित गर्छ। साँचो मार्ग चिनेका तर अझै पनि पाप गर्नेहरूले परमेश्‍वरको मुक्ति पाउनेछैनन्। त्यसोभए, हामीले कसरी स्वर्गको राज्य प्रवेश गर्ने? मैले यो कुरा कहिल्यै पत्ता लगाउन सकिनँ—सर्वशक्तिमान् परमेश्‍वरका वचनहरू पढेपछि मात्रै मैले शुद्धीकरण पाउने र परमेश्‍वरको राज्य प्रवेश गर्ने मार्ग भेट्टाएँ।

मेरो जन्‍म इसाई परिवारमा भएको हो र सानै छँदादेखि म मेरा आमाबुबासँग मण्डली सेवाहरूमा जान्थेँ। म सक्रिय भई मण्डली क्रियाकलापहरूमा पनि सहभागी हुन्थेँ। ठूलो भएपछि, मैले प्रभुको निम्ति अझै उत्साहसाथ आफूलाई अर्पित गरेँ। कहिलेकहीँ म पाष्टरसँग सहरबाहिरका प्रार्थना सेवाहरूमा जान्थेँ। तर मेरो सारा जोसको बाबजुद पनि, मैले सेवाहरूबाट कुनै पनि सन्तुष्टि पाइरहेकी थिइनँ। पाष्टरका प्रवचनहरू सधैँ उही पुरानै कुराहरूका विषयमा हुन्थे। कुनै नयाँ अन्तर्दृष्टि हुँदैनथ्यो। अनि व्यक्तिगत रूपमा, म प्रभुका शिक्षाहरूअनुसार जिउन सकेकी थिइनँ। म सधैँ पाप गर्ने अनि स्विकार्ने अटुट चक्रमा फसिरहन्थेँ। उदाहरणको लागि, जब मेरी आमाले मेरा दाजुभाइ वा दिदीबहिनीलाई उपहार वा पैसा दिएको तर मलाई केही नदिएको देख्थेँ, तब मलाई डाहा हुन्थ्यो र रिस उठ्थ्यो अनि म उहाँको बारेमा गुनासो गर्थेँ। मैले मण्डलीमा सेवा गर्दा, जबजब पाष्टरले मलाई काम दिन्थे, तबतब म तिनले ममाथि निगाह गरिरहेका र दया देखाइरहेका छन् भन्‍ने सोच्थेँ। म घमण्डले भरिन्थेँ र अरू सहकर्मीहरूलाई हेलासमेत गर्थेँ। धर्मशास्‍त्रले भन्छ: “सबै मानिसहरूसँग शान्ति र पवित्रता कायम राख, त्यो विना कुनै पनि मानिसले प्रभुलाई देख्‍नेछैन” (हिब्रू १२:१४)। तर म अझै पनि डाहा, घृणा, र अहम्‌ले भरिएकी थिएँ। म मेरो परिवारसँग मिलेर बस्‍न सक्दिनथेँ, अरूलाई आफूलाई जस्तै प्रेम गर्नु र सबै मानिसहरूसँग सद्भाव कायम राख्‍नु त परको कुरा हो। प्रभु पवित्र हुनुहुन्छ; के मजस्तो व्यक्तिले साँच्‍चै उहाँको तारिफ पाउन र उहाँको राज्य प्रवेश गर्न सक्छ? म साह्रै दोधारमा परेँ, त्यसकारण मैले पाष्टर र अरू मण्डली सदस्यहरूबाट सहयोग मागेँ। तर पाष्टरले यसो मात्रै भने, “विश्‍वासीहरूका रूपमा, हाम्रो पाप क्षमा भएको छ। प्रभु येशूको पापबलि सदासर्वदा प्रभावकारी हुन्छ। त्यसकारण, हामीले विगतमा गरेका र भविष्यमा गर्ने सबै पापहरूको सन्दर्भमा, जबसम्म हामीले प्रार्थना गर्छौँ र प्रभुको अघि पाप स्विकार्छौँ, तबसम्म उहाँले निसर्त क्षमा गर्नुहुनेछ। त्यसपछि प्रभुले हामीलाई पापरहित रूपमा हेर्नुहुनेछ र हामीलाई उहाँको राज्य प्रवेश गर्न दिनुहुनेछ। हामीले प्रभुमा विश्‍वास गर्नुपर्छ।” तर पाष्टरका शब्दहरू सुनेर पनि मेरो अन्योल हटेन। प्रभुले हाम्रो पाप क्षमा गर्नुहुन्छ, तर किन बाइबलले यसो पनि भनेको छ, “किनभने यदि हामीले सत्यको ज्ञान प्राप्त गरिसकेपछि पनि जानीजानी पाप गर्छौं भने, त्यसउप्रान्त पापहरूको निम्ति कुनै बलिदान बाँकी रहँदैन” (हिब्रू १०:२६)? यसले के प्रमाणित गर्छ भने प्रभुले हाम्रो पाप सदासर्वदाको लागि सर्तरहित रूपमा क्षमा गर्नुहुन्‍न। मैले कुनै स्पष्टता प्राप्त गरिनँ, र यो सोच्दै मैले आफूलाई सान्त्वना मात्रै दिन सकेँ: प्रभुको प्रेम असीमित र अनन्त छ, त्यसकारण सायद पाष्टरको कुरा सही हो। यदि मैले निरन्तर प्रार्थना र पाप स्वीकार गरिरहेँ भने, प्रभुले ती पापहरूका आधारमा मलाई हेर्नुहुनेछैन, र उहाँ आउनुहुँदा उहाँले मलाई स्वर्गको राज्यमा उठाई लैजानुहुनेछ। त्यसपछि, उहाँको आगमन हुँदा, प्रभुको राज्यमा लगिने आशा गर्दै मैले बाइबल पढ्ने र सेवाहरूमा सहभागी हुने कार्यलाई जारी राखेँ।

पछि, मैले अनलाइनमा दुई सिस्टर भेटेँ। हामी एकअर्कालाई विश्‍वासबारे प्रोत्साहन र उत्प्रेरणा दिँदै र विचारहरू आदानप्रदान गर्दै प्राय कुरा गरिरहन्थ्यौँ। एकदिन, तिनीहरूमध्ये एकजनाले मलाई सोधे, “विश्‍वासीको रूपमा तपाईंको सबैभन्दा ठूलो आशा के हो?” अलिकति पनि नहिचकिचाई, मैले भनेँ, “अवश्य नै, परमेश्‍वरको राज्यमा प्रवेश गर्नु!” त्यसपछि उनले सोधिन्, “त्यसोभए, परमेश्‍वरको राज्यमा कस्ता मानिसहरू प्रवेश गर्छन्, तपाईंलाई थाहा छ?” उनले त्यसो भन्दा मैले मनमनै सोचेँ, “म वास्तवमा यही विषयमा अन्योलमा छु। पाष्टर र मण्डली सदस्यहरू सबैले प्रभुमा विश्‍वास गरेर अनि उहाँको नाउँमा बप्तिस्मा लिएर हाम्रो पाप क्षमा हुन्छ र हामी स्वर्गको राज्य प्रवेश गर्न पाउँछौँ भनेर भन्छन्। के उनले प्रश्‍न सोध्‍नुको अर्थ उनको विचार फरक भएर हो?” त्यसपछि उनले भनिन्, “म के सोच्थेँ भने, हाम्रो विश्‍वासमा हामीले प्रभुको नाउँ स्वीकार गर्‍यौँ, र उहाँको नाउँमा प्रार्थना र पाप स्वीकार गर्‍यौँ भने, प्रभुले हाम्रो पाप क्षमा गर्नुहुनेछ। त्यसपछि, जब उहाँ आउनुहुनेछ, तब उहाँले हामीलाई स्वर्गको राज्यमा उठाई लैजानुहुनेछ। तर पछि मलाई के थाहा भयो भने, प्रभुमा विश्‍वास गरेर हाम्रो पाप क्षमा हुने भए पनि, हामी अझै पनि पाप गर्दै उहाँको विरोध गर्ने खतरामा हुन्छौँ। उदाहरणको लागि: प्रभुले हामीलाई अरूलाई आफूलाई जस्तै प्रेम गर्न, सहनशीलता अभ्यास गर्न, र उहाँको महिमा बढाउनको लागि नुन र ज्योति हुन आज्ञा दिनुभएको छ, तर हामी प्रायजसो सानातिना कुरामै विवाद गरिरहेका हुन्छौँ। विपत्ति र परीक्षाहरूमा पर्दा हामी प्रभुलाई दोष दिँदै धोका दिन्छौँ। हामी आशिष्‌हरू पाउन र उहाँको राज्य प्रवेश गर्नका लागि मात्रै काम गर्दै आफैलाई खर्चन्छौँ। यो त प्रभुसँग लेनदेन गर्ने प्रयास गर्नु हो। यसरी जिउँदा त प्रभुको इच्‍छासँग अलिकति पनि मिल्दैन। धर्मशास्‍त्रले स्पष्ट रूपमा भन्छ: “त्यसकारण तिमीहरू पवित्र हुनुपर्छ, किनकि म पवित्र छु” (लेवी ११:४५)। “साँचो-साँचो म तिमीलाई भन्छु, पाप गर्ने जो-कोही पापको दास हो। अनि दास घरमा सदासर्वदा बस्दैन: तर पुत्रचाहिँ सदासर्वदा बस्छ” (यूहन्‍ना ८:३४-३५)। परमेश्‍वर पवित्र र धर्मी हुनुहुन्छ, र स्वर्गको राज्य उहाँको शासनमा छ। यो पवित्र स्थान हो। परमेश्‍वरले फोहोरी मानिसलाई उहाँको पवित्र स्थान अपवित्र पार्न दिनुहुनेछैन। प्रभुको विरुद्धमा सधैँ पाप गर्ने, विरोध गर्ने, र विद्रोह गर्नेहरू सबै अझै पनि पापका दास हुन्छन्, र तिनीहरू परमेश्‍वरको राज्य प्रवेश गर्न किमार्थ सक्दैनन्।” सिस्टरको सङ्गति सुनेपछि मैले भनेँ, “तपाईंले ठीक भन्‍नुभयो। हामीले हाम्रो विश्‍वासमा प्राय झूट बोल्‍ने र पाप गर्ने गर्छौँ र आफूलाई पापबाट मुक्त गर्न सक्दैनौँ। मैले यो कुरा निकै गहन रूपमा अनुभव गरेकी छु। यो कुराले मलाई सधैँ नै अन्योलमा पार्दै आएको छ। के हामी यसरी परमेश्‍वरको राज्यमा साँच्‍चै प्रवेश गर्न सक्छौँ त? मैले मेरो पाष्टर र अरू मण्डली सदस्यहरूबाट सल्‍लाह लिएँ, तर मैले कहिल्यै चित्तबुझ्दो उत्तर पाइनँ। तपाईंको सङ्गतिबाट, मैले बल्‍ल केही कुरा बुझिरहेकी छु। सधैँ पाप गरिरहने र शुद्धीकरण नपाएकाहरू परमेश्‍वरको राज्य प्रवेश गर्न सक्दैनन्। तर मैले अझै एउटा कुरा बुझेकी छैनँ, विश्‍वासी भएपछि हामीलाई प्रभुले क्षमा गरिसक्‍नुभएको भए पनि किन हामी अझै पाप गरिरहेका हुन्छौँ?”

मेरो प्रश्‍नको उत्तरमा, सिस्टरले सर्वशक्तिमान् परमेश्‍वरको वचनका केही खण्डहरू पढेर सुनाइन्। “किनकि मानिसलाई छुटकारा दिइएको र उसका पापहरू क्षमा गरिएको हुन सक्छ, तर त्यसलाई परमेश्‍वरले मानिसका अपराधहरू सम्‍झनुहुन्‍न र मानिससँग उसको अपराधअनुसार व्यवहार गर्नुहुन्‍न भनेर मात्र मान्न सकिन्छ। तापनि, जब मासुको शरीरमा जिउने मानिस पापबाट छुटाइएको हुँदैन, उसले पापै मात्र गरिरहन सक्छ, यसरी अटुट रूपमा आफ्नो भ्रष्ट शैतानिक स्वभाव प्रकट गर्छ। यो मानिसले जिउने जीवन हो, जहाँ पाप गर्ने र क्षमा गरिने चक्र निरन्तर चलिरहन्छ। अधिकांश मानवजातिले दिनमा पाप गर्छन् र साँझमा मात्र त्यो स्वीकार गर्छन्। यसरी, पापको बलि मानिसका लागि सदासर्वदा प्रभावकारी भए पनि त्यसले मानिसलाई पापबाट बचाउन सक्दैन। मुक्तिको काम आधा मात्र सम्पन्न भएको छ, किनकि मानिसमा अझै पनि भ्रष्ट स्वभाव छ। … आफ्ना पापहरू थाहा पाउनु मानिसको निम्ति सजिलो छैन, उसले गहिरो जरा गाडेको आफ्‍नो प्रकृतिलाई चिन्ने कुनै उपाय छैन, र यो नतिजा प्राप्त गर्न ऊ वचनद्वारा गरिने न्यायमा भर पर्नुपर्छ। तब मात्र मानिस बिस्तारै यस बिन्दुबाट परिवर्तन हुन सक्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरको वचन पढेपछि, उनले मसित यस्तो सङ्गति गरिन्: “अनुग्रहको युगमा, प्रभु येशूले छुटकाराको काम मात्रै गर्नुभयो, मानवजातिको शुद्धीकरण र रूपान्तरणको काम गर्नुभएन। हामी सबैलाई थाहा छ, पुरानो करारको व्यवस्थाको युगको अन्त्यतिर, व्यवस्था पालना नगर्दा, मानिसहरूले व्यवस्थाद्वारा मृत्युदण्ड पाउने खतरा हुन्थ्यो। त्यसपछि परमेश्‍वर व्यक्तिगत रूपमै देह बन्‍नुभयो र उहाँले मानवजातिको पापबलिको रूपमा क्रूसमा टाँगिएर मानिसलाई पापबाट छुटकारा दिनुभयो। त्यसकारण मानिसहरूले प्रभुसित पाप स्विकारे र पश्‍चात्ताप गरे भने, तिनीहरूको पाप क्षमा हुन्छ, र तिनीहरूले प्रभुबाट प्रशस्‍त अनुग्रह, शान्ति र खुसी पाउन सक्छन्। यो पापक्षमाले अबउप्रान्त व्यवस्थाअन्तर्गत मृत्युदण्ड नदिइने कुरालाई जनाउँछ। यसको अर्थ मानिस पापमुक्त भएको छ भन्‍ने हुँदैन, न त यसको अर्थ मानिसले फेरि कहिल्यै पाप गर्नेछैन भन्‍ने नै हुन्छ। हाम्रो विश्‍वासमार्फत हाम्रो पाप क्षमा गरिएको हुन्छ, तर हाम्रो पापी प्रकृति अझै पनि हामीभित्र जरा गाडेर बसेको हुन्छ। हामी घमण्ड, छल, र दुष्टताजस्ता शैतानी स्वभावले भरिएका हुन्छौँ। उदाहरणको लागि, हामी आफ्‍ना हितहरू रक्षा गर्न झूट बोल्दै र धोका दिँदै आफ्‍नो विवेकविरुद्ध पनि जान्छौँ। यदि मानिसहरूले हामीले चाहेअनुसार गरेनन् भने, हामी रिसाउँछौँ र तिनीहरूलाई धिक्‍कार्छौँ। हामी हैसियतको लागि प्रतिस्पर्धा गर्छौँ र नाफा खोज्छौँ, हामी डाहा र झगडा गर्छौँ। हामी दुष्ट सांसारिक प्रचलनहरू पनि पछ्याउँछौँ र देहका आनन्दहरू लिन्छौँ, र आदि इत्यादि कुरा गर्छौँ। पाप गर्नु प्रभुको इच्‍छाअनुरूप छैन भन्‍ने हामीलाई थाहा छ र हामी पश्‍चात्ताप गर्न र पाप स्विकार्न प्रायजसो प्रभुको अघि आइरहन्छौँ, तर त्यसपछि फेरि पनि पाप गरिरहन्छौँ। यो सब हाम्रो शैतानी प्रकृतिको परिणाम हो। यदि हामीले हाम्रो पापी प्रकृतिको जड समाधान गरेनौँ भने, हाम्रो पाप पनि डाँट काटिएको झारजस्तै हुनेछ, जुन तलबाट तुरुन्तै बढेर आइहाल्छ। त्यसकारण, परमेश्‍वरले आखिरी दिनहरूमा हाम्रो पापी प्रकृतिको पूर्ण समाधान गर्दै, हाम्रो भ्रष्ट स्वभाव धुँदै र रूपान्तरित गर्दै न्यायको काम गरिरहनुभएको छ, ताकि हामीले पाप गर्न वा परमेश्‍वरको विरोध गर्न छोड्न सकौँ। स्वर्गको राज्य प्रवेश गर्न लायक हुने एउटै उपाय यही हो।”

ती सिस्टरको सङ्गति सुनेर, मैले के बुझेँ भने, पापक्षमा भनेको प्रभुले हाम्रो पाप क्षमा गर्नुभएको मात्र हो, तर यसको अर्थ हामी पापी हुँदैनौँ भन्‍ने होइन। न त यसको अर्थ पाष्टरले दाबी गरेजस्तो, प्रभुले असीमित रूपमा हाम्रो पाप क्षमा गर्नुहुन्छ भन्‍ने नै हुन्छत। ती सिस्टरको सङ्गति अत्यन्तै व्यावहारिक र पूर्ण रूपमा बाइबलअनुरूप थियो: “किनभने यदि हामीले सत्यको ज्ञान प्राप्त गरिसकेपछि पनि जानी-जानी पाप गर्छौं भने, त्यसउप्रान्त पापहरूको निम्ति कुनै बलिदान बाँकी रहँदैन” (हिब्रू १०:२६)। पाष्टरको कुराले मलाई अन्योलमा पार्ने गर्थ्यो। प्रभु पवित्र हुनुहुन्छ। हामीले सधैँ पाप गरे पनि के उहाँले हामीलाई साँच्‍चै आफ्‍नो राज्यमा लैजानुहुन्छ त? मैले यो कुरा पत्ता लगाउन सकेकी थिइनँ, त्यसकारण मैले पाष्टरको कुरा पत्याएर बाइबल पढिरहेँ, प्रार्थना गरिरहेँ र पाप स्विकारिरहेँ, अनि प्रभु आउनुभएपछि उहाँले हाम्रो पापलाई हेर्नुहुन्‍न बरु सीधै हामीलाई उहाँको राज्यमा लैजानुहुनेछ भन्‍ने आशा गरिरहेँ। यसबारेमा अहिले सोच्दा, त्यो त अत्यन्तै आधारहीन धारणा रहेछ भन्‍ने थाहा हुन्छ। प्रभु फर्कनुभएपछि उहाँले मानिसलाई शुद्ध पार्न न्यायको काम गर्नुहुनेछ भनेर ती सिस्टरले भनेकी थिइन्, त्यसकारण परमेश्‍वरले यो काम कसरी गर्नुहुनेछ भनेर मैले उनलाई हतारहतार सोधेँ। उनले धैर्यसाथ उत्तर दिइन्, “बाइबलमा यसबारेमा धेरै अगमवाणीहरू दिइएका छन्। उदाहरणको लागि: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ” (यूहन्‍ना १६:१२-१३)। “मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ” (यूहन्‍ना १२: ४८)। यी पदहरूले के देखाउँछन् भने आखिरी दिनहरूमा परमेश्‍वरले मानवजातिलाई न्याय गर्न र शुद्ध पार्न सत्यता व्यक्त गर्नुहुनेछ। अहिले प्रभु येशू आखिरी दिनहरूका सर्वशक्तिमान्‌ परमेश्‍वरका रूपमा देहधारी भएर आउनुभएको छ। उहाँले मानिसको पापी प्रकृति र शैतानी स्वभाव समाधान गर्न, र अन्तिममा मानवजातिलाई शैतानको प्रभावबाट मुक्त गर्नको लागि सत्यता व्यक्त गर्नुहुन्छ र परमेश्‍वरको घरबाट सुरु गर्दै न्यायको काम गर्नुहुन्छ।” त्यसपछि उनले मलाई परमेश्‍वरका वचनहरू पाठ गरिएका भिडियोहरू देखाइन्। सर्वशक्तिमान्‌ परमेश्‍वर भन्‍नुहुन्छ, “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्दहरू र कार्यहरूलाई जाँच गर्न विभिन्न सत्यताहरू प्रयोग गर्नुहुन्छ। यी वचनहरूमा मानवको कर्तव्य, मानवले कसरी परमेश्‍वरको आज्ञापालन गर्नैपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप हो, र परमेश्‍वरका विरुद्धको शत्रुवत् दबाब हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुई वटा शब्‍दहरूले व्याख्या गर्नुहुन्‍न; उहाँले प्रकट गर्नुहुन्छ, निराकरण गर्नुहुन्छ र लामो समयसम्म काट-छाँट गर्नुहुन्छ। प्रकट गर्ने, निराकरण गर्ने, र छिँवल्ने यी सबै फरक-फरक तरिकाहरू सामान्य वचनहरूसँग साट्न सकिँदैन, तर यसको सत्यताबाट मानव पूर्ण रूपमा वञ्चित भएको हुन्छ। यी जस्ता तरिकाहरूलाई मात्र न्याय भन्न सकिन्छ; यस किसिमको न्यायद्वारा मात्र मानव नियन्त्रणमा रहन सक्छ र परमेश्‍वरको बारेमा पूर्ण रूपमा विश्‍वस्त हुन्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरको इच्छा, र परमेश्‍वरको कार्यको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। “न्याय र सजायको यस कार्यको माध्यमबाट, मानिसले आफैभित्र भएको फोहोर र भ्रष्ट सारलाई पूर्ण रूपमा चिन्‍नेछ, र ऊ पूर्ण रूपमा परिवर्तन हुन र शुद्ध हुन सक्षम हुनेछ। यसरी मात्र मानिस परमेश्‍वरको सिंहासनको अघि फर्केर आउनको योग्य हुन सक्छ। यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))।

भिडियोहरू हेरिसकेपछि ती सिस्टरले मलाई सङ्गति दिइन्: “आखिरी दिनहरूमा, सर्वशक्तिमान्‌ परमेश्‍वरले मुख्य रूपमा भ्रष्ट मानवजातिको शैतानी प्रकृतिलाई अनि उहाँको प्रतिरोध गर्ने र उहाँविरुद्ध पाप गर्ने विभिन्‍न शैतानी स्वभावहरूलाई न्याय र खुलासा गर्न सत्यता प्रयोग गर्नुहुन्छ। यसको साथै, उहाँले हामीले हाम्रो विश्‍वासमा अभ्यास गर्नुपर्ने सबै सत्यताहरू पनि स्पष्ट पार्नुहुन्छ—उदाहरणको लागि, परमेश्‍वरसँग कसरी सामान्य सम्‍बन्ध निर्माण गर्ने, सामान्य मानवतामा कसरी जिउने, परमेश्‍वरलाई कसरी प्रेम गर्ने र कसरी उहाँमा समर्पित हुने, परमेश्‍वरलाई उहाँको इच्‍छाअनुसार कसरी विश्‍वास र सेवा गर्ने, र यस्तै अन्य कुराहरू। हामीले परमेश्‍वरका वचनहरूको न्याय र सजायमार्फत हामीलाई शैतानले कति गहन रूपमा भ्रष्ट तुल्याएको छ, र हामी कसरी अहङ्कार, छल, र दुष्टताजस्ता शैतानी स्वभावले भरिएका छौँ भन्‍ने कुरा देख्‍न सक्छौँ। हामी थोरै पनि मानव स्वरूपमा जिउँदैनौँ, र हामी शैतानका मूर्त रूप हौँ र हामी परमेश्‍वरसामु जिउन लायक छैनौँ। हामीले कुनै पनि उल्‍लङ्घन नसहने परमेश्‍वरको धर्मी स्वभाव पनि चिन्‍न सक्छौँ, अनि आफूलाई घृणा र तिरस्कार गर्न र परमेश्‍वरसँग पश्‍चात्ताप गर्न थाल्छौँ। त्यसपछि हाम्रो भ्रष्ट स्वभाव क्रमिक रूपमा बदलिँदै जान सक्छ, र हामीमा परमेश्‍वरप्रति केही डर, र केही समर्पण हुन्छ।” त्यसपछि, उनले आफ्‍ना केही अनुभव सुनाइन्। उनले भनेअनुसार, उनले पहिले प्रभुमा विश्‍वास गर्दा, प्रभुको लागि आफूलाई अर्पित गरेकी, धेरै त्याग गरेकी, कठिनाइहरू अनुभव गरेकी र मूल्य चुकाएकी हुनाले, उनले प्रभुलाई सबैभन्दा बढी प्रेम गर्छिन् र उनी अरूभन्दा असल छिन् भन्‍ने सोच्थिन्। उनले यसलाई पूँजीको रूपमा प्रयोग गरेर अरूलाई नीच नजरले हेर्थिन्, र मुकुट र इनाम पाउन उनी नै सबैभन्दा उपयुक्त व्यक्ति हुन् भन्‍ने सोच्थिन्। सर्वशक्तिमान् परमेश्‍वरको आखिरी दिनहरूको काम ग्रहण गरेपछि, उनले मानवजातिलाई न्याय र खुलासा गर्ने परमेश्‍वरका वचनहरू पढिन्। उनले यो खण्ड हेरिन्: “आफैलाई चिन्‍ने सत्यतामा अझै धेरै प्रयास गर्नु नै तिमीहरूका लागि उत्तम हुनेथियो। किन तिमीहरूले परमेश्‍वरको निगाह पाएको छैनौ? किन तिमीहरूको स्वभाव उहाँको निम्ति घृणित छ? किन तिमीहरूको बोलीले उहाँको अप्रसन्नता जगाउँछ? तिमीहरूले थोरै भक्ति प्रदर्शन गर्ने बित्तिकै, तिमीहरूले तिमीहरूका आफ्नै प्रशंसा गाउँछौ, र एउटा सानो योगदानको लागि तिमीहरू इनामको माग गर्छौ; जब तिमीहरूले सानो आज्ञाकारीता पूरा गर्छौ तिमीहरूले अरूलाई तल हेर्छौ, र केही स-साना कार्य पूरा गरिसकेपछि परमेश्‍वरप्रति तिरस्कारपूर्ण बन्छौ। … परमेश्‍वरमा विश्‍वास गरेको पूर्ण रूपमा राम्ररी जान्दा जान्दै पनि तिमीहरू परमेश्‍वरको अनुरूप हुन सक्दैनौ। तिमीहरू योग्यता बिनाका छौ भन्ने पूर्ण रूपमा जान्दा जान्दै पनि तिमीहरू उही तरिकामा घमण्ड कायम राख्छौ। के तिमीहरू महसुस गर्दैनौ कि तिमीहरूका समझ त्यस बिन्दुसम्म भ्रष्ट भइसक्यो कि तिमीहरूमा आत्म-नियन्त्रण नै बाँकी छैन?” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। यो पढेपछि उनलाई पीडा र लाज भयो। त्यसपछि उनलाई के महसुस भयो भने उनले आफूलाई उचाल्‍ने र अरूलाई नीच नजरले हेर्ने उनको मनोवृत्ति र उनी मुकुट पाउन लायक छिन् भन्‍ने उनको विश्‍वास उनको अहङ्कारी शैतानी प्रकृतिबाट आएको हो। उनले परमेश्‍वरमा समर्पित हुन आफूलाई खर्चेकी थिइनन्, यो त आशिष्‌हरू पाउन र परमेश्‍वरसँग लेनदेन गर्नको लागि थियो भन्‍ने उनलाई महसुस भयो। उनले आफ्‍नो अहङ्कारी, शैतानी स्वभाव, साथै उनको विश्‍वासको अशुद्धतालाई बुझिन्। उनले आफू शैतानी स्वभावले भरिएको भए पनि लाज नमानी र अनुचित रूपमा अझै आशिष्‌ पाउने र स्वर्गको राज्यमा प्रवेश पाउने अपेक्षा गरेको कुरा देखिन्। उनले आफैलाई घृणा र तिरस्कार गर्न थालिन्, र उनले आफूलाई अरूभन्दा असल ठान्‍न छोडिन्। उनले परमेश्‍वरप्रतिको आफ्‍नो प्रेमबारे धाक लगाउने वा उहाँबाट आफ्‍नो इनाम र मुकुट माग गर्ने आँट गर्न छोडिन्। बरु, उनले असल विश्‍वास लिएर परमेश्‍वरका वचनहरूको न्याय र सजाय स्वीकार गर्नुपर्छ, आफ्‍नो भ्रष्ट स्वभाव त्याग्‍ने प्रयास गर्नुपर्छ, र सृष्टि गरिएको प्राणीको रूपमा आफ्‍नो कर्तव्य पूरा गर्न सक्दो गर्नुपर्छ भन्‍ने थाहा पाइन्। उनको सङ्गति सुनेपछि, परमेश्‍वरले आखिरी दिनहरूको न्यायको काम कसरी गर्नुहुन्छ भन्‍ने कुरा मैले अझै राम्ररी बुझेँ। मलाई उनको अनुभव गवाही अत्यन्तै व्यावहारिक र उपयोगी लाग्यो। मैले सोचेँ, म पनि त्यस्तै छु—पाष्टरले मलाई निगाह गर्थे र कामहरू दिन्थे, त्यसकारण म आफूलाई मेरा ब्रदर-सिस्टरहरूभन्दा असल छु भन्‍ने ठान्थेँ र तिनीहरूलाई नीच नजरले हेर्थेँ। घरमा, म सबैको जीवन ममा केन्द्रित हुनुपर्छ भन्‍ने सोच्थेँ। त्यो मेरो आफ्‍नै अहङ्कारी स्वभाव थियो। परमेश्‍वरको आखिरी दिनहरूको न्याय र सजायमार्फत म पनि शुद्ध र रूपान्तरित हुन सक्छु भन्‍ने थाहा भयो। हामीले राती अबेरसम्‍म कुरा गर्‍यौँ र मलाई धेरै आत्मिक भरणपोषण र सन्तुष्टि प्राप्त भयो।

पछि, मैले सर्वशक्तिमान् परमेश्‍वरका वचनहरू धेरै पढेँ र मलाई थाहा भयो, परमेश्‍वरका वचनहरूले मानवजातिको भ्रष्टतापछाडि रहेको सत्यता र परमेश्‍वरको कामका रहस्यहरू मात्रै खुलासा नगरी, भ्रष्ट स्वभाव कसरी हटाउने, अर्थपूर्ण जीवन कसरी जिउने र सत्यताका अरू धेरै पक्षहरूबारे पनि विस्तृतमा बताउँदा रहेछन्। मलाई सर्वशक्तिमान् परमेश्‍वरका वचनहरू सत्यता र परमेश्‍वरको आवाज हुन् भन्‍ने महसुस भयो। म सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुराप्रति पूर्ण विश्‍वस्त भएँ र औपचारिक रूपमै सर्वशक्तिमान्‌ परमेश्‍वरको आखिरी दिनहरूको काम ग्रहण गरेँ। म पापमा जिएर यसको बन्धनबाट आफूलाई मुक्त गर्न नसक्‍ने अवस्थामा प्रभुलाई विश्‍वास गरेर बिताएका ती वर्षहरूलाई फर्केर हेर्छु—स्वर्गको राज्यमा कसरी प्रवेश गर्ने भन्‍नेबारे म अत्यन्तै अन्योलमा थिएँ। अहिले मैले बल्‍ल शुद्धीकरण पाउने र स्वर्गको राज्य प्रवेश गर्ने मार्ग भेट्टाएकी छु! सर्वशक्तिमान् परमेश्‍वरलाई धन्यवाद होस्!


७३. झूटो प्रतिवेदनको सामना

लिउ ना, चीन

एक दिन मैले प्रतिवेदन पत्र पाएँ जसमा ब्रदर-सिस्टरहरूले सिस्टर चेन मो नामकी मण्डली अगुवाले आफ्नो कर्तव्यको भार उठाउन नसकेको, मानिसहरूका समस्याहरू समाधान गर्न नसकेको, वास्तविक काम नगरेको र उनी झूटी अगुवा भएको दाबी गरेका थिए। पत्र पढेपछि, चेन मोबारे ब्रदर-सिस्टरहरूको मूल्याङ्कन कस्तो छ भनी अझ राम्रोसँग बुझ्न मैले तुरुन्तै उनीहरूसँग बैठकको व्यवस्था गरेँ। तर परिस्थितिको वास्तविकता पत्रका विषयवस्तुसँग मेल खाएन। त्यस मण्डलीका सबै ब्रदर-सिस्टरहरूले, चेन मोले आफ्नो कर्तव्यमा जिम्मेवारी वहन गरेकी छिन्, मण्डलीका सबै परियोजनाहरू सक्रियतापूर्वक कार्यान्वयन गरेकी छिन्, मानिसहरूका समस्याहरू तुरुन्त समाधान गर्न सकेकी छिन् र उनले वास्तविक काम गरेकी छिन् भने भन्न सकिन्छ भने। मैले मनमनै सोचेँ: “यो प्रतिवेदन पत्रले यस मण्डलीको अवस्थालाई गलत रूपमा प्रस्तुत गर्‍यो। यहाँ के भइरहेको छ?”

पछि, यो विषयलाई गहिराइमा हेर्दा, मैले यो प्रतिवेदन पत्र झाओ हुई र लिउ यिङ नामका दुई मण्डली सदस्यहरूद्वारा लेखिएको थाहा पाएँ। उनीहरूले प्रतिवेदन लेख्नुको कारण के थियो भने, एक पटक उनीहरूले एक मलजल गर्ने डिकन नव आगन्तुकहरूलाई मलजल गर्न ढिला आएको देखेका थिए, र जब उनीहरूले यो कुरा चेन मोलाई रिपोर्ट गरे, उनले त्यो डिकनलाई हप्काइनन्—किनभने त्यस समयमा अन्य अत्यावश्यक परियोजनाहरूका कारणले उनी ढिला भएका थिए तर, फेरि कहिल्यै ढिला भएनन् भन्ने उनले थाहा पाएकी थिइन्। झाओ र लिउले यी परिस्थितिहरूको विचार गरेनन् र चेन मोले समस्याहरू समाधान नगरेको, अन्य वरिष्ठ सदस्यहरूको संरक्षण गरेको र कुनै वास्तविक काम नगरेको भन्दै उनको आलोचना गर्न मौकाको फाइदा उठाए। त्यसमाथि, झाओ र लिउले यो कुरालाई त्यत्तिकै छोडेनन्। उनीहरू प्रायः भेला गर्दा चेन मो र अन्य डिकनहरू केवल एकअर्कालाई संरक्षण गरिरहेका छन्, उनीहरूले वास्तविक काम गरिरहेका छैनन् र उनीहरू झूटा अगुवाहरू र कामदारहरू हुन् भन्दै आलोचना गर्ने गर्थे। यो अवरोधले मण्डलीको जीवनमा असर पार्‍यो र चेन मो स्वयम् नकारात्मकतामा डुबिन्, जसले मण्डलीको कामलाई थप बाधा पुर्‍यायो। जब मैले झाओ र लिउको व्यवहारका बारेमा सुनेँ, मलाई याद आयो, केहि वर्षअगाडि म त्यो मण्डलीको अगुवा हुँदा, उनीहरू दुई जना मिलेर अगुवाहरू र कामदारहरूलाई आक्रमण गरेका थिए र एक ख्रीष्टविरोधीलाई निष्कासन गरिएको कार्यलाई समेत “अन्यायपूर्ण” भनेका थिए। उनीहरूले जसरी झमेला गरिरहेका थिए, त्यसले मण्डलीको जीवनमा गम्भीर अवरोध ल्याइरहेको थियो। त्यस समयमा, म भर्खरै अगुवा बनेकी थिएँ। यस्तो परिस्थितिलाई पहिलो पटक सम्हाल्दै थिएँ र म अझै आस्थामा तुलनात्मक रूपमा नयाँ थिएँ, त्यसैले मैले निकै सीमितता महसुस गरेँ र उनीहरूलाई खुलासा गर्ने वा प्रतिबन्ध लगाउने हिम्मत गरिनँ। त्यसले निम्त्याएको अशान्ति छ महिनाभन्दा बढी समयसम्म चलिरह्यो। जब एक उच्च-स्तरीय अगुवाले आएर सङ्गति गरे र उनीहरूको दुष्ट व्यवहारको प्रकृति र परिणामलाई खुलासा गरे, त्यसपछि मात्र उनीहरूले समस्या खडा गर्न छोडे। उनीहरूले मण्डलीको जीवनमा अवरोध गर्न बन्द गरेकाले र पश्चात्ताप गर्न तयार भएको दाबी गरेकाले, उनीहरूलाई निगरानीमा मण्डलीमा रहन अनुमति दिइयो। तर पछि थाहा भयो कि उनीहरूले फेरि पनि समस्या र बाधा सिर्जना गरिरहेका थिए, अगुवाहरू र कामदारहरूलाई आक्रमण र आलोचना गरिरहेका थिए। झाओ र लऔले प्रायः अगुवाहरू र कामदारहरूको गल्ती देखाएर निन्दा गर्थे, मण्डलीभित्र अराजकता सिर्जना गर्थे र पश्चात्ताप गर्न अनिच्छुक हुन्थे। उनीहरूको निरन्तरको व्यवहारलाई हेर्दा, यो स्पष्ट थियो कि उनीहरूमा दुष्ट मानिसहरूको प्रकृति सार थियो। यो कुरा बुझेपछि, मैले सोचेँ: “यस पटक, मैले उनीहरूलाई पूर्ण रूपमा खुलासा र प्रतिबन्धित गर्नुपर्छ। म उनीहरूलाई दुष्ट काम गरिरहन र मण्डलीमा अवरोध पुर्‍याइरहन दिन सक्दिनँ।” तर त्यसपछि मैले यो पनि सोचेँ: “उनीहरू अगुवाहरूको गल्ती देखाउन र समस्या खडा गर्न रुचाउँछन्। यदि उनीहरूले मैले केही गलत बोल्दै वा कुनै गल्ती गर्दै गर्दा समाते भने?” मैले पहिला एउटा ख्रीष्टविरोधीको मामिला हेरिरहेको बेला, कसरी त्यस ख्रीष्टविरोधीले मलाई दुई पटक रिपोर्ट गरेको थियो भन्नेबारे सोचेँ। यदि झाओ र लिउले मलाई रिपोर्ट गरेर परिस्थितिका तथ्यहरूलाई तोडमोड गरे भने ब्रदर-सिस्टरहरूले मेरो बारेमा के सोच्लान्? मलाई बारम्बार रिपोर्ट गरिएकाले, के उनीहरूले ममा केही समस्या छ वा म झूटो अगुवा हुँ भनेर शङ्का गर्ने त होइनन्? यही कारणले मलाई बर्खास्त गरियो भने के होला? मैले यसबारे जति धेरै सोचेँ, उति नै डराउन थालेँ, र उनीहरूलाई सामना गर्ने आँट गर्न सकिनँ। त्यस समयमा मेरो अन्य धेरै कामहरू पनि थिए, त्यसैले मैले प्रतिवेदन पत्रको कामलाई पछि सारिरहेँ।

झन्डै दस दिनपछि, वरिष्ठ अगुवाहरूले मलाई प्रतिवेदन पत्रको प्रगति बारे सोध्दै पत्र लेखे। जब उनीहरूलाई मैले अझै झाओ हुइ र लिउ यिङसँग सङ्गति गरेको छैन भनेर भनेँ, अगुवाहरूले यो विषयलाई सकेसम्म चाँडै सम्हाल्न मलाई आग्रह गरे। मलाई लाग्यो, यदि मैले यो परिस्थितिलाई तुरुन्तै सुल्झाइन भने त्यो मेरो गम्भीर गैरजिम्मेवारी हुनेछ, त्यसैले मैले झाओ र लिउसँग भेटघाटको समय तय गर्न र उनीहरूको दुष्ट व्यवहार पुष्टि गर्न उनीहरूलाई पत्र लेख्ने निर्णय गरेँ। अचम्मको कुरा, भोलिपल्टै मैले उनीहरूबाट अर्को पत्र पाएँ, जसमा चेन मोले वास्तविक काम नगरेको र वास्तविक समस्याहरू समाधान नगरेको भनेर रिपोर्ट गरिएको थियो। पत्रका केही विषयवस्तुले तथ्यहरूलाई तोडमोड गरेको थियो, र त्यसका केही अंशबारे सोधपुछ र पुष्टि गर्न आवश्यक थियो। उनीहरू कत्ति दुष्ट छन् भन्ने देखेर र उनीहरूले कसरी चेन मोलाई कठोरताका साथ आरोप लगाएर फसाए भन्ने बुझेर, म केही डराउन थालेँ र सोचेँ: “मैले आमने-सामने उनीहरूलाई खुलासा गर्दा उनीहरूले मिलेर मलाई आक्रमण गरे भने के गर्ने? यदि उनीहरूले मेरो काममा कमीकमजोरी पाए वा तथ्यहरूलाई पूर्ण रूपमा गलत व्याख्या गरेर प्रतिवेदन पत्र बुझाए भने के गर्ने?” यसबारे जति सोचेँ, म उति नै डराउन थालेँ। आफूलाई असहाय महसुस गर्दै, मैले परमेश्‍वरसँग प्रार्थना गरेँ: “हे परमेश्‍वर, दुष्ट व्यक्तिहरूले मण्डलीको जीवनमा गर्ने अवरोधको सामना गरिरहेका बेला, मलाई थाहा छ, मण्डलीको काम जोगाउन मैले अडान लिएर उनीहरूलाई खुलासा गर्नुपर्छ, तर म डरपोक र भयभीत भइरहेकी छु। कृपया मलाई सत्यताको अभ्यास गर्न र यी दुष्ट व्यक्तिहरूद्वारा नबाँधिन मार्गदर्शन गर्नुहोस्।” त्यसपछि मैले परमेश्‍वरका वचनहरूको एक खण्ड देखेँ, जसले भन्छ: “ख्रीष्टविरोधीहरूमा अत्यन्तै क्रूर स्वभाव हुन्छ। यदि तैँले तिनीहरूलाई काटछाँट वा खुलासा गर्ने प्रयास गरिस् भने, तिनीहरूले तँलाई घृणा गर्नेछन् र तँमाथि विषालु सर्पहरूले जस्तै दाँत गाड्‍नेछन्। तैँले जति नै धेरै प्रयास गरे नि तिनीहरूलाई लतारेर वा झट्काएर फ्याँक्‍न सक्‍नेछैनस्। त्यस्ता ख्रीष्टविरोधीहरू सामना गर्नुपर्दा, के तिमीहरू डराउँछौ? कति मानिसहरू त डराउँछन् र यसो भन्छन्, ‘म तिनीहरूलाई काटछाँट गर्ने दुस्साहस गर्दिनँ। तिनीहरू अत्यन्तै आक्रामक छन्, विषालु सर्पहरूजस्ता छन्, र तिनीहरूले मलाई बेह्रे भने, म खत्तमै हुनेछु।’ तिनीहरू कस्ता मानिसहरू हुन्? तिनीहरू अत्यन्तै सानो कदका मानिसहरू हुन्, तिनीहरू केही न कामका हुन्, तिनीहरू ख्रीष्टका असल सिपाहीहरू होइनन्, र तिनीहरूले परमेश्‍वरको गवाही दिन सक्दैनन्। त्यसैले, जब तिमीहरूले त्यस्ता ख्रीष्टविरोधीहरू सामना गर्छौ, तब तिमीहरूले के गर्नुपर्छ? यदि तिनीहरूले तँलाई धम्की दिए वा तेरो ज्यान लिने प्रयास गरे भने, के तँ डराउनेछस्? … मानिसहरू ख्रीष्टविरोधीहरूले आफूलाई प्रतिशोध लिने मौका पाउँछन् कि भनी सधैँ डराउने गर्छन्। तर के तँ परमेश्वरलाई चिढ्याएर उहाँद्वारा तिरस्कृत हुने कुराले डराएको छैनस् र? यदि तँलाई ख्रीष्टविरोधीले तँसँग बदला लिने दह्रिलो मौका खोजिरहन्छ भन्‍ने डर लाग्छ भने, किन ख्रीष्टविरोधीबारे रिपोर्ट र खुलासा गर्न त्यसका दुष्कर्महरूको प्रमाण प्रयोग नगर्ने? त्यसो गरेर, तैँले परमेश्‍वरका चुनिएका मानिसहरूको अनुमोदन र सहयोग प्राप्त गर्नेछस्, र सबैभन्दा महत्त्वपूर्ण कुरा, परमेश्‍वरले तेरा असल कर्महरू र न्यायसङ्गत कार्यहरूलाई सम्झनुहुनेछ। त्यसैले, किन त्यसो नगर्ने? परमेश्‍वरका चुनिएका मानिसहरूले परमेश्‍वरको आज्ञालाई सधैँ ध्यानमा राख्‍नुपर्छ। दुष्ट मानिसहरू र ख्रीष्टविरोधीहरूलाई सफाइ गरी हटाउनु शैतानविरुद्धको युद्धको सबैभन्दा महत्त्वपूर्ण लडाइँ हो। यो लडाइँ जितियो भने, यो विजेताको गवाही बन्‍नेछ। यो शैतान र दियाबलसहरू विरुद्ध लडिने युद्ध परमेश्‍वरका चुनिएका मानिसहरूमा हुनुपर्ने अनुभवात्मक गवाही हो। यो विजेताहरूमा हुनैपर्ने सत्यता वास्तविकता हो। तैँले गवाही दिन र मण्डलीको काम रक्षा गर्न सक् भन्‍ने उद्देश्यले परमेश्‍वरले मानिसहरूलाई यति धेरै सत्यता दिनुभएको छ, तँलाई यति लामो समयदेखि अगुवाइ गर्नुभएको छ, र तेरो यति धेरै भरणपोषण गर्नुभएको छ। तर लाग्छ, दुष्ट मानिसहरू र ख्रीष्टविरोधीहरूले दुष्ट कार्यहरू गर्दा र मण्डलीको काममा बाधा दिँदा, तँ डरपोक बन्छस् र पछि हट्छस्, र हातले टाउको छोपेर भाग्छस्—तँ केही न कामको छस्। तँ शैतानहरूलाई जित्न सक्दैनस्, तैँले गवाही दिएको छैनस्, र तँलाई परमेश्‍वरले घृणा गर्नुहुन्छ। यो महत्त्वपूर्ण क्षणमा, तैँले खडा भएर शैतानहरूसँग युद्ध गर्नुपर्छ, ख्रीष्टविरोधीहरूका दुष्कर्महरू खुलासा गर्नुपर्छ, तिनीहरूलाई निन्दा गर्नु र धिक्‍कार्नुपर्छ, तिनीहरूलाई लुक्ने ठाउँ दिनु हुँदैन र तिनीहरूलाई मण्डलीबाट सफाइ गरी हटाउनुपर्छ। यसलाई मात्र शैतानमाथि विजय हासिल गर्नु र तिनीहरूको भाग्य समाप्त पार्नु भनेर भन्‍न सकिन्छ। तँ परमेश्‍वरका चुनिएका मानिसहरू मध्येको एक होस्, परमेश्‍वरको एक अनुयायी होस्। तैँले चुनौतीहरूको डर मान्नु हुँदैन; तैँले सत्यता सिद्धान्तहरू अनुसार काम गर्नुपर्छ। विजेता बन्‍नु भनेको यही हो। यदि दुष्ट मानिसहरू वा ख्रीष्टविरोधीहरूले बदला लेलान् भन्‍ने डरले तँलाई चुनौतीहरूदेखि डर लाग्छ र तैँले सम्झौता गर्छस् भने, तँ परमेश्‍वरको अनुयायी होइनस्, र तँ परमेश्‍वरका चुनिएका मानिसहरू मध्येको एक होइनस्। तँ केही न कामको छस्, र तँ सेवाकर्ताहरूभन्दा पनि नीच छस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनले मलाई गहिरो चोट पुर्‍याए—के म परमेश्‍वरले भन्ने गरेका बेकम्मा दयनीय मानिसहरूजस्तै थिइनँ? मण्डलीका दुष्ट व्यक्तिहरूले मण्डली जीवनमा अवरोध पुऱ्याइरहेको कुरालाई विचार गर्दा, एक अगुवाका रूपमा मण्डलीको कामको सुरक्षा गर्न उनीहरूलाई खुलासा र सीमित गर्न अडान लिनु मेरो काम थियो। तर महत्त्वपूर्ण क्षणमा म डराएर पछि हटेँ। जाओ र लिउ प्रायः तथ्यहरूलाई तोडमोड गर्थे र मानिसहरूका खोट निकाल्थे, र विगतमा मलाई आक्रमण गरेका थिए भन्ने थाहा भएकाले, मैले उनीहरूलाई चिढ्याएँ भने, उनीहरूले फेरि समस्या खडा गरेर मेरो प्रतिकार गर्नेछन् भन्ने मलाई डर थियो। त्यसैले, मैले आफूलाई जोगाउन समस्या समाधानलाई पछि सारेँ अनि उनीहरूलाई अगुवा र कामदारहरूलाई आलोचना र आक्रमण गर्न र मण्डली जीवनमा अवरोध पुर्‍याउन दिएँ। मेरो गवाही कहाँ थियो? के मैले दुष्ट मानिसहरूलाई बचाएर मण्डलीका हितमा नोक्सान पुर्‍याइरहेकी थिइनँ? परमेश्‍वर यस्तो व्यवहारलाई घृणा गर्नुहुन्छ! यो बुझेपछि, मलाई आफू र आफ्नो गहन स्वार्थीपनप्रति घिन लाग्यो। म निकम्मा दयनीय व्यक्ति भइरहन, कर्तव्यबाट भागिरहन र द्वन्द्वबाट टाढा भइरहन मिल्दैनथ्यो। मैले अडान लिनुपर्थ्यो र मण्डलीको कामको सुरक्षा गर्नुपर्थ्यो।

अर्को दिन, म झाओ र लिउलाई भेट्न गएँ। उनीहरूले मलाई देख्नासाथ केरकार गर्न थाले: “तपाईं के काम गर्दै हुनुहुन्छ? के तपाईं कुनै झुटा अगुवाको मुद्दा जाँच गर्दै हुनुहुन्छ? कि अगुवा र कामदारहरूले तपाईंलाई हामीसँग सङ्गति गर्न पठाएका हुन्?” मैले प्रतिवेदन पत्रको विषयवस्तु पुष्टि गर्न आएको भनेपछि, उनीहरूले चेन मो सामूहिक भेलामा प्रायः सहभागी हुँदिनन्, ब्रदर-सिस्टरहरूका समस्याहरू समाधान गर्दिनन् र नयाँ विश्वासीहरूको हेरचाह गर्दिनन् भनेर दाबी गर्दै, उनलाई आक्रमण र आलोचना गर्न तथ्यहरू बङ्ग्याउन थाले। उनीहरूले अझै पनि नयाँ आगन्तुकसँगको भेलाका लागि मलजल गर्ने डिकन समयमै नआएको बारे गुनासो गर्दै थिए, र चेन मोले वास्तविक काम नगरेको भन्दै थिए। उनीहरूले उनका केही कमीकमजोरी बताइदिँदा, उनले उनीहरूलाई निन्दा र दमन गरेकी थिइन् भनेर उनीमाथि आरोप लगाएर उनलाई बदनामसमेत गरे। उनीहरू एकदमै रबाफ जमाउने भएकाले म फेरि हिचकिचाउन थालेँ: “उनीहरूमा मानवता छैन, र उनीहरू सधैँ समस्या खडा गरिरहेका हुन्छन्। अगुवा र डिकनहरूले चेन मोबारे उनीहरूसँग सङ्गति गरे, तर उनीहरूले अझै पनि यसलाई जान दिन मानेनन्। यदि मैले अहिले उनीहरूलाई सिधै खुलासा गरेँ भने, उनीहरूले रिसाएर के गर्ने हो, कसलाई थाहा!” म अत्यन्तै विचलित भएँ र यो प्रतिवेदन पत्रलाई सम्हाल्न आएर पछुतोसमेत लाग्यो। मैले मनमनै सोचेँ: “म केवल उच्च तहका अगुवाहरूलाई पत्र लेखेर यस परिस्थितिबारे जानकारी गराउन र उनीहरूलाई त्यो सम्हाल्न दिन सक्छु। यसरी मैले झाओ र लिउको सामना गर्नुपर्दैन र यसबारे तनाव झेल्नुपर्दैन।” त्यसैले, मैले उनीहरूको प्रश्नहरूको झाराटारुवा उत्तर दिएँ र हतारिदै त्यहाँबाट निस्किएँ। त्यसपछि मैले प्रतिवेदन पत्रको पुष्टीकरण अनि झाओ र लिउको व्यवहारबारे उच्च तहका अगुवाहरूलाई पत्र लेखेँ। दुई दिनपछि, अगुवाहरूले जवाफमा लेखे: “तपाईंले हामीलाई झाओ हुई र लिउ यिङसँगको वर्तमान समस्याबारे बताउनुभएको छ, तर यस समस्यालाई कसरी सम्हाल्ने भन्नेबारे केही बताउनुभएको छैन। तपाईंले केवल यो मामिला हामीमाथि थोपर्नुभएको छ। यस अवस्थाबारे तपाईंको विचार के छ?” त्यो पढेपछि मलाई निकै नराम्रो लाग्यो। मैले झाओ र लिउ सारमा दुष्ट मानिस हुन् भनेर निर्धारित गरिसकेकी थिएँ, किनभने उनीहरूले निरन्तर अरूको दोष देखाउँथे, आलोचना र आक्रमण गर्थे, मण्डली जीवनमा अवरोध पुर्‍याउँथे र पश्चात्ताप गर्न अस्वीकार गर्थे। यदि उनीहरूलाई बस्न दिइएको भए, मण्डलीका कार्यमा झनै गम्भीर अवरोध पुग्नेथ्यो। सिद्धान्तअनुसार, उनीहरूलाई तुरुन्तै मण्डलीबाट हटाउनुपर्थ्यो, तर मैले आफूलाई जोगाउन वरिष्ठ नेतृत्वलाई जिम्मेवारी सुम्पेकी थिएँ। म साह्रै छली थिएँ।

पछि, परमेश्‍वरका वचनका निम्न दुई खण्डहरू पढेपछि, मैले आफ्ना कार्यहरूका प्रकृति र परिणाम अझ राम्रोसँग बुझेँ। परमेश्‍वरका वचन यसो भन्छन्: “हामी प्रायजसो ख्रीष्टविरोधीहरू र दुष्ट मानिसहरूबारे सङ्गति र चिरफार गर्छौं, र तिनीहरूलाई कसरी चिन्‍ने र पहिचान गर्ने भनेर छलफल गर्छौं, र यो सबै सत्यताबारे स्पष्ट सङ्गति गर्ने उद्देश्यको लागि, र दुष्ट मानिसहरू र ख्रीष्टविरोधीहरूलाई खुलासा गर्न मानिसहरूलाई समझशक्ति दिने उद्देश्यको लागि हो, ताकि तिनीहरूले ख्रीष्टविरोधीहरूलाई खुलासा गर्न सकून्। यसरी, परमेश्‍वरका चुनिएका मानिसहरू अबदेखि ख्रीष्टविरोधीहरूले बहकाउ वा बाधामा पर्नेछैनन्, र तिनीहरू शैतानको प्रभाव र बन्धनबाट मुक्त हुन सक्‍नेछन्। तैपनि, कतिपय मानिसहरूको हृदयमा अझै पनि दुनियाँसित व्यवहार गर्ने सांसारिक दर्शनहरू हुन्छन्। तिनीहरूले दुष्ट मानिसहरू र ख्रीष्टविरोधीहरूलाई चिन्‍ने प्रयास गर्दैनन्; बरु, तिनीहरूले चाटुकार मानिसहरूको भूमिका खेल्छन्। तिनीहरू ख्रीष्टविरोधीहरू विरुद्ध लड्दैनन्, तिनीहरूको लागि स्पष्ट सीमा तोक्‍ने काम गर्दैनन्, र आफ्नै हितहरू रक्षा गर्न खुकुलो र मध्यमार्गी शैली अपनाउँछन्। तिनीहरूले यी दियाबलसहरू, यी दुष्ट मानिसहरू र ख्रीष्टविरोधीहरूलाई परमेश्‍वरको घरमा रहन दिन्छन्, र दियाबलसहरूलाई पालनपोषण गरेर खतरा निम्त्याउँछन्। तिनीहरूले यी दियाबलसहरूलाई मण्डलीको काममा र दाजुभाइ-दिदीबहिनीहरूको कर्तव्य निर्वाहमा बेलगाम बाधा दिने अनुमति दिन्छन्। त्यस्ता मानिसहरूले कस्तो भूमिका खेल्छन्? तिनीहरू ख्रीष्टविरोधीहरूका ढाल र मतियार बन्छन्। तैँले ख्रीष्टविरोधीहरूले जस्तै काम नगरे पनि वा उस्तै दुष्ट कार्यहरू नगरे पनि, तँ तिनीहरूको दुष्कर्ममा सहभागी भएको हुन्छस्—तँ दोषी ठहरिन्छस्। तैँले ख्रीष्टविरोधीहरूलाई सहन्छस् र आश्रय दिन्छस्, र कुनै कारबाही वा अरू केही नगरी तिनीहरूलाई तेरो वरिपरि बरबादी ल्याउन दिन्छस्। के तैँले ख्रीष्टविरोधीहरूको दुष्टतामा सहभागिता जनाएको हुँदैनस् र? त्यसैले कतिपय झूटा अगुवा र चाटुकार मानिसहरू ख्रीष्टविरोधीहरूका मतियार बन्छन्। ख्रीष्टविरोधीहरूले मण्डलीको काम बिथोलिरहेको देखेर पनि तिनीहरूलाई खुलासा नगर्ने वा तिनीहरूको निम्ति स्पष्ट सीमा नतोक्‍ने जोकोही तिनीहरूको सेवक र मतियार बन्छ। तिनीहरूसँग परमेश्‍वरप्रति समर्पण र बफादारीको कमी हुन्छ। परमेश्‍वर र शैतानबीचको युद्धका महत्त्वपूर्ण क्षणहरूमा, तिनीहरू शैतानको पक्षमा खडा हुन्छन्, र यसरी ख्रीष्टविरोधीहरूलाई रक्षा गर्छन् र परमेश्‍वरलाई धोका दिन्छन्। त्यस्ता मानिसहरू परमेश्‍वरको लागि घृणित हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “हरेक मण्डलीमा कोही न कोही न कोही खुसामदी गर्ने मानिसहरू हुन्छन्। यी खुसामदी गर्ने मानिसहरूलाई निर्वाचनमा धाँधली गर्ने र अवरोध ल्याउने दुष्ट मानिसहरूबारे कुनै समझ हुँदैन। तिनीहरूमा थोरै समझ भए पनि, तिनीहरूले यसलाई बेवास्ता गर्छन्। मण्डली निर्वाचनमा देखा पर्ने कुनै पनि समस्याहरूप्रतिको तिनीहरूको मनोवृत्ति ‘यदि यी कुराहरूले व्यक्तिगत रूपमा कसैलाई असर गर्दैनन् भने तिनलाई त्यस्तै हुन दिऊँ’ भन्‍ने हुन्छ। तिनीहरूले अगुवा को बन्छ त्यसले फरक पार्दैन र त्यस कुरासँग तिनीहरूको कुनै सम्बन्ध छैन भन्‍ने सोच्छन्। खुशीसाथ आफ्नो दैनिक जीवन बिताउन पाउन्जेलसम्‍म, तिनीहरूलाई ठिकै लाग्छ। यस्ता मानिसहरू तिमीहरूलाई कस्तो लाग्छ? के तिनीहरू सत्यतालाई प्रेम गर्ने मानिसहरू हुन्? (होइनन्।) तिनीहरू कस्तो प्रकारका मानिसहरू हुन्? तिनीहरू खुसामदी गर्ने मानिसहरू हुन्, र तिनीहरूलाई अविश्‍वासी पनि भन्‍न सकिन्छ। यी मानिसहरू सत्यता पछ्याउँदैनन्; तिनीहरूले देहसुखको लालसा गर्दै सहज जीवन जिउने प्रयास मात्रै गर्छन्। तिनीहरू अत्यन्तै स्वार्थी र अत्यन्तै धूर्त हुन्छन्। के समाजमा त्यस्ता मानिसहरू धेरै छन्? जुनसुकै राजनीतिक पार्टी सत्तामा भए पनि, तिनीहरू एकदमै प्यारा हुन्छन्, तिनीहरू आफ्ना सामाजिक सम्बन्धहरूलाई एकदम राम्ररी सम्हाल्न सक्छन्, र तिनीहरू आरामपूर्वक जिउँछन्; जुनसुकै राजनीतिक अभियान उत्पन्न भए पनि, तिनीहरू त्यसमा फस्दैनन्। यिनीहरू कस्तो प्रकारका मानिसहरू हुन्? यिनीहरू सबैभन्दा छली, सबैभन्दा धूर्त मानिस हुन्, यिनीहरू ‘पकडमा नआउने’ र ‘बूढो सर्पहरू’ भनेर चिनिन्छन्। तिनीहरू अलिकति पनि सिद्धान्त नपछ्याई शैतानका दर्शनहरूअनुसार जिउँछन्। तिनीहरू जोसँग शक्ति छ, त्यसैलाई ध्यान दिन्छन्, त्यसैको चापलुसी गर्छन्, र त्यसैको गुनगान गाउँछन्। तिनीहरू आफूभन्दा माथिकाहरूलाई बचाव गर्नेबाहेक अरू केही गर्दैनन्, र तिनीहरूलाई कहिल्यै चिढ्याउँदैनन्। तिनीहरूका वरिष्ठहरूले जति धेरै दुष्कर्म गरे पनि, तिनीहरूले विरोध पनि गर्दैनन् वा समर्थन पनि गर्दैनन्, बरु आफ्ना विचारहरू भित्री रूपमा लुकाएर राख्छन्। शक्तिमा जो भए पनि तिनीहरू एकदमै प्यारा हुन्छन्। शैतान र दियाबलस राजाहरूले यस्ता व्यक्तिहरू मन पराउँछन्। किन दियाबलस राजाहरूले यस्ता व्यक्तिहरू मन पराउँछन्? किनभने तिनीहरूले दियाबलस राजाहरूका मामलाहरू बरबाद पार्दैनन् र तिनीहरूको लागि कुनै खतरा पैदा गर्दैनन्। यस्तो व्यक्ति सिद्धान्तअनुसार चल्दैन, उसको आचरणको कुनै आधार हुँदैन, र तिनीहरूमा निष्ठा र मर्यादाको कमी हुन्छ; तिनीहरूले समाजका प्रचलनहरू पछ्याउँछन् र तिनीहरू शैतानका राजाहरूसामु झुक्छन्, र आफूलाई तिनीहरूको रुचिअनुसार समायोजित गर्छन्। के मण्डलीमा त्यस्ता मानिसहरू पनि हुँदैनन् र? के त्यस्ता मानिसहरू विजेता हुन सक्छन्? के तिनीहरू ख्रीष्टका असल सिपाहीहरू हुन्? के तिनीहरू परमेश्‍वरका साक्षी हुन्? जब दुष्ट मानिसहरू र ख्रीष्टविरोधीहरूले टाउको उठाउँछन् र मण्डलीको काम बिथोल्छन्, तब के त्यस्ता मानिसहरूले खडा भएर यिनीहरूविरुद्ध युद्ध गर्न, यिनीहरूलाई खुलासा गर्न, चिन्‍न, र त्याग्‍न, र यिनीहरूका दुष्कर्महरू रोक्न र परमेश्‍वरको गवाही दिन सक्छन्? अवश्य नै सक्दैनन्। पकडमा नआउने यी मानिसहरू परमेश्‍वरले सिद्ध पार्नुहुने वा मुक्ति दिनुहुने मानिसहरू होइनन्। तिनीहरूले परमेश्‍वरको गवाही दिने वा उहाँको घरका हितहरू कायम गर्ने कहिल्यै गर्दैनन्। परमेश्‍वरको दृष्टिकोणबाट हेर्दा, ती मानिसहरू उहाँलाई पछ्याउने वा उहाँमा समर्पित हुने मानिस होइनन्, बरु अन्धाधुन्ध समस्या खडा गर्ने मानिस, शैतानको गिरोहका सदस्यहरू हुन्—उहाँले आफ्नो काम पूरा गरेपछि हटाउने मानिसहरू ती नै हुन्। परमेश्‍वर यस्ता नीचहरूलाई कदर गर्नुहुन्‍न। तिनीहरूसँग न त सत्यता हुन्छ न त जीवन नै; तिनीहरू पशु र दियाबलसहरू हुन्; तिनीहरू परमेश्‍वरको मुक्ति पाउन र उहाँको प्रेमको आनन्द लिन लायक हुँदैनन्। त्यसकारण, परमेश्‍वर त्यस्ता मानिसहरूलाई सहजै त्याग्‍नुहुन्छ र हटाउनुहुन्छ, अनि र मण्डलीले तिनीहरूलाई अविश्‍वासी मानेर तुरुन्तै हटाउनुपर्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (१९))। परमेश्‍वरका वचनबाट मैले जानेँ कि जब ख्रीष्टविरोधीहरू र दुष्ट मानिसहरूले मण्डलीको जीवन र काममा अवरोध पुर्‍याउँछन्, मानिसहरूले मण्डलीको हितको रक्षा गर्न रोज्छन् कि आफ्नै हितको भनेर परमेश्‍वरले हेर्नुहुन्छ। यदि उनीहरूले आफ्ना हितहरू मात्र जोगाउन रोजे, र दुष्ट मानिसहरू र ख्रीष्टविरोधीहरूलाई मण्डलीको काममा बाधा र अवरोध ल्याउन दिए भने, परमेश्‍वरको नजरमा, उनीहरू अविश्वासनीय, कपटी, स्वार्थी, र घृणास्पद ठहरिन्छन्। परमेश्‍वर यस्ता व्यक्तिहरूलाई सिद्ध पार्नुहुन्न र उनीहरूलाई निन्दा गर्ने र हटाउने कामसमेत गर्नुहुन्छ। जब मैले परमेश्‍वरका वचनहरूबारे मनन गरेँ, म निकै चिन्तित भएँ। मलाई राम्ररी थाहा थियो कि झाओ हुई र लिउ यिङले लगातार मण्डलीको जीवनमा अवरोध पुर्‍याउँथे र अगुवाहरूलाई आक्रमण र आलोचना गर्थे, जसले गर्दा अगुवाहरूले आफ्नो कर्तव्य ठीकसँग निर्वाह गर्न सक्दैनथे, र मण्डलीको कार्य अवरुद्ध भइरहन्थ्यो। तर, म “अरूको होइन, आफ्नो दुनो सोझ्याउनुपर्छ,” “समझदार मानिसहरू आत्म-सुरक्षामा राम्रो हुन्छन्, केवल गल्तीहरू गर्नबाट जोगिन खोज्छन्” र “जति कम समस्या, त्यति राम्रो” जस्ता शैतानी दर्शनहरूमा जिउँथे, र त्यसको परिणामस्वरूप, मैले उनीहरूको गलत कार्य र अवरोध प्रस्ट देखे पनि, उनीहरूलाई खुलासा गर्न र रोक्न अडान लिन सकिनँ। यदि मैले उनीहरूलाई चिढ्याएँ भने, उनीहरूले मेरा कमजोरीहरू औँल्याउलान् र मबारे रिपोर्ट गरेर मेरो प्रतिकार गर्लान् भनेर म चिन्तित थिएँ, त्यसैले म निरन्तर उनीहरूलाई खुलासा गर्नबाट बच्थेँ र आफ्नो कर्तव्यबाट विमुख हुन्थेँ, यहाँसम्म कि मेरा कर्तव्य उच्च नेतृत्वलाई सुम्पिन्थेँ। यसरी, मैले आफू उनीहरूलाई चिढ्याउनबाट बच्न र आफ्नो सुरक्षा गर्न सक्छु भन्ने महसुस गरेँ—कति स्वार्थी र कपटी थिएँ म! एक अगुवाका रूपमा, आफ्ना ब्रदर-सिस्टरहरूको रक्षा गर्न, मण्डलीको जीवनमा अवरोध आउँदा तुरुन्तै अडान लिनु र दुष्ट मानिसहरूलाई खुलासा गर्नु मेरो दायित्व थियो तर मैले मेरो जिम्मेवारी पूरा गरिरहेकी थिइनँ, मेरो बफादारी देखाउनु त झन् टाढाको कुरा हो। यी कुराहरू बुझेर, मैले अन्ततः देखेँ कि शैतानको विषलाई मेरो जीवनशैलीलाई निर्देशन गर्न दिनुमा, ममा मानवताको अलिकति पनि झल्को थिएन र ममा पूर्ण रूपमा तर्क वा विवेकको कमी थियो। मैले प्रभु येशूले भन्नुभएका कुराहरू सम्झिएँ: “जो मेरो साथमा छैन त्यो मेरो विरोधमा छ; र जो मसँग भेला हुँदैन त्यो बाहिरतर्फ तितरबितर हुन्छ” (मत्ती १२:३०)। परमेश्‍वर र शैतान बीचको युद्धमा, जो परमेश्‍वरको पक्षमा हुँदैनन्, उनीहरू शैतानको पक्षमा हुन्छन्—त्यहाँ कुनै मध्यस्थ स्थान छैन। तैपनि, मैले वरिष्ठ नेतृत्वलाई काम सुम्पन रोजेर दुष्ट मानिसहरूसँग कसरी व्यवहार गर्ने भन्ने बारेमा चालाकी गर्ने प्रयास गरेँ। मैले सिद्धान्तभन्दा आत्म-संरक्षणलाई प्राथमिकता दिँदै मध्यस्थ स्थानमा खडा हुन प्रयास गरेँ। के यो स्पष्ट रूपमा शैतानको पक्षमा खडा भएर परमेश्‍वरमाथि विश्वासघात गर्नु थिएन त? मैले दुष्ट मानिसहरूसँग संलग्न नभएर आफूले चलाख काम गरेको छु भन्ने समेत सोचेँ, तर म आफ्नै चालाकीको शिकार बनेकी थिएँ। मैले ती दुष्ट मानिसहरूले जस्तै दुष्टता गरेको र मण्डलीमा अवरोध पुर्‍याएको थिइनँ होला, तर उनीहरूको दुष्टता र अवरोधहरू स्पष्ट रूपमा देखेपछि, म उनीहरूलाई तुरुन्तै सम्हाल्न असफल भएको थिएँ। म उनीहरूको दुष्कर्ममा संलग्न भएकी थिएँ र मैले उनीहरूलाई बचाएकी पनि थिएँ। म उनीहरूको दुष्कर्ममा सहभागी भएकी थिएँ! मेरो विवेक, मेरो मानवता कहाँ थियो? म मानव कहलिन योग्य थिइनँ! यो सबै बुझेपछि, मलाई आफूले गरेका कार्यहरूप्रति पछुतो लाग्यो। म आफ्नो कर्तव्य निर्वाह गर्न र राम्रो कार्यहरू तयार गर्न असफल भएकी थिएँ। उल्टै, म दुष्कर्महरूको पोर्टफोलियो बनाउँदै थिएँ र यदि म यसरी नै अघि बढिरहेको भए, परमेश्‍वरले मलाई तिरस्कार गर्नुहुनेथ्यो र मलाई हटाउनुहुनेथ्यो।

पछि, मैले म दुष्ट मानिसहरूसँग किन डराउँछु भनेर चिन्तन गरेँ र परमेश्‍वरका वचनका दुई खण्ड भेट्टाएँ, जसले ख्रीष्टविरोधीहरूको सत्यता प्रकट गर्छन्: “तिनीहरूले सोच्छन्, परमेश्‍वरको घर समाजजस्तै हो, र जो दृढ र हैकमवाल छ ऊ दह्रिलो गरी खडा हुन सक्छ, जो निर्दयी, खुँखार, र दुष्ट छ उसलाई कसैले छुने आँट गर्दैन, र काटछाँट हुन स्विकार्ने मानिसहरू सबै अयोग्य र असमर्थ मानिसहरू हुन्। तिनीहरूले सोच्छन्, केही क्षमता भएका मानिसहरूलाई कसैले छुने आँट गर्दैन, गल्ती गरे पनि ती मानिसहरूलाई कसैले खुलासा गर्ने आँट गर्दैन, र तिनीहरू कठोर मानिसहरू हुन्!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “परमेश्‍वरले भन्‍नुभएको छ: ‘परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलो हल्‍लाउने स्वतन्त्रतासमेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्।’ तैँले यी वचनहरूमा कति हृदसम्‍म विश्‍वास गर्न सक्छस्? ख्रीष्टविरोधीहरू र दुष्ट मानिसहरूविरुद्ध लड्‍दा त्यसले तेरो विश्‍वासको मात्रा प्रकट गर्छ। यदि तँसँग परमेश्‍वरप्रति साँचो विश्‍वास छ भने, तँसँग साँचो विश्‍वास हुन्छ। यदि तँसँग परमेश्‍वरप्रति थोरै मात्र विश्‍वास छ, र त्यो विश्‍वास अस्पष्ट र खोक्रो छ भने, तँसँग साँचो विश्‍वास छैन। यदि तँलाई परमेश्‍वर यो सबै कुरामाथि सार्वभौम हुन सक्नुहुन्छ र शैतान परमेश्‍वरको प्रभुत्वमा हुन्छ भन्‍ने कुरामा विश्‍वास छैन, र तँ अझै पनि ख्रीष्टविरोधीहरू र दुष्ट मानिसहरूको डर मान्छस्, र तिनीहरूले मण्डलीमा दुष्कर्म गर्दा, मण्डलीको काम बिथोल्दा र बरबाद गर्दा तैँले सहन सक्छस्, र आफूलाई रक्षा गर्न शैतानसँग सम्झौता गर्न वा त्यसको कृपा माग्‍न सक्छस्, तर तिनीहरू विरुद्ध खडा हुन र लड्न आँट गर्दैनस्, र तँ भगुवा, चाटुकार, र रमिते बनेको छस् भने, तँमा परमेश्‍वरमाथिको साँचो विश्‍वास छैन। परमेश्‍वरमाथिको तेरो विश्‍वासमा प्रश्‍न उठ्छ, जसले तेरो विश्‍वासलाई अत्यन्तै दयनीय बनाउँछ!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरू पढेपछि, मैले बुझेँ कि परमेश्‍वर सबै कुरामा सार्वभौम हुनुहुन्छ र उहाँ सबै कुराको नियन्त्रण गर्नुहुन्छ। परमेश्‍वरको घरमा, केवल ख्रीष्ट र सत्यताको अख्तियार हुन्छ। ख्रीष्टविरोधी र दुष्ट मानिसहरूले मण्डलीमा दुष्कर्म गरेर र मण्डलीको जीवनमा अवरोध पुऱ्‍याएर जतिसुकै उत्पात मच्चाए पनि, उनीहरू परमेश्‍वरले आफ्ना चुनिएका मानिसहरूको खुट्ट्याउने क्षमतालाई सिद्ध पार्न प्रयोग गर्ने साधन मात्र हुन्। उनीहरूले आफ्नो भूमिका निर्वाह गरेपछि, परमेश्‍वरले उनीहरूलाई एक एक गरेर खुलासा गरि हटाउनुहुन्छ। तर मैले परमेश्‍वरको शासन र धार्मिकता चिनिनँ र म सधैँ दुष्ट व्यक्तिहरूलाई चिढ्याउँला कि भनेर डराउँथेँ। समाजमा कुनै व्यक्ति जति धेरै हुकुमी र डरलाग्दो हुन्छ, उसलाई उति नै कम चुनौती दिइन्छ र ऊ उति धेरै सफल हुन्छ भन्ने मेरो विश्वास थियो। मैले यही कुरा परमेश्‍वरको घरमा पनि लागू हुन्छ, र यदि मैले कुनै दुष्ट व्यक्तिलाई चिढ्याएको खण्डमा पक्कै नकारात्मक परिणामहरू आउँछ भन्ने सोचेँ। मेरा लागि परमेश्‍वरको घर बाँकी समाजजस्तै थियो जहाँ “शत्रुहरूले लड्नुभन्दा एकअर्कासँग मेल गर्नु उत्तम हुन्छ” र “बदमाशलाई चिढ्याउनुभन्दा शिष्ट व्यक्तिलाई चिढ्याउनु राम्रो हुन्छ”। यी विचारहरूको प्रभावमा, मैले मण्डलीको जीवनमा दुष्ट व्यक्तिहरूले ल्याएको अवरोधलाई रोक्ने साहस गरिनँ किनकि मलाई उनीहरूले प्रतिकार गर्नेछन्, र मबारे अफवाह फैलाएर मलाई झूठो अगुवा भनेर रिपोर्ट गर्नेछन् भन्ने डर थियो। यदि यसबाट बर्खास्त भई मैले आफ्नो कर्तव्य निर्वाह गर्न नसक्ने अवस्था आयो भने, मैले कहिल्यै राम्रो गन्तव्य पाउने थिइनँ। मैले यी दुष्ट व्यक्तिहरूको शक्तिलाई बढी आकलन गरेँ र परमेश्‍वरको धार्मिकता र परमेश्‍वरले सबै कुरामाथि शासन गर्नुहुन्छ भन्ने तथ्यलाई पूर्ण रूपमा नकारे। मैले कुनै बेला चिनेको सिस्टर चेन झेङ्सिनका बारेमा सोचेँ। जब उनलाई एउटा मण्डलीमा उत्पन्न भएको विकार समाधान गर्न नियुक्त गरियो, त्यहाँ अवरोध ल्याइरहेका दुष्ट मानिसहरूले उनलाई मण्डलीबाट धपाए, उनलाई आक्रमण गरे र भेलाहरूमा सहभागी हुन दिएनन्। तर ती दुष्ट व्यक्तिहरूको सामु, झेङ्सिनले अलिकति पनि डर देखाइनन्—उनी उनीहरूका दुष्ट कार्यहरू खुलासा गर्न परमेश्‍वरमाथि भर परिन् र अन्ततः सबै दुष्ट व्यक्तिहरू मण्डलीबाट निष्कासित भए। झेङ्सिनको हकमा, उनलाई दुष्ट व्यक्तिहरूको आक्रमणले पराजित गर्न सकेन, र उनले मण्डलीमा आफ्नो कर्तव्य निर्वाह गर्न जारी राखिन्। उनको कथाले मलाई परमेश्‍वरको घरमा सत्यताले कसरी शासन गर्छ, कसरी उहाँ सबै कुरामाथि प्रभुत्व राख्नुहुन्छ र हामीले उचित काम गर्दा परमेश्‍वरले कसरी हामीलाई स्याबासी दिनुहुन्छ र सुरक्षा र मार्गदर्शन गर्नुहुन्छ भन्ने व्यावहारिक समझ दियो। यस प्रतिवेदन पत्रसँगको मेरो अनुभवले मलाई मण्डलीले यस्ता पत्रहरूको समीक्षा र प्रमाणीकरणको कार्यलाई कति गम्भीरतासाथ लिन्छ, र कसरी ती पत्रहरूलाई सत्यता सिद्धान्तअनुसार निष्पक्ष र धार्मिक तरिकाले सम्पादन गर्छ भनेर देखाएको थियो। झाओ होई र लिउ यिङ्गले आफ्नो प्रतिवेदन पत्रमा सत्यतालाई विकृत गरेर चेन मोका दोषहरूको आलोचना गर्दा, मण्डलीले उनलाई पत्रका आधारमा बर्खास्त गरेन, तर पहिले अधिकांश ब्रदर-सिस्टरहरूको मूल्याङ्कनसँग परामर्श लियो र रिपोर्ट लेख्ने र रिपोर्ट गरिएको व्यक्ति दुवैको अवस्था स्पष्ट रूपमा बुझ्यो। यदि रिपोर्ट झूटो भएमा, मण्डलीले अन्यायलाई निवारण गर्नेथ्यो। यदि त्यो साँचो भए, त्यसलाई सिद्धान्तका आधारमा सम्हालिनेथ्यो। विगतमा, एउटा ख्रीष्टविरोधीले मबारे दुई पटक रिपोर्ट गरेको थियो, तर पछि गरिएको अनुसन्धानबाट दुवै रिपोर्ट झुटो साबित भए, र त्यसको परिणामस्वरूप मण्डलीले मबाट मेरो कर्तव्य खोसेन। मैले देखेँ कि मण्डलीले सबै कुरा सत्यता सिद्धान्त अनुसार गर्छ र कसैको मुद्दा केवल एउटा पक्षको कुरा सुनेर त्यत्तिकै सम्पादन गर्दैन। यसले असल व्यक्तिलाई अन्याय गर्दैन र दुष्टलाई त्यत्तिकै छोड्दैन। यस विषयबारे सोच्दा, मैले मेरा अघिल्ला दृष्टिकोणहरू वाहियात—अविश्वासीहरूको दृष्टिकोण भएको महसुस गरेँ। साथै, मैले महसुस गरेँ कि यो परिस्थिति म न्यायको तर्फ मोडिन सक्छु कि सक्दिनँ, दुष्ट शक्तिहरूसँग लड्न सक्छु कि सक्दिनँ, र परमेश्‍वरको गवाहीमा दृढ भएर उभिन सक्छु कि सक्दिनँ भनेर जाँच्ने एक परीक्षा थियो।

पछि, मैले परमेश्‍वरका वचनहरूको एउटा खण्ड सम्झिएँ, जसमा भनिएको छ: “मण्डलीमा, मप्रतिको साक्षीमा दृढ़ होऊ, सत्यलाई समर्थन गर; सही कुरो सही नै हो अनि गलत कुरो गलत नै हो। कालो अनि सेतोमा नअलमलिओ। तिमीहरू शैतानसँग लड्नु पर्नेछ अनि तिमीहरूले त्यसलाई पूर्ण रूपले पराजित गर्नुपर्नेछ, ताकि त्यो फेरि कहिल्यै पनि नउठोस्। तिमीहरूले मेरो साक्षीको सुरक्षा गर्न तिमीहरूमा भएको सबै कुरा अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनद्वारा, मैले सिकेँ कि परमेश्‍वरले इमानदार र न्यायको भावना भएका व्यक्तिहरूलाई माया गर्नुहुन्छ। यस्ता व्यक्तिहरू सत्यताको अभ्यास गर्न र सिद्धान्तको पालना गर्न र मण्डलीको हितको रक्षा गर्न सक्षम हुन्छन्, र उनीहरू मानिसहरूलाई चिढ्याउन डराउँदैनन्। परमेश्‍वरले यस्ता व्यक्तिहरूको मात्र सराहना गर्नुहुन्छ। यो कुरा बुझेपछि, मैले आस्थाको पुनःजागरण महसुस गरेँ र मण्डलीको हितको रक्षा गर्न अडान लिन तयार भएँ। मैले विगतमा कसरी म दुष्ट व्यक्तिहरूद्वारा बाँधिएको महसुस गरेर, मैले उनीहरूलाई खुलासा गर्ने र रोक्ने साहस गरेको थिइनँ, जसले मण्डलीमा छ महिनासम्म अव्यवस्था ल्याएको थियो, र मण्डलीको जीवन र मेरा ब्रदर-सिस्टरहरूको जीवन प्रवेशमा गम्भीर प्रभाव पारेको थियो भन्नेबारे सोचेँ। यो मैले जीवनभरि लिएर जिउनुपर्ने पछुतो थियो। मलाई थाहा थियो कि यसपटक मैले सत्यताको अभ्यास गर्नुपर्छ र डरपोकझैँ आफैँलाई मात्र जोगाउन बन्द गर्नुपर्छ। मैले दुष्ट व्यक्तिहरूलाई तुरुन्तै मण्डलीबाट सफा गर्नुथ्यो र ब्रदर-सिस्टरहरूमाझ समझशक्ति जागृत गर्नुथ्यो ताकि दुष्ट व्यक्तिहरूले उनीहरूलाई पुनः नबहकाऊन् र अवरोध नपुर्‍याऊन्। त्यसपछि, मैले झाओ हुई र लिउ यिङसँग भेट गरेँ र तिनीहरूको दुष्कर्मलाई खुलासा र विश्लेषण गर्न तिनीहरूको निरन्तरको व्यवहारका साथै परमेश्‍वरका वचनहरू उद्धृत गरेँ। त्यसो गरेपछि मैले अत्यन्तै शान्त र सहज महसुस गरेँ। त्यसलगत्तै, र ब्रदर-सिस्टरहरूको मतदानपछि, मण्डलीबाट ती दुई दुष्ट व्यक्तिहरूलाई निकालियो। यसले मण्डलीको अस्तव्यस्तताको अवधिलाई अन्त्य गर्‍यो, र ब्रदर-सिस्टरहरूमाझ दुष्ट व्यक्तिहरूलाई खुट्ट्याउने शक्ति जागृत गर्‍यो। मैले परमेश्‍वरलाई उहाँको धार्मिकताका लागि पूरा हृदयले धन्यवाद अर्पण गरेँ।

यस अनुभवबाट, मैले मेरो स्वार्थी र छली प्रकृतिबारे केही सचेतना पाएँ र परमेश्‍वरको पवित्रता र धार्मिकता देखेँ। मैले कसरी सत्यता र धार्मिकताले परमेश्‍वरको घरमा शासन गर्छन्, र कसरी कुनै पनि दुष्ट प्रभाव भित्र पाइला टेक्न सक्दैन भन्ने कुरा साँच्चै महसुस गरेँ। मैले सत्यताको अभ्यास र मण्डलीका हितको रक्षा गरेर मात्र हामी परमेश्‍वरको अभिप्रायहरूसँग मेल खान्छौँ र शान्ति महसुस गर्छौँ भन्ने पनि बुझेँ। परमेश्‍वरलाई धन्यवाद!


७४. व्यक्तिलाई अन्धाधुन्ध पूजा गर्नुका परिणामहरू

सन् २०१५ को अगस्टमा, म मण्डली अगुवा निर्वाचित भएँ। त्यो बेला, मण्डलीमा सम्‍हाल्‍नुपर्ने केही रिपोर्ट पत्रहरू थिए, तर मैले मण्डलीमा भर्खरै काम थालेकी थिएँ र पहिले कहिल्यै रिपोर्ट पत्रहरू सम्‍हालेकी थिइनँ। मलाई रिपोर्ट पत्रसम्‍बन्धी सिद्धान्तहरू र ती कसरी सम्‍हाल्‍ने थाहा थिएन, त्यसकारण म निकै चिन्तित भएँ। त्यसपछि, माथिल्ला अगुवाले वाङ जिङलाई रिपोर्ट पत्र सम्हाल्ने इन्‍चार्ज बनाए। उनले विश्‍वास गरेको लगभग बीस वर्ष भएको छ र अगुवाको रूपमा सेवा गरेकी छिन् भन्‍ने सुनेकी थिएँ, र अहिले उनलाई रिपोर्ट पत्रको काम रेखदेख गर्न खटाइएको थियो। मैले मनमनै सोचेँ: “उनले पक्‍कै पनि धेरै सत्यता बुझेकी छिन् र उनमा सत्यताको वास्तविकता छ। उनले हामीलाई निकै सहयोग गर्नेछिन्।” त्यसपछि, वाङ जिङले रिपोर्ट पत्रहरूबारे अत्यन्तै स्पष्ट र तार्किक विश्‍लेषण गर्छिन् भन्‍ने मलाई थाहा भयो। उनले रिपोर्ट पत्रहरूमा उठाइएका समस्याहरू समाधान गर्न सक्‍ने मात्र होइन, तर वास्तविक जीवनका उदाहरणहरू प्रयोग गरेर समझसम्बन्धी सत्यतामा अन्तर्दृष्टिपूर्ण सङ्गति दिन्थिन् र सबैका समस्या समाधान गर्न परमेश्‍वरका वचनका सुहाउँदा खण्डहरू भेट्टाउँथिन्। यसले गर्दा ममा वाङ जिङको निकै राम्रो छाप पऱ्यो र उनमा सत्यताको वास्तविकता छ र उनीबाट सक्दो धेरै सिक्‍नुपर्छ भन्‍ने मलाई लाग्यो। त्यसपछि, भेलाहरूमा वाङ जिङले केही गाह्रो रिपोर्ट पत्रहरूको कुरा गर्दै, अरूले ती कसरी अनुचितरूपमा सम्‍हाल्थे र सिद्धान्तहरू प्रयोग गरेर कसरी उनले ती समस्या सुधार गर्थिन् र अन्त्यमा समाधान गर्थिन् भनेर छलफल गर्थिन्। केही समयपछि, मलाई उनले समाधान गर्न नसक्‍ने कुनै समस्या छैन भन्‍ने लाग्यो र थाहै नपाई मैले उनलाई प्रशंसा गर्न थालेछु। अर्कोपटक, हामीले निकै जटिल समस्या भएको रिपोर्ट पत्र प्राप्त गर्‍यौँ, तर वाङ जिङले एक-दुई शब्‍दमै समस्याको जड पहिचान गरिन् र तुरुन्तै त्यो समस्या समाधान गरिहालिन्। एउटी सिस्टरले उनको तारिफ गर्दै भनिन्: “हामी कसैले पनि यो पत्रमा भएको समस्या सुल्झाउन सकेका थिएनौँ, र हाम्रा सुपरभाइजर सिस्टर लीन युहानले पनि यो समाधान गर्न सकेकी थिइनन्, तर तपाईंले एउटै सङ्गतिमा यो समस्या ‘समाधान गर्नुभयो।’ तपाईं साँच्‍चै निकै सिपालु हुनुहुँदो रहेछ।” वाङ जिङले उत्साहित हुँदै शिर हल्‍लाइन्, र तारिफ सुन्दा खुसी भएको जस्तो देखिन्थिन्, अनि लीन युहानको आलोचना गर्दै हामीलाई पनि केही भनिन्। मलाई कता-कता उनले आफूलाई उचालेर लीन युहानलाई खसाइरहेकी छिन् जस्तो लाग्यो, तर उनले भनेका सबै कुरा साँचो हुन् भन्‍ने सोचेर, मैले यसबारे थप केही सोचिनँ। बरु, मैले पनि भविष्यमा वाङ जिङले जस्तै मानिसहरूका समस्या समाधान गर्न सकेँ भने, अवश्य नै आफ्‍नो कर्तव्य राम्ररी पूरा गर्न सक्छु भन्‍ने सोचेँ। वाङ जिङले आफ्‍नो कर्तव्यमा सामना गरेका समस्या वा असफलताहरू वा आफूले देखाएको भ्रष्टता र कमजोरी र उनले यी समस्या समाधान गर्न कसरी सत्यता खोजिन् भन्‍नेबारे कहिल्यै छलफल गर्दिनथिइन्, त्यसकारण समय बित्दै जाँदा, सबैले उनलाई तारिफ गर्न थाले। मलाई पनि वाङ जिङसँग भेला हुँदा, अझै बढी सत्यता बुझ्‍न सक्छु भन्ने लाग्‍थ्यो। म वाङ जिङले जस्तै समस्या समाधान गर्न सक्‍ने बन्‍न चाहन्थेँ, त्यसकारण उनले रिपोर्ट पत्रहरू कसरी विश्‍लेषण गर्छिन्, उनले ब्रदर-सिस्टरहरूको स्थितिबारे परमेश्‍वरका कुन वचन चलाउँछिन् कसरी सङ्गति गर्छिन् भनेर हेर्न म उनी सहभागी हुने सबै भेलामा जान्थेँ। म यो सब कुराको टिपोट लिन्थेँ। त्यसपछि, सहकर्मीहरूसँग भेला हुँदा, मैले सङ्गति गर्ने धेरैजसो कुरा वाङ जिङबाट सिकेको हुन्थेँ। सहकर्मीहरूले मेरो सङ्गति ध्यान दिएर सुनेको र नोटसमेत लेखेको देख्दा, मलाई आफू वाङ जिङजस्तै प्रतिभावान् सेवक हुँ, अरू पक्‍कै पनि मेरो कामप्रति सन्तुष्ट छन् र परमेश्‍वरले मलाई स्याबासी दिनुहुनेछ भन्‍ने लाग्थ्यो।

त्यसपछि, मैले झन्-झन् बढी वाङ जिङमा भरोसा गरेँ। कठिन रिपोर्ट पत्रहरू वा रिपोर्ट पत्रका कर्मचारीहरूसितका समस्याहरू समाधान गर्दा, म प्रार्थना गर्न र सत्यता खोज्न आफूलाई परमेश्‍वरअघि शान्त पार्दिनथेँ। म वाङ जिङ सङ्गति गर्न आएपछि, मेरा सबै समस्या समाधान हुनेछन् भन्‍ने सोच्थेँ। क्रमिकरूपमा, मेरो हृदयमा परमेश्‍वरको स्थान गुम्दै गयो र वाङ जिङको स्थान झन्-झन् बढ्दै गयो। मैले परमेश्‍वरमा भन्दा बढी व्यक्तिमा भरोसा गरेँ। समय बित्दै जाँदा, मण्डलीको कामका सानातिना समस्याहरू बुझ्‍नसमेत मलाई कठिनाइ हुन थाल्यो। भेलामा हुँदा, म पवित्र आत्माको अन्तर्दृष्टिमा सङ्गति गर्न सक्दिनथेँ। म सैद्धान्तिक ज्ञानबारे मात्रै बताउँथेँ र मानिसहरूको जीवन प्रवेशका समस्याहरू समाधान गर्न सक्दिनथेँ। मलाई परमेश्‍वरले मतिर पिठ्यूँ फर्काउनुभएको छ जस्तो लाग्यो, र मलाई धेरै कष्ट भयो। तर, त्यो बेला, मैले आत्मचिन्तन गरिनँ।

एकपटक भेलाअघि, हिउँले गर्दा सडकहरू बन्द थिए र कुनै पनि गाडी चल्न सकेको थिएन। वाङ जिङले आफू आउन नसक्ने बताउँदै भेला सञ्चालन गर्न म र मेरी सहकर्मीलाई अनुरोध गरिन्। यो सुनेपछि, मलाई त अचानक मेरो सुरक्षाको पर्खाल नै ढलेको भान भयो। भेलाको अवधिमा, रिपोर्ट पत्रमा समस्याको स्रोत के हो भन्‍ने मैले पत्ता लगाउन सकिनँ र म साह्रै आत्तिएँ। तर मैले अरूलाई प्रार्थना गर्न र परमेश्‍वरमा भरोसा गर्न, परमेश्‍वरका वचनमा सत्यताका सिद्धान्तहरू खोज्न डोऱ्याइनँ; बरु, मैले वाङ जिङ टुप्लुक्कै आएर यो समस्या समाधान गरून् भन्‍ने कामना गरेँ। भेला समाप्त भएपछि, मलाई ग्‍लानि भयो किनभने मैले परिणाम प्राप्त गरेकी थिइनँ र आफ्‍नो कर्तव्य पूरा गरेकी थिइनँ। तैपनि मैले परमेश्‍वरको अभिप्राय खोजी गरिनँ तर वाङ जिङ आएर समस्या समाधान गरून् भन्ने एकोहोरो आस मात्र गरिरहेँ। अर्कोपल्ट, वाङ जिङले हाम्रो लागि भेला सञ्चालन गर्छु भनेकी थिइन्, तर बिहानभरि पनि उनी देखा परिनन् र पहिलेजस्तै उनी आउन सक्दिनन् भन्‍ने डरले म आत्तिन थालेँ। उनी आइनन् भने सबैको समस्या समाधान गर्न सक्दिनँ भन्‍ने मलाई चिन्ता लाग्यो। दिउँसोको खानापछि, मैले अचानक ढोका खोलेको आवाज सुनेँ र वाङ जिङ आइपुगेकी हुन् भन्‍ने मलाई थाहा भयो। मेरा मदतगार आइपुगिन् भनेर खुसी हुँदै, म उनलाई स्वागत गर्न हतार-हतार गएँ, तर आँगनमा हिँड्दा म लडेँ र गोलीगाँठो मर्काएँ। मेरो गोलीगाँठो भुक्क सुन्‍नियो र यति दुख्यो कि म हिँड्नै सकिनँ। तर वाङ जिङ आइपुगेकी हुनाले, मैले सबैलाई तुरुन्तै भेलामा आउन जानकारी दिनुपर्थ्यो, ताकि उनीद्वारा कैसको पनि समस्या समाधान हुनबाट नछुटोस्। म दुखाइ सहँदै एउटी सिस्टरको घरमा गएँ, तर मैले ढोका ढकढक्याउनै लाग्दा, अचानक सन्तुलन गुमाएँ र भुईँमा पछारिएँ। जसोतसो उठेपछि, मैले मेरो दाहिने हत्केलाभरि रगत र कोइला देखेँ। एकपछि अर्को गर्दै घटेका घटनाहरूले मनमा डर पस्यो र वाङ जिङलाई पर्खिँदा मलाई भएको चाहना अलिक असामान्य थियो भन्‍ने मनमा कताकता लाग्यो। के परमेश्‍वरले मलाई अनुशासन दिँदैहुनुहुन्थ्यो? त्यसकारण मैले यसको जवाफ खोज्दै परमेश्‍वरलाई प्रार्थना गरेँ। त्यसपछि, मैले परमेश्‍वरका वचनहरूको यो खण्ड देखेँ: “परमेश्‍वरमा विश्‍वास गर्ने मानिसहरूले उहाँको आज्ञापालन र आराधना गर्नुपर्छ। कुनै व्यक्तिलाई ठूलो बनाउने वा उच्‍च ठान्‍ने नगर्; परमेश्‍वरलाई पहिलो स्थानमा, तैँले उच्‍च ठान्‍ने मानिसहरूलाई दोस्रोमा र तँ आफैलाई तेस्रो स्थानमा नराख्। कुनै व्यक्तिले तेरो हृदयमा स्थान पाउनु हुँदैन, र तैँले मानिसहरूलाई—विशेष गरी तैँले श्रद्धा गर्ने मानिसहरूलाई परमेश्‍वर समान वा उहाँको बराबर ठान्नु हुँदैन। यो परमेश्‍वरको निम्ती असहनीय हुन्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नुभएका मानिसहरूले राज्यको युगमा पालन गर्नैपर्ने दश प्रशासनिक आदेश)। मैले परमेश्‍वरका वचनहरूमा मनन गरेँ, र वाङ जिङसँगका मेरा कैयौँ अन्तरक्रियाहरू चलचित्रका दृश्यजस्तै मनमा झलझली आउन थाले। मैले वाङ जिङलाई भेटेदेखि, उनलाई प्रतिभावान्, बोल्‍न सिपालु, प्रचार गर्न जान्‍ने र समस्या समाधान गर्न निकै पोख्त देखेकी थिएँ। मलाई अन्योलमा पार्ने एकपछि अर्का पत्रहरूलाई उनको विश्‍लेषण र सङ्गतिद्वारा सहजै समाधान गरिएका थिए। अनजानमै मैले उनलाई पूजा गर्न थालेकी थिएँ, र उनीसँग भेला भएर अनि उनको सङ्गति सुनेर, म सत्यता बुझ्न र अन्तर्ज्ञान पाउन सक्छु भन्‍ने सोच्थेँ। यदि उनीसँग भेला भइनँ भने, मैले सत्यता प्राप्त गर्ने मौका गुमाउनेछु जस्तो लाग्थ्यो। मलाई परमेश्‍वरलाई प्रार्थना गर्नु र सत्यता खोज्नुभन्दा वाङ जिङसँग भेला हुन र सङ्गति गर्न नै मन पर्न थाल्यो। मैले पूर्णरूपमा वाङ जिङमा भरोसा गरेँ र समस्याहरू आउँदा, म परमेश्‍वरलाई प्रार्थना गर्ने र सत्यता खोज्ने गर्दिनथेँ, तर उनी आएर सङ्गति गरून् र ती समाधान गरून् भनी कुर्थेँ। सडक बन्द भएकोले उनी आउन नसक्दा, मलाई उनीविना काम गर्नै सक्दिनँ जस्तो लागेको थियो। मैले यसबारे जति विचार गरेँ, मलाई त्यति नै डर लाग्यो। परमेश्‍वरका विश्‍वासीहरूले सबैभन्दा बढी उहाँकै आदर गर्नुपर्छ। हामीले उहाँको आराधना र मान गर्नुपर्छ। कुनै व्यक्तिले हाम्रो हृदयमा स्थान लिएको हुनु हुँदैन, तर मेरो हृदयमा परमेश्‍वरका निम्ति ठाउँ थिएन। बरु, मैले आफूले पूजा गर्ने व्यक्तिलाई उचालेर उसलाई आफ्‍नो आदर्श बनाएकी थिएँ। मैले परमेश्‍वरमा विश्‍वास गरेकी भए तापनि, व्यक्तिको पूजा गरिरहेकी थिएँ र अनजानमा परमेश्‍वरको स्वभावलाई चिढ्याएकी थिएँ। यो परिस्थिति मेरो लागि चेतावनी र एक प्रकारको सुरक्षा थियो। मैले तुरुन्तै परमेश्‍वरलाई प्रार्थना गरेँ र पश्‍चात्ताप गर्न तयार भएँ।

त्यसपछि, मैले परमेश्‍वरका यी वचनहरू भेट्टाएँ, सर्वशक्तिमान्‌ परमेश्‍वर भन्‍नुहुन्छ, “अगुवा वा सेवकको तह जे भए पनि, तिनीहरूले अलिअलि सत्यता बुझेकाले र तिनीहरूसँग अलिअलि वरदान भएकोले यदि तिमीहरूले तिनीहरूको आराधना गऱ्यौ, र तिनीहरूसँग सत्यताको वास्तविकता छ र तिनीहरूले तिमीहरूलाई मदत गर्न सक्छन् भन्‍ने विश्‍वास गर्‍यौ भने, र यदि तिमीहरूले सबै कुरामा तिनीहरूलाई आदर गऱ्यौ र तिनीहरूमाथि भर पऱ्यौ, र यसमार्फत मुक्ति पाउने प्रयास गऱ्यौ भने, यो तिमीहरूको मूर्खता र अज्ञानता हुनेछ। अन्त्यमा, यसबाट केही प्राप्त हुनेछैन, किनभने तिमीहरूको सुरुवाती विन्दु नै गलत छ। कसैले जतिसुकै सत्यता बुझे पनि, ऊ ख्रीष्टको ठाउँमा उभिन सक्दैन, र कोही जति नै वरदानप्राप्त भए पनि, यसको अर्थ ऊसँग सत्यता छ भन्‍ने हुँदैन—त्यसैले मानिसहरूलाई भक्ति गर्ने, आदर गर्ने र पछ्याउनेहरूलाई अन्त्यमा निष्कासन र निन्दा गरिनेछ। परमेश्‍वरमा विश्‍वास गर्नेहरूले परमेश्‍वरलाई मात्र श्रद्धा गर्न र पछ्याउन सक्छन्। दर्जा जेसुकै भए पनि, अगुवा र सेवकहरू आम मानिस नै हुन्। यदि तैँले तिनीहरूलाई आफूभन्दा ठिक्‍क माथिको व्यक्तिको रूपमा हेर्छस्, यदि तँलाई तिनीहरू तँभन्दा माथि छन्, तिनीहरू बढी योग्य छन्, र तिनीहरूले तँलाई अगुवाइ गर्नुपर्छ, तिनीहरू सबै कुरामा अरूभन्दा निकै नै उच्‍च छन् भन्‍ने लाग्छ भने, तँ गलत छस्—त्यो तेरो भ्रम हो। अनि यो भ्रमले तँमा के-कस्ता परिणामहरू निम्त्याँछन् त? यसले तँलाई अचेतन रूपमा तेरा अगुवाहरूलाई वास्तविकतासँग नमिल्‍ने मापदण्डहरूअनुसार मापन गर्ने, र तिनीहरूका समस्या र कमीकमजोरीहरूलाई सही तरिकाले लिन नसक्‍ने तुल्याउँछ; यसको साथै, तँलाई थाहै नभई, तँ गहन रूपमा तिनीहरूको विशेष गुण, वरदान र प्रतिभाहरूतर्फ तानिन्छस्, यसरी तँलाई थाहा हुनुअगावै, तैँले तिनीहरूको आराधना गरिरहेको हुन्छस्, र तिनीहरू तेरो ईश्‍वर बन्छन्। तिनीहरू तेरो आदर्श व्यक्ति, तेरो आराधनाको पात्र बन्‍न सुरु गरेको क्षणदेखि, तँ तिनीहरूको अनुयायीहरूमध्येको एक बनेको क्षणसम्‍मको मार्ग नै तँलाई अचेत रूपमा परमेश्‍वरदेखि टाढा लैजाने मार्ग हो” (वचन, खण्ड ४। ख्रीष्टविरोधीहरूको खुलासा। विषयवस्तु ६: तिनीहरूले कुटिल शैलीमा काम गर्छन्, तिनीहरू स्वेच्‍छाचारी र तानाशाही हुन्छन्, तिनीहरूले अरूसँग कहिल्यै सङ्गति गर्दैनन्, र अरूलाई जबरजस्ती आज्ञापालन गर्न लगाउँछन्)। “कतिपय मानिसहरू गहन प्रवचन दिन सक्‍ने व्यक्ति वा राम्रो वक्तालाई प्रशंसा गर्छन्, र प्रभावकारी ढङ्गमा प्रवचनहरू दिने व्यक्ति बन्‍ने लालसा गर्छन्। के यो आफूमा हुनुपर्ने सही दृष्टिकोण हो? के यस्तो लक्ष्य खोज्नु सही हो? (होइन।) त्यसो भए, सही के हो त? तँ कस्तो व्यक्ति बन्‍न खोज्नुपर्छ? (जसले कसैको ध्यान नखिची आफ्नो कर्तव्य व्यावहारिक भएर निर्वाह गर्छ, जसले उचित आचरण अँगालेर व्यावहारिक तरिकामा कार्य गर्छ।) त्यो सही हो। तिमीहरूले उचित आचरण अँगालेर व्यावहारिक तरिकामा कार्य गर्नुपर्छ, कुनै हालतमा प्रार्थनाबाट टाढिनु हुँदैन, र कुनै हालतमा परमेश्‍वरका वचनहरूबाट अलग्‍गिनु हुँदैन। बारम्बार परमेश्‍वरसामु आओ र उहाँसँग साँचो सङ्गति गर। यी परमेश्‍वरमा विश्‍वास गर्नुका आधारभूत कुरा हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नु मात्रै साँचो रूपमा परमेश्‍वरलाई प्राप्त गर्नु हो)। परमेश्‍वरका वचनहरूबाट मैले के सिकेँ भने, परमेश्‍वरको विश्‍वासी भएको नाताले, हामी बारम्‍बार उहाँसामु आउनैपर्छ। सबै कुरामा, हामीले परमेश्‍वरलाई प्रार्थना गर्नुपर्छ, सत्यता खोज्नुपर्छ, उहाँका मागअनुसार कर्तव्य पूरा गर्नुपर्छ, सबैभन्दा बढी उहाँलाई आदर गर्नुपर्छ र कहिल्यै कुनै व्यक्तिलाई पूजा गर्नु हुँदैन। तिनीहरूको प्रतिभा, काम गर्ने खुबी, वा समस्या समाधान गर्ने क्षमता जस्तोसुकै भए पनि, ती सबै परमेश्‍वरले नै दिनुभएको हुन्छ। परमेश्‍वरको अन्तर्दृष्टिद्वारा नै मानिसहरूले अन्तर्दृष्टिपूर्ण सङ्गति दिन्छन् र यदि तिनीहरूको सङ्गतिले बाटो देखाउँछ भने, यो परमेश्‍वरको वचन र सत्यताअनुरूप भएकोले गर्दा हो। म आफूले नबुझेका कुराहरूबारे तिनीहरूसँग खोजी गर्न सक्छु र तिनीहरूको सबल पक्षबाट सिक्‍न सक्छु, तर तिनीहरूले जति राम्रो सङ्गति गरे पनि, मैले अन्तिममा यसलाई परमेश्‍वरबाट आएको ठान्नुपर्छ र जाबो मानिसहरूको पूजा गर्नु हुँदैन। त्यसपछि, मैले परमेश्‍वरका वचनअनुसार अभ्यास गरेँ र वाङ जिङमा पूर्ण भरोसा गर्न छोडेँ। समस्याहरू हुँदा, म परमेश्‍वरलाई प्रार्थना गर्थेँ र परमेश्‍वरका वचनमा सत्यताका सान्दर्भिक सिद्धान्तहरू खोजी गर्थेँ। कहिलेकहीँ कुनै कुरा पत्ता लगाउन सकिनँ भने, म वाङ जिङलाई सोध्थेँ, तर म सचेतरूपमा परमेश्‍वरअघि आफूलाई शान्त तुल्याउथेँ, र सिधै उनलाई मात्र आदर गर्नुको सट्टा उनले सङ्गति दिएको सत्यताका पक्षहरूमा ध्यान दिन्थेँ। क्रमिकरूपमा, वाङ जिङप्रति मेरो दृष्टिकोण झन्-झन् सामान्य हुँदै गयो र म रिपोर्ट पत्रका कतिपय समस्याहरू समाधान गर्न सक्‍ने भएँ। पछि, वाङ जिङ अर्को मण्डलीका अगुवा निर्वाचित भइन् र उनी नजिक नहुँदा म आत्तिन छोडेँ। भेलाहरूमा, कठिन समस्याहरू देखा पर्दा, म अरूसँगै प्रार्थना गर्थेँ र परमेश्‍वरको बाटो हेर्थेँ अनि उहाँका वचनद्वारा अभ्यासको मार्ग खोज्थेँ। आफूले समस्या समाधान गर्न नसक्दा मात्रै म अगुवालाई वा सत्यता बुझेको व्यक्तिलाई सोध्थेँ। हाम्रा समस्याहरू क्रमिकरूपमा समाधान हुँदै गए र मैले केही वृद्धि अनुभव गरेँ।

त्यसपछि चाँडै, माथिल्ला अगुवाले मलाई यस्तो पत्र पठाइन्, वाङ जिङ काममा आफ्ना प्रतिभामा भरोसा गर्छिन् र सत्यता खोजी गर्दिनन्। उनी सधैँ आफूलाई देखाउने र उचाल्ने गरिरहेकी हुन्छिन्, ताकि अरूले उनको प्रशंसा र पूजा गरून्। उनले निराकरण स्वीकार र आत्मचिन्तन गर्दिनथिइन्। उनलाई ख्रीष्टविरोधीको मार्गमा हिँडेकोले खुलासा र झूटा अगुवा भएकोमा बर्खास्त गरिएको थियो। यसले मलाई ठूलो असर पार्‍यो। मैले वाङ जिङसँग बिताएको समयमा, उनले यी व्यवहार प्रकट गरिसकेकी थिइन्: उनले आफ्‍नो कर्तव्यमा प्रकट गरेको भ्रष्टता वा अनुभव गरेका असफलताहरूबारे कहिल्यै छलफल गरिनन्। उनी सधैँ आफ्‍नो सफलताबारे मात्रै कुरा गर्थिन्, मानौँ उनले समाधान गर्न नसक्‍ने कुनै समस्या छैन। परिणामस्वरूप, सबैले उनलाई आदर र पूजा गर्थे। पछि, मैले परमेश्‍वरका वचनहरूको यो खण्ड देखेँ: “केहीले आफ्नै गवाही दिन, आफ्नै बढाइचढाइ गर्न तथा मानिसहरू र हैसियतको निम्ति परमेश्‍वरसँग प्रतिस्पर्धा गर्न बारम्बार आफ्ना पदहरूलाई प्रयोग गर्न सक्छन्। तिनीहरूलाई मानिसहरूले पुजून् भनेर अनेक विधि र उपायहरूको प्रयोग गर्छन्, मानिसहरूलाई जित्‍न र तिनीहरूलाई नियन्त्रणमा लिन निरन्तर प्रयास गर्छन्। कतिले तिनीहरूलाई परमेश्‍वर ठानेर परमेश्‍वरलाई झैँ व्यवहार गरिनुपर्छ भनेर जानी-जानी मानिसहरूलाई बहकाउँछन् पनि। तिनीहरूले आफू भ्रष्ट छन्—तिनीहरू ज्यादै भ्रष्ट र अहङ्कारी छन्, तिनीहरूलाई पुज्‍नु हुँदैन र तिनीहरूले जति नै असल गरे तापनि त्यो सबै परमेश्‍वरले तिनीहरूलाई उच्च पार्नुभएकोले हो र तिनीहरूले त आफूले गर्नुपर्ने कुरा मात्र गरेका हुन् भनेर कहिले पनि कसैलाई बताउँदैनन्। तिनीहरूले यी कुराहरू किन भन्दैनन्? किनकि मानिसहरूको हृदयबाट आफ्नो स्थान गुम्छ कि भन्‍ने गहिरो डर तिनीहरूमा हुन्छ। यसैले यस्ता मानिसहरूले कहिले पनि परमेश्‍वरलाई उच्च पार्दैनन् र परमेश्‍वरको गवाही कहिले पनि बन्दैनन्…” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरका वचनहरूको आधारमा वाङ जिङलाई नियाल्दा, मैले उनलाई केही मात्रामा बुझेँ। उनले प्रायजसो कठिनाइहरू सामना गर्दा कसरी उनी सत्यता खोजी गर्थिन्, कसरी एकपछि अर्को गर्दै कठिन पत्रहरू सम्‍हाल्थिन् र कसरी अरूलाई समस्या समाधान गर्न सहयोग गर्थिन् भनेर सङ्गति दिन्थिन्। तर उनी आफ्‍नो भ्रम र कमीकमजोरीबारे बिरलै कुरा गर्थिन् वा आफ्‍नो विचलन र कमजोरीबारे बिरलै खुलस्त बताउँथिन्। उनले गलत मूल्याङ्कन गरेका वा बुझ्‍न नसकेका समस्या वा पत्रहरूबारे र त्यसले कसरी उनका कमीकमजोरी प्रकट गरे भनेर कहिल्यै छलफल गरेकी थिइनन्। उनले आफूले बुझ्‍न नसकेका समस्याहरू, अरूले उनलाई कसरी सहयोग गरेका थिए र यसले गर्दा उनले सत्यताका कुन पक्ष बुझ्‍न सकिन् भन्‍नेबारे पनि कहिल्यै कुरा गरेकी थिइनन्। उनी आफूले धारण गरेको यो सद्दे झूटो आवरण मात्र मानिसहरूलाई देखाउँथिन्। हामीले उनको पूजा र प्रशंसा गर्दा, उनले हामीलाई जाबो मानिसहरूको पूजा गर्नु हुँदैन भनेर सङ्गति दिँदिनथिइन्, तर उनी यसमा मग्‍न र आनन्द भएकी देखिन्थिन्। परमेश्‍वरका वचनहरूको आधारमा उनको व्यवहार बुझ्दा, मैले के देखेँ भने, उनी काम र प्रचारमा आफ्‍नो प्रतिभामा मात्रै भरोसा गर्छिन्, परमेश्‍वरलाई उचाल्‍ने वा उहाँको गवाही दिने कहिल्यै गर्दिनन् तर अरूलाई छल्न केवल आफूलाई देखाउँथिन्, जसले गर्दा मानिसहरूले उनको भ्रष्टता र कमीकमजोरी देख्‍न सकेनन् र उनको पूजा गरे र उनलाई पछ्याए। उनी मानिसहरूको हृदयमा स्थान बनाउन यस्तो व्यवहार गर्थिन्—कस्तो विश्‍वासघात र दुष्ट कार्य! तर म उनको व्यवहार नबुझेकी मात्र होइन, उनका प्रतिभा, विशेष सीप, र समस्या समाधान गर्ने क्षमताको प्रशंसासमेत गर्थेँ। म उनले सत्यता बुझेकी छिन्, उनमा सत्यताको वास्तविकता छ भन्‍ने सोच्थेँ त्यसैले उनको पूजा गर्थेँ। म कति अन्धो थिएछु!

त्यसपछि, मैले परमेश्‍वरको वचनका यी खण्डहरू भेट्टाएँ। सर्वशक्तिमान्‌ परमेश्‍वर भन्‍नुहुन्छ, “केही मानिसहरूले बाह्य रूपमा आत्मिक, सज्जन, उच्च र महान देखिने व्यक्तिहरूबाट धोका खान्छन्। जहाँसम्म अक्षरहरू र सिद्धान्तहरू धाराप्रवाह रूपमा बोल्न सक्ने अनि बोली र कार्य प्रशंसनीय भएका मानिसहरूको सवाल छ, तिनीहरूबाट धोका खानेहरूले तिनीहरूको कार्यको सार, तिनीहरूको कार्यपछाडिको सिद्धान्त वा तिनीहरूको उद्देश्यलाई कहिल्यै पनि हेरेका हुँदैनन्। अझ भन्ने हो भने, तिनीहरूले यी मानिसहरू परमेश्‍वरप्रति साँच्चै नै समर्पित छन् कि छैनन् भन्ने कुरा कहिल्यै हेरेका हुँदैनन्, न त कहिल्यै तिनीहरूले यी मानिसहरूले साँच्चै नै परमेश्‍वरको डर मान्छन् कि मान्दैनन् अनि यिनीहरू दुष्टताबाट अलग रहन्छन् कि रहँदैनन् भन्ने कुरा नै निर्क्योल गरेका हुन्छन्। तिनीहरूले कहिल्यै पनि यी मानिसहरूको मानवताको सारलाई देखेका हुँदैनन्। बरु, यिनीहरूसँग चिनजान हुने पहिलो कदमदेखि नै, तिनीहरूले अलिअलि गर्दै यिनीहरूलाई सराहना र आदर गर्न थालेका हुन्छन् र अन्त्यमा यी मानिसहरू तिनीहरूको मूर्ति बन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “मानिसहरूले हल्का कुराहरू वा गहन विषयहरू, वा अक्षरहरू र सिद्धान्तहरू वा वास्तविकता जेसुकैमा ध्यान केन्द्रित गरून्, तिनीहरूले सबैभन्दा बढी पालना गर्नुपर्ने कुरा चाहिँ पालना गर्दैनन्, न त तिनीहरूले आफूले सबैभन्दा बढी जान्नुपर्ने कुरा नै जान्दछन्। यसको कारण भनेको मानिसहरूले सत्यतालाई बिलकुलै मन नपराउनु हो; र यसरी तिनीहरू परमेश्‍वरका वाणीहरूमा पाइने अभ्यासका सिद्धान्तहरूको खोजी गर्न एवम् तिनको अभ्यास गर्नमा समय र प्रयत्न खर्च गर्न इच्छुक हुँदैनन्। बरु, तिनीहरूले असल अभ्यास र असल व्यवहार के हो भन्ने बारेमा जे बुझेका र जानेका छन् त्यसैलाई सारांशित गर्दै छोटो बाटो प्रयोग गर्न रुचाउँछन्; त्यसपछि त्यो सारांश नै तिनीहरूको आफ्नो पछ्याउने लक्ष्य बन्छ जसलाई तिनीहरूले अभ्यास गर्नुपर्ने सत्यताको रूपमा लिन्छन्। यसको प्रत्यक्ष परिणाम यस्तो हुन्छ कि मानिसहरूले मानवीय असल व्यवहारलाई सत्यताको अभ्यास गर्ने कार्यको प्रतिस्थापनको रूपमा प्रयोग गर्छन् र यसले परमेश्‍वरको चाकरी गर्ने तिनीहरूको इच्छा पनि पूरा हुन्छ। यसले तिनीहरूलाई सत्यता विरुद्ध लड्न पुँजी प्रदान गर्छ जसलाई तिनीहरूले परमेश्‍वरसँग तर्कवितर्क गर्न र प्रतिस्पर्धा गर्न पनि प्रयोग गर्छन्। यसको साथै, मानिसहरूले अनैतिक ढङ्गले परमेश्‍वरलाई एकातिर पन्छाउँछन् र तिनीहरूले उहाँको सट्टामा आफूहरूले प्रशंसा गर्ने मूर्तिहरूलाई राख्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरको वचनबाट मैले के देखेँ भने आफ्नो वर्षौँको विश्‍वासमा मैले सधैँ यो भ्रमपूर्ण विचार राखेकी रहेछु: मैले राम्ररी काम र प्रचार गर्ने अनि समस्याहरू समाधान गर्न सक्ने बाठा र प्रतिभावान् मानिसहरूले स्वाभाविकरूपमै सत्यता बुझेका हुन्छन र उनीहरूमा सत्यताको वास्तविकता हुन्छ भन्ने ठानेकी थिएँ। मलाई सत्यताको वास्तविकता के हो भन्ने थाहा रहेनछ भनेर मैले बुझेँ। परमेश्‍वर मानिसहरूलाई तिनीहरूको भ्रष्ट स्वभावबाट शुद्ध पार्न र सत्यताको वास्तविकतामा प्रवेश गर्न अनि साँचो मानव स्वरूपमा जिउन दिन सत्यता व्यक्त गर्नुहुन्छ र न्यायको काम गर्नुहुन्छ। यदि कुनै व्यक्तिले अरूका समस्याहरू समाधान गर्न र अरूलाई बुझ्न मात्र सक्छ, तर परमेश्‍वरको वचनको न्याय, साथै निराकरण स्विकार्न सक्दैन भने, ऊ जति नै प्रतिभावान् भए पनि, वा उसले जति राम्ररी काम र प्रचार गरे पनि, ऊसँग सत्यताको वास्तविकता हुँदैन। वाङ जिङ कहिल्यै पनि आफूलाई बुझेको बारेमा कुरा गर्दिनथिइन्, आफ्‍नो भ्रष्ट स्वभावबारे खुलस्त बताउने वा विश्‍लेषण गर्ने गर्दिनथिइन् र सत्यता स्विकार्ने अनि काटछाँट र निराकरण गरिँदा साँचोरूपमा पालना गर्ने गर्दिनथिइन्। उनीसँग कसरी सत्यताको वास्तविकता हुन सक्थ्यो र? उनीसँग कामसम्बन्धी केही अनुभव भएको र सिद्धान्तहरूको अलिक धेरै ज्ञान भएकोले मात्रै उनले रिपोर्ट पत्रहरू सम्हाल्न सकेकी थिइन्। तर त्यसको अर्थ उनमा सत्यताको वास्तविकता थियो भन्‍ने होइन। मैले सत्यता बुझेकी थिइन र उनलाई बुझ्‍न सकिनँ। मैले अन्धाधुन्ध उनको पूजा गरेँ र आफ्‍नो आदर्श मानेँ, उनको अनुकरण र नक्‍कल गर्ने प्रयास गरेँ। म कस्तो मूर्ख थिएछु। यसरी विश्‍वास अभ्यास गर्दा म ठूलो खतरामा परेकी थिएँ!

पछि, मैले परमेश्‍वरका वचनको अर्को खण्ड भेटेँ। सर्वशक्तिमान्‌ परमेश्‍वर भन्‍नुहुन्छ, “तैंले सराहना गर्ने कुरा ख्रीष्टको विनम्रता होइन, बरु विख्यात दर्जा भएका झूटा गोठालाहरू हुन्। तैंले ख्रीष्टको प्रेमिलोपन वा बुद्धिलाई होइन बरु संसारका फोहोरमा लडीबडी गर्ने स्वेच्छाचारीहरूलाई श्रद्धा गर्छस्। तँ आफ्‍नो शिर राख्ने ठाउँ नभएका ख्रीष्टको पीडामा हाँस्छस्, तर तँ भेटीहरू खोजी गर्ने र व्यभिचारमा जिउने लासहरूको प्रशंसा गर्छस्। तँ ख्रीष्टसँगै कष्ट भोग्न इच्छुक छैनस्, तर तैंले लापरवाह, ख्रीष्ट विरोधीहरूका हातमा आफूलाई खुशीसाथ सुम्पन्छस्, जबकि तिनीहरूले तँलाई केवल देह, वचनहरू र नियन्त्रण प्रदान गर्छन्। अहिले पनि तेरो हृदय अझै तिनीहरूका ख्यातितर्फ, तिनीहरूका दर्जातर्फ, तिनीहरूका प्रभावतर्फ फर्किन्छ। अनि तँ अझै यस्तो मनोवृत्तिमा अल्झिरहन्छस्, जसले गर्दा तँलाई ख्रीष्टको कामलाई पत्याउन गाह्रो हुन्छ र तँ यसलाई स्वीकार गर्न अनिच्छुक हुन्छस्। यसकारण म भन्छु, ख्रीष्टलाई स्वीकार गर्नको लागि तँमा विश्‍वासको कमी छ। तैंले आजको दिनसम्म उहाँलाई पछ्याउनुको कारण तँसँग अन्य कुनै विकल्प नभएकोले गर्दा हो। गौरवपूर्ण तस्वीरहरूले सधैँ तेरो हृदयमा अग्लो स्तम्भ बनाइरहेको हुन्छ; तैंले तिनीहरूका कुनै पनि शब्द र कामलाई बिर्सन सक्दैनस्, न त तिनीहरूका प्रभावमय शब्द र हातहरूलाई नै बिर्सन सक्छस्। तेरो हृदयमा तिनीहरू सदा सर्वोच्च र सदा नायकहरू हुन्छन्। तर यो कुरा आजको ख्रीष्टको हकमा लागू हुँदैन। तेरो हृदयमा उहाँ सदा नै कम महत्त्वको हुनुहुन्छ, र सदा नै सम्मानको अयोग्य हुनुहुन्छ। किनकि उहाँ अत्यन्तै सामान्य हुनुहुन्छ, उहाँको प्रभाव अत्यन्तै कम छ र उहाँ भव्यताबाट टाढा हुनुहुन्छ” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। परमेश्‍वरको न्यायको वचनले म मर्माहत भएँ। परमेश्‍वर नम्र भएर देहधारी हुनुभएको छ तर आफूलाई कहिल्यै उचाल्नुहुन्न। उहाँ मानवजातिलाई मुक्ति दिन सत्यता मात्रै व्यक्त गर्नुहुन्छ। परमेश्‍वरको नम्रता उहाँको आदरणीयपन, महानता र पवित्रताको अभिव्यक्ति हो। यो हाम्रो प्रशंसाको अति योग्य छ। तर वाङ जिङ अगुवा बनेकी, समस्या समाधान गर्न, निर्धक्क र जोसका साथ बोल्‍न सकेकी देखेर, मैले उनको प्रशंसा गरेँ। मैले परमेश्‍वरको आराधना नगरी उहाँमा विश्‍वास गरेँ र ख्रीष्टको नम्रता र प्रेमिलोपनलाई आदर गरिनँ। बरु, मैले महान् र प्रभावशाली व्यक्तिहरूको पूजा गरेँ, किनभने म उच्च व्यक्तित्व, प्रतिभा अनि काम र प्रचार गर्ने क्षमता भएका व्यक्तिहरूलाई आदर गर्थेँ। म तिनीहरूलाई आदर्शका रूपमा समेत हेर्थेँ। यसले साँच्‍चै नै परमेश्‍वरको स्वभावलाई चिढ्याएको थियो। हामीले कुनै पनि जाबो व्यक्तिलाई प्रशंसा र सम्‍मान गर्नु हुँदैन: परमेश्‍वर मात्रै सत्यता हुनुहुन्छ र उहाँलाई मात्रै पछ्याउनुपर्छ र आराधना गर्नुपर्छ। परमेश्‍वरका वचनहरू भन्छन्, “म त भन्छु, सत्यलाई मूल्यवान् नठान्नेहरू सबै सत्यका लागि गैर-विश्‍वासी र विश्‍वासघातीहरू हुन्। यस्ता मानिसहरूले कहिल्यै ख्रीष्टको स्वीकृति प्राप्त गर्नेछैनन्” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। मैले सत्यता खोजिनँ र वर्षौँको विश्‍वासपछि पनि परमेश्‍वरबारे मसँग अलिकति पनि ज्ञान थिएन। मैले त भ्रष्ट व्यक्तिलाई आदर्शसमेत मानेँ, पूजा गरेँ र पछ्याएँ, तैपनि ख्रीष्‍टको आराधना गरिनँ वा सत्यताको मोल गरिनँ। यो परमेश्‍वरप्रतिको धोका थियो र मैले गैरविश्‍वासीझै व्यवहार गर्दै थिएँ र मैले पश्‍चात्ताप नगर्दा, परमेश्‍वरले मप्रति दिक्‍क भई मलाई हटाउनुहुन्थ्यो!

पछि, चिनियाँ कम्युनिस्ट पार्टीले पक्राउ गरेपछि वाङ जिङले यहूदाको जस्तै व्यवहार गरिन् भन्‍ने मैले सुनेँ। उनले धेरै ब्रदर-सिस्टरहरूबारे जानकारी खुलासा गरेछिन्। उनले रिहा भएपछि पनि पश्‍चात्ताप गरिनन् र अन्ततः मण्डलीबाट बहिष्कार भइन्। मैले देखेँ, वाङ जिङले धेरै कर्तव्यरू निभाएकी, उनमा प्रतिभा, प्रचार गर्ने राम्रो क्षमता भएको, र समस्या समाधान गर्न उनले परमेश्‍वरका वचन प्रयोग गर्न सक्‍ने भए पनि, उनले आफूलाई चिन्‍ने प्रयास र सत्यता स्वीकार नगरेकी अनि वर्षौँको विश्‍वासपछि पनि उनमा अलिकति पनि सत्यता नभएकोले, पक्राउ पर्दा, उनी पूर्णरूपमा खुलासा र बहिष्कार भइन्। त्यसपछि, मैले परमेश्‍वरका वचनहरूको अर्को खण्ड भेट्टाएँ। “मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, तिनीहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, यदि आखिरमा तँ दयनीय रूपले घिनलाग्‍दो छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारले जग बसालेदेखि अहिलेसम्‍म, मसँग चापलुसी गर्नेहरूलाई मैले राज्यमा सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन! तैँले जीवनको खोजी गर्नैपर्छ। आज, सिद्ध पारिनेहरू पत्रुसजस्तै हुन्: तिनीहरू आफ्‍नै स्वभावमा परिवर्तन खोज्‍ने, र परमेश्‍वरको गवाही वहन गर्न र परमेश्‍वरको सृष्टिको रूपमा आफ्‍नो कर्तव्य निभाउन इच्‍छुक हुने मानिसहरू हुन्। यस्ता मानिसहरूलाई मात्र सिद्ध पारिनेछ। यदि तँ इनामहरूलाई मात्रै हेर्छस्, र आफ्‍नो जीवन स्वभावलाई परिवर्तन गर्न खोज्दैनस् भने, तेरा सबै प्रयासहरू व्यर्थ हुनेछन्—यो अपरिवर्तनीय सत्यता हो!” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरूले के बताउँछन् भने व्यक्तिले आफ्नो प्रतिभा, उसले कति धेरै काम गर्छ वा कति धेरै प्रचार गर्छ त्यसको आधारमा होइन, तर उसले सत्यता खोजी गर्छ कि गर्दैन, परमेश्‍वरका वचनको न्याय स्वीकार गर्न र पालना गर्न सक्छ कि सक्दैन अनि आफ्‍नो जीवन स्वभावमा परिवर्तन गर्न सक्छ कि सक्दैन त्यसको आधारमा मुक्ति पाउँछ। पत्रुस आफ्‍नो विश्‍वासमा परमेश्‍वरको महिमा गर्थे र सबै कुरामा सत्यता खोज्थे। तिनी सत्यता र जीवन प्राप्त गर्नुलाई अरू सबै थोकभन्दा उच्‍च ठान्थे, त्यसकारण, तिनले पावलले जति धेरै काम नगरे पनि, परमेश्‍वरको न्याय अनुभव गरेपछि, तिनी मृत्युसम्‍मै आज्ञाकारी हुन सके, र अन्त्यमा परमेश्‍वरको लागि ठूलो गवाही दिए र उहाँको स्याबासी पाए। पत्रुस हिँडेको मार्गबाट मैले अभ्यासको मार्ग भेट्टाएँ: आइन्दा म प्रतिभावान् मानिसहरूको भक्ति गर्नेथिइनँ र तिनीहरूजस्तो बन्न खोज्नेथिइनँ। बरु, मैले इमानदारीसाथ सत्यता खोज्ने, परमेश्‍वरको वचन अभ्यास गर्ने, र सृष्टि गरिएको प्राणीको रूपमा आफ्‍नो कर्तव्य निभाउने सङ्कल्‍प गरेँ। यो मात्रै सही मार्ग थियो।

त्यसपछि, आफ्‍नो कर्तव्य पूरा गर्दा, म परमेश्‍वरमा भरोसा गर्न र सत्यताका सिद्धान्तहरू खोज्न ध्यान दिन्थेँ। प्रचार गर्न सक्‍ने प्रतिभावान् मानिसहरू भेट्दा, म तिनीहरूलाई सही दृष्टिकोणले हेर्न सतर्क भएर काम गर्थेँ। तिनीहरूको सङ्गतिमा पवित्र आत्‍माको अन्तर्दृष्टि छ भने, म त्यसलाई परमेश्‍वरबाट आएको ठान्थेँ। तिनीहरूका विचार सिद्धान्तअनुरूप हुँदा, म ती स्वीकार र पालना गर्थेँ। यदि ती सिद्धान्तअनुरूप छैनन् भने, म तिनीहरूको कुरा अन्धाधुन्ध सुन्दिनथेँ, तर तिनीहरूसँग सत्यता खोजी गर्थेँ। केही समयसम्‍म यसरी अभ्यास गरेपछि, मलाई निकै स्वतन्त्र र सहज महसुस भयो। मैले आफ्‍नो कर्तव्यमा अभ्यासको मार्ग चिन्न र केही परिणाम हासिल गर्न सकेँ। परमेश्‍वर धन्यवाद!


७५. भेष बदलाइ र लुकाइको ज्याला

लिलिथ, होन्डुरस

सन् २०१८ को अक्टोबरमा मैले सर्वशक्तिमान् परमेश्‍वरका आखिरी दिनहरूको काम स्वीकार गरेँ। छ महिनापछि, म मेरो मण्डलीमा मलजल डिकन चुनिएँ। सुरुमा यो कर्तव्य सम्हाल्दा मैले धेरै कठिनाइ भोगेँ, तर प्रार्थना र मेरा ब्रदर-सिस्टरहरूसँगको सङ्गतिपछि, म बिस्तारै केही सिद्धान्तमा पोख्त भएँ र आफ्नो कर्तव्यमा केही नतिजा हासिल गरेँ। फुर्सदको समयमा, मैले अनुभवात्मक गवाही लेखहरू लेख्ने अभ्यास पनि गरेँ, र आफूलाई राम्रोसँग बुझ्न म प्रायजसो आत्मचिन्तन गर्थेँ। म हरेक दिन एकदमै सन्तुष्ट महसुस गर्थेँ।

जनवरी २०२२ को एक दिन, मेरो अगुवाले मलाई भने, “तपाईँले जीवन प्रवेशमा केही प्रगति गर्नुभएको छ, त्यसैले हामी तपाईँलाई प्रचारक चुन्न चाहन्छौँ। के तपाईँ यो काम गर्न इच्छुक हुनुहुन्छ?” म अलि घबराएँ, र भनेँ, “म सक्दो कोसिस गर्नेछु।” त्यसपछि अगुवाले भने, “तपाईँले लेखेका अनुभवात्मक गवाही लेखहरू एकदमै राम्रा छन्। आफ्नो जीवन प्रवेशमा ध्यान दिने ब्रदर-सिस्टरहरूले मात्र प्रचारकका रूपमा सेवा गर्न सक्छन्, किनभने तिनीहरूले आफ्ना ब्रदर-सिस्टरहरूका समस्या र कठिनाइहरू साँच्चिकै समाधान गर्न सक्छन्।” अगुवाबाट यो कुरा सुनेर मलाई खुसी लाग्यो। उनले मलाई एकदमै मूल्यवान्‌ ठान्छन् र मेरो कदर गर्छन्, त्यसैले मैले सबैलाई निराश पार्नु हुँदैन भन्ने लाग्यो, र म यो काम राम्ररी गर्न सक्छु भनेर उनीहरूलाई देखाउन चाहन्थेँ। त्यसपछि, अगुवाले मलाई धेरै मण्डलीहरूको कामका लागि जिम्मेवार बनाए र मसँग धेरै सिद्धान्तहरूमा सङ्गति गरे। कामको दायरा ठूलो थियो, र मैले जिम्मेवारी लिनुपर्ने कामहरू पनि धेरै थिए, त्यसैले मलाई तनाव भयो र यो काम गर्न सक्दिनँ कि भनेर अलि चिन्तित भएँ। मैले के देखेँ भने, मेरो जस्तै कर्तव्य निर्वाह गर्ने केही ब्रदर-सिस्टर कामसँग परिचित थिए, तर म यस कर्तव्यमा नयाँ थिएँ र यो कसरी गर्ने भनेर मलाई थाहा थिएन। म आफ्ना कठिनाइहरू व्यक्त गर्न चाहन्थेँ, तर फेरि मैले आफ्नो अगुवाबाट पाएको प्रशंसाबारे सोचेँ। म चिन्तित भएँ र सोचेँ, “मैले यो काम कसरी गर्ने भनेर बुझेकी छैनँ भनी उनले थाहा पाए भने, मलाई के सोच्नेछन्? के उनले म यो गर्न सक्दिनँ, र मलाई छान्नु नै गल्ती थियो भनी सोच्नेछन्? यसबाहेक, अब म एक प्रचारक हुँ। यदि म कामसँग परिचितसमेत छैनँ भने, म मण्डलीका अगुवाहरूलाई कसरी मदत गर्न र साथ दिन सक्थेँ र?” यो सोच्दा मलाई एकदमै तनाव भयो, तर आफ्नो सङ्घर्ष अगुवालाई बताउन मलाई साह्रै लाज लाग्यो।

एकपटक हाम्रा माथिल्ला अगुवाले हामीसँग हाम्रो कामबारे छलफल गरिरहनुभएको बेला, मैले सिस्टर सिल्भिया र ब्रदर रिकार्डो अगुवाका प्रश्नहरूको जवाफ दिन एकदमै सक्रिय भएको, र कामको हरेक पक्ष कसरी गर्ने भनेर पनि उनीहरूलाई थाहा भएको देखेँ। जब अगुवाले मलाई सोधे, “तपाईंलाई कुनै कठिनाइ भइरहेको छ?” मैले सोचेँ, “हामी सबै एउटै कर्तव्य निर्वाह गर्छौं। यदि मैले छ भनेँ भने, अगुवाले मलाई के सोच्लिन्? के उनले ममा कार्य क्षमताको कमी छ भनी सोच्नेछिन्?” त्यसैले, मैले झूट बोलेँ र भनेँ मलाई कुनै समस्या छैन। पछि, हरेक पटक अगुवाले हामीसँग भेट्दा, म कमै बोल्थेँ। बोल्दा पनि, म सधैँ पहिले कसरी जवाफ दिने भनेर सोच्थेँ ताकि अरूले मैले नबुझेका धेरै कुरा छन् भनेर नदेखून् र मलाई हेप्न नपाऊन्। यसरी, मैले आफूलाई लुकाइरहेँ र भेष बद्लिरहेँ, मलाई एकदमै रोकावट महसुस भयो, र म आफ्नो कर्तव्यमा झन्-झन् निष्क्रिय हुँदै गएँ। म भेलाहरूमा जानसमेत बन्द गर्न चाहन्थेँ। तर यस्तो हुँदासमेत, मैले ब्रदर-सिस्टरहरूलाई आफ्नो स्थितिबारे खुलेर बताउन चाहिनँ। मैले अरूलाई केवल आफ्नो राम्रो पक्ष देखाउन चाहेँ। एक दिन, मैले मण्डलीको कामको स्थिति जान्नका लागि दुई जना मण्डली अगुवासँग भेट्ने समय मिलाएँ। जब मैले उनीहरूलाई भेटेँ, एक जनाले उत्साहका साथ भने, “हाम्रो कामको प्रभारीका रूपमा तपाईंलाई पाउनु धेरै राम्रो हो! मलाई तपाईँसँग भेलाहरू गर्न रमाइलो लाग्छ, र हरेकपटक तपाईँको सङ्गति सुन्दा म तपाईँको प्रशंसा गर्छु। भविष्यमा म पनि तपाईँजस्तै हुन सकूँ भन्ने आशा गर्छु।” अर्का अगुवाले भने, “हामीलाई तपाईँसँग आफ्नो कर्तव्य पूरा गर्दा राम्रो लाग्छ। तपाईंको सङ्गतिले हामीलाई सधैँ ज्योति दिन्छ।” त्यसबेला, म उनीहरूलाई मलाई यति मान नगर्न, मलाई पनि आफ्नो कर्तव्यमा कठिनाइहरू छन्, र दबाबमा पर्दा म नकारात्मक हुन्छु भनेर बताउन चाहन्थेँ। तर फेरि मैले सोचेँ, “यदि मैले उनीहरूलाई साँचो कुरा बताएँ भने, के उनीहरूले भविष्यमा अझै मलाई यति नै मान गर्नेछन्? के उनीहरूले आफूसँग प्रश्नहरू भएमा अझै पनि मलाई सोध्नेछन्?” मेरो मनमा सङ्घर्ष चल्यो, र अन्त्यमा मैले साँचो कुरा बताइनँ। अर्कोपटक, मैले धेरै मण्डली अगुवा र डिकनहरूसँग भेट गरेँ। उनीहरूले केही कामहरू गर्न नसकेको र कठिनाइमा परेको बताए। मैले उनीहरूलाई सान्त्वना दिएँ, “चिन्ता नगर्नुहोस्, हामी सबैले भर्खरै आफ्नो कर्तव्य सुरु गरेका हौँ। बिस्तारै हामी यी कुराहरू सिक्नेछौँ र बुझ्न सक्नेछौँ।” यसो हेर्दा, मैले भनेको कुरामा कुनै गल्ती थिएन। तर वास्तवमा, म पनि त्यो काम गर्न सक्दिनथेँ। उनीहरूले मेरो वास्तविक कद देख्लान् भनेर म चिन्तित थिएँ, त्यसैले मैले इमानदारीपूर्वक बोल्ने आँट गरिनँ, र मैले उनीहरूलाई थोरै प्रोत्साहन मात्र दिएँ जसले उनीहरूका समस्याहरू पटक्कै समाधान गरेन। किनभने मैले आफूलाई लुकाइरहेँ र भेष बद्लिरहेँ, मेरो स्थिति एकदमै खराब थियो, मैले पवित्र आत्माको मार्गदर्शन महसुस गर्न सकिनँ र म संवेगात्मक रूपमा लखतरान भएँ। म अक्सर सोच्थेँ, “म किन अरू सबैले जस्तै मण्डलीको काम गर्न सक्दिनँ?” मैले आफ्ना कठिनाइहरू समाधान गर्न मेरा अगुवालाई खोज्नुपर्छ भन्ने मलाई थाहा थियो, तर मलाई मैले ती कुराहरू बताएँ भने उनले म उपयुक्त म छैनँ भनी सोच्नेछन् भन्ने चिन्ता थियो। मैले सुरुको कुरा सम्झेँ, म यस कर्तव्यका लागि छानिएँ किनभने सबैले म जीवन प्रवेशमा धेरै ध्यान दिन्छु भनेर भने। उनीहरूले मलाई असल क्षमता भएकी र सत्यता पछ्याउने व्यक्ति हुँ भनी सोचेको हुनुपर्छ। यदि उनीहरूलाई मैले नबुझेका कुरा धेरै छन् र म मण्डलीको काम गर्न सक्दिनँ भन्ने थाहा भयो भने, उनीहरूले मलाई प्रचारकका रूपमा छान्नु गल्ती थियो भनी निश्चय नै सोच्नेछन्। यो सोच्दा, म झनै बोल्न डराएँ। मेरो स्थिति झन्-झन् खराब हुँदै गयो, र म अन्धकार र कष्टमा जिएँ। मैले परमेश्‍वरलाई प्रार्थना गरेँ, “हे सर्वशक्तिमान् परमेश्‍वर, मलाई यो वातावरण कसरी अनुभव गर्ने भनेर थाहा छैन। म तपाईंलाई मलाई अगुवाइ र मार्गदर्शन गर्नुहोस् भनी बिन्ती गर्दछु।”

एकपटक एउटा भेलामा, हाम्रा माथिल्ला अगुवाले हामीलाई यस अवधिका हाम्रो अनुभवबारे सोधे। अरूले आफ्नो कर्तव्यमा भएका आफ्नो भ्रष्टताको प्रकटीकरण र आफ्ना कमजोरीहरूबारे खुलेर बताए, र मैले आफ्नो स्थितिबारे कुरा गर्ने साहस पाएँ। अगुवाले मलाई मदत गर्न आफ्नो अनुभव प्रयोग गरे, र भने, “अगुवा र कामदार भएर तपाईँले आफ्नो कर्तव्य राम्ररी पूरा गर्न सबै कुरा बुझ्नुपर्छ भन्ने छैन। यो विचार गलत हो। हामी साधारण मानिस मात्र हौँ, त्यसैले हामीले केही कुरा नबुझ्नु र छर्लङ्ग देख्न नसक्नु सामान्य हो। तर यदि हामी सबै कुरा जान्ने बन्न चाहन्छौँ र आफ्नै कमीहरू सम्हाल्न सक्दैनौँ, र आफ्नो हैसियत र छवि जोगाउन, यदि हामी मुखुण्डो लगाएर भेष बदल्छौँ, अरूलाई छल गर्छौँ र आफ्नो साँचो कद अरूलाई कहिल्यै देख्न दिँदैनौँ भने, जीवन पीडादायी हुनेछ।” त्यसपछि, अगुवाले मलाई परमेश्‍वरका केही वचन पठाए: “तिमीहरू कसरी साधारण र सामान्य मानिसहरू बन्न सक्छौ? परमेश्‍वरले भन्‍नुभएजस्तै गरी, तिमीहरूले कसरी सृष्टि गरिएको प्राणीको उचित स्थान लिन सक्छौ—तिमीहरूले कसरी महामानव वा कुनै महान् व्यक्ति बन्‍ने प्रयास नगर्न सक्छौ? … सबभन्दा पहिले त, तैँले आफूलाई कुनै मानपदवी नदे, र ‘म अगुवा हुँ, म टोली अगुवा हुँ, म सुपरिवेक्षक हुँ, मैले जत्ति यो काम अरू कसैले पनि जानेको छैन, यी सीपहरू मलाई जत्ति अरू कसैलाई थाहा छैन’ भन्दै त्यसमा नबाँधिई। आफैले बनाएको पदवीमा नफँस्। तैँले यसो गर्नेबित्तिकै, यसले तेरो हातखुट्टा बाँध्‍नेछ, र तैँले भन्‍ने र गर्ने कुरालाई प्रभावित पार्नेछ। तेरो सामान्य सोचाइ र निर्णय पनि प्रभावित हुनेछ। तैँले आफूलाई यो हैसियतको बन्धनबाट मुक्त गर्नुपर्छ। पहिले, तैँले यो तेरो आधिकारिक मानपदवी र स्थानबाट आफैलाई तल झार् र साधारण व्यक्तिको स्थानमा खडा हू। त्यसो गरे, तेरो मानसिकता अलि सामान्य बन्नेछ। तैँले यो कुरा स्वीकार गरेर यसो पनि भन्नैपर्छ, ‘यो कसरी गर्ने मलाई थाहा छैन, र मैले त्यो पनि बुझेको छैन—मैले केही अनुसन्धान र अध्ययन गर्नुपर्छ,’ वा ‘मैले यस्तो कुरा कहिल्यै अनुभव गरेको छैनँ, त्यसकारण के गर्ने मलाई थाहा छैन।’ जब तँ आफूले साँच्चै सोचेको कुरा भन्‍न सक्‍ने र इमान्दारीपूर्वक बोल्‍न सक्‍ने हुन्छस्, तब तँसँग सामान्य समझ हुनेछ। अरूले वास्तविक तँलाई जान्‍नेछन्, तसर्थ तिनीहरूमा तँप्रतिको दृष्टिकोण सामान्य हुनेछ, र तैँले नाटक गर्नुपर्नेछैन, न त तँमाथि कुनै ठूलो दबाब नै हुनेछ, त्यसकारण तैँले मानिसहरूसँग सामान्य रूपमा संवाद गर्न सक्‍नेछस्। यसरी जिउनु स्वतन्त्र र सहज हुन्छ; यदि कसैलाई जिउने काम थकाइलाग्दो लाग्छ भने, ऊ आफैले गर्दा त्यस्तो भएको हुन्छ। बहाना बनाउने वा देखावटी व्यवहार गर्ने नगर्। पहिले, तैँले आफ्‍नो हृदयमा के सोचिरहेको छस् त्यसबारेमा, र तेरा वास्तविक विचारहरूबारेमा खुलस्त बता, ताकि सबैले ती कुराहरू थाहा पाऊन् र बुझून्। यसको फलस्वरूप, तेरा चिन्ताहरू अनि तँ र अरूबीचका पर्खाल र शङ्काहरू हट्नेछन्। अनि, तँ अर्को कुनै कुराले पनि ढलपल हुन्छस्। तैँले सधैँ आफूलाई टोली प्रमुख, अगुवा, सेवक, वा पदवी, हैसियत र प्रभाव भएको व्यक्ति ठान्छस्: यदि तैँले कुनै कुरा बुझ्दिनँ, वा गर्न सक्दिनँ भनेर भनिस् भने, के तैँले आफ्‍नै बदनाम गरिरहेको त हुँदैनस्? जब तैँले तेरो हृदयका यी बन्धनहरू पन्छाउँछस्, जब तैँले आफूलाई अगुवा वा कामदार सोच्न छोड्छस्, र जब तैँले आफूलाई अरूभन्दा असल ठान्‍न छोड्छस् र बरु तँ पनि अरूजस्तै साधारण व्यक्ति होस्, र कतिपय क्षेत्रमा तँ अरूभन्दा तल छस् भन्‍ने अनुभव गर्छस्—जब तैँले सत्यताबारे र कामसम्‍बन्धी विषयहरूबारे यस्तो मनोवृत्तिले सङ्गति गर्छस्, तब प्रभाव फरक हुन्छ, र माहौल पनि फरक हुन्छ। यदि तैँले आफ्‍नो हृदयमा सधैँ आशङ्का पाल्छस् भने, यदि सधैँ तनाव र ढलपल भएको अनुभव गर्छस् भने, र यदि तैँले यी कुराहरूबाट आफूलाई मुक्त बनाउन चाहन्छस् तर सक्दैनस् भने, तैँले परमेश्‍वरलाई गम्‍भीर रूपमा प्रार्थना गर्नुपर्छ, आत्मचिन्तन गर्नुपर्छ, आफ्‍ना कमीकमजोरीहरू हेर्नुपर्छ, अनि सत्यताप्रति लागिपर्नुपर्छ। यदि तैँले सत्यता अभ्यास गर्न सकिस् भने, तैँले फल प्राप्त गर्नेछस्। तैँले जे गरे पनि, निश्‍चित पदबाट वा निश्‍चित मानपदवी प्रयोग गरेर बोल्‍ने र व्यवहार गर्ने नगर्। पहिले, यो सबैलाई पन्छा, र आफूलाई साधारण व्यक्तिको स्थानमा राख्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “यदि तँलाई आफ्‍नो हृदयमा तँ कस्तो व्यक्ति होस्, तेरो सार के हो, तेरा कमजोरीहरू के-के हुन् र तैँले कस्तो भ्रष्टता प्रकट गर्छस् भन्‍नेबारेमा स्पष्ट छ भने, तैँले यसबारेमा खुलस्‍त रूपमा अरूसँग सङ्गति गर्नुपर्छ, ताकि अरूले तेरो साँचो स्थिति के हो, तेरा विचार र दृष्टिकोणहरू के-के हुन् भनेर देख्‍न सकून्, ताकि त्यस्ता कुराहरूका बारेमा तेरो ज्ञान के छ भन्‍ने तिनीहरूले जान्‍न सकून्। तैँले जे गरे पनि, बहाना बनाउने वा देखावटी गर्ने नगर्, कसैले पनि नदेखून् भनेर अरूबाट आफ्‍नो भ्रष्टता र कमजोरीहरू नलुका; यस्तो झूटो व्यवहार तेरो हृदयभित्रको अवरोध हो, र यो भ्रष्ट स्वभाव पनि हो, र यसले मानिसहरूलाई पश्‍चात्ताप गर्न र परिवर्तन हुनबाट रोक्‍न सक्छ। तैँले परमेश्‍वरसँग प्रार्थना गर्नुपर्छ, र झूटो कुराहरूलाई मनन र चिरफार गर्नुपर्छ, जस्तै अरूले तँलाई दिने प्रशंसा, तँमाथि बर्साउने महिमा, र तँलाई प्रदान गर्ने मुकुटहरू। तैँले यी कुराहरूले तँमाथि गर्ने हानिलाई देख्‍नैपर्छ। त्यसो गर्दा, तँलाई आफ्‍नो नाप थाहा हुन्छ, तैँले आत्म-सचेतना प्राप्त गर्नेछस्, र तैँले अबउप्रान्त आफूलाई एक महामानव, वा महान् व्यक्तिको रूपमा हेर्न छोड्नेछस्। तँमा त्यस्तो आत्म-सचेतना आएपछि, तँलाई सत्यता स्वीकार गर्न, परमेश्‍वरका वचनहरू र परमेश्‍वरले मान्छेबाट माग्‍नुहुने कुराहरूलाई हृदयमा स्वीकार गर्न, सृष्टिकर्ताले तँलाई दिनुहुने मुक्तिलाई स्वीकार गर्न, र दृढ रूपमा साधारण व्यक्ति, इमानदार र भरपर्दो व्यक्ति बन्‍न, अनि सृष्टि गरिएको प्राणी तँ आफै र सृष्टिकर्ता परमेश्‍वरबीचमा सामान्य सम्‍बन्ध स्थापित गर्न सहज हुनेछ। परमेश्‍वरले मानिसहरूलाई गर्न लगाउनुहुने कुरा ठ्याक्‍कै यही हो, अनि यो तिनीहरूले पूर्ण रूपमा हासिल गर्न सक्‍ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरको वचन पढेपछि, मैले यस अवधिको आफ्नो स्थितिबारे चिन्तन गर्न थालेँ। अगुवाले मैले जीवन प्रवेशमा ध्यान दिएकाले मलाई प्रचारक हुन छानिएको हो भनेको सुन्दा, म गर्वित र आत्मसन्तुष्ट बनेँ। मलाई आफूले सत्यता पछ्याएकाले र आफूमा कार्य क्षमता भएकाले यस्तो महत्त्वपूर्ण कामका लागि छानिएको हुँ भन्ने लाग्यो। तर जब मैले वास्तवमा यो कर्तव्य निर्वाह गर्न थालेँ, तब मैले के देखेँ भने मैले धेरै काम बुझेकी रहिनछु। मैले केही सिद्धान्त बुझेकी थिइनँ र मैले धेरै दबाब महसुस गरेँ, त्यसैले म अक्सर नकारात्मक महसुस गर्थेँ। तर मैले आफ्नो वास्तविक स्थितिबारे खुलेर बताइनँ, र कुनै समस्या छैन भनेर आफ्ना अगुवालाई छल गरेँ, किनभने मलाई उनले म योग्य छैनँ भन्ने सोच्लान् भन्ने डर थियो। मण्डलीका अगुवाहरूले मेरो प्रशंसा गरेको, र मलाई आदर्श व्यक्तिसमेत ठानेको सुन्दा, मलाई मैले आफ्ना भ्रष्टता र कमजोरीहरूबारे खुलेर बताउनुपर्छ र उनीहरूलाई मेरो वास्तविक कद थाहा दिनुपर्छ भन्ने थाहा भए पनि, तथ्यहरू थाहा पाएपछि उनीहरूले मलाई मान गर्नेछन् भनेर म चिन्तित भएँ। यसकारण म चुपचाप बसेँ। अगुवा र डिकनहरूले मलाई केही प्रश्न सोध्दासमेत, ती कसरी हल गर्ने भन्ने मैले स्पष्ट नजानेकीले खुलेर उनीहरूसँग कामकुराहरू छलफल गरिनँ। मैले नजाने पनि जानेको नाटक गरेँ र झारा टार्ने शब्दहरूद्वारा जवाफ दिएँ। बारम्बार, मैले भेष बद्लेँ र गलत छाप पारेँ, किनभने म “प्रचारक” भन्ने पदवीमा अल्झिएकी थिएँ। मैले सोचेँ, प्रचारकका रूपमा मेरो बुझाइ र ज्ञान अरूको भन्दा बढी हुनुपर्छ, ममा कमजोरीहरू हुनु हुँदैन, र म नकारात्मक वा कमजोर हुनु हुँदैन। अरूले मलाई मान र अनुमोदन गर्ने एकमात्र तरिका यही हो भन्ने मैले सोचेँ। आफ्नो हैसियत र छवि कायम राख्न, मैले आफूलाई ढाक्न मुखुण्डो लगाएँ, र मैले भ्रष्ट नबनेको व्यक्तिका रूपमा आफ्नो भेष बद्लेँ। मलाई सास्ती, नकारात्मक र कमजोरी महसुस हुँदासमेत, “प्रचारक” को पदवी कायम राख्न, म आफ्नो हृदय खोलेर मदत माग्नुभन्दा बरु गुप्तमा एक्लै रुन्थेँ। यो पदवी मेरा लागि वहन गर्न अत्यन्तै कठिन र थकाइलाग्दो थियो। जब मण्डलीले मलाई प्रचारकका रूपमा छान्यो, तब त्यो मलाई अभ्यास गर्ने मौका दिइरहेको थियो र आफ्नो कर्तव्यमा अझ धेरै सत्यता खोज्न र बुझ्न दिइरहेको थियो। तर मैले सही मार्ग पछ्याइनँ। मैले यस मौकालाई ख्याति, प्राप्ति र हैसियत पछ्याउन प्रयोग गरेँ। के यो परमेश्‍वरको अभिप्रायविरुद्ध जानु थिएन र? परमेश्‍वर हामीले महामानव वा महान् व्यक्ति बन्न खोजेको चाहनुहुन्न। परमेश्‍वर हामी सृजित प्राणीहरूको स्थानमा उभिएर सामान्य, साधारण मानिसहरू बनेको, व्यावहारिक रूपमा सत्यता पछ्याएको, इमानदारीपूर्वक हाम्रा आफ्नै कमजोरीहरू सामना गरेको, र हामीले नबुझ्ने समस्याहरूका लागि, आफ्ना ब्रदर-सिस्टरहरूसँग खुलेर कुरा गरेको र मदत मागेको चाहनुहुन्छ। यो हामीमा हुनुपर्ने अनुभूति हो। मलाई परमेश्‍वरको अभिप्राय बुझेपछि धेरै स्वतन्त्रता अनुभूति भयो।

पछि, मैले केही ब्रदर-सिस्टरले लेखेका केही अनुभवात्मक गवाही पढेँ जसमा उल्लेख गरिएका परमेश्‍वरका वचनहरू मेरो स्थितिका लागि विशेष थिए। सर्वशक्तिमान्‌ परमेश्‍वर भन्‍नुहुन्छ: “सन्दर्भ जेसुकै भए पनि, ख्रीष्टविरोधीले जे कर्तव्य पूरा गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको छाप छोड्ने कोसिस गर्छ, ताकि मानिसहरूले उसको वास्तविक कद वा परमेश्‍वरप्रतिको वास्तविक मनोवृत्ति कहिल्यै नदेखून्। वास्तवमा, उसको हृदयको गहिराइमा, के साँच्चै उसले गर्न नसक्ने केही पनि छैन भनी विश्‍वास गर्छ? के उसले साँच्‍चै ऊ कमजोरी, नकारात्मकता वा भ्रष्टताको प्रकटीकरणरहित छ भनी विश्‍वास गर्छ? बिलकुलै गर्दैन। ऊ अभिनय गर्न सिपालु हुन्छ, चीजहरू लुकाउन बाठो हुन्छ। ऊ मानिसहरूलाई आफ्नो सबल र सानदार पक्ष देखाउन मन पराउँछ; ऊ आफ्नो कमजोर र वास्तविक पाटो अरूले देखेको चाहँदैन। सरल शब्दमा भन्नुपर्दा, यो आफ्नो आडम्बर र गौरवलाई बचाइराख्नु, मानिसहरूको हृदयमा आफ्नो स्थान सुरक्षित गर्नु हो। उसले आफ्नो नकारात्मकता र कमजोरीहरूबारे र आफ्नो विद्रोही र भ्रष्ट पक्षबारे खुलेर कुरा गऱ्यो भने, यसले उसको हैसियत र प्रतिष्ठालाई गम्भीर क्षति गर्ने, र फाइदाभन्दा बेफाइदा बढी हुने सोच्छ। त्यसैले ऊ कहिलेकाहीँ आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छ। यदि सबैले उसको कमजोर र विद्रोही पक्ष देख्ने, तिनीहरूले ऊ भ्रष्ट भएको र अलिकति पनि नबदलिएको देख्ने त्यस्तो कुनै दिन आयो भने पनि, तिनीहरूले अझै पनि नाटक गर्न जारी राख्‍नेछन्। उसले सोच्छ कि यदि उसले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुम्नेछ, सबैको आराधना र श्रद्धा गुम्नेछ, र यसरी पूर्ण रूपमा असफल हुनेछ। त्यसैले, जे भए पनि, ऊ मानिसहरूसामु निष्कपट रूपमा खुलस्त हुनेछैन; चाहे जे भए पनि, उसले आफ्नो शक्ति र हैसियत अरू कसैलाई दिनेछैन; बरु, उसले प्रतिस्पर्धा गर्न सक्दो कोसिस गर्नेछ, र कहिल्यै हार मान्नेछैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। अर्को खण्डमा, परमेश्‍वरले मानिसहरूको हैसियत पछ्याइको प्रकृति र परिणामहरू प्रकट गर्नुभयो। परमेश्‍वरका वचनहरूले भन्छन्: “तँ सधैँ महानता, कुलीनता र हैसियत पछ्याउँछस्; तँ सधैँ अरूभन्दा श्रेष्ठ हुन खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तँ जति धेरै महानता र नैतिक श्रेष्ठता पछ्याउँछस्, र अरूभन्दा अब्बल हुन, भिडभन्दा माथि उठ्न, असाधारण बन्न, र उल्लेखनीय बन्न खोज्छस्, परमेश्‍वरलाई तँप्रति त्यति नै धेरै वितृष्णा हुन्छ। यदि तँ आत्मचिन्तन र पश्चात्ताप गर्दैनस् भने, परमेश्‍वरले तँलाई घृणा र अस्वीकार गर्नुहुनेछ। तँ परमेश्‍वरले वितृष्णा गर्ने व्यक्ति कदापि बन्नु हुँदैन; तँ परमेश्‍वरले प्रेम गर्ने व्यक्ति बन्नैपर्छ। त्यसोभए, तँ परमेश्‍वरले प्रेम गर्ने व्यक्ति कसरी बन्न सक्छस्? आज्ञाकारी भई सत्यता स्वीकार गर्, एक सृजित प्राणीका रूपमा आफ्नो उचित स्थानमा बस्, धरातलमा टेकेर परमेश्‍वरका वचनहरूका आधारमा काम गर्, आफ्नो कर्तव्य उचित रूपमा निर्वाह गर्, एक इमानदार व्यक्ति बन्, र मानव रूपमा जिइ। यति नै पर्याप्त छ, र यसले परमेश्‍वरलाई सन्तुष्ट पार्नेछ। मानिसहरूले महत्त्वाकाङ्क्षाहरू वा व्यर्थका सपनाहरू कदापि पाल्नु हुँदैन, तिनीहरूले ख्याति, प्राप्ति, र हैसियत पछ्याउनु हुँदैन, वा भिडभन्दा माथि उठ्न खोज्नु हुँदैन। त्योभन्दा पनि बढी, तिनीहरूले अतिमानव वा महान् व्यक्तित्व बन्न, अरूभन्दा अब्बल हुन, र अरूलाई तिनीहरूलाई आदर्श मान्न लगाउन खोज्नु हुँदैन। भ्रष्ट मानिसहरूले लालसा गर्ने कुरा यही हो, र यो शैतानको मार्ग हो; परमेश्‍वर त्यस्ता मानिसहरूलाई मुक्ति दिनुहुन्न। यदि मानिसहरूले निरन्तर ख्याति, प्राप्ति, र हैसियत पछ्याउँछन् र हठी भई पश्चात्ताप गर्न इन्कार गर्छन् भने, तिनीहरूले छुटकारा पाउन सक्दैनन्, र तिनीहरूका लागि एउटा मात्र परिणाम हुन्छ: हटाइ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। मैले परमेश्‍वरको वचनलाई मनन गरेँ र के देखेँ भने ख्रीष्टविरोधीहरू पाखण्डी हुन्, जो सधैँ आफूलाई लुकाउँछन् र सेतो पोत्छन्। उनीहरू साँचो बोल्दैनन् वा अरूलाई आफ्नो कमजोर पक्ष हेर्न दिँदैनन्, र उनीहरू सत्यता बुझ्ने र कुनै खोट नभएका मानिसका रूपमा भेष बदल्छन्। यो अरूको प्रशंसा र आदर पाउनका लागि हो ताकि सबैले उनीहरूलाई पछ्याऊन् र पूजा गरून्। उनीहरूको प्रकृति विशेष गरी अहङ्कारी र छली हुन्छ। मैले आफ्नो व्यवहारबारे चिन्तन गरेँ र म त ख्रीष्ट विरोधीजस्तै छु भन्ने देखेँ। म सधैँ सबै कुरा जानेको नाटक गर्थेँ। म चाहन्थेँ, अरूले मलाई मान गरून्, मेरो क्षमता राम्रो छ र म कुनै पनि समस्या समाधान गर्न सक्छु भनी सोचून्, ताकि उनीहरूका हृदयमा मेरा लागि ठाउँ होस्, उनीहरू ममा झुम्मिऊन्, र उनीहरूले मेरो पूजा गरून्। म असाध्यै अहङ्कारी र नासमझ रहेछु! मैले सोचेको र गरेको सबै कुरा पूर्ण रूपमा परमेश्‍वरविरुद्ध थियो। विशेष गरी जब मैले परमेश्‍वरका यी वचनहरू देखेँ, “यदि मानिसहरूले निरन्तर ख्याति, प्राप्ति, र हैसियत पछ्याउँछन् र हठी भई पश्चात्ताप गर्न इन्कार गर्छन् भने, तिनीहरूले छुटकारा पाउन सक्दैनन्, र तिनीहरूका लागि एउटा मात्र परिणाम हुन्छ: हटाइ,” यो मेरा लागि परमेश्‍वरको चेतावनी हो भन्ने मलाई थाहा भयो। यदि म ख्याति र हैसियत खोज्ने मार्गमा हिँडिरहेकी भए, निश्चय नै परमेश्‍वरद्वारा तिरस्कृत हुनेथिएँ, र अन्ततः म हटाइनेथिएँ। मैले परमेश्‍वरलाई म पश्चात्ताप गर्न चाहन्छु, मुक्ति पाउने मौका गुमाउन चाहन्नँ, र शुद्ध र इमानदार व्यक्ति बन्न पछ्याउन इच्छुक छु भनेर बताउन प्रार्थना गरेँ।

भोलिपल्ट, अगुवाले मलाई अर्को भेलामा सङ्गति गर्ने विषयवस्तु बताए, र मलाई त्यो सञ्चालन गर्ने तयारी गर्न अनुरोध गरे। त्यसपछि उनँले मलाई बुझेँ कि बुझिनँ भनेर सोधे। वास्तवमा, मैले त्यसबेला साँच्चै बुझेकी थिइनँ, तर म उनलाईे मेरो क्षमता कमजोर छ भन्ने लाग्ला भनेर डराएँ, तसर्थ मैले झुट बोलेँ र बुझेँ भनेर भनेँ। तर जब मैले वास्तवमा तयारी गर्न थालेँ, मलाई परमेश्‍वरका कुन वचनहरू खोज्नुपर्छ भनेर थाहा भएन। म अत्यन्तै घबराएँ, मेरो हातमा पसिना आयो, के गर्ने भनेर मलाई थाहै भएन, त्यसैले मैले परमेश्‍वरलाई प्रार्थना गरेँ, “हे सर्वशक्तिमान् परमेश्‍वर, म शैतानद्वारा अत्यन्तै गहन रूपमा भ्रष्ट तुल्याइएकी छु। म अझै प्रतिष्ठा र हैसियतद्वारा बाँधिएकी छु। म आफ्नो देहविरुद्ध विद्रोह गर्न र इमानदार हुन सक्दिनँ। कृपया मलाई अभ्यास गर्ने मार्ग खोज्न अगुवाइ गर्नुहोस्।” परमेश्‍वरको वचनमा मैले यो पढेँ: “कतिपय मानिसहरूलाई मण्डलीले प्रवर्द्धन र संवर्धन गर्छ, र तिनीहरूले तालिम लिने राम्रो मौका पाउँछन्। यो राम्रो कुरा हो। यो भन्‍न सकिन्छ कि तिनीहरूलाई परमेश्‍वरले उत्थान गर्नुभएको र अनुग्रह दिनुभएको हो। त्यसोभए, तिनीहरूले आफ्नो कर्तव्य कसरी पूरा गर्नुपर्छ? तिनीहरूले पालन गर्नुपर्ने पहिलो सिद्धान्त भनेको सत्यतालाई बुझ्नु हो, तिनीहरूले सत्यता नबुझ्दा सत्यताको खोजी गर्नैपर्छ, र यदि आफैले खोजी गरेपछि पनि तिनीहरूले अझै बुझ्दैनन् भने, तिनीहरूले सङ्गति र खोजी गर्न सत्यता बुझ्‍ने व्यक्तिलाई खोज्‍नुपर्छ, र यसरी समस्यालाई शीघ्र र समयमै समाधान गर्न सकिन्छ। यदि तैँले सत्यताको बुझाइ हासिल गर्न र समस्या समाधान गर्नका लागि आफैले परमेश्‍वरका वचनहरू पढ्नमा र यी वचनहरू मनन गर्नमा धेरै समय दिन मात्रै ध्यान दिन्छस् भने, यो अत्यन्तै ढिलो हुन्छ; र यो ‘सुस्त समाधानले तात्कालिक आवश्यकता पूरा गर्न सक्दैन’ भनेजस्तै हुन्छ। यदि तँ सत्यताका हकमा चाँडो प्रगति गर्न चाहन्छस् भने, तैँले अरूसँग सौहार्दपूर्ण सहकार्य गर्न, अनि अझ बढी प्रश्‍नहरू सोध्न, र अझ बढी खोजी गर्न सिक्‍नुपर्छ। त्यसपछि मात्रै तेरो जीवन शीघ्र रूपमा वृद्धि हुनेछ, र तैँले समस्याहरू तुरुन्तै समाधान गर्न सक्‍नेछस्, दुवै कुरामा कुनै ढिलाइ हुनेछैन। तँलाई भर्खरै प्रवर्द्धन गरिएको र तँ अझै पनि परीक्षण अवधिमा रहेको, अनि तैँले साँचो रूपमा सत्यतालाई बुझिनसकेको वा तँमा सत्यता वास्तविकता नभएको हुनाले—तँमा अझै पनि यो कदको कमी भएको हुनाले—तँलाई प्रवर्द्धन गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। तँमा कामप्रति बोझको बोध भएको र तँसित अगुवाको क्षमता भएको हुनाले मात्रै प्रवर्द्धन र संवर्धन गर्नको लागि तँलाई छनौट गरिएको हो। तँमा यो समझ हुनुपर्छ। यदि प्रवर्द्धन भएर तँ अगुवा वा कामदार बनेपछि, तैँले आफ्नो हैकम जमाउन थाल्छस्, र आफू सत्यता पछ्याउने व्यक्ति भएको र आफूमा सत्यता वास्तविकता भएको विश्‍वास गर्छस् भने—र दाजुभाइ-दिदीबहिनीहरूको समस्या जे-जस्तो भए पनि, यदि तैँले ती समस्या बुझेको, र आफू आत्मिक व्यक्ति भएको ढोँग गर्छस् भने—यो मूर्खतापूर्ण तरिका हो, र यो पाखण्डी फरिसीहरूकै तरिका हो। तैँले सत्यतामा आधारित भएर बोल्‍ने र काम गर्ने गर्नुपर्छ। नबुझेको बेला, तैँले अरूलाई सोध्‍न वा माथिबाट सङ्गति खोज्न सक्छस्—यसो गर्नु कुनै लाजमर्दो कुरा होइन। तैँले सोधिनस् भने पनि, माथिलाई तेरो साँचो कद थाहा हुन्छ, र तँमा सत्यता वास्तविकता छैन भन्‍ने थाहा हुन्छ। तैँले गर्नुपर्ने काम भनेको खोजी र सङ्गति गर्नु हो; यो सामान्य मानवतामा पाइनुपर्ने समझ हो, र अगुवा र कामदारहरूले पालना गर्नुपर्ने सिद्धान्त हो। यो लाज मान्‍नुपर्ने कुरा होइन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि मैले के बुझेँ भने मण्डलीले मलाई आफैलाई तालिम दिने मौका दिन प्रचारकका रूपमा संवर्धन गऱ्यो, ताकि मैले आफ्नो कर्तव्यमा काम कसरी गर्ने भनेर सिक्न सकूँ। यसको मतलब म अरूभन्दा अब्बल छु वा म सबै कुरा जान्दछु भन्ने थिएन। मैले भर्खरै यो कर्तव्य सुरु गरेकी थिएँ, त्यसैले मैले गर्न नसक्ने धेरै काम हुनु र मैले सिद्धान्तहरू नबुझ्नु पूर्ण रूपमा सामान्य थियो। साथै, मैले अनुभवात्मक गवाहीहरू लेख्न सक्नुको मतलब मसँग परमेश्‍वरको वचनको केही सतही अनुभव र बुझाइ थियो भन्ने मात्र हो, न कि मैले सत्यता बुझेकी थिएँ र ममा सत्यता वास्तविकता थियो भन्ने हो। मैले आफ्नै कमजोरी र कमीहरूलाई सही तरिकाले लिनुपर्थ्यो, र कामकुराहरू नबुझ्दा, मैले खुलेर ब्रदर-सिस्टरहरूसँग सङ्गति खोज्नुपर्थ्यो। यसमा कुनै लाजमर्दो कुरा थिएन। मैले नजाने पनि जानेको नाटक गर्नु चाहिँ लाजमर्दो कुरा थियो, र यसले गर्दा धेरै समस्या समयमै समाधान भएन, जसले मण्डलीको काममा ढिलाइ गरायो। मैले सत्यता खोज्ने मौका पनि बारम्बार गुमाएँ र म नकारात्मकतामा जिएँ। म एकदमै मूर्ख थिएँ! मैल यस्तै गरिरहनु मिल्दैनथ्यो। मैले आफ्ना अभिप्रायहरू ठिक गर्नुपर्थ्यो, खुलेर कुरा गर्नुपर्थ्यो, मेरा ब्रदर-सिस्टरहरूसँग खोजी र सङ्गति गर्नुपर्थ्यो, र आफ्नो कर्तव्य राम्ररी निर्वाह गर्नुपर्थ्यो। त्यसपछि, मैले नबुझेका वा मलाई स्पष्ट नभएका कामकुराहरूबारे अगुवासँग परामर्श गरेँ र उनले धैर्यपूर्वक मसँग सङ्गति गरे। मेरो सोचाइ अझ स्पष्ट भयो। त्यो भेला एकदमै प्रभावकारी भयो, र मलाई ढुक्क र निश्चिन्त महसुस भयो।

अहिले, आफ्नो कर्तव्य निर्वाह गर्दा म अझै पनि धेरै समस्या र कठिनाइ सामना गर्छु, तर म प्रार्थना गर्न र परमेश्‍वरमा भर पर्न सक्छु, र म अक्सर ब्रदर-सिस्टरहरूको मदत खोज्छु। भेलाको दौरान, म ब्रदर-सिस्टरहरूलाई आफ्ना बारेमा खुलेर कुरा पनि गर्छु र उनीहरूलाई मेरो भ्रष्टता र कमजोरीहरू देख्न दिन्छु। यसरी अभ्यास गर्दा, मलाई धेरै निश्चिन्त र सुरक्षित महसुस हुन्छ। परमेश्‍वरलाई धन्यवाद होस्!


७६. क्रुर यातनाको एक रात

गाओ लियाङ्ग, चीन

सन् २००६, अप्रिल महिनाको एक दिन म इसाईहरूको एउटा समूहलाई सर्वशक्तिमान् परमेश्‍वरका राज्यको सुसमाचार सुनाउन गएँ, तर तिनीहरूले स्वीकार गरेनन्। पछि, म फेरि तिनीहरूलाई सुसमाचार सुनाउन गएँ, तर मलाई कुकुर लगाएर खेदाए। धेरै दिनपछि, म काममा रहेको बेला, सादा पोसाकका दुई प्रहरी मैले काम गर्ने ठाउँमा आए र उनीहरूलाई म त्यतिखेर बस्ने गरेको ठाउँमा लैजान दबाब दिए। मलाई लाग्यो ती इसाईहरूले मेरो विरुद्ध उजुरी दिएको हुनुपर्छ। मलाई चिन्ता र डर लाग्यो—मलाई थाहा थियो मैले आफ्नो अपार्टमेन्टमा राखेको परमेश्‍वरका वचनको पुस्तक भेटे भने, मलाई निश्चय नै पक्राउ गर्नेछन्। मैले परमेश्‍वरलाई निरन्तर प्रार्थना गरिरहेँ, “हे परमेश्‍वर, तिनीहरूले आज मलाई साँच्चिकै पक्राउ गरे भने, यो तपाईंकै अनुमतिले हुनेछ। म आफूलाई तपाईंकै हातमा सुम्पन तयार छु। बिन्ती मेरो रक्षा गर्नुहोस्, मलाई शक्ति र आस्था दिएर आफ्नो गवाहीमा दृढ रहन मार्गदर्शन गर्नुहोस्।” म बस्ने ठाउँ आइपुगेपछि, कुनै परिचय नबताई मेरा व्यक्तिगत सामानहरू खानतलासी गर्न थाले, अन्तमा वचन देहमा देखा पर्नुहुन्छ पुस्तकको एक प्रति, एउटा सुसमाचार पुस्तक, र एउटा सिडी प्लेयर भेटे। त्यसपछि, मलाई काउन्टीको सार्वजनिक सुरक्षा विभाग लगे।

एउटा अधिकारीले मलाई सोध्यो: “के तँ सर्वशक्तिमान् परमेश्‍वरको विश्वासी होस्? कति मानिसलाई धर्म परिवर्तन गराइस्? तेरो नेता को हो?” मैले जवाफ दिएँ: “हो, म सर्वशक्तिमान् परमेश्‍वरमा विश्वास गर्छु। तर हामी आफ्नै तरिकाले आस्थाको अभ्यास गर्छौँ र सुसमाचार सुनाउँछौँ। हाम्रो नेताहरू छैनन्।” यो सुनेर उ धेरै रिसायो र मेरो पेटमा जोडले लात्तीले हान्यो, म लडखडडिँदै पर हुत्तिएँ। मलाई थाहा थियो, पक्राउ परेपछि सम्भवत: म यातनाबाट उम्कन सक्दिनँ—परमेश्‍वरको विश्वासी र अनुयायी भएर चीनमा बस्ने हामी सबैले यस्तो दिन भोग्ने निश्चित छ। यो कठिन परीक्षाबाट पार पाउन मैले परमेश्‍वरमा भर पर्नु थियो—मैले सैतानसामु घुँडा टेक्नु हुँदैनथ्यो। त्यो अधिकारीले मलाई द्वेषपूर्णतरिकाले केरकार गर्दै भन्यो: “तँ कहिले मण्डलीमा सामेल भइस्? तँलाई ती पुस्तक कसले दियो? ऊ कहाँ बस्छ?” मैले जवाफ नदिएपछि, उसले मेरो हात पछाडि लगेर फलामको कुर्सीमा हतकडी लगायो। त्यही बेला, सार्वजनिक सुरक्षा विभाग प्रमुख वाङ्ग भित्र आएर चिच्याउँदै भने: “तिमीले के गरेको? उसको हतकडी खोलिहाल!” त्यसपछि, मुस्कुराउँदै उनी मेरो सामु आए, मेरो काँध थपथपाए, र ईमानदार भएजस्तो गरेर भने: “हेर बुढा मान्छे, म तिम्रो राम्रो होस् भन्ने मात्र चाहन्छु। मलाई थाहा छ, तिम्रालागि काम सजिलो छैन। तिमीले सर्वशक्तिमान् परमेश्‍वरको मण्डलीबारे थाहा भएको सबै बतायौ भने तिमीले हजारौँ युआन इनाम पाउनेछौ।” मैले यो सैतानको धूर्त षड्यन्त्र हो भन्ने बुझिहालेँ: त्यो अधिकारीले मलाई पैसाको इनाम प्रस्ताव गरेर मण्डलीको जानकारी दिन, परमेश्‍वरप्रति विश्वासघात गर्न, र ब्रदर-सिस्टरहरूलाई बेच्न लोभ्याउने प्रयास गर्दै थियो। मैले मनमनै सोचेँ: “तिमीहरूले मलाई सुनको पहाड नै दिने प्रस्ताव गरे पनि म झुक्ने छैन। मण्डलीका हितमा कहिल्यै विश्वासघात गर्ने छैन।” म आश्वस्त नभएको देखेर उसले भन्यो: “आफूलाई थाहा भएको कुरा मात्रै मलाई भन्यौ भने भविष्यमा हामीले पाउने लाभको एक हिस्सा पनि तिमीलाई दिउँला।” मलाई उप्रति निकै घृणा लाग्यो र उसले भनेका हरेक कुरालाई वेवास्ता गरेँ। मैले केही नभन्ने बुझेपछि ऊ तुरुन्त दुष्ट बन्यो। उसले क्रोधित हुँदै कडा स्वरमा भन्यो: “यसलाई आफ्ना लागि के राम्रो भन्ने थाहै छैन। यसलाई जे गर्नुपर्ने हो गर” र त्यसपछि ऊ हुर्रिँदै बाहिर गयो। एउटा अधिकारीले मलाई धम्की दिँदै भन्यो: “इमानदार भएर आफूलाई थाहा भएको कुरा बताइनस् भने, तेरा लागि परिस्थिति राम्रो हुँदैन।” यति भनेर उसले मलाई अनुहारमा जोडले थप्पड हान्यो, लात्ताले हानेर भुइँमा लडायो, अनि मेरो हात पछाडि मोडेर फलामको कुर्सीमा हतकडी लगायो। मलाई कस्तो यातना दिने हो भन्ने सोचेर म केही डराएँ, त्यसैले मनमनै परमेश्‍वरलाई प्रार्थना गरेँ: “हे परमेश्‍वर, आज म प्रहरीको हातबाट मर्ने-नमर्ने पूर्ण रूपमा तपाईंकै हातमा छ। बिन्ती मलाई आस्था र शक्तिले भरिदिनुहोस्—मेरा ब्रदर-सिस्टरलाई बेच्न र तपाईंप्रति विश्वासघात गर्नबाट बच्न मद्दत गर्नुहोस्।” प्रार्थना सकेपछि मलाई अचानक दानियलको कथा याद आयो। दानियललाई सिंहको खोरमा हालिएको थियो, तर उनी आस्थावान् थिए, परमेश्‍वरलाई प्रार्थना गरी उहाँमा भर परे, त्यसैले परमेश्‍वरले सिंहको मुख बन्द गरिदिएर उनलाई हानि पुर्‍याउन दिनुभएन। म थाहा थियो, मैले पनि परमेश्‍वरमा आस्था राख्नुपर्छ र प्रहरीले जस्तोसुकै यातना दिए पनि उहाँप्रतिको मेरो गवाहीमा दृढ रहनुपर्छ।

त्यसपछि, तिनीहरूले मलाई फेरि तिनै प्रश्नहरूमाथि केरकार गरे, तर मैले कुनै जवाफ दिइनँ, त्यसैले तिनीहरूले मलाई घिसारेर आँगनमा लगे, मेरो अगाडि पाँच छ वटा परमेश्‍वरका वचनका पुस्तक राखे, मेरो घाँटीमा “पन्थको सदस्य” लेखेर प्लेकार्ड झुन्ड्याए। मेरो औँलाको छाप लिनुअघि मेरो फोटो खिचे, र मलाई गुप्त यातना कक्षमा लगे। मलाई त्यो कक्षमा प्रवेश गर्ने बित्तिकै मेरो रगत जमेको महसुस भयो—त्यो कक्ष विविध यातना दिने सामग्रीहरूले भरिएका थिए। त्यहाँ फलामको अग्लो खापा, बाघे कुर्सी र खुट्टा बाँध्ने साङ्ला थिए, दसभन्दा बढी ठुला साना बाकस अरू विविध किसिमका यातनाऔजारले भरिएका थिए। भित्तामा छालाको कोर्रा, बेकलाइट रड, च्याप्ने औजारहरू, र मैले कहिल्यै नदेखेका अन्य धेरै ससाना औजार थिए। त्यो कक्षमा सयभन्दा बढी यातना दिने औजार थिए होलान्। अचानक मेरो गर्धनको रौँ खडा भएको, मेरो खुट्टा चल्न छाडेको महसुस भयो। मैले मनमनै सोचेँ: “तिनीहरूले मलाई यातना दिने योजना नभएको भए मलाई यहाँ ल्याउँदैनथे। म यहाँबाट जिउँदै निस्कन पाउँछु—पाउँदिनँ भन्ने कसले जान्दछ र। सायद मैले तिनीहरूलाई केही असम्बन्धित जानकारी दिएँ भने, मलाई छोड्लान् कि र मैले यो ठाउँमा कष्ट भोग्नु नपर्ला। मैले तिनीहरूलाई केही बताइनँ भने त पक्कै कडा यातना देलान्।” त्यही बेला, मलाई दानियलका तीन जना साथीको कथा याद आयो—सुनको मूर्तिसामु झुक्न नचाहेकाले तिनीहरूलाई आगोको भट्टीमा हालियो, तिनीहरूले परमेश्‍वरलाई धोका दिनुभन्दा बरु मर्छौँ भनेका थिए। परमेश्‍वरले ती तीनै जनाको रक्षा गर्नुभयो, कसैलाई पनि आगोले अलिकति पनि पोलेन। यसले मलाई परमेश्‍वरको सर्वशक्तिमान् सार्वभौमिकताको स्मरण गरायो; उहाँप्रतिको मेरो आस्था ताजा भयो। मैले थाहा पाएँ, मेरो भाग्य, म मर्ने वा बाँच्ने सबै परमेश्‍वरको हातमा छ। तिनीहरूले मलाई जस्तोसुकै यातना दिएपनि म परमेश्‍वरमै भर पर्नुपर्ने र उहाँप्रतिको मेरो गवाहीमा दृढ रहनुपर्ने थियो। त्यसपछि, दुई युवा अधिकारी भित्र आए र फलामको खापालाई मेरो उचाइअनुसार मिलाए, र मेरा खुट्टाका औँलाले मात्र भुइँ छुने गरी मेरो हात त्यसको तेर्सो डण्डीमा लगेर बाँधे। एउटा अधिकारी खतरनाक तरिकाले गर्जियो: “तँलाई बोल्न लगाउने प्रयासमा हामीले एक दिन पूरै खेर फाल्यौँ, अब तँलाई तड्पाउने समय आएको छ!” मेरा हात र पाखुराले मेरो पूरै शरीरको भार थामेका थिए। मेरो पूरै शरीरमा अत्यन्त असहज भइरहेको थियो। केही बेरपछि, मेरा हात र पाखुरामा दुखाइ बढ्न थाल्यो, ती बिस्तारै च्यातिँदै छन् जस्तो लाग्न थाल्यो। यति धेरै दुख्यो कि म त पीडाले चिच्याएँ। मैले पूरै दिन केही खाएकी थिइनँ, त्यसैले मलाई रिँगटा र वाकवाकीको महसुस भयो। यो मैले सहन सक्नेभन्दा निकै धेरै थियो। आफ्नो पीडा बीच, मैले अचानक परमेश्‍वरका यी वचन सम्झेँ: “सायद, तिमीहरू सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा, मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनबाट मैले बुझेँ, उहाँले आफ्ना चुनिएका मानिसलाई सिद्ध बनाउन ठुलो रातो अजिङ्गरलाई सेवामा लगाउँदै हुनुहुन्छ। मेरो आस्थालाई सिद्ध बनाउन मलाई यातना दिइँदै थियो—यो यातनाको विशेष अर्थ थियो—त्यसैले मैले यति धेरै नकारात्मक र कमजोर हुन छोड्नुपर्थ्यो। त्यसपछि, मैले परमेश्‍वरलाई प्रार्थना गर्दै भनेँ: “हे परमेश्‍वर! तिनीहरूले मलाई जसरी यातना दिउन् वा मैले जतिसुकै पीडा खप्नु परोस्, म मेरा ब्रदर-सिस्टरलाई बेच्ने वा तपाईंलाई धोका दिने कहिल्यै गर्नेछैन!” त्यसपछि, म करिब दुई घण्टा त्यहीँ झुन्डिरहनु पर्‍यो।

रातको ८ बजे भन्दा केही पछि, स्की मास्क लगाएका चार जना युवक कोठामा आए, एउटाले कटु व्यङ्ग गर्दै भन्यो: “अनि, हामीलाई कस्तो छ त? आराम त होला नि, हैन?” यति भनेर उसले भित्ताबाट छालाको कोर्रा लियो र यसले मेरो पाखुरामा हान्न थाल्यो। प्रत्येक कोर्राले यस्तो लाग्थ्यो मानौँ मेरो हड्डीबाट जबर्जस्ती मासु च्यातिँदै छ—यो असह्य पीडादायी थियो। उसले मलाई कम्तीमा पचास साठी कोर्रा हान्यो, र ऊ थाकेपछि अर्कोले हान्न सुरु गर्‍यो। त्यो बेला म, तिनीहरूले यति जोडले कोर्रा हानिरहे र मेरा पाखुरा भाँचिए भने त म सामान्य जीवन जिउन नसक्ने हुँला भनेर केही चिन्तित भएँ, त्यसैले, मैले परमेश्‍वरलाई प्रार्थना गरेँ: “हे परमेश्‍वर, म सब थोक तपाईंकै हातमा सुम्पन्छु। म अपाङ्ग भएनि-नभएनि, म तपाईंको योजनाबद्ध कार्य र बन्दोबस्तप्रति समर्पित रहन्छु।” उनीहरूले कोर्रा हान्दा हान्दा थाकेपछि मात्र मलाई खापाबाट तल झारे। मेरो पूरै शरीर शिथिल भएको थियो र म तुरुन्तै भुइँमा ढलेँ। तर तिनीहरूको यातना अझै सकिएको थिएन—त्यसपछि, तिनीहरूले मलाई बाघे कुर्सीमा बाँधेर सोधपुछ गरिरहे। एउटा अधिकारी गर्जियो: “हामीलाई साँचो कुरा नबताएसम्म यहाँबाट जिउँदै निस्कन्छु भनेर आसै नगर्! आफूलाई थाहा भएको कुरा इमानदारीपूर्वक भन्, अनि तँलाई जान दिन्छौँ। सीसीपीले तँप्रति घातक शत्रुता राख्छ—यसले तँजस्ता विश्वासीलाई कट्टर शत्रु मान्छ। यसले तँ लगायत तिमीहरू सबैलाई सिध्याउन र मार्न चाहन्छ। यो सीसीपीको नीति हो—यसले अलिकति पनि छुट नदिई तँजस्ता सर्वशक्तिमान् परमेश्‍वरका विश्वासीहरूको ज्यान लिन सक्छ!” मैले दृढतापूर्वक उत्तर दिएँ: “मलाई केही थाहा छैन। मैले तपाईंहरूलाई भन्न सक्ने केही छैन।” मैले अझै पनि सहयोग नगरेको देखेर तिनीहरूले मलाई बाघे कुर्सीबाट निकालेर भुइँमा लडाए। त्यसपछि प्रत्येकले कालो, ३० इन्च लामो, स्टिल बलहरूले भरिएको ३—४ इन्च चौडा एउटा बेकलाइट रड बोके र मेरो दुईतिर उभिएर, मेरो शरीरभरि क्रूरतापूर्वक हिर्काउन थाले। ती रडको प्रत्येक प्रहारले मेरो शरीर थर्थराउँथ्यो। म पीडाले मडारिएँ, पूरा वेदनाले चिच्याइरहेँ। मलाई सास फेर्न गाह्रो भइरहेको थियो; दुखाइ कति असह्य थियो भनेर व्यक्त गर्ने शब्द नै छैन। तिनीहरूले सबभन्दा धेरै मेरो चाकमा हिर्काए—यो क्रम चलिरह्यो, अनि मलाई तिनीहरूले मेरो आन्द्रै निक्लिने गरी हिर्काइरहे झैँ भएको थियो। असह्य पीडा खब्दै म रिसले चिच्याएँ: “तिमीहरूले मलाई कुटेर मार्न लाग्दै छौ! मेरो ज्यान लिन खोजेको हो! साँच्चिकै हत्यारा र आगजनी गर्नेहरूलाई गएर किन समात्दैनौ? मैले यो क्रूरता भोग्नुपर्ने गरी कुन कानुन तोडेको छु? के तिमीहरू मानव त हौ?” यो कुरा सुनेर एउटा अधिकारी झन् क्रुद्ध भयो, र मलाई यति जोडले हिर्काउन थाल्यो कि उसको बेकलाइट रड नै दुई टुक्रा भयो, त्यसमा भएका स्टिलका बलहरू भुइँमा छरिए। सबै अधिकारीहरू कर्कश स्वरमा हाँस्न थाले। त्यसपछि, एउटा अधिकारीले दाँत किट्दै मलाई भन्यो: “तैँले कुनै कानुन तोडेको छैनस्? सीसीपीले कुनै पनि धार्मिक विश्वासलाई अनुमति दिँदैन। चीनका जनताले कम्युनिस्ट पार्टीलाई मात्र विश्वास गर्नुपर्छ। तिमीहरू सीसीपीको शत्रु हौ, र यसले तिमीहरू सबैलाई नष्ट गर्नेछ, मार्नेछ र पूर्ण रूपमा निर्मूल पार्नेछ!” उसले यसो भनिसकेपछि, तिनीहरूले एउटा बाकसबाट दुइटा लामो कोर्रा निकालेर भने: “हामीले सुन्न खोजेको कुरा अझै भन्दैनस्? त्यसो भए अर्को स्वाद चखाउँछौँ—तँलाई यसको स्वाद कस्तो लाग्छ हेर्!” तिनीहरूले मलाई खडा हुने आदेश दिए र दुई जनाले हिंस्रक क्रोधमा मलाई असह्य पीडा हुनेगरी, जोडले कोर्रा लगाउन थाले। तिनीहरू कोर्राले लगाउँदा लगाउँदै थाकेपछि अरू दुई अधिकारीले पालो दिए, र पिटाइ जारी राखे, कम्तीमा चार चोटि पालो गरे, प्रत्येक कुटाइ कम्तीमा ३० मिनेटसम्म चल्थ्यो। अन्तमा, म हलचल गर्न नसक्ने भई भुइँमा ढलेँ, तर तिनीहरूले फेरि मलाई माथि ताने र सोधपुछ जारी राखे। जब मैले केही बताइनँ, तिनीहरूले मलाई कोर्राले हिर्काउने र मेरो खुट्टामा लात्ताले हान्ने गरिरहे। मलाई तिनीहरूले मेरो खुट्टा नै भाँचिदिएजस्तो लाग्यो। म केही कमजोर हुन थालेँ र सोचेँ: “मैले तिनीहरूलाई केही बताइनँ भने विभिन्न यातना युक्ति अपनाउँदै मलाई तड्पाइरहनेछन्। तिनीहरूले यातनै दिएर मार्न पनि सक्छन्। तर मैले केही भनेमा म यहुदा बन्नेछु र मैले परमेश्‍वरसामु गरेको प्रतिज्ञा छल ठहरिनेछ। यसले परमेश्‍वरलाई ठेस पुग्नेछ, र झन् नमज्जाको कुरा त, यसले उहाँको तितो घृणालाई जगाउनेछ।” मेरो मनमा यही विचार खेलिरह्यो—मैले केही भन्नुहुन्छ कि हुँदैन? त्यही बेला, मलाई येशूको क्रुसीकरण याद आयो, र मैले परमेश्‍वरका यी वचन सम्झेँ: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। सम्पूर्ण मानवजातिलाई मुक्ति दिन, प्रभु येशू क्रुसमा चढ्न, अपमान र पीडा सहन, अनि आफ्नै जीवन अर्पण गर्न तयार हुनुभयो। परमेश्‍वरको मानवजातिप्रतिको प्रेम यति महान् छ! मनमा यस्तो विचार लिएर, मैले भित्रैदेखि प्रोत्साहित हुँदै मौन प्रतिज्ञा गरेँ: “यातनाबाट मर्नु नै परे पनि म यहुदा बनेर परमेश्‍वरलाई धोका दिने छैन!” त्यसपछि, तिनीहरूले मलाई यसो भन्दै धम्क्याइरहे: “हामीले जान्न खोजेको कुरा भनिनस् भने तँलाई कुटेर मार्दिन्छौँ र तँलाई जलाएर खरानी बनाउन शव दाहगृह पठाउँछौँ। कि त, हामी तेरो शरीर इँटाभट्टामा पठाइदिन्छौँ र त्यहाँ तँलाई पिसेर इँटा बनाउँछन्।” त्यो बेला, मलाई डर लाग्यो, तर मलाई थाहा थियो, कुटाइबाट म बाँच्ने नबाँच्ने कुरा तिनीहरूको अधिकारमा थिएन। सबै थोक परमेश्‍वरको हातमा थियो, र म उहाँको योजनाबद्ध कार्य र बन्दोबस्तप्रति समर्पित हुन तयार थिएँ। त्यही बेला, मैले मण्डलीका किताब अझै पनि आफैँसँग भएको कुरा झट्ट सम्झिएँ, र मेरा कुनै पनि ब्रदर-सिस्टरलाई म पक्राउ परेको थाहा थिएन। ती किताब प्रहरीले फेला पारेमा मण्डलीका लागि ठुलो क्षति हुने थियो। म आत्तिन थालेँ, अनि परमेश्‍वरलाई प्रार्थना गरे, “परमेश्‍वर, मेरो जीवन महत्त्वपूर्ण छैन, तर मण्डलीका पुस्तकको रक्षकका रूपमा मैले ती पुस्तक सुरक्षित रहने सुनिश्चित गर्नुपर्छ। अहिलेसम्म मलाई यहाँबाट जीवितै निस्किने-ननिस्किने थाहा छैन। म यी सबै कुरा तपाईंकै हातमा सुम्पन्छु र मेरा लागि बाटो खोलिदिन बिन्ती गर्दछु।” प्रार्थना सकेपछि, केही अद्भुत कुरा भयो: कोर्राको हिर्काइबाट मलाई पीडा हुन छाड्यो। परमेश्‍वरले मेरो पीडा भगाउन मद्दत गरिरहनु भएको मैले थाहा पाएँ र म उहाँप्रति असाध्यै कृतज्ञ भएँ। तिनीहरूले मलाई त्यहाँ हलचल नगरी, चिच्याउन छोडेर लडिरहेको देखेपछि, कोर्रा हान्न झटपट बन्द गरे। एक जनाले मेरो नाकमा औँला हाले, र आत्तिँदै भने: “यसको हालत त खराब छ। यसलाई यहाँबाट बाहिर निकालौँ—हाम्रो निगरानीमा ऊ मर्‍यो भने हामी त साँच्चै ठुलो समस्यामा पो हुनेछौँ।” परमेश्‍वरले मेरा लागि बाटो खोलिदिनु भएको र मेरो रक्षा गरिरहनुभएको मैले थाहा पाएँ, नत्र म पक्कै त्यहाँ मर्ने थिएँ।

पछि, दुई जना अधिकारीले मलाई घिसार्दै बाहिर ल्याए र मलाई खेतमा फालेर हिँडे। म भुइँमा हलचल नगरी लडिरहेँ। रातको करिब दुई बजेको हुनुपर्छ। त्यो बेला, मेरो मनमा एउटा मात्र विचार थियो: मैले घाम उदाउनुअघि नै मेरा ब्रदर-सिस्टरलाई पुस्तक सार्नुपर्छ भनी बताउनु छ, ताकि ती प्रहरीको हातमा नपरून्। मैले उठ्ने कोसिस गरेँ, तर निकै घाइते थिएँ। मैले आफूसँग भएको सारा तागत लगाएँ, तर उभिन सकिनँ। म निकै चिन्तित भएँ, र आत्तिएँ, त्यसैले, हतार हतार परमेश्‍वरलाई प्रार्थना गरी शक्ति दिन बिन्ती गरेँ। प्रार्थनापछि, मैले परमेश्‍वरका वचनको एउटा खण्ड सम्झेँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनले मलाई आस्था दिए। अर्को ३० मिनेटपछि, मैले फेरि उभिने कोसिस गरेँ, र चार-पाँच पटकको प्रयासपछि, म बल्ल उठ्न सकेँ। घाम उदाएकै थिएन र बाटोमा अझैपनि पूरै अँध्यारो थियो। म जसोतसो असह्य पीडा खप्दै एक एक पाइला गर्दै ब्रदर चेङ्ग यीको घरतिर बढेँ। त्यहाँ पुगेपछि, उनलाई तत्कालै सारा हाल बताएँ र परमेश्‍वरका वचनको पुस्तक तत्कालै सारिहाल्न ब्रदर-सिस्टरलाई निर्देशन दिन अनुरोध गरेँ। उनलाई जानकारी दिएपछि, म लडखडाउँदै आफ्नो अपार्टमेन्टतिर लागेँ। बिहानको करिब ३ बजेको हुँदो हो। बत्ती बालेपछि त मैले त्यो ठाउँ पूरै भद्रगोल भएको पाएँ। मेरो घरलाई के भएको थियो र? मेरा सिरक, सिरानी, डसना र लुगाहरू सबै भुइँमा फालिएका थिए। पूरै अपार्टमेन्ट उल्टापाल्टा बनाइएको थियो। आफ्नो घाउचोटलाई हेर्दै जाँदा म नराम्रोसँग क्षतविक्षत भएको देखेँ: मेरो खुट्टाको मासु मेरो पाइन्टभित्र टाँसिएको थियो मलाशयको चार इन्चजति भाग बाहिर निस्केको थियो र मासु मर्न लागे जस्तो देखिन्थ्यो। मलाई अत्यन्तै पीडा भइरहेको थियो, सास फुलेको थियो र लाग्थ्यो म अन्तिम स्थितिमा छु। मेरो चोट अत्यन्त गम्भीर थियो—म हिँड्न सक्दिनथेँ र पानीको एक घुट्को समेत पिउन सक्दिनथेँ। मैले मनमनै सोचेँ: “यति चोटपटक लागेर म बाँच्न सक्छु त? म बाँचे भने पनि, अपाङ्ग हुँला कि? मैले भविष्यमा आफैँ काम गर्न सकुँला त? मेरा पत्नी र छोराछोरी सीसीपीको झुटले भ्रमित भएर मेरो आस्थाको विरोधी बनेका छन्। यदि म अपाङ्ग भएँ भने, तिनीहरूले मेरो हेरचाह गर्ने छैनन्…।” मैले जति सोचेँ, उति नराम्रो लाग्यो। त्यसैले परमेश्‍वरलाई प्रार्थना गरेँ। प्रार्थना गर्दै गर्दा मैले परमेश्‍वरका यी वचन सम्झेँ: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। निश्चय नै, मेरो भाग्य परमेश्‍वरको हातमा थियो। म बाँच्ने वा मर्ने, म अपाङ्ग हुने नहुने परमेश्‍वरको निर्णयमा थियो। मलाई थाहा थियो मैले आफूलाई परमेश्‍वरसमक्ष सुम्पनुपर्छ र बन्दोबस्त गर्ने जिम्मा उहाँलाई नै दिनुपर्छ। म अपाङ्ग भएँ भने पनि, म समर्पित हुनेछु। मेरा पत्नी र छोराछोरीले मेरो हेरचाह नगरे पनि परमेश्‍वर मेरो साथमा हुनुहुन्छ र मेरा ब्रदर-सिस्टरले मेरो रेखदेख गर्नेछन्, तसर्थ म जसरीपनि बाँच्ने छु भन्ने मलाई थाहा थियो। यो बुझेपछि, मलाई त्यति पीडा र वेदना हुन छाड्यो।

ब्रदर यु झिजियान बिहानको ४ बजे मेरो घर आइपुगे। उनी आएपछि मलाई हिँडडुल गर्न नसक्ने गरी ओछ्यानमा देखेर उनले मेरा कम्बल ताने र मेरो पाइन्टमा रगतको टाटा रहेको, खुट्टामा गहिरो घाउ र मासु फाटेको, मलाशय र मासुका भागहरू पाइन्टमा टाँसिएको देखे। यो देखेर उनी रोए र एक भाँडो तातो पानी ल्याए, पानी ल्याउँदा पनि रोइरहेका थिए। मेरो पाइन्ट काटेर मासुमा तातो पानीको पट्टी लगाउँदै बिस्तारै एक एक गरी पाइन्टमा टाँसिएको मासुलाई एक एक गर्दै हटाउँदै लगे। घुँडामुनिको छालामा यति गहिरो घाउ थियो, हड्डी नै बाहिर देखिन्थ्यो। आज पनि, म त्यो दुःस्वप्न सम्झन सक्दिनँ। मेरा घाउहरू गम्भीर थिए तर मेरो परिचय पत्र देखाएर उपचार गर्दा प्रहरीले भेट्ला र पक्रेला भन्ने डरले गर्दा अस्पताल जाने हिम्मत गरिनँ। मैले मेरा ब्रदर-सिस्टरहरूलाई पनि जोखिममा पार्ने थिएँ। त्यो समयमा, म आफ्नो ख्याल राख्न सक्दिनथेँ, र झिजियान जोखिम मोलेरै हरेक दिन मेरो रेखदेखका लागि आउँथे। उनी आस्थामा नयाँ थिए र मलाई कसरी पिटिएको थियो भन्ने देखेर उनी भयभीत र कमजोर होलान् भन्ने डर थियो। मैले उनलाई भनेँ: “यो कठिन परीक्षाबाट गुज्रनु मेरा लागि राम्रो कुरा भयो—यसले मलाई शैतान वास्तवमा के हो भनेर देख्न मद्दत गरेको छ।” मलाई अचम्म पार्दै, झिजियानले भने: “मेरो चिन्ता नगर्नुहोस्। म आफैँले अब सीसीपी एउटा राक्षस हो जसले परमेश्‍वरको विरोध गर्दछ र मानवजातिप्रति क्रूरता अपनाउँछ भन्ने देखेको छु। हामी परमेश्‍वरप्रतिको हाम्रो गवाहीमा दृढ रहनुपर्छ।” त्यो एक हप्ता, मैले आफ्नो खसेको मलाशयको भाग हरेक दिन नुन पानीले सफा गरेँ र परम्परागत उपचार पनि गराएँ। अन्ततःपक्राउ परेको आठ दिनपछि बाहिर निस्केको भाग निको भयो। दुई हप्तापछि, म फेरि हिँडडुल गर्न सक्ने भएँ।

त्यसपछि, हरेक १५ दिनमा प्रहरी मलाई सोधपुछ गर्न र सताउन आउँथ्यो। हरेक पटक, तिनीहरूले मलाई मण्डलीबारे प्रश्न सोधेर हैरान बनाउँथे र अरू सदस्यहरूसँग अहिले पनि सम्पर्कमा रहे नरहेको सोध्थे। तिनीहरूले यसो भन्दै मलाई थर्काउँथे: “तैँले साँचो कुरा भनिनस् भने तेरो मुद्दा हामी कहिल्यै छोड्दैनौँ!” मैले मनमनै सोचेँ: “तिमीहरू सबै को हौ भन्ने मैले देखिसकेँ। तिमीहरूमलाई जतिसुकै बलजफ्ती गर वा थर्काउ, म तिमीहरूसामु कहिल्यै झुक्ने छैन। मबाट परमेश्‍वरलाई धोका दिन लगाउने कुरा बिर्सिदिए हुन्छ!” सन् २००६ मा पक्राउ परेदेखि २००८ सम्मको दुई वर्षको छोटो अवधिमा, प्रहरी कम्तीमा २५ पटक मलाई सोधपुछ गर्न आयो। तिनीहरूले मलाई निरन्तर निगरानीमा राखेकाले मैले ब्रदर-सिस्टरहरू समस्यामा पर्लान् भन्ने डरले भेट्ने आँट गरिनँ, त्यसैले म गाउँमा रहेको मेरो परिवारको घर फर्कन बाध्य भएँ।

पछि, मेरो मलाशय र ढाड त पूरै ठिक भयो, तर खुट्टामा लागेको चोटको असर भने पछिसम्म अनुभव भइरह्यो। दाहिने खुट्टा अझै पनि कटकटी खान्छ, र निकै कमजोर छ, बादल वा वर्षाको मौसममा म खोच्याउँदै हिँड्छु। सबभन्दा नराम्रो असर छालामा परेको छ। घाउका सबै पाप्रा उप्किएर रङ्ग उडेका, काला दागहरू देखिन्छन्, र मेरो पूरै शरीर हेरिनसक्नुका खाल्डा र बाक्ला गाँठाले भरिएको छ, त्यहाँ एकदमै चिलाउने ससाना सेता फोका छन्। नुहाउँदा वा गर्मी हुँदा फोकाको चिलाइ आलो घाउमा नुन छर्केभन्दा पीड़ादायी हुन्छ। यति चिलाउँछ कि सहनै मुस्किल हुन्छ—कहिलेकाहीँ प्रभावित भागमा खोलाको ढुङ्गाले रगड्नुपर्छ, अथवा चक्कुले घोचेर पीप निकालेपछि मात्र राहत महसुस हुन्छ। मलाई यो पीडाले दिनरात सताएको १५ वर्षभन्दा बढी भएको छ। यो समयमा, मैले धेरै निजी क्लिनिक धाएर धेरै परम्परागत चिनियाँ डाक्टरलाई भेट्न गएको छु, उपचारमा १०,५०० युआन खर्च भइसक्यो, तर कुनै सुधार छैन। अत्यन्त शारीरिक पीडा सहनुपर्दा, मेरा ब्रदर-सिस्टरसँग सम्पर्क गर्न र सामान्य मण्डली जीवन बिताउन नसक्दा, म गहिरो पीडा महसुस गर्थेँ र प्रायः रुँदै परमेश्‍वरलाई प्रार्थना गर्थेँ, उहाँलाई मेरो छेउमा रहेर आस्था र शक्ति दिन बिन्ती गर्थेँ। ती अँध्यारा दिनहरूमा परमेश्‍वरको रक्षा र मार्गदर्शन नपाएको भए, म यसबाट कहिल्यै पार पाउने थिइनँ।

पक्राउ परेको १५ वर्ष भएछ, अनि जब म चिन्तन गर्छु मैले साँच्चि नै केही हदसम्म कष्ट सहेको भए पनि मैले ठुलो रातो अजिङ्गर के हो भनेर साँच्चिकै देख्न र यसको राक्षसी सार चिन्न पाएको छु। मैले परमेश्‍वरका यी वचन पढेँ: “सहस्राब्दीदेखिको घृणा हृदयमा जमेको छ, हजारौं वर्षको पापमय अवस्था हृदयमा कुँदिएको छ—यसले कसरी घृणा पैदा गर्दैन? परमेश्‍वरको लागि बदला लेऊ, उहाँको शत्रुलाई पूर्ण रूपमा नाश पार, त्यसलाई अब जथाभाबी दगुरि हिँड्न नदेऊ, र त्यसलाई तानाशाहीले जस्तो शासन गर्न नदेऊ! समय अहिले नै हो: त्यस दियाबलसको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसको विरुद्ध विद्रोह गर्नका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचन मनन गरेर, सीसीपी कति क्रूर र बर्बर छ भन्ने अझ स्पष्ट देखेको छु। यसले धार्मिक स्वतन्त्रताको दाबी गर्छ, तर गुप्त रूपमा इसाईहरूलाई जथाभाबी पक्रेर सताउँछ, मानवजातिलाई मुक्ति दिने परमेश्‍वरको कार्यलाई पूरै दबाउन र चीनलाई नास्तिक देश बनाउन खोज्छ। यो राक्षसी गिरोह हो जसले सत्यतालाई घृणा र परमेश्‍वरको विरोध गर्छ। मैले साँच्चि नै सीसीपीको कुरूप अनुहार देखेको छु र यसलाई पूरै घृणा र यस विरुद्ध विद्रोह गर्न पुगेको छु। यो अनुभवबाट, परमेश्‍वरले कसरी सधैँ मेरो रेखदेख र रक्षा गरिरहनुभएको छ भन्ने थाहा पाएको छु। हरेक पटक मलाई पीडा वा कमजोरी महसुस हुँदा, परमेश्‍वरका वचनले मलाई निर्देशन र मार्गदर्शन गर्थे, मलाई शक्ति र आस्था दिन्थे। मैले मानवजातिप्रति परमेश्‍वरको साँचो प्रेम, उहाँको चमत्कारिकता र सर्वशक्तिमानता अनुभव गरेँ। यसले परमेश्‍वरप्रतिको मेरो आस्था धेरै मजबुत बनायो। चाहे अगाडिको बाटो जस्तोसुकै अप्ठेरो होस्, मेरो शरीरले जतिसुकै कष्ट सहनु परोस्, म परमेश्‍वरलाई अन्तसम्मै पछ्याउनेछु!


७७. अन्धो प्रेम एउटा डरलाग्दो कुरा हो

स्याओली, चीन

सन् १९९८ मा, मेरा तीन दिदीबहिनी र मैले सर्वशक्तिमान्‌ परमेश्‍वरका आखिरी दिनहरूको काम स्वीकार गर्‍यौँ। हामी अक्सर सँगै परमेश्‍वरका वचनहरूको सङ्गति गर्थ्यौँ, भजन गाउँथ्यौँ र परमेश्‍वरको प्रशंसा गर्थ्यौँ, अनि एक-अर्कालाई लगनशीलतासाथ सत्यता खोज्न र मुक्ति खोज्न प्रोत्साहन दिन्थ्यौँ। पछि हामी सबैले मण्डलीमा कर्तव्यहरू निर्वाह गर्न थाल्यौँ, र हाम्रो भेट हुँदा, हामी आफ्ना हालका परिस्थितिहरू, र कर्तव्यहरूमा आफूले के सिक्यौँ भन्नेबारे कुराकानी गर्थ्यौँ। तर मेरी कान्छी बहिनी, स्याओजी, आफ्नो कर्तव्यका कठिनाइहरूबारे गुनासो नगरे पनि, प्रायजसो अरू मानिसहरूसँग सम्बन्धित समस्याहरूबारे कुरा गर्थिन्। एक पटक, स्याओजीले उनले मलजल गर्ने टोली अगुवाका रूपमा काम सुरु गर्दा धेरै समस्याहरूको सामना गरेकी, तर मण्डली अगुवाले उनलाई कुनै मदत नदिएको कुरा बताइन्। उनले ब्रदर-सिस्टरहरू आफ्ना कर्तव्यहरूमा सिद्धान्तहरू नबुझ्ने, अगुवा यस मामिलालाई सङ्गति गरेर समाधान गर्न नसक्ने, र ती अगुवा वास्तविक काम गर्न सक्षम नभएको पनि गुनासो गरिन्। तर, म उनको मण्डली अगुवासँग परिचित थिएँ र उनी वास्तवमा वास्तविक काम गर्न सक्षम थिए। मेरी बहिनीले आफ्नो अनुभवबाट सिक्ने कोसिस नगरिरहेकी बरू त्यसको सट्टा आफ्नो अगुवाका गल्तीहरू मात्र कोट्याइरहेकी देखेर, मैले उनमा अनुभवको कमी छ र उनले अझै आफैलाई चिनेकी छैनन् भन्ने सोचेँ, त्यसैले म प्राय: उनलाई मदत गर्थेँ र उनीसँग परमेश्‍वरका वचनहरू सङ्गति गर्थेँ। म उनलाई उनले अरू मानिसहरूमा केन्द्रित हुन छोडेर, आफ्नै जीवन प्रवेशमा केन्द्रित हुन सुरु गर्नुपर्छ र आफूले सामना गर्ने कुनै पनि कठिनाइबाट सिक्ने कोसिस गर्नुपर्छ भन्थेँ। समय बित्दै जाँदा, हामी दुवै निकै व्यस्त भएकाले हामीले त्यति भेटघाट गर्न पाएनौँ।

सन् २०१८ को अगस्ट महिनाको एक दिन, मैले एउटा अगुवाले सिस्टर सियाङ युसुनलाई लेखेको एउटा पत्र देखेँ, जसमा निष्कासित गरिन लागेको एक दुष्ट व्यक्तिको फाइलमा थप विवरणहरू प्रदान गर्न भनिएको थियो। मेरो आश्चर्यको कुरा, त्यो दुष्ट व्यक्ति मेरी कान्छी बहिनी, स्याओजी थिइन्। त्यसबेला, मैले आफूले देखेको कुरा विश्वासै गर्न सकिनँ। मेरी बहिनीलाई निष्कासित गरिनेछ भनेर मैले सपनामा पनि सोचेकी थिइनँ। मैले युसुनको लेखाइलाई नजिकबाट हेरेँ र के देखेँ भने स्याओजी मलजल गर्ने कामको सुपरिवेक्षक भएको समयमा, उनी प्राय: आफ्नो पदको प्रयोग अरूमाथि भाषण छाँट्न र दबाउनका लागि गर्थिन्। एउटी सिस्टरले उनका कमजोरीहरू औँल्याउँदा, स्याओजीले आलोचना स्वीकार गर्न सकिनन् र बरु ती सिस्टरको खिल्ली उडाउँदै कटु आलोचना गरिन्। अन्ततः, ती सिस्टरले यति धेरै बाँधिएको र दुःखी महसुस गरिन् कि उनले आफ्नो कर्तव्य नै निर्वाह गर्न चाहिनन्। अरू ब्रदर-सिस्टरहरूले पनि स्याओजीद्वारा कुनै न् कुनै रूपमा बाँधिएको महसुस गरे, र तिनीहरू आफै पनि निराश थिए। आफूले यो जानकारी देखेपछि, स्याओजी यस्ता दुष्ट कार्यहरू गर्छिन् भनेर मैले विश्वासै गर्न सकिनँ र मैले युसुनको बारेमा समेत केही धारणाहरू बनाउँदै सोचेँ: “के तपाईंलाई मेरी बहिनीप्रति कुनै प्रकारको पूर्वाग्रह छ? उनको जीवन प्रवेश महान् नहोला, तर उनी दुष्ट व्यक्ति होइनन्। के मामिला बढाइचढाइ गर्दै हुनुहुन्छ?” मैले जति धेरै यसबारे सोचेँ, म त्यति नै दुःखी भएँ। त्यो रात म सुत्न सकिनँ। मैले कसरी मेरी बहिनीले सुसमाचार प्रचार गर्न र आफ्नो कर्तव्य निर्वाह गर्न आफ्नो परिवार र आफ्नो जागिर छोडेकी थिइन् र यति धेरै वर्षसम्म यात्रा गर्दा उनलाई कति कठिन भएको थियो भन्नेबारे सोचेँ। मैले कसरी एक पटक सुसमाचार प्रचार गर्दा एउटा दुष्ट व्यक्तिले उनको बारेमा रिपोर्ट गरिदियो, र उनी पक्राउबाट बच्न एउटा जीर्ण घरमा एक रात लुक्न बाध्य भइन् भन्ने सम्झिएँ। सुसमाचार प्रचार गर्दाका वर्षहरूमा, उनले धार्मिक मानिसहरूद्वारा कुटाइ खाएकी र गालीगलौज सहेकी थिइन्, परालको टौवा र सुँगुरको खोरमा सुतेकी थिइन्, र प्रायजसो खानाविना नै बस्थिन्। धेरै वर्षको विश्वासी भएर उनले धेरै देखाउन नसके पनि, उनले कडा परिश्रम गरेकी थिइन्। उनलाई अहिले कसरी एक दुष्ट व्यक्तिको रूपमा निष्कासित गर्न सकिन्छ? तथापि, त्यसपछि मैले विचार गरेँ मण्डलीले सिद्धान्तअनुसार काम गर्छ, र निष्कासन गर्ने कार्य सधैँ व्यक्तिको व्यवहारको ढाँचा र उसको प्रकृति सारमा आधारित हुन्छ। मण्डलीले मानिसहरूलाई कहिल्यै गलत आरोप लगाउँदैन। के स्याओजी वास्तवमै एक दुष्ट व्यक्ति थिइन्? यो कुरा सोच्दा मात्रै पनि मलाई दुःख लाग्थ्यो। यदि उनलाई साँच्चै निष्कासित गरियो भने, उनले मुक्ति पाउने थिइनन् र उनले सहेका सबै कठिनाइहरू व्यर्थ हुने थिए। त्यसपछिका दिनहरूमा जब-जब म यसबारे सोच्थेँ, मलाई साह्रै नराम्रो लाग्थ्यो, मेरो छातीमा ढुङ्गाले थिचिरहेको जस्तो हुन्थ्यो।

केही दिनपछि, मैले मेरी अर्की दिदी/बहिनी, स्याओयुएबाट एउटा पत्र पाएँ, जसमा हाम्री कान्छी बहिनी धेरै बिरामी भएकी र उनको शल्यक्रिया गर्नुपर्ने कुरा उल्लेख थियो। पत्र पढेर मैले सोचेँ: “यदि स्याओजीले बिमारीको यो समयलाई आत्मचिन्तन गर्न र परमेश्‍वरसामु पश्चात्ताप गर्न प्रयोग गर्न सकिन् भने, सायद उनी निष्कासित हुनबाट बच्न सक्लिन् कि?” मैले स्याओजीलाई परमेश्‍वरको धर्मी स्वभावबारे बताउन, परमेश्‍वरका वचनहरू प्रयोग गर्दै तुरुन्तै उनलाई एउटा पत्र लेखेँ। मैले उनलाई बाहिरी कारणहरू खोज्नुको सट्टा उनले आफ्नो बिमारीलाई आत्म-चिन्तन र पश्चात्तापको अवसरका रूपमा प्रयोग गर्नु जरूरी छ भन्ने कुरा गरेँ। तर स्याओजीको समस्या मैले सोचेजस्तो सरल थिएन। जब म दुई महिनापछि घर गएँ, स्याओयुएले मलाई हाम्री बहिनीको व्यवहारबारे बताइन्। स्याओजीको स्वभाव धेरै अहङ्कारी थियो; मलजल गर्ने काम सम्हालेपछि, उनले सबै कुरा आफ्नै तरिकाले हुनुपर्छ भनी जिद्दी गरेकी थिइन्। जब उनीसँग सहकार्य गर्ने एउटी सिस्टर कामको विषयमा उनीसँग असहमत भइन् र उनको विचार मानिनन्, तब उनी क्रुद्ध भएकी र ती सिस्टरलाई आलोचना र बहिष्कार गर्नतिर लागेकी थिइन्। उनले अरूबीच ती सिस्टरप्रति पूर्वाग्रह फैलाउँदै अरूलाई पनि उनीविरुद्ध उक्साउने प्रयास गरेकी थिइन् जसले गर्दा तिनीहरू भ्रमित भए र उनीसँगै मिलेर ती सिस्टरको न्याय गरे। पछि, जब ती सिस्टर राम्रो स्थितिमा भइनन्, स्याओजीले उनलाई मदत नगर्नुका साथै, ती सिस्टर खराब स्थितिमा भएकीले, आफ्नो कर्तव्य पूरा गर्न नसक्ने भन्दै र अरूलाई उनको मदत गर्नबाट रोक्दै उनी र अरूबीच फाटो ल्याइन्। यसले गर्दा ती सिस्टर अझ नकारात्मक हुन पुगिन्, अन्तमा उनी आफ्नो कर्तव्य निर्वाह गर्न नसक्ने भइन् र बर्खास्त भइन्। जब अर्की सिस्टरले आफूले स्याओजीबाट नियन्त्रित भएको महसुस गरेको बताइन्, स्याओजी साह्रै क्रोधित भइन् र ती सिस्टरसँग बदला लिन र उनलाई आक्रमण गर्न हरेक अवसरको प्रयोग गरिन्। उनी अरू ब्रदर-सिस्टरहरूका अगाडि ती सिस्टरको न्याय गर्ने र निन्दा गर्ने पनि गर्थिन्। जब ती सिस्टर दमित भएका कारण दुःखी र नकारात्मक भइन्, स्याओजीले अगुवा र अरूलाई ती सिस्टरले पवित्र आत्माको काम गुमाएकी र आफ्नो कर्तव्यका लागि योग्य नभएको कुरा बताउने मौका छोप्दै उनलाई बर्खास्त गर्न चाहेको बताइन्। स्याओजीको निरन्तरको दमन र यातना, र उनको ब्रदर-सिस्टरहरूहरूलाई बहिष्कार गर्ने र होच्याउने तरिकाले गर्दा, उनीहरू नकारात्मक रूपमा प्रभावित भइरहेका थिए र फलस्वरूप उनीहरूले आफ्नो काममा प्रगति गर्न सकेनन्। मण्डलीको मलजल गर्ने काम गम्भीर रूपमा अवरुद्ध भइरहेको थियो। उनका अगुवाले उनका समस्याहरू औँल्याइदिए र उनलाई धेरै पटक मदत गर्ने प्रयास गरे, तर उनले आलोचना स्वीकार नगर्नुको साथै निरन्तर तर्क गरिरहिन्। आफू बर्खास्त हुने बेलासम्म पनि उनले कुनै आत्म-ज्ञान देखाइनन् र अटेरी बनिरहिन्। उनले अगुवाका कमजोरीहरू कोट्याउने र उनको पिठ्युँ पछाडि उनको आलोचना गर्ने काम समेत गरिन्। स्याओयुएले उनका समस्याहरू औँल्याउने प्रयास गर्दा, उनले स्याओयुएले आफूलाई नबुझेकी र आफ्नो पक्षमा कुरा नगरेकी भन्दै गुनासो गरिन्। उनले यस्तो दाबी समेत गरिन्: “कोहीपनि मण्डलीमा इमानदारीपूर्वक बोल्न सक्दैन। मैले मनमा लागेको कुरा खुलेर बोलेकोले नै मलाई बर्खास्त गरियो।” यो सुनेर म तिनछक परेँ। मैले मेरी कान्छी बहिनीको दिमाग हैसियतले यति धेरै भरिएको, उनी यस्तो दुर्भावनापूर्ण प्रकृति भएकी, र आफूसँग असहमत हुनेहरूलाई आक्रमण र बहिष्कार गर्न अनि यातना दिन सक्षम छिन् भन्ने महसुस गरेकी थिइनँ। यो साधारण भ्रष्टताको प्रकटीकरण थिएन; यो त उनको प्रकृतिमै भएको समस्या थियो! पछि, जब मैले उनीसँग भेटेँ, मैले तुरुन्तै उनीसँग सङ्गति गरेँ र उनलाई आफ्ना दुष्ट कार्यहरूमाथि मनन गर्न सल्लाह दिएँ। मैले यदि उनले पश्चात्ताप गरिनन् भने, उनलाई निष्कासित गरिनेछ र उनले मुक्तिको मौका गुमाउनेछिन् भनेर बताएँ। मेरो आश्चर्यको कुरा, मेरो सल्लाह मान्नुको सट्टा, उनले क्रुद्ध हुँदै जवाफ दिइन्: “के भएको हो भन्ने तपाईंलाई थाहा छैन र म यसबारे थप केही भन्न चाहन्नँ। यदि मैले अरू केही भनेँ भने तपाईंहरू सबैले म आफ्नो बचाउमा तर्क गर्न खोजिरहेकी छु भन्नुहुनेछ।” उनी यति असन्तुष्ट भएको देखेर म अचम्मित भएँ। उनी यति हठी छिन् र सत्यतालाई पटक्कै स्वीकार गर्दिनन् भन्ने मलाई थाहा थिएन। के उनी मुक्ति पाउन नसक्ने भइसकेकी थिइन्? यति सोच्दा, मेरो मन खस्कियो। मलाई याद आयो, जब हामी सँगै हुन्थ्यौँ, उनी सधैँ अरू मानिसहरूको आलोचना गर्ने, न्याय गर्ने गरिरहेकी हुन्थिन् र कहिल्यै आत्मचिन्तन गर्ने गरेकी थिइनन्। उनी सधैँ अगुवाका गल्तीहरू पनि कोट्याइरहेकी हुन्थिन्। मैले परमेश्‍वरका वचनहरू सम्झेँ, जसमा यसो भनिएको छ: “जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अराजकता फैलाउँछन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निष्कासित गरिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभावहरू मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई सफाइ गर्नैपर्छ; शैतानका यी नोकरहरूप्रति निष्ठुर मनोवृत्ति, इन्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरूमार्फत्, मैले मेरी कान्छी बहिनीको व्यवहार भ्रष्ट स्वभावको क्षणिक प्रकटीकरण मात्र नभएर, बरु उनको गहिरो दुर्भावनापूर्ण प्रकृतिको प्रतिबिम्ब हो भन्ने जानेँ। उनी अरूलाई यातना दिने र बदला लिने गर्थिन् र उनीसँग असहमत हुने वा उनको हितमा बाधा पुऱ्याउने जो कोहीलाई बहिष्कार र आलोचना गर्ने गर्थिन्। उनी अरूको न्याय र निन्दा गर्न तथ्यहरू बङ्ग्याउँदै उनीहरूलाई नकारात्मकताको स्थितिसम्म पुऱ्याथिन्। अगुवा र अरूले उनको व्यवहारबारे धेरै पटक उनलाई काँटछाँट गरेर सहयोग गरे, तर उनले कहिल्यै आफ्नो गल्ती स्वीकार गरिनन्, उनी सधैँ प्रतिरोधी बन्दै तर्क गर्थिन्। उनमा कुनै पछुतो वा आत्म-चिन्तन थिएन, र उनी अगुवालाई घृणा र आलोचना समेत गर्थिन्। स्याओयुए र मैले उनीसँग धेरै पटक सङ्गति गरेर उनलाई सहयोग गर्‍यौँ, तर उनले हामीले भनेको कुरा स्वीकार गरिनन् बरू हामी उनलाई अप्ठ्यारोमा पार्दैछौँ भन्ने सोच्दै हामीप्रति असन्तुष्ट र प्रतिरोधी भइन्। बर्खास्त भएपछि, उनले आत्मचिन्तन गर्न सकिनन् बरू मण्डलीमा कसैले पनि इमानदारीपूर्वक बोल्न पाउँदैन, उनले आफ्नो मनमा लागेको कुरा बोलेकोले मात्र उनलाई बर्खास्त गरिएको हो भन्दै तथ्यहरू बङ्ग्याइन्। के त्यो सत्यता उल्ट्याउँदै अरूलाई भ्रमित पार्नु थिएन र? के उनले परमेश्‍वरको धार्मिकता, र परमेश्‍वरको घरमा सत्यताले शासन गर्छ भन्ने कुरालाई इन्कार गरिरहेकी थिइनन् र? विगतमा, म उनमा जीवन प्रवेशको कमी छ, र उनका दुष्ट व्यवहारहरू केवल भ्रष्टताको क्षणिक प्रकटीकरण हुन् भन्ने सोच्थेँ, त्यसैले मैले उनलाई मदत र समर्थन गरिरहेँ। तर अब मैले यो अपर्याप्त जीवन अनुभव वा भ्रष्टताको क्षणिक प्रकटीकरणको कुरा होइन रहेछ भन्ने महसुस गरेँ। उनी सत्यताप्रति वितृष्ण थिइन् र यसलाई घृणा गर्थिन्, अनि उनको सार एक दुष्ट व्यक्ति जस्तो थियो।

विगतमा, मैले सोचेकी थिएँ मेरी कान्छी बहिनीले त्याग गरेकीले, आफूलाई समर्पित गरेकीले, आफ्नो कर्तव्यमा धेरै दुःख भोगेकीले र कडा परिश्रम गरेकीले, उनले कुनै महत्त्वपूर्ण कुरा हासिल नगरेता पनि, र उनले सत्यता नपछ्याए पनि परमेश्‍वरले त्यो कुरा याद गर्नुहुनेछ। तथापि, पछि, परमेश्‍वरका वचनहरू पढेर, मैले यो बुझाइ विकृत रहेछ भन्ने महसुस गरेँ। परमेश्‍वरका वचनहरूले भन्छन्: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई नपछ्याउने सबैले विना कुनै अपवाद दण्ड पाउनेछन् भनेर तिमीहरूले बुझ्नैपर्छ। यो कुनै व्यक्तिले परिवर्तन गर्न नसक्ने कुरा हो। तसर्थ, दण्डित हुनेहरू सबै परमेश्‍वरको धार्मिकताका लागि अनि उनीहरूले गरेका असङ्ख्य दुष्कर्मका लागि प्रतिफलका रूपमा दण्डित भएका हुन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूले मलाई के सिकाए भने परमेश्‍वर हरेक व्यक्तिको गन्तव्य ज्येष्ठताको आधारमा, वा उसले कति दुःख भोगेकाे, वा त्याग र समर्पण गरेकाे छ भन्ने आधारमा होइन, बरु उसले स्वभावमा रूपान्तरण हासिल गरेकाे छ कि छैन र सत्यता प्राप्त गरेकाे छ कि छैन भन्ने आधारमा निर्धारण गर्नुहुन्छ। सत्यता स्वीकार गर्ने, सत्यता अभ्यास गर्ने र अन्ततः स्वभावमा रूपान्तरण हासिल गर्ने सबैले मुक्ति पाउन सक्छन्। जहाँसम्म सत्यताप्रति वितृष्णा राख्ने र यसलाई घृणा गर्ने ती दुष्ट मानिसहरू, अविश्‍वासीहरू र ख्रीष्टविरोधीहरूको कुरा छ, उनीहरूले जति नै दुःख भोगे पनि, उनीहरू अन्ततः हटाइनेछन् र मुक्ति पाउन असफल हुनेछन् किनभने उनीहरू सबै प्रकारका दुष्ट कामहरू गर्छन् र अलिकति पनि रूपान्तरण हासिल गर्दैनन्। मैले मेरी कान्छी बहिनीले कसरी धेरै वर्षदेखि आस्था पछ्याएकी थिइन्, र तैपनि, बाहिरी रूपमा त्याग गर्ने, आफूलाई समर्पित गर्ने र आफ्नो कर्तव्यको लागि दुःख भोग्ने गर्नुका बावजुद, उनले कुनै पनि तरिकाले सत्यता खोजिनन्, आफूलाई चिनिनन् र मण्डलीको काममा यति धेरै अवरोध ल्याएकोमा कुनै पछुतो वा पश्चात्ताप महसुस गरिनन् भन्नेबारे सोचेँ। निष्कासनसम्मको यो अवस्थामा पुग्नुमा उनी आफैलाई मात्र दोष दिन सक्थिन्। यो परमेश्‍वरको धार्मिकता थियो। मैले सधैँ उनको त्याग गर्ने, आफूलाई समर्पित गर्ने र आफ्नो कर्तव्यमा दुःख भोग्ने क्षमताको अर्थ उनी एक साँचो विश्वासी हुन् भन्ने विश्वास गरेकी थिएँ, तर अहिले मात्र मैले उनले यो सब ख्याति, प्राप्ति र हैसियतका लागि गरेकी रहिछन्, सत्यता खोज्न र स्वभावमा रूपान्तरण हासिल गर्नका लागि होइन रहेछ भन्ने महसुस गरेँ। उनले जति लामो समयसम्म आस्था राखेकी भए पनि वा दुःख भोगेकी भए पनि, उनले सत्यतालाई अलिकति पनि स्वीकार गरेकी, साँचो रूपमा पश्चात्ताप गरेकी र रूपान्तरण भएकी थिइनन्, र अन्तमा अनिवार्य रूपमा हटाइने नै थिइन्। मैले कसरी पावलले बाहिरी रूपमा त्याग गरे, आफूलाई समर्पित गरे र आफ्नो कर्तव्यमा कडा परिश्रम गरे, प्रभुको सुसमाचार प्रचार गर्दै आधा युरोप यात्रा गरे, अनि कसरी उनले स्वभाव रूपान्तरणमा ध्यान नदिएको र एक सृजित प्राणीको रूपमा आफ्नो कर्तव्य निर्वाह गर्न खोजी नगरेको कारणले— बरु आफूलाई मुकुट र स्वर्गको राज्यको आशिष्‌को खोजीमा समर्पित गरेकोले— उनी निम्न कुरा भन्न सक्षम रहे भन्नेबारे सोचेँ: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलले निर्लज्ज भई परमेश्‍वरसँग मुकुटको माग गरे र उनले गरेका त्यागहरूमा परमेश्‍वरप्रति कुनै इमानदारी वा समर्पण थिएन— यो सबै महत्त्वाकाङ्क्षा र चाहनाद्वारा संचालित, लेनदेनयुक्त थियो। उनी परमेश्‍वरको प्रतिरोधको मार्गमा हिँडे, अन्ततः परमेश्‍वरको स्वभावलाई उल्लङ्घन गरे र अनन्त दण्डमा परे। मैले यदि कसैले सत्यता पछ्याउँदैन र यसलाई स्वीकार गर्दैन बरू त्यसको सट्टा बाहिरी त्याग र दुःखमा ध्यान केन्द्रित गर्छ भने आस्थाबाट केही पनि हासिल हुँदैन भन्ने महसुस गरेँ। यस प्रकारले अघि बढ्दा, सबै प्रकारका दुष्ट कामहरू गर्न सक्ने सम्भावना भएकाले, अन्ततः दण्डको भागीदार बन्न सकिन्छ।

पछि, मैले परमेश्‍वरका वचनहरूको एउटा खण्ड भेट्टाएँ जसले मलाई अभ्यासको मार्ग दियो। परमेश्‍वरका वचनहरूले भन्छन्: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित वास्तवमै सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरू पढेपछि मलाई गहिरोरूपमा दोषी महसुस भयो। परमेश्‍वर हामीबाट उहाँले प्रेम गर्नुहुने कुरालाई प्रेम गरौँ र उहाँले घृणा गर्नुहुने कुरालाई घृणा गरौँ भन्ने माग गर्नुहुन्छ। सत्यता स्वीकार नगर्ने र यसलाई अझ घृणा गर्नेहरू दुष्ट मानिसहरू हुन्; तिनीहरू दियाबलस शैतानका हुन् र ती हाम्रो घृणाको विषय बन्नुपर्छ। मेरी कान्छी बहिनीले सबै प्रकारका दुष्ट कामहरू गरिन्, पश्चात्ताप गरिनन् र एक दुष्ट व्यक्तिको रूपमा प्रकटित भइन्, तर मैले परमेश्‍वरका वचनहरूअनुसार उनको साँचो यथार्थता खुट्ट्याइनँ, बरू उनले आफ्नो कर्तव्यमा धेरै दुःख भोगेकी, धेरै त्याग गरेकी र थोरै मात्र देखाउन सके पनि कडा परिश्रम गरेकी हुनाले उनी अन्यायमा परिरहेकी छिन् भनी निरन्तर दाबी गरिरहेँ। के म शैतानसँग राम्रो बनिरहेकी थिइनँ र परमेश्‍वरको प्रतिरोधमा उसको पक्षमा खडा भइरहेकी थिइनँ र? मैले धेरै वर्षदेखि विश्वासी बन्दै परमेश्‍वरका धेरै वचनहरू खाएकी र पिएकी थिएँ, तर म उहाँका वचनहरूको ज्योतिमा मानिसहरू र परिस्थितिहरूलाई विचार गर्न असमर्थ थिएँ। बरु, मैले आफ्नो स्नेहलाई आफ्नाा वचनहरू नियन्त्रण गर्ने अनुमति दिएँ, असललाई खराबबाट छुट्ट्याउन असमर्थ भएँ र अलिकति पनि सिद्धान्त बुझिनँ। म अलमल्ल र भ्रमित थिएँ, र परमेश्‍वरले मलाई घृणा र तिरस्कार गर्नुभयो। त्यो महसुस गरेपछि, म मेरी कान्छी बहिनीप्रतिको मेरो केही स्नेहलाई त्याग्न र उनको निष्कासनलाई सही दृष्टिकोणबाट हेर्न सक्षम भएँ।

जब तीन महिनापछि, एक दिन, मैले संयोगवश आफूले सहकार्य गर्ने सिस्टरले मेरी कान्छी बहिनीको निष्कासनका लागि आवश्यक सबै जानकारीहरू क्रमबद्ध गरिसकिएको भनेकी सुनेँ, मेरो मनमा चस्स दुःख्यो। मैले “अब उसको लागि मुक्तिको कुनै पनि आशा हरायो,” भन्ने सोचेँ। मैले जति धेरै यसबारे सोचेँ, मलाई मेरी कान्छी बहिनीप्रति त्यति नै दया लाग्यो। मैले सायद निष्कासनको लागि जम्मा गरिएको जानकारी अपर्याप्त हुनेछ र उनले मण्डलीमा श्रम गरिरहन सक्छिन् भन्ने आशा समेत राखेँ। तर त्यसपछि मैले मेरो दृष्टिकोण गलत रहेछ भन्ने महसुस गरेँ। मलाई मेरी कान्छी बहिनी सारमा एक दुष्ट व्यक्ति हुन् र परमेश्‍वरको मुक्ति ग्रहणयोग्य हुने छैनन् भन्ने स्पष्ट रूपमा थाहा थियो, तर मैले अझै पनि उनलाई मण्डलीमा राख्ने आशा राख्दै उनीप्रति सहानुभूति र दया देखाएँ। के म एक दियाबलसप्रति सहानुभूति देखाइरहेकी र परमेश्‍वरको विरोधमा खडा भइरहेकी थिइनँ र? त्यसैले, मैले हतार-हतार परमेश्‍वरलाई प्रार्थना गर्दै, उहाँलाई मेरो स्नेहको बन्धनबाट पार पाउन मार्गदर्शन गर्न अनुरोध गरेँ। प्रार्थनापछि, मैले परमेश्‍वरका वचनहरूका निम्न खण्डहरू सम्झेँ: “मानवजाति अनुभूतिहरूको स्थितिमा जिउँछ— र त्यसकारण परमेश्‍वरले तिनीहरू एक जनालाई पनि छाड्नुहुनेछैन, र सारा मानवजातिको हृदयमा लुकेका रहस्यहरूको खुलासा गर्नुहुनेछ। किन मानिसहरूलाई भावनाबाट आफूलाई अलग्याउन यति साह्रो गाह्रो हुन्छ? के त्यसो गरेर विवेकका मापदण्डलाई पार गर्न सकिन्छ? के विवेकले परमेश्‍वरको इच्छालाई पूरा गर्न सक्छ? के भावनाले मानिसहरूलाई प्रतिकूल परिस्थितिमा मद्दत गर्न सक्छ? परमेश्‍वरको नजरमा, भावना उहाँको शत्रु हो—के परमेश्‍वरका वचनहरूमा यो कुरा स्पष्टसँग बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। “म मानिसहरूलाई उनीहरूका भावनाहरू व्यक्त गर्ने अवसर दिँदिनँ, किनकि म देहगत भावना विहीन छु, र मानिसहरूका भावनाहरूलाई हदैसम्म घृणा गर्ने बनेको छु। मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका आँखामा ‘अरू’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘अन्तस्करण’ चुन्ने मौका पाउँदछ; मानिसहरूका भावनाहरूको कारणले नै ऊ सधैँ मेरो ताडनाबाट वाक्‍क हुन्छ; मानिसहरूका स्‍नेहहरूको कारणले नै उसले मलाई अनुचित र अन्यायपूर्ण भन्छ, र परिस्थितिहरूको सामना गर्दा मैले मानिसहरूका भावनाहरूमा ध्यान दिँदिनँ भन्छ। के मेरो पनि पृथ्वीमा आफन्त छन्?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। परमेश्‍वरका वचनहरूको व्याख्याद्वारा, मैले हाम्रो स्नेह सत्यता अभ्यास गर्ने सबैभन्दा ठूलो बाधा हो भन्ने कुरा सिकेँ। हामी आफ्नो स्नेहद्वारा जिउँदा सत्यता सिद्धान्तहरूअनुसार मानिसहरू र परिस्थितिहरू विचार गर्न असमर्थ हुन्छौँ। जब मैले मेरी कान्छी बहिनीलाई मण्डलीबाट निष्कासित गरिँदैछ भन्ने थाहा पाएँ, मैले उनको मामिलाले निष्कासनको मापदण्ड पूरा नगर्ला र उनी मण्डलीमै रहन सक्लिन् कि भन्ने आशा समेत राख्दै उनीप्रति सहानुभूति र दया देखाएँ। यो सबै मेरो उनीप्रतिको अत्यधिक स्नेहका कारणले थियो। आफू “मानिस निर्जीव छैन; ऊ संवेदनाबाट कसरी मुक्त हुन सक्छ र?” र “आफन्तको पक्ष लिइन्छ,” जस्ता शैतानी विषहरूद्वारा जिएका कारण म असललाई खराबबाट छुट्ट्याउन र केलाई प्रेम गर्नुपर्छ र केलाई घृणा गर्नुपर्छ भन्ने खुट्याउन असमर्थ भएँ। युसुनले मेरी कान्छी बहिनीको बारेमा जानकारी पेश गरेपछि, आफ्नो स्नेहका कारणले मैले परिस्थितिजन्य तथ्यहरूलाई नबुझीकन अन्याय भइरहेको छ भन्ने सोचेर आफ्नी बहिनीको पक्ष लिएँ। मैले युसुनले आफ्नो रिपोर्टमा मामिला बढाइचढाइ गरेकी छिन् भन्ने सोचेँ, र मैले उनले मेरी बहिनीलाई मदत नगरेकोमा गुनासो गरेँ। वास्तवमा, ब्रदर-सिस्टरहरूले उनीसँग धेरै पटक सङ्गति गर्दै उनलाई मदत गरेका थिए, तर उनले तिनीहरूको मदत स्वीकार गरेकी थिइनन् बरू उनीहरूको पिठ्युँ पछाडि उनीहरूको आलोचना गर्नतिर लागिन्। म साँच्चै परिस्थितिलाई बङ्ग्याइरहेकी थिएँ र शैतानको पक्षमा बोलिरहेकी थिएँ। मेरी बहिनीले यति धेरै दुष्ट कामहरू गरेकी भए पनि, मैले उनलाई घृणा गरिनँ र उनी मण्डलीमा रहिरहुन् भन्ने कामना समेत गरेँ; मैले मेरो स्नेहलाई आफूमाथि हावी हुन दिएँ। त्यस्ती दुष्ट व्यक्तिलाई एक दिन मण्डलीमा रहन दिनु भनेको दुष्टता गरिएको एक दिन सरह हुनेथियो, जसले ब्रदर-सिस्टरहरू र मण्डलीको काममा अझ बढी हानि पुऱ्याउने थियो। के म स्याओजी मण्डलीमा रहिरहुन् भन्ने चाहँदै र उनलाई मण्डलीको काममा निरन्तर बाधा पुऱ्याउन दिँदै उनको दुष्ट कार्यलाई प्रश्रय दिइरहेकी थिइनँ र? मैले एक दुष्ट व्यक्तिको कुकर्ममा भूमिका खेलेकी रहेछु! त्यसबेला नै मैले अन्ततः परमेश्‍वरका वचनहरूमा भनिएको यो कथनको अर्थ बुझेँ: “भावना उहाँको शत्रु हो।” मैले यदि आफूले सत्यता खोजिनँ र समस्याहरूको सामना गर्दा आफ्नो स्नेहलाई आफ्नो आचरण निर्धारण गर्न दिएँ भने, म कुनै पनि बेला दुष्ट काम गर्न र परमेश्‍वरको प्रतिरोध गर्न सक्छु भन्ने महसुस गरेँ।

पछि, मैले परमेश्‍वरका वचनहरूको एउटा खण्ड देखेँ, जसमा यसो भनिएको छ: “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: मानिसहरूले पालन गर्नुपर्ने सिद्धान्त यही हो। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यिनीहरू हामीले पनि प्रेम गर्नुपर्ने मानिस हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। यदि तेरा आमाबाबुले परमेश्‍वरमा विश्‍वास गर्दैनन् भने, यदि तिनीहरूलाई परमेश्‍वरमा विश्‍वास गर्नु सही मार्ग हो र यसले मुक्तिको मार्गतर्फ डोर्‍याउँछ भन्‍ने राम्ररी थाहा छ, र तिनीहरू अग्रहणशील मात्र नभई तिनीहरूले परमेश्‍वरका विश्‍वासीहरूलाई दोष लगाउने र निन्दा पनि गर्ने गर्छन् भने, तिनीहरू निस्सन्देह सत्यताप्रति वितृष्णा राख्ने र त्यसलाई घृणा गर्ने मानिस हुन्, र तिनीहरू निस्सन्देह परमेश्‍वरलाई प्रतिरोध र घृणा गर्ने मानिस हुन्—र परमेश्‍वरले अवश्यै उनीहरूलाई तिरस्कार र घृणा गर्नुहुन्छ। के तँ त्यस्ता आमाबाबुलाई तिरस्कार गर्न सक्छस्? उनीहरूले परमेश्‍वरको विरोध र निन्दा गर्छन्—र त्यो अवस्थामा, निश्‍चित रूपमा उनीहरू पिशाच र शैतान हुन्छन्। के तँ उनीहरूलाई घृणा गर्न र श्राप दिन सक्छस्? यी सबै व्यावहारिक सवालहरू हुन्। यदि तेरा आमाबाबुले तँलाई परमेश्‍वरमा विश्‍वास गर्नबाट रोके भने, तैँले उनीहरूसित कस्तो व्यवहार गर्नुपर्छ? तैँले परमेश्‍वरको मागलाई पालना गर्नुपर्छ: परमेश्‍वरले प्रेम गर्ने कुरालाई प्रेम गर्नूपर्छ, र परमेश्‍वरले घृणा गर्ने कुरालाई घृणा गर्नूपर्छ। अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरा पिताको इच्छा पालन गर्छन्, उनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरूले मुख्य बुँदालाई सिधै छुन्छन्, तर मानिसहरूले प्रायजसो तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूद्वारा, मैले उहाँको धार्मिकता बोध गरेँ। परमेश्‍वर मानिसहरूसँग सिद्धान्तअनुसार व्यवहार गर्नुहुन्छ र हामीलाई पनि त्यस्तै गर्न माग गर्नुहुन्छ। सत्यता पछ्याउने, इमानदारीसाथ परमेश्‍वरमा विश्वास गर्ने र बफादारीसाथ आफ्नो कर्तव्यहरू पूरा गर्नेहरूलाई, हामीले प्रेम गर्नुपर्छ जबकि ब्रदर-सिस्टरहरूलाई यातना दिँदै र दबाउँदै निरन्तर मण्डलीमा बाधा पुऱ्याउने, सत्यता र परमेश्‍वरलाई घृणा गर्नेहरू, सबै, हामीले तिरस्कार र घृणा गर्नुपर्ने दुष्ट मानिसहरू हुन्। तिनीहरू आफ्नै आफन्त भए पनि, हामीले परमेश्‍वरले प्रेम गर्नुहुने कुरालाई प्रेम गर्दै र परमेश्‍वरले घृणा गर्नुहुने कुरालाई घृणा गर्दै तिनीहरूलाई परमेश्‍वरका वचनहरूअनुसार हेर्नुपर्छ, तर म सत्यताविहीन थिएँ। मैले हरेक कुरालाई आफ्नो स्नेहको दृष्टिकोणबाट हेरेँ। ममा सिद्धान्त र खुट्ट्याइको अभाव थियो, मैले एक दुष्ट व्यक्ति, स्पष्ट रूपमा प्रकट भएको एक दियाबलसप्रति प्रेम र सहानुभूति देखाएँ। यो अन्धो प्रेम थियो! जब मैले यो महसुस गरेँ, मैले परमेश्‍वरको धार्मिकताको प्रशंसा गरेँ र आफैले परमेश्‍वरको घरमा सत्यता र धार्मिकताले यसरी शासन गर्छ कि कुनै पनि दुष्ट व्यक्तिले त्यहाँ पकड जमाउन सक्दैन भन्ने देखेँ। अब, परमेश्‍वरका वचनहरूको सहायताले, म स्नेहको बन्धनबाट आफूलाई मुक्त गर्न र आफूलाई केही हदसम्म बुझ्न सक्षम भएँ। परमेश्‍वरलाई धन्यवाद!


७८. धूर्त हुँदा कसरी मलाई हानि पुग्यो

एकपटक हामीले हाम्रो कामको सारसङ्क्षेप गर्दै गर्दा, मण्डली अगुवाले हाम्रो सुसमाचारको काम आजभोलि त्यति राम्रो भइरहेको छैन भनेर औँल्याए, र यसबारे मलाई स्पष्टीकरण मागे। त्यस बेला मात्रै मलाई हाम्रो प्रभावकारिता घटेको रहेछ भन्‍ने महसुस भयो। भेलापछि, मैले तुरुन्तै यस विषयमा अनुसन्धान गरेँ, र अघिल्‍लो महिनाको तुलनामा हाम्रो प्रभावकारिता आधा घटेको रहेछ भन्‍ने थाहा पाएँ। यसले गर्दा मलाई अलिक चिन्ता लाग्यो: “यदि हामीले यसरी नै खराब प्रस्तुति दिइरह्यौँ भने, के मलाई बर्खास्त गरिनेछ? त्यसरी त हुँदैन—मैले यसको जड पत्ता लगाएर हाम्रो प्रभावकारितालाई फेरि बढाउनुपर्छ।” त्यसकारण मैले हरेक ब्रदर-सिस्टरलाई तिनीहरूको कर्तव्यमा कुनै समस्या वा कठिनाइहरू छन् कि भनेर सोध्दै तिनीहरूसँग एक-एक गरी कुराकानी गरेँ। भेलाहरूमा, म विशेष गरी यी समस्याहरूबारे सङ्गति गर्थेँ र राम्ररी काम गरिरहेकाहरूलाई आफ्‍नो अनुभव सुनाउन लगाउँथेँ। त्यसपछिका केही दिनभित्र, हाम्रो काम अलिक राम्रो हुन थाल्यो र बल्‍ल मेरो मन ढुक्क हुन सक्यो: “यदि यस्तै भइरह्यो भने, हामी गत महिनाभन्दा अलिक राम्रो गर्नेछौँ। यदि मैले यस्तै गरिरहेँ, कुनै दुष्कर्म वा बाधा उत्पन्‍न गरिनँ भने, म मण्डलीमा रहन पाउनेछु र मलाई हटाइनेछैन।” त्यसपछि, मेरो तनाव कम हुन थाल्यो। महिनाको अन्त्यतिर, मैले हाम्रो कामका परिणामहरू अघिल्‍लो महिनाको जस्तै भएको देखेँ। मैले सोचेँ: “यदि हामीले यो महिना राम्रो गर्‍यौँ भने, मैले प्रगति गरिरहेकी छु भन्नेजस्तो देखाउन अर्को महिना हामीले अझै राम्ररी गर्नुपर्नेछ। त्यसको लागि अझै धेरै मेहनत गर्नुपर्छ। के मैले साँच्‍चै दबाब भोग्नुपर्छ र? जेहोस् यस महिना हामीले ठिकै गरेका छौँ—मलाई बर्खास्त गरिनेछैन वा हटाइनेछैन।” यसबारे त्यसरी सोच्दा मलाई एकदमै ढुक्‍क लाग्यो। म आफ्‍नो कर्तव्य पूरा गर्ने क्रममा, झारा टार्थेँ र सन्तुष्ट बन्थेँ, अनि हाम्रो कामको त्यति रम्ररी अनुगमन गर्न छोडेँ। ब्रदर-सिस्टरहरूले आफ्‍ना कठिनाइहरूबारे बताउँदा, म ती समाधान गर्न सङ्गति गर्दिनथिएँ। कहिलेकाहीँ म तिनीहरूमध्ये कतिपयले आफ्‍नो कर्तव्यमा सिद्धान्तहरू उल्‍लङ्घन गरिरहेका देख्दा, त्यसबारे केही गर्दिनथिएँ। म यो व्यक्तिगत समस्या हो, र यसले हाम्रो समग्र प्रभावकारितामा असर गर्दैन भने ठिकै छ भन्‍ने मात्रै सोच्थेँ। कहिलेकाहीँ म ब्रदर-सिस्टरहरू आफ्‍नो कर्तव्यमा अल्छी भएका र तिनीहरूलाई आतुरी नलागेको देख्थेँ। यो समाधान गर्नुपर्ने समस्या हो भन्‍ने मलाई थाहा हुन्थ्यो, तर हामीले राम्रै परिणामहरू पाइरहेका छौँ भन्‍ने याद हुनेबित्तिकै, सुस्त हुनु सामान्य नै हो भनेर सोच्थेँ र देखे पनि नदेखेको जस्तो गर्थेँ। म त्यो स्थितिमा जिइरहेको बेला, मलाई साँच्‍चै आत्मिक अन्धकार महसुस भयो। मैले परमेश्‍वरका वचनहरूबाट कुनै अन्तर्दृष्टि वा ज्योति पाइरहेकी थिइनँ। न त मैले आफ्नो काममा कुनै समस्याहरू नै पत्ता लगाइरहेकी थिएँ—हामीले कामको सारसङ्क्षेप गर्दा मलाई निद्रा लाग्थ्यो र म झुल्थेँ। हाम्रो प्रभावकारिता घटिरहेको देख्दा मात्रै म आत्तिन थाल्थेँ—त्यसपछि हामीले कहाँ गल्ती गरिरहेका छौँ भनेर पत्ता लगाउन हतार-हतार ब्रदर-सिस्टरहरूसँग जाँच गर्न जान्थेँ।

त्यसपछि एउटा भेलामा एउटी सिस्टरले बोलेको सुनेँ: “कतिपय मानिसहरू आफूले राम्ररी कर्तव्य पूरा गरिरहेको छैन भन्‍ने महसुस गर्दा, आफू बर्खास्त होइन्छ भनेर डराउँछन्। तब भने तिनीहरू प्रयास गर्न थाल्छन्। तर तिनीहरू केही परिणाम प्राप्त गरेपछि, सुखको लोभ गर्छन् र आफ्‍नो बोझ बोक्न छोड्छन्। यो आफ्‍नो कर्तव्य पूरा गर्ने धूर्त तरिका हो—यो चलाक व्यवहार हो।” यसले ममा केही भावनाहरू जगायो। म आत्म-चिन्तन नगरी बस्‍नै सकिनँ: जब हाम्रो प्रभावकारिता घट्यो, तब मलाई अर्को काममा खटाइन्छ वा बर्खास्त गरिन्छ भन्‍ने डरले मैले आफ्‍नो ऊर्जा बटुलेँ। म अझै राम्रा परिणामहरू निकाल्न चाहन्थेँ। जब राम्रा परिणामहरू निक्लन्थे वा त्यस्तै रहन्थे, तब मलाई सुखचैनको लोभ लाग्थ्यो, र आफ्‍नो कर्तव्यमा म झारा टार्थेँ र सुस्त बन्थेँ। हरेक महिना उस्तै परिणामहरू प्राप्त गर्नु र बर्खास्त नहुनु नै पर्याप्त हुन्छ भन्‍ने सोच्थेँ। के त्यो धूर्त र चलाक हुनु होइन र? मलाई के महसुस भयो भने हरेकपटक यस्तो परिस्थितिमा पर्दा म उस्तै कुरा खुलासा गर्थेँ र उस्तै व्यवहार गर्थेँ। त्यो बेला मलाई अलिक डर लाग्यो।

मैले आफ्नो भक्तिको समयमा परमेश्‍वरका यी वचनहरू पढेँ: “वर्तमान समयमा, कर्तव्य निभाउने धेरै अवसरहरू उपलब्ध छैनन्, त्यसकारण अवसर आउँदा तैँले तिनलाई पक्रिहाल्नुपर्छ। जुन बेला कर्तव्य निर्वाह गर्नुपर्ने हुन्छ, ठीक त्यही बेला नै तैँले प्रयत्‍न लगाउनुपर्छ; ठिक त्यही बेला नै तैँले आफूलाई अर्पित गर्नुपर्छ र परमेश्‍वरमा समर्पित हुनुपर्छ, र ठिक त्यही बेला नै तैँले मूल्य चुकाउनुपर्छ। कुनै पनि कुरालाई रोकेर नराख्‌, कुनै पनि षड्यन्त्र नगर्, आफूलाई कुनै पनि छुट नदे, र आफ्नो लागि उम्कने बाटो नबना। यदि तैँले कुनै कसर बाँकी छाड्छस्, हिसाबकिताब गर्छस्, वा कुटिल र धोकेबाज काम गर्छस् भने, तैँले अवश्य नै नराम्ररी काम गर्नेछस्। मानौँ, तैँले यसो भन्‍न सक्छस्, ‘मैले चलाकी तरिकाले काम गरेको कसैले पनि देखेन। कस्तो गजब भो!’ यो कस्तो प्रकारको सोचाइ हो? के तैँले मानिसहरूको र परमेश्‍वरको पनि आँखा छलेको छस् भन्‍ने तँलाई लाग्छ? तैपनि वास्तवमा, तैँले जे गरेको छस् सो परमेश्‍वरलाई थाहा हुन्छ कि हुँदैन? उहाँलाई थाहा हुन्छ। वास्तवमा, तँसँग केही समयसम्‍म अन्तरक्रिया गर्ने जोकोहीले तेरो भ्रष्टता र दुष्टता थाहा पाएका हुन्छन्, र तिनीहरूले सीधै नभने पनि, तिनीहरूले आफ्‍नो मनमा तेरो बारेमा मूल्याङ्कन गरेका हुन्छन्। धेरै मानिसहरू छन् जसलाई प्रकाश गरियो र हटाइयो किनभने अरू धेरैले तिनीहरूको वास्तविकता बुझेका थिए। सबैले तिनीहरूको सारलाई देखेपछि, तिनीहरूले ती मानिसहरूको वास्तविकता खुलासा गरे, र तिनीहरूलाई हटाए। त्यसकारण, सत्यताको खोजी गरे पनि नगरे पनि, मानिसहरूले आफ्‍नो कर्तव्य क्षमताले भ्याउञ्‍जेल राम्ररी पूरा गर्नुपर्छ; व्यावहारिक कामहरू गर्नको लागि तिनीहरूले आफ्‍नो विवेकको प्रयोग गर्नुपर्छ। तँमा कमीकमजोरीहरू हुन सक्छन्, तर यदि तँ आफ्‍नो कर्तव्यपालनमा प्रभावकारी हुन सक्छस् भने, तँलाई हटाइनेछैन। यदि तँ सधैँ म ठिक छु, मलाई पक्कै हटाइनेछैन भनेर सोचिरहेको हुन्छस्, यदि तैँले अझै पनि आत्मचिन्तन वा आफूलाई चिन्‍ने प्रयास गर्दैनस्, र उचित कामलाई बेवास्ता गर्छस्, यदि तँ सधैँ झाराटारुवा हुन्छस् भने, परमेश्‍वरका चुनिएका मानिसहरूले तँप्रतिको सहनशीलता गुमाएको क्षण तेरो असली रूप पर्दाफास गरिदिनेछन्, र सम्भवतः तँलाई पक्कै हटाइनेछ। यस्तो हुन्छ किनकि सबैले तेरो वास्तविकता छर्लङ्गै देखेका हुन्छन् र तैँले मर्यादा र निष्ठा गुमाइसकेको हुन्छस्। यदि कसैले तँलाई भरोसा गर्दैन भने, के परमेश्‍वरले तँलाई भरोसा गर्न सक्‍नुहुन्छ त? परमेश्‍वरले मानिसको भित्री हृदयको छानबिन गर्नुहुन्छ: उहाँले त्यस्ता व्यक्तिलाई फिटिक्‍कै भरोसा गर्न सक्‍नुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरूले के भन्छन् भने, मानिसहरूमा आफ्नो कर्तव्यप्रति आफ्‍नो हृदय लगाउने र मूल्य चुकाउने अनि सर्वस्व सुम्‍पने मनोवृत्ति हुनुपर्छ। तिनीहरूले अलिक बढी मूल्य चुकाएर असल परिणामहरू प्राप्त गर्न सक्छन् तर तिनीहरू पछि हट्छन्, आफ्‍नो कर्तव्यमा थोरै हासिल गरेकोमा नै सन्तुष्ट हुन्छन् भने, परमेश्‍वरसँग चाल चलिरहेका, र धूर्त बनिरहेका हुन्छन्। मैले आफ्‍नो कर्तव्यमा देखाएको व्यवहार देख्‍न सकेँ—मलाई बर्खास्त नगरियोस् भनेर पक्‍का गर्न मात्रै म थोरै कुरा हासिल गर्नमै सन्तुष्ट भएँ। मैले ब्रदर-सिस्टरहरूका समस्या र कठिनाइहरू समाधान गर्ने उपाय खोजिनँ। हाम्रो कामको सारसङ्क्षेप गर्ने क्रममा म झारा मात्रै टार्थेँ, र तिनीहरूमध्ये कतिपय आफ्‍नो कर्तव्यमा सिद्धान्तविपरीत गइरहेका वा अल्छी भइरहेका देख्दा, यसले हाम्रो समग्र उपलब्धिलाई असर गर्दैन भने ठिकै छ भन्‍ने सोच्थेँ। म यसप्रति आँखा चिम्‍लन्थेँ। स्पष्टै छ, मैले काममा हृदय लगाउँदा र अलिक बढी मूल्य चुकाउँदा हाम्रा परिणामहरू सुध्रिन सक्थ्यो, तर म थकित हुन वा तनावमा पर्न चाहन्‍नथेँ, त्यसकारण म छलछाममा लागेँ। मैले आफ्‍नो कर्तव्यमा तुच्छ चलाकी अपनाइरहेकी, षड्यन्त्र गरिरहेकी, र परमेश्‍वरलाई छल गरिरहेकी थिएँ। त्यो साँच्‍चै धूर्त व्यवहार थियो! अरूलाई काम दिँदा, सबैले इमानदार र भरपर्दो व्यक्ति चाहन्छन्—भरोसा गर्न लायक र आफूलाई ढुक्‍क लाग्‍ने व्यक्ति। तर तपाईंले तुच्छ चलाकी गर्ने र खेल खेल्‍ने व्यक्तिलाई काममा लगाउनुभयो भने, तिनीहरूले काम पूरा नगर्ने मात्र होइन, तर खराब तरिकाले काम गरे भने त्यो बरबादसमेत गर्न सक्छन्। त्यस्तो व्यक्तिमा विवेक वा समझ हुँदैन न त आचरणको आधारभूत मापदण्ड नै हुन्छ। तिनीहरू विश्‍वास गर्न वा कुनै कुरा सुम्पिन पटक्कै लायक हुँदैनन्। म पनि त्यस्तै रहेछु भन्‍ने मलाई थाहा भयो। मैले कर्तव्य त लिएँ तर यसमा सर्वस्व सुम्पिनँ। मैले परमेश्‍वरसँग खेल खेलेँ र धूर्त व्यवहार गरेँ। यस्तो लाग्थ्यो, मैले आफ्‍नो कर्तव्यमा केही परिणामहरू प्राप्त गरिरहेकी छु, र अरू मानिसहरूले कुनै समस्या देखेका थिएनन्, तर परमेश्‍वर सबै कुरा देख्‍नुहुन्छ। यदि म लामो समयसम्‍म सुस्त भइरहेकी भए, मलाई अन्तिममा खुलासा गरेर निकालिनेथ्यो। मलाई परमेश्‍वरका यी वचनहरू याद आयो: “प्रभु येशूले एकपटक भन्‍नुभयो, ‘किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ’ (मत्ती १३:१२)। यी वचनहरूको अर्थ के हो? यिनीहरूको अर्थ हो—यदि तैँले आफ्नो कर्तव्य वा कार्य गरिनस् वा त्यसमा आफूलाई समर्पित गरिनस् भने, परमेश्‍वरले तँसित भएका कुरा ‘खोस्‍नुहुनेछ’। ‘खोस्‍नुहुनेछ’ भन्‍नुको अर्थ के हो? यसले मानिसहरूलाई कस्तो अनुभूति गराउँछ? हुन सक्छ, तैँले आफ्नो क्षमता र वरदानद्वारा प्राप्त गर्न सक्‍ने कुरा प्राप्त गर्न सक्दैनस्, र तँलाई केही महसुस हुँदैन अनि तँ ठ्याक्कै गैरविश्‍वासीजस्तै छस्। परमेश्‍वरले सबै कुरा खोस्‍नु भनेको त्यही हो। यदि तँ आफ्नो कर्तव्यमा लापरवाह छस्, मूल्य चुकाउँदैनस्, र तँ निष्कपट छैनस् भने, परमेश्‍वरले तँसित भएका कुरा खोस्‍नुहुनेछ, उहाँले तेरो कर्तव्य निर्वाह गर्ने अधिकार फिर्ता लिनुहुनेछ, उहाँले तँलाई यो अधिकार दिनुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वर धर्मी हुनुहुन्छ। म आफ्‍नो कर्तव्यमा धूर्त र कुटिल बनिरहेकी थिएँ, मैले आफूले गर्नुपर्ने काम गरिरहेकी थिइनँ, न त आफूले गर्न सक्‍ने काम नै गरिरहेकी थिएँ, त्यसकारण मैले स्पष्ट समस्याहरूलाई पनि देख्‍न सकिनँ, मलाई आफ्‍नो कर्तव्यमा सधैँ निद्रा लागिरहेको हुन्थ्यो, र मेरो प्रभावकारिता घट्यो। यो त परमेश्‍वरले मलाई आफ्‍नो स्वभाव प्रकट गरिरहनुभएको थियो। मैले पश्‍चात्ताप गर्न तयार हुँदै परमेश्वरालई प्रार्थना गरेँ र आफूलाई अझै राम्ररी चिन्‍न मार्गदर्शन मागेँ।

त्यसपछि मैले एउटा भेलामा परमेश्‍वरका वचनहरूको एउटा खण्ड पढेँ, जसले मलाई निकै प्रभाव पार्‍यो। परमेश्‍वरका वचनहरूले भन्छन्, “परमेश्‍वर इमानदार मानिसहरूलाई मन पराउनुहुन्छ, अनि उहाँ छली र छट्टु मानिसहरूलाई घृणा गर्नुहुन्छ। यदि तँ धूर्त व्यक्ति होस् र छट्टु पाराले चल्छस् भने, के परमेश्‍वरले तँलाई तिरस्कार गर्नुहुनेछैन र? के परमेश्‍वरको घरले तँलाई त्यत्तिकै छोड्नेछ र? ढिलो वा चाँडो, तँलाई जवाफदेही ठहराइनेछ। परमेश्‍वर इमानदार मानिसहरूलाई मन पराउनुहुन्छ र धूर्त मानिसहरूलाई मन पराउनुहन्‍न। सबैले यस कुरालाई स्पष्टसित बुझ्नुपर्छ, र भ्रमित हुन र मूर्ख कामहरू गर्न बन्द गर्नुपर्छ। अस्थायी अज्ञानता क्षमायोग्य हुन्छ, तर यदि कुनै व्यक्तिले सत्यता पटक्कै स्विकार्दैन भने, ऊ एकदमै हठी हो। इमानदार व्यक्तिले जिम्मेवारी लिन सक्छ। तिनीहरूले आफ्नो लाभ र हानिलाई विचार गर्दैन; तिनीहरू बस परमेश्‍वरको घरका काम र हितको रक्षा गर्छन्। तिनीहरू दयालु र इमानदार हृदयका हुन्छन् जुन एकै नजरमा पीँधसम्म देखिने स्वच्छ पानीको कचौराजस्तै हुन्छन्। तिनीहरूका काममा पारदर्शिता पनि हुन्छ। छली व्यक्ति सधैँ छट्टु पाराले चल्छ, सधैँ बहाना बनाउँछ, कामकुरा ढाकछोप गर्छ र लुकाउँछ, र तिनलाई अति कसेर बेर्छ। यस्तो व्यक्तिलाई कसैले पनि देख्न सक्दैन। मानिसहरूले तेरा भित्री सोचहरू देख्‍न सक्दैनन्, तर परमेश्‍वरले तेरो भित्र हृदयका कुराहरू जाँच्न सक्‍नुहुन्छ। यदि परमेश्‍वरले तँ इमानदार व्यक्ति होइन, तँ छट्टु होस्, तँ कहिल्यै सत्यता स्वीकार गर्दैनस्, सधैँ उहाँ विरुद्ध छल गर्छस्, र कहिल्यै आफ्नो हृदय उहाँलाई सुम्पँदैनस् भने, परमेश्‍वर तँलाई मन पराउनुहुन्न, र उहाँ तँलाई तिरस्कार गर्नुहुन्छ र त्याग्‍नुहुन्छ। गैरविश्‍वासीहरूमाझ फस्टाउने अनि चिप्लो बोल्ने र तीक्ष्ण बुद्धिकाहरू कस्ता प्रकारका मानिस हुन्? के यो कुरा तिमीहरूलाई स्पष्ट छ? उनीहरूको सार के हो? उनीहरू सबैलाई अत्यन्तै रहस्यमय, अत्यन्तै छली र धूर्त, वास्तविक दियाबलस र शैतानहरू हुन् भनेर भन्‍न सकिन्छ। के परमेश्‍वर यस्ता मानिसहरूलाई मुक्ति दिन सक्‍नुहुन्छ? परमेश्‍वर दियाबलसहरू—छली र धूर्त मानिसहरूलाई भन्दा धेरै अरू कुनै कुरालाई तिरस्कार गर्नुहुन्‍न—र उहाँ यस्ता मानिसहरूलाई पक्कै पनि मुक्ति दिनुहुन्न। … छली र धूर्त मानिसहरूप्रति परमेश्‍वरको मनोवृत्ति कस्तो हुन्छ? उहाँले तिनीहरूलाई तिरस्कार गर्नुहुन्छ, तिनीहरूलाई पाखा लगाउनुहुन्छ र तिनीहरूप्रति कुनै ध्यान दिनुहुन्‍न, र तिनीहरूलाई जनावरको दर्जामा राख्‍नुहुन्छ। परमेश्‍वरका नजरमा, त्यस्ता मानिसहरूले केवल मानव खोल ओढिरहेका हुन्छन् र वास्तवमा तिनीहरू दियाबलस र शैतान हुन्छन्, तिनीहरू जिउँदा लास हुन्, र परमेश्‍वरले तिनीहरूलाई पटक्कै मुक्ति दिनुहुनेछैन। त्यसैले, अहिले यी मानिसहरू कस्तो स्थितिमा छन्? तिनीहरूका हृदयमा अन्धकार छ, तिनीहरूमा साँचो आस्थाको कमी छ, र तिनीहरूलाई जे आइपरे पनि, तिनीहरूले कहिल्यै अन्तर्दृष्टि र ज्योति पाउँदैनन्। विपत्ति र सङ्कष्टहरू सामना गर्नुपर्दा, तिनीहरू परमेश्‍वरलाई प्रार्थना गर्छन्, तर परमेश्‍वर तिनीहरूसँग हुनुहुन्न, अनि तिनीहरूले आफ्ना हृदयमा साँचो रूपमा भर पर्न सक्ने कोही हुँदैन। आशिष्‌हरू प्राप्त गर्नका निम्ति, तिनीहरू राम्रो देखिने कोसिस गर्छन्, तर तिनीहरूले आफैलाई रोक्न सक्दैनन्, किनकि तिनीहरूमा विवेक र समझ हुँदैन। तिनीहरू चाहेर पनि असल मानिस बन्‍न सक्दैनथे: तिनीहरूले खराब कामकुरा गर्न बन्द गर्न चाहे पनि, आफूलाई नियन्त्रण गर्न सक्दैनथे, त्यो बेकाम हुनेथ्यो। के तिनीहरूले खेदिएर हटाइएपछि आफूलाई चिन्‍न सक्नेथे? तिनीहरूलाई आफू यसको लायक छु भन्ने थाहा पाउने भए पनि, तिनीहरूले त्यो कुरा कसैलाई स्विकार्नेछैनन्, अनि तिनीहरू कुनै कर्तव्य निर्वाह गर्न सक्षम देखिए पनि, तिनीहरूले अझै छट्टु पाराले काम गर्नेछन्, र तिनीहरूको कामले प्रस्ट नतिजाहरू ल्याउनेछैन। त्यसोभए तिमीहरू के भन्छौ: के यी मानिसहरू साँच्चिकै पश्चात्ताप गर्न सक्षम छन्? कदापि छैनन्। किनभने तिनीहरूमा विवेक वा समझ छैन र तिनीहरू सत्यतालाई प्रेम गर्दैनन्। परमेश्‍वर यस्तो धूर्त र दुष्ट व्यक्तिलाई मुक्ति दिनुहुन्‍न। यस्ता मानिसहरूले परमेश्‍वरमा विश्‍वास गरेर के आशा हुन्छ? तिनीहरूको विश्‍वास पहिलेदेखि नै महत्त्वहीन हुन्छ, र तिनीहरूले निश्चय नै त्यसबाट केही पनि प्राप्त गर्दैनन्। यदि मानिसहरूले परमेश्‍वरमा विश्‍वास गरेको अवधिभरि सत्यता पछ्याउँदैनन् भने, उनीहरू जति नै वर्षदेखि विश्‍वासी भएका भए पनि, त्यसले केही प्रभाव पार्नेछैन; उनीहरूले अन्त्यसम्मै विश्वास गरे पनि, केही पनि प्राप्त गर्नेछैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “चिप्ले,” “छली,” “असाधारण रूपले चतुर,” “परमेश्‍वरले तिनीहरूलाई कहिल्यै मुक्ति दिनुहुन्‍न” र “तिनीहरूले निश्चय नै त्यसबाट केही पनि प्राप्त गर्दैनन्” भन्‍ने यी वचनहरू पढ्दा मलाई दुःख लाग्यो। परमेश्‍वरले मलाई खुलासा गरिरहनुभएको छ र दोषी ठहर्‍याइरहनुभएको छ जस्तो लाग्यो। म सधैँ के सोच्थेँ भने हामी अति निष्कपट हुनु हुँदैन, चलाक हुनुपर्छ र गोप्य चाल चल्नुपर्छ। हामीले फाइदा लिनुपर्छ, अरूलाई फाइदा उठाउन दिनु हुँदैन, कुनै कुरा गर्नुअघि फाइदा हुन्छ कि हुँदैन भनेर तौलनुपर्छ, र थोरै प्रयासमा धेरै फाइदा लिने अपेक्षा गर्नुपर्छ भन्‍ने शैतानी दर्शनहरूअनुसार म जिउँथेँ। म त्यसरी व्यक्ति चलाख बन्छ भन्‍ने विश्वास गर्थेँ। मैले विश्‍वास ग्रहण गरेपछि पनि त्यो जीवन दर्शनलाई अपनाइरहेँ। सोच्थेँ, म आफ्‍नो कर्तव्यमा अति इमानदार हुनु हुँदैन वा यसमा सम्पूर्ण ऊर्जा लगाउनु हुँदैन, त्यसो गर्नु मूर्खता हो। यदि मलाई आशिष नमिलेको भए, के त्यो अत्यन्तै ठूलो घाटा हुनेथिएन र? म घाटा बेहोर्न पटक्‍कै सक्दिनथिएँ। थोरै मेहनत गरेर धेरै आशिष् पाउनु नै राम्रो हुन्छ—त्यो नै चलाख तरिका हो! त्यसकारण आवश्यक छ भन्‍ने लाग्दा मात्रै म आफ्‍नो कर्तव्यमा मेहनत गर्थेँ, र मेहनत गर्नुपर्छ कि पर्दैन भनेर सधैँ हिसाब लगाइरहेकी हुन्थेँ। म योजना मिलाउनमा अत्यन्तै सिपालु थिएँ। प्रभावकारिता राम्रो हुँदा म एक-दुई दिन आराम गर्थेँ। मैले काममा समस्याहरू छन् भन्‍ने देख्दा पनि, यदि यसले हाम्रो प्रभावकारितामा असर गर्दैन र आफू बर्खास्त होइन्दैन र हटाइन्दैन भने, मलाई कुनै आतुरी हुँदैनथ्यो, र म दिनहरू अल्याङटल्याङ गरेर बताउँथेँ। यदि हाम्रो काम राम्रो भइरहेको छैन र मैले परिणाम भोग्नुपर्छ भने, म कठिन परिश्रम गर्थेँ, यसको कारण खोज्थेँ, र समस्याहरू समाधान गर्थेँ। हामीले केही परिणाम प्राप्त गरेपछि मेरो चिन्ता हराउँथ्यो अनि म फेरि सुखभोग र आराममा रमाउन थाल्थेँ। म साह्रै धूर्त थिएँ! त्यो कसरी कर्तव्य पूरा गरेको वा परमेश्‍वरमा समर्पित भएको भयो र? मलाई आफू तीक्ष्ण बुद्धि भएको व्यक्तिजस्तो लाग्थ्यो, तर परमेश्‍वर सबै कुरा देख्‍नुहुन्छ। आफ्‍नो कर्तव्यमा सधैँ धुर्त्याइँ गर्ने मानिसहरूलाई परमेश्‍वरले पटक्‍कै मुक्ति दिनुहुन्‍न। परमेश्‍वर इमानदार मानिसहरू मन पराउनुहुन्छ—इमानदार मानिसहरू परमेश्‍वरका लागि आफ्‍नो हृदय खुला गर्छन्। तिनीहरू आफ्‍नो कर्तव्यमा सारा हृदय लगाउँछन्। तिनीहरू आफ्‍नो जिम्‍मेवारी पूरा गर्छन् र आफ्‍नो सर्वस्व सुम्पन्छन्, र तिनीहरू आफू उम्‍कने बाटो बनाउँदैनन् वा आफू आशिषित होइन्छ कि होइन्दैन भनेर सोच्‍ने गर्दैनन्। परमेश्‍वर त्यस्तो व्यक्तिलाई आशिष दिनुहुन्छ। म सुसमाचार कामको इन्‍चार्ज भएकी थिएँ, र मैले धूर्त बनेर, सुस्त भएर, अनि प्रगतिबारे वास्ता नगरेर अरूको नकारात्मक स्थिति र समस्याहरूलाई समयमै समाधान हुन दिइनँ, र हाम्रो कामको प्रभावकारिता खस्किन लगाएँ। यसले ब्रदर-सिस्टरहरूलाई चोट मात्रै पुर्‍याएन, तर मण्डलीको सुसमाचार काममा पनि बाधा दियो। त्यसबारे विचार गर्दा मलाई साह्रै पछुतो भयो र आत्मालोचना गर्न मन लाग्यो। मैले म पश्‍चात्ताप गर्न तयार छु भनेर परमेश्‍वरलाई प्रार्थना गरेँ, र अबदेखि कर्तव्यमा आफ्‍नो सम्पूर्ण ऊर्जा लगाउनेछु, अनि चतुर र सुस्त हुन छोड्नेछु भनेर शपथ खाएँ।

त्यसपछि मैले आफ्नो भक्तिको समयमा परमेश्‍वरका वचनहरूको एउटा खण्ड पढेँ, जसले मलाई कर्तव्य पूरा गर्नुको अर्थ बुझ्‍न सहयोग गर्‍यो। परमेश्‍वरका वचनहरूले भन्छन्, “व्यक्तिले जुनसुकै कर्तव्य निर्वाह गरे पनि, यो उसले गर्न सक्‍ने सबैभन्दा उचित कुरा हो, यो मानवजातिमाझको सबैभन्दा सुन्दर र न्यायसङ्गत कुरा हो। मानिसहरूले सृष्टि गरिएका प्राणीहरूको रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृष्टि गरिएका प्राणीहरू सृष्टिकर्ताको प्रभुत्वमा जिउँछन्, र तिनीहरूले परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिमीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृष्टि गरिएको प्राणीको कर्तव्य निर्वाह गर्ने कार्य पृथ्वीमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र नैतिकवान्‌ हुन्छ; मानवजातिमाझ सृष्टि गरिएको प्राणीको कर्तव्य निर्वाह गर्नुभन्दा बढी अर्थपूर्ण वा योग्य अरू कुनै कुरा छैन, र सृष्टि गरिएको व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृष्टि गरिएको प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यो समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गर्नुभएका सत्यताहरू स्विकार्ने, र सृष्टिकर्ताका वचनहरू अनुसार जिउने गर्छन्। यही नै सबैभन्दा साँचो, र सबैभन्दा सानदार गवाही हो, र परमेश्‍वरमाथिको आस्थाको सर्वोत्तम गवाही यही हो। सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा उत्सवयोग्य कुरा अरू केही छैन—यो सकारात्मक कुरा हो। … यस्तो सुन्दर र यस्तो महान् चीजलाई ख्रीष्टविरोधीहरूको वर्गले लेनदेनमा मोडेको छ, र यसमा तिनीहरू सृष्टिकर्ताको हातबाट मुकुट र इनामहरू माग्‍ने गर्छन्। यस्तो लेनदेनले सबैभन्दा सुन्दर र न्यायोचित चीजलाई सबैभन्दा कुरूप र दुष्ट चीजमा परिणत गर्छ। के ख्रीष्टविरोधीहरूले यस्तै गर्दैनन् र? यसबाट मूल्याङ्कन गर्दा, के ख्रीष्टविरोधीहरू दुष्ट हुँदैनन् र? तिनीहरू वास्तवमा निकै धेरै दुष्ट हुन्छन्! यो तिनीहरूको दुष्टताको एउटा पक्षको प्रकटीकरण हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरले प्रकट गर्नुभएका वचनहरू पढ्दा ममा ठूलो प्रभाव पऱ्यो। परमेश्‍वरले भ्रष्ट मानवजातिलाई मुक्ति दिन चुपचाप आफ्‍नो सर्वस्व दिनुहुन्छ, हामीलाई चाहेको कुराद्वारा हाम्रो भरणपोषण गर्नुहुन्छ र हामीलाई कर्तव्य पूरा गर्ने मौका दिनुहुन्छ ताकि त्यो कर्तव्य पूरा गर्ने क्रममा हामीले सत्यताको पछि लाग्न, आफ्‍नो भ्रष्ट स्वभाव हटाउन, परमेश्‍वरको आज्ञा मान्न, उहाँप्रति समर्पित हुन, र उहाँको मुक्ति पाउन सकौँ। मण्डलीमा कर्तव्य पूरा गर्नु हाम्रो जिम्‍मेवारी, हाम्रो दायित्व हो, र यो परमेश्‍वरले हामीलाई सत्यता प्राप्त गर्न र मुक्ति पाउन दिनुभएको मौका हो। यो कुरा व्यक्तिले लिन सक्‍ने सबैभन्दा सुन्दर र उचित कार्य हो। तर ख्रीष्टविरोधीहरूले यो सुन्दर र धर्मी कुरालाई लिएर व्यवसायमा, लेनदेन गर्ने कुरामा परिणत गर्छन्। तिनीहरू आफ्‍नो विश्‍वास र कर्तव्यमा आशिष् पाउने आशालाई पक्रिरहन्छन्। तिनीहरूले सम्भवतः साँचो विश्‍वास पाउन सक्दैनन्, वा कष्ट भोग्न र मूल्य चुकाउनु सक्दैनन्। तिनीहरू गैरविश्‍वासी र अवसरवादी व्यक्तिका खाँटी उदाहरण हुन्। मैले आफ्‍नो कर्तव्यमा कस्तो व्यवहार गरेँ भन्‍ने हेर्दा, के म पनि तिनीहरूजस्तै थिइनँ र? मैले आफ्‍नो कर्तव्यमा परमेश्‍वरको इच्‍छाबारे विचार गरिरहेकी थिइनँ, र म सधैँ केही न केही कुरा लुकाउँथेँ। म एकदमै थोरै दिएर धेरै पाउन चाहन्थेँ। के मैले आफ्‍नो कर्तव्यलाई लेनदेनमा परिणत गरिरहेकी थिइनँ र? म सधैँ के सोच्थेँ भने, म आफ्‍नो कर्तव्यमा सफल रहेँ, मण्डलीमा रहन सकेँ, र मलाई बर्खास्त गरिएन भने, मुक्ति पाउन सक्छु। तर, ती त मेरा आफ्‍नै धारणा र कल्‍पनाहरू मात्रै रहेछन्, जुन परमेश्‍वरका वचनहरूअनुरूप छैनन् भनेर मैले बल्ल थाहा पाएँ। हामीले आफ्‍नो कर्तव्यमा थोरै उपलब्धि पायौँ, दुष्कर्म गरेनौँ, अनि बर्खास्त भएनौँ वा निकालिएनौँ भने, त्यसको अर्थ हामीले मुक्ति पाउनु हो भनेर परमेश्‍वरले कहिल्यै भन्‍नुभएको छैन। मानिसहरूले मुक्ति पाउन सक्छन् कि सक्दैनन् भन्ने कुरा परमेश्वरले तिनीहरू सत्यताको पछि लाग्छन् कि लाग्दैनन्, आफ्‍नो कर्तव्यमा सत्यताको वास्तविकतामा प्रवेश गर्छन् कि गर्दैनन्, र आफ्‍नो भ्रष्ट स्वभाव हटाउँछन् कि हटाउँदैनन् भन्‍ने आधारमा निर्धारण गर्नुहुन्छ। यसको लागि अरू कुनै चोरबाटो छैन। मानिसहरू सच्‍चा होऊन् भन्‍ने परमेश्‍वर चाहनुहुन्छ। यदि मानिसहरू आफ्‍नो कर्तव्यमा सधैँ धूर्त र सुस्त बन्छन् भने, तिनीहरूले केही कुरा हासिल गरे पनि, परमेश्‍वर तिनीहरूलाई घृणा गर्नुहुन्छ। परमेश्‍वरले तिनीहरूलाई खुलासा गरेर हटाउनुहुन्छ। मलाई प्रभु येशूले भन्‍नुभएका कुरा याद आयो: “त्यसैले तिमीहरू, न त चिसो न त तातो, तर मनतातो भएको हुनाले, म तिमीहरूलाई मेरो मुखबाट ओकलिदिनेछु” (प्रकाश ३:१६)। मैले आफ्‍नो कर्तव्यमा प्रगति गर्नेबारे सोचिरहेकी थिइनँ, र झारा मात्रै टारिरहेकी थिएँ। के त्यो न तातो न चिसो भएको मनतातो बन्ने मनोवृत्ति थिएन र? के परमेश्‍वरले मलाई मुखबाट थुकिदिनुहुनेथिएन र? परमेश्‍वरको स्वभावले कुनै अपराध सहँदैन भन्‍ने थाहा पाउँदा मलाई साह्रै डर लाग्यो। मैले प्रार्थना गरेँ, “हे परमेश्‍वर, म पश्‍चात्ताप गर्न चाहन्छु। म अबदेखि आफ्‍नो काममा आफ्‍नो सर्वस्व लगाउनेछु। मैले झारा टारेँ भने मलाई अनुशासनमा राख्‍नुहोस्।”

पछि मैले परमेश्‍वरका वचनहरूको अर्को खण्ड पढेँ जसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ, “जब मानिसहरूले आफ्‍नो कर्तव्य पूरा गर्छन्, तब तिनीहरूले वास्तवमा आफूले जे गर्नुपर्ने हो त्यही गरिरहेका हुन्छन्। यदि तैँले यो कार्य परमेश्‍वरको अघि गर्छस् भने, यदि तैँले आफ्‍नो कर्तव्य इमानदारिताको मनोवृत्तिसहित हृदयबाटै गर्छस् र तँ परमेश्‍वरमा समर्पित हुन्छस् भने, के यो मनोवृत्ति धेरै नै सही हुँदैन र? त्यसो भए, तैँले यो मनोवृत्तिलाई कसरी तेरो दैनिक जीवनमा लागू गर्नुपर्छ त? तैँले ‘परमेश्‍वरलाई हृदय र इमानदारिताका साथ आराधना गर्ने’ कार्यलाई तेरो वास्तविकता बनाउनुपर्छ। जब-जब तँ सुस्त हुन र झारा टार्न चाहन्छस्, जब-जब तँ अल्याङटल्याङ गर्न र अल्छी बन्‍न चाहन्छस्, र जब-जब तेरो ध्यान भड्किन्छ वा तैँले आफै मस्ती गरिरहेको हुन्छस्, तैँले यो सोच्नुपर्छ: ‘यस्तो व्यवहार गर्दा, के म अविश्‍वसनीय भइरहेको छु? के यसले मेरो हृदयलाई कर्तव्य पूरा गर्नमा लगाइरहेको छ? के यसो गरेर म निष्ठाहीन भइरहेको छु? यसो गरेर, के म परमेश्‍वरले मलाई सुम्‍पनुभएको कार्यभार पूरा गर्नमा खरो उत्रन असफल भइरहेको छु?’ तैँले यसरी नै आफ्‍नो बारेमा मनन गर्नुपर्छ। यदि तैँले आफू कर्तव्यमा सधैँ झाराटारुवा भएको, वफादार नभएको, र आफूले परमेश्‍वरलाई चोट पुर्‍याएको थाहा पाइस् भने, तैँले के गर्नुपर्छ? तैँले यसो भन्‍नुपर्छ, ‘मलाई त्यो बेला केही गलत छ भन्‍ने लागेको थियो, तर मैले यसलाई समस्याको रूपमा लिइनँ; मैले यसलाई लापरवाहीसाथ ढाकछोप गर्न खोजेँ। अहिले मात्रै मलाई म साँच्‍चै झाराटारुवा बनेँ, र आफ्‍नो जिम्‍मेवारीको स्तरमा जिइनँ भन्‍ने थाहा भयो। ममा साँच्‍चै नै विवेक र समझको कमी रहेछ!’ तैँले समस्या पत्ता लगाएको छस् र आफ्नो बारेमा थोरै भए नि थाहा पाएको छस्—त्यसकारण अब, तैँले आफूलाई परिवर्तन गर्नुपर्छ! कर्तव्य निभाउनेबारे तेरो मनोवृत्ति गलत थियो। अतिरिक्त काम गरेजस्तै तँ यो काममा लापरवाह थिइस्, र तैँले यसमा आफ्‍नो मन लगाइनस्। यदि तँ यसरी नै फेरि पनि झाराटारुवा भइस् भने, तैँले परमेश्‍वरलाई प्रार्थना गर्नुपर्छ र आफूलाई अनुशासनमा राख्‍न र ताडना दिन लगाउनुपर्छ। आफ्‍नो कर्तव्य निभाउँदा तँसित यस्तो इच्छाशक्ति हुनुपर्छ। त्यसपछि मात्रै तैँले साँचो रूपमा पश्‍चात्ताप गर्न सक्छस्। तेरो विवेक सफा छ र कर्तव्य निभाउनेबारे तेरो मनोवृत्ति रूपान्तरित हुन्छ भने मात्रै तैँले आफूलाई परिवर्तन गर्न सक्छस्। जब तँ पश्चात्ताप गर्छस्, तैँले साँच्चै आफ्नो सारा हृदय, सारा मन, र सारा शक्ति कर्तव्य निर्वाह गर्नमा लगाउँछस् कि लगाउँदैनस् भनेर अक्सर चिन्तन गर्नैपर्छ; त्यसपछि, तैँले परमेश्‍वरका वचनहरू मापनका रूपमा प्रयोग गरेर र ती आफूमा लागू गरेर आफ्नो कर्तव्य निर्वाहमा अझै कस्ता समस्याहरू रहेछन् भनेर जान्‍नेछस्। यसरी निरन्तर समस्याहरू सुल्झाएर, के तैँले परमेश्‍वरको वचनअनुसार सारा हृदय, मन र शक्तिले आफ्नो कर्तव्य निर्वाहलाई वास्तविकतामा उतारिरहेको हुँदैनस् र? यस्तो तरिकामा आफ्नो कर्तव्य निर्वाह गर्नु भनेको: के तैँले पहिल्यै सम्पूर्ण हृदय, मन, र शक्तिले त्यसो गरिसकेको होइनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढ्दा अनि सत्यता मनन गर्दा मात्र मार्ग प्राप्त हुन्छ)। परमेश्‍वरका वचनहरूले मलाई अभ्यासको स्पष्ट मार्ग दिए। मैले कर्तव्यमा आफ्‍नो हृदय प्रयोग गर्नुपर्छ र म इमानदार, मूल्य चुकाउन इच्‍छुक, ध्यान दिने र जिम्‍मेवार हुनुपर्छ, अनि आफ्‍नो सारा शक्ति लगाउनुपर्छ ताकि मैले आफ्‍नो कर्तव्य राम्ररी पूरा गरेर परमेश्‍वरलाई सन्तुष्ट पार्न सकूँ। साथै, मलाई सुस्त र अल्छी हुन मन लाग्दा, मैले परमेश्‍वरलाई प्रार्थना गर्नुपर्छ, देहसुख त्याग्‍नुपर्छ, र परमेश्‍वरको अनुशासन र ताडनाको लागि अनुरोध गर्नुपर्छ। त्यसरी, मैले देहलाई पछ्याउने सम्‍भावना त्यति हुँदैन।

त्यसपछि मैले परमेश्‍वरका वचनहरू पालना गरेँ। मैले आफ्‍नो कर्तव्य कसरी राम्ररी पूरा गरेर प्रभावकारी बन्ने भनेर विचार गरेँ। टोलीका सबै ब्रदर-सिस्टरहरूमा सबल पक्ष र कमजोर पक्षहरू छन् भन्‍ने मलाई थाहा थियो, त्यसकारण मैले सबैको सबल पक्ष फस्टाउन सकोस् भनेर तिनीहरूको काम कसरी मिलाउने भन्नेबारे सोचेँ, र तिनीहरूलाई तिनीहरूसँग कमी रहेका क्षेत्रमा वास्तविक मार्गदर्शन र सहयोग दिएँ। साथै, यसअघि मलाई आफू सुपरभाइजर हुँ, मैले काम राम्ररी सम्हालेँ र अरूले आफ्‍नो कर्तव्यमा राम्रो गरे भने, त्यसको अर्थ मैले राम्ररी गरिरहेकी छु र अलिकति फुर्सद लिन सक्छु भन्ने लाग्थ्यो। अहिले म आफ्‍नो क्षमताले भ्याइञ्‍जेल सक्दो आफ्‍नो कर्तव्य पूरा गर्ने उद्देश्य बनाउँछु। हरेक दिन मेरो समय-तालिका पूर्ण भयो, र म पहिलेभन्दा व्यस्त भएँ, र कहिलेकाहीँ म साह्रै थकित हुन्थेँ, तर मलाई अत्यन्तै ढुक्‍क र शान्ति लाग्थ्यो। र अचम्‍मको कुरो, अर्को महिना हाम्रो कामको प्रभावकारितामा उल्लेखनीय वृद्धि भयो। मलाई साह्रै खुसी लाग्यो। हामी सच्‍चा भएको परमेश्‍वर चाहनुहुन्छ भन्‍ने कुरा मैले देख्न सकेँ। जब मैले आफ्‍नो दृष्टिकोण बदलेर सच्‍चा तरिकाले आफ्‍नो कर्तव्य पूरा गरेँ, तब मैले उहाँको मार्गदर्शन देख्‍न सकेँ र आफ्‍नो कर्तव्यमा परिणामहरू प्राप्त गर्न सकेँ। परमेश्‍वर धन्यवाद!


७९. असल व्यक्ति हुनु भनेको के हो बुझौँ

म सानै हुँदादेखि, मेरा आमाबुबाले मलाई अरूप्रति निष्पक्ष, तर्कशील, दयालु हुनुपर्छ, अरूको कठिनाइ बुझ्‍नुपर्छ, र सानातिना कुराहरूलाई बेवास्ता गर्नुपर्छ भनेर सिकाउनुभयो। त्यसो गर्दा व्यक्ति असल व्यक्ति बन्छ, र त्यसरी अरूको सम्‍मान र आदर पाउन सकिन्छ भनेर भन्‍नुहुन्थ्यो। मलाई पनि यसरी व्यवहार गर्नु राम्रो हो भन्‍ने लाग्थ्यो, र म आफूलाई करुणामय र दयालु हुन स्मरण गराइरहन्थेँ। मेरो परिवार र गाउँलेहरूका हकमा, म कहिल्यै पनि अरूसँग झगडा गर्दिनथिएँ र अरू सबैले मलाई कस्तो नजरले हेर्छन् भन्‍ने कुरामा म साँच्‍चै नै चिन्ता गर्थेँ। मेरा गाउँलेहरूले प्रायजसो मेरो तारिफ गर्थे, र ममा राम्रो मानवता छ र म बुझकी छु, र मलाई रिस उठाउँदा म कसैसँग पनि मुख फर्काउँदिन भनेर भन्थे। यस्तो तारिफ सुन्दा मलाई निकै खुशी लाग्थ्यो। म सोच्थेँ व्यक्ति भएर, म यसरी मिलनसार हुनुपर्छ, र कुनै व्यक्ति गलत भए पनि म बुझकी हुनुपर्छ। असल व्यक्ति बन्‍नुको मापदण्ड यही हो भन्‍ने कुरामा म निश्‍चित थिएँ। विश्‍वासी भएपछि पनि मैले त्यस्तै व्यवहार गरिरहेँ।

त्यसपछि नोभेम्बर २०२१ मा, म मण्डली डिकनको रूपमा निर्वाचित भएँ र अरू केही ब्रदर-सिस्टरहरूसँग सुसमाचार प्रचार गर्ने काम गर्न थालेँ। तिनीहरूमध्ये एक जना ब्रदर वाङ मेरै गाउँका थिए। तिनीसँग राम्रो क्षमता थियो र सुसमाचार प्रचार गर्दा तिनले स्पष्ट रूपमा तर्क गर्थे। साँचो मार्गको अनुसन्धान गरिरहेकाहरूलाई सहयोग गर्न तिनले कुराहरू व्याख्या गर्न उदाहरणहरूको प्रयोग गर्न सक्थे। तर तिनी अलिक अहङ्कारी छन् र अरूको सुझाव मान्‍न तयार हुँदैनन् भन्‍ने मलाई थाहा भयो। यसको साथै, प्रायजसो तिनले आफ्‍नो कर्तव्यमा सिद्धान्तहरू पछ्याउँदैनथिए र आफ्‍नो सुसमाचारमा तिनले परमेश्‍वरलाई उचाल्‍ने र उहाँको गवाही दिने गर्दैनथिए, तर तिनले कति जना मानिसहरूलाई विश्‍वासमा ल्याए त्यसको बारेमा धेरै बताउँथे। ब्रदर-सिस्टरहरू सबैलाई तिनको प्रचार सुन्‍न मन पर्थ्यो र तिनीहरूले तिनलाई निकै नै तारिफ गर्थे। एक पटक साँचो मार्गको खोजी गरिरहेको कुनै व्यक्तिले तिनलाई तिनीसँग राम्रो क्षमता छ र तिनले राम्रो प्रचार गर्न सक्छन् भनेर तारिफ गरे। तिनले आफूलाई उचाल्‍ने र निकै नै आफ्‍नो धाक लगाउने गर्दा रहेछन्, र तिनले सुसमाचार प्रचार गर्दा, परमेश्‍वरको आखिरी दिनहरूको कामको बारेमा गवाही दिने वा मानिसहरूको धार्मिक धारणाहरूलाई समाधान गर्ने गर्दैनरहेछन् भन्‍ने थाहा पाएँ। म यो कुरा ब्रदर वाङलाई उल्‍लेख गर्न चाहन्थेँ, तर केही समय विचार गरेपछि अलिक समय पर्खिने निर्णय गरेँ। म दयालु, उचित व्यक्ति हुँ, म सानोतिनो कुरालाई कोट्याइरहँदिन भन्‍ने ब्रदर वाङलाई थाहा होस् भन्‍ने चाहन्थेँ। मैले तिनलाई अझै प्रोत्साहन र सहयोग दिनुपर्छ भन्‍ने लागेको थियो। पछि, अगुवाले प्रायजसो हाम्रो समूहमा सुसमाचार प्रचार गर्ने सम्‍बन्धी उचित सिद्धान्तहरू पठाउँथे र म ब्रदर वाङको व्यवहारसँग सम्‍बन्धित कुराहरू अप्रत्यक्ष रूपमा सङ्गति गर्थेँ। मैले सङ्गतिद्वारा तिनले आफ्‍ना समस्याहरूलाई देख्‍न सक्छन् भनेर आशा गरिरहेकी थिएँ। म फेरि तिनका समस्याहरू उठाउन चाहन्थेँ, तर त्यसपछि के सोचेँ भने तिनी अलिक अहङ्कारी भएका हुनाले, मेरो सल्‍लाह स्वीकार गर्दैनन् होला। तिनले मलाई अनुचित र निर्दयी ठान्‍नेछन्, र मप्रति नराम्रो सोच राक्‍नेछन् भन्‍ने मलाई डर लागेको थियो। यदि हाम्रो सम्‍बन्धमा यस्तो बाधा आयो र हामीले मिलेर काम गर्न सकेनौँ भने, असल व्यक्तिको रूपमा रहेको मेरो छवि बरबाद हुनेथियो। यो सोचेपछि, मैले मेरो शब्‍दहरूलाई त्यतिकै छोडिदिएँ। त्यो बेला मलाई अलिक नरमाइलो लाग्यो, त्यसकारण म प्रार्थना गर्न परमेश्‍वरको अघि आएँ, र सत्यता अभ्यास गर्न मलाई सामर्थ्य दिनुहोस् भनी अनुरोध गरेँ। त्यसपछि, ब्रदर वाङ, अरू एक-दुई जना ब्रदर-सिस्टरहरू र म एउटा गाउँमा सुसमाचार सुनाउन गयौँ। ब्रदर वाङले अझै पनि सङ्गतिमा आफ्‍नो धाक लगाउने गर्छन्, अनि तिनले पैसाको बारेमा वास्ता गर्दैनन् र परमेश्‍वरको लागि धेरै परिश्रम गर्छन् भनेर कुरा गर्ने गरेको, तर सत्यतामा सङ्गति गर्न ध्यान नदिएको देखेँ। घर आउँदा, मैले साहस बटुलेँ र तिनलाई भनेँ, “प्रचार र गवाहीमा तपाईंले सिद्धान्तहरूको प्रयोग गर्नुभएन। सुसमाचार प्रचार गर्न लायक मानिसहरूलाई तपाईंले सत्यतामा सङ्गति गर्न, अनि तिनीहरूलाई परमेश्‍वरको अगाडि ल्याउन ध्यान दिनुपर्छ—” मैले आफ्‍नो कुरा सकाउनुभन्दा पहिले, तिनले यसो भन्दै प्रतिक्रिया दिए, “मेरो सङ्गतिमा केही कुरा गलत छैन। तपाईंले बढी सोचिरहनुभएको छ।” मैले थप कुरा बताएँ भने तिनको स्वाभिमानमा चोट पुर्‍याउँछु, र हाम्रो सम्‍बन्धलाई नष्ट गर्छु होला भन्‍ने मलाई डर लाग्यो। तिनले मलाई नराम्ररी हेर्नेछन् र यसले मेरो सकारात्मक छविलाई बरबाद गर्नेछ भन्‍ने पनि मलाई चिन्ता लाग्यो, त्यसकारण मैले थप अरू केही पनि भनिनँ। मलाई त्यति भन्‍नु नै पर्‍याप्त छ र तिनले क्रमिक रूपमा आफ्‍नो वास्तविकता देख्‍न सक्छन् भन्‍ने लाग्यो। पछि मैले के थाहा पाएँ भने हामी सधैँ व्यस्त भए पनि, हामीले हाम्रो सुसमाचारको काममा त्यति असल परिणाम प्राप्त गरिरहेका छैनौँ। गाउँका कतिपय मानिसहरूले चासो राखेका थिए, तर ब्रदर वाङको सङ्गति एक-दुई पटक सुनिसकेपछि पनि तिनीहरूले केही बुझेका थिएनन्। यसको साथै, तिनीहरूलाई अफवाह, धारणाले प्रभाव पारेको थियो, र उप्रान्त यसको बारेमा खोजी-निधो गर्ने चाहना गर्न छोडेका थिए। कतिपय मानिसहरूले साँच्‍चै नै ब्रदर वाङलाई सम्‍मान गर्थे र तिनको सङ्गति मात्रै सुन्‍न चाहन्थे, तर अरू कसैको सङ्गति सुन्‍न चाहँदैनथिए। यो देख्दा मलाई निकै अप्ठ्यारो लाग्यो, र निकै ग्‍लानि भयो। यी समस्याहरूमा ब्रदर वाङको हात धेरै थियो। यदि मैले तिनका समस्याहरूका बारेमा पहिले नै कुरा उठाएकी भए, तिनले यी कुराहरूलाई देखेर तिनी परिवर्तन हुनेथिए, त्यसपछि हाम्रो सुसमाचार कार्यमा समस्या हुनेथिएन। तर त्यसपछि जब मलाई साँच्‍चै यो कुरा उठाउने इच्छा भयो, तब यसले हाम्रो सम्‍बन्धलाई बिगार्नेछ भन्‍ने चिन्ता लाग्यो, र मलाई अत्यन्तै दोधार भयो। मैले सोचेँ, मैले अगुवालाई कुरा गर्न लगाउनुपर्छ र उनलाई तिनीसँग सङ्गति गर्न लगाउनुपर्छ, त्यसपछि हाम्रो कर्तव्य सहकार्यमा असर हुनेछैन, र हामी अझै पनि मिलेर काम गर्न सक्छौँ। त्यसकारण, ब्रदर वाङको बारेमा मैले अगुवासँग कुरा गरेँ। उनले परमेश्‍वरका केही वचनहरू उल्‍लेख गरिन् र हामीलाई ती बुझ्‍न लगाइन्, र ब्रदर वाङ अलिक परिवर्तन भएको जस्तो देखिन्थ्यो। त्यसकारण, मैले यो कुरालाई छोडिदिएँ।

एक पटक, मैले अर्की सिस्टरलाई यो कुरा उल्‍लेख गरेँ र उनले मलाई म सधैँ अरूसँगको मेरो सम्‍बन्धको रक्षा गर्ने प्रयास गर्छु, र यो मानिसहरूलाई खुशी पार्दै हिँड्ने व्यक्तिको चिन्‍ह हो भनेर भनिन्। तर सुरुमा मैले यस कुरालाई त्यसरी बुझेकी थिइनँ। मैले सोचेँ, म कुनै पनि हालतमा मानिसहरूलाई खुशी पार्दै हिँड्ने व्यक्ति होइन, किनभने तिनीहरू धूर्त हुन्छन्, र मैले कुनै पनि धूर्त कार्य गरेकी छैनँ, त्यसकारण म कसरी तिनीहरूमध्ये एक हुन सक्छु? त्यो बेला म उनको सुझाव स्वीकार गर्न तयार थिइनँ, तर उनले भनेको कुरामा मैले सिक्‍नुपर्ने पाठ छ भन्‍ने कुरा पनि मलाई थाहा थियो। मैले परमेश्‍वरलाई प्रार्थना गरेँ, र म आफूलाई चिन्‍न सहयोग गर्नुहोस् भनेर अनुरोध गरेँ। पछि मैले परमेश्‍वरका वचनहरूमा यो वचन पढेँ: “मानिसहरूको बानीबेहोरा र अरूप्रतिको तिनीहरूको व्यवहार परमेश्‍वरका वचनहरूअनुरूप नै हुनुपर्छ; मानव आचरणको सबैभन्दा आधारभूत सिद्धान्त यही हो। यदि मानिसहरूले मानव आचरणका सिद्धान्तहरू बुझ्दैनन् भने तिनीहरूले कसरी सत्यता अभ्यास गर्न सक्छन्? सत्यताको अभ्यास गर्नु भनेको खोक्रा कुराहरू भन्नु र केही वाक्यांशहरू भन्नु होइन। व्यक्तिले जीवनमा जेसुकै सामना गर्नु परे पनि, जबसम्म त्यसमा मानव चालचलनका सिद्धान्तहरू, घटनाहरूसम्‍बन्धी दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म उसले नै निर्णय गर्नुपर्ने परिस्थिति आइपर्नेछ, अनि उसले सत्यता खोजी गर्नुपर्छ, र उसले परमेश्‍वरका वचनहरूमा आधार र सिद्धान्त खोज्‍नुपर्छ, र त्यसपछि उसले अभ्यासको मार्ग खोज्‍नुपर्छ; यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको पत्रुसको मार्गमा र सत्यताको खोजी गर्ने मार्गमा हिँड्नु हो। उदाहरणको लागि: अरूसँग अन्तरक्रिया गर्दा कस्तो सिद्धान्त पछ्याउनुपर्छ? तेरो मूल दृष्टिकोण तैँले कसैलाई दुःखी बनाउनु हुँदैन, तर शान्ति कायम राख्नुपर्छ र कसैलाई अपमान गर्नुबाट जोगिनुपर्छ, ताकि भविष्यमा, सबै जना मिलेर बस्न सकियोस् भन्‍ने हो। यस्तो दृष्टिकोणमा खुम्चिएर जब तँ कसैले कुनै खराब काम गरेको, गल्ती गरेको, वा सिद्धान्तहरूको विरुद्धमा काम गरेको देख्छस्, तब तँ त्यो व्यक्तिको सामु कुरा उठाउनुभन्दा ती सबै सहन निको ठान्छस्। तेरो आफ्नै दृष्टिकोणमा खुम्चिएर, तँ कसैलाई पनि दुःखी बनाउन चाहँदैनस्। तँ जोसुकैसँग आबद्ध भए पनि, इज्‍जत, संवेग, वा धेरै वर्षदेखिको अन्तरक्रियाबाट उत्पन्न भावनाहरूसम्बन्धी सोचमा खुम्चिएर तँ त्यस व्यक्तिलाई खुसी पार्न सधैँ राम्रा कुराहरू भन्छस्। कुनै असन्तोषजनक कुराहरू भेट्टाउँदा पनि तँ सहनशील हुन्छस्; तँ एक्लै हुँदा अलिअलि फतफताउँछस्, अलिअलि आलोचना गर्छस्, तर तिनीहरूलाई प्रत्यक्ष भेट्दा, परिस्थिति बिगार्ने कुनै कुरा गर्दैनस् र तिनीहरूसँगको सम्‍बन्धलाई अझै पनि कायमै राख्छस्। यस्तो बेहोराको बारेमा तँ के सोच्छस्? के त्यो चाकडीबाजको बेहोरा होइन र? के त्यसमा एकदमै चिप्लेपन छैन र? यसले आचरणका सिद्धान्तहरू उल्लङ्घन गर्छ। त्यसैले, के त्यस्तो प्रकारको व्यवहार गर्नु तुच्छता होइन र? यस्तो व्यवहार गर्नेहरू असल मानिसहरू होइनन्, न त तिनीहरू आदर्शमय व्यक्तिहरू नै हुन्। तैँले जति धेरै दु:ख भोगेको भए पनि, र तैँले जस्तै मूल्य चुकाएको भए पनि, यदि तैँले सिद्धान्तहरूविना व्यवहार गर्छस् भने, तँ असफल भएको छस्, र परमेश्‍वरको सामु कुनै स्वीकृति पाउनेछैनस्, न त उहाँद्वारा सम्झना गरिनेछस्, न तैँले उहाँलाई खुसी पार्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। राम्रोसित आफ्‍नो कर्तव्य निभाउनको लागि, व्यक्तिमा कम्तीमा पनि विवेक र तर्कशक्ति हुनुपर्छ)। परमेश्‍वरका वचनहरूको आधारमा मैले आफ्‍नो बारेमा मनन गरेँ। म मानिसहरूलाई खुशी पार्दै हिँड्ने व्यक्ति होइन जस्तो लागेको थियो, तर मैले कस्तो व्यवहार गर्थेँ त? त्यो अवधिमा, ब्रदर वाङले आफ्‍नो सुसमाचार कार्यमा धेरै धाक लगाउने गरिरहेका छन् भन्‍ने मैले देखेकी थिएँ र मैले तिनलाई आफ्‍नो बारेमा जान्‍न र तिनलाई सिद्धान्तहरू अनुसार आफ्‍नो कर्तव्य पूरा गर्न सहयोग गर्नको लागि मैले तिनलाई यो कुरा औँल्याइदिनुपर्थ्यो, तर सीधै भन्दा त्यसले हाम्रो सम्‍बन्धमा चोट पुर्‍याउँछ भन्‍ने मलाई चिन्ता लागेको थियो। त्यसकारण म सधैँ तिनका भावनाहरूको बारेमा चिन्ता गर्थेँ र अत्यन्तै सीधा तरिकाले कुनै पनि कुरा भन्‍ने आँट गर्दिनथिएँ। तिनलाई म असल व्यक्ति हुँ भन्‍ने देखाउनलाई, र मलाई उच्‍च नजरले हेरून् भनेर मैले तिनलाई अझै धेरै प्रोत्साहन पनि दिन चाहन्थेँ। तर वास्तवमा, कर्तव्य पूरा गर्दा ब्रदर-सिस्टरहरूसँग सहकार्य गर्ने क्रममा, जब हामीले समस्याहरू देख्छौँ तब हामीले तिनलाई औँल्याउनुपर्छ, अरूका दुर्बलताहरूलाई पूर्ति गर्नुपर्छ, र सँगै मिलेर मण्डलीको काम अघि बढाउनुपर्छ। तर मैले जानी-जानी गलत काम गरिरहेकी थिएँ र सत्यताको अभ्यास गरिरहेकी थिइनँ। परिणाम स्वरूप ब्रदर वाङले आफ्‍नो समस्यालाई पहिचान गरेनन् र सुसमाचार प्रचार गर्दा सत्यतामा सङ्गति गर्ने कार्यमा ध्यानै नदिई आफ्‍नो बारेमा धाक लगाइरहे। यसको अर्थ साँचो मार्गको अनुसन्धान गरिरहेका मानिसहरूका धार्मिक धारणाहरू समाधान भएनन् र बाधा आइपर्दा कतिपय मानिसहरूले भेलामा सहभागिता जनाउन छाडे। यसले हाम्रो काममा गरेको असर देखेँ र मलाई अलिक ग्‍लानि भयो, तर मैले सीधै बताएँ भने तिनी मप्रति पूर्वाग्रही बन्छन्, र यसले हाम्रो सम्‍बन्धमा क्षति पुर्‍याउँछ भन्‍ने मलाई डर लागेको थियो। त्यसकारण मैले चलाकी प्रयोग गरेर तिनीसँग सङ्गति गर्न मण्डली अगुवालाई लगाएँ ताकि मैले तिनलाई चिढ्याउन नपरोस्। मैले अरूसँगको सम्‍बन्धलाई रक्षा गर्ने र आफ्‍नो कर्तव्यमा तिनीहरूलाई पुलपुल्याउने गरेको रहेछु, मैले मण्डलीका हितहरूलाई साथ दिइरहेकी थिइनँ र ममा धार्मिकताको बोध थिएन, र मैले सिद्धान्त अनुसार अलिकति पनि व्यवहार गरिरहेकी थिइनँ। म सत्यताको अभ्यास गर्ने व्यक्ति थिइनँ। के मानिसहरूलाई खुशी पार्दै हिँड्ने व्यक्तिले त्यस्तै व्यवहार गर्दैन र? त्यसपछि, मैले ख्रीष्ट-विरोधीहरूको खुलासा गर्ने परमेश्‍वरका वचनहरूको एउटा खण्ड पढेँ। “हर प्रकटीकरणको लागि ख्रीष्टविरोधीका वचनहरू विशेष रूपमा दयालु, सभ्य र विशिष्ट देखिन्छन्। सिद्धान्तको उल्लङ्घन गर्ने, र मण्डलीको काममा हस्तक्षेप गर्ने र बाधाअवरोध खडा गर्ने जोकोही भए पनि तिनीहरूलाई खुलासा र आलोचना गरिँदैन; ख्रीष्टविरोधीले आँखा चिम्लिन्छ, र मानिसहरूलाई आफू हर मामिलामा उदार छ भनी सोच्ने तुल्याउँछ। मानिसहरूको हरेक भ्रष्टता र घिनलाग्दो कामले भलाइ र सहिष्णुताको व्यवहार पाउँछ। तिनीहरू क्रोधित हुँदैनन्, वा झनक्‍कै रिसाउँदैनन्, मानिसहरूले केही गलत काम गर्दा र परमेश्‍वरको घरका हितलाई हानि पुऱ्याउँदा, तिनीहरू झर्कंदैनन् र ती मानिसहरूलाई दोष दिँदैनन्। जोसुकैले खराब काम गरेको र मण्डलीको काममा बाधा पुऱ्याएको भए पनि, तिनीहरूले आफूसँग यसको कुनै सरोकार छैनझैँ गरी यसलाई कुनै वास्ता गर्दैनन्, र यस विषयको खातिर तिनीहरूले मानिसहरूलाई कहिल्यै चिढ्याउनेछैनन्। ख्रीष्टविरोधीहरूले सबैभन्दा धेरै केको चिन्ता गर्छन्? कति मानिसहरूले तिनीहरूको मान गर्छन्, र तिनीहरूले कष्ट भोग्दा कति मानिसहरूले देख्छन्, र यसको लागि प्रशंसा गर्छन् भन्‍ने कुरालाई लिएर तिनीहरू सबैभन्दा धेरै चिन्तित हुन्छन्। ख्रीष्टविरोधीहरू कष्ट व्यर्थमा कहिल्यै खेर जानु हुँदैन भन्‍ने विश्‍वास गर्छन्; तिनीहरूले जुनै कठिनाइ सहे पनि, तिनीहरूले जे मूल्य चुकाए पनि, तिनीहरूले जुनै असल काम गरे पनि, तिनीहरू अरूप्रति जति नै रखवाला, विचारशील र प्रेमिलो भए पनि, ती सबै व्यवहार अरूको अगाडि नै गरिनुपर्छ, र धेरै मानिसहरूले तिनीहरूको त्यो व्यवहार देख्‍नु नै पर्छ। अनि, तिनीहरूले यसरी व्यवहार गर्नुको लक्ष्य के हो? धेरै मानिसहरूको मन जित्‍नु, र आफ्नो कार्य, आफ्नो व्यवहार, र आफ्नो चरित्रप्रति मानिसहरूलाई प्रशंसा र स्वीकृति महसुस गराउनु हो” (वचन, खण्ड ४। ख्रीष्टविरोधीहरूको खुलासा। विषयवस्तु ९: तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग दस))। परमेश्‍वरका वचनहरू पढेपछि मलाई निकै ग्‍लानि भयो, मानौँ परमेश्‍वर मेरो अघि आएर मेरो शैतानी स्वभावलाई खुलासा गर्दैहुनुहुन्छ। यसको बारेमा विचार गर्दा के थाहा पाएँ भने म सधैँ करुणामय, दयालु व्यक्ति बन्‍ने प्रयास गरिरहेको हुन्छु किनभने त्यसो गरेर मैले अझै धेरै अरूको सम्‍मान र प्रशंसा पाउँछु, र मानिसहरूले मलाई मन पराउँछन्। ब्रदर-सिस्टरहरूसँग कर्तव्य पूरा गर्दा पनि म त्यस्तै व्यवहार गर्थेँ। ब्रदर वाङका समस्याहरूलाई खुलासा गर्न म केही भन्दिनथिएँ, किनभने मैले तिनको प्रतिष्ठामा चोट पुर्‍याउँछु, त्यसपछि हामी मिलेर बस्‍न सक्दैनौँ भन्‍ने मलाई डर लागेको थियो। तर वास्तवमा, मैले गर्ने सबै कुरा मेरो आफ्‍नै नाम र हैसियतको रक्षा गर्नको लागि थियो। मैले आफ्‍नो वास्तविक रूप लुकाउन र आफूलाई राम्रो देखाउन, अनि चापलुसी गर्नको लागि मैले सतही दयाको प्रयोग गरिरहेकी थिएँ ताकि मानिसहरूले मलाई दयालु, धैर्य, र सहनशील ठानून्, म असल र दयालु व्यक्ति हुँ भन्‍ने सोचून्। तर मैले मण्डलीको काममा वा ब्रदर-सिस्टरहरूको जीवनमा हानि हुन्छ कि हुँदैन भन्‍ने कुरालाई मैले हृदयमा राखिनँ। त्यसपछि मात्रै मैले म कति धूर्त र चलाक रहेछु भन्‍ने कुरा देखेँ। मैले कसैलाई कहिल्यै चिढ्याएको छैन, म असल व्यक्ति हो भन्‍ने जस्तो देखिन्थ्यो, तर वास्तवमा, मेरा सबै कार्य-व्यवहारमा मेरा आफ्‍नै खराब मनसायहरू लुकेका थिए। मैले मानिसहरूलाई धोका दिइरहेकी र परमेश्‍वरलाई छल गरिरहेकी थिएँ। मैले ममा पनि ख्रीष्ट-विरोधीको जस्तै स्वभाव रहेछ, मैले मण्डलीको काममा हानि गरेर आफ्‍नै छवि र हैसियतको रक्षा गरिरहेको रहेछु, र त्यो मार्गमा रहनु अत्यन्तै खतरनाक कुरा रहेछ भन्‍ने मलाई थाहा भयो। म परमेश्‍वरबाट झन्-झन् टाढा हुनेथिएँ र अन्त्यमा उहाँले मलाई हटाउनुहुनेथियो! यो महसुस गर्दा मलाई आफैप्रति साँच्‍चै घृणा जाग्यो, र म निकै व्याकुल पनि भएँ। मैले प्रार्थना गरेँ, “हे परमेश्‍वर, म सधैँ आफ्‍नो वास्तविकता लुकाइहरेकी हुन्छु र सकारात्मक छवि निर्माण गर्ने कार्यमा ध्यान दिँदै आफूलाई राम्रो देखाउने प्रयास गरिरहेकी हुन्छु। म यो मार्गमा रहिरहन चाहन्‍नँ। मेरो भ्रष्ट स्वभावलाई त्याग्‍न मलाई अगुवाइ गर्नुहोस्।”

त्यसपछि, मैले परमेश्‍वरका अझै धेरै वचनहरू पढेँ। “मानवले अरू मानवको न्याय गर्ने मापदण्ड उनीहरूको आचरणमा आधारित हुन्छ; जसको आचरण असल छ उनीहरू धर्मीहरू हुन्, जबकि जसको आचरण घृणास्पद छ उनीहरू दुष्टहरू हुन्। परमेश्‍वरले मानवको न्याय गर्नुहुने मापदण्डचाँहि उनीहरूको सार उहाँको अधीनमा छ वा छैन भन्ने कुरामा आधारित हुन्छ; परमेश्‍वरको अधीनमा रहने व्यक्ति धर्मी व्यक्ति हो, जबकि अधीनमा नरहने व्यक्ति शत्रु र दुष्ट व्यक्ति हो चाहे त्यो व्यक्तिको आचरण असल होस् वा खराब, र चाहे उनीहरूको बोलीवचन ठीक होस् वा बेठीक” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। “परमेश्‍वरमाथिको तेरो वर्षौंदेखिको सबै विश्‍वासमा, तैँले कसैलाई कहिल्यै पनि सरापेको नहुन सक्छस् या खराब काम गरेको नहुन सक्छस्, तापनि ख्रीष्टसँगको तेरो सम्बन्धमा, तैँले सत्य बोल्न, इमानदारीतामा काम गर्न, या ख्रीष्टको वचन पालन गर्न सक्दैनस्; त्यस्तो स्थितिमा, म त भन्छु, तँ संसारकै सबैभन्दा कपटी र दुर्भावनापूर्ण व्यक्ति होस्। तँ तेरा नातेदारहरू, मित्रहरू, पत्नी (या पति), छोरा-छोरीहरू, र अभिभावकहरू प्रति असाधारण रूपमा मिलनसार र समर्पित छस् होला र कहिल्यै पनि अरूको फाइदा उठाएको छैनस् होला, तर यदि तँ ख्रीष्ट अनुरूप हुन सक्दैनस्, यदि तँ उहाँसँगको एकतामा अन्तरक्रिया गर्न सक्दैनस् भने तैँले आफ्‍ना छिमेकीहरूको राहतका निम्ति आफ्‍नो सबथोक अर्पण गर्छस् या आफ्नो बुवा, आमा, र तेरो घरका सदस्यहरूलाई सावधानीपूर्वक हेरचाह नै गरेको छस् भने पनि, म त भन्छु तँ अझै पनि दुष्ट छस्, साथै एउटा धूर्त छलले भरिपूर्ण छस्” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। परमेश्‍वरका वचनहरूबाट मैले के देख्‍न सकेँ भने अरूलाई मापन गर्ने मानिसहरूको मापदण्ड तिनीहरूले कति राम्रो व्यवहार गर्छन् भन्‍ने कुरामा आधारित हुन्छ। राम्रो व्यवहार गर्ने मानिसहरू असल मानिसहरू हुन्, जब कि खराब तरिकाले व्यवहार गर्ने मानिसहरू खराब मानिसहरू हुन्। तर त्यस सम्‍बन्धी परमेश्‍वरको मापदण्ड कुनै व्यक्तिले परमेश्‍वरको मार्ग पछ्याउँछ कि पछ्याउँदैन त्यसमा र परमेश्‍वरमा समर्पित हुने सम्‍बन्धी कसैको सार र उसको आचरणमा आधारित हुन्छ। उसको बाहिरी व्यवहार कति राम्रो छ त्यसको आधारमा यस कुरालाई निर्धारित गर्नु हुँदैन। परमेश्‍वरका वचनहरूको प्रकाशले मेरो हृदय छोयो। म सानो छँदादेखि नै, म परिवारका सदस्यहरू र अरू मानिसहरूसँग कहिल्यै पनि तर्क गर्दिनथिएँ वा कसैसँग पनि विवाद गर्दिनथिएँ। कसैले मसँग तर्क गर्न थाले पनि, म तिनीहरूको चित्त बुझाएर त्यो तर्क समाधान गर्थेँ। मेरा गाउँका मानिसहरूले सधैँ मलाई असल व्यक्ति भनी प्रशंसा गर्थे र म पनि त्यस्तो व्यवहार गर्नु असल व्यक्तिको मापदण्ड पूरा गर्नु हो भन्‍ने ठान्थेँ। अहिले मलाई के स्पष्ट भयो भने म दुष्ट देखिएकी त थिइन, तर बोलीवचन र व्यवहारमा मैले इमानदार व्यवहार गरिरहेकी थिइनँ। ब्रदर वाङले आफ्‍नो कर्तव्य सिद्धान्तहीन तरिकाले गर्छन् र सधैँ धाक लगाउँछन् भन्‍ने मैले देखेकी थिएँ, र यसले गर्दा हाम्रो कामको प्रभावकारीतामा असर पारेको थियो। र असल व्यक्तिको रूपमा रहेको मेरो छविलाई रक्षा गर्नको लागि, मैले तिनको खुलासा गर्ने वा तिनलाई सहयोग गर्ने गरिनँ, र मैले मण्डलीका हितहरूको रक्षा गरिनँ। त्यसकारण अरूले मलाई असल व्यक्ति ठाने पनि, परमेश्‍वरको अघि, मैले अझै पनि उहाँ र सत्यताको विरोधमा थिएँ, र मैले गरेको सबै कार्य दुष्कर्म थियो। मैले के देखेँ भने बाहिरी व्यवहारको भरमा कसैलाई असल वा खराब भनेर मूल्याङ्कन गर्नु सही मापदण्ड होइन। कतिपय मानिसहरूले धेरै राम्रा कार्यहरू गरेका देखिन्छन्, तर तिनीहरूले कट्टरताको साथ परमेश्‍वरको काम र वचनहरूलाई विरोध गर्छन् र दोष दिन्छन्। तिनीहरू दुष्कर्मीहरू हुन्। मलाई मसँग काम गर्ने सिस्टरको बारेमा याद आयो। मैले देखे अनुसार, उनले आफ्‍नो बोलीवचनमा कोमल वा दयालु हुने बारेमा वास्ता गर्दिनथिइन्, तर उनले सत्यतालाई स्वीकार गर्न र आफ्‍नो कर्तव्य कसरी सत्यताका सिद्धान्तहरू अनुसार पूरा गर्ने भन्‍ने बारेमा खोजी गर्न सक्थिन्। अरूले सत्यता अनुसार काम नगरेको देख्दा उनले भन्‍नुपर्ने कुरा भनिदिन्थिन्। उनले अरूका समस्याहरू औँल्याउन सक्थिन् र उनमा धार्मिकताको बोध थियो। यसको बारेमा विचार गरेपछि मैले असल व्यक्ति जस्तो देखिने प्रयास गर्ने सम्‍बन्धी मेरो गलत दृष्टिकोणलाई पछ्याउन छोड्नुपर्छ, यसको सट्टा परमेश्‍वरका वचनहरू अनुसार जिउनुपर्छ, र साँचो रूपमा असल व्यक्ति बन्‍ने प्रयास गर्नुपर्छ भनेर केही मात्रामा सङ्कल्‍प गरेँ।

मैले परमेश्‍वरका वचनहरूको अर्को खण्ड पढेँ जसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ, “मानिसहरूले सबैभन्दा बढी हासिल गर्न प्रयास गर्नुपर्ने कुरा भनेको परमेश्‍वरको वचनलाई आफ्‍नो आधार बनाउनु, र सत्यतालाई आफ्‍नो मापदण्ड बनाउनु हो; तब मात्रै तिनीहरू ज्योतिमा जिउन र सामान्य मानवको रूपमा जिउन सक्छन्। यदि तिमीहरू ज्योतिमा जिउन चाहन्छौ भने, तिमीहरूले सत्यताअनुसार व्यवहार गर्नुपर्छ; यदि तिमीहरू इमानदार बन्‍न चाहन्छौ भने, तिमीहरूले इमानदार शब्‍दहरू बोल्‍नुपर्छ, र इमानदार काम गर्नुपर्छ। सत्यताका सिद्धान्तहरूमार्फत मात्रै तिमीहरूको चालचलनको आधार प्राप्त हुन्छ; मानिसहरूले सत्यताका सिद्धान्तहरू गुमाएपछि, र असल व्यवहारमा मात्रै ध्यान केन्द्रित गर्न थालेपछि, यसले अपरिहार्य रूपमै नाटक र बहानाबाजी पैदा गर्छ। मानिसहरूको चालचलनमा कुनै सिद्धान्त छैन भने, तिनीहरूको व्यवहार जति नै राम्रो भए पनि, तिनीहरू ढोँगी हुन्छन्; तिनीहरूले अरूलाई केही क्षणको लागि झुक्याउन सक्लान्, तर तिनीहरू कहिल्यै पनि विश्‍वासयोग्य हुनेछैनन्। परमेश्‍वरका वचनहरू अनुसार व्यवहार र काम गरेमा मात्रै मानिसहरूले साँचो जग प्राप्त गर्छन्। यदि तिनीहरूले परमेश्‍वरका वचनहरू अनुसार व्यवहार गर्दैनन्, बरु राम्रो व्यवहार गरेको बहाना गर्नमा मात्रै ध्यान दिन्छन् भने, के तिनीहरू असल मानिस बन्‍न सक्छन्? अवश्य सक्दैनन्। असल व्यवहारले मानिसहरूको सारलाई परिवर्तन गर्न सक्दैन। सत्यता र परमेश्‍वरका वचनहरूले मात्रै मानिसहरूको स्वभाव, विचार, र दृष्टिकोणलाई परिवर्तन गर्न सक्छन्, र ती मात्रै तिनीहरूको जीवन बन्‍न सक्छन्। … कहिलेकहीँ, अरूका कमीकमजोरी, त्रुटि, र गल्तीहरूलाई सीधै औँल्याउनु र आलोचना गर्नु अत्यावश्यक हुन्छ। यसले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र? उदाहरणको लागि, मानौँ तँ औधी नै स्वेच्‍छाचारी र अहङ्कारी छस्। यसबारेमा तँलाई कहिल्यै थाहा थिएन, तर तँलाई राम्ररी चिन्‍ने व्यक्ति आउँछ, र तँलाई समस्या सीधै बताइदिन्छ। तैँले मनमनै विचार गर्छस्, ‘के म स्वेच्‍छाचारी छु? के म अहङ्कारी छु? कसैले पनि मलाई यसो भन्‍ने आँट गरेन, तर उसले मलाई बुझेको छ। उसले यस्तो कुरा भन्‍न सक्यो, यसले यो साँचो हो भन्‍ने जनाउँछ। मैले यसबारेमा केही समय मनन गर्नुपर्छ।’ त्यसपछि, तपाईंले त्यस व्यक्तिलाई भन्‍नुहुन्छ, ‘अरूले मलाई राम्रा कुराहरू मात्रै भन्छन्, तिनीहरूले मेरो गुणगान गाउँछन्, कसैले पनि मसँग यति व्यक्तिगत कुरा गर्दैन, कसैले पनि मलाई कहिल्यै मेरा यी कमीकमजोरी र समस्याहरूलाई औँल्याइदिएका थिएनन्। तपाईंले मात्रै मलाई बताउन, र यति व्यक्तिगत कुरा गर्न सक्‍नुभयो। मेरो लागि यो निकै राम्रो, निकै ठूलो सहयोग हो।’ हृदयदेखि कुरा गर्नु भनेको यही हो, होइन र? अलिअलि गर्दै, अर्को व्यक्तिले आफ्‍नो मनको कुरा, तेरो बारेमा आफ्नो विचार बतायो, र आफूसँग यस विषयमा धारणा, कल्‍पना, नकारात्मकता र कमजोरी रहेको, तर सत्यताको खोजी गरेर त्यसबाट उम्‍कन सकेको आफ्नो अनुभव बतायो। हृदयदेखि कुरा गर्नु भनेको यही हो, आत्मा-आत्माबीचमा सञ्चार हुनु भनेको यही हो। अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्। नक्‍कली शब्‍दहरू बोल्‍न, मानिसहरूलाई फाइदा नदिने वा शिक्षाप्रद नहुने शब्‍दहरू बोल्‍न इन्कार गर्; यसले तिनीहरूलाई हानि हुन वा पछारिन, नकारात्मकतामा डुब्‍न र नकारात्मक असर पर्नबाट बचाउँछ। तैँले सकारात्मक कुराहरू भन्‍नुपर्छ। तैँले मानिसहरूलाई सक्दो सहयोग गर्ने, तिनीहरूलाई फाइदा पुर्‍याउने, तिनीहरूको लागि भरणपोषण गर्ने, तिनीहरूमा परमेश्‍वरप्रति साँचो विश्‍वास पैदा गर्ने प्रयास गर्नुपर्छ; र परमेश्‍वरका वचनहरू सम्बन्धी तेरा अनुभवहरू र समस्या हल गर्ने तेरा तरिकाहरूबाट तैँले मानिसहरूलाई मदत लिन र धेरै कुरा सिक्‍न दिनुपर्छ, साथै परमेश्‍वरको कामको अनुभव गरेर सत्यताको वास्तविकतामा प्रवेश गर्ने मार्ग बुझ्‍न, र यसरी तिनीहरूलाई जीवनमा प्रवेश गर्न र आफ्‍नो जीवनमा वृद्धि ल्याउन सहयोग गर्नुपर्छ—तेरा शब्‍दहरू सिद्धान्तहरू अनुरूप हुनु, र मानिसहरूलाई सुधार्ने किसिमको हुनुको प्रभाव यही हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (३))। मैले परमेश्‍वरका वचनहरूमा आफ्‍नो व्यवहार सम्‍बन्धी सिद्धान्तहरू भेट्टाएँ। हामी परमेश्‍वरका वचनहरू अनुसार इमानदार मानिसहरू बन्‍नुपर्छ। अरूका समस्याहरू देख्दा, हामीले ती कुरालाई औँल्याउनुपर्छ र तिनीहरूलाई सहयोग गर्नुपर्छ, यसरी तिनीहरूलाई फाइदा हुन सक्छ। हामीले मण्डलीको काममा साथ दिनुपर्छ र अरूले हामीबाट सुध्रिने मौका पाउनुपर्छ। मैले यो मार्गको बारेमा बुझेपछि म तुरुन्तै सत्यता अभ्यास गर्न, ब्रदर वाङसँग स्पष्ट कुरा गर्न र तिनका समस्याहरूको बारेमा कुरा उठाउन चाहन्थेँ। यो तिनले आफ्‍नो कर्तव्यप्रतिको आफ्‍नो आचरणलाई सुधार गर्न सकून् र आफ्‍नो भ्रष्ट स्वभाव र आफ्‍नो कर्तव्यमा तिनले देखाउने कमीकमजोरीको बारेमा जान्‍न सकून् भनेर हो भन्‍ने मलाई थाहा थियो। मैले तिनलाई सहयोग गर्नुपर्थ्यो। त्यसकारण तिनका समस्याहरूका बारेमा तिनीसँग कुराकानी गर्न तयार हुँदै मैले तिनलाई भेटेँ। ठीक त्यही बेला, मलाई फेरि पनि तिनले मलाई के सोच्‍लान् भन्‍ने चिन्ता लाग्यो। तर मैले यसभन्दा पहिले कसरी सत्यताको अभ्यास नगरेर हाम्रो काममा समस्या आइरहेको थियो भन्‍ने बारेमा सोचेँ, र मलाई निकै ग्‍लानि भयो। परमेश्‍वरले मेरा विचार र व्यवहारलाई जाँच्‍नुहुन्छ भन्‍ने मलाई थाहा थियो र म इमानदार व्यक्ति हुनुपर्थ्यो। मैले उप्रान्त मेरो छविलाई रक्षा गर्न र सत्यतालाई बिर्सनु हुँदैनथियो। यो विचारले मलाई मेरो भ्रष्ट स्वभाव त्याग्‍ने र ब्रदर वाङलाई तिनका समस्याहरूको बारेमा साँचो कुरा बताउने साहस दियो। अचम्‍मको कुरा, तिनले मेरो कुरा सुनेपछि यो कुरालाई स्वीकार गर्न सके, र तिनले भने, “मैले कतिपय सिद्धान्तहरू साँचो रूपमा बुझेको छैन। भविष्यमा तपाईंले कुनै समस्या देख्‍नुभयो भने मलाई बताउनुहोस्। हामीले एक-अर्कालाई सहयोग गर्न सक्छौँ र मिलेर हाम्रो कर्तव्य राम्ररी पूरा गर्न सक्छौँ।” तिनले यसो भनेको सुन्दा मलाई निकै खुशी लाग्यो, र म परमेश्‍वरप्रति अत्यन्तै कृतज्ञ भएँ। पहिले मैले सत्यता अभ्यास नगरेकोमा मलाई लाज र ग्‍लानि पनि भयो। यदि मैले पहिले नै तिनलाई यो कुरा बताएको भए, हामीले चाँडै नै हाम्रा नतिजाहरू सुधार गर्न सक्थ्यौँ, र तिनले आफ्‍नो भ्रष्ट स्वभावको बारेमा पहिले नै थाहा पाउनेथिए। सत्यताको अभ्यास गर्दा यसले अरूलाई, आफूलाई, र आफ्‍नो कर्तव्यमा फाइदा पुर्‍याउँछ भन्‍ने कुरालाई मैले वास्तविक रूपमा अनुभव गरेँ। अहिले जब म ब्रदर-सिस्टरहरूका समस्याहरू देख्छु तब म सक्रिय रूपमा तिनलाई औँल्याउँछु किनभने मलाई थाहा छ, यसो गर्नु भनेको सत्यताको अभ्यास गर्नु हो, र तिनीहरूलाई सहयोग गर्नु हो। मैले के पनि अनुभव गरेँ भने परमेश्‍वरका मापदण्डहरू अनुसार जिउनु र सत्यताका सिद्धान्तहरू अनुसार काम गर्नु भनेको सत्यता अभ्यास गर्ने र असल व्यक्ति बन्‍ने एक मात्र तरिका हो।


८०. मेरो प्रभुलाई स्वागत गरेको कथा

सु याङद्वारा, चीन

म सानो छँदा, मेरो खुट्टा यति धेरै दुख्थ्यो कि म हिँड्न सक्दिनथेँ, त्यसैले मेरी आमाले मलाई प्रभु येशूकहाँ ल्याउनुभयो। अचम्मको कुरा, एक महिनाभन्दा कम समयमै मेरो खुट्टा चमत्कारिक रूपमा निको भयो। प्रभुको प्रेमको बदला चुकाउन, मैले सन् १९९७ मा स्कुल छोडेँ र उत्साहपूर्वक प्रभुको लागि आफूलाई समर्पित गर्न थालेँ। त्यसको केही समयपछि नै, मण्डलीले मलाई संवर्धन गर्नुपर्ने एक महत्त्वपूर्ण पात्रको रूपमा पहिचान गऱ्याे। एल्डर छुले मलाई बारम्बार विभिन्न मण्डलीहरूमा प्रचार गर्न लैजानुहुन्थ्यो। त्यस समयमा, पाष्टर र एल्डरहरूले प्रभुको दिन आउनै लागेको छ, र हामीले बुद्धिमती कन्याहरूले दियोको तेल तयार पारेर प्रभुको आगमनको प्रतीक्षा गरेजस्तै गर्नुपर्छ भनेर बारम्बार भन्नुहुन्थ्यो। उहाँहरूले यसो पनि भन्नुहुन्थ्यो, “बाइबलमा यस्तो लेखिएको छ, ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि, जसले उहाँलाई घोचे: र उहाँका कारण पृथ्वीका सब कुलहरूले विलाप गर्नेछन्’ (प्रकाश १:७)। जब आखिरी दिनहरूमा प्रभु फर्कनुहुन्छ, उहाँ ठूलो महिमाका साथ बादल सहित आउनुहुनेछ र उहाँलाई भेट्न भनेर हामीलाई आकाश माथि उठाउनुहुनेछ। हामी स्वर्गको राज्यमा प्रवेश गर्नेछौँ र अनन्त आशिष्‌को आनन्द लिनेछौँ। गैरविश्‍वासीहरू विपत्तिमा परेर रुनेछन् र दाह्रा किट्नेछन्।” एल्डर र पाष्टरहरूका उत्साहजनक उपदेशहरू सुनेर, म तुरुन्तै प्रभु ठूलो महिमाका साथ बादल सहित पृथ्वीमा ओर्लनुहुँदा हामी सबै खुसीसाथ उहाँको वरिपरि जम्मा भइरहेको कल्पना गर्थेँ। त्यस्तो उत्साहजनक दृश्यको विचारले म कति उत्साही थिएँ भन्ने तपाईं कल्पना गर्न सक्नुहुन्छ।

त्यसपछि, सन् १९९९ को सुरुतिरको एक दिन, एल्डर छु र इलाकाका एल्डर हेले सहकर्मीहरूलाई सँगै बोलाएर यसो भन्नुभयो: “अहिले ‘पूर्वीय ज्योति’ भनिने एउटा नयाँ मण्डली खडा भएको छ र त्यसले प्रभु पहिले नै देह बनेर फर्किसक्नुभएको, वचनहरू व्यक्त गरिरहनु भएको, र परमेश्‍वरको घरबाट सुरु गर्दै न्यायको काम गरिरहनुभएको भन्ने दाबी गर्छ। तर यो कसरी हुन सक्छ? धर्मशास्त्रले स्पष्ट रूपमा प्रभु बादलमा ओर्लनुहुनेछ भन्छ, तर तिनीहरू प्रभु देहधारी भएर फर्कनुभयो भन्ने दाबी गर्छन्। यो बाइबलसँग मेल खाँदैन, त्यसैले तिमीहरूले तिनीहरूका प्रवचनहरू सुन्नु हुँदैन वा तिनीहरूका किताबहरू पढ्नु हुँदैन, अतिथि सत्कारको त कुरै छोडौँ। जसले तिनीहरूलाई अतिथि-सत्कार गर्छ, उसलाई मण्डलीबाट निष्कासित गरिनेछ!” उहाँहरूले त्यसो भन्दा, मैले सोचेँ: “एल्डरहरू वर्षौंदेखि विश्वासी हुनुहुन्छ र बाइबलमा निपुण हुनुहुन्छ, त्यसैले उहाँहरू पक्कै सही हुनुहुन्छ। अझ के भने, धर्मशास्त्रले स्पष्ट रूपमा प्रभु बादलमा ओर्लनुहुनेछ भन्छ, त्यसोभए उहाँ कसरी देहधारी भएर आउन सक्नुहुन्छ र? मेरो कद अझै सानै छ, त्यसैले मैले पूर्वीय ज्योतिका मानिसहरूको सम्पर्कमा आउनु हुँदैन, नत्र म बहकाइन सक्छु।” तर त्यसको केही समयपछि नै, मेरा धेरै सहकर्मीहरू र साथी विश्वासीहरू पूर्वीय ज्योतिमा परिवर्तित भए। एल्डर हेले हामीले यी सहकर्मी र विश्वासीहरूसँग सम्बन्ध तोड्नुपर्छ भन्नेमा जोड दिनुभयो। उहाँले हामीलाई कसैलाई पनि पूर्वीय ज्योतिमा परिवर्तित हुन नदिनु भन्ने खबर सबै मण्डलीहरूमा फैलाउन पनि आग्रह गर्नुभयो। त्यसपछि, म आफ्नो रेखदेखमा रहेका सबै सङ्गति-स्थलहरूमा गएँ र मण्डलीहरूलाई बन्द गरेँ। मैले बारम्बार यो कुरामा पनि जोड दिएँ: “जब प्रभु आउनुहुन्छ, उहाँ बादलमा आउनुहुनेछ, देहको रूपमा होइन। प्रभु देहधारी भएर फर्कनुभयो भनी दाबी गर्ने कुनै पनि प्रचार झूटो हो।” यो सुनेर, विश्वासीहरू सबैले टाउको हल्लाए र अरू कोही सुसमाचार प्रचार गर्न आएमा आफूहरूले उसलाई धपाइदिने बताए। ब्रदर-सिस्टरहरूलाई पूर्वीय ज्योतिको प्रचार सुन्नबाट रोक्नका लागि, मैले मण्डलीहरू बन्द गर्न नरोकिईकन काम गरेँ। तर मेरो सक्दो प्रयासका बाबजुद, सहकर्मी र विश्वासीहरू निरन्तर रूपमा पूर्वीय ज्योतिमा परिवर्तित भइरहेका थिए।

एक दिन, म एक जना सहकर्मीको घरमा हुँदा, उहाँले मलाई सहकर्मी ली र अरू विश्वासीहरूले पूर्वीय ज्योतिका बारेमा अनुसन्धान गरिरहेका बताउनुभयो। म र केही अरू सहकर्मीहरू तिनीहरूलाई रोक्न हतारहतार गयौँ। मैले तिनीहरूलाई भनेँ: “धर्मशास्त्रहरूले प्रभु बादल सहित ओर्लनुहुने र सबैले उहाँको आगमनलाई देख्ने कुरा बताउँछन्। पूर्वीय ज्योतिका मानिसहरूले प्रभु देहधारी भएर फर्कनुभएको भनी प्रचार गर्दा हामीले विश्वास गर्न मिल्दैन।” अचम्मको कुरा, मेरो मुखबाट शब्द निस्कन नपाउँदै, तिनीहरूमध्ये एक जनाले भने: “तिनीहरूले प्रचार गरेको कुरा धेरै अन्तर्दृष्टिपूर्ण छ र यो बाइबलसँग मेल खान्छ। हामीले किन सुन्न मिल्दैन? परमेश्‍वरको काम कसले बुझ्न सक्छ र? मलाई लाग्छ हामीले अनुसन्धान जारी राख्नुपर्छ।” त्यो सुनेर म चिन्तित भएँ र तिनीहरूलाई रोक्ने प्रयास गर्दै थिएँ, तर त्यत्तिकैमा, अचानक मेरो घाँटी बाँधियो र मलाई अकस्मात खोकी लाग्यो। मेरो अनुहार चुकन्दरजस्तै रातो भयो र आँखाबाट आँसुको धारा बग्न थाल्यो—मैले एउटा शब्द पनि बोल्न सकिनँ। त्यहाँ भएका सबै जना छक्क परेर हेरिरहे। मेरा सहकर्मीहरूले हतार-हतार मलाई एक गिलास पानी ल्याइदिए, तर पानी पिएपछि पनि मेरो खोकी रोकिएन। म साँच्चै आत्तिएकी थिएँ र प्रभुलाई मेरो खोकी रोकिदिनुहोस् भनी निरन्तर प्रार्थना गरिरहेँ। मेरो स्थिति देखेर, अर्का सहकर्मीले मेरो सट्टामा बोल्न जारी राखे, तर केही शब्द बोलेपछि, उनले हतारमा सभा टुङ्ग्याए। त्यो एकदमै अप्ठ्यारो दृश्य थियो। पछि म सोच्न बाध्य भएँ: “म त प्रभुको मार्गको रक्षा गर्दै थिएँ र बगालको सुरक्षा गर्दै थिएँ, त्यसोभए सबैभन्दा महत्त्वपूर्ण क्षणमा मलाई किन अकस्मात खोकी लाग्यो? प्रभुले मेरो प्रार्थना किन सुन्नुभएन? के मेरा शब्दहरू उहाँको अभिप्रायअनुसार नभएका होलान् त?” त्यसको केही समयपछि नै, म बिरामी परेँ। मेरो टाउको दुख्यो, रिङ्गटा लाग्यो, र पेटमा असहज महसुस भयो। ओछ्यानमा कमजोर र शिथिल भएर पल्टिरहँदा, मैले प्रभुलाई बारम्बार पुकारेँ। तर मैले जति नै बिन्ती गरे पनि, मेरो अवस्थामा सुधार आएन। म सोच्न बाध्य भएँ: “के म प्रभुप्रति पर्याप्त समर्पित छैन र? मैले उहाँको बगालको रक्षा गर्न सक्दो प्रयास गरेकी छु, त्यसोभए म किन बिरामी परेँ?” मैले जवाफ खोज्दै धेरै दिमाग खियाएँ, तर मैले केही बुझ्न सकिनँ।

सन् १९९९ को शरद ऋतुमा, एल्डर हे मण्डली बन्द गरेर फर्किने क्रममा कार दुर्घटनामा पर्नुभयो। उहाँ दुर्घटनामा बेहोस हुनुभयो र टाउकोमा गम्भीर चोट लाग्यो, अनि धेरै दिनसम्म गम्भीर अवस्थामा रहेपछि बल्ल स्थिर हुनुभयो। यो सुनेर म छक्क परेँ: एल्डर हेले वर्षौंदेखि प्रभुको लागि सुखदुःखमा काम गर्नुभएको थियो, र उहाँले बगालको रक्षा गर्न र विश्वासीहरूलाई पूर्वीय ज्योति स्वीकार गर्नबाट रोक्न, टाढाको यात्रा र कष्ट भोग्नुभएको थियो। उहाँलाई यस्तो किन भयो होला? तर मैले यसबारे छोटकरीमा मात्र विचार गरेँ र त्यसपछि त्यो सोचलाई पन्छाएँ। त्यसको केही महिनापछि एक दिउँसो, मैले अरू केही विश्वासीहरू पूर्वीय ज्योतिबारे अनुसन्धान गरिरहेका छन् भन्ने सुनेँ, त्यसैले म र दुई जना सिस्टरहरू हतार-हतार हाम्रो साइकलमा गयौँ र तिनीहरूलाई धम्काउन र रोक्न धेरै आधारहीन अफवाहहरू र भ्रमपूर्ण कुराहरू बतायौँ। यो कुराले तिनीहरू डराए र तिनीहरूले अबदेखि पूर्वीय ज्योतिका प्रवचनहरू नसुन्ने बताए। त्यो सुनेपछि मात्रै मैले अन्ततः अलिकति राहत महसुस गरेँ। तर त्यसपछि, म साइकलमा घर फर्किँदै गर्दा, ओरालोमा पुग्दा, मैले अचानक सन्तुलन गुमाएँ, मेरो आँखाअगाडि अँध्यारो छायो, र म आफ्नो साइकलसहित दुई मिटर पर भुइँमा पछारिएँ। मलाई तुरुन्तै रिङ्गटा लाग्यो र मेरो पूरै शरीर दुख्यो। त्यो दुर्घटनामा मेरो देब्रे काँधको हड्डी भाँचिएको थियो, र यो अचानक भएको दुर्घटनाले मलाई हैरान र अलमल्लमा पार्‍यो: “के प्रभु येशूले हामीलाई शान्ति र आनन्द प्रदान गर्नुहुन्न र? मैले प्रभुको मार्गको रक्षा गर्दा र उहाँको बगालको सुरक्षा गर्दा मलाई यस्तो किन भयो? के मैले प्रतिरोध गरिरहेको यो पूर्वीय ज्योति नै साँच्चै प्रभुको पुनरागमन होला त? तर बाइबलले स्पष्ट रूपमा प्रभु बादलमा ओर्लनुहुनेछ भन्ने कुरा व्यक्त गर्छ, र पूर्वीय ज्योतिले उहाँ देहधारी भएर फर्कनुभएको छ भन्ने गवाही दिन्छ। यो साँचो मार्ग हुन सक्दैन! के म प्रभुप्रति पर्याप्त समर्पित नभएकीले उहाँले मलाई जाँच्‍दै हुनुहुन्छ? वा के मैले कुनै तरिकाले उहाँलाई चिढ्याएकी छु त?” म साँच्चै अलमलिएकी थिएँ र प्रभुको अभिप्राय बुझ्न सकिनँ। त्यसपछि, मैले भित्रभित्रै झन्-झन् अँध्यारो र रित्तो महसुस गरेँ। मैले बाइबल पढ्दा कुनै अन्तर्दृष्टि पाइनँ र मसँग आफ्ना प्रवचनहरूमा भन्नका लागि केही कुरा थिएन। मेरा प्रार्थनाहरू पनि सुक्खा र नीरस लाग्थे। मलाई यस्तो लाग्थ्यो, मानौँ अब प्रभु मेरो साथमा हुनुहुन्न। हाम्रा धेरै विश्वासीहरू पनि आफ्नो आस्थामा निरुत्साहित हुँदै गइरहेका थिए। सङ्गतिहरूका दौरान, धेरैजसो मानिसहरू घरव्यवहारका कुरा गर्ने वा झुल्ने गर्थे, र धेरै सहकर्मी र विश्वासीहरू त मण्डली छोडेर सांसारिक जगतमा फर्किसकेका थिए। मलाई सबैभन्दा निराश तुल्याउने कुराचाहिँ मेरा सहकर्मीहरूबीचको इर्ष्या र विवाद थियो। भेलाहरूमा, एल्डरहरू र सहकर्मीहरू ससाना कुरामा पनि चर्को झगडा गर्थे र रिसाएर छुट्टिन्थे। जब मैले यो सबै देखेँ, मण्डलीको अवस्था यस्तो कसरी भयो होला भनेर मैले बुझ्नै सकिनँ। मलाई सङ्गतिदेखि दिक्क लाग्न थाल्यो र मैले पनि सांसारिक जीवनमा फर्कने विचार गर्न थालेँ।

त्यसपछि, सन् २००२ को एक दिन, मेरी आमाले उत्साहित हुँदै मलाई भन्नुभयो: “लामो समयदेखि प्रतीक्षा गरिएका प्रभुको पुनरागमन भइसकेको छ उहाँ वचनहरू व्यक्त गर्न र न्यायको काम गर्न देहधारी हुनुभएको छ।” यो सुनेर म तीनछक परेँ। के यो पूर्वीय ज्योतिले प्रचार गरिरहेको कुरा थिएन र? के मेरी आमा पूर्वीय ज्योतिमा परिवर्तित हुनुभएको थियो? उहाँले कुरा सिध्याउन नपाउँदै, मैले उहाँलाई सोधेँ: “तपाईंलाई प्रभु येशू फर्कनुभएको छ भनेर कसले भन्यो? के तपाईंले जब प्रभु आउनुहुन्छ, उहाँ महिमाका साथ बादलमा ओर्लनुहुनेछ र यसले स्वर्ग र पृथ्वी हल्लाउनेछ भन्ने कुरा बाइबलले स्पष्ट रूपमा बताउँछ भन्ने बिर्सनुभयो? तपाईं प्रभु फर्कनुभएको छ भन्नुहुन्छ, त्यसोभए हामीले किन यी कुनै पनि ठूला चिन्हहरू देखेका छैनौँ त? तपाईं प्रभु न्यायको काम गर्न देहधारी हुनुभएको छ भन्नुहुन्छ, तर यो कसरी हुन सक्छ? तपाईंले जे सुन्यो त्यही पत्याउनु हुँदैन।” म कति जिद्दी छु भन्ने देखेर, मेरी आमा आफ्नो कोठाभित्र जानुभयो र एउटा उत्कृष्ट गाता भएको किताब लिएर निस्कनुभयो। उहाँले उत्सुक हुँदै भन्नुभयो: “सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ। यी उहाँले व्यक्त गर्नुभएका नयाँ वचनहरू हुन्। यो पढ अनि तिमीले बुझ्नेछौ।” त्यो किताब बिलकुलै नयाँ थियो र गातामा सुनौला ठूला अक्षरहरूमा “वचन देहमा देखा पर्नुहुन्छ” भन्ने शीर्षक छापिएको थियो। मलाई तुरुन्तै पादरीहरूको चेतावनी याद आयो: “तिमीहरूले तिनीहरूको किताब पढ्नु हुँदैन। यदि पढ्यौ भने, तिमीहरू बहकाउमा पर्नेछौ।” त्यसैले मैले भनेँ: “आमा, तपाईंले यी कुराहरूमा विश्वास गर्नु हुँदैन। तपाईंले बाइबल धेरै पढ्नुभएको छैन, तर म बाइबलमा पोख्त छु र मैले धेरै आत्मिक जागृति सभाहरूमा भाग लिएकी छु। के तपाईंलाई साँच्चै मलाई भन्दा बढी थाहा छ जस्तो लाग्छ? यदि तपाईं आस्थाबाट भड्किनुभयो भने, तपाईंले मण्डलीमा बिताएका यी सबै वर्षहरू खेर जानेछैनन् र?” मैले आमालाई पूर्वीय ज्योतिमा नलाग्न सम्झाउने प्रयास गरिरहेँ। तर मैले जे भने पनि, मेरी आमा टसको मस हुनुभएन वा उहाँले आफ्नो विचार अलिकति पनि बदल्नुभएन। उहाँले मलाई हृदयदेखि नै यसो पनि भन्नुभयो: “सर्वशक्तिमान्‌ परमेश्‍वर नै वास्तवमा हामीले सधैँभरि तृष्णा गरिरहेका प्रभु येशू हुनुहुन्छ। उहाँ बोल्न र काम गर्न फेरि एकपटक देह बन्नुभएका परमेश्‍वरका आत्मा हुनुहुन्छ। ‘वचन देहमा देखा पर्नुहुन्छ’ परमेश्‍वर स्वयम्‌ले आखिरी दिनहरूमा बोल्नुभएका वचनहरू हुन् र यसले बाइबलका सबै रहस्यहरू खोल्छ। तिमीले सर्वशक्तिमान्‌ परमेश्‍वरका वचनहरू कहिल्यै पढेकी छैनौ, त्यसोभए ती फर्कनुभएका प्रभुका वचन होइनन् भनेर तिमीलाई कसरी थाहा भयो? बाइबलले भन्छ: ‘विश्‍वास सुनाइबाट आउँछ’ (रोमी १०:१७)। तिमीले आफ्ना आँखा र कान बन्द गरेकी छ्यौ भने तिमी कसरी प्रभुलाई स्वागत गर्ने अपेक्षा गर्छ्यौ? विचार गर त: यदि प्रभु साँच्चै फर्कनुभएको हो, र तिमीले उहाँलाई स्वागत गरिनौ भने, त्यो मौका गुमाएकोमा तिमीलाई पछुतो हुनेछैन र?” उहाँले भनेको कुरा सुनेपछि, मैले कुनै उचित जवाफ सोच्न सकिनँ, त्यसैले मैले झनक्क रिसाउँदै जवाफ दिएँ: “म यो किताब पढ्दिनँ, म बाइबल मात्र पढ्छु। हामीले प्रभुको यति धेरै अनुग्रहको आनन्द लिएका छौँ—म कृतघ्न बन्न सक्दिनँ! तपाईंले जे भने पनि, म प्रभुलाई धोका दिनेछैन!” मेरो यस्तो रवैया देखेर, उहाँले निराशामा सुस्केरा हाल्नुभयो र बेलुकाको खाना बनाउन उठ्नुभयो। त्यसको केही समयपछि, मैले भान्साबाट मधुर सङ्गीतको आवाज सुनेँ। त्यो गीतको धुन सुन्दर थियो, तर जब मैले ध्यान दिएर सुनेँ, मैले के महसुस गरेँ भने यो मैले पहिले सिकेका भजनहरूमध्ये कुनै पनि होइन। यो मेरी आमाले मलाई सुनाउनका लागि बजाउनुभएको हो भन्ने मलाई थाहा भयो, त्यसैले म तुरुन्तै बाहिर निस्केँ। त्यसपछि, मेरी आमाले घरमा धेरै भजनहरू बजाउन थाल्नुभयो, र राति, म उहाँले मेरालागि आँसु झार्दै प्रार्थना गरिरहेकी सुन्थेँ। म सोच्न बाध्य भएँ: “मेरी आमा दृढ इच्छाशक्ति भएकी व्यक्ति हुनुहुन्छ, उहाँले प्रभुलाई स्वागत गर्ने विषयमा पक्कै पनि लगनशील भएर खोजी गर्नुभएको हुनुपर्छ। के पूर्वीय ज्योति साँच्चै प्रभु येशूको पुनरागमन होला त? नत्र, मेरी आमा मेरा लागि प्रार्थना गर्दा किन यति चिन्तित र व्याकुल हुनुहुन्छ?” तर त्यसपछि मैले पाष्टर र एल्डरहरूले भनेको कुरा सम्झेँ र मैले प्रभुको मार्गमा लागिरहने र हार नमान्ने निर्णय गरेँ। त्यसपछि, म मेरी आमाबाट झन् टाढा भएँ।

एक दिन, म बैठक कोठाको सोफामा बसिरहेको बेला मेरी आमाले आफ्नो कोठामा फेरि एउटा भजन बजाउनुभयो। भजनका शब्दहरूले मलाई आकर्षित गरे:

१  मानव जातिको कार्यको खातिर परमेश्‍वरले धेरै अनिदा रातहरू बिताउनुभएको छ। माथिको उचाइदेखि तलका गहिराइहरूसम्म, उहाँ मानिससँग पृथ्वीको एक छेउदेखि अर्को छेउसम्म जिउन जीवित नरकमा ओर्लनुभएको छ जहाँ मानिस बस्छ, उहाँले मानिसबीचको जीर्णताको कहिल्यै गुनासो गर्नुभएन, र उहाँले मानिसको विद्रोहीपनका लागि कहिल्यै उसको निन्दा गर्नुभएको छैन, तर उहाँले आफ्नो काम व्यक्तिगत रूपमा गर्ने क्रममा सबैभन्दा ठूलो अपमान सहनुहुन्छ। परमेश्‍वर कसरी नरकको हुन सक्नुहुन्छ? उहाँले आफ्नो जीवन कसरी नरकमा बिताउन सक्नुहुन्छ? तर सारा मानवजातिले चाँडै विश्राम पाउन सकून् भनी सम्पूर्ण मानव जातिको खातिर उहाँले पृथ्वीमा आउनका निम्ति अपमान सहनुभएको छ र अन्याय सहनुभएको छ, र मानिसलाई मुक्त गर्न व्यक्तिगत रूपमा “नरक” र “पाताल” मा, बाघको खोरमा पस्नुभएको छ। मानिस कसरी परमेश्‍वरको विरोध गर्न योग्यको छ? परमेश्‍वरबारे गुनासो गर्नुपर्ने के कारण ऊसँग छ? ऊसँग परमेश्‍वरलाई सामना गर्ने धृष्टता कसरी हुन सक्छ?

२  स्वर्गका परमेश्‍वर भ्रष्टताको यो अत्यन्तै फोहोर देशमा आउनुभएको छ, र उहाँले कहिल्यै पनि आफ्ना गुनासाहरू पोखाउनुभएको छैन, वा मानिसको विषयमा गुनासो गर्नुभएको छैन, तर बरु चुपचाप मानिसका बरबादीहरू र थिचोमिचो स्वीकार गर्नुहुन्छ। उहाँले मानिसका विवेकहीन मागहरूलाई कहिल्यै प्रतिकार गर्नुभएको छैन, उहाँले कहिल्यै मानिसबाट अनावश्यक मागहरू गर्नुभएको छैन, र उहाँले कहिल्यै मानिसबाट अनुचित मागहरू गर्नुभएको छैन; उहाँले कुनै गुनासो नगरी मानिसका निम्ति आवश्यक सबै काम गर्नुहुन्छ: शिक्षा दिने, अन्तर्दृष्टि दिने, निन्दा गर्ने, वचनहरूको शोधन, स्मरण गराउने, अर्ती दिने, सान्त्वना दिने, न्याय गर्ने, र प्रकट गर्ने। उहाँको कुन कदम मानिसको जीवनका लागि रहेन? उहाँले मानिसका सम्भावनाहरू र भाग्यलाई हटाउनुभएको भए पनि, परमेश्‍वरले चाल्नुभएको कुनचाहिँ कदम मानिसको भाग्यका लागि होइन? तीमध्ये कुनचाहिँ मानिसको अस्तित्वको लागि होइन? तीमध्ये कुनचाहिँ मानिसलाई यो कष्ट र रातको कालो जस्तो अन्धकारको दमनबाट मुक्त गर्नका निम्ति होइन? तीमध्ये कुनचाहिँ मानिसका लागि होइन? परमेश्‍वरको हृदयलाई कसले बुझ्न सक्छ, जुन प्रेमिलो आमाको जस्तो हृदय हो? परमेश्‍वरको उत्सुक हृदयलाई कसले बुझ्न सक्छ?

—वचन, खण्ड १। परमेश्‍वरको देखापराइ र काम। काम र प्रवेश (९)

यो भजनका शब्दहरू गहनरूपमा मसँग बोले। म प्रभु येशूले मानवजातिलाई छुटकारा दिन कसरी देहधारण गर्नुभयो भनी सोच्न बाध्य भएँ। उहाँ रोमी सरकारद्वारा खेदो र सतावटमा पर्नुभयो, धार्मिक संसारद्वारा निन्दित हुँदै त्यागिनुभयो, र संसारद्वारा उहाँको खिल्ली उडाइयो र निन्दा गरियो। यी सबैका बाबजुद, उहाँले मानिसहरूलाई आपूर्ति गर्न र खुवाउन सत्यताहरू व्यक्त गरिरहनुभयो, तिनीहरूलाई निको पार्नुभयो र तिनीहरूका दुष्टात्माहरू धपाउनुभयो, र अन्ततः मानवजातिका लागि अनन्त पापबलिका रूपमा क्रूसमा टाँगिनुभयो, र सम्पूर्ण मानवजातिलाई पापबाट छुटकारा दिनुभयो। जब मैले मानवजातिका लागि प्रभु येशूको प्रेमका बारेमा सोचेँ र त्यसलाई मानिसका खातिर परमेश्‍वरले कसरी दुःख भोग्नुहुन्छ भनी बताउने यो भजनका शब्दहरूसँग तुलना गरेँ, मेरो भावशून्य र कठोर भएको हृदयमा गहिरो हलचल भयो र मेरो आँखाबाट आँसुका धारा बग्न थाले। “के सर्वशक्तिमान्‌ परमेश्‍वर साँच्चै फर्कनुभएको प्रभु येशू हुन सक्नुहुन्छ? परमेश्‍वरबाहेक अरू कसले यस्ता वचनहरू व्यक्त गर्न सक्छ? मानिसको लागि यस्तो मूल्य अरू कसले चुकाउन सक्छ?” त्यसपछि, मैले अर्को भजन सुनेँ: “आखिर, निर्दोषहरू स्तब्ध बनेका छन्; परमेश्‍वरले किन सधैँ उनीहरूका लागि परिस्थितिहरू कठिन बनाउनुपर्छ? कमजोर मानिसमा धैर्यको कमी हुन्छ; किन उनीहरूप्रति परमेश्‍वरको क्रोध कहिल्यै कम हुँदैन? कमजोर र शक्तिहीन मानिसमा अब थोरै पनि सामर्थ्य हुँदैन; किन परमेश्‍वरले सधैँ उसको विद्रोहीपनका लागि उसलाई हप्काउनुपर्छ? स्वर्गका परमेश्‍वरका धम्कीहरूको सामना गर्न सक्ने को छ र? आखिर, मानिस कमजोर छ, र अत्यन्तै कष्टको अवस्थामा छ, परमेश्‍वरले आफ्‍नो क्रोधलाई उहाँको मुटुमा धकेल्नुभएको छ, यसैले कि मानिसले बिस्तारै आफ्‍नो बारेमा मनन गर्न सकोस्” (वचन, खण्ड १। परमेश्‍वरको देखापराइ र काम। काम र प्रवेश (८))। यी शब्दहरूले ममाथि गहिरो प्रभाव पारे। ती शब्दहरूले मानवजातिका लागि परमेश्‍वरको गहिरो चिन्ता र हेरचाहका बारेमा बताउँथे, जुन एउटी आमाले आफ्नो आज्ञा नमान्ने सन्तानले उनको हृदय तोडेपछि पनि, ऊ आफू रहेको कुहिरोबाट बाहिर निस्कन्छ र आफ्नो छेउमा फर्कन्छ भन्ने आशामा निरन्तर बोलाइरहनुजस्तै हो। मलाई यी वचनहरू परमेश्‍वरकै आवाज हुन् भन्ने लाग्यो। म त्यस अवधिमा मेरी आमासँग असहमत भएका सबै क्षणहरू सम्झन बाध्य भएँ: उहाँले मलाई जति सम्झाउने प्रयास गरे पनि, म सुन्दिनथेँ। जब उहाँले मेरा लागि परमेश्‍वरको वचनका पाठ र भजनहरू बजाउनुहुन्थ्यो, म परमेश्‍वरको नयाँ कामको अनुसन्धान गर्ने अलिकति पनि अभिप्राय नराखी प्रतिरोध समेत गर्थेँ र सुन्नबाट पन्छिन्थेँ। के म एउटी इसाई नै थिएँ र? त्यसपछि, मेरी आमाले भजनहरू बजाउँदा म त्यति प्रतिरोधी भइनँ।

एक दिन, मैले यो भजन सुनेँ: “सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको ईशनिन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। यो सुनेपछि, म अचानक चिन्तित भएँ: “यदि सर्वशक्तिमान्‌ परमेश्‍वर साँच्चै फर्कनुभएका प्रभु येशू हुनुहुन्छ भने, के म उहाँलाई स्वीकार नगरेकोमा दण्डित त हुन्नँ? परमेश्‍वरलाई चिढ़्याउनु एउटा गम्भीर कुरा हो—यो एउटा यस्तो पाप हो जुन न त यस जीवनमा न त आउँदो संसारमा क्षमा हुनेछ!” मैले प्रभु येशूले भन्नुभएको कुरा पनि सोचेँ: “धार्मिकताको निम्ति भोकाउने र तिर्खाउनेहरू आशिषित् हुन्: किनकि तिनीहरू भरपूर हुनेछन्” (मत्ती ५:६)। प्रभु येशूले हामीलाई सत्यको खोजी र तृष्णा गरेर मात्र हामीले परमेश्‍वरको प्रशस्त भरणपोषण प्राप्त गर्न सक्छौँ भनी सिकाउनुभयो। तर यदि मैले पूर्वीय ज्योतिको अनुसन्धान गरेँ र बहकाइएँ भने, के मेरो वर्षौंदेखिको आस्था खेर जानेछैन र? म दोधारमा परिरहेँ र के गर्ने भनेर निर्णय गर्न सकिनँ, त्यसैले म प्रार्थनामा प्रभु समक्ष आएँ: “हे प्रभु, म साँच्चै द्विविधामा परेकी छु। यी वचनहरू तपाईंको आवाजजस्तो लाग्छन्, तर म के कुरले डराउँछु भने यदि म गलत भएँ भने, मैले तपाईंलाई धोका दिइरहेकी हुन सक्छु। प्रभु, मलाई सर्वशक्तिमान्‌ परमेश्‍वर फर्कनुभएका तपाईं नै हो कि होइन भन्ने थाहा छैन। यदि यो साँच्चै तपाईंको काम हो भने, कृपया मलाई अन्तर्दृष्टि र ज्योति दिनुहोस्। यदि होइन भने, कृपया मेरो सुरक्षा गर्नुहोस् र मलाई यसको विरुद्धमा आफ्नो अडानमा खडा हुन मद्दत गर्नुहोस्।”

केही दिनपछि, मेरी आमाले फेरि ‘वचन देहमा देखा पर्नुहुन्छ’ किताब निकालेर मलाई भन्नुभयो: “सर्वशक्तिमान्‌ परमेश्‍वरका वचनहरू राम्ररी पढ, अनि उहाँ नै फर्कनुभएका प्रभु येशू हुनुहुन्छ भनेर तिमीले थाहा पाउनेछ्यौ। यदि तिमीले अनुसन्धान गरिनौ भने, उहाँ नै फर्कनुभएका प्रभु हो कि होइन भनेर तिमीलाई कसरी थाहा हुन्छ? यो एउटा भव्य भोजजस्तै हो: यदि तिमीले कुनै खानेकुरालाई हेऱ्याै मात्र तर त्यसलाई खाइनौ भने, तिमीलाई त्यसको स्वाद कस्तो छ भनेर कहिल्यै थाहा हुनेछैन। हामी साँचो परमेश्‍वरमा विश्वास गर्छौँ, त्यसोभए तिमी केदेखि डराउँछ्यौ? म तिम्री आमा हुँ—के म तिमीलाई हानि गर्छु होला जस्तो लाग्छ?” मेरी आमाका शब्दहरू निकै विश्वासलाग्दा थिए। मैले सोचेँ, “हो त, मैले पाष्टर र एल्डरहरूका कुरा मात्रै सुनेकी छु र उहाँहरूका शब्दहरू सुगारटाइ गरेकी छु, मैले कहिल्यै सर्वशक्तिमान्‌ परमेश्‍वरका वचनहरू पढेकी छैन वा पूर्वीय ज्योतिका प्रवचनहरू सुनेकी छैन। त्यसोभए सर्वशक्तिमान्‌ परमेश्‍वर नै फर्कनुभएका प्रभु येशू हो कि होइन भनेर मलाई कसरी थाहा हुन्छ र? के मैले बाइबल पढेर नै प्रभु येशू मुक्तिदाता हुनुहुन्छ भनी पुष्टि गरेकी थिइनँ र?” यस्तो सोचेर, मैले किताब उठाएर पल्टाएर हेर्न थालेँ। मैले सर्वशक्तिमान्‌ परमेश्‍वरले यसो भन्नुभएको देखेँ: “सायद, सत्यताको मार्ग सुनेर र जीवनको वचन पढेर, तँ यी १०,००० वचनहरूमध्ये एउटा मात्र तेरो दृष्टिकोण र बाइबलअनुरूप छ भनेर विश्वास गर्छस् भने, तैँले त्यो एक भागमा निरन्तर खोजी गरिरहनुपर्छ। अझै पनि म तँलाई विनम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तैँले आफूमा भएको परमेश्‍वरको अलिकति डर मान्ने हृदयद्वारा ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक चिन्तन गर्छस् भने, ती सत्यता हुन् वा होइनन्, र ती जीवन हुन् वा होइनन् भनी तैँले बुझ्नेछस्” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। यो गम्भीर अर्ती पढेर, म बेचैन हुन र डराउन थालेँ, र सोचेँ: “के यी साँच्चै परमेश्‍वरकै वचनहरू होलान् त? नत्रभए यसले यही नै जीवनको वचन र सत्यताको मार्ग हो भनेर किन भन्थ्यो र? यदि यसको सानोभन्दा सानो अंश मात्र पनि मानिसहरूको विश्वास र बाइबलसँग मेल खान्छ भने मानिसहरूलाई खोजी गरिरहन किन आग्रह गर्थ्यो र?” मैले यसबारे अनुसन्धान गर्ने निर्णय गरेँ। नत्र, मैले प्रभुलाई स्वागत गर्ने मौका गुमाउन सक्थेँ, र त्यसबेला पछुताउनुबाहेक केही हुनेथिएन। त्यसैले मैले पढ्न जारी राखेँ र यो खण्डमा आइपुगेँ: “म आशा गर्छु, परमेश्‍वरको देखा पर्ने घटनाको खोजी गर्ने प्रत्येक दाजुभाइ-दिदीबहिनीहरूले इतिहासको त्रासदी दोऱ्याउनेछैनन्। तैँले आधुनिक समयको फरिसी बनेर परमेश्‍वरलाई फेरि क्रूसमा टाँग्‍नु हुँदैन। तैँले परमेश्‍वरको पुनरागमनलाई कसरी स्वागत गर्नुपर्छ त्यो राम्ररी विचार गर्नुपर्छ, अनि सत्यताको अधीनमा बस्ने व्यक्ति कसरी बन्ने त्यस विषयमा स्पष्ट विचार हुनुपर्छ। येशू बादलमा सवार भएर फर्केर आउनुहुने दिनको प्रतीक्षा गर्ने सबैको जिम्मेवारी यही हो। हामीले आफ्ना आत्मिक आँखाहरूलाई स्पष्ट देख्‍ने बनाउनुपर्छ, अनि बढाइचढाइ गरिएका काल्पनिक शब्दहरूको दलदलमा फस्नु हुँदैन। हामीले परमेश्‍वरको वास्तविक कार्यबारे सोच्नुपर्छ, र परमेश्‍वरको व्यावहारिक पक्षलाई हेर्नुपर्छ। तिमीहरू प्रभु येशू बादलमा सवार भएर अचानक तिमीहरूको बीचमा आउनुहुने, र उहाँलाई कहिल्यै नचिनेका र नदेखेका, र उहाँको इच्छा कसरी पालन गर्नुपर्छ भनी नजानेका तिमीहरूलाई लैजानुहुने दिनको चाहनामा बगेर सधैँ अन्तै जाने नगर वा आफै दिवा सपनामा बगेर नजाओ। व्यावहारिक विषयहरूमा अझ बढी सोचविचार गर्नु नै राम्रो हुन्छ!” (वचन, खण्ड १। परमेश्‍वरको देखापराइ र काम। प्रस्तावना)। यो पढेर म अलि अलमल्ल परेँ। बाइबलमा, प्रभु ठूलो महिमाका साथ बादलमा फर्कनुहुनेछ भनी स्पष्ट रूपमा लेखिएको छ, त्यसोभए यो खण्डले यस्तो किन भन्यो: “हामीले आफ्ना आत्मिक आँखाहरूलाई स्पष्ट देख्‍ने बनाउनुपर्छ, अनि बढाइचढाइ गरिएका काल्पनिक शब्दहरूको दलदलमा फस्नु हुँदैन,” र “तिमीहरू प्रभु येशू बादलमा सवार भएर अचानक तिमीहरूको बीचमा आउनुहुने दिनको सधैँ तृष्णा गर्दै नबहक वा वा दिवास्वप्नमा नहराओ”? के प्रभु साँच्चै बादलमा फर्कनुहुनेछैन र? वास्तवमा के भइरहेको थियो? मैले यो कुरा मनमा धेरै पटक खेलाएँ तर पनि बुझ्न सकिनँ। त्यसपछि मलाई याद आयो सर्वशक्तिमान्‌ परमेश्‍वरमा विश्वास गर्नेहरू हाम्रो घरमा धेरै आउनुहुन्थ्यो, त्यसैले मैले उहाँहरूलाई सोध्न सक्थेँ र उहाँहरूले के भन्नुहुन्छ भनेर हेर्न सक्थेँ।

एक दिन, सर्वशक्तिमान्‌ परमेश्‍वरको मण्डलीकी सिस्टर मु यु हाम्रो घरमा आउनुभयो र मैले उहाँलाई आफ्नो अलमलबारे बताएँ। उहाँ मुस्कुराउनुभयो र जवाफ दिनुभयो: “हो, यो साँचो हो कि बाइबलले प्रभु बादलमा फर्कनुहुनेछ भनी उल्लेख गर्छ, तर उहाँ कसरी फर्कनुहुनेछ भन्नेबारे बाइबलमा अरू अगमवाणीहरू पनि छन्। ‘जसरी बिजुली पूर्वबाट चम्किँदा, पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। ‘किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ। तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ’ (लूका १७:२४-२५)। अनि, ‘यसकारण, तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ’ (लूका १२:४०)। ‘त्यसकारण तिमीहरू सचेत भएनौ भने त, म तिमीहरूकहाँ चोरजस्तै आउनेछु र म कुन समय तिमीहरूकहाँ आउनेछु तिमीहरूले थाहा पाउनेछैनौ’ (प्रकाश ३:३)। ‘हेर, म चोरजस्तै आउँछु’ (प्रकाश १६:१५)। ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। साथै, ‘हेर, म ढोकामा खडा हुन्छु र ढकढक्याउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। यी पदहरूमा, प्रभुले ‘मानिसको पुत्रको आगमन,’ ‘मानिसको पुत्र आउँछ,’ र ‘मानिसको पुत्र आफ्नो दिनमा हुनेछ’ भनी किन बारबार जोड दिनुहुन्छ? ‘मानिसको पुत्र’ भन्नाले केलाई बुझाउँछ? यसले परमेश्‍वरको आत्मा मानिसको पुत्रको रूपमा देह बन्नुलाई बुझाउँछ। परमेश्‍वरको आत्मालाई मात्रै मानिसको पुत्र भन्न सकिँदैन। साथै, प्रभुले बारम्बार उहाँ ‘चोरजस्तै’ फर्कनुहुनेछ भनी उल्लेख गर्नुहुन्छ, ‘अनि मध्यरातमा एउटा चिच्याहट सुनियो:’ यसले के सङ्केत गर्छ भने जब प्रभु येशू फर्कनुहुन्छ, उहाँ चुपचाप आउनुहुनेछ, उहाँ मानिसको पुत्रको रूपमा देहधारी हुनुहुनेछ र कसैले के भयो भनेर थाहा नपाउँदै गुप्त रूपमा ओर्लनुहुनेछ। यो ठ्याक्कै, परमेश्‍वरको आत्मा प्रभु येशूको रूपमा देहधारी भएर देखा पर्न र काम गर्न आउनुभएको जस्तै हो। प्रभु येशू एक सामान्य व्यक्तिजस्तै देखिनुहुन्थ्यो, र उहाँले प्रचार गर्दै चारैतिर यात्रा गर्नुभयो, तर कसैले पनि उहाँ देहधारी परमेश्‍वर हुनुहुन्छ, उहाँ ख्रीष्टकै प्रकटीकरण हुनुहुन्छ भनेर चिनेन। त्यसैले, हामी पूर्ण रूपमा के कुरामा निश्चिन्त हुन सक्छौँ भने जब प्रभु आखिरी दिनहरूमा फर्कनुहुन्छ, उहाँ देखा पर्न र काम गर्न मानिसको पुत्रका रूपमा देहधारी भएर आउनुहुनेछ।” मु युले यसो भन्दा म साँच्चै छक्क परेँ। पाष्टर र एल्डरहरूले प्रायः भन्नुहुन्थ्यो “मानिसको पुत्र” ले प्रभु येशूलाई बुझाउँछ, प्रभुको पुनरागमनलाई होइन। मैले मनमनै सोचेँ: “पाष्टर र एल्डरहरू बाइबलमा निपुण हुनुहुन्छ, त्यसैले उहाँहरू गलत हुन सक्नुहुन्न। मु यु सायद बाइबलसँग परिचित थिइनन् र गल्ती गरिन्।” यो महसुस गरेर, मैले हतारिँदै भनेँ: “मु यु, पाष्टर र एल्डरहरूले हामीलाई भन्नुभयो, ‘मानिसको पुत्र’ ले प्रभु येशूलाई बुझाउँछ, देहमा फर्कनुभएको प्रभुलाई होइन।” उहाँले धैर्यपूर्वक जवाफ दिनुभयो: “सिस्टर, यी सबै पदहरूले स्पष्ट रूपमा बताउँछन् ती प्रभु येशूको पुनरागमनका अगमवाणीहरू हुन्। बुझ्ने क्षमता भएको जो कोहीले पनि यो कुरा स्पष्ट रूपमा बुझ्छ। यसले प्रभु येशूलाई कसरी बुझाउन सक्छ र? के पाष्टर र एल्डरहरूले प्रभुका वचनहरूको गलत व्याख्या गरिरहेका छैनन् र? साथै, लूकाको सुसमाचार, १७:२४-२५ मा हेर्नुहोस्: ‘किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ। तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ।’ यी पदहरूमा, प्रभुले उहाँको पुनरागमनमा अवस्था कस्तो हुनेछ भनी अगमवाणी गरिरहनुभएको छ। यदि प्रभु ठूलो महिमाका साथ बादल सहित फर्कनुभयो भने, तब सबै जना पक्कै पनि भयभीत हुँदै भुइँमा लड्नेछन्। त्यसबेला कसले प्रभुको प्रतिरोध गर्ने र उहाँलाई इन्कार गर्ने आँट गर्छ र? तब त्यो अगमवाणी, ‘तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ’ कसरी पूरा हुन्छ र? त्यसैले प्रभुका वचनहरूअनुसार, उहाँ मानिसको पुत्रका रूपमा देहधारी भएर फर्कनुहुनेछ भन्नेमा कुनै शङ्का छैन। आखिरी दिनहरूमा सर्वशक्तिमान्‌ परमेश्‍वरको देखापराइ र कामले प्रभु येशूका अगमवाणीहरूलाई पूर्ण रूपमा पूरा गर्छ।”

मु युको सङ्गति सुनेपछि, मलाई साँच्चै लाज लाग्यो। उहाँको सङ्गति सुस्थापित थियो र यसले मलाई पूर्ण रूपमा विश्वस्त बनायो। अन्ततः मैले प्रभु येशूले आफ्नो पुनरागमनको बारेमा बोल्नुहुँदा, उहाँले किन सधैँ “मानिसको पुत्रको आगमन,” “मानिसको पुत्र आउँछ,” र “मानिसको पुत्र आफ्नो दिनमा हुनेछ” भनी उल्लेख गर्नुहुन्थ्यो भन्ने बुझेँ। उहाँले हामीलाई मानिसको पुत्रको रूपमा देखा परेर काम गर्दै, उहाँ देहमा फर्कनुहुनेछ भनी बताउन “मानिसको पुत्र” भन्ने शब्दमा बारम्बार जोड दिनुभयो। मलाई अचम्म लाग्यो मैले बाइबल राम्ररी जानेकी र अक्सर अरू मानिसहरूलाई यसको व्याख्या गर्ने भए तापनि, उहाँ मानिसको पुत्रको रूपमा देखा परेर काम गर्न फर्कनुहुनेछ भनी यति स्पष्ट रूपमा लेखिएको कुरा मैले कहिल्यै याद गरेकी रहेनछु। मैले पाष्टर र एल्डरहरूले भनेको कुरालाई अन्धाधुन्ध विश्वास गरेकी थिएँ। म आफ्नो विश्वासमा साँच्चै अल्मलिएकी रहेछु, र मेरो वर्षौँ देखिको बाइबल अध्ययन व्यर्थै गएछ। मैले प्रभुका वचनहरू अलिकति पनि बुझेकी रहेनछु र अझै पनि अन्धाधुन्ध रूपमा अहङ्कारी भएर आफ्नै फैसला गरिरहेकी थिएँ। मसँग कुनै समझ नै रहेनछ! म आफूले आफ्नो हृदय शान्त पारेर मु युको सङ्गति सुन्न सकेकोमा खुसी थिएँ। यदि मैले पाष्टर र एल्डरहरूका मात्र कुरा सुनेकी भए, म अझै पनि बादलहरूतिर हेर्दै, प्रभु तिनैमाथि ओर्लनुहुनेछ भनी पर्खिरहेकी हुन्थेँ, र अन्तमा, म परमेश्‍वरद्वारा त्यागिने र हटाइनेथिएँ। मु युले आफ्नो सङ्गति जारी राख्दै भनिन्: “आखिरी दिनहरूमा परमेश्‍वरको पुनरागमन दुई चरणमा हुन्छ। पहिलो, उहाँ देह बन्नुहुन्छ र गुप्त रूपमा आउनुहुन्छ, अनि, पछि, उहाँ बादलमा आउनुहुनेछ र खुलेआम रूपमा देखा पर्नुहुनेछ। सर्वशक्तिमान्‌ परमेश्‍वरको देहिक देखापराइ र काम अहिले भइरहेको छ—यो उहाँको पुनरागमनको पहिलो चरण हो, जहाँ उहाँ गुप्त रूपमा आउनुहुन्छ र काम गर्नुहुन्छ। उहाँ सत्यता व्यक्त गर्दै आफ्नो न्यायको काम गरिरहनुभएको छ, ताकि उहाँले मानवजातिलाई शुद्ध पार्न र मुक्ति दिन, अनि मानिसलाई पूर्ण रूपमा पापबाट मुक्त हुन र पवित्र बन्न दिन सक्नुहोओस्। साँचो रूपमा परमेश्‍वरमा विश्वास गर्ने र उहाँको देखापराइको तृष्णा गर्नेहरूले, सर्वशक्तिमान्‌ परमेश्‍वरका वचनहरूमा परमेश्‍वरको आवाज चिन्न सक्छन्, उहाँ नै फर्कनुभएका प्रभु येशू हुनुहुन्छ भनी निश्चित गर्न सक्छन्, र उहाँतिर फर्कन सक्छन्। तिनीहरू सबै बुद्धिमती कन्याहरू हुन् जो परमेश्‍वरको सिंहासनसामु माथि उठाइलगिएका छन् र अहिले परमेश्‍वरका वचनहरूको न्याय र शुद्धीकरण प्राप्त गर्दै र अनुभव गर्दैछन्। त्यसैले हामीले यस समयमा प्रभुलाई खुलेआम रूपमा बादलसहित देखा पर्नुभएको देख्न सम्भव छैन। परमेश्‍वरले विजेताहरूको एउटा समूह बनाइसक्नुभएपछि मात्र, उहाँले देहधारी भएर गर्ने गुप्त कामको अन्त्य हुनेछ। त्यसपछि मात्र उहाँले मानवजातिमाथि महाविपत्तिहरू ल्याउनुहुनेछ, असललाई इनाम दिनुहुनेछ र दुष्टलाई दण्ड दिनुहुनेछ, र अन्तमा बादल सहित ओर्लनुहुनेछ, र आफूलाई सबै राष्ट्र र मानिसहरूसामु प्रकट गर्नुहुनेछ। त्यतिबेला, पहिले सर्वशक्तिमान्‌ परमेश्‍वरको निन्दा र प्रतिरोध गरेकाहरू पश्चात्तापले भरिनेछन्, तिनीहरूले आफूहरू फर्कनुभएका प्रभु येशूको प्रतिरोध गरिरहेका रहेछौँ भन्ने देख्दा महाविपत्तिहरूमा आफ्नो छाती पिट्नेछन्, रुनेछन् र दाह्रा किट्नेछन्। यसले प्रकाशमा भएको यो अगमवाणीलाई पूर्ण रूपमा पूरा गर्छ: ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि, जसले उहाँलाई घोचे: र उहाँका कारण पृथ्वीका सब कुलहरूले विलाप गर्नेछन्’ (प्रकाश १:७)।”

त्यसपछि, मु युले मेरा लागि सर्वशक्तिमान्‌ परमेश्‍वरका वचनहरूको एउटा खण्ड पढिन्: “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्न चाहन्छु कि, जब तिमीहरूले येशू स्वर्गबाट सेतो बादलमा ओर्लनुभएको आफ्नै आँखाले देख्छौ, त्यो सार्वजनिक रूपमा धार्मिकताको सूर्यको देखापराइको समय हुनेछ। सायद त्यो क्षण तेरा निम्ति ठूलो उत्साहको समय हुनेछ, तैपनि तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने समय पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको घोषणाको समय हुनेछ र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू र चिन्हहरू नखोज्नेहरू, अनि यसरी शुद्ध पारिएकाहरू परमेश्‍वरको सिंहासनसामु ल्याइएका र सृष्टिकर्ताको अङ्गालोमा प्रवेश गराइएका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू मात्र अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय व्यक्त गर्नुहुने अनि जीवन र साँचो मार्ग जारी गर्नुहुने येशूलाई मान्दैनन्। यसकारण, सेतो बादलमा येशू खुल्लमखुल्ला फर्कनुहुँदा मात्र उहाँले तिनीहरूलाई निराकरण गर्नुहुनेछ भनेर भन्न सकिन्छ। तिनीहरू अति जिद्दी, आफैमा अति आत्मविश्‍वासी, अति अहङ्कारी छन्। यस्ता पतितहरूले येशूबाट कसरी इनाम पाउन सक्छन्? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको ईशनिन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। सर्वशक्तिमान्‌ परमेश्‍वरका वचनहरू सुनेपछि, मैले आफ्नो घमण्डलाई पन्छाएँ र अन्ततः मैले आफूले प्रभुको आगमनका बारेमा धेरै धारणाहरू र कल्पनाहरू पालेकी रहेछु भन्ने बुझेँ। मैले ती सबै वर्षभरि प्रभुलाई बादलमा ओर्लनुभएको नदेखिकन पर्खनु कुनै अचम्मको कुरा थिएन। उहाँ पहिले देहधारी भएर गुप्त रूपमा फर्कनुहुने रहेछ, मानवजातिलाई मुक्ति दिन आफ्ना वचनहरू व्यक्त गर्नुहुने रहेछ, र महाविपत्तिहरू सुरु हुनुअघि विजेताहरूको एउटा समूह बनाउनुहुने रहेछ। त्यसपछि मात्र उहाँ बादलसहित आउनुहुने र खुलेआम रूपमा देखा पर्नुहुने रहेछ। तर म पादरीवर्गद्वारा भ्रमित भएकी थिएँ, सन्दर्भ अनुसार खण्डहरू निकाल्दै बाइबलका शब्दहरूमा अल्झिरहेकी थिएँ। मैले प्रभुलाई स्वागत गर्ने मौका झण्डैझण्डै गुमाएँ, र उहाँद्वारा लगभग त्यागिने अवस्थामा थिएँ। त्यो साँच्चै खतरनाक थियो!

मु युले आफ्नो सङ्गति जारी राखिन्: “हामी सबैलाई थाहा छ २,००० वर्ष पहिले, सबै इस्राएलीहरू मसीहको प्रतीक्षामा थिए, तर जब प्रभु येशू आएर काम गर्नुभयो, फरिसीहरू धर्मशास्त्रका शब्दहरूमै अल्झिरहे, र मसीहको आगमनका बारेमा धारणाहरूले भरिएका थिए। तिनीहरू के विश्वास गर्थे भने जब परमेश्‍वर आउनुहुन्छ, उहाँलाई मसीह भनिनेछ। तिनीहरूले सोचे उहाँ एक कुलीन परिवारमा जन्मनुहुनेछ, उहाँमा राजकीय हैसियत र शक्ति हुनेछ, र उहाँले तिनीहरूलाई रोमी सरकारको शासनबाट मुक्त गर्नुहुनेछ। तर जब प्रभु येशू आउनुभयो, उहाँलाई मसीह भनिएन। उहाँ साधारण मानिसहरूको परिवारमा जन्मनुभयो, एउटा गोठमा जन्मिनुभयो, साथै उहाँलाई सताइयो र खेदो समेत गरियो। त्यसैले तिनीहरूले उहाँलाई इन्कार र निन्दा गरे, र अन्ततः उहाँलाई क्रूसमा टाँग्न लगाए। यो घृणित पाप गरेर, तिनीहरूले परमेश्‍वरको श्राप र दण्ड भोगे जसले गर्दा इस्राएलीहरू २,००० वर्षसम्म अधीनतामा परे। यो साँच्चै दर्दनाक पाठ हो! तिनीहरूको असफलताको मूल कारण विचारणीय छ। यदि हामीले यसबारे अन्तर्दृष्टि प्राप्त गरेनौँ भने, प्रभुको आगमनको प्रतीक्षा गर्ने महान् मामिलामा हामीले फरिसीहरूले जस्तै परमेश्‍वर-प्रतिरोधी मार्ग अपनाउने सम्भावना छ।” जब मु युले बोलिसकिन्, उनले मलाई सर्वशक्तिमान्‌ परमेश्‍वरका वचनहरूको अर्को खण्ड देखाइन्: “के तिमीहरू फरिसीहरूले येशूको विरोध गर्नुको जड जान्‍न चाहन्छौ? के तिमीहरू फरिसीहरूको सार जान्‍न चाहन्छौ? तिनीहरू मसीहका बारेमा कल्पनाहरूले भरिएका थिए। अझ के भने, तिनीहरूले मसीह आउनुहुन्छ भनी विश्‍वास मात्रै गरे, तर जीवन सत्यतालाई भने पछ्याएनन्। त्यसैले, तिनीहरू आज पनि अझै मसीहको प्रतीक्षा गर्छन्, किनभने तिनीहरूसित जीवनको मार्गको कुनै ज्ञान छैन र सत्यताको मार्ग के हो भन्‍ने कुरा तिनीहरूलाई थाहा छैन। तिमीहरूलाई यस्ता मूर्ख, हठी र अज्ञानी मानिसहरूले कसरी परमेश्‍वरको आशिष्‌ प्राप्‍त गर्न सक्थे भन्ने लाग्छ? तिनीहरूले मसीहलाई कसरी देख्‍न सक्थे? तिनीहरूले येशूको विरोध गरे, किनभने तिनीहरूलाई पवित्र आत्माको कामको दिशा थाहा थिएन, र येशूले बोल्नुभएको सत्यताको मार्ग थाहा थिएन, र, किनभने तिनीहरूले मसीहलाई झनै बुझेका थिएनन्। तिनीहरूले मसीहलाई कहिल्यै नदेखेका, र मसीहसँग कहिल्यै सङ्गत नगरेकाका हुनाले, तिनीहरूले मसीहको नाउँमा मात्रै टाँसिने तर मसीहको सारलाई हरसम्भव मध्यमहरूद्वारा विरोध गरिरहने गल्ती गरे। सारमा यी फरिसीहरू हठी र अहङ्कारी थिए र तिनीहरूले सत्यता पालन गर्दैनथे। परमेश्‍वरप्रति तिनीहरूको विश्‍वासको सिद्धान्त यस्तो थियोः तिम्रो प्रचार जति नै गहन भए पनि, तिम्रो अख्तियार जति नै उच्‍च भए पनि, तिमीलाई मसीह नभनिएसम्म तिमी ख्रीष्ट होइनौ। के यो विश्‍वास वाहियात र हास्यास्पद छैन र?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। मु युले सङ्गति गर्दै भनिन्: “सर्वशक्तिमान्‌ परमेश्‍वरले फरिसीहरूको प्रभु येशूप्रतिको प्रतिरोधको सार र मूल कारणलाई प्रकट गर्नुभएको छ। फरिसीहरू स्वभावैले हठी र अहङ्कारी थिए, तिनीहरू सत्यताप्रति वितृष्ण थिए, र त्यसलाई घृणा गर्थे। त्यति मात्र होइन, तिनीहरूले परमेश्‍वरको कामलाई बुझेनन् र धर्मशास्त्रका शब्दहरूमा अल्झिरहे, र आफ्नै धारणाहरू र कल्पनाहरूअनुसार परमेश्‍वरको देखापराइ र काममाथि आफै फैसला गरे। प्रभु येशूले धेरै सत्यताहरू व्यक्त गर्नुहुँदा र प्रशस्त चमत्कार र अद्भुत कार्यहरू गर्नुहुँदा पनि, तिनीहरूले यसबारे अलिकति पनि खोजी गरेनन् वा यसलाई स्वीकार गरेनन्। तिनीहरू हठी रूपमा धर्मशास्त्रका शब्दहरूमा अडिग रहे, र उहाँलाई निन्दा गर्न र प्रतिरोध गर्न हरेक मोडमा प्रभुलाई आफ्नो पकडमा पार्ने दाउ खोजे, र अन्ततः उहाँलाई क्रूसमा टाँग्न लगाए। त्यसैले, आखिरी दिनहरूमा प्रभुको आगमनप्रतिको हाम्रो दृष्टिकोणमा, हामीले फरिसीहरूको असफलताको क्रूर पाठबाट सिक्नुपर्छ, हाम्रा धारणाहरू र कल्पनाहरूलाई त्याग्नुपर्छ, र परमेश्‍वरको देखापराइ र कामको अनुसन्धान गर्नुपर्छ। यसो गरेर मात्र हामीले प्रभुलाई स्वागत गर्ने आशा गर्न सक्छौँ। वर्तमान समयको धार्मिक संसारका पाष्टर र एल्डरहरू फरिसीहरू जस्तै छन्। जब तिनीहरू मानिसहरूले प्रभुको आगमनको गवाही दिएको सुन्छन्, तिनीहरू यसबारे अलिकति पनि खोजी वा अनुसन्धान गर्दैनन् र हठपूर्वक प्रभु बादलमा आउनुहुने बाइबलको खण्डमै अल्झिरहन्छन् तिनीहरू ‘जो प्रभु येशू हुँ भनी दाबी गर्छ तर बादलमा आउँदैन, ऊ झूटो ख्रीष्ट हो,’ भन्छन्, र मनमानी ढङ्गले सर्वशक्तिमान्‌ परमेश्‍वरको प्रतिरोध र निन्दा गर्छन्, र सक्रिय रूपमा विश्वासीहरूलाई साँचो मार्गको अनुसन्धान गर्नबाट रोक्छन्। यदि तिनीहरूले कहिल्यै पश्चात्ताप गरेनन् भने, तिनीहरूलाई आखिरी दिनहरूमा परमेश्‍वरको कामद्वारा झूटा विश्वासीहरू र ख्रीष्ट विरोधीहरूको रूपमा प्रकट गरिनेछ, र परमेश्‍वरको मुक्तिको काम समाप्त भएपछि, तिनीहरू अभूतपूर्व महाविपत्तिहरूमा दबिन पुग्दा रुनेछन् र दाह्रा किट्नेछन्।”

यो सुनेपछि म डराएर काँप्न थालेँ। मैले आफ्नो व्यवहारलाई उनले भनेको कुरासँग तुलना गरेँ: प्रभुलाई स्वागत गर्ने कुरामा म बाइबलका शब्दहरूमा अल्झिएकी थिएँ, र आफ्नै धारणाहरूका आधारमा, प्रभु बादलसहित आउनुहुनेछ भनी विश्वास गरेकी थिएँ। जब मैले मानिसहरूले प्रभु येशू फर्कनुभएको छ भनी प्रचार गरेको सुनेँ, मैले यसबारे अनुसन्धान नगर्नुका साथै, म अन्धाधुन्ध रूपमा पाष्टर र एल्डरहरूसँगै त्यसको प्रतिरोध र निन्दा गर्नतिर लागेँ, सर्वशक्तिमान्‌ परमेश्‍वरलाई बदनाम गर्न र निन्दा गर्न सबै प्रकारका अफवाहहरू फैलाएँ, र विश्वासीहरूलाई भ्रमित पारेँ र तिनीहरूलाई साँचो मार्गको अनुसन्धान गर्नबाट रोकेँ। मेरो व्यवहार र प्रभु येशूलाई प्रतिरोध गर्ने ती फरिसीहरूको व्यवहारमा कुनै भिन्नता थिएन। म एक आधुनिक-दिनकी फरिसी थिएँ, विश्वासीहरूलाई साँचो मार्गको अनुसन्धान गर्नबाट रोक्ने एउटा अवरोध थिएँ। यदि परमेश्‍वरको कृपा वा मु युले मलाई परमेश्‍वरको आवाज सुन्ने बनाउन मसँग सत्यतामा सङ्गति नगरेकी भए, मजस्तो हठी र कट्टर व्यक्ति अन्ततः परमेश्‍वरद्वारा त्यागिने, हटाइने, श्रापित हुने, र दण्डित हुने मात्र थिएँ। म आफ्नो अलमललाई बुझ्न चाहन्थेँ, त्यसैले मैले मु युबाट जान्न चाहेँ: “प्रभु पहिले आफ्नो काम गुप्त रूपमा गर्न देह बन्नुभएको छ भने, हामी कसरी सर्वशक्तिमान्‌ परमेश्‍वर नै देहधारी परमेश्‍वर, आखिरी दिनहरूका ख्रीष्ट हुनुहुन्छ भन्ने सुनिश्चित गर्न सक्छौँ त?” मु युले मेरो लागि सर्वशक्तिमान्‌ परमेश्‍वरका वचनहरूका केही थप खण्डहरू पढिन्: “‘देहधारण’ भनेको देहमा परमेश्‍वरको देखापराइ हो; परमेश्‍वरले सृष्टि गरिएका मानवजातिको बीचमा देहका स्वरूपमा काम गर्नुहुन्छ। त्यसकारण, उहाँ परमेश्‍वरको देहधारण हुनुभएकाले, उहाँ सुरुमा देह, सामान्य मानवतासहितको देह हुनुपर्छ; यो सबैभन्दा आधारभूत सर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र काम गर्नुहुन्छ, परमेश्‍वर उहाँको सारमा नै देह बन्नुहुन्छ, मानिस बन्‍नुहुन्छ भन्‍ने हो” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। “देहधारी परमेश्‍वरलाई ख्रीष्‍ट भनिन्छ, र ख्रीष्ट परमेश्‍वरका आत्माले धारण गर्नुभएको देह हुनुहुन्छ। यो देह कुनै पनि देहको मानिसजस्तो छैन। यस भिन्‍नताको कारण के हो भने ख्रीष्‍ट दैहिक हुनुहुन्न, बरु आत्माको देहधारण हुनुहुन्छ। उहाँमा सामान्य मानवता र पूर्ण ईश्‍वरत्व दुवै छ। उहाँको ईश्‍वरत्व कुनै पनि मानिससँग छैन। उहाँको सामान्य मानवताले देहमा हुने उहाँका सबै सामान्य क्रियाकलापहरूलाई कायम राख्छ, जबकि उहाँको ईश्‍वरत्वले परमेश्‍वर स्वयम्‌को काम गर्दछ” (वचन, खण्ड १। परमेश्‍वरको देखापराइ र काम। स्वर्गमा हुनुहुने पिताको इच्छाप्रतिको समर्पणता नै ख्रीष्‍टको सार हो)। “जो देहधारी परमेश्‍वर हुनुहुन्छ, उहाँसँग परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँसँग परमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको काम अघि ल्याउनुहुनेछ, र परमेश्‍वर देह बन्नुहुने हुनाले, उहाँ जे हुनुहुन्छ त्यो अभिव्यक्त गर्नुहुनेछ, र सत्यतालाई मानिसकहाँ ल्याउन, उसलाई जीवन दिन, र उसका लागि मार्ग औँल्याउन सक्नुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले त्यो परमेश्‍वरको देहधारी शरीर हो कि होइन भनी जाँच गर्ने अभिप्राय राख्छ भने, त्यसलाई उहाँले व्यक्त गर्ने स्वभाव र उहाँले बोल्नुहुने वचनहरूबाट पुष्टि गर्नै पर्दछ। भन्नुको अर्थ, यो परमेश्‍वरको देहधारी शरीर हो कि होइन, वा यो साँचो मार्ग हो कि होइन भनी पुष्टि गर्न उसले उहाँको सारका आधारमा छुट्ट्याउनैपर्छ। त्यसैले, यो देहधारी परमेश्‍वरको शरीर हो कि होइन भनी निर्धारण गर्दा, मुख्य कुरा बाहिरी स्वरूपभन्दा बरु, उहाँको सारमा निहित हुन्छ (उहाँको काम, उहाँका वाणीहरू, उहाँको स्वभाव, र अन्य धेरै पक्षहरूमा)। यदि मानिसले उहाँको बाहिरी स्वरूपलाई मात्र छानबिन गर्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अज्ञानी छ भन्‍ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)। पढिसकेपछि, मु युले सङ्गति गरिन्: “सर्वशक्तिमान्‌ परमेश्‍वरका वचनहरूले हामीलाई स्पष्ट रूपमा के बताउँछन् भने देहधारणको अर्थ परमेश्‍वरको आत्मा एक सामान्य व्यक्ति बन्न देह धारण गर्नुहुन्छ, र सत्यता व्यक्त गर्न र काम गर्न संसारमा देखा पर्नुहुन्छ भन्ने हो। बाहिरी रूपमा, ख्रीष्ट एक सामान्य व्यक्तिजस्तै देखिनुहुन्छ, तर परमेश्‍वरको आत्मा उहाँभित्र रहनुहुन्छ—उहाँ परमेश्‍वरको आत्माको मूर्तरूप हुनुहुन्छ। त्यसैले ख्रीष्टमा सामान्य मानवता मात्र नभएर, उहाँमा पूर्ण ईश्‍वरत्व पनि हुन्छ, जसको अर्थ हो परमेश्‍वरको अन्तर्निहित स्वभाव, परमेश्‍वरसँग जे छ र उहाँ जे हुनुहुन्छ, उहाँको अख्तियार, सर्वशक्तिमान्‌ता, र बुद्धि सबै उहाँको देहधारी देहभित्र साकार भएको छ। ख्रीष्ट स्वयम्‌ परमेश्‍वर, सृष्टिकर्ता हुनुहुन्छ। त्यसैले, ख्रीष्टले कुनै पनि बेला सत्यता व्यक्त गर्न र रहस्यहरू खोल्न, परमेश्‍वरको स्वभाव अनि उहाँसँग जे छ र उहाँ जे हुनुहुन्छ सो व्यक्त गर्न, र मानवजातिलाई छुटकारा दिने र मुक्ति दिने काम गर्न सक्नुहुन्छ। यो ठ्याक्कै प्रभु येशू परमेश्‍वरको देहधारी हुनुभए जस्तै हो—उहाँ ख्रीष्ट हुनुहुन्थ्यो। बाहिरी रूपमा उहाँ एक सामान्य व्यक्तिजस्तै देखिनुभई पृथ्वीमा मानिसहरूका बीचमा साँच्चै बस्नुभए तापनि, उहाँ जुनसुकै बेला सत्यता व्यक्त गर्न र स्वर्गको राज्यका रहस्यहरू प्रकट गर्न सक्षम हुनुभयो, र उहाँले मानवजातिलाई पश्चात्तापको मार्ग प्रदान गर्नुभयो। प्रभु येशूले मानिसका पापहरू क्षमा गर्नुभयो र परमेश्‍वरको प्रेमिलो र कृपालु स्वभाव व्यक्त गर्नुभयो। उहाँले धेरै चमत्कार र अद्भुत कार्यहरू पनि गर्नुभयो: उहाँले बिरामीलाई निको पार्नुभयो, दुष्टात्माहरू धपाउनुभयो, मरेकाहरूलाई जीवित पार्नुभयो, बतास र समुद्रलाई शान्त पार्नुभयो, पाँच वटा रोटी र दुई वटा माछाले ५,००० लाई खुवाउनुभयो, इत्यादि। प्रभु येशूका वचन र काम परमेश्‍वरको अख्तियार र शक्तिको पूर्ण प्रकटीकरण थियो। प्रभु येशूका वचन र कामका आधारमा हामी सबैले उहाँ नै ख्रीष्ट र देहधारी परमेश्‍वर हुनुहुन्थ्यो भनी पुष्टि गर्‍यौँ। त्यसैले उहाँ देहधारी परमेश्‍वर हो कि होइन भनी पुष्टि गर्दा, हामीले हाम्रो मूल्याङ्कनमा उहाँको बाहिरी रूप, उहाँ कुन परिवारमा जन्मनुभयो, उहाँको हैसियत वा शक्ति थियो कि थिएन, वा उहाँलाई अरूले समर्थन गरे वा इन्कार गरे भन्ने कुरालाई आधार नबनाई, बरू पूर्ण रूपमा उहाँले सत्यता व्यक्त गर्न र परमेश्‍वरको काम गर्न सक्नुहुन्छ कि सक्नुहुन्न भन्ने कुरालाई आधार बनाउनुपर्छ। त्यो नै मुख्य कुरा हो। जबसम्म उहाँले सत्यता व्यक्त गर्न र मानवजातिलाई मुक्ति दिने काम गर्न सक्नुभयो, तब उहाँ बाहिरी रूपमा जतिसुकै सामान्य देखिए पनि, र उहाँलाई जतिसुकै निन्दा र इन्कार गरिए पनि, उहाँ निर्विवाद रूपमा देहधारी परमेश्‍वर, ख्रीष्ट नै हुनुहुन्थ्यो। आफ्नो काम गर्न देखा पर्नुभएदेखि, सर्वशक्तिमान्‌ परमेश्‍वरले लाखौँ वचनहरू व्यक्त गर्नुभएको छ र परमेश्‍वरको व्यवस्थापन योजनाका सबै रहस्यहरू खोल्नुभएको छ। उहाँले परमेश्‍वरको व्यवस्थापन योजनाको उद्देश्य, उहाँको कामको तीन चरण पछाडिको सत्यता, परमेश्‍वरका देहधारणहरू र नामहरूको रहस्य, बाइबल पछाडिको सत्यता, आखिरी दिनहरूमा परमेश्‍वरको न्यायको कामले मानिसहरूलाई कसरी शुद्ध गर्छ र मुक्ति दिन्छ, हरेक प्रकारका मानिसहरूको परिणाम र गन्तव्य, पृथ्वीमा ख्रीष्टको राज्य कसरी साकार हुन्छ, र अरू धेरै कुराहरू प्रकट गर्नुभएको छ। र यति मात्र होइन, सर्वशक्तिमान्‌ परमेश्‍वरले अन्य धेरै कुराहरूका साथमा मानिसहरूको परमेश्‍वर-प्रतिरोधी, शैतानी प्रकृति र विभिन्न भ्रष्ट स्वभावहरूको न्याय र खुलासा गरिरहनुभएको छ अनि मानिसहरूलाई पापबाट मुक्त हुने र मुक्ति पाउने मार्ग पनि देखाइरहनुभएको छ। सर्वशक्तिमान्‌ परमेश्‍वरले व्यक्त गर्नुभएका सत्यताहरू यति प्रशस्त छन्—उहाँले हामीलाई मुक्ति प्राप्त गर्न आवश्यक पर्ने सत्यताका सबै पक्षहरू व्यक्त गर्नुभएको छ, र यीमध्ये कुनै पनि रहस्य वा सत्यता मानिसले पहिले कहिल्यै सुनेको थिएन। परमेश्‍वरका चुनिएका मानिसहरूले अहिले उहाँका वचनहरूको न्याय र सजाय अनुभव गरिरहेका छन्, र तिनीहरू सबैले आफ्नो भ्रष्ट स्वभावको केही वास्तविक बुझाइ र परमेश्‍वरको धर्मी र प्रतापी स्वभावको ज्ञान प्राप्त गरेका छन्। तिनीहरू बिस्तारै पापको बन्धन र नियन्त्रणबाट मुक्त हुँदैछन्, र आफ्नो जीवन स्वभाव विभिन्न स्तरमा परिवर्तन गरेका छन्। सर्वशक्तिमान्‌ परमेश्‍वरका वचनहरू पढेर र आखिरी दिनहरूमा उहाँको काम व्यक्तिगत रूपमा अनुभव गरेर मात्र हामी सबैले सर्वशक्तिमान्‌ परमेश्‍वर देहधारी परमेश्‍वर र आखिरी दिनहरूका ख्रीष्ट हुनुहुन्छ भनी जानेका छौँ।”

सर्वशक्तिमान्‌ परमेश्‍वरका वचनहरू र मु युको सङ्गति अन्तर्दृष्टि दिने खालको थियो। मैले के बुझेँ भने सर्वशक्तिमान्‌ परमेश्‍वर देहधारी परमेश्‍वर नै हुनुहुन्छ भनी निर्धारण गर्ने मुख्य कुरा उहाँले सत्यताहरू व्यक्त गर्न, मुक्तिको काम गर्न, र उहाँले परमेश्‍वरको स्वभाव र परमेश्‍वरसँग जे छ र उहाँ जे हुनुहुन्छ सो व्यक्त गर्न सक्नुहुन्छ कि सक्नुहुन्न भन्नेमा निर्भर गर्दछ। कस्तो देखियो भने सर्वशक्तिमान्‌ परमेश्‍वर साँच्चै देहधारी परमेश्‍वर, फर्कनुभएका प्रभु येशू हुनुहुन्छ, नत्र, अरू कसले सन्देशपत्रको मुठा खोल्न र सात वटा मोहर तोड्न र यी सबै लुकेका रहस्य र सत्यताहरू प्रकट गर्न सक्छ र? परमेश्‍वर नभए, कसले मानवजातिलाई पापको बन्धन र साङ्लाबाट मुक्ति दिन सक्छ र?

मु युले भन्दै गइन्: “यो वर्तमान देखापराइमा, परमेश्‍वरले मुख्य रूपमा उहाँको आगमनको साँचो रूपमा तृष्णा गर्ने र उहाँको आवाज सुन्न सक्नेहरूलाई पहिचान गर्न आफ्ना वचनहरू व्यक्त गरिरहनुभएको छ। प्रभु येशूले भन्‍नुभयो: ‘मेरा भेडाले मेरो आवाज सुन्छन्, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। परमेश्‍वरका सबै भेडाहरू सत्यताको तृष्णा गर्छन्। जब तिनीहरू कसैले प्रभु फर्कनुभयो भनी प्रचार गरेको सुन्छन्, तिनीहरू साँचो मार्गको खोजी र अनुसन्धान गर्छन्। जब तिनीहरू सर्वशक्तिमान्‌ परमेश्‍वरका वचनहरू पढ्छन्, तिनीहरूले परमेश्‍वरको आवाजलाई चिन्छन्, तिनीहरूले सर्वशक्तिमान्‌ परमेश्‍वरलाई स्वीकार गर्छन् र पछ्याउँछन्, र मुक्तिको मौका पाउँछन्। जो परमेश्‍वरका भेडा होइनन्, तिनीहरूले परमेश्‍वरको आवाज चिन्न सक्दैनन्, र तिनीहरूले आखिरी दिनहरूमा परमेश्‍वरको कामको न्याय र निन्दासमेत गर्छन्। अन्ततः, तिनीहरूले पाउनुपर्ने दण्ड पाउनेछन्। त्यसैले, परमेश्‍वरले आखिरी दिनहरूमा हरेक प्रकारका मानिसलाई प्रकट गर्न आफ्ना वचनहरू प्रयोग गर्नुहुन्छ, तिनीहरूलाई तिनीहरूको प्रकारअनुसार वर्गीकरण गर्नुहुन्छ, त्यसपछि उहाँले असललाई इनाम दिनुहुनेछ र दुष्टलाई दण्ड दिनुहुनेछ। यसले परमेश्‍वरको धर्मी स्वभावलाई पूर्ण रूपमा प्रकट गर्छ।” यो सुनेर, मैले आफ्नो शिर निहुराएँ र मेरो अनुहारबाट आँसुका धारा बग्न थाले। मलाई आफूले साँच्चै परमेश्‍वरको प्रतिरोध गरेकी रहेछु भन्ने थाहा भयो। मैले पहिलो पटक मानिसहरूले प्रभु फर्कनुभयो भनी प्रचार गर्दा सुनेको समयबारे सोचेँ। मैले खोजी वा अनुसन्धान गरेकी थिइनँ, मैले पाष्टर र एल्डरहरूको अन्धाधुन्ध आज्ञापालन मात्र गरेकी थिएँ, विश्वासीहरूलाई साँचो मार्गको अनुसन्धान गर्नबाट रोक्न अफवाहहरू फैलाउँदै तर्साएकी थिएँ। परिणामस्वरूप, मलाई अचानक खोकी लाग्यो जसले गर्दा म बोल्नै सकिनँ, म बिरामी परेँ, मेरो काँधको हड्डीसमेत भाँचियो, र एल्डर हे कार दुर्घटनामा पर्नुभयो। मैले यीमध्ये कुनै पनि दुर्घटनाहरू मात्रै होइन रहेनछन् भन्ने महसुस गरेँ। ती सबै परमेश्‍वरको प्रतिरोध गरेकोमा पाएका दण्ड र प्रतिफल थिए! तर म यति संवेदनहीन भएकी थिएँ कि मलाई ब्यूँझनुपर्छ भन्ने थाहा थिएन। मैले म प्रभुको मार्गको रक्षा गर्दैछु र बगालको सुरक्षा गर्दैछु भन्ने सोच्दै, परमेश्‍वरको देखापराइ र कामको निन्दा र प्रतिरोध गरिरहेँ। म कति संवेदनहीन रहेछु! मैले सपनामा पनि सोचेकी थिइनँ मैले निरन्तर निन्दा गरेकाे, दोष लगाएकाे, र प्रतिरोध गरेको पूर्वीय ज्योति नै वास्तवमा मैले लामो समयदेखि प्रतीक्षा गरिरहेका प्रभु येशू हुनुहुन्थ्यो! मैले अवर्णनीय पीडा र पछुतो महसुस गरेँ। मैले आफू यति अन्धी र मूर्ख भएकीमा, परमेश्‍वरको कामलाई स्वीकार नगरीकनै उहाँमा विश्वास गरेकोमा, र परमेश्‍वरको प्रतिरोध र निन्दा गर्न अनि विश्वासीहरूलाई साँचो मार्गको अनुसन्धान गर्नबाट रोक्न एल्डरहरूको पछि लागेकोमा आफैलाई घृणा गरेँ। मेरो व्यवहारको आधारमा, म साँच्चै परमेश्‍वरद्वारा दण्डित हुन योग्य थिएँ। तर परमेश्‍वरले मप्रति मेरो अपराधअनुसारको व्यवहार गर्नुभएन, र उहाँले मलाई अझै पनि उहाँको आवाज सुन्ने मौका दिनुभएको थियो। उहाँले मेरो संवेदनहीन, हठी हृदय बिस्तारै ब्यूँझियोस् र अन्तर्दृष्टि प्राप्त गरोस् भनेर मेरी आमालाई बारम्बार मेरा लागि उहाँका वचनहरूका भजनहरू बजाउन लगाउनुभयो र मु युलाई मसँग सत्यतामा सङ्गति गर्न लगाउनुभयो, त्यसैले मैले उहाँको देखापराइ र कामलाई स्वीकार गरेँ। उहाँको कृपा र मुक्तिका लागि सर्वशक्तिमान्‌ परमेश्‍वरलाई धन्यवाद!

त्यसपछि, मैले तीव्र इच्छाकासाथ उत्सुकतापूर्वक सर्वशक्तिमान्‌ परमेश्‍वरका वचनहरू पढेँ। उहाँका वचनहरूद्वारा, मैले हरेक युगमा उहाँको नामको अर्थ, बाइबल पछाडिको सत्यता, शैतानले कसरी मानवजातिलाई भ्रष्ट तुल्याएको छ, र परमेश्‍वरले कसरी मानवजातिलाई मुक्ति दिनुहुन्छ भन्ने कुरा सिकेँ। मैले मानिसको पापीपन र परमेश्‍वरप्रतिको प्रतिरोधको मूल कारण हाम्रो शैतानी प्रकृति हो, र भ्रष्टाचारलाई त्याग्न र मुक्ति प्राप्त गर्न कसरी खोजी गर्ने, लगायत अन्य धेरै कुराहरू पनि सिकेँ। मैले देखेँ सर्वशक्तिमान्‌ परमेश्‍वरका वचन र कामले प्रभु येशूले भन्नुभएको कुरालाई पूर्ण रूपमा पूरा गर्छ: “अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूलाई आउनेवाला कुराहरू देखाउनुहुनेछ” (यूहन्‍ना १६:१२-१३)। सर्वशक्तिमान्‌ परमेश्‍वरका वचनहरूले मेरा धेरै अलमल र धारणाहरू समाधान गरिदिए र ती परमेश्‍वरका व्यक्तिगत वाणीहरू रहेछन् भन्नेमा म पूर्ण रूपमा निश्चित भएँ। सर्वशक्तिमान्‌ परमेश्‍वर नै मैले लामो समयदेखि प्रतीक्षा गरिरहेका फर्कनुभएका प्रभु येशू हुनुहुन्थ्यो। मैले लामो समयदेखि हराएको बच्चाको अन्ततः आफ्नी आमासँग पुनर्मिलन भएजस्तो महसुस गरेँ। मैले परमेश्‍वरका वचनहरूको किताबलाई अँगालो हालेर रुनबाट आफूलाई रोक्न सकिनँ। मैले आफू यति अन्धी भएकोमा, आफूले परमेश्‍वरलाई नचिनेकोमा, आफूले आखिरी दिनहरूमा उहाँको कामलाई विवेकहीन भई प्रतिरोध र निन्दा गरेकोमा, आफू विश्वासीहरूलाई साँचो मार्गको अनुसन्धान गर्नबाट रोक्ने एउटा अड्चन र बाधा बनेकोमा, र परमेश्‍वरको प्रतिरोध गर्ने र उहाँसँग लड्ने व्यक्ति बनेकोमा आफैलाई घृणा गरेँ। यो बुझेपछि, मैले गहिरो पछुतो महसुस गरेँ, र सकेसम्म चाँडो सुसमाचार प्रचार गर्न सुरु गर्ने, आफूले भ्रममा पारेका र बाधा दिएकाहरूलाई परमेश्‍वरसामु ल्याउने, र परमेश्‍वरको हृदयलाई सान्त्वना दिनआफ्ना विगतका अपराधहरू सुधार्ने सङ्कल्प गरेँ। त्यसपछि, म सुसमाचार प्रचार गर्नेहरूको समूहमा सामेल भएँ। सुसमाचार प्रचार गर्दा, म सर्वशक्तिमान्‌ परमेश्‍वरका वचनहरू प्रचार गर्थेँ, अरूलाई परमेश्‍वरको आवाज सुन्न मद्दत गर्थेँ, र प्रायः सम्भावित सुसमाचार ग्रहणकर्ताहरूलाई म कसरी बाइबलका शब्दहरूमा अल्झिरहन्थेँ र परमेश्‍वरको प्रतिरोधमा दुष्ट कार्यहरू गर्थेँ भनेर बताउँथेँ। मैले तिनीहरूलाई मेरो विगतका असफलताका पाठहरूबाट सिक्न आग्रह गरेँ। धेरै भन्दा धेरै मानिसहरूले आखिरी दिनहरूमा परमेश्‍वरको काम स्वीकार गरेको देखेर, म धेरै खुसी, स्थिर, र शान्त महसुस गर्थेँ।

परमेश्‍वरको प्रतिरोध गर्नेदेखि उहाँका वचनहरूद्वारा पराजित नभएसम्मको आफूले यात्रा गरेको बाटोलाई फर्केर हेर्दा, म के देख्न सक्छु भने परमेश्‍वरले मेरा लागि खर्च गर्नुभएको हृदयको रगत अत्यधिक थियो! म जतिसुकै विद्रोही भए तापनि, परमेश्‍वरले मलाई त्याग्नुभएन र उहाँले मलाई उहाँको आवाज सुन्न र उहाँलाई स्वागत गर्न समेत दिनुभयो। त्यो मेरो लागि परमेश्‍वरको महान् प्रेम र मुक्ति थियो! सर्वशक्तिमान्‌ परमेश्‍वरलाई धन्यवाद!


८१. सुसमाचार सुनाउँदाको एक अविस्मरणीय अनुभव

किरा, इटाली

मलाई सबैभन्दा धेरै प्रभावित गर्ने सुसमाचार अनुभव २०२१ अप्रिलमा, मैले राफेल नामका एक क्याथोलिक ब्रदरलाई अनलाइनमार्फत भेटेको बेला प्राप्त भयो। मैले उनलाई परमेश्‍वरका आखिरी दिनहरूको कामको गवाही दिएँ, र सङ्गति गर्ने क्रममा मैले उनको क्षमता राम्रो र उनी सत्यता छिट्टै बुझ्न सक्ने रहेको पाएँ। सर्वशक्तिमान् परमेश्‍वरका वचन पढेपछि, उनले त्यो परमेश्‍वरको आवाज हो भन्‍ने महसुस गरे त्यसैले उनी साँचो मार्ग खोज्न र अनुसन्धान गर्न, अनि भेलाहरूमा सक्रिय रूपमा सहभागी हुन इच्छुक भए। तर अचम्मको कुरा, एक दिन एउटी सिस्टरले मलाई राफेलको आफ्नो पुरानो क्याथोलिक धर्मगुरुसँग भेट भएको, र उनी अब भेलाहरूमा आउन छोडेका भन्ने सन्देश पठाइन्। यो सुनेर, मैले सोचेँ, उनमा पक्कै पनि थुप्रै धारणाहरू र भ्रामक कुराहरू भरि दिएको हुनुपर्छ। मैले तुरुन्तै उनलाई सम्पर्क गरेँ र उनी हामीले भन्दै आएका कुराहरूले अलमलमा परेका रहेछन् भन्ने थाहा पाएँ, तर उनले आफू के कुरामा अलमल परेको भन्ने बताएनन्। त्यतिबेला, मैले उनीसँग कसरी सङ्गति गर्नुपर्ला भन्ने थाहा पाइनँ, मेरो दिमाग खाली भयो। मैले के गर्ने भन्ने पत्तै पाइनँ। मैले परमेश्‍वरलाई यदि उनी परमेश्‍वरका भेडा हुन् भने, उनलाई मार्गदर्शन गरिदिनुहोस् भन्ने प्रार्थना गर्दै पुकारिरहेँ र मैले उनीसँग सङ्गति गर्न आफूले सक्दो सबै कुरा गर्न तयार छु भनेँ।

पछि, सिस्टर अनिला र मैले राफेललाई सँगै सङ्गति गर्न बोलायौँ। जब उनी हाम्रो मिटिङमा सामेल भए, उनी अलि आवेशमा आएर थुप्रै धार्मिक सिद्धान्तहरू बताइरहेका थिए, अनि प्रभु येशूप्रति आफ्नो भक्ति र आफ्नो आस्था कति दृढ छ भन्ने कुरा गरिरहेका थिए। उनी के सोच्थे भने प्रभु येशू पुरुषको रूपमा देहधारी हुनुभएको थियो र उहाँले स्वर्गमा हुनुहुने परमेश्‍वरलाई “पिता” भन्नुभयो, अनि धार्मिक संसारका मानिसहरू स्वर्गमा हुनुहुने परमेश्‍वरलाई “परमेश्‍वर पिता” भन्न अभ्यस्त भएकाले, प्रभु पुरुषको स्वरूपमा फर्केर आउनुपर्छ। सर्वशक्तिमान् परमेश्‍वर स्त्रीको स्वरूपमा देखा परेर काम गर्नुभएको कुरा उनको लागि अस्वीकार्य थियो। उनका शब्दहरूमा भएको गहनता सुनेर, म उनीसँग कसरी कुराकानी सुरु गर्ने भन्ने कुरामै निश्चित हुन सकिनँ। मैले मार्गदर्शनको लागि परमेश्‍वरलाई प्रार्थना गरेँ। त्यसपछि, मैले राफेललाई भनेँ, “प्रभु येशूमाथिको तपाईंको आस्था साँच्चै दृढ छ भन्ने मलाई विश्वास छ, तर एकछिन सोचौँ त। हामी प्राय: प्रभु येशूलाई प्रार्थना गर्छौँ, तर के हामी साँच्चै उहाँलाई चिन्छौँ त? के हामी साँच्चै प्रभु येशू नै स्वयम् देहधारी परमेश्‍वर हुनुहुन्छ भनी जान्दछौँ? के हामी साँच्चै उहाँ नै सत्य, मार्ग र जीवन हुनुहुन्छ भनी जान्दछौँ? के हामी हामीलाई प्रभु येशूको ईश्‍वरीय सार थाहा छ भन्‍ने आँट गर्छौँ? के हामी प्रभु येशू फर्केर आउनुहुँदा उहाँलाई साँच्चै चिन्न सक्छौँ भनी ग्यारेन्टी दिने आँट गर्छौँ? हामी वास्तवमै उहाँमा किन विश्वास गर्छौँ? के उहाँको जन्म भएको परिवार वा उहाँको स्वरूपको कारणले हो?” यसको जवाफमा राफेलले केही भनेनन्। त्यसपछि मैले उनलाई सर्वशक्तिमान् परमेश्‍वरका वचनका केही खण्डहरू पढेर सुनाएँ: “परमेश्‍वरमाथिको मानिसहरूको विश्‍वासको सार भनेको परमेश्‍वरका आत्मामाथिको विश्‍वास हो, र जब देहधारी परमेश्‍वरमा विश्‍वास गर्छन्, त्यो पनि देह परमेश्‍वरको आत्माको मुर्तरूप भएकोले नै हो, जसको अर्थ यो हो कि यस्तो विश्‍वास भनेको अझै आत्मामाथिको विश्‍वास हो। आत्मा र देहबीचमा भिन्नता छ, तर यस देह आत्माबाट आएको हुनाले, र वचन देह हुन आएकोले, मानिसले जे विश्‍वास गरेपनि त्यो परमेश्‍वरको अन्तर्निहित सार नै हो” (वचन, खण्ड १। परमेश्‍वरको देखापराइ र काम। परमेश्‍वर र उहाँको कार्यलाई चिन्नेहरू मात्र परमेश्‍वरलाई सन्तुष्ट पार्न सक्नेहरू हुन्)। “देहधारणको अर्थ परमेश्‍वरका आत्मा देह बन्नुहुन्छ, अर्थात्, परमेश्‍वर देह बन्नुहुन्छ भन्‍ने हो; देहले गर्ने काम आत्माको काम हो, जुन काम देहमा साकार हुन्छ, देहद्वारा व्यक्त हुन्छ। परमेश्‍वरको देहले बाहेक अरू कसैले पनि देहधारी परमेश्‍वरको सेवकाइलाई पूरा गर्न सक्दैन; अर्थात्, देहधारी परमेश्‍वरको शरीर, यस सामान्य मानवताले मात्रै—अरू कसैले होइन—ईश्‍वरीय कामलाई व्यक्त गर्न सक्छ” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। उनलाई परमेश्‍वरका वचनहरू पढेर सुनाइसकेपछि, मैले सङ्गति गरेँ, “हामी सबैलाई थाहा छ प्रभु येशू एउटा सिकर्मीको परिवारमा जन्मनुभएको थियो। उहाँ सामान्य देखिनुहुन्थ्यो, बाहिरी रूपमा साधारण मानिसभन्दा फरक हुनुहुन्नथ्यो, तर उहाँ परमेश्‍वरको आत्माले धारण गर्नुभएको देह हुनुहुन्थ्यो, र उहाँ स्वयम् देहधारी परमेश्‍वर हुनुहुन्थ्यो। हामीले उहाँमा विश्वास गर्नुको कारण उहाँ यहूदी हुनुभएकोले होइन, न त उहाँ मरियमबाट जन्मनुभएकोले हो, र झन् उहाँको लिङ्ग वा स्वरूपको कारणले त हुँदै होइन। हामी उहाँमा विश्वास गर्छौँ किनभने उहाँमा परमेश्‍वरको आत्माको सार छ, उहाँ नै सत्य, मार्ग र जीवन हुनुहुन्छ। उहाँले मात्र सत्यता व्यक्त गर्न र ईश्‍वरीय काम गर्न सक्नुहुन्थ्यो। त्यसैगरी, हामी आज सर्वशक्तिमान् परमेश्‍वरमा किन विश्वास गर्छौँ त? हामी विश्वास गर्छौँ किनभने सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ, उहाँ पुन: एकपटक साधारण मानिसको देह धारण गर्नुभएका प्रभु येशूको आत्मा हुनुहुन्छ, जो हाम्रो माझमा बस्दै, सत्यताहरू व्यक्त गर्दै, र आखिरी दिनहरूमा न्याय र सफाइको काम गर्दै हुनुहुन्छ। सर्वशक्तिमान् परमेश्‍वर र प्रभु येशू दुवैको स्रोत एउटै हो, र दुवैमा परमेश्‍वरको आत्माको सार छ। परमेश्‍वरको यो देहधारण जुनसुकै परिवारमा भएको भए पनि, उहाँको बाह्य स्वरूप वा लिङ्ग जे भए पनि, यी कुनैपनि कुराले उहाँको सारमा परिवर्तन ल्याउँदैनन्। सर्वशक्तिमान् परमेश्‍वरले यति धेरै सत्यताहरू व्यक्त गर्नुभएको छ र आखिरी दिनहरूमा न्यायको काम गर्नुहुन्छ। यो नै सर्वशक्तिमान् परमेश्‍वर परमेश्‍वरका आत्माको देहधारण हुनुहुन्छ र उहाँ नै फर्कनुभएका प्रभु येशू हुनुहुन्छ भनी प्रमाणित गर्न पर्याप्त छ।”

राफेल बिस्तारै सत्यता खोज्न इच्छुक भए। उनले मैले भनेका सबै कुरामा सहमत भएको, तर परमेश्‍वरले यस पटक किन स्त्रीको स्वरूपमा देहधारण गर्ने कुरा रोज्नुभयो भन्ने कुरा अझै बुझ्न नसकेको बताए। उनको व्यवहार अलि नरम भएको देखेर, मैले उनलाई सोधेँ, “के परमेश्‍वरले देहमा काम गर्नका लागि कुन स्वरूप वा लिङ्ग रोज्नुहुन्छ भन्ने हामीले निर्णय गर्न सक्ने कुरा हो र? जब हाम्री आमाले हामीलाई जन्म दिनुहुन्छ, हामी उहाँको स्वरूप छनौट गर्न सक्दैनौँ, र उहाँ जस्तो देखिए पनि, हामीले त्यसलाई स्वीकार गर्नैपर्छ। यो त छोराछोरीमा हुनुपर्ने समझ हो। तपाईं सहमत हुनुहुन्न र?” राफेलले टाउको हल्लाए र भने, “पक्कै पनि, हामीलाई छनौट गर्ने कुनै अधिकार छैन।” म भन्दै गएँ, “त्यसैगरी, के परमेश्‍वरले अहिले पुरुष वा स्त्रीको रूपमा देहधारण गर्न रोज्नुभएको देह कस्तो हुनुपर्छ, हामीले निर्णय गर्न सक्ने कुरा हो? यदि हामीले, परमेश्‍वर पुरुषको रूपमा आउनुभएमा म स्वीकार गर्छु, तर उहाँ स्त्रीको रूपमा आउनुभएमा म स्वीकार गर्दिनँ भन्छौँ भने, के यो विवेकहीन कुरा हुँदैन र? परमेश्‍वरले देहधारण गर्ने लिङ्ग परमेश्‍वर स्वयम्‌को विषय हो र यो परमेश्‍वरको आफ्नो छनौट हो। मानिसका रूपमा, हामी टिप्पणी गर्न योग्य नै छैनौँ, होइन र? परमेश्‍वर सृष्टिकर्ता हुनुहुन्छ। परमेश्‍वरको बुद्धि स्वर्गभन्दा उच्च छ र उहाँका विचारहरू मानिसका विचारहरूभन्दा उच्च छन्। हामी त केवल तुच्छ मानिस हौँ; हामी परमेश्‍वरको काममा उहाँको बुद्धि कसरी मापन गर्न सक्छौँ र? परमेश्‍वरको देखापराइ र कामको विषयमा, हामीसँग छनौट गर्ने कुनै अधिकार छैन। परमेश्‍वर देह बन्नुभएको छ, र जबसम्म उहाँ सत्यताहरू व्यक्त गर्ने र परमेश्‍वरको काम गर्ने गर्नुहुन्छ, उहाँको लिङ्ग जेसुकै भए पनि, उहाँ परमेश्‍वर स्वयम् हुनुहुन्छ, र हामीले स्वीकार र समर्पण गर्नुपर्छ। यसो गर्नु नै विवेकी हुनु हो, र यसो गर्नु नै बुद्धिमान व्यक्ति हुनु हो।” राफेल ध्यानपूर्वक सुनिरहेका थिए र मेरो कुराको खण्डन गरेनन्।

त्यसपछि मैले उनलाई बाइबलका केही खण्डहरू पढेर सुनाएँ: “प्रारम्‍भमा वचन हुनुहुन्थ्यो, र वचन परमेश्‍वरसँग हुनुहुन्थ्यो, र वचन नै परमेश्‍वर हुनुहुन्थ्यो” (यूहन्‍ना १:१)। “र पृथ्वी आकारविनाको र शून्य थियो; र गहिराइमाथि अन्धकार थियो। र परमेश्‍वरका आत्मा पानीमाथि घुमफिर गर्नुहुन्थ्यो” (उत्पत्ति १:२)। “त्यसकारण परमेश्‍वरले मानिसलाई उहाँको आफ्नै स्वरूपमा सृष्टि गर्नुभयो, उहाँले आफ्नै स्वरूपमा उसलाई बनाउनुभयो; पुरुष र महिला गरी तिनीहरूलाई उहाँले सृष्टि गर्नुभयो” (उत्पत्ति १:२७)। “त्यसैले तिमीहरू एकदमै होशियार रहो; किनभने हेरोबमा आगोको माझबाट यहोवा तिमीहरूसँग बोल्‍नुभएको दिन तिमीहरूले कुनै पनि आकृति देखेनौ: नत्र तिमीहरूले आफूलाई भ्रष्ट पार्नेछौ, र कुनै पनि आकृति, पुरुष वा स्त्री, पृथ्वीको कुनै पनि पशु, र आकाशमा उड्ने पखेटाधारी कुनै पनि पक्षीको स्वरूपमा मूर्ति बनाउनेछौ, जमिनमा घस्रने कुनै पनि थोकको रूप, पृथ्वीमुनिको पानीमा हुने कुनै पनि माछाको रूप” (व्यवस्था ४:१५-१८)। मैले सङ्गति गरेँ, “बाइबलका यी खण्डहरूबाट हामी के देख्न सक्छौँ भने परमेश्‍वर सारमा आत्मा हुनुहुन्छ, उहाँको कुनै निश्चित स्वरूप छैन, र उहाँ मानिसहरूलाई आराधनाका निम्ति उहाँको कुनै मूर्ति कुँद्ने अनुमति दिनुहुन्न। उत्पत्तिको पुस्तकमा लेखिएको छ सुरुमा परमेश्‍वरले आफ्नै स्वरूपमा पहिले पुरुष र त्यसपछि स्त्रीलाई सृष्टि गर्नुभयो। त्यसोभए तपाईं परमेश्‍वरलाई पुरुष भन्नुहुन्छ कि स्त्री? तपाईंले पुरुष भन्नुहोला, तर परमेश्‍वरले स्त्रीलाई पनि आफ्नै स्वरूपमा सृष्टि गर्नुभयो। तपाईंले स्त्री भन्नुहोला, तर परमेश्‍वरले पुरुषलाई पनि आफ्नै स्वरूपमा सृष्टि गर्नुभयो। त्यसोभए, यहाँ के भइरहेको छ त? परमेश्‍वर धर्मी परमेश्‍वर हुनुहुन्छ, र उहाँले पुरुष र स्त्रीलाई आफ्नो स्वरूपमा सृष्टि गर्नुभयो। उहाँ पहिलो पटक पुरुषको रूपमा देहधारी हुनुभयो, र आखिरी दिनहरूमा उहाँ स्त्रीको रूपमा देहधारी हुनुभएको छ, जसको अर्थ उहाँले दुवै लिङ्गलाई समान व्यवहार गर्नुहुन्छ। यदि परमेश्‍वर दुवै पटक पुरुषको रूपमा देहधारी हुनुभएको भए, त्यो स्त्रीहरूका लागि अन्यायपूर्ण हुनेथियो। परमेश्‍वर या त पुरुष हुनुहुन्छ या स्त्री भन्नु परमेश्‍वरलाई सीमित पार्नु हो, जुन कुरालाई उहाँ सबैभन्दा धेरै घृणा गर्नुहुन्छ। परमेश्‍वरले हरेक पटक देहधारण गर्ने मानवजातिलाई मुक्ति दिनका लागि हो, र देहधारी हुनुको अर्थ मानिसकै स्वरूप लिनु हो, या त पुरुष या स्त्री। तथापि, परमेश्‍वर जुनसुकै लिङ्गमा देहधारी हुनुभए पनि, उहाँको सार सदासर्वदा अपरिवर्तनीय रहन्छ।” यो कुरा राफेलले बुझेजस्तो देखियो, र उनले मैले भनेको कुरामा साँच्चै सहमति जनाए। त्यसपछि मैले उनलाई सर्वशक्तिमान् परमेश्‍वरको वचनका केही खण्डहरू पठाएँ: “परमेश्‍वरले गर्नुभएको कामको हरेक चरणको आफ्‍नै व्यवहारिक महत्त्व छ। त्यो बेला, येशू आउनुहुँदा, उहाँ पुरुषको स्वरूपमा आउनुभयो, र यस पटक परमेश्‍वर आउनुहुँदा, उहाँको स्वरूप महिलाको छ। यसबाट के देख्‍न सकिन्छ भने, परमेश्‍वरले सृष्टि गर्नुभएको पुरुष र महिला दुवै उहाँको काममा उपयोगी हुन सक्छन्, र उहाँका लागि लिङ्गको कुनै भिन्‍नता हुँदैन। जब उहाँको आत्मा आउनुहुन्छ, उहाँले आफूलाई मन लागेको कुनै पनि देह धारण गर्न सक्‍नुहुन्छ, र त्यो देहले उहाँलाई प्रतिनिधित्व गर्न सक्छ; चाहे त्यो पुरुष होस् या महिला, जबसम्म यो उहाँको देहधारी शरीर हो, तबसम्म यसले परमेश्‍वरलाई प्रतिनिधित्व गर्न सक्छ। यदि येशू आउनुहुँदा उहाँ महिलाका रूपमा देखा पर्नुभएको भए, अर्को शब्‍दमा भन्दा, यदि पवित्र आत्‍माले शिशु बालक नभई शिशु बालिकाको गर्भधारण गर्नुभएको भए, कामको त्यो चरण उही रूपमा पूरा हुनेथ्यो। यदि त्यस्तो भएको भए, कामको वर्तमान चरण पुरुषद्वारा पूरा गरिनुपर्थ्यो, तर कामचाहिँ उही रूपमा पूरा हुनेथ्यो। हरेक चरणमा गरिएको कामको उत्तिकै महत्त्व छ; कुनै पनि चरणको काम दोहोरिँदैन, न त यो अर्कोसँग बाझिने नै गर्छ” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। “यदि परमेश्‍वर केवल पुरुषको रूपमा देहमा आउनुभयो भने, मानिसहरूले उहाँलाई पुरुषहरूका परमेश्‍वर झैँ पुरुषको रूपमा परिभाषित गर्नेथिए, र उहाँ महिलाहरूका पनि परमेश्‍वर हुनुहुन्छ भनी कहिल्यै विश्‍वास गर्नेथिएनन्। तब मानिसहरूले परमेश्‍वरलाई पुरुषकै लिङ्गको मान्नेथिए, परमेश्‍वरलाई पुरुषहरूका शिर मान्नेथिए—त्यसोभए महिलाको हकमा के हुन्छ? यो अनुचित छ; यो पक्षपातपूर्ण व्यवहार होइन र? यदि त्यसो हो भने परमेश्‍वरले मुक्ति दिनुभएकाहरू सबै उहाँजस्तै पुरुषहरू हुनेथिए, र एउटै पनि महिलाले मुक्ति पाउने थिएन। जब परमेश्‍वरले मानव जातिलाई सृष्टि गर्नुभयो, उहाँले आदमलाई सृष्टि गर्नुभयो र हव्वालाई सृष्टि गर्नुभयो। उहाँले आदमलाई सृष्टि मात्र गर्नुभएन, उहाँले नर र नारी दुवैलाई उहाँको आफ्नै स्वरूपमा सृष्टि गर्नुभयो। परमेश्‍वर केवल पुरुषहरूका परमेश्‍वर मात्रै हुनुहुन्न, तर उहाँ महिलाहरूका परमेश्‍वर पनि हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))। “परमेश्‍वर पवित्र आत्मा अर्थात् सात गुणा तीव्र आत्मा वा सबै कुरालाई समेट्ने आत्मा मात्र हुनुहुन्‍न, तर एक साधारण अर्थात् अत्यन्तै साधारण मनुष्य पनि हुनुहुन्छ। उहाँ पुरुष मात्र नभएर स्त्री पनि हुनुहुन्छ। तिनीहरू उस्तै हुन् किनकि ती दुबै मानिसहरू हुन् र फरक यति मात्र हो कि एक जना पवित्र आत्माद्वारा गर्भमा आउनुभयो भने अर्कोचाहिँ मानिसद्वारा, तथापि उहाँ आत्माद्वारा सीधै आउनुभएको हो। दुबै जना उस्तै हुनुहुन्छ किनकि दुबैले परमेश्‍वर पिताको काम गर्ने देहधारी शरीरका परमेश्‍वर हुनुहुन्छ, उहाँहरू बीचको फरक यही हो कि एक जनाले छुटकाराको काम गर्नुभयो भने अर्कोले विजयको काम गर्नुहुन्छ। दुबैले परमेश्‍वर पिताको प्रतिनिधित्व गर्नुहुन्छ, तर एक प्रेम र दयाले भरिएको उद्धारक हुनुहुन्छ भने अर्कोचाहिँ क्रोध र न्यायले भरपूर धार्मिकताका परमेश्‍वर हुनुहुन्छ। एक छुटकाराको काम सुरुवात गर्ने सर्वोच्च सेनापति हुनुहुन्छ भने अर्को विजयको काम पूरा गर्ने धर्मी परमेश्‍वर हुनुहुन्छ। एक जना सुरु हुनुहुन्छ भने अर्को अन्त्य। एक जना पापरहितको शरीर हुनुहुन्छ भने अर्को छुटकाराको कामलाई पूरा गर्ने, कामलाई जारी राख्‍ने र कहिले पनि पाप नगर्ने शरीर हुनुहुन्छ। दुबै छुट्टाछुट्टै शरीरमा बास गर्ने, छुट्टै ठाउँमा जन्म लिनुभएका र हजारौँ वर्षको अन्तरमा आउनुभएका एउटै आत्मा हुनुहुन्छ। यद्यपि उहाँहरूको काम एक-अर्कामा परिपूरक छ, कुनै द्वन्द्व नभएको र एउटै सासमा भन्‍न सकिने किसिमको छ। दुवै मानिसहरू हुनुहुन्छ तर एउटाचाहिँ छोरा र अर्कोचाहिँ शिशु छोरी हुनुहुन्थ्यो” (वचन, खण्ड १। परमेश्‍वरको देखापराइ र काम। परमेश्‍वरको बारेमा तेरो बुझाइ के छ?)। परमेश्‍वरका वचन पढिसकेपछि, अनिलाले सङ्गति गरिन्, “परमेश्‍वरको काम सधैँ नयाँ हुन्छ र कहिल्यै पुरानो हुँदैन, र उहाँले आफ्नो काम कहिल्यै दोहोर्‍याउनुहुन्न। परमेश्‍वरको काम सधैँ नवीकरण र परिवर्तन हुँदै, अनि निरन्तर माथि उठ्दै गइरहेको छ। यदि परमेश्‍वरले उही काम दोहोऱ्याएर गर्नुहुने भए, मानिसहरूले उहाँलाई सीमित पार्ने सम्भावना हुन्थ्यो र हामीलाई उहाँको साँचो ज्ञान हुने थिएन। परमेश्‍वर पहिलो पटक देहधारी हुँदा उहाँ पुरुष हुनुहुन्थ्यो, त्यसोभए प्रभु फेरि पुरुषको रूपमा देहधारण गरेर फर्कनुभयो भने त्यसको परिणाम के हुन्थ्यो होला? मानिसहरूले परमेश्‍वरलाई पुरुषको रूपमा सीमित पार्नेथिए, र परमेश्‍वर पुरुषहरूलाई मात्र चिन्नुहुन्छ, पुरुषहरूको मात्र पक्ष लिनुहुन्छ भनी सोच्नेथिए। तिनीहरू उहाँ स्त्रीहरूलाई प्रेम गर्नुहुन्न र स्त्रीहरूलाई त्याग्नुहुन्छ भनी सोच्नेथिए, र यसरी स्त्रीहरूमाथि सधैँभरि भेदभाव हुनेथियो। के त्यो सही बुझाइ हो? के यो स्त्रीहरूका लागि न्यायसंगत छ? के यो परमेश्‍वरको अभिप्रायसँग मिल्छ? के यी कुराहरू मानवीय धारणा र कल्पनाहरू मात्र होइनन् र? परमेश्‍वर धर्मी हुनुहुन्छ, र उहाँ पुरुष र स्त्रीलाई समान व्यवहार गर्नुहुन्छ। परमेश्‍वर एक पटक पुरुष र एक पटक स्त्रीको रूपमा देहधारी हुनुभएको छ। यो धेरै अर्थपूर्ण छ! आखिरी दिनहरूमा परमेश्‍वर स्त्रीको रूपमा देहधारी हुनुभएको कुराले सबैका धारणाहरूलाई उल्ट्याइदिएको छ, परमेश्‍वरप्रतिको मानिसको भ्रामक बुझाइलाई बदलिदिएको छ, मानिसले गरेको परमेश्‍वरको सीमाङ्कनलाई तोडिदिएको छ, र मानिसहरूलाई परमेश्‍वर पुरुषहरूका मात्र परमेश्‍वर नभएर, स्त्रीहरूका पनि परमेश्‍वर हुनुहुन्छ भन्ने देखाएको छ। परमेश्‍वर सारा मानवजातिका परमेश्‍वर हुनुहुन्छ। कसैले पनि आफ्ना धारणाहरू प्रयोग गरेर परमेश्‍वरलाई पुरुष वा स्त्रीको रूपमा सीमित पार्न सक्दैन।”

अनिलाले आफ्नो कुरा सकेपछि, म थप्दै गएँ, “वास्तवमा, परमेश्‍वरले आफ्ना देहधारणहरूमा जुनसुकै स्वरूप लिनुभए तापनि, उहाँको सार अपरिवर्तनीय हुन्छ। यी स्वरूपहरू परमेश्‍वरको आत्मा देह बनेका हुन्। तिनले परमेश्‍वर स्वयम्‌को प्रतिनिधित्व गर्छन्, र ईश्‍वरीय काम गर्न सक्षम हुन्छन्। अनुग्रहको युगमा, परमेश्‍वर देह बन्नुभयो र मानवजातिको पापबलिको रूपमा क्रूसमा टाँगिनुभयो। प्रभु येशू एक पुरुष हुनुहुन्थ्यो र मानवजातिलाई छुटकारा दिन क्रूसमा टाँगिन सक्नुभयो। यदि परमेश्‍वर त्यही पहिलो पटक नै स्त्रीको रूपमा देहधारी हुनुभएको भए, उहाँले अझैपनि छुटकाराको काम पूरा गर्न, र मानवजातिलाई पश्चात्तापको मार्ग दिन सत्यता व्यक्त गर्न सक्नुहुने नै थियो। त्यसकारण, परमेश्‍वरको देहधारणको लिङ्ग र रूप महत्त्वपूर्ण कुरा होइनन्, र उहाँको स्वरूप महान् छ कि छैन भन्ने कुरा पनि महत्त्वपूर्ण कुरा होइन। महत्त्वपूर्ण कुरा के हो भने, उहाँमा परमेश्‍वरको सार छ, उहाँ सत्यता व्यक्त गर्नुहुन्छ, र मानवजातिलाई मुक्ति दिने काम गर्नुहुन्छ। साँचो मार्गको अनुसन्धान गर्दा हामीले ध्यान दिनुपर्ने कुराहरू यी मात्रै हुन्।” त्यसपछि मैले उनलाई परमेश्‍वरको वचनको अर्को खण्ड पढेर सुनाएँ: “जो देहधारी परमेश्‍वर हुनुहुन्छ, उहाँसँग परमेश्‍वरको सार हुन्छ, र जो देहधारी परमेश्‍वर हुनुहुन्छ उहाँसँग परमेश्‍वरको अभिव्यक्ति हुन्छ। परमेश्‍वर देह बन्नुभएको हुनाले, उहाँले आफूले गर्ने अभिप्राय राख्‍नुभएको काम आफूसँगै ल्याउनुहुन्छ, र उहाँ देहधारी परमेश्‍वर भएको हुनाले, उहाँले उहाँ जे हुनुहुन्छ त्यो अभिव्यक्त गर्नुहुन्छ, र सत्यतालाई मानिसकहाँ ल्याउन, उसलाई जीवन प्रदान गर्न, र उसलाई मार्ग देखाउन सक्नुहुन्छ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले त्यो परमेश्‍वरको देहधारी देह हो कि होइन भनी जाँच गर्ने अभिप्राय राख्छ भने, उसले त्यसलाई उहाँले व्यक्त गर्ने स्वभाव र उहाँले बोल्ने वचनहरूबाट नै निर्धारण गर्नुपर्छ। भन्नुको अर्थ, यो देहधारी परमेश्‍वरको देह हो कि होइन, र यो साँचो मार्ग हो कि होइन भनी निर्धारण गर्न उसले उहाँको सारकै आधारमा भिन्नता छुट्ट्याउनुपर्छ। त्यसैले, यो देहधारी परमेश्‍वरको देह हो कि होइन भन्ने कुराको कडी बाहिरी स्वरूपभन्दा उहाँको सार (उहाँको काम, उहाँका वाणीहरू, उहाँको स्वभाव, र अन्य धेरै पक्षहरू) मा निहित हुन्छ। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, यसले मानिस मूर्ख र अज्ञानी छ भन्‍ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)। मैले सङ्गति जारी राखेँ, “परमेश्‍वरको वचन एकदमै स्पष्ट छ। परमेश्‍वरको देहधारण हो कि होइन भन्ने निश्चित गर्न, मुख्य रूपमा हेर्नुपर्ने कुरा भनेको उहाँले सत्यता व्यक्त गर्न र परमेश्‍वरको काम गर्न सक्नुहुन्छ कि सक्नुहुन्न भन्ने हो। यदि तपाईं साँचो मार्गको अनुसन्धान गर्दा परमेश्‍वरको आवाज सुन्नमा ध्यान दिनुहुन्न, र बरु देहधारणको स्वरूप र लिङ्गको आधारमा न्याय गर्नुहुन्छ भने, के तपाईं फरिसीहरूले प्रभु येशूको प्रतिरोध गर्दा गरेकै गल्ती गरिरहनुभएको छैन र? फरिसीहरूले उहाँको पारिवारिक पृष्ठभूमि र स्वरूप तिनीहरूका धारणाहरू र मसीहबारेका भ्रमहरूसँग पूर्ण रूपमा नमिल्ने देखे, त्यसैले तिनीहरूले उहाँका वचनहरू वा कामको अलिकति पनि खोजी वा अनुसन्धान नगरीकनै प्रभु येशूलाई न्याय गरे र दोषी ठहराए। अन्तमा, तिनीहरूले येशूलाई क्रूसमा टाँग्न लगाए, परमेश्‍वरको स्वभावलाई उल्लङ्घन गरे, त्यसैले तिनीहरू दण्डित र श्रापित भए। यदि मानिसहरू सर्वशक्तिमान् परमेश्‍वरका वचन पढ्दैनन् वा परमेश्‍वरको आवाज सुन्नमा ध्यान दिँदैनन्, र परमेश्‍वर स्त्रीको रूपमा देहधारी हुनुभएको कुरा तिनीहरूका धारणाहरूसँग नमिल्ने भएकोले सर्वशक्तिमान् परमेश्‍वरलाई इन्कार र प्रतिरोध गर्छन् भने, के यो परमेश्‍वरलाई फेरि क्रूसमा टाँग्नु होइन र?”

राफेलसँग सङ्गति गरिसकेपछि, उनले सत्यताको खोजी गरिरहने बताए, र हामीले उनलाई भोलिपल्ट साँझको भेलामा आउने निम्तो दिँदा, उनी तुरुन्तै सहमत भए। तर, अचम्मको कुरा, उनी भोलिपल्ट साँझ आएनन् र मैले फोन गर्दा पनि फोन उठाएनन्। म धेरै चिन्तित भएँ। त्यसैले, हरेक बिहान आफू उठेपछि म उनलाई परमेश्‍वरका केही वचनहरू पठाउँथेँ, र कुनै दिन उनले जवाफ देलान् भनी आशा गर्थेँ। तर उनले मेरा सन्देशहरू कहिल्यै पढेनन्, र मैले साँच्चै आशा गुमाइरहेकी थिएँ। पछि, मैले अरू ब्रदर-सिस्टरहरूलाई पनि उनीसँग सम्पर्क गर्न लगाएँ, तर उनीसँग सम्पर्क नै हुन सकेन। म फेरि निराशाको स्थितिमा पुगेँ, र यो कुरा यस्तै हुनुपर्ने रहेछ क्यारे भन्ने सोचेँ। जब मैले उनलाई पूर्ण रूपमा त्याग्नै लागेकी थिएँ, मैले संयोगले एउटी सिस्टरको एक जना इटालियनलाई सुसमाचार प्रचार गरेको अनुभवबारेको एउटा लेख फेला पारेँ। संयोगवश मैले ती सिस्टरले प्रवचन दिएको ब्रदरलाई चिनेकी थिएँ, किनभने उनी त्यतिबेला मसँगै सुसमाचार प्रचारमा सहकार्य गर्दै थिए। ती ब्रदरको मानवता असल थियो र उनमा सत्यताको शुद्ध बुझाइ थियो, त्यसैले मैले सुसमाचार ग्रहण गर्दा उनमा यति धेरै धारणाहरू होलान्, वा ती सिस्टरले उनीसँग दुई महिनासम्म सम्पर्क गर्न नसक्लिन् भनेर भनेर कहिल्यै सोचिनँ। तैपनि, ती सिस्टरले हरेस खाइनन्। उनले केवल पर्खिरहिन् र उनीसँग परमेश्‍वरको वचनमा सङ्गति गर्ने मौका खोजिरहिन्, सर्वशक्तिमान् परमेश्‍वरको वचनले अन्ततः उनका धारणाहरू एक-एक गरी समाधान गऱ्यो, र उनले परमेश्‍वरको आखिरी दिनहरूको काम स्वीकार गरे। ती सिस्टरको अनुभवले मलाई एकदम छोयो, तर मलाई लज्जित पनि गरायो। आफ्नो सामु आउने हरेक व्यक्तिका लागि परमेश्‍वरले धेरै काम गर्नुभएको, ठूलो मूल्य चुकाउनुभएको, र धेरै मानिस, घटना र कुराहरूको प्रबन्ध गर्नुभएको छ। मैले मानिसलाई मुक्ति दिने परमेश्‍वरको श्रमसाध्य अभिप्राय बुझेकी भए, उहाँका अभिप्रायहरूलाई ख्याल गरिरहेकी हुन्थेँ। तर अलिकति कठिनाइ आउनेबित्तिकै, म पछि हटेर हरेस खान तयार भएँ। ममा लगनशीलताको पूर्ण अभाव थियो। मेरो बफादारी र गवाही कहाँ थियो र? त्यसपछि मैले परमेश्‍वरको वचन पढेँ: “सुसमाचार प्रचार गर्दा, तैँले सुरुमा आफ्‍नो जिम्मेवारी पूरा गर्नैपर्छ। आफूले गर्न सक्‍ने र गर्नुपर्ने सबै कुरा गर्नका लागि तैँले आफ्‍नो विवेक र समझलाई पछ्याउनैपर्छ। तैँले साँचो मार्गबारे छानबिन गर्ने व्यक्तिमा हुन सक्ने कुनै पनि धारणा वा उसले उठाउने कुनै पनि प्रश्‍नको प्रेमपूर्वक जबाफ दिनैपर्छ। यदि तैँले साँच्चिकै जबाफ दिन सक्दैनस् भने, परमेश्‍वरका वचनहरूका सान्दर्भिक खण्डहरू खोजी पढेर सुनाउन सक्छस्, वा तिनीहरूलाई सान्दर्भिक अनुभवात्मक गवाही भिडियोहरू वा केही सान्दर्भिक सुसमाचार गवाही चलचित्रहरू देखाउन सक्छस्। नतिजाहरू हासिल गर्न यो विधि पूर्ण रूपमा सक्षम हुन्छ; कम्तीमा पनि तैँले आफ्नो जिम्‍मेवारी पूरा गरेको हुनेछस्, र तँलाई तेरो विवेकले दोष दिएको महसुस हुनेछैन। तर यदि तँ लापरवाही भएर झारा टार्ने काम गर्छस् भने, तैँले कामकुरामा ढिलाइ गर्ने सम्‍भावना हुन्छ, र त्यस व्यक्तिको विश्‍वास जित्न सहज हुनेछैन। अरूलाई सुसमाचार प्रचार गर्दा, व्यक्तिले आफ्‍नो जिम्‍मेवारी पूरा गर्नैपर्छ। ‘जिम्‍मेवारी’ भन्‍ने शब्‍दलाई कसरी बुझ्नुपर्छ? यसलाई सही रूपमा कसरी अभ्यास र लागू गर्नुपर्छ? प्रभुलाई स्वागत गरेपछि र परमेश्‍वरका आखिरी दिनहरूको कामको अनुभव गरेपछि, तँसँग उहाँको देखापराइको तृष्णा गर्नेहरूलाई उहाँको कामको गवाही दिने दायित्व हुन्छ भन्‍ने कुरा तैँले बुझ्‍नुपर्छ। त्यसोभए, तैँले कसरी तिनीहरूलाई सुसमाचार प्रचार गर्नुपर्छ? अनलाइन होस् वा वास्तविक रूपमा होस्, तैँले जुन तरिकाले मानिसहरूको विश्‍वास जित्छस् र जुन तरिका प्रभावकारी हुन्छ त्यही तरिकाले प्रचार गर्नुपर्छ। सुसमाचार प्रचार गर्नु भनेको तँलाई मन लागेको बेला गर्ने, राम्रो मनस्थिति हुँदा गर्ने र राम्रो मनस्थिति नहुँदा नगर्ने कुरा होइन। न त यो तेरो रूचिअनुसार तैँले नै कसले मान्य व्यवहार पाउने भनी निर्णय गर्ने, र तँलाई मन पर्ने मानिसहरूसामु प्रचार गर्ने र मन नपर्ने मानिसहरूसामु प्रचार नगर्ने कुरा नै हो। सुसमाचार परमेश्‍वरका मागहरूअनुसार र उहाँको घरका सिद्धान्तहरूअनुसार प्रचार गरिनुपर्छ। तैँले सृजित प्राणीको जिम्‍मेवारी र कर्तव्य पूरा गर्नुपर्छ र साँचो मार्गबारे अनुसन्धान गरिरहेका मानिसहरूलाई आफूले बुझेका सत्यताहरू, परमेश्‍वरका वचनहरू, र परमेश्‍वरको कामबारे गवाही दिन आफ्‍नो सक्दो प्रयास गर्नुपर्छ। तैँले यसरी नै सृजित प्राणीको जिम्‍मेवारी र कर्तव्य पूरा गर्नुपर्छ। सुसमाचार प्रचार गर्ने क्रममा व्यक्तिले के गर्नुपर्छ? उसले आफ्‍नो जिम्‍मेवारी पूरा गर्नुपर्छ, आफूले सकेजति सबै गर्नुपर्छ, र जुनसुकै मूल्य चुकाउन इच्छुक बन्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। “त्यसोभए, साँचो मार्गको अनुसन्धान गरिरहेको व्यक्तिसँग कस्तो व्यवहार गरिनुपर्छ? ऊ कसलाई सुसमाचार प्रचार गर्न सकिन्छ भनेर परमेश्‍वरको घरले तय गरेका सिद्धान्तहरूअनुरूप भइन्जेल, उसलाई सुसमाचार प्रचार गर्नु हाम्रो दायित्व हुन्छ; र उसको वर्तमान मनोवृत्ति कमजोर छ र उसले सुसमाचार स्विकार्दैन भने पनि, हामीले धैर्य गर्नुपर्छ। हामीले कति लामो समय र कति हदसम्‍म धैर्य गर्नुपर्छ? जबसम्‍म तिनीहरूले तँलाई इन्कार गरेर तँलाई आफ्‍नो घरमा पस्‍न दिँदैनन्, र तिनीहरूसँग जति छलफल गर्ने कोसिस गरे पनि, तिनीहरूलाई कल गरे पनि, वा तिनीहरूलाई निम्तो दिन अरू कसैलाई पठाउँदा पनि पार लाग्दैन, अनि तिनीहरूले तँलाई बेवास्ता गर्छन्, तबसम्‍म। यस्तो अवस्थामा, तिनीहरूलाई सुसमाचार प्रचार गर्न सम्भव नै हुँदैन। त्यतिखेर तैँले आफ्‍नो जिम्‍मेवारी पूरा गरेको हुनेछस्। आफ्नो कर्तव्य पूरा गर्नु भनेको त्यही हो। थोरै भए पनि आशा भएसम्म, तैँले तिनीहरूलाई परमेश्‍वरका वचनहरू पढेर सुनाउन र उहाँको कामको गवाही दिन सक्नेजति सबै उपाय सोच्‍नुपर्छ र आफूले सक्दो गर्नुपर्छ। उदाहरणका लागि, मानौँ तँ कसैका सम्पर्कमा रहेको दुई-तीन वर्ष भयो। तैँले उसलाई सुसमाचार प्रचार गर्न र परमेश्‍वरबारे गवाही दिन धेरै पटक प्रयास गरेको छस्, तर ऊसँग यसलाई स्वीकार गर्ने कुनै अभिप्राय छैन। तर उसको बुझाइ निकै राम्रो छ र ऊ साँच्‍चै त्यस्तो व्यक्ति हो जसलाई सुसमाचार प्रचार गर्न सकिन्छ। तब, तैँले के गर्नुपर्छ? सर्वप्रथम त, तैँले ऊमाथि कदापि हार मान्नु हुँदैन। बरु, तैँले ऊसँग सामान्य अन्तरक्रियाहरू कायम राख्नुपर्छ, र तिनीहरूलाई परमेश्‍वरका वचनहरू पढेर सुनाइरहनुपर्छ र उहाँको कामको गवाही दिइरहनुपर्छ। तिनीहरूप्रति हरेस नखा; अन्त्यसम्‍मै धैर्य गर्। कुनै बिन्दुमा, तिनीहरूको होश खुल्‍नेछ र तिनीहरूले साँचो मार्गको अनुसन्धान गर्न थाल्नेछन्। त्यसैले, धैर्य गर्नु र अन्त्यसम्म डटिरहनु सुसमाचार प्रचारमा निकै महत्त्वपूर्ण कुरा हो। अनि किन यसो गर्ने? किनभने यो सृजित प्राणीको कर्तव्य हो। तँ तिनीहरूका सम्पर्कमा छस्, त्यसकारण तिनीहरूलाई परमेश्‍वरको सुसमाचार सुनाउने दायित्व र जिम्‍मेवारी तेरै हुन्छ। तिनीहरूले पहिलो पटक परमेश्‍वरका वचनहरू र सुसमाचार सुनेको दिनदेखि तिनीहरू सही दिशामा फर्केको दिनसम्ममा थुप्रै चरणहरू हुन्छन्, र यसका लागि समय लाग्छ। तिनीहरूले आफूलाई सही दिशामा नफर्काउन्जेल तैँले धैर्य गरेर प्रतीक्षा गर्नुपर्छ, र त्यसपछि तैँले तिनीहरूलाई परमेश्‍वरका घरमा उहाँसामु फर्काउनुपर्छ। यो तेरो दायित्व हो। दायित्व भनेको के हो? यो यस्तो जिम्‍मेवारी हो, जसबाट पन्छिन मिल्दैन, जसप्रति व्यक्ति कर्तव्यबद्ध हुन्छ। यो त आमाले आफ्नो बच्‍चालाई गर्ने व्यवहारजस्तै हो। बच्‍चा जति नै अनाज्ञाकारी वा उपद्रे भए पनि, वा ऊ बिरामी भएर खान नसक्‍ने भए पनि, आमाको दायित्व के हुन्छ? यो उनको सन्तान भएकाले, उनी ऊप्रति मरिहत्ते गर्छिन्, र उसलाई प्रेम र ध्यानपूर्वक हेरचाह गर्छिन्। त्यो बच्चाले उनलाई आफ्‍नी आमाका रूपमा स्वीकार गरे पनि नगरे पनि त्यसले केही फरक पार्दैन, र उसले उनीसँग जसरी व्यवहार गरे पनि त्यसले केही परक पार्दैन—उनी तँलाई साथ दिइरहन्छिन्, तँलाई एकछिन पनि छोड्दिनन्, र उनी निरन्तर उसले उनी आफ्नी आमा हुन् भनी विश्‍वास गरेको ऊ उनका अङ्गालोमा फर्केको प्रतीक्षामा हुन्छिन्। यसरी, उनले उसलाई निरन्तर निगरानी र हेरचाह गरिरहन्छिन्। जिम्‍मेवारी भनेको यही हो; कर्तव्यबद्ध हुनु भनेको यही हो। यदि सुसमाचारसम्बन्धी कामदारहरूले मानिसहरूप्रति यस्तै प्रेमिलो हृदय बोकेर, यसरी नै अभ्यास गर्थे भने, तिनीहरूले सुसमाचार प्रचार गर्ने सिद्धान्तहरू पालन गरिरहेका हुनेथिए, र तिनीहरू पूर्ण रूपमा नतिजाहरू हासिल गर्न सक्षम हुनेथिए” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचन पढिसकेपछि, म लज्जित भएँ। परमेश्‍वरले सुसमाचार कामदारहरूले पूरा गर्नुपर्ने जिम्मेवारीहरू एकदमै स्पष्ट पारिदिनुभएको छ। हरेक सम्भावित सुसमाचार ग्रहणकर्ताको अवस्था फरक हुन्छ र उनीहरूलाई फरक तरिकाले व्यवहार गर्नुपर्छ। तपाईं आफ्नै धारणाहरू, कल्पनाहरू, वा पूर्वाग्रहहरूमा भर परेर उनीहरूलाई तिरस्कार गर्न र सीमित पार्न पाउनुहुन्न, र झन् उनीहरूलाई हतारमा त्याग्न त झन् हुँदैन। यदि, सिद्धान्तअनुसार, तपाईंले कसैलाई उपयुक्त सुसमाचार ग्रहणकर्ताको रूपमा निर्धारण गर्नुभयो भने, तपाईंले उसलाई परमेश्‍वरको आखिरी दिनहरूको कामको गवाही दिन र उसलाई परमेश्‍वरको सामु ल्याउन आफ्नो सक्दो प्रयास र कुनै पनि माध्यमको प्रयोग गर्नुपर्छ। सुसमाचार प्रचार गर्दा व्यक्तिमा हुनुपर्ने सिद्धान्तहरू यिनै हुन्। तर, ब्रदर राफेलसँग केही समय सम्पर्क गर्न नसकेपछि, मेरो धैर्य र करुणा सकियो। म कठिन समयबाट गुज्रिरहेकी थिएँ र उनीसँग सङ्गति गर्ने प्रयास गरिरहन चाहन्नथेँ। मलाई उनले हामीलाई बेवास्ता गरिरहेको, फोन नउठाएको, र हाम्रा सन्देशहरू नपढेकोले, आफूले गर्न सक्ने अरू केही छैन भन्ने लाग्यो। मैले आफूले गर्नुपर्ने सङ्गति गरिसकेकी थिएँ, खालि राफेलले नै स्वीकार नगरेका हुन्। मैले थप प्रयास गर्न सकिनँ, त्यसैले मैले उनलाई तत्कालको लागि एकातिर पन्छाएँ। तैपनि, मलाई असहज महसुस भयो। मैले सोचिरहेँ, ती ब्रदरको विश्वास साँचो थियो, र उनको योग्यता र सत्यता बुझ्ने क्षमता राम्रो थियो, तर एक धर्मगुरुको बाधा र भ्रमका कारण धार्मिक धारणाहरूले उनलाई समातेको थियो। यो महत्वपूर्ण क्षणमा मैले उनलाई मदत गर्नुपर्थ्यो, मैले केही नगरी टुलुटुलु हेरेर बस्न मिल्दैनथ्यो। मैले एक सुसमाचार कामदारका जिम्मेवारीहरू पूरा गर्नुपर्थ्यो। त्यसैले मैले उनलाई मदत गर्ने आशामा एउटा अनुभवात्मक गवाही लेख पठाएँ। उनले त्यो पढे पनि नपढे पनि, मैले आफूले सक्ने सबै कुरा गर्नुपर्थ्यो।

केही दिनपछि, उनले मलाई एउटा सन्देश पठाए, “म यो पूरै समय प्रार्थना गरिरहेको छु। मैले केही नभने पनि, मलाई परमेश्‍वर हाम्रो हृदय खोज्नुहुन्छ भन्ने थाहा छ। म गल्ती गरेर परमेश्‍वरलाई चिढ्याउन नपुगूँ भनेर मेरो हृदयले सर्वशक्तिमान् परमेश्‍वरलाई अन्तर्दृष्टि दिनुहोस् र मार्गदर्शन गर्नुहोस् भनी पुकारिरहेको छ।” म धेरै भावुक भएँ। त्यसपछि उनको जवाफमा मैले उनले यसो भनेको देखेँ, “यो संसार यति भ्रष्ट र दुष्ट छ। मानिसहरूलाई परमेश्‍वरको नजिक हुन धेरै गाह्रो छ। दुष्टताविरुद्धका एकमात्र हतियारहरू सर्वशक्तिमान् परमेश्‍वरको वचन र बाइबल हुन्।” उनले सर्वशक्तिमान् परमेश्‍वरको वचनलाई स्वीकार गरे, र यसले उनी परमेश्‍वरको आवाज बुझ्न सक्छन् र उनलाई फिर्ता ल्याउने आशा छ भन्ने प्रमाणित गऱ्यो। तर मलाई उनी भीषण भित्री सङ्घर्षबाट गुज्रिरहेका छन् भन्ने थाहा थियो, र मलाई उनले कुनै पनि बेला मेरा सन्देशहरू पढ्न छोड्न सक्छन् भन्ने चिन्ता थियो। म धेरै चिन्तित थिएँ, त्यसैले मैले आफूलाई शान्त पारेँ र परमेश्‍वरलाई प्रार्थना गरेँ। प्रार्थना गर्दा, मैले परमेश्‍वरको वचनको एउटा वाक्यांश सम्झिएँ: “परमेश्‍वरले कुनै पनि हालतमा, वा सम्‍भव भएको अन्तिम क्षणसम्‍म मानवजातिलाई हल्का रूपमा त्याग्‍नुहुनेथिएन, वा अन्तिम सम्भावित क्षणसम्म त्यसो गर्नुहुनेथिएन।” प्रेरित हुँदै मैले हतार-हतार परमेश्‍वरको वचनका केही खण्डहरू पढेँ: “निम्‍न खण्डलाई योनाको पुस्तक ४:१०-११ मा समावेश गरिएको छ: ‘त्यसपछि यहोवाले भन्नुभयो, तैँले जुन लौकाको निम्ति न त परिश्रम गरिस् न त त्यसलाई हुर्काइस् तँ त्यसलाई माया गर्छस्; जुन एकै रातमा आयो र एकै रातमा नष्ट भयो: अनि आफ्‍नो दाहिने हातबाट देब्रे हात छुट्टाउन नसक्ने एक लाख बीस हजारभन्दा बढी मानिसहरू र धेरै गाईवस्तुहरू भएको त्यो ठूलो सहर निनवेप्रति मैले माया गर्नु पर्दैन र?’ यी, परमेश्‍वर र योनाबीचको कुराकानीबाट, यहोवा परमेश्‍वरका वास्तविक वचन हुन्। यो कुराकानी छोटो भए तापनि, सृष्टिकर्ताको मानवजातिलाई त्याग्‍ने अनिच्‍छा र मानवजातिका निम्ति उहाँको वास्ताले भरिएको छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “योनालाई निनवेका मानिसहरूप्रति यहोवा परमेश्‍वरले दिनुभएका वचन घोषणा गर्ने जिम्‍मेवारी दिइएको भए तापनि, तिनले यहोवा परमेश्‍वरका अभिप्रायलाई बुझेका थिएनन्, न त तिनले त्यस सहरका मानिसहरूप्रति उहाँको चिन्ता र अपेक्षालाई नै बुझेका थिए। यस हप्कीद्वारा परमेश्‍वरले तिनलाई के बताउन चाहनुभएको थियो भने, मानवजाति परमेश्‍वरको आफ्‍नै हातका उपज हुन्, र हरेक व्यक्तिमा उहाँले कठोर प्रयत्न गर्नुभएको छ, हरेक व्यक्तिले आफ्‍नो काँधमा परमेश्‍वरका अपेक्षाहरू बोक्छन्, र हरेक व्यक्तिले परमेश्‍वरको जीवनको आपूर्ति प्राप्त गर्छन्; हरेक व्यक्तिको लागि परमेश्‍वरले कठिन प्रयासको मूल्य चुकाउनुभएको थियो। यो हप्कीले योनालाई उनले जसरी लौकाप्रति माया गर्छस्, त्यसरी नै परमेश्‍वरले पनि मानवजातिलाई, जुन उहाँको आफ्‍नै हातको काम हो, त्यसप्रति माया गर्नुहुन्छ भन्‍ने कुरा पनि बतायो। परमेश्‍वरले कुनै पनि हालतमा, वा सम्‍भव भएको अन्तिम क्षणसम्‍म मानवजातिलाई हल्का रूपमा त्याग्‍नुहुनेथिएन, वा कम्तीमा पनि सहरभित्र धेरै बालबालिका र निर्दोष चौपाया भएको कारण त्यसो गर्नुहुनेथिएन” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचन पढेपछि, म प्रभावित भएँ, त्यसैले मैले राफेललाई भनेँ, “ब्रदर, तपाईं परमेश्‍वरको आवाज बुझ्न सक्ने एक विचारशील व्यक्ति हुनुहुन्छ। परमेश्‍वर आखिरी दिनहरूमा देहधारी हुनुभएको छ र हामीलाई भरणपोषण गर्न, हामीलाई पापको बन्धनबाट मुक्ति दिन, र हामीलाई उहाँको राज्यमा प्रवेश गर्नका लागि शुद्ध पार्न सत्यताका लाखौँ शब्दहरू व्यक्त गर्नुभएको छ। मलाई तपाईं हाम्रो भाग्य र परिणामहरूसँग सम्बन्धित यो विषयमा पूर्ण रूपमा विचार गर्न सक्नुहुन्छ भन्ने आशा छ। म तपाईंका लागि प्रार्थना गरिरहेकी हुनेछु। परमेश्‍वरले तपाईंको हृदय खोलिदिनुहोओस् र तपाईंलाई चाँडै उहाँको घरमा फर्कन दिनुहोओस्।” त्यसपछि मैले उनलाई परमेश्‍वरका वचनका तीनवटा खण्डहरूको पठन पठाएँ। तीमध्ये, परमेश्‍वरको वचनको एउटा खण्डले उनलाई सोच्न बाध्य पाऱ्यो, र उनलाई परिवर्तनको एउटा महत्त्वपूर्ण विन्दुमा पुऱ्यायो। परमेश्‍वरका वचनहरूले भन्छन्: “सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको ईशनिन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ। म तिमीहरूलाई परमेश्‍वरप्रतिको विश्‍वासको बाटो होसियारीपूर्वक हिँड्न सल्लाह दिन्छु। स्वेच्छाचारी रूपमा निचोडमा नपुग; त्योभन्दा पनि, परमेश्‍वरमाथिको विश्‍वासमा लापरवाह र असावधान नबन। तिमीहरूले जान्‍नुपर्छ कि परमेश्‍वरमा विश्‍वास गर्नेहरूमा कम्तीमा पनि विनम्र र परमेश्वरको डर मान्ने हृदय हुनैपर्छ। सत्यता सुनेका तैपनि यसलाई अवहेलना गर्नेहरू मूर्ख र अज्ञानीहरू हुन्। सत्यता सुनेका तैपनि लापरवाही रूपमा निचोडमा पुग्‍ने वा यसको निन्दा गर्नेहरू अहङ्कारी मानिस हुन्। येशूमा विश्‍वास गर्ने कोही पनि अरूलाई सराप्न वा निन्दा गर्न योग्य भएका हुँदैनन्। तिमीहरू सबै नै समझ भएका र सत्यतालाई स्विकार्ने व्यक्ति हुनुपर्छ। सायद, सत्यताको मार्ग सुनेर र जीवनको वचन पढेर, तँ यी १०,००० वचनहरूमध्ये एउटा मात्र तेरो दृष्टिकोण र बाइबलअनुरूप छ भनेर विश्वास गर्छस् भने, तैँले त्यो एक भागमा निरन्तर खोजी गरिरहनुपर्छ। अझै पनि म तँलाई विनम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तैँले आफूमा भएको परमेश्वरको अलिकति डर मान्ने हृदयद्वारा ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक चिन्तन गर्छस् भने, ती सत्यता हुन् वा होइनन्, र ती जीवन हुन् वा होइनन् भनी तैँले बुझ्नेछस्। सायद केही मानिसहरूले केही वाक्यहरू मात्र पढेर, ‘यो पवित्र आत्माको केही अन्तर्दृष्टिबाहेक अरू केही पनि होइन’ वा ‘यिनी मानिसहरूलाई भ्रममा पार्न आउने झूटा ख्रीष्ट हुन्’ भनी यी वचनहरूको अन्धाधुन्ध निन्दा गर्नेछन्। यसो भन्‍नेहरू अज्ञानताद्वारा अन्धा भएका छन्। तैँले परमेश्‍वरको काम र बुद्धिबारे अत्यन्त थोरै बुझ्छस्, र म तँलाई फेरि शून्यबाट सुरु गर्न सल्लाह दिन्छु! आखिरी दिनहरूमा झुटा ख्रीष्टहरूको देखापराइको कारण परमेश्‍वरले व्यक्त गरेका वचनहरूलाई तिमीहरूले अन्धाधुन्ध रूपमा निन्दा गर्नु हुँदैन र तिमीहरू आफू भ्रमित हुने डरले गर्दा पवित्र आत्माविरुद्ध निन्दा गर्ने व्यक्ति हुनै हुँदैन। के त्यो एकदमै दुःखलाग्दो कुरा हुँदैनथ्यो र? धेरै परीक्षण गरेपछि पनि, यदि तैँले यी वचनहरू सत्यता होइनन्, बाटो होइनन् र परमेश्‍वरको अभिव्यक्ति होइनन् भनी विश्‍वास गर्छस् भने, तँलाई अन्तमा दण्ड दिइनेछ र तँ आशिष्‌रहित हुनेछस्। यदि तैँले यति स्पष्ट र खुल्ला रूपमा बताइएको सत्यता स्वीकार गर्न सक्दैनस् भने, के तँ परमेश्‍वरको मुक्तिको निम्ति अयोग्य छैनस् र? के तँ परमेश्‍वरको सिंहासनसामु फर्कनलाई पर्याप्‍त आशिष्‌ नपाएको व्यक्ति होइनस् र? यसबारे विचार गर्! दुस्साहसी र अविवेकी नबन् र परमेश्‍वरप्रतिको विश्‍वासलाई खेलको रूपमा नली। तेरो गन्तव्यको खातिर, तेरो भविष्यको आशाको खातिर, तेरो जीवनको खातिर विचार गर् र आफैसँग खेलवाड नगर्। के तैँले यी वचनहरू स्वीकार गर्न सक्छस्?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। त्यस दिन, राफेलले परमेश्‍वरको वचनको यो खण्ड पढे र मलाई त्यस खण्डसम्बन्धी आफ्ना भावना र बुझाइको बारेमा लामो सन्देश पठाए। मैले उनी द्वन्द्वमा रहेछन् र गलत बाटो लिन्छु कि भनेर चिन्तित रहेछन्, अनि उनलाई सर्वशक्तिमान् परमेश्‍वरमा विश्वास गर्नुको अर्थ अर्को सम्प्रदायलाई पछ्याउनु र प्रभु येशूलाई धोका दिनु हो भन्ने डर रहेछ भन्ने बुझेँ। मैले उनलाई पठाउन परमेश्‍वरको वचनको एउटा खण्ड फेला पारेँ, र सङ्गति गरेँ, “सर्वशक्तिमान् परमेश्‍वरको मण्डली कुनै पनि धार्मिक समूहसँग सम्बन्धित छैन। यो फर्कनुभएका प्रभु येशूको देखापराइ र कामको कारणले गर्दा अस्तित्वमा आएको हो, कसैले नयाँ सम्प्रदाय स्थापना गरेकोले होइन। सर्वशक्तिमान् परमेश्‍वर न्यायको काम गर्न राज्यको युगको सुरुवात गर्दै र अनुग्रहको युगको अन्त्य गर्दै सत्यताहरू व्यक्त गर्नुहुन्छ। स्वयम् देहधारी परमेश्‍वर बाहेक, संसारमा सत्यताहरू व्यक्त गर्न, मानवजातिलाई अगुवाइ गर्न वा मुक्ति दिन सक्ने कुनै पनि अगुवा, वा महान् वा प्रसिद्ध व्यक्ति छैन। सर्वशक्तिमान् परमेश्‍वरको काम प्रभु येशू वा यहोवाको भन्दा फरक भए तापनि, उहाँहरू सारमा एउटै परमेश्‍वर हुनुहुन्छ। यहोवा, येशू, र सर्वशक्तिमान् परमेश्‍वर त केवल परमेश्‍वरले विभिन्न युगहरूमा प्रयोग गर्नुभएका फरक-फरक नाउँहरू मात्र हुन्। तर परमेश्‍वरको नाउँ वा काम जसरी परिवर्तन भए पनि, उहाँको सार अपरिवर्तनीय छ। परमेश्‍वर सदासर्वदा परमेश्‍वर नै हुनुहुन्छ। परमेश्‍वर भन्‍नुहुन्छ: ‘येशूले गर्नुभएको कामले येशूको नाउँलाई प्रतिनिधित्व गर्‍यो, र त्यसले अनुग्रहको युगलाई प्रतिनिधित्व गर्‍यो; यहोवाले गर्नुभएको कामको विषयमा भन्‍ने हो भने, त्यसले यहोवाको प्रतिनिधित्व गर्थ्यो र त्यसले व्यवस्थाको युगलाई प्रतिनिधित्व गर्थ्यो। उहाँहरूका काम दुई फरक युगहरूमा गरिएका एकै आत्माको काम थिए। … उहाँहरूलाई दुई फरक नाउँले बोलाइएको भए पनि, दुवै चरणका कामहरू पूरा गर्ने एउटै आत्मा हुनुहुन्थ्यो, र गरिएको काम निरन्तर भइरहने काम थियो। जसरी नाउँ फरक थियो, र कामको विषय फरक थियो, त्यसरी नै युग पनि फरक थियो। जब यहोवा आउनुभयो, त्यो यहोवाको युग थियो, र जब येशू आउनुभयो, त्यो येशूको युग थियो। त्यसैले, हरेक आगमन सँगै, परमेश्‍वरलाई एउटा नाउँले बोलाइन्छ, र त्यो नामले एउटा युग प्रतिनिधित्व गर्छ, अनि उहाँले नयाँ मार्ग सुरु गर्नुहुन्छ; र हरेक नयाँ मार्गमा, उहाँले नयाँ नाउँ धारण गर्नुहुन्छ, जसले परमेश्‍वर सधैँ नयाँ हुनुहुन्छ र कहिल्यै पनि पुरानो हुनुहुन्न भन्‍ने देखाउँदछ, र उहाँको काम कहिल्यै अगाडि बढ्नबाट रोकिँदैन। इतिहास जहिल्यै पनि अगाडि बढिरहेको छ, र परमेश्‍वरको काम सधैँ अगाडि बढिरहेको छ। उहाँको छ हजार वर्षे व्यवस्थापन योजना लक्ष्यमा पुग्‍नका लागि, यो निरन्तर अगाडिको दिशामा अघि बढिरहनुपर्छ। प्रत्येक दिन उहाँले नयाँ काम गर्नुपर्दछ, प्रत्येक वर्ष उहाँले नयाँ काम गर्नुपर्दछ; उहाँले नयाँ मार्गहरू सुरु गर्नुपर्दछ, नयाँ युगहरू सुरु गर्नुपर्दछ, अझ नयाँ र अझ ठूलो काम सुरु गर्नुपर्दछ, र ती सँगसँगै नयाँ नाउँहरू र नयाँ काम ल्याउँदछ। … यहोवाको कामदेखि लिएर येशूको कामसम्म, र येशूको कामदेखि अहिलेको चरणको कामसम्म, यी तीन चरणले परमेश्‍वरको सम्पूर्ण व्यवस्थापनलाई एउटै निरन्तर धागोमा समावेश गर्दछ र ती सबै एउटै आत्माको काम हुन्। संसारको सृष्टि भएदेखि नै परमेश्‍वर सधैँ मानवजातिको व्यवस्थापन गर्दै काममा लाग्नुभएको छ। सुरु र अन्त्य उहाँ नै हुनुहुन्छ, पहिलो र अन्तिम उहाँ नै हुनुहुन्छ, र युग सुरु गर्ने उहाँ नै हुनुहुन्छ र युगलाई समाप्त गर्ने पनि उहाँ नै हुनुहुन्छ। विभिन्न युगमा र विभिन्न स्थानमा हुने कामका तीन चरणहरू निस्सन्देह रूपमा एकै आत्माले गर्नुहुने काम नै हुन्। ती तीन चरणहरूलाई अलग गर्ने सबै मानिसहरू परमेश्‍वरकै विरोधमा खडा हुन्छन्। अब, तैँले बुझ्नैपर्छ कि पहिलो चरणदेखि आजसम्मका सबै कामहरू एउटै परमेश्‍वरको, एउटै आत्माको काम हो। यस कुरामा कुनै शङ्का छैन’ (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))। सर्वशक्तिमान् परमेश्‍वरको वचन एकदमै स्पष्ट छ। मानवजातिलाई मुक्ति दिने परमेश्‍वरको काम तीन चरणमा विभाजित छ। पहिलो चरण व्यवस्थाको युगको काम थियो, जसमा यहोवाले इस्राएलीहरूलाई पृथ्वीमा जीवन बिताउनमा अगुवाइ गर्न व्यवस्थाहरू जारी गर्नुभयो। दोस्रो चरण अनुग्रहको युगमा छुटकाराको काम थियो, र यो नै परमेश्‍वरले मानवजातिको पापबलिका रूपमा काम गर्न देहधारी हुनुभएको पहिलो पटक थियो। कामको तेस्रो चरण प्रकाशको पुस्तकमा अगमवाणी गरिएझैँ आखिरी दिनहरूमा हुने न्यायको काम हो। कामका यी तीन चरणहरू मानवजातिलाई मुक्ति दिने परमेश्‍वरको पूर्ण व्यवस्थापन योजना हुन्। परमेश्‍वरले हरेक युगमा फरक-फरक काम गर्नुहुन्छ, तर तीनवटै चरणको काम एउटै परमेश्‍वरले गर्नुहुन्छ। म एउटा सरल उदाहरण दिन्छु। परमेश्‍वरको व्यवस्थापनको कामलाई घर निर्माणसँग तुलना गर्न सकिन्छ। व्यवस्थाको युगले घरको जगको प्रतिनिधित्व गर्छ, किनकि जगविना घर बन्नै सक्दैन। अनुग्रहको युगले घरको संरचनाको प्रतिनिधित्व गर्छ, किनकि संरचनाविना घरले आकार लिन सक्दैन। राज्यको युग छाना जस्तै हो। यो अन्तिम चरणविना घर अधुरो रहन्छ र हावा वा पानी छेक्न सक्दैन। त्यसैले, यी तीन चरणहरूमध्ये हरेक अपरिहार्य छन्। सर्वशक्तिमान् परमेश्‍वरमाथिको हाम्रो विश्वासको अर्थ हामीले प्रभु येशूलाई धोका दिएका छौँ भन्ने होइन, र झन् हामीले अर्कै परमेश्‍वरमा विश्वास गरेका छौँ भन्ने त हुँदै होइन। हामी केवल थुमाका पदचापहरू पछ्याइरहेका छौँ। हाल संसारमा धेरै प्रमुख धर्महरू छन्, र परमेश्‍वरमा विश्वास गर्नेहरू दुई हजारभन्दा बढी सम्प्रदायहरूमा विभाजित भएका छन्। तिनीहरूको पहिलेको सम्प्रदाय जेसुकै भए पनि, साँचो विश्वास र परमेश्‍वरको देखापराइको तृष्णा गर्ने धेरैभन्दा धेरै ब्रदर-सिस्टरहरू सर्वशक्तिमान् परमेश्‍वरको आखिरी दिनहरूको काम स्वीकार गर्न, र उहाँको वचनको मलजल र भरणपोषण स्वीकार गर्न पुगेका छन्। यो तथ्य घाम जत्तिकै छर्लङ्ग छ। यसले बाइबलीय अगमवाणीलाई पनि पूरा गर्छ: ‘ताकि समयको पूर्णता आएपछि उहाँले स्वर्ग र पृथ्वी दुवैमा भएका सबै थोकलाई ख्रीष्टमा एकट्ठा गर्नुहुनेछ’ (एफिसी १:१०)। ‘अनि आखिरी दिनहरूमा यस्तो हुनेछ, कि यहोवाको भवन भएको पर्वत पर्वतहरूको टुप्पोमा स्थापित गरिनेछ र पहाडहरूमाथि उठाइनेछ; र सबै जातिहरू यसतर्फ बग्दै आउनेछन्’ (यशैया २:२)।” मैले भनेका कुराहरू बुझिसकेपछि, राफेलले प्रार्थनाको इमोजी पठाए र भने, “तपाईंले ठीक भन्नुभयो, सर्वशक्तिमान् परमेश्‍वर एक मात्र साँचो परमेश्‍वर हुनुहुन्छ, हामी सबै सर्वशक्तिमान् परमेश्‍वरको नाउँको अधीनमा आउनुपर्छ। सर्वशक्तिमान् परमेश्‍वर मलाई बोलाउनुहुन्छ। उहाँ मेरो हृदय, मेरा चिन्ताहरू, र मेरा डरहरू जान्नुहुन्छ।” त्यसपछि मैले उनलाई केही सुसमाचार चलचित्रहरू र परमेश्‍वरका केही वचनहरू पठाएँ। मैले परमेश्‍वरलाई प्रार्थना पनि गर्दै राफेल आखिर भेलामा आए पनि नआए पनि, म आफूले सक्ने सबै कुरा गर्नेछु र पर्खन, खोज्न, र समर्पित हुन सिक्नेछु भनेँ।

चार दिनपछि, मैले उनीबाट उनी भेलामा सहभागी भइरहन पाउछन् कि पाउँदैनन् भन्ने कुरा सोध्दै पठाएको एउटा अप्रत्याशित सन्देश पाएँ। उनले सर्वशक्तिमान् परमेश्‍वरको वचन उनका लागि धेरै बहुमूल्य रहेको र उनी त्यसविना रहन नसक्ने बताए। परमेश्‍वरको वचनमार्फत् उनले बाइबलका धेरै सत्यता र रहस्यहरू बुझे। परमेश्‍वरको वचनले उनलाई आकर्षित गरेको थियो। त्यति नै खेर, म भावुक भएर रोएँ। मैले साँच्चै परमेश्‍वरलाई धन्यवाद दिन्छु! पछि, उनले मैले पठाएका परमेश्‍वरका वचनहरू उनले पढेका, र ती वचनहरूले उठाएका प्रश्नहरूले उनलाई धेरै दोषी महसुस गराएको बताए। उनले भने, “म आफ्नो आस्थामा लापरवाह हुन मिल्दैन न त यसलाई खेलजस्तो सम्झिन मिल्छ, त्यसैले मैले साँचो मार्गको अनुसन्धान जारी राख्ने निर्णय गरेको छु। प्रभुको पुनरागमन मेरो लागि धेरै महत्त्वपूर्ण छ र म उहाँलाई स्वागत गर्ने मौका गुमाउन चाहन्नँ। म अन्तत: उहाँलाई चिढ्याउन वा धोका दिन चाहन्नँ।” म धेरै उत्साहित भएँ! मैले परमेश्‍वरको वचनको अख्तियार र शक्ति देखेँ। परमेश्‍वरको वचनले नै राफेलको धारणालाई परिवर्तन गरायो र उनलाई सर्वशक्तिमान् परमेश्‍वरको आखिरी दिनहरूको काम स्विकार्ने निर्णय गर्ने बनायो।

यो अनुभवले मलाई एकदमै छोयो र मलाई के महसुस गरायो भने, मैले जुनसुकै प्रकारको सम्भावित सुसमाचार ग्रहणकर्ताको सामना गरे पनि, जबसम्म उनीहरू परमेश्‍वरको आवाज बुझ्न सक्छन्, मैले उनीहरूलाई परमेश्‍वरको घरभित्र डोऱ्याउने आफ्नो कर्तव्य र दायित्व पूरा गर्नुपर्छ। यसरी आफ्नो कर्तव्य पूरा गरेमा मात्र हामीले ऋण र पछुतो छोड्नु पर्दैन। परमेश्‍वरलाई धन्यवाद!


८२. सही छनोट

शुनी, चीन

म विकट पहाडी गाउँमा, पुस्तौँ पुस्तादेखिको कृषक परिवारमा जन्मेको थिएँ। स्कूलमा छँदा, मेरी आमा प्रायः मलाई सम्झाउनुहुन्थ्यो: “हाम्रो परिवारसँग भर पर्नका लागि केही छैन। यदि तिमी आफ्नो भवितव्य बदल्न र जीवनमा सफल हुन चाहन्छौ भने, तिम्रो साथमा तिमी आफू मात्र छौ। तिम्रो एकमात्र आशा भनेको स्कूलमा राम्रो गर्नु हो।” मैले उहाँका यी शब्दहरू मनमा लिँदै साँच्चिकै एक दिन अरूभन्दा असल बन्ने र पुर्खाको नाम राख्ने आशा गरेको थिएँ। तर स्नातक गरेपछि, मैले स्थिर रोजगारी पाउन नसकेको मात्रै होइन, मेरा आमाबुबा दुवै गम्भीर बिरामी भए। हामीले हाम्रो परिवारका सबै बचत खर्च गर्‍यौँ र त्यसपछि आफन्तहरूबाट पैसा सापटी लियौँ। मैले समयमै त्यो पैसा फिर्ता दिन सकिनँ, त्यसैले मेरी आफ्नै काकीले मलाई मेरो पिठ्यूँपछाडि रगत-चुसुवासमेत भन्नुभयो। तिनीहरूले मलाई तुच्छ नठानून् भनेर म पैसा कमाउन होमिएँ, तर हाम्रो दरिद्र पारिवारिक अवस्था, साथै आफन्तहरूको हेलाहोचोले मलाई अवसादमा पाऱ्यो, र म धेरै पटक लुकीलुकी रोएँ। मलाई चरम निराशा भइरहेकै बेला एउटा साथीले मलाई सर्वशक्तिमान् परमेश्‍वरको आखिरी दिनहरूको सुसमाचार सुनाए। परमेश्‍वरका वचनहरू पढेर र आफ्ना ब्रदर-सिस्टरहरूसँग भेलामा सङ्गति गरेर, मैले मानिसलाई परमेश्‍वरले सिर्जना गर्नुभएको हो, र हाम्रो नियति उहाँको हातमा छ भन्ने सिकेँ। मैले के पनि सिकेँ भने जीवन एकदमै पीडादायी छ किनभने शैतानद्वारा भ्रष्ट पारिएपछि मानिसहरूले परमेश्‍वरको सुरक्षा गुमाए। अहिले, आखिरी दिनहरूमा, परमेश्‍वर देह बन्नुभएको छ र मानवजातिलाई शैतानको भ्रष्टता र हानिबाट मुक्ति दिन सत्यता व्यक्त गरिरहनुभएको छ। मानवजातिलाई मुक्ति दिने परमेश्‍वरको अभिप्राय जानेपछि, म भेलाहरूमा अत्यन्तै संलग्न भएँ र सकेजति धेरैपटक परमेश्‍वरका वचनहरू पढेँ। त्यसपछि चाँडै, मैले मण्डलीमा आफ्नो कर्तव्य निर्वाह गर्न थालेँ।

केही महिनापछि, मेरो उत्साह र सत्यता पछ्याउने चाहना देखेर, मेरा ब्रदर-सिस्टरहरूले मलाई समूह अगुवा बन्नका लागि तालिम लिने अनुमोदन गरे। मैले ब्रदर ली झेङसँग सहकार्य गरेँ, र हामीलाई एकसाथ केही भेला समूहहरूको रेखदेख गर्न दिइयो। त्यति बेलामा मेरो जागिर थियो, त्यसैले ली झेङ दिउँसोको अलि टाढाका भेलाहरूमा जान्थे, र म साँझका भेलाहरूमा जान्थेँ। त्यसरी, सबै कुरा मेरो तालिकासँग मिल्थ्यो। वर्षको अन्त्यतिर, सामान्य मामिलाहरू सम्हाल्न हामीसँग पर्याप्त कर्मचारी थिएन, त्यसैले, ली झेङलाई त्यो काम गर्न खटाइयो, र मलाई अस्थायी रूपमा ती समूहहरूको रेखदेख गर्न दिइयो। मलाई म परमेश्‍वरमा भर पर्नुपर्छ र मैले आफ्नो भूमिका निभाउनुपर्छ भन्ने थाहा थियो, तर त्यसँगसँगै, मलाई आफू गाह्रो अवस्थामा भएको महसुस भयो। यदि मैले मेरो सबै समय र ऊर्जा आफ्नो कर्तव्य निर्वाहमा लगाएको भए, मसँग आफ्नो जागिरका लागि पर्याप्त समय हुनेथिएन। मेरो कम्पनीले मलाई वर्षको अन्त्यमा दस लाख युआनको बिक्री लक्ष्य तोकिदिएको थियो, र यदि मैले त्योभन्दा बढी गरेँ भने, वर्षको अन्त्यमा झन् धेरै बोनस पाउनेथिएँ। मैले सोचेँ: “यदि मैले यो लक्ष्य पूरा गरेँ भने, आफ्नो ऋण तिर्न सक्ने मात्र होइन, अलि पैसा बचत गर्न पनि सक्छु, र त्यसपछि मेरा साथीसँगी र आफन्तहरूले मलाई तुच्छ ठान्नेछैनन्। सायद पहिले मैले यो पैसा कमाउनुपर्छ, त्यसपछि आफ्नो कर्तव्य निर्वाहलाई ध्यान दिनुपर्छ।” मेरो सुपरिवेक्षक मैले त्यो लक्ष्य पूरा गर्न साँझमा ओभरटाइम काम गरेको चाहन्थे, त्यसैले म राति एक घण्टा वा बढी अतिरिक्त काम गर्थेँ र त्यसपछि भेलाका लागि छुट्टी माग्थेँ, तर चाँडै नै सुपरिवेक्षकले मलाई छुट्टी दिन छोडे र मैले थप ओभरटाइम काम गरूँ भन्ने चाहे। त्यसले गर्दा प्रायः मलाई भेलाहरूका लागि ढिलो हुन्थ्यो। ब्रदर-सिस्टरहरूले मलाई पहिले नै आइपुग्न सम्झाउँथे, र म उनीहरूलाई मन नलागी-नलागी टाउको मात्र हल्लाउँथेँ। त्यसपछि छिट्टै, मैले ५,००,००० युआनभन्दा माथिको अर्डर पाएँ र मैले त्यो महिना ७,००० युआनभन्दा बढी कमाएँ, जसले थप पैसा कमाउने चाहना झन् बढायो। मैले सोचेँ: “वाह, केही पैसा चाँडै कमाइयो! मैले त्यो अर्डरद्वारा आफ्नो वर्ष-अन्त्य लक्ष्यको आधाभन्दा धेरै भाग पूरा गरिसकेको छु। यदि मेरा दस ग्राहकमध्ये पाँचले अरू अर्डरमा हस्ताक्षर गरे भने, म धेरै नगद कमाउन सक्छु! अनि यदि मैले अझ केही ठूला ग्राहकहरू पाएँ भने, सायद केही वर्षमा म घर र गाडी किन्न सक्छु! त्यसपछि म गौरवका साथ घर फर्किन सक्छु, र गाउँलेहरूले मलाई साँच्चै मान गर्नेछन्।” त्यसैले, म प्रायः साँझ ढिलोसम्म ओभरटाइम काम गर्दै धेरै पैसा कमाउने आफ्नो सपना पूरा गर्नमा डुबेँ। कहिलेकाहीँ, म भेलामा आउँछु भनेर कुरिरहेका ब्रदर-सिस्टरहरूबारे सोच्थेँ, र मलाई अलि दोषी महसुस हुन्थ्यो, तर म कामबाट निस्कँदा त असाध्यै ढिलो भइसकेको हुन्थ्यो। म थकित भएर घर पुग्थेँ र सिधै सुत्थेँ, परमेश्‍वरका वचनहरू पढ्ने ऊर्जा नै हुँदैनथ्यो। कतिपय बिहान त म निकै ढिलो उठ्थेँ, त्यसैले म परमेश्‍वरका वचनहरू सरसर्ती हेर्थेँ र काममा जान्थेँ। प्रार्थना गर्दा परमेश्‍वरसँग के भन्ने भनेर मलाई थाहा हुँदैनथ्यो। यस प्रकारको स्थितिमा जिउँदा, म आफ्नो कर्तव्यमा झन्-झन् झाराटारुवा हुँदै गएँ। मेरो जिम्मामा भएका कतिपय नयाँ विश्वासीहरूलाई तुरुन्तै मलजल गर्न आवश्यक थियो, तर मैले अन्य ब्रदर-सिस्टरहरूलाई मेरो ठाउँमा नयाँ विश्वासीहरूको भेलामा जान अनुरोध गरेँ। तर उनीहरूका आफ्नै कर्तव्यहरू थिए, र तिनीहरू कहिलेकाहीँ मेरो कर्तव्य पनि लिन सक्दैनथे। फलस्वरूप, मलजल गर्ने कामको प्रभावकारितामा प्रभाव पर्‍यो। पछि, ब्रदर-सिस्टरहरूले मसँग आफ्नो कर्तव्यलाई प्राथमिकता दिनुपर्ने बारेमा सङ्गति गरे, र भेलामा केवल झारा टार्दा र आफ्नो कर्तव्यमा गैरजिम्मेवार हुँदा नयाँ विश्वासीहरूको जीवन प्रगतिमा रोकावट आउनेछ भनी सम्झाए। यो सुनेर मलाई डर लाग्यो। यदि नयाँ विश्वासीहरूलाई समयमै मलजल नगरिए, तिनीहरू अफवाहद्वारा बहकिएर छोडेर जान सक्थे, र त्यसपछि म दुष्टता गरिरहेको हुनेथेँ। मलाई म यसरी अघि बढिरहन सक्दिनँ भन्ने थाहा थियो, त्यसैले मैले परमेश्‍वरलाई प्रार्थना गरेँ अनि पश्चात्ताप गर्ने र परिवर्तित हुने प्रतिज्ञा गरेँ।

त्यसपछि, म आफ्ना समूहहरूले कस्तो गरिरहेका छन् भनी जाँच्न गएँ। मैले देखेँ, मैले वास्तविक काम नगरेको परिणामस्वरूप, नयाँ विश्वासीहरूका समस्या र कठिनाइहरू समयमै समाधान भएका थिएनन्, जसले गर्दा तिनीहरू खराब स्थितिमा थिए। तिनीहरूमध्ये कतिपय त नियमित रूपमा भेलाहरूमा उपस्थितसमेत भइरहेका थिएनन्। कामकुराहरू कस्ता छन् भन्ने देख्दा मलाई असाध्यै दोषी महसुस भयो। धेरैभन्दा धेरै नयाँ विश्वासीहरूले परमेश्‍वरको आखिरी दिनहरूको काम स्विकारे, जसलाई तत्काल मलजल र साथको आवश्यकता थियो। तिनीहरूलाई साँचो मार्गमा अझ राम्ररी जग बसाल्नका लागि सहयोग गर्न, मलाई मैले आफ्नो जागिर छोडेर आफूलाई पूर्ण रूपमा आफ्नो कर्तव्यमा अर्पण गर्नुपर्छ भन्नेजस्तो लाग्यो, तर मेरो हाकिमले मलाई केही राम्रा प्रोजेक्टहरू दिइरहेका थिए, र मेरो सुपरिवेक्षकले मलाई थप ग्राहकहरू खोज्न मद्दत गर्ने भनेका थिए। मैले मेरा सहकर्मीहरूलाई जागिर छोड्नेबारे सोचिरहेको छु भनी भन्दा, तिनीहरूले भने: “तपाईँले आफ्नो बिक्री लक्ष्यको आधाभन्दा बढी बाटो पार गर्नुभएको छ, त्यसैले वर्षको अन्त्यसम्म पक्कै पनि त्यो पूरा गर्नुहुनेछ। अहिले हार मान्नु लाजमर्दो हुनेछ।” उनीहरूले त्यसो भनेको सुनेर, मलाई पनि त्यो लाजमर्दो हुनेछ भन्ने लाग्यो, र मैले वर्षको अन्त्यसम्म काम गरिरहन र त्यसपछि राजीनामा दिन चाहेँ। त्यसो भए पनि, मण्डलीमा अझै जनशक्तिको अभाव थियो, त्यसैले आफ्नो जागिरमा पैसा कमाउन मात्रै ध्यान दिनु र मण्डलीको काममा आफ्नो हृदय नलगाउनु असाध्यै स्वार्थीपन हुनेथ्यो। यो मेरो लागि साँच्चै दुबिधा थियो। मैले परमेश्‍वरलाई प्रार्थना गरेर अन्तर्दृष्टि र मार्गदर्शन मागेँ।

त्यसपछि एकदिन, जब म “तिमीहरूले अहिले जिउने हरेक दिन निर्णायक छ” शीर्षकको परमेश्‍वरका वचनहरूको भजन सुनिरहेको थिएँ, तब मैले यो सुनेँ: “अहिले, तिमीहरू जिउने प्रत्येक दिन अत्यन्तै महत्त्वपूर्ण छ र तिमीहरूको गन्तव्य र तिमीहरूको नियतिका लागि यो अत्यन्तै महत्त्वपूर्ण छ, त्यसैले तिमीहरूले आफूसँग आज भएका सबै कुराको कदर गर्नैपर्छ र बित्ने प्रत्येक मिनेटलाई महत्त्व दिनैपर्छ। तिमीहरूले यो जीवन व्यर्थमा बाँचेको नहोस् भन्नाका खातिर आफूलाई उच्चतम लाभहरू दिन सकेसम्म धेरै समय निकाल्नैपर्छ” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। मैले “गुमाएको समय फेरि कहिल्यै आउँदैन” पनि सुनेँ: “दाजुभाइ हो, ब्यूँझ! दिदीबहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि समय फिर्ता लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले त्यसका लागि फेरिफेरि अध्ययन गर्न सक्छौ। तर, मेरो दिन योभन्दा ढिलो हुनेछैन। याद राख! याद राख! यी मेरो अर्तीका दयालु वचनहरू हुन्। तिमीहरूको आँखाकै अगाडि संसारको अन्त्य प्रकट भएको छ, र महाविपत्ति चाँडै आउनेछ। कुन चाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको खानपिन र वस्‍त्र? तिमीहरूले यी कुराहरूलाई तौलने समय आएको छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। परमेश्‍वरका वचनका यी भजनहरूले ममा छाप छोडे। परमेश्‍वरको आखिरी दिनहरूको काम यस युगको अन्त्य हो। परमेश्‍वर प्रत्येक व्यक्तिको परिणाम निर्धारण गर्दै हुनुहुन्छ, तिनीहरूलाई तिनीहरूको प्रकारअनुसार छुट्ट्याउँदै हुनुहुन्छ। अन्ततः सबैलाई या त मुक्ति दिइनेछ र सुरक्षित गरिनेछ, या त सर्वनाश र नाश गरिनेछ। त्यो हामी अहिले सत्यता कसरी पछ्याउछौँ भन्ने कुराले निर्धारण गर्छ। त्यो हाम्रो परिणाम र भवितव्य निर्धारण गर्ने महत्त्वपूर्ण क्षण हो। आज हामी एकपछि अर्को विपत्तिले घेरिएका छौँ— भूकम्प, बाढी, र खडेरी झन्-झन् बढ्दो दरमा बढ्दै गइरहेका छन्। हामीलाई परमेश्‍वरको काम कहिले अन्तिम रूपमा आउनेछ भन्ने थाहा छैन। यदि मैले राम्ररी सत्यता पछ्याउन आफ्नो समय प्रयोग गरिनँ, त्यसको सट्टा गैरविश्वासीहरूले झैँ पैसा र सहज जीवनको पछि लागेँ भने, सत्यता प्राप्त गर्ने र मुक्ति पाउने मेरो मौका बर्बाद हुनेछ भन्ने मलाई थाहा थियो। मैले लूतकी पत्नीलाई सम्झेँ। स्वर्गदूतहरूले उनको परिवारलाई मार्गदर्शन गरेर सहरबाहिर लगे र तिनीहरूलाई पछाडि नहेर्न भने तर आफ्नो सम्पत्ति र धनको लोभले गर्दा उनले पछाडि हेरिन्। यसो गर्दा उनी नुनको खम्बा, लाजको प्रतीक बनिन्। म ठ्याक्कै लूतकी पत्नीजस्तै थिएँ। मैले धनको लोभ गरेँ र सांसारिक सुखहरू पछ्याएँ, हलोमा हात राखेर पछाडि हेरेँ। म साह्रै मूर्ख र अन्धो थिएँ! मैले आफू यसअघि कसरी संसारमा भट्किरहेको थिएँ, ऋणमा चुर्लुम्म डुबेर बाहिर निस्किने बाटो पाएकी थिइनँ भनेर सम्झेँ। परमेश्‍वरको मुक्ति ममाथि आयो र त्यसले मलाई मेरो कष्टबाट छुटायो, मलाई सत्यता र मुक्ति पछ्याउने मौका दियो। म परमेश्‍वरको प्रेममा रमाएको थिएँ तर ममा त्यसलाई चुक्ता गर्ने चाहना थिएन। म आफ्नो कर्तव्यमा लापरवाह थिएँ, त्यसप्रति गैरजिम्मेवार थिएँ। म विवेकविहीन थिएँ। म जिद्दी भएर गलत मार्गमा रहिरहन मिल्दैनथ्यो। बरु, मैले आफ्ना व्यक्तिगत हितहरू त्याग्नुपर्थ्यो, सत्यता पछ्याउनुपर्थ्यो र उचित रूपमा आफ्नो कर्तव्य निर्वाह गर्नुपर्थ्यो।

त्यसपछि, मैले किन काम र पैसालाई कहिल्यै त्याग्न सकिनँ भनेर सोच्न थालेँ—यसको जड कारण के थियो? त्यसपछि, एक दिन मैले परमेश्‍वरका केही वचन पढेँ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “‘दुनियाँ पैसाको इसारामा चल्छ’ भन्‍ने भनाइ शैतानको दर्शन हो। यो सारा मानवजातिमा, हरेक मानव समाजमा हाबी छ; यो प्रचलन नै बनेको छ भनेर भन्‍न सकिन्छ। यस्तो किन हुन्छ भने यो हरेक व्यक्तिको हृदयमा घुसाइएको छ, र तिनीहरूले सुरुमा त यो भनाइलाई स्वीकार गरेनन्, तर जब तिनीहरू वास्तविक जीवनको सम्पर्कमा आए तिनीहरूले यसलाई मौन रूपमा स्वीकार गरे, अनि यी शब्‍दहरू वास्तवमा साँचो छन् भन्‍ने अनुभव गर्न सुरु गरे। के मानिसलाई भ्रष्ट तुल्याउने शैतानको प्रक्रिया यही होइन र? शायद मानिसहरूसँग यो भनाइको एउटै हदको अनुभवात्मक ज्ञान हुँदैन, तर आफ्‍नो वरिपरि घटेका घटनाहरू र आफ्‍ना व्यक्तिगत अनुभवहरूको आधारमा यो भनाइलाई हरेकले फरक-फरक हदमा अर्थ्याएका र स्वीकार गरेका छन्। के त्यो यस्तै होइन र? यो भनाइको बारेमा कसैसँग जतिसुकै अनुभव भए तापनि, निजको हृदयमा यसले पार्न सक्‍ने नकारात्मक प्रभाव के हो त? तिमीहरू प्रत्येक लगायत मानिसहरूको मानव स्वभावबाट यो संसारमा केही न केही कुरा प्रकट हुन्छ। यो के हो त? यो पैसाको आराधना हो। के यसलाई कसैको हृदयबाट हटाउनु कठिन छ त? यो अत्यन्तै कठिन छ! मानिसलाई शैतानले दिएको भ्रष्टता अवश्य नै गहन छ भन्‍ने देखिन्छ! शैतानले मानिसहरूलाई प्रलोभनमा पार्न पैसाको प्रयोग गर्छ, र तिनीहरूलाई भ्रष्ट पारी पैसाको पूजा गर्ने र भौतिक कुराहरूको मान गर्ने बनाउँछ। अनि, यस्तो पैसा पूजा कसरी मानिसहरूमा प्रकट हुन्छ त? के कुनै पैसा भएन भने तिमीहरू यो संसारमा बाँच्‍न सक्‍दैनौ, पैसाविना एक दिन कटाउन समेत असम्‍भव हुन्छ भन्‍ने अनुभव गर्छौ त? मानिसहरूको सम्‍मान जस्तै, तिनीहरूको हैसियत तिनीहरूसँग कति पैसा छ भन्‍नेमा आधारित हुन्छ। गरिबको ढाड लाजले कुप्रो हुन्छ, तर धनीले आफ्‍नो उच्‍च प्रतिष्ठाको आनन्द लिन्छ। तिनीहरू ठाडो गरी अभिमानका साथ उभिन्छन् अनि उच्‍च स्वरमा बोल्छन् र अहङ्कारी रूपमा जिउँछन्। यो भनाइ र प्रवृत्तिले मानिसहरूकहाँ के ल्याउँछ? के धेरै मानिसले पैसा पाउन कुनै पनि बलि चढाउँछन् भन्‍ने कुरा साँचो होइन र? के धेरै मानिसहरूले पैसाको पछि लाग्‍ने क्रममा आफ्‍नो गौरव र इज्‍जत गुमाउँदैनन् र? के धेरै मानिसहरूले पैसाको लागि आफ्‍नो कर्तव्य निभाउने र परमेश्‍वरलाई पछ्याउने अवसर गुमाउँदैनन् र? के सत्यता हासिल गर्ने र मुक्ति पाउने मौका गुमाउनु मानिसहरूको लागि नोक्सानीहरूमध्येकै सबैभन्दा ठूलो नोक्‍सानी होइन र? के मानिसहरूलाई त्यस हदसम्‍म भ्रष्ट तुल्याउनको लागि यो विधि र यो भनाइको प्रयोग गर्न शैतान कुटिल छैन र? के यो दुर्भावनापूर्ण छल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूले मलाई पैसा, ख्याति र प्राप्ति पछ्याउनुको जड प्रकट गरिदिए। सानैदेखि, मैले “दुनियाँ पैसाको इसारामा चल्छ” र “अरूभन्दा असल बन र पुर्खाको नाम राख” जस्ता शैतानी दर्शनहरूलाई जिउनुपर्ने वचन ठानेँ। म सोच्थेँ, पैसा भए मानिसहरू आत्मविश्वास र मर्यादाका साथ बोल्न सक्छन्, तिनीहरू शिर ठाडो गर्न, उच्च हैसियत पाउन, र आदर पाउन सक्छन्। मैले त्यो नै सार्थक र सम्मानजनक जीवन पाउने एकमात्र तरिका हो भन्ने सोचेँ। विशेष गरी, मेरा आफन्तहरूले मलाई बेवास्ता गर्दा, मैले कुनै दिन शिर ठाडो पार्ने र गर्वित महसुस गर्ने आशामा, अझ बढी पैसा कमाउन झन् बढी ओभरटाइम गरेँ। आस्था प्राप्त गरेपछि, मैले सत्यता बुझ्न र जीवनमा प्रगति गर्न म अझ बढी भेलाहरूमा उपस्थित हुनुपर्छ र मैले आफ्नो कर्तव्य अझ बढी निर्वाह गर्नुपर्छ भनेर मलाई थाहा भयो, तर मैले अझै पनि पैसा र हैसियत पछ्याउनुलाई त्याग्न सकिनँ। मेरो कर्तव्य र जागिर बाझिँदा, मैले पैसा कमाउनुलाई प्राथमिकता दिएँ, आफ्नो कर्तव्यलाई हल्कासित लिएँ। जब मेरो काम राम्रो भइरहेको थियो र म धेरै पैसा कमाइरहेको थिएँ, तब त्यो चाहना अझ बलियो भयो। म मण्डलीको कामलाई पूर्ण रूपमा बेवास्ता गर्दै अझ ठूलो रकम कमाउन कसरी अझ धेरै ग्राहकहरू पाउने र अझ धेरै अर्डरहरूमा हस्ताक्षर गराउने भन्ने कुरामा पूरै केन्द्रित भएँ। त्यसको अर्थ कतिपय नयाँ विश्वासीहरूलाई समयमै मलजल गरिएन र तिनीहरू झन्डै छोडेर गए, र मलजलको काम गम्भीर रूपले ढिलो भयो। त्यसपछि मात्र मैले के बुझेँ भने यी शैतानी दर्शनहरूद्वारा जिउँदा म अझ स्वार्थी र लोभी बनिरहेको थिएँ— म केवल आफ्नै हितहरूबारे सोचिरहेको थिएँ। मैले परमेश्‍वरका वचनहरूको मलजल र भरणपोषण पाइरहेको थिएँ, तर आफ्नो कर्तव्यमार्फत उहाँको ऋण चुकाइरहेको थिइनँ। म पूर्ण रूपमा विवेकहीन र समझहीन थिएँ! शैतानले मानिसहरूलाई लोभ्याउन, भ्रष्ट पार्न र हानि गर्न ख्याति, प्राप्ति र हैसियत प्रयोग गर्छ। त्यसले मेरो हृदयलाई परमेश्‍वरबाट झन् झन् टाढा पुर्‍यायो, त्यो हदसम्म कि प्रार्थना गर्दा र परमेश्‍वरका वचनहरू पढ्दासमेत म केवल झारा टारिरहेको हुन्थेँ। यदि त्यस्तै भइरहेको भए, मैले सत्यता प्राप्त गर्नेथिइनँ र परमेश्‍वरको मुक्त पाउने आफ्नो मौका गुमाउनेथिएँ।

पछि, मैले परमेश्‍वरका वचनहरू पढेँ: “तिमीहरू परमेश्‍वरको बोझप्रति अहिले नै सचेत हुनुपर्छ। तिमीहरूले आफू परमेश्‍वरको बोझप्रति सचेत हुनुअघि उहाँले सम्पूर्ण मानवजातिप्रति आफ्नो धर्मी स्वभाव प्रकट गर्नुभइञ्‍जेलसम्म पर्खिनु हुँदैन। के त्यति बेलासम्म धेरै ढिलो हुनेछैन र? परमेश्‍वरद्वारा सिद्ध हुने राम्रो अवसर अहिले नै हो। यदि तैँले यस अवसरलाई आफ्नो हातबाट जान दिइस् भने, मोशाले कनानको असल भूमिमा प्रवेश गर्न असक्षम हुँदा बाँकी जीवनभरि अफसोस गर्दै मरेजस्तै तैँले तेरो बाँकी जीवनभरि अफसोस गर्नेछस्। परमेश्‍वरले सम्पूर्ण मानवजातिलाई आफ्नो धर्मी स्वभाव प्रकट गर्नुहुँदा तँ अफसोसले भरिनेछस्। परमेश्‍वरले तँलाई सजाय नदिनुभए तापनि अफसोसले भरिएर तैँले आफूलाई सजाय दिनेछस्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। “यदि तँ परमेश्‍वरद्वारा सिद्ध हुने अवसरहरू खोज्दैनस् अनि यदि सिद्धताको तेरो खोजीमा अरूभन्दा बढी सफल हुनको निम्ति तैँले संघर्ष गर्दैनस् भने, अन्ततः तँ अफसोसले भरिनेछस्। सिद्धता हासिल गर्ने सर्वोत्तम अवसर अहिले नै हो। अत्यन्तै राम्रो समय अहिले नै हो। यदि परमेश्‍वरद्वारा सिद्ध तुल्याइनको लागि तैँले गम्भीरतापूर्वक खोजी गर्दैनस् भने, उहाँको काम पूरा भएपछि धेरै ढिलो भइसकेको हुनेछ—तैँले अवसर गुमाइसकेको हुनेछस्। तेरा आकांक्षाहरू जतिसुकै ठूलो भए तापनि, यदि परमेश्‍वरले उप्रान्त काम गरिरहनुभएको छैन भने, तैँले जतिसुकै प्रयास गरे पनि कहिल्यै सिद्धता हासिल गर्न सक्नेछैनस्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। म परमेश्‍वरका वचनहरूमार्फत् हामीप्रति उहाँका अपेक्षाहरू महसुस गर्न सक्थेँ। उहाँ हामीले यस अमूल्य समयलाई कदर गर्न, उचित रूपले सत्यता पछ्याउन, आफ्नो कर्तव्य राम्ररी निर्वाह गर्न, र उहाँको मुक्ति प्राप्त गर्न सकौँ भन्ने आशा गर्नुहुन्छ। यो परमेश्‍वरद्वारा सिद्ध पारिनुलाई पछ्याउने जीवनमा एकपटक मात्र आउने अवसर, र कर्तव्य निर्वाह गर्ने महत्त्वपूर्ण समय हो। आफ्नो कर्तव्य निर्वाह गर्दा, विभिन्न समस्याहरू समाधान गर्न सत्यता खोज्ने अभ्यासमार्फत्, हामी अझ धेरै सत्यताहरू सिक्न र जीवनमा छिटो प्रगति गर्न सक्छौँ। यदि मैले राम्ररी प्रशिक्षण लिने यो मौका नछोपेको, बरु पैसाको पछि मात्र दौडिरहेको भए, परमेश्‍वरको कामको अन्त्यमा मसँग केही पनि हुनेथिएन, जतिसुकै पछुतो गरे पनि कुनै कामको हुनेथिएन। वास्तवमा, हामी जीवनमा रोटी र कपडामै सन्तुष्ट रहनुपर्छ। यदि हामी धेरै पेसाका लागि आफ्नो कर्तव्यलाई बेवास्ता गर्छौँ भने, अन्ततः त्यसले हाम्रो जीवनलाई हानी गर्नेछ र हामीले सत्यता प्राप्त गर्ने र परमेश्‍वरद्वारा सिद्ध पारिने अद्भुत अवसर गुमाउनेछौँ। त्यो ठुलो मूर्खता हुनेछ!

पछि, मैले परमेश्‍वरका वचनहरूको अर्को खण्ड पढेँ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छन्: पृथ्वीमा अरू कोही पनि तिमीहरूको जस्तो त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। परमेश्‍वरका यी वचनहरू पढ्दा म प्रोत्साहित भएँ। सत्यता पछ्याउनु र परमेश्‍वरलाई चिन्नु नै साँचो अर्थपूर्ण जीवन पाउने एकमात्र मार्ग हो। पहिले, म पैसा र हैसियत भएमा सबैले मलाई सम्मान गर्नेछन् र त्यसले मेरो जीवनलाई अर्थपूर्ण बनाउनेछ भनेर सोच्दै, सधैँ शैतानी दर्शनहरूअनुसार जिउँथेँ। तर त्यो सब गलत थियो। आस्थाविना, जीवनका रूपमा सत्यता प्राप्त नगरी, मानिसहरूले साँचो रूपमा केही पनि बुझ्न सक्दैनन्। उनीहरू आफू कहाँबाट आएको हुँ, वा परमेश्‍वर मानवजातिको भवितव्यमाथि शासन गर्नुहुन्छ भन्नेसमेत जान्दैनन्। उनीहरू आफूले जतिसुकै कष्ट भोगे पनि पछि फर्कने नसोची केवल हैसियत र पैसाको पछि लाग्छन्। जब प्रकोपहरू आउँछन्, तब यस्ता मानिसहरू अवश्यै नष्ट हुन्छन्—त्यसपछि तिनीहरूको पैसा बेकार हुनेछ। तिनीहरूलाई सारा जीवन शैतानले खेलाउनु र चोट पुऱ्याउनु दुःखको कुरा हो। तर, आस्था राख्नु र सत्यता पछ्याउनु फरक कुरा हो। हामीसँग धेरै भौतिक सन्तुष्टि नहुन सक्छ, तर सत्यताहरू सिकेर, हामी कामकुराहरूलाई अझ स्पष्ट रूपमा बुझ्न सक्छौँ, र उप्रान्त पैसाद्वारा परीक्षामा पर्न वा बाँधिन छोड्नेछौँ। हामी शान्ति र अन्तर्दृष्टि प्राप्त गर्न सक्छौँ। अय्यूबसँग धेरै पारिवारिक सम्पत्तिहरू थिए, तर उनलाई आनन्द लाग्ने कुरा त्यो थिएन। उनी सबै कुरामाथि परमेश्‍वरको सार्वभौमिकता बुझ्नमा अनि परमेश्‍वरको डर मान्न र दुष्टताबाट अलग रहनमा केन्द्रित थिए। उनीमाथि परीक्षाहरू आइपर्दा, उनले कहिल्यै गुनासो गरेनन्, र उनी गवाहीमा दृढ रहन सक्षम भए। उनले परमेश्‍वरको अनुमोदन प्राप्त गरे, र अन्त्यमा परमेश्‍वर उनीसामु देखा पर्नुभयो। अय्यूबको जीवनको अर्थ र मूल्य थियो। यसबारे त्यसरी सोच्दा, मैले आफ्नो राजीनामा पत्र लेखेँ। मैले मन बनाइसकेको देखेर, हाकिमले मलाई रोक्ने प्रयास गरेनन्। मेरो राजीनामा प्रक्रिया सहज भयो। कम्पनीबाट बाहिर निस्कनेबित्तिकै मलाई आराम र स्वतन्त्र महसुस भयो।

त्यसपछि, मैले आफूलाई आफ्नो कर्तव्यमा होमेँ र नयाँ विश्वासीहरूलाई मलजल गर्न ब्रदर-सिस्टरहरूसँग काम गरेँ। केही समयपछि, नयाँ विश्वासीहरू उत्साहपूर्वक भेलामा उपस्थित भइरहेका थिए, र मण्डली जीवनले गति लिइरहेको थियो। मलाई यस्तो शान्तिको अनुभूति भयो! परमेश्‍वरलाई धन्यवाद!


८३. असफलतामार्फत सिकेका पाठहरू

मैले मण्डली अगुवाको रूपमा सेवा गर्दा वाङ हुवाले मेरो कामको रेखदेख गर्थिन्। उनले प्राय उनी मण्डलीको काम कसरी सम्‍हाल्छिन् भन्‍नेबारे कुरा गर्थिन्, र उनी मण्डलीको कामको मात्रै इन्‍चार्ज मात्रै नभएर उनले अरू धेरै मण्डलीहरूको काम पनि फलोअप गर्छिन्, र माथिल्ला अगुवाहरूले उनलाई ज्ञानी, राम्रो क्षमता भएको र काम गर्न सक्‍ने भनेर प्रशंसा गर्छन् भनेर भन्थिन्। उनले आफ्‍नो व्यक्तिगत जीवन प्रवेशमा ध्यान दिने गरेकीले नै उनी आफ्‍नो काममा सफल भएकी हुन् भनेर भन्थिन्। उनले मलाई के पनि भन्थिन् भने, स्कूलमा पढ्दा, उनलाई निबन्धहरू लेख्‍न मन पर्थ्यो र उनी निकै दक्ष लेखिका हुन्—यसले गर्दा अगुवा र सहकर्मीहरूसँगको उनको पत्रहरू बिरलै सच्याउनुपर्थ्यो, र उनले जटिल समस्याहरूलाई स्पष्ट भाषामा व्याख्या गर्न सक्थिन्। उनले परमेश्‍वरले नै उनलाई यी सीपहरू दिनुभएको हो, र अहिले उनले ती प्रयोग गरिरहेकी छिन् भनेर भन्थिन्। उनले मलाई त्यसो भन्दा मलाई अलिक डाहा लाग्थ्यो, र उनको राम्रो क्षमता, प्रभावशाली कार्यप्रस्तुति, र सत्यता खोजीगराइको प्रशंसा गर्थेँ।

तर उनीसँग दुई महिनासम्‍म काम गरिसकेपछि, उनी भेलाहरूमा जानुको सट्टा प्राय घरमै बस्‍ने गर्छिन् भन्‍ने थाहा पाएँ। मैले उनलाई सोधेँ: “किन तपाईं भेलाहरूमा आउनुहुन्‍न?” उनले भनिन्: “म घरमै बसेर परमेश्‍वरका वचनहरू खाने र पिउने गर्छु र आफूलाई सत्यताले सुसज्‍जित गर्छु, ताकि मैले अरूसँग परमेश्‍वरका वचनहरू अझै राम्ररी सङ्गति गर्न र तिनीहरूका समस्याहरू सुल्झाउन सकूँ।” मैले मनमनै सोचेँ: “अहिले सुसमाचार फैलाउने समय हो, र सुसमाचार कार्य नै तिम्रो मुख्य जिम्‍मेवारी हो। तैपनि, यस्तो व्यस्त समयमा, तिमी अझै घरमा बसिरहेकी छ्यौ। के तिमी व्यावहारिक काम गर्न असफल भइरहेकी र हैसियतमा सक्दो मस्ती गरिरहेकी छैनौ र?” तर त्यसपछि सोचेँ: “उनको क्षमता यति राम्रो छ र उनले अगुवाको काम गरेको धेरै भयो। माथिल्ला अगुवाहरूले समेत उनको क्षमता, बुद्धि र कार्यक्षमताको कुरा गर्छन्। उनले हैसियतमा अलिअलि रमाए पनि, के भयो र? हामी सबैमा भ्रष्टता छ; कहिलेकहीँ यो प्रकट हुनु सामान्य कुरा हो। मैले यस्ता निराधार अनुमानहरू गर्न छोड्नुपर्छ।” त्यसरी, मैले त्यस विषयलाई बिर्सिदिएँ र यसबारेमा थप विचार गरिनँ। त्यो अवधिमा, एकदुई सहकर्मीहरू र म भएर सङ्गति दिन र सुसमाचार कार्यमा आएका समस्या र कठिनाइहरू समाधान गर्न हरेक समूहसँग भेला आयोजना गरिरहेका थियौँ। हामीले जति सङ्गति गर्‍यौँ त्यति नै कुरा स्पष्ट भयो, र हामीले अभ्यासका मार्गहरू भेट्टायौँ। हामीले भेलामा हासिल गरेका परिणामहरूबारे वाङ हुवालाई बतायौँ। तर अचम्‍मको कुरो, उनलाई कुनै प्रभाव परेन—जबरजस्ती मुस्कुराउँदै, उनले भनिन्: “तपाईंहरूले सुसमाचार कार्यबारे सङ्गति गर्न, र यी सामान्य कुराहरू समाधान गर्नमा वास्तवमै ध्यान दिनु पर्दैन। त्यो त सुसमाचार प्रचार गर्नेहरूको काम हो—त्यो केटाकेटीको खेल हो। भेलाहरूमा, तपाईंहरूले सत्यता कसरी खोजी गर्ने र कसरी जीवनप्रवेश खोजी गर्ने सोबारे सङ्गति गर्न ध्यान दिनुपर्छ। त्यसपछि सुसमाचार कार्यमा आफै सफलता आउँछ।” उनको कुरा सुनेपछि, मैले आफ्‍नो विचार व्यक्त गर्ने आँट गरिनँ। मलाई दोधार भयो र म अन्योलमा थिएँ—यदि मैले उनले भनेको नमानेर सुसमाचार कार्यमा विचलन आउँथ्यो भने, ब्रदर-सिस्टरहरूले मलाई यो मेरो गल्ती थियो भनेर भन्‍ने थिए। सुसमाचार कार्यमा बाधा र व्यवधान ल्याउनु दुष्कर्म थियो। बर्खास्त हुनु यसको हल्का दण्ड मात्रै हुनेथ्यो; अझै गम्‍भीर अवस्थामा, मलाई बहिष्कार गरिनेथ्यो। मैले सोचेँ, “होस्, म तिनले भनेजस्तै गर्नेछु!”

भोलिपल्‍ट, भेलामा, अरूले सुसमाचार प्रचार गर्ने क्रममा भोगेका केही व्यावहारिक समस्या र कठिनाइहरूबारे कुरा उठाए। तर यसपटक मैले तिनीहरूले सामना गरेका वास्तविक परिस्थितिअनुसार तिनीहरूका समस्याहरू विश्‍लेषण गर्न र तिनलाई सुल्झाउने तरिका खोज्‍न मदत गरिनँ। बरु, यी कठिनाइ र समस्याहरूबाट पन्छिएँ, र तिनीहरूलाई यी समस्याहरू सामना गर्दा आफ्‍नो बारेमा के सिक्‍नुभयो भनेर सोधेँ। हामीले आफ्‍नो जीवन प्रवेशमा ध्यान दियौँ भने मात्रै कर्तव्यमा परिणामहरू हासिल गर्न सक्छौँ भनेर पनि भनेँ। यो सुनेपछि, ब्रदर-सिस्टरहरूले विवश हुँदै एकअर्कालाई हेरिरहे। कसैले पनि एक शब्‍द बोलेन। त्यसपछिका केही दिनसम्‍म भेलाहरू त्यसरी नै अघि बढिरहे। मैले यसरी जति सङ्गति गरेँ, म त्यति नै थकित बनेँ। मेरो सङ्गति निरस र झिझोलाग्दो हुन्थ्यो, मसँग भन्‍ने केही हुँदैनथ्यो, र भेलालाई कसरी अगुवाइ गर्ने पनि थाहा हुँदैनथ्यो। साह्रै नरमाइलो लाग्थ्यो। यसरी भेला हुँदा कुनै फाइदा नभएजस्तो देखिन्थ्यो—यसले तिनीहरूको समस्या समाधान गरिरहेको थिएन। मेरा सहकर्मीहरूलाई पनि त्यस्तै लाग्थ्यो। हामीले वाङ हुवालाई भेटेर सङ्गति गर्‍यौँ र यसरी काम गर्नु गलत पो कि भनेर उनलाई सोध्यौँ। तर वाङ हुवाले हामीले व्यावहारिक समस्याहरू समाधान गर्नु पर्दैन—हामीले जीवन प्रवेशमा सङ्गति गर्‍यौँ भने, सुसमाचार कार्य प्रभावकारी हुनेछ भनेर भनिन्। उनले हामीमा अनुभव र अन्तर्दृष्टिको कमी छ, हामी काममा मात्रै ध्यान दिन्छौँ, र सत्यता खोजी गर्न असफल भएका छौँ भनेर पनि भनिन्। उनले त्यसो भनेपछि, कसरी अघि बढ्ने त्यस विषयमा म फेरि अन्योल भएँ। मैले सोचेँ: “उनको क्षमता राम्रो छ, उनले कैयौँ फरकफरक प्रोजेक्टहरू हेर्छिन्, र माथिल्ला अगुवाहरूले उनलाई निकै आदर गर्छन्, त्यसकारण मैले उनले भनेजस्तै गर्नुपर्छ! आखिर, मेरो क्षमता कमजोर छ, ममा अनुभव र अन्तर्दृष्टिको कमी छ, र हरहिसाबमा म उनीभन्दा तल्‍लो स्तरकी छु।” त्यसैले, अन्तिममा, मैले उनका आदेशहरूअनुसार नै काम गरिरहेँ।

त्यो अवधिमा, अरू मण्डलीहरूले सुसमाचार फैलाउने कार्यका परिणामहरूमा निकै सुधार गरिरहेका थिए, र तिनीहरूका नयाँ विश्‍वासीहरूको सङ्ख्या एकदमै बढिरहेका थिए। तर हाम्रो मण्डलीका परिणामहरू झन्झन् खराब हुँदै गइरहेका थिए। मलाई पूर्ण रूपमा भयानक अनुभूति भयो र कसरी अघि बढ्ने थाहै थिएन। त्यही बेला, सहकर्मी भेला आयोजना गरियो, र हाम्रो मण्डलीले सुसमाचार फैलाउने कार्यमा किन राम्रा परिणामहरू हासिल गरिरहेको छैन भन्‍ने कुरा अरू मण्डलीका अगुवाहरूले सुनेपछि, तिनीहरूले वाङ हुवालाई आफ्‍नो पदमा मस्त भएको र व्यावहारिक काम नगरेको भनी आलोचना गरे। यसलाई इन्कार गर्दै, उनी रोइन् र आफ्‍नो प्रतिरक्षा गर्ने प्रयास गरिन्। सुसमाचार कार्यका परिणामहरूमा समस्या आउनु उनको मात्रै गल्ती होइन—अरू कर्मचारीहरूको पनि दोष छ भनेर उनले भनिन्। हामीले उनलाई सङ्गति दिन र आफ्‍नो बारेमा मनन गर्न लगाउने प्रयास गर्‍यौँ, तर उनले मान्दै मानिनन्। त्यसपछि उनी रोइरहिन् र कोलाहल मच्चाइरहिन्, र भेलालाई पूरै बिथोलिरहिन्। यस्तो भएको देख्दा, मैले मनमनै सोचेँ: “हामीले सुसमाचार कार्यका समस्याहरू समाधान गर्न सङ्गति गर्‍यौँ, तर तिमीले हामीलाई बाधा दिइरह्यौ र हामीले जीवनप्रवेशमा ध्यान दिनुपर्छ भनेर भनिरह्‍यौ। हामीले ‘जीवनप्रवेशमा ध्यान दिनुपर्छ’ भन्दै तिमीले सुसमाचार कार्यका व्यावहारिक कठिनाइ र समस्याहरू सुल्झाउन ध्यान दिएनौ। के तिमीले यही गरेको होइन र? कुराहरू स्पष्ट छन्—तिमीले आफूले गरेको कुरा स्वीकार गर्नुको सट्टा, अरूलाई दोष दिने प्रयास गरेकी छ्यौ। के तिमी सत्यता स्वीकार गर्न असफल भइरहेकी छैनौ र?” मैले उनको अवस्थाबारे माथिल्ला अगुवाहरूलाई जानकारी दिएर उनी सही व्यक्ति हुन् कि होइनन् भनेर मूल्याङ्कन गर्न लगाउने योजना गरेँ। तर त्यसपछि सोचेँ, सायद उनी आजभोलि खराब स्थितिमा रहेकी होलिन्। त्यसमाथि काटछाँट र निराकरणमा पर्दा उनको इज्‍जत र हैसियतमा प्रत्यक्ष धक्‍का पुगेको हुनुपर्छ। त्यसैले उनले यस्तो ठूलो प्रतिक्रिया दिएकी होलिन्। यदि उनी खराब स्थितिमा परेकी हुन्, र मैले उनको अवस्थाबारे माथिल्ला अगुवाहरूलाई रिपोर्ट गरेँ भने, कतै तिनीहरूले ममा सत्यता र समझको कमी छ, र म मानिसहरूसँग उचित व्यवहार गर्न सक्दिनँ भनेर भन्‍नेहुन् कि? अनि यो कुरा थाहा पाएमा, वाङ हुवाले मैले उनको लागि जानीजानी समस्या खडा गरिरहेकी छु भनेर पो भन्लिन् कि? कतै उनले मलाई एकल्याउने र समस्यामा पार्ने त होइनन्? के यसले गर्दा उनले मलाई प्रतिस्थापन गर्ने प्रयास गर्लिन्? मैले सुरुमा उनीसँग सङ्गति गर्नुपर्छ र त्यहाँबाट के हुन्छ हेर्नुपर्छ भन्‍ने सोचेँ। हामीले सङ्गति गरेपछि र मैले उनको वास्तविकता बुझेपछि, आवश्यक परे अझै पनि उनको बारेमा रिपोर्ट गर्न सक्थेँ।

सहकर्मी भेलाको दोस्रो दिन, मैले वाङ हुवाले एक सिस्टरको बारेमा अर्की सिस्टरको अगाडि आलोचना गरेको र ती दुईजनाको बीचमा विवाद पैदा गरेको देखेँ। मैले उनलाई सम्झाएँ: “यी दुई सिस्टरहरूको बीचमा पहिलेदेखि नै गलतफहमी भएको छ, र तपाईंले यस्तो कुरा भन्दा आगोमा तेल हालेजस्तो मात्रै हुन्छ। त्यसपछि तिनीहरूले कसरी मिलेर काम गर्न सक्छन्?” उनले यो कुरा स्वीकार गरिनन्, र मलाई यसो भनिन्: “मैले भनेको सबै कुरा साँचो हो, म सीधा बोल्‍ने मान्छे हुँ, जे देख्यो त्यही भन्छु, र मनमा जे छ त्यही भन्छु।” मैले भनेँ: “यो आफूले जे देख्यो त्यो भनेको होइन। ती सिस्टरको व्यवहारबारे तपाईंले गर्नुभएको व्याख्या यथार्थ वा वास्तविक थिएन—तपाईंले आलोचना गरिरहनुभएको थियो। तपाईंले भनेको कुराले ती सिस्टरलाई कसरी हानि गर्छ, वा मण्डलीको काममा कस्तो असर पार्छ भन्‍ने कुरालाई तपाईंले ध्यान दिनुभएन। यसबाट आउन सक्‍ने एउटै मात्र परिणाम भनेको तिनीहरूको सम्‍बन्धमा आँच आउनेछ, र तिनीहरूले सही तरिकाले सहकार्य गर्न सक्‍नेछैनन्। त्यो त कलहको बिउ रोप्‍नु हो।” मलाई अचम्भित तुल्याउँदै, उनले यसो भनिन्: “म कतिपय मानिसहरूजस्तो छैनँ, जसले मनको कुरा भन्दैनन्, सधैँ घुमाएर कुरा गर्छन्, आफ्‍नो व्यवहारमा पारदर्शी हुँदैनन्, र धूर्त र कुटिल हुन्छन्।” उनका शब्‍दहरूमा व्याङ्ग्य र आक्रामकता देखेर, मलाई उनको समस्या गम्‍भीर छ भन्‍ने थाहा भयो, र उनको बारेमा नेतृत्वलाई रिपोर्ट गर्न मन लाग्यो। तर त्यसपछि मैले सोचेँ, “आज मैले उनलाई केही सुझाव मात्रै दिएकी थिएँ तर पनि उनले मलाई तुरुन्तै आक्रमण गरिहालिन्। यदि मैले उनका समस्याहरू रिपोर्ट गरेकी हुँ भन्‍ने थाहा पाइन् भने, के उनी क्रोधित नहोलिन् र बदला लिन नखोज्लिन्? उनले मलाई धूर्त र कुटिल लाग्छ भनेर भनिसकेकी छिन्—यदि उनले मलाई म मण्डली अगुवा हुन उचित छुइनँ भनेर भनिन्, र मलाई बर्खास्त गरिन् भने के गर्ने? चिनियाँ कम्युनिस्ट पार्टीको पुलिसले अझै मलाई खेदो गरिरहेका छ, त्यसकारण म घर फर्केर जान सक्दिनँ। यदि मलाई बर्खास्त गरियो, र अझै पनि घर फर्केर भेलामा जान सकिनँ भने, म कहाँ जाने?” त्यो रात, मलाई साह्रै नरमाइलो लाग्यो। तीव्र रूपमा मन खेलिरह्यो, र रातभरि मैले एकछिन पनि निदाउन पाइनँ। अन्तिममा, मैले उनको बारेमा रिपोर्ट नगर्ने निर्णय गरेँ। त्यसपछि, भोलि बिहान, बङ्क बेडमा मेरो टाउको यति साह्रो ठोक्‍कियो कि मलाई रिँगटा लाग्यो र होस गुम्यो। मेरो टाउकोमा दुई वटा टुटुल्‍को उठ्यो, र त्यो धेरै दिनसम्‍म गएन। मैले मनमनै सोचेँ: “के परमेश्‍वरले मलाई अनुशासनमा राखिरहनुभएको छ?” तर त्यो बेला, म स्तब्ध थिएँ, र मैले आफ्‍नो बारेमा मनन गरिनँ। ती केही दिनको अवधिमा, म जिउँदो लासझैँ हिँडिरहेकी हुन्थेँ, र मैले पवित्र आत्माको काम गुमाएकी छु जस्तो लाग्थ्यो।

अचम्‍मको कुरो, सहकर्मी भेलाको तुरन्तै पछि, माथिल्ला अगुवाहरूले पठाएका केही ब्रदर-सिस्टरहरू वाङ हुवाको अवस्था अनुसन्धान गर्न आए। मैले तिनीहरूलाई आफूलाई थाहा भएको सबै कुरा बताएँ। ब्रदर-सिस्टरहरूले मलाई नराम्ररी निराकरण गरे: “समस्या थियो भन्‍ने कुरा तपाईंलाई राम्ररी थाहा थिएछ, र पनि किन आफूले देखेको कुरा रिपोर्ट गर्नुभएन? तपाईंले समस्याको सार बुझ्‍न नसके पनि, कम्तीमा पनि आफूले देखेको र आफूलाई थाहा भएको कुरा, अनि उनका निश्‍चित व्यवहारहरूबारे माथिल्ला अगुवाहरूलाई रिपोर्ट गर्न सक्‍नुहुन्थ्यो। तपाईंलाई उनका समस्याहरू रिपोर्ट गर्नुपर्छ भन्‍ने थाहा थियो, तैपनि आफ्‍नो रक्षा गर्न, तपाईंले सत्यता अभ्यास गर्नुभएन र मण्डलीको काम अलिकति पनि रक्षा गर्नुभएन। तपाईं साँच्‍चै स्वार्थी र घृणित हुनुहुँदो रहेछ!” यसरी निराकरण र काटछाँटमा परेपछि मलाई साँच्‍चै पश्‍चात्ताप भयो र खेद लाग्यो। मैले परमेश्‍वरलाई प्रार्थना गरेँ: “हे परमेश्‍वर! मैले मण्डलीको काम रक्षा गरिनँ भन्‍ने मलाई थाहा छ, तर मलाई आफ्‍नो समस्याको जड थाहा छैन। बिन्ती छ, आफूलाई चिन्‍न मलाई अन्तर्दृष्टि दिएर अगुवाइ गर्नुहोस्। म पश्‍चात्ताप गर्न तयार छु।”

त्यसपछि, मैले परमेश्‍वरका वचनहरूको अर्को खण्ड भेटेँ: “मण्डलीका अगुवाहरू र कार्यकर्ताहरूले आफ्नो काम गर्दा दुई वटा सिद्धान्तमा ध्यान दिनुपर्छ: एउटा हो, कामको बन्दोबस्तहरूद्वारा निर्धारित गरिएका ठीक सिद्धान्तहरू अनुसार काम गर्नु, ती सिद्धान्तहरू कहिल्यै पनि उल्लङ्घन नगर्नु र तिनीहरूले गरेका कल्पना वा तिनीहरूका आफ्‍नै विचारलाई तिनीहरूका कामको आधार नबनाउनु। तिनीहरूले गर्ने सबै कुरामा, तिनीहरूले मण्डलीको काममा चासो देखाउनुपर्छ, र सधैँ परमेश्‍वरको घरको हितलाई पहिलो स्थानमा राख्नुपर्छ। अर्को कुरा—यो सबैभन्दा महत्त्वपूर्ण छ—सबै कुरामा तिनीहरूले पवित्र आत्माको मार्गनिर्देशनलाई पछ्याउने कार्यमा ध्यान दिनुपर्छ, र परमेश्‍वरको वचन कडाइका साथ पालन गर्दै सबै कुरा गर्नुपर्छ। यदि तिनीहरू अझै पनि पवित्र आत्माको मार्गनिर्देशनको विरुद्धमा छन् भने, वा यदि तिनीहरू हठी बन्दै आफ्नै विचारहरूमा चल्छन्, र आफ्नै कल्‍पनाहरूअनुसार कार्यहरू गर्छन् भने, तिनीहरूका कार्यहरू परमेश्‍वरको विरुद्ध अति गम्भीर प्रतिरोध बन्नेछन्। पवित्र आत्माको अन्तर्दृष्टि र मार्गनिर्देशनप्रति बारम्बार आफ्नो पिठ्यूँ फर्काउँदा त्यसले तिनीहरूलाई बन्द बाटोमा पुऱ्याउँछ। यदि तिनीहरूले पवित्र आत्माको काम गुमाए भने, तिनीहरूले काम गर्न सक्नेछैनन्; र यदि तिनीहरूले कुनै प्रकारले काम गर्न सके भने पनि, तिनीहरूले केही पनि हासिल गर्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गर्दा, मैले के महसुस गरेँ भने, परमेश्‍वरले अगुवा र सेवकहरूलाई कार्य बन्दोबस्तअनुसार नै काम गर्न, र परमेश्‍वरको घरका सिद्धान्तअनुसार नै कर्तव्य निभाउन आदेश गर्नुहुन्छ। यदि तिनीहरू आफ्‍नै शैलीमा लाग्छन्, र सिद्धान्तहरू साथै पवित्र आत्‍माको अगुवाइ उल्‍लङ्घन गर्छन्, र काममा जिद्दी भएर आफ्‍नै विचारमा लागिरहन्छन् भने, यो परमेश्‍वरप्रतिको तीव्र प्रतिरोध हो। त्यसपछि मात्रै मैले किन पवित्र आत्‍माको कार्य गुमाएँ र म अन्धकारमा डुबेँ भन्‍ने कुरा महसुस गरेँ। वाङ हुवाले भेलाहरूमा सहभागिता जनाइरहेकी वा सुसमाचार कार्यबारे सङ्गति गरिरहेकी छैनन् भन्‍ने मैले देखेकी थिएँ। यसको साथै, यो कार्य बन्दोबस्तहरूको उल्‍लङ्घन हो, र तिनले भनेअनुसार गर्दा यसले काम गरिरहेको छैन भन्‍ने पनि मलाई थाहा थियो। तर उनमा असल क्षमता छ र उनी सक्षम कामदार हुन् भन्‍ने ठानेर, कार्य बन्दोबस्तहरू उल्‍लङ्घन गर्ने काममा म उनकै पछि लागेँ, र परिणामस्वरूप, सुसमाचार कार्यमा ठूलो समस्या भयो। वाङ हुवाले जतिपटक गल्ती गरे पनि उनले आफ्‍नो बारेमा मनन गर्दिनन्, बरु उल्टै अरूलाई आक्रमण गर्छिन् र सत्यता पटक्‍कै स्विकार्दिनन् भन्‍ने मैले देखेकी थिएँ। तर उनलाई चिढ्याउँला र मलाई बर्खास्त गरिएला भन्‍ने डरले, मैले उनको समस्याबारे रिपोर्ट गरिनँ। मैले कार्य बन्दोबस्त र पवित्र आत्‍माको अगुवाइ र प्रकाश सबैको उल्‍लङ्घन गरेँ, र मैले जिद्दी भएर परमेश्‍वरको विरोध गरिरहेँ। परमेश्‍वरले कसरी मलाई घृणा गर्नुहुन्‍नथ्यो र? मैले परमेश्‍वरका वचनहरूबाट अन्तर्दृष्टि पाएकी थिइनँ, सङ्गतिको बेला मसँग भन्‍ने केही हुँदैनथ्यो, कर्तव्यमा अभ्यासको मार्ग भेट्टाउन सकेकी थिइनँ, र म पूर्ण अन्धकारमा डुबेकी थिएँ। त्यो परमेश्‍वरले मबाट आफ्‍नो मुहार लुकाउनुभएको अवस्था थियो।

यो सब कुरा बारेमा मनन गर्दा, मैले परमेश्‍वरका वचनहरूको यो खण्ड भेटेँ: “दुविधा भनेको तँ कुनै मामलाबारे छर्लङ्ग हुन नसक्नु हो; तँ सिद्धान्तहरूअनुरूप वा सही तरिकाले मूल्याङ्कन गर्न वा खुट्ट्याउन जान्दैनस्। तैँले केही हदसम्म छर्लङ्ग देख्न सकिस् भने पनि, तँ आफ्नो विचार सही हो कि होइन भनेर निश्चित हुँदैनस्, तैँले त्यो मामला सम्हाल्न वा समाधान गर्न जान्दैनस्, अनि तँलाई त्यसबारे निष्कर्षमा पुग्न कठिन हुन्छ। छोटकरीमा भन्दा, तँ त्यसबारे अनिश्चित हुन्छस् र निर्णय गर्न सक्दैनस्। यदि तैँले अलिकति पनि सत्यता बुझ्दैनस् र अरू कसैले त्यो समस्या समाधान गर्दैन भने, त्यो समाधान गर्न नसकिने बन्छ। के यो कठिन चुनौती सामना गर्नु होइन र? यस्ता समस्याहरू सामना गर्नुपर्दा, अगुवाहरू र कामदारहरूले माथिलाई तिनको रिपोर्ट गर्नुपर्छ र समस्याहरू चाँडो समाधान गर्न सकियोस् भनेर माथिबाट सल्लाह लिनुपर्छ। के तिमीहरूले बारम्बार दुविधाहरू सामना गर्छौ? (गर्छौँ।) नियमित रूपमा दुविधाहरू सामना गर्नु आफैमा एउटा समस्या हो। मानिलिऊँ, तँलाई कुनै समस्या आइपरेको छ र तँलाई त्यो सम्हाल्ने उचित तरिका थाहा छैन। कसैले एउटा समाधान बताउँछ, जुन तँलाई मनासिब लाग्छ, अनि अर्को व्यक्तिले पनि फरक समाधान बताउँछ, जुन तँलाई त्यो पनि मनासिब लाग्छ, अनि सबैका फरक-फरक रायहरूका कारण र समस्याको मूल जड वा सार कसैले बुझ्न नसकेका कारण, तैँले कुन समाधान बढी उपयुक्त छ भनेर प्रस्ट रूपमा बुझ्न सकिनस् भने, त्यस समस्याको समाधानमा गल्तीहरू अवश्यै देखिनेछन्। तसर्थ, कुनै समस्या समाधान गर्नका लागि, त्यसको मूल जड र सार निर्धारण गर्नु अत्यावश्यक र महत्त्वपूर्ण हुन्छ। यदि अगुवाहरू र कामदारहरूले खुट्ट्याउन सक्दैनन्, समस्याको सार बुझ्न सक्दैनन्, र सही निष्कर्षमा पुग्न सक्दैनन् भने, तिनीहरूले तत्कालै त्यस समस्याबारे माथिलाई रिपोर्ट गर्नैपर्छ र माथिबाट समाधान खोज्नैपर्छ; यो जरुरी काम हो र कुनै अनावश्यक प्रतिक्रिया होइन। नसुल्झिएका समस्याहरूले गम्भीर परिणामहरू निम्त्याउन र मण्डलीको कामलाई प्रभावित पार्न सक्छन्—यो कुरा राम्रोसँग बुझ्नैपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरू पढेपछि, मलाई के महसुस भयो भने, जब हामी हाम्रो कर्तव्यमा सहकर्मीहरूबीचको विवादजस्तो आफूले समाधान गर्न नसक्‍ने समस्याहरू सामना गर्छौँ, जब हामीले कसैको समस्या देख्छौँ तर अवस्थालाई राम्ररी बुझ्दैनौँ, तब यसबारेमा हामीले समयमै माथिल्ला अगुवाहरूलाई रिपोर्ट गरेर समाधान खोज्‍नुपर्छ। समस्याहरूको बारेमा रिपोर्ट गर्नु भनेको मानिसहरूको गल्ती खोतल्‍नु, वा मानिसहरूलाई नराम्रो कुरा भन्‍नु होइन, र यो तिललाई पहाड बनाउनु पनि होइन; यसको उद्देश्य मानिसहरूले बुझ्‍न नसक्‍ने समस्याहरू समाधान गरेर, काम र मानिसहरूको जीवनप्रवेशमा ढिलाइ हुन नदिनु हो। तर मेरो कुरा गर्दा, मैले जति वटा समस्या सामना गरे पनि वा ती जति नै गम्‍भीर भए पनि, तीबारे रिपोर्ट गर्नुभन्दा काममा ढिलाइ गर्न र ब्रदर-सिस्टरहरूको जीवनप्रवेशमा हानि गर्न रुचाएँ, मानौँ त्यसरी रिपोर्ट गर्दा मेरा हितहरू वा मेरो भविष्यका सम्‍भावनाहरूमा हानि हुन्छ। जब मैले वाङ हुवाले कार्य बन्दोबस्तहरूविरुद्ध काम गरिरहेको र सुसमाचार कार्यको रेखदेख गर्न नसकेको देखेँ, तब मैले समस्यालाई राम्ररी नबुझेकी भए पनि, मलाई केही गडबडी छ र उनले हद नाघेर काम गरिरहेकी छिन् जस्तो लागेको थियो। त्यही बेलै मैले उनको अवस्थाबारे माथिल्ला अगुवाहरूलाई तुरुन्तै रिपोर्ट गरिहहाल्‍नुपर्थ्यो। तर यदि उनका आदेशहरू पालना नगरे, मलाई जिम्‍मेवार तुल्याइनेछ भन्‍ने चिन्ता लाग्यो, त्यसकारण मैले उनले भनेअनुसार गरेँ। काटछाँट र निराकरणपछि वाङ हुवाले त्यस्तो अनुचित कोलाहल मच्‍चाउँदा, उनी खराब स्थितिमा भएकी हुन् कि सारद्वारा नै सत्यता इन्कार र घृणा गर्ने व्यक्ति हुन् म निश्‍चित थिइनँ। तैपनि मैले समयमै रिपोर्ट गरेर माथिल्ला अगुवाहरूलाई यसबारेमा अनुसन्धान गर्न र वास्तविकता बुझ्न अनुरोध गरेर, गलत व्यक्तिलाई प्रयोग गरिएको कारण मण्डलीको काममा हुने ढिलाइ रोक्‍न सक्थेँ। तर यदि मैले उनलाई गलत रूपमा रिपोर्ट गरेँ भने, माथिल्ला अगुवाहरूले मलाई अरूको मूल्याङ्कन राम्ररी गर्न नसक्‍ने भन्लान् भन्‍ने चिन्ता लागेको थियो। त्यसै गरी, पछि मलाई वाङ हुवाले दमन गर्लिन् भन्‍ने पनि डर लाग्यो, त्यसकारण मैले उनको समस्याबारे रिपोर्ट गर्ने कार्यलाई थाती राखेँ। यदि म जिम्‍मेवार र मण्डलीको काम रक्षा गर्ने व्यक्ति भएकी भए, मैले समस्याको सार अनि सत्यता बुझे पनि नबुझे पनि, मलाई त्यस्तो कुनै कुराले बाँधिएको महसुस गराउने थिएन। मैले मण्डलीका हितहरू रक्षा गर्ने कुनै न कुनै उपाय खोज्‍ने थिएँ। तर आफ्‍नो रक्षा गर्नको लागि, म हात बाँधेर बसिरहेँ, र मैले राम्ररी बुझेपछि मात्रै रिपोर्ट गर्छु भनेर बहाना बनाइरहेँ। तर मैले राम्ररी बुझुञ्‍जेल पर्खेको भए, के ढिला हुन्थेन र? के त्यसपछि सुसमाचार कार्यमा झन् प्रतिकूल असर पर्दैनथ्यो र? त्यति बेला मात्रै मैले कठिनाइहरू सामना गर्दा र अन्योलमा परेको बेला सत्यता खोजी गर्नु कति महत्त्वपूर्ण छ भन्‍ने महसुस गरेँ। मण्डलीको काम रक्षा गर्नमा समर्पित हुनु साँच्‍चिकै महत्त्वपूर्ण छ।

आफ्‍नो रक्षा गर्नको लागि, मैले वाङ हुवाका समस्याहरू पन्छाइरहेँ, र यसले सुसमाचार कार्यमा गम्‍भीर हानि भयो। मलाई साह्रै पछुतो भयो। पछि, मैले ख्रीष्टविरोधीहरूको खुलासा गर्ने परमेश्‍वरका वचनहरू भेट्टाएँ: “ख्रीष्टविरोधीहरूको स्वार्थीपन र नीचता कसरी प्रकट हुन्छ? आफ्नो प्रतिष्ठा वा इज्‍जतमा फाइदा पुर्‍याउने कुनै पनि कुरामा तिनीहरूले गर्नुपर्ने वा भन्‍नुपर्ने कुराहरू गर्न वा भन्‍नलाई जोड गर्छन् र तिनीहरूले स्वेच्छिक रूपमा कष्ट सहन्छन्। तर परमेश्‍वरको घरले बन्दोबस्त गरेको काम वा परमेश्‍वरका चुनिएका मानिसहरूको जीवन वृद्धिमा फाइदा पुर्‍याउने कामको हकमा तिनीहरूले यसलाई पूर्ण रूपमा बेवास्ता गर्छन्। दुष्ट मानिसहरूले बाधा र अवरोध गर्दा र हरप्रकारको दुष्ट काम गर्दा, त्यसरी मण्डलीको काममा गम्भीर असर पुर्‍याउँदा पनि तिनीहरू उदासीन र निस्फिक्री रहन्छन्, मानौं तिनीहरूसँग त्यसको केही सम्बन्ध नै छैन। अनि यदि कसैले थाहा पाएर कुनै दुष्ट व्यक्तिका दुष्ट कार्यहरूबारे उजुरी गऱ्यो भने तिनीहरूले केही देखेको छैन भन्दै अनभिज्ञ भएको बहाना गर्छन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। “कतिपय मानिसहरूले कैयौँ सत्यताहरू बुझ्दैनन्। तिनीहरूले आफूले गर्ने कुनै पनि कामका सिद्धान्तहरू बुझ्दैनन्, र समस्याहरू सामना गर्दा तिनलाई उचित रूपमा कसरी सम्हाल्ने भनेर तिनीहरूलाई थाहै हुँदैन। तिनीहरूले यो परिस्थितिमा कसरी अभ्यास गर्नुपर्छ? न्यूनतम मापदण्ड भनेको विवेकअनुसार काम गर्नु हो—आधाररेखा यही हो। अनि, तैँले विवेकअनुसार कसरी काम गर्नुपर्छ? तैँले इमानदारीसाथ काम गर्नुपर्छ, र तँ परमेश्‍वरको दया, परमेश्‍वरले दिनुभएको यो जीवन, र परमेश्‍वरप्रदत्त यो मुक्ति पाउने अवसरको योग्य बन्‍नुपर्छ। के त्यो तेरो विवेकको प्रभाव होइन र? तैँले यो न्यूनतम मापदण्ड पूरा गरेपछि, तैँले सुरक्षा प्राप्त गरेको हुनेछस् र तैँले गम्भीर गल्तीहरू गर्नेछैनस्; तैँले सहजै परमेश्‍वरविरुद्ध विद्रोह गर्ने कुराहरू गर्नेछैनस् वा आफ्नो कर्तव्य त्याग्नेछैनस्, न त तँ त्यसरी झारा टार्ने तरिकाले काम गर्ने जिम्मेवार हुनेछस्। तँ आफ्‍नो हैसियत, ख्याति, लाभ, र भविष्यको लागि षड्यन्त्र गर्नतिर ढल्कनेछैनस्। विवेकले खेल्‍ने भूमिका यही हो। विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानवत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र नीच हुन्छन्।) स्वार्थी र नीच मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। … कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरू पढेपछि, मैले के महसुस गरेँ भने, हामीले हाम्रो कर्तव्यमा प्रायजसो हामीले राम्रोसित नबुझेका र समाधान गर्न नजानेका समस्याहरू सामना गर्छौँ, तर मानवता भएका मानिसहरूले असल विवेकमा रहेर मण्डलीका हितहरू रक्षा गर्छन्। तर विवेक र समझ नभएका मानिसहरूले आफ्‍नै इज्‍जत, हैसियत र व्यक्तिगत रुचिबारे मात्रै विचार गर्छन्। तिनीहरूले आफूले देखेका समस्याहरूबारे रिपोर्ट गर्दैनन्, र तिनीहरू अत्यन्तै स्वार्थी र घृणित हुन्छन्। म पनि ठ्याक्‍कै त्यस्तै थिएँ। आफ्‍नो प्रतिष्ठा, हैसियत, भविष्यका सम्‍भावनाहरू, र गन्तव्यको लागि, मैले वाङ हुवाले मण्डलीको काममा गरेको बाधाबारे रिपोर्ट गर्ने कार्यलाई थाती राखेँ। म “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्” र “कुनै कुरा गलत छ भन्‍ने थाहा छ भने, त्यो नभनेकै बेस” भन्‍नेजस्ता शैतानी विषहरूअनुसार जिइरहेकी थिएँ। यदि मैले वाङ हुवाका समस्याहरूबारे रिपोर्ट गरेँ भने, मलाई दमन वा प्रतिस्थापन गरिनेछ भन्‍ने डर लाग्यो, त्यसकारण मैले “आखिर हरेक व्यक्ति भ्रष्ट छ,” “सायद उनी खराब स्थितिमा छन्,” र “मैले राम्ररी बुझेपछि उनको बारेमा रिपोर्ट गर्नेछु” भन्‍ने बहानाहरू बनाएँ। ती बहानाहरू सहीजस्ता सुनिन्थे होला, तर वास्तवमा, मैले आफूलाई रक्षा गर्न र जिम्‍मेवारीबाट पन्छिन मात्रै प्रयास गरिरहेकी थिएँ। म आफ्‍नो प्रतिष्ठा, हैसियत, भविष्यको आशा र गन्तव्यको मात्रै वास्ता गर्थेँ—मैले मण्डलीको कामबारे विचार गरेकी थिइनँ, न त यसका हितहरू नै रक्षा गरेकी थिएँ। म स्वार्थी, घृणित, र अमानवीय भएकी थिएँ। मैले साँच्‍चै नै आफूलाई खुवाउने हात चिथोर्दै थिएँ!

पछि, मैले किन वाङ हुवाका समस्याहरूबारे रिपोर्ट गर्ने कार्यलाई थाती राखिरहेँ भनेर मनन गरेँ, र मैले उनलाई चिन्‍न नसकेको कारणले त्यसो भएको रहेछ भन्‍ने महसुस भयो। परमेश्‍वरका वचनहरूको खुलासाबाट, मैले वाङ हुवाको व्यवहारको वास्तविकता थाहा पाएँ र उनलाई बुझेँ। परमेश्‍वर भन्‍नुहुन्छ, “आफूलाई उच्च पार्ने र आफूबारे गवाही दिने मानिसहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको चमक मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र सङ्गति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफूलाई उच्च पार्ने र आफूबारे गवाही दिने तरिका होइन र? के आफूलाई उच्च पर्ने र आफूबारे गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि छलीपन आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गर्न सकिन्‍न? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्त्वहरू हुन्छन्? (छन्।) यो एक प्रकारको दुष्ट स्वभाव हो। तिनीहरूले प्रयोग गर्ने तरिकाहरू छलपूर्ण स्वभावद्वारा निर्देशित भएको देख्‍न सकिन्छ—त्यसो भए, यो दुष्ट छ भनेर म किन भन्छु त? दुष्टतासँग यसको के सम्बन्ध छ? तिमीहरूलाई के लाग्छ: आफूलाई उच्च पार्ने र आफूबारे गवाही दिने आफ्ना उद्देश्यहरूबारे तिनीहरू खुलस्त हुन सक्छन्? तिनीहरू खुलस्त हुन सक्दैनन्। तर तिनीहरूका हृदयको गहिराइमा सधैँ एउटा आकाङ्क्षा हुन्छ, अनि तिनीहरूले भन्‍ने र गर्ने कुरा त्यही आकाङ्क्षाको सघाउको निम्ति हो, र तिनीहरूले बोल्‍ने र गर्ने कुराहरूपछाडिको उद्देश्य र अभिप्रेरणाहरू गोप्य राखिन्छन्। उदाहरणको लागि, यी लक्ष्यहरू हासिल गर्नको निम्ति तिनीहरूले गलत निर्देशन वा केही अनुचित युक्तिहरूको प्रयोग गर्नेछन्। के यस्तो गोपनीयता धूर्त प्रकृतिको छैन र? अनि यस्तो धूर्तपनलाई दुष्ट भन्‍न सकिन्‍न र? (छ।) सकिन्छ, यसलाई वास्तवमा दुष्ट भन्‍न सकिन्छ र यो छलभन्दा गहिरो हुन्छ। तिनीहरूले आफ्ना उद्देश्यहरू पूरा गर्न निश्‍चित तरिका वा विधि प्रयोग गर्छन्। यो स्वभाव छलीपन हो। तर तिनीहरूको हृदयको गहिराइमा भएको मानिसहरूले सधैँ आफूलाई पछ्याऊन्, आफूलाई आदर र आराधना गरून् भन्‍ने महत्त्वाकाङ्क्षा र चाहनाले तिनीहरूलाई आफूलाई उच्च पार्ने र आफूबारे गवाही दिनेतर्फ, अनि अनैतिक र निर्जज्ज रूपमा यी कुराहरू गर्नेतर्फ डोर्‍याउँछ। यो कुन स्वभाव हो? यो दुष्टताको स्तरसम्म पुग्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरका वचनहरूमार्फत मैले ख्रीष्टविरोधीहरूमा अहङ्कारी र दुष्ट स्वभाव हुन्छ भन्‍ने देखेँ। मानिसहरूलाई बन्धन र नियन्त्रणमा पार्ने आफ्‍नो उद्देश्य पूरा गर्न, तिनीहरूले आफ्नो बढाइ गर्न र आफ्‍नो गवाही दन हरप्रकारका तौरतरिका प्रयोग गर्छन्, जसले गर्दा मानिसहरूले थाहै नभई तिनीहरूलाई आदर र भक्ति गर्छन् र तिनीहरूसँग अरू कसैलाई तुलना गर्न सकिँदैन भन्‍ने सोच्छन्। परमेश्‍वरका वचनहरूले मलाई वाङ हुवाका तौरतरिका र अभिप्रायहरूको वास्तविकता बुझ्‍न मदत गरे। उनीसँगका मेरा कुराकानीहरू सम्‍झिँदा थाहा भयो, उनले प्रायजसो आफूले काम कसरी व्यवस्थापन गर्थिन् अनि माथिल्ला अगुवाहरूबाट कसरी प्रशंसा पाउँथिन् भन्‍नेबारेमा धाक लगाउने गर्थिन्। यो सबैले अरूलाई उनले जीवन प्रवेशमा धेरै महत्त्व दिन्छिन् र उनी सत्यता खोजी गर्ने व्यक्ति हुन् भन्‍ने सोच्‍ने तुल्याएको थियो। उनले आफ्‍ना वरदान र प्रतिभाहरूको पनि धाक लगाउँथिन्, र आफूले सुन्दर र पढ्दा राम्रो लाग्‍ने पत्रहरू लेख्थिन् जसलाई त्यति धेरै सच्याउनुपर्दैनथ्यो भनेर दाबी गर्थिन्। यसले गर्दा अरूले आफू सबै पक्षमा उनीभन्दा कमजोर रहेको, र आफूहरू उनको तुलनामा आउन नसक्‍ने रहेको अनुभव गर्थे। वाङ हुवाले आफ्‍नो प्रदर्शन गर्न र आफ्‍नो बारेमा धाक लगाउन हरकिसिमका तौरतरिका प्रयोग गर्थिन्, र आफ्‍नो भ्रष्टता कहिल्यै खुलासा गर्दिनथिन्। उनले तथ्यहरूलाई गोलमटोल पारेर आफूलाई निर्दोष साबित गर्थिन्, आफ्‍नो वास्तविक रूप पूर्ण रूपमा लुकाउँथिन्, ताकि कसैले पनि उनको कमीकमजोरी, दुर्बलता, वा उनका धूर्त अभिप्रायहरू देख्‍न नसकून्। वास्तवमा, माथिल्ला अगुवाहरूले उनलाई सिद्धान्तअनुसार मानिसहरूको छनौट वा प्रयोग नगरेकोमा, र आफ्‍नो कर्तव्यमा लापरवाही गरेकोमा धेरैपटक खुलासा र निराकरण गरेका थिए, तर उनले त्यो कुराबारे कहिल्यै बोल्दिथिन्। उनले माथिल्ला अगुवाहरूले कसरी उनको प्रशंसा गर्थे र उनलाई उच्‍च नजरले हेर्थे भन्‍ने मात्रै कुरा गर्थिन्, र मानिसहरूलाई उनको सबैभन्दा राम्रा पक्षहरू मात्रै देखाउँथिन्। उनी व्यावहारिक काम गर्नुको सट्टा प्रायजसो घरमै बस्थिन्। उनले परमेश्‍वरका वचनहरू अझै राम्ररी सङ्गति गर्न र मानिसहरूका समस्याहरू समाधान गर्नको लागि आफूलाई सत्यताले सुसज्‍जित गर्नको लागि घरमै बसेको दाबी गर्थिन्। तर वास्तवमा, उनले आफ्‍नो हैसियतमा मोजमस्ती मात्रै गरिरहेकी थिइन्। उनले सुसमाचार कार्यमा देखा परेका कुनै पनि वास्तविक कठिनाइ समाधान गरेकी थइनन्—बरु, भेलाहरूमा सुसमाचार कार्यका समस्याहरू समाधान गरेर, मानिसहरूले काममा मात्रै महत्त्व दिइरहेका छन्, जीवन प्रवेशमा होइन भन्‍ने भ्रम छरेकी थिइन्। उनले अरूको व्यावहारिक कामलाई केटाकेटीको खेल भन्दै अरूलाई सधैँ आक्रमण गर्ने र होच्याउने पनि गर्थिन्। उनले कलह पैदा गर्थिन्, गुप्त रूपमा अरूको बदनाम गर्थिन्, र ब्रदर-सिस्टरहरूको बीचको सम्‍बन्ध बिगार्थिन्, र पनि उनले आफू सीधा कुरा गर्ने व्यक्ति हुँ भनी दाबी गर्थिन्। वाङ हुवाका सबै बोलीवचन र व्यवहार अत्यन्तै कुटिल र धूर्त थिए। परमेश्‍वरले खुलासा नगर्नुभएको भए, हामीले सजिलै मूर्ख भएर उनको आदर र भक्ति गर्नेथ्यौँ। यो सब महसुस गरेपछि, मेरो बल्‍ल होस खुल्यो, र मैले वाङ हुवाको ख्रीष्टविरोधी सारबारे केही समझ प्राप्त गरेँ।

मनन गर्दा, के महसुस भयो भने, मैले भ्रष्टताको एउटा छुट्टै घटना अनि भ्रष्ट प्रकृति र सारबीच रहेको भिन्‍नता छुट्याउन नसकेको कारण, मैले उनलाई चिन्‍न नसकेकी रहेछु। पछि, मैले परमेश्‍वरका केही वचनहरू भेटेँ: “शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “परमेश्वर ख्रीष्टविरोधीहरूलाई कसरी चित्रण गर्नुहुन्छ? सत्यतालाई घृणा गर्ने र परमेश्वरको विरोध गर्नेहरूका रूपमा—तिनीहरू परमेश्वरका शत्रु हुन्! सत्यताको विरोध गर्नु, परमेश्वरलाई घृणा गर्नु, र सबै सकारात्मक कुरालाई घृणा गर्नु—यो साधारण मानिसहरूमा पाइने क्षणिक कमजोरी वा मूर्खता होइन, न त क्षणिक विकृत बुझाइबाट उत्पन्न हुने गलत सोच र दृष्टिकोणको प्रकाश नै हो; समस्या यो होइन। समस्या त तिनीहरू ख्रीष्टविरोधी, परमेश्वरका शत्रु हुनु, तिनीहरूले सारा सकारात्मक कुरा र सारा सत्यतालाई घृणा गर्नु हो; तिनीहरू परमेश्वरलाई घृणा र विरोध गर्ने पात्र हुन्। परमेश्वर यस्ता पात्रहरूलाई कसरी हेर्नुहुन्छ? परमेश्वर तिनीहरूलाई मुक्ति दिनुहुन्न! यी मानिसहरू सत्यतालाई तिरस्कार र घृणा गर्छन्, तिनीहरूमा ख्रीष्टविरोधीहरूको प्रकृति सार हुन्छ। के तिमीहरूले यो कुरा बुझ्यौ? यहाँ दुष्टपन, उग्रपन, र सत्यताप्रतिको घृणाको खुलासा भइरहेको छ। यो त भ्रष्ट स्वभावहरूमध्ये सबैभन्दा गम्भीर शैतानी स्वभावहरू हो, जसले सामान्य भ्रष्ट मानवजातिले प्रकट गर्ने भ्रष्ट स्वभावहरू मात्र नभई शैतानका सबैभन्दा खाँटी र महत्त्वपूर्ण विशेषताहरूलाई जनाउँछन्। ख्रीष्टविरोधीहरू परमेश्वरविरोधी शक्ति हुन्। तिनीहरूले मण्डलीलाई बाधा दिन र नियन्त्रण गर्न सक्छन्, अनि तिनीहरूमा परमेश्वरको व्यवस्थापन कार्यलाई भत्काउने र बिथोल्ने क्षमता हुन्छ। यो त भ्रष्ट स्वभावका सामान्य मानिसहरूले गर्न सक्ने कुरा होइन; ख्रीष्टविरोधीहरूले मात्र यस्ता कार्यहरू गर्न सक्छन्। यस मामलालाई कम नआँक्” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरका वचनहरूले मलाई के बुझ्‍न मदत गरे भने, शैतानले भ्रष्ट तुल्याएका सबै मानिसहरूमा भ्रष्ट स्वभाव हुने भए पनि, कतिपय मानिसहरूमा मानवता, विवेक, र समझ हुन्छ, र तिनीहरूले सत्यता स्वीकार गर्न सक्छन्। तिनीहरूको कर्तव्यमा कमीकमजोरी वा विचलन आयो भने, र तिनीहरूलाई त्यसबारेमा जानकारी दिइयो, तिनीहरूको खुलासा र निराकरण गरियो भने, तिनीहरूले सुरुमा लाज मान्‍न र प्रतिरोध गर्न, र आफ्‍नो प्रतिरक्षा गर्न सक्छन्। तैपनि पछि गएर, तिनीहरूले आफ्‍नो बारेमा मनन गर्न, र आफ्‍नो भ्रष्ट प्रकृति र दोषपूर्ण तौरतरिकालाई घृणा गर्न सक्छन्। मण्डलीको काममा आफूले कसरी ढिलाइ र अवरोध गरेछु भन्‍ने महसुस हुँदा, तिनीहरूलाई पछुतो हुन्छ, आफैप्रति घृणा जाग्छ, र तिनीहरूले पश्‍चात्ताप गरेर रूपान्तरण हासिल गर्छन्। तर कतिपय मानिसहरूमा भने शैतानको भ्रष्ट स्वभाव मात्रै हुँदैन, द्वेषपूर्ण प्रकृति पनि हुन्छ, तिनीहरूले सत्यता पटक्‍कै स्विकार्न सक्दैनन्, र यसलाई घृणासमेत गर्छन्। तिनीहरूले जति नै धेरै दुष्कर्म गरे पनि, वा मण्डलीको काममा जति ठूलो हानि गरे पनि, तिनीहरूलाई अलिकति पनि पीडा हुँदैन र तिनीहरूले आफ्‍नो बारेमा पटक्‍कै मनन गर्दैनन्। तिनीहरूमा अलिकति पनि ग्‍लानि हुँदैन। तिनीहरूलाई जति नै काटछाँट र निराकरण वा खुलासा गरिए पनि, तिनीहरूले कहिल्यै आफ्‍ना गल्तीहरू स्वीकार गर्दैनन्, र आफूलाई खुलासा गरिएको प्रष्ट तथ्यसमेत कहिल्यै स्वीकार गर्दैनन्। तिनीहरूलाई काटछाँट र निराकरण अनि न्याय र सजायमा पर्न मन पर्दैन। सत्यता र सकारात्मक कुराहरूप्रतिको तिनीहरूको मनोवृत्तिको आधारमा, तिनीहरू स्पष्ट रूपमै परमेश्‍वरप्रति शत्रुवत् हुन्छन्—तिनीहरू उहाँका कट्टर शत्रुहरू हुन्। वाङ हुवाले पनि त्यस्तै व्यवहार गरेकी थिइन्। उनले व्यावहारिक काम गरिनन्, उनी अहङ्कारी थिइन्, र सुसमाचार कार्य गर्न उनले आफ्‍नै कुराहरूमा जोड दिइन्। अरू अगुवाहरूले उनको खुलासा र निराकरण गर्दा, उनले तिनीहरूको कुरा स्वीकार नगरेकी मात्र होइन, कोलाहल मच्‍चाएर अरूलाई दोष लगाउने प्रयास गर्दै सम्पूर्ण भेला नै अवरुद्धसमेत गरिन्। जब मैले उनलाई अरूको आलोचना गरेको र ब्रदर-सिस्टरहरूको बीचमा कलह पैदा गरेको कारण चेतावनी दिएँ, तब उनले यो कुरा स्वीकार नगरेकी मात्र होइन, बरु उल्टै मलाई आक्रमण गर्ने र दोष दिनेसमेत गरिन्। उनले सधैँ जीवन प्रवेशमा ध्यान दिनेबारे कुरा गरिरहेकी हुन्थिन्, जसले गर्दा मानिसहरूले उनी साँच्‍चै सत्यको खोजी गर्ने व्यक्ति हुन् भन्‍ने सोच्थे। तर वास्तवमा उनले परमेश्‍वरका मापदण्डहरू, साथै परमेश्‍वरको घरका बन्दोबस्तहरूलाई विशेष घृणा र विरोध गर्थिन्। खुलासा, काटछाँट, र निराकरण हुँदा, उनी पटक्‍कै समर्पित भइनन्—उनले चिढिएर प्रतिशोधसमेत गरिन्। उनले जति धेरै गल्ती गरे पनि वा मण्डलीको काममा जति धेरै हानि गरे पनि, यो कुरा उनले कहिल्यै स्वीकार गरिनन्, उनलाई खेद वा ऋणी अनुभव भएन र उनमा समझको पूर्ण कमी थियो। उनले आफ्‍ना हितहरूबारे मात्रै वास्ता गर्थिन्—उनको हैसियतमा चुनौती पुग्‍ने कुनै कुरा कसैले भन्यो भने, उनी रिसाउँथिन् र उल्टै निराधार आरोप लगाउँथिन्। उनले सत्यता वा सकारात्मक कुराहरू पटक्‍कै स्वीकार गर्दिनथिन्, र आफूलाई सङ्गति गरेर सुधार्न प्रयास गर्ने सबैलाई शत्रुको रूपमा हेर्थिन्। आफ्नो खुलासा गर्ने प्रयास गर्ने जोकोहीलाई उनी आक्रमण गर्थिन्। उनले सत्यतालाई साँच्‍चै घृणा गरेको, सत्यता अभ्यास गर्नेलाई घिनाएको, र न्यायको भावनाले उनको खुलासा गर्नेहरूलाई घृणा गरेको कुरालाई ध्यानमा राख्दा, के उनले परमेश्‍वरलाई शत्रुको रूपमा हेरेकी थिइनन् र? यो कुरा परमेश्‍वरको वचनले भनेजस्तै हो: “यो साधारण मानिसहरूमा पाइने क्षणिक कमजोरी वा मूर्खता होइन, न त क्षणिक विकृत बुझाइबाट उत्पन्न हुने गलत सोच र दृष्टिकोणको प्रकाश नै हो; समस्या यो होइन। समस्या त तिनीहरू ख्रीष्टविरोधी, परमेश्वरका शत्रु हुनु, तिनीहरूले सारा सकारात्मक कुरा र सारा सत्यतालाई घृणा गर्नु हो; तिनीहरू परमेश्वरलाई घृणा र विरोध गर्ने पात्र हुन्” (वचन, खण्ड ४। ख्रीष्टविरोधीहरूको खुलासा। विषयवस्तु छ)। वाङ हुवालाई प्रतिस्थापन गरिएपछि, उनले यो कुरा स्विकार्न सकिनन्, र कुनै पनि दुष्कर्म कबुल गरिनन्। उनले यसोसमेत भनिन्, “म यस्ता कुराहरू परमेश्‍वरको लागि गर्छु र अरूले के सोच्छन् वास्ता गर्दिनँ।” उनलाई पछुतो लागेको वा उनले आत्मचिन्तन गरेजस्तो पटक्‍कै देखिँदैनथ्यो। उनको प्रकृति द्वेषपूर्ण र सत्यतालाई घृणा गर्ने किसिमको थियो—के तिनी कट्टर ख्रीष्टविरोधी थिइनन् र? यस्ता मानिसहरूले मण्डलीको काम नष्ट गर्ने र बिथोल्ने मात्रै गर्छन्।

पछि, बहुसंख्यक ब्रदर-सिस्टरहरूले वाङ हुवालाई मण्डलीबाट बहिष्कार गर्न मतदान गरे। उनलाई हटाएपछि, हामीले सुसमाचार कार्यका वास्तविक समस्याहरू समाधान गर्न सङ्गति गर्‍यौँ र कामका परिणामहरूमा निकै सुधार आयो। त्यो बेला, मलाई अझै ऋणी भएको महसुस भयो, र म यति स्वार्थी र घृणित भएकोमा, आफ्‍नै बारेमा मात्रै सोचेकोमा, मण्डलीको काम रक्षा नगरेकोमा र मण्डलीको सुसमाचार कार्यमा बाधा र व्यवधान ल्याउने ख्रीष्टविरोधीका दुष्ट कार्यहरूमा साथ दिएकोमा आफैप्रति घृणा जाग्यो। भविष्यमा, जसले मण्डलीको काममा बाधा र व्यवधान ल्याइरहेको देखे पनि, म सत्यता अभ्यास गर्नेछु र मण्डलीको काम रक्षा गर्नेछु भनेर मैले मनमनै सङ्कल्‍प गरेँ। तिनीहरूको हैसियत जति नै ठूलो भए पनि, तिनीहरूले जति धेरै काम गरेका भए पनि, वा तिनीहरूले जति पत्यारलाग्दो किसिमले धर्मसिद्धान्तका कुराहरू गरे पनि, तिनीहरूले मण्डलीको काममा बाधा र व्यवधान ल्याए भने, म सत्यताका सिद्धान्तहरूमा उभिनेछु। अरूले मलाई अहङ्कारी भने पनि वा दुष्कर्मी वा ख्रीष्टविरोधी भनेर दोष लगाए पनि, म मण्डलीको काम रक्षा गर्नेछु। मैले कुनै परिस्थितिलाई राम्ररी नबुझे पनि, आफूले देखेका कुराहरू विश्‍वासयोग्य ढङ्गले माथिल्ला अगुवाहरूलाई रिपोर्ट गर्नेछु। मैले परमेश्‍वरलाई प्रार्थना गरेँ, र मैले समस्या देखेर पनि मण्डलीको काम रक्षा गरिनँ भने, म परमेश्‍वरको दण्ड र अनुशासन भोग्‍न तयार छु भनेर भनेँ।

केही महिनापछि, अर्को मण्डलीकी अगुवा ली नाले व्यावहारिक काम गरिरहेकी छैनन्, झूटा अगुवा र सेवकहरूलाई बर्खास्त गरेकी छैनन्, र दुष्कर्मीहरूलाई समेत बढुवा दिएकी छिन् भनेर कतिपय मानिसहरूले रिपोर्ट गरे। ती व्यक्तिहरूले सिद्धान्तअनुसार काम गरिरहेका थिएनन्, र फलस्वरूप, मण्डलीको रकममा घाटा लागेको थियो। रिपोर्टअनुसार, ली नाले विशेष रूपमा आफ्‍नो प्रदर्शन गर्ने र अरूलाई तुच्छ देखाउने गर्थिन् र सबै ब्रदर-सिस्टरहरूले उनको आदर र भक्ति गर्थे। उनका सहकर्मीहरूले उनलाई सङ्गति दिएर यो समस्याबारे धेरैपटक औँल्याए पनि, उनले तिनीहरूको कुरा स्वीकार गर्दिनथिन्। यसको साथै, उनले माथिल्ला अगुवाहरूको पनि आलोचना गर्थिन्, जसले गर्दा उनका साझेदार र सहकर्मीहरूले तिनीहरूविरुद्ध पूर्वाग्रह पालेका थिए। जब माथिल्ला अगुवाहरूले काम गर्न सहयोग गर्न कसैलाई पठाउँथे, तब उनले तिनीहरूलाई निष्कासन गर्थिन्। उनले सहकार्य नगर्ने मात्र होइन, आलोचना गर्ने र काम भङ्ग गर्नेसमेत गर्थिन्—उनले अगुवाहरूले पठाएका व्यक्तिले समस्याहरू समाधान गर्न सक्दैनन् भनेर भन्थिन्, जसले गर्दा काम पूरा हुँदैनथ्यो। यो सब सुनेपछि, यो व्यक्ति पक्‍कै पनि ख्रीष्टविरोधी हुनुपर्छ भन्‍ने लाग्यो, त्यसकारण उनलाई तुरुन्तै बर्खास्त गर्नेबारेमा मेरा सहकर्मीहरूसँग छलफल गरेँ। तर ली ना मेरी साझेदार सहकर्मीकी बहिनी हुन् भन्‍ने थाहा पाएपछि, म हिचकिचाएँ। मैले ली नालाई बर्खास्त गरेँ भने, मेरी साझेदारले मलाई के सोच्लिन्? मैले ली नालाई आक्रमण गरेँ भनेर पो भन्लिन् कि? मैले यस विषयमा घरी यो, घरी त्यो सोचिरहेँ; मलाई झन्झन् दोधार भइरह्यो र के गर्ने मलाई थाहै थिएन। तब मलाई मेरो स्थिति र अभिप्रायहरू गलत छन् भन्‍ने महसुस भयो—मैले फेरि पनि आफ्‍नै हितहरू रक्षा गर्ने प्रयास गरिरहेकी थिएँ। मलाई यसभन्दा पहिलेको घटना याद आयो, जुन बेला आफ्‍नो रक्षा गर्नमा अत्यन्तै ध्यान दिएको कारण, मैले ख्रीष्टविरोधीलाई समयमै खुलासा गरिनँ, र मण्डलीको काममा गम्‍भीर हानि भयो—त्यो मैले कहिल्यै सुधार्न नसक्‍ने अपराध थियो। मैले फेरि आफ्‍ना हितहरू रक्षा गर्नु हुँदैनथ्यो। मैले सत्यता अभ्यास गरेर मण्डलीको काम रक्षा गर्नुपर्थ्यो। अरूले मेरो बारेमा जे सोचे पनि, परमेश्‍वरको इच्‍छा पूरा गर्नु नै सबैभन्दा मुख्य कुरा थियो। त्यसकारण मेरा सहकर्मीहरू र मैले ली नालाई सिद्धान्तअनुसार बर्खास्त गर्‍यौँ। पछि, अनुसन्धान गर्दा के थाहा भयो भने, ली नाले अरूलाई छल र जालमा पार्न, मण्डलीलाई नियन्त्रण गर्न, र स्वतन्त्र राज्य स्थापना गर्न प्रायजसो आफैलाई उचाल्थिन् र धाक देखाउँथिन्। तिनी ख्रीष्टविरोधी थिइन्। मण्डलीका धेरैजसो मानिसहरूले तिनलाई निष्कासन गर्न भोट दिए। आफ्‍नो देहलाई पन्छाएर सत्यता अभ्यास गर्दा अनि सिद्धान्तअनुसार काम गर्दा मैले शान्ति, सन्तुष्टि र आनन्द प्राप्त हुन्छ भन्‍ने अनुभव गरेँ। मैले के पनि महसुस गरेँ भने, सत्यता अभ्यास गरेर मात्रै गवाही दिन र शैतानलाई लज्‍जित पार्न सकिन्छ। उहाँको अगुवाइको लागि परमेश्‍वरलाई धन्यवाद!


८४. आफ्नो स्थान पत्ता लगाउनु महत्त्वपूर्ण कुरा हो

झोउ युकी, चीन

म मण्डलीमा सामान्य मामिलाको काम गर्थेँ। एकपटक, कुराकानीका क्रममा, मैले मण्डलकी एउटी अगुवाले यसो भनेको सुनेँ, “सिस्टर जेन सिनसँग राम्रो क्षमता, कामकुराको शुद्ध बुझाइ छ, र तिनी सत्यताबारे व्यावहारिक रूपमा सङ्गति गर्छिन्। म तिनलाई मलजल गर्ने कामका लागि संवर्धन गर्ने योजना बनाउँदै छु।” त्यसको केही समयपछि नै जेन सिन अगुवाका रूपमा चुनिइन्। यो खबर सुनेपछि, मेरो मन भारी नभई रहनै सकेन। विगतमा, जेन सिन र म दुवै सामान्य मामिलाको काम गर्थ्यौँ, तर अहिले, तिनी अगुवा भइसकेकी थिइन्, जबकि म अझै पनि सामान्य मामिलाकै काम गरिरहेकी थिएँ। ममा कसरी यति कमी हुन सक्छ? त्यो बिहानभरि म साह्रै उदास भएँ र मैले काममा ध्यान केन्द्रित गर्न सकिनँ। पछि, अगुवाले मलाई जेन सिनबाट सामान्य मामिलाको काम लिन म इच्छुक छु कि भनेर सोधिन्। म अलि खिन्न भएँ। मैले सुपरभाइजरको उपाधि पाउने भए पनि, यो त सामान्य मामिलाकै काम थियो। मैले जति राम्रो गरे पनि, कसैले थाहा पाउनेथिएन, अगुवा हुनुजस्तो कहाँ हो र, जसलाई मण्डलीले संवर्धन गर्न ध्यान दिन्छ, अनि ब्रदर-सिस्टरहरू सबैले मान गर्छन् र साथ दिन्छन्। मलाई सामान्य मामिलाको काम अलि तल्लो स्तरको हो भन्ने लाग्यो, त्यसैले मैले साँच्चै यो स्विकार्न चाहिनँ। मैले यो लिएँ भने ब्रदर-सिस्टरहरूले मलाई के सोच्ने हुन् भनेर मलाई चिन्ता लाग्यो। के तिनीहरूले मैले आस्था राखेको वर्षौँको दौरान पनि कहिल्यै सत्यता नपछ्याएकाले वा प्रगति नगरेकाले गर्दा सधैँ सामान्य मामिलाको काम गरिरहेकी छु भनेर सोच्नेछन्? त्यो त साह्रै लाजमर्दो कुरा हुनेछ! तर फेरि सोचेँ, यो कर्तव्य परमेश्‍वरको अनुमतिले नै मकहाँ आएको हो। त्यो मेरो चाहनाअनुरूप नभए पनि, म समर्पित हुनुपर्थ्यो र व्यक्तिगत रुचिअनुसार चल्नुहुँदैनथ्यो, त्यसैले मैले मन नलागी-नलागी अगुवालाई त्यो कर्तव्य स्विकार्न इच्छुक छु भनेर जवाफ दिएँ।

केही समयपछि, मैले अगुवाले यसो भनेको सुनेँ, “ब्रदर साङ जिनको क्षमता राम्रो छ, र तिनको जीवन प्रवेशमा अलि बढी प्रयास गर्ने हो भने, तिनी अगुवा वा कामदार बन्न सक्छन्। तिनलाई संवर्धन गर्न अझ धेरै प्रयास गर्नुहोस्।” यो सुनेर मलाई झनै नराम्रो लाग्यो। मैले साङ जिनको काम सुपरिवेक्षण गरेँ, र तिनी त अगुवाले संवर्धन गर्न चाहेका व्यक्तिसमेत थिए। कसैले मेरो नाम किन नलिएको? म तिनको काम सुपरिवेक्षण गर्थेँ, तर मेरो बढुवा भएको थिएन—म त जहाँको त्यहीँ थिएँ। अरूले मलाई कसरी हेर्ने हुन्? के म साँच्चै त्यति कमी भएको व्यक्ति थिएँ र? मसँग काम व्यवस्थापन गर्ने, समस्याहरू पत्ता लगाएर समाधान गर्ने केही क्षमता थियो। कहिलेकाहीँ, अगुवाले कामकुराहरू छलफल गर्दा, म केही राय व्यक्त गर्न र सुझावहरू दिन सक्थेँ। अगुवाले मेरा सबलताहरू किन देख्न नसकेका होला? यदि अगुवाले मेरो नाम मात्रै लिएर मलाई संवर्धन गर्न सकिन्छ, तर मैले सामान्य मामिलाको काम सुपरिवेक्षण गर्नुपर्छ भनेर भनेका भए, त्यसले म त्यति नराम्रो छैनँ भन्ने प्रमाणित गर्थ्यो, र मलाई राम्रो महसुस हुनेथ्यो। केही दिनसम्म, जबजब म यसबारे सोच्थेँ, साह्रै दुःखी हुन्थेँ। मेरो जोस पूरै हराएको थियो, मलाई मेरा ब्रदर-सिस्टरहरूसँग कुरा गर्न मन लाग्दैनथ्यो, र मैले आफ्नो कर्तव्यका लागि कुनै बोझ बोकिनँ। अरूले मलाई समस्याहरू रिपोर्ट गर्दा, म पहिले जस्तो ध्यान दिएर विचार गर्दिनथेँ।

एक दिन, अगुवाले मलाई जेन सिनको समूह भेलामा केही सामान पुर्‍याइदिन भनिन्। जेन सिनले मलाई के सोच्ने हुन् भन्ने डरले मलाई जानै मन लागेन। हामी पहिले एउटै कर्तव्य निर्वाह गर्थ्यौँ, तर अहिले, तिनी अगुवा भइसकेकी थिइन्, जबकि म अझै पनि सामान्य मामिलाकै काम गरिरहेकी थिएँ। के तिनले मलाई तुच्छ र बेकम्मा ठान्नेछिन्? तर म गइनँ भने काममा ढिलाइ हुन्छ भन्ने चिन्ता लाग्यो, त्यसैले मन नलागी-नलागी पनि जानैपर्‍यो। त्यहाँ पुगेपछि, जेन सिनले मलाई नचिनून् भनेर, म बैठक कोठाको सोफामा कुप्रो परेर बसेँ, र आधा घण्टाभन्दा बढी समय घोसेमुन्टो लगाएर फोन हेरिरहेँ। केही ब्रदर-सिस्टरहरूले मसँग कुरा गरे, तर जेन सिनले चिन्ने डरले मैले टाउको उठाउने आँट गरिनँ। मलाई आफू एकदमै बेकम्मा महसुस भयो, र यति नराम्रो लाग्यो कि मलाई रुन मन लाग्यो। म दौडेर अर्को कोठामा गई रात्रि आकाशलाई हेर्दै चुपचाप नरोई सक्दै सकिनँ। म आफू संवर्धन गर्न योग्य नभएका बारेमा सोचिरहेकी थिएँ। अरू अगुवा बन्न पाउँदा, म भने सामान्य मामिलाको काम गर्नमै अड्किएकी थिएँ। यसरी जिउनुको के अर्थ थियो र? आफूले यस्तो सोचिरहेको पाउँदा म झस्किएँ। ममा यस्ता सोचहरू कसरी आउन सके? त्यतिखेर, मैले अस्पष्ट रूपमा परमेश्‍वरका वचनहरू सम्झेँ: “ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। … तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्।” मलाई यी वचनहरूले मेरो स्थिति वर्णन गरिरहेका छन् जस्तो लाग्यो, त्यसैले मैले यो खण्ड फेला पारेर पढेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, प्राप्ति वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले के सिकेँ भने ख्रीष्टविरोधीहरू आफूले गर्ने सबै कुरामा पहिले आफ्नै प्रतिष्ठा र हैसियतलाई ख्याल गर्छन्, ख्याति र हैसियतको पछ्याइ कहिल्यै त्याग्दैनन्, र तिनीहरूका लागि, हैसियत आफ्नो जीवन जत्तिकै महत्त्वपूर्ण हुन्छ। मैले आत्मचिन्तन गरेँ, “म किन कहिल्यै सामान्य मामिलाको काम गर्न चाहन्नँ? म किन अगुवा बन्नुलाई यति वास्ता गर्छु?” मैले यसको मुख्य कारण मलाई अगुवाहरूसँग हैसियत हुन्छ भन्ने लाग्नु रहेछ भनी बुझेँ। ब्रदर-सिस्टरहरूले तिनीहरूको प्रशंसा गर्ने मात्र होइन, माथिल्लो तहका अगुवाहरू पनि तिनीहरूलाई महत्त्व दिन्थे, र मण्डलीले तिनीहरूलाई संवर्धन गर्नमा ध्यान केन्द्रित गर्थ्यो। मलाई अगुवा हुनु, आफू चिनिन सक्नु राम्रो हो, र अगुवा बन्दा मात्र मेरो भविष्य छ भन्ने लाग्थ्यो। मलाई सामान्य मामिलाको काम भनेको बाहिरी मामिलाहरू सम्हाल्ने मात्र हो, सत्यता नपछ्याउनेहरूले मात्र यस्तो कर्तव्य निर्वाह गर्छन्, र कसैले तिनीहरूलाई मान गर्दैन भन्ने पनि लाग्थ्यो। यी गलत विचारहरूका कारण, जब मैले मेरो वरपरका सबैलाई बढुवा र संवर्धन गरिएको, र कोही त अगुवाका रूपमा समेत चुनिएको देखेँ, त्यो मेरा लागि ठूलो झट्का थियो, र म सधैँ अगुवाले मेरो नाम लिऊन् भन्ने चाहन्थेँ। तर जब अगुवाले मेरो सट्टा अरूलाई संवर्धन गरिन्, तब म यति दुःखी भएँ कि मलाई कसैलाई भेट्न मन लागेन, र ममा आफ्नो कर्तव्य पूरा गर्ने कुनै चाहना नै रहेन। हरेक दिन प्रतिष्ठा र हैसियतको सास्तीमा बिताउनु भयानक कुरा थियो, यहाँसम्म कि मलाई जीवन जिउन लायक छैन भन्ने लाग्यो। के यसरी प्रतिष्ठा र हैसियत पछ्याउनु ख्रीष्टविरोधीकै मार्गमा हिँड्नुजस्तै थिएन र? यो बुझ्दा मलाई अलि डर लाग्यो, त्यसैले मैले पश्चात्ताप गर्न तुरुन्तै परमेश्‍वरलाई प्रार्थना गरेँ, “हे परमेश्‍वर, प्रतिष्ठा र हैसियतप्रति मेरो चाहना अत्यन्तै बलियो छ। म यो विद्रोही स्थितिमा जिउन चाहन्नँ। कृपया मलाई ख्याति र हैसियतको जन्जिरबाट मुक्त हुन मार्गदर्शन गर्नुहोस्।”

एक दिन, मैले परमेश्‍वरका केही वचन पढेँ जसले मलाई आफ्नो पछ्याइपछाडिको गलत दृष्टिकोण बुझ्न मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “के तिमीहरू सधैँ आफ्‍नो पखेटा फैलाउन र उड्न चाहन्छौ, के तिमीहरू सधैँ एक्लै उड्न चाहन्छौ, फिस्टोको सट्टा चील बन्‍न चाहन्छौ? यो कस्तो स्वभाव हो? के यो आत्म-आचरणको सिद्धान्त हो? तिमीहरूको आत्म-आचरण परमेश्‍वरका वचनहरूमा आधारित हुनुपर्छ; परमेश्‍वरका वचनहरू मात्र सत्यता हुन्। तिमीहरूलाई शैतानले अत्यन्तै गहन रूपमा भ्रष्ट तुल्याएको छ, र तिमीहरूले सधैँ परम्‍परागत संस्कृति अर्थात् शैतानका वचनहरूलाई सत्यताका रूपमा, तिमीहरूको खोजीको लक्ष्यका रूपमा लिन्छौ, जसले गर्दा तिमीहरूले सहजै गलत मार्ग, परमेश्‍वरलाई विरोध गर्ने मार्ग लिन सक्छौ। भ्रष्ट मानवजातिका विचार र दृष्टिकोणहरू, र तिनीहरूले पछ्याउने कुराहरू परमेश्‍वरका चाहनाहरू, सत्यता, र सबै थोकमाथिको परमेश्‍वरको सार्वभौमिकता, सबै थोकमाथिको उहाँको योजनाबद्ध कार्य, र मानवजातिको नियतिमाथिको उहाँको नियन्त्रणका नियमविपरीत हुन्छन्। त्यसकारण यस्तो पछ्याइ मानव सोचाइ र धारणाहरूअनुसार जति नै उचित र मनासिब भए पनि, परमेश्‍वरका दृष्टिकोणमा ती सकारात्मक कुरा हुँदैनन्, र ती उहाँको अभिप्रायअनुरूप हुँदैनन्। तँ मानवजातिको नियतिमाथि परमेश्‍वरको सार्वभौमिकताको तथ्यविरुद्ध जाने हुनाले, र तँ एक्लै जान चाहने हुनाले, आफ्नो भाग्य आफ्नै हातमा लिने हुनाले, तँ सधैँ यति साह्रो गरी पर्खालमा ठोक्किन पुग्छस् कि तेरो टाउकोबाट रगत बग्न थाल्छ, अनि कुनै कुरा तेरो काम लाग्दैन। किन कुनै कुरा तेरो काम लाग्दैन? किनभने परमेश्‍वरद्वारा स्थापित नियमहरू सृष्टि गरिएको कुनै प्राणीले परिवर्तन गर्न सक्दैन। परमेश्‍वरको अख्तियार र शक्ति अरू सबै कुराभन्दा माथि छन्, सृष्टि गरिएको कुनै प्राणीले यसलाई उल्लङ्घन गर्न सक्दैन। मानिसहरू आफ्नो क्षमतालाई चाहिनेभन्दा बढी आँक्छन्। के कुराले गर्दा मानिसहरू सधैँ परमेश्‍वरको सार्वभौमिकताबाट मुक्त हुन, आफ्‍नो भाग्यलाई अँठ्याएर भविष्यको योजना बनाउन, अनि आफ्‍ना सम्‍भाव्यता, दिशा, र जीवन उद्देश्यलाई वशमा राख्‍न चाहन्छन्? यसको सुरुवात कहाँबाट हुन्छ? (भ्रष्ट शैतानी स्वभावबाट।) त्यसोभए, भ्रष्ट शैतानी स्वभावले मानिसहरूमा के ल्याउँछ त? (परमेश्‍वरको विरोध।) मानिसहरूले परमेश्‍वरको विरोध गर्नुको परिणाम के हुन्छ? (पीडा।) पीडा यसको आधा पनि हुँदैन—यो त विनाश हो! तँ आफ्नो आँखाअगाडि जे देख्छस् त्यो पीडा, नकारात्मकता, र कमजोरी हो, र यो प्रतिरोध र गुनासो हो—यी कुराहरूले कस्ता परिणामहरू ल्याउँछन्? सर्वनाश! यो सानो कुरा होइन, र यो कुनै खेल होइन। परमेश्‍वरको डर मान्‍ने हृदय नभएका मानिसहरूले यो कुरा देख्‍न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यतालाई स्विकारेर मात्र भ्रष्ट स्वभावहरूलाई समाधान गर्न सकिन्छ)। म परमेश्‍वरका वचनहरूले प्रकट गरेको कुराजस्तै थिएँ। म चीलजस्तो बन्न चाहन्थेँ, सानो चराजस्तो होइन, र मलाई सामान्य मामिलाहरूको कामले मलाई सानो चराजस्तै बनाउँछ भन्ने लाग्थ्यो, जो संवर्धन वा मान गर्नलायक हुँदैन। मेरो नजरमा अगुवाहरू चीलजस्तै थिए। तिनीहरूमा सम्भावना थियो, र अरूले तिनीहरूलाई महत्त्व दिन्थे र मान गर्थे। म “मानिस उभोतिर जान खोज्छ, तर खोला तलतिर बग्छ,” “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “मानिसहरूले इज्जत कमाउने प्रयास गर्नुपर्छ,” र यस्तै अन्य शैतानी विषहरूद्वारा जिएँ। म सोच्थेँ, जीवनमा मानिसहरूले प्रयास गरिरहनुपर्छ, र तिम्रो हैसियत जति उच्च, उति राम्रो हो, नत्र तिमी निकम्मा हुन्छौ। यी गलत विचारहरूको नियन्त्रणमा परेर मैले व्यावहारिक रूपमा आफ्नो कर्तव्य पूरा गर्न सकिनँ, तर सधैँ अरूको प्रशंसा पाउनका लागि अगुवा बन्न पछ्याएँ। आफू वरपरका ब्रदर-सिस्टरहरू अगुवाका रूपमा चुनिएको देख्दा, म दुःखी, प्रतिरोधी भएँ, र त्यो स्विकार्न सकिनँ। म सोच्थेँ, “म अरू कोहीभन्दा पनि कम छैन। किन अरू मानिसहरू अगुवा बन्न सक्छन्, तर म सामान्य मामिलाको काम गर्नमै अड्किएँ?” मलाई सामान्य मामिलाको काम सत्यता नपछ्याउनेहरूका लागि हो भन्ने लाग्थ्यो, त्यसैले म नकारात्मकतामा जिएँ र म आफ्नो कर्तव्यमा झाराटारुवा र सुस्त हुन थालेँ। हैसियतप्रति मेरो चाहना अत्यधिक बलियो थियो! मलाई हरेक व्यक्तिको क्षमता र तिनीहरूले गर्न सक्ने कर्तव्यहरू सबै परमेश्‍वरद्वारा पूर्वनियोजित हुन्छन् भन्ने थाहा थियो। मेरो हालको कर्तव्य पनि परमेश्‍वरको सार्वभौमिकता र बन्दोबस्तहरूअन्तर्गत थियो, त्यसैले मैले यसलाई स्वीकार गरेर समर्पित हुनुपर्छ। मलाई सधैँ सामान्य मामिलाको काम गरेकामा मलाई कसैले महत्त्व दिँदैन भन्ने लाग्थ्यो, र म दुःखी भएँ, तर त्यो मेरो पछ्याइपछाडिको दृष्टिकोण गलत र म विद्रोही भएकीले गर्दा थियो। म परमेश्‍वरको सार्वभौमिकता र बन्दोबस्तहरूमा समर्पित हुन सकिनँ, र म नकारात्मक थिएँ र गुनासो गर्थेँ। सारमा भन्नुपर्दा, म परमेश्‍वरको विरोध, प्रतिरोध र उहाँविरुद्ध विद्रोह गरिरहेकी थिएँ। यदि मैले यस्तै गरिरहेकी भए, मलाई परमेश्‍वरले तिरस्कार मात्रै गर्नुहुनेथ्यो।

त्यसपछि, मैले परमेश्‍वरका वचनहरूका दुइटा खण्ड पढेँ: “यदि तँसित मण्डलीको कामप्रति बोझको भावना छ, र तँ यसमा संलग्‍न हुन चाहन्छस् भने, यो राम्रो कुरा हो; तर तैँले आफूले सत्यता बुझ्छु कि बुझ्दिनँ, समस्याहरू समाधान गर्न सत्यता सङ्गति गर्न सक्छु कि सक्‍दिनँ, परमेश्‍वरका काममा साँचो रूपमा समर्पित हुन सक्छु कि सक्‍दिनँ, र कार्य बन्दोबस्तअनुसार मण्डलीको काम उचित रूपमा अघि बढाउन सक्छु कि सक्‍दिनँ भनी चिन्तन गर्नैपर्छ। यदि तँमा यी मापदण्डहरू पुग्छ भने, तैँले अगुवा वा कामदार बन्‍नका लागि दाबेदारी दिन सक्छस्। मैले यसो भन्‍नुको अर्थ के हो भने, कम्तीमा पनि, मानिसहरूमा आत्मसचेतना हुनुपर्छ। पहिले तैँले मानिसहरूलाई खुट्टयाउन सक्छस् कि सक्दैनस्, सत्यता बुझ्‍न र सिद्धान्तअनुसार कामकुरा गर्न सक्छस् कि सक्दैनस्, त्यो हेर्। यदि तैँले यी मापदण्डहरू पूरा गर्छस् भने, तँ अगुवा वा कामदार बन्‍न योग्य हुन्छस्। यदि तैँले आत्म-मूल्याङ्कन गर्न सक्दैनस् भने, तैँले आफ्ना चिनजानका वा आफ्ना नजिकका मानिसहरूलाई सोध्‍न सक्छस्। यदि तिनीहरू सबैले तँसँग अगुवा बन्‍ने पर्याप्त क्षमता छैन, र तैँले अहिलेको काम राम्रोसँग गर्नु नै पर्याप्त हो भनेर भन्छन् भने, तैँले तुरुन्तै आफूलाई चिन्‍नुपर्छ। तँ कमजोर क्षमताको भएकाले, अगुवा बन्‍ने चाहना गरेर आफ्‍नो सारा समय खर्च नगर्—आफूले सक्‍ने काम गर्, धरातलमा उभिएर अडिग भई आफ्‍नो कर्तव्य राम्ररी पूरा गर्, ताकि तँलाई मनको शान्ति मिल्न सकोस्। यो पनि राम्रो कुरा हो। अनि, यदि तँ अगुवा बन्‍न योग्य छस्, यदि तँमा साँच्‍चै क्षमता र प्रतिभा छ, यदि तँसित कार्य सामर्थ्य, र बोझको बोध छ भने, तँ ठ्याक्कै त्यही प्रकारको प्रतिभा भएको व्यक्ति होस् जसको परमेश्‍वरका घरमा अभाव छ, र तँलाई प्रवर्द्धन र संवर्धन गरिने कुरा निश्चित छ; तर सबै कुरामा परमेश्‍वरको समय हुन्छ। यो कामना, अर्थात् प्रवर्द्धन हुने कामना भनेको महत्त्वाकाङ्क्षा होइन, तर अगुवा बन्नका लागि तँमा क्षमता हुनु, र तैँले मापदण्ड पूरा गर्नु जरुरी हुन्छ। यदि तेरो क्षमता कमजोर छ र पनि तँ सधैँ अगुवा बन्‍ने, वा कुनै महत्त्वपूर्ण काम गर्ने, वा समग्र कामको जिम्‍मेवारी लिने, वा आफूलाई पृथक् तुल्याउने काम गर्ने चाहना गर्दै समय बिताउँछस् भने, म तँलाई भन्छु: यो महत्त्वाकाङ्क्षा हो। महत्त्वाकाङ्क्षाले विपत्ति ल्याउन सक्छ, त्यसैले तँ त्यसबारे सतर्क हुनुपर्छ। सबै मानिसहरू प्रगति गर्ने चाहना राख्छन् र सत्यताप्रति लागिपर्न इच्‍छुक हुन्छन्, यो कुनै समस्या होइन। कतिपय मानिसहरूमा क्षमता हुन्छ, तिनीहरूले अगुवा बन्‍ने मापदण्डहरू पूरा गर्छन्, र तिनीहरू सत्यताप्रति लागिपर्न सक्षम हुन्छन्, र यो राम्रो कुरा हो। अरू मानिसहरूमा क्षमता हुँदैन, त्यसकारण तिनीहरू आफ्नै कर्तव्यमा अडिनुपर्छ, तिनीहरूले आफूसामु रहेको कर्तव्यलाई उचित रूपमा, सिद्धान्तहरूअनुसार र परमेश्‍वरको घरका मागहरूअनुसार पूरा गर्नुपर्छ; तिनीहरूका लागि, त्यो नै राम्रो, सुरक्षित, र यथार्थपरक हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “प्रवर्द्धन र संवर्धनप्रति मानिसहरूमा सही बुझाइ र मनोवृत्ति हुनुपर्छ; यी मामलाहरूमा, तिनीहरूले सत्यताको खोजी गर्नैपर्छ, र आफ्‍नो इच्‍छा पछ्याउने, वा महत्त्वाकाङ्क्षा र चाहनाहरू राख्‍ने गर्नु हुँदैन। यदि तँलाई तँसँग राम्रो क्षमता छ भन्‍ने लाग्छ तर परमेश्‍वरको घरले तँलाई कहिल्यै प्रवर्द्धन गरेको छैन, वा तँलाई संवर्धन गर्ने कुनै योजना बनाएको छैन भने, निराश नहो वा गुनासो गर्न नथाल्, सत्यता पछ्याउनमा र अघि बढ्न लागिपर्नमा मात्र ध्यान दे। जब तँसँग केही कद हुन्छ र तँ वास्तविक काम गर्न सक्षम हुन्छस्, तब परमेश्‍वरका चुनिएका मानिसहरूले स्वाभाविक रूपमै तँलाई अगुवाका रूपमा छनौट गर्नेछन्। अनि यदि तँलाई आफू कमजोर क्षमताको छु, र आफ्नो प्रवर्द्धन वा संवर्धन हुने कुनै सम्भावना छैन, र आफ्ना महत्त्वाकाङ्क्षाहरू पूरा हुन असम्‍भव छ जस्तो लाग्छ भने, के यो राम्रो कुरा होइन र? यसले तँलाई सुरक्षा दिनेछ! तँ कमजोर क्षमताको भएकाले, यदि तैँले एक हुल अन्धा खलबलेहरू भेटिस् जसले तँलाई अगुवाका रूपमा छनौट गरे भने, के तँलाई आगोको भुङ्ग्रोमा हिँडिरहेको जस्तो महसुस हुँदैन र? तँ कुनै काम गर्न सक्षम छैनस् र तेरा आँखा र मन अन्धा छन्। तैँले गर्ने हरेक कुरा अवरोध बन्छ; तेरो हरेक चाल दुष्कर्म बन्छ। तैँले हालको आफ्नो कर्तव्यको काम राम्रोसित गर्नु नै बेस हुन्छ; कम्तीमा पनि तैँले आफूलाई लज्‍जित पार्नेछैनस्, र झूटो अगुवा बन्‍नु र पर्दापछाडि आलोचना खेप्‍नुभन्दा त यो नै बेस हुन्छ। व्यक्तिका रूपमा, तँलाई आफ्नो औकात थाहा हुनैपर्छ, तँमा थोरै भए पनि आत्मसचेतना हुनैपर्छ; यस्तो भयो भने, तँ गलत मार्ग लिनबाट र गम्‍भीर गल्तीहरू गर्नबाट जोगिन सक्नेछस्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढ्दा म प्रभावित भएँ। मलाई सधैँ आफू वरपरका ब्रदर-सिस्टरहरूभन्दा म राम्रो छु भन्ने लाग्थ्यो र म अगुवा बन्न चाहन्थेँ, तर के म साँच्चै त्यसका लागि उपयुक्त थिएँ त? के मसँग साँच्चै अगुवा बन्ने क्षमता थियो त? अगुवाहरूले सत्यता पछ्याउनैपर्छ, र तिनीहरूमा कार्य क्षमता र असल मानवता हुनैपर्छ। जोकोही अगुवा बन्न सक्दैन। यदि तिमीसँग अगुवा बन्ने योग्यता छैन र तिमी वास्तविक काम गर्न सक्दैनौ भने, तिमी अगुवा बनिहाले पनि लामो समयसम्म टिक्दैनौ, र कोही त झुटो अगुवा बन्छन्। वास्तवमा पहिले म मण्डलीको कामका लागि जिम्मेवार थिएँ, तर मेरो क्षमता कम र कार्य क्षमता कमजोर भएकाले, मैले वास्तविक काम गर्न वा अरूको जीवन प्रवेशका समस्या र कठिनाइहरू समाधान गर्न सकिनँ, र अन्त्यमा मलाई अर्को काममा खटाइयो। क्षमता र कार्य क्षमताको हिसाबले, म साँच्चै अगुवा बन्न योग्य थिइनँ। तुलनामा, म सामान्य मामिलाको काममा काफी हदसम्म सिपालु थिएँ, त्यस क्षेत्रमा केही वास्तविक काम गर्न सक्थेँ। मण्डलीले हरेक व्यक्तिको क्षमता र सबलताका आधारमा कामको बन्दोबस्त गर्छ। यसरी मानिसहरूले आफ्नो भूमिका राम्ररी निर्वाह गर्न सक्छन्, र यसले मण्डलीको कामलाई पनि फाइदा पुर्‍याउँछ। तर मैले आफ्नो औकात चिनिनँ। ममा अगुवा बन्ने क्षमता र योग्यता छैन भन्ने प्रस्ट थियो, तैपनि मलाई सधैँ आफू प्रतिभाशाली र अरूभन्दा श्रेष्ठ छु भन्ने लाग्थ्यो, र म सधैँ बढुवा हुन चाहन्थेँ। अगुवाले मलाई नभई अरूलाई संवर्धन गरेको देख्दा, मैले अगुवाले मलाई महत्त्व दिइनन् भनेर गुनासो गरेँ, र म आफ्नो कर्तव्यमा झारा टारुवा, परमेश्‍वरप्रति नकारात्मक र शत्रुवत् बनेँ। म एकदमै अहङ्कारी र आत्म-सचेतना नभएकी थिएँ! यो देखेर, मलाई एकदमै दोषी महसुस भयो, र म आफ्नो हालको कर्तव्यलाई सही रूपमा लिन सक्ने बनेँ र आफ्नो स्थानमा उभिएर व्यावहारिक रूपमा आफ्नो कर्तव्य पूरा गर्न इच्छुक भएँ।

पछि, मैले परमेश्‍वरको वचनको एउटा भजन सुनेँ “म त सानो सृजित प्राणी मात्र हुँ”:

१  हे परमेश्‍वर! चाहे मसँग हैसियत होस् वा नहोस्, म अब आफूलाई बुझ्छु। यदि मेरो हैसियत उच्च छ भने यो तपाईंले उचाल्नुभएकोले गर्दा हो, र यदि यो तुच्छ छ भने यो तपाईँको नियोजनले गर्दा हो। सबथोक तपाईँकै हातमा छ। मसँग न त कुनै विकल्प छ, न कुनै गुनासो छ। म यस देशमा र यी मानिसहरूको बीचमा जन्मनुपर्छ भनी तपाईँले नै नियोजित गर्नुभयो, र मैले गर्नुपर्ने भनेको पूर्ण रूपमा तपाईँको प्रभुत्वमा समर्पित हुनु मात्र हो, किनकि सबै कुरा तपाईँले जे नियोजित गर्नुभएको कुराभित्रै छ।

२  म हैसियतको बारेमा विचार गर्दिनँ; आखिर, म एक सृजित प्राणी मात्र हुँ। यदि तपाईँले मलाई अतल कुण्डमा, आगो र गन्धकको कुण्डमा राख्नुभयो भने, म एक सृजित प्राणीबाहेक अरू केही पनि होइन। यदि तपाईँले मलाई प्रयोग गर्नुभयो भने, म एक सृजित प्राणी हुँ। यदि तपाईँले मलाई सिद्ध पार्नुभयो भने पनि म सृजित प्राणी नै हुँ। यदि तपाईँले मलाई सिद्ध पार्नुभएन भने पनि म तपाईँलाई प्रेम गर्नेछु, किनकि म सृजित प्राणीभन्दा बढी अरू केही होइन।

३  म सृष्टिकर्ताको एक क्षुद्र सृजित प्राणीबाहेक अरू केही पनि होइन, सारा सृजित मानवमध्ये एक जना मात्र हुँ। तपाईँले नै मलाई सृष्टि गर्नुभयो, र अब एकचोटि फेरि तपाईँले मलाई तपाईँको इच्छाअनुसार गर्न आफ्नो हातमा राख्नुभएको छ। म तपाईँको औजार र तपाईँको प्रतिभार बन्न इच्छुक छु, किनकि सबै कुरा तपाईँले नै नियोजित गर्नुभएको हो। यसलाई कसैले परिवर्तन गर्न सक्दैन। सबै कामकुरा र सबै घटनाहरू तपाईँकै हातमा छन्।

—वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?

मैले परमेश्‍वरका वचनहरू मनन गर्दै गर्दा, मेरो हृदय उज्यालो भयो। मेरो हैसियत उच्च होस् वा निम्न, परमेश्‍वरद्वारा पूर्वनियोजित थियो, र मेरो हैसियत भए पनि वा नभए पनि, म केवल तुच्छ सृजित प्राणी थिएँ। मेरो हैसियत उच्च हुँदा पनि म सृजित प्राणी थिएँ, र मेरो हैसियत निम्न हुँदा पनि म सृजित प्राणी नै थिएँ। मेरो सार परिवर्तन हुनेथिएन। मण्डलीले मलाई सामान्य मामिलाको काम गर्न खटायो, त्यसैले मैले आफ्नै स्थान लिनुपर्छ, आफ्ना सबलताहरूको को पूर्ण उपयोग गर्नुपर्छ, र त्यो काम राम्ररी गर्न सक्दो प्रयास गर्नुपर्छ। सृजित प्राणीका रूपमा यो मेरो दायित्व थियो। यस बुझाइले मलाई मुक्तिको अनुभूति दिलायो, र मैले परमेश्‍वरलाई मनमनै प्रार्थना गरेँ, “हे परमेश्‍वर! अबउसो म नकारात्मक हुन र तपाईँको विरोध गर्न चाहन्नँ। मेरो हैसियत जेसुकै भए पनि, म तपाईंको सार्वभौमिकता र बन्दोबस्तहरूमा समर्पित हुनेछु र आफ्नो कर्तव्य पूरा गर्नेछु।” त्यसपछि, मैले परमेश्‍वरले बन्दोबस्त गरेका परिस्थितिहरूको प्रतिरोध गर्न छोडेँ। मैले आफ्नो हालको कर्तव्य कसरी राम्ररी पूरा गर्ने र आफ्नो काम व्यावहारिक रूपमा कसरी गर्ने भनेर मनन गरेँ। यो कुरा अभ्यास गर्दा, मैले साँच्चै ढुक्क महसुस गरेँ।

पछि, मैले चिन्तन गरेँ र मैले सामान्य मामिलाको कामलाई तुच्छ ठान्नुको अर्को कारण पनि रहेछ भनेर बुझेँ, त्यो के थियो भने मैले हास्यास्पद दृष्टिकोण राखिरहेकी थिएँ। म सोच्थेँ, सामान्य मामिलाको काम गर्ने मानिसहरू सत्यता पछ्याउँदैनन्, तिनीहरू तल्लो स्तरका हुन् र तिनीहरूसँग मुक्तिको आशा छैन, र संवर्धन गरिएका र महत्त्वपूर्ण भूमिका पाएकाहरूले मात्र सत्यता पछ्याउँछन्, र तिनीहरूसँग मात्र मुक्ति पाउने मौका हुन्छ। मैले यो भ्रमपूर्ण दृष्टिकोणलाई सम्बोधन गर्ने परमेश्‍वरका थप वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिबीच परमेश्‍वरको व्यवस्थापनको कार्य अघि बढ्ने क्रममा, विविध कार्यहरू देखा पर्छन्, र त्यसका लागि मानिसहरूले आफ्नो भाग गर्नु र त्यसलाई पूरा गर्नु आवश्यक हुन्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्। परमेश्‍वरको घरमा मानिसहरूले आफ्नो भाग पूरा गर्न आवश्यक हुने विभिन्‍न कार्यहरू नै तिनीहरूले निर्वाह गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्‍ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको मापदण्ड हुन्छ, र जबसम्म त्यो परमेश्‍वरको सुसमाचार प्रचारमा आवश्यक पर्छ, तबसम्म त्यो व्यक्तिको कर्तव्य हुन्छ। कर्तव्यको मूल र परिभाषा नै यही हो। … तेरो कर्तव्य जे सुकै भए पनि, त्यो परमेश्‍वरले तँलाई दिनुभएको एउटा मिसन हो। कहिलेकहीँ तैँले कुनै महत्त्वपूर्ण कुराको देखरेख वा सुरक्षा गर्नुपर्छ। यो तुलनात्मक रूपमा सानोतिनो कार्य हुन सक्छ जसलाई केवल तेरो जिम्मेवारी हो भनेर मात्र भन्न सकिन्छ, तर त्यो कार्य परमेश्‍वरले तँलाई दिनुभएको काम हो; तैँले त्यो उहाँबाट स्विकारेको होस्। तैँले त्यो परमेश्‍वरको हातबाट स्वीकार गरिस्, र त्यो तेरो कर्तव्य हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। “मानिसहरूले आफ्‍नो कर्तव्य पूरा गर्न थालेलगत्तै तिनीहरू सत्यता वास्तविकताहरू भएका मानिसहरू बन्छन् भन्‍ने हुँदैन। आफ्‍नो कर्तव्य पूरा गर्नु भनेको एउटा विधि र माध्यम अपनाउनु भन्दा बढी केही पनि होइन। आफ्‍नो कर्तव्य पूरा गर्दा, मानिसहरूले परमेश्‍वरको काम अनुभव गर्न, सत्यतालाई बिस्तारै बुझ्‍न र स्वीकार गर्न, अनि सत्यता अभ्यास गर्नका लागि सत्यताको पछ्याइलाई प्रयोग गर्छन्। त्यसपछि तिनीहरू आफ्‍नो भ्रष्ट स्वभाव फाल्न सक्‍ने, र शैतानको भ्रष्ट स्वभावका बन्धन र नियन्त्रणबाट उम्कन सक्‍ने स्थितिमा पुग्छन्, र यसरी तिनीहरू सत्यता वास्तविकता र सामान्य मानवता भएका मानिसहरू बन्छन्। तँमा सामान्य मानवता छ भने मात्रै तेरो कर्तव्य निर्वाह र तेरो कार्य-व्यवहारले मानिसहरूको आत्मोन्नति गर्छ र परमेश्‍वरलाई सन्तुष्ट पार्छ। अनि परमेश्‍वरले मानिसहरूलाई तिनीहरूको कर्तव्य निर्वाहका निम्ति अनुमोदन गर्नुभएपछि मात्रै तिनीहरू सृजित प्राणीका रूपमा मानकअनुरूप हुन सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। परमेश्‍वरका वचनहरूले कर्तव्यप्रतिको मेरो भ्रमपूर्ण दृष्टिकोणलाई उल्टाइदिए। मैले कर्तव्यहरू मानवजातिलाई मुक्ति दिने परमेश्‍वरको व्यवस्थापन कार्यबाट उत्पन्न हुन्छन्, र त्यसमा उच्च र निम्न, वा ठूलो र सानोबीच कुनै भिन्नता हुँदैन भन्ने सिकेँ। कर्तव्य जेसुकै भए पनि, यो मानिसहरूका लागि दायित्व र जिम्मेवारी हो, र हामीले यसलाई पूरा गर्न सक्दो प्रयास गर्नैपर्छ। मण्डलीको कामका लागि हरेक कर्तव्य निर्वाह गर्नेहरूबीच सहकार्य चाहिन्छ। ती प्रत्येक व्यक्ति अपरिहार्य छ। पहिले, मैले सत्यता बुझेकी थिइनँ। मैले सामान्य मामिलाको काम तुच्छ हो र मसँग मुक्ति पाउने कुनै आशा छैन भन्ने सोचेर आफ्नै धारणाहरू पछ्याएकी थिएँ। त्यो पूर्ण रूपमा परमेश्‍वरबारे गलत बुझाइ हो। वास्तवमा, कसैले मुक्ति पाउन सक्छ कि सक्दैन भन्ने कुराको उसको हैसियत वा कर्तव्यसँग कुनै सम्बन्ध हुँदैन। अगुवा हुनुको मतलब तिमीसँग सत्यता हुन्छ र तिमीले मुक्ति पाउँछौ भन्ने होइन। यदि म अगुवा बनेँ तर मैले सत्यता पछ्याइनँ वा सिद्धान्तबाहिर काम गरेँ भने, म अन्त्यमा बर्खास्त हुनेछु र हटाइनेछु। मैले प्रकट भएका ख्रीष्टविरोधीहरू र झुटा अगुवाहरूलाई सम्झेँ। मण्डलीले तिनीहरूलाई महत्त्वपूर्ण कर्तव्यहरूका लागि संवर्धन गर्‍यो, तर तिनीहरूले सत्यता पछ्याएनन्। तिनीहरूले प्रतिष्ठा र हैसियत पछ्याए, तिनीहरू व्यक्तिगत उद्यममा संलग्न भए, परमेश्‍वरको घरप्रति शत्रुवत् भए, र अन्त्यमा, तिनीहरू प्रकट भए र हटाइए। परमेश्‍वर धर्मी हुनुहुन्छ। उहाँ मानिसहरूको परिणाम तिनीहरूलाई संवर्धन गरियो कि गरिएन वा महत्त्व दिइयो कि दिइएन, वा तिनीहरूको हैसियत उच्च थियो कि थिएन भन्ने आधारमा निर्धारण गर्नुहुन्न। यो त तिनीहरूले सत्यता प्राप्त गरेका छन् कि छैनन् र तिनीहरूको जीवन स्वभाव परिवर्तन भएको छ कि छैन भन्नेमा आधारित हुन्छ। यो त कसैले मुक्ति पाउन सक्छ कि सक्दैन भनेर निर्धारण गर्ने परमेश्‍वरको मानक हो।

त्यस अवधिको मेरो अनुभवले मलाई प्रतिष्ठा र हैसियत पछ्याउनुको प्रकृति अझ अलि स्पष्ट रूपमा देखायो। ख्याति र हैसियत पछ्याउनु सही मार्ग होइन, परमेश्‍वरको प्रतिरोध गर्नु हो। सत्यता पछ्याउनुभन्दा महत्त्वपूर्ण कुरा केही छैन। त्यसबाहेक, यसले मलाई अलि आत्म-सचेतना, आफूबारे सही दृष्टिकोण पनि दियो, र अगुवा बन्न पछ्याउने मेरो चाहना अब त्यति बलियो छैन। जब म कुनै ब्रदर वा सिस्टर अगुवाका रूपमा चुनिएको सुन्छु, तब यसले मलाई कहिलेकाहीँ भावनात्मक रूपमा असर गर्ने भए पनि, म यसलाई उचित रूपमा सम्हाल्न सक्छु, म अब त्यति धेरै बन्धनमा पर्दिनँ, र म आफ्नो कर्तव्यमा मेरा ब्रदर-सिस्टरहरूसँग सामान्य रूपमा सहकार्य गर्न सक्छु। परमेश्‍वरलाई धन्यवाद!


८५. बुद्धिमती कन्याहरूले मात्रै प्रभुलाई स्वागत गर्न सक्छन्

मिङ्झि, चीन

प्रभु येशूले आफ्‍नो पुनरागमनको अगमवाणी गर्ने क्रममा दुई प्रकारका मानिसहरूको बारेमा बोल्नुभयो: बुद्धिमती कन्याहरू र निर्बुद्धि कन्याहरू। प्रभुको आवाज सुनेर त्यसलाई स्विकार्ने र त्यसमा समर्पित हुने मानिसहरू बुद्धिमती कन्याहरू हुन्। उहाँको आवाज नसुन्‍ने वा त्यसलाई सुनेर पनि विश्‍वास नगर्ने, वा उहाँलाई इन्कार गर्ने र दोषसमेत दिनेहरू निर्बुद्धि कन्याहरू हुन्। बुद्धिमती कन्याहरूले प्रभुको पुनरागमनको गवाही सुन्दा उहाँको आवाजबारे खोजी गर्छन्, र उहाँको आवाज सुनेपछि तिनीहरूले उहाँलाई चिन्छन् र स्वागत गर्छन्, त्यसकारण तिनीहरू बुद्धिमती हुन्। तर निर्बुद्धि कन्याहरूले प्रभुको आवाज सुन्दैनन्। तिनीहरूले पाष्टर, एल्डर र पादरीहरूले भनेका कुरामा चुपचाप भरोसा गर्छन्, र आफ्‍नै धारणाहरूमा विश्‍वास गर्छन्। तिनीहरूले प्रभुको आवाज त सुन्‍न सक्छन्, तर त्यसलाई स्विकार्ने आँट गर्दैनन्, त्यसकारण प्रभुलाई स्वागत गर्ने अवसर गुमाउँछन्। निर्बुद्धि कन्याहरूले यहीँनेर गल्ती गर्छन्। म पनि पहिले निर्बुद्धि कन्याजस्तै थिएँ। मैले आखिरी दिनहरूमा झूटा ख्रीष्टहरू देखा पर्नेछन् भन्‍नेबारेमा अन्धाधुन्ध पादरी र बिशपहरूको कुरा पत्याएँ, र प्रभु यशूको पुनरागमन भएको छ र उहाँले आखिरी दिनहरूको न्यायको काम गर्न सत्यता व्यक्त गरिरहनुभएको छ भनी दाबी गर्ने गवाहीहरूबारे सोधखोज नगर्नु नै राम्रो हुन्छ भन्‍ने सोचेँ। त्यसकारण, मैले प्रभुको आखिरी दिनहरूको मुक्तिलाई झण्डै गुमाएँ।

सानो हुँदा मैले मेरो परिवारसँगै क्याथोलिक विश्‍वास पछ्याएको थिएँ, र पादरीले सेवामा सधैँ यसो भनेको सुन्थेँ, “प्रभुको पुनरागमन हुने समय नजिकै छ। अरू कसैको प्रवचन नसुन्‍नुहोस्।  बाइबल भन्छ, “अनि यदि कुनै मानिसले तिमीहरूलाई, हेर, ख्रीष्ट यहाँ हुनुहुन्छ वा त्यहाँ हुनुहुन्छ भनी भन्छ भने विश्‍वास नगर्नू। झूटा ख्रीष्टहरू र झूटा अगमवक्ताहरू आउनेछन् र ठूलठूला चिन्हहरू र चमत्कारहरू देखाउनेछन्; ताकि सम्भव भए, तिनीहरूले चुनिएकाहरूलाई नै छल्न सकून्” (मत्ती २४:२३-२४)। आखिरी दिनहरूमा झूटा ख्रीष्टहरू देखा पर्नेछन्। तपाईंहरू सानो कदका हुनुहुन्छ र तपाईंहरूमा समझशक्तिको कमी छ, त्यसकारण तपाईंहरू सहजै भ्रममा पर्न सक्‍नुहुन्छ। गलत मार्गमा विश्‍वास गर्नु प्रभुलाई धोका दिनु हो! हामी प्रभुको मार्गमै रहिरहनुपर्छ र हामीले उहाँ आएर हामीलाई उहाँको राज्यमा लग्‍नुहुने दिनको प्रतीक्षा गर्नुपर्छ। हामीले कुनै पनि हालतमा अन्य शिक्षाहरू, खास गरी प्रभु फर्केर आइसक्‍नुभएको छ भनी दाबी गर्ने मानिसहरूको शिक्षा सुन्‍ने, पढ्ने, वा सोधपुछ गर्ने गर्नु हुँदैन।” म पादरीले भनेको कुरा सही हो भन्‍ने सोच्थेँ। म जीवनमा अपरिपक्‍व थिएँ र ममा समझशक्तिको कमी थियो, र यदि मलाई झूटो ख्रीष्टले बहकायो भने, मेरो वर्षौँको विश्‍वास व्यर्थ हुने थियो। मैले मनमनै म होसियार हुनेछु, र अन्य शिक्षाहरू सिकाउने अरू कसैको कुरा सुन्दिनँ भनेर सङ्कल्‍प गरेँ।

अप्रिल २०१२ को एक दिन, मु झेङ नामक एक मण्डली सदस्यले भने, “प्रभु येशू फर्केर आइसक्‍नुभएको छ। उहाँ देहमा आउनुभएका सर्वशक्तिमान्‌ परमेश्‍वर हुनुहुन्छ। उहाँले बाइबलमा अगमवाणी गरिएझैँ नयाँ काम, अर्थात् परमेश्‍वरको घरबाट सुरु गर्दै न्यायको काम गरिरहनुभएको छ।” यो सुन्दा म छक्‍क परेँ, र शङ्का लागेर सोधेँ, “प्रभु फर्केर आइसक्‍नुभएको छ र उहाँले नयाँ काम गरिरहनुभएको छ भनेर तपाईंलाई कसरी थाहा भयो? तपाईं कसरी विश्‍वस्त हुन सक्‍नुहुन्छ?” मु झेङले यस्तो प्रतिक्रिया दिए, “प्रभु येशूले भन्नुभयो, ‘मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७), ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६), र, ‘हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। प्रभु येशूले हामीलाई उहाँ फर्केर आउनुहुनेछ र आफ्‍ना वचनहरूद्वारा हामीलाई ढोकामा ढकढक्याउनुहुनेछ भनी भन्‍नुभएको थियो। उहाँले बोल्‍नुहुने वचनहरूमार्फत उहाँका भेडाहरूले उहाँको आवाज चिन्छन्। तिनीहरू प्रभुको पुनरागमनलाई स्वागत गर्दै थुमाको विवाहभोजमा सहभागी हुन्छन्। तिनीहरू बुद्धिमती कन्याहरू हुन्। प्रभु येशूले देखा परेर आफ्‍नो काम गर्नुभएको कुरा सोच्‍नुहोस् न। पत्रुस, यूहन्‍ना र फिलिपजस्ता मानिसहरूले उहाँको आवाज सुने र तिनीहरूले प्रतीक्षा गरेका मसीह उहाँ नै हुनुहुन्छ भन्‍ने थाहा पाए। तिनीहरूले सहजसाथ प्रभु येशूलाई पछ्याए र प्रभुको मुक्ति प्राप्त गरे। मैले सर्वशक्तिमान् परमेश्‍वरका धेरै वचनहरू पढेको छु र ती सत्यता हुन् भन्‍ने कुरा मलाई पक्‍का भएको छ। ती वचनहरूमा अख्‍तियार छन् र ती प्रभुका आवाज हुन्। त्यसरी म सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍नेमा विश्‍वस्त छु। प्रभुको आवाज सुन्‍नुको सट्टा, यदि हामी अन्धाधुन्ध झूटा ख्रीष्टहरूविरुद्ध सतर्क हुनमा ध्यान दिन्छौँ, भ्रममा पर्ने डरले ढोका बन्द गर्छौँ, र प्रभुको पुनरागमनको गवाही सुन्दा हामी सोधखोज गर्दैनौँ भने, हामीले प्रभुलाई ढोका बन्द गर्दिने र आखिरी दिनहरूको उहाँको मुक्ति गुमाउने सम्‍भावना धेरै हुन्छ।”

मु झेङको सङ्गति मेरो लागि अन्तर्दृष्टिपूर्ण थियो। प्रभुलाई स्वागत गर्न उहाँको आवाज सुन्‍न ध्यान दिनु बाइबल र प्रभुका वचनहरूअनुरूपको कुरा हो। कसैले प्रभु येशू फर्केर आइसक्‍नुभएको छ भनेर भन्दा मैले अनुसन्धान गरिनँ वा प्रभुको आवाज सुन्‍न ध्यान दिइनँ भने, मैले कसरी उहाँलाई स्वागत गर्न सक्छु? प्रभुका वचनहरू यसरी सङ्गति गरिएको मैले कहिल्यै सुनेको थिइनँ, र मलाई यसले अन्तर्दृष्टि दियो। म थप जान्‍न चाहन्थेँ, तर त्यसपछि मलाई पादरीले झूटा ख्रीष्टहरूले आखिरी दिनहरूमा मानिसहरूलाई धोका दिनेछन् भनी हामीलाई बारम्बार चेतावनी दिएको, र कुनै पनि परिस्‍थितिमा अरू मण्डलीको शिक्षामा विश्‍वास नगर्नु भनेको याद आयो। म तुरुन्तै सतर्क भएँ र अन्य शिक्षाहरू लापरवाही रूपमा सुन्‍नु हुँदैन र म गलत विश्‍वासमा लागेँ भने मेरो वर्षौँको विश्‍वास व्यर्थ हुनेछ भनेर आफैलाई सम्झाएँ। त्यसकारण, मैले मु झेङले भनेको कुरालाई बेवास्ता गरेँ। मैले सर्वशक्तिमान् परमेश्‍वरका वचनहरू पढ्नुपर्छ र ती परमेश्‍वरको आवाज हुन् कि भनेर आफै हेर्नुपर्छ भनेर तिनले मलाई एक-दुईपटक भने, तर म सतर्क भएँ, र बहाना बनाएर इन्कार गरिरहेँ।

केही महिनापछि, मेरी श्रीमती माइतबाट आउँदा वचन देहमा देखा पर्नुहुन्छको एक प्रति लिएर आइन्। उनले यो “आत्माले मण्डलीहरूलाई जे भन्‍नुहुन्छ (प्रकाश २:७)” त्यो हो र सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भनेर भनिन्। उनले मलाई यो पढ्न सुझाव दिइन्। उनी बहकाउमा पो परिसकिन् कि भन्‍ने डर लाग्यो, त्यसकारण मैले उनलाई उनले सुनेको प्रचारबारे सतर्क हुनुपर्छ भनेर भनेँ, तर उनले सर्वशक्तिमान्‌ परमेश्‍वरमा विश्‍वास गर्ने अठोट गरेकी थिइन्। उनले प्रभुलाई धोका दिइसकिन् भन्‍ने डर लाग्यो, र मैले उनको लागि उपवास बसेर रुँदै प्रार्थना गर्न मात्रै सकेँ। केही दिनपछि, मेरी सासू पनि मलाई प्रभुको पुनरागमनको बारेमा प्रचार गर्न आइन्। उनले मलाई भनिन्, प्रभुले भन्‍नुभयो, ‘म चाँडै आउँछु’ (प्रकाश २२:७)। यदि हामी झूटा ख्रीष्टहरूको बहकाउमा पर्छौँ भन्‍ने डर मानेर प्रभुको पुनरागमनसम्‍बन्धी सबै खबर झूटो हो भनेर भन्छौँ, र यसलाई सुन्‍न, पढ्न, वा अनुसन्धान गर्न सधैँ इन्कार गर्छौँ भने, के हामीले प्रभुको पुनरागमनलाई इन्कार र निन्दा गरिरहेका हुँदैनौँ र? के त्यो घाँटीमा अड्केला भनेर खान छोड्नुजस्तै होइन र? यदि हामीले साँचो ख्रीष्‍टको निम्ति ढोका बन्द गर्‍यौँ भने, पछुतो गर्नु ढिला भइसकेको हुनेछ। हामीलाई झूटा ख्रीष्टहरूका विरुद्धमा सतर्क बन्‍न लगाएर, प्रभुले हामीलाई ख्रीष्‍ट आखिरी दिनहरूमा आउनुहुनेछ, तर झूटा ख्रीष्टहरू पनि देखा पर्नेछन् र मानिसहरूलाई छल गर्न उहाँको नाटक गर्नेछन् भनेर भनिरहनुभएको थियो—यसको अर्थ हामीले साँचो ख्रीष्‍टलाई झूटा ख्रीष्टहरूबाट छुट्याउन सिक्‍नुपर्छ। यदि हामीले त्यसो गर्न सकेनौँ, र प्रभुको पुनरागमनसम्‍बन्धी जुनसुकै खबरलाई इन्कार गर्‍यौँ र सुन्‍न मानेनौँ भने, हामीले प्रभुलाई स्वागत गर्ने मौका गुमाउने सम्‍भावना हुन्छ, र उहाँले हामीलाई त्याग्‍नुहुनेछ।” मेरी सासूको कुरा सुनेर म भावुक भएँ, र सोचेँ, “कुरा सही हो। मैले प्रभुलाई स्वागत गर्न दिनरात प्रतीक्षा गर्दै आइरहेको छु। यदि मैले उहाँको पुनरागमनका खबरहरू सुन्‍न, पढ्न, वा अनुसन्धान गर्न एकनासले इन्कार गरिरहेँ भने, मैले कसरी परमेश्‍वरको आवाज सुनेर प्रभुलाई स्वागत गर्नेछु र? सधैँ सतर्क बस्‍नु यसको समाधान होइन जस्तो लाग्यो। मबाट प्रभुको अस्वीकार भयो भने के गर्ने? त्यो त ठूलो मूर्खता हुनेछ!” मेरी सासू गएपछि, मैले मेरी श्रीमतीले ध्यान दिएर वचन देहमा देखा पर्नुहुन्छ पढिरहेको देखेँ। विगत केही वर्षदेखि मण्डली उजाड अवस्थामा थियो, र सबै मण्डली सदस्यहरू नकारात्मक र कमजोर थिए, र परमेश्‍वरमाथिको विश्‍वासमा तिनीहरू उदासीन थिए, र म यिनै कुराहरू सोच्दै बस्‍न बाध्य भएँ। मैले मेरी श्रीमतीलाई विश्‍वासले यति भरिपूर्ण भएको नदेखेको धेरै भएको थियो। के तिनीहरूले भनेजस्तै ती वचनहरू यति शक्तिशाली र अख्तियारपूर्ण छन्? के ती परमेश्‍वरको आवाज हुन सक्छन्? मु झेङको कुरा सुन्दा कति अन्तर्दृष्टि मिलेको थियो भन्‍नेबारेमा पनि मैले सोचेँ। प्रभु पहिले नै फर्केर आइसक्‍नुभएको हो भने के होला? मैले प्रभुको पुनरागमनलाई स्वागत गर्ने मौका नगुमाउने कुरा सुनिश्‍चित गर्न यसबारेमा थप अनुसन्धान गर्नुपर्छ भन्‍ने निर्णय गरेँ। त्यसकारण, मैले परमेश्‍वरलाई तपाईंको आवाज सुन्‍ने समझशक्ति दिनुहोस् भनेर प्रार्थना गरेँ।

त्यो साँझ खाना खाएपछि, मेरी श्रीमती र मैले परमेश्‍वरका वचनहरूको यो खण्ड पढ्यौँ: “‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमा विश्‍वास गर्ने सम्बन्धमा सबैभन्दा सरल अवधारणा यही हो। यसबाहेक, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो बलियो धार्मिक धारणा सहितको साधारण विश्‍वास हो। परमेश्‍वरप्रतिको साँचो विश्‍वासको अर्थ निम्न हुन्छन्: परमेश्‍वरले सबै थोकमाथि सर्वाधिकार राख्नुहुन्छ भन्ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावलाई शुद्ध पार्छ, परमेश्‍वरको इच्छा पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्न सकिन्छ” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचनहरू निकै सुन्दर लाग्यो। मैले बुझेँ कि विश्‍वास भनेको हरदिन धर्मशास्‍त्र पाठ गर्नु, र नियमित रूपमा भेला र सङ्गतिमा सहभागी हुनु मात्रै होइन। हामीले परमेश्‍वरका वचनहरू अभ्यास गर्ने, हाम्रो भ्रष्ट स्वभावबाट आफूलाई मुक्त गर्ने, र प्रभुको बारेमा साँचो ज्ञान हासिल गर्ने कार्यमा पनि ध्यान दिनुपर्छ। त्यस्तो विश्‍वास मात्रै परमेश्‍वरको इच्‍छाअनुरूप हुन्छ। मैले यसबारेमा जति विचार गरेँ, मलाई सर्वशक्तिमान् परमेश्‍वरको वचन त्यति नै सुन्दर लाग्यो, ती सत्यता हुन्, र मानिसले बोल्‍न सक्‍ने कुरा होइनन् भन्‍ने लाग्यो। ती परमेश्‍वरका वचनहरू हुन् भन्‍ने सम्‍भावना धेरै देखिन्थ्यो। यस्तो लागेपछि, म त्यति सतर्क हुन छोडेँ।

केही दिनपछि, मु झेङ मलाई भेट्न हाम्रो पसल आए, र मैले तिनलाई विगत केही दिनदेखि आफूले सोच्दै आएका कुराहरू बताएँ। तिनले भने, “मलाई पनि त्यस्तै लाग्थ्यो। मलाई पनि झूटो ख्रीष्टको बहकाउमा पर्छु भन्‍ने डर लाग्थ्यो, त्यसकारण म अन्धाधुन्ध पादरीलाई विश्‍वास गर्थेँ र प्रभुको पुनरागमनबारे प्रचार गर्ने कसैको कुरा सुन्दिनथेँ। तर पादरीका शब्‍दहरू प्रभुका वचनहरूअनुरूप छन् कि छैनन् भनेर कहिल्यै विचार गर्दिनथेँ। प्रभु येशूले आखिरी दिनहरूमा, मानिसहरूलाई धोका दिन झूटा ख्रीष्टहरू आउनेछन् भनी भन्‍नुभयो, किनभने उहाँ हामीले तिनीहरूलाई कसरी चिन्‍ने भनेर सिकौँ भन्‍ने चाहनुहुन्थ्यो। तर पादरीले प्रभु येशूका वचनहरूलाई गलत अर्थ्याए, र हामीलाई प्रभुको पुनरागमनसम्‍बन्धी कुनै पनि खबरबारे अनुसन्धान नगर्नू, नपढ्नू, वा नसुन्‍नू भने। के यो उहाँको पुनरागमन स्वागत गर्नबाट हामीलाई बाधा दिनु थिएन र? यदि हामी धोकामा पर्छौँ भन्‍नेबारेमा पादरीलाई साँच्‍चै चिन्ता थियो भने, किन तिनले हामीलाई साँचो ख्रीष्‍टलाई झूटा ख्रीष्‍टहरूबाट कसरी छुट्याउने भनेर सिकाएनन्? यदि हामीले त्यसो गर्न सक्थ्यौँ भने, हामी बहकाउमा पर्ने थिएनौँ।” मु झेङको व्याख्या मलाई ठीक लाग्यो। यदि हामी पादरीले चाहेजस्तै निष्क्रिय र सतर्क रहन्थ्यौँ भने, त्यो पूर्ण रूपमा प्रभुका वचनहरूविपरीत हुने थियो। यो प्रभुको पुनरागमन स्वागत गर्नबाट हामीलाई रोक्‍ने गोप्य तरिका मात्रै थियो। मैले अबदेखि अन्धाधुन्ध पादरीको कुरा मान्‍नु हुँदैन भन्‍ने थाहा भयो। मैले बुद्धिमती कन्या बनेर प्रभुको आवाज खोजी गर्नुपर्थ्यो र उहाँलाई स्वागत गर्नुपर्थ्यो। मैले उत्सुकतासाथ मु झेङलाई साँचो ख्रीष्‍टलाई झूटा ख्रीष्‍टहरूबाट कसरी छुट्याउने भनी व्याख्या गर्न लगाएँ। तिनले भने, “वास्तवमा, तिनीहरूलाई चिन्‍ने सिद्धान्तहरू प्रभु येशूले पहिले नै मत्ती २४:२४ मा बताइसक्‍नुभएको छ। झूटा ख्रीष्टहरू र झूटा अगमवक्ताहरूले ठूलाठूला चिन्‍ह र अचम्‍मका कामहरू देखाउनेछन् भनी उहाँले भन्‍नुभयो। आखिरी दिनहरूका झूटो ख्रीष्टले मानिसहरूलाई छल गर्ने कुराको मुख्य प्रकटीकरण त्यही हो।” त्यसपछि मु झेङले मलाई सर्वशक्तिमान् परमेश्‍वरका वचनहरूको एउटा खण्ड पढेर सुनाए। “वर्तमान दिनका दौरान, यदि चिन्‍हहरू र अचम्‍मका कामहरू प्रदर्शन गर्न, भूतप्रेतहरू धपाउन, बिरामीहरू निको पार्न र धेरै आश्‍चर्यकर्महरू प्रस्तुत गर्न सक्‍ने कुनै व्यक्ति प्रकट हुन्छ भने, र यदि त्यस्तो व्यक्तिले फर्किआएको येशू मै हुँ भनी दाबी गर्छ भने, यो त येशूलाई नक्‍कल गर्ने दुष्ट आत्माहरूद्वारा पैदा गरिएको जालसाजी मात्र हुनेछ। यो कुरा याद गर! परमेश्‍वरले उही काम दोहोर्‍याउनुहुन्‍न। येशूको कामको चरण पहिले नै पूरा भइसकेको छ, र परमेश्‍वरले त्यो चरणको काम फेरि कहिल्यै गर्नुहुनेछैन। परमेश्‍वरको काम मानिसका धारणाहरूसँग परस्परविरोधी छ; उदाहरणको लागि, पुरानो करारले मसीहको आगमनको भविष्यवाणी गर्‍यो, र यो भविष्यवाणीको नतिजा येशूको आगमन थियो। यो पहिले नै भइसकेकाले, अर्का मसीह फेरि आउनु गलत हुनेथ्यो। येशू एकपटक पहिले नै आइसक्‍नुभएकोले, यदि येशू यो पटक फेरि आउनुभएको भए, यो गलत हुनेथ्यो। प्रत्येक युगको एउटा नाम छ, र हरेक नाममा उक्त युगको चरित्र चित्रण हुन्छ। मानिसका धारणाहरूअनुसार, परमेश्‍वरले सधैँ चिन्‍हहरू र अचम्‍मका कामहरू प्रदर्शन गर्नुपर्छ, सधैँ बिरामीहरू निको पार्नुपर्छ र भूतप्रेतहरू धपाउनुपर्छ, र सधैँ येशूजस्तै हुनुपर्छ। तर यसपटक, परमेश्‍वर यस्तो हुनुहुन्‍न। आखिरी दिनहरूमा, यदि अझै पनि परमेश्‍वरले चिन्‍हहरू र अचम्‍मका कामहरू प्रदर्शन गर्नुभएको भए, र अझै पनि भूतप्रेतहरू धपाउनुभएको भए र बिरामीहरू निको पार्नुभएको भए—यदि उहाँले येशूले गर्नुभएजस्तै ठ्याक्‍कै त्यही गर्नुभएको भए—परमेश्‍वरले उही काम दोहोर्‍याउनुभएको हुनेथ्यो, र येशूका कामको कुनै महत्त्व वा मूल्य रहँदैनथ्यो। त्यसैले, परमेश्‍वरले हरेक युगमा कामको एउटा चरण सम्पन्‍न गर्नुहुन्छ। उहाँका कामको हरेक चरण पूरा भएपछि, यसलाई चाँडै नै दुष्ट आत्माहरूले नक्‍कल गर्छन्, र शैतानले परमेश्‍वरका पाइलाहरू पछ्याउन थालेपछि, परमेश्‍वरले अलग तरिका अपनाउनुहुन्छ। परमेश्‍वरले उहाँका कामको एक चरण पूरा गर्नुभएपछि, दुष्ट आत्माहरूले यसको नक्‍कल गर्छन्। तिमीहरू यसबारे प्रस्ट हुनैपर्छ” (वचन, खण्ड १। परमेश्‍वरको देखापराइ र काम। आज परमेश्‍वरको कामलाई बुझ्‍नु)। सर्वशक्तिमान् परमेश्‍वरका वचनहरू सुनाइसकेपछि, मु झेङले भने, “परमेश्‍वर अनन्त रूपमा नयाँ हुनुहुन्छ। उहाँले एउटै काम दुईपटक गर्नुहुन्‍न। हरेकपटक उहाँ आफ्‍नो काम गर्न आउनुहुँदा, उहाँले नयाँ युग सुरुवात गर्नुहुन्छ र पुरानो युग अन्त्य गर्नुहुन्छ, र आफ्‍नो कामको अझै नयाँ र उच्‍च चरण अघि बढाउनुहुन्छ। जब प्रभु येशूले आफ्‍नो काम गर्नुभयो, तब उहाँले व्यवस्थाको युगको काम दोहोर्‍याउनुभएन। उहाँले यसैको जगमा नयाँ काम अर्थात् मानवजातिको छुटकाराको काम गर्नुभयो। उहाँले अनुग्रहको युग सुरु गर्नुभयो र व्यवस्थाको युग अन्त्य गर्नुभयो। यदि प्रभु आखिरी दिनहरूमा पनि रोगीलाई निको पार्दै, भूतहरू धपाउँदै, र चिन्‍ह र अचम्‍मका कामहरू गर्दै छुटकाराको काम नै दोहोर्‍याउन आउनुहुन्थ्यो भने, परमेश्‍वरको काम अघि बढ्ने थिएन। आखिरी दिनहरूमा सर्वशक्तिमान्‌ परमेश्‍वर आउनुभएको छ; उहाँले राज्यको युग सुरु गरेर अनुग्रहको युग समाप्त गर्नुभएको छ। उहाँले प्रभु येशूको छुटकाराको कामको जगमा रही परमेश्‍वरको घरबाट सुरु गर्दै न्यायको काम गरिरहनुभएको छ। उहाँले मानिसहरूलाई न्याय गर्न र शुद्ध पार्न सत्यता व्यक्त गरिरहनुभएको छ, ताकि तिनीहरूले आफूलाई पापको बन्धन र बाधाबाट मुक्त गर्न सकून्, र शुद्ध भएर मुक्ति पाउन सकून्। तर झूटा ख्रीष्टहरू दुष्ट आत्‍माहरू हुन् र सारमा तिनीहरू दियाबलसहरू हुन्। तिनीहरूले जस्तोसुकै चिन्‍ह र अचम्‍मका कामहरू गरे पनि, वा तिनीहरूले आफूलाई परमेश्‍वर भनी जति धेरै भने पनि, तिनीहरूले सत्यता व्यक्त गर्न वा परमेश्‍वरका वचनहरू बोल्‍न सक्दैनन्, र तिनीहरूले अवश्य नै नयाँ युग सुरुवात गरेर पुरानोलाई समाप्त गर्न सक्दैनन्। झूटा ख्रीष्टहरूले समझ नभएका भ्रमित मानिसहरूलाई छल गर्न प्रभुका पुराना वचनहरू र काम नक्‍कल गर्न वा केही नयाँ चिन्‍ह र अचम्‍मका कामहरू देखाउन र देखावटी भ्रम र झूटा शिक्षाहरू बताउन मात्रै सक्छन्। तर झूटा ख्रीष्टहरूले प्रभु येशूका आश्‍चर्यकर्महरू नक्‍कल गर्न कहिल्यै सक्दैनन्, जस्तै पाँच रोटी र दुई माछाले पाँच हजारलाई खुवाउनु, बतास र समुद्रलाई गाली गर्नु, र लाजरसलाई मृत्युबाट बिउँताउनु।” मु झेङको सङ्गति सुनेपछि मेरो हृदय उज्यालो भयो।  मैले सोचेँ, “साँचो ख्रीष्‍टलाई झूटा ख्रीष्‍टहरूबाट कसरी छुट्याउने भन्‍नेबारेमा मैले त्यस्तो स्पष्ट व्याख्या कहिल्यै सुनेको थिइनँ। सर्वशक्तिमान् परमेश्‍वरका वचनहरू सत्यता हुन् र तिनले मानिसहरूलाई पछ्याउने मार्ग दिन्छन्। अहिले मलाई थाहा भयो, झूटा ख्रीष्टहरूले प्रभुले विगतमा गर्नुभएको काम मात्रै नक्‍कल गर्न सक्छन् र मानिसहरूलाई छल्न केही चिन्‍ह र अचम्‍मका कामहरू देखाउँछन्। परमेश्‍वरले मात्रै नयाँ युग सुरु गर्न र पुरानोलाई अन्त्य गर्न, अनि हामीलाई भरणपोषण गर्न सत्यता व्यक्त गर्न सक्‍नुहुन्छ।”

त्यसपछि मु झेङले मलाई सर्वशक्तिमान् परमेश्‍वरको वचनका केही थप खण्डहरू पढेर सुनाए। “देहधारी हुनुभएका परमेश्‍वरलाई ख्रीष्‍ट भनिन्छ, त्यसकारण मानिसहरूलाई सत्यता दिन सक्‍नुहुने ख्रीष्‍टलाई परमेश्‍वर भनिन्छ। यसमा केही पनि अत्योक्ति छैन, किनभने उहाँमा परमेश्‍वरको सार र परमेश्‍वरको स्वभाव छ, र उहाँको काममा बुद्धि छ, जसलाई मानिसले प्राप्त गर्न सक्दैन। आफैलाई ख्रीष्‍ट भन्‍ने, तर परमेश्‍वरको काम गर्न नसक्‍नेहरू ठगहरू हुन्। ख्रीष्‍ट पृथ्वीमा परमेश्‍वरको प्रकटीकरण मात्रै हुनुहुन्‍न, उहाँ त मानिसको माझमा आफ्‍नो काम अघि बढाउने र त्यसलाई पूरा गर्ने क्रममा परमेश्‍वरले धारण गर्नुहुने खास देह पनि हुनुहुन्छ। यो कुनै पनि मानिसले प्रतिस्थापन गर्न सक्‍ने देह होइन, बरु यो त पृथ्वीमा परमेश्‍वरको कार्यलाई पर्याप्त रूपमा वहन गर्न सक्‍ने, र परमेश्‍वरको स्वभावलाई व्यक्त गर्न सक्‍ने, अनि परमेश्‍वरलाई राम्ररी प्रतिनिधित्व गर्न सक्‍ने, र मानिसलाई जीवन दिन सक्‍ने देह हो। ढिलो वा चाँडो, ख्रीष्‍टको नक्‍कल गर्नेहरू पतन हुनेछन्, किनभने तिनीहरूले आफूलाई ख्रीष्‍ट भनी दाबी गर्ने भए पनि, तिनीहरूमा ख्रीष्‍टको कुनै पनि सार छैन। त्यसैले म भन्छु, ख्रीष्‍टको आधिकारिकतालाई मानिसले परिभाषित गर्न सक्दैन, परमेश्‍वर स्वयम्‌ले मात्र यसको उत्तर दिन र निर्णय गर्न सक्‍नुहुन्छ” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। “जो देहधारी परमेश्‍वर हुनुहुन्छ उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँमा परमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको कार्यलाई अगाडि बढाउनुहुनेछ, र परमेश्‍वर देह बन्नुभएको हुनाले, उहाँ जे हुनुहुन्छ त्यो प्रकट गर्नुहुनेछ, र सत्यतालाई मानिसकहाँ ल्याउन सक्नुहुनेछ, उसलाई जीवन दिनुहुनेछ, र उसका लागि बाटो देखाउनुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले प्रकट गर्ने स्वभाव र उहाँले बोल्ने वचनहरूबाट पुष्टि गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो सत्य बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। त्यसैले, यो देहधारी परमेश्‍वरको शरीर हो कि होइन भनी पहिचान गर्ने मुख्य कुरा बाहिरी स्वरूपभन्दा बरु, उहाँको सारमा लुकेको हुन्छ (उहाँको कार्य, उहाँका वाणीहरू, उहाँको स्वभाव, र अन्य धेरै कुराहरूमा)। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अनभिज्ञ छ भन्ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)। सर्वशक्तिमान् परमेश्‍वरका वचनहरू पढेर सुनाएपछि, मु झेङले मलाई भने, “ख्रीष्‍ट मानिसको पुत्रको रूपमा देहधारण गर्नुभएका परमेश्‍वर हुनुहुन्छ, जो मानिसमाझ देखा परेर काम गर्नुहुन्छ। बाहिरबाट हेर्दा, उहाँ सामान्य व्यक्तिजस्तै देखिनुहुन्छ, तर उहाँको सार ईश्‍वरीय छ। त्यसैले उहाँले सत्यता व्यक्त गर्न र परमेश्‍वरको स्वभाव व्यक्त गर्न, अनि मानवजातिलाई छुटकारा दिने र मुक्ति दिने काम गर्न सक्‍नुहुन्छ। कुनै पनि मानवले त्यो काम गर्न सक्दैन। साँचो ख्रीष्‍ट चिन्‍ने कडी भनेको उहाँले सत्यता व्यक्त गर्न र मुक्तिको काम गर्न सक्‍नुहुन्छ कि हुन्‍न भनेर हेर्नु हो। सबैभन्दा आधारभूत र महत्त्वपूर्ण सिद्धान्त यही हो। जब प्रभु येशू देखा पर्नुभयो र आफ्‍नो काम गर्नुभयो, तब उहाँ साधारण व्यक्तिजस्तै देखिनुहुन्थ्यो। तर उहाँले स्वर्गको राज्यका रहस्यहरू प्रकट गर्नुभयो र मानवजातिलाई पश्‍चात्तापको मार्ग दिनुभयो। उहाँले मानिसहरूलाई सारा हृदय, प्राण र मनले प्रभुलाई प्रेम गर्न सिकाउनुभयो। उहाँले तिनीहरूलाई अरूलाई पनि आफैलाई जस्तो प्रेम गर्न, र मानिसहरूलाई सातगुणा सत्तरीपटक क्षमा दिन सिकाउनुभयो। उहाँले परमेश्‍वरको प्रेमिलो, कृपालु स्वभाव व्यक्त गर्नुभयो, र अन्तिममा उहाँ अनन्त पापबलिको रूपमा क्रूसमा टाँगिनुभयो, र यसरी उहाँले मानवजातिको छुटकाराको काम पूरा गर्नुभयो। प्रभु येशूका काम र वचनहरू, र उहाँले व्यक्त गर्नुभएको स्वभावबाट हामी पक्‍का हुन सक्छौँ कि उहाँ ख्रीष्‍ट हुनुहुन्थ्यो। उहाँ देहधारी परमेश्‍वर स्‍वयम्‌ हुनुहुन्थ्यो। अहिले आखिरी दिनहरूमा सर्वशक्तिमान्‌ परमेश्‍वर आउनुभएको छ, र उहाँले परमेश्‍वरको घरबाट सुरु गर्दै न्यायको काम गरिरहनुभएको छ। उहाँले मानवजातिलाई शुद्ध पार्ने र मुक्ति दिने सबै सत्यताहरू व्यक्त गर्नुहुन्छ। सर्वशक्तिमान्‌ परमेश्‍वरले मानवजातिलाई मुक्ति दिने परमेश्‍वरको व्यवस्थापन योजनाका रहस्यहरू के-के हुन्, मानिसहरूलाई शैतानले कसरी भ्रष्ट तुल्यायो, परमेश्‍वरले मानिसहरूलाई कसरी चरणबद्ध रूपमा मुक्ति दिनुहुन्छ, परमेश्‍वरका देहधारणहरूको रहस्य के हो, आखिरी दिनहरूमा परमेश्‍वरले गर्नुहुने न्यायको कामको अर्थ के हो, उहाँले फरकफरक प्रकारका मानिसहरूको गन्तव्य र परिणाम कसरी निर्धारित गर्नुहुन्छ, ख्रीष्टको राज्य कसरी पृथ्वीमा पूरा हुनेछ, र यस्तै धेरै कुराहरू प्रकट गर्नुभएको छ। सर्वशक्तिमान्‌ परमेश्‍वरले बाइबलका रहस्यहरू मात्रै खुलासा गर्नुहुन्‍न, उहाँले त हामीले परमेश्‍वरको विरुद्धमा पाप गर्नु र प्रतिरोध गर्नुको स्रोतलाई पनि खुलासा र न्याय गर्नुहुन्छ—स्पष्ट रूपमा भन्दा, उहाँले मानवजातिको शैतानी प्रकृति र विभिन्‍न शैतानी स्वभावहरूलाई खुलासा र न्याय गर्नुहुन्छ। उहाँले कुनै उल्‍लङ्घन नसहने परमेश्‍वरको धर्मी र पवित्र स्वभाव प्रकट गर्नुहुन्छ, र हामीलाई पाप त्याग्‍ने र शुद्ध हुने मार्ग देखाउनुहुन्छ। उहाँले हामीलाई हामीले कसरी विश्‍वास गर्ने, कसरी पश्‍चात्ताप गरेर परमेश्‍वरको राज्यमा प्रवेश गर्ने, कसरी परमेश्‍वरमा समर्पित हुने र उहाँलाई प्रेम गर्ने, उहाँको इच्‍छा पूरा गर्नु भनेको के हो, र यस्तै अन्य कुराहरू बताउनुहुन्छ। सर्वशक्तिमान् परमेश्‍वरको आखिरी दिनहरूको कामले विजेताहरूको समूह निर्माण गरिसकेको छ, र धेरैभन्दा धेरै परमेश्‍वरका चुनिएका मानिसहरूले शैतानमाथि विजय गरेका गवाहीहरू दिइरहेका छन्। सर्वशक्तिमान्‌ परमेश्‍वरको राज्यको सुसमाचार पूर्वदेखि पश्चिमसम्‍म कैयौँ देशमा फैलिएको छ, र यसले प्रभुको यो अगमवाणी पूरा गरेको छ: ‘किनभने जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ।’ (मत्ती २४:२७-२८)। सर्वशक्तिमान्‌ परमेश्‍वरले व्यक्त गर्नुहुने सत्यताहरू, उहाँले गर्नुहुने न्यायको काम, र उहाँको कामको सबै फलले प्रमाणित गर्छन् कि उहाँ नै फर्कनुभएका प्रभु येशू हुनुहुन्छ। उहाँ नै आखिरी दिनहरूका ख्रीष्‍ट हुनुहुन्छ। कसैले पनि यो कुरालाई इन्कार गर्न सक्दैन। यो त सर्वशक्तिमान् परमेश्‍वरले भन्‍नुभएको जस्तै हो: ‘उहाँले आफ्नै कामलाई उहाँको पहिचान पुष्‍टि गर्न दिनुहुन्छ, र आफूले प्रकट गरेकै कुरालाई उहाँले आफ्नो सार प्रमाणित गर्न दिनुहुन्छ। उहाँको सार आधारहीन छैन; उहाँको पहिचान उहाँको हातले खोसेर लिएको कुरा होइन; यो त उहाँको कार्य र उहाँको सारद्वारा निर्धारित हुन्छ’ (वचन, खण्ड १। परमेश्‍वरको देखापराइ र काम। स्वर्गीय पिताको इच्छा पालन गर्नु नै ख्रीष्‍टको सार हो)। झूटा ख्रीष्टहरूमा ईश्‍वरीय सार हुँदैन र तिनीहरूले सत्यता व्यक्त गर्न सक्दैनन्। तिनीहरूले म परमेश्‍वर हुँ, म ख्रीष्‍ट हुँ भनेर जति नै जिद्दी गरे पनि, यो सब झूट हो र छल गर्नको लागि मात्र हो। तिनीहरूलाई पछ्याउनु भनेको धूर्त गिरोहलाई पछ्याउनुजस्तै हो, जसले बरबादीमा मात्रै पुर्‍याउँछ। तिनीहरूले आफूलाई ख्रीष्‍टको रूपमा जसरी प्रस्तुत गरे पनि, मानिसहरूलाई केही समयसम्‍म मात्रै छल गर्न सक्छन्। तिनीहरूलाई तथ्यहरूले अवश्यै खुलासा गर्नेछन् र तिनीहरू अन्त्यमा हारेर नष्ट हुनेछन्। ख्रीष्‍टले मात्रै सत्यता व्यक्त गर्न र मानवजातिको मुक्तिको काम गर्न सक्‍नुहुन्छ। त्यसकारण साँचो ख्रीष्‍ट चिन्‍ने कडी भनेको उहाँले सत्यता र परमेश्‍वरको आवाज व्यक्त गर्न र मानिसलाई शुद्ध पार्ने र मुक्ति दिने काम गर्न सक्‍नुहुन्छ कि हुन्‍न भनेर हेर्नु हो। महत्त्वपूर्ण कुरा त्यही हो।”

मु झेङको सङ्गतिद्वारा मलाई पूर्ण अन्तर्दृष्टि मिल्यो। साँचो ख्रीष्‍ट चिन्‍ने कडी भनेको उहाँले सत्यता व्यक्त गर्न सक्‍नुहुन्छ कि हुन्‍न भनेर हेर्नु हो। सक्‍नुहुन्छ भने, उहाँ ख्रीष्‍ट, अर्थात् फर्कनुभएका प्रभु हुनुहुन्छ। सत्यता व्यक्त गर्न नसक्‍ने कुनै व्यक्तिले ख्रीष्‍ट भनी आफूलाई जसरी दाबी गरे पनि, तिनीहरू ठग, झूटो ख्रीष्ट र छली व्यक्ति मात्र हुन्। साँचो र झूटो ख्रीष्ट चिन्‍ने यो शैली मलाई सरल र व्यावहारिक लाग्यो। एकदम राम्रो लाग्यो! साँचो ख्रीष्‍टलाई झूटा ख्रीष्टहरूबाट कसरी छुट्याउने भन्‍नेबारेमा सर्वशक्तिमान् परमेश्‍वरका वचनहरू एकदमै स्पष्ट छन्। ती वास्तवमै सत्यता हुन्! पादरीको कुरा अन्धाधुन्ध पत्याउँदै म कति मूर्ख र अज्ञानी भएछु भन्‍नेबारेमा मैले सोचेँ। झूटो ख्रीष्टको बहकाउमा पर्छु भन्‍ने डरले, मैले सर्वशक्तिमान् परमेश्‍वरको आखिरी दिनहरूको कामबारे सोधखोज गरिनँ। मैले प्रभुको आवाज सुन्‍ने प्रयास गरिनँ, फलस्वरूप मैले प्रभुलाई स्वागत गर्ने अवसर झन्डै गुमाएँ। प्रभुको कृपा र सहनशीलता नभएको भए, र मलाई निरन्तर सुसमाचार सुनाउने मेरा प्रियजन र मेरा ब्रदरको माध्यममार्फत उहाँले मेरो ढोका नढकढक्याउनुभएको भए, मैले परमेश्‍वरको आवाज नै नसुनी वा प्रभुको पुनरागमनलाई स्वागत नै नगरी जीवनभरि धर्ममा रहेर पर्खिरहेको हुन्थेँ। म सर्वशक्तिमान् परमेश्‍वरको मुक्तिको लागि साँचो रूपमा धन्यवाद टक्र्याउँछु!


८६. स्नेहले आफ्नो विवेक ढाक्न नदिऔँ

सिन जिङ, चीन

सन् २०१५ को जुन महिनामा, म एउटा मण्डलीमा सुसमाचार डिकनको रूपमा सेवा गर्न गएँ। त्यसबेला लि जे नयाँ विश्वासीहरूलाई मलजल गर्ने जिम्मेवारीमा थिइन्, र हाम्रो कर्तव्यको आवश्यकताले गर्दा, हामी प्रायजसो सँगै सहकार्य गर्थ्यौँ। हाम्रो उमेर लगभग उस्तै हुनुका साथै, हाम्रो जीवनशैली र व्यक्तित्व पनि मिल्दोजुल्दो थियो। सबैभन्दा महत्त्वपूर्ण कुरा, चिनियाँ कम्युनिस्ट पार्टीको विश्वासीहरूमाथिको दमनका कारण हामी दुवैका पतिहरू हाम्रो आस्थाको विरोध गर्थे। हाम्रा अनुभवहरू मिल्दोजुल्दा थिए र कुरा गर्नका लागि धेरै साझा विषयहरू थिए, त्यसैले हामी एकदमै मिल्थ्यौँ। त्यसबेला, म त्यो मण्डलीमा भर्खरै पुगेकी थिएँ र अरू ब्रदर-सिस्टरहरूसँग परिचित थिइनँ, र म आफ्नो कर्तव्य निर्वाह गर्दा धेरै चुनौतीहरूको सामना पनि गरिरहेकी थिएँ। लि जे मसँग सङ्गति गर्न र मलाई मदत गर्न निकै उत्साहित थिइन्, र म पनि उनको जीवनका कुनै पनि समस्यामा अक्सर उनलाई मदत गर्थेँ। बिस्तारै हामी एकअर्कालाई आफ्ना भित्री सोच र भावनाहरू बाँड्न थाल्यौँ र हामीले एउटा साँचो घनिष्ठता निर्माण गऱ्याैँ।

पछि, म मण्डली अगुवाको रूपमा चुनिएँ र हाम्रो सम्पर्क पहिलेको जस्तो बाक्लो रहेन। केही महिनापछि, केही ब्रदर-सिस्टरहरूले मसँग लि जेको बारेमा कुरा गरे। उनीहरूले उनी साँच्चै अहङ्कारी र अभिमानी थिइन्, र अरूलाई समस्या पर्दा, उनी धैर्यतासाथ मदत गर्न असफल हुनुका साथै, उनीहरूलाई हप्काउने र तुछ्याउने गर्थिन् भने। यसकारण, सबै उनीद्वारा बाँधिएको महसुस गर्थे। सुपरभाइजर उनलाई यो कुरा औँल्याउँथिन्, तर उनी स्वीकार गर्न मान्दिनथिन् र अविवेकी हुँदै जवाफ फर्काउँथिन्। उनी यति विघ्न बाधापूर्ण थिइन् कि भेलाहरू अघि बढ्नै सक्दैनथे। जब ब्रदर-सिस्टरहरू उनीसँग सङ्गति गर्थे, उनी हठी नै बनिरहन्थिन् र दोष अरूमाथि थुपार्थिन्। उनको सत्यता सङ्गति अस्पष्ट थियो र नयाँ विश्वासीहरू उनले भनेको बुझ्दैनथे, र कहिलेकाहीँ उनी नकारात्मक रूपले बोल्थिन्। ती दुई महिनामा उनले नयाँ विश्वासीहरूलाई मलजल गर्ने काम राम्ररी गरिरहेकी थिइनन्। यो अवस्था सुनेपछि, मैले लि जे अब मलजलको कामका लागि उपयुक्त छैनन् भन्ने महसुस गरेँ। मेरा सहकर्मीहरूले उनलाई बर्खास्त गर्ने सुझाव दिए, र उनी मण्डलीमै रहिरहिन् भने काममा ढिलाइ हुनेछ भन्ने कुरा गरे। यो सुनेर मलाई नराम्रो लाग्यो, किनकि उनले मलाई धेरै मदत गरेकी थिइन् र हामी धेरै असल साथी थियौँ। मैले यदि मैले उनको बर्खास्तीका लागि सहमत भएँ भने उनले मेरो बारेमा के सोच्छिन् होला? के उनले मलाई निष्ठुरी भन्छिन् होला? भन्ने सोचेँ। यसबाहेक, उनमा बलियो आत्म-सम्मानको भावना थियो र बर्खास्त हुँदा उनी चकनाचुर हुनेथिइन्। यो सबै विचार गर्दा, उनलाई बर्खास्त गर्न मेरो मनले मानेन। त्यसैले मैले के बहाना बनाएँ भने लि जे पछिल्लो समय आफ्नो कर्तव्यमा राम्रो गरिरहेकी छैनन्, तर यो पूर्णरूपमा उनको मात्रै गल्ती होइन। उनले मलजल गर्ने नयाँ विश्वासीहरूमा थुप्रै धार्मिक धारणाहरू छन् र उनीहरू ढिला बुझ्छन्, त्यसैले उनको कमजोर नतिजा क्षम्य छ। साथै, उनी कडा परिश्रम गर्छिन् र लामो समयसम्म काम गर्छिन्। यदि हामीले उनलाई बर्खास्त गर्‍यौँ भने उपयुक्त व्यक्ति भेट्टाउन समय लाग्नेछ, त्यसैले अहिलेलाई उनलाई यही काममा रहन दिनु नै राम्रो हो। मैले भनेको कुरा सुनेर सहकर्मीहरू हिचकिचाए, तर पछि सबैले उनलाई अस्थायी रूपमा कर्तव्यमा रहिरहन दिने र साथसाथै छिटोभन्दा छिटो अर्को व्यक्ति खोज्ने कुरामा अनिच्छापूर्वक सहमती जनाए। यसले मलाई राहत दियो, तैपनि म अहिलेलाई उनलाई बर्खास्त नगरिए पनि उपयुक्त व्यक्ति भेटिएपछि त बर्खास्त गर्नैपर्छ भन्ने सोचेर केही असहज थिएँ। सायद मैले अलि बढी मदत गरिदिएँ भने उनको कामगराइमा सुधार आउँथ्यो कि अनि उनलाई बर्खास्त गर्नुपर्ने थिएन। त्यसैले, त्यस रात म आफ्नो साँझको भेला सकेर सीधै लि जेको घर गएँ, उनको कामगराइ किन प्रभावहीन भयो भन्ने कारणबारे कुरा गरेँ, र उनको कर्तव्यमा रहेका केही समस्याहरू उल्लेख गरेँ। तर उनमा कुनै आत्म-ज्ञान थिएन र लगातार तर्क गरिरहिन्। उनको यस्तो व्यवहार देखेर मलाई निकै दु: ख लाग्यो। त्यहाँभन्दा पछि मैले उनको कर्तव्यका नतिजा सुधारमा मदत गर्न धेरै पटक उनीसँग सङ्गति गरेँ, तर उनको कामगराइमा कहिल्यै सुधार आएन, जसले मलाई धेरै चिन्तित बनायो। केही समयपछि, एक जना माथिल्लो अगुवाले लि जेलाई बर्खास्त गर्ने विषयमा जाँचबुझ गर्न मलाई धेरै पटक सम्पर्क गरे। मैले आफूले उनको ठाउँमा उपयुक्त व्यक्ति नभेट्टाएको बहाना बनाएर उनलाई ढाँटेँ। पछि, लि जेले सल्लाहलाई बेवास्ता गर्दै— पुलिस निगरानीको एकदमै सम्भावना रहेको बेला— सुरक्षा जोखिममा रहेकी एउटी सिस्टरसँग गोप्य रूपमा सम्पर्क गरिन्, त्यसकारण मैले उनलाई कर्तव्य निर्वाह गर्नबाट रोक्नुबाहेक अरू कुनै विकल्प भएन।

पछि मण्डलीले मलाई सुसमाचारको कामको जिम्मेवारी दियो, र मैले तुरुन्तै लि जेलाई सम्झिएँ। उनी कुनै निर्वाह गर्नुपर्ने कर्तव्य नहुँदा, दुःखी भएर घरमै बसिरहेकी थिइन्। उनी सुसमाचार प्रचार गर्न निकै रुचि राख्थिन्, त्यसैले यो एउटा ठूलो अवसर जस्तो प्रतीत हुन्थ्यो। मैले सहकर्मीहरूको भेलामा यो विचार राखेँ। मैले भनेँ, “लि जेले पहिले लामो समयसम्म सुसमाचार प्रचार गरेकी थिइन्; यो उनको विशेष खुबी हो। उनी आफूले गल्ती गरेको कुरा जान्दछिन् र त्यसप्रति अत्यन्तै पछुतो मान्छिन्। हामी उनलाई सुसमाचार प्रचार गर्ने अवसर दिऔँ।” यो सुनेर धेरै सहकर्मीहरू सहमत भए। तर अचम्मको कुरा, धेरै समय नबित्दै ब्रदर-सिस्टरहरूले मलाई लि जे सुसमाचार डिकनप्रति पूर्वाग्रही रहेकी र भेलाहरूमा उनले ती डिकनले विगतमा उनलाई दबाएको भन्ने कुरा प्रचार गरेकी बताए। उनी त्यही कुरा कोट्याइरहन्थिन्। यसले गर्दा ब्रदर-सिस्टरहरू सुसमाचार डिकनप्रति पूर्वाग्रही भए र उनलाई एक्ल्याए। लि जे आफ्नो काम गर्दा डिकनको खण्डन गर्दै उनीमाथि जाइलाग्ने पनि गर्थिन्, र कतिपय सिस्टरहरूले लि जेको पक्ष लिए। यसको मतलब सुसमाचार डिकनले आफ्नो काम गर्न सकिनन्, जसले सुसमाचारको काममा गम्भीर रूपमा बाधा दियो। यो सुनेर म तिनछक परेँ। डिकनले विगतमा भएको कुराबारे लि जेसँग धेरै पहिले नै माफी मागिसकेकी थिइन्। यसबाहेक, मैले उनीसँग सङ्गति गरेकी थिएँ, र उनलाई मामिला अतिविश्लेषण गर्नुको सट्टा आफैलाई चिन्न र अनुभवबाट सिक्न भनेकी थिएँ। तर मैले उनी अझै पनि मनमा ईख पालेर बसेकी होलिन् भन्ने कहिल्यै सोचिनँ। उनको व्यवहार मण्डलीभित्र एकदमै बाधा दिने खालको भइसकेको थियो। यदि उनले पश्चात्ताप गरिनन् र यस्तै चलिरह्यो भने, उनलाई एकान्तमा राखेर आत्म-चिन्तन गराउनुपर्ने हुन्थ्यो। मैले जति यसबारे सोचेँ, त्यति नै म उनीबारे चिन्तित भएँ। पछि मैले उनीसँग धेरै पटक सङ्गति गरेँ। उनले मेरो अगाडि त राम्रै कुरा गर्थिन्, तर भेलाहरूमा पहिलेको जस्तै व्यवहार गरिरहन्थिन्। केही अन्य डिकनहरूले पनि उनीसँग सङ्गति गरेर उनलाई मदत गरे, तर उनमा कुनै आत्म-ज्ञान थिएन र उनी परिवर्तन हुन इच्छुक थिइनन्।

धेरै समय नबित्दै माथिल्लो अगुवाले लि जेको व्यवहारबारे थाहा पाइन्। उनले के भनिन् भने लि जेले मण्डलीको काममा बाधा दिइरहेकी छिन्, पटक-पटकको सङ्गतिपछि पनि पश्चात्ताप गर्दिनन्, र खराब प्रभाव पार्छिन्। सिद्धान्तअनुसार, उनलाई आफ्नो कर्तव्यबाट बर्खास्त गरिनुपर्छ, र उनले अझै पनि पश्चात्ताप गरिनन् भने मण्डलीबाट निकालिनुपर्छ। यो सुनेर मेरो मन भारी भयो। मैले कसरी, लि जेले घर छोडेकी, काम त्यागेकी र यति धेरै दुःख भोगेकी थिइन् भन्नेबारे सोचेँ। यदि उनलाई निकालियो भने त साँच्चै दुःखको कुरा हुनेथियो। विगतमा मलाई समस्याहरू परेका बेला, उनले मलाई धेरै मदत गरेकी थिइन्, र यो मण्डलीमा म नै उनको सबैभन्दा नजिककी व्यक्ति थिएँ। यदि मैले अहिले उनको पक्षमा बोलिनँ, र उनले यसबारे थाहा पाइन् भने, के उनले मलाई पूर्णतया निर्दयी भन्लिन्? यदि उनी साँच्चै निकालिइन् भने म फेरि कसरी उनको सामना गर्न सकूँला र? उनी पक्कै पनि मसँग क्रुद्ध हुनेछिन्, र उनलाई एकदमै चोट पुग्नेछ। यसबारे सोचेर मैले आफ्ना सहकर्मीहरूलाई भनेँ: “लि जेमा केही समस्याहरू छन्, तर उनले सधैँ मण्डलीमा आफ्नो कर्तव्य पूरा गर्दै आएकी छिन् र सुसमाचार प्रचारमा प्रभावकारी थिइन्, त्यसैले उनिप्रति यस्तो व्यवहार गर्नु सायद अलि कठोर हुन्छ कि। के हामीले उनलाई अर्को मौका दिएर अझै मदत गर्नुपर्ला कि, र सायद उनी बुझेर परिवर्तन हुन्छिन् कि?” त्यसपछि एउटी सहकर्मीले मलाई निकै गम्भीरतापूर्वक भनिन्, “सिस्टर, तपाईं सिद्धान्तविना काम गरिरहनुभएको छ र तपाईं आफ्ना भावनामा फस्दै हुनुहुन्छ। लि जे विगतमा सुसमाचार प्रचारमा काफी प्रभावकारी थिइन्, र उनले कडा परिश्रम गरेकी र धेरै दुःख भोगेकी छिन्, तर उनी सत्यता स्वीकार गर्दिनन्। उनी सत्यतालाई घृणा गर्छिन्, र उनी मण्डलीमा सकारात्मक भूमिका खेलिरहेकी छैनन्। उनले पहिले नै मण्डलीको काममा गम्भीर रूपमा बाधा दिइसकेकी छिन्। तपाईंले सधैँ आफ्ना भावनाको आधारमा उनलाई जोगाउन मिल्दैन। आफैलाई हेर्नुहोस्; के यो साँचो होइन र?” उनले यसो भनेपछि, मैले आफूले लि जेको मामिलामा साँच्चै सिद्धान्तहरू पालना गरेकी रहेनछु, तर मलाई यो कुरा छनौट गर्न गाह्रो छ। म अझै पनि उनलाई अर्को मौका दिन चाहन्छु भन्ने महसुस गरेँ। घर फर्कँदै गर्दा, मलाई अचानक संसारै घुमिरहे जस्तो भएर रिंगटा लाग्यो, र म आँखा खोल्नै डराएँ। म हिँड्न समेत सकिनँ। मैले यो सायद परमेश्‍वरले मलाई ताडना दिइरहनुभएको हो भन्ने महसुस गरेँ। मैले चुपचाप परमेश्‍वरलाई प्रार्थना गरेँ। ठीक त्यही बेला, परमेश्‍वरका केही वचनहरू स्पष्ट रूपमा मेरो दिमागमा आए। परमेश्‍वर भन्‍नुहुन्छ: “जब मानिसहरूले परमेश्‍वरलाई ठेस पुर्‍याउँछन्, कुनै एउटा घटना वा तिनीहरूले बोलेको कुनै एउटा कुराले त्यस्तो भएको नहुन सक्छ, बरु तिनीहरूको मनोवृत्ति वा तिनीहरू जुन स्थितिमा छन् त्यो स्थितिको कारण त्यस्तो भएको हुन सक्छ। यो एकदमै डरलाग्दो कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ७)। परमेश्‍वरका यी वचनहरू सोच्दा मेरो हृदयमा डर उत्पन्न भयो। मलाई मैले कुनै कुरामा परमेश्‍वरलाई चिढ्याएकी हुन सक्छु भन्ने थाहा भयो। म आत्म-चिन्तन गर्न थालेँ र मैले आफू लि जेको पक्षमा हठपूर्वक लागिरहेकी रहेछु भन्ने महसुस गरेँ। मलाई उनले मण्डलीमा राम्रो भूमिका नखेलेको थाहा थियो, तैपनि मैले उनलाई बाधा दिन छुट दिएँ। माथिल्लो अगुवा र मेरा सहकर्मीहरूले उनको कर्तव्य रोक्न सुझाव दिँदा, मैले पटक-पटक उनको पक्षमा बोलेँ र मण्डलीको कामको रक्षा गर्न केही पनि गरिनँ। म वास्तवमै ताडना पाउन योग्य थिएँ। यसबारे सोचेर, मैले हतार-हतार परमेश्‍वरलाई प्रार्थना गरेँ, र म यस मामिलामा आत्म-चिन्तन गर्न तयार छु भनेँ। प्रार्थना गरेपछि, मुस्किलले आफूलाई सम्हाल्दै, म लड्खडाउँदै घर फर्किएँ।

घर पुगेपछि मैले परमेश्‍वरका वचनको एक खण्ड पढेँ। परमेश्‍वर भन्‍नुहुन्छ: “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, र आफूलाई आचरणमा ढाल्ने र मामलाहरू सम्हाल्ने तिनीहरूको तरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति भावनाहरू अनुभूत गर्छन्, र तिनीहरूले सम्बन्ध र भावनासम्बन्धी मामलाहरूमा ध्यान दिँदै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। … यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरूमा प्राय परमेश्‍वरविरुद्ध विद्रोह गरिरहने प्रवृत्ति हुन्छ। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। तिनीहरू देहमा लिप्त हुन्छन्, अनि तिनीहरू मूर्ख र बेवकुफ हुन्छन्। यस्ता व्यक्तिहरूको प्रकृति नै एकदमै भावुक हुने हुन्छ, र तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। यो पढेपछि म एकदमै प्रभावित भएँ र मेरा आँसु अनियन्त्रित रूपमा बग्न थाले। तब मात्र मैले म यस मामिलामा साँच्चै भावनाहरूद्वारा डोऱ्याइएकी रहेछु भन्ने महसुस गरेँ। लि जेको मामिलामा संलग्न हुँदा, केवल उनले मलाई मदत गरेकी र हाम्रो सम्बन्ध राम्रो भएका कारण म सधैँ उनका भावनाहरूको चिन्ता गर्दै र उनको पक्ष लिँदै, आफ्ना भावनाहरूका आधारमा कुरा गर्थेँ। मैले सिद्धान्तअनुसार निष्पक्ष र न्यायसंगत रूपमा मामिलाहरू सम्हाल्न सकिनँ। वास्तवमा, उनी आफ्नो कर्तव्यमा राम्रो गरिरहेकी छैनन्, उनी बाधायुक्त छिन्, उनलाई रहन दिनु मदतभन्दा बढी बाधा हो, र उनलाई तुरुन्तै बर्खास्त गर्नुपर्छ भन्ने मलाई थाहा थियो। तर हाम्रो राम्रो सम्बन्धका कारण, मैले आफ्ना भावनाहरूका आधारमा कुरा गरेँ, उनलाई बर्खास्त नगर्न आफ्ना सहकर्मीहरूलाई मनाउनका लागि सबै प्रकारका कारण र बहानाहरू खोजेँ। मैले त उनले आफ्नो कर्तव्य कायम राखून् भनेर उनको कामगराइमा सुधार ल्याउन मदत गर्न समेत चाहेँ। यदि हाम्रो राम्रो सम्बन्ध नभएको भए, म उनको पक्षमा बोल्न आफूले सक्नेजति प्रयास गर्ने थिइनँ। यदि यो अरू कुनै ब्रदर-सिस्टरको मामिला भएको भए, म सिद्धान्तअनुसार नै यसलाई सम्हाल्ने थिएँ। अन्तत: मैले भावनाहरू मेरा सबै भन्दा ठुला कमजोरी रहेछन्, म सत्यता सिद्धान्तहरूलाई बेवास्ता गर्दै, वचन र कर्ममा आफ्ना भावनाहरूलाई पछ्याइरहेकी रहेछु, हर मोडमा लि जेको रक्षा गरिरहेकी रहेछु भन्ने देखेँ। मैले आधारभूत रूपमा मण्डलीको काम वा हितलाई विचार नै गरिनँ। म कति स्वार्थी र घृणित रहेछु!

मैले परमेश्‍वरका वचनका अरू दुई खण्डहरू पढेँ जसले मलाई भावनामा आधारित भएर कार्य गर्नु भनेको के हो भन्नेबारे गहिरो अन्तर्दृष्टि दियो। सर्वशक्तिमान्‌ परमेश्‍वर भन्‍नुहुन्छ: “कस्ता मामलाहरू भावनाहरूसँग सम्बन्धित हुन्छन्? पहिलो त, तैँले आफ्नै परिवारका सदस्यहरूलाई कसरी मूल्याङ्कन गर्छस्, र तिनीहरूले गर्ने कामकुराहरूलाई कसरी लिन्छस् भन्‍ने हो। यहाँ ‘तिनीहरूले गर्ने कामकुरा’ मा तिनीहरूले मण्डलीको काममा अवरोध र बाधा दिने, पिठ्यूँपछाडि मानिसहरूको आलोचना गर्ने, तिनीहरू अविश्‍वासीहरूका केही अभ्यासहरूमा संलग्न हुने, इत्यादि कुराहरू स्वतः समावेश हुन्छन्। के तँ यी कामकुराहरूलाई निष्पक्ष रूपमा हेर्न सक्छस्? तैँले तेरो परिवारका सदस्यहरूको मूल्याङ्कन लेख्नुपर्ने हुँदा, के तैँले आफ्ना भावनाहरू पन्छाएर वस्तुगत र निष्पक्ष रूपमा लेख्न सक्छस्? यो तैँले तेरो परिवारका सदस्यहरूलाई कसरी लिन्छस् भन्‍ने कुरासित सम्बन्धित छ। यसका साथै, के तँ आफूसँग मिल्ने वा आफूलाई पहिला मद्दत गरेका मानिसहरूप्रति भावनाहरू पाल्छस्? के तैँले तिनीहरूका क्रियाकलाप र आचरणलाई वस्तुगत, निष्पक्ष, र सही रूपमा हेर्न सक्छस्? यदि तिनीहरूले मण्डलीको काममा अवरोध र बाधा पुर्‍याउँछन् भने, के तैँले त्यो कुरा थाहा पाएपछि तुरुन्तै तिनीहरूको रिपोर्ट वा खुलासा गर्न सक्नेछस्? साथै, के तैँले तुलनात्मक रूपमा आफूनिकटका, वा तेरोजस्तै रुचिहरू बोकेका मानिसहरूप्रति भावनाहरू राख्छस्? के तँसँग तिनीहरूका क्रियाकलाप र व्यवहारलाई निष्पक्ष र वस्तुगत मूल्याङ्कन, परिभाषा, अनि व्यवहार गर्ने तरिका छ? मानौँ, तँसित भावनात्मक सम्बन्ध भएका यी मानिसहरूलाई मण्डलीले सिद्धान्तहरूअनुसार तह लगायो, र यसको परिणाम तेरा आफ्ना धारणाहरूअनुरूप भएनन् भने—तैँले यसलाई कसरी लिनेथिइस्? के तैँले पालन गर्न सक्नेथिइस्? के तँ सुटुक्क तिनीहरूसित अल्झिरहनेथिइस्, अनि के तँ तिनीहरूको बहकाउ र उक्साहटमा समेत परेर तिनीहरूका लागि बहानाहरू बनाउने, तिनीहरूलाई जायज ठहराउने र तिनीहरूको प्रतिरक्षा गर्नेथिइस्? के तँ सत्यता सिद्धान्तहरूलाई उपेक्षा गर्दै र परमेश्‍वरको घरका हितहरूलाई बेवास्ता गर्दै आफूलाई मदत गरेकाहरूलाई सहायता गर्ने र तिनीहरूका लागि गोली थाप्नेथिइस्? के यी विभिन्‍न समस्याहरू भावनासँग सम्बन्धित होइनन् र? कतिपय मानिसहरू भन्छन्, ‘के भावनाहरू नातागोता र परिवारका सदस्यहरूसँग मात्र सम्बन्धित हुँदैनन् र? के भावनाको दायरामा आफ्ना आमा-बुबा, दाजुभाइ-दिदीबहिनी, र परिवारका अन्य सदस्यहरू मात्र पर्दैनन् र?’ होइन, भावनाले मानिसहरूको ठूलो दायरालाई समेट्छ। आफ्नै परिवारका सदस्यहरूलाई निष्पक्ष रूपमा मूल्याङ्कन गर्ने कुरा बिर्सिदे—कतिपय मानिसहरूले त आफ्ना असल साथी र मित्रहरूलाई समेत निष्पक्ष रूपमा मूल्याङ्कन गर्न सक्दैनन्, र यी मानिसहरूबारे बोल्दा तिनीहरूले तथ्यहरू बङ्ग्याउँछन्। उदाहरणका लागि, यदि तिनीहरूको मित्रले आफ्नो उचित काममा ध्यान दिँदैन र आफ्नो कर्तव्यमा सधैँ कुटिल र दुष्ट अभ्यासहरूमा संलग्न रहन्छ भने, तिनीहरूले उसलाई अलिक चुलबुले भनेर व्याख्या गर्नेछन्, र उसको मानवता अपरिपक्व र अझै स्थिर भइनसकेको भनेर भन्‍नेछन्। के यी शब्दहरूभित्र भावनाहरू छैनन् र? यो भावनाहरूले ओतप्रोत भएका शब्दहरू बोल्नु हो। यदि आफूसँग कुनै सम्बन्ध नभएको व्यक्तिले आफ्नो उचित काममा ध्यान दिएन र ऊ कुटिल र दुष्ट अभ्यासहरूमा संलग्न भयो भने, तिनीहरूले उसका बारेमा निकै कठोर कुराहरू भन्‍नेछन्, र उसलाई निन्दा समेत गर्न सक्छन्। के यो भावनाहरूका आधारमा बोल्नु र कार्य गर्नुको प्रकटीकरण होइन र? के आफ्ना भावनाहरूअनुसार जिउने मानिसहरू निष्पक्ष हुन्छन्? के तिनीहरू इमानदार हुन्छन्? (हुँदैनन्।) आफ्ना भावनाहरूअनुसार बोल्ने मानिसहरूमा के समस्या हुन्छ? तिनीहरूले अरूलाई किन निष्पक्ष रूपमा व्यवहार गर्न सक्दैनन्? तिनीहरू किन सत्यता सिद्धान्तहरूमा आधारित भएर बोल्न सक्दैनन्? दुईजिब्रे र आफ्ना शब्दहरूलाई कहिल्यै पनि तथ्यमा आधारित नगर्ने मानिसहरू दुष्ट हुन्छन्। बोल्दा निष्पक्ष नहुनु, सत्यता सिद्धान्तहरूअनुसार नभई सधैँ आफ्ना भावनाहरूअनुसार अनि आफ्नै निम्ति बोल्नु, परमेश्‍वरको घरको कामबारे नसोच्नु, अनि आफ्ना व्यक्तिगत भावना, ख्याति, प्राप्ति, र हैसियतको मात्र रक्षा गर्नु—यो ख्रीष्टविरोधीहरूको चरित्र हो। ख्रीष्टविरोधीहरू यसरी नै बोल्छन्; तिनीहरूले भन्‍ने सबथोक दुष्ट, अनि बाधा र अवरोध ल्याउने खालको हुन्छ। देहका प्राथमिकता र रुचिहरूमाझ जिउने मानिसहरू आफ्ना भावनाहरूमाझ जिउँछन्। आफ्ना भावनाहरूअनुसार जिउने मानिसहरू सत्यतालाई पटक्कै नस्विकार्ने र अभ्यास नगर्ने मानिसहरू हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। “म मानिसहरूलाई उनीहरूका भावनाहरू व्यक्त गर्ने अवसर दिँदिनँ, किनकि म देहगत भावना विहीन छु, र मानिसहरूका भावनाहरूलाई हदैसम्म घृणा गर्ने बनेको छु। मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका आँखामा ‘अरू’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘अन्तस्करण’ चुन्ने मौका पाउँदछ; मानिसहरूका भावनाहरूको कारणले नै ऊ सधैँ मेरो ताडनाबाट वाक्‍क हुन्छ; मानिसहरूका स्‍नेहहरूको कारणले नै उसले मलाई अनुचित र अन्यायपूर्ण भन्छ, र परिस्थितिहरूको सामना गर्दा मैले मानिसहरूका भावनाहरूमा ध्यान दिँदिनँ भन्छ। के मेरो पनि पृथ्वीमा आफन्त छन्? मैले जस्तो खाने र पिउने कुरामा ध्यान नदिई कसले मेरो सम्पूर्ण व्यवस्थापन योजनाको निम्ति दिन र रात काम गरेको छ? मानिस कसरी परमेश्‍वरसित तुलनायोग्य हुन सक्छ? मानिस कसरी परमेश्‍वरसित मिल्‍न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। परमेश्‍वरको वचन पढेर मैले भावनाका आधारमा कार्य गर्नुको अर्थ के हो भन्नेबारे थप स्पष्टता पाएँ, र मैले परमेश्‍वर मानिसहरूका भावनाहरूलाई घृणा गर्नुहुन्छ भन्ने देखेँ। भावनाका आधारमा कार्य गर्दा हामी सत्यता सिद्धान्तहरू उल्लङ्घन गर्न, दुष्ट काम गर्न र परमेश्‍वरको प्रतिरोध गर्न सक्छौँ। मण्डली अगुवाको रूपमा, म सत्यता अभ्यास गरिरहेकी थिइनँ वा मानिसहरूसँग निष्पक्ष रूपमा र सिद्धान्तअनुसार व्यवहार गरिरहेकी थिइनँ। बरु, म आफ्ना भावनाहरूका आधारमा व्यक्तिगत सम्बन्धको रक्षा गरिरहेकी थिएँ, बर्खास्त गर्नुपर्ने व्यक्तिलाई बर्खास्त गरिरहेकी थिइनँ, मण्डलीको कामलाई व्यक्तिगत उपकार गर्न प्रयोग गरिरहेकी थिएँ र मण्डलीको हितलाई क्षति पुर्‍याउँदै आफ्नो छवि जोगाइरहेकी थिएँ। यसले ब्रदर-सिस्टरहरूको जीवनमा हानि पुऱ्यायो र मण्डलीको काममा बाधाबाहेक केही ल्याएन। म जुन थालमा खाएको हो, त्यसैमा थुक्दै थिएँ—के मेरो बफादारी बिचलित भइरहेको थिएन र? के यो परमेश्‍वरको अनादर गर्ने र उहाँको प्रतिरोध गर्ने कार्य थिएन र? यी कुराहरू महसुस गर्दा म पछुतोले भरिएँ, र हतार-हतार परमेश्‍वरलाई प्रार्थना गरेर पश्चात्ताप गरेँ। पछि एउटा भेलामा, मैले आफूले लि जेको मामिलामा कसरी भावनाका आधारमा काम गरेकी थिएँ भन्नेबारे खुलेर सङ्गति गरेँ। साथै, उनको व्यवहारको आधारमा, मैले उनलाई उनको कर्तव्यबाट हटाएँ र आत्म-चिन्तन गर्न भनेँ।

झन्डै छ महिना बित्यो, र लि जेले आफ्नो दुष्ट व्यवहारबारे चिन्तन गरेर सचेत हुनुको साटो, आफूमाथि अन्याय भएको जिद्दी गरिरहिन् र अगुवाहरू तथा डिकनहरू निष्पक्ष नभएको गुनासो गरिरहिन्। उनीहरूका पछाडि, उनले उनीहरूले जानाजानी उनलाई सताएको आरोप लगाइन्। मसँग सहकार्य गर्ने एउटी सिस्टरले उनीसँग सत्यतामा सङ्गति गरिन् र उनको व्यवहारको चिरफार गरिन्, तर उनी अटेरी बनिरहिन् र बहाना बनाइरहिन्। लि जे त ती सिस्टरसँग बोल्नसमेत छोडिन्, र विरोधस्वरूप सीधै उनको विपरीत फर्केर बसिन्। उनी आफूले कति धेरै दुःख भोगे पनि त्यसको बदला कुनै आशिष् नपाएकी, जबकि दुःख नभोगेकाहरूले आशिष्‌को आनन्द उठाइरहेका भन्ने कुरा गर्दै अरूमाझ नकारात्मकता फैलाउँदै थिइन्। उनीसँग सम्पर्कमा रहेका केही व्यक्तिहरू भ्रमित भए, उनको पक्ष लिए, र उनको बचाउ गरे। यी सबै कुराहरूले मलाई परमेश्‍वरका वचनको एक खण्डको सम्झना गराए: “जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अराजकता फैलाउँछन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निष्कासित गरिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभावहरू मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई सफाइ गर्नैपर्छ; शैतानका यी नोकरहरूप्रति निष्ठुर मनोवृत्ति, इन्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनहरू पढेर मैले लि जेलाई अझ धेरै खुट्याउन सकेँ। उनी सत्यतालाई पटक्कै स्वीकार गर्दिनथिन्, अक्सर मण्डलीभित्र नकारात्मकता पोख्थिन्, मण्डलीको जीवनमा बाधा दिन्थिन्, र सकारात्मक भूमिका खेलिरहेकी थिइनन्। उनी एउटा कुहेको स्याउ थिइन् र मण्डलीमा एक अप्रिय वातावरण सिर्जना गर्थिन्। काँटछाँट र बर्खास्त गरिएपछि पनि, उनी अटेरी नै बनिरहिन्, अगुवा र कामदारहरूको गल्ती खोज्ने प्रयास गरिन्, र उनीहरूलाई न्याय गर्दै आलोचना गरिन्। त्यस्तो सत्यतालाई घृणा गर्ने, प्रतिशोधी, आक्रामक, दुष्ट व्यक्ति मण्डलीमा नै रहिरहे तापनि त्यसले कहिल्यै मुक्ति पाउन सक्दैन। उनीहरू दाखबारीमा पसेको फ्याउरोले अङ्गुर चोर्ने र दाखबारीलाई कुल्चीमिल्ची पार्ने गरे जस्तै केवल दुष्ट काम गर्नेछन् र मण्डलीको काममा बाधा दिनेछन्। दुष्ट मानिसहरूलाई पखालेर बगाएपछि मात्र मण्डलीको काम बिनाबाधा अघि बढ्न सक्छ, र ब्रदर-सिस्टरहरूको मण्डली-जीवन सामान्य रूपमा चल्न सक्छ। परमेश्‍वर धर्मी र पवित्र हुनुहुन्छ। परमेश्‍वरद्वारा मुक्ति पाउनेहरू सबैमा असल मानवता हुन्छ र उनीहरू सत्यतालाई प्रेम गर्छन्; परमेश्‍वर दुष्ट मानिसहरूलाई मुक्ति दिनुहुन्न। दुष्ट मानिसहरूको प्रकृति नै सत्यताप्रति वितृष्णा राख्नु र सत्यतालाई घृणा गर्नु हो, र उनीहरूलाई जतिसुकै मौका दिए पनि उनीहरू साँचो रूपमा पश्चात्ताप गर्दैनन्। सत्यतालाई प्रेम गर्नेहरूले भ्रष्ट स्वभाव प्रकट गर्न सक्छन्, केही बाधा उत्पन्न गर्न सक्छन् र केही हदसम्म न्यायी हुन सक्छन्, तैपनि उनीहरू पछि आफूलाई जाँच्न, पश्चात्ताप गर्न र परिवर्तन हुन सक्छन्। मण्डलीले लि जेलाई पहिले धेरै मौकाहरू दियो, तर उनले कहिल्यै पश्चात्ताप गरिनन्। वास्तवमा, उनले अगुवाहरू र डिकनहरूमाथिको आफ्नो आक्रमण र मण्डली-जीवनमाथिको आफ्नो बाधालाई झनै तीव्र बनाइन्। उनी आफ्नो स्वभाव सारले नै एक दुष्ट व्यक्ति थिइन्। मण्डलीका सिद्धान्तहरूका आधारमा उनी निकालिनुपर्थ्यो। मण्डली अगुवाको रूपमा, मलाई मैले ब्रदर-सिस्टरहरूसँग उनको दुष्ट कामको खुलासा गर्न सङ्गति गर्नुपर्नेछ र उनलाई निकाल्ने कागजपत्रमा हस्ताक्षर गर्नुपर्नेछ भन्ने थाहा थियो। तर, जब मैले यसबारे सोचेँ, म अझै पनि हिचकिचाएँ। म उनी साँच्चै मण्डलीबाट निकालिइन् भने त्यसका कारण उनी सक्किनेछिन् भन्नेमा चिन्तित थिएँ। यी विचारहरू आउने बित्तिकै मैले परमेश्‍वरलाई प्रार्थना गरेँ र उहाँसँग मलाई आफ्ना भावनाहरूको बन्धनलाई जित्न मार्गदर्शन गर्न आग्रह गरेँ।

आफ्नो खोजीमा, मैले परमेश्‍वरका वचनको एक खण्ड पढेँ: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित वास्तवमै सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरू पढ्दा मलाई धेरै दोषी महसुस भयो। मलाई लि जे मण्डलीको काममा बाधा दिने र कहिल्यै पश्चात्ताप नगर्ने एक समस्या सिर्जना गर्ने व्यक्ति हुन्, र उनी आफ्नो स्वभावले नै सत्यताप्रति वितृष्णा राख्ने र सत्यतालाई घृणा गर्ने एक दुष्ट व्यक्ति हुन् भन्ने राम्ररी थाहा थियो, तर मैले अझै पनि उनको रक्षा र संरक्षण गरेँ, सधैँ उनलाई मण्डलीभित्र राख्न चाहेँ। यसको मतलब म शैतानको पक्षमा उभिएर परमेश्‍वरको शत्रु बन्दै, एक दुष्ट व्यक्तिलाई मण्डलीको काममा बाधा दिन बल प्रदान गरिरहेकी थिएँ। म “नाताले पक्षपात ल्याउँछ” र “मानिस ढुङ्गा-माटो होइन, ऊ भावनाविहीन कसरी हुन सक्छ र?” जस्ता शैतानी दर्शनहरूद्वारा जिइरहेकी थिएँ। मैले सधैँ के सोचेकी थिएँ भने व्यक्तिगत सम्बन्धहरू नै पहिले आउँछन्, र यो कुरालाई प्राथमिकता दिएमा मात्र कुनै व्यक्ति सामान्य मानवता भएको र ऊ एक असल व्यक्ति भएको प्रमाणित हुन्छ। यदि मैले यसो गरिनँ भने, मलाई निष्ठुरी ठानिनेछ र अरूले मलाई तिरस्कार गर्नेछन्। तर त्यो त कति हाँसोउठ्दो कुरा रहेछ! सांसारिक व्यवहारका त्यस्ता दर्शनहरू सही, र मानवीय धारणाहरूसँग मेल खाने जस्ता देखिन्छन्, तर तिनीहरू सत्यता र सिद्धान्तहरूका विरुद्धमा हुन्छन्। सबैसँग भावनात्मक रूपमा निकट हुनु र सबैलाई प्रेम गर्नु मूर्खतापूर्ण र भ्रमपूर्ण कुरा हो, र यो पूर्ण रूपमा सिद्धान्तविहीन छ। परमेश्‍वर हामीलाई अरूसँग सत्यता सिद्धान्तहरूद्वारा व्यवहार गर्न, ब्रदर-सिस्टरहरूप्रति मायालु हुन, र परमेश्‍वरप्रति विवेकशील बन्न भन्नुहुन्छ। उहाँ हामीलाई दुष्ट मानिसहरू, अविश्‍वासीहरू, दियाबलसहरू र शैतानहरूलाई तिरस्कार गर्न भन्नुहुन्छ। त्यस्ता मानिसहरूसँग भावनात्मक रूपमा निकट हुनु मूर्खतापूर्ण र भ्रमपूर्ण होइन र? त्यस प्रकारको लगावमा खुट्याइ र सिद्धान्तको अभाव हुन्छ—यो मूर्खताबाट उत्पन्न हुन्छ। यसले हामीलाई मार्गबाट भड्काउने मात्र नभई, हामीलाई एक दुष्ट व्यक्तिको पछि लाग्ने र मण्डलीको कामलाई हानि पुऱ्याउनेतिर समेत डोऱ्याउन सक्छ। हामी केवल आफ्ना भावनाहरूमा हराउन मिल्दैन। हामीमा आफूले कसलाई प्रेम देखाउने र कसलाई तिरस्कार गर्ने भन्ने विषयमा खुट्याइ हुनैपर्छ। हामी आफ्नो भावनात्मक लगावमा सिद्धान्तनिष्ठ हुनै पर्छ। मैले म शैतानी दर्शनहरूद्वारा जिइरहेकी रहेछु, र त्यो कति मूर्खतापूर्ण र गरिमाविहीन रहेछ भन्ने देखेँ। मलाई लि जे सत्यता स्वीकार गर्दिनन्, उनी सत्यतालाई घृणा गर्ने र मण्डलीको काममा बाधा दिने एक दुष्ट व्यक्ति हुन्, र उनी निकालिनु जरूरी छ भन्ने स्पष्ट थाहा थियो। तर म भावनाहरूद्वारा बाँधिएँ। मैले उनलाई पटक-पटक बचाइरहेँ। यो मेरा लागि आरामरहित, पीडादायी र थकाउने खालको थियो, तर सबैभन्दा महत्त्वपूर्ण कुरा त, म आफूले स्पष्ट रूपमा जानेका सत्यताहरू अभ्यास गरिरहेकी थिइनँ। म आफ्नो विवेकलाई बेवास्ता गरिरहेकी थिएँ, सिद्धान्तहरूका विरुद्धमा काम गरिरहेकी थिएँ, र एक दुष्ट व्यक्तिलाई मण्डलीको काममा बाधा दिन छुट दिइरहेकी थिएँ। म परमेश्‍वरविरुद्ध लडिरहेकी र उहाँलाई धोका दिइरहेकी थिएँ! म परमेश्‍वरको अनुग्रह र मुक्तिको आनन्द लिइरहेकी थिएँ, तर समस्याहरू उत्पन्न हुँदा भने, मेरो बफादारी भड्किन्थ्यो, जसले गर्दा म हर मोडमा शैतानको रक्षा गर्थेँ र एक दुष्ट व्यक्तिलाई बचाइरहन्थेँ। म साँच्चै विवेकहीन र मानवताविहीन थिएँ! अन्तत: मलाई भावनाहरूद्वारा शासित हुनु भनेको परमेश्‍वर र सत्यतालाई धोका दिनु हो भन्ने स्पष्ट भयो। त्यसपछि मैले कसरी, यति धेरै वर्षसम्म, परमेश्‍वरले मभित्र यति धेरै काम गरिरहनुभएको थियो र उहाँको मुटुको यति धेरै रगत खर्चनुभएको थियो भन्ने बारे सोचेँ। मैले उहाँलाई बदलामा केही पनि दिएकी थिइनँ, र बरु उहाँविरुद्ध शैतानको पक्षमा उभिएकी थिएँ। यसबारे त्यसरी सोच्दा म पछुतो र अपराधबोधले भरिएँ।

त्यसपछि आफ्नो भक्तिभावको समयमा मैले परमेश्‍वरका वचनको एक खण्ड पढेँ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: मानिसहरूले पालन गर्नुपर्ने सिद्धान्त यही हो। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यिनीहरू हामीले पनि प्रेम गर्नुपर्ने मानिस हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। … अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरा पिताको इच्छा पालन गर्छन्, उनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरूले मुख्य बुँदालाई सिधै छुन्छन्, तर मानिसहरूले प्रायजसो तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरको वचनले मलाई अभ्यासको सिद्धान्त स्पष्ट पार्न मदत गर्‍यो, “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।” केवल परमेश्‍वरमा साँचो रूपमा विश्वास गर्ने, सत्यता पछ्याउने, र आफ्नो कर्तव्यमा समर्पित हुनेहरू नै ब्रदर-सिस्टरहरू हुन्, र हामीले प्रेम देखाउनुपर्ने उनीहरूलाई नै हो। सत्यता पटक्कै स्वीकार नगर्ने र निरन्तर रूपमा मण्डलीको काममा बाधा दिनेहरू, आफ्नो स्वभावैले सत्यता र परमेश्‍वरलाई घृणा गर्छन्, र ती सबै दुष्ट मानिसहरू, अविश्‍वासीहरू, दियाबलसहरू र शैतानहरू हुन्। उनीहरू घृणित र तिरस्कृत हुनुपर्छ। मानिसहरूसँग यसरी व्यवहार गर्नु मात्र सिद्धान्तनिष्ठ र परमेश्‍वरको अभिप्रायअनुसार हुन्छ। पछि, भेलाहरूमा, मैले ब्रदर-सिस्टरहरूसँग दुष्ट व्यक्ति के हो र दुष्ट व्यक्ति कसरी खुट्याउने भन्नेबारे सङ्गति गरेँ, र मैले लि जेका सबै दुष्ट व्यवहारहरू प्रकट गरेँ। मैले मण्डलीबाट कसैलाई निकाल्ने र निष्कासित गर्ने सान्दर्भिक सिद्धान्तहरूबारे पनि सङ्गति गरेँ, र ब्रदर-सिस्टरहरूले सत्यता बुझेपछि, उनीहरूले पनि लि जेको दुष्ट कामको खुलासा गरे। अन्ततः उनी मण्डलीबाट निकालिइन्।

यदि परमेश्‍वरले प्रकट गरिदिनुभएको कुरा र उहाँका वचनहरूको न्याय र खुलासा नभएको भए, म शैतानका दर्शनहरूद्वारा नै जिइरहने थिएँ। म अरूप्रति अन्धाधुन्ध रूपमा स्नेही र दयालु हुने थिएँ, असल र खराब वा सही र गलत छुट्याउन नसक्ने हुने थिएँ, र थाहै नपाई शैतानको पक्षमा उभिएर परमेश्‍वरको प्रतिरोध गरिरहेकी हुने थिएँ। परमेश्‍वरका वचनहरूले नै मलाई आफ्ना कार्यहरूमा व्यक्तिगत भावनाहरूमाथि भर पर्नुको खतरा र परिणामहरू स्पष्ट रूपमा देख्न सक्षम बनाए, र मलाई भावनाहरूद्वारा बाँधिनबाट जोगिन र मानिसहरूसँग सत्यता सिद्धान्तहरूअनुसार व्यवहार गर्न मदत गरे। म परमेश्‍वरको प्रेम र मुक्तिका लागि आफ्नो हृदयको गहिराइबाट उहाँप्रति आभारी छु।


८७. साझेदार प्रतिद्वन्द्वी होइन

परमेश्वरको आखिरी दिनहरूका काम स्वीकार गरेको केही समयपछि, मैले नवआगन्तुकहरूलाई मलजल गर्ने अभ्यास गर्न थालेँ। म उत्साही, सक्रिय भएकीले र मैले आफ्नो कर्तव्यमा परिणामहरू ल्याएकीले, मलाई समूह अगुवाका रूपमा छानिएको थियो। पछि, म सुसमाचार डिकन भएँ। मेरा ब्रदर-सिस्टरहरूले भने कि म सानो भए पनि, भरपर्दो थिएँ, मैले मेरो कर्तव्यमा बोझ बोकेकी थिएँ, र म जिम्मेवार थिएँ। यसले मेरो अहंकारलाई सन्तुष्ट पार्‍यो। २०२० अक्टोबरमा, म मण्डली अगुवा भएँ। यसले मलाई म सत्यता पछ्याउने सक्षम व्यक्ति थिएँ भनी अझ बढी महसुस गरायो।

केही समयपछि, एक उच्च अगुवाले सिस्टर ओलिभियालाई मसँग काम गर्न प्रबन्ध मिलाए। मैले उनलाई मण्डलीको अवस्थाबारे अवगत गराइरहेको बेला, अगुवाले मण्डलीमा रहेका केही समस्याहरूका बारेमा कुरा गरे। यो सुनेपछि, ओलिभियाले भनिन्, “हामीले समस्याको जड पत्ता लगाउनुपर्छ र छिटो समाधान गर्नुपर्छ। अन्यथा, यसले मण्डलीको कामलाई बाधा पुर्‍याउनेछ।” यो सुन्दा मलाई लाज लाग्यो, किनभने मेरो काममा यी समस्याहरू भएकाले ओलिभियाले मलाई तुच्छ ठान्नेछिन् भनेर म चिन्तित थिएँ। त्यसपछिका केही दिनहरूमा, ओलिभियाले मण्डलीमा ब्रदर-सिस्टरहरूले कसरी आफ्ना कर्तव्यहरू निर्वाह गर्छन् भनेर थाहा पाइन्। त्यसपछि, धेरै सहकर्मीहरू र मेरा ब्रदर-सिस्टरहरूको सामुन्ने उनले मलाई भनिन्, “मैले पछिल्ला दुई दिनमा भेटेका सुसमाचार डिकन र धेरै समूह अगुवाहरूले बोझ बोक्दैनन्। जब नवआगन्तुकहरूलाई धारणा र कठिनाइहरू आइपर्छन्, समूह अगुवाहरू तिनीहरूलाई कसरी समाधान गर्ने भनेर थाहा पाउँदैनन् र सक्रिय रूपमा खोजी गर्दैनन्, बरु कठिनाइहरूमा फस्छन्। उनीहरू यसरी नवआगन्तुहरूलाई राम्रोसँग मलजल गर्न सक्दैनन्।” उनले भनेको कुरा सुन्दा मलाई केही प्रतिरोधी महसुस भयो किनभने मेरो ध्यान केही समूह अगुवाहरूलाई जगेर्ना गर्नमा थियो। उनले तिनीहरूका बारेमा यसरी बोल्दा यस्तो लाग्यो कि तिनीहरूमध्ये कसैले पनि राम्रो काम गरिरहेको थिएन। मलाई उनले धेरै मागिरहेकी छिन् जस्तो लाग्यो। मैले सोचेँ, “तपाईं भर्खरै आउनुभएको छ र परिस्थितिलाई मिहिन रूपमा बुझ्नुभएको छैन, तर तपाईंले कमजोरीहरू खोज्न थाल्नुभएको छ। के तपाईं देखाउन चाहनुहुन्छ कि तपाईं बोझ बोक्नुहुन्छ र समस्याहरू फेला पार्न सक्नुहुन्छ? के तपाईं यहाँ नयाँ भएकाले छाप छोड्न खोज्दै हुनुहुन्छ? यदि मेरो कामका समस्याहरू खोतलिरहनुभयो भने, के मेरा ब्रदर-सिस्टरहरूको नजरमा तपाईंले मेरो राम्रो छवि नष्ट गर्नुहुन्न?” मैले आफ्नो रिसलाई दबाएर भनेँ, “यी समस्याहरूका बारेमा तपाईं सही हुनुहुन्छ। तर, समूह अगुवाहरू र सुसमाचार डिकन दुवैले वास्तविक कठिनाइहरूको सामना गरिरहेका छन्, त्यसैले कहिलेकाहीँ अनुगमनको काम राम्रोसँग हुँदैन, र हामीले बुझ्नुपर्छ।” यो सुनेपछि, उनले भनिन्, “यी कठिनाइहरू सत्यतामा सङ्गति गरेर समाधान गर्न सकिन्छ। यदि तिनीहरूले सत्यता स्वीकार गर्न र परमेश्वरको अभिप्राय बुझ्न सक्छन् भने, तिनीहरूले बोझ बोक्नेछन् र आफ्नो कर्तव्यमा जिम्मेवार हुनेछन्। मुख्य कुरा हामीले यी समस्याहरू समाधान गर्न सत्यतामा सङ्गति गर्छौँ कि गर्दैनौँ भन्ने हो।” म अझ बढी रिसाएँ, सोचेँ, “के तपाईं म सत्यताको सङ्गति मार्फत यी समस्याहरू समाधान गर्न सक्षम छैन भन्दै हुनुहुन्छ?” ओलिभियाप्रतिको मेरो दृष्टिकोण पूर्ण रूपमा परिवर्तन भयो। मैले उनलाई मेरो साथी वा मलाई मदत गर्न सक्ने व्यक्ति होइन, बरु मेरो प्रतिद्वन्द्वीका रूपमा सोच्न थालेँ। मैले सोचेँ, “यदि यो जारी रह्यो भने, उनी ढिलोचाँडो काममा अग्रणी हुनेछिन्। म अगुवा हुँ, र उनी केवल मेरो सहयोग गर्न यहाँ छिन्। उनी हरहिसाबले मभन्दा राम्रो छिन्, र सधैँ मलाई लज्जित पार्छिन्। यसरी त मैले कसरी इज्जत पाउन सक्छु? र मेरा ब्रदर-सिस्टरहरूले मेरो बारेमा के सोच्नेछन्?” त्यसपछि, म उनीसँग काम गर्न र कुरा गर्न चाहन्नथेँ।

एकपटक, सहकर्मी बैठकमा, हामीले झूटा अगुवाहरूले वास्तविक काम गर्दैनन् भनी प्रकाश गर्ने परमेश्वरको वचन पढ्यौँ। ओलिभियाले मनन गरिन् र आफ्नो बुझाइबारे बताइन्, भनिन् कि उनी केही समयदेखि मण्डलीमा थिइन्, तर उनले कुनै वास्तविक काम नगरेकी हुनाले नवआगन्तुकहरूका कठिनाइहरू समयमै समाधान गर्न सकिएन। उनले भनिन् कि यसले तिनीहरूलाई निरन्तर आफ्ना कठिनाइहरूसँग बाँच्न बाध्य पारेको थियो, र तिनीहरूलाई सत्यता कसरी अभ्यास गर्ने थाहा थिएन, जसले तिनीहरूको जीवनमा वृद्धिमा ढिलाइ गरिरहेको थियो। ओलिभियाले आत्म-ज्ञानबारे छलफल गरिरहेकी भए तापनि, उनले मलाई कुनै वास्तविक काम नगरेको भनेर खुलासा गरिरहेकी थिइन् भन्ने लाग्यो। उनी के भन्न खोज्दै छिन् भनेर मैले अनुमान गर्न थालेँ, “तपाईं सबैले मेरो काममा रहेका समस्याहरूबारे थाहा पाउन् भनेर जानीजानी यी समस्याहरूबारे कुरा गर्दै हुनुहुन्छ, होइन र? पहिले ब्रदर-सिस्टरहरूमा मेरो राम्रो छाप बनेको थियो, तर अहिले तपाईंले मलाई यसरी खुलासा गर्नुभएकाले यस्तो लाग्छ कि तपाईं मेरो छविलाई जानीजानी क्षति पुर्‍याउँदै हुनुहुन्छ, होइन र? अब उनीहरूले मलाई के सोच्नेछन्?” त्यतिबेला, म धेरै प्रतिरोधी थिएँ र छोडेर जान चाहन्थेँ, तर मलाई त्यसो गर्नु अविवेकी लाग्यो, त्यसैले मैले आफूलाई अन्त्यसम्म रहन बाध्य बनाएँ। त्यो साँझ, ओलिभिया बोझ बोकिरहेकाहरूमध्ये हामीले कसलाई मलजल टोली अगुवाका रूपमा जगेर्ना गर्न सक्छौँ भन्नेबारे मसँग कुरा गर्न आइन्। उनले मलाई यो सोधेपछि, मैले धेरै प्रतिरोधी महसुस गरेँ र सोचेँ, “के कुनै उपयुक्त उम्मेदवार बाँकी छ? तपाईंले सबै राम्रा उम्मेदवारहरूलाई अस्वीकार गर्नुभएको छ। तपाईं हाम्रो मण्डलीका समस्याहरूबारे यहाँ मात्र होइन, अन्य मण्डलीका ब्रदर-सिस्टरहरूको सामु पनि खुलेर छलफल गर्नुहुन्छ। अब अन्य मण्डलीहरूलाई मैले वास्तविक काम गर्दिनँ भन्ने थाहा छ। बोल्नुअघि तपाईं मेरो भावनालाई किन ख्याल गर्नुहुन्न? मलाई लाग्छ तपाईं जानीजानी मलाई निशाना बनाउँदै हुनुहुन्छ!” मैले कठोरतापूर्वक भनेँ, “तपाईं आउनुभएदेखि, अरू कसैले बोझ बोकेको छैन!” उनले मलाई सानो आवाजमा जवाफ दिइन्, “त्यसो भए तपाईंको मतलब म यहाँ हुनुहुन्न भन्ने हो?” मैले बुझेँ म धेरै आवेगशील थिएँ, र त्यसो भन्नुहुँदैनथ्यो, त्यसैले मैले तुरुन्तै जवाफ दिएँ, “होइन।” हामी दुवै केही समय मौन रह्यौँ अनि कामको छलफल जारी राख्यौँ। पछि, जब मैले मेरी सिस्टरलाई भनेका कुराहरूबारे सोचेँ, मलाई हल्का दोषी महसुस भयो। ओलिभियाले हाम्रो काममा समस्याहरू पत्ता लगाएको तथ्यले उनी बोझ बोक्न सक्छिन् भनेर देखायो। म उनीसँग कसरी त्यसरी बोल्न सकेँ? छलफल सकिएपछि म उनीसँग माफी माग्न चाहन्थेँ, तर काममा व्यस्त भएपछि मैले त्यसबारे बिर्सेँ।

पछि, जब मैले माथिल्ला अगुवाले सबै कुरामा ओलिभियासँग परामर्श गरेको देखेँ, मलाई धेरै असहज लाग्यो: “म पनि अगुवा हुँ। मेरा ब्रदर-सिस्टरहरूले मलाई के सोच्नेछन्? के उनीहरूले म अगुवाका रूपमा काम नलाग्ने, र अनावश्यक छु भन्नेछन्?” मलाई लाग्यो ओलिभिया मेरो चमक चोर्दै थिइन्, र म उनको ईर्ष्या गरिरहेको थिएँ। मैले सोचेँ, “उनी यहाँ नआएकी भए, अगुवा मसँग कामको छलफल गरिरहेका हुन्थे।” मैले यो तथ्यबारे पनि सोचेँ कि ओलिभियाले अब सबै काममा प्रभुत्व जमाएकी थिइन्, र उनले लामो समयदेखि परमेश्वरमा विश्वास गर्थिन् र म भन्दा बढी सत्यता बुझ्थिन्। उनले मेरा ब्रदर-सिस्टरहरूको सामु मेरो काममा रहेका समस्याहरू पनि औँल्याएकी थिइन्, त्यसैले मेरा ब्रदर-सिस्टरहरूले अब मेरो बारेमा के सोच्थे भनेर मलाई थाहा थिएन। यी कुराहरूको बारेमा सोच्दा मलाई सङ्कट महसुस भयो। मलाई ओलिभियाले मेरो पद चोर्नेछिन् भन्ने चिन्ता लाग्यो। जति धेरै सोचेँ, त्यति नै असन्तुष्ट भएँ, र ममा उनीसँग बदला लिने इच्छा जाग्यो: “तपाईं मेरो भावनाको ख्याल गर्नुहुन्न, त्यसैले अबबाट म तपाईंका लागि कुराहरू सजिलो बनाउने छैन।” मलाई याद छ एकपटक हामी कामबारे छलफल गरिरहेका थियौँ, र ओलिभियाले आफ्नो विचार व्यक्त गरेपछि, उनले मेरो सल्लाह मागिन्। मैले उनलाई बेवास्ता गरेँ र उनको काम प्रबन्धमा दोष निकालेँ, यो हुँदैन र त्यो हुँदैन भन्दै उनलाई जानीजानी गाह्रो बनाएँ। एकपटक, हामी ओलिभिया मुख्य रूपमा जिम्मेवार रहेको एउटा कामबारे छलफल गरिरहेका थियौँ। त्यतिबेला, मैले कसरी समस्या समाधान गर्ने राम्ररी बुझेको थिएँ, तर म कुनै सुझाव दिन चाहन्नथेँ। मैले यहाँसम्म सोचेँ, “तपाईंको प्रबन्ध असफल भयो भने राम्रो हो। त्यसरी, सबैलाई थाहा हुनेछ कि तपाईं कुराहरू सम्हाल्न सक्नुहुन्न, र अगुवालाई थाहा हुनेछ कि मेरोसट्टा तपाईंसँग सधैँ कुरा गर्नु गलत हो।” त्यसपछि, उनले धेरै सुझावहरू दिइन्, ती सबैलाई मैले सबै अस्वीकार गरेँ। उनले त्यो कसरी समाधान गर्ने भनी नजानेर मेरो केही सल्लाह लिन चाहेको देख्दा, म मनमनै हर्षित भएँ, “तपाईं यस्तो कामको पनि राम्ररी प्रबन्ध गर्न सक्नुहुन्न, तर तपाईं अझै मेरो काममा औँला ठड्याउने हिम्मत गर्नुहुन्छ।” अगुवाले मेरो व्यवहार ठीक नभएको देखे र मलाई ओलिभियासँग मिलेर काम गर, नत्र मण्डलीको काममा ढिलाइ हुनेछ भनेर सम्झाए। मेरो अगुवाका शब्दहरू सुनेपछि, भित्रभित्रै मलाई केही दोषी महसुस भयो। जब हामी हाम्रो काममा अड्किएका थियौँ, मैले त्यो समाधान गर्न बोझ बोकेकी थिइन। बरु, म त्यहाँ उभिएर मजाक गरिरहेकी थिएँ। मैले मण्डलीको कामको सुरक्षा गरिरहेकी थिइनँ। यो बुझेपछि, मैले आफ्नो मानसिकता मिलाएँ र छलफलमा सहभागी हुन थालेँ। तर पहिलेको ढिलाइका कारण, कामको प्रबन्ध मिलाउन धेरै ढिलो भयो।

एक रात, अगुवा मेरो समस्या औँल्याउन मकहाँ आइन्। उनले भनिन्, “तपाईंको प्रतिष्ठा र हैसियतको इच्छा धेरै बलियो छ। तपाईं ओलिभियासँग प्रसिद्धिका लागि प्रतिस्पर्धा गर्दै हुनुहुन्छ। कामको छलफल गर्दा, तपाईं उनले अघि सारेका कुनै पनि विचार स्वीकार गर्नुहुन्न। तपाईं सबैलाई खण्डन गर्नुहुन्छ। ओलिभिया तपाईंद्वारा बाँधिएको महसुस गर्छिन्, र उनलाई तपाईंसँग कसरी सहकार्य गर्ने थाहा छैन। तपाईंले केही आत्मचिन्तन गर्नुपर्छ।” मेरो अगुवाले भनेको कुरा सुनेपछि, मैले धेरै दुःख र पीडा महसुस गरेँ: “किन ओलिभियाले मेरा समस्याहरू मेरो पछाडि रिपोर्ट गरिरहेकी थिइन्? यदि उनले साँच्चै मलाई मद्दत गर्न चाहन्थिन् भने, उनले मलाई व्यक्तिगत रूपमा भन्न सक्थिन्। अब अगुवालाई मेरा समस्याहरू थाहा छ र उनले मलाई बर्खास्त गर्न सक्छिन्।” यो सोच्नेबित्तिकै, मैले अगुवालाई मेरो अवस्थाबारे खुलस्त बताएँ। मैले मण्डलीको काममा ढिलाइ भइनरहोस् भनेर जिम्मेवारी स्वीकार गर्ने र राजीनामा दिने प्रस्ताव पनि गरेँ। राजीनामाबारे बोल्दा, मेरो हृदय झन्डै टुट्यो। मलाई लाग्यो म मेरो कर्तव्य गुमाउन लागेको छु। अगुवाले मसँग सङ्गति गरिन् र भनिन्, “हामीलाई समस्याहरू आइपर्दा, हामी तीबाट भाग्न सक्दैनौँ। हामीले सत्यता खोज्नुपर्छ र आत्मचिन्तन गर्नुपर्छ। ओलिभियाले काममा समस्याहरू फेला पार्न सक्छिन् भन्ने तथ्यले देखाउँछ कि उनी बोझ बोक्न सक्छिन्। यो मण्डलीको कामका लागि फाइदाजनक छैन र? तपाईं किन यसलाई सही तरिकाले लिन सक्नुहुन्न? तपाईं सधैँ उनको ईर्ष्या गर्नुहुन्छ र उनले तपाईंलाई उछिन्ने डर मान्नुहुन्छ। यसले तपाईंको हैसियतको चाहना धेरै बलियो भएको देखाउँछ।” मेरो अगुवाको सङ्गतिपछि, मैले मेरो प्रतिष्ठा र हैसियतको इच्छा निकै बलियो थियो भन्ने बुझेँ। मैले मेरो अवस्था सुल्झाउन सत्यता खोज्नुपर्थ्यो। म उप्रान्त नकारात्मक र प्रतिरोधी महसुस गर्न सक्दिनथेँ।

त्यसपछि, मैले परमेश्वरका वचनहरूको एउटा खण्ड पढेँ, र मैले आफूले देखाएको भ्रष्ट स्वभावको केही बुझाइ प्राप्त गरेँ। परमेश्‍वरका वचनहरूले भन्छन्: “ख्रीष्टविरोधीहरू जसले तिनीहरूलाई खुलासा गर्छ उसले तिनीहरूलाई कठिनाइमा पारिरहेको हुन्छ भन्‍ने सोच्छन्, त्यसकारण तिनीहरू तिनीहरूलाई खुलासा गर्ने जोकोहीसँग प्रतिस्पर्धा र लडाइँ गर्छन्। ख्रीष्टविरोधीहरूको यस्तो प्रकृतिको कारण, तिनीहरू तिनीहरूलाई काटछाँट गर्ने कसैलाई पनि कहिल्यै दया गर्दैनन्, न त तिनीहरूले त्यसो गर्ने कसैलाई सहने वा धैर्य देखाउने नै गर्नेछन्, त्यसो गर्ने कसैप्रति कृतज्ञता महसुस गर्ने वा उसलाई प्रशंसा गर्नु त परै जाओस्। बरु यसको ठीक उल्टो रूपमा, यदि कसैले तिनीहरूलाई काटछाँट गर्छ र यसले गर्दा तिनीहरूको प्रतिष्ठा र इज्जत गुम्छ भने, तिनीहरूले हृदयमा यो व्यक्तिप्रति घृणा राख्‍नेछन्, र ऊसँग बदला लिने मौका खोज्नेछन्। अरूप्रति तिनीहरूमा कति घृणा हुन्छ! अरूसामु तिनीहरूले यस्तो सोच्छन्, र खुलेआम यस्तो भन्‍छन्, ‘आज तैँले मलाई काटछाँट गरिस्, त्यसकारण अब हाम्रो झगडा हुन्छै-हुन्छ। तँ आफ्नो बाटो लाग्, र म आफ्‍नो बाटो लाग्छु, तर कसम खान्छु, म बदला लिएरै छोड्छु! यदि तैँले मसँग आफ्नो गल्ती स्विकारिस्, मेरो अघि शिर झुकाइस्, वा घुँडा टेकेर बिन्ती गरिस् भने, म तँलाई क्षमा दिनेछु, नत्रभने म यो कुरा कहिल्यै बिर्सनेछैनँ!’ ख्रीष्टविरोधीहरूले जे भने नि वा जे गरे नि, तिनीहरू आफूलाई कसैले दयापूर्वक गरेको काटछाँटलाई वा कसैले इमानदारिताको साथ गरेको सहयोगलाई परमेश्‍वरको प्रेम र मुक्तिको आगमनको रूपमा कहिल्यै हेर्दैनन्। बरु, तिनीहरू यसलाई अपमानको चिन्हको रूपमा, र आफूलाई सबैभन्दा बढी लज्‍जित पारिएको क्षणको रूपमा लिन्छन्। यसले ख्रीष्टविरोधीहरूले सत्यता पटक्‍कै स्विकार्दैनन्, र तिनीहरूको स्वभाव सत्यताप्रति प्रतिकूल रहने र घृणा गर्ने स्वभाव हो भन्‍ने देखाउँछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्वरले प्रकाश गर्नुभयो कि जब ख्रीष्टविरोधीहरूलाई काटछाँट गरिन्छ, उनीहरूले त्यो अस्वीकार मात्र गर्दैनन्, उनीहरूलाई काटछाँट गर्ने व्यक्तिलाई घृणा गर्न थाल्छन् र प्रतिकार गर्न चाहन्छन्। मैले देखेँ ख्रीष्टविरोधीहरू सत्यता स्वीकार गर्दैनन्, उनीहरू सत्यताप्रति वितृष्ण छन्, र सत्यतालाई घृणा गर्छन्। पहिले, जब मैले “बदला” शब्द देख्थेँ, मलाई यो तौरतरिका द्वेषपूर्ण लाग्थ्यो। मैले दुष्टता प्रकट गरेँ र यस्ता प्रकारका कुराहरू गर्न सक्छु भनेर मलाई विश्वास लागेन। केवल ख्रीष्टविरोधीहरू र दुष्ट मानिसहरूले अरूमाथि बदला लिन्छन्। मैले आफ्नै व्यवहारबारे सोचेँ, के यो ख्रीष्टविरोधीहरू जस्तै थिएन र? जब ओलिभियाले मेरा सहकर्मीहरू, ब्रदर-सिस्टरहरूको सामु मेरो काममा रहेका समस्याहरू औँल्याइन्, मलाई मेरो छवि बिग्रिएको महसुस भयो, त्यसैले ममा उनीप्रति पूर्वाग्रह र प्रतिरोध उत्पन्न भयो। एउटा बैठकको क्रममा, ओलिभियाले बुझिन् कि उनले परमेश्वरका वचनहरूका आधारमा वास्तविक काम गर्थिनन्, र मलाई लाग्यो कि उनले आफ्नो आत्म-ज्ञानबारे छलफल गरेर जानीजानी मेरो काममा रहेका समस्याहरू खुलासा गर्दै थिइन्, त्यसैले उनीप्रतिको मेरो पूर्वाग्रह बढेर मात्र गयो। उनी आएदेखि अरू कसैले बोझ बोकेको छैन भन्दै मैले उनलाई आक्रमण पनि गरेँ। मैले अगुवालाई सधैँ उनीसँग कामका बारेमा छलफल गरिरहेको देख्दा मलाई मेरो चमक चोरिएको जस्तो लाग्यो। उनीलाई प्रतिकार गर्न, हामीले कामका बारेमा छलफल गर्दा मैले मेरा सुझावहरू व्यक्त गरिनँ, र ओलिभियाले आफ्नो विचार र सुझावहरू व्यक्त गर्दा मैले गल्तीहरू फेला पारेँ र उनलाई इन्कार गरेँ, जसले कामलाई अगाडि बढाउन असम्भव बनायो। मैले मेरी सिस्टरलाई प्रतिद्वन्द्वीका रूपमा लिएँ। मेरो प्रतिष्ठा र हैसियत कायम राख्न, म उनलाई आक्रमण र प्रतिकार गर्न पनि सक्थेँ। मैले प्रकट गरेको स्वभाव ख्रीष्टविरोधीको स्वभावसमान थिएन र? त्यसमाथि, मैले उनले मेरो काममा रहेका वास्तविक समस्याहरू औँल्याउँदै थिइन् भनेर सोचेँ। यदि मैले आत्मचिन्तन गर्न र विचलनहरू उल्ट्याउन सत्यता खोजेकी भए, समस्याहरू छिटो समाधान हुन सक्थे। यो हाम्रो कामका लागि फाइदाजनक हुने थियो। तर मैले अस्वीकार मात्र गरिनँ, मेरी सिस्टरलाई प्रतिकार गर्न पनि चाहेँ। म साँच्चै परमेश्वरको विश्वासी भनेर भनिन योग्य थिइनँ!

पछि, मैले परमेश्वरका वचनका थप दुई खण्डहरू पढेँ जसले मलाई यो व्यवहारको सार र परिणाम बुझ्न मद्दत गर्‍यो। परमेश्‍वरका वचनहरूले भन्छन्: “ख्रीष्टविरोधीहरूको प्रकृतिमा रहेका मुख्य तत्त्वहरूमध्ये एउटा हो, क्रूरता। ‘क्रूरता’ को अर्थ के हो? यसको अर्थ सत्यताप्रति तिनीहरूमा अत्यन्तै दुष्ट मनोवृत्ति हुन्छ—तिनीहरू यसमा समर्पित हुन नसक्‍ने, र यसलाई स्विकार्न नमान्‍ने मात्र होइन, तिनीहरू त आफूलाई काटछाँट गर्नेहरूलाई निन्दासमेत गर्छन्। ख्रीष्टविरोधीहरूको क्रूर स्वभाव यही हो। ख्रीष्टविरोधीहरूले सोच्छन् कि काटछाँट हुन स्विकार्ने व्यक्ति हेपाइमा पर्ने खतरामा हुन्छ, र सधैँ अरूलाई काटछाँट गर्ने मानिसहरू सधैँ मानिसहरूलाई गिज्याउन र हेप्न चाहने मानिसहरू हुन्। त्यसैले, ख्रीष्टविरोधीहरूले आफूलाई काटछाँट गर्नेविरुद्ध प्रतिरोध गर्छन्, र त्यो व्यक्तिलाई कठिन समय दिन्छन्। अनि जसले ख्रीष्टविरोधीहरूका कमीकमजोरी वा भ्रष्टताहरूको कुरा उठाउँछ, वा तिनीहरूलाई सत्यता र परमेश्‍वरका अभिप्रायहरूबारे सङ्गति गर्छ, वा आफूलाई चिन्‍न लगाउँछ, तिनीहरूले त्यो व्यक्तिले आफूलाई कठिन समय दिइरहेको छ भन्‍ने सोच्छ र त्यसलाई अप्रिय ठान्छ। तिनीहरूले त्यो व्यक्तिलाई हृदयदेखि नै घृणा गर्छन्, र तिनीहरूसँग बदला लिन्छन् र तिनीहरूलाई कठिनाइमा पार्छन्। … कस्तो प्रकारका मानिसहरूमा यस्तो क्रूर स्वभाव हुन्छ? दुष्ट मानिसहरूमा। वास्तवमा ख्रीष्टविरोधीहरू दुष्ट मानिसहरू हुन्। त्यसकारण, दुष्ट मानिसहरू र ख्रीष्टविरोधीहरूमा मात्रै यस्तो क्रूर स्वभाव हुन्छ। जब क्रूर व्यक्तिले कुनै पनि राम्रो अभिप्रायको सल्लाह, आरोप, शिक्षा वा सहयोग सामना गर्छ, तब उसको मनोवृत्ति कृतज्ञ हुनु वा यसलाई नम्रसाथ स्विकार्नु हुँदैन, बरु लज्‍जित र क्रोधित हुनु, र चरम शत्रुता, र घृणा महसुस गर्नु, र बदलासमेत लिन चाहनु हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “ख्रीष्टविरोधीहरूले आफ्नो हैसियत र प्रतिष्ठालाई अरू सबै कुराभन्दा महत्त्वपूर्ण ठान्छन्। यी मानिसहरू छली, कुटिल र दुष्ट मात्र हुँदैनन्, अत्यन्तै दुराशयी पनि हुन्छन्। तिनीहरूका हैसियत जोखिममा परेको देख्दा वा तिनीहरूले मानिसहरूको हृदयमा आफ्नो स्थान गुमाए भने, तिनीहरूले यी मानिसहरूको समर्थन र स्नेह गुमाउँदा, मानिसहरूले उनीहरूलाई आदर नगर्दा र उनीहरूलाई उच्‍च नठान्दा, र तिनीहरू बेइज्जतीमा परेको बेला, तिनीहरूले के गर्छन्? तिनीहरू अचानक परिवर्तन हुन्छन्। आफ्नो हैसियत गुमाउनेबित्तिकै, तिनीहरू कुनै पनि कर्तव्य निर्वाह गर्न अनिच्छुक बन्छन्, तिनीहरूले गर्ने सबै कुरा झाराटारुवा हुन्छन्, र तिनीहरूलाई कुनै पनि काम गर्ने रुचि हुँदैन। तर यो सबैभन्दा खराब प्रकटीकरण होइन। सबैभन्दा खराब प्रकटीकरण के हो? यी मानिसहरूले आफ्नो हैसियत गुमाउनेबित्तिकै र कसैले पनि तिनीहरूलाई उच्‍च नठानेपछि, र तिनीहरूद्वारा कोही नबहकिएपछि, तिनीहरूबाट घृणा, ईर्ष्या र बदला बाहिर निस्कन्छ। तिनीहरूमा परमेश्‍वरको डर मान्‍ने हृदय नहुने मात्र होइन, रत्तीभर समर्पण पनि हुँदैन। यसअलावा, तिनीहरूले आफ्नो हृदयभित्र परमेश्‍वरको घर, मण्डली, अनि अगुवा र सेवकहरूलाई घृणा गर्ने सम्‍भावना हुन्छ; तिनीहरू मण्डलीको काममा समस्याहरू आऊन् वा ठप्प होस् भन्ने चाहन्छन्; तिनीहरू मण्डलीलाई हेरेर र दाजुभाइ-दिदीबहिनीहरूलाई हेरेर हाँस्न चाहन्छन्। तिनीहरूले सत्यताको पछि लाग्ने र परमेश्‍वरको डर मान्‍ने जो-कसैलाई घृणा पनि गर्छन्। तिनीहरूले आफ्नो कर्तव्यमा बफादार हुन र मूल्य चुकाउन इच्छुक जो-कोहीलाई आक्रमण गर्छन् र गिल्ला गर्छन्। यो ख्रीष्टविरोधीहरूको स्वभाव हो—अनि, के यो क्रूर छैन र? यिनीहरू स्पष्टतः दुष्ट मानिसहरू हुन्; ख्रीष्टविरोधीहरू सारमा दुष्ट मानिसहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “द्वेषपूर्ण” र “दुष्ट मानिसहरू” जस्ता शब्दहरू देख्नु डरलाग्दो र दुःखदायी थियो। मलाई यी शब्दहरू ममा लागू हुन्छन् भन्ने लागेको थिएन। मेरो छवि बिग्रिएको थियो किनभने ओलिभियाले मेरो काममा समस्याहरू औँल्याएकी थिइन्। मैले उनलाई आक्रमण र प्रतिकार गरेँ, कामको छलफल गर्दा जानीजानी लज्जित पारेँ, र उनको कामको प्रबन्धमा दोष निकालेँ। उनको कामको समस्या कसरी समाधान गर्ने भनेर मलाई थाहा भएर नि मैले भनिन, किनभने मलाई उनलाई लज्जित पार्न र उनको हाँसो उडाउन मन थियो। जब अगुवाले मलाई खुलासा र काटछाँट गर्नुभयो, मैले आत्मचिन्तन नगरेको मात्र होइन, मेरा समस्याहरू रिपोर्ट गरेकोमा उनलाई घृणा पनि गरेँ। म नकारात्मक र प्रतिरोधी थिएँ, मैले आफ्नो कर्तव्यमाथि रिस पोखेँ, र राजीनामा दिएर मेरो कर्तव्य गर्न छोड्न पनि चाहन्थेँ। मैले प्रकट गरेको कुरा एक ख्रीष्टविरोधीको जस्तै दुष्ट स्वभाव थियो! म “आइनलागिञ्‍जेल जाइलागिँदैन; आइलागे छोडिँदैन” र “यदि तँ मलाई राम्रो गर्दैनस् भने, म पनि तँलाई राम्रो गर्दिनँ!” भन्ने भनाइमा विश्वास गर्थेँ। कसैले मेरो हित र छविलाई असर गर्दा, मैले उनीहरूलाई घृणा, आक्रमण, र प्रतिकार गर्थेँ। मैले परमेश्वरमा विश्वास गर्नु अघिको समय सम्झेँ, जब मेरो एक साथीसँग झगडा भयो, र उनले मेरो बारेमा अरूसँग नराम्रो बोलेकी थिइन्। म धेरै रिसाएँ, र सोचेँ, “यदि तँ मलाई राम्रो गर्दैनस् भने, म पनि तँलाई राम्रो गर्दिनँ!” मैले त्यही अर्को व्यक्तिलाई बिस्तारै भनेँ, “तपाईं कसरी यति मूर्ख हुन सक्नुहुन्छ? तपाईं किन उनी प्रति यति दयालु हुनुहुन्छ? तपाईंलाई उनी तपाईंको पछाडि तपाईंबारे नराम्रो कुरा भन्दै छिन् भन्नेसमेत थाहा छैन!” यदि मलाई हेपिएपछि मैले प्रतिरोध गरिनँ भने म कमजोर हुनेछु भन्ने लाग्यो। यी दर्शनहरू अनुसार जिएर म स्वार्थी र द्वेषपूर्ण भएँ, मेरो सोच विकृत भयो, र मलाई असल र खराब छुट्याउन असमर्थ बनायो। यो बुझेर, मलाई लाग्यो कि म भयानक थिएँ। यदि मैले मेरो द्वेषतालाई नसम्हाले म अझ बढी दुष्टता गर्न सक्थेँ, र त्यसपछि म परमेश्वरबाट तिरस्कृत हुनेथेँ र हटाइनेथेँ! मैले परमेश्वरलाई चुपचाप प्रार्थना गरेँ, “हे परमेश्वर, तपाईंको वचनको न्याय र प्रकाश मार्फत म देख्न सक्छु कि मेरो मानवता खराब छ र म धेरै द्वेषपूर्ण छु। म पश्चाताप गर्न चाहन्छु र आफूलाई परिवर्तन गर्न सत्यता अभ्यास गर्न चाहन्छु। कृपया मलाई मार्गदर्शन गर्नुहोस्।”

पछि, परमेश्वरको वचनमा, मैले पढेँ: “जब कसैले तँसँग खुला हृदयले कुरा गर्ने र यस बेला तेरो अवस्था के छ भनेर पत्ता लगाउने कोसिस गर्दै केही समय तेरो निरीक्षण वा अवलोकन गर्छ, वा तेरो बारेमा गहन सोधपुछ गर्छ, अनि तिनीहरूको आचरण कहिलेकाहीँ केही कठोर भएको बेला तिनीहरूले तँलाई केही मात्रामा काटछाँट गर्छन्, र अनुशासनमा राख्छन् अनि हप्काउँछन्, तब यो सबै परमेश्‍वरको घरप्रतिको तिनीहरूको कर्तव्यनिष्ठा र जिम्मेवार आचरणकै कारणले गर्दा हो। यसप्रति तँसँग नकारात्मक विचार वा भावना हुनुहुँदैन। यदि अरूले तेरो बारेमा निरीक्षण, अवलोकन र सोधपुछ गर्दा तैँले स्विकार्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको सूक्ष्म परीक्षणलाई स्वीकार्छस् भन्‍ने हुन्छ। यदि तैँले तेरो बारेमा मानिसहरूको निरीक्षण, अवलोकन र सोधपुछलाई स्वीकार गर्दैनस् भने—यदि तँ यी सबैलाई इन्कार गर्छस् भने—के तँ परमेश्‍वरको सूक्ष्म परीक्षणलाई स्वीकार गर्न सक्षम हुन्छस्? परमेश्‍वरको सूक्ष्म परीक्षण मानिसहरूले सोधपुछ गरेको भन्दा विस्तृत, गहन र परिशुद्ध हुन्छ; परमेश्‍वरका मागहरू अझ निश्‍चित, स्पष्ट र गहनन् हुन्छ। यदि तैँले परमेश्‍वरका चुनिएका मानिसहरूबाट गरिने निरीक्षण स्विकार्न सक्दैनस् भने, तैँले परमेश्‍वरको सूक्ष्म परीक्षण स्वीकार गर्छस् भन्‍ने तेरो दाबी खोक्रा शब्दहरू मात्र हुँदैनन् र? परमेश्‍वरको सूक्ष्म परीक्षण र जाँचलाई स्वीकार गर्न सक्षम हुनको निम्ति, सर्वप्रथम तँ परमेश्‍वरको घर, अगुवा र सेवकहरू अनि दाजुभाइ तथा दिदीबहिनीहरूको निरीक्षणलाई स्विकार्न सक्षम हुनुपर्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (७))। “तेरो जे समस्या भए पनि वा तैँले जे भ्रष्टता प्रकट गरे पनि, तैँले सदैव परमेश्‍वरको वचनको ज्योतिमा आफूबारे चिन्तन गर्नुपर्छ र आफैलाई चिन्नुपर्छ वा दाजुभाइ-दिदीबहिनीहरूलाई यी कुराहरू औँल्याई माग्नुपर्छ। सबैभन्दा महत्त्वपूर्ण कुरा के हो भने, तैँले परमेश्‍वरको जाँच स्विकार्नुपर्छ, तँ परमेश्‍वरसमक्ष आउनुपर्छ, र उहाँसित अन्तर्दृष्टि र ज्योति माग्नुपर्छ। तैँले जुनै विधि प्रयोग गरे पनि, समस्याहरू चाँडै पत्ता लगाएर ती समाधान गर्नु नै आत्मचिन्तनबाट पाइने नतिजा हो, र यो तैँले गर्न सक्ने सबैभन्दा उत्तम कुरा हो। तैँले आफूलाई पछुतो हुनुअघि नै परमेश्‍वरले तँलाई खुलासा गरेर हटाउनुहुने हदसम्म पर्खर्नु हुँदैन, किनकि त्यतिन्जेल पछुतो गर्न धेरै ढिलो भइसकेको हुनेछ!” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्वरका वचनहरू पढेपछि मात्र मैले बुझेँ कि मेरा ब्रदर-सिस्टरहरू कामबारे गम्भीर र जिम्मेवार भएकाले मात्र मलाई सुपरिवेक्षण र मार्गदर्शन दिएका थिए। मैले त्यो परमेश्वरबाट स्वीकार गर्नुपर्छ र स्वीकार गर्न र पालन गर्न सिक्नुपर्छ। यो मात्र परमेश्वरको छानबिन स्वीकार गर्नु र परमेश्वरको डर मान्ने हृदय हुनु हो। जब मेरी सिस्टरले मेरा समस्याहरू पत्ता लगाइन् र मलाई औँल्याइन्, यो मलाई मद्दत गर्न र सहायता गर्न थियो। मेरो जीवन अनुभव धेरै सतही थियो। नवआगन्तुकहरूको कर्तव्यमा समस्याहरू थिए, तर मैले सत्यतामा सङ्गति गरेर ती समाधान गर्न सकिनँ, र धेरै पटक, अनुगमन वा सहायताबिनानै मैले सक्नका लागि मात्र कामको प्रबन्ध गरेँ र त्यसलाई त्यहीँ छोडेँ। कामले कुनै परिणाम हासिल गरेको थिएन। मैले कर्मचारी व्यवस्थापनका सिद्धान्तहरू बुझेकी थिइनँ र केही मानिसहरूको अनुपयुक्तताबाट बच्न गाह्रो थियो। ओलिभियाले केही सत्यता बुझ्थिन र केही कुराहरू स्पष्ट रूपमा देख्न सक्थिन्, त्यसैले यदि हामीले मण्डलीको काममा सहकार्य गरेका भए, यसले काममा सहयोग गरेको मात्र हुनेथिएन, म पनि उनीबाट सिक्न र सुध्रिन सक्थेँ। त्यसपछि मात्र मैले किन परमेश्वरले हामीले हाम्रो कर्तव्य एक्लै निर्वाह नगरी सहकार्य गरौँ भन्ने चाहनुहुन्छ भनेर बुझेँ। यसो किन हो भने मानिसहरूमा भ्रष्ट स्वभाव र धेरै कमजोरीहरू छन्। हामीले एकअर्कालाई सुपरिवेक्षण, मार्गदर्शन र मद्दत गर्न आवश्यक छ। यो मात्र गल्तीहरूबाट बच्ने तरिका हो। यो सोच्दा, मैले निकै दोषी महसुस गरेँ। म अब प्रतिष्ठा र हैसियतका लागि जिउन सक्दिनथेँ। मैले आफूलाई छोड्न, अरूको सुपरिवेक्षण र मार्गदर्शन स्वीकार गर्न, मेरी सिस्टरसँग सहकार्य गर्न, सत्यता खोज्न र काममा समस्याहरू सँगै समाधान गर्न, र मेरो कर्तव्यलाई सही ढङ्गले पूरा गर्न सिक्नुपर्‍यो।

त्यसपछि, मलाई अर्को मण्डलीमा मेरो कर्तव्य निर्वाह गर्न पठाइयो। ओलिभियाबाट अलग भएपछि, मैले धेरै पछुताएको महसुस गरेँ। त्यसैले, मैले अबदेखि मेरो कर्तव्य उचित तरिकाले गर्न चाहन्छु र मेरा भ्रष्ट स्वभावहरू ठीक गर्न ध्यान केन्द्रित गर्न चाहन्छु भन्दै चुपचाप परमेश्वरलाई प्रार्थना गरेँ। एकपटक, मैले मलजलकी प्रभारी सिस्टर एस्टरलाई नवआगन्तुकहरूको भेला कस्तो चलिरहेको छ भनेर व्याख्या गर्न भनेँ। एस्टरले मलाई केही सल्लाह दिइन्, “तपाईं सधैँ अन्य भेलाहरूमा जानुहुन्छ, र नवआगन्तुकहरूको भेलामा बिरलै आउनुहुन्छ, जसले अगुवा अनुपस्थित भएजस्तो देखाउँछ। कुनै पनि ब्रदर-सिस्टरले तपाईंलाई चिन्दैनन्। तपाईंलाई उनीहरूको कामको अनुगमन गर्न वा उनीहरूको स्थिति र कठिनाइहरू समाधान गर्न सजिलो छैन।” उनले त्यसो भनेको सुनेर म स्तब्ध भएँ, र मलाई मेरा गाला रातो भइरहेको महसुस भयो। मैले सोचेँ, “तपाईं कसरी मलाई अनुपस्थित अगुवा भन्न सक्नुहुन्छ? के तपाईं म वास्तविक काम गर्दिनँ र म काम नलाग्ने छु भन्न चाहनुहुन्न? तपाईं धेरै कठोर हुनुहुन्छ! यस्तो होइन कि म काम गरिरहेको छैन, म अर्को कामको अनुगमन गरिरहेको छु। तपाईं यो समूहको प्रभारी भएकाले तपाईंले यसको जिम्मेवारी लिनुपर्छ। सबै कुरा मैले नै गर्नुपर्छ भन्ने छैन। यदि माथिल्ला अगुवाहरूले तपाईंका शब्दहरू सुने भने, के उनीहरूले मैले वास्तविक काम गर्दिनँ भनेर सोच्ने छैनन्? यो हुन सक्दैन। मैले तपाईंको काममा केही विचलनहरू फेला पार्न आवश्यक छ, ताकि म तीबारे कुरा गर्न सकूँ।” मैले यो सोच्दा मेरो स्थिति गलत भएको बुझेँ। मेरी सिस्टरले मेरो काममा समस्याहरू औँल्याइरहेकी थिइन्, र स्वीकार र चिन्तन गर्नुको सट्टा, मलाई लाग्यो कि उनी धेरै कठोर थिइन्, र उनलाई खण्डन गर्न म उनको काममा समस्याहरू फेला पार्न चाहन्थेँ। म सत्यता स्वीकार गर्न अस्वीकार गरिरहेकी थिएँ र फेरि प्रतिकार गर्न खोजिरहेकी थिएँ। मैले तुरुन्तै चुपचाप परमेश्वरलाई प्रार्थना गरेँ, “हे परमेश्वर, एस्टरले मलाई एउटा समस्या औँल्याइन् र म मेरो हृदयमा प्रतिरोधी थिएँ, जुन तपाईंको अभिप्राय विरुद्ध हो। म स्वीकार गर्न, आज्ञा पालन गर्न र आत्मचिन्तन गर्न चाहन्छु।” प्रार्थना गरेपछि, मैले चिन्तन गरेँ र बुझेँ कि ममा वास्तवमै समस्या थियो। म एस्टरमा धेरै निर्भर थिएँ। मलाई लाग्यो उनी नवआगन्तुहरूलाई मलजल गर्न जिम्मेवार भएकीले म आराम गर्न सक्थेँ, त्यसैले मैले निष्क्रिय तौरतरिका अपनाएँ। एक मण्डली अगुवाका रूपमा, म बिरलै नव आगन्तुकहरूका वास्तविक अवस्था र कठिनाइहरूबारे जान्न पाउँथेँ। म मेरो जिम्मेवारी पूरा गरिरहेकी थिइनँ। यो वास्तवमा वास्तविक काम नगरेको प्रकटीकरण थियो। त्यसपछि, मैले एस्टरलाई भनेँ, “मलाई यो समस्या पहिले थियो भन्ने थाहा थिएन, तर म यसलाई परिवर्तन गर्न चाहन्छु।” पछि, म नवआगन्तुकहरूसँग सम्पर्कमा रहेँ र उनीहरूको भेलामा सहभागी भएँ र उनीहरूको स्थिति समाधान गर्न सङ्गति प्रस्ताव गरेँ। यसरी मेरो कर्तव्य गर्दा मलाई धेरै सहज लाग्यो।

यस अनुभवबाट, मैले बुझेँ कि परमेश्वरको वचन अनुसार अभ्यास गरेर र मेरा ब्रदर-सिस्टरहरूको सुपरिवेक्षण, मार्गदर्शन र काटछाँट स्वीकार गर्न सिकेर, म साँच्चै केही परिवर्तन हाँसिल गर्न सक्छु। परमेश्वरलाई धन्यवाद!


८८. म किन अरूले उछिन्लान् कि भनेर डराउँछु?

रेना, फिलिपिन्स

सन् २०१९ को जूनमा, मैले परमेश्‍वरको नयाँ काम स्वीकार गरेँ, र केही समयपछि, मैले नव आगन्तुकहरूलाई मलजल गर्न थालेँ। केही नवप्रवेशीहरूले मैले मदत गरेपछि मलाई धेरै धन्यवाद दिए, त्यसैले मलाई धेरै गर्व लाग्यो, र मैले मलजल गर्ने कामको लागि आफू एकदमै उपयुक्त भएकी महसुस गरेँ। पछि, मैले अर्की एउटी नवप्रवेशीको जिम्मेवारी लिएँ, र सुरुमा मैले तिनलाई लगनशीलताका साथ मलजल र सहयोग गरेँ। मैले तिनी कुराहरू राम्ररी बुझ्ने, धेरै छिटो प्रगति गर्ने, र भेलाहरूमा तिनले सङ्गति गर्ने अनुभवात्मक बुझाइ राम्रो रहेको पत्ता लगाएँ। मलाई तिनले मलाई छिट्टै उछिन्छिन्, र त्यसो भएमा, अगुवाले तिनलाई अरू सबै ब्रदर-सिस्टरहरूलाई मलजल गर्न लगाउनेछन्, र मेरो आवश्यकता नै पर्नेछैन भन्‍ने लाग्यो। मेरो मनमा यस्तो कुरा आएपछि मैले तिनलाई अब राम्ररी मलजल गर्न चाहिनँ, त्यसैले मैले तिनीसँग केही बाहिरी कुराहरू मात्र छलफल गरेँ। एक पटक, अगुवाले मलाई तिनको बारेमा सोधे, “अहिले हामीलाई अझ धेरै मलजल गर्नेहरूको खाँचो छ, के तपाईंलाई तिनी संवर्धन गर्न उपयुक्त छिन् भन्‍ने लाग्छ?” म तिनलाई संवर्धन गरियोस् भन्‍ने चाहन्नथेँ, किनभने तिनको क्षमता धेरै राम्रो थियो, र मलाई तिनी भविष्यमा मण्डली अगुवा बन्नेछिन् र मभन्दा उच्च पद पाउनेछिन् भन्‍ने डर थियो। त्यसैले मैले अगुवालाई भनेँ, “यसबारे ममा खुट्याइको अभाव छ। सायद तपाईंले नै यसबारे थप खोजबिन गर्न सक्नुहोला कि।” जब मैले अगुवा तिनीसँग कुरा गर्न गएकी भन्‍ने सुनेँ, तब मलाई धेरै ईर्ष्या र डर लाग्यो। म प्राय: मनमनै सोच्थेँ, “सायद तिनलाई संवर्धन र पदोन्नति गरिनेछ, र तिनले मेरै ठाउँ लिनेछिन्।” त्यही बेला, मण्डली विभाजन गरियो, त्यसैले हामी फरक-फरक मण्डलीमा भयौँ। केही महिनापछि, तिनी मण्डली अगुवा भइन् भन्‍ने मैले थाहा पाएँ। मैले तिनलाई बधाई दिएँ र तिनको लागि खुसी छु भनेँ, तैपनि भित्रभित्रै, मलाई तिनको ईर्ष्या लाग्यो। मैले मनमनै सोचेँ: “तिनी कसरी यति छिटो अगुवा भइन्, जबकि म अझै मलजल गर्ने व्यक्ति नै छु?” म एकदम दु: खी भएँ र नवप्रवेशी हरूलाई मलजल गर्न कडा मेहनत गर्न थालेँ, किनभने म आफू पनि मण्डली अगुवा बन्न योग्य छु भनी अगुवासामु प्रमाणित गर्न चाहन्थेँ।

पछि, म पनि मण्डली अगुवाको रूपमा चुनिएँ, तर मलाई अरू आफूभन्दा उत्कृष्ट भएको देख्दा अझै पनि ईर्ष्या लाग्थ्यो। एक पटक, म अरू अगुवाहरू र डिकनहरूसँग नवप्रवेशीहरूलाई कसरी समर्थन र सहयोग गर्ने भनी छलफल गर्दै थिएँ, र सुसमाचार डिकनले यस विषयमा आफ्ना विचारहरू राखिन्। माथिल्लो अगुवाले तिनका विचारहरू राम्रो भएको ठाने, र समूह अगुवाहरूले पनि त्यस्तै सोचे, त्यसैले हामीले तिनका सुझावहरूअनुसार नै नवप्रवेशीहरूलाई सहयोग र मलजल गर्ने प्रयास गर्‍यौँ। यो निकै प्रभावकारी भयो र नवप्रवेशीहरू सबै भेलाहरूमा आउन र कर्तव्यहरू ग्रहण गर्न एकदम इच्छुक भए। यसले गर्दा मलाई अलिकति ईर्ष्या लाग्यो, र मैले सोचेँ, “सुसमाचार डिकन मभन्दा उत्तम छिन्। मैले आफूलाई सुधार्नुपर्छ र अझ धेरै सिक्नुपर्छ।” पछि, मैले तिनलाई तिनले आफ्नो कर्तव्य कति समयदेखि निर्वाह गरिरहेकी भनेर सोधेँ, र तिनले छ महिना मात्रै भएको बताउँदा म एकदमै अचम्मित भएँ। मलाई एकदम लाज लाग्यो— मैले सर्वशक्तिमान्‌ परमेश्‍वरको काम स्वीकार गरेको दुई वर्ष भइसकेको थियो, र म समूहमा सबैभन्दा लामो समयदेखिकी विश्वासी थिएँ, तर म अझै पनि विचारहरूको अभाव भएको एक सिकारुजस्तै थिएँ। त्यसपछि, म सधैँ आफूलाई तिनीसँग तुलना गर्थें। जब मैले तिनी आफ्नो काममा सक्षम भएकी, मण्डलीका विविध किसिमका कामहरू गर्न तिनीसँग सधैँ राम्रा उपाय र मार्गहरू भएका र तिनले परिणामहरू पनि हासिल गरेकी देखेँ, तब मलाई तिनको झन् धेरै ईर्ष्या लाग्यो। मैले सोचेँ, “यदि तिनले आफ्नो काममा यस्तै राम्रा परिणामहरू हासिल गरिरहिन्, र कामको छलफलको क्रममा सधैँ राम्रा विचारहरू अगाडि ल्याइन् भने, माथिल्लो अगुवाले तिनमा राम्रो क्षमता र कार्य सामर्थ्य छ भनी देख्नेछिन्, र तिनलाई मण्डली अगुवा बन्न संवर्धन गर्नेछिन्। के त्यसको मतलब तिनले मेरो ठाउँ लिनेछिन् भन्‍ने होइन र?” एक पटक, तिनी अरू काममा व्यस्त भएकीले भेलामा आइनन्, र पछि तिनले मलाई हामीले भेलामा के सिकेका थियौँ भनेर सोधिन्। म वास्तवमै तिनलाई बताउन चाहन्नथेँ, त्यसैले मैले बिर्सेँ मात्र भनिदिएँ। पछि, मैले माथिल्लो अगुवा अक्सर तिनीसँग सङ्गति गर्ने, तर मसँग भने खासै नगर्ने गरेकी देखेँ, र यसले गर्दा मलाई धेरै रिस उठ्यो। मैले सोचेँ, “यदि तिमी मसँग कुरा गर्दिनौ भने, म आफ्नो कर्तव्य नै निर्वाह गर्दिनँ!” त्यतिबेला, म अरूले मलाई सम्मानका साथ हेर्ने खालको कर्तव्यमा परिवर्तन हुन चाहन्थेँ। मैले आफूले प्रभावकारी रूपमा सुसमाचार प्रचार गर्न सकेमा, ब्रदर-सिस्टरहरूले मलाई सम्मान गर्लान् भन्‍ने सोचेँ, त्यसैले मैले सुसमाचार प्रचार गर्न थालेँ र नवप्रवेशीहरूलाई मलजल गर्ने कामलाई एकातिर पन्छाएँ। माथिल्लो अगुवाले मलाई नवप्रवेशी हरूका कठिनाइहरू तुरुन्तै बुझेर समाधान गर्नुपर्ने कुरा सम्झाउन सन्देश पठाए, र मैले जवाफ दिएँ, “हुन्छ, म उनीहरूसँग पछि कुरा गर्छु।” तर मैले सुसमाचार प्रचार गर्ने कुरामा मात्र ध्यान दिएँ, र मैले नवप्रवेशी हरूलाई सम्पर्क नै गरिनँ। उनीहरूका समस्याहरू समयमा समाधान भएनन्, र उनीहरू सामान्य रूपमा भेलामा आउन छोडे। केही समयपछि, माथिल्लो अगुवाले मलाई नवप्रवेशीहरू किन भेलामा आइरहेका छैनन् र मैले कुनै कठिनाइहरूको सामना गरेकी छु की भनी सोध्न सन्देश पठाए, र मैले उनलाई आफ्नो अवस्थाका बारेमा बताएँ। उनले मसँग सङ्गति गरिन्, “तपाईं मण्डली अगुवा हुनुहुन्छ, र मण्डलीको सबै, खास गरी नवप्रवेशीहरूलाई मलजल गर्ने, कामका लागि जिम्मेवार हुनुहुन्छ। यो काम धेरै महत्त्वपूर्ण छ। तपाईं यसलाई झारा टार्न वा बेवास्ता गर्न सक्नुहुन्न।” त्यो सुनेपछि म रोएँ। मलाई सुसमाचार प्रचार गर्न मैले गरेको प्रयास उनले बिलकुलै नदेखेकीमा आफू निकै अन्यायमा परे जस्तो लाग्यो।

पछि, म आफूले आफ्नो कर्तव्यप्रति राखेको मनोवृत्तिबारे चिन्तन गर्न थालेँ। पूरै समय, म नवप्रवेशी हरू मभन्दा उत्कृष्ट हुनेछन् भनी चिन्तित थिएँ, र उनीहरूले मलाई नउछिनून् भन्‍ने चाहन्थेँ। आफ्नो हैसियत कायम राख्नको लागि, मैले नवप्रवेशीहरू—विशेष गरी राम्रो क्षमता भएका—हरूलाई राम्ररी मलजल गरेकी थिइनँ। मैले उनीहरूलाई कर्तव्य निर्वाह गर्न प्रोत्साहन पनि गरेकी थिइनँ। म आफ्नो जिम्मेवारी बिलकुलै पूरा गरिरहेकी थिइनँ। मैले परमेश्‍वरका वचनहरू सम्झेँ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। “अहिले, तिमीहरू सबैले पूर्णकालीन रूपमा कर्तव्य निर्वाह गर्छौ। तिमीहरूलाई परिवार, विवाह, वा सम्पत्तिले बाधा दिने वा बाँध्‍ने गर्दैन। तिमीहरू ती कुराहरूबाट पहिले नै बाहिर निस्किसकेका छौ। तापनि, तिमीहरूको दिमाग भर्ने धारणाहरू, कल्पनाहरू, ज्ञान, र व्यक्तिगत अभिप्राय र चाहनाहरू पूराको पूरा जस्ताको तस्तै छन्। त्यसैले, प्रतिष्ठा, हैसियत, वा चम्कने अवसर समावेश हुने कुनै पनि कुराको हकमा—उदाहरणका लागि, जब तिमीहरूले परमेश्‍वरको घरले विभिन्न किसिमका प्रतिभाशाली व्यक्तिहरूलाई संवर्धन गर्ने योजना बनाउँदैछ भनी सुन्छौ—तब तिमीहरूमध्ये हरेक जना चाहनाले सकसक गर्न थाल्छौ, र नाम कमाउन र चर्चाको केन्द्रमा आउन चाहन्छौ। तिमीहरू सबै जना प्रतिष्ठा र हैसियतका लागि प्रतिस्पर्धा गर्न चाहन्छौ। तिमीहरूलाई यो व्यवहारमा संलग्न हुन लाज लाग्छ, तर तिमीहरू त्यसो नगरी बस्न आफूलाई रोक्न सक्दैनौ। चुनिएका र चर्चाको केन्द्रमा आउने मानिसहरूलाई देख्दा तिमीहरूलाई डाहा लाग्छ, घृणा लाग्छ, र तिमीहरू गुनासो गर्छौ, अनि यो अन्यायपूर्ण छ भन्ने सोच्छौ: ‘म किन अलग देखिन सक्दिनँ? अरू मानिसहरू किन सधैँ चर्चाको केन्द्रमा हुन्छन्? मेरो पालो कहिल्यै किन आउँदैन?’ तिमीहरूलाई हृदयमा रिस उठ्छ, र तिमीहरूले त्यसलाई दबाउने प्रयास गरे पनि, तिमीहरू सक्दैनौ। तिमीहरू परमेश्‍वरलाई प्रार्थना गर्छौ र तिमीहरूको स्थिति केही समयका लागि सुध्रन सक्छ, तर जब तिमीहरूले यस्तो प्रकारको परिस्थिति फेरि सामना गर्छौ, तब तिमीहरूले अझै पनि यसलाई विजय गर्न सक्दैनौ। के यो सानो कदको प्रकटीकरण होइन र? जब तिमीहरू यस्ता स्थितिहरूमा फस्छौ, तब के तिमीहरू शैतानको पासोमा परेका हुँदैनौ र? शैतानी भ्रष्ट प्रकृतिले मानिसहरूलाई यसरी नै बाँध्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरको वचनले ठ्याक्कै मेरै स्थितिलाई प्रकट गर्‍यो। अरूले मलाई उछिन्दा वा मभन्दा उत्कृष्ट हुँदा म घृणा महसुस गर्थेँ। म कुराहरू राम्ररी बुझ्ने र राम्रो क्षमता भएका नवप्रवेशीहरू भेट्ता, उनीहरूले मलाई उछिनेर मेरो ठाउँ लिन्छन् भनेर डराउँथेँ, त्यसैले म उनीहरूलाई राम्ररी मलजल गर्न चाहन्नथेँ, न त अगुवाले उनीहरूलाई संवर्धन गरून् भन्‍ने नै चाहन्थेँ। विशेष गरी जब मैले सुसमाचार डिकनसँग काम गरेँ, र तिनको सुसमाचार प्रचार प्रभावकारी भएको, तिनले सधैँ राम्रा सुझावहरू दिएकी, र माथिल्लो अगुवा कामको छलफल गर्न सधैँ तिनीकहाँ गएकी देखेँ, तब मैले तिनको ईर्ष्या गरेँ, गोप्य रूपमा आफूलाई तिनीसँग तुलना गरेँ, सुसमाचार प्रचार गरेर माथिल्लो अगुवाले आफूलाई महत्त्व दिने बनाउन चाहन्थेँ। मैले केवल आफ्नै हैसियत र अरूले दिने उच्च सम्मानको बारेमा मात्र सोचेँ। म अगुवाको रूपमा आफ्नो जिम्मेवारी बिलकुलै पूरा गरिरहेकी थिइनँ। मलाई धेरै लाज लाग्यो। नवप्रवेशी हरूले साँचो मार्गमा छिट्टै जग बसाल्न सकून् भनेर, मैले उनीहरूलाई राम्ररी मलजल गर्नु आवश्यक थियो, तर मैले परमेश्‍वरका अभिप्रायलाई कुनै वास्ता गरेकी थिइनँ। मैले केवल आफ्नै ख्याति र हैसियतको बारेमा मात्र सोचेकी थिएँ र नवप्रवेशीहरूलाई लगनशीलताका साथ मलजल र सहयोग गरेकी थिइनँ, जसले गर्दा उनीहरू सामान्य रूपमा भेलाहरूमा उपस्थित भएनन्। म त दुष्ट काम पो गरिरहेकी रहेछु! म आफू आफ्नो कर्तव्यमा कुन लक्ष्य पछ्याइरहेकी रहेछु भनेर चिन्तन गर्न थालेँ। म परमेश्‍वरलाई सन्तुष्ट पार्न आफ्नो कर्तव्य निर्वाह गरिरहेकी थिएँ वा आफ्नै स्वार्थका लागि? यदि मैले मण्डलीको कामको बारेमा सोचेर परमेश्‍वरलाई सन्तुष्ट पार्ने प्रयास गरेकी हुन्थेँ भने, मैले कर्तव्यहरू निर्वाह गर्न अझ धेरै मानिसहरूलाई संवर्धन गर्न चाहेकी हुन्थेँ। तर मैले त्यसो गरेकी थिइनँ। बरु, मैले प्रतिभावान् मानिसहरूको ईर्ष्या गर्दै उनीहरूलाई दमन गरेँ, अगुवाले उनीहरूलाई याद नगरून् भन्‍ने आशा गरेँ। मैले म आफ्नो कर्तव्य निर्वाह पूर्ण रूपमा आफ्नै पद र स्वार्थको लागि गरिरहेकी थिएँ भन्‍ने महसुस गरेँ। म कति स्वार्थी थिएँ!

पछि, एउटी सिस्टरले मेरो स्थितिको बारेमा थाहा पाएपछि, तिनले मलाई परमेश्‍वरको वचनको एउटा खण्ड पठाइन्: “केही मानिसहरू परमेश्‍वरमा विश्‍वास गर्छन् तर सत्यताको खोजी गर्दैनन्। तिनीहरू सधैँ शारीरिक आनन्दमा लिप्त हुँदै देहअनुसार जिउँछन्, र सधैँ आफ्नै स्वार्थी इच्छाहरू पूरा गर्छन्। तिनीहरूले परमेश्‍वरमा विश्‍वास गरेको जति नै वर्ष भए पनि, तिनीहरू सत्यता वास्तविकतामा कहिल्यै प्रवेश गर्नेछैनन्; यो परमेश्‍वरमाथि लज्‍जा ल्याएको चिह्न हो। तँ भन्छस्, ‘मैले परमेश्‍वरलाई प्रतिरोध गर्ने केही गरेको छैनँ। मैले कसरी उहाँमाथि लज्‍जा ल्याएको छु?’ तेरा सबै सोच र विचारहरू दुष्ट छन्। तैँले जे गर्छस् ती कुराहरूपछाडिका तेरा अभिप्राय, लक्ष्य, र आशयहरू, अनि तेरा कार्यव्यवहारका परिणामहरूले सधैँ शैतानलाई सन्तुष्ट पार्छन्, तँलाई त्यसको हाँसोको पात्र बनाउँछन्, र त्यसलाई तेरो गोप्य जानकारी लैजान दिन्छन्। तैँले एक इसाइले दिनुपर्ने एउटा पनि गवाही दिएको छैनस्। तँ सैतानको व्यक्ति होस्। तँ सबै कुरामा परमेश्‍वरमाथि लज्‍जा ल्याउँछस् र तँसँग साँचो गवाही छैन। के तैँले गरेका कार्यहरूलाई परमेश्‍वरले सम्झनुहुनेछ? आखिरमा, परमेश्‍वरले तेरा कार्यहरू, तेरो व्यवहार र तैँले निभाएको कर्तव्यबारे कस्तो निष्कर्ष निकाल्नुहुनेछ? के त्यसबाट केही, कुनै प्रकारको अभिव्यक्ति आउनुपर्दैन र? बाइबलमा, प्रभु येशू भन्नुहुन्छ, ‘त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्‍ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ’ (मत्ती ७:२२-२३)। प्रभु येशूले किन त्यसो भन्नुभयो? प्रभुको नाउँमा प्रचार गर्ने, भूतहरू धपाउने, र आश्‍चर्यकर्म गर्नेहरूमध्येका कैयौँ किन दुष्कर्मी बने? किनभने तिनीहरूले प्रभु येशूले व्यक्त गर्नुभएका सत्यताहरू स्वीकार गरेनन्, तिनीहरूले उहाँका आज्ञाहरू पालना गरेनन्, र तिनीहरूको हृदयमा सत्यताप्रति कुनै प्रेम थिएन। तिनीहरू प्रभुको खातिर आफूले गरेको काम, आफूले भोगेको कठिनाइ, र आफूले गरेका बलिदानहरू स्वर्गको राज्यको आशिष्‌सँग साट्न मात्रै चाहन्थे। यसमा तिनीहरू परमेश्‍वरसँग लेनदेन गर्ने प्रयास गरिरहेका थिए, र परमेश्‍वरलाई प्रयोग गर्न र परमेश्‍वरलाई छल्न खोजिरहेका थिए, त्यसैले प्रभु तिनीहरूदेखि वाक्क हुनुभयो, उहाँले तिनीहरूलाई घृणा गर्नुभयो, र तिनीहरूलाई दुष्कर्मीहरूको रूपमा दोषी ठहर्‍याउनुभयो। आज, मानिसहरूले परमेश्‍वरका वचनहरूको न्याय र सजाय स्विकारिरहेका छन्, तर कतिपय मानिसहरू अझै पनि प्रतिष्ठा र हैसियत पछ्याउँछन्, र सधैँ आफूलाई विशिष्ट बनाउन, सधैँ अगुवा र सेवकहरू बन्‍न अनि प्रतिष्ठा र हैसियत प्राप्त गर्न चाहन्छन्। तिनीहरू सबैले परमेश्‍वरमा विश्‍वास गर्छु र परमेश्‍वरलाई पछ्याउँछु, र परमेश्‍वरको लागि त्याग गर्छु र समर्पित हुन्छु भने पनि, तिनीहरू ख्याति, लाभ र हैसियत प्राप्त गर्न आफ्‍नो कर्तव्य निर्वाह गर्छन्, र तिनीहरूसँग सधैँ आफ्नै गुप्त युक्तिहरू हुन्छन्। तिनीहरू परमेश्‍वरप्रति समर्पित वा निष्ठावान हुँदैनन्, तिनीहरूले आफ्‍नो बारेमा थोरै पनि मनन नगरी दुष्टता गर्दै बेलगाम दौडिहिँड्छन्, र त्यसरी तिनीहरू दुष्कर्मी बन्छन्। परमेश्‍वरले ती दुष्ट मानिसहरूलाई घृणा गर्नुहुन्छ, परमेश्‍वरले तिनीहरूलाई मुक्ति दिनुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरको वचनको यो खण्ड पढेर म गहिरो रूपमा प्रभावित भएँ। परमेश्‍वरले बताउनुभएका दुष्कर्मीहरू गैरविश्‍वासीहरू होइनन्। उनीहरू परमेश्‍वरमा विश्‍वास गर्ने, परमेश्‍वरलाई पछ्याउने, परमेश्‍वरका निम्ति आफूलाई समर्पित गर्ने, विभिन्न ठाउँमा सुसमाचार प्रचार गर्न र काम गर्न जाने, र केही कठिनाइ भोग्ने मानिसहरू हुन्, तर उनीहरू आफ्नो कर्तव्य आफ्नै प्रतिष्ठा र हैसियतका लागि, अरूले आदर गरून् भन्‍ने हेतुले, वा पुरस्कार र मुकुट प्राप्त गर्नका लागि निर्वाह गर्छन्। उनीहरू परमेश्‍वरप्रति बफादार हुन सक्षम हुँदैनन्, र उनीहरू सत्यता अभ्यास गर्न र उहाँमा समर्पित हुन सक्दैनन्, त्यसैले प्रभु येशूले भन्‍नुभयो: “दुष्ट काम गर्ने तिमीहरू मबाट दूर होओ” (मत्ती ७:२३)। मैले कसरी आफूले दुई वर्षदेखि विश्‍वास परमेश्‍वरमा गरेकी, मण्डलीमा आफ्नो कर्तव्य निर्वाह गर्न आफ्नो पढाइ छोडेकी, र दुःख भोगेकी अनि मूल्य चुकाएकी थिएँ, तैपनि मेरो अभिप्राय कहिल्यै परमेश्‍वरलाई सन्तुष्ट पार्ने रहेको थिएन भन्‍नेबारे सोचेँ। म केवल मण्डलीमा सर्वोत्कृष्ट बन्न, र ब्रदर-सिस्टरहरू र अगुवाले आफूलाई सम्मान गर्ने बनाउन चाहन्थेँ। त्यसैले मैले आफूलाई अरूभन्दा फरक देखाउन यति कडा मेहनत गरेँ। मैले गरेको सबै कुरा आफ्नै इच्छाहरू पूरा गर्नका लागि थियो, र म भ्रष्ट शैतानी स्वभावमा जिइरहेकी थिएँ। मैले गरेका कुनै पनि कुराहरू असल कार्यहरू थिएनन्—ती दुष्ट कार्यहरू थिए। म गलत अभिप्राय र प्रेरणाका साथ आफ्नो कर्तव्य निर्वाह गरिरहेकी थिएँ, जसले केवल परमेश्‍वरको घृणा र वितृष्णालाई निम्त्याउनेथियो। यदि त्यसरी नै अघि बढिरहेँ भने, म परमेश्‍वरद्वारा तिरस्कार मात्र गरिनेथिएँ। आफूले यो कुरा बुझेपछि, मलाई डर लाग्यो। म पश्चात्ताप गर्न, र अबदेखि आफ्ना ब्रदर-सिस्टरहरूको ईर्ष्या नगर्न चाहन्थेँ, त्यसैले मैले परमेश्‍वरको मार्गदर्शन माग्न उहाँलाई प्रार्थना गरेँ।

एक दिन, मैले हिम्मत जुटाएर आफ्नो भ्रष्टताको बारेमा अगुवालाई खुलस्त बताएँ। मलाई हप्काउनुको सट्टा, उनले मलाई मदत गर्न आफ्नै अनुभवबारे सङ्गति गरिन्। उनले मलाई परमेश्‍वरका वचनको एउटा खण्ड पनि पठाइन्: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। … यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनले अभ्यासका सिद्धान्तहरू धेरै स्पष्ट रूपमा अभिव्यक्त गर्छन्। मण्डली अगुवाको रूपमा, व्यक्तिले मण्डलीको कामलाई पहिलो स्थानमा राख्नुपर्छ। जब उनीहरू सही मनोवृत्ति अपनाउँछन्, तब उनीहरूलाई आफ्नो कर्तव्य राम्रोसँग निर्वाह गर्न सजिलो हुन्छ। मैले परमेश्‍वरमा आस्था राख्नुको अर्थ हरेक कुरामा परमेश्‍वरको अभिप्रायलाई विचार गर्नु, परमेश्‍वरको छानबिन स्वीकार गर्नु, र अरू मानिसहरूले के सोच्छन् भन्‍ने कुरालाई वास्ता नगर्नु हो भन्ने पनि बुझेँ। यदि म परमेश्‍वरलाई सन्तुष्ट पार्न र एक मानकअनुरूपको अगुवा बन्न चाहन्थेँ भने, मैले आफ्ना हैसियत, ख्याति र स्वार्थहरू त्याग्नुपर्थ्यो। मैले संवर्धन गर्न लायक प्रतिभावान् नवप्रवेशीहरू खोज्नुपर्थ्यो, र उनीहरूलाई आफ्नो कर्तव्य निर्वाह गर्न र असल कार्यहरू तयार गर्न मदत गर्नुपर्थ्यो। मेरा लागि आफ्नो कर्तव्य पूरा गर्ने मात्र यही एउटा तरिका थियो। परमेश्‍वर सबैप्रति निष्पक्ष हुनुहुन्छ। उहाँ हाम्रो क्षमता वा हाम्रो हैसियतलाई हेर्नुहुन्न, उहाँ हामी सत्यता पछ्याउन र अभ्यास गर्न सक्छौँ कि सक्दैनौँ भन्‍ने कुरालाई हेर्नुहुन्छ। यदि मैले परमेश्‍वरका मागहरू र सत्यता सिद्धान्तहरूअनुसार आफ्नो कर्तव्य निर्वाह गरेँ, र सधैँ मण्डलीको कामलाई फाइदा पुग्ने तरिकाले आफ्नो काम कसरी गर्ने भनेर विचार गरेँ भने, मेरो क्षमता अलिकति कमजोर भए तापनि, परमेश्‍वरले मलाई आफ्नो कर्तव्य राम्रोसँग निर्वाह गर्न अन्तर्दृष्टि र मार्गदर्शन दिनुहुनेछ। जब मैले परमेश्‍वरको अभिप्राय बुझेँ, तब मैले पश्चात्ताप गर्न परमेश्‍वरलाई प्रार्थना गरेँ र म उहाँलाई सन्तुष्ट पार्न देहविरुद्ध विद्रोह गर्न, सत्यता अभ्यास गर्न, र आफ्नो कर्तव्य पूरा गर्न तयार छु भनेँ।

त्यसपछि, झन्-झन् धेरै नवप्रवेशीहरू परमेश्‍वरको आखिरी दिनहरूको काम स्वीकार गर्न थाले, र अगुवाले मलाई थप मलजल गर्नेहरूलाई संवर्धन गर्न आग्रह गरिन्। म फेरि मैले संवर्धन गरेका नवप्रवेशीहरूले मेरो ठाउँ लिनेछन्, र अगुवाले मलाई अब महत्त्व दिनेछैनन् भनेर चिन्तित हुन थालेँ। तब मलाई मैले आफ्नो अभिमान र हैसियतको बारेमा सोचिरहनु हुँदैन, र मैले मण्डलीको कामलाई विचार गर्नुपर्छ भन्ने लाग्यो। मैले परमेश्‍वरलाई प्रार्थना गरेँ र उहाँका केही वचनहरू सम्झेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मण्डली अगुवाको रूपमा, नवप्रवेशीहरूलाई आफ्नो कर्तव्य निर्वाह गर्न संवर्धन गर्नु मेरो जिम्मेवारी थियो, र हरेक विश्वासीको जिम्मेवारी र दायित्व कर्तव्य निर्वाह गर्नु थियो। मैले अरू नवप्रवेशीहरूलाई मलजल गर्नेहरूका रूपमा संवर्धन गर्न आवश्यक थियो। झन्-झन् धेरै नवप्रवेशीहरू सर्वशक्तिमान्‌ परमेश्‍वरलाई स्वीकार गर्न आइरहेका थिए, र यदि मैले उनीहरूलाई मलजल गर्न कसैलाई संवर्धन नगर्ने हो भने, नवप्रवेशीहरूले तुरुन्तै मलजल पाउने थिएनन्, उनीहरूको जीवन प्रवेशमा हानि पुग्नेथियो, र मण्डलीको काममा पनि असर पर्नेथियो। त्यसैले मैले कुराहरू राम्ररी बुझ्ने चार जना नवप्रवेशीहरू छानेँ, उनीहरूलाई समूह अगुवा बन्न संवर्धन गरेँ, र उनीहरूलाई पालैपालो भेलाहरू सञ्चालन गर्न दिएँ। मैले उनीहरूलाई बारम्बार सम्झाएँ र उनीहरूलाई अरू नवप्रवेशीहरूलाई मलजल गर्न मदत पनि गरेँ। यसरी सहकार्य गर्दा, नवप्रवेशीहरूले छिट्टै मलजल पाउने मात्र नभई, मसँग मण्डलीको समग्र काममा केन्द्रित हुन अझ धेरै समय पनि भयो, र कामको प्रभावकारिता बिस्तारै सुधारियो। म नवप्रवेशीहरूले अलि-अलि गर्दै प्रगति गरेको र आफ्नो कर्तव्य निर्वाह गर्न थालेको देखेर धेरै खुसी भएँ। मैले सहज महसुस गरेँ, र परमेश्‍वरका वचनहरूबारे अलि बढी बुझाइ प्राप्त गरेँ। यो परमेश्‍वरका वचनहरूले भनेजस्तै छ: “यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले यो बुझाइ प्राप्त गर्न, केही अभ्यास र आफ्नो कर्तव्यमा प्रवेश पाउन सकेकी पूर्ण रूपमा परमेश्‍वरका वचनहरूले गर्दा नै हो। परमेश्‍वरलाई धन्यवाद!


८९. “असल अगुवा” को चिन्तन-मनन

म सानै हुँदादेखि, मेरा आमाबुबाले मलाई मानिसहरूसँग मिलनसार हुन अनि मिलनसार र बुझकी व्यक्ति बन्‍न सिकाउनुभयो। मेरो चिनेजानेका मानिसहरूसँग कुनै समस्या वा कमीकमजोरी थिए भने, म तिनीहरूको साँचो रूप प्रकट गर्न सक्दिनथिएँ, र मैले तिनीहरूको प्रतिष्ठाको बारेमा सोच्‍नुपर्थ्यो। यो शिक्षाको कारण, कहिल्यै कसैसँग मेरो द्वन्द्व वा विवाद हुँदैनथियो, र मलाई चिने-जानेका मानिसहरूले मलाई असल व्यक्ति ठान्थे र मसँग सङ्गत गर्न चाहन्थे। मलाई पनि यसरी मानिसहरूलाई व्यवहार गर्नु राम्रो हो भन्‍ने लाग्थ्यो। परमेश्‍वरमा विश्‍वास गरेपछि, मैले मेरा ब्रदर-सिस्टरहरूसँग अझै यसरी नै व्यवहार गर्थेँ। विशेष गरी म मण्डली अगुवा बनेपछि, मलाई म अरूसँग मिलनसार हुनुपर्छ र अरूको गल्तीमा कहिल्यै पनि दोष लगाउनु हुँदैन भन्‍ने लाग्थ्यो। त्यसरी, मैले हामी बीचको राम्रो सम्‍बन्धलाई बरबाद गर्दिनथिएँ, र तिनीहरू मसँग सङ्गत गर्न चाहन्थे, र मलाई प्रिय र असल अगुवा भनी प्रशंसा गर्थे।

पछि, मैले समूह अगुवा, सिस्टर जोआनले कुनै बोझविना आफ्‍नो कर्तव्य पूरा गर्छिन् भन्‍ने पत्ता लगाएँ। मैले उनलाई धेरै पटक यसो भन्दै सम्झाएँ, “समूह अगुवा हुनुभएकोले, तपाईंले आफ्‍ना ब्रदर-सिस्टरहरूको स्थितिलाई बुझ्‍नुपर्छ र समूहको कामको बारेमा फलो-अप गर्नुपर्छ।” तर उनले यसरी काम गरिनन्, त्यसकारण मैले उनलाई फेरि पनि सोधेर किन यसो गरिनन् भनी सोध्‍नु परेको थियो। उनले आफूसँग एक घण्टा मात्रै खाली समय हुने गरेको, तर उनले फेसबुक चलाउन र चलचित्रहरू हेर्नको लागि यो प्रयोग गर्ने गरेकी, त्यसैले उनले कुनै पनि कुराको बारेमा फलो-अप नगर्ने गरेकी बताइन्। यो सुनेपछि, मलाई रिस उठ्यो, र सोचेँ, “तिमी कति अल्छी रहेछौ, र कुनै बोझ लिँदैन रहेछौ। जब ब्रदर-सिस्टरहरू भेलामा सहभागी हुन्छन्, तब तिमीले तिनीहरूलाई सहयोग गर्ने बारेमा सोच्दैनौ!” उनले आफ्‍नो कर्तव्यमा झारा टारेको र गैरजिम्‍मेवार व्यवहार गरेको कारण म उनलाई निराकरण गर्न चाहन्थेँ, तर मैले उनलाई निराकरण गरेँ भने, उनी मबाट टाढा हुनेछिन् र म मिलनसार असल अगुवा होइन भनेर भन्‍नेछिन् भन्‍ने मैले सोचेँ। म हाम्रो मैत्रीपूर्ण सम्‍बन्धलाई बरबाद गर्न चाहन्‍नथिएँ, त्यसकारण मैले उनलाई निराकरण गर्नुको सट्टा, प्रोत्साहन दिएँ। मैले भनेँ, “तपाईंले आफ्‍ना ब्रदर-सिस्टरहरूको स्थिति बुझ्‍ने प्रयास गर्न यो एक घण्टाको समय प्रयोग गर्न सक्‍नुहुन्छ, त्यसपछि तपाईंले आफ्‍नो कर्तव्य राम्ररी पूरा गर्न सक्‍नुहुन्छ।” उनले केही दिनसम्‍म राम्रो काम गरिन्, तर कतिपय समस्या सधैँ देखा परिरहन्थे। उनले आफ्‍नो कर्तव्यमा झारा टार्ने गरेकीले धेरैभन्दा धेरै नयाँ विश्‍वासीहरू नियमित रूपमा भेलाहरूमा आउन छोडे र कतिपय नयाँ विश्‍वासीले त आउने झमेला समेत लिन छोडे। मलाई अत्यन्तै रिस उठ्यो। यो समूह अगुवा अत्यन्तै अजिम्‍मेवार थिए! म साँच्‍चै तिनलाई निराकरण गर्न चाहन्थेँ, तर उनी मबाट टाढा हुनेछिन् भन्‍ने सोच्दा, मैले केही पनि भनिनँ, र मैले यी नयाँ विश्‍वासीहरूलाई आफै मलजल र सहयोग गर्नुपर्थ्यो। यी कुराहरूका बारेमा नयाँ विश्‍वासीहरूलाई बताइसकेपछि, मैले के पत्ता लगाएँ भने विभिन्‍न कठिनाइहरू समाधान नगरिएका हुनाले तिनीहरू भेलाहरूमा नआएका रहेछन्, तर जोआनले पहिले मलाई तिनीहरूले मेसेजको प्रतिक्रिया दिँदैनन् भनेर भनेकी थिइन्। आफ्‍नो कर्तव्यप्रतिको जोआनको आचरण देखेर, म साँच्‍चै नै तिनलाई निराकरण गर्न चाहन्थेँ। उनको अजिम्‍मेवार व्यवहारका गम्‍भीर परिणामहरूका बारेमा म उनलाई सम्‍झाउन चाहन्थेँ। तर म प्रिय र मिलनसार असल अगुवा पनि बन्‍न चाहन्थेँ, त्यसकारण मैले मन परिवर्तन गरेँ, र उनलाई उत्साह दिने कुराहरू बताएँ। त्यसकारण, उनी कहिल्यै परिवर्तन भइनन्। एउटा भेलामा, जोआनले यसो भन्दै गुनासो गरिन्, “समूहमा मैले काम गरेको लामो समय भयो। किन मलाई उच्‍च हैसियत भएको पदमा बढुवा दिइएको छैन?” जोआनले भनेको कुरा सुनेपछि, मैले सोचेँ, “तिमी कति अल्छी छौ, आफ्‍नो कर्तव्यमा झारा टारेर बस्छौ, र तिमी अजिम्‍मेवार छौ। तिमीलाई कसरी बढुवा दिन सकिन्छ?” मलाई उनीप्रति रिस उठेको भए पनि, मैले उनलाई यसो भन्दै सान्त्वना दिएँ, “हामीले पूरा गर्ने कुनै पनि कर्तव्यमा, हामीले परमेश्‍वरका सार्वभौम बन्दोबस्तहरूको कारण त्यो काम गरिरहेका हुन्छौँ। हाम्रो कर्तव्य फरक-फरक भए पनि, हामी सबैले नयाँ विश्‍वासीहरूलाई मलजल गरिरहेका र परमेश्‍वरको कामको अनुभव गरिरहेका छौँ।” मलाई यसले गर्दा म उनको कुरा बुझ्छु र उनलाई वास्ता गर्छु, र म असल अगुवा हुँ भन्‍ने उनलाई अनुभव गराउँछ भन्‍ने लागेको थियो। त्यसकारण, अरूका समस्याहरू देखेर पनि, मैले कहिल्यै पनि तिनीहरूको खुलासा गर्ने वा तिनीहरूलाई निराकरण गर्ने गरिनँ। बरु, तिनीहरूलाई सान्त्वना दिन र प्रोत्साहन दिन राम्रा कुराहरू भनेँ। यसले मेरो मिलनसार व्यक्तिको रूपमा रहेको राम्रो छविलाई सबैको हृदयमा कायम राख्‍न सक्छ भन्‍ने लागेको थियो।

अर्को पटकको कुरा हो, सुसमाचार डिकन एड्ना र समूह अगुवा एन्‍नी राम्ररी मिल्दिनथिइन्। एड्नाले मलाई रिसाउँदै भनिन्, “एन्‍नी अत्यन्तै अल्छी छिन्। मैले समूहका मानिसहरूको स्थिति र कठिनाइहरूको बारेमा सोधेँ, र उनले अत्यन्तै ढिलो प्रतिक्रिया दिइन्। म तिनीहरूको स्थितिलाई समाधान गर्न भ्याएर सक्दिनँ, उनले आफ्‍नो कर्तव्य राम्ररी पूरा गर्दिनन्।” मलाई एड्ना अहङ्कारी स्वभावकी छिन्, र उनले प्रायजसो आदेश दिने वा खटन गर्ने शैलीमा बोल्‍ने गर्छिन् भन्‍ने मलाई थाहा थियो, जुन कुरालाई स्वीकार गर्न अरूलाई कठिन हुन्थ्यो, र एन्‍नी आफ्‍नै स्वाभिमानको बारेमा चिन्ता गर्थिन्। पक्‍कै पनि एड्नाको बोल्‍ने शैली देखेर उनले यो कुरा स्वीकार गर्न सकेकी थिइनन्, जसले गर्दा उनलाई प्रतिक्रिया दिन मन लागेको थिएन। म यो कुरा एड्नालाई औंल्याउन चाहन्थेँ, तर म उनलाई चोट नपुगोस् वा म उनको कुरा नबुझ्‍ने हुँ भन्‍ने उनले नसोचून् भन्‍ने चाहन्थेँ, त्यसकारण मैले उनलाई मिलनसार शैलीमा भनेँ, “सायद एन्‍नी व्यस्त भएकोले उनले तपाईंको मेसेज देखिन होलिन्।” त्यसपछि, म एन्‍नीकहाँ गएँ, र एन्‍नीले दुःखी हुँदै भनिन्, “एड्ना अत्यन्तै अहङ्कारी छिन्, मैले कसरी आफ्‍नो कर्तव्य गर्ने भन्‍ने बारेमा उनले खटन गर्छिन्, त्यसकारण मलाई उनको मेसेजको प्रतिक्रिया दिन मन लागेन।” उनले अरूबाट सल्‍लाह लिँदिनन् भन्‍ने थाहा भयो र उनलाई यसको बारेमा स्मरण गर्न मन लाग्यो, तर उनले यस्तो सल्‍लाह स्वीकार गर्दिनन्, र यसले हामी बीचको सद्भावलाई नष्ट गर्छ भन्‍ने चिन्ता लाग्यो, त्यसकारण मैले भनेँ, “सायद तपाईंले एड्नालाई गलत रूपमा बुझ्‍नुभयो होला। तपाईंले आफ्‍नो कर्तव्य राम्ररी पूरा गरेको मात्रै उनी चाहन्छिन्।” मैले सान्त्वनाको शब्‍दहरू बोल्दै तिनीहरूलाई प्रोत्‍साहन मात्रै दिएँ, र तिनीहरूका समस्याहरू औँल्याइदिइनँ। तिनीहरूमध्ये कसैले पनि आफूलाई बुझ्‍न सकेनन्। एड्नाले अझै पनि एन्‍नीको कामको बारेमा फलो-अप गर्न सकिनन्, र एन्‍नीले आफूमाथि अन्याय भएको छ र उनले यो कर्तव्य पूरा गर्न सक्दिनन् भन्‍ने अनुभव गरिन्। मैले अगुवाको रूपमा आफ्‍नो कर्तव्य पूरा गरिरहेकी छैन भन्‍ने मलाई थाहा थियो, जसको अर्थ तिनीहरूले आफ्‍नै समस्याहरूलाई पहिचान गरेनन् भन्‍ने हुन्छ। मैले गर्दा नै यी परिणामहरू आएका थिए। मैले आफूलाई चिन्‍न सकूँ भनेर मैले अन्तर्दृष्टि दिनुहोस् भनी अनुरोध गर्दै परमेश्‍वरलाई प्रार्थना गरेँ।

मैले परमेश्‍वरको वचनमा यो कुरा पढेँ, “सत्यताको अभ्यास गर्नु भनेको खोक्रा कुराहरू भन्नु र केही वाक्यांशहरू भन्नु होइन। व्यक्तिले जीवनमा जेसुकै सामना गर्नु परे पनि, जबसम्म त्यसमा मानव चालचलनका सिद्धान्तहरू, घटनाहरूसम्‍बन्धी दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म उसले नै निर्णय गर्नुपर्ने परिस्थिति आइपर्नेछ, अनि उसले सत्यता खोजी गर्नुपर्छ, र उसले परमेश्‍वरका वचनहरूमा आधार र सिद्धान्त खोज्‍नुपर्छ, र त्यसपछि उसले अभ्यासको मार्ग खोज्‍नुपर्छ; यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको पत्रुसको मार्गमा र सत्यताको खोजी गर्ने मार्गमा हिँड्नु हो। उदाहरणको लागि: अरूसँग अन्तरक्रिया गर्दा कस्तो सिद्धान्त पछ्याउनुपर्छ? तेरो मूल दृष्टिकोण तैँले कसैलाई दुःखी बनाउनु हुँदैन, तर शान्ति कायम राख्नुपर्छ र कसैलाई अपमान गर्नुबाट जोगिनुपर्छ, ताकि भविष्यमा, सबै जना मिलेर बस्न सकियोस् भन्‍ने हो। यस्तो दृष्टिकोणमा खुम्चिएर जब तँ कसैले कुनै खराब काम गरेको, गल्ती गरेको, वा सिद्धान्तहरूको विरुद्धमा काम गरेको देख्छस्, तब तँ त्यो व्यक्तिको सामु कुरा उठाउनुभन्दा ती सबै सहन निको ठान्छस्। तेरो आफ्नै दृष्टिकोणमा खुम्चिएर, तँ कसैलाई पनि दुःखी बनाउन चाहँदैनस्। तँ जोसुकैसँग आबद्ध भए पनि, इज्‍जत, संवेग, वा धेरै वर्षदेखिको अन्तरक्रियाबाट उत्पन्न भावनाहरूसम्बन्धी सोचमा खुम्चिएर तँ त्यस व्यक्तिलाई खुसी पार्न सधैँ राम्रा कुराहरू भन्छस्। कुनै असन्तोषजनक कुराहरू भेट्टाउँदा पनि तँ सहनशील हुन्छस्; तँ एक्लै हुँदा अलिअलि फतफताउँछस्, अलिअलि आलोचना गर्छस्, तर तिनीहरूलाई प्रत्यक्ष भेट्दा, परिस्थिति बिगार्ने कुनै कुरा गर्दैनस् र तिनीहरूसँगको सम्‍बन्धलाई अझै पनि कायमै राख्छस्। यस्तो बेहोराको बारेमा तँ के सोच्छस्? के त्यो चाकडीबाजको बेहोरा होइन र? के त्यसमा एकदमै चिप्लेपन छैन र? यसले आचरणका सिद्धान्तहरू उल्लङ्घन गर्छ। त्यसैले, के त्यस्तो प्रकारको व्यवहार गर्नु तुच्छता होइन र? यस्तो व्यवहार गर्नेहरू असल मानिसहरू होइनन्, न त तिनीहरू आदर्शमय व्यक्तिहरू नै हुन्। तैँले जति धेरै दु:ख भोगेको भए पनि, र तैँले जस्तै मूल्य चुकाएको भए पनि, यदि तैँले सिद्धान्तहरूविना व्यवहार गर्छस् भने, तँ असफल भएको छस्, र परमेश्‍वरको सामु कुनै स्वीकृति पाउनेछैनस्, न त उहाँद्वारा सम्झना गरिनेछस्, न तैँले उहाँलाई खुसी पार्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। राम्रोसित आफ्‍नो कर्तव्य निभाउनको लागि, व्यक्तिमा कम्तीमा पनि विवेक र तर्कशक्ति हुनुपर्छ)। परमेश्‍वरका वचनहरू मनन गरिसकेपछि, मैले के बुझेँ भने, सत्यताको अभ्यास गर्नु भनेको जेसुकै भए पनि सत्यताका सिद्धान्तहरू अनुसार व्यवहार गर्नु, र मानिसहरूलाई चिढ्याउँछु भनेर नडराउनु हो। तर मेरा ब्रदर-सिस्टरहरूसँग व्यवहार गर्दा, मैले आफ्‍नो छवि र हैसियत र अरूसँगको सद्भावलाई कायम राख्‍नमा मात्रै ध्यान दिएँ, र ब्रदर-सिस्टरहरूको प्रशंसा पाउन मैले मिलनसार र सहानुभूति राख्‍ने व्यक्ति बन्‍ने प्रयास गरेँ, तर सत्यताको अभ्यास गर्न हेलचेक्र्याइँ गरेँ। जोआनले बोझ नलिई र अल्छी र धूर्त भएर आफ्‍नो कर्तव्य पूरा गरेको देख्दा, गैरजिम्‍मेवार व्यवहार गरेको कारण म उनलाई निराकरण गर्न चाहन्थेँ, तर उनीसँग राम्रो सम्‍बन्ध कायम राख्‍न र म असल र मिलनसार व्यक्ति हुँ भन्‍ने उनलाई अनुभव गराउनको लागि, मैले उनको समस्याको बारेमा खुलासा गरिनँ। यसको परिणामस्वरूप, उनको अजिम्‍मेवार व्यवहारको कारण, कतिपय नयाँ विश्‍वासीहरूले आफ्‍ना समस्याहरू समाधान गर्न सकेका थिएनन्, त्यसकारण तिनीहरू भेलाहरूमा आउन छोडेका थिए। अनि एड्ना र एन्‍नीको हकमा भन्दा, तिनीहरूले मैत्रीपूर्ण रूपमा सहकार्य गर्न सक्दैनथिए र तिनीहरूले आफैलाई चिनेका थिएनन्, तर तिनीहरूका समस्याहरू देखाइदिन वा आफ्‍नो बारेमा चिन्‍न तिनीहरूलाई सहयोग गर्नुको सट्टा, मैले तिनीहरूलाई अस्पष्ट प्रतिक्रिया दिएँ, सान्त्वना र प्रोत्‍साहनका शब्‍दहरू बोल्दै तिनीहरू बीचको द्वन्द्वलाई शान्त पार्ने प्रयास गरेँ। परिणाम स्वरूप, एड्नाले अझै पनि फलो-अप गर्न सकिनन्, र एन्‍नीले आफ्‍नो कर्तव्य राम्ररी पूरा गरिनन् र कसैलाई आफ्‍नो स्थान दिन चाहन्थिन्। मैले के थाहा पाएँ भने, प्रिय र मिलनसार किसिमको असल अगुवाको रूपमा रहेको आफ्‍नो छविलाई कायम राख्‍न, मैले परमेश्‍वरको घरका हितहरूको रक्षा गर्दै गरिनँ। मैले मानिसहरूसँगका सम्‍बन्धहरूलाई कायम राख्‍न काममा समस्या आउन दिन रुचाएँ। म अत्यन्तै स्वार्थी र घृणित थिएँ। म मानिसहरूलाई खुशी पार्दै हिँड्ने र छली व्यक्ति थिएँ। मैले जसरी व्यवहार गरेँ र मेरो चालचलन पूर्ण रूपमा मेरो भ्रष्ट स्वभावमा आधारित थियो। मैले सत्यताको अभ्यास गरिरहेकी थिइनँ। मैले अरूको प्रशंसा पाए पनि, मैले कहिल्यै पनि परमेश्‍वरको प्रशंसा पाउनेथिइनँ। यसको साथै, मैले मेरा ब्रदर-सिस्टरहरूका समस्याहरूको खुलासा गर्ने वा त्यसलाई औँल्याइदिने गरिनँ, र ती समस्याहरू समाधान गर्न मैले सत्यतामा सङ्गति गरिनँ, त्यसकारण तिनीहरूले आफ्‍नै भ्रष्ट स्वभावहरूलाई पहिचान गरेनन् वा आफ्‍नो कर्तव्य राम्ररी पूरा गरेनन्, जसले गर्दा सुसमाचारको काममा असर पुग्यो। त्यसपछि मात्रै मलाई म असल व्यक्ति होइन भन्‍ने महसुस भयो, किनभने मैले ब्रदर-सिस्टरहरूलाई जीवन प्रवेशमा वृद्धि हुन सहयोग गरिरहेकी थिइनँ। बरु, मैले सबैलाई मेरो प्रतिरक्षा गर्ने, मेरो प्रशंसा गर्ने, र मलाई आदर गर्ने तुल्याएँ, जुन परमेश्‍वरको लागि घृणित कुरा थियो। यो बुझेपछि मलाई निकै दुःख लाग्यो, त्यसकारण मैले परमेश्‍वरसँग प्रार्थना गरेँ, र मलाई मेरा भ्रष्ट स्वभावहरू समाधान गर्न मार्गदर्शन दिनुहोस् भनेर अनुरोध गरेँ।

पछि, मैले आफ्‍नो स्थितिको बारेमा जानिसकेपछि, एक जना सिस्टरले मलाई परमेश्‍वरका वचनहरूको एउटा खण्ड पठाइन्। “सौहार्दपूर्ण र मिलनसार जस्ता ‘असल’ व्यवहारको पछाडि रहेको सारलाई एउटै शब्‍दले व्याख्या गर्न सकिन्छ, र त्यो हो नाटक। त्यस्तो ‘असल’ व्यवहार परमेश्‍वरको वचनबाट आएको हुँदैन, न त सत्यता अभ्यास गरेको वा सिद्धान्तअनुसार व्यवहार गरेको कारण नै आएको हुन्छ। यसलाई केले पैदा गरेको हुन्छ? यो मानिसहरूको मनसाय, युक्ति, बहाना, देखावटी व्यवहार, र छलीपनबाट आएको हुन्छ। जब मानिसहरू यस्ता ‘असल’ व्यवहारहरूमा लागिरहन्छन्, त्यसको उद्देश्य तिनीहरूले चाहेको कुरा प्राप्त गर्नु हो; नत्र त तिनीहरूले कहिल्यै पनि आफूलाई यस्तो कष्टमा पारेर आफ्‍नै इच्‍छा विपरीत जिउने थिएनन्। आफ्‍नो इच्‍छा विपरीत जिउनु भनेको के हो? यसको अर्थ तिनीहरूको साँचो प्रकृति मानिसहरूले कल्‍पना गरेजस्तो शिष्ट, निष्कपट, नम्र, दयालु, र सद्गुणी छैन भन्‍ने हुन्छ। तिनीहरू विवेक र समझअनुसार जिउँदैनन्; बरु, तिनीहरूले निश्‍चित लक्ष्‍य वा माग पूरा गर्न जिउँछन्। तिनीहरूको साँचो प्रकृति अस्थिरता र अज्ञानता हो। परमेश्‍वरले प्रदान गर्नुभएका व्यवस्था र आज्ञाहरूविना, मानिसहरूलाई पाप के हो भन्‍ने नै थाहा हुनेथियो। के मानवजाति पहिले यस्तै थिएन र? परमेश्‍वरले व्यवस्था र आज्ञाहरू जारी गर्नुभएपछि मात्रै मानिसहरूले पापको बारेमा केही मात्रामा बुझे। तर तिनीहरूमा अझै पनि सही र गलत, वा सकारात्मक र नकारात्मक कुराहरूको कुनै अवधारणा विकास भएको थिएन। अनि यस्तो अवस्थामा, तिनीहरूलाई कसरी बोल्‍ने र व्यवहार गर्ने सही सिद्धान्तहरूका बारेमा थाहा हुन सक्थ्यो र? सामान्य मानवतामा व्यवहार गर्ने कुन शैली र कस्तो असल व्यवहार हुनुपर्थ्यो भनेर तिनीहरूले जान्‍न सक्थे र? के कुराले साँचो रूपमा असल व्यवहार ल्याउन सक्छ, र मानव रूपमा जिउन तिनीहरूले कस्तो मार्ग अपनाउनुपर्छ भन्‍ने कुरा तिनीहरूले जान्‍न सक्थे र? सक्दैनथिए। मानिसहरूको शैतानी प्रकृतिको कारण, तिनीहरूको जन्‍मजात गुणको कारण, तिनीहरूले भलाद्मी रूपमा, र इज्‍जतको साथ जिएको नाटक र बहाना गर्न सक्थे—यही कारणले गर्दा परिष्कृत र समझदार हुने, कोमल व्यवहार गर्ने, विनम्र, ठूलोलाई आदर गर्ने अनि सानालाई माया गर्ने, अनि मिलनसार र सौहार्दपूर्ण हुनु जस्ता छली व्यवहारहरू पैदा भएका हुन्। अनि यी छली व्यवहारहरू प्रकट भएपछि, यीमध्ये एक-दुई वटालाई छानेर मानिसहरू त्यसैमा अल्झिरहे। कतिले मिलनसार र सौहार्दपूर्ण हुने निर्णय गरे, कतिले परिष्कृत र समझदार हुने अनि कोमल व्यवहार गर्ने निर्णय गरे, कतिले विनम्र बन्‍ने, ठूलोलाई आदर गर्ने अनि सानालाई माया गर्ने निर्णय गरे, अनि कतिले यी सबै कुरा छान्‍ने निर्णय गरे। तैपनि म यस्तो ‘असल’ व्यवहार भएका मानिसहरूलाई एउटै शब्‍दले व्याख्या गर्छु। त्यो शब्‍द के हो? ‘चिल्‍ला ढुङ्गाहरू।’ चिल्‍ला ढुङ्गाहरू भनेका के हुन्? यिनीहरू वर्षौं-वर्ष पानीको बहावले गर्दा रगडिएर चिल्‍ला भएका खोला किनारका चिल्‍ला ढुङ्गाहरू हुन्। तिनमा टेक्दा नदुखे पनि, होसियार भइएन भने मानिसहरू तिनमा चिप्‍लन सक्छन्। स्वरूप र आकारमा, ती ढुङ्गाहरू सुन्दर देखिन्छन्, तर घर लगेपछि तिनको केही काम हुँदैन। तिनलाई फाल्‍न पनि मन लाग्दैन, तर तिनलाई राख्‍नुको पनि कुनै औचित्य हुँदैन—‘चिल्‍लो ढुङ्गा’ यस्तै हुन्छ। मेरो लागि, यस्ता बाहिरी असल व्यवहार भएका मानिसहरू उत्साहहीन हुन्छन्। बाहिरबाट तिनीहरूले असल भएको बहाना गर्छन्, तर तिनीहरू सत्यतालाई पटक्‍कै स्विकार्दैनन्, तिनीहरूले मीठो सुनिने कुरा गर्छन्, तर वास्तविक काम केही पनि गर्दैनन्। तिनीहरू केवल चिल्‍ला ढुङ्गाहरू हुन्” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (३))। पहिले मलाई सधैँ के लाग्थ्यो भने, मिलनसार र प्रिय मानिसहरू असल मानिसहरू हुन्। त्यस्तो असल कार्यको पछाडि शैतानी भ्रष्ट स्वभाव र व्यक्तिगत उद्देश्य र लक्ष्‍यहरू लुकेका हुन्छन् भनेर मैले कहिल्यै पनि सोचेकी थिइनँ। म सानैदेखि मिलनसार र प्रिय व्यक्ति बन्‍न लागिपर्थेँ, र मेरा साथीहरू, दाजुभाइ-दिदीबहिनीहरू सबैले मलाई बुझकी र प्रिय बनेकोमा मलाई प्रशंसा गर्थे, र मेरो हृदयभित्र, मैले अरूलाई मेरो आदर गर्न र प्रशंसा गर्न मात्रै लगाउँथेँ। मैले मेरा ब्रदर-सिस्टरहरूको आँखामा छारो हाल्‍न र धोका दिनको लागि मिलनसार र प्रिय बनेको बहाना प्रयोग गरेँ। परमेश्‍वरले यस्तो असल व्यवहार भएका मानिसहरूलाई “चिल्‍लो ढुङ्गा” को रूपमा वर्गीकरण गर्नुहुँदो रहेछ। बाहिरपट्टि यी ढुङ्गाहरू चिल्‍ला देखिन्छन्, र टेक्दा दुखाउँदैनन्, तर तिनमा टेकेर सहजै चिप्‍लन सकिन्छ। ती ढुङ्गालाई हेर्दा राम्रो लाग्छ, तर तिनको कुनै पनि व्यवहारिक प्रयोग हुँदैन। मैले म को हुँ भन्‍ने कुरा बुझेँ, म मिलनसार र प्रिय देखिने, तर मेरा ब्रदर-सिस्टरहरूलाई कुनै व्यवहारिक सहयोग नगर्ने व्यक्ति थिएँ। मेरो हृदय छल र धूर्तताले भरिएको थियो। म सबैसँग दयालु व्यवहार गर्थेँ र कसैलाई चिढ्याउँदिनथिएँ। म त “चिल्‍लो ढुङ्गा” जस्तो मानिसहरूलाई खुशी पार्दै हिँड्ने अर्थात् खुशीको माध्यम प्रयोग गर्ने व्यक्ति, अनि धूर्त ढोङ्गी व्यक्ति थिएँ। यो त परमेश्‍वरको वचनले प्रकट गरेको जस्तै हो, “यता पनि ठीकै, उता पनि ठीकै हुनेहरू अरू सबै भन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूको वास्तविकतालाई देख्‍न सक्दैन। त्यस्तो व्यक्ति एउटा जिउँदो शैतान जस्तो हो!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ)। मैले परमेश्‍वर र अरू मानिसहरूलाई उस्तै ठानेँ र मिलनसार मानिसहरूलाई उहाँले अनुमोदन गर्नुहुन्छ भन्‍ने सोच्थेँ, तर अहिले मलाई मेरा कार्य-व्यवहार सत्यताका सिद्धान्तहरू र परमेश्‍वरको वचन अनुरूप थिएनछन्। मैले मेरो छली स्वभाव मात्रै प्रकट गरिरहेकी थिएँ। त्यस्ता मानिसहरूमा कुनै पनि इज्‍जत वा चरित्र हुँदैन, र परमेश्‍वरले तिनीहरूलाई घृणा गर्नुहुन्छ। यदि म पश्‍चात्ताप गरेर परिवर्तन भइनँ भने, परमेश्‍वरले एक दिन मलाई खुलासा गरेर निकाल्‍नुहुनेथियो। म त्यस्तो व्यक्ति बन्‍न चाहँदिनथिएँ। त्यसकारण मैले परमेश्‍वरसँग प्रार्थना गरेँ र पश्‍चात्ताप गरेँ, अनि मलाई मेरो स्वभाव परिवर्तन गर्न सहयोग गर्नुहोस्, सत्यता अभ्यास गर्न सामर्थ्य दिनुहोस्, र परमेश्‍वर र मेरा ब्रदर-सिस्टरहरूप्रति इमानदार हृदयले व्यवहार गर्न सहयोग गर्नुहोस् भनेर अनुरोध गरेँ।

एक दिन एक जना सिस्टरले मलाई परमेश्‍वरका वचनहरूको दुई वटा खण्ड पठाइन्: “कुन मापदण्डअनुसार व्यक्तिका कामहरू असल वा खराब हुन् भनी निर्धारित गरिन्छ? यो कुरा उसका विचारहरू, शब्दहरू, र व्यवहारहरूमा ऊसँग सत्यता अभ्यास गर्ने र सत्यताको वास्तविकतामा जिउने गवाही छ कि छैन भन्ने कुरामा निर्भर हुन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ दुष्कर्मी होस् भन्‍ने कुरामा कुनै शङ्का छैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “अगुवा तथा सेवकहरूका कर्तव्यहरू: १. मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने। २. हरेक किसिमका मानिसहरूको स्थितिसँग परिचित हुनु र तिनीहरूले आफ्नो जीवनमा सामना गर्ने विविध कठिनाइहरूको समाधान गर्ने। ३. हरेक कर्तव्य उचित तरिकाले पालना गर्नको निम्ति बुझ्‍नुपर्ने सत्यका सिद्धान्तहरू सङ्‍गति गर्ने। ४. विविध कामका सुपरिवेक्षकहरू र विविध महत्त्वपूर्ण कामहरूप्रति जिम्मेवार व्यक्तिहरूका परिस्थितिहरूको बारेमा सुसूचित रहने र आवश्यक परेमा तिनीहरूलाई तुरुन्तै पुनः बाँडफाँड वा प्रतिस्थापन गर्ने ताकि मानिसहरूलाई अनुपयुक्त रूपमा प्रयोग गर्दा हुनजाने क्षतिलाई रोक्‍न वा घटाउन सकियोस् र कार्यकौशलता र प्रगति निर्बाध भइरहोस्। ५. कामको हरेक परियोजनाको स्थिति र प्रगतिको अद्यावधिक विवरण र बुझाइ कायम राख्‍ने, अनि समस्याहरूलाई तुरुन्तै समाधान गर्ने, विचलनहरूलाई सच्याउने र काममा नदेखिने त्रुटिहरूको निदान गर्ने ताकि कामको प्रगति सहज होस्” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरका वचनहरू पढिसकेपछि, मैले के बुझेँ भने, हाम्रो मानवतालाई मूल्याङ्कन गर्ने परमेश्‍वरको मापदण्ड भनेको हामीले कति वटा बाहिरी सुकर्म गर्छौँ वा हामीलाई कति जना मानिसहरूले आदर गर्छन् भन्‍ने होइन। बरु, यो त हामीले परमेश्‍वरको आज्ञापालन गर्न सक्छौँ कि सक्दैनौँ र हाम्रा सोचाइ र कार्यले सत्यताको अभ्यास गरेको गवाही दिन्छन् कि दिँदैनन् भन्‍ने हो। यस्ता मानिसहरूमा मात्रै असल मानवता हुन्छ। मैले जोआनले आफ्‍नो कर्तव्यमा झारा टारेकी र गैरजिम्‍मेवार बनेकी देखेँ, साथै एड्ना र एन्‍नी आफ्‍नो भ्रष्ट स्वभावमा जिइरहेका र एक-अर्कालाई बेवास्ता गरिरहेका देखेँ। यी सबै कुराले मण्डलीको काममा निकै असर पारेका थिए। मण्डली अगुवा भएकी हुनाले, मैले तिनीहरूले गरेको व्यवहारको प्रकृतिको बारेमा सङ्गति, खुलासा, र विश्‍लेषण गर्नुपर्थ्यो, तर यसो गर्नुको सट्टा मैले तिनीहरूलाई राम्रा शब्‍दहरू बताएँ र शान्ति स्थापना गर्ने व्यक्ति बन्‍ने प्रयास गरेँ। मैले परमेश्‍वरको घरको काममा समस्या परेको देख्दा पनि, मैले आफ्‍नो राम्रो छविलाई कायम गर्नु पर्नेथियो। मसँग सत्यता अभ्यास गरेको गवाही नभएको मात्रै होइन, तर मैले मण्डली अगुवाको रूपमा पाएका आफ्‍ना जिम्‍मेवारीहरूलाई पूरा गर्न सकिनँ र मेरा ब्रदर-सिस्टरहरूको जीवन प्रवेशमा अलिकति पनि सहयोग गरिनँ। मलाई त के लाग्थ्यो भने यदि म मेरा ब्रदर-सिस्टरहरूसँग मिलेर बस्‍न सकेँ र तिनीहरूलाई म मिलनसार र प्रिय छु भन्‍ने अनुभव गराउन सकेँ भने, म असल अगुवा हुन्छु। अहिले सोच्दा त यो बुझाइ गलत रहेछ। साँचो अगुवाले समस्याहरू समाधान गर्न सत्यतामा सङ्गति गर्न सक्छ, सिद्धान्तहरू अनुसार काम गर्न सक्छ, अरूलाई चिढ्याउँछु भनेर डराउँदैन, र ब्रदर-सिस्टरहरूको जीवनको निम्ति जिम्मेवार हुन्छ। मैले मेरा ब्रदर-सिस्टरहरूका समस्याहरूको सामना गर्दा, ती समस्याहरूलाई औँल्याएर तिनीहरूलाई सत्यताका वास्तविकताहरूमा प्रवेश गर्न सहयोग गर्नुको सट्टा, मैले आफ्‍नो छविलाई रक्षा गर्न चलाकी रचेँ, तिनीहरूलाई सान्त्वना र प्रोत्साहन दिएँ, र वास्तविक समस्याहरू समाधान गरिनँ। के मैले मेरा ब्रदर-सिस्टरहरूलाई मूर्ख बनाइरहेकी र छल गरिरहेकी थिइनँ र? अगुवा बन्‍ने सम्‍बन्धी मेरो पहिलेको बुझाइ गलत, र परमेश्‍वरको मापदण्डहरू अनुरूप पटक्‍कै रहेनछ भन्‍ने मलाई थाहा भयो। मेरा सबै बोलीवचन र कार्य परमेश्‍वरको वचनका सिद्धान्तहरूमा आधारित हुनुपर्छ। मेले सत्यताको अभ्यास गरिनँ भने, मैले परमेश्‍वरको विरोध गर्ने मार्ग हिँडिरहेकी हुन्छु। मानिसहरूले परम्‍परागत सांस्कृतिक सद्गुणहरूको पालना गर्ने, प्रशंसाको पछि लाग्‍ने, बेइमान तरिकाले बोल्‍ने र काम गर्ने, र सत्यताको अभ्यास नगर्ने होइन, तर परमेश्‍वरका वचनहरू र मापदण्डहरू अनुसार बोलेको र काम गरेको परमेश्‍वर चाहनुहुन्छ। यसको बारेमा विचार गरेपछि, मैले अरूसँग गर्ने व्यवहारलाई परिवर्तन गर्नुपर्छ भन्‍ने महसुस गरेँ। परिणाम स्वरूप, मैले अबदेखि आफ्‍नो इच्‍छा अनुसार आफ्‍नो कर्तव्य पूरा गर्नु हुँदैनथियो। बरु, मैले परमेश्‍वरको इच्‍छा अनुसार व्यवहार गर्नुपर्थ्यो र परमेश्‍वरको वचन अनुसार मेरा ब्रदर-सिस्टरहरूलाई समस्याहरू समाधान गर्न सहयोग गर्नुपर्थ्यो, ताकि तिनीहरूले सत्यता र सिद्धान्तहरू अनुसार आफ्‍नो कर्तव्य पूरा गर्न सकून्। यो मेरो जिम्‍मेवारी थियो। परमेश्‍वरको वचनमा, मैले अभ्यासको मार्ग भेट्टाएँ। त्यसकारण, मैले परमेश्‍वरलाई प्रार्थना गरेँ, र मेरो भ्रष्टता समाधान गर्न सत्यता अभ्यास गर्न सहयोग गर्नुहोस् भनी अनुरोध गरेँ।

पछि, मैले परमेश्‍वरको यो वचन पढेँ। “मानिसहरूले सबैभन्दा बढी हासिल गर्न प्रयास गर्नुपर्ने कुरा भनेको परमेश्‍वरको वचनलाई आफ्‍नो आधार बनाउनु, र सत्यतालाई आफ्‍नो मापदण्ड बनाउनु हो; तब मात्रै तिनीहरू ज्योतिमा जिउन र सामान्य मानवको रूपमा जिउन सक्छन्। यदि तिमीहरू ज्योतिमा जिउन चाहन्छौ भने, तिमीहरूले सत्यताअनुसार व्यवहार गर्नुपर्छ; यदि तिमीहरू इमानदार बन्‍न चाहन्छौ भने, तिमीहरूले इमानदार शब्‍दहरू बोल्‍नुपर्छ, र इमानदार काम गर्नुपर्छ। सत्यताका सिद्धान्तहरूमार्फत मात्रै तिमीहरूको चालचलनको आधार प्राप्त हुन्छ; मानिसहरूले सत्यताका सिद्धान्तहरू गुमाएपछि, र असल व्यवहारमा मात्रै ध्यान केन्द्रित गर्न थालेपछि, यसले अपरिहार्य रूपमै नाटक र बहानाबाजी पैदा गर्छ। मानिसहरूको चालचलनमा कुनै सिद्धान्त छैन भने, तिनीहरूको व्यवहार जति नै राम्रो भए पनि, तिनीहरू ढोँगी हुन्छन्; तिनीहरूले अरूलाई केही क्षणको लागि झुक्याउन सक्लान्, तर तिनीहरू कहिल्यै पनि विश्‍वासयोग्य हुनेछैनन्। परमेश्‍वरका वचनहरू अनुसार व्यवहार र काम गरेमा मात्रै मानिसहरूले साँचो जग प्राप्त गर्छन्। यदि तिनीहरूले परमेश्‍वरका वचनहरू अनुसार व्यवहार गर्दैनन्, बरु राम्रो व्यवहार गरेको बहाना गर्नमा मात्रै ध्यान दिन्छन् भने, के तिनीहरू असल मानिस बन्‍न सक्छन्? अवश्य सक्दैनन्। असल व्यवहारले मानिसहरूको सारलाई परिवर्तन गर्न सक्दैन। सत्यता र परमेश्‍वरका वचनहरूले मात्रै मानिसहरूको स्वभाव, विचार, र दृष्टिकोणलाई परिवर्तन गर्न सक्छन्, र ती मात्रै तिनीहरूको जीवन बन्‍न सक्छन्। … कहिलेकहीँ, अरूका कमीकमजोरी, त्रुटि, र गल्तीहरूलाई सीधै औँल्याउनु र आलोचना गर्नु अत्यावश्यक हुन्छ। यसले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र?” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (३))। परमेश्‍वरको वचनले मलाई स्वभाव परिवर्तन गर्ने मार्ग देखायो, जुन मार्ग भनेको परमेश्‍वरका वचनहरू अनुसार काम गर्नु, सत्यतालाई मेरो मापदण्डको रूपमा प्रयोग गर्नु, देखावटी सुकर्मद्वारा बाहिरी रूप धारण नगर्नु, सत्यताको अभ्यास गर्नु, र इमानदार व्यक्ति बन्‍नु हो। जब म सत्यताका सिद्धान्तहरूको विपरीत कुराहरू भएको देख्छु, वा जब ब्रदर-सिस्टरहरूले भ्रष्ट स्वभावद्वारा आफ्‍नो कर्तव्य पूरा गरिरहेका हुन्छन्, म तिनीहरूप्रति इमानदार बन्‍नुपर्छ, तिनीहरूलाई सिद्धान्तहरू अनुसार व्यवहार गर्नुपर्छ, र आवश्यकता अनुसार सङ्गति गर्नुपर्छ, कुराहरू औँल्याउनुपर्छ र तिनीहरूलाई निराकरण गर्नुपर्छ। यसरी मात्रै ब्रदर-सिस्टरहरूले आफ्‍नो कर्तव्य पूरा गर्दा गरेका गल्तीहरूलाई महसुस गर्न सक्छन् र समयमा नै अवस्था परिवर्तन गर्न सक्छन्। यो साँच्‍चै मेरा ब्रदर-सिस्टरहरूलाई सहयोग गर्नु र परमेश्‍वरको वचनको आधारमा तिनीहरूसँगको सम्‍बन्ध कायम राख्‍नु हो। मानिसहरू बीचको सामान्य सम्‍बन्ध भनेको यही हो। कसरी सत्यताको अभ्यास गर्ने भनेर बुझेपछि, मैले आफैलाई भनेँ, “अरूका गल्तीहरूका बारेमा बोल्‍न नडरा, र सधैँ असल कुराहरू मात्र भन्‍ने नगर्। बहाना बनाउने र धोका दिनेहरूलाई परमेश्‍वरले घृणा गर्नुहुन्छ। मेरा बोलीवचन र व्यवहार परमेश्‍वरका वचनहरू र सत्यताका सिद्धान्तहरू अनुरूप हुनैपर्छ।” पछि, जब मैले जोआन फेरि पनि अल्छी भएकी देखेँ, तब मलाई यो कुरा औँल्याइदिन मन लाग्यो, तर अभ्यास गर्ने बेलामा, मलाई निकै गाह्रो लाग्यो। मलाई अझै मैले उनको हृदयमा भएको असल छविलाई गुमाउँछु भन्‍ने चिन्ता लागिरहेको थियो। मलाई मैले पहिले पढेको परमेश्‍वरको वचन याद आयो र व्यवहार गर्दा र मेरो चालचलनमा म मिलनसार र प्रिय बन्‍ने विचारमा नै अझै पनि भरोसा गरिरहेकी छु भन्‍ने महसुस भयो। मैले परमेश्‍वरलाई प्रार्थना गरेँ र मलाई सत्यता अभ्यास गर्न अगुवाइ गर्नुहोस् भनेर उहाँलाई अनुरोध गरेँ। त्यसपछि, म जोआनकहाँ गएँ र उनलाई भनेँ, “सिस्टर, तपाईंले याद गर्नुभयो गर्नुभएन, तर तपाईंले आफ्‍नो कर्तव्यमा अल्याङटल्याङ गर्ने र अजिम्‍मेवार व्यवहार गर्ने गर्नुभएकोले, धेरै जना नयाँ विश्‍वासीहरू भेलामा आउँदैनन्। तपाईंले यसरी आफ्‍नो कर्तव्य पूरा गर्दा यसले नयाँ विश्‍वासीहरूलाई मलजल गर्ने काममा धेरै ढिलाइ गर्छ।…” उनको समस्यालाई औँल्याएपछि, मैले उनलाई आफ्‍नो अनुभव बताएँ। उनी रिसाउनेछिन् र मलाई बेवास्ता गर्नेछिन् भन्‍ने लागेको थियो, तर त्यसपछि जे भयो त्यसले मलाई चकित तुल्यायो। उनी नरिसाएकी मात्र होइन, तर उनले आफ्‍नो बारेमा मनन गरेर यसो समेत भनिन्, “यो मेरो कमजोरी हो, र मैले यसलाई परिवर्तन गर्नुपर्छ।” त्यसपछि, सिस्टर जोआनले आफ्‍नो कर्तव्य इमानदारी पूर्वक पूरा गर्न थालिन्, र उनले मलजल गर्ने गरेकी नयाँ विश्‍वासीहरू नियमित रूपमा भेलाहरूमा आउन थाले। मेरो मार्गनिर्देशन र सहयोगको कारण हामी बीचको सम्‍बन्ध तोडिएन, तर यसमा अझै सुधार आयो। पछि, जब मैले फेरि उनको भ्रष्टता देखेँ, तब मैले उनलाई सीधै औँल्याइदिएँ, र उनले य सलाई स्वीकार गरेर आफैलाई चिन्‍न सकिन्। अहिले, आफ्‍नो कर्तव्यप्रतिको उनको आचरण निकै परिवर्तन भएको छ, र पछि उनलाई मण्डली अगुवाको रूपमा बढुवा दिइयो। मैले एड्ना र एन्‍नीको समस्याहरू पनि औँल्याइदिएँ। एड्नाले आफ्‍नो अहङ्कारलाई महसुस गरिन् र उनले अरूसँग बोल्‍ने शैली परिवर्तन गर्नुपर्छ भनेर भनिन्, अनि एन्‍नीले आफ्‍नो भ्रष्ट स्वभाव पहिचान गरिन्, र आफू परिवर्तन हुन तयार रहेको कुरा बताइन्। यो कुराले मलाई निकै खुशी तुल्यायो। परमेश्‍वर धन्यवाद! परमेश्‍वरको वचनले मात्रै मानिसहरूलाई परिवर्तन गर्न सक्छ!

यी कुराहरू अनुभव गर्दा मैले के अनुभव गरेँ भने, मानिसहरूको नजरमा बाहिरी रूपमा राम्रो व्यवहार गर्ने मानिस साँचो रूपमा असल व्यक्ति हुँदैन। असल व्यक्ति हुनु भनेको परमेश्‍वरको वचन पालन गर्नु, सत्यताको अभ्यास गर्नु, र इमानदार व्यक्ति बन्‍नु हो। परमेश्‍वरले यस्तै व्यक्तिलाई प्रेम गर्नुहुन्छ। मैले के पनि चाल पाएँ भने अरूमा समस्याहरू देख्दा, मैले तुरुन्तै सङ्गति गर्नुपर्छ र सहयोग गर्नुपर्छ, र आवश्यक परे तिनीहरूको खुलासा गरेर निराकरण गर्नुपर्छ। यसरी मात्रै तिनीहरूले आफ्‍नो भ्रष्टता र कमजोरीलाई पहिचान गर्न सक्छन् र सत्यताको खोजी गर्न र सिद्धान्तहरू अनुसार आफ्‍नो कर्तव्य पूरा गर्न सक्छन्। तिनीहरूलाई सहयोग गर्ने सबैभन्दा राम्रो उपाय यही हो। अब, मलाई मेरा ब्रदर-सिस्टरहरूका समस्याहरू औँल्याउन डर लाग्दैन। तिनीहरूले मलाई जे सोचे पनि, म इमानदार व्यक्ति बन्‍ने, सिद्धान्तहरू पछ्याउने व्यक्ति बन्‍ने अभ्यास गर्न चाहन्छु, र परमेश्‍वरको घरको कामलाई रक्षा गर्न चाहन्छु। परमेश्‍वर धन्यवाद!


९०. पुलिसले पैसा माग्दा

जुलाई २००९ को एक दिन, सिस्टर लियूले हतारहतार मेरो घरमा आएर हाम्रो मण्डली अगुवा पक्राउ परे, र पुलिसले मण्डलीको पैसाको केही रसिद बरामद गर्‍यो भनेर बताइन्। यो सुनेपछि मलाई निकै चिन्ता लाग्यो, र सोचेँ: “मेरो परिवारले मण्डलीको केही भाग पैसा राखेको छ। मेरो र मेरो श्रीमान्‌को नाम रसिदमा उल्‍लेख छ। त्यो नाम पुलिसको हातमा पर्‍यो भने, हामी अवश्य नै पक्राउ पर्नेछौँ र हाम्रो पैसा जफत गरिनेछ।” त्यसैले हतारहतार मैले मण्डलीको पैसा अर्को ठाउँ स्थानान्तर गरेँ।

केही दिनपछि, गाउँको सार्वजनिक सुरक्षा प्रमुख २० जनाभन्दा बढी अफिसरहरू लिएर हाम्रो घरमा छापा मार्न आए। एउटा अफिसरले रसिद देखाउँदै सोध्यो: “यो तैँले लेखेको हो? तिमीहरूले मण्डलीको लागि राखेको २५०,००० युआन अहिले नै दिइहाल्!” म अलिक आत्तिएँ, त्यसकारण मैले तुरुन्तै परमेश्‍वरलाई हृदयदेखि प्रार्थना गरेँ: “हे परमेश्‍वर, बिन्ती छ मलाई विश्‍वास र सामर्थ्य दिनुहोस्। म भेटी अरूलाई दिइपठाउने वा तपाईंलाई धोका दिने काम गर्नेछैनँ।” प्रार्थना गरिसकेपछि, मलाई परमेश्‍वरका वचनहरू याद आए: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डको लागि परमेश्‍वरका वचनहरू, अध्याय १)। मैले मनमनै सोचेँ: “सबै कुरा परमेश्‍वरकै हातमा छन्, त्यसकारण यो परीक्षाको सामना गर्न म परमेश्‍वरको भर पर्नुपर्छ।” त्यसपछि पुलिस अफिसरले हामीलाई दबाब दियो: “कसले तिमीहरूलाई पैसा राख्‍न दियो? त्यो पैसा खुरुक्‍क हामीलाई दे!” मलाई निकै रिस उठ्यो, र सोचेँ: “पैसा परमेश्‍वरका चुनिएका मानिसहरूले परमेश्‍वरलाई चढाएको भेटी हो। त्यो पैसामाथि तेरो के दाबी चल्छ? मैले किन तँलाई त्यो पैसा दिने?” हामी चुप लागेको देखेर, एउटाले मेरो श्रीमान्‌लाई टाउकोमा समातेर पैसा कहाँ छ भनेर फेरि सोध्दै पर्खालमा बजार्‍यो। मलाई रिस उठ्यो र चिन्तित भएँ। मेरो श्रीमान्‌ पहिले कार दुर्घटनामा परेको कारण उनको स्वास्थ्यमा केही समस्या थियो, त्यसकारण उनले त्यस्तो दुर्व्यवहार सहन सक्दैनथे। सार्वजनिक सुरक्षा प्रमुखले त्यो अफिसरलाई भन्यो: “यसलाई सन्चो छैन, र कुनै पनि बेला मर्न सक्छ।” आफ्‍नो हातमा हत्याको दोष आइनलागोस् भन्‍ने चाहेर, त्यो अफिसरले बल्‍ल त्यसो गर्न छोड्यो। त्यसपछि तिनीहरूले मलाई अर्को कोठामा लगे, स्कुटरमा हतकडीले कसेर कठोरताको साथ मलाई प्रश्‍न गरे: “२५०,००० तैँले कहाँ राखिस्? त्यो भनिस् भने, हामी तँलाई पक्राउ गर्नेछैनौँ र तेरो इज्‍जतमा कुनै हानि हुनेछैन। तर भनिनस् भने, तँलाई पक्राउ गरिनेछ!” मैले प्रतिक्रिया नदिएपछि, दश जनाभन्दा बढी अफिसरहरूले हाम्रो घरमा उन्माद रूपमा खानतलासी गर्न थाले। तिनीहरूले घरभित्र र बाहिर, सबै खोपी र खाटमुनि खोजे, अनि टिभी र वासिङ मेसिनको पछाडिको कभरसमेत उक्काएर हेरे। केही अफिसरहरूले बामे सर्दै भुइँको टाइलमा टकटक हानिरहेका थिए र अरूले पर्खालको सबैतिर ट्याकट्याक पारिरहेका थिए। कुनै ठाउँ खोक्रो जस्तो लाग्यो भने, तिनीहरूले त्यसलाई तोडेर हेर्थे। केही समयपछि, एक जना रमाउँदै चिच्याएको सुनेँ: “भेट्यौँ, भेट्यौँ!” एक अफिसरले आफ्‍नो काँधमा पैसाले भरिएको झोला भिरेर आयो र तिनीहरूले त्यो पैसा गन्‍न थाले। जम्‍मा, तिनीहरूले १२१,५०० रुपैयाँ प्राप्त गरे। मैले अफिसरहरूलाई भनेँ: “त्यो त मेरो परिवारको बचत हो।” तर ती अफिसरहरूले मेरो कुरालाई बेवास्ता गरे। अझै पनि २५०,००० नभेट्टाइएकोले, तिनीहरूले खोजिरहे। तिनीहरूले हरेक कुनाकाप्चा खोजे। तिनीहरूले कुकुर बस्‍ने घर भत्काए र हाम्रो मार्बलले बनेको टेबल टुक्राटुक्रा पारे। हाम्रो छानाको चिम्‍नीसमेत नष्ट गरे। तिनीहरूले धेरै वटा कोठाको कार्पेट हटाए र आँगनमा भएको रूखहरूको फेदमा पनि पैसा खोज्‍नको लागि माटो खने। तिनीहरूले हाम्रो पूरै घर लथालिङ्ग पारेको बेला म विवश भएर हेरिरहेँ। मलाई साह्रै रिस उठेको थियो। मण्डलीको पैसा जफत गर्ने प्रयासमा चिनियाँ कम्युनिस्ट पार्टीको लागि कुनै पनि कार्य नीच थिएन। कस्ता पिशाचहरू! मलाई रिस उठेको थियो, तर मलाई चिन्ता पनि लागेको थियो। कार दुर्घटनामा परेपछि, मेरो श्रीमान्‌ले गाह्रो कामहरू गर्न सक्दैनथे र हाम्रो परिवारको रोजीरोटीको मुख्य श्रोत म नै थिएँ। ती वर्षहरूमा, मैले जतिसक्दो कम खर्च गर्ने गर्थेँ र त्यो पैसा बचाउन धेरै परिश्रम गरेकी थिएँ। पुलिसले त्यो सबै रकम लगेपछि अब हामीले के गर्ने? अहिले हाम्रो छोरा ठूलो भइसकेको थियो र उसको विवाह गर्ने बेला भइसकेको थियो। अब हामीसँग उसलाई विवाह गरिदिने पैसा पनि थिएन। यो बाधालाई कसरी सामना गर्ने मलाई थाहा थिएन। मैले परमेश्‍वरसँग प्रार्थना गर्न र उहाँको अगुवाइ माग्‍नबाहेक केही पनि गर्न सक्दिनथेँ। प्रार्थना गरिसकेपछि, मलाई शैतानले अय्यूबलाई परीक्षा गरेको घटना याद आयो। रातारात, तिनका सबै चौपाया चोरी भयो। तिनले धेरै वर्ष लगाई जम्‍मा गरेको सम्पत्ति एकै क्षणमा नष्ट भयो र तिनका दशै जना छोराछोरी मरे। तिनको पूरै शरीरमा घाउ पनि भएको थियो तर तिनले कहिल्यै गुनासो गरेनन्, र यसोसमेत भने: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबले त्यस्तो ठूलो परीक्षाको सामना गरे, र गवाहीको रूपमा खडा भएर तिनले शैतानलाई लाजमा परे। अफिसरहरूले हाम्रो घरमा त्यसरी खानतलास गर्नु र हाम्रो पैसा जफत गर्नु शैतानको परीक्षा र आक्रमण, साथै परमेश्‍वरले हामीलाई जाँच्ने एउटा तरिका थियो। मैले अय्यूबको उदाहरणलाई पछ्याएर, परमेश्‍वरमा भरोसा गर्नुपर्थ्यो, र यी परिस्‍थितिहरूबाट पार पाउन आफ्‍नो विश्‍वासको प्रयोग गर्नुपर्नेथ्यो। जेसुकै भए पनि, मैले भेटीहरू तिनीहरूको हातमा पर्न दिनु हुँदैनथ्यो र म परमेश्‍वरको लागि गवाहीको रूपमा खडा हुनुपर्थ्यो।

पुलिसले बिहान २-३ बजेसम्‍म मेरो घरमा खोजी गरिरह्यो। तिनीहरूले ७ घण्टाभन्दा बढी यताउता चहार्दै बिताए, तर तिनीहरूले थप पैसा भेट्टाउन सकेनन्। मेरो श्रीमान्‌लाई कुटेर बेहोस पारिएको थियो, र मलाई सोधपुछको लागि सशस्‍त्र प्रहरी केन्द्रमा लगियो। मलाई लगिएको कोठामा पहिले नै सादा पोसाकका चारपाँच जना पुलिस आइसकेका थिए। तिनीहरू रिसाहा र घमण्डी देखिन्थे, र तिनीहरूले मलाई दुष्ट मुस्कान दिए। मलाई अत्यन्तै डर लागेको थियो र मेरो हात नियन्त्रण गर्नै नसकिने गरी कामिरहेको थियो। मैले हतारहतार परमेश्‍वरसँग प्रार्थना गरेँ र मलाई विश्‍वास दिनुहोस् भनी अनुरोध गरेँ। प्रार्थना गरेपछि, मलाई दानिएललाई षड्यन्त्र गरी सिंहको खोरमा हालिएको, तर परमेश्‍वरको सुरक्षाले गर्दा सिंहले उनलाई नखाएको घटना याद आयो। सबै कुरा परमेश्‍वरकै हातमा छन्। शैतान निर्दयी र दुष्ट हुन सक्छ, तर परमेश्‍वरले नै यसको सीमा निर्धारित गर्नुहुन्छ। परमेश्‍वरको अनुमतिविना, तिनीहरूले मलाई हानि गर्न सक्दैनथे। म परमेश्‍वरमा भरोसा गरेर गवाहीको रूपमा खडा हुनुपर्थ्यो। त्यसपछि सार्वजनिक सुरक्षा ब्युरोका राजनैतिक प्रमुख हातमा एउटा कागज बोकेर आयो। के लेखिएको छ भन्‍ने कुरा समेत नबताई, उसले मलाई हस्ताक्षर गर् भन्यो। मैले हस्ताक्षर गरिनँ, त्यसकारण उसले एक फुट लामो प्लास्टिकको लाठी लियो र मलाई हात र मुखमा हान्‍न थाल्यो। एकदुई पटक हान्दा नै, मेरो हात र मुख दुवै सुनियो। त्यसपछि उसले मेरो छेउमा उभिरहेका दुई जना अफिसरलाई भन्यो: “त्यसलाई सुत्‍न नदेओ। दुई दिनमा गल्नेछे र त्यसले हामीलाई सबै कुरा भन्‍नेछे” त्यसपछि मतिर फर्केर उसले यसो भन्दै धम्की दियो: “पैसा कहाँ छ भनिनस् भने, हामी तेरो घर भत्काइदिन्छौँ।” यो सुन्दा मलाई निकै चिन्ता लाग्यो। हामीले धेरै मेहनत गरेर बनाएको यो घरलाई केही घण्टामै पुलिसले लथालिङ्ग पारेको थियो। ती अफिसरहरू निर्दयी र जे पनि गर्न सक्‍ने खालका थिए—यदि मैले तिनीहरूलाई मण्डलीको पैसा कहाँ छ भनेर बताइन भने, के तिनीहरूले साँच्‍चै मेरो घर भत्काइदिन्छन्? के तिनीहरूले मलाई यातना दिएर मार्नेछन्? यसबारेमा मैले जति विचार गरेँ, मलाई त्यति नै डर लाग्यो। मैले परमेश्‍वरसँग निरन्तर प्रार्थना गरिरहेँ, त्यसपछि मनमा प्रभु येशूका यी वचनहरू आए: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। परमेश्‍वरका वचनहरूले मलाई विश्‍वास र साहस दिए। मेरो जीवन परमेश्‍वरकै हातमा थियो। पुलिस जति नै निर्दयी भए पनि, तिनीहरूले मेरो शरीरलाई मात्रै नाश गर्न सक्थे, र परमेश्‍वरको अनुमतिविना, तिनीहरूले मलाई केही पनि गर्न सक्दैनथे। यदि परमेश्‍वरले पुलिसलाई मेरो ज्यान लिन र मेरो घर भत्काउन अनुमति दिनुभयो भने, म यसमा समर्पित हुन तयार थिएँ। यो कुरा महसुस गरेपछि, मलाई पहिले जत्तिको डर लागेन। त्यसपछि अफिसरहरूले मलाई घिस्याएर एउटा कुर्सीमा लगे र त्यसमा मलाई हतकडीले बाँधे। म झुल्‍नेबित्तिकै तिनीहरूले मलाई खुट्टामा नराम्ररी लातले हान्थे। त्यस रातभर म सुत्‍न पाइनँ।

भोलिपल्‍ट बिहान, धेरै अफिसरहरूले पालैपालो मलाई मण्डलीको पैसा राखिएको स्थानको बारेमा सोधपुछ गरे। हताश हुँदै, त्यस राजनैतिक प्रमुखले मलाई सोध्यो: “तैँले राखेको पैसा कहाँ गयो? रसिदमा त स्पष्‍ट रूपमै २५०,००० लेखिएको छ, किन थोरै रकम मात्रै भेटियो? बाँकी रकम कहाँ छ?” मैले आफ्‍नो शिर निहुराएँ र केही पनि भनिनँ। उसले मलाई दबाब दिइरह्यो: “तैँले बाँकी रकम खर्च गरिस्? भनिहाल्!” मैले मनमनै सोचेँ: “हामी परमेश्‍वरलाई चढाइएको भेटी कहिल्यै पनि हिनामिना गर्दैनौँ। परमेश्‍वरलाई चढाइएको भेटी हिनामिना गर्ने मानिसहरू भूत हुन् र तिनीहरू श्रापित र नरकमा दण्डित हुनेछन्!” त्यसपछि मैले पैसा राखिएको ठाउँको बारेमा बताउँछु कि भनेर त्यस प्रमुखले मलाई अलिक नरम तरिकाले मनाउने प्रयास गर्‍यो। उसले भन्यो: “हामीलाई भनिहाल्। तैँले भन्‍नेबित्तिकै, तँ आफ्नो परिवारकोमा जान सक्छस्।” त्यसपछि उसले भन्यो: “तँ बस्‍ने ठाउँमा मैले सैन्य सेवा गरेको छु, त्यसकारण हामी त एउटै गाउँले हौँ। अहिले भनिहाल् अनि तँलाई कुनै समस्या हुँदैन।” मैले मनमनै सोचेँ, यी अफिसरहरूले अनेक किसिमका धूर्त युक्तिहरू बनाउँछन्। म तिनीहरूको चलाकीमा पर्नु हुँदैन। त्यसपछि अर्को अफिसरले मलाई सोध्यो: “तैँले २५०,००० रकम राखिरहेकी थिइनस् र? १२१,५०० मात्रै बाँकी छ त, बाँकी रकम हामीलाई कति वर्षमा फर्काउने सोच छ? तैँले हामीलाई ग्यारेन्टी पत्र लेखिस् भने, हामी तँलाई अहिले नै घर जान दिन्छौँ। तँलाई के लाग्छ?” यो सुन्दा, म रिस र घृणाले भरिएँ। यी अफिसरहरूले हाम्रो सबै पैसा चोरेका थिए र पनि ऋण पत्र बनाउन चाहन्छन्? कस्तो वाहियात!

बिहानको १ बजेतिर, त्यो पुलिसले फेरि पनि मलाई मण्डलीको पैसा राखिएको स्थानको बारेमा बारम्‍बार यसो भन्दै सोधपुछ गरिरह्यो: “पैसा कहाँबाट आयो तँलाई थाहा छ? यो मानिसहरूले दुःखले कमाएको पैसा हो, र यो मानिसहरूलाई नै फिर्ता दिनुपर्छ।” त्यसको कुरूप अनुहार हेर्दा, मलाई भित्रैदेखि घिन लागेर आयो। यो पैसा परमेश्‍वरका चुनिएका मानिसहरूले परिश्रम गरेर कमाएका थिए, जसले परमेश्‍वरको अनुग्रह प्राप्त गरेका थिए र त्यसपछि परमेश्‍वरलाई भेटी चढाएका थिए। यी परमेश्‍वरलाई चढाइएका भेटी हुन् भन्‍ने कुरा स्पष्टै थियो। “मानिसहरूले दुःखले कमाएको पैसा” सँग यो पैसाको कुनै सम्‍बन्ध थिएन। के यो सफेद झूट थिएन र? चिनियाँ कम्युनिस्ट पार्टीको पुलिसले गरेको यो नाटकले गर्दा मैले तिनीहरूको दुष्ट अनुहारलाई अझै स्पष्ट रूपमा देख्‍न सकेँ। मलाई तिनीहरू तुच्छ र घृणित लाग्यो। त्यसपछि त मलाई तिनीहरूको कुरा अझै बेवास्ता गर्न मन लाग्यो। म अझै नबोलेको देखेपछि, दुई जना अफिसरहरूले मलाई पालैपालो थप्‍पड हान्‍न थाले, र कतिपटक हाने मलाई थाहा छैन। तिनीहरू थाकुन्जेल तिनीहरूले मलाई थप्‍पड हानिरहे त्यसपछि तिनीहरूले मलाई प्‍लास्टिकको फोल्डरले कुट्न थाले। मलाई रिँगटा लागिरहेको थियो, मधुरो देख्‍न थालेँ र गालामा नराम्ररी दुखिरहेको थियो। त्यसपछि तिनीहरूले इलेक्ट्रिक बेटनले मेरो हतकडीमा करेन्ट लगाए। करेन्टले मेरो पूरै शरीरमा झट्का दियो र हरेक नसामा चेतना गुमेको जस्तो भयो। मलाई त मर्दा नै ठीक हुन्छ जस्तो लाग्यो। तर पनि तिनीहरू रोकिएनन्। तिनीहरूले मेरो नलिखुट्टोमा बुटले लात हाने र पाइतालामा टेके, र त्यो अत्यन्तै पीडादायी थियो। कुटपिट र यातनापछि, म पूर्ण रूपमा थकित भएँ र मलाई रिँगटा लागिरहेको थियो, र म मर्न लागेकी छु जस्तो भयो। मैले परमेश्‍वरसँग अटुट रूपमा प्रार्थना गरेँ, कष्टको सामना गर्न र गवाही बन्‍न मलाई दृढता दिनुहोस् भनेर उहाँलाई बिन्ती गरेँ। प्रार्थनापछि, मलाई परमेश्‍वरका वचनहरूको एउटा भजन याद आयो: “कसरी सिद्ध पारिने” “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। यो साँचो हो। मलाई यातना दिइँदा मेरो देहले केही हदसम्‍म कष्ट भोग्यो, तर परमेश्‍वरले मेरो विश्‍वासलाई सिद्ध पार्न यो कष्टको प्रयोग गर्नुभयो। पुलिसले मलाई जति यातना दिए पनि र क्रूर ढङ्गले कुटपिट गरे पनि, मैले परमेश्‍वरमा भरोसा गरेर गवाहीको रूपमा खडा हुनुपर्थ्यो। त्यसपछि एउटा अफिसरले मलाई उठ्न आदेश दियो, तर मेरो हात कुर्सीमा बाँधिएको हुनाले, म उठ्न सकिनँ। म मेरो कम्‍मरमा ३० पाउन्डको कुर्सी झुण्ड्याएर घोप्टिन मात्रै सकेँ। त्यसपछि त्यो अफिसरले कुर्सी यताउता झड्कायो, जसले गर्दा मेरो नाडीमा हतकडी अझै गहिरो भासियो। अत्यन्तै पीडा भयो। त्यसले दुष्ट मुस्कान दिँदै भन्यो: “यो तेरो गल्ती हो, तैँले हामीलाई दोष दिन मिल्दैन।” मैले आँखा बन्द गरेर पीडा सहने प्रयास गरेँ। तिनीहरूको उन्माद हाँसो सुन्दा, मलाई त्यो भूतहरूको समूहप्रति अत्यन्तै घृणा जाग्यो।

त्यो बेलासम्‍म, मलाई कुर्सीमा हतकडीले बाँधिएको एक दिन एक रात भइसकेको थियो। मेरो शिर झमझमाइरहेको र रिँगटा लागिरहेको थियो, र ढाड दुख्‍ने र पोल्‍ने भइरहेको थियो। म तोडिन लागेकी थिएँ र म कति लामो समयसम्‍म सहन सक्छु मलाई थाहै थिएन। मैले हृदयमा परमेश्‍वरलाई पुकारेँ: “प्रिय परमेश्‍वर! म अब कति बेर सहन सक्छु मलाई थाहा छैन। कठिनाइ जति नै ठूलो भए पनि, बिन्ती छ मलाई गवाहीको रूपमा खडा हुने विश्‍वास र शक्ति दिनुहोस्।” प्रार्थनापछि, मलाई परमेश्‍वरका वचनहरूको एउटा खण्ड याद आयो: “आखिरी दिनहरूका मानिसहरूको समूहमाझ मैले गर्ने काम अभूतपूर्व उद्यम हो, तसर्थ, मेरो महिमाले आकाशमण्डललाई ढाक्‍न सकोस् भनेर, सबै मानिसहरूले मेरो लागि अन्तिम कष्ट भोग्‍नुपर्छ। के तिमीहरूले मेरो अभिप्राय बुझ्यौ त? मैले मानिसलाई दिने अन्तिम सर्त यही हो, भन्‍नुको अर्थ, सबै मानिसहरूले ठूलो रातो अजिङ्गरको अघि मेरो लागि बलियो, सानदार गवाही दिन सकून्, तिनीहरूले अन्तिम पटक मेरो लागि आफूलाई अर्पण गर्न सकून्, र अन्तिम एक पटक मेरो मापदण्डहरूलाई पूरा गर्न सकून् भन्‍ने मेरो आशा छ। के तिमीहरूले साँच्‍चै यसो गर्न सक्छौ त?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डको लागि परमेश्‍वरका वचनहरू, अध्याय ३४)। मैले परमेश्‍वरका वचनहरूबाट उहाँको आशा र प्रोत्साहन अनुभव गर्न सकेँ। यस्तो कठिनाइमाझ नै म शैतानको अघि गवाहीको रूपमा खडा हुनुपर्थ्यो। मैले पीडा र कष्टलाई भोग्‍नुपर्थ्यो, अनि साक्षीको रूपमा खडा भएर शैतानलाई लज्‍जित पार्नुपर्थ्यो! परमेश्‍वरका वचनहरूको मार्गनिर्देशन पाएपछि, मलाई परमेश्‍वर सधैँ मसँगै हुनुहुन्छ, र पीडा अलिक कम भएजस्तो अनुभव भयो। एक रात यातना र कुटपिट सहेपछि, मेरो पूरै जीउ नीलडाम र घाउले भरिएको थियो। मेरो अनुहार चोटैचोटले भरिएको थियो र मेरा खुट्टाहरू सुन्‍निएका थिए। म अत्यन्तै कमजोर अवस्थामा थिएँ। अर्को सिफ्टमा काम गर्ने अफिसरले मेरो अवस्था हेर्नै नसकेर भन्यो: “केटाहरूले हदै गरेछन्। किसानले कति दुःख गरेर हातमुख जोड्नुपर्छ, र अहिले तिनीहरूको धेरै पैसा पनि लुटिएको छ।”

तेस्रो दिन, त्यो राजनैतिक प्रमुख मेरो विश्‍वासका साथै त्यो २५०,००० युआन राखिएको ठाउँको बारेमा सोधपुछ गर्न आयो। मैले भनेँ: “२५०,००० युआन पहिले नै हटाइएको थियो। तपाईंहरूले लिनुभएको पैसा मेरो परिवारको पैसा हो।” त्यो प्रमुखले तुरुन्तै पछि फर्केर विवरण लेख्‍ने मान्छेलाई भन्यो: “यो कुरा नलेख्।” मैले सोधेँ: “किन नलेख्‍ने?” ऊ रिसायो र कुर्सीबाट जुरुक्‍क उठ्यो र टेबल ठटाउँदै भन्यो: “यहाँ सोधपुछ गर्ने को हो? पैसा लाने मान्छेको नाम के हो? त्यो मान्छे कहाँ गयो?” मैले केही नभनेको देखेर, उसले जङ्गिँदै भन्यो: “अहिले भनिनस् भने, तेरा छोराछोरीले कहिल्यै जागिर नपाउने बनाइदिन्छु। तेरो परिवार यस्तो अवस्थाबाट कहिल्यै बच्‍नेछैन!” यो सुन्दा मलाई धेरै चिन्ता लाग्यो। मेरा छोराछोरी अझै सानै थिए—यदि चिनियाँ कम्युनिस्ट पार्टीले तिनीहरूलाई साँच्‍चै काम गर्न दिएन भने, भविष्यमा तिनीहरूले के गरी खालान्? प्रार्थनापछि, मलाई परमेश्‍वरका वचनहरू याद आए: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरू मनन गरेपछि, मलाई निकै स्थिर भएको अनुभव भयो। मेरा छोराछोरीको भविष्य परमेश्‍वरकै हातमा थियो। यस विषयमा ठूलो रातो अजिङ्गरको कुनै निर्णय हुँदैनथ्यो। मैले गवाहीको रूपमा खडा हुन परमेश्‍वरमा भरोसा गर्नुपर्थ्यो! जहाँसम्‍म मेरो सन्तानको भविष्य र मेरो परिवारको नियतिको कुरा थियो, परमेश्‍वरले धेरै पहिले नै ती सबै कुरा निर्धारित गरिसक्‍नुभएको थियो। म परमेश्‍वरको योजनाबद्ध कार्य र बन्दोबस्तहरूमा समर्पित हुन तयार भएँ।

भोलिपल्‍ट तिनीहरूले सार्वजनिक सुरक्षा प्रमुखको साथमा मेरो छोरालाई पनि लिएर आए। मेरो अनुहारमा घाउचोट लागेको र सुन्‍निएको देखेपछि, मेरो छोरा रुन थाल्यो र भन्यो: “आमा, चिन्‍ता नगर्नुहोस्। हामी अहिले विवाह गर्नेछैनौँ र तपाईंलाई यहाँबाट निकाल्‍न म केही ऋण खोज्छु।” उसको कुरा सुन्दा मलाई मनभित्र साह्रै दुख्यो र मलाई नरमाइलो लाग्यो। त्यसपछि, त्यो राजनैतिक प्रमुखले सार्वजनिक सुरक्षा प्रमुखलाई यसो भन्दै आदेश दियो: “तपाईंले यो पैसाको समस्यालाई पनि समाधान गर्न सहयोग गर्नुपर्छ।” त्यसपछि उसले अनौठो कुरा गर्‍यो: “के तिनीहरूको कुनै आफन्त छन्? तिनीहरूले आफन्तबाट पैसा सापट लिन सक्छन् कि हेर्नुहोस्।” सार्वजनिक सुरक्षा प्रमुखले सहमतिमा शिर हल्‍लाएर झुक्दै भन्यो: “म फेरि फर्केर गएपछि, म यसका दिदीबहिनी र दाजुभाइसँग कुरा गर्छु र यसको बूढोलाई केही उपाय लगाउन लगाउँछु।” तिनीहरू कति लोभी छन् भन्‍ने देखेपछि, मैले रिसाउँदै भनेँ: “म मेरो दाजुभाइ-दिदीबहिनीसँग सम्पर्कमा छैन। तिनीहरूलाई सम्पर्क नगर्नुहोस्।” अर्को अफिसरले चिच्याउँदै भन्यो: “रसिदमा २५०,००० भनिएको छैन र? हामीले १२०,००० मात्रै भेट्टायौँ, त्यसैले तैँले जसरी भए पनि बाँकी रकम निकाल्‍नुपर्छ।” मेरो केही सीप लागेन र मसँग अरू कुनै विकल्‍प थिएन, त्यसैले मैले भनेँ: “त्यसो भए मेरो घर बेचिदिनुहोस्।” सार्वजनिक सुरक्षा प्रमुखले मलाई उपेक्षाको नजरले हेर्दै भन्यो: “तेरो घर त्यति धेरै दाममा बिक्दैन। के त्यो बेचेर तैँले बाँकी पैसा निकाल्‍न सक्छस् जस्तो लाग्छ?” यो कुरा सुनेपछि, अफिसर मेरो छोरालाई जबरजस्ती ऋण खोज्‍न लगाउन गयो। मेरो छोरासँग सहमति जनाउनेबाहेक केही विकल्‍प थिएन। ऊ आँसु झार्दै त्यहाँबाट गयो। त्यस बेला मलाई अत्यन्तै रिस उठेको थियो—ठूलो रातो अजिङ्गर अत्यन्तै नीच र घृणित छ। तिनीहरूले सधैँ धार्मिक स्वतन्त्रतालाई समर्थन गर्छौं भनी दाबी गर्छन्, तर वास्तविकतामा तिनीहरूले विश्‍वासीहरूलाई दमन, पक्राउ र हिंस्रक व्यवहार गर्छन्। तिनीहरूले हाम्रो पैसा लुट्न र परमेश्‍वरको भेटी जफत गर्न जुनसुकै तरिका पनि अपनाउँछन्, र मानिसहरूलाई कङ्गाल बनाउँछन्। ठूलो रातो अजिङ्गर परमेश्‍वरको विरोध गर्ने र मानवजातिलाई क्रूर व्यवहार गर्ने पिशाच हो भन्‍ने कुरा मैले स्पष्ट रूपमा देखेँ। यो सबै कुराले परमेश्‍वरलाई पछ्याउने मेरो सङ्कल्पलाई दह्रिलो बनायो। अनि मैले मनमनै बस भजन गाइरहेँ: “परीक्षा र सङ्कष्टहरूबाट गुज्रिँदै, म अन्ततः ब्युँझेँ। मैले सिसीपीको घृणास्पदता, क्रूरता, र दुष्टता राम्ररी देखेँ। परमेश्‍वरप्रति चरम घृणा राख्ने, यो शैतानको मूर्त रूप हो। मैले ठूलो रातो अजिङ्गरविरुद्ध विद्रोह गर्न र परमेश्‍वरका लागि गवाही दिन आफ्नो जीवन अर्पण गर्ने वाचा गरेँ” (थुमालाई पछ्याउनुहोस् र नयाँ गीतहरू गाउनुहोस्, म मृत्युसम्मै बफादारी साथ परमेश्‍वरलाई पछ्याउने बाचा गर्छु)। शैतानले मलाई जति निर्दयी व्यवहार गरे पनि, म गवाहीको रूपमा खडा भएर शैतानलाई लज्‍जित तुल्याउनेवाला थिएँ।

त्यसपछिका केही दिनसम्‍म, तिनीहरूले फरकफरक किसिमको यातना दिए। तिनीहरूले मलाई कुर्सीमा बाँधे र पैसा कहाँ छ भनेर बारम्‍बार केरकार गर्दै मलाई सुत्‍न-खान दिएनन्। म हरेक दिन पूरै समय चिन्ता र तनावमा हुन्थेँ। राजनैतिक प्रमुखले अझै पनि मेरो मुखबाट एक शब्‍द ननिस्‍केको देखेपछि, आठौँ दिनमा फेरि मेरो छोरालाई ल्याए र उसले १३०,००० लिएर नआएसम्‍म मलाई जान नदिने भनेर बताए। चिन्तित हुँदै बिन्ती गरेर मेरो छोराले त्यति धेरै रकम निकाल्‍न नसक्‍ने बतायो। मैले रिसाउँदै भनेँ: “हामी सानो किसान परिवारका हौँ र मेरो श्रीमान्‌ बिरामी हुनुभएको वर्षौं भयो, कहाँबाट त्यत्रो पैसा निकाल्‍न सक्छौँ?” तर त्यसले मेरो कुरा बेवास्ता गर्‍यो, र मेरो छोरालाई घुरेर हेर्दै भन्यो: “पैसा निकाल्‍ने उपाय निकाल्, जा।”

तिनीहरूले मबाट केही पनि बहुमूल्य कुरा नपाउने भएपछि, दशौँ दिनमा तिनीहरूले मलाई घर जान दिए। म जाँदै गर्दा, तिनीहरूले मलाई बाँकी २५०,००० जतिसक्दो चाँडो दिनू भनेर चेतावनी दिए। तिनीहरूले यो पनि भने: “तैँले पैसा राख्‍न दिएको व्यक्ति हामीलाई चिनाइदिइस् भने, हामी तेरो पैसा फिर्ता दिन्छौँ।” मैले मनमनै सोचेँ: “तिनीहरूलाई यो मेरो परिवारको पैसा हो, त्यो मण्डलीको पैसा होइन भन्‍ने थाहा छ, र तिनीहरूले मलाई मेरा दाजुभाइ-दिदीबहिनीहरूलाई बेच्न बाध्य पार्ने प्रयासमा यो कुरा प्रयोग गरिरहेका छन्। तर म त्यसो हुन दिनेछैनँ!” मलाई पछि मात्रै थाहा भयो, मेरो छोराले मलाई रिहा गर्न पुलिसलाई ८०,००० युआन दिएको रहेछ।

पहिलो कुरा त हाम्रो आर्थिक स्थिति त्यति राम्रो थिएन, त्यसकारण पुलिसले हाम्रो बचत रकम लैजाँदा, हाम्रो जीवन झनै कष्टकर भयो। मलाई पहिलेदेखि नै हात काम्‍ने समस्या थियो, र पुलिसले यातना दिएपछि, अवस्था झनै खराब भयो। म खाना पकाउन नसक्‍ने अवस्थामा पुगेँ, बाहिर गएर काम गर्न सक्‍नु त परै जाओस्, र मेरो श्रीमान्‌ले त झन् त्यति पनि गर्न सक्दैनथे। आम्दानीको कुनै स्रोत नहुँदा, हामीसँग सागसब्‍जी, नुडल र दैनिक आवश्यक सामग्री किन्‍ने पर्याप्त पैसा थिएन। एकपटक, मैले केही ट्वाइलेट पेपर किन्‍नु पर्नेथ्यो, तर मसँग सुक्‍को थिएन। चिनियाँ कम्युनिस्ट पार्टीले हाम्रो खल्ती रित्तो पारेको थियो र अहिले हामीसँग हातमुख जोड्नेसमेत पैसा थिएन। हामी कसरी यस्तो अवस्थामा जिउन सक्थ्यौँ? यसबारेमा विचार गर्दा, म अत्यन्तै निराश भएँ। यसको साथै, पुलिसले हामीलाई बेलाबेलामा बोलाइरहन्थे। फोन बजेको सुन्दा म हरेकपटक नर्भस र निराश हुन्थेँ। अझै दुःखको कुरा त, हाम्रा आफन्त र इष्टमित्र हामीबाट परपरै बस्थे किनभने तिनीहरू हाम्रो समस्यामा मुछिन चाहँदैनथे। र गाउँका मानिसहरूले हाम्रो सधैँ आलोचना गरिरहेका हुन्थेँ। मलाई अत्यन्तै कष्ट भयो र म निराशामा डुबेँ। यो मैले सहनै नसक्‍ने कुरा थियो, र एक दिन म एकलै खेतमा गएँ र रोएँ। रुँदै मैले परमेश्‍वरलाई यसो भनेर प्रार्थना गरेँ: “प्रिय परमेश्‍वर! यो अवस्थामा मलाई अत्यन्तै कमजोर महसुस भइरहेको छ र यसबाट कसरी पार पाउने मलाई थाहा छैन। बिन्ती छ मलाई अगुवाइ गर्नुहोस् र मलाई विश्‍वास र शक्ति दिनुहोस्।” प्रार्थना गरिसकेपछि, मलाई परमेश्‍वरका वचनहरूको यो खण्ड याद आयो: “परमेश्‍वरले हामीलाई डोऱ्याउनुहुने मार्ग सिधा छैन, तर खाल्डा-खुल्डीले भरिएको घुमाउरो बाटो हो; यसबाहेक, परमेश्‍वर भन्नुहुन्छ, कि मार्ग जति धेरै ढुङ्गेनी हुन्छ, त्यत्ति नै बढी त्यसले हाम्रो प्रेमिलो हृदयहरूलाई प्रकट गर्न सक्छ। तर हामीमध्ये कसैले पनि त्यस्तो बाटो खोल्न सक्दैनौं। मेरो अनुभवमा, म धेरै ढुङ्गेनी, धोकेबाज मार्गहरू हिँडेको छु र मैले ठूलो यातना भोगेको छु; कहिलेकहीँ म शोकले यति धेरै ग्रस्त भएको छु कि म रुन चाहन्थें, तर म आजको दिनसम्म यो मार्गमा हिँडेको छु। म विश्‍वास गर्दछु कि यो परमेश्‍वरले डोऱ्याउनुभएको बाटो हो, त्यसैले म सबै दुःखको यातना सहन्छु र अगाडि बढिरहन्छु। किनकि परमेश्‍वरले ठहराउनुभएको यही हो, त्यसकारण त्यसबाट को उम्कन सक्छ र? म कुनै आशिष् पाऊँ भनी माग्दिनँ; म केवल यति मात्र बिन्ती गर्दछु कि मैले जुन बाटोमा हिँड्नुपर्छ त्यसमा म परमेश्‍वरका अभिप्रायहरूअनुसार हिँड्न सकूँ। म अरूले हिँडेको बाटो हिँड्दै अरूको अनुकरण गर्न खोज्दिनँ; म यति मात्रै चाहन्छु कि, मेरो तोकिएको मार्गमा हिँडेर मैले मेरो भक्तिसाथ पूर्ण रूपमा पूरा गर्न सकूँ” (वचन, खण्ड १। परमेश्‍वरको देखापराइ र काम। मार्ग … (६))। मैले परमेश्‍वरका वचनहरू बन्द गर्दा, आँखाबाट आँसु झर्न थाले। मलाई थाहा भयो, चिनियाँ कम्युनिस्ट पार्टी सत्तामा भएको देशमा परमेश्‍वरमा विश्‍वास गर्दा र उहाँलाई पछ्याएर जिउँदा सबै किसिमका कठिनाइ र दमन आउनु अपरिहार्य छ। मलाई चिनियाँ कम्युनिस्ट पार्टीले पक्राउ गरेर सताएको कारण मेरो परिवारले सबै बचत गुमाएको र हाम्रो दुःख यो स्थितिमा पुगेको हुन सक्छ। तर यो परमेश्‍वरले नै अनुमति दिनुभएको थियो, र यो परमेश्‍वरले मलाई डोर्‍याएर दिनुभएको विशेष जीवन अनुभव थियो। परमेश्‍वरले मेरो विश्‍वासलाई जाँच्‍नको लागि यो कठिन परिस्थितिको प्रयोग गरिरहनुभएको थियो। यो कठिनाइको अवधिमा मैले परमेश्‍वरमा समर्पित भएर उहाँको गवाही दिनुपर्थ्यो।

त्यसपछिका दिनहरूमा, मेरो श्रीमान्‌ र म एकअर्कालाई धेरै उत्साह दिन्थ्यौँ र सँगै मिलेर भजनहरू गाउने गर्थ्यौँ। पछि, मण्डलीका दाजुभाइ-दिदीबहिनीहरूले हामीलाई सहयोग गर्न थाले। कतिले हामीलाई पैसा दिए, अरूले हामीलाई चाहिने कुराहरू दिए। अरूले हामीलाई सहयोग र साथ दिँदै सत्यतामा सङ्गति दिए। … ती काला दिनहरूमा हामीलाई अगुवाइ गर्ने परमेश्‍वरको प्रेम र उहाँका वचनहरू नै थिए।


९१. विद्रोहीले पश्चात्ताप गर्छ

गु वेनकिंग: म सन् १९९० मा इसाई बनें। एक जना मण्डली अगुवा थिए जसले बाइबल हाम्रो विश्‍वासको जग हो र हामीले विश्‍वासीहरूको हैसियतमा बाइबल पालन गर्नुपर्छ भन्ने गर्थे। ती शब्दहरू मेरो हृदयमा जरा गाढेर बसे, र मैले सोचें, मैले बाइबल निकै पढ्नु आवश्यक छ, र मैले यो बुझें भने, मलाई विश्‍वासको मार्ग प्राप्त हुन्छ। त्यसैले, बाइबल बारम्बार पढें र सल्लाह-सुझाव लिन एल्डरहरूकहाँ निकै धाएँ। एक जना एल्डरले दिएका प्रोत्साहनका यी शब्दहरू म सम्झन्छु: “बाइबलप्रति तपाईंको लगाव भएकोले प्रभुले अवश्यै एक दिन तपाईंलाई महत्वपूर्ण स्थान दिनुहुन्छ।” नयाँ विश्‍वासीको रूपमा, यी शब्दहरू सुन्दा म असाध्यै रोमाञ्चित भएँ। यसले मलाई अझ धेरै बाइबलको भक्त बनायो। त्यसपछि, मैले हरेक बिहान ४ बजे उठेर बाइबल पढ्न थालें, र घरभरि मलाई मनपर्ने बाइबल पदहरू टाँसेको थिएँ। समय पाउनसाथ म बाइबल खण्डहरू पढ्थें या याद गर्थें। यदि प्रभु राति फर्कनुभयो भने, म हातमा बाइबल च्यापेर उहाँलाई स्वागत गर्न सक्छु भन्ने सोचेर राति सुत्दा समेत सिरानीमुनि बाइबल राख्थें। मूलतः म बाइबलबाट अलग हुनै सक्दिनथिएँ।

होस्ट: त्यो त हदै हो।

गु वेनकिंग: हो नि। केही वर्षपछि, म हाम्रो शहरमा ३०० भन्दा धेरै भेलास्थलहरूको जिम्मेवारी सम्हाल्ने क्यारिज्म्याटिक्सको मुख्य सहकर्मीहरूमध्ये एक थिएँ, म बाइबलमा यत्ति साह्रो डुबेको थिएँ कि दाजुभाइ-दिदीबहिनीहरूलाई सधैं यसो भन्ने गर्थें: प्रभु येशूले भन्नुभयो, “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती ४:४)। म तिनीहरूसित यसो भन्दै सङ्गति गर्थें, परमेश्‍वरका सबै वचनहरू बाइबलमा छन्, त्यसैले, बाइबल पढ्नु भनेको हाम्रो दैनिक भोजन जत्तिकै महत्वपूर्ण छ, बाइबल हाम्रो विश्‍वासको जग हो, तसर्थ जे जसो भए पनि हामीले यो पालन गर्नपर्छ, र यसो गर्नु साँचो विश्‍वासी बन्नु हो।

होस्ट: आखिरी दिनहरूमा सर्वशक्तिमान् परमेश्‍वरको कामबारे तपाईंले कहिले सुन्नुभयो?

गु वेनकिंग: सन् १९९७ मा। उत्तर-पूर्वी चीनका धेरै मण्डलीहरूका सदस्यहरूले एकपछि अर्को गर्दै सर्वशक्तिमान् परमेश्‍वरका आखिरी दिनहरूको कामलाई स्वीकार गरिरहेका थिए। हाम्रा एक जना अगुवाले हतार-हतार सहकर्मीहरूको सभा डाके, सभामा उनले हामीलाई पूर्वीय ज्योतिलाई बदनाम गराउने एक थुप्रो अफवाह देखाए र भने, “अहिल पूर्वीय ज्योति भनिने मण्डली निस्केको छ। तिनीहरूले प्रभु येशू सर्वशक्तिमान् परमेश्‍वरको रूपमा देहमा आउनुभएको छ र उहाँले नयाँ वचनहरू बोल्नुभएको छ र चर्मपत्रको मुठो खोल्नुभएको छ भनेर भन्छन्। तिनीहरू बाइबल पुरानो भइसकेको छ र सर्वशक्तिमान् परमेश्‍वरका वचनहरू पढ्नु नै पोषण प्राप्त गर्ने एकमात्र मार्ग हो भन्छन्। कसरी तिनीहरू त्यो भन्न सक्छन्? हजारौं वर्षदेखि, प्रभुमा विश्‍वास गर्नेहरू सबैले बाइबल पढ्दै आइरहेका छन्। परमेश्‍वरका सबै वचनहरू बाइबलमा छन् र यसबाहिरका कुनै पनि कुरा परमेश्‍वरको वचन होइन। हामी सधैं बाइबलप्रति वफादार रहनैपर्छ। त्यसबाट अलग हुनु भनेको प्रभुलाई धोका दिनु हो र उहाँ आउनुहुँदा हामीलाई मुक्ति दिनुहुन्न।” त्यतिबेला, म उहाँको कुरामा शतप्रतिशत सहमत थिएँ, र सोचें, “सही हो। हाम्रो विश्‍वासमा भएका सबै कुरा बाइबलमा आधारित छन्। पूर्वीय ज्योतिका मानिसहरू त यसलाई पढ्दैनन् पनि, त्यसैले के तिनीहरू प्रभुको मार्गबाट तर्केर जाँदैनन् त? मैले दाजुभाइ-दिदीबहिनीहरूलाई बाइबल कायम राख्न र यसबाट कहिल्यै तर्केर नजान डोऱ्याउनुपर्छ।” यी अगुवाले यस्ता सभाहरू तीन दिन बोलाए, अनि पूर्वीय ज्योतिबाट कसरी सुरक्षित रहने र त्यसको कसरी विरोध गर्ने भनेर चर्चा गरे। ती सभाहरूपछि, मेरो जिम्मेवारी झन् बढेको महसुस गरें। मण्डलीलाई जोगाउनका लागि, यसलाई किल्लाबन्दी गर्न र पूर्वीय ज्योतिलाई विरोध गर्न मैले अन्य सहकर्मीहरूसँगै धेरै प्रयास गरें। हरेक सेवामा, हामीले यसबाट कसरी सुरक्षित रहने भनेर कुरा गर्‍यौं अनि मैले दाजुभाइ-दिदीबहिनीहरूलाई पूर्वीय ज्योतिलाई हाम्रो मण्डलीका भेडाहरू चोरी गर्नदेखि रोक्न परमेश्‍वरलाई बिन्ती गर्दै उपवास बस्नुपर्छ र प्रार्थना गर्नुपर्छ भनेर समेत बताएँ।

होस्ट: यति हुँदाहुँदै पनि के कसैले परमेश्‍वरका आखिरी दिनहरूको कामलाई जाँच गर्‍यो?

गु वेनकिंग: हजुर। त्यसको लगत्तै, एक जना सिस्टरले मलाई के भनिन् भने, अहिले एक जना सहकर्मीले पूर्वीय ज्योतिमा विश्‍वास गर्छन्, अनि उनको भेलास्थलका सबैभन्दा जोसिला सदस्यहरू उनकै पछि लागेर गएका छन्। यसले मलाई साह्रै चिन्तित बनायो र र केही नखाई हतारपतार उनको भेलास्थलतिर लागें र त्यहाँ भेला हुने ४० जनामध्ये १९ जना गायब थिए।

होस्ट: ती उन्नाइस जनाले सर्वशक्तिमान् परमेश्‍वरलाई स्वीकार गरेका थिए।

गु वेनकिंग: सही हो। कुरा के थियो भने, ती १९ जना त्यस भेलास्थलका सबैभन्दा भक्त सदस्यहरू थिए, त्यसैले ती असल भेडाहरूको चोरीले म साह्रै खिन्न भएँ। मलाई लाग्यो, पूर्वीय ज्योति साँच्चै खतरनाक छ, तिनीहरूले केवल केही दिनभित्रै ती असल भेडाहरूलाई चोरेर लगे। त्यसैले, ती दाजुभाइ-दिदीबहिनीहरूलाई रोक्न म तुरुन्तै तिनीहरूकहाँ गएँ, र यसो भनें, “पूर्वीय ज्योतिले प्रभु आउनुभएको छ र उहाँले नयाँ वचनहरू बोल्नुभएको छ भनेर दाबी गर्छ, तर यो साँचो होइन। परमेश्‍वरका सबै वचनहरू बाइबलमा छन् र त्यसबाहेकका अन्य कुनै पनि कुरा गर्नु प्रभुको मार्गबाट हट्नु हो, अनि प्रभु आउनुहुँदा तिनीहरू राज्यमा प्रवेश गर्नेछैनन्। तब के त्यत्तिका वर्ष विश्‍वासमा रहेको व्यर्थ हुँदैन त?” मैले उनीहरूलाई तुरुन्तै प्रभुमा पश्चात्ताप गर्न आग्रह गरें।

होस्ट: उनीहरूले कस्तो प्रतिक्रया देखाए?

गु वेनकिंग: त्यतिबेला मलाई उनीहरूले मेरो कुरा सुन्नेछन् भने लाग्यो, तर अचम्म, झाङ थर भएकी सिस्टरले भनिन्, “ब्रदर गु, परमेश्‍वरका सबै वचनहरू बाइबलमा छन् भन्ने तपाईंको दाबी तथ्यपूर्ण छैन। यूहन्ना २१:२५ यसो भन्छ, ‘येशूले अरू धेरै कुराहरू पनि गर्नुभयो, जसलाई एक-एक गरीलेखिएमा, मलाई लाग्छ कि लेखिएका पुस्तकहरू संसारभरिमा पनि अटाउन सक्दैनथियो।’ यस पदले हामीलाई प्रभु येशूले गर्नुभएका र भन्नुभएका सबै कुरा बाइबलमा लिपिबद्ध गरिएन भनेर देखाउँछ। अनि प्रकाशको पुस्तकले के अगमवाणी गर्छ भने, प्रभु फर्कनुहुँदा, उहाँले चर्मपत्रको मुठो खोल्नुहुनेछ र सातवटा मोहरहरू तोड्नुहुनेछ र अझ धेरै कुरा मण्डलीहरूलाई बताउनुहुनेछ। स्पष्टै छ, आखिरी दिनहरूको लागि परमेश्‍वरका नयाँ वचनहरू सम्भवतः पहिल्यै बाइबलमा लेख्न सकिनेथिएन, त्यसैले, परमेश्‍वरका सबै वचनहरू बाइबलमा छन् भन्ने तपाईंको दाबीमा कुनै तुक छैन।” त्यतिबेला, यसको कसरी खण्डन गर्ने भनेर मलाई साँच्चै थाहा भएन। मैले सोचें, “सही हो। त्यो बाइबल पद एकदमै स्पष्ट छ, तर किन मैले पहिला यसबारे कहिल्यै सोचिनँ?” त्यसपछि, सिस्टर झाङले भन्दै गइन्, “सर्वशक्तिमान् परमेश्‍वर फर्कनुभएका प्रभु येशू हुनुहुन्छ। उहाँले मानिसजातिलाई न्याय गर्ने, धुने र पूर्णरूपमा मुक्ति दिने सबै सत्यताहरू व्यक्त गर्नुभएको छ। यी सत्यताहरू पवित्र आत्माले मण्डलीहरूलाई दिनुभएका वचनहरू हून्। यो प्रकाशको पुस्तकमा अगमवाणी गरिएको चर्मपत्रको मुठो खोल्ने काम हो।” सर्वशक्तिमान् परमेश्‍वरमा विश्‍वास गर्नु प्रभुलाई धोका दिनु होइन बरु परमेश्‍वरको आवाज सुन्नु र थुमाको पाइला पछ्याउनु हो भनेर पनि उनले भनिन्। प्रकाशको पुस्तकमा यसै भनिएको छ, “यिनीहरू थुमा जता-जता जानुहुन्छ उहाँलाई त्यता-त्यतै पछ्याउनेहरू हुन्” (प्रकाश १४:४)। उनले मलाई पनि सर्वशक्तिमान् परमेश्‍वरका वचनहरू पढ्न प्रोत्साहन दिइन्, र नम्रतापूर्वक खोजी गर्नु परमेश्‍वरको आवाज सुन्ने र प्रभुको पुनरागमनलाई स्वागत गर्ने एकमात्र मार्ग हो भनेर भनिन्।

होस्ट: त्यो कुरा निकै तार्किक जस्तो छ।

गु वेनकिंग: हो त।

होस्ट: तपाईंले त्यतिबेला के सोच्नुभयो?

गु वेनकिंग: मैले उनलाई फर्काएर ल्याउनेबारे मात्र एकोहोरो ध्यान दिइरहेको थिएँ, त्यसैले उनको सङ्गति मेरो दिमागमै घुसेन। मैले झ्वाट्टै बाइबल उठाएँ र उनलाई ताक्दै भनें: “मलाई बाइबलबारे थाहा छ—मैले खोजी गर्नु आवश्यक छैन! बाइबलबाहिरका कुनै पनि कुरा अपसिद्धान्त हो र तपाईंले मुक्ति पाउनुहुन्न!” मैले एक हप्तासम्म दिनहुँ गएर उनीहरूको मन फर्काउने प्रयास गरें। तर मैले जेसुकै भने पनि, उनीहरू सबै जना सर्वशक्तिमान् परमेश्‍वरलाई पछ्याउन सङ्कल्पित थिए। मैले एक जनालाई पनि फर्काएर ल्याउन सकिनँ।

होस्ट: त्यो त अचम्म हो, होइन त?

गु वेनकिंग: हो नि। म घर गएँ र पूर्वीय ज्योतिको पछि लाग्ने सबै मण्डली सदस्यहरूबारे सोच्दा, म अलमल्ल परें। उनीहरूले एकपटक पूर्वीय ज्योतिको पुस्तक पढेपछि, जे जस्तो अवस्थामा पनि उनीहरूको हृदय किन परिवर्तन गर्न सकिंदैन? के हाम्रा अगुवाले भने जस्तै, तिनीहरूको पुस्तकमा साँच्चै कुनै प्रकारको नशालु पदार्थ छ? तर तिनीहरू पूर्णतया सामान्य देखिन्थे, पटक्कै विचलित थिएनन्, र एकदमै चल्तापुर्जा र विश्‍वस्त थिए। उनीहरूको सङ्गति अन्तर्दृष्टिपूर्ण थियो र खण्डन गर्न सकिँदैनथ्यो। म साह्रै अन्योलमा परें। पूर्वीय ज्योतिको पुस्तकमा त्यस्तो के चाहिं लेखिएको रहेछ भनेर म हेर्न चाहन्थें। तर म बाइबलबाहिरका कुनै पनि कुरा प्रभुप्रति धोका हो र मैले मुक्ति पाउँदिनँ भनेर सोचें, त्यसैले तिनीहरूको पुस्तक पढ्ने आँट गरिनँ। पछि मैले ती १९ जना व्यक्तिहरूलाई चर्चमा प्रतिबन्ध लगाएँ र अरू सबैलाई उनीहरूसित कुनै पनि प्रकारको सम्बन्ध नराख्न आग्रह गरें। विशेषगरी मैले सहकर्मीहरूलाई आफ्नो बगालको राम्ररी निगरानी गर्न र पूर्वीय ज्योतिलाई स्वीकार्ने जोकोहीलाई तुरुन्तै निष्कासित गर्न आग्रह गरें।

होस्ट: मण्डलीलाई किल्लाबन्दी गर्ने ती चरम तरिकाहरू हुन्। यसको प्रतिफल कस्तो भयो?

गु वेनकिंग: मैले त्यति राम्रो काम गरिनँ। मैले मण्डलीलाई अलग राख्न कडा परिश्रम गरें, तर झन् झन् धेरै दाजुभाइ-दिदीबहिनीहरू पूर्वीय ज्योतिमा प्रवेश गरिरहेका थिए। प्रायः हरेक दिन कोही न कोही प्रवेश गरिरहेका थिए—मैले त्यसलाई रोक्न सकिनँ। त्यसबेला म त्यस कुराले साह्रै हैरान भएँ। तिनीहरूलाई फर्काइल्याउन मैले निकै धेरै समयसम्म प्रयास गरिरहेको थिएँ, तर एक जनालाई पनि विश्‍वस्त पार्न सकिनँ। मलाई अचम्म लागेको कुरा के हो भने, केही समय नबित्दै, मसँग काम गर्ने ब्रदर वाङ समेत पूर्वीय ज्योतिमा लागे। यो त साह्रै अचम्म भयो भनेर सोचें। ब्रदर वाङले पनि मैले जस्तै गरेका थिए, उनी सधैं पूर्वीय ज्योतिदेखि कसरी सुरक्षित रहने भन्नेबारे कुरा गर्थे। उनी पनि त्यसमै लाग्लान् भन्ने मैले कहिल्यै सोचेको थिइनँ। उनलाई केरकार गर्न म उनको घर गएँ र मलाई असाध्यै रिस उठेको थियो। मैले भनें, “पूर्वीय ज्योति बाइबलको कुराभन्दा अलग हो भनेर तपाईंलाई राम्ररी थाहा छ। तपाईंले कसरी यसमा विश्‍वास गर्न सक्नुहुन्छ?” उनको जवाफ थियो, “ब्रदर गु, मैले पनि पहिला हाम्रा अगुवाको कुरा सुनें, र पूर्वीय ज्योतिलाई जाँच गर्दै गरिनँ। मैले अन्धाधुन्ध यसको विरोध र निन्दा गरें। तर सर्वशक्तिमान् परमेश्‍वरका वचनहरू पढेपछि, यसले बाइबलका थुप्रै रहस्यहरू खुलासा गरेको र हामीलाई पाप धुने मार्ग दिएको मैले देखें। सर्वशक्तिमान् परमेश्‍वरका वचनहरू सत्यता र परमेश्‍वरको आवाज हुन्। उहाँ फर्कनुभएका प्रभु येशू हुनुहुन्छ। तपाईंले पनि उहाँका वचनहरू पढ्नुपर्छ—” तर त्यति नै बेला मैले उनको कुरा तुरुन्तै काटें, र भनें, “भयो भयो! तपाईं त झुक्नुभयो नै—मलाई पनि त्यसै नगराउनुहोस्। तपाईंले मलाई जे भन्नुभए पनि मलाई कुनै सरोकार छैन। मैले त्यो पुस्तक पढ्ने त कुरै आउँदैन!” मैले ढोका ड्याम्मै तानिराखेर त्यहाँ बाट झोंकिएर निस्कें। अर्को मण्डलीका १०० जनाभन्दा धेरै सदस्यहरू पूर्वीय ज्योतिमा लागेको अनि अन्य धेरै सहकर्मीहरूले उनीहरूको क्षेत्रमा असल भेडाहरू हरेक दिन पूर्वीय ज्योतिले चोरिरहेको र तिनीहरूलाई फर्काइल्याउन नसकेको भनी बताइरहेको कुरा पछि मैले सहकर्मी लिऊबाट सुनें। यो खबरले म साह्रै स्तब्ध भएँ। यो कसरी यत्ति भयानक हुन सक्छ र प्रभु साँच्चै फर्कनुभएको छ कि भनेर सोचें। नत्र यत्तिका धेरै मानिसहरूले यसलाई किन स्वीकार्छन् र यसमा यस्तो विश्‍वास किन गर्छन्?

होस्ट: त्यसो हुँदा, के तपाईंले यसलाई जाँच्ने विचार गर्नुभयो?

गु वेनकिंग: अहँ, म आफ्ना धारणाहरूमा असाध्यै अल्झिएको थिएँ। म सोच्ने गर्थें, तिनीहरूले बाइबल पटक्कै पढ्दैनन्, र हाम्रो विश्‍वास बाइबलमा आधारित हुनुपर्छ, त्यसैले तिनीहरू परमेश्‍वरको राज्यमा प्रवेश गर्नेछैनन्। यसलाई जाँच्ने कुरा मेरो मनमा आउँदै आएन।

होस्ट: त्यतिबेला तपाईंले ती सबै दाजुभाइ-दिदीबहिनीहरूलाई फर्काइल्याइन किन नसकिएको होला भनेर सोच्नुभयो?

गु वेनकिंग: सोचें, तर मैले त्यो बुझ्नै सकिनँ। त्यतिबेला मलाई यस्तो लाग्यो, पूर्वीय ज्योतिमा विश्‍वास गरेपछि तिनीहरूले मैलेभन्दा राम्ररी बाइबल बुझेजस्तो देखिन्थ्यो, र तिनीहरूलाई के भन्ने भनेर मलाई थाहा भएन। त्यस वर्षको सेप्टेम्बर महिनाको कुरा सम्झन्छु, हाम्रो मण्डलीका मुख्य सहकर्मी ब्रदर ली आफ्नी पत्नीसहित पूर्वीय ज्योतिमा लागे। यो खबर सुन्नसाथ मैले बाइबल टिपें र अन्य चार जना सहकर्मीहरू लिएर उनीहरूलाई भेट्न गएँ। त्यहाँ पुगेपछि, मैले उनीहरूलाई एक शब्द पनि बोल्न नदिई चिच्याएर भनें, “तपाईंको पनि दिमाग बिग्रियो क्या? प्रभु येशूले तपाईंलाई यत्ति धेरै अनुग्रह गर्नुभएको छ—तपाईंले बिर्सनुभयो? तपाईंले कसरी सर्वशक्तिमान् परमेश्‍वरमा विश्‍वास गर्न सक्नुभयो? तिनीहरूले तपाईंलाई के दिए? तिनीहरूले तपाईंलाई कत्ति पैसा दिए?” अचम्मको कुरा, ब्रदर लीले मुस्कुराउँदै भने, “तिनीहरूले हामीलाई पैसा होइन सत्यता र जीवन दिए।” त्यस कुराले म झनै रिसाएँ र भनें, “तिनीहरूले कसरी तपाईंलाई जीवन दिन सक्छ? बाइबलबाहिरका कुनै पनि कुरा प्रभुप्रति धोका हो। के सत्यता र जीवनको कुरा गर्नुभएको?” प्रत्युत्तरमा उनले मलाई अचानक प्रश्न सोधे: “लौ भन्नुहोस् त, सत्यता र जीवन परमेश्‍वरबाट आउँछ कि बाइबलबाट? प्रभु येशूले फरिसीहरूलाई हप्काउनुहुँदा के भन्नुभयो? ‘शास्‍त्रहरूमा खोजी गर्दछौ; किनकि तिनमा नै तिमीहरूले अनन्त जीवन पाउँछौ भन्‍ने तिमीहरू सोच्दछौ: अनि मेरो गवाही दिने तिनै हुन्। अनि तिमीहरूले जीवन पाउन सक भनी तिमीहरू मकहाँ आउँदैनौं’ (यूहन्‍ना ५:३९-४०)। उहाँका वचनहरू एकदमै स्पष्ट थिए। बाइबलले परमेश्‍वरको गवाही दिन्छ तर यसमा अनन्त जीवन छैन। बाइबलभित्र अनन्त जीवन खोज्नु भूल हो। ख्रीष्ट मात्र बाटो, सत्यता र जीवन हुनुहुन्छ, अनि ख्रीष्टलाई पछ्याएर र उहाँका काम र वचनहरू पालन गरेर मात्र हामी सत्यता र अनन्त जीवन प्राप्त गर्न सक्छौं।” उनको कुरामा के भन्ने भनेर मलाई वास्तवमै थाहा भएन। मलाई एक प्रकारको अप्ठ्यारो महसुस भयो। म सोच्दैथिएँ, उनले जहिले पनि मैले प्रचार गरेको सुन्ने गर्थे, तर अहिले किन उनले मेरो खण्डन गर्दै मलाई व्याख्या गर्दैछन्? मैले यत्तिका वर्ष बाइबल पढे पनि, कसरी तिनीहरूलाई प्रभुमा विश्‍वासबारे मलाईभन्दा धेरै थाहा हुन सक्यो?

होस्ट: बाइबल ज्ञानलाई आफ्नो शक्तिको रूपमा प्रयोग गर्ने व्यक्तिलाई अहङ्कार छोड्न र नम्रतापूर्वक खोजी गर्न गाह्रो हुन्छ।

गु वेनकिंग: साँचो हो। त्यसैले, मैले अत्यन्तै अतार्किक कुरा गरेर यसो भन्दै जवाफ दिएँ, “तपाईंको कुराको मलाई कुनै वास्ता छैन। बाइबल नपढ्ने जोकोही नरकमा जानेछ।” त्यसपछि मसँगै जाने अन्य चार जना सहकर्मीहरूले पनि तिनीहरूलाई फकाउँदै र धम्काउँदै विश्‍वस्त पार्न खोजे, तर हामीले जेसुकै भने पनि, ब्रदर ली र उनकी पत्नी सर्वशक्तिमान् परमेश्‍वरप्रतिको विश्‍वासबाट टसमस भएनन्। मैले घर पुगेपछि, उनले भनेका कुरा र पूर्वीय ज्योतिमा लाग्ने अरू मानिसहरूबारे सोचें। मलाई बाइबलबारे तिनीहरूलाई भन्दा धेरै थाहा हुने गर्थ्यो र तिनीहरूले मेरा उपदेशहरू सुन्ने गर्थे, तर पूर्वीय ज्योतिमा लागेको केही दिनमै, तिनीहरूले केही शब्दहरू बोलेरै मेरो मुख बन्द गर्न सके। के भइरहेको थियो? के पूर्वीय ज्योति वास्तवमा साँचो मार्ग हो? तर मैले तुरुन्तै त्यो सोचाइलाई पन्छाइहालें। यो हुनै सक्दैन, बाइबलबाहिरका कुनै पनि कुरा प्रभुप्रति धोका हो भन्ने मलाई लाग्यो। मैले बाइबलमा अडिक रहने अनि प्रभुको पुनरागमन र स्वर्ग लगिन प्रतीक्षा गर्ने निर्णय गरें।

होस्ट: त्यतिबेला, ती सबै भक्त मानिसहरूले सर्वशक्तिमान् परमेश्‍वरलाई स्वीकारेका र फर्केर नआएको देख्दा के तपाईंले त्यसबारे चिन्तन गर्नुभयो?

गु वेनकिंग: जेहोस्, त्यतिबेला, यदि मसित खोजी गर्ने मन वा परमेश्‍वरप्रति श्रद्धा भएको भए, उहाँलाई त्यति विघ्न विरोध गर्ने थिइनँ। मैले धेरै भन्दा धेरै मानिसहरूले पूर्वीय ज्योतिलाई स्वीकारिरहेको देखें र मैले उप्रान्त उपदेशहरू समेत दिइरहेको थिइनँ। पूर्वीय ज्योति विरुद्धका एक थुप्रो सामग्रीहरू भेटेको थिएँ अनि सहकर्मीहरूका सभाहरू र आइतबारका सेवाहरूमा ती सामग्रीबारे चर्चा गरिरहेको थिएँ। मैले सबैलाई धम्काएँ ताकि तिनीहरूले पूर्वीय ज्योतिबारे जाँच्ने हिम्मत नगरून्, अनि अन्य मण्डलीका अगुवाहरू र सहकर्मीहरूसित मिलेर त्यसको सामना गर्ने काम समेत गरें। यदि कसैले मण्डलीको कुनै सदस्यलाई पूर्वीय ज्योतिमा लगाउने प्रयास गरिरहेको मैले सुनें भने, तुरुन्तै गएर तिनीहरूलाई धपाउँथें। कोही बेला बाइकमा जाँदा ढिलो हुन्छ भनेर म ट्याक्सी लिएर शहरको एक छेउदेखि अर्को छेउसम्म गएर पूर्वीय ज्योतिका मानिसहरूलाई धपाउँथें। त्यतिबेला मलाई लाग्यो, मैले प्रभुको मार्ग र बगालको रक्षा गरिरहेको छु, र यसका निम्ति म आफ्नो जीवन अर्पण गर्न समेत तयार थिएँ। तर मैले के बुझ्न सकिनँ भने, मैले जति धेरै यसविरुद्ध सङ्घर्ष गरें, किन त्यति नै धेरै घटनाहरू मण्डलीमा घटे।

होस्ट: घटनाहरू?

गु वेनकिंग: हजुर। अगस्ट १९९९ मा, हामीले सामुहिक बप्तिस्मा गर्दै गर्दा, निकै जना मानिसहरूलाई गिरफ्तार गरेर पुलिस चौकी लगियो। त्यसपछि अगस्ट २००० मा, बप्तिस्मा गराउँदै गर्दा म र अन्य तीन जना सहकर्मीहरूलाई गिरफ्तार गरियो। मेरो घरको पनि खनतलासी लिइयो र मण्डलीका सबै भेटीहरू प्रहरीले लग्यो। हिरासतमा रहँदा, केही वर्षहरूभित्र मण्डलीमा घटेका सबै घटनाहरूबारे सोचें। मलाई सधैं उपदेशहरू दिन र प्रचार गर्न निम्त्याउने एल्डरहरू, सिस्टर जियाङ र ब्रदर वुले बगालको सुरक्षा गर्न प्रयास गरिरहेका थिए, त्यसैले तिनीहरूले पूर्वीय ज्योतिलाई रोक्न आफ्नो मण्डलीलाई अलग्याए। तिनीहरू असाध्यै भक्त इसाईहरू थिए, तर स्तब्ध पार्ने कुरा, तिनीहरू दुवै जनालाई क्यान्सर लाग्यो र दुःखद मृत्य भयो। अनि सन् ९९९८ मा एक पटक, मण्डलीका २०० जनाभन्दा धेरै प्रमुख कार्यकर्ताहरूको ठूलो भेलामा, एक जनालाई अचानक भूत लाग्यो, र सबैले जसरी प्रार्थना गरे पनि कसैले त्यसलाई धपाउन सकेनन्। मेरो मनमा एकपछि अर्को घटना झलझली आइरह्यो, र मण्डलीमा यति साह्रो कष्ट किन छ भनेर मैले बुझ्न सकिनँ। मैले यत्तिका वर्षसम्म प्रभुलाई पछ्याउँदा, जागिर र परिवार त्यागेको थिएँ, प्रभुका निम्ति कडा परिश्रम गरें। मैले मण्डलीमा सबै प्रकारको कामको शीर्षमा रहेर काम गरें अनि प्रभुको मार्ग र बगालको रक्षा गर्न कडा परिश्रम गरें। किन प्रभुले मलाई सुरक्षा र आशिष दिइरहनुभएको थिएन? जति धेरै पूर्वीय ज्योतिसित लडाइँ गरें, त्यति नै धेरै किन मैले पीडा भोगें र चिन्ताको घेरामा परें? के पूर्वीय ज्योतिबारे मेरो सोचाइ गलत हो त? के प्रभु वास्तवमै आउनुभएको छ? सात दिन हिरासतम रहँदा, सायदै सुत्न सकें। म एकदमै दयनीय हालतमा थिएँ। मण्डलीमा के भइरहेको छ भनेर मैले शीर-पुच्छर केही थाहा पाउन सकिनँ। त्यसपछि मैले यसो भन्दै प्रभुलाई प्रार्थना गरें, “हे प्रभु, मण्डलीमा धेरै घटनाहरू घटेका छन्। यी सबैको पछाडि के कारण छ? के मैले गलत गरिरहेको छु?”

म जेलमुक्त भएपछि, मण्डली त झनै उजाड हुँदै गइरहेको देखें—मुटु छियाछिया भयो। मैले प्रभुलाई फेरि प्रार्थना गरें: “हे प्रभु! किन मण्डली यस हालतमा छ? तपाईंको अनमोल रगतले गर्दा मण्डली बनिएको छ, त्यसोभए किन तपाईं यसलाई अपमान गर्नुहुँदैछ? हे प्रभु, म साह्रै पीडामा छु। बगाल छरपस्ट हुँदैछ अनि म जति धेरै पूर्वीय ज्योतिसित लडाइँ गर्छु त्यति नै धेरै गडबडी मण्डलीमा बढ्दैछ। यी सबै कुरालाई कसरी जोगाउने र मण्डलीलाई पुनर्जीवित पार्ने, मलाई थाहा छैन। हे प्रभु, मेरो लागि बाटो खोलिदिनुहोस्!” तर मैले जसरी प्रार्थना गरे तापनि, मण्डली अस्तव्यस्त रहिरह्यो। सहकर्मीहरू चारैतिर तितरबितर भएका थिए र गिरफ्तार हुने डरले लुकिरहेका थिए। मण्डली लथालिङ्ग भयो र उपस्थिति घट्दै गइरहेको थियो। के प्रचार गर्ने भनेर मलाई थाहा भएन अनि बुधबार र आइतबार उपदेशहरू दिन डर लाग्यो। मैले बोल्दा दाजुभाइ-दिदीबहिनीहरू झकाउँथे र यसबारे मैले केही गर्न सकिनँ। के विषयमा प्रार्थना गर्नु, मलाई थाहा भएन र मेरो विश्‍वास सेलिंदै जाँदैथियो। अचानक, अरूले कसैले गरेन भने पनि म प्रभुप्रति विश्‍वास र प्रेम कायम राख्नेछु भन्ने मेरो पहिलाको सङ्कल्प मसित नभएको मैले पाएँ। म बिस्तारै पतित हुँदै गइरहेको थिएँ। मैले टिभी र चलचित्रहरू हेर्न थालें, अनि महाजोङ र पोकर समेत खेल्न जानें। म पापमा जिइरहेको थिएँ र त्यसबाट उम्कन सकिनँ। म सधैं बाइबल च्यापेर आफ्नो घरको ढोकामा उभिइरहेको हुन्थें, अविश्‍वसनीय रूपमा दुःखी र हराएको महसुस गर्थें। कसरी अघि बढ्ने मलाई केही थाहा थिएन…। धेरै पटक प्रभुसामु घुँडा टेकेर रूँदै उहाँलाई यसो भन्दै पुकारें, “हे प्रभु येशू, तपाईं कहाँ हुनुहुन्छ? म त मरेतुल्य छु। हे प्रभु, मलाई बचाउनुहोस्, मण्डलीलाई बचाउनुहोस्।”

होस्ट: यस्तो लाग्छ, तपाईं अत्यन्तै गाह्रो स्थितिमा हुनुहुन्थ्यो।

गु वेनकिंग: हो नि। त्यसपछि, सन् २००२ मा म खराबीको चरम सीमामा पुगेको बेला, दक्षिण चीनबाट ब्रदर झाऊले मलाई केही भक्ति अध्ययनका लागि बोलाए। यो सुनेर मैले परमेश्‍वरलाई हार्दिक धन्यवाद चढाएँ। त्यतिबेला मेरो जीवनमा निकै सङ्घर्ष चलिरहेको थियो, त्यसैले, पुनः शक्ति प्राप्त गर्न म यस मौकाको फाइदा उठाउन इच्छुक थिएँ। त्यहाँ पुगेर के देखें भने, तिनीहरूले विगत दुई वर्षअघिको भन्दा राम्रो गरिरहेका रहेछन्। तिनीहरूको विश्‍वास अझ धेरै बलियो भएको थियो। मलाई देखेर, तिनीहरूले दया देखाए र प्रोत्साहन दिए, परिवार जस्तै महसुस गराए। म अत्यन्तै प्रेरित भएँ। भोलिपल्ट, ब्रदर झाऊले मसित भलाकुसारी गरे, उनले स्पष्टैसित मलाई के कठिनाइ भइरहेको छ भनेर सोधे। मैले कुनै कुरा नलुकाई मण्डलीमा भइरहेको कुराबारे उनलाई बताएँ। मैले बताइसकेपछि, उनले यो सङ्गति गरे: “अहिले तपाईंको मण्डलीले मात्र शक्ति गुमाइरहेको होइन। सबै ठाउँका मण्डलीहरूमा यस्तै भइरहेको छ। विश्‍वासीहरूको विश्‍वास र प्रेम सेलाउँदैछ र तिनीहरूलाई तिनीहरूको पापको लागि ताडना दिइएको छैन। सहकर्मीहरूसँग प्रचार गर्ने केही कुरा छैन र तिनीहरू ईर्ष्यापूर्ण झगडा र अन्तरकलहमा मुछिएका छन्। मण्डलीहरू टुक्रिँदैछन्—त्यहाँ लामो समयदेखि परमेश्‍वरको बास छैन।” सबै मण्डलीहरू यत्ति धेरै उजाड किन भएका हुन् भनेर पनि उनले मलाई बताए।

होस्ट: उनले के भने?

गु वेनकिंग: उनले मलाई आमोसको पुस्तकको अध्याय ८, पद ११ पढेर सुनाए। यहोवा परमेश्‍वरले भन्‍नुभयो, “हेर, ती दिनहरू आउँछन् … जब म मुलुकभरि अनिकाल पठाउनेछु, त्यो रोटीको अनिकाल होइन, न त पानीको तृष्णाको हो, तर यहोवाको वचन सुन्‍न नपाउने अनिकाल हुनेछ।” त्यसपछि उनले भने, “हामी यो पदबाट के बुझ्न सक्छौं भने, यस ‘अनिकाल’ को एउटा कारण मानिसहरूले परमेश्‍वरका वचनहरू अभ्यास नगर्नु हो। यो, व्यवस्थाको युगमा भएको घटना जस्तै हो, त्यतिबेला मुख्य पुजारी, शास्त्री र फरिसीहरूले यहोवाको व्यवस्थाको पालन नगरी मानव परम्पराहरू मात्र पालन गरिरहेका थिए। तिनीहरूले खोटपूर्ण भेटी चढाइरहेका थिए अनि मन्दिरमा खुल्लमखुल्ला पशुहरू बेचिरहेका र पैसाको कारोबार गरिरहेका थिए, र यसलाई डाकूहरूको ओडार बनाइरहेका थिए, त्यसैले परमेश्‍वरले त्यसलाई घृणा गर्नुभयो र त्याग्नुभयो। यसमा परमेश्‍वरको काम नभएपछि, मानिसहरूले यहाँ जे मन लाग्यो त्यही गरे र तिनीहरूलाई पापको लागि ताडना दिइएन। मन्दिर बन्जर बन्यो। त्यसको प्रमुख कारण भनेको धार्मिक अगुवाहरूले यहोवाका आज्ञाहरू पालन नगर्नु र प्रभुको मार्गबाट तर्किनु थियो। अर्को कारण के थियो भने, परमेश्‍वरले नयाँ चरणको काम गरिरहनुभएको थियो, त्यसैले पवित्र आत्माको काम परिवर्तन भएको थियो। प्रभु येशूले मन्दिरबाहिर अनुग्रहको युग सुरु गर्नुभएको थियो, अनि उहाँलाई पछ्याउने मानिसहरूले सिंचन र पोषण प्राप्त गर्नसक्थे। तिनीहरूले प्रार्थना गरे र प्रभुसामु आफ्नो पाप स्वीकार गरे भने, तिनीहरूका पापहरू क्षमा हुन्थ्यो अनि तिनीहरूले प्रभुले दिनुहुने सबै अनुग्रह र शान्ति प्राप्त गर्नसक्थे। तर त्यसको सट्टा, उहाँको कामलाई नस्वीकार्ने मुख्य पुजारी, शास्त्री र फरिसीहरूले उहाँको विरोध र निन्दा गरे अनि तिनीहरूलाई पछ्याउन जोर गर्नेहरू स्वभाविकरूपमा परमेश्‍वरको कामद्वारा त्यागिए र मेटाइए, र यसरी अन्धकार र उजाड स्थितिमा जाकिए।”

होस्ट: तपाईंलाई यो सङ्गति कस्तो लाग्यो?

गु वेनकिंग: त्यतिबेला, मलाई त्यो असाध्यै अन्तर्दृष्टिपूर्ण लाग्यो, तर म अन्योल पनि थिएँ र सोचें, “मैले ती सबै अनेकौं पटक बाइबलमा पढेको छु, तर त्यसलाई पहिला किन त्यसरी हेरिनँ? अनि त्यहाँ सबै दाजुभाइ-दिदीबहिनीहरू एकदमै जवान छन्, तर कसरी तिनीहरूले यस समस्याबारे यस्तो राम्रो अन्तर्दृष्टि प्राप्त गर्छन्?” तिनीहरूले त्यो कसरी बुझे भनेर मैले सोचें। मैले ध्यान दिएर सुनिरहें। त्यसपछि ब्रदर झाऊले भने, “व्यवस्थाको युगमा जुन कारणले मन्दिरको पतन भएको थियो, ठीक त्यसरी नै आज मण्डलीहरू यस स्थितिमा हुनुको कारण परमेश्‍वरले नयाँ चरणको काम गरिरहनुभएकोले गर्दा हो।” उनको यो कुरा सुन्दा, म त चकित भएँ र तिनीहरू पूर्वीय ज्योतिमा लागेका होलान् भन्ने मलाई लाग्यो। तिनीहरूले सिकाउने कुरा साह्रै धूर्त हुन्छ भनेर सबैले भन्थे—मलाई पनि मूर्ख बनायो भने के होला? म असाध्यै घबराएँ र बेचैन भएँ: मैले तिनीहरूको कुरा सुन्ने कि नसुन्ने?

होस्ट: तपाईंले पक्कै पनि सुन्ने निर्णय गर्नुभयो होला।

गु वेनकिंग: सही हो। त्यतिबेला, म मण्डलीको समस्या समाधन गर्न मात्र चाहन्थें। त्यत्तिका वर्षहरूमा, चीन र विदेशका कुनै पनि पाष्टरहरू र एल्डरहरूले, जसरी बाइबल पढे पनि, उपवास बसे पनि र प्रार्थना गरे पनि पटक्कै मदत गर्न सकेनन्। मण्डली खस्कँदै गइरहेको थियो। तर ती दाजुभाइ-दिदीबहिनीहरू विश्‍वास र प्रेमले भरिपूर्ण थिए र तिनीहरूको सङ्गति अन्तरर्दृष्टिपूर्ण थियो। पवित्र आत्माको काम र मार्गदर्शनबिना कसैले पनि त्यति राम्रो काम गर्न सक्नेथिएन। त्यसैले मलाई लाग्यो, यदि मैले तिनीहरूको सङ्गति मार्फत मण्डलीलाई पुनर्जीवित पार्न सकें भने, हामीसँग अझै आशा रहन्छ। म यस मौकाको फाइदा उठाउन चाहन्थें, र तिनीहरू पूर्वीय ज्योतिमा लागेकै भए तापनि म डराउनु पर्दैनथियो, किनभने मलाई बाइबल थाहा थियो र म तर्किन सक्दिनथिएँ। मैले यसबारे यसरी सोच्दा, तिनीहरूले भनेको कुरा बाइबलअनुसार छ कि छैन भनेर जाँच्न बाइबल पल्टाउँदै कुरा सुन्न थालें।

होस्ट: तपाईंले कुरा सुन्नुभयो तर तपाईं निकै रक्षात्मक हुनुहुन्थ्यो।

गु वेनकिंग: हजुर। ब्रदर झाऊले आमोस ४:७-८ पढेर सङ्गति गरिरहे: “कटनी गर्ने समय तीन महिना बाँकी छँदै मैले तिमीहरूदेखि वर्षा पनि रोकेको छु: र मैले एउटा सहरमा पानी पारेँ र अर्को सहरमा पानी पारिनँः एक ठाउँमा पानी पर्‍यो र पानी परेको ठाउँ सुकेन। यसरी दुई वा तीन सहरहरू एउटा सहरमा पानी पिउनलाई भौतारिए; तर तिनीहरू तृप्त भएन: तापनि तिमीहरू मकहाँ फर्केनौ, यहोवाले भन्‍नुभयो।” उनले यसलाई यसरी व्याख्या गरे, “यस पदले एउटा शहरमा पानी पर्ने र अर्को शहरमा चाहिं खडेरी पर्ने कुरा बताउँछ। यो ‘पानी’-ले पवित्र आत्माको कामलाई जनाउँछ। परमेश्‍वरले सबै ठाउँबाट पवित्र आत्माको काम लिनुहुन्छ र उहाँको नयाँ काम स्वीकार्नेहरूलाई दिनुहुन्छ। परमेश्‍वरको पाइलामा हिंड्नेहरूलाई पवित्र आत्माका वचनहरूबाट पोषण र उहाँको काम प्राप्त हुन्छ। तर परमेश्‍वरको नयाँ काम नस्वीकार्नेहरू परमेश्‍वरको कामको दौरान स्वभावतः हटाइनेछन् र अन्धकारमा जिउँछन्।” उहाँको सङ्गतिको यस बिन्दुमा, मैले यसबारे अझ धेरै बुझ्न थालें। परमेश्‍वरले नयाँ काम गरिरहनुभएको र पवित्र आत्माको काम परिवर्तन गरिएकोले गर्दा मण्डली बन्जर भएको रहेछ भनेर मैले बुझें। मैले त्यत्तिका वर्षहरूमा परमेश्‍वरको उपस्थिति महसुस नगर्नु, र यस्तो घोर आत्मिक अन्धकार महसुस गर्नु कुनै अचम्मको कुरा होइन मानौं म अनन्त खाडलमा खसेको छु र मेरो कुनै आशा छैन। म असाध्यै दुःखमा जिइरहेको थिएँ। परमेश्‍वरको पाइलामा हिँड्ने र पवित्र आत्माको काम र मार्गदर्शन फेरि प्राप्त गर्नेबारे सोच्दै मैले ब्रदर झाऊलाई उत्सुकतासाथ सोधें, “कसरी हामी थुमाको पाइलामा चल्न सक्छौं र पवित्र आत्माको काम प्राप्त गर्न सक्छौं?” उनले मलाई भने, “यो कुरा प्रकाशको पुस्तकमा सात पटक अगमवाणी गरिएको छ, ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश अध्याय २, ३)। यो अगमवाणीले हामीलाई के बताउँछ भने, आखिरी दिनहरूमा परमेश्‍वर मण्डलीहरूसित बोल्नुहुनेछ, र परमेश्‍वरको आवाज सुन्ने सबै जना उहाँको पाइलमा हिंड्नेछन् र थुमाको विवाह भोजमा सरिक हुनेछन्।” त्यसपछि उनले एउटा पुस्तक निकाले र यसो भन्दै गए, “यस पुस्तकमा पवित्र आत्माले मण्डलीहरूलाई भन्नुभएका वचनहरू छन्। यो पढ्नुहोस्, सबै कुरा बुझ्नुहुनेछ।” मैले लिएँ र देखें वचन देहमा देखा पर्नुहुन्छ। के यो त पूर्वीय ज्योतिको पुस्तक होइन र? एकछिन त म स्तब्ध भएँ र सोचें, “मैले तिनीहरूसित पाँच वर्षदेखि काँधमा काँध मिलाएर काम गरिरहेको छु, तर अहिलेसम्म तिनीहरूसित आमने-सामने कहिल्यै भएको छैन।” मैले ती सबै दाजुभाइ-दिदीबहिनीहरूबारे सोचें, जसले पूर्वीय ज्योतिको कुरा नसुनेको भए विश्‍वस्त हुनसक्दैनन् थिए। म एकदमै घबराएँ, मेरो मुटु ढुकढुक भयो। मैले प्रार्थन गरें, “हे प्रभु, कृपया मेरो रक्षा गर्नुहोस्। म बाइबलबाट तर्किन सक्दिनँ, जेसुकै होस् म तपाईंको मार्गबाट तर्किन सक्दिनँ।” त्यसैले मैले सोधें, “यस किताबमा परमेश्‍वरका वचनहरू कसरी हुन सक्छ? परमेश्‍वरका सबै वचनहरू बाइबलमा छन् र त्यसबाहेक अरू कुनै कुरा परमेश्‍वरको वचन होइन। बाइबलबाट अलग कुरा अपसिद्धान्त हो—प्रभुप्रति धोका हो।” म त्यहाँ थप बस्नै सकिनँ, त्यसैले जुरुक्कै उठें र तिनीहरूको कुरा पूरा सुनिनँ।

होस्ट: तपाईंले मण्डली उजाड हुनुको कारणबारे त्यो सङ्गति सुन्नु त अन्तर्दृष्टि थियो।

गु वेनकिंग: हजुर, यो साँचो हो भनेर मलाई मनमा थाहा थियो।

होस्ट: तर तिनीहरूले सर्वशक्तिमान् परमेश्‍वरमा विश्‍वास गर्दा रहेछन् भनेर थाहा पाएपछि तपाईंले तिनीहरूको कुरा उप्रान्त सुन्न सक्नुभएन।

गु वेनकिंग: सही हो। म त्यसको विरोधमा थिएँ र मसित थुप्रै धारणाहरू थिए। मैले त्यस्तो विरोध गरेको र सङ्गति सुन्न छोडेको देखेर तिनीहरू सबैले घुँडा टेके र मेरो निम्ति रुँदै प्रार्थना गरे, र मलाई अन्तर्दृष्टि दिन र परमेश्‍वरको कार्य बुझाउन उहाँलाई बिन्ती चढाए। म छेउमा उभिरहेको थिएँ, अनि तिनीहरूको मनै छुने प्रार्थनाहरू सुन्दा मेरो मन पग्लियो। म सोच्दैथिएँ, पवित्र आत्माको कार्यबिना कसरी कोही व्यक्ति यत्ति प्रेमिलो हुन सक्छ र? त्यस मोडमा, म बिस्तारै शान्त हुँदै गएँ र मेरो केही प्रतिरोधको भावनालाई काबूमा ल्याएँ। तिनीहरूले प्रार्थना गरिसकेपछि, ब्रदर झाऊले मलाई आफ्नै केही अनुभव बताए। उनले भने, “तपाईंलाई कस्तो लागेको छ, म बुझ्छु। म पनि पहिला तपाईं जस्तै थिएँ—मैले परमेश्‍वरका आखिरी दिनहरूको कामलाई विरोध गरें। मैले पाष्टरहरू र एल्डहरू सँगसँगै लागेर सर्वशक्तिमान् परमेश्‍वरको मण्डलीको आलोचना गरें र त्यसविरुद्ध कलम चलाएँ। मैले दाजुभाइ-दिदीबहिनीहरूलाई सर्वशक्तिमान् परमेश्‍वरमा विश्‍वास गर्नदेखि रोक्न धम्की समेत दिएँ। परमेश्‍वरको विरोध र निन्दा गर्न मैले धेरै कुरा गरें, यसो गरेर प्रभुको मार्गको रक्षा गरेको र आफूलाई भक्त ठानिरहेको थिएँ। मैले परमेश्‍वरमा विश्‍वास त गरें तर उहाँलाई चिनिनँ अनि म कठोर र अहङ्कारी थिएँ। यदि परमेश्‍वरबाट सजाय र ताडना नपाएको भए, उहाँका आधिकारिक र मनछुने वचनहरू नसुनेको भए, म कहिल्यै समर्पित हुनेथिइनँ।” परमेश्‍वरका सबै वचनहरू बाइबलमा छन् र त्यसबाहेकका कुनै पनि कुरा परमेश्‍वरको वचन होइन, त्यसैले बाइबलबाट अलगिनु भनेको पाखण्डपन हो भनेर आफूले सधैं सोच्ने गर्थे भन्ने कुरा पनि उनले बताए। त्यसपछि उनले यो कुरा कसरी तुकबिनाको हो र यो कसरी तथ्यहरूअनुरूप छैन भनेर बताउने सर्वशक्तिमान् परमेश्‍वरका केही वचनहरू पढे। सुरुमा त म एकदमै अलमल्लमा परें र यो कसरी तथ्यपूर्ण होइन भनेर सोचें। त्यसपछि उनले भने, “तपाईंलाई बाइबल राम्ररी थाहा छ, त्यसैले, प्रभुले काम पूरा गर्नुभएको वर्षौंपछि मानिसहरूले यसलाई सङ्कलन गरेको हो भनेर तपाईंलाई अवश्यै थाहा हुनुपर्ने हो, र त्यसको अर्थ, केही विषयहरू यसमा गाभिएका छैनन्। परमेश्‍वरले अगमवक्ताहरू मार्फत दिनुभएका केही वचनहरू पुरानो करारमा पूर्णतया लिपिबद्ध गरिएनन्, तर ती एपोक्रिफा-मा राखिए, जस्तै कि एज्राका अगमवाणीहरू।” उनले के पनि बताए भने, अनुग्रहको युगमा प्रभु येशूका सबै कार्य र वचनहरू धर्मशास्त्रमा लिपिबद्ध गरिएनन्। उहाँले आधिकारिकरूपमा साढे तीन वर्ष काम गर्नुभयो, अनि उहाँले त्यस दौरान कति कुरा भन्नुभयो र कति उपदेशहरू दिनुभयो भन्ने कसलाई थाहा छ र। यदि हामीले चारवटा सुसमाचार पुस्तकमा भएको प्रभु येशूका सबै वचनहरूलाई एकसाथ मिलायौं भने, उहाँले ती केही घण्टाभित्रै बोलिसक्नु हुनेथियो। उहाँले साढे तीन वर्षसम्म बोल्नुभएका कुरासित तुलना गर्दा ती एकदमै कम्ती हुन्। अनि यूहन्नाको पुस्तकमा बताइएको छ, “येशूले अरू धेरै कुराहरू पनि गर्नुभयो, जसलाई एक-एक गरीलेखिएमा, मलाई लाग्छ कि लेखिएका पुस्तकहरू संसारभरिमा पनि अटाउन सक्दैनथियो” (यूहन्‍ना २१:२५)। उनले मलाई बाइबल बाहिरका कुनै पनि कुरा परमेश्‍वरको वचन होइन र यो तथ्यपरक हो भन्ने कुरा के साँच्चै सत्य हुन सक्छ त भनेर सोधे। अनि यो कुरा प्रकाशको पुस्तकमा धेरै पटक अगमवाणी गरिएको छ, “आत्माले मण्डलीहरूलाई के भन्‍नुहुन्छ सो, कान हुनेले सुनोस्” (प्रकाश अध्याय २, ३)। यसले आखिरी दिनहरूमा प्रभुले मण्डलीहरूलाई भन्नुहुने कुरा धेरै छन् भन्ने प्रमाणित गर्छ। आखिरी दिनहरूको लागि ती वचनहरू कसरी बाइबलमा पहिल्यै लेखिएका हुन सक्छन् र? प्रकाशको पुस्तकले पनि थुमाले मोहर लगाइएको चर्मपत्रको मुठो खोल्नुहुनेछ भनेर भविष्यवाणी गर्छ, अनि थुमाले मात्र त्यो मोहर खोल्न सक्नुहुन्छ। के त्यो चर्मपत्रका सामग्री पहिल्यै बाइबलमा लिपिबद्ध गरिएको हुन सक्थ्यो? अवश्यै सक्नेथिएन। त्यसैले, परमेश्‍वरका सबै वचनहरू बाइबलमा छन् भन्ने पाष्टरहरूको दाबी के तर्कसङ्गत छ त? के त्यसो गर्नु पररमेश्‍वरका वचनहरूलाई इन्कार र निन्दा गर्नु होइन र?

होस्ट: उहाँको त्यो सङ्गति सुन्दा तपाईंलाई कस्तो लागिरहेको थियो?

गु वेनकिंग: त्यस मोडमा म पूर्ण विश्‍वस्त थिएँ। थुमाले आखिरी दिनहरूमा सात वटा मोहरहरू तोडेर चर्मपत्रको मुठो खोल्नुहुनेछ भनेर प्रकाशको पुस्तकले स्पष्टसित अगमवाणी गरेको कुरा साँचो हो भन्ने मलाई थाहा भयो। त्यसैले, त्यो निर्दिष्ट सामग्री कसरी पहिल्यै बाइबलमा लिपिबद्ध गरिएको हुन सक्छ र? बाइबलबाहिर परमेश्‍वरका वचनहरू छैनन् भनेर जोर दिनु मेरो भूल थियो भन्ने मलाई महसुस भयो।

होस्ट: तपाईंले मानिसहरूलाई पूर्वीय ज्योतिबारे जाँच गर्नदेखि रोक्नुहुँदा, केही मानिसहरूले त्यसबारे पहिल्यै तपाईंसित सामान्य सङ्गति गरिसकेका थिए भनेर तपाईंले एक पटक भन्नुभएको कुरा मलाई याद छ।

गु वेनकिंग: हजुर, तिनीहरूले मलाई अलिकति बताएका थिए। तर म एकदमै अहङ्कारी थिएँ र मैले तिनीहरूको सङ्गति सुनिनँ। तैपनि, ब्रदर झाऊको सङ्गति असाध्यै स्पष्ट थियो। उनले मलाई भने, बाइबल परमेश्‍वरको कार्यको एउटा ऐतिहासिक विवरण मात्र हो, अनि परमेश्‍वरले एक चरणको काम पूरा गर्नुभएपछि पुरानो र नयाँ दुवै करारहरूलाई मानिसहरूले सङ्कलन गरेका हुन्। परमेश्‍वरले बाइबलअनुसार काम गर्नुहुन्न न त यसमा सीमित हुनुहुन्छ। परमेश्‍वरले आफ्नै व्यवस्थापन योजना र मानिसजातिका आवश्यकताअनुसार काम गर्नुहुन्छ। प्रभु येशू आउनुहुँदा, उहाँले पुरानो करारअनुसार काम गर्नुभएन, बरु उहाँ त्यतिबेलाको धर्मशास्त्रभन्दा बाहिर जानुभयो, पश्चात्तापको मार्गबारे प्रचार गर्नुभयो, बिरामीहरू निको पार्नुभयो, भूतहरू धपाउनुभयो, अरूलाई सात गुणा सत्तरी पटक माफ दिनुपर्छ भनेर मानिसहरूलाई सिकाउनुभयो, विश्राम दिन मान्नुभएन आदि। अन्त्यमा, उहाँ छुटकाराको काम पूरा गर्दै क्रूसमा टाङ्गिनुभयो। तर यीमध्ये कुनै पनि कुरा पुरानो करारमा पाउन सकिंदैन। यीमध्ये केही त हिब्रू धर्मशास्त्रको व्यवस्थासित बाझिएको जस्तो समेत देखिन्छ। यदि हामीले बाइबलबाहिरका कुनै पनि कुरा पाखण्डपन हो भन्ने पाष्टरहरूको भनाइलाई पछ्यायौं भने, के त्यसले पनि प्रभु येशूको कामलाई निन्दा गरेको हुँदैन र? परमेश्‍वर सृष्टिकर्ता हुनुहुन्छ। उहाँको प्रचुरताले सबै कुरा समेट्छ। त्यसैले, उहाँले बाइबलमा लिपिबद्ध सीमित कार्य मात्र गर्न सक्नुहुन्छ भन्ने कुरा के साँचो हुन सक्छ त? परमेश्‍वरले बाइबलबाहिर नयाँ काम गर्न वा नयाँ वचनहरू बोल्न सक्नुहुन्न भन्ने कुरा के साँचो हो? के त्यसो गर्नु परमेश्‍वरलाई सीमाङ्कन र निन्दा गर्नु होइन र? फरिसीहरूले प्रभु येशूलाई निन्दा गर्न हिब्रू धर्मशास्त्र प्रयोग गरे, त्यो धर्मशास्त्र बाहिरको कुरा हो, पखण्डपन हो भने। उहाँले व्यक्त गर्नुभएका सत्यताहरूलाई तिनीहरूले इन्कार र निन्दा गरे, अनि उहाँलाई क्रूसमा टाँग्न मिलेमतो गरे र परमेश्‍वरद्वारा श्रापित र दण्डित भए। अहिले, सर्वशक्तिमान् परमेश्‍वर आउनुभएको छ र मानिसजातिलाई धुने र मुक्ति दिने सबै सत्यताहरू व्यक्त गर्नुभएको छ। यी, पवित्र आत्माले मण्डलीहरूलाई दिनुभएका वचनहरू हुन्, र यो परमेश्‍वरले हामीलाई दिनुभएको अनन्त जीवनको मार्ग हो। यदि हामीले नसुनी र नखोजी परमेश्‍वरको काम र आखिरी दिनहरूको वचनहरूलाई विरोध र निन्दा गर्दै अन्धाधुन्ध बाइबलमा झुण्डिरहन्छौं भने, के त्यो फरिसीहरूकै जस्तो गल्ती गरिरहेका हुँदैन र? यसो गर्दा त हामी परमेश्‍वरबाट हटाइनेछौं!

होस्ट: हो त, नतिजाहरू भयानक हुन्छन्।

गु वेनकिंग: अवश्यै हुन्छन्। उहाँबाट यो सङ्गति सुन्दा मलाई डर लाग्यो, अनि प्रभु येशूले भन्नुभएको कुरा याद आयो: “जसले मानिसको पुत्रको विरुद्धमा वचन बोल्‍नेछ, उसलाई क्षमा दिइनेछ: तर जसले पवित्र आत्माको विरुद्धमा ईश्‍वर-निन्दा गर्छ, उसलाई क्षमा गरिनेछैन” (लूका १२:१०)। यसबारे सोच्दा मैले के थाहा पाएँ भने, यदि सर्वशक्तिमान् परमेश्‍वरका वचनहरू वास्तवमै परमेश्‍वरबाट आएका हुन् भने, ती पवित्र आत्माका वचनहरू हुन्, र यदि मैले उहाँका काम र वचनहरूलाई पाखण्डपन भनें भने, के त्यो पवित्र आत्माको निन्दा गरेको हुँदैन र? तब त मैले यो जुनी त के अर्को जुनीमा पनि क्षमा पाउन सक्दिनँ! त्यसैले मैले थाहा पाएँ कि म यसको विरोध गरिरहन सक्दिनँ, बरु मैले यसको खोजी र अनुसन्धान गर्नुपर्छ।

होस्ट: त्यसोभए, तपाईंले हृदय पुरै परिवर्तन गर्नुभयो।

गु वेनकिंग: हजुर, गरें। त्यसपछि, ब्रदर झाऊले मलाई सर्वशक्तिमान् परमेश्‍वरका वचनहरूको केही खण्डहरू पढेर सुनाए। “धेरैजसो मानिसहरूले के विश्‍वास गर्छन् भने, बाइबल बुझ्नु र यसको व्याख्या गर्न सक्षम हुनु भनेको सही मार्ग पत्ता लगाउनुसरह हो—तर वास्तवमा, कामकुराहरू के यति सरल छन् र? बाइबलको वास्तविकता कसैलाई पनि थाहा छैन: यो त परमेश्‍वरको कार्यको ऐतिहासिक अभिलेख, र परमेश्‍वरको कार्यको अघिल्ला दुई चरणको गवाही भन्दा बढी केही पनि होइन, र यसले तँलाई परमेश्‍वरको कार्यको उद्देश्यको बारेमा कुनै बुझाइ प्रदान गर्दैन। यसले व्यवस्थाको युग र अनुग्रहको युगको परमेश्‍वरको कामका दुई चरणहरू प्रस्तुत गर्छ भन्‍ने कुरा बाइबल पढेका सबैलाई थाहा छ। पुरानो करारले इस्राएलको इतिहास र सृष्टिको समयदेखि व्यवस्थाको युगको अन्त्यसम्मको यहोवाको कार्यलाई वर्णन गर्छ। नयाँ करारले पृथ्वीमा येशूले गर्नुभएका कामको अभिलेख गर्छ जुन सुसमाचारका चार पुस्तकहरूका साथै पावलको काममा पनि उल्लिखित छ—के ती ऐतिहासिक अभिलेखहरू होइनन् र? विगतका कुराहरूलाई आज फर्काएर ल्याउँदा ती इतिहास बन्छन्, र ती जति नै सत्य वा वास्तविक भए पनि, ती इतिहास नै हुन्—र इतिहासले वर्तमानलाई सम्बोधन गर्न सक्दैन, किनभने परमेश्‍वरले इतिहासलाई फर्केर हेर्नुहुन्‍न! यसैले, यदि तैँले केवल बाइबललाई मात्रै बुझ्छस्, र आज परमेश्‍वरले गर्न चाहनुभएको कामको बारेमा केही बुझ्दैनस् भने, र यदि तँ परमेश्‍वरमा विश्‍वास त गर्छस् तर पवित्र आत्माको काम खोज्दैनस् भने, परमेश्‍वरको खोजी गर्नुको अर्थ के हो तँलाई थाहा छैन। यदि तँ इस्राएलको इतिहासको अध्ययन गर्न, परमेश्‍वरले आकाश र पृथ्वी सृष्टि गर्नुभएको इतिहासको अनुसन्धान गर्न बाइबल पढ्छस् भने, तैँले परमेश्‍वरमा विश्‍वास गर्दैनस्। तर आज, तँ परमेश्‍वरमा विश्‍वास गर्ने र जीवनको पछि लाग्‍ने तर परमेश्‍वरको ज्ञानको खोजी गर्ने, र मृत अक्षर र धर्मसिद्धान्तहरू वा इतिहास बुझ्‍ने प्रयासको पछि नलाग्‍ने हुनाले, तैँले आजको परमेश्‍वरको इच्छा, र पवित्र आत्माको कामको दिशा खोज्नुपर्छ। यदि तँ पुरातत्वविद्‌ होस् भने तैँले बाइबल पढ्न सक्‍नेथिइस्—तर तँ पुरातत्वविद्‌ होइनस्, तँ परमेश्‍वरमा विश्‍वास गर्नेहरूमध्ये एक होस्, र तैँले आजको परमेश्‍वरको इच्छाको खोजी गर्नु नै उत्तम हुनेछ” (वचन देहमा देखा पर्नुहुन्छको “बाइबल सम्बन्धमा (४)”)। “येशूको समयमा, येशूले यहूदीहरू र उहाँको पछि लाग्नेहरू सबैलाई त्यस बेला उहाँमा भएको पवित्र आत्माको कामअनुसार डोऱ्याउनुभयो। उहाँले बाइबललाई उहाँको कामको आधारको रूपमा लिनुभएन, तर उहाँको कामअनुसार बोल्नुभयो; उहाँले बाइबलले भनेको कुरामा ध्यान दिनुभएन, न त उहाँले आफ्ना अनुयायीहरूलाई डोऱ्याउने तरिका नै खोज्नुभयो। उहाँले काम गर्न थाल्नुभएदेखि नै पश्चात्तापको मार्ग फैलाउनुभयो—एउटा यस्तो वचन जसको बारेमा पुरानो करारका अगमवाणीहरूमा एउटै पनि उल्लेख गरिएको थिएन। उहाँले केवल बाइबलअनुसार काम गर्नुभएन भन्ने मात्र होइन, तर उहाँले एउटा नयाँ बाटोमा पनि हिँडाउनुभयो र नयाँ काम पनि गर्नुभयो। उहाँले प्रचार गर्नुहुँदा कहिल्यै पनि बाइबलको उल्लेख गर्नुभएन। व्यवस्थाको युगको अवधिमा कसैले पनि उहाँले जस्तो बिरामीहरूलाई निको पार्ने र दुष्टात्माहरू निकाल्ने आश्‍चर्यकर्महरू गर्न सकेको थिएनन्। त्यसरी नै उहाँको काम, शिक्षा अनि उहाँका वचनहरूको अधिकार र शक्ति व्यवस्थाको युगको कुनै पनि व्यक्तिको भन्दा उत्तम थियो। येशूले केवल उहाँको नयाँ काम गर्नुभयो, र धेरै मानिसहरूले बाइबल प्रयोग गर्दै उहाँको निन्दा गरे पनि—र उहाँलाई क्रूसमा टाँग्न पुरानो करार प्रयोग गरे पनि उहाँको काम पुरानो करारको भन्दा उत्तम थियो; यदि यस्तो थिएन भने, मानिसहरूले किन उहाँलाई क्रूसमा टाँग्थे? के पुरानो करारमा उहाँको शिक्षा, बिरामीलाई निको पार्ने र दुष्टात्माहरूलाई धपाउने उहाँको क्षमताको बारेमा केही नभनिएकोले गर्दा होइन र? उहाँको काम नयाँ मार्गमा डोर्‍याउनका निम्ति गरिएको थियो, यो जानाजानी बाइबलको विरुद्ध लड्न वा जानी-जानी पुरानो करारबाट छुटकारा दिनका निम्ति थिएन। उहाँ आफ्नो सेवकाइ गर्न, उहाँको चाहना र खोजी गर्नेहरूलाई नयाँ काम दिन मात्रै आउनुभयो। … मानिसहरूको नजरमा उहाँको कामको कुनै आधार नभएको र त्यहाँ धेरै कुरा पुरानो करारको विवरणसँग नमिलेको जस्तो देखिन्थ्यो। के यो मानिसको गल्ती थिएन र? के परमेश्‍वरको कामका निम्ति सिद्धान्त प्रयोग गर्नु आवश्यक हुन्छ? के परमेश्‍वरको काम अगमवक्ताहरूका अगमवाणीअनुसार हुनै पर्छ? त्यसोभए, ठूलो को हो: परमेश्‍वर वा बाइबल? परमेश्‍वरले किन बाइबलअनुसार काम गर्नुपर्छ र? के परमेश्‍वरसँग बाइबललाई उछिन्ने कुनै अधिकार छैन भन्‍ने हुनसक्छ? के परमेश्‍वरले बाइबलबाट टाढा भएर अरू कामहरू गर्न सक्नुहुन्न र? येशू र उहाँका चेलाहरूले किन शबाथ-दिन पालना गर्नुभएन? यदि उहाँले शबाथ-दिनलाई ध्यानमा राख्दै र पुरानो करारका आज्ञाहरू अनुसार अभ्यास गर्नुपर्थ्यो भने, येशूले उहाँ आउनुभएपछि शबाथ-दिन किन पालना गर्नुभएन, तर बरु खुट्टा धोइदिनुभयो, शिर ढाक्नुभयो, रोटी भाँच्नुभयो र दाखरस पिउनुभयो? के यी सबै कुरा पुरानो करारका आज्ञाहरूमा समावेश छैनन् र? यदि येशूले पुरानो करारलाई आदर गर्नुहुन्थ्यो भने उहाँले यी सिद्धान्तहरू किन तोड्नुभयो? कुनचाहिँ पहिले आयो, परमेश्‍वर वा बाइबल, त्यो तँलाई थाहा हुनुपर्छ। शबाथका प्रभु हुनुभएकोले के उहाँ बाइबलका परमप्रभु पनि हुन सक्नुहुने थिएन र?” (वचन देहमा देखा पर्नुहुन्छको “बाइबल सम्बन्धमा (१)”)। जब मैले यी वचनहरू सुनें, ती एकदमै आधिकारिक भएको मैले महसुस गरें। विश्‍वासमा रहेको यत्तिका वर्षहरूमा, मैले विदेशी र चिनियाँ पादरीहरूबाट धेरै उपदेशहरू सुनेको थिएँ, र आध्यात्मिक सम्बन्धी केही पुस्तकहरू पढेको थिएँ, तर यत्तिका स्पष्ट र विस्तृत तवरमा कसैले बाइबलको व्याख्या गरेको कहिल्यै देखेको थिइनँ। यो मेरो लागि साह्रै अन्तर्दृष्टिपूर्ण थियो। मैले बुझें, बाइबल परमेश्‍वरको कामको एउटा ऐतिहासिक विवरण मात्र हो, यो, परमेश्‍वरले कार्य पूरा गर्नुभएपछि अस्तित्वमा आएको हो। तर मैले परमेश्‍वरलाई बाइबलको दायराभित्र सीमित पारेको थिएँ, उहाँले बाइबलबाहिर कुनै काम गर्नुहुन्न वा नयाँ वचनहरू बोल्नुहुन्न भनेर सोचें। म अति मूर्ख भएको थिएँ! त्यसपछि मैले के थाहा पाएँ भने, सर्वशक्तिमान् परमेश्‍वरका वचनहरू वास्तवमै परमेश्‍वरबाट आएका हुन्, ती पवित्र आत्माका बोली हुन् र मैले केही खोजी गर्नुपर्छ, नत्र, प्रभुलाई स्वागत गर्ने मौका गुमाउँछु र पछुतो गर्ने समय रहनेछैन। त्यसपछि, मैले तुरुन्तै प्रार्थना गर्दै प्रभुलाई मार्गदर्शन मागें।

होस्ट: परमेश्‍वरलाई धन्यवाद होस्! त्यस मोडमा, तपाईंले बाइबलबारे सही दृष्टिकोण पाउनुभयो।

गु वेनकिंग: हजुर। तर मसित अझै केही प्रश्नहरू थिए। प्रभु येशूले आफू बादलमा आउनुहुने र सबै मानिसहरूकहाँ खुल्लारूपले देखा पर्नुहुने कुरा स्पष्टसित बताउनुभएको थियो, तर मैले अझसम्म त्यो भएको देखेको थिइनँ। तिनीहरूले चाहिं उहाँ आइसक्नुभएको छ अनि उहाँ देहमा हुनुहुन्छ र नयाँ वचनहरू बोलिरहनुभएको छ भनेर भनिरहेका थिए। त्यसकारण, प्रभुको दोस्रो आगमन देहमा हुन्छ भन्ने के कुनै बाइबलीय अगमवाणी छ त? मैले यसबारे ब्रदर झाऊलाई सोधें।

होस्ट: उनले के भने?

गु वेनकिंग: उनले भने, प्रभु बादलमा आउनुहुनेछ र सबैकहाँ खुल्लारूपले देखा पर्नुहुनेछ भनेर बाइबलमा केही अगमवाणीहरू गरिएका छन्, तर उहाँ गोप्यरूपले देहमा आउनुहुनेछ भनिएका केही अगमवाणीहरू पनि छन्। प्रभु येशूले भन्नुभयो, “हेर, म चोरजस्तै आउँछु” (प्रकाश १६:१५)। “नोआका दिनहरू जस्ता थिए, मानिसको पुत्रको आगमन पनि त्यस्तै हुनेछ” (मत्ती २४:३७)। “यसकारण, तिमीहरू पनि तयार हौ: किनभने मानिसको पुत्र तिमीहरूले नसोचेको समयमा आउँछ” (मत्ती २४:४४)। “किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२४-२५)। यी सबै पदहरूले मानिसको पुत्रको आगमनबारे बताउँछन्, अनि “मानिसको पुत्र” को अर्थ हो सामान्य मानवतासहितको मासु र रगतले बनिएको व्यक्तिको जन्म हुनु। यदि उहाँ सबै मानिसहरूकहाँ देखापर्न आत्मिक रूपमा बादलमा आउनुभएको भए, उहाँलाई देखेर सबै जना डराउनेथिए र हतारिएर दण्डवत् गर्नेथिए। कसले पो उहाँको विरोध वा इन्कार गर्ने आँट गर्नेथिए र? उहाँ फर्कनुहुँदा के उहाँले धेरै पीडा भोग्नुहुने र यस पुस्ताले इन्कार गर्ने थियो र? अवश्यै त्यस्तो हुनेथिएन। प्रभु येशूले उहाँ दुई विभिन्न तरिकामा फर्कनुहुनेछ भनेर अगमवाणी गर्नुभयो। पहिला, विपत्तिहरू आउनुअघि विजयीहरूको समूह खडा गर्नका लागि उहाँ सत्यताहरू व्यक्त गर्न र परमेश्‍वरको घरबाट सुरु गरेर न्यायको कार्य गर्न गोप्यरूपले देहमा आउनुहुनेथियो। अनि विपत्तिहरूपछि, प्रभु येशू बादलमा आउनुहुनेछ र खुल्लारूपले सबैकहाँ देखा पर्नुहुनेछ। प्रभु येशू गोप्यरूपले देहमा आउनुहुँदा यदि हामीले परमेश्‍वरको कामलाई स्वीकार नगरी उहाँलाई बादलमा हेर्न पर्खेर मात्र बस्छौं भने, प्रभुले हामीलाई इन्कार गर्न सक्नुहुन्छ! उनको सङ्गतिले मेरो पुरै होश खोलिदियो। मानिसको पुत्रले देहमा हुनुहुने परमेश्‍वरलाई जनाउँछ भनेर मैले बुझें। मैले वर्षौंदेखि अरूसित ती बाइबल पदहरूबारे निकै कुरा गरें, तिनीहरूलाई प्रभु चोरझैं आउनुहुनेछ भनेर बताएँ, प्रभुको प्रतीक्षा गर्दै सतर्क रहनू र प्रार्थना गर्नू भनें, तर त्यसमा प्रभु गोप्यरूपले आउनुहुन्छ भनेर अगमवाणी गरेको कुरा मैले देखिनँ।

होस्ट: तपाईंले त्यसबाट नयाँ बुझाइ प्राप्त गर्नुभयो।

गु वेनकिंग: हजुर। त्यस मोडमा, मैले बुझें कि त्यत्तिका वर्षहरूदेखि मैले बाइबल पढिरहेको थिएँ, मैले केवल यसको शाब्दिक अर्थ बुझेको रहेछु, तर ती अगमवाणीहरूपछि लुकेको वास्तविक अर्थलाई बुझेकै रहेनछु। त्यसपछि मैले ब्रदर झाऊलाई अर्को प्रश्न सोधें। मैले भनें, “प्रभु येशू मानिसजातिको लागि पापबलिको रूपमा क्रूसमा टाँगिनुभयो र उहाँले हाम्रा पापहरू पखाल्नुभएको छ। एक जना पापीको हैसियतमा मेरा पापहरू क्षमा गरिएका छन्, त्यसैले, उहाँ आउनुहुँदा म स्वर्गको राज्यमा सिधै लगिनेछु। किन परमेश्‍वरले मुक्तिको लागि अर्को चरणको काम गर्नु आवश्यक छ र?” प्रत्युत्तरमा, उनले मलाई सोधे, “तपाईं भन्नुहुन्छ, तपाईंका पापहरू क्षमा भएकोले राज्यमा प्रवेश गर्न सक्नुहुन्छ, तर प्रभुका वचनहरूमा यस कुराको कुनै आधार छ? उहाँले केवल हाम्रो पापहरू क्षमा गर्नुभयो, तर हाम्रा पापहरू क्षमा भएकोले हामी राज्यमा प्रवेश गर्न सक्छौं भनेर कहिल्यै भन्नुभएन। यो त मानव धारणा मात्र हो। हाम्रो पापहरू क्षमा हुनुको अर्थ उहाँले हामीलाई उप्रान्त पापीको रूपमा हेर्नुहुन्न भन्ने हो, तर हामी पापमुक्त हुन्छौं भन्ने होइन। विशेषगरी यसको अर्थ हामी शुद्ध हुन्छौं वा हामी उप्रान्त पाप गर्दैनौं वा परमेश्‍वरको विरोध गर्दैनौं भन्ने त हुँदै होइन। राज्यमा प्रवेश गर्न सक्नेहरूको सन्दर्भमा प्रभु येशूले स्पष्टसित बताउनुभयो: ‘मलाई प्रभु, प्रभु भन्ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पूरा गर्छ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौं र? अनि तपाईंको नाउँमा दियाबलसहरू धपाएनौं र? र तपाईंको नाउँमा धेरै अचम्मका कामहरू गरेनौं र? अनि म तिनीहरूका निम्ती घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ’ (मत्ती ७:२१-२३)। अगमवाणी गर्ने र प्रभुको नाउँमा भूतहरू धपाउने मानिसहरूका पाप पनि क्षमा गरिएका थिएनन् र? त्यसोभए, किन प्रभुले तिनीहरूलाई कहिल्यै चिन्दिनँ भन्नुहुनेथियो र दुष्कर्मीहरूको रूपमा निन्दा गर्नुहुनेथियो र? यी वचनहरूले के देखाउँछन् भने, पापमा जिउने सबै जनालाई, तिनीहरूले प्रभुको नाउँमा सेवा गरे तापनि, अन्ततः निन्दा गरिनेथिए र परमेश्‍वरको राज्यको निम्तो अयोग्य ठहराइनेथिए।” ब्रदर झाऊले मेरो प्रश्नको उत्तर दिन सर्वशक्तिमान् परमेश्‍वरका केही वचनहरू पढे। “भर्खरै छुटकारा पाएको, र परमेश्‍वरद्वारा परिवर्तन भई नसकेको, वा सिद्ध भई नसकेको तिमीहरूजस्तो पापी, के तँ परमेश्‍वरको हृदय अनुसारको बन्‍न सक्छस्? अझै पनि तेरो पुरानो मनुष्यतामा रहेको तेरो विषयमा भन्दा, तँलाई येशूले मुक्ति दिनुभएको थियो, र परमेश्‍वरले दिनुभएको मुक्तिको कारण तँलाई पापीको रूपमा गन्ती गरिँदैन भन्‍ने कुरा साँचो हो, तर तँ पापी छैनस्, र तँ अशुद्ध छैनस् भन्‍ने कुरालाई यसले प्रमाणित गर्दैन। तँ परिवर्तन भएको छैनस् भने तँ कसरी सन्तमय बन्‍न सक्छस्? भित्री रूपमा, तँ अपवित्रता, स्वार्थ र छुद्रले भरिएको छस्, तैपनि तँ अझै येशूसँग अवरोहण गर्न चाहन्छस्—तँ धेरै भाग्यमानी हुनुपर्छ! परमेश्‍वरमाथिको भरोसामा तैँले एउटा कदमलाई चुकाएको छस्: तँलाई छुटकारा मात्रै दिइएको छ, तर तँ परिवर्तन भएको छैनस्। तँ परमेश्‍वरको हृदय अनुसारको बन्‍नको लागि, परमेश्‍वरले तँलाई व्यक्तिगत रूपमै परिवर्तन गर्ने र धुने काम गर्नुपर्छ; यदि तँलाई छुटकारा मात्रै दिइएको हो भने, तैँले पवित्रता प्राप्त गर्न सक्‍नेछैनस्। यसरी तँ परमेश्‍वरको कार्यको असल आशिषहरूमा सहभागी हुन अयोग्य हुनेछस्, किनभने मानिसलाई व्यवस्थापन गर्ने परमेश्‍वरको कार्यको चरणलाई तैँले चुकाएको छस्, जुन परिवर्तन हुने र सिद्ध पारिने कार्यको मुख्य चरण हो। भर्खरै छुटकारा दिइएको पापी, तैँले प्रत्यक्ष रूपमा परमेश्‍वरको उत्तराधिकार प्राप्त गर्न सक्दैनस्” (वचन देहमा देखा पर्नुहुन्छको “पद र पहिचानको सम्‍बन्धमा”)। “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नु भएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिषहरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन देहमा देखा पर्नुहुन्छको प्रस्तावना)। “मानिसलाई छुटकारा दिनुभन्दा अघि, शैतानका धेरै वटा विषयहरू ऊभित्रै रोपिएको हुन्छ, र हजारौं वर्षसम्म शैतानद्वारा भ्रष्ट पारिएपछि, ऊभित्र एउटा स्थापित प्रकृति हुन्छ जसले परमेश्‍वरको विरोध गर्छ। यसकारण जब मानिसलाई छुटकारा दिइएको हुन्छ, त्यो ठूलो मूल्य तिरेर मानिसलाई छुटाइएको घटनाभन्दा अरू केही हुँदैन, तर ऊभित्रको विषाक्त प्रकृति हटेको हुँदैन। अशुद्ध भएको मानिस परमेश्‍वरको सेवाको योग्य हुनुभन्दा अघि परिवर्तनको प्रक्रियाबाट भएर जानुपर्छ। न्याय र सजायको यस कार्यको माध्यमबाट, मानिसले आफैभित्र भएको फोहोर र भ्रष्ट सारलाई पूर्ण रूपमा चिन्‍नेछ, र ऊ पूर्णरूपमा परिवर्तन हुन र शुद्ध हुन सक्षम हुनेछ। यसरी मात्र मानिस परमेश्‍वरको सिंहासनको अगि फर्केर आउनको योग्य हुन सक्छ। यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ। कामको यस चरणलाई मुक्तिका निम्ति हो भनी ठान्नुको साटो यो शुद्धीकरणको काम हो भन्नु धेरै उचित हुन्छ। वास्तवमा, यो चरण विजयको चरण हो साथ साथै यो मुक्तिको कामको दोस्रो चरण पनि हो” (वचन देहमा देखा पर्नुहुन्छको “देहधारणको रहस्य (४)”)। त्यसपछि उन सङ्गति गरे, “लामो समयदेखिको विश्‍वासीहरूको हैसियतमा हामी सबै जना एउटा कुरामा स्पष्ट छौं। विश्‍वास प्राप्त गरेपछि, पाप गर्दा, त्यसलाई प्रभुमा स्वीकारेर र पश्चात्ताप गरेर क्षमा पाउन सकिन्छ। तर हामीले कुन कुरा नकार्न सक्दैनौं भने, हामी हर समय झुट नबोली र पाप नगरी सक्दै सक्दैनौं। हामी दिनमा पाप गरेर राति स्वीकार गर्ने चक्रमा जिउँछौं, त्यसबाट उम्कन सक्दैनौं।”

होस्ट: एकदमै सही। वास्तवमा, प्रभुमा विश्‍वास गर्ने सबै जना यो अवस्थामा जिउँछन्।

गु वेनकिंग: “किनभने अहिले प्रभुले छुटकाराको काम मात्र गर्नुभयो, आखिरी दिनहरूको लागि न्याय र शुद्धीकरणको कार्य गर्नुभएको छैन। हाम्रा पापहरू क्षमा गरिएका छन् तर पनि हामीसँग पापपूर्ण प्रकृति अझै छ। हाम्रा शैतानी प्रकृति र स्वभावहरू हटेका छैनन्, अनि यी कुराहरू पापभन्दा धेरै गहिरोसित गढिएका छन्। ती, हाम्रा पाप र परमेश्‍वरप्रति विरोधका जड हुन्।” ब्रदर झाऊले केही उदाहरणहरू पनि दिए, उनले भने कि हामी अहङ्कारी, धूर्त र दुष्ट छौं, र हामी शैतानी स्वभावअनुसार जिउँछौं, त्यसकारण, हामी जहिले पनि झुटो बोल्छौं र छल गर्छौं, आफ्नै मात्र भलाइ चिताउँछौं र आडम्बर देखाउँछौं। नाम र दामको लागि लडाइँ गर्छौं, ईर्ष्यालु र घृणित छौं। हामीले विपत्ति वा घरेलु समस्याहरू भोग्नुपर्दा, परमेश्‍वरलाई गलत ठान्छौं र दोष दिन्छौं, यहाँसम्म कि कोही बेला त उहाँलाई इन्कार गर्छौ र धोका दिन्छौं। विशेषगरी परमेश्‍वरको कार्य हाम्रा धारणाहरूसित मेल नखाँदा, हामी जानाजानी परमेश्‍वरको विरोध र निन्दा गर्छौं। अहिले प्रभु येशू देहमा फर्कनुभएको छ र उहाँले सत्यताहरू व्यक्त गर्नुभएको छ अनि आखिरी दिनहरूको न्यायको काम गरिरहनुभएको छ, र लामो समयदेखि विश्‍वासमा रहेकाहरूले उहाँलाई आफ्नै धारणाहरूअनुसार सीमाङ्कन गरिरहेका छन्, उहाँले बाइबलबाहिर नयाँ वचनहरू बोल्नुहुन्न वा उहाँ देहमा काम गर्न आउनुहुन्न भनिरहेका छन्। तिनीहरूलाई परमेश्‍वरको कामबारे खोजी गर्ने वा त्यसप्रति समर्पित हुने कुनै चासो छैन, अनि तिनीहरूसित परमेश्‍वरप्रति श्रद्धा छैन। त्यसको सट्टा, तिनीहरूले यसको विरोध र निन्दा मात्र गर्छन्, हठी र अहङ्कारी हुँदै परमेश्‍वर विरुद्ध काम गर्छन्। परमेश्‍वर पवित्र हुनुहुन्छ, त्यसैले, कसरी उहाँले आफ्नो विरोध गर्ने र शैतान पक्षका व्यक्तिहरूलाई उहाँको राज्यमा प्रवेश गर्न दिनुहुन्छ र? त्यसैले, मानिसजातिका आवश्यकताअनुसार परमेश्‍वरले प्रभु येशूको छुटकाराको कामको आधारमा हामीलाई पापमुक्त बनाउने चरणको कार्य गरिरहनुभएको छ, न्याय गर्न र हाम्रा भ्रष्ट स्वभावहरू धुन सत्यताहरू व्यक्त गरिरहनुभएको छ। राज्यको युगमा सर्वशक्तिमान् परमेश्‍वरले मानिसलाई धुने र मुक्ति दिने सबै सत्यताहरू व्यक्त गरिरहनुभएको छ, र आफ्नो व्यवस्थापन योजनाका सबै रहस्यहरू प्रकट गर्नुभएको छ, जस्तै, उहाँका व्यवस्थापन योजनाका लक्ष्यहरू, उहाँका तीन चरणका कार्यहरूको भित्री मर्म, देहधारण पछाडिका रहस्यहरू, बाइबल र मानिसहरूको भावी गन्तव्यहरूबारेको सत्यता। उहाँले मानिसजातिको भ्रष्टता अनि हाम्रो पापी अवस्था र परमेश्‍वरप्रति विरोधको जडबारेका सत्यताहरू पनि खुलासा गर्नुभएको छ, र यसरी हाम्रा स्वभावहरू परिवर्तन गर्ने र साँचो अर्थमा पश्चात्ताप गर्ने मार्ग हामीलाई देखाइरहनुभएको छ। यसले प्रभु येशूको यो भविष्यवाणी पूरा गर्छ: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ” (यूहन्‍ना १६:१२-१३)। सर्वशक्तिमान् परमेश्‍वरले हाम्रो पापपूर्ण प्रकृति हटाउन यी सत्यताहरू व्यक्त गर्नुभएको छ। उहाँका वचनहरूको न्याय स्वीकार गर्नेहरू सबैलाई धोइनेछ, अनि विपत्तिहरू आउँदा परमेश्‍वरले रक्षा गर्नुहुनेछ र तिनीहरू उहाँको राज्यमा प्रवेश गर्नेछन्।

होस्ट: के ब्रदर झाऊको सङ्गतिबाट तपाईंले आफ्नो प्रश्नको जवाफ पाउनुभयो त?

गु वेनकिंग: मैले उनको सङ्गति सुनेपछि त्यसबारे अझ राम्ररी बुझें। अनुग्रहको युगमा, प्रभु येशूले मानिसजातिलाई पापबाट छुटकारा दिएर छुटकाराको काम मात्र गर्नुभयो। राज्यको युगमा चाहिं सर्वशक्तिमान् परमेश्‍वरले उहाँको न्याय कार्यका लगि सत्यताहरू व्यक्त गर्नुहुन्छ, अनि हाम्रो पापपूर्ण प्रकृति हटाइनेछ, पापबाट पूर्ण मुक्ति पाइनेछ र धोइनेछ। त्यत्तिका वर्षदेखि विश्‍वासी भए तापनि कसरी म साँच्चै पापको नियन्त्रणमा थिएँ भनेर सोचें। विशेषगरी हालका वर्षहरूमा, म एक अविश्‍वासीझै झन् धेरै भ्रष्ट भएको थिएँ। मैले टिभी र चलचित्रहरू हेरिरहेको थिएँ, माहजोङ खेलिरहेको थिएँ। म त्यतिकै लन्ठिएर हिँडिरहेको थिएँ, पापको फन्दामा परेको थिएँ। आफू परमेश्‍वरको राज्यमा प्रवेश गर्न योग्य नभएको मैले महसुस गरें।

होस्ट: त्यसलाई तपाईंको स्थितिसित जोड्दा त्यसको नतिजा अवश्यै प्रेरणादायी र विचारणीय भएको हुनुपर्छ।

गु वेनकिंग: हजुर। यसबारे फर्केर सोच्दा, पापमा जिइएका ती दिनहरू साह्रै पीडादायी थिए, अनि यसबाट कसरी उम्कने मलाई थाहा थिएन। आखिर मैले पापको बन्धनबाट मुक्त हुन, धोइन र अन्त्यमा मुक्ति पाउन परमेश्‍वरका आखिरी दिनहरूको न्याय कार्यलाई स्वीकार्नुपर्छ भनेर बुझें। म सोच्दै थिएँ, सर्वशक्तिमान् परमेश्‍वरका वचनहरूले पाप गर्दै स्वीकार्ने चक्रको जडलाई स्पष्टसित प्रकट गर्छन् र परमेश्‍वरको कार्यको भित्री मर्मलाई देखाउँछन्, र यसरी धोइने र राज्यमा प्रवेश गर्ने मार्ग प्रकट गरिदिन्छन्। परमेश्‍वरले मात्र उहाँको कार्यबारे एकदमै स्पष्टसित बताउन सक्नुहुन्छ, अनि परमेश्‍वरले मात्र मानिसजातिलाई मुक्ति दिन सक्नुहुन्छ। यस मोडमा, मलाई अझ पक्का भयो कि सर्वशक्तिमान् परमेश्‍वरका वचनहरू सत्यता र परमेश्‍वरका वचन हुन्। त्यसपछि केही दिनसम्म मैले हरेक दिन परमेश्‍वरका वचनहरू भोकाएर खाएँ, र सर्वशक्तिमान् परमेश्‍वर नै फर्कनुभएका प्रभु येशू हुनुहुन्छ भनेर म तुरुन्तै निश्चित भइहालें।

होस्ट: अन्ततः प्रभुलाई स्वागत गर्न तपाईं अवश्यै उत्साहित भएको हुनुपर्छ।

गु वेनकिंग: अवश्यै भएँ। तर त्यतिबेला मलाई पुरै पछुतो पनि भयो। मैले सपनामा पनि सोचेको थिइनँ कि यत्तिका वर्षसम्म मैले विरोध र निन्दा गरेका सर्वशक्तिमान् परमेश्‍वर नै वास्तवमा मैले प्रतीक्षा गरिरहेका प्रभु येशू हुनुहुँदो रहेछ, र मैले निन्दा गर्दै आइरहेको वचन देहमा देखा पर्नुहुन्छ चाहिं परमेश्‍वरका वचनहरू रहेछन्। म यत्ति साह्रो मूर्ख र अन्धो भएकोमा आफूलाई घृणा गरें, कुरा बुझ्नु यत्तिका समय लाग्यो। मैले वचन देहमा देखा पर्नुहुन्छलाई छातीमा टाँसे र सुँक-सुँक रोएँ।

होस्ट: तपाईंले प्रभुलाई त्यसरी स्वागत गरूँला भनेर कहिल्यै सोच्नुभएको थिएन, होइन त?

गु वेनकिंग: हजुर, यो त एकदमै छक्कलाग्दो कुरा थियो मेरो लागि। परमेश्‍वरमा विश्‍वास गरेर पनि उहाँलाई नचिनेकोमा, अहङ्कारी र विद्रोही भएकोमा, अनि आफ्नै धारणाहरूले गर्दा उहाँलाई सीमाङ्कन गरेकोमा, परमेश्‍वर काम गर्न देहमा फर्कनुहुन्छ भनेर विश्‍वास नगरेकोमा मैलै आफूलाई असाध्यै घृणा गरें। त्योभन्दा पनि खराब, मैले दाजुभाइ-दिदीबहिनीहरूलाई बहकाउन, परमेश्‍वरका आखिरी दिनहरूको कार्यबारे अनुसन्धान गर्नदेखि रोक्न निन्दनीय सामग्रीहरू प्रयोग गरें। मैले गरेको कामको आधारमा त म परमेश्‍वरबाट धिक्कारिन साँच्चै योग्यको छु। तर मेरा अपराधहरूको लागि मलाई जुन प्रकारले व्यवहार गरिनुपर्ने थियो, त्यसको सट्टा उहाँले मलाई दया देखाउनुभयो। उहाँले मलाई उहाँका आवाज सुन्न र उहाँका आखिरी दिनहरूको मुक्ति प्राप्त गर्न दिनुभयो। उहाँको प्रेम अति अपार छ!

त्यसपछि मैले ती दाजुभाइ-दिदीबहिनीहरूसँग नियमित भेला गर्न थालें। सबै जनाले मिलेर भजन गायौं र परमेश्‍वरको प्रशंसा गर्‍यौं अनि परमेश्‍वरका वचनहरूबारे सङ्गति गर्‍यौं। त्यस प्रकारको मण्डली जीवनले मलाई पवित्र आत्माले ल्याउने आनन्द पुनः खोजी गर्न र प्रभुको आगमनसितै आउने शान्ति प्राप्त गर्न मदत गर्‍यो। मलाई स्मरण छ, एक पटक मैले परमेश्‍वरका वचनहरूको वाचन सुनेपछि म असाध्यै प्रेरित भएको थिएँ: “यही समयतिर, परमेश्‍वर आत्मिक शरीरमा होइन तर अति साधारण शरीरमा काम गर्नको लागि आउनुहुन्छ। त्यसबाहेक यो, परमेश्‍वरको दोस्रो देहधारणको शरीर मात्र होइन, यो त्यो शरीर पनि हो जसबाट परमेश्‍वर देहमा फर्किनुहुन्छ। यो अति साधारण देह हो। तैँले उहाँलाई अरूबाट फरक बनाउने त्यस्तो कुनै कुरा पनि देख्न सक्दैनस्, तर तैँले उहाँबाट पहिले नसुनिएका सत्यताहरू पाउन सक्छस्। यी नगण्य देहले परमेश्‍वरबाट सत्यताका सबै वचनलाई मूर्तरूप दिनुहुन्छ, आखिरी दिनहरूमा परमेश्‍वरका कामको जिम्मा लिनुहुन्छ र मानिसको लागि बुझ्नको लागि परमेश्‍वरको स्वभावको सम्पूर्णता व्यक्त गर्नुहुन्छ। के तँ स्वर्गमा हुनुहुने परमेश्‍वरलाई देख्न बिछट्टै चाहना राख्दैनस्? के तँ स्वर्गमा हुनुहुने परमेश्‍वरलाई बुझ्न बिछट्टै चाहना राख्दैनस्? के तँ मानवजातिको गन्तव्य देख्न बिछट्टै चाहना राख्दैनस्? उहाँले तँलाई यी सबै रहस्य बताउनुहुनेछ—यस्ता रहस्यहरू जुन कुनै पनि मानिसले तँलाई बताउन सकेको छैन, र उहाँले तँलाई सत्यताहरू पनि बताउनुहुनेछ जुन सत्यता तैँले बुझ्दैनस्। उहाँ राज्यमा तेरो प्रवेशद्वार र नयाँ युगमा तेरो पथप्रदर्शक हुनुहुन्छ। यस्तो साधारण देहले बुझ्न नसकिने धेरै रहस्यहरू धारण गर्छ। उहाँका कार्यहरू तँलाई दुर्बोध लाग्न सक्छ, तर उहाँले गर्नुभएका कामको सम्पूर्ण लक्ष्य उहाँ मानिसहरूले विश्‍वास गरेजस्तो साधारण देह हुनुहुन्न भनेर तँलाई बुझ्न लगाउनु पर्याप्त छ। किनकि उहाँले परमेश्‍वरको इच्छा र आखिरी दिनहरूमा मानवजातिप्रति परमेश्‍वरले देखाउनुहुने हेरविचारको प्रतिनिधित्व गर्नुहुन्छ। तैँले उहाँका वचनहरूले स्वर्ग र पृथ्वी हल्लाएको नसुने पनि, तैँले उहाँका आँखाहरू बलिरहेका ज्वालाहरू जस्ता नदेखे पनि, र तैँले उहाँको फलामे डन्डाको अनुशासन प्राप्त गर्न नसके पनि, तँ उहाँका वचनहरूबाट सुन्न सक्छस् कि परमेश्‍वर क्रोधी हुनुहुन्छ र थाहा पाउन सक्छस् कि परमेश्‍वरले मानवजातिको लागि करुणा देखाइरहनुभएको छ; तैँले परमेश्‍वरको धर्मी स्वभाव र उहाँको बुद्धि देख्न सक्छस् र अझ, सबै मानवजातिको लागि परमेश्‍वरको व्यग्रता महसुस गर्न सक्छस्। आखिरी दिनहरूमा परमेश्‍वरको काम मानिसलाई पृथ्वीका मानिसहरूमाझ जिइरहनुभएको स्वर्गमा हुनुहुने परमेश्‍वरलाई हेर्न दिनु र उहाँलाई बुझ्न, उहाँको आज्ञा पालन गर्न, आदर गर्न र प्रेम गर्न सक्षम बनाउनु हो। यसैको लागि उहाँ दोस्रो पटक देहमा फर्किनुभएको छ। हुनत यो दिनमा मानिसले देख्ने परमेश्‍वर मानिसजस्तै हुनुहुन्छ, एउटा नाक र दुई आँखा भएका परमेश्‍वर, र साधारण परमेश्‍वर, अन्त्यमा परमेश्‍वरले तिमीहरूलाई देखाउनुहुनेछ कि यदि यी मानिस अस्तित्वमा नहुनु हो भने, स्वर्ग र पृथ्वीमा भयानक परिवर्तन भएर जानेथियो; यदि यी मानिस अस्तित्वमा नहुनु हो भने, स्वर्गहरू फिका हुनेथिए, यस पृथ्वी अस्तव्यस्ततामा जाकिनेथियो, र सबै मानवजाति भोकमरी र विपत्तिमाझ जिउनेथिए। तिमीहरूलाई उहाँले देखाउनुहुनेछ कि यदि आखिरी दिनहरूमा मुक्ति दिन देहधारी परमेश्‍वर नआउनुभएको भए, त्यसबेला परमेश्‍वरले सबै मानवजातिलाई धेरैअघि नै नरकमा विनाश गरिसक्नुभएको हुनेथियो; यदि यी देह अस्तित्वमा नरहनुभएको भए, तिमीहरू सधैँको लागि महापापी हुनेथियौ, र तिमीहरू सदैव लाश हुनेथियौ। तिमीहरूले थाहा पाउनुपर्छ, यदि यो देह अस्तित्वमा नरहेको भने, सबै मानवजातिले एक अपरिहार्य विपत्ति सामना गर्नुपर्ने थियो, र आखिरी दिनहरूमा मानवजातिलाई परमेश्‍वरले दिने त्योभन्दा कठोर दण्डबाट बच्न असम्भव हुनेथियो। यदि यी साधारण देह नजन्मिएको भए, तिमीहरू सबै त्यो स्थितिमा हुनेथियौ जहाँ बाँच्न नसकेर जीवनको भीख माग्नेथियौ र मर्न नसकेर मृत्यु माग्नेथियौ; यदि यी देह अस्तित्वमा नरहनुभएको भए, तिमीहरू सत्य प्राप्त गर्न र आज परमेश्‍वरको सिंहासनको सामुन्ने आउन सक्षम हुनेथिएनौ तर बरु, तेरा घोर पापहरूका कारणले परमेश्‍वरद्वारा तँ दण्डित हुनेथिइस्। के तिमीहरूलाई थाहा थियो, यदि परमेश्‍वरको पुनरागमन देहमा नभएको भए, कसैलाई पनि मुक्तिमा मौका हुनेथिएन; र यदि यीदेहको आगमन नभएको भए, परमेश्‍वरले धेरै अगाडि पुरानो युगलाई अन्त्य गरिसक्नुभएको हुनेथिएन? यो यसो हुने हुनाले, के तिमीहरू परमेश्‍वरको दोस्रो देहधारणलाई अझसम्म इन्कार गर्न सक्षम छौ? यी साधारण मानिसबाट तिमीहरूले यति धेरै फाइदा प्राप्त गर्न सक्ने भएकाले, किन तिमीहरूले उहाँलाई खुसीसाथ स्वीकार गर्दैनौ?” (वचन देहमा देखा पर्नुहुन्छको “के तँलाई थाहा थियो? परमेश्‍वरले मानिसहरूको बीचमा महान् कुरा गर्नुभएको छ”)। म यो भाग सम्झन्छु: “यदि यी साधारण देह नजन्मिएको भए, तिमीहरू सबै त्यो स्थितिमा हुनेथियौ जहाँ बाँच्न नसकेर जीवनको भीख माग्नेथियौ र मर्न नसकेर मृत्यु माग्नेथियौ; यदि यी देह अस्तित्वमा नरहनुभएको भए, तिमीहरू सत्य प्राप्त गर्न र आज परमेश्‍वरको सिंहासनको सामुन्ने आउन सक्षम हुनेथिएनौ तर बरु, तेरा घोर पापहरूका कारणले परमेश्‍वरद्वारा तँ दण्डित हुनेथिइस्।” यो सुन्दा म असाध्यै प्रेरित भएको थिएँ। मसित प्रभु नहुनुभएका दिनहरूबारे सोचें। मण्डली सुनसान लाग्थ्यो अनि दाजुभाइ-दिदीबहिनीहरूको विश्‍वास सेलाउँदै थियो। तिनीहरूका उपदेशहरूबाट कसैलाई प्रेरणा मिलिरहेको थिएन र त्यहाँ ईर्ष्या र झगडा थियो। सबै जना पापमा जिइरहेका थिए र त्यसबाट उम्कन नसक्ने गरी जिउँदो लाश भएर जिइरहेका थिए। सर्वशक्तिमान् परमेश्‍वरका वचनहरूले मलाई पुनर्जीवन दिए र मेरो पक्षमा परमेश्‍वरलाई ल्याएर मलाई आनन्द फर्काइदिए। मैले परमेश्‍वरको कामबारे केही आधारभूत बुझाइ पनि प्राप्त गरें। परमेश्‍वरको देहधारण र वचनबिना, बाइबलका रहस्यहरू र उहाँका देहधारणको प्रकटीकरणबिना, म अझै पनि हठी भई आफ्नै धारणाहरूमा झुण्डिरहेको हुनेथिएँ भनेर पक्का छु। मैले परमेश्‍वरविरुद्ध कत्ति धेरै खराबी गर्थें होला, कसलाई थाहा! परमेश्‍वरको देहधारण हाम्रो लागि अत्यन्तै अनमोल भएको छ!

होस्ट: हजुर। तपाईंले पक्कै पनि केही जटिल अनुभवहरू गरेको हुनुपर्छ।

गु वेनकिंग: हो, गरें। मैले प्रभुको पुनरागमन र नयाँ काम गर्नुभएको कुराबारे वर्षौंअघि सुनेको थिएँ, तर म आफ्ना धारणाहरूमा यत्ति धेरै हठी थिएँ कि त्यसबारे खोजी र अनुसन्धान गर्न इन्कार गरें। ती पाँच वर्षभित्र, धेरै दाजुभाइ-दिदीबहिनीले मलाई सङ्गति गरे र यसबारे जाँच गर्न आग्रह गरे, तर मैले सुनेर पनि नसुनेझैं गरें। मैले यसबारे खोजी र अनुसन्धान गर्न इन्कार मात्र गरिनँ, यसको विरोध र निन्दा पनि गरें। साथै, मैले अरूलाई बहकाएँ र तिनीहरूको बाटोको काँडा बनें, त्यसैले, तिनीहरूले प्रभुलाई स्वागत गर्ने मौका गुमाए। के तब पनि म विश्‍वासी भन्न लायक थिएँ र? के मैले फेरि पनि परमेश्‍वरलाई क्रूसमा कीला ठोकेर फरिसीहरूले जस्तै उहाँको विरोध गरिरहेको थिइनँ र? मैले विश्‍वासीको रूपमा बिताएका वर्षहरूभरि परमेश्‍वरबाट धेरै अनुग्रह पाएको थिएँ, तर प्रभु फर्किआउनुहुँदा मैले उहाँलाई चिनिनँ। मैले पुरै पाँच वर्ष उहाँसित घमासन लडाइँ समेत गरें। पाँच वर्षसम्म मैले प्रायः अक्षम्य कामहरू गरें। म एकदमै विद्रोही हुँ।

होस्ट: आफूले कत्ति ठूलो गल्ती गरेको रहेछु भनेर थाहा पाउनु असाध्यै पीडादायी हुन्छ।

गु वेनकिंग: आफूले गरेका अनगिन्ती पापहरूबारे सोच्दा अनि परमेश्‍वरको कृपा र सहनशीलतालाई देख्दा, परमेश्‍वरसँग नजर जुझाउन नसकेर लुक्ने ठाउँ कहीं नपाएको मलाई महसुस हुन्छ। मैले परमेश्‍वरका वचनहरूको पुस्तकलाई अँठ्याएँ, घुँडा टेकें र रुँदै प्रार्थना गरें। मैले भनें, “हे सर्वशक्तिमान् परमेश्‍वर! म असाध्यै विद्रोही र विरोधी भए तापनि तपाईंले मलाई कहिल्यै प्रहार गर्नुभएन। तपाईंले मलाई पश्चात्ताप गर्ने मौका दिनुभयो। तपाईंको कृपाको ऋण कसरी तिर्ने, मलाई थाहा छैन। हे सर्वशक्तिमान् परमेश्‍वर, म तपाईंलाई केवल यही बिन्ती गर्न चाहन्छु कि, तपाईंको प्रेमको साटो तिर्न आफ्नो बाँकी जीवनलाई प्रयोग सकूँ, आफ्नो भएभरको शक्ति लगाएर मैले तपाईंदेखि टाढा राखेका मानिसहरू जो अहिलेसम्म तपाईंसामु, तपाईंको घरमा फर्किआएका छैनन्, तिनीहरूलाई ल्याउन सकूँ र तपाईंलाई राहत दिन सकूँ।” अहिले पनि, परमेश्‍वरसित लडाइँ गरेका ती दिनहरूबारे सोच्दा, छुराले मुटुमा घोचेजस्तो हुन्छ। यी वचनहरूले मलाई असाध्यै असर गर्छन्: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझेको हुँदैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। उनीहरू सबैजना परमेश्‍वरलाई प्रवचन सुनाउन उचाइमा उभिएका व्यर्थका दुष्ट मानिसहरू हुन्। उनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा विनाश गर्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई रोक्ने प्रमुख दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ का जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्ने कुरा कसरी उनीहरूका अनुयायीहरूले थाहा पाउन सक्छन्? उनीहरू मानव आत्मा विनाश गर्नमा समर्पित जीवित शैतान हुन् भन्ने कुरा कसरी ती अनुयायीहरूले थाहा पाउन सक्छन्?” (वचन देहमा देखा पर्नुहुन्छको “परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्”)। परमेश्‍वरका वचनहरूले सही तरिकामा मलाई परिभाषित गर्छन्। मैले दाजुभाइ-दिदीबहिनीहरूलाई परमेश्‍वरलाई होइन, बरू शाब्दिक अक्षर, सिद्धान्त र धारणाहरू पालन गर्न डोर्‍याइरहेको थिएँ। मैले आखिरी दिनहरूमा परमेश्‍वरको कार्यलाई विरोध गरेर बाइबलको महिमा गरें। मेरो बहकाउमा परेर दाजुभाइ-दिदीबहिनीहरूले बाइबलको शाब्दिक कुराहरूलाई अन्धाधुन्ध पक्रिरहे र परमेश्‍वरका आखिरी दिनहरूको कार्यलाई स्वीकार गर्ने आँट गरेनन्। यो त मैले तिनीहरूमाथि गरेको हानि र ल्याएको महाविपत्ति थियो। फरिसीहरू आफ्नो धर्मशास्त्रमा झुण्डिरहे र प्रभुलाई क्रूसमा कीला ठोके, र यसरी जघन्य पाप गरे। अनि म पनि बाइबलमा झुण्डिरहेको थिएँ, सर्वशक्तिमान् परमेश्‍वरका आखिरी दिनहरूको कार्यलाई निन्दा गरें, विशेषगरी फेरि परमेश्‍वरलाई क्रूसमा टाँगें। मैले आधुनिक समयका फरिसीको भूमिका निर्वाह गरिरहेको थिएँ। म हजारौं पटक मरे तापनि मैले आफ्ना पापहरूको क्षतिपूर्ति कहिल्यै गर्न सक्दिनँथिएँ।

होस्ट: यसले तपाईंलाई सधैंभरि सताउनेछ।

गु वेनकिंग: हजुर। अहिले मेरो चाहना भनेकै सत्यको पछि लाग्न, आफ्नो कर्तव्य गर्न र परमेश्‍वरको ऋण तिर्नका लागि सुसमाचार बाँड्न सक्दो गर्नु हो।


९२. असफलता र बाधाहरूबाट वृद्धि हुँदै जानु

मैले २०२० को डिसेम्‍बरमा सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। केही महिनापछि मलाई मण्डली अगुवाको रूपमा निर्वाचित गरियो। मण्डलीमा गर्नुपर्ने काम र समाधान गर्नुपर्ने समस्याहरू धेरै थिए। म यसमा जोसका साथ लागिपरेँ। केही समयपछि, म मण्डलीको कामबारे अलिक परिचित भएँ, तर अझै पनि मैले धेरै समस्याहरू सामना गरिरहेकी थिएँ। धेरै जना नयाँ विश्‍वासीहरू नियमित रूपमा भेलाहरूमा आइरहेका थिएनन्। कतिपयलाई अनलाइन अफवाहहरूले असर पारिरहेका थिए, कतिपयले दर्शनहरूसम्‍बन्धी सत्यता बुझेका थिएनन् र आफ्ना धार्मिक धारणाहरू हटाएका थिएनन्, अनि कतिपय चाहिँ काममा अत्यन्तै व्यस्त भएका कारण भेलाहरूमा सहभागी भइरहेका थिएनन्। यी समस्याहरू सामना गर्दा, मैले तिनीहरूलाई कठिनाइहरूमा सहयोग गर्नका लागि परमेश्‍वरको इच्‍छाबारे सङ्गति गर्न कडा परिश्रम गरेँ, तर तिनीहरूका समस्याहरू समाधान भएनन्। मलाई निकै हरेस लाग्यो। मैले यत्तिका कडा परिश्रम गर्दा पनि किन अझै फल फलेको छैन भनेर आफूलाई प्रश्न गरिरहेँ। किन परमेश्‍वरले हाम्रो मण्डलीलाई आशिष दिइरहनुभएको छैन? ब्रदर-सिस्टरहरूका समस्याहरू धेरै थिए र मैले तिनीहरूसँग धेरैपटक सङ्गति गर्दा पनि त्यो सफल भएको थिएन। सायद म नेतृत्वको लागि उपयुक्त पो छैन कि? मलाई आफैलाई धिक्‍कारेँ: यो सबको कारण म नै थिएँ। यदि मैले गल्ती स्विकारेर राजीनामा दिएँ भने, कसैले अगुवाको रूपमा सेवा गर्न सक्थे, त्यसपछि काम अझै सफल हुनेथियो। मलाई निराश लाग्‍न थाल्यो र केवल बर्खास्त हुने प्रतीक्षा गर्दै म आफ्‍नो कर्तव्यमा निष्क्रिय भएँ। मैले त के समेत सोचेँ भने, परमेश्‍वरले मलाई खुलासा गर्न, असफल तुल्याउन यी कठिनाइहरू ल्याइरहनुभएको छ, र सायद उहाँले मलाई पहिले नै त्यागिसक्‍नुभएको छ। यो सोच्दा मलाई डर लाग्यो। के परमेश्‍वरले मलाई त्याग्‍नुभएको हो? मैले प्रार्थना र खोजी गरिरहेकी थिएँ, तर मैले अझै पनि परमेश्‍वरको इच्‍छा बुझेकी थिइनँ। परमेश्‍वरले मलाई त्याग्‍नुभएको छ भन्‍ने सोच बेला-बेलामा देखा परिरहन्थ्यो। मलाई सधैँ निराश, थकित र कमजोर महसुस हुन्थ्यो। मलाई साँच्‍चै डर लागेको थियो, र मसँग अब पवित्र आत्‍माको काम छैन भन्ने लागेको थियो।

त्यो बेला मण्डलीमा केही समूह अगुवाहरूको कमी थियो, त्यसकारण सुपरभाइजरले एक-दुई जना नयाँ विश्‍वासीहरूलाई सिफारिश गरे। मैले राम्ररी जाँचपड्ताल नगरी तिनीहरूलाई सीधै नियुक्ति गरेँ। सुरुमा तिनीहरू सबैले कर्तव्य लिन चाहन्छौँ भनेर भनेका थिए, तर तिनीहरूले आधिकारिक रूपमा काम गर्न थालेपछि, एक जनाले काम गर्नुपर्छ र व्यस्त छु, त्यसकारण म यो काम गर्ने अवस्थामा छैनँ भनेर भने, र अर्को व्यक्ति पारिवारिक मामिलाहरूको कारण भेलामा ढिलो आउँथे, साथै तिनी आफ्‍नो काम गर्न सक्षम थिएनन्। अन्तिममा मैले अहिलेका लागि तिनीहरू अगुवाको रूपमा जगेर्ना गरिन योग्य छैनन् भन्‍ने निर्धारित गरेँ। मैले काममा सामना गरिरहेका यी कठिनाइहरू समाधान गर्न कडा परिश्रम गरेँ, तर केही समयसम्‍म कुनै परिणाम प्राप्त गरिरहेकी थिइनँ। ठिक त्यही बेला, म यी सब असफलताहरू सहन नसक्‍ने अवस्थामा पुगेँ। म साँच्‍चै नकारात्मक भएँ, र हरेक नयाँ दिनको सामना गर्नसमेत मलाई डर लाग्थ्यो। मलाई उप्रान्त मण्डलीको काम गर्न मन लागेन किनभने मैले धेरै काम गरेकी थिएँ, तर कुनै कुरा हासिल गरेकी थिइनँ। मलाई परमेश्‍वरले असक्षम व्यक्तिको रूपमा खुलासा गर्न चाहनुभएको हुनाले मैले यो परिस्थिति सामना गरिरहेकी छु भन्‍ने लाग्यो, तर म यस्तो स्थितिमा डुब्‍न चाहन्‍नथिएँ। मैले आफ्‍नो कर्तव्यमा परिणामहरू प्राप्त नगरेको कारण म खुलासा गरिएर हटाइन चाहन्‍नथिएँ।

एकपटक मैले भक्तिको समयमा “दायित्व बहन र पद-त्यागसम्‍बन्धी सिद्धान्तहरू” भेट्टाएँ: “सत्यतालाई स्वीकार नगर्ने, व्यवहारिक काम गर्न नसक्‍ने, र केही समयदेखि पवित्र आत्‍माको कार्यविहीन रहेको झूटा अगुवा वा सेवकले दायित्व वहन गरेर पद-त्याग गर्नैपर्छ” (सत्यता अभ्यास गर्ने १७० सिद्धान्त)। यो पढेपछि मलाई झन् नकारात्मक महसुस भयो। मैले के गर्ने? मैले मण्डलीको कुनै पनि समस्या समाधान गरेकी थिइनँ, त्यसकारण म झूटो अगुवा थिएँ। के मैले दक्ष व्यक्तिलाई अगुवा बन्‍न दिन आफ्नो गल्ती स्विकारेर राजीनामा दिनुपर्छ? मैले मण्डलीको काम गर्न थालेको तीन महिना भइसकेको थियो, तर मैले मण्डलीमा रहेका समस्याहरू अझै पनि समाधान गरेकी थिइनँ। अनि त्यस परिस्थितिमा, मैले अझै पनि परमेश्‍वरको इच्‍छा बुझेकी थिइनँ र कुनै प्रगति गरेकी थिइनँ। मैले त परमेश्‍वरलाई गलत रूपमा समेत बुझिरहेकी थिएँ। मलाई अरूले अत्यन्तै नकारात्मक रहेछु भनेर सोच्छन् भन्‍ने चिन्ता लाग्यो, र राजीनामा दिने विचार गरेकोमा तिनीहरूले मलाई हप्काउँछन् भन्‍ने डर लागेको थियो।

एकपटक मैले भेलामा परमेश्‍वरको यो वचन पढेँ: “तँ साधारण व्यक्ति होस्। तैँले कैयौँ असफलता, कैयौँ अन्योलपूर्ण अवधि, कैयौँ निर्णयात्मक गल्ती, र कैयौँ विचलनहरूबाट गुज्रनुपर्छ। यसले तेरो भ्रष्ट स्वभाव, तेरो कमीकमजोरी र दुर्बलता, तेरो अज्ञानता र मूर्खता पूर्ण रूपमा खुलासा गरिदिन्छ, र यसरी तैँले आफूलाई पुनः जाँच्‍न र चिन्‍न, अनि परमेश्‍वरको सर्वशक्तिमान्‌ता र पूर्ण बुद्धि र उहाँको स्वभावबारे ज्ञान प्राप्त गर्न सक्नेछस्। उहाँबाट तैँले सकारात्मक कुरा प्राप्त गर्नेछस्, र सत्यता बुझ्‍न र वास्तविकतामा प्रवेश गर्न सक्‍नेछस्। तेरो अनुभवमा धेरै कुरा तैँले चाहेजस्तो हुँदैन र यो सामना गर्दा तँलाई शक्तिहीन भएको महसुस हुन्छ। यी कुराहरू सामना गरेपछि, तैँले खोजी र प्रतीक्षा गर्नेछस्; तैँले हरेक मामलाबारे परमेश्‍वरबाट उत्तर प्राप्त गर्नुपर्छ, र उहाँका वचनहरूबाट हरेक मामलाको अन्तर्निहित सार र हरप्रकारको व्यक्तिको सार बुझ्‍नुपर्छ। साधारण र सामान्य व्यक्तिले व्यवहार गर्ने यसरी नै हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वर अत्यन्तै बुद्धिमान् हुनुहुन्छ। परमेश्‍वरले कसरी काम गर्नुहुन्छ भन्‍ने बारेमा मैले नयाँ बुझाइ प्राप्त गरेँ। हरेक व्यक्ति आफ्‍नो कर्तव्यमा केही असफलता र बाधाहरूबाट गुज्रनुपर्छ, र मैले आफ्‍नो भ्रष्टता हटाउन यो सबैमा सत्यता खोजी गरोस् भन्ने परमेश्‍वरको इच्छा थियो। मैले आफ्‍नो कर्तव्यमा केही कठिनाइहरू सामना गरेकी थिएँ र केही असफलताहरू अनुभव गरेकी थिएँ, तर मैले सत्यता वा परमेश्‍वरको इच्‍छा खोजी गरेकी थिइनँ। म सधैँ राजीनामा दिने बारेमा मात्र सोचिरहन्थेँ किनभने मलाई आफ्‍नो कर्तव्यमा मैले कुनै सफलता पाएकी छैनँ वा अगुवाले गर्नुपर्ने काम गरेकी छैनँ जस्तो लागेको थियो। मैले आफ्‍नो वास्तविक स्थितिबारे अरूलाई बताउने आँटसमेत गरिनँ। म साँच्‍चै अज्ञानी रहेछु। मैले परमेश्‍वरको इच्‍छा अनि परमेश्‍वरले किन यस्तो कुरा मेरो जीवनमा आउन दिनुहुन्छ भन्‍ने कुरा बुझेकी थिइनँ। मैले परमेश्‍वरका वचनहरूबाट के बुझेँ भने, म त साधारण व्यक्ति मात्र हुँ, त्यसकारण मैले आफ्‍नो कर्तव्यमा केही कठिनाइ र असफलताहरू सामना गर्नु सामान्य कुरा थियो। त्यसभित्र परमेश्‍वरको इच्छा लुकेको थियो। त्यसकारण, मैले आफ्‍नो हालैको स्थितिबारे ब्रदर-सिस्टरहरूलाई खुलस्त बताएँ र तिनीहरूको सहयोग मागेँ। मैले गल्ती स्वीकार गरेर राजीनामा दिने पनि सोचेकी थिएँ भनेर पनि तिनीहरूलाई बताइदिएँ। तिनीहरूले मलाई तुच्छ ठानेनन्, तर मलाई सहयोग गरे र प्रोत्साहन दिए, अनि परमेश्‍वरका वचनहरूबारे सङ्गति दिए। म अत्यन्तै भावुक भएँ।

तिनीहरूले मलाई सर्वशक्तिमान्‌ परमेश्‍वरका केही वचन पढेर सुनाए। परमेश्‍वर भन्नुहुन्छ, “परमेश्‍वरको कामको अनुभव गर्ने सिलसिलामा, जतिपटक असफल भए पनि, लडे पनि, काटछाँट, निराकरण वा खुलासा गरिए पनि, यी कुराहरू नराम्रा होइनन्। तँलाई जे-जसरी काटछाँट वा निराकरण गरिएको भए पनि, वा यो अगुवा, सेवक, वा तेरा ब्रदर-सिस्टरहरू जो-कसैले गरेको भए पनि, यी सबै असल कुरा हुन्। तैँले यो कुरा याद राख्‍नुपर्छ: तैँले जति नै कष्ट भोगे पनि, तँलाई वास्तवमा फाइदा भइरहेको हुन्छ। अनुभव भएको जोकोहीले यो कुराको पुष्टि गर्न सक्छ। चाहे जे होस्, काटछाँट, निराकरण वा खुलासा गरिनु सधैँ नै राम्रो हुन्छ। यो दोषी ठहराउनु होइन। यो परमेश्‍वरको मुक्ति हो, र आफूलाई चिन्ने सबैभन्दा उत्तम अवसर हो। यसले तेरो जीवनको अनुभवलाई परिवर्तन गराउँछ। योविना, तँसँग आफ्नो भ्रष्टताको सत्यतालाई बुझ्न सक्ने न त मौका, न अवस्था, म प्रसंग नै हुन्छ। यदि तैँले साँचो रूपमा सत्यता बुझ्छस्, र तेरो हृदयको गहिराइमा लुकेका भ्रष्ट कुराहरूलाई खोतली निकाल्‍न सक्छस् भने, यदि तैँले तिनलाई स्पष्ट रूपमा छुट्याउन सक्छस् भने, यो राम्रो कुरा हो, यसले जीवन प्रवेशको एउटा मुख्य समस्यालाई समाधान गरेको हुन्छ, र यो स्वभाव परिवर्तनको लागि एकदमै फाइदाजनक हुन्छ। आफैलाई राम्ररी चिन्न सक्ने हुनु भनेको तेरो निम्ति आफ्ना चालहरू सुधार गर्ने र नयाँ व्यक्ति बन्ने एउटा राम्रो मौका हो; यो तैँले नयाँ जीवन प्राप्त गर्ने उत्तम मौका हो। तैंले आफूलाई राम्ररी चिनेपछि, तैँले के कुरा देख्‍न सक्‍नेछस् भने, जब सत्यता व्यक्तिको जीवन बन्छ, यो साँच्चै एउटा अमूल्य कुरा हुन्छ, र तँ सत्यताको लागि तिर्खाउनेछस्, र सत्यता अभ्यास गर्दै यसको वास्तविकतामा प्रवेश गर्नेछस्। यो एउटा महान् कुरा हो! यदि जब-जब तँ असफल हुन्छस् वा लड्छस् तब-तब तैंले त्यस मौकालाई लिन सक्‍छस्, र आफ्‍नो बारेमा मनन गर्न र आफ्नै बारेमा साँचो ज्ञान प्राप्त गर्न सक्छस् भने, तब नकारात्मकता र कमजोरीको बीचमा, तँ फेरि पनि खडा हुन सक्नेछस्। तैंले यो सँघार नाघेपछि, तैंले एउटा ठूलो कदम चाल्‍न सक्‍नेछस् र तँ सत्यताको वास्तविकतामा प्रवेश गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि वरपरका मानिसहरू, मामला र स्थितिहरूबाट सिक्‍नुपर्छ)। “परमेश्‍वरले मानवजातिलाई दिनुभएको मुक्ति, सत्यतालाई प्रेम गर्नेहरूको मुक्ति हो, तिनीहरूको इच्छा र संकल्प सहितको भागको मुक्ति हो, र तिनीहरूको हृदयको त्यो भागको मुक्ति हो जसले सत्यता र धार्मिकताको निम्ति तिर्सना गर्छ। व्यक्तिको संकल्प भनेको तिनीहरूको हृदयमा भएको त्यस्तो भाग हो जसले धार्मिकता, भलाइ र सत्यताको ज्यादै तिर्सना गर्छ, र जसमा विवेक हुन्छ। परमेश्‍वरले मानिसहरूको यस भागलाई मुक्ति दिनुहुन्छ, र यसमार्फत, उहाँले उनीहरूको भ्रष्ट स्वभावलाई परिवर्तन गर्नुहुन्छ, यसैले कि उनीहरूले सत्यतालाई बुझ्न र प्राप्त गर्न सकून्, यसैले कि उनीहरूको भ्रष्टता पखालिओस् र उनीहरूको जीवन स्वभाव रूपान्तरण होस्। यदि तँभित्र यी कुराहरू छैनन् भने, तैँले मुक्ति पाउन सक्दैनस्। … पत्रुस एउटा फल हुन् भनी किन भनिन्छ? किनकि तिनमा केही मूल्यवान्, सिद्ध पारिन लायकका थोकहरू छन्। तिनले सबै कुरामा सत्यताको खोजी गरे, तिनीसँग सङ्कल्प थियो, र तिनी इच्छाशक्तिमा दृढ थिए; तिनीसँग तर्कशक्ति थियो, तिनी कठिनाइ भोग्न इच्छुक थिए; तिनले आफ्नो हृदयले सत्यतालाई प्रेम गर्थे; तिनले हुनआएका कुनै पनि कुरालाई त्यसै जान दिँदैनथिए, अनि तिनले यो सबै कुराबाट पाठहरू सिक्‍न सक्थे। यी सबै बलिया पक्षहरू हुन्। यदि तँसित यी कुनै पनि बलिया पक्षहरू छैनन् भने, त्यसको अर्थ समस्या हो। सत्यता प्राप्त गर्न र मुक्ति पाउन तँलाई सहज हुनेछैन। यदि तँलाई कसरी अनुभव गर्ने भन्‍ने थाहा छैन वा तँसँग अनुभव छैन भने, तैँले अरूका कठिनाइहरू समाधान गर्न सक्‍नेछैनस्। तँ परमेश्‍वरका वचनहरू अभ्यास र अनुभव गर्न असमर्थ भएकोले, र तँमाथि परिस्थितिहरू आइपर्दा के गर्ने भन्‍ने तँलाई थाहा नहुने हुनाले, र समस्याहरूको सामना गर्दा तँ व्याकुल हुने र रुने हुनाले, अनि सानातिना बाधाहरूको सामना गर्दा नै तँ नकारात्मक बनेर भाग्‍ने गरेकोले, अनि तँ सदैव सही तरिकाले प्रतिक्रिया दिन असक्षम रहेकोले—यी सबै कारणहरूले गर्दा, तैँले जीवन प्रवेश गर्न असम्‍भव छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो पढेपछि, एक जना सिस्टरले मलाई यसो भन्दै सङ्गति दिइन्: “हामीले जस्तोसुकै बाधा र असफलताहरू सामना गरे पनि, प्रार्थना गर्नुपर्छ र परमेश्‍वरको इच्‍छा खोजी गर्नुपर्छ, तर सत्यता र आफ्‍नो कर्तव्य त्याग्‍नु हुँदैन। आफ्‍नो कर्तव्य त्याग्‍नु समस्या समाधान गर्ने मार्ग होइन। हामीले हाम्रो कर्तव्यमा सामना गर्ने कठिनाइ र समस्याहरूद्वारा मात्रै हाम्रा भ्रष्टता र कमीकमजोरीहरू प्रकट हुन्छन्, र हामीले आफूलाई साँचो रूपमा चिन्‍न सक्छौँ। यी अनुभवहरूविना, हामीले आफ्नो भ्रष्टता र कमजोरीलाई बिलकुलै देख्‍न सक्दैनौँ। त्यसपछि त हामी कसरी परिवर्तन हुन सक्छौँ र? त्यसकारण, असफलता र बाधा अनुभव गर्नु नराम्रो कुरा होइन। त्यही बेला हामीले सत्यता खोजी गर्नुपर्छ र पाठ सिक्‍नुपर्छ—हामीले परमेश्‍वरलाई गलत रूपमा बुझ्‍नु हुँदैन। हामीले कठिनाइहरू सामना गर्दा, राजीनामा दिन्छौँ, आफ्‍नो कर्तव्यलाई त्याग्छौँ भने, कसरी परमेश्‍वरको काम अनुभव गरेर मुक्तिको पछि लाग्‍न सक्छौँ? हामीसँग कस्तो गवाही हुनेछ? परमेश्‍वरले हामीलाई त्यति धेरै कुरा माग गर्नुहुन्न। हामीले समस्या र कठिनाइहरू सामना गर्दा सङ्कल्प गर्‍यौँ, र साँचो रूपमा प्रार्थना र सत्यता खोजी गर्‍यौँ भने, परमेश्‍वरले हामीलाई बाटो देखाउनुहुन्छ र सहयोग गर्नुहुन्छ।” यो सिस्टरको सङ्गति सुनेपछि मलाई साँच्‍चै नै अन्तर्दृष्टि प्राप्त भयो। असफलतार बाधा अनुभव गर्नु परमेश्‍वरको प्रेम हो, र यो सत्यता खोजी गर्ने र पाठ सिक्‍ने राम्रो मौका हो भन्‍ने मैले महसुस गरेँ। पत्रुसले कसरी आफ्‍नो जीवनभरि धेरै परीक्षा, शोधन, बाधा, र असफलता भोगे भनेर सोचेँ। कहिलेकहीँ तिनले देहगत दुर्बलता भोगे, तर तिनले परमेश्‍वरमाथिको विश्‍वास कहिल्यै गुमाएनन्। तिनले सत्यता पछ्याइरहे र परमेश्‍वरको इच्‍छा खोजिरहे, अनि आफूमा भएको कमीलाई पूर्ति गरिरहे। अन्त्यमा, तिनले सत्यता बुझे र परमेश्‍वरलाई चिने, अनि परमेश्‍वरप्रतिको समर्पण र प्रेम हासिल गरे। म पनि पत्रुस जस्तै दह्रिलो र दृढ हुनुपर्थ्यो, बाधा र असफलताहरू सामना गर्दा परमेश्‍वरलाई प्रार्थना गर्नुपर्थ्यो र उहाँको इच्‍छा खोज्नुपर्थ्यो, परमेश्‍वरलाई गलत रूपमा बुझ्‍ने र दोष दिने गर्नुको सट्टा आफूमा भएको कमीबारे मनन गर्नुपर्थ्यो।

एकपटक मैले भक्तिको समयमा परमेश्‍वरका वचनहरूको एउटा खण्ड पढेँ र त्यसले मलाई परमेश्‍वरको इच्‍छा अलिक बुझ्‍न सहयोग गर्‍यो। सर्वशक्तिमान्‌ परमेश्‍वर भन्‍नुहुन्छ, “मानिसहरूले परमेश्‍वरका वचनहरूमा ध्यान दिन र उहाँको हृदयलाई बुझ्‍न सिक्‍नुपर्छ। तिनीहरूले परमेश्‍वरलाई गलत रूपमा बुझ्‍नु हुँदैन। वास्तवमा, धेरैजसो अवस्थामा, मानिसहरूको चिन्ता तिनीहरूका आफ्‍नै चासोहरूबाट पैदा भएका हुन्छन्। सामान्य शब्दमा भन्दा, यो आफूलाई कुनै परिणाम हात नलाग्ला कि भन्‍ने तिनीहरूको डर हो: तिनीहरूले सधैँ मनमनै सोच्छन्, ‘यदि परमेश्‍वरले मलाई उदाङ्गो पार्नुभयो, हटाउनुभयो, र इन्कार गर्नुभयो भने के गर्ने?’ यो तैँले परमेश्‍वरलाई गलत अर्थ्याएको हो; यी तेरा विचार मात्रै हुन्। तैँले परमेश्‍वरको अभिप्राय के हो त्यो पत्ता लगाउनुपर्छ। उहाँले मानिसहरूलाई उदाङ्गो पार्नु भनेको तिनीहरूलाई हटाउनको लागि होइन। तिनीहरूको कमीकमजोरी, गल्ती, अनि तिनीहरूको प्रकृतिको सारलाई खुलासा गर्न, तिनीहरूलाई आफ्‍नो बारेमा जान्‍न लगाउन, र साँचो पश्‍चात्ताप गर्न सक्‍ने तुल्याउनको लागि तिनीहरूलाई उदाङ्गो पारिन्छ; तसर्थ, मानिसहरूलाई उदाङ्गो पार्नु भनेको तिनीहरूको जीवनलाई वृद्धि हुन सहयोग गर्नको लागि हो। साँचो समझविना, मानिसहरूले परमेश्‍वरलाई गलत अर्थ्याउने र नकारात्मक र कमजोर बन्‍ने सम्‍भावना हुन्छ। तिनीहरू निराशसमेत हुन सक्छन्। वास्तवमा, परमेश्‍वरद्वारा मानिसहरूलाई उदाङ्गो पारिनुको अर्थ तिनीहरूलाई हटाइनेछ भन्‍ने हुँदैन। यो त तँलाई ज्ञान दिन, र तँलाई पश्‍चात्ताप गराउनको लागि गरिन्छ। मानिसहरू विद्रोही हुने भएकोले, र भ्रष्टता प्रकट गर्दा समाधान खोज्‍नको लागि सत्यताको खोजी नगर्ने भएकोले, प्रायजसो परमेश्‍वरले अनुशासन प्रयोग गर्नुपर्ने हुन्छ। त्यसकारण कहिलेकहीँ, उहाँले मानिसहरूलाई उदाङ्गो पार्नुहुन्छ, अनि तिनीहरूको कुरूपता र दयनीय अवस्थालाई खुलासा गरेर तिनीहरूलाई आफैलाई चिन्‍ने तुल्याउनुहुन्छ, जसले तिनीहरूको जीवन वृद्धि हुन सहयोग पुर्‍याउँछ। मानिसहरूलाई उदाङ्गो पार्नुका दुई वटा फरक आशय हुन्छन्: दुष्ट मानिसहरूको हकमा, उदाङ्गो पारिनुको अर्थ तिनीहरूलाई निकाल्‍नु भन्‍ने हुन्छ। सत्यता स्वीकार गर्न सक्‍ने मानिसहरूको हकमा, यो ताकिता र चेतावनी हुन्छ; तिनीहरूलाई आफ्‍नो बारेमा मनन गर्न, आफ्‍नो साँचो स्थितिलाई देख्‍न, र बाटो बिराउन र लापरवाही हुन छोड्न लगाउनको लागि यसो गरिन्छ, किनभने यसरी अघि बढ्नु खतरनाक हुन्छ। मानिसहरूलाई यसरी उदाङ्गो पार्नुको उद्देश्य तिनीहरूलाई सम्झाउनको लागि हो, ताकि जब तिनीहरूले आफ्‍नो कर्तव्य निर्वाह गर्छन्, तब तिनीहरू झारातिरुवा र लापरवाह नबनून्, खेलाँची नगरून्, अलिअलि प्रभावकारी हुँदा नै आफूले स्वीकार्य मापदण्डअनुसार आफ्‍नो कर्तव्य पूरा गरेको छु भनेर सन्तुष्ट नबनून्—जबकि वास्तवमा परमेश्‍वरले अह्राउनुभएअनुसार मापन गर्दा, तिनीहरू धेरै चुकेका हुन्छन्, तर अझै पनि तिनीहरू आत्मसन्तुष्ट बन्छन्, र आफूले राम्ररी काम गरिरहेको छु भन्‍ने ठान्छन्। त्यस्तो परिस्‍थितिमा, परमेश्‍वरले मानिसहरूलाई अनुशासनमा राख्नुहुन्छ, चेतावनी दिनुहुन्छ, र सम्झाउनुहुन्छ। कहिलेकहीँ, परमेश्‍वरले तिनीहरूको कुरूपतालाई उदाङ्गो पार्नुहुन्छ—र यसले ताकिताको रूपमा काम गर्नुपर्छ। त्यस्तो बेला तैँले आफ्‍नो बारेमा मनन गर्नुपर्छ: यसरी तैँले आफ्‍नो कर्तव्य निर्वाह गर्नु पर्याप्त छैन, यसमा विद्रोहीपन लुकेको छ, यसमा नकारात्मक कुरा धेरै लुकेको छ, यो पूर्ण रूपमा झारातिरुवा तरिका हो, र तैँले पश्‍चात्ताप गरिनस् भने, तँलाई दण्ड दिइनेछ। जब परमेश्‍वरले तँलाई अनुशासनमा राख्‍नुहुन्छ, र उदाङ्गो पार्नुहुन्छ, यसको अर्थ तँलाई हटाइनेछ भन्‍ने हुँदैन। यो विषयलाई सही तरिकाले हेरिनुपर्छ। तँलाई हटाइयो नै भने पनि, तैँले यसलाई स्वीकार गर्नुपर्छ र यसमा समर्पित हुनुपर्छ, अनि तुरुन्तै मनन गरेर पश्‍चात्ताप गरिहाल्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर र परमेश्‍वरको आज्ञापालन गरेर मात्रै स्वभाव परिवर्तन हासिल गर्न सकिन्छ)। परमेश्‍वरका वचनहरूले मलाई के देखाए भने मानिसहरूलाई खुलासा गर्नुको पछाडि उहाँको उद्देश्य भनेको तिनीहरूलाई हटाउनु होइन, तर तिनीहरूलाई आफ्ना भ्रष्टता र कमीकमजोरीहरू पहिचान गर्न लगाउनु हो, ताकि तिनीहरूले आफ्‍ना समस्याहरू समाधान गर्न र जीवनमा तीव्र प्रगति गर्नका लागि सत्यता पछ्याउन सकून्। मैले आत्मचिन्तन गर्न थालेँ। विभिन्‍न कठिनाइ र समस्याहरू सामना गर्दा, मैले साँचो रूपमा मनन गरिनँ र परमेश्‍वरको इच्‍छा खोजिनँ वा आफ्‍नै समस्याहरूबारे जान्‍न आत्म-चिन्तन गरिनँ। परमेश्‍वरले मलाई खुलासा गरेर हटाउन यी परिस्थितिहरू प्रयोग गरिरहनुभएको छ, म अगुवाको रूपमा योग्य छैनँ र मैले पदत्याग गर्नुपर्छ भनेर सोचेँ। मैले परमेश्‍वरलाई गलत रूपमा बुझिरहेकी थिएँ। त्यसपछि मलाई के महसुस भयो भने मुख्यतः मैले आफ्‍नो कर्तव्यमा मन नलगाएको कारण काममा आएका धेरै समस्याहरू समाधान भएका छैनन्। मलाई सधैँ मैले पूरा गर्नुपर्ने कुरा धेरै छन् जस्तो लाग्थ्यो तर काम गरिरहेको बेला मेरो कुनै दिशा वा उद्देश्य हुँदैनथियो। म कुनै पनि परिणामहरू नखोजी मनमा जे आयो त्यही गर्थेँ। कतिपय मानिसहरू अफवाहको बहकाउमा परेका थिए तर मैले तिनीहरूले ती अफवाहहरू चिनेर साँचो मार्गमा दह्रिलो गरी खडा हुन सकून् भनेर तिनीहरूका धारणाहरू समाधान गर्न सङ्गति गर्नुपर्ने सत्यताको पक्ष खोजी गरिनँ। र मैले मानिसहरूलाई जगेर्ना गर्दा, त्यसका सिद्धान्तहरू खोजी गरिनँ वा तिनीहरूको वास्तविक परिस्‍थितिबारे स्पष्टसित बुझिनँ, तर त्यो काम अन्धाधुन्ध गरेँ। परिणामस्वरूप, त्यस पक्षमा पनि मैले केही प्राप्त गरिनँ। नयाँ विश्‍वासीहरूलाई मलजल गर्दा, म तिनीहरूका समस्याहरू समाधान गर्न सङ्गति गर्न सक्ने सत्यताका पक्षहरूबारे पहिले नै विचार गर्दिनथिएँ, त्यसकारण त्यसमा पनि मैले कुनै वास्तविक परिणामहरू हासिल गरिनँ। मैले बाहिरी रूपमा कडा परिश्रम गरिरहेकी छु जस्तो देखिन्थ्यो, तर मैले ध्यान दिइरहेकी थिइनँ र हाम्रो काममा देखा परेका समस्याहरूको समयमा नै सारसङ्क्षेप गरिरहेकी थिइनँ, जसको कारण केही पनि हासिल भएन। अनि मैले आत्मचिन्तन गर्न र आफूलाई बुझ्‍न नसकेको मात्र होइन, तर आफू प्रवेश गर्नुपर्ने सत्यता पनि खोजी गर्न सकिनँ। मेरो पहिलो प्रतिक्रिया भनेको जिम्‍मेवारीलाई परमेश्‍वरको काँधमा हालिदिनु थियो, किनभने उहाँले मलाई जानाजानी खुलासा गरिरहनुभएको छ, मलाई नराम्रो देखाइरहनुभएको छ भनेर मैले अनुमान गरेकी थिएँ। म सधैँ गनगन गरिरहेकी हुन्थेँ, अनि असफलता र बाधाहरू सामना गर्न चाहन्‍नथिएँ, तर सधैँ सहज होस्, सबै कुरा सजिलै अघि बढोस् भन्‍ने चाहन्थेँ। मैले अलिकति कठिनाइमा समेत परमेश्‍वरलाई गलत रूपमा बुझेँ र उहाँलाई दोष दिएँ। मैले कसरी परमेश्‍वरको काम अनुभव गर्न र आफ्‍नो कर्तव्य राम्ररी पूरा गर्न सक्थेँ र? म अत्यन्तै अविवेकी थिएँ। सृष्टि गरिएको प्राणीले गर्नुपर्ने व्यवहार त्यस्तो होइन। यो महसुस गरेपछि, मलाई धेरै पछुतो भयो, र परमेश्‍वरलाई प्रार्थना गरेँ: “हे परमेश्‍वर, तपाईंले मलाई तालिम दिन, जीवनमा वृद्धि गराउन यो परिस्थिति तय गर्नुभयो, तर मैले तपाईंको इच्‍छा बुझिनँ—मैले तपाईंलाई गलत रूपमा बुझेँ। म कति विद्रोही रहेछु। बिन्ती छ मलाई मार्गदर्शन गर्नुहोस् र आफ्‍नो भ्रष्ट स्वभाव बुझ्‍न सहयोग गर्नुहोस्।” त्यसपछि, मैले सर्वशक्तिमान्‌ परमेश्‍वरका वचनहरूको एउटा खण्ड पढेँ, जसले मलाई आफ्‍नो बारेमा बुझ्‍न सहयोग गर्‍यो। परमेश्‍वर भन्नुहुन्छ, “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्। यदि तँ छली छस् भने, तँ सबै मानिस र विषयहरूप्रति सतर्क बन्नेछस् र शङ्कालु बन्नेछस्, यसैले मप्रतिको तेरो विश्‍वास शङ्काको जगमाथि निर्माण हुनेछ। त्यस्तो विश्‍वासलाई म कहिल्यै स्वीकार्न सक्दिनँ। साँचो विश्‍वासको अभावमा, तिमीहरू अझ बढी साँचो प्रेमरहित बन्छौ। र यदि तँ परमेश्‍वरलाई शङ्का गर्न जिम्‍मेवार छस् र जानी-जानी उहाँको बारेमा अनुमान गर्छस् भने निस्सन्देह तँ सबै मानिसहरूमध्ये सबैभन्दा छली होस्। तँ परमेश्‍वर मानिसजस्तो हुन सक्नुहुन्छ कि सक्‍नुहुन्‍न भनेर अनुमान लगाउँछस्: क्षमा गर्नै नसकिने पापी, क्षुद्र चरित्र भएको, निष्पक्षता र विवेकरहित, न्यायको भावना नभएको, हिंस्रक युक्तिमा लागेको, छलपूर्ण र धूर्त, दुष्ट र अन्धकारद्वारा प्रसन्न, र यस्तै अरू। के मानिसहरूमा परमेश्‍वरको अलिकति पनि ज्ञान नभएको कारण तिनीहरूमा यस्ता विचारहरू आएका होइनन् र? त्यस्तो विश्‍वास पापभन्दा कम होइन! केही यस्ता व्यक्तिहरू पनि छन्, जसले मलाई प्रसन्न तुल्याउनेहरू चापलुसी गर्ने र चिप्लो घस्नेहरू हुन्, अनि त्यस्ता सीपको अभाव हुनेहरूलाई परमेश्‍वरको भवनमा स्वागत गरिँदैन र तिनीहरूले त्यहाँ आफ्नो स्थान गुमाउनेछन् भनी विश्‍वास गर्छन्। यतिका वर्षहरूमा तिमीहरूले प्राप्त गरेको ज्ञान के यही मात्र हो? के तिमीहरूले प्राप्त गरेको यही नै हो? अनि मेरो बारेमा तिमीहरूको ज्ञान यी भ्रमहरूमा रोकिँदैन; अनि त्योभन्दा अझ नराम्रो तिमीहरूले गरेका परमेश्‍वरका आत्माको निन्दा र स्वर्गको बदनाम हो। यसैले म भन्छु, कि तिमीहरूको जस्तो विश्‍वासले तिमीहरूलाई मबाट अझ टाढा बनाउँछ र मेरो विरुद्धमा अझ ठूलो विरोधी बनाउँछ” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्‍वरका वचनहरूले प्रकट गरेको कुराको अगाडि मलाई निकै लाज लाग्यो। मैले असफलता र बाधाहरू सामना गर्दा परमेश्‍वरमा शङ्का गरेँ र उहाँलाई गलत रूपमा बुझेँ, अनि उहाँलाई मानिसहरूजस्तै रुखो निर्दय ठानेँ। म के सोच्थेँ भने जब परमेश्‍वर कसैलाई प्रयोग गर्नुहुन्छ तब उसलाई उहाँको अनुग्रहमा आनन्द गर्न दिनुहुन्छ, नत्र भने, उसलाई हटाउनुहुन्छ, पन्छ्याउनुहुन्छ र बेवास्ता गर्नुहुन्छ। मैले अधर्मी व्यक्तिको सोचको आधारमा अनुमान लगाएँ र परमेश्‍वरलाई शङ्का गरेँ। म कति धूर्त रहेछु! म विश्‍वासी बनेको त्यति धेरै भएको थिएन, मैले बुझेका सत्यताहरू सीमित थिए, र ममा धेरै कमजोरीहरू थिए, तर पनि ब्रदर-सिस्टरहरूले मलाई अगुवाको रूपमा छनौट गरेर अभ्यास गर्ने मौका दिए, ताकि मैले चाँडै सत्यता सिक्‍न सकूँ र सत्यताको वास्तविकतामा प्रवेश गर्न सकूँ। कहिलेकहीँ आफ्‍नो कर्तव्यमा त्यति ध्यान नदिएको कारण उपलब्धिहरूमा कमी भए पनि, मण्डलीले मलाई बर्खास्त गरेको थिएन। अरू सबैले अझै पनि मलाई सहयोग गरे र प्रोत्साहन दिए, र परमेश्‍वरका वचनहरूमा सङ्गति दिए, यसरी मलाई परमेश्‍वरको इच्‍छा बुझ्‍न र आफ्ना भ्रष्टता र कमीकमजोरीहरूलाई चिन्न बाटो देखाए। परमेश्‍वरले मेरो लागि गर्नुभएका सबै कुरा मलाई साँचो रूपमा जगेर्ना गर्न र मुक्ति दिनका लागि थिए। उहाँ अत्यन्तै दयालु र प्रेमिलो हुनुहुन्छ! तर म परमेश्‍वरदेखि सतर्क रहेँ, उहाँलाई शङ्का गरेँ। त्यो कसरी परमेश्‍वरमा साँचो विश्‍वास गरेको भयो र? मलाई शैतानले अति गहन रूपमा विषाक्त पारेको रहेछ, यसरी म सधैँ शैतानका यस्ता झूटहरूअनुसार चलिरहेकी थिएँ, “कसैको विश्‍वास नगर्नू किनभने अँध्यारोमा त तिम्रो छायाले पनि तिम्रो साथ छोड्छ” र “खराब नियत राख्‍नु हुँदैन, तर सतर्कचाहिँ रहनुपर्छ।” म सबैप्रति सचेत थिएँ, र परमेश्‍वरप्रति समेत। यसले मलाई के देखायो भने मेरो धूर्त स्वभाव निकै गम्‍भीर रहेछ, र परमेश्‍वरप्रतिको मेरो शङ्का र गलत बुझाइहरू त्यहाँबाट नै आएका रहेछन्। कठिनाइहरूको सामना गर्दा, मैले अनुमान लगाएँ र परमेश्‍वरलाई शङ्का गरेँ अनि उहाँलाई गलत रूपमा बुझेँ, तर पनि परमेश्‍वरले मलाई सत्यता बुझ्‍न बाटो देखाउनुभयो यसले गर्दा मैले आफ्‍ना समस्याहरू देखेँ। मैले परमेश्‍वरको प्रेम र मप्रति उहाँको मुक्ति कति वास्तविक रहेछ भनेर महसुक गर्न सकेँ। मैले परमेश्‍वरअघि आएर प्रार्थना गरेँ, उहाँसामु पश्चात्ताप गर्न अनि आफ्‍नो धूर्त स्वभावमा जिएर परमेश्‍वरलाई शङ्का गर्न र गलत रूपमा बुझ्‍न छोड्‍न तयार भएँ।

पछि, मैले परमेश्‍वरका वचनहरूको यो खण्ड पढेँ: “अहिले तैँले आफ्‍नो कर्तव्य स्वेच्‍छाले निर्वाह गरिरहेको हुनसक्‍ने, र तैँले स्वेच्छाले बलिदानहरू गर्ने र आफूलाई समर्पित गर्ने भए पनि, यदि तँसँग अझै पनि परमेश्‍वरप्रति गलतबुझाइ, अनुमान, शङ्का, वा गुनासो, वा उहाँविरुद्ध विद्रोहीपन र विरोधसमेत छ भने, वा यदि तैँले उहाँलाई विरोध गर्न र तँमाथिको उहाँको सार्वभौमिकतालाई इन्कार गर्न विभिन्‍न विधि र तरिकाहरू प्रयोग गर्छस् भने—यदि तँ यी कुराहरू समाधान गर्दैनस् भने—सत्यता तेरो व्यक्तित्वको मालिक बन्‍न करिबकरिब असम्‍भव हुनेछ, र तेरो जीवन थकाइलाग्दो हुनेछ। दलदलमा डुबेझैँ गरी सधैँ सत्यता र झूट, सही र गलतको बीचमा जिउँदै, मानिसहरू प्रायजसो यी नकरात्मक स्थितिहरूमा रही संघर्ष गर्छन् र कष्ट भोग्छन्। तिनीहरूले कसरी सत्यता पत्ता लगाउन र बुझ्न सक्छन्? सत्यताको खोजी गर्नको लागि, व्यक्ति सुरुमा समर्पित हुनुपर्छ। अनि, अनुभवको एक अवधिपछि, तिनीहरूले केही अन्तर्दृष्टि प्राप्त गर्न सक्‍नेछन्, र त्यो अवस्थामा सत्यता बुझ्‍न सहज हुन्छ। यदि कुनै व्यक्ति सधैँ सही र गलत के हो त्यसलाई छुट्ट्याउने प्रयास गरिरहन्छ र साँचो र झूटो के हो भन्ने कुरामै अलमलिन्छ भने, ऊसँग सत्यतालाई पत्ता लगाउने वा बुझ्‍ने कुनै उपाय हुँदैन। अनि, यदि व्यक्तिले कहिल्यै सत्यता बुझ्‍न सक्दैन भने, यसले के निम्त्याउँछ? सत्यता नबुझ्दा धारणा र गलतबुझाइ पैदा हुन्छ; गलत बुझाइ भयो भने, सहजै गुनासो गर्न मन लाग्छ; जब गुनासो प्रकट हुन्छ, त्यो विपक्ष बन्छ; परमेश्‍वरको विपक्ष भनेकै परमेश्‍वरको विरोध हो, र यो गम्भीर अपराध हो; र धेरै अपराध भयो भने त्यो अनेक दुष्कर्ममा परिवर्तन हुन्छ, र त्यसपछि त व्यक्तिले दण्डित हुनुपर्छ। सत्यता बुझ्‍न सधैँ असक्षम हुँदा आउने परिणाम यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको पछि लागेर मात्रै परमेश्‍वरको बारेमा रहेका आफ्‍ना धारणाहरू र गलत बुझाइहरूलाई समाधान गर्न सकिन्छ)। यो पढेपछि मलाई विगतको घटनाबारे डर लाग्यो। यदि मसत्यता खोजी नगरी, ब्रदर-सिस्टरहरूसँग खुलस्त कुरा नगरी नकारात्मक स्थितिमा जिइरहेकी भए, म आफ्‍नो धूर्त स्वभाव अनुसार जिइरहेकी, परमेश्‍वरलाई गलत रूपमा बुझिरहेकी हुनेथिएँ। त्यसपछि मैले सहजै परमेश्‍वरलाई दोष दिनेथिएँ र विरोध गर्नेथिएँ, जुन अपराध हुनेथियो। मैले दुष्कर्म गरेर परमेश्‍वरलाई विरोधसमेत गर्न सक्थेँ। त्यो खतरनाक कुरा हो! त्यो अवधिमा मैले परमेश्‍वरलाई गलत रूपमा बुझिरहेकी र अनुमान गरिरहेकी थिएँ, मेरो नकारात्मक स्थितिले मलाई लगभग नियन्त्रण गरेको थियो। मलाई सधैँ खुलासा हुन्छु र हटाइन्छु भन्‍ने चिन्ता लाग्थ्यो। मलाई कुनै स्वतन्त्र महसुस हुँदैनथियो—यो असाध्यै थकाइलाग्दो कुरा थियो। मैले आफ्‍नो कर्तव्यमा केवल प्रयास गर्ने र काम पूरा गर्ने मात्रै गरिरहेकी थिएँ। समस्याहरू देखा पर्नेबित्तिकै, म परमेश्‍वरलाई गलत रूपमा नबुझी बस्‍न सकिनँ र मलाई काम छोड्न मन लाग्यो। मलाई अरूसँग खुलस्त कुरा गर्न, र सत्यता खोजी गर्न अनि आफ्‍नो भ्रष्ट स्वभावबारे जान्‍न डोऱ्याउने परमेश्‍वरका वचनहरू नै थिए। अन्यथा, मैले परमेश्‍वरलाई अझै पनि गलत रूपमा बुझिरहनेथिएँ र आफ्‍नो कर्तव्य त्याग्‍ने निर्णय गरिसकेकी हुनेथिएँ। त्यसका परिणामहरू भयानक हुनेथिए।

पछि मैले परमेश्‍वरका वचनहरूको अर्को खण्ड पढेँ, जुन खण्डले मलाई मण्डलीको काममा समस्याहरू सामना गर्दा मैले अभ्यास गर्नुपर्ने मार्ग प्रदान गर्‍यो। परमेश्‍वर भन्नुहुन्छ, “मण्डलीमा उठ्ने समस्याहरूबारे यस्ता अत्याधिक शङ्काले नभरिऔं। मण्डली निर्माण गर्ने क्रममा, गल्तीहरूलाई टार्न सकिन्न, तर समस्याहरू झेल्न पर्दा नअत्तालिओ, बरु शान्त अनि आत्म-नियन्त्रित होऊ। के मैले अघि नै तिमीहरूलाई भनेको होइन र? मकहाँ निरन्तर आइज र प्रार्थना गर अनि म तँलाई मेरो मनसायबारे बताउनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूबाट मैले के सिकेँ भने मण्डलीमा विभिन्‍न कठिनाइहरू सामना गर्नु अपरिहार्य हुन्छ। यो पूर्ण रूपमा सामान्य कुरा हो र परमेश्‍वरले यसो हुन दिनुहुन्छ। हामीले कठिनाइहरू सामना गर्दा, साँचो रूपमा परमेश्‍वरलाई प्रार्थना र भरोसा गऱ्यौँ भने, उहाँले हामीलाई अगाडि डोर्‍याएर लैजानुहुनेछ। परमेश्‍वरका आखिरी दिनहरूको कामलाई भर्खरै स्वीकार गरेका कतिपय नयाँ विश्‍वासीहरूले दर्शनका सत्यताहरू पूर्ण रूपमा बुझ्दैनन् र अफवाहद्वारा पथभ्रष्ट हुन सक्छन्। शैतानका चालहरूलाई पर्दाफास गर्न र नयाँ विश्‍वासीहरूलाई साँचो मार्गमा जग बसाल्‍न सहयोग गर्न मैले परमेश्‍वरमा अझ धेरै भरोसा गर्नुपर्थ्यो र उहाँका वचनहरू प्रयोग गर्नुपर्थ्यो। परमेश्‍वरको इच्‍छा बुझेपछि, मैले मण्डलीको काममा फर्केर, हाम्रो अघिल्‍लो काममा देखा परेका गल्ती र समस्याहरूलाई सारसङ्क्षेप गरेँ र नयाँ विश्‍वासीहरूले सामना गरिरहेका समस्याहरूसित सम्‍बन्धित सत्यताहरूले आफूलाई सुसज्‍जित गरेँ, त्यसपछि सङ्गतिद्वारा ती समाधान गर्न सहयोग गरेँ। मानिसहरूलाई जगेर्ना गर्न, सुरुमा मैले ती सिद्धान्तहरू खोजी गरेँ र हृदयदेखि प्रार्थना गरेँ, त्यसपछि भेलाहरूमा जगेर्नाका सिद्धान्तहरूअनुरूप कोचाहिँ रहेछ भनेर अवलोकन गर्न ध्यान दिएँ। त्यसरी मानिसहरूलाई छनौट गर्ने काम अझ धेरै सही हुन्छ। कहिलेकहीँ म आफ्नो कर्तव्यमा अझै पनि असफलता र कठिनाइहरू सामना गर्छु, तर अहिले यी समस्याहरूलाई फरक दृष्टिकोणले हेर्छु। म आफैलाई सोध्छु: यो परिस्थितिबाट मैले के पाठ सिकेको परमेश्‍वर चाहनुहुन्छ? म प्रार्थना गर्ने, परमेश्‍वरका वचनहरू पढ्ने, र अभ्यासको मार्ग खोज्ने पक्का गर्छु, अनि अरू ब्रदर-सिस्टरहरूबाट कसरी सहयोग खोज्नेत्यो मैले सिकेकी छु। अरूले मेरो काममा आएका समस्याहरू औँल्याइदिन्छन्, र म आफ्ना गल्ती र कमीकमजोरीलाई देख्‍न सक्छु। मलाई परमेश्‍वरले नराम्रो देखाउने प्रयास गरिरहनुभएको छ भनेर म उप्रान्त विश्‍वास गर्दिनँ। बरु, मलाई यो त आत्मचिन्तन गर्ने, आफूलाई चिन्‍ने, र जीवनमा वृद्धिको पछि लाग्‍ने मौका हो भन्‍ने लाग्छ। एकपटक एक जना सिस्टरले मलाई भनिन्, “नयाँ विश्‍वासीहरूलाई मलजल गर्ने क्रममा तपाईं अझै धैर्यवान् हुनुभएको छ, र समस्याहरू सामना गर्दा तपाईं परमेश्‍वरको इच्‍छा खोजी गर्नमा पहिलेभन्दा अझै सिपालु हुनुभएको छ।” यो सुन्दा म निकै भावुक भएँ। यो ममा आएको सानो परिवर्तन भए पनि, मैले मानवजातिप्रति परमेश्‍वरको प्रेम र मुक्ति विशुद्ध र वास्तविक छन् भनेर वास्तविक र व्यक्तिगतरूपमा अनुभव गरेँ। परमेश्‍वरले मलाई सधैँ बाटो देखाइरहनुभएको, अगुवाइ गरिरहनुभएको छ—उहाँ मेरो साथमा हुनुहुन्छ। मैले आफ्‍नो कर्तव्य पूरा गर्ने र परमेश्‍वरलाई सन्तुष्ट पार्ने अझै धेरै सङ्कल्प गरेकी छु।


९३. म किन यति अहङ्कारी छु?

फ्र्याङ्क, दक्षिण कोरिया

अहिले मैले मण्डलीको भिडियोको कामको जिम्मेवारी लिएको छु। सुरुमा, केही समयको अभ्यासपछि, मैले केही सिद्धान्तहरू बुझेँ र मेरो सीपमा केही प्रगति भयो। चाँडै नै, मैले हाम्रो काममा बारम्बार समस्याहरू पत्ता लगाउन थालेँ, र कामबारेका छलफलहरूमा मेरा सुझावहरू प्रायः अरूले स्वीकार गर्थे। केही समयपछि, म अलि फुर्किन थालेँ। म आफूमाथि झन्-झन् धेरै विश्वास गर्न थालेँ, मलाई आफूसँग केही क्षमता, सिद्धान्तहरूको एकदमै शुद्ध बुझाइ, अनि विषयहरूमाथि व्यापक दृष्टिकोण छ जस्तो लाग्न थाल्यो। म मण्डलीको अगुवा नभए पनि र कुनै ठूलो कामको जिम्मेवारीमा नभए पनि, हाम्रो टोलीका परियोजनाहरूलाई व्यवस्थापन गर्न सक्नु नराम्रो होइन भन्ने मलाई लाग्यो।

मैले मेरा सहकर्मी, ब्रदर जस्टिन, केही समयदेखि आफ्नो कर्तव्यमा अलि निष्क्रिय भएका देखेँ। हाम्रा कामसम्बन्धी छलफल र टोलीको सिकाइमा सधैँ मैले नै नेतृत्व गर्थेँ, र बोझ नबोकेकोमा म तिनलाई हेला गर्थेँ। कामबारे छलफल गर्दा, म अक्सर जस्टिनका सुझावहरूलाई बेवास्ता गर्थेँ र तिनका विचारहरूलाई अस्वीकार गरिदिन्थेँ। म सोच्थेँ, “म तिमीसँग काम त गरिरहेको छु, तर अन्त्यमा धेरैजसो समय मेरै विचारअनुसार काम हुन्छ, त्यसैले यी कामकुराहरू म आफैँले गर्दा पनि हुन्छ।” केही समयपछि, मैले जस्टिनका जिम्मेवारीहरू पूर्ण रूपमा आफ्नो हातमा लिएँ। हाम्रा कामसम्बन्धी छलफलहरूमा, अरूले मेरा सुझावहरू नअपनाउँदा, म मेरै दृष्टिकोण सही छ भनेर बारम्बार जोड दिन्थेँ, र म कहिलेकाहीँ उनीहरूलाई आफ्नो कुरा सुन्ने बनाउन प्रमाणका रूपमा केही नियम वा धर्मसिद्धान्तहरू प्रस्तुत गर्थेँ। त्यसपछि, मलाई अलि असहज महसुस हुन्थ्यो, म सधैँ अरूलाई आफ्नो कुरा सुन्न बाध्य पारिरहेको छु जस्तो लाग्थ्यो। के यो अहङ्कारी स्वभाव प्रकट गरेको होइन र? कहिलेकाहीँ म अरूका सुझावहरू स्वीकार गर्ने प्रयास गर्थेँ, तर अन्त्यमा मेरो सोचाइ नै सही साबित हुन्थ्यो, त्यसैले म झनै बढी आत्मविश्वासी भएँ। कहिलेकाहीँ आफूले अहङ्कारी स्वभाव देखाइरहेको छु भन्ने महसुस गरे पनि, म त्यसलाई मनमा लिन्नथेँ, र सोच्थेँ, “म अलि अहङ्कारी त हूँला, तर म सही पनि त छु! मेरो अभिप्राय त केवल हाम्रो कामलाई राम्रोसँग सम्पन्न गर्नु हो, त्यसैले अलिकति अहङ्कार गर्नु त्यति ठूलो कुरा त होइन होला, हो र?” त्यस समयमा, अरूले गरेको कुनै पनि काममा मलाई ढुक्क लाग्दैनथ्यो। मलाई लाग्थ्यो, उनीहरू पर्याप्त सिपालु छैनन् र उनीहरूका सोचविचारमा पूर्ण दृष्टिकोण छैन। यदि तिनीहरूका विचार मेरा विचारभन्दा फरक भए भने, म दोस्रो पटक नसोची त्यसलाई खारेज गरिदिन्थेँ र तिनीहरूलाई हेप्थेँ। एक पटक, एउटी सिस्टरले बनाएको भिडियो धेरै पटक सम्पादन गर्दा पनि त्यति राम्रो भएन। तिनलाई कुनै कठिनाइ परेको छ कि भनेर सोध्नुको सट्टा, मैले तिनलाई हप्काउन थालेँ, “के तिमीले यसमा अलिकति पनि ध्यान दिएकी थियौ? अरूले कसरी गरेका छन्, त्यो हेरेर तिनीहरूबाट सिक्न सक्दिनौ र?” कहिलेकाहीँ, ब्रदर-सिस्टरहरूले भिडियो बनाउने कुनै विचार सुनाउँदा, म उनीहरूले के भनिरहेका छन् भनेर बुझ्नुभन्दा अघि नै छिट्टै अस्वीकार गरिदिन्थेँ। फलस्वरूप, ब्रदर-सिस्टरहरू सबै मसँग काम गर्न डराउँथे र आफूले सकाएका भिडियोहरू मलाई हेर्न पठाउने समेत आँट गर्दैनथे। अर्को पटक, एउटी सिस्टरले सामग्रीहरू जम्मा गरेर टोलीअध्ययन सत्रको योजना बनाइन्। मैले सरसरती हेरेँ, र अरू कसैसँग छलफलै नगरी, मैले उनले फेला पारेका सामग्रीहरूलाई पूर्ण रूपमा उपेक्षा गरेँ, र ती अध्ययन गर्न लायक छैनन् भनेँ। वास्तवमा, उनले फेला पारेका सिकाइ सामग्रीहरू त्रुटिरहित नभए पनि, सीप विकास गर्नका लागि ती सहयोगी नै हुने थिए। पछि एउटी सिस्टरले अरूसँग कुनै छलफल नगरी काम गर्ने मेरो बानीले अहङ्कारी स्वभाव देखाउने कुरा औँल्याइन्। त्यसबेला, मैले आफूलाई बिलकुलै चिनेको थिइनँ, म त केवल सल्लाह माग्नमा चुकेँ, भविष्यमा अलि बढी ध्यान दिए पुग्छ भन्ने सोचेँ। मैले त यो समेत सोचेँ, “हाम्रो काममा धेरैजसो समस्याहरूलाई सम्हाल्ने र समाधान गर्ने म नै हुँ। साना-ठूला धेरैजसो मामिलामा अन्तिम निर्णय मेरै हुन्छ, त्यसैले मेरो निगरानीविना हाम्रो टोलीको काम अस्तव्यस्त हुन्छ। प्राविधिक रूपमा म अरूसँग सहकार्यमा भए पनि, वास्तवमा म टोलीको सुपरभाइजरजस्तै छु।” त्यो सोचले मलाई म अरूभन्दा फरक छु, म नै यसलाई अगाडि बढाउने स्थानमा छु भन्ने महसुस गरायो। यसले मलाई झनै अहङ्कारी बनायो। एक पटक, दुई जना सिस्टर र मैले अर्को टोलीसँग कामबारे छलफल गर्न भेट्ने समय मिलाएका थियौँ, तर अन्तिम समयमा मेरो एउटा काम परेर म उपस्थित हुन सकिनँ, त्यसैले मैले उनीहरूलाई मबिना नै जान भनेँ। अचम्मको कुरा, म जान सक्दिनँ भन्ने सुन्नेबित्तिकै उनीहरू आत्तिए, र उनीहरू एक्लैले त्यो जिम्मेवारी लिन नसक्ने, त्यसैले मेरो समय नभएसम्म पर्खने बताए।

पछि, एक जना सिस्टरले मलाई भनिन्, “अहिले टोलीका साना-ठूला सबै कुरामा अन्तिम निर्णय तिमी नै गर्छौ। कसैलाई समस्या पर्दा, उनीहरू सत्यता खोज्दैनन्, तिमीमाथि नै भर पर्छन्। उनीहरूलाई तिमीविना कामै गर्न सकिँदैन जस्तो लाग्छ। के तिमीले अलिकति आत्म-चिन्तन गर्नुपर्छ जस्तो लाग्दैन? यसरी चल्दैन!” उनले त्यसो भनेको सुनेपछि मेरो मन धेरै बेरसम्म शान्त हुन सकेन, सोचेँ, “मेरा ब्रदर-सिस्टरहरूलाई मविना काम गर्न सकिँदैन भन्ने लाग्छ; सबै कुरा मैबाट भएर जानुपर्छ। के यो टोलीमाथि नियन्त्रण जमाइएको होइन र? यो त ख्रीष्ट विरोधी व्यवहार हो! तर, मैले गरेका सबै कुराको उद्देश्य त कामलाई राम्रोसँग सम्पन्न गर्नु मात्र थियो। कसरी यस्तो हुन पुग्यो? मैले उत्तम रूपले यसलाई कसरी बुझ्ने?” अन्योल र नकारात्मक महसुस गर्दै, मैले आफ्नो अवस्था परमेश्‍वरलाई सुनाएँ, र उहाँको अन्तर्दृष्टि र अगुवाइ मागेँ। त्यसपछि, अरूले मलाई ख्रीष्ट विरोधीहरूको स्वभावलाई खुलासा गर्ने परमेश्‍वरको वचनको एउटा खण्ड पठाए, जुन मेरो स्थितिसँग ठ्याक्कै मिल्थ्यो। परमेश्‍वर भन्‍नुहुन्छ: “ख्रीष्टविरोधीले नियन्त्रण गर्दा हुने सबैभन्दा सामान्य घटना भनेको उसले नै आफ्नो अख्तियारको दायराभित्र, अन्तिम निर्णय गर्न पाउँछ। यदि ऊ उपस्थित छैन भने, कसैले पनि निर्णय गर्ने वा कुनै मामला सुल्झाउने आँट गर्दैन। ऊविना, अरू मानिस हराएका बालबालिकाजस्तै बन्छन्, प्रार्थना गर्न, खोजी गर्न, वा एकअर्कासँग छलफल गर्न जान्दैनन्, कठपुतली वा मरेका मानिसहरूझैँ व्यवहार गर्छन्। … ख्रीष्टविरोधीको रणनीति सधैँ नवीन र अद्वितीय देखिनु र ठुलठुला दाबीहरू गर्नु हो। अरू कसैका कथनहरू जति नै सही भए पनि, उसले ती अस्वीकार गर्नेछ। अरू मानिसका सुझावहरू उसकै विचारसँग मिले पनि, यदि ती उसले पहिला प्रस्ताव नगरेको हो भने, उसले ती कहिल्यै स्विकार्ने वा अपनाउनेछैन। बरु, उसले उनीहरूलाई होच्याउन सक्दो प्रयास गर्नेछ, त्यसपछि उनीहरूलाई अस्वीकार र निन्दा गर्नेछ, सुझाव प्रस्ताव गर्ने व्यक्तिलाई आफ्ना विचार गलत लागेर आफ्नो गल्ती नस्विकारिञ्जेल निरन्तर उनीहरूको आलोचना गर्नेछ। अन्ततः त्यसपछि मात्र ख्रीष्टविरोधीले त्यसलाई छोड्नेछ। ख्रीष्टविरोधीहरू आफूलाई स्थापित गरेर अरूलाई होच्याउन, अरूलाई आफ्नो आराधना गराउन र आफूलाई केन्द्रमा राख्न रुचाउँछन्। तिनीहरू आफूलाई मात्र चम्कन दिन्छन्, अरूचाहिँ पृष्ठभूमिमा उभिन मात्र सक्छन्। तिनीहरू जे भन्छन् वा गर्छन् त्यो सही हुन्छ, अनि अरूले जे भन्छन् वा गर्छन् त्यो गलत हुन्छ। तिनीहरू प्रायः नवीन दृष्टिकोणहरू प्रस्ताव गरेर अरूका दृष्टिकोण र कार्यहरूलाई अस्वीकार गर्छन्, अरूका सुझावमा गल्ती निकाल्छन् र अरूका प्रस्तावहरूलाई बिथोल्छन् र अस्वीकार गर्छन्। यसरी, अरू मानिसले तिनीहरूको कुरा सुन्नैपर्ने र तिनीहरूका योजनाअनुसार कार्य गर्नैपर्ने हुन्छ। तिनीहरू यी विधि र रणनीतिहरू प्रयोग गरेर निरन्तर तँलाई नकार्छन्, आक्रमण गर्छन्, र तँ अयोग्य छस् भन्ने महसुस गराउँछन्, यसरी तँलाई तिनीहरूप्रति झन्-झन् समर्पित, तिनीहरूको झनै प्रशंसा गर्ने र उच्च सम्मान गर्ने बनाउँछन्। त्यसरी, तँ तिनीहरूद्वारा पूर्ण रूपले नियन्त्रित हुन्छस्। ख्रीष्टविरोधीहरूले यही प्रक्रियामार्फत मानिसहरूलाई वशमा राख्छन् र नियन्त्रण गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रण गर्छन्)। यो पढेपछि, परमेश्‍वरले भन्नुभएको कुराअनुसार मैले आफ्नो जाँच गरेँ। म त्यो पूरै समयभर टोलीको कामको लागि जिम्मेवार रहेको थिएँ, तर अरू भने अझै पनि सिद्धान्तहरूअनुसार आफ्नो कर्तव्य निर्वाह गर्न सक्दैनथे, बरु आफूले गर्ने हरेक कुरा मलाई सोध्थे। मविना, उनीहरू कुनै अन्तिम निर्णय गर्ने वा अरू टोलीसँग कुराकानी गर्ने आँट गर्दैनथे। उनीहरू सबै मद्वारा बाँधिएका थिए। के मैले उनीहरूलाई हानि पुऱ्याइरहेको थिइनँ र? यस्तो परिणाम आउन मैले के गरेको र के भनेको थिएँ? कामबारे छलफल गर्दा होस् वा विचारहरूमा कुरा गर्दा होस्, यदि कसैको दृष्टिकोण मेरोभन्दा फरक भयो भने, म विभिन्न कारणहरू खोजेर उनीहरूलाई अस्वीकार गरिदिन्थेँ, सत्यता सिद्धान्तहरूमा कहिल्यै सङ्गति गर्दिनथेँ। मैले परमेश्‍वरलाई उचाल्ने वा उहाँको गवाही दिने गरिनँ, खालि सबैलाई मेरो कुरा बाध्य पारेँ। जब मलाई केही कुरा सही लाग्थ्यो, म आक्रामक र दमनकारी बन्थेँ। अरूको सीपमा कमी देख्दा म हेलाँ गर्थेँ, अनि म बोली र व्यवहार दुवैमा तुच्छ ठान्ने भाव देखाउँथेँ। म सबैलाई मेरो कुरा सुन्न बाध्य पार्न खोज्थेँ, र यदि उनीहरूले सुनेनन् भने, म आफू सिपालु र सिद्धान्तहरू बुझ्ने भनेर जिद्दी गर्थेँ। मैले केही समयसम्म सधैँ अरूलाई नकार्ने, अवमूल्यन गर्ने र आफूलाई उचाल्ने गरेपछि, ब्रदर-सिस्टरहरू सबैलाई आफूहरू कामै नलाग्ने, र आफ्नो दृष्टिकोण मेरो जस्तो पूर्ण नभएको भन्ने लाग्न थाल्यो, त्यसैले उनीहरू हरेक कुरामा मलाई सोध्न आउँथे। वास्तवमै यसबारे सोच्दा, धेरैजसो समय उनीहरूले सुझाएका योजनाहरू ठीकै हुन्थे। तिनीहरू पूर्ण रूपमा त्रुटिरहित नभए पनि, मैले तिनीहरूलाई सुधार्न मद्दत गर्न सक्थेँ। तर त्यसको सट्टा, मैले आफू नै सही छु भनेर जिद्दी गरेँ र अरूका विचारहरूलाई अस्वीकार गरेँ, र यसो गर्दा कामकै लागि गरिरहेको छु भन्ने सोचेँ। म कति अहङ्कारी र आत्म-सचेतनाविहीन रहेछु!

पछि, मैले परमेश्‍वरको वचनको अर्को खण्ड पढेँ: “मानिसहरू प्रकृति र सारमा अहङ्कारी बनेपछि, तिनीहरूले बारम्‍बार परमेश्‍वरको विरुद्धमा विद्रोह र प्रतिरोध गर्न, उहाँका वचनहरूमा ध्यान नदिन, उहाँबारे धारणाहरू सिर्जना गर्न, उहाँलाई धोका दिने, र तिनीहरूका आफ्नै बढाइ गर्ने र आफ्नै गवाही दिने कुराहरू गर्न सक्छन्। तैँले तँ अहङ्कारी छैनस् भनी भन्छस्, तर मानौँ तँलाई एउटा मण्डली दिइयो र त्यसको अगुवाइ गर्न दिइयो; मानौँ मैले तँलाई काटछाँट गरिनँ, र परमेश्‍वरको परिवारका कसैले पनि तँलाई आलोचना वा सहयोग गरेनन्: केही समय त्यसको अगुवाइ गरिसकेपछि तैँले मानिसहरूलाई तेरो पाउमा ल्याउनेथिइस् र तँलाई आदर र श्रद्धा गर्ने हदमा पुग्‍ने गरी तिनीहरूलाई आज्ञापालन गर्न लगाउनेथिइस्। तैँले किन त्यसो गर्नेथिइस्? यो तेरो प्रकृतिद्वारा निर्धारित हुनेथियो; यो प्राकृतिक प्रकटीकरणबाहेक अरू केही हुनेथिएन। तैँले यो कुरा अरूबाट सिक्‍नुपर्ने कुनै आवश्यकता हुँदैन, न त तिनीहरूले नै तँलाई यो सिकाउनुपर्ने आवश्यकता हुन्छ। तँलाई अरूले यसो गर्न निर्देशन दिनु वा बाध्य पार्नु आवश्यक हुँदैन; यस्तो अवस्था प्राकृतिक रूपमा नै आउँछ। तैँले गर्ने सबै कुराको उद्देश्य मानिसहरूलाई तेरो बढाइ गर्ने, तेरो प्रशंसा गर्ने, तेरो आराधना गर्ने, तेरो आज्ञापालन गर्ने, र सबै कुरामा तेरो कुरा सुन्‍ने बनाउनु हो। तँलाई अगुवा बन्न दिइएमा त्यसले स्वाभाविक रूपमा यस्तो अवस्था ल्याउँछ, र यसलाई परिवर्तन गर्न सकिँदैन। यस्तो अवस्था कसरी आउँछ? यो कुरा मानिसको अहङ्कारी प्रकृतिद्वारा निर्धारित हुन्छ। अहङ्कार प्रकट हुनु भनेको परमेश्‍वरविरुद्धको विद्रोह र प्रतिरोध हो। जब मानिसहरू अहङ्कारी, अभिमानी, र आत्म-धर्मी हुन्छन्, तब तिनीहरूले आफ्नै स्वतन्त्र राज्य खडा गर्नेछन् र जसरी मन लाग्यो त्यसरी काम गर्नेछन्। तिनीहरूले अरूलाई पनि आफ्नै हातमा लिनेछन् र आफ्नो अङ्गालोमा तान्नेछन्। मानिसहरूले यस्ता अहङ्कारी कार्यहरू गर्न सक्‍नुले तिनीहरूको अहङ्कारी प्रकृति शैतानसरह छ; यो प्रधान स्वर्गदूतसरह छ भन्‍ने प्रमाणित गर्छ। जब तिनीहरूको अहङ्कार र अभिमान एक निश्‍चित तहमा पुग्छ, तब तिनीहरूको हृदयमा परमेश्‍वरका लागि कुनै स्थान हुनेछैन, र तिनीहरूले परमेश्‍वरलाई पाखा लगाउनेछन्। त्यसपछि, तिनीहरूले परमेश्‍वर बन्‍ने, र मानिसहरूलाई तिनीहरूको आज्ञापालन गर्न लगाउने इच्छा राख्नेछन्, र तिनीहरू प्रधान स्वर्गदूत जस्तै बन्नेछन्। यदि तँमा त्यस्तो शैतानी अहङ्कारी प्रकृति छ भने, तेरो हृदयमा परमेश्‍वरका निम्ति कुनै ठाउँ हुनेछैन। तैँले परमेश्‍वरमा विश्‍वास गरे पनि, परमेश्‍वरले तँलाई चिन्नुहुनेछैन, तँलाई दुष्ट व्यक्तिका रूपमा हेर्नुहुनेछ, र तँलाई हटाउनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको प्रतिरोधको जड हो)। परमेश्‍वरको वचनबाट मैले सिकेँ मेरो अहङ्कारी प्रकृतिले मलाई ब्रदर-सिस्टरहरूसँग सहकार्य गर्नबाट रोकिरहेको थियो। मैले यो अहङ्कारी, प्रकृति स्वाभाविक रूपमा आउँदो रहेछ भन्ने महसुस गरेँ, त्यसैले मैले केही विशेष गर्नु वा सिक्नु आवश्यक थिएन, तैपनि सबैलाई मेरो कुरा सुन्ने बनाउन सक्थेँ। अरू ब्रदर-सिस्टरहरूसँग आफ्नो कर्तव्य पूरा गर्दाको समयबारे सोच्दा, हामीले भिडियोका लागि सुझावहरू दिँदा होस् वा कामको प्रबन्ध गर्दा होस्, म सधैँ मेरा विचारहरू नै सबैभन्दा उत्तम छन् भन्ने सोच्थेँ। मैले जस्टिन आफ्नो कर्तव्यमा निष्क्रिय भएको देख्दा, मैले सत्यता सङ्गतिमार्फत तिनलाई मदत गरिनँ। बरु, तिनमा कमजोर क्षमता भएको र तिनले बोझ नबोकेका भन्दै मनमनै तिनलाई हेलाँ गरेँ, र सबै कुराको पूर्ण जिम्मा आफैँले लिएँ, मानौँ काम सम्पन्न गर्न सक्ने म मात्र एक जना थिएँ, अरू कोही थिएन। जब म अरूको सीपमा कमी भएका क्षेत्रहरू देख्थेँ, म तिनीहरूलाई क्षमता र बुझाइको कमी भएकोमा हेलाँ गर्थेँ, मानौँ मेरो बुझाइ नै सबैभन्दा सही थियो, र सिद्धान्तहरू सबैभन्दा राम्ररी मैले नै बुझेको थिएँ। म सधैँ अरूलाई होच्याउँथेँ र आफूलाई ठूलो ठान्थेँ, र मेरा विचार र धारणाहरूलाई सत्यता नै भएजसरी उनीहरूसामु प्रस्तुत गर्थेँ। केही समयपछि, अरूलाई उनीहरू आफैँले केही पनि गर्न नसक्ने जस्तो लाग्न थाल्यो, यहाँसम्म कि उनीहरू हरेक कुरामा मकहाँ आउँथे, पूर्ण रूपमा ममाथि भर पर्थे। यदि म त्यहाँ भइनँ भने, उनीहरू अगाडि बढ्ने आँट गर्दैनथे। मैले परमेश्‍वरका वचनहरूमा पढेँ: “जब तिनीहरूको अहङ्कार र अभिमान एक निश्‍चित तहमा पुग्छ, तब तिनीहरूको हृदयमा परमेश्‍वरका लागि कुनै स्थान हुनेछैन, र तिनीहरूले परमेश्‍वरलाई पाखा लगाउनेछन्। त्यसपछि, तिनीहरूले परमेश्‍वर बन्‍ने, र मानिसहरूलाई तिनीहरूको आज्ञापालन गर्न लगाउने इच्छा राख्नेछन्, र तिनीहरू प्रधान स्वर्गदूत जस्तै बन्नेछन्” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको प्रतिरोधको जड हो)। परमेश्‍वरका वचनहरूको प्रकाशको सामना गर्दा, मैले लाज र ग्लानि महसुस गरेँ। मलाई ममा एउटा गम्भीर समस्या छ भन्ने महसुस भयो। म सधैँ आफूसँग प्रतिभा र क्षमता छ, म साधारण व्यक्ति होइन भन्ने सोच्दै आफूलाई उच्च स्थानमा राख्थेँ। मलाई लाग्थ्यो, ममा स्वाभाविक रूपमा नै जिम्मेवारी लिने, नेतृत्व गर्ने खुबी छ, र अरूमा क्षमताको कमी छ त्यसैले उनीहरूले मेरो कुरा सुन्नुपर्छ। मेरा यी सोच र विचारहरूका बारेमा सोच्दा मलाई डर लाग्यो र वाकवाकी आयो। ममा वास्तवमा अलिकति पनि लज्जा रहेनछ! हामी सबै परमेश्‍वरको अगुवाइ स्वीकार गर्दै र सत्यताका सिद्धान्तहरूमा समर्पित हुँदै, आफ्नो कर्तव्य पूरा गर्न सँगै काम गरिरहेका थियौँ, तर म सबैलाई मेरो अगुवाइ स्वीकार गर्न र मप्रति समर्पित हुन लगाइरहेको थिएँ। के म यहाँ गलत थिइनँ र? म यति धेरै अहङ्कारी भएको थिएँ कि मैले सबै समझ गुमाएको थिएँ। “परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश”-मा परमेश्‍वर भन्नुहुन्छ: “मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम)। आफ्नो हृदयमा, म सधैँ आफूलाई टोलीका अरू सदस्यहरूभन्दा उच्च स्तरमा भएको महसुस गर्थेँ, सधैँ आफूलाई अरू ब्रदर-सिस्टरहरूभन्दा माथि राख्थेँ। म गलत ठाउँमा उभिरहेको थिएँ—मैले आफूलाई उच्च पारिरहेको थिएँ। यो सोचले मलाई साँच्चै सतर्क बनायो र तर्सायो। मैले तुरुन्तै प्रार्थना गरेँ, “हे परमेश्‍वर, म अति नै अहङ्कारी र आत्म-विश्वासी छु। अलिकति पनि थाहा नपाईकन मैले तपाईंको स्वभावलाई उल्लङ्घन गरेँ। म पश्चात्ताप गर्न, आफ्नो सही ठाउँ लिन, र राम्रोसँग आफ्नो कर्तव्य पूरा गर्न चाहन्छु।” पछि मेरो सुपरभाइजर मसँग सङ्गति गर्न आए। उनले केही ब्रदर-सिस्टरहरूले मसँग काम गर्दा साँच्चै नै बाँधिएको महसुस गरेको उल्लेख गरेका बताए। उनीहरूले म हेलाँ गर्ने र अरूलाई तुच्छ ठान्ने गर्छु, अनि सधैँ अरूका विचारहरूलाई खारेज गरिदिने गर्छु भनेका रहेछन्, कसै-कसैले त यसो पनि भनेछन्, “मैले पहिले पनि अहङ्कारी मानिसहरू देखेको छु, तर यति धेरै अहङ्कारी त कहिल्यै देखेको थिइनँ।” यी शब्दहरूले मेरो हृदय सिधै छेडे। मैले ब्रदर-सिस्टरहरूले मलाई यस्तो व्यक्तिको रूपमा हेर्छन्, मैले उनीहरूलाई यति धेरै बाँधेको र चोट पुऱ्याएको छु भनेर कहिल्यै कल्पना गरेको थिइनँ। त्यसपछिका केही दिनसम्म, मेरो हृदयमा छुरी रोपिएको जस्तो महसुस भयो। विशेष गरी हाम्रो कामको छलफलको क्रममा, जब अरू कोही बोल्ने आँट गर्दैनथे र वातावरण एकदमै चिसो हुन्थ्यो, म झनै बढी धिक्कार महसुस गर्थेँ। मलाई यो पूर्ण रूपमा मैले उनीहरूमाथि राखेको बन्धनका कारणले हो भन्ने थाहा थियो। आफ्नो पीडा र दुःखमा, म प्रार्थना गर्न परमेश्‍वर सामु आएँ, साँचो आत्म-चिन्तन र प्रवेशतर्फ मलाई डोऱ्याउन उहाँको मार्गदर्शन मागेँ।

मैले आफ्नो आत्मिक भक्तिको समयमा परमेश्‍वरका वचनहरूको एउटा खण्ड पढेँ जसले मलाई आफ्नो बारेमा अझ राम्रो बुझाइ दियो। परमेश्‍वरका वचनहरूले भन्छन्: “कतिपय अगुवाहरूले कहिल्यै पनि सिद्धान्तअनुसार काम गर्दैनन्, तिनीहरू नियम-व्यवस्था आफ्‍नै हातमा लिएर स्‍वेच्‍छाचारी र बेढङ्गी व्यवहार गर्छन्। अनि, विश्‍वासी दाजुभाइ-दिदीबहिनीहरूले यो कुरा औँल्याउँदै भन्‍न सक्छन्, ‘तपाईंले काम गर्नुभन्दा पहिले अरूसँग बिरलै छलफल गर्नुहुन्छ। तपाईंले निर्णय गरिसकेपछि मात्रै हामीलाई तपाईंको मूल्याङ्कन र निर्णयको बारेमा थाहा हुन्छ। किन तपाईं अरूसँग छलफल गर्नुहुन्‍न? तपाईंले निर्णय गर्दा किन हामीलाई पहिले नै त्यसबारे थाहा दिनुहुन्‍न? तपाईंले सही काम नै गरिरहनुभएको भए पनि, र तपाईंको क्षमता हाम्रोभन्दा राम्रो भए पनि, तपाईंले हामीलाई यसबारेमा सुरुमै जानकारी दिनुपर्ने हो। कम्तीमा पनि, के भइरहेको छ भन्‍ने कुरा जान्‍ने अधिकार हामीसँग छ। नियम-व्यवस्था सधैँ आफ्नै हातमा लिँदै काम गरेर—तपाईं ख्रीष्टविरोधी मार्गमा हिँडिरहनुभएको छ!’ अनि तैँले यस विषयमा त्यो अगुवाले के भनेको सुन्छस्? ‘मेरो घरमा म नै मालिक हुँ। ठूलोसानो सबै कुराको निर्णय मैले नै गर्छु। म यही कुरामा अभ्यस्त छु। मेरो बृहत् परिवारमा कसैलाई समस्या भयो भने, ऊ मकहाँ आउँछ र के गर्ने हो मलाई निर्णय गर्न लगाउँछ। म समस्याहरू समाधान गर्न सिपालु छु भन्‍ने तिनीहरूलाई थाहा छ। त्यसैले मेरो घरका मामलाहरूको कार्यभार म नै सम्हाल्छु। जब म मण्डलीमा आबद्ध भएँ, अबदेखि मैले यस्ता कुराहरूको चिन्ता गर्नुपर्दैन होला भन्‍ने लागेको थियो, तर त्यसपछि म अगुवाको रूपमा चुनिन पुगेँ। मैले गर्दिनँ भनेर हुँदैन—म यसैको लागि जन्मेको रहेछु। परमेश्‍वरले मलाई यही सीप दिनुभयो। निर्णय गर्न र मानिसहरूलाई अह्राउखटाउ गर्नको लागि नै म जन्‍मेको हुँ।’ यसको तात्पर्य यो हुन्छ कि तिनीहरू अधिकारी बन्‍ने कुरा त नियतिले नै निर्धारित गरेको हो, र अरू सबैचाहिँ तल्लो तहको काम गर्न र नोकरचाकर बन्‍न जन्मेका हुन्। तिनीहरूलाई आफैले अन्तिम निर्णय गर्न पाउनुपर्छ, र अरूले तिनीहरूको कुरा सुन्‍नुपर्छ भन्‍ने लाग्छ। विश्‍वासी दाजुभाइ-दिदीबहिनीहरूले यो अगुवाको समस्या देख्दा र उसलाई त्यो औँल्याइदिँदा पनि, उसले यसलाई स्वीकार गर्नेछैन, न त उसले काटछाँट हुन नै स्वीकार गर्नेछ। उसले बस लडाइँ र प्रतिरोध गरिरहन्छ, र अन्त्यमा विश्‍वासी दाजुभाइ-दिदीबहिनीहरूले उसलाई हटाउने आवाज उठाउँछन्। तर यो पुरै अवधिभर यो अगुवाले यस्तो सोचिरहेको हुन्छ, ‘मेरो जस्तो क्षमता भएको व्यक्ति त, जहाँ गए पनि ठूलो पदमै हुन्छ। अनि तिमीहरूको जस्तो क्षमताले त, तिमीहरू जहाँ गए पनि सधैँ दास र नोकरचाकर बन्‍नेछौ। तिमीहरूको भाग्यमै अरू मान्छेको हुकुम मान्‍न लेखेको छ।’ प्राय सधैँ यस्तो कुरा बोलेर तिनीहरूले कस्तो स्वभाव प्रकट गरिरहेका हुन्छन्? स्पष्‍ट रूपमै, यो एउटा भ्रष्ट स्वभाव हो, यो अहङ्कार, अभिमान र चरम अहम्‌वाद हो, तैपनि तिनीहरूले यो सबलता र सम्पत्ति नै हो जसरी कुनै लाज नमानी धाक लगाउँछन् र तडकभडक देखाउँछन्। जब व्यक्तिले भ्रष्ट स्वभाव प्रकट गर्छ, तब उसले आफ्‍नो बारेमा मनन गर्नुपर्छ, आफ्नो भ्रष्ट स्वभाव चिन्‍नुपर्छ, पश्‍चात्ताप गर्नुपर्छ र यसविरुद्ध विद्रोह गर्नुर्छ, अनि उसले सिद्धान्तअनुसार काम गर्न सक्‍ने हुन्जेलसम्म सत्यता खोजी गर्नुपर्छ। तर यो अगुवाले त्यसरी अभ्यास गर्दैन। बरु, ऊ आफ्‍नै दृष्टिकोण र शैलीहरूमा अल्झँदै असुधारीय बनिरहन्छ। यी बानीबेहोराबाट त्यस्ताहरूले पटक्‍कै सत्यता खोजी गर्दैनन् र त्यस्ताहरू सत्यता पछ्याउनेहरू हुँदै होइनन् भन्‍ने देख्‍न सकिन्छ। तिनीहरूको खुलासा र काँटछाँट गर्ने कसैको कुरा तिनीहरू सुन्दैनन्, बरु आफूलाई निर्दोष साबित गर्ने सोचले भरिन्छन्: ‘हो—म यस्तै छु! यसलाई योग्यता र प्रतिभा भनिन्छ—के तिमीहरूसँग यस्तो क्षमता छ? म इन्चार्ज बन्‍ने भाग्य लिएर जन्‍मेको छु। म जहाँ गए पनि, म अगुवा हुन्छु। म अरूसँग सल्‍लाह नगरी सबै कुराको बारेमा अन्तिम निष्कर्ष दिन र निर्णय गर्नमा अभ्यस्त छु। म त्यस्तै व्यक्ति हुँ र त्यो मेरो व्यक्तिगत शोभा हो।’ के यो छाडा निर्लज्जता होइन र? तिनीहरूले आफूमा भ्रष्ट स्वभाव छ भनेर स्वीकारै गर्दैनन्, र देख्खी रूपमै तिनीहरूले मानिसको न्याय र खुलासा गर्ने परमेश्‍वरका वचनहरूलाई मान्दै मान्दैनन्। यसको विपरीत, तिनीहरूले आफ्नै विधर्मी र भ्रामक कुराहरूलाई सत्यताका रूपमा लिन्छन्, र अरू सबैलाई ती कुराहरूलाई स्विकार्ने र आदर गर्ने बनाउने प्रयास गर्छन्। हृदयको गहिराइमा, तिनीहरूले परमेश्‍वरको घरमा सत्यताले होइन, तिनीहरूले शासन गर्नुपर्छ, र त्यहाँ तिनीहरूकै हुकुम चल्‍नुपर्छ भन्‍ने विश्‍वास गर्छन्। के यो भद्दा लाजपचाइ होइन र?” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१))। परमेश्‍वरको वचनको यो प्रकाशको सामना गर्दा मलाई लाज लाग्यो। के मैले ठ्याक्कै यसरी नै व्यवहार गरेको होइन र? मसँग केही सीपहरू थिए र अलिकति बुद्धि र क्षमता भएको जस्तो देखिन्थ्यो, त्यसैले मैले अन्तिम निर्णय मेरै हुनुपर्छ भन्ने सोचेँ। मेरो नजरमा, अरू ब्रदर-सिस्टरहरूले केही पनि राम्रोसँग गर्न सक्दैनथे, र कसैले मेरा समस्याहरू औँल्याउँदा पनि मैले त्यसलाई गम्भीर रूपमा लिइनँ। मलाई लाग्थ्यो, मसँग क्षमता भएको र मेरा सुझावहरू सही भएका कारणले मात्रै म अहङ्कारी छु। मैले आफूलाई बिलकुलै चिनिनँ। वास्तवमा, धेरै पटक त मैले मुद्दालाई सही तरिकाले हेरिनँ वा पूर्ण चित्रलाई विचार गरिनँ जस्तै जब मैले मेरी सिस्टरले जम्मा गरेका सिकाइ सामग्रीहरूलाई बेकामे भनेर खारेज गरिदिएँ, जबकि अरूले तिनमा केही सन्दर्भ मूल्य रहेको फेला पारे, र केही राम्रा सुझावहरू दिए। र कतिपय कुराहरूमा मेरो विचार सही भए तापनि, मैले अहङ्कारका कारण अरूलाई त्यो कुरा स्वीकार गर्न बाध्य पार्नु हुँदैनथ्यो। मैले सिद्धान्तहरूमा, र आफ्नो व्यक्तिगत बुझाइ र विचारहरूमा सङ्गति गर्नुपर्थ्यो। त्यसपछि, यदि सबैले मैले भनेको कुरा उपयुक्त छ भन्ने महसुस गरे भने, उनीहरूले स्वाभाविक रूपमा स्वीकार गर्नेथिए। त्यसको सट्टा, म अहङ्कारी र आत्म-विश्वासी थिएँ, अरूको सबल पक्षहरू देखिनँ, र आत्म-चिन्तन गरिनँ। म अक्सर कुन-कुन कुरामा मैले सही निर्णय गरेको थिएँ, र हाम्रो काममा कुन-कुन मुद्दाहरू मैले पत्ता लगाएको र समाधान गरेको थिएँ भनेर मनमनै हिसाब गरिरहन्थेँ। म यी उपलब्धिहरू जति धेरै हिसाब गर्थेँ, त्यति नै मलाई आफू अरूभन्दा राम्रो छु भन्ने लाग्थ्यो। मेरो अहङ्कार झन् बढ्यो र म अरू मानिसहरूलाई झन्-झन् बढी हेप्न थालेँ। म त आफू सुपरभाइजरको भूमिकाकै लागि बनेको हुँ भन्ने सोच्थेँ, त्यसैले म अहङ्कारी थिएँ, र हरेक कुरामा अन्तिम निर्णय गर्न चाहन्थेँ। म निकै अहङ्कारी र अविवेकी थिएँ र आफ्नो शैतानी स्वभाव अलिकति पनि परिवर्तन गरेको थिइनँ। म अरूसँग सामान्य रूपमा घुलमिल हुन पनि सक्दिनथेँ। मसँग अहङ्कार गर्नुपर्ने के नै थियो र? आफूसँग त्यसरी खुसी हुनु साँच्चै दयनीय थियो! ती सबै कुराहरूलाई फर्केर हेर्दा, मैले आफू कति आक्रामक र दमनकारी भएको थिएँ भन्ने देखेँ र पछुतोले भरिएँ।

पछि मैले परमेश्‍वरका वचनहरूको अर्को खण्ड पढेँ: “के तिमीहरू मानकअनुरूप आफ्‍नो कर्तव्य-निर्वाह हासिल गर्न कठिन हुन्छ भनेर भन्छौ? वास्तवमा, यो कठिन छैन; मानिसहरूले नम्र भएर मात्रै लागिपर्न सक्‍नुपर्छ, तिनीहरूमा थोरै चेतना हुनुपर्छ, र तिनीहरूले उचित स्थान अवलम्‍बन गर्नुपर्छ। तँ जति नै शिक्षित भए पनि, तैँले जे-जस्ता पुरस्कारहरू जितेको भए पनि, वा तैँले जे हासिल गरेको भए पनि, र तेरो हैसियत र ओहोदा जति उच्‍च भए पनि, तैँले यी सबै कुराहरू त्याग्‍नुपर्छ र आडम्बरबाट बाहिर निस्कनुपर्छ—यो सबको कुनै मूल्य छैन। परमेश्‍वरको घरमा, यी गरिमाहरू जति ठूला भए पनि, ती सत्यताभन्दा उच्‍च हुन सक्दैनन्, किनकि यी सतही कुराहरू सत्यता होइनन्, र तिनले सत्यताको स्थान लिन सक्दैनन्। तँ यो कुरामा स्पष्ट हुनुपर्छ। यदि तँ ‘म वरदानप्राप्त छु, मेरो दिमाग तेजिलो छ, मेरो प्रतिक्रिया क्षमता शीघ्र छ, म चाँडो सिक्‍न सक्‍ने व्यक्ति हुँ, र मेरो स्मरण शक्ति अत्यन्तै राम्रो छ, त्यसकारण म अन्तिम निर्णय आफै गर्न योग्य छु,’ भनेर भन्छस् भने, यदि तँ सधैँ यी कुराहरूलाई पूँजीको रूपमा प्रयोग गर्छस्, र तिनलाई बहुमूल्‍य, र सकारात्मक ठान्छस् भने, यो समस्या हो। यदि तेरो हृदयमा यी कुराहरूले बास गरेका छन्, र यी कुराले तेरो हृदयमा जरा गाडेका छन् भने, तँलाई सत्यता स्वीकार गर्न गाह्रो हुनेछ—र त्यसका परिणामहरू सोच्‍न समेत सकिँदैन। तसर्थ, सुरुमा तैँले आफूले प्रेम गरेका, तँलाई राम्रो र बहुमूल्‍य लागेका कुराहरू त्याग्‍नु र इन्कार गर्नुपर्छ। ती कुराहरू सत्यता होइनन्; बरु, तिनले तँलाई सत्यतामा प्रवेश गर्नबाट रोक्‍न सक्छन्। अहिले सबैभन्दा महत्त्वपूर्ण कुरा भनेको आफ्‍नो कर्तव्य पूरा गर्दा सत्यता खोजी गर्नु, र सत्यताअनुसार अभ्यास गर्नु हो, ताकि तेरो कर्तव्य-निर्वाह मानकअनुरूप होस्, किनभने मानकअनुरूप तरिकाले कर्तव्य निर्वाह गर्नु जीवन प्रवेशको मार्गतर्फ चालिने पहिलो कदम मात्रै हो। यहाँ ‘पहिलो कदम’ भनेको के हो? यो भनेको यात्रा सुरु गर्नु हो। सबै कुरामा, कुनै न कुनै कुरा हुन्छ जसबाट यात्रा सुरु हुन्छ, जुन सबैभन्दा साधारण, र आधारभूत हुन्छ, अनि कर्तव्य-निर्वाहमा मानकअनुरूप हुनु जीवन प्रवेश हासिल गर्ने मार्ग हो। यदि तेरो कर्तव्यपालन यसलाई जसरी गर्नुपर्थ्यो त्योअनुरूप भएझैँ देखिन्छ, तर सत्यता सिद्धान्तअनुरूप चाहिँ छैन भने, तैँले आफ्‍नो कर्तव्य मानकअनुरूप तरिकाले निर्वाह गरिरहेको छैनस्। त्यसो भए, व्यक्तिले यसमा कसरी काम गर्नुपर्छ? उसले सत्यता सिद्धान्तहरूमा काम गर्नुपर्छ र तिनको खोजी गर्नुपर्छ; सत्यता सिद्धान्तहरूले सुसज्‍जित हुनु महत्त्वपूर्ण छ। यदि तैँले आफ्‍नो व्यवहार र आवेगमा मात्रै सुधार गर्छस्, तर तँ सत्यता वास्तविकताहरूले सुसज्‍जित हुँदैनस् भने, यो व्यर्थ हुन्छ। तँसँग कुनै वरदान वा विशिष्टता हुन सक्छ। त्यो राम्रो कुरा हो—तर तैँले आफ्‍नो कर्तव्य निभाउँदा यसलाई प्रयोग गरिस् भने मात्रै यसको उचित प्रयोग गरिरहेको हुन्छस्। तैँले कर्तव्य राम्ररी निभाउनलाई तेरो मानवता वा व्यक्तित्वमा सुधार गर्नैपर्छ भन्‍ने छैन, न त तैँले आफ्‍नो वरदान वा प्रतिभालाई नै पन्छाउनुपर्छ। यस्ता कार्यहरू गर्नु पर्दैन। महत्त्वपूर्ण कुराचाहिँ तैँले सत्यता बुझ्‍नु र परमेश्‍वरमा समर्पित हुन सिक्‍नु हो। तैँले आफ्‍नो कर्तव्य निभाउँदा आफ्नो भ्रष्ट स्वभाव प्रकट गर्नु लगभग अपरिहार्य नै हुन्छ। त्यस्तो बेला तैँले के गर्नुपर्छ? तैँले समस्या समाधान गर्न सत्यता खोजी गर्नुपर्छ र सत्यता सिद्धान्तअनुसार काम गर्नुपर्छ। यसो गर्, अनि तँलाई आफ्नो कर्तव्य राम्ररी निर्वाह गर्नुमा कुनै समस्या हुनेछैन। तेरो वरदान वा विशेषज्ञता जुन क्षेत्रमा भए पनि, वा तेरो व्यावसायिक ज्ञान जुन क्षेत्रको भए पनि, आफ्नो कर्तव्य-निर्वाहमा यी कुराहरू प्रयोग गर्नु सबैभन्दा उचित हुन्छ—यो आफ्नो कर्तव्य राम्ररी निर्वाह गर्ने एउटै मात्र उपाय हो। एउटा पाटो विवेक र समझको भरमा आफ्नो कर्तव्य निर्वाह गर्नु हो, र अर्को पाटो आफ्‍नो भ्रष्ट स्वभाव हल गर्न तैँले सत्यता खोज्‍नुपर्छ भन्‍ने हो। यसरी आफ्‍नो कर्तव्य निर्वाह गर्दा व्यक्तिले जीवन प्रवेश प्राप्त गर्छ, र ऊ मानकअनुरूप तरिकाले आफ्‍नो कर्तव्य निर्वाह गर्न सक्षम बन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरूमा मनन गर्दै, मैले के सिकेँ भने परमेश्‍वरले कसैले आफ्नो कर्तव्य मानकअनुसार पूरा गरिरहेको छ कि छैन भन्ने कुराको मापन उसले कति गरेको देखिन्छ, वा त्यो सही तरिकाले गरियो कि गरिएन भन्ने आधारमा नभएर, बरु उसले आफ्नो कर्तव्यमा कुन बाटो लिन्छ, र उसले सत्यता खोज्छ र अभ्यास गर्छ कि गर्दैन भन्ने आधारमा गर्नुहुन्छ। मैले के पनि सिकेँ भने अहङ्कारी स्वभावलाई समाधान गर्न र आफ्नो कर्तव्य मानकअनुसार पूरा गर्न, मैले पहिले आफूले गर्व गरेका ती प्रतिभा र सबल पक्षहरूलाई पन्छाउनुपर्छ, र सत्यता खोज्न परमेश्‍वरसामु आउनुपर्छ। यदि मैले काम गर्न सत्यता नखोजी वा सिद्धान्तहरू नपछ्याई, केवल आफ्नो क्षमता र प्रतिभाहरूमा भर परिरहेँ भने, मैले जति धेरै गरे पनि परमेश्‍वरले अनुमोदन गर्नुहुनेछैन। पहिले, म अरूलाई सीप र क्षमताको कमी भएकोमा हेप्थेँ। आफूले उनीहरूले कुनै सानो गल्ती गरेको वा केही कुरा अपूर्ण रूपमा गरेको देखेमा, म भित्र र बाहिर दुवै रूपमा उनीहरूप्रति हेलाँ र घृणाले भरिएको हुन्थेँ। तर मैले बनाएका भिडियोहरू धेरै पटक संशोधनका लागि फिर्ता आउँदा र अरूले मलाई सुझाव दिँदा, कसैले पनि मलाई हेपेनन्, बरु धैर्यतापूर्वक के सुधार गर्नुपर्छ भनेर बताए। साथै, म आफूसँग सहकार्य गर्ने मानिसका सुझावहरू बिरलै स्वीकार गर्थेँ, र केही ब्रदर-सिस्टरहरूसँग ठूला प्रतिभा वा क्षमता नभए पनि, उनीहरू आफ्नो कर्तव्यमा सिद्धान्तहरू खोज्थे, नम्रतापूर्वक अरूका सुझावहरू सुन्थे, र एकसाथ मिलेर सहकार्य गर्न सक्थे। उनीहरूको व्यवहारसँग आफ्नो व्यवहार दाँज्दा, मलाई साह्रै लाज लाग्यो। मैले सत्यतामा आफ्नो प्रवेश कति कमजोर रहेछ भन्ने देखेँ। त्यसपछि मेरो कर्तव्यमा, मेरो र अरूका बीचमा असहमति हुँदा, मैले आफूलाई पन्छाउने अभ्यास गरेँ, बरु सत्यताका सिद्धान्तहरू खोज्ने प्रयास गरेँ, र त्यसलाई सत्यता अभ्यास गर्ने अवसरको रूपमा हेरेँ।

पछि, म दुई जना सिस्टरसँग एउटा मुद्दामा छलफल गरिरहेको थिएँ, र हाम्रा विचारहरू फरक थिए। मैले मेरै विचार सबैभन्दा उत्तम छ र म आफ्नो विचार सही छ भनेर प्रमाणित गर्न के भन्ने, उनीहरूलाई कसरी मनाउने भनेर सोचेँ। अचानक, मैले महसुस गरेँ म फेरि अहङ्कारी स्वभाव देखाइरहेको छु, अरूका विचारहरूलाई नकार्न आफ्नो धारणा प्रयोग गर्न चाहिरहेको छु। मैले तुरुन्तै प्रार्थना गरेँ, र आफूलाई पन्छाएर अरूका सुझावहरू सुन्नमा मलाई मार्गदर्शन गर्नुहोस् भन्दै परमेश्‍वरलाई अनुरोध गरेँ। मैले परमेश्‍वरको वचनको बारेमा सोचेँ: “मण्डलीमा, पवित्र आत्माको अन्तर्दृष्टि र मार्गदर्शन तीमध्ये कसैमा पनि आउन सक्छ जो सत्यता बुझ्छन् र बोध गर्ने क्षमता छ। व्यक्तिले पवित्र आत्माको अन्तर्दृष्टि र ज्योति समात्नुपर्छ, यसलाई पूर्ण रूपमा पछ्याउनुपर्छ र यससँग निकट रूपमा सहकार्य गर्नुपर्छ। यसो गरेर, तँ सबैभन्दा सही मार्गमा हिँडिरहेको हुनेछस्; यो पवित्र आत्‍माले डोर्‍याउने मार्ग हो। पवित्र आत्‍माको काम रहेका मानिसहरूमा उहाँले कसरी काम गर्नुहुन्छ र तिनीहरूलाई कसरी डोर्‍याउनुहुन्छ भन्‍ने कुरामा विशेष ध्यान दे। तैँले सुझावहरू दिँदै र आफ्‍ना दृष्टिकोणहरू व्यक्त गर्दै बारम्बार अरूसँग सङ्गति गर्ने गर्नुपर्छ—यो तेरो कर्तव्य र तेरो स्वतन्त्रता हो। तर अन्त्यमा, जब निर्णय गर्नुपर्ने हुन्छ, तब यदि तैँले मात्रै अन्तिम निर्णय गर्छस्, र अरू सबैलाई तैँले भनेको जस्तो गर्न र तेरो इच्छाअनुसार चल्न लगाउँछस् भने, तैँले सिद्धान्तहरू उल्‍लङ्घन गरिरहेको हुन्छस्। बहुसङ्ख्यकको इच्‍छा के हो तैँले त्यसको आधारमा सही कुरा छनौट गर्नुपर्छ, र त्यसपछि अन्तिम निर्णय गर्नुपर्छ। यदि बहुसंख्यकको सुझाव सत्यता सिद्धान्तहरूअनुरूप छैन भने, तैँले सत्यतामा जोड दिनुपर्छ। यो मात्र सत्यता सिद्धान्तहरूअनुरूप हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले देखेँ विचारहरू प्रदान गर्नु र भिडियोहरू बनाउनु मेरो कर्तव्य हो, तर कुन योजना उत्तम हो भनेर निर्णय गर्ने कुरा कुनै एक जना व्यक्तिमा भर पर्दैन। त्यसमाथि ब्रदर-सिस्टरहरूले सँगै छलफल गरेर निर्णय गर्नुपर्छ, अनि सबैभन्दा राम्रो सुझावअनुसार अगाडि बढ्नुपर्छ। मैले ती अनुभूतिहरूलाई अभ्यासमा ल्याएपछि मनमा साँच्चै शान्ति महसुस गरेँ। त्यो भिडियो बनिसकेपछि, अरूले अन्त्यमा मेरो संस्करण नै छाने तापनि, मैले त्यसैका कारण ती दुई सिस्टरलाई हेपिनँ। मैले महसुस गरेँ यो प्रक्रियामार्फत, मैले अन्ततः आफ्नो अहङ्कारी स्वभावअनुसार नबाँचिकन सत्यताको अभ्यास गरेको थिएँ। मैले के अनुभव गरेँ भने परमेश्‍वरले के सही वा के गलत छ भनेर मात्र हेर्नुहुन्न; बढी महत्त्वपूर्ण कुरा त मानिसहरू कुन स्वभावद्वारा जिउँछन् भन्ने हो। यदि कोही सही छ तर उसले अहङ्कारी स्वभाव देखाउँछ भने, परमेश्‍वर त्यसलाई घृणा गर्नुहुन्छ।

पछि, जब मैले गम्भीरतापूर्वक अरूका विचारहरूलाई मनन गर्ने प्रयास गरेँ, मैले महसुस गरेँ मेरा ब्रदर-सिस्टरहरूका सुझावहरूमा वास्तवमा उपयोग गर्न सकिने धेरै पक्षहरू थिए; उनीहरूले खालि कामकुराहरूलाई मैले भन्दा फरक दृष्टिकोणबाट हेरे। पहिले, म सधैँ सोच्थेँ अरूले पूर्ण चित्रलाई हेरिरहेका छैनन् किनभने म केवल आफ्नै दृष्टिकोणबाट कामकुराहरूलाई हेरिरहेको थिएँ, र अरूका विचारहरूलाई साँचो रूपमा बिरलै सुन्थेँ। तब, मैले महसुस गरेँ सबैसँग सबल पक्षहरू हुन्छन्, र मैले उनीहरूबाट सिक्न सक्ने कुराहरू हुन्छन्। अब म अहङ्कारपूर्वक आफैँमाथि विश्वास गरिरहन चाहन्नँ। बरु, म मेरा ब्रदर-सिस्टरहरूसँग राम्रोसँग काम गर्न, सत्यता खोज्न, उनीहरूका सुझावहरू धेरै सुन्न, र हाम्रो कर्तव्य राम्रोसँग पूरा गर्न सहकार्य गर्न तयार छु।


९४. परमेश्‍वरमा भरोसा गर्नु नै सबैभन्दा ठूलो बुद्धि हो

मा होङ, चीन

सन् २०११ को शरद ऋतुमा, मैले फाङ मिन नाउँ गरेकी एक जना गाउँलेलाई भेटेँ, जो असल मानवता भएकी र निकै दयालु थिइन्। उनले बीस वर्षभन्दा बढी समयदेखि प्रभुमा विश्‍वास गर्दै आएकी थिइन्, र सधैँ भेलामा सहभागी हुने र बाइबल पढ्ने गर्थिन्। उनी साँचो विश्‍वासी थिइन्, त्यसैले मैले उनलाई सर्वशक्तिमान्‌ परमेश्‍वरका आखिरी दिनहरूको सुसमाचार सुनाउन चाहेँ। त्यतिबेला, मैले परमेश्‍वरमा विश्‍वास गरेको धेरै समय भएको थिएन, र मैले थोरै मात्र सत्यता बुझेकी थिएँ, त्यसैले मैले सोङ जिआयिन नाउँ गरेकी एक जना सिस्टरलाई फाङ मिनलाई परमेश्‍वरका आखिरी दिनहरूको कामको गवाही दिन लगाएँ। आखिरी दिनहरूका परमेश्‍वरको कामबारे सङ्गति गरेर, र उहाँका वचनहरू पढेर, फाङ मिनले तुरुन्तै अझ अनुसन्धान गर्ने निर्णय गरिन्। त्यतिबेला म धेरै खुसी भएँ। तर केही दिनपछि, म फाङ मिनलाई भेट्न जाँदा, उनले मलाई आफूले अनुसन्धानलाई निरन्तरता दिन नचाहेको बताइन्। उनले भनिन्, “मैले सर्वशक्तिमान्‌ परमेश्‍वरका वचनहरू पढेँ र मलाई राम्रो लाग्यो, त्यसैले मैले मेरी आमालाई फोन गरेर प्रभुको पुनरागमनको शुभ समाचार सुनाएँ। मेरी आमाले तिमीहरूले प्रचार गर्ने कुरा ‘पूर्वीय ज्योति’ हो, र मैले यसमा विश्‍वास गर्नु हुँदैन भन्नुभयो। हाम्रा प्रचारकहरू प्रायः परमेश्‍वरका वचन र काम सबै बाइबलमा छन्, र परमेश्‍वरका कुनै वचन र काम बाइबलबाहिर छैनन्। उहाँहरूले पूर्वीय ज्योतिको प्रचार बाइबलबाट बाहिर गएको छ, र यो प्रभुको पुनरागमन हुनै सक्दैन भन्नुहुन्छ।” फाङ मिनलाई उनकी आमा र उनको मण्डलीका प्रचारकहरूले बहकाएको र बाधा दिएको देखेर मैले चिन्तित हुँदै भनेँ, “यदि धार्मिक मानिसहरूले परमेश्‍वरका वचन र काम बाइबलमा मात्र छन्, र बाइबलबाहिर देखा पर्दैनन् भनी विश्‍वास गर्छन् भने, के यसले परमेश्‍वरलाई धर्मशास्त्रमा भएको कुरामा सीमित गरिरहेको हुँदैन र? के साँच्चै परमेश्‍वरले बाइबलबाहिर नयाँ काम गर्न र नयाँ वचनहरू बोल्न सक्नुहुन्न र? परमेश्‍वर सृष्टिकर्ता, जीवनको स्रोत हुनुहुन्छ। उहाँ कति सर्वशक्तिमान्, बुद्धिमान् र सम्पन्न हुनुहुन्छ। के एउटा बाइबलले मात्रै परमेश्‍वरको समग्रतालाई प्रतिनिधित्व गर्न सक्छ र? कसरी बाइबलमा अभिलिखित कुराहरू मात्र परमेश्‍वरका वचन र काम हुन सक्छन् र? परमेश्‍वरको काम सधैँ नयाँ हुन्छ र कहिल्यै पुरानो हुँदैन। उहाँको कामको हरेक चरण अघिल्लो चरणमा आधारित हुन्छ, र उहाँले हरेक चरणमा पहिलेभन्दा नयाँ र उच्च काम गर्नुहुन्छ। उदाहरणका लागि, पुरानो करारको व्यवस्थाको युगमा, परमेश्‍वरले पृथ्वीमा मानिसहरूको जीवनको अगुवाइ गर्न व्यवस्थाहरू जारी गर्नुभयो। तर, नयाँ करारको अनुग्रहको युगमा, परमेश्‍वरले व्यवस्थाको युगको काम दोहोऱ्याउनुभएन। बरु, व्यवस्थाको युगमा उहाँले गर्नुभएको कामका आधारमा, उहाँले सम्पूर्ण मानवजातिलाई छुटकारा दिन क्रूसीकरणको काम गर्नुभयो। के यो नयाँ काम पुरानो करारमा अभिलिखित छ? छैन। पुरानो करारलाई मात्र मान्नेहरूले प्रभु येशूको नयाँ कामलाई स्वीकार गरेनन्, र तिनीहरू सबै परमेश्‍वरद्वारा त्यागिए र हटाइए। आखिरी दिनहरूको कामको यो चरणका लागि पनि त्यही कुरा सत्य हो। मुक्तिको कामसम्बन्धी आफ्नो योजनाका आधारमा, परमेश्‍वरले मानिसहरूको आवश्यकताअनुसार मानिसहरूको पापको समस्यालाई पूर्ण रूपमा समाधान गर्न न्यायको काम गर्नुहुन्छ, ताकि मानिसहरूलाई शुद्ध पार्न सकियोस्। थुमाका पदचापहरू पछ्याएर र परमेश्‍वरको नयाँ कामलाई स्वीकार गरेर मात्र हामीले परमेश्‍वरको मुक्ति पाउन र उहाँको राज्यमा प्रवेश गर्न सक्छौँ। तिम्री आमाले परमेश्‍वरका नयाँ वचनहरू पढेकी छैनन्— उनले नबुझेकीले त्यसो भनेकी हुन्। तिमीले पहिले अनुसन्धान गर्न सक्छौ। अन्धाधुन्ध निर्णय नगर। यदि तिमीले प्रभुको पुनरागमनलाई गुमायौ भने, तिमीले परमेश्‍वरद्वारा मुक्ति पाउने मौका फेरि कहिल्यै पाउनेछैनौ।” तर मैले जे भने पनि उनले सुन्न मानिनन्। मैले फाङ मिनसँग सङ्गति गर्न अर्को सिस्टरलाई भन्न चाहेँ, तर उनले मानिनन्। उनले आफू केही दिनमा गृहनगर फर्किने र त्यसका लागि रेलको टिकट किनिसकेको पनि बताइन्। मलाई गहिरो चिन्ता लाग्यो—उनी बाधामा परेकी थिइन् र पहिल्यै डगमगाउन थालिसकेकी थिइन्। यदि उनी आफ्नो गृहनगर फर्किन् भने, के उनका पाष्टर र प्रचारकहरूले उनलाई अझ बढी बाधा दिने थिएनन् र? तर फाङ मिनले पहिल्यै निर्णय गरिसकेकी थिइन्, र मलाई थाहा थियो कि उनले त्यतिबेला मैले भनेको कुरा सुन्नेछैनन्, त्यसैले मैले त्यहाँबाट जानुपर्‍यो।

घर पुगेपछि, फाङ मिन गृहनगर फर्किन लागेकीले उनलाई सुसमाचार प्रचार गर्ने आशा कति कम छ भन्ने सोचेर मेरो विश्‍वास कम भयो, र सुसमाचार प्रचार गर्न धेरै गाह्रो छ जस्तो लाग्यो। जति सोच्थेँ, उति नै नराम्रो लाग्थ्यो। जब म नकारात्मक हुन थालेकी थिएँ, मैले परमेश्‍वरका वचनहरू सम्झिएँ: “अनुग्रहको युगमा, येशूले मानिसहरूलाई कृपा र अनुग्रह गर्नुभयो। यदि एक सयमा एउटा भेडा हरायो भने, उहाँले एउटालाई खोज्‍न उनान्सयलाई छोड्नुहुन्थ्यो। यो हरफले यान्त्रिक कार्यलाई प्रतिनिधित्व गर्दैन, न त नीतिहरूलाई नै प्रतिनिधित्व गर्छ; बरु, यसले मानिसहरूलाई मुक्ति दिने परमेश्‍वरको आत्तुरी अभिप्राय, साथै तिनीहरूप्रतिको उहाँको गहन प्रेमलाई देखाउँछ। यो काम गर्ने तरिका होइन; यो त एक किसिमको स्वभाव, एक प्रकारको मानसिकता हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू निकै मनछुने थिए। सयवटा भेडामध्ये एउटा मात्र हरायो भने पनि, परमेश्‍वर उनान्सयवटालाई छोडेर हराएको एउटा भेडा खोज्न जानुहुन्छ। मैले मानिसहरूलाई मुक्ति दिने परमेश्‍वरको चाहना साँचो र इमानदार छ भन्ने देखेँ। परमेश्‍वर उहाँमा साँचो विश्‍वास गर्ने कसैलाई पनि गुमाउन चाहनुहुन्न, मानिसहरूका लागि उहाँको प्रेम अति महान् छ। परमेश्‍वरका वचनहरू मनन गर्दा मलाई लाज लाग्यो। भ्रष्ट मानवजातिलाई मुक्ति दिन, परमेश्‍वर देहधारी भएर पृथ्वीमा आउनुभयो र उहाँले ठूलो मूल्य चुकाउनुभयो, यही आशामा कि परमेश्‍वरका सच्चा विश्‍वासीहरू उहाँसामु आएर उहाँको मुक्ति स्वीकार गर्नेछन्। तर सुसमाचार प्रचारमा कठिनाइ सामना गर्नुपर्दा म नकारात्मक भएकी र पछि हटेकी थिएँ। मैले परमेश्‍वरको अभिप्रायलाई कत्ति पनि ख्याल गरेकी थिइनँ। फाङ मिन बहकाउ र बाधामा परेकी भए तापनि, र तिनमा केही धार्मिक धारणाहरू भए तापनि, उनी परमेश्‍वरमा साँचो विश्‍वास गर्ने व्यक्ति थिइन्। उनलाई सत्यताबारे सङ्गति दिन, उनका धारणाहरू हटाउन र उनलाई परमेश्‍वरसामु ल्याउन मैले सक्दो प्रयास गर्नुपर्थ्यो यो मेरो कर्तव्य थियो। मैले परमेश्‍वरका वचनहरूको अर्को खण्ड सम्झिएँ: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरको वचनले मलाई विश्‍वास र शक्ति दियो। सबै कुरा परमेश्‍वरका हातमा छन्, जसमा मानिसका सोच र विचारहरूसमेत पर्छन्। मानिसको नजरमा, फाङ मिन अहिले बाधित थिइन्, आफ्नो गृहनगर फर्किनेवाला छिन्, र उनलाई सुसमाचार प्रचार गर्ने आशा झिनो थियो। तर, परमेश्‍वर सबै कुरामाथि सार्वभौम हुनुहुन्छ। यदि उनी परमेश्‍वरकी भेडा थिइन् भने, उनले परमेश्‍वरको आवाज बुझ्नेथिइन्। मैले सहयोग गर्न सक्दो कोसिस मात्र गर्न सक्थेँ, र यो मामिलाको अन्त्य नहुञ्जेलसम्म, मैले सजिलै हार मान्नु हुँदैनथ्यो। यो कुरा बुझेपछि, मैले परमेश्‍वरलाई प्रार्थना गरेँ, “हे परमेश्‍वर! फाङ मिन बाधामा परेकी छिन्, र अहिले साँचो मार्गको अनुसन्धान गर्न डराइरहेकी छिन्। म उनलाई तपाईँको हातमा सुम्पन्छु। यदि उनी तपाईँको भेडा हुन् भने, म उनलाई सुसमाचार प्रचार गर्न सक्दो प्रयास गर्न चाहन्छु।” त्यसपछि, मैले थाहा पाएँ कि फाङ मिनले आफ्नो रेल रातिको ९:१० बजेको हो भन्ने सोचेकी थिइन्, तर खासमा त्यो बिहानको ९:१० बजेको थियो, त्यसैले उनी जान सकिनन्। मैले मानिसहरूको हृदय र आत्मा सबै परमेश्‍वरका हातमा छन्, र परमेश्‍वरले नै सबै कुरामाथि सार्वभौमिकता राख्नुहुन्छ र सबै कुराको बन्दोबस्त गर्नुहुन्छ भन्ने कुरा देखेँ। मैले हृदयमा परमेश्‍वरलाई बारम्बार धन्यवाद दिएँ, र फाङ मिनलाई सुसमाचार प्रचार गर्न ममा अझ धेरै विश्‍वास आयो।

त्यसपछि, म फाङ मिनलाई भेट्न गएँ, र उनी अझै पनि आफ्ना धारणाहरूमा टाँसिएको देखेर, मैले उनलाई सर्वशक्तिमान्‌ परमेश्‍वरका वचनहरूको एउटा खण्ड पढेर सुनाएँ: “हामीले परमेश्‍वरका पदचापहरू खोजिरहेका हुनाले, हामीले परमेश्‍वरका अभिप्रायहरू, परमेश्‍वरका वचनहरू, उहाँका वाणीहरू खोज्नुपर्छ। किनभने जहाँ परमेश्‍वरद्वारा बोलिएका नयाँ वचनहरू हुन्छन्, त्यहाँ परमेश्‍वरको आवाज हुन्छ, र जहाँ परमेश्‍वरका पदचापहरू हुन्छन्, त्यहाँ परमेश्‍वरका कार्यहरू हुन्छन्; जहाँ परमेश्‍वरको अभिव्यक्ति हुन्छ, त्यहाँ परमेश्‍वर देखा पर्नुहुन्छ, र परमेश्‍वर जहाँ-जहाँ देखा पर्नुहुन्छ, त्यहाँ-त्यहाँ सत्यता, मार्ग, र जीवन अस्तित्वमा हुन्छन्। परमेश्‍वरका पदचापहरू खोज्दा, तिमीहरूले ‘परमेश्‍वर सत्य, मार्ग र जीवन हुनुहुन्छ’ भन्‍ने वचनहरूलाई बेवास्ता गरेका छौ। अनि त्यसकारण, धेरै मानिसहरूले सत्यता प्राप्त गर्दा पनि, तिनीहरूले परमेश्‍वरका पदचापहरू भेट्टाएका छन् भनी विश्‍वास गर्दैनन्, र तिनीहरूले परमेश्‍वरको देखापराइलाई स्वीकार गर्नु त परै जाओस्। कस्तो गम्भीर भुल! परमेश्‍वरको देखापराइ मानिसका धारणाहरूसँग मेल खानै सक्दैन, परमेश्‍वर मानिसले माग गरेअनुसार त झनै देखा पर्न सक्नुहुन्न। परमेश्‍वरले आफ्‍नो काम गर्नुहुँदा उहाँका आफ्नै छनोटहरू गर्नुहुन्छ र उहाँका आफ्नै योजनाहरू बनाउनुहुन्छ; यसअलावा, उहाँसँग उहाँका आफ्नै उद्देश्यहरू र उहाँका आफ्नै विधिहरू छन्। उहाँले जुनसुकै काम गर्नुभए पनि, उहाँले यसका बारेमा मानिससँग छलफल गर्नु वा उसको सल्लाह माग्नु आवश्यक छैन, हरेक व्यक्तिलाई उहाँको कामका बारेमा सूचित गर्नु त परै जाओस्। यो परमेश्‍वरको स्वभाव हो, र अझ भन्‍ने हो भने, यसलाई सबैले चिन्नैपर्छ। यदि तिमीहरू परमेश्‍वरको देखापराइ देख्‍न, परमेश्‍वरका पाइलाहरू पछ्याउन चाहन्छौ भने, सर्वप्रथम तिमीहरू आफ्ना धारणाहरूबाट टाढा जानुपर्छ। तिमीहरूले परमेश्‍वरसँग यो वा त्यो गर्नू भनी माग गर्नुहुँदैन, उहाँलाई तिमीहरूले तिमीहरूका सीमामा राख्‍न र तिमीहरूका धारणाहरूमा उहाँलाई सीमित गर्न त झनै हुँदैन। त्यसको सट्टा, तिमीहरूले परमेश्‍वरका पाइलाहरू कसरी खोज्नुपर्छ, कसरी परमेश्‍वर देखापराइलाई स्विकार्नुपर्छ, र कसरी परमेश्‍वरको नयाँ काममा समर्पित हुनुपर्छ भनेर आफैसँग माग गर्नुपर्छ: मानिसले गर्नुपर्ने यही हो” (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वरको देखा पराइले नयाँ युगलाई प्रारम्भ गरेको छ)। परमेश्‍वरका वचनहरू पढेर सुनाएपछि, मैले उनीसँग सङ्गति गरेँ, “यदि हामी प्रभुको पुनरागमनलाई स्वागत गर्न चाहन्छौँ भने, हामीले आफ्ना धारणाहरू त्याग्न सिक्नैपर्छ। तिमीलाई थाहा छ कि परमेश्‍वरका विचारहरू मानिसकाभन्दा बाहिर छन्। परमेश्‍वरले मानिसका धारणा र कल्पनाहरूअनुसार काम गर्नुहुन्न। ‘परमेश्‍वरका सबै वचन र काम बाइबलमा छन्, र बाइबलबाहिर ती कुनै पनि देखिँदैन’— के यसको परमेश्‍वरको वचनमा कुनै आधार छ? छैन। प्रभु येशूले यस्तो कहिल्यै भन्नुभएन, न त पवित्र आत्माले नै यसको गवाही दिनुभएको छ। त्यसैले, के यो मानिसका धारणा र कल्पनाहरूमा आधारित छैन र? जब प्रभु येशू काम गर्न आउनुभयो, फरिसीहरूले प्रभु येशूले कति सत्यता व्यक्त गर्नुभयो भनेर हेरेनन्। बरु, प्रभु येशूका वचनहरू र काम बाइबलभन्दा बाहिर छन् भन्ने सोचेर तिनीहरू पुरानो करारमा टाँसिएर बसे। तिनीहरूले यसलाई नै प्रभु येशूलाई दोषी ठहराउने बहाना बनाए, र अन्तमा उहाँलाई क्रूसमा टाँगेर घोर पाप गरे। हामीले फरिसीहरूको असफलताबाट पाठ सिक्नुपर्छ! परमेश्‍वरका वचनहरू र काम कहिल्यै कुनै व्यक्ति वा वस्तुद्वारा बाँधिदैनन्, बाइबलद्वारा त झन् बाँधिने कुरै भएन। परमेश्‍वरले सधैँ आफ्नो व्यवस्थापनको योजना र मानवजातिका आवश्यकताअनुसार अझ धेरै वचनहरू बोल्नुहुन्छ र अझ धेरै नयाँ काम गर्नुहुन्छ। त्यसैले, सर्वशक्तिमान्‌ परमेश्‍वर नै प्रभु येशूको पुनरागमन हो कि होइन भनी निर्धारण गर्न, हामीले सर्वशक्तिमान्‌ परमेश्‍वरका वचनहरू र काम बाइबलबाहिर छन् कि छैनन् भनेर हेर्नु हुँदैन। हामीले त सर्वशक्तिमान्‌ परमेश्‍वरका वचनहरू सत्यता हुन् कि होइनन् र सर्वशक्तिमान्‌ परमेश्‍वरले मानवजातिलाई मुक्ति दिने काम गर्न सक्नुहुन्छ कि सक्नुहुन्न भनेर हेर्नुपर्छ, किनभने परमेश्‍वर मात्र सत्यता, मार्ग र जीवन हुनुहुन्छ, र परमेश्‍वरले मात्र मानवजातिलाई मुक्ति दिन सक्नुहुन्छ। तिमीले सर्वशक्तिमान्‌ परमेश्‍वरका वचनहरू पढेकी छौ, र तिमीले उहाँको वचनको अख्तियार र शक्तिलाई स्वीकार गरेकी छौ। यसबाहेक, उहाँका वचनहरूले परमेश्‍वरको छ हजार वर्षे व्यवस्थापनको योजना, बाइबलका रहस्यहरू, स्वर्गको राज्यमा को प्रवेश गर्न सक्छ भन्ने कुरा, र मानवजातिको भविष्यको गन्तव्य प्रकट गर्छन्। यी सत्यताका रहस्यहरू कुनै पनि व्यक्तिलाई थाहा छैन, परमेश्‍वरले मात्र ती प्रकट गर्न सक्नुहुन्छ…।” तर मैले मेरो सङ्गति पूरा गर्न नपाउँदै, फाङ मिनले मलाई बीचैमा रोकिन् र मलाई थप केही भन्नै दिइनन्। मैले त्यो मेरो सङ्गति स्पष्ट नभएकाले हो भन्ने सोचेँ, त्यसैले त्यसपछि म जिआयिनले फाङ मिनलाई अझ सङ्गति दिऊन् भन्ने चाहन्थेँ, तर फाङ मिन मानिनन्। म धेरै चिन्तित थिएँ। मैले परमेश्‍वरमा विश्‍वास गरेको धेरै समय भएको थिएन, थोरै सत्यता बुझेकी थिएँ, र धेरै कुराहरूमा अस्पष्ट रूपमा सङ्गति गरेकी थिएँ। मलाई म उनका समस्याहरू समाधान गर्न सक्दिनँ भन्ने लाग्थ्यो। यी कठिनाइहरूको सामना गर्दा, म पछि हट्न चाहन्थेँ। मैले सोचेँ, “यदि साँच्चै यो गर्न सकिँदैन भने, म रोकिन्छु। यो धेरै गाह्रो छ!” मैले जति सोच्थेँ, उति नै नकारात्मक महसुस गर्थेँ, र घर फर्कने क्रममा, मलाई कत्ति पनि उत्साह लागेन।

एउटा भेलामा, ब्रदर-सिस्टरहरूले मेरो स्थितिबारे थाहा पाए, र उनीहरूले मलाई परमेश्‍वरको वचनको एउटा खण्ड पढेर सुनाए: “आस्थाले के जनाउँछ? आस्था भनेको मानिसहरूले कुनै कुरा देख्न वा छुन नसक्दा, परमेश्‍वरको काम मानव धारणाहरूसँग मेल नखाँदा, त्यो मानवको पहुँचभन्दा बाहिर हुँदा मानिससँग हुनुपर्ने साँचो विश्वास र निष्कपट हृदय हो। मैले यही आस्थाका बारेमा कुरा गरेको हुँ। कष्ट र शोधनका दौरान मानिसहरूलाई आस्थाको खाँचो पर्छ, र जब तिनीहरूसँग आस्था हुन्छ, तब तिनीहरूले शोधन सामना गर्छन्—शोधन र आस्थालाई अलग गर्न सकिँदैन। यदि, परमेश्‍वरले जसरीसुकै काम गर्नुभए पनि, र तेरो वातावरण जस्तोसुकै भए पनि, तँ जीवन पछ्याउन अनि सत्यता खोजी गर्न, परमेश्‍वरको कामको ज्ञान पछ्याउन, उहाँका कार्यहरू जान्ने खोजी गर्न सक्‍छस्, अनि तँ सत्यताअनुसार कार्य गर्न सक्छस् भने, यो नै साँचो आस्था हुनु हो, अनि यसले तैँले परमेश्‍वरमाथिको आस्था गुमाएको छैनस् भन्‍ने पुष्टि गर्छ। यदि, तँ शोधनका अवधिमा, सत्यता पछ्याउनमा अडिग रहन, साँच्चै परमेश्‍वरलाई प्रेम गर्न सक्छस्, र उहाँबारे शङ्काहरू विकास गर्दैनस्, अनि यदि, उहाँले चाहे जे गर्नुभए पनि तँ उहाँलाई सन्तुष्ट पार्न अझै पनि सत्यता अभ्यास गर्छस्, र भित्री गहिराइमा उहाँका अभिप्रायहरू खोज्न र उहाँका अभिप्रायहरूलाई ख्याल गर्न सक्छस् भने, परमेश्‍वरमाथि साँचो आस्था हुनु भनेको यही हो” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचनहरू पढेपछि, एक जना सिस्टरले सङ्गति गरिन्, “यदि हामीलाई सुसमाचार प्रचार गर्नमा कठिनाइहरू आउँदा हामी नकारात्मक बन्छौँ र पछि हट्छौँ भने, यो मुख्यतया हामीले परमेश्‍वरको अभिप्राय नबुझेकोले हो। वास्तवमा, परमेश्‍वरले यी कठिनाइहरू हामीमाथि आउन दिनुहुन्छ ताकि हाम्रो आस्थालाई सिद्ध पार्न सकियोस् र हामीले परमेश्‍वरमा भरोसा गर्न सिक्न सकौँ, र साथसाथै, यी कठिनाइहरूद्वारा, हामीले आफूलाई सत्यताले सुसज्जित पार्न सकौँ र परमेश्‍वरको कामको गवाही दिन सिकौँ।” परमेश्‍वरको वचनमाथि उनको सङ्गतिमार्फत, मैले महसुस गरेँ कि सुसमाचार प्रचार गर्दा हामीले सामना गर्ने कठिनाइहरूमा परमेश्‍वरका असल अभिप्रायहरू हुन्छन्। परमेश्‍वरले हाम्रो आस्थालाई सिद्ध पार्न र हामीलाई अझ धेरै सत्यता बुझ्न मद्दत गर्न यो प्रयोग गर्न चाहनुहुन्छ। तर जब मलाई कठिनाइ आइपर्‍यो, परमेश्‍वरमा भरोसा गर्ने र सत्यता खोजेर फाङ मिनका धारणाहरू समाधान गर्ने र उनलाई परमेश्‍वरसामु ल्याउनेबारे सोच्नुको सट्टा, म कठिनाइमै अल्झिएर बसेँ, र पछि हट्न र हार मान्न चाहन्थेँ। मैले अझ बढी मेहनत गर्न वा मूल्य चुकाउन चाहिनँ, र मैले परमेश्‍वरको अभिप्रायलाई बिलकुलै ख्याल गरिनँ। तथ्यहरूले मलाई प्रकट गरेपछि, अन्ततः मैले देखेँ कि ममा परमेश्‍वरप्रति अलिकति पनि विश्‍वास रहेनछ, र मेरो कद दयनीय रूपमा सानो रहेछ। मैले परमेश्‍वरका वचनहरू सम्झिएँ: “मानिसले जति बढी सहकार्य गर्छ, र परमेश्‍वरले आवश्यक गराउनुभएका मानकहरूको प्राप्तिलाई उनीहरूले जत्ति बढी पछ्याउँछन्, पवित्र आत्माको काम उत्ति नै महान् हुन्छ” (वचन, खण्ड १। परमेश्‍वरको देखापराइ र काम। वास्तविकता कसरी थाहा पाउने)। यो साँचो हो, मानिसहरूले जति धैरे सहकार्य गर्छन्, उनीहरूले त्यति नै धेरै पवित्र आत्माको काम पाउँछन्। फाङ मिनले २० वर्षभन्दा बढी समयदेखि प्रभुमा विश्‍वास गरेकी भए तापनि र उनलाई बाइबलको ज्ञान भए तापनि, मसँग सर्वशक्तिमान्‌ परमेश्‍वरको वचन थियो। परमेश्‍वरको वचन सत्यता हो र यसले मानिसका सबै समस्याहरू समाधान गर्न सक्छ। यो बुझेपछि, म साँच्चै परमेश्‍वरमा भरोसा गर्न र मूल्य चुकाउन, साथै उनका धारणाहरू समाधान गर्न सक्दो प्रयास गर्न तयार भएँ।

त्यसपछि, मैले फाङ मिनले बोकेका धारणाहरूबारे सत्यता बुझ्ने ब्रदर-सिस्टरहरूसँग मद्दत मागेँ, र उहाँहरूले मलाई परमेश्‍वरको वचनका सम्बन्धित खण्डहरू फेला पार्न मद्दत गर्नुभयो। त्यसपछि, म फेरि फाङ मिनको घर गएँ र उनलाई सर्वशक्तिमान्‌ परमेश्‍वरका वचनका दुइटा खण्ड पढेर सुनाएँ: “के परमेश्‍वरको कामका निम्ति नियमहरू प्रयोग गर्नु आवश्यक हुन्छ? के परमेश्‍वरको काम अगमवक्ताहरूका अगमवाणीअनुसार हुनै पर्छ? आखिरकार, ठूलो के हो: परमेश्‍वर वा बाइबल? परमेश्‍वरले किन बाइबलअनुसार काम गर्नुपर्छ र? के परमेश्‍वरसँग बाइबललाई उछिन्ने कुनै अधिकार छैन भन्‍ने हुनसक्छ? के परमेश्‍वरले बाइबलबाट टाढा भएर अरू कामहरू गर्न सक्नुहुन्न र? येशू र उहाँका चेलाहरूले किन शबाथ-दिन पालना गर्नुभएन? यदि उहाँले शबाथ-दिनलाई ध्यानमा राख्दै र पुरानो करारका आज्ञाहरू अनुसार अभ्यास गर्नुहुन्थ्यो भने, येशूले उहाँ आउनुभएपछि शबाथ-दिन किन पालना गर्नुभएन, तर बरु खुट्टा धुनुभयो, शिर ढाक्नुभयो, रोटी भाँच्नुभयो र दाखरस पिउनुभयो? के यी सबै कुरा पुरानो करारका आज्ञाहरूमा नभएका होइनन् र? यदि येशूले पुरानो करारलाई आदर गर्नुहुन्थ्यो भने उहाँले यी प्रावधानहरू किन तोड्नुभयो? कुनचाहिँ पहिले आयो, परमेश्‍वर वा बाइबल, त्यो तँलाई थाहा हुनुपर्छ! शबाथका प्रभु हुनुभएकाले के उहाँ बाइबलका परमप्रभु पनि हुन सक्नुहुन्न र?” (वचन, खण्ड १। परमेश्‍वरको देखापराइ र काम। बाइबल सम्बन्धमा (१))। “यदि तैँले व्यवस्थाको युगको काम अनि इस्राएलीहरूले कसरी यहोवाको मार्ग पछ्याए भनी हेर्न चाहन्छस् भने तैँले पुरानो करार पढ्नुपर्छ; यदि तैँले अनुग्रहको युगको काम बुझ्न चाहन्छस् भने, तैँले नयाँ करार पढ्नुपर्छ। तर तैँले आखिरी दिनहरूको कामलाई कसरी हेर्छस् त? तैँले आज परमेश्‍वरको अगुवाइलाई स्वीकार्नुपर्दछ, र आजको काममा प्रवेश गर्नुपर्दछ, किनकि यो नयाँ काम हो, र यसलाई पहिले नै बाइबलमा कसैले पनि अभिलेख गरेको छैन। आज, परमेश्‍वर देह बन्नुभएको छ र चीनमा अरू चुनिएका मानिसहरूलाई छान्नुभएको छ। परमेश्‍वरले यी मानिसहरूमा काम गर्नुहुन्छ, उहाँ पृथ्वीमा गरिएको उहाँको कामलाई अघि बढ्नुहुन्छ, र अनुग्रहको युगमा भएको कामलाई निरन्तरता दिँदै अघि बढ्नुहुन्छ। आजको काम त्यो बाटो हो जहाँ मानिस कहिल्यै हिंडेको छैन, र यो त्यस्तो मार्ग हो जुन कसैले कहिल्यै देखेको छैन। यो यस्तो काम हो जुन पहिला कहिल्यै गरिएको छैन—यो पृथ्वीमा परमेश्वरको नवीनतम काम हो। यसैले, पहिले कहिल्यै नगरिएको काम इतिहास होइन, किनकि अहिले भनेको अहिले हो, र यो विगत बन्न बाँकी नै छ। परमेश्‍वरले पृथ्वीमा र इस्राएलदेखि बाहिर अझ ठूलो, अझ नयाँ काम गर्नुभएको छ, त्यो इस्राएलको दायराभन्दा धेरै पर, अगमवक्ताहरूको अगमवाणीहरू भन्दा बाहिर गइसकेको छ, जुन अगमवाणीहरूभन्दा बाहिरको नयाँ र अचम्मको काम हो, र इस्राएलभन्दा परको अझ नयाँ काम हो भन्ने कुरा मानिसहरूलाई थाहा छैन, जुन यस्तो काम हो जसलाई मानिसहरूले न त बोध गर्न सक्छन् न कल्पना गर्न नै। बाइबलमा त्यस्तो कामको स्पष्ट अभिलेख कसरी हुन सक्छ र? आजको कामका बारेमा एउटै कुरा पनि नछुटाई अग्रिम रूपमा कसले लेखेको हुन सक्थ्यो र? त्यो जीर्ण पुरानो पुस्तकको परम्परालाई चुनौती दिने यो अझ ठूलो, अझ बुद्धिमानी काम कसले अभिलेख गर्न सक्थ्यो र? आजको काम इतिहास होइन, र यस्तो भएकोले यदि तैँले आजको नयाँ मार्गमा हिंड्न चाहन्छस् भने तैँले बाइबललाई छोड्नुपर्छ, तैँले बाइबलका अगमवाणी वा इतिहासका पुस्तकहरूभन्दा पर जानुपर्छ। तब मात्र तैँले नयाँ मार्गमा ठिकसँग हिंड्न सक्नेछस्, अनि मात्र तैँले नयाँ क्षेत्र र नयाँ काममा प्रवेश गर्न सक्नेछस्” (वचन, खण्ड १। परमेश्‍वरको देखापराइ र काम। बाइबल सम्बन्धमा (१))। परमेश्‍वरका वचनहरू पढेपछि, मैले उनीसँग सङ्गति गरेँ, “तिमी विश्‍वास गर्छौ कि सर्वशक्तिमान्‌ परमेश्‍वरका वचनहरू र काम बाइबलमा नभएकाले, उहाँ फर्कनुभएको प्रभु हुनुहुन्न। यो परमेश्‍वरलाई बाइबलमा भएको कुरामा सीमित तुल्याउनु हो, जुन परमेश्‍वरलाई सीमित गर्नु हो। पहिले परमेश्‍वर आउनुभएको हो कि बाइबल आएको हो? के परमेश्‍वरले सुरुमा स्वर्ग, पृथ्वी र यावत् थोक सृष्टि गर्नुहुँदा बाइबल अस्तित्वमा थियो? अब्राहामसँग बाइबल थिएन। उनले बाइबलअनुसार परमेश्‍वरमा विश्‍वास गरेका थिएनन्। के हामी अब्राहामले परमेश्‍वरमा विश्‍वास गरेनन् भन्न सक्छौँ? हामीले यो बुझ्नुपर्छ कि बाइबल केवल परमेश्‍वरको कामको ऐतिहासिक अभिलेख हो। यो परमेश्‍वरले आफ्नो काम पूरा गरिसकेपछि र पछिका पुस्ताहरूले सङ्कलन गरेपछि मात्र बनेको हो। जब प्रभु येशू काम गर्न आउनुभयो, त्यसबेला नयाँ करार थिएन। मानिसहरूले पुरानो करार मात्र पढेका थिए। प्रभु येशूले काम गर्नुभएको शताब्दीयौँपछि मात्र पुरानो र नयाँ करार अस्तित्वमा आएका हुन्। यसले प्रमाणित गर्छ कि पहिले परमेश्‍वरका वचनहरू र काम आए, र त्यसपछि बाइबल लेखियो। यो एउटा तथ्य हो। परमेश्‍वर आखिरी दिनहरूमा देखा पर्नुहुन्छ र काम गर्नुहुन्छ, त्यसोभए उहाँका वचनहरू र काम पहिले नै बाइबलमा कसरी अभिलिखित हुन सक्छन्? यदि हामी प्रभुलाई स्वागत गर्न चाहन्छौँ भने, हामीले बाइबलभन्दा बाहिर जानुपर्छ र परमेश्‍वरका अहिलेका वचनहरू र कामलाई अनुसन्धान र स्वीकार गर्नुपर्छ। परमेश्‍वरका पदचापहरू पछ्याउने एउटै तरिका यही हो।” मैले फाङ मिनलाई यी कुराहरू सङ्गति गरेपछि, उनले केही कुरा बुझेजस्तो देखिन्थ्यो, तर उनी अझै पनि अलमल्ल थिइन्, र उनले भनिन्, “सर्वशक्तिमान्‌ परमेश्‍वरले भन्नुभएको कुरा ठीक हो। पहिले परमेश्‍वरको काम आएको, र त्यसपछि बाइबल आएको साँचो हो, र म बुझ्छु कि परमेश्‍वर बाइबलभन्दा महान् हुनुहुन्छ। तर मैले दशकौँदेखि बाइबल पढ्दै आएकी छु, र म यसलाई छोडिहाल्न सक्दिनँ। मैले अझै पनि बाइबल पढ्नुपर्छ।” त्यसपछि, फाङ मिनले मलाई धेरै नयाँ प्रश्नहरू सोधिन्। ती सुनेर मेरो दिमाग खाली भयो— तिनको जवाफ दिन मैले सत्यताका कुन पक्षहरूमा सङ्गति गर्ने भन्ने मलाई थाहा थिएन। घर फर्केपछि, मैले परमेश्‍वरलाई प्रार्थना गरेँ, उहाँसँग मलाई अन्तर्दृष्टि दिन र मार्गदर्शन गर्न बिन्ती गरेँ। तब मैले महसुस गरेँ कि, मैले स्पष्ट रूपमा सङ्गति गर्न नसके पनि, म उनलाई परमेश्‍वरका वचनहरू पढेर सुनाउन सक्थेँ। त्यसैले म फेरि उनीसँग सङ्गति गर्न चाहन्थेँ। एक दिन, म उनको घर गएँ, र झ्यालको डिलमा एउटा बाइबल र सर्वशक्तिमान्‌ परमेश्‍वरका वचनहरूको एउटा पुस्तक, दुवै खुला देखेँ। मैले महसुस गरेँ कि फाङ मिनले आफूले सर्वशक्तिमान्‌ परमेश्‍वरको काम स्वीकार नगरेको बताए पनि, हृदयमा भने उनी यसको अनुसन्धान गर्न चाहन्थिन्, र मैले उनका लागि केही आशा देखेँ।

पछि, फाङ मिन बिरामी परिन् र अस्पतालमा भर्ना भइन्। मैले उनको हेरचाह गर्न र उनलाई परमेश्‍वरको वचन पढेर सुनाउन आफ्नो कामबाट छुट्टी लिएँ। मालिकले मैले बारम्बार छुट्टी मागेको देखे, त्यसैले उनले जानाजानी मलाई गाली गर्ने बहाना भेट्टाए। सुरुमा, मैले यो सहन सकेँ। मलाई लाग्यो कि मैले थोरै दुःख भोग्नुपरे पनि, यदि फाङ मिनले साँचो मार्ग स्वीकार गर्न सकिन् भने, ठीकै हुनेथियो। तर उनलाई धेरै पटक परमेश्‍वरको वचन पढेर सुनाएपछि पनि, उनले अनुसन्धान गर्न मानिनन्। यस बिन्दुमा, म फेरि निरुत्साहित भएँ। मलाई मैले यति धेरै मूल्य चुकाएकी छु भन्ने लाग्थ्यो, तर उनले अस्वीकार गरिरहिन्। उनले स्वीकार गर्नलाई मैले कहिलेसम्म प्रचार गर्नुपर्ने हो? म जति सोच्थेँ, उति नै निरुत्साहित महसुस गर्थेँ, र सहकार्य गर्ने मेरो इच्छा झन् कम हुँदै गयो। त्यसपछि, मैले परमेश्‍वरको वचनमा पढेँ: “के तँलाई तेरा काँधका बोझहरू, तँलाई दिइएको आज्ञा, र तेरो जिम्‍मेवारीबारे थाहा छ? ऐतिहासिक मिसनप्रतिको तेरो बोध कहाँ छ? अर्को युगको मालिकको भूमिका तैँले कसरी राम्ररी निर्वाह गर्नेछस्? के तँसँग मालिक हुनुको प्रबल भावना छ? यावत् थोकका मालिकबारे कसरी व्याख्या गरिनुपर्छ? के त्यो साँच्‍चै सारा जीवित प्राणीहरू अनि संसारका सारा भौतिक कुराहरूको मालिक हो? कामको अर्को चरणको प्रगतिका लागि तँसँग के-के योजनाहरू छन्? कति धेरै मानिसहरूले गोठालो गरिन तेरो प्रतीक्षा गरिरहेका छन्? के तेरो कार्य गह्रौँ छ? तिनीहरू दरिद्र, दयनीय, अन्धा छन्, र तिनीहरू असमञ्जसमा छन्, अन्धकारमा बिलौना गरिरहेका छन्—मार्ग कहाँ छ? धेरै वर्षदेखि मानिसलाई दमन गरेका अन्धकारका शक्तिहरूलाई, उल्काजस्तै गरी अचानक तल झरेर हटाओस् भनी ती मानिसहरू ज्योतिका लागि कति तृष्णा गर्छन्। तिनीहरू त्यसका लागि बेचैनीका साथ आशा गर्छन् र दिन-रात तृष्णा गर्छन्—यो कुरा कसले पूर्ण रूपमा जान्‍न सक्छ र? ज्योति चम्‍केर गुज्रने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; तिनीहरूले कहिले बिलौना गर्न छोड्नेछन्? कहिल्यै विश्राम नपाएका यी नाजुक आत्माहरूको दुर्भाग्य भयानक छ, अनि निर्दयी बन्धनहरू र जमेको इतिहासद्वारा तिनीहरूलाई यो स्थितिमा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? तिनीहरूको दुखी स्थिति कसले देखेको छ र? परमेश्‍वरको हृदय कति दुखी र बेचैन छ भनी के तैँले कहिल्यै विचार गरेको छस्? उहाँले आफ्‍नै हातले सृष्टि गर्नुभएको निर्दोष मानवजातिले, त्यस्तो सास्ती भोगेको देख्दा उहाँ कसरी सहन सक्‍नुहुन्छ? आखिर, मानवजाति विषाक्त पारिएका पीडितहरू नै त हुन्। र मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विषाक्त पारिएको छ भन्‍ने कुरा कसले थाहा पाएको छ र? के तैँले तँ पीडितहरूमध्येको एक होस् भन्‍ने बिर्सिस्? के परमेश्‍वरप्रतिको तेरो प्रेमका कारण, यी सबै बाँचेकाहरूलाई मुक्ति दिनका निम्ति लागिपर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरलाई प्रतिदान गर्नका निम्ति आफ्‍नो सारा सामर्थ्य अर्पण गर्न इच्‍छुक छैनस्?” (वचन, खण्ड १। परमेश्‍वरको देखापराइ र काम। तैँले तेरो भविष्यको मिसनलाई कसरी सम्हाल्नुपर्छ?)। परमेश्‍वरका वचनहरूबाट मैले उहाँको अत्यावश्यक अभिप्राय महसुस गर्न सकेँ। जो शैतानको शक्तिअन्तर्गत जिउँछन् र परमेश्‍वरसामु आएका छैनन्, परमेश्‍वर तिनीहरूप्रति चिन्तित र व्याकुल हुनुहुन्छ, र आशा गर्नुहुन्छ कि उहाँमा साँचो विश्‍वास गर्नेहरूले आखिरी दिनहरूमा मुक्ति प्राप्त गर्न सकून्। परमेश्‍वरका आखिरी दिनहरूको काम स्वीकार गर्ने व्यक्तिका रूपमा, मलाई थाहा थियो कि मैले परमेश्‍वरसामु नआएकाहरूलाई परमेश्‍वरको घरमा उहाँको मुक्ति स्विकार्न ल्याउनुपर्छ। यो मेरो परम कर्तव्य थियो। अनुग्रहको युगमा, धेरै मानिसहरू सुसमाचार फैलाउन शहीद भए, र अन्तमा, सुसमाचार संसारको हरेक कुनामा फैलियो र सबैलाई थाहा भयो। मैले नोआको बारेमा पनि सोचेँ। जहाज बनाउने परमेश्‍वरको आज्ञा पूरा गर्न, १२० वर्षसम्म लगातार, उनले त्यस अवधिमा सामना गरेका कठिनाइहरू, उपहास, र अपमानका बाबजुद कहिल्यै हार मानेनन्। अन्तमा, उनले परमेश्‍वरको आज्ञा पूरा गरे र परमेश्‍वरको अनुमोदन पाए। नोआमा परमेश्‍वरप्रति त्यति ठूलो आस्था थियो। मैले सुसमाचार प्रचार गर्दा केही कठिनाइ भोगेकी र केही दुःख सहेकी भए पनि, यी कुराहरू विगतका सन्तहरूले चुकाएको मूल्यको तुलनामा निकै कम थियो। मैले मेरा ब्रदर-सिस्टरहरूले विगतमा मलाई सुसमाचार प्रचार गर्नुभएको समय सम्झिएँ। मैले पनि उहाँहरूलाई बारम्बार अस्वीकार गरेकी थिएँ, र मैले स्वीकार गर्नुअघि उहाँहरूले मलाई धेरै पटक प्रेमले प्रचार गर्नुपरेको थियो। अहिले, मैले किन फाङ मिनलाई अझ धेरै प्रेमले व्यवहार गर्न सकिनँ? उनले अझै सत्यता बुझेकी थिइनन्, र उनी धार्मिक धारणाहरूका बन्धनमा थिइन्, त्यसैले के उनी प्रतिरोधी हुनु सामान्य थिएन र? थोरै गाह्रो भयो भन्दैमा मैले उनीमाथि हार मान्न मिल्दैनथ्यो। यो कुरा महसुस गरेपछि, मलाई गहिरो पछुतो लाग्यो, र मैले परमेश्‍वरसामु आफ्नो सङ्कल्प राखेँ: सुसमाचार प्रचार गर्दा जस्तोसुकै कठिनाइहरूको सामना गर्नुपरे पनि, म सहकार्य गर्न सक्दो प्रयास गर्नेथिएँ— यो मेरो जिम्मेवारी र मेरो कर्तव्य थियो।

पछि, मैले फाङ मिनको हेरचाह गर्न र उनलाई परमेश्‍वरका वचनहरू पढेर सुनाउन जारी राखेँ। एक दिन उनले मलाई भनिन्, “यो समयमा तिमीले मलाई पढेर सुनाएका परमेश्‍वरका वचनहरूमार्फत मैले बुझेँ मानिसहरूले परमेश्‍वरलाई बाइबलमा भएको कुरामा सीमित गर्नु हुँदैन। परमेश्‍वरको काम सधैँ नयाँ हुन्छ र कहिल्यै पुरानो हुँदैन, र बाइबलमा भएको कुरा परमेश्‍वरको विगतको काम हो। यदि परमेश्‍वर फर्कनुभयो र बाइबलमा अभिलिखित कुराहरू गर्नुभयो भने, तब परमेश्‍वरको काम दोहोरिनेथियो। त्यसरी त्यसले आफ्नो अर्थ गुमाउनेथियो। जब परमेश्‍वरले बाइबलभन्दा बाहिरको नयाँ काम गर्नुहुन्छ, जसले प्रभु येशूको छुटकाराको काम स्विकार्ने आधारमा मानिसहरूलाई न्यायको अनुभव गर्न र शुद्ध हुन मद्दत गर्छ, तब मात्र उनीहरूले साँच्चै मुक्ति पाउन सक्छन्। यदि म अझै पनि परमेश्‍वरको पहिलेको काममा टाँसिरहेँ भने, मैले जीवनभर बाइबल पढे पनि, मैले कहिल्यै सत्यता र जीवन प्राप्त गर्नेछैन। मैले परमेश्‍वरका पदचापहरू पछ्याउनु र आखिरी दिनहरूमा उहाँको मुक्ति स्वीकार गर्नुपर्छ।” जब मैले अन्ततः फाङ मिनको होस खुलेको देखेँ म धेरै खुसी भएँ। मैले यो पनि देखेँ कि परमेश्‍वरका भेडाले परमेश्‍वरको आवाज सुन्छन्। शैतानले उनीहरूलाई जतिसुकै बाधा दिए पनि वा उनीहरूमा जतिसुकै धारणाहरू भए पनि, अन्तमा, उनीहरूले सत्यता स्वीकार गर्नेछन् र परमेश्‍वरसामु आउनेछन्। त्यसपछि, फाङ मिनले सक्रिय रूपमा परमेश्‍वरका वचनहरू पढ्न र भेलाहरूमा सहभागी हुन थालिन्, र उनको बिमार बिस्तारै निको हुन थाल्यो। पछि, जिआयिनले फाङ मिनका कठिनाइ र धारणाहरूलाई सम्बोधन गर्न परमेश्‍वरको वचनमा धेरै सङ्गति दिइन्, र उनी परमेश्‍वरका आखिरी दिनहरूको कामबारे निश्चित भइन्। उनले मलाई भनिन्, “विगतमा जब तिमीले मलाई परमेश्‍वरको वचन पढेर सुनाउँथ्यौ, बाहिरी रूपमा मैले तिमीलाई बेवास्ता गरे पनि, वास्तवमा मैले केही कुराहरू मनमा लिइरहेकी थिएँ। मलाई सर्वशक्तिमान्‌ परमेश्‍वरका वचनहरूमा सत्यता छ भन्ने लाग्थ्यो, तर म गलत कुरामा विश्‍वास गर्छु कि भनेर डराएँ, त्यसैले मैले स्वीकार गर्ने आँट गरिनँ। अब मैले बुझेँ र म स्वीकार गर्न तयार छु!” फाङ मिनलाई परमेश्‍वरको कामबारे निश्चित भएको देखेर, म धेरै खुसी भएँ, र मैले हरेक व्यक्ति परमेश्‍वरको घरमा कहिले फर्किन्छ भन्ने कुरा उहाँले कसरी निर्धारण गर्नुहुन्छ भनी गहिरो रूपमा अनुभूत गरेँ। जबसम्म हामी साँच्चै परमेश्‍वरमा भरोसा गर्छौँ, हामी उहाँका कामहरू देख्न सक्छौँ। पछि, फाङ मिनले आफ्ना साथीहरू र चिनेजानेका मानिसहरूलाई सुसमाचार प्रचार गर्ने प्रस्ताव राखिन्। केही समयको सहकार्यपछि, चौध जनाले परमेश्‍वरका आखिरी दिनहरूको मुक्ति स्वीकार गरे।

सुसमाचार प्रचारको यो अनुभवमार्फत, मैले साँच्चै परमेश्‍वरका कार्यहरू देखेँ। यस अवधिमा, मैले धेरै कठिनाइहरू सामना गरे पनि, र कहिलेकाहीँ म नकारात्मक बनेकी र पछि हटेकी भए पनि, मैले महसुस गरेँ कि परमेश्‍वरले मेरो आस्था र प्रेमलाई सिद्ध पार्न र मलाई अझ धेरै सत्यताले सुसज्जित हुन मद्दत गर्न यो प्रयोग गर्नुभएको रहेछ। मैले यो पनि अनुभव गरेँ कि परमेश्‍वरमा भरोसा गर्नु र उहाँतर्फ हेर्नु नै सबैभन्दा ठूलो बुद्धि हो। त्यसबेलादेखि, म सुसमाचार प्रचार गर्न र परमेश्‍वरको गवाही दिन अझ बढी दृढ भएँ।


९५. सतावटमार्फत परमेश्वरका कार्यहरू देख्दा

मूल लेखिका: ली चेन

सन् २०१८ जुलाई महिनाको एक बिहान, एक सिस्टर म हाम्रो आतिथेय घरमा कामको छलफल सकेर सुत्न जान लागेका थियौँ, तब हामीले अचानक ढोकामा हल्ला र कुकुरको भुकाइ सुन्यौँ—यसबाट म अलिक डराएँ। त्यसै बेला, सात आठ जना प्रहरी हाम्रो शयन कक्षमा पसे, र हाम्रा हात पछाडि लगेर हतकडी लगाए। कुनै कागज नदेखाई तिनीहरूले घरको हरेक कुना खोजतलास गर्न थाले। अन्तत: तिनीहरूले ७ हजार युआन नगद र र मण्डलीको ३ लाख ५० युआनको एउटा रसिद फेला पारे। म निकै डराएँ—रसिद भेटेपछि, प्रहरीले पैसा कहाँ छ भनेर सोध्ने निश्चित थियो। तिनीहरूले मलाई कस्तो यातना दिनेहुन् वा कुटेर पो मार्ने हुन् कि, मलाई थाहा थिएन। मैले तुरुन्तै मनमनै प्रार्थना गरेँ, परमेश्‍वरसँग शक्ति र उहाँको सुरक्षा मागेँ, ताकि म यहुदा बनेर उहाँलाई धोका नदिऊँ। त्यसपछि, एउटा भजन “जीवन गवाही” याद आयो: “मैले परमेश्‍वरको गवाही दिएको कारण एक दिन मलाई पक्राउ गर्न र सताउन सक्छन्। यो कष्टभोग धार्मिकताको खातिर हो भन्‍ने कुरा मलाई हृदयदेखि नै थाहा छ। यदि मेरो जीवन एक पलमै समाप्त भयो भने, मलाई अझै मैले यो जीवनमा ख्रीष्‍टलाई पछ्याउन र उहाँको गवाही दिन सक्छु भन्‍नेमा गर्व हुनेछ” (थुमालाई पछ्याउनुहोस् र नयाँ गीतहरू गाउनुहोस्)। यो सही हो। आस्था राख्नु धर्मी कुरा हो, त्यसैले मैले जस्तोसुकै क्रूर यातना सामना गर्नु परे पनि, यो धार्मिकताका लागि सहिएको कष्ट हुने थियो। म डरपोक वा भयभीत हुनु हुँदैनथ्यो—म परमेश्‍वरमा भर परी यसबाट पार हुनु थियो। यो सोचले मलाई बिस्तारै शान्त बनायो।

त्यो दिउँसो, प्रहरीले हामी दुईलाई छुट्टाछुट्टै सोधपुछका लागि होटेलमा लिएर गयो। लिउ नाम गरेको एउटा प्रहरीले ठुलो सोरमा भन्यो, “ल भन्, यी धार्मिक मामिलाबारे साँचो कुरा बता! ३ लाख ५० हजार युआन रसिदको कुरा के हो?” मैले सोचेँ, “त्यो पैसा मण्डलीको हो—यसको उनीहरूसँग कुनै सरोकार छैन। मैले उनीहरूलाई किन भन्ने?” त्यसैले म चुप लागेर बसेँ। त्यसपछि, प्रहरी लिउले मलाई रिसाउँदै अनुहारमा थप्पड हान्यो, मेरो अनुहारमा दुखाइले पोल्यो। उसले मेरो गर्दन वरिपरि दबाब बिन्दुहरूमा जोडले दबायो, तर मैले पीडाले दाँत बाँधे र एक शब्द पनि बोलिनँ। त्यसपछि, एउटा मोटो प्रहरीले सोध्यो, “यहाँ हेर्, म तँलाई केही व्यायाम गराउँछु।” उसले मेरो कपाल समातेर माथि तल तान्न थाल्यो, उठबस गरायो। पचास साठी पटक गरेपछि, मेरो तालु पोलिरहेको थियो भने सबैतिरका कपाल टुक्रिएका थिए। फेरि, तिनीहरूले एउटा कुर्सी ल्याए, मेरो पछाडि ढाडमा टाँसिने गरी उल्टो फर्काएर राखे। मेरो हतकडी लगाएका हातहरू कुर्सीको ढाड अड्याउने भागको खाली ठाउँमा राखे, हातहरू कुर्सीको बस्ने ठाउँमा अडेस लागेका थिए। म आफ्नो खुट्टा अगाडि सीधा फैलाउँदै भुईँमा बसेकी थिएँ। तिनीहरूले त्यो ३ लाख ५० हजार युआनका बारेमा जानकारी मागिरहे; म नबोल्ने देखेर, तिनीहरूले मलाई अझै यातना दिन थाले। केही समयपछि, तन्काइले गर्दा मेरो काँधका जोर्नीहरू अत्यधिक दुख्न थाले, र मेरो ढाड भाँचिएको जस्तो भयो। हतकडीका चुकुलहरू मेरो मासुमा भित्रसम्म पस्दै थिए। दुखाइले शरीर पूरै काँपिरहेको थियो, लगातार पसिना बगिरहेको थियो। म अब अरू सहन सक्दिनँ जस्तो भयो। मैले मनमनै प्रार्थना गरिरहेँ, म दृढ़ खडा रहन सकूँ भन्दै मलाई शक्ति दिन र मेरो हेरविचार गर्नुहुन परमेश्‍वरलाई अनुरोध गरिरहेँ। त्यति बेला, मैले परमेश्‍वरका वचनहरूको एउटा खण्ड सम्झेँ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनबाट मैले थाहा पाएँ कि उहाँले मेरो आस्था र प्रेमलाई सिद्ध बनाउन, र म आफ्नो गवाहीमा दृढ रहन र सम्पूर्ण कष्ट भोगाइको दौरान परमेश्‍वरलाई सन्तुष्ट बनाउन सक्छु कि सक्दिनँ भनी हेर्न, मलाई शैतानले सताउने अनुमति दिनुभएको थियो। शैतानले मलाई शारीरिक यातना दिएर परमेश्‍वरलाई धोका दिलाउन खोज्दै थियो, तर मैले त्यसको सामु हार मान्नु हुँदैनथ्यो। मैले परमेश्‍वरको अभिप्राय बुझेपछि, आन्तरिक शक्ति पाएँ, र थाहै नपाई, म पीडा सहन सक्ने भएँ।

भोलिपल्ट, प्रहरीले मण्डलीको पैसाका बारेमा सोधिरह्यो। म अझै पनि बोल्ने वाला थिइनँ, त्यसैले एउटाले अश्रुग्याँस निकाल्यो। उसले यसलाई मेरो अनुहारमा हल्लाउँदै भन्यो, “यदि यो वस्तु तेरो अनुहारमा छर्कियो भने, तेरो आँखा र नाकबाट पानी बगिरहनेछ। असह्य पोल्नेछ। तँ अझै बोलिनस् भने, यो प्रयोग गर्नेछौँ।” प्रहरी लिउले रिसाउँदै भन्यो, “यसमाथि खुर्सानी पानी खन्याऔँ—अनि यसले थाहा पाउँछे!” त्यसपछि, तिनीहरूले बाघे कुर्सी ल्याए, र मलाई थर्काउँदै भने, “बोलिनस् भने, तँलाई यसभित्र राखेर करेन्ट लगाएर मार्नेछौँ!” त्यो सुनेर म अति डराएँ—तिनीहरूले साँच्चिकै त्यसरी यातना दिए भने, म सहन सकूँली? त्यसपछि, मनमा परमेश्‍वरका वचनहरू आए: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनले मलाई शान्त बनाए। यो साँचो थियो—म यो सतावट र कष्ट एक्लै भोगिरहेकी थिइनँ, परमेश्‍वर मेरै छेउमा हुनुहुन्थ्यो; परमेश्‍वरले मेरो संरक्षण गर्दै हुनुहुन्थ्यो। प्रहरीले मलाई जति यातना दिए पनि, यस कठिन समयमा परमेश्‍वरले नै मलाई मद्दत तथा मार्गदर्शन गर्नु हुन्थ्यो। परमेश्‍वर मेरै साथमा हुनुभएकोले, म डराउनु पर्ने नै थिएन। म अझै नबोल्ने देखेर, प्रहरीले अश्रुग्याँस र प्लास्टिकको झोला ल्याए, अनि मलाई घिसारेर चर्पीमा लगे। तिनीहरूले मेरो टाउको प्लास्टिकको झोला भित्र राख्न लागेको मैले थाहा पाएँ, त्यसैले तिनीहरूले त्यसो गर्नै लाग्दा, मैले गहिरो सास तानेँ र रोकिराखेँ। लगभग ४० सेकेन्डपछि, तिनीहरूले झोला हटाए, र तुरुन्तै मेरो अनुहारमा अश्रुग्याँस छर्किए। मैले अझै पनि सास रोकेरै राखेकीले म निसास्सिइनँ। बरू दुई प्रहरीलाई अश्रुग्याँस परेकाले खोक्न थाले। तिनीहरूले फेरि मेरो टाउकोमा प्लास्टिक झोला राखे, यो पटक एक मिनेट जति। तिनीहरूले फेरि अश्रुग्याँस पहिलो पटक भन्दा धेरै छर्के। अचम्मको कुरा, मेरो घाँटी र अनुहारमा केही पोलेको जस्तो मात्र भयो—अरू कुनै असर भएन। प्रहरीहरूले मलाई फेरि कोठामा फर्काउन बाध्य भए। म अत्यन्त प्रभावित भएँ, मैले वास्तवमै परमेश्‍वरको काम देखेकी थिएँ, मलाई लाग्यो परमेश्‍वर छेउमै बसेर मलाई मद्दत गर्दै हुनुहुन्छ। त्यसपछि, तिनीहरूले मलाई थप्पड हाने, मेरा दबाब बिन्दुमा थिचे। मलाई कपाल तान्दै उठबस गराए, र फेरि मेरा हातहरू कुर्सीको सिटमा जबरजस्ती राखे। तिनीहरूले बारम्बार यसरी मलाई सताए; म निरन्तर प्रार्थना गरेर बलियो बनिरहेँ।

चौथो दिनको मध्यान्हसम्म, म अझै पनि तिनीहरूलाई केही नबताउने देखेर, प्रहरी लिउले मेरो चिउँडो कडासँग च्याप्दै क्रूरतापूर्वक भने, “तेरो जस्तो मामिलाको सोधपुछमा समय सीमा हुँदैन। राष्ट्रिय सरकारले तिमीहरूलाई कि त मार्ने, थुन्ने वा जबरजस्ती पश्चात्ताप गराउने आदेश दिएको छ। हामीसँग प्रशस्त समय छ। तँ मुख खोल्दिनस् भने, हामी तँलाई आज दिउँसो साँच्चै नै देखाउनेछौँ!” तिनीहरूले मलाई अब कस्तो यातना दिने हुन् भन्ने डरले मेरो मुटु जोडले धड्किन थाल्यो। म झन् झन् आत्तिँदै थिएँ। मैले मनमनै परमेश्‍वरसँग आस्था र शक्ति माग्दै उहाँलाई निरन्तर प्रार्थना गरिरहेँ। त्यसपछि मैले उहाँका वचन सम्झेँ: “मेरो ज्योतिको मार्गदर्शनमा, तिमीहरूले अन्धकारको शक्तिको पकडलाई तोड्नेछौ। तिमीहरूले अन्धकारबीच ज्योतिको मार्गदर्शन गुमाउनेछैनौ। तिमीहरू सारा थोकको मालिक बन्‍नेछौ। तिमीहरू शैतानको अघि विजेता बन्‍नेछौ। ठूलो रातो अजिङ्गरको राज्यको पतन हुँदा, तिमीहरू मेरो विजयको प्रमाणका रूपमा धेरै मानिसमाझ खडा हुनेछौ। सिनिमको देशमा तिमीहरू दृढ र अटल हुनेछौ। तिमीहरूले सहने कष्टहरूमार्फत्, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभरि मेरो महिमाको ज्योतिलाई चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनले मलाई शक्ति दिए। परमेश्‍वरले ठुलो रातो अजिङ्गरको क्रूर अत्याचारको बिचमा विजेताहरूको एउटा समूहलाई सिद्ध बनाउनुहुनेछ, यी विजेताहरूले जस्तोसुकै पीडा र कष्टको सामना गरे पनि, तिनीहरू अन्तिमसम्म परमेश्‍वरप्रति समर्पित भएर उहाँकै उपासना गरिरहनेछन्। जति नै क्रूर भएपनि ठुलो रातो अजिङ्गर पनि परमेश्‍वरकै हातमा छ; यसले त खालि परमेश्‍वरका चुनिएका जनहरूलाई सिद्ध बनाउन लागि उहाँकै लागि सेवा गर्दै छ। प्रहरीले मलाई जस्तोसुकै भयानक यातना दिए पनि, मैले केवल साँचो रूपमा परमेश्‍वरमा भर पर्दै उहाँले मलाई शैतानको अत्याचारमाथि विजय पाउन मार्गदर्शन गर्नुहुन्छ भन्ने विश्वास गरे पुग्थ्यो। परमेश्‍वरका वचनहरूको मार्गदर्शनले म चिन्तित र भयभीत हुन छाडेँ।

त्यो दिउँसो प्रहरीले यातना दिइरह्यो। प्रहरी लिउले लगातार कान बज्ने गरी मलाई थप्पड हानिरहेको थियो। उसले मेरो कन्चटको रौँ समातेर अगाडि पछाडि तान्यो, त्यसपछि मेरो गर्दन र कानको दबाब बिन्दु अनि कठालोको हड्डी जोडले दबायो। पीडाले रन्थनिएर मेरो त पसिनै छुट्यो। अर्को प्रहरीले मेरो चुल्ठो समातेर उचाल्दै पछार्दै गऱ्यो। उसले त्यसो कम्तीमा ९० पटकसम्म गऱ्यो। म यति धेरै सहन सक्छु भनेर मैले कहिल्यै कल्पनै गरेकी थिइनँ, तर मेरो खुट्टा लाटिने समेत भएन। प्रहरी लिउले मेरो गर्दन वरपरका दबाब बिन्दुमा कडा गरी थिच्यो, र सुरुमा केही दुखे पनि, केही समयपछि म सहन सक्ने भएँ। क्रोधित हुँदै, उसले भन्यो, “तेरो शरीर बलियो रहेछ!” उसले यसो भनेको सुनेर मैले बारम्बार परमेश्‍वरलाई धन्यवाद दिएँ। मेरो शारीरिक संरचना बलियो थिएन, यो त पूरै परमेश्‍वरको सुरक्षा थियो। त्यसपछि, तिनीहरूले मेरा हातहरू फेरि कुर्सीको सिटमा राखे। मैले थाहा पाइनँ कति समय बित्यो, तर मेरा हातको दुखाइ असह्य भइसकेको थियो, र सारा शरीर लगातार काँपिरहेको थियो। त्यसै बेला, अफिसर लिउले मलाई चलमलाउनै नसक्ने गरी मेरो अनुहारमा खुट्टाले थिच्यो। उसले आफ्नो खुट्टाले मेरो अनुहार उठायो, उसको जुत्ता मेरो मुखभित्र कोचेर भन्यो, “अझै पनि बोलिनस् भने, मेरो मोजा खोलेर तेरो मुखमा कोच्चाउनेछु। मेरा खुट्टा नराम्रोसँग गन्हाउँछन्।” उसको दुष्ट मुस्कानले मलाई रिस उठायो। म त केवल एउटी विश्वासी थिएँ—मैले कुनै अवैध काम गरेकी थिइनँ, तर, राक्षसहरूको यो गिरोह मलाई यातना दिँदै मसँग खेलिरहेको थियो। मैले आफ्नो अस्तित्वको हरेक तन्तुबाटै तिनलाई घृणा गरेँ। मैले मनमनै परमेश्‍वरलाई निरन्तर प्रार्थना गरिरहेँ, म दृढ़ खडा रहन सकूँ भन्दै मलाई शक्ति दिन र मेरो हेरविचार गर्नुहुन उहाँलाई अनुरोध गरिरहेँ। बिस्तारै हातको दुखाइ कम हुँदै गयो, र म भुईँमा शान्तसँग बस्न सकेँ। म निकै प्रभावित भएँ—मैले फेरि एक पटक परमेश्‍वरको कृपा अनुभव गरेँ। म परमेश्‍वरप्रति निकै आभारी भएँ, आँखाका आँसु रोक्न सकिनँ। पछि, उनीहरूले मबाट पैसाको बारेमा कुनै जानकारी नपाउने देखेपछि, मलाई पश्चात्ताप पत्रमा हस्ताक्षर गर्न बाध्य पार्ने प्रयास गरे। मैले हस्ताक्षर नगरे जेल जानुपर्ने भन्दै यसरी तर्साए: “जेलमा तैँले भोग्नुपर्ने दुःख अत्यन्त कठोर हुन्छ। दैनिक श्रम गराइन्छ, तँ कुटिन्छेस्, गाली खान्छेस्, र मान्छेले खान लायकको खाना पनि दिइँदैन। त्यतिखेर पछुतो गर्कान धेरै ढिला भइसकेको हुनेछ! यसबारे राम्रोसँग सोच्। हस्ताक्षर गर्न अझै समय छ।” मैले सोचेँ, “मेरो आस्थाले कुनै कानुन तोडिरहेको छैन, म यो पत्रमा हस्ताक्षर गर्दिनँ। त्यसो गर्नु परमेश्‍वरलाई धोका दिनु र लज्जित बनाउनु हो। जेलमा परिस्थिति जस्तोसुकै कठिन भए पनि, म परमेश्‍वरमा भर परेर अडिग रहन तयार छु।” अनि, मैले जवाफ दिएँ, “म हस्ताक्षर गर्दिनँ।” तिनीहरूले रिसाउँदै, “ठिक छ! तँलाई कष्ट सहनु नै छ भने त्यसै गर्” भने, अनि बाहिर गए।

अगस्टको सुरुमा, मलाई मेरो गाउँको स्थानीय सार्वजनिक सुरक्षा निकायमा स्थानान्तरण गरियो। प्रहरीले मलाई सोधपुछका लागि सीधै एउटा होटेलमा लगे। मलाई सम्झना छ, त्यहाँ ६ प्रहरी थिए। दुई दुई जनाको समूहमा पालो गरी मलाई निगरानी गर्थे र सुत्न दिँदैनथे। तिनीहरू यसलाई “चील थकाउनु” भन्थे—मानिसको उत्साह तोड्नका लागि लामो समयसम्म सुत्न नदिने, त्यसपछि, भ्रमित अवस्था भएको बेला सोधपुछ गर्ने र स्वीकार गराउने। यो प्रहरीले प्रयोग गर्ने यातनाको सामान्य रूप हो। सुरुमा तिनीहरूले मेरो दिमाग भुट्ने कोसिस गरे, नास्तिकता र विकासवादको कुरा गरे, मलाई परमेश्‍वरको इन्कार र विरोध गर्ने सबै प्रकारका विधर्म र भ्रामक कुराहरू सुनाए। कहिलेकाहीँ उनीहरूले मलाई परमेश्‍वरको निन्दा गर्ने र सर्वशक्तिमान् परमेश्‍वरको मण्डलीलाई बदनाम गर्ने भिडियोहरू देखाउँथे—यो निकै घिनलाग्दो कुरा थियो। मैले सुरुमा तिनीहरूसँग विवाद गरेँ, तर पछि तिनीहरू परमेश्‍वरविरोधी राक्षस, परमेश्‍वरका शत्रुहरू हुन् भन्ने जानेपछि, मैले जे जति भने पनि आफ्नो ऊर्जा मात्रै नष्ट गरिरहे झैँ लाग्यो। त्यसपछि, मैले तिनीहरूलाई उपेक्षा गरेँ। एउटा प्रहरीले मलाई पढ्न भनेर केही ल्यायो जसमा परमेश्‍वरको निन्दा मात्र गरिएको थियो। जब मैले त्यो पढ्न इन्कार गरेँ, उसले मलाई जोडले थप्पड हान्यो विकृत मुस्कुराहट देखाउँदै मलाई धम्की दियो: “यदि तैँले यो पढिनस् भने तेरा सबै लुगा खोलेर यो निन्दा तेरो शरीरभरि टाँसिदिनेछौँ।” मैले ती राक्षसहरूलाई भित्रैदेखि घृणा गरेँ, तिनीहरूले यस्तो घृणित र फोहोरी तरिका प्रयोग गरेर मलाई परमेश्‍वरलाई धोका दिन बाध्य बनाउन खोजिरहेका थिए। मैले आफ्नो जीवनको कसम खाएर कहिल्यै परमेश्‍वरको निन्दा नगर्ने दृढ सङ्कल्प गरेँ। मैले आफ्नो अनुहार अर्कोतिर फर्काएँ र तिनीहरूलाई बेवास्ता गरेँ। म त्यहाँ हुँदा, मैले झप्की लिन सुरु गर्ने बित्तिकै एउटा प्रहरीले कराउँदै भन्थ्यो, “सुत्ने होइन!” ती क्षणहरूमा, म मनमनै प्रार्थना गर्थेँ, चुपचाप परमेश्‍वरका केही वचनहरू दोहोर्‍याउँथेँ, वा मनमनै भजन गाउँथेँ। थाहै नभई, मलाई त निद्रा लाग्नै छाडेछ। जति समय बित्यो, मैले उति नै ऊर्जा पाएँ; अर्कोतिर प्रहरीहरू चैँ बरू टुट्ने बिन्दुमा पुगिरहेका थिए—तीमध्ये केही त बिरामी नै भए। यसरी, मैले परमेश्‍वरका वचनमाथि भरोसा गरेर आठ दिनको “चील थकाउने” यातना पार गरेँ। म यसबाट साँच्चै प्रभावित भएँ। म एक्लैको प्रयासले यति दिनसम्म नसुती रहँदा ममा कुनै ऊर्जा बाँकी हुने थिएन। यो पूर्ण रूपमा परमेश्‍वरकै काम हो भन्ने मलाई थाहा थियो, र म परमेश्‍वरको संरक्षणका लागि धेरै आभारी भएँ। यसले थप सोधपुछ गर्दा पनि परमेश्‍वरप्रतिको मेरो गवाहीमा म दृढ रहन सक्छु भन्ने मेरो आत्मविश्वासलाई बलियो बनायो। म अझै पनि नबोलेको देखेर, एउटाले रिसाउँदै मलाई थप्पड हान्यो, मलाई कुर्सीबाट तानेर निकाल्यो, मेरो कपाल समात्यो र मलाई भुईँ र पर्खालमा बजार्‍यो। त्यसपछि उसले मलाई दह्रोसँग समात्यो र म हलचल गर्न नसक्ने गरी मेरो देब्रे खुट्टामा टेक्यो, अनि अर्कोले मेरो दाहिने खुट्टामा लात्ताले हान्यो जसले मेरा खुट्टाहरू १२० डिग्री जति च्यात्तिए। म पीडाले चिच्याएँ। एक मिनेटसम्म त्यसरी नै राखेर बल्ल मलाई छोडे, र एउटाले धम्की दिँदै भन्यो, “तँ चुप लागिरहिस् भने तँलाई नाङ्गो बनाउनेछौँ, झुन्ड्याउनेछौँ र पिटेर छाला फुटाउनेछौँ! चीनमा परमेश्‍वरमा विश्वास गर्नु राजनीतिक अपराध हो। पहिले जस्तो भएको भए तँ गोली हान्ने दस्ताबाट मारिएकी हुन्थिस्, तर अहिले हामी तँसँग जनावरजस्तो व्यवहार गर्न सक्छौँ। हामी तँलाई जे मन लाग्यो त्यही गर्न सक्छौँ!” उसले यस्तो भनेको सुनेर मलाई निकै रिस उठ्यो, तर म धेरै चिन्तित पनि थिएँ। ती राक्षसहरूले मलाई अब कस्तो यातना दिन्छन् र अपमान गर्छन् भन्ने थाहा थिएन। तिनीहरूले मेरो सबै लुगा खोलेर मलाई झुन्ड्याए भने के होला? मेरो पिडाबिच, मैले लगातार परमेश्‍वरलाई प्रार्थना गरेँ, म दृढ रहन सकूँ भनेर उहाँसँग शक्ति र सुरक्षा मागेँ। प्रार्थनापछि, मैले “परमेश्‍वरको राज्य” नामक भजन सम्झेँ।

…………

2  … परमेश्‍वर मेरो सहारा हुनुहुन्छ, किन डराउनु? म लड्छु शैतानसित आखिरीसम्म परमेश्‍वर हामीलाई उचाल्नुहुन्छ, यसैले सबैलाई छोडेर, ख्रीष्टको गवाही दिन लड्नु। परमेश्‍वरले निश्चय पृथ्वीमा उहाँको इच्छा पूरा गर्नुहुनेछ। म मेरो प्रेम, बफादारीता, र भक्ति उहाँलाई दिन्छु। म उहाँको आगमनलाई स्वागत गर्दछु, जब उहाँ महिमामा आउनुहुन्छ। जब ख्रीष्टको राज्य साकार हुन्छ, म फेरि उहाँलाई भेट्नेछु।

3  … धेरै जना विजयी, असल सिपाहीहरू कठिनाइहरूबाट आउँछन्। परमेश्‍वरको साथमा विजयी भई, हामी अहिले उहाँका गवाही हौं। त्यो दिनलाई हेर, जब परमेश्‍वरले महिमा पाउनुहुन्छ, त्यो चाँडै आउँदैछ। सबै मानिसहरू यो पर्वततिर बढ्छन्, परमेश्‍वरको ज्योतिमा हिँड्दै। त्यो राज्यको ठूलो भव्यता सारा संसारभरि देखिनुपर्छ। …

—थुमालाई पछ्याउनुहोस् र नयाँ गीतहरू गाउनुहोस्

यो भजनले मेरो मनमा वास्तवमै केही भावना जगायो। आफ्नो आस्थामा यस्तो उत्पीडन र कष्टको अनुभव हुनु, र शैतानसामु परमेश्‍वरको गवाही दिने मौका पाउनु मेरा लागि सम्मानको कुरा थियो। मैले प्रभु येशूले काम गरिरहेको समयलाई फर्केर हेरेँ; उहाँका धर्मदूत र चेलाहरूले उहाँको सुसमाचार फैलाउने प्रयास गर्दा यातना सहनु परेको थियो। केहीलाई ढुङ्गाले हानेर मारियो, केहीलाई तानेर टुक्रा टुक्रा पारियो, तर ती सबैले परमेश्‍वरको शानदार गवाही दिँदै शैतानमाथि विजय पाए। आखिरी दिनहरूमा, परमेश्‍वरले देहधारी भई काम गर्न, मानिसलाई पापबाट पूर्ण रूपमा मुक्ति दिन र हामीलाई सुन्दर गन्तव्यमा पुऱ्याउन आउनुभएको छ। तर कम्युनिस्ट पार्टी दुष्ट पार्टी हो जसले परमेश्‍वरको विरोध र घृणा गर्छ। यसले मानिसलाई परमेश्‍वर माथि आस्था राखी उहाँको आराधना गर्न दिँदैन, र उन्मत्त भएर इसाईहरूलाई दबाउँछ र सताउँछ। यति धेरै ब्रदर-सिस्टरलाई पक्राउपछि निर्दयी तरिकाले यातना दिइएको छ, तर परमेश्‍वरमा भर परेर तिनीहरूले सुन्दर गवाही दिन सके। मलाई थाहा थियो, मैले तिनीहरूको उदाहरण अनुसरण गर्नुपर्छ, म शारीरिक पीडा र अपमानबाट डराउन हुँदैन, बरु आफ्नो गवाहीमा दृढ भएर शैतानलाई लज्जित पार्नुपर्छ।

केही दिनपछि प्रहरीले फेरि सोधपुछ सुरु गर्‍यो, मेरा ब्रदर-सिस्टरलाई बेच्न र मण्डलीको पैसाको बारेमा बताउन मलाई बाध्य पार्न खोज्दै थियो। तर मैले तिनीहरूलाई केही भनिनँ, त्यसैले तिनीहरूले मलाई भित्तामा अडेस लागेर बस्न लगाए र जबरजस्ती मेरा खुट्टा च्यातिदिए। एउटा प्रहरीले मेरो देब्रे खुट्टा समात्यो, र म हलचल गर्न नसक्ने गरी हात समात्यो, अनि अर्कोले मेरो दाहिने खुट्टा अर्को छेउमा रहेको भित्तासम्म पुग्ने गरी नराम्रोसँग लात हान्यो। मेरो शरीरभरि गहिरो पीडाका झट्का महसुस भइरहेको थियो। तिनीहरूले मलाई राति ८ बजेदेखि ११ बजेसम्म लगातार यातना दिए। तिनीहरूले कति पटक मलाई त्यस्तो गरे सम्झना छैन। अन्तमा, तिनीहरूले मेरो दाहिने खुट्टा भित्तामा टाँसेर १८० डिग्रीसम्म च्यातिने गरी थिचे म भुईँमा थचक्क भएँ, पूरै शक्तिविहीन भएकी थिएँ। सूर्य उदाएपछि, मैले आफ्ना दुवै खुट्टा सुन्निएका र निलो भएका देखेँ। विशेष गरी मेरो दायाँ भित्री जाँघ पूरै निलो थियो, उठेर बाथरुम जान पनि अत्यन्त कठिन थियो। चर्पीमा बस्नका लागि पनि कसैको सहयोग चाहिन्थ्यो। एउटा प्रहरीले मलाई तर्साउन खोज्दै भन्यो, “तेरा खुट्टाहरू यस्तै भएको बेला, हामीले यातना दिइराख्यौँ भने हिजोको भन्दा दोब्बर कष्टकर हुनेछ। हरेक पटक अझ बढी पीडा हुनेछ। बस छिट्टै स्वीकार गरिहाल्!” मैले उनीहरूलाई केही पनि नभनिरहेकी देखेर, अर्को प्रहरीले क्रूरतापूर्वक मेरो खुट्टा च्यात्तिने गरी तान्यो, र ९० डिग्रीभन्दा धेरै च्यात्दा मलाई असह्य पीडा भयो। म सहन नसकी चिच्याएँ। उसले भन्यो, “यति मात्र च्यात्दा यति दुख्यो? म तँलाई स्पष्ट भन्छु। यो यातना खास गरी महिला विशेष एजेन्टहरूका लागि प्रयोग गरिन्छ। के तेरो शरीरले यसलाई सहन सक्छ? यसलाई विचार गर्।” अर्को मोटो प्रहरीले भन्यो, “मैले अघि सोधपुछ गरेका सबै मानिस हत्यारा हुन्। अन्तमा, तिनीहरू सबैले बाउ-आमा पुकारेर रुँदै स्वीकार गरे। तिनीहरू त्यस प्रकारको पीडा सहनुभन्दा त मर्न तयार थिए।” यो मेरा लागि सुन्दै डरलाग्दो कुरा थियो। अपराधीहरू उसको यातना खप्नुभन्दा मर्नु राम्रो ठान्थे—यो पक्कै पनि कुनै भयानक यातना हुनुपर्छ! मर्नु बरु निको हुने गरी यति धेरै यातना सहनुपर्ने सोचले मेरो मुटुको ढुकढुकी बढ्यो। मैले परमेश्‍वरलाई एकपछि अर्को गरी मनमनै प्रार्थना गरिरहेकी थिएँ। त्यही बेला, मैले प्रभु येशूले भनेका केही कुरा सम्झेँ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। साथै, सर्वशक्तिमान परमेश्‍वरका वचन पनि सम्झेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनले मेरो शक्ति बढाए। प्रहरीले मलाई निर्दयतापूर्वक यातना दिन सक्थ्यो, तर तिनीहरूले मेरो देहगत अस्तित्व मात्र खोस्न सक्थे। मेरो आत्मालाई छुन सक्दैनथे। मैले शारीरिक कष्टको डरले परमेश्‍वरलाई धोका दिएँ भने, मैले यहुदाको रूपमा तुच्छ जीवन जिउनुपर्ने हुन्थ्यो, अनि, अन्तमा मेरो मन, आत्मा, र शरीर सबै दण्डित हुने थिए। शैतानले मलाई परमेश्‍वरलाई धोका दिने बनाउन मेरा देहगत कमजोरी प्रयोग गर्दै थियो, र म यसका चालहरूमा फस्न मिल्दैनथ्यो। प्रहरीले मलाई जसरी यातना देओस्, मलाई कुटेरै मारिए पनि, म मेरो गवाहीमा खडा रहन र शैतानलाई लज्जित पार्न दृढ थिएँ।

त्यसपछि, प्रहरीले मलाई कैयौँ दिनसम्म सोधपुछ गरिरहे, फेरि खुट्टा च्यातिदिने धम्की दिइरहे। उनीहरूले मलाई यातना कक्षमा लगेर हरेक प्रकारका कठोर यातना दिने र मैले मण्डलीका बारे जानकारी नदिएसम्म यातना नरोक्ने बताए। मैले खुट्टा च्यात्दाको पीडा सम्झेँ—मेरा खुट्टाहरू मेरो शरीरबाट जबरजस्ती चुँडाउन लागेको जस्तो भएको थियो। म फेरि कहिल्यै त्यो असह्य पीडा सहन चाहन्नथेँ। मलाई के लाग्यो भने, त्यस्तो भयानक यातना सहनुभन्दा त मर्नु निको। मैले भोक हडताल सुरु गरेँ, कैयौँ दिनसम्म खाना खाइनँ। प्रहरीले रिसाएर चिच्याउँदै मैले खाना खान नमाने जबरजस्ती खुवाउने बताए। तर्सिँदै, अन्तत: मैले परमेश्‍वरकै अभिप्राय खोज्नुपर्छ भन्ने बुझेँ। त्यसै बेला, मैले परमेश्‍वरका वचन सम्झेँ: “केही मानिसहरूको दुःख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! … यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनबाट मैले देखेँ शारीरिक कष्टका डरले मृत्यु माग्नु कायरता हो। यस प्रकारले त मैले परमेश्‍वरको महिमा बढाउन नसक्ने मात्र होइन, म शैतानको हाँसोको पात्र समेत बन्ने थिएँ। परमेश्‍वरले मबाट शैतानसामु उहाँको गवाही दिने, आखिरी साससम्म उहाँप्रति समर्पित हुने र शैतानको अघि कहिल्यै नझुक्ने आशा गर्नुभएको थियो। त्यो शैतानलाई प्रत्युत्तर दिने बलियो गवाही थियो। मैले परमेश्‍वरको अभिप्राय बुझेपछि, खाना खान सुरू गरेँ। तर प्रहरीको हातबाट निरन्तर यातना खप्नुपर्ने सम्भावनाको बारेमा सोच्दा, यो कहिले अन्त्य होला भन्ने थाहा नपाएर, मैले हृदयमा केही कमजोरी महसुस गरेँ। त्यसपछि, मैले एउटा भजन सम्झेँ, “प्रभु येशूको अनुकरण गर”: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। परमेश्‍वरका वचनहरू मनन गर्दा प्रभु येशूले मानवजातिलाई छुटकारा दिने आफ्नो काम पूरा गरिरहँदा उहाँलाई रोमी सिपाहीहरूले कसरी कोर्रा हानेका थिए, कसरी काँडा भएका मुकुट लगाउनु पर्‍यो, कसरी पीडा सहँदै उहाँको क्रुसीकरण हुने ठाउँसम्म हरेक पाइला चाल्नुभयो भन्ने सोच्न बाध्य भएँ। अन्तमा, उहाँले अकल्पनीय पीडा सहँदै क्रुसमा आफ्नो अन्तिम थोपा रगत बगाउनुभयो। हामीलाई मुक्ति दिन, परमेश्‍वरले कुनै हिचकिचाहट बिना आफ्नो जीवन त्याग्नुभयो—परमेश्‍वरको प्रेम कति महान् छ! तर म भने, उम्कन नसक्ने खालको भयानक यातना देखेपछि, आफूले अरू थप कष्ट सहनै चाहिनँ। मैले परमेश्‍वरका लागि गवाही दिने सङ्कल्प गुमाएँ। मलाई यो असाध्यै लाजमर्दो कुरा लाग्यो। परमेश्‍वरले हाम्रा लागि आफ्नो जीवनको बलिदान दिन सक्नुभयो, अनि मैले किन उहाँको प्रेम चुकाउन आफूलाई अर्पित गर्न सकिनँ? परमेश्‍वरको प्रेम महसुस गर्दा, मेरा गालाबाट आँसु बगिरहे। मैले मनमनै प्रार्थना गरेँ, “हे परमेश्‍वर, मैले जति लामो समय वा जति धेरै कष्ट सहनु परे पनि, म आफ्नो गवाहीमा दृढ रहन चाहन्छु!”

त्यो साँझ भुईँबाट उठेर बस्दा, मैले सम्पूर्ण शरीरमा शक्ति महसुस गरेँ र म धेरै राम्रो मनस्थितिमा थिएँ। एउटा प्रहरीले मण्डलीबारे जानकारी माग्दै मलाई सोधपुछ गरिरहे। मैले उसलाई दृढतापूर्वक भनेँ, “म तिमीहरूलाई केही पनि भन्ने वाला छैन।” ऊ रिसाएर ढोका बजाउँदै गयो। केही समयपछि नै, प्रहरीले नयाँ सोधपुछ कुर्सी ल्यायो, मलाई त्यसमा हतकडी लगाएर बसायो, र भोलिको दिन मेरा लागि भयानक हुनेछ भन्यो। राति अबेरतिर, मलाई निगरानी गर्ने दुवै प्रहरी निदाएका देखेँ, त्यसैले म हतकडीबाट फुत्कन सक्छु कि भन्ने कोसिस गरेर हेर्ने निर्णय गरेँ। अचम्म, हतकडी खुकुला रहेछन् र मेरा हात सजिलै बाहिर निस्किए। मैले मनमनै प्रार्थना गरेँ, “हे परमेश्‍वर, के यो तपाईँले मेरा लागि बाटो खोलिरहनुभएको हो? मलाई थाहा छैन यो कोठा बाहिर के छ वा म कहाँ भाग्न सक्छु। म आफूलाई तपाईँकै हातमा राख्दै छु—बिन्ती मलाई मार्गदर्शन गर्नुहोस्!” प्रार्थनापछि, म सोधपुछ कुर्सीबाट लुसुक्क निस्केँ र ढोकानेर पुगेँ। मैले बिस्तारै ढोका खोलेँ र होटेलको प्रवेशद्वारतिर दौडिएँ। अचम्म, प्रवेशद्वारका गार्डहरू पनि टेबलमा झुकेर निदाइरहेका थिए, त्यसैले, म कुनै सङ्घर्ष बिना होटेलबाट निस्किएँ र गल्लीतिर भागेँ। मेरा खुट्टामा नराम्रोसँग चोट लागेको थियो, तर त्यो क्षणमा, अचम्म लाग्दो गरी खुट्टा दुख्दै दुखेनन्। म बस ज्यान बचाउन भागेँ। म निक्कै आत्तिएकी थिएँ, प्रहरीले मलाई समातेर फिर्ता लैजालान् भनी डराएकी थिएँ। कहाँ जाने मलाई थाहा थिएन, अनि मैले आफ्ना ब्रदर-सिस्टरहरूलाई खतरामा पार्छु कि भन्ने डरले उनीहरूकहाँ जाने हिम्मत गरिनँ। मलाई हालसालै मेरो परिवारले किनेको घर याद आयो जसको बारेमा प्रहरीले सम्भवत: अहिलेसम्म थाहा पाएको थिएन। म त्यहाँ गएर केही समय लुक्न चाहन्थेँ, त्यसैले म छिटो गरेर घरतिर दौडिएँ। म त्यहाँ पुगेकी मात्र के थिएँ मेरी आमा आउनुभयो। उहाँले आत्तिँदै भन्नुभयो, “प्रहरीले तिम्रो फोटो देखाउँदै जताततै तिम्राबारे सोधिरहेका छन्। तिमी यहाँ बस्न हुँदैन—तिमी अहिले नै निस्कनुपर्छ।” यसले म निकै अत्तालिएँ, र मेरो मुटु जोडले धड्किन थाल्यो। मैले तुरुन्त घुँडा टेकेर प्रार्थना गरेँ, “हे परमेश्‍वर, कहाँ जाने मलाई थाहा छैन। बिन्ती मलाई मार्गदर्शन गर्नुहोस्। मेरो भाग्ने प्रयास सफल हुन्छ-हुँदैन मलाई थाहा छैन, तर म सबै कुरा तपाईँकै हातमा, तपाईँकै बन्दोबस्तमा छाड्दै छु। यदि म उम्कन सकिनँ भने, म आफ्नो गवाहीमा दृढ रहन ज्यान दिन तयार छु।” प्रार्थनापछि बिस्तारै मन हल्का भयो। त्यसपछि, मेरो बुबाले मलाई आफ्नो इलेक्ट्रिक स्कुटरमा लिएर हिँड्नुभयो। हामी अपार्टमेन्ट परिसरको पछाडिको ढोका पुग्नै लागेको बेला, मलाई सोधपुछ गर्ने प्रहरीहरू नै, नजिकै मेरो फोटो देखाउँदै बाटोमा हिँडनेलाई सोधिरहेको मैले देखेँ। मेरो मुटु घाँटीमा आयो र म पसिनाले निथ्रुक्क भएँ। उनीहरूको ध्यान अन्यत्रै भएको बेला, म स्कुटरबाट ओर्लिएँ, र लुक्नलाई नजिकैको भवनमा पसेँ। मेरो बुबा शान्त रहेको अभिनय गर्दै अघि बढ्नुभयो। म निरन्तर परमेश्‍वरलाई प्रार्थना गर्दै मार्गदर्शन गर्न बिन्ती गरिरहेकी थिएँ। लगत्तै मेरो बुबा प्रहरी गए भन्दै मलाई लिन फर्कनुभयो। कसैले पनि अपार्टमेन्ट परिसरको पछाडिको गेटतिर हेरिरहेका थिएनन्, त्यसैले त्यही मौकामा म त्यहाँबाट निस्केँ। केही बाधा अवरोधपछि, मेरा ब्रदर-सिस्टरहरूको सहयोगले, मैले लुक्नका लागि तुलनात्मक रूपमा सुरक्षित ठाउँ फेला पारेँ।

पछि मैले सुनेँ, त्यही दिन, आमाबुबाको घरबाट निस्केको केही समयपछि नै प्रहरीका धेरै कारहरू आएर अपार्टमेन्ट परिसरलाई घेरेका थिए। उनीहरूले कैयौँ दिन घरघर गएर तलासी गरेका थिए। तिनीहरूले मेरो आमाबुबाको घर फेला पारेपछि लथालिङ्ग बनाएका थिए, मेरो बुबालाई मेरो ठेगानाबारे सोधपुछ गर्न प्रहरी चौकी लगे। त्यो मात्र होइन, तिनीहरूले मेरो आमाबुबाको घरको ठिक सामुन्ने उच्च क्षमताको क्यामेरा लगाए। प्रहरीले मेरो हजुरआमाको घरमा पनि गएर मेरो निकै खोजतलास गरे। जब छिमेकमा बस्ने एक वृद्ध महिलाले छेउमा उभिएको व्यक्तिलाई केही भनिन्, प्रहरीले उनलाई मलाई सुम्पन आदेश दिए, र उनलाई प्रहरी चौकीमा लगेर रातभर राखे। त्यसपछि तिनीहरूले मेरो आन्टीलाई पक्रेर म कहाँ छु भनेर सोधपुछ गरे। मेरा सबै आफन्त प्रहरीको निगरानीमा थिए। मैले यो कुरा सुनेपछि म निकै क्रोधित भएँ। कम्युनिस्ट पार्टी साँच्चै पागल छ—मेरो आस्थाले कुनै कानुन तोडेको थिएन, तर पनि तिनीहरूले मलाई समात्ने कोसिसमा कुनै कसर बाँकी राखेनन्। मैले परमेश्‍वरका वचनको यो कुरा सम्झिएँ: “प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … सहस्राब्दीदेखिको घृणा हृदयमा जमेको छ, हजारौं वर्षको पापमय अवस्था हृदयमा कुँदिएको छ—यसले कसरी घृणा पैदा गर्दैन? परमेश्‍वरको लागि बदला लेऊ, उहाँको शत्रुलाई पूर्ण रूपमा नाश पार, त्यसलाई अब जथाभाबी दगुरि हिँड्न नदेऊ, र त्यसलाई तानाशाहीले जस्तो शासन गर्न नदेऊ! समय अहिले नै हो: त्यस दियाबलसको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसको विरुद्ध विद्रोह गर्नका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वर आखिरी दिनहरूमा देहधारण गरी मानिसलाई मुक्ति दिन सत्यता व्यक्त गर्दै हुनुहुन्छ। उहाँले हाम्रो मुक्ति र स्वर्गको राज्यमा प्रवेशका लागि सुसमाचार ल्याउनुभएको छ, तर कम्युनिस्ट पार्टीले मानिसलाई परमेश्‍वरमा आस्था राख्न र उहाँलाई पछ्याउन दिँदैन। यसले उन्मत्त भएर इसाईहरूलाई पक्राउ गरी सताउँछ, क्रूरतापूर्वक यातना दिन्छ, हामीलाई जेलमा हाल्छ र अपाङ्ग बनाउँछ वा मार्छ। कम्युनिस्ट पार्टी अधोलोकको दुष्ट राक्षस हो! जति जति यसले दमनलाई तीव्र बनाउँछ, उति नै म यसको दानवीय सारलाई स्पष्ट देख्छु, र त्यति नै म यसलाई हृदयदेखि घृणा गर्छु र यस विरुद्ध विद्रोह गर्छु। म जीवनमा परमेश्‍वरलाई पछ्याइरहने कसम खान्छु।

यस पक्राउ र सतावटको अनुभवले मलाई परमेश्‍वरको सर्वशक्तिमान् शासन र उहाँका अद्भुत कार्यहरू देखायो। सङ्कटको समयमा, परमेश्‍वरले मलाई हेरचाह गर्नुभयो ताकि म शैतानको पाशविकतामाथि विजय पाउन सकूँ। ती परमेश्‍वरकै वचनहरू थिए जसले मलाई बारम्बार शक्ति र आस्था दिए। मैले साँच्चै नै उहाँका वचनहरूको शक्ति र अख्तियारको अनुभव गरेँ, र मेरा लागि उहाँको प्रेम र संरक्षण महसुस गरेँ। म परमेश्‍वरप्रति आभारी छु र हृदयदेखि नै उहाँको प्रशंसा गर्छु!


९६. झूटो अगुवालाई समयममै बर्खास्त नगरेकोप्रति चिन्तनमनन

२०२१ को अगष्टमा, मलाई मलजल डिकनको रूपमा छनौट गरियो। त्यो बेला, म नयाँ विश्‍वासीहरूलाई मलजल गर्ने र सुसमाचार प्रचार गर्ने दुवै काम गर्थेँ। सुसमाचारसम्बन्धी अनुभव नभएर, मैले सुसमाचारको काममा राम्रो परिणाम हासिल गरिरहेकी थिइनँ। एक दिन, अगुवाले सिस्टर जेनिनलाई सुसमाचारको काम फलोअप गर्न मेरो सहकर्मी बनाए। सुसमाचारको काममा सबैले सामना गरिरहेका समस्याहरू सिस्टर जेनिनले तुरुन्तै बुझिन्, ब्रदर-सिस्टरहरूलाई सङ्गति र पुनरावलोकनको लागि भेला गरिन्, त्यसपछि केही सफल अनुभव र शैलीहरू सुनाइन्। क्रमिक रूपमा, तिनीहरू सुसमाचारको काममा अझै उत्साहित भए र कामका केही सिद्धान्तहरूमा पोख्त बने। केहीपछि नै, हाम्रो गाउँका २० जना मानिसहरूले सर्वशक्तिमान्‌ परमेश्‍वरको आखिरी दिनहरूको काम स्विकारे, र अरू ठाउँमा पनि धेरैभन्दा धेरै मानिसहरूले स्विकारिरहेका थिए। चाँडै नै, हामीले नयाँ मण्डली स्थापना गर्‍यौँ। मैले सोचेँ, जेनिनले विश्‍वास गरेको धेरै भयो, उनको क्षमता राम्रो छ, र उनी काम गर्न सिपालु छिन्। उनी आएपछि, सुसमाचारको काममा निकै प्रगति भएको छ। म उनलाई निकै आदर गर्थेँ। मलाई उनी काम गर्न सक्‍ने र सत्यता खोजी गर्ने व्यक्ति हुन् जस्तो लाग्थ्यो। ममा उनको राम्रो छाप परेको थियो। उनले अरूसामु मलाई जिम्‍मेवार र बोझ लिने व्यक्ति भन्थिन्, र मेरो क्षमता कति राम्रो छ र म कति सक्षम छु भनेर कुरा गर्थिन्। उनले त्यसो भनेको सुन्दा म छक्‍कै पर्थेँ। उनले मलाई निकै आदर गर्ने गरेकी रहेछिन्, र मैले उनको हृदयमा ठाउँ लिएकी रहेछु। मलाई साह्रै खुशी लाग्यो। पछि, म अगुवाको रूपमा छनौट भएँ, र अझै पनि जेनिनसँग आफ्‍नो कर्तव्यको साझेदारी गर्थेँ।

२०२२ को जुनमा, म प्रचारक भएँ, जेनिन अगुवाको रूपमा छनौट भइन्, र मैले उनको कामको जिम्‍मा लिएँ। तर जेनिनको सुसमाचारको काममा त्यति सुधार आएको थिएन र किन हो मलाई थाहा थिएन। उनले नयाँ विश्‍वासीहरूलाई मलजल गर्न ध्यान दिइरहेकी थिइनन्, सुसमाचार प्रचारकहरूसँग भेला हुँदिनथिन्, र अरूको स्थिति वा कठिनाइहरूबारे सङ्गति गर्ने वा हल निकाल्‍ने गर्दिनथिन्। यी समस्याहरू देख्दा मलाई साह्रै चिन्ता लाग्यो र उनको कामको जानकारी लिन उनलाई एउटा मेसेज पठाएँ, तर उनले पढे पनि, जबाफ दिइनन्, मैले सोचेँ: “तिमी अगुवा हौ, तब कसरी मण्डलीको काममा यति गैरजिम्‍मेवार भइरहेकी छ्यौ?” मलाई रिस उठ्यो। उनका समस्या साँच्चै खुलाउन, अनि गैरजिम्मेवार भएको र आफ्नो कर्तव्यमा बोझ नलिएको कारण उनलाई निराकरण गर्न चाहन्थेँ, तर मलाई हामीले विगतमा कति मिलेर काम गरेका थियौँ भन्‍ने याद आयो। उनमा मेरो राम्रो छाप थियो, र उनले मलाई असल अगुवा भन्थिन्, अब त्यो के होला? मैले उनलाई निराकरण गरेँ भने, उनमा परेको मेरो राम्रो छाप हराउने त होइन? हाम्रो सम्‍बन्ध रक्षा गर्नको लागि चुप लाग्‍नु नै बेसजस्तो लाग्यो। यो सोचेपछि, मैले केही नबोल्‍ने निर्णय गरेँ। मैले पढ्नको लागि उनलाई अगुवा र सेवकहरूका जिम्‍मेवारीहरू मात्रै पठाएँ र उनलाई बोझको अनुभूति गराउन उनका जिम्‍मेवारी र उनले गर्नुपर्ने कामको क्षेत्रबारे जानकारी दिएँ। मैले उनको लागि कुरा स्पष्ट पारिदिएकी छु, यसपछि के गर्ने हो उनलाई थाहा हुनुपर्छ, र उनको सुसमाचारको काम बिस्तारै लयमा आउनेछ भन्‍ने सोचेँ। तैपनि केही समय पछि, उनी अझै पनि बोझ रहित थिइन् र उनको कामले परिणाम दिएन। यो सुन्दा साँच्‍चै रिस उठ्यो। पहिले उनी यस्तो थिइनन्, तर किन अहिले यस्तो भइन्? म साँच्‍चै उनलाई काटछाँट र निराकरण गर्न, तर त्यसपछि सोचेँ: “उनले प्राय म मण्डलीको कामको लागि कति बोझ लिन्छु र म कति धैर्य र दयालु छु भन्‍नेबारेमा कुरा गरेकी छिन्। यदि मैले उनको समस्या खुलासा गरेँ भने, उनमा परेको मेरो राम्रो छाप मेटिनेछ।” यो सोचेपछि, मैले उनलाई सान्त्वनाका शब्‍दहरू मात्र भनेँ र उनलाई भेलाको लागि थप समय निकाल्‍न र मण्डलीको काम फलोअप गर्न प्रोत्साहन दिएँ। यो सुनेपछि, जेनिनले कर्तव्यप्रतिको आफ्नो मनोवृत्ति सुधार्न जरुरी रहेको स्विकार्दै, भविष्यमा यसबारे राम्रो गर्न चाहेको कुरा गरिन्। मलाई साह्रै खुशी लाग्यो, र सोचेँ: “यसपटक जेनिनले अवश्य नै राम्ररी कर्तव्य निभाउनेछिन्। उनले सुसमाचार प्रचारकहरूलाई अगुवाइ गरेपछि, तिनीहरूको नतिजा पक्‍कै राम्रो हुनेछ।” केही समयपछि नै, मेरी साझेदार सिस्टरले मलाई भनिन्: “अगुवाको रूपमा, जेनिनले कामको फलोअप वा मानिसहरूको वृद्धिविकास गर्दिनन्। उनी नाममात्रको अगुवा हुन् र कहिल्यै वास्तविक काम गर्दिनन्। उनी झूटो अगुवा हुन्। म उनलाई बर्खास्त गरेर अर्को अगुवा छनौट गर्ने सुझाव दिन्छु। यसरी, मण्डलीको कामले गति लिन सक्छ।” अर्की सिस्टरले यो कुरा औल्याउँदै भनिन्, जेनिनले वास्तविक काम नगरेकीले मण्डलीको काममा ढिलाइ भइसकेको छ, र उनलाई तुरुन्तै बर्खास्त गरिनुपर्छ। तर मलाई अझै पनि जेनिन सक्षम छिन् र उनको क्षमता राम्रो छ, उनले आफ्‍नो स्थिति सुधारिन् भने, सुसमाचारको काम राम्रो हुनेछ भन्‍ने लाग्यो। त्यसैले मैले उनको बर्खास्तीलाई थाती राखेँ। पछि, जेनिनको कार्यप्रदर्शन निरन्तर घटिरह्‍यो र उनी पहिलेजस्तै मीठो कुरा गर्छिन्, तर काम गर्दिनन् भनेर अरूले रिपोर्ट गरिरहे। ब्रदर-सिस्टरहरूको प्रतिक्रियाले मलाई साह्रै दुःखित तुल्यायो र मैले उनको वास्तविकता स्पष्ट देख्‍न सकिनछु भन्‍ने लाग्यो। मैले परमेश्‍वरलाई प्रार्थना गरेँ, र मलाई असल-खराब छुट्याउन सिक्‍न डोर्‍याइ मागेँ।

पछि, मैले परमेश्‍वरको यो वचन पढेँ: “कुनै व्यक्तिले कुनै अगुवाले आफ्नो उत्तरदायित्व पूरा गरिरहेको छ कि छैन, वा तिनीहरू झूटा अगुवा हुन् कि होइनन् भनी कसरी मूल्याङ्कन गर्न सक्छ? सबैभन्दा आधारभूत रूपमा, उसले तिनीहरू वास्तविक काम गर्न सक्छन् कि सक्दैनन्, तिनीहरूमा व्यावहारिक काम गर्ने गुण छ कि छैन हेर्नुपर्छ। त्यसपछि, उसले तिनीहरूले साँच्‍चि नै वास्तविक काम गर्छन् कि गर्दैनन् हेर्नुपर्छ। तिनीहरूले के भन्छन् र सत्यतासम्‍बन्धी तिनीहरूको बुझाइ कस्तो छ त्यसलाई बेवास्ता गर्; तिनीहरूले गर्ने सतही काम हेरेर तिनीहरूमा क्षमता, प्रतिभा वा वरदान छ कि छैन, वा तिनीहरूले यो काम राम्ररी गर्छन् कि गर्दैनन् भन्‍ने कुरामा ध्यान नदे—यी कुराहरू महत्त्वपूर्ण छैनन्। तिनीहरूले मण्डलीको सबैभन्दा आधारभूत काम राम्ररी गर्न सक्छन् कि सक्दैनन्, सत्यता प्रयोग गरी समस्याहरू समाधान गर्न सक्छन् कि सक्दैनन्, र मानिसहरूलाई सत्यताको वास्तविकतामा डोर्‍याउन सक्छन् कि सक्दैनन् भन्‍ने कुराचाहिँ महत्त्वपूर्ण छ। सबैभन्दा आधारभूत र अत्यावश्यक कुरा यही हो। यदि तिनीहरू यस्तो वास्तविक काम गर्न नसक्‍ने छन् भने, तिनीहरूको क्षमता जति नै राम्रो भए पनि, तिनीहरूमा जति नै प्रतिभा भए पनि, वा तिनीहरूले जति धेरै कठिनाइ भोग्‍न र मूल्य चुकाउन सके पनि, तिनीहरू झूटा अगुवाहरू नै हुन्। कतिपय मानिसहरू भन्छन्, ‘तिनीहरूले कुनै वास्तविक काम गर्दैनन् भन्‍ने कुरा अहिले बिर्सिदिऊँ। तिनीहरूको क्षमता राम्रो छ र तिनीहरू सक्षम छन्। तिनीहरूलाई केही समय तालिम दिऊँ अनि तिनीहरूले अवश्यै वास्तविक काम गर्नेछन्। यसको साथै, तिनीहरूले कुनै खराबी वा दुष्कर्म गरेका, वा कुनै बाधा वा व्यवधान ल्याएका छैनन्—तपाईंले कसरी तिनीहरू झूटा अगुवा हुन् भनी भन्‍न सक्‍नुहुन्छ?’ यसलाई हामीले कसरी व्याख्या गर्ने? तँ जति प्रतिभावान् भए पनि, तँमा जति क्षमता भए पनि, वा तँ जति शिक्षित भए पनि त्यसको अर्थ छैन, तैँले वास्तविक काम गर्छस् कि गर्दैनस्, र अगुवा र सेवकको उत्तरदायित्व पूरा गर्छस् कि गर्दैनस् त्यसले मात्र अर्थ राख्छ। अगुवाको रूपमा काम गर्दा, के तँ आफ्नो उत्तरदायित्वको दायराभित्रका हरेक विशिष्ट परियोजनामा सहभागी भइस्? काममा पैदा भएका कति वटा समस्याहरू तैँले प्रभावकारी रूपमा समाधान गरिस्? कति मानिसहरूले तेरो काम, तेरो नेतृत्व र तेरो मार्गनिर्देशनको कारण सत्यता सिद्धान्तहरूको बुझाइ हासिल गरे? मण्डलीका कति काम प्रगति भए र अघि बढे? यी नतिजाहरूले मात्र अर्थ राख्छन्। तँ कति नारा फलाक्‍न सक्छस्, धर्मसिद्धान्तका कति शब्द र वाक्यहरूमा पोख्त छस्, हरेक दिन कति घण्टा काम गर्दै बिताउँछस्, र कति थाकेको छस्, यी कुराको कुनै अर्थ छैन। तैँले कति टाढासम्म यात्रा गरेको छस्, कति मण्डलीहरू भ्रमण गरेको छस्, कति धेरै जोखिमहरू मोलेको छस्, र कति कष्ट भोगेको छस्, त्यसको केही अर्थ छैन—यी कुनै कुराको पनि महत्त्व हुँदैन। तेरो जिम्‍मेवारीको दायराभित्रको काम कति प्रभावकारी भयो, यसले कुनै परिणाम हासिल गर्‍यो कि गरेन, तैँले परमेश्‍वरको घरका कति वटा बन्दोबस्त र उद्देश्यहरू कार्यान्वयन गरेर पूरा गरिस्, तिनलाई कति राम्ररी कार्यान्वयन गरिस्, र पछि ती कामका विषयमा कति राम्ररी फलोअप गरिस् भन्‍नेचाहिँ महत्त्वपूर्ण हुन्छ। अनि, तैँले कामसँग सम्बन्धित हेलचेक्र्याइँ, विचलन, वा सिद्धान्त उल्लङ्घनका कति वटा समस्याहरू समाधान, सुधार वा परिपूर्ति गरिस्, कामदारहरू, प्रशासन, वा विभिन्‍न विशेषज्ञ कामहरूसँग सम्‍बन्धित कति वटा समस्याहरू समाधान गर्न सहयोग गरिस्, र त्यो काम परमेश्‍वरको घरका सिद्धान्त र मापदण्डहरूअनुसार गरिस् कि गरिनस् भन्‍ने कुरा महत्त्वपूर्ण हुन्छ। कुनै अगुवा वा सेवकले आफ्‍नो जिम्‍मेवारी पूरा गरिरहेको छ कि छैन भनेर मापन गर्ने केही मापदण्डहरू यिनै हुन्” (वचन, खण्ड ५। अगुवा र सेवकहरूका जिम्‍मेवारीहरू)। कुनै अगुवा सक्षम हो कि झूटो अगुवा हो भनेर निर्धारित गर्नको लागि, उसले राम्रो बोल्छ कि बोल्दैन त्यो सुनेर, वा उसको क्षमता, सीपहरू, वा उसले गरेका असल कार्यहरूलाई हेरेर हुँदैन। जाँच्‍नुपर्ने मुख्य कुरा तिनीहरूले वास्तविक काम गर्छन् कि गर्दैनन्, तिनीहरू जिम्‍मेवार छन् कि छैनन्, र अगुवाको कर्तव्य निभाउन सक्छन् कि सक्दैनन् भन्‍ने हो। जेनिनमा केही क्षमता थियो र उनी काम गर्न सक्‍ने व्यक्ति थिइन्, तर उनले मिठो कुरा मात्र बोल्थिन्, व्यवहारमा उतार्ने वा उचित काम गर्ने गर्दिनथिन्। उनले अगुवाले गर्नुपर्ने काम गरिरहेकी थिइनन्। उनले कुनै खराब वा दुष्कर्म गरिरहेकी छिन् जस्तो देखिँदैनथ्यो, तर अगुवाको रूपमा, उनले मेसेजहरू पठाउने र नारा फलाक्‍ने मात्रै गर्थिन्। उनले कहिल्यै पनि मण्डलीको काम जाँच्‍ने वा फलोअप गर्ने गर्दिनथिन्। उनले भर्खरै कर्तव्य थालेका नयाँ विश्‍वासीहरूलाई मलजल गर्दिनथिन्। सुसमाचारको काममा अरूलाई समस्या हुँदा, उनले सङ्गति गर्ने वा समस्या सुल्झाउने गर्दिनथिन्, र कर्तव्यलाई प्रायजसो बेवास्ता गर्थिन्। मैले उनलाई कर्तव्यप्रतिको आफ्‍नो मनोवृत्ति सुधार्न यस अवधिमा धेरैपटक सम्झाएँ, तर उनले बदलिन सहमति जनाए पनि, पहिले जस्तै व्यवहार गर्थिन् र हराउँथिन्। सुसमाचारको काम ठप्‍प भएको थियो र विभिन्‍न प्रोजेक्टहरूमा कुनै परिणाम आएको थिएन। उनले आत्मचिन्तन गरिरहेकी थिइनन्, र ब्रदर-सिस्टरहरूलाई विभिन्‍न बहानाहरू बनाएर टार्थिन्। कर्तव्यप्रति उनको मनोवृत्ति र उनको विभिन्‍न व्यवहारको आधारमा हेर्दा उनी परमेश्‍वरले खुलासा गर्नुभएझैँ व्यावहारिक काम नगर्ने झूटो अगुवा थिइन्, र उनलाई चाँडै बर्खास्त गरिनुपर्थ्यो। तर मैले परमेश्‍वरको वचनअनुसार हेर्ने वा मानिसहरूलाई चिन्‍ने गरिनँ। मैले जेनिनको मष्तिष्क, क्षमता, र सक्षमता मात्रै देखेँ। उनले काम गर्न सक्छिन् भन्‍ने लाग्थ्यो, तर म उनले वास्तवमै के काम गरिरहेकी छिन् वा उनले कस्तो परिणाम पाइरहेकी छिन् भनेर हेर्दिनथेँ। मैले अझै उनीमाथि आशा गरिरहेकी थिएँ। उनले पहिलेजस्तै मण्डलीको कामलाई अघि बढाउनेछिन् भन्‍ने भरोसा गरेकी थिएँ, त्यसकारण मैले उनलाई थप मौका दिइरहेँ। म कति अज्ञानी मूर्ख रहेछु! मेरी साझेदार सिस्टरले जेनिनको विषयमा प्रतिक्रिया दिएकी थिइन् र उनलाई बर्खास्त गर्ने सुझाव दिएकी थिइन्, तर म आफ्‍नो दृष्टिकोणमा अडिग रहँदै उनलाई मौका दिएर थप सहयोग गर्न चाहँदै थिएँ, त्यसैले मैले उनलाई समयमै बर्खास्त गरिनँ, जसले मण्डलीको काममा गम्‍भीर असर पर्‍यो। मैले कर्तव्यमा रेखदेखको जिम्मा राम्ररी निभाइरहेकी छैनँ र मण्डलीको काम प्रभावित हुन दिइरहेकी छु भन्‍ने थाहा भयो। के झूटो अगुवाले पनि यस्तै व्यवहार गर्दैन र? मैले परमेश्‍वरलाई प्रार्थना गरेँ, र मलाई आफ्‍नो भ्रष्टता चिन्‍न अगुवाइ गर्न अनुरोध गरेँ।

एक दिन, मैले परमेश्‍वरको यो वचन पढेँ। “केही मण्डली अगुवाहरूले लापरवाही र झारातिरुवा शैलीमा आफ्नो कर्तव्य निभाउने दाजुभाइ वा दिदीबहिनीहरूलाई देख्दा गाली गर्नुपर्ने भए पनि तिनीहरूलाई गाली गर्दैनन्। जब परमेश्‍वरको घरको हितप्रति स्पष्ट रूपमा हानिकारक हुने कुरा तिनीहरूले देख्छन्, अरूलाई अलिकति पनि ठेस नपुगोस् भनेर तिनीहरूले नदेखेझैँ गर्छन् र कुनै जाँच-पड्ताल गर्दैनन्। वास्तवमा, तिनीहरूले मानिसहरूको कमीकमजोरीबारे साँच्‍चै चासो दिइरहेका हुँदैनन्; बरु, तिनीहरूको अभिप्राय भनेको मानिसहरूको मन जित्‍नु हो, र त्यो कुरा तिनीहरूलाई राम्ररी थाहा हुन्छ: ‘यदि मैले यसलाई जारी राखेँ र कसैलाई ठेस पुर्‍याइनँ भने, तिनीहरूले म असल अगुवा हुँ भन्‍ने सोच्‍नेछन्। तिनीहरूले मेरो बारेमा असल र उच्‍च राय बनाउनेछन्। तिनीहरूले मलाई पहिचान दिनेछन् र मलाई मन पराउनेछन्।’ परमेश्‍वरको घरको हितलाई जतिसुकै क्षति पुर्‍याए तापनि र परमेश्‍वरका चुनिएका मानिसहरूको जीवन प्रवेशमा जतिसुकै ठूलो वाधा पुर्‍याइए तापनि वा तिनीहरूको मण्डली जीवनलाई जतिसुकै ठूलो मात्रामा विचलित पारिए तापनि, त्यस्ता अगुवाहरू आफ्ना शैतानी दर्शनमा लागिरहन्छन् र कसैलाई पनि ठेस पुर्‍याउँदैनन्। तिनीहरूको हृदयमा आत्म-निन्दाको भावना हुँदैन। कसैले बाधा र व्यवधान ल्याइरहेको देख्दा, बढीमा तिनीहरूले छोटकरीमा यो विषयको बारेमा अनौपचारिक रूपमा उल्लेख गर्लान्, तर यसलाई त्यतिमै टुङ्‍ग्याउँछन्। तिनीहरूले सत्यताको बारेमा सङ्‍गति गर्दैनन्, न त तिनीहरूले त्यो व्यक्तिका समस्याहरूको सारलाई औँल्याउँछन्, तिनीहरूले ती व्यक्तिहरूको स्थिति चिरफार गर्नु त परै जाओस्। तिनीहरूले परमेश्‍वरको इच्‍छा के हो भन्‍नेबारे कहिल्यै कुरा गर्दैनन्। मानिसहरूले प्रायजसो कस्ता गल्तीहरू गर्छन् वा प्रायजसो कस्तो भ्रष्ट स्वभाव प्रकट गर्छन् भनेर झूटा अगुवाहरूले कहिल्यै खुलासा वा विश्‍लेषण गर्दैनन्। तिनीहरूले कुनै वास्तविक समस्या समाधान गर्दैनन्, बरु मानिसहरूको गलत व्यवहार र भ्रष्टताको प्रकटीकरणलाई सधैँ सहन्छन्, र मानिसहरू जति नै नकारात्मक र कमजोर भए पनि चिन्ता गर्दैनन्, केवल धर्मसिद्धान्तका केही शब्‍दहरू प्रचार गर्छन्, केही सतही अर्ती दिएजस्तो गर्छन्, अनि विवादबाट जोगिने प्रयास गर्छन्। फलस्वरूप, परमेश्‍वरका चुनिएका मानिसहरूले आफ्‍नो बारेमा मनन गर्ने र आफूलाई चिन्‍ने प्रयास गर्दैनन्, तिनीहरूले विभिन्‍न प्रकारका भ्रष्टताको प्रकटीकरणबारे कुनै समाधान पाउँदैनन्, र कुनै जीवनप्रवेश हासिल नगरी शब्‍दहरू, वाक्यांशहरू, धारणा र कल्‍पनाहरूमा जिउँछन्। तिनीहरूले हृदयमा यस्तोसमेत विश्‍वास गर्छन्, ‘हाम्रो अगुवालाई हाम्रो कमजोरीको बारेमा परमेश्‍वरलाई भन्दा पनि राम्रो बुझाइ छ। हाम्रो कद परमेश्‍वरको मापदण्डअनुसार जिउनको निम्ति धेरै सानो हुन सक्छ, तर हामीले केवल हाम्रो अगुवाका मापदण्डहरू पूरा गर्नुपर्छ; हाम्रो अगुवाको आज्ञापालन गरेर हामीले परमेश्‍वरको आज्ञापलान गरिरहेका हुन्छौँ। यदि माथिबाट हाम्रो अगुवालाई प्रतिस्थापन गर्ने दिन आयो भने, हामीले आवाज उठाउनेछौँः हाम्रो अगुवालाई राखिराख्‍न र माथिबाट उनको प्रतिस्थापन हुन नदिन हामी माथिकाहरूसित वार्ता गर्नेछौँ र हाम्रा मागहरूमा सहमत हुन उहाँलाई दवाब दिनेछौँ। यसरी हामी अगुवासित सही व्यवहार गर्नेछौँ।’ जब मानिसहरूसित हृदयभित्र यस्ता विचारहरू हुन्छन्, जब अगुवासँग तिनीहरूको त्यस्तो सम्बन्ध हुन्छ, र हृदयमा तिनीहरूले आफ्नो अगुवाप्रति निर्भरता, सराहना, र श्रद्धा अनुभूति गर्छन्, तिनीहरूले त्यो अगुवामा अझै धेरै विश्‍वास गर्न थाल्छन्, त्यही अगुवाका शब्‍दहरू सुन्‍न चाहन्छन्, र परमेश्‍वरका वचनहरूभित्र सत्यता खोज्‍न छोड्छन्। त्यस्तो अगुवाले मानिसहरूको हृदयमा लगभग परमेश्‍वरको स्थान लिइसकेको हुन्छ। यदि कुनै अगुवाले परमेश्‍वरका चुनिएका मानिसहरूसँग त्यस्तो सम्बन्ध कायम राख्‍न इच्छा गर्छ भने, र यदि उसले यसबाट आफ्नो हृदयमा आनन्दको अनुभूति प्राप्त गर्छ र परमेश्‍वरका चुनिएकाहरूले आफूलाई यस्तै व्यवहार गर्नुपर्ने हो भनी विश्‍चास गर्छ भने, त्यस्ता अगुवाहरू र पावलबीच कुनै भिन्‍नता हुँदैन, र तिनीहरूले पहिल्यै ख्रीष्टविरोधीहरूको मार्गमा पाइला टेकिसकेका हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु एक)। परमेश्‍वरको वचनले मेरो कर्तव्यमा रहेको मेरो घृणित मनसाय खुलासा गरिदियो। मैले जेनिनले वास्तविक काम गरिरहेकी छैनन् भन्‍ने देखेँ, तर उनको समस्या खुलासा वा विश्‍लेषण गर्ने, वा उनलाई तुरुन्तै बर्खास्त गर्ने गरिनँ। उनलाई पुलपुलाइरहेँ र पश्‍चात्ताप गर्ने मौका दिइरहेँ। तर मलाई उनको कमजोरीको चिन्ता लागेर वा उनलाई सहयोग गर्न चाहेर यसो गरेकी थिइनँ, बरु मेरो वास्तविक अभिप्राय त जेनिनको मनमा असल अगुवाको रूपमा रहेको मेरो छवि जोगाउनु र अरूको आदर पाउनु थियो। पहिले पनि हाम्रो कर्तव्यमा सँगै काम गरेका थियौँ र उनले सधैँ मलाई राम्रो सोच्थिन्। उनले प्राय म मण्डलीको कामप्रति कति जिम्‍मेवार छु, र म कति असल अगुवा हुँ भनेर अरूको अघि कुरा गर्ने गर्थिन्। यदि मैले उनका समस्याहरू खुलासा गर्थेँ, औँल्याउँथेँ र उनलाई निराकरण गर्थेँ भने, हाम्रो सम्‍बन्ध बरबाद हुने थियो र उनमा भएको मेरो राम्रो छवि हराउने थियो। जेनिनमा असल अगुवाको रूपमा रहेको यो छवि रक्षा गर्न, मैले उनको समस्या खुलासा गरिनँ, उनलाई निराकरण गरिनँ, उनको कार्य र व्यवहार विश्‍लेषण गरिनँ, तर त्यसो गरेको भए, उनलाई आफ्‍नो समस्या थाहा हुन्थ्यो र तुरुन्तै बाटो सुधार्ने मौका पाउनेथिन्। मैले उनलाई सान्त्वना र सल्‍लाहका केही शब्‍दहरू मात्रै दिएँ, अनि थप भेलाहरूमा सहभागी हुन र कामको फलोअप गर्न प्रोत्साहन दिएँ, र कुराहरूलाई त्यतिकै छोडिदिएँ। मेरी साझेदार सिस्टरले मलाई सिद्धान्तअनुसार धेरैपटक जेनिनलाई बर्खास्त गर्न अनुरोध गरिन्, तर यसो गरेर मैले उनलाई चिढ्याउनेछु, र उनले मलाई राम्रो ठान्‍न छोड्नेछिन् भन्‍ने चिन्ताले, मैले उनलाई बर्खास्त गर्न ढिलाइ गरेँ। ख्रीष्टविरोधीहरूले आफ्‍नो नाम र हैसियतको खातिर काम गर्छन् र बोल्छन्, अरूले कर्तव्यमा सिद्धान्तहरू उल्‍लङ्घन गरिरहेका देख्दा, तिनीहरूको आलोचना वा निराकरण गर्दैनन् भनेर परमेश्‍वरले खुलासा गर्नुभएको छ। तिनीहरूको उद्देश्‍य मानिसहरूको हृदयमा स्थान लिनु, अरूको आदर कमाउनु, र मानिसहरूलाई आफ्‍नो अघि ल्याउनु हो। अरूमा रहेको मेरो राम्रो छवि रक्षा गर्न, मैले मण्डलीको काम बेवास्ता गरेँ, र झूटो अगुवाले वास्तविक काम नगरिरहेको देख्दा, उनलाई खुलासा, निराकरण, वा बर्खास्त गरिनँ। मैले मानिसहरूको हृदयमा स्थान लिन र सबैलाई म दयालु, धैर्य, र असल अगुवा हुँ भनेर देखाउन यसो गरेकी थिएँ। यसरी कर्तव्य निभाएर मैले मेरा ब्रदर-सिस्टरहरूलाई सहयोग वा सुधार गरिरहेकी थिइनँ, र यसले तिनीहरूलाई सत्यता बुझाउने वा परमेश्‍वरको अघि ल्याउने थिएन। बरु, तिनीहरूलाई मेरो अघि ल्याउने र मेरो आदर र भक्ति गर्न लगाउने थियो। यसरी मैले मानिसहरूलाई बहकाइरहेकी र आफ्नो पक्षमा ल्याइरहेकी थिएँ, म ख्रीष्टविरोधी मार्गमा हिँडिरहेकी थिएँ। मलाई मण्डलीबाट एकपछि अर्को गरी निष्कासन, खुलासा र निकाला गरिएका ख्रीष्टविरोधीहरूको याद आयो। यदि मैले पश्‍चात्ताप नगरी वा परिवर्तन नभई यसरी नै काम गरिरहेकी भए, म पनि तिनीहरूजस्तै निष्कासित हुने र हटाइनेथिएँ। यो सोचेपछि, मैले परमेश्‍वरलाई प्रार्थना गरेँ, र आफ्‍नो असफलताको जडबारे मनन गर्न अगुवाइ गर्न अनुरोध गरेँ।

पछि, मैले परमेश्‍वरको वचनको एउटा खण्ड पढेँ। “जब कुनै कुरा आइपर्छ, तँ जीवन-दर्शनअनुसार जिउँछस्, र सत्यता अभ्यास गर्दैनस्। तँलाई सधैँ अरूलाई चिढ्याउँछु भन्‍ने डर लाग्छ, तर परमेश्‍वरलाई चिढ्याउँछु भन्‍ने डर लाग्दैन, र अन्तर्वैयक्तिक सम्‍बन्धहरू जोगाउन तैँले परमेश्‍वरको घरका हितहरूसमेत बलि चढाउँछस्। यसरी व्यवहार गर्नुका परिणामहरू के हुन्छन्? तैँले सधैँ आफ्‍ना अन्तर्वैयक्तिक सम्‍बन्धहरू त राम्ररी जोगाउनेछस्, तर तैँले परमेश्‍वरलाई चिढ्याएको हुनेछस्, र उहाँले तँलाई घृणा र इन्कार गर्नुहुनेछ, र उहाँ तँदेखि क्रोधित हुनुहुनेछ। सन्तुलनको हिसाबमा, कुन राम्रो हो? यदि यो कुरा बताउन सक्दैनस् भने, तँ पूर्ण रूपमा भ्रमित छस्; यसले तैँले अलिकति पनि सत्यता बुझेको छैनस् भन्‍ने प्रमाणित गर्छ। यदि यो कुरा महसुसै नगरी तँ यसरी नै अघि बढिरहन्छस् भने खतरा वास्तवमै निकै ठूलो हुन्छ, र अन्त्यमा, तैँले सत्यता प्राप्त गर्न सक्‍नेछैनस्। नोक्‍सानी बेहोर्ने तँ नै हुनेछस्। यस विषयमा, यदि तैँले सत्यता खोजी गर्दैनस्, र तँ असफल हुन्छस् भने, के भविष्यमा तँ सत्यता खोजी गर्न सक्षम हुनेछस्? यदि तँ अझै त्यसो गर्न सक्दैनस् भने, त्यो अब घाटाको मात्रै कुरा हुनेछैन—अन्त्यमा तँलाई निष्कासित नै गरिनेछ। यदि तँसँग ‘राम्रो व्यक्ति’ का उत्प्रेरणा र दृष्टिकोणहरू छन् भने, सबै कुरामा तँ सत्यताको अभ्यास र सिद्धान्त पालना गर्न असमर्थ हुनेछस्, अनि तँ सधैँ असफल हुनेछस् र लड्नेछस्। यदि तँ ब्युँझिदैनस् र सत्यता खोजी गर्दैनस् भने, तँ गैरविश्‍वासी होस्, र तैँले सत्यता र जीवन कहिल्यै पाउनेछैनस्। त्यसो भए तैँले के गर्नुपर्छ त? त्यस्ता कुराहरूको सामना गर्दा, तैँले प्रार्थनामा परमेश्‍वरलाई पुकार्नुपर्छ, मुक्तिको लागि बिन्ती गर्नुपर्छ, र परमेश्‍वरसित मलाई सिद्धान्त पालन गर्न, गर्नुपर्ने कुरा गर्न, सिद्धान्तहरूअनुसार कामकुरा सम्‍हाल्‍न, आफ्नो स्थानमा खडा हुन, परमेश्‍वरको घरका हितहरूको रक्षा गर्न, र परमेश्‍वरको घरको काममा कुनै हानि आउन नदिन थप विश्‍वास र सामर्थ्य दिनुहोस् भनी अनुरोध गर्नुपर्छ। यदि तैँले आफ्‍नो आत्म-हित, प्रतिष्ठा, र ‘राम्रो व्यक्ति’ को दृष्टिकोणलाई त्याग्‍न सकिस् भने, र यदि तैँले आफूले गर्नुपर्ने काम इमानदार, र एकाग्र हृदयले गर्छस् भने, तैँले शैतानलाई जितेको हुनेछस्, अनि सत्यताको यो पक्ष हासिल गरेको हुनेछस्। यदि तँ अरूसँगका तेरा सम्‍बन्धहरू कायम राख्दै र कहिल्यै सत्यता अभ्यास नगरी, सिद्धान्त पालन गर्ने आँट नगरी, सधैँ शैतानको दर्शनअनुसार जिउँछस् भने, के तैँले अरू मामलाहरूमा सत्यता अभ्यास गर्न सक्छस्? तँसँग कुनै विश्‍वास, कुनै शक्ति हुनेछैन। यदि तैँले कहिल्यै सत्यता खोजी गर्न वा सत्यता स्वीकार गर्न सक्दैनस् भने, के परमेश्‍वरमाथिको त्यस्तो विश्‍वासले तँलाई सत्यता हासिल गर्न दिन्छ? (दिँदैन।) अनि यदि तैँले सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, र तँमा सत्यताको वास्तविकता छँदै छैन भने, तैँले कहिल्यै मुक्ति पाउन सक्दैनस्। सत्यता प्राप्त गर्नु मुक्ति पाउनका लागि पूरा गर्नैपर्ने अनिवार्य सर्त हो भन्‍ने कुरा तँलाई स्पष्ट हुनुपर्छ। त्यसो भए तैँले कसरी सत्यता प्राप्त गर्न सक्छस्? यदि तैँले सत्यता अभ्यास गर्न सक्छस् भने, यदि तँ सत्यताअनुसार जिउन सक्छस्, र सत्यता तेरो जीवनको आधार बन्छ भने, तैँले सत्यता र जीवन पाउनेछस्, र तँ मुक्ति पाउनेहरूमध्येको एक हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट मैले के बुझेँ भने, मैले आफ्‍नो हैसियत, छवि, र सम्‍बन्ध रक्षा गर्नु र मण्डलीको काम बेवास्ता गर्नुको मुख्य कारण त म मान्छे खुसी पार्ने, सांसारिक दर्शनहरूद्वारा प्रभावित भएकीले पो रहेछ। म शैतानी। सांसारिक विचारहरूद्वारा प्रभावित थिएँ, जस्तै “असल साथीको गल्तीमा चुप लाग्दा लामो र असल मित्रता कायम हुन्छ,” र “आफू टाढा हुन नसकिने मानिसहरूसँग राम्रो सम्‍बन्ध कायम राख्‍नुपर्छ।” म सोच्थेँ, अरूलाई आफूलाई मन पराउने र आदर गर्ने बनाउन, नम्र र दयालु हुनुपर्छ, र मानिसहरूलाई कहिल्यै घोचेर बोल्नु हुँदैन, अरूको समस्या देख्दा, त्यसलाई बेवास्ता गर्नु ठीक हुन्छ, कहिल्यै धेरै कडा व्यवहार गर्नु हुँदैन वा कसैलाई चिढ्याउनु हुँदैन, र यसरी सबैले हामीलाई मन पराउँछन्। म मान्छे खुसी पार्ने यस्ता विचारअनुसार जिउँथेँ, र जेनिनले वास्तविक काम नगरेको देख्दा, मैले उनलाई खुलासा, निराकरण, वा बर्खास्त गरिनँ। मैले आफ्‍नो हैसियत र छवि रक्षा गरेँ तर मैले जेनिनका समस्याहरू खुलासा गर्ने वा उनलाई तुरुन्तै बर्खास्त गर्ने काम नगरेकीले, सुसमाचारको काममा ढिलाइ भयो। मैले आफ्‍नो प्रतिष्ठा, हैसियत, र सम्‍बन्धलाई कर्तव्यभन्दा माथि राखेँ, र आफ्‍नो छवि र प्रतिष्ठा रक्षा गर्न, मैले मण्डलीको कामको पटक्‍कै रक्षा गरिनँ। म साँच्‍चै स्वार्थी र धूर्त रहेछु। मान्छे खुसी पार्ने यस्ता विचारअनुसार जिएर म झन्झन् चिप्ले, कपटी, र मानवत्वरहित बन्दै गएकी थिएँ। परमेश्‍वरको वचनले भन्छ, “यता पनि उता पनि ठिक्‍क पार्नेहरू सबैभन्दा दुष्ट हुन्छन्। तिनीहरू कसैलाई दुःखी नबनाउने कोसिस गर्छन्, तिनीहरू मानिसहरूलाई खुसी तुल्याउनेहरू हुन्, तिनीहरू परिस्थितिहरूअनुसार चल्छन्, र कसैले पनि तिनीहरूको वास्तविकतालाई देख्‍न सक्दैन। त्यस्तो व्यक्ति एउटा जिउँदो शैतान जस्तो हो!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ)। मान्छे खुसी पार्नेहरूलाई परमेश्‍वर घृणा र तिरस्कार गर्नुहुन्छ। मान्छे खुसी पार्ने विचारहरूमा भर परेर कहिल्यै सत्यता वा मुक्ति प्राप्त गर्न सकिँदैन। यो महसुस गरेपछि मलाई निकै डर लाग्यो। मैले परमेश्‍वरको अघि अपराध गरेकी छु र यो स्थितिलाई सुधार गरेर साँचो पश्‍चात्ताप गरिनँ भने, परमेश्‍वरले मलाई त्याग्‍नु र हटाउनुहुनेछ भन्‍ने थाहा भयो। परमेश्‍वरको वचनले मलाई अभ्यासको मार्ग पनि देखायो, अर्थात् आफ्‍नो नाम र हैसियत रक्षा गर्न मन लाग्दा, मैले परमेश्‍वरलाई अझै बढी प्रार्थना गर्नुपर्छ, उहाँसित शक्ति माग्‍नुपर्छ, अनि सिद्धान्तअनुसार काम गर्दै इमानदार हृदयले कर्तव्य निभाउन सिक्‍नुपर्छ। यसले ब्रदर-सिस्टरहरूको जीवन प्रवेशमा मात्रै होइन, मण्डलीको काममा पनि फाइदा गर्छ। मैले परमेश्‍वरलाई म सत्यताको अभ्यास गर्छु, सिद्धान्तअनुसार काम गर्छु, र मण्डलीका हितहरू रक्षा गर्छु भनेर प्रार्थना गरेँ।

त्यसपछि मैले परमेश्‍वरको यो वचन पढेँ। “विविध कामका सुपरिवेक्षकहरू र विविध महत्त्वपूर्ण कामहरूप्रति जिम्मेवार व्यक्तिहरूका परिस्थितिहरूको बारेमा सुसूचित रहने र आवश्यक परेमा तिनीहरूलाई तुरुन्तै पुनः बाँडफाँड वा प्रतिस्थापन गर्ने ताकि अनुपयुक्त मानिसहरूलाई काममा राख्दा हुने क्षति रोक्‍न वा घटाउन सकियोस् र कार्यकौशलता र प्रगति निर्बाध भइरहोस्” (वचन, खण्ड ५। अगुवा र सेवकहरूका जिम्‍मेवारीहरू)। “अगुवा र सेवकहरूको दायित्वको एउटा भाग विभिन्‍न परियोजनाका इन्‍चार्ज रहेका र महत्त्वपूर्ण कामको जिम्‍मा पाएका मानिसहरूले के-कसो गर्दै छन् भनेर जान्‍नु हो। अनि, यी मानिसहरू को हुन्? सबैभन्दा आधारभूत व्यक्तिहरू मण्डली अगुवाहरू हुन्, त्यसपछि समूह सुपरभाइजर र टोली अगुवाहरू हुन्। विभिन्‍न प्रोजेक्टका इन्‍चार्ज र महत्त्वपूर्ण कामको निम्ति जिम्मेवार मानिसहरूको हकमा, के तिनीहरूमा सत्यताको वास्तविकता छ कि छैन, तिनीहरू आफ्ना कार्यहरूमा सिद्धान्तअनुरूप छन् कि छैनन्, र तिनीहरूले मण्डलीको काम राम्रोसित गर्न सक्छन् कि सक्दैनन् भनेर बुझ्‍नु र निश्‍चित गर्नु अत्यावश्यक र अत्यन्तै महत्त्वपूर्ण हुँदैन र? यदि अगुवा र सेवकहरूले विभिन्‍न परियोजनाहरूको लागि जिम्मेवार रहेका मुख्य-मुख्य सुपरिवेक्षकहरूको अवस्थालाई सही तरिकाले बुझ्छन् र कामदारहरूको सुहाउँदो समायोजन गर्छन् भने, यो हरेक कार्यक्रमलाई पहरा दिनुजस्तै हो। यो आफ्नो जिम्मेवारी र कर्तव्य पूरा गरेसमान हो। यदि यी कर्मचारीहरूलाई सही तरिकाले मिलाइएको छैन र समस्या उत्पन्‍न भयो भने, मण्डलीको काममा ठूलो असर पर्नेछ। यदि यी कर्मचारीहरू असल मानवता भएका, विश्‍वासमा जग बसालेका, मामिलाहरू सम्हाल्नमा जिम्मेवार, र समस्याहरू समाधान गर्नका लागि सत्यता खोजी गर्न सक्षम छन् भने, तिनीहरूलाई कार्यभारी बनाउँदा धेरै समस्याहरूबाट बच्‍न सकिनेछ। महत्त्वपूर्ण कुरा के छ भने उक्त काम सहजैसँग अगाडि बढ्न सक्छ तर टोलीका सुपरिवेक्षकहरू भरपर्दा छैनन्, तिनीहरूको मानवता कमजोर छ र तिनीहरूसित शिष्टता छैन, र तिनीहरूले सत्यता अभ्यास गर्दैनन्—र यसबाहेक, तिनीहरू बाधा उत्पन्‍न गर्ने किसिमका छन् भने—त्यसपछि यसले तिनीहरूको जिम्‍मामा रहेको काममा र तिनीहरूले डोर्‍याउने विश्‍वासी दाजुभाइ-दिदीबहिनीहरूको जीवनप्रवेशमा नकारात्मक असर गर्नेछ। अवश्य नै, त्यो असर ठूलो वा सानो हुन सक्छ। यदि सुपरिवेक्षकहरू गम्भीरता नभएका वा आफ्नो कर्तव्यप्रति लापरवाह छन् भने, यसले कामलाई ढिलो गराउन सक्छ; प्रगतिको गति सुस्त हुनेछ र काम केही मात्रामा कम प्रभावकारी हुनेछ। यद्यपि, यदि तिनीहरू ख्रीष्टविरोधी हुन् भने, यो समस्या गम्भीर हुन्छ: यो अलिअलि अदक्ष र अप्रभावकारी हुने समस्या होइन—तिनीहरूले आफू जिम्मेवार रहेका काममा समग्र रूपमा बाधा र क्षति पुर्‍याउँछन्। अनि त्यसैले, विभिन्‍न परियोजनाका इन्चार्ज र महत्त्वपूर्ण कामका जिम्‍मेवार व्यक्तिहरूको अवस्थाबारे जानकारी राख्‍ने, र कसैले व्यावहारिक काम गरिरहेको छैन भन्‍ने थाहा पाउँदा, समयमै कामदार समायोजन र बर्खासी गर्ने काम भनेको एक दायित्व हो जसलाई अगुवा तथा सेवकहरूले छल्न सक्दैनन्—यो अत्यन्तै गम्भीर, र अत्यन्तै महत्त्वपूर्ण काम हो। यदि अगुवा र सेवकहरूले विभिन्‍न परियोजनाका इन्चार्ज र महत्त्वपूर्ण कामका जिम्मेवार व्यक्तिहरूको व्यक्तित्व अनि कर्तव्य र सत्यताप्रतिको तिनीहरूको मनोवृत्तिका साथै हरेक चरण र अवधिमा तिनीहरूको स्थिति र प्रकटीकरणहरूबारे सुसूचित रहन सक्छन् र परिस्थितिअनुसार तुरुन्तै यी कुराहरू समायोजन गर्न वा सम्हाल्न सक्छन् भने, काम एकनासले अघि बढ्न सक्छ। यसको विपरीत, यदि ती मानिसहरू मण्डलीहरूमा जथाभाबी दौडिन्छन् र वास्तविक काम गर्दैनन् अनि अगुवा र सेवकहरूले तुरुन्तै यसलाई पहिचान गरी समायोजन गर्दैनन्, बरु अनेक किसिमका गम्‍भीर समस्याहरू देखा परेर परमेश्‍वरको घरको काममा ठूलो असर पुर्‍याएपछि मात्रै लापरवाही रूपमा तिनीहरूलाई सम्‍हाल्‍ने र हेरफेर गर्ने अनि परिस्थितिलाई सुधार्ने र समस्यामुक्त पार्ने प्रयास गर्छन् भने, ती अगुवा र सेवकहरू बेकामे हुन्। तिनीहरू बर्खास्त गरेर हटाइनुपर्ने पक्‍का झूटा अगुवाहरू हुन्” (वचन, खण्ड ५। अगुवा र सेवकहरूका जिम्‍मेवारीहरू)। परमेश्‍वरको वचनबाट मैले के बुझेँ भने, मण्डलीका प्रोजेक्टहरू सफलतापूर्वक अघि बढाउनको लागि अगुवाले हरेक प्रोजेक्टको सुपरभाइजर र अरू महत्त्वपूर्ण व्यक्तिहरूको बारेमा समयमै सोधपुछ गर्नुपर्छ र आफूले पत्ता लगाएका कुनै पनि अनुपयुक्त व्यक्तिलाई तुरुन्तै बर्खास्त वा फेरबदल गर्नुपर्छ। कुनै सुपरभाइजर, अगुवा, वा सेवकले वास्तविक काम गरिरहेको छैन, र यसले मण्डलीको काममा असर र ढिलाइ हुँदै छ भन्‍ने थाहा पाउँदा, तिनीहरूले तुरुन्तै यिनीहरूसँग सङ्गति गर्नुपर्छ, र यी मानिसहरू परिवर्तन हुँदैनन् र सेवा गर्नसमेत लायक छैनन् भने, यिनीहरूलाई तुरुन्तै स्थानान्तर वा बर्खास्त गरिनुपर्छ। यसले मण्डलीको काममा फाइदा गर्छ। प्रयोगयोग्य मानिसहरूलाई राख्‍नुपर्छ र अयोग्यहरूलाई बर्खास्त गर्नुपर्छ, खाँचो पर्नेहरूलाई सङ्गति र सहयोग गर्नुपर्छ, र निराकरण गर्नुपर्नेहरूलाई निराकरण गर्नुपर्छ, र सत्यता खोजी गर्नेहरूलाई जगेर्ना गर्नुपर्छ। जेनिन आफ्‍नो कर्तव्यमा यतिञ्‍जेल झारातिरुवा, बोझ नलिने, र गैरजिम्‍मेवार भइरहेकी थिइन्। अगुवाहरूले उनलाई धेरैपटक सङ्गति दिएका थिए, तर उनी कहिल्यै परिवर्तन भइनन्। यसले मण्डलीको काममा गम्‍भीर असर गरिरहेको थियो। उनी साँच्‍चै नै व्यावहारिक काम नगर्ने झूटो अगुवा थिइन् र उनलाई तुरुन्तै बर्खास्त गरिनुपर्थ्यो, जबकि असल मानवता भएको जिम्‍मेवार व्यक्तिलाई जगेर्ना गरिनुपर्थ्यो। यसबाट मण्डलीको काममा फाइदा पुग्‍ने र सुसमाचारको काममा सहज वृद्धि हुने थियो। यो सोचेपछि, मेरो हृदय पूर्ण रूपमा स्पष्ट र उज्यालो भयो, र मैले परमेश्‍वरलाई एउटा वाचा गरेँ: “जब म फेरि यस्तो समस्या सामना गर्छु, म सिद्धान्तअनुसार अभ्यास गर्नेछु र आफ्‍नो जिम्‍मेवारी पूरा गर्नेछु।” मैले परमेश्‍वरलाई सत्यता अभ्यास गर्न पनि डोर्‍याइ मागेँ।

पछि मैले जेनिनसित उनका हरेक समस्याबारे कुरा उठाएँ, र उनी वास्तविक काम नगर्ने झूटो अगुवा हुन् भनी खुलासा गरेँ। मैले उनी रिसाएको देखेँ, तर उनले केही भन्‍ने आँट गरिनन्। मैले सोचेँ: “यदि मैले उनका थप समस्याहरू खुलासा गरेँ भने, हाम्रो सम्‍बन्ध पूर्ण रूपमा तोडिनेछ र उनमा भएको मेरो राम्रो छवि बरबाद हुनेछ।” अनि मलाई म फेरि पुरानै शैलीमा फर्कँदै गरेको महसुस भयो, त्यसैले परमेश्‍वरसँग प्रार्थना गरेँ: “परमेश्‍वर, म सत्यता अभ्यास गर्न, र कर्तव्य निभाउन चाहन्छु, सङ्गति गर्नुपर्ने कुरा सङ्गति गर्न चाहन्छु, र अरूमा भएको मेरो छविबारे वास्ता गर्न छोड्न चाहन्छु। बिन्ती छ मलाई मेरो भ्रष्ट स्वभावको बाधाबाट पार पाउने शक्ति दिनुहोस्।” प्रार्थनापछि, मैले जेनिनसँग सङ्गति गर्न जारी राखेँ, एकपटकमा एउटा गर्दै उनका समस्याहरू उठाएँ र उनले व्यावहारिक काम नगरेको खुलासा गरेँ। त्यो बेला उनलाई नरमाइलो लागे पनि, मेरो खुलासा र आलोचनाविना, उनले आफ्‍ना समस्याहरू देख्‍नेथिनन् भनेर अन्तिममा मलाई भनिन्। उनले आफ्‍नो भ्रष्टताको गहिराइ स्वीकार गरिन् र परिवर्तन हुन अनि मण्डलीले जे गरे पनि त्यसलाई स्वीकार गर्न चाहन्छु भनेर भनिन्। उनले यसो भनेको सुनेपछि मैले परमेश्‍वरलाई धन्यवाद दिएँ। परमेश्‍वरको वचनअनुसार अभ्यास गर्दा मैले अपेक्षा गरेजस्तो मेरो सम्‍बन्ध तोडिएन बरु शान्ति र ढुक्‍कपनको ठूलो अनुभूति भयो। जेनिनलाई बर्खास्त गरेपछि, हामीले सुसमाचारको काम रेखदेख गर्न अर्को ब्रदर छनौट गर्‍यौँ। तिनले आफ्‍नो कर्तव्यमा साँच्‍चै बोझ लिन्थे र सुसमाचार फैलाउने काममा अरूलाई डोर्‍याउँथे। केही समयपछि, सुसमाचारको कामले फेरि गति लिन थाल्यो।

यसले मलाई के महसुस गरायो भने कर्तव्य निभाउँदा शैतानी स्वभावमा भर पर्दा यसले आफैलाई हानि गर्ने मात्रै होइन, मण्डलीको काममा पनि असर पार्छ। परमेश्‍वरका वचनहरू र सत्यताका सिद्धान्तअनुसार आफ्‍नो कर्तव्य निभाउनु मात्रै परमेश्‍वरको इच्‍छाअनुसार हुन्छ।


९७. मैले कसरी मेरो घमण्डी शैलीहरूलाई परिवर्तन गरेँ

पहिले, म सधैँ आफूलाई अत्यन्तै चलाख व्यक्ति ठान्थेँ। म सधैँ अरूको सहयोगविना जे पनि गर्न सक्छु भन्‍ने सोच्थेँ। स्कूल र घर दुवैमा, मानिसहरूले जस्तोसुकै प्रश्‍न गरे पनि, मेरा दाजुहरूले उत्तर दिन नसक्दा समेत, म उत्तर दिन सक्थेँ, र यसले गर्दा म तिनीहरूलाई हेला गर्थेँ। मेरा दाजुहरूले मलाई अहङ्कारी भन्थे, र म परिवर्तन हुनुपर्छ र अरूको भावनालाई बुझ्‍नुपर्छ भनेर भन्थे, तर तिनीहरूलाई मदेखि डाहा लागेकोले यसो भनेका हुन् भन्‍ने सोच्थेँ, त्यसकारण तिनीहरूको आरोपको बारेमा म वास्ता गर्दिनथिएँ।

२०१९ मा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। चाँडै नै, मैले परमेश्‍वरको काम भर्खरै स्वीकार गरेका नयाँ विश्‍वासीहरूलाई मलजल गर्न थालेँ। त्यो बेला मसँग काम गर्ने तीन जना सिस्टरहरूमध्ये, दुई जनाले केही महिना पहिले मात्रै परमेश्‍वरको कामलाई स्वीकार गरेका थिए। मलाई काममा सहयोग गर्ने अर्की सिस्टर जोन्‍ना थिइन्। त्यो बेला मलाई समूह अगुवाको रूपमा छनौट गरिएको थियो, जुन कुराको अर्थ म समूहको सबैभन्दा उत्कृष्ट हुँ भन्‍ने मलाई लागेको थियो। हामीले सँगै काम गर्दै जाने क्रममा, जब तिनीहरूले मलाई फरक तरिकाले काम गर्न सुझाव दिन्थे, तब म असहमत हुन्थेँ, र मैले भनेजस्तै गर्नुपर्छ भनेर भन्थेँ। उदाहरणको लागि, नयाँ विश्‍वासीहरूको भेलापछि हरेक पटक सिस्टर जोन्‍नाले सोध्थिन्, “के हामीले नयाँ विश्‍वासीहरूलाई तिनीहरूले सबै कुरा बुझे कि बुझेनन् भनेर सोध्‍ने हो?” म भन्थेँ, “त्यसो गर्नु पर्दैन। मैले पहिले नै भेलामा यो कुरा सोधिसकेको छु, तिनीहरूले सबै कुरा बुझेका छन्, त्यसकारण हामीले फेरि सोध्‍नु पर्दैन।” सिस्टर जोन्‍नाले भन्थिन्, “जब तपाईंले परमेश्‍वरको कामको सत्यताको बारेमा सङ्गति गर्नुहुन्छ, तब तपाईंले अझै विस्तृत रूपमा बताउनुपर्छ। यसले सुसमाचार सुन्‍ने सम्‍भावित व्यक्तिहरूलाई परमेश्‍वरको काम वास्तविक हो भनेर तुरुन्तै निर्धारित गर्न सहयोग गर्नेछ।” म नसोची भन्थेँ, “मैले सबै कुरा भनिसकेँ। दोहोर्याइरहनु पर्दैन।” कहिलेकहीँ, सिस्टर जोन्‍नाले मलाई गएर नयाँ विश्‍वासीहरूको परिस्थितिको बारेमा बुझ्‍नुहोस् भनी भन्थिन्, तर मलाई जान मन लाग्दैनथियो। समूह अगुवाको रूपमा मैले नै उनले गर्ने काम मिलाउनुपर्छ, र उनले मलाई के गर्नुपर्छ भनेर अह्राउनु हुँदैन भन्‍ने मलाई लाग्थ्यो। कहिलेकहीँ सिस्टर जोन्‍नाले नयाँ विश्‍वासीहरूले भेलाहरूमा दिइएका सङ्गतिबाट कुरा बुझे कि बुझेनन् भनेर सोध्थिन्। मेरो कामको बारेमा सधैँ फलोअप गरेको देख्दा मलाई रिस उठ्थ्यो। उनी समूह अगुवा थिइनन्। मलाई यो-त्यो गर्नको लागि भन्‍ने अधिकार तिनीसँग थिएन। त्यो बेला, म अत्यन्तै अहङ्कारी थिएँ। मैले सिस्टर जोन्‍नासँग वा मेरा अरू दुई जना सिस्टरसँग सहकार्य गरिनँ। सामान्यतया, म आफै नयाँ विश्‍वासीहरूलाई सहयोग गर्थेँ, र म तिनीहरूलाई कुनै काम सुम्पँदिनथिएँ। मलाई के लाग्थ्यो भने तिनीहरूले भर्खरै परमेश्‍वरको कामलाई स्वीकार गरेका छन् र दर्शनहरू सम्‍बन्धी धेरै सत्यता बुझेका छैनन्, त्यसकारण तिनीहरूले यो काम राम्ररी नगर्न सक्छन्। तिनीहरूसँग भेलाहरू संचालन गर्दा, म सधैँ धेरै बोल्थेँ र तिनीहरूलाई सङ्गति गर्ने मौका दिँदिनथिएँ। तिनीहरूले राम्ररी सङ्गति गर्दैनन् र नयाँ विश्‍वासीहरूले कुरा बुझ्दैनन् भन्‍ने मलाई चिन्ता लाग्थ्यो। वास्तवमा, नयाँ विश्‍वासीहरूले मेरा दुई जना सिस्टरहरूको सङ्गति बुझ्‍न सक्थे। यति मात्रै हो कि म तिनीहरूलाई नीच ठान्थेँ, त्यसकारण तिनीहरूलाई सङ्गति गर्न दिन मन लाग्दैनथियो। एक पटक, नयाँ विश्‍वासीहरूलाई जति सक्दो चाँडो साँचो मार्गमा जग बसाल्‍न सहयोग गर्नको लागि म सत्यताका थप विभिन्‍न पक्षहरूको बारेमा सङ्गति गर्न चाहन्थेँ, तर मेरा सिस्टरहरूले भने, “तपाईंले त्यसो गर्नु हुँदैन। हाम्रो भेला डेढ घण्टाको मात्रै हुन्छ। तपाईंले धेरै बेर सङ्गति गर्नुभयो भने, पर्‍याप्त समय हुनेछैन, र नयाँ विश्‍वासीहरूले बुझ्‍नेछैनन्। हामीले धेरै वटा भेलाहरूमा सङ्गतिलाई विभाजित गर्न सक्छौँ।” तर मलाई त्यो बेला तिनीहरूको विचार स्वीकार गर्न मन लागेन, र तिनीहरूलाई मनाउन र मेरो कुरा सुन्‍न लगाउनको लागि मैले सक्दो प्रयास गरेँ। अन्त्यमा, तिनीहरू सहमत हुनुपर्‍यो। पछि, हामीले बीस जनाभन्दा बढी मानिसहरूलाई मलजल गर्न थाल्यौँ। पहिलो भेलामा लगभग सबै जना नयाँ विश्‍वासीहरू उपस्थित थिए, तर त्यसपछिका केही भेलाहरूमा, झन्-झन् धेरै जना नयाँ विश्‍वासीहरू अनुपस्थित हुँदै गइरहेको मैले थाहा पाएँ। अन्त्यमा, सुरुमा बीस जनाभन्दा बढी रहेका मध्ये तीन जना मात्रै नियमित रूपमा भेलामा आउन थाले। मैले नयाँ विश्‍वासीहरूलाई मलजल गर्न थालेदेखि यस्तो कहिल्यै भएको थिएन। त्यो बेला म निकै अन्योलमा थिएँ र नकारात्मक बनेँ। त्यसपछि एक दिन, अगुवाले मलाई मेरो स्थितिको बारेमा सोधे, र मैले भनेँ, “ठीक छैन। यो बेला, मैले मेरो कर्तव्य त्यति राम्ररी पूरा गरेको छैन। नयाँ विश्‍वासीहरूसँग राम्ररी सङ्गति गरेपछि हरेक पटक नै म तिनीहरूले बुझे कि बुझेनन् भनेर सोध्छु, र तिनीहरूले सधैँ बुझ्यौँ भनेर भन्छन्, तर तिनीहरू भेलाहरूमा किन आउँदैनन् मलाई थाहा छैन।” अगुवाले मलाई भने, “तपाईंले आफ्‍नो बारेमा मनन गर्नुपर्छ। के तपाईंले त्यस्तो केही अनुचित कुरा गर्नुभयो जसले गर्दा नयाँ विश्‍वासीहरूलाई आउन मन लाग्‍न छोड्यो?” अगुवाले आफ्‍नो कुरालाई जारी राखे, “तिनीहरूले तपाईंको मलजल गर्ने विषयवस्तु वा शैलीमा कुनै गल्ती देखे कि भनेर के तपाईंले आफ्‍ना तीन जना सहकर्मी सिस्टरहरूलाई सोध्‍नुभयो?” मैले भनेँ, “सोधेको छैन, तिनीहरूले कुनै राम्रो सल्‍लाह दिन सक्छन् जस्तो लाग्दैन।” अगुवाले भने, “समस्या त्यही हो। सधैँ आफ्‍नो भरोसा गर्नुको सट्टा तपाईंले तिनीहरूको सल्‍लाह लिनुपर्छ।” अगुवाले भनेको कुरा मलाई सही लाग्यो। मैले मेरा सहकर्मी सिस्टरहरूलाई सोध्‍ने बारेमा कहिल्यै विचार गरेको थिइनँ। मलाई सधैँ म काम गर्नमा तिनीहरूभन्दा सिपालु छु भन्‍ने ठान्थेँ, त्यसकारण तिनीहरूको विचार मलाई बेकार लाग्थ्यो।

त्यसपछि अगुवाले मलाई परमेश्‍वरको वचनको एउटा खण्ड पठाए। “जब तिमीहरूले आफ्‍ना कर्तव्यहरू पूरा गर्न अरूसँग सहकार्य गरिरहेको हुन्छौ, तब के तिमीहरू फरक विचारहरूप्रति खुला मनका हुन्छौ? के तिमीहरु अरूलाई बोल्‍न दिन सक्छौ? (म केही मात्रामा गर्न सक्छु। पहिले, प्रायजसो म दाजुभाइ-दिदीबहिनीहरूको सुझाव सुन्दिनथेँ र आफ्‍नै तरिकाले काम गर्न जिद्दी गर्थेँ। पछि म गलत छु भन्‍ने कुरा तथ्यले प्रमाणित गरेपछि मात्रै, मैले तिनीहरूको धेरैजसो सुझाव सही थिए, सबैले छलफल गरेको परिणाम नै उचित थियो, मेरो दृष्टिकोण गलत र त्यसमा केही कुराको कमी थियो भन्‍ने थाहा पाएँ। यो अनुभव गरेपछि, सद्‌भावपूर्ण सहकार्य गर्नु कति महत्त्वपूर्ण छ भन्‍ने मैले महसुस गरेँ।) अनि हामी यसबाट के देख्‍न सक्छौँ? यो अनुभव गरेपछि, के तैँले केही लाभ प्राप्त गरिस्, र सत्यता बुझिस्? के तिमीहरूलाई सबै जना सिद्ध हुन्छन् भन्‍ने लाग्छ? मानिसहरू जति नै दह्रिला भए पनि, वा जति नै सक्षम र प्रतिभावान् भए पनि, तिनीहरू अझै पनि सिद्ध हुँदैनन्। मानिसहरूले यो कुरालाई मान्‍नैपर्छ। तथ्य यही हो। आफ्‍नो योग्यता र सामर्थ्य वा गल्तीहरूप्रति पनि मानिसहरूमा हुनुपर्ने उचित मनोवृत्ति यही हो; यो मानिसहरूमा हुनुपर्ने तर्कसङ्गतता हो। आफूमा त्यस्तो तर्कसङ्गतता भयो भने, तैँले आफ्‍ना र अरूका सामर्थ्यहरू र कमजोरीहरूलाई उचित तरिकाले सम्हाल्न सक्छस्, र यसले तँलाई तिनीहरूसँग सद्‍भावमा रही काम गर्न सक्‍ने तुल्याउनेछ। यदि तैँले सत्यताको यो पक्ष बुझेको छस् र तँ सत्यताको वास्तविकताको यो पक्षमा प्रवेश गर्न सक्छस् भने, एकअर्काको सबल पक्षको प्रयोग गर्दै आफ्‍ना दाजुभाइ-दिदीबहिनीहरूसँग सद्‍भावको साथ मिलेर बस्दै आफूसँग भएको कुनै पनि कमजोरीलाई पूर्ति गर्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ सधैँ यसमा अझ उत्तम हुँदै जानेछस् र परमेश्‍वरको आशिष्‌ पाउनेछस्। यदि तैँले सधैँ आफूलाई निकै सिपालु रहेको र अरूलाई तुलनात्मक रूपमा खराब रहेको ठान्छस् भने, र तँ सधैँ अन्तिम निर्णय आफै गर्न चाहन्छस् भने, यो समस्यापूर्ण हुनेछ। यो स्वभावसम्‍बन्धी समस्या हो। के त्यस्ता मानिसहरू अहङ्कारी र अभिमानी हुँदैनन् र?” (वचन, खण्ड २। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो समस्या औँल्याइदिए। परमेश्‍वर भन्नुहुन्छ, “जब तिमीहरूले आफ्‍ना कर्तव्यहरू पूरा गर्न अरूसँग सहकार्य गरिरहेको हुन्छौ, तब के तिमीहरू फरक विचारहरूप्रति खुला मनका हुन्छौ? के तिमीहरु अरूलाई बोल्‍न दिन सक्छौ?” परमेश्‍वरले गर्नुभएका प्रश्‍नहरूलाई हेर्दा, मैले यो अवधिमा मेरा तीन जना सिस्टरहरूसँग गरेको सहकार्यको बारेमा विचार गरेँ। म तिनीहरूका सबै सुझाव अस्वीकार गर्थेँ। तिनीहरूको विचार राम्रो वा सही हुँदा पनि, म सधैँ असहमत हुन्थेँ किनभने म तिनीहरू जत्तिको सिपालु छैन भन्‍ने तिनीहरूले नसोचून् भन्‍ने चाहन्थेँ। म सबैभन्दा उत्कृष्ट हुँ, त्यसकारण राम्रो सल्‍लाह दिन सक्‍ने म मात्रै हुँ भनेर सोच्थेँ। म समूहको अगुवा थिएँ, त्यसकारण तिनीहरूले मैले भनेको मान्‍नुपर्छ र मेरो कुरा सुन्‍नुपर्छ, मैले तिनीहरूको कुरा सुन्‍ने होइन भन्‍ने मलाई लाग्थ्यो। परमेश्‍वरका वचनहरूले हरेक व्यक्तिका कमीकमजोरीहरू हुन्छन् र अरूबाट उसलाई सहयोग चाहिन्छ भनेर भन्छन्, तर म सधैँ आफूलाई उत्कृष्ट, र म अरूभन्दा उच्‍च छु भन्‍ने ठान्थेँ। के यो घमण्ड थिएन र? मैले परमेश्‍वरका वचनहरूमा के देखेँ भने, परमेश्‍वरले त्यस्ता मानिसहरूलाई घृणा गर्नुहुन्छ।

पछि, मैले परमेश्‍वरका वचनहरूको अर्को खण्ड पढेँ। “मानिसहरूले आफ्‍नो कर्तव्य निर्वाह गर्दा काम सधैँ दोहोर्‍याएर गर्नुपर्छ भने, सबैभन्दा ठूलो समस्या विशेषज्ञ ज्ञानको कमी वा अनुभवको अभाव हुँदैन, बरु तिनीहरू अत्यन्तै आत्मधर्मी र अहङ्कारी हुने भएकोले, तिनीहरूले मिलेर काम गर्न नचाहेकोले, र एकलै निर्णय गरेर काम गर्ने गरेकोले यस्तो हुन्छ—यसको फलस्वरूप तिनीहरूले गरेको काम भद्रगोल हुन्छ, र केही पनि हासिल हुँदैन, र सबै समय र प्रयास खेर जान्छ। अनि यसमा सबैभन्दा गम्‍भीर समस्या मानिसहरूको भ्रष्ट स्वभाव हुन्छ। जब मानिसहरूको भ्रष्ट स्वभाव अत्यन्तै गम्‍भीर हुन्छ, तब तिनीहरू असल मानिस रहँदैनन्, तिनीहरू दुष्ट मानिस बनिसकेका हुन्छन्। दुष्ट मानिसहरूको स्वभाव सामान्य भ्रष्ट स्वभावभन्दा निकै गम्‍भीर हुन्छ। दुष्ट मानिसहरूले दुष्ट कामहरू गर्ने सम्‍भावना हुन्छ, तिनीहरूले मण्डलीको काममा हस्तक्षेप गर्ने र बाधा दिने सम्‍भावना हुन्छ। आफ्‍नो कर्तव्य निर्वाह गर्दा दुष्ट मानिसहरूले गर्ने भनेकै काम खराब रूपमा गर्नु र भताभुङ्ग पार्नु मात्रै हो; तिनीहरूको सेवामा सार्थकताभन्दा बढी समस्या हुन्छ। कतिपय मानिसहरू दुष्ट हुँदैनन्, तर तिनीहरूले आफ्‍नै भ्रष्ट स्वभावअनुसार आफ्‍नो कर्तव्य निर्वाह गर्छन्—र तिनीहरूले पनि आफ्‍नो कर्तव्य उचित रूपमा पूरा गर्न सक्दैनन्। समग्रमा, भ्रष्ट स्वभावले मानिसहरूलाई आफ्‍नो कर्तव्य राम्ररी निर्वाह गर्नबाट अत्यन्तै चरम रूपमा बाधा दिन्छ। मानिसहरूको भ्रष्ट स्वभावको कुन पक्षले तिनीहरूको कर्तव्य निभाउने प्रभावकारितामा सबैभन्दा बढी प्रभाव पारेको हुन्छ भन्‍ने तिमीहरूलाई लाग्छ? (अहङ्कार र आत्मधार्मिकता।) अहङ्कार र आत्मधार्मिकताका मुख्यमुख्य प्रकटीकरणहरू के-के हुन्? आफै निर्णय गर्ने, आफ्नै बाटो हिँड्ने, अन्य मानिसहरूको सुझाव नसुन्‍ने, अरूसँग सल्‍लाह नलिने, मैत्रीपूर्ण रूपमा सहकार्य नगर्ने, र कामकुराहरूमा सधैँ आफूले नै अन्तिम निर्णय गर्न प्रयास गर्ने। केही असल दाजुभाइ-दिदीबहिनीहरूले निश्‍चित कर्तव्य पूरा गर्न सहकार्य गरिरहेको हुनसक्‍ने भए पनि, तिनीहरू प्रत्येक तिनीहरूको आ-आफ्‍नै काममा संलग्‍न भए पनि, केही निश्‍चित समूह अगुवा वा सुपरिवेक्षकहरूले नै सधैँ अन्तिम निर्णय गर्न चाहन्छन्; तिनीहरूले जे गरिरहेको भए पनि, तिनीहरूले अरूसँग कहिल्यै मैत्रीपूर्ण रूपमा सहकार्य गर्दैनन्, र तिनीहरू सङ्गतिमा सहभागी हुँदैनन्, र अरूको सहमति नलिईकनै हतारमा काम गर्छन्। तिनीहरूले अरू सबैलाई तिनीहरूको कुरा मात्रै सुन्‍न लगाउँछन्, र यसैमा समस्या हुन्छ” (वचन, खण्ड २। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। परमेश्‍वरका यी वचनहरू मलाई गहन रूपमा छोए। मैले किन यसभन्दा पहिले मैले किन आफ्‍नो कर्तव्य प्रभावकारी रूपमा पूरा गर्न सकिनँ मैले बुझेको थिइनँ। परमेश्‍वरका वचनहरू पढिसकेपछि मात्रै मलाई मेरो स्वभाव अत्यन्तै अहङ्कारी भएको र मैले अरूसँग सहकार्य गर्न नसकेकोले यस्तो भएको रहेछ भन्‍ने थाहा भयो। त्यो अवधिमा, म तीन जना सिस्टरसँग काम गर्थेँ, तर म नै सधैँ अन्तिम निर्णय गर्थेँ। भेलाहरूमा सङ्गति गर्ने विषयवस्तुको बारेमा छलफल गर्दा हरेक पटक नै हरेकले आ-आफ्‍नो विचार र दृष्टिकोण प्रदान गर्नुपर्छ त्यसपछि हामीले भेला प्रभावकारी हुन्छ भन्‍ने कुरालाई सुनिश्‍चित गर्न भेलाको समग्र विषयवस्तु के हुनेछ भनेर निर्णय गर्नुपर्छ। तर म तिनीहरूको विचार नबुझी आफै निर्णय गर्थेँ किनभने मलाई मेरो विचार राम्रो छ र मैले अरूको कुरा सुन्‍नुपर्दैन भन्‍ने लाग्थ्यो। सबैले विरोध जनाउँदा, म यसलाई इन्कार गर्न विभिन्‍न बहाना खोज्थेँ। अरूको सल्‍लाह स्वीकार गर्नै नसक्‍ने गरी अत्यन्तै अहङ्कारी भएको हुनाले, मैले परमेश्‍वरको अगुवाइ वा आशिष पाइनँ र म आफ्‍नो कर्तव्यमा प्रभावकारी भइनँ। यस पटकको मेरो असफलताले मेरो पर्दाफास गर्‍यो।

पछि, अगुवाले मलाई परमेश्‍वरको वचनका दुई वटा खण्डहरू पठाए। परमेश्‍वर भन्नुहुन्छ, “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरको आज्ञापालन गर्न जान्‍नेछस् अनि तँ सत्यताको पछि लाग्‍ने मार्गमा स्वभाविक रूपले हिँड्नेछस्। यदि तँ हिँड्ने मार्ग सही र परमेश्‍वरको इच्छाअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना, दुष्टता गर्न सजिलो हुन्छ, र तेरो स्वाभाविकको बाबजुत पनि तैँले त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, परमेश्‍वरको प्रतिरोध नगर् भन्दा त्यसले कुनै फरक पार्दैन, तैँ आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैंले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदार गर्ने लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्! दुष्कर्म गर्ने समस्या समाधान गर्न, उनीहरूले पहिले आफ्नो प्रकृतिको समस्या समाधान गर्नुपर्छ। स्वभावमा परिवर्तन नगरी यो समस्याको खास समाधान ल्याउन सम्भव हुँदैन” (वचन, खण्ड २। आखिरी दिनहरूका ख्रीष्टका वार्तालापहरू। सत्यको पछि लागेर मात्रै स्वभावमा परिवर्तन हासिल गर्न सकिन्छ)। “तैँले याद राख्‍नुपर्छ: आफ्नो कर्तव्य पूरा गर्नु भनेको आफ्नै प्रयास वा आफ्नै व्यवस्थापन गर्ने कुरा होइन। यो तेरो निजी काम होइन, यो मण्डलीको काम हो, र तैँले आफ्‍नो सबल पक्षहरूद्वारा मात्रै योगदान दिन सक्छस्। परमेश्‍वरको व्यवस्थापनको कार्यमा तैँले गर्ने काम मानिसको सहकार्यको एउटा सानो भाग मात्रै हो। तेरो भूमिका एक छेउको सानो भूमिका मात्रै हो, र तैँले सानो जिम्‍मेवारी मात्रै वहन गर्छस्। तेरो हृदयमा, यो कुराको बोध हुनुपर्छ। त्यसकारण, एउटा काममा जति मानिसहरूले काम गरिरहेको भए पनि, कठिनाइको सामना गर्दा हरेकले सबैभन्दा पहिले गर्नुपर्ने कुरा भनेको परमेश्‍वरसँग प्रार्थना गर्नु र सँगै सङ्गति गर्नु, सत्यताको खोजी गर्नु, र त्यसपछि अभ्यासका सिद्धान्तहरू के-के हुन् भनी निर्धारित गर्नु हो। तिनीहरूले यसो गरे भने, अभ्यासको मार्ग भेट्टाउनेछन्। कतिपय मानिसहरूले सधैँ आफ्‍नो प्रदर्शन गर्ने प्रयास गर्छन्, र कुनै कामको लागि जिम्‍मेवारी दिइँदा, तिनीहरूले सधैँ अन्तिम निर्णय आफै गर्न चाहन्छन्। यो कस्तो प्रकारको व्यवहार हो? यो नियमकानुनलाई आफ्‍नै हातमा लिनु हो। आफूले गर्ने कामको बारेमा तिनीहरूले अरूलाई जानकारी नदिई योजना बनाउँछन्, र आफ्ना रायहरूको बारेमा कसैसित छलफल गर्दैनन्; तिनीहरूले ती कुराहरूलाई न त अरूसँग भन्छन् न त अरूको अगाडि खोल्छन्, बरु तिनलाई आफ्नो हृदयमा लुकाएर राख्‍छन्। जब काम गर्ने समय आउँछ तब अरूले तिनीलाई ठूलो ठानून् भनी तिनीहरू सधैं आफ्ना प्रतिभाशाली उपलब्धिहरूले अरूलाई चकित पार्न, सबैलाई ठूलो आश्‍चर्यमा पार्न चाहन्छन्। के त्यो तैँले आफ्नो कर्तव्य पूरा गरेको हो त? तिनीहरूले आफ्‍नो प्रदर्शन गर्ने प्रयास गरिरहेका हुन्छन्; र जब तिनीहरूले हैसियत र प्रसिद्धि प्राप्त गर्छन्, तब तिनीहरूले आफ्‍नै कामकार्बाही अघि बढाउन थाल्छन्। के त्यस्ता मानिसहरू उग्र महत्त्वाकाङ्क्षाले भरिएका हुँदैनन् र? तैँले किन आफूले गर्न लागेको काम कसैलाई भन्दैनस्? यो काम तेरो एक्लैको मात्र होइन, तब किन तँ यो कसैसँग छलफल नगरी गर्छस् र तेरो आफ्नै निर्णय लिन्छस्? त्यस विषयमा कसैले जान्‍न नसकोस् भनी तँ किन गुप्त रूपमा काम गर्छस्, किन तँ ब्लाक बक्सले जस्तै काम कसैले नदेख्‍ने-नबुझ्ने गरी गर्छस्? तँ किन सधैं मानिसहरूलाई आफूमा मात्र ध्यान दिन लाउने कोसिस गर्छस्? स्पष्ट छ, तँ यो कामलाई तेरो आफ्नै व्यक्तिगत कामको रूपमा हेर्छस्। तँ मालिक होस्, र अरू सबै सेवकहरू हुन्—उनीहरू सबैले तेरा लागि काम गर्छन्। जब तँमा निरन्तर यस्तो मानसिकता हुन्छ, के यो समस्या होइन र? के यस प्रकारको व्यक्तिले शैतानकै स्वभाव प्रकट गर्दैन र? जब यस्ता मानिसहरूले कर्तव्य निर्वाह गर्छन्, ढिलोचाँडो तिनीहरूलाई हटाइनेछ” (वचन, खण्ड २। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। परमेश्‍वरका वचनहरू पढिसकेपछि मात्रै मलाई अहङ्कार मेरो प्रकृति बनेको छ र मैले स्वाभाविक रूपमा प्रकट गर्ने कुरा बनेको छ भन्‍ने थाहा भयो। मण्डलीमा मैले हैसियत पाएपछि, म अरूभन्दा सिपालु छु, र समूह अगुवाको रूपमा म नै सबैभन्दा उचित व्यक्ति हुँ भन्‍ने देखाउनको लागि म आफ्‍नो प्रदर्शन गर्नको लागि मात्रै यो मौकाको प्रयोग गर्न चाहन्थेँ। म सधैँ मेरा सहकर्मीहरूलाई म तिनीहरूभन्दा असल छु र मलाई तिनीहरूको सल्‍लाह वा सहयोग चाहिँदैन भनेर प्रमाणित गर्न पनि चाहन्थेँ। मेरो अहङ्कारको कारण, मलाई सधैँ मैले सबै कुरा जानेको छु र अरूको कुरा सुन्‍नु बेकार छ भन्‍ने लाग्थ्यो। मैले आफ्‍नै विचारहरूलाई सत्यता झैँ लिन्थेँ, अरूलाई मैले चाहेको कुरा गर्न लगाउथेँ, र आफ्‍नो कर्तव्यमा सत्यताको खोजी गर्ने वा परमेश्‍वरमा भरोसा गर्ने गर्दिनथिएँ। बरु, नयाँ विश्‍वासीहरूलाई मलजल गर्न म आफ्‍नै अनुभव र मानसिक क्षमतामा भर पर्थेँ, अनि अरूलाई मेरो कुरा सुन्‍न र मैले भनेको मान्‍न जबरजस्ती गर्थेँ। के यो व्यवहार प्रधान स्‍वर्गदूतको जस्तै थिएन र? प्रधान स्‍वर्गदूत अहङ्कारी थिए र त्यसले परमेश्‍वरको आराधना गर्दैनथियो। यो परमेश्‍वरकै स्तरमा उभिन चाहन्थ्यो, र अन्त्यमा, यसले धेरै जना स्वर्गदूतहरूको साथमा परमेश्‍वरलाई धोका दियो। म अहङ्कारी स्वभावको पासोमा परेर जिएँ, सत्यतालाई स्वीकार गर्दिनथिएँ, र अरूलाई मेरै कुरा मान्‍न लगाउँथेँ। मैले प्रधान स्‍वर्गदूतले जस्तै परमेश्‍वरको विरोध गरिरहेको र उहाँलाई धोका दिइरहेको थिएँ। मलाई के पनि याद आयो भने, परमेश्‍वरमा विश्‍वास गर्नुभन्दा पहिले, म अत्यन्तै अहङ्कारी व्यक्ति थिएँ। मेरा दाजुहरू लगायत म जतिको कुरा नजान्‍ने मानिसहरूलाई म हेप्थेँ। बच्‍चा हुँदा, जब मैले जाँचमा सबैभन्दा राम्रो अङ्क पाउँदिनथिएँ, तब मेरो बुबाले मलाई चिच्याउँदै गाली गर्नुहुन्थ्यो, “तैँले सबैलाई जितेर जाँचमा पहिलो स्थान ल्याउनुपर्छ!” मेरो बाजेले पनि मलाई यसो भन्‍नुहुन्थ्यो, “तैँले उत्कृष्ट बन्‍न लागिपर्नुपर्छ, अनि तैँले सम्‍मान पाउँछस्।” उहाँहरूको कुरा सुनेपछि, म सधैँ अरू सबैभन्दा माथि उठ्न र म अरूभन्दा दह्रिलो छु भनेर देखाउन आफूलाई पहिलो स्थानमा राख्‍न प्रयास गर्थेँ। अरूको कुरा सुन्दा म नराम्रो देखिनेछु भन्‍ने लाग्थ्यो, त्यसकारण म अरूबाट सल्‍लाह लिन चाहँदिनथिएँ। परमेश्‍वरको वचनबाट मात्रै मलाई यी विचारहरू पूर्ण रूपमा गलत रहेछन् भन्‍ने थाहा भयो। म सधैँ आफूलाई अरूभन्दा माथि राख्थेँ र अरूले भनेको मान्दिनथिएँ। यो शैतानी स्वभाव हो। म परिवर्तन भइनँ भने, म आफ्‍नो कर्तव्यमा असल परिणामहरू प्राप्त गर्न असफल मात्रै हुँदिनथिएँ, तर मैले दुष्कर्म गर्थेँ र परमेश्‍वरको विरोध गर्नेथिएँ, र अन्त्यमा, मलाई परमेश्‍वरले हटाउनुहुनेथियो र दण्ड दिनुहुनेथियो। परमेश्‍वरको वचन पढेपछि मैले के पनि बुझेँ भने मेरो कर्तव्य व्यक्तिगत करियर होइन, यो मण्डलीको काम हो। जब म कठिनाइहरूको सामना गर्छु, तब मैले ती समाधान गर्न अरूसँग काम गर्नुपर्छ, र निर्णय गर्नुभन्दा पहिले, मैले मेरा सहकर्मीहरूसँग सल्‍लाह लिनुपर्छ। यदि मैले अरूको विचार नबुझी निर्णयहरू गरेँ र मण्डलीको काममा ढिलाइ गराएँ भने, यसरी आफ्‍नो कर्तव्य पूरा गर्नु दुष्कर्म गर्नु हो। यो कुरा पहिचान गरिसकेपछि, मैले मेरो कर्तव्यप्रतिको आचरणलाई परिवर्तन गर्न र अरूसँग मैत्रीपूर्ण रूपमा सहकार्य गर्न चाहेँ।

पछि, मेरो भक्तिको समयमा, मैले परमेश्‍वरको वचनको अर्को खण्ड भेटेँ। “तिमीहरू के भन्छौ, के अरूसँग सहकार्य गर्नु गाह्रो हुन्छ? वास्तवमा, गाह्रो हुँदैन। तिमीहरूले यो सजिलो छ भनेरसमेत भन्‍न सक्छौ। तर पनि किन मानिसहरूलाई यो काम कठिन लाग्छ? किनभने तिनीहरूसँग भ्रष्ट स्वभाव हुन्छ। मानवता, विवेक, र समझ भएका मानिसहरूका लागि, अरूसँग सहकार्य गर्नु तुलनात्मक रूपमा सहज हुन्छ, र सम्भवतः तिनीहरूले यसबाट आनन्द पनि लिन सक्छन्। कुनै व्यक्तिको क्षेत्र जे भए पनि, वा उसले जे गरिरहेको भए पनि, उसले एक्लै काम पूरा गर्न सहज हुँदैन, त्यसैले गल्ती औँल्याउने र मदत गर्ने व्यक्ति हुनु सधैँ राम्रो हुन्छ—यसरी काम गर्नु आफू एक्लैले गर्नुभन्दा धेरै सहज हुन्छ। यसको साथै, मानिसहरूको क्षमताले के गर्न सक्छ वा तिनीहरू आफैले के अनुभव गर्न सक्छन् भन्‍ने कुराको पनि सीमा हुन्छ। सबै विषयमा कोही पनि पोख्त हुन सक्दैन, एउटै व्यक्तिले सबै कुरा जान्‍नु, सबै कुरा सिक्‍नु, र सबै कुरा हासिल गर्नु असम्‍भव हुन्छ—त्यो असम्‍भव कुरा हो, र सबैमा यो कुराको समझ हुनुपर्छ। त्यसकारण, तैँले महत्त्वपूर्ण वा महत्त्वहीन कार्य जे गरे पनि तँलाई सहायता गर्ने, तँलाई दिशा देखाउने, सल्लाह दिने, र ती कार्यमा तँलाई मदत गर्ने मानिसहरू हुनुपर्छ। यस तरिकाले तैँले आफ्‍ना कामहरू अझ सही प्रकारले गर्नेछस्, गल्तीहरू गर्न मुश्किल हुनेछ, र तँ भड्केर जाने सम्भावना कम हुन्छ—जुन सबै राम्रोका लागि हो” (वचन, खण्ड ३। ख्रीष्टविरोधीहरूको खुलासा। विषयवस्तु ८: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरू मनन गरिसकेपछि, मैले के बुझेँ भने, अरूसँग सहकार्य गरेर मात्रै हामीले साँचो रूपमा आफ्‍नो कर्तव्य पूरा गर्न र सामान्य मानवतामा जिउन सक्छौँ। मेरा कति जना सहकर्मीले केही महिना पहिले मात्रै परमेश्‍वरको कामलाई स्वीकार गरेका छन् र भर्खरै मलजलको काम सुरु गरेका छन्, त्यसकारण तिनीहरूले नबुझेका धेरै कुरा छन्, तर मैले परमेश्‍वरमा विश्‍वास गरेको तीन वर्ष भयो र मैले तिनीहरूले भन्दा बढी अनुभव बटुलेको छु भन्‍ने लाग्थ्यो, त्यसकारण मैले कहिल्यै पनि तिनीहरूको सुझाव र विचारलाई स्वीकार गरिनँ। अहिले मात्रै मलाई यो दृष्टिकोण गलत छ भन्‍ने थाहा भयो। मैले परमेश्‍वरमा विश्‍वास गरेको धेरै भएको भए पनि र तिनीहरूले भन्दा बढी अनुभव बटुलेको भए पनि, यसको अर्थ म सबै कुरामा तिनीहरूभन्दा सिपालु छु भन्‍ने हुँदैनथियो। मेरा ब्रदर-सिस्टरहरूसँग सहकार्य नगरी, मैले आफ्‍नो कर्तव्य राम्ररी पूरा गर्नु असम्‍भव हुन्छ। कहिलेकहीँ भेलाहरूमा, मैले केही सत्यतालाई सतही रूपमा मात्रै बुझेको हुन्थेँ र नराम्ररी सङ्गति गर्थेँ, त्यसकारण अझै स्पष्ट रूपमा सङ्गति गर्नको लागि मलाई सहकर्मीको आवश्यकता पर्थ्यो। कहिलेकहीँ बिरामी भएको कारण नयाँ विश्‍वासीहरू भेलामा आउन सक्दैनथिए, वा कामको कारण नियमित रूपमा सहभागी हुन पाउँदैनथिए, र म तिनीहरूको परिस्थितिसँग मिल्‍ने किसिमको परमेश्‍वरको वचन भेट्टाउन सक्दिनथिएँ त्यसकारण मलाई मेरा सहकर्मीहरू चाहिन्थ्यो। वास्तवमा, हरेकले परमेश्‍वरको अन्तर्दृष्टि पाउने मौका पाएको हुन्छ। परमेश्‍वरले मलाई मात्रै अन्तर्दृष्टि र क्षमता दिनुभएको थिएन। मैले आफूलाई निकै उच्‍च ठानेको थिएँ र अरूलाई मूर्ख ठान्थेँ। यो गल्ती थियो, र यो मूर्खता थियो। परमेश्‍वरको अन्तर्दृष्टि र अगुवाइ हामीले काम सम्‍बन्धी कति धेरै अनुभव बटुलेका छौँ भन्‍ने कुरामा होइन, तर हामीले सत्यताको खोजी गर्न र त्यसलाई स्वीकार गर्न सक्छौँ कि सक्दैनौँ भन्‍ने कुरामा निर्भर रहन्छ। र हरेकको आ-आफ्‍नै सबल पक्ष हुन्छ, जस्तै सिस्टर जोन्‍ना, उनले आफ्‍नो कर्तव्यमा बोझ लिन्थिन् र प्रायजसो राम्रो सुझाव दिन्थिन्। मैले मेरी सिस्टरसँग सहकार्य गर्नुपर्थ्यो र मेरा कमीकमजोरीहरूलाई हटाउनको लागि उनका सबल पक्षहरूबाट सिक्‍नुपर्थ्यो।

पछि, मैले आफ्‍नो कर्तव्यमा मेरा ब्रदर-सिस्टरहरूको विचार सुन्‍ने प्रयास गरेँ। हरेक भेलाको अन्त्यमा, मेरी सिस्टरले नयाँ विश्‍वासीहरूलाई तिनीहरूले मैले भनेको कुरा बुझे कि बुझेनन् भनी व्यक्तिगत रूपमा सोध्‍न लगाउँदा, मैले उनले सुझाव दिए अनुसार नै गर्थेँ र पहिले जस्तो विरोध गर्न छोडेँ। यसको साथै, भेलाहरूमा उनले मलाई नयाँ विश्‍वासीहरूसँग अझै विस्तृत रूपमा सङ्गति गर्न र नयाँ विश्‍वासीहरूको समस्या समाधानको लागि सक्दो प्रयास गर्न अनुरोध गर्दा, मैले त्यो पनि भनेको मान्‍न थालेँ। कहिलेकहीँ, उनले मलाई नयाँ विश्‍वासीहरूलाई मलजल गर्ने बारेमा केही राम्रा उपायहरू बताउँथिन्, र म तिनलाई लागू गर्थेँ। त्यसपछि, मैले अझै धेरै नयाँ विश्‍वासीहरूले भेलाहरूमा सहभागिता जनाउन थालेको देखेँ, र मलाई निकै खुशी लाग्यो। मलाई परमेश्‍वरका यी वचनहरू याद आयो, “पवित्र आत्माले परमेश्‍वरले प्रयोग गर्नुहुने केही निश्चित व्यक्तिहरूमाथि मात्र काम गर्नुहुन्न, बरु थप रूपमा उहाँले मण्डलीमा पनि काम गर्नुहुन्छ। उहाँले जोकोहीमाथि काम गरिरहनुभएको हुनसक्छ। उहाँले वर्तमान समयमा तँमाथि काम गर्न सक्नुहुन्छ र तैँले यो काम अनुभव गर्नेछस्। अर्को अवधिमा, उहाँले अर्को कोही व्यक्तिमा काम गर्न सक्नहुन्छ, त्यो अवस्थामा तैँले पछ्याउनको लागि हतारिनुपर्छ; तैंले वर्तमान ज्योतिलाई जति नजिकबाट पछ्याउँछस् तेरो जीवन त्यति नै वृद्धि हुन सक्छ। कुनै व्यक्ति जुनसुकै तौरतरिकाको भए तापनि, यदि पवित्र आत्माले तिनीहरूमाथि काम गर्नुहुन्छ भने, तैँले पछ्याउनैपर्छ। तिनीहरूका अनुभवहरूलाई आफ्ना अनुभवहरूको नजरबाट हेर्, अनि तैँले अझ उच्च कुराहरू प्राप्त गर्नेछस्। यसो गर्दा तँ अझ चाँडो अघि बढ्नेछस्। यो मान्छेको लागि सिद्धताको मार्ग अनि जीवन वृद्धि हुने माध्यम हो” (वचन, खण्ड १। परमेश्‍वरको काम र परमेश्‍वरलाई चिन्‍नु। सच्चा हृदयका साथ परमेश्‍वरको आज्ञापालन गर्नेहरूलाई अवश्य पनि परमेश्‍वरले प्राप्त गर्नुहुनेछ)। परमेश्‍वरका वचनहरूले मलाई मैले आफ्‍नो कर्तव्यमा अहङ्कारी भएर आफ्‍नै कुरामा जिद्दी गर्नु हुँदैन, र अरूसँग सहकार्य गर्नुपर्छ भन्‍ने कुरा अझै स्पष्ट रूपमा बुझ्‍न सहयोग गरे। किनभने पवित्र आत्‍माले प्रत्येकलाई अन्तर्दृष्टि र प्रकाश दिनुहुन्छ। व्यक्तिले परमेश्‍वरलाई विश्‍वास गरेको जति धेरै समय भए पनि वा ऊसँग हैसियत भए पनि नभए पनि, उसले भनेको कुरा सत्यता अनुरूप छ भने, हामीले यसलाई स्वीकार गर्नुपर्छ र पालना गर्नुपर्छ। यदि हामीले सुन्‍न मानेनौँ भने, हामीले हाम्रो कर्तव्यमा परमेश्‍वरको आशिष्‌ पाउनेछैनौँ। यो अनुभवले मलाई आफ्‍नो कर्तव्यमा मैत्रीपूर्ण सहकार्य गर्नुको महत्त्वलाई देखायो।


९८. आस्थाका लागि मैले भोगेको सतावट

मे २००३ को एक साँझ ८ बजेपछि, म भर्खरै कर्तव्य निर्वाह गरेर घर आएकी थिएँ। तीन जना प्रहरी स्वात्त भित्र पसे, मेरो पाखुरामा च्याप्प समाते र मलाई हतकडी लगाए। डरले मेरो मुटु ढुकढुक भइरहेको थियो। तीमध्ये एक जनाले मेरो खानतलासी गरेर मेरो पेजर जफत गऱ्यो। मैले सोधेँ, “मैले कुन कानुन तोडेकी छु र? तपाईँहरू किन मलाई गिरफ्तार गर्दै हुनुहुन्छ?” उसले अँध्यारो अनुहार लगाउँदै भन्यो, “राज्यले तँलाई सर्वशक्तिमान् परमेश्‍वरमाथि आस्था राख्ने अनुमति दिँदैन। यो कम्युनिस्ट पार्टीको नीतिविपरीत हो। त्यसैले तँ गिरफ्तार हुँदै छेस्!” तिनीहरूले थप केही नभनी मलाई तिनीहरूको गाडीमा हाले। पछाडिको सीटमा कोच्चिएर बसेकी म घबराएकी र डराएकी थिएँ, कस्तो क्रूरता भोग्नुपर्ने हो मलाई केही थाहा थिएन। म आफ्नो कद सानो भएकोले यातना सहन सक्दिनँ होला, यूहदा बनेर ब्रदर-सिस्टरहरूलाई धोका दिन्छु होला भनेर चिन्तित थिएँ। मैले परमेश्‍वरलाई मनमनै बारम्बार प्रार्थना गरेर सुरक्षा, विश्वास र बल मागेँ। त्यसपछि, मलाई परमेश्‍वरका वचनहरूका यो कुरा याद आयो: “तैँले जान्नुपर्छ कि तेरो वरिपरिको सारा वातावरणलाई मैले अनुमति दिएको हुँ र मैले नै तिनको प्रबन्ध गरेको हुँ। यसबारे स्पष्ट हो र मैले तँलाई दिएको वातावरणमा मेरो हृदयलाई सन्तुष्ट बना। यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूले मेरो विश्वास र साहसलाई टेवा दिए। मेरो पक्राउ परमेश्‍वरको अनुमतिमा भएको थियो र प्रहरी परमेश्‍वरकै नियन्त्रणमा थियो। परमेश्‍वर मेरो साथमा हुनुभएकाले डराउनुपर्ने कुनै कारण थिएन। यसबारे त्यसरी सोच्दा मलाई त्यति डर लागेन, र मैले प्रहरीले मलाई जसरी यातना दिए पनि, ब्रदर-सिस्टरहरू वा परमेश्‍वरलाई कहिल्यै धोका दिन्नँ भनेर मनमनै सङ्कल्प गरेँ।

हामी प्रहरी चौकी पुगेपछि, एक जना महिला प्रहरीले मेरो कपडा उतारेर तलासी लिइन् र अर्को कोठामा लगिन् अनि मेरो पछाडि रहेको हिटिङ पाइपमा मलाई हतकडी लगाइन्। राती ११ बजेतिर, प्रहरीले मेरो घरमा परमेश्‍वरका वचनका पुस्तकहरूका साथै थुप्रै वटा पेजरहरू फेला पारेछ। अपराध प्रहरी ब्रिगेडका प्रमुख लिले हातमा ती पेजरहरू लिएर मलाई सोधे, “तँलाई यी कसले दियो? तेरो सम्पर्कमा कोको छन्?” मैले मुख नखोलेपछि, उनले मलाई केहीपटक नराम्रोसँग थप्पर हाने। मैले झिलिल्ल तोरीको फूल देखेँ र अनुहार भतभत पोलेर दुख्यो। त्यसपछि तिनले मेरो खुट्टाको बूढी औँलामा जोडले कुल्चे, र मलाई सियोले घोचेको जस्तो दुख्यो। यति साह्रो दुख्यो कि मेरो पूरै शरीर पसिनै-पसिना भयो। मैले रिसाउँदै उनलाई भनेँ, “म जीवनको सही मार्गमा विश्वास गर्छु। त्यसले कुन कानुन तोड्छ? के चीनको कानुनले धार्मिक स्वतन्त्रतालाई अनुमति दिएको छैन र? मलाई पक्रने र कुट्ने तपाईंको के अधिकार छ?” एक जना प्रहरीले भने, “तिमीहरू असाध्ये सोझा छौ! धार्मिक स्वतन्त्रता त विदेशीहरूको मुखमा बुजो लगाउने मुखौटो मात्र हो। कम्युनिस्ट पार्टी नास्तिक हो, त्यसैले देश तिमी विश्वासीहरूलाई दमन गर्न र जरैसमेत उखेल्न चाहन्छ! यदि तैँले आफूलाई थाहा भएको कुरा बताइनस् भने, भोलि तेरो छाला काढिनेछ। तँ यहाँ आउन त जिउँदै आएकी छेस्, तर यहाँबाट तेरो लाश निस्कनेछ!” त्यसो भन्दै तिनीहरू कोठाबाट निस्के। म के सोच्दै थिएँ भने तिनीहरूले मेरो घरमा त्यति धेरै चीज भेट्टाएकाले मलाई कुनै पनि हालतमा त्यतिकै छोड्नेछैनन्। मैले मुख खोलिनँ भने तिनीहरूले मलाई कस्तो यातना दिने हुन्, मलाई केही थाहा थिएन। तिनीहरूले मेरो छाला काढिनेछ समेत भनेका छन्—तिनीहरूले मेरो ज्यान लिनेछन्। यसले गर्दा मलाई साह्रै चिन्ता लाग्यो, त्यसैले मैले परमेश्‍वरलाई प्रार्थना गरेर विश्वास र बल मागेँ। भोली बिहान चार जना प्रहरी टाइगर चेयर लिएर आए। अफिसर लिले भयानक अनुहार पार्दै भने, “नबोलेकोमा अब तैँले मेरोबाट भेट्नेछस्! आज तैँले टाइगर चेयरको स्वाद चाख्नेछस्!” त्यसपछि तिनीहरूले मलाई चेयरमा थचारेर राखे र हत्केला मास्तिर फर्कने गरी मेरा हात फलामे हुपले कसे। मेरो शरीर पछिल्तिर ढल्किने गरी मलाई चेयरमा बसाइयो, खुट्टा तलतिर फैलाएर तन्काइयो, अनि नाडीमा हतकडी भने एकदमै दुख्नेगरी गाडिँदै थिए। मेरो हात भुक्क सुनियो अनि नीलो भएर लाटा भयो। त्यो दिन बित्यो। मेरो शरीर हिउँजस्तो चिसो भयो र मेरा हात झन्-झन् धेरै सुन्निदै गए। मलाई झन् धेरै चिन्ता र डर लाग्दै थियो: यदि यस्तै भइरह्यो भने, के मेरो हात कुँजो हुँदैन र? अनि त्यसो भएमा, यसपछि मैले कसरी जीवन धान्ने? यसबारे मैले जति सोचेँ, उति नै दुःखी भएँ। यो दुःख कहिले सकिने हो मलाई थाहा थिएन। मैले प्रार्थना गरेँ: “हे परमेश्‍वर, मलाई अति कष्ट भइरहेको छ। बिन्ती छ, दह्रिलो हुन मलाई बल र मार्गदर्शन दिनुहोस्।” र त्यसपछि, मैले परमेश्‍वरले भन्नुभएको कुरा सम्झेँ: “जाँचहरू भोग्दा, मानिसहरू कमजोर हुनु वा उनीहरूभित्र नकारात्मकता हुनु, वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर समग्रमा, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। … कठिनाइ र शोधनको समयमा मानिसहरूलाई विश्‍वास चाहिएको हुन्छ, अनि विश्‍वास यस्तो कुरा हो जुन शोधन पछि आउँछ; शोधन र विश्‍वासलाई अलग गर्न सकिँदैन” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनहरूबाट मैले बल पाएँ—मैले यो पीडा र सतावट भोग्दा परमेश्‍वरमा विश्वास गर्नुपर्थ्यो। प्रहरीले मलाई झुकाउन र परमेश्‍वरलाई धोका दिन लगाउन मेरो देहगत कमजोरीको दुरुपयोग गर्ने प्रयास गर्दै यातना दिइरहेको थियो। परमेश्‍वरले पनि यस परिस्थितिलाई मेरो विश्वास र सतावट सहने मेरो सङ्कल्पलाई सिद्ध पार्न प्रयोग गरिरहनुभएको थियो। मेरो हात कुँजो हुने वा नहुने कुरालगायत सबै कुरा पूर्णरूपमा परमेश्‍वरकै हातमा र उहाँकै शासनको अधीनमा थियो। मैले परमेश्‍वरमा विश्वास गर्नुपर्थ्यो र उहाँको गवाहीमा दृढ़ रहन उहाँमै भर पर्नुपर्थ्यो। यो सोच्दा मलाई अझ दह्रिलो भएको महसुस भयो, र थाहै नभई मेरो हातको दुखाइ हराएर गयो। मैले परमेश्‍वरलाई हृदयदेखि नै धन्यवाद दिएँ!

प्रहरीले तेस्रो दिन बिहान फेरि मलाई सोधपुछ गर्न थाल्यो। तिनीहरूमध्ये एक जनाले मलाई औँलो ठड्याउँदै भन्यो, “हामीलाई केही थाहा छैन भन्ने नसोच्। हामीले दुई महिनाभन्दा अघिदेखि तेरो घरको निगरानी गरिरहेका छौँ। तँकहाँ निकै धेरै मानिस आउजाउ गरेका छन्!” त्यसपछि उसले मेरो घरमा आउने मानिसहरूले कस्तो कपडा लगाएका थिए, तिनीहरू कति अग्ला थिए, तिनीहरूले कस्ता बाइसाइकल चढेका थिए भन्दै फटाफट बताए। म त तीनछक परेँ। तिनीहरूले मेरो घरलाई केही समयदेखि निगरानीमा राखेका रहेछन्, र तिनीहरूले बताएका मानिसहरू सबै मण्डली अगुवा वा डिकनहरू थिए। मैले ती कुनै ब्रदर-सिस्टरहरूलाई धोका दिनु हुँदैनथ्यो, तर प्रहरीलाई पहिल्यै सबै कुरा राम्ररी थाहा भएकोले, र यदि मैले फिटिक्कै केही बताइनँ भने, तिनीहरूले मलाई अवश्यै छोड्नेथिएनन्। तिनीहरूले मलाई कस्तो यातना दिने हुन् मलाई थाहा थिएन। सायद मैले थोरै भए पनि केही भन्नुपर्ला कि? म हिरासतमा परेको तीन दिन भइसकेको थियो, त्यसैले मेरा आफ्नै सिस्टरहरूले पक्कै पनि यो कुरा थाहा पाएर लुकिसकेका थिए। प्रहरीले उनीहरूलाई भेट्टाउन सक्दैन भन्ने मलाई लाग्यो र मैले भनेँ, “मलाई भेट्न आउनेहरू मेरा सिस्टरहरू हुन्।” त्यसपछि ती प्रहरीले सोधे, “के तिनीहरू विश्वासी हुन्?” मैले यसबारे त्यति नसोची फ्याट्टै भनिहालेँ, “तिनीहरू साँचो विश्वासी होइनन्।” मैले त्यसो भन्नासाथ, प्रहरी मेरा सिस्टरहरूलाई पक्रन हिँडिहाल्यो। मलाई साह्रै ग्लानि भयो। मैले उनीहरू विश्वासी हुन् भनेर कसरी भन्न सकेँ? आफूले कम कष्ट भोग्न सकूँ भनेन आफ्ना सिस्टरहरूलाई धोका दिनु भनेको के यहूदा बन्नु थिएन र? यदि उनीहरू पक्रा परे र अरू ब्रदर-सिस्टरहरू पनि त्यसमा मुछिए भने, के मण्डलीको काममा झनै ठूलो हानि पुग्नेथिएन र? अनि उनीहरू यसपटक पक्राउ नपरे पनि, प्रहरीले तिनीहरूलाई त्यतिकै छोड्ने थिएन। उनीहरू भाग्दै हिँड्नुपर्ने निश्चित थियो। यसबारे जति सोचेँ, उति नै मलाई नराम्रो लाग्यो, र त्यसपछि मैले परमश्वरका यी वचनहरू सम्झेँ: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय तोड्ने जोसुकैले मबाट दोस्रो पटक क्षमा पाउनेछैन, र मप्रति निष्ठावान् रहनेहरू सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरको न्यायका वचनहरू पढ्दा मलाई झनै नरमाइलो लाग्यो। परमेश्‍वरको धार्मिक स्वभावले कुनै अपराध सहँदैन। परमेश्‍वर उहाँलाई धोका दिनेहरूलाई तिरस्कार गर्नुहुन्छ। मैले निर्लज्ज यहूदाको जस्तो व्यवहार गर्दै र आफ्नो गवाही गुमाउँदै मेरा दुई सिस्टरलाई धोका दिएकी थिएँ। म यति स्वार्थी र दुष्ट, यति बिघ्न मानवताहीन बनेकामा मलाई आफैँप्रति घृणा लाग्यो। मैले मनमनै परमेश्‍वरलाई प्रार्थना गर्दै प्रायश्चित्त गरेँ, अनि प्रहरीले मलाई जसरी सोधपूछ गरे पनि र यातना दिए पनि, अबउसो ब्रदर-सिस्टरहरूलाई धोका दिँदिनँ भनेर कसम खाएँ। त्यो साँझ, अफिसर लिले १३ वटा फोटो ल्याएर त्यसमा भएका मानिसहरू मलाई चिन्न लगाए। मैले म ती कसैलाई पनि चिन्दिनँ भनेँ। त्यसपछि, तिनले अर्की सिस्टरको फोटो निकालेर भने, “तँ उसलाई त चिन्छस्, होइन? उसले तँलाई चिन्छु भनेकी छे।” उसले मलाई चिन्छु भने पनि, मैले उसलाई चिन्छु भन्नु हुँदैन भन्ने सोचेँ। मैले आफ्ना दुई जना सिस्टरबारे उनीहरूलाई पहिल्यै बताइसकेकी थिएँ, त्यसैले अब अरू कसैलाई धोका दिएर मलाई जस्तो यातना भोग्न लगाउनु हुँदैनथ्यो। मैले दृढ भएर भनेँ, “म उनलाई चिन्दिनँ।” अफिसर लि गर्जिए, “तैँले बताइनस् भने, भोली तेरो काल आउनेछ!”

चौथो दिनको दिउँसो, एक जना प्रहरीले चारवटा ब्याटन लिएर आए, एउटा ब्याटन एक इन्चभन्दा मोटो र एक फूट लामो थियो, त्यसपछि मैले कोठामा केही देख्न नसकूँ भनेर तिनले झ्यालको पर्दा लगाए। मेरो मुट छाती फुट्लाजस्तो गरी ढुकढुक भयो, धडकन बढ्यो र खुट्टा लल्याकलुलुक भए। मलाई यातना दिन तिनीहरूले कस्तो माध्यम प्रयोग गर्दै थिए वा मैले त्यो सहन सक्छु कि सक्दिनँ, त्यो मलाई थाहा थिएन। मैले परमेश्‍वरलाई मनमनै बारम्बार पुकारेँ र दह्रिलो हुन सकूँ भनेर सुरक्षा मागेँ। केही क्षणपछि छ जना प्रहरी भित्र आए, मलाई टाइगर चेयरबाट निकाले र मेरो हात पछाडि लगेर हतकडी लगाए। दुई जनाले टेबुलमा उभिएर मलाई हतकडीमा समाएर उचाल्दै चिच्याए, “बोल्! तेरो नाइके को हो?” मेरो खुट्टाले भुईँ टेकेको थिएन र मेरो शीर तलतिर लत्रेको थियो; मेरो शरीर हावामा तुर्लुङ्ग झुण्डिएको थियो र म पीडाले दाँत किटिरहेकी थिएँ। मैले केही नबोलेको देखेर, दुई जना प्रहरीले मेरो दुईतिर करङमा ब्याटनले बलपूर्वक रगड्न थाले भने अरू दुई जनाले चाहिँ ब्याटनले मेरा पाखुरा र खुट्टामा जोडले हिर्काउन थाले। मलाई मेरो करङको चेपबाट मासु च्यातिएर निस्किन लागेको र मेरा खुट्टाहरू चुँडिन लागे जस्तो लाग्यो। म पीडाले पसिनै पसिना भइरहेकी थिएँ। तिनीहरूले त्यसो गर्दै यसो भने, “बोलिनस् भने अझ जोडले भेट्नेछस्!” मैले दाँत किटिरहेँ र एक शब्द बोलिनँ। दुई जना प्रहरीले एउटा कडा चीज ल्याएर मेरो खुट्टाको नङमा अति दुख्ने गरी घुसारे, त्यससँगै धेरै पावरको बत्ती मेरो हातमा बालिदिए जसको तातोले पोल्दा मेरा हात आगोमा परे झैँ भए। अबचाहिँ शारीरिक तवरमा सहन सक्दिनँ होला भन्ने लागेर, मैले परमेश्‍वरलाई बारम्बार पुकारेर बल मागेँ। तिनीहरूले फेरि मलाई हतकडीमा पक्रेर उचाल्दा पाखुरमा कऱ्याक्क आवाज आयो र म पीडाले चिच्याएँ, अनि त्यसपछि मात्र तिनीहरूले मलाई छोडिदिए। तिनीहरूले मलाई एक घण्टाभन्दा बढी समयसम्म तुर्लुङ्ग झुण्डाएर राखेका थिए। तिनीहरूले मलाई तल झारेपछि मेरा खुट्टा पूरै लाटा भएका थिए। उभिन सक्ने सम्भावनै थिएन। मेरा पाखुरा र खुट्टा काला-निला भएका थिए र भतभत पोल्दै दुखिरहेको थियो। मेरो करङ वरिपरिको मासुमा पनि आगोले पोलेको जस्तो भएको, र पीडा असह्य थियो। म चलमलाउन नसकेर भुइँमा ढलेँ, कुनै शक्ति नै नभए जस्तो र पूरै र चकनाचुर भएजस्तो लाग्यो। यो साह्रै पीडादायी थियो। प्रहरीले मलाई थप कसरी यातना दिने हो, वा मैले त्यो सहन सक्छु कि सक्दिनँ भन्ने थाहा छैन भन्ने सोचले, मलाई दुःखी र कमजोर महसुस गरायो। मैले आफ्ना ब्रदर-सिस्टरहरूलाई धोका दिनु नपरोस् भनेर जिब्रो टोकेर आत्महत्या गर्न चाहेँ। मैले निकै जोडले जिब्रो टोकेँ, तर सहनै नसक्ने गरी अति दुःखेकाले त्यसो गर्न सकिनँ। त्यसपछि सोचेँ, सायद मैले आफ्नो किलकिले निकालेँ भने त मैले बोल्ने सम्भावनै रहँदैन। मैले तिनीहरूलाई बाथरूम जानुपऱ्यो भनेर भनेँ। मेरो निगरानी गरिरहेका प्रहरीले मैले बाथरूममा जिब्रो तान्दै वाकवाक गरेको आवाज सुनेर “त्यसो गर्ने त सोच्दै नसोचे हुन्छ,” भन्दै मलाई फर्काएर ल्याए र फेरि टाइगर चेयरमा हतकडी लगाए। त्यसपछि मलाई आफूले झण्डै अत्यन्तै मूर्ख काम गरेछु भन्ने महसुस भयो, र मैले परमेश्‍वरले भन्नुभएको कुरा सम्झेँ: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। मैले परमेश्‍वरका वचनहरूबाट के बुझेँ भने पिशाचहरूको क्रूरताको सामना गर्दा, परमेश्‍वरको इच्छा भनेको हाम्रो आस्था र भक्तिलाई सिद्ध पार्नु, अनि त्यो ठूलो रातो अजिङ्गरले कसरी परमेश्‍वरविरुद्ध कार्य गर्छ र मानिसहरूलाई अत्याचार गर्छ भनेर हामीलाई स्पष्टसित बुझाउनु हो, ताकि हामी त्यसलाई हृदयदेखि नै घृणा गर्न र शैतानसामु परमेश्‍वरको गवाही दिन दृढ रहन सकौँ। तर परमेश्‍वरप्रति मेरो विश्वास एकदमै कमजोर थियो, र अलिकति यातना भोग्दा नै मैले आत्महत्या गरेर यसबाट उम्कन चाहेँ। त्यो कसरी कुनै गवाही भयो र? यसबारे त्यसरी सोच्दा, मलाई त्यति दुःख लाग्न छोड्यो, र ममा अझ धेरै विश्वास पलायो। तिनीहरूले मलाई जसरी यातना दिए पनि, मेरो एक मुठी सास रहुञ्जेलसम्म पनि म परमेश्‍वरमा भर पर्न, उहाँको गवाहीमा दृढ रहन र शैतानलाई लज्जित पार्न चाहन्थेँ। म कहिल्यै आफ्ना ब्रदर-सिस्टरहरूलाई र परमेश्‍वरलाई धोका दिनेथिइनँ। मैले त्यो अठोट गरेपछि, प्रहरी मलाई सोधपूछ गर्न फेरि आएन। मैले यस अनुभवद्वारा परमेश्‍वरको सार्वभौमिकता र सर्वशक्तिमानता, अनि त्यो ठूलो रातो अजिङ्गर त उहाँको हातको कठपुतली मात्र रहेछ भन्ने देखेँ। यो त परमेश्‍वरले आफ्ना चुनिएका मानिसहरूलाई सिद्ध पार्न प्रयोग गर्नुहुने औजार मात्र हो। मैले यो कष्टको अवधिभरि परमेश्‍वर मेरो साथमा रहनुभएको पनि देखेँ। उहाँ सधैँ मेरै साथमा रहेर आफ्ना वचनहरूद्वारा मार्गदर्शन र मद्दत, विश्वास र शक्ति प्रदान गर्दै हुनुहुन्थ्यो। मैले परमेश्‍वरको प्रेम र सुरक्षा महसुस गर्न सकेँ र उहाँलाई हृदयदेखि नै धन्यवाद दिएँ।

कम्युनिस्ट पार्टीले मलाई “सामाजिक सुव्यवस्था भङ्ग गरेको” भनेर श्रममार्फत सुध्रिनुपर्ने तीन वर्षको सजाय दियो। मैले श्रम शिविरमा हरेक दिन १२ देखि १४ घण्टा कडा परिश्रम गर्नुपर्थ्यो, र मलाई दिइएको काम पूरा गर्न नसकेमा त्योभन्दा लामो समयसम्म काम गर्नुपर्थ्यो। मलाई कीटनाशक औषधीको कारखानमा काम गर्न खटाइएको थियो। म कीटनाशक औषधीको गन्ध सहन सक्दिनथेँ, त्यसैले मलाई हरेक दिन टाउको दुख्थ्यो र वाकवाकी लाग्थ्यो, र म राम्ररी खान वा सुत्न सक्दिनथेँ। मैले अर्को कारखानमा सरुवा पाऊँ भनेर निवेदन दिएँ, तर प्रहरीले स्वीकृति दिएन। त्यो बेला म साह्रै दयनीय हालतमा थिएँ, र त्यहाँ तीन वर्ष अर्थात् एक हजार भन्दा बढी दिन र रात काट्नुपर्ने कुरा सम्झँदा, त्यो कसरी पार गर्ने मलाई केही हेक्का भएन। म काम गर्न जाँदा बाटामा बाहिर मानिसहरूलाई स्वतन्त्र र ढुक्क, तर आफूलाई चाहिँ पिँजराको चरा जस्तो हालतमा देख्दा, मलाई साह्रै दुःख लाग्थ्यो र रून मन लाग्थ्यो। त्यही कारखानामा काम गर्ने अर्की सिस्टरले मसँग सङ्गति गरिन्, र हामीले सँगै परमेश्‍वरका वचनहरूको एउटा भजन सानो स्वरमा गायौँ “विजेताहरूको गीत”: “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारको शक्तिको पकडलाई तोड्नेछौ। तिमीहरूले अन्धकारबीच ज्योतिको मार्गदर्शन गुमाउनेछैनौ। तिमीहरू यावत् थोकका मालिक बन्‍नेछौ। तिमीहरू शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा विभिन्न मानिसमाझ उभिनेछौ। सिनिमको देशमा तिमीहरू दृढ र अटल हुनेछौ। तिमीहरूले सहने कष्टहरूमार्फत्, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभरि मेरो महिमाको ज्योतिलाई चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। यो भजन गाउँदा मेरो मन प्रफुल्ल भयो। यो सतावटले मलाई परमेश्‍वरको गवाही दिने मौका दियो—यो मेरा लागि सम्मानको कुरा थियो। कम्युनिस्ट पार्टीले मेरो शरीर र मन दुवै नष्ट गर्न चाहन्थ्यो, ताकि मैले कष्ट सहन नसकेर परमेश्‍वरलाई धोका दिऊँ। म यसको चालमा फस्नु हुँदैनथ्यो। त्यो जति नै दुःखदायी वा कठिन भए पनि, म परमेश्‍वरमा भर पर्नुपर्थ्यो, दृढ रहनुपर्थ्यो र मैले शैतानलाई लज्जित तुल्याउनुपर्थ्यो। त्यसपछि, बेलुका-बेलुका ती सिस्टर र म मौका पाउने बित्तिकै गोप्य रूपमा परमेश्‍वरका वचनका भजनहरू सँगै गुनगुनाउँथ्यौँ र परमेश्‍वरका वचनमाथि सङ्गति गर्थ्यौँ। क्रमिक रूपमा, मलाई त्यति दुःख लाग्न छोड्यो।

पछि मेरा श्रीमान् मलाई भेट्न आए, अनि उनी आफ्नो हातखुट्टा राम्ररी चलाउन नसक्ने देखेर मैले उनको स्वास्थ्य बिग्रेको चाल पाएँ। म पक्राउ परेपछि, मेरा श्रीमानलाई मैले यातना पाउँछु भन्ने डरले गर्दा खान र सुत्न गाह्रो भएछ, अनि मुट रोग लागेछ। जचाउँदाखेरि, डाक्टरले उनको पछिल्लो मष्तिष्कको स्नायु कोशमा क्षति पुगेको र उनी आंशिक पक्षघात भएको बताएछन्। यो सुनेर मेरो मुटु छियाछिया भयो, मैले पिशाचहरूको झुण्ड, यो कम्युनिस्ट पार्टीलाई सम्पूर्ण हदृयले घृणा गरेँ। यदि तिनीहरूले विश्वासीहरूलाई नपक्रेको र नसताएको भए, म कहिल्यै पक्राउ पर्ने नै थिइनँ र मेरा श्रीमान् बिमार पर्नेथिएनन्। त्यसको केही समयपछि नै, मेरो देवर मलाई भेट्न आए र मेरा श्रीमानको हालत झनै बिग्रेको छ र उनी मलमूत्र रोक्न नसक्ने हालतमा पुगेका छन् भनेर बताए। यो व्यथित तुल्याउने खबर थियो, अनि त म कहिले जेल मुक्त भई घर गएर उनको हेरचाह गरूँला भन्ने एउटै कुरा मात्र सोच्न थालेँ। त्यसपछि, २००४ को अन्त्यतिर, उनको हालत झनै बिग्रेर उनी बिते भन्ने पत्र परिवारबाट पाएँ। यो सुन्दा, मलाई आफूमाथि आकाश नै खसेको जस्तो लाग्यो। म वेदनाले तड्पिएँ। हाम्रो परिवारका मूल खाँबो ढलेको थियो। हाम्रो छोरो अझै विश्वविद्यालयमा नै थियो, र उसले कस्तो गर्दै छ मलाई अत्तोपत्तो थिएन। कम्युनिस्ट पार्टीको सतावटले गर्दा, हाम्रो एकदमै सुखी परिवार बरबाद भयो र मेरा श्रीमान् बिते। मलाई आफू साह्रै कमजोर भएको र आफूमा थाहै नपाई गुनासो बढेको महसुस भइरहेको थियो। किन विपत्ति सधैँ मैमाथि परिरहेको छ? किन परमेश्‍वरले मलाई रक्षा गरिरहनुभएको छैन? आफ्नो पीडामा, मैले परमेश्‍वरका यी वचनहरू सम्झेँ: “यदि तैँले देहको कमजोरीलाई आश्रय दिइस् भने र परमेश्‍वरले अति नै गर्नुहुन्छ भनेर भन्छस् भने तैँले सधैँ पीडाको महसुस गर्नेछस् र तँ सधैँ दुखमय बन्‍नेछस्, र तँ परमेश्‍वरका सबै कार्यका बारेमा अस्पष्ट हुनेछस्, र परमेश्‍वर मानिसको कमजोरी र मानिसका अप्ठ्याराप्रति पूर्ण रूपमा असंवेदनशील रहेको जस्तो हुन्छ। तसर्थ, तैँले ठूलो अन्याय भोगेजस्तो सधैँ हैरानी र एक्लो महसुस गर्नेछस्, र यस बेला तैँले गुनासो गर्न सुरु गर्नेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मेरो स्थिति खुलासा गरिदिए। मेरा श्रीमान् बितेपछि, मैले परमेश्‍वरको अभिप्राय खोजिनँ, बरु आफ्नो देहसुख पूरा गरेँ। मलाई आफ्ना पतिविना हाम्रो छोरोको हेरचाह गर्ने कोही छैन भन्ने लाग्यो र मैले परमेश्‍वरलाई दोष दिएँ। ममा पटक्कै विवेक थिएन! कम्युनिस्ट पार्टीको सतावटले गर्दा नै मेरो परिवार भताभुङ्ग भएको र मेरा श्रीमानको मृत्यु भएको स्पष्टै थियो, तर मैले यो सबैको दोष परमेश्‍वरलाई लगाएँ। म तथ्य तोडमोड गर्दै पूर्णत: समझहीन भइरहेकी थिइनँ त? त्यो बेला मैले आफू साँच्चै सानो कदकी भएकी र ममा परमेश्‍वरप्रति साँचो विश्वास वा साँचो समर्पण नभएको देखेँ। मैले हृदय पोखाएर प्रार्थना गरेँ, “हे परमेश्‍वर, यसरी खुलासा हुँदा, मैले आफू कति विद्रोही रहेछु भनेर देख्न सकेँ। म सधैँ आफ्नै देहबारे मात्र सोच्छु, र तपाईंको हृदयलाई पटक्कै बुझ्ने प्रयास गर्दिनँ। हे परमेश्‍वर, बिन्ती छ यो परिस्थितिमार्फत मलाई समर्पित हुन र तपाईँको अभिप्राय जान्न मार्गदर्शन गर्नुहोस्।” त्यसपछि यी वचनहरू मेरो मनमा आए: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। मैले परमेश्‍वरका वचनहरू मनन गरेर आफ्नो विश्वासको खातिर पक्राउ पर्नु र त्यसरी कष्ट भोग्नु त धार्मिकताका लागि सताइनु पो रहेछ अनि त्यो कष्ट भोगाइको अर्थ रहेछ भन्ने बुझेँ। मैले यो कठिनाइद्वारा आफ्नो विद्रोहीपन र भ्रष्टता अनि आफ्नो साँचो कद देखेँ। मैले त्यो ठूलो रातो अजिङ्गरको शैतानी सार—कसरी यसले परमेश्‍वरलाई घृणा र विरोध गर्छ—भन्ने बारे सुझबुझ प्राप्त गरेँ। त्यो मप्रति परमेश्‍वरको प्रेम थियो। अय्यूबले यस्तै हदसम्म परीक्षा भोगेको मलाई याद आयो—उनको पाखाभरिका वस्तुभाउ र सबै पारिवारिक सम्पत्ति चोरी भएको थियो, उनका छोराछोरी मरे, र उनको शरीरभरि खटिरा आयो। तैपनि उनले परमेश्‍वरलाई दोष दिएनन् र कुनै पापमय कुरा भनेनन्। उनले अन्त्यमा यसो भने, “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबले परमेश्‍वरबारे सुन्दर गवाही दिए। मेरो मन साह्रै छोयो, र अय्यूबको उदाहरण पछ्याउने, जतिसुकै कष्ट भोग्नुपरे पनि परमेश्‍वरको गवाहीमा आफू दृढ रहने अठोट गरेँ। यस्तो महसुस भएपछि, मैले परमेश्‍वरसामु आई समर्पणको प्रार्थना गरेँ, आफ्नो परिवारसम्बन्धी सबै कुरा उहाँको हातमा छोड्न र उहाँका शासन र बन्दोबस्तहरूमा समर्पित हुन तयार भएँ।

म डिसेम्बर २००५ को अन्त्यतिर रिहा भएँ। मेरो छोरो अझै विश्वविद्यालयमै थियो र हामीलाई जीवन धान्न एकदमै धौधौ परेको थियो, त्यसैले मैले जागिर खोजेँ। तर एक महिना पनि नपुग्दै मेरा हाकिमले यसो भने, “प्रहरी आएर मलाई तिमी परमेश्‍वरको विश्वासी हौ र मैले तिमीलाई जागिरबाट निकाल्नुपर्छ भनेर उनीहरूले भनेका छन्।” त्यो सुनेर मलाई साह्रै रिस उठ्यो। म जेलबाट त रिहा भएकी थिएँ तर कम्युनिस्ट पार्टीले मलाई अझै छोडेको थिएन—तिनीहरूले अझै मलाई मेरो बाँच्न पाउने अधिकारबाट वञ्चित गर्दै थिए। तिनीहरू साँच्चै घृणित र दुष्ट रहेछन्! मेरो छोरोले २००६ मा स्नातक गरिसकेको हुनुपर्थ्यो, तर मलाई आफ्नो विश्वासका कारण श्रम सजाय दिइएको हुनाले, स्कूलले उसलाई थोरै अङ्कले मात्रै कक्षा फेल भएका आधारमा डिप्लोमा दिन मानेन। तसर्थ, उसले फेरि एक वर्ष स्कुल दोहोऱ्याउनुपऱ्यो। तर फेरि अर्को वर्ष पनि तिनीहरूले त्यही बहानामा उसलाई डिप्लोमा दिन मानेनन्। अरू सहपाठी दुई वा तीन वर्ष आफ्ना कक्षा पास नगरे पनि ग्राजुएट भएको देख्दा, उसले यसबारे शिक्षकलाई सोधेछ, उसले, “तिम्री आमा परमेश्‍वरकी विश्वासी हुन् भन्ने तिमीलाई थाहा छैन?” भनेर सोधेछ। त्यसपछि मात्र हामीलाई मेरो विश्वासको कारण उसलाई स्कूलले डिप्लोमा नदिने बहाना बनाइरहेको रहेछ भन्ने थाहा भयो। अन्त्यमा, तिनीहरूले उसलाई उपस्थितिको प्रमाणपत्र मात्र दिए। डिप्लोमा विना उसले जागिर पाउन गाह्रो थियो, र ऊ साह्रै निराश भयो। ऊ सधैँ घरमा मात्र बस्न मन गर्थ्यो र बोल्नसमेत मन गर्दैनथ्यो। उसलाई त्यस्तो दयनीय हालतमा देख्दा म साह्रै व्याकुल हुन्थेँ। उसले यत्तिका वर्ष अध्ययन गरेपनि म जेल परेका कारण त्यसमा उसलाई मुछिएको थियो, अनि अन्त्यमा उसलाई डिप्लोमाबाट बन्चित गरियो र जागिर पाउन गाह्रो भइरहेको थियो। मलाई भित्रैबाट कमजोरी महसुस भयो। मेरो छोरो पनि विश्वासी नै थियो, त्यसैले हामीले सँगै परमेश्‍वरलाई प्रार्थना गऱ्यौँ र उहाँका वचनहरू पढ्यौँ, र यो देख्यौँ: “कामको यस चरणमा हामीबाट निकै ठूलो आस्था र प्रेम आवश्यक हुन्छ। थोरै लापरवाहीको कारण हामी लड्खडाउन खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई आस्थामा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौँ शोधनहरू सहिसकेका हुन्छन् र तिनीहरूसँग अय्यूबको भन्दा ठूलो आस्था हुन्छ, जसका लागि तिनीहरूले कहिल्यै परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहनुपर्छ। जब तिनीहरू मृत्युसम्मै समर्पित हुन्छन्, र तिनीहरूसँग परमेश्‍वरमाथिको ठूलो आस्था हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। मलाई कम्युनिस्ट पार्टीले पक्रेर यातना दिएका कारण, मेरो श्रीमानको मृत्यु भयो र मेरो छोराले जागिर पाउन सकेन। पार्टीले हाम्रो आयस्रोत बन्द गरिदिएको थियो र परमेश्‍वरलाई दोष र धोका दिन मलाई बाध्य पार्न यस परिस्थितिको प्रयोग गर्न चाहन्थ्यो। तर परमेश्‍वरले यस परिस्थितिलाई मेरो विश्वास सिद्ध पार्न प्रयोग गरिरहनुभएको थियो। यदि मैले यति धेरै कष्ट भोगेर पनि परमेश्‍वरलाई पछ्याउन र उहाँप्रति समर्पित हुन सकेको भए, ममा साँचो विश्वास रहेछ भनेर देखिनेथ्यो। कम्युनिस्ट पार्टीले हामीलाई बेसाहारा बनाउन चाहन्थ्यो, तर जीवनमा परमेश्‍वरलाई भरोसा गरेर अनि उहाँको भरनपोषण र मार्गदर्शनद्वारा अघि बढेर हामी अझै जीवन धान्न सक्छौँ। त्यसपछि, मेरो छोरो र मैले सँगै परमेश्‍वरका वचनहरू बारम्बार पढ्यौँ र यसमा सङ्गति गऱ्यौँ, अनि ऊ क्रमिकरूपमा आफ्नो निराश हालतबाट बाहिर निस्कन सक्यो। यी सब दुःख कम्युनिस्ट पार्टीले ल्याएको हो; पार्टीले जीवन तहसनहस पार्छ तर परमेश्‍वरले चाहिँ कृपा गर्नुहुन्छ र मुक्ति दिनुहुन्छ; र परमेश्‍वरले मात्र हामीलाई ज्योति दिन सक्नुहुन्छ, अनि परमेश्‍वरलाई पछ्याउनु नै जीवनको सही मार्ग हो भन्ने आफूले स्पष्टसित बुझेको उसले बतायो। उसले परमेश्‍वरलाई विश्वास गर्न र निष्कपट भई पछ्याउन चाहेको बतायो। त्यसपछि, हामी दुवैले जङ्गली जडीबुटी र च्याउ खोजेर बजारमा बेच्यौँ, ताकि हामीले अझ सजिलै भेलाहरू जान र कर्तव्य निर्वाह गर्न सकौँ। त्यसरी, हामीले धेरै परिश्रम नगरी जीवन धान्न मनग्गे पैसा जुटाउन सक्यौँ।

मैले कम्युनिस्ट पार्टीको पक्राउ र सतावट अनुभव गरेपछि, यसको शैतानी सार—यसले कसरी परमेश्‍वरलाई घृणा र विरोध गर्छ—भन्ने पूर्ण रूपले देखेँ। यसले धार्मिक स्वतन्त्रताको ग्यारेन्टी दिएको दाबी त गर्छ, तर गोप्यरूपमा इसाईहरूलाई पक्रन, यातना दिन र जेलसजाय दिन बृहत अभियान चलाउँछ, साथै उनीहरूको परिवारका सदस्यहरूमाथि अत्याचार गर्छ र सताउँछ, यसरी अनगिन्ती इसाई परिवारहरू तहसनहस भएका छन्। मैले यसलाई हृदयदेखि नै घृणा गरेँ र यस विरुद्ध विद्रोह गरेँ—साथै म यसलाई फेरि स्वीकार्न नसक्ने गरी यसको विरोधमा छु भन्ने मलाई थाहा थियो। मैले परमेश्‍वरको प्रेम र उहाँका वचनहरूको अख्तियार पनि व्यक्तिगत तवरमा अनुभव गरेँ। मलाई पक्रेर जेलसजाय हुँदा, मेरा श्रीमानको मृत्यु हुँदा, मेरो छोरोले विश्वविद्यालायको डिप्लोमा पाउन नसक्दा, र म उम्कने बाटोविनाको दयनीय हालतमा जिउँदा, परमेश्‍वरका वचनहरूले नै मलाई विश्वास र बल दिएका थिए, र देहगत कमजोरीलाई जित्न डोऱ्याएका थिए। मैले परमेश्‍वरको हेरचाह र सुरक्षा नपाएको भए, यो दिन कहिल्यै देख्नेथिइनँ। म परमेश्‍वरको प्रेम र मुक्तिका लागि साँच्चै कृतज्ञ छु। मैले भविष्यमा जस्तोसुकै दमन र कठिनाइ भोग्नुपरे पनि, म अन्त्यसम्मै परमेश्‍वरलाई पछ्याउनेछु।


९९. मानसिक स्वास्थ्य केन्द्रमा बिताउँदाका मेरा दिनहरू

अगष्ट २०११ मा एक जना सहकर्मीले मलाई परमेश्‍वरको आखिरी दिनहरूको कामको सुसमाचार सुनाइन्। त्यो बेला, मेरो कामको कारण म लामो समयदेखि रसायन पदार्थजन्य औषधिको प्रभावमा थिएँ र मलाई मासी सम्‍बन्धी रोग लागेको थियो, त्यसकारण म प्रायजसो आराम गर्न बिदा लिन्थेँ र प्रशस्तै खाली समय हुन्थ्यो। प्रार्थना र परमेश्‍वरका वचनहरू पढेर मैले स्वर्ग, पृथ्वी र यावत् थोक परमेश्‍वरले नै सृष्टि गर्नुभएको, साथै मानव पनि परमेश्‍वरबाट नै आएको हो, त्यसैले हामीले परमेश्‍वरमा विश्‍वास गर्नुपर्छ र उहाँकै आराधना गर्नुपर्छ भन्‍ने बुझेँ। मैले के पनि बुझेँ भने आखिरी दिनहरूमा परमेश्‍वर देहधारी भएर आउनुहुन्छ र मानवजातिलाई पूर्ण रूपमा मुक्ति दिन वचनहरू व्यक्त गर्नुहुन्छ, र परमेश्‍वरको आखिरी दिनहरूको कामलाई स्वीकार गरेर मात्रै मानिसहरूले मुक्ति पाउन सक्छन्। त्यसपछि म नियमित रूपमा भेलामा जान्थेँ र परमेश्‍वरका वचनहरू पढ्थेँ। अनपेक्षित रूपमा मेरो रोग बिस्तारै निको हुँदै गयो। यो परिणाम देखेर मेरो परिवारले परमेश्‍वरमाथिको मेरो विश्‍वासमा समर्थन जनाए। dhhdh

सन् २०१२ को डिसेम्बरमा चिनियाँ कम्युनिस्ट पार्टीले सर्वशक्तिमान्‌ परमेश्‍वरको मण्डलीप्रति नयाँ चरणको दमन र सतावट सुरु गर्‍यो। त्यो बेला, धेरै जना ब्रदर-सिस्टरहरू पक्राउ परे। एक दिन, पानी संरक्षण ब्यूरोका प्रमुख रहेका मेरो दाजुले मलाई आफ्‍नो घरमा बोलाउनुभयो।  उहाँले मलाई भन्‍नुभयो, “सरकारले सर्वशक्तिमान्‌ परमेश्‍वरको मण्डलीमाथि कारबाही गरिरहेको छ। कुनै व्यक्तिले सर्वशक्तिमान्‌ परमेश्‍वरमा विश्‍वास गर्छ वा उसको परिवारका सदस्यहरूले विश्‍वास गर्छ भन्‍ने यसले थाहा पाएपछि तिनीहरूलाई तुरुन्तै सार्वजनिक पदबाट बर्खास्त गरिन्छ। त्यसपछि, न त तिनीहरूलाई न त तिनीहरूको परिवारका सदस्यहरूलाई पार्टीमा संलग्‍न हुने अनुमति हुनेछ, र तिनीहरूका छोराछोरीले सेनामा भर्ना हुन वा विश्वविद्यालयमा भर्ना हुन पाउनेछैनन्। अबदेखि तैँले परमेश्‍वरमा विश्‍वास गर्न छोड्नुपर्छ। अब, तँ पक्राउ परिस् भने तेरा छोराछोरीले विश्वविद्यालयको प्रवेश परीक्षा दिन वा सेनामा भर्ती हुन पाउनेछैनन्, किनभने तिनीहरूले राजनीतिक पृष्ठभूमि जाँच पास गर्नेछैनन्। तैँले आफ्‍ना छोराछोरीको भविष्यको बारेमा सोच्‍नुपर्छ! यस बाहेक, तेरी भाउजू र म दुवै सरकारी जागिरे हौँ र हामीले महत्त्वपूर्ण पद पाएका छौँ। यदि तँ पक्राउ परिस् भने यसले हामीलाई असर गर्नेछ। त्यसो भयो भने, भविष्यमा तेरो छोराको लागि कसले जागिर मिलाइदिन्छ?” मेरी भाउजू र भतिज दुवैले मलाई विश्वास छोड्न अनुरोध गरे। मलाई निकै दुःख लाग्यो, किनभने म सानै छँदादेखि मेरो दाजुले मलाई राम्रो गर्नुहुन्थ्यो, र प्रायजसो हाम्रो परिवारका खाँचोहरू पूरा गरिदिनुहुन्थ्यो। उहाँले मेरी छोरीलाई जागिर मिलाइदिनुभएको थियो। म उहाँप्रति सधैँ आभारी थिएँ। यदि मैले परमेश्‍वरमा विश्‍वास गरेको कारण उहाँले जागिर गुमाउनुभयो भने, मैले कसरी आफ्‍नो अनुहार देखाउने? र सारा परिवार मुछियो भने तिनीहरूले मलाई यसका लागि घृणा गर्नेछन्। यो सोचेर म अलिक व्याकुल भएँ, त्यसकारण मैले तिनीहरूलाई भेलामा जाँदिन वा सुसमाचार प्रचार गर्दिनँ भनेर कबुल गर्नुपर्‍यो। तर मेरो दाजु अझै पनि चिन्तित हुनुहुन्थ्यो, र जानुभन्दा पहिले उहाँले मेरो श्रीमानलाई ध्यान दिएर मेरो रेखदेख गर्न अनुरोध गर्नुभयो।

त्यसपछि, म भेलाहरूमा जान्छु भन्‍ने डरले मेरो श्रीमानले प्रायजसो मेरो कार्यस्थलमा मलाई भेट्न आउनुहुन्थ्यो, र उहाँले मलाई घरमा पनि परमेश्‍वरको वचन पढ्न दिनुहुन्‍नथियो। मेरो श्रीमानले थाहा पाउनुहुन्छ भनेर डराउँदै म लुकीलुकी पढ्थेँ। मलाई मेरो परिवारका सदस्यहरूले परमेश्‍वरमा विश्‍वास गर्न र भेलाहरूमा जान रोक नलगाएका विगतको बारेमा याद आयो। अहिले, चिनियाँ कम्युनिस्ट पार्टीको शक्तिप्रति डराएर तिनीहरू सबै मिलेर मलाई सताएका थिए, र मैले सामान्य रूपमा भेलाहरूमा जान वा परमेश्‍वरको वचन पढ्न सक्दिनथिएँ। मलाई चीनमा बसेर परमेश्‍वरमा विश्‍वास गर्नु निकै गाह्रो रहेछ भन्‍ने अनुभव भयो। पछि, मैले परमेश्‍वरका यी वचनहरू पढेँ, “परमेश्‍वरलाई विरोध गर्ने यही देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरैजसो वचनहरू पूरा हुन समय लाग्छ; यसर्थ, मानिसहरू परमेश्‍वरको वचनको कारण विशुद्ध गरिन्छन्, जो कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि यसलाई मानिसहरूको यो समूहलाई पूर्ण बनाउने मौकाको रूपमा प्रयोग गर्दै, उहाँको कार्यको एउटा चरण पूरा गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि, यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहको निम्ति परमेश्‍वरले गर्नुभएका सबै त्यागहरूको पूर्ण महत्त्व यही नै हो” (वचन देहमा देखा पर्नुहुन्छको “के परमेश्‍वरको कार्य मानिसले सोचे झैँ सरल छ र?”)। “तिमीहरूमध्ये एक जना पनि व्यवस्थाद्वारा सुरक्षित छैनौ—बरु, तिमीहरू त व्यवस्थाद्वारा प्रतिबन्धित हुन्छौ। त्योभन्दा ठूलो समस्या यो छ कि मानिसहरूले तिमीहरूलाई बुझ्दैनन्: तिमीहरूको आफन्त होस्, वा तिमीहरूको बाबा-आमा, तिमीहरूको इष्टमित्र, अथवा तिमीहरूका सहकर्मीहरू होस्, तिनीहरूमध्ये कसैले पनि तिमीहरूलाई बुझ्दैनन्। जब तिमीहरू परमेश्‍वरद्वारा त्यागिन्छौ तिमीहरूको निम्ति यस धरतीमा जिइरहनु असम्भव हुँदछ, तर त्यसो भए तापनि, मानिसहरू परमेश्‍वरदेखि टाढा जान सक्दैनन्, जुन मानिसहरूलाई परमेश्‍वरले जित्नुको महत्त्व हो, र परमेश्‍वरको महिमा हो” (वचन देहमा देखा पर्नुहुन्छको “के परमेश्‍वरको कार्य मानिसले सोचे झैँ सरल छ र?”)। परमेश्‍वरको वचनले साँच्‍चै नै मेरो मन छोयो।  यस नास्तिक देश चीनमा परमेश्‍वरमा विश्‍वास गर्दा र जीवनमा सही मार्ग हिँड्दा हामीलाई कानुनले रक्षा नगरेको मात्र होइन, हामीलाई दोषी ठहराएर पक्राउ पनि गरिन्छ, र हाम्रा आफन्तहरू समेत मुछिन्छन्। मैले चिनियाँ कम्युनिस्ट पार्टी परमेश्‍वरले घृणा गर्नुहुने दुष्ट हो भन्‍ने देखेँ। यदि चीनमा बसेर कसैले परमेश्‍वरमा विश्‍वास गर्छ र परमेश्‍वरलाई पछ्याउँछ भने तिनीहरू अवश्य नै सतावटमा पर्छन्, र यही कष्टभोगद्वारा परमेश्‍वरले मानिसहरूको विश्‍वासलाई सिद्ध पार्नुहुन्छ। परमेश्‍वरको इच्‍छा बुझे पछि मलाई त्यति नरमाइलो लागेन, र म यो वातावरण अनुभव गर्नको लागि म परमेश्‍वरमा भरोसा गर्न तयार भएँ। दुई महिनापछि, मेरो श्रीमानको मप्रतिको निगरानी अलिक खुकुलो भयो, र म लुकेर भेलामा जान थालेँ।

२०१५ को डिसेम्बरमा मैले एक जना साथीलाई सुसमाचार सुनाएँ। उनको परिवारलाई यसको बारेमा थाहा पाएर मेरो बारेमा उजुरी दिने धम्की दिए। मेरो दाजुलाई मेरो पक्राउले उहाँको जागिरमा असर गर्छ भन्ने डर थियो, त्यसकारण उहाँ र मेरो परिवारले मलाई वसन्त ऋतुको चाडपछि मानसिक अस्पतालमा पठाउनुभयो। त्यस दिन, मेरो छोरा, छोरी, दाजु, र दिदी सबै उपस्थित थिए। मेरी छोरीलाई डिप्रेसन थियो, र हामी मानसिक अस्पताल हुँदै गइरहेको बेला उनले आफूलाई केही समयदेखि अनिदो भएको बहाना बनाउँदै भित्र गएर केही औषधि ल्याउने भन्दै गइन्। उनी बाहिर आउँदाको दृश्य मैले सोचेकी पनि थिइनँ, उनले दुई जना नर्सहरू पनि डोरी बोकेर मलाई बाँध्‍न ल्याएकी रहेछिन्।  मलाई बल्‍ल थाहा भयो, तिनीहरूले त मलाई मानसिक अस्पतालमा पठाउन लागेका रहेछन्, र भाग्‍न पनि ढिला भइसकेको थियो। मेरो परिवारले मलाई जबरजस्ती ठेल्दै र घिस्याउँदै अस्पतालभित्र लगे। मैले सकीनसकी संघर्ष गरेँ र म बिरामी होइनँ भनेर भनेँ, तर कसैले पनि मेरो कुरा सुनेनन्। मेरो परिवारका सदस्यहरू यति निर्दयी भएको देख्दा मैले सोचेँ, “तिमीहरूले मलाई जसरी सताए पनि म परमेश्‍वरमा विश्‍वास गर्न कहिल्यै छोड्दिनँ।” मैले ध्यान नदिएको बेला दुई जना नर्सले मलाई ओछ्यानमा थेचारे र मलाई जबरजस्ती सुई दिए। सुई लगाएपछि मलाई रिँगटा लाग्यो र प्रतिरोध गर्नै नसक्‍ने गरी शिथिल भएँ। त्यसपछि, तिनीहरूले मलाई तथाकथित परीक्षण गरे। नर्सले मेरो रक्तचाप अत्यन्तै उच्‍च छ, र निगरानीका लागि मलाई रातभरि त्यहीँ राख्‍नुपर्छ भनेर भनिन्। त्यो रात, त्यस दिन भएको घटनाको बारेमा सोच्दै अस्पतालको बेडमा पल्टिरहेकी थिएँ, र मलाई अचानक दुःख लागेर आयो। मेरो परिवारले आफ्‍नो हितको रक्षा गर्न र मेरो कारणले नमुछिनकै लागि मलाई मानसिक अस्पतालमा पठाउँछन् भन्‍ने मैले सोचेकी थिइनँ। यो कति निर्दयी कार्य थियो। यी मानिसहरू कसरी मेरो परिवार हुन सक्छन्? तिनीहरू त दियाबलसका जत्था मात्रै थिए! भोलिपल्ट, मैले मेडिकल प्रमाणपत्र देखेँ, जसमा यसो भनिएको रहेछ, “पन्थमा आस्था राखेको कारण चरम रूपमा मानसिक समस्या भएको; परमेश्वरका विश्‍वासीहरूको सम्पर्कमा आए तुरुन्तै पागल जस्तो व्यवहार गर्ने खतरा।” मैले डाक्टरबाट के पनि सुनेँ भने मेरो समस्याको उपचारमा समय लाग्‍ने भएकोले मलाई अस्पतालमै राखिनुपर्छ। मेरी छोरीले मलाई भनिन्, “ठूलो मामाले अस्पताल डाक्टरलाई सबै कुरा भनिसक्‍नुभएको छ।  तपाईं केही दिन यहाँ बस्‍नुपर्छ र अवस्थाको बारेमा विचार गर्नुपर्छ। अबदेखि परमेश्‍वरमा विश्‍वास गर्दिनँ भन्‍नुभएपछि हामी तपाईंलाई लिन आउनेछौँ।” म क्रोधित भएँ: मैले परमेश्‍वरमा विश्‍वास गरेकोले मलाई कुनै कारणविना मानसिक रोगी भनिएको छ। यो सबै चिनियाँ कम्युनिस्ट पार्टीको गल्ती हो! परमेश्‍वरमा विश्‍वास गर्ने मानिसहरूलाई चिनियाँ कम्युनिस्ट पार्टीले पक्राउ गर्ने र सताउने, मानिसहरूलाई छल गर्न झूट फैलाउने, र तिनीहरूको परिवारलाई मुछ्‍ने नगरेको भए मलाई मानसिक अस्पतालमा पठाइनेथिएन। यो बेला, मलाई परमेश्‍वरका यी वचनहरू याद आयो, “शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई थाहै नपाई पक्रनुहुनेछ र ती सबैलाई मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको शहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको मायालु र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरको उत्सुक इच्छालाई बुझ्न सक्छ?” (वचन देहमा देखा पर्नुहुन्छको “काम र प्रवेश (८)”)। परमेश्‍वरको वचन पूर्ण रूपमा सही थियो। ठूलो रातो अजिङ्गरको देशमा जन्‍मेको व्यक्तिका लागि कुनै स्वतन्त्रता छैन। चिनियाँ कम्युनिस्ट पार्टीले पागलले झैँ इसाईहरूलाई दमन गर्छ र सताउँछ, र मानसिक अस्पतालहरू समेत इसाईहरूलाई यातना दिने स्थान बनेका छन्। म पूर्ण रूपमा सकुशल थिएँ, तैपनि परमेश्‍वरलाई धोका दिन जबरजस्ती बाध्य बनाउनका लागि मलाई मानसिक अस्पतालमा फन्दामा पारेर राखिएको थियो। मलाई यो सबै कुराको षडयन्त्र रच्ने चिनियाँ कम्युनिस्ट पार्टीप्रति घृणा जाग्यो। यसले मलाई जति सताउँथ्यो, त्यति नै यसले मलाई परमेश्‍वरप्रतिको यसको शत्रुवत् दुष्ट सार स्पष्‍ट रूपमा देखायो, र यसले परमेश्‍वरलाई पछ्याउने मेरो आत्मविश्‍वासलाई पनि दह्रिलो बनायो।

पछि, डाक्टरले मेरो परिवारलाई भन्यो, “चिन्ता नगर्नुहोस्। उनलाई यहाँ केही महिना छोडेर जानुहोस्, र बाहिर निस्कँदा उनले परमेश्‍वरमा विश्‍वास गर्दिनँ भनेर कबुल गर्नेछिन्।” यो कुरा साँचो हो भन्‍ने कुरा मेरो परिवारले विश्‍वास गरे, त्यसकारण तिनीहरूले मलाई भर्ना गर्न कागजात तयार गरे। मलाई भर्ना गरिसकेपछि, अरू बिरामीहरूलाई जस्तै मलाई पनि दिनमा तीन पटक सुई लगाइन्थ्यो, र नर्सहरूको रेखदेखमा मैले तीन पटकको हरेक खानापछि चक्‍कीहरू खानुपर्थ्यो। सुरुमा, मैले सुई र औषधि लिन इन्कार गरेँ, र नर्सले मलाई यसो भन्दै धम्की दिइन्, “भनेको मानिनस् भने, हामी तँलाई बाँधेर जबरजस्ती खुवाउँछौँ!” उपचार गर्न नमान्‍ने बिरामीहरूलाई कसरी ओछ्यानमा बाँधेर यातना दिइन्छ भन्‍ने कुरा मैले व्यक्तिगत रूपमा नै देखेकी थिएँ। तिनीहरूले बिरामीहरूलाई निर्दयी तरिकाले यातना दिएको देख्दा मलाई भनेको मान्‍ने बाहेक कुनै विकल्‍प छैन भन्‍ने लाग्यो।

एक दिन, दिउँसोको खाना खाने बेलामा म खाना खान गइनँ। म आफ्‍नो टुलमा बसेर चुपचाप रोएँ, र सोचेँ, “म बिरामी छैन, तर पनि मलाई यहाँ बन्दी बनाइएको छ, र मसँग कुराकानी समेत कोही छैन। मैले परमेश्‍वरको वचन पढ्न पाउँदिनँ, आफ्‍नो कर्तव्य पूरा गर्न पाउँदिन, र हरेक दिन सुई र औषधि लिनुपर्छ। कहिले यसको अन्त्य हुन्छ? …” यसको बारेमा म जति सोच्थेँ, मलाई त्यति नै दुःख लाग्थ्यो। म खाना खान नगएको देखेर नर्सले मलाई यसो भन्दै धम्की दिइन्, “खाना खाइनस् भने, भर्खरैको बिरामीलाई जस्तै डोरीले बाँध्छौँ। तँलाई ओछ्यानमा बाँधेर, तेरो नाकमा पाइप हालेर, खानेकुरा खन्याइदिन्छौँ!” पीडाले रोइरहेको त्यस बिरामीको दयनीय अवस्थालाई मैले देखेकी थिएँ, र मलाई निकै डर लाग्यो, त्यसकारण मसँग खाना खान जाने बाहेक कुनै विकल्‍प थिएन। अस्पताल बसाइको अवधिमा, उपचार गर्न नमान्‍ने बिरामीहरूलाई दुर्व्यवहार गरिएको र पीडामा चिच्याएको देख्थेँ, जुन हेर्दा भयानक लाग्थ्यो। मलाई त म भूतहरूको अखडामा छु जस्तो लाग्थ्यो, र मलाई हरेक दिन निकै डर लाग्थ्यो। मानसिक रूपमा बिरामी रहेका यी मानिसहरूसँग दिनभरि बिताउँदा र डाक्टरहरूले मलाई जबरजस्ती औषधि र सुई लिन लगाउँदा म साँच्‍चै मानसिक रोगी हुन्छु कि भन्‍ने साह्रै चिन्ता लाग्थ्यो। यदि म मानसिक रोगी भएँ भने म उप्रान्त परमेश्‍वरमा विश्‍वास गर्न सक्दिनँ, तब मेरो जीवनको अर्थ के हुन्थ्यो र? पीडा र विवशतामा, मैले मलाई अगाडिको बाटोमा डोर्‍याउनुहोस् भनेर परमेश्‍वरलाई अनुरोध गर्दै प्रार्थना गरेँ। प्रार्थना गरिसकेपछि, मलाई परमेश्‍वरको यो वचन याद आयो, “यो ‘विश्‍वास’ भन्‍ने शब्दले केलाई जनाउँछ? विश्‍वास भनेको कुनै कुरा देख्न वा छुन नसक्दा, परमेश्‍वरको काम मानिसका विचारहरूसँग मेल नखाँदा, त्यो मानव जातिको पहुँचभन्दा पर हुँदा मानव हृदयमा हुने सच्‍चा आस्था र इमानदार हृदय हो। मैले यही विश्‍वासको बारेमा कुरा गरेको हुँ। कठिनाइ र शोधनको समयमा मानिसहरूलाई विश्‍वास चाहिएको हुन्छ, अनि विश्‍वास यस्तो कुरा हो जुन शोधन पछि आउँछ; शोधन र विश्‍वासलाई अलग गर्न सकिँदैन। परमेश्‍वरले जसरी काम गर्नुभए पनि र तेरो वातावरण जस्तोसुकै भए पनि तँ जीवनलाई अनि सत्यतालाई खोजी गर्न अनि परमेश्‍वरको कामको ज्ञानलाई खोज्न, उहाँका कामहरूलाई बुझ्न सक्‍छस्, अनि तँ सत्यताअनुसार कार्य गर्न सक्छस्। यसो गर्नु नै साँचो विश्‍वास हुनु हो, अनि त्यसो गर्दा तैँले परमेश्‍वरमाथिको विश्‍वास हराएको छैनस् भन्ने देखिन्छ” (वचन देहमा देखा पर्नुहुन्छको “सिद्ध बनाइनुपर्नेहरू शोधनको प्रक्रियाबाट भएर जानैपर्छ”)। परमेश्‍वरका वचनहरूले मलाई के कुरा बुझाए भने यो वातावरण मेरो विश्‍वास साँचो हो कि होइन भनेर मलाई जाँच्‍नको लागि थियो। मैले दानिएललाई सिंहको खोरमा फ्याँकिएको घटनाको बारेमा सोचेँ। तिनको साथमा परमेश्‍वर हुनुहुन्थ्यो, र परमेश्‍वरले सिंहको मुख थुनिदिनुभयो, त्यसकारण दानिएललाई केही पनि भएन। दानिएलले परमेश्‍वरमाथि विश्‍वास गरेका थिए, तिनी परमेश्‍वरको निम्ति गवाहीको रूपमा खडा भए, र परमेश्‍वरका कार्यहरूको साक्षी दिएका थिए, त्यसकारण म उप्रान्त डर र कायरतामा जिउनु हुँदैन। परमेश्‍वरको निम्ति गवाहीको रूपमा खडा हुनको लागि मैले परमेश्‍वरमाथिको विश्‍वासमा भरोसा गर्नुपर्थ्यो। यो कुरा महसुस गरेपछि, मेरो मनको पीडा अलिक कम भयो।

एक पटक, बिहान दुई बजेपछि, म सुतिरहेकी बेला कसैले मलाई दुई पटक थपथपायो। म ओछ्यानबाट अचानक उठेँ र मेरो छेउमा कुनै व्यक्ति उभिरहेको देख्दा मेरो सातो गयो। त्यो मानसिक रोगी मलाई हेर्दै हाँसिन् र नबुझिने कुरा बरबराइन्। मैले तिनलाई खेदाएँ, तर तिनी जानै मानिनन् र हाँसिरहिन्। यस बेला, कोठाका अरू बिरामीहरू पनि बिउँझिए, र अन्त्यमा, नर्स आएर उनलाई लगिन्। यी मानसिक रोगीहरूमध्ये धेरैलाई दुष्ट आत्‍मा लागेको थियो, र म हरेक दिन तिनीहरूसँग बस्‍नु पर्थ्यो। यदि यस्तै भइरह्यो भने ढिलोचाँडो त्यो कष्टले मलाई पनि पागल बनाउनेथियो। मैले यसको बारेमा जति विचार गरेँ, मलाई त्यति नै पीडा भयो। ती दिनहरूमा, मैले भजन गीतहरू गाउन र परमेश्‍वरको वचन मनन गर्न छोडेँ। म निकै निराश थिएँ, र कसैले मसँग सङ्गति गरे त राम्रो हुनेथियो जस्तो लाग्थ्यो। मैले परमेश्‍वरसँग प्रार्थना गरेँ र मेरा कठिनाइ र पीडाको बारेमा उहाँलाई बताएँ। तीन-चार दिनपछि, एक दिन बिहान म अरू बिरामीहरूसँग हलमा टिभी हेरिरहेकी बेला लगभग तीस वर्षकी महिला आइन्, जसलाई मैले कहाँ देखेदेखे जस्तो लाग्यो। उनी परिचित देखिन्थिन्। उनीसँगको कुराकानीपछि उनले सर्वशक्तिमान्‌ परमेश्‍वरमा विश्‍वास गर्दा रहेछिन् भन्‍ने थाहा भयो। मलाई जस्तै उनलाई पनि उनको परिवारले चिनियाँ कम्युनिस्ट पार्टीका अफवाहहरू सुनेर जबरजस्ती मानसिक अस्पतालमा पठाएका रहेछन्। त्यहाँ ती सिस्टरलाई भेटेपछि बल्‍ल बोल्‍ने साथी पाएँ भनेर म अत्यन्तै खुशी भएँ। त्यहाँ ती सिस्टरलाई भेट्ने, र हामीले एक-अर्कासँग सङ्गति गर्ने र प्रोत्साहन दिने बन्दोबस्त परमेश्‍वरले मेरा लागि मिलाउनुभएको थियो, त्यसकारण म परमेश्‍वरप्रति अत्यन्तै आभारी बनेँ।

मानसिक अस्पतालमा दिनको चौबीसै घण्टा मेडिकल स्टाफहरूले पहरा दिन्थे, त्यसकारण हामीले परमेश्‍वरका वचनहरूमा सङ्गति गर्न, हाम्रा अनुभव र बुझाइहरूको बारेमा छलफल गर्न, र एकअर्कालाई सहयोग र साथ दिन गुप्तमा मौका खोज्‍नुपर्थ्यो। एक पटक, बिरामी क्रियाकलाप हलमा, मैले उनलाई कानेखुसी गरेर भनेँ, “म धेरै समयसम्‍म यहाँ बसेँ भने, म पनि मानसिक रोगी हुन्छु भन्‍ने डर लागेको छ, त्यसकारण मलाई यहाँबाट जान मन धेरै लागेको छ, तर जान सक्दिनँ, जुन अत्यन्तै पीडादायी कुरा हो।” उनले मलाई कानेखुसी गर्दै परमेश्‍वरको वचनको एउटा खण्ड बताउँदै उत्तर दिइन्, “मानिसको हृदय र आत्मा परमेश्‍वरको हातमा हुन्छ, उसको जीवनको सबै थोकमा परमेश्‍वरले नजर राख्‍नुहुन्छ। तैँले यस कुरालाई विश्‍वास गर् वा नगर्, चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन देहमा देखा पर्नुहुन्छको “परमेश्‍वर मानिसको जीवनको स्रोत हुनुहुन्छ”)। उनले मलाई मानसिक अस्पतालमा बिताउँदाको आफ्‍नो अनुभवको बारेमा पनि बताइन्, र सबै कुरा परमेश्‍वरले नै नियन्त्रण गर्नुहुन्छ, त्यसकारण म डराउनु हुँदैन, र अझै बढी परमेश्‍वरमा भरोसा गर्नुपर्छ भनेर मलाई बताइन्। मलाई सबै कुरा परमेश्‍वरकै हातमा छ, र परमेश्‍वरको अनुमतिविना शैतानले मलाई केही पनि गर्न सक्दैन भन्‍ने महसुस भयो। परमेश्‍वरको वचनको अगुवाइद्वारा मलाई उप्रान्त त्यति धेरै डर लाग्‍न छोड्यो।

त्यसपछि, ती सिस्टर र मैले हामीलाई याद भएको परमेश्‍वरका वचनहरू र भजनहरू लेख्यौँ, र प्रोत्साहको रूपमा एकअर्कालाई हस्तान्तरण गर्‍यौँ। एक पटक, ती सिस्टरले मलाई भजन लेखिएको एउटा नोट दिइन्। त्यसका शब्‍दहरू यस्ता थिए, “हाम्रो शिर भाँचिन र हाम्रो रगत बग्‍न सके पनि, परमेश्‍वरका मानिसहरूको मेरुदण्ड कहिल्यै निहुरने छैन। मैले परमेश्‍वरका अर्तीहरू मुटुमा बेरेर शैतान अर्थात् दियाबलसलाई लाजमा पार्ने प्रण गर्छु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो। म मृत्युसम्‍मै उहाँप्रति विश्‍वासी र आज्ञाकारी हुने छु। म परमेश्‍वरलाई कहिल्यै रुवाउने छैन र म उहाँलाई कहिल्यै चिन्तित तुल्याउने छैन” (थुमालाई पछ्याउनुहोस् र नयाँ गीतहरू गाउनुहोस्को “म परमेश्‍वरको महिमाको दिन देख्‍न चाहन्छु”)। यी शब्दहरूले मलाई उत्साह दिए, र मलाई हृदय निकै दह्रिलो भएको अनुभव भयो। शैतानले मलाई जस्तो व्यवहार गरे पनि म परमेश्‍वरलाई कहिल्यै पनि धोका दिनेछैन। मैले साक्षीको रूपमा खडा भएर शैतानलाई लज्‍जित पार्नु थियो।

प्रमुख डाक्टरले सामान्यतया मसँग हप्तामा एक पटक कुरा गर्थिन्, र हरेक पटक नै उनले मलाई परमेश्‍वरमाथिको विश्‍वास त्याग्‍न लगाउने प्रयास गर्थिन्। उनले चिनियाँ कम्युनिस्ट पार्टीलाई पछ्याउँछिन् र त्यसको निम्ति काम गर्छिन् भन्‍ने मलाई थाहा थियो, त्यसकारण म उनको कुरा बेवास्ता गर्थेँ। पछि, उनी फेरि मसँग कुरा गर्न आइन् र मेरो अस्पताल बसाइको बारेमा मलाई के लागेको छ भनेर सोधिन्। मैले सोचेँ, “तिमीहरू सबैलाई म बिरामी छैनँ भन्‍ने थाहा छ, तर मैले परमेश्‍वरमा विश्‍वास गरेकी हुनाले तिमीहरू मलाई मानसिक रोगीलाई जस्तो व्यवहार गर्छौ र मलाई यहाँ थुनामा राख्छौ। तिमीहरूले मलाई हरेक दिन जबरजस्ती औषधि र सुई लिन लगाउँछौ। डाक्टर भएर पनि तिमीले मलाई कुनै विवेकविना कष्ट दिन्छौ, र अहिले मलाई कस्तो लागेको छ भनेर सोध्छौ?” मैले उनलाई दोष दिँदै सोधेँ, “म बिरामी होइन, तर पनि किन तपाईं म बिरामी हो भन्‍नुहुन्छ र मानसिक रोगीलाई जस्तै उपचार गर्नुहुन्छ?” उनले मलाई पुलुक्‍क हेरिन्, र जङ्गिदै भनिन्, “म तँलाई स्पष्ट भन्छु, हामीले तँलाई गरेका परीक्षणको कुनै अर्थ छैन। अर्थ राख्‍ने कुरा त तैँले ईश्‍वरमा विश्‍वास गरेकोले तँ असामान्य बनेकी छेस् भन्‍ने नै हो। तेरो अवस्था मानसिक रोगीहरूको भन्दा पनि निकै गम्‍भीर छ। अनि तँलाई थाहा होस्, हामीले यहाँ सर्वशक्तिमान्‌ परमेश्‍वरमा विश्‍वास गर्ने मानिसलाई राखेको तँ पहिलो वा अन्तिम व्यक्ति होइनस्। यदि तैँले विश्‍वास गरिरहन्छु भनेर जोड दिन्छेस् भने तँलाई केही वर्षसम्‍म कैदमा राखिनेछ। यहाँ मैले भनेकै कुरा चल्छ। तँ बिरामी होस् कि होइनस् भन्‍ने कुरा मेरो निर्णयमा भर पर्छ!” यो सुन्दा मलाई निकै रिस उठ्यो। अस्पतालहरू त मर्न लागेको मानिसलाई बचाउने र बिरामीलाई हेरचाह गर्ने स्थान हुनु पर्ने हो, तर अहिले त ती चिनियाँ कम्युनिस्ट पार्टीको पक्षबाट इसाईहरूलाई यातना दिने स्थान बनेका थिए। हामी परमेश्‍वरमा विश्‍वास गर्छौँ र जीवनको सही मार्ग हिँड्छौँ, तर चिनियाँ कम्युनिस्ट पार्टीले परमेश्‍वरमा विश्‍वास गर्ने मानिसहरूलाई हानि गर्न सबै प्रकारका घृणित तरिकाहरू प्रयोग गर्छ। तिनीहरू भित्रैदेखि दियाबलसहरू, पूर्ण रूपमा दुष्टता बोकेको राजनीतिक पार्टी हुन्! परमेश्‍वरमाथिको मेरो विश्‍वासको कारण मलाई चिनियाँ कम्युनिस्ट पार्टीले सताएको थियो, परिवारले इन्कार गरेको थियो, र डाक्टरहरूले औषधीद्वारा यातना दिएका थिए। मैले स्पष्ट रूपमा नै चिनियाँ कम्युनिस्ट पार्टी पृथ्वीमा आएका भूतहरूको पार्टी हो भन्‍ने देखेँ। तिनीहरू परमेश्‍वरको विरोध गर्ने र मानिसहरूलाई हानि गर्ने शैतान हुन्। पछि, ती सिस्टर र मैले अस्पतालमा भेटेका प्रभुका विश्‍वासीहरूलाई सुसमाचार सुनायौँ। कतिलाई अनिद्राको कारण उपचारको लागि पठाइएको थियो, र कतिलाई प्रभुमाथिको विश्‍वासको कारण सरकारले जबरजस्ती ल्याएको थियो। अन्त्यमा, केहीले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरे।

हरेक दिन डाक्टरहरूले जबरजस्ती सुई र औषधि दिएका कारण मेरो स्वास्थ्य स्थिति झन्-झन् खस्किँदै गइरहेको थियो। मलाई रिँगटा र थकाइ लाग्थ्यो, र मलाई सधैँ निद्रा लाग्थ्यो, काँध भारी हुन्थ्यो, र हात उचाल्‍न समेत हम्‍मे-हम्‍मे हुन्थ्यो। मैले डाक्टरहरूलाई औषधी बन्द गर्न अनुरोध गरेँ, तर तिनीहरूले कुरा सुनेनन्। पछि, मेरो अवस्था झन्-झन् खराब हुँदै गयो। मलाई सधैँ टाउको दुख्थ्यो, र मलाई हरेक दिन एकोहोरो भएकी छु जस्तो लाग्यो। मलाई सधैँ अत्यास लाग्थ्यो, असहज हुन्थ्यो, र अत्यन्तै झर्को लाग्थ्यो; मेरा हात काम्थे, र चपस्टिकले केही पनि समाउन सक्दिनथिएँ। म प्रायजसो नराम्रो सपना देख्थेँ, र मेरो स्मरण शक्ति पनि हराउँदै गयो। म प्रायजसो कुनै कुरा भूइँमा राख्थेँ र कहाँ राखेँ भनेर तुरुन्तै बिर्सिन्थेँ, र म आफ्‍नो विचारको बहावलाई कायम राख्‍न सक्दिनथिएँ। पछि, म आफ्‍नो हातैमा भएका कुराहरू समेत खोज्‍ने भएकी थिएँ, र म हरेक दिन अत्यन्तै अत्यासमा हुन्थेँ। म पहिले त एक-दुई मिनेट मात्रै अत्यास लाग्थ्यो, तर पछि त्यो अवधि दश-पन्ध्र मिनेटदेखि आधा घण्टामा पुग्यो। यो अत्यन्तै असहज अवस्था थियो, र मेरो मन मेरो नियन्त्रणभन्दा बाहिर गएको थियो। मलाई मानसिक अशक्तता भएको छ जस्तो लाग्यो, र मलाई सधैँ रुन मन लाग्थ्यो। मैले परमेश्‍वरसँग हृदयदेखि प्रार्थना गरेँ, र मलाई शैतानको क्रूरताबाट मुक्त गर्नुहोस् भनेर अनुरोध गरेँ। अस्पतालमा बसेको ४० दिनभन्दा बढी भएपछि, मेरी छोरी मलाई भेट्न आइन्। त्यो दिन, म घोसे मुन्टो लाएर हलमा बसिरहेकी थिएँ। मेरी छोरीले मलाई बोलाएको सुन्दा मैले आफ्‍नो शिर उठाएँ र अचेत भएर केही क्षण हेरेँ, त्यसपछि बिस्तारै खडा भएर उनी भएतिर गएँ, उनको हात तानेर यसो भन्दै रोएँ, “मलाई घर लैजा, मलाई घर लैजा…।” एक छिनपछि, म फेरि हाँस्‍न थालेँ। मेरी छोरीले अचम्‍म मान्दै भनिन्, “तपाईं किन यस्तो हुनुभयो? तपाईं साँच्‍चै बिरामी हुनुभएको हो?” मेरी छोरीले मलाई मेरो दाजुको घरमा लगिन्। उहाँले उनलाई यसो भन्दै हकार्नुभयो, “किन तेरी आमालाई लिएर आइस्?” त्यसपछि उहाँले मलाई म अझै परमेश्‍वरमा विश्‍वास गर्छु कि गर्दिनँ भनेर सोध्‍नुभयो। त्यो बेला, मेरो विवेक स्पष्‍ट भएको थियो, र मैले दृढताको साथ भनेँ, “गर्छु! म परमेश्‍वरमा विश्‍वास गर्छु, सत्यताको खोजी गर्छु, र असल व्यक्ति बनेर सही मार्ग पछ्याउने प्रयास गर्छु। मैले किन विश्‍वास नगर्ने?” मेरी भाउजूले भनिन्, “तपाईंलाई त्यहाँ पर्याप्त लामो समय राखिएन जस्तो लाग्यो। उहाँलाई फेरि पठाउनुपर्छ।” मैले रिसाउँदै भने, “तपाईंहरूले मलाई पहिले नै त्यस्तो जङ्गली उपचार सहन बाध्य गर्नुभएको छ, र पनि तपाईंहरू अझै मलाई त्यहीँ पठाउन चाहनुहुन्छ। तपाईंहरू कति निर्दयी हुनुहुन्छ! यसो गर्नुभयो भने तपाईंहरूलाई ढिलोचाँडो दण्ड हुनेछ!” मैले यसो भनेको सुनेर तिनीहरूले अरू केही बोलेनन्, र मेरो दाजुले मेरो डिस्चार्ज पक्रियाहरू पूरा गर्न मेरी छोरीलाई मन नलागी-नलागी अह्राउनुभयो।

अस्पतालबाट डिस्चार्ज भएपछि, मलाई जहिल्यै पनि टाउको दुख्थ्यो, र हरेक दिन म एकोहोरो हुन्थेँ। प्रायजसो मेरो होस कताकता पुगिरहेको हुन्थ्यो।  राती बत्ती निभाइएको बेला मलाई अत्यन्तै डर लाग्थ्यो, किनभने मलाई मानसिक अस्पतालमा नै फर्केर गएको जस्तो लाग्थ्यो, र म प्रायजसो नराम्रो सपना देख्थेँ। मेरो श्रीमानले भनेअनुसार म विनाकारण रुने र कराउने गर्थेँ, र म प्रायजसो तिनीसँग झडङ्ग रिसाउने गर्थेँ। मलाई निकै डर लाग्यो, र मैले सोचेँ, “के म साँच्‍चै मानसिक रूपमा बिरामी भएकी छु? त्यसो हो भने, भविष्यमा मैले कसरी परमेश्‍वरमा विश्‍वास गर्नेछु?” मैले ओछ्यान अगाडि घुँडा टेकेर आँसु झार्दै परमेश्‍वरसँग प्रार्थना गरेँ, “हे परमेश्‍वर, आज म जे बनेकी छु त्यो सबै ठूलो रातो अजिङ्गरको कारणले गर्दा भएको हो। म त्यसलाई घृणा गर्छु! हे परमेश्‍वर, कृपया मलाई रक्षा गर्नुहोस्, मलाई बचाउनुहोस्...।” प्रार्थना गरेपछि मलाई अलिक ढुक्‍क भयो। दुई हप्तापछि मेरो अवस्थामा निकै सुधार आयो, र मैले सचेत भएर आफ्‍ना भावनाहरूलाई नियन्त्रण गर्न सकेँ। तीन महिनापछि, मेरो मानसिक स्थिति आधारभूत रूपमा सामान्य भइसकेको थियो, र मेरो मानसिक अवस्थामा धेरै सुधार आयो, तर मेरो स्मरण शक्ति अझै पनि कमजोर नै थियो। छ महिनापछि, मैले फेरि पनि भेलाहरूमा सहभागी हुन र आफ्‍नो कर्तव्य पूरा गर्न थालेँ।

मानसिक अस्पतालमा बिताएको पैँतालीस दिनले मेरो मष्तिष्क र शरीरमा धेरै हानि गरेको थियो। यो यातनाद्वारा मैले सत्यतालाई घृणा गर्ने र परमेश्‍वरप्रति शत्रुवत व्यवहार गर्ने चिनियाँ कम्युनिस्ट पार्टीको दुष्ट सारलाई स्पष्ट रूपमा देखेँ। मलाई दुष्ट चिनियाँ कम्युनिस्ट पार्टीप्रति पूर्ण रूपमा घृणा जाग्यो, र मैले यसलाई मेरो हृदयदेखि नै इन्कार गरेँ र त्यागेँ। यसको साथै, मैले मेरो परिवारको सारलाई देखेँ। मैले परमेश्‍वरमा विश्‍वास गरेकी र तिनीहरू पनि मसँगै मुछिन्छन् र तिनीहरूको हैसियत र भविष्यमा असर पर्छ भन्‍ने डरले तिनीहरूले चिनियाँ कम्युनिस्ट पार्टीलाई पछ्याए र मलाई परमेश्‍वरमाथिको मेरो विश्‍वास जबरजस्ती त्याग गराउन दुष्ट माध्यमहरू प्रयोग गरे। तिनीहरूले मलाई मानसिक अस्पताल समेत पठाए। तिनीहरूलाई म मरूँ कि बाँचूँ त्यसको मतलब थिएन। म यसलाई कसरी परिवार भन्‍न सक्छु? यो त दियाबलस थियो! यो वातावरण अनुभव गरिसकेपछि मैले मप्रतिको परमेश्‍वरको प्रेम र मुक्तिलाई साँचो रूपमा अनुभव गरेँ। मानसिक अस्पतालमा, म डराउँदा, कष्ट भोग्दा, र विवश हुँदा, मलाई अन्तर्दृष्टि दिन, अगुवाइ गर्न, अनि मलाई आत्मविश्‍वास र शक्ति दिन परमेश्‍वरले बारम्‍बार आफ्‍ना वचनहरू प्रयोग गर्नुभयो, र मलाई सहयोग गर्न र साथ दिन उहाँले एक जना सिस्टर पठाउनुभयो। परमेश्‍वरको रक्षाविना ती भूतहरूले मलाई पूर्ण रूपमा पागल र बौलाही बनाउनेथिए। मैले परमेश्‍वरको सार्वभौम बन्दोबस्त, सर्वशक्ति, र बुद्धि देखेँ। मलाई साँच्‍चै नै परमेश्‍वर मात्रै सधैँ मेरो सहयोग हुनुहुन्छ र परमेश्‍वरले मात्रै मानिसहरूलाई मुक्ति दिन सक्‍नुहुन्छ भन्‍ने अनुभव भयो, र मैले परमेश्‍वरमाथिको अझै ठूलो विश्‍वास प्राप्त गरेँ। परमेश्‍वरलाई धन्यवाद होस्!


१००. छद्म भेष धारण गर्दाको पीडा

सन् २०१८ को एक दिन, मेरो अगुवाले मलाई भर्खरै स्थापना भएको मण्डलीलाई सघाउने काममा नियुक्त गरे। यो खबर सुन्दा, मलाई अचम्‍म पनि लाग्यो र अलिक डर पनि लाग्यो। मेरो अगुवाले पक्‍कै पनि मलाई निकै उच्‍च ठानेजस्तो देखिन्थ्यो; सोचेँ, तर यदि मैले कुनै व्यवहारिक काम गर्न सकिनँ भने मेरा ब्रदर-सिस्टरहरूले मलाई कसरी हेर्लान्? के तिनीहरूले मलाई म असल अगुवा होइन भन्‍ने ठान्लान्? त्यसो भयो भने त, मसँग कुन इज्‍जत बाँकी रहनेछ र? यी कुराहरूबारे सोच्‍नेबित्तिकै, मलाई बेचैन हुन थाल्यो र सहज भएर आफ्‍नो कर्तव्य पूरा गर्न कठिन हुन थाल्यो। एक हप्तापछि, हृदयभरि अनिश्‍चितता बोकेर, म नयाँ मण्डलीतिर लागेँ। सुरुमा, ब्रदर-सिस्टरहरूले प्रश्‍नहरू गर्दा, मैले परमेश्‍वरका वचनहरू र सिद्धान्तहरूसित सङ्गतिसम्‍बन्धी आफ्‍नै अनुभव जोडेर तिनलाई समाधान गर्न सकेँ। तर पछि तिनीहरूले यस्ता समस्याहरू सामना गरे, जुन मैले पूर्ण रूपमा बुझ्नै सकिनँ, न त तिनलाई कसरी समाधान गर्ने भन्‍ने नै मलाई थाहा थियो, त्यसकारण मलाई तनाव हुन थाल्यो।

मलाई एउटा खास भेलाको याद आउँछ, त्यो बेला ब्रदर-सिस्टरहरूले आफ्‍नो काममा सामना गरेका केही प्रश्‍न र कठिनाइहरू उठाए, र ती समस्याहरू समाधान गर्न सत्यताको कुन पक्षमा सङ्गति गर्ने मैले सोच्‍न सकिनँ। मलाई तिनीहरूले कम आँक्छन् भन्‍ने चिन्ता थियो, र मलाई निकै तनाव पनि भइरहेको थियो। जतिसक्दो चाँडो सङ्गति गर्नको लागि मैले परमेश्‍वरका वचनहरूको खण्ड वा सिद्धान्तहरूको बारेमा सोच्‍ने प्रयास गर्दै मैले दिमागमा जोर लगाएँ, तर म जति उत्तेजित भएँ, मेरो मन त्यति नै खाली भयो। मेरो जबाफ पर्खँदै मेरा ब्रदर-सिस्टरहरू त्यहाँ चुपचाप बसिरहेको देख्दा, म अझै बढी आत्तिएँ, र सोचेँ, “यदि मैले तिनीहरूका समस्याहरू समाधान गर्न सकिनँ भने, के त्यसको अर्थ मैले सत्यता बुझेकी छैनँ र म व्यवहारिक काम गर्न सक्दिनँ भन्‍ने हुँदैन र? ब्रदर-सिस्टरहरूले मलाई के सोच्‍नेछन्? यो त लाजमर्दो हुनेछ!” अन्तिममा, मैले जे होला देखाजाला भनी सङ्गती गर्न परमेश्‍वरका वचनहरूको एउटा खण्ड छनौट गरेँ। वास्तवमा, मैले धर्मसिद्धान्तको ज्ञान पढेर सुनाइरहेकी छु र यसले तिनीहरूको समस्या समाधान गर्दैन भन्‍ने मलाई स्पष्ट रूपमा थाहा थियो। तर मेरा ब्रदर-सिस्टरहरूले सुनिरहेको र शिर हल्‍लाइरहेको, र थप टिप्‍पणी नदिएको देख्दा, मैले यसबारेमा थप विचार गरिनँ। अर्कोपटक, एक सिस्टरले आफ्नो छोरीको बारेमा मलाई केही कुरा सोधिन्, उनकी छोरी काममा अत्यन्तै व्यस्त भएकीले नियमित रूपमा भेलामा जान सक्दिनथिन्। ती सिस्टरलाई उनकी छोरीले सत्यताको खोजी गरिरहेकी छैनन्, त्यसकारण उनले मुक्ति पाउने मौका गुमाउनेछिन् भन्‍ने चिन्ता थियो, त्यसकारण उनले सधैँ आफ्‍नी छोरीलाई परमेश्‍वरका वचनहरू पढ्न र अझै बढी भेलाहरूमा सहभागी हुन स्मरण गराउँथिन्। तर यस क्रममा, उनलाई आफूले छोरीलाई अत्यन्तै धेरै दबाब दिँदा यसले तिनलाई रिस उठाउँछ भन्‍ने चिन्ता पनि लागेको थियो। यो समस्याले सिस्टरलाई निकै बोझ दिइरहेको थियो, र उनलाई अब के गर्ने भन्‍ने नै थाहा थिएन। त्यो बेला, ती सिस्टरको समस्यालाई समाधान गर्न कसरी उनीसँग सङ्गति गर्ने मलाई निश्‍चित रूपमा थाहा थिएन। मैले मनमनै सोचेँ, “सबैको अगाडि यो सिस्टरको लागि कुनै सङ्गति दिन नसकेमा त्यस्तो असफलताको औचित्य साबित गर्न सकिनेछैन। यो समूह भेलामा म आज पहिलोपटक आएकी छु। मैले तिनीहरूको कुनै पनि समस्याहरू समाधान गर्न सकिनँ भने, के ब्रदर-सिस्टरहरूले मलाई कम ठानेर म सत्यता सङ्गति गरेर समस्याहरू समाधान गर्न असक्षम छु भनेर भन्‍नेछैनन् र? जसरी भए पनि, मैले यो परिस्थितिमा आफ्‍नो इज्‍जत जोगाउनैपर्छ।” त्यसैले मैले यसो भन्दै सङ्गति गरेँ, “यस विषयमा, हामीले सत्यताको खोजी गर्नुपर्छ र परमेश्‍वरको इच्‍छालाई बुझ्‍नुपर्छ। परमेश्‍वरले उहाँमा साँचो विश्‍वास गर्ने र सत्यतालाई प्रेम गर्ने मानिसहरूलाई मुक्ति दिनुहुन्छ। उहाँले हामीलाई कहिल्यै पनि भेला हुन वा आफ्‍नो कर्तव्य पूरा गर्न जबरजस्ती गर्नुहुन्‍न, त्यसकारण यदि तपाईंकी छोरीले सत्यताको खोजी गर्दिनन् भने, तपाईंले तिनलाई जबरजस्ती गर्नु हुँदैन। तपाईं परमेश्‍वरका बन्दोबस्तहरूमा समर्पित हुनुपर्छ, र आफ्ना भावनाहरूको आधारमा व्यवहार गर्नबाट आफूलाई रोक्‍नुपर्छ।” मैले मेरो सङ्गति सकेपछि सिस्टरले केही पनि भनिनन्, तर उनले अझै पनि आफ्‍नो अनुहार खुम्च्याइरहेकी थिइन्। सिस्टरको समस्या समाधान नभएको देख्दा, अगुवा, सिस्टर वाङ्गले आफ्‍नै सङ्गति दिइन्, “तपाईंले आफ्‍नी छोरीलाई सहयोग गर्नुपर्छ र प्रेमसाथ सङ्गति दिनुपर्छ। समय बित्दै जाँदा, तपाईंकी छोरी सत्यताको खोजी गर्ने व्यक्ति हुन् कि होइनन् भन्‍ने कुरा स्पष्ट हुँदै जान्छ। यदि उनी परमेश्‍वरको साँचो विश्‍वासी हुन् भने, उनले सुरुमा सांसारिक इच्‍छाहरू देखाएर सत्यताको खोजी नगरे पनि, तपाईं धैर्य हुनुपर्छ र तपाईंले उनलाई स्वीकार गर्दै प्रेमसाथ सहयोग गर्नुपर्छ। त्यसपछि, उनले केही सत्यता बुझ्‍न थालेपछि, स्वाभाविक रूपमै उनले यसलाई अझै बढी प्राथमिकता दिन थाल्‍नेछिन्। यदि उनी सत्यतालाई प्रेम गर्ने व्यक्ति होइनन्, र आशिष्‌हरू प्राप्त गर्ने उद्देश्यले परमेश्‍वरमा नाममात्रको विश्‍वास गर्छिन् भने, जति नै सहयोग वा प्रार्थना गरे पनि त्यसले काम गर्नेछैन, किनभने परमेश्‍वरले गैरविश्‍वासीहरूलाई मुक्ति दिनुहुन्‍न। त्यसकारण, हामी उनलाई प्रेमसाथ सहयोग गरौँ र साथ दिऊँ, त्यसपछि उनी कस्तो व्यक्ति हुन् भन्‍ने निश्‍चित भएपछि, उनलाई कसरी व्यवहार गर्ने भनेर सिद्धान्तअनुसार निर्णय गर्न सक्छौँ।” सिस्टरले निरन्तर सहमतिमा शिर हल्‍लाइरहिन्, र मैले पनि समस्यालाई स्पष्ट रूपमा बुझेँ। सिस्टर वाङ्गको सङ्गतिले अभ्यासको स्पष्ट मार्ग प्रदान गर्‍यो। तर म बाहिरी रूपमा यो कुनै कुरा पनि स्वीकार गर्न तयार थिइनँ; यदि मैले त्यसरी स्वीकार गरेँ भने, ब्रदर-सिस्टरहरूले मैले धर्मसिद्धान्तको ज्ञानबारे मात्रै सङ्गति गरेँ भनेर थाहा पाउने सम्‍भावना अझै धेरै हुन्छ, र म पूर्ण रूपमा लाजमा पर्नेछु भन्‍ने मलाई लाग्यो। त्यहाँदेखि, म मेरा ब्रदर-सिस्टरहरूले उठाउने समस्याहरू समाधान गर्न सक्दिनँ होला भन्‍ने डरले मलाई निकै भारी महसुस हुन थाल्यो। कहिलेकहीँ समस्याहरू सामना गर्दा, म ब्रदर-सिस्टरहरूको विचार र दृष्टिकोणहरू सुन्‍न तिनीहरूसँग सङ्गति गर्न चाहन्थेँ। तर तिनीहरूलाई मलजल र सहयोग गर्ने म नै हुँ, र यदि मैले भूमिका परिवर्तन गरेर तिनीहरूलाई सहयोग माग्‍न गएँ भने, तिनीहरूले अवश्य नै मलाई कम आँक्‍नेछन् भन्‍ने कुरा मलाई याद आउँथ्यो। म मनमा यताउता कुरा खेलाइरहन्थेँ, अनि केही कुरा भन्‍न लागेको बेला, आफैलाई शङ्का गर्थेँ र चुप बस्थेँ। कहिले त म कठिन समस्या देखा पर्दा बाथरूम जाने बहाना बनाउथेँ, वा अरू काम गर्ने बहाना बनाउथेँ, अनि ब्रदर-सिस्टरहरूलाई सुरुमा तिनीहरूका आफ्‍नै बीचमा छलफल गर्न लगाउँथेँ। म फर्केर आउँदा, तिनीहरूले केही सम्‍भावित समाधानहरू पत्ता लगाइसकेका हुन्थे, त्यसकारण कसैले पनि मेरो वास्तविकतालाई देख्‍न सक्दैनथे। जब-जब म यसो गर्थेँ, म आफैलाई दोष दिन्थेँ, किनभने मैले समस्यालाई राम्ररी बुझेकी हुँदिनथेँ, र यदि मैले सङ्गतिमा मन खोलेर बोलेँ र मेरा ब्रदर-सिस्टरहरूबाट सहयोग मागेँ भने, मैले अझै गहन बुझाइ प्राप्त गर्न सक्थेँ भन्‍ने मलाई थाहा हुन्थ्यो। त्यस्तो बेला, म सधैँ त्यस्तो परिस्थितिबाट उम्कने कोसिस गर्दिनँ भनी सङ्कल्प गर्थेँ, तर जबजब केही समस्या देखा पर्थ्यो, म स्वभावैले आफ्‍नो हैसियत र इज्‍जत बचाउन चाहन्थेँ। म कि त केही धर्मसिद्धान्तको ज्ञान उद्धृत गर्दै आफ्‍नो छलफलमा झारा टार्थेँ, कि त त्यो परिस्थितिबाट भाग्थेँ। त्यो अवधिमा, मेरो स्थिति झन्-झन् खराब हुँदै गयो—भेलाहरूमा सङ्गति गर्दा मैले कुनै अन्तर्ज्ञान पाउँथिनँ, समस्याहरू सामना गर्ने प्रयास गर्दा मेरो मनमा बादल लागेको छ जस्तै हुन्थ्यो, र मलाई आफ्‍नो कर्तव्य पूरा गर्न झन्-झन् गाह्रो हुँदै गइरहेको थियो। सधैँ बाहिरी भेष धारण गरेर आफ्‍नो वास्तविक रूप लुकाउनुपर्दा म अत्यन्तै दबाबमा र तड्पाइमा परेकी थिएँ। मलाई त सायद यो कर्तव्य मेरो लागि एकदमै भारी भयो, र म मेरो पहिलेको कर्तव्यमा फर्केर जानु नै राम्रो हुन्छ जस्तो समेत लाग्थ्यो। म खराब स्थितिमा छु भन्‍ने मैले थाहा पाएँ, त्यसकारण मैले परमेश्‍वरसँग प्रार्थना गरेँ, “प्रिय परमेश्‍वर! आजभोलि मलाई यो काम निकै गाह्रो भइरहेको छ र म स्पष्ट रूपमा सोच्‍न सक्दिनँ। तपाईं मबाट टाढा जानुभएको छ जस्तै लाग्छ, तर मैले कहाँ गल्ती गरेँ मलाई थाहा छैन। हे परमेश्‍वर, बिन्ती छ मलाई आफ्‍नो बारेमा अझै राम्ररी बुझ्‍न सहयोग गर्नुहोस्।”

त्यसपछि, मैले परमेश्‍वरका वचनहरूको यो खण्ड भेटेँ: “सबै भ्रष्ट मानिसहरू एउटा साझा समस्याबाट ग्रसित हुन्छन्: जब तिनीहरूसँग हैसियत हुँदैन, तब तिनीहरूले कसैसँग अन्तरक्रिया गर्दा वा बोल्दा आफूलाई उच्‍च देखाउने गर्दैनन्, न त तिनीहरूले आफ्‍नो बोलीवचनमा निश्‍चित शैली वा भाव नै अपनाउँछन्; तिनीहरू पूर्ण रूपमा सर्वसाधारण र सामान्य हुन्छन्, र तिनीहरूले आफैलाई बाहिरी आवरणले ढाक्‍न आवश्यक हुँदैन। तिनीहरूले कुनै मनोवैज्ञानिक दबाबको महसुस गर्दैनन्, र तिनीहरूले खुला रूपमा र हृदयबाट नै सङ्गति गर्न सक्छन्। तिनीहरू मित्रवत् र अन्तरक्रिया गर्न सहज किसिमका हुन्छन्; अरूलाई तिनीहरू अत्यन्तै असल मानिसहरू हुन् भन्‍ने लाग्छ। तर, तिनीहरू हैसियत प्राप्त गर्नेबित्तिकै, उच्‍च र शक्तिशाली बन्छन्, साधारण मानिसहरूलाई बेवास्ता गर्छन्, तिनीहरूसँग कोही पनि रकुरा गर्न सक्दैन; तिनीहरू आफूमा एक प्रकारको कुलिनता छ, र आफू साधारण मानिसहरूभन्दा फरक वर्गको हुँ भन्‍ने ठान्छन्। तिनीहरू साधारण मानिसहरूलाई तुच्छ नजरले हेर्छन्, तिनीहरू ठाँटसित बोल्छन् र अरूसँग खुला रूपमा सङ्गति गर्न छोड्छन्। किन तिनीहरूले त्यसउप्रान्त खुला रूपमा सङ्गति गर्न छोड्छन्? तिनीहरूलाई आफूसँग अब हैसियत छ, र आफू अगुवा हुँ भन्‍ने लाग्छ। तिनीहरू के विचार गर्छन् भने, अगुवाको निश्‍चित छवि हुनैपर्छ, उनीहरू साधारण मानिसहरूभन्दा अलिक उच्‍च हुनुपर्छ, उनीहरूसँग अझै ठूलो कद हुनुपर्छ र उनीहरू जिम्‍मेवारी लिन अझ बढी सक्षम हुनुपर्छ; उनीहरूले के विश्‍वास गर्छन् भने, सर्वसाधारण मानिसहरूका तुलनामा, अगुवाहरूसँग अझै बढी धैर्य हुनुपर्छ, उनीहरूले अझै बढी कष्ट भोग्‍न र समर्पित हुन, अनि शैतानको कुनै पनि प्रलोभन सामना गर्न सक्‍नुपर्छ। उनीहरूका मातापिता वा परिवारका सदस्यहरू मरे पनि नरुन उनीहरूमा आत्मसंयम हुनैपर्छ, वा कम्तीमा उनीहरू कसैले नदेख्ने गरी गुप्तमा रुनुपर्छ, ताकि कसैले पनि उनीहरूका कमीकमजोरी, दोष, वा दुर्बलता देख्‍न नसकून्। तिनीहरूलाई अगुवाहरू नकारात्मक भए भने, उनीहरूले त्यस्तो कुरा कसैलाई पनि थाहा दिनु हुँदैन; बरु, यस्ता सबै कुरा लुकाउनुपर्छ भन्‍नेसमेत लाग्छ। तिनीहरूले हैसियत भएको व्यक्तिले यसरी नै व्यवहार गर्नुपर्छ भन्‍ने विश्‍वास गर्छन्। जब तिनीहरू आफूलाई यस हदसम्म कुण्ठित पार्छन्, तब के हैसियत नै तिनीहरूको परमेश्‍वर, तिनीहरूको प्रभु बनेको हुँदैन र? अनि यस्तो हुँदा, के तिनीहरूमा अझै सामान्य मानवता हुन्छ? जब तिनीहरूमा यी विचार हुन्छन्—जब तिनीहरू आफूलाई यसमा सीमित राख्छन्, र यस्तो प्रकारको काम गर्छन्—तब के तिनीहरू हैसियतले मोहित भएका हुँदैनन् र?” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्‍वरका वचनहरूको प्रकाशद्वारा, मैले के महसुस गरेँ भने म मेरो प्रतिष्ठा र हैसियतप्रति अत्यन्तै लिप्त भएकी हुनाले मलाई मेरो काम थकाइलाग्दो र कठिन लागेको रहेछ। म त्यो मण्डलीमा आउनुभन्दा पहिले, मलाई मेरा ब्रदर-सिस्टरहरूसँगको भेलामा स्वतन्त्र र बाधारहित महसुस हुन्थ्यो—कुनै दबाब हुँदैनथ्यो, र मैले कुनै कुरा बुझिनँ भने, म सङ्गतिको लागि यसबारे कुरा उठाउँथेँ। तर त्यो मण्डलीमा सहयोग गर्न आएदेखि नै, म तिनीहरूलाई सहयोग गर्न आएकी हुनाले म तिनीहरूभन्दा असल र अझै सिपालु छु भन्‍ने सोच्दै मैले आफैलाई उच्‍च स्थानमा राखेकी थिएँ। मलाई मेरा ब्रदर-सिस्टरहरूले उठाउने हरेक समस्यालाई समाधान गरेर मात्रै मैले आफ्‍नो हैसियतअनुसार काम गरिरहेकी हुनेछु भन्‍ने लाग्थ्यो। मेरा ब्रदर-सिस्टरहरूको आदर र स्वीकार पाउन, मैले छद्म रूप धारण गरे र देखावटी रूप प्रस्तुत गरेँ। मैले समस्याहरूलाई स्पष्ट रूपमा नबुझ्दा पनि, म मन खोलेर कुरा गर्न र खोजी गर्न तयार थिइनँ, बरु धर्मसैद्धान्तको ज्ञानबारे भाषण दिँदै जिद्दी भएर झारा टार्दै, ब्रदर-सिस्टरहरूलाई धोका दिइरहेँ, र कहिलेकहीँ त त्यस्तो परिस्थितिबाट भाग्‍न बहानाहरू समेत बनाएँ। मेरा ब्रदर-सिस्टरहरूको समस्या समाधान भयो कि भएन भन्‍नेबारेमा म अलिकति पनि ध्यान दिँदिनथेँ, र म “मैले यो समस्या बुझिनँ” भन्‍नेजस्तो सरल कुरा पनि भन्‍न सक्दिनथेँ। त्यसपछि मात्रै मलाई महसुस भयो कि मैले हैसियतलाई धेरै महत्त्व दिएकी रहेछु, र मैले गर्ने सबै कुरा त्यो हैसियतको रक्षा गर्नको लागि रहेछन्। मेरो उत्थान गरी परमेश्‍वरले मलाई त्यहाँ गएर मण्डलीले सामना गरेका समस्या र कठिनाइहरू समाधान गर्न मेरा ब्रदर-सिस्टरहरूसँग काम गर्न लगाउनुभएको थियो, तर मैले आफ्‍नो कर्तव्य कसरी सबैभन्दा राम्ररी पूरा गर्ने र व्यवहारिक काम गर्ने भन्‍नेबारेमा विचारै गरिनँ, बरु मैले मेरा ब्रदर-सिस्टरहरूले मलाई के सोच्‍नेछन्, र मेरो हैसियत र इज्‍जतलाई राम्ररी कसरी रक्षा गर्ने भन्‍नेबारेमा मात्रै विचार गरेँ। मैले आफ्नो इज्‍जत र हैसियतको रक्षा गर्नको लागि तिनीहरूलाई धोका दिने तरिकाहरू पनि अपनाएँ। मेरा कर्तव्यहरूलाई बेवास्ता गरेर, मैले आफैलाई कष्ट दिइरहेकी मात्र थिइनँ, मेरा ब्रदर-सिस्टरहरूलाई समेत हानि पुर्‍याइरहेकी र मण्डलीको काममा ढिलाइ गरिरहेकी थिएँ। त्यसले गर्दा मलाई परमेश्‍वरले पक्‍कै पनि अत्यन्तै घृणा र इन्कार गर्नुभएको हुनुपर्छ। म अन्धकारमा परेकी थिएँ—यो परमेश्‍वरको धर्मी स्वभाव ममाथि खनिएको अवस्था थियो, र मैले कर्तव्यनिष्ठ भएर आत्मचिन्तन गर्नु र परमेश्‍वरसँग पश्‍चात्ताप गर्नु जरुरी थियो।

भोलिपल्ट, मैले मेरा ब्रदर-सिस्टरहरूको अघि मेरो हालैको स्थितिको बारेमा मन खोलेर बताएँ, र मलाई समस्यामा पारेका केही प्रश्‍नहरू पनि सङ्गति गर्नको लागि अघि सारेँ। सँगै सङ्गति गरेर, अनि परमेश्‍वरको अगुवाइद्वारा, हामीले अन्त्यमा यी समस्याहरूलाई अझै राम्ररी बुझ्यौँ, र अभ्यास गर्ने मार्ग भेट्टायौँ। त्यसपछि पनि म अझै कठिनाइहरूको सामना गर्दा वा निश्‍चित समस्याहरूलाई बुझ्‍न नसक्दा, थाहै नपाई छद्म भेष धारण गर्ने गर्थेँ, र म मेरो ब्रदर-सिस्टरहरूको अघि मेरो कमजोरी खुलासा गर्न चाहँदिनथेँ, त्यसकारण मैले मार्गदर्शन माग्दै परमेश्‍वरसँग प्रार्थना गरेँ। त्यसपछि मैले परमेश्‍वरका वचनहरूको एउटा खण्ड भेटेँ र यसले मलाई अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ, “तैँले आफूलाई हैसियतको नियन्त्रणबाट मुक्त गर्न के गर्नैपर्छ? तैँले पहिलात्यसलाई तेरा उद्देश्यहरू, तेरा विचारहरू र तेरो हृदयबाट हटाउनुपर्छ। यो कसरी हासिल हुन्छ? पहिले, जब तँ हैसियत विनाको थिइस्, तैँले आफूलाई मन नपर्ने मानिसहरूलाई बेवास्ता गर्थिस्। अब जब तँसित हैसियत छ, यदि तैँले कुनै अनाकर्षक व्यक्ति, वा समस्यामा परेको कसैलाई देखिस् भने तिनीहरूलाई सहायता गर्न आफू जिम्मेवार भएको महसुस गर्छस्, त्यसैले तिनीहरूसित भएका केही व्यावहारिक समस्याहरू समाधान गर्ने प्रयास गर्दै, तिनीहरूसँग सङ्गतिमा धेरै समय बिताउँछस्। अनि यस्ता कामहरू गर्दा तेरो मनमा कस्तो भावना हुन्छ? यो आनन्द र शान्तिको अनुभव हो। त्यसैले तैँले पनि मानिसहरूमा भरोसा राख्नुपर्छ र आफू कठिनाइमा पर्दा वा असफल हुँदा, आफ्ना समस्या र कमजोरीहरू, आफूले कसरी परमेश्‍वरविरुद्ध विद्रोह गऱ्यो, र त्यसबाट आफू कसरी बाहिर निस्क्यो र परमेश्‍वरका अभिप्रायहरू पूरा गर्न ससक्षम भयो भनी बताउँदै तिनीहरूसित बारम्बार सङ्गति गर्नुपर्छ। अनि यस प्रकारले तिनीहरूलाई भरोसा गर्नुको प्रभाव कस्तो हुन्छ? निस्सन्देह, त्यो सकारात्मक हुन्छ। कसैले पनि तँलाई तुच्छ ठान्‍नेछैनन्—अनि तिनीहरूले यी अनुभवबाट गुज्रने तेरो क्षमताको ईर्ष्या गर्लान्। कतपिय मानिस सधैँ के सोच्छन् भने जब मानिसहरूसित हैसियत हुन्छ, तब तिनीहरूले अधिकारीहरूले जस्तै व्यवहार गर्नुपर्छ, र आफूलाई गम्भीरताका साथ लिइयोस् र सम्मान गरियोस् भनेर निश्चात तरिकामा बोल्नुपर्छ। के यस्तो प्रकारको सोचाइ सही हो? यदि तैँले यस प्रकारको सोचाइ गलत हो भनेर बुझ्न सक्छस् भने, तैँले परमेश्‍वरलाई प्रार्थना गर्नुपर्छ र दैहिक कुराहरूको विरुद्धमाजानुपर्छ। गमक्क नपर्, र पाखण्डको मार्गमा नहिँड्। तँमा त्यस्तो सोच आउनेबित्तिकै, सत्यता खोजेर त्योसमाधान गर्नुपर्छ। यदि तैँले सत्यता खोजिनस् भने, यो सोच, यो दृष्टिकोणले आकार लिनेछ र तेरो हृदयमा जरा गाड्नेछ। परिणामस्वरूप, त्यो तँमाथि हावी हुनेछ अनि तैँले भेष बदल्नेछस् र यस्ता हदमा आफ्नो छवि बनाउनेछस् कि कसैले पनि तँमा त्यो कुरादेख्न वा तेरा सोचहरू बुझ्न सक्नेछैनन्। तँ अरूसँग तिनीहरूबाट तेरो साँचो हृदय लुकाएर राख्ने मुकुण्डो ओढेर बोल्छस्। तैँले अरूलाई तेरो हृदय हेर्न दिन अनि अरूलाई आफ्नो हृदय खोल्न र तिनीहरूसँग नजिक हुन सिक्नैपर्छ। तैँले आफ्नो दैहिक रुचिहरूविरुद्ध जानैपर्छ र परमेश्‍वरका मापदण्डअनुसार व्यवहार गर्नैपर्छ। यसरी, तेरो हृदयले शान्ति र खुसी चिन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। परमेश्‍वरका वचनहरूले मलाई प्रतिष्ठा र हैसियतका बन्धनहरू त्याग्‍नको लागि, मैले मेरो हृदयबाट हैसियतको इच्‍छा त्याग्‍न सिक्‍नुपर्छ भन्‍ने कुरा महसुस गराए। वास्तवमा, मैले जुन कर्तव्य निर्वाह गरिरहेकी भए पनि वा मसँग जति नै धेरै हैसियत भए पनि, म अझै पनि गहन रूपमा शैतानद्वारा भ्रष्ट तुल्याइएकी थिएँ र ममा धेरै अपर्याप्तता र कमजोरीहरू थिए। यो पूर्ण रूपमा सामान्य कुरा थियो—जब कुनै व्यक्ति अगुवा बन्छ र उसले हैसियत प्राप्त गर्छ, तब ऊ अचानक अरूभन्दा असल बन्‍ने, र उसले कद प्राप्त गर्ने, सत्यता बुझ्ने र हरेक समस्यालाई निचोर्न र समाधान गर्न सक्‍ने हुँदैन। मैले आफ्‍नो बारेमा उचित धारणा राख्‍नुपर्थ्यो। पछि, जबजब मलाई मेरो हैसियतको रक्षा गर्न र आफ्‍ना अपर्याप्तताहरूलाई ढाकछोप गर्न मन लाग्थ्यो, म यसको ठीक विपरीत गर्थेँ: म कुनै बहाना नबनाई सबैको अघि मन खोलेर आफूलाई उदाङ्गो पार्थेँ, र यसरी ब्रदर-सिस्टरहरूलाई मेरो साँचो कद देखाउँथेँ। यदि मैले समाधान गर्न नसक्‍ने समस्या भेटेँ भने, म वास्तविक रूपमै मैले यो बुझिनँ भनेर स्वीकार गर्थेँ र मेरा ब्रदर-सिस्टरहरूसँग सत्यताको खोजी गर्थेँ, र यसरी हामीले एकअर्काका सबल पक्ष र कमजोरीहरूलाई परिपूर्ति गर्थ्यौँ। यसरी अभ्यास गर्दा, मलाई निकै स्वतन्त्र र ढुक्‍क महसुस हुन्थ्यो, र त्यसउप्रान्त मेरो कर्तव्य थकाइलाग्दो हुन छोड्यो।

तैपनि, कतिपय समयमा म सत्यता अभ्यास गर्न सक्दिनथेँ। एकपटक, अगुवा सिस्टर वाङ्ग, मभन्दा अगाडि भेलामा आइन्। मैले मनमनै सोचेँ: “सिस्टर वाङ्गलाई मेरो पछिल्‍लो सङ्गतिबाट मेरा अपर्याप्तता र कमीकमजोरीहरू थाहा भइसकेको छ, त्यो बेला मैले धर्मसिद्धान्तिको ज्ञानबारे मात्रै छलफल गरेँ। यदि मैले फेरि पनि मेरा ब्रदर-सिस्टरहरूको समस्या समाधान गर्न सकिनँ भने, उनले पक्‍कै पनि मलाई अझै कम आँक्नेछिन्। त्यसपछि मैले मेरो लाजलाई कसरी सहने?” यो कुरा महसुस भएपछि मलाई अलिक चिन्ता लाग्यो र उनीसँग भेलाको नतृत्व गर्दा धेरै तनाव हुन्छ जस्तो लाग्यो। मैले सिस्टर वाङ्गलाई भनेँ, “यदि तपाईंले अरू कुनै कर्तव्य पूरा गर्नु छ भने, तपाईं जान सक्‍नुहुन्छ, किनभने यो भेला म आफै सम्‍हाल्‍न सक्छु।” सिस्टर वाङ्ग केही नभनीकन गइन्। अचम्‍मको कुरा, केही दिनपछि सिस्टर वाङ्गले मलाई भनिन्, “त्यो दिन, भेलाको अन्त्यमा मैले काममा देखा परेका केही समस्या र विचलनको बारेमा कुरा उठाउने योजना बनाएकी थिएँ, तर भेला हुने ठाउँमा आउनेबित्तिकै, तपाईंले मलाई मेरो आवश्यकता छैन भनी भन्‍नुभयो। मैले यसबारेमा विचार गरेँ र तपाईंहरूले सामना गरिरहनुभएका केही समस्याहरूको बारेमा तपाईंलाई ध्यानाकर्षण गर्नुपर्छ भन्‍ने निर्णय गरेँ। यसले तपाईं र परमेश्‍वरको घरको काममा फाइदा पुर्‍याउनेछ।” सिस्टर वाङ्गले मलाई के भनिन् भने, मैले गर्ने सबै कुरामा मैले आफ्‍नो हैसियत र इज्जतको रक्षा गरिरहेकी हुन्छु, म सधैँ आफ्‍ना अपर्‍याप्ततालाई लुकाउँछु र छद्म भेष धारण गर्छु, र मेरा ब्रदर-सिस्टरहरूसँग मैले वास्तविक सहकार्य गर्न सकेकी छैन। मैले आफ्‍नो कर्तव्य पूरा गर्ने क्रममा गलत मनसाय राखेकी हुनाले मैले आफ्‍नो काममा पवित्र आत्‍माको कुनै काम प्राप्त गर्न र कुनै परिणाम हासिल गर्न कठिन हुनेछ। सिस्टर वाङ्गको टिप्‍पणीको कारण लाजले मेरो अनुहार रातो भयो। मलाई आफैप्रति लाज लाग्यो, र साँच्‍चै नरमाइलो अनुभव भयो। उनले भनेको कुरा सही थियो: मेरो काम भनेको मण्डलीलाई सहयोग गर्नु थियो, तर अरूले जित्छन् र म अपमानित हुन्छु भन्‍ने चिन्ताले गर्दा, उनले जतिसक्दो चाँडो समस्याहरू पहिचान र समाधान गर्न मसँग काम गर्न चाहँदा पनि मैले उनलाई भेलाबाट पठाउने बहाना बनाएँ। मण्डलीको कामको बारेमा उनी मभन्दा बढी परिचित थिइन्, त्यसकारण कर्तव्य निर्वाह गर्ने क्रममा उनीसँग सहकार्य नगरी मैले कसरी राम्रा परिणामहरू हासिल गर्न सक्थेँ र? सिस्टर वाङ्गले म सत्यताको वास्तविकताविहीन र समस्याहरू समाधान गर्न असक्षम छु भनेर मात्रै पत्ता लगाएकी थिइनन्, हैसियत र प्रतिष्ठाप्रति म कति आसक्त छु भन्‍ने कुरा पनि पत्ता लगाएकी थिइन्। त्यो बेला, मलाई पूर्ण रूपमा अपमानित भएको अनुभव भयो। कष्टमाझ, म प्रार्थनामा परमेश्‍वरसामु आएँ: “प्रिय परमेश्‍वर! आज मेरो लागि यो परिस्थिति मिलाएर मेरा समस्याहरू र कमीकमजोरीहरू औँल्याउन सिस्टर वाङ्गलाई पठाउनुभयो। मैले यो परिस्थितिबाट सिक्‍नैपर्छ त्यसकारण म बिन्ती गर्छु मलाई आफ्‍नो बारेमा अझै राम्ररी बुझ्‍न अगुवाइ गर्नुहोस्, ताकि मैले आफ्‍नो भ्रष्ट स्वभावलाई सुधार गरेर वास्तविक रूपान्तरण प्राप्त गर्न सकूँ।” प्रार्थनापछि, मैले परमेश्‍वरका वचनहरूको एउटा खण्ड भेट्टाएँ, जसले त्यस बेलाको मेरो स्थितिलाई खुलासा गरिदियो। सर्वशक्तिमान्‌ परमेश्‍वर भन्‍नुहुन्छ, “मानिसहरू आफै सृष्टि गरिएका प्राणीहरू हुन्। के सृष्टि गरिएका प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा देख्‍न, र सबै कुराको लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू र घातक कमजोरी हुन्छन्। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्‍ने विचार गर्छन्। तिनीहरू जति नै ‘साधारण’ भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली वा कुनै महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको पराक्रमी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र महत्त्वहीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ अगाडि रहन चाहन्छन्। … यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिसहरू बन्‍न चाहँदैनन्, बरु महामानव, असाधारण व्यक्ति, वा चर्चाको विषय बन्‍न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि आफैलाई लुकाइरहने गर्छन्। … तिनीहरूले आफू को हुन् भनेर आफै चिन्दैनन्, न त तिनीहरूले सामान्य मानवतामा कसरी जिउने भनेर नै जान्दछन्। तिनीहरूले कहिल्यै पनि व्यावहारिक मानिसले जस्तो व्यवहार गरेका हुँदैनन्। यदि तँ सधैँ यथार्थबाहिर गई, लटरपटर गर्दै, कुनै पनि काम व्यावहारिकताअनुसार नगरेर अनि सधैँ कल्पनामा जिएर दिन बिताउँछस् भने, त्यो समस्याजनक कुरा हो। तैँले जीवनमा चुनेको मार्ग सही हुँदैन। यदि तैँले यसो गरिस् भने, तैँले परमेश्‍वरमा जसरी विश्‍वास गरे पनि तैँले सत्यता बुझ्नेछैनस्, न त सत्यता प्राप्त गर्न नै सक्नेछस्। इमानदारीसाथ भन्दा, तेरो सुरुआती बिन्दु नै गलत छ, त्यसैले तैँले सत्यता प्राप्त गर्न सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरूको प्रकाशले मलाई के महसुस गर्न सहायता गर्‍यो भने, म आफ्‍नो अहङ्कारी स्वभावद्वारा नियन्त्रित भएको कारण नै मैले अरूको आदर पाउन सधैँ स्वभावैले छद्म भेष धारण गर्ने गरेकी रहेछु। म त सृष्टिको एउटा थोक मात्रै थिएँ, त्यसकारण मैले सबै कुरा बुझ्‍न र सबै समस्यालाई स्पष्ट रूपमा जान्‍न सक्दिनथेँ। आफ्‍नो कर्तव्य निर्वाह गर्ने क्रममा समस्या र कठिनाइहरू सामना गर्नु पूर्ण रूपमा सामान्य कुरा थियो। तैपनि मैले निश्‍चित हैसियत हासिल गर्नेबित्तिकै, मैले आफू “असाधारण” छु भन्‍ने विश्‍वास गरेँ, र म आफ्‍नो वास्तविकता पहिचान गर्न र अपर्याप्तताहरू सामना गर्न असफल भएँ। म सधैँ कुनै महान्, महत्त्वपूर्ण व्यक्ति, सिद्धताको नमुना बन्‍ने प्रयास गरिरहेकी हुन्थेँ, त्यसकारण मैले ब्रदर-सिस्टरहरूको नजरमा मेरो छवि र हैसियत जोगाउन हरमोडमा छद्म भेष धारण गरेर बहानाको खोल ओढिहिँड्थेँ। म यस्ता शैतानी भनाइहरूद्वारा पूर्ण रूपमा भ्रष्ट र गहन रूपमा प्रभावित थिएँ “मानिस आफू जहाँ जहाँ बस्छ त्यहाँ त्यहाँ उसले आफ्नो नाम छोडी राख्छ, त्यसरी नै जसरी हाँसले आफू जहाँ जहाँ उड्छ त्यहाँ त्यहाँ क्वाँक क्वाँक आवाज निकाल्छ” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” म मानिसहरूको जुन समूहमा काम गरे पनि, म सधैँ अरूमा उत्कृष्ट छाप छोड्न र सबैको आदर र प्रशंसा पाउन चाहन्थेँ, किनभने त्यसरी मात्रै गौरव र शिष्टताको जीवन जिउन सकिन्छ भन्‍ने मेरो विश्‍वास थियो। त्यसपछि, जब सबैको अघि मेरा कमी र अपर्याप्तताहरू खुलासा भए, मलाई निकै पीडा भयो र यी अपर्याप्तताहरूलाई ढाकछोप गर्ने र लुकाउने उपायहरू रचेँ। यो पछिल्‍लो घटना यसको एउटा राम्रो उदाहरण हो: सिस्टर वाङ्गले मेरो वास्तविकता पत्ता लगाउनेछिन् र उनको नजरमा मैले निर्माण गरेको छवि गुम्छ भन्‍ने डरले, मैले जानीजानी उनलाई अर्कै ठाउँ पठाएँ, ताकि मैले सत्यता बुझेकी छैनँ भन्‍ने कुरालाई लुकाउन सकूँ। मेरो आफ्‍नै हैसियत र प्रतिष्ठाको रक्षा गर्ने प्रयासमा, मैले मण्डलीको कामलाई अलिकति पनि ध्यान दिइनँ, न त मैले आफ्‍नै कर्तव्यको बारेमा नै सोचेँ। म अत्यन्तै स्वार्थी र दुष्ट रहेछु! मण्डलीमा समाधान गर्नुपर्ने व्यवहारिक समस्याहरू अझै धेरै थिए, र मैले सिस्टर वाङ्गसँग सहकार्य गरिनँ भने, समस्याहरू समाधान हुनेछैनन् भन्‍ने मैले महसुस गरेँ। त्यसले सम्पूर्ण मण्डलीको काममा ढिलाइ, र हाम्रा ब्रदर-सिस्टरहरूको जीवनमा हानि गर्नेथ्यो। मैले आफ्‍नो छवि जोगाउन मण्डलीका हितहरू परित्याग गरिरहेकी थिएँ—के मैले दुष्ट काम गरिरहेकी थिइनँ र? परमेश्‍वरको आराधना गर्दै र उहाँमा समर्पित हुँदै, अनि हाम्रा कामकाज व्यवहारिक रूपमा अघि बढाउँदै र परमेश्‍वरका आग्रहहरूअनुसार आफ्‍नो कर्तव्य निभाउँदै सामान्य मानवको रूपमा आफ्‍नो जीवन जिउन सकौँ भनेर परमेश्‍वरले हामीलाई सृष्टि गर्नुभएको थियो। तैपनि अहङ्कारमा डुबेर, ममा सामान्य मानवमा हुनुपर्ने समझको कमी भयो, त्यसकारण अरूको आदर पाउन र मेरा ब्रदर-सिस्टरहरूको हृदयमा परमेश्‍वरको ठाउँ लिन मैले सधैँ आफ्‍नो राम्रो छवि देखाउने प्रयास गरिरहेकी हुन्थेँ। मैले कुनै लाज-सरम नमानी हैसियतको लागि परमेश्‍वरसँग संघर्ष गरेँ, र यस कार्यले उहाँको स्वभाव उल्‍लङ्घन गर्‍यो। प्रधान स्‍वर्गदूतले हैसियतको लागि परमेश्‍वरसँग लडाइँ गरेर परमेश्‍वरको स्वभाव उल्‍लङ्घन गरेको थियो, र त्यसलाई स्वर्गबाट फ्याँकिएको थियो। मैले पनि उचित व्यवहार नगरी र सधैँ अरूको आदर र प्रशंसा पाउने प्रयास गर्दै, के त्यही प्रधान स्‍वर्गदूतले जस्तै व्यवहार गरिरहेकी थिइनँ र? मैले परमेश्‍वरको विरोध गर्ने मार्ग हिँडिरहेकी थिएँ। मैले पश्‍चात्ताप गरिनँ भने, मलाई दण्ड दिन अन्त्यमा नरकमा फ्याँकिनेथ्यो। यो कुरा महसुस गरेपछि, मलाई आफैप्रति घृणा र लाज लाग्यो, र पश्‍चात्ताप गर्ने र सृष्टि गरिएको प्राणीको रूपमा आफ्‍नो कर्तव्य इमान्दारीपूर्वक र व्यवहारिक रूपमा पूरा गर्ने इच्‍छा जाहेर गर्दै परमेश्‍वरसँग प्रार्थना गरेँ।

यी कुराहरू महसुस गरिसकेपछि, मैले आफ्‍ना समस्याहरू समाधान गर्न अभ्यासको मार्ग खोजेँ। मैले परमेश्‍वरका वचनहरूको दुई वटा खण्ड भेटेँ, जसमा यस्तो लेखिएको थियो: “परमेश्‍वरको उपस्थितिमा तैँले जस्तो देखावटी रूप धारण गरे पनि, आफूलाई जसरी ढाक-छोप गरे पनि, वा आफ्‍नो लागि जति जालसाजी गरे पनि, परमेश्‍वरले तेरा सबै वास्तविक सोचाइ र तैँले आफ्‍नो सबैभन्दा गहिराइमा, र अन्‍तस्‍करणमा लुकाएर राखेका सबै कुरा स्पष्ट रूपमा बुझ्‍न सक्‍नुहुन्छ; कुनै पनि व्यक्तिका गुप्त र भित्री कुराहरू परमेश्‍वरको छानबिनबाट उम्‍कन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले मानिसको हृदय र मनभित्र खोजी गर्नुहुन्छ—जहाँसम्‍म मेरो साँचो वास्तविकता, मेरो फोहोरीपन र भ्रष्टता, र मेरा अभिप्राय र अशुद्धताहरूको कुरा छ, परमेश्‍वरलाई यी सबै कुराको हरेक पक्षबारे थाहा थियो। मैले आफ्‍नो वास्तविक रूप जति लुकाए पनि र झूटो आवरण धारण गरे पनि, मेरो भ्रष्ट स्वभाव रहिरह्यो, मेरो कद अपरिवर्तित थियो, र मैले अझै पनि सत्यतालाई बुझेकी वा सत्यताको वास्तविकता धारण गरेकी थिइनँ। वास्तवमा, छद्म रूप धारण गर्ने मेरो प्रयासलाई परमेश्‍वरले मात्र देख्‍नुभएको थिएन, सत्यतालाई बुझ्‍ने कुनै पनि ब्रदर वा सिस्टरले मेरो नौटङ्की देख्‍न सक्थे। आफूलाई सिद्ध व्यक्तिको रूपमा देखाउने मेरो प्रयास आत्मभ्रम र आत्मधोकाको एउटा स्वरूप मात्रै थियो। त्यसपछि मात्रै मैले हैसियत र इज्‍जतको नाममा झूटो आवरण धारण गर्नु र आफ्‍नो वास्तविकता लुकाउनु भनेको अर्थहीन प्रयास हो, र आफूलाई जति ढाकछोप गर्ने प्रयास गर्‍यो, त्यति नै आफ्नो खुलासा हुन्छ भन्‍ने महसुस गरेँ। यो जिउने मूर्ख तरिका थियो। यी कुराहरू महसुस गरिसकेपछि, मैले सचेत रूपमा परमेश्‍वरको छानबिनलाई स्वीकार गरेँ, र मलाई आफ्‍नो हैसियत र इज्‍जतको रक्षा गर्न मन लाग्दा, म सक्रिय भएर मन खोल्थेँ र सत्यताको अभ्यास गर्थेँ।

त्यो मण्डलीबाट बाटो लाग्‍नुभन्दा एक दिनपहिले, मलाई सिस्टर वाङ्गले कुनै समस्या वा कठिनाइको बारेमा छलफल गर्न चाहन्छिन् कि भनेर सोध्‍ने मन थियो, तर मैले उनका समस्याहरूलाई समाधान गर्न सहयोग गर्न सकिनँ भने, मैले आफूलाई उनको अघि मूर्ख बनाउनेछु भन्‍ने पनि मलाई चिन्ता भयो। मैले मनमनै विचार गरेँ, “आखिर म यहाँबाट भोलि जाँदै छु; अर्कोपटक म सत्यताको अभ्यास गर्नेछु।” ठीक त्यही बेला, परमेश्‍वरका वचनहरूको एउटा खण्ड याद आयो, “तँलाई केही विशेष कठिनाइहरू आइपर्दा वा तैँले केही विशेष परिवेशहरू सामना गर्दा, यदि तेरो मनोवृत्ति सधैँ ती कुराहरू पन्छाउने वा ती कुराहरूबाट भाग्ने, र हताशपूर्वक ती कुराहरू नकार्ने र मिल्काउने कोसिस गर्ने हुन्छ भने—यदि तँ आफूलाई परमेश्‍वरका योजनाबद्ध कार्यहरूको कृपामा छोड्न चाहँदैनस्, उहाँका योजनाबद्ध कार्य र बन्दोबस्तहरूप्रति समर्पित हुन अनिच्छुक छस्, र सत्यतालाई आफूमाथि हाबी हुन दिन चाहँदैनस् भने—यदि तँ सधैँ हुकुम जमाउन र तेरो शैतानी स्वभावअनुसार आफ्नो हरेक कुरालाई नियन्त्रण गर्न चाहन्छस् भने, त्यसको परिणामस्वरूप, परमेश्‍वरले तँलाई पन्छाउनुहुनेछ वा शैतानको जिम्मा लगाउनुहुनेछ, अनि यो अवश्य नै हुनेछ। यदि मानिसहरूले यो मामिला बुझ्छन् भने, तिनीहरूले तुरुन्तै पछाडि फर्केर परमेश्‍वरले माग गरेको सही मार्गअनुसार आफ्नो जीवनको बाटो पछ्याउनैपर्छ—यो नै सही बाटो हो, र जब बाटो सही हुन्छ, त्यसको मतलब दिशा पनि सही हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई के महसुस गराए भने, मेरी सिस्टरलाई उनीसँग कुनै समस्या वा कठिनाइ छन् कि भनेर सोध्‍नु महत्त्वहीन जस्तो देखिए पनि, यो हैसियत र इज्‍जतप्रतिको मेरो इच्‍छालाई त्यागेर सत्यताको अभ्यास गर्ने एउटा मौका थियो। यदि मैले अरूलाई छल गर्न र मेरो हैसियत र इज्‍जतको रक्षा गर्न आफ्‍नो वास्तविक रूप लुकाएर झूटो भेष धारण गरिरहन्थेँ भने, म आफ्‍नो भ्रष्ट स्वभावका साङ्ला र बन्धनबाट कहिल्यै पनि उम्कन सक्‍नेथिनँ। म अबउप्रान्त आफ्‍ना इच्‍छाहरूको अघि झुक्‍नु हुँदैनथ्यो—मैले शैतानलाई लाजमा पार्न सत्यताको अभ्यास गर्नुपर्थ्यो र मानवको रूपमा जिउनुपर्थ्यो। त्यसकारण, जानुभन्दा पहिले, मैले मेरी सिस्टरलाई उनका कुनै समस्या वा कठिनाइहरू छन् कि भनेर सक्रिय भई सोधेँ। उनको अवस्थालाई बुझेकी छु जस्तो लाग्दा मैले उनलाई सङ्गति दिएँ, र आफूसँग उत्तर नहुँदा, मैले उनलाई, “यो समस्या कसरी समाधान गर्ने मलाई नि थाहा छैन, त्यसकारण एकसाथ समाधान खोजौँ” भनेर भनेँ। यसरी अभ्यास गरेपछि, मलाई निकै स्थिर र शान्ति महसुस भयो, र यो परमेश्‍वरको आशिष्‌ हो भन्‍ने मलाई थाहा भयो।

यदि म त्यो मण्डलीमा आफ्‍नो कर्तव्य पूरा गर्न नगएकी भए, र यसले गर्दा यो व्यवहारिक परिस्थितिबाट मेरो वास्तविकता खुलासा नभएको भए, मैले कहिल्यै पनि म हैसियतप्रति यति मरिहत्ते गर्दो रहेछु, र आफ्‍नो हैसियत र इज्‍जतको रक्षा गर्नु भनेको परमेश्‍वरलाई विरोध गर्ने एउटा तरिका हो रहेछ भनी कहिल्यै पनि बुझ्‍नेथिनँ। परमेश्‍वरको न्याय र सजायले मलाई हैसियत र इज्‍जतको साङ्लाबाट मुक्त हुन र छद्म भेष धारण गर्न छोड्न सहयोग गर्‍यो। मलाई मुक्ति दिनुभएकोमा सर्वशक्तिमान्‌ परमेश्‍वरलाई धन्यवाद होस्!

